
१. म घटनाहरू घट्दा आइन्दा मुखदर्शक बन्दिनँ

स्टेभनद्वारा, संयुक्त राज्य अमेरिका

म आफ्नो कर्तव्य निर्वाहमा निकै व्यस्त थिएँ, र मैले लामो समयदेखि कुनै काँटछाँट र अनुशासनको सामना गरेको थिइनँ। हरेक दिन, मेरो नियमित आत्मिक भक्ति, परमेश्वरका वचन खानु र पिउनु, र भजन सुन्नु बाहेक, म केवल मेरो कर्तव्य पूरा गरिरहेको थिएँ। दिनको अन्त्यमा, मैले कुनै पनि पाठहरू सिकेको थिइनँ, न त मलाई पाठहरू कसरी सिक्ने भन्ने नै थाहा थियो। यसरी नै म प्रत्येक दिन अलमलमा बिताउँदै थिएँ र भित्री रूपमा खोक्रो महसुस गरिरहेको थिएँ। केही समयपछि, मैले आफ्नो जीवनमा बिल्कुलै वृद्धि नभएको, न त कुनै पक्षमा सत्यतामा प्रवेश गरेकै महसुस गरेँ। सबै कुरा केवल शब्द र धर्मसिद्धान्तहरूको स्तरमा मात्र सीमित थियो, र यसले मलाई निकै सताएको थियो। एक दिन, मैले परमेश्वरका वचनहरू पढेँ: “मुक्तिको आशा कुन आधारमा स्थापित हुन्छ? यो तैँले हरेक मामला आइपर्दा सत्यताप्रति लागिपर्न, सत्यताको बारेमा मनन गर्न, र सत्यतामा मेहनत गर्न सक्‍ने कुराको आधारमा स्थापित हुन्छ। यस आधारमा मात्रै तैँले सत्यता बुझ्न, सत्यताको अभ्यास गर्न, र मुक्ति प्राप्त गर्न सक्छस्। तैपनि, यदि तँ परिस्थितिहरू आइपर्दा सधैँ दर्शक बन्छस्—कुनै मूल्याङ्कन वा चरित्र चित्रण गर्ने काम गर्दैनस्, र कुनै व्यक्तिगत विचार व्यक्त गर्दैनस्—र तँसँग कुनै कुराको बारेमा कुनै दृष्टिकोण हुँदैन, वा, तँसँग दृष्टिकोण भए पनि, तैँले ती कुरा व्यक्त गर्दैनस्, र ती सही छन् कि गलत छन् भन्‍ने तँलाई थाहा हुँदैन, तर तिनलाई मनमा राखेर तिनको बारेमा विचार मात्रै गर्छस् भने, तैँले सत्यता प्राप्त गर्नेछैनस्। यसको बारेमा विचार गर्, यो त ठूलो भोजमा बसेर भोकै बस्‍नु जस्तै हो। के तँ दयनीय हुँदैनस् र? परमेश्‍वरको काममा, यदि तैँले विश्‍वास गरेको दश वर्ष भएको छ र त्यति समयदेखि तँ दर्शक नै भएर बसेको छस्, वा विश्‍वास गरेको २०-३० वर्ष भएको छ र त्यति समयदेखि तँ दर्शक नै भएर बसेको छस् भने, अन्त्यमा, जब तेरो परिणाम निर्धारित गर्ने समय आउँछ, तब परमेश्‍वरले तेरो विवरणमा दिनुहुने अङ्क दुई मात्र हुनेछ, त्यसकारण तँ बेकामे मूर्ख हुनेछस्, र सत्यता प्राप्त गर्ने तेरो मौका र मुक्ति पाउने तेरो आशा आफै पूर्ण रूपमा बरबाद हुनेछ। अन्त्यमा, तँलाई बेकामे मूर्खको रूपमा नाम दिइनेछ, र यसले तँलाई सही रूपमा सेवा गर्नेछ, होइन र? (हो।) बेकामे मूर्ख नबन्‍नुको रहस्य के हो? (यसको रहस्य दर्शक बनेर बस्‍नु हो।) दर्शक बनेर बस्‍नु। तैँले परमेश्‍वरमा विश्‍वास गर्छस्, त्यसकारण सत्यता प्राप्त गर्नका लागि तैँले परमेश्‍वरको काम अनुभव गर्नुपर्छ। कतिपयले सोध्न सक्छन्, ‘त्यसोभए, के तपाईंले मलाई सबै कुरामा सहभागी हुन लगाइरहनुभएको छ? तर मानिसहरूले भन्छन्, “तिम्रो चासो नभएको कुराको बारेमा टिप्पणी नगर।”’ तँलाई सहभागी हुन लगाउनु भनेको तँलाई सत्यताको खोजी गर्न र आफूले सामना गर्ने कुराहरूबाट पाठहरू सिक्न लगाउनु हो। उदाहरणका लागि, जब तैँले निश्‍चित प्रकारको व्यक्तिलाई भेट्छस्, तब तैँले उसका प्रकटीकरणहरू र उसले गर्ने कुराहरूबाट समझशक्ति प्राप्त गर्नुपर्छ। यदि तिनीहरूले सत्यता उल्लङ्घन गरे भने, तिनीहरूले के गरेर सत्यता उल्लङ्घन गरेका हुन् भन्‍ने कुरा तैँले पत्ता लगाउनुपर्छ। यदि अरूले यो व्यक्ति दुष्ट व्यक्ति हो भनेर भन्छन् भने, दुष्ट व्यक्तिको रूपमा चित्रण गरिनका लागि उसले के भनेको र के गरेको हो र उसमा के-कस्ता दुष्कर्मका प्रकटीकरणहरू छन् भनेर तैँले पत्ता लगाउनुपर्छ। यदि अरूले यो व्यक्तिले परमेश्‍वरको घरका हितहरूको रक्षा गर्दैन र परमेश्‍वरको घरको खर्च प्रयोग गरेर बाहिरी मानिसहरूलाई सहयोग गर्छ भनेर भन्छन् भने, तैँले यो व्यक्तिले के गरिरहेको छ भन्‍ने बारेमा सोधपुछ गर्नुपर्छ। अनि सोधपुछ गरेपछि, यी कुराहरू जान्‍नु मात्रै पर्याप्त हुँदैन। तैँले यस्तो कुराको बारेमा पनि मनन गर्नुपर्छ: “के मैले त्यस्ता कुराहरू गर्न सक्छु? यदि कसैले मलाई याद दिलाएन भने, मैले पनि त्यस्ता कुराहरू गर्छु होला, अनि के त्यसपछि त मैले पनि त्यो व्यक्तिको जस्तै परिणाम प्राप्त गर्दिनँ र? के यो खतरनाक कुरा हुँदैन र? खुसीको कुरा, परमेश्‍वरले मलाई सचेत गराउनका लागि यो वातावरण तयार गर्नुभएको छ, जुन मेरो लागि सबैभन्दा ठूलो सुरक्षा हो!” यसको बारेमा मनन गरेपछि, तैँले एउटा कुरा महसुस गर्छस्: तैँले त्यस्तो व्यक्तिले पछ्याइरहेको मार्गलाई पछ्याउनु हुँदैन, तँ त्यस्तो व्यक्ति बन्‍नु हुँदैन, र तैँले आफूलाई चेतावनी दिनुपर्छ। तैँले जस्तोसुकै कुराहरूको सामना गरे पनि, तैँले ती कुराहरूबाट पाठहरू सिक्‍नुपर्छ। यदि तैँले पूर्ण रूपमा नबुझेका र तँलाई हृदयमा अनौठा लागेका कुराहरू छन् भने, तैँले ती कुराहरूका बारेमा प्रश्‍नहरू गर्नुपर्छ र तिनको बारेमा पत्ता लगाउनुपर्छ, र सत्यताको खोजी गरेर वास्तविक स्थितिको बारेमा सुनिश्‍चित गर्नुपर्छ। यो जिज्ञासा होइन; यो इमानदारिता हो। इमानदार हुनु भनेको झारा टार्नु वा भिडलाई पछ्याउनु होइन—यो जिम्मेवारी लिने मनोवृत्ति हो। समस्याहरूका बारेमा स्पष्टता प्राप्त गरेर तिनलाई समाधान गर्न सत्यताको खोजी गर्दा मात्रै, भविष्यमा यस्तै परिस्थितिको सामना गर्दा, तँसँग अभ्यासको मार्ग हुनेछ, तैँले सटीक रूपमा अभ्यास गर्न सक्‍नेछस्, र तँलाई शान्ति र सहजताको महसुस हुनेछ। तैँले सबै मामलाहरूमा अरूलाई पछ्याउनु र बतास जता चल्यो त्यतै जानुको सट्टा तथ्यहरूको साँचो स्थितिलाई बुझ्ने प्रयास गर्ने र ती तथ्यहरूबाट सत्यता प्राप्त गर्ने र मानिसहरू र परिस्थितिहरूलाई कसरी हेर्ने भनेर सिक्‍ने सिद्धान्तको आधारमा इमानदारिताको साथ काम गरिरहेको हुन्छस्। आफ्नो व्यवहारमा इमानदार बनेर मात्रै तैँले सत्यताको अभ्यास गर्न र सिद्धान्तहरू अनुसार काम गर्न सक्छस्। इमानदार नरहेका मानिसहरूले अरूलाई पछ्याउने र जता बतास चल्यो त्यतै जाने सम्भावना हुन्छ, र यसरी, तिनीहरूले सत्यता सिद्धान्तहरू उल्लङ्घन गर्ने सम्भावना हुन्छ” (वचन, खण्ड ७। सत्यताको पछ्याइबारे। सत्यता कसरी पछ्याउने (२))। परमेश्वरका वचनहरूले मानिसहरूलाई सत्यता पछ्याउने मार्ग देखाए, त्यो के हो भने, हामीले दैनिक जीवनमा सामना गर्ने मानिस, घटना, र कामकुराहरूबाट पाठ सिक्नुपर्छ। चाहे त्यो हामीले देख्ने कुरा होस्, सुन्ने कुरा होस्, वा व्यक्तिगत रूपमा अनुभव गर्ने कुरा होस्, हामीले त्यसमा सत्यता खोज्नुपर्छ। विशेषगरी जब हामी कसैले मण्डलीको काममा बाधा र अवरोध पुर्‍याइरहेको देख्छौँ, हामी केवल कौतुहलताले सुनेर त्यसलाई त्यतिकै छोड्न सक्दैनौँ। बरु, हामीले त्यस व्यक्तिको विशिष्ट व्यवहारलाई सक्रिय रूपमा बुझ्नुपर्छ, सुझबुझ प्राप्त गर्न सत्यताको खोजी गर्नुपर्छ, र त्यसबाट पाठ सिक्नुपर्छ, हामीले आफैलाई उही गल्ती गर्नबाट कसरी रोक्न सक्ने र मण्डलीको काममा बाधा र अवरोध नपुर्‍याउने भनेर सोच्नुपर्छ। यसरी मात्र हामीले सत्यता बुझ्न र पाठ सिक्न सक्छौँ। मैले परमेश्वरले कसरी धेरै सत्यताहरू व्यक्त गर्नुहुन्छ र हामीलाई सत्यता वास्तविकतामा प्रवेश गर्न तालिम दिनका लागि विभिन्न व्यक्ति, घटना, कामकुरा र वातावरणको कसरी बन्दोबस्त गर्नुहुन्छ भनेर सोचें। उदाहरणका लागि, मण्डलीमा दुष्ट मानिस, झुटा अगुवा, र ख्रीष्टविरोधीहरू देखा पर्नाले हामीलाई परमेश्वरका वचनअनुसार मानिस र घटनाहरूलाई हेर्न सिकाउँछ। तर म आफ्ना वरिपरिका मानिस, घटना र कामकुराहरूप्रति गम्भीर भएको थिइनँ। जेसुकै भएपनि, म केवल सुन्थेँ र त्यसपछि त्यसलाई छोडिदिन्थें। हरेक दिन, मैले सधैँ मामलाहरूलाई सतही रूपमा हेर्थें, र मेरो जीवनमा वृद्धि भएको थिएन। यदि म यही पाराले अघि बढिरहेको भए, मेरो जीवनमा ठूलो नोक्सानी हुन्थ्यो। यसबारे सोच्दा मैले भित्रभित्रै अझ उज्यालो भएको अनुभूति गरेँ, र म त्यसबेलादेखि परमेश्वरका वचनहरूअनुसार सत्यताको अभ्यास गर्न चाहन्थेँ।

अप्रत्याशित रूपमा, त्यही दिन, मैले सिस्टर विनीले अचानक सबै कार्य समूह छोडेको देखेँ। मैलेे मनमनै सोचेँ, के उनलाई बर्खास्त गरियो? परमेश्वरले सङ्गति गर्नुभएको कुरा सोच्दा, मैले महसुस गरेँ कि परमेश्वरले हामी दैनिक जीवनमा हाम्रा वरिपरि भइरहेका कुराहरूबारे उत्सुक बनौँ, संलग्न होऔँ, सत्यताको खोजी गरौँ, र ट्वाल्ल हेरेर नबसी ती कुराहरूबाट पाठ सिकौँ भन्ने चाहनुहुन्छ। त्यसैले, मैले केही ब्रदर-सिस्टरहरूलाई उनलाई बर्खास्त गरिनुका कारणबारे सोधेँ। मैले उनी अहङ्कारी थिइन् र अरूलाई भाषण दिन मन पराउँथिन् भन्ने कुरा थाहा पाएँ। उनले सुपरभाइजरको भूमिकामा काम गर्न थालेदेखि, जब-जब उनले ब्रदर-सिस्टरहरूको कर्तव्यको प्रभावकारिता घटेको देख्थिन्, उनी सही र गलत नछुट्याइ उनीहरूलाई भाषण दिन्थिन्। जब उनले ब्रदर-सिस्टरहरूको कामको अनुगमन गर्न चाहन्थिन्, केही उनीदेखि डराउँथे, र उनीहरूले उनीबारे धेरै गुनासो गर्थे। ब्रदर-सिस्टरहरूले सुझावहरू दिँदा, उनले स्वीकार गर्दिनथिन्, र उल्टै उनीहरूलाई गाली गर्थिन्। सबैजना उनीबाट बाँधिएको महसुस गर्थे र उनीहरूले एकपछि अर्को गर्दै उनको व्यवहारबारे रिपोर्ट गरे। साथै, उनको कर्तव्य निर्वाहले कुनै फल दिएन, त्यसैले मण्डलीले उनलाई सिद्धान्तअनुसार बर्खास्त गर्यो। म उनको कार्यप्रस्तुतिबारे सुनेर छक्क परेँ। मैले उनी मनपरी रूपमा मानिसहरूलाई भाषण दिने, उनीहरूलाई बाँध्ने, र प्रत्यक्ष रूपमा मण्डलीको सुसमाचार कार्यलाई प्रभाव पार्न सक्ने गरी अहङ्कारी होलिन् भन्ने अपेक्षा गरेको थिइनँ। उनी बर्खास्त हुनु परमेश्वरको धार्मिकता थियो। साथै, यो मण्डलीको काम र ब्रदर-सिस्टरहरूको हितको रक्षा गर्न गरिएको थियो। पछि, मैले आत्मचिन्तन गरेँ। के ममा पनि विनीजस्तै अरूलाई भाषण दिने उही समस्या थियो? मैले दुई वर्षअघिको अनुभव सम्झिएँ। त्यस बेलामा, म अगुवाका रूपमा कर्तव्य निर्वाहको अभ्यास गरिरहेको थिएँ। जब ब्रदर-सिस्टरहरूले कठिनाइहरू सामना गर्थे वा नराम्रो स्थितिमा हुन्थे, उनीहरू मसँग सङ्गतिका लागि आउँथे, र म उनीहरूको स्थितिअनुसार मेरा अनुभवहरू बताउँथेँ। यसले ब्रदर-सिस्टरहरूलाई केही हदसम्म सहयोग गर्थ्यो। मसँग सहकार्य गर्ने सिस्टर रिताले आफूले बुझ्न नसक्ने समस्याहरू सामना गर्दा प्रायजसो मेरो सुझाव माग्थिन्। मैले महसुस गर्न थालेँ कि ममा केही सत्यता वास्तविकताहरू छन् र मानिस र कामकुराहरूलाई हेर्ने मेरो क्षमता अरूभन्दा राम्रो छ। केही समयसम्म, सुसान र टिफानीले सौहार्दपूर्ण रूपमा सहकार्य गरेनन्। सुसानले टिफानीसँग भएका समस्याहरू बारम्बार रिपोर्ट गरिन्, र टिफानीले प्रायजसो सुसानबारे पनि केही नराम्रो भन्थिन्। मैले सोचेँ उनीहरू दुवैमा समस्याहरू थिए र उनीहरूले सत्यताको खोजी वा आत्मचिन्तन गरिरहेका थिएनन्। एक पटक, सुसानले टिफानीले कर्तव्य निर्वाह गर्दा सिद्धान्तहरू पालना नगरिरहेकी भनेर फेरी रिपोर्ट गरिन्। वास्तविक परिस्थिति नबुझिकन, मलाई सुसान फरी कचकचे भएजस्तो लाग्यो, र मैले उनलाई तथानाम भाषण दिएँ, “तिमी किन आत्मचिन्तन गर्दैनौ? तिमी सधैँ अरूमा ध्यान केन्द्रित गर्छौ, उनीहरूका गल्तीहरू समात्छौ र छोड्दैनौ। तिमीहरू दुईजना लगातार एकअर्कालाई दोष दिइरहन्छौ। के ती केवल आरोप प्रत्यारोप होइनन् र? यसलेे मण्डलीको जीवनलाई बाधा र अवरोध पुर्याइरहेकोछ!” पछि, मैलेे सुसानको गुनासो सही थियो भन्ने पत्ता लगाएँ, तर मेरो “काटछाँट” पछि, उनी टिफानीले सिद्धान्तहरूको उल्लङ्घन गरेका कुनै पनि कुराको रिपोर्ट गर्न अत्यन्त डराएकी थिइन्। अन्ततः टिफानीले सिद्धान्तहरूको विपरीत काम गरिन् र मण्डली काममा ठूलो नोक्सान पुर्‍याइन्। मेरो सिद्धान्तहीन काटछाँट कार्यले अरूलाई हानि र बाधा मात्र उत्पन्न गरायो भन्ने देखेर, विनी बर्खास्त हुनु मेरा लागि पनि चेतावनी र सम्झौटो थियो। यस पक्षमा मेरो भ्रष्ट स्वभाव पनि गम्भीर रहेको मलाई थाहा थियो, त्यसैले मैले मनमनै प्रार्थना गरेँ, परमेश्वरसँग सत्यता बुझ्न र आफूलाई अझ राम्रोसँग चिन्न मार्गदर्शन मागेँ, ताकि मैले ब्रदर-सिस्टरहरूलाई अझ हानि पुर्‍याउन नसकूँ।

एल दिन, मैले सिस्टर लोर्नाले धेरै डिजाइनहरू सृजना नगरेकी देखेँ, र मैलेे मनमनै सोचेँकि केही समयदेखि उनको डिजाइन गर्ने कार्य दक्षता कम भएको थियो। मैले पहिले उनलाई केही राम्रा तरिकाहरू र उपायहरू दिएको थिएँ, तर उनको कार्य दक्षतामा अझै धेरै सुधार भएको थिएन। मलाई उनले कुनै बोझ नलिई आफ्नो कर्तव्य पूरा मात्रै गरिरहेकी थिइन् र सुधार गर्न कुनै मेहनत नगरेकी जस्तो लाग्यो। यो सोचेपछि, मलाई रिसको पारो चढ्न थाल्यो र उनका समस्याहरूलाई लिएर उनीसँग आमनेसामने कुरा गर्न चाहेँ। तर, मैले उनलाई आलोचना गर्नै लागेको बेला, मलाई विनिले मानिसहरूलाई यत्तिकै गाली गर्न मन पराउने, जसले गर्दा उनीहरूलाई आफ्नो कर्तव्य पूरा गर्दा बाँधिएको महसुस हुने कुरा याद आयो। मैले मनमनै सोचेँ, “यदि लोर्नाले आफ्नो कर्तव्य निर्वाहमा लापरवाही नगरेकी तर अन्य कठिनाइहरू भोगेकी रैछिन् भने के हुन्छ? यदि मैले उनलाई के भएको हो भनि नबुझिकन आरोप लगाएँ भने के उनले बाँधिएको महसुस गर्ने छैनन् र? मैले पहिले उनको कर्तव्यबारे सोध्नुपर्छ।” त्यतिबेला नै मैले लोर्नाले आफ्नो कर्तव्य राम्ररी निर्वाह गर्न चाहन्थिन् भन्ने पत्ता लाएँ, तर उनको न्यून क्षमता र सिद्वान्त बुझाइको कमीको कारणले गर्दा, उनी प्रायजसो केही सातातिना कुराहरूमा अल्झिन्थिन्। उनले मैले सिकाएका विधिहरू लचकतापूर्वक लागू गर्न सकेकी थिइनन्, र यसले उनको कार्यदक्षतामा कमी ल्यायो। त्यसपछि मैले उनलाई उनको कठिनाइहरूका आधारमा केही वास्तविक मार्गदर्शन दिएँ। पछि, उनको कार्य दक्षतामा केही हदसम्म सुधार आयो। त्यसपछि, मैले मनमनै सोचेँ, “भाग्यवश, मैले लोर्नालाई गाली गरेर सुरु गरिनँ, होइन भने म उनलाई चोट पुर्याउने थिएँ।” त्यसैले, मैले सत्यता खोजेँ र आफै भित्रका समस्याहरूबारे मनन् गरेँ।

मेरो आध्यात्मिक भक्तिको क्रममा, मैले परमेश्वरका वचनहरू पढेँ: “यदि तैँले मानिसहरूलाई भाषण दिन र काटछाँट गर्न शब्द र धर्मसिद्धान्तहरू मात्र प्रचार गरिस् भने, के तैँले उनीहरूलाई सत्यता बुझाउन र वास्तविकतामा प्रवेश गराउन सक्छस्? यदि तैँले सङ्गति गर्ने कुराहरू व्यावहारिक छैनन् भने, यदि त्यो शब्द र धर्मसिद्धान्तहरूबाहेक अरू केही होइन भने, तैँले उनीहरूलाई जति नै काटछाँट गरिस् र भाषण दिइस् भने पनि, त्यो व्यर्थ हुनेछ। के तैँले मानिसहरू तँसित डराउने र तैँले अह्राएको काम उनीहरूले गर्ने तर विरोध गर्न आँट नगर्ने कुरालाई उनीहरूले सत्यता बुझेको र उनीहरू समर्पणकारी भएको समान ठान्छस्? यो ठूलो गल्ती हो; जीवन प्रवेश त्यति सजिलो छैन। कतिपय मानिसहरूले ठूलो प्रभाव पार्न प्रयास गर्ने नयाँ म्यानेजरले जस्तै आफूले भर्खर पाएको अख्तियार परमेश्‍वरका चुनिएका मानिसहरूमा लाद्‍ने प्रयास गर्छन् ताकि सबै जना तिनीहरूप्रति समर्पित होऊन्। यसो गर्दा आफ्नो काम अझ सहज हुन्छ भन्‍ने तिनीहरू सोच्छन्। यदि तँमा सत्यता वास्तविकता छैन भने, चाँडै नै तेरो वास्तविक कद प्रकाश हुनेछ, तेरो साँचो रङ्ग खुलासा हुनेछ र तँलाई हटाइने सम्भावना धेरै हुनेछ। केही प्रशासनिक काममा अलिकति काटछाँट र अनुशासन स्वीकार्य हुन्छ। तर यदि तैँले सत्यता सङ्गति गर्न सक्‍दैनस् भने, अन्त्यमा तँ समस्याहरू समाधान गर्न असक्षम हुनेछस्, र यसले कामका नतिजाहरूमा प्रभाव पार्नेछ। मण्डलीमा जुनसुकै समस्या देखिए पनि, यदि तँ मानिसहरूलाई भाषण मात्र दिइरहन्छस् र दोष मात्र लगाइरहन्छस् भने—यदि तैँले गर्ने भनेकै रिसाहा व्यवहार देखाउनु मात्र हो भने—यो तेरो भ्रष्ट स्वभाव आफै प्रकट भइरहेको हो र तैँले आफ्नो भ्रष्टताको कुरूप अनुहार देखाएको हुन्‍छस्। यदि तँ सधैँ मञ्‍चमा उभिन्छस् र मानिसहरूलाई यसरी भाषण दिन्छस् भने, समय बित्दै जाँदा, मानिसहरूले तँबाट जीवनको भरणपोषण प्राप्त गर्न सक्‍नेछैनन्, उनीहरूले कुनै व्यावहारिक कुरा प्राप्त गर्नेछैनन्, बरु यसको साटो उनीहरूले तँलाई घृणा गर्नेछन् र तँप्रति दिगमिग महसुस मात्र गर्नेछन्। यसको साथै, कतिपय यस्ता मानिसहरू पनि छन्, जो समझशक्ति नभएर तेरो प्रभावमा पर्छन्, र अरूलाई भाषण दिन र काटछाँट गर्न थाल्छन्। त्यसै गरी, तिनीहरू रिसाउँछन् र झोँक्‍किन्छन्। तैँले मानिसहरूका समस्या समाधान गर्न सक्‍नु त कता हो कता—बरु उल्टै तिनीहरूको भ्रष्ट स्वभावलाई हुर्काइरहेको हुन्छस्। अनि के त्यो तिनीहरूलाई अनन्त विनाशको बाटोमा लैजानु होइन र? के त्यो दुष्कर्म होइन र? अगुवाले मुख्य रूपमा सत्यताबारे सङ्गति गर्दै अनि जीवन प्रदान गर्दै अगुवाइ गर्नुपर्छ। यदि तँ सधैँ उच्‍च स्थानमा बसेर अरूलाई भाषण दिन्छस् भने, के तिनीहरूले सत्यता बुझ्‍न सक्‍नेछन्? तैँले केही समयसम्‍म यसरी काम गरेपछि, जब मानिसहरूले तेरो वास्तविकता देख्नेछन्, तब तिनीहरूले तँलाई त्याग्‍नेछन्। के तैँले यसरी काम गरेर मानिसहरूलाई परमेश्‍वरको अगाडि ल्याउन सक्छस्? तँ पक्कैपनि सक्दैनस्; तैँले गर्न सक्ने कुरा के मात्र हो भने मण्डलीको काम बिगार्न र परमेश्‍वरका चुनिएका सबै मानिसहरूलाई तँलाई घृणा गर्न र त्याग्न लगाउनु हो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्वरका वचनहरूबाट, मैले हामीले आफ्नो काम गर्दा, मानिसहरूलाई अन्धाधुन्ध काटछाँट गर्ने र भाषण दिने गर्नु हुदैन; हामीले वास्तविक पृष्ठभूमि र परिस्थितिलाई विचार गर्नैपर्छ भन्ने बुझेँ। यदि मण्डलीको काममा बाधा र अवरोध पुर्याउने वा परमेश्वरको घरको हितमा हानि पुर्याउने ममला छ भने, उक्त व्यक्तिलाई काटछाँट वा बर्खास्त गर्न र अन्यत्र खटाउन सकिन्छ। तर, यदि ब्रदर वा सिस्टरले सत्यता सिद्धान्तहरू बुझ्दैनन्, जसका कारण उनीहरूको कर्तव्य निर्वाहमा केही विचलन र समस्या आउँछन्, वा उनीहरूको भ्रष्ट स्वभाका कारण कर्तव्य निर्वाह गर्दा नराम्रो परिणाम दिन्छ भने हामीले सत्यताबारे थप सङ्गति गर्नुपर्छ र निर्देशन र मद्दत दिनुपर्छ, जसले गर्दा उनीहरूले आफ्नो समस्याहरू देख्न सकून् र अभ्यासको मार्ग पाउन सकून्। यदि हामी सधैँ परिस्थिति वा पृष्ठभूमिको पर्वाह नगरी रिसाउँछौँ वा मानिसहरूलाई भाषण दिन्छौँ भने, यसले उनीहरूका वास्तविक समस्या र कठिनाइहरू समाधान नगर्ने मात्र होइन, यसले उनीहरूलाई बाँध्ने र काममा नकारात्मक असर पार्ने काम पनि गर्नेछ। उदाहरणका लागि, जब मैले लोर्नाको कर्तव्य निर्वाहमा कार्यदक्षता नसुध्रिएको र केही समयदेखि खासै प्रगति नभएको देख्दा, मैले यो कुरामा उनले आफ्नो मन नलगाएको जस्तो अनुमान गरेँ, र मैले भित्री रूपमा उग्रता प्रकट गरेको थिएँ र उनलाई पाठ सिकाउन चाहेको थिएँ। तर वास्तवमा, उनी पनि आफ्नो कर्तव्य राम्रोसँग निर्वाह गर्न चाहन्थिन्; यति मात्र हो कि, उनको क्षमता कम थियो र उनले सिद्धान्तहरू पूर्ण रूपमा बुझ्दिनथिन्, जसकारण कर्तव्य निर्वाह गर्दा उनको कार्यदक्षतामा कमी आएको थियो। उनलाई चाहिएको कुरा भनेको मबाट थप मद्दत थियो। यदि मैले पृष्ठभूमि वा प्रत्येक व्यक्तिको क्षमता र कदलाई विचार नगरी, मानिसहरूलाई काटछाँट गरेको र भाषण दिएको भए, म उनीहरूलाई मद्दत गर्न असफल हुने मात्र होइन, मैले उनीहरूलाई बाँध्न पनि सक्नेथेँ, जसले गर्दा उनीहरू नकारात्मक र निराश बन्न सक्थे र आफ्नो कर्तव्य ठीकसँग निर्वाह गर्न असमर्थ हुनेथे। के यसले बाधा पुर्याउने थिएन र? समयसँगै, ब्रदर-सिस्टरहरूले मलाई खुट्ट्याउने र इन्कार गर्ने सम्भावना हुनेथ्यो। यसले मलाई विनीको याद दिलायो। ब्रदर-सिस्टरहरूले उनका इच्छाअनुसारका कामकुराहरू नगरेको वा काममा स-साना गल्ती गरेको देख्दा, उनले आफ्नो हैसियतको दम्भ देखाएर उनीहरूलाई भाषण दिन्थिन्, जसले गर्दा उनीहरूलाई बाँधिएको महसुस हुन्थ्यो, त्यसैले उनीहरूको काम जाँच गर्न विनी आउने कुरा सुन्दा उनीहरूलाई डर लाग्थ्यो। उसले मनमानी काटछाँट गरेकाले गर्दा, सुसमाचारका काममा गम्भीर रूपले बाधा र अवरोध पुर्‍याइन्, जसले गर्दा उनीविरुद्ध व्यापक गुनासा र असङ्ख्य रिपोर्टहरू आए। अन्ततः, उनलाई सिद्धान्तका आधारमा मण्डलीबाट बर्खास्त गरियो। यसले सत्यताअनुसार काम नगर्नाले र आफ्नै इच्छाअनुसार मानिसहरूलाई भाषण दिनाले एकदमै गम्भीर परिणामहरू निम्तिन सक्छ भन्ने देखायो।

मैले फेरि सोचेँ: ममा किन अरूलाई अन्धाधुन्ध भाषण दिने प्रवृत्ति थियो? यसपछाडिको मूल कारण के थियो? त्यसैले, मैले परमेश्वरका सम्बन्धित वचनहरू खोजेँ र यो खण्ड भेटेँः “अहङ्‍कार मानिसको भ्रष्ट स्वभावको जड हो। मानिसहरू जति धेरै अहङ्‍कारी हुन्छन्, त्यति नै समझ विहीन हुन्छन्, र तिनीहरू जति धेरै समझ विहीन हुन्छन्, तिनीहरूले परमेश्‍वरको प्रतिरोध गर्ने त्यति नै धेरै सम्भावना हुन्छ। यो समस्या कति गम्भीर छ? अहङ्‍कारी स्वभाव भएका मानिसहरूले अरू सबैलाई आफूभन्दा तल्लो स्तरको सम्झन्छन् नै, तर सबैभन्दा खराब कुरा त, तिनीहरूले परमेश्‍वरप्रति पनि होच्याउने व्यवहार गर्छन्, र तिनीहरूमा परमेश्‍वरको भय मान्‍ने हृदय हुँदैन। मानिसहरू परमेश्‍वरमाथि विश्‍वास गर्ने र उहाँलाई पछ्याउने जस्ता देखिएलान्, तर तिनीहरूले उहाँलाई परमेश्‍वरको रूपमा बिलकुलै व्यवहार गर्दैनन्। तिनीहरूले सधैँ तिनीहरूसँग सत्यता छ भन्‍ने ठान्छन् र आफैलाई संसार ठान्छन्। अहङ्‍कारी स्वभावको सार र जड यही हो, र यो शैतानबाट आउँछ। यसैले, अहङ्‍कारको समस्यालाई समाधान गरिनुपर्छ। एक जना अरूभन्दा असल छु भन्‍ने महसुस गर्नु—त्यो तुच्छ कुरा हो। महत्त्वपूर्ण विषय यो हो कि कुनै व्यक्तिको अहङ्‍कारी स्वभावले उसलाई परमेश्‍वर, उहाँको सार्वभौमिकता, उहाँको बन्दोबस्तमा समर्पण हुनदेखि रोक्‍छ; यस्तो व्यक्तिले शक्तिको निम्ति र अरूमाथि नियन्त्रण गर्न सधैँ परमेश्‍वरसँग प्रतिस्पर्धा गरिरहेको महसुस गर्छ। यस्तो किसिमको व्यक्तिमा परमेश्‍वरको भय मान्‍ने हृदय अलिकति पनि हुँदैन, उसले परमेश्‍वरलाई प्रेम गर्ने वा ऊ उहाँमा समर्पित हुने त कुरै नगरौँ। मानिसहरू जो अहङ्‍कारी र अभिमानी छन्, विशेष गरी ती जो आफ्नो समझ गुमाउने हदसम्म अहङ्‍कारी छन्, उहाँप्रतिको आफ्नो विश्‍वासमा तिनीहरू परमेश्‍वरमा समर्पित हुन सक्दैनन्, बरु तिनीहरूले आफ्नै बढाइ गर्छन् र आफ्नै निम्ति गवाही दिन्छन्। यस्ता मानिसहरू परमेश्‍वरलाई सबैभन्दा बढी प्रतिरोध गर्छन्, र तिनीहरूमा परमेश्‍वरको भय मान्‍ने हृदय फिटिक्‍कै हुँदैन। यदि मानिसहरू आफूमा परमेश्‍वरको भय मान्‍ने हृदय हुने अवस्थासम्म पुग्‍ने इच्छा राख्छन् भने, तिनीहरूले पहिले आफ्नो अहङ्‍कारी स्वभावको समाधान गर्नुपर्छ। जति पूर्ण रूपमा तैँले आफ्नो अहङ्‍कारी स्वभाव हटाउँछस्, तँमा परमेश्‍वरको भय मान्‍ने हृदय त्यति नै बढी हुनेछ, र तब मात्र तैँले उहाँमा समर्पित हुन, सत्य प्राप्त गर्न र उहाँलाई चिन्‍न सक्छस्। सत्यता प्राप्त गर्नेहरू मात्रै साँचो रूपमा मानव हुन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्वरका वचनहरू पढेपछि, मैले मानिसहरूलाई अन्धाधुन्ध भाषण दिने प्रवृति मेरो अहङ्कारी र अभिमानी स्वभावबाट उत्पन्न भएको महसुस गरेँ। यो अहङ्कार र अभिमानको मतलब यो थियो कि, मैले सामना गरेका परिस्थितिहरूको प्रकृतिलाई तर्कसङ्गत रूपमा चिरफार गर्न असफल भएँ, समस्याहरूको पृष्ठभूमि खासै बुझिनँ, र मानिस र घटनाहरूलाई आफ्नै अनुभव र कल्पनाका आधारमा हेरेँ; मेरो आफ्नै मूल्याङ्कनलाई अत्याधिक विश्वास गरेँ, मानिसहरूमाथि अन्धाधुन्ध धारणा बनाएँ र उनीहरूलाई भाषण दिएँ। अगुवाको हैसियतमा कर्तव्य निर्वाह गर्दा, मैले आफू सत्यताम सङ्गति गर्न र केही समस्याहरू समाधान गर्न सक्षम भएको हुनाले, र मैले सहकार्य गरेका सिस्टरहरू नबुझेका समस्याहरू खोज्न र छलफल गर्न प्रायजसो मसँग आउने हुनाले, मैले मानिस र कामकुराहरूलाई हेर्ने मेरो क्षमता अरूको भन्दा राम्रो थियो भन्ने महसुस गर्न थालेको छु भन्ने बुझेँ। तसर्थ, मैले यसलाई पुँजीका रूपमा लिएँ र अहङ्कारी हुन थालेँ। उदाहरणका लागि, जब सुसानले टिफानीको कर्तव्यको निर्वाहमा समस्याहरू थिए भनेर रिपोर्ट गरेकी थिइन्, सामान्य अवस्थामा, मैले पहिले परिस्थितिलाई बुझेर त्यसको पुष्टि गर्नुपर्थ्यो, र त्यसपछि वास्तविक परिस्थितिअनुसार त्यसलाई समाधान गर्नका लागि सङ्गति गर्नुपर्थ्यो। तर, मैले परिस्थितिलाई आत्मगत रूपमा मूल्याङ्कन गरेको थिएँ। उनीहरू दुई जनाले सामान्यतया मिलेर सहकार्य नगरेको र मामलाहरू आइपर्दा आत्मचिन्तन गर्ने तरिका नजानेको देखेर, मैले सुसानले आवेशमा आएर टिफानीबारे रिपोर्ट गरेको हुनुपर्छ, र उनी कचकच मात्र गरिरहेकी थिइन् भन्ने निष्कर्ष निकालेको थिएँ र मैले सुसानलाई को सही र को गलत थियो भन्ने निर्धारण नगरी उनलाई हप्काएको थिएँ। फलस्वरूप, सुसान बाँधिइन्, र पछि उनले टिफानीले आफ्नो कर्तव्य निर्वाह गर्दा सिद्धान्तहरू उल्लङ्घन गरिरहेको थाहा पाए पनि यो कुराको रिपोर्ट गर्ने साहस गरिनन्, जसले मण्डलीको हितलाई नोक्सान पुऱ्यायो। त्यसैगरी लोर्नाको समस्याका सम्बन्धमा, मैले उनलाई मार्गदर्शन गरिसकेको र उनले खासै प्रगति नगरेकाले, उनले पक्कै पनि आफ्नो कर्तव्य निर्वाहमा मन नलगाएकै हुनुपर्छ भन्ने सोचेर, मेरो आफ्नै अनुभवका आधारमा यसलाई चिरफार गरेको थिएँ। मेरो अहङ्कारी स्वभावले गर्दा मैले झण्डै उनलाई गाली गरेको थिएँ, जसले उनलाई बाँध्नेथ्यो र पीडा दिनेथ्यो। यसले मलाई मेरो अहङ्कारी स्वभाव धेरै कठोर छ भन्ने महसुस गरायो। मैले आफ्नै कल्पनाका आधारमा मानिसहरूसँग व्यवहार गरिरहेको थिएँ, मेरो मापनको मापदण्डलाई सत्यता सिद्धान्तका रूपमा लिँदै थिएँ—मेरो अहङ्कार साँच्चै अव्यावहारिक थियो! मैले भविष्यमा फेरी समस्याहरूको सामना गर्दा, तिनलाई परमेश्‍वरको डर मान्‍ने हृदयले लिनुपर्छ, अझ बढी खोजी गर्नका लागि पहिले परमेश्‍वरसामु आउनुपर्छ र ब्रदर-सिस्टरहरूका समस्याहरू राम्रोसँग बुझ्नुपर्छ। म अन्धाधुन्ध निष्कर्षमा पुग्न मिल्दैन वा मेरो अहङ्कारी स्वभावको आधारमा मानिसहरूलाई अन्धाधुन्ध हप्काउन मिल्दैन, किनकि यसमा ब्रदर-सिस्टरहरूलाई हानि गर्ने मात्र होइन, मण्डलीको काममा बाधा र अवरोध पुर्‍याउने र परमेश्वरको स्वभावलाई समेत चिढ्याउने प्रवृत्ति हुन्छ। त्यसपछि, मैले मेरो भ्रष्ट स्वभावको यो पक्षलाई समाधान गर्न सत्यताको खोजी गरेँ।

मेरो खोजिमा, मैले परमेश्वरका वचनहरू पढेँः “परमेश्‍वरका चुनिएका मानिसहरूमा कम्तीमा पनि विवेक र समझ हुनुपर्छ, र परमेश्‍वरले मानिसहरूलाई दिनुहुने सिद्धान्त र मापदण्डहरूअनुसार एकअर्कासँग अन्तरक्रिया गर्नुपर्छ, सङ्गत गर्नुपर्छ, र मिलेर काम गर्नुपर्छ। यो नै सबैभन्दा राम्रो तरिका हो। यसले परमेश्‍वरलाई सन्तुष्ट पार्न सक्छ। त्यसोभए, परमेश्‍वरले तोक्‍नुभएका सत्यता सिद्धान्तहरू केके हुन्? मानिसहरूले अरूहरू कमजोर र नकारात्मक हुँदा तिनीहरूलाई बुझ्नुपर्छ, तिनीहरूका पीडा र कठिनाइहरूप्रति विचारशील हुनुपर्छ, र त्यसपछि यी कुराहरूबारे सोधपुछ गर्नुपर्छ, र सहयोग र साथ दिनुपर्छ, र तिनीहरूलाई आफ्ना समस्याहरू सुल्झाउन मद्दत गर्न परमेश्‍वरका वचनहरू पढेर सुनाउनुपर्छ, जसले गर्दा तिनीहरूले परमेश्‍वरका अभिप्रायहरू बुझ्न सक्छन् र तिनीहरू कमजोर हुन छोड्छन्, र यस कार्यले तिनीहरूलाई परमेश्‍वरको अघि ल्याउँछ। के अभ्यास गर्ने यो तरिका सिद्धान्तहरूअनुरूप छैन र? यसरी अभ्यास गर्नु सत्यता सिद्धान्तहरूअनुरूप हुन्छ। स्वाभाविक रूपमै, यस्ता सम्बन्धहरू सत्यता सिद्धान्तहरूसँग अझै मिल्छन्। जब मानिसहरूले जानीजानी बाधा र व्यवधानहरू पैदा गरिरहेका हुन्छन्, वा जानीजानी आफ्नो कर्तव्य झाराटारुवा तरिकाले गरिरहेका हुन्छन्, तब यदि तैँले यो कुरा देखिस् र तिनीहरूलाई यी कुराहरू औँल्याउन, हप्की लाउन, र सिद्धान्तहरूअनुसार मद्दत गर्न सकिस् भने, यो सत्यता सिद्धान्तहरूअनुरूप हुन्छ। यदि तैँले तिनीहरूको व्यवहारप्रति आँखा चिम्लिन्छस् वा त्यसलाई स्वीकार गर्छस् र ढाकछोप गर्छस्, र तिनीहरूलाई प्रशंसा र तारिफ गर्न राम्राराम्रा कुराहरूसमेत बोल्छस् भने, मानिसहरूसँग अन्तरक्रिया गर्ने, मामलाहरू सम्हाल्ने, र समस्याहरू सुल्झाउने यी तरिकाहरू स्पष्ट रूपमै सत्यता सिद्धान्तहरूसँग बाझिन्छन्, र परमेश्‍वरका वचनहरूमा तिनको कुनै आधार हुँदैन। त्यसकारण, मानिसहरूसँग अन्तरक्रिया गर्ने र मामलाहरू सम्हाल्ने यी तरिकाहरू स्पष्ट रूपमै अनुचित छन्, र परमेश्‍वरका वचनहरूअनुसार तिनलाई चिरफार र पहिचान गरिएन भने, तिनलाई पत्ता लगाउन वास्तवमै सजिलो छैन” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (१४))। “परमेश्‍वरले प्रत्येक व्यक्तिसँग कस्तो व्यवहार गर्नुहुन्छ? कतिपय मानिसहरू अपरिपक्व कदका हुन्छन्; वा जवान हुन्छन्; वा थोरै समयदेखि मात्र परमेश्‍वरमा विश्‍वास गरेका हुन्छन्; वा प्रकृति सारअनुसार खराब हुँदैनन्, द्वेषपूर्ण हुँदैनन्, तर अलि अज्ञानी वा कम क्षमताका हुन्छन्। अथवा तिनीहरू अत्यन्तै धेरै बन्धनहरूमा परेका हुन्छन्, र तिनीहरूले सत्यतालाई बुझ्‍न बाँकी नै हुन्छ, तिनीहरूले जीवन प्रवेश पाउन बाँकी नै हुन्छ, त्यसैले तिनीहरू मूर्ख कामहरू वा अज्ञानी कार्यहरू गर्नबाट जोगिन सक्दैनन्। तर मानिसहरूले मूर्खता हस्तान्तरण गर्ने कार्यमा नै परमेश्‍वर अल्झिरहनुहुन्‍न; उहाँले तिनीहरूको हृदय मात्र हेर्नुहुन्छ। यदि तिनीहरूले सत्यताको खोजी गर्ने सङ्कल्प गरेका छन् भने, तिनीहरू सही छन्, र जब तिनीहरूको उद्देश्य यही हो भने, परमेश्‍वरले तिनीहरूलाई अवलोकन गरिरहनुभएको हुन्छ, तिनीहरूलाई पर्खिरहनुभएको हुन्छ, र तिनीहरूलाई समय र मौकाहरू दिँदै प्रवेश गर्न अनुमति दिनुहुन्छ। यो होइन कि परमेश्‍वरले तिनीहरूलाई एउटै अपराधको लागि मेटाउनुहुन्छ। त्यो त प्रायः मानिसहरूले गर्ने कुरा हो; परमेश्‍वरले मानिसहरूलाई त्यसरी व्यवहार गर्नुहुन्‍न। यदि परमेश्‍वर मानिसहरूलाई त्यसरी व्यवहार गर्नुहुन्‍न भने, किन मानिसहरूले चाहिँ अरूलाई त्यसरी व्यवहार गर्छन्? के त्यसले तिनीहरूको भ्रष्ट स्वभावलाई देखाउँदैन? तिनीहरूका भ्रष्ट स्वभाव ठीक यस्तै हुन्छ। परमेश्‍वरले अज्ञानी र मूर्ख मानिसहरूसँग कसरी व्यवहार गर्नुहुन्छ, उहाँले अपरिपक्व कद भएका मानिसहरूसित कस्तो व्यवहार गर्नुहुन्छ, उहाँले मानवजातिको भ्रष्ट स्वभावको सामान्य प्रकटीकरणहरूसँग कस्तो व्यवहार गर्नुहुन्छ, र दुर्व्यवहार गर्नेहरूलाई कसरी व्यवहार गर्नुहुन्छ त्यो तैँले हेर्नुपर्छ। परमेश्‍वर फरक-फरक मानिसहरूसित फरक-फरक तरिकाले व्यवहार गर्नुहुन्छ, र उहाँसँग विभिन्न मानिसहरूका विभिन्न अवस्था व्यवस्थापन गर्ने विभिन्न तरिका पनि छन्। तैँले यी सत्यताहरूलाई बुझ्नुपर्छ। तैँले यी सत्यताहरूलाई बुझिस् भने, परिस्थितिहरूलाई कसरी अनुभव गर्नुपर्छ र मानिसहरूलाई सिद्धान्तहरू अनुसार कसरी व्यवहार गर्नुपर्छ भनी तैँले जान्नेछस्” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता प्राप्त गर्नको लागि आफ्नो वरपरका मानिसहरू, घटनाहरू र स्थितिहरूबाट सिक्नुपर्छ)। परमेश्वरका वचनहरू पढेपछि, मैले प्रत्येक व्यक्तिको क्षमता र कद फरक-फरक हुन्छन्, र फरक-फरक समयमा उनीहरूका पृष्ठभूमि र वातावरण पनि फरक-फरक हुन्छन् भन्ने बुझ्न पुगेँ। उनीहरूका स्थिति र कठिनाइहरू पनि त्यसैगरी फरक हुन्छन्। उनीहरू सबैको कर्तव्यपालनमा समस्या र विचलन भए पनि, यी समस्याको प्रकृति फरक छ। भर्खरै कर्तव्य निर्वाह गर्न अभ्यास गर्न थालेका कसै कसैले व्यावसायिक सीपहरूसँग परिचित नभएका कारण सङ्घर्ष गर्न सक्छन्, र त्यस्ता अवस्थाहरूमा, हामीले प्रेमको साथ सहयोग र सङ्गति दिनुपर्छ, उनीहरूलाई परमेश्वरको अभिप्राय बुझ्नका लागि मार्गनिर्देशन गर्नुपर्दछ, ताकि उनीहरूले आफ्ना कर्तव्य निर्वाह गर्दा अभ्यास गर्ने मार्ग पाउन सकून्। अरूका हकमा, यदि उनीहरूले सत्यता बुझ्छन् तर त्यो अभ्यास गर्न असफल हुन्छन्, लगातार झाराटारूवा हुन्छन् र मण्डलीको काममा बाधा र अवरोध पुर्‍याउँछन् भने उनीहरूलाई काटछाँट गर्न आवश्यक हुन्छ। यदि प्रकृति गम्भीर छ भने, सिद्धान्तअनुसार तिनीहरूलाई अन्यत्र खटाउन वा बर्खास्त गर्न आवश्यक हुन सक्छ। परमेश्वरको घरमा, मानिसहरूसँग व्यवहार गर्ने सिद्धान्तहरू छन्; यो उनीहरूको पृष्ठभूमिमा निर्भर गर्छ र सामान्यीकरण गर्न सकिँदैन। तर, मैले ब्रदर-सिस्टरहरूसँग व्यवहार गर्दा, ममा प्रायजसो सिद्धान्तहरू हुन्थेन, अहङ्कारी स्वभावले गर्दा मनोमानी रूपमा उनीहरूबारे धारणाहरू फैलाउँथेँ र उनीहरूलाई हप्काउँथेँ, जुन पूर्ण रूपमा अनुचित थियो! सिस्टर सुसानबारे चिन्तन गर्दा, उनी टिफानीप्रति पुर्वाग्राही बने पनि, मैले पहिले टिफानीले कर्तव्य निर्वाह गर्दा सिद्वान्तहरूको उल्लङ्घन गरेकी थिई भन्नेबारे रिपोर्ट साँचो थियो कि थिएन भन्ने कुरा प्रमाणित गर्नुपर्थ्यो। यदि मैले यो परिस्थितिलाई नबुझी केवल सानातिना कुरामा कचकच गर्नुका रूपमा लिएको भए, यो सुसानलाई सहयोग गर्न असफल हुने मात्र होइन, यसले उनलाई हानि पुर्याउने र बाँध्ने कामसमेत गर्नेथ्यो। यसैगरी, सिस्टर लोर्नाको कर्तव्य निर्वाहमा कार्यदक्षता कम भए पनि, मैले यसको कारण उनको क्षमता कम हुनु हो, कि उनी कर्तव्य निर्वाह गर्दा झाराटारूवा र उदासीन भएर हो भन्ने बुझ्न आवश्यक थियो। मैले पहिले यसबारे स्पष्ट बुझाइ हासिल गर्नैपर्छ र त्यसपछि सिद्धान्तअनुसार यसलाई सम्हाल्नु पर्छ। केवल बाहिरी देखिने कुराका आधारमा मूल्याङ्कन गरेर चाँडो निष्कर्षमा पुग्दा अरूलाई सहयोग गर्न असफल हुने मात्र होइन, यसले उनीहरूलाई अझ नकारात्मक र निष्क्रिय पनि बनाउन सक्छ। अब मैले मानिसहरूसँग व्यवहार गर्ने केही सिद्धान्तहरू बुझेपछि, भविष्यमा मैले परमेश्वरका वचनहरूअनुसार ब्रदर-सिस्टरहरूसँग व्यवहार गर्ने अभ्यास गर्न आवश्यक छ।

हालै, मैले कुनै काटछाँटको सामना नगरेको भएता पनि, विनीको असफलताबारे चिन्तन गर्दा यसले मलाई अरूलाई अन्धाधुन्ध हप्काउने मेरो आफ्नै प्रवृत्ति बुझाएको छ। मैले म आफ्नो अहङ्कारी स्वभावको प्रभुत्वमा परेर यो भएको हो भन्ने बुझेको छु, र ब्रदर-सिस्टरहरूसँग व्यवहार गर्ने सिद्धान्तहरूबारे सिकेको छु, र केही लाभ पाएको छु। अब, म सत्यता खोज्नु र दैनिक परिस्थितिहरूबाट पाठ सिक्नु वास्तवमा अत्यन्त आवश्यक छ भन्ने बुझ्छु। मैले यो बुझेको छु कि यदि हामी सत्यता बुझ्न र जीवनमा उन्नति गर्न चाहन्छौँ भने, हामीले केही प्राप्त गर्नका लागि ठूलो काटछाँट, परीक्षा, वा शोधनहरू पर्खनुपर्छ भन्ने छैन। मुख्य कुरा भनेको हाम्रो वरिपरिका मानिस, घटना, र वस्तुहरूबाट सुरु गर्नु हो। चाहे त्यो हामीले देख्ने, सुन्ने वा व्यक्तिगत रूपमा अनुभव गर्ने कुरा होस्, हामीले सत्यता खोज्ने हृदयले त्यसमा संलग्न हुनुपर्छ। त्यसपछि, हामीले परमेश्वरका सान्दर्भिक वचनहरू खोज्नुपर्छ र सत्यताअनुसार मानिस र कामकुराहरूलाई हेर्न, आफूलाई व्यवहारमा ढाल्न र कार्य गर्न सिक्नुपर्छ। यसरी, हाम्रो जीवन वृद्धि भइरहन सक्छ।


२. सिपाहीको सुसमाचार फैलाउने पथका उतारचढावहरू

२०२१ मा, मैले परमेश्‍वरको आखिरी दिनहरूको सुसमाचार स्विकारेलगत्तै सुसमाचार फैलाउन थालेँ। एक पटक, मैले २० जनाभन्दा बढी कामरेडलाई प्रवचन सुन्न आमन्त्रण गरेँ। सर्वशक्तिमान् परमेश्‍वरका वचनहरू पढेर, र उहाँका आखिरी दिनहरूको कामबारे सङ्गति गरी त्यसको गवाही दिएपछि, उनीहरू सबैले अन्त्यमा सर्वशक्तिमान् परमेश्‍वरलाई स्विकारे। म अत्यन्तै खुसी थिएँ, र ममा सुसमाचार प्रचारलाई जारी राख्ने आत्मविश्‍वास जाग्यो।

मैले सुसमाचार प्रचार गर्न थालेको केही समयपछि मेरो पल्टन अगुवाले मलाई सताउन थाल्यो। उसले म परमेश्‍वरमाथिको आस्थालाई लिएर अति पर पुगेको भन्यो, र उसले फौजको अगाडि यस्तो पनि भन्यो: “म तिमीलाई सम्वर्द्धन गरी दस्ता अगुवा बनाउने सोचमा थिएँ, तर अब तिमी परमेश्‍वरमा विश्‍वास गर्छौ र मेरो कुरा सुन्दैनौ—तिमीलाई यसको पछुतो हुनेछ! भविष्यमा तिम्रा आमाबुबा नै बिते पनि, म तिमीलाई छुट्टी दिनेछैन।” पल्टनको अगुवाको कुरा सुनेपछि, कतिपय कामरेडहरूले पनि मलाई उपहास गरे: “हरव्यक्तिले बुद्धमा विश्‍वास गर्छ; परमेश्‍वरमा विश्‍वास गरेर, तिमी हाम्रो आस्थाको अपमान गरिरहेका छौ।” धेरै मानिसहरूको उपहास र अपमान सामना गरेपछि, मलाई अलि कमजोर महसुस हुन थाल्यो, र म हतार-हतार त्यहाँबाट हिँडेँ। मैले एउटा शान्त ठाउँ भेट्टाएँ, घुँडा टेकेर परमेश्‍वरलाई प्रार्थना गरेँ: “परमेश्‍वर, पल्टन अगुवाले मलाई गाली र अपमान गर्यो, र मेरा कामरेडहरूले मलाई उपहास गरे। म अत्यन्तै कमजोर छु; तपाईंले मलाई विश्‍वास र शक्ति दिनुहोस्। मलाई थाहा छ कि मेरो परीक्षा भइरहेको छ, र मैले त्यसलाई मलाई प्रभावित पार्न वा मेरो कर्तव्यमा हस्तक्षेप गर्न दिनु हुँदैन।” यसलगत्तै, अग्रपङ्क्तिका सेना युद्धमा गए, र फौजले कोठाहरूको पहरेदारी गरे। एक रात, म नयाँ विश्‍वासीहरूलाई मलजल गर्न जाने तयारी गर्दै थिएँ, तर दिमागमा आयो कि पछिल्लो समय हामीमाथि कडाइ गरिँदै छ, र जो लुकीछिपी बाहिर निस्कन्छ ऊ दण्डित हुनेछ। उसले कुटाइ र गाली खानेछ वा उसलाई बाँधेर रातभरि बाहिर राखिनेछ। पल्टनको अगुवाले म बारम्बार बाहिर निस्केको थाहा पायो भने, उसले मलाई निश्चय नै फेरि पनि गाली गर्नेछ, कुट्नेछ, र अपमान गर्नेछ भनेर म चिन्तित थिएँ। यो सोचेर, मैले बाहिर गएर नवप्रवेशीहरूलाई मलजल गर्ने आँट गरिनँ। मैले आफ्ना विचारहरू मेरो जोडी कार्टरलाई सुनाएँ। कार्टरले भन्यो: “तिमी आफ्नो ख्यातिबारे धेरै चासो राख्छौ। परमेश्‍वरले हामी यसलाई कसरी अनुभव गर्छौँ, र हामीले कुनै पाठहरू सिक्न सक्छौँ सक्दैनौँ भनी हेर्न हाम्रा लागि यस्तो परिवेशको बन्दोबस्त गर्नुभएको छ। तिमीले अझ बढी परमेश्‍वरलाई प्रार्थना र आत्मचिन्तन गर्नुपर्छ। यदि तिमी आफ्नो आडम्बर र आत्मसम्मानद्वारा शासित छौ र अरूले गरेको उपहासलाई सम्हाल्न नसकेर आफ्नो कर्तव्यलाई त्याग्छौ भने, यो कस्तो समस्या हो? यदि तिमी गाउँका ती सबै नवप्रवेशीलाई मलजल गर्न जाँदैनौ भने, के तिमी आफ्नो कर्तव्यलाई हल्का रूपमा लिएर गैरजिम्मेवार भइरहेको छैनौ र?” उनले मलाई परमेश्‍वरका वचनको एउटा खण्ड पनि पठाए। “परमेश्‍वरका आज्ञाहरूलाई तैँले कसरी लिन्छस् भन्‍ने कुरा अत्यन्तै महत्त्वपूर्ण छ, र त्यो एकदमै गम्भीर विषय हो! यदि परमेश्‍वरले मानिसहरूलाई सुम्‍पनुभएको कुरा तैँले पूरा गर्न सक्दैनस् भने, तँ उहाँको उपस्थितिमा जिउन लायक छैनस् र तँलाई सजाय दिइनुपर्छ। परमेश्‍वरले सुम्पनुभएका आज्ञाहरूलाई मानिसहरूले पूरा गर्नुपर्छ भन्‍ने कुरा पूर्ण रूपमा स्वभाविक र न्यायोचित हो। यो मान्छेको सर्वोच्च उत्तरदायित्व हो, र यो कुरा तिनीहरूको जीवन जत्तिकै महत्त्वपूर्ण छ। यदि तैँले परमेश्‍वरका आज्ञाहरूलाई गम्भीरताका साथ लिँदैनस् भने तैँले उहाँलाई सबैभन्दा घोर रूपले धोका दिइरहेको हुन्छस्। यसमा, तँ यहूदाभन्दा पनि बढी विलापमय हुन्छस्, र तँ श्रापित हुनुपर्छ। मानिसहरूले आफूलाई परमेश्‍वरले जे सुम्‍पनुहुन्छ सो कुराप्रति कस्तो व्यवहार गर्ने भन्‍नेबारेमा पूर्ण बुझाइ हासिल गर्नुपर्छ र तिनीहरूले कम्तीमा पनि उहाँले मानवजातिलाई सुम्पिनुभएका आज्ञाहरू परमेश्‍वरले दिनुभएको बढाइ र विशेष निगाहहरू हुन् र ती सबैभन्दा महिमामयी कुराहरू हुन् भनेर बुझ्‍नुपर्छ। अन्य सबै कुराहरूलाई त्याग्न सकिन्छ। यदि व्यक्तिले आफ्नो जीवन नै बलिदान दिनुपर्छ भने पनि, उसले परमेश्‍वरका आज्ञाहरू पूरा गर्नैपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। परमेश्‍वरका वचनहरूको यो खण्ड पढेर, मैले आफ्नो कर्तव्य पूरा गर्न आफैलाई जिम्मेवार बनाउने मनोवृत्ति अत्यन्तै महत्त्वपूर्ण छ भन्‍ने बुझेँ। परमेश्‍वरले मलाई उत्थान गर्नुभयो र मेरो कर्तव्य गर्ने अवसर दिनुभयो, त्यसैले मैले आफ्नो कर्तव्यमा अडिन र त्यसलाई पूरा गर्न सक्दो प्रयास गर्न जरूरी छ। म सृष्टि गरिएको प्राणी हुँ, र मैले परमेश्‍वरका धेरै वचनहरू खाएको र पिएको छु र परमेश्‍वरको अभिप्राय र मागहरू बुझेको छु, तर अहिले केही कठिनाइ आउने गर्नेबित्तिकै म आफ्नो कर्तव्यलाई त्याग्छु। मैले परमेश्‍वरलाई विश्‍वासघात गरेको छु। मैले यहाँका सर्वसाधारणका बारेमा सोचेँ जसलाई जुनसुकै बेला युद्ध आइपर्न सक्थ्यो, र जो हरदिन चिन्ताको स्थितिमा हुन्थे। ढिला नगरी यी मानिसहरूमा सुसमाचार फैलाउन, र यी नयाँ विश्‍वासीहरूलाई राम्ररी मलजल गराउनका लागि परमेश्‍वरले मलाई यस्तो परिवेशमा राख्नुभयो, ताकि तिनीहरूले साँचो मार्गमा जग बसाल्न र मुक्ति पाउन, अनि विपत्तिको समयमा परमेश्‍वरको सुरक्षा पाउन सकून्। परमेश्‍वर मेरो बफादारी हेर्ने र म आस्था राख्न र आफ्नो गवाहीमा खरो उत्रिन सक्छु भन्‍ने आशा गर्नुहुन्छ, र म आफ्नो कर्तव्य निर्वाह गर्दा हडबडाएको हेर्न चाहनुहुन्न, तर म अपमान सहन सक्दिनथेँ, र मैले आफ्नो कर्तव्यलाई हल्का रूपमा लिन्थेँ र जिम्मेवारी लिदिनथेँ। यो परमेश्‍वरप्रतिको विश्‍वासघात हो, जुन यहूदाको भन्दा गम्भीर छ, र म श्रापित हुन लायक छु। परमेश्‍वरका वचनहरू देखेर, मैले बुझेँ कि जस्तोसुकै परिस्थिति भए पनि, मैले जति दुःख पाए पनि वा जति अपमान भोगे पनि, र त्यसबाट मेरो ज्यानै गए पनि, परमेश्‍वरले मलाई अह्राउनुभएको सबै काम मैले पूरा गर्नैपर्छ। मैले पूरा गर्नुपर्ने जिम्मेवारी र कर्तव्य यही हो। त्यसपछि, मैले सुसमाचार प्रचार गर्न र नवप्रवेशीहरूलाई मलजल गर्न मेरा दुई ब्रदरहरूसित सहकार्य गरेँ। एक महिनामा २७ जनाले सुसमाचार स्विकारे, र पछि उनीहरूलाई मण्डलीको जिम्मा लगाइयो। म परमेश्‍वरको मार्गदर्शनप्रति अत्यन्तै आभारी थिएँ, र मलाई हृदयमा शान्ति महसुस भयो।

पछि, हाम्रो फौज स्थानान्तरण भयो र म अर्को ठाउँमा सरेँ। पल्टनको अगुवाले परमेश्‍वरका विश्‍वासीहरूलाई सताउँछ भनेर कतिपय नयाँ विश्‍वासीलाई थाहा थिएन, त्यसैले उनीहरूले उसलाई सुसमाचार सुनाउने प्रयास गरे, र पल्टनको अगुवाले गाउँलेहरूलाई कसले सुसमाचार प्रचार गरिरहेको छ भनी अनुसन्धान गर्न थाल्यो। म त्रसित भएँ: “के मैले गाउँलेहरूलाई सुसमाचार प्रचार गरेको कुरा खुलासा हुनेछ? के फौजको अगुवाले मलाई पक्राउ गरेर जेल पठाउनेछ? त्यसो भयो भने मैले निश्चय नै दुःख र अपमान भोग्नेछु। हामीले सुसमाचार प्रचारलाई जारी राख्न बढी स्वतन्त्रता हुन्जेल पर्खेको भए राम्रो हुनेथ्यो। त्यसो गरेको भए, म पक्राउमा पर्दिनथेँ; म फेरि पनि अपमानित हुन चाहन्नँ।” त्यसैले, म तीन दिनसम्म सुसमाचार प्रचार गर्न बाहिर गइनँ। म हररात अनलाइन भेलाहरूमा सहभागी भए पनि, मलाई भित्र खोक्रो महसुस हुन्थ्यो। मलाई पहिले आफ्नो कर्तव्य गर्दाजस्तो सहज महसुस भएन।

पछि, मेरा एक सिस्टरले मेरो स्थितिबारे थाहा पाई र मलाई परमेश्‍वरका वचनको एउटा खण्ड पठाई। “तिमीहरू आफूमा मप्रति अत्यधिक इमानदारिता र वफादारिता छ भनी विश्‍वास गर्छौ। तिमीहरूलाई आफू अति कृपालु, अति करुणामय भएको, र मलाई अत्यन्तै धेरै कुरा समर्पित गरेको जस्तो लाग्छ। तिमीहरूलाई तिमीहरूले मेरो लागि जति गर्नुपर्ने हो त्योभन्दा बढी नै गरेको जस्तो लाग्छ। तर के तिमीहरूले कहिल्यै यसलाई आफ्ना कार्यहरूसँग तुलना गरेका छौ? म भन्छु, तिमीहरू अत्यन्तै अहङ्कारी, अत्यन्तै लोभी, अत्यन्तै झारातिरुवा छौ; मलाई झुक्याउने तिमीहरूका युक्तिहरू अत्यन्तै चतुर छन्, र तिमीहरूमा प्रशस्तै घृणास्पद अभिप्राय र घृणास्पद विधिहरू छन्। तिमीहरूको बफादारिता अत्यन्तै थोरै छ, तिमीहरूको तत्परता अत्यन्तै नगण्य छ, र तिमीहरूको विवेक झनै कम छ। … जब तैँले आफ्‍नो कर्तव्य निभाउँछस्, तैँले आफ्‍नै हितहरू, आफ्‍नै व्यक्तिगत सुरक्षा, आफ्नै परिवारका सदस्यहरूको बारेमा सोचिरहन्छस्। तैँले मेरो लागि कहिले के गरेको छस्? तैँले कहिले मेरो बारेमा विचार गरेको छस्? कहिले तैँले आफूलाई हरहालतमा मेरो लागि र मेरो कामको लागि समर्पित गरेको छस्? मप्रति तेरो अनुकूलताको प्रमाण कहाँ छ? मप्रति तेरो वफादारिताको वास्तविकता कहाँ छ? मप्रति तेरो समर्पणको वास्तविकता कहाँ छ?” (वचन, खण्ड १। परमेश्‍वरको देखापराइ र काम। तैँले ख्रीष्‍टसँग अनुकूल हुने मार्ग खोजी गर्नुपर्छ)। मैले परमेश्‍वरका वचनहरू पढेँ र त्यसपछि आफूमाथि चिन्तन गरेँ। पहिले, मलाई म आफूलाई परमेश्‍वरको निम्ति पर्याप्त मात्रामा समर्पित र अर्पित गरिरहेको छु भन्‍ने लाग्थ्यो। मैले परमेश्‍वरमा विश्‍वास गर्न थालेपछि, म सधैँ सुसमाचार प्रचार गरिरहेको हुन्थेँ, र अग्रपङ्क्तिमा भएको भए पनि त्यो काम गर्थेँ। एक पटक, म नवप्रवेशीहरूलाई मलजल गरेर फर्केँ, र मेरो कमाण्डरलाई म शत्रु हुँ भन्‍ने लागेर मलाई गोली हान्न तयार गर्दैथियो। भाग्यवश, मेरा एकजना ब्रदरले तुरुन्तै मलाई चिनेछ, त्यसैले उसले गोली चलाएन। मलाई विश्‍वास थियो कि यसरी सुसमाचार प्रचार गर्नु र आफूलाई परमेश्‍वरप्रति अर्पित गर्नु अनि धेरै दुःख पाउनु र सँगसँगै केही मानिसहरू पनि प्राप्त गर्नुले म परमेश्‍वरप्रति बफादार छु भन्‍ने देखाइसक्यो, र उहाँ सन्तुष्ट हुनुपर्छ। तर वास्तवमा, म बिलकुलै बफादार थिइनँ। आफ्नो कर्तव्य गर्दा, मैले सोच्ने पहिलो कुरा मेरो आफ्नै ख्याति र रूचिहरू हुन्थ्यो। म सुसमाचार प्रचार गर्न बाहिर गएको फेला परेमा पल्टनको अगुवाले मलाई कुट्नेछ, गाली गर्नेछ र अपमान गर्नेछ भनेर म त्रसित थिएँ; मलाई इज्जत गुम्ने डर थियो। त्यसैले, मैले आफ्नो कर्तव्य गर्न छोडेँ र त्यसउप्रान्त सुसमाचार प्रचार गर्ने वा नवप्रवेशीहरूलाई मलजल गर्ने काम गरिनँ। गाउँलेहरूलाई कसले सुसमाचार प्रचार गरिरहेको छ भनेर पल्टनको अगुवाले अनुसन्धान गर्यो, र उसले त्यो म भएको थाहा पाउनेछ र तिनीहरूले मलाई पक्राउ गरेर थुनामा राख्नेछ भनेर मलाई डर लाग्थ्यो, त्यसैले मैले फेरि पनि आफ्नो कर्तव्य गर्न छोडेँ। बारम्बार यस्ता परिस्थितिहरू सामना गर्नुपर्दा, म मेरो ख्यातिबारे मात्र सोच्थेँ। जब कुनै कुरामा मेरो ख्याति वा केही अपमान संलग्न हुन्थ्यो, म आफ्नो कर्तव्यलाई पाखा लगाउँथेँ र त्यो गर्न छोड्थेँ। मैले म परमेश्‍वरको निम्ति आफूलाई अर्पित गर्न इच्छुक भए पनि, जब मेरा आफ्नै रूचिहरू संलग्न हुन्छन्, तब म आफूलाई रक्षा गर्न रोज्छु र मण्डलीको कामलाई बिलकुलै रक्षा गर्दिनँ भन्‍ने देखेँ। म कर्तव्य निर्वाहमा जिम्मेवार थिइनँ, र मसँग कुनै विवेक वा समझ थिएन। अहिले मैले अन्त्यमा थाहा पाएँ कि म बफादारी थिइनँ, म परमेश्‍वरप्रति पर्याप्त मात्रामा इमानदार थिइनँ, र म अत्यन्तै स्वार्थी र निन्दनीय थिएँ!

त्यसबेला, मैले परमेश्‍वरका वचनको एउटा खण्ड पढेँ र म निकै प्रेरित भएँ। “सुसमाचार फैलाउनु सबैको कर्तव्य र दायित्व हो। हामीले जे सुने पनि, वा जे देखे पनि, वा हामीले जस्तोसुकै व्यवहारको सामना गर्न परे तापनि कुनै पनि समय हामीले सधैँ सुसमाचार फैलाउने यो जिम्मेवारी परिपालन गरिरहनुपर्छ। कुनै पनि परिस्थितिमा हामीले नकारात्मकता वा कमजोरीको कारण यो कर्तव्य छोड्न सक्दैनौँ। सुसमाचार फैलाउने कर्तव्य धेरै सजिलो हुँदैन, तर जोखिमले भरिएको हुन्छ। जब तिमीहरू सुसमाचार फैलाउँछौ, तिमीहरूले स्वर्गदूतहरू, वा एलियन्स, वा रोबोटहरूको सामना गर्दैनौ। तिमीहरूले दुष्ट र भ्रष्ट मानवजाति, जीवित भूतात्माहरू, पशुहरूको मात्रै सामना गर्नेछौ—तिनीहरू सबै यस दुष्ट ठाउँ, यस दुष्ट संसारमा जिइरहेका मानव हुन् जो शैतानद्वारा गहिरो रूपमा भ्रष्ट पारिएका छन् र परमेश्‍वरको प्रतिरोध गर्छन्। त्यसैले सुसमाचार फैलाउने प्रक्रियामा निश्‍चय नै हरप्रकारका जोखिमहरू हुन्छन्, सानातिना निन्दा, खिसीटिउरी र गलत बुझाइहरूको कुरै छोडौँ, ती त सामान्य घटनाहरू हुन्। यदि तैँले सुसमाचार फैलाउने कार्यलाई साँच्चै नै एउटा जिम्मेवारी, आफ्‍नो एउटा दायित्व, तेरो कर्तव्य मान्छस् भने, तैँले यी कुराहरूलाई सही ढङ्गबाट सम्मान गर्न र तिनलाई सही ढङ्गले सम्हाल्न सक्नेछस्। तैँले कुनै पनि समय आफ्नो जिम्मेवारी र दायित्व छोड्नेछैनस्, न त यी कुराहरूको कारण तँ सुसमाचार फैलाउने र परमेश्‍वरलाई साक्षी दिने आफ्नो मूल उद्देश्यबाट तर्केर जान्छस्, र तैँले कहिल्यै पनि यस जिम्मेवारीलाई पन्छाउनेछैनस्, किनकि यो तेरो कर्तव्य हो। यो कर्तव्यलाई कसरी बुझ्नुपर्छ? यो मानव जीवनको मूल्य-मान्यता र मूल दायित्व हो। आखिरी दिनहरूमा परमेश्‍वरको कामको शुभ समाचार र परमेश्‍वरको कामको सुसमाचार फैलाउनु मानव जीवनको मूल्य-मान्यता हो” (वचन, खण्ड ३। आखिरी दिनहरूका ख्रीष्टका वार्तालापहरू। सुसमाचार सुनाउनु सबै विश्‍वासीहरूले सम्मान गर्नुपर्ने कर्तव्य हो)। परमेश्‍वरका वचनहरू पढेपछि, मैले सुसमाचार प्रचार गर्न सहज छैन भन्‍ने बुझेँ। हामी भ्रष्ट मानवजातिसँग सामना गरिरहेकाले, सुसमाचार प्रचार गर्ने क्रममा हामीले निश्चय नै विविध खतराहरू सामना गर्नेछौँ, जस्तै कुटाइ र गाली खाने, बेइज्जत, उपहास र अपमान भोग्ने—यो अपरिहार्य छ। सुसमाचार फैलाउनु परमेश्‍वरमा विश्‍वास गर्ने सबैले पन्छाउनै नमिल्ने कर्तव्य हो। आफूमाथि जस्तोसुकै सतावट आइपरोस्, र अरूले आफूलाई जतिसुकै अपमान र उपहास गरून्, व्यक्तिले आफ्नो कर्तव्य त्याग्न मिल्दैन, र जब सबैभन्दा महत्त्वपूर्ण क्षण आउँछ, यदि उसले आफ्नो कर्तव्य राम्ररी गर्छ भने मात्र परमेश्‍वरद्वारा सम्झिन सकिन्छ। परमेश्‍वरले मलाई दिनुभएको कर्तव्य र जिम्मेवारी सबैभन्दा महत्त्वपूर्ण छ, र मैले आफ्नो आडम्बर र आत्मसम्मान् त्यागेर सुसमाचार फैलाउन र परमेश्‍वरको निम्ति गवाही दिन जारी राख्नुपर्छ, र मेरो जिम्मेवारी पूरा गर्न परमेश्‍वरसामु अझ धेरै मानिसहरूलाई ल्याउनुपर्छ। परमेश्‍वरको निम्ति गवाही दिने र शैतानलाई अपमान गर्ने यो नै सबैभन्दा उत्तम उपाय हो। पल्टनको अगुवाले मलाई जतिसुकै गाली वा अपमान गरोस्, मेरा कामरेडहरूले मलाई जतिसुकै उपहास गरून्, र तिनीहरूले मलाई बाँधेर रूखमा झुण्डाए पनि, मैले अझै सुसमाचार फैलाउन र परमेश्‍वरको निम्ति गवाही दिन जरूरी छ।

पछि, हाम्रो फौज फेरि पनि अर्को ठाउँमा सारियो, र त्यहाँ मेरो लागि बाहिर गएर सुसमाचार फैलाउने उपाय नै थिएन, त्यसैले मैले मेरा धेरै सैन्य ब्रदरहरूसित अनलाइनमार्फत सुसमाचार प्रचार गरेँ। मैले आफ्नो फोनमा एउटा ग्रुप बनाएँ र यी ब्रदरहरूलाई त्यस ग्रुपमा जोडेँ। मैले ध्यान अन्तै गएको बेला पल्टन अगुवाले अचानक मेरो फोन लियो, र उसले मलाई भन्यो: “यदि तिमीले परमेश्‍वरमा विश्‍वास नगर्ने भनी लिखित प्रतिज्ञाको रूपमा प्रमाणित गर्यौ भने, म तिम्रो फोन फिर्ता दिनेछु।” मैले भने: “मैले केही पनि गल्ती गरेको छैन, तर तपाईंले किन मेरो फोन खोस्नुभो?” पल्टनको अगुवाले भन्यो: “तिमीले परमेश्‍वरमाथिको आस्थालाई ज्यादै विस्तार गरेका छौ। वाका मानिसहरू तिनीहरूको पार्टीमा आस्था राख्छन्—परमेश्‍वरमा विश्‍वास गर्नु गैरकानुनी हो!” यसो भन्दै उसले एउटा बेल्चा टिपेर मलाई हान्यो। भोलिपल्ट, पल्टनको अगुवाले मेरो फोनमा मेरा ब्रदरहरू र मबीचको कुराकानीको इतिहास भेट्टायो, र परमेश्‍वरका वचनका साथै मण्डलीका चलचित्र र भिडियोहरू पनि भेट्टायो। उसले मुख्यालयका उच्च पदाधिकारीलाई यो कुरा सुनायो। कमाण्डरले मलाई सोध्यो: “तिमीले सर्वशक्तिमान् परमेश्‍वरलाई कहाँ स्विकार्यौ? मण्डलीमा तिम्रो पद के हो? तिमीले कसलाई सुसमाचार सुनाएका छौ? हाम्रा फौजमा कतिजना विश्‍वासी छन्?” तिनीहरूले मलाई प्रश्न गरिरहँदा, म डराएको थिएँ, र मेरो शरीर अलि काँपिरहेको थियो। मैले सोचेँ: “यदि मैले सत्यता बताएँ भने, म यहूदालेझैँ परमेश्‍वरलाई विश्‍वासघात गरिरहेको हुन्छु, तर बताइनँ भने, कमाण्डर र अरू मानिसहरू गएर यी ब्रदरहरूलाई तिनीहरूलाई कसले सुसमाचार सुनायो भनी सोध्नेछन्, र तिनीहरूले मैले सुनाएको भनेर भनेमा, मेरो भाग्य निश्चय नै झन् नराम्रो हुनेछ।” म हृदयमा परमेश्‍वरलाई मलाई मार्गदर्शन गर्नुहोस् र आफ्नो गवाहीमा खरो उत्रिने शक्ति दिनुहोस् भनी उहाँलाई बारम्बार प्रार्थना गरिरहेको थिएँ, ताकि मैले जतिसुकै अपमान र दुःख भोगे पनि, मैले मेरा ब्रदर-सिस्टरहरूलाई यहूदालेझैँ धोका नदिऊँ। त्यसपछि, मैले भनेँ: “सर्वशक्तिमान् परमेश्‍वरमा मेरो विश्‍वास भनेको भेला हुने र परमेश्‍वरलाई आराधना गर्ने हो।” त्यसपछि मैले तिनीहरूका कुनै पनि प्रश्नको जवाफ दिइनँ।

अन्त्यमा, तिनीहरूले मलाई फिर्ता पठाए र कारावासमा राखे। तिनीहरूले म र अरू तीनजनालाई खुट्टामा एउटै साङ्लोले बाँधे। हामी चारैजना सँगै खाने, सुत्ने र शौचालय जाने गर्थ्यौँ, र हिँड्न पनि गाह्रो हुन्थ्यो। मेरो हृदय अलि कमजोर भयो: “मलाई कारावासमा हथकडी र साङ्लोले बाँधेर राखिएको छ। गैरविश्‍वासी दौँतरीहरूले मलाई देखेमा, तिनीहरूले के सोच्लान्? के तिनीहरूले पनि मैले परमेश्‍वरमाथिको आस्थालाई हदै सम्म लगेको भन्‍नेछन्?” जब म यी कुराहरूबारे सोच्थेँ, मलाई लज्जित महसुस हुन्थ्यो र मेरो ख्याति बिग्रियो भन्‍ने लाग्थ्यो। मेरो मानसिक स्थिति खल्बलिनै लागेको थियो। म परमेश्‍वरले मलाई यस परिवेशबाट मुक्त हुन मद्दत गर्नुहोस् भन्‍ने चाहन्थेँ, र यसरी थप अपमानित हुन चाहन्नथेँ। खानेबेलामा मैले हथकडी लगाउनुपर्थ्यो, र अरू सिपाहीहरू मेरो उपहास गर्थे: “तिमी किन तिम्रो परमेश्‍वरलाई हथकडी हटाउन अनुरोध गर्दैनौ?” म शिर झुकाएर खान्थेँ, माथि हेर्ने आँट गर्दिनथेँ, र हृदयमा चुपचाप प्रार्थना गर्थेँ: “परमेश्‍वर, म पीडामा छु। मेरो कद ज्यादै सानो छ। तपाईंले मलाई मार्गदर्शन गर्नुहोस् र विश्‍वास र शक्ति दिनुहोस् ताकि मैले अरूको अपमान सामना गर्न सकूँ।” प्रार्थना गरेपछि, मलाई म अझ बलियो भएको महसुस भयो, र मैले “पछुतोरहित निर्णय” भन्‍ने भजनबारे सोचेँ:

१  इसाईहरूलाई पक्राउ गर्दै र सताउँदै, जब शैतानको दुष्टता बढ्दै जान्छ, जब सहर अँध्यारो हुन्छ र म भाग्‍नु पर्छ, जब निर्दयी पूर्वक मानव अधिकार खोसिन्छ, जब मेरो एक मात्र साथ लामो पीडादायी रात हुन्छ, म मेरो विश्‍वासमा डगमगाउनेछैन, न त सृष्टिकर्तालाई धोका नै दिन्छु। सर्वशक्तिमान्‌ साँचो परमेश्‍वर, मेरो हृदय त तपाईंकै हो। जेलले त मेरो शरीर मात्रै राख्‍न सक्छ, तर तपाईंलाई पछ्याउनबाट मलाई रोक्‍न सक्दैन। कष्टको अप्ठेरो बाटोमा, तपाईंको वचन साथमा हुँदा, छैन डर। तपाईंको प्रेमको साथ पाउँदा, मेरो हृदय तृप्त हुन्छ।

२  शैतानको यातना झन्-झन् प्रचण्ड हुँदै जान्छ। बढ्दो पीडा र वेदना आखिरमा शिखर पुग्छ। अन्तिम पलमा जब मेरो जीवनलाई लगिन्छ, तब म ठूलो रातो अजिङ्गरमा समर्पित हुनेछैन, अनि लाजमर्दो यहूदा बन्‍नेछैन। सर्वशक्तिमान्‌ साँचो परमेश्‍वर, म मृत्युसम्‍मै निष्ठावान हुनेछु। शैतानले मेरो देहलाई यातना दिन र मार्न सक्छ, तर तपाईंप्रतिको मेरो विश्‍वास र प्रेम रहिरहन्छ। जीवन र मृत्यु तपाईंकै हातमा छ। तपाईंको गवाही दिनको लागि म सबै थोक त्याग्‍नेछु। शैतानलाई लाजमा पार्न सक्छु भने त, म गुनासो नगरी मर्नेछु।

जीवनमा ख्रीष्‍टलाई पछ्याउनु अनि परमेश्‍वरको प्रेम खोज्‍नु कस्तो सौभाग्य! मसँग हृदय र प्राण भएको हुनाले, मैले परमेश्‍वरको प्रेमको ऋण तिर्नुपर्छ। परमेश्‍वरको गवाही दिन म सबै थोक त्याग्‍न तयार छु। मेरो सबै थोक परमेश्‍वरलाई दिनु मैले कहिल्यै पछुतो नगर्ने निर्णय हो।

—थुमालाई पछ्याउनुहोस् र नयाँ गीतहरू गाउनुहोस्

यस गीतले मलाई विश्‍वास दियो। अरूले मलाई जस्तो व्यवहार गरे पनि, मैले परमेश्‍वरलाई विश्‍वासघात गर्न मिल्दैनथ्यो। परमेश्‍वरलाई पछ्याउनु मैले जीवनभर नपछुताउने निर्णय हो। परमेश्‍वरको निम्ति आफ्नो गवाहीमा खरो उत्रिनलाई मैले आफ्नो ख्यातिलाई त्याग्न र सबथोक जोखिममा राख्न जरूरी छ।

विगतमा, मलाई सधैँ परमेश्‍वरको विश्‍वासी भएर उत्पीडित हुनु अपमानजनक कुरा हो भन्‍ने लाग्थ्यो, तर पछि, मैले परमेश्‍वरका वचनको एउटा खण्ड सम्झेँ जसले मेरो दृष्टिकोणलाई बदल्यो। सर्वशक्तिमान्‌ परमेश्‍वर भन्‍नुहुन्छ: “तँ सृष्टि गरिएको प्राणी होस्—तैँले अवश्य पनि परमेश्‍वरको आराधना गर्नुपर्छ र अर्थपूर्ण जीवनको खोजी गर्नुपर्छ। यदि तैँले परमेश्‍वरको आराधना गर्दैनस् तर आफ्नै फोहोर देहमा जिउँछस् भने, के तँ मानिसको वस्त्र धारण गरेको पशु हुँदैनस् र? तँ मानिस भएकोले तैँले आफूलाई परमेश्‍वरका निम्ति समर्पित गर्नुपर्छ र सबै दुःख भोग्नुपर्छ। तँ आज जुन सानो दुःखमा परेको छस् त्यसलाई तैँले खुसी र निर्धक्कसाथ स्वीकार गर्नुपर्छ, अनि अय्यूब र पत्रुसले जस्तो अर्थपूर्ण जीवन जिउनुपर्छ। यस संसारमा, मानिसले शैतानको वस्त्र लगाउँछ, शैतानबाट खानेकुरा लिएर खान्छ, र शैतानकै फोहोरमा कुल्चीमिल्ची भई त्यसकै अधीनमा रही काम र सेवा गर्दछ। यदि तैँले जीवनको अर्थ बुझ्दैनस् वा साँचो मार्ग प्राप्त गर्दैनस् भने, यस्तो प्रकारले जिउनुको के महत्त्व हुन्छ र? तिमीहरू त्यस्ता मानिसहरू हौ जसले सही मार्ग पछ्याउँछन्, जसले सुधार खोजी गर्छन्। तिमीहरू त्यस्ता मानिसहरू हौ जो ठूलो रातो अजिङ्गरको देशमा खडा हुन्छन्, जसलाई परमेश्‍वरले धर्मी भन्नुहुन्छ। के त्यो सबैभन्दा अर्थपूर्ण जीवन होइन र?” (वचन, खण्ड १। परमेश्‍वरको देखापराइ र काम। अभ्यास (२))। परमेश्‍वरका वचनमार्फत, मैले बुझेँ कि इसाईहरूलाई पक्राउ गर्ने र सताउने दियाबलसहरू परमेश्‍वरका शत्रु हुन्, र तानाशाही सरकारहरूले मानिसहरूलाई परमेश्‍वरलाई विश्‍वास गर्न र पछ्याउन दिँदैनन्, उनीहरूलाई बुद्ध र राष्ट्रपतिको आराधना गर्न र संयुक्त वा राज्य पार्टीमा विश्‍वास गर्न मात्र अनुमति दिन्छन्। तिनीहरू मानिसहरूलाई उनीहरूका आफ्नै दुई हातमा भरोसा गरेर राम्रो भविष्य कोर्न, र अध्ययन गरेर र पैसा कमाएर आफ्नो भाग्य बदल्न लगाउँथे। यस्तो ठाउँमा सुसमाचार प्रचार गर्दा सतावट र अवरोधहरू आइपर्छन्। यहाँ, जो परमेश्‍वरमा विश्‍वास गर्छन् र सुसमाचार प्रचार गर्छन् उनीहरूले सतावट, उपहास, कुटाइ र गाली, अनि जेल सजाय समेत भोग्नेछन्। तर यो सतावट धार्मिकताको लागि हो—यो दुःख अर्थपूर्ण छ। मैले यातना, उपहास र अपमान भोगिरहँदा, यदि मलाई मैले इज्जत गुमाएको छु भन्‍ने महसुस भयो र म कसैलाई पनि आँखा जुधाएर हेर्न सक्दिनँ भने, कामकुराप्रति मेरो दृष्टिकोण ठिक छैन। म एक सृष्टि गरिएको प्राणी हुँ, र परमेंश्‍वरलाई विश्‍वास र आराधना गर्नु पूर्णतया स्वाभाविक र न्यायोचित कुरा हो। सुसमाचार फैलाउनु र परमेश्‍वरको गवाही दिनु भनेको हामीलाई सृष्टिकर्ताले दिनुभएको मिसन र जिम्मेवारी हो, र यो सम्पूर्ण मानवजातिमा सबैभन्दा न्यायोचित कुरा हो। सुसमाचार फैलाउँदा सतावटमा पर्नु अपमानजनक कुरा होइन—यो धार्मिकताको लागि सताइनु हो। यो अय्यूब र पत्रुसको कथा जस्तै हो। अय्यूबले परीक्षाहरू सामना गर्दा, उनको पारिवारिक सम्पति लुटेराहरूले चोरे, उनका छोराछोरी बिते, र उनलाई शरीरभरि घाउ आयो। गैरविश्‍वासीहरूले उनलाई उपहास गरे, र उनले विश्‍वास गर्ने परमेश्‍वर झूटो हो भने, र उनकी श्रीमतीले समेत उनलाई परमेश्‍वरलाई त्याग्न र मर्न भनी, तर उनले उहाँको नाउँको उच्च प्रशंसा गर्दै अनि उहाँप्रतिको गवाहीमा खरो उत्रेर परमेश्‍वरलाई प्रार्थना गरिरहे। सुसमाचार प्रचार गर्दा पत्रुसले पनि सतावट भोगे, र अन्त्यमा, उनलाई क्रूसमा उँधोमुन्टो टाँगियो, तर उनले यो अपमानजनक कुरा हो भन्‍ने महसुस गरेनन्। उल्टै, उनले आफू भ्रष्ट मानवजातिको हिस्सा भएको र प्रभु येशूझैँ क्रूसमा टाँगिन योग्य नभएको सोचे, त्यसैले उनले क्रूसमा उँधोमुन्टो टाँगिएर प्रस्ट रूपमा परमेश्‍वरको साक्षी दिन रोजे। उनीहरूको जीवन सबैभन्दा अर्थपूर्ण जीवन थियो; परमेश्‍वरद्वारा धर्मी कहलाइनु नै सबैभन्दा ठूलो सम्मान् हो। म पनि परमेश्‍वरको अभिप्राय बुझ्छु। म आफ्नो ख्यातिबारे ज्यादै चासो राख्थेँ, र अपमानित हुने डरले आफ्ना कर्तव्यहरू गर्ने आँट गर्दिनथेँ। मेरो लागि यस्तो परिवेश बन्दोबस्त गरेर, परमेश्‍वरले मलाई मेरो आफ्नै भ्रष्ट स्वभाव अनि यी परिवेशहरूमा कामकुरामाथि मेरो गलत दृष्टिकोण चिन्न र समाधान गर्न मद्दत गरिरहनुभएको थियो। यसको उद्देश्य मलाई सिद्ध पार्नु र मुक्ति दिनु थियो, र यसले मलाई वा जनताको सरकार सत्यतालाई घृणा गर्ने र परमेश्‍वरलाई प्रतिरोध गर्ने पिशाच थियो, र तिनीहरूले मलाई जति सताए र अवरोध गरे पनि, मैले तिनीहरूसामु झुक्न मिल्दैनथ्यो भन्‍ने पनि देखायो। परमेश्‍वर यस संसार र मानवजातिको रेखदेखकर्ता हुनुहुन्छ, र मेरो भाग्य उहाँको हातमा छ। कुनै पनि देशको सरकारले मेरो भाग्य वा भविष्य बदल्न सक्दैन। मैले चिन्ता लिनु आवश्यक छैन। चाहे त्यो जतिसुकै कठिन होस्, म सधैँ परमेश्‍वरलाई पछ्याउनेछु र उहाँप्रतिको मेरो गवाहीमा खरो उत्रिनेछु। मैले यो कुरा थाहा पाएपछि, मलाई परमेश्‍वरमा विश्‍वास गर्नु र सबै दुःख जायज थियो छ भन्‍ने लाग्यो। अब ममा अरू मानिसहरूले मलाई उपहास र अपमान गर्ने डर थिएन, र खाना खान जाँदा, मलाई अरूलाई हेर्न लाज लाग्दैनथ्यो। म प्राय: परमेश्‍वरलाई प्रार्थना गर्थेँ र उहाँ मेरो साथमै हुनुहुन्छ भन्‍ने अनुभूति गर्थेँ, र हरदिन म अघिल्लो दिनभन्दा खुसी थिएँ।

आधा महिना कारावासमा बसेपछि, मलाई कोभिड-१९ सङ्क्रमण भएको पत्ता लाग्यो, त्यसैले तिनीहरूले मलाई क्वारेन्टाइनमा राख्न ब्रिगेडको हेडक्वार्टरमा लगे। जब म हेडक्वार्टर जाँदै थिएँ, तिनीहरूले मलाई एउटा हत्यारालाई भन्दा नराम्रो व्यवहार गरे। तिनीहरूले मेरा खुट्टामा तीनवटा साङ्लो बाँधे। पल्टनको अगुवा र अरू सबैले मेरो उपहास गरे: “के तिमी परमेश्‍वरमा विश्‍वास गर्दैनौ र? त्यसोभए तिमीलाई कसरी कोभिड-१९ लाग्यो? तिमी परमेश्‍वर छ भन्छौ, तर यो संसारमा कुनै परमेश्‍वर छँदै छैन।” यी कुराहरू सुन्दा, मैले खासै कमजोर महसुस गरिनँ। चाहे पल्टनको अगुवा र अरूले मलाई जतिसुकै उपहास गरून्, र अरू मानिसहरूले मलाई जुन रूपमा हेरून्, म समर्पित हुन तत्पर थिएँ। त्यसपछि, पल्टनको अगुवाले मलाई सुरक्षा शाखामा कैदमा राख्ने बतायो। मेरो हृदय डरले भरियो, किनकि सुरक्षा शाखा अत्यन्तै कठोर थियो, र म जेलमा अपमानित हुने कुराले पनि चिन्तित थिएँ। साथै, म जेल परेको भए घर जान सक्दिनथेँ। त्यो समयमा, म एउटा कोठाभित्र थुनिएँ। मसित आफ्नो फोन थिएन, र मैले परमेश्‍वरका वचनहरू पढ्न सकिनँ। त्यहाँ एउटा गितार थियो, र मैले गर्न सक्ने भनेकै गितार बजाउने र भजनहरू गाउने थियो। म परमेश्‍वरका वचनहरू खुब पढ्न चाहन्थेँ, र मैले त्यसबाट उम्कने उपाय दिनुहोस् भनेर उहाँलाई प्रार्थना गर्थेँ। धेरै दिनपछि, मैले मेरा ब्रदर इभानको फोन मागेँ र “मेरो कथा, हाम्रो कथा” भन्‍ने चलचित्र हेरेँ। चलचित्र भित्रका ब्रदरहरू परमेश्‍वरमा विश्‍वास गरेका र सुसमाचार प्रचार गरेकाले चिनियाँ कम्युनिष्ट पार्टीद्वारा पक्राउ गरिएका थिए। उनीहरूले गम्भीर यातना र सास्ती भोगे, र धेरै मानिसहरूले उनीहरूलाई अपमान गरे। उनीहरूलाई कैदको सजाय दिइयो र धेरै वर्षसम्म बन्दी बनाइयो; कतिपयलाई १० वर्षभन्दा बढी थुनियो। उनीहरूसँग कुनै स्वतन्त्रता थिएन, र हरदिन तिनीहरूलाई अधिक काम गराइन्थ्यो, तर जेलमा उनीहरू अझै पनि परमेश्‍वरलाई प्रार्थना गर्न र परमेश्‍वरका वचनहरू एकअर्कासम्म पुर्याउन सक्षम थिए। उनीहरू परमेश्‍वरलाई पालना गर्ने मनोवृत्ति राख्थे र जीवनमा सही मार्गमा हिँडिरहेको छु भन्‍ने थाहा पाउँथे। उनीहरू सबै आस्था राख्थे र परमेश्‍वरप्रतिको गवाहीमा खरो उत्रन्थे। उनीहरूले परमेश्‍वरका वचनहरू पढेको सुन्दा म अत्यन्तै भावुक भएँ। मैले उनीहरूलाई साँच्चै प्रशंसा गरेँ। उनीहरूले ज्यादै दुःख भोगे तर पनि उनीहरू आफ्नो आस्थामा अडिग रहन, परमेश्‍वरलाई पछ्याउन र कहिल्यै पछि नहट्न सक्षम थिए। तर जब मैले अरूको अपमान, कुटाइ र गाली पाएँ, मैले त्यो सहनै सकिनँ। मलाई कैद गरिने डर थियो, र म अलिकति दुःख पाउनेबित्तिकै आफ्नो इच्छाशक्ति गुमाउँथेँ, परमेश्‍वरले मलाई यस्तो परिवेशबाट मुक्त हुन मद्दत गर्नुहोस् भन्‍ने चाहन्थेँ। मलाई म परमेश्‍वरप्रति ऋणी छु भन्‍ने लाग्यो, र मैले परमेश्‍वरले मलाई थप एउटा मौका दिनुहुनेछ भन्‍ने आशा गरेँ। मलाई जतिसुकै वर्ष कैद गरिए पनि, र जति ठूलो अपमान भए पनि, म समर्पित भएर त्यसलाई सामना गर्नेथिएँ। म १० दिनभन्दा बढी क्वारेन्टाइनमा बसेपछि, अग्रपङ्क्तिबाट फर्केकाहरूले निर्धारित एक महिने छुट्टी लिने समय भयो। सेनाले मलाई पनि यो छुट्टी दिनेछ भनेर मैले अपेक्षा गरेको थिइनँ। एउटा गैरविश्‍वासी दौँतरीले भन्यो: “हेर त, आइडनले एउटा गल्ती गर्यो र ऊ श्रम सुधारमा छ, तर उसको छुट्टी हाम्रोभन्दा चाँडो आएछ।” म परमेश्‍वरप्रति निकै कृतज्ञ थिएँ। मलाई म धेरै वर्ष थुनामा रहनेछु भन्‍ने लागेथ्यो, र छुट्टी लिएर घर फर्कन सक्छु भन्‍ने मैले अपेक्षा गरेको थिइनँ। मैले परमेश्‍वरका अचम्मका कार्यहरू देखेँ, र उहाँको सर्वशक्तिमानता र शासन देखेँ। म जानुभन्दा पहिले, कमाण्डरले मलाई घर गएर सुसमाचार प्रचार नगर्न भन्यो। मैले सोचेँ: “मैले सेनाहरूलाई सुसमाचार प्रचार गर्दा, तैँले मलाई नियन्त्रणमा राखिस् र कुटिस्। अब त म घर जाँदै छु, मसित परमेश्‍वरलाई गवाही दिने यस्तो राम्रो अवसर छ—म यसलाई कसरी गुमाउन सक्छु? म आफ्नो सारा ऊर्जा सुसमाचार प्रचार गर्नमा खर्चनेछु; म तैँले भनेको एउटा सानो कुराद्वारा पनि प्रभावित हुनेछैन।” घर पुगेपछि, मैले एउटा गाउँमा गएर सुसमाचार फैलाउन मेरा ब्रदर-सिस्टरहरूलाई भेला गर्न थालेँ। त्यो समयमा, परमेश्‍वरको आखिरी दिनहरूको काम स्विकार्ने मानिसहरू ६ जना थिए। म सेनामा फर्केको १० दिनभन्दा बढी भएपछि, पल्टन अगुवाले मलाई एउटा चेकप्वाइन्टको पहरेदारको पदमा सरुवा गर्यो। म परमेश्‍वरप्रति निकै कृतज्ञ थिएँ। पहिले, म सेनामा निकै व्यस्त हुन्थेँ, र सुसमाचार प्रचार गर्न मसित धेरै समय हुँदैनथ्यो। म यस पदमा आइपुगेपछि, अब म त्यति व्यस्त थिइनँ, र सुसमाचार प्रचार गर्न मसित प्रशस्त समय थियो। सेनाको सतावट कहिल्यै नरोकिए पनि, म सुसमाचार प्रचार गर्न र परमेश्‍वरको गवाही दिनमा अझै लागिपरेँ, र परमेश्‍वरको मुक्ति प्राप्त गर्न उहाँसामु अझ धेरै मानिसहरू ल्याएँ।

सुसमाचार प्रचार गर्ने क्रममा, मैले केही दुःख भोगेको, अपमान, कुटाइ र गाली सहेको, र मलाई कारावासमा पनि राखिएको भए पनि, मैले मेरो आफ्नै भ्रष्टता र मेरो कमीकमजोरीका साथै परमेश्‍वरको प्रेम देखेँ। मैले जेजस्ता परिस्थितिहरू सामना गरे पनि, परमेश्‍वरका वचनहरूले हरेक पटक मलाई मार्गदर्शन गर्थे, र मलाई मेरो आडम्बर र ख्यातिलाई त्याग्न र अघि बढिरहने आस्था र शक्ति राख्न लगाउँथे। यी अनुभवहरूले मलाई सुसमाचार प्रचार गर्ने नाममा दुःख र सतावट भोग्नु अर्थपूर्ण कुरा हो भनेर प्रत्यक्ष देखाए। परमेश्‍वरलाई पछ्याउनु, आफूलाई उहाँप्रति अर्पित गर्नु, र आफ्नो कर्तव्य पूरा गर्नु नै व्यक्तिले पाउन सक्ने सबैभन्दा अर्थपूर्ण जीवन हो।


३. आशिष् पछ्याउँदा आएको जागरण

वर्ष १९९४ मा मेरी आमाले प्रभु येशूमा विश्वास गर्नुभयो। तीन महिनाभित्र उहाँको मुटुको कोरोनरी रोग ठीक भयो, जसबाट मैले परमेश्वरको सर्वशक्तिमानता र आशिष देख्न सके। मैले सोचेँ, जबसम्म परमेश्वरमा मेरो इमानदार विश्वास रहन्छ, तबसम्म उहाँले हाम्रो परिवारको रक्षा गर्नुहुनेछ, हामीलाई रोग र विपत्तिबाट सुरक्षित राख्नुहुनेछ। यसरी मैले आमालाई पछ्याएर प्रभुमा विश्वास गर्न पुगेँ। त्यसबेलादेखि म सक्रियतासाथ भेलामा सहभागी भएँ, र व्यापार गर्दाको समयमा पनि परमेश्वरको आशिष देखेँ; म अत्यन्तै आभारी थिएँ।

जुन १, २००२ मा मैले प्रभू येशूको आगमनको सुसमाचार सुनेँ, र परमेश्वर आखिरी पटक मानिसलाई मुक्ति दिने काम गर्न देहमा फर्कनुभएको छ भन्ने थाहा पाएँ। मलाई लाग्यो, म निकै आशिषित छु, र मैले यो अन्तिम मौका छोड्नुहुँदैन, लगनशील भई कर्तव्य निभाउनुपर्छ। त्यो वर्षको नोभेम्बरमा, मैले काठको व्यवसाय छोडिदिएँ र पूरै समय कर्तव्यमा लगाएँ। मैले मनमनै सोचेँ, “परमेश्वरमा मेरो इमानदार विश्वास रहेसम्म, उहाँका लागि मैले दौडधूप र समर्पण गरेसम्म, उहाँले मलाई आशिष् दिनुहुनेछ, र सबै कुरा ठीकठाक राख्नुहुनेछ।” त्यसैले, म बिहानदेखि बेलुकासम्म मण्डलीमा व्यस्त रहन्थेँ, आनन्द मान्थेँ र कहिल्यै थाक्दिनँथेँ। वर्ष २०१२ मा, मैले छोरालाई परमेश्वरको घरमा ल्याएँ। त्यसपछि, छोरा र म मण्डलीमा सँगै कर्तव्य निर्वाह गर्न थाल्यौँ। मैले मनमनै सोच्थेँ: ती वर्षमा छोरा र म सबै कुरा त्यागेर सारा समय परमेश्वरप्रति समर्पित भएका छौँ; हामीले पक्कै परमेश्वरको संरक्षण र आशिष् पाउनेछौँ। तर, म धेरै आशिष् पाउनका उत्सुकतापूर्वक समर्पित भइरहेको बेला, अचानक एउटा घटनाले आशिष् पाउने मेरो सपना चकनाचूर बनाइदियो।

१७ अक्टोबर २०२० मा, ६ बजेर केही समय मात्र गएको थियो, छोराको फोन आयो। उसले मलीन आवाजमा भन्यो, “आमा, म बिमारी भएँ, छिटो आउनुस्!” त्यो बेला, उसले भनेको कुरामा विश्वास नै गरिनँ, र मैले भनेँ, “दिउँसो भेट्दा त तिमी ठीक थियौ; केही घण्टा अघि मात्र भेट भएको हो, कसरी अचानक बिरामी भयौ?” छोराले अधीर हुँदै भन्यो, “आमा, यो बिमारी निकै गम्भीर छ! छिटो आउनुस्!” म हतारहतार ट्याक्सी चढेर छोरा भए ठाउँ गएँ। म उसको कोठामा पस्ने बित्तिकै छोराले भन्यो, “आमा, म उभिन सक्दिनँ। कम्मर मुनिको भागले केही थाहा पाउँदैन।” मैले छोरालाई हेरेँ, हिँडडुल गर्न सकेको थिएन र मेरो दिमाग सुन्ना भयो। उसको छेउमा बसेका युवा ब्रदरले झट्पट भने, “हामीले उहाँलाई अस्पताल लगिहालौँ!” त्यसपछि म होशमा आएँ, अनि ती ब्रदर र मैले छोरालाई उठायौँ, र तल लग्न खोज्यौँ, तर छोराको खुट्टा चाउमिनजस्तो लुलो थियो, एक पाइला चाल्न सकेन। हामीले केही गर्न सकेनौँ, अनि १०२ मा फोन गरेर अस्पताल लग्यौँ। डाक्टरले भने, “यो गिलान-बारी सिन्ड्रमको लक्षण हो, यो रोगको उपचार सजिलो छैन। केही समय पहिले, हाम्रो अस्पतालका एक नर्समा यही रोग देखिएको थियो। उनले ६० देखि ७० हजार युआन खर्च गरिन्; तर निको भइनन् र मरिन्।” म स्तब्ध भएँ, मेरो खुट्टा अचानक कमजोर भए। म निकै आत्तिएकी थिएँ, मैले सोचेँ, “मेरो छोरालाई कसरी अचानक यस्तो भयानक रोग लाग्यो? छोरा र म घर छोडेर यहाँ हाम्रो कर्तव्य निर्वाह गर्न आएका थियौँ; यस्तो कसरी हुन सक्यो? परमेश्वरले हाम्रो रक्षा किन नगर्नुभएको?” ममा अझै पनि यो तथ्य स्वीकार्ने हिम्मत थिएन। डाक्टरले छिटो गरी प्रान्तको अस्पतालमा लैजान सल्लाह दिए, किनकि त्यहाँ रोगको उपचार हुने सम्भावना धेरै थियो। मेरो हृदयमा आशाको किरण जाग्यो। तर छोरालाई राखेको अस्पतालको कोठामा आएर उसलाई लम्पसार देख्दा, मेरो मुटु खुम्चियो। मसँग २० हजार युआन मात्रै थियो; यो उसको उपचार गर्न पर्याप्त थिएन! मैले परमेश्वरलाई दोष दिन थालेँ: मैले घर छोडेर यतिका वर्षदेखि कर्तव्य निर्वाह गर्दै आइरहेकी थिएँ। मैले मण्डलीले सुम्पेको कुनै पनि कर्तव्यलाई कहिल्यै “नाइँ” भनिनँ। मैले आफूलाई यसरी समर्पित गर्दा पनि परमेश्वरले कसरी मेरो छोरालाई यस्तो हुन दिन सक्नुभयो? म ओछ्यानमा पल्टिएकी थिएँ, छटपटी थियो, निद्रा लागेको थिएन। मनमा कुरा खेलिरहेका थिए, “परमेश्वरले मेरो छोरालाई मर्न दिनुहुनेछैन, हैन त? सायद यो परमेश्वरको परीक्षा हो, हाम्रो आस्थाको परीक्षा लिँदै हुनुहुन्छ कि? वा सायद सुर्योदयसँगै मेरो छोरा ठीक हुनेछ कि?” रातभरि यस्तै कुरा खेल्दै उज्यालो भयो, त्यसपछि हतारहतार मेरो कर्तव्य अर्कोलाई हस्तान्तरण गरी छोरालाई लिएर प्रान्तीय अस्पताल गएँ। ड्युटीमा रहेका डाक्टरले मेरो छोराको अवस्था जाँच गरेपछि मलाई भने, “सरसर्ती हेर्दा यो गिलान-बारी सिन्ड्रमको लक्षणजस्तो देखिन्छ, तर औषधि दिएर ठीक हुन्छ, हुँदैन भोलिसम्म हेरौँ। आज राति चाहिँ पूरा ध्यान दिनुहोला; बीचमा सास अड्कियो भने बिरामीको मृत्यु हुन सक्छ।” यो सुनेर म स्तब्ध भएँ। के मेरो छोरा साँच्चै मृत्युबाट बच्ने छैन? मेरो छोराले रात पनि नकाट्ला कि भन्ने डर लाग्यो। जति सोचेँ, उति डर लाग्यो, र हतारहतार चुपचाप परमेश्वरलाई प्रार्थना गरेँ “हे परमेश्वर! बिन्ती मेरो छोरालाई बचाउनुहोस्। तपाईँ सर्वशक्तिमान हुनुहुन्छ, तपाईँले हात राख्नुभयो भने उसले मर्नुपर्ने छैन। हे परमेश्वर, म तपाईँसँग अरू केही माग्दिनँ; मात्र मेरो छोरालाई रक्षा गर्नुस् र बचाइदिनुस्…।” प्रार्थना गरेपछि, मेरो हृदय केही शान्त भयो। त्यो रातभर मैले परमेश्वरलाई प्रार्थना गरिरहेँ, र मेरा आँखालाई छोराबाट हटाइनँ। उसको सास बढेको सुन्ने बित्तिकै उसलाई उठाइहाल्थेँ। ऊ निसासिएला कि भन्ने डर लाग्थ्यो। तेस्रो बिहान, छोरालाई एक्युट ट्रान्सभर्स माइलाइटिस भएको पत्ता लाग्यो। मुख्य डाक्टरले भने, “उसको मृत्यु भएन भने पनि उसको कम्मरमुनिको भाग नचल्न सक्छ वा दिमागले काम नगर्ने अवस्था आउन सक्छ।” डाक्टरको कुरा सुनेर म अवाक् थिएँ। मैले मनमनै सोचेँ, “उसको कम्मर मुनिको भाग वा दिमागले काम नगर्ने भयो भने, उसको बाँकी जीवन सकिएन र?” त्यसपछि, सम्बन्धित डाक्टरले हर्मोनल औषधि दिँदा निकै जोखिम हुने बताए, र मलाई सुसूचित मन्जुरी फाराममा हस्ताक्षर गराए। त्यो बेला, मेरो हात काँपिरहेको थियो। हस्ताक्षर गरौँ, औषधिको दुष्प्रभावका कारण मेरो छोराको बाँकी जीवन सकिएला भन्ने डर थियो। हस्ताक्षर नगरौँ, रोगको उपचार नगरी मर्नलाई छोड्नु सरह हुनेथियो। त्यो बेला, ममा केही हिचकिचाहट थियो, र मैले मनमनै सोचेँ, “परमेश्वर सर्वशक्तिमान हुनुहुन्छ, सबथोक उहाँकै हातमा छ, मेरो छोराको बिमार पनि। म शान्त हुनुपर्छ र यो सबै उहाँलाई नै सुम्पनुपर्छ।” अनि, मैले फाराममा हस्ताक्षर गरेँ। मेरो छोरालाई हर्मोनल औषधि दिएपछि, दोस्रो दिनमा उसको खुट्टा र पैतालामा केही संवेदना आयो, तेस्रो दिन, केही हिँडडुल गर्न सक्ने भयो। म निकै भावुक भएँ र परमेश्वरलाई हृदयबाट धन्यवाद दिइरहेँ। तर मैले अपेक्षा नगरेको कुरा भयो, चौदो दिनको बिहान मैले मेरो फोन छोरालाई दिँदै थिएँ, उसको हातले समात्नै सकेन, र फोन खसेर जोडसँग बेडमा ठोक्कियो। यो देखेर म स्तब्ध भएँ: के भइरहेको हो? कसरी अचानक यो झन् गम्भीर भयो? मैले हतारहतार डाक्टरलाई बोलाएँ, र डाक्टरले भन्यो, “यो भाइरसले शरीरको जुन हिस्सामा आक्रमण गर्छ, त्यो हिस्सालाई नचल्ने बनाइदिन्छ। अब यसले माथिको अङ्गमा आक्रमण गरेको छ, यहाँभन्दा केही माथि गयो भने मस्तिष्कमा आक्रमण गर्नेछ। यस्तै हुँदै गयो भने, ऊ चाँडै दिमागले काम नगर्ने अवस्थामा पुग्न सक्छ। तपाईँ यसका लागि तयार रहनुपर्छ।” यी शब्द सुनेर मेरो दिमागमा बम पड्केजस्तो भयो। मैले मनमनै सोचेँ, “उसको दिमाग नचल्ने भयो भने, के ऊ मरेतुल्य हुँदैन र?” मलाई डर लाग्यो, र हतारहतार चुपचाप परमेश्वरलाई प्रार्थना गरेँ, “हे परमेश्वर, मेरो छोरा जवानै छ। केही वर्षदेखि उसले मण्डलीमा हरसमय कर्तव्य निर्वाह गर्दै आएको छ। बिन्ती उसको रक्षा गर्नुहोस्। मेरो छोरा तपाईँलाई सुम्पन्छु; ऊ जिउने वा मर्ने तपाईँ तय गर्नुहोस्।”

पछि, मेरो छोराको जीवनमाथिको खतरा हराएर गयो, र भाइरस पनि उसको मस्तिष्कसम्म पुग्न पाएन। ममा आशा सञ्चार भयो, आँखाभरि आँसु लिएर प्रार्थनामा परमेश्वरप्रति आभार व्यक्त गरेँ। आधा महिनासम्म सबथोक यसरी नै चल्यो, त्यसपछि डाक्टरले पुनर्स्थापना केन्द्रमा राखेर शारीरिक क्रिया फर्काउन सल्लाह दिए। पुनर्स्थापना केन्द्रमा आइपुगेपछि डाक्टरले भने, “यो रोगबाट निको हुने सबभन्दा राम्रो समय पहिलो तीन महिना हो। तपाईँको छोराको रोगको गम्भीरतालाई हेर्दा ऊ फेरि उभिने सम्भावना न्यून छ। अर्को तीन महिनाभित्र ऊ उभिन सकेन भने, फेरि कहिल्यै उभिन सक्ने छैन।” एक दिन म छोरासँगै उसको पुनर्स्थापना थेरापीमा गएँ, र उसलाई बेडमा हलचल नगरी चिन्तित मुद्रामा पल्टिएको देख्दा भित्रैदेखि झन नराम्रो लाग्यो। मैले मनमनै सोचेँ, “मैले निकै खुसीसाथ परमेश्वरमा विश्वास गरेँ, उहाँले मेरो छोरा र मलाई सुरक्षित राख्न सक्नुहोस् भन्ने मात्रै आशा गरेँ। मेरो छोरा अचानक ढल्नेछ र हिँडडुल गर्नै नसक्ने हुनेछ भनेर कहिल्यै सोचेकी थिइनँ, र अब त ऊ फेरि उभिन सक्छ कि सक्दैन भन्ने पनि अनिश्चित छ। यो सबै कहिले अन्त्य होला?” एउटा सिस्टरले मलाई भनेको कुरा याद आयो: “तपाईँको छोरालाई अचानक यस्तो गम्भीर रोग लाग्नु संयोग होइन। कहिलेकाहीँ परमेश्वरले हामी भित्रको भ्रष्ट स्वभाव धुनका लागि खास परिस्थितिको प्रयोग गर्नुहुन्छ।” मैले खासमा परमेश्वरको अभिप्राय के होला भन्नेबारे सोचेँ, अनि मेरो फोन उठाएर परमेश्वरका वचनको एउटा खण्ड पढेँ: “मैले तिनीहरूलाई निको पारेँ भनेर मात्र धेरैले मलाई विश्‍वास गर्छन्। मैले तिनीहरूको शरीरबाट अशुद्ध आत्माहरू निकाल्न मैले मेरो शक्ति प्रयोग गरौं भनेर र तिनीहरूले शान्ति र आनन्द प्राप्‍त गर्न सकून्‌ भनेर मात्र धेरैले ममा विश्‍वास गर्छन्। मबाट धेरै भौतिक सम्पत्ति माग गर्नलाई मात्र धेरैले ममा विश्‍वास गर्छन्। यस जीवनलाई शान्तिमा बिताउन र आउने संसारमा सुरक्षित र सकुशल हुनलाई मात्रै धेरैले ममा विश्‍वास गर्छन्। नरकको कष्टहरूबाट बच्न र स्वर्गका आशिष्‌हरू प्राप्‍त गर्नलाई धेरैले ममा विश्‍वास गर्छन्। धेरैले अस्थायी सान्त्वनाका निम्ति मात्र ममा विश्‍वास गर्छन्, तैपनि आउने संसारको कुनै पनि कुरा प्राप्‍त गर्न खोज्दैनन्। जब मैले मेरो क्रोध मानिसमाथि खन्याएँ र कुनै समय ऊसँग भएका सबै हर्ष र शान्ति खोसेँ, मानिस सशङ्कित भयो। मैले मानिसलाई नरकको कष्ट दिएर स्वर्गको आशिष्‌ फिर्ता गर्दा मानिस क्रोधित भयो। निको पार्नलाई मानिसले मलाई बिन्ती गर्दा मैले कुनै ध्यान दिइनँ र ऊप्रति घृणा महसुस गरेँ; बरु मानिस मबाट अलग भएर दुष्ट औषधि र टुनामुनाको मार्ग खोज्नतिर लाग्यो। जब मानिसले मबाट माग गरेको सबै थोक मैले खोसेँ, सबै जना कुनै निशानाविना नै गायब भए। यसैले, मैले अति नै धेरै अनुग्रह दिने र प्राप्‍त गरिने फाइदाहरू अति नै धेरै भएको हुनाले मानिसले ममा विश्‍वास गर्छ भनी म भन्छु” (वचन, खण्ड १। परमेश्‍वरको देखापराइ र काम। विश्‍वासको बारेमा तँलाई के थाहा छ?)। परमेश्वरका हरेक वचन मेरो हृदयमा गुन्जियो। उहाँले खुलासा गर्नुभयो कि परमेश्वरको विश्वासमा मानिसका हेराइ गलत छन्, तिनले आफ्नै अभिप्राय र लक्ष्य पालेका हुन्छन्। तिनीहरू परमेश्वरसँग माग र अनुरोध गर्छन्, उहाँबाट अनुग्रह र लाभ पाउन चाहन्छन्। म पनि ठ्याक्कै त्यस्तै व्यक्ति थिएँ। सुरुमा, मैले मेरी आमाले प्रभुमा विश्वास गर्न थालेपछि उहाँको मुटुको गम्भीर कोरोनरी रोग निको भएको देखेँ। मेरो आफ्नै आँखाले परमेश्वरको आशिष देखेपछि उहाँमा विश्वास गर्न थालेँ, उहाँका लागि त्याग र समर्पण गरेँ। परमेश्वरले मेरो रक्षा गर्नुहोस्, मलाई सुरक्षित राख्नुहोस् र सबथोक सहज बनाउनुहोस् भन्ने चाहेँ। कुनै रोग, विपत्ति वा कठिनाइ आउँदा सधैँ परमेश्वरसँग मद्दत मागेँ। मैले परमेश्वरलाई आश्रय मानेकी थिएँ। परमेश्वरको आखिरी दिनहरूको काम स्विकारेपछि, उहाँका लागि झन् धेरै दौडधुप र समर्पण गर्न तयार भएँ। यसरी पछ्याउँदा मैले पक्कै पनि उहाँको झन् धेरै आशिष पाउनेछु भन्ने सोचेँ। तर, छोरालाई गम्भीर रोग लागेर पक्षाघात भएपछि वा मृत्युको मुखमा पुगेपछि मैले यो स्विकार्न सकिनँ, र परमेश्वरको बारेमा गुनासो गरेँ, उहाँसँग तर्क गरेँ र हिसाब बराबर गर्न खोजेँ। विगतमा मैले कति समर्पण गरेकी थिएँ भनेर हिसाबकिताब गरेँ, र यसलाई परमेश्वरले मेरो छोराको रोग निको पार्नुपर्छ भनी माग गर्ने पुँजीको रूपमा प्रयोग गरेँ, उहाँले यो पक्कै गर्नुहुनेछ भन्ने ठानेँ। म बिलकुलै ती धार्मिक मानिसहरू जस्तै थिएँ जो आफूलाई परमेश्वरको हातमा रहेको बच्चा ठान्थे; मैले परमेश्वरलाई मानिसहरूको हरेक बिन्ती सुन्ने, तिनलाई अनुग्रह र आशिष् मात्रै दिने परमेश्वर ठानेँ। मैले उहाँसँग कुनै कुरा माग्दासम्म उहाँले मलाई सन्तुष्ट बनाउनुपर्छ भन्ने लाग्थ्यो। मैले सर्वशक्तिमान परमेश्वरलाई पछ्याएको भएपनि, के मेरो विश्वास गर्ने तरिका ती धार्मिक मानिसहरूको झैँ थिएन र? यो अनुग्रहको युगको जस्तै थियो, जुनबेला प्रभु येशूले पाँच रोटी र दुई माछाले पाँच हजार जनाको भोक मेटाउनु भएको थियो। यी मानिस परमेश्वरबाट लाभ प्राप्त गर्न मात्र चाहन्थे। तिनीहरूले परमेश्वरलाई चिनेका थिएनन्, उहाँले व्यक्त गरेका सत्यता वा उहाँले गरेको काममा तिनीहरूले कहिल्यै रुचि राखेनन्। परमेश्वरले ती मानिसलाई ध्यान दिनुभएन, तिनका देहगत आवश्यकता मात्र पूरा गर्नुभयो र तिनीहरूमा मुक्तिको कुनै काम गर्नुभएन। परमेश्वरले आखिरी दिनहरूमा बिरामी निको पार्ने र भूत भगाउने काम गर्नुहुन्न, बरु मानिसलाई न्याय गरी शुद्ध बनाउन सत्यता व्यक्त गर्नुहुन्छ, तिनीहरूलाई आफ्ना भ्रष्टता फालेर परमेश्वरको मुक्ति प्राप्त गर्न प्रेरित गर्नुहुन्छ। तर मैले यतिका वर्षसम्म केवल आशिष् र लाभ पाउनका लागि परमेश्वरमा विश्वास गरिरहेकी थिएँ। यस प्रकारको पछ्याइ परमेश्वरको कामको विपरीत थियो, अनि कसरी मैले मुक्ति पाउन सक्थेँ र? यो बेला, मैले बुझेँ कि परमेश्वरको अनुमतिले नै मेरो छोरालाई रोग लागेको थियो, र यो मैले सत्यता खोजूँ र त्यसमा प्रवेश गरूँ भन्नका खातिर थियो। तर मैले परमेश्वरको कामलाई बुझिनँ, सत्यता प्राप्त गर्न परमेश्वरको अभिप्राय खोजिनँ, केवल उहाँले मेरो छोराको रक्षा गर्नुहोस्, सकेसम्म छिटो उसको रोग निको पार्ने आशिष् दिनुहोस् भन्ने चाहेँ। म ती भोक मेटाउन रोटी खोज्ने धार्मिक मानिसहरू झैँ थिएँ; मेरो सार अविश्वासीको जस्तो थियो! मैले अब परमेश्वरसँग अनुचित माग गर्नु हुँदैनथ्यो। मेरो छोराको अवस्था जस्तोसुकै हुँदै गएपनि, म परमेश्वरमा समर्पित भई उहाँको कामको अनुभव गर्न इच्छुक थिएँ।

त्यसपछि मेरो छोराले हरेक दिन छ प्रकारका पुनर्स्थापना थेरापी गर्नुपर्ने भएको थियो। एउटा थेरापी सक्दासम्म ऊ पसिनै पसिना हुन्थ्यो। करिब आधा महिनापछि, उसको दुवै हात र खुट्टामा संवेदना फर्कियो। मैले सुरुङको अर्को छेउमा ज्योति देखेँ र हरेक दिन चमत्कार हुने आशा गरिरहें, एकदिन मेरो छोरा फेरि उभिन सक्ने आशा थियो। तर मैले कल्पना गरेजस्तो केही भएन।

एक दिन म छोरासँगै उसको थेरापीमा जाँदैथिएँ, उसले पाइन्टमै दिसा गर्‍यो। त्यो बेला, त्यस्तो दृश्य देख्नु निकै निराशाजनक थियो। मेरो छोराको ज्यान अब खतरामा नभएपनि, ऊ अझै पनि हरेक दिन पिसाब थैली र डायपर लगाउँथ्यो। यसरी जिउनु निकै कष्टकर थियो! मेरो छोरा भर्खर ३० कटेको थियो, अझै जवान नै थियो; भविष्यमा यसरी नै ऊ कसरी रहन सक्थ्यो? मेरो हृदयमा केही निराशा छायो, त्यसैले परमेश्वरसामु गई चुपचाप प्रार्थना गरेँ, “हे परमेश्वर! मेरो छोराले आफ्नो ख्याल राख्न सक्दैन भने, भविषयमा कसरी गुजारा गर्नेछ? हे परमेश्वर, तपाईँको शक्तिमा मलाई विश्वास छ। मेरा छोरा फेरि उभिन सक्यो भने, म पक्कै पनि कडा मेहनत र लगनशीलताका साथ आफ्नो कर्तव्य निभाउनेछु।” मलाई यस्तो प्रार्थना परमेश्वरको इच्छाअनुरूप छैन भन्ने महसुस भयो। त्यसैले, मैले आत्मचिन्तन गरेँ। मैले म परमेश्वरको योजनाबद्ध कार्य र बन्दोबस्तप्रति समर्पित हुन तयार छु भनेकी थिएँ, अनि, मैले किन फेरि परमेश्वरसँग माग गरेँ? योबेला, मैले परमेश्वरका यी वचन सम्झेँ: “तिमीहरू परमेश्‍वर तिमीहरूमा आनन्दित हुनुभएको चाहन्छौ, तर तिमीहरू परमेश्‍वरदेखि टाढा छौ। यहाँ के भएको छ? तिमीहरू उहाँका वचनहरूलाई मात्र स्विकार्छौ, तर उहाँको काँटछाँटलाई स्विकार्दैनौ, उहाँका हरेक बन्दोबस्तलाई स्वीकार गर्नु र उहाँमा पूरा विश्‍वास गर्नु त परै जाओस्। त्यसो भए यहाँ के भइरहेको छ? अन्तिम विश्लेषणमा, तिमीहरूको विश्‍वास एउटा खाली अण्डाको खोल हो, त्यसले चल्ला जन्माउन सक्दैन। किनकि तिमीहरूको विश्‍वासले तिमीहरूकहाँ सत्यता ल्याएको छैन वा तिमीहरूलाई जीवन दिएको छैन, त्यसको साटो तिमीहरूलाई खानपान र आशाको भ्रमात्मक अर्थ दिएको छ। तिमीहरूले परमेश्‍वरमा विश्‍वास गर्नुको उद्देश्य सत्यता र जीवन पाउनु होइन, खानपान गर्नु र आशा पाउनु मात्र हो। यसैले म भन्छु, कि परमेश्‍वरमा तिमीहरूको विश्‍वासको मार्ग चापलुसी र निर्लज्जताको माध्यमद्वारा परमेश्‍वरको अनुग्रहद्वारा आफैलाई सन्तुष्ट पार्ने कोसिस बाहेक अरू केही होइन, अनि यो कुनै पनि हिसाबले साँचो विश्‍वास हुन सक्दैन। यस्तो विश्‍वासबाट कुखुरोको चल्ला कसरी जन्मन सक्छ? अर्को शब्दमा भन्‍ने हो भने, त्यस्तो विश्‍वासले के हासिल गर्न सक्छ? परमेश्‍वरमा तिमीहरूका विश्‍वासको उद्देश्य भनेको उहाँलाई प्रयोग गरेर तिमीहरूका आफ्नै लक्ष्यहरू प्राप्त गर्नु हो। के यो परमेश्‍वरको स्वभाव विरुद्धको तिमीहरूको उल्‍लङ्घनको थप तथ्य होइन र?” (वचन, खण्ड १। परमेश्‍वरको देखापराइ र काम। पृथ्वीमा हुनुहुने परमेश्‍वरलाई कसरी चिन्ने)। परमेश्वरका वचन पढेपछि मेरो गाला तातो भयो। यी वचनहरूले परमेश्वरले मलाई आमने सामने भई न्याय गरिरहनुभएको आभास गराए। डाक्टरले मेरो छोराको रोग ठीक हुने सम्भावना छैन भन्दा, मैले आफ्ना सबै आशा परमेश्वरमा राखेकी थिएँ, उहाँको चापलुसी र प्रशंसा गर्न मीठो सुनिने शब्दहरू बोलेँ। परमेश्वरले मेरो छोरालाई मृत्युको मुखबाट फर्काएर ल्याउँदा खुसी हुँदै उहाँलाई धन्यवाद दिएँ। छोरोले जीवन पाएको थियो, तर पक्षाघात हुने वा दिमागले काम नगर्ने अवस्थामा पुग्ने जोखिम देखियो, र फेरि मेरो छोरालाई दिमागले काम नगर्ने अवस्था आउन नदिनु भनेर परमेश्वरसँग माग गरेँ, लालची भएर उहाँसँग अनुरोध गर्दै उहाँले मेरो छोरालाई आफ्नो ख्याल आफै राख्न सक्ने बनाइदिनुभयो भने म पक्का आफ्नो कर्तव्य लगनशील भएर गर्नेछु र उहाँको प्रेमको साटो तिर्नेछु भनेँ। मैले लाजैविना परमेश्वरको चापलुसी गर्नु मेरा आफ्नै लक्ष्य हासिल गर्नका लागि रहेछन् भन्ने देखेँ। म साँच्चै घृणायोग्य रहेछु! मैले परमेश्वरलाई भ्रष्ट मानवजाति जसरी नै सम्झेँ, उहाँलाई चापलुसीका शब्द मन पर्छन् भन्ने ठानेँ। केही राम्रा शब्द बोलुन्जेल परमेश्वर खुसी हुनुहुनेछ, र त्यसपछि मलाई लाभ दिनुहुनेछ, छोराको रोग निको हुनेछ भन्ने सोचेँ। परमेश्वर पवित्र र सत्यनिष्ठ हुनुहुन्छ, उहाँ मानिसहरूले हृदयबाटै इमानदारीसाथ उहाँको आराधना गरून्, साँचो हृदयले उहाँको सम्मान गरून् भन्ने चाहनुहुन्छ, तैपनि मैले आफ्ना वैयक्तिक लक्ष्यका लागि परमेश्वरको प्रशंसा र चापलुसी गरेँ। यो परमेश्वरले घृणा गर्ने कुरा थियो। यसपटक, मैले परमेश्वरको विचारशीलता प्रत्यक्ष अनुभव गरेँ। उहाँले यस्ता परिस्थितिको बन्दोबस्त नगर्नुभएको भए, यतिका वर्षसम्मको मेरो विश्वास सुरक्षा र आशिष पाउनका लागि मात्र रहेछन् भनेर मैले कहिल्यै देख्ने थिइनँ। मैले जीवनभर यसरी नै परमेश्वरमा विश्वास गरेकी भए, मैले सत्यता र जीवन कहिल्यै पाउने थिइनँ। मेरा लागि यी परिस्थिति ठूलो मुक्ति र कृपा द्रष्टा थिए। यो बुझेर मेरा आँसु झरे, ऋणी र आत्मग्लानि महसुस भयो। परमेश्वरविरुद्ध यति ठूलो विद्रोह र उहाँको चापलुसी गरेकोमा, उहाँलाई प्रयोग गरेकोमा मलाई पछुतो लाग्यो; मैले उहाँलाई परमेश्वरको रूपमा व्यवहार नै गरेकी थिइनँ। तर परमेश्वरले मेरो कृत्यअनुसार मलाई व्यवहार गर्नुभएन, उहाँले आफ्ना वचन प्रयोग गरी उहाँको अभिप्राय बुझ्न मलाई मार्गदर्शन गर्नुभयो। त्यस क्षण, परमेश्वरको प्रेम र मुक्ति पाएर मलाई झनै लज्जाबोध भयो। मैले मनमनै परमेश्वरलाई प्रार्थना गरेँ, “हे परमेश्वर, भविष्यमा मेरो छोराले आफ्नो ख्याल आफै राख्न सके वा नसके पनि, म समर्पित हुन, सत्यता खोज्न र तपाईँका वचन र काम अनुभव गर्न, यी परिस्थितिबाट पाठ सिक्न तयार छु।”

एक दिन, छोरासँगै उसको थेरापीमा गएका बेला, मैले अन्जानमै परमेश्वरमा मेरो आस्थाका सबै स्मृति सम्झन थालेँ: मेरी आमाको मुटुको गम्भीर कोरोनरी रोग निको हुँदा मैले प्रभुसँग आशिष् मागेँ। मैले व्यवसाय गर्दा प्रभुले सबथोक सहज बनाइदिनुहुनेछ भन्ने आशा गरेँ। परमेश्वरको यस चरणको काम स्वीकार गरेपछि, मैले केही त्याग र समर्पण गरेँ, तर यो उहाँसँग अनुग्रह र आशिष् माग्नका लागि नै थिए। त्यसपछि, मैले परमेश्वरका वचनको एउटा खण्ड सम्झेँ: “मानिसको स्वभाव अत्यन्तै क्रूर बनेको छ, उसको चेतना अत्यन्तै सुस्त बनेको छ, र उसको विवेकलाई दुष्टले पूर्ण रूपमा कुल्चीमिल्ची गरेको छ र धेरै समय अगाडि नै मानिसको मौलिक विवेक हराएको छ। मानवजातिलाई परमेश्‍वरले दिनुभएको यति धेरै जीवन र अनुग्रहका निम्ति देहधारी हुनुभएको परमेश्‍वरप्रति मानिस कृतज्ञ छैन, तर परमेश्‍वरले उसलाई सत्यता दिनुभएकोमा परमेश्‍वरप्रति असन्तुष्ट बनेको छ; किनकि मानिससँग सत्यताको निम्ति अलिकति पनि चाहना छैन, त्यसैले ऊ परमेश्‍वरप्रति अझ बढी असन्तुष्ट बनेको छ। मानिस देहधारी परमेश्‍वरको निम्ति आफ्नो जीवन बलिदान दिन असक्षम मात्र छैन, तर उसले उहाँबाट कृपा पनि हासिल गर्ने प्रयत्‍न गर्छ, र मानिसले परमेश्‍वरलाई दिनुभएको भन्दा दर्जनौं गुणा बढी चासो छ भन्‍ने दाबी गर्छ। यस किसिमको विवेक र चेतना भएका मानिसहरूले यसलाई ठूलो विषय मान्दैनन्, र तैपनि तिनीहरूले परमेश्‍वरका निम्ति आफैलाई धेरै मात्रामा दिएको छ, र अझै परमेश्‍वरले तिनीहरूलाई थोरै दिनुभएको छ भनी विश्‍वास गर्छन्। मलाई एक कचौरा पानी दिएर मसँग दुई कचौरा दूधको रकम माग्‍न आफ्नो हात फैलाउने, वा मलाई एक रातको निम्ति कोठा दिएर मसँग थुप्रै रातको भाडा माग्‍नेहरू पनि छन्। यस किसिमको मानवता र यस किसिमको विवेकसित कसरी तँ अझै जीवन प्राप्‍त गर्ने चाहना गर्छस्? तँ कस्तो घिनलाग्दो नीच छस्! मानिसमा हुने यस किसिमको मानवता र मानिसमा हुने यस किसिमको विवेकले देहधारी परमेश्‍वरलाई भूमिमा भौँतारिन लगाउँछ, उहाँले कुनै ठाउँमा बास पाउनुहुन्‍न। साँच्‍चिकै विवेक र मानवता भएका व्यक्तिहरूले उहाँले कति धेरै काम गर्नुभएको छ भन्‍ने आधारमा होइन, तर उहाँले कुनै पनि काम नगर्नु भएको भए तापनि, देहधारी परमेश्‍वरको आराधना गर्नुपर्छ र पूर्ण हृदयले सेवा गर्नुपर्छ। स्वस्थ चेतना भएका व्यक्तिहरूले यस्तो किसिमको कार्य गर्नुपर्छ, र यही नै मानिसको कर्तव्य हो। अधिकांश मानिसहरूले परमेश्‍वरको लागि आफूले गर्ने सेवामा आफ्नो सर्त समेत राख्छन्: तिनीहरूले उहाँ परमेश्‍वर हुनुहुन्छ कि मानिस हुनुहुन्छ भन्‍ने कुनै परवाह गर्दैनन्, तिनीहरू केवल आफ्नो सर्तहरूका बारेमा मात्र बोल्छन्, र तिनीहरूका आफ्नै चाहनाहरूलाई सन्‍तुष्‍ट पार्न खोज्छन्। जब तिमीहरूले मेरो निम्ति खाना पकाउँछौ, तिमीहरू सेवा शुल्क माग गर्छौ, जब तिमीहरू मेरो लागि दौडिन्छौ, तिमीहरू दौड शुल्क माग गर्छौ, जब तिमीहरू मेरो निम्ति काम गर्छौ, तिमीहरू मसँग कामको ज्याला माग्छौं, जब तिमीहरू मेरो लुगा धोइदिन्छौ, तिमीहरू लुगा धुने शुल्क माग्छौ, जब तिमीहरूले मण्डलीको निम्ति दिन्छौ तिमीहरू स्वास्थ्य लाभ शुल्क माग्छौ, जब तिमीहरू वक्ता बनेर बोल्छौ, तिमीहरू वक्ताको शुल्क माग्छौ, जब तिमीहरूले पुस्तकहरू वितरण गर्छौ, तिमीहरू पुस्तक वितरण शुल्क माग्छौ, जब तिमीहरू लेख्छौ, तिमीहरू लेखन शुल्क लिन्छौ। मैले काटछाँट गरेकाहरूले समेत प्रतिफलको माग गर्छौ, घरमा पठाइएका व्यक्तिहरूले आफ्नो नाम खराब बनाएको भन्दै क्षतिपूर्ति माग गर्छन्; विवाह नभएकाहरूले दाइजो माग्छन्, वा आफ्नो यौवन गुमाएको क्षतिपूर्ति माग्छन्; कुखुरा काट्नेहरूले पनि कसाई शुल्क माग्छन्, खाना पकाउनेहरूले त्यसको शुल्क माग्छन्, र सुप पकाउनेहरूले पनि त्यसको शुल्क माग्छन्…। यही नै तिमीहरूको उच्‍च र शक्तिशाली मानवता हो, तिमीहरूको न्यानो विवेकले आदेश गर्ने कार्यहरू यिनै हुन्। तिमीहरूको चेतना कहाँ छ? तिमीहरूको मानवता कहाँ छ? तिमीहरूलाई म यो कुरा बताउँछु! यदि तँ यसरी नै अगाडि बढ्छस् भने म तिमीहरूको बीचमा काम गर्न छोड्नेछु। म मानव भेषमा रहेका पशुहरूको समूहमा काम गर्नेछैन, यस किसिमका मानिसहरूका समूह जसको सुन्दर अनुहारमा क्रुद्ध हृदयहरू लुकेको छ, तिनीहरूको निम्ति म कुनै दुःख भोग्‍नेछैन, यस किसिमका पशुहरूका समूहका निम्ति म धैर्यशील हुनेछैन, जसका निम्ति मुक्तिको अलिकति पनि सम्भाव्यता छैन। मैले तिमीतिर पिठ्यूँ फर्काएको दिन तिमीहरूको मर्ने दिन हुन्छ, त्यो दिन तिमीहरूमाथि अन्धकार आउँछ, र त्यो दिन ज्योतिले तिमीहरूलाई त्यागेको दिन हुन्छ। म तँलाई भन्छु! तिमीहरूको जस्तो समूहप्रति म कहिल्यै पनि उदारवादी हुनेछैन, जुन समूह पशुभन्दा तल झरेको छ! मेरा वचन र कार्यहरूका हद छन्, तिमीहरूका मानवता र विवेक जस्तो छ, त्यसको कारण म कुनै थप कार्य गर्नेछैन, किनकि तिमीहरूमा विवेकको अभाव छ, तिमीहरूले मलाई धेरै पीडा दिएका छौ, तिमीहरूका घृणित आचरणले मलाई धेरै दिक्दार बनाउँछ। मानवता र विवेकको कमी भएका मानिसहरूलाई कहिल्यै पनि मुक्तिको अवसर हुनेछैन; म हृदयहीन र अकृतज्ञ मानिसहरूलाई कहिल्यै मुक्त गर्नेछैन” (वचन, खण्ड १। परमेश्‍वरको देखापराइ र काम। अपरिवर्तित स्वभाव हुनु भनेको परमेश्‍वरसँगको शत्रुतामा हुनु हो)। यसभन्दा पहिले परमेश्वरका वचनको यो खण्ड पढ्दा मैले आफूसँग कहिल्यै तुलना गरिनँ, यी मानिसलाई हेयको दृष्टिले पनि हेरेँ। परमेश्वरसँग माग गर्ने, हिसाब बराबर गर्न खोज्ने मानिसमा पक्कै कम मानवता हुनुपर्छ भन्ने सोच्थेँ! आज यी शब्द पढ्दा मेरा गाला ताता भए। मेरा गालामा थप्पड हानेजस्तो भयो; निकै लाजमर्दो भयो। के म बिलकुल यस्तै खाले व्यक्ति थिइनँ र? मैले परमेश्वरमा विश्वास गर्न सुरु गरेपछि, मलाई लाग्थ्यो परमेश्वरले मेरो परिवारलाई सुरक्षित र विपत्तिबाट मुक्त राख्नुहुनेछ। अझ धेरै आशिष पाउन मैले सबथोक त्याग गरेकी थिएँ, जुनसुकै कर्तव्य गर्दा तत्परतासाथ गर्थेँ, र आफूलाई समर्पित गरेकाले परमेश्वरले मलाई अनुग्रह र आशिष् दिनुहुन्छ भन्ने ठान्थेँ। यो सांसारिक दुनियाँमा आफ्ना लागि बीमा खरिद गर्नुजस्तो थियो। मैले आफ्नो पुँजीलाई बीमित हुन प्रयोग गरेमा मेरा व्यक्तिगत हितको रक्षा हुनेथ्यो, र मैले आफूले पाउनुपर्ने बोनस पाउनुपर्थ्यो। सोही तरिकाले, मैले आफूलाई परमेश्वरमा समर्पित गर्दासम्म उहाँले मेरा माग पूरा गर्नुपर्थ्यो। मैले सृजित प्राणीको रूपमा आफूले गरेको कर्तव्यलाई परमेश्वरसँग माग गर्ने पुँजी बनाएँ, उहाँले दिने आशिष् मेरो समर्पणभन्दा दर्जनौँ गुणा बढी हुनुपर्ने ठानेँ। मेरो छोरा बिमारी भएपछि, यतिका वर्षसम्म मैले कति समर्पित गरेछु भनी हिसाबकिताब गरेँ, र परमेश्वरले मेरो छोराको रोग अवश्यै ठीक गर्नुहुनेछ भन्ने ठानेँ। मैले लालची हुँदै परमेश्वरले चमत्कार गरी मेरो छोरालाई फेरि उभिन र आफ्नो ख्याल गर्न सक्ने बनाइदिन पनि माग गरेँ। मैले परमेश्वरमा विश्वास गरेसम्म उहाँले मेरो ख्याल गर्नुपर्छ, मेरा सबै माग पूरा गर्नुपर्छ भन्ने सोचेँ। हैन भने, परमेश्वर अधर्मी हुनुहुनेछ। यसरी मैले लाजैविना परमेश्वरमाथि जबरजस्ती गरेँ र पूर्ण निश्चितताका साथ उहाँसँग माग गरेँ। मसँग मानवता र समझ भन्ने कुरै थिएन। मैले अनुग्रहको युगको पावलबारे सम्झेँ, सुसमाचार प्रचार गर्ने क्रममा उनले धेरै कष्ट भोगे, तर सत्यता पछ्याएनन्, न स्वभाव परिवर्तन नै गर्न खोजे। उनले आफूले भोगेको कष्ट, चुकाएको मूल्य र गरेको मेहनतलाई स्वर्गको राज्यमा प्रवेश गर्ने सर्त, एक प्रकारको पुँजीको रूपमा बदले, परमेश्वरबाट धार्मिकताको मुकुट मागे। उनले भने, “मैले असल लडाइँ लडेको छु, मैले मेरो यात्रा पूरा गरेको छु, मैले विश्‍वासलाई कायम राखेको छु: अबदेखि मेरो लागि धार्मिकताको मुकुट राखिएको छ” (२ तिमोथी ४:७-८)। पावलले परमेश्वरबाट यो मुकुट नपाएमा उहाँ अधर्मी हुनुहुन्छ भन्ने ठाने। उनले सार्वजनिक रूपमै परमेश्वरविरुद्ध बोलिरहेका थिए, र यसरी परमेश्वरको स्वभावलाई चिढ्याउन पुगे र दण्डित भए। मैले पछ्याइरहेको मार्ग पनि पावलले पछ्याएको मार्ग जस्तै थिएन र? यो सत्यता नपछ्याउने वा स्वभाव परिवर्तन गर्न नखोज्ने मार्ग थियो, अनुग्रह र आशिष् पाउन खोज्ने मार्ग मात्र थियो। मेरा विश्वासका वर्षमा गरेका त्याग, समर्पण र परिश्रमका साथै मेरो छोराले परमेश्वरमा विश्वास गर्न थालेपछि आफ्नो जवानी, विवाह छोडेको कुरालाई परमेश्वरलाई जबरजस्ती गर्ने पुँजीको रूपमा प्रयोग गरेँ। परमेश्वरले मेरा इच्छा पूरा नगर्दा उहाँलाई प्रश्न गरेँ, शत्रुतापूर्ण व्यवहार गरेँ र उहाँ विरुद्ध हल्ला गरेँ। म साँच्चै लाज पचेको व्यक्ति थिएँ! जति सोचेँ उति मेरो व्यवहारले परमेश्वरको स्वभावलाई चिढ्याएको र उहाँको क्रोध बढाएको महसुस भयो। मलाई डर लाग्यो। मैले अझै पनि पश्चात्ताप गरिनँ भने पावलले झैँ मैले पनि परमेश्वरको दण्ड पाउनेथेँ। मैले हतारहतार परमेश्वरलाई प्रार्थना गरी पश्चात्ताप गरेँ, “हे परमेश्वर, यतिका वर्षसम्म मैते इमानदारीसाथ तपाईँको आराधना गरिनँ। सदैव तपाईँलाई उपयोग गरिने वस्तुजस्तो मानेँ र आशिष पाउने मेरो इच्छा पूरा गर्न माग गरेँ। म साँच्चै निकै घृणायोग्य छु! हे परमेश्वर! म तपाईँसामु पश्चात्ताप गर्न तयार छु। मेरो छोरा बाँचे वा मरे पनि, पक्षाघातग्रस्त भए वा नभए पनि, म अब तपाईँबारे गुनासो गर्नेछैन, तपाईँले रच्नुभएका सबै परिस्थितिप्रति समर्पित हुन, समझ र मानवता भएको सृजित प्राणीको रूपमा कार्य गर्न, तपाईँको प्रेमको ऋण तिर्न र तपाईँको हृदयलाई आराम दिन तयार छु!”

त्यसपछि, मैले छोरालाई भनेँ, “अब हामी हाम्रो मानसिकता ठीक गरौँ र परिस्थिति जस्तो आइपर्छ स्विकारौँ। तिम्रो रोग निकोृ पार्दिनु भनेर हामीले परमेश्वरसँग माग गर्नु हुँदैन, त्यसैले, हामी समर्पणको पाठ सिकौँ। तिमी पक्षाघातग्रस्त भएपनि र फेरि कहिल्यै उभिन नसकेपनि हामीले गुनासो गर्नु हुँदैन।” उसले भन्यो, “तपाईँ ठीक भन्दै हुनुहुन्छ। मानिसको जन्म र मरण सबै परमेश्वरकै हातमा छ। यो उहाँले पहिल्यै तय गर्नु भएको हुन्छ; म उहाँप्रति समर्पित हुन तयार छु!” त्यसपछि, मेरो छोरा र मैले पीडा महसुस गर्न छाड्यौँ, र मेरो छोरालाई छिटो निको बनाइदिनु भनेर परमेश्वरसँग माग गर्न छाडेँ। हामीले परिस्थिति जसरी आउँछ, ग्रहण गर्न थाल्यौँ। अचम्म, चाँडै नै, मेरो छोराको रोगमा दिनदिनै सुधार हुन थाल्यो। एक दिन, मेरो छोरा सधैँ झैँ व्हीलचेयरमा बसी दलानमा अगाडि पछाडि गइरहेको थियो। त्यो बेला मलाई निद्राले केही छोपेकाले केही बेर आराम गर्न कोठामा गएँ। म पल्टेको मात्रै थिएँ कि दलानमा कसैले जोडसँग कराएको सुनेँ, “त्यहाँ हेर, त्यो मान्छे त उभियो!” मैले यो आवाज सुनेपछि ढोका खोलेर हेरेँ, र त्यहाँ मेरो छोरा उभिएको रहेछ। मलाई सपना देखेजस्तो भइरहेको थियो; मेरो आँखा अगाडिको दृश्यमा विश्वास नै लागिरहेको थिएन। मैले मनमनै भनिरहेँ, “हे परमेश्वर! तपाईँलाई धन्यवाद! म तपाईँको स्तुति गर्छु! मेरो छोरा खडा हुन सक्नु तपाईँकै शक्तिले हो; यो तपाईँको कार्य हो!” बिस्तारै, मेरो छोरा दिसा पिसाब नियन्त्रण गर्न सक्ने भयो, र शौचालय पनि व्हीलचेयरमा आफै जान सक्थ्यो। एक दिन, एउटा बिरामीको आफन्तले ईर्ष्या गर्दै मलाई भने, “मेरो बच्चा र तपाईँको छोराको रोग एउटै हो। हामीले १० लाखभन्दा बढी युआन खर्च गरिसक्यौँ, तर अझैसम्म उभिने भएको छैन!” मैले मनमनै सोचेँ, “आज मेरो छोरा उभिन सक्नु परमेश्वरको कार्य हो, र परमेश्वरसँग मात्रै यस प्रकारको शक्ति छ!” अर्को कसैले यो पनि भन्यो, “यस्तो रोगबाट यत्तिको निको हुन सक्ने तपाईँको छोरा लाखौँमा एक रहेछ। तपाईँ निकै भाग्यमानी हुनुहुन्छ!” म मुस्कुराएँ, टाउको हल्लाएँ र हृदयबाट परमेश्वरलाई बारम्बार धन्यवाद दिएँ! अलिक दिनपछि, हामी अस्पतालबाट घर गयौँ।

मैले सर्वशक्तिमान परमेश्वरलाई २१ वर्षदेखि पछ्याइरहेकी छु। सोचेर हेर्दा, परमेश्वरले मलाई चरणबद्ध रूपमा यो प्रक्रियाबाट ल्याउन भएको छ। म पहिले निकै विद्रोही किसिमको थिएँ, र परमेश्वरमाथिको मेरो आस्थामा अतिरिक्त सर्त थप्थेँ। अनुग्रह र आशिष् पाउनका लागि परमेश्वरसँग लेनदेन गरेँ। मेरो खुलासा गरी आशिष् पाउने मेरो सपना तोड्न परमेश्वरले मेरो छोराको रोग प्रयोग नगर्नुभएको भए, परमेश्वरमाथिको मेरो आस्थामा रहेको यो भ्रामक दृष्टिकोण मैले चिन्ने थिइनँ। परमेश्वरमाथि विश्वास गर्ने मेरो उद्देश्य निकै कुरूप, निकै घृणित रहेको मैले देखेँ! परमेश्वरको यो कामको अनुभवले मलाई मेरो छोराको रोग हाम्रो लागि ठूलो मुक्ति रहेको महसुस गरायो। परमेश्वरको प्रेम अनुग्रह र आशिषमा मात्र छैन; उहाँको साँचो प्रेम रोग र पीडा, न्याय र सजाय, परीक्षा र शोधनमा समेत छ, यी सबै मलाई शुद्ध गरी परिवर्तन गर्नका लागि हुन्। मेरो छोराको रोगबाट मैले परमेश्वरको धर्मी, सुन्दर र असल सार अनुभव पनि गर्न पाएँ। अहिले मेरो छोराको शरीर धेरै ठीक भइसकेको छ। डाक्टरले मेरो छोरा मर्छ भनेको सम्झन्छु, र अहिले ऊ आफ्नो ख्याल राख्ने मात्र होइन, मलाई काममा सघाउन सक्ने पनि भएको छ। यो यस्तो कुरा हो, जसको मैले आशा नै गरेकी थिइनँ। मैले बुझेँ, सबथोक परमेश्वरको सार्वभौमिकता र बन्दोबस्तमा चल्छन्, मानिसको जीवन र मृत्युमाथिको अख्तियार उहाँकै हातमा छ, र सबथोक उहाँकै नियन्त्रणमा छन्। परमेश्वरको सबै महिमा होस्!


४. अब मलाई मेरो भद्दा बोलीका कारणले हीनताबोध हुँदैन

सानैदेखि, म तुलनात्मक रूपमा अन्तर्मुखी थिएँ र आफूलाई राम्रोसँग व्यक्त गर्न सक्दिनथेँ। अपरिचित व्यक्तिहरूसँग कुराकानी गर्दा, मसँग बोल्ने त्यति आँट हुँदैनथ्यो, धेरै मानिसहरूका बीचमा हुँदा, म निकै घबराउँथेँ। मलाई सधैँ मैले स्पष्ट रूपमा आफ्नो कुरा व्यक्त गर्न सक्दिनँ र आफूलाई हाँसोको पात्र बनाउँछु कि भन्‍ने डर हुन्थ्यो। यसकारण, म प्रायः अरूभन्दा हीन महसुस गर्थेँ। सन् २०२३ को अगस्टमा, मण्डलीले मलाई नवआगन्तुकहरूलाई मलजल गर्ने प्रबन्ध मिलाइदियो। यो कर्तव्य पूरा गर्नका लागि मैले बारम्बार नवआगन्तुकहरूसँग सङ्गति गर्नुपर्थ्यो, र मैले अरू मलजल गर्ने व्यक्तिहरूसँग पनि कुराकानी गर्नुपर्थ्यो। यस्ता परिस्थितिहरूको सामना गर्दा, म बारम्बार घबराउँथेँ, र मलाई जब मेरो सङ्गति गर्ने पालो आउँछ, तब मैले स्पष्ट रूपमा बोल्नेछैन, र त्यसपछि ब्रदर-सिस्टरहरूले मेरा बारेमा के सोच्लान् भन्‍ने डर हुन्थ्यो?

एकपटक, मसँग सहकार्य गर्ने सिस्टर स्टेसीले मलाई नवआगन्तुकहरूसँग सङ्गति गर्न लगिन्। त्यहाँ ४० वा ५० जना जति मानिसहरू थिए। जब मैले यो दृश्य देखेँ, म नघबराई बस्न सकिनँ। त्यहाँ धेरै नै मानिसहरू थिए। यो भीडको अगाडि राम्रोसँग सङ्गति नगर्दा त्यो कस्तो लाजमर्दो कुरा हुने थियो! उनीहरूले सोच्ने थिए, “यदि तिमी यस्तो छौ, बुझिने गरी बोल्न पनि सक्दैनौ भने, के तिमीले साँच्चै हामीलाई मलजल गर्न सक्छौ?” के उनीहरूले मलाई होच्याउने थिएनन् र? यो सोचेर, म शान्त हुन सकिनँ, र मेरो हृदय निकै हडबडायो। विशेषगरी जब मैले स्टेसीको सङ्गतिमा उनको सोचाइ प्रस्ट भएको र उनको विषयसामग्री व्यावहारिक भएको देखेँ, तब मलाई उनको निकै डाह लाग्यो। म निकै चिन्तित पनि थिएँ, र मलाई डर थियो कि, त्यहाँ यति धेरै मानिसहरू भएकाले, म घबराउनेबित्तिकै मेरो दिमाग खाली हुनेछ र मैले केही पनि सङ्गति गर्न सक्नेछैन। त्यो कति लाजमर्दो हुने थियो? नवआगन्तुकहरूले मेरा बारेमा के सोच्ने थिए? यो सोचेर, मैले नबोल्ने निर्णय गरेँ। मैले त श्रोताको भूमिका मात्र खेल्ने भएँ! त्यसैले, मैले एक शब्द पनि नबोली पूरै सङ्गति सकियो। जब म अरू मलजल गर्ने व्यक्तिहरूसँग भेला हुन्थेँ, म पनि यस्तै हुन्थेँ। उनीहरू सबैले तुलनात्मक रूपमा आफ्ना कुरा राम्रोसँग व्यक्त गर्न सक्ने देखेर, मलाई ईर्ष्या लाग्थ्यो। मेरो आत्म-अभिव्यक्ति असन्तोषजनक र सार्वजनिक रूपमा प्रस्तुत गर्न अयोग्य छ भन्‍ने सोचेर, बोल्दाखेरि मेरो आत्मविश्‍वास झनै कम हुन्थ्यो। म धेरै अवसादी हुन्थेँ, र सोच्थेँ, “हामी सबै मलजल गर्ने कर्तव्य पूरा गरिरहेका छौँ, त्यसोभए हामीबीचको अन्तर कसरी यति ठूलो हुन सक्छ? म कहिल्यै केही बोल्दिनँ; के उनीहरूले म पटक्कै सङ्गति गर्न सक्दिनँ र म त केही काम नलाग्ने रहेछु भनी सोच्नेछैनन् र?” म थोरै नकारात्मक थिएँ, र मैले यस्तोसम्म सोचेँ, “जब मेरा लागि मलजल गर्ने कर्तव्यको प्रबन्ध गरियो, के त्यो गल्ती थिएन र? यो कर्तव्य निर्वाह गर्नका लागि, व्यक्तिले सत्यतामा सङ्गति गर्न सक्नुपर्छ र आफ्नो कुरा राम्रोसँग व्यक्त गर्न सक्नुपर्छ। म यति अस्पष्ट वक्ता छु कि मलाई म यो कर्तव्य पूरा गर्न सक्दिनँ भन्‍ने डर छ।” तर त्यसपछि मैले सोचेँ कि कुन चरणमा कसले कुन कर्तव्य निर्वाह गर्छ भन्‍ने कुरा परमेश्‍वरले निर्धारण गर्नुहुन्छ, र म उहाँको रगत-पसिनाको अयोग्य बन्न चाहन्नथेँ। तर भविष्यमा मैले प्रायः धेरै मानिसहरूको अगाडि बोल्नुपर्ने हुन्छ; म के गरूँ? ती केही दिनहरू, म हरेक दिन कष्टमा जिइरहेकी थिएँ, र त्यो मनोवस्थाबाट उम्कन सकिरहेकी थिइनँ।

एक दिन, मैले एउटी सिस्टरलाई आफ्नो अवस्थाबारे बताएँ, र उनले मलाई परमेश्‍वरका वचनहरूको एउटा खण्ड पढ्न लगाइन्। सर्वशक्तिमान्‌ परमेश्‍वर भन्‍नुहुन्छ: “यदि तँलाई जीवनमा प्रायजसो आरोपित महसुस भइरहन्छ, तेरो हृदयले कुनै चैन पाउँदैन, तँमा शान्ति वा आनन्द छैन, र तँ प्रायजसो हरप्रकारका कुराहरूबारे चिन्ता र तनावमा परिरहन्छस् भने, यसले के देखाउँछ? यसले तँ सत्यता अभ्यास गर्दैनस्, र परमेश्‍वरप्रतिको गवाहीमा दह्रिलो भई खडा हुँदैनस् भन्‍ने मात्रै देखाउँछ। जब तँ शैतानको स्वभावमाझ जिउँछस्, तैँले प्रायजसो सत्यता अभ्यास गर्न नसक्‍ने, सत्यतालाई विश्‍वासघात गर्ने, र स्वार्थी तथा घृणित बन्‍ने सम्‍भावना हुन्छ; तैँले आफ्नै छवि, आफ्नै नाम र हैसियत, र आफ्नै हितहरू मात्रै कायम गर्छस्। सधैँ आफ्नै लागि मात्र जिउँदा त्यसले ठूलो पीडा ल्याउँछ। तँमा यति धेरै स्वार्थी इच्छा, जाल, बन्धन, आशङ्का, र झन्झटहरू छन् कि तँमा अलिकति पनि शान्ति वा आनन्द छैन। भ्रष्ट देहको लागि जिउनु भनेकै चरम रूपमा कष्ट भोग्‍नु हो। सत्यताको पछि लाग्नेहरू फरक हुन्छन्। तिनीहरू जति बढी सत्यता बुझ्छन्, त्यति नै बढी स्वतन्त्र र मुक्त बन्छन्; जति बढी सत्यता अभ्यास गर्छन्, उति बढी शान्ति र खुसी प्राप्त गर्छन्। जब तिनीहरूले सत्यता प्राप्त गर्छन्, तिनीहरू पूर्णरूपमा प्रकाशमा बाँच्नेछन्, परमेश्‍वरका आशिषहरूको आनन्द लिनेछन्, र तिनीहरूमा बिलकुलै पीडा हुनेछैन” (वचन, खण्ड ३। आखिरी दिनहरूका ख्रीष्टका वार्तालापहरू। आफ्नो कर्तव्य निर्वाह गरेर जीवन प्रवेश सुरु हुन्छ)। परमेश्‍वरका वचनहरूले मेरो साँचो अवस्था खुलासा गरेका थिए, र मैले म यस समयमा किन यति धेरै पीडामा थिएँ भन्‍ने कुरा बुझेँ। त्यो किन थियो भने म सधैँ आडम्बर र घमण्डको स्थितिमा जिइरहेकी थिएँ र सत्यता अभ्यास गरिरहेकी थिइनँ। चाहे म नवप्रवेशीहरूसँग भेला भइरहेकी होऊँ वा मलजल गर्ने व्यक्तिहरूसँग कुराकानी गरिरहेकी होऊँ, म साँचो रूपमा आफ्नो कुरा व्यक्त गर्ने आटँ गर्दिनथेँ, र यदि मैले राम्रोसँग सङ्गति गरिनँ भने अरूले मलाई हेप्नेछन् भनेर मलाई सधैँ डर लाग्थ्यो। मैले बारम्बार सोचेँ र म आफ्नो आडम्बर र घमन्डबारे चिन्ताले भरिएकी थिएँ, र मैले आफ्ना घमन्ड र स्वार्थका बारेमा मात्र सोचेँ। म केवल असह्य पीडामा थिएँ किनकि मेरो पूरा दिन भ्रष्ट स्वभावमा जिएरै जान्थ्यो। परमेश्‍वरका वचनहरू पढेर, मैले आफ्नो समस्याबारे केही बुझाइ प्राप्त गरेँ।

केही दिनपछि, सुपरिवेक्षकले भनिन् कि त्यसपश्चात, हामी मलजल गर्नेहरूबीचको सञ्चारको नेतृत्व पालैपालो गर्नेछौँ। यी शब्दहरू सुनेर, म फेरि नघबराई बस्न सकिनँ, र मैले सोचेँ, “अब, म आफूले जस्तै कर्तव्य निर्वाह गर्ने ब्रदर-सिस्टरहरूको सामना गर्दैछु। उनीहरू जम्मा ११ जना छन्। दर्शनसम्बन्धी सत्यताहरूमा मेरो सङ्गति पहिल्यै उनीहरूको जस्तो राम्रो छैन, र अब मैले भेलाहरूको समेत जिम्मेवारी लिनुपर्नेछ। मैले आफ्नो कुरा व्यक्त गर्न नसक्ने भएकाले, यदि सङ्गति गर्ने समयमा म घबराएँ र मैले भकभकाउँदै र अड्किँदै बोलेँ अनि मेरो सोचाइ अस्पष्ट भयो भने, सबैले मेरा बारेमा के सोच्लान्?” केही दिनपछि, भेला हुने दिन आयो, र सुपरिवेक्षकले मलाई फोन गरेर सहभागी हुन आग्रह गरिन्। मैले भेलाको नेतृत्व गरिरहेकी थिइनँ, तैपनि म भित्री रूपमा सङ्घर्ष गरिरहेकी थिएँ। मलाई डर थियो कि यदि म गएँ र मलाई सङ्गति गर्न भनियो भने, मैले केही पनि बोल्न सक्नेछैन, र त्यो सबैभन्दा ठूलो अपमान हुनेछ, त्यसैले मसँग सहभागी हुने आँट थिएन। त्यसपछिका कैयौँ दिनसम्म, मलाई हृदयमा ढुङ्गा अड्किएको र सास फेर्न नसकेको जस्तो महसुस भयो। मैले त्यो दिन जसोतसो टारेकी भए पनि के मैले सधैँभरि यसरी नै टारिरहन सक्नेथिएँ त? मैले सोचेँ कि सायद म साँच्चै मलजल गर्ने कर्तव्यका लागि उपयुक्त छैन, तर जब मैले छोड्ने सोचेँ, तब मलाई आफैँप्रति खेद महसुस भयो, र लाग्यो कि म परमेश्‍वरप्रति ऋणी छु। जब मैले परमेश्‍वरका यी वचनहरू पढेँ, त्यसपछि मात्र मेरो स्थिति बदलियो। परमेश्‍वरका वचनहरूले भन्छन्: “कतिपय मानिसहरू सानैदेखि निकै अन्तर्मुखी हुन्छन्; तिनीहरूलाई कुरा गर्न मन पर्दैन र अरूसँग सङ्गत गर्न गाह्रो हुन्छ। तीस-चालीसको दशकमा पुगेका वयस्क अवस्थामा पनि, तिनीहरू अझै पनि यो व्यक्तित्वलाई जित्न सक्दैनन्: तिनीहरू अझै पनि बोल्नमा सिपालु हुँदैनन् वा शब्दहरू चलाउन सिपालु हुँदैनन्, न त तिनीहरू अरूसँग सङ्गत गर्नमा नै सिपालु हुन्छन्। तिनीहरू अगुवा बनेपछि, यो व्यक्तित्वको विशेषताले निश्‍चित हदसम्म तिनीहरूको कामलाई सीमित र अवरोध गर्छ, र यसले प्रायजसो तिनीहरूलाई हैरान र निराश तुल्याउँछ, तिनीहरूलाई अत्यन्तै बन्धनमा परेको महसुस गराउँछ। अन्तर्मुखी हुनु र बोल्न नचाहनु सामान्य मानवताको प्रकटीकरणहरू हुन्। ती सामान्य मानवताका प्रकटीकरणहरू भएका हुनाले, के तिनलाई परमेश्‍वरप्रतिका अपराधहरू मानिन्छ? अहँ, ती अपराधहरू होइनन्, र परमेश्‍वरले तिनलाई सही रूपमा लिनुहुनेछ। तेरा समस्या, खराबी, वा त्रुटिहरू जेसुकै भए पनि, यीमध्ये कुनै पनि परमेश्‍वरका नजरमा समस्याहरू होइनन्। तैँले सामान्य मानवताको अन्तर्निहित अवस्थाहरूअन्तर्गत रहेर कसरी सत्यता खोजी गर्छस्, सत्यता अभ्यास गर्छस्, सत्यता सिद्धान्तहरू अनुसार कार्य गर्छस्, र परमेश्‍वरको मार्ग पछ्याउँछस् भन्‍ने कुरा मात्रै परमेश्‍वर हेर्नुहुन्छ—परमेश्‍वर यी कुराहरू हेर्नुहुन्छ। त्यसकारण, सत्यता सिद्धान्तहरूसँग सम्बन्धित मामलाहरूमा, सामान्य मानवताको क्षमता, जन्मजात प्रवृत्ति, व्यक्तित्व, बानीबेहोरा, र जिउने शैली जस्ता आधारभूत अवस्थाहरूलाई तँलाई प्रतिबन्धित गर्न नदे। … तेरो मूल व्यक्तित्व जेसुकै भए पनि, त्यो तेरो व्यक्तित्व नै रहन्छ। मुक्ति प्राप्त गर्नका लागि आफ्नो व्यक्तित्व परिवर्तन गर्ने प्रयास नगर्; यो भ्रमपूर्ण विचार हो—तँमा जुनसुकै व्यक्तित्व भए पनि, त्यो वस्तुगत तथ्य हो, र तँ त्यसलाई परिवर्तन गर्न सक्दैनस्। यसका वस्तुगत कारणहरूका हिसाबमा भन्दा, परमेश्‍वरले आफ्नो काममा हासिल गर्न चाहनुहुने नतिजासँग तेरो व्यक्तित्वको कुनै सम्बन्ध हुँदैन। तैँले मुक्ति प्राप्त गर्न सक्छस् कि सक्दैनस् भन्‍ने कुरा पनि तेरो व्यक्तित्वसँग सम्बन्धित हुँदैन। यसका साथै, तँ सत्यता अभ्यास गर्ने र सत्यता वास्तविकता भएको व्यक्ति होस् कि होइनस् भन्ने कुरा तेरो व्यक्तित्वसँग सम्बन्धित हुँदैन। त्यसकारण, तैँले निश्‍चित कर्तव्य पूरा गरिरहेको छस् वा कामको निश्चित विषयवस्तुको सुपरिवेक्षकका रूपमा सेवा गरिरहेको छस् भन्दैमा आफ्नो व्यक्तित्व परिवर्तन गर्ने प्रयास नगर्—यो त्रुटिपूर्ण विचार हो। त्यसोभए तैँले के गर्नुपर्छ? तेरो व्यक्तित्व वा जन्मजात अवस्था जेसुकै भए पनि, तैँले सत्यता सिद्धान्तहरू पालन र अभ्यास गर्नुपर्छ। अन्ततः, परमेश्‍वर तैँले तेरो व्यक्तित्व, वा तँसँग रहेको अन्तर्निहित क्षमता, सीप, सक्षमता, वरदान, वा प्रतिभाका आधारमा तैँले उहाँको मार्ग पछ्याउँछस् कि पछ्याउँदैनस् वा तैँले मुक्ति प्राप्त गर्न सक्छस् कि सक्दैनस् भन्‍ने कुरा मापन गर्नुहुन्न, र अवश्य नै तैँले आफ्नो शारीरिक जन्मजात प्रवृत्ति र आवश्यकताहरूलाई कति हदसम्म नियन्त्रण गरेको छस् भन्‍ने कुरा पनि हेर्नुहुन्न। बरु, तैँले परमेश्‍वरलाई पछ्याउँदै र आफ्नो कर्तव्य पूरा गर्दै गर्दा, उहाँका वचनहरूको अभ्यास र अनुभव गरिरहेको छस् कि छैनस्, तँसँग सत्यता पछ्याउने स्वेच्छा र सङ्कल्प छ कि छैन, र अन्ततः, तैँले सत्यता अभ्यास गर्ने र परमेश्‍वरको मार्ग पछ्याउने कार्य हासिल गरेको छस् कि छैनस् भन्‍ने कुरा चाहिँ परमेश्‍वर हेर्नुहुन्छ। परमेश्‍वर यही कुरा हेर्नुहुन्छ। के तिमीहरूले यो कुरा बुझ्यौ?” (वचन, खण्ड ७। सत्यताको पछ्याइबारे। सत्यता कसरी पछ्याउने (३))। परमेश्‍वरका वचनहरू पढेर, म धेरै प्रभावित भएँ, र मैले केही हदसम्म स्वतन्त्र महसुस गरेँ। मैले बुझेँ कि परमेश्‍वरले मानिसहरूको नैसर्गिक प्रवृत्ति र व्यक्तित्वलाई होइन, बरु उनीहरूको भ्रष्ट स्वभावलाई परिवर्तन गर्न चाहनुहुन्छ। व्यक्तित्वका कमजोरीहरू सामान्य मानवताका प्रकटीकरण हुन् जसलाई परमेश्‍वरले निन्दा गर्नुहुन्न। मेरो सधैँ एउटा निश्चित धारणा थियो; मलाई लाग्थ्यो कि म अन्तर्मुखी छु र आफ्नो कुरा राम्रोसँग व्यक्त गर्न सक्दिनँ, र म मलजल गर्ने कर्तव्यका लागि उपयुक्त छैन। जबजब म बहिर्मुखी र आफूलाई राम्रोसँग व्यक्त गर्न सक्ने मानिसहरूसँग भेट्थेँ, मलाई बन्धनमा परेको जस्तो महसुस हुन्थ्यो, र मैले राम्रोसँग आफ्नो कुरा व्यक्त गरिनँ भने मानिसहरूले मेरा बारेमा के सोच्लान् भनेर मलाई सधैँ डर लाग्थ्यो। म हीन महसुस गर्थेँ र लजाउँथेँ, र यो कर्तव्य पूरा गर्न सक्दिनँ भन्‍ने झनै बढी महसुस गर्थें। वास्तवमा, यो मेरो विकृत धारणा रहेछ। विगतमा अन्य कर्तव्यहरू निर्वाह गर्दाको समयलाई सम्झँदा, त्यो समयमा, मैले लगनका साथ परमेश्‍वरका वचनहरू मनन गर्ने प्रयास गरेकी थिएँ, र लगनका साथ आफ्नो कर्तव्य पूरा गर्दा, मैले केही नतिजाहरू हासिल गर्न सकेँ। भेला हुँदा र सङ्गति गर्दा, मैले केही अन्तर्दृष्टि र ज्योति पनि पाएँ। मैले अरूले जस्तो राम्रोसँग आफ्नो कुरा व्यक्त गर्न नसके पनि, मैले पटक्कै केही पनि स्पष्ट रूपमा व्यक्त गर्न नसक्ने भन्‍ने थिएन। वास्तवमा, परमेश्‍वरले मलाई दिनुभएको कुरा पर्याप्त थियो। मुख्य कुरा यो थियो कि, म आडम्बर र घमन्डको बन्धनमा परेकी थिएँ, र मलाई आफूले नराम्रोसँग सङ्गति गरेमा हाँसोको पात्र बन्ने डर थियो। मैले सधैँ आफ्नो अन्तर्मुखी स्वभाव र बोल्न नजान्नुलाई बहानाका रूपमा प्रयोग गरेँ, र आफ्नो कर्तव्यमा रहेका यी कठिनाइहरू कसरी समाधान गर्ने भनेर मनन गरिनँ, आफ्नो भ्रष्ट स्वभावबारे चिन्तन गर्ने त कुरै छोडौँ। म आफ्नो आडम्बर र घमन्डमा जिएँ, त्यसबाट उम्कन सकिनँ। परमेश्‍वरका वचनहरूले मलाई बुझाए कि समस्या समाधान गर्ने मेरो शैली गलत छ, र म अन्तर्मुखी र आफ्नो कुरा राम्रोसँग व्यक्त गर्न नसक्ने भएकोले मैले सधैँ हीन र नकारात्मक महसुस गर्नुहुँदैन, किनकि व्यक्तिको व्यक्तित्व परमेश्‍वरद्वारा निर्धारित हुन्छ र यसलाई परिवर्तन गर्न सकिँदैन, र यो भ्रष्ट स्वभाव होइन। मैले गर्न सक्ने भनेको केवल सत्यता पछ्याउनु, आफ्नो भ्रष्ट स्वभाव समाधान गर्नु, र अब उप्रान्त आडम्बर र घमन्डले नबाँधिनु थियो। यसरी, म निश्चिन्त र स्वतन्त्र हुनेथिएँ। पछि, मैले परमेश्‍वरका वचनहरूअनुसार अभ्यास गरेँ, र आफ्ना व्यक्तित्वका कमजोरीहरूलाई स्विकारेँ र सामना गरेँ। जुन क्षेत्रहरूमा म काम गर्न सक्षम थिएँ, तिनमा मैले कदम चाल्न सक्दो प्रयास गरेँ, र जुन क्षेत्रमा म कमजोर थिएँ, त्यसमा मैले आफूसँग सहकार्य गर्ने सिस्टरहरूसँग मिलेर काम गरेँ र उनीहरूबाट आफ्ना कमीकमजोरीलाई पूर्ति गर्न सिकेँ। म त्यस उप्रान्त आफू अन्तर्मुखी र राम्रो बोल्न नजान्ने भएको कारण हीन र दुःखी महसुस गर्दिनथेँ।

पछि, जब मैले आफ्नो स्थितिबारे एउटी सिस्टरसँग कुरा गरेँ, तब उनले मलाई परमेश्‍वरका वचनहरूको एउटा खण्ड पढ्न लगाइन्। सर्वशक्तिमान्‌ परमेश्‍वर भन्‍नुहुन्छ: “ख्रीष्टविरोधीहरूले आफ्नो प्रतिष्ठा र हैसियतलाई अत्यन्तै प्यारो ठान्ने कार्य सामान्य मानिसहरूको भन्दा धेरै परको हदसम्म जान्छ, र यो तिनीहरूको स्वभाव सारभित्रै रहेको हुन्छ; यो तिनीहरूको अस्थायी रुचि वा तिनीहरूको पर्यावरणले पारेको क्षणिक प्रभाव होइन—यो तिनीहरूको जीवन र हड्डीभित्र गाडिएको कुरा हो, त्यसैले यो तिनीहरूको सार हो। भन्नुको मतलब, ख्रीष्टविरोधीहरूले गर्ने हरेक कुरामा, तिनीहरूको पहिलो सोच भनेको तिनीहरूको आफ्नै प्रतिष्ठा र हैसियत हो, योभन्दा अरू केही होइन। ख्रीष्टविरोधीहरूको लागि, प्रतिष्ठा र हैसियत नै तिनीहरूको जीवन हो, र तिनीहरूको जीवनभरको लक्ष्य हो। तिनीहरूले गर्ने सबै कुराहरूमा, तिनीहरूको पहिलो सोच यस्तो हुन्छ: ‘मेरो हैसियत के हुनेछ? अनि मेरो प्रतिष्ठा के हुनेछ? के यो काम गर्दा यसले मलाई राम्रो प्रतिष्ठा दिन्छ त? के यसले मानिसहरूको मनमस्तिष्कमा मेरो हैसियत उच्च पार्छ त?’ तिनीहरूले पहिलोपटक सोच्ने कुरा यही हो, जुन तिनीहरूमा ख्रीष्टविरोधीहरूमा भएको स्वभाव र सार छ भन्ने कुराको प्रमाण हो; त्यसकारण तिनीहरू कामकुरालाई यसरी विचार गर्छन्। के भन्न सकिन्छ भने, ख्रीष्टविरोधीहरूको लागि, प्रतिष्ठा र हैसियत केही अतिरिक्त आवश्यकता होइनन्, झन् तिनीहरूका लागि नहुँदा पनि हुने बाह्य कुराहरू हुने त परै जाओस्। ती कुराहरू ख्रीष्टविरोधीहरूको प्रकृतिका अंश हुन्, ती तिनीहरूका हड्डीमै हुन्छन्, रगतमै हुन्छन्, र ती तिनीहरूमा जन्मदेखि नै आएका हुन्। ख्रीष्टविरोधीहरू आफूले प्रतिष्ठा र हैसियत धारण गर्ने कि नगर्ने भन्ने कुराप्रति उदासीन रहँदैनन्; यो तिनीहरूको आचरण होइन। त्यसो भए, तिनीहरूको आचरण के हो त? प्रतिष्ठा र हैसियत घनिष्ठ रूपमा तिनीहरूको दैनिक जीवन, दैनिक स्थिति, र तिनीहरूले दैनिक रूपमा पछ्याइरहेका कुरासँग जोडिएको हुन्छ। यसकारण ख्रीष्टविरोधीहरूका लागि, प्रतिष्ठा र हैसियत तिनीहरूको जीवन हो। तिनीहरू जे-जसरी बाँचे पनि, तिनीहरू जुनसुकै वातावरणमा बाँचे पनि, तिनीहरूले जे काम गरे पनि, तिनीहरूले जुनसुकै कुरा पछ्याए पनि, तिनीहरूको लक्ष्य जेसुकै भए पनि, तिनीहरूको जीवनको दिशा जतासुकै भए पनि, यो सबै राम्रो प्रतिष्ठा र उच्‍च हैसियत प्राप्त गर्नमा केन्द्रित हुन्छ। अनि, यो लक्ष्य परिवर्तन हुँदैन; तिनीहरूले यस्ता कुराहरूलाई कहिल्यै पनि पन्छाउन सक्दैनन्। ख्रीष्टविरोधीहरूको साँचो अनुहार र तिनीहरूको सार यही हो” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरले यो कुरा खुलासा गर्नुभयो कि ख्रीष्टविरोधीहरूले सबैभन्दा बढी ख्याल गर्ने कुराचाहिँ तिनीहरूको आफ्नै प्रतिष्ठा र हैसियत हो। तिनीहरू प्रतिष्ठा र हैसियतलाई आफ्नो जीवनभन्दा पनि महत्त्वपूर्ण ठान्छन्। फर्केर हेर्दा, मेरो पनि त्यस्तै स्थिति थियो। वास्तवमा, नवप्रवेशीहरूसँग भेला हुँदा, मैले होसियारीसाथ परमेश्‍वरका वचनहरू मनन गरेर आफूले बुझ्न सक्ने अंशहरूमा सङ्गति गर्नु मात्रै पर्थ्यो। तर, मैले त्यसो गरिनँ। जब मैले नवप्रवेशीहरूलाई देखेँ, मेरो ध्यान परमेश्‍वरका वचनहरू मनन गर्ने वा उनीहरूका समस्याहरू कसरी समाधान गर्ने भन्‍नेमा भन्दा पनि, कसरी सङ्गति गरूँ ताकि मैले उनीहरूको हृदयमा मेरो राम्रो छवि बनोस् भन्‍ने कुरामा केन्द्रित हुन्थ्यो। यदि मैले राम्रोसँग आफ्नो कुरा व्यक्त गरिनँ र सङ्गति गरिनँ भने अरूले मेरा बारेमा के सोच्लान् भनी सोच्दा, मेरो मन खुम्चिन्थ्यो र म सङ्गति गर्ने आँट गर्दिनथेँ। अरू मलजल गर्ने व्यक्तिहरूसँग भेला हुँदा र कुराकानी गर्दा पनि यस्तै हुन्थ्यो। जब उनीहरू सबैले मैलेभन्दा राम्रोसँग आफ्नो कुरा व्यक्त गरेको देखेँ, तब मैले आफ्ना कमजोरीहरू सुधार्न उनीहरूबाट सिक्ने र उनीहरूसँग कुराकानी गर्नेबारे सोचिनँ, बरु मैले राम्रोसँग आफ्नो कुरा व्यक्त नगर्दा वा सङ्गति नगर्दा उनीहरूले मेरा बारेमा के सोच्लान् भन्‍नेबारे सोचेँ। जब म केही बोल्दिनथेँ, तब पनि म उनीहरूले मेरा बारेमा के सोच्ने हुन् भनेर चिन्ता लिन्थेँ। जब म केही हदसम्म आडम्बर र घमन्डको जञ्जिरमा बाँधिन्थेँ, तब म समस्याहरू समाधान गर्न तुरुन्तै सत्यता खोज्दिनथेँ, बरु अरूले मेरो भित्री कुरा थाहा पाउलान् कि भनेर डराउँथेँ। मानिसहरूले मलाई केही काम नलाग्ने भन्नुभन्दा म बरु यो कर्तव्य नै निर्वाह गर्दिनथिएँ। यसरी, मैले कम्तीमा आफ्नो एक थोपा इज्जत जोगाउन सक्थेँ। मैले के देखेँ भने, चाहे म बोलूँ वा चुप लागूँ, र चाहे म मानिसहरूको जुनसुकै समूहमा होऊँ, म जहाँ भए पनि आफ्नै आडम्बर र घमन्डबारे मात्रै ख्याल गरिरहेकी थिएँ। आज मैले महसुस गरेको पीडा, नकारात्मकता र हीनताबोध, सबै मेरो आफ्नै आडम्बर र घमन्डका कारणले भएको थियो। यो मैले मानिसहरूको अगाडि आफ्नो अनुहार देखाउन नसकेकाले भएको थियो, र आफ्नो घमन्ड पूरा गर्न नसकेकाले मैले आफ्नो कर्तव्यसमेत त्याग्न चाहेकी थिएँ। मलाई याद आयो, सानो छँदा मेरा आमाबुबाले मलाई अक्सर “इज्जत अमूल्य हुन्छ” भन्नुहुन्थ्यो। यस्तो शैतानी विषबाट प्रभावित भएकीले, म जोसुकैसँग कुराकानी गर्दा पनि सधैँ उनीहरूमा राम्रो छाप छोड्न चाहन्थेँ, र यदि मैले उनीहरूलाई म उच्च भएको ठान्न लगाउन सकिनँ भने, कम्तिमा मलाई हेप्नचाहिँ दिन सक्दिनथेँ। चाहे विद्यालयका होऊन्, कामका होऊन्, वा मेरो कर्तव्यका होऊन्, जुन मानिसहरूसँग भए पनि म यस्तै हुन्थेँ, र जब प्रतिष्ठा र हैसियतप्रतिको मेरो चाहना पूरा हुँदैनथ्यो, तब मलाई आफ्नो ज्यानै गएजस्तो लाग्थ्यो। मैले देखेँ कि मैले जे प्रकट गरेकी थिएँ, त्यो ख्रीष्टविरोधीहरूको स्वभाव थियो। यति कुरा बुझेपछि, मैले यो पनि बुझेँ कि परमेश्‍वरले मेरा लागि यस्तो व्यक्तित्व निर्धारण गर्नुको पछाडि उहाँको रगत-पसिना लुकेको छ। मैले परमेश्‍वरका यी वचनहरू पढेँ: “शैतानद्वारा भ्रष्ट पारिएपछि, मानिसहरूले शैतानका भ्रष्ट स्वभावहरूलाई आफ्नो जीवनको सारका रूपमा बोकेका हुन्छन्; अर्थात्, तिनीहरू सबै आफ्ना भ्रष्ट स्वभावअनुसार जिउँछन्, र तिनीहरूको जीवन तिनीहरूका भ्रष्ट स्वभावहरूद्वारा शासित हुन्छ। यसको साथै, यदि कुनै व्यक्तिले राम्रो वा असाधारण क्षमता राख्छ, र सबै क्षेत्रमा उसका क्षमताहरू पूर्ण, सिद्ध र खोटरहित छन् भने, यसले उसका भ्रष्ट स्वभावहरूलाई बढावा दिनेछ। यसले उसका भ्रष्ट स्वभावहरूको असीमित रूपमा बढोत्तरी गर्नेछ, तिनलाई अनियन्त्रित बनाउनेछ, र त्यस व्यक्तिलाई अझ बढी अहङ्कारी, हठी, छली, र दुष्ट बनाउनेछ। उसले सत्यता स्विकार्नुको कठिनाइ बढ्नेछ, र उसका भ्रष्ट स्वभावहरू समाधान गर्ने कुनै उपाय हुनेछैन” (वचन, खण्ड ७। सत्यताको पछ्याइबारे। सत्यता कसरी पछ्याउने (७))। परमेश्‍वरका वचनहरू पढेर, मैले बुझेँ कि यदि म स्पष्टवक्ता, आफ्नो कुरा धेरै राम्रोसँग व्यक्त गर्न सक्ने, र सबै प्रकारका परिस्थितिहरूलाई सजिलै नियन्त्रण गर्न सक्ने, सबैको ध्यानको केन्द्र बन्ने र अरूबाट सम्मानित हुनेथिएँ भने, पक्कै पनि आफूसँग मख्ख परेर मैले खुसीमा होश गुमाउनेथिएँ। म आफ्नो कुरा राम्रोसँग व्यक्त गर्नमा सिपालु नभएकै कारणले गर्दा, मैले कठिनाइहरूका बीचमा परमेश्‍वरमा भरोसा राख्न र उहाँलाई हेर्न, साथै आफ्नै कमजोरी र अयोग्यता, आफ्नो तुच्छता र अस्पष्ट बोलाइ देख्न सकेकी हुँ, र त्यसकारण, म धेरै अहङ्कारी हुने आँट गर्दिनँ। म प्रतिष्ठा र हैसियतप्रति यति धेरै आसक्त थिएँ, तैपनि म वाक्पटु थिइनँ र आफ्नो कुरा राम्रोसँग व्यक्त गर्न सक्दिनथेँ। मसँग यति ठूला कमजोरीहरू थिए तर म अरूले मेरो बारेमा के सोच्छन् भन्‍ने कुरामा यति धेरै वास्ता गर्थेँ। यदि म बोल्न सिपालु हुन्थेँ भने, म झन्-झन् अहङ्कारी मात्र बन्नेथिएँ, परमेश्‍वरले मलाई राम्रो वक्ता बन्ने सीप नदिएर ठूलो सुरक्षा दिनुभयो!

पछि, मैले परमेश्‍वरका वचनहरू अझ बढी पढेँ: “तैँले यसलाई जुनसुकै दृष्टिकोणबाट हेरे पनि, सत्यता पछ्याउनु नै सबैभन्दा महत्त्वपूर्ण कुरा हो। तँ मानवताका खराबी र कमीहरूबाट जोगिन सक्छस्, तर तँ सत्यता पछ्याउने मार्गबाट कहिल्यै जोगिन सक्दैनस्। तेरो मानवता जति नै सिद्ध वा कुलीन भए पनि, वा तँसँग अरू मानिसहरूभन्दा कम कमीकमजोरीहरू र खराबीहरू भए पनि, र तँसँग अझै धेरै सबल पक्षहरू भए पनि, यसले तैँले सत्यता बुझ्छस् भन्‍ने सङ्केत गर्दैन, न त यसले सत्यताको तेरो पछ्याइलाई नै प्रतिस्थापन गर्न सक्छ। यसविपरीत, यदि तँ सत्यता पछ्याउँछस्, धेरै सत्यता बुझ्छस्, र तँसँग यसबारे पर्याप्त रूपमा गहन र व्यावहारिक बुझाइ छ भने, यसले तेरो मानवताका धेरै खराबी र समस्याहरूको पूर्ति गर्नेछ” (वचन, खण्ड ७। सत्यताको पछ्याइबारे। सत्यता कसरी पछ्याउने (३))। “यदि तैँले हरेक दिन खाली समयमा सोच्ने सबथोक आफ्नो भ्रष्ट स्वभाव कसरी सुल्झाउने, कसरी सत्यता अभ्यास गर्ने, अनि कसरी सत्यता सिद्धान्तहरू बुझ्ने भन्‍नेसँग सम्बन्धित छ भने, तैँले परमेश्‍वरका वचनहरूअनुसार आफ्ना समस्याहरू सुल्झाउन सत्यता प्रयोग गर्न सिक्नेछस्। यसरी तैँले स्वतन्त्र रूपले जिउने क्षमता प्राप्त गर्नेछस्, तँमा जीवन प्रवेश हुनेछ, तैँले परमेश्‍वरलाई पछ्याउनमा ठूला कठिनाइहरू सामना गर्नेछैनस्, अनि तँ क्रमिक रूपमा सत्यता वास्तविकतामा प्रवेश गर्नेछस्। यदि तँ आफ्नो हृदयमा अझै प्रतिष्ठा र हैसियतमै केन्द्रित छस् भने, र अझै देखावा गर्न र मानिसहरूलाई आफ्नो मान गर्न लगाउनमै तल्लिन छस् भने, तँ सत्यता पछ्याउने व्यक्ति हैनस्, अनि तँ गलत मार्ग हिँडिरहेको छस्। तैँले पछ्याउने कुरा सत्यता होइन, न त त्यो जीवन नै हो, बरु त्यो तँलाई मनपर्ने कुरा हो, त्यो ख्याति, प्राप्ति, र हैसियत हो—र त्यो अवस्थामा, तैँले गर्ने कुनै पनि कुरा सत्यतासँग सम्बन्धित हुँदैन, त्यो सबै दुष्कर्म र श्रम हो। यदि तँ आफ्नो हृदयमा सत्यतालाई प्रेम गर्छस्, अनि सधैँ सत्यताको लागि लागिपर्छस् भने, यदि तँ स्वभाव परिवर्तन पछ्याउँछस्, र परमेश्‍वरप्रतिको साँचो समर्पण हासिल गर्न, र परमेश्‍वरको डर मान्‍न र दुष्टताबाट अलग बस्न सक्छस् भने, अनि यदि तँ आफूले गर्ने हरेक कुरामा संयमित छस्, र परमेश्‍वरको छानबीन स्विकार्न सक्छस् भने, तेरो स्थितिमा सुधार आइरहनेछ, अनि तँ परमेश्‍वरसामु जिउने व्यक्ति बन्‍नेछस्” (वचन, खण्ड ३। आखिरी दिनहरूका ख्रीष्टका वार्तालापहरू। असल व्यवहार गर्‍यो भन्दैमा व्यक्तिको स्वभाव परिवर्तन भएको छ भन्‍ने हुँदैन)। परमेश्‍वरका वचनहरूबाट मैले बुझेँ कि जो सत्यता पछ्याउँदैनन्, उनीहरूले जतिसुकै राम्रोसँग आफ्नो कुरा व्यक्त गरे पनि, उनीहरू जतिसुकै बोल्न सिपालु भए पनि, वा उनीहरूलाई जतिसुकै मानिसहरूले उच्च ठाने पनि, उनीहरू परमेश्‍वरद्वारा अनुमोदित हुनेछैनन्। परमेश्‍वरले मानिसहरूका कमीकमजोरीहरू के-के हुन् भनेर हेर्नुहुन्न, बरु उनीहरूले सत्यता पछ्याउन, उहाँप्रति समर्पित हुन, र उहाँको डर मान्न सक्छन् कि सक्दैनन् भनेर हेर्नुहुन्छ। मैले नवप्रवेशीहरूलाई मलजल गर्ने कर्तव्य निर्वाह गर्नमा परमेश्‍वरको अभिप्राय यो थियो कि मैले आफ्नो कर्तव्य निर्वाह गर्दा सत्यता पछ्याऊँ, चाहे नवप्रवेशीहरूको सामना गर्दा होस् वा मलजल गर्ने व्यक्तिहरूको, मैले आफ्नो जिम्मेवारी पूरा गरूँ, र साथसाथै, मैले नवप्रवेशीहरूका कठिनाइ र समस्याहरू कसरी समाधान गर्ने भनेर पनि खोजूँ ताकि उनीहरूले चाँडो साँचो मार्गमा जग बसाल्न र सृजित प्राणीका रूपमा आफ्नो कर्तव्य पूरा गर्न सकून्। तर, जब म नवप्रवेशी र मलजल गर्ने व्यक्तिहरूको अगाडि आउँथेँ, मैले हरेक दिन सोच्ने कुरा मेरो आफ्नै आडम्बर र हैसियत थियो। यो परमेश्‍वरले बताउनुभएको सत्यता पछ्याउने र त्यसलाई प्रेम गर्ने मानिसहरू हिँड्ने मार्गको पूरै विपरीत थियो। यसरी, म परमेश्‍वरका मागहरूबाट झन्-झन् टाढिनेथिएँ, र उहाँले अन्ततः मलाई हटाउनुहुनेथियो। तबदेखि, परमेश्‍वरका वचनहरूले भनेअनुसार, मैले आफ्नो कर्तव्यमा र आफ्नै भ्रष्ट स्वभाव समाधान गर्नमा मन लगाउन सचेत रूपमा आफूलाई प्रशिक्षित गर्न थालेँ, साथै सत्यता सिद्धान्तहरू खोज्न र आफ्नो कर्तव्य राम्रोसँग निर्वाह गर्नमा ध्यान केन्द्रित गरेँ। पछि, जब हामीले पालैपालो भेलाहरूको जिम्मेवारी लिन थाल्यौँ, त्यस उप्रान्त मैले पन्छिने विकल्प रोजिनँ। मलाई थाहा थियो कि भेलाहरूको अगुवाइ गरेर, मैले आत्म-अभिव्यक्तिमा आफूलाई प्रशिक्षित गर्न र त्यसलाई सुधार्न, आफ्नो कमीलाई पूर्ति गर्न, र आफ्नो कर्तव्य राम्रोसँग पूरा गर्न सक्छु, र त्यसैले मैले विश्‍वास र शक्ति दिनुहोस् भनी परमेश्‍वरलाई आग्रह गरेँ। म अरूले मेरा बारेमा के सोच्छन् भन्‍ने कुरामा ध्यान केन्द्रित गर्दिनथेँ; परमेश्‍वरले मलाई मूल रूपमा जे दिनुभयो र म आफैले जे हासिल गर्न सक्छु, त्यसलाई स्वतन्त्र रूपमा व्यक्त गर्नु नै मेरा लागि पर्याप्त हुनेथियो। जब मेरो सङ्गति गर्ने पालो आयो, मैले आफूले बुझेका कुरामा शान्तिपूर्वक सङ्गति गरेँ, र केही त्यस्ता कुराहरू पनि व्यक्त गरेँ जुन मैले व्यक्त गर्न तयार गरेकी थिइनँ; म अब आफ्नो इज्जतको बन्धनमा थिइनँ।

यो अनुभव गरेर, मैले थाहा पाएँ कि मलाई अवसाद र पीडामा पार्ने कुरा मेरो अस्पष्ट बोली थिएन, बरु मेरो प्रतिष्ठा र हैसियतको पछ्याइ थियो। अस्पष्ट वक्ता हुनु र आफ्नो कुरा राम्रोसँग व्यक्त नगर्नु मानवताको एउटा कमजोरी हो, तर यो घातक रोग होइन। आफ्नो कर्तव्य पूरा गर्ने क्रममा समस्या वा कठिनाइहरू आइपर्दा आफ्नो मनलाई सत्यताको पछ्याइमा र सत्यता सिद्धान्तहरूको खोजीमा लगाउनु; यो सबैभन्दा महत्त्वपूर्ण कुरा हो।


५. के “आफूप्रति कठोर र अरूप्रति सहनशील हुनु” साँच्चिकै एउटा सद्गुण हो?

पहिले, म सधैँ सोच्थेँ, म अरूप्रति सहनशील र उदार हुनुपर्छ, अरूको भावनाको ख्याल गर्ने र कठिनाइ बुझ्ने हुनुपर्छ। म अरूलाई असहज बनाउनुको साटो आफैलाई असहज बनाउथेँ, किनभने उदार, असल चरित्र भएका भद्र मानिसले यही गर्छन् भन्‍ने मलाई लाग्थ्यो। पछि, मैले भिडियो निर्माणको सुपरिवेक्षणको काम थाल्दा, टोली अगुवाको नाताले मैले असल उदाहरण स्थापित गर्दै अग्रणी भूमिका निभाउनुपर्छ भन्‍ने ठान्थेँ, मेरो आफ्नै उच्च मानक थिए, म टोलीका अन्य सदस्यप्रत सख्त र कठोर हुनु हुँदैन भन्ठान्थेँ, किनकि यो दयालु र उदार कार्य थियो। सबैलाई मलाई ठूलो मानवता, समझदार र असल छाप भएकी मान्थे। त्यसैले म आफै समूहका लागि गर्न सकेजति काम गर्थेँ, अनि अरूलाई खटाइएको काम निकै गाह्रो छ, तिनीहरू सो काम गर्न इच्छुक छैनन् भने म आफैले सो काम गर्थेँ। मेरा माग धेरै उच्च छन् र म निकै कठोर छु नभनून् भनेर अरूमाथि दबाब नपार्न म सक्दो सावधानी अपनाउँथेँ। कहिलेकाहीँ मैले धेरै काम लिइरहेकी छु, त्यसले धेरै परिश्रमको माग गर्छ भन्‍ने आफूलाई लागेपनि अरूले मेराबारे नराम्रा राय नराखून् भनेर म आफ्नै देहको विरुद्ध विद्रोह गर्दै सकेजति काम लिन्थेँ। पछि केही नयाँ सदस्य हाम्रो समूहमा सामेल भए, तिनीहरू कामसँग परिचित थिएनन् र तिनीहरूमा व्यावसायिक सीपको पनि कमी थियो, त्यसैले तिनीहरूले बनाएका सबै भिडियो मैले जाँच गर्नुपर्थ्यो। कहिलेकाहीँ तिनीहरू आफै कुनै समस्या परे त्यसबारे कुरा गर्न मलाई खोज्थे। यही कामले मात्रै पनि मेरो पूरै समय खाइदिन्थ्यो, तर मसँग योबाहेक गर्नुपर्ने अरूपनि काम हुन्थ्यो। केही समयमै काम थुप्रिन थाल्थ्यो, र हरेक दिनको कामले मलाई पूरै अत्याउँथ्यो। कहिलेकाहीँ तिनीहरूले निकै आधारभूत समस्या हल गर्न मेरो सहयोग माग्दा म मनमनै सोच्थेँ: “तपाईँहरूले छलफल गरेर यी समस्या सजिलै हल गर्न सक्नुहुन्थ्यो, किन हरेक कुराको हल खोज्न मकहाँ नै आउनुपर्‍यो?” तर म फेरि सोच्थेँ: “तिनीहरूले मलाई अनुरोध गरेकाले मैले त्यो अनुरोध अस्वीकार गरेँ भने, म गैरजिम्मेवार भइरहेकी जस्तो हुनेछ! आखिरमा, यो विषयमा छलफल गर्न तिनीहरूलाई पनि समय लाग्नेछ। आ छोडौँ, म आफैले यसको हल खोज्न समय मिलाउन सक्छु।” यो सोचेर, म समहत हुन्थेँ। पछि, मैले थाहा पाएँ कि एउटी सिस्टरले अल्छी गरेर र जिम्मेवारीदेखि डराएर काम मलाई नै सार्ने गर्दो रहेछिन्। सुरुमा त उनीसँग सङ्गति गरौँ जस्तो लाग्यो, तर फेरि मैले अति माग गरिरहेकी सोच्लिन् कि भन्‍ने चिन्ता लाग्यो, त्यसैले सङ्गति नगर्ने विचार गरेँ। कहिलेकाहीँ अरूसँग त्यति काम नभएको जस्तो देख्दा, अनि मैले हेर्नुपर्ने कैयौँ जरुरी मामिला भएर म आत्तिँदा, समयभन्दा अगावै काम सकौँ भनेर म केही काम अरूलाई दिन चाहन्थेँ। तर यसबारे सोचविचार गरेपछि, म तिनीहरूलाई भन्न जान सक्दिनँथेँ। मैले मनमनै सोच्थेँ: “मैले तिनीहरूको कार्यबोझ बढाएँ भने तिनीहरूले मलाई धेरै माग गर्ने, फुर्सदको समय नदिने व्यक्ति भन्ठान्ने छैनन् र? आ छाडूम्, म आफै गर्छु।” तर काम गर्दाखेरि मलाई यो अलिक अनुचित हो भन्‍ने लाग्थ्यो। खास गरी, म काम गरिरहेको बेला तिनीहरूलाई आराम गरेको देख्दा मलाई झन् धेरै रिस उठ्थ्यो र तिनीहरूलाई बोझ नभएको भन्दै दोषारोपण गर्थेँ। तिनीहरूले गर्नुपर्ने कति काम बाँकी छ भनेर देख्दैनथे। तर म मनमनै भुतभुताउँथेँ, सुन्ने गरी केही भन्दिनथेँ, मैले केही भनेमा म खराब मानवता भएकी र अनुदार देखिनेछु होला भन्‍ने चिन्ता लाग्थ्यो। त्यसैले म जतिसुकै व्यस्त भएपनि, म आफ्नै बुताले सक्दो गर्ने कोसिस गर्थेँ। कहिलेकाहीँ, समूहको कार्यतालिकाअनुसार कामको बाँडफाँट गर्दा तिनीहरूको प्रतिक्रिया राम्रो हुँदा ठीकै हुन्थ्यो, तर तिनीहरू बेखुसी देखिँदा वा तिनीहरूले गुनासो गर्दा, तिनीहरूलाई काम दिन दोमन हुन्थ्यो, र सबै काम आफै पूरा गर्न रातभर काम गर्थेँ। वास्तवमा, काम गरिरहँदा मलाई यो अनुचित हो भन्‍ने हुन्थ्यो र आक्रोशले भरिन्थेँ। मलाई यो प्रस्ट रूपमा तिनीहरूकै काम हुँदा पनि यसलाई पूरा गर्न मैले थप समय खर्चिनुपरेको जस्तो लाग्थ्यो, र कहिलेकाहीँ यति व्यस्त हुन्थेँ कि उपासनाका लागि मसँग समय नै हुन्थेन। तर म यी कुनैपनि गुनासो सुन्ने गरी व्यक्त गर्ने आँट गर्दिनथेँ। त्यसैले म विवश हुँदै आफैलाई यसरी सान्त्वना दिन्थेँ: “उदार र समझदार हुनु, अरूको ख्याल गर्नु र तुच्छ नबन्नु धेरै राम्रो हो, अन्यथा ममा दरिद्र चरित्र छ भन्‍ने देखिनेथ्यो।” पछि, मेरो टोलीका सबैले म कर्तव्यमा बोझ उठाउँछु, कष्ट सहन र मुल्य चुकाउन सक्छु, प्रेमिलो र अरूको ख्याल गर्ने खालकी छु भनी बताए। यस्तो मूल्याङ्कन सुनेपछि मलाई आफूले कष्ट सहनु परेपनि, सबैबाट यति उच्च प्रशंसा पाउँदा यो कष्ट सार्थक रहेछ भन्‍ने लाग्यो। तर, मैले सिद्धान्तअनुसार कार्य नगरेकी, निरन्तर अरूको देहलाई खुसी पारेकी र अनुचित तरिकाले कामको बाँडफाँट गरेकीले काम थुप्रिन थाल्यो र टोलीगत रूपमा हाम्रो कामको प्रगति सुस्त हुन गयो। कतिपय ब्रदर-सिस्टर आलसी, अनुत्प्रेरित थिए, र आफ्नो काम पूरा गर्नमै सन्तुष्ट हुन्थे। अरूले समस्या आउँदा परमेश्‍वरलाई प्रार्थना गर्दैनथे वा सत्यता सिद्धान्त खोज्दैनथे, ममाथि नै भर पर्न रुचाउँथे, र तिनीहरूको समस्या हल गर्न मेरो प्रतीक्षा गर्थे, जसले गर्दा तिनीहरू आफ्नो सीप विकास गर्न असफल भए।

एक दिन हाम्रो सुपरिवेक्षक हाम्रो कामको जाँच गर्न आए, उनले काम यथोचित रूपमा बाँडफाँट नगरिएको पाए। उनले भने, केही काम टोलीका सदस्यहरूलाई दिन सकिन्छ, र मैले टोली अगुवाको रूपमा आफूले गर्नुपर्ने काम गर्न अधिक समय दिनुपर्छ, कामको प्रगति पनि हेर्नुपर्छ, र सीपसम्बन्धी कुनै समस्या देखिएमा त्यसको हल गर्नुपर्छ। यसरी, सबैले केही जिम्मेवारी थाम्न र बोझ उठाउन सक्नेछन्। उनको कुरा सही थियो र बाँडफाँटको यो तरिका कामका लागि लाभदायी थियो। तैपनि, मैले सोचेँ, यसरी अभ्यास गर्नु निकै कठिन छ, त्यसैले मैले परमेश्‍वरलाई प्रार्थना गरी मेरो भ्रष्ट स्वभावबारे ज्ञान पाउन मलाई मार्गदर्शन गर्नुहोस् भनी बिन्ती गरेँ। उपासनाको समयमा, मैले मेरो वर्तमान स्थितिसँग मिल्ने परमेश्‍वरका वचन खोजेँ। एउटा खण्डले ममा गहिरो छाप छोड्योः “‘आफूलाई कडाइ गर्नू र अरूलाई सहनू’ भन्‍ने भनाइ ‘भेटेको पैसा लिनु हुँदैन’ र ‘अरूलाई सहयोग गर्दा आनन्द पाइन्छ’ भन्‍ने भनाइ जस्तै परम्‍परागत संस्कृतिले मानिसहरूको नैतिक आचरणको विषयमा गरेकामागहरूमध्ये एउटा हो। त्यसरी नै, कसैले यो नैतिक आचरण प्राप्त गर्न वा अभ्यास गर्न सके पनि नसके पनि, यो उसको मानवता नाप्‍ने मापदण्ड वा मानक होइन। सायद तँ साँच्चै आफूप्रति कडा हुन र अरूलाई सहन सक्छस्, अनि आफूप्रति निकै उच्‍च मापदण्ड राख्छस्। सायद तँ नैतिक रूपमा पूर्णतया स्वच्छ छस् अनि स्वार्थी नबनी र आफ्‍ना हितहरू नखोजी सधैँ अरूको बारेमा सोच्छस् र तिनीहरूको कुरा बुझिदिन्छस् होला। तँ विशेष गरी दिलदार र निस्स्वार्थ देखिन्छस् होला, र तँमा सामाजिक जिम्‍मेवारी र सामाजिक नैतिकताहरूको ठूलो बोध होला। तेरो नजिकका मानिसहरू, र तैँले भेटेका र तँसँग कुराकानी गर्ने मानिसहरूले तेरो आदर्श व्यक्तित्व र गुणहरू देखेका होलान्। तेरो व्यवहारले गर्दा अरूले कहिल्यै तँलाई दोष दिने वा आलोचना गर्ने कारण भेट्टाउँदैनन् होला, बरु तँलाई प्रशंसा र आदरसमेत गर्छन् होला। मानिसहरूले तँलाई आफूलाई कडाइ गर्ने र अरूलाई सहने व्यक्तिको रूपमा हेर्छन् होला। तैपनि, यी बाहिरी व्यवहारबाहेक केही होइनन्। के तेरो हृदयभित्रका विचार र इच्‍छाहरू यी बाहिरी व्यवहारसँग, तैँले बाहिरी रूपमा जिउने यी क्रियाकलापसँग मेल खान्छन्? यसको उत्तर हो, खाँदैनन्। तैँले यसरी व्यवहार गर्न सक्नुको पछाडि एउटा मनसाय छ। त्यो मनसाय वास्तवमा के हो? के तैँले त्यस्तो मनसाय खुलासा भएको सहन सक्छस्? अवश्य नै सक्दैनस्। यसले यो मनसाय उल्‍लेख गर्न नसकिने, कालो र दुष्ट कुरा हो भन्‍ने प्रमाणित गर्छ। अब, किन यो मनसाय बताउन नमिल्‍ने र दुष्ट किसिमको छ? किनभने मानिसहरूको मानवता उसको भ्रष्ट स्वभावद्वारा सञ्चालित र उत्प्रेरित भएको हुन्छ। मानवजातिले आफ्‍ना विचारहरूलाई शब्‍दहरूमा ढाले पनि नढाले पनि वा व्यक्त गरे पनि नगरे पनि, ती सबैलाई तिनीहरूको भ्रष्ट स्वभावले काबुमा राखेको, नियन्त्रण गरेको, र प्रभावित गरेको हुन्छ। परिणामस्वरूप, मानिसहरूको मनसाय र अभिप्राय सबै कुटिल र दुष्ट हुन्छन्। मानिसहरूले आफूलाई कडाइ गर्न र अरूलाई सहन सके पनि नसके पनि, वा तिनीहरूले बाहिरी रूपमा यो नैतिकता राम्ररी व्यक्त गर्न सके पनि नसके पनि, यो नैतिकताले तिनीहरूको मानवतालाई कुनै पनि रूपमा नियन्त्रित वा प्रभावित गर्नेछैनरभन्‍ने कुरा अवश्यम्भावी छ। त्यसोभए, मानिसहरूको मानवतालाई केले नियन्त्रण गर्छ? तिनीहरूको भ्रष्ट स्वभावले, ‘आफूलाई कडाइ गर्नू र अरूलाई सहनू’ भन्‍ने नैतिकताको पछाडि लुकेको तिनीहरूको मानवता सारले—तिनीहरूको साँचो प्रकृति त्यही हो। व्यक्तिको साँचो प्रकृति उसको मानवता सार हो। अनि तिनीहरूको मानवता सारमा के हुन्छ? यसमा मुख्य रूपमा तिनीहरूको अभिरुचि, तिनीहरूले खोजी गर्ने कुरा, जीवनसम्‍बन्धी तिनीहरूको दृष्टिकोण र तिनीहरूको मूल्यमान्यता, साथै सत्यता र परमेश्‍वरप्रतिको तिनीहरूको मनोवृत्ति, र यस्तै इत्यादि कुरा हुन्छ। यी कुराहरूले मात्रै मानिसहरूको मानवता सारलाई साँचो रूपमा प्रतिनिधित्व गर्न सक्छन्। निश्चित गरेर के भन्न सकिन्छ भने, ‘आफूलाई कडाइ गर्नू र अरूलाई सहनू’ भन्‍ने नैतिकता पूरा गर्न आफूलाई बाध्य गर्ने धेरैजसो मानिसहरू हैसियतप्रति मरिहत्ते गर्छन्। आफ्ना भ्रष्ट स्वभावद्वारा उत्प्रेरित भएर, तिनीहरू मानिसहरूका बीचमा प्रतिष्ठा, सामाजिक प्रसिद्धि, र अरूको नजरमा हैसियत पाउने कुराको पछि नलागी सक्दै सक्दैनन्। यी सबै कुरा हैसियतप्रतिको तिनीहरूको इच्‍छासँग सम्‍बन्धित हुन्छन्, अनि तिनीहरूको असल नैतिक आचरण व्यवहारको नाममा तिनीहरू यसको पछि लाग्ने गर्छन्। अनि तिनीहरूको यी खोजीहरू कसरी आउँछन्? ती पूर्णतया तिनीहरूको भ्रष्ट स्वभावहरूबाट आउँछन् र तिनैद्वारा प्रेरित हुन्छन्। त्यसकारण, जेसुकै भए पनि, कुनै व्यक्तिले ‘आफूलाई कडाइ गर्नू र अरूलाई सहनू’ भन्‍ने नैतिकतालाई पुरा गरे पनि नगरे पनि र उसले सिद्ध रूपमा त्यसो गरे पनि नगरे पनि, यसले पटक्‍कै उसको मानवता सार परिवर्तन गर्न सक्दै सक्दैन। यथार्थमा, यसको अर्थ यसले कुनै पनि हालतमा जीवन सम्‍बन्धी तिनीहरूको दृष्टिकोण वा मूल्य-मान्यताहरू परिवर्तन गर्न, वा सबै किसिमका मानिस, घटना, र कामकुराहरूप्रति तिनीहरूको मनोवृत्ति र दृष्टिकोणलाई डोऱ्याउन सक्दैन। के कुरा त्यही होइन र? (हो।) कुनै व्यक्ति आफूलाई कडाइ गर्न र अरूलाई सहन जति सक्षम हुन्छ, ऊ नाटक गर्न, आफ्‍नो वास्तविक रूप लुकाउन, र अरूलाई असल व्यवहार र मीठो बोलीवचनद्वारा बहकाउन उति नै सिपालु हुन्छ, र ऊ प्रकृतिले उती नै छली र दुष्ट हुन्छ। तिनीहरू जति हदसम्‍म यस्तो व्यक्ति बन्छन्, हैसियत र शक्तिप्रति तिनीहरूको प्रेम र खोजी त्यति नै गहिरो बन्छ” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (६))। मैले “आफूलाई कडाइ गर्नू र अरूलाई सहनू” हुनेहरूमा हैसियतप्रति कसरी गहिरो लगाव हुँदो रहेछ भन्‍ने देखेँ। तिनीहरू सधैँ मानिसको हृदयमा ठाउँ बनाउन खोज्छन्। यस्ता मानिस छली, दुष्ट प्रकृतिका र पाखण्डी हुन्छन्। यो चरित्र चित्रणले साँच्चिकै मेरो मन घोच्यो। मैले टोली अगुवाको मेरो कार्यकालमा हाम्रो टोलीको अधिकांश कामको जिम्मा कसरी आफै बोक्थेँ भनी सम्झेँ। म सधैँ अरू मानिसको कार्यतालिका, कार्यबोझ र तिनीहरूलाई के कठिनाइ परेको छ भन्‍नेर ख्याल गरिरहन्थेँ। म अरूको निकै हेरचाह र ख्याल गर्ने खालकी थिएँ, तिनीहरूलाई कहिल्यै बेखुसी नबनाउने सुनिश्चित गर्थेँ। सतहमा, म निकै समझदार देखिएकी हुन सक्थेँ, तर यथार्थमा, मैले आफ्नै प्रतिष्ठा र हैसियत बढाउन त्यसरी कार्य गरेकी थिएँ। म सधैँ अरूको चित्त दुख्ने गरी केही गलत पो भनिहाल्छु वा गरिहाल्छु कि, अनि तिनीहरूमा मेरोबारेमा नराम्रो छाप बस्छ कि भनी चिन्तित हुन्थेँ। मैले अरूको भन्दा धेरै बोझ उठाएँ, कष्ट सहन र मूल्य चुकाउन सकेँ, सहनशीलता, समझदारी र सम्झौता गर्ने क्षमता देखाएँ, तर त्यसको पछाडि, म अरूभन्दा उत्कृष्ट छु, अरूको भन्दा मेरो कद ठूलो छ, म समझदार छु, तिनीहरूप्रति सहनशील छु भन्‍ने सोच थियो। यसले तिनीहरूलाई मलाई उच्च मान्ने र ममा भर पर्ने तुल्यायो। तिनीहरू आफ्नो समस्या हल गर्न मेरो प्रतीक्षा गर्थे, समाधान पाउन परमेश्‍वरमा भर पर्न र सत्यता खोज्न सक्थेनन्। मलाई म शैतानद्वारा भ्रष्ट तुल्याइसकेकी रहेछु र ममा शैतानी स्वभाव भरिपूर्ण रहेछ महसुस भयो। म कुनै तरिकाले पनि निस्वार्थ र उदार थिइनँ! जब ती सिस्टरले काम मतिर सारेकी थिइन्, मैले खुसीखुसी यसलाई लिएँ, तर भित्र चाहिँ बेखुसी थिएँ, र मैले काम गरिरहँदा उनले बोझ नबोकेकोमा उनीप्रति रुष्ट रहेँ। मैले गर्नुपर्ने काम धेरै थिए र म ठूलो दबाबमा थिएँ, अनि मैले केही नभने पनि, आफू निस्वार्थ छु भनेर देखाए पनि भित्रभित्रै मलाई यो निकै अनुचित हो भन्‍ने लाग्थ्यो, र म कष्ट सहन वा कुनै कुरा सोच्न चाहन्नथेँ। कामको बाँडफाँट गर्दा, एउटा सिस्टरले आफ्नो देहप्रति मोह राख्दै धेरै मेहनत गर्न नचाहँदा पनि मैले उनको समस्या हल गर्न सत्यताबारे सङ्गति गरिनँ, बरु उनको काम आफैले गर्ने जिम्मा लिएँ। वास्तवमा, उनका बारेमा मेरा आफ्नै राय थिए, उनको आलसीपनले मैले धेरै काम गर्नुपरेकोमा म रुष्ट थिएँ। यी सबै कुरालाई सम्झँदा, अरूप्रति मेरो सहनशीलता नक्कली रहेछ, यो सबै देखावटी रहेछ, र वास्तवमा तिनीहरूलाई सहयोग गरेर म खुशी थिइनँ। म स्पष्ट रूपमा स्वार्थी मात्रै थिएँ, तर म पूरै परोपकारी छु जस्तो व्यवहार गरेँ—मैले सबैलाई छल गरिरहेकी थिएँ। मेरा कार्यमा मेरो एकमात्र उद्देश्य थियो—म अरूको प्रशंसा, सम्मान र स्याबासी जित्न मात्र चाहन्थेँ। क कति पाखण्डी र नक्कली रहेछु! मानिसले केवल मेरो भ्रामक कार्य देखे, तर मेरा वास्तविक विचार देख्न सकेनन्। तिनीहरू सबैले म असल मानवता भएकी र धेरै सहनशील छु भन्‍ने ठाने। के मैले तिनीहरूलाई छलिरहेकी र झुक्याइरहेकी थिइनँ? मैले यसबारे जति धेरै सोचेँ, उति नै आफूप्रति घृणा हुन थाल्यो। मैले मुखौटो लगाएर जिन्दगी जिइरहेँ, र आफैले धेरै कष्ट खेपेकी मात्र होइन, मण्डलीको काममा समेत ढिलाइ गरेँ। मैले आफू र अरूलाई हानि गरिरहेकी थिएँ। मलाई आफैसँग घृणा हुन थाल्यो, र म सक्दो छिटो पश्चात्ताप गरी बदलिन चाहन्थेँ।

पछि, मैले परमेश्‍वरका वचनको अर्को दुइटा खण्ड भेटेँ जसले मलाई आफ्नो स्थितिबारे नयाँ दृष्टिकोण दियो। सर्वशक्तिमान्‌ परमेश्‍वर भन्‍नुहुन्छ: “जब मण्डली अगुवाले दाजुभाइ-दिदीबहिनीहरूले लापरवाह रूपमा आफ्नो कर्तव्य निर्वाह गरिरहेको देख्छ, तब उसले तिनीहरूलाई हप्काउनुपर्ने भए पनि, नहप्काउन सक्छ। उसले परमेश्‍वरको घरका हितहरूमा समस्या भइरहेको स्पष्ट रूपमा देख्दा, यसमा कुनै चासो राख्ने वा सोधपुछ गर्ने गर्दैन, र अरूलाई अलिकति पनि चिढ्याउँदैन। वास्तवमा, उसले मानिसहरूको कमजोरीलाई साँच्‍चै ख्याल गरिरहेको हुँदैन; बरु, उसको अभिप्राय र उद्देश्य त मानिसहरूको हृदय जित्नु हुन्छ। ऊ यस कुराबारे पूर्णत: सचेत हुन्छ: ‘यदि मैले यसो गरेँ र कसैलाई चिढ्याइनँ भने, तिनीहरूले मलाई असल अगुवा ठान्‍नेछन्। तिनीहरूले राम्रो ठान्नेछन्, सम्मान गर्नेछन्। तिनीहरूले मलाई अनुमोदन गर्नेछन् र मन पराउनेछन्।’ परमेश्‍वरको घरका हितहरूमा कति क्षति भयो, वा परमेश्‍वरका चुनिएका मानिसहरूको जीवन प्रवेशमा कति ठूलो घाटा भयो, वा तिनीहरूको मण्डली जीवनमा कति धेरै बाधा पुग्यो भन्‍ने कुरालाई ऊ वास्ता गर्दैन, केवल आफ्नो शैतानी दर्शनमा अडिग रहन्छ र कसैलाई चिढ्याउँदैन। उसलाई हृदयमा कहिल्यै आत्मग्लानि हुँदैन। उसले कसैले अवरोध र बाधा पुऱ्याएको देख्दा, बढीमा त्यसबारे तिनीहरूसँग केही शब्द बोल्न सक्छ, समस्यालाई सानो पार्छ, त्यसपछि यसलाई यतिमा नै सकाउँछ। उसले सत्यताबारे सङ्गति गर्नेछैन, वा त्यस व्यक्तिलाई समस्याको सार औँल्याएर देखाउनेछैन, झन् उसले आफ्नो स्थिति विश्लेषण गर्नु त परको कुरा हो, र उसले परमेश्‍वरका अभिप्रायहरू के हुन् भनेर कहिल्यै सङ्गति गर्नेछैन। झूटो अगुवाले मानिसहरूले बारम्बार गर्ने गल्तीहरू, वा मानिसहरूले प्रायजसो प्रकट गर्ने भ्रष्ट स्वभावहरूलाई कहिल्यै खुलासा वा विश्लेषण गर्दैन। ऊ कुनै वास्तविक समस्या समाधान गर्दैन, बरु सधैँ मानिसहरूको गलत अभ्यास र भ्रष्टताका प्रकटीकरणहरूमा लिप्त हुन्छन्, र मानिसहरू जति नै नकारात्मक वा कमजोर भए पनि, यस कुरालाई गम्भीरतापूर्वक लिँदैन। ऊ झारा टार्दै परिस्थिति सम्हाल्न सद्भाव कायम राख्‍ने प्रयास गर्दै केही शब्द र धर्मसिद्धान्त प्रचार गर्छ र केही अर्तीका शब्‍दहरू बोल्छ। परिणामस्वरूप, परमेश्‍वरका चुनिएका मानिसहरूलाई आफूबारे कसरी मनन गर्ने र आफूलाई कसरी चिन्‍ने भन्‍ने थाहा हुँदैन, तिनीहरूले जुनसुकै भ्रष्ट स्वभाव प्रकट गरे पनि त्यसको कुनै समाधान हुँदैन, र तिनीहरू शब्द र धर्मसिद्धान्त, धारणा र कल्पनाहरूमा, कुनै जीवन प्रवेशविना जिउँछन्। तिनीहरू हृदयमा यस्तोसमेत विश्‍वास गर्छन्, ‘हाम्रो अगुवाले हाम्रा कमजोरीहरूबारे परमेश्‍वरले भन्दा बढी बुझेको छ। परमेश्‍वरका मापदण्डहरू अनुसार जिउन हाम्रो कद अत्यन्तै सानो छ। हामीले हाम्रो अगुवाका मापदण्डहरू पूरा गरे मात्र पुग्छ; हामी आफ्ना अगुवामा समर्पित भएर परमेश्‍वरमा समर्पित भइरहेका हुन्छौं। यदि कुनै दिन माथिले हाम्रो अगुवालाई बर्खास्त गर्नुभयो भने, हामी आवाज उठाउनेछौँ; हामी हाम्रो अगुवालाई राख्‍न अनि बर्खास्त हुनबाट रोक्नका लागि माथिसँग कुरा गर्नेछौँ र उहाँलाई हाम्रा मागहरूमा सहमत हुन बाध्य पार्नेछौँ। यसरी हामी हाम्रो अगुवालाई उचित व्यवहार गर्नेछौँ।’ जब मानिसहरूका हृदयमा त्यस्ता विचारहरू हुन्छन्, जब तिनीहरूले आफ्नो अगुवासँग यस्तो सम्बन्ध स्थापित गरेका हुन्छन्, र तिनीहरूका हृदयमा आफ्नो अगुवाप्रति यस्तो निर्भरता, ईर्ष्या, र आराधना पैदा भएको हुन्छ, तब तिनीहरू यस अगुवामा झन्-झन् बढी आस्था राख्छन्, र परमेश्‍वरका वचनहरूमा सत्यता खोज्नुको सट्टा सधैँ त्यस अगुवाका शब्‍दहरू सुन्न चाहन्छन्। त्यस्तो अगुवाले मानिसहरूको हृदयमा परमेश्‍वरको स्थान लगभग लिएको हुन्छ। यदि कुनै अगुवा परमेश्‍वरका चुनिएका मानिसहरूसँग यस्तो सम्बन्ध कायम राख्‍न इच्छुक हुन्छ भने, यदि उसले यसबाट हृदयमा आनन्द अनुभूति गर्छ, र परमेश्‍वरका चुनिएका मानिसहरूले उसलाई यसरी नै व्यवहार गर्नुपर्छ भन्‍ने विश्‍वास गर्छ भने, यो अगुवा र पावलबीच कुनै भिन्‍नता छैन, उसले ख्रीष्टविरोधीका बाटामा पाइला चालिसकेको हुन्छ, र परमेश्‍वरका चुनिएका मानिसहरू यस ख्रीष्टविरोधीको बहकाउमा परिसकेका हुन्छन्, अनि तिनीहरूमा समझको पूर्ण कमी हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु एक: तिनीहरूले मानिसहरूको हृदय जित्ने प्रयास गर्छन्)। “तिमीहरूले यसलाई मण्डलीका केही ख्रीष्ट-विरोधी र दुष्ट मानिसहरूसँग तुलना गर्न सक्छौ। मण्डलीमा आफ्‍नो हैसियत र शक्तिलाई दह्रिलो बनाउन, र अरू सदस्यहरूका बीचमा राम्रो ख्याति कमाउनका लागि तिनीहरूले आफ्‍नो कर्तव्य निर्वाह गर्दा केही कष्ट भोग्‍न र मूल्य चुकाउन सक्छन्, र तिनीहरूले परमेश्‍वरका लागि मरिमेट्न आफ्‍नो जागिर र परिवार छोड्न र आफूसँग भएका सबै कुरा बेच्‍न समेत सक्छन्। कतिपय अवस्थामा त, तिनीहरूले परमेश्‍वरका खातिर मरिमेट्नका लागि चुकाउने मूल्य र भोग्‍ने दुःख-कष्ट सामान्य व्यक्तिले सहन सक्‍नेभन्दा पनि बढी हुन्छ; तिनीहरूले आफ्‍नो हैसियत कायम राख्नका लागि चरम आत्म-त्याग गर्ने भावना बोक्न सक्छन्। तैपनि, तिनीहरूले जति धेरै कष्ट भोगे पनि वा तिनीहरूले जति धेरै मूल्य चुकाए पनि, तिनीहरू कसैले पनि परमेश्‍वरको गवाही वा परमेश्‍वरको घरका हितहरूको रक्षा गर्न सक्दैनन्, न त तिनीहरूले परमेश्‍वरका वचनहरूअनुसार अभ्यास नै गर्न सक्छन्। तिनीहरूले पछ्याउने उद्देश्य भनेको हैसियत, शक्ति र परमेश्‍वरको इनाम पाउनु मात्रै हो। तिनीहरूले गर्ने कुनै पनि कुरा सत्यतासँग अलिकति पनि सम्‍बन्धित हुँदैन। तिनीहरूले आफूलाई जति नै कडाइ गरे पनि र अरूलाई जति नै सहे पनि, तिनीहरूको अन्तिम परिणाम के हुन्छ? परमेश्‍वरले तिनीहरूका बारेमा के सोच्‍नुहुनेछ? के परमेश्‍वरले तिनीहरूले जिउने बाहिरी असल व्यवहारका आधारमा तिनीहरूको परिणाम निर्धारित गर्नुहुनेछ? अवश्य नै गर्नुहुनेछैन। मानिसहरूले यी व्यवहार र प्रकटीकरणहरूअनुसार अरूलाई हेर्छन् र मूल्याङ्कन गर्छन्, र तिनीहरूले यस्ता मानिसहरूको सारलाई स्पष्टसँग देख्‍न नसक्‍ने हुनाले, तिनीहरू यी मानिसहरूको छलमा पर्छन्। तर परमेश्‍वर भने कहिल्यै मानिसको छलमा पर्नुहुन्‍न। मानिसहरू आफूलाई कडाइ गर्न र अरूलाई सहन सके भन्दैमा उहाँले तिनीहरूको नैतिक आचरणको तारिफ गर्नुहुनेछैन र त्यसलाई स्मरण गर्नुहुनेछैन। बरु, उहाँले तिनीहरूका महत्वाकाङ्क्षाहरूका निम्ति र हैसियतको खोजी गर्न तिनीहरूले लिएको मार्गका लागि तिनीहरूको निन्दा गर्नुहुनेछ” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (६))। परमेश्‍वरका वचनलाई मनन गरेपछि, म आफ्ना कार्यको प्रकृति र परिणामबारे झन् प्रस्ट भएँ। मेरो प्रतिष्ठा र हैसियतको रक्षा गर्न मैले सधैँ अरूको कठिनाइको ख्याल गरेँ, र सबै कुरा आफैले गरेँ। परिणामस्वरूप, ब्रदर-सिस्टरहरूले आफ्नो कर्तव्य सामान्य रूपमा पूरा गर्न सकेनन्। केहीले आफ्नो देहको मोह गर्दै बोझ उठाएनन्, अरू चाहिँ मेरो प्रशंसा गर्दै र ममा भर पर्दै बसे, आफूलाई समस्या पर्दा मलाई खोज्थे, र समस्या सुल्झाउन परमेश्‍वरमा भर पर्न र सत्यता खोज्न जानेनन्। तिनीहरूको हृदयमा परमेश्‍वरका लागि ठाउँ थिएन। मैले दुष्कर्म गरेकी थिएँ! ती सिस्टरले आफ्नो कर्तव्यमा बोझ बोक्न नचाहेर आफ्नो कर्तव्य ममाथि थोपर्दा, मैले उनीसँग थोरै सङ्गति गरेकी भए, र उनको वर्तमान स्थितिको प्रकृति र परिणाम देखाउन सकेकी मात्र भएपनि सायद उनले आफ्नो देहविरुद्ध विद्रोह गर्दै आफ्ना समस्या हल गर्न परमेश्‍वरमा भर पर्न सक्थिन्। यसले उनको जीवनमा प्रगति, अनि उनको व्यावसायिक सीपमा सुधार हुन्थ्यो। तर मैले केवल आफ्नो प्रतिष्ठा र हैसियतको बारेमा सोचेँ, र भ्रष्ट स्वभावमा फसेका ब्रदर-सिस्टरसँग सङ्गति गरिनँ, न कुनै सल्लाह दिएँ। बाहिरबाट हेर्दा, कार्य गर्ने यो तरिका मानिसको देहको चिन्ताअनुरूप थियो, तर तिनीहरूले जीवनमा कुनै प्रगति गरेनन्, र झन्-झन् पतित हुँदै गए। मानिसलाई लगातार आफूखुसी गर्न दिएर मैले तिनीहरूलाई हानि गरिरहेकी थिएँ! सबैजना मेरो व्यवहार खुट्याउन असफल रहे, मद्वारा बहकिएर मलाई असल र दयालु व्यक्ति ठान्न पुगे। म कति नक्कली थिएँ, मैले ती सबैलाई बहकाइरहेकी थिएँ! बाहिरबाट, मैले कर्तव्यमा ठूलो बोझ वहन गरेको, म कष्ट सहन र मूल्य चुकाउन सक्छु भन्‍ने देखिन्थ्यो। मानिसले मलाई असल व्यक्तिको रूपमा हेर्थे, तर वास्तवमा परमेश्‍वरबाट दोषी ठहरिएकी थिएँ, किनभने मैले गरेका हरेक कार्य परमेश्‍वरलाई सन्तुष्ट पार्न गरिएका थिएनन्, बरु मानिसको हृदयमा रहेको मेरो हैसियतको रक्षा गर्नका लागि थिए। मैले कुनै स्पष्ट दुष्कर्म गरेकी थिइनँ, तर मैले मानिसलाई परमेश्‍वरका वचनको वास्तविकतामा ल्याएकी थिइनँ, बरु तिनीहरूलाई मेरो सामु ल्याएकी थिएँ। म मानिसलाई जित्न खोजिरहेकी थिएँ, मैले ख्रीष्टविरोधी स्वभाव प्रकट गरिरहेकी थिएँ। यो बुझेपछि, म निकै खतरनाक स्थितिमा रहेको मैले देखेँ। मैले आफ्नो कर्तव्य परम्परागत सांस्कृतिक मान्यताअनुसार गर्दै थिएँ र म परमेश्‍वर-विरोधी मार्गमा हिँडिरहेकी थिएँ।

पछि, मैले परमेश्‍वरका वचनको अर्को खण्ड भेटेँ जसले मलाई मेरा समस्याबारे झन् प्रस्ट पारेः “जस्ता नैतिक आचरणका कथनहरू जुनै वर्गमा राखे पनि, यी सबैले मानिसहरूलाई आत्मसंयम अपनाउनुपर्छ—आफ्नो चाहना र नैतिक आचरणमाथि नियन्त्रण—अनि उचित वैचारिक र नैतिक दृष्टिकोण राख्‍नुपर्छ भन्‍ने मापदण्ड दिन्छन्। यी कथनहरूले मानवजातिलाई जतिसुकै प्रभाव पारे पनि, र त्यो प्रभाव सकारात्मक वा नकारात्मक जे भए पनि, स्पष्टसित भन्‍नुपर्दा यी तथाकथित नीतिज्ञहरूको उद्देश्य भनेको यस्ता कथनहरू अघि सारेर प्रष्ट रूपमै मानिसहरूको नैतिक आचरणलाई नियन्त्रित र नियमित गर्नु हो, ताकि मानिसहरूले आफूलाई कसरी व्यवहारमा ढाल्ने र कार्य गर्ने, कसरी मानिसहरू र विभिन्‍न कुराहरूलाई हेर्ने, र कसरी आफ्नो समाज र देशलाई बुझ्‍ने भन्‍नेबारे आधारभूत नियम पाऊन्। सकारात्मक दृष्टिले हेर्दा, नैतिक आचरणका यी कथनहरूको प्रतिपादनले मानवजातिको नैतिक आचरणलाई नियन्त्रण र सञ्‍चालन गर्नमा केही हदसम्म भूमिका खेलेको छ। तर वस्तुगत तथ्यलाई हेर्दा, यसले मानिसहरूलाई गलत र देखावटी विचार अनि दृष्टिकोण अँगाल्न लगाएको छ, र यसरी पारम्परिक संस्कृतिद्वारा प्रभावित र पोषित मानिसहरूलाई झन् कपटी, झन् छली, झन् ढोँगी, र झनै आफ्नै विचारमा सीमित तुल्याएको छ। पारम्परिक संस्कृतिको प्रभाव र पोषणको कारण, मानिसहरूले क्रमिक रूपमा ती गलत दृष्टिकोण र पारम्परिक संस्कृतिका कथनहरूलाई सकारात्मक कुराको रूपमा अपनाउँदै आएका छन्, र तिनीहरूले मान्छे बहकाउने यी विद्वान र महान् व्यक्तिहरूलाई सन्तको रूपमा पूजा गर्छन्। जब मानिसहरू बहकिएका हुन्छन्, तब तिनीहरूको दिमाग रनभुल्ल, शून्य र मन्द हुन्छ। तिनीहरूलाई सामान्य मानवता भनेको के हो, वा सामान्य मानवता भएका मानिसहरूले के पछ्याउनु र पालन गर्नुपर्छ भन्‍ने थाहै हुँदैन। तिनीहरूलाई मानिसहरूले यस संसारमा कसरी जिउनुपर्छ वा तिनीहरूले अस्तित्वको कस्तो शैली वा नियम अपनाउनुपर्छ भन्‍ने थाहा हुँदैन, झन् मानव अस्तित्वको उचित उद्देश्य के हो भन्‍ने थाहा हुने त कुरै नगरौँ। पारम्परिक संस्कृतिको प्रभाव, पोषण, र परिसीमनसमेतको कारण, सकारात्मक कुरा, परमेश्‍वरबाट आएका मापदण्ड र नियमहरू दबिएका छन्। यस अर्थमा, पारम्परिक संस्कृतिको नैतिक आचरणसम्बन्धी विभिन्‍न कथनहरूले धेरै हदसम्म मानिसहरूको सोचलाई गहन रूपमा बहकाएका र प्रभावित पारेका छन्, र यसरी तिनीहरूको सोचलाई परिसीमित गर्दै गलत बाटोतर्फ, जीवनको सही मार्गबाट टाढा, र परमेश्‍वरका मापदण्डहरूदेखि झन्झन् पर लगेका छन्। यसको अर्थ, तँ पारम्परिक संस्कृतिको नैतिक आचरणका विभिन्‍न विचार र दृष्टिकोणद्वारा जति प्रभावित हुन्छस्, र ती कुराद्वारा जति लामो समयसम्म पोषित हुन्छस्, उति नै तँ सामान्य मानवता भएका मानिसहरूले पछ्याउनुपर्ने विचार, आकाङ्क्षा र उद्देश्य अनि तिनीहरूले धारण गर्नुपर्ने अस्तित्वको नियमदेखि टाढा जान्छस्, अनि उति नै तँ परमेश्‍वरले मानिसहरूलाई दिनुभएका मापदण्डहरूबाट पनि टाढा जान्छस्। … परमेश्‍वरका चुनिएका मानिसहरूले एउटा तथ्य बुझ्नैपर्छ: परमेश्‍वरको वचन परमेश्‍वरको वचन हो, सत्यता सत्यता हो, र मानव वचन मानव वचन हो। परोपकार, धार्मिकता, सद्‌व्यवहार, बुद्धि र विश्‍वसनीयता मानव वचन हुन्, र पारम्परिक संस्कृति पनि मानव वचन नै हुन्। मानव वचनहरू सत्यता हुँदैनन्, न त ती कहिल्यै सत्यता नै बन्‍नेछन्। यो तथ्य हो” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (८))। परमेश्‍वरका वचनबाट मैले परम्परागत संस्कृतिले हामीभित्र रोपेको विचार र सोच हास्यास्पद र बेतुकको छ, समान्य मानिसको विवेक र समझ, अनि परमेश्‍वरले मानिसलाई जिउन भनी माग गर्नुभएको सामान्य मानवताको विपरीत छ भन्‍ने बुझेँ। “आफूलाई कडाइ गर्नू र अरूलाई सहनू” भन्‍ने परम्परागत सोचले बहकिएकी र प्रभावित भएकी, म अलमल्लमा परेकी, गलत र अविवेकी बनेकी थिएँ। म सोच्थेँ, मानिसप्रति सहनशील भएर, हरेक तरिकाले तिनीहरूको ख्याल राखेर, र अरूलाई कष्ट दिनुको सट्टा आफै कष्ट सहेर मात्रै मैले असल चरित्र, ग्रहणशीलता र उदारता र देखाइरहेकी हुनेछु। मैले कसैबाट धेरै माग गर्नु वा अति कठोर हुनुहुँदैन, र छुद्र हुनबाट बच्नुपर्छ। यी सोचहरू मेरो दिमागमा गहन रूपमा गडेर बसेका थिए, तिनले मेरा हरेक शब्द र कार्यलाई नियन्त्रित गरेका र अरूसँग मेरो कुराकानी गर्ने तरिकालाई प्रभावित पारेका थिए। यसमाथि विचार गरेपछि, मैले देखेँ कि अरूप्रति मेरो सहनशीलता सामान्य मानवताको उदारता थिएन, बरु यो एउटा छाडापन थियो जसमा सिद्धान्त वा मानक थिएनन्। टोली अगुवा भएको नाताले मैले हाम्रो समग्र कार्यतालिका र प्रत्येक सदस्यको दक्षताका आधारमा कामको यथोचित बाँडफाँट गर्नुपर्थ्यो, यसो हुँदा हरेकले भूमिका निभाउन सक्थे, कर्तव्यमा अभ्यास गर्ने र आफ्ना सीपलाई काममा ल्याउने मौका पाउन सक्थे। त्यसो हुँदा मात्र हाम्रो टोलीको काम सामान्य रूपमा अगाडि बढ्ने र सुधार हुनेथ्यो। कम दक्ष, औसत क्षमता भएका र ज्ञान उपल्ल्याउनमा सुस्त रहेकाको हकमा, कामको बाँडफाँट तिनीहरूको वास्तविक कद र कठिनाइका आधारमा गरिनुपर्थ्यो। तिनीहरूले कार्य गर्न सक्ने सुनिश्चित गर्न सजिलो काममा खटाइनुपर्थ्यो, र नसक्ने काम गर्न बाध्य पार्नु हुन्थेन। असल क्षमता, नयाँ कुरा सिक्ने खुबी भएका र सिद्धान्त र सीपको समझ भएकाहरूको हकमा तिनीहरूलाई यथोचित रूपमा धेरै मात्रामा काम दिन सकिन्थ्यो, आफ्ना काममा होशियार हुनु र बोझ उठाउनु भन्न सकिन्थ्यो, यसले तिनीहरूलाई द्रुत गतिमा प्रगति गर्न सहयोग गर्नेथ्यो। तिनीहरूले कठिनाइको सामना गरेर केही तनाव महसुस गरेमा त्यो सामान्य हुनेथ्यो र यसले तिनीहरूलाई परमेश्‍वरमा धेरै भर पर्न, आफ्ना सीप सुधार्न र द्रुत गतिमा प्रगति गर्न प्रेरित गर्नेथ्यो। अझ, मैले काम दिइसकेपछि कोही निराश भएको भए, म तिनीहरूसँग संवाद गरी तिनीहरूलाई वास्तविक कठिनाइ परेको हो कि खालि सहजतामा लिप्त भएर कष्ट भोग्न र मूल्य चुकाउन इच्छुक नभएका हुन् भनेर हेर्न सक्थेँ। त्यसपछि मैले वास्तविक परिस्थितिका आधारमा कामकुरो सम्हाल्न सक्थेँ—यो सत्यता सिद्धान्तमा आधारित भएर कार्य गर्नु हुनेथ्यो। वास्तवमा, धेरैजसो समय मैले टोलीका सदस्यहरूको वास्तविक परिस्थितिहरूमा आधारित भएर कामको यथोचित बाँडफाँट गरेकी थिएँ। मैले धेरै माग गरिनँ, त्यति कठोर थिइनँ, र मेरा टोली सदस्यहरूले आफ्नो कार्यभार सम्हाल्न सक्नेथिए। तिनीहरू कहिलेकाहीँ आलसी हुँदा, मूल्य चुकाउन र सफलतातर्फ लागिपर्न इच्छुक नहुँदा, वा जिम्मेवारी लिन डराएर काम अरूतिर सार्दा मैले सङ्गति गरेर तिनीहरूलाई सल्लाह दिएर तिनीहरूलाई आफ्ना भ्रष्ट स्वभावबारे अवगत गराउनुपर्थ्यो। अधिक गम्भीर मामिलामा मैले तिनीहरूको काँटछाँट गर्नुपर्थ्यो, तिनीहरूलाई आफूखुसी छोडिरहन, कुनै आधारविना तिनीहरूको व्यवहारलाई सहन गर्न हुन्थेन। त्यसो गरेर मात्रै मैले हाम्रो टोलीको सामान्य कार्यप्रगति कायम राख्न सक्थेँ।

पछि, मैले परमेश्‍वरका वचनको अर्को दुई खण्ड भेटेँ, जसले मलाई अभ्यासको मार्गबारे थप प्रस्ट बनायो। सर्वशक्तिमान्‌ परमेश्‍वर भन्‍नुहुन्छ: “तैँले गर्ने सबै कुरामा, तैँले तेरो अभिप्राय सही छ वा छैन भनेर जाँच्नुपर्छ। यदि तँ परमेश्‍वरका आवश्यक मापदण्डहरू अनुरूप काम गर्न सक्षम छस् भने, परमेश्‍वरसँगको तेरो सम्बन्ध सामान्य हुन्छ। यो न्यूनतम मापदण्ड हो। आफ्नो अभिप्रायलाई हेर्, र यदि कुनै गलत अभिप्रायहरू उत्पन्न भएको पत्ता लगाइस् भने, तीविरुद्ध विद्रोह गर्न सक्षम बन् र परमेश्‍वरका वचनहरू अनुसार काम गर्; यसरी तँ परमेश्‍वरको अगाडि सही व्यक्ति बन्न सक्छस्, जसले परमेश्‍वरसँगको तेरो सम्बन्ध सामान्य भएको, र तैँले गर्ने सबै कुराहरू परमेश्‍वरका खातिर भएको, तेरो आफ्नो लागि नभएको दर्साउँछ। तैँले भन्‍ने र गर्ने सबै कुरामा, आफ्‍नो हृदयलाई सही राख्‍न र आफ्‍नो व्यवहारमा न्यायोचित बन्‍न सक्‍ने बन्, र आफ्‍ना भावनाहरूमा नबग्, अनि आफ्‍नै इच्‍छा अनुसार काम नगर्। परमेश्‍वरका विश्‍वासीहरूको चालचलनका सिद्धान्तहरू यिनै हुन्” (वचन, खण्ड १। परमेश्‍वरको देखापराइ र काम। परमेश्‍वरसँग तेरो सम्बन्ध कस्तो छ?)। “त्यसोभए, परमेश्‍वरले तोक्‍नुभएका सत्यता सिद्धान्तहरू केके हुन्? मानिसहरूले अरूहरू कमजोर र नकारात्मक हुँदा तिनीहरूलाई बुझ्नुपर्छ, तिनीहरूका पीडा र कठिनाइहरूप्रति विचारशील हुनुपर्छ, र त्यसपछि यी कुराहरूबारे सोधपुछ गर्नुपर्छ, र सहयोग र साथ दिनुपर्छ, र तिनीहरूलाई आफ्ना समस्याहरू सुल्झाउन मद्दत गर्न परमेश्‍वरका वचनहरू पढेर सुनाउनुपर्छ, जसले गर्दा तिनीहरूले परमेश्‍वरका अभिप्रायहरू बुझ्न सक्छन् र तिनीहरू कमजोर हुन छोड्छन्, र यस कार्यले तिनीहरूलाई परमेश्‍वरको अघि ल्याउँछ। के अभ्यास गर्ने यो तरिका सिद्धान्तहरूअनुरूप छैन र? यसरी अभ्यास गर्नु सत्यता सिद्धान्तहरूअनुरूप हुन्छ। स्वाभाविक रूपमै, यस्ता सम्बन्धहरू सत्यता सिद्धान्तहरूसँग अझै मिल्छन्। जब मानिसहरूले जानीजानी बाधा र व्यवधानहरू पैदा गरिरहेका हुन्छन्, वा जानीजानी आफ्नो कर्तव्य झाराटारुवा तरिकाले गरिरहेका हुन्छन्, तब यदि तैँले यो कुरा देखिस् र तिनीहरूलाई यी कुराहरू औँल्याउन, हप्की लाउन, र सिद्धान्तहरूअनुसार मद्दत गर्न सकिस् भने, यो सत्यता सिद्धान्तहरूअनुरूप हुन्छ। यदि तैँले तिनीहरूको व्यवहारप्रति आँखा चिम्लिन्छस् वा त्यसलाई स्वीकार गर्छस् र ढाकछोप गर्छस्, र तिनीहरूलाई प्रशंसा र तारिफ गर्न राम्राराम्रा कुराहरूसमेत बोल्छस् भने, मानिसहरूसँग अन्तरक्रिया गर्ने, मामलाहरू सम्हाल्ने, र समस्याहरू सुल्झाउने यी तरिकाहरू स्पष्ट रूपमै सत्यता सिद्धान्तहरूसँग बाझिन्छन्, र परमेश्‍वरका वचनहरूमा तिनको कुनै आधार हुँदैन। त्यसकारण, मानिसहरूसँग अन्तरक्रिया गर्ने र मामलाहरू सम्हाल्ने यी तरिकाहरू स्पष्ट रूपमै अनुचित छन्, र परमेश्‍वरका वचनहरूअनुसार तिनलाई चिरफार र पहिचान गरिएन भने, तिनलाई पत्ता लगाउन वास्तवमै सजिलो छैन” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (१४))। परमेश्‍वरका वचनलाई मनन गरेपछि, म निकै प्रस्ट भएँ। विश्‍वासीको नाताले मैले बोल्दा वा कार्य गर्दा हृदयमा परमेश्‍वरलाई राख्नुपर्थ्यो, र मैले मेरो हृदयलाई परमेश्‍वरसामु छानबीनका लागि राख्नुपर्थ्यो। मैले कम्तीमा पनि यति चाहिँ गर्नुपर्थ्यो। अझ, अरूसँग कुराकानी गर्दा र मेरो कर्तव्यमा साझेदारी गर्दा, मैले असल अभिप्राय राखी सत्यता सिद्धान्तअनुसार कार्य गर्नुपर्थ्यो, परमेश्‍वरको घरको हितलाई हानि गर्ने कुरा गर्नुहुँदैनथ्यो र सधैँ मण्डलीको कामलाई ख्याल गर्नुपर्थ्यो। नकारात्मक, कमजोर र कठिनाइमा रहेकालाई मैले साथ सहयोग गर्नुपर्थ्यो, भ्रष्ट स्वभाव प्रकट गर्नेलाई वा जानीजानी मण्डलीको काममा अवरोध र बाधा दिनेलाई सङ्गति, मद्दत, सल्लाह दिने वा खुलासा गर्ने गर्नुपर्थ्यो, तर तिनीहरूलाई सहने वा तिनीहरूसँग मूर्खतापूर्ण ढङ्गले सद्भाव बढाउने गर्नुहुन्थेन। काम बाँडफाँट गर्दा मैले आफ्नो प्रतिष्ठाको सुरक्षा गर्ने र मानिसको देह र भावनाको ख्याल मात्रै गर्नुहुन्थेन। मैले सिद्धान्त र टोलीको वास्तविक स्थितिका आधारमा काममा ढिलाइ नहुने सुनिश्चित हुने गरी कामको यथोचित बाँडफाँट गर्नुपर्थ्यो। अभ्यासको यो तरिका मण्डलीको काम र सबै सदस्यका लागि लाभदायक हुनेथ्यो। त्यसबेला देखि, ब्रदर-सिस्टरहरूसँग कुराकानी गर्दा म इमानदार हुन, आफूलाई साँच्चै लागेको कुरा भन्न र मलाई समस्या हुँदा मानिससँग संवाद गर्न थालेँ। कामको बाँडफाँट गर्दा, मानिसको वास्तविक परिस्थितिको आधारमा गर्थें ताकि सबैले आफ्नो भूमिका निर्वाह गर्न सकून्। म अपेक्षाकृत रूपमा सजिला समस्या सदस्यहरूलाई सम्हाल्न दिन्थेँ, र तिनीहरूले सुल्झाउन नसक्दा मात्र त्यसमा संलग्न हुन्थेँ। मानिसहरू खताइएको कामसँग खुसी नहुँदा, अधिक मूल्य चुकाउन नचाहँदा म तिनीहरूसँग परमेश्‍वरको अभिप्रायबारे सङ्गति गर्थेँ, तिनीहरूलाई आफ्नो भ्रष्ट स्वभावबारे चिन्तन गर्न, चिन्न र अनुचित मनोवृत्तिमा सुधार गर्न दिन्थेँ। मसँग आफूले सम्हाल्न सक्नेभन्दा बढी काम हुँदा वा समस्या आइपर्दा, ढिलाइ नहुने गरी कामको यथोचित बाँडफाँट कसरी गर्ने भनी म अरूसँग छलफल गर्थेँ, र सबै आफैले लिने गर्दिनथेँ। सबैजना सक्रिय रूपमा काममा सहभागी हुन सक्षम भए, कर्तव्यमा अझै उत्साहित भए, र हाम्रो कार्यप्रगतिमा सुधार आयो। मलाई निकै सहज महसुस भयो। कहिलेकाहीँ म अझैपनि भ्रष्टता देखाउँछु, तर सचेत भई परमेश्‍वरका वचनअनुसार अभ्यास गर्न सक्छु। यसरी मैले परिस्थिति बदल्न सक्नु केवल परमेश्‍वरका वचनको मार्गदर्शनका कारण थियो। परमेश्‍वरलाई धन्यवाद!


६. दोहोरो सङ्कटद्वारा जाँचिएकी

झोङ झेन, चीन

शनिबार, अक्टोबर १५, २०२२, घाम लागेको, बिस्तारै बादल पनि देखिन थालेको दिन

केही समय पहिले, हुवाजी मण्डलीले ठूलो कारबाहीको सामना गर्‍यो, र अगुवाहरूले मैले आएर घटनाका परिणाममा सहायता गर्नुपर्ने व्यवस्था मिलाए। आज म हुवाजी मण्डलीमा पुगेपछि, वाङ्ग यिङ्गले मलाई आश्रयदाता घरमा लिएर गइन् र भनिन्, “हाम्रा धेरै ब्रदर-सिस्टरहरू, अगुवा र सेवकहरूलाई सेप्टेम्बर २६ मा पक्राउ गरिएको थियो। हाम्रा अधिकांश घरहरू अब सुरक्षित छैनन्; पक्राउ नपरेका हामी सबैको नाम र फोटो पुलिससँग छ, त्यसकारण हामीलाई काममा आउन गाह्रो हुन्छ।” यी शब्दहरू सुनेपछि मेरो हृदय खिन्‍न भयो। मैले मनमनै सोचेँ, “मैले यहाँको काम सकेपछि तुरुन्तै फर्केर जाने योजना बनाएकी थिएँ। तर यतिखेर यहाँको परिस्थिति मैले कल्पना गरेभन्दा निकै खराब रहेको म देख्दैछु। हाम्रा यति धेरै ब्रदर-सिस्टरहरू, अगुवा र सेवकहरूलाई पक्राउ गरिएको छ; परमेश्‍वरको वचनका कति धेरै पुस्तकहरू अन्यत्रै लैजानुपर्ने छन्। अहिले सुरक्षित ठाउँ खोज्‍नु सजिलो हुनेछैन, त्यसमाथि, मैले सुरक्षा खतरामा रहेका मानिसहरूसँग कामको व्यवस्थापनबारे छलफल गर्नुपर्ने छ। म कतिखेर निगरानीपछि पक्राउ पर्छु मलाई नै थाहा छैन। पुलिसले अहिले विश्‍वासीहरूलाई बहुलाहा पाराले पक्राउ गर्दैछ। अहिलेको परिस्थितिमा, मलाई पक्राउ गरियो भने म यातना पाएरै मारिन सक्छु। मलाई पुलिसले यातना दिएर मार्‍यो भने त, मैले आफ्नो कर्तव्य पूरा गर्ने अवसर नै गुमाउँदिन र? त्यसपछि त मैले कसरी मुक्ति पाउन सकुँली र?” तर त्यसपछि मैले सोचेँ यो परिस्थिति परमेश्‍वरकै सार्वभौमिकता र प्रबन्ध अन्तर्गत उत्पन्न भएको हो। समझको मार्गदर्शन पाएर, म परिस्थितिहरूमा समर्पित भएँ अनि तुरुन्तै परमेश्‍वरको वचनका पुस्तकहरूमार्फत् यो परिस्थितिका बारेमा अनुसन्धान गर्न थालेँ।

वाङ्ग यिङ्ग गएपछि, मलाई बास दिने सिस्टरले मलाई, उनको घरमा साथै ब्रदरको घरमा रहेका पुस्तकहरू नसारिएको, र ती ब्रदर पक्राउ परेको कुरा बताइन्। यो सुन्ने बित्तिकै, मेरो मुटु कस्सियो: हाम्रा ब्रदर-सिस्टरहरूलाई पक्राउ गरिएको बीस दिनभन्दा बढी भैसकेको थियो, अनि परमेश्‍वरको वचनका ती पुस्तकहरू अझै पनि असुरक्षित स्थानमै थिए। ती पुस्तकहरू पुलिसको हातमा परे भने, ठूलो घाटा हुने थियो। ती पुस्तकहरूलाई जसरी भएपनि बचाउनु पर्ने थियो। तर मैले तिनलाई आफैँ सार्ने बारेमा सोच्ने बित्तिकै, म चिन्तित भएँ। मलाई पुस्तकहरू सार्ने क्रममा पुलिसले पक्राउ गरी कुटपिट गरेर मारेकी एक जना सिस्टरको याद आयो। यदि म पुस्तकहरू सार्दा पक्राउ परेँ भने के गर्ने? पुलिसले मलाई कहिल्यै छोड्नेछैन, अनि मलाई सम्भवत:निकै ठूलो सजाय हुनेछ। म कुटपिटमा परेर मारिन पनि सक्छु। फलस्वरूप परमेश्‍वरको विश्‍वासी मेरो यस जीवनको अन्त्य हुँदैन र? म आफ्नो भविष्य र परमेश्‍वरका घरको हित मध्ये कुन रोज्‍ने भनेर अन्योलमा थिएँ। मेरो हृदयभरि पीडा र द्वन्द्व उर्लिए। परमेश्‍वरको विश्‍वासीका रूपमा, परमेश्‍वरका वचनका पुस्तकहरू खतरामा पर्दा म केही नगरी बस्थेँ भने, म आत्म-निन्दाले भरिने थिएँ। त्यसकारण मैले तुरुन्तै ती सिस्टरसँग पुस्तकहरू भण्डारण गर्ने ठाउँका बारेमा छलफल गर्न थालेँ। तर यहाँको वातावरण शत्रुवत् थियो र हामीले उपयुक्त ठाउँको बारेमा सोच्न सकेनौँ। काममा कुनै प्रगति नभइरहेको देख्दा, मलाई मेरो हृदय भारी बोझले थिचेको महसुस भयो।

सोमवार, अक्टोबर १७, २०२२, बादल लागेको दिन

हामीले हिजो राति अबेरसम्‍म कामको बारेमा छलफल गर्‍यौँ, त्यसकारण म राती सिस्टर सोङ्ग यिकै घरमा बसेँ। आज दिउँसो, वाङ्ग यिङ्ग आएर अत्तालिँदै मलाई भनिन्, “महामारी फैलिएकोले हिजो रातिदेखि सहर लकडाउन गरिएको छ। तपाईं फर्केर जान मिल्दैन।” यो सुनेपछि, म चिन्तित भएँ। दमनका परिणामहरूको सामना गर्न निकै गाह्रो भइसकेको छ; अहिले महामारी आएर सहर लकडाउन भएको छ। हामीले यस्तो दोहोरो कठिनाइको सामना गरिरहेका बेला यो काम कसरी पूरा होला? अहिले महामारी तीव्र रूपमा फैलिँदै छ; बाहिर, जताततै गस्तीहरू भइरहेका छन्। सबै चेकपोष्टहरूलाई कडाइका साथ नियन्त्रण गरिन्छ। मैले पुस्तकहरूका लागि सुरक्षित ठाउँ भेटे पनि, तिनलाई सार्दै गर्दा, गस्ती गर्ने पुलिसले मलाई पक्रेमा मैले तिनलाई सुरक्षित राख्न सक्ने छैन। त्यो त झन् ठूलो घाटा हुनेछ। तर मैले ती पुस्तकहरू असुरक्षित ठाउँमा छोड्नु पनि त हुँदैन। म के गरूँ? मेरो एउटै मात्र आशा भनेको चाँडै नै लकडाउन हटाइनेछ र मैले जति सक्दो चाँडो पुस्तकहरू सार्न पाउनेछु।

बिहीवार, नोभेम्बर १०, २०२२, बादल लागेर पानी परिरहेको दिन

आज बिहान, मैले चिन्तित हुँदै झ्यालबाट बाहिर हेरेँ। तलको सडकमा, पीसीआर परीक्षण गर्ने मानिसहरूको लामो लाइन थियो। मैले लकडाउन हटाइनेछ भन्‍ने कुनै लक्षण देखिनँ। चिन्तामै, मैले मलाई बास दिने सिस्टरलाई बाहिर जाने अर्को बाटो छ कि भनेर हेर्न अनुरोध गरेँ। इन्कार गर्दै, उनले भनिन्, “महामारी झन्-झन् बढ्दै गइरहेको छ। कसैलाई पनि आफू बसेको ठाउँ छोड्न अनुमति छैन; सबै कुरा बन्द गरिएको छ।” यो सुनेपछि मलाई अझै चिन्ता लाग्यो, र मैले सोचेँ, “सहर पूर्ण रूपमा लकडाउन भएको बेला मैले यो काम कसरी पूरा गर्ने? यदि लकडाउन जारी रह्यो भने, मैले कसरी परमेश्‍वरका वचनका पुस्तकहरू सार्ने? लकडाउन वास्तवमा कहिले समाप्त होला? म यहाँ आएको २० दिनभन्दा बढी भएको छ, र मलाई बास दिने सिस्टरलाई पनि पुलिसले खेदो गरिरहेको छ। म कुनै पनि बेला पक्राउ पर्ने खतरामा छु। सहर महामारीको उच्च जोखिम भएको क्षेत्र पनि हो, त्यसकारण यदि लकडाउन हटाइयो भने पनि, म बाहिर जाँदा सङ्क्रमित हुन र त्यसपछि क्वारेन्टाइनमा राखिन सक्छु। अनि यदि म यहाँ सङ्क्रमित भएर मरेँ भने के गर्ने?” यस बारेको सोचाइले मेरो हृदयलाई कमजोर बनायो। मैले सोचेँ, “अहिले मसँग बस्‍नलाई सुरक्षित ठाउँ समेत छैन। अत्यन्तै खतरनाक छ! मैले यहाँ आफ्नो काम जति सक्दो चाँडो पूरा गरेर फर्किहाल्नुपर्छ ताकि म ठाउँ-ठाउँमा लुक्‍नु नपरोस् र म यस्तो दमनकारी स्थितिमा जिउनु नपरोस्। तर अहिले महामारी बढिरहेको छ; बस र रेलहरू चल्दैनन्, त्यसो भए, म कसरी फर्केर जाने होला?” मैले सुरक्षित रूपमा फर्केर जाने उपायहरूका बारेमा सोचिरहेँ। मैले जति विचार गरेँ, म परमेश्‍वरबाट त्यति टाढा भएँ। म हैरान र व्याकुल भएँ। म कष्टमा थिएँ।

त्यो साँझ, म बिरामी परेँ। मेरो टाउको अति दुखिरहेको र सम्पूर्ण शरीर कमजोरीले दुखेको थियो। म स्थिर भएर हिँड्न सकिनँ र मेरो शरीर सिथिल भयो। मैले टाउको उठाउन नसकेर टेबलमा अड्याएँ। मलाई त आफूले महामारीका लक्षणहरू अनुभव गरिरहेकी जस्तो लाग्यो। म यी सबै कुराले गर्दा अत्यन्तै अन्योलमा परेँ। पहिले म पूर्ण रूपमा स्वस्थ थिएँ, तर कसरी अचानक बिरामी परेँ? मैले सिक्नुपर्ने पाठ के हो? यो परिस्थितिमा परमेश्‍वरको अभिप्राय के हो?

शुक्रवार, नोभेम्बर ११, २०२२, घाम लागेको दिन

आज बिहान मेरो भक्तिको समयमा, मैले परमेश्‍वरका यी वचनहरू पढेँ: “मुख्यभूमि चीनमा, परमेश्‍वरका चुनिएका मानिसहरू सबैले ठूलो रातो अजिङ्गरको सतावट र गिरफ्तारी भोगेका छन्, र केही परीक्षा पनि अनुभव गरेका छन्। तिनीहरू जतिसुकै पटक कमजोर र असफल भएका भए पनि, सत्यता पछ्याउन सक्नेहरू सबैको कद क्रमिक रूपमा बढेको छ र तिनीहरूले जीवन प्रवेश प्राप्त गरेका छन्। यदि तिनीहरूले विगतमा भोगेका परिस्थिति र परीक्षाहरू फेरि सामना गरे भने, तिनीहरूमा केही आस्था हुनेछ। यदि कुनै दिन तिनीहरूको अनुभवले तिनीहरूलाई मृत्युसँग नडराउने अवस्थामा पुर्‍याउँछ, र तिनीहरू मानिसहरूको जीवन र मृत्यु साँच्चै परमेश्‍वरको हातमा छ र परमेश्‍वरद्वारा योजनाबद्ध र प्रबन्ध गरिन्छ भनी छर्लङ्गै देख्न सक्छन् भने, के यसको अर्थ तिनीहरूको आस्था अझै ठूलो भएको छ भन्‍ने होइन र? पुरानो करारको युगमा जस्तै—दानिएललाई सिंहको खोरमा फालिँदा सिंहहरूले उनलाई किन टोकेनन्? किनभने उनीसँग परमेश्‍वरले सिंहहरूलाई आफूलाई टोक्न अनुमति दिनुहुन्न भन्‍ने विश्‍वास थियो। त्यसोभए दानिएल आफ्नो हृदयमा के सोचिरहेका थिए? उनले परमेश्‍वरबारे गुनासो गरेनन्। उनले आफ्नो हृदयमा यसो भने, ‘परमेश्‍वरले मलाई सिंहको खोरमा फाल्नुभएको छ। म र सिंहहरू दुवै प्राणी हौँ। यदि परमेश्‍वर तिनलाई मलाई खान अनुमति दिनुहुन्छ भने, मेरो मर्ने समय आएको छ। यदि परमेश्‍वर अनुमति दिनुहुन्न भने, सिंहहरूले मलाई खानेछैनन्। यसले म अझै पनि परमेश्‍वरको हातमा जिउनुपर्छ, र मेरो आयु अझै सकिएको छैन र म मर्नुपर्ने होइन भन्‍ने प्रमाणित गर्छ। यो कुरा सृष्टिकर्ताद्वारा निर्धारण गरिन्छ।’ जब दानिएलले यस मामिलाको सामना गरे, तब पहिलो कुरा, उनले परमेश्‍वरको नामलाई इन्कार गरेनन्, दोस्रो कुरा, परमेश्‍वरले गर्नुभएको कामप्रति उनलाई कुनै शङ्का थिएन, उनले यसको आलोचना वा निन्दा गरेनन्, वा परमेश्‍वरविरुद्ध विद्रोह गरेनन्, र उनी परमेश्‍वरका प्रबन्धहरूमा समर्पित हुन सक्षम भए। यसरी शैतान पराजित र अपमानित भयो। त्यसोभए, दानिएलका कार्य र प्रकटीकरणहरू के थिए? ती गवाही थिए। तँसँग यस्तो कद भएपछि मात्रै तैँले यस्ता परीक्षाहरू सामना गर्नेछस्। परमेश्‍वरले तँलाई सिंहको खोरमा राख्नुभए पनि, तँ डराउँदैनस्, र सिंहहरूले तँलाई खाने आँट गर्दैनन् भने, यसले तँसँग साँचो आस्था छ र तँ सिद्ध पारिने मार्गमा लागेको छस् भन्‍ने प्रमाणित गर्छ। जीवनको वृद्धि ठ्याक्कै यस्तै हुन्छ। अय्यूबको असीमित सम्पत्ति खोसिएजस्तै, सिंहको खोरमा फालिनु पनि एउटा परीक्षा हो। अय्यूबको प्रकटीकरण के थियो? (समर्पण।) उनी किन समर्पित हुन सक्षम भए? किनभने परमेश्‍वरले गरेको कामबारे अय्यूबलाई कुनै शङ्का थिएन। परमेश्‍वरले इनाम दिनुभए पनि वा खोस्नुभए पनि, अय्यूबका लागि त्यो ठीकै थियो। परमेश्‍वरले एक दिन दिनुभएर अर्को दिन खोस्नुभए पनि, अय्यूब अझै पनि समर्पित हुन्थे। परमेश्‍वरले जसरी कार्य गर्नुभए पनि, अय्यूबका लागि त्यो ठीकै थियो; उनी परमेश्‍वरलाई उहाँको इच्छाअनुसार योजनाबद्ध गर्न दिन र परमेश्‍वरमा समर्पित हुन सक्थे। उनी परमेश्‍वरसँग मिल्ने व्यक्ति थिए। अर्थात्, परमेश्‍वरले जसरी कार्य गर्नुभए पनि, परमेश्‍वरले उनलाई खेलौना बनाउनुभए पनि, उनी अझै पनि समर्पित हुन सक्थे। … साँचो आस्थामा साँचो समर्पण समावेश हुन्छ, र साँचो समर्पणले साँचो आस्थालाई जन्म दिन्छ। यदि तँसँग साँचो आस्था छ र तँ साँचो समर्पण हासिल गर्न सक्छस् भने, कुन परीक्षाले तँलाई हराउन सक्छ? कुन परिवेशले तँलाई हराउन सक्छ? तँलाई कुनै पनि परिवेशले हराउन सक्दैन। तँलाई सिंहको खोरमा फालिए पनि, सिंहहरूले तँलाई खाने आँट गर्नेछैनन्। के यो राम्रो कुरा होइन र? (हो।)” (परमेश्‍वरको सङ्गति)। परमेश्‍वरका वचनहरूले मेरो हृदयलाई आकाशदीप जस्तै उज्यालो बनाइदिए। जब राजाको दमनमा दानिएललाई सिंहको खोरमा फ्याँकियो, उसले मृत्युको सामना गरिरहेको भए पनि परमेश्‍वरलाई दोष दिएन। बरु, उसले सबै कुरामाथिको परमेश्‍वरको सार्वभौमिकतामा आफ्नो दृढ़ विश्‍वास राखिरह्यो र आफूलाई पूर्ण रूपमा परमेश्‍वरमा समर्पित गर्‍यो। उसले परमेश्‍वरमाथि साँचो विश्‍वास गरेको थियो। दानिएलको अनुभवले मलाई प्रेरणा दियो। यसले मलाई के देखायो भने, मैले पनि दानिएलले जस्तै परमेश्‍वरमाथि विश्‍वास गर्नुपर्छ अनि सतावट र दमनयुक्त वातावरणमा उहाँको सार्वभौमिकतामा समर्पित हुनुपर्छ। तर यी वास्तविक जीवनका परिस्थितिहरूको सामना गर्दा, ममा दानिएलको जस्तो विश्‍वासको कमी थियो। जब मण्डलीले ठूलो दमनको सामना गर्‍यो र परमेश्‍वरका वचनका पुस्तकहरूलाई तुरुन्तै सारिनुपर्ने भयो, मैले कर्तव्यमा समावेश रहेका ठूला जोखिमहरूका बारेमा पहिले विचार गरेँ। मलाई पुलिसले बाटोमा पक्राउ गरी कुटपिट गरेर मार्ला भन्‍ने डर लागेको थियो। जब महामारी फैलियो, तब मलाई सङ्क्रमित भएर मर्छु भन्‍ने डर लाग्यो, र म डर र कायरताको स्थितिमा जिएँ। म आफूलाई बचाउन र जति सक्दो चाँडो भागेर जानका लागि आफ्नो कर्तव्यलाई त्याग्न समेत चाहन्थेँ। यो प्रतिकूल वातावरणले परमेश्‍वरप्रति मेरो साँचो विश्‍वास र समर्पणको कमीलाई प्रकट गर्‍यो। जब गैर-विश्‍वासीहरूले सम्पूर्ण सहर महामारीमा डुबेको देख्छन्, तिनीहरू आतङ्क र भयमा डुब्छन्। तिनीहरूले परमेश्‍वरमा विश्‍वास नगर्ने र तिनीहरूले भरोसा गर्ने कोही नहुने हुनाले यस्तो भएको हो। परमेश्‍वरको विश्‍वासी भएर पनि, म अझै यति डराएकी थिएँ अनि मलाई परमेश्‍वरको सर्वशक्तिमानता र सार्वभौमिकतामाथि विश्‍वास थिएन, त्यसकारण मैले कसरी आफूलाई विश्‍वासी भन्न सक्थेँ र? मैले अर्काको देशमा पुऱ्याइएको, अनि राजाद्वारा सताइएर परमेश्‍वरको प्रार्थना गर्नबाट बन्चित भएको दानिएलका बारेमा सोचेँ। दानिएलले झुक्नुको सट्टा मृत्यु रोज्दै, अन्धकारका शक्तिहरूसँग सम्झौता गर्न अस्वीकार गऱ्यो र परमेश्‍वरलाई प्रार्थना गरिरह्यो। अन्तिममा, उसलाई सिंहको खोरमा फ्याँकियो, तर परमेश्‍वर उसको साथमा हुनुभएकोले, सिंहहरूले उसलाई हानि गर्ने आँट गरेनन्। त्यसरी नै, हामी महामारीको चपेटा वा पक्राउमा पर्ने सबै कुरा परमेश्‍वरकै हातमा हुन्छ। म पक्राउ पर्छु कि पर्दिनँ भन्‍ने कुरा पूर्ण रूपमा परमेश्‍वरकै हातमा हुन्छ। म पक्राउ परेर जेल पुगे पनि, मैले आफूलाई परमेश्‍वरमा समर्पित गर्दै उहाँको गवाहीमा दृढ़ रहनुपर्छ। यदि मलाई भाइरस लाग्यो भने, म उहाँका योजनाबद्ध कार्य र प्रबन्धहरूमा समर्पित हुनेछु। म मरेछु भने पनि, गुनासो छैन। अहिले सबैभन्दा अत्यावश्यक कुरा भनेको परमेश्‍वरका वचनका पुस्तकहरूको संरक्षण गर्नु हो। जस्तोसुकै जोखिम भए पनि, मैले तिनलाई जति सक्दो चाँडो सार्नका लागि परमेश्‍वरमा भरोसा गर्नुपर्छ। मैले आफ्ना चिन्ताहरूलाई त्याग्दै कारबाहीपछिको यो कामलाई उचित रूपमा सम्हाल्न मेरा ब्रदर-सिस्टरहरूसँग मिलेर काम गर्नुपर्छ। यसरी सोच्न थालेपछि, मलाई निकै राहतको अनुभूति भयो। आज दिउँसो, मैले थाहा पाउनु अघि नै, मलाई निकै हलुका महसुस भयो।

बिहीवार, डिसेम्बर १५, २०२२, पानी पर्दै गरेको दिन

समय कति छिटो बित्ने रहेछ। म यहाँ आएको दुई महिना भैसकेछ। म यहाँ आएदेखि नै मैले दमनका नतिजाहरूलाई सम्हाल्दै आएकी छु, तर प्रतिकूल वातावरणका कारण, प्रगति ढिलो भएको छ। हिजो साँझ, कसैले यहूदा जस्तै बनेर धेरै अगुवा, सेवक, ब्रदर-सिस्टरहरूलाई धोका दिएको भन्‍ने मैले सुनेँ। मैले मनमनै सोचेँ, “यहाँ मानिसहरूलाई राख्न सकिने घरहरू अब सुरक्षित छैनन्। हाम्रो सबै काममा ठूलो बाधा आएको छ, र अहिले परिस्थिति अझै खराब भएको छ। यो काम पूरा गर्न ठ्याक्कै कति समय लाग्ला?” यो सोचले मलाई उकुसमुकुस बनायो। आज राती, वाङ्ग यिङ्ग आइन्, र उनले आफूलाई अघिल्लो रात कसैले पछ्याएको ज्यादै सम्भावना भएकोले अब यहाँ सुरक्षित नरहेको कुरा बताइन्। उनले मलाई फर्केर जाने सुझाव दिइन्। म उनको सुझावमा अत्यन्तै सहमत भएँ, र मैले सोचेँ, “यस्तो खराब परिस्थितिमा, फर्केर जानु नै राम्रो हुन्छ। जे भएनि, म यहाँ बस्न नचाहेकी त होइन, यहाँ बस्‍ने सुरक्षित ठाउँ नभएर मात्र हो। अहिले म जानु पूर्ण रूपमा उचित हुनेछ।” तर मैले त्यहाँबाट जाने बारेमा सोच्ने बित्तिकै, मलाई फेरि ग्लानि हुन थाल्यो। यहाँ गर्नुपर्ने काम अझै धेरै छ। के मैले आफ्नो कर्तव्य त्यागेर जानु उचित होला र? अहिलेको प्रतिकूल परिस्थितिमा पनि, हाम्रा ब्रदर-सिस्टरहरूले यहाँ आएर कामका बारेमा छलफल गर्ने उपाय फेला पारेकै छन्। म फर्केर गएँ भने त, मैले कामका बारेमा थप जानकारी लिन सक्दिनँ। तर यहाँ बस्नका लागि सुरक्षित ठाउँ कहीँ छैन। म त्रसित पक्षी जस्तै निरन्तर डर र तनावमा जिइरहेकी छु। मलाई के गर्ने-गर्ने भएको छ। जाने कि बस्ने? के गर्ने मलाई थाहा छैन।

आइतबार, डिसेम्बर १८, २०२२, घाम लागेको दिन

आज, मैले मनन गरिरहेँ, “मलाई प्रतिकूल वातावरणको सामना गर्दा किन सधैँ भाग्‍न मन लाग्छ?” मैले एक जना सिस्टरबाट पत्र प्राप्त गरेँ, र यो पढिसकेपछि म निकै भावुक भएँ। उनले पक्राउबाट रिहाइ भएपछि, दमनपछिका परिस्थितिहरूबारे काम गर्न मण्डलीमा बस्न चाहेको बारेमा लेखेकी थिइन्। तर उनलाई कुनै पनि बेला पुलिसले पक्राउ गर्न सक्छ भन्‍ने चिन्ता लागेको हुनाले, उनी गइन्। परिणामस्वरूप, उनले केही समयसम्म आफ्नो कर्तव्य पूरा गर्न सकिनन्, जसले गर्दा उनलाई पछुतो भयो। खास गरी, उनले परमेश्‍वरका वचनहरूको एउटा खण्ड उद्धृत गरिन् जुन मेरो आफ्नै स्थितिसँग निकै सम्बन्धित थियो। सर्वशक्तिमान्‌ परमेश्‍वर भन्‍नुहुन्छ: “आफ्ना कर्तव्यहरू निर्वाह गर्ने क्रममा, सकारात्मक कुरा चाहिँ, यदि तैँले आफ्ना कर्तव्यहरूलाई सही रूपमा लिन सकिस्, जस्तोसुकै परिस्थितिहरू आइपरे पनि तिनलाई कहिल्यै त्यागिनस्, र अरूले आस्था गुमाएर आफ्ना कर्तव्यहरू निभाउन छाड्दा पनि तँ आफ्नो कर्तव्यमा अडिग रहिस् र तिनलाई सुरुदेखि अन्त्यसम्म कहिल्यै त्यागिनस्, र अन्त्यसम्मै आफ्ना कर्तव्यहरूप्रति अडिग र वफादार रहिस् भने, तँ आफ्ना कर्तव्यहरूलाई साँच्चिकै कर्तव्यकै रूपमा लिइरहेको हुन्छस् र पूर्ण बफादारी देखाइरहेको हुन्छस्। यदि तँ यो मानक पूरा गर्न सक्छस् भने, तैँले पर्याप्त मात्रामा आफ्ना कर्तव्यहरू निर्वाह गर्ने लक्ष्य मूलभूत रूपमा पूरा गरेको छस्; यो सकारात्मक पाटो हो। तर, यो मानकसम्म पुग्नुअघि, नकारात्मक पाटो के हो भने, व्यक्ति विविध परीक्षाहरू सहन सक्षम हुनैपर्छ। कुनै व्यक्तिले आफ्नो कर्तव्य निर्वाह गर्ने क्रममा परीक्षाहरू सहन नसकेकाले आफ्नो कर्तव्य त्यागेर भाग्छ र आफ्नो कर्तव्यमाथि विश्‍वासघात गर्छ भने, यो कस्तो समस्या हो? यो परमेश्‍वरलाई विश्‍वासघात गर्नुसरह हो। परमेश्‍वरको आज्ञामाथि विश्‍वासघात गर्नु भनेको परमेश्‍वरलाई विश्‍वासघात गर्नु हो। के परमेश्‍वरलाई विश्‍वासघात गर्ने व्यक्तिले अझै पनि मुक्ति प्राप्त गर्न सक्छ? यो व्यक्तिले मुक्ति पाउने आशा सक्किन्छ; सबै आशा गुम्छ, र उसले यसअघि निर्वाह गरेका कर्तव्यहरू श्रम गरेको मात्र थिए, जुन उसले विश्‍वासघात गरेसँगै बिलाएर गएको छ। त्यसैले, आफ्नो कर्तव्यमा अडिग रहनु अत्यावश्यक कुरो हो; यसो गरेमा आशा रहन्छ। बफादारीपूर्वक आफ्नो कर्तव्य पूरा गरेमा व्यक्तिले मुक्ति प्राप्त गर्न र परमेश्‍वरको अनुमोदन पाउन सक्छ। आफ्नो कर्तव्यप्रति अडिग रहनमा हरव्यक्तिलाई सबैभन्दा कठिन लाग्ने कुरा के हो? त्यो भनेको परीक्षा सामना गर्दा ऊ अडिग रहन सक्छ कि सक्दैन भन्‍ने कुरा हो। यी परीक्षाहरूमा के-के पर्छन्? पैसा, हैसियत, आत्मीय सम्बन्ध, भावनाहरू। अरू के-के पर्छन्? यदि केही कर्तव्यहरूमा जोखिमहरू छन्, ज्यानकै जोखिम समेत छन्, र त्यस्ता कर्तव्यहरू निर्वाह गर्दा पक्राउ पर्ने र कैद हुने वा सताएर मारिने सम्भावना समेत छ भने, के तँ अझै आफ्नो कर्तव्य निर्वाह गर्न सक्छस्? के तँ डटिरहन सक्छस्? यी परीक्षाहरूलाई जित्न कति सहज हुन्छ भन्‍ने कुरा व्यक्तिले सत्यता पछ्याउँछ कि पछ्याउँदैन भन्‍ने कुरामा भर पर्छ। यो व्यक्तिले सत्यता पछ्याउने क्रममा बिस्तारै यी परीक्षाहरू खुट्ट्याउन र चिन्न सक्ने, तिनको सार र तीपछाडिका शैतानी चालहरू चिन्न सक्ने क्षमतामाथि भर पर्छ। यसका लागि व्यक्तिले आफ्ना भ्रष्ट स्वभाव, प्रकृति सार, र आफ्ना कमजोरीहरू चिन्न पनि आवश्यक हुन्छ। व्यक्तिले परमेश्‍वरलाई उसको रक्षा गर्न निरन्तर अनुरोध पनि गर्नुपर्छ, ताकि उसले यी परीक्षाहरू सहन सकोस्। यदि कसैले तिनलाई सहन सक्छ, र कुनै पनि परिस्थितिमा विश्‍वासघात वा उम्कने काम नगरी अडिग रहन सक्छ भने, मुक्ति प्राप्त गर्ने सम्भावना ५० प्रतिशत पुग्छ। के यो ५० प्रतिशत सजिलै प्राप्त गर्न सकिन्छ? हरेक कदम खतराले भरिएको एउटा चुनौती हो; यो हासिल गर्न सजिलो छैन!” (वचन, खण्ड ३। आखिरी दिनहरूका ख्रीष्टका वार्तालापहरू। कर्तव्यको पर्याप्त कार्य-सम्पदान भनेको के हो?)। परमेश्‍वरका वचनहरूले मेरो हृदयलाई गहन रूपमा छोए। मेरो जीवनमा जस्तोसुकै परिस्थिति आए पनि धोका नदिई वा नभागी म सधैँ आफ्नो कर्तव्यमा अडिग रहूँ भन्‍ने आशा नै परमेश्‍वरको अभिप्राय हो। त्यसपछि मात्रै मसँग साँचो गवाही हुनेछ। मैले प्रतिकूल वातावरणको सामना गर्दा कायरता र डरले पछि हट्दै, आत्मसंरक्षणका नाममा आफ्नो कर्तव्य त्यागेँ भने, मैले परमेश्‍वरलाई धोका दिइरहेकी हुनेछु र आफ्नो गवाही गुमाउनेछु। यति धेरै ब्रदर-सिस्टरहरूलाई पक्राउ गरिएका हुनाले, दमनको परिणामहरूका बारेमा तुरुन्तै ध्यान दिनु आवश्यक छ। मैले परमेश्‍वरका धेरै वचनहरू पढेकी छु र परमेश्‍वरले प्रदान गर्नुभएका सबै कुराको आनन्द लिएकी छु, तर सत्यताको क्षणमा, म परमेश्‍वरप्रति बफादार रहन सक्दिनँ वा सिर्जित प्राणीका रूपमा आफ्नो भूमिका निर्वाह गर्न सक्दिनँ। म यहाँको प्रतिकूल वातावरणलाई छोड्ने बहानाका रूपमा समेत प्रयोग गर्न चाहन्छु। म कति स्वार्थी र धूर्त छु! यदि म गएँ भने, मैले मेरा ब्रदर-सिस्टरहरूका सामु कामको बारेमा छलफल गर्न पाउँदिन। यसले काममा असर गर्नेछ। यसका साथै, ठूलो सङ्ख्यामा गरिएका पक्राउका कारण ब्रदर-सिस्टरहरू अलिक त्रसित र भयभीत भइरहेका छन्, त्यसकारण यतिबेला हामीले एक-अर्कालाई साथ र प्रोत्साहन दिनुपर्छ। मैले तिनीहरूसँग परमेश्‍वरको अभिप्रायका साथै सतावट र कठिनाइहरूको सामना गर्दा कसरी आफ्नो कर्तव्य राम्ररी पूरा गर्ने भन्‍ने बारेमा धेरै भन्दा धेरै सङ्गति गर्नुपर्छ। त्यसकारण, म यहाँ बस्नु कामका लागि फाइदाजनक हुन्छ। यदि मैले मृत्युको डरले आफ्ना हितहरूका बारेमा मात्रै चिन्ता गरेँ र आफ्नो कर्तव्य त्यागेँ भने, म त एक स्पष्ट भगौडा तथा परमेश्‍वरको विश्‍वासघाती बन्नेछु। त्यो कति स्वार्थी, घृणित र मानवताहीन कुरा होला! यी कुराहरूलाई ध्यानमा राख्दा, मैले के गर्नुपर्छ भन्‍ने मलाई थाहा छ। मैले वर्तमान परिस्थितिहरूसँग डर मान्‍नु हुँदैन, न त मैले खालि वाङ्ग यिङ्गलाई कसैले पछ्याइरहेको र मलाई पनि यसमा संलग्‍न गराइएला भन्‍ने डरले आफ्नो कर्तव्य त्यागेर जान मिल्छ। मैले परमेश्‍वरमा भरोसा गरेर मलाई यहाँ हेर्न पठाइएको दमन पछिको परिस्थितिलाई सम्हाल्न सक्नेजति गर्नुपर्छ। मेरो जीवनमा जति नै खतराहरू आइपरे पनि वा काम जति नै गाह्रो भए पनि, म आफ्नो बफादारी देखाउन तयार छु। म मरूँ वा बाँचूँ, म आफूलाई परमेश्‍वरमा सुम्पन्छु, उहाँलाई नै सबै कुरा योजनाबद्ध गर्न दिन्छु, र म उहाँको सार्वभौमिकता र प्रबन्धहरूमा समर्पित हुन्छु। यसको लागि मेरो ज्यान गए पनि, म यो काम राम्ररी पूरा गर्नेछु।

मंगलबार, डिसेम्बर २०, २०२२, घाम लागेको दिन

मेरो जीवनमा के भइरहेको छ भनेर एक-एक दृश्यको विचार गर्दा, मैले यस्तो मनन गरेँ: “म किन खतरनाक वातावरणको सामना गर्ने बित्तिकै भाग्न र आफ्नो कर्तव्य त्याग्न चाहन्छु? कुन प्रकृतिले मलाई नियन्त्रण गरिरहेको छ?” मैले खोजी गर्दा, परमेश्‍वरका वचनहरूका दुई वटा खण्डहरू भेटेँ: “ख्रीष्ट विरोधीहरू अत्यन्तै स्वार्थी र घृणित हुन्छन्। परमेश्‍वरमाथि तिनीहरूसँग साँचो विश्‍वास हुँदैन, परमेश्‍वरप्रतिको बफादारी हुने कुरा त परै जाओस्; जब तिनीहरूले कुनै समस्याको सामना गर्छन्, तिनीहरूले केवल आफूलाई बचाउँछन् र आफ्नो सुरक्षा गर्छन्। तिनीहरूका लागि, आफ्नो सुरक्षाभन्दा महत्त्वपूर्ण कुरा अरू केही हुँदैन। तिनीहरू जीवित रहेसम्म र पक्राउ नपरेसम्म पुग्यो, तिनीहरूले मण्डलीको काममा कति हानि पुगेको छ भन्ने कुराको वास्ता गर्दैनन्। यस्ता मानिसहरू अत्यन्तै स्वार्थी हुन्छन्, तिनीहरूले दाजुभाइ-दिदीबहिनीहरू वा मण्डलीको कामबारे बिल्कुलै सोच्दैनन्, तिनीहरूले आफ्नै सुरक्षाबारे मात्र सोच्छन्। तिनीहरू ख्रीष्टविरोधीहरू हुन्। … ख्रीष्टविरोधीहरू मण्डलीको काम र परमेश्‍वरको भेटी छोडेर हिँड्छन्, र तिनीहरू घटनाका असरहरू समाधान गर्न मानिसहरू खटाउँदैनन्। यो त ठूलो रातो अजिङ्गरलाई परमेश्‍वरको भेटी र उहाँका चुनिएका मानिसहरू हत्याउन अनुमति दिनुजस्तै हो। के यो परमेश्‍वरका भेटीहरू र उहाँका चुनिएका मानिसहरूप्रति गुप्त रूपमा धोका दिनु होइन र? परमेश्‍वरप्रति बफादार मानिसहरूलाई वातावरण खतरनाक छ भन्‍ने स्पष्टसित थाहा हुँदा पनि तिनीहरू घटनाको असर सम्‍हाल्‍ने खतरा मोल्‍छन्, अनि आफू पछि हट्नुअघि परमेश्‍वरको घरमा हुने नोक्सान कम बनाइराख्छन्। तिनीहरूले आफ्नो सुरक्षालाई प्राथमिकतामा राख्दैनन्। मलाई भन्, ठूलो रातो अजिङ्गरको यो दुष्ट देशमा, परमेश्‍वरमा विश्‍वास गर्दा र आफ्‍नो कर्तव्य निभाउँदा पटक्कै खतरा छैन भनेर कसले सुनिश्चित गर्न सक्छ? व्यक्तिले जुनसुकै कर्तव्य लिए पनि, यसमा केही खतरा हुन्छ नै—तैपनि कर्तव्य निभाउनु परमेश्‍वरको आज्ञा हो, र परमेश्‍वरलाई पछ्याउने क्रममा, व्यक्तिले आफ्‍नो कर्तव्य निभाउने खतरा मोल्‍नैपर्छ। व्यक्तिले बुद्धि चलाउनुपर्छ, र आफ्‍नो सुरक्षा सुनिश्‍चित गर्न उपायहरू अपनाउनुपर्छ, तर व्यक्तिगत सुरक्षालाई प्राथमिकता दिनु हुँदैन। उसले पहिले परमेश्‍वरका अभिप्रायहरूलाई विचार गर्नुपर्छ, उहाँको घरको कामलाई पहिलो स्थानमा राख्‍नुपर्छ र सुसमाचार सुनाउने कार्यलाई पहिलो स्थानमा राख्‍नुपर्छ। परमेश्‍वरले तिनीहरूलाई दिनुभएको आज्ञा पूरा गर्नु सबैभन्दा महत्त्वपूर्ण कुरा हो, र यो नै पहिले आउँछ। ख्रीष्ट विरोधीहरूले आफ्नो व्यक्तिगत सुरक्षालाई उच्च प्राथमिकता दिन्छन्; तिनीहरू अरू कुनै कुरासित तिनीहरूको सम्बन्ध छैन भनी विश्‍वास गर्छन्। अरू कसैलाई केही भयो भने तिनीहरू वास्ता गर्दैनन्, चाहे त्यो व्यक्ति जोसुकै होस्। जबसम्म ख्रीष्ट विरोधीहरू आफैलाई केही नराम्रो हुँदैन, तबसम्‍म तिनीहरू ढुक्‍क नै हुन्छन्। तिनीहरूमा कुनै बफादारीता हुँदैन, जुन कुरा ख्रीष्टविरोधीको प्रकृति सारद्वारा निर्धारित हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दुई))। “ख्रीष्टविरोधीहरू परमेश्‍वरप्रति कुनै बफादारी देखाउँदैनन्। जब तिनीहरूलाई काम दिइन्छ, तिनीहरू खुशीसाथ यो काम स्वीकार गर्छन्, र केही राम्रा घोषणाहरू गर्छन्, तर खतरा आइपर्दा, तिनीहरू सबैभन्दा छिटो भाग्छन्; सबैभन्दा पहिले दौडने, सबैभन्दा पहिले भाग्‍ने तिनीहरू नै हुन्छन्। यसले तिनीहरूको स्वार्थीपन र घृणित अवस्था अत्यन्तै गम्भीर छ भन्‍ने देखाउँछ। तिनीहरूमा कुनै जिम्मेवारी वा बफादारीको भाव हुँदैन। समस्या सामना गर्दा, तिनीहरूलाई कसरी भाग्‍ने र कसरी लुक्ने भन्‍ने मात्रै थाहा हुन्छ, र तिनीहरू आफ्नो रक्षा गर्नेबारे मात्रै विचार गर्छन्, आफ्नो जिम्मेवारी वा कर्तव्यबारे कहिल्यै विचार गर्दैनन्। आफ्नो व्यक्तिगत सुरक्षाको लागि, ख्रीष्टविरोधीहरू निरन्तर आफ्नो स्वार्थी र घृणित प्रकृति प्रदर्शन गर्छन्। तिनीहरू परमेश्‍वरको घरको काम वा आफ्ना कर्तव्यहरूलाई प्राथमिकता दिँदैनन्। परमेश्‍वरको घरका हितहरूलाई त झन् तिनीहरू अझै कम मात्र प्राथमिकता दिन्छन्। बरु यसको साटो, तिनीहरूले आफ्नै सुरक्षालाई प्राथमिकता दिन्छन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दुई))। परमेश्‍वरले ख्रीष्ट-विरोधीहरूको स्वार्थीपन र घृणितपनलाई खुलासा गर्नुहुन्छ। आफ्नो कर्तव्य पूरा गर्ने क्रममा प्रतिकूल वातावरणको सामना गर्दा, तिनीहरू जहाँ गए पनि आफ्नो बारेमा मात्रै सोच्छन्। तिनीहरूले आफ्नो सुरक्षा र जीवनलाई विशेष महत्त्व दिन्छन्। तिनीहरूको आफ्नै हितहरूमा असर परेपछि, तिनीहरूले परमेश्‍वरका घरको कामलाई त्याग्छन् र परमेश्‍वरप्रति कुनै बफादारी देखाउँदैनन्। ख्रीष्ट-विरोधीहरूलाई खुलासा गर्ने परमेश्‍वरका वचनहरू पढ्दा, मेरो हृदय छेडियो। मैले यस्तै आचरण देखाएकी थिइनँ र? यहाँ मण्डलीको खराब वातावरण र महामारीको प्रकोप देख्दा, म पुलिसले पक्राउ गर्ला र यातना दिएर मार्ला भनेर डराएँ; म भाइरस लागेर मर्छु भनेर पनि डराएँ। मलाई मृत्युको विशेष डर थियो र म जति सक्दो चाँडो भाग्न चाहन्थेँ। “अरूको होइन, आफ्‍नो दुनो सोझ्याउनुपर्छ” “आफ्नो नियति आफ्नै हातमा हुन्छ” र “खराब जीवन असल मृत्युभन्दा असल हुन्छ,” भन्‍ने जस्ता शैतानी विषहरूद्वारा जिइरहेकी हुनाले, हामीले जीवनमा आफ्नै बारेमा सोच्नुपर्छ भन्‍ने मलाई विश्‍वास थियो; म आफ्नो कर्तव्य पूरा गर्न मूल्य चुकाउनुको सट्टा नीच अस्तित्वमा रहन चाहने रहिछु। म अत्यन्तै स्वार्थी र घृणित छु! आफ्नो कर्तव्य बफादारीका साथ पूरा गर्ने ती ब्रदर-सिस्टरहरूले प्रतिकूल वातावरणमा त्यसो गर्नुका जोखिमहरू थाहा पाए पनि, परमेश्‍वरमा भरोसा गरेर आफ्नो ज्यान जोखिममा पार्दै आफ्नो कर्तव्यमा अडिग रहन्छन् र अन्तिममा परमेश्‍वरका वचनका पुस्तकहरू र अरू ब्रदर-सिस्टरहरूका सुरक्षाको हिफाजत गर्छन्। यसको विपरीत, म यति लज्जित छु। यहाँ, वातावरण प्रतिकूल छ, महामारी अलिक खराब छ, तर पनि कतिपय ब्रदर-सिस्टरहरूले मलाई बास दिएर आफूलाई जोखिममा पारेका छन्, तैपनि म आफ्नै बारेमा चिन्ता गरिरहन्छु, र पूर्ण हृदयले आफूलाई आफ्नो कर्तव्यमा समर्पित गर्न सक्दिनँ। ममा साँच्चै नै मानवताको कमी छ! मसँग कुनै विवेक वा समझ र परमेश्‍वरका वचनका पुस्तकहरू खतरामा छन् भन्‍ने थाहा हुँदो हो त, मैले दमनपछिका काम उचित रूपमा गरिएको सुनिश्चित गर्न सक्दो प्रयास गर्ने थिएँ र हानिहरूको न्यूनीकरण गर्ने थिएँ। यदि म साँच्चै नै भागेँ र परमेश्‍वरका वचनका पुस्तकहरू समयमा नै स्थानान्तरण भएनन् भने, ती ठूलो रातो अजिङ्गरको हातमा पर्ने ठूलो सम्भावना थियो। अझै धेरै ब्रदर-सिस्टरहरू पक्राउ पर्ने खतरा थियो, र परिणाम स्वरूप ब्रदर-सिस्टरहरूको जीवन प्रवेशमा अझै ठूलो घाटा हुनेथियो। यसरी, मैले पक्राउबाट उम्केर आफ्नो ज्यान जोगाए पनि, मैले गम्भीर अपराध छोडेर जाने थिएँ। म अत्यन्तै पछुतोले भरिने थिएँ, तैपनि यसका बारेमा केही गर्नका लागि ढिला भइसकेको हुने थियो! मलाई प्रभु येशूले भन्नुभएको यो वचन याद आयो: “अनि शरीर मार्ने तर आत्मा मार्न नसक्‍नेहरूसँग नडराओ, तर उहाँसँग डराओ जसले आत्मा र शरीर दुवै नरकमा नष्ट पार्न सक्‍नुहुन्छ” (मत्ती १०:२८)। “आफ्नो जीवन भेट्टाउनेले त्यो गुमाउनेछ: र मेरो खातिर आफ्नो जीवन गुमाउनेले त्यो भेट्टाउनेछ” (मत्ती १०:३९)। मलाई सर्वशक्तिमान् परमेश्‍वरको वचनको एउटा खण्ड पनि याद आयो, जसमा भनिएको छ: “परिवार, धन-सम्पत्ति, र यस जीवनका भौतिक थोकहरू सबै बाहिरी थोकहरू हुन्; आफूसँग जोडिएको एउटै मात्र कुरा जीवन हो। प्रत्येक जीवित व्यक्तिका लागि जीवन सम्हालेर राख्नुपर्ने सबैभन्दा बहुमूल्य र प्रिय कुरा हो, अनि यी व्यक्तिहरूले मानवजातिप्रति परमेश्‍वरको प्रेमको पुष्टि गर्न र गवाही दिन भनेर आफ्नो सबैभन्दा बहुमूल्य सम्पत्ति अर्थात् जीवन अर्पण गर्न सकेको देखिन्छ। तिनीहरूको मृत्यु भएको दिनसम्म, तिनीहरूले परमेश्‍वरको नाउँलाई इन्कार गरेनन्, न त तिनीहरूले परमेश्‍वरको कामलाई नै इन्कार गरे, र तिनीहरूले आफ्नो जीवनको अन्तिम क्षण यही तथ्यको अस्तित्वको गवाही दिनका निम्ति प्रयोग गरे—के यो सर्वोच्‍च प्रकारको गवाही होइन र? यो आफ्नो कर्तव्य पूरा गर्ने सबैभन्दा राम्रो तरिका हो; आफ्नो जिम्मेवारी पूरा गर्नु भनेको यही नै हो। जब शैतानले तिनीहरूलाई धम्कायो र आतङ्कित बनायो, र, अन्त्यमा जब त्यसले तिनीहरूलाई तिनीहरूको जीवनको मूल्य चुकाउन बाध्य बनायो, तिनीहरूले आफ्नो जिम्मेवारी त्यागेनन्। चरम हदसम्म आफ्नो कर्तव्य पूरा गर्नु भनेको यही हो। मैले यसो भन्‍नुको अर्थ के हो? के मेरो भनाइको अर्थ तिमीहरूले पनि परमेश्‍वरको गवाही दिन र उहाँको सुसमाचार फैलाउन त्यस्तै तरिकाको प्रयोग गर भन्‍ने हो? तैँले त्यसै गर्नुपर्छ भन्‍ने जरुरी छैन, तर तैँले यो तेरो जिम्मेवारी हो, यदि परमेश्‍वरलाई आवश्यकता पऱ्यो भने, तैँले त्यसलाई पूरा गर्नैपर्ने एक दायित्वको रूपमा स्वीकार गर्नुपर्छ भन्‍ने कुरा बुझ्‍नैपर्छ। आजकल मानिसहरूको मनमा डर र चिन्ता छ, तर ती भावनाहरूको प्रयोजन के नै हुन्छ र? यदि परमेश्‍वर तैँले यस्तो गर् भन्‍ने चाहनुहुन्‍न भने, यसबारे चिन्ता गरेर के फाइदा? यदि परमेश्‍वर तैँले यो गर् भन्‍ने चाहनुहुन्छ भने, यो जिम्मेवारी तैँले पन्छाउन मिल्दैन न त इन्कार नै गर्न मिल्छ। तैँले सक्रिय भई सहकार्य गर्नुपर्छ र चिन्ता नलिई यसलाई स्विकार्नुपर्छ। व्यक्तिको मृत्यु जसरी भए पनि, ऊ शैतानसामु, र सैतानको हातमा मर्नु हुँदैन। यदि व्यक्ति मर्दै छ भने, ऊ परमेश्‍वरको हातमा मर्नुपर्छ। मानिसहरू परमेश्‍वरबाट आए, र परमेश्‍वरकहाँ नै फर्कन्छन्—सृष्टि गरिएको प्राणीमा हुनुपर्ने समझ र मनोवृत्ति यस्तै हो” (वचन, खण्ड ३। आखिरी दिनहरूका ख्रीष्टका वार्तालापहरू। सुसमाचार सुनाउनु सबै विश्‍वासीहरूले सम्मान गर्नुपर्ने कर्तव्य हो)। परमेश्‍वरका वचनहरूले मलाई के बुझाए भने जब मैले आफ्नो कर्तव्य पूरा गरिरहेको बेला खतरा र मृत्युको चुनौती आउँछ, म परमेश्‍वरप्रति नै बफादार रहनुपर्छ। यसका लागि ज्यान दिनु परे पनि, म आफ्नो कर्तव्यमा दृढ़ भएर लागिरहनुपर्छ र म कहिल्यै पनि शैतानको अघि झुक्‍नु हुँदैन। शैतानलाई जित्ने सबैभन्दा शक्तिशाली गवाही यही हो, जुन कुरालाई परमेश्‍वरले अनुमोदन गर्नुहुन्छ। मेरो ज्यान जाने खतराको सामना गर्दा, यदि मैले मृत्युको डरले, परमेश्‍वरको आज्ञालाई इन्कार गरेँ भने यो कलङ्कको एउटा नमुना बन्नेछ र परमेश्‍वरले यसलाई घृणा गर्नुहुनेछ। युगौँदेखि ती अगमवक्ता र धर्मदूतहरूले सुसमाचार प्रचार गर्ने र परमेश्‍वरको गवाही दिने कार्यका खातिर भयानक मृत्युको सामना गरेका थिए: कतिलाई घोडाले चार टुक्रा हुने गरी च्यातियो, केहीलाई रेटेर मारियो, भने अरू कतिलाई जिउँदै जलाइयो। परमेश्‍वरका खातिर पत्रुसलाई त उँधो मुन्टो नै पारेर क्रूसमा टाँगियो। आखिरी दिनहरूमा, कम्युनिस्ट पार्टीले धेरै ब्रदर-सिस्टरहरूलाई राज्यको सुसमाचार प्रचार गरेकोमा पक्राउ गरेर कठोर यातना दिएको छ। मृत्युको मुखमा समेत, तिनीहरू परमेश्‍वरको नाम इन्कार गर्न मान्दैनन्; भने कतिपयले त यातना भोगेर मर्दा समेत यहूदा बन्न वा परमेश्‍वरलाई धोका दिन मान्दैनन्। तिनीहरूले परमेश्‍वरका लागि सुन्दर र प्रभावशाली गवाहीहरू दिएका छन्। तिनीहरूले साँचो मार्ग जोगाउन आफ्नै जीवन उत्सर्ग गरेका छन् अनि यो दुष्ट संसारलाई आफ्नो मृत्युद्वारा परमेश्‍वर नै एक मात्र साँचो परमेश्‍वर, सृष्टिकर्ता हुनुहुन्छ भन्‍ने उद्घोष गर्दै गवाही दिएका छन्। यसका लागि ज्यानकै बलिदान दिनु परे पनि, तिनीहरू हिचकिचाउँदैनन्। परमेश्‍वरको गवाही दिन आफ्नो जीवन त्यागिदिनु बहुमूल्य र अर्थपूर्ण कार्य हो। यो गवाहीको सबैभन्दा उच्च रूप हो। यो महसुस गरेपछि, मलाई त्यति डर लागेन। म परमेश्‍वरमा भरोसा गरेर यो वातावरणको सामना गर्न तयार थिएँ।

यस बेला, मेरो मनमा परमेश्‍वरका यी वचनहरू आए। सर्वशक्तिमान्‌ परमेश्‍वर भन्‍नुहुन्छ: “शैतान जति नै ‘शक्तिशाली’ भए तापनि, त्यो जति नै दुस्साहसी र महत्त्वाकांक्षी भए तापनि, हानि पुऱ्याउने यसको क्षमता जति नै ठूलो भए पनि, त्यसले मानिसलाई भ्रष्ट तुल्याउने र प्रलोभनमा पार्ने उपायहरू जति नै धेरै भए पनि, त्यसले मानिसलाई विचलित बनाउने त्यसका चलाकी र युक्तिहरू जति नै चतुर भए तापनि, यो जति परिवर्तनीय स्वरूपमा अस्तित्वमा रहे तापनि, यसले एउटै जीवित प्राणीलाई सृष्टि गर्न कहिल्यै सकेको छैन, सबै थोकको अस्तित्वको लागि व्यवस्था वा नियमहरू कहिल्यै निर्माण गर्न सकेको छैन, र सजीव होस् वा निर्जीव होस् त्यसले कुनै पनि वस्तुलाई शासन गर्न र नियन्त्रण गर्न कहिल्यै सकेको छैन। आकाशमण्डल र वायुमण्डलमा, त्योबाट जन्‍मेको वा त्यसको कारणले अस्तित्वमा रहेको एक जना व्यक्ति वा थोक छैन; त्यसद्वारा शासन गरिएको, वा त्यसद्वारा नियन्त्रण गरिएको एउटै व्यक्ति वा वस्तु छैन। यसको विपरीत, त्यो परमेश्‍वरको प्रभुत्वमा जिउनु पर्ने मात्रै होइन, तर, त्योभन्दा पनि बढी, त्यसले परमेश्‍वरका सबै आदेश र आज्ञाहरूलाई पालना गर्नैपर्छ। परमेश्‍वरको अनुमतिविना, भूमिमा पानीको थोपा वा बालुवाको कण छुनु समेत शैतानको लागि कठिन हुन्छ; परमेश्‍वरको अनुमतिविना, शैतानसँग भूमिको कमिलोलाई हल्‍लाउने स्वतन्त्रता समेत छैन, परमेश्‍वरले सृष्टि गर्नुभएको मानवजातिलाई छुने कुरा त परै जाओस्। परमेश्‍वरको नजरमा, शैतान पहाडका लिली फूल, आकाशमा उड्ने चराचुरुङ्गी, समुद्रका माछा, र पृथ्वीका कीराभन्दा सानो छ। सबै थोकको बीचमा रहेको त्यसको भूमिका भनेको सबै थोकको सेवा गर्नु, र मानवजातिको लागि काम गर्नु, अनि परमेश्‍वरको काम र उहाँको व्यवस्थापन योजनामा सेवा गर्नु हो। त्यसको प्रकृति जस्तोसुकै दुर्भावनापूर्ण भए तापनि, र त्यसको सार जति नै दुष्ट भए तापनि, त्यसले गर्न सक्‍ने एउटै मात्र कुरा भनेको त्यसको कार्यगत गुणलाई कर्तव्यनिष्ठ भई पालन गर्नु हो: परमेश्‍वरको सेवामा हुनु, र परमेश्‍वरको लागि भिन्न धार प्रदान गर्नु। शैतानको सार र स्थान यही नै हो। त्यसको सार जीवनसँग जोडिएको छैन, शक्तिसँग जोडिएको छैन, अख्‍तियारसँग जोडिएको छैन; त्यो परमेश्‍वरको सेवा गर्ने मेसिनजस्तै परमेश्‍वरको हातमा खेलिरहेको हुन्छ!” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय १)। “जब मानिसहरूले आफ्‍नो जीवन बलिदान दिन तयार हुन्छन्, सबै कुरा तुच्छ बन्छ, र त्यतिको उत्तम कुरा कसैले पनि गर्न सक्दैन। जीवनभन्दा महत्त्वपूर्ण कुरा अरू के हुन सक्छ र? तसर्थ, मानिसहरूमा थप कुनै काम गर्न शैतान असमर्थ हुन्छ, यसले मानिसलाई गर्न सक्ने कुरा केही पनि छैन” (वचन, खण्ड १। परमेश्‍वरको देखापराइ र काम। “सम्पूर्ण ब्रह्माण्डको लागि परमेश्‍वरका वचनहरूका” रहस्यहरूको अर्थ-अनुवादहरू, अध्याय ३६)। परमेश्‍वरका वचनहरूमा अख्तियार र शक्ति हुन्छ। हरेक कुरा परमेश्‍वरकै सार्वभौमिकता र प्रबन्धमा हुन्छ। शैतान जति नै निर्दयी र द्वेषपूर्ण भए पनि, यो समेत परमेश्‍वरले तय गर्नुभएका सीमाहरूबाट उम्कन सक्दैन। परमेश्‍वरको आदेशविना, यसले सीमा पार गर्ने त आँट गर्दैन भने, हामीलाई हानि गर्ने त परको कुरा हो। शैतानले अय्यूबलाई बरबाद गर्न चाहेका बेला, परमेश्‍वरले शैतानलाई अय्यूबको ज्यान लिन दिनुभएन। अनि शैतानले आफूसँग भएका हरेक चाल र षड्यन्त्र प्रयोग गरे पनि, यसले अय्यूबको ज्यान लिने साहस गरेन। यसले गर्दा मलाई परमेश्‍वरको अख्तियार कुनै पनि शत्रु शक्तिहरूको पहुँचभन्दा बाहिर छ भने महसुस भयो। यहाँ परिस्थिति जति नै खराब भए पनि, म पक्राउ परेकी छैन। यो सबै परमेश्‍वरकै संरक्षणका कारणले हो। एक पटक, म एउटा आश्रयदाता घरमा गएकी थिएँ, तर त्यहाँकी सिस्टर कहिल्यै पनि मलाई लिन आइनन्। पछि, मैले के पत्ता लगाएँ भने कुनै यहूदाले त्यो घरलाई धोका दिएको थियो र त्यो पुलिसको कडा निगरानीमा छ। म त्यहाँ पुग्न नसक्‍नु सबै परमेश्‍वरको संरक्षण थियो। यसको साथै, यो महामारीले पुलिसको हात बाँधिदिएको छ, र ब्रदर-सिस्टरहरूलाई पक्राउ गर्ने तिनीहरूको प्रयासमा बाधा दिएको छ। नत्र भने, अझै कति जना ब्रदर-सिस्टरहरूले पक्राउको सामना गर्नेथिए भन्‍ने कसलाई के थाहा। यो सबै परमेश्‍वरको अचम्मको कार्य, बुद्धि र सर्वशक्तिमानता हो। यो प्रतिकूल वातावरणको बीचमा पनि, चिनियाँ कम्युनिस्ट पार्टीले परमेश्‍वरको अनुमतिविना मलाई छुने आँट गर्दैन। मलाई पक्राउ गरेर कठोर सजाय दिइन्छ कि दिइँदैन भन्‍ने कुरा सबै परमेश्‍वरकै हातमा छ। म अबदेखि आफ्नै लागि जिउन सक्दिनँ; म आफूलाई परमेश्‍वरमा समर्पित गर्न र हरेक दिन उहाँको अगुवाइमा हिँड्न तयार छु। यहाँको वातावरण जति नै प्रतिकूल भए पनि वा महामारी जति नै तीव्र भए पनि, म आफ्नो कर्तव्यमा अन्त्यसम्मै दृढ़ भएर लागिरहनेछु। यो महसुस गरेपछि, मैले मनमा शान्ति पाएँ र आफूलाई आफ्नो कर्तव्यमा समर्पित गरेँ।

शनिवार, डिसेम्बर ३१, २०२२, घमाइलो दिन

हिजो, सु जियाओ र म एउटा मण्डलीमा आइपुग्यौँ। अचम्मको कुरा, हामीलाई बास दिने ब्रदरले हामीलाई पुस्तकहरू भण्डारण गर्ने ठाउँ प्रदान गरे। हामी दुवै उत्साहित भयौँ र त्यसपछि काम विभाजित गर्ने निर्णय गर्‍यौँ। सु जियाओ घरको अवस्था बुझ्‍न गइन् अनि मचाहिँ परमेश्‍वरका वचनका पुस्तकहरू सार्ने विषयमा ब्रदर-सिस्टरहरूसँग छलफल गर्न फर्केर आएँ। त्यो दिउँसोसम्म, हामीले पहिलो एक भाग पुस्तकहरू सफलतापूर्वक सार्न सक्यौँ।

मंगलवार, १४ फेब्रवरी २०२३, घमाइलो दिन

हामीले विगत केही दिनदेखि निरन्तर परमेश्‍वरका वचनहरूका पुस्तकहरू सार्दै आएका छौं, आज बल्ल अन्तिम भाग पुस्तकहरू सार्‍यौँ। आज बिहान लगभग ३ बजे, मैले पुस्तकहरू सार्ने दाजुभाइहरू सुरक्षित रूपमा फर्केर आएका देखेँ, र म यति भावुक भएँ कि त्यसलाई शब्दहरूद्वारा व्यक्त गर्न सकिँदैन। यस अवधिमा, हामीले यस्तो प्रतिकूल वातावरणका बाबजुद पनि सबै पुस्तकहरू सुरक्षित रूपमा सार्न सक्यौँ। यो सबै परमेश्‍वरको अगुवाइ र ब्रदर-सिस्टरहरूको एकताबद्ध सहकार्यको परिणाम हो। घर जान बसमा बस्दै गर्दा, म शान्ति र सुरक्षाको अनुभूतिले भरिएकी थिएँ। यात्राभरि, मैले यस्तो मनन गरिरहेँ: यहाँ खतरनाक वातावरणमा काम गर्न आए पनि, मैले के कुरा गहिरोसँग बुझ्न पाएँ भने यस्तै खतरनाक वातावरणमा हामी परमेश्‍वरका आश्चर्यजनक कार्यहरू देख्न सक्छौं, र परमेश्‍वरको अख्तियार र शक्ति कुनै पनि शत्रु शक्तिहरूको पहुँचभन्दा बाहिर छन् भन्‍ने कुरालाई स्वीकार गर्छौँ। अहिले मैले के पनि बुझेँ भने यस्तो प्रतिकूल वातावरणको अनुभव गर्दा यसले मेरो विश्‍वासलाई सिद्ध पार्न सक्छ, मलाई परमेश्‍वरको सर्वशक्तिमानता र सार्वभौमिकता बुझ्न, र मेरो स्वार्थ र घृणितता प्रकट गर्न सहयोग गर्छ। खतरनाक वातावरणमा हुँदा, म आफ्ना हितहरूको रक्षा गर्ने र आफ्नो भविष्य र नियतिको बारेमा मात्रै सोच्ने प्रवृत्ति राख्थेँ। परमेश्‍वरका वचनहरूले मलाई शैतानको अन्धकारमय प्रभावबाट मुक्त हुन, अन्त्यसम्मै अडिग रहन र गर्न पठाइएको काम पूरा गर्न सहयोग गरे। मैले यो यात्रामा धेरै कुरा सिकेकी छु। यो अविस्मरणीय अनुभव र मेरो जीवनको बहुमूल्य सम्पत्ति हो! परमेश्‍वरलाई धन्यवाद!


७. भेलाको “तयारी”

सियाओ ली, चीन

सन् २०२३ फेब्रुअरीमा, म मुख्य रूपमा मलजलको कामका लागि जिम्मेवार मण्डली अगुवा चुनिएकी थिएँ। सुरुमा, मसँग सहकार्य गर्ने सिस्टरको जिम्मेवारीका कतिपय कामहरू समेत म भ्याउँथेँ। पछि, मलजल गर्ने कामको नतिजा गम्भीर रूपमा खस्कियो, र म केही चिन्तित भएँ। मैले सोचेँ, “मलजल गर्ने कामको लागि म जिम्मेवार छु। खराब नतिजाहरू त सीधै मसँग सम्बन्धित छन्। कतै माथिल्ला अगुवाहरूले ममा काम गर्ने क्षमताको कमी छ, ममा कार्य क्षमताको कमी छ, केही पनि राम्रोसँग गर्न सक्दिनँ, र कामको जिम्मेवारी लिन असमर्थ छु भनी सोच्नुहोला?” अगुवाहरूले मलाई तुच्छ नठानुन् भनेर, मैले आफ्ना सबै सोच र शक्ति मलजल गर्ने काममा लगाएँ, र ती सिस्टर जिम्मेवार रहेको काममा खासै संलग्न भइनँ। यसरी काम गर्दा, म अरूसँग तालमेल नमिलाई एक्लै काम गर्दै छु भन्‍ने पनि मैले थाहा पाएँ। तर जब मैले मलजल गर्ने कामको लागि मुख्यतया म जिम्मेवार छु, र खराब नतिजाले मेरो प्रतिष्ठा र हैसियतमा असर पार्छ भन्‍ने सोचेँ, तब मैले अरू कुनै पनि कुराको वास्ता गर्न छोडिदिएँ।

एक दिन, मैले अचानक माथिका अगुवाहरूबाट भोलिपल्ट भेलामा आउन अनुरोध गरिएको पत्र पाएँ। मेरो मन बेचैन भयो, सोच्दै थिएँ, “यो त नराम्रो भयो। अगुवाहरूले पक्कै पनि मलाई मण्डलीका विभिन्न कामहरूबारे सोध्नुहुनेछ। यो महिना, मलजल गर्ने कामको फलो-अपबाहेक, मैले अरू कुनै काममा वास्तै गरेकी छैन। विभिन्न कामहरूमा के-कस्ता समस्या छन् वा तिनीहरूले कस्तो प्रगति गरिरहेका छन् भन्‍नेबारे मलाई केही थाहा छैन। यदि अगुवाहरूले प्रश्न सोध्नुभयो र मैले कुनै जवाफ दिन सकिनँ भने, उहाँहरूले मेरा बारे के सोच्नुहोला? के उहाँहरूले ममा आफ्नो कर्तव्यप्रति भारको बोध छैन भन्‍ने सोचेर र मेरो बारेमा नराम्रो धारणा बनाउनुहोला? यदि उहाँहरूले मैले आफ्नै मलजल गर्ने कामको मात्र फलो-अप गरेको, र अरू कामलाई बेवास्ता गरेको थाहा पाउनुभयो भने उहाँहरूले पक्कै पनि मलाई अत्यन्त स्वार्थी र नीच, र मण्डलीको समग्र कामको नभएर व्यक्तिगत स्वार्थको मात्र ख्याल गर्ने, अनि प्रतिष्ठा र हैसियतको मात्र पछि लाग्ने व्यक्ति भन्नुहुनेछ। यदि उहाँहरूले आखिरमा मलाई काटछाँट वा बर्खास्त गर्नुभयो भने, त्यो कति लाजमर्दो होला?” मैले सोचेँ, भोलिपल्टको भेलामा, अगुवाहरूले सबैभन्दा पहिले सुसमाचारको कामबारे सोध्नुहुनेछ, त्यसैले म हतारहतार मसँग काम गर्ने सिस्टरकहाँ सुसमाचारको कामको प्रगतिबारे बुझ्न गएँ ताकि भोलिपल्ट अगुवाहरूले सोध्दा म पूरै अनभिज्ञ नहोऊँ। तर सुसमाचारको काममा धेरै विस्तृत कुराहरू संलग्न थिए, र तिनलाई केही शब्दमा मात्रै स्पष्ट रूपले व्याख्या गर्न सकिँदैनथ्यो, र समय एकदमै कम भएकोले, मैले धेरै कुरा थाहा पाउन सकिनँ। म आत्तिएँ, अनि निदाउन नसकी ओछ्यानमा पल्टी रहेँ, मेरो दिमाग भोलिपल्टको भेलाको सोचले भरिएको थियो। भेलाको दिन, म चाँडै आइपुगेँ र अगुवाहरू अरू कामले गर्दा अझै आइपुग्नुभएको छैन भन्‍ने थाहा पाउँदा म खुसी भएँ, र मैले सोचेँ म यो समय हरेक समूहको रिपोर्ट हेरेर प्रत्येक काम कसरी भइरहेको छ भनेर बुझ्न र समस्या कहाँ हुनसक्छ भनेर पत्ता लगाउन प्रयोग गर्न सक्छु, ताकि अगुवाहरूले सोध्न सक्ने केही प्रश्नहरूको जवाफ दिन सकूँ। त्यसैले मैले हतारहतार हरेक समूहको कार्य रिपोर्ट सरसर्ती हेरेँ, र काम कसरी भइरहेको छ भन्‍नेबारे मोटामोटी धारणा पाए पनि, त्यहाँ अझै धेरै विस्तृत कुराहरू थिए जुन मैले बुझिनँ। मैले यो पनि सोचेँ, भेलामा अगुवाहरूले कामको बारेमा मात्र सोध्नुहुनेछैन, उहाँहरूले त पक्कै पनि हाम्रा हालका अनुभव र प्राप्तिहरू, र हामीले आफूबारे प्राप्त गरेको ज्ञानबारे पनि सोधपुछ गर्नुहुनेछ। म पहिल्यै कामका विस्तृत विवरणहरू बारे धेरै कुरा बोल्न असमर्थ थिएँ, र यदि मैले आफ्नो जीवन प्रवेशबारे ठीकसँग कुरा गर्न वा कुनै कुरामा सङ्गति गर्न सकिनँ भने, अगुवाहरूले पक्कै पनि मैले काम र जीवन प्रवेश दुवैमा अपर्याप्त काम गरेकी छु भन्‍ने सोच्नुहुनेछ, र यसो भन्नुहुनेछ: “तिमी त केही काम पनि राम्रोसँग गर्न सक्दिनौ; तिमीजस्तो मान्छे कसरी मण्डली अगुवा हुन सक्छ?” र मलाई तुच्छ ठान्नु हुनेछ। त्यसैले, समय आएपछि, यदि मैले राम्रोसँग सङ्गति गर्न सकिनँ भने, अगुवाहरूले मेरो भित्री कुरा देख्नुहुनेछ भन्‍ने डरले, आफ्नो भ्रष्ट स्वभाव समाधान गर्न खान र पिउनका लागि खण्डहरू खोज्दै, मैले हतारहतार परमेश्‍वरका वचनहरू पढेँ र आफ्नो स्थितिमाथि विचार गरेँ। तर मैले आफ्नो मन शान्त पार्न सकिनँ, न त परमेश्‍वरका वचनहरूमा ध्यान केन्द्रित गर्न सकेँ। जति मैले मनन गर्ने र आफूलाई चिन्ने प्रयास गरेँ, मेरो दिमाग उति नै अन्योलग्रस्त हुँदै गयो, र मैले पवित्र आत्माको अन्तर्दृष्टि वा मार्गदर्शनको बोध गर्न सकिनँ। मैले आफ्नो अवस्था गलत रहेको महसुस गरेँ। के म छली भइरहेकी थिइनँ र? त्यसपछि मैले आफूलाई शान्त पारेँ र परमेश्‍वरलाई प्रार्थना गरेँ, “परमेश्‍वर, मेरो अवस्था एकदमै खराब छ। मलाई चिन्ता र छटपटी भइरहेको छ, र मेरा विचारहरू एकदमै अस्पष्ट छन्। मलाई थाहा छ म गलत अवस्थामा छु। म तपाईंको सामु आफ्नो हृदय शान्त पार्न चाहन्छु, तपाईंको अभिप्राय खोज्न चाहन्छु, र यो गलत अवस्थाबाट बाहिर निस्कन चाहन्छु।”

त्यो क्षणमा, मैले परमेश्‍वरका केही वचनहरू सम्झेँ: “के मलाई मनमा राखेर तेरा उद्देश्यहरू र अभिप्रायहरू बनाएका छस्? के तेरा हरेक वचन र कार्यहरू मेरो उपस्थितिमा भनिन्छन् र गरिन्छन्? म तेरा सारा सोचाइ र विचारहरूलाई जाँच्छु। के तँ दोषी अनुभूति गर्दैनस्? अरूलाई देखाउनको लागि तैँले गलत आवरण धारण गर्छस् र तँ चुपचाप आत्म-धार्मिकताको भावलाई धारण गर्छस्; तैँले आफैलाई रक्षा गर्नको लागि यसो गर्छस्। तँ तेरो दुष्टतालाई ढाकछोप गर्न यसो गर्छस्, र तँ त्यो दुष्टतालाई अरूमा लाद्‍नको लागि उपायहरू समेत सोच्छस्। तेरो हृदयमा कस्तो छलले बास गर्छ!” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १३)। पछि, मैले परमेश्‍वरका यी वचनहरू पनि पढें: “ख्रीष्टविरोधीहरू विशेष धोकेबाज र छली हुन्छन्। तिनीहरूले भन्‍ने सबै कुरा राम्ररी सोचविचार गरेर भनिएको हुन्छ; बहाना गर्न अरू कोही पनि यति सिपालु हुँदैन। तर खास कुरा पत्ता लागेपछि, मानिसहरूले तिनीहरूको वास्तविकतालाई देखेपछि, तिनीहरूले आफ्नै पक्षमा तर्क गर्न सक्दो प्रयास गर्छन्, र आफ्‍नो इज्जत र प्रतिष्ठा जोगाउने माध्यमको रूपमा परिस्थिति सुधार्ने र आफूलाई मुक्त गर्ने उपायहरू लगाउँछन्। ख्रीष्टविरोधीहरू हरेक दिन ख्याति र हैसियतको लागि मात्रै जिउँछन्, तिनीहरू हैसियतका फाइदाहरूमा मोज गर्नको लागि मात्रै जिउँछन्, तिनीहरू यसको बारेमा मात्रै सोच्छन्। तिनीहरूले कहिलेकहीँ सानातिना कठिनाइ भोगे पनि वा सानोतिनो मूल्य चुकाए पनि, यो हैसियत र ख्याति प्राप्त गर्नको लागि हो। हैसियत पछ्याउनु, शक्ति प्राप्त गर्नु, र सहज जीवन बिताउनु नै ख्रीष्टविरोधीहरूले परमेश्वरमा विश्वास गरेपछि सधैँ योजना बनाउने प्रमुख कुरा हुन्, र तिनीहरू आफ्ना लक्ष्य प्राप्त नहुन्जेल हार मान्दैनन्। यदि तिनीहरूका दुष्ट कार्यहरू पर्दाफास भइहालेमा, तिनीहरू आफूमाथि आकास नै खसेझैँ गरी आत्तिन्छन्। तिनीहरू खान वा सुत्न सक्दैनन्, र बेहोसीको हालतमा भएजस्तो देखिन्छन्, मानौँ तिनीहरू डिप्रेसनका सिकार भएका छन्। मानिसहरूले के भयो भनी सोध्दा तिनीहरू कुरा लुकाउँछन् र यसो भन्छन्, ‘म हिजो अति व्यस्त भएर रातभरि सुत्दै सुतिनँ, त्यसैले म साह्रै थकित छु।’ तर वास्तवमा, यो कुनै साँचो होइन, त्यो सबै छल हो। तिनीहरूलाई यस्तो अनुभूति हुन्छ किनभने तिनीहरू निरन्तर यस्तो सोचिरहेका हुन्छन्, ‘मैले गरेका खराब कुराहरू पर्दाफास भएका छन्, त्यसैले म कसरी आफ्नो ख्याति र हैसियत फिर्ता ल्याउन सक्छु त? म आफूलाई छुटकारा दिलाउन कुन माध्यम प्रयोग गर्न सक्छु? यसको स्पष्टीकरण दिन मैले सबैसँग कस्तो लबज प्रयोग गर्न सक्छु? मानिसलाई मेरो बारेमा छर्लङ्ग बुझ्न नदिन के भन्दा हुन्छ?’ लामो समयसम्म तिनीहरू के गर्ने भनी भेउ पाउन सक्दैनन्, त्यसैले तिनीहरू निराश हुन्छन्। कहिलेकाहीँ तिनीहरू एउटै ठाउँमा एक टकले हेरिरहन्छन्, र तिनीहरूले के हेरिरहेका छन् भन्ने कुरा कसैलाई थाहा हुँदैन। त्यो समस्याले तिनीहरूको दिमाग खियाउँछ, एकपछि अर्को सोचाइ थुपारिदिन्छ, अनि खान वा पिउन मन नलाग्ने बनाउँछ। यसको बाबजुद, तिनीहरू अझै पनि मण्डलीको कामलाई वास्ता गरेको खोल ओड्छन्, र मानिसहरूलाई सोध्छन्, ‘सुसमाचार काम कस्तो भइरहेको छ? कति प्रभावकारी रूपमा त्यसको प्रचार भइरहेको छ? के हालै दाजुभाइ-दिदीबहिनीहरूले कुनै जीवन प्रवेश पाएका छन्? के कसैले कुनै अवरोध वा बाधा पुऱ्याइरहेको छ?’ तिनीहरूले मण्डलीको कामबारे यसरी सोधपुछ गर्नुको उद्देश्य अरूलाई देखाउनका लागि हो। तिनीहरूले समस्याहरू थाहा पाएका भए, तिनीहरूसित ती समाधान गर्ने कुनै उपाय हुनेथिएनन्, त्यसैले तिनीहरूका प्रश्न औपचारिकता मात्र हुन् ताकि अरूलाई तिनीहरूले मण्डलीको कामको वास्ता गरिरहेका छन् भन्ने देखाउन सकून्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दुई))। परमेश्‍वरका वचनको न्यायले मलाई बेचैन र अशान्त बनाए। मैले आफू कति छली रहेछु देखेँ। म आफ्नो कर्तव्यमा साँच्चै स्वार्थी भएकी थिएँ, प्रतिष्ठा र हैसियतका लागि आफ्नो काममा मात्र ध्यान केन्द्रित गरेकी थिएँ, जबकि अरू कामबारे भने मैले विरलै सोधखोज गरेँ। मैले कुनै वास्तविक काम गरेकै थिइनँ। मेरा कार्यहरू परमेश्‍वरका अभिप्राय अनुरूप छैनन्, र म समूहमा मिलेर काम गरिरहेकी छैनँ भन्‍ने मलाई थाहा थियो, तर मैले यी समस्याहरू समाधान गर्न सत्यता सिद्धान्तहरू खोजिनँ। त्यसका अतिरिक्त, म सामान्यतया आफ्नो जीवन प्रवेशमा खासै ध्यान दिन्नँ, न त कुनै वास्तविक अनुभवबाट पाएको समझमा सङ्गति गर्न सक्छु भन्‍ने मलाई थाहा थियो। अगुवाहरूले मलाई भेलामा नबोलाएका बेला, मैले त्यसबारे खासै विचार गरिनँ, ममा समस्याहरू भए तापनि, अगुवाहरूलाई थाहा हुँदैन भन्‍ने लागेको थियो, त्यसैले मलाई ती समस्या समाधान गर्न हतार थिएन। तर जब मैले अगुवाहरूले मलाई भेलामा बोलाउन लाग्नुभएको भन्‍ने सुनेँ, म तुरुन्तै आत्तिएँ, मेरा समस्याहरू भेलामा प्रकट हुनेछन्, र अगुवाहरूले यी कुरा थाहा पाएपछि, उहाँहरूले पक्कै ममा कर्तव्यप्रति भार बोधको अभाव छ, वास्तविक काम गर्दिनँ भन्‍ने सोच्नुहुनेछ भनेर डराएँ। र मेरो क्षमता र जीवन प्रवेश कमजोर छ भन्‍ने ठान्नुहुनेछ। मैले भर्खरै अगुवाका रूपमा आफ्नो कर्तव्य सुरु गरेकीले, र माथिल्ला अगुवाहरू मसँग त्यति परिचित नहुनुभएकोले, यदि मैले हाम्रो पहिलो भेटमै उहाँहरूमा नराम्रो छाप छोडेँ भने, उहाँहरूले भविष्यमा पक्कै पनि मलाई महत्व दिनुहुनेछैन र सायद मलाई बर्खास्त पनि गर्नुहुनेछ। आफ्नो प्रतिष्ठा र हैसियत जोगाउन, मैले आफ्ना समस्याहरू लुकाउन हरसम्भव प्रयास गरेँ। भेला अघि, म हतारहतार मसँगै काम गर्ने सिस्टर कहाँ कामको विवरण बुझ्न गएँ, र आफूलाई कामबारे परिचित गराउन अग्रिम रूपमा सरसर्ती रिपोर्टहरू हेर्दै आफूलाई बनावटी रूपमा प्रस्तुत गरेर अगुवाहरूलाई धोका दिन पनि चाहेँ। म आफूसँग बलियो कार्य क्षमता भएको र मैले आफ्नो जीवन प्रवेशमा गहिरो ध्यान दिएकी भन्‍ने झुटो छाप छोड्न चाहन्थेँ, ताकि अरूले म राम्रो भनेर मूल्याङ्कन गरून्। ममा पहिल्यैदेखि कर्तव्यप्रति भार बोधको अभाव थियो र मैले सत्यता खोजेकी थिइनँ, त्यसमाथि मलाई सधैँ अरूले मेरो वास्तविकता चाल पाउलान् भन्‍ने डर हुन्थ्यो, त्यसैले मैले झूटो छवि बनाएँ र आफूलाई बनावटी रूपमा प्रस्तुत गरेँ। के यो स्पष्ट र निर्लज्ज धोका थिएन र? मैले म साँच्चै छली रहेछु भन्‍ने देखेँ। म ठ्याक्कै ख्रीष्ट विरोधीकै जस्तो व्यवहार गरिरहेकी थिएँ। ख्रीष्ट विरोधीहरू विशेष रूपमा धूर्त हुन्छन्, र जब उनीहरूले आफ्नो प्रतिष्ठा र हैसियतमा हानि पुग्नलागेको देख्छन्, तब तिनलाई जोगाउन आफूसँग उपलब्ध हरेक जुक्ति लगाउँछन्। के म यही गरिरहेकी थिइनँ र? जब कामकुराहरूले मेरो प्रतिष्ठा वा पदमा हानि पुऱ्याएनन्, मैले मण्डलीका अरू कामलाई बेवास्ता गरेँ र आफ्नो जीवन प्रवेशमा कुनै ध्यान दिइनँ। तर जब कुनै कुराले मेरो हैसियत र प्रतिष्ठामा असर पार्‍यो, म आत्तिएँ, म आफ्नो पछ्याइमा लगनशील छु भन्‍ने जस्तो देखिने गरी परमेश्‍वरका वचनहरू पढेर काम बुझ्ने प्रयास गरेँ। म साँच्चै धूर्त र छली थिएँ। के मैले प्रकट गरेको स्वभाव ख्रीष्ट विरोधीको स्वभाव थिएन र?

पछि, मैले परमेश्‍वरका यी वचनहरू पढें: “परमेश्‍वरमा विश्‍वास गर्ने क्रममा तिमीहरू सही मार्गमा हिँड्नुपर्छ र उचित आचरण प्रस्तुत गर्नुपर्छ कुटिल र दुष्ट मार्गहरूमा संलग्न हुनु हुँदैन। कुटिल र दुष्ट तरिकाहरू के-के हुन्? परमेश्‍वरका विश्‍वासीहरू सधैँ सानातिना युक्तिहरूमा, छली र कुटिल खेलहरूमा, र चलाकीहरूमा भरोसा गरेर आफ्‍नो भ्रष्टतालाई, खराबीहरू, कमीहरू र समस्याहरूलाई ढाकछोप गर्न चाहन्छन्, जस्तै तिनीहरूको आफ्‍नै कमजोर क्षमता; तिनीहरूले सधैँ शैतानी दर्शनहरू अनुसार मामलाहरूलाई सम्‍हाल्छन् जुन तिनीहरूलाई खराब होइन भन्‍ने लाग्छ। झट्ट हेर्दा, तिनीहरूले परमेश्‍वर र आफ्‍ना अगुवाहरूलाई प्रिय ठान्छन् भन्‍ने देखिन्छ, तर तिनीहरूले सत्यताको अभ्यास गर्दैनन्, न त सिद्धान्तहरू अनुसार नै काम गर्छन्। तिनीहरूले सधैँ अरूको शब्‍दहरू र अभिव्यक्तिहरूलाई ध्यान दिइरहेका हुन्छन्, र सधैँ यस्तो सोचिरहन्छन्, ‘मेरो हालैको कार्य प्रस्तुति कस्तो रह्यो? के सबैले मलाई समर्थन गर्छन्? के परमेश्‍वरलाई मैले गरेका सबै असल कुराहरूको बारेमा थाहा छ? यदि उहाँले थाहा छ भने, के उहाँले मेरो प्रशंसा गर्नुहुनेछ? परमेश्‍वरको हृदयमा मेरो स्थान के हो? के त्यहाँ मेरो महत्त्व छ?’ यसको तात्पर्य के हो भने, परमेश्‍वरलाई विश्‍वास गर्ने व्यक्तिको रूपमा, तिनीहरूले आशिष्हरू पाउनेछन् कि तिनीहरूलाई हटाइनेछ? के यी मामलाहरूमा सधैँ सोचविचार गर्नु कुटिल र दुष्ट तरिका होइन र? यो वास्तवमा नै कुटिल र दुष्ट तरिका हो, सही मार्ग होइन। त्यसोभए, सही मार्ग के हो? (सत्यतालाई पछ्याउने र स्वभाव परिवर्तन गर्ने।) ठीक भन्यौ। परमेश्‍वरमा विश्‍वास गर्नेहरूका लागि, एउटै मात्र सही मार्ग भनेको सत्यतालाई पछ्याउनु, सत्यता प्राप्त गर्नु, र स्वभाव परिवर्तन हासिल गर्नु हो। परमेश्‍वरले मानिसहरूलाई मुक्ति प्राप्त गर्नेतर्फ डोर्‍याउने मार्ग मात्रै साँचो मार्ग, अर्थात् सही मार्ग हो” (वचन, खण्ड ३। आखिरी दिनहरूका ख्रीष्टका वार्तालापहरू। जीवन वृद्धिका छ वटा सूचकहरू)। परमेश्‍वरका वचनहरू पढेपछि, मैले पूर्ण रूपमा न्याय गरिएको महसुस गरेँ। मैले म सधैँ आफ्नो कर्तव्यमा समस्याहरू लुकाउन छलकपट प्रयोग गर्ने प्रयास गर्छु भन्‍ने देखेँ। यो काम गर्ने एउटा कुटिल र दुष्ट तरिका थियो र म सही मार्गमा हिँडिरहेकी थिइनँ। वास्तवमा, अगुवाहरूले मलाई कामबारे जानकारी लिन भेलामा बोलाउनु एकदमै सामान्य कुरा थियो। मैले सामान्यतया जस्तो व्यवहार गर्थेँ, त्यस्तै भन्नुपर्थ्यो। यदि उहाँहरूले म कतिपय पक्षहरूमा कमजोर छु भनेर औँल्याउनुभयो भने, मैले भविष्यका कर्तव्यहरूमा ती कुराहरू सुधार्नुपर्थ्यो, र यदि मलाई काटछाँट गरिए तापनि, त्यसले मलाई मनन गर्न र प्रवेश गर्न मद्दत गर्ने थियो ताकि मैले आफ्नो कर्तव्य अझ राम्रोसँग निर्वाह गर्न सकूँ। तर, मैले छलकपटको सहारा लिएँ, अनि आफ्ना समस्याहरू लुकाउन र अगुवाहरूलाई झुक्याएर धोका दिन हरसम्भव प्रयास गरेँ। म उहाँहरूले मेरा भ्रष्टता र कमजोरीहरू देख्नुहोस् भन्‍ने चाहन्नथेँ। के मैले यसो गरेर कुटिल र दुष्ट अभ्यासहरूमा संलग्न भइरहेकी थिइनँ र? जब वास्तव मै सत्यता खोज्ने व्यक्तिले आफू स्वार्थी र नीच भइरहेको र आफ्नो कर्तव्यमा आफ्नै कामको मात्र चिन्ता गरिरहेको महसुस गर्छ, त्यो व्यक्तिले आफ्नो अवस्था समाधान गर्न तुरुन्तै सत्यता खोज्न सक्छ। जब अगुवाहरूले उसको कामबारे सोधपुछ गर्छन्, उसले शान्तिपूर्वक यसको सामना गर्न र आफ्ना विचलनहरू सच्याउन सक्छ। यसबाहेक, सही रूपले जीवन प्रवेशमा ध्यान केन्द्रित गर्ने मानिसहरूले दैनिक जीवनमा आफ्ना सोच र विचारहरूमा ध्यान दिनुपर्छ, र अगुवाहरूसँग भेला हुनै लाग्दा मात्र परमेश्‍वरका वचनहरूले आफूलाई सुसज्जित पार्नुको सट्टा, समयमै ती समाधान गर्न सत्यता खोज्नुपर्छ। तर मैले अगुवाहरूलाई धोका दिन झूटो रूप सिर्जना गर्ने प्रयास गरेँ। मैले त्यसो गरेर छलकपट र जालसाजीमा संलग्न भइरहेकी थिएँ। के म परमेश्‍वरलाई धोका दिन र अगुवाहरूलाई खुसी पार्न खोजिरहेकी थिइनँ र? मैले देखेँ म सत्यता अभ्यास गर्ने वा खोज्ने व्यक्ति होइन।

पछि, मैले म किन निर्लज्ज भएर धोका दिन सक्छु, र परमेश्‍वरको छानबिन स्वीकार गर्न सक्दिनँ भन्‍ने पनि मनन गरेँ। धेरै पटक, मलाई के पनि थाहा थियो भने म इमानदार हुनुपर्छ र परमेश्‍वरको सामु जिउनुपर्छ, परमेश्‍वरको छानबिन स्वीकार गर्नुपर्छ, तैपनि परिस्थितिहरूको सामना गर्दा, म अझै पनि अनजानमै छलकपटको सहारा लिन्थेँ। किन यस्तो हुन्छ? पछि, मैले परमेश्‍वरका यी वचनहरू पढें: “के कपटी मानिसहरूको लागि जीवन थकाइलाग्दो छैन र? तिनीहरूले आफ्नो सबै समय झूट बोलेर अनि ती झूटहरू ढाकछोप गर्न थप झूटहरू बोलेर, र छलकपटमा संलग्‍न भएर बिताउँछन्। तिनीहरूले यस्तो थकान आफैले आफूमाथि ल्याउँछन्। तिनीहरूलाई यसरी जिउनु थकाइलाग्दो छ भन्‍ने पनि थाहा हुन्छ—तैपनि किन तिनीहरू कपटी बन्‍न चाहन्छन्, तर इमानदार बन्‍न चाहँदैनन्? के तिमीहरूले यस प्रश्‍नको बारेमा कहिल्यै विचार गरेका छौ? यो मानिसहरूलाई आफ्नै शैतानी प्रकृतिले मूर्ख बनाउँदाको परिणाम हो; यसले तिनीहरूलाई यस्तो जीवन र यस्तो स्वभावबाट आफूलाई मुक्त गर्न दिँदैन। मानिसहरू यसरी नै मूर्ख बन्‍न मान्न, र यसरी नै जिउन इच्छुक छन्; तिनीहरू सत्यता अभ्यास गर्न र ज्योतिको मार्गमा हिँड्न चाहँदैनन्। तँलाई यसरी जिउनु थकाइलाग्दो र यसरी व्यवहार गर्न अनावश्यक लाग्छ—तर छली मानिसहरूलाई यो बिलकुलै आवश्यक छ भन्‍ने लाग्छ। तिनीहरू यसो नगर्दा अपमान आइलाग्छ, र यसले गर्दा आफ्‍नो छवि, आफ्नो प्रतिष्ठा र आफ्नो हितमा समेत हानि पुग्छ, र आफूले एकदमै धेरै गुमाउनुपर्छ भन्‍ने सोच्छन्। तिनीहरूले यी कुराहरूलाई नै प्रिय ठान्छन्, तिनीहरू आफ्‍नै छवि, आफ्नै प्रतिष्ठा र आफ्नै हैसियत नै सम्हालेर राख्छन्। सत्यतालाई प्रेम नगर्ने मानिसहरूको साँचो स्वरूप यही हो। सङ्क्षेपमा, जब मानिसहरू इमानदार बन्‍न वा सत्यता अभ्यास गर्न अनिच्छुक हुन्छन्, तब यो तिनीहरूले सत्यतालाई प्रेम नगरेको कारणले हुन्छ। आफ्‍नो हृदयमा, तिनीहरूले प्रतिष्ठा र हैसियतलाई प्यारो ठान्छन्, तिनीहरू बाहिरी संसारका प्रचलनहरू पछ्याउन र शैतानको शक्ति अन्तर्गत जिउन मन पराउँछन्। यो तिनीहरूको प्रकृतिको समस्या हो। अहिले त यहाँ परमेश्‍वरलाई वर्षौंदेखि विश्‍वास गरेका, धेरै प्रवचन सुनेका, र परमेश्‍वरमा विश्‍वास गर्नु भनेको के हो भनेर बुझेका मानिसहरू छन्। तर तिनीहरू अझै पनि सत्यता अभ्यास गर्दैनन्, र तिनीहरूमा अझै पनि केही परिवर्तन आएको छैन—यस्तो किन भएको हो? यस्तो किन हो भने, तिनीहरू सत्यतालाई प्रेम गर्दैनन्। तिनीहरूले थोरै सत्यता बुझे पनि, तिनीहरू त्यसलाई अभ्यास गर्न सक्षम छैनन्। यस्ता मानिसहरूले जति नै वर्ष परमेश्‍वरमा विश्‍वास गरे पनि, त्यो हात लाग्यो शून्य हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। इमान्दार व्यक्ति हुनुको सबैभन्दा आधारभूत अभ्यास)। परमेश्‍वरका वचनहरूको प्रकाशद्वारा, मैले बुझ्न सकेँ मेरो एक इमानदार व्यक्ति बन्ने अनिच्छा मेरै प्रकृतिबाट उत्पन्न भएको हो, जसले सत्यतालाई प्रेम गर्दैन र प्रतिष्ठा र हैसियतलाई ज्यादै माया गर्छ। छली रूपमा जिउनु थकाइलाग्दो छ भन्‍ने मलाई थाहा भए तापनि, जब मैले कसरी एक इमानदार व्यक्ति हुँदा मेरो प्रतिष्ठा र हैसियतमा क्षति पुग्ला भन्‍नेबारे सोचेँ, मलाई सत्यता अभ्यास गर्न मनै लागेन, यसरी म अनजानमै शैतानद्वारा ठगिएँ र हानि पुर्‍याइएँ। यो अवधिमा, मैले कुनै वास्तविक काम गरिनँ वा जीवन प्रवेशमा ध्यान केन्द्रित गरिनँ। अगुवाहरूले मलाई भेलामा बोलाउँदा, मैले एक इमानदार व्यक्ति भएर निर्धक्कतापूर्वक यसको सामना गर्नुपर्थ्यो, आफूले वास्तविक काम नगरिरहेको तथ्य स्वीकारी, अगुवाहरूको मार्गदर्शन र मद्दत स्वीकार गर्नुपर्थ्यो। तर त्यसो गर्दा अगुवाहरूले ममा कर्तव्यप्रति भारबोधको अभाव भएको सोच्नुहोला, मेरो बारेमा उहाँहरूमा नराम्रो छाप पर्ला र मलाई महत्व नदिनुहोला, वा सायद मलाई पदबाटै हटाउनुहोला भनेर म डराएँ। यी कुराहरू सोचेर, मैले एक इमानदार व्यक्ति हुने साहस गुमाएँ, किनकि इमानदार भएमा मलाई धेरै हानि पुग्ला भन्‍ने मलाई लाग्यो। मैले सत्यता अभ्यास गरिनँ वा एक इमानदार व्यक्तिको रूपमा आचरण गरिनँ, र म निरन्तर आफ्नो प्रतिष्ठा र हैसियत जोगाउने प्रयास गरिरहेकी थिएँ, “रूखलाई बोक्रा चाहिएजस्तै मानिसहरूलाई पनि अभिमान चाहिन्छ”, र “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ” जस्ता शैतानी विषहरूद्वारा जिउँदै थिएँ। यी विषहरूले मेरो बाँच्ने नियम बन्दै मेरो हृदयमा गहिरोसँग जरा गाडेका थिए। अगुवाहरूमा नराम्रो छाप नपरोस् भनेर, मैले आफूलाई छलावरण गर्न एउटा नकाब बनाएँ। मलाई थाहा थियो म अगुवाहरूसँग झारा टार्ने र छली व्यवहार गरिरहेकी थिएँ, त्यसैले मलाई असहज महसुस भयो, तर आफ्नो इज्जत जोगाउन, म फेरि छलकपट कै सहारा लिन बाध्य भएँ। यी शैतानी विषहरू हथकडी जस्तै थिए, जसले मलाई बलियोसँग बाँधेर उम्कन गाह्रो बनाएका थिए। मलाई सत्यता राम्ररी थाहा भए तापनि, मैले त्यसलाई व्यवहारमा उतार्न सकिनँ। मैले प्रतिष्ठा र हैसियतका लागि आफ्नो कर्तव्यमा म अक्सर छलकपट अभ्यास गर्दोरहेछु भन्‍ने देखेँ। कहिलेकाहीँ माथिल्लो नेतृत्वले कामबारे सोधपुछ गर्दा, मैले केही-केही कामहरू नगरेको भएपनि, उहाँहरूको हृदयमा राम्रो छवि कायम राख्न मैले ती कामहरू गरेको भनेर झूट बोल्थेँ, र त्यसपछि ती कार्यहरू पूरा गर्न हतारिन्थेँ। अरू बेला, मलाई कामको विवरण थाहा भएन भने, अगुवाहरूले सोध्दा म तुरुन्तै विषय परिवर्तन गर्थेँ, वास्तविक काम नगरेको कुरा लुकाउन आगामी योजनाहरूबारे कुरा गर्थेँ। मैले धेरै वर्षदेखि परमेश्‍वरमा विश्‍वास गरेकी र उहाँका धेरै वचनहरू खाएकी र पिएकी भएपनि, म अझै प्रतिष्ठा र हैसियतलाई नै सबैभन्दा बढी महत्व दिन्छु भन्‍ने मैले बुझेँ। यी कुराहरू पछ्याउनु परमेश्‍वरका लागि घिनलाग्दो हुन्छ भन्‍ने मलाई थाहा भएपनि, मैले ती कुराहरू खोज्नबाट आफूलाई रोक्न सकिनँ। मेरो प्रकृतिमा साँच्चै सत्यताप्रति कुनै प्रेम छैन र म सत्यताप्रति वितृष्णा राख्छु। मैले यो पनि महसुस गरेँ सत्यता अभ्यास गर्न र एक इमानदार व्यक्ति बन्न, व्यक्तिले आफ्नो स्वार्थ त्याग्नुपर्छ अनि प्रतिष्ठा र हैसियत पछ्याइ छोड्नुपर्छ। छली स्वभावका भरमा जिउनुको अर्थ हो व्यक्तिले शुद्ध मनले र निष्ठापूर्वक जिउन सक्दैन, र त्यो व्यक्तिले अन्ततः आफ्नो मर्यादा र निष्ठा गुमाउँछ, अनि अन्त्यमा परमेश्‍वरद्वारा घृणित र निन्दित हुन्छ। यो महसुस गरेपछि, मैले साँच्चै आफूलाई घृणा गरेँ, र मैले अब उप्रान्त प्रतिष्ठा वा हैसियतका लागि जिउन चाहिनँ।

पछि, मैले परमेश्‍वरका यी वचनहरू पढेँ: “आज, प्रायः मानिसहरू आफ्ना कामहरू परमेश्‍वरको सामु ल्याउन डराउँछन्; तँ उहाँको शरीरलाई धोका दिन सक्छस्, तर तँ उहाँको आत्मालाई धोका दिन सक्दैनस्। कुनै पनि कुरा जुन परमेश्‍वरको जाँचको अघि टिक्दैन भने त्यो सत्यतासँग अमिल्दो हुन्छ, र त्यसलाई अलग गर्नुपर्दछ; त्यस बाहेकको कुरा गर्नु भनेको परमेश्‍वरको विरुद्धमा पाप हुन्छ। यसैले जब तँ प्रार्थना गर्छस्, जब तँ आफ्ना भाइबहिनीहरूसँग कुराकानी र सङ्गति गर्छस्, र जब तँ आफ्नो काम गर्छस् र तेरो व्यापारको काम गर्छस्, हरसमय तैँले परमेश्‍वरको सामु आफ्नो हृदय राख्नुपर्छ। जब तँ आफ्नो कार्य पूरा गर्छस्, परमेश्‍वर तेरो साथमा हुनुहुन्छ र जबसम्म तेरो अभिप्राय सही हुन्छ र त्यो काम परमेश्‍वरको घरको कामका लागि हुन्छ, उहाँले तैँले गरेका सबै काम स्वीकार गर्नुहुनेछ; तैँले आफ्नो काम पूरा गर्न आफैलाई इमानदारीसाथ समर्पित गर्नुपर्छ” (वचन, खण्ड १। परमेश्‍वरको देखापराइ र काम। परमेश्‍वरले उहाँका अभिप्रायअनुसार हुनेहरूलाई सिद्ध बनाउनुहुन्छ)। परमेश्‍वरका वचनहरूबाट मैले बुझेँ, परमेश्‍वरमा विश्‍वास गर्नेहरूले परमेश्‍वरको छानबिन स्वीकार गर्नुपर्छ र उहाँको सामु जिउनुपर्छ। तर मेरो विश्‍वास र मेरो कर्तव्यमा, म परमेश्‍वरको छानबिन स्वीकार गर्न असमर्थ भएकी थिएँ। मैले सधैँ मानवीय माध्यमहरूका भरमा अगुवाहरूलाई झुक्याउन र धोका दिन चाहेँ, र मैले सोचेँ जबसम्म मानिसहरूले मेरा समस्याहरूबारे थाहा पाउँदैनन्, तबसम्म सबै कुरा ठीकै हुन्छ, मानौँ मानिसहरूलाई धोका दिएको कुरा परमेश्‍वरलाई थाहा हुँदैन, र यसो गर्दा मैले आफ्नो हैसियत र जिम्मेवारी दुवै जोगाउन सक्नेछु जस्तो लाग्यो। के म आफैँलाई र अरूलाई धोका दिन खोजिरहेकी थिइनँ र? बाहिरबाट हेर्दा मैले अगुवाहरूलाई धोका दिन खोजिरहेकी छु जस्तो देखियो होला, तर सारमा, म परमेश्‍वरलाई धोका दिन खोजिरहेकी थिएँ, र मेरो हृदयमा परमेश्‍वरका लागि कुनै ठाउँ थिएन। सत्यता के हो भने, परमेश्‍वरले सबै कुराको छानबिन गर्नुहुन्छ। उहाँले मेरो हरेक सोच, विचार, र कार्यको छानबिन गर्नुहुन्छ, र जब मैले निर्लज्जतापूर्वक परमेश्‍वर र मानिसहरूलाई धोका दिन खोजेँ र गोप्य रूपमा छलपूर्ण गतिविधिहरूमा संलग्न भएँ, परमेश्‍वरले यो सबै स्पष्ट रूपमा देख्नुभयो। मैले आफ्नो कर्तव्य कसरी निर्वाह गरेँ र मैले सत्यता खोजेँ कि खोजिनँ भन्‍ने परमेश्‍वरलाई थाहा थियो। यदि मेरो हृदयमा परमेश्‍वरका लागि ठाउँ भएको भए, मैले परमेश्‍वरका सामु जिउन र सबै कुरामा उहाँको छानबिन स्वीकार गर्नमा ध्यान केन्द्रित गर्ने थिएँ। जहाँ-जहाँ मेरो काममा कमजोरी भयो, त्यहाँ-त्यहाँ मैले तुरुन्तै सच्याउनुपर्थ्यो र आफ्ना कमजोरीहरूको इमानदारीपूर्वक सामना गर्नुपर्थ्यो। तर मैले आफ्नो कर्तव्य निर्वाह गरे जसरी, कामका विभिन्न पक्षहरूलाई बेवास्ता गर्दै र छलकपटले ढाकछोप गर्ने निरन्तर प्रयास गर्दै कर्तव्य निर्वाह गर्नुमा, मानिसहरूले मलाई राम्रो मानेर के अर्थ भयो र? मेरो कर्तव्यका समस्याहरू समाधान भएनन्, र मेरो छली स्वभाव अपरिवर्तित रह्यो। यसले परमेश्‍वरलाई वाक्क-दिक्क र अप्रसन्न बनायो। के यो ठूलो हानि र पूर्ण मूर्खता थिएन र? म आफ्नो कर्तव्यमा वास्तविक काम गरिरहेकी थिइनँ, मेरो जीवन प्रवेश कमजोर थियो, र मैले धेरै भ्रष्ट स्वभावहरू प्रकट गरेँ। मैले परमेश्‍वरसँग पश्चात्ताप गर्न र आफ्नो कर्तव्य राम्रोसँग कसरी पूरा गर्ने भन्‍नेमा ध्यान केन्द्रित गर्नुपर्थ्यो। मेरो मनोवृत्ति त यस्तो पो हुनुपर्थ्यो!

पछि, मैले परमेश्‍वरको अभिप्राय अनुरूप कसरी काम गर्ने भनेर खोज्न थालेँ। मैले परमेश्‍वरका यी वचनहरू पढेँ: “समस्या जे भए पनि, उत्पन्‍न हुने कुनै पनि समस्याको समाधान गर्नका लागि तैँले सत्यताको खोजी गर्नुपर्छ, अनि कुनै पनि प्रकारले आफैलाई फरक रूपमा देखाउने वा अरूको अगाडि झूटो अनुहार धारण गर्ने गर्नु हुँदैन। तेरा दोषहरू, तेरा कमीहरू, तेरा गल्तीहरू, तेरो भ्रष्ट स्वभाव—ती सबैका बारेमा पूर्ण रूपमा खुला बन्, र ती सबैका विषयमा सङ्गति गर्। ती कुरालाई भित्र लुकाएर नराख्। आफैलाई कसरी खुलस्त बनाउनुपर्छ सो सिक्नु नै जीवन प्रवेश गर्नेतर्फको पहिलो कदम हो, र यो पहिलो बाधा हो, जसमाथि विजय पाउन सबैभन्दा गाह्रो हुन्छ। तैँले यसमाथि विजय पाएपछि, सत्यतामा प्रवेश गर्न सजिलो हुन्छ। यो कदम उठाउनुले के कुराको सङ्केत गर्छ? यसको अर्थ, तैँले आफ्नो हृदय खोल्दैछस् र तेरा राम्रा वा नराम्रा, सकारात्मक वा नकारात्मक, सबै कुरा देखाउँदैछस्, अरू मानिस र परमेश्‍वरले देख्ने गरी आफैलाई उदाङ्गो पार्दैछस्; परमेश्‍वरबाट केही लुकाएको छैनस्, केही गोप्य कुरा राखेको छैनस्, कुनै कुरालाई ढाकेर राखेको छैनस्, छल र चालबाजीबाट मुक्त छस्, र यस्तै गरी अरू मानिसहरूसँग खुला र इमानदार हुँदैछस्। यस प्रकारले, तँ ज्योतिमा जिउँछस्, र परमेश्‍वरले मात्र तँलाई छानबिन गर्नुहुन्‍न, तर अरू मानिसहरूले तँ सिद्धान्त र केही हदसम्म पारदर्शितासहित काम गर्दछस् भन्‍ने कुरा पनि देख्न सक्नेछन्। तैँले कुनै तरिका प्रयोग गरी आफ्‍नै प्रतिष्ठा, छवि, र हैसियत जोगाउनु आवश्यक पर्दैन, न त आफ्ना गल्तीहरूलाई ढाकछोप गर्नु वा छद्म रूप दिनु नै आवश्यक पर्छ। तैँले यी व्यर्थका प्रयासहरूमा संलग्‍न हुनु आवश्यक छैन। यदि तैँले यी कुराहरूलाई छोड्न सक्छस् भने, तँ तनावरहित हुनेछस्, बन्धन र पीडारहित भई बाँच्नेछस्, र पूर्ण रूपमा ज्योतिमा रहेर जिउनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूले मलाई अभ्यासको मार्ग प्रदान गरे। जुनसुकै समस्या आए पनि, तिनको समाधान गर्न हामीले सत्यता खोज्नुपर्छ। सत्यतामा प्रवेश गर्ने पहिलो पाइला हो आफूलाई खुला पार्नु, त्यसैले जुनसुकै भ्रष्ट स्वभाव प्रकट भएपनि, व्यक्तिले आफूलाई नाङ्गेझार पार्नुपर्छ र परमेश्‍वर र अरू मानिसहरूका सामु एक इमानदार व्यक्ति बन्नुपर्छ। व्यक्तिले आफ्नो प्रतिष्ठा वा हैसियत जोगाउन कुनै कुरा लुकाउनु हुँदैन। उसले छलकपट वा जालसाजीविना सत्यता व्यक्त गर्नुपर्छ। यसो गरेमा मात्र व्यक्तिले स्वतन्त्रतापूर्वक जिउन र परमेश्‍वरको अनुमोदन पाउन सक्छ। मैले के महसुस गरेँ भने शैतानी भ्रष्ट स्वभावमा जिउँदा, सधैँ अरूका धारणाको वास्ता गर्दा, अनि निरन्तर झूट बोल्दा र धोका दिँदा जीवन थकाइलाग्दो र अमर्यादित बन्दो रहेछ। मैले अब उप्रान्त ख्याति, प्राप्ति, र हैसियतका लागि जिउन चाहिनँ। म परमेश्‍वरको छानबिन स्वीकार गर्न र उहाँको सामु जिउन इच्छुक भएँ। मेरा बारेमा अरूको धारणा वा विचार जस्तोसुकै भए तापनि, म केवल परमेश्‍वरलाई सन्तुष्ट पार्न आफ्नो कर्तव्य पूरा गर्न चाहन्थेँ। यो कुरा मनमा राख्दा, मेरो हृदयमा ठूलो शान्ति महसुस भयो, र मैले अब माथिल्लो नेतृत्वले मेरो कामबारे जानकारी लिने कुरामा चिन्ता गरिनँ, न त मैले परमेश्‍वर वा अरू मानिसहरूलाई धोका दिन नै चाहेँ।

भेलाको दिन, अगुवाहरू ढिलो आइपुग्नुभयो र मैले सुसमाचारको कामको फलो-अप कसरी गरेकी छु भनेर सोध्नुभयो। मेरो मुटु ढुकढुक भयो, र यदि अगुवाहरूले स्थितिको वास्तविकता थाहा पाउनुभयो भने मेरा बारेमा नराम्रो सोच्नुहोला भनेर डराउँदै अझै पनि म केही चिन्तित भएँ। त्यसपछि मैले परमेश्‍वरका यी वचनहरू सम्झेँ: “तैँले कुनै तरिका प्रयोग गरी आफ्‍नै प्रतिष्ठा, छवि, र हैसियत जोगाउनु आवश्यक पर्दैन, न त आफ्ना गल्तीहरूलाई ढाकछोप गर्नु वा छद्म रूप दिनु नै आवश्यक पर्छ। तैँले यी व्यर्थका प्रयासहरूमा संलग्‍न हुनु आवश्यक छैन” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। मेरो हृदयमा ठूलो शान्ति महसुस भयो, र मैले अब उप्रान्त प्रतिष्ठा वा हैसियतको लागि काम गर्न चाहिनँ। त्यसैले मैले इमानदारीपूर्वक र खुला रूपमा अगुवाहरूसँग कुरा गरेँ। मैले म स्वार्थी र नीच भएकी थिएँ, र समग्र कामको फलो-अप गर्न असफल भएकी थिएँ, अनि कामको फलो-अप नगरेकी भएपनि, अरूलाई धोका दिने प्रयास गरेकी थिएँ भन्‍ने कुरा स्वीकार गरेँ। मैले भनेको कुरा सुनेपछि, अगुवाहरूले मलाई काटछाँट गर्नुभएन। बरु, उहाँहरूले मण्डलीको काम राम्रोसँग गर्न कसरी सामञ्जस्यपूर्ण रूपमा सहकार्य गर्ने भन्‍नेबारे मसँग सङ्गति गर्नुभयो। उहाँहरूको सङ्गति सुनेर, मेरो हृदय उज्यालो भयो र मैले अभ्यासको मार्ग पाएँ। उहाँहरूले पछि मेरो अवस्थाबारे सोध्नुहुँदा, मैले के पनि खुला रूपमा सङ्गति गरेँ भने म प्रतिष्ठा र हैसियतका लागि काम गरिरहेकी थिएँ, स्वार्थी र नीच अवस्थामा जिइरहेकी थिएँ, तर म त्यसलाई सुधार्न सत्यता खोज्न तयार छु। त्यसो भनेपछि, मैले आफ्नो हृदयमा स्थिरता र शान्ति महसुस गरेँ। मैले महसुस गरेकी छु जब मेरा विचारहरू मानिसहरूले मेरो बारेमा के सोच्छन् र उनीहरूको हृदयमा मेरो हैसियत के छ भन्‍नेमा केन्द्रित हुन्छन्, म शैतानद्वारा मूर्ख बन्नबाट आफूलाई रोक्न सक्दिनँ, छलकपट र जालसाजीको सहारा लिन्छु, र मेरो जीवन पीडादायी र थकाइलाग्दो तरिकाले जिउँछु। तर जब म मानिसहरूको धारणाको वास्ता गर्दिनँ र केवल परमेश्‍वरका वचनहरूअनुसार काम गर्न र एक इमानदार व्यक्ति हुन चाहन्छु, मेरो अवस्था सुध्रिँदै जान्छ, मलाई म परमेश्‍वरका सामु जिइरहेकी छु भन्‍ने लाग्छ र मेरो हृदयले साँच्चै स्वतन्त्र महसुस गर्छ।


८. म यो रोजाइमा कहिल्यै पछुताउने छैन

सानैबेलादेखि म राम्रो अङ्क ल्याउँथेँ अनि क्लास टेस्टहरूमा प्राय: सबैभन्दा बढी अङ्क पाउँथेँ। परीक्षाको नतिजा प्रकाशित हुँदा, मेरो नाम र फोटो सधैँ स्कुलको सम्मान बोर्डमा प्रदर्शित हुन्थ्यो। मेरा शिक्षकहरूका सन्तुष्टि र प्रशंसाले भरिएका हँसिला आँखा देख्दा अनि आफ्ना सहपाठीहरूका तारिफ सुन्दा, मेरो मन खुसीले भरिन्थ्यो र म अतिसम्मानित महसुस गर्थेँ। घर फर्किँदा सडकमा भेटिने छिमेकीहरूले मलाई, “यी नानी बहुतै राम्रो विद्यार्थी हुन्। तिमीले आफ्ना आमाबुबालाई गौरवान्वित बनाउँछ्यौ। भविष्यमा तिमी पक्कै पेकिङ्ग या चिङहुआ विश्वविद्यालयमा पुग्नेछ्यौ!” भन्दै स्वागत गर्थे। म उनीहरूलाई लजालु मुस्कान दिन्थेँ तर भित्र भने एकदम अहम्ताले भरिन्थेँ। पछि, मैले मेरो प्रदेशको एउटा उत्कृष्ट विश्वविद्यालयमा प्रवेश पाएँ र पहिलो वर्षमा आफ्नो मुख्य विषयमा प्रथम स्थान प्राप्त गरेँ। म अत्यन्त खुसी भएँ—मेरा सहकर्मीहरूले मेरो खुबीको तारिफ गरे, मेरो प्रशंसा र इर्ष्या पनि गरे, साथै मेरा शिक्षकहरूले मबाट ठुलो आशा राखे। मलाई आफू समकक्षीहरूबीचमा असाधारण भए झैँ महसुस भयो। तथापि, विश्वविद्यालयको जीवन हाइस्कुल जस्तो व्यस्त थिएन अनि प्रायः जसो एकदम सजिलो र चिन्तामुक्त हुन्थ्यो। कक्षामा हामीले प्रायः केही सामाजिक विज्ञानका सिद्धान्तहरू पढ्नुपर्थ्यो अनि ती सिद्धान्त र शब्दावली कण्ठ गर्नुपर्थ्यो र म कहिलेकाहीँ “यी सबै सिद्धान्तहरू जान्नु र कण्ठ गर्नुको के अर्थ छ त?” भन्दै सोच्थेँ। अधिकांश समय म खालि परीक्षा पास गर्नका लागि मात्र पढ्थेँ। कक्षाबाहिर, फुर्सदको समयमा मेरा सहपाठीहरू आफ्नो समय केवल रमाइलो गरेर बिताउँथे, जबकि म भने बसेर दिक्क लागुन्जेलसम्म आफ्नो फोनमा स्क्रोल गर्दै बसिरहन्थेँ म प्राय: सोच्थेँ, “हामीलाई वास्तवमा यो पृथ्वीमा यसैगरी समय खेर फाल्नका लागि मात्र ल्याइएको हो त? मानवका रूपमा हाम्रो जीवनमा केही लक्ष्य वा दिशा हुनु पर्दैन?” तथापि, यी प्रश्नको जवाफ कसरी दिने हो मलाई थाहा थिएन।

पहिलो वर्षको ग्रिष्म ऋतुमा, मलाई एउटी सिस्टरले परमेश्‍वरका आखिरी दिनका सुसमाचार पढेर सुनाइन्। परमेश्‍वरका वचनहरू खाने र पिउने कार्यमार्फत्, मैले परमेश्‍वरले मानिसलाई मुक्ति दिनका लागि तीन चरणमा कार्य गर्नुभएको कुरा थाहा पाएँ। मानिसलाई पापबाट छुटकारा दिन प्रभु येशू क्रुसीकरण हुनुभएको अनि, आखिरी दिनहरूमा मानवजातिलाई पूर्णरूपमा मुक्ति दिनका लागि परमेश्‍वरले फेरि देहधारण गरी, मानवजातिलाई न्याय गर्न र शुद्ध पार्न थुप्रै सत्यताहरू व्यक्त गर्नुभएको, उनीहरूलाई पापको बन्धनबाट पूर्णरूपले मुक्त भई परमेश्‍वरको राज्यमा प्रवेश गर्न अनुमति दिनु भएको कुरा मैले बुझेँ। मैले मानवजातिलाई मुक्ति दिन परमेश्‍वरले देखाउनु भएको ईमानदारी र दयाको गहिरो अनुभूति गरेँ, साथै परमेश्‍वरको मानवप्रतिको प्रेमलाई पनि महसुस गरेँ। म गहिरोसँग प्रभावित भएँ अनि परमेश्‍वरमा आस्था राख्ने र सत्यता पछ्याउने सङ्कल्प गरेँ। पछि मेरा ब्रदर-सिस्टरहरूले राज्यको सुसमाचार फैलाउन यो कसरी महत्त्वपूर्ण समय हो भन्ने बारेमा सङ्गति गरे। उनीहरूले के बताए भने सुसमाचार फैलाउने कार्यमा योगदान पुर्‍याउन र धेरै मानिसहरूलाई परमेश्‍वरका अगाडि ल्याएर उहाँको मुक्ति प्राप्त गराउन सक्नु निःसन्देह मूल्यवान् कुरा हो। त्यसपछि एउटी सिस्टरले मलाई कुनै कर्तव्य पूरा गर्न तयार छौ कि भएर सोधिन्। म अलि हिच्किचाएँ, “कर्तव्यपालनका लागि समय र उर्जा आवश्यक हुन्छ। स्कुलमा प्रतिष्पर्धा उच्च छ अनि मेरो ग्रेडमा असर पर्‍याे भने के गर्ने? म परमेश्‍वरमाथि आस्था राखेर सिर्जित प्राणीका रूपमा आफ्नो कर्तव्य पूरा गरूँ कि राम्रो ग्रेड ल्याएर सुरक्षित भविष्य तथा अरूहरूको प्रशंसा अनि सम्मान सुनिश्चित गर्न आफ्नो पढाइलाई समय दिउँ?” कुन बाटो रोज्ने हो मलाई थाहै भएन त्यसैले मैले ती सिस्टरलाई यस बारेमा विचार गरौँला भनेँ। त्यसपछिका केही रात, विश्वविद्यालयको सडकमा हिँड्दै गर्दा, अरू विद्यार्थीहरूले राम्रो ग्रेड ल्याउन राति अबेरसम्म मेहनत गरेको देखेर, प्राय: आफूलाई अलमलमा परेको पाउँथेँ, र सोच्थेँ, “म आफ्ना अधिकांश साथीहरूजस्तै शैक्षिक अध्ययन र राम्रो भविष्यका लागि प्रयास गरूँ, कि परमेश्‍वरलाई पछ्याउँदै कर्तव्य पूरा गरूँ?”

पछि, मैले परमेश्‍वरको वचनका यी खण्डहरू फेला पारेँ: “बिलकुलै शून्यबाट सुरु गरेको एउटा एकलो आत्माले सृष्टिकर्ताको सार्वभौमिकता र पूर्वानिर्धारणका कारण अभिभावक र परिवार पाउँछ, मानवजातिको सदस्य बन्‍ने, र मानव जीवन अनुभव गर्ने र मानव संसारमा यात्रा गर्ने मौका प्राप्त गर्छ; उसले सृष्टिकर्ताको सार्वभौमिकता अनुभव गर्ने, सृष्टिकर्ताको सृष्टिका अद्भुतता जान्न पुग्ने, अनि, त्योभन्दा पनि बढी, सृष्टिकर्ताको अख्तियारलाई जान्‍ने र त्यसप्रति समर्पित हुन पुग्ने मौका पनि प्राप्त गर्छ। तैपनि धेरैजसो मानिसहरूले यो दुर्लभ र क्षणिक मौकाको साँच्चै फाइदा उठाउँदैनन्। मानिसहरूले आफ्‍नो जीवनभरिको ऊर्जा नियतिविरुद्ध लड्दै सक्काउँछन्, र आफ्‍नो सम्पूर्ण जीवन परिवारको आपूर्ति गर्न खोज्दै अनि प्रतिष्ठा र नाफाका खातिर यता र उता दौडधुप गर्दै बिताउँछन्। मानिसहरूले कदर गर्ने कुराहरू परिवारको प्रेम, पैसा, र ख्याति र लाभ हुन्, अनि तिनीहरूले यी कुराहरूलाई जीवनको सबैभन्दा बहुमूल्य कुराहरूका रूपमा हेर्छन्। सबै मानिसहरूले आफ्‍नो भाग्य खराब भएकोबारे गुनासो गर्छन्, तैपनि मानिसहरूले सबैभन्दा बढी बुझ्नुपर्ने र खोजीनिती गर्नुपर्ने मामलाहरू: मानिस किन जीवित छ, मानिस कसरी जिउनुपर्छ, र मानव जीवनको मूल्य र अर्थ के हो भन्‍नेजस्ता मामलाहरूलाई आफ्‍नो मनको पछाडितिर धकेल्छन्। तिनीहरू चाहे जति धेरै बाँचे पनि, तिनीहरूको जवानी गइञ्‍जेल अनि तिनीहरूको कपाल फुलेर अनुहार चाउरी परुञ्‍जेल, जबसम्म तिनीहरूले ख्याति र लाभले तिनीहरूलाई बुढो हुन बाट रोक्न सक्दैन, पैसाले तिनीहरूको हृदयको रित्तोपनलाई भर्न सक्दैन भनी महसुस गर्दैनन्, र कोही पनि जन्म, बुढेसकाल, रोग, र मृत्युका नियमबाट उम्कन सक्दैन, र कसैले पनि नियतिका प्रबन्धहरूलाई फाल्न सक्दैन भनी बुझ्दैनन्, तबसम्म तिनीहरू आफ्नो सारा जीवन ख्याति र लाभ खोज्न दौडधुप गरेरै बिताउँछन्। जीवनको अन्तिम विन्दुको सामना गर्नु परेपछि मात्रै तिनीहरूले साँचो रूपमा बुझ्‍छन्: व्यक्तिसँग धेरै धन र व्यापक सम्पत्ति भए पनि, व्यक्ति सौभाग्यशाली र उच्‍च ओहोदाको भए पनि ऊ मृत्युबाट उम्‍कन सक्दैन, बरु उसले त उसको पहिलेकै स्थिति अर्थात् आफ्‍नो नाममा केही पनि नभएको एकलो आत्माको स्थितिमा फर्कनुपर्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। “परमेश्‍वरमा विश्‍वास गर्नु, सत्यता पछ्याउनु र सृष्टि गरिएको प्राणीको रूपमा आफ्नो कर्तव्य पूरा गर्नुबाहेक मान्छेको जीवनका सबै कुरा खाली हुन्छन्, र त्यो याद गर्न लायक हुँदैन। तैँले धर्ती नै हल्लाउने खालको सबभन्दा ठूलो काम पूरा गरेको भए पनि, तँ चन्द्रमामै पुगेर फर्केको भए पनि, तैँले मानवजातिलाई केही लाभ वा मदत पुर्‍याउने वैज्ञानिक प्रगति नै गरेको भए पनि, त्यो व्यर्थ छ र त्यो सब नासिएर जानेछ। त्यस्तो एउटै कुरा कुन हो, जुन नासिएर जाँदैन? (परमेश्‍वरको वचन।) परमेश्‍वरको वचन, उहाँको गवाही, सृष्टिकर्ताको साक्षी दिने सबै गवाही तथा कार्यहरू, र मान्छेका असल कर्महरू नासिएर जाँदैनन्। यी कुराहरू सधैँ रहिरहनेछन् र यी धेरै मूल्यवान्‌ हुन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। सृष्टि गरिएको प्राणीको कर्तव्य राम्रोसित निभाउँदा मात्र जिउनुको मूल्य हुन्छ)। परमेश्‍वरका वचनको ममा गहिरो प्रभाव पर्‍याे। परमेश्‍वरले हरेक मानिसलाई यस संसारमा आएर परमेश्‍वरको सार्वभौमिकता चिन्ने, उहाँको बुद्धि र अख्तियारी बुझ्ने, अनि परमेश्‍वरमा समर्पित भई उहाँको आराधना गर्न सिक्ने प्रबन्ध मिलाउनुहुन्छ। मानिसहरूले परमेश्‍वरको अभिप्रायलाई बुझेनन् भने यस संसारमा उनीहरूको युग अर्थहीन हुन्छ—उनीहरूले आफ्नो जन्म किन भएको हो, आफू किन अघि बढ्नु पर्छ वा आफू केका लागि बाँच्नुपर्छ भन्ने थाहै पाउँदैनन्। म प्राय: अत्यधिक प्रशंसा र पैसा प्राप्त गरी विलासी जीवन बिताएपनि, डिप्रेसनमा परेर अन्तत: आत्महत्या गरेका प्रसिद्ध मानिसहरूबारेका समाचार हेर्ने गर्थें। अरू समाचार विवरणहरूमा कसरी उच्च प्रतिष्ठित धनी मानिसहरू अचानक बिरामी परेर मरे भन्ने बताइएको हुन्थ्यो। मैले उच्च शिक्षित बौद्धिक व्यक्तित्व, जीवनभर कडा परिश्रम गरेर कुनै समय गौरवशाली क्षण बिताएका मेरा आफ्नै हजुरबा-हजुरआमा नै आफ्नो अवकाशपछिको समय गफिएर कटाउँदै, जीवनको अर्थै नबुझी खालीपनमा दिन बिताउँदै, विना उद्देश्य मृत्यु कुरिरहेका पनि देखेँ। कसैले जतिसुकै अध्ययन गरोस् वा जतिसुकै ठुला उपलब्धि हासिल गरोस्, त्यो सबै क्षणिक र अस्थायी हुन्छ। अन्त्यमा दुष्ट, पुरातन संसार विनाश भएपछि सबैकुरा त्यत्तिकै नष्ट हुनेछन्। यी वैज्ञानिक उपलब्धि तथा व्यक्तिगत प्राप्तिहरूले मानिसलाई परमेश्‍वरबारे बुझ्ने, परमेश्‍वरका अगाडि आउने र जीवनको अर्थ बुझ्ने मार्ग देखाउन सक्दैनन्। तिनले मानिसलाई आफ्नो भ्रष्टता फाल्न र मानव स्वरूपमा बाँच्न पनि सघाउन सक्दैनन्—यी प्राप्ति हासिल गरेपछि पनि उनीहरू सदा झैँ भ्रष्ट नै रहन्छन्। अझ विद्वता समाजको अन्धकार अवस्थालाई परिवर्तन गर्न असक्षम हुन्छ अनि मानिसलाई सही मार्ग र दिशा देखाउन असफल हुन्छ। विद्वता र प्राप्ति मात्र अर्थपूर्ण हुँदैनन्। केवल परमेश्‍वरका चुनिएका जनहरूको गवाही र परमेश्‍वरका कार्यको अनुभवमार्फत् उनीहरूले प्राप्त गरेका कुरा मात्रै अमर हुन्छन्। यदि म ज्ञानको खोजी गर्न लगानी गर्ने, यो नाशवान् संसारको फलको पछि लाग्ने र प्रतिष्ठा, लाभ, परिवार, शैक्षिक योग्यता, अनि पेसाको पछि दगुर्ने गर्थेँ, सत्यता पछ्याउन र परमेश्‍वरलाई चिन्न असफल हुन्थेँ, अनि अन्तत: कुनैपनि सत्यता बोध गर्न असफल हुन्थेँ, परमेश्‍वरको ज्ञान प्राप्त गर्न असफल हुन्थेँ र मेरो स्वभाव परिवर्तन हुँदैनथ्यो भने, मैले परमेश्‍वरको कार्यको अनुभव गर्ने सुनौलो मौका गुमाउने थिइनँ र? परमेश्‍वरले मलाई जीवनको दिशा फेला पार्न मार्गदर्शन गर्नुभएको थियो: मैले के बुझेँ भने जीवनमा हामीले सत्यता र परमेश्‍वरको ज्ञानलाई पछ्याउने गर्नुपर्छ। सिर्जित प्राणीका रूपमा आफ्नो कर्तव्य पूरा गरेर मात्र म परमेश्‍वरको मुक्ति प्राप्त गर्न लायक हुने थिएँ र यस्तो जीवन मात्र मूल्यवान् अनि अर्थपूर्ण हुने थियो। सुसमाचार फैलाउन आफ्नो प्रयत्न लगाउन सक्नु र धेरै मानिसहरूलाई परमेश्‍वरका अगाडि ल्याउन सक्नु मेरो जिम्मेवारी तथा परमेश्‍वरद्वारा प्रदत्त उच्च सम्मान थियो। मैले पढाइमा समय खेर फाल्न छोडेर आस्थालाई नै आफ्नो प्राथमिकता बनाउने निर्णय गर्नु जरूरी थियो। त्यसपछि, मैले ग्राजुएट अध्ययनका लागि सुनिश्चित भर्नाको अवसर त्यागेर आफ्नो कर्तव्य पूरा गर्ने निर्णय गरेँ।

२०२० को सुरुमै, म घरमा चिनियाँ नयाँ वर्ष मनाइरहेका बेला महामारी फैलियो र म त्यहीँ अड्किएँ अनि मैले आफ्नो मण्डलीलाई सम्पर्क गर्नै सकिनँ। आधावर्ष जति मैले भेलाहरूमा सहभागी हुन वा परमेश्‍वरका वचन खान र पिउन पाइनँ। त्यतिखेर म सिनिएर विद्यार्थी थिएँ र ग्राजुएट गर्नै लागेकी थिएँ। मेरा केही सहपाठीहरूले ग्राजुएट कार्यक्रममा भर्ना पाइसकेका थिए भने कोहीले राम्रो जागिर पाएका थिए। मेरो भने अझैसम्म जागिरको कुनै टुङ्गो थिएन। मेरो बुबाले मलाई कडासँग सम्झाउँदै भन्नुहुन्थ्यो, “फलानाका सन्तानले नाम चलेको स्कुलमा ग्राजुएट कार्यक्रममा भर्खरै भर्ना पाए। आजभोलि ग्राजुएट डिग्री हासिल गर्ने चलन बढ्दो छ र यसले तिमीलाई रोजगारीको क्षेत्रमा प्रतिस्पर्धात्मक बनाउनेछ। तिमीले जसरीपनि ग्राजुएट डिग्री हासिल गर्ने नै निर्णय गर्नुपर्थ्यो, तर तिमीले हाम्रो कुरा सुने पो त। अहिले तत्कालै जागिर पाएनौ भने यो तह पास भैसकेपछि के गर्ने योजना छ?” मेरो बुबाले सम्झाइबुझाइ सुनेपछि अनि मेरा सबै साथीहरूले राम्रो भविष्यका लागि कडा परिश्रम गरेको देखेपछि, मैले मनमनै सोचेँ, “उहाँले भनेको सही हो, मैले यो तह पास गर्नै लागेकी छु। पास भइसकेपछि पनि म साँच्चै बेरोजगार नै बस्ने हो र? मानिसले मेरा बारेमा के सोच्लान्? उनीहरूले म केही काम नलाग्ने भन्ने नसोच्लान्?” म अति दुःखी भएँ। एकचोटि एउटा पूर्वसहकर्मी पुनर्मिलनका बेला, सबैजना आफ्नो भविष्यका योजना बताउन थाले: कोही उत्साहित भएर आफूले नाम चलेको यो वा त्यो विश्वविद्यालयमा ग्राजुएट गर्नका लागि भर्ना पाएको भन्दै थिए, कतिपयले राज्यको स्वामित्व भएको कार्यालयमा जागिर पाएका थिए त कतिले सरकारी कर्मचारीका रूपमा जागिर पाएका थिए। उनीहरूले एकअर्कामाथि बधाईको ओइरो लाए र विभिन्न क्षेत्रमा प्रवेश गर्नु अघि र पछिका अनुभवका बारेमा कुरा गरे, तर मेरो भने भन्ने कुरा केही थिएन। मेरा साथीहरूको इज्जत, उनीहरूको मुस्कान र गौरवले बलेका अनुहारहरू देख्दा, मैले निराशामा चुपचाप आफ्नो शिर निहुऱ्याउनु पऱ्याे, सोचेँ, “म उनीहरूको भन्दा राम्रो ग्रेड ल्याउँथेँ उनीहरू सबैले मलाई सम्मान र प्रशंसा गर्थे, तर अहिले उनीहरू प्रख्यात स्कुलहरूमा ग्राजुएट कार्यक्रमका विद्यार्थी छन् मैले भने खालि स्नातक मात्र गरेकी छु। उनीहरू म भन्दा निक्कै अगाडि छन्, यस्तो भएपछि मैले आफूभन्दा अगाडि पुगेकाहरूको सामुन्ने कसरी टाउको ठड्याएर बस्ने? अब उनीहरूको नजरमा मेरो छवि र इज्जत गिरेन त?” मलाई अन्धकारले छोपेझैँ भयो। मेरा सहपाठीहरूले अगाडि बढ्नका लागि मेरा के-कस्ता योजनाहरू छन् भनेर सोध्दा, म खालि अक्मकिएँ र उनीहरूको अस्वीकारपूर्ण दृष्टि हेर्न डर लागेर उनीहरूका प्रश्नलाई अस्वाभाविक तवरले पन्छाएँ। पुनर्मिलन कार्यक्रमभरि मैले एकदमै दमित महसुस गरेँ—मलाई मैले केही पनि हासिल गर्न सकेको छैन र मलाई मेरा सहपाठीहरूले हेप्लान् भन्ने लाग्यो। घर आएपछि म रोएँ। मैले सानै उमेरदेखि अरूको प्रशंसा र तारिफ पाएकी थिएँ, तर अब भने म उनीहरूभन्दा पछि परेकी थिएँ र त्यही अहिले र पहिलेको अनुभूति बीचको बिशाल खाडलले कठोर मुक्का प्रहार गऱ्याे। अगाडि बढ्नका लागि मैले कुन बाटो रोज्ने हो मलाई थाहा थिएन। मेरा तत्कालिन शैक्षिक प्रमाणपत्रहरू हेर्दा मैले सम्मानयोग्य जागिर पाउँछु भन्ने कुनै सम्भावना नै थिएन। के मैले आफू ती ग्राजुएट विद्यार्थीहरूभन्दा तल्लो स्तरको भएको स्वीकार गर्नुपर्ने हो? मैले त्यसलाई स्विकार्न सकिनँ, त्यसैले मैले ग्राजुएट प्रवेश परीक्षा दिने सङ्कल्प गरेँ।

पछि म आफ्नो मण्डलीको सम्पर्कमा आएँ अनि ब्रदर-सिस्टरहरूलाई आफू घर जाने र ग्राजुएट प्रवेश परीक्षा दिने तयारी गरिरहेको तर सकेको बेला भेलामा सहभागी हुने कुरा बताएँ। ब्रदर-सिस्टरहरूले मलाई एउटा खास कर्तव्य पूरा गर्नका लागि उनीहरूलाई धेरै मानिसहरू चाहिएको र यो कर्तव्य पूरा गर्नेबारे मैले विचार गर्छु कि भनेर सोधे। त्यतिबेला, परमेश्‍वरमाथि आस्था राख्नु र सत्यता पछ्याउनु राम्रो कुरा हो अनि आफ्नो कर्तव्य पूरा गर्न असफल भएमा मलाई यति धेरै कुराहरू उपलब्ध गराइदिने परमेश्‍वरलाई मैले दुःखित तुल्याउने छु भन्ने मलाई थाहा थियो, तर त्यतिखेरै मैले प्रवेश परीक्षा तयारीका लागि थोरै समय बाँकी रहेको कुरा सम्झिएँ र इज्जत बचाउने यो नै अन्तिम मौका थियो। ग्राजुएट कार्यक्रमको प्रारम्भिक चरणमा छानिनु नै मलाई अत्यधिक योग्य सहपाठीहरूकै स्तरमा रहन, आफ्नो परिवारका अपेक्षाहरू पूरा गर्न र मेरा साथीभाइ तथा आफन्तहरूमाझ शिर ठाडो राख्न सक्षम बनाउने एक मात्र उपाय थियो। मैले ग्राजुएट प्रवेश परीक्षा छोडेँ भने, आफना साथीहरूभन्दा भिन्न हुने सम्पूर्ण आशा गुमाउने थिइनँ र? म त्यसो गर्न बिलकुल राजी थिइनँ। त्यसैले, मैले मेरा ब्रदर-सिस्टरहरूलाई के भनेँ भने म पूर्णकाल नै कर्तव्य पूरा गर्न सक्दिनँ र परीक्षाको तयारी गर्दागर्दै गर्न सक्ने कर्तव्य मात्र पालन गर्छु। त्यसपछिका केही महिना म अत्यधिक दबाब र तनावमा परेँ। दिनभरि म आफ्नो कर्तव्य पूरा गर्थेँ वा भेलामा सहभागी हुन्थेँ, अनि राति चाङ लगाएर राखिएका परीक्षा-तयारी सामग्रीहरूको सामना गर्न घर पुग्थेँ। म यति थकित हुन्थेँ तैपनि जबर्जस्ती आँखा खुल्ला राख्दै र सो दिनका लागि आफूले आफैँलाई दिएका अध्ययन कार्य पूरा गर्न डटेर लाग्थेँ। भोलिपल्ट उज्यालो हुने बित्तिकै म तत्कालै उठिहाल्थेँ र जतिसुकै थकित भएपनि ज्ञानको त्यही गहिरो समुद्रमा हामफाल्थेँ। मैले आफूलाई अलिकति पनि आराम गर्ने मौका दिने आँट गरिनँ—खानेकुरा किन्न बाहिर जाँदा, खाना पकाउँदा वा भाँडा माझ्दा समेत, अडियो बजाउँदै पढाइ जारी राख्थेँ। अनि आखिरमा, धेरै महिनाको कठिन तयारीपछि मैले ग्राजुएट कार्यक्रम प्रवेशका लागि परीक्षा दिएँ। आफ्नो परीक्षाफल देखेर म निकै उत्साहित थिएँ—अब भने म आफूले पहिले पाएको केही इज्जत फेरि पाउन सफल भएँ, म आफन्त र साथीहरूमाझ आफ्नो शिर ठाडो गर्न सक्थेँ र अरूले मलाई हेप्लान् भनेर आत्तिनु पर्दैनथ्यो। मेरा साथीहरूले मैले ग्राजुएट कार्यक्रमको प्रवेश परीक्षा पास गरेँ भन्ने सुनेपछि मलाई बधाईको ओइरो लगाए। मेरो बुबा त खुसीले मुख कानसम्म पुग्नेगरी मुस्कुराउँदै हुनुहुन्थ्यो र त्यो खुसीको खबर छिमेकी र आफन्तलाई सुनाउन आतुर हुनुहुन्थ्यो। म घर फर्किएपछि मेरा सबै छिमेकीले मलाई बधाई दिए अनि प्रशंसा गरे, “तिमीले ग्राजुएट कार्यक्रममा भर्ना पायौ, स्याबास्! तिमी सानैदेखि प्रतिभावान् छ्यौ। तिम्रो बुबाले तिमीमाथि कति गौरव गर्नुहोला!” म आफैँदेखि अति सन्तुष्ट भएँ र बल्ल गौरवले आफ्नो शिर ठाडो गर्न सकेँ।

लगत्तै स्कुल सुरू भयो र मैले अध्ययन र कर्तव्यपालनमा बराबर समय बिताएँ, तर ग्राजुएट विद्यार्थीहरूले हरदिन धेरै पाठहरू पढ़नुपर्थ्यो अनि खाली समयमा आफ्नो गृहकार्य पूरा गर्नु पर्थ्यो, त्यसैले मैले भक्तिको अभ्यास गर्न अनि परमेश्‍वरका वचन पाठ गर्न कुनै समय नै पाइनँ। कहिलेकाहीँ म आफ्नो कर्तव्यपालनमा भ्रष्टता प्रकट गर्दैछु भन्ने महसुस गर्थेँ, तर आफैँमा चिन्तन गर्ने मसँग समय थिएन र म व्याकुल अनि दुःखी हुन्थेँ। कहिलेकाहीँ म सोच्थेँ, “परमेश्‍वरका वचन पढ्ने र सत्यताको खोजी गर्ने मसँग समय भएन भने मेरो जीवनमा कसरी प्रगति होला त? तर मेराे गृहकार्य थुप्रिँदै जान्थ्यो अनि मैले त्यसलाई पूरा गर्नैपर्थ्यो। अझ, मेरा सहपाठीहरू झन् कडासँग अध्ययन र अनुसन्धान गर्दै थिए, आफ्नो क्षमता र स्तर वृद्धिका लागि पूर्ण प्रयत्नरत थिए—मैले पढाइका लागि समय ननिकाल्ने हो भने, म तिनीहरूभन्दा पछि पर्ने र अरूभन्दा कहिल्यै विशिष्ट हुन नसक्ने थिइनँ र?” यसले मलाई चिन्तित र अति दुःखित बनायो—आफ्नो सपनाको ग्राजुएट कार्यक्रममा भर्ना हुन सकेपनि म किन खुशी छैन?

एकरात, स्कुलले महामारीका कारण क्याम्पस सिल गर्न लागेको सूचना सुनायो, तसर्थ केही दिनपछिबाट क्याम्पसभित्र आइसकेका विद्यार्थीहरू आफ्नो इच्छानुसार छोडेर जान पाउने थिएनन्। मलाई निर्णय गर्ने समय यही हो भन्ने लाग्यो। मैले अध्ययन जारी राख्ने हो भने आस्थाको अभ्यास गर्न र आफ्नो कर्तव्यपालन गर्न सक्ने थिइनँ। यस्तो महत्त्वपूर्ण समयमा पनि मैले कर्तव्य पन्छाएँ र भेलामा सहभागी हुन सकिनँ भने, मेरो जीवनमा हानि हुने निश्चित थियो। अझ, मैले पूरै समय स्कुलमै बिताएर भेलामा सहभागी हुन नसक्ने हो भने, मैले निःसन्देह अधार्मिक जगतमा भविष्य खोज्न सम्पूर्ण लगानी गर्ने थिएँ र त्यसबाट निस्किन कठिन हुने थियो। मैले सत्यता प्राप्त नगर्दा मेरा दृष्टिकोणहरू रूपान्तरित हुने थिएनन् र म अन्य अविश्वासीहरूसँगै दलदलमा डुबेर दुष्ट प्रवृत्तिहरू पछ्याउँदै, अन्ततः शैतानको जीवित स्वरूपमा परिणत हुने थिएँ अनि अधोगति र विनाशको नियति भोग्ने थिएँ। विपद्को सुरूवात भैसकेको थियो र सुसमाचार फैलाउने यो महत्त्वपूर्ण क्षण थियो—मैले सांसारिक कुराको खोजी जारी राख्दै आफ्नो कर्तव्य पूरा नगर्दा र असल कार्यको कत्तिपनि तयारी नगर्दा, परमेश्‍वरको हेरचाह र संरक्षण प्राप्त नगर्ने निश्चित थियो अनि म अन्य अविश्वासीहरू जस्तै विपदमा बढारिने थिएँ। तैपनि, म आफ्नो पढाइलाई पनि छोड्न सक्दिनथेँ; पढ्नका लागि प्रवेश परीक्षा पास गर्नु चानचुने कार्य थिएन, त्यसोभए मैले यति सजिलै पछि हट्नु हुन्थ्यो त? म फिर्ता गएँ भने फेरि आफ्नो इज्जत र प्रतिष्ठा गुमाउने थिइनँ र? त्यसपछि त म आफ्ना साथीहरू भन्दा तल पर्ने, दमित जीवन जिउने र गौरवले शिर ठाडो पार्न नसक्ने हुन्नथेँ? मैले पछि हट्नेबारे विचार गर्दा, म यति दुखित भएँ कि मलाई कुनै कामै नगरूँ जस्तो भयो। हरेक बिहान ब्यूँझेपछि, म आफ्नो अगाडि भएका विकल्पबारे सोच्थेँ र गहिरो पीडामा डुब्थेँ।

पछि मैले परमेश्‍वरका वचनको एउटा खण्ड फेला पारेँ: “परमेश्‍वरले हरेक व्यक्तिको जन्‍मदेखि अहिलेसम्‍मका दशकहरूमा उसको लागि मूल्य मात्रै चुकाउनुहुन्‍न। परमेश्‍वरको नजरमा, तँ यो संसारमा धेरै पटक आएको छस्, र तैँले धेरै पटक पुनर्जन्म लिएको छस्। यसको तालुकदार को हो? यसको तालुकदार परमेश्‍वर हो। तँलाई कुनै पनि हालतमा यी कुराहरू थाहा हुँदैन। हरेक पटक तँ यो संसारमा आउँदा, परमेश्‍वरले व्यक्तिगत रूपमा तेरो लागि बन्दोबस्तहरू मिलाउनुहुन्छ: तँ कति वर्ष बाँच्‍नेछस्, कस्तो परिवारमा जन्‍मनेछस्, तैँले कहिले घर र करियर बनाउनेछस्, साथै यो संसारमा तैँले के गर्नेछस् र कसरी यो जीवन धान्‍नेछस्, त्यो सबैको बन्दोबस्त उहाँले मिलाउनुहुन्छ। परमेश्‍वरले तेरो लागि जीवनयापन गर्ने मार्ग तयार गर्नुहुन्छ, ताकि तैँले कुनै बाधाविना यस जीवनमा आफ्‍नो मिसन पूरा गर्न सक्। अनि जहाँसम्‍म तैँले तेरो अर्को जन्ममा के गर्नुपर्ने भन्‍ने कुरा छ, परमेश्‍वरले तँलाई तैँले के पाउनुपर्छ र तँलाई के दिइनुपर्छ भन्‍ने आधारमा सबै कुरा मिलाएर त्यो जीवन प्रदान गर्नुहुन्छ…। परमेश्‍वरले तेरो लागि धेरै पटक यस्ता बन्दोबस्तहरू गर्नुभएको छ, र अन्त्यमा तँ आखिरी दिनहरूको यो युगमा तेरो अहिलेको वर्तमान परिवारमा जन्‍मेको छस्। परमेश्‍वरले तेरो लागि तैँले परमेश्‍वरलाई विश्‍वास गर्न सक्‍ने वातावरण मिलाउनुभएको छ; उहाँले तँलाई उहाँको आवाज सुन्‍न र उहाँसामु फर्किआउन दिनुभएको छ, र यसरी तैँले उहाँलाई पछ्याउन र उहाँको घरमा कर्तव्य पूरा गर्न सक्छस्। परमेश्‍वरबाट यस्तो मार्गदर्शन पाएर मात्रै तैँले आजको दिनसम्‍म जिएको छस्। मानिसहरूमाझ तँ कति पटक जन्मेको छस्, तेरो रूप कति पटक परिवर्तन भएको छ त्यो तँलाई थाहा छैन, न त तँलाई तेरा कति वटा परिवारहरू थिए, कति वटा युग र वंशहरू तैँले बाँचिसकिस् त्यो नै थाहा छ—तर यो पुरै समय, परमेश्‍वरले तँलाई साथ दिइरहनुभएको छ, र तँलाई सधैँ हेरचाह गरिरहनुभएको छ। व्यक्तिको लागि परमेश्‍वर कति धेरै मेहनत गर्नुहुन्छ! कतिपय मानिसहरू भन्छन्, ‘म साठी वर्ष पुगेँ। साठी वर्षसम्‍म परमेश्‍वरले मलाई हेरचाह, रक्षा, र मार्गनिर्देशन गर्दै आउनुभएको छ। म वृद्ध भएपछि, यदि मैले कर्तव्य पूरा गर्न सकिनँ र केही गर्न सकिनँ भने—के परमेश्‍वरले मलाई अझै वास्ता गर्नुहुनेछ?’ के यसो भन्‍नु मूर्खता होइन र? केवल एउटै जीवनकालको लागि मात्रै मानिसको नियतिमाथि परमेश्‍वरको सार्वभौमिकता रहने र उहाँले त्यतिन्जेल मात्रै मानिसलाई हेरचाह र सुरक्षा गर्ने भन्‍ने हुँदैन। यदि यो एउटै जीवनकाल, एउटै जीवन-अवधिको लागि मात्रै भएको भए, यसले परमेश्‍वर सर्वशक्तिमान् हुनुहुन्छ र सबै थोकमाथि उहाँको सार्वभौमिकता छ भन्‍ने कुरा देखाउन सक्दैनथ्यो। परमेश्‍वरले कुनै व्यक्तिको लागि गर्नुहुने परिश्रम र चुकाउनुहुने मूल्य उसले यस जीवनमा के गर्छ त्यसलाई बन्दोबस्त गर्नको लागि मात्रै होइन, बरु यो त उसको लागि अनगिन्ती जीवनकालको बन्दोबस्त गर्नको लागि हो। पुनर्जन्‍म लिने हरेक प्राणको लागि परमेश्‍वरले पूर्ण जिम्‍मेवारी लिनुहुन्छ। उहाँले हरेक व्यक्तिलाई डोऱ्याउँदै र उसको जीवनको हरेक बन्दोबस्त मिलाउँदै, एकदमै ध्यान दिएर काम गर्नुहुन्छ र आफ्नै जीवनको मूल्य चुकाउनुहुन्छ। परमेश्‍वरले यसरी मानिसको खातिर मेहनत गर्नुहुन्छ र मूल्य चुकाउनुहुन्छ, अनि उहाँले मानिसलाई यी सबै सत्यता र यो जीवन दिनुहुन्छ। यदि मानिसहरूले यी आखिरी दिनहरूमा सृष्टि गरिएको प्राणीको कर्तव्य पूरा गर्दैनन्, र तिनीहरू सृष्टिकर्ताको अघि फर्किँदैनन् भने—यदि अन्त्यमा, तिनीहरूले जति नै जीवन र पुस्ता पार गरेको भए पनि, आफ्‍नो कर्तव्य राम्ररी पूरा गर्दैनन् र परमेश्‍वरका मापदण्डहरू पूरा गर्न सक्दैनन् भने—के परमेश्‍वरप्रतिको तिनीहरूको ऋण अत्यन्तै धेरै हुँदैन र? के तिनीहरू परमेश्‍वरले चुकाउनुभएका सबै मूल्यहरूको लागि अयोग्य हुँदैनन् र? तिनीहरूमा विवेकको यति कमी हुनेछ कि तिनीहरू मान्छे भनिनसमेत लायक हुनेछैनन्, किनभने परमेश्‍वरप्रतिको तिनीहरूको ऋण अत्यन्तै धेरै हुनेछ। यसैले, यो जीवनमा—मैले तेरो पूर्व जीवनहरूबारे कुरा गरिरहेको छैन, तर यदि यो जीवनमा—तैँले आफ्नो मिसनको निम्ति आफूले प्रेम गरेका वा बाह्य कुराहरू—जस्तै भौतिक सुखहरू र परिवारको प्रेम र आनन्द—त्याग्न सक्षम छैनस् भने, यदि तैँले परमेश्‍वरले तेरो निम्ति चुकाउनुभएको मूल्यको खातिर देहको सुख त्याग्न सक्दैनस् भने वा परमेश्‍वरको प्रेमको ऋण तिर्न सक्दैनस् भने, तँ साँच्चै नै दुष्ट होस्। वास्तवमा, तैँले परमेश्‍वरको लागि तिर्ने जुनसुकै मूल्य पनि सार्थक नै हुन्छ। परमेश्‍वरले तेरो खातिर चुकाउनुभएको मूल्यको तुलनामा, तैँले प्रदान गर्ने सानो रकम वा खर्चको मूल्य कति हुन्छ र? तैँले भोगेको थोरै कष्टको मूल्य कति नै हुन्छ र? के तँलाई परमेश्‍वरले कति कष्ट भोग्नुभएको छ भन्‍ने थाहा छ? परमेश्‍वरले सहनुभएको कष्टसँग तुलना गर्दा, तैँले भोग्ने थोरै कष्ट त उल्लेख गरिन पनि योग्य छैन। साथै, अहिले कर्तव्य निर्वाह गरेर तैँले सत्य र जीवन प्राप्त गरिरहेको छस् र अन्त्यमा तँ बाँच्नेछस् र परमेश्‍वरको राज्यमा प्रवेश गर्नेछस्। त्यो कति ठूलो आशिष्‌को कुरा हो! जब तैँले परमेश्‍वरलाई पछ्याउँछस्, चाहे तैँले कष्ट भोग् वा मूल्य तिर्, तैँले वास्तवमा परमेश्‍वरसँग काम गरिरहेको हुन्छस्। परमेश्‍वरले हामीलाई जे गर्न लगाउनुभए पनि, हामी परमेश्‍वरका वचनहरू सुन्छौँ र तीबमोजिम अभ्यास गर्छौँ। परमेश्‍वरको विरुद्ध विद्रोह नगर् वा उहाँलाई दुःखी पार्ने कुनै पनि काम गर्ने नगर्। परमेश्‍वरसँग काम गर्नको निम्ति, तैँले केही कष्ट भोग्नुपर्छ अनि तैँले केही कुराहरू त्याग्नु र अलग गर्नुपर्छ। तैँले ख्याति, प्राप्ति, हैसियत, पैसा र सांसारिक सुखहरू त्याग्नुपर्छ—तैँले विवाह, काम र तेरा सांसारिक सम्भाव्यताहरूजस्ता कुराहरू पनि त्याग्नुपर्छ। तैँले यी कुराहरू त्यागिस् कि त्यागिनस् भन्‍ने कुरा परमेश्‍वरलाई थाहा हुन्छ? के परमेश्‍वरले यी सबै देख्नुहुन्छ? (देख्‍नुहुन्छ।) तैँले यी कुराहरू त्यागिसकेको परमेश्‍वरले देख्नुभयो भने, उहाँले के गर्नुहुनेछ? (परमेश्‍वरलाई सान्त्वना मिल्नेछ, र उहाँ प्रसन्‍न हुनुहुनेछ।) परमेश्‍वर प्रसन्‍न मात्र हुनुहुनेछैन, र उहाँले यसो भन्‍नुहुनेछ, ‘मैले तिरेको मूल्यले फल फलाएको छ। मानिसहरू मसँग काम गर्न राजी छन्, तिनीहरूसँग यस्तो सङ्कल्प छ र मैले तिनीहरूलाई प्राप्त गरेको छु।’ चाहे परमेश्‍वरलाई प्रसन्‍नता वा खुसी, सन्तुष्टि वा सान्त्वना मिलोस् वा नमिलोस्, परमेश्‍वरसँग त्यो मनोवृत्ति मात्र हुँदैन। उहाँ काम पनि गर्नुहुन्छ र उहाँ आफ्नो कामले प्राप्त गरेको परिणाम हेर्न चाहनुहुन्छ, नत्र त उहाँले मानिसहरूबाट चाहनुभएको कुरा अर्थहीन हुनेछ। परमेश्‍वरले मानिसप्रति देखाउनुहुने अनुग्रह, प्रेम र कृपा एउटा मनोवृत्ति मात्रै होइन—त्यो एउटा तथ्य पनि हो। त्यो कुन तथ्य हो? त्यो तथ्य हो, परमेश्‍वरले तँभित्र आफ्‍ना वचनहरू राखिदिनुहुन्छ, र तँलाई अन्तर्दृष्टि प्रदान गर्नुहुन्छ, ताकि तैँले उहाँमा के कुरा प्रेमिलो छ, र यो संसार केको बारेमा हो भनेर देख्‍न सक्, ताकि तेरो हृदय ज्योतिले भरियोस्, र तँलाई उहाँका वचनहरू र सत्यता बुझ्‍न मदत मिलोस्। यसरी, तैँले थाहै नपाई सत्यता प्राप्त गर्छस्। परमेश्‍वरले हरेक वास्तविक तरिकामा तँमा यति धेरै काम गर्नुहुन्छ, यसरी तैँले सत्यता प्राप्त गर्न सक्छस्। जब तैँले सत्यता प्राप्त गर्छस्, जब तैँले सबैभन्दा बहुमूल्‍य कुरा अर्थात् अनन्त जीवन प्राप्त गर्छस्, तब परमेश्‍वरका अभिप्रायहरू पूरा हुन्छन्। जब परमेश्‍वरले मानिसहरूले सत्यता पछ्याएको र उहाँसँग सहकार्य गर्ने इच्छा गरेको देख्‍नुहुन्छ, तब उहाँ खुसी र सन्तुष्ट बन्‍नुहुन्छ। त्यसपछि उहाँमा एउटा मनोवृत्ति हुन्छ, र उहाँमा त्यो मनोवृत्तिमा हुँदा, उहाँ काममा लाग्‍नुहुन्छ, र मानिसलाई अनुमोदन गर्नुहुन्छ र आशिष् दिनुहुन्छ। उहाँ भन्‍नुहुन्छ, ‘म तँलाई तैँले पाउनुपर्ने आशिष्‌हरू प्रदान गर्नेछु।’ अनि त्यसपछि तैँले सत्यता र जीवन प्राप्त गर्नेछस्। जब तँमा सृष्टिकर्ताको ज्ञान हुन्छ र जब तैँले आफूमा उहाँप्रतिको सराहना प्राप्त गरेको हुन्छस्, के तँलाई अझै पनि मनमा रित्तो महसुस हुनेछ? हुनेछैन। तँलाई आफू भरिपूर्ण भएजस्तो र आनन्द महसुस हुनेछ। के व्यक्तिको जीवनमा मूल्य हुनु भनेको यही होइन र? यही नै सबैभन्दा मूल्यवान्‌ र अर्थपूर्ण जीवन हो” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता प्राप्त गर्नको लागि मूल्य चुकाउनु ठूलो महत्त्वको कुरा हो)। परमेश्‍वरका वचनमार्फत् मैले के बुझेँ भने, उहाँले नै मेरो मार्गका हरेक पाइलामा मलाई अहिलेको क्षणसम्म डोऱ्याउनु र संरक्षण गर्नु भएको थियो। परमेश्‍वरले मलाई आखिरी दिनहरूमा जन्म लिने र उहाँका आखिरी दिनका काम स्वीकार गर्ने सौभाग्य केवल सम्भावना र पेसा पछ्याउनका लागि मात्र दिनुभएको थिएन। मैले उहाँका वचनहरू प्राप्त गरूँ, सत्यता बुझूँ र सिर्जित प्राणीका रूपमा आफ्नो कर्तव्य पूरा गर्न सकूँ भन्ने उहाँको चाहना थियो। परमेश्‍वरले प्रबन्ध गर्नुहुने परिवार र काम भनेका अस्थायी हुन्छन्। आफ्नो परिवारको अपेक्षा पूरा गर्नैका लागि मैले परमेश्‍वरको मुक्ति अस्वीकार गर्ने र सिर्जित प्राणीका रूपमा आफ्नो कर्तव्य पूरा नगर्ने हो अथवा भौतिक आनन्द, प्रसिद्धि र लाभ प्राप्त गर्ने हो भने, मैले परमेश्‍वरले प्रदान गर्नुहुने कुरा प्राप्त गर्न अयोग्य भई, मुक्ति पाउने सुन्दर मौका गुमाउने थिइनँ त? मैले आफ्नो कर्तव्य पूरा गर्ने निर्णय गर्थेँ भने, मैले केही व्यक्तिगत लाभहरू गुमाउने थिएँ तर सबैभन्दा मूल्यवान् सत्यता प्राप्त गर्ने थिएँ अनि अन्तत: परमेश्‍वरको मुक्ति प्राप्त गरी जीवित रहने थिएँ—ती नै वास्तविक उपलब्धिहरू थिए! यो अनुभूत गरिसकेपछि म निकै प्रभावित र प्रेरित भएँ अनि परमेश्‍वरले छेउमै रहेर मलाई प्रेरित गर्दै, डोऱ्याउँदै हुनुहुन्छ भन्ने महसुस गरेँ। त्यसपछि मैले “एउटा पछुतो विहीन निर्णय” शीर्षकको एउटा अनुभूति गवाही भिडिओ हेरेँ। यसमा एउटी सिस्टरले आफ्नो आस्था अभ्यास गर्न र सुसमाचार प्रचार गर्नका लागि चिङहुआ विश्वविद्यालयमा अध्ययन गर्ने अवसर दृढतापूर्वक त्यागिदिन्छिन्। यो भिडिओमा ती सिस्टरले आफ्नो शिक्षकलाई सुसमाचार प्रचार गर्दा, उनी एकदम उत्साहित हुन्छन् अनि खुसीका आँसु झार्छन्, किनभने उनी लामो समयदेखि तड्पिँदै प्रभु आउने प्रतीक्षा गरिरहेका हुन्छन्, र बल्ल आएर यत्तिका समयसम्म प्रतीक्षा गरेको परमेश्‍वरको सुसमाचार प्राप्त गरेका हुन्छन्। यो भिडिओले मलाई विशेष रूपले गहिरो प्रभाव पाऱ्याे। मैले मेरा सबै सहपाठी र साथीहरूलाई सम्झिएँ उनीहरूले जीवनको सही अर्थ बुझेका थिएनन् अनि अझैपनि शैतानको शक्तिमुनि पीडामा बाँचिरहेका थिए। म परमेश्‍वरका आखिरी दिनहरूको सुसमाचार स्वीकार गर्न पाउने भाग्यमानी थिएँ, त्यसैले मैले जिम्मेवारी लिँदै, जतिसक्दो सत्यता पछ्याउनुपर्थ्यो, सत्यताले आफूलाई सुसज्जित गर्नुपर्थ्यो, र सुसमाचार फैलाई बढी भन्दा बढी मानिसले परमेश्‍वरको न्याय प्राप्त गरून्, शुद्ध होउन्, मुक्ति प्राप्त गरून् अनि परमेश्‍वरको आशिष् र मार्गदर्शन प्राप्त गरून् भनेर उनीहरूलाई परमेश्‍वरका अगाडि ल्याउनुपर्थ्यो। यस्तो काम कति अद्भुत होला! यो कुरा बुझेपछि मैले आफ्नो पढाइ त्यागिदिने र परमेश्‍वरमाथि विश्वास गर्ने निर्णय गरेँ। यद्यपि साँच्चै निर्णय गर्ने समय आएपछि भने मलाई अझै केही कठिन नै भयो। मैले सोचेँ, “मैले आफ्नो पढाइ जारी राखिनँ भने भविष्यमा आफूलाई अरूभन्दा भिन्न बनाउने मौका कहिल्यै पाउने छैन।” मेरा परिवार, आफन्त, साथीभाइ र छिमेकीको प्रशंसा नै मैले त्याग्न नसकेको एक किसिमको प्रतिष्ठा थियो।

आफ्नो पीडाकै बीचमा, म परमेश्‍वरका वचनको यो खण्डमा पुगेँ: “मानिसले ज्ञान सिक्‍ने प्रक्रियामा, शैतानले सबै किसिमका विधिहरू प्रयोग गर्छ, चाहे यो कथाहरू सुनाउने, ज्ञानका केही अलगअलग टुक्राहरू दिने होस्, वा तिनीहरूलाई आफ्ना इच्‍छा वा महत्त्वाकाङ्क्षाहरू सन्तुष्ट पार्न दिने होस्। शैतानले तँलाई कुन बाटोमा डोर्‍याउन चाहन्छ? मानिसहरूले ज्ञान सिक्‍नु गलत होइन, यो पूर्ण रूपमा प्राकृतिक कुरा हो भन्‍ने ठान्छन्। यसलाई आकर्षक तरिकाले भन्दा, उच्‍च आदर्शहरू पाल्नु वा महत्त्वाकाङ्क्षाहरू राख्‍नु भनेको इच्‍छाशक्ति हुनु हो, र जीवनको सही मार्ग यही नै हुनुपर्छ। यदि मानिसहरूले आफ्‍ना आदर्शहरूलाई पूरा गर्न सक्छन्, वा सफलतापूर्वक करियर बनाउन सक्छन् भने के यो तिनीहरूका लागि वैभवशाली जिउने तरिका होइन र? यी कुराहरू गरेर, व्यक्तिले आफ्‍ना पुर्खाहरूलाई सम्‍मान गर्ने मात्रै होइन, इतिहासमा आफ्‍नो छाप छोडेर जाने मौका पनि पाउँछ—के यो असल कुरा होइन र? सांसारिक मानिसहरूको नजरमा यो असल कुरा हो, र तिनीहरूको लागि यो उचित र सकारात्मक हुनुपर्छ। तैपनि, के शैतानले कुटिल मनसायहरूद्वारा मानिसहरूलाई यस प्रकारको मार्गमा लगेपछि त्यो त्यतिमै सकिन्छ र? अवश्य नै सकिँदैन। वास्तवमा, मानिसका आदर्शहरू जति नै उच्‍च भए पनि, मानिसका इच्‍छाहरू जति नै यथार्थ वा ती जति नै न्यायसंगत भए पनि, मानिसले हासिल गर्न चाहने, मानिसले खोजी गर्ने सबै कुरा अपरिहार्य रूपमा दुईवटा शब्‍दसँग जोडिएको हुन्छ। यी दुई शब्‍द हरेक व्यक्तिको जीवनको लागि अत्यन्तै महत्त्वपूर्ण छन्, र शैतानले मानिसमा हालिदिन चाहेका कुरा पनि यिनै हुन्। यी दुई शब्‍द के-के हुन्? ती ‘ख्याति’ र ‘प्राप्ति’ हुन्। शैतानले अत्यन्तै नरम प्रकारको विधि प्रयोग गर्छ, जुन मानिसहरूका धारणाहरूसँग अत्यन्तै मिल्दो हुन्छ, जुन त्यति उग्र प्रकृतिको हुँदैन, र जसमार्फत त्यसले मानिसहरूलाई अनजानैमा त्यसको जीवनशैली, र जिउने नियमहरू स्वीकार गर्न लगाउँछ, आफ्ना जीवन लक्ष्यहरू र जीवनको दिशा निर्धारण गर्न लगाउँछ, र तिनीहरूले जीवनमा थाहै नपाई महत्त्वाकाङ्क्षाहरू पनि हुर्काउन पुग्छन्। जीवनका यी महत्त्वाकाङ्क्षाहरू जति भव्य देखिए पनि, ती अपरिहार्य रूपमै ‘ख्याति’ र ‘प्राप्ति’ सँग जोडिएका हुन्छन्। कुनै पनि महान् वा चर्चित व्यक्तिले, र वास्तवमा भन्‍ने हो भने सबै मानिसहरूले, जीवनमा पछ्याउने कुराहरू यी दुई शब्‍दहरू ‘ख्याति’ र ‘प्राप्ति’ सँग मात्रै गाँसिएका छन्। ख्याति र प्राप्ति पाइसकेपछि, ती कुरालाई तिनीहरूले पूँजीको रूपमा प्रयोग गरी उच्‍च प्रतिष्ठा र धेरै धनको आनन्द लिन, र जीवनको आनन्द लिन सक्छन् भनी मानिसहरू सोच्छन्। तिनीहरू ख्याति र प्राप्तिलाई सुखचैन खोजी गर्न र दैहिक आनन्द लिनलाई प्रयोग गर्न सकिने पूँजी हो भन्‍ने ठान्छन्। मानवजातिले अत्यन्तै लोभ गर्ने यो ख्याति र प्राप्तिको खातिर, मानिसहरूले स्वेच्‍छाले तर अनजानमा आफ्‍नो तन, मन, आफूसँग भएका सबै कुरा, आफ्नो भविष्य र भवितव्य सबै शैतानलाई सुम्पन्छन्। आफूले सुम्पेका सबै कुरा फिर्ता लिनु आवश्यक छ भन्‍ने कुराप्रति सधैँ अनजान रही, तिनीहरूले साँचो रूपमा र एक क्षण पनि नहिचकिचाई त्यसो गर्छन्। मानिसहरूले यसरी शैतानमा शरण लिएर त्यसप्रति निष्ठावान्‌ बनिसकेपछि के तिनीहरूले आफैलाई नियन्त्रण गर्ने कुनै क्षमता राख्‍न सक्छन्? अवश्य नै सक्दैनन्। तिनीहरू पूर्ण र घोर रूपमा शैतानको नियन्त्रणमा हुन्छन्। तिनीहरू पूर्ण र घोर रूपमा दलदलमा डुबेका हुन्छन्, र आफैलाई मुक्त गर्न असक्षम हुन्छन्। कुनै व्यक्ति ख्याति र प्राप्तिको दलदलमा फसेपछि, त्यसउप्रान्त उसले जुन कुरा चम्किलो र धर्मी छ, वा जुन कुराहरू सुन्दर र असल छन् ती कुराहरूको खोजी गर्दैन। किनभने ख्याति र प्राप्तिको मानिसहरूलाई लोभ्याउने शक्ति अत्यन्तै ठूलो हुन्छ; ती कहिल्यै अन्त्य नहुने गरी मानिसहरूले आफ्‍नो जीवनभरि र अनन्तसम्‍म पनि पछ्याउने कुराहरू बन्छन्। के यो साँचो होइन र?” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। परमेश्‍वरका वचनमार्फत् मैले बिस्तारै के बुझेँ भने, म सधैँ भर पर्ने गरेका “अरूभन्दा असल बन र पुर्खाको नाम राख” अनि “किताबका अगाडि सबै कुरा फिका हुन्छ” जस्ता विचार, दृष्टिकोण र जिउने सिद्धान्तहरू शैतानबाट आएका थिए। मलाई लाग्थ्यो उच्च डिग्री हासिल गर्न तथा अरूभन्दा उत्कृष्ट हुनका लागि मेहनत गरेर पढ्नु पछ्याउनुपर्ने सकारात्मक लक्ष्य हो। आफ्नो लक्ष्य प्राप्तिका लागि मैले पढाइमा एकदमै मेहनत गरेँ र जुनसुकै कष्टमा पनि डटिरहन तयार भएँ। मेरा केही सहपाठीहरूले उच्च डिग्री वा उत्कृष्ट जागिर पाएको देखेर, मैले आफू उनीहरूभन्दा तल परेको महसुस गरेँ अनि अरूले हेप्लान् भनेर चिन्तित भएँ। इज्जत बचाउन र साथीहरूका अगाडि शिर ठाडो राख्न, मैले पूर्णकाल कर्तव्य पूरा गर्न पाउने मौका त्यागेँ, आफ्नो सम्पूर्ण समय र उर्जा ग्राजुएट प्रवेश परीक्षाको तयारीमा लगाउन चाहेँ। मैले मण्डलीको कार्य अथवा परमेश्‍वरको मानवजातिलाई मुक्ति दिलाउने जरूरी अभिप्रायको अलिकति पनि ख्याल गरिनँ अनि कर्तव्यपालन गर्नतिर लाग्दा मेरो परीक्षाको तयारी ढिला हुन्छ भनेर डराएँ। परीक्षाको तयारी गर्दैगर्दा म दिनरात पढाइमै बिताउँथेँ, आफूलाई अलिकति पनि आरामको मौका दिन्नथेँ अनि नचाहँदा नचाहँदै चिन्तित र दुःखी हुन्थेँ। म पूर्णत: थकित हुन्थेँ! मैले अनलाइनमा मानिसहरूले ग्राजुएट कार्यक्रमको प्रवेश परीक्षा दिँदा वा कामको खोजी गर्दा असफल भएपछि चिन्ता र डिप्रेसनबाट पीडित हुन थालेको बारेमा छलफल गरिरहेको देखेँ। एकजना साथीले मलाई हाम्रो स्कुलबाट पास भएर गएका एकजना विद्यार्थीको बारेमा बताइन् जो एउटा कार्यक्रमको प्रवेश परीक्षामा असफल भए र यो सम्पूर्ण घटनाक्रमले दिएको तनावका कारण मानसिक अस्पतालमा भर्ना हुन बाध्य भए। हरेक दिन उनी वार्डमा, “म ग्राजुएट स्कुल जान चाहन्छु” भन्दै कराएको सुनिन्थ्यो। त्यस्ता थुप्रै अरू मानिसहरू पनि थिए जसले कलेज वा ग्राजुएट डिग्री प्रवेश परीक्षामा फेल भएपछि आत्महत्या गरेका थिए किनभने उनीहरूले आफ्नो भविष्यै छैन, नाम र प्राप्तिको कुनै मौकै छैन तसर्थ जीवनको अर्थै छैन भन्ने सोचे। के यी सम्पूर्ण जीवन्त उदाहरणहरू शैतानको यातनाका परिणामहरू थिएनन् र? ममाथि पनि ठ्याक्कै त्यस्तै भएको थियो: मैले प्रसिद्धि र लाभको गहिरो खाडलमा डुब्दै सम्भावना, नाम र प्राप्तिको खोजीमा सबैथोक लगाएँ अनि आस्थाको अभ्यास गर्न, सत्यता पछ्याउन र स्वभाव रुपान्तरणको खोजी गर्न अलिकति पनि प्रेरित भइनँ। मैले त्यतिबेला मात्रै शैतानको दुष्ट उद्देश्य चिन्न सकेँ। यसले मलाई लोभ्याउन प्रसिद्धि र लाभको प्रयोग गऱ्याे; जसले मलाई मानसिक र भावनात्मक रूपले पीडित बनाएको मात्र होइन, मलाई सत्यता पछ्याउन र मुक्ति प्राप्त गर्न परमेश्‍वर सामुन्ने आउन समेत रोक्ने प्रयत्न गऱ्याे। मैले परमेश्‍वरका वचनको यो खण्ड सम्झेँ: “यदि कसैको सामाजिक हैसियत एकदमै कम छ, उसको परिवार धेरै गरिब छ, र उसको शैक्षिक स्तर कम छ, तैपनि ऊ व्यावहारिक तवरमा परमेश्‍वरमा विश्‍वास गर्छ, अनि सत्यता र सकारात्मक कुराहरूलाई प्रेम गर्छ भने, परमेश्‍वरको नजरमा ऊ उच्च वा कम मूल्यको, वा मूल्यवान् वा बेकारको, के हुन्छ? ऊ मूल्यवान् हुन्छ। त्यसलाई यस दृष्टिकोणबाट हेर्दा, कुनै व्यक्तिको मूल्य—उच्च वा कम, कुलीन वा निम्न—केमा निर्भर हुन्छ? यो कुरा परमेश्‍वर तँलाई कसरी हेर्नुहुन्छ, त्यसमा निर्भर हुन्छ। यदि परमेश्‍वर तँलाई सत्यता पछ्याउने व्यक्तिको रूपमा हेर्नुहुन्छ भने, तँ महत्त्वको र मूल्यवान् होस्—तँ मूल्यवान्‌ पात्र होस्। यदि परमेश्‍वर तँ सत्यता पछ्याउँदैनस् र उहाँको लागि सच्चा रूपमा आफूलाई समर्पित गर्दैनस् भन्ने देख्नुहुन्छ भने, तँ बेकार होस् र मूल्यवान्‌ होइनस्—तँ नीच पात्र होस्। तँ जति नै उच्च शिक्षित भए पनि वा समाजमा तेरो हैसियत जति नै उच्च भए पनि, यदि तँ सत्यता पछ्याउँदैनस् वा सत्यता बुझ्दैनस् भने, तेरो मूल्य कहिल्यै उच्च हुन सक्दैन; धेरै मानिसहरूले तँलाई साथ दिए पनि, प्रशंसा गरे पनि, र प्यारो ठाने पनि, तँ घृणित पात्र नै होस्। त्यसोभए, किन परमेश्‍वर मानिसहरूलाई यसरी हेर्नुहुन्छ? यस्तो ‘कुलीन’ व्यक्ति, समाजमा यति उच्च ओहोदा भएको, यति धेरै मानिसले प्रशंसा र मान गर्ने, प्रतिष्ठासमेत यति उच्च भएको व्यक्तिलाई किन परमेश्‍वर नीच देख्नुहुन्छ? किन परमेश्‍वरले मानिसहरूलाई हेर्ने तरिका मानिसहरूले अरूलाई हेर्ने दृष्टिकोणभन्दा पूर्णतया भिन्न छ? के परमेश्‍वर आफूलाई जानाजान मानिसहरूविरुद्ध राख्दै हुनुहुन्छ? बिलकुलै होइन। यस्तो किन भएको हो भने, परमेश्‍वर सत्यता हुनुहुन्छ, परमेश्‍वर धार्मिकता हुनुहुन्छ, जबकि मानिस भ्रष्ट छ र उसमा सत्यता वा धार्मिकता छैन, र परमेश्‍वर मानिसलाई आफ्नो मानकअनुसार मापन गर्नुहुन्छ, अनि मानिसलाई मापन गर्ने उहाँको मानक सत्यता हो। त्यसो भन्दा अलि अमूर्त लाग्ला, त्यसैले यसलाई अर्को तरिकाले भन्नुपर्दा, परमेश्‍वरको मापन गर्ने मानक उहाँप्रतिको व्यक्तिको मनोवृत्ति, सत्यताप्रतिको उसको मनोवृत्ति, र सकारात्मक कुराहरूप्रतिको उसको मनोवृत्तिमा आधारित हुन्छ—यो अब अमूर्त छैन” (वचन, खण्ड ४। ख्रीष्टविरोधीहरूको खुलासा। विषयवस्तु सात: तिनीहरू दुष्ट, कपटी, र छली हुन्छन् (भाग एक))। परमेश्‍वरका वचनमार्फत्, मैले सिकेँ, परमेश्‍वरले मानिसको मूल्याङ्कन उनीहरूको शैक्षिक प्रमाणपत्र वा सामाजिक हैसियतका आधारमा नभई, सत्यता र परमेश्‍वरप्रतिको उनीहरूको रबैयाका आधारमा गर्नुहुन्छ। परमेश्‍वरले तिनलाई मात्र मूल्यवान् ठान्नुहुन्छ जसले उहाँमाथि साँचो आस्था राख्छन्, सत्यता पछ्याउँछन् र सकारात्मक कुराहरूलाई प्रेम गर्छन्। त्यसको उल्टो, कसैको सामाजिक प्रतिष्ठा उच्च छ र अरूद्वारा सम्मानित छ, तर यदि ऊ सत्यता स्वीकार्दैन, परमेश्‍वरको अनादर गर्छ अनि दुष्ट र भ्रष्ट कुराहरू पछ्याउँछ भने, परमेश्‍वरले त्यसलाई नीच ठान्नुहुन्छ। परमेश्‍वरको अभिप्राय र उहाँले मानिसहरूलाई गर्ने मूल्याङ्कनको मापदण्ड बुझिसकेपछि मैले मुक्त भएको महसुस गरेँ अनि शैक्षिक प्रमाणपत्रका आधारमा मानिसहरूको मूल्याङ्कन गर्नु कत्तिको हास्यास्पद र सत्यसँग मेल नखाने रहेछ भन्ने मैले बुझेँ। मैले केही प्रेरणाबोध पनि गरेँ र एकचित्त भएर उच्च डिग्री अनि राम्रो अङ्कको खोजी गर्ने चाहना छोडिदिएँ। मलाई सत्यता पछ्याउने र कर्तव्य निर्वाहमा अटल अनि व्यवहारिक हुने चाहना जाग्यो।

त्यसपछि आफ्नो नाम फिर्ता लिन म स्कुल गएँ। मेरा शिक्षकले मलाई धाराप्रवाह रूपमा हप्काए अनि ग्राजुएट अध्ययन जारी नराखेकोमा, मलाई उच्च डिग्री हासिल गर्न जम्मा दुई वर्ष पनि नबिताउने मूर्ख भन्दै मेरो खिल्ली पनि उडाए। शिक्षकको खिसीको सामना गरेपछि भने म केही कमजोर भएँ। मैले सोचेँ, शैक्षिक सत्र सुरू हुँदा, विद्यार्थीहरू उत्साह र महत्वाकाङ्क्षाले उर्लिरहेका हुन्छन्, ग्राजुएट विद्यार्थीको रूपमा नयाँ जीवन सुरु गर्न तयार हुन्छन्, तर म भने पछाडि हट्दै छु र विपरीत दिशातिर गइरहेकी छु। मानिसहरूले म विचित्रकी छु भन्ने सोचे र मलाई बुझेनन् भने, अरूहरूले प्रश्न गर्दा म दृढ रहन सकूँला त? मैले परमेश्‍वरलाई प्रार्थना गरेँ, “हे परमेश्‍वर, म यसभन्दा अघि कहिल्यै यसरी खिस्याइएकी थिइनँ त्यसैले म कमजोर महसुस गर्दैछु। हे परमेश्‍वर, मलाई आस्था प्रदान गर्नुहोस् र मलाई यी सबै कुरामा आत्मविश्वासी र साहसी बनाइदिनुहोस् ताकि म आफ्नो आस्थामा अडिग रहन सकूँ।” पछि, मैले मेरो तत्कालिन परिस्थितिसँग सम्बन्धित परमेश्‍वरका वचनहरू खोजेँ अनि “जवानहरूले पछ्याउनुपर्ने कुरा” भन्ने एउटा भजन फेला पारेँ। यो भजनले ममा गहिरो प्रभाव पाऱ्याे।

जवान मानिसहरू आकाङ्क्षा चाहनाविहीन हुनुहुँदैन, विवादहरू सुल्झाउने र न्याय तथा सत्यताको खोजी गर्ने संकल्‍परहित हुनुहुँदैन। …

१  जवान मानिसहरूसँग अरूप्रति कपट र पूर्वाग्रहपूर्ण नजरहरू हुनुहुँदैन र जवान मानिसहरूले विनाशकारी, घृणित कामहरू गर्नुहुँदैन। तिनीहरू आकाङ्क्षा, कर्मशक्ति र आफैलाई अझ उत्तम बनाउने उत्साही चाहनाविहीन हुनुहुँदैन; तिनीहरू आफ्ना सम्भावनाहरूको बारेमा निराश बन्‍नु हुँदैन, न त तिनीहरूले जीवनको आशा वा भविष्यको आत्मविश्‍वास नै गुमाउनुपर्छ; तिनीहरूको सम्पूर्ण जीवन मेरो निम्ति खर्च गर्ने तिनीहरूको इच्छालाई महसुस गर्न—तिनीहरूले अहिले रोजेको सत्यताको मार्गलाई निरन्तरता दिने धैर्य हुनुपर्छ।

२  तिनीहरू सत्यतारहित हुनु हुँदैन, न त तिनीहरूले ढोँगीपन र अधर्म नै लुकाउनु हुन्छ—तिनीहरू उचित अडानमा बलियोसँग खडा हुनुपर्छ। तिनीहरू त्यतिकै बहकिनु हुँदैन, तर न्याय तथा सत्यताको निम्ति बलिदानहरू गर्ने र संघर्ष गर्न साहस गर्ने आत्मा तिनीहरूमा हुनुपर्छ। अन्धकारका शक्तिहरूको थिचोमिचोको शिकार नहुने र आफ्‍नो अस्तित्वको महत्त्वलाई रूपान्तरण गर्ने साहस जवान मानिसहरूमा हुनुपर्छ। जवान मानिसहरूले विपत्तिहरूप्रति आत्मसमर्पण गर्नुहुँदैन तर आफ्‍ना दाजुभाइ दिदीबहिनीहरूप्रति क्षमाको आत्मासहित खुला र स्पष्ट हुनुपर्छ।

३  जवान मानिसहरू विवादहरू सुल्झाउने र न्याय तथा सत्यताको खोजी गर्ने संकल्‍परहित हुनुहुँदैन। तिमीहरूले सबै सुन्दर र असल कुराहरूको खोजी गर्नुपर्छ र तिमीहरूले सबै सकारात्मक कुराहरूको वास्तविकता प्राप्त गर्नुपर्छ। तिमीहरू आफ्नो जीवनप्रति उत्तरदायी बन्‍नुपर्छ र यसलाई हल्का रूपमा लिनु हुँदैन।

—वचन, खण्ड १। परमेश्‍वरको देखापराइ र काम। जवान र वृद्धको निम्ति वचनहरू

परमेश्‍वरका वचन सुनिसकेपछि, मलाई परमेश्‍वरले सामुन्नेमै रहेर प्रेरित गर्दै हुनुहुन्छ जस्तो लाग्यो: प्रचलित प्रवृत्तिहरूसँगै नबग। परमेश्‍वरलाई पछ्याउनु नै उज्यालोको सही मार्ग हो भनेर तिमीले थाहा पाएकी छ्यौ, त्यसैले तिमीले दृढतापूर्वक यही मार्ग पछ्याउनुपर्छ। मैले के पनि महसुस गरेँ भने परमेश्‍वरको अद्भुत अनुग्रहकै कारणले गर्दा मैले परमेश्‍वरको कार्यलाई स्वीकार गर्न र उहाँले व्यक्त गर्नुभएको सत्यतालाई पढ्न सकेँ! परमेश्‍वरबाट आउने सबैकुरा सकारात्मक हुन्छन्, भने अधार्मिक जगतमा मानिसले पछ्याउने सबैकुरा नकारात्मक हुन्छन्। मैले अरूले मलाई नबुझ्लान् र मलाई साथ नदेलान् भनेर चिन्ता गरेकी भए, साथै आफैँलाई जोगाउन सांसारिक प्रवृत्तिको पछि लागेकी भए, म पनि अधार्मिक जगतकाहरूसँगै भासिइरहेकी हुन्नथेँ त? परमेश्‍वरका वचनको मार्गदर्शनद्वारा, ममा आफ्नो विश्वासमा अडिग रहने आस्था तथा साहस आयो र मैले स्कुलबाट नाम फिर्ता लिएँ।

मेरो मार्गबारे मनन गर्दा, मैले के थाहा पाएँ भने परमेश्‍वरका वचनहरूको मार्गदर्शनका कारणले गर्दा नै म प्रसिद्धि र लाभको प्रयोग गरी मानिसहरूलाई हानि पुऱ्याउने शैतानका कपटी उद्देश्यहरू देख्न सक्षम भएँ। अझ, उहाँका वचनले मलाई प्रसिद्धि र लाभ पछ्याउने अँध्यारो खाडलबाट निस्कन मद्दत गरे। मैले परमेश्‍वरका वचनले ममा ल्याएको आनन्द र शान्तिको अनुभूत गरेँ, अनि मानिसलाई मुक्ति दिने परमेश्‍वरको असल अभिप्राय बुझेँ। मैले यो दुर्लभ अवसरलाई कदर गरेर, आफूलाई सत्यताले सुसज्जित गर्नका लागि सक्दो प्रयास गर्नुपर्ने, सुसमाचार प्रचार गर्नुपर्ने, र परमेश्‍वरको माया तिर्नका लागि गवाही दिनुपर्ने थियो! त्यसपछि मैले नयाँ विश्वासीलाई मलजल गर्ने कर्तव्य निर्वाह गर्न थालेँ। शैक्षिक अध्ययनका अवरोध र भविष्यका सम्भावनाबारेको चिन्ताको बन्धन विना, मैले आफूलाई कर्तव्यपालनमा पूर्ण रूपले समर्पित गर्न सकेँ, र मसँग परमेश्‍वरका वचन पढ्न, सत्यताले आफूलाई सुसज्जित गर्नका लागि थप समय भयो, अनि मैले आफ्नो कर्तव्यपालनबाट अझ धेरै सिकेँ र धेरै कुरा प्राप्त गरेँ। परमेश्‍वरलाई उहाँको मार्गदर्शन र मुक्तिका लागि धन्यवाद!


९. म अब उप्रान्त बढ्दो उमेरका बारेमा चिन्ता र डर महसुस गर्ने छैन

परमेश्‍वरको आखिरी दिनको काम स्विकारेपछि, म मण्डलीमा आफ्नो कर्तव्य पूरा गर्दै आइरहेकी छु। मैले पचास वर्ष पार गरेपछि लेखनमा आधारित कर्तव्यहरू पूरा गर्न सुरु गरेँ, र आफ्नो प्रतिक्रिया जनाउने गति र स्मरणशक्ति तन्नेरी दाजुभाइ-दिदीबहिनीहरूकोभन्दा खासै कमजोर नभएको र कर्तव्यमा मेरो दक्षता र प्रभावकारिता पनि करिबकरिब उनीहरूको जत्तिकै भएको थाहा पाए। म निकै खुसी थिएँ र आफ्नो कर्तव्यमा निकै प्रेरित महसुस गर्थेँ। तर उमेर बढ्दै जाँदा मेरो शारीरिक अवस्था बिग्रन थाल्यो, र मलाई उच्च रक्तचाप पनि भयो। मेरो शारीरिक शक्ति र ऊर्जा पनि बिस्तारै घट्दै गयो र मेरो दिमाग पनि थप सुस्त हुँदै गयो। कहिलेकाहीँ मैले परमेश्‍वरका वचनलाई केही छिटो खाँदा-पिउँदा, मेरो दिमागले त्यससँग तालमेल मिलाउन सक्दैनथ्यो र कहिलेकाहीँ म भर्खरै पढेको कुरा बिर्सन्थेँ र फेरि पढ्नुपर्‍थ्यो। मेरो स्मरणशक्ति कमजोर हुन थाल्यो र मैले धेरै बिर्सन थालेँ। अक्सर, शब्दहरू मेरो जिब्रोको टुप्पोमै आउँदा पनि म भन्न चाहेको कुरा सम्झन सक्दिनथेँ। त्यसपछि, म आफ्ना साथी, तीस वर्षकी जोशीली र तेज दिमाग भएकी सिस्टरलाई हेर्थेँ। उनी तीक्ष्ण दृष्टि भएकी थिइन् र छिटो र प्रभावकारी ढङ्गले काम गर्थिन् र उनले आधा घण्टामा सक्ने काम मलाई पूरा गर्न डेढ घण्टा लाग्थ्यो। म प्रायः उनको युवावस्था र ऊर्जाको इर्ष्या गर्थेँ, र साथसाथै, म यस्तो सोच्दै आफूबारे चिन्ता गर्थेँ, “केही वर्षपछि मेरो दिमाग अझै सुस्त भयो भने के हुन्छ? मलाई त्यतिन्जेल म कुनै पनि कर्तव्य पूरा गर्न सक्ने छैन र साँच्चै काम नलाग्ने हुनेछु भन्‍ने डर छ। त्यो बेला मैले कसरी मुक्ति प्राप्त गर्न सक्नेछु?” कहिलेकाहीँ म आफ्नो मनमनै गुनासो पनि गर्थेँ, “मैले किन भर्खरै मात्रै बुढेसकालमा परमेश्‍वरको आखिरी दिनको काम स्विकारेँ? मेरो उमेर २० वर्ष मात्रै कम भएको भए कति राम्रो हुन्थ्यो! अहिले त म बुढो र पूरै काम नलाग्ने भइसकेँ।” वास्तविकता के थियो भने, म आफ्नो मेरो क्षमताले भ्याएसम्म कर्तव्य पूरा गर्न चाहन्थेँ, तर म 60 वर्षको भइसकेको थिएँ। मेरो दिमाग र दृष्टि पहिलेजस्तै थिएन, र मलाई उच्च रक्तचाप थियो। मैले राति अलिक अबेरसम्म काम गरेँ भने, म निकै थाक्थेँ र चाँडै विश्राम गर्नुपर्‍थ्यो। म र युवाहरूबीच कर्तव्यको दक्षताको ठूलो भिन्नतालाई हेर्दा यसले मलाई निराश र हीन महसुस गरायो, र म अन्ततः नकारात्मक स्थितिमा जिउन थालेँ। म त्यस उप्रान्त आफ्नो कर्तव्यमा मूल्य चुकाउन वा आफ्नो सीप सुधार्नमा ध्यान दिन चाहन्नथेँ। म आफ्नो कामको परिणाम सुधार्नका लागि आफ्ना कमजोरीहरूका बारेमा मनन गर्न पनि चाहन्नथेँ। मैले मनमनै सोचेँ, “म पाको उमेरकी र काम नलाग्ने छु। मैले जति प्रयास गरे पनि, मेरो कर्तव्य राम्रोसँग पूरा गर्न सक्नेछैन। सायद एक दिन, म पूरै काम नलाग्ने भई हटाइनेछु।”

चिन्तित र बेचैन भएर, मैले परमेश्‍वरका वचन पढेँ: “विश्‍वासी दाजुभाइ-दिदीबहिनीहरूमाझ पाका मानिसहरू पनि छन्, जो ६० देखि ८० वा ९० वर्ष उमेरसम्मका छन् र जसले बुढेसकालको कारण केही कठिनाइहरू अनुभव गर्छन्। तर तिनीहरूको उमेर जति नै भए पनि, तिनीहरूको सोच सही वा तर्कसङ्गत हुन्छ नै भन्‍ने छैन, र तिनीहरूका विचार र दृष्टिकोणहरू सत्यताअनुरूप हुन्छन् नै भन्‍ने छैन। यी पाका मानिसहरूसँग पनि उस्तै समस्या हुन्छन्, र तिनीहरू सधैँ यस्तो चिन्ता गरिरहेका हुन्छन्, ‘मेरो स्वास्थ्य स्थिति त्यति राम्रो छैन र मैले कुन कर्तव्य निभाउन सक्‍छु भन्‍नेबारेमा पनि सीमितता आएको छ। यदि मैले यो सानो कर्तव्य मात्रै पूरा गरेँ भने, के परमेश्‍वरले मलाई सम्झनुहोला त? कहिलेकहीँ म बिरामी हुन्छु, र मलाई कसैले हेरचाह गर्नुपर्ने हुन्छ। मलाई हेरचाह गर्ने कोही नहुँदा, मैले आफ्‍नो कर्तव्य पूरा गर्न सक्दिनँ, त्यसकारण मैले के गर्न सक्छु र? म वृद्ध भइसकेँ र परमेश्‍वरका वचनहरू पढ्दा म ती याद गर्नै सक्दिनँ र सत्यता बुझ्‍न मलाई गाह्रो हुन्छ। सत्यतामा सङ्गति गर्दा, म अस्पष्ट र अतार्किक रूपमा बोल्छु, र मसँग अरूलाई बताउनलायक कुनै अनुभव छैन। म वृद्ध भइसकेँ र मसँग पर्याप्त ऊर्जा छैन, मेरो दृष्टि पनि त्यति राम्रो छैन र म पहिलेजस्तो दह्रिलो पनि छैनँ। सबै कुरा मेरो लागि गाह्रो छ। मैले आफ्‍नो कर्तव्य पूरा गर्न नसक्‍ने मात्रै होइन, म सजिलै बिर्सिन्छु र गल्ती पनि गर्छु। कहिलेकहीँ म अन्योलमा पर्छु र मण्डली र मेरा विश्‍वासी दाजुभाइ-दिदीबहिनीहरूमा समस्या ल्याउँछु। म मुक्ति प्राप्त गर्न र सत्यता पछ्याउन चाहन्छु तर साह्रै गाह्रो हुन्छ। मैले के गर्न सक्छु र?’ तिनीहरूले यी कुराहरू सोच्दा, तिनीहरू फिक्री गर्न थाल्छन् र यस्तो सोच्छन्, ‘मैले कसरी यो उमेरमा मात्रै परमेश्‍वरमा विश्‍वास गर्न थालेँ? म किन २० र ३० वर्षतिरका मानिसहरूजस्तो, वा ४० वा ५० वर्षतिरका मानिसहरूजस्तो समेत छैनँ? मैले कसरी बुढो भएपछि मात्रै परमेश्‍वरको कामबारे थाहा पाएँ? मेरो भाग्य खराब पनि होइन; कम्तीमा पनि अहिले मैले परमेश्‍वरको कामबारे थाहा पाएँ। मेरो भाग्य राम्रो छ, र परमेश्‍वर मसँग दयालु हुनुभएको छ! मलाई एउटै कुरामा मात्रै खुसी लागेको छैन, र त्यो के हो भने म साह्रै बुढो भइसकेको छु। मेरो स्मरण शक्ति राम्रो छैन, र मेरो स्वास्थ्य स्थिति पनि राम्रो छैन, तर मेरो हृदय दह्रिलो छ। यति मात्र हो मेरो शरीरले मैले भनेको मान्दैन, र भेलाहरूमा केही समय सुनेपछि मलाई निद्रा लाग्छ। कहिलेकहीँ म प्रार्थना गर्न आँखा बन्द गर्छु र निदाउन पुग्छु, र परमेश्‍वरका वचनहरू पढ्दा मेरो मन घुम्छ। थोरै पढेपछि पनि, मलाई निद्रा लाग्छ र म झुल्छु, र उहाँका वचनहरू बुझ्दिनँ। मैले के गर्न सक्छु? यस्ता व्यावहारिक कठिनाइहरू भए पनि, के मैले अझै सत्यता पछ्याउन र बुझ्‍न सक्छु? यदि मैले सकिनँ भने, र यदि म सत्यता सिद्धान्तहरू अभ्यास गर्न असक्षम भएँ भने, के मेरो सबै विश्‍वास व्यर्थ हुँदैन र? के म मुक्ति प्राप्त गर्न असफल हुँदिनँ र? मैले के गर्न सक्छु? मलाई साह्रै चिन्ता लाग्छ! …’ … यी पाका मानिसहरू आफ्‍नो उमेरको कारण हैरानी, बेचैनी र चिन्ताको गहिराइमा डुब्छन्। कुनै मुस्किल, बाधा, कठिनाइ, वा अवरोध सामना गर्दा, हरेक-पटक नै तिनीहरूले आफ्‍नो उमेरलाई दोष दिन्छन्, र आफूलाई घृणासमेत गर्छन् र आफूलाई मन पराउँदैनन्। तर जे भए पनि, यसको कुनै सीप लाग्दैन, कुनै हल हुँदैन, र तिनीहरूसँग अघि बढ्ने कुनै बाटो हुँदैन। के साँच्‍चै तिनीहरूसँग अघि बढ्ने कुनै बाटो नहुने हो त? के यसको कुनै हल छ? (पाकाहरूले पनि आफूले सकेजति कर्तव्य पूरा गर्नुपर्छ।) पाकाहरूले पनि आफूले सकेजति कर्तव्य पूरा गर्नुपर्छ, त्यो स्वीकार्य छ, होइन र? के पाकाहरू तिनीहरूको उमेरको कारण सत्यता पछ्याउन नसक्‍ने हुन्छ र? के तिनीहरू सत्यता बुझ्‍न सक्‍ने हुँदैनन् र? (बुझ्‍न सक्‍ने हुन्छन्।) के पाकाहरूले सत्यता बुझ्‍न सक्छन्? तिनीहरूले केही सत्यता बुझ्‍न सक्छन्, र भक्खरकाहरूले पनि सबै त बुझ्‍न सक्दैनन्। पाकाहरूमा सधैँ भ्रम हुन्छ, र तिनीहरूलाई आफू अन्योलमा परेको छु, आफ्नो स्मरण शक्ति खराब छ, त्यसकारण आफूले सत्यता बुझ्‍न सक्‍दिनँ भन्‍ने लाग्छ। के तिनीहरूको यो कुरा सही हो त? (होइन।) भक्खरकाहरूसँग पाकाहरूमा भन्दा निकै बढी ऊर्जा हुने, र तिनीहरू शारीरिक रूपमा दह्रिला हुने भए पनि, तिनीहरूको बुझ्‍ने, जान्‍ने, र चिन्‍ने क्षमता पाकाहरूको जति नै हुन्छ। के पाकाहरू पनि कुनै बेला जवान नै थिएनन् र? तिनीहरू बुढो भएर जन्‍मेका थिएनन्, र भक्खरकाहरू पनि एक दिन वृद्ध हुनेछन्। पाकाहरूले सधैँ आफू वृद्ध, शारीरिक रूपमा कमजोर, बिसन्चो, र स्मरण शक्ति कमजोर भएको कारण, भक्खरकाहरूभन्दा फरक छु भनेर सोच्‍नु हुँदैन। वास्तवमा, यहाँ कुनै भिन्‍नता हुँदैन। … पाकाहरूले गर्ने कुरा केही नहुने, वा तिनीहरूले कर्तव्य पूरा गर्न वा सत्यता पछ्याउन नसक्‍ने भन्‍ने होइन—तिनीहरूले धेरै कुरा गर्न सक्छन्। तैँले आफ्‍नो जीवनकालमा बटुलेका धेरै विधर्म र भ्रमहरू, साथै विभिन्‍न परम्‍परागत विचार र धारणा, अज्ञानी र जिद्दी कुराहरू, परम्‍परागत कुराहरू, तर्कहीन कुराहरू, र विकृत कुराहरू तेरो हृदयमा थुप्रिएका छन्, र यी कुराहरू खनेर निकाल्‍न, चिरफार गर्न, र पहिचान गर्नको लागि तैँले भक्खरकाहरूले भन्दा बढी समय बिताउनुपर्छ। तँसँग गर्ने काम केही नभएको, वा तँ कमजोर अवस्थामा भएर तैँले हैरानी, बेचैनी र चिन्ता महसुस गर्नुपर्ने हो भन्‍ने होइन—यो तेरो काम पनि होइन र तेरो जिम्‍मेवारी पनि होइन। सर्वप्रथम, पाका मानिसहरूमा सही मानसिकता हुनुपर्छ। तेरो उमेर ढल्किरहेको भए पनि र शारीरिक रूपमा तँ अरूभन्दा पाको भए पनि, तँमा अझै पनि युवा मानसिकता हुनुपर्छ। तँ वृद्ध हुँदै गइरहेको, तेरो सोच धीमा भइरहेको र तेरो स्मरण शक्ति कमजोर भइरहेको भए पनि, यदि तैँले अझै पनि आफूलाई चिन्‍न, मैले बोलेका वचनहरू बुझ्‍न, र सत्यता बुझ्‍न सक्छस् भने, त्यसले तँ वृद्ध भएको छैनस् र तेरो क्षमता कमजोर भएको छैन भन्‍ने प्रमाणित गर्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। परमेश्‍वरका वचनहरूले मेरो वास्तविक स्थिति खुलासा गरे। मैले मेरी सहकर्मी सिस्टर जवान भएकी र उनले आफ्नो काम प्रभावकारी ढङ्गले गर्ने गरकी देखेँ, तर म उमेरमा ठूलो थिएँ, र मलाई उच्च रक्तचाप थियो, मेरो दिमागले ढिलो काम गर्थ्यो, र मेरो कर्तव्यमा मेरो दक्षता उनकोभन्दा एकदमै कम थियो। मलाई म पाको र काम नलाग्ने भएकाले, परमेश्‍वरले मलाई निश्चय नै अस्वीकार गर्नुहुनेछ र मुक्ति दिनुहुनेछैन भन्‍ने लाग्थ्यो। म परमेश्‍वरलाई गलत बुझ्ने स्थितिमा जिइरहेकी थिएँ। केही वर्षपछि मेरो शारीरिक अवस्था झन् बिग्रिनेछ र त्यतिबेलासम्म कुनै पनि कर्तव्य निर्वाह गर्न नसकूँला र मलाई हटाइएला भन्‍ने चिन्ता लाग्थ्यो। यसबारे सोच्दा मलाई दुःख लाग्थ्यो। तर मैले परमेश्‍वरका वचनहरू पढेपछि उहाँ जवान र वृद्ध दुवैलाई समान व्यवहार गर्नुहुन्छ भन्‍ने बुझेँ। परमेश्‍वरले सत्यता व्यक्त गर्नुहुँदा, त्यो जवानका लागि मात्र र वृद्धका लागि मात्र गर्नुहुन्न। परमेश्‍वरले न त कहिल्यै आफूले चुनेका मानिसलाई उमेरका आधारमा भिन्न श्रेणीहरूमा विभाजन गर्नुभएको छ न त वृद्धहरूलाई मण्डलीबाट सफाया गर्नुपर्छ भनेर नै कहिल्यै भन्नुभएको छ। परमेश्‍वर पक्षपात गर्नुहुन्न र व्यक्ति जति उमेरको भए पनि, परमेश्‍वरका वचनहरूले उनीहरूलाई मलजल गर्न र पोषण दिन सक्छन्। परमेश्‍वर सबैलाई मुक्ति पाउने समान अवसर दिनुहुन्छ। कुनै व्यक्तिले सत्यता पछ्याउँदैन र उसलाई त्यसप्रति वितृष्णा हुन्छ भने, ऊ जुनसुकै उमेरको भए तापनि, उसले मुक्ति पाउन सक्दैन। परमेश्‍वर कुनै व्यक्तिको परिणाम र गन्तव्य उमेरका आधारमा नभई व्यक्तिले सत्यता पाउँछ कि पाउँदैन भन्‍ने आधारमा निर्धारण गर्नुहुन्छ। व्यक्ति जति उमेरको भए पनि, यदि उसले परमेश्‍वरका वचन बुझ्न र सत्यता अभ्यास गर्न सक्छ भने, आफ्नो स्वभाव परिवर्तन गर्न र परमेश्‍वरको मुक्ति प्राप्त गर्न सक्छ। म ६० वर्षको भइसकेकी र मलाई नयाँ सीपहरू सिक्न समय लाग्ने भए तापनि मेरो दिमाग अझै तन्दुरुस्त थियो र परमेश्‍वरका वचनहरू खाँदा र पिउँदा, म अझै ती वचन बुझ्न सक्थेँ। म परमेश्‍वरका वचनहरूमार्फत आफ्नो कमजोरी र भ्रष्ट स्वभाव पनि चिन्न सक्थेँ। परमेश्‍वरले म वृद्ध भएकाले नै मलाई अन्तर्दृष्टि र मार्गदर्शन दिन बन्द गर्नुभएको थिएन, उहाँ मैले उहाँका वचन खान र पिउनमा अझ बढी समय बिताउन सकूँ भन्‍ने आशा गर्नुहुन्छ। परमेश्‍वर मैले शैतानका विष र बचाइका नियम, अनि परम्परागत संस्कृतिबारे समझशक्ति प्राप्त गरेको चाहनुहुन्छ। उहाँ मैले यी नकारात्मक कुराहरू फालेर सत्यताका आधारमा आफूलाई व्यवहारमा ढालेको र कार्य गरेको चाहनुहुन्छ। परमेश्‍वरले हेर्ने आशा गरेको कुरा यही हो। अहिले पनि मेरो दिमाग ठिकठाक र सोच्न सक्ने छ, र म अझै पनि आफ्ना कर्तव्य निभाउन सक्छु, त्यसैले मैले अहिले मसँग भएको समयको कदर गर्नुपर्छ, आफ्ना कर्तव्यमा सक्दो गर्नुपर्छ र स्वभाव परिवर्तनको पछि लाग्नुपर्छ। मैले उप्रान्त आफ्नो उमेरलाई सत्यता नपछ्याउने बहानाका रूपमा प्रयोग गर्न मिल्दैनथ्यो। यदि म आफ्नो कर्तव्यप्रति जिम्मेवारी बोध नगरी चिन्ता र सुर्तामा जिउँछु र स्वभाव परिवर्तनको पछि लाग्दिनँ भने, म वास्तवमै निकम्मा हुनेछु र अन्ततः परमेश्‍वरद्वारा हटाइनेछु।

पछि, मैले परमेश्‍वरका अझ धेरै वचन पढेँ: “ख्रीष्टविरोधीहरू नाफा र आशिष्‌ प्राप्त गर्ने उद्देश्यले मात्रै परमेश्‍वरमा विश्‍वास गर्छन्। तिनीहरूले केही कष्ट भोगे पनि वा केही मूल्य चुकाए पनि, त्यो सबै परमेश्‍वरसँग सौदा गर्नका लागि हो। आशिष् र इनाम प्राप्त गर्ने तिनीहरूको अभिप्राय र इच्छा अत्यन्तै ठूलो हुन्छ, र तिनीहरू यस कुरामा कसिएर लागिरहन्छन्। तिनीहरू परमेश्‍वरले व्यक्त गरेका धेरै सत्यतामध्ये कुनैलाई पनि स्वीकार गर्दैनन्, तिनीहरू हृदयमा सधैँ के सोच्छन् भने परमेश्‍वरमा विश्‍वास गर्नु भनेको आशिष्‌ र राम्रो गन्तव्य प्राप्त गर्नु हो, यो सर्वोच्च सिद्धान्त हो, र यसलाई कुनै कुराले उछिन्न सक्दैन। तिनीहरू के सोच्छन् भने मानिसहरूले आशिष्‌ प्राप्त गर्नका लागि होइन भने परमेश्‍वरमा विश्‍वास गर्नु हुँदैन, र त्यो आशिष्‌का लागि होइन भने, परमेश्‍वरमा विश्‍वास गर्नुको कुनै अर्थ वा मूल्य हुँदैन, त्यसले यसको अर्थ र मूल्य गुमाउनेछ। के ख्रीष्टविरोधीहरूमा यी विचारहरू अरू कसैले हालिदिएको हुन्छ? के ती अरूको शिक्षा वा प्रभावबाट आएका हुन्छन्? होइन, ती कुरा ख्रीष्टविरोधीहरूको अन्तर्निहित प्रकृति सारद्वारा निर्धारित हुन्छन्, जुन कुरालाई कसैले पनि परिवर्तन गर्न सक्दैन। आज देहधारी परमेश्‍वरले यति धेरै वचनहरू बोल्नुभएको भए पनि, ख्रीष्टविरोधीहरूले तीमध्ये कुनै पनि वचन स्वीकार गर्दैनन्, बरु तिनलाई विरोध र निन्दा गर्छन्। सत्यताप्रति तिनीहरूलाई अरुचि हुने र सत्यतालाई घृणा गर्ने प्रकृति कहिल्यै परिवर्तन हुँदैन। यदि तिनीहरू परिवर्तन हुन सक्दैनन् भने, यसले केलाई जनाउँछ? यसले तिनीहरूको प्रकृति दुष्ट छ भन्‍ने कुरालाई जनाउँछ। यो सत्यता पछ्याउने वा नपछ्याउने कुरा मात्र होइन; यो दुष्ट स्वभाव हो, यो परमेश्‍वरविरुद्ध खुल्लमखुल्ला सोर मच्चाउनु र परमेश्‍वरको विरोध गर्नु हो। ख्रीष्टविरोधीहरूको प्रकृति सार यही हो; यो तिनीहरूको साँचो रूप हो” (वचन, खण्ड ४। ख्रीष्टविरोधीहरूको खुलासा। विषयवस्तु सात: तिनीहरू दुष्ट, कपटी, र छली हुन्छन् (भाग दुई))। परमेश्‍वर ख्रीष्टविरोधीहरूले परमेश्‍वरप्रतिको विश्‍वासमा जति नै कष्ट भोगे पनि वा जति नै मूल्य चुकाए पनि, आशिष् पाउन सधैँ परमेश्‍वरसँग लेनदेन गर्ने प्रयास गरिरहेका हुन्छन् भनेर खुलासा गर्नुहुन्छ। उनीहरू मुक्ति पाउन सत्यता पछ्याउनुलाई भन्दा आशिषलाई बढी मूल्यवान् ठान्छन्। उनीहरू आशिष् प्राप्त गर्न नसक्दा, कुनै पनि कर्तव्य निभाउन वा मूल्य चुकाउन चाहँदैनन्। उनीहरू परमेश्‍वरको विरोध र उहाँ अधर्मी हुनुहुन्छ भनी गुनासोसमेत गर्छन्। यो ख्रीष्टविरोधीको दुष्ट स्वभाव हो। परमेश्‍वरका आखिरी दिनहरूको काम स्विकारेपछि आत्मचिन्तन गर्दा, मैले परमेश्‍वरमा विश्‍वास गर्नाले आशिष् र मुक्ति पाउने र स्वर्गका राज्यमा प्रवेश गर्ने अवसर पाइन्छ भन्‍ने देखेँ, र म यसप्रति खुसी थिएँ, त्यसैले मैले जे भए पनि आफ्ना कर्तव्य निर्वाह गरेँ। मलाई आफ्नो कामले राम्रा नतिजाहरू निकालेको देख्दा, आफूले मण्डलीमा योगदान गरिरहेकी छु भन्‍ने लाग्यो, त्यसैले मलाई परमेश्‍वरले पक्कै राम्रो गन्तव्य दिनुहुन्छ भन्‍ने लाग्यो। तर अहिले म बुढी भएकी छु र मलाई स्वास्थ्य समस्या छ, कर्तव्यमा मेरा दक्षता र नतिजाहरू अब ती युवाहरूको बराबर हुन सक्दैनथे, त्यसैले बुढी हुँदै जाँदा, कुनै पनि कर्तव्य निर्वाह गर्न नसकूँला, र त्यसपछि परमेश्‍वरले मलाई हटाउनुहुनेछ भनेर म चिन्तित भएँ। आफूले आशिष् प्राप्त गर्ने आशा गुमाइसकेको महसुस गरेर, म पीडा, चिन्ता र नकारात्मक प्रतिरोधमा जिउँदै नकारात्मक भावनामा डुबेँ। मैले मेरा प्रयास र खर्चहरू कर्तव्यका लागि भएको दाबी गरेँ, तर भित्रभित्रै म सधैँ मेरो कामको नतिजा र गन्तव्यका खातिर लेखाजोखा गरिरहेकी हुन्थेँ। म परमेश्‍वरसँग मोलमोलाइ गर्न आफ्ना कर्तव्यहरू प्रयोग गर्ने प्रयास गर्दै थिएँ। सारमा, म परमेश्‍वरलाई छक्काउन तथा धोका दिन खोजिरहेकी थिएँ। मैले आफू कतिसम्मको स्वार्थी र निच बनेकी थिएँ भन्‍ने देखेँ! मैले कसरी परमेश्‍वरले मानवजातिलाई मुक्ति दिन लाखौँ वचन व्यक्त गर्नुभएको छ, र म उहाँको उपस्थितिको सामु आउन, अनि उहाँका वचनहरूको यति धेरै पोषण उपभोग गर्न र नकारात्मक कुराहरूलाई खुट्ट्याउन पाउँदा कति भाग्यमानी छु भन्‍नेबारे सोचेँ। मैले एक सृजित प्राणीका रूपमा जीवनको मूल्य तथा अर्थ बुझ्न पुगेँ र मुक्ति प्राप्त गर्ने अवसर पाएँ। त्यस उप्रान्त मैले गैरविश्‍वासीहरूले जस्तै लाभ र आनन्ददायी भोगविलासको लागि लागिपर्ने खोक्रोपनमा जिउन छोडेँ। मेरो कर्तव्यले गर्दा, म परमेश्‍वरसामु जिउन सक्छु, र यसले मलाई शैतानको हानिबाट धेरै जोगाएको छ। अहिले म झनै वृद्ध भइसकेको छु र मलाई उच्च रक्तचाप छ, तैपनि कुनै गम्भीर लक्षणहरू छैनन्, र नियमित दिनचर्या कायम राखुन्जेल, मलाई आफ्ना कर्तव्यहरू सामान्य रूपमा पूरा गर्न औषधि चाहिँदैन। यो मप्रति परमेश्‍वरको अनुग्रह होइन र? तैपनि, परमेश्‍वरको माया पाएर पनि मैले त्यो चुक्ता गरिनँ, बरु मेरा कर्तव्यहरूलाई परमेश्‍वरसँग मोलतोल गर्नका लागि प्रयोग गर्न खोजेँ। ममा साँच्चै नै विवेक र समझको कमी थियो! मैले परमेश्‍वरसामु आएर पश्चात्ताप गर्दै भनेँ, “हे परमेश्‍वर, मैले सधैँ आफ्ना कर्तव्यहरूमा तपाईंसँग मोलतोल गर्न खोजेँ, आशिषहरूको पछि लागेँ, र तपाईंलाई मलाई घृणा र तिरस्कार गर्ने तुल्याएँ। म साँच्चिकै तपाईंसामु पश्चात्ताप गर्न चाहन्छु।”

पछि, मैले परमेश्‍वरका वचनहरूको अर्को भाग पढेँ र अभ्यासको एउटा मार्ग भेटेँ। सर्वशक्तिमान्‌ परमेश्‍वर भन्‍नुहुन्छ: “वृद्धावस्थाका मानिसहरूले आफ्‍नो क्षमताले भ्याउन्जेलसम्‍म आफ्‍नो कर्तव्य राम्ररी पूरा गर्न सक्‍नेलगायत, अरू धेरै कुराहरू गर्न सक्छन्। जबसम्म तँ मूर्ख, अबुझ, र सत्यता बुझ्‍न नसक्‍ने व्यक्ति हुँदैनस्, र जबसम्म तँ आफ्‍नो हेरचाह गर्न नसक्‍ने अवस्थामा हुँदैनस्, तबसम्म तैँले गर्नुपर्ने कुराहरू धेरै हुन्छन्। भक्खरकाहरूले जस्तै, तैँले पनि सत्यता पछ्याउन र सत्यता खोजी गर्न सक्छस्, र तँ प्रार्थना गर्न नियमित रूपमा परमेश्‍वरको अघि आउनुपर्छ, सत्यता सिद्धान्तहरू खोजी गर्नुपर्छ, र सत्यतालाई आफ्‍नो मापदण्ड बनाएर परमेश्‍वरका वचनहरूअनुसार मानिसहरू र परिस्थितिहरूलाई हेर्ने र सोहीअनुसार आफूलाई व्यवहारमा ढाल्ने र कार्य गर्ने प्रयास गर्नुपर्छ। तैँले पछ्याउनुपर्ने मार्ग यही हो, र तँ वृद्ध भइस् भन्दैमा, तँलाई धेरै रोगबिमारी छ भन्दैमा, वा तेरो शरीर बुढो हुँदै छ भन्‍दैमा तैँले हैरानी, बेचैनी वा चिन्ता महसुस गर्नु हुँदैन। हैरानी, बेचैनी र चिन्ता महसुस गर्नु सही कुरा होइन—ती तर्कहीन प्रकटीकरणहरू हुन्” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। मैले परमेश्‍वरका वचनहरूबाट पाका मानिसहरूले परमेश्‍वरले स्थापित गर्नुभएका बुढ्यौली, रोग र मृत्युका प्राकृतिक नियमहरू सही तरिकाले सामना गर्नुका साथै, उनीहरू परमेश्‍वरलाई प्रार्थना गर्न र खोज्न प्रायः उहाँसामु आउनुपर्छ, र मानिस, घटना र उत्पन्न भएका कामकुराहरूलाई सत्यता सिद्धान्तहरूअनुसार लिनुपर्छ, र परमेश्‍वरलाई सन्तुष्ट पार्नका लागि सत्यताको अभ्यासमा केन्द्रित हुनुपर्छ भन्‍ने कुरा बुझेँ। उनीहरू तन्नेरी मानिसहरूभन्दा पाका र कम सक्षम हुने भएकाले आफूलाई कमजोर महसुस गर्नु हुँदैन, न त उनीहरूले आफ्नो उमेरका कारण बाँधिएको महसुस गर्नुपर्छ। उनीहरूले आफ्नो ऊर्जा र शारीरिक अवस्थालाई ध्यान दिएर आफ्नो क्षमताले भ्याएसम्म आफ्ना कर्तव्यहरू पूरा गर्नुपर्छ। वृद्ध मानिसहरूमा यस्तो मानसिकता हुनुपर्छ। उक्त कुरा बुझेर, म आफ्नो उमेर र कमीकमजोरीहरू राम्ररी सामना गर्न सक्ने पनि भएँ। म वृद्ध भएको र मेरो बिर्सने बानी भएको कुरालाई ध्यान दिँदै, मैले आफ्नो काममा ढिलाइ नगर्नका लागि अग्रिम रूपमा आफूले गर्नुपर्ने कामका नोटहरू बनाउन थालेँ। युवा मानिसहरूले विशेष सीपहरू एक पटक सिकिसकेपछि सम्झन सक्छन् तर मेरो स्मरणशक्ति कमजोर छ र कुराहरू एकदमै बिस्तारै बुझ्छु। यसैकारण, मैले धेरै मेहनत लगाउन थालेँ, र एकपटकमा सिक्न नसकेमा तीन पटकसम्म अध्ययन गर्ने गर्थेँ। मैले आफूलाई युवा मानिससँग तुलना गरिरहनुको सट्टा सत्यता पछ्याउनुपर्छ र आफ्नो क्षमताले भ्याएसम्म आफ्ना कर्तव्यहरू पूरा गर्न लागिपर्नुपर्छ। त्यसपछि मैले परमेश्‍वरका निम्न वचनहरूका बारेमा सोचेँ: “म प्रत्येक व्यक्तिको गन्तव्य निर्धारण निजको उमेर, वरिष्ठता, कष्टको परिमाणका आधारमा गर्दिनँ, र उनीहरूको कारुणिक अवस्थाका आधारमा त झनै होइन्, तर उनीहरूसँग सत्य छ वा छैन भन्‍ने आधारमा गर्दछु। योभन्दा अर्को कुनै विकल्प छैन। परमेश्‍वरको इच्छालाई अनुसरण नगर्ने सबैले दण्ड पाउनेछन् भनेर तिमीहरूले बुझ्नुपर्दछ। यो कुनै व्यक्तिले परिवर्तन गर्न नसक्ने कुरा हो” (वचन, खण्ड १। परमेश्‍वरको देखापराइ र काम। तेरो गन्तव्यका लागि पर्याप्त असल कार्यहरू तयार गर्)। परमेश्‍वरका वचनहरूबाट, मैले परमेश्‍वरले व्यक्तिको परिणाम र गन्तव्य उसको उमेर वा उसले भोगेको पीडाको मात्राका आधारमा नभई उसले सत्यता प्राप्त गरेको छ कि छैन र उसको स्वभाव परिवर्तन भएको छ कि छैन भन्‍ने आधारमा निर्धारण गर्नुहुन्छ भन्‍ने बुझेँ। मैले सत्यता पछ्याइनँ र आशिष् पाउने मेरो चाहना त्यागिनँ र मेरो भ्रष्ट स्वभाव परिवर्तन भएन भने, मेरो उमेर बीस वर्ष कम भएको भए पनि, मलाई हटाइनेछ। म अब उप्रान्त मेरा भ्रामक विचारहरूमा अडिग रहन चाहन्नँ र केवल परमेश्‍वरको सार्वभौमिकता र प्रबन्धमा समर्पित हुन, बाँचुन्जेल आफ्ना कर्तव्यहरू राम्ररी पूरा गर्न, स्वभावमा परिवर्तन ल्याउन मात्र चाहन्छु, र अन्त्यमा, मैले राम्रो परिणाम प्राप्त गरिनँ भने पनि, मैले अझै पनि आफ्ना कर्तव्यहरू पूरा गर्नुपर्छ। यो व्यक्तिमा हुनुपर्ने विवेक र समझ, र मैले पछ्याउनुपर्ने दिशा हो।

म सम्झन्छु, एक पटक हामी त्यसबेलाका समस्याहरूबारे कामसँग सम्बन्धित सीपहरू अध्ययन गर्न भेला भएका थियौँ, तर मैले खासै बुझ्न नसकेका केही समस्याहरू अझै पनि थिए। मेरी सहकर्मी सिस्टरले आफ्ना अन्तर्दृष्टिबारे सङ्गति सुरु गर्दा र उनको सङ्गति एकदमै राम्रो हुँदा, मेरा नकारात्मक भावनाहरू पुनर्जागृत भए, र मलाई लाग्यो, “म अहिले वृद्ध छु र मलाई कुराहरू बुझ्न धेरै समय लाग्छ, आगामी दुई वर्षमा म अझै सुस्त भएँ भने, त्यसपछि म कुनै पनि कर्तव्यहरू पूरा गर्न कदापि सक्नेछैन।” यी विचारहरूले मलाई असहज महसुस गरायो। तर त्यस क्षणमा, मैले परमेश्‍वरका निम्न वचनहरू सम्झिएँ: “तँ शारीरिक रूपमा आफ्‍नो कर्तव्य पूरा गर्ने अवस्थामा भए पनि नभए पनि, तैँले कुनै काम लिन सके पनि नसके पनि, तेरो स्वास्थ्य स्थितिले तँलाई कर्तव्य लिन दिए पनि नदिए पनि, तेरो हृदय परमेश्‍वरबाट टाढा जानु हुँदैन, र तैँले आफ्‍नो हृदयबाट कर्तव्य त्याग्‍नु हुँदैन। यसरी, तैँले आफ्‍नो जिम्‍मेवारी, दायित्व, र कर्तव्य पूरा गर्नेछस्—तँमा हुनुपर्ने विश्‍वासयोग्यता यही हो” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। परमेश्‍वरका वचनहरूले मेरा चिन्ताहरू तुरुन्तै हटाए। भविष्यमा, म अझ बुढी भएपछि कुराहरू चाँडो बुझ्न नसक्ने भएँ र आफ्ना लेखनमा आधारित कर्तव्यहरू पूरा गर्न सकिनँ भने पनि म अझै पनि आफ्ना क्षमताहरूअनुसारका अन्य कर्तव्यहरू पूरा गर्न सक्छु। कुनै दिन मेरो शारीरिकअवस्थाले मलाई मेरा कर्तव्यहरू पूरा गर्नबाट रोके पनि, मेरो हृदय परमेश्‍वरबाट टाढा नहुँदासम्म, र मैले उहाँलाई पुकार्न, उहाँका वचनहरू खान र पिउन, अनि आत्मचिन्तन गर्न सकेसम्म, परमेश्‍वरले मलाई अस्वीकार गर्नु हुने छैन। परमेश्‍वरले घृणा गर्ने भनेको ममा उहाँप्रति साँचो विश्‍वासको कमी हुनु हो, किनकि म सधैँ आशिष् पछ्याउँछु। यसबारे सोचेर, मेरो हृदयमा स्वतन्त्रताको भाव महसुस भयो र त्यस उपरान्त निष्क्रिय वा नकारात्मक महसुस गर्न छोडेँ। त्यसको सट्टा, मैले कामकुरालाई गहन रूपमा सोच्न र अध्ययन गर्न थालेँ, जसले गर्दा मैले सम्बन्धित सीपहरू सिक्नमा केही प्रगति गरेँ। म परमेश्‍वरलाई उहाँको मार्गदर्शनका लागि हृदयको गहिराइबाट धन्यवाद दिन्छु। मेरो शारीरिकअवस्था जस्तोसुकै भएपनि, वा मैले जस्तोसुकै परिणाम वा गन्तव्यको सामना गर्नुपरे पनि, म परमेश्‍वरको सार्वभौमिकता र प्रबन्धमा समर्पित हुन र मेरा कर्तव्यहरू राम्रोसँग पूरा गर्न इच्छुक छु।


१०. “अरूका कमीकमजोरीमाथि औँला नउठाउनु” पछाडि लुकेको मनसाय

सिस्टर ली ले प्रचारक थिइन्, र उनले हाम्रो मण्डलीको कामको निरीक्षण पनि गर्थिन्। हामी सामान्यतया एकदमै मिल्थ्यौँ, र जब जब म खराब स्थितिमा हुन्थेँ, तब तब उनी आफ्नो अनुभवका आधारमा मलाई सङ्गति र मद्दत गर्थिन्। हालै, मैले उनमा आफ्नो कर्तव्यप्रति बोझको बोध छैन भन्‍ने पत्ता लगाएँ, अनि हरेक हप्ता, उनी हामी डिकनहरूसँग एकपटक मात्र भेला हुन्थिन् र मण्डलीको कामबारे सरसर्ती बुझ्थिन्, तर कामका समस्याहरूका सन्दर्भमा, उनी हामीसँग मिलेर ती समस्या समाधान गर्न सत्यता बिरलै खोज्थिन्। सोचेँ ली ले धेरै मण्डलीको कामका इन्चार्ज छिन्, यदि उनी सधैँ यस्तै स्थितिमा रहिन् भने, त्यसले यी मण्डलीहरूको कामलाई असर गर्नेछ। मैले यो कुरा उनलाई बताउनुपर्छ, वा उनको अवस्था माथिल्लो तहका अगुवाहरूलाई रिपोर्ट गर्नुपर्छ ताकि उनीहरूले तुरुन्तै उनको स्थिति बुझ्न र उनीसँग सङ्गति गरेर उनलाई दिशा बदल्न लगाउन सकून्। तर, मैले त्यो कहिल्यै बताइनँ। मैले हालै ली लेको सङ्गति सुनेकी थिएँ, उनले आफू सुसमाचार प्रचारको काममा अनाडी हुँ, र आफूले पेसागत कामलाई धेरै बुझेकी छैनँ, न त सुसमाचार प्रचारका सिद्धान्तहरू नै राम्ररी बुझेकी छु भन्‍ने आफूलाई लाग्छ भनेकी थिइन्। उनलाई यो कर्तव्य निर्वाह गर्नु आफ्ना लागि अलि गाह्रो छ भन्‍ने लाग्थ्यो। वास्तवमा, उनको क्षमता खराब थिएन, र उनी त्यो निर्वाह गर्न पूर्णतया असमर्थ पनि थिइनन्। उनमा आफ्नो कर्तव्य निर्वाह गर्दा बोझको बोध नभएको मात्र थियो। उनले लगनशील भई केही सिद्धान्त बुझेकी भए, आफ्नो कर्तव्य राम्रोसँग निर्वाह गर्न सक्नेथिइन्। तर, यदि मैले त्यस समय उनको अवस्थाबारे अगुवाहरूलाई रिपोर्ट गरेकी भए, र उनलाई मण्डलीको काम जाँच्ने र सुपरिवेक्षण गर्ने माग गरेकी भए, के उनले मेरा मागहरू उनका लागि असाध्यै कठोर छन् भनेर सोच्नेथिइनन् र? अनि यसले गर्दा के उनी दिक्दार स्थितिमा पर्नेथिइन् र आफ्नो कर्तव्य निर्वाह गर्न अनिच्छुक हुनेथिइन्? मैले सोचेँ—आ होस्। ली लेको स्थिति बुझ्नु माथिल्लो तहका अगुवाहरूको काम थियो। मैले केही नभने पनि, उनीहरूलाई त्यसबारे थाहा हुनुपर्थ्यो। यस बिन्दुसम्म सोच्दा, मैले ली लेको अवस्था रिपोर्ट नगर्ने निर्णय गरेँ। पछि, ली ले हामीसँग भेला हुँदा, मैले धेरैपटक उनको कर्तव्य निर्वाहमा रहेको समस्या औँल्याउन चाहेँ, तर म ली लेले मेरा मागहरू उनका लागि अति कठोर छन् भन्‍नेछिन् भनेर डराएँ। यदि उनले त्यो स्विकार्न सकिनन् भने, यसले हाम्रो सम्बन्ध ध्वस्त पार्नेथ्यो, र त्यसपछि उनले मलाई फरक व्यवहार गर्नेथिइन्। त्यसरी, केहीपटक ती शब्दहरू मेरो मुखसम्म आएर पनि, बाहिर निस्केन।

केही समयपछि, मैले परमेश्‍वरका वचनको एउटा खण्ड देखेँ: “झूटा अगुवा र ख्रीष्टविरोधीहरूको समस्या समाधान गर्न त्यति गाह्रो छैन; झूटा अगुवाहरूले वास्तविक काम गर्दैनन् र तिनीहरूलाई सजिलै पत्ता लगाउन र प्रस्टै देख्न सकिन्छ; ख्रीष्ट विरोधीहरूले मण्डलीको काममा बाधा र अवरोध पुर्‍याउँछन् अनि तिनीहरूलाई पनि सजिलै पत्ता लगाउन र प्रस्टै देख्न सकिन्छ। यो सब परमेश्‍वरका चुनिएका मानिसहरूलाई कर्तव्य निर्वाह गर्नमा बाधा पुर्‍याउनुसित सम्बन्धित छ, र तैँले त्यस्ता मानिसहरूलाई रिपोर्ट गरी खुलासा गर्नुपर्छ—तैँले त्यसो गरेर मात्र मण्डलीको काम ढिलो हुनबाट रोक्न सक्छस्। झूटा अगुवा र ख्रीष्टविरोधीहरूको रिपोर्ट र खुलासा गर्नु महत्त्वपूर्ण काम हो, जसबाट परमेश्‍वरका चुनिएका मानिसहरूले कर्तव्य राम्रोसँग पूरा गर्न सक्‍ने सुनिश्‍चितता आउँछ, अनि परमेश्‍वरका सबै चुनिएका मानिसहरूले त्यो जिम्मेवारी वहन गर्छन्। चाहे त्यो जोसुकै होस्, यदि त्यो झूटो अगुवा वा ख्रीष्टविरोधी हो भने, परमेश्‍वरका चुनिएका मानिसहरूले त्यसलाई खुलासा गरेर पर्दाफास गर्नुपर्छ, र यसरी तैँले आफ्नो जिम्मेवारी पूरा गर्नेछस्। … तिमीहरूले वर्षौँदेखि प्रवचनहरू सुन्दै आएका छौ, तर अहिले पनि झूटा अगुवा र ख्रीष्टविरोधीहरूलाई चिन्न सक्दैनौ, बरु ख्रीष्टविरोधीहरूसँग घुलमिल भएर कुनै पनि कुरामा गम्भीर विचार नगरी दिनभर खाँदै-पिउँदै बस्न इच्छुक छौ। यस्तो व्यवहारले तिमीहरू परमेश्‍वरका साँचो विश्‍वासी होइनौ भनेर छर्लङ्गै देखाउँछ। पहिलो कुरा त, तिमीहरू सत्यतालाई प्रेम गर्ने वा सत्यता स्विकार्ने गर्दैनौ; दोस्रो कुरा, तिमीहरूमा कर्तव्यप्रतिको जिम्मेवारीबोध छैन, तिमीहरूले कर्तव्य बफादारीपूर्वक निभाउन सक्छौ भनेर त भन्‍नै सकिँदैन, र तिमीहरूले मण्डलीको कामलाई सरासर बेवास्ता गर्छौ। तिमीहरूले कर्तव्य निभाएजस्तो त देखिन्छ, तर कुनै परिणाम प्राप्त गर्दैनौ; तिमीहरूले केवल औपचारिकता पूरा गर्छौ। झूटा अगुवा र ख्रीष्टविरोधीहरूले मण्डलीको कामलाई जति नै बाधा र क्षति पुर्‍याए पनि, तिमीहरूलाई यसबारे केही थाहा हुँदैन, र यसमा तिमीहरूलाई कुनै दुःख पनि लाग्दैन। … परमेश्‍वरको मण्डलीले तिमीहरूलाई यतिका समय मलजल गरेको छ र तिमीहरूले धेरै प्रवचन सुनेका छौ, तर परिणाम के भयो? यसमा यो गम्भीर समस्या छ, मण्डलीमा ख्रीष्टविरोधी देखा पर्छ, तर तिमीहरूलाई यसबारे थाहै हुँदैन। यसले देखाउँछ कि तिमीहरूले फिटिक्कै प्रगति गरेका छैनौ, तिमीहरू भावशून्य र मन्दबुद्धिका छौ, र तिमीहरू आफ्नो देहमा लिप्त हुन्छौ। तिमीहरू मुर्दाहरूको डँगुर हौ, जसमा जिउँदो कोही छैन, सत्यता पछ्याउने कोही छैन, छन् भने बढीमा केही श्रमिक मात्र हुन्छन्। यत्तिका समय परमेश्‍वरमा विश्‍वास गरेर र प्रवचनहरू सुनेर पनि ख्रीष्टविरोधीसँग घुलमिल हुनु, उसको खुलासा वा रिपोर्ट नगर्नु—तिमीहरू र परमेश्‍वरमा विश्‍वास नगर्ने व्यक्तिमा के नै फरक छ र? तिमीहरू ख्रीष्टविरोधीहरूतर्फका हौ, परमेश्‍वरका मानिसहरू होइनौ; तिमीहरू ख्रीष्टविरोधीहरूलाई पछ्याउँछौ, शैतानलाई पछ्याउँछौ, तर परमेश्‍वरलाई पटक्कै पछ्याउँदैनौ। तिमीहरूले ख्रीष्टविरोधीले गरेका नराम्रा कुराहरू नगरेका भए पनि, उसलाई पछ्यायौ र जोगायौ, किनकि तिमीहरूले उसको खुलासा वा रिपोर्ट गरेनौ, अनि ख्रीष्टविरोधीसँग त्यति सङ्गत गरेको छैन र उसले के गरिरहेको थियो भन्ने पत्तै पाएनौँ भनेर फतरफतर गरिरह्यौ। यसो गरेर, के तिमीहरूले जानाजानी ख्रीष्टविरोधीलाई जोगाइरहेको थिएनौ र? ख्रीष्टविरोधीले यति धेरै दुष्ट काम गऱ्यो र मण्डलीको काम ठप्‍प बनायो, अवरोध पुऱ्याएर मण्डली जीवन पूरै तहसनहस पाऱ्यो, तैपनि तिमीहरू अझै पनि ख्रीष्टविरोधीले के गरिरहेको थियो, त्यो थाहै भएन भन्छौ—त्यो कसले विश्‍वास गर्छ? तिमीहरूले आफ्नै आँखाअगाडि ख्रीष्टविरोधीले मण्डलीको काममा अवरोध र क्षति पुर्‍याइरहेको देख्यौ तैपनि तिमीहरू उदासीन भयौ र कति पनि प्रतिक्रिया दिएनौ। कसैले पनि उसको खुलासा वा रिपोर्ट गरेन—तिमीहरू सबैले यति सानो जिम्मेवारी निभाउनसमेत सकेनौ, त्यसैले तिमीहरू विवेकहीन र समझहीन छौ!” (वचन, खण्ड ४। ख्रीष्टविरोधीहरूको खुलासा। विषयवस्तु सात: तिनीहरू दुष्ट, कपटी, र छली हुन्छन् (भाग एक))। मैले परमेश्‍वरका वचनहरूमार्फत उहाँ दुःखी हुनुहुनेछ परमेश्‍वरले हामीलाई भरणपोषण गर्न यी सबै सत्यता व्यक्त गर्नुभएको छ। ख्रीष्टविरोधी र झुटा अगुवाहरू खुट्ट्याउनेसम्बन्धी सत्यतामा उहाँको सङ्गति एकदमै एक-एक कुरामा ध्यान दिइएको र विस्तृत छ। उहाँ जब मानिसहरू परमेश्‍वरको घरको काममा बाधा पुर्‍याउँछन्, तब हामी आफ्नो जिम्मेवारी पूरा गर्न र मण्डलीको कामको सुरक्षा गर्न खडा हुन सक्षम हुनेछौँ भन्‍ने आशा गर्नुहुन्छ। यदि कसैले परमेश्‍वरको घरको काम प्रभावित भएको देख्छ र यसप्रति जानाजानी सचेत हुँदैन, न उसमा इन्साफको बोध नै छ र न त ऊ यसलाई रोक्न वा माथिल्ला तहमा रिपोर्ट गर्न खडा नै हुन्छ भने, त्यस्तो व्यक्ति विवेकहीन मृत व्यक्ति र फिटिक्कै गवाही नभएको व्यक्ति हो। परमेश्‍वरले खुलासा गरेको कुरा नै ठ्याक्कै मेरो स्थिति थियो। जब मैले ली लेले पछिल्लो समय मण्डलीको कामबारे बिरलै जाँच गरिरहेकी छिन् र यसले कामलाई असर गरिसकेको छ भन्‍ने देखेँ, तब म हाम्रो सम्बन्ध ध्वस्त हुन्छ भनी चिन्तित भएकीले र डराएकीले, मैले उनलाई त्यो औँल्याइदिने वा माथिल्ला तहमा रिपोर्ट गर्ने आँट गरिनँ। मैले मण्डलीको कामको बिलकुलै रक्षा गरिनँ, र परमेश्‍वरले मलाई साँच्चै घृणा गर्नुभयो। यो सम्झँदा, मलाई हृदयमा ग्लानि भयो, र मैले माथिल्लो तहका अगुवाहरूलाई ली लेको अवस्था रिपोर्ट गर्न चाहँदै, आफ्नो ल्यापटप खोलेँ। तर मलाई अझै पनि चिन्ता थियो, र सोचेँ, “यदि मैले ली लेको समस्या रिपोर्ट गरेँ भने, माथिल्लो तहका अगुवाहरूले निश्चय नै उनीसँग सङ्गति गर्नेछन्, अनि अगुवाहरूलाई उनको रिपोर्ट गर्ने व्यक्ति म नै हुँ भनेर उनलाई थाहा हुनेछ। त्यसपछि उनले मलाई के सोच्नेछिन्? के उनले मैले उनको पिठ्यूँपछाडि उनका कमीकमजोरीमाथि औँला उठाएँ भनेर सोच्नेछिन्? यदि उनले मसँग द्वेष राखिन् भने, भविष्यमा हामी कसरी सँगै मिलेर कर्तव्य निर्वाह गर्न सक्छौँ र?” यो सब सोच्नेबित्तिकै मैले मेसेज डिलिट गरिहालेँ। मनमनै सोचेँ, “कहिलेकाहीँ सबैको स्थिति खराब हुन्छ, र सबैसँग निश्चित क्षेत्रहरूमा कमीकमजोरी हुन्छ। अरूको ससाना समस्याहरू समातेर रिपोर्ट नगर्नु नै राम्रो हुन्छ। केही समयपछि, सायद ली लेले आफ्नो समस्याबारे थाहा पाउनेछिन् र दिशा बदल्नेछिन्। मैले रिपोर्ट नगर्नु नै राम्रो हुन्छ।”

केही दिनपछि, ली ले र म काम कार्यान्वयन गर्न एउटा भेलामा गयौँ, अनि मैले परमेश्‍वरका वचनको त्यो खण्ड फेरि एकपटक पढेँ: “परमेश्‍वरको मण्डलीले तिमीहरूलाई यतिका समय मलजल गरेको छ र तिमीहरूले धेरै प्रवचन सुनेका छौ, तर परिणाम के भयो? यसमा यो गम्भीर समस्या छ, मण्डलीमा ख्रीष्टविरोधी देखा पर्छ, तर तिमीहरूलाई यसबारे थाहै हुँदैन। यसले देखाउँछ कि तिमीहरूले फिटिक्कै प्रगति गरेका छैनौ, तिमीहरू भावशून्य र मन्दबुद्धिका छौ, र तिमीहरू आफ्नो देहमा लिप्त हुन्छौ। तिमीहरू मुर्दाहरूको डँगुर हौ, जसमा जिउँदो कोही छैन, सत्यता पछ्याउने कोही छैन, छन् भने बढीमा केही श्रमिक मात्र हुन्छन्” (वचन, खण्ड ४। ख्रीष्टविरोधीहरूको खुलासा। विषयवस्तु सात: तिनीहरू दुष्ट, कपटी, र छली हुन्छन् (भाग एक))। “मरेका मानिसहरू” भन्‍ने शब्दहरू देख्दा मेरो मुटुमा सुईले घोचेको जस्तो भयो। म सधैंँ सत्यता अभ्यास गर्न असमर्थ हुन्छु भन्‍ने सोच्दा, मलाई भित्रभित्रै ग्लानि भयो। मैले मनमनै मौन प्रार्थना गरेँ, “हे परमेश्‍वर, कृपया मलाई मण्डलीका हित जोगाउन र ली लेलाई उनको समस्या औँल्याउन सक्न मार्गदर्शन गर्नुहोस्।” प्रार्थना गरिसकेपछि, संयोगवश, ली लेले परमेश्‍वरका वचनमा आधारित वास्तविक काम नगर्ने आफ्नो प्रकटीकरणबारे सङ्गति दिइन्। उनले, विशेष गरी केही मण्डली अगुवा निकै राम्रो क्षमताका छन् र आफू काम सम्हाल्नमा उनीहरू जति राम्रो छैनँ भन्‍ने देख्दा, उनीहरूले उनलाई तुच्छ ठान्नेछन् भन्‍ने डर लाग्छ भनेर भनिन्। उनले प्रचारकका रूपमा उनको कार्यदक्षता मण्डली अगुवाहरूको बराबरीमा आउन सक्दैन, त्यसैले आफूले त्यस मण्डलीको कामबारे धेरै जाँच गरिनँ भनेर भनिन्। ली लेले आफूले कामको सुपरिवेक्षण र अनुगमन नगर्नु झुटो अगुवाको प्रकटीकरण हो भन्‍ने बुझेकी थिइन्। उनले भर्खरै जे भनिन् त्यसपछि यदि मैले उनको समस्या औँल्याएकी भए, के मैले उनको घाउमा नुनचुक छर्कीरहेकी हुनेथिइनँ र? के उनले मलाई अप्रेमिलो र उनको भावनालाई ख्याल नगर्ने ठान्नेथिइन्? त्यसैले, मैले उनलाई छोटो र सरल सम्झौटो मात्र दिएँ। पछि, मलाई ली लेको अवस्था अगुवाहरूलाई रिपोर्ट गर्नु मेरा लागि राम्रो हुनेछ भन्‍ने लाग्यो। यसरी, अगुवाहरूले तुरुन्तै उनलाई सङ्गति गरेर मद्दत गर्न सक्थे। त्यसैले, मैले देखेका केही अवस्थाहरू अगुवाहरूलाई रिपोर्ट गरेँ। अगुवाहरूले उनीसँग सङ्गति गरेर उनको समस्या औँल्याइदिएपछि, ली ले एउटा भेलामा खुलस्त भइन् र उनले झुटा अगुवाहरूलाई खुलासा गर्ने परमेश्‍वरका वचन आफूले खाएकी र पिएकी छु भनेर भनिन् अनि आफूले कामको जाँच वा सुपरिवेक्षण गरेकी छैनँ र आफ्नो काम राम्रोसँग गरेकी छैनँ भनेर स्विकारिन्। पछि, ली लेले मण्डलीको कामबारे अलिक बारम्बार जाँच गरिन्, र उनले हामीसँग सुसमाचार कार्यले नतिजा नदिनुका कारणहरू विश्लेषण गरिन्, अनि यी समस्याहरू वास्तविक तरिकाले समाधान गर्ने प्रयास गरिन्। जब मैले ली लेले अलि वास्तविक काम गर्न सक्ने रहेछिन् भन्‍ने देखेँ, तब म एकदमै खुसी भएँ।

पछि, मैले चिन्तन गरेँ, र सोचेँ, “मैले किन कहिल्यै ली लेको समस्या औँल्याउने वा त्यो अगुवाहरूलाई रिपोर्ट गर्ने आँट गरिनँ? यसमा मलाई वास्तवमा केले नियन्त्रण गरिरहेको थियो?” खोजी गर्ने क्रममा, मैले परमेश्‍वरका वचनहरूको एउटा खण्ड पढेँ: “संसारसँग व्यवहार गर्ने दर्शनमा एउटा सिद्धान्त छ, ‘असल साथीको गल्तीमा चुप लाग्दा लामो र असल मित्रता कायम हुन्छ।’ यसको अर्थ यो असल मित्रता जोगाउनका लागि, व्यक्तिले आफ्‍नो मित्रमा भएका समस्याहरू स्पष्ट देखे पनि ऊ यसबारे मौन बस्नैपर्छ। तिनीहरू मान्छेलाई अनुहारमा नहिर्काउने वा उनीहरूको कमजोरीमाथी औँला नउठाउने सिद्धान्तहरू पालना गर्छन्। तिनीहरू एकअर्कालाई धोका दिन्छन्, र एकअर्काबाट कुरा लुकाउँछन्, र एकअर्काविरुद्ध षड्यन्त्र गर्छन्। अर्को व्यक्ति कस्तो हो भन्‍ने कुरा छर्लङ्गै थाहा भए पनि, तिनीहरू त्यो कुरा सिधै भन्दैनन्, बरु तिनीहरूको सम्बन्ध जोगाउन धूर्त विधिहरू अपनाउँछन्। किन व्यक्तिले यस्तो सम्‍बन्ध जोगाउन चाहन्छ? यसको अर्थ समाजमा र आफ्नो समूहमा शत्रु बनाउन नचाहनु हो, किनभने त्यसो गर्दा आफू खतरनाक परिस्थितिमा पर्न सकिन्छ। तैँले कुनै व्यक्तिमाथि औँला उठाएपछि वा उसलाई चोट पुर्‍याएपछि ऊ तेरो शत्रु बन्‍नेछ र उसले तँलाई हानि गर्नेछ भन्‍ने तँलाई थाहा हुन्छ, र तैँले आफूलाई यस्तो परिस्थितिमा राख्‍न चाहँदैनस्, र त्यसैले तैँले ‘अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू’ भन्‍नेजस्ता संसारसँग व्यवहार गर्ने दर्शनका सिद्धान्तहरू अपनाउँछस्। यो कुरालाई ध्यानमा राख्दा, यदि दुई व्यक्ति यस्तो सम्‍बन्धमा छन् भने, के तिनीहरूलाई साँचो मित्र भनेर भन्‍न सकिन्छ? (सकिँदैन।) तिनीहरू साँचो मित्र पनि होइनन्, एकअर्काका विश्‍वासपात्र हुनु त परको कुरा हो। त्यसो भए, यो वास्तवमा कस्तो सम्‍बन्ध हो? के यो आधारभूत सामाजिक सम्‍बन्ध होइन र? (हो।) त्यस्ता सामाजिक सम्‍बन्धहरूमा, मानिसहरू अन्तरङ्ग छलफल गर्न सक्दैनन्, न त गहिरो सम्बन्ध राख्न सक्छन्, न त आफूले चाहेको कुरा बोल्न नै सक्छन्। तिनीहरू आफ्नो हृदयको कुरा, आफूले अरू मानिसमा देखेका समस्याहरू, वा अरू मानिसलाई फाइदा पुग्‍ने शब्‍दहरू खुलस्त रूपमा भन्न सक्दैनन्। बरु, तिनीहरू अरूको निगाह राख्नका लागि राम्रा कुराहरू छानेर बोल्छन्। तिनीहरू सत्य कुरा बोल्ने वा सिद्धान्तहरू पालना गर्ने आँट गर्दैनन्, त्यसरी आफूप्रति अरूमा शत्रुता विकास हुन रोक्छन्। कुनै व्यक्तिलाई कोही पनि खतरा नहुँदा, के त्यो व्यक्ति तुलनात्मक रूपमा सहज र शान्तिमा जिउँदैन र? ‘अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू’ भन्‍ने भनाइ प्रवर्धन गर्नुपछाडि मानिसहरूको उद्देश्य यही हुँदैन र? (यही हुन्छ।) स्पष्टै छ, यो सावधानीको तत्व बोकेर बाँच्ने कुटिल र छली तरिका हो, जसको उद्देश्य आफ्‍नो सुरक्षा गर्नु हो। यसरी जिउँदा, मानिसहरूसँग कुनै पनि विश्‍वासपात्र हुँदैन, कुनै पनि घनिष्ठ मित्र हुँदैन जोसँग आफूलाई भन्न मन लागेको जे पनि भन्न सकियोस्। मानिसहरूबीच आपसी सावधानी, आपसी शोषण, अनि आपसी षड्यन्त्र मात्र हुन्छन्, जसमा हरेक व्यक्तिले उक्त सम्बन्धबाट आफूलाई चाहेको कुरा लिन्छ। के यो यस्तै हुँदैन र? ‘अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू’ भन्‍ने भनाइको मूल उद्देश्य भनेको अरूलाई रिस नउठाउनु र शत्रु नकमाउनु, अनि कसैलाई चोट नपुर्‍याएर आफ्‍नो रक्षा गर्नु हो। यो आफूलाई चोट लाग्‍न नदिनका लागि अपनाइने उपाय र विधि हो” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (८))। विगतमा, म “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू” भन्‍ने भनाइप्रति निकै सहमत थिएँ। किनभने यस भनाइले मलाई अरूसँग अन्तरक्रिया गर्दा उनीहरूका भावनालाई ख्याल गर्नैपर्छ र हामी अरूप्रति अति कठोर हुनै हुँदैन वा तिनीहरूका कमजोरीहरूमाथि औँला उठाउनै हुँदैन भन्‍ने कुरा सिकायो। मलाई यस्तो व्यवहार गर्न सक्ने मानिसहरू असल, समझ र नैतिकता भएका मानिस हुन् भन्‍ने लाग्थ्यो। परमेश्‍वरले खुलासा गरेको कुरा देखेर, मैले अन्ततः “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू” भन्‍ने भनाइ सांसारिक व्यवहारसम्बन्धी दर्शन हो, र त्यसअनुसार जिउनेहरू अत्यन्तै धूर्त, छली, स्वार्थी र घृणित हुनेछन् भन्‍ने बुझेँ। यसो हेर्दा, यस्तो व्यवहार गर्नु अरूप्रति विचारशील भएको देखिन्थ्यो, तर वास्तवमा, यसपछाडिको मनसाय मानिसहरूलाई नचिढ्याउनु थियो। यदि कुनै व्यक्तिले अरू कसैका समस्याहरू देख्यो भने पनि, त्यो बताउँदैनथ्यो, मानिसहरूलाई खुसी पार्ने व्यवहार गर्थ्यो र आफ्नो दैहिक सम्बन्धलाई जोगाउँथ्यो। यसरी मानिसहरूसँग अन्तरक्रिया गर्दा, बाहिरी रूपमा अरूसँगको सम्बन्ध धेरै राम्ररी जोगिएको देखिए पनि, तिनीहरूबीच कुनै इमानदारी थिएन। तिनीहरूले एकअर्कालाई सहयोग गरिरहेका थिएनन्, बरु तिनीहरू एकअर्कादेखि सतर्क रहन्थे र एकअर्कालाई प्रयोग गर्थे। म “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू” भन्‍ने सांसारिक व्यवहारको दर्शनअनुसार जिइरहेकी थिएँ। जब मैले ली लेले पछिल्लो समय मण्डलीको कामबारे बिरलै जाँच र सुपरिवेक्षण गरिरहेकी देखेँ, तब सुरुमा, म यो कुरा उनलाई औँल्याइदिन वा अगुवाहरूलाई रिपोर्ट गर्न चाहन्थेँ। तर, मैले अरूका कमजोरीमाथि औँला उठाउनै हुँदैन भन्‍ने सोचेँ, अनि ली ले आफैले काम गर्नु उनका लागि अलि गाह्रो छ भनेर भनेकी थिइन्, त्यसैले यदि मैले उनी कामको जाँच वा सुपरिवेक्षण गरिरहेकी छैनन् भनेर बताएकी भए, के मैले उनीबाट अति धेरै माग गरिरहेकी हुनेथिइनँ र? मैले हरेक व्यक्तिको कहिलेकाहीँ खराब स्थिति हुन्छ र उसका आफ्नै कमीहरू हुन्छन् भनेर बहाना बनाएँ, र चुपो लाग्ने निर्णय गरेँ। जब मैले ली ले कामबारे खुलस्त भएकी र उनले आफूले जाँच गरेकी छैनँ भन्‍ने कुरा स्विकारेकी सुनेँ, तब म उनले जे भनिन् त्यसपछि उनको समस्या औँल्याउनु भनेको उनका पुराना घाउ कोट्ट्याउनुजस्तै हुनेछ भनेर डराएँ, त्यसैले मैले केही अर्थहीन शब्दहरू मात्र भनेँ। यसो हेर्दा, म ली लेप्रति विचारशील भएकी देखिन्थेँ, तर पृष्ठभूमिमा मेरो घृणित मनसाय लुकेको थियो। मलाई उनले मैले उनीबाट अति धेरै माग गरेकी छु वा उनको रिपोर्ट गरिरहेकी छु र उनका कमजोरीमाथि औँला उठाइरहेकी छु भनेर भन्‍नेछिन् भन्‍ने डर लाग्यो। यदि मैले यस मामिलामा उनलाई चिढाएकी भए, उनले मसँग द्वेष राख्नेथिइन् र भविष्यमा मप्रति अशिष्ट व्यवहार गर्नेथिइन्, अनि हामीले अहिलेजस्तो शान्ति र आनन्दपूर्वक सँगै काम गर्नेथिएनौँ। मैले उनीसँगको मेरो सम्बन्ध जोगाउन, सत्यतामा बारम्बार अभ्यास गर्न छोडेँ। यसो हेर्दा, ली ले र मेरो एकदमै राम्रो सम्बन्ध छ र हामी एकअर्काबाट कुनै कुरा नलुकाउने असल साथी हौँ भन्‍नेजस्तो देखिन्थ्यो, तर म उनीप्रति इमानदार वा प्रेमिलो थिइनँ। मैले म खराब स्थितिमा हुँदा, ली लेले प्रायः मसँग कसरी सङ्गति गरेकी र मलाई मद्दत गरेकी थिइन्, अनि उनले ममा समस्या रहेको देख्दा, मैले त्यो चिन्न सकूँ र दिशा बदल्न सकूँ भनेर कसरी त्यसलाई औँल्याउने गरेकी थिइन् भनेर सम्झेँ, तर मैले शत्रु नबनाउनका लागि ली ले आफ्नो भ्रष्ट स्वभावमा जिएकी निर्दयी भई हेरेँ र उनलाई कुनै वास्ता गरिनँ, उनीप्रति विचारशील भएको बहाना मात्र गरेँ। ली लेले आफ्नो समस्या चिन्न र तुरुन्तै आफ्नो स्थितिबारे दिशा बदल्न सकिनन्। उनको जीवन प्रवेशमा क्षति भयो र मण्डलीको काम प्रभावित भयो। म साँच्चै एकदमै स्वार्थी र घृणित थिएँ! म उनीप्रति पटक्कै विचारशील थिइनँ; यो स्पष्टतया मैले उनलाई खाडलमा खस्न लागेको देखेर पनि नतान्नुजस्तै थियो। के म मानिसहरूलाई खुसी पार्ने, दुष्ट हृदय भएको मानिस थिइनँ र? यसबारे चिन्तन गर्दा, अन्ततः मैले “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू” भन्‍ने शैतानी दर्शनलाई केही मात्रामा बुझेँ। शैतानले सांसारिक व्यवहारका यी दर्शनहरू प्रयोग गरेर मानिसलाई भ्रष्ट पार्छ र मानिसहरूलाई एकअर्कादेखि सतर्क रहन र एकअर्कालाई प्रयोग गर्न लगाउँछ, अनि तिनीहरू झन्-झन् स्वार्थी, भावशून्य र मानवताहीन बन्दै जान्छन्। यदि म यो नैतिक संहिताअनुसार जिइरहेकी भए, झन्-झन् छली मात्र बन्दै जानेथिएँ।

पछि, मैले परमेश्‍वरका वचनको अर्को खण्ड देखेँ, र मानिसहरूका कमजोरीमाथि औँला उठाउनु भनेको के हो र मानिसहरूलाई मद्दत गर्नुको अर्थ के हो भनेर बुझेँ। परमेश्‍वर भन्‍नुहुन्छ: “‘कसैमाथि औँला उठाउनु छ भने, उसको कमजोरीमाथि औँला नउठाउनू’ भन्‍ने भनाइमा ‘औँला उठाउनु’ भन्‍ने शब्‍द असल हो कि खराब हो? के यो ‘औँला उठाउनु’ मा मानिसहरूलाई परमेश्‍वरका वचनहरूले खुलासा वा पर्दाफास गर्दाको जस्तै अर्थ लुकेको हुन्छ? (हुँदैन।) मेरो बुझाइअनुसार त, मानव भाषाको हिसाबमा ‘औँला उठाउनु’ को अर्थ त्यस्तो हुँदैन। यसको सार भनेको त केही हदसम्म दुर्भावनापूर्ण प्रकारको खुलासा हो; यसको अर्थ मानिसहरूको समस्या र कमीकमजोरीहरू, वा अरूलाई थाहा नभएका कुरा र बानीबेहोराहरू, वा पृष्ठभूमिमा भइरहेका केही षड्यन्त्र वा विचार र दृष्टिकोणहरू खुलासा गर्नु भन्‍ने हुन्छ। ‘कसैमाथि औँला उठाउनु छ भने, उसको कमजोरीमाथि औँला नउठाउनू’ भन्‍ने भनाइमा ‘औँला नउठाउनु’ को अर्थ यही हुन्छ। यदि दुई मानिसहरू मिलेर बस्छन्, तिनीहरूबीच कुनै पर्खाल छैन अनि तिनीहरू एकअर्काका विश्‍वासपात्र हुन्, र दुवैले आफूलाई एकअर्काको लागि फाइदाजनक र उपयोगी हुने अपेक्षा गर्छन् भने, तिनीहरूले बसेर एकअर्काका समस्या खुलस्‍त र इमानदारीसाथ उजागर गर्नु नै सर्वोत्तम हुन्छ। यो उचित कुरा हो, र यो अरूको कमजोरीमाथि औँला उठाउनु गर्नु होइन” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (८))। परमेश्‍वरका वचनले कामकुराप्रतिको मेरो गलत दृष्टिकोणलाई बदलिदिए। “कसैमाथि औँला उठाउनु छ भने, उसको कमजोरीमाथि औँला नउठाउनू” को अंश “उसको कमजोरीमाथि औँला उठाउनु” भनेको अरू मानिसका समस्या र कमीहरूको दुर्भावनापूर्ण खुलासा गर्नु हो। यसको मनसाय मानिसहरूलाई मद्दत गर्नु होइन, बरु, यसमा केही अन्तर्घाती अभिप्राय हुन्छन्। यो कसैको बताउन नसकिने उद्देश्यहरू प्राप्त गर्नका लागि हो, यो मानिसहरूका लागि सुधारात्मक वा लाभदायक पटक्कै हुँदैन। यो मानिसहरूका लागि सुधारात्मक वा लाभदायक पटक्कै हुँदैन। यसबीच, परमेश्‍वरले भनेको “खुलासा गर्नु” एक सकारात्मक कुरा हो। त्यसको अर्थ कसैको समस्या देख्नु र इमानदारीपूर्वक उनीहरूलाई मद्दत गर्न चाहनु, र उनीहरूलाई समस्याको प्रकृति चिन्न र तुरुन्तै दिशा बदल्न सक्षम बनाउनु हो। यसरी मानिसहरूलाई खुलासा गर्नु तिनीहरूका लागि फाइदाजनक छ, र यो मानिसहरूका कमजोरीमाथि औँला उठाउनु होइन। मैले ली लेको समस्याले कामलाई पहिल्यै असर गरिरहेको देख्दा, समस्या औँल्याउनाले उनलाई त्यो चिन्न र दिशा बदल्न लगाउनेथ्यो, र उनलाई आफ्नो कर्तव्य राम्रोसँग निर्वाह गर्न सक्षम बनाउनेथ्यो। अगुवाहरूलाई यो रिपोर्ट गर्नु भनेको उनीहरूलाई ली लेको अवस्था बुझ्न लगाउनु र मण्डलीको काम प्रभावित नहोस् भनेर तुरुन्तै उनलाई दिशा बदल्न मद्दत गर्नु पनि थियो। यो सत्यता अभ्यास गर्नु र ब्रदर-सिस्टरहरूलाई सहयोग गर्नु थियो। यो मानिसहरूका कमजोरीमाथि औँला उठाउनु थिएन, कसैको पिठ्यूँपछाडि उसको रिपोर्ट गर्नु त परको कुरा हो। यो सकारात्मक कुरा थियो। यदि कसैले सत्यता स्विकार्छ भने, अरूले उसका समस्याहरू औँल्याउँदा र खुलासा गर्दा, उसले चिन्तन गर्न, चिन्न, र तुरुन्तै दिशा बदल्न सक्छ। यो उनीहरूको आफ्नै जीवन प्रवेश र मण्डलीको कामका लागि लाभदायक छ। यो ली ले जस्तै हो, जसले अगुवाहरूले उनको समस्या औँल्याएको र उनलाई मद्दत गरेको कुरालाई उपयोग गरेर आत्मचिन्तन गर्न र आफूलाई चिन्ने प्रयास गर्न अनि आफ्नो कर्तव्यप्रतिको आफ्नो मनोवृत्ति तुरुन्तै बदल्न सकिन्। सुसमाचार कामका समस्याहरू सामना गर्दा, उनले हामीसँग छलफल गरेर समाधान खोजिन्, अनि सङ्गति गरेपछि, उनले अभ्यास गर्ने केही मार्ग पाइन्। मैले बुझेँ, कसैको समस्या औँल्याउनु र खुलासा गर्नु ऊप्रति कठोर हुनु होइन, र कसैबाट कठोर मागहरू राख्नु भनेको उसको कद वा क्षमतालाई ख्याल नगर्नु र उसले राम्रोसँग कार्यसम्पादन गर्न सक्दो प्रयास गर्‍यो कि गरेन भनेर नहेर्नु होइन, बरु कसैका विचलन वा अपर्याप्तताहरू देखिनेबित्तिकै ऊसँग निरन्तर मागहरू गर्नु हो। अरूमा यति धेरै दोष कोट्याउँदा र गल्ती खोज्दा मानिसहरू सजिलै बाँधिन्छन् र नकारात्मकसमेत बन्छन्। यसबीच, एक अगुवा र कामदारका रूपमा, मण्डलीको काम सुपरिवेक्षण र जाँच गर्नु ली लेको काम थियो। त्यसबाहेक, उनीसँग केही क्षमता थियो, र सुसमाचार-प्रचारको कामसँग उनी अपरिचित भए पनि, उनले लगनशील भई अध्ययन गरेकी भए, उनी केही सिद्धान्तहरूमा पोख्त हुन सक्थिन् वा समूहका ब्रदर-सिस्टरहरूसँग सहकार्य गर्दा कतिपय समस्या समाधान गर्न सक्षम हुन सक्थिन्। उनी आफ्नो भ्रष्ट स्वभावमा जिइरहिन् र उनले वास्तविक काम गरिनन्, त्यसैले मैले उनको समस्या औँल्याउनु र रिपोर्ट गर्नु अगुवा र कामदारहरूको सामान्य सुपरिवेक्षण थियो, तर त्यसको सट्टा मैले म उनीप्रति अति कठोर भइरहेको छु भन्‍ने भ्रमित विश्‍वास गरेँ। कामकुराबारे यस प्रकारको दृष्टिकोण साँच्चै हास्यास्पद कुरा थियो!

एक दिन, मैले परमेश्‍वरका वचनका दुइटा खण्ड पढेँ, र आफूले सत्यता अभ्यास नगर्नुको मूल कारणबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “धेरैजसो मानिसहरूले सत्यताको खोजी र अभ्यास गर्न चाहन्छन्, तर धेरैजसो समय तिनीहरूसँग त्यसो गर्ने सङ्कल्प र इच्‍छा मात्रै हुन्छ; सत्यता तिनीहरूको जीवन बनेको हुँदैन। परिणामस्वरूप, जब तिनीहरूले दुष्ट शक्तिहरूको सामना गर्छन् वा दुष्ट र खराब मानिसहरूले दुष्ट कार्यहरू गरिरहेका, वा झूटा अगुवा र ख्रीष्ट-विरोधीहरूले सिद्धान्तहरूलाई उल्‍लङ्घन गर्ने कार्य गरिरहेका—र यसरी मण्डलीको काममा वाधा पुर्‍याइरहेका, र परमेश्‍वरका चुनिएकाहरूलाई हानि गरिरहेका—भेट्टाउँछन्, तब तिनीहरूले खडा हुने र बोल्‍ने साहस गुमाउँछन्। तँसँग कुनै साहस नहुनु भनेको के हो? के यसको अर्थ तँ डरपोक वा बोल्न नसक्ने व्यक्ति होस् भन्‍ने हो? कि यसको अर्थ तैँले पूर्ण रूपमा नबुझेको कारण, तँसँग बोल्‍ने साहस नहुनु हो? यीमध्ये कुनै पनि होइन; यो मूल रूपमा भ्रष्ट स्वभावहरूद्वारा नियन्त्रित हुनुको परिणाम हो। तैँले प्रकट गर्ने यस्ता भ्रष्ट स्वभावहरूमध्ये एउटा छली स्वभाव हो; जब तँलाई केही हुन्छ, तैँले सबैभन्दा पहिले सोच्ने भनेको तेरो हित हो, तैँले सबैभन्दा पहिले विचार गर्ने भनेको परिणाम के हुन्छ, के यो मेरो लागि फाइदाजनक हुन्छ कि हुँदैन भन्‍ने हो। यो छली स्वभाव हो, होइन र? अर्कोचाहिँ स्वार्थी र नीच स्वभाव हो। तँ यस्तो विचार गर्छस्, ‘परमेश्‍वरको घरका हितहरूमा हानि पुग्‍नुसँग मेरो के सम्‍बन्ध छ र? म अगुवा होइन, अनि मैले किन यसको मतलब गर्ने? यससँग मेरो केही सम्‍बन्ध छैन। यो मेरो जिम्‍मेवारी होइन।’ त्यस्ता सोचविचार र वचनहरू तैँले चेतन मनले सोच्ने कुराहरू होइनन्, ती तेरो अर्धचेतन मनले उत्पन्‍न गरेका कुराहरू हुन्—जुन मानिसहरूले समस्या सामना गर्दा प्रकट हुने भ्रष्ट स्वभाव हो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। “सत्यता तँभित्रको जीवन बनिसकेपछि, जब तैँले परमेश्‍वरको निन्दा गर्ने, परमेश्‍वरको डर नमान्‍ने, र आफ्‍नो कर्तव्य पूरा गर्दा झारा टार्ने, वा मण्डलीको काममा बाधा र अवरोध गर्ने व्यक्तिलाई देख्छस्, तब तेरो प्रतिक्रिया सत्यता सिद्धान्तहरूअनुसार हुनेछ, र तैँले तिनीहरूलाई आवश्यकताअनुसार पहिचान गरेर खुलासा गर्न सक्‍नेछस्। यदि सत्यता तेरो जीवन बनेको छैन, र तँ अझै पनि तेरो शैतानी स्वभावमा जिउँछस् भने, जब तैँले मण्डलीको काममा बाधा र अवरोध पैदा गर्ने दुष्ट मानिसहरू र दियाबलसहरूलाई पत्ता लगाउँछस्, तब तैँले आँखा चिम्‍लनेछस् र नसुनेको जस्तो गर्नेछस्; आफ्‍नो विवेकमा कुनै धिक्कारको अनुभूति नगरीकन तैँले तिनीहरूलाई पन्छाउँछस्। कसैले मण्डलीको काममा बाधा पैदा गरिरहेको छ भने त्यस कुराको तँसँग कुनै सम्‍बन्ध छैन भन्‍ने समेत तँलाई लाग्‍नेछ। मण्डलीका कार्य र परमेश्‍वरको घरका हितहरूमा जति नै धेरै हानि भए पनि, तैँले वास्ता, हस्तक्षेप वा ग्‍लानि महसुस गर्दैनस् जसले तँलाई विवेक वा समझ नभएको व्यक्ति, एक अविश्‍वासी, एक श्रमिक बनाउँछ। तँ परमेश्‍वरबाट आउने कुरा खान्छस्, परमेश्‍वरबाट आउने कुरा पिउँछस्, र परमेश्‍वरबाट आएका सबै कुरामा रमाउँछस्, तैपनि परमेश्‍वरको घरका हितहरूमा हुने कुनै पनि हानि तँसँग सम्‍बन्धित छैन भन्‍ने ठान्छस्—त्यसैले तँ जुन थालमा खायो त्यही थालमा थुक्‍ने धोकेबाज होस्। यदि तैँले परमेश्‍वरको घरका हितहरूको रक्षा गर्दैनस् भने, तँ के मानव समेत होस् र? यो त मण्डलीमा आफै घुसेको नरपिशाच हो। तैँले परमेश्‍वरमा विश्‍वास गरेको नाटक गर्छस्, चुनिएको जन भएको ढोँग गर्छस्, र तँ परमेश्‍वरको घरमा मुफ्तखोरी गर्न चाहन्छस्। तँ मानवजातिको जीवन जिइरहेको छैनस्, तँ मान्छे होइन पिशाचजस्तो छस्, र तँ स्पष्ट रूपमै अविश्‍वासी होस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूले मेरो साँचो अवस्था खुलासा गरिदिए। मैले ममा सत्यता छैन, म छली र स्वार्थी शैतानी स्वभावअनुसार जिएकी रहेछु भन्‍ने देखेँ। जब ममाथि मामिलाहरू आइपरे तब मैले आफ्ना हितहरूलाई मात्र वास्ता गरेँ र मण्डलीको कामको सुरक्षा पटक्कै गरिनँ। मैले ली लेसँग आफ्नो कर्तव्य निर्वाह गर्दा कुनै बोझको बोध नभएको, उनले कामको बिरलै जाँच र सुपरिवेक्षण गरेकी, अनि यसले मण्डलीको कामको सामान्य प्रगतिलाई असर गरिसकेको स्पष्टसँग देखेँ। यदि म मानवता र विवेक भएको व्यक्ति भएकी भए, म यो कुरा तुरुन्तै ली लेलाई औँल्यादिनेथेँ र माथिल्ला तहमा रिपोर्ट गर्नेथिएँ, तर उनीसँगको मेरो सम्बन्धलाई जोगाउनका लागि, केहीपटक ती शब्दहरू मुखसम्म आएका थिए, मैले “अगुवाहरू प्रायः ली लेसँग भेट्छन्, त्यसैले मैले केही नबोले पनि, तिनीहरूले उनको अवस्था बुझ्ने नै छन्” भन्‍ने कुरालाई चुप बस्ने निर्णयको कारणका रूपमा प्रयोग गरेँ। जब मैले माथिल्लो तहका अगुवाहरूलाई ली लेको समस्याबारे बताउन चाहेँ, तब म उनलाई चिढ्याउँछु भनेर डराएँ र मैले यसो भन्दै अर्को सानदार बहाना बनाएँ, “सबैको कहिलेकाहीँ नराम्रो स्थिति हुन्छ, र व्यक्तिले अरूबाट धेरै माग गर्नु हुँदैन।” मैले सत्यता अभ्यास नगर्नका लागि कुरा बनाइरहेकी थिएँ। म साँच्चै एकदमै छली, साह्रै धूर्त थिएँ! मैले परमेश्‍वरका धेरै वचनको भरणपोषण र हेरचाहको आनन्द लिएँ; यदि ममा अझै पनि अलिकति मानवता र विवेक भएको भए, मैले मण्डलीको काममा क्षति पुगेको देख्दा म खडा भएर यसलाई सुरक्षित राख्न जे गर्न सक्थेँ त्यो गर्नुपर्थ्यो। यदि मैले ली लेलाई उनको समस्या तुरुन्तै बताउन सकेकी भए, उनले अलि चाँडै त्यो समस्या चिन्न र दिशा बदल्न सकेकी हुनेथिइन्, अनि काम यति लामो समयसम्म ढिलो भएको हुनेथिएन। यी सबै स्वार्थी र घृणित हुनु अनि सत्यता अभ्यास नगर्नुका नतिजा थिए। त्यसबाहेक, पहिले म सधैँ ली लेको समस्या औँल्याउनु माथिल्लो तहका अगुवाहरूले सम्हाल्ने मामिला हो भन्‍ने ठान्थेँ। मेरो यो दृष्टिकोण पनि गलत थियो। मण्डलीको कामको सुरक्षा गर्नु परमेश्‍वरका चुनिएका हरेक मानिसको जिम्मेवारी हो। परमेश्‍वरको घरको सदस्यका रूपमा, म अगुवा र कामदारहरूको काम सुपरिवेक्षण गर्नका लागि जिम्मेवार छु, र मैले अगुवा वा कामदारहरूले सिद्धान्तविरुद्ध जाने वा मण्डलीको कामलाई फाइदाजनक नहुने काम गरेको देख्दा, त्यसलाई औँल्याएर आफ्नो जिम्मेवारी पूरा गर्नुपर्छ। यति बुझेर, मैले अब आफ्नो भ्रष्ट स्वभावअनुसार जिउन चाहिनँ, र मैले परमेश्‍वरलाई प्रार्थना गरेँ, उहाँसँग अभ्यासको मार्ग खोज्न मार्गदर्शन मागेँ।

मैले परमेश्‍वरका वचनहरू पढेँ जसले यसो भनेका छन्: “यदि यो सिद्धान्तहरू अनुरूपको कार्य हो भने, तैँले यसो गर्दा मानिसहरू चिढिए भने पनि वा तिनीहरूले पिठ्युँपछाडि तँबारे नराम्रो बोले भने पनि, त्यसको कुनै अर्थ हुँदैन; तर यदि यो सिद्धान्तहरू अनुरूपको कार्य होइन भने, यसो गरेर तैँले सबैको अनुमोदन र साथ प्राप्त गरे पनि, र तँ सबैसँग मिले पनि—एउटा कुरा के हो भने, तैँले परमेश्‍वरको अघि यसको हिसाबकिताब दिन सक्दैनस्—तैँले घाटा भोगेको हुन्छस्। यदि तैँले बहुसङ्ख्यकसँग सम्बन्ध कायम राख्छस्, तिनीहरूलाई खुसी र सन्तुष्ट पार्छस् र तिनीहरूको प्रशंसा कमाउँछस्, तर सृष्टिकर्ता परमेश्‍वरलाई चिढ्याउँछस् भने, तँ महामूर्ख होस्। त्यसकारण, तैँले जे गरे पनि, त्यो सिद्धान्तहरू अनुरूप छ कि छैन, यसले परमेश्‍वरलाई खुसी पार्छ कि पार्दैन, यसप्रति परमेश्‍वरको मनोवृत्ति के हो, मानिसहरूले कस्तो अडान लिनुपर्छ, मानिसहरूले के-कस्ता सिद्धान्तहरू पालना गर्नुपर्छ, परमेश्‍वरले कसरी निर्देशन दिनुभएको छ, र तैँले त्यो काम कसरी गर्नुपर्छ भन्‍ने कुरा तैँले स्पष्ट रूपमा बुझ्नुपर्छ—तँ सुरुमा यस कुराबारे स्पष्ट हुनुपर्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (२४))। “यदि तँसँग मान्छे खुसी पारिहिँड्ने व्यक्तिका का अभिप्राय र दृष्टिकोण छन् भने, सबै मामलामा तैँले सत्यता अभ्यास गर्नेछैनस् वा सिद्धान्त पालना गर्नेछैनस्, अनि तँ सधैँ असफल हुनेछस् र लड्नेछस्। यदि तँ ब्युँझिँदैनस् र कहिल्यै सत्यताको खोजी गर्दैनस् भने, तँ अविश्‍वासी होस्, र तैँले सत्यता र जीवन कहिल्यै पाउनेछैनस्। त्यसोभए तैँले के गर्नुपर्छ त? त्यस्ता कुराहरू सामना गर्दा, तैँले परमेश्‍वरलाई प्रार्थना गर्नुपर्छ र उहाँलाई पुकार्नुपर्छ, उहाँको मुक्तिका लागि बिन्ती गर्नुपर्छ र तँलाई अझ बढी आस्था र सामर्थ्य दिनुहोस् र तँलाई सिद्धान्तहरू पालन गर्न, आफूले गर्नुपर्ने कार्य गर्न, सिद्धान्तहरूअनुसार कामकुरा सम्हाल्न, आफू खडा हुनुपर्ने स्थानमा दृढ भएर खडा हुन, परमेश्‍वरको घरका हितहरूको सुरक्षा गर्न, र परमेश्‍वरको घरका काममा कुनै हानि आउन नदिन सक्षम तुल्याइदिनुहोस् भनी अनुरोध गर्नुपर्छ। यदि तैँले आफ्‍नो स्वार्थ, घमन्ड, र मान्छे खुसी पारिहिँड्ने व्यक्तिको दृष्टिकोणविरुद्ध विद्रोह गर्न सकिस् भने, र यदि तैँले आफूले गर्नुपर्ने काम इमानदार र एकाग्र हृदयले गरिस् भने, तैँले शैतानलाई पराजित गरेको हुनेछस्, अनि सत्यताको यो पक्ष हासिल गरेको हुनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनले मलाई अभ्यास गर्ने मार्ग दिए। मैले आफूलाई आइपरेका मामिलाहरूमा, सिद्धान्तअनुसार कसरी व्यवहार गर्ने भनेर खोजी गर्नुपर्थ्यो। मैले कसैलाई चिढ्याउने डरले गर्दा सत्यता अभ्यास गर्न वा उसको समस्या खुलासा गर्न सकिनँ। यदि मैले त्यो गरेकी भए, उनीसँगको मेरो सम्बन्ध राम्ररी जोगिएको हुनेभए पनि, सत्यता सिद्धान्तहरू उल्लङ्घन गर्नु र परमेश्‍वरको घरका हितलाई नोक्सान पुर्‍याउनु परमेश्‍वरलाई चिढ्याउने कुरा थियो। परमेश्‍वर शुद्ध र इमानदार मानिसहरूलाई प्रेम गर्नुहुन्छ जसले परमेश्‍वरको घरका हितलाई नोक्सान पुगेको देख्दा, आफ्ना हितलाई वास्ता नगरी मण्डलीको कामको सुरक्षा गर्न सक्छन्। यति बुझेर, मैले गोप्य रूपमा के सङ्कल्प गरेँ भने, जब म भविष्यमा मण्डलीका हितलाई हानि पुर्‍याउने कुनै कुरा देख्छु, तब म आफ्नो रक्षा गर्न अब कायर हुन मिल्दैन। मैले औँल्याएको कुरा अर्को व्यक्तिले नस्विकारे पनि, मसँग अशिष्ट व्यवहार गरे पनि, वा त्यसको कारण मविरुद्ध पूर्वाग्रह विकास भए पनि, म यसद्वारा बाँधिनु हुँदैन। मेरो मनसाय अरूलाई मद्दत गर्नु र मण्डलीको हितको सुरक्षा गर्नु थियो। यो सकारात्मक कुरा थियो, र म आफ्नो भ्रष्ट स्वभावद्वारा बाँधिनु हुँदैनथ्यो। यदि हामी सधैँ आफ्नै हितलाई वास्ता गर्छौँ भने, आफ्नो भ्रष्ट स्वभावलाई जित्न सक्दैनौँ; त्यसैले, हामीले परमेश्‍वरलाई प्रार्थना गर्नुपर्छ र उहाँमा भर पर्नुपर्छ, आफ्ना व्यक्तिगत हित त्याग्न, इमानदार मानिस बन्न र आफ्नो जिम्मेवारी पूरा गर्न सक्न उहाँसँग अझ बढी आस्था र बल माग्नुपर्छ। यसरी मात्र हामी मुक्तिको आशा राख्न सक्छौँ।

पछि, मैले सचेत भएर इमानदार व्यक्ति बन्ने अभ्यास गरेँ। एक समय, मेरी सहकर्मी सिस्टर शेन किङ मलजलको कामबारे बिरलै जाँच गर्ने गर्थिन्। एक जना मलजलकर्ता व्यक्तिगत कारणले गर्दा दुई हप्तादेखि नयाँ विश्‍वासीहरूलाई मलजल गर्न गएका थिएनन्, र शेन किङलाई त्यसबारे थाहा थिएन। मैले शेन किङले मलजल कामको सुपरिवेक्षण गरिरहेकी छिन्, र उनले मलजलकर्ताहरूको वर्तमान कार्य अवस्थाबारे बुझाइ हुनुपर्छ, अनि मलजल कामका समस्याहरू तुरुन्तै समाधान गर्नुपर्छ भन्‍ने ठानेँ। मैले शेन किङलाई उनका समस्याहरू चिन्न र सकेसम्म चाँडो दिशा बदल्न लगाउन ती समस्याहरूबारे बताउनुपर्थ्यो, ताकि नयाँ विश्‍वासीहरूलाई मलजल गर्न ढिलाइ नहोस्। तर त्यसपछि के सोचेँ भने यदि मैले यी समस्याहरू एक-एक गरी औँल्याएँ भने, के शेन छिङ यसलाई स्विकार्न असमर्थ हुनेछिन्? उनी सामान्यतया केही काम गर्थिन्, त्यसैले सायद यही अवधिमा मात्र उनीबाट समयमै जाँच नभएको होला र पछि उनले दिशा बद्लिन्। मलाई मैले अरूसँगको मेरो सम्बन्धलाई फेरि एकपटक जोगाउन चाहेकी छु भन्‍ने महसुस भयो। मैले विगतमा पढेको परमेश्‍वरका वचनहरू सम्झेँ: “यदि तैँले आफ्‍नो स्वार्थ, घमन्ड, र मान्छे खुसी पारिहिँड्ने व्यक्तिको दृष्टिकोणविरुद्ध विद्रोह गर्न सकिस् भने, र यदि तैँले आफूले गर्नुपर्ने काम इमानदार र एकाग्र हृदयले गरिस् भने, तैँले शैतानलाई पराजित गरेको हुनेछस्, अनि सत्यताको यो पक्ष हासिल गरेको हुनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वर इमानदार मानिसहरूलाई प्रेम गर्नुहुन्छ। अब मैले शेन किङको समस्या देखेकीले, मैले उनलाई त्यो बताउनुपर्थ्यो। यो मण्डलीको कामको सुरक्षा गर्नु थियो र यो फिटिक्कै दुर्भावनापूर्ण कुरा थिएन। उनले त्यो स्विकार नगरेकी र मप्रति अशिष्ट बनेकी भए पनि, मलाई आफूले आफ्नो जिम्मेवारी पूरा गरेर पछुतो हुनेथिएन। मैले परमेश्‍वरलाई प्रार्थना गरेँ र उहाँसँग सत्यता अभ्यास गर्न अझ बढी शक्ति मागेँ। प्रार्थना गरेपछि, मैले शेन किङलाई आफूले देखेका सबै समस्या औँल्याइदिएँ, अनि सुरुमा, उनले त्यो स्विकारिनन्, मसँग तर्क गर्दै आफ्नो बचाउ गरिन्, त्यसैले मैले परमेश्‍वरको वचनका आधारमा वास्तविक काम नगर्ने उनका प्रकटीकरणहरू औँल्याइदिएँ र कामको जाँच गर्ने मार्गबारे उनीसँग सङ्गति गरेँ। भोलिपल्ट, शेन किङ खुलस्त भइन् र उनले मैले उनको समस्या औँल्याएपछि, उनलाई आफू आफ्नो कर्तव्य निर्वाहमा झारा टारुवा भइरहेकी रहेछु भन्‍ने अन्ततः थाहा भएको र दिशा बदल्न इच्छुक छु भनेर भनिन्। पछि, शेन किङ आफ्नो कर्तव्य निर्वाह गर्दा झन् धेरै सक्रिय भइन्, अनि उनले मलजलकर्ताहरूको कामबारे विस्तृत रूपमा जाँच गर्न थालिन्। शेन किङले दिशा बदल्न सकेकी देखेर, म धेरै खुसी भएँ। मैले अन्ततः सत्यता व्यवहारमा लागू गरेँ। अबदेखि, म परमेश्‍वरमा भर पर्न र साँचो असल व्यक्ति बन्ने अभ्यास गर्न तयार छु।


११. छोरी गिरफ्तार हुँदा म प्रकट भएँ

लिन झी, चीन

सन् २०२३ को अक्टोबर १४ को गोधूली साँझपख, एक सिस्टरले मलाई सिन्गुआङ मण्डलीकी अगुवालाई प्रहरीले गिरफ्तार गरेको छ भनेर जानकारी गराइन्। यो सुनेर म स्तब्ध भएँ र सोचेँ, “ओहो! कतै मेरी छोरी त होइन?” मैले हतारपतार मलाई दिइएको चिट्ठी खोलेँ, र “मिन जिङ गिरफ्तार भएकी छिन् …” भन्‍ने मात्र पढेँ। मेरो शरीरबाट एक्कासि सबै बल हरायो र सोचेँ, “मेरी छोरी साच्चै गिरफ्तार भई! ती प्रहरीहरू साह्रै दुष्ट र घृणित छन्। तिनीहरूले विश्‍वासीहरूलाई क्रूरतापूर्वक सताउन कुनै कसर बाँकी छाड्दैनन्। उसले यो कसरी सहन सक्ली र? मेरी छोरी मेरै रगत र मासुको टुक्रा हो। उसले यस्तो यातना भोगेको म कसरी सहन सक्छु र?” मेरो मन छियाछिया भयो, र मेरी छोरीको ठाउँमा मैले त्यो कष्ट भोग्न सके हुन्थ्यो भन्‍ने मलाई तीव्र इच्छा भयो। मलाई विशेष गरी यदि प्रहरीले मेरी छोरी अगुवा हो भन्‍ने थाहा पाएमा, अवश्य नै उसलाई मण्डलीको वृत्तान्त कुरा खुलाउन दबाब दिनेछ भन्‍ने चिन्ता लाग्यो यदि उसले ती वृत्तान्त खुलाइन भने, प्रहरीले उसलाई कुटेर अपाङ्ग बनाउला भनेर म चिन्तित भएँ। यदि ऊ यति सानो उमेरमा अपाङ्ग भई भने, अगाडि कसरी जिउली? यदि उसलाई कुटेर मारियो भने, मैले मेरी छोरी सधैँका लागि गुमाउनेथिएँ। मेरी छोरीले भेलाहरूमा भाग लिन थालेको दुई वर्ष मात्र भएको थियो र उसले अझै धेरै सत्यता बुझेकी थिइन। परमेश्‍वरले प्रहरीलाई उसलाई गिरफ्तार गर्न कसरी दिन सक्नुभयो? त्यसबाहेक, मेरी छोरीले आफ्नो करियर र विवाह त्यागेर आफ्नो सारा समय परमेश्‍वरका लागि आफूलाई समर्पित गर्न लगाएकी थिई। परमेश्‍वरले किन उसको रक्षा गर्नुभएको थिएन? के परमेश्‍वर मानिसलाई प्रेम गर्नुहुन्न? मैले परमेश्‍वरविरुद्ध गुनासो गर्न थालेँ, र त्यो सब मामिलाबारे जति सोचेँ, म उति नै व्याकुल भएँ। मेरो आँखाबाट आँसु थाम्न सकिनँ। मैले आफ्नो स्थिति सुधार्न परमेश्‍वरका वचनहरू पढ्न चाहेँ, तर त्यसमा मन लगाउनै सकिनँ। मैले पहिले सँगै सहकार्य गरेका दुई सिस्टरलाई सम्झेँ, जसलाई गिरफ्तार गरिएपछि, अगुवाहरू र कामदारहरूलाई धोका दिन दबाब दिइएको थियो, जबरजस्ती ब्रेनवाश गरिएको थियो र जो अन्त्यमा परमेश्‍वरलाई धोका दिएर यहूदा बनेका थिए। म केमा निश्चित थिएँ भने प्रहरीले मेरी छोरीलाई पनि मण्डलीलाई धोका दिन दबाब दिनेछ, र यदि उनीहरूले उसलाई पनि ब्रेनवाश गरे, र ऊ भ्रमित भएर यहूदा बनी भने, उसले मुक्तिको मौका पूर्ण रूपले गुमाउनेछे! यो सोच्दा, मैले मनमा गुनासो नगरी सक्दै सकिनँ, र सोचेँ, “परमेश्‍वरले किन मेरी छोरीको रक्षा गर्नुभएन? किन उहाँले यस्तो परिस्थिति ऊमाथि आउन दिनुभयो?” मैले मेरी छोरीलाई अतिथिसेवा गर्ने सिस्टरलाई पनि पर्याप्त होसियार नभएकी र परिस्थिति कति खतरनाक भइसकेको थियो भनेर थाहा नपाएकी र मेरी छोरीलाई समयमै अर्को अतिथिसेवाको घरमा नसारेकीमा दोष लगाएँ। त्यसपछि, म धेरै दिनसम्म नराम्रो स्थितिमा रहें—मैले खान, सुत्न, वा आफ्नो कर्तव्यमा ध्यान केन्द्रित गर्न सकिनँ, र मसँगै सहकार्य गर्ने सिस्टरले मसँग परमेश्‍वरका वचनहरू सङ्गति गर्दा मैले त्यो सुनिनँ। मैले आफ्नो कल्पना बेलगाम हुनबाट रोक्न सकिनँ। यदि मैले यसै गरिरहेँ भने, आफ्नो कर्तव्यमा ढिलाइ गर्नेछु र मेरो जीवनले कष्ट भोग्नेछ भन्‍ने मलाई थाहा थियो, त्यसैले म प्रार्थनामा परमेश्‍वरसामु आएँ, “हे परमेश्‍वर! मेरी छोरी गिरफ्तार भएदेखि नै, म एकदमै नकारात्मक र कमजोर भएकी छु र मैले तपाईँविरुद्ध गुनासो र तपाईँलाई गलतसमेत बुझेकी छु। यस परिस्थितिबाट मैले के पाठ सिक्नुपर्छ भन्‍ने मलाई थाहा छैन। कृपया मलाई तपाईँको अभिप्राय बुझ्न मार्गदर्शन गर्नुहोस्।”

त्यसपछि, मसँग सहकार्य गर्ने सिस्टरले मलाई परमेश्‍वरका वचनहरूको यो खण्ड पढेर सुनाइन्: “मानिसहरूले आफ्नो हृदयमा भएका परमेश्‍वरसँग मेल नखाने, वा उहाँबारे गलत बुझेको कुनै पनि कुरा बारम्बार जाँच गर्नुपर्छ। यी गलत बुझाइहरू कसरी उत्पन्न हुन्छन्? किन मानिसहरू परमेश्‍वरलाई गलत बुझ्छन्? (किनकि तिनीहरूको स्वार्थ प्रभावित हुन्छ।) मानिसहरूले यहूदियाबाट भएको यहूदीहरूको निर्वासनका तथ्यहरू देखेपछि, दुःख मान्छन्, र भन्छन्, ‘सुरुमा, परमेश्‍वरले इस्राएलीहरूलाई धेरै प्रेम गर्नुभयो। उहाँले तिनीहरूलाई मिश्रबाट निकालेर लाल समुद्र पार गराउनुभयो स्वर्गबाट मन्न बर्साइदिनुभयो र पिउनको लागि पानीको मुहान फुटाइदिनुभयो, त्यसपछि व्यक्तिगत रूपमै डोर्‍याउन व्यवस्था दिनुभयो, र जिउने तरिका सिकाउनुभयो। मान्छेको लागि परमेश्‍वरको प्रेम प्रचुर थियो—त्यतिखेरका मानिसहरू साह्रै भाग्यशाली थिए! कसरी तिनीहरूप्रतिको परमेश्‍वरको मनोवृत्ति आँखा झिमिक्क गर्दै उल्टिन पुग्यो? उहाँको त्यत्रो प्रेम कहाँ हरायो?’ मानिसहरूको भावना यसबाट पर जान सक्दैन, र तिनीहरू शङ्का गर्न थाल्छन् र भन्छन्, ‘परमेश्‍वर प्रेम हुनुहुन्छ कि हुनुहुन्‍न? इस्राएलीहरूप्रतिको उहाँको पहिलेको मनोवृत्ति अहिले किन बिलकुलै देखिँदैन? उहाँको प्रेम त नामनिसान नरही हरायो। के उहाँमा अलिकति पनि प्रेम छ?’ मानिसहरूको गलत बुझाइ यहीँबाट सुरु हुन्छ। मानिसहरूले कुन सन्दर्भमा गलत बुझाइ राख्छन्? के त्यो परमेश्‍वरका कार्यहरू मान्छेका धारणा र कल्पनाहरूसँग नमिलेर हुन सक्छ? के यही तथ्यले गर्दा मानिसहरू परमेश्‍वरलाई गलत बुझ्छन्? मान्छेले परमेश्‍वरको प्रेमको परिभाषा सीमित पार्ने भएकोले उहाँलाई गलत बुझ्छन् होइन र? तिनीहरू सोच्छन्, ‘परमेश्‍वर प्रेम हुनुहुन्छ। त्यसकारण, उहाँले मानिसहरूको ख्याल र रक्षा गर्नुपर्छ, र तिनीहरूलाई अनुग्रह र आशिष्‌ प्रदान गर्नुपर्छ। परमेश्‍वरको प्रेम भनेकै यही हो! परमेश्‍वरले मानिसहरूलाई यसरी प्रेम गर्नुभएको मलाई मन पर्छ। परमेश्‍वरले मानिसहरूलाई कति प्रेम गर्नुहुन्छ भन्‍ने कुरा मैले विशेषतः उहाँले तिनीहरूलाई लाल समुद्र पार गराएर डोर्‍यानुहुँदा देखेँ। त्यतिखेरका मानिसहरू धेरै भाग्यशाली थिए! म तिनीहरूमध्ये एक हुन सके त!’ जब तँ यस कथाबाट मोहित हुन्छस्, तब तँ परमेश्‍वरले त्यस क्षणमा प्रकाश गर्नुभएको प्रेमलाई सर्वोच्च सत्यता र उहाँको सारको एक्लो निशानको रूपमा लिन्छस्। तैँले हृदयमा उहाँको परिभाषालाई सीमित पार्छस्, र परमेश्‍वरले त्यस क्षणमा गर्नुभएका सबै कुरालाई सर्वोच्च सत्यता ठान्छस्। तँ सोच्छस्, यो परमेश्‍वरको सबैभन्दा प्रेमिलो पक्ष, र मान्छेलाई उहाँको सम्मान गर्न र डर मान्न बाध्य पार्ने कुरा हो, अनि यो परमेश्‍वरको प्रेम हो। वास्तवमा, परमेश्‍वरका कार्यहरू आफै सकारात्मक थिए, तर तेरो सीमित परिभाषाको कारण, ती तेरो दिमागका धारणाहरू, र परमेश्‍वरलाई परिभाषित गर्ने तेरो आधार बन्न पुगे। ती कुराले तँलाई परमेश्‍वरको प्रेमलाई गलत बुझ्न लगाउँछन्, मानौँ त्यसमा कृपा, वास्ता, सुरक्षा, मार्गदर्शन, अनुग्रह, र आशिष्‌बाहेक अरू केही छैन—मानौँ, परमेश्‍वरको प्रेम यति नै हो। प्रेमका यी पक्षहरूलाई किन तँ यति धेरै प्रिय ठान्छस्? के यो तेरो स्वार्थसँग जोडिएकोले हो? (हो।) यो कुन-कुन स्वार्थसँग जोडिएको छ? (देह सुख र आरामदायी जीवन।) जब मानिसहरू परमेश्‍वरमा विश्‍वास गर्छन्, तब उहाँबाट यी चीजहरू प्राप्त गर्न चाहन्छन्, तर अरू चीज चाहँदैनन्। मान्छेले न्याय, सजाय, परीक्षा, शोधन, परमेश्‍वरको निम्ति कष्टभोग, विभिन्‍न कुराहरूको त्याग र आफूलाई समर्पित गर्ने वा यहाँसम्म कि आफ्नो जीवन बलिदान दिनेजस्ता कुराहरूबारे सोच्न चाहँदैनन्। तिनीहरू त केवल परमेश्‍वरको प्रेम, वास्ता, सुरक्षा, र मार्गदर्शनमा रमाउन चाहन्छन्, त्यसैले तिनीहरू परमेश्‍वरको प्रेमलाई उहाँको सारको एकमात्र विशेषता, र उहाँको एक्लो सारको रूपमा परिभाषित गर्छन्। के परमेश्‍वरले इस्राएलीहरूलाई लाल समुद्र पार गराउँदै डोर्‍याउने क्रममा गर्नुभएका कुराहरू मान्छेका धारणाहरूको स्रोत बनेनन् र? (हो, बने।) यसले एउटा सन्दर्भ खडा गऱ्यो जसको आधारमा मानिसहरूले परमेश्‍वरबारे धारणाहरू बनाए। यदि तिनीहरूले यसरी परमेश्‍वरबारे धारणाहरू बनाए भने, के तिनीहरूले परमेश्‍वरको काम र स्वभावबारे साँचो बुझाइ प्राप्त गर्न सक्छन् त? स्पष्ट छ, तिनीहरूले केही पनि बुझ्नेछैनन्, अनि तिनीहरूले त्यसको अपव्याख्या गर्नेछन् र त्यसबारे धारणाहरू निर्माण गर्नेछन्। यसले के प्रमाणित गर्छ भने मान्छेको बुझाइ अति सङ्कुचित हुन्छ, र त्यो साँचो बुझाइ हुँदैन। किनकि यो सत्यता नभई, मान्छेले आफ्नै धारणा, कल्पना, र स्वार्थी चाहनाको आधारमा परमेश्‍वरबाट आएको ठानी विश्लेषण गर्ने र अर्थ्याउने एक प्रकारको प्रेम र बुझाइ भएकोले, त्यो परमेश्‍वरको साँचो सारसँग मिल्दैन। परमेश्‍वरले मानिसहरूलाई कृपा, मुक्ति, वास्ता, सुरक्षा, र तिनीहरूको प्रार्थना सुनेरबाहेक अरू कुन तरिकाले प्रेम गर्नुहुन्छ? (ताडना, अनुशासन, काटछाँट, न्याय, सजाय, परीक्षा, र शोधनमार्फत।) त्यो सही हो। परमेश्‍वरले आफ्नो प्रेम अनेकौँ तरिकाले देखाउनुहुन्छ: प्रहार गरेर, ताडना दिएर, हप्काएर, अनि न्याय, सजाय, परीक्षा, शोधन आदि इत्यादिमार्फत। यी सबै परमेश्‍वरको प्रेमका पक्षहरू हुन्। यो दृष्टिकोण मात्र विस्तृत र सत्यताबमोजिम छ। यदि तैँले यो बुझिस् भने, आफूलाई जाँचेर आफूले परमेश्‍वरलाई गलत बुझेको रहेछ भनी थाहा पाउँदा, के आफ्नो विकृत चिन्न, र आफूले कहाँनेर गल्ती गरेको रहेछु भनेर चिन्तन गर्न सक्दैनस् र? के यसले तँलाई परमेश्‍वरबारे तेरा गलतबुझाइहरू सुल्झाउन मद्दत गर्न सक्दैन र? (हो, सक्छ।) तैँले यो कुरा हासिल गर्न सत्यता खोजी गर्नैपर्छ। यदि मानिसहरूले सत्यता खोजी गरे भने, परमेश्‍वरबारे आफ्ना गलतबुझाइहरू हटाउन सक्छन्, र तिनीहरूले परमेश्‍वरबारे आफ्ना गलतबुझाइहरू हटाएपछि, परमेश्‍वरका सबै बन्दोबस्तहरू पालना गर्न सक्छन्” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता बुझेर मात्र व्यक्तिले परमेश्‍वरका कार्यहरू चिन्न सक्छ)। मैले परमेश्‍वरका वचनहरू पढेर के बुझेँ भने म परमेश्‍वरलाई गलत बुझ्ने स्थितिमा जिइरहेकी थिएँ किनभने मैले परमेश्‍वर प्रेमलाई सीमित पारेको थिएँ। मैले आफ्ना धारणा र कल्पनाहरूमा, परमेश्‍वरको प्रेममा कृपा, दयालुपन, सुरक्षा र आशिष्‌हरू हुन्छन् भन्‍ने विश्‍वास गरेँ। सतावट, कठिनाइ, परीक्षा र शोधन मेरो धारणासँग मेल खाँदैनथे र मैले ती परमेश्‍वरको प्रेम होइनन् भनेर विश्‍वास गरेँ, त्यसैले मेरी छोरी गिरफ्तार भएपछि, मैले परमेश्‍वरविरुद्ध गुनासो गरेँ र उहाँलाई गलत बुझेँ अनि उहाँले योजनाबद्ध गरेको परिस्थितिमा समर्पित हुन सकिनँ। मैले विगतमा प्रहरीले मेरो खेदो गरिरहेकाले घर छोड्न बाध्य भएकी थिएँ भन्नबारे चिन्तन गरेँ। त्यो बेला, मेरी छोरी निकै सानी थिई र ऊ परमेश्‍वरको हेरचाह र सुरक्षामा स्वस्थ रूपमा हुर्कन सकी। मैले परमेश्‍वरको प्रेममा यही समावेश हुन्छ भन्‍ने सोचेँ। परमेश्‍वरमा विश्‍वास गरेपछि, मेरी छोरीले मण्डलीमा आफ्नो कर्तव्य गर्न थाली। मैले सोचेँ, हाम्रो पूरै परिवारले परमेश्‍वरका लागि आफूलाई समर्पित गरिरहेकाले, निश्चय नै हामीसँग राम्रो परिणाम र गन्तव्य हुनेछ, त्यसैले मलाई यो परमेश्‍वरको प्रेम हो भन्‍ने झनै लाग्यो र मनमनै परमेश्‍वरलाई धन्यवाद दिएँ। अब, मेरी छोरी गिरफ्तार भएकी थिई र उसलाई यातना दिइने सम्भावना धेरै थियो। यदि ऊ यो सतावट सहन नसकेर यहूदा बनी भने, उसले मुक्तिको मौका गुमाउनेथिई। यसले मलाई परमेश्‍वरको प्रेममाथि शङ्का गर्न, मेरी छोरीको रक्षा नगरेकामा परमेश्‍वरविरुद्ध गुनासो गर्न र हृदयमा उहाँबारे गलतफहमी विकास गर्न लगायो। परमेश्‍वरको प्रेमबारे मेरो दृष्टिकोण पूर्ण रूपमा आफूलाई अनुकूल हुने कुरामा आधारित थियो। यदि परमेश्‍वरले मेरो परिवारका लागि सबै कुरा सुगम र शान्तिपूर्ण भएको सुनिश्चित गर्नुभएको भए र परिणामहरू मेरो परिवारको लागि अनुकूल भएका भए, म परमेश्‍वर प्रेम हुनुहुन्छ भनेर भन्‍नेथिएँ। तर परिस्थितिहरू मेरा धारणासँग मेल नखाँदा र मेरो परिवारका लागि अनुकूल नहुँदा, म परमेश्‍वरको प्रेमलाई इन्कार गर्नेथिएँ। मैले परमेश्‍वरको प्रेममा कृपा, दयालुपन, सुरक्षा र आशिष्‌हरू हुन्छन् भनेर सोचेँ, तर यो मेरो धारणा र कल्पना थियो र सत्यसँग मेल खाँदैनथ्यो। परमेश्‍वरको प्रेममा कृपा र दयालुपन मात्र होइन, न्याय, सजाय, परीक्षा र शोधनहरू पनि हुन्छन्। मेरी छोरीको गिरफ्तारी नराम्रो कुरा जस्तो देखिन सक्थ्यो, तर यदि उसले सत्यता खोज्न र आफ्नो गवाहीमा दृढ रहन सकेकी भए, उसको आस्था र कष्ट भोग्ने इच्छा सिद्ध पारिनेथ्यो। यो वास्तवमा मेरी छोरीका लागि राम्रो कुरा हुनेथ्यो। त्यसबाहेक, मेरी छोरीको गिरफ्तारीले परमेश्‍वरप्रतिका मेरा धारणा, कल्पना र असमझदार मागहरू प्रकट गर्न मद्दत गर्‍यो, जसले गर्दा मैले आफ्नो भ्रष्टता र अशुद्धताहरूबारे चिन्तन गर्न सकेँ। मैले के पनि बुझेँ भने व्यक्तिले आफ्नो आस्थामा अनुग्रह र आशिष्‌हरू खोज्नु हुँदैन र सबैभन्दा महत्त्वपूर्ण कुरामा ध्यान केन्द्रित गर्नुपर्छ: परमेश्‍वरका काम र वचनहरू अनुभव गर्नुपर्छ, सत्यता प्राप्त गर्नुपर्छ, भ्रष्टता फाल्नुपर्छ र स्वभाव परिवर्तन गर्नुपर्छ। परमेश्‍वरले जे गर्नुभए पनि, त्यो सधैं उहाँको मुक्ति र प्रेमको प्रकटीकरण हो भन्‍ने मैले देखेँ।

त्यसपछि, मैले आफ्नो समस्याका सम्बन्धमा खोजी गरिरहेँ। मैले मेरी छोरी गिरफ्तार हुँदा, हृदयमा परमेश्‍वरसँग निरन्तर माग र उहाँविरुद्ध गुनासो गरेँ—मेरो समस्याको प्रकृति के थियो? मैले आफ्नो खोजीका क्रममा, परमेश्‍वरका वचनहरूको यो खण्ड भेट्टाएँ: “कतिपय अज्ञानी आमाबुबा जीवन वा नियति बोध गर्न सक्दैनन्, तिनीहरूले परमेश्‍वरको सार्वभौमिकता चिन्दैनन्, र तिनीहरू छोराछोरीबारे अज्ञानी कामहरू गर्न प्रवृत्त हुन्छन्। उदाहरणको लागि, आत्मनिर्भर बनेपछि, छोराछोरीलाई केही विशेष परिस्थिति, कठिनाइ वा ठूला घटनाहरू आइपर्न सक्छन्; कतिपय बिरामी हुन्छन्, कतिपय मुद्दामा फस्छन्, कतिपयको सम्बन्धविच्छेद हुन्छ, कतिपय धोका र ठगीमा पर्छन्, र कतिपयलाई अपहरण गरिन्छ, क्षति पुर्‍याइन्छ, गम्भीर कुटपिट गरिन्छ, वा मृत्यु आइलाग्छ। कतिपय त लागूपदार्थ, र आदि इत्यादि दुर्व्यसनमा समेत फस्छन्। यी विशेष र महत्त्वपूर्ण परिस्थितिहरूमा आमाबुबाले के गर्नुपर्छ? अधिकांश आमाबुबाहरूको खाट्टी प्रतिक्रिया के हुन्छ? के आमाबुबाको नाताले तिनीहरूले सृष्टि गरिएको प्राणीले गर्नुपर्ने काम गर्छन्? आमाबुबाले यस्ता समाचार सुनेर जसरी प्रतिक्रिया दिन्छन्, यदि कुनै नौलो मान्छेमाथि यस्ता घटनाहरू घट्ने हो भने, तिनीहरूले त्यसरी त विरलै मात्र प्रतिक्रिया जनाउँछन्। अधिकांश आमाबुबाहरू कपाल फल्ने गरी रातभर जागै बस्छन्, तिनीहरूलाई रातैपिच्छे निन्द्रा लाग्दैन, दिनमा भोक लाग्दैन, तिनीहरू दिमाग खियाउँदै सोच्छन्, र कतिपय त आँखा रातो हुन्जेल र आँसु सुकुन्जेल रुन्छन्। तिनीहरूले आफ्नो आस्थाबारे विचार गरिदिनुहोस् र आफ्ना बच्चाहरूलाई सुरक्षा गरिदिनुहोस्, तिनीहरूमाथि निगाह गरिदिनुहोस् र आशिष् दिइदिनुहोस्, कृपा देखाइदिनुहोस् र जीवन बचाइदिनुहोस् भनी उत्कट रूपमा परमेश्‍वरलाई प्रार्थना गर्छन्। आमाबुबाहरू यस्तो परिस्थितिमा पर्दा, तिनीहरूका कमजोरी, नाजुकता र छोराछोरीप्रतिका तिनीहरूका भावना सबै पर्दाफास हुन्छन्। अनि, अर्को के कुरा पर्दाफास हुन्छ? परमेश्‍वरविरुद्धको तिनीहरूको विद्रोहीपन। तिनीहरू परमेश्‍वरलाई बिन्ती र प्रार्थना गर्छन्, र आफ्ना बच्चाहरूलाई सङ्कटबाट जोगाउन अनुनय विनय गर्छन्। तिनीहरू कुनै विपत्‌ आउँदा पनि आफ्ना छोराछोरी नमरून्, खतराबाट उम्‍कन सकून्, दुष्ट मानिसहरूको हानिमा नपरून्, र उनीहरूको रोग गम्भीर नहोस् बरु निको होस् भनेर प्रार्थना गर्छन्। अनि, तिनीहरू साँच्चिकै केको लागि प्रार्थना गरिरहेका हुन्छन्? (परमेश्‍वर, यी प्रार्थनामार्फत तिनीहरू गुनासोको सङ्केत गर्दै परमेश्‍वरसामु मागहरू राखिरहेका हुन्छन्।) एकातिर, तिनीहरू छोराछोरीको पीडाप्रति अत्यन्तै असन्तुष्ट भएका हुन्छन्, र परमेश्‍वरले तिनीहरूका छोराछोरीलाई यस्ता कुराहरू हुन नदिनुभएको भए हुन्थ्यो भनी गुनासो गर्छन्। तिनीहरूको असन्तुष्टिमा गुनासो मिसिएको हुन्छ, र तिनीहरू परमेश्‍वरलाई उहाँको मन परिवर्तन गर्न, यस्तो कार्य नगर्न, तिनीहरूका छोराछोरीलाई खतरामुक्त पार्न, उनीहरूलाई सुरक्षित राख्‍न, उनीहरूको रोग निको पार्न, उनीहरूलाई मुद्दाबाट पन्छिन मद्दत गर्न, र सङ्कट आइपर्दा त्यसलाई रोक्‍न, र आदि इत्यादि कुराहरू गर्न—र छोटकरीमा भन्दा, सबथोक राम्ररी चल्ने बनाइदिन आग्रह गर्छन्। यसरी प्रार्थना गरेर, एकातिर तिनीहरू परमेश्‍वरसित गुनासो गरिरहेका हुन्छन्, र अर्कोतिर, तिनीहरू उहाँसित माग गरिरहेका हुन्छन्। के यो विद्रोहीपनको प्रकटीकरण होइन र? (हो।) अप्रत्यक्ष रूपमा, तिनीहरू परमेश्‍वरले जे गरिरहनुभएको छ त्यो ठिक वा राम्रो होइन, र उहाँले त्यस्तो कार्य गर्नु हुँदैन भनेर भनिरहेका हुन्छन्। यिनीहरू तिनीहरूका छोराछोरी भएकाले र उनीहरू विश्‍वासी भएकाले, तिनीहरू आफ्ना बच्चाहरूमाथि परमेश्‍वरले यस्ता कुराहरू हुन दिनु हुँदैन भन्‍ने सोच्छन्। तिनीहरूलाई लाग्छ, तिनीहरूका छोराछोरी अरूभन्दा फरक छन्; र परमेश्‍वरको आशिष्‌मा उनीहरूले प्राथमिकता पाउनुपर्छ। परमेश्‍वरमाथिको तिनीहरूको आस्थाको कारण, उहाँले तिनीहरूका छोराछोरीलाई आशिषित् तुल्याउनुपर्छ, र यदि तुल्याउनुभएन भने, तिनीहरू निराश हुन्छन्, रुन्छन्, रिस पोख्छन्, र त्यसउप्रान्त परमेश्‍वरलाई पछ्याउन चाहँदैनन्। यदि तिनीहरूको बच्चा मर्‍यो भने, तिनीहरू आफू पनि जिइरहन नसक्ने महसुस गर्छन्। के तिनीहरूको मनमा हुने भावना यही होइन र? (हजुर।) के यो परमेश्‍वरको विरोध होइन र? (हो।) यो परमेश्‍वरको विरोध गर्नु हो” (वचन, खण्ड ६। सत्यताको पछ्याइबारे। सत्यता कसरी पछ्याउने (१९))। परमेश्‍वर कसरी आमाबाबुले आफ्ना छोराछोरीहरू दुर्भाग्यमा पर्दा कसरी उहाँसँग असमझदार अनुरोधहरू गर्छन्, परमेश्‍वरले यसरी वा त्यसरी काम गर्नुपर्छ भन्‍ने विश्‍वास गर्छन् र यदि उहाँले त्यहीअनुसार काम गर्नुभएन भने उहाँबारे गुनासो गर्छन् भनेर खुलासा गर्नुहुन्छ। यो परमेश्‍वरविरुद्ध विरोध गर्नु हो। म यस्तै स्थितिमा थिएँ। मेरी छोरी गिरफ्तार भएकी सुन्नेबित्तिकै, म प्रहरीले उसलाई यातना दिनेछ र सताउनेछ भनेर चिन्तित र त्रसित भएँ, अनि म उसले आफ्ना ब्रदर-सिस्टरहरूलाई धोका दिनेछे, यहूदा बन्नेछे र राम्रो परिणाम पाउनेछैन भनेर झनै चिन्तित भएँ। मैले थाहै नपाई परमेश्‍वरविरुद्ध गुनासो गर्न थालेँ, र सोचेँ, “आखिर, मेरी छोरीले पूर्ण-समय परमेश्‍वरका लागि आफूलाई समर्पित गर्न आफ्नो करियर त्यागी। परमेश्‍वरले उसलाई कसरी रक्षा गर्नुभएन?” मैले सधैँ या त परमेश्‍वरलाई गलत बुझिरहेकी थिएँ वा उहाँसँग असमझदार मागहरू गरिरहेकी थिएँ। म कति समझहीन रहेछु! मैले हामीले हरेक दिन सामना गर्ने हरेक परिस्थितिमाथि परमेश्‍वर कसरी सार्वभौमिकता राख्नुहुन्छ र त्यो बन्दोबस्त गर्नुहुन्छ भनेर सोचेँ। तैपनि, मैले परमेश्‍वरको सार्वभौमिकता बुझिनँ अनि मेरी छोरी गिरफ्तार हुँदा म असमझदार र परमेश्‍वरप्रति विरोधी भएँ। त्यसपछि, मसँगै सहकार्य गर्ने सिस्टरले मसँग परमेश्‍वरका वचनहरू सङ्गति गर्ने प्रयास गर्दा, मैले उनको कुरासमेत सुनिनँ र परमेश्‍वरका वचनहरू स्विकारिनँ। यदि मैले आफ्नो यो स्थिति समाधान नगरेकी र मेरी छोरीलाई केही नराम्रो भएको भए, म पक्कै पनि गुनासो गर्नेथिएँ र सायद परमेश्‍वरविरुद्ध गएर उहाँलाई विश्‍वासघातसमेत गर्नेथिएँ! मैले अय्यूबले परीक्षाहरू भोग्दा र आफ्ना सबै सम्पत्ति र छोराछोरी गुमाउँदा र उनको शरीरमा घाउ निस्कँदा, कसरी उनले परमेश्‍वरले उनलाई सम्पत्ति र छोराछोरी दिनुभएको थियो र परमेश्‍वरको अनुमतिले ती खोसिएका थिए भनेर स्विकारेको कुरा सम्झेँ। त्यसैले, उनले परमेश्‍वरसँग गुनासो वा तर्क गरेनन्, र उनी परमेश्‍वरको सार्वभौमिकता र बन्दोबस्तमा समर्पित हुन र परमेश्‍वरको नामको प्रशंसा गर्नसमेत सक्षम भए। मैले भने आफ्नी छोरीको गिरफ्तारीको सामना गर्दा, परमेश्‍वरको सर्वशक्तिमानता, सार्वभौमिकता र अख्तियारलाई शङ्का गर्न थालेँ, चिन्ता गरिरहेँ र डर मानिरहेँ अनि परमेश्‍वरसँग माग र तर्कसमेत गरिरहेँ। मैले परमेश्‍वरविरुद्ध विद्रोह र उहाँको प्रतिरोध गरिरहेकी थिएँ! मैले यो कुरा बुझेपछि अबदेखि परमेश्‍वरविरुद्ध विद्रोह गर्न वा उहाँको प्रतिरोध गर्न चाहिनँ। मेरी छोरीलाई जेसुकै भए पनि, उसलाई यातना दिइएको भए पनि वा नभए पनि, वा उसको राम्रो गन्तव्य र परिणाम होस् वा नहोस्, म परमेश्‍वरविरुद्ध गुनासो गर्नेथिइनँ र सबै कुरामा उहाँका सार्वभौमिकता र बन्दोबस्तप्रति समर्पित हुनेथिएँ।

पछि, मैले परमेश्‍वरका वचनका यी खण्डहरू फेला पारें: “परमेश्‍वरको नजरमा, छोराछोरी र आमाबुबाको जीवन स्वतन्त्र हुन्छ। तिनीहरू एकअर्काको स्वामित्वमा हुँदैनन्, र तिनीहरूको दर्जायुक्त सम्बन्ध हुँदैन। अनि अवश्य नै, तिनीहरूको स्वामित्व राख्ने वा स्वामित्वमा हुने सम्बन्ध पनि निश्‍चय नै हुँदैन। तिनीहरूको जीवन परमेश्‍वरबाट आउँछन्, र परमेश्‍वर तिनीहरूको नियतिमाथिको सार्वभौम हुनुहुन्छ। छोराछोरी आमाबुबाबाट जन्मने, आमाबुबाहरू छोराछोरीभन्दा पाको उमेरका हुने, र छोराछोरी आमाबुबाभन्दा कम उमेरका हुने मात्र हो; तर यो सम्बन्ध, र यो सतही घटना-प्रक्रियाको आधारमा, छोराछोरी आमाबुबाका सामान र निजी सम्पत्ति हुन् भनेर मानिसहरू विश्‍वास गर्छन्। यो त मामलालाई जडसम्‍मै पुगेर हेर्नु होइन, सतही तह, दैहिकता र आफ्नो स्नेहमा आधारित भएर सोच्नु मात्र हो। त्यसकारण, यो सोच्ने शैली आफैमा गलत छ, र यो दृष्टिकोण सही छैन। के यो यस्तै होइन र? (हो।)” (वचन, खण्ड ६। सत्यताको पछ्याइबारे। सत्यता कसरी पछ्याउने (१९))। “जन्‍म दिने र हुर्काउनेबाहेक, छोराछोरीको जीवनमा आमाबाबुको जिम्‍मेवारी भनेको तिनीहरूलाई हुर्कनका निम्ति औपचारिक वातावरण दिनु मात्रै हो, र कुरा त्यति हो, किनभने सृष्टिकर्ताको पूर्वनिर्धारित योजनाले बाहेक व्यक्तिको नियतिमा अरू केहीले पनि प्रभाव पार्दैन। कुनै व्यक्तिको भविष्य कस्तो हुनेछ भन्ने कुरालाई कसैले पनि नियन्त्रण गर्न सक्दैन; यो धेरै पहिले अग्रिम रूपमा पूर्वनिर्धारण गरिएको हुन्छ, र व्यक्तिको बाबुआमाले समेत उसको नियति परिवर्तन गर्न सक्दैन। नियतिका बारेमा भन्नुपर्दा, हरेक व्यक्ति स्वतन्त्र हुन्छ, र हरेकको आ-आफ्‍नै नियति हुन्छ। त्यसैले, कसैको बाबुआमाले उसको जीवनको नियतिलाई पटक्कै बाधा दिन सक्दैन वा उसले जीवनमा खेल्‍ने भूमिकामा अलिकति पनि प्रभाव पार्न सक्दैन। के भन्‍न सकिन्छ भने, व्यक्तिले जुन परिवारमा जन्‍मिने र जुन वातावरणमा हुर्कने नियति ल्याएर आएको हुन्छ, त्यो जीवनमा व्यक्तिको मिसनलाई पूरा गर्ने पूर्वसर्त बाहेक केही पनि होइन। तिनीहरूले कुनै पनि हालतमा व्यक्तिको जीवनको नियतिलाई निर्धारित गर्दैनन् वा जुन प्रकारको नियतिमा व्यक्तिले आफ्‍नो मिसन पूरा गर्छ त्यसलाई निर्धारित गर्दैनन्। यसरी, जीवनमा व्यक्तिको मिसनलाई हासिल गर्नमा उसलाई उसका बाबुआमाले सहयोग गर्न सक्दैनन्, त्यसै गरी, कसैका आफन्तले व्यक्तिलाई उसको जीवनको भूमिका निर्वाह गर्न सहयोग गर्न सक्दैनन्। व्यक्तिले आफ्‍नो मिसन कसरी पूरा गर्छ र उसले कस्तो प्रकारको जिउने वातावरणमा आफ्‍नो भूमिका निर्वाह गर्छ त्यसलाई पूर्ण रूपमा व्यक्तिको जीवनको नियतिले नै निर्धारित गर्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। मैले परमेश्‍वरका वचनहरूमार्फत के बुझेँ भने मेरी छोरी मेरै रगत र मासु भएकीले उसलाई आफ्नो “व्यक्तिगत सम्पत्ति” ठान्नु गलत थियो, मानिसको जीवन परमेश्‍वरबाट आउँछ—परमेश्‍वरले नै मानिसलाई जीवनको सास दिनुहुन्छ। आमाबाबुको भूमिका केवल छोराछोरीलाई जन्म दिनु र उनीहरूलाई वयस्क नहुन्जेल हुर्काउनु हो। यो पूरा भएपछि, हाम्रो मिशन सकिन्छ। हरेक व्यक्ति स्वतन्त्र छ; आमाबाबु र छोराछोरीका आ-आफ्नै भवितव्य हुन्छन् र हामी प्रत्येकले सृष्टिकर्ताले पूर्वनिर्धारित गरेको मार्गअनुसार जिउनैपर्छ, आफ्ना जिम्मेवारीहरू पूरा गर्नैपर्छ। मैले के पनि बुझेँ भने परमेश्‍वरको सार्वभौमिकताबारे बुझाइ नहुनु नै मेरी छोरीको देहले कष्ट भोग्ला भन्‍ने मेरो चिन्ता र उसको सट्टा आमाको नाताले मैले कष्ट भोग्न चाहनुको कारण थियो। वास्तवमा, हामीले कस्ता अनुभवहरू गर्नेछौँ, कस्तो कष्ट भोग्नेछौँ र जीवनमा कस्तो भूमिका खेल्नैपर्छ भन्‍ने कुरा पूर्वनिर्धारित हुन्छ, त्यसैले मेरो चिन्ता अनावश्यक थियो। मैले जति नै चिन्ता गरे पनि, त्यसले केही परिवर्तन गर्नेथिएन र मेरी छोरीको भविष्य र भवितव्यमा कुनै प्रभाव पार्नेथिएन। यदि गिरफ्तार भएपछि, मेरी छोरीले आफ्नो ज्यान जोगाउन आवश्यक जुनसुकै कुरा डरपोक हुँदै गरेकी, आफ्ना स्वार्थको रक्षा गर्न आफ्ना ब्रदर-सिस्टरहरूलाई धोका दिएकी, यहूदा बनेकी र निष्कासित भएकी भए, त्यो उसको प्रकृति सार र उसले हिँडेको मार्गले निर्धारण गरेको थियो। त्यो कसैले परिवर्तन गर्न सक्दैनथ्यो। यो बुझेपछि, मलाई तुरुन्तै अलि स्पष्ट महसुस भयो। मलाई मैले मेरी छोरीलाई परमेश्‍वरको हातमा सुम्पनुपर्छ, म परमेश्‍वरको सार्वभौमिकता र बन्दोबस्तमा समर्पित हुनुपर्छ, मैले आफ्नो काममा मन लगाउनुपर्छ र आफ्नो कर्तव्य राम्रोसँग पूरा गर्नुपर्छ भन्‍ने थाहा थियो। पछि, मैले परमेश्‍वरका केही वचन खाएपछि र पिएपछि, परमेश्‍वरले आखिरी दिनहरूमा गरिरहेको काम मानिसहरूलाई सिद्ध पार्ने, र प्रकट गर्ने र हटाउने काम हो भन्‍ने बुझेँ। परमेश्‍वर मण्डलीलाई शुद्ध पार्न ठूलो रातो अजिङ्गरलाई प्रयोग गर्नुहुन्छ। सत्यता पछ्याउनेहरूका लागि, सीसीपीले जुनै दुष्ट षड्यन्त्र रचे पनि वा जुनै अफवाह र भ्रमहरू बनाए पनि, उनीहरू बहकिनेछैनन्, परमेश्‍वरलाई इन्कार वा विश्‍वासघात गर्नेछैनन् र परमेश्‍वरप्रति आफ्नो गवाहीमा दृढ हुन सक्नेछन्। सत्यता नपछ्याउने र परमेश्‍वरका नभएकाहरू चाहिँ यी वातावरणहरूमार्फत् प्रकट गरिनेछन् र हटाइनेछन्। परमेश्‍वर मानिसहरूलाई जाँच्न यी प्रतिकूल परिस्थितिहरू प्रयोग गर्नुहुन्छ: आफ्नो गवाहीमा दृढ रहनेहरू गहुँ हुन्, जबकि दृढ रहन नसक्नेहरू त्यागिएका भुस हुन्। यो मानिसहरूलाई जाँच्ने परमेश्‍वरको प्रक्रियाको एउटा विधि हो र परमेश्‍वरको कामको बुद्धि हो। मेरी छोरीले यो जाँच पास गर्न सक्छे कि सक्दिन र गवाही दिन सक्छे कि सक्दिन भन्‍ने कुरा सामान्य समयमा उसले कसरी सत्यता पछ्याउँथी भन्‍नेमा निर्भर गर्थ्यो र उसको प्रकृति सार र उसले रोजेको मार्गमा पनि निर्भर गर्थ्यो। यदि ऊ परमेश्‍वरप्रतिको आफ्नो गवाहीमा दृढ रहन सकी भने, त्यसले ऊ परमेश्‍वरमा साँचो विश्‍वास गर्थी भन्‍ने देखाउनेथियो। यस परीक्षाको दौरान, यदि उसले परमेश्‍वरलाई इन्कार र विश्‍वासघात गरी भने, यो उसलाई प्रकट गर्ने परमेश्‍वरको तरिका हुनेथियो। परमेश्‍वर सबै मानिसप्रति धर्मी हुनुहुन्छ। यो बुझेपछि, मलाई स्वतन्त्र र शान्त लाग्यो।

मेरी छोरी गिरफ्तार भएको दुई महिना भइसक्यो र मैले उसको अवस्थाबारे अझै कुनै खबर सुनेकी छैनँ, तर मलाई थाहा छ, उसको भवितव्य परमेश्‍वरको हातमा छ र म उसको अवस्थाद्वारा बाँधिएकी छैनँ। त्यसबाहेक, मैले के बुझेकी छु भने मैले अझै पनि आफ्नो कर्तव्य गर्ने र आफ्ना जिम्मेवारीहरू राम्ररी निर्वाह गर्ने अवसरहरूको कदर गर्नुपर्छ। मैले आफ्नी छोरीप्रतिको चिन्ता र फिक्रीलाई पन्छापछि, आफ्नो कर्तव्यमा मन लगाउन सक्छु।


१२. आफ्नो कर्तव्य गुमाएपछि चिन्तन

दक्षिण कोरियाकी अराबेलाद्वारा

केही समयअघि, अगुवाहरूले मलाई परमेश्‍वरका वचनहरू वाचन गर्न तालिम लिने बन्दोबस्त मिलाइदिएका थिए। मलाई यो अवसर पाउन निकै गाह्रो हुन्छ भन्‍ने लागेकाले यो खबर सुनेर म एकदमै खुसी भएँ, तर, जब मैले केही वर्षपहिले वाचनमा तालिम लिएको सम्झेँ, तब भाव व्यक्त, साथै मेरो गति, वाक्यांश, र बलाघातका पक्षहरूका सन्दर्भमा, ममा विभिन्न हदका समस्याहरू थिए। त्यतिबेला, मलाई यी समस्याहरू समाधान गर्न गाह्रो छ भन्‍ने लागेको थियो, र म आफूलाई असक्षम, अनि आफू वाचनका लागि योग्य नभएको ठान्दै कठिनाइमा जिएँ। त्यसबाहेक, मैले अभ्यास गरेको हरेक दिन, मेरा कमजोरीहरू खुलासा भएका थिए, र ब्रदर-सिस्टरहरूले मेरा समस्याहरू औँल्याइदिएका थिए। त्यसैले मलाई यो कर्तव्य निर्वाह गर्नाले आफू अत्यन्तै अयोग्य देखिएँ भन्‍ने महसुस भएको थियो, अनि म आफ्नो हृदयमा झनै नकारात्मक र निष्क्रिय भएकी थिएँ। यी समस्याहरू समाधान गर्न प्रयास गर्ने मेरो कुनै अभिप्राय थिएन बरु मैले केवल झारा टार्दै अभ्यास गरेँ। फलस्वरूप, मैले आधा वर्षभन्दा बढी अभ्यास गरेपछि पनि, कुनै उल्लेखनीय सुधार गरेकी थिइनँ, र अन्ततः मलाई अर्को कर्तव्यमा खटाइयो। जब मैले फेरि यी समस्याहरू सामना गर्नेबारे सोचेँ, तब म व्याकुल भएँ। मेरो देहले कष्ट भोग्नुपर्ने मात्र नभई, म अन्ततः सुधार गर्न सक्छु कि सक्दिनँ भन्‍ने पनि अनिश्चित थियो। यसबारे सोच्दा मलाई चिन्ता लाग्यो। एउटी सिस्टरले मसँग सङ्‍गति गरिन्, “हामीमा अपर्याप्तता र कमीहरू भएकाले नै हामीले आफ्नो प्रशिक्षणलाई बढाउनु आवश्यक छ। यस काममा मानिसहरूले तुरुन्तै सहकार्य गर्नु आवश्यकता छ। तपाईँको मन्डारिन भाषा निकै राम्रो छ, र तपाईँको आवाज पनि मिठो छ। तपाईँले यस्ता अवस्था र अवसरहरूको कदर गर्नैपर्छ!” सिस्टरको सङ्‍गति सुनेपछि, मेरो हृदय केही हदसम्म पग्लियो, र सोचेँ, “हो, मेरो आवाज राम्रो छ—यो परमेश्‍वरको अनुग्रह हो। अहिले यो मैले आफ्नो भूमिका निभाउने समय हो। म कठिनाइमा जिउनु हुँदैन; मैले अघि बढ्ने प्रयास गर्नैपर्छ र सकेसम्म चाँडो सुधार गर्ने प्रयत्न गर्नुपर्छ, ताकि मैले यो कर्तव्य पूरा गर्न सकूँ!”

त्यसबेलादेखि, मैले आफूलाई सक्रिय रूपमा अभ्यासमा लगाएँ। सुपरभाइजर सिस्टर जोले मैले रेकर्ड गरेको वाचनको एउटा अंश सुनिन् र मलाई त्यसबारे मार्गदर्शन र मदत दिइन्। उनले भनिन्, “तपाईँको पढाइका केही भागमा वाक्यांश र बलाघात त्यति उपयुक्त छैन। तपाईंले एकदमै छोटो समय अभ्यास गरिरहनुभएको हो र? यसअतिरिक्त, तपाईँको श्‍वासप्रश्‍वास पनि अस्थिर छ, र तपाईँको आवाज अवास्तविक लाग्छ। तपाईँले श्‍वासप्रश्‍वासलाई अझ बढी अभ्यास गर्नुपर्छ।” उनले केही विस्तृत समस्या पनि औँल्याइन्। उनको कुरा सुनेपछि, म अलि खिन्न भएँ, र सोचेँ, “मेरो वाचनमा एकदमै धेरै समस्या छन्; यो साँच्चै अत्यन्तै खराब कुरा हो। अनि श्‍वासप्रश्‍वास भनेको तुरुन्तै सुधार गर्न सकिने कुरा होइन। यसका लागि अभ्यास र अनुभव सङ्कलनको लामो प्रक्रिया चाहिन्छ!” उनले बताएका यी विस्तृत प्राविधिक समस्याहरूबारे सोच्दा, मलाई आफू एकदमै अयोग्य लाग्यो, र म लाजले भुतुक्क भएँ। सोचेँ, “यदि म यति नराम्रो छु भने, मैले किन नै पढ्नुपऱ्यो र? यति धेरै समस्या समाधान गर्न मैले कतिन्जेल अभ्यास गर्नुपर्नेछ? अरू सिस्टर निकै राम्रो पढ्छन्। मैले जति नै अभ्यास गरे नि, उनीहरूको बराबरी गर्न सक्दिनँ। भविष्यमा मैले मुस्किलले यो कर्तव्य निर्वाह गर्न सकेपनि, म अरूको छायाँमा जिइरहेकी हुनेछु, अनि म सधैँ ‘निम्न दर्जाको विद्यार्थी’ रहनेछु, आफ्नो उपस्थितिको कुनै अनुभूति गराउन सक्दिनँ।” यी कुराहरूबारे सोच्दा, मैले यो कर्तव्य निर्वाह गर्ने चाहना गुमाएँ। संयोगवश, त्यसपछिका दिनहरूमा मैले गर्नुपर्ने अरू काम थिए, त्यसैले मैले अभ्यास गरिनँ, अनि जब जब मसँग केही समय हुन्थ्यो, तब तब म केही क्षण आराम गर्थेँ।

केही दिनपछि, अगुवाले मलाई वाचन अभ्यास गरिरहेको छु कि छैनँ भनेर सोधिन्। मैले निर्धक्कसाथ भनेँ, “म पछिल्ला यी केही दिन आफ्नो कर्तव्यमा निकै व्यस्त भएकी छु र मैले अभ्यास गर्ने समय पाएकी छैनँ।” अगुवाले मलाई सोधिन्, “त्यसोभए, के तपाईँले अभ्यास गर्नेबारे सोचिरहनुभएको छ? यो कर्तव्य जरुरी छ। यदि तपाईँले अभ्यासका लागि थप समय निकाल्ने उपाय भेट्टाउनुभएन भने, यो कर्तव्य कहिले लिन सक्नुहुनेछ?” म अलि नि:शब्द भएँ र मुटु पनि च्वास्स दुख्यो। त्यसबारे सोच्दा, म पछिल्ला यी केही दिन आफ्नो कर्तव्यमा अलि व्यस्त भएकी भए पनि, कुनै समय नै पाउन नसक्नेगरी त व्यस्त थिइनँ। मुख्य समस्या के थियो भने मलाई आफ्नो वाचनका समस्याहरू समाधान गर्न एकदमै गाह्रो छ भन्‍ने लागेको थियो। मैले कष्ट सहेको र मूल्य चुकाएको भए पनि, राम्रा नतिजाहरू पाइएला नै भन्‍ने थिएन, र मलाई अझै पनि अरूले सच्याउनुपर्नेथ्यो। म यो सामना गर्न अनिच्छुक थिएँ, त्यसैले सम्भव हुँदासम्म म यसबाट टाढै रहेँ। अगुवाको प्रश्नले म मर्माहत भएँ र अलिक खिन्न भएँ, मलाई आफूले यस कर्तव्यप्रति एकदमै हल्का र गैरजिम्मेवार शैली अपनाएकी रहेछु भन्‍ने महसुस भयो। त्यसैले, मैले मनमनै आफूलाई यो कर्तव्य निर्वाहप्रतिको आफ्नो मनोवृत्ति परिवर्तन गर्न सम्झाएँ। त्यसैले, मैले अभ्यासका लागि तुरुन्तै समय मिलाएँ।

केही दिनपछि, मलाई आफ्नो वाचनमा केही हदसम्म सुधार भएको महसुस भयो, त्यसकारण मैले एउटा अडियो रेकर्डिङ बनाएर जोईलाई बुझाएँ। उनले मैले केही प्रगति गरेकी छु भन्लिन् भन्‍ने मलाई लागेको थियो, तर अचम्म, उनले त फेरि निकै समस्याहरू पो औँल्याइन्: अस्थिर श्‍वासप्रश्‍वास, नजोडिएका वाक्यहरू आदि इत्यादि। उनले धैर्यपूर्वक मेरा समस्याहरूको विश्लेषण गरिन्, मलाई त्यहीँ नै अभ्यास गर्न लगाइन् र मलाई सच्याइन्। मैले धेरैपटक प्रयास गर्दा पनि समस्याहरू सच्याउन नसकेपछि, म अधीर भएँ र अलि चित्तसमेत दुख्यो, र सोचेँ, “मैले धेरै दिनदेखि अभ्यास गर्दै आइरहेकी छु, र पनि अझै ममा एकदमै धेरै समस्या छन्। सायद मसँग यसका लागि प्राकृतिक रूपमै बुझाइ र क्षमता छैन। म यो कर्तव्य निर्वाह गर्न सक्दिनँ। मैले यसबारे आफूलाई थप लज्जित तुल्याउनु हुँदैन; मैले अर्कै कर्तव्य लिनु राम्रो हुन्छ!” मलाई यस कर्तव्यबाट उम्कने सोच आउन थाल्यो र मैले अबउसो वाचन अभ्यास जारी राख्न चाहिनँ, तर अरूले मैले कर्तव्य इन्कार गरिरहेकी छु भनेर भन्‍नेछन् भन्‍ने डरले मैले त्यो कुरा बताउने आँट गरिनँ। त्यसैले, म नकारात्मक र सुस्त बनेँ, अनि अभ्यासमा धेरै प्रयास लगाइनँ, सोचेँ, यदि मैले समय बित्दै जाँदा कुनै सुधार नगरेकी भए, सायद अगुवाले मलाई अभ्यास जारी राख्न दिनेथिइनन्।

एक साँझ, मैले अचानक अगुवाको मेसेज देखेँ, यसो भनिएको रहेछ, “तपाईँले अब वाचन अभ्यास गर्नु पर्दैन।” यो मेसेज देखेर, मलाई हृदयमा अचानक शून्यता छाएको, साथसाथै वर्णन नै गर्न नसकिने असहजता महसुस भयो। यो कर्तव्य गुमाउँदा मैले आफूले सोचेजस्तो राहत वा सन्तुष्टि पाइनँ; बरु, मलाई गहन रूपमा धिक्कारिएको र मन भारी भएको महसुस भयो। त्यो क्षण, मलाई परमेश्‍वरका वचनका दुइटा खण्ड याद आए र तुरुन्तै ती खोजी गरेर पढेँ। परमेश्‍वर भन्‍नुहुन्छ: “किनभने तँलाई परमेश्‍वरसँग जोड्ने बन्धनलाई सबैभन्दा स्पष्ट रूपमा प्रतिबिम्‍बित गर्ने कुरा भनेको परमेश्‍वरले तँलाई सुम्पने विषयहरू र उहाँले तँलाई अह्राउनुहुने कर्तव्यहरूप्रति तैँले गर्ने व्यवहार, र तँसँग भएको मनोवृत्ति हो। सबैभन्दा प्रत्यक्ष रूपमा देखिने र सबैभन्दा व्यावहारिक कुरा यही हो। परमेश्‍वर कुरिरहनुभएको छ; उहाँ तेरो मनोवृत्ति हेर्न चाहनुहुन्छ। यो महत्त्वपूर्ण मोडमा, तैँले झट्टै परमेश्‍वरलाई आफ्नो स्थान थाहा दिनुपर्छ, उहाँको आज्ञा स्विकार्नुपर्छ र आफ्नो कर्तव्य राम्ररी निभाउनुपर्छ। जब तैँले यो महत्त्वपूर्ण कुरालाई बुझेर परमेश्‍वरले तँलाई दिनुभएको आज्ञा पूरा गर्छस्, तब परमेश्‍वरसँगको तेरो सम्‍बन्ध सामान्य बन्‍नेछ। जब परमेश्‍वरले तँलाई कुनै काम सुम्पनुहुन्छ वा कुनै निश्‍चित कर्तव्य पूरा गर्न लगाउनुहुन्छ, तब यदि तेरो मनोवृत्ति सतही र उदासीन किसिमको हुन्छ, र तैँले यसलाई गम्भीरतासाथ लिँदैनस् भने, के यो तेरो सारा हृदय र शक्ति दिनुको ठिक विपरीत कुरा हुँदैन र? के तँ यसरी आफ्नो कर्तव्य राम्ररी निभाउन सक्छस्? पक्कै पनि सक्दैनस्। तैँले आफ्नो कर्तव्य पर्याप्त रूपमा निभाउने छैनस्। त्यसकारण, आफ्‍नो कर्तव्य पूरा गर्दा तैँले धारण गर्ने मनोवृत्ति, साथै तैँले छनौट गर्ने विधि र मार्ग पनि अत्यन्तै महत्त्वपूर्ण हुन्छन्। तिनीहरूले जति नै वर्ष परमेश्‍वरमा विश्‍वास गरेका भए पनि, आफ्नो कर्तव्य निभाउन नसक्नेहरूलाई हटाइनेछ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। “कतिपय मानिसहरू आफ्‍नो कर्तव्यमा कष्ट भोग्‍ने पटक्कै इच्छा गर्दैनन्, समस्यामा पर्नेबित्तिकै गुनासो गर्छन् र मूल्य चुकाउन मान्दैनन्। यो कस्तो प्रकारको मनोवृत्ति हो? यो झाराटारुवा मनोवृत्ति हो। यदि तँ झारा टार्ने तरिकाले आफ्नो कर्तव्य निर्वाह गर्छस्, र त्यसलाई अपमानजनक मनोवृत्तिले हेर्छस् भने, त्यसको नतिजा के हुनेछ? तैँले आफ्‍नो कर्तव्य राम्ररी पूरा गर्न सक्‍ने भए पनि, कर्तव्य निर्वाह गर्दा तेरो कार्यप्रदर्शन नराम्रो हुनेछ—तेरो कार्यप्रदर्शन मापदण्डको स्तरमा पुग्‍नेछैन, र तेरो कर्तव्यप्रतिको तेरो मनोवृत्तिसँग परमेश्‍वर निकै असन्तुष्ट हुनुहुनेछ। यदि तैँले परमेश्‍वरलाई प्रार्थना गर्न, सत्यता खोज्न, र यसमा आफ्‍नो सारा हृदय र मन लगाउन सकेको भए, यदि तैँले यसरी सहकार्य गर्न सकेको भए, परमेश्‍वरले पहिले नै तेरो लागि सबै कुरा तयार गरिदिनुभएको हुन्थ्यो, ताकि तैँले मामिलाहरू सम्हाल्दै गर्दा ती सबै उचित ठाउँमा पर्नेथ्यो, र राम्रो नतिजा प्राप्त हुनेथ्यो। तैँले त्यति भयङ्कर ऊर्जा लगाउनु पर्दैन; जब तैँले सहकार्य गर्न आफूले सक्दो प्रयास गर्थिस्, परमेश्‍वरले पहिले नै सबै कुराको बन्दोबस्त गरिसक्‍नुभएको हुनेथ्यो। यदि तँ धूर्त छस् र सुस्ताउँछस् भने, यदि तँ आफ्नो कर्तव्य राम्ररी पूरा गर्दैनस् र सधैँ गलत मार्गमा जान्छस् भने, परमेश्‍वरले तँमाथि कार्य गर्नुहुनेछैन; तैँले यो अवसर गुमाउनेछस्, र परमेश्‍वरले यसो भन्‍नुहुनेछ, ‘तेरो कामै छैन; म तँलाई प्रयोग गर्न सक्दिनँ। जा, पाखा लाग्। तँलाई चलाक हुन र सुस्ताउन मन पर्छ, होइन त? तँलाई अल्छे हुन र आरामसाथ व्यवहार गर्न मन पर्छ, होइन त? ठिकै छ, सधैँभरी आरामसाथ व्यवहार गर्!’ परमेश्‍वरले यो अनुग्रह र अवसर अर्को कुनै व्यक्तिलाई दिनुहुनेछ। तिमीहरू के भन्छौ: यो हानि हो कि लाभ हो? (हार।) यो ठूलो हानि हो!” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरू पढेपछि, विशेषगरी जब मैले परमेश्‍वरका यी वचनहरू पढेँ, तब मलाई परमेश्‍वरको धर्मी स्वभाव ममाथि आएको महसुस भयो: “तेरो कामै छैन; म तँलाई प्रयोग गर्न सक्दिनँ। जा, पाखा लाग्। तँलाई चलाक हुन र सुस्ताउन मन पर्छ, होइन त? तँलाई अल्छे हुन र आरामसाथ व्यवहार गर्न मन पर्छ, होइन त? ठिकै छ, सधैँभरी आरामसाथ व्यवहार गर्!” मलाई परमेश्‍वरले मेरा शब्द, कार्य र सोचहरू सबै छानबीन गर्दै हुनुहुन्छ भन्‍ने महसुस भयो। मैले वाचनको कर्तव्य निर्वाह गर्ने आफ्नो अनिच्छा स्पष्ट रूपमा व्यक्त नगरेकी भए पनि, यसप्रति मेरो मनोवृत्ति एकदमै हलुको भएको थियो, मैले सुधार गर्ने प्रयास गरेकी थिइनँ, अनि अगुवाले मलाई यो कर्तव्य निर्वाह गर्न बन्द गर्नू भन्छिन् भनेर निष्क्रिय रूपमा पर्खेकी थिएँ। परमेश्‍वर मानिसहरूले सम्पूर्ण हृदय र शक्तिले आफ्नो कर्तव्य निर्वाह गरून् भन्‍ने माग गर्नुहुन्छ, तर उहाँ कहिल्यै कसैलाई जबरजस्ती गर्नुहुन्न। म आफैले आफ्नो कर्तव्यबाट टाढा रहने छनौट गरेकी हुनाले, परमेश्‍वरले मलाई मेरो छनौटअनुसार व्यवहार गर्नुभएको थियो। फलस्वरूप, मैले यो कर्तव्य गुमाएकी थिएँ, र मण्डलीले त्यसमा तालिम लिन अरू कसैको बन्दोबस्त गरेको थियो, त्यसको अर्थ परमेश्‍वरले कर्तव्य निर्वाह गर्ने यो अवसर अरू कसैलाई दिनुभयो। मैले यो कर्तव्यबाट मुक्त हुने आफ्नो इच्छा पूरा गरेकी छु भन्‍ने तर्क गर्न सकिन्थयो, तर किन मलाई हृदयमा आफू मुक्त नभएको महसुस भयो? त्यसपछि मात्र मलाई यस मामिलाबाट उम्कने छनौट गरेर, म शैतानको हाँसोको पात्र बनेकी रहेछु, र अन्धकारमा परेकी रहेछु भनेर थाहा भयो। सोचेँ, “के यो कर्तव्य साँच्चै त्यति गाह्रो छ? के यी समस्याहरू साँच्चै समाधान गर्न नसकिने छन्?” परमेश्‍वर भन्नुहुन्छ, जब मानिसहरू आफ्नो सम्पूर्ण हृदय र शक्ति दिन्छन्, तब उहाँले तिनीहरूलाई मार्गदर्शन गर्न बाटो खोल्नुहुनेछ, र कठिनाइहरू सुल्झाउन मदत गर्नुहुनेछ। परमेश्‍वर मानिसहरूका लागि परिस्थिति कठिन बनाउनुहुन्न वा तिनीहरूलाई सहनै नसक्ने बोझ दिनुहुन्न। यदि कसैमा कर्तव्य निर्वाह गर्ने आधारभूत क्षमता र अवस्था छ अनि ऊ परमेश्‍वरका मागहरूअनुसार अघि बढ्ने प्रयास गर्छ भने, समस्याहरू समाधान गर्न सकिन्छ। ब्रदर-सिस्टरहरूले यस कर्तव्यको महत्त्वबारे बारम्बार सङ्गति गर्दै, मलाई त्यसमा प्रयास लगाउन आग्रह गरेका थिए। तर, मलाई कुनै समस्या आउनेबित्तिकै, म त्यस कठिनाइमा अड्कन्थेँ, त्यसलाई सुल्झाउने प्रयास गर्न अनिच्छुक हुन्थेँ, नकारात्मक र सुस्तसमेत भएकी थिएँ, म अगुवाले मलाई कर्तव्यबाट मुक्त गर्ने प्रतीक्षामा थिँए। म एकदमै विद्रोही भएकी थिएँ! यसबारे सोच्दा, मलाई गहिरो अफसोस र पछुतो भयो।

भक्तिका क्रममा, मैले परमेश्‍वरका यी वचनहरू पढेँ: “तँलाई केही विशेष कठिनाइहरू आइपर्दा वा तैँले केही विशेष परिवेशहरू सामना गर्दा, यदि तेरो मनोवृत्ति सधैँ ती कुराहरू पन्छाउने वा ती कुराहरूबाट भाग्ने, र हताशपूर्वक ती कुराहरू नकार्ने र मिल्काउने कोसिस गर्ने हुन्छ भने—यदि तँ आफूलाई परमेश्‍वरका योजनाबद्ध कार्यहरूको कृपामा छोड्न चाहँदैनस्, उहाँका योजनाबद्ध कार्य र बन्दोबस्तहरूप्रति समर्पित हुन अनिच्छुक छस्, र सत्यतालाई आफूमाथि हाबी हुन दिन चाहँदैनस् भने—यदि तँ सधैँ हुकुम जमाउन र तेरो शैतानी स्वभावअनुसार आफ्नो हरेक कुरालाई नियन्त्रण गर्न चाहन्छस् भने, त्यसको परिणामस्वरूप, परमेश्‍वरले तँलाई पन्छाउनुहुनेछ वा शैतानको जिम्मा लगाउनुहुनेछ, अनि यो अवश्य नै हुनेछ। यदि मानिसहरूले यो मामिला बुझ्छन् भने, तिनीहरूले तुरुन्तै पछाडि फर्केर परमेश्‍वरले माग गरेको सही मार्गअनुसार आफ्नो जीवनको बाटो पछ्याउनैपर्छ—यो नै सही बाटो हो, र जब बाटो सही हुन्छ, त्यसको मतलब दिशा पनि सही हुन्छ। बाटोमा खाल्डाखुल्डीहरू हुन सक्छन् र यस अवधिमा कठिनाइहरू आउन सक्छन्, तिनीहरूलाई ठेस लाग्‍न वा कहिलेकाहीँ अलि असन्तुष्टि हुन सक्छ र तिनीहरू कैयौँ दिनसम्म नकारात्मक बन्न पनि सक्छन्। तिनीहरूले कर्तव्य निभाउनमा लागिपर्न सक्छन् र कामकुरा ढिलाइ गराउँदैनन् भने, यी सबै समस्याहरू मामुली नै हुनेछन्, तर तिनीहरूले तुरुन्तै आफ्नै बारेमा मनन गर्नुपर्छ, यी समस्याहरू समाधान गर्न सत्यता खोज्नुपर्छ, अनि तिनीहरूले विलम्ब गर्ने, आफ्‍नो काम छोड्ने वा आफ्नो कर्तव्य त्याग्‍ने कदापि गर्नु हुँदैन। यो सबैभन्दा महत्त्वपूर्ण छ। … जब तँलाई कुनै कर्तव्य आइपर्छ, र त्यो तँलाई जिम्मा दिइएको हुन्छ, तब कठिनाइहरूको सामना गर्नबाट कसरी बच्ने भनेर नसोच्; त्यसलाई सम्हाल्न गाह्रो भयो भन्दैमा पन्साउने र बेवास्ता गर्ने नगर्। तैँले त्यस कुरालाई सिधै सामना गर्नुपर्छ। तैँले सधैँ के याद राख्नैपर्छ भने परमेश्‍वर मानिसहरूको साथमा हुनुहुन्छ, र तिनीहरूलाई कुनै कठिनाइहरू भएमा तिनीहरूले केवल प्रार्थना गरेर उहाँबाट खोजी गर्नुपर्छ, अनि परमेश्‍वरका लागि केही पनि गाह्रो हुँदैन। तँमा यो विश्‍वास हुनैपर्छ। तैँले परमेश्‍वर नै सबै थोकका सार्वभौम हुनुहुन्छ भन्‍ने विश्‍वास गर्ने भए पनि, किन आफूलाई केही आइपर्दा तँ अझै डर मान्छस् र आफूसँग भरोसायोग्य केही छैन भन्‍ने सोच्छस्? यसले प्रमाणित गर्छ कि तँ परमेश्‍वरमा भरोसा गर्दैनस्। यदि तैँले उहाँलाई तेरो आडभरोसा र तेरो परमेश्‍वरको रूपमा लिँदैनस् भने, उहाँ तेरो परमेश्‍वर हुनुहुन्न” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। कठिनाइहरू सामना गर्दा, म परमेश्‍वरको अभिप्राय खोज्न उहाँसामु आइनँ, बरु सधैँ आफ्नै धारणा र कल्पनाहरूमा जिएर आफूलाई सीमित पारेँ। विशेषगरी वाचनका समस्याहरू असङ्ख्य र कठिन हुँदा, अनि मैले दुई दिनसम्म कडा परिश्रम गरेपछि पनि राम्रा नतिजा नदेख्दा, यी समस्याहरू पटक्सकै समाधान गर्न सकिँदैन, र थप प्रयास बेकार हुनेछ भन्‍ने निर्णय गरेँ। त्यसैले, मैले अभ्यास गरे पनि, टार्नलाई मात्र त्यो लापरवाहीपूर्वक गरेँ, इमानदारीपूर्वक सहकार्य गरिनँ। मैले सिस्टर जोलाई सम्झेँ उनले मभन्दा पछि अभ्यास गर्न थालेकी थिइन् र उनका पनि निकै समस्या थिए, अनि मलाई उनी केही पक्षमा म जत्तिको राम्रो छैनन् भन्‍नेसमेत लाग्थ्यो। म उनलाई आदर गर्दिनथेँ, तर सिस्टर आफ्नो कर्तव्यबारे एकदमै गम्भीर थिइन्, उनले आफ्ना अपर्याप्तहरूलाई सक्रिय रूपमा सामना गरिन्, र अभ्यास गर्नमा प्रयास लगाइन्। निरन्तर अभ्यासमार्फत, उनले वाचनमा चाँडै सुधार गरिन्, र उनका वाचन नतिजाहरू निकै राम्रा भए। यसबारे विचार गर्दा, यदि म परमेश्‍वरमा भर परेँ र कठिनाइहरू आउँदा लगनशील भई अभ्यास गर्ने प्रयास गरेँ भने, समस्याहरू समाधान गर्न सकिन्छ भनेर मैले बुझेँ। मानिसहरूले सहकार्य गर्ने हदसम्म, परमेश्‍वरले त्यो पूरा गर्नुहुनेछ। यी वर्षहरूलाई फर्केर हेर्दा, मैले आफ्नो समय साँच्चै खेर फालेकी थिएँ। मैले परमेश्‍वरलाई पछ्याएँ तर उहाँमा भरोसा गरिनँ, अनि परिस्थितिहरू आइपर्दा, म परमेश्‍वरमा भर परिनँ वा मैले उहाँको अभिप्राय खोजिनँ, बरु आफ्नै दृष्टिकोणमा अडिग रहेँ। परिणामस्वरूप, अरूले प्रगति गरे भने म चाहिँ जहाँको त्यहीँ रहेँ। म साँच्चै मूर्ख थिएँ!

पछि, मैले निरन्तर चिन्तन गरेँ। विगतमा, मैले आफ्नो पढाइ र दैनिक जीवन दुवैमा धेरै कठिनाइ सामना गरेँ, तर आफू असक्षम छु भनेर कहिले पनि सजिलै निष्कर्ष निकालिनँ, न त प्रयाससमेत नगरी हार नै मानेँ। ठिक त्यस्तै जतिबेला मैले एकपटक वकिल बनेर ख्याति र धन दुवै प्राप्त गर्ने सपना देखेकी थिएँ, त्यो बेला राष्ट्रिय न्यायिक परीक्षामा पास हुने दर लगभग ७% मात्र थियो, र मेरो शैक्षिक प्रदर्शन त्यति राम्रो थिएन, तर म त्यो गाह्रो छ भन्दैमा पछि हटिनँ। मैले आफ्नो सपना पूरा गर्न, दुई महिनाभन्दा बढी आफूलाई अलग्गै राखेँ, मैले आफ्नो सपना पूरा गर्न, दुई महिनाभन्दा बढी आफूलाई अलग्गै राखेँ, ख्याति र धन प्राप्त गर्ने अनि अरूबाट प्रशंसा पाउने सोचले मलाई धेरै प्रेरित गऱ्यो। अन्त्यमा, मैले साँच्चै त्यो परीक्षा पास गरेँ। मलाई किन आफूले वाचन कर्तव्यका समस्याहरू समाधान गर्न सक्दिनँ भनेर महसुस भयो भन्‍नेबारे र मैले किन सधैँ उम्कन र पछि हट्न चाहेँ भन्‍नेबारे फेरि सोच्दा, त्यो त म एकदमै स्वार्थी भएकाले गर्दा थियो। म आफूलाई फाइदाजनक हुने कुराहरू गर्थेँ र फाइदा नहुने कुरहरूबाट टाढा बस्थेँ। भक्तिका क्रममा, मैले परमेश्‍वरका वचनको एउटा खण्ड पढेँ र आफ्नो समस्याबारे केही अन्तर्दृष्टि प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “ख्रीष्टविरोधीहरूसित कुनै विवेक, समझ वा मानवता हुँदैन। तिनीहरू लाज पचाउने मात्र हुँदैनन्, त्यसमाथि तिनीहरूसित अर्को पहिचान पनि हुन्छ: तिनीहरू असामान्य रूपले स्वार्थी र नीच हुन्छन्। तिनीहरूको ‘स्वार्थीपन र नीचता’ को शाब्दिक अर्थ बुझ्न त्यति गाह्रो छैन: तिनीहरूले आफ्नो हितबाहेकका सबै कुराप्रति आँखा चिम्लन्छन्। आफ्ना हितहरूसित सम्बन्धित जुनसुकै कुरामा तिनीहरूको पूरा ध्यान जान्छ र तिनीहरूले यसका लागि दु:ख भोग्नेछन्, मूल्य चुकाउनेछन्, तिनीहरूले आफैलाई त्यसमा तल्लीन बनाउनेछन् र आफूलाई त्यसमा समर्पित गर्नेछन्। तिनीहरूको हितसित सम्बन्धित नभएको कुनै पनि थोकप्रति तिनीहरूले आफ्ना आँखा बन्द गर्छन् र त्यसमा कुनै ध्यान दिँदैनन्; अरूले आफूलाई जस्तो मन लाग्यो त्यसै गर्न सक्छन्—कुनै व्यक्तिले बाधा वा अवरोध पुर्‍याइरहेको भए पनि ख्रीष्टविरोधीहरू त्यसलाई वास्ता गर्दैनन् र तिनीहरूलाई यो कुराको सरोकार तिनीहरूसित हुँदैन भन्‍ने लाग्छ। व्यावहारिक रूपमा भन्‍नुपर्दा तिनीहरूले आफ्नै काममा ध्यान दिन्छन्। तर यस किसिमको व्यक्ति नीच, तुच्छ र घिनलाग्दो हुन्छ भन्दा अझै सटीक हुन्छ; हामी तिनीहरूलाई ‘स्वार्थी र नीच’ को रूपमा परिभाषित गर्दछौँ। ख्रीष्टविरोधीहरूको स्वार्थीपन र नीचता कसरी प्रकट हुन्छ? … ख्रीष्टविरोधीहरूले जुनै कर्तव्य निभाइरहेका भए पनि त्यसले तिनीहरूलाई चर्चामा ल्याउन मदत गर्नेछ कि गर्नेछैन भन्‍ने मात्र सोच्छन्; त्यसले तिनीहरूको प्रतिष्ठा बढाउनेछ भने तिनीहरू यो कसरी गर्ने, कसरी पूरा गर्ने भनी तरिका सिक्न आफ्नो दिमाग खियाउँछन्; यसले तिनीहरूलाई अलग राख्छ कि राख्दैन भन्‍ने कुराको मात्र तिनीहरू वास्ता गर्छन्। तिनीहरूले चाहे जे गरे वा सोचे पनि तिनीहरू आफ्नै ख्याति, लाभ र हैसियतको मात्र चिन्ता गरिरहेका हुन्छन्। तिनीहरूले जुनसुकै कर्तव्य निभाइरहेका भए पनि तिनीहरू को उच्च वा नीच छ, कसले जित्छ र को हार्छ, कसको ठूलो प्रतिष्ठा छ भन्‍ने कुरामा मात्र प्रतिस्पर्धा गर्छन्। तिनीहरू कति जना मानिसले तिनीहरूलाई आराधना गर्छन् र आदरका साथ हेर्छन्, कति जनाले तिनीहरूको आज्ञा पालन गर्छन् र तिनीहरूका कति जना अनुयायीहरू छन् भन्‍ने कुराको मात्र वास्ता गर्छन्। तिनीहरू कहिल्यै सत्यताको सङ्गति गर्दैनन् वा वास्तविक समस्याहरू समाधान गर्दैनन्। तिनीहरू आफ्नो कर्तव्य निभाउँदा कसरी सिद्धान्त अनुसार काम गर्ने भनेर कहिल्यै विचार गर्दैनन्, न त तिनीहरू बफादार भएका छन् कि छैनन्, तिनीहरूले आफ्ना जिम्मेवारीहरू पूरा गरेका छन् कि छैनन्, तिनीहरूका काममा कतै विचलन र चुक भएका छन् कि, वा कुनै समस्याहरू छन् कि भन्‍नेबारेमा चिन्तन नै गर्छन्, तिनीहरू परमेश्‍वरको घरले मागेको कुरा र परमेश्‍वरका अभिप्रायहरू के-के हुन् भन्‍नेबारे त झन सोच्दैनन्। तिनीहरूले यी कुराहरूमा अलिकति पनि ध्यान दिँदैनन्। तिनीहरूले केवल आफ्नो टाउको सीधा पारेर प्रसिद्धि, लाभ र हैसियतका लागि आफ्नै महत्त्वाकाङ्क्षा र चाहनाहरू पूरा गर्नका लागि मात्र काम गर्छन्। यो स्वार्थीपन र नीचताको अभिव्यक्ति हो, होइन र? यसले तिनीहरूको हृदय तिनीहरूका आफ्नै महत्त्वाकाङ्क्षा, चाहना र अर्थहीन मागहरूले भरिएको छ भन्‍ने प्रमाणित गर्छ; तिनीहरूले जे गर्छन् ती सबै तिनीहरूका महत्त्वाकाङ्क्षा र चाहनाहरूद्वारा सञ्चालित हुन्छन्। तिनीहरूले चाहे जे नै गरे पनि त्यसको प्रेरणा र स्रोत तिनीहरूको आफ्नै महत्त्वाकाङ्क्षा, चाहना र अर्थहीन मागहरू हुन्। यो स्वार्थीपन र नीचताको ठेट प्रकटीकरण हो” (वचन, खण्ड ४। ख्रीष्टविरोधीहरूको खुलासा। परिशिष्ट चार: ख्रीष्टविरोधीहरूको चरित्र र तिनीहरूको स्वभाव सारको सारांश (भाग एक))। मैले परमेश्‍वरका वचनहरू पढेपछि, कामकुरा गर्ने मेरा अभिप्राय र सुरुवाती बिन्दु ख्रीष्टविरोधीहरूका जस्तै पूर्णतया गलत रहेछन् भन्‍ने बुझेँ। मैले जे गरेँ त्यो स्वार्थले प्रेरित थियो, म ख्याति र धन, अनि अरूबाट सम्मान पाउने चाहना पूरा गर्न सक्ने कुराहरूका लागि, आफ्नो दिमाग खियाउथेँ र ती प्राप्त हदै प्रयास गर्थेँ, अनि कष्टसँग डराउँदनथेँ। यसको विपरीत, मलाई लाभदायक नहुने कुराहरूका लागि, ती अर्थपूर्ण र मूल्यवान् भए पनि, म ती गर्न अनिच्छुक हुन्थेँ, झन् ती प्राप्त गर्न प्रयास गर्ने वा कष्ट भोग्ने र मूल्य चुकाउन त परै जाओस्। मैले न्यायिक परीक्षा दिँदा, ममा “लड्ने भावना” को सङ्कल्प थियो, किनभने परीक्षा पास गरेपछि म वकिल बन्न, अरूबाट सम्मान पाउन, र धेरै पैसा कमाउन, ख्याति र धन दुवै प्राप्त गर्न सक्थेँ। यस प्रेरणाले मलाई ठूलाभन्दा ठूला कठिनाइहरूसमेत सहन र सफलताका लागि प्रयास गर्न प्रेरित गर्‍यो। तर, वाचन कर्तव्यप्रतिको मेरो मनोवृत्ति पूर्णतया फरक थियो। मलाई त यो कर्तव्य निर्वाह गर्नु भनेको केवल खुलासा हुनु हो, यसले मलाई ख्याति वा पहिचान दिनेछैन र आफ्नो मूल्य देखाउने अवसर दिँदैन भन्‍ने लाग्यो। त्यसैले, म यस कर्तव्यका लागि कष्ट भोग्न वा मूल्य चुकाउन अनिइच्छुक भएँ, र त्यो निर्वाह गर्नसमेत अनिच्छुक भएँ। ब्रदर-सिस्टरहरूले परमेश्‍वरको जरुरी अभिप्रायबारे बारम्बार सङ्गति गरे, जसमा परमेश्‍वर धेरै मानिसले उहाँका वचनहरू सुन्न र उहाँको मुक्ति प्राप्त गर्न सकून् भन्‍ने आशा गर्नुहुन्छ। उनीहरूले मलाई तुरुन्तै अभ्यास गर्न आग्रह गरे, ताकि मैले कर्तव्य लिन सकूँ तर मैले आफ्नै प्रतिष्ठा र हैसियतलाई मात्र वास्ता गरेँ। मैले ब्रदर-सिस्टरहरूको सल्लाह पटक्कै सुनिनँ, परमेश्‍वरको अभिप्रायलाई बेवास्ता गरेँ, र त्यो काम जति नै जरुरी र महत्त्वपूर्ण भए पनि त्यसप्रति आँखा चिम्लेँ। म अत्यन्तै स्वार्थी र घृणित थिएँ! मैले यसबारे जति सोचेँ, त्यति नै दुःखी भएँ। मैले परमेश्‍वरसामु आएर प्रार्थना गरेँ, “हे परमेश्‍वर, मैले धेरै वर्षदेखि तपाईँलाई पछ्याउँदै आएकी छु तर इमानदार भएकी छैनँ। म आफूले गर्ने हरकुरामा, आफ्नै हितलाई वास्ता गर्छु र आफ्नो देहका लागि योजना बनाउँछु, जसले गर्दा मलाई आफ्नो कर्तव्यमा धेरै पछुतो हुन्छ। म अब यसरी जिउन चाहन्नँ; म परिवर्तन हुन चाहन्छु। तपाईँ मेरो छानबीन गर्नुहोओस्!” प्रार्थना गरेपछि, मैले म आफ्नो वर्तमान कर्तव्यमा कसरी लापरवाह र झारा टारुवा भएकी छु र कर्तव्य निर्वाहप्रतिको यो दृष्टिकोण कसरी परिवर्तन गर्न सक्छु भनेर चिन्तन गर्न थालेँ। र कर्तव्य निर्वाहप्रतिको यो दृष्टिकोण कसरी परिवर्तन गर्न सक्छु भनेर चिन्तन गर्न थालेँ। अगुवाले मलाई वाचन अभ्यास जारी राख्न अर्को मौका दिइनेछ भनेर भनिन्। मेसेज पढ्नेबित्तिकै मलाई पत्यारै लागेन। मैले यो मलाई पश्चात्ताप गर्ने र आफ्नो देहविरुद्ध विद्रोह गर्ने अनि सत्यता अभ्यास गर्ने मौका दिएर परमेश्‍वरले कृपा देखाउनुभएको हो भन्‍ने स्पष्टसँग बुझेँ। मेरो हृदय कृतज्ञताले भरियो, अनि मलाई के भन्‍ने भनेर थाहा भएन। मेरा सबै शब्द एउटै वाक्यांशमा परिणत भए—धन्यवाद परमेश्‍वर! त्यो क्षण, मलाई परमेश्‍वरका यी शब्दहरूको याद आयो: “परमेश्‍वरको स्वभाव जीवन्त र स्पष्ट छ, र अवस्था जे-जसरी विकसित हुन्छन्, त्यसरी नै उहाँले आफ्‍ना विचार र मनोवृत्तिलाई परिवर्तन गर्नुहुन्छ। निनवेवासीप्रति उहाँको मनोवृत्तिको रूपान्तरणले मानवजातिलाई उहाँसँग उहाँका आफ्‍नै सोचाइ र विचार छन् भनेर बताउँछ; उहाँ रोबट वा माटोको मूर्ति हुनुहुन्‍न, जीवित परमेश्‍वर हुनुहुन्छ। उहाँ निनवेका मानिसहरूप्रति त्यसरी नै रिसाउन सक्‍नुहुन्थ्यो जसरी उहाँले तिनीहरूको मनोवृत्तिको कारण तिनीहरूको विगतलाई क्षमा गरिदिन सक्‍नुभयो। उहाँले निनवेवासीमाथि दुर्दशा ल्याउने निर्णय गर्न सक्‍नुहुन्थ्यो, र तिनीहरूको पश्‍चात्तापको कारण उहाँले आफ्‍नो निर्णय परिवर्तन पनि गर्न सक्‍नुहुन्थ्यो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय २)। मलाई परमेश्‍वर मेरो हरेक शब्द र कार्य हेर्दै मेरै छेउमा हुनुहुन्छ भन्‍ने महसुस भयो, र जब म पश्चात्ताप गर्न इच्छुक भएँ, तब परमेश्‍वरले मलाई अर्को मौका दिनुभयो।

त्यसपछिको अभ्यासका क्रममा, सिस्टरहरूले केही समस्या औँल्याए। सुरुमा, मैले तिनलाई सही रूपमा सम्हाल्न सकेँ र सक्रिय रूपमा समाधानहरू खोजेँ, तर जब समस्याहरू अलि बढी हुन्थे, तब म फेरि निराश हुन्थेँ र उम्कन चाहने सोचहरू प्रकट गर्थेँ। एकपटक, मैले लगनशील भई अभ्यास गरेपछि, एउटी सिस्टरले मेरो वाचन भावनारहित सुनिन्छ र वास्तवमा म उँभो लाग्नुको सट्टा उँधो लागेको छु भनेर भनिन्। यस्तो टिप्पणी सुन्नुपर्दा मेरो मन साह्रै भारी भयो। मैले आफ्नो अभ्यासले राम्रो नतिजा दिनेछ भन्‍ने आशा गरेकी थिएँ, तर त्यो झनै खराब भएको देखियो। मैले रेकर्ड गर्ने सबै प्रेरणा गुमाएँ, र सोच्न थालेँ, “यो कर्तव्य एकदमै गाह्रो छ; म यो निर्वाह गर्न सक्दिनँ।” त्यो क्षण, मैले परमेश्‍वरका यी वचनहरू देखेँ: “हाल, आखिरी दिनहरूमा परमेश्‍वरको कामको गवाही दिनु र परमेश्‍वरका वचनहरू प्रसार गर्नु एउटा महत्त्वपूर्ण मामला हो। यो अत्यन्तै महत्त्वपूर्ण कर्तव्य हो, र तिमीहरूमध्ये कसैले पनि यसलाई हल्का रूपमा लिनु हुँदैन। तिमीहरूको बोझ हलुका छैन। यो सानो मामला होइन, यो व्यक्तिगत अनुभवहरूसँग मात्रै सम्बन्धित विषय होइन। यस मामलामा संलग्‍न दायरा धेरै फराकिलो छ; यो मानवजातिको मुक्ति र राज्यको सुसमाचार फैलाउनुसँग सम्बन्धित छ। यदि तिमीहरूले यस मामलालाई स्पष्ट रूपमा देख्दैनौ र यसको महत्त्वलाई महसुस गर्दैनौ, र आफ्नो कर्तव्य पूरा गर्दा अझै पनि झिँजो मान्छौ, बच्चाजस्तो रिस पोख्छौ, वा असन्तुष्ट हुन्छौ भने, यो समस्याजनक कुरा हो। तिमीहरू यो कामको जिम्मा लिन उपयुक्त छैनौ। तेरो पेसागत सीपको स्तर र तेरो कार्य सामर्थ्य तेरो क्षमता र कार्य अनुभवमा निर्भर हुन्छ; यी गौण कुराहरू हुन्। सबैभन्दा महत्त्वपूर्ण कुरा भनेको सोझो हृदय हुनु, परमेश्‍वरमा समर्पित हुन सक्नु, र आफ्नो कर्तव्य पूरा गर्दा मूल्य चुकाउन इच्छुक हुनु र बफादार हुनु हो” (परमेश्‍वरको सङ्गति)। परमेश्‍वरका वचनहरूले मलाई मैले निर्वाह गरिरहेको कर्तव्य सरल काम होइन भनेर सम्झाए। त्यसमा परमेश्‍वरका वचन फैलाउनु र परमेश्‍वरका आखिरी दिनहरूको कामको गवाही दिनु समावेश थियो, र यसलाई आफ्नै इच्छाअनुसार हल्कासँग लिन मिल्दैनथ्यो। यसबारे सोच्दा, मलाई मन उज्यालिएको र ऊर्जाशील महसुस भयो। मैले परमेश्‍वरका वचनबाट, अभ्यास गर्ने तरिका पनि भेट्टाएँ। सीप र क्षमता गौण कुरा हुन्; सबैभन्दा महत्त्वपूर्ण कुरा भनेको व्यक्तिको हृदय सही हुनुपर्छ, ऊ बफादार हुनुपर्छ, र उसले आफ्नो कर्तव्य निर्वाह गर्न सक्नुपर्छ—परमेश्‍वर यही हेर्न चाहनुहुन्छ। मैले आफूलाई शान्त पारेँ र परमेश्‍वरलाई प्रार्थना गरेँ, “हे परमेश्‍वर, म आफ्नो भ्रष्ट स्वभावले कर्तव्य निर्वाह गर्न चाहन्नँ। मैले यस कर्तव्यका लागि प्रयास गर्नुपर्छ र मूल्य चुकाउनुपर्छ, यसरी म तपाईँले मलाई कर्तव्य गर्न दिएको अवसरअनुरूप जिउँछु। कृपया मलाई मार्गदर्शन गर्नुहोस्।” प्रार्थना गरिसकेपछि, मैले सिस्टरले उठाएका समस्याहरू कसरी समाधान गर्ने भनेर मनन गरेँ। मैले वाचनको सिद्धान्त भनेको परमेश्‍वरका वचनमा शान्त रहनु, परमेश्‍वरका वचनहरू इमानदारीपूर्वक पढ्नु, मनन गर्नु र तिनको अर्थ बुझ्नु, र पाठलाई भावनाविना पढ्नुको सट्टा यस जगमा आधारित भएर वाचन गर्नु हो भन्‍ने बुझेँ। त्यसैले मैले आफ्नो मनलाई शान्त पारेँ र परमेश्‍वरका वचनहरू पढेँ, अनि तिनलाई आफ्नै स्थितिका आधारमा बुझेँ। यसरी वाचन गरेपछि, सिस्टरले नतिजा धेरै राम्रो भयो भनेर भनिन्। मैले यो परमेश्‍वरको मार्गदर्शन हो भन्‍ने बुझेँ र मलाई औधी खुसी लाग्यो। केही समय अभ्यास गरेपछि, मैले मेरो वाचनका परिणामहरू सुधार्ने तरिकाहरू भेट्टाएँ, अनि मेरो वाचनका समस्याहरूमा केही हदसम्म सुधार आयो। यस्तो अनुभव दिनुभएकामा परमेश्‍वरलाई धन्यवाद!


१३. पाष्टरहरूसँगको मेरो वादविवाद

जनवरी २०१९ मा, मलाई एक साथीले सर्वशक्तिमान्‌ परमेश्‍वरको आखिरी दिनहरूको कामको गवाही दिए। अनि मैले सर्वशक्तिमान् परमेश्‍वरका वचनहरू पढेँ, र ती वचनले मलाई औधी आकर्षित गरे। मेरो लागि, यो नयाँ सत्यताको आगमन थियो—म उल्‍लसित भएँ। बाइबलका रहस्यहरू, देहधारणका रहस्यहरू, मान्छेको भ्रष्टताको जड र पाप त्याग्‍ने, शुद्ध हुने र मुक्ति पाउने मार्गजस्ता धार्मिक संसारले बुझाउन नसकेका कुराहरू सर्वशक्तिमान्‌ परमेश्‍वरले व्याख्या गर्नुभएको छ। कुनै पनि मानवले त्यस्ता वचनहरू बोल्‍न सक्दैन। मलाई यो परमेश्‍वरको आवाज हो र सर्वशक्तिमान्‌ परमेश्‍वर नै फर्कनुभएका प्रभु येशू हुनुहुन्छ भन्‍ने लाग्यो। त्यसले मैले खुसीसाथ ग्रहण गरेँ र यो अद्‌भूत खबर मेरो परिवारलाई सुनाएँ। मेरी आमा, काकी, र केही दाजुभाइ-दिदीबहिनीहरूले सर्वशक्तिमान्‌ परमेश्‍वरलाई ग्रहण गरे। हामी सर्वशक्तिमान्‌ परमेश्‍वरले व्यक्त गर्नुभएका सत्यताहरूमा रमाउँदै, हरदिन भेला हुन्थ्यौँ र परमेश्‍वरको वचन पढ्थ्यौँ। हामीले धर्ममा बिताएका पूरै वर्षहरूमा सिकेभन्दा धेरै कुरा सिकिरहेका छौँ जस्तो लाग्थ्यो।

चाँडै नै, स्‍थानीय पाष्टर र डिकनहरूले मेरो विश्‍वासको बारेमा थाहा पाए। एक साँझ, अचानक एक डिकन मेरो घरमा आए र मलाई सोधे, “किन तपाईं र तपाईंकी आमा सेवाहरूमा आउनुभएको छैन?” मैले तिनलाई भनेँ, “म अबदेखि मण्डली आउनेछैन किनभने मैले साँचो मार्ग भेट्टाएको छु। प्रभु येशू फर्किआउनुभएको छ—उहाँ सर्वशक्तिमान्‌ परमेश्‍वर हुनुहुन्छ। मैले सर्वशक्तिमान्‌ परमेश्‍वरका धेरै वचनहरू पढेको छु, र म चकित छु—मैले यस्तो नवीन कुरा कहिल्यै पढेको थिइनँ। सर्वशक्तिमान् परमेश्‍वरले धेरै बाइबलीय रहस्यहरू खोल्‍नुभएको छ। मैले पत्ता लगाइसकेँ, सर्वशक्तिमान् परमेश्‍वरका वचनहरू सत्यता हुन्, र उहाँ फर्कनुभएका प्रभु येशू हुनुहुन्छ, जसलाई हामी प्रतीक्षा गर्दै आएका थियौँ।” मेरो कुरा सुनेर तिनले शङ्का गर्दै भने, “प्रभु येशू फर्कनुभयो? त्यो कसरी हुन सक्छ?” मैले तिनलाई भनेँ, “सर्वशक्तिमान्‌ परमेश्‍वरले राज्यको युग सुरु गर्नुभएको छ र उहाँ नयाँ काम गर्दै हुनुहुन्छ। अनुग्रहको युग विगत भइसक्यो र पवित्र आत्‍माले धर्मका मण्डलीहरूमा काम गर्न छोडिसक्‍नुभयो। यो प्रभु येशू काम गर्न आउनुभएको समयजस्तै हो। त्यो बेला मानिसहरूले मन्दिर छोडी उहाँलाई पछ्याए। अब आखिरी दिनहरूमा परमेश्‍वरबाट मुक्ति पाउन हामीले परमेश्‍वरको नयाँ काम पछ्याउनुपर्छ।” सर्वशक्तिमान्‌ परमेश्‍वरमा विश्‍वास गर्न दृढ रहेको देखेर, मलाई तिनले तपाईं निष्कासित हुनुहुनेछ भनेर गए। त्यसपछि, पाष्टर र डिकनहरू गएर परमेश्‍वरको आखिरी दिनहरूको काम भर्खरै स्विकारेको एक परिवारलाई सताएछन्। पाष्टरले तिनीहरूलाई भनेछिन्, “तपाईंहरू सर्वशक्तिमान्‌ परमेश्‍वरको मण्डलीमा लाग्‍नुभएछ र हाम्रो सेवाहरूमा आउन छोड्नुभयो। तपाईंहरूलाई मूर्ख तुल्याइएको छ—प्रभु आउनुभएको छैन। पाष्टरको रूपमा, मलाई बाइबलको सबै कुरा थाहा छ। यदि सर्वशक्तिमान्‌ परमेश्‍वर साँच्‍चै फर्कनुभएका प्रभु येशू हुनुहुन्थ्यो भने, मलाई अवश्यै थाहा हुने थियो।” उनले यसो पनि भनेछिन्, “यदि तपाईंहरू मण्डली छोड्न जिद्दी गर्नुहुन्छ भने, तपाईंहरूले सबैसामु येशूलाई छोड्यौँ भनेर भन्‍नुपर्छ। साथै, मण्डलीले तपाईंहरूलाई कुनै सहयोग गर्नेछैन। आइतबार, तपाईंहरू आफ्‍नो नाम हटाउन मण्डली आउनुपर्छ र पूरै मण्डली परिवारसामु यो कुरा बताउनुपर्छ। नत्रभने, तपाईंहरूलाई गाउँबाट निकालिनेछ।” मलाई साह्रै रिस उठ्यो। सबैसँग धार्मिक स्वतन्त्रताको अधिकार छ, तर तिनीहरूले मानिसहरूलाई साँचो मार्ग अनुसन्धान गर्नबाट रोक्‍न यस्ता दुष्ट युक्तिहरू प्रयोग गरिरहेका थिए। यदि तिनीहरू दयालु सेवकहरू थिए भने, तिनीहरूमा खोजी गर्ने हृदय हुनुपर्थ्यो, र सर्वशक्तिमान्‌ परमेश्‍वरको मण्डली के हो र सर्वशक्तिमान्‌ परमेश्‍वरको काम के हो भनेर पत्ता लगाउनुपर्थ्यो। तर प्रभुको पुनरागमनको खबर सुन्दा, तिनीहरूले अन्धाधुन्ध विरोध र निन्दा गरे। तिनीहरू कसरी सत्यता खोज्‍नेहरू थिए र?

म भोलिपल्‍ट तिनीहरूलाई भेट्न गएँ। ती ब्रदरले सर्वशक्तिमान्‌ परमेश्‍वर नै साँचो परमेश्‍वर हुनुहुन्छ भन्‍ने विश्‍वास गर्छौँ, त्यसैले गाउँबाट लखेटिए पनि, उहाँमा विश्‍वास गरिरहन्छौँ भनेर भने। त्यसपछि, पाष्टरहरूले मानिसहरूलाई साँचो मार्ग अनुसन्धान गर्नबाट रोक्‍न अफवाह र झूटहरू फैलाए। यसले मलाई परमेश्‍वरमा विश्‍वास गर्नु र उहाँलाई पछ्याउनु सजिलो छैन भन्‍ने देखायो। यो प्रभु येशूले भन्‍नुभएजस्तै हो, “साँघुरो प्रवेश-द्वारबाट भित्र पस: किनकि प्रवेश द्वार जति चौडा हुन्छ र बाटो जति फराकिलो हुन्छ, त्यसले विनाशमा पुर्‍याउँछ र त्यहाँ जाने धेरै हुन्छन्: किनकि साँघुरो प्रवेश द्वार र साँघुरो बाटोले जीवनमा डोर्‍याउँछ र कमैले मात्रै त्यो पत्ता लगाउँछन्” (मत्ती ७:१३-१४)। पाष्टरले हामीलाई बाधा दिए पनि र दमन गरे पनि, हामीले साँचो मार्ग ग्रहण गरेका र अनन्त जीवनको मार्ग भेट्टाएका थियौँ। हामी आशिषित थियौँ। मैले प्रभु येशू आएर काम गर्नुहुँदा उहाँलाई कसरी यहूदी धर्मले दमन गरेको थियो भन्‍नेबारे सोचेँ। त्यो बेला त्यति धेरै मानिसले उहाँलाई पछ्याएनन्। अहिले सर्वशक्तिमान्‌ परमेश्‍वर काम गर्न आउनुभएको छ, र उहाँलाई पनि धर्मको संसारले दमन गरेको छ। धेरैजसो मानिसले पादरीवर्गमै विश्‍वास गर्छन्, तिनीहरूकै कुरा सुन्छन्, र प्रभुको पुनरागमनलाई स्विकार्दैनन्। त्यसले पनि मलाई एउटा कुरा स्पष्ट पार्‍यो: प्राचीन समयदेखि नै साँचो मार्गलाई दमन गरिँदै आएको छ। थोरैले मात्रै साँचो मार्ग ग्रहण गर्छन् र परमेश्‍वरलाई पछ्याउँछन्, तर धेरैले मान्छे पुज्छन् र धर्मका पाष्टरहरूलाई पछ्याउँछन्। यसले सर्वशक्तिमान्‌ परमेश्‍वरलाई पछ्याउने मेरो विश्‍वास दह्रिलो पनि बनायो।

पछि तिनले सर्वशक्तिमान्‌ परमेश्‍वरमाथिको मेरो विश्‍वासबारे मण्डली संघमा रिपोर्ट गरिन्। एक साँझ, तिनी हाम्रो घरमा केही मानिसहरू लिएर आइन्। तिनले मलाई डिकनको घर गएर सबै पादरीवर्ग र सहकर्मीहरूलाई सर्वशक्तिमान्‌ परमेश्‍वरमाथिको मेरो विश्‍वासबारे स्पष्ट पार्नू भनेर भनिन्। तिनीहरू परमेश्‍वरको आखिरी दिनहरूको कामको विरोध र निन्दा गर्ने अति दुष्टहरू थिए। मसँग तिनीहरूको सामना गर्ने साहस थिएन। तर तिनीहरूलाई भेट्न गइनँ भने, तिनीहरूले अफवाह फैलाउनेछन् भन्‍ने थाहा थियो। परमेश्‍वरले मलाई उहाँको आवाज सुन्‍न र केही सत्यता बुझ्‍न दिएर अनुग्रह गर्नुभएको थियो। अहिले मैले उहाँको कामको गवाही दिनुपर्थ्यो, भाग्‍नु हुँदैनथ्यो। त्यसकारण मैले प्रार्थना गरेँ: “सर्वशक्तिमान्‌ परमेश्‍वर, बिन्ती छ मलाई डोर्‍याउँदै मलाई चाहिने शब्‍दहरू दिनुहोस्, ताकि तपाईंको कामको गवाही दिन ममा विश्‍वास होस्।” डिकनको घर पुगेपछि, म कुर्सीमा बसेँ र मेरो वरिपरि मण्डली संघका पाँच जना पाष्टर, गाउँका पादरीवर्ग, र केही मण्डली सदस्यहरूलगायत दर्जनौँ मानिसहरू बसिरहेको देखेँ। त्यहाँ यति धेरै मानिसहरू देख्दा मलाई फेरि डर लाग्यो, किनभने त्यसपछि के होला भन्‍ने मलाई थाहै थिएन। मलाई शान्त हुन सहयोग गर्नुहोस् भनेर मैले परमेश्‍वरलाई निरन्तर प्रार्थना गरिरहेँ। अनि, अलिअलि गर्दै, मलाई त्यति डर लाग्‍न छोड्यो किनभने सर्वशक्तिमान्‌ परमेश्‍वर साथमै हुनुहुन्छ भन्‍ने थाहा थियो। मण्डली संघका एक वृद्ध पाष्टरले मलाई कडाइपूर्वक सोधे, “तपाईं, तपाईंकी आमा र बज्यू किन सेवाहरूमा आउनुहुन्‍न? मण्डली के हो तपाईंलाई थाहा छ? मण्डली छोड्नु प्रभु येशूलाई धोका दिनु हो, र उहाँले तपाईंहरूलाई त्याग्‍नुहुनेछ भन्‍ने थाहा छैन?” मैले तिनलाई भनेँ, “प्रभु येशूले भन्‍नुभयो, ‘किनभने जहाँ दुई वा तीन जना मेरो नाउँमा भेला हुन्छन्, म त्यहाँ तिनीहरूको बीचमा हुन्छु’ (मत्ती १८:२०)। साँचो मण्डली भनेको के हो? मण्डली हुनलाई, कति सदस्यहरू छन् वा यो कहाँ छ भन्‍ने कुराले फरक पर्दैन। जति जना भेला भए पनि, यसमा पवित्र आत्‍माको काम, परमेश्‍वरको उपस्थिति, र सत्यताको भरणपोषण छ भने, यो मण्डली हो। अहिले हामीले आजको मण्डलीलाई हेर्‍यौँ भने, के यसमा पवित्र आत्‍माको काम छ? के परमेश्‍वरको वचन पढ्दा अन्तर्दृष्टि मिल्छ? के सेवाहरू आनन्ददायी छन् र के तिनले भरणपोषण दिन्छन्? पाष्टरहरूले त्यही पुरानै कुरा प्रचार गर्छन् र यसले मानिसहरूलाई प्रभुलाई चिन्‍न मदत गर्दैन। विश्‍वासीहरूलाई जीवनको कुनै भरणपोषण मिल्दैन। तिनीहरू कमजोर र नकारात्मक अनि सम्पत्ति र अरू सांसारिक कुराको लालची छन्। आजको मण्डली प्रभु येशूको बेलाको मन्दिरजस्तै छ—यसले पवित्र आत्‍माको काम गुमाएको छ र यसलाई साँचो मण्डली भन्‍न सकिँदैन। हामी किन अहिले सर्वशक्तिमान्‌ परमेश्‍वरलाई विश्‍वास गर्न र सेवाहरूमा आउन छोड्न चाहन्छौँ? किनभने सर्वशक्तिमान्‌ परमेश्‍वरले व्यक्त गर्नुभएको सबै कुरा सत्यता हो। उहाँले बाइबलका धेरै गुप्त रहस्यहरू खुलासा गर्नुभएको छ। सर्वशक्तिमान्‌ परमेश्‍वरको वचन पढेपछि मेरो आँखा खुलेको छ, हृदय उज्यालो भएको छ, र मेरो आत्माले भरणपोषण पाएको छ। यो पवित्र आत्‍माको कामको फल हो। सर्वशक्तिमान्‌ परमेश्‍वर नै साँचो परमेश्‍वरको देखापराइ हो, र सर्वशक्तिमान्‌ परमेश्‍वरको मण्डली नै साँचो मण्डली हो। आज, प्रभुको पुनरागमनको तृष्णा गर्ने विभिन्‍न सम्प्रदायका कैयौँ साँचो विश्‍वासीहरूले विभिन्‍न माध्यमबाट सर्वशक्तिमान्‌ परमेश्‍वरका वचनहरू अनलाइन पढिरहेका छन्। तिनीहरू यो परमेश्‍वरको आवाज हो भन्‍नेमा पक्‍का भएका छन्। तपाईंहरू किन यसको खोजीनिधो गर्नुहुन्‍न? तपाईंहरू मण्डलीका पाष्टर र प्रचारकहरू हुनुहुन्छ। तपाईंहरूले प्रभुलाई स्वागत गर्न विश्‍वासीहरूलाई अगुवाइ गर्नुपर्छ। त्यो तिनीहरूको जीवनको निम्ति जिम्‍मेवारी लिनु हो!” मेरो कुरा सकिँदा, तिनीहरू सबै चुप लागे।

पछि पाष्टरले मलाई सोधिन्: “तपाईंले प्रभु येशू फर्केर आइसक्‍नुभयो भनेर भन्‍नुभयो। त्यो कसरी थाहा भयो?” त्यसपछि तिनले बाइबल खोलेर एउटा पद देखाउँदै भनिन्: “बाइबलले भन्छ, ‘तर त्यो दिन र घडीको बारेमा न त कुनै मानिसलाई थाहा छ, न त स्वर्गका दूतहरूलाई, न त पुत्रलाई, तर मेरा पितालाई मात्रै थाहा छ’ (मत्ती २४:३६)। प्रभु आउनुहुँदा कसैलाई थाहा हुन्‍न भनेर यसले भन्छ। अनि, तपाईंलाई चाहिँ कसरी थाहा भयो?” मैले भनेँ, “यदि उहाँ आउनुभएको कसैलाई थाहा हुन्‍न भने, हामी कसरी उहाँलाई स्वागत गर्थ्यौँ? बाइबलले ‘तर त्यो दिन र घडीको बारेमा न त कुनै मानिसलाई थाहा छ,’ भन्‍नुको अर्थ उहाँ आउने समय कसैलाई थाहा हुन्‍न भन्‍ने हो, तर उहाँ आउनुभएपछि उहाँले बोल्‍नुहुनेछ; उहाँले आफ्‍नो काम गर्नुहुनेछ। जब हामीले प्रभुको आवाज सुनेर उहाँले व्यक्त गर्नुभएका सत्यताहरू देख्छौँ, के हामीलाई उहाँ फर्कनुभयो भन्‍ने थाहा हुँदैन र? यो त प्रभु येशूले भन्‍नुभएजस्तै हो, ‘अनि मध्यरातमा आवाज आयो, हेर, दुलहा आइपुगे; उनलाई भेट्न जाओ’ (मत्ती २५:६)। ‘हेर, म ढोकामा खडा हुन्छु र ढक्‍ढकाउँछु: यदि कसैले मेरो स्वर सुन्‍छ र ढोका खोल्‍छ भने, म उसकहाँ भित्र आउनेछु र म उसँग खानपान गर्नेछु र उसले मसँग खानपान गर्नेछ’ (प्रकाश ३:२०)। प्रभुलाई स्वागत गर्ने कडी भनेकै उहाँको आवाज सुन्‍नु हो। यदि कसैले दुलहा आइसके भनेर भनेको अर्थात प्रभुको पुनरागमनको गवाही दिएको हामीले सुन्यौँ भने, हामी उहाँलाई भेट्न जानुपर्छ र प्रभुको आवाज नम्रतापूर्वक सुन्‍नुपर्छ। त्यस्तो व्यक्ति मात्रै बुद्धिमती कन्या हुन्छ जो प्रभुलाई स्वागत गर्दै उहाँसँगै भोजमा सामेल हुन सक्छ। तपाईंहरूको विचारमा, प्रभु आउनुभएपछि पनि कसैलाई थाहा हुनेछैन। त्यसोभए यी सबै बाइबल पदहरूको अर्थ के हुन्छ, र ती कसरी पूरा हुनेछन्?” मैले तिनीहरूलाई एउटा उदाहरण पनि दिएँ। मैले भनेँ, “प्रभु येशू काम गर्न आउनुभएको समयबारे सोच्‍नुहोस्। सुरुमा, कसैले उहाँलाई परमेश्‍वरको रूपमा चिनेनन्। जब उहाँले बोल्‍न र काम गर्न थाल्‍नुभयो, पवित्र आत्माले गवाही दिनुभयो: ‘यो मेरो प्रिय पुत्र हो, जसप्रति म अति प्रसन्न छु’ (मत्ती ३:१७)। त्यसपछि उहाँले चिन्‍ह र अचम्‍मका कामहरू देखाउन थाल्‍नुभयो, रोगीलाई निको पार्न, पश्‍चात्तापको मार्ग प्रचार गर्न, र मानिसहरूको पाप क्षमा गर्न थाल्‍नुभयो। उहाँले अनुग्रहको युगको छुटकाराको काम गर्न थाल्‍नुभयो। त्यसपछि मात्रै मानिसहरूले प्रभु येशूलाई मानवजातिको उद्धारकर्ता, परमेश्‍वर स्‍वयम्‌को रूपमा पहिचान गरे। के प्रभुमाथिको हाम्रो विश्‍वास उहाँका कार्य र वचनहरूमै केन्द्रित छैन र? ठूलाठूला विपत्तिहरू सुरु भइसकेका छन्—प्रभुको पुनरागमनका सबै भविष्यवाणीहरू पूरा हुँदै गएका छन्। उहाँ आइसक्‍नुभयो र काम गर्दै हुनुहुन्छ। उहाँले मानवजातिलाई शुद्ध पार्न र मुक्ति दिन चाहिने सत्यताहरू व्यक्त गर्दै हुनुहुन्छ, र उहाँले परमेश्‍वरको घरबाट सुरु गर्दै न्यायको काम गर्दै हुनुहुन्छ। उहाँले विजेताहरूको समूह निर्माण गरिसक्‍नुभएको छ। यी कसैले पनि इन्कार गर्न नसक्‍ने तथ्यहरू हुन्। धारणाहरूको आधारमा परमेश्‍वरको कामको मूल्याङ्कन गर्दै हामीले निष्क्रिय भई विनाश कुर्नु हँदैन। त्यसरी त हामीले प्रभुलाई स्वागत गर्ने मौका गुमाउनेछौँ।” त्यसपछि, मण्डली संघकी एक कलिली पाष्टर रिसाइन् र मलाई सोधिन्, “यो सर्वशक्तिमान्‌ परमेश्‍वर कहाँ छ? तपाईंले देख्‍नुभएको छ? नत्रभने, उही नै फर्केर आउनुभएको प्रभु येशू हो भनेर कसरी निश्‍चित हुन सक्‍नुभयो?” जबाफ दिँदै, मैले उनलाई सोधेँ: “तपाईं प्रभु येशूमा विश्‍वास गर्नुहुन्छ—के उहाँलाई देख्‍नुभएको छ? हामी कसैले प्रभुलाई देखेका छैनौँ, र पनि किन उहाँमा विश्‍वास गर्छौँ?” तिनीहरू कसैले पनि जबाफ दिएनन्। त्यसपछि मैले भनेँ, “विगतमा प्रभु येशूले देहमा काम गर्नुभएको बेला, के धेरै मानिसहरूले उहाँलाई देखेनन् र? मुख्य पूजाहारी, शास्‍त्री, र फरिसीहरूले प्रभुको अनुहार देखेका थिए, तर के तिनीहरूले उहाँलाई प्रभुको रूपमा चिने? के तिनीहरूले उहाँलाई पछ्याए? तिनीहरूले प्रभु येशूलाई नपछ्याएका मात्र होइनन्, उहाँलाई दोष दिए, इन्कार गरे र अन्तिममा उहाँलाई क्रूसमा टाँगे। त्यसले हामीलाई के बताउँछ? तपाईंले प्रभुको अनुहार देखे पनि, यदि उहाँलाई बुझ्‍नुहुन्‍न र उहाँको आवाज चिन्‍न सक्‍नुहुन्‍न भने, तपाईंले अझै उहाँको विरोधै गर्नुहुनेछ, र उहाँद्वारा दोषी ठहरिनुहुनेछ। यदि तपाईंले त्यो युगमा जन्मेर प्रभु येशूलाई देख्‍नुभएको र उहाँका प्रवचनहरू सुन्‍नुभएको भए, के उहाँलाई ख्रीष्‍टको रूपमा पहिचान गर्नुहुनेथ्यो? भन्‍न गाह्रो छ।” मेरो कुरा सकिएपछि, ती पाष्टरले भनिन्, “तपाईं सर्वशक्तिमान्‌ परमेश्‍वर फर्कनुभएका प्रभु येशू हो भन्‍नुहुन्छ। आधार के छ?” मैले जवाफ दिएँ, “प्रभु येशूले भन्नुभयो, ‘मेरा भेडाले मेरो सोर सुन्छन्, र म तिनीहरूलाई चिन्छु र तिनीहरूले मलाई पछ्याउँछन्’ (यूहन्‍ना १०:२७)। सर्वशक्तिमान्‌ परमेश्‍वर प्रकट हुनुभएका परमेश्‍वर हुनुहुन्छ कि हुन्‍न भनेर निर्धारित गर्नलाई, मुख्य कुरा उहाँले सत्यता बोल्‍नुहुन्छ कि हुन्‍न भनेर हेर्नु हो। म तपाईंलाई सर्वशक्तिमान्‌ परमेश्‍वरको वचन पढ्दिन्छु र यो परमेश्‍वरको आवाज हो, होइन हेर्न सक्‍नुहुन्छ। अनि, सर्वशक्तिमान्‌ परमेश्‍वर फर्कनुभएका प्रभु येशू हुनुहुन्छ कि हुन्‍न जान्‍नुहुनेछ।” त्यसपछि, मैले मेरो फोनबाट सर्वशक्तिमान्‌ परमेश्‍वरको वचनका केही खण्ड पढेर सुनाएँ।

सर्वशक्तिमान्‌ परमेश्‍वर भन्‍नुहुन्छ, “मैले सारा ब्रह्माण्डभरि मेरो काम गरिरहेको छु र पूर्वमा चट्याङहरू असीम रूपमा देखा पर्छन्, जसले सारा जाति र सम्प्रदायहरूलाई हल्लाइदिन्छन्। सारा मानिसहरूलाई वर्तमानमा ल्याउने मेरो आवाज नै हो। म सबै मानिसहरूलाई मेरो आवाजद्वारा जित्छु, यही प्रवाहमा पार्नेछु र मेरो सामु झुक्न लगाउनेछु, किनभने मैले मेरो महिमालाई उहिले नै सारा पृथ्वीबाट फिर्ता लिएको छु र यसलाई पूर्वमा नयाँ गरी जारी गरेको छु। कसले मलाई देख्ने उत्कट इच्छा गर्दैन? कसले मेरो आगमनलाई उत्सुकतापूर्वक प्रतीक्षा गर्दैन? मेरो देखापराइको तृष्णा गर्दैन? मेरो सुन्दरताको निम्ति कोचाहिँ लालायित हुँदैन? ज्योतिमा कोचाहिँ आउँदैन? कनानको सम्‍पन्‍नतालाई कसले हेर्दैन? उद्धारकको आगमनलाई कसले चाह गर्दैन? महाशक्ति भएकोलाई कसले प्रशंसा गर्दैन? मेरो आवाज पृथ्वीभरि फैलनेछ; म मेरा चुनिएका मानिसहरूलाई सामना गर्नेछु, र तिनीहरूसँग अझ धेरै वचनहरू बोल्नेछु। जसरी शक्तिशाली गर्जनहरूले पहाड़ र नदीहरू हल्लिन्छन्, त्यसरी नै म पनि मेरा वचनहरू सारा ब्रह्माण्ड र मानवजातिको निम्ति बताउँछु। यसकारण, मेरो मुखको वचन मानिसहरूको खजाना भएको छ र सबै मानिसहरूले मेरो वचनलाई मनमा लिन्छन्। मेरो ज्योति पूर्वदेखि पश्‍चिमसम्म नै चम्कन्छ। मेरा वचनहरू यस्ता छन् कि मानिस तिनलाई त्याग्न अनिच्छुक हुन्छन्, साथै ती वचन तिनीहरूलाई अथाह लाग्छ, तर तिनमा अझ धेरै आनन्दित हुन्छन्। मेरो आगमनको उत्सव मनाउँदै सबै मानिसहरू खुशी र आनन्दित हुन्‍छन्, मानौँ नाबालक भर्खरै जन्‍मेको छ। मेरो आवाजको माध्यमले म सबै मानिसहरूलाई मेरो सामु ल्याउनेछु। त्यसपछि, म मानिसहरूको जातिभित्र औपचारिक रूपमा प्रवेश गर्नेछु, यसरी तिनीहरू मेरो आराधना गर्न आउनेछन्। मैले जगमगाउने मेरो महिमा र मेरो मुखका वचनहरूसँगै, मैले यसलाई यस्तो बनाइदिनेछु कि सबै मानिसहरू मेरो सामु आउनेछन् र पूर्वबाट चम्किरहेको त्यो ज्योति देख्नेछन् र म पूर्वको जैतूनको डाँड़ामा ओर्लेको पनि देख्नेछन्। यहूदीको छोराको रूपमा होइन, तर पूर्वको ज्योतिको रूपमा म पृथ्वीमा लामो समयदेखि बसेको छु भन्‍ने तिनीहरूले देख्नेछन्। किनभने मेरो उहिले नै पुनरुत्थान भएको छ र म मानवजातिको माझबाट प्रस्थान गरेको छु, र मानिसहरू माझ मेरो महिमासँगै फेरि देखा परेको छु। कैयौँ युगहरू अघिदेखि आराधना गरिएको म नै हुँ र म पनि त कैयौँ वर्षअघि इस्राएलीहरूले त्यागिएको बालक हुँ। यसको अतिरिक्त, म हालको युगको महा-महिमित सर्वशक्तिमान परमेश्‍वर हुँ। सबै जना मेरो सिंहासन सामु आऊन् र तिनीहरूले मेरो महिमित मुहार देखून्, मेरो आवाज सुनून् र मेरा कामहरू हेरून्। मेरो समग्र इच्छा यही हो; यो नै मेरो योजनाको अन्त र उत्कर्ष हो, अनि हरेक जातिले मेरो आराधना गरोस्, हरेक जिब्रोले मलाई स्वीकार गरोस्, हरेक मानिसले आफ्नो विश्‍वासलाई ममा राखोस् र हरेक मानिस मेरो अधीनमा रहोस् भन्‍ने मेरो प्रबन्धको उद्देश्य हो!” (वचन, खण्ड १। परमेश्‍वरको देखापराइ र काम। सात मेघगर्जनको आवाज—राज्यको सुसमाचार सारा ब्रह्माण्डभरि फैलिनेछ भन्‍ने अगमवाणी)। “आखिरी दिनहरूका ख्रीष्‍टले जीवन ल्याउनुहुन्छ, अनि सत्यको चिरस्थायी र अनन्‍त बाटो ल्याउनुहुन्छ। यही सत्य नै मानिसले जीवन प्राप्त गर्ने मार्ग हो, र यो एक मात्र मार्ग हो जसमार्फत मानिसले परमेश्‍वरलाई चिन्‍नेछ र परमेश्‍वरद्वारा ऊ स्वीकार हुनेछ। यदि तँ आखिरी दिनहरूका ख्रीष्‍टले प्रदान गर्नुहुने जीवनको खोजी गर्दैनस् भने, तैँले कहिल्यै पनि येशूको स्वीकृति प्राप्त गर्नेछैनस्, र तँ स्वर्गको राज्यको प्रवेशद्वारभित्र छिर्न कहिल्यै योग्य हुनेछैनस्, किनभने तँ इतिहासको कठपुतली र कैदी दुवै होस्। नियम र अक्षरहरूको नियन्त्रण र इतिहासको बन्धनमा हुनेहरूले कहिल्यै पनि जीवन प्राप्त गर्न सक्‍नेछैनन् न त तिनीहरूले जीवनको अनन्त बाटो नै पाउन सक्‍नेछन्। यस्तो किन हुन्छ भने तिनीहरूसँग सिंहासनबाट बग्‍ने जीवनको पानी नभई हजारौँ वर्षदेखि जमेर बसेको धमिलो पानी मात्रै छ। जीवनको पानीको आपूर्ति नपाएकाहरू सदासर्वदा नै लास, शैतानको खेलौना, र नरकको पुत्र भएर रहनेछन्। अनि, कसरी तिनीहरूले परमेश्‍वरलाई देख्‍न सक्छन्? यदि तँ विगतलाई मात्रै पक्रिराख्‍ने प्रयास गर्छस्, ठिङ्ग उभिएर परिस्थितिलाई जस्ताको तस्तै राख्‍ने मात्रै प्रयास गर्छस्, र यथास्थितिलाई परिवर्तन गर्ने र इतिहासलाई त्याग्‍ने प्रयास गर्दैनस् भने, के तँ सधैँ परमेश्‍वरको विरुद्धमा हुनेछैनस् र? परमेश्‍वरको कार्यका चरणहरू उर्लिरहने छालहरू र थर्किरहने चट्याङहरूजस्तै गहन र शक्तिशाली छन्—तैपनि तँ आफ्‍नो मूर्खतामा अल्झिँदै र केही पनि नगरी, विनाशको प्रतीक्षा गर्दै निष्क्रिय रूपमा बस्छस्। यस तरिकाले, तँलाई थुमाका पाइलाहरू पछ्याउने व्यक्तिको रूपमा कसरी लिन सकिन्छ?” (वचन, खण्ड १। परमेश्‍वरको देखापराइ र काम। आखिरी दिनहरूका ख्रीष्‍टले मात्रै मानिसलाई अनन्त जीवनको बाटो दिन सक्‍नुहुन्छ)।

तिनीहरू सबै छक्‍क परे, र एकअर्कासँग कानेखुसी गरे। चाँडै नै, एक वृद्ध पाष्टरले मलाई औँल्याउँदै भने, “तपाईंले भर्खरै पढेको कुरा परमेश्‍वरको वचन हुन सक्दैन। परमेश्‍वरको वचन कृपालु हुन्छ, तर यो अत्यन्तै कठोर छ। यो परमेश्‍वरको वचन होइन।” मैले भनेँ, “तपाईंहरू परमेश्‍वर कृपालु हुनुहुन्छ र मानिसहरूलाई खुलासा गर्न र श्राप दिन कठोर शब्‍द प्रयोग गर्नुहुन्‍न भन्‍ने सोच्‍नुहुन्छ। के यो विचार तथ्यअनुरूप छ भन्‍नेमा पक्‍का हुनुहुन्छ? प्रभु येशूले मानिसहरूलाई झपार्दै धेरै कुरा भन्‍नुभयो। के तपाईंहरूले बिर्सनुभएको हो? उहाँले यसो भन्दै फरिसीहरूलाई धिक्‍कार्नुभयो, ‘शास्‍त्रीहरू र फरिसीहरू, ढोङ्गीहरू हो, तिमीहरूलाई धिक्‍कार छ! किनभने तिमीहरूले मानिसहरूको विरुद्ध स्वर्गको राज्य बन्द गर्छौ: किनभने न त तिमीहरू आफै जान्छौ, न भित्र प्रवेश गरिरहेकाहरूलाई नै प्रवेश गर्न दिन्छौ’ (मत्ती २३:१३)। ‘शास्‍त्रीहरू र फरिसीहरू, ढोङ्गीहरू हो, तिमीहरूलाई धिक्‍कार छ! किनभने एक जनालाई आफ्‍नो मतमा ल्याउनको लागि तिमीहरू समुद्र र भूमि चहार्छौ, अनि ऊ मतमा आएपछि उसलाई तिमीहरूभन्दा दुई गुणा बढी नरकको बालक बनाउँछौ’ (मत्ती २३:१५)। यस्ता वचनहरू धेरै छन्। यसले परमेश्‍वरको स्वभावमा कृपा र प्रेम मात्रै छैन, प्रताप र क्रोध पनि छ भन्‍ने प्रमाणित गर्छ। हामीले आफ्‍नै धारणा र कल्‍पनाअनुसार परमेश्‍वरका काम र वचनहरूलाई मापन गर्न मिल्दैन। त्यो परमेश्‍वरलाई आलोचना गर्ने र सीमामा बाँध्‍ने गल्ती हुनेछ।” म बोल्दै गएँ: “बाइबलले परमेश्‍वरको आखिरी दिनहरूको न्यायको कामबारे पनि अगमवाणी गरेको छ: ‘किनभने परमेश्‍वरको घरानाबाट न्याय सुरू हुने समय आएको छ’ (१ पत्रुस ४:१७)। परमेश्‍वरले आखिरी दिनहरूमा सत्यताहरू व्यक्त गर्दै मानवजातिको न्याय गर्नुहुन्छ, र सबैलाई आफ्‍नो वर्गअनुसार वर्गीकृत गर्नुहुन्छ, बाख्राबाट भेडालाई, सामाबाट गहुँलाई, र दुष्ट नोकरबाट असल नोकरलाई पुरै अलग गर्नुहुन्छ। यदि परमेश्‍वर आखिरी दिनहरूमा काम गर्न आउनुभयो र धर्मी न्याय र दण्डाज्ञा नदिई कृपा र प्रेमले मात्रै भरिनुभयो भने, युगको अन्त्य कहिले हुन सक्थ्यो र?” अनि, मैले तिनीहरूलाई सर्वशक्तिमान्‌ परमेश्‍वरको वचनको अर्को खण्ड सुनाएँ। सर्वशक्तिमान्‌ परमेश्‍वर भन्‍नुहुन्छ, “आखिरी दिनहरूमा मानिसका परिणामहरू प्रकट गर्ने क्रममा, परमेश्‍वरले मानिसलाई असीम करुणा र प्रेम प्रदान गर्नुहुन्छ र ऊप्रति प्रेमिलो गरिरहनुहुन्छ, मानिसलाई धर्मी न्यायको अधीनमा ल्याउनुभएन, बरु उसलाई सहनशीलता, धैर्य र क्षमा देखाउनुहुन्छ, र मानिसको पाप जति नै गम्भीर नै भए पनि त्यसको निम्ति अलिकति पनि धर्मी न्याय नगरी क्षमा गर्नुहुन्छ भन्‍ने मान्यता राख्दा: परमेश्‍वरको सबै व्यवस्थापन कहिले समाप्त हुनेछ? यस्तो प्रकारको स्वभावले मानिसहरूलाई कहिले मानवजातिको उपयुक्त गन्तव्यमा डोऱ्याउन सक्नेछ? उदाहरणको लागि, एक जना न्यायाधीश, जो सधैँ प्रेमिलो छ, दयालु अनुहार र कोमल हृदयका न्यायाधीश छ, उसलाई लिऊँ। मानिसहरूले जस्तो-सुकै अपराध गरेको भए पनि उसले तिनीहरूलाई प्रेम गर्छ, र तिनीहरू जो-सुकै भए पनि तिनीहरूलाई प्रेम गर्छ। त्यो अवस्थामा, के ऊ निर्णयमा पुग्नसक्छ? आखिरी दिनहरूमा, केवल धर्मी इन्साफले मात्र मानिसलाई उनीहरूको प्रकारअनुसार छुट्ट्याउन सक्छ र मानिसलाई एउटा नयाँ क्षेत्रमा ल्याउन सक्छ। यस तरिकाले, न्याय र सजायको परमेश्‍वरको धर्मी स्वभावद्वारा सम्पूर्ण युगलाई समाप्त गरिन्छ” (वचन, खण्ड १। परमेश्‍वरको देखापराइ र काम। परमेश्‍वरको कामको दर्शन (३))। यो सुनेपछि, तिनीहरूले केही जवाफ दिएनन्। एक छिनपछि, एक वृद्धा पाष्टरले मलाई औँल्याउँदै चेतावनीको शैलीमा भनिन्: “सर्वशक्तिमान्‌ परमेश्‍वरको मण्डली कहाँको हो, तपाईंलाई थाहा छ? यो चीनको हो, र यसलाई चिनियाँ सरकारले प्रतिबन्ध गरेको छ। त्यस देशको सरकारले नै यसलाई साँचो मार्ग मान्दैन, तैपनि किन तपाईं यसमा विश्‍वास गर्नुहुन्छ?” जबाफमा, मैले यो प्रश्‍न गरेँ: “चिनियाँ सरकार के हो? तिनीहरू परमेश्‍वरका अनुयायी हुन् कि नास्तिक, शैतानी शासक? पाष्टर भएर तपाईंले कसरी शैतानी शासनमा विश्‍वास गर्न सक्‍नुहुन्छ? त्यो त मूर्खता हो। तपाईंको तर्कअनुसार त, सरकारले अनुमोदन नगर्ने कुनै पनि कुरा साँचो मार्ग हुन सक्दैन। के त्यो वास्तविकतासँग मिल्छ? जब प्रभु येशू आउनुभयो र काम गर्नुभयो, तब के उहाँले सरकारको दोषारोपण र दमन सहनुभएन र? उहाँलाई कसरी क्रूसमा टाँगियो? के फरिसीहरू रोमी सरकारसँग मिलेकोले गर्दा नै प्रभु येशूलाई क्रूसमा टाँगिएको होइन र? तपाईंको तर्कअनुसार त, सरकारले दमन र निषेध गर्ने कुनै पनि कुरा साँचो मार्ग हुन सक्दैन। त्यसैले तपाईंले प्रभु येशूको कामलाई पनि इन्कार र निन्दा गर्नुपर्दैन र? के त्यो मूर्खता हुँदैन र? बाइबलले भन्छ, ‘सारा संसार दुष्टतामा छ’ (१ यूहन्‍ना ५:१९)। सम्पूर्ण संसार शैतानको हातमा छ। अधिकारीहरू पनि भ्रष्ट मानव नै हुन्—के तिनीहरूले परमेश्‍वरलाई चिन्छन्? आजको दिनसम्‍म, हामीले कुनै पनि देशको नेताले सर्वशक्तिमान्‌ परमेश्‍वरको काम अनुसन्धान गर्न खोजेको वा मानिसहरूलाई उहाँको आराधना गर्न डोर्‍याएको देखेका छैनौँ। त्यसले हामीलाई के देखाउँछ? चाहे देश धार्मिक होस् वा नास्तिक, शासकहरू कसैले पनि परमेश्‍वरलाई चिन्दैनन्। तिनीहरूले कसरी झूटो मार्गहरूबाट साँचो मार्ग छुट्याउन सक्छन् र? तिनीहरूले कुनै पनि हालतमा सक्दैनन्। तिनीहरूको मूल्याङ्कन पुरै शैतानी तर्कमा आधारित हुन्छ, र त्यसमा सत्यता हुँदैन।”

मेरो कुरा राखेपछि, तिनीहरू सबै नाजवाफ भए। केही समय बितेपछि, ती वृद्धा पाष्टरले मतिर औँल्याउँदै क्रोधित भएर भनिन्, “तपाईंले मण्डली छोड्नुभयो र तपाईंको परिवारको कोही बिरामी भए भने, पादरीहरूले प्रार्थना गरिदिनेछैनन्। तिनीहरू निको हुनेछैनन, र मरेपछि तिनीहरूको आत्मा स्वर्ग जानेछैन। त्यसपछि तपाईं के गर्नुहुन्छ?” तिनले मलाई नियन्त्रण गर्न गाउँका पुरानो प्रथा प्रयोग गर्न खोज्दै छिन् भन्‍ने थाहा थियो। हामी पाष्टरहरूको साह्रै भक्ति गर्थ्यौँ, र तिनीहरूमै भर परी हाम्रो प्रार्थना गरिदिन लाउँथ्यौँ। विश्‍वासीहरूले पाष्टरहरूलाई निकै आदर गर्थे र सबै कुराको लागि हामी तिनीहरूमै भर पर्थ्यौँ। तर सर्वशक्तिमान्‌ परमेश्‍वरमा विश्‍वास गरेपछि, मैले पादरीवर्गले परमेश्‍वरको प्रतिनिधित्व गर्न सक्दैनन्, र मानिसहरू स्वर्ग जान्छन्, जाँदैनन् भनेर तिनीहरूले निर्धारण गर्दैनन् भन्‍ने जानेको थिएँ। त्यसैले मैले भनेँ, “भविष्यमा मेरो परिवारमा केही भयो भने, मलाई तपाईंहरूको प्रार्थना चाहिँदैन।” एक जवान पाष्टरले भने, “कसैले तपाईंलाई अन्त्येष्टि गर्न सघाएनन् भने के गर्नुहुन्छ?” मैले जोडदार रूपमा भनेँ, “यदि मेरो परिवारको कोही मर्‍यो भने, आफै लास गाड्छु। अन्त्येष्टिको कुनै विधि पुरा गर्नु पर्दैन। बाइबलले भन्छ, ‘अनि उहाँका चेलाहरूमध्ये अर्कोले उहाँलाई भन्यो, प्रभु, पहिले मेरो बुबालाई गाड्न दिनुहोस्। तर येशूले तिनलाई भन्‍नुभयो, मेरो पछि लाग; र मरेकालाई नै आफ्‍नो मुर्दा गाड्न देऊ’ (मत्ती ८:२१-२२)। परिवारको सदस्यको मृत्यु र प्रभुको आज्ञाबीचमा, कुनचाहिँ महत्त्वपूर्ण हो? प्रभुले स्पष्ट रूपमै उहाँलाई पछ्याउन र उहाँलाई महान् भनी आराधना गर्न निर्देशन दिनुभएको छ। सबैभन्दा महत्त्वपूर्ण कुरा त्यही हो। किन तपाईंहरू सत्यता खोजी गरेर प्रभुको पुनरागमनलाई स्वागत गर्नुको सट्टा, अर्थहीन प्रथाहरूमा अल्झिनुहुन्छ? मानिसहरूको परिणाम र गन्तव्य परमेश्‍वरकै हातमा छन्। यी कुराहरूको निर्णय मानिसले गर्न सक्दैन। अनि पाष्टरको प्रार्थनाले मानिसहरू स्वर्ग जान सक्दैनन्—त्यो हास्यास्पद कुरा हो।” म बोल्दै गएँ, “अहिले प्रभु फर्किआउनुभएको छ र धेरै सत्यता व्यक्त गर्नुभएको छ। उहाँले हामीलाई शुद्धीकरण र मुक्ति मिलोस् भनी पाप त्याग्‍ने मार्ग देखाउनुभएको छ। हामीले सर्वशक्तिमान्‌ परमेश्‍वरलाई पछ्याउँदैनौँ वा उहाँका वचनहरूको न्याय र शुद्धीकरण स्विकार्दैनौँ, बरु धर्मका अर्थहीन प्रथाहरूमा जिउँछौँ भने, के त्यो शुद्ध हुनलाई पर्याप्त हुन्छ?” मैले यसो भनेपछि, तिनीहरूले मसँग तर्क गर्ने शब्‍द पाएनन्। त्यसपछि अर्का पाष्टरले मुस्कुराउँदै भने, “जेमोङ, तपाईं क्षमतावान् र सोच्‍ने व्यक्ति हुनुहुन्छ। मण्डलीले तपाईंको मान गर्छ। तपाईंले मण्डलीमै काम गरिरहनुभयो र अरू मानिसहरू ल्याउनुभयो भने, मण्डली दह्रिलो बन्‍नेछ। मिलेर हामीले परमेश्‍वरको काम गर्न सक्छौँ—त्यो एकदम राम्रो हुनेछ!”

तिनीहरू अति पाखण्डी व्यवहार गर्दै छन् भन्‍ने थाहा थियो। तिनीहरू धेरै मान्छे अधीनमा राख्‍न पाउनुलाई मात्रै महत्त्व दिन्थे, किनभने त्यसरी तिनीहरूले थप दशांश-भेटी पाउँथे। तिनीहरू परमेश्‍वरको देखापराइप्रति लालायित थिएनन्। मैले तिनीहरूलाई भनेँ, “प्रभुलाई स्वागत गर्नु कुनै पनि कुराभन्दा महत्त्वपूर्ण छ। तपाईंहरूले जे भने पनि, म सर्वशक्तिमान्‌ परमेश्‍वरलाई पछ्याउन कहिल्यै छोड्नेछैन! तपाईंहरू मण्डली पाष्टरहरू हुनुहुन्छ। तपाईंहरू किन विश्‍वासीहरूलाई प्रभुलाई स्वागत गर्न अगुवाइ गर्नुहुन्‍न, बरु यसको विरोध र निन्दा गर्नुहुन्छ? के तपाईंहरूलाई परमेश्‍वरविरुद्ध जान्छु भन्‍ने डर लाग्दैन?” त्यसपछि एक जवान पाष्टरले रिसाउँदै मेरो कुरा काटेर भनिन्, “हामीले हाम्रो बगाल रक्षा गर्न यो सब गरिरहेका छौँ। तपाईं सर्वशक्तिमान्‌ परमेश्‍वरमै विश्‍वास गर्नुहुन्छ भने, मण्डलीले तपाईंलाई निकाल्नेछ, र हाम्रो भेडा चोर्न आउने तपाईंलाई अनुमति छैन!” उनले त्यसो भनेको सुन्दा मलाई झनै रिस उठ्यो। प्रभु फर्किआउनुभएको छ र उहाँ आफ्‍ना भेडाहरू खोज्‍न चाहनुहुन्छ। यी मण्डली अगुवाहरूले विश्‍वासीहरूलाई साँचो मार्ग अनुसन्धान गर्न डोर्‍याउने पहल गर्दै परमेश्‍वरका भेडाहरूलाई उहाँको अघि ल्याउनुपर्ने हो। विश्‍वासयोग्य सेवकले त त्यसै गर्थ्यो। तर तिनीहरूले त्यसो गरिरहेका थिएनन्। तिनीहरूले आफ्‍नो हैसियत र जीविकोपार्जन रक्षा गर्न, आफ्नो बगाल जोगाउने बहानामा अरू विश्‍वासीहरूलाई बहकाउँछन् र छल्छन्, र मानिसहरूलाई आफ्नो पछि लगाउँदै परमेश्‍वरको कामको विरोध र निन्दा गर्ने बनाउँछन्। तिनीहरू अत्यन्तै ढोङ्गी—र पूर्ण रूपमा दुष्ट सेवकहरू हुन्! यसले सर्वशक्तिमान्‌ परमेश्‍वरको एक उद्धरण याद दिलायो। “आज पनि धेरै मानिसहरूले त्यस्तै प्रकारका गल्तीहरू गरेका छन्। तिनीहरूले आफ्नो सारा शक्तिले परमेश्‍वर तुरुन्तै देखा पर्नुहुने घटनाको घोषणा गर्छन्, तैपनि फेरि उही समयमा परमेश्‍वर देखा पर्नुहुने कुराको निन्दा गर्छन्; तिनीहरूको ‘असम्भव’ विचारले फेरि एकचोटि परमेश्‍वर देखा पर्नुहुने कुरालाई तिनीहरूको कल्पनाका सीमितताहरूमा बन्द गरी राख्छ। अनि त्यसैले धेरै मानिसहरूलाई मैले परमेश्‍वरको वचनको कुरा आउँदा जङ्गली र कठोर हाँसो छुटेको देखेको छु। तर के यो हाँसो यहूदीहरूको दोषारोपण र ईश्‍वरनिन्दा भन्दा फरक छ र? तिमीहरू सत्यताको उपस्थितिमा आदरयुक्त छैनौं, तिमीहरूमा तृष्णाको मनोवृत्ति हुने कुरा त परै जाओस्। तिमीहरूले गर्ने सबै कुरा भनेको अन्धाधुन्ध अध्ययन गर्नु र कुनै चासोबिनै पर्खि बस्नु हो। यसरी अध्ययन गरी पर्खी बसेर तिमीहरूले के प्राप्त गर्छौ? के तिमीहरूले परमेश्‍वरबाट व्यक्तिगत मार्गदर्शन पाउँछौं भन्‍ने लाग्छ? यदि तँले परमेश्‍वरको वाणीलाई छुट्ट्याउन सक्दैनस् भने, कुन तरिकामा तँ परमेश्‍वर देखा पर्नुहुने घटनाको साक्षी बन्न योग्य हुन्छस्?” (वचन, खण्ड १। परमेश्‍वरको देखापराइ र काम। परिशिष्ट १: परमेश्‍वर देखा पर्नुभएको घटनाले नयाँ युगलाई प्रारम्भ गरेको छ)। सर्वशक्तिमान्‌ परमेश्‍वरका वचनहरू एकदमै स्पष्ट छन्। यी पाष्टरहरूले सत्यता वा परमेश्‍वरको वचनलाई अलिकति पनि आदरसाथ लिँदैनन्। तिनीहरू परमेश्‍वरले आखिरी दिनहरूमा खुलासा गर्नुभएका ख्रीष्टविरोधी, दुष्ट नोकरहरू हुन्। तिनीहरूसँग परमेश्‍वरको देखापराइबारे गवाही दिने अधिकार छैन। अन्तिममा, सर्वशक्तिमान्‌ परमेश्‍वरमाथिको मेरो विश्‍वास कति दह्रिलो छ भन्‍ने देखेपछि, तिनीहरू मलाई छोड्न बाध्य भए।

तिनीहरूले विश्‍वासीहमाझ धारणा र अफवाहहरू फैलाए। तिनीहरूले उनीहरूलाई सर्वशक्तिमान्‌ परमेश्‍वरका विश्‍वासीहरूसँग भेटघाट गर्न दिएनन्, र बहकाएर उहाँको विरोध गर्न लगाए। तिनीहरूले हरेक व्यक्तिलाई सर्वशक्तिमान्‌ परमेश्‍वरलाई पछ्याए मण्डलीबाट निकाल्छौँ भन्दै चेतावनी दिए। यो छल र बाधाको कारण कैयौँ मानिसहरूले सर्वशक्तिमान्‌ परमेश्‍वरको कामको अनुसन्धान गर्ने आँट गरेनन्। पादरीवर्ग परमेश्‍वरको कामविरुद्ध यति जोडतोडसाथ लागेको देख्दा मलाई रिस उठ्यो, र म तिनीहरूसँग तर्क गर्न चाहन्थेँ। तर मेरा प्रयासहरू व्यर्थ हुनेछन् भन्‍ने थाहा थियो। मैले परमेश्‍वरलाई प्रार्थना गरेँ र मैले के गर्ने भनेर थाहा पाउन उहाँसित अन्तर्दृष्टि मागेँ। पछि, एक सिस्टरले मलाई यसो भन्दै सङ्गति दिइन्, “विगतमा फरिसीहरूले प्रभु येशू मसीह हुनुहुन्छ भनी प्रमाणित गर्न उहाँलाई क्रूसबाट ओर्लनुहोस् भनी भने, तर उहाँले त्यसो गर्नुभएन। उहाँले तिनीहरूलाई देखाउन त्यो प्रमाणित नगर्नुभएको भए पनि, के उहाँको सुसमाचार सारा संसारभरि फैलिएन र? सबै कुरामा परमेश्‍वरले शासन र बन्दोबस्त गर्नुहुन्छ। हामीले असल-खराब चिन्‍न सकौँ भनेर उहाँले यी ख्रीष्टविरोधीका कार्यहरू प्रयोग गर्नुहुन्छ। तिनीहरूमार्फत, हामीले शैतानले कसरी मान्छे बहकाउँछ र परमेश्‍वरविरुद्ध लड्छ भन्‍ने देख्छौँ। हामी शैतानको दुष्टता र निर्लज्‍जता देख्छौँ, त्यसलाई घृणा गर्छौँ, र धर्मका ती पादरीवर्गलाई इन्कार गर्छौँ। त्यो परमेश्‍वरको बुद्धि हो।” उनको सङ्गति सुनेपछि मेरो हृदय उज्यालो भयो, र पादरीवर्गको कारण म पछि हट्न छोडेँ। पाष्टरहरूले मण्डलीको ढोका कडाइसाथ बन्द गरेकाले, हामी सुरुमा अरू ठाउँमा सुसमाचार सुनाउन गयौँ। चाँडै नै, धेरै मानिसहरूले सर्वशक्तिमान्‌ परमेश्‍वरको आखिरी दिनहरूको काम अनुसन्धान गरी स्विकारे।

त्यसपछि मैले सर्वशक्तिमान्‌ परमेश्‍वरका वचनहरूका थप केही खण्ड पढेँ। ती खण्डहरूले मलाई परमेश्‍वरको विरोध गर्ने पाष्टरहरूको सारबारे थप स्पष्टता दिए। सर्वशक्तिमान्‌ परमेश्‍वर भन्‍नुहुन्छ, “के तिमीहरू फरिसीहरूले येशूको विरोध गर्नुको जड जान्‍न चाहन्छौ? के तिमीहरू फरिसीहरूको सार जान्‍न चाहन्छौ? तिनीहरू मसीहका बारेमा कल्पनाहरूले भरिएका थिए। यसअतिरिक्त, तिनीहरूले मसीह आउनुहुन्छ भनी विश्‍वास त गरे, तर जीवनको सत्यतालाई भने पछ्याएनन्। त्यसैले, तिनीहरू आज पनि अझै मसीहको प्रतीक्षा गर्छन्, किनभने तिनीहरूसित जीवनको मार्गको कुनै ज्ञान छैन र सत्यताको मार्ग के हो भन्‍ने कुरा तिनीहरूलाई थाहा छैन। यस्ता मूर्ख, हट्ठी र निर्बुद्धि मानिसहरूले परमेश्‍वरको आशिष्‌ प्राप्‍त गर्न सक्थे भनी कसरी तिमीहरू भन्छौ? तिनीहरूले मसीहलाई कसरी देख्‍न सक्थे? तिनीहरूले येशूको विरोध गरे, किनभने तिनीहरूले पवित्र आत्माको कार्यको दिशा थाहा पाएनन्, र येशूले बोल्नुभएको सत्यताको मार्गलाई चिनेनन्; यसका अतिरिक्त, तिनीहरूले मसीहलाई पनि बुझेनन्। तिनीहरूले मसीहलाई कहिल्यै नदेखेका, र तिनीहरू मसीहका साथमा कहिल्यै नरहेका हुनाले, तिनीहरूले मसीहको नाउँमा मात्रै अल्झिबस्‍ने तर मसीहको सारलाई हरसम्भव साधनहरूद्वारा विरोध गरिरहने गल्ती गरे। सारमा यी फरिसीहरू हट्ठी र अहङ्कारी थिए र तिनीहरूले सत्यताको पालन गर्दैनथे। परमेश्‍वरप्रति तिनीहरूको विश्‍वासको सिद्धान्त यस्तो थियोः तिम्रो प्रचार जति नै गहन भए पनि, तिम्रो अधिकार जति नै उच्‍च भए पनि, तिमीलाई मसीह नभनिएसम्म तिमी ख्रीष्ट होइनौ। के यो विश्‍वास उपहासपूर्ण र हास्यास्पद छैन र?” (वचन, खण्ड १। परमेश्‍वरको देखापराइ र काम। तैँले येशूको आत्मिक शरीरलाई देख्दासम्ममा, परमेश्‍वरले स्वर्ग र पृथ्वीलाई नयाँ बनाइसक्‍नुभएको हुनेछ)। “भव्य मण्डलीहरूमा बाइबल पढ्ने र दिनभरि नै वाचन गरिरहने व्यक्तिहरू पनि छन् तर उनीहरूमध्ये एक जनाले पनि परमेश्‍वरको कार्यको उद्देश्य बुझेको हुँदैन। उनीहरूमध्ये एक जना पनि परमेश्‍वरलाई जान्न सक्षम छैन, उनीहरूमध्ये कोही परमेश्‍वरको इच्छामा एकचित्त हुने बारेमा त कुरै नगरौं। उनीहरू सबैजना परमेश्‍वरलाई प्रवचन सुनाउन उचाइमा उभिएका व्यर्थका दुष्ट मानिसहरू हुन्। उनीहरूले परमेश्‍वरको ध्वजा बोके तापनि जानीबुझीकनै परमेश्‍वरको विरोध गर्छन्। परमेश्‍वरमा विश्‍वास भएको दाबी गर्दै उनीहरूले मान्छेको मासु खान्छन् र रगत पिउँछन्। त्यस्ता सबै मानिस मान्छेको आत्मा निल्ने दियाबलसहरू हुन्, सही मार्गमा हिँड्ने प्रयास गरिरहेका व्यक्तिहरूलाई रोक्ने प्रमुख दुष्टात्माहरू हुन्, र परमेश्‍वरको खोजी गर्ने व्यक्तिहरूलाई अवरोध गर्ने बाधा-अड्चनहरू हुन्। उनीहरू ‘स्वस्थ विधान’ का जस्तो लाग्न सक्छन् तर उनीहरू मानिसहरूलाई परमेश्‍वरविरुद्ध उभिन अगुवाइ गर्ने ख्रीष्टविरोधीहरूबाहेक केही होइनन् भन्‍ने कुरा कसरी उनीहरूका अनुयायीहरूले थाहा पाउन सक्छन्? उनीहरू मानव आत्मा निल्न समर्पित जीवित शैतान हुन् भन्‍ने कुरा कसरी ती अनुयायीहरूले थाहा पाउन सक्छन्?” (वचन, खण्ड १। परमेश्‍वरको देखापराइ र काम। परमेश्‍वरलाई नचिन्‍ने सबै मानिस परमेश्‍वरको विरोध गर्नेहरू हुन्)। म पाष्टरहरूलाई साँच्‍चै आदर गर्ने गर्थेँ। तिनीहरूले धेरै वर्ष प्रभुको लागि काम गरेका र बाइबल राम्ररी जानेका थिए। तिनीहरू अरूप्रति निकै प्रेमिलो देखिन्थे। तिनीहरूले आफ्‍ना प्रवचनहरूमा, विश्‍वासीहरूलाई जागा रहनू र प्रभुको पुनरागमन धैर्यसाथ कुर्नू भन्थे, ताकि तिनीहरू प्रभुको पुनरागमन कुर्ने साँचो विश्‍वासीहरू हुन सकून्। तर सर्वशक्तिमान्‌ परमेश्‍वरका वचनहरूको प्रकाश र तथ्यहरूले देखाएको कुराले त्यो मेरो विचारलाई हटायो। तिनीहरू भक्त देखिन्थे, तर जब तिनीहरूले प्रभुको पुनरागमनको खबर सुने, तिनीहरूको परमेश्‍वरविरोधी, र परमेश्‍वरलाई घृणा गर्ने रूप देखियो। मैले तिनीहरूलाई सर्वशक्तिमान्‌ परमेश्‍वरको कामको गवाही दिँदा, तिनीहरू अत्यन्तै अहङ्कारी भए, र जिद्दी भई बाइबलको शाब्दिक अर्थमै अल्झिरहे। सर्वशक्तिमान्‌ परमेश्‍वरका वचनहरू जति नै अख्तियारपूर्ण र शक्तिशाली भए पनि, तिनीहरूले यसलाई ग्रहण गरेनन्, बरु विरोध र निन्दा गरिरहे। विश्‍वासीहरूलाई सर्वशक्तिमान्‌ परमेश्‍वरको कामको अनुसन्धान गर्नबाट रोक्‍न तिनीहरूले धम्कीको सहारा लिए। तिनीहरूले आफ्‍नै हैसियत र जीविकोपार्जनको खातिर मानिसहरूलाई साँचो मार्ग अनुसन्धान गर्नबाट रोक्‍ने युक्ति रचे। यदि सबैले सर्वशक्तिमान्‌ परमेश्‍वरमा विश्‍वास गरे भने, कसैले पनि दशांश-भेटी दिँदैनन्, र आफ्‍नो पद गुम्ला भन्‍ने तिनीहरूलाई डर थियो। तिनीहरूले गर्ने हरेक कुरा २,००० वर्षपहिले फरिसीहरूले प्रभु येशूविरुद्ध गरेको जस्तै थियो, जुन परमेश्‍वरद्वारा निन्दित र श्रापित थियो। प्रभु येशूले तिनीहरूलाई यसो भन्दै भर्त्सना गर्नुभयो: “शास्‍त्रीहरू र फरिसीहरू, ढोङ्गीहरू हो, तिमीहरूलाई धिक्‍कार छ! किनभने तिमीहरूले मानिसहरूको विरुद्ध स्वर्गको राज्य बन्द गर्छौ: किनभने न त तिमीहरू आफै जान्छौ, न भित्र प्रवेश गरिरहेकाहरूलाई नै प्रवेश गर्न दिन्छौ” (मत्ती २३:१३)। “शास्‍त्रीहरू र फरिसीहरू, ढोङ्गीहरू हो, तिमीहरूलाई धिक्‍कार छ! किनभने एक जनालाई आफ्‍नो मतमा ल्याउनको लागि तिमीहरू समुद्र र भूमि चहार्छौ, अनि ऊ मतमा आएपछि उसलाई तिमीहरूभन्दा दुई गुणा बढी नरकको बालक बनाउँछौ” (मत्ती २३:१५)।

तिनीहरूसँग आमनेसामने भएको विवादमा, सर्वशक्तिमान्‌ परमेश्‍वरले मलाई शक्ति दिनुभयो, र सर्वशक्तिमान् परमेश्‍वरका वचनहरू पढेर मैले सिकेको थोरै सत्यताको कारण यस्तो परिणाम आएको थियो। यो साँच्‍चै नै मेरो जीवनको विशेष अनुभव थियो। यदि मैले सर्वशक्तिमान्‌ परमेश्‍वरमा विश्‍वास नगरेको र उहाँको वचन नपढेको भए, म पनि अरू विश्‍वासीहरूजस्तै परमेश्‍वरमा विश्‍वास गर्ने तर मान्छेलाई पुज्ने र पछ्याउने हुन्थेँ। ती ढोङ्गी फरिसी र ख्रीष्टविरोधीहरूलाई मैले कुनै पनि हालतमा चिन्‍ने थिइनँ। मैले पादरीवर्गको उपासना गरेको कारण म गलत मार्गमा पर्ने थिएँ, र परमेश्‍वरले मलाई हटाउनुहुने थियो। सर्वशक्तिमान्‌ परमेश्‍वरलाई धन्यवाद होस्!


१४. कर्तव्यमा चिप्ले हुनुको परिणाम

लिन रान, चीन

सन् २०२३ को जुलाईमा, म मण्डलीका लागि भिडियोहरू बनाउँदै थिएँ। मैले धेरै समय अभ्यास नगरेकीले, र मेरा प्राविधिक सीपहरू सामान्य भएकाले, कतिपय कठिन भिडियोहरू मेरी सहकर्मी, सिस्टर च्याङ्ग सिनले सम्हालेकी थिइन्, भने मचाहिँ केवल सरल र बनाउन सजिलो भिडियोमा काम गर्थेँ। मैले मनमनै सोचेँ, “म भर्खरै आएकी छु, मैले धेरै सिद्धान्तहरू जानेकी छैन, र मेरा सीपहरू पनि त्यति राम्रा छैनन्, तर च्याङ्ग सिन यहीँ छिन्, म बिस्तारै सिक्दै गरौँला नि।” केही अध्ययनपछि, मैले केही प्रगति त गरेँ, तर जब-जब मैले बनाउन गाह्रो हुने भिडियो देख्थेँ, त्यो नबनाउनलाई म कुनै बहाना बनाउँथेँ, सोच्थेँ, “यस्तो खालको भिडियो बनाउन साह्रै गाह्रो हुनेछ, यसका लागि धेरै मेहनत चाहिन्छ र मैले ठूलो मूल्य चुकाउनुपर्छ!” मैले बनाउन सजिलो भिडियोहरू मात्र छानेकीले, काम आरामदायी थियो र मैले कुनै दबाब महसुस गरिनँ। मैले च्याङ्ग सिनलाई निरन्तर अनुसन्धान, खोजी र मनन गरिरहने पाएँ, र मैले सोचेँ, “च्याङ्ग सिन मभन्दा सिपालु छिन् र कहिलेकाहीँ त उनले पनि अनुसन्धान गर्नुपर्छ, यदि मैले ती भिडियोहरू बनाएको भए, मैले त झन् ठूलो मूल्य चुकाउनुपर्थ्यो। त्यो त साह्रै गाह्रो र थकाइलाग्दो हुनेथियो! म त सरल भिडियोहरू बनाउने काम नै गरिरहन्छु।” यसरी, मैले केही समय कुनै दबाब महसुस नगरी आफ्नो कर्तव्य निर्वाह गरेँ। पछि, जब च्याङ्ग सिनले भिडियो बनाउँदा कठिनाइको सामना गर्थिन्, उनी मलाई उनीसँगै समस्याबारे अनुसन्धान र छलफल गर्न आग्रह गर्थिन्। मैले यो साह्रै गाह्रो र दिक्कलाग्दो पाएँ, त्यसैले मैले यसमा मद्दत नै गरिनँ। मैले ती सबै गाह्रा भिडियोहरू सदा झैँ च्याङ्ग सिनतिरै पन्छाइरहेँ, र आफूलाई चुनौती दिने कत्तिपनि कोसिस गरिनँ। सिस्टर च्याङ्ग सिनमाथि धेरै काम थुप्रिएको र उनी निकै दबाबमा परेको देख्दा पनि, मैले उनलाई मद्दत गर्न चाहिनँ। समय बित्दै जाँदा, मलाई आफ्नो कर्तव्यमा निद्रा लाग्न थाल्यो र लामो समयसम्म कुनै प्रगति गरिनँ। मलाई आफ्नो स्थिति ठीक नभएको महसुस भयो, र आफैलाई सोधेँ, “म आफू नयाँ भएकी र यो कामबारे अझै स्पष्ट नभएको बहाना बनाएर सधैँ सबै गाह्रा भिडियोहरू सिस्टर च्याङ्ग सिनतिर पन्छाउँदै, आफूलाई जोगाइरहन्छु, मूल्य चुकाउन वा प्रयास गर्न चाहन्नँ। के म कठिनाइहरूबाट भाग्ने र विपत्तिको सामु घुँडा टेक्ने गरिरहेकी छैन र?”

पछि, मैले परमेश्‍वरका सान्दर्भिक वचनहरू खोजेँ। परमेश्‍वर भन्‍नुहुन्छ: “कर्तव्य निर्वाह गर्दा मानिसहरू सधैँ थकाइलाग्दो नहुने, र घरबाहिर गई नानाथरी कुराको सामना गर्नु नपर्ने हल्का काम छान्छन्। यसलाई सजिलो काम छान्‍नु र गाह्रो कामदेखि भाग्‍नु भनिन्छ, र यो देहसुखप्रतिको लालसाको प्रकटीकरण हो। अरू के-के छन्? (कर्तव्य अलिक गाह्रो, अलिक थकाइलाग्दो, र मूल्य चुकाउनुपर्ने हुँदा सधैँ गुनासो गर्नु।) (खानेकुरा र लुगाफाटा, अनि देहसुखमा तल्लीन हुनु।) यी सबै देहसुखप्रतिको लालसाका प्रकटीकरण हुन्। यस्तो व्यक्तिले एकदमै गाह्रो वा जोखिमपूर्ण काम देखेमा, त्यो अरू कसैलाई भिराउँछ; आफूले चाहिँ आरामदायी काम मात्र गर्छ, र आफ्नो क्षमता कमजोर भएको, कार्य क्षमता नभएको, र यो काम वहन गर्न नसक्ने भन्दै बहाना बनाउँछन्—जबकि वास्वतमा देहसुखको लालसाले गर्दा त्यस्तो भएको हुन्छ। … के देहसुखमा लिप्त हुने मानिसहरू कर्तव्य निर्वाह गर्न उपयुक्त हुन्छन्? कसैले कर्तव्य पूरा गर्ने कुरा उठाउनेबित्तिकै, वा मूल्य चुकाउने र कठिनाइ भोग्‍नेबारे बोल्‍नेबित्तिकै, तिनीहरूले टाउको हल्लाइरहन्छन्। तिनीहरूमा समस्यै समस्या हुन्छन्, तिनीहरू गुनासोका पोका हुन्, र तिनीहरू नकारात्मकताले भरिएका हुन्छन्। यस्ता मानिसहरू बेकारका हुन्, तिनीहरू आफ्नो कर्तव्य निर्वाह योग्य हुँदैनन् र तिनीहरूलाई हटाइनुपर्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (२))। परमेश्‍वरले के खुलासा गर्नुहुन्छ भने कतिपय मानिसहरू आफ्नो कर्तव्य निर्वाह गर्दा सधैँ सजिलो काम रोज्छन् र गाह्रो कामबाट पन्छिन्छन्, र जब-जब उनीहरू गाह्रो काम देख्छन्, उनीहरू त्यसलाई अरूतिरै पन्छाउँछन्, र आफ्नो लागि सजिलो र सरल काम मात्र रोज्छन्। यस्ता मानिसहरू भौतिक सुखभोगमा लिप्त हुन्छन् र कर्तव्य निर्वाह गर्न अयोग्य हुन्छन्। आत्मचिन्तन गर्दा, मैले आफूले पनि त्यस्तै व्यवहार देखाएको महसुस गरेँ। च्याङ्ग सिनसँग सहकार्य गर्दा, मैले ती जटिल भिडियोहरू बनाउन खोजी, मनन र अनुसन्धान गर्नु, अनि मूल्य चुकाउनु आवश्यक हुन्छ भन्‍ने बुझेँ, तर मलाई यो दिक्कलाग्दो र साँच्चै टाउको दुखाइको विषय लाग्यो, त्यसैले मैले अनुभवहीन भएको बहाना बनाएर यी कुराहरू च्याङ्ग सिनतिर पन्छाएँ। मैले सरल र बनाउन सजिला भिडियोहरू मात्र रोजेँ, त्यसैले मैले कुनै दबाब महसुस गरिनँ र म तनावमुक्त थिएँ। पछि, जब च्याङ्ग सिनले भिडियो बनाउँदा कठिनाइहरूको सामना गर्थिन् अनि अनुसन्धान र छलफलका लागि मेरो मद्दत आवश्यक हुन्थ्यो, मलाई त्यो दिक्कलाग्दो लाग्थ्यो र मेहनत लगाउने झन्झट नै गर्न चाहन्नथेँ। मैले आफ्नो कर्तव्य निर्वाह गर्दा, मेहनत र त्याग आवश्यक पर्ने कामहरू अरूतिर पन्छाउँदै, सुखभोगमा लिप्त भएँ, अनि चिप्ले र कामचोर बनेँ। यस्तो व्यवहारले गर्दा मैले आफ्नो निष्ठा र स्वाभिमान सबै गुमाएँ। यसरी नै आफ्नो कर्तव्य निर्वाह गरेमा म निश्चय नै परमेश्‍वरद्वारा तिरस्कृत हुने र हटाइने थिएँ। यस बिन्दुमा आएर मात्र मलाई अलिकति डर लाग्यो। म उत्प्रेरणाविहीन, झाराटारुवा, र देहमा मग्न हुन सक्दिनथेँ।

पछि, एउटा अनुभवात्मक गवाहीको भिडियो हेर्दा, मैले परमेश्‍वरका वचनको एउटा खण्ड देखेँ जुन मेरो अवस्थासँग राम्ररी मिल्थ्यो। सर्वशक्तिमान्‌ परमेश्‍वर भन्‍नुहुन्छ: “प्रभु येशूले एकपटक भन्‍नुभयो, ‘किनभने जोसँग छ, उसलाई दिइनेछ, र ऊसँग अझै प्रशस्त हुनेछ: तर जोसँग छैन, ऊसँग भएको पनि ऊबाट खोसिनेछ’ (मत्ती १३:१२)। यी वचनहरूको अर्थ के हो? यिनीहरूको अर्थ हो—यदि तैँले आफ्नो कर्तव्य वा कार्य गरिनस् वा त्यसमा आफूलाई समर्पित गरिनस् भने, परमेश्‍वरले तँसित भएका कुरा ‘खोस्‍नुहुनेछ’। ‘खोस्‍नुहुनेछ’ भन्‍नुको अर्थ के हो? यसले मानिसहरूलाई कस्तो अनुभूति गराउँछ? हुन सक्छ, तैँले आफ्नो क्षमता र वरदानद्वारा प्राप्त गर्न सक्‍ने कुरा प्राप्त गर्न सक्दैनस्, र तँलाई केही महसुस हुँदैन अनि तँ ठ्याक्कै गैरविश्‍वासीजस्तै छस्। परमेश्‍वरले सबै कुरा खोस्‍नु भनेको त्यही हो। यदि तँ आफ्नो कर्तव्यमा लापरवाह छस्, मूल्य चुकाउँदैनस्, र तँ निष्कपट छैनस् भने, परमेश्‍वरले तँसित भएका कुरा खोस्‍नुहुनेछ, उहाँले तेरो कर्तव्य निर्वाह गर्ने अधिकार फिर्ता लिनुहुनेछ, उहाँले तँलाई यो अधिकार दिनुहुनेछैन। परमेश्‍वरले तँलाई वरदान र क्षमता दिनुभयो, तर तैँले आफ्नो कर्तव्य राम्ररी निर्वाह गरिनस्, परमेश्‍वरप्रति आफूलाई समर्पित गरिनस्, वा मूल्य चुकाइनस् र तैँले त्यसमा मन लगाइनस्, त्यसकारण परमेश्‍वरले तँलाई आशिष् नदिनुहुने मात्र होइन, तँसित भएका कुरा पनि खोस्‍नुहुनेछ। परमेश्‍वरले मानिसहरूलाई विशेष सीपका साथै ज्ञान र बुद्धि दिएर वरदान प्रदान गर्नुहुन्छ। मानिसहरूले यी कुरा कसरी प्रयोग गर्नुपर्छ? तैँले आफ्नो विशेष सीप, वरदान, ज्ञान र बुद्धिलाई आफ्नो कर्तव्यमा समर्पित गर्नैपर्छ। तैँले आफ्नो हृदय प्रयोग गर्नुपर्छ अनि आफूलाई थाहा भएका, आफूले बुझेका, र आफूले प्राप्त गर्न सक्‍ने सबै कुरा आफ्नो कर्तव्यमा लगाउनैपर्छ। यसो गर्दा तँ आशिषित हुनेछस्। परमेश्‍वरद्वारा आशिषित् हुनुको अर्थ के हो? यसले मानिसहरूलाई कस्तो महसुस गराउँछ? तिनीहरूले परमेश्‍वरबाट अन्तर्दृष्टि र मार्गदर्शन पाएका छन्, र तिनीहरूले आफ्‍नो कर्तव्य निर्वाह गर्दा तिनीहरूसित मार्ग हुन्छ। अरू मानिसहरूलाई तेरो क्षमता र तैँले सिकेका कुराहरूले तँलाई काम पूरा गर्न सक्षम पार्न नसकेकोजस्तो लाग्न सक्छ—तर यदि परमेश्‍वरले काम गर्नुहुन्छ र तँलाई अन्तर्दृष्टि प्रदान गर्नुहुन्छ भने, तँ ती कुरा बुझ्न र ती काम गर्न मात्र होइन, ती काम राम्रैसित गर्नसमेत सक्षम हुनेछस्। अनि अन्त्यमा, तैँले अलमल्ल हुँदै मनमनै यस्तो सोच्नेछस्, ‘म त यति दक्ष थिइनँ, तर अहिले मभित्र कति धेरै असल कुराहरू छन्—र यी सबै सकारात्मक छन्। मैले यी कुराहरू कहिल्यै अध्ययन गरिनँ, तर म अहिले अचानक यी सबै कुराहरू बुझ्ने भएको छु। म अचानक कसरी यति तीक्ष्ण भएँ? अहिले म कसरी यति धेरै कुराहरू गर्न सक्‍ने भएँ?’ तैँले यो कुरा व्याख्या गर्न सक्नेछैनस्। यी त परमेश्‍वरबाटको अन्तर्दृष्टि र आशिष् हुन्; यसरी नै परमेश्‍वरले मानिसहरूलाई आशिष् दिनुहुन्छ। तिमीहरूले आफ्नो कर्तव्य निभाउँदा वा काम गर्दा यदि यस्तो महसुस गर्दैनौ भने, तिमीहरू परमेश्‍वरद्वारा आशिषित् भएका छैनौ। यदि तँलाई आफ्नो कर्तव्य निभाउनु सधैँ निरर्थक लाग्छ भने, यदि तँलाई गर्नुपर्ने कुनै कुरा नै छैन जस्तो लाग्छ र तैँले आफूलाई योगदान दिन सक्‍ने अवस्थामा पुर्‍याउन सक्दैनस् भने, यदि तैँले कहिल्यै अन्तर्दृष्टि पाउँदैनस् र आफूसित प्रयोग गर्न सकिने कुनै चातुर्य वा बुद्धि आफूमा नभएको महसुस गर्छस् भने, यो समस्या हो। यसले तँसँग आफ्‍नो कर्तव्य पूरा गर्ने सही अभिप्राय वा सही मार्ग छैन, र परमेश्‍वरले अनुमोदन गर्नुहुन्‍न, र तेरो स्थिति अस्वाभाविक छ भन्‍ने देखाउँछ” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार भएर मात्र एक व्यक्ति वास्तविक मानवीय स्वरूपमा जिउन सक्छ)। परमेश्‍वरका वचनहरू पढेपछि, मैले हालसालै भिडियो बनाउने काममा मेरो प्रगति नहुनुको मुख्य कारण मेरो कर्तव्यप्रतिको गलत मनोवृत्ति नै रहेछ भनेर बुझेँ। मलाई चिन्ता गर्नुपर्ने र आफैलाई थकाउनुपर्ने कुराको डर लाग्थ्यो, र म सजिला कामहरू मात्र रोज्दै आफ्नो कर्तव्यमा मेहनत लगाउन अनिच्छुक थिएँ। मैले आफ्नो मन र ऊर्जा आफ्नो कर्तव्यमा लगाइनँ, र म सधैँ चिप्ले र कामचोर बनेँ। परमेश्‍वरले मेरो कर्तव्यप्रतिको मनोवृत्तिलाई घृणा गर्दै मसँग सुरुमा भएको कुरा पनि खोस्नुभएको थियो। मैले आफ्नो कर्तव्यमा कुनै प्रगति गरेकी थिइनँ, र सरल भिडियोहरू पनि राम्ररी बनाउन सक्दिनथेँ। यदि मैले पश्चात्ताप नगरेकी भए, मैले आफ्नो कर्तव्य पूर्ण रूपमा गुमाउन सक्थेँ। नयाँ विश्‍वासीहरूलाई मलजल गर्ने अभ्यास गर्दाको समयबारे चिन्तन गर्दा, सुरुमा, मैले नबुझेका पनि धेरै सिद्धान्तहरू थिए, तर मेरी सहकर्मी सिस्टरले मसँग सङ्गति गरेर मलाई मद्दत गरिन्। जब-जब मैले कठिनाइहरूको सामना गर्थेँ, म उनलाई सोध्ने गर्थेँ, र म कामकुरालाई सारांशित, अध्ययन, र अक्सर परमेश्‍वरलाई प्रार्थना गर्ने गर्थेँ। त्यस बेला, मैले छिटो प्रगति गरेँ र आफ्नो कर्तव्यमा प्रभावकारी थिएँ। अहिलेको तुलनामा, मैले धेरै समय भिडियो उत्पादनको अभ्यास नगरेकी भए पनि, त्यस्ता केही सीपहरू थिए जुन मैले ध्यान लगाएर अध्ययन गरेमा निपुणता हासिल गर्न सक्थेँ। तर म शारीरिक सुखभोगमा लिप्त भएँ, प्रगति गर्ने इच्छाको कमी भयो, र मूल्य चुकाउन अनिच्छुक भएँ, त्यसैले मेरो पेसागत सीपमा सुधार भएको थिएन र मैले आफ्नो कर्तव्य निर्वाह गर्दा परमेश्‍वरको मार्गदर्शन देख्न सकेकी थिइनँ। परमेश्‍वर मानिसहरूप्रति निष्पक्ष र धर्मी हुनुहुन्छ। यदि हामीले मूल्य चुकायौँ र आफ्नो कर्तव्यमा हृदय लगायौँ भने, हामीले परमेश्‍वरको अन्तर्दृष्टि र मार्गदर्शन पाउनेछौँ, र हामीले आफ्नो जीवन प्रवेश र पेसागत सीप दुवैमा प्रगति गर्नेछौँ। तर यदि हामीले आफ्नो कर्तव्यमा हृदय लगाएनौँ र चिप्ले अनि कामचोर बन्यौँ भने, हामी अन्ततः प्रकटित हुनेछौँ, र समय बित्दै जाँदा, हामीले अन्यथा हासिल गर्न सक्ने कुरा पनि हासिल गर्नेछैनौँ। यसबारे चिन्तन गर्दा, मलाई धेरै दोषी र पश्चात्ताप महसुस भयो। परमेश्‍वरको अभिप्राय म मूल्य चुकाऊँ र आफ्नो कर्तव्यमा हृदय लगाऊँ, आफ्नो कर्तव्यमा आफ्नो कार्यको अभ्यास गरूँ, र सुसमाचार फैलाउन र परमेश्‍वरको गवाही दिन अझ राम्रा भिडियोहरू बनाऊँ भन्‍ने हो। तर म अल्छी र सुखभोगमा लिप्त भएकी थिएँ, मैले आफ्नो कर्तव्यमा साँच्चै मूल्य चुकाएकी र आफूले गर्नुपर्ने काम गरेकी थिइनँ। मैले परमेश्‍वरका आशालाई निराश पारेकी थिएँ। ममा साँच्चै मानवताको कमी थियो र आफ्ना लागि के राम्रो हो भन्‍नेबारे म अनभिज्ञ थिएँ! यो कुरा बुझेपछि, म रोएँ र परमेश्‍वरलाई प्रार्थना गरेँ, “हे परमेश्‍वर, मैले त्यस्तो मनोवृत्तिले आफ्नो कर्तव्य निर्वाह गर्नुहुँदैनथ्यो। म साँच्चै यति विश्‍वास गर्न नसकिने रहेछु! परमेश्‍वर, म तपाईँसामु पश्चात्ताप गर्न तत्पर छु। कृपया मेरो हृदयको छानबिन गर्नुहोस्, र मलाई मार्गदर्शन र मद्दत गर्नुहोस्।”

त्यसपछि, मैले म कठिनाइहरूको सामना गर्दा किन सधैँ पछि हट्थेँ भन्‍ने बुझ्न फेरि खोजी गरेँ। मैले परमेश्‍वरका यी वचनहरू पढेँ: “आज, परमेश्‍वरको कार्यको अर्को चरण सुरु हुन बाँकी नै भए पनि, तँबाट अपेक्षा गरिएका मापदण्डहरू र तँलाई जिउन आग्रह गरिएका कुराहरू अतिरिक्त होइनन्। काम धेरै छन्, र सत्यता पनि धेरै छन्; के ती तैँले थाहा पाउन योग्य छैनन् र? के परमेश्‍वरको सजाय र न्याय तेरो आत्मालाई बिउँझाउन असक्षम छ? के परमेश्‍वरको सजाय र न्याय तँलाई आफूले आफैलाई घृणा गर्ने बनाउन असक्षम छ? के तँ शैतानको प्रभावमा रही शान्ति र आनन्द एवं थोरै दैहिक सहजतामा जिउन पाउँदा सन्तुष्ट छस्? के तँ सबै मानिसहरूमध्ये सबैभन्दा नीच छैनस् र? मुक्तिलाई देखेका तर यसलाई प्राप्त गर्नको लागि खोजी नगर्ने मानिसहरूजत्तिको मूर्ख अरू कोही पनि हुँदैन; देहमा लिप्त हुने र शैतानको आनन्द लिने मानिसहरू यिनै हुन्। परमेश्‍वरमाथिको तेरो विश्‍वासमा तँ कुनै पनि चुनौती वा संकष्टहरू, वा थोरै पनि कष्ट नआओस् भन्‍ने आशा गर्छस्। तँ सधैँ त्यस्ता कुराहरूको खोजी गर्छस् जुन व्यर्थ छन्, र तैँले जीवनलाई कुनै मूल्यको ठान्दैनस्, बरु सत्यताको सट्टा आफ्‍नै अनावश्यक विचारहरूलाई अघि राख्छस्। तँ कति बेकामे छस्! तँ सुँगुरजस्तै जिउँछस्—तँ अनि सुँगुर र कुकुरहरूको बीचमा के भिन्‍नता छ र? सत्यताको खोजी नगरेर देहलाई प्रेम गर्नेहरू सबै नै पशुहरू होइनन् र? आत्माविहीन रहेका मृत मानिसहरू सबै जिउँदो लासहरू होइनन् र? तिमीहरूका माझमा कति वचनहरू बोलिएका छन्? के तिमीहरूका माझमा थोरै काम मात्र गरिएका छन्? तिमीहरूका माझमा मैले कति भरणपोषण गरेँ? त्यसो भए तैँले त्यो किन प्राप्त गरेको छैनस्? तँलाई केको बारेमा गुनासो गर्नु छ? के तैँले देहलाई अत्यन्तै धेरै प्रेम गर्ने हुनाले तैँले केही पनि प्राप्त नगरेको कुरा साँचो होइन र? अनि, के यो तेरा विचारहरू अत्यन्तै अनावश्यक भएकोले होइन र? के यो तँ अत्यन्तै मूर्ख भएकोले होइन र? … सधैँ देहको खोजी गर्ने तँजस्तो कायरमा—के तँमा हृदय छ, के तँसँग आत्मा छ? के तँ वनपशु होइनस् र? सट्टामा केही पनि नमागी नै म तँलाई साँचो मार्ग दिन्छु, तैपनि तैँले यसको खोजी गर्दैनस्। के तँ परमेश्‍वरमा विश्‍वास गर्नेहरूमध्ये एक होस्? म तँलाई साँचो मानव जीवन दिन्‍छु, तैपनि तँ यसलाई खोज्दैनस्। के तँ सुँगुर वा कुकुरभन्दा फरक छस् र? सुँगुरहरूले मानिसको जीवनको खोजी गर्दैनन्, तिनीहरू शुद्ध गरिने कार्यको खोजी गर्दैनन् र तिनीहरूले जीवन के हो भन्‍ने कुरा बुझ्दैनन्। हरेक दिन, टन्‍न खाएपछि तिनीहरू सुत्छन्। मैले तँलाई साँचो मार्ग दिएको छु, तैपनि तैँले यसलाई प्राप्त गरेको छैनस्: तेरो हात रित्तो छ। के तँ यो जीवनलाई अर्थात् सुँगुरको जीवनलाई जारी राख्‍न तयार छस्? त्यस्ता मानिसहरू जीवित हुनुको अर्थ के छ र? तेरो जीवन तिरस्कारयोग्य र नीच छ, तँ फोहोर र दुराचारमाझ जिउँछस्, र तैँले कुनै पनि लक्ष्यहरूको खोजी गर्दैनस्; के तेरो जीवन सबैभन्दा नीच छैन र? के परमेश्‍वरको सामना गर्ने आँट तँसँग छ? तैँले यस्तै अनुभव गरिरहिस् भने, के तैँले केही प्राप्त गर्नेछस् र? साँचो मार्ग तँलाई दिइएको छ, तर तैँले यसलाई प्राप्त गर्न सक्छस् कि सक्दैनस् भन्‍ने कुरा तेरो आफ्‍नै व्यक्तिगत खोजीमा निर्भर हुन्छ” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। जब मैले “कायर” र “वनपशु” जस्ता शब्दहरू पढेँ, तब मेरो हृदयमा पीडा भयो। म ठ्याक्कै परमेश्‍वरले खुलासा गर्नुहुने त्यही प्रकारकी व्यक्ति थिएँ, जसले देहलाई माया गर्छ र सत्यता पछ्याउँदैन। आफ्नो कर्तव्य निर्वाह गर्दा, म भौतिक सुखभोगमा लिप्त भएकी थिएँ, कुनै पनि कुराको लागि मूल्य चुकाउन चाहन्नथेँ, म सधैँ सजिलो र सरल कामहरू गर्न चाहन्थेँ, र हरेक दिन झारा टारेर बिताउँथेँ। म दिनभरि खाने, पिउने, र सुत्ने मात्र गर्ने, पछ्याउने कुनै विचार वा लक्ष्य नभएको सुँगुरजस्तै भएकी थिएँ। मलाई आफ्नो कर्तव्यमा कुनै बोझ वा प्रगति गर्ने चाहना थिएन, र म सधैँ आफ्नो देहसामु झुक्थेँ। यस्तो हुनुको कारण के थियो भने मैले सधैँ “अरूको होइन, आफ्नो दुनो सोझ्याउनुपर्छ,” र “जीवन छोटो छ, त्यसैले बल हुँदा नै यसको आनन्द लिनु पर्छ,” जस्ता शैतानी विषहरूलाई जिउने नियमका रूपमा प्रयोग गरेकी थिएँ। परमेश्‍वरमा विश्‍वास गर्नुअघि, म यथास्थितिमा सन्तुष्ट रहेकी थिएँ, सुख खोज्थेँ, र ममा कुनै महत्त्वाकाङ्क्षा थिएन। जीवन यति छोटो भएकाले, मैले आफूलाई थकाउनु वा कठिन बनाउनुको सट्टा यस संसारमा हरेक दिनको आनन्द लिनुपर्छ भन्‍ने सोचेकी थिएँ। परमेश्‍वरमा विश्‍वास गर्न थालेपछि पनि, मैले आफ्नो कर्तव्य निर्वाह गर्दा यो दृष्टिकोणलाई बदलिनँ। म गाह्रा भिडियोहरू फेला पर्दा, तिनलाई च्याङ्ग सिनतिर पन्छाउँथेँ र आफ्ना लागि सजिला काम खोज्थेँ। पछि, जब सिस्टरको काम थुप्रिन्थ्यो र उनी आफ्नो कर्तव्यमा निकै दबाबमा पर्थिन्, म कामको बोझमा सामेल हुन अनिच्छुक बन्दै तिनबाट टाढै बस्थेँ र कामकुरालाई सहज रूपमा लिइदिन्थेँ। मैले सिस्टरको कठिनाइ वा मण्डलीको कामबारे नसोची केवल आफ्नै देहबारे सोचेँ। म एकदमै स्वार्थी र घृणित भएकी थिएँ! यसबारे चिन्तन गर्दा, मैले शैतानद्वारा भरिएका यी विषहरूले मलाई पतित र विलासी बनाएको, र प्रगति गर्ने कुनै इच्छाविना, म त बेकामको जीवन पो बिताइरहेकी रहेछु भन्‍ने महसुस गरेँ। यस्तो मनोवृत्तिले आफ्नो कर्तव्य निर्वाह गर्दा म पक्कै पनि लामो समय टिक्ने थिइनँ, र अन्तमा, म परमेश्‍वरद्वारा प्रकटित भई हटाइने थिएँ।

पछि, मैले परमेश्‍वरका वचनहरूबाट मानिसहरूसँग उहाँले माग गर्नुभएका कुराहरू बुझेँ। मैले परमेश्‍वरका यी वचनहरू पढेँ: “मानिलिऊँ, मण्डलीले तेरो लागि एउटा कार्यको प्रबन्ध गर्छ, र तँ यसो भन्छस्, ‘… मण्डलीले मलाई जुन काम दिए पनि म आफ्‍नो सारा हृदय र शक्तिले त्यो गर्नेछु। यदि मैले कुनै कुरा बुझिनँ वा कुनै समस्या आइपर्‍यो भने, म परमेश्‍वरलाई प्रार्थना गर्नेछु, सत्यताको खोजी गर्नेछु, सत्यता सिद्धान्तहरूअनुसार समस्याहरूलाई हल गर्नेछु, र कार्य राम्ररी गर्नेछु। मेरो कर्तव्य जे भए पनि, म यसलाई राम्ररी पूरा गर्न र परमेश्‍वरलाई सन्तुष्ट पार्न आफूसँग भएको सबै कुरा प्रयोग गर्नेछु। मैले जेसुकै हासिल गर्न सके पनि, म आफूले वहन गर्नुपर्ने जिम्‍मेवारी वहन गर्न सक्दो गर्नेछु, र कम्तीमा पनि, म आफ्‍नो विवेक र समझविरुद्ध जानेछैनँ, वा झारा टार्नेछैनँ, वा कपटी र अल्छे बन्‍नेछैनँ, वा अरूको मेहनतको फलमा लिप्त हुनेछैनँ। मैले गर्ने कुनै पनि काम विवेकको मानकभन्दा मुनि हुनेछैन।’ यो त आत्म-आचरणको न्यूनतम मानक हो, र यसरी आफ्‍नो कर्तव्य पूरा गर्ने व्यक्ति विवेक र समझ भएको व्यक्ति कहलिन सक्छ। आफ्‍नो कर्तव्य पूरा गर्नमा तँमा कम्तीमा पनि स्पष्ट विवेक हुनैपर्छ, र कम्तीमा पनि आफ्नो तीन छाक खानाको लायक हुनुपर्छ र ती सित्तैँमा खानु हुँदैन। यसलाई जिम्‍मेवारीको बोध हुनु भनिन्छ। तेरो क्षमता बलियो भए पनि वा कमजोर भए पनि, र तैँले सत्यता बुझे पनि वा नबुझे पनि, जे भए पनि, तँमा यस्तो मनोवृत्ति हुनैपर्छ: ‘यो काम मलाई दिइएको हुनाले, मैले यसलाई गम्‍भीरतासाथ लिनैपर्छ; मैले यसलाई मेरो चासोको विषय बनाउनुपर्छ, र यसलाई राम्ररी पूरा गर्न आफ्‍नो सारा हृदय र शक्ति प्रयोग गर्नैपर्छ। मैले यसलाई पूर्ण रूपमा राम्ररी गर्न सक्छु कि सक्दिनँ भन्‍नेबारे ग्यारेन्टी दिन नसके पनि, मेरो मनोवृत्ति भनेको यसलाई आफूले सकेजति राम्ररी निर्वाह गर्ने हो, र म यसबारे अवश्य नै झाराटारुवा हुनेछैनँ। यदि काममा कुनै समस्या उत्पन्‍न भयो भने, मैले जिम्‍मेवारी लिनुपर्छ, र यसबाट पाठ सिकेको सुनिश्‍चित गरेर आफ्‍नो कर्तव्य राम्ररी पूरा गर्नुपर्छ।’ यो सही मनोवृत्ति हो” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (८))। परमेश्‍वरका वचनहरू पढेपछि, मैले अभ्यासको मार्ग पाएँ। परमेश्‍वरले मलाई यो कर्तव्य निर्वाह गर्न उचाल्नुभएको थियो, त्यसैले मैले यसलाई राम्ररी निर्वाह गर्न आफ्नो हृदय लगाउनुपर्थ्यो। कठिनाइहरूको सामना गर्दा, म चिप्ले वा कामचोर बन्नु हुँदैनथ्यो। मैले साँच्चै मूल्य चुकाउन र आफ्नो कर्तव्य पूरा गर्न सक्दो प्रयास गर्नुपर्थ्यो। मैले भर्खरै भिडियो बनाउने अभ्यास गर्न थालेकी थिएँ र त्यसमा निपुण थिइनँ, त्यसैले अगाडि बढ्दै जाँदा, मैले आफ्नो पेसागत सीप सुधार्न कडा मेहनत गर्नुपर्थ्यो। मैले गाह्रा भिडियोहरू भेट्दा, म त्यो काम गर्न सक्ने अवस्थामा हुँदासम्म मैले तिनको जिम्मा लिनुपर्थ्यो, वा मैले तिनीहरूबारे च्याङ्ग सिनसँग सहकार्य गर्नुपर्थ्यो, साँच्चै मूल्य चुकाउनुपर्थ्यो, आफूले नबुझेका कुराहरू उनलाई सोध्नुपर्थ्यो, र अलि-अलि गर्दै सिक्नुपर्थ्यो। यसरी, मैले सिकेका सीपहरू आफ्नो कर्तव्यमा लागू गर्न सक्नेथिएँ।

एक पटक, मैले आफूले बनाइरहेको एउटा गाह्रो भिडियो फेरि च्याङ्ग सिनलाई सुम्पिन चाहेँ, तर मैले पश्चात्ताप गर्न परमेश्‍वरलाई गरेको मेरो अघिल्लो प्रार्थना सम्झेँ, र मैले यस भिडियोमा कठिनाइ सामना गर्दा, म फेरि जिम्मेवारी पन्छाउन चाहिरहेकी छु भन्‍ने महसुस गरेँ। के म अझै पनि मूल्य चुकाउन डराइरहेकी र प्रगति नखोजिरहेकी थिइनँ र? त्यसैले मैले परमेश्‍वरलाई प्रार्थना गरेँ, उहाँलाई मेरो देहविरुद्ध विद्रोह गर्न र साँच्चै मूल्य चुकाउन अगुवाइ गर्न बिन्ती गरेँ। मैले यो कुरामा पनि विचार गरेँ परमेश्‍वरले मैले यो कठिनाइको सामना गर्दा, म आफ्नो देहसँग विद्रोह गर्न र सत्यता अभ्यास गर्न, अनि भिडियोहरू बनाएर आफ्ना सीपहरू सुधार्न सकूँ भन्‍ने आशा गर्नुभएको थियो। परमेश्‍वरको अभिप्राय बुझेर, मैले लगनशीलताका साथ जानकारी खोजेँ र केही सीपहरू सिकेँ, र अन्तमा, मैले सफलतापूर्वक त्यो भिडियो पूरा गरेँ। भिडियो बनाउन केही समय र प्रयास लागे तापनि, मेरा सीपहरूमा सुधार भयो। परमेश्‍वरको मार्गदर्शनका लागि उहाँलाई धन्यवाद!


१५. रोगको बीचमा परमेश्‍वरको प्रेमको गवाही दिएको

जियानसिन, चीन

बीस वर्ष पहिले, मलाई गम्भीर बाथरोग लाग्यो र मेरो पूरै शरीर पीडामा थियो। म विभिन्‍न प्रमुख अस्पतालहरूमा गएँ, तर कुनै पनि उपचार प्रभावकारी भएन। अन्त्यमा, मैले लक्षणहरू कम गर्न हार्मोनल औषधिहरूमा मात्र निर्भर रहनुपर्‍यो, र औषधिविना, मेरा सबै जोर्नीहरू कक्रिन्थे र दुख्थे। म पक्षघात परे झैँ दिनभरि ओछ्यानमै पल्टिरहन्थेँ, मानौँ म जड जस्तो भएर पटक्‍कै हिँड्न सक्दिनथिएँ। मलाई खान, लुगा लगाउन, कोल्टे फेर्न र बाथरूम जान अरूको सहयोग चाहिन्थ्यो। म पूर्ण रूपमा बेकार भएकी थिएँ। मैले सोचेँ, “यस्तो पीडामा जिउनुभन्दा मर्नु नै राम्रो हुन्छ।” मैले लामो समयसम्म हार्मोनल औषधिहरू प्रयोग गरेको कारण, मेरो प्रतिरक्षा प्रणाली अत्यन्तै कमजोर भयो, मलाई प्रायजसो खोकी र सर्दी लाग्थ्यो, र मेरो छाती पनि पोल्थ्यो। मेरो मुटुमा पनि समस्याहरू पैदा भए, मेरो शरीरभरि दश वटाभन्दा बढी रोगहरू थिए, र मेरो अनुहार मरेको मान्छेको जस्तो थियो। गर्मीमा, मेरो श्रीमानले घरभित्र एयर कन्डिसनर चलाउनुहुन्थ्यो, जबकि म भुवाँदार लुगा लगाएर घाम ताप्थेँ। मैले सुत्न विद्युतीय कम्बल समेत प्रयोग गर्नुपर्थ्यो, नत्र मलाई यति चिसो हुन्थ्यो कि सुत्नै सक्दिनथेँ। पछि, मैले मेरो जस्तै रोग लागेका धेरै जना चिनेजानेकाहरू एकपछि अर्को गरी मरेको सुनेँ, र मलाई निकै डर लाग्यो। यस्तो जिद्दी रोगको सामुन्ने म असहाय थिएँ, र म हरेक दिन डर र तनावमा बिताउन मात्रै सक्थेँ।

सन् २०१० मा, मैले सर्वशक्तिमान् परमेश्‍वरको आखिरी दिनहरूको कामलाई स्वीकार गर्ने सौभाग्य पाएँ। परमेश्‍वरका वचनहरूबाट, मैले के सिकेँ भने परमेश्‍वरले स्वर्ग र पृथ्वी र यावत् थोक सृष्टि गर्नुभएको हो, उहाँ सारा मानवजातिको नियतिमाथि सार्वभौम हुनुहुन्छ, मानिसहरूले आनन्द लिने सबै कुरा परमेश्‍वरले दिनुभएको हो, र मानिसहरूले परमेश्‍वरको आराधना गर्नुपर्छ। हरेक दिन, म परमेश्‍वरका वचनहरू खान्थेँ-पिउँथेँ, परमेश्‍वरलाई प्रार्थना गर्थेँ, र ब्रदर-सिस्टरहरूसँग भेला हुन्थेँ, र थाहै नपाई, मेरो चिसो र खोकी घट्यो। तीन महिनापछि, मेरो खुट्टाको जोर्नीको दुखाइ कम भयो, मैले हार्मोनल औषधिहरू लगायतका सबै औषधिहरू खान छोडेँ, मेरो जोर्नीहरू झन्-झन् लचकदार हुँदै गए, र मेरो अनुहारको रङ पनि केही उज्यालो भयो। मलाई चिनेका सबैले मलाई फरक व्यक्ति बनेकी छौ भनेर भन्‍न थाले। मैले परमेश्‍वरलाई हृदयदेखि धन्यवाद दिएँ। परमेश्‍वर साँच्‍चै नै सर्वशक्तिमान् र अद्भुत हुनुहुन्छ! यो रोग उपचार गर्न नसकिने रोग थियो र औषधि खाएपछि पनि, मैले धेरै कष्ट भोगेको थिएँ, तर अहिले, मेरो रोग झन्-झन् कम हुँदै जाँदा, मलाई औषधि समेत चाहिएको थिएन! मैले परमेश्‍वरमा उचित रूपमा विश्‍वास गर्नुपर्थ्यो, अझै धेरै सुसमाचार प्रचार गर्नुपर्थ्यो, र अझै धेरै असल कर्म गर्नुपर्थ्यो, र सायद त्यसपछि मैले कसरी आफूलाई समर्पित गरेँ भन्‍ने कुरा परमेश्‍वरले देख्‍नुहुनेथियो र मेरा रोगहरू पूर्ण रूपमा निको पार्नुहुनेथियो। त्यसपछि, मैले खुट्टाको दुखाइलाई बेवास्ता गरेँ र मेरा आफन्त, साथी, सहपाठी, र सहकर्मीहरूलाई सुसमाचार प्रचार गरेँ। बतास होस् वा वर्षा, गर्मी होस् वा चिसो, वा व्यक्ति नजिक होस् वा टाढा, तिनीहरूले सुसमाचार स्वीकार गर्ने सिद्धान्तहरू पूरा गरेका छन् र तिनीहरू परमेश्‍वरका वचनहरू सुन्‍न तयार छन् भने, म तिनीहरूकहाँ परमेश्‍वरको आखिरी दिनहरूको कामको बारेमा गवाही दिन जान्थेँ। कतिपय मानिसहरू सातौँ वा आठौँ तलामा बस्थे, र म सीढी चढ्नुपर्थ्यो, तर पनि, म प्रायजसो तिनीहरूलाई मलजल गर्न र सहयोग गर्न जान्थेँ। कतिपय मानिसहरूमा असल मानवता हुन्थ्यो र तिनीहरू साँचो मार्गको खोजी र अनुसन्धान गर्न तयार हुन्थे, तर तिनीहरूसँग धेरै पारिवारिक बन्धनहरू हुन्थे, त्यसकारण तिनीहरू परमेश्‍वरको आखिरी दिनहरूको कामलाई स्वीकार नगरेसम्म म तिनीहरूकहाँ धेरै पटक सङ्गति गर्न जान्थेँ। त्यो बेला, मैले धेरै मानिसहरूलाई सुसमाचार सुनाएँ। समय बित्दै जाँदा, म सुसमाचार प्रचार गर्ने कार्यमा प्रसिद्ध भएँ र दुष्ट मानिसहरूले मलाई रिपोर्ट गरे, त्यसकारण अगुवाले मलाई अतिथिसत्कारको कर्तव्य निर्वाह गर्न लगाए। मैले अरू केही कर्तव्यहरू दिन सक्रिय रूपमा अनुरोध गरेँ, किनभने मैले अझै धेरै असल कर्महरू गरेँ भने परमेश्‍वरले मेरो हेरचाह र रक्षा गर्नुहुनेछ, र मेरो मुक्ति पाउने आशा अझै ठूलो हुनेछ भन्‍ने सोचेकी थिएँ।

मेइ २०१९ मा, मैले पूरै कमजोर महसुस गर्न थालेँ, र मेरो जोर्नीमा फेरि पीडा हुन थाल्यो। मेरो खुट्टाको जोर्नीको दुखाइ निकै साह्रो थियो, र मेरो एउटै मात्र विकल्प भनेको बैसाखीको सहारा लिनु र दाँत किटेर सहँदै एक-एक कदम अघि बढ्नु थियो। पीडाले गर्दा मलाई धेरै पसिना आउँथ्यो। म खडा भएपछि बस्‍न सक्दिनथिएँ, र जसो-तसो बसेपछि, म खडा हुन सक्दिनथिएँ। सुत्दा समेत मेरो पूरै शरीर दुख्थ्यो। मेरो रक्तचाप २०० भन्दा बढी थियो, र मेरो रगतमा सुगर पनि बढेको थियो, र औषधिले समेत यसलाई कम गर्न सकेन। म आत्तिएँ। मलाई मेरो बाथरोग फेरि बल्‍झेको छ भन्‍ने डर लाग्यो। जाँचका लागि अस्पताल गएपछि, लक्षणहरू साँच्‍चै नै बाथको रोगले पैदा गरेका हुन् भन्‍ने थाहा भयो। मेरो मुटु ढक्‍क रोकियो र मैले सोचेँ, “भनाइ छ, ‘रोग होस् कि जेसुकै, यदि फर्कियो भने, यो सुरुको भन्दा खराब हुनेछ।’ के यस पटक म पूर्ण रूपमा पक्षाघाती हुनेछु? म बाँचे पनि, यदि म ओछ्यानमा पक्षाघाती भएर बसेँ भने, म अझै पनि काम नलाग्‍ने हुनेछु। मैले आफ्नो कर्तव्य कसरी पूरा गर्ने? परमेश्‍वरमा विश्‍वास गरेको यतिका वर्षमा, मैले धेरै समर्पित गरेकी छु! मैले कसरी सुसमाचार प्रचार गरेकी छु हेर त। मैले पीडाको बाबजुद पनि यो कामलाई जारी राखेँ र धेरै मानिसहरूलाई सुसमाचार सुनाउन सकेँ। सुसमाचार प्रचार गरेकोमा दुष्ट मानिसहरूले मलाई रिपोर्ट गरेपछि, मलाई अतिथि सत्कारकर्ताको काम दिइयो, र मैले त्यो कर्तव्यमा पनि आफ्नो सबै कुरा समर्पित गरेँ। मेरो रोग कसरी फेरि बल्झिन सक्यो?” मैले मेरो जस्तै रोग लागेका धेरै जना चिनेजानेकाहरू कसरी मरेका छन् भन्‍ने बारेमा सोचेँ, र कसरी अब मेरो पालो हुन सक्छ भन्‍ने सोचेँ। मैले यसको बारेमा जति विचार गरेँ, म त्यति नै दिक्दार भएँ। मैले मेरो भक्तिको बेला परमेश्‍वरका वचनहरू पढ्दा आफ्ना विचारहरूलाई ठेगानमा राख्‍न सक्थिनँ र मलाई प्रार्थना गर्ने इच्छा हुँदैनथियो। म अक्कनबक्क भएर दिनहरू बिताउँथेँ, मानौँ गहिरो चिसोमा खसेको छु र मेरो मुटु जमेर कक्रिएको छ। आफ्‍नो शरीरको पीडा कम गर्न म अझै धेरै समय आराम गर्न र आफ्नो स्वास्थ्यलाई पुनर्स्थापित गर्न मात्रै चाहन्थेँ। पछि, मैले यही रोग लागेको छिमेकीको मृत्यु भएको छ भन्‍ने सुनेँ, जसले गर्दा मलाई अझै डर लाग्यो, र मैले सोचेँ, “सायद एक दिन म पनि मेरो छिमेकी जस्तै मर्नेछु। यदि म अहिले मरेँ भने, के मैले वर्षौँदेखि आफ्नो कर्तव्यमा भोगेको सबै कष्ट र त्याग व्यर्थ हुनेछन्? मैले मुक्ति नपाउने मात्र होइन, तर मैले श्रम गर्ने र बाँच्ने मेरा बाँकी सबै अवसरहरू पनि गुमाउनेछु।” मेरो रोगको बारेमा सोच्दा मात्रै पनि मलाई खान वा सुत्न मन लाग्दैनथियो। म शोक, चिन्ता र छटपटीको स्थितिमा जिइरहेँ, र मलाई भित्री रूपमा साँच्‍चै वेदना थियो। मैले परमेश्‍वरलाई प्रार्थना गरेँ, “हे परमेश्‍वर, मेरो स्वास्थ्य अवस्था झन्-झन् खराब हुँदै गइरहेको छ, र म निरन्तर असहज भावनात्मक स्थितिमा जिइरहेकी छु। यो गलत कुरा हो भन्‍ने मलाई थाहा छ तर यसलाई कसरी समाधान गर्ने मलाई थाहा छैन, र यो कष्ट तपाईंले अनुमति दिनुभएको हो भन्‍ने मलाई थाहा भए पनि, म समर्पित हुन सक्दिनँ। हे परमेश्‍वर, बिन्ती छ, मलाई यो परिस्थितिमा समर्पित हुन, र यसबाट पाठ सिक्‍न अगुवाइ गर्नुहोस्।”

मैले परमेश्‍वरका वचनहरूका दुई वटा खण्ड पढेँ: “जब मानिसहरूले परमेश्‍वरले योजनाबद्ध गर्नुभएका वातावरण र उहाँको सार्वभौमिकता स्पष्ट देख्‍न, बुझ्‍न, स्विकार्न वा त्यसमा समर्पित हुन सक्दैनन्, र जब मानिसहरूले आफ्‍नो दैनिक जीवनमा विभिन्‍न कठिनाइ सामना गर्छन्, वा जब यी कठिनाइहरू सामान्य मानिसहरूले सहन सक्‍नेभन्दा बढी हुन्छन्, तब तिनीहरूलाई अर्धचेतन रूपमै हरकिसिमको चिन्ता र बेचैनी हुन्छ, र हैरानीसमेत हुन्छ। भोलि वा पर्सिको दिन कस्तो हुनेछ, वा केही वर्षको अवधिमा अवस्था कस्तो हुनेछ, वा तिनीहरूको भविष्य कस्तो हुनेछ भन्‍ने तिनीहरूलाई थाहा हुँदैन, त्यसकारण तिनीहरूलाई हरेक कुराबारे हैरानी, बेचैनी र चिन्ता महसुस हुन्छ। कुन प्रसङ्गमा मानिसहरूले हरकिसिमका कुराहरूप्रति हैरानी, बेचैनी र चिन्ता महसुस गर्छन्? तिनीहरूले परमेश्‍वरको सार्वभौमिकतामा विश्‍वास नगर्ने हुनाले यस्तो हुन्छ—अर्थात्, तिनीहरूले परमेश्‍वरको सार्वभौमिकतामा विश्‍वास गर्न र यसलाई भित्रसम्म देख्‍न नबुझ्ने हुनाले यस्तो हुन्छ। तिनीहरूले यो कुरालाई आफ्‍नै आँखाले देखे पनि यसलाई बुझ्दैनन् वा विश्‍वास गर्दैनन्। तिनीहरूलाई परमेश्‍वरले तिनीहरूको भाग्यमाथि सार्वभौमिकता राख्‍नुहुन्छ, र तिनीहरूको जीवन परमेश्‍वरको हातमा छ भन्‍ने कुरामा विश्‍वास लाग्दैन, त्यसकारण परमेश्‍वरको सार्वभौमिकता र बन्दोबस्तहरूप्रति तिनीहरूको हृदयमा शङ्का उत्पन्‍न हुन्छ, र त्यसपछि दोषारोपण पैदा हुन्छ, र तिनीहरू समर्पित हुन सक्दैनन्” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। “त्यसपछि, स्वास्थ्य कमजोर भएका, कमजोर शरीर संरचना भएका र ऊर्जा नभएका, साना-ठूला रोग लागेका, दैनिक जीवनका आवश्यक कुराहरू समेत गर्न नसक्‍ने, सामान्य मानिसहरू जसरी जिउन वा यताउता गर्न नसक्‍ने मानिसहरू पनि छन्। यस्ता मानिसहरूले कर्तव्य पूरा गर्दा प्रायजसो असहज र बिसन्चो महसुस गर्छन्; कति त शारीरिक रूपमा कमजोर हुन्छन्, कतिलाई साँच्‍चिकै रोग लागेको हुन्छ, र कतिलाई कुनै किसिमको रोग र सम्भावित रोग लागेजस्तो हुन्छ। यस्ता मानिसहरूमा त्यस्तो व्यावहारिक रूपमा शारीरिक कठिनाइ हुने हुनाले, तिनीहरू बारम्बार नकारात्मक संवेगहरूमा डुब्छन् र हैरानी, बेचैनी र चिन्ता महसुस गर्छन्। … रोग लागेका मानिसहरूले प्रायजसो यस्तो सोच्‍ने गर्छन्, ‘अहो, मैले आफ्‍नो कर्तव्य राम्ररी पूरा गर्ने सङ्कल्‍प गरेको छु, तर मलाई यो रोग लागेको छ। म परमेश्‍वरलाई अनुरोध गर्छु, मलाई हानिबाट जोगाउनुहोस्, र परमेश्‍वरको सुरक्षा छ भने मैले डराउनु पर्दैन। तर यदि कर्तव्य पूरा गर्दा म थकित भए भने, मेरो अवस्था झन् खराब हुने त होइन? यदि मेरो अवस्था साँच्‍चै झन् खराब भयो भने, मैले के गर्ने होला? यदि मलाई शल्यक्रिया गर्नको लागि अस्पताल भर्ना गर्नुपर्‍यो भने, बिल तिर्न मसँग पैसा छैन, त्यसकारण मैले उपचारको लागि सापटी लिइनँ भने, के मेरो अवस्था अझै खराब हुँदैन र? अनि अवस्था साँच्‍चै खराब भयो भने, म मरिहाल्ने पो हुँ कि? अनि के त्यस्तो मृत्युलाई सामान्य मृत्यु मानिनेछ? यदि म साँच्‍चै मरेँ भने, के परमेश्‍वरले मैले पूरा गरेको कर्तव्य सम्झनुहुनेछ? के मैले असल कर्म गरेको छु भनेर मानिनेछ? के मैले मुक्ति पाउनेछु?’ कतिपय मानिसहरूलाई आफू बिरामी छु भन्‍ने थाहा हुन्छ, अर्थात् तिनीहरूलाई कुनै वास्तविक रोग वा त्यस्तै प्रकारको कुनै रोग लागेको छ भन्‍ने थाहा हुन्छ, जस्तै पेटको रोग, कम्‍मर र खुट्टा दुख्‍ने, जोर्नी दुख्‍ने, हातखुट्टा दुख्‍ने, साथै छाला रोग, स्‍त्रीरोग, कलेजो रोग, उच्‍च रक्तचाप, मुटुरोग, आदि इत्यादि। तिनीहरूले सोच्छन्, ‘यदि मैले आफ्नो कर्तव्य पूरा गरिरहेँ भने, के परमेश्‍वरको घरले मेरो रोगको उपचार खर्च हेरिदिनेछ? यदि मेरो रोग झन् खराब भयो र यसले कर्तव्य पूरा गर्ने मेरो क्षमतामा असर पार्‍यो भने, के परमेश्‍वरले मलाई निको पार्नुहुनेछ? अरू मानिसहरू परमेश्‍वरमा विश्‍वास गरेपछि निको भएका छन्, त्यसकारण के म पनि निको हुनेछु? के परमेश्‍वरले अरूमाथि दया देखाउनुभएजस्तै मलाई पनि निको पार्नुहुनेछ? यदि मैले बफादारितासाथ आफ्‍नो कर्तव्य पूरा गरेँ भने, परमेश्‍वरले मलाई निको पार्नुपर्छ, तर मैले परमेश्‍वरले मलाई निको पार्नुहोओस् भनेर कामना गरेँ तर उहाँले निको पार्नुभएन भने, मैले के गर्ने होला?’ जब-जब तिनीहरूले यी कुराहरूबारे सोच्छन्, तिनीहरूलाई हृदयमा गहन बेचैनी पैदा भएको महसुस हुन्छ। तिनीहरूले आफ्‍नो कर्तव्यपालन कहिल्यै नरोके पनि र आफूले गर्नुपर्ने कुरा सधैँ गरे पनि, तिनीहरूले सधैँ आफ्‍नो रोग, स्वास्थ्य स्थिति, भविष्य, र आफ्‍नो जीवन र मृत्युबारे मात्रै सोचिरहन्छन्। अन्त्यमा, तिनीहरूले यस्तो कामनापूर्ण निष्कर्ष निकाल्छन्, ‘परमेश्‍वरले मलाई निको पार्नुहुनेछ, र मलाई सुरक्षित राख्‍नुहुनेछ। परमेश्‍वरले मलाई त्याग्‍नुहुनेछैन, र म बिरामी भएको देख्दा परमेश्‍वर हात बाँधेर बस्‍नुहुनेछैन।’ त्यस्ता विचारहरूको कुनै आधार हुँदैन, र ती एक प्रकारका धारणा नै हुन् भनेर पनि भन्‍न सकिन्छ। यस्ता धारणा र कल्‍पनाहरूद्वारा मानिसहरूले कहिल्यै पनि आफ्‍ना व्यावहारिक कठिनाइहरू समाधान गर्न सक्‍नेछैनन्, र तिनीहरूले हृदयभित्र अन्‍तस्‍करणमा आफ्‍नो स्वास्थ्य स्थिति र रोगबारे हैरानी, बेचैनी र चिन्ताको अस्पष्ट अनुभूति गर्नेछन्; यी कुराहरूको जिम्‍मेवारी कसले लिनेछ, वा तिनीहरूको जिम्‍मेवारी कसैले लिनेछ कि छैन भन्‍नेबारे तिनीहरूलाई केही थाहै हुँदैन” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। परमेश्‍वरले जे खुलासा गर्नुभएको थियो मेरो स्थिति पनि त्यस्तै थियो। विगतलाई हेर्दा, परमेश्‍वरमा विश्‍वास गरेको तीन महिनाभन्दा कम अवधिमा, मेरो गम्भीर बाथरोग लगभग निको भएको थियो, त्यसकारण मैले सक्रिय रूपमा सुसमाचार प्रचार गरेँ, आफ्नो कर्तव्य गरेँ, र अझ धेरै असल कामहरू तयार गर्न चाहेँ, किनभने मैले सायद परमेश्‍वरले मेरा त्यागहरू देख्‍नुहुनेछ र मेरो रोग पूर्ण रूपमा निको पार्नुहुनेछ भन्‍ने सोचेकी थिएँ। जब मेरो रोग बल्झियो र यो झन्-झन् गम्भीर हुँदै गयो, यहाँसम्म कि म आफूलाई हेरचाह गर्न लगभग असमर्थ भएँ, अनि परमेश्‍वरलाई प्रार्थना गर्दा मेरो रोग घटेन, तब मैले परमेश्‍वरको सार्वभौमिकतामा शङ्का गर्न थालेँ, र मलाई पक्षघात हुन्छ र म आफ्नो हेरचाह गर्न सक्दिनँ, अनि शारीरिक कष्ट सहन सक्दिनँ भनेर चिन्तित भएँ। यदि मैले फेरि हार्मोनको औषधि लिएँ, र मेरा अरू धेरै रोगहरू फर्केर आए भने, त्यसपछि यदि म बाथरोगबाट मरिनँ भने पनि, म अरू रोगहरूबाट मर्नेथिएँ। यदि म मरेँ भने, मसँग मुक्ति पाउने कुनै मौका हुनेथिएन, न त श्रम गर्ने र बाँच्ने कुनै मौका नै हुनेथियो। यसले गर्दा मलाई कमजोर र व्याकुल महसुस भयो, र वर्षौं गरेका कर्तव्य निर्वाह, कष्ट भोगाइ र त्याग सबै व्यर्थ भएका छन् भन्‍ने लाग्यो। रोगको सामना गर्दा, मैले यसलाई परमेश्‍वरबाट आएको हो भनेर स्वीकार गरिनँ, र मैले परमेश्‍वरको अभिप्रायको खोजी गरिनँ। मेरो कर्तव्यप्रतिको मेरो मनोवृत्ति पनि उदासीनताको मनोवृत्ति थियो। आफ्नो कर्तव्यप्रतिको मेरो मनोवृत्ति पनि उदासीन मनोवृत्ति थियो। धेरै कर्तव्य निर्वाह गर्दा अझै बढी शारीरिक थकान हुन्छ, मेरो अवस्था खराब हुन्छ र म चाँडै मर्छु भन्‍ने चिन्ताले, म आफ्नो कर्तव्य निर्वाह गर्न चाहन्‍नथिएँ, र मृत्युको प्रतीक्षा गर्दै व्याकुल र चिन्ताको स्थितिमा जिएँ। परमेश्‍वरका वचनहरूबाट मैले बल्ल के बुझेँ भने मेरो रोग बल्झिन परमेश्‍वरले अनुमति दिनुभएको हो, तर मैले परमेश्‍वरको सार्वभौमिकतालाई चिनिनँ र उहाँलाई गलत बुझेँ र उहाँबारे गुनासो गरेँ। मेरो हृदय गुनासाले भरिएको थियो, र मैले विद्रोह र प्रतिरोध मात्रै प्रकट गरेँ। मेरो स्थिति कति खतरनाक थियो! यो बुझेपछि, मलाई डर लाग्यो, त्यसकारण मैले परमेश्‍वरलाई प्रार्थना गरेँ, र आफ्ना नकारात्मक भावनाहरू समाधान गर्नका लागि सत्यता खोज्न अगुवाइ मागेँ।

पछि, मैले परमेश्‍वरका वचनहरूको एउटा खण्ड पढेँ, र मेरो दृष्टिकोण अलिक परिवर्तन भयो। परमेश्‍वर भन्‍नुहुन्छ: “जब परमेश्‍वरले कुनै व्यक्ति बिरामी पर्ने बन्दोबस्त मिलाउनुहुन्छ, तब त्यो बिमारी ठूलो भए पनि सानो भए पनि, त्यस्तो गर्नुमा उहाँको उद्देश्य तँलाई बिरामी पर्नुका हरेक कुराहरू, त्यो रोगले तँलाई गर्ने हानि, त्यो रोगले तेरो जीवनमा ल्याउने असहजताहरू र अप्ठ्याराहरू, अनि त्यो रोगले तँलाई महसुस गराउने अनगिन्ती कुराहरू बुझाउनु होइन—उहाँको उद्देश्य तैँले बिरामी भएर त्यो रोग बुझ् भन्‍ने होइन। बरु, उहाँको उद्देश्य त तँलाई त्यो बिमारीबाट पाठहरू सिकाउनु, परमेश्‍वरका अभिप्राय कसरी थाहा पाउने त्यो सिकाउनु, तैँले प्रकट गर्ने भ्रष्ट स्वभावहरू र तँ बिरामी हुँदा परमेश्‍वरप्रति तैँले अपनाउने गलत मनोवृत्तिहरू ज्ञात गराउनु, र परमेश्‍वरको सार्वभौमिकता र बन्दोबस्तहरूमा कसरी समर्पित हुने त्यो सिकाउनु हो, ताकि तैँले परमेश्‍वरप्रति साँचो समर्पणता हासिल गर्न र आफ्‍नो गवाहीमा दह्रिलो गरी खडा हुन सक्—मुख्य कुरा यही हो। परमेश्‍वरले तँलाई रोगबिमारीमार्फत मुक्ति दिन र पखाल्न चाहनुहुन्छ। उहाँले तेरो के कुरालाई पखाल्न चाहनुहुन्छ? उहाँले परमेश्‍वरप्रतिका तेरा सबै अनावश्यक इच्छा र मागहरू पखाल्न चाहनुहुन्छ, र तैँले जुनसुकै हालतमा पनि जीवित रहिरहन र बाँच्‍नको लागि गर्ने योजना, मूल्याङ्कन, र युक्तिहरूसमेत पखाल्न चाहनुहुन्छ। परमेश्‍वरले तँलाई योजना बनाउन लगाउनुहुन्‍न, उहाँले तँलाई मूल्याङ्कन गर्न लगाउनुहुन्‍न, र उहाँले तँलाई उहाँप्रति कुनै अनावश्यक इच्छाहरू राख्‍न दिनुहुन्‍न; उहाँले त बस तँलाई उहाँमा समर्पित हुन, र समर्पणतासम्बन्धी तेरो अभ्यास र अनुभवमा त्यो रोगप्रति तेरो आफ्‍नो मनोवृत्ति के छ त्यो जान्‍न, र उहाँले तँलाई दिनुहुने यी शारीरिक अवस्थाहरूप्रति तेरो मनोवृत्ति के छ, साथै तेरा व्यक्तिगत कामनाहरू के छन् त्यो जान्‍न मात्र लगाउनुहुन्छ। जब तैँले यी कुराहरू जान्दछस्, तब तैँले परमेश्‍वरले तँ बिरामी पर्ने परिस्‍थितिहरू मिलाउनु वा तँलाई यी शारीरिक अवस्थाहरू दिनु तेरा लागि कति फाइदाजनक छन् भन्‍ने कुरा बुझ्‍न सक्छस्; अनि तैँले यी कुराहरू तेरो स्वभाव परिवर्तन गर्नमा, तैँले मुक्ति पाउनमा, र तेरो जीवन प्रवेशमा कति उपयोगी छन् भन्‍ने कुरा बुझ्‍न सक्छस्। त्यसकारण, जब रोगबिमारी आउँछ, तब तैँले सधैँ यसबाट कसरी उम्कने वा कसरी भाग्‍ने वा यसलाई कसरी इन्कार गर्ने भनेर सोचिरहनु हुँदैन” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। मैले परमेश्‍वरका वचनहरूबाट के बुझेँ भने आफूले सामना गरेका रोगहरूको पछाडि परमेश्‍वरको अभिप्राय लुकेको छ, र यो मलाई पाठहरू सिक्न लगाउन, मेरा भ्रमित दृष्टिकोण र भ्रष्ट स्वभाव, अनि परमेश्‍वरमा विश्‍वास गर्ने मेरा अत्यधिक इच्छाहरूबारे मनन गर्न र ती पहिचान गराउनका लागि थियो। मैले धेरै वर्ष कर्तव्य र त्याग गर्नु त परमेश्‍वरलाई मेरो रोग निको पार्न लगाउन गरिएको रहेछ भन्‍नेबारे चिन्तन गरेँ। पीडा कम भएपछि, मैले परमेश्‍वरलाई धन्यवाद दिएँ र प्रशंसा गरेँ, र अझै धेरै कर्तव्य गर्न र अझै धेरै असल काम तयार पार्न इच्छुक भएँ, तर जब पीडा बल्झियो र यो झन् खराब भयो, तब मैले परमेश्‍वरलाई गलत बुझेँ र उहाँबारे गुनासो गरेँ, मैले कर्तव्य गरिरहेकाले परमेश्‍वरले मलाई निको पार्नु सही नै हो भन्‍ने सोचेँ। त्यसकारण जब मेरो रोग बल्झ्यो, र मेरा इच्छाहरू पूरा भएनन्, तब मलाई आफ्नो कर्तव्य गर्न मन लाग्‍न छोड्यो। मैले मन नलागी-नलागी आफ्नो कर्तव्य गरे पनि, प्रयास गर्न वा मूल्य चुकाउन चाहिनँ। ममा कुन हिसाबले कुनै विवेक वा समझ थियो र? जब मलाई यो रोग लाग्यो, तब परमेश्‍वरको अभिप्राय भनेको मेरो विश्‍वासमा भएका मिलावटहरूलाई शुद्ध पार्नु, र पछ्याइबारे मेरो गलत दृष्टिकोण परिवर्तन गर्नु थियो, ताकि म परमेश्‍वरमा समर्पित हुन र सत्यता पछ्याइको मार्गमा हिँड्न सकूँ। तैपनि मैले सत्यता पछ्याइनँ, र रोगको सामना गर्दा, मैले परमेश्‍वरको अभिप्रायको खोजी गरिनँ। बरु, मलाई सधैँ प्रतिरोध महसुस हुन्थ्यो र म अवज्ञाकारी व्यवहार गर्थेँ, परमेश्‍वरले मेरो पीडा तुरुन्तै हटाउनुभएको चाहन्थेँ। जब त्यस्तो भएन, तब म वेदना, चिन्ता, र बेचैनीको स्थितिमा जिएँ र परमेश्‍वरको विरोध गरेँ, सत्यता प्राप्त गर्ने आफ्नो मौका गुमाएँ। यदि मैले परिवर्तन नभई यस्तै गरिरहेकी भए, मेरो जीवन वृद्धि हुनेथिएन, मेरो भ्रष्ट स्वभाव परिवर्तन हुनेथिएन, र मुक्ति पाउने मेरो आशा झनै टाढिनेथ्यो। मैले जति धेरै बुझेँ, मलाई परमेश्‍वरमा विश्‍वास गर्नु भनेको उहाँबाट मागहरू गर्नु होइन भन्‍ने त्यति नै महसुस भयो। मैले आफू कति असमझ छु भन्‍ने देखेँ। मैले तुरुन्तै परमेश्‍वरलाई प्रार्थना गरेँ, “हे परमेश्‍वर, म सत्यता पछ्याउँदिनँ, न तपाईँको काम बुझ्छु, न त म तपाईँका योजनाबद्ध कार्य र बन्दोबस्तहरूमा समर्पित नै हुन्छु। म अत्यन्तै विद्रोही छु! हे परमेश्‍वर, बिन्ती छ मलाई आफूलाई बुझ्न अगुवाइ गर्नुहोस्।”

पछि, मैले परमेश्‍वरका वचनहरूको एउटा खण्ड पढेँ: “ख्रीष्टविरोधीहरू आफ्नो कर्तव्य निर्वाह गर्ने निर्णय गर्नुपहिले, हृदयको गहिराइभित्र आफ्ना सम्‍भाव्यताहरू, आशिष्‌हरू, असल गन्तव्य, र मुकुटसमेत प्राप्त गर्ने अपेक्षाहरूले भरिन्छन्, र यी कुराहरू हासिल गर्ने कुरामा तिनीहरू पूर्ण विश्‍वस्त हुन्छन्। तिनीहरू त्यस्ता अभिप्राय र आकाङ्क्षाहरू लिएर कर्तव्य निर्वाह गर्न परमेश्‍वरको घर आउँछन्। त्यसोभए, के तिनीहरूले कर्तव्य निर्वाह गर्दा त्यसमा परमेश्‍वरले तोक्‍नुहुने इमानदारिता, साँचो विश्‍वास र बफादारिता हुन्छ त? यो विन्दुमा, अझै पनि तिनीहरूको साँचो बफादारिता, विश्‍वास, वा इमानदारिता देख्‍न सकिँदैन, किनभने हरेकले आफ्नो कर्तव्य निर्वाह गर्नुपहिले पूर्ण रूपमा लेनदेनको मानसिकता बोकेको हुन्छ; हरेकले हितहरूद्वारा उत्प्रेरित भएर, अनि आफ्ना छचल्किरहेका महत्त्वाकाङ्क्षा र इच्छाहरूको पूर्वसर्तको आधारमा नै कर्तव्य निर्वाह गर्ने निर्णय गर्छन्। ख्रीष्टविरोधीहरूले आफ्नो कर्तव्य निर्वाह गर्नुमा तिनीहरूको अभिप्राय के हुन्छ? सम्झौता गर्नु, विनिमय गर्नु भन्‍ने हुन्छ। यो भन्‍न सकिन्छ कि तिनीहरूले कर्तव्य निर्वाह गर्नको लागि तय गर्ने सर्तहरू यिनै हुन्: ‘यदि मैले आफ्नो कर्तव्य निर्वाह गरेँ भने, मैले आशिष्‌हरू प्राप्त गर्नैपर्छ र असल गन्तव्य पाउनैपर्छ। मैले परमेश्‍वरले मानवजातिको लागि तयार गरिएको छ भनेर भनेका सबै आशिष्‌ र फाइदाहरू प्राप्त गर्नैपर्छ। यदि मैले ती कुराहरू प्राप्त गर्न सकिनँ भने, म यो कर्तव्य निर्वाह गर्नेछैनँ।’ तिनीहरू त्यस्ता अभिप्राय, महत्त्वाकाङ्क्षा र इच्छाहरू लिएर परमेश्‍वरको घरमा आफ्नो कर्तव्य निर्वाह गर्न आउँछन्। तिनीहरूसँग केही इमानदारिता भएजस्तो देखिन्छ, अनि अवश्य नै नयाँ विश्‍वासीहरू र भर्खरै आफ्नो कर्तव्य निर्वाह गर्न थालेकाहरूको हकमा, यसलाई उत्साह भनेर पनि भन्‍न सकिन्छ। तर यसमा कुनै साँचो विश्‍वास वा बफादारिता हुँदैन; त्यसमा त्यस हदको उत्साह मात्र हुन्छ। यसलाई इमानदारिता भन्‍न सकिँदैन। आफ्नो कर्तव्य निर्वाह गर्ने कार्यप्रति ख्रीष्टविरोधीहरूको यो मनोवृत्ति हेर्दा, यो पूर्ण रूपमा लेनदेनमा आधारित हुन्छ र यो आशिष्‌हरू प्राप्त गर्ने, स्वर्गको राज्य प्रवेश गर्ने, मुकुट प्राप्त गर्ने, र इनामहरू प्राप्त गर्नेजस्ता फाइदाहरूप्रतिको तिनीहरूका इच्छाहरूले भरिएको हुन्छ। त्यसकारण, बाहिरबाट हेर्दा यो देखिन्छ कि, धेरै ख्रीष्टविरोधीहरूले निष्कासित हुनुभन्दा पहिले, आफ्नो कर्तव्य निर्वाह गरिरहेका हुन्छन् र तिनीहरूले औसत व्यक्तिले भन्दा बढी त्याग गरेका र कष्ट भोगेका हुन्छन्। तिनीहरूले समर्पित गर्ने कुरा र चुकाउने मूल्य पावलको जस्तै हुन्छ, र तिनीहरूले पावलले भन्दा कम दौडधूप गर्दैनन्। यो कुरा सबैले देख्‍न सक्‍ने कुरा हो। तिनीहरूको व्यवहार र कष्ट भोग्‍ने र मूल्य चुकाउने तिनीहरूको इच्छाको हिसाबमा हेर्दा त, तिनीहरूले केही पनि प्राप्त नगर्ने भन्‍ने त नहुनुपर्ने हो। तर परमेश्‍वरले कुनै व्यक्तिलाई उसको बाहिरी व्यवहारको आधारमा होइन, उसको सार, उसको स्वभाव, उसले प्रकट गर्ने कुरा, र उसले गर्ने हरेक कुराको प्रकृति र सारको आधारमा हेर्नुहुन्छ। मानिसहरूले अरूको मूल्याङ्कन गर्दा र अरूसित व्यवहार गर्दा, तिनीहरू को हुन्, तिनीहरूले कति कष्ट भोग्छन्, र तिनीहरूले कति मूल्य चुकाउँछन् भन्‍ने कुरा पूराको पूरा बाहिरी व्यवहारको आधारमा निर्धारित गर्ने गर्छन्, र यो एउटा गम्भीर गल्ती हो” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग सात))। परमेश्‍वरले ख्रीष्टविरोधीहरूले आशिष् र मुकुटका लागि आफ्नो कर्तव्य निर्वाह गर्छन्, तिनीहरूका सबै त्यागहरू स्वर्गको राज्यमा प्रवेश गर्ने आशिष्‌हरूका लागि परमेश्‍वरसँग मोलतोल गर्नका लागि गरिएका हुन्छन्, र यस्तो कर्तव्य निर्वाह गर्नु बफादार वा इमानदार कार्य होइन भनेर खुलासा गर्नुभएको छ। यदि तिनीहरूले आशिष्‌हरू प्राप्त गरेनन् भने, तिनीहरूले धेरै गुनासो गर्छन्, र उहाँसँग तर्क समेत गर्छन् र बदला लिने प्रयास गर्छन्। मैले मेरो आफ्नै व्यवहारलाई यससँग तुलना गरेँ र यो ख्रीष्टविरोधीको जस्तै छ भन्‍ने देखेँ। सुरुमा, जब मैले परमेश्‍वरमा विश्‍वास गरेपछि मेरो पुरानो बाथरोग निको भएको देखेँ, तब म परमेश्‍वरप्रति कृतज्ञताले भरिएँ, र परमेश्‍वरले मलाई निको पार्नुहुनेछ त्यसपछि राम्रो गन्तव्य प्राप्त गर्न सक्छु भन्‍ने मानसिकता लिएर, मैले सक्रिय रूपमा सुसमाचार प्रचार गरेँ र आफ्नो कर्तव्य निर्वाह गरेँ। बतास, वर्षा, गर्मी, वा चिसो जेसुकै होस्, मैले सुसमाचार प्रचार गरेर असल कर्महरू तयार गर्न अथक रूपमा काम गरेँ, र आफन्त, साथीभाइ, र सहकर्मीहरूले मलाई गिल्ला गरे पनि र निन्दा गरे पनि, म पछि हटिनँ। तर, मेरो रोग बल्झेपछि, र मेरो जस्तै रोग भएका मानिसहरू मरेको देख्दा, मैले परमेश्‍वरले मलाई रक्षा गरिरहनुभएको छैन भनेर गुनासो गरेँ, र तबदेखि आफ्‍नो कर्तव्य समेत निर्वाह चाहिनँ, किनभने थप चिन्ताहरू लिँदा मेरो अवस्था झन् खराब हुन्छ र मेरो मृत्युको दिन नजिक्याउँछ भन्‍ने मलाई डर थियो। तथ्यहरूको प्रकाशद्वारा, मैले परमेश्‍वरमाथिको मेरो विश्‍वास र मैले निर्वाह गर्ने कर्तव्य परमेश्‍वरसँग मोलतोल गर्नका लागि मात्रै गरिएको हो, र मेरा सबै त्याग परमेश्‍वरलाई मेरो रोग निको पार्न लगाउन र राम्रो परिणाम र गन्तव्य हासिल गर्नका लागि गरिएका हुन् भन्‍ने महसुस गरेँ। जब आशिष्‌हरू पाउने मेरो इच्छा टुक्रिए, तब मेरा भौतिक हितहरूमा घाटा हुनेछ भन्‍ने डरले म थोरै कर्तव्य निर्वाह गर्न पनि अनिच्छुक भएँ। मसँग परमेश्‍वरप्रति कुनै बफादारी वा इमानदारी थिएन। मैले आफ्नो कर्तव्य राम्ररी पूरा गर्नेछु र परमेश्‍वरको प्रेमको ऋण तिर्नेछु भनेर भनेकी थिएँ, तर सत्यता के थियो भने, मैले परमेश्‍वरलाई धोका दिइरहेकी थिएँ, भविष्यका आशिष्‌हरूका लागि आफ्नो कर्तव्यलाई मोलतोलको आधारको रूपमा प्रयोग गर्ने प्रयास गरिरहेकी थिएँ। म साँच्‍चै नै स्वार्थी, घृणित, र छली थिएँ! म “अरूको होइन, आफ्नो दुनो सोझ्याउनुपर्छ” भन्‍ने शैतानी नियमलाई पालना गर्थेँ र मैले गर्ने सबै कुरा आफ्‍नै लागि हुन्थ्यो, र मैले इनामविना औँलो समेत उठाउँथिनँ। परमेश्‍वरमा विश्‍वास गरेपछि, मैले गर्ने सबै कुरा अझै पनि आशिष् र फाइदाहरूका लागि नै हुन्थ्यो। म लोभी र स्वार्थी थिएँ र यदि मैले नाफा कमाउन सकिनँ भने, बदला लिन म परमेश्‍वरको विरुद्धमा जान्थेँ। मसँग परमेश्‍वरको डर मान्‍ने हृदय थिएन र म साँच्‍चै नै मानवता विहीन थिएँ!

त्यसपछि मलाई परमेश्‍वरका वचनहरूको एउटा खण्ड याद आयो: “मैले कस्ता प्रकारका मानिसहरूलाई चाहन्छु तैँले जान्‍नैपर्छ; अशुद्धहरूलाई राज्यमा प्रवेश गर्ने अनुमति छैन, तिनीहरूलाई पवित्र भूमि अपवित्र तुल्याउने अनुमति छैन। तैँले धेरै काम गरेको, र धेरै वर्षसम्‍म खटेको हुन सक्‍ने भए तापनि, आखिरमा तँ अझै पनि अत्यन्तै फोहरी छस् भने, तैँले मेरो राज्यमा प्रवेश गर्न चाहनु स्वर्गको नीति-नियममा असहनीय हुनेछ! संसारले जग बसालेदेखि अहिलेसम्‍म, मसँग चापलुसी गर्नेहरूलाई मैले राज्यमा सहज रूपमा प्रवेश गर्न कहिल्यै दिएको छैन। यो स्वर्गीय नियम हो, र कसैले पनि यसलाई तोड्न सक्दैन!” (वचन, खण्ड १। परमेश्‍वरको देखापराइ र काम। सफलता वा असफलता मानिसले हिँड्ने मार्गमा निर्भर हुन्छ)। परमेश्‍वरका वचनहरूबाट, मैले के बुझेँ भने सत्यता प्राप्त गर्ने र परिवर्तित स्वभाव भएका मानिसहरू मात्रै परमेश्‍वरको राज्यमा प्रवेश गर्न सक्छन्। परमेश्‍वरले इमानदार मानिसहरूलाई मन पराउनुहुन्छ। इमानदार मानिसहरूले सत्यतालाई प्रेम गर्छन्, र मोलतोल नगरी वा माग नगरी आफ्नो कर्तव्य निर्वाह गर्छन्। तिनीहरूले इमानदारीसाथ सिर्जित प्राणीको कर्तव्य निर्वाह गर्न सक्छन्, र परमेश्‍वरले मुक्ति दिन चाहनुहुने मानिसहरू यस्तै मानिसहरू हुन्। परमेश्‍वरमा विश्‍वास गर्ने तर सत्यता नपछ्याउने र परमेश्‍वरसँग आशिष्‌हरूका लागि मोलतोल मात्रै गर्ने मानिसहरूले आफ्‍ना चाहनाहरू पूरा नभएपछि परमेश्‍वरलाई गुनासो र विरोध गर्छन्। त्यस्ता मानिसहरूले आफूलाई जति नै व्यस्त बनाए पनि वा कष्ट भोगे पनि, तिनीहरूलाई परमेश्‍वरले हटाउनुहुनेछ। यो कुरा परमेश्‍वरको धर्मी र पवित्र सारले निर्धारित गरेको हुन्छ। मेरो कर्तव्य र परमेश्‍वरमाथिको विश्‍वासमा, मैले परमेश्‍वरसँग मोलतोल गर्ने प्रयास गरेँ, परमेश्‍वरलाई सम्पत्ति स्रोतको रूपमा लिएँ, र मेरो रोग निको पार्ने डाक्टरको रूपमा लिएँ। जब मेरा चाहनाहरू पूरा भएनन्, तब मैले परमेश्‍वरको विरुद्ध आवाज उठाएँ र उहाँको विरोध गरेँ। म साँच्‍चै नै लाजमर्दो व्यक्ति थिएँ! परमेश्‍वर सृष्टिकर्ता हुनुहुन्छ, र म सिर्जित प्राणी हुँ। आफ्नो कर्तव्य निर्वाह गर्नु मेरो जिम्मेवारी र दायित्व हो। परमेश्‍वरबाट यस्ता अनुचित मागहरू गर्दा र आफ्नो कर्तव्यमा यस्ता अभिप्रायहरू राख्‍दा, परमेश्‍वरले मलाई कसरी घृणा र तिरस्कार गर्नुहुन्न र? मलाई पावलको बारेमा याद आयो। सुरुदेखि नै, उसले धार्मिकताको मुकुट प्राप्त गर्नका लागि मात्रै मेहनत गर्‍यो र आफूलाई समर्पित गर्‍यो। ऊ सुसमाचार प्रचार गर्न युरोपको धेरैजसो ठाउँ घुम्यो, धेरै पीडा भोग्यो, र धेरै काम गर्‍यो। तर उसले गर्ने सबै कुरा परमेश्‍वरको प्रेमको ऋण तिर्न वा सिर्जित प्राणीको कर्तव्य निर्वाह गर्नका लागि थिएन, तर आशिष् र इनामहरू प्राप्त गर्नका लागि थियो, त्यसकारण अन्त्यमा उसले यी शब्दहरू बोल्न सक्यो: “मैले असल लडाइँ लडेको छु, मैले मेरो यात्रा पूरा गरेको छु, मैले आस्था कायम राखेको छु: अबदेखि मेरा लागि धार्मिकताको मुकुट राखिएको छ” (२ तिमोथी ४:७-८)। पावलका त्याग र मेहनतहरू इमानदार वा समर्पित थिएनन्। ती कुराहरू परमेश्‍वरसँग मोलतोल गर्न, र उहाँलाई छल गर्न र प्रयोग गर्नका लागि मात्रै गरिएका थिए। अन्तमा, उसले परमेश्‍वरको स्वभावलाई चिढ्यायो र ऊ नरकमा फ्याँकियो। मेरो विश्‍वासमा, म सधैँ परमेश्‍वरले मेरो रोग निको पार्नुभएको होस्, मेरा स्वार्थी चाहनाहरू पूरा गर्नुभएको होस् भन्‍ने चाहन्थेँ, र पावलले जस्तै, म पनि सधैँ परमेश्‍वरबाट आशिष्‌हरू प्राप्त गर्न चाहन्थेँ। यदि मैले आफूलाई सुधारिनँ भने, मेरो अन्तिम परिणाम पावलको जस्तै दण्ड हुनेथियो। यस्तो घृणित अभिप्राय लिएर आफ्नो कर्तव्य निर्वाह गर्ने र अझै पनि परमेश्‍वरको अनुमोदन चाहने, म कति भ्रममा परेकी थिएछु? यो महसुस गरेपछि, मलाई लाज, सरम, र ग्लानि भयो। मलाई परमेश्‍वर कसरी पृथ्वीमा दुई पटक देहधारी हुनुभएको छ, हामी भ्रष्ट मानिसहरूलाई मुक्ति दिन सबै किसिमका मानव कठिनाइहरू भोग्‍नुभएको छ, यति धेरै शब्दहरू बोल्दै र व्यक्तिगत रूपमा हामीलाई अन्धकारमा अगुवाइ र मलजल गर्दै, हामीलाई कहिल्यै पनि केही माग्‍नुभएको छैन, न त हामीबाट केही माग नै गर्नुभएको छ भन्‍ने बारेमा सोचेँ। मैले परमेश्‍वरले प्रदान गर्नुभएका धेरै सत्यताहरूको आनन्द लिएँ, र मैले आफ्नो कर्तव्य निर्वाह गर्नु सिर्जित प्राणीको रूपमा मैले गर्नुपर्ने कुरा हो, तैपनि म अझै पनि परमेश्‍वरसँग मोलतोल गर्न र उहाँबाट मागहरू गर्न चाहन्थेँ। म साँच्‍चै नै दुष्ट थिएँ! मैले मृत्युको मुखमा परेको बेला, कसरी परमेश्‍वरको आवाज सुन्‍न र उहाँको घरमा फर्केर आउने, परमेश्‍वरका वचनहरू खान-पिउने र जीवनको आपूर्तिको आनन्द लिने मौका पाएकी थिएँ, र परमेश्‍वरले कसरी मेरो रोग निको पार्नुभएको छ र मलाई अहिलेसम्म कसरी बाँच्न दिनुभएको छ भन्‍ने बारेमा सोचेँ। यो सबै परमेश्‍वरको हेरचाह र सुरक्षा थियो। परमेश्‍वरले मेरो लागि गर्नुभएको सबै कुरा उहाँको प्रेम र मुक्ति थियो। मैले केही कर्तव्य निर्वाह गर्न पाउनु परमेश्‍वरको अनुग्रह थियो र मैले गर्नुपर्ने कुरा थियो। तर कसरी कृतज्ञ हुने भन्‍ने मलाई थाहा थिएन, र मैले परमेश्‍वरसँग मोलतोल गर्नका लागि यी कुराहरूलाई पूँजीको रूपमा प्रयोग गरेँ, र परमेश्‍वरलाई निरन्तर मागहरू गरेँ। ममा साँच्‍चै नै विवेक र मानवताको कमी थियो, र म परमेश्‍वरप्रति धेरै ऋणी थिएँ! मैले यसको बारेमा जति विचार गरेँ, मलाई त्यति नै पछुतो भयो, र मैले हृदयमा परमेश्‍वरलाई प्रार्थना गरेँ, अबदेखि, म आशिष्‌हरू प्राप्त गर्नका लागि जिउने छैनँ, सत्यता पछ्याउनेछु, परमेश्‍वरका योजनाबद्ध कार्य र बन्दोबस्तहरूमा समर्पित हुनेछु, र आफ्नो कर्तव्य उचित रूपमा पूरा गर्नेछु भन्दै सङ्कल्प गरेँ।

त्यसपछि, मैले परमेश्‍वरका अझै धेरै वचनहरू पढेँ, अनि रोग र मृत्युलाई कसरी सही रूपमा सम्हाल्ने भन्‍ने कुरा बुझेँ। परमेश्‍वर भन्‍नुहुन्छ: “कुनै व्यक्ति बिरामी पर्छ कि पर्दैन, उसलाई कस्तो गम्‍भीर रोग लाग्छ, र जीवनको हरेक चरणमा उसको स्वास्थ्य स्थिति कस्तो हुन्छ भन्‍ने कुरालाई मानिसको इच्छाले परिवर्तन गर्न सक्दैन, बरु यो सबै कुरा परमेश्‍वरले नै पूर्वनिर्धारित गर्नुभएको हुन्छ। … त्यसकारण, कुन समयमा वा कुन उमेरमा मानिसहरूलाई कुन रोगले सताउनेछ र तिनीहरूको स्वास्थ्य स्थिति कस्तो हुनेछ भन्‍ने जस्ता सबै कुरा परमेश्‍वरले तय गर्नुभएको हुन्छ र मानिसहरूले यी कुराहरूको निर्णय आफै गर्न सक्दैनन्; कुनै व्यक्तिको जन्‍म हुने कुरा उसले आफै निर्धारित गर्न नसक्ने जस्तै, यो कुरा पनि त्यस्तै हो। त्यसोभए, के आफूले निर्णय गर्न नसक्‍ने कुराहरूमा हैरानी, तनाव, र चिन्ता महसुस गर्नु मूर्खता होइन र? (हो।) मानिसहरू आफूले समाधान गर्न सक्‍ने कुराहरूलाई समाधान गर्नतिर लाग्‍नुपर्छ, र तिनीहरू आफैले गर्न नसक्‍ने कुराहरूका हकमा परमेश्‍वरलाई पर्खनुपर्छ; मानिसहरूले चुपचाप आज्ञापालन गर्नुपर्छ र आफ्‍नो रक्षाका लागि परमेश्‍वरलाई समर्पित हुनुपर्छ—मानिसहरूमा यही मानसिकता हुनुपर्छ। जब रोगले साँच्‍चै तिनीहरूलाई प्रहार गर्छ र मृत्यु नजिकै आउँछ, तब मानिसहरू समर्पित हुनुपर्छ र गुनासो वा परमेश्‍वरविरुद्ध विद्रोह गर्नु हुँदैन, वा उहाँको ईशनिन्दा गर्ने वा उहाँलाई आक्रमण गर्ने कुराहरू भन्‍नु हुँदैन। बरु, मानिसहरू सृष्टि गरिएका प्राणीका रूपमा उभिनुपर्छ र परमेश्‍वरबाट आउने सबै कुरालाई अनुभव गर्नुपर्छ र कदर गर्नुपर्छ—तिनीहरू आफैले ती कुराहरू छनौट गर्ने प्रयास गर्नु हुँदैन। यो तेरो जीवनलाई समृद्ध पार्ने विशेष अनुभव हुनुपर्छ, र यो खराब कुरा नै त होइन नि, होइन र? त्यसकारण, रोगबिमारीको कुरा आउँदा, मानिसहरूले सुरुमा रोगको स्रोतका बारेमा आफ्‍ना गलत विचार र दृष्टिकोणहरूलाई सुल्झाउनुपर्छ, त्यसपछि तिनीहरूले यसबारे चिन्ता गर्न छोड्नेछन्; यसको साथै, मानिसहरूसँग ज्ञात-अज्ञात कुराहरूलाई नियन्त्रण गर्ने कुनै अधिकार हुँदैन, न त ती कुराहरूलाई नियन्त्रण गर्ने क्षमता नै हुन्छ, किनभने यी सबै कुराहरू परमेश्‍वरको सार्वभौमिकताअन्तर्गत पर्छन्। मानिसहरूमा हुनुपर्ने मनोवृत्ति र अभ्यासको सिद्धान्त भनेको प्रतीक्षा गर्नु र समर्पित हुनु हो। बुझ्‍ने कार्यदेखि अभ्यास गर्ने कार्यसम्‍म, यी सबै सत्यता सिद्धान्तहरू अनुरूप गरिनुपर्छ—सत्यतालाई पछ्याउनु भनेको यही हो” (वचन, खण्ड ६। सत्यताको पछ्याइबारे। सत्यता कसरी पछ्याउने (४))। “यदि कसैले मृत्यु आओस् भनेर बिन्ती गर्‍यो भने, ऊ मर्छ नै भन्‍ने छैन; यदि उसले जिउन पाऊँ भनेर बिन्ती गर्‍यो भने, ऊ जिउँछ नै भन्‍ने छैन। यो सबै परमेश्‍वरको सार्वभौमिकता र पूर्वनिर्धारणअन्तर्गत पर्छ, र यो कुरालाई परमेश्‍वरको अख्‍तियार, परमेश्‍वरको धर्मी स्वभाव, र परमेश्‍वरको सार्वभौमिकता र बन्दोबस्तहरूले परिवर्तन र निर्धारित गर्छ। त्यसकारण, मानौँ तँलाई गम्‍भीर रोग लाग्यो, ज्यान नै लैजान सक्ने गम्‍भीर रोग लाग्यो भने पनि तँ मर्छस् नै भन्‍ने हुँदैन—तँ मर्छस् कि मर्दैनस् भनेर कसले निर्णय गर्छ? (परमेश्‍वरले गर्नुहुन्छ।) परमेश्‍वरले निर्णय गर्नुहुन्छ। अनि परमेश्‍वरले यसको निर्णय गर्नुहुने र मानिसहरूले यस्तो कुराको निर्णय गर्न नसक्‍ने हुनाले, मानिसहरूले के कुराका बारेमा तनाव र हैरानीको महसुस गर्छन् त? यो त तेरा आमाबुबा को हुन्, र तँ कहिले र कहाँ जन्‍मन्छस् भन्‍ने जस्तै हो—यी कुराहरूलाई पनि तैँले छनौट गर्न सक्दैनस्। यी मामिलाहरूमा गर्न सकिने सबैभन्दा बुद्धिमानी निर्णय भनेको यी कुराहरूलाई स्वाभाविक रूपमा चल्न दिनु, समर्पित हुनु, र छनौट नगर्नु, यस विषयमा कुनै विचार वा ऊर्जा नलगाउनु, र यसका बारेमा हैरानी, तनाव, वा चिन्ता महसुस नगर्नु हो। मानिसहरूले आफै छनौट गर्न नसक्‍ने हुनाले, यस विषयमा धेरै ऊर्जा र विचार लगाउनु मूर्खतापूर्ण र निर्बुद्धि कार्य हुन्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (४))। परमेश्‍वरका वचनहरू पढिसकेपछि, मैले के बुझेँ भने व्यक्तिलाई रोग लाग्‍ने समय र रोगको प्रकार सबै परमेश्‍वरको सार्वभौमिकता र पूर्वनिर्धारित कार्यमा पर्छन् र त्यो मानवले निर्णय गर्ने कुरा होइन, र मानिसहरूले हैरानी, चिन्ता, र बेचैनी जस्ता नकारात्मक भावनाहरूलाई त्याग्‍नुपर्छ, यी कुराहरूलाई शान्त भएर सामना गर्नुपर्छ, तिनीहरू परमेश्‍वरको सार्वभौमिकता र बन्दोबस्तहरूमा समर्पित हुनुपर्छ, र पाठहरू सिक्‍नलाई परमेश्‍वरको अभिप्राय खोज्नुपर्छ। परमेश्‍वरका वचनहरू मनन गर्दा, मैले हृदयमा अचानक अन्तर्दृष्टि प्राप्त गरेँ। जब म बिरामी हुन्छु, मेरो रोगको गम्भीरता, र म कहिले मर्छु भन्‍ने कुरा, सबै परमेश्‍वरका योजनाबद्ध कार्यहरूमा पर्छन्। म मृत्युको डर मानेर यसबाट जोगिन सक्दिनँ, न त म मर्न चाहेर नै मर्न सक्छु। मेरो गम्भीर रोग, पक्षाघात, वा मृत्यु सबै परमेश्‍वरले अनुमतिले नै हुन्छ, र परमेश्‍वरलाई गुनासो गर्ने वा कुराहरू माग गर्ने मेरो कुनै अधिकार छैन। अय्यूबले रोग र विपत्तिको सामना गर्दा कसरी, उनले परमेश्‍वरको विरुद्धमा गुनासो गरेनन् वा विश्‍वास गुमाएनन् भन्‍ने बारेमा सोचेँ। बरु, उनले परमेश्‍वरको धार्मिकताको प्रशंसा हृदयको गहिराइबाट गरे, र भने: “यहोवाले दिनुभयो र यहोवाले नै लानुभएको छ; यहोवाको नाउँको प्रशंसा होस्” (अय्यूब १:२१)। मैले परमेश्‍वरका धेरै वचनहरूको मलजल र आपूर्तिको आनन्द लिएकी हुनाले, रोगको सामना गर्दा परमेश्‍वरलाई कुनै माग गर्नु हुँदैन। परमेश्‍वरले मेरो रोग हटाउनुभयो वा यसलाई मसँग सधैँ रहन दिनुभयो भने पनि, यो सबै परमेश्‍वरको असल अभिप्रायको भाग हो र मैले गुनासो गर्नु हुँदैन वा मागहरू गर्नु हुँदैन। यदि कुनै दिन म पक्षाघाती भए पनि वा मृत्युको सामना गरे पनि, म अझै पनि सृष्टिकर्ताका बन्दोबस्तहरूमा समर्पित हुनेछु। अहिले मैले गर्नुपर्ने कुरा भनेको रोग र मृत्युलाई सही रूपमा सामना गर्नु हो, हैरानी, बेचैनी र चिन्तालाई त्याग्‍नु हो, र सबै कुरा परमेश्‍वरलाई सुम्पनु हो। मैले विगत बीस वर्षमा, मेरो जस्तै रोग भएका मानिसहरूको उमेर जतिसुकै भए पनि, तिनीहरू उमेरमै बिरामी भए पनि पछि बिरामी भए पनि, तिनीहरूमध्ये धेरै मरेका बारेमा सोचेँ। यदि परमेश्‍वरको सुरक्षा नभएको भए, म आज जीवित हुनेथिइनँ। आज म जीवित छु र मैले परमेश्‍वरका धेरै वचनहरूको मलजलको आनन्द लिएकी छु भन्‍ने तथ्य पहिले नै परमेश्‍वरको अनुग्रह हो। यी कुराहरू बुझेपछि, मलाई म कहिले मर्छु भन्‍ने डर लागेन, र म परमेश्‍वरको सार्वभौमिकता र बन्दोबस्तहरूमा समर्पित हुन तयार भएँ। त्यसपछि, हरेक दिन म परमेश्‍वरका वचनहरू खाने-पिउने, परमेश्‍वरका वचनहरू मनन गर्ने, अनुभवात्मक लेखहरू लेख्‍ने कार्यमा ध्यान दिएँ, र मेरो रोग जति नै गम्भीर भए पनि, मैले प्रार्थना गरेँ, परमेश्‍वरका वचनहरू खाएँ-पिएँ, भेलाहरूमा सहभागिता जनाएँ, र सामान्य रूपमा आफ्नो कर्तव्य निर्वाह गरेँ। कहिलेकहीँ जब रोग फेरि गम्भीर रूपमा बल्झिन्थ्यो, तब म परमेश्‍वरलाई प्रार्थना गर्थेँ र उहाँसँग नजिक हुन्थेँ, उहाँलाई मेरो हृदय समर्पित गरिरहन सहयोग माग्थेँ। यसको साथै, मैले निरन्तर मभित्र रहेका फोहोरी अभिप्रायहरूका बारेमा मनन गर्थेँ र तिनलाई पहिचान गर्थेँ, र तिनलाई समाधान गर्न तुरुन्तै सत्यताको खोजी गर्थेँ। यसरी अभ्यास गरेर, परमेश्‍वरसँगको मेरो सम्बन्ध अझै नजिक भयो, र यो रोग मेरा लागि ठूलो सुरक्षा हो भन्‍ने मलाई लाग्यो। पछि, थाहै नपाई, मेरो सम्पूर्ण शरीरमा पीडा कम भयो, र मेरो रक्तचाप र सुगर पनि सामान्य अवस्थामा फर्केर आयो। यो मप्रतिको परमेश्‍वरको कृपा र सुरक्षा हो भन्‍ने मलाई थाहा थियो, र मैले हृदयमा परमेश्‍वरलाई धन्यवाद दिएँ र प्रशंसा गरेँ!

पछि, मैले परमेश्‍वरका अझै धेरै वचनहरू पढेँ: “मलाई भन्, संसारभरिका करोडौँ मानिसहरूका बीचमा परमेश्‍वरका यति धेरै वचनहरू सुन्‍ने, जीवनका धेरै सत्यताहरू बुझ्‍ने, र धेरै रहस्यहरू बुझ्‍ने गरी को-को आशिषित भएका छन्? तिनीहरूमध्ये क-कसले व्यक्तिगत रूपमा परमेश्‍वरको अगुवाइ, परमेश्‍वरको प्रबन्ध, र उहाँको हेरचाह र सुरक्षा प्राप्त गर्न सक्छन्? यति आशिषित को-को छन्? निकै थोरै छन्। त्यसकारण, तिमीहरू थोरैले मात्रै आज परमेश्‍वरको घरमा बस्न, उहाँको मुक्ति पाउन, र उहाँको बन्दोबस्‍त प्राप्त गर्न पाउनुले अहिले नै मर्यौ भने पनि यो सबलाई सार्थक बनाउँछ। तिमीहरू अत्यन्तै आशिषित छौ, होइन र? (हो।) यो दृष्टिकोणबाट हेर्दा, मृत्युको मामिलादेखि मानिसहरू तर्सिनु हुँदैन, र यसको बन्धनमा पनि पर्नु हुँदैन। तिमीहरूले संसारको वैभव र सम्पत्ति प्राप्त नगरेका भए पनि, सृष्टिकर्ताको दया पाएका र परमेश्‍वरका धेरै वचनहरू सुनेका छौ—के यो आनन्दको कुरा होइन र? (हो।) यो जीवनमा तँ जति वर्ष बाँचे पनि, यो सबै सार्थक हुन्छ र तँसँग कुनै पछुतो हुँदैन, किनभने तैँले परमेश्‍वरको काम गर्दै निरन्तर आफ्‍नो कर्तव्य पूरा गरिरहेको छस्, तैँले सत्यता बुझेको छस्, जीवनका रहस्यहरू बुझेको छस्, र जीवनमा तैँले पछ्याउनुपर्ने मार्ग र उद्देश्यहरू बुझेको छस्—तैँले धेरै कुरा प्राप्त गरेको छस्! तैँले सार्थक जीवन जिएको छस्!” (वचन, खण्ड ६। सत्यताको पछ्याइबारे। सत्यता कसरी पछ्याउने (४))। परमेश्‍वरका वचनहरू पढिसकेपछि, म भावुक भएँ र मेरो आँसु बग्यो। मैले परमेश्‍वरको व्यवस्थापन योजनाको अन्तिम युगमा परमेश्‍वरको आवाज सुन्‍ने, परमेश्‍वरको हेरचाह र सुरक्षामा जिउने, उहाँका धेरै वचनहरूको भरणपोषण र मलजल प्राप्त गर्ने, र सत्यताका धेरै रहस्यहरू बुझ्‍ने सौभाग्य पाएकी थिएँ, र इतिहासभरि मानिसहरूले अनुभव नगरेका आशिष्‌हरू प्राप्त गर्न पाएकी थिएँ। अहिले म मरे पनि, यो सार्थक नै हुनेछ। म अझै जीवित भएकी हुनाले, मैले बाँकी रहेको हरेक दिनलाई कदर गर्नुपर्छ र लगनशील भई आफ्नो कर्तव्य निर्वाह गर्नुपर्छ। मेरो पीडा दिनप्रतिदिन कम हुँदै गइरहेको छ, मेरो खुट्टाको जोर्नी सुन्निने समस्या निकै कम भएको छ, मेरो दाहिने खुट्टाको जोर्नी सामान्य अवस्थामा फर्केको छ, र मेरो सम्पूर्ण शरीरको पीडा पनि घटेको छ। ब्रदर-सिस्टरहरूले के भन्छन् भने मेरो अनुहारमा रङ्ग आएको छ, ममा स्वास्थ्यको चमक आएको छ, र म फरक व्यक्ति बनेको छु। म अत्यन्तै उत्साहित छु, र हृदयमा, म परमेश्‍वरलाई उहाँको प्रेम र मुक्तिका लागि निरन्तर धन्यवाद दिन्छु!

रोगको प्रकाशद्वारा नै मैले बल्ल के महसुस गरेकी छु भने परमेश्‍वरमा विश्‍वास गर्ने बारेमा रहेको मेरो दृष्टिकोण गलत थियो, मैले सिर्जित प्राणीको रूपमा रहेका मेरा जिम्मेवारी र दायित्वहरू पूरा गरिरहेकी छैनँ, तर आशिष्‌हरू खोजिरहेकी छु र परमेश्‍वरसँग मोलतोल गर्न आफ्नो कर्तव्य प्रयोग गरिरहेकी छु, यसरी सामान्य व्यक्तिको विवेक र समझ गुमाएकी छु। आज, मैले मेरो भ्रष्ट स्वभावको बारेमा केही बुझेकी छु र पछ्याइप्रतिको मेरो गलत दृष्टिकोणमा केही परिवर्तनहरू ल्याएकी छु। यी परमेश्‍वरका वचनहरूका परिणामहरू हुन्, यसको साथै, ती परमेश्‍वरको प्रेम हुन्। परमेश्‍वरलाई उहाँको मुक्तिका लागि धन्यवाद होस्!


१६. जीवनका साना कुराहरू पनि सिकाइका अवसर हुन्

किन सिन, चीन

केही समयसम्म, चिनियाँ कम्युनिस्ट पार्टीको खेदोबाट बचेर, आफ्नो कर्तव्य निर्वाह गर्नका लागि म एक अतिथि घरमा लुक्नुपर्‍यो। एक दिन, सुपरभाइजर भेलाबाट फर्किएपछि, उनले मानिसहरूलाई खुट्याउनेबारे केही सत्यता सिद्धान्तहरूमा सङ्गति गरे। मेरो हृदयमा ईर्ष्या नगरी म रहन सकिनँ, सोचेँ, “बाहिर गएर कर्तव्य निर्वाह गर्न सक्नु अझै राम्रो हो। यसरी, धेरै भेलाहरूमा सहभागी हुन, थप सत्यता प्राप्त गर्न, र सत्यतामा छिटो प्रवेश गर्न सकिन्छ, म जस्तो होइन, जो बाहिर नगई दिनभरि लेखसम्बन्धी कर्तव्य निर्वाह गर्छ। मेरा कार्यहरू बाहेक, म आतिथेय परिवारका दम्पती र उनीहरूको कुकुरसँग मात्र कुराकानी गर्छु। मैले सङ्गत गर्ने मानिस पनि थोरै छन् र म खासै भेटघाट पनि गर्दिनँ। मैले आफ्नो भ्रष्टता प्रकट गर्न सक्ने कुनै अवस्थासमेत छैन। म आफूलाई कसरी चिन्न सक्छु? म अझ बढी सत्यता कसरी प्राप्त गर्न सक्छु?” त्यो क्षणमा, मैले सोचेँ, “परमेश्‍वरले सत्यता प्राप्तिका आधारमा मानिसहरूको परिणाम तय गर्नुहुन्छ। यदि मैले सत्यता प्राप्त गर्न सकिनँ र मेरो स्वभाव परिवर्तन भएन भने, के मैले अझैपनि मुक्ति पाउन सक्छु?” यसबारे सोच्दा, मलाई आफ्नो लेखसम्बन्धी कर्तव्य निर्वाह गर्नै मन लागेन। म सुपरभाइजरलाई बढी मानिसहरूसँग अन्तर्क्रिया र धेरै भेला हुने कर्तव्य दिन अनुरोध गर्न चाहन्थेँ। पछि, मलाई यो समझदार लागेन। मानिसहरूलाई तोकिएका कर्तव्य उनीहरूको क्षमता र शक्तिको विस्तृत मूल्याङ्कनमा आधारित थियो। कुन कर्तव्य निर्वाह गर्ने भनेर छनौट गरेर, म आज्ञाकारी भइरहेकी थिइनँ। मैले कम्प्युटरमा एकटकले हेरिरहेँ, एकपछि अर्को तरिकामा सोचेँ तर मेरो हृदय शान्त पार्न सकिनँ।

भोलिपल्ट दिउँसो, जब मैले सुपरभाइजरलाई अर्को बैठकका लागि बाहिर जान लागेको देखेँ, मलाई गरी ईर्ष्या लाग्यो, सोचेँ, “सुपरभाइजर हुनु त कत्ति राम्रो! उनीहरू अगुवाहरूसँग प्रायः भेटघाट गर्न र धेरै सत्यता बुझ्न पाउँछन्, साथै, उनीहरूले विभिन्न समूहहरूमा सत्यताका साथ समस्याहरू समाधान गर्ने अभ्यास पनि गर्छन्। हरेक दिन उनीहरूले केही न केही प्राप्त गर्छन्, र उनीहरूको जीवन द्रुत रूपमा अघि बढ्छ! मेरो कर्तव्यले मलाई घर भित्रै राख्छ, जुन सुरक्षित छ, तर भेलाहरूमा कम सहभागी हुँदा, म कसरी सत्यता प्राप्त गर्न सक्छु?” मैले आफूलाई गुनासो गर्नबाट रोक्न सकिनँ र यो कर्तव्य गर्न चाहिनँ। तर त्यसपछि, सुपरभाइजरले लेखसम्बन्धी कर्मचारी पाउन कठिन छ भनेर भनेको सम्झिएँ। यदि मैले यो कर्तव्य गर्न चाहन्नँ भनेर भनेँ भने, के त्यसले मण्डलीका लागि समस्या सिर्जना गर्ने थिएन र? त्यसैले, म यसमा मात्र टिक्न सकेँ। मैले काम गरिरहे पनि, मेरो हृदयमा जिम्मेवारीको कुनै अनुभूति थिएन। अर्को दुई दिन, मेरो कम्प्युटर बारम्बार बन्द भइरह्यो, साथै, मेरो कर्तव्यप्रतिको समर्पणको अभावका कारण, काममा ढिलाइ भयो। सुपरभाइजरले मलाई बाह्य कारण मात्र नहेरी मेरो आफ्नै स्थिति चिन्तन गर्न सम्झाए। यसकारण, मैले हालसालै प्रकट गरेको कुरा सुपरभाइजरलाई बताएँ। सुपरभाइजरले सोधे, “के तपाईंले आफ्नो स्थिति समाधान गर्न सत्यताको खोजी गर्नुभयो? तपाईंले आफ्नो प्रकट भएको भ्रष्टता समाधान गर्न सत्यता खोज्नुभएको छैन। तपाईंले आफ्नै अगाडि रहेका पाठहरू सिक्नुभएको छैन। के तपाईंलाई आफ्नो कर्तव्य परिवर्तन गर्नाले ती कुराहरू सिक्न मद्दत गर्छ जस्तो लाग्छ?” सुपरभाइजरको शब्दले मलाई स्तब्ध बनायो। उनले भनेका कुरा साँच्चै सही थियो। मैले हालका मामिलाहरूबाट पाठ सिक्ने र मेरो भ्रष्टता समाधान गर्न सत्यता खोज्ने कुरामा ध्यान केन्द्रित गर्नुपर्छ।

पछि, मैले परमेश्‍वरका यी वचनहरू पढेँ: “परमेश्‍वरका वचनहरूभित्र, मानिसले धारण गर्नुपर्ने सत्यताहरू हुन्छन्, मानवजातिको निम्ति सबैभन्दा फाइदाजनक र सहयोगी हुने कुराहरू हुन्छन्, तिमीहरूको शरीरलाई चाहिने शक्ति र सम्पोषण हुन्छन्, मानिसको सामान्य मानवतालाई पुनर्स्थापित गर्न सहायता गर्ने कुराहरू हुन्छन् र मानिस सुसज्जित हुनुपर्ने सत्यताहरू हुन्छन्। तिमीहरू जति बढी परमेश्‍वरको वचनलाई अभ्यास गर्छौ, त्यति नै चाँडै तिमीहरूको जीवन फक्रनेछ अनि त्यति नै धेरै सत्यता स्पष्ट हुनेछ। तिमीहरू कदमा बढ्दै जाँदा तिमीहरूले आत्मिक क्षेत्रका कुराहरूलाई बढी स्पष्टतापूर्वक देख्नेछौ अनि शैतानमाथि विजय प्राप्त गर्न तिमीहरूले बढी शक्ति पाउनेछौ। तिमीहरूले परमेश्‍वरको वचनलाई अभ्यास गर्दा तिमीहरूले नबुझेका सत्यताको धेरै कुराहरू स्पष्ट हुनेछन्। धेरै मानिसहरू परमेश्‍वरको वचनको पाठलाई बुझे मात्र पनि सन्तुष्ट हुन्छन् र अभ्यासमा आफ्नो अनुभव गहिर्‍याउनुभन्दा सिद्धान्तहरूले आफूलाई सुसज्जित बनाउने कुरामा ध्यान दिन्छन् तर के त्यो फरिसीहरूको तरिका होइन र? त्यसैले यसो गरेर तिनीहरूले कसरी ‘परमेश्‍वरको वचन जीवन हो’ भन्‍ने वाक्यांशको वास्तविकता प्राप्त गर्न सक्छन्? परमेश्‍वरको वचन पढ्दैमा व्यक्तिको जीवन बढ्न सक्दैन, परमेश्‍वरको वचनलाई अभ्यास गरेर मात्रै व्यक्तिको जीवन बढ्न सक्छ। यदि जीवन र कद पाउनको निम्ति मात्र परमेश्‍वरको वचनलाई बुझ्नु आवश्यक छ भन्‍ने तेरो विश्‍वास हो भने तेरो बुझाइ त्रुटिपूर्ण छ। साँचो प्रकारले परमेश्‍वरको वचन बुझ्ने काम तब हुन्छ जब तैँले सत्यतालाई अभ्यास गर्छस् अनि तैँले बुझ्नुपर्छ कि ‘सत्यतालाई अभ्यास गरेर मात्रै यसलाई बुझ्न सकिन्छ’। आज परमेश्‍वरको वचन पढेर तैँले परमेश्‍वरको वचनलाई चिन्छु भनेर मात्र भन्न सक्छस् तर यसलाई बुझ्छु भनेर तैँले भन्न सक्दैनस्। कोही भन्छन्, व्यक्तिले सत्यता अभ्यास गर्न सक्नुअघि पहिले यसलाई बुझ्नैपर्छ, तर यो आंशिक रूपले मात्रै सही हो र निश्चय नै पूर्ण रूपले चाहिँ साँचो होइन। तैँले सत्यताको ज्ञान पाउनुअघि तैँले त्यो सत्यतालाई अनुभव गरेको हुँदैनस्। तैँले सुनेको कुनै उपदेशमा केही बुझेको अनुभूति गर्नु साँचो प्रकारले बुझ्नु होइन—यो त केवल सत्यताको शाब्दिक अर्थहरूलाई मात्रै ग्रहण गर्नु हो र यो भित्री साँचो अर्थलाई बुझ्नु जस्तै होइन। सत्यताको सतही ज्ञान हुँदैमा तँ वास्तवमै त्यसलाई बुझ्छस् वा तँसित त्यसको बारेमा ज्ञान छ भन्‍ने अर्थ लाग्दैन; सत्यताको साँचो अर्थ त त्यसलाई अनुभव गरेपछि आउँछ। त्यसकारण, तैँले सत्यतालाई अनुभव गरेपछि मात्रै तैँले त्यसलाई बुझ्न सक्छस्, अनि मात्रै तैँले त्यसका लुकेका भागहरूलाई राम्ररी बुझ्न सक्छस्। शब्दमा लुकेको अन्य अर्थलाई राम्ररी बुझ्ने र सत्यताको सारलाई बुझ्ने एउटै उपाय भनेको अनुभवलाई गहिर्‍याउनु हो” (वचन, खण्ड १। परमेश्‍वरको देखापराइ र काम। सत्यतालाई बुझिसकेपछि त्यसलाई अभ्यास गर्नुपर्छ)। परमेश्‍वरका वचनहरूले मलाई के बुझाए भने सत्यतालाई साँच्चै बुझ्नका लागि त्यसलाई वास्तविक जीवनमा अभ्यास गर्न र त्यसमा प्रवेश गर्न आवश्यक छ, र अभ्यासमा ध्यान केन्द्रित गर्नेहरूले मात्र सत्यताको सार बुझ्न सक्छन्। परमेश्‍वरका वचन पढेर वा अरूको सङ्गति सुनेर मात्र अभ्यास वा तिनमा प्रवेश गर्ने कुरामा ध्यान केन्द्रित नगर्दा, धर्मसिद्धान्त मात्र बुझ्न सकिन्छ, सत्यतालाई साँचो रूपमा बुझ्न सकिन्न। मैले पहिले चिनेका दुई अगुवाहरूबारे सोचेँ। तिनीहरू बिहानदेखि साँझसम्म काम गर्थे, प्रत्येक स्थानमा ब्रदर-सिस्टरहरूसँग भेला र सङ्गति गर्थे। तिनीहरूले परमेश्‍वरका धेरै वचनहरू पढे र उच्चस्तरीय अगुवाहरूसँग थुप्रै भेलामा सहभागी भए। तिनीहरूले धेरै वचन र धर्मसिद्धान्तहरू बुझे तापनि, आफ्नै प्रकटित भ्रष्टताको जाँच गर्ने वा परमेश्‍वरको वचन अभ्यास गर्ने कुरामा ध्यान केन्द्रित गरेनन्। ती मध्ये एक अगुवाले ब्रदर-सिस्टरहरूलाई आफूअगाडि ल्याएर, सधैँ आफ्नो गुणगान गर्थे र आफ्नो बारेमा गवाही दिन्थे, र अन्ततः ख्रीष्टविरोधी बने। अर्का अगुवा हैसियतप्रति आशक्त थिए, र उनमा समर्पण नहुने वा उनलाई सल्लाह नदिने जो कोहीलाई सताउँथे, र अन्ततः धेरै दुष्ट कार्यहरू गरेपछि उनलाई मण्डलीबाट निष्कासन गरियो। केही ब्रदर-सिस्टरहरूको उनीहरूलाई चर्चामा नल्याउने र अरूसँग सीमित सम्पर्क हुने कर्तव्यहरू भए तापनि, उनीहरूले आत्मचिन्तन र परमेश्‍वरका वचनअनुसार आफूलाई चिन्ने कुरामा ध्यान केन्द्रित गरे, र समयसँगै उनीहरूको जीवनमा वृद्धि हुँदै गयो। कतिपयले त अनुभवजन्य गवाही लेखहरू पनि लेखे। मैले अनुग्रहको युगका पत्रुसबारे पनि सोचेँ। उनी प्रभु येशूबाट धेरै उपदेशहरू सुन्थे, तर सुनेर मात्र सन्तुष्ट हुन्थेनन्। उनी प्रायः प्रभुका वचनहरू मनन गर्थे र दैनिक जीवनमा तिनलाई अभ्यास गर्नमा ध्यान दिन्थे। सत्यताको अभ्यास गरेर, उनले परमेश्‍वरको अन्तर्दृष्टि र मार्गदर्शन प्राप्त गरे, र यसरी क्रमशः अनुभव गर्दै, सत्यता उनको जीवन बन्यो, र उनले परमेश्‍वरमा समर्पण, परमेश्‍वरको डर र परमेश्‍वरलाई माया गर्ने वास्तविकता प्राप्त गरे। त्यसैगरी, अहिलेसम्म मैले परमेश्‍वरका धेरै वचनहरू, र जीवन प्रवेशबारे धेरै उपदेश र सङ्गतिहरू सुनेकी थिएँ, तर मैले सत्यता पछ्याएकी थिइनँ, वा कुनै कुरा हुँदा आफैँमा चिन्तन गर्न ध्यान दिएकी थिइनँ, र कुनै कार्य गर्दा मैले सत्यताको खोजी विरलै गरेकी थिए, त्यसैले मेरो प्राप्ति न्यून थियो। यसबाट मैले के देखेँ भने, धर्मसिद्धान्तहरूले आफूलाई सुसज्जित पार्नमा मात्र ध्यान दिनु, जतिसुकै बुझे पनि, सत्यता बुझेको हुन्छ भन्‍ने हुँदैन। मैले सोचेँ, पहिले परमेश्‍वरमा समर्पित हुने सत्यताबारे कत्ति पटक पढेकी थिएँ, र हरेक परिस्थितिमा, म आफ्नो कर्तव्यमा दृढ रहनुपर्छ र परमेश्‍वरको योजनाबद्ध कार्य र प्रबन्धमा समर्पित हुनुपर्छ भन्‍ने कुरा बुझेकी थिएँ, तर जब परमेश्‍वरद्वारा तय गरिएको वातावरण मेरो धारणासँग मेल खाएन, तब मैले आफूमा समर्पणको वास्तविकता नरहेको देखेँ। यो कर्तव्य मेरो इच्छाअनुरूप छैन भन्‍ने सोचेर, त्यसप्रति प्रतिरोध महसुस गरेकी थिएँ र समर्पण गर्न इच्छुक भइरहेकी थिइनँ। मैले के देखेँ भने जतिसुकै सङ्गतिहरू सुनेको भए पनि, यसको अर्थ मैले सत्यता बुझेको वा प्राप्त गरेको भन्‍ने थिएन। मैले बुझेका कुरा केवल शब्द र धर्मसिद्धान्तहरू थिए, र मैले सत्यताको अभ्यासमा ध्यान नदिए, म अझै पनि यसलाई साँचो रूपमा प्राप्त गर्न सक्दिनथेँ, न त मेरो जीवन स्वभाव पनि परिवर्तन हुन सक्थ्यो।

मैले मेरो स्थितिका आधारमा खोजी जारी राखेँ र परमेश्‍वरका वचनहरूको एक खण्ड भेट्टाएँ, जसमा भनिएको छ: “भ्रष्ट स्वभाव रातारात परिवर्तन हुँदैन। सबै मामिलामा आफूलाई निरन्तर आत्मचिन्तन र जाँच गर्नैपर्छ। परमेश्‍वरको वचनका प्रकाशमा आफ्ना कार्य र व्यवहारहरू जाँच्नैपर्छ, आफैलाई बुझ्ने प्रयास गर्नैपर्छ, र सत्यता अभ्यास गर्ने बाटो खोज्नैपर्छ। भ्रष्ट स्वभाव हटाउने तरिका यही हो। दैनिक जीवनमा प्रकट हुने भ्रष्ट स्वभावबारे चिन्तन र खोजबिन गर्न, सत्यता बुझाइको आधारमा चिरफार गर्न र खुट्ट्याउन, अनि क्रमिक रूपमा सफलता हासिल गर्न जरुरी छ, जसले गर्दा सत्यता अभ्यास गर्न र आफ्ना सबै कार्यलाई सत्यताअनुरूप बनाउन सकिन्छ। यस्तो पछ्याइ, अभ्यास र स्वबुझाइद्वारा, भ्रष्टताका यी प्रकाशहरू कम हुन थाल्छन्, र अन्ततः स्वभाव परिवर्तन हुने छ भन्‍ने आशा पलाउँछ। यो नै मार्ग हो। स्वभाव परिवर्तन जीवन वृद्धिको कुरा हो। व्यक्तिले सत्यता बुझेर यसको अभ्यास गर्नैपर्छ। सत्यता अभ्यास गरेर मात्र भ्रष्ट स्वभावको समस्या हल गर्न सकिन्छ। यदि कुनै भ्रष्ट स्वभाव निरन्तर प्रकट भइरहन्छ, हरेक कार्य र बोलीमा समेत प्रकट भइरहन्छ भने, यसको अर्थ स्वभाव परिवर्तन भएको छैन। भ्रष्ट स्वभावसँग सम्बन्धित कुनै पनि मामिलालाई गम्भीरतापूर्वक विश्लेषण र खोजबिन गर्नुपर्छ। भ्रष्ट स्वभावको मूल कारण पत्ता लगाएर समाधान गर्न सत्यता खोजी गर्नुपर्छ। भ्रष्ट स्वभावको समस्या पूर्ण रूपमा समाधान गर्ने एकमात्र तरिका यही हो। तैँले यो मार्ग फेला पारिसकेपछि तेरो स्वभाव परिवर्तन हुने आशा पलाउँछ। यी खोक्रा कुरा होइनन्; ती त वास्तविक जीवनसँग सान्दर्भिक छन्। मुख्य कुरा भनेको व्यक्तिविशेषहरू सत्यता वास्तविकताहरूमा पूर्ण हृदयले र लगनशील भई चल्न सक्छन् कि सक्दैनन् र सत्यता अभ्यास गर्न सक्छन् कि सक्दैनन् भन्‍ने हो। तिनीहरू सत्यता अभ्यास गर्न सक्छन् भने, बिस्तारै आफ्नो भ्रष्ट स्वभाव फाल्न थाल्न सक्छन्। त्यसपछि तिनीहरू परमेश्‍वरको मापदण्ड र आफ्नो स्थानअनुसार चल्न सक्छन्—अर्का शब्दमा भन्नुपर्दा, तिनीहरू आफूलाई आफ्नो स्थानअनुसार आचरणमा ढाल्न सक्छन्। तिनीहरूले आफ्नो ठाउँ पत्ता लगाएर, सृष्टि गरिएको प्राणीका रूपमा आफ्ना भूमिकामा दृढ बनेर, अनि साँच्चै परमेश्‍वरको आराधना गर्ने र उहाँप्रति समर्पित हुने व्यक्ति बनेर, परमेश्‍वरबाट अनुमोदन पाउनेछन्” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आचरणलाई मार्गदर्शन गर्नुपर्ने सिद्धान्तहरू)। परमेश्‍वरका वचनहरूले मानिसका भ्रष्ट स्वभावहरू हरेक दिन प्रकट हुन्छन् भनी निकै प्रस्टसँग भनेका छन्। हरेक मामिलामा र बोलिने हरेक शब्दमा, भ्रष्ट स्वभाव, अनि गलत विचार र दृष्टिकोण मिसिएको हुन सक्छ। मानिसहरूले यी समस्याहरूलाई चिन्न र समाधान गर्न सत्यताको खोजी गर्नुपर्छ। अन्ततः, कसैले सत्यता प्राप्त गर्न र स्वभावमा परिवर्तन ल्याउन सक्छ-सक्दैन भन्‍ने कुरा उसले सत्यता पछ्याउने र अभ्यास गर्ने गर्छ-गर्दैन भन्‍नेमा निर्भर हुन्छ। जति धेरै मानिससँग अन्तरक्रिया गरिन्छ, त्यति धेरै भ्रष्टता प्रकट हुन्छ भन्‍ने हुँदैन, वा बाहिर नगएमा र थोरै मानिससँग मात्र अन्तरक्रिया गरेमा, कम भ्रष्टता प्रकट हुन्छ भन्‍ने पनि हुँदैन। यो मेरो आफ्नै धारणा र कल्पना थियो। वास्तविकतामा, यदि कसैको कर्तव्यमा अरूसँग थोरै अन्तरक्रिया हुन्छ भने पनि, जबसम्म उनीहरूले आफ्नै जीवन प्रवेशका लागि भार वहन गर्छन्, हरेक मामिलामा प्रकट भएका आफ्ना दृष्टिकोण र विचारहरूमा ध्यान दिन्छन्, तिनलाई ध्यानपूर्वक जाँच्छन्, र पत्ता लागेका कुनै पनि भ्रष्टतालाई समाधान गर्न समयमै सत्यता खोज्छन् भने, उनीहरूले अझै पनि सत्यता प्राप्त गर्न र परिवर्तन अनुभव गर्न सक्छन्। आफ्नो बारेमा सोच्दा, मेरो वर्तमान कर्तव्यमा मानिसहरूसँग थोरै अन्तरक्रिया भए तापनि, मैले मेरो काममा धेरै भ्रष्टता प्रकट गरेकी थिएँ। कहिलेकाहीँ, काम व्यस्त भएर राति अबेरसम्म जाग्नुपर्दा, आँखाको सानो समस्याका कारण म आँखाको अत्यधिक प्रयोग हुनेबारे चिन्तित भएकी थिएँ, यदि मेरो आँखा खराब भएमा म मेरो कर्तव्य पालना गर्न र मुक्ति पाउन सक्दिनँ भनेर डराएकी थिएँ, त्यसैले म अल्छी भएर काममा ढिलासुस्ती गरेकी थिएँ। अन्य समयमा, आफ्नो कामका विवरणहरू जाँच नगरी म मेरो कर्तव्यमा लापरवाह भएकी थिएँ, जसका कारण काम पुनः गर्नुपर्ने भई कामको प्रगतिमा ढिलाइ भएको थियो। मैले मेरो घृणित प्रकृति गम्भीर भएको देखेँ। मैले के पनि सम्झेँ भने, पहिले, जब म मानिसहरूसँग दैनिक भेटघाट गर्नुपर्ने र बैठकहरूमा उपस्थित हुनुपर्ने कर्तव्य निर्वाह गर्थें, तब मैले धेरै भ्रष्टता प्रकट गरे तापनि, मैले कर्तव्यहरूमा व्यस्त रहनुलाई आत्मचिन्तन छल्ने बहाना बनाएकी थिएँ, आफ्नो भ्रष्टता समाधान गर्न सत्यता विरलै खोजेकी थिएँ। मैले थुप्रै अनुभवहरू प्राप्त गरेकी थिएँ र धेरै भ्रष्टता प्रकट गरेकी थिएँ, तर मैले धेरै सत्यता प्राप्त गरेकी थिइनँ। अहिले, लेखसम्बन्धी कर्तव्य गर्दै, म हरेक दिन कामहरू सम्पन्न गर्नमा मात्र व्यस्त थिएँ, आफ्नो भ्रष्टताबारे चिन्तन गर्न परमेश्‍वरका सामु विरलै आउँथेँ। आफ्नो कर्तव्य निर्वाह गर्दा बाहेक, मेरो मन प्रायः शून्यताको स्थितिमा हुन्थ्यो, वा म शारीरिक सुख, पारिवारिक माया, प्रसिद्धि र हैसियतका बारे सोच्दथेँ—यी सबै सत्यतासँग सम्बन्धित नभएका कुरा थिए। मेरो जीवन प्रवेशमा कुनै प्रगति थिएन। मैले सत्यता प्राप्ति कुनै व्यक्तिको कर्तव्यमा निर्भर हुँदैन भन्‍ने देखेँ। मुख्य कुरा भनेको उनीहरूले आत्मचिन्तनमा ध्यान दिए कि दिएनन्, र उनीहरूले आफ्नो प्रकटित भ्रष्टता समाधान गर्न गम्भीरतापूर्वक प्रयास गरे कि गरेनन् भन्‍ने थियो। यदि उनीहरूले सत्यताको खोजी गरेनन् र आत्मचिन्तन गरेनन् भने, सुपरभाइजर बने पनि, सत्यता प्राप्त गर्न र मुक्ति पाउन सक्ने थिएनन्। यी तथ्यहरूको सामना गर्दा, मैले मेरा दृष्टिकोणहरू कति अनुपयुक्त र गलत थिए भन्‍ने देखेँ! मैले सत्यतालाई बुझ्न सकेकी थिइनँ, त्यसैले मैले सबै कुरा गलत दृष्टिकोणबाट हेरेकी थिएँ, सधैँ यो कर्तव्य छोड्न र परमेश्‍वरको सार्वभौमिकता र प्रबन्धप्रति समर्पण नगर्न चाहन्थेँ। मैले आफ्नो कर्तव्य हृदयदेखि गरेकी थिइनँ, र यदि मैले यसरी नै निरन्तरता दिएँ भने, यसले केवल काममा ढिलाइ गर्न सक्थ्यो र परमेश्‍वरले मलाई तिरस्कार गर्नुहुन्थ्यो। मैले सत्यता पछ्याउँदा सही सोच र दृष्टिकोण राख्नु कति महत्त्वपूर्ण हुन्छ भनेर बुझेँ। यो कुरा बुझेर, म आफ्नो कर्तव्यबारे छानुवा हुन छाडेँ, बरु मेरो कर्तव्य निर्वाह गर्ने वर्तमान अवसरलाई सदुपयोग गर्न, कुनै कुरा घटित हुँदा आफ्ना विचार र दृष्टिकोणमा ध्यान दिन, र ती कुरालाई चाँडो समाधान गर्नका लागि सत्यता खोज्न इच्छुक भएँ।

चिन्तन गरेर, मैले के बुझेँ भने वर्तमान कर्तव्य निर्वाह गर्ने मेरो असमर्थता मेरा गलत विचारहरूका कारणले मात्र नभई आशिष् प्राप्त गर्ने मेरो इच्छाका कारणले पनि थियो। मैले यो कर्तव्य निर्वाह गर्दा म कम सत्यता प्राप्त गर्नेछु भनेर सोचेकी थिएँ, जसको मतलब मैले आशिष् मौका न्यून थियो, त्यसैले मैले यो कर्तव्य गर्न चाहेकी थिइनँ। मैले परमेश्‍वरमाथिको विश्‍वास र कर्तव्यहरूप्रतिको मेरो अभिप्राय गलत भएको देखेँ। मैले परमेश्‍वरका यी वचनहरू पढेँ: “मानिसहरूले आशिष्, इनाम, र मुकुट पाउन परमेश्‍वरमा विश्‍वास गर्छन्। के हरेकको हृदयमा यही कुरा हुँदैन र? हुन्छ, र यही तथ्य हो। मानिसहरूले यसबारेमा त्यति कुरा नगरे पनि, र तिनीहरूले आशिष्‌हरू पाउने आफ्‍नो मनसाय र इच्छालाई प्रायजसो लुकाउने भए पनि, मानिसहरूको हृदयभित्र हुने यो इच्छा र मनसाय सधैँ नै अटल रूपमा रही आएको छ। मानिसहरूले जति धेरै आत्मिक सिद्धान्त बुझेका भए पनि, तिनीहरूसँग जे अनुभवात्मक ज्ञान भए पनि, तिनीहरूले जे कर्तव्य पूरा गरे पनि, जति धेरै कष्ट भोगे पनि, वा जति धेरै मूल्य चुकाए पनि, तिनीहरूले आफ्‍नो हृदयमा लुकेको आशिष्‌ पाउने मनसाय कहिल्यै त्याग्न सक्दैनन्, र सधैँ चुपचाप यसको सेवामा दुःख गर्छन्। के मानिसहरूको हृदयको गहिराइमा गाडिएको कुरा यही हुँदैन र? आशिष्‌ प्राप्त गर्ने यो प्रेरणाविना, तिमीहरू कस्तो महसुस गर्नेथियौ? तिमीहरू कस्तो मनोवृत्तिले आफ्नो कर्तव्य गर्नेथियौ र परमेश्‍वरलाई पछ्याउनेथियौ? यदि यो आशिष्‌ प्राप्त गर्ने प्रेरणालाई मनबाट निकालेर फाल्न सके मानिसहरू कस्ता हुनेथिए? सायद धेरै मानिसहरू नकारात्मक हुनेथिए, र उनीहरूमध्ये धेरै जना आफ्नो कर्तव्यमा प्रेरणारहित बन्‍नेथिए। उनीहरूले आफ्नो हंस हराएझैँ परमेश्‍वरमाथिको विश्‍वासमा आफ्नो रुचि गुमाउने थिए। उनीहरू हृदय थुतिएका प्राणीजस्तै देखिने थिए। त्यसैले त म भन्छु, आशिष्‌ पाउने मनसाय भनेको मानिसहरूको हृदयको गहिराइभित्र लुकेको कुरा हो” (वचन, खण्ड ३। आखिरी दिनहरूका ख्रीष्टका वार्तालापहरू। जीवन वृद्धिका छ वटा सूचकहरू)। परमेश्‍वरका वचनहरूले मेरो स्थिति खुलासा गरे। परमेश्‍वरमा विश्‍वास गर्नु, चिजबिज त्याग्नु, आफूलाई समर्पित गर्नु र परिश्रम गर्नुमा, मेरो उद्देश्य केवल आशिष् प्राप्त गर्नु थियो। यदि मैले आशिष् प्राप्त गर्न सकिनँ भने, मैले मेरो कर्तव्य गर्नका लागि प्रेरणा गुमाउने थिएँ, र ममा सबै कुराका लागि उत्साहको कमी हुने थियो। मैले परमेश्‍वरमा विश्‍वास गर्न थालेदेखि नै, म सधैँ मेरो कर्तव्य निर्वाह गर्न उत्साही थिएँ, मेरो जागिर र विवाह त्यागेर आफ्नो कर्तव्यमा कष्ट भोग्न र मूल्य चुकाउन इच्छुक थिएँ। जब मलाई यो लेखसम्बन्धी कर्तव्य दिइयो, तब मैले यो कर्तव्यमा बाहिरी भेलाहरू कम हुने र सत्यता प्राप्त गर्ने अवसरहरू थोरै हुने भन्‍ने सोचेँ, जसले मेरो मुक्तिलाई अवरुद्ध गर्ने थियो। त्यसैले मैले सुपरभाइजरले मलाई अन्य कर्तव्य दिऊन् भनी चाहेँ, र मलाई दिइएको कर्तव्य अनुपयुक्त भएको गुनासो गरेँ। म मेरो कर्तव्य निर्वाहमा झारा टारुवा हुन थालेँ, काममा सुस्ताएँ र ढिलाइ गरेँ। मैले आफ्ना कर्तव्यमा गरेका बलिदान र प्रयास आशिष् पाउने चाहनाबाट प्रेरित छन् भन्‍ने देखेँ। मेरो आस्थामा, मैले आफ्नो स्वार्थबारे मात्र विचार गरेँ, आफ्नो कर्तव्यलाई आशिष् पाउने एउटा माध्यमका रूपमा लिएँ। यदि कुनै कर्तव्य मलाई आशिष् पाउन लाभदायक लाग्थ्यो भने, म त्यो गर्न उत्सुक हुन्थेँ; यदि त्यसो नभए, म नकारात्मक हुन्थेँ र त्यसप्रति प्रतिरोधी महसुस गर्थेँ। म परमेश्‍वरप्रति समर्पित हुने र उहाँलाई सन्तुष्ट पार्ने गरी पछ्याइरहेकी थिइनँ, न त सृजित प्राणीका रूपमा परमेश्‍वरप्रति इमानदारीपूर्वक आफ्नो कर्तव्य नै गर्दै थिएँ। यसरी पछ्याउनाले परमेश्‍वरको घृणा मात्र निम्त्याउने थियो र अन्ततः उहाँद्वारा हटाइने थियो। मैले मण्डलीको प्रबन्ध पालना गर्नुपर्थ्यो, मेरा कर्तव्यहरू लगन र विवेकनिष्ठ भएर निर्वाह गर्नुपर्थ्यो, पाठ सिक्नका लागि सबै कुरामा आत्मचिन्तन गर्नमा ध्यान केन्द्रित गर्नुपर्थ्यो, र स्वभावमा परिवर्तन पछ्याउनुपर्थ्यो।

त्यसपछिका दिनहरूमा, मैले सामना गरेका कुराहरूबाट पाठ सिक्नमा ध्यान केन्द्रित गरेँ। आथितेय घरका ब्रदर आफ्नो कर्तव्य निर्वाह गर्न उत्साहित थिए तर जीवन प्रवेशमा त्यति ध्यान दिँदैनथे। विगतमा, मैले उनलाई राम्रो अभिप्रायले मद्दत गर्थेँ, सधैँ उनलाई भएका घटनाहरूमार्फत आफ्नो बारेमा जान्न लगाउने प्रयास गर्थेँ, तर यसले उनमा प्रतिरोध र वितृष्णाको भावना उत्पन्न हुन पुग्यो। यसबाट मलाई अन्याय भएको महसुस भयो, मेरा असल अभिप्रायको किन कदर गरिएन भनेर सोचेँ। चिन्तनद्वारा मैले के बुझेँ भने ममा अहङ्कारी स्वभाव थियो र म अरूलाई मेरो कुरा सुन्न बाध्य पारिरहेकी थिएँ। साथै, अरुलाई मद्दत गर्दा ममा सिद्धान्तको कमी थियो। पछि मैले “अरुलाई मायालुपूर्वक मद्दत गर्ने सिद्धान्तहरू” पढेँ, र के बुझेँ भने अरूलाई मद्दत गर्दा कम्तीमा उनीहरूलाई ठेस लाग्नु हुँदैन, बरु फाइदा पुग्नु पर्छ, र मैले अरूलाई उनीहरूको कदअनुसार व्यवहार गर्नुपर्छ, उनीहरूलाई मेरो दृष्टिकोण स्वीकार गर्न बाध्य नगरी धैर्यता र दयासहित मार्गदर्शन गर्नुपर्छ। यसबाहेक, केही समयअघि, धेरै ब्रदर-सिस्टरहरू सुसमाचार प्रचार गर्न सहरबाहिर गएका थिए। म केही कारणले जान सकिनँ, र मैले धेरै नकारात्मक र निराश महसूस गरेँ, र परमेश्‍वरले मसँग यसो हुन किन दिनुभयो भन्दै गुनासो गरेँ। पछि, मैले सत्यता खोज्नमा ध्यान दिएँ, अनि परमेश्‍वरका वचन पढेर र आत्मचिन्तन गरेर, मैले आफ्ना गलत दृष्टिकोण र आशिष् प्राप्त गर्ने मेरो अभिप्रायलाई पहिचान गरेँ। म सोच्थेँ, कर्तव्यहरू गर्न सहर बाहिर जाँदा अभ्यास गर्ने थप अवसरहरू मिल्छन्, अनि यसरी सत्यता र मुक्ति प्राप्त गर्ने आशा धेरै हुन्छ। यो लक्ष्य पूरा नहुँदा म नकारात्मक भएँ र गुनासो गरेँ। मैले के बुझेँ भने एक सृजितका प्राणीका रूपमा, मैले सृष्टिकर्ताको योजनाबद्ध कार्य र प्रबन्धअनुसार समर्पण गर्नुपर्छ, र कुनै व्यक्तिले सत्यता प्राप्त गर्न सक्छ कि सक्दैन भन्‍ने कुरा, उसले सत्यताका लागि प्रयास गर्छ-गर्दैन र यसको मूल्य चुकाउँछ-चुकाउँदैन भन्‍नेमा भर पर्छ, कर्तव्य कहाँ गर्छ भन्‍ने कुरामा गर्दैन। म आफ्नो कर्तव्यमा अडिग रहनुपर्छ, सत्यतालाई पछ्याउनुपर्छ र मेरो वर्तमान वातावरणमा पाठ सिक्नुपर्छ, अनि आफ्नो कर्तव्य राम्रोसँग निर्वाह गर्नुपर्छ। यसैलाई नै मैले पछ्याउनुपर्छ।

यस समयका मेरा अनुभवहरूमाथि चिन्तन गर्दा, मैले के बुझेँ भने परमेश्‍वरमा विश्‍वास गर्दा, कुनै व्यक्तिले सत्यता प्राप्त गर्न सक्छ कि सक्दैन भन्‍ने कुरा, उसले कुन कर्तव्य गर्छ भन्‍ने कुरामा निर्भर हुँदैन, बरु उसले सत्यतालाई माया र यसको अभ्यास गर्छ-गर्दैन भन्‍ने कुरामा निर्भर हुन्छ। यदि कोही दैनिक मामिलाहरूमा गम्भीर हुन्छ, आफ्नो भ्रष्टताबारे चिन्तन गर्ने र त्यसको समाधानको लागि सत्यता खोज्न ध्यान दिन्छ, आफ्नो स्वभावमा परिवर्तन ल्याउन प्रयास गर्छ भने, उसले प्रत्येक दिन केही प्रगति गर्छ। अहिले, म यस लेखसम्बन्धी कर्तव्य निर्वाह गर्न नकारात्मक महसुस गर्दिनँ र म समर्पण गर्न सक्छु। म यो कर्तव्यलाई कदर गर्न र सत्यताको पछ्याइमा प्रयास गर्न इच्छुक छु।


१७. मलाई भर्खरै मात्र आफूसँग सत्यता वास्तविकता नरहेको बोध भयो

अगस्त २०२२ मा, अनुभवात्मक गवाहीसम्बन्धी मेरो लेखको भिडियो बनाइयो र अनलाइनमा राखियो। म निकै चकित र उत्साहित थिएँ, र तुरुन्तै मैले राम्रोसँग चिनेको एउटा सिस्टरलाई यसबारे बताउन गएँ। त्यो बेला, मैले यसबारे धेरै प्रचार गरिनँ, किनभने यो परमेश्‍वरको अन्तदृष्टि र मार्गदर्शनले भएको हो, र मैले धाक देखाउनु हुँदैन भन्‍ने मलाई थाहा थियो। निकै महिना महिनापछि, मैले लेखेका अरू दुईवटा अनुभवात्मक गवाही लेखको भिडियो बनाएर अपलोड गरियो। यो पटक, मैले आफ्नो उत्साहलाई धेरैबेरसम्म थाम्न सकिनँ, र मनमनै सोचेँ, “मेरा तीनवटा अनुभवात्मक गवाही लेखलाई भिडियो बनाउन छानिएको छ। यो हाम्रो मण्डलीका अरूको भन्दा धेरै हो, यसले मसँग केही वास्तविक अनुभव छ, आफूलाई चिन्ने तरिका थाहा छ, अनुभवात्मक गवाही बताउन सक्छु भन्‍ने पुष्टि गर्दछ। म अब मुक्ति पाउनबाट धेरै टाढा छैन जस्तो छ।” त्यो समय, म धेरै सिस्टरहरूसँग भेला गरिरहेकी थिएँ, र मनमनै सोच्थेँ, “मेरा अनुभवात्मक गवाहीका लेखहरूको भिडियो बनाएर अनलाइनमा राखिएका छन् भन्‍ने तिनीहरूलाई थाहा भयो भने पक्कै पनि मेरो ईर्ष्या र गुनगान गर्ने थिए। म सत्यता पछ्याउने र जीवन प्रवेश पाएकी व्यक्ति हुँ भनेर तिनीहरूले सोच्ने थिए।” मैले सिस्टर सिआउसिआउले केही दिन अघि आफ्नो स्थितिबारे कुरा गर्दा भनेको सम्झेँ। उनीभित्र उनको कामको सुपरिवेक्षण र जाँच गर्ने जिम्मेवारी पाएको व्यक्तिप्रति विरोध उत्पन्न भएको थियो, र यस्तो स्थिति कसरी हल गर्ने उनलाई थाहा थिएन। त्यसैले, मैले भनेँ, “अनुभवात्मक गवाहीबारे मैले लेखेको एउटा लेखले सिआउसिआउकै जस्तो स्थितिबारे चर्चा गर्दछ। यो कर्तव्य निर्वाहको दौरान मैले अगुवाको सुपरिवेक्षण स्वीकार गर्न इच्छुक नभएको बारेमा छ। हामी सबैले यसलाई एकचोटि हेर्न सक्छौँ।” पछि मैले यो भिडियो ब्रदर-सिस्टरहरूलाई पठाएँ, र यस अनुभवको दौरान, मैले कसरी आफ्नो स्थितिलाई लक्षित गरी विश्लेषण र पहिचान गर्न सकेँ भनेर विस्तृतमा बताएँ। सिआउसिआउले यो भिडियो हेरेपछि उनको अनुहारमा ईर्ष्याको भाव देखियो। ली क्यूई नाम गरेकी अर्की सिस्टरले भनिन्, “मलाई तपाईंले जस्तै आफ्नो भ्रष्ट प्रकटीकरणमाथि कसरी नियन्त्रण राख्ने र आत्मचिन्तन गरी आफूलाई चिन्ने, वा तिनलाई हल गर्न सत्यता कसरी खोज्ने भन्‍ने थाहा छैन। मलाई आफ्नो स्थितिबारे मोटामोटी मात्रै थाहा छ। अहिले यसरी सङ्गति गर्दा मैले जीवन प्रवेशको मार्गबारे केही बुझ्न सकेँ। ममा साँच्चै धेरै कमी छ।” म धेरै खुसी थिएँ, र मनमनै सोचेँ, “म वास्तवमा सत्यता बुझ्दछु र जीवन प्रवेश पाएकी छु, म तिम्रो स्थिति हल गर्न सक्छु। म अभ्यासको मार्गबारे पनि बताउन सक्छु।” मलाई आफू त्यहाँ भएका अरू सबैभन्दा राम्रो र आत्मविश्‍वासले भरिएकी छु भन्‍ने लाग्यो। यसभन्दा पहिले, ली क्यूई नकारात्मक स्थितिमा जिइरहेकी थिइन्, उनी बाहिर आएर भेलामा सहभागी हुन मन गर्दिनथिइन्, त्यसैले मैले जानीबुझी उनलाई सोधेँ, “के तपाईं अर्को भेलामा सहभागी हुन इच्छुक हुनुहुन्छ?” ली क्यूईले खुसी हुँदै भनिन्, “हो, म इच्छुक छु; तपाईं त्यहाँ हुँदासम्म म सहभागी हुनेछु। पहिले मलाई जीवन प्रवेशमा कसरी ध्यान केन्द्रित गर्ने भन्‍ने थाहा थिएन, अहिले केही मात्रामा बुझेकी छु। भेलामा सहभागी हुनु निकै फाइदाजनक हुँदो रहेछ!” ली क्यूईको सन्तुष्ट भाव देखेर मलाई आफूले ठूलो उपलब्धि पाएको महसुस भयो, र म एउटा उत्कृष्ट अगुवा हुँ भनी सोच्न पुगेँ। म कामसँग सम्बन्धित समस्या हल गर्न सक्ने मात्र नभई, ब्रदर-सिस्टरलाई जीवन प्रवेशमा डोर्‍याउन सक्ने भएकी थिएँ। त्यो समयावधिमा म अक्सर आत्मप्रशंसाको स्थितिमा जिएँ। मैले सोचेँ, म अदभुत छु जहाँ गएपनि म सधैँ सोच्थेँ म सबभन्दा अनुभवी, धेरै जीवन प्रवेश पाएकी र धेरै सत्यता वास्तविकता भएकी व्यक्ति हूँ।

एउटा भेलामा सिस्टर यी रानले मलाई म कसरी काम गर्थे भनी बताउन अनुरोध गरिन्। यो सुनेर मलाई खुसी लाग्यो। मैले मनमनै सोचेँ, “मलाई थाहा छ तिमीहरू सबै काम गर्न जान्दैनौ। एकछिन पर्ख, म कसरी काम गर्छु भनेर तिमीहरूलाई बताउनेछु। र मसँग काम गर्ने योग्यता छ भनी देखाउनेछु।” सुरुमा मैले विनम्र भएर बताएँ, “मैले पहिलो पटक यो कर्तव्य थाल्दा, मलाई पनि कसरी काम गर्ने, र मेरा प्राथमिकतालाई कसरी व्यवस्थित गर्ने भन्‍ने थाहा थिएन।” त्यसपछि मैले आफ्नो काम कसरी गरेँ भनेर गफ हाँक्न थालेँ। ब्रदर-सिस्टरहरूले ध्यान दिएर मेरो सङ्गति सुनिरहेको देखेँ, र मलाई ईर्ष्याको नजरले हेरिरहेका थिए। मैले सोचेँ, मेरो सङ्गति राम्रो छ र म निकै खुसी भएँ। त्यसपछि म अर्को समूह भेलामा गएँ। सङ्गति गरिरहँदा मैले सोचेँ, “ब्रदर-सिस्टरहरूलाई मसँग काम गर्ने योग्यता छ भन्‍ने कुरा देखाउन मैले कसरी सङ्गति गर्ने होला?” मैले सोचेँ, मेरो रेखदेखमा रहेको सुसमाचारको काममा केही नतिजा आएका छन्, त्यसैले मैले यो सुसमाचारको कामको कार्यभार कसरी सम्हालेँ भन्‍ने कुरामा जोड दिएँ। मैले भनेँ, “सर्वप्रथम, काम गर्ने मानिसहरूको उचित व्यवस्था गर्नुपर्छ। मैले ब्रदर-सिस्टहरूको फरक क्षमता र विशिष्टताका आधारमा कर्तव्य मिलाएँ। मैले सुसमाचार-प्रचारकहरूको स्थिति र समस्या हल गर्नमा पनि ध्यान दिएँ। मैले सुसमाचारको काममा मन लगाएपछि हरेक महिना प्राप्ति हुने मानिसको सङ्ख्या बढ्दै गयो। ब्रदर-सिस्टरहरूले मसँग उच्च क्षमता छ, र काम गर्ने योग्यता छ भन्दै मेरो प्रशंसा गरे।” तिनीहरू सबैले ध्यान दिएर सुनिरहेको देखेर मलाई खुसी लाग्यो, तर पछुतो पनि। किनभने त्यो बेला मेरो सङ्गति तीन जनाले मात्र सुनिरहेका थिए। मैले मनमनै सोचेँ, “मेरो काम गर्ने योग्यताका बारेमा सुन्न र जान्न धेरै मानिसहरू आइदिए हुन्थ्यो।” भेला पछि, मेरो हृदय बेचैन भयो। मैले आफ्नो बढाई गरिरहेकी र गवाही दिइरहेकी छु जस्तो लाग्न थाल्यो। तर मैले यसमा पुनर्विचार गरेँ, र सोचेँ, यो केवल मेरो अनुभव हो, मैले भनेको सबै कुरा तथ्यगत छन्। यो आफ्नो बढाई गरिरहेको र गवाही दिइरहेको थिएन। म आफ्नो खुसीमा रमाइरहेका बेला, अचानक एउटी सिस्टरको पत्र पाएँ। उनको पत्रमा उनले मेरो समस्या औँल्याउँदै खुलासा गरेकी थिइन्: “तपाईंले भेलामा सङ्गति गर्दा सधैँ धाक देखाउनुहुन्छ, आफ्नो काम कसरी गर्छु अन्तमा के नतिजाहरू पाएँ र अरूले कसरी आफ्नो प्रशंसा गर्छन् भन्‍नेबारे कुरा गर्नुहुन्छ। तपाईं यी कुरा विस्तृतमा बताउनुहुन्छ, तर परमेश्‍वरको गवाही कसरी दिनुहुन्छ भन्‍नेबारे केही भनेको सुन्दिनँ। तपाईंको सङ्गति सुनेर म पनि तपाईंको गुणगान गर्थेँ, तपाईं भर्खरको भएर नि काम यति राम्रो गर्नुहुन्छ, सत्यता पछ्याउनुहुन्छ भन्‍ने सोच्थेँ। यसरी तपाईंले मेरो हृदयमा ठाउँ बनाउनुभयो, अन्य ब्रदर-सिस्टरहरूले पनि तपाईंलाई राम्रो सोच्थे। तपाईंले सबैलाई आफ्नो सामुन्ने ल्याउनुभयो, आफ्नो गुणगान र आराधना गर्न लगाउनुभयो। यसरी अघि बढ्नु खतरनाक हो; यो ख्रीष्टविरोधीको मार्ग हो।” पत्र पढेपछि मलाई नराम्रो लाग्यो। तर मैले आफू गलत मार्गमा हिँडिरहेको मात्र स्वीकार गरेँ र गम्भीरतापूर्वक बिलकुलै आत्मचिन्तन गरिनँ।

त्यसपछि, मेरो हृदयमा ठूलो निराशा छायो। ममाथि केही आइपर्दा, म आत्मचिन्तनमा ध्यान केन्द्रित गर्दिनँथेँ, र मलाई मन नपर्ने कुनै कुरा देख्दा आफ्नो रिस थाम्न सक्दिनँथेँ। सबै मामिलामा, ब्रदर-सिस्टरहरू गलत छन्, म सही छु भन्‍ने सोच्थेँ। उदाहरणका लागि, मेरो जिम्मामा रहेका काममा खराब नतिजा आउँदा, मैले वास्तविक काम गरेकी थिएँ कि थिइनँ भन्‍ने चिन्तन गर्दिनँथेँ, बरु ब्रदर-सिस्टरहरूमा दोष थुपारिदिन्थेँ, र ब्रदर-सिस्टरहरूको खराब क्षमताले गर्दा नै नतिजामा कमी आएको भन्थेँ। मैले चुनेका मानिसहरू पनि उपयुक्त थिएनन्, र मेरो जोडी बनेकी सिस्टरले पनि सिद्धान्तअनुसार मानिस चुन्न सम्झाउँथिन्। म यसको विरोध गर्थेँ र हृदयबाट स्वीकार गरिनँथेँ। म नकारात्मक र प्रतिरोधी थिएँ, मसँग काम गर्ने योग्यता छैन र वास्तविक काम गर्न सक्दिनँ भन्थेँ। सिस्टर याङ्ग टिङ्ग र मैले सुसमाचारको कामको समीक्षा गर्दा, मैले कुनै सुधार नभएको देखेँ, अनि विना कारण, मैले उनको काटछाँट गरेँ, उनले बोझ नबोकेको र वास्तविक काम नगरेको भनेँ। यसले याङ्ग टिङ्गलाई निकै असर गर्‍यो। मलाई थाहा भयो, म खराब स्थितिमा छु र आफूमा पवित्र आत्माको काम छैन भन्‍ने लाग्यो। ममाथि आइपरेका यी सबै मामिलामा, मैले एकचोटि पनि आफूलाई चिन्ने प्रयास गरिनँ र सिद्धान्ताविना काम पनि गरेँ। ब्रदर-सिस्टरहरूलाई मैले बाधा र हनिबाहेक अरू केही गरेकी थिइनँ। यो सोचेर मलाई डर लाग्यो। मैले प्रसिद्धि र हैसियत पछ्याएँ, धेरैजसो आफ्नै बढाई गरेँ र गवाही दिएँ। ममाथि कुनै कुरा आईपर्दा, मैले सत्यता स्वीकार गरिनँ र कसैका लागि फाइदा हुने काम गरिनँ। केही समयपछि नै मलाई प्रतिस्थापन गरियो। यो समयमा, मलाई विपत्ति निकट रहेको लाग्न थाल्यो। मेरो हृदयमा, परमेश्‍वरको न्याय र सजाय ममाथि आइपरेको आभास भयो। बेलैमा पश्चात्ताप नगरेकोमा मलाई निकै नराम्रो र पछुतो लाग्यो। मैले मनमनै परमेश्‍वरलाई प्रार्थना गरेँ, “हे परमेश्‍वर! कर्तव्य निर्वाह गर्दा मैले आफ्नो बढाई गरेँ, गवाही दिएँ र मलाई हटाइयो। मलाई थाहा छ यो तपाईंले मलाई प्रेम र रक्षा गर्ने तरिका हो। हे परमेश्‍वर! बिन्ती मलाई अन्तर्दृष्टि दिनुहोस् र आफूलाई साँचो रूपमा चिन्न मद्दत गर्नुहोस्।”

यसपछि, मैले आत्मचिन्तन गरेँ र ब्रदर-सिस्टरले औँल्याएका कुराका आधारमा आफूलाई चिन्ने कोसिस गरेँ, अनि एउटा आत्मिक भक्तिको समयमा परमेश्‍वरका यी वचन पढेँ: “आफूलाई उच्च पार्ने र आफूबारे गवाही दिने, आफ्नो सान देखाउने, मानिसहरूले आफूलाई उच्‍च ठानून् र आराधना गरून् भन्‍ने प्रयास गर्ने—भ्रष्ट मानवजाति यी कुराहरू गर्न सक्षम छ। जब मानिसहरू आफ्नो शैतानी प्रकृतिले शासित हुन्छन् तिनीहरूले यसरी स्वतः प्रतिक्रिया दिन्छन्, र यो सबै भ्रष्ट मानवजातिको निम्ति सामान्य हो। मानिसहरूले सामान्यतया कसरी आफूलाई उच्च पार्छन् र आफूबारे गवाही दिन्छन्? तिनीहरूले मानिसलाई आफूलाई उच्च ठान्‍न र आफ्नो आराधना गर्न लगाउने उद्देश्य कसरी प्राप्त गर्छन्? तिनीहरूले कति धेरै काम गरेका छन्, तिनीहरूले कति कष्ट भोगेका छन्, तिनीहरूले आफैँलाई कति समर्पित गरेका छन्, र तिनीहरूले कति मूल्य चुकाएका छन् भनेर तिनीहरूले गवाही दिन्छन्। तिनीहरू मानिसहरूका हृदयमा अझ उच्च, बलियो र अधिक सुरक्षित स्थान प्राप्त गर्न, र त्यसरी अझ धेरै मानिसहरूलाई तिनीहरूको कदर गर्ने, उच्च ठान्ने, ईर्ष्या गर्ने, र आराधना गर्ने, आदर्श मान्ने र पछि लाग्ने तुल्याउनका लागि आफ्ना पुँजीबारे कुरा गरेर आफूलाई उच्च पार्छन्। यो लक्ष्य प्राप्त गर्न मानिसहरूले हेर्दाखेरि परमेश्‍वरको गवाही दिएजस्तो देखिने, तर आधारभूत रूपमा आफैँलाई उच्‍च पार्ने र आफैबारे गवाही दिने धेरै कुराहरू गर्छन्। के यसरी व्यवहार गर्दा तिनीहरूसँग समझ हुन्छ त? तिनीहरू चेतनाको दायराबाहिर छन् र तिनीहरूमा शरम छैन। तिनीहरू तिनीहरूले परमेश्‍वरका निम्ति के गरेका छन् र उहाँको निम्ति कति कष्ट भोगेका छन् भन्‍ने कुराको कुनै शरमविना गवाही दिन्छन्। तिनीहरूले आफूमा भएका वरदान, प्रतिभाहरू, अनुभव, विशेष सीपहरू, संसारसँग व्यवहार गर्ने तिनीहरूका चतुर तौरतरिकाहरू, मानिसहरूसँग खेल्नको निम्ति तिनीहरूले प्रयोग गर्ने माध्यमहरू, आदि इत्यादिको तडकभडक पनि देखाउँछन्। आफूलाई उच्च पार्ने र आफूबारे गवाही दिने तिनीहरूको तरिकाहरूमध्ये एक भनेको तडकभडक देखाउनु र अरूलाई होच्याउनु हो। तिनीहरूले मानिसहरूबाट आफ्ना कमजोरी, कमीहरू र अपर्याप्तताहरू लुकाउँदै भेष पनि बदल्छन् र नाटकीय स्वरूप देखाउँछन्, र मानिसहरूलाई आफ्नो चमक मात्र देखाउँछन्। तिनीहरूले नकारात्मक अनुभव गरेको कुरा अरू मानिसहरूलाई बताउने हिम्मत पनि गर्दैनन्, र तिनीहरूसँग खुल्‍ने र सङ्गति गर्ने हिम्मतको अभाव हुन्छ। तिनीहरूले गल्ती गर्दा त्यसलाई लुकाउने र छोप्‍ने अधिकतम प्रयास गर्छन्। तिनीहरूले आफ्नो कर्तव्य निभाउने दौरानमा मण्डलीको काममा पुर्‍याएको हानिलाई कहिले पनि उल्लेख गर्दैनन्। तर तिनीहरूले गरेको सानो योगदान वा प्राप्त गरेको केही साना सफलताहरू देखाउन छिटा हुन्छन्। तिनीहरू कति सक्षम छन्, तिनीहरूको क्षमता कति उच्च छ, तिनीहरू कति असाधारण छन् र तिनीहरू सामान्य मानिसहरूभन्दा कति वरिष्ठ छन् भन्‍ने कुरा सारा संसारलाई थाहा दिन व्याकुल हुन्छन्। के यी तिनीहरूले आफूलाई उच्च पार्ने र आफूबारे गवाही दिने तरिकाहरू होइनन् र? के आफूलाई उच्च पार्ने र आफूबारे गवाही दिने कार्य विवेक र समझ भएको व्यक्तिले गर्ने कार्य हो? होइन। त्यसो भए, मानिसहरूले यसो गर्दा प्रायः कस्तो स्वभाव प्रकट हुन्छ त? अहङ्कार। यो यसरी प्रकट हुने एक मुख्य स्वभाव हो, त्यसपछि छलीपन आउँछ जसमा अरू मानिसहरूलाई आफूलाई उच्‍च सम्मान गर्ने तुल्याउनको निम्ति सम्भव भएसम्मका सबै कुरा गर्ने कुरा सामेल हुन्छ। तिनीहरूका शब्दहरू पूर्ण रूपमा निर्विवाद हुन्छन् र तिनमा अभिप्रेरणा र कपट-योजनाहरू प्रस्ट रूपले समावेश हुन्छन्, तिनीहरू आफूलाई प्रदर्शन गरिरहेका हुन्छन्, तैपनि तिनीहरू यो तथ्य लुकाउन चाहन्छन्। तिनीहरूले जे भन्छन् त्यसको परिणाम भनेको मानिसहरूलाई तिनीहरू अरूभन्दा असल छन्, तिनीहरूको बराबर कोही पनि छैन र सबै जना तिनीहरूभन्दा निकृष्ट छन् भन्‍ने अनुभव गराउनु हो। अनि के यो परिणाम गोप्य तरिकाबाट प्राप्त गरिँदैन र? यस्तो तरिकाको पछाडि कस्तो स्वभाव हुन्छ? अनि के त्यहाँ दुष्टताका कुनै तत्त्वहरू हुन्छन्? (छन्।) यो एक प्रकारको दुष्ट स्वभाव हो। तिनीहरूले प्रयोग गर्ने तरिकाहरू छलपूर्ण स्वभावद्वारा निर्देशित भएको देख्‍न सकिन्छ—त्यसो भए, यो दुष्ट छ भनेर म किन भन्छु त? दुष्टतासँग यसको के सम्बन्ध छ? तिमीहरूलाई के लाग्छ: आफूलाई उच्च पार्ने र आफूबारे गवाही दिने आफ्ना उद्देश्यहरूबारे तिनीहरू खुलस्त हुन सक्छन्? तिनीहरू खुलस्त हुन सक्दैनन्। तर तिनीहरूका हृदयको गहिराइमा सधैँ एउटा चाहना हुन्छ, अनि तिनीहरूले भन्‍ने र गर्ने कुरा त्यही चाहनाको सघाउका निम्ति हो, र तिनीहरूले बोल्‍ने र गर्ने कुराहरूपछाडिको उद्देश्य र अभिप्रेरणाहरू गोप्य राखिन्छन्। उदाहरणको लागि, यी लक्ष्यहरू हासिल गर्नको निम्ति तिनीहरूले गलत निर्देशन वा केही अनुचित युक्तिहरूको प्रयोग गर्नेछन्। के यस्तो गोपनीयता धूर्त प्रकृतिको छैन र? अनि यस्तो धूर्तपनलाई दुष्ट भन्‍न सकिन्‍न र? (सकिन्छ।) यसलाई वास्तवमा दुष्ट भन्‍न सकिन्छ र यो छलभन्दा गहिरो हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु चार: तिनीहरू आफूलाई उच्च पार्छन् र आफ्नै गवाही दिन्छन्)। परमेश्‍वरका वचनले भनेको कुरा एकदम सही थिए, ती वचनले आफ्नै बढाई गर्ने, आफ्नै गवाही दिने हाम्रो अभिप्राय र लक्ष्यको खुलासा गरे। यो सबै मानिसले हाम्रो गुणगान र आराधना गरून्, आफ्नो हृदयमा हामीलाई राखून् भन्नका लागि थिए। फर्केर हेर्दा, मैले आफ्नो बढाई गर्नु र धाक देखाउनु मानिसले मेरो गुणगान र आदर गरून् भन्नका लागि थिए। मेरा लेखहरूको भिडियो बनाएर अनलाइन राखिएको देखेपछि, मैले परमेश्‍वरले ममाथि काम गरेर आएका नतिजाका बारेमा गवाही दिइरहेकी थिइनँ, बरु ती भिडियोलाई देखावटी गर्ने र अरूलाई मेरो गुणगान गर्न लगाउने पुँजीको रूपमा प्रयोग गरिरहेकी थिएँ। भेलाको समयमा, सिआउसिआउको स्थिति मेरो अनुभव जस्तै रहेको सुनेँ, मैले उनलाई सत्यता बुझाउन, आफूभित्रको भ्रष्ट स्वभाव चिन्न लगाउन मेरो आफ्नै अनुभवका अधारमा परमेश्‍वरका वचनबारे आफ्नो ज्ञानको बारेमा सङ्गति गरिनँ, बरु तडकभडक देखाएँ, र जानाजानी मेरा लेखहरूबारे विस्तृतमा विश्लेषण गरेँ, ताकि ब्रदर-सिस्टरलाई मसँग राम्रो क्षमता छ, जीवन प्रवेश छ र सत्यता पछ्याउने व्यक्ति हूँ भनेर देखाउन सकूँ। त्यसपछि, तिनीहरूले मेरो गुणगान र आराधना गर्ने थिए। खास गरी, सिस्टर यी रानले मलाई काम कसरी गर्नुभयो भनी सोध्दा, मैले काम गर्ने सिद्धान्तमा कसरी निपुण हुने भन्‍नेबारे सङ्गति गरिनँ, बरु, कामको व्यवस्था मिलाउन म कति कुशल थिएँ भन्‍नेबारे बताइरहेँ, ताकि सबैले मसँग काम गर्ने योग्यता छ भन्‍ने सोचून र मेरो गुणगान र आराधना गरून्। म अर्को समूह भेलामा जाँदा पनि यस्तै गरेँ। सङ्गति गर्दा मैले धाक देखाउन विशेष गरी आफ्नो सबभन्दा सफल अनुभव रोज्थेँ, र आफू चानचुने व्यक्ति होइन भन्‍ने देखाउँदै उनीहरूमा राम्रो छाप छोड्न चाहन्थेँ। वास्तवमा, मैले पहिलो पटक कर्तव्य गर्न सुरु गर्दा मैले नबुझेका कुरा धेरै थिए, र मैले धेरै असफलताको अनुभव गरेँ। परमेश्‍वरका वचनको मार्गदर्शन र ब्रदर-सिस्टरहरूको सङ्गति र सहयोगले मलाई केही सिद्धान्तहरू बोध गर्न सहयोग गर्‍यो। तर मैले आफ्ना भ्रष्टता र कमीकमजोरीबारे कुरा गरिनँ, बरु आफ्नै सबभन्दा उज्यालो र चकमदार पक्ष प्रदर्शित गरेँ, ब्रदर-सिस्टरलाई मसँग राम्रो क्षमता छ, सत्यता पछ्याउँछु र काम गर्ने योग्यता छ, म प्रतिभाशाली छु भनी देखाउन खोजेँ, र सबैले मलाई नयाँ तरिकाले हेर्नुपर्छ भन्‍ने चाहेँ। भेलामा गरिने सङ्गतिमा मेरो अभिप्राय धाक देखाउनु थियो, मलाई अनुभव र काम कसरी गर्नुपर्छ भन्‍ने थाहा छ भनी देखाउनु थियो, ताकि तिनीहरूले मेरो गुणगान र आदर गरून्। मैले आफ्नै गवाही दिइरहेकी, धाक देखाइरहेकी र अरूलाई बहकाइरहेकी थिएँ। यस्तो अभिप्राय राखेर ब्रदर-सिस्टरहरूसँग सङ्गति गर्नुमा म साँच्चै धेरै घृणित र दुष्ट थिएँ! मैले परमेश्‍वरका चुनिएका मानिसले पालना गर्नैपर्ने दश प्रशासनिक आदेशमा भनिएका कुरा सम्झेँः “१. मानिसले आफैलाई ठूलो बनाउनु हुँदैन, न त आफैलाई उच्च पार्नु हुन्छ। उसले परमेश्‍वरको आराधना गर्नुपर्छ र उहाँलाई नै उच्च पार्नुपर्छ” (वचन, खण्ड १। परमेश्‍वरको देखापराइ र काम। परमेश्‍वरले चुन्‍नु भएका मानिसहरूले राज्यको युगमा पालन गर्नैपर्ने दश प्रशासनिक आदेश)। र परमेश्‍वरका वचनले भन्छन्: “ख्रीष्टविरोधीको मार्गमा हिँड्ने सबैले आफूलाई उचाल्छन् र आफ्नै गवाही दिन्छन्, आफूलाई बढावा दिन्छन्, हरेक मोडमा आफूलाई प्रदर्शन गर्छन् र परमेश्‍वरलाई बिलकुलै वास्ता गर्दैनन्। के तिमीहरूले मैले भनिरहेका यी कुरा अनुभव गरेका छौ? धेरै मानिस निरन्तर आफ्नो गवाही दिँदै, आफूले यो र त्यो कष्ट कसरी भोग्छु, कसरी काम गर्छु, परमेश्‍वरले आफूलाई कसरी मूल्यवान् ठान्नुहुन्छ, यस्ता केही काम सुम्पनुहुन्छ र आफू कस्तो छु भन्दै कुरा गर्छन्, बोल्दा जानाजानी खास लबजहरू प्रयोग गर्छन्, र अन्त्यमा तिनीहरूलाई केही मानिसले परमेश्‍वर ठान्न नथालेसम्म केही निश्चित आनीबानीमा प्रभाव पार्छन्। यो हदमा पुग्नेहरूलाई पवित्र आत्माले धेरै पहिले नै त्यागिसक्नुभएको छ, अनि तिनीहरूलाई हटाउने र निष्कासन गर्ने नगरिए पनि, बरु सेवा गर्न दिइए पनि, तिनीहरूको भाग्य सुनिश्चित गरिएको हुन्छ, र तिनीहरूले आफ्नो दण्ड कुरिरहेका हुन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। मानिसहरूले परमेश्‍वरसँग अत्यन्तै धेरै मागहरू गर्छन्)। परमेश्‍वरका वचन पढेपछि मैले उहाँको धर्मी स्वभावलाई चिढ्याउन हुँदैन भन्‍ने बुझेँ। परमेश्‍वरले सबभन्दा घृणा गर्ने कुरा मानिसले आफ्नो बढाई गर्नु र धाक देखाउनु हो, र यस्तो गर्ने मानिसले सजिलै पवित्र आत्माको काम गुमाउन सक्छ। तिनीहरूले पश्चात्ताप गरेनन् भने अन्तमा दण्ड पाउनेछन्। परमेश्‍वरका वचन पढेपछि मलाई वास्तविकता महसुस भयो। मैले फर्केर सोचेँ कि यतिका समयसम्म मानिसले मेरो गुणगान गाऊन् भनेर तिनीहरूलाई मैले अनुभवात्मक गवाहीसम्बन्धी केही लेख लेखेको छु भनी बताउन उत्सुक हुँदो रहेछु। मैले पवित्र आत्मका कार्य र मार्गदर्शनका नतिजाहरूलाई मेरो आफ्नै उपलब्धि बनाउँदै सबैतिर प्रचार गरेँ। ब्रदर-सिस्टरहरूसँग भेला हुँदा होस् वा कामबारे चर्चा गर्दा, मैले कसैलाई भेट्नेबित्तिकै लाजै नमानी मेरो अनुभवको गफ हाँक्थेँ, ब्रदर-सिस्टरहरूलाई ममा राम्रो क्षमता र काम गर्ने योग्यता छ भनी देखाउन खोज्थेँ, म सत्यता पछ्याउने व्यक्ति हूँ भन्‍ने भान पार्थेँ, जसले गर्दा उनीहरू मेरो गुणगान र आराधना गर्न पुगे। म लाजै नमानी धाक देखाइरहेकी र अरूको हृदयलाई आफूतिर तानिरहेकी थिएँ। यो परमेश्‍वरको स्वभावलाई चिढ्याउनु थियो। जब मैले पवित्र आत्माको काम गुमाएँ, म अँध्यारोमा खसेँ र अन्तमा प्रतिस्थापित भएँ, तब मैले यो परमेश्‍वरको धर्मी स्वभाव ममाथि आइरहेको हो भन्‍ने बुझेँ। मैले गरेका कुरालाई परमेश्‍वरले निकै घृणा गर्नुभयो र मबाट ओझेल पर्नुभयो। परमेश्‍वर धर्मी र पवित्र हुनुहुन्छ, उहाँको स्वभावलाई चिढ्याउनु हुँदैन, तर ममा लज्जाबोध थिएन र लाजै नमानी परमेश्‍वरको महिमा चोरेँ। परमेश्‍वरको कामको नतिजाको श्रेय आफूलाई दिएँ र मेरो सबल पक्षहरूको बखान गरेँ। ममा परमेश्‍वरको डर मान्ने हृदय नै थिएन र म ख्रीष्टविरोधीको मार्गमा हिँड्दै थिएँ। मैले दुष्कर्म गरिरहेकी थिएँ। यति सोचिसकेपछि मेरो दृदय पीडाले भरियो। मैले आफ्नै बढाई गरेर, गवाही दिएर हैसियत प्राप्त गर्ने मेरो चाहना पूरा गरेको भएपनि यसको बदलामा मैले परमेश्‍वरको घृणा पाएँ, पवित्र आत्माको काम गुमाएँ। म यसरी नै अघि बढेमा मैले मुक्ति पाउने मौका पनि गुमाउने थिएँ। मलाई हटाई अरूलाई राखिनु परमेश्‍वरबाट आएको चेतावनी थियो। मैले राम्राृसँग आत्मचिन्तन गरी पश्चात्ताप गर्नु थियो।

मैले सोचेँ, “मैले कसरी आफ्नै बढाई गर्न, गवाही दिन र यो गलत बाटोमा पाइला राख्न पुगेँ? कुन भ्रष्ट स्वभावले मलाई नियन्त्रण गरिरहेको थियो?” मैले परमेश्‍वरलाई प्रार्थना पनि गरेँ, मलाई अन्तर्दृष्टि र मार्गदर्शन दिन बिन्ती गरेँ। एउटा आत्मिक भक्तिमा, मैले परमेश्‍वरका यी वचनहरू पढेँ: “यदि तँमा अहङ्कारी र घमन्डी स्वभाव छ भने, तँलाई परमेश्‍वरको प्रतिरोध नगर् भनेर भनियो भने त्यसले कुनै फरक पार्दैन, तैँले आफूलाई रोक्‍न सक्दैनस्, यो तेरो नियन्त्रणभन्दा बाहिरको कुरा हो। तैँले जानी-जानी त्यसो गर्दैनस्; तैँले आफ्नो अहङ्कारी र घमण्डी प्रकृतिको वशमा परेर त्यसो गर्छस्। तँलाई तेरो अहङ्कार र घमन्डले परमेश्‍वरलाई तुच्छ ठान्ने र उहाँलाई कुनै महत्त्व नभएको व्यक्तिको रूपमा हेर्ने बनाउँछ; ती कुराहरूले तँलाई आफैलाई उचाल्ने, निरन्तर आफैलाई प्रदर्शनमा राख्‍ने बनाउँछ; ती कुराहरूले तँलाई अरूको तिरस्कार गर्न लगाउँछ, तेरो हृदयमा अरू कसैलाई नराखी तँ आफैलाई राखिदिन्छ; तिनले तेरो हृदयमा रहेको परमेश्‍वरको स्थान खोस्छन् र अन्त्यमा तँलाई परमेश्‍वरको स्थानमा बस्‍न लगाउँछन् र मानिसहरू तँप्रति समर्पित होऊन् भन्‍ने माग गर्छन्, र तँलाई आफ्नै सोच, विचार र धारणाहरूलाई सत्यताको रूपमा आदर गर्न लगाउँछन्। आफ्‍नो अहङ्कारी र घमन्डी प्रकृतिको वशमा पर्ने मानिसहरूले कति धेरै खराबी गरेका छन्!” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता पछ्याएर मात्रै स्वभावमा परिवर्तन हासिल गर्न सकिन्छ)। “अहङ्कारी प्रकृति भएका मानिसहरू परमेश्‍वरविरुद्ध विद्रोह गर्न, उहाँको विरोध गर्न, उहाँको निन्दा गर्न र उहाँलाई धोका दिन, र आफैलाई ठूलो बनाउने कामहरू गर्न सक्‍ने हुन्छन्, र त्यो तिनीहरूको आफ्नै स्वतन्त्र राज्य स्थापना गर्ने प्रयास हो। मानौँ, एउटा देशका दशौँ हजार मानिसले परमेश्‍वरको कामलाई स्वीकार गरे, र परमेश्‍वरका चुनिएका मानिसहरूको नेतृत्व गर्न र रेखदेख गर्नको लागि परमेश्‍वरको घरले तँलाई त्यहाँ पठायो। परमेश्‍वरको घरले तँलाई अधिकार दियो र मैले वा अरू कसैले तँलाई रेखदेख नगरीकन आफै काम गर्ने अनुमति दियो। धेरै महिनापछि, तँ स्वतन्त्र शासक जस्तै भएको हुनेथिइस्, सबै शक्ति तेरो हातमा हुनेथियो, तैँले नै सबै निर्णय गर्नेथिइस्, चुनिएका सबै मानिसहरूले तँलाई तँ परमेश्‍वर होस् जस्तै गरी तेरो आदर गर्नेथिए, तेरो आराधना गर्नेथिए, र तँमा समर्पित हुनेथिए, तेरो अघि निहुरिनेथिए, हरेक शब्दमा तेरो प्रशंसा गरिरहेका हुनेथिए, तैँले गहिरो अन्तर्दृष्टि सहित प्रचार गर्छस् भनेर भनिरहेका हुनेथिए, तैँले भनेका कुराहरू नै तिनीहरूलाई चाहिएको कुरा हो, तैँले तिनीहरूका खाँचोहरू पूरा गर्न सक्छस् र तिनीहरूलाई डोर्‍याउन सक्छस्, अनि ‘तिनीहरूको हृदयमा परमेश्‍वरको निम्ति कुनै ठाउँ छैन’ भनी निरन्तर दाबी गरिरहेका हुनेथिए। तैँले यो काम कसरी गरेको हुन्छस्? यी मानिसहरू त्यस्तो प्रतिक्रिया दिन सक्ने हुनुले के प्रमाणित गर्छ भने, तैँले गरिरहेको कामले परमेश्‍वरको निम्ति गवाही दिने कार्यलाई पटक्कै समेटेको थिएन; बरु, त्यसले तेरो आफ्नै बारेमा मात्रै गवाही दियो र तँ आफैलाई प्रकट गऱ्यो। तैँले त्यस्तो परिणाम कसरी हासिल गर्न सकिस्? कतिपय मानिसहरू भन्छन्, ‘म जुन सङ्गति गर्छु त्यो सत्यता हो; मैले निश्चय नै कहिल्यै पनि आफ्नै गवाही दिएको छैनँ!’ तेरो यस्तो आचरण—त्यो व्यवहार—भनेको परमेश्‍वरको स्थानमा बसेर मानिसहरूसँग सङ्गति गर्न खोज्ने कोसिस हो, र यो एक भ्रष्ट मानिसको स्थितिमा खडा भएर सङ्गति गर्ने कार्य होइन। तैँले भन्‍ने सबै सतही कुरा र अरूबाट माग गर्ने कुरा हो; तँ आफैसँग त्यसको कुनै सरोकार हुँदैन। त्यसकारण, तैँले प्राप्त गर्ने परिणाम भनेको मानिसहरूलाई तेरो पूजा गर्न लाउनु, अनि तँप्रति ईर्ष्या गर्न लाउनु र तिनीहरू सबै तँमा समर्पित नहोउञ्जेल, तेरो साक्षी नदिउञ्जेल, तँलाई उच्च नपारुञ्‍जेल र उच्च स्वर्गसम्म तेरो चापलुसी नगरुञ्‍जेल आखिरीसम्म तेरो प्रशंसा गर्न लगाउनु हो। जब त्यस्तो हुन्छ, तँ समाप्त भएको हुनेछस्; तँ असफल भएको हुनेछस्! के तिमीहरू सबै अहिले यही मार्गमा छैनौ र? यदि तँलाई एक-दुई हजार वा एक-दुई लाख मानिसहरूको नेतृत्व गर्न आग्रह गरियो भने, तँ अति प्रसन्न हुनेछस्। तैँले अहङ्कार पैदा गर्छस् र परमेश्‍वरको स्थान ओगट्ने, उहाँजस्तै बोल्ने र हाउभाउ गर्ने कोसिस गर्छस्, र तँलाई के लगाउने, के खाने, वा कसरी हिँड्ने भनी थाहा हुँदैन। तँ जीवनको सहजताहरूमा आनन्द गरेर बस्थिस् र आफैलाई उच्‍च ठान्थिस्, अनि साधारण दाजुभाइ-दिदीबहिनीहरूसित भेट गर्ने झमेला गर्नेथिइनस्। तँ अत्यन्तै पतन हुन थाल्थिस्, र प्रधान स्वर्गदूतलाई जस्तै तँलाई पनि खुलासा गरेर हटाइनेथियो, अनि एक्कासि प्रहार गरी ढालिनेथियो। तिमीहरू सबै यसो गर्न सक्षम छौ, होइन र? त्यसो भए, तिमीहरूले के गर्नुपर्छ? यदि एक दिन तिमीहरूलाई हरेक देशको सुसमाचारको कामको जिम्‍मेवारी दिने प्रबन्धहरू मिलाइयो, र तिमीहरू ख्रीष्ट-विरोधीको मार्गमा हिँड्न सक्‍ने अवस्थामा थियौ भने, त्यो कामलाई कसरी फैलाउन सकिन्छ? के यो समस्याग्रस्त हुनेथिएन र? त्यसपछि, कसले तिमीहरूलाई बाहिर जान दिने आँट गर्नेथियो र? त्यहाँ पठाइएपछि, तँ कहिल्यै फर्केर आउने थिइनस्; तैँले परमेश्‍वरले भन्नुभएको कुनै पनि कुरामा ध्यान दिनेछैनस्, र तैँले आफ्‍नै प्रदर्शन गरिरहेको र आफ्नै गवाही दिइरहेको मात्र हुनेछस्, मानौँ तैँले मानिसहरूलाई मुक्तिमा ल्याइरहेको छस्, परमेश्‍वरको काम गर्दैछस्, र मानिसहरूलाई परमेश्‍वर प्रकट हुनुभएको छ र यहाँ काम गरिरहनुभएको छ जस्तो महसुस गराउँछस्—र जब मानिसहरूले तेरो पूजा गर्छन्, तँ आनन्दले भरिन्छस् र तिनीहरूले तँसित परमेश्‍वरलाई जस्तो व्यवहार गरे भने, तैँले कुनै विरोध नगरिकन त्यो कुरालाई स्वीकार गर्छस्। तँ त्यो स्तरमा पुगेपछि तँ नष्ट हुनेछस्, तँ खतम हुनेछस्; तँलाई त्यागिनेछ। यस किसिमको अहङ्कारी प्रकृतिले थाहै नपाई तँलाई नाश पार्दछ। यो ख्रीष्ट-विरोधीहरूको मार्गमा हिँड्ने व्यक्तिको उदाहरण हो” (वचन, खण्ड ३। आखिरी दिनहरूका ख्रीष्टका वार्तालापहरू। अहङ्कारी प्रकृति नै परमेश्‍वरप्रतिको मानिसको विरोधको जड हो)। परमेश्‍वरका वचनबाट मैले के बुझेँ भने आफ्नो बढाई गर्दा र गवाही दिँदा म अहङ्कारी प्रकृतिको वशमा थिएँ। मेरो तीनवटा लेखहरूको भिडियो बनाएर अनलाइनमा राखिएकाले मैले आफैलाई निकै उच्च दर्जा दिएँ, र म सत्यता वास्तविकता भएको व्यक्ति हूँ र मुक्ति पाउनेछु भन्‍ने ठानेँ। मैले ब्रदर-सिस्टरहरूको समस्या हल गर्न सकेको र सबभन्दा उपयुक्त अगुवा भएको भनेर आफ्नो प्रशंसा पनि गरेँ। ब्रदर-सिस्टरहरूले आफ्नो स्थितिबारे चर्चा गरिरहेका होऊन् वा हामीले कामको बारेमा कुराकानी, मैले मेरा अनुभवात्मक गवाही लेखहरू देखाउन, मैले कसरी ज्ञान र अनुभव हासिल गरेँ भनी विश्लेषण गर्न मैले हरेक अवसरको उपयोग गरेँ, ताकि उनीहरूले ममा सत्यता वास्तविकता रहेको देखून् र मेरो गुणगान र आराधना गरून्। म यति अहङ्कारी थिएँ कि मैले आफ्नो सारा समझ गुमाएँ र आफू को हो भनेर चिन्न सकिनँ। थोरै समझ र परमेश्‍वरप्रति थोरै डर मान्ने हृदय भएका हरेक व्यक्तिले परमेश्‍वरको कामबाट आएको नतिजा देखेमा सारा महिमा परमेश्‍वरलाई दिनेछन्। तर मभित्र कुनै समझ नै थिएन। मैले अनुभवात्मक गवाहीका धेरै लेख लेखेँ र आफूमा सत्यता वास्तविकता छ भन्‍ने ठानेँ, र यसर्थ, मैले आफ्नो गवाही दिन सुरु गरेँ। ममा कुनै लज्जाबोध नै थिएन। मैले पावललाई सम्झेँ, उनको प्रकृति अत्यन्त अहङ्कारी र अभिमानी थियो। उनले अरूभन्दा आफूले धेरै बुझेको र प्रेरितहरूको भीडभन्दा माथि रहेको सोच्थे। उनले कहिल्यै आफूलाई केलाउने वा चिन्ने प्रयास गरेनन्, न परमेश्‍वरको न्याय र सजाय नै स्वीकार गरे। पावलले आफूले गरेको कामका केही नतिजा आउनेबित्तिकै चारैतिर आफ्नो गफ हाँक्थे, काम र प्रवचनमा आफू दक्ष रहेको देखाउन खोज्थे। उनी आफूले कति धेरै कष्ट भोगेँ, कति धेरै मूल्या चुकाएँ भनी गवाही दिन्थे, र उनले धेरै विश्‍वासीलाई बहकाए। उनले आफूसँग सत्यता वास्तविकता छ भनी मानिसलाई झुटो विश्‍वास दिलाए, आफूले भनेको शब्द परमेश्‍वरका वचन हुन् भनी मान्न लगाए। अन्तमा उनले परमेश्‍वरको स्वभावलाई चिढ्याए र उहाँबाट दण्ड पाए। मैले प्रकट गरेको स्वभाव पावलको भन्दा भिन्न थिएन। म पनि अत्यन्त अहङ्कारी र अभिमानी थिएँ। मैले अनुभवात्मक गवाहीको धेरै लेख लेखेँ र आफूलाई सत्यता वास्तविकता भएको व्यक्ति भनेर प्रदर्शित गरेँ। मैले देखाउनकै लागि सधैँ यी लेखहरूको प्रयोग गरेँ, जसले गर्दा ब्रदर-सिस्टरहरूले मेरो आराधना गर्न थाले। मैले पनि पावलले जस्तै मानिसहरूलाई बहकाइरहेकी थिएँ। केवल परमेश्‍वर सत्यता हुनुहुन्छ, परमेश्‍वरका वचनले मात्रै मानिसको स्थिति र कठिनाइ हल गर्न सक्छन्। र परमेश्‍वरका वचन मात्रै सबैतिर फैलाउन योग्य छन्। परमेश्‍वर मात्रै मानिसको आराधना र स्तुतिको योग्य हुनुहुन्छ। म केवल एउटा भ्रष्ट मानव हुँ, तर सधैँ मानिसले मेरो गुणगान र आराधना गरून् भन्‍नेमा लागिरहेँ। म परमेश्‍वरलाई प्रतिरोध गर्ने मार्गमा हिँडिरहेकी थिएँ। मैले पश्चत्ताप नगरेकी भए, मैले उहाँको स्वभाव चिढ्याउने थिएँ र मलाई नष्ट गरिनेथ्यो। भित्रभित्रै म डरले काँपिरहेकी थिएँ; परमेश्‍वरको क्रोध कुनै पनि समय ममाथि बर्सन सक्नेछ भन्‍ने भइरहेको थियो। हृदयमा, म बारम्बार परमेश्‍वरलाई भनिरहेकी थिएँ, “हे परमेश्‍वर! म गलत थिएँ। म एउटा भ्रष्ट मानवभन्दा बढी छैन। मेरो स्वभाव अहङ्कारी छ, मैले तपाईंको महिमा चोरेँ र पवित्र आत्माको काम गुमाएँ। यो तपाईंको धार्मिकता हो। म निकै अविवेकी छु र मलाई वास्तमा दण्डित गरिनुपर्छ। हे परमेश्‍वर! तपाईंले मलाई त्याग्नुहुनेछ भन्‍ने निकै डर लाग्दैछ, म तपाईंसामु आएर पश्चात्ताप गर्न तयार छु।”

पछि, मैले आत्मचिन्त पनि गरेँ, र सधैँ अनुभवात्मक गवाहीको लेख लेख्नुको अर्थ ममा सत्यता वास्तविकता छ र म महान् छु भनी सोच्ने गरेको थाहा पाएँ। के यस्तो विचार सत्यताअनुरूप थियो? मैले परमेश्‍वरका वचन पढेर यो प्रश्नको उत्तर पाएँ। परमेश्‍वर भन्‍नुहुन्छ: “मानिसहरूको जीवन निकै ढिलो रूपमा अघि बढ्छ, किनभने मानिसहरूले बुझ्ने सत्यतामा मानिसहरूको प्रकृति सार, मानिसहरूको अस्तित्व, र मानिसहरू जुन कुराहरूद्वारा जिउँछन् ती कुराहरू समावेश हुन्छन्, र यसमा व्यक्तिको स्वभाव रूपान्तरण साथै उसको जीवन परिवर्तन समावेश हुन्छ। तेरो जीवन कसरी सहजै अर्को जीवनमा परिवर्तन हुन सक्छ र? एक हिसाबमा, यसको लागि परमेश्‍वरको काम आवश्यक पर्छ, र साथै, मानिसहरूले सक्रिय रूपमा सहकार्य पनि गर्नुपर्छ; यसअलावा, यसमा बाहिरी वातावरणका परीक्षाहरू, साथै तेरा व्यक्तिगत खोजहरू पनि हुन्छन्; साथै, तँमा पर्याप्त क्षमता र बुझ्‍ने शक्ति हुनुपर्छ, र त्यसपछि परमेश्‍वरले तँलाई थप अन्तर्दृष्टि र अगुवाइ दिनुहुनेछ; यति मात्र होइन, परमेश्‍वरले तँलाई केही सजाय, न्याय, र काटछाँट गर्नुहनेछ, र तेरा विश्‍वासी दाजुभाइ-दिदीबहिनीहरूले तँलाई आलोचना गर्नेछन्, तैपनि अझै तँ माथितिरै लागिरहनुपर्छ, ताकि शैतानको स्वामित्वमा रहेका ती कुराहरू हटाउन सकियोस्—त्यसपछि मात्रै सत्यताका सकारात्मक कुराहरू अलिअलि गरी छिर्न सक्छन्। … यो नसोच् कि तैँले धेरै प्रवचन सुनेको हुनाले, सत्यता तेरो जीवन बनेको छ, र तैँले सत्यता प्राप्त गरेको छस्। तँ त्यो कुराभन्दा अझै धेरै टाढा छस्! यो नसोच् कि तैँले गवाही लेख लेखेकोले वा त्यस्तो अनुभव पाएकोले, तैँले पहिले नै मुक्ति पाएको छस्। तँ अझै त्यहाँ पुगेको छैनस्! त्यो तेरो लामो जीवन अनुभवको एउटा सानो खण्ड मात्रै हो। यो खण्ड बस एक क्षणिक मुड, एक क्षणिक अनुभूति, र एक क्षणिक इच्छा वा महत्त्वाकाङ्क्षा हुन सक्छ, र त्योभन्दा बढी अरू केही नहुन सक्छ। जब कुनै दिन तँ कमजोर हुन्छस् र तैँले पछि फर्केर आफूले कुनै बेला दिएका गवाहीहरू, आफूले कुनै बेला गरेका शपथहरू, र आफूले कुनै बेला प्राप्त गरेका बुझाइहरू सुन्छस्, तब ती कुरा तँलाई अपरिचित लाग्‍नेछन्, र तैँले यसो भन्‍नेछस्, ‘के त्यो म थिएँ? के ममा त्यस्तो ठूलो कद थियो? मलाई कसरी थाहा भएन? अवश्य नै त्यो म थिइनँ, होइन र?’ यो विन्दुमा तैँले तेरो जीवन अझै परिवर्तन भएको छैन भन्‍ने महसुस गर्नेछस्। यदि तेरो जीवन नै परिवर्तन भएको छैन भने, यसले के देखाउँछ? यो कि, तेरो स्वभाव अझै पनि परिवर्तन भएको छैन। त्यो बेला गवाही दिइसकेपछि पनि र तँमा पहिले नै ठूलो कद रहेको कुरा सोचिसकेपछि पनि—तँ अहिलेजस्तो नकारात्मक बन्‍न सक्छस् भन्‍ने थाहा पाउँदा तँलाई कस्तो महसुस हुनेछ? के तँलाई आफ्नो स्वभाव रूपान्तरण गर्नु अत्यन्तै कठिन रहेछ भन्‍ने लाग्दैन र? सत्यता रातारात मानिसहरूमा घुसाउन सकिने कुरा होइन। यदि मानिसहरूले साँच्‍चै नै आफ्नो जीवनको रूपमा सत्यता प्राप्त गरे भने, तिनीहरू आशिषित हुनेछन्, र तिनीहरूको जीवन फरक हुनेछ। तिनीहरू अहिलेजस्तो प्राय भ्रष्ट स्वभाव प्रकट गरिरहने मानिसहरू बन्‍नेछैनन्, बरु पूर्ण रूपमा परमेश्‍वरमा समर्पित हुन र निष्ठावान् रूपमा कर्तव्य निभाउन सक्षम हुनेछन्, र तिनीहरू पूर्ण रूपमा रूपान्तरित हुनेछन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग एक))। “धेरैजसो मानिसहरूका अनुभवात्मक गवाही लेखहरू तिनीहरूलाई निश्‍चित तरिकाले कार्य गर्न बाध्य गर्ने वातावरण अनुभव गर्ने अनि आफ्नो व्यवहारमा ‘परमेश्‍वरप्रतिको समर्पण’ हासिल गर्नेबारे हुन्छन्। तिनीहरू आफूसँग सत्यता वास्तविकता छ भन्‍ने सोच्दै आफूसँग निकै प्रसन्न हुन्छन्। तैँले गवाही लेखेको भए पनि, यो वास्तवमा घमण्ड गर्ने, आफ्नो गवाही दिने, र आफूलाई स्थापित गर्ने कार्यसँग सम्बन्धित हुन्छ: ‘हेर्नुहोस्, मसँग गवाही छ। मैले परमेश्‍वरलाई निराश तुल्याइनँ। म यो वातावरणमा आफ्नो कर्तव्यमा दृढ रूपमा लागिरहेँ!’ अरू मानिसहरूका अनुभवात्मक गवाहीका लेखहरू, काट-छाँटमा परेपछि, तिनीहरूले कसरी चिन्तन गरे र तिनीहरू झाराटारुवा रहेछन् र तिनीहरूले परमेश्‍वरलाई सन्तुष्ट पारेका रहेनछन्, र अहिले तिनीहरू पश्चात्ताप गर्न इच्छुक छन् भन्‍ने बुझाइमा पुगे भन्‍ने बारेमा हुन्छन्। केही समय तिनीहरूले पश्चात्ताप देखाए पनि, र तिनीहरूले उप्रान्त झाराटारुवा छैनन् जस्तो देखिए पनि, के तिनीहरूको भ्रष्ट स्वभाव परिवर्तन भएको हुन्छ? हुँदैन। पर्दा पछाडि, तिनीहरू अझै पनि अत्यन्तै अहङ्कारी र घमण्डी हुन्छन्। तिनीहरूले मानिस र कामकुराहरूलाई हेर्ने र सम्हाल्ने अडान, दृष्टिकोण, र हेराइहरू परमेश्‍वरका वचनहरूमा पटक्‍कै आधारित हुँदैनन्। त्यसकारण तिनीहरूका भ्रष्ट स्वभाव पटक्‍कै परिवर्तन हुन थालेका हुँदैनन्! त्यसोभए, तैँले उल्लेख गर्ने परिवर्तन के हो? यो व्यवहार, जीवनशैली, र सायद तैँले अरूसँग अन्तरक्रिया गर्ने र मामलाहरू सम्हाल्ने ढङ्ग, अभिव्यक्तिको शैली, र तरिकामा आएको परिवर्तन मात्रै हो। तेरो आस्था पनि अझ दह्रिलो भएको हुन्छ; तैँले विभिन्‍न वातावरणहरूमा धेरै पटक काट-छाँटका घटना भोगेपछि सत्यता खोजी गर्न सक्छस्, र अहिले धेरै सत्यता बुझ्छस्, र परमेश्‍वरलाई पछ्याउने तेरो सङ्कल्प पहिलेको भन्दा दृढ भएको छ—यी सबै पक्षहरू परिवर्तन भएका छन्। यी परिवर्तनहरूले मानिसहरूलाई मुक्ति प्राप्त गर्नमा अझै बढी आत्मविश्‍वास दिन्छन्, सत्यता पछ्याउन अझै इच्छुक बनाउँछन्, र परमेश्‍वरलाई पछ्याउनमा अझै आशावादी र सकारात्मक बनाउँछन्। तिनीहरूको मार्गमा जस्तोसुकै परीक्षा वा सङ्कष्टहरू आइपरे पनि, तिनीहरू यति नकारात्मक बन्दैनन् कि तिनीहरूले आफ्नो आस्था नै त्यागून्। तर, यी सामान्य मानवतामा बाहिरी रूपमा जिइने कुराहरूमा आउने परिवर्तनहरू मात्रै हुन्। यी तुलनात्मक रूपमा सकारात्मक र सक्रिय विचार र दृष्टिकोणहरूले बिस्तारै मानिसहरूको हृदय ओगट्छन्। यी परिवर्तनहरू तिनीहरूको हृदय जागृत र पुनःजीवन्त भइरहेको छ भन्‍ने कुराका सङ्केत हुन्। अर्थात्, मानिसहरू अझै सक्रिय र उत्प्रेरित बन्छन्, र तिनीहरूले सकारात्मक कुराहरूको अझै धेरै तृष्णा गर्छन्, र परमेश्‍वरका वचनहरू, उहाँको काम, र उहाँका मागहरू पछ्याउनमा अझै बढी आत्मविश्‍वासी हुन्छन्। स्वाभाविक रूपमै, तिनीहरूसँग परमेश्‍वरले गरिरहनुभएको सबैभन्दा महत्त्वपूर्ण कामबारे—मानिसहरूलाई मुक्ति दिने कामबारे पनि झन् स्पष्ट अवधारणा हुन्छ। यी अवस्थाहरूका आधारमा हेर्दा, धेरै मानिसहरूले पहिलेको भन्दा अझै व्यावहारिक तरिकाले, अझै नियम पालना गर्ने तरिकाले, र अझै आज्ञाकारी ढङ्गले आफ्नो कर्तव्य पूरा गर्छन्। तिनीहरूको कर्तव्यको प्रभावकारितामा सुधार आउँछ, विशेष गरी प्राविधिक काममा, जुन अब झन् छिटो अघि बढ्छ। तिनीहरू पहिले जत्तिको सुस्त हुँदैनन्, जब केही दिन लाग्‍ने कार्यहरू एक हप्ता वा त्योभन्दा बढी समयसम्म लम्बिरहन्थे—अब केही दिनमा मात्रै पनि नतिजाहरू देखा पर्छन्। अवश्य नै, यो राम्रो खबर हो। तर खराब खबर के हो त? तिमीहरूले प्रकाश गर्ने र प्रदर्शन गर्ने कुराहरू व्यवहार, सोचाइ, र मानसिकतामा आउने परिवर्तनहरू, र तिमीहरूको अवचेतनमा तुलनात्मक रूपमा सकारात्मक, सक्रिय, र आशावादी केही तत्त्वहरू जागृत भइरहेका केही सङ्केतहरू मात्रै हुन्। तर, यी सङ्केतहरूले तिमीहरूका भ्रष्ट स्वभाव परिवर्तन हुन थालेका छन् भन्‍ने अर्थ दिँदैनन्” (वचन, खण्ड ७। सत्यताको पछ्याइबारे। सत्यता कसरी पछ्याउने (३))। परमेश्‍वरका वचन पढेपछि मलाई निकै अप्ठेरो र लाज लाग्यो। विगतमा, म सोच्थेँ, मैले अनुभवात्मक गवाहीका धेरै लेख लेखेँ र तिनको भिडियो बनाएर अनलाइनमा राखियो भने, मसँग सत्यता वास्तविकता हुनेछ, म अरूभन्दा राम्रो हुनेछु, र मुक्तिबाट पनि टाढा हुने थिइनँ। परमेश्‍वरका वचनअनुसार, मेरो विचार भ्रामक थियो, सत्यताअनुरूप थिएन। म आत्मचिन्तन गर्ने खालकी र एउटा विषयमा ज्ञान रहेको र त्यसैका आधारमा अनुभवात्मक गवाहीको लेख लेखेको भएपनि, यसको अर्थ यो चरणमा मैले केही इनाम र ज्ञान पाएको मात्र हुन्थ्यो, मैले मेरो भ्रष्ट स्वभाव फालेको, र वास्तविकता र जीवन भएको व्यक्ति हो भन्‍ने हुँदैनथ्यो। वास्तवमा, शैतानले मलाई गहिरो गरी भ्रष्ट बनाएको थियो; शैतानी स्वभावहरू मभित्र गहिरोसँग गडेका थिए, र मभित्र धेरै शैतानी विष पनि थिए। मैले केही सत्यता बुझेँ वा कुनै निश्चित मामिलामा एक पटक सत्यता अभ्यास गर्न सकेँ भन्दैमा, मेरो शैतानी स्वभावहरू पूर्ण रूपमा परिवर्तन हुन सक्नेछन् भन्‍ने थिएन। यो समयावधिमा, म अहङ्कारी स्वभावमा जिएकी थिएँ, सबैभन्दा म श्रेष्ठ र निपुण छु भन्‍ने सोच्थेँ, र लाजै नमानी आफ्नो बढाई गरिरहेकी र धाक देखाइरहेकी थिएँ, साथै अहङ्कारी र क्रोधित स्वभाव बोकेर ब्रदर-सिस्टरहरूलाई अन्धाधुन्ध काटछाँट गरिरहेकी थिएँ। मभित्र अझै पनि समाधान नगरिएका धेरै भ्रष्ट स्वभाव थिए, र मसँग जीवनका रूपमा परमेश्‍वरका वचन बिलकुलै थिएनन्। मैले के पनि बुझेँ भने, अनुभवात्मक गवाहीबारे मैले लेखेका लेखहरूको अर्थ मैले मेरा भ्रष्ट स्वभाव वा गलत विचारहरूका केही निश्चित पक्षबारे बुझेकी छु, अस्थायी रूपमा सत्यताका केही पक्ष व्यवहारमा लागू गर्न सक्ने भएकी छु, तर मेरो आफ्नै प्रकृति सारविरुद्ध पूर्ण रूपमा घृणा र विद्रोह गर्न सकेकी छैन भन्‍ने थियो। यस्तै मामिला सामना गर्दा म अझै पनि भ्रष्ट स्वभावले बाँधिएकी हुनेथिएँ र सत्यतालाई व्यवहारमा लागू गर्न सक्नेथिइनँ। ठ्याक्कै पहिलेको जस्तै, जुन बेला मैले मानिसलाई खुसी पार्ने व्यक्तिको रूपमा मेरो अनुभवको बारेमा लेखेकी थिएँ, र आफू “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू” भन्‍ने विचारबाट नियन्त्रित रहेछु, र म स्वार्थी र घृणित छु, मेरा आफ्नै हितहरूको रक्षा गर्दो रहेछु भन्‍ने थाहा पाएँ। परमेश्‍वरका वचन पढेर यस प्रकारका दृष्टिकोणप्रति म केही बढी समझदार भएँ तर पछि, यस्तै प्रकारका मामिला आउँदा, म अझै पनि आफ्नो स्वार्थी, छली प्रकृतिबाट नियन्त्रित भएँ र सत्यतालाई पूर्ण रूपमा अभ्यास गर्न सकिनँ। मैले अझैपनि परमेश्‍वरका वचनको धेरै न्याय र सजाय स्वीकार गर्नु र बिस्तारै आफ्नो भ्रष्ट स्वभाव फाल्नु पर्ने थियो। वास्तविक स्वभाव परिवर्तन र सत्यता वास्तविकता भएका मानिसले जे जस्तो कुरा आइपरेपनि सब कुरालाई परमेश्‍वरका वचनका आधारमा हेर्छन्, र आफ्नो शैतानी भ्रष्ट स्वभाव र शैतानी दृष्टिकोणअनुसार जिउँदैनन्। उनीहरू सृजित प्राणीको आफ्नो स्थानमा बलियोसँग खडा हुन, परमेश्‍वरको गवाही दिन र सामान्य मानव रूपमा जिउन सक्छन्। तर म अझै पनि बेलाबेलामा मेरा भ्रष्ट स्वभावबाट निर्देशित हुन्थेँ, मैले जिउने कुरामा परमेश्‍वरको गवाही दिने खालका कुनै कुरा हुँदैनथे। मैले लाजैविना आफ्नो बढाई गर्ने र गवाही दिने समेत गरिरहेकी थिएँ, र शैतानको स्वरूपमा जिइरहेकी थिएँ। मैले परमेश्‍वरलाई अपमानित गरिरहेकी थिएँ; अनि मसँग कुन सत्यता वास्तविकता थियो र? म मुक्ति पाउने सम्भावनाबाट निकै पर थिएँ। यस बेला मात्रै मैले मेरो वास्तविक कद स्पष्ट रूपमा देखेँ: म एक भ्रष्ट मानव थिएँ, आधारभूत रूपमै अरूको गुणगान र प्रशंसा पाउन योग्य थिइनँ। मेरो कर्तव्य गर्दा आउने केही नतिजा परमेश्‍वरका वचन र कामबाट, र पवित्र आत्मको अन्तर्दृष्टि र मार्गदर्शनका कारण आएका हुन्थे। परमेश्‍वरको अन्तर्दृष्टि र मार्गदर्शन नहुँदो हो त, म कुनै कुरा नबुझ्ने, कुनै गुण नभएकी पटमूर्ख हुने थिएँ र अरूभन्दा कुनै गतिलो हुने थिइनँ। यो बुझेर मलाई आफैप्रति केही घृणा लाग्यो। मभित्र अझैपनि धेरै भ्रष्टता थिए, धेरै कुराको कमी थिए, तैपनि आफैलाई चिनेकी थिइनँ, र अझै आफूसँग सत्यता वास्तविकता छ भन्ठान्थेँ। म धेरै अहङ्कारी र समझविहीन थिएँ, र परमेश्‍वरले मलाई साँच्चै घृणा गर्नुहुन्थ्यो।

एक महिना बितेपछि, मलाई फेरि कर्तव्य निर्वाह गर्ने जिम्मेवारी दिइयो। फेरि उस्तै गल्तीहरू दोहोर्‍याउँछु कि भन्‍ने धेरै डर थियो, तसर्थ, परमेश्‍वरलाई प्रार्थना गरिरहन्थेँ, मलाई सत्यता अभ्यासमा मार्गदर्शन गर्न बिन्ती गर्थेँ। एक पटक, केही अगुवाहरूसँग भेला थियो, त्यहाँ झाङ्ग यिङ्गले ब्रदर-सिस्टरहरूको समस्या देखेर पनि निर्देशन दिन आँट नआएको बताइन्, र मलाई यो मानिसलाई खुसी राख्ने स्वभावको प्रकटीकरण हो भन्‍ने लाग्यो। मैले मनमनै सोचेँ, “यहाँ धेरै मानिस छन्; तिनीहरूलाई यसबारे मैले लेखेको अनुभवात्मक गवाहीको लेख देखाऊँ कि? यसरी, तिनीहरूले मेरो गुणगान गर्नेछन्, र यसरी ब्रदर-सिस्टरहरूमाझ मेरो छवि पनि स्थापित हुनेछ।” यो बेला, मैले फेरि धाक देखाउन खोजेको थाहा पाएँ। मैले परमेश्‍वरका वचन सम्झेँ: “त्यही पुरानै गल्तीहरू दोहोर्‍याउनबाट रोक्‍नका लागि, मानिसहरू सुरुमै के कुरामा सचेत हुनुपर्छ भने, तिनीहरूले सत्यता प्राप्त गर्न बाँकी नै छ, तिनीहरूको जीवन स्वभावमा कुनै परिवर्तन आएको छैन, र तिनीहरूले परमेश्‍वरमा विश्‍वास गरे पनि, तिनीहरू अझै पनि शैतानको सत्ताअन्तर्गत जिउँछन्, र तिनीहरूले मुक्ति पाएका छैनन्; तिनीहरूले कुनै पनि समय परमेश्‍वरलाई धोका दिने र उहाँबाट टाढा हुने सम्‍भावना हुन्छ। यदि तिनीहरूमा यो सङ्कष्टको बोध छ भने—पछि आउने खतराको लागि समय छँदै तयार हुनुपर्छ भनेर भनेझैँ तिनीहरू तयार भई बसेका छन् भने—तिनीहरूले जसरी भए पनि आफूलाई काबुमा राख्‍न सक्‍नेछन्, र जब तिनीहरूमाथि केही कुरा आइपर्छ, तब तिनीहरूले परमेश्‍वरसँग प्रार्थना गर्नेछन् र उहाँमै भर पर्नेछन्, अनि उही पुरानै गल्तीहरू दोहोर्‍याउनबाट बच्‍नेछन्। … ध्यान दिनुपर्ने सबैभन्दा मुख्य बुँदाहरू तीन वटा छन्: पहिलो, तिमीहरूले अझै पनि परमेश्‍वरलाई चिनेका छैनौ; दोस्रो, तिमीहरूको स्वभावमा कुनै परिवर्तन आएको छैन; र तेस्रो, तिमीहरू मानिसको साँचो रूपमा जिउन अझै बाँकी छ। यी तीन वटा कुराहरू तथ्यअनुरूप छन्, ती वास्तविक हुन्, र तिमीहरू यी कुराको बारेमा स्पष्ट हुनैपर्छ। व्यक्तिका रूपमा, तिमीहरू आत्मसचेत हुनैपर्छ। यदि तिमीहरूमा यो समस्या समाधान गर्ने सङ्कल्प छ भने, तिमीहरूले आफ्‍नै आदर्श वाक्य छनौट गर्नुपर्छ: उदाहरणका लागि, ‘म भुइँको गोबर हुँ,’ वा ‘म प्रकृतिले नै दियाबलस हुँ,’ वा ‘म सधैँ मेरा पुराना मार्गहरूमा फर्कन्छु,’ वा ‘म सधैँ खतरामा हुन्छु।’ यीमध्ये कुनै पनि वाक्यले तिमीहरूको व्यक्तिगत आदर्श वाक्यको रूपमा काम गर्न सक्छ, र तिमीहरूले यो कुरा सधैँ सम्‍झिरह्यौ भने उपयोगी हुनेछ। यसलाई मनमनै दोहोर्‍याओ, यसलाई मनन गर, अनि तिमीहरूले कम मात्र गल्ती गर्न वा गल्ती गर्नै छोड्न सक्छौ। तथापि, सबैभन्दा महत्त्वपूर्ण कुरा भनेको परमेश्‍वरका वचनहरू पढ्न बढी समय दिनु, सत्यता बुझ्‍नु, आफ्‍नै प्रकृतिलाई चिन्‍नु र आफ्‍नै भ्रष्ट स्वभाव फाल्नु हो। त्यसपछि मात्रै तिमीहरू सुरक्षित हुनेछौ। अर्को कुराचाहिँ ‘परमेश्‍वरको साक्षी’ को स्थान कहिल्यै पनि नलिनु र आफूलाई परमेश्‍वरको साक्षी कहिल्यै पनि नभन्नु हो। तिमीहरूले व्यक्तिगत अनुभवबारे मात्र बोल्न सक्छौ। परमेश्‍वरले तिमीहरूलाई कसरी मुक्ति दिनुभयो भन्‍नेबारे बोल्दा हुन्छ, परमेश्‍वरले तिमीहरूलाई कसरी विजय गर्नुभयो भन्‍नेबारे सङ्गति गर्दा हुन्छ, र उहाँले तिमीहरूलाई के अनुग्रह प्रदान गर्नुभयो भन्‍नेबारे कुरा गर्दा पनि हुन्छ। यो कहिल्यै नबिर्स कि तिमीहरू सबैभन्दा गहन रूपमा भ्रष्ट तुल्याइएका मानिसहरू हौ; तिमीहरू गोबर र फोहोर हौ। परमेश्‍वरले तिमीहरूलाई उत्थान गर्नुभएको कारणले गर्दा नै तिमीहरू परमेश्‍वरको आखिरी दिनहरूको काम स्विकार्न सक्षम भएका हौ। तिमीहरू सबैभन्दा भ्रष्ट र फोहोरी भएकोले मात्र देहधारी परमेश्‍वरले तिमीहरूलाई मुक्ति र यस्तो अपार अनुग्रह प्रदान गर्नुभएको हो। त्यसकारण तिमीहरूसँग आफ्नै बिगुल फुक्न लायक केही पनि छैन, र तिमीहरूले परमेश्‍वरको प्रशंसा गर्न र उहाँलाई धन्यवाद दिन मात्र सक्छौ। तिमीहरूको मुक्ति विशुद्ध रूपमा परमेश्‍वरको अनुग्रहको कारण भएको हो” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता पछ्याएर मात्रै स्वभावमा परिवर्तन हासिल गर्न सकिन्छ)। मेरो हृदयमा, मैले मानिसलाई मेरो गुणगान गर्ने बनाउन खोज्नु हुँदैन; यस्तो गलत अभिप्राय मैले छोड्नुपर्छ भन्‍ने स्पष्ट थाहा थियो। परमेश्‍वर सत्यताको स्रोत हुनुहुन्छ, परमेश्‍वरका वचनले मात्रै मानिसको स्थिति हल गर्न सक्छन्। मैले ब्रदर-सिस्टरहरूसँग परमेश्‍वरका वचनबारे धेरै सङ्गति गर्नु र गवाही दिनु थियो, उनीहरूलाई आत्मचिन्तन गर्न, परमेश्‍वरका वचनका माध्यमबाट आफूलाई चिन्न र अभ्यासको मार्ग खोज्न सिकाउनु थियो। यो अवधिमा मेरा असफलताबारे पनि सोचेँ, र मैले पहिलेको जस्तो धाक देखाइरहनु हुँदैन भन्‍ने बुझेँ, अनि मनमनै परमेश्‍वरलाई प्रार्थना गरेँ, “हे परमेश्‍वर! मलाई थाहा छ, मेरा अभिप्राय गलत छन्, फेरि धाक देखाउन र मानिसलाई मेरो गुणगान गर्न लगाउन खोज्दैछु। हे परमेश्‍वर! म मेरो भित्री अभिप्राय र चाहना त्याग्न तयार छु, म अब असफलताको मार्गमा हिँड्न चाहन्न। म केवल आफ्नो कर्तव्य राम्ररी गर्न चाहन्छु; बिन्ती मलाई सत्यता अभ्यासमा मार्गदर्शन गर्नुहोस्।” प्रार्थना गरिसकेपछि, मैले आफूलाई शान्त पारेँ, झाङ्ग यिङ्गको समस्याका मुख्य कुराहरू सुनेँ, र नतिजा हासिल गर्न सत्यताको कुन पक्ष मैले सङ्गति गर्नुपर्छ भन्‍नेबारे सोचेँ। मैले ध्यान दिएर सुनेपछि मात्रै उनको स्थिति र विचार मेरो अनुभवभन्दा भिन्न रहेको थाहा पाएँ। त्यसपछि मैले झाङ्ग यिङ्गको स्थितिसँग मिल्ने परमेश्‍वरका केही वचन भेट्टाएँ र तिनबारे सङ्गति गरेँ, र परमेश्‍वरका वचनअनुसार झाङ्ग यिङ्गका समस्याहरू पनि औँल्याएँ। सङ्गतिपछि झाङ्ग यिङ्गले उनको स्थितिबारे केही ज्ञान हासिल गरिन्, र परमेश्‍वरका वचनअनुसार अभ्यास गर्न र मण्डलीका हितको रक्षा गर्न तयार भइन्। उनले आत्मचिन्तन गर्न सकेको र केही ज्ञान पाएको देखेर मलाई निकै खुसी लाग्यो। मैले परमेश्‍वरका वचन अभ्यास गर्दा आउने मनको शान्ति प्रत्यक्ष अनुभव गरेँ। एउटा भेलामा, मैले खुलस्त भएर ब्रदर-सिस्टरहरूसँग मेरा विगतका असफलताका अनुभवबारे कुरा गरेँ, आफैलाई विश्लेषण गरेँ, मेरा भ्रष्ट स्वभावको ज्ञानबारे सङ्गति गरेँ, र मैले परमेश्‍वरका वचनको न्याय र खुलासाले मलाई मेरो अहङ्कारी प्रकृतिका बारेमा केही ज्ञान दिएको भनी गवाही दिएँ। मैले के पनि बुझेँ भने, हामीले आफ्नो अनुभवबारे चर्चा गर्दा होस् वा ब्रदर-सिस्टरहरूको कठिनाइ र समस्या हल गर्दा होस्, हामीले आफूलाई धेरैभन्दा धेरै विश्लेषण गर्नुपर्छ, आफ्नो भ्रष्टता र कमीकमजोरीबारे राम्रोसँग बुझ्नुपर्छ, परमेश्‍वरका वचन, उहाँको काम र मार्गदर्शनबारे धेरैभन्दा धेरै गवाही दिनुपर्छ। तब मात्र हामीले परमेश्‍वरको बढाई गर्न र गवाही दिन सक्छौँ।

त्यो बेला प्रतिस्थापित भएपछि, मैले यो परमेश्‍वरले मलाई बचाउनु भएको हो भन्‍ने थाहा पाएँ। मेरो स्वभाव धेरै अहङ्कारी थियो, मैले भ्रष्ट स्वभाव खुलासा गरिरहेको छु भन्‍ने थाहा भएपनि, मैले अझैपनि थाहै नपाई आफ्नो बढाई गरेँ, गवाही दिएँ। म ख्रीष्टविरोधीको मार्गमा हिँडिरहेकी थिएँ र फर्कन सकेकी थिइनँ। मलाई प्रतिस्थापित गरिएपछि मेरा खराब काम बन्द भए, यसले आत्मचिन्तन गरी आफैलाई चिन्ने प्रयास गर्न प्रेरित गर्‍यो, मलाई पश्चात्ताप गर्न र परिवर्तन हुन तयार बनायो। परमेश्‍वरले आफ्नो कामको अनुभव गर्ने बहुमूल्य अवसर दिनुभएकोमा, मलाई विनम्र हुन, आत्मचिन्तन गरी आफैलाई चिन्न र अभ्यासको मार्ग खोज्न सक्षम बनाउनुभएकोमा म उहाँलाई धन्यवाद दिन्छु। मेरो कर्तव्य निर्वाह गर्दा मैले कसरी परमेश्‍वरको बढाई गर्नुपर्छ, गवाही दिनुपर्छ भन्‍ने जानेको छु।


१८. खतरनाक परिस्थितिमा पनि आफ्नो कर्तव्यमा अडिग रहनु

ली फाङ, चीन

२०२३ को जुलाई महिनाको एक दिन, म भेलाबाट फर्किएपछि, एक सिस्टर हतारिँदै मतिर आइन् र क्यू लिङ्ग नामकी सामान्य मामिला डिकन र एक जना मण्डलीका अगुवा पक्राउ परेको बताइन्। उनले म भेला गएको बेला एकदमै सावधान रहन पनि आग्रह गरिन्। म झसङ्ग भएँ र सोचेँ, “म क्यू लिङ्गसँग हरसमय भेला गर्छु र उनको घर गइरहन्छु। के प्रहरीको नजर ममाथि परिसक्यो? दुई वर्षअघि, परमेश्‍वरमा विश्‍वास गरेकोमा मेरो रिपोर्ट परेको थियो, र त्यतिबेला प्रहरीले मेरो भिडियो पनि खिचेको थियो। म फेरि पक्राउ परेँ भने, त्यो त दोहोरिएको अपराध ठहरिनेछ, र तिनीहरूले मलाई मारेनन् भने पनि, घाइते त पक्कै बनाएर छाड्नेछन्।” त्यसको केही समयपछि नै अर्को मण्डली अगुवा आइन् र उत्पन्न परिस्थितिलाई सम्हाल्ने बताइन्। उनले मलाई नयाँ विश्‍वासीहरूलाई मलजल र सहयोग गरेर सतावट र कष्टबीच दृढ रहन सक्ने बनाउनु भनिन्। उनले मलाई त्यो जिम्मेवारी सुम्पँदा, म अचानक आत्तिएँ र मैले सोचेँ, “अहिलेको जोखिमपूर्ण अवस्थामा, उनले मलाई सिधै खतरातर्फ धकेलिरहकी होइनन् र?” ब्रदर-सिस्टरहरूले सहनु परेका विभिन्न यातनाका तस्बिरहरू मेरो दिमागमा एकपछि अर्को गरी आउन थाले। म चिन्तित हुन थालेँ र सोचेँ—“प्रहरीसँग मेरो भिडियो नै छ। उनीहरूले मलाई समातेपछि पक्कै पनि सजिलै छोड्नेवाला छैनन्। मैले यातना सहन सकिनँ र यहूदा भइहालेँ भने, मैले मुक्ति नपाउने मात्र होइन, दण्ड भोग्न नर्कमा समेत झर्नेछु। यत्तिका वर्ष आस्थामा रहँदा मैले गरेका सबै कुराहरू—परिवार त्याग्नु, आफ्नो करियर छोड्नु, आफूलाई समर्पित गर्नु, दुःख सहनु, मूल्य चुकाउनु— के यी सबै कुरा अन्ततः व्यर्थ हुने त होइनन्?” यो सबै बुझेर, म मेजमान घरमा लुक्न र बाहिर ननिस्कन चाहेँ। मलाई अहिले यसरी नै चल्नु सुरक्षित हुनेछ जस्तो लाग्यो। तर त्यसपछि, मलाई यसरी सोच्नु गलत हो भन्‍ने भयो। यस्तो सङ्कटको घडीमा कायर, डरछेरुवा भएर आफ्नो हितको रक्षा मात्र गर्न खोज्नु स्वार्थीपन होइन र? अगुवाले उत्पन्न परिस्थिति सम्हाल्न खतरा मोल्दै थिइन्—यदि उनी पनि मजस्तै सानो खतरा देख्नेबित्तिकै पछि हटेको खण्डमा, उत्पन्न परिस्थिति कसले सम्हाल्थ्यो? यो कुरा बुझेर, डराउँदा डराउँदै पनि मैले त्यो काम स्विकारेँ।

अर्को दिनको मध्यान्हतिर, मैले एक जना मेजमान सिस्टर र उनकी कान्छी बहिनीलाई प्रहरीले पक्राउ गरेको छ भनी सुनेँ। मैले मनमनै सोचेँ, “म केही समयअघि मात्र उनीहरूसँग भेलामा थिएँ र अहिले उनीहरू पक्राउ परेका छन्। म बाहिर गएँ भने, म पनि पक्राउ पर्ने छैन र?” मलाई निकै द्विविधा भयो: म बाहिर गएँ भने समातिने खतरा छ, तर म घरमै बसेँ भने, अरू ब्रदर-सिस्टरले यी दुई सिस्टरको गिरफ्तारीका बारेमा सुन्ने छैनन्। मैले तुरुन्तै खबर नगरे उनीहरू पनि समातिने जोखिममा पर्नेछन्। यो बुझेर, मैले उनीहरूलाई भएका घटनाबारे जानकारी दिन जाने, अनि केही समय भेला नगर्न र परमेश्‍वरका वचनहरूका सबै किताब लुकाउन अनुरोध गर्ने निर्णयमा पुगेँ। फर्किएपछि मैले मनमनै सोचेँ—“अब त म फेरि बाहिर जान हुँदैनँ, धेरै नै जोखिमपूर्ण छ!” अचम्म्को कुरा, सोही दिन बेलुकीपख ब्रदर वाङ्ग बिन आए र मलाई अगुवाहरूले हाम्रो कामबारे छलफल गर्न सुरुमा उनकै घरमा भेला राखेको, तर श्रीमती भर्खरै पक्राउ परेको, अनि आफू चाहिँ पर्खाल नाघेर भागेर आएको बताए। ब्रदर वाङ्गले हामीले अगुवाहरूलाई उनको घर नजान जानकारी दिनुपर्छ भने। म झन् डराएँ, र आत्तिएर मेरा खुट्टा लडखडाउन थाले। मैले सोचेँ, “यदि प्रहरीहरूले तपाईंको पिछा गरेर निगरानी गरिरहेका छन् भने, म बाहिर निस्कनेबित्तिकै मलाई पक्कै समात्नेछन्! ती प्रहरीहरू परमेश्‍वरका चुनिएका मानिसहरूप्रति अत्यन्तै कठोर र निर्मम हुन्छन्, र मलाई पक्राउ गर्न उनीहरू निसाना साँधिरहेका छन्। यदि उनीहरूले मलाई समातेर पिटेर मारे भने, मैले फेरि कहिल्यै मेरो श्रीमान् र बच्चालाई देख्न पाउनेछैन!” प्रहरीबाट जसोतसो ज्यान जोगाएर भागेर आएका वाङ्ग बिनबाहेक, त्यहाँ अर्को एक जना एउटी वृद्ध सिस्टर मात्र थिइन्। ती सिस्टर लगभग ८० वर्षकी थिइन् र खासै हिँडडुल गर्न सक्दिनथिन्। त्यसमाथि, बाहिर झमक्कै रात परिसकेको थियो, त्यसैले, मैले नै अगुवाहरूकहाँ पत्र पुर्‍याउनु थियो। मैले हतारहतार परमेश्‍वरलाई प्रार्थना गरेँ र त्यसपछि मैले पढेको परमेश्‍वरको वचनको एउटा खण्ड सम्झेँ: “मानिसहरू वफादार नभएको कुरा तिनीहरूले कसरी सधैँ आफूलाई बचाउँछन्, केही आइपर्दा कछुवाले टाउको लुकाएझैँ पछि सर्छन्, र सबै साम्य भएपछि मात्र फेरि टाउको बाहिर निकाल्छन् भन्‍ने कुरामा प्रकट हुन्छ। तिनीहरूलाई जे आइपरे पनि, तिनीहरू सधैँ अत्यन्तै सजगता अपनाइरहेका हुन्छन्, तिनीहरूमा धेरै व्यग्रता, चिन्ता र डर हुन्छ, र तिनीहरू मण्डलीको कामको रक्षामा उभिन सक्दैनन्। यहाँ के समस्या छ? के यो आस्थाको कमी होइन र? तँसित परमेश्‍वरप्रति साँचो आस्था छैन, तँ परमेश्‍वर सबै कुरामाथि सार्वभौम हुनुहुन्छ भनेर विश्‍वास गर्दैनस्, र तँ तेरो जीवन र तेरो सबथोक परमेश्‍वरको हातमा छ भनेर विश्‍वास गर्दैनस्। तँ ‘परमेश्‍वरको अनुमतिविना, शैतानले तेरो शरीरको एउटा रौँ समेत हल्लाउने आँट गर्दैन’ भन्‍ने परमेश्‍वरको भनाइलाई विश्‍वास गर्दैनस्। तँ तैँले देखेकै कुराहरूको भरमा तथ्यहरूको मूल्याङ्कन गर्छस्, तँ आफ्नै आकलनका आधारमा कामकुराको मूल्याङ्कन गर्छस्, र सधैँ आफ्नो बचाउ गर्छस्। … परमेश्‍वरमाथि साँचो आस्था किन हुँदैन? के यो मानिसको अनुभव अति सतही भएर अनि तिनीहरूले यी कुराहरू छर्लङ्गै देख्न नसकेर हो, कि तिनीहरूले अत्यन्तै कम सत्यता बुझेर हो? कारण के हो? के मानिसहरूको भ्रष्ट स्वभावसँग यसको कुनै सम्बन्ध छ? के यो मानिसहरू अत्यन्तै धूर्त भएर हो? (हो।) तिनीहरूले जति नै कुराहरू अनुभव गरे पनि, तिनीहरूसामु जति धेरै तथ्यहरू प्रस्तुत गरे पनि, तिनीहरू यो परमेश्‍वरको काम हो, वा व्यक्तिको भाग्य परमेश्‍वरको हातमा हुन्छ भनेर विश्‍वास गर्दैनन्। यो एउटा पक्ष हो। अर्को अत्यन्तै ठूलो समस्या भनेको मानिसहरूले आफ्नो बारेमा अति धेरै ख्याल राख्नु हो। तिनीहरू परमेश्‍वर, उहाँको काम, परमेश्‍वरको घरका हितहरू, उहाँको नाम र उहाँको महिमाका निम्ति कुनै मूल्य चुकाउन वा कुनै त्याग गर्न इच्छुक हुँदैनन्। तिनीहरू त्यस्तो कुनै पनि काम गर्न इच्छुक हुँदैनन्, जसमा सानोभन्दा सानो खतरा हुन्छ। मानिसहरू आफ्नो बारेमा अति धेरै ख्याल राख्छन्! मृत्युको, अपमानको, दुष्ट मानिसहरूको पासो, र कुनै पनि खालको दुर्दशामा परिने डरले, मानिसहरू तिनीहरूको आफ्नै देहलाई बचाउन हरसम्भव प्रयास गर्छन्, आफूलाई कुनै खतरनाक परिस्थितिमा पर्न नदिने प्रयत्न गर्छन्। एकातिर, यो व्यवहारले मानिसहरू अत्यन्तै धूर्त हुन्छन् भन्‍ने देखाउँछ भने अर्कोतिर, यसले तिनीहरूको आत्मरक्षा र स्वार्थीपन प्रकट गर्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (१९))। परमेश्‍वरका वचनहरूले गरेको न्याय र खुलासाले गर्दा म छट्पटिएँ। मलाई निकै लाज लाग्यो। म त ठ्याक्कै परमेश्‍वरले भनेको खालकै तरिकाले व्यवहार गरिरहेकी थिएँ। जब कुनै खतरा थिएन र सबै कुरा सहज रूपमा चलिरहेको थियो, तब म सधैँ के भन्‍ने गर्थेँ भने परमेश्‍वरले सबै कुरामाथि सार्वभौमिकता राख्नुहुन्छ, सबै कुरामा उहाँको नियन्त्रण छ, मानिसको भाग्य उहाँकै हातमा छ, र परिस्थिति जतिसुकै कठिन भए पनि, हामीले आफ्नो कर्तव्य राम्ररी पूरा गर्नुपर्छ र परमेश्‍वरको गवाहीमा दृढ रहनुपर्छ। अहिले आएर मैले के देखेँ भने म केवल नाराहरू मात्र लगाइरहेकी थिएँ र आफ्नो कर्तव्य निर्वाह गर्नु र परमेश्‍वरलाई सन्तुष्ट पार्नु मेरा आकाङ्क्षाहरू मात्र थिए। अगुवाहरू पक्राउ पर्ने खतरामा थिए अनि वाङ्ग बिनले मलाई एउटा पत्र उनीहरूकहाँ पुर्‍याइदिन भनेका थिए—थोरै पनि मानवता हुनेले मण्डलीको हितबारे सोच्नेथ्यो र तुरुन्तै पत्र पठाइदिनेथ्यो, तर म स्वार्थी र कपटी थिएँ र केवल आफ्नो सुरक्षाबारे सोचेँ। म जान चाहन्नथेँ किनभने मैले चिठी पठाएँ भने, मलाई पछ्याएर प्रहरीले समाउनेछ भन्‍ने डर थियो अनि म पक्राउ परेँ भने मलाई यातना दिइनेछ भन्‍ने चिन्ता थियो। यस्तो खतरनाक अवस्थामा, मैले परमेश्‍वरको घरको हित वा ब्रदर-सिस्टरहरूको सुरक्षाबारे अलिकति पनि सोचिनँ। म जीवनसँग टाँसिएँ र मृत्युसँग डराएँ, र जिउनका लागि जे आवश्यक थियो त्यही मात्र गरिरहेकी थिएँ। म त विश्‍वासी बन्न लायक पनि थिइनँ! यो कुरा बुझेर, म हिचकिचाउन छाडेँ अनि म तुरुन्तै आफ्नो स्कुटरमा पत्र लिएर अगुवाहरूकहाँ गएँ। पत्र पाएपछि, अगुवाहरू वाङ्ग बिनको घर गएनन्।

प्रहरीले गिरफ्तार गर्न छोडेको थिएन र ब्रदर-सिस्टरहरू एकपछि अर्को गर्दै पक्राउ पर्दै थिए। मण्डलीका धेरैजसो ब्रदर-सिस्टरहरूले केही समयका लागि भेला बन्द गरे, तर केही नयाँ विश्‍वासीहरूलाई अझै पनि मेरो मलजल र सहयोगको खाँचो थियो। म अलिकति दोधारमा परेँ: गिरफ्तारीहरू लगातार भइरहेका कारण, भेलामा सहभागी हुन नपाएकाले नयाँ विश्‍वासीहरूले परमेश्‍वरको अभिप्राय बुझ्न नसकेर कुनै पनि बेला मण्डली छोड्न सक्थे। तर मैले प्रहरीले पक्राउ परेका ब्रदर-सिस्टरहरूलाई तस्बिरहरू देखाउँदै तिनमा भएका ब्रदर-सिस्टरहरू चिन्न बाध्य पारिरहेको सुनेँ। तीन जनासम्म ब्रदर-सिस्टरहरूलाई चिन्ने जो कोहीलाई पनि तिनले छाडिदिन्थे। कसैले मलाई चिन्छु भनिदिए भने, म निकै जोखिममा पर्ने थिएँ। यो कुरा बुझेर म अलिकति डराएँ। अनि मैले परमेश्‍वरका ती वचनहरू सम्झिएँ: “मानिसहरूले आफूले हासिल गर्न सक्‍ने कुरा हासिल गर्न सक्दो गर्नुपर्छ; बाँकी कुरा परमेश्‍वरले नै गर्नुहुन्छ, अर्थात् उहाँले आफ्‍नो सार्वभौमिकता प्रयोग गर्नुहुन्छ र सबै कुरा योजनाबद्ध गर्नुहुन्छ, र अगुवाइ गर्नुहुन्छ। हामीले सबैभन्दा कम चिन्ता यही कुराको गर्नुपर्छ। हाम्रो पछाडि परमेश्‍वर हुनुहुन्छ। हाम्रो हृदयमा मात्रै परमेश्‍वर हुनुहुन्‍न, हाम्रो साथमा साँचो विश्‍वास पनि हुन्छ। यो आत्मिक सहयोग होइन; वास्तवमा, परमेश्‍वरले पछाडि बसेर काम गर्नुहुन्छ, र उहाँ मानिसहरूको पक्षमा हुनुहुन्छ, सधैँ तिनीहरूको छेउमै उपस्थित हुनुहुन्छ। जब मानिसहरूले कुनै कुरा गर्छन् वा कुनै कर्तव्य निभाउँछन्, तब उहाँले हेरिरहनुभएको हुन्छ; उहाँ तँलाई कुनै पनि समय र स्थानमा सहयोग गर्न, र जोगाउन र रक्षा गर्नको लागि त्यहीँ रहनुहुन्छ। मानिसहरूले गर्नुपर्ने कुरा भनेको आफूले हासिल गर्नुपर्ने कुरा हासिल गर्न सक्दो गर्नु हो। यो तैँले गर्नुपर्ने कुरा हो, यो परमेश्‍वरले तँलाई दिनुभएको आज्ञा हो भन्‍ने कुरा जबसम्‍म तँलाई थाहा हुन्छ, जबसम्‍म तैँले हृदयमा महसुस गर्छस्, जबसम्‍म परमेश्‍वरका वचनहरूमा देख्छस्, जबसम्‍म तेरो वरिपरिका मानिसहरूले तँलाई याद दिलाउँछन्, वा जबसम्‍म तँलाई थाहा दिन परमेश्‍वरले कुनै सङ्केत वा साइत जुराउनुहुन्छ, तबसम्‍म तैँले आफ्नो जिम्मेवारी पूरा गर्नुपर्छ र चुपचाप बस्नु हुँदैन वा तँ हात बाँधेर बस्‍नु हुँदैन” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (२१))। परमेश्‍वरका वचनहरूले मलाई सान्त्वना र प्रेरणा दिए। मैले आस्थाको बोध महसुस गरेँ अनि यो जोखिमपूर्ण अवस्था मेरो परीक्षा लिने परमेश्‍वरको तरिका हो भनी थाहा पाएँ। मेरो हरेक बोली र चालचलन परमेश्‍वरले हेरिरहनुभएको थियो, अनि मैले जति नै पीडा सहनुपरे पनि, म बफादार रहनुपर्थ्यो र कुनै पनि व्यक्ति, घटना वा चीजबाट अवरोधित हुनु हुँदैनथ्यो। परमेश्‍वर मेरो बलियो आधार हुनुहुन्थ्यो, बाहिरी संसारमा जति नै खतरनाक वातावरण किन नहोस्, वा ठूलो रातो अजिङ्गर जति नै दुष्ट र पागलजस्तै किन नहोस्, ती सबै परमेश्‍वरकै हातमा थिए र उहाँको योजनाबद्ध कार्य र सार्वभौमिकताको अधीनमा थिए। परिस्थिति जति चरम र भयानक हुन्छ, त्यति नै मैले आफ्नो कर्तव्य राम्ररी निर्वाह गर्नुपर्छ, परमेश्‍वरको पक्षमा दृढ गवाही दिनुपर्छ र शैतानलाई लज्जित पार्नुपर्छ। यो कुरा बुझेपछि, मैले भेष बदलेँ र तुरुन्तै नयाँ विश्‍वासीहरूलाई मलजल गर्न बाहिर गएँ।

त्यसपछि, मण्डलीबाट एक-एक गर्दै दश जनाभन्दा बढी ब्रदर-सिस्टरहरू पक्राउ परे र अब म बस्नका लागि कुनै सुरक्षित आतिथ्य गृहहरू रहेनन्। सडकमा हिँड्दै गर्दा म पीडाले चिरिएजस्तै भएँ अनि मेरा आँखाबाट आँसु बगे। मैले सोचेँ, “यो भाग्दै-लुक्दै जिउने जीवनशैली कहिले सकिने हो? मेरा केही ब्रदर-सिस्टरहरू पक्राउ परिसकेका छन्, जबकि केही बेचिएका छन्। अहिले त कुनै पनि आतिथ्य घर सुरक्षित छैन, म कहाँ जान सक्छु त?” मैले चुपचाप परमेश्‍वरलाई प्रार्थना गरी मेरा लागि बाटो खोलिदिन बिन्ती गरेँ। पछि, मैले उहाँका वचनहरूको यो खण्ड सम्झेँ: “तैँले सधैँ के याद राख्नैपर्छ भने परमेश्‍वर मानिसहरूको साथमा हुनुहुन्छ, र तिनीहरूलाई कुनै कठिनाइहरू भएमा तिनीहरूले केवल प्रार्थना गरेर उहाँबाट खोजी गर्नुपर्छ, अनि परमेश्‍वरका लागि केही पनि गाह्रो हुँदैन। तँमा यो विश्‍वास हुनैपर्छ। तैँले परमेश्‍वर नै सबै थोकका सार्वभौम हुनुहुन्छ भन्‍ने विश्‍वास गर्ने भए पनि, किन आफूलाई केही आइपर्दा तँ अझै डर मान्छस् र आफूसँग भरोसायोग्य केही छैन भन्‍ने सोच्छस्? यसले प्रमाणित गर्छ कि तँ परमेश्‍वरमा भरोसा गर्दैनस्। यदि तैँले उहाँलाई तेरो आडभरोसा र तेरो परमेश्‍वरको रूपमा लिँदैनस् भने, उहाँ तेरो परमेश्‍वर हुनुहुन्न” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूले मलाई के सम्झाए भने उहाँले सम्पूर्ण कुरामा सार्वभौमिकता राख्नुहुन्छ र हामी परमेश्‍वरमा साँचो रूपमा निर्भर रहेसम्म, उहाँले हामीलाई अगुवाइ गर्नुहुन्छ। यो बुझेपछि, ममा फेरि केही आस्था जाग्यो। म हिँड्दै गर्दा लगातार सोचिरहेँ अनि अचानक एउटा पुरानी सिस्टरको घर अझै केही हदसम्म सुरक्षित रहेको सम्झना आयो अनि म तुरुन्तै त्यतै लागेँ। ती सिस्टरले मलाई कुनै दोमन नगरी स्वीकार गरिन्। त्यतिबेला, कसरी परमेश्‍वर मानिसको अटल सहयोगी हुनुहुन्छ र कठिनाइको सामना गर्न परमेश्‍वरमा भर पर्नु मानिसको हातमा छ भनी राम्रोसँग बोध प्राप्त भयो।

एक दिन, नयाँ विश्‍वासीहरूलाई मलजल गरेपछि, म केही कुरा सोध्न पहिलाकै एक आतिथ्य घरमा गएँ। अचम्मको कुरा, होस्ट सिस्टरले मलाई उनको घरमा अहिले भर्खरै खानतलासी भएको र मलाई त्यहाँबाट गइहाल्न भनिन्। म हतारहतार एउटा सानो गल्ली हुँदै भागेँ। म मलाई कसैले पछ्याइरहेको छ कि भनी चिन्तित थिएँ र मेरो मुटु बेस्सरी धड्किरहेको थियो। मैले सोचेँ, “प्रहरीसँग मेरो जानकारी पहिल्यैदेखि छ। यसपालि म उनीहरूका हात परेँ भने, पक्कै पनि उनीहरूले मलाई कुटेरै मार्नेछन्!” जति सोचेँ, उति डर बढिरह्यो, र डरले मेरो मुटु घाँटीसम्म आइपुग्यो। मैले लगातार परमेश्‍वरलाई प्रार्थना गरेँ, “हे परमेश्‍वर! यसपटक म प्रहरीको हात परेँ भने पनि, तपाईंकै अनुमतिले हुनेछ। म समर्पित हुन तयार छु। कृपया मलाई आस्था, शक्ति र दुःख सहन सक्ने इच्छाशक्ति प्रदान गर्नुहोस्, ताकि म तपाईंप्रति गवाही दिन दृढ रहन सकूँ र शैतानलाई लज्जित बनाउन सकूँ।” प्रार्थना गरेपछि, मैले परमेश्‍वरका यी वचनहरू सम्झिएँ: “मृत्युको मामलाको प्रकृति पनि अरू कुराहरूको जस्तै छ। यो मानिसहरूले छनौट गर्ने कुरा होइन, न त यसलाई मानिसको इच्छाद्वारा परिवर्तन नै गर्न सकिन्छ। मृत्यु पनि जीवनको अरू महत्त्वपूर्ण घटनाजस्तै हो: यो पूर्ण रूपमा सृष्टिकर्ताको पूर्वनिर्धारण र सार्वभौमिकताअन्तर्गत पर्छ। यदि कसैले मृत्यु आओस् भनेर बिन्ती गर्‍यो भने, ऊ मर्छ नै भन्‍ने छैन; यदि उसले जिउन पाऊँ भनेर बिन्ती गर्‍यो भने, ऊ जिउँछ नै भन्‍ने छैन। यो सबै परमेश्‍वरको सार्वभौमिकता र पूर्वनिर्धारणअन्तर्गत पर्छ, र यो कुरालाई परमेश्‍वरको अख्‍तियार, परमेश्‍वरको धर्मी स्वभाव, र परमेश्‍वरको सार्वभौमिकता र बन्दोबस्तहरूले परिवर्तन र निर्धारित गर्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (४))। “यदि तँ परमेश्‍वरका निम्ति के गर्न चाहन्छस्, कसरी आफ्नो कर्तव्य पूरा गर्न चाहन्छस्, र परमेश्‍वरका निम्ति कति समर्पण गर्न र मेहनत लगाउन चाहन्छस् भन्‍नेबारे नारा मात्र लगाउँछस् भने, त्यो बेकार हो। जब तँलाई वास्तविकता आइपर्छ, जब तँलाई जीवन बलिदान दिन भनिन्छ, तब तैँले अन्तिम क्षणमा आएर गुनासो गर्छस्-गर्दैनस्, तँ इच्छुक हुन्छस्-हुँदैनस्, तँ साँचो रूपमा समर्पित हुन्छस्-हुँदैनस्—यो तेरो कदको परीक्षण हो। यदि तँबाट तेरो जीवन खोसिनै लागेको क्षणमा, तँ ढुक्क हुन्छस्, इच्छुक हुन्छस्, र गुनासो नगरी समर्पित हुन्छस्, यदि तँलाई आफूले आफ्ना जिम्मेवारी, दायित्व र कर्तव्य अन्त्यसम्मै पूरा गरेको छु भन्‍ने लाग्छ, यदि तेरो हृदय खुसी र शान्त छ—यदि तँ यसरी जान्छस् भने, परमेश्‍वरका नजरमा, तँ बिलकुलै गएको हुँदैनस्। बरु, तँ अर्को क्षेत्रमा र अर्को स्वरूपमा जिइरहेको हुन्छस्। तैँले केही गरेको हुँदैनस् तर आफ्नो जिउनेशैली बदलेको मात्र हुनेछस्। तँ कुनै हालतमा साँच्चै मरेको हुँदैनस्। मानिसहरूलाई यस्तो लाग्छ, ‘यो व्यक्ति यस्तो कलिलो उमेरमै मऱ्यो, कति दुःखलाग्दो!’ तर परमेश्‍वरका नजरमा, तँ मरेको वा दुःख भोग्‍न गएको हुँदैनस्। बरु, तँ आशिषहरूको आनन्द उठाउन र परमेश्‍वरको अझ नजिक आएको हुन्छस्। किनभने, तँ सृजित प्राणीको नाताले, परमेश्‍वरका नजरमा मापदण्डअनुरूप आफ्नो कर्तव्य निर्वाह गर्ने भइसकेको छस्, अब तैँले आफ्नो कर्तव्य पूरा गरेको छस्, परमेश्‍वर उप्रान्त तैँले सृष्टि गरिएको प्राणीका दर्जामा रहेर यो कर्तव्य निर्वाह गरेको चाहनुहुन्‍न। परमेश्‍वरका नजरमा, तँ ‘गएको’ लाई ‘गएको’ भनिँदैन, तँलाई ‘लगिएको,’ ‘ल्याइएको’ वा ‘डोऱ्याइएको’ हो, र यो राम्रो कुरा हो” (वचन, खण्ड ३। आखिरी दिनहरूका ख्रीष्टका वार्तालापहरू। सुसमाचार सुनाउनु सबै विश्‍वासीहरूले सम्मान गर्नुपर्ने कर्तव्य हो)। परमेश्‍वरका वचनहरू मनन गर्दा मैले के बुझेँ भने मानिसको जीवन र मृत्यु उसको रोजाइअनुसार हुँदैन। कसैले म मर्न चाहन्छु भनेर मर्दैन वा म जिउन चाहन्छु भनेर बच्दैन। सबै कुरा परमेश्‍वरको सार्वभौमिकता र पूर्वनिर्धारणको अधीनमा छ। मैले के पनि बुझेँ भने सृजित प्राणीहरूले सृष्टिकर्ताद्वारा मानवजातिलाई दिने मुक्तिको सुसमाचार फैलाउन, र आफ्ना जिम्मेवारीहरू पूरा गर्न, अनि ठूलो रातो अजिङ्गरले पागलजस्तै ईसाईहरूलाई गिरफ्तार गर्ने प्रतिकूल वातावरणमा पनि आफ्नो कर्तव्य निर्वाह गर्न सक्षम हुँदा परमेश्‍वर प्रसन्न हुनुहुन्छ। मैले कसरी युगौँदेखि सन्तहरूले प्रभुको सुसमाचार फैलाउन आफ्नो बहुमूल्य जीवन बलिदान दिए भन्‍नेबारे सोचेँ। कसैलाई ढुङ्गा हानेर मारियो, त कसैलाई घोडाले घिसारेर मारियो—उनीहरूले धेरै किसिमका भयावह मृत्यु पाए। मानिसहरूले तिनको मृत्युलाई क्रूर र दुखद ठान्न सक्छन्, तर परमेश्‍वरले तिनका मृत्युलाई महत्त्वपूर्ण र बहुमूल्य ठान्नुहुन्छ। मेरो कुरा गर्ने हो भने, खतरनाक परिस्थितिको सामना हुँदा, म मृत्युदेखि डराएँ, आफ्नो जीवनलाई माया गरेँ, र मृत्यु वास्तवमा के हो र मृत्युको अर्थ के हो भनेर बुझ्न सकिनँ। म कुनै दिन साँच्चै प्रहरीको हात परेँ, मृत्युको डरले गर्दा मैले परमेश्‍वरलाई धोका दिएँ र यहूदा बनेँ भने, म सधैँका लागि पापी बन्थेँ, र मेरो शरीर, आत्मा र प्राण अनन्त सजायको भागीदार बन्थ्यो—त्यो वास्तविक मृत्यु हुनेथ्यो। ठूलो रातो अजिङ्गर जति नै क्रूर र दुष्ट भए पनि, त्यसले मान्छेको देहलाई मात्र तहसनहस गर्न सक्छ। यदि म साँच्चै पक्राउ परेर कुटिएर मारिएँ भने, त्यो मैले धार्मिकताका निम्ति सतावट सहेको हुने थियो। मेरो देह नष्ट भए पनि, मेरो आत्मा अझै परमेश्‍वरकै हातमा रहने थियो। यो कुरा बुझेर म मृत्युदेखि त्यति डराइनँ।

त्यसपछि, मैले परमेश्‍वरका यी वचनहरू सम्झिएँ, जसमा लेखिएको छ: “परमेश्‍वरको व्यवस्थापन काम विस्तार गर्ने अवधिमा, परमेश्‍वरलाई पछ्याउने हरव्यक्तिले आफ्नो कर्तव्य निर्वाह गरिरहेको हुन्छ, र तिनीहरू सबैले बारम्बार ठूलो रातो अजिङ्गरको दमन र क्रूर सतावट भोगेका हुन्छन्। परमेश्‍वरलाई पछ्याउने मार्ग अप्ठेरो र असजिलो हुन्छ, र यो अत्यन्तै कठिन हुन्छ। परमेश्‍वरलाई दुईतीन वर्षभन्दा बढी पछ्याएको जोकोहीले यो अनुभव गरेको हुन्छ। हरव्यक्तिले निर्वाह गर्ने कर्तव्य, चाहे त्यो निश्चित कर्तव्य होस् वा अस्थायी बन्दोबस्त, त्यो परमेश्‍वरका सार्वभौमिकता र बन्दोबस्तहरूबाट आउँछ। मानिसहरू बारम्बार पक्राउ पर्लान्, अनि मण्डलीको काम बाधित होला र बिग्रिएला, अनि कर्तव्यहरू निर्वाह गर्ने मानिसहरूको, विशेष गरी अल्पसङ्ख्यकमा रहेका राम्रो क्षमता र व्यावसायिक दक्षता भएकाहरूको स्पष्ट कमी होला, तर परमेश्‍वरको अगुवाइका कारण, उहाँको शक्ति र अख्तियारका कारण, परमेश्‍वरको घरले सबैभन्दा कठिन समयहरू पार गरिसकेको हुन्छ, र त्यसका सबै काम सही दिशामा पुगेको हुन्छ। मानिसका लागि, यो असम्भव देखिन्छ, तर परमेश्‍वरलाई यो गर्न कुनै गाह्रो हुँदैन” (वचन, खण्ड ३। आखिरी दिनहरूका ख्रीष्टका वार्तालापहरू। सुसमाचार सुनाउनु सबै विश्‍वासीहरूले सम्मान गर्नुपर्ने कर्तव्य हो)। परमेश्‍वरका वचनहरू मनन गर्दा मैले एकदमै स्पष्टता पाएँ। परिस्थिति जति नै कठिन किन नहोस्, परमेश्‍वरले सधैँ आफ्नो अख्तियार र शक्ति प्रयोग गरेर मानिसहरूलाई कदम-कदम गरी अगुवाइ गर्नुभयो। उदाहरणका लागि, मोशाले इस्राएलीहरूको प्रस्थानको नेतृत्व गर्दा, लाल समुद्र तिनीहरूको अगाडि खडा थियो र पछाडि सिपाहीहरूको फौजको खेदो—मानिसहरूले आफ्नो धारणा र कल्पनामा इस्राएलीहरू अवश्यै मर्नेछन् भनेर विश्‍वास गर्थे—तर परमेश्‍वरले इस्राएलीहरूलाई हानि पुर्‍याउन ती सैनिकहरूलाई अनुमति दिनुभएन। परमेश्‍वरले मोशालाई आफ्नो लठ्ठीले लाल समुद्रतिर देखाउन आदेश दिनुभयो अनि समुद्रको पानी छुट्टियो, सुख्खा जमिनी मार्ग देखियो र इस्राएलीहरूले समुद्र पार गर्न पाए। जब सैनिकहरूले समुद्र पार गर्ने प्रयास गरे, समुद्रको पानी फर्केर सुख्खा जमिन ढाक्यो र पूरै सेनालाई डुबायो। यो घटनाले परमेश्‍वरको सर्वशक्तिमानता, बुद्धि र अद्भुत कार्यहरूलाई देखाउँछ। म सिस्टरको घरमा आधा घण्टा पहिले पुगेकी भए, सायद म पक्राउ परेकी हुने थिएँ, तर परमेश्‍वरको अद्भुत सुरक्षाका कारण म सकुशल बच्न सकेँ। यी सबै कुरा बुझेर मैले परमेश्‍वरसामु यदि उहाँले मलाई प्रहरीद्वारा समातिन दिनुभयो भने, म उहाँको योजनाबद्ध कार्य र बन्दोबस्तमा आफूलाई समर्पण गर्न इच्छुक छु भनी सङ्कल्प गरेँ। मलाई पिटेरै मारियो भने, यो धार्मिकताका निम्ति सतावट हुनेथ्यो र अर्थपूर्ण रहनेथ्यो। यी सबै कुरा बुझेपछि, मैले केही शान्ति महसुस गरेँ। मलाई कसैले पछ्याइरहेको छैन भन्‍ने निश्चित भएपछि, मैले तुरुन्तै जोखिममा रहेका ब्रदर-सिस्टरहरूलाई सम्पर्क गरेँ र लुक्न भनेँ।

यस व्यक्तिगत अनुभवबाट, मैले चिनियाँ कम्युनिस्ट पार्टी भनेको मानवजातिलाई तहसनहस पार्ने र नोक्सान पुर्‍याउने राक्षस हो भनेर देखेँ। यसले एक-एक गरी ब्रदर-सिस्टरहरूलाई पक्राउ गर्‍यो, र परमेश्‍वरलाई धोका दिने र एकअर्कालाई बेच्ने बनाउनका लागि धम्क्याउने, प्रलोभन देखाउने, यातना दिनेजस्ता सबै किसिमका घृणास्पद चालहरू प्रयोग गर्‍यो। यो श्रापित छ र दुष्टताको स्वरूप हो! मैले यसलाई भित्री हृदयबाटै घृणा गरेँ र त्यसविरुद्ध विरोध गरेँ। साथै, मैले अन्तसम्मै परमेश्‍वरलाई पछ्याउने आफ्नो दृढ सङ्कल्पमा अझ दृढ महसुस गरेँ। यस अनुभवका क्रममा, केही पीडा, डर र त्रासको सामना गर्नु परे तापनि, यसबाट गुज्रँदा मलाई मेरो स्वार्थी, घृणित शैतानी प्रकृति चिन्न मद्दत पुग्यो र मलाई परमेश्‍वरको सर्वशक्तिमानता, सार्वभौमिकता र चमत्कारी कार्यहरू देख्न अनुमति मिल्यो। यो मेरो एउटा अविस्मरणीय अनुभव हो, र यसले मलाई अमूल्य जीवन अनुभव दिएको छ।


१९. मेरो हीनताबोध हट्यो

डिंग सिनद्वारा, चीन

म एउटा साधारण किसान परिवारमा जन्मेकी थिएँ। म अन्तर्मुखी स्वभावकी र कम बोल्ने भएकीले, बाल्यकालदेखि नै मेरा परिवार र आफन्तहरूले प्रायः भन्थे कि म राम्रो बोल्न सक्दिनँ र मेरी बहिनीजस्तो मनपर्दो छैनँ। बाहिर काम गर्दा, म मानिसहरूसँग अन्तरक्रिया गर्न वा मेरा हाकिमहरूलाई खुसी पार्न सिपालु थिइनँ, त्यसैले फोहोरी र थकाइलाग्दो काम प्रायः सधैँ मलाई नै दिइन्थ्यो, र मेरा सहकर्मीहरूले प्रायः मलाई सुस्तबुद्धि र परिस्थितिअनुसार चल्न नजान्ने भनेर गिज्याउँथे। हृदयमा, मैले आफूमा सुस्तबुद्धि भएको र त्यति तेज नभएको, अनि आफू मानिसहरूसँग अन्तरक्रिया गर्न सिपालु नभएको मूल्याङ्कन स्वीकार गरेँ, र त्यसैले म झन् बढी अन्तर्मुखी भएँ। म अक्सर आफ्नो बोलीको अनाडीपनले दुःखी हुन्थेँ; विशेष गरी जब म वाक्पटु र तेज दिमाग भएका मानिसहरूलाई देख्थेँ, मलाई उनीहरूको डाह लाग्थ्यो, यस्ता मानिसहरू जहाँ गए पनि मन पराइन्छन् जस्तो लाग्थ्यो। परमेश्‍वरमा विश्‍वास गरेपछि, सुरु-सुरुमा भेलाहरूमा जाँदा म धेरै सङ्कोच पनि मान्थेँ, मेरो अनाडी सङ्गतिले ब्रदर-सिस्टरहरूमाझ म हाँसोको पात्र बन्छु कि भनेर मलाई चिन्ता लाग्थ्यो, तर ब्रदर-सिस्टरहरू मलाई अक्सर अझ धेरै सङ्गति गर्न प्रोत्साहन दिन्थे। मैले देखेँ कि ब्रदर-सिस्टरहरू आफ्ना स्थिति र समस्याहरू सरल र खुला रूपमा बाँड्थे, जसमा केही कमी हुन्थ्यो उसलाई कसैले होच्याउने वा हेला गर्ने गर्दैनथ्यो। यसले मलाई धेरै स्वतन्त्र महसुस गरायो। बिस्तारै, म झन्-झन् धेरै बोल्न थालेँ। मलाई यस्तो प्रकारको मण्डली जीवन साँच्चै मन पर्थ्यो।

२०२३ को फेब्रुअरीमा, म मलजल गर्ने डिकन बनेँ। मैले मलजल गर्ने सिस्टर रुइजिङको क्षमता राम्रो थियो। केही पटक म उनीसँग भेलामा उपस्थित भएँ, र मैले देखेँ कि उनको सङ्गति धेरै स्पष्ट हुन्थ्यो, र समस्याहरूमा उनको अन्तर्दृष्टि मेरोभन्दा कम थिएन, त्यसैले जब म फेरि रुइजिङसँग भेलामा उपस्थित भएँ, मलाई केही नियन्त्रित महसुस भयो, उनको दिमाग मेरोभन्दा तिखो र उनको क्षमता मेरोभन्दा राम्रो छ भन्‍ने लाग्यो। मलाई लाग्यो कि उनलाई मलजल गर्ने प्रयास गर्नु मेरो क्षमताभन्दा बाहिरको कुरा हो, त्यसैले जब उनको कुनै खराब स्थिति हुन्थ्यो, म उनीसँग यसबारे संक्षिप्त रूपमा कुरा गरेर विषय परिवर्तन गर्थेँ, किनकी मलाई मेरो सतही सङ्गतिका कारण उनले मलाई हेला गर्छिन् कि भन्‍ने चिन्ता लाग्थ्यो। एक पटक, मैले रुइजिङमा गम्भीर अहङ्कारी स्वभाव छ र उनी आफ्ना कुराले मानिसहरूलाई नियन्त्रण गर्ने गर्छिन् भन्‍ने थाहा पाएँ, त्यसैले म उनलाई यो समस्या औँल्याउन चाहन्थेँ। तर उनको क्षमता राम्रो छ, उनी वाक्पटु छिन्, र आफ्नो कर्तव्यमा प्रभावकारी छिन् भन्‍ने सोच्दा, थोरै अहङ्कार सामान्य लाग्यो। यसबाहेक, मेरो क्षमता कमजोर थियो, र मेरो अभिव्यक्ति क्षमता राम्रो थिएन। यदि मैले उनीसँग स्पष्ट रूपमा सङ्गति गर्न र उनका समस्याहरू समाधान गर्न सकिनँ भने, उनले मलाई गिल्ला गर्नेछिन्। त्यसैले, मैले उनको अहङ्कारबारे छोटकरीमा मात्र उल्लेख गरेर कुरा टुङ्ग्याएँ। अर्को पटक, एउटा भेलाको समयमा, रुइजिङले उनको परिवारले परमेश्‍वरमाथिको उनको विश्‍वासको विरोध गरेको र यसले गर्दा उनी केही बन्धनमा परेको कुरा गरिन्। मसँग पनि यस्तै अनुभवहरू थिए र मलाई उनीसँग यसबारे सङ्गति गर्न सक्छु भन्‍ने लाग्यो, तर मैले केही शब्द बोल्नेबित्तिकै, रुइजिङले आफू पारिवारिक स्नेहबाट प्रभावित नभएको बताइन्। तर सत्य कुरा के थियो भने, उनको भावनात्मक बन्धनले उनको कर्तव्यलाई पहिल्यै असर पारिरहेको थियो, र मलाई थाहा थियो कि मैले उनीसँग यसबारे जतिसक्दो चाँडो सङ्गति गर्नुपर्छ। तर उनको यस्तो कुरा सुनेपछि, मैले सङ्गति जारी राख्ने आँट गरिनँ, मैले सोचेँ, “मैले सङ्गति गरिरहेँ भने, के रुइजिङले मैले उनलाई किचकिच गरिरहेको र भित्री कुरा बुझ्न नसकेको ठान्नेछिन्? अब फेरि लज्जित हुने काम नगरौँ, रुइजिङको क्षमता राम्रो छ र उनीसँग मैले सङ्गति गर्नुपर्दैन। उनी आफैले सत्यता खोजेर यो समाधान गर्न सक्छिन्।” त्यसैले, मैले सङ्गति जारी राखिनँ। तर पछि, रुइजिङको स्थितिमा सुधार आएन, र उनको कर्तव्यमा असर पर्‍यो।

त्यसपछि, हरेक पटक भेलामा रुइजिङ उपस्थित हुँदा, मलाई धेरै नियन्त्रित महसुस हुन्थ्यो, मेरो कमजोर सङ्गतिले गर्दा उनले मलाई हेला गर्छिन् कि भन्‍ने चिन्ता लाग्थ्यो। मलाई धेरै पीडा र नकारात्मक महसुस हुन्थ्यो, किनकि मैले दिनुपर्ने सङ्गति दिन सकिरहेकी थिइनँ, र मैले आफ्ना जिम्मेवारीहरू पूरा गर्न सकिरहेकी थिइनँ। मलाई लाग्यो कि म दयनीय जीवन जिइरहेकी छु। मैले आफैलाई सोधिरहेँ, “म किन यति थकित भएर जिइरहेकी छु?” यहाँसम्म कि परमेश्‍वरले मलाई राम्रो क्षमता दिनुभएन भनेर म उहाँलाई दोष दिइरहेकी थिएँ, यो अवस्थाबाट भागेर आफ्नो कर्तव्य बदल्न चाहिरहेकी थिएँ। मलाई मेरो अवस्था राम्रो छैन भन्‍ने थाहा थियो, त्यसैले मैले परमेश्‍वरलाई प्रार्थना गरेँ, “हे परमेश्‍वर, म अहिले मेरो कर्तव्यमा धेरै नियन्त्रित छु, मलाई धेरै थकित र तीतो महसुस भइरहेको छ, र मलाई यो स्थिति कसरी समाधान गर्ने भन्‍ने थाहा छैन। तपाईँले मलाई अन्तर्दृष्टि र मार्गदर्शन दिनुहोस् ताकि मैले आफूलाई चिन्न सकूँ र म यो गलत स्थितिबाट बाहिर निस्कन सकूँ।” प्रार्थना गरेपछि, मैले पढ्नका लागि परमेश्‍वरका सान्दर्भिक वचनहरू खोजेँ। सर्वशक्तिमान्‌ परमेश्‍वर भन्‍नुहुन्छ: “बच्‍चामा कतिपय मानिसहरू सामान्य देखिने, स्पष्ट बोल्‍न नसक्‍ने, र चतुर व्यवहार गर्न नजान्‍ने हुन्छन्, जसले गर्दा परिवार र समाजले तिनीहरूको नकारात्मक मूल्याङ्कन गर्छन्, र यस्तो भन्छन्: ‘यो बच्‍चा मन्दबुद्धिको, सुस्त, र बोल्न नजान्‍ने छ। अरूका छोराछोरीलाई हेर त, तिनीहरूले अरूलाई औँलामा नचाउँछन्। यो बच्‍चाचाहिँ दिनभरि ओठ लेब्र्याउँदै बस्छ। मान्छेलाई भेट्दा के भन्‍ने, कुनै गल्ती गरेपछि कसरी स्पष्टीकरण दिने वा आफ्‍नो बचाउ गर्ने, यसलाई थाहै छैन, र यसले मान्छेहरूलाई खुसी पार्न सक्दैन। यो बच्‍चा मूर्ख छ।’ आमाबुबाले यसै भन्छन्, आफन्त र साथीहरूले यसै भन्छन्, र तिनीहरूका शिक्षकहरूले पनि यसै भन्छन्। त्यस्ता व्यक्तिहरूमा यस्तो वातावरणले केही निश्‍चित र अदृश्य दबाब दिन्छ। यी वातावरणहरू अनुभव गरेर, तिनीहरूले अचेतन रूपमै निश्‍चित मानसिकता विकास गर्छन्। कस्तो मानसिकता? तिनीहरूले आफू राम्रो छैनँ, आफूलाई अरूले मन पराउँदैनन्, र आफूलाई देख्दा अरू खुसी हुँदैनन् भन्‍ने सोच्छन्। तिनीहरूले आफू पढ्नमा सिपालु छैनँ, र सुस्त छु भन्‍ने सोच्छन्, र अरूको छेउमा मुख खोलेर बोल्‍न सधैँ धकाउँछन्। मानिसहरूले तिनीहरूलाई केही कुरा दिँदा लाजले धन्यवाद पनि भन्दैनन्, र मनमनै सोच्छन्, ‘किन मेरो मुख सधैँ बन्द हुन्छ? अरू मानिसहरू किन यति मीठो बोल्‍न सक्छन्? म त मूर्खै हुँ!’ अवचेतन रूपमा, तिनीहरूले आफूलाई बेकामे ठान्छन्, तर आफू त्यति बेकामे, र त्यति मूर्ख भएको स्वीकार गर्न इच्छुक हुँदैनन्। तिनीहरूले हृदयमा सधैँ आफैलाई सोध्छन्, ‘के म साँच्‍चै त्यति मूर्ख छु? के म साँच्‍चै त्यति अप्रिय छु?’ तिनीहरूका आमाबुबाले तिनीहरूलाई त्यति मन पराउँदैनन्, अनि तिनीहरूका दाजुभाइ-दिदीबहिनीले, शिक्षकहरूले, र कक्षाका साथीहरूले पनि तिनीहरूलाई मन पराउँदैनन्। अनि कहिलेकहीँ तिनीहरूको परिवारका सदस्यहरू, आफन्तहरू र साथीहरूले तिनीहरूबारे यसो भन्छन्, ‘त्यो होचो छ, आँखा-नाक पनि सानो छ, र त्यस्तो रूपले त, ठूलो भएपछि त्यो सफल हुँदैन।’ त्यसकारण, जब तिनीहरूले ऐना हेर्छन्, आफ्‍नो आँखा साँच्‍चै सानो देख्छन्। यस्तो अवस्थामा, तिनीहरूको हृदयको गहिराइमा लुकेर रहेको प्रतिरोध, असन्तुष्टि, अनिच्छा, र अस्वीकार क्रमिक रूपमा आफ्‍नो कमीकमजोरी, त्रुटि, र समस्याहरूको स्वीकार र अङ्गीकारमा परिणत हुन्छ। तर तिनीहरूले यो वास्तविकता स्विकार्न सके पनि, तिनीहरूको हृदयमा एउटा अटुट संवेग पैदा भइरहन्छ। यो संवेग के हो? यो संवेग हीनताबोध हो। आफूलाई अरूभन्दा कमजोर ठान्‍ने मानिसहरूलाई आफ्‍नो सबल पक्ष के हो भन्‍ने नै थाहा हुँदैन। तिनीहरूले सधैँ आफूलाई कसैले मन पराउँदैन भन्‍ने सोच्छन्, आफू मूर्ख भएको महसुस गर्छन्, र परिस्थितिहरू सामना कसरी गर्ने, तिनीहरूलाई थाहै हुँदैन। छोटकरीमा भन्दा, तिनीहरूले म केही गर्न सक्दिनँ, म कुरूप छु, म चलाख छैनँ, र म प्रतिक्रिया दिन सुस्त छु भन्‍ने महसुस गर्छन्। अरूको तुलनामा तिनीहरू अनुल्‍लेखनीय हुन्छन् र पढाइमा राम्रो अङ्क ल्याउँदैनन्। त्यस्तो वातावरणमा हुर्केपछि, हीनताबोधको यो मानसिकताले क्रमिक रूपमा स्थान लिन्छ। यो तेरो हृदयमा गाँजिएको र दिमागमा खाँदिएको एक अटुट संवेगमा परिणत हुन्छ। तँ पहिले नै वयस्क भएर, संसारमा सङ्घर्ष गर्न थालेको, विवाह गरिसकेको र करियरमा अघि बढिसकेको भए पनि नभए पनि, र तेरो सामाजिक हैसियत जे-जस्तो भए पनि, तँ तेरो वातावरणमा हुर्कँदै गर्दा तँभित्र रोपिएको हीनताबोधको यो भावना हटाउनु असम्‍भव हुन्छ। तैँले परमेश्‍वरमा विश्‍वास गरेर मण्डलीमा आबद्ध भएपछि पनि, तैँले अझै पनि आफ्नो रूप त्यति राम्रो छैन, बौद्धिक क्षमता कमजोर छ, स्पष्ट रूपमा बोल्‍न आउँदैन, र केही पनि गर्न सक्दिनँ भन्‍ने लाग्छ। तैँले यस्तो सोच्छस्, ‘म जे सक्छु त्यही गर्छु। मैले अगुवा बन्‍ने आकाङ्क्षा बोक्‍नु हुँदैन, गहन सत्यताहरू खोजिरहनुपर्दैन, म सबैभन्दा सानो बनेर नै सन्तुष्ट हुनेछु, र अरूलाई जसरी मन लाग्छ त्यसरी नै मप्रति व्यवहार गर्न दिनेछु।’ … हीनताबोधको भावना सायद तँमा जन्‍मजात आएको हुँदैन, तर अर्को तहमा गएर, तेरो परिवारको र तँ हुर्केको वातावरणको कारण, तँ सानातिना घोचपेच वा अनुचित आलोचनाहरूको सिकार बनिस्, जसले गर्दा तँमा हीनताबोधको भावना पैदा भयो” (वचन, खण्ड ६। सत्यताको पछ्याइबारे। सत्यता कसरी पछ्याउने (१))। परमेश्‍वरका वचनहरूबाट मैले बुझेँ कि म प्रायः दबिएको र निराश अवस्थामा जिउनुको मुख्य कारण मैले हीनताको नकारात्मक भावना बोकेर जिउनु थियो। बाल्यकालदेखि नै म कुरा गर्न सिपालु थिइनँ; चाहे घरमा होस् वा बाहिर काम गर्दा, मेरा आफन्त र सहकर्मीहरू सबैले मलाई बोलीमा कमजोर र मानिसहरूलाई खुसी पार्न नसक्ने भन्थे, त्यसैले मलाई आफू बोलीमा अनाडी, तेज दिमाग नभएको, र हरेक रूपमा अरूभन्दा कमजोर छु जस्तो लाग्थ्यो। बिस्तारै, मलाई झन्-झन् हीन महसुस भयो। परमेश्‍वरमा विश्‍वास गरेपछि पनि अवस्था त्यस्तै रह्यो। विशेष गरी जब म आफूभन्दा राम्रा ब्रदर-सिस्टरहरूलाई देख्थेँ, मलाई हीन महसुस हुन्थ्यो, र म प्रायः नकारात्मक संवेगहरूमा जिउँथेँ। रुइजिङसँग कुराकानी गर्दा, मैले उनीसँग तेजिलो दिमाग र वाक्पटुता भएको देखेँ, र मलाई आफ्नो कुरा व्यक्त गर्ने मेरो सक्षमता र मेरो क्षमता उनको भन्दा कम भएको महसुस भयो, त्यसैले उनीसँग भेला हुँदा, मलाई नियन्त्रित गरिएको र स्वतन्त्र महसुस गर्न नसकेको महसुस हुन्थ्यो। उनलाई खराब स्थितिमा देख्दा पनि, मैले उनीसँग सङ्गति गर्ने आँट गरिनँ। म सधैँ हीनताको नकारात्मक भावनामा जिइरहेकी हुन्थेँ। परमेश्‍वरका घरमा उच्च र निचोको कुनै भेद हुँदैन भन्‍ने मलाई राम्ररी थाहा थियो, तैपनि म प्रतिभाशाली र राम्रो क्षमता भएका मानिसहरूलाई आदरभावले नहेरी बस्नै सक्दिनथेँ, र म आफ्नै कमीकमजोरीहरूलाई सही रूपमा हेर्न सक्दिनथेँ। यसले मलाई मेरो कर्तव्यमा प्रायः नियन्त्रित गर्थ्यो, जसले मलाई पवित्र आत्माको काम र मार्गदर्शन प्राप्त गर्नबाट रोक्थ्यो। यसरी अघि बढ्नु खतरनाक छ भन्‍ने मलाई थाहा थियो र म यो स्थितिलाई चाँडो उल्टाउन चाहन्थेँ।

मैले परमेश्‍वरका वचनहरू अझ बढी पढेँ: “डरपोकहरूलाई जेसुकै भए पनि, तिनीहरूलाई कुनै कठिनाइ आइपर्दा, तिनीहरू लुरुक्‍क परेर पछि हट्छन्। किन तिनीहरूले यसो गर्छन्? यसको एउटा कारण के हो भने, यो तिनीहरूको हीनताबोधको भावनाले पैदा भएको हुन्छ। तिनीहरूलाई हीनताबोध हुने हुनाले, तिनीहरू मानिसहरूको अघि जाने आँट गर्दैनन्, र तिनीहरूले न त आफूले लिनुपर्ने दायित्व र जिम्‍मेवारी लिन सक्छन्, न त आफ्‍नो क्षमता र सामर्थ्यको क्षेत्रभित्र, र आफ्नो मानवताको अनुभवको क्षेत्रभित्र हासिल गर्न सक्‍ने कुराहरू पनि जिम्‍मा लिन नै सक्छन्। यो हीनताबोधको भावनाले तिनीहरूको मानवताको हरेक पक्षलाई प्रभाव पार्छ, यसले तिनीहरूको व्यक्तित्वलाई प्रभाव पार्छ, र अवश्यै यसले तिनीहरूको चरित्रलाई पनि प्रभाव पार्छ। … तेरो हृदय यो हीनताबोधको भावनाले भरिएको हुन्छ र यो भावना लामो समयदेखि रहेको हुन्छ, र यो कुनै क्षणिक भावना हुँदैन। बरु, यसले तेरो अन्तरात्माको गहिराइबाट तेरा विचारहरूमाथि कडा नियन्त्रण गर्छ, तेरो मुख पूरै बन्द गरिदिन्छ, र तेरो बुझाइ जति सही भए पनि, वा मानिसहरू, घटनाहरू, र परिस्थितिहरूप्रतिको तेरो दृष्टिकोण र विचार जे-जस्तो भए पनि, तैँले यसबारेमा सोच्‍ने र हृदयमा मनन गर्ने आँट मात्रै गर्छस्, अरूले सुन्‍ने गरी बोल्ने कहिल्यै आँट गर्दैनस्। अरूले तैँले भनेको कुरा अनुमोदन गरे पनि वा तेरो कुरा सच्याए पनि र तँलाई आलोचना गरे पनि, तँ त्यस्तो परिणाम सामना गर्ने वा देख्‍ने आँट गर्दैनस्। यस्तो किन हुन्छ? यस्तो किन हुन्छ भने तँभित्र रहेको हीनताबोधको भावनाले तँलाई यसो भनिरहेको हुन्छ, ‘त्यसो नगर्, तँ त्यसो गर्न लायक छैनस्। तँमा त्यस्तो क्षमता छैन, तँमा त्यसप्रकारको वास्तविकता छैन, त्यसकारण तैँले त्यसो गर्नु हुँदैन, र तँ त्यस्तो व्यक्ति हुँदै होइनस्। अहिले केही नगर् वा केही नसोच्। हीनताबोधमा बाँचेर मात्रै तँ आफ्‍नो वास्तविकमा जिइरहेको हुनेछस्। तँ सत्यता पछ्याउन वा आफ्‍नो हृदयको कुरा खोल्‍न र अरू मानिसहरूले जस्तै चाहेको कुरा बोल्दै अरूसँग जोडिन योग्य छैनस्। किनभने तँ गतिलो छैनस्, र तिनीहरूजत्तिको सिपालु छैनस्।’ यो हीनताबोधको भावनाले मानिसहरूको दिमागभित्रको सोचलाई निर्देशित गर्छ; यसले तिनीहरूलाई सामान्य व्यक्तिले पूरा गर्नुपर्ने दायित्व पूरा गर्नबाट र तिनीहरूले जिउनुपर्ने सामान्य मानवताको जीवन जिउनबाट रोक्छ, र यस क्रममा यसले मानिसहरू र परिस्थितिहरूलाई हेर्ने, र आफूलाई व्यवहारमा ढाल्‍ने र कार्य गर्ने तिनीहरूको तौरतरिका र माध्यम, अनि दिशा र उद्देश्यलाई पनि निर्देशित गर्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (१))। परमेश्‍वरका वचनहरूबाट मैले देखेँ कि जब मानिसहरू हीनताबोधको भावनामा जिउँछन्, तब मानिस र कामकुराप्रतिको उनीहरूको दृष्टिकोण, साथै उनीहरूको आचरण र कार्यहरू परमेश्‍वरका वचनहरूमा आधारित हुँदैनन्, उनीहरू आफ्ना जिम्मेवारीहरू पूरा गर्न असफल हुन्छन्, र उनीहरूको अन्तर्निहित क्षमताको उपयोग हुन सक्दैन। यसरी निरन्तरता दिँदा उनीहरूको आफ्नो जीवन प्रवेशमा बाधा पुग्ने मात्र होइन, गम्भीर अवस्थामा यसले उनीहरूको कर्तव्यमा असर पार्न र मण्डलीको काममा बाधा पुऱ्याउन पनि सक्छ। फर्केर सोच्दा, मैले बाल्यकालदेखि नै आफूबारे बाहिरी मूल्याङ्कनहरू स्वीकार गरेँ, र हीनताबोधको भावनामा जिएँ। म सधैँ अरूभन्दा हीन महसुस गर्थेँ, समस्या देख्दा पनि औँल्याउने वा छलफल गर्ने आँट गर्दिनथेँ। रुइजिङसँग कुराकानी गर्दा, मैले उनको गम्भीर अहङ्कारी स्वभाव देखेँ, र उनको बोली र व्यवहारले ब्रदर-सिस्टरहरूलाई नियन्त्रित गरेको देखेँ, त्यसैले मैले उनीसँग सङ्गति गरेर यो कुरा औँल्याउनुपर्थ्यो, तर मलाई मेरो क्षमता उनको जस्तो राम्रो छैन भन्‍ने लाग्यो, जसले गर्दा मलाई उनीसँग सङ्गति गर्न हिचकिचाहट भयो किनकि मलाई यो धृष्टता हो भन्‍ने लाग्यो। मैले उनको कर्तव्य निर्वाहलाई उनको स्नेहले असर पारिरहेको देखेँ, र यस क्षेत्रमा मेरो केही अनुभव भए तापनि, मलाई मेरो क्षमता कमजोर छ भन्‍ने लाग्यो, त्यसैले मैले सङ्गति गर्ने आँट गरिनँ। मैले देखेँ कि म पूर्ण रूपमा हीनताबोधको भावनाद्वारा बाँधिएकी थिएँ, मेरो मुखमा टेप लगाएजस्तो भयो, मैले भन्नुपर्ने कुरा भन्न सकिरहेकी थिइनँ। रुइजिङ भ्रष्ट स्वभावमा जिइरहेको मैले हेरिरहेँ तर उनीसँग सङ्गति गर्ने आँट गरिनँ, मण्डलीको कामको रक्षा गर्ने मेरो कर्तव्य पूरा गर्न सकिनँ। म पीडादायी र नकारात्मक स्थितिमा जिएँ, मैले कुनै छुटकारा पाउन सकिनँ। यो अरू र आफू दुवैका लागि साँच्चिकै हानिकारक थियो! मैले परमेश्‍वरका वचनहरू पढेँ: “तेरो यो संवेग नकारात्मक मात्रै छैन, तर अझै ठीक तरिकाले भन्दा, यो परमेश्‍वर र सत्यताविरुद्ध छ। तँलाई यो सामान्य मानवताको संवेग हो भन्‍ने लाग्छ होला, तर परमेश्‍वरको नजरमा, यो संवेगको सामान्य कुरो मात्रै होइन, यो त परमेश्‍वरको विरोध गर्ने तरिकासमेत हो। यो नकारात्मक संवेगहरूले भरिएको एक तरिका हो जुन मानिसहरूले परमेश्‍वर, परमेश्‍वरका वचनहरू र सत्यताको विरोध गर्न प्रयोग गर्ने गर्छन्” (वचन, खण्ड ६। सत्यताको पछ्याइबारे। सत्यता कसरी पछ्याउने (१))। अहिलेसम्मको मेरो यात्रालाई फर्केर हेर्दा, म अक्सर हीनताबोधको भावनामा जिएकीले, मैले सत्यता थाहा पाएकी थिएँ तर त्यो अभ्यास गरेकी थिइनँ, यहाँसम्म कि परमेश्‍वरले मलाई राम्रो क्षमता नदिनुभएकोमा म उहाँलाई दोष लगाउँथेँ। म मेरो कर्तव्यमा नकारात्मक र निष्क्रिय थिएँ, र यसलाई त्याग्नसमेत चाहन्थेँ। यी व्यवहारहरू परमेश्‍वरविरुद्धको एक प्रकारको निष्क्रिय प्रतिरोध थिए। मलाई आफू ठूलो खतरामा छु भन्‍ने महसुस भयो, र म आफ्ना नकारात्मक संवेगहरू त्याग्न र अभ्यास तथा जीवन प्रवेशको मार्ग खोज्नका लागि परमेश्‍वरमा भर पर्न इच्छुक भएँ।

पछि, मैले परमेश्‍वरका वचनहरू अझ धेरै पढेँ: “त्यसोभए, तैँले आफूलाई सही रूपमा कसरी मूल्याङ्कन गर्न र चिन्‍न सक्छस्, र तँ कसरी हीनताबोधको भावनाबाट मुक्त हुन सक्छस्? तैँले आफ्‍नो बारे ज्ञान पाउने, आफ्‍नो मानवता, क्षमता, र प्रतिभाबारे जान्‍ने, साथै आफूमा के-कस्ता सामर्थ्यहरू छन् भनेर थाहा पाउने आधारको रूपमा परमेश्‍वरका वचनहरूलाई लिनुपर्छ। उदाहरणको लागि, मानौँ तँलाई गीत गाउन मन पर्थ्यो र तँ राम्ररी गाउँथिस्, तर कतिपय मानिसहरूले तेरो आलोचना गरिरहे र तँलाई होच्याइरहे, तँलाई सुर चिन्‍न आउँदैन र तैँले बेसुरे गाउँछस् भनी भनिरहे, त्यसकारण अहिले तँलाई राम्ररी गाउन आउँदैन भन्‍ने लाग्छ र तैँले अरूको अगाडि गाउने आँट गर्न छोडेको छस्। ती सांसारिक जन, ती भ्रमित र औसत मानिसहरूले तेरो बारे गलत मूल्याङ्कन र आलोचना गरेका हुनाले, तेरो मानवताले पाउनुपर्ने अधिकारहरूबाट तँ वञ्चित भइस्, र तेरो प्रतिभा दबियो। परिणामस्वरूप, तँलाई गीत गाउनेसमेत आँट आउँदैन, र कोही नभएको बेला एकलै हुँदा मात्रै तँलाई खुलेर गाउने आँट आउँछ। तँलाई आफूमाथि भयानक दमन गरिएको छ भन्‍ने सामान्य रूपमै महसुस हुने हुनाले, तँ एकलै नहुँदा गीत गाउने आँटै गर्दैनस्; एकलै हुँदा मात्रै तँलाई गीत गाउने आँट आउँछ र तँ ठूलो स्वरमा र स्पष्टसित गीत गाउँदै रमाइलो गर्छस्, अनि त्यो कति सुन्दर र स्वतन्त्र समय हुन्छ! यस्तै हुन्छ नि, होइन र? मानिसहरूले तँलाई गरेको हानिको कारण, तैँले वास्तवमा के गर्न सक्छस्, तँ के कुरामा सिपालु छस्, र तँ के कुरामा सिपालु छैनस् भन्‍ने कुरा तँ जान्दैनस् वा स्पष्ट रूपमा देख्‍न सक्दैनस्। यस्तो परिस्थितिमा, तैँले सही मूल्याङ्कन गर्नुपर्छ र परमेश्‍वरका वचनहरूअनुसार आफ्‍नो सही मापन गर्नुपर्छ। तैँले के सिकेको छस् र तेरा सामर्थ्यहरू के-केमा छन् त्यो पत्ता लगाएर आफूले गर्न सक्‍ने कुरा गर्नुपर्छ; तैँले गर्न नसक्‍ने कुराहरू, तेरा कमीकमजोरी र त्रुटिहरूको हकमा, तैँले मनन गरेर तिनलाई चिन्‍नुपर्छ, र तैँले तेरो क्षमता कस्तो छ, र त्यो असल छ कि खराब छ भनेर सही रूपमा मूल्याङ्कन गर्नु र जान्‍नुपर्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (१))। परमेश्‍वरका वचनहरू पढेपछि, मैले बुझेँ कि हीनताबोधको नकारात्मक संवेगबाट छुटकारा पाउन, मैले पहिले परमेश्‍वरका वचनहरूका आधारमा आफूलाई सही रूपमा मूल्याङ्कन र मापन गर्नैपर्छ। परमेश्‍वरका वचनहरू सत्यता हुन्, र मानिस, घटना, र कामकुराहरूलाई मापन गर्न तिनको प्रयोग गर्नु सबैभन्दा सही हुन्छ। पहिले, गैरविश्‍वासीहरूले गरेको मेरो मूल्याङ्कनका आधारमा मैले आफूलाई मापन गरेकी थिएँ, जसले गर्दा मैले अन्धकार र निराशाजनक संवेगहरूमा जिउनुपर्‍यो, र आफूलाई त्यसबाट बाहिर निकाल्न सकिनँ। अब मैले सत्यता खोज्नु र परमेश्‍वरका वचनहरूका आधारमा आफूलाई सही रूपमा हेर्नु आवश्यक थियो। त्यसैले मैले आफैलाई सोधेँ, “मलाई सधैँ मेरो क्षमता कमजोर छ भन्‍ने महसुस हुन्छ। त्यसोभए, कमजोर र राम्रो क्षमताको मूल्याङ्कन गर्ने परमेश्‍वरको मानक के हो?” मैले परमेश्‍वरका वचनहरू पढेँ: “हामी मानिसहरूको क्षमता कसरी मापन गर्छौँ? सत्यताप्रति उनीहरूको मनोवृत्ति कस्तो छ र उनीहरूले सत्यता बुझ्न सक्छन् कि सक्दैनन् भनी हेर्नु नै यसो गर्ने उचित तरिका हो। कतिपय मानिसहरु अति चाँडो केही विशेषज्ञता हासिल गर्छन्, तर जब तिनीहरू सत्यता सुन्छन्, अन्योलमा पर्छन् र उँघ्‍न थाल्छन्। तिनीहरूका हृदयमा अन्योल छाउँछ, तिनीहरू आफूले सुनेको कुनै पनि कुरा सम्झँदैनन्, न त आफूले सुनेका कुरा नै बुझ्‍छन्—कमजोर क्षमता भनेको यही हो। कतिपय मानिसलाई यदि तैँले तिनीहरू कमजोर क्षमताका छन् भनेर भनिस् भने तिनीहरू असहमत हुन्छन्। तिनीहरूले आफू उच्च शिक्षित हुनु र जानकार हुनुको अर्थ असल क्षमताका हुनु हो भन्‍ने सोच्छन्। के असल शिक्षाले उच्च क्षमताको प्रदर्शन गर्छ त? गर्दैन। मानिसहरूको क्षमता कसरी मापन गर्नुपर्छ? यसलाई तिनीहरूले कुन हदसम्म परमेश्‍वरका वचन र सत्यता बुझ्छन् त्यसको आधारमा मापन गर्नुपर्छ। यो नै क्षमता मापन गर्ने सबैभन्दा सही तरिका हो। कतिपय मानिस वाक्पटु, तिक्ष्ण बुद्धिका, र अरू मानिसलाई सम्हाल्न अत्यन्तै सिपालु हुन्छन्—तर जब तिनीहरू प्रवचनहरू सुन्छन्, तब कहिल्यै केही पनि बुझ्न सक्दैनन्, र तिनीहरू परमेश्‍वरका वचनहरू पढ्दा ती बुझ्दैनन्। तिनीहरू आफ्ना अनुभवात्मक गवाहीबारे कुरा गर्दा, सधैँ वचन र धर्मसिद्धान्तहरू बोल्छन्, जसले गर्दा तिनीहरू जाबो अनुभवहीन देखिन्छन्, र अरूलाई तिनीहरूमा आत्मिक बुझाइ रहेनछ भन्‍ने भान हुन्छ। यी कमजोर क्षमताका मानिसहरू हुन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो कर्तव्य राम्रोसँग पूरा गर्नका लागि, सत्यता बुझ्‍नु नै सबैभन्दा महत्त्वपूर्ण हुन्छ)। परमेश्‍वरका वचनहरूले बताउँछन् कि कुनै व्यक्तिको क्षमता मापन गर्ने मानक उसले परमेश्‍वरका वचनहरू कत्तिको राम्ररी बुझ्दछ भन्‍ने कुरामा आधारित हुन्छ। कतिपय मानिसहरू धेरै वरदानहरू भएका, तेज दिमाग भएका, र राम्रो बोल्ने सीप भएका देखिन सक्छन्, तर यदि उनीहरूले परमेश्‍वरका वचनहरू बुझ्न सक्दैनन् वा परमेश्‍वरले सङ्गति गर्नुभएको सत्यता बुझ्न सक्दैनन् भने, त्यस्ता मानिसहरू कमजोर क्षमताका हुन्छन्। जबकि केही मानिसहरूको शिक्षा औसत हुन सक्छ र उनीहरूमा खासै राम्रो बोल्ने सीप नहुन सक्छ, तर यदि उनीहरूले परमेश्‍वरका वचनहरूबाट उहाँका अभिप्रायहरू बुझ्न र अभ्यासका सिद्धान्तहरू भेट्टाउन सक्छन् भने, त्यस्ता मानिसहरू राम्रो क्षमताका हुन्छन्। पावलकै उदाहरण लिऊँ। उनीसँग वरदान, ज्ञान, वाक्पटुता भएको, र उनले युरोपको अधिकांश भागमा सुसमाचार फैलाएका भए पनि, परमेश्‍वरका वचनहरू सुन्दा उनले ती बुझेनन्, र अन्तमा, उनले प्रभु येशूलाई चिनेनन्, र येशूप्रतिको आफ्नो प्रतिरोधको सारलाई कहिल्यै स्वीकार गरेनन्। उनको लगनशील काम एउटा मुकुट र इनामहरू प्राप्त गर्नका लागि थियो, र उनले घमण्डसाथ यो दाबीसमेत गरे कि, उनका निम्ति, जिउनु नै ख्रीष्ट थियो। यसले देखायो कि पावलले परमेश्‍वरका वचनहरू साँचो रूपमा बुझ्न वा सत्यता बुझ्न सकेनन्। पावल कमजोर क्षमताका व्यक्ति थिए। यसको विपरीत, पत्रुसले परमेश्‍वरका वचनहरूबाट उहाँका अभिप्रायहरू बुझ्न र अभ्यासको मार्ग भेट्टाउन सके। उनले परमेश्‍वरका मागहरूअनुसार सही रूपमा अभ्यास गर्न सक्थे, र उनले मृत्युसम्म परमेश्‍वरप्रति समर्पित हुने र परमेश्‍वरलाई सबैभन्दा बढी प्रेम गर्ने गवाही दिए। यसर्थ, पत्रुस राम्रो क्षमताका व्यक्ति थिए। आत्मचिन्तन गर्दा, मैले मानिस वा कामकुरालाई परमेश्‍वरका वचनहरूअनुसार हेरिनँ। मैले सधैँ राम्रो बोल्ने सीप र तेज दिमागलाई राम्रो क्षमताको मानक मानेँ, र जब मसँग यी अन्तर्निहित अवस्थाहरू थिएनन्, म हीनता र नकारात्मकताको भावनामा जिएँ, र आफ्नो कर्तव्यमा निष्क्रिय भएँ र सुस्ताएँ। यसले मेरो आफ्नो जीवन प्रवेशमा बाधा पुऱ्याउने मात्र होइन, मण्डलीको काममा पनि घाटा पुऱ्यायो। अझ चिन्तन गर्दा, मेरो बोल्ने सीप त्यति राम्रो नभए पनि, मैले परमेश्‍वरका वचनहरू पढ्दा केही बुझ्न सक्थेँ र सत्यताको सङ्गति गरेर केही समस्याहरू समाधान गर्न सक्थेँ, र ब्रदर-सिस्टरहरूले मेरो क्षमता औसत भएको मूल्याङ्कन गरे। मैले परमेश्‍वरका वचनहरू र ब्रदर-सिस्टरहरूको मूल्याङ्कनका आधारमा आफूलाई सही रूपमा हेर्नुपर्थ्यो, र धारणाहरूका आधारमा आफैँमाथि निर्णय गर्नु हुँदैनथ्यो। यो कुरा बुझेपछि, हृदयमा मलाई धेरै हल्का महसुस भयो। पछि, रुइजिङसँग मेरो भेट भयो, मैले उनमा भएका समस्याहरू एक-एक गरी औँल्याएँ, र परमेश्‍वरका सान्दर्भिक वचनहरू प्रयोग गरेर उनीसँग सङ्गति गरेँ। रुइजिङले इसारा र मद्दत स्वीकार गर्न सकिन्, र उनी सत्यता खोज्न, पश्चात्ताप गर्न, र परिवर्तन हुन इच्छुक भइन्। यसरी अभ्यास गरेपछि, मलाई धेरै सहज र शान्ति महसुस भयो।

पछि, मैले फेरि चिन्तन गरेँ, र मेरो लगातार हीन भावनाको पछाडि अरू कुन भ्रष्ट स्वभाव हुन सक्छ भनेर आफैँलाई सोधेँ। एक दिन, मैले परमेश्‍वरका वचनहरू पढेँ: “ख्रीष्टविरोधीहरूले आफ्नो प्रतिष्ठा र हैसियतलाई अत्यन्तै प्यारो ठान्ने कार्य सामान्य मानिसहरूको भन्दा धेरै परको हदसम्म जान्छ, र यो तिनीहरूको स्वभाव सारभित्रै रहेको हुन्छ; यो तिनीहरूको अस्थायी रुचि वा तिनीहरूको पर्यावरणले पारेको क्षणिक प्रभाव होइन—यो तिनीहरूको जीवन र हड्डीभित्र गाडिएको कुरा हो, त्यसैले यो तिनीहरूको सार हो। भन्नुको मतलब, ख्रीष्टविरोधीहरूले गर्ने हरेक कुरामा, तिनीहरूको पहिलो सोच भनेको तिनीहरूको आफ्नै प्रतिष्ठा र हैसियत हो, योभन्दा अरू केही होइन। ख्रीष्टविरोधीहरूको लागि, प्रतिष्ठा र हैसियत नै तिनीहरूको जीवन हो, र तिनीहरूको जीवनभरको लक्ष्य हो। तिनीहरूले गर्ने सबै कुराहरूमा, तिनीहरूको पहिलो सोच यस्तो हुन्छ: ‘मेरो हैसियत के हुनेछ? अनि मेरो प्रतिष्ठा के हुनेछ? के यो काम गर्दा यसले मलाई राम्रो प्रतिष्ठा दिन्छ त? के यसले मानिसहरूको मनमस्तिष्कमा मेरो हैसियत उच्च पार्छ त?’ तिनीहरूले पहिलोपटक सोच्ने कुरा यही हो, जुन तिनीहरूमा ख्रीष्टविरोधीहरूमा भएको स्वभाव र सार छ भन्ने कुराको प्रमाण हो; त्यसकारण तिनीहरू कामकुरालाई यसरी विचार गर्छन्। के भन्न सकिन्छ भने, ख्रीष्टविरोधीहरूको लागि, प्रतिष्ठा र हैसियत केही अतिरिक्त आवश्यकता होइनन्, झन् तिनीहरूका लागि नहुँदा पनि हुने बाह्य कुराहरू हुने त परै जाओस्। ती कुराहरू ख्रीष्टविरोधीहरूको प्रकृतिका अंश हुन्, ती तिनीहरूका हड्डीमै हुन्छन्, रगतमै हुन्छन्, र ती तिनीहरूमा जन्मदेखि नै आएका हुन्। ख्रीष्टविरोधीहरू आफूले प्रतिष्ठा र हैसियत धारण गर्ने कि नगर्ने भन्ने कुराप्रति उदासीन रहँदैनन्; यो तिनीहरूको आचरण होइन। त्यसो भए, तिनीहरूको आचरण के हो त? प्रतिष्ठा र हैसियत घनिष्ठ रूपमा तिनीहरूको दैनिक जीवन, दैनिक स्थिति, र तिनीहरूले दैनिक रूपमा पछ्याइरहेका कुरासँग जोडिएको हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरका वचनहरूबाट मैले देखेँ कि ख्रीष्टविरोधीहरू विशेष गरी ख्याति र हैसियतमा रमाउँछन्, र तिनीहरू ख्याति र हैसियतलाई जीवन जत्तिकै महत्त्वपूर्ण ठान्छन्। मैले मेरो व्यवहार पनि ख्रीष्टविरोधीहरूको जस्तै रहेछ भन्‍ने थाहा पाएँ। मेरा सोच र विचारहरू सत्यता पछ्याउनमा केन्द्रित छैनन्, बरु म सधैँ आफ्नो ख्याति र हैसियतको बारेमा चिन्तित हुन्छु, र नाफा-नोक्सानबारे चिन्ता गर्छु। बाल्यकालदेखि नै, म अरूले मबारे के सोच्छन् भन्‍ने कुरामा धेरै ध्यान दिन्थेँ, र जब मेरा आफन्त, साथीभाइ, र सहकर्मीहरूले मलाई बोलीमा कमजोर भन्थे, म अरूसँग कम बोल्थेँ र अरूबाट टाढा रहन्थेँ ताकि कम्तीमा मैले आफ्नो आत्मसम्मानमा पुग्ने चोटलाई कम गर्न सकूँ। परमेश्‍वरमा विश्‍वास गरेपछि, मैले ब्रदर-सिस्टरहरू एकअर्कासँग खुला र इमानदार हुन्छन्, र हाम्रा कमीकमजोरीहरू कसैले अरू कसैलाई गिल्ला नगरी खुला रूपमा प्रकाश गर्न सकिन्छ भनेर थाहा पाए पनि, ममा ख्याति र हैसियतबारे घोर चिन्ता थियो, र मेरोभन्दा राम्रो क्षमता र बोल्ने सीप भएका मानिसहरूसँगको भेलामा बोलीमा कमजोर भएकोमा ब्रदर-सिस्टरहरूले मलाई हेला गर्न सक्छन् भनेर मलाई चिन्ता लाग्थ्यो, त्यसैले म आफ्ना कमीकमजोरीहरू लुकाउन र आफ्नो ख्याति र हैसियत कायम राख्न सकेसम्म कम बोल्ने प्रयास गर्थेँ। मलजल गर्ने डिकनको नाताले, सबैका कर्तव्य र जीवन प्रवेशसँग सम्बन्धित समस्याहरू समाधान गर्नु मेरो जिम्मेवारी थियो, तर मलाई मेरो बोलीलाई महत्त्वहीन र वाचाल ठानिएला, र ब्रदर-सिस्टरहरूले मलाई हेला गर्लान् भन्‍ने चिन्ता लाग्थ्यो, त्यसैले मआफ्नै गर्व र हैसियत जोगाउन आफ्नो कर्तव्यलाई पन्छाउन रुचाउँथेँ। “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ,” र “रूखलाई बोक्रा चाहिएजस्तै मानिसहरूलाई पनि अभिमान चाहिन्छ,” भन्‍ने शैतानी विषहरू मेरो जियाइको नियम बनेका थिए। मैले गर्व र हैसियतलाई अरू सबै कुराभन्दा माथि राखेँ, मेरा सबैभन्दा आधारभूत जिम्मेवारीहरूलाई समेत बेवास्ता गरेँ। म अति स्वार्थी र घृणित भएकी थिएँ। मैले कुन तरिकाले आफ्नो कर्तव्य पूरा गरिरहेकी थिएँ र? म ख्रीष्टविरोधीको मार्गमा हिँडिरहेकी थिएँ। यदि मैले यसलाई जारी राखेँ र पश्चात्ताप गरिनँ भने, म पवित्र आत्माको काम प्राप्त गर्न असफल हुने मात्र होइन, परमेश्‍वरद्वारा हटाइने पनि थिएँ। त्यसपश्चात, म परमेश्‍वरसामु पश्चात्ताप गर्न र यी नकारात्मक संवेगहरूको बन्धनबाट आफूलाई मुक्त गर्न तयार भएँ।

नवप्रवेशीहरूसँगको एउटा भेलाको दौरान, सिस्टर यियीले परमेश्‍वरका वचनहरू प्रस्ट रूपमा र धाराप्रवाह अभिव्यक्तिसाथ सङ्गति गरिरहेको मैले देखेँ। उनले भनेका कुरामा ब्रदर-सिस्टरहरू सबैले सहमतिमा टाउको हल्लाए, र मलाई फेरि हीनताबोध महसुस भयो। मैले मनमनै सोचेँ, “हेर त, यियीले कति राम्ररी आफ्नो कुरा व्यक्त गर्छिन् र उनको सङ्गति कति ज्योतिर्मय छ। म आफ्नो कुरा व्यक्त गर्नमा अति कमजोर छु, के यति लामो समयदेखि परमेश्‍वरमा विश्‍वास गरेर पनि नवप्रवेशीले जस्तो ज्योतिर्मय सङ्गति दिन नसकेको भनेर ब्रदर-सिस्टरहरूले मेरो गिल्ला गर्नेछन्?” त्यसैले म सङ्गति गर्न हिचकिचाएँ। जब ममा यस्ता विचारहरू आए, मलाई आफू फेरि ख्याति र हैसियतको चिन्तामा फसेको महसुस भयो, त्यसैले मैले परमेश्‍वरलाई प्रार्थना गरेँ, यो गलत अवस्थाबाट छुटकारा पाउन मलाई मार्गदर्शन गर्न उहाँलाई अनुरोध गरेँ। मैले परमेश्‍वरका वचनहरूको एउटा खण्ड पढेँ: “जब फेरि विभिन्‍न नकारात्मक संवेगहरू पैदा हुन्छन्, तब तँसँग चेतना र समझशक्ति हुनेछ, तँलाई तिनले गर्ने हानिको बारेमा थाहा हुनेछ र अवश्यै, तैँले तिनलाई क्रमिक रूपमा त्याग्‍नु पनि पर्छ। जब यी संवेगहरू पैदा हुन्छन्, तैँले संयमता अपनाउन र बुद्धि प्रयोग गर्न सक्‍नेछस्, र तैँले तिनलाई त्याग्‍न सक्‍नेछस् वा तिनलाई समाधान गर्न र सम्‍हाल्‍न सत्यता खोजी गर्न सक्‍नेछस्। जुनसुकै अवस्था भए पनि, तिनले तँलाई मानिसहरू र परिस्थितिहरूलाई हेर्ने, र आफूलाई व्यवहारमा ढाल्ने र कार्य गर्ने क्रममा सही तरिका, सही मनोवृत्ति, र सही दृष्टिकोण अपनाउनमा असर गर्नु हुँदैन। यस तरिकाले, सत्यता पछ्याउने तेरो मार्गमा आउने बाधा र अवरोधहरू झन्झन् कम हुँदै जानेछन्, परमेश्‍वरले तोक्‍नुभएअनुरूप नै तैँले सामान्य मानवताको दायरामा रही, बिना कुनै बाधा, वा पहिलेभन्दा कम बाधा सहँदै सत्यता खोजी गर्न सक्‍नेछस्, र तँ हरकिसिमका परिस्थितिहरूमा आफूले प्रकट गर्ने भ्रष्ट स्वभाव समाधान गर्न सक्षम हुनेछस्” (वचन, खण्ड ६। सत्यताको पछ्याइबारे। सत्यता कसरी पछ्याउने (१))। परमेश्‍वरका वचनहरूले मलाई अभ्यासको मार्ग प्रदान गरे। जब नकारात्मक संवेगहरू फेरि उत्पन्न हुन्छन्, मैले तिनलाई सचेत रूपमा खुट्ट्याउनुपर्छ र त्यसपछि तिनलाई त्याग्नुपर्छ। नकारात्मक भावनाहरूमा जिएको, र निरन्तर आफ्नै गर्व र हैसियतलाई ख्याल गरेको यो अवधि साँच्चै पीडादायी थियो। सिस्टर यियीसँगको भेलामा, परमेश्‍वरको अभिप्राय मलाई प्रकाश गर्नु वा मलाई नराम्रो देखाउनु थिएन, बरु उनको सङ्गतिबाट आएको ज्योति प्रयोग गरेर मेरा कमीकमजोरीहरू पूर्ति गर्नु, र मलाई अझ धेरै कुरा प्राप्त गर्न मद्दत गर्नु थियो। यो कुरा बुझेपछि, मलाई कम नियन्त्रित महसुस भयो, र म उनको सङ्गति सुन्न शान्त भएँ। उनको सङ्गतिमा, मैले केही थप ज्योति बुझेँ, र उनको सङ्गतिपछि, मैले आफ्नो बुझाइ पनि बाँडेँ। भेलाबाट सबैलाई फाइदा भयो, र परिणामहरू निकै राम्रा थिए। यस अनुभवमार्फत, मैले देखेँ कि परमेश्‍वरका वचनहरू मात्र सत्यता हुन्, र मैले यो स्वाद पाएँ कि परमेश्‍वरका वचनहरूअनुसार मानिस र मामिलाहरूलाई हेरेर, आचरण प्रस्तुत गरेर, र कामहरू गरेर मात्र व्यक्तिले साँच्चै स्वतन्त्र र मुक्त जीवन जिउन सक्छ।


२०. प्रसिद्धि र हैसियतले अब बाँधिएकी छैन

जिआओ हान, चीन

लिङ सीन खाली सडकमा आफ्नो बाइक चलाउँदै थिइन्। यो हिउँदको सबैभन्दा चिसो समय थियो, र अत्यन्त ठण्डा हावाले उनलाई रोक्नै नसक्ने गरी कम्प छुटाइरहेको थियो। उनको मन चिन्ताले भरिएको थियो। उनी केही मलजल गर्ने व्यक्तिहरूसँगको भेलाका लागि जाँदै थिइन्, अनि उनले तीमध्ये दुईजना ब्रदरहरू आफ्नो कामप्रति निकै लगनशील छन् र सधैँ समस्याको समाधान खोजिरहन्छन् भन्ने सुनेकी थिइन्। लिङ सीन चिन्तित थिइन्, उनले सोचिन्, “म सानै उमेरकी छु अनि सुपरभाइजरका रूपमा भर्खरै काम थालेकी छु। मैले तिनीहरूका समस्या समाधान गर्न सकिनँ भने? यो कति लज्जास्पद होला?” उनले बाइक बिस्तारै चलाउन चाहिन्, तर ठण्डा हावाका झोक्काहरूले गर्दा उनी सडकमा अलमल गर्न सक्दिनथिन्। उनी गति बढाउँदै भेलातर्फ छिटोछिटो गइन्।

लिङ सीन भेला हुने घरमा पुगेपछि, सबैले एकअर्कालाई अभिवादन गरे र सङ्गति गर्दै आफ्नो कामका बारेमा कुरा गर्न थाले। पछि, सङ्गति आफूले कर्तव्यपालन गर्दा भोग्नुपर्ने कष्टको महत्त्वमा केन्द्रित भयो। लिङ सीनले यस विषयमा आफूले बुझेका कुरा सङ्गति गरिन्। उनले भनेको सुनिसकेपछि, मलजल गर्ने मध्येकै एकजना ब्रदर, सु रुईले, “हामीले कर्तव्य पूरा गर्दा कष्टको डरलाई समाधान गर्न हामीले कष्टको अर्थ बुझ्नुका साथै हाम्रो भ्रष्ट स्वभावको कुन पक्षले सधैँ सुख सुविधामा लिप्त रहनेतर्फ डोर्‍याउँछ भन्ने कुरा पनि विश्लेषण गर्नु आवश्यक छ। म देहको ख्याल राख्थेँ र कष्ट भोग्न चाहन्नथेँ, तर त्यसपछि मैले परमेश्‍वरका वचन पढेँ…” यो सुन्दै गर्दा लिङ सीनलाई, सु रुईले सीधा उनलाई नै सङ्गति गरिरहेका हुन् कि जस्तो लाग्यो, अनि उनको अनुहार तातिएर रातो भयो, उनले सोचिन्, “सु रुईले मेरो कमजोरी थाहा पाएका हुन् र? के म सुपरभाइजरका रूपमा त्यति सक्षम छैन भन्ने उनलाई लागेको हो त? के उनले मेरो जीवन प्रवेश यति सतही छ तैपनि म यहाँ उनीहरूसँग सङ्गति गर्दै छु भन्ने सोचेका होलान्!” लिङ सीनलाई छटपटी भयो।

दिनभरि ब्रदरहरूले विभिन्न प्रश्नहरू सोधे, अनि लिङ सीनले एकछिन पनि फुर्सद नलिई हरसमय सोचिरहिन्। त्यसपछि, सु रुईले अर्को सबाल उठाए, जसको जवाफ लिङ सीनले स्पष्ट रूपले दिन सकिनन्। उनले आफ्ना विचार सङ्गति गरिसकेपछि पनि सु रुईले कुरा बुझेनन्, अनि उनीहरू सबै मौन बसे। घडी चलि नै रह्यो, र यसको गतिको मसिनो आवाज पनि त्यत्तिखेर निकै ठूलो र स्पष्ट थियो। “हामी अब के गरौँ?” ब्रदर ली याङ्गले मौनता चिर्दै भने। सु रुईले जवाफ दिए, “हामी सुपरभाइजरले सङ्गति गर्नुहोला भनेर कुरिरहेका छौँ यो विषयमा स्पष्टसँग सङ्गति भएकै छैन।” लिङ सीनले अप्ठ्यारो हाँसो हाँस्दै र शान्त रहने प्रयत्न गर्दै भनिन्, “म यसबारेमा अझै सोच्दै छु।” तर भित्रभित्रै, उनको दिमाग भने उल्झनमा परेको थियो, अनि उनी चिन्तित र आत्तिएकी थिइन्। “मैले यो विषयको समाधान गर्न सकिनँ भने? यो त लाजमर्दो हुन्न र?” भाग्यवश सबैजनाले एकपछि अर्को गर्दै सङ्गति गर्न थाले, र सो विषय केही हदसम्म समाधान भयो। लिङ सीनले लामो सास फेरिन्, अनि आफ्नो कम्प्यूटरमा समय हेरिन्—ढिलो भैसकेको थियो—त्यसैले उनले छिटोछिटो आफ्ना सामान पोको पारिन् र हतारमा निस्किइन्।

उनी फर्किँदा घाम डुबिसकेको थियो, र गोधूलि साँझको बाँकी उज्यालो पनि, लिङ सिनको अनुहारमा निराशा र हारको भाव छोड्दै बिस्तारै हराउँदै थियो। उनलाई लाग्यो, “पट्यारलाग्दो दिनभरिमा, ब्रदरहरूले मेरो वास्तविकता थाहा पाए। मैले राम्रो छाप छोड्न चाहेकी थिएँ तर यस्तो हुन पुगेकोमा पत्याउनै सकेकी छैन। उनीहरूले म सुपरभाइजरको काम निपुणतापूर्वक गरिरहेकी छैन भन्लान् कि? उनीहरूले मेरो जीवन प्रवेश सतही छ र मसँग खुबी पनि छैन भन्ने हुन् कि? उनीहरू किन यति धेरै प्रश्न गर्छन्? अलि थोरै सोध्न सक्दैनन्?” लिङ सीनले मनमनै गुनासो गरिन्, “म अब यो समूहमा जाँदै जान्नँ। म गइराखेँ भने लज्जित भइ नै रहन्छु। खैर, त्यहाँ मसँग सहकार्य गर्ने सिस्टर छँदै छिन्, बरू तिनैलाई जान भन्छु।”

यो घटनापछि लिङ सीनले लामो समयसम्म राहत महसुस गर्न सकिनन्। जब-जब मलजल गर्नेहरूसँग भेलाको कुरा आउँथ्यो, उनी खाली भाग्न खोज्थिन्। आफू भ्रष्ट स्वभावमा जिइरहेकी छु भन्ने उनलाई थाहा थियो, त्यसैले उनले सचेत हुँदै आफ्नो स्थितिसँग सम्बन्धित परमेश्‍वरका वचनहरू खाइन् र पिइन्। उनले परमेश्‍वरका वचनहरू पढिन्: “सृष्टि गरिएको प्राणीको सही स्थानमा उभिनु र सामान्य व्यक्ति हुनु: के यसो गर्न सजिलो छ? (यो सजिलो छैन।) कठिनाइ केमा छ? कठिनाइ यस्तो छः मानिसहरू सधैँ आफ्नो शिर धेरै महिमा र मानपदवीहरू भरिएको अनुभूति गर्छन्। तिनीहरू आफूलाई महान् व्यक्ति र महामानवको पहिचान र हैसियत पनि दिन्छन्, अनि ती सबै ढोँगी र झूटा अभ्यासहरू र देखावटीपनमा संलग्न हुन्छन्। यदि तँ यी कुराहरू त्याग्दैनस् भने, यदि तेरो बोली र काम सधैँ यी कुराहरूको बन्धन र नियन्त्रणमा हुन्छ भने, तँलाई परमेश्‍वरको वचनको वास्तविकतामा प्रवेश गर्न कठिन लाग्नेछ। तँलाई आफूले नबुझ्ने कुराहरूको समाधानमा चिन्ता गर्न छोड्न र त्यस्ता मामिलाहरूलाई बारम्बार परमेश्‍वरसामु राख्न, अनि उहाँलाई सच्चा हृदय चढाउन गाह्रो हुनेछ। तैँले यसो गर्न सक्नेछैनस्। तेरो हैसियत, तेरा मानपदवीहरू, तेरो पहिचान, र त्यस्ता सबै कुरा झूटा र गलत भएकाले, ती परमेश्‍वरका वचनविरुद्ध जाने र उहाँका वचनहरूसँग बाझिने हुनाले गर्दा नै यी कुराहरूले तँलाई बाँधेर राख्छन्, जसले गर्दा तँ परमेश्‍वरसामु आउन सक्दैनस्। अनि, यी कुराहरूले तँलाई के दिन्छन्? यी कुराहरूले तँलाई आफ्नो भेष बदल्न, कुरा बुझेको ढोँग गर्न, आफू अक्‍कलमन्द, महान्, सेलेब्रिटी, सक्षम, र बुद्धिमान् भएको नाटक गर्न, र आफूले सबै कुरा जानेको, आफू सबै कुरामा सक्षम भएको र आफू सबथोक गर्न सक्‍ने भएको भनेरसमेत नाटक गर्न होनहार बनाउँछन्। यसले गर्दा तँलाई अरूले आराधना र प्रशंसा गर्नेछन्। तिनीहरू आफ्ना सारा समस्या लिएर तँकहाँ आउनेछन्, तँमा भर पर्नेछन् र तँलाई आदर गर्नेछन्। तसर्थ, यो त तैँले आफ्नो हात आगोमा हाल्नुजस्तै हो। ल भन् त, के आगोमा हात हाल्दा मज्जा आउँछ? (आउँदैन।) तँ बुझ्दैनस्, तर बुझ्दिनँ भन्न आँट गर्दैनस्। तँ भित्रैसम्‍म छर्लङ्ग देख्‍न सक्दैनस्, तर भित्रैसम्‍म छर्लङ्ग देख्न सक्दिनँ भन्‍ने आँट गर्दैनस्। तैँले प्रष्ट रूपमा गल्ती गरेको हुन्छस्, तर तँ त्यो स्वीकार्न आँट गर्दैनस्। तेरो हृदय वेदनामा हुन्छ, तर तँ यसो भन्‍ने आँट गर्दैनस्, ‘यसपटक त्यो साँच्चै मेरै गल्ती हो, म परमेश्‍वर र मेरा दाजुभाइ-दिदीबहिनीहरूप्रति ऋणी छु। मैले परमेश्‍वरको घरलाई त्यस्तो ठूलो क्षति पुऱ्याएको छु, तर ममा सबैसामु उभिएर त्यो कुरा स्विकार्ने साहस छैन।’ किन तँ बोल्ने आँट गर्दैनस्? तँलाई लाग्छ, ‘म मेरा दाजुभाइ-दिदीबहिनीहरूले मलाई दिएको यश र महिमाअनुरूप जिउनुपर्छ, मैले तिनीहरूले मलाई दिएको उच्च सम्मान र भरोसालाई धोका दिन मिल्दैन, झन् तिनीहरूले मबाट कैयौँ वर्षदेखि राखेको उत्सुक अपेक्षाहरूलाई धोका दिने त कुरै आउँदैन। त्यसकारण, मैले देखावा गरिराख्नुपर्छ।’ त्यस्तो छद्म भेष कस्तो हुन्छ? तैँले सफलतापूर्वक आफूलाई महान् व्यक्ति र महामानव बनाएको हुन्छस्। दाजुभाइ-दिदीबहिनीहरू जस्तोसुकै समस्याहरू सामना गर्नुपर्दा पनि तँकहाँ सोधपुछ गर्न, परामर्श लिन, र तेरो सल्लाह-सुझाव माग्नसमेत आउन चाहन्छन्। तिनीहरू तँविना जिउनसमेत नसक्नेजस्तो देखिन्छ। तर के तेरो हृदय वेदनामा हुँदैन र? अवश्य नै, कतिपय मानिसहरूले यो वेदना अनुभूति गर्दैनन्। ख्रीष्टविरोधीले यो वेदना अनुभूति गर्दैन। ऊ त यसैसमा रमाउँछ, र आफ्नो हैसियत अरू सबै कुराभन्दा माथि छ भन्ठान्छ। तर एक औसत, सामान्य व्यक्तिलाई आगोमा हात हाल्दा वेदना हुन्छ। ऊ आफूलाई कुनै सामान्य व्यक्तिसिवाय अरू केही ठान्दैन। उसले आफूलाई अरूभन्दा बलियो मान्दैन। ऊ आफूले कुनै व्यावहारिक काम पूरा गर्न सक्दिनँ भनेर मात्र होइन, तर मण्डलीको काममा ढिलाइ गराउँछु र परमेश्‍वरका चुनिएका मानिसहरूलाई विलम्ब पुर्‍याउँछु भनेरसमेत सोच्छ, त्यसैले उसले दोष स्विकार्नेछ र राजीनामा दिनेछ। यो समझ भएको व्यक्ति हो” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरूलाई बहुमूल्य ठान्‍नु नै परमेश्‍वरमाथिको विश्‍वासको जग हो)। लिङ सीनले परमेश्‍वरका वचन मनन गरिन्, अनि आफू प्रतिष्ठा र हैसियतका लागि जिइरहेकी र हरेक परिस्थितिमा सुपरभाइजरको आफ्नो हैसियत र पदलाई कसरी कायम राख्ने भन्नेबारे विचार गरिरहेकी महसुस गरिन्। उनले आफू सुपरभाइजर हुनुअघिको समयलाई फर्केर हेरिन्। उनले सत्यता सङ्गति गर्दा होस् वा आफूलाई थाहा नभएका प्रश्न मानिसहरूलाई सोध्दा र जवाफ खोज्दा होस्, कहिल्यै बोझ बोकेकी थिइनन्। उनी आफूलाई थाहा भएकाजति सबै कुरा भन्थिन्, न उनमा केही गलत भनिएला भन्ने डर थियो न आफ्नो अज्ञानतामा धक लाग्थ्यो। आफ्नो जीवन प्रवेश सतही भएको र आफूले केही सिद्धान्तहरू राम्ररी नबुझेको उनलाई थाहा थियो, त्यसैले उनले आफ्नो कमी पूर्ति गर्न सङ्गति र अझ खोजी गर्नुपर्थ्यो। तर अब सुपरभाइजर भएपछि त परिस्थिति बेग्लै थियो। उनी सधैँ आफू अरू ब्रदर-सिस्टरहरू भन्दा उत्तम हुनुपर्छ, सत्यतामाथिको आफ्नो सङ्गति निकै गहिरो हुनपर्छ र आफ्नो काम गर्ने क्षमता कमजोर हुनुहुन्न भन्ने ठान्थिन्। उनी अरूले उठाएका प्रश्नको समाधानबारे सङ्गति गर्न आफू सक्षम हुनुपर्छ; नत्र ब्रदर-सिस्टरहरूले आफूलाई हेप्नेछन् भन्ने सोच्थिन्। उनी भेलामा सहभागी हुँदा, सु रुईले सत्यतामाथिको उनको सङ्गतिमा रहेको कमी औँल्याइदिएका थिए। उनले आफूले प्रस्ट बुझ्न नसकेका केही समस्याहरू पनि सामाना गरेकी थिइन्, अनि आफूलाई जवाफ थाहा नभएपनि उनी त्यसलाई स्वीकार्न राजी थिइनन्। उनी पहिल्यैदेखि आफ्नै अभिमान र हैसियतमा मस्त थिइन्, र त्यसैमा चिन्तित हुन्थिन्। उनी मलजल गर्नेहरूसँग भेला गर्न गइराखेमा आफू झन् लज्जित हुने कुरामा पनि चिन्तित थिइन्, त्यसैले, आफ्ना कमी-कमजोरीहरू लुकाउन मद्दत पुगोस्, र सुपरभाइजरका रूपमा आफ्नो छवि जोगियोस् भनेर, उनी जान अनिच्छुक भएकी थिइन्। लिङ सीनले आफूले आफैँलाई काँधमा चढाएको, र आफूले कुनै कमजोरी नभएको महान् व्यक्तिको मुकुण्डो लगाउने कोशिस गरेको महसुस गरिन्। उनी वास्तवमै अहङ्कारी भएकी थिइन् र उनमा कुनै आत्मज्ञान थिएन! उनी सुपरभाइजरका रूपमा नयाँ भएकीले, उनले आफ्नै समस्या र कमजोरीहरूको खुलासा गर्नु उनका लागि पूर्ण रूपमा सामान्य कुरा थियो, र परमेश्‍वरले यी समस्या र कठिनाइहरू उनलाई अभ्यास गर्ने मौका दिनका लागि प्रयोग गर्दै हुनुहुन्थ्यो। उनले आफूलाई अयोग्य ठानेर ती समस्याहरूलाई टार्नुको सट्टा, तिनको समाधानका लागि सत्यता सिद्धान्तहरूको गम्भीरतापूर्वक खोजी गर्नुपर्थ्यो; किनकि समस्याको समाधान नगरेर उनी आफ्नो जिम्मेवारी नै पूरा गरिरहेकी थिइनन्। लिङ सीनले परमेश्‍वरले मानिसबाट चाहनु भएका कुराहरू देखिन्: “आफूले नबुझ्ने कुराको समाधान गर्न चिन्ता नगर्, र यस्ता मामिलाहरूलाई बारम्बार परमेश्‍वरसामु राख्, अनि उहाँलाई सच्चा हृदय चढा” (परमेश्‍वरको सङ्गति)। मानिसले बुझ्न नसकेका कुराहरूको सामना गरे भने, त्यतिबेला साँचो हृदयले प्रार्थना गर्न र खोजी गर्न सधैँजसो आफ्नै अगाडि आउन् भन्ने परमेश्‍वर चाहनुहुन्छ भनेर लिङ सीनले बुझिन्। उनी सधैँ आफ्नो अभिमान र हैसियतप्रतिको चिन्ताले बाँधिएकी थिइन्, सधैँ आफ्नो छवि र हैसियत कसरी जोगाउने भन्ने सोचिरहन्थिन्। आफूमा धेरै कुराको कमी छ भन्ने उनलाई थाहा थियो तर काम अघि बढाउन समस्याको समाधान कसरी गर्ने भन्नेबारे भने उनले सोचेकी थिइनन्। ब्रदरहरू आफ्नो कामप्रति पूर्ण गम्भीर हुनु असल कुरा थियो; जबकि उनी भने सत्यता बुझ्न तथा समस्या समाधान गर्न असफल भएपछि अरूलाई धेरै प्रश्न सोधेको भनेर आरोप लगाउँदै थिइन्—उनमा समझ नै थिएन! यी कुराहरू बुझिसकेपछि, लिङ सीनले परमेश्‍वरका वचन पढ्ने काम जारी राखिन् र अभ्यासको मार्ग फेला पारिन्।

सर्वशक्तिमान्‌ परमेश्‍वर भन्‍नुहुन्छ: “ल भन त, तिमीहरू कसरी साधारण र सामान्य मानिसहरू बन्न सक्छौ? परमेश्‍वरले भन्‍नुभएजस्तै गरी, तिमीहरूले कसरी सृष्टि गरिएको प्राणीको उचित स्थान लिन सक्छौ—तिमीहरूले कसरी महामानव वा कुनै महान् व्यक्ति बन्‍ने प्रयास नगर्न सक्छौ? तिमीहरूले साधारण र सामान्य व्यक्ति बन्‍नलाई कसरी अभ्यास गर्नुपर्छ? यो काम कसरी गर्न सकिन्छ? … सबभन्दा पहिले त, तैँले आफूलाई कुनै मानपदवी नदे, र ‘म अगुवा हुँ, म टोली प्रमुख हुँ, म सुपरभाइजर हुँ, मैले जत्ति यो काम अरू कसैले पनि जानेको छैन, यी सीपहरू मलाई जत्ति अरू कसैलाई थाहा छैन’ भन्दै त्यसमा नबाँधिई। आफैले बनाएको पदवीमा लिप्त नबन्। तैँले यसो गर्नेबित्तिकै, यसले तेरो हातखुट्टा बाँध्‍नेछ, र तैँले भन्‍ने र गर्ने कुरालाई प्रभावित पार्नेछ। तेरो सामान्य सोचाइ र मूल्याङ्कन पनि प्रभावित हुनेछ। तैँले आफूलाई यो हैसियतको बन्धनबाट मुक्त गर्नुपर्छ। पहिले, तैँले यो तेरो आधिकारिक मानपदवी र स्थानबाट आफैलाई तल झार् र साधारण व्यक्तिको स्थानमा खडा हू। त्यसो गरे, तेरो मानसिकता अलि सामान्य बन्नेछ। तैँले यो कुरा स्वीकार गरेर यसो पनि भन्नैपर्छ, ‘यो कसरी गर्ने मलाई थाहा छैन, र मैले त्यो पनि बुझेको छैन—मैले केही अनुसन्धान र अध्ययन गर्नुपर्छ,’ वा ‘मैले यस्तो कुरा कहिल्यै अनुभव गरेको छैनँ, त्यसकारण के गर्ने मलाई थाहा छैन।’ जब तँ आफूले साँच्चै सोचेको कुरा भन्‍न सक्‍ने र इमान्दारीपूर्वक बोल्‍न सक्‍ने हुन्छस्, तब तँसँग सामान्य समझ हुनेछ। अरूले वास्तविक तँलाई जान्‍नेछन्, तसर्थ तिनीहरूमा तँप्रतिको दृष्टिकोण सामान्य हुनेछ, र तैँले देखावटी व्यवहार गर्नुपर्नेछैन, न त तँमाथि कुनै ठूलो दबाब नै हुनेछ, त्यसकारण तैँले मानिसहरूसँग सामान्य रूपमा संवाद गर्न सक्‍नेछस्। यसरी जिउनु स्वतन्त्र र सहज हुन्छ; यदि कसैलाई जिउने काम थकाइलाग्दो लाग्छ भने, ऊ आफैले गर्दा त्यस्तो भएको हुन्छ। बहाना बनाउने वा देखावटी व्यवहार गर्ने नगर्। पहिले, तैँले आफ्‍नो हृदयमा के सोचिरहेको छस् त्यसबारेमा, र तेरा वास्तविक विचारहरूबारेमा खुलस्त बता, ताकि सबैले ती कुराहरू थाहा पाऊन् र बुझून्। यसको फलस्वरूप, तेरा चिन्ताहरू अनि तँ र अरूबीचका पर्खाल र शङ्काहरू हट्नेछन्। अनि, तँ अर्को कुनै कुराले पनि ढलपल हुन्छस्। तैँले सधैँ आफूलाई टोली प्रमुख, अगुवा, सेवक, वा पदवी, हैसियत र प्रभाव भएको व्यक्ति ठान्छस्: यदि तैँले कुनै कुरा बुझ्दिनँ, वा गर्न सक्दिनँ भनेर भनिस् भने, के तैँले आफ्‍नै बदनाम गरिरहेको त हुँदैनस्? जब तैँले तेरो हृदयका यी बन्धनहरू पन्छाउँछस्, जब तैँले आफूलाई अगुवा वा सेवक सोच्न छोड्छस्, र जब तैँले आफूलाई अरूभन्दा असल ठान्‍न छोड्छस् र बरु तँ पनि अरूजस्तै साधारण व्यक्ति होस्, र कतिपय क्षेत्रमा तँ अरूभन्दा तल छस् भन्‍ने अनुभव गर्छस्—जब तैँले सत्यताबारे र कामसम्‍बन्धी विषयहरूबारे यस्तो मनोवृत्तिले सङ्गति गर्छस्, तब प्रभाव फरक हुन्छ, र माहौल पनि फरक हुन्छ। यदि तैँले आफ्‍नो हृदयमा सधैँ आशङ्का पाल्छस् भने, यदि सधैँ तनाव र ढलपल भएको अनुभव गर्छस् भने, र यदि तैँले यी कुराहरूबाट आफूलाई मुक्त बनाउन चाहन्छस् तर सक्दैनस् भने, तैँले परमेश्‍वरलाई गम्‍भीर रूपमा प्रार्थना गर्नुपर्छ, आत्मचिन्तन गर्नुपर्छ, आफ्‍ना कमीकमजोरीहरू हेर्नुपर्छ, अनि सत्यताप्रति लागिपर्नुपर्छ। यदि तैँले सत्यता अभ्यास गर्न सकिस् भने, तैँले फल प्राप्त गर्नेछस्। तैँले जे गरे पनि, निश्‍चित पदबाट वा निश्‍चित मानपदवी प्रयोग गरेर बोल्‍ने र व्यवहार गर्ने नगर्। पहिले, यो सबैलाई पन्छा, र आफूलाई साधारण व्यक्तिको स्थानमा राख्” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरूलाई बहुमूल्य ठान्‍नु नै परमेश्‍वरमाथिको विश्‍वासको जग हो)। परमेश्‍वरका वचन मार्फत् लिङ सीनले आफ्नो सुपरभाइजरको हैसियतलाई त्याग्नुपर्ने, र आफू अरू जस्तै एक साधारण व्यक्ति भएको, केवल फरक कर्तव्यपालन गरिरहेको भन्ने बुझिन्। अहिले उनी सुपरभाइजर भएकीले उनले बढी जिम्मेवारी लिनुपर्ने थियो, तर उनको कद भने पहिलेकै जस्तो थियो। उनी सुपरभाइजर हुँदैमा उनको कद बढेको वा उनले सत्यताका विविध पक्षलाई राम्ररी बुझेकी थिइन् भन्ने थिएन—त्यसरी सोच्नु कल्पना मात्र थियो। अझ, यति लामो समय मलजल गर्ने व्यक्तिका रूपमा सेवा गर्दा, उनका ब्रदर-सिस्टरहरूले उनी खासमा कस्ती हुन् भनेर चिनिसकेका थिए; के उनले आफूलाई कोही उच्च व्यक्तिको रूपमा देखाउन चाहनुको अर्थ उनले आफूलाई र अरूलाई छक्याउन र आफूलाई भुङ्ग्रोमा हाल्न खोजेकी थिइन् भन्ने होइन त? लिङ सीनले के बुझिन् भने उनले सुपरभाइजरको पद छोडिदिनुपर्छ, आफ्ना कमजोरीलाई सही रूपले सम्बोधन गर्नुपर्छ, आफूले नबुझेका कुराहरूबारे अरूसँग सङ्गति र खोजी गर्नुपर्छ अथवा तिनको समाधानका लागि आफैँले सत्यताको खोजी गर्नुपर्छ, अनि हरेक प्रकटीकरणलाई जीवनवृद्धिको अवसरका रूपमा लिनुपर्छ।

मौसम बिस्तारै न्यानो हुँदै थियो, अनि हावा पनि मन्द हुँदै गयो। लिङ सीनले आफूले लगाएका भारी सुतीको कपडा खोलिन्, र राहत तथा खुसी महसुस गरिन्।

त्यसको केही समयपछि नै लिङ सीनलाई प्रवचन गर्ने कामको जिम्मेवारी दिइयो। जब उनले कुनै कुनै ब्रदर-सिस्टरहरूले पहिले पनि प्रवचन लेखेका र केहीसँग धेरै वर्ष सुसमाचार प्रचारको अनुभव छ भन्ने थाहा पाइन्, उनी दु:ख मनाउ गर्न थालिन्, “उनीहरूमध्ये को चाहिँ मभन्दा उत्तम छैन र? मैले यो कामको निरीक्षण कसरी गर्नु?” लिङ सीनलाई बोझले थिचिए झैँ महसुस भयो, यो कामलाई सही रूपमा निर्देशन गर्न सकिएन भने, ब्रदर-सिस्टरहरू आफ्नो कुरामा विश्वस्त नहोलान् र “तपाईं सुपरभाइजर हो, तर के तपाईं वास्तवमै यस्तो रूपमा सुपरभाइजर बन्नु हुन्छ?” भन्लान् भन्ने सोचेर डराइन्। उनी परिणाम खराब आए र बर्खास्तीमा परियो भने अत्यन्त अपमानित होइनेछ भनेर आत्तिएकी थिइन्। लिङ सीनले आफैँलाई दमन र चिन्ताले घेरिएकी पाइन्।

बाहिर, केही दिनदेखि दर्के पानी नपरे पनि झरी भने परिरहेकै थियो। लिङ सीनले ब्रदर-सिस्टरहरूले बुझाएका प्रवचनहरूको स्तर त्यति उच्च नभएको पाइन्, र उनले सिद्धान्तहरूका बारेमा उनीहरूसँग सङ्गति गर्न चाहिन्। यद्यपि उनी यस्तो सोच्दै हिच्किचाइन्, “अघिल्लो चोटि भेलाको समयमा म मुस्किलले केही शब्द मात्र बोलेर एकापट्टि बसिरहेँ। मलाई अत्यन्त लाजमर्नु भएको थियो। मलाई ब्रदर-सिस्टरहरूले मेरा बारेमा के सोच्छन् भन्ने पनि थाहा छैन। यसपालि पनि गएर मैले समस्या समाधान गर्न सकिनँ भने के गर्ने होला? सायद म नजानु नै ठीक होला, त्यसो भएमा मेरो इज्जत बच्छ।” लिङ सीनले झ्याल बाहिर हेरिन्, पानी परिरहेकै थियो। उनले आफैँलाई सान्त्वना दिइन्, “म उनीहरूसँग सङ्गति गर्न नगएपनि पत्रमार्फत् सङ्गति गर्न त सकिहाल्छु नि। यस्तो गर्दा जानु सरह नै त हुन्छ।”

एकदिन अगुवाले लिङ सीनसँग भेला गर्ने बारेमा भेटघाट गरे। कामको बारेमा जाँचबुझ गरिसकेपछि अगुवाले लिङ सीन आफ्नो कर्तव्यप्रति जिम्मेवार नभएकी, अनि उनी वास्तवमा कामको बारेमा सोधिखोजी गर्न र समस्या समाधान गर्न असफल भएकी, र यसले गर्दा प्रवचनहरूको स्तर खस्किरहेको कुराहरू औँल्याए। लिङ सीन साह्रै लज्जित भइन्, र सधैँ आफ्नै अभिमान र प्रतिष्ठाको चिन्तामा रहेर काममा बिलम्ब गराएकोमा उनले आफैँलाई घृणा गरिन्। त्यसपछि अगुवाले परमेश्वका केही वचनहरू सुनाए, र एउटा खास खण्डले भने उनलाई केही छोयो। सर्वशक्तिमान्‌ परमेश्‍वर भन्‍नुहुन्छ: “तँ कति प्रतिभाशाली छस्, तँसित कुन स्तरको क्षमता र शिक्षा छ, तैँले कतिवटा नाराहरू फलाक्न सक्छस्, वा तैँले कतिवटा शब्द र धर्मसिद्धान्तहरू बुझेको छस् भन्‍ने कुराले फरक पर्दैन; तँ जतिसुकै व्यस्त भए पनि वा एक दिनमा तँ जति नै थकित भए पनि, वा तैँले जतिसुकै टाढा यात्रा गरेको भए पनि, तँ जतिसुकै मण्डलीहरूमा जाने गरे पनि, वा तैँले जतिसुकै जोखिम लिए पनि र जतिसुकै कष्ट सहे पनि—यी कुनै पनि कुराले महत्त्व राख्दैन। तँ कामका बन्दोबस्तहरूका आधारमा आफ्नो काम गरिरहेको छस् कि छैनस्, तैँले ती बन्दोबस्तहरूलाई सही तरिकाले लागु गरिरहेको छस् कि छैनस्; तैँले अगुवाइ गरेको कालमा तँ आफू जिम्मेवार भएको हरेक विशेष काममा सहभागी भइरहेको छस् कि छैनस्, र तैँले कतिवटा साँचो समस्याहरू समाधान गरेको छस्; तेरो अगुवाइ र मार्गदर्शनका कारण कति जना व्यक्तिहरूले सत्यता सिद्धान्तहरू बुझेका छन्, र मण्डलीको काम कति अघि बढेको र विकसित भएको छ भन्‍ने कुराहरूले चाहिँ महत्त्व राख्छन्—तैँले यी नतिजाहरू हासिल गरेको छस् कि छैनस् भन्‍ने कुराले चाहिँ महत्त्व राख्छ। तँ जुनसुकै विशेष काममा संलग्न भए पनि, महत्त्वपूर्ण कुरा तैँले ठूलो बनेर आदेशहरू मात्र दिनुको साटो निरन्तर कामको अनुगमन र निर्देशन गरिरहेको छस् कि छैनस् भन्‍ने हो। यसअलावा, तैँले आफ्नो कर्तव्य निर्वाह गर्ने क्रममा जीवन प्रवेश पाउँछस् कि पाउँदैनस्, तैँले सिद्धान्तहरूअनुसार मामलाहरू सम्हाल्न सक्छस् कि सक्दैनस्, तँमा सत्यता अभ्यास गर्ने गवाही छ कि छैन, र परमेश्‍वरका चुनिएका मानिसहरूले सामना गरेका वास्तविक समस्याहरूलाई तैँले सम्हाल्न र समाधान गर्न सक्छस् कि सक्दैनस् भन्‍ने कुराहरूले पनि महत्त्व राख्छ। यी र यस्तै अन्य कामकुराहरू सबै कुनै अगुवा वा कामदारले आफ्ना जिम्मेवारीहरू पूरा गरेको छ कि छैन भनेर मूल्याङ्कन गर्ने मापदण्ड हुन्। के तिमीहरू यी मापदण्डहरू व्यावहारिक छन् भन्छौ? अनि के ती मानिसहरूप्रति न्यायसङ्गत छन्? (छन्।) ती सबैप्रति न्यायसङ्गत छन्। तेरो शिक्षाको स्तर जति भए पनि, तँ जवान वा वृद्ध भए पनि, तैँले जतिसुकै वर्ष परमेश्‍वरमा विश्‍वास गरेको भए पनि, तँ जति नै वरिष्ठ भए पनि, वा तैँले परमेश्‍वरको वचन जति नै पढेको भए पनि, यो कुनै पनि कुरा महत्त्वपूर्ण होइन। अगुवाका रूपमा चुनिएपछि तैँले मण्डलीको काम कति राम्रोसँग गर्छस्, तँ आफ्ना काममा कतिको प्रभावकारी र दक्ष छस्, अनि प्रत्येक काम व्यवस्थित र प्रभावकारी रूपमा अघि बढ्छ कि बढ्दैन, र त्यसमा ढिलाइ हुन्छ कि हुँदैन भन्‍ने कुरा चाहिँ महत्त्वपूर्ण हुन्छ। कुनै अगुवा वा कामदारले आफ्ना जिम्मेवारीहरू पूरा गरेको छ कि छैन भनेर मापन गर्दा मूल्याङ्कन गरिने मुख्य कुराहरू यिनै हुन्” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (९))। लिङ सिनले देखिन्, परमेश्‍वरले अगुवा र कामदारहरूको कर्तव्य भनेको ब्रदर-सिस्टरहरूलाई सत्यता सिद्धान्तहरू बुझ्न मार्गदर्शन गर्नु र परमेश्‍वरका घरको सबै कामको प्रगतिमा वृद्धि गराउनु हो भनेर सङ्गति गर्नुभएको छ। परमेश्‍वरले व्यक्तिको मूल्याङ्कन उसले कति कष्ट भोगेको देखिन्छ भन्ने आधारमा नभएर, उसको कर्तव्यपालनले वास्तविक परिणाम ल्याएको छ-छैन अनि उसले आफ्नो जिम्मेवारी पूरा गरेको छ-छैन भन्ने आधारमा गर्नुहुन्छ। परमेश्‍वरका वचन पढिसकेपछि, लिङ सीनले आफैँलाई सोधिन्, “मैले सुपरभाइजर भएयता कति वास्तविक काम गरेकी छु त? आफूले फेला पारेका सबै समस्याहरू मैले समाधान गरेकी छु? कामको वास्तविक परिणाम आएको र काम अघि बढेको छ?” लिङ सीनले यी कुनै पनि प्रश्नको जवाफ दिन सकिनन्। अगुवा र कामदारका रूपमा, कसैले कामले राम्रा परिणाम दिएको छैन भन्ने देखेमा, उसले यी खराब परिणामका कारणहरूको अनुसन्धान गर्नुपर्छ अनि, मानिसहरू भ्रष्ट स्वभावमा जिइरहेका छन् अथवा सिद्धान्तहरू नबुझेका हुन्, त्यसका आधारमा, लक्षित रूपमा ती समस्याको समाधान गर्नुपर्छ। तथापि आफू समस्या समाधान गर्न सक्दिनँ र अरूले आफ्नो कमीकमजोरी थाहा पाउलान् भन्ने डरले, उनले सिद्धान्तहरूमाथि छोटो सङ्गति गर्न केवल पत्र लेखेकी थिइन्, जसले गर्दा समस्या समाधान नहुनुका साथै कामका परिणाम पनि खराब आइरहे। यो सबै उनले वास्तविक काम नगरेका कारणले भएको होइन त? भेलापछि, लगत्तै लिङ सीन प्रवचन लेखिरहेका ब्रदर-सिस्टरहरूलाई भेट्न गइन्। उनले विस्तृत जाँचबुझपछि, उनीहरूले वास्तवमै सिद्धान्त अनुरूप नलेखिरहेका पाइन्, त्यसैले उनले केही सिद्धान्तहरूका बारेमा सबैसँग एकैचोटि सङ्गति गरिन्। केही दिनपछि नै, उच्च स्तरको एउटा प्रवचन पेस गरियो। लिङ सीन एकदम खुसी भइन्, तर उनलाई केही पछुतो पनि भयो। उनले यी समस्याहरू पहिल्यै समाधान गरेकी भए, काममा यति लामो समयसम्म ढिलाइ हुने थिएन। उनले आफैँलाई सोधिन्, “मैले आफ्नो अभिमान किन त्याग्न सकिनँ? मलाई सत्यता अभ्यास गर्न किन यति गाह्रो भएको थियो?” यो समस्याको समाधानमा दृढ भएर, लिङ सीनले यस विषयमा परमेश्‍वरका थप वचनहरू खोजिन्।

सर्वशक्तिमान्‌ परमेश्‍वर भन्‍नुहुन्छ: “ख्रीष्टविरोधीहरू हरेक दिन ख्याति र हैसियतको लागि मात्रै जिउँछन्, तिनीहरू हैसियतका फाइदाहरूमा मोज गर्नको लागि मात्रै जिउँछन्, तिनीहरू यसको बारेमा मात्रै सोच्छन्। तिनीहरूले कहिलेकहीँ सानातिना कठिनाइ भोगे पनि वा सानोतिनो मूल्य चुकाए पनि, यो हैसियत र ख्याति प्राप्त गर्नको लागि हो। हैसियत पछ्याउनु, शक्ति प्राप्त गर्नु, र सहज जीवन बिताउनु नै ख्रीष्टविरोधीहरूले परमेश्‍वरमा विश्वास गरेपछि सधैँ योजना बनाउने प्रमुख कुरा हुन्, र तिनीहरू आफ्ना लक्ष्य प्राप्त नहुन्जेल हार मान्दैनन्। यदि तिनीहरूका दुष्ट कार्यहरू पर्दाफास भइहालेमा, तिनीहरू आफूमाथि आकास नै खसेझैँ गरी आत्तिन्छन्। तिनीहरू खान वा सुत्न सक्दैनन्, र बेहोसीको हालतमा भएजस्तो देखिन्छन्, मानौँ तिनीहरू डिप्रेसनका सिकार भएका छन्। मानिसहरूले के भयो भनी सोध्दा तिनीहरू कुरा लुकाउँछन् र यसो भन्छन्, ‘म हिजो अति व्यस्त भएर रातभरि सुत्दै सुतिनँ, त्यसैले म साह्रै थकित छु।’ तर वास्तवमा, यो कुनै साँचो होइन, त्यो सबै छल हो। तिनीहरूलाई यस्तो अनुभूति हुन्छ किनभने तिनीहरू निरन्तर यस्तो सोचिरहेका हुन्छन्, ‘मैले गरेका खराब कुराहरू पर्दाफास भएका छन्, त्यसैले म कसरी आफ्नो ख्याति र हैसियत फिर्ता ल्याउन सक्छु त? म आफूलाई छुटकारा दिलाउन कुन माध्यम प्रयोग गर्न सक्छु? यसको स्पष्टीकरण दिन मैले सबैसँग कस्तो लबज प्रयोग गर्न सक्छु? मानिसलाई मेरो बारेमा छर्लङ्ग बुझ्न नदिन के भन्दा हुन्छ?’ लामो समयसम्म तिनीहरू के गर्ने भनी भेउ पाउन सक्दैनन्, त्यसैले तिनीहरू निराश हुन्छन्। कहिलेकाहीँ तिनीहरू एउटै ठाउँमा एक टकले हेरिरहन्छन्, र तिनीहरूले के हेरिरहेका छन् भन्ने कुरा कसैलाई थाहा हुँदैन। त्यो समस्याले तिनीहरूको दिमाग खियाउँछ, एकपछि अर्को सोचाइ थुपारिदिन्छ, अनि खान वा पिउन मन नलाग्ने बनाउँछ। यसको बाबजुद, तिनीहरू अझै पनि मण्डलीको कामलाई वास्ता गरेको खोल ओड्छन्, र मानिसहरूलाई सोध्छन्, ‘सुसमाचार काम कस्तो भइरहेको छ? कति प्रभावकारी रूपमा त्यसको प्रचार भइरहेको छ? के हालै दाजुभाइ-दिदीबहिनीहरूले कुनै जीवन प्रवेश पाएका छन्? के कसैले कुनै अवरोध वा बाधा पुऱ्याइरहेको छ?’ तिनीहरूले मण्डलीको कामबारे यसरी सोधपुछ गर्नुको उद्देश्य अरूलाई देखाउनका लागि हो। तिनीहरूले समस्याहरू थाहा पाएका भए, तिनीहरूसित ती समाधान गर्ने कुनै उपाय हुनेथिएनन्, त्यसैले तिनीहरूका प्रश्न औपचारिकता मात्र हुन् ताकि अरूलाई तिनीहरूले मण्डलीको कामको वास्ता गरिरहेका छन् भन्ने देखाउन सकून्। यदि कसैले मण्डलीका समस्याहरूबारे रिपोर्ट गरेर तिनीहरूलाई ती समस्या समाधान गर्न लगाउने हो भने, तिनीहरूले आफ्नो मुन्टो मात्र हल्लाउनेथिए। तिनीहरूको योजना व्यर्थ हुनेथ्यो, र तिनीहरूले आफ्नो भेष बदल्न चाहे पनि सक्दैनथे, र तिनीहरूको पर्दाफास र खुलासा हुने जोखिम हुनेथ्यो। ख्रीष्टविरोधीहरूले आफ्नो पूरै जीवनमा भोग्ने सबभन्दा ठूलो समस्या यही हो। … ख्रीष्टविरोधीहरूको शासनमा मण्डलीको काम जारी त रहन्छ, तर ठूलो मात्रामा यसको प्रभावकारिता घटेर जान्छ। कतिपय महत्त्वपूर्ण काम अझै पनि दुष्ट व्यक्तिहरूको नियन्त्रणमा रहन्छ, र परमेश्‍वरको घरका कार्य बन्दोबस्तहरू लागू भएका हुँदैनन्। परमेश्‍वरका चुनिएका मानिसहरू हरेकले कर्तव्य निर्वाह गरिरहेका हुन्छन्, तर कुनै वास्तविक परिणाम प्राप्त हुँदैन, र विभिन्‍न कामहरू लामो समयदेखि ठप्प भएका हुन्छन्। यी समस्याहरूको जड के हो? ख्रीष्टविरोधीहरूले मण्डली नियन्त्रण गरेकोले यस्तो भएको हो। जहाँ ख्रीष्टविरोधीहरूको हातमा शक्ति हुन्छ, तिनीहरूको प्रभावको दायरा जतिसुकै होस्, त्यो एउटा समूह मात्र भए पनि, तिनीहरूले परमेश्‍वरको घरको काम र परमेश्‍वरका चुनिएका मानिसहरूको एक भागलाई प्रभाव पार्नेछन्। यदि मण्डलीमा तिनीहरूको हातमा शक्ति छ भने, मण्डलीको काम र परमेश्‍वरको इच्छामा बाधा पुग्छ। किन निश्चित मण्डलीहरूमा परमेश्‍वरको घरको कार्य प्रबन्धहरू कार्यान्वयन गर्न सकिँदैन? किनभने यी मण्डलीहरूमा ख्रीष्टविरोधीहरूको हातमा शक्ति हुन्छ। ख्रीष्टविरोधी व्यक्ति परमेश्‍वरका लागि सच्चा रूपमा समर्पित हुँदैन, तिनीहरूको कर्तव्यपालन औपचारिकता र झारा टार्ने कुरा मात्र हुनेछ। तिनीहरू अगुवा वा सेवक भए पनि वास्तविक काम गर्नेछैनन्, र तिनीहरू ख्याति, प्राप्ति, र हैसियतको निम्ति मात्र बोल्नेछन् र काम गर्नेछन्, मण्डलीको कामको रक्षा बिलकुलै गर्नेछैनन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दुई))। परमेश्‍वरले खुलासा गर्नुभयो, ख्रीष्टविरोधीहरू केवल प्रतिष्ठा र हैसियतका लागि मात्रै जिउँछन्, र उनीहरू आफ्ना दिन यी कुराको रक्षा कसरी गर्ने भन्नेमै बिताउँछन्। उनीहरू परमेश्‍वरका घरको कामप्रति कुनै चासो देखाउँदैनन्, अनि खास काम गर्नबाट पन्छिन्छन्। तर जब तिनीहरूको प्रतिष्ठा र हैसियत खतरामा पर्छ, सानै मात्र नोक्सानमा पनि आफ्ना दिमाग घोट्छन् अनि आफूलाई लुकाउन र ढाकछोप गर्न ठूलो प्रयास गर्छन्। स्पष्ट कुरा के हो भने ख्रीष्टविरोधीहरू परमेश्‍वरका घरको कामको ख्यालै गर्दैनन्, आफ्नै कर्तव्यको बेवास्ता गर्छन्, र तिनीहरू अत्यन्तै स्वार्थी र घृणित हुन्छन्। लिङ सीनले आफूले ठ्याक्कै ख्रीष्टविरोधी जस्तै व्यवहार गरिरहेकी, अनि प्रतिष्ठा र हैसियतलाई सबैभन्दा महत्त्व दिइरहेकी महसुस गरिन्। उनलाई मण्डलीका कामको कुनै चिन्ता भएन; उनको प्रतिष्ठा र हैसियत सुरक्षित रहेसम्म अरू कुराको मतलब थिएन। यस्तो लाग्थ्यो मानौँ मण्डलीको काम उनका लागि थप बोझ थियो। उनको ध्यान प्रतिष्ठा र हैसियत कायम राख्नमै केन्द्रित थियो। मलजल गर्नेहरूको भेलामा ब्रदर-सिस्टरहरूका अगाडि मूर्ख बनिसकेपछि, उनले यति दमित र दु:खित महसुस गरिन् कि उनी अब त्यहाँका भेलाहरूमा जानै चाहिनन्। अहिले प्रवचनका कामको सोधपूछ गर्दै जाँदा, उनले पत्ता के पत्ता लगाइन् भने आफ्ना कमजोरीहरू पहिचान गरेर चाँडै सिक्ने सोच राख्नुको साटो, आफू अयोग्य देखिनबाट बच्न सकियोस् भनेर, उनी त केवल भाग्न र आफ्ना समस्याहरू लुकाउन चाहन्थिन्। उनको जिम्मेवारी भनेको कर्तव्यमा भएका विभिन्न समस्याको तत्काल पहिचान गर्नु, र काम निर्बाध रूपमा अघि बढाउनका लागि ब्रदर-सिस्टरहरूलाई सत्यता खोज्न तथा सिद्धान्तभित्र जान मार्गदर्शन गर्नु थियो। उनको स्पष्ट सत्यताबोधको अभाव अनि कामको अनुभवहीनता उनले वास्तविक काम नगर्नुका जायज बहाना थिएनन्। परमेश्‍वरले ठूला परिणाम माग्नुहुन्न बरू मानिसले आफ्नो कर्तव्य सम्पूर्ण मन र प्रयत्न लगाएर पूरा गरोस् भन्ने आशा गर्नुहुन्छ, ताकि उनीहरूले आफ्नो कर्तव्यपालनमा प्रगति गर्न र आफ्ना कमजोरीहरूको पूर्ति गर्न सकून्। तर लिङ सीन भने खालि आफ्नो प्रतिष्ठा र हैसियत जोगाउन केन्द्रित थिइन्, अनि कुनै वास्तविक काम गरिरहेकी थिइनन्। आफ्ना कमजोरी लुकाउन उनी हात बाँधेर आदेश दिने कामदार बन्दै मण्डलीको कामलाई हानि पुऱ्याउँदै थिइन्। उनले कामको प्रगतिमा योगदान दिन नसकेको मात्र नभई, काममा ढिलाइ समेत गराई काम प्रभावित पारिन्। परमेश्‍वरले उनका यस्ता कार्यलाई घृणा नगर्न कहाँ सक्नुहोला र? उनले मण्डलीबाट निकालिएका ख्रीष्टविरोधीहरूले कसरी आफ्नो प्रतिष्ठा र हैसियतका बारेमा गहिरो चासो राख्थे, र ब्रदर-सिस्टरहरूको सम्मानको आनन्द लिन्थे, अनि आफ्नो प्रतिष्ठा र हैसियत बचाउने कामहरू मात्र गर्थे, र यसले मण्डलीको काममा अवरोध गर्दा समेत पर्वाह गर्दैनथे भन्ने कुरा सम्झिइन्। अन्त्यमा, उनीहरूका थुप्रै दुष्ट कार्यका कारण उनीहरू हटाइएका थिए। लिङ सीनले आफूले पनि ख्रीष्टविरोधीकै स्वभाव प्रकट गरिरहेकी, र प्रायश्चित्त नगरेमा आफ्नो पनि त्यही हालत हुने महसुस गरिन्। यसमाथि मनन गर्दै, लिङ सीनले मनमनै, अगाडि बढ्दै आफ्नो कर्तव्यमा सम्पूर्ण हृदय लगाउने, आफ्नो अभिमान र हैसियतको चिन्ताले नबाँधिने र अटल रहेर आफ्नो कर्तव्य पूरा गर्ने प्रण गरिन्। आफूले केही नबुझेमा उनी सम्बन्धित सिद्धान्त अध्ययन गर्ने थिइन्, अथवा आफैँलाई अलग राखेर ब्रदर-सिस्टरहरूलाई सोध्ने थिइन्। यसरी उनी क्रमश: आफ्नो कर्तव्य ठीकसँग पालन गर्नसक्ने थिइन्।

त्यसपछिका दिनहरूमा, लिङ सीन वास्तवमै अध्ययन गर्न र आफूलाई सम्बन्धित सिद्धान्तले सुसज्जित पार्नमा केन्द्रित रहिन्। अरूसँग सङ्गति गर्दा उनी सिक्ने र सिकाउने मनस्थितिले अगाडि बढ्थिन्। आफूले नबुझेका कुरा आउँदा उनी अग्रसरताका साथ अरूसँग सुझाव माग्थिन्। उनले आफ्नाबारे अरूले के सोच्छन् भन्ने चिन्ता छोडिदिइन्। आफूले परमेश्‍वरका माग अनुरूपको प्रयत्न गर्न र आफ्नो कर्तव्यपालन पूरा मन लगाएर गर्न सकेमा त्यही नै पर्याप्त हुने थियो।

लामो समयको बादल र वर्षाले मौसमलाई गहिरो र भारी बनाएको छ, तर अन्त्यमा यो सबै समाप्त हुनेछ र झलमल्ल घाम लाग्नेछ। त्यसपछिको आकाश चम्किलो र रङ्गीचङ्गी हुनेछ।

अन्तत: वर्षात् रोकियो, र आकाश क्रमश:घमाइलो हुँदै गयो…


२१. अरूका कमजोरीहरूबारे मौन रहनु बुद्धिमानी हो?

नान्यी, चीन

अप्रिल २०२३ मा, मैले अनायासै अगुवाले गरेको मेरो मूल्याङ्कन देखेँ, जसमा उनले म मानिस रिझाउने व्यक्ति भएकी र ममा न्यायको भावना कम रहेको भनेका थिए। यसमा मैले धेरै सहकर्मीहरू काममा असर पर्ने गरी भ्रष्ट स्वभावमा जिइरहेका देखेकी तर मैले उनीहरूलाई यसबारे सङ्गति नगरेकी वा त्यसलाई नऔँल्याएकी भन्‍ने उल्लेख थियो; यसमा मैले मण्डली हितको संरक्षण नगरेकी र मेरो मानवीयता राम्रो नभएको लेखिएको थियो। अगुवाको मूल्याङ्कन देखेपछि म केही खिन्न भएँ। मलाई लाग्यो “म आफ्ना सहकर्मीहरूसँग सधैँ सद्भावपूर्ण रूपमा घुलमिल भएकी छु, अनि कसैलाई सताउने र दबाउने केही गरेकी छैन। कहिलेकाहीँ मैले सङ्गति गरेर आफ्ना सहकर्मीहरूमा देखेका समस्याहरू औँल्याउने गरेकी छु। मेरो मानवीयता उत्कृष्ट नहोला, कम्तीमा पनि औसत भने निश्चय नै छ। उनीहरू भ्रष्ट स्वभावमा जिए र आफैँलाई चिन्न सकेनन् किनकि उनीहरूले सत्यताका लागि प्रयास नै गरेनन्; म त्यसमा कसरी जिम्मेवार भएँ? मेरो मानवीयता खराब छ भनेर अगुवाले कसरी भन्न मिल्छ?” म भित्रैदेखि कति दु:खी भएँ भनेर वर्णन गर्न गाह्रो छ; यो मिश्रित स्वादहरूले भरिएको भाँडोले खन्याए जस्तै थियो; म त्यो भावना कस्तो थियो भनेर भन्न सक्दिनथेँ। परमेश्‍वर माथिको मेरो धेरै वर्षसम्मको आस्थाका बाबजुद, अगुवाले मेरो मूल्याङ्कन परमेश्‍वरका घरको हितको संरक्षण नगर्ने र खराब मानवीयता भएकी एक मान्छे रिझाउने व्यक्तिका रूपमा गरेका थिए। त्यसो भए, मेरो स्वभाव अझै परिवर्तन हुन सक्थ्यो र? ती दिनहरूमा, अगुवाका शब्दहरू सम्झिँदा मलाई, मेरो हृदय चक्कुले रेटे जस्तो हुन्थ्यो। म बगेका आँसु रोक्न सक्दिनथेँ अनि मेरो काम गर्ने जाँगर नै हराउँथ्यो। मेरो काममा अरू थुप्रै समस्याहरू भएको मैले महसुस गरेँ; यो क्षणमा नकारात्मकतामा जाँदा मेरो मानवीयताको अभाव झन् प्रकट हुँदैन र? त्यसैले मैले आफूलाई जबर्जस्ती कर्तव्यपालनमा लगाएँ, अनि सर्वप्रथम मैले भोगेका जस्ता परिस्थितिहरूलाई स्वीकार गर्ने र तिनीहरूबाट पाठ सिक्न आत्मचिन्तन गर्ने सङ्कल्प गर्दै परमेश्‍वरलाई प्रार्थना गरेँ।

पछि मैले किन अरूले म परमेश्‍वरका घरको हित संरक्षण नगर्ने र मान्छे रिझाउने व्यक्ति भनेका हुन् भन्‍ने बारे मनन गरेँ। मेरा सम्झनाहरू केही वर्षअघि म आफ्ना सहकर्मीहरूसँग अन्तर्क्रिया गरिरहेको दृश्यतिर फर्किए। २०१९ मा म लेख-आधारित कामका लागि जिआओझेनसँगको सहकार्यमा थिएँ। त्यो समयमा जिआओझेन प्रतिरक्षात्मक स्थितिमा जिइन्, किनकि उनलाई आफ्नो अहङ्कारी स्वभाव गम्भीर छ, र उनले आफ्नो भ्रष्ट स्वभावमा आधारित भएर काममा बाधा-अवरोध गरिराखिन् भने आफ्ना लागि असल परिणाम र गन्तव्य हुने छैन भन्‍ने लागेको थियो। परिणामस्वरूप, उनी कर्तव्यपालनमा धेरै निष्क्रिय भएकी थिइन् अनि हाम्रो छलफलमा बिरलै सहभागी हुन्थिन्। जिआओझेन रक्षात्मक र गलतबुझाइको स्थितिमा छिन् भन्‍ने मलाई थाहा थियो। उनमा वास्तवमै केही कार्यक्षमता थियो र उनको मनस्थिति सामान्य हुँदा केही काम गर्न सक्थिन्। म उनको समस्या औँल्याउन चाहन्थेँ। तर सोचेँ उनले भर्खरै अभ्यास थालेकीले, उनका समस्या देखाइदिँदा म अविवेकी र काममा दलाउने जस्ती देखिन्छु कि? उनमा मप्रति गलत धारणा आए भविष्यमा कसरी मिलेर काम गर्नु? त्यसैले मैले उनलाई सामान्य सुझाव मात्र दिएँ, “सधैँ आफ्नो भ्रष्ट स्वभावमा नजिऔँ; हामीले कृयाशील हुँदै अग्रसर भएर आफ्ना पेशागत सिपहरू सिक्नुका साथै उन्नतिको प्रयत्न गर्नुपर्छ।” पछि, उनको स्थितिमा खासै सुधार नआएको देखेर, मैले सोचेँ, “मैले तिम्लाई सम्झाएकी छु, तर तिमी प्रवेश नै गर्दिनौ भने त मैले केही गर्न सक्दिनँ।” त्यसैले मैले थप सङ्गति गरिनँ। अन्तत: जिआओझेनको स्थितिमा सुधार आएन, र उनी आफ्नो कर्तव्यपालनमा अप्रभावकारी भएकीले बर्खास्तीमा परिन्। लीन लीन नामकी अर्की सिस्टर थिइन् जो, उनी आफ्नो नयाँ सहकर्मी ब्रदर याङ्ग झी सो पेसामा बढी सिपालु भएको र केही सिद्धान्त बुझेको देखेर, आफूलाई हीन ठान्दै आफ्नो कर्तव्यपालनमा कम अग्रसर भइन्। एउटा सङ्गतिको समयमा उनले आफ्नो स्थिति खुलेर बताइन् अनि रोइन् पनि। उनले प्रतिष्ठा र हैसियतका बारेमा यति धेरै चिन्ता गरेको देख्दा, म सुरुमा यी चीजहरूलाई पछ्याउँदाका प्रकृति र परिणामहरू उनलाई बुझाउन चाहन्थेँ, तर, मलाई लाग्यो उनी पहिले नै निकै तनावमा छिन्, त्यसमाथि उनको समस्या सीधै औँल्याइदिँदा उनी लज्जित होलिन् अनि मलाई सहानुभूति नभएकी ठान्लिन्। भविष्यमा कसरी मिलेर बस्नु? त्यसैले मैले हल्का रूपमा भनेँ, “सधैँ प्रतिष्ठा र हैसियतको पछि नलाग; सहकार्य गर्दा अरूका खुबीबाट पनि सिक्ने कोशिस गर।” पछि पनि लीन लीनले प्रतिष्ठा र हैसियत पछ्याउँदाको प्रकृति र परिणाम खासै बुझ्न सकिनन्। उनको स्थिति कहिले राम्रो हुन्थ्यो त कहिले नराम्रो। उनी आफ्नो कर्तव्यमा अति निष्क्रिय थिइन् र अन्तत: उनलाई बर्खास्त गरियो पनि।

अरू निकै जना सिस्टरहरूसँग सहकार्य र सहयोग गरेका सबै क्षणहरूको सम्झना गर्दा र परमेश्‍वरका वचनअनुसार आत्मचिन्तन गर्दा, मैले मेरो आफ्नै स्थितिबारे केही बुझेँ। मैले परमेश्‍वरका वचनको एउटा खण्ड पढेँ: “धेरैजसो मानिसहरूले सत्यताको खोजी र अभ्यास गर्न चाहन्छन्, तर धेरैजसो समय तिनीहरूसँग त्यसो गर्ने सङ्कल्प र इच्‍छा मात्रै हुन्छ; सत्यता तिनीहरूको जीवन बनेको हुँदैन। परिणामस्वरूप, जब तिनीहरूले दुष्ट शक्तिहरूको सामना गर्छन् वा दुष्ट र खराब मानिसहरूले दुष्ट कार्यहरू गरिरहेका, वा झूटा अगुवा र ख्रीष्ट-विरोधीहरूले सिद्धान्तहरूलाई उल्‍लङ्घन गर्ने कार्य गरिरहेका—र यसरी मण्डलीको काममा वाधा पुर्‍याइरहेका, र परमेश्‍वरका चुनिएकाहरूलाई हानि गरिरहेका—भेट्टाउँछन्, तब तिनीहरूले खडा हुने र बोल्‍ने साहस गुमाउँछन्। तँसँग कुनै साहस नहुनु भनेको के हो? के यसको अर्थ तँ डरपोक वा बोल्न नसक्ने व्यक्ति होस् भन्‍ने हो? कि यसको अर्थ तैँले पूर्ण रूपमा नबुझेको कारण, तँसँग बोल्‍ने साहस नहुनु हो? यीमध्ये कुनै पनि होइन; यो मूल रूपमा भ्रष्ट स्वभावहरूद्वारा नियन्त्रित हुनुको परिणाम हो। तैँले प्रकट गर्ने यस्ता भ्रष्ट स्वभावहरूमध्ये एउटा छली स्वभाव हो; जब तँलाई केही हुन्छ, तैँले सबैभन्दा पहिले सोच्ने भनेको तेरो हित हो, तैँले सबैभन्दा पहिले विचार गर्ने भनेको परिणाम के हुन्छ, के यो मेरो लागि फाइदाजनक हुन्छ कि हुँदैन भन्‍ने हो। यो छली स्वभाव हो, होइन र? अर्कोचाहिँ स्वार्थी र नीच स्वभाव हो। तँ यस्तो विचार गर्छस्, ‘परमेश्‍वरको घरका हितहरूमा हानि पुग्‍नुसँग मेरो के सम्‍बन्ध छ र? म अगुवा होइन, अनि मैले किन यसको मतलब गर्ने? यससँग मेरो केही सम्‍बन्ध छैन। यो मेरो जिम्‍मेवारी होइन।’ त्यस्ता सोचविचार र वचनहरू तैँले चेतन मनले सोच्ने कुराहरू होइनन्, ती तेरो अर्धचेतन मनले उत्पन्‍न गरेका कुराहरू हुन्—जुन मानिसहरूले समस्या सामना गर्दा प्रकट हुने भ्रष्ट स्वभाव हो। यस्ता भ्रष्ट स्वभावहरूले तेरो सोच्ने शैलीलाई सञ्‍चालित गर्छन्, तेरो हातखुट्टा बाँध्छन्, र तेरो बोलीवचन नियन्त्रित गर्छन्। तेरो मनमा जुरुक्क उठेर बोल्ने चाहना हुन्छ, तर तँमा यी कुराहरूको बारेमा सन्देह हुन्छ र तैँले बोलिहाले पनि, घुमाउरो पाराले कुरा गर्छस्, र पछि चलखेल गर्ने ठाउँ छोड्छस्, वा कुटिल रूपमा बोल्छस् तर सत्य बोल्दैनस्। स्पष्टता भएको मान्छेले यो कुरा बुझ्न सक्छ; वास्तवमा, तैँले भन्‍नुपर्ने सबै कुरा तैँले भनेको छैनस्, तैँले भनेको कुराले कुनै प्रभाव पारेको छैन, तैँले केवल झारा टार्ने काम मात्र गरेको छस्, र समस्या समाधान गरिएको छैन भन्‍ने कुरा तँलाई तेरो हृदयमा थाहा हुन्छ। तैँले तेरो जिम्‍मेवारी पूरा गरेको हुँदैनस्, तैपनि तैँले तेरो जिम्‍मेवारी पूरा गरेको छस्, वा जे भइरहेको थियो त्यो तेरो लागि स्पष्ट थिएन भनेर खुल्लमखुल्ला भन्छस्। के यो साँचो हो? अनि के तैँले वास्तवमा सोच्‍ने कुरा यही हो? त्यसो भए के तँ पूर्ण रूपमा तेरो शैतानी स्वभावको नियन्त्रणमा छैनस् र?” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनमाथि चिन्तन गर्दा मलाई, परमेश्‍वरले मानिसका हृदयको छानबिन गर्नुहुन्छ र उहाँले मेरा भित्री मनसायको खुलासा गरिदिनुभएको जस्तो लाग्यो। मैले केही सहकर्मीहरूसँग सहकार्य गर्दा आफूले उनीहरूका समस्याहरू वास्तवमै नऔँल्याइदिएको कुरा सम्झेँ। कहिलेकहिले त सङ्गति गर्दा पनि मैले केही सामान्य सुझाव मात्र दिने गरेकी थिएँ अथवा उनीहरूका समस्यालाई हल्का रूपमा लिएकी थिएँ। खासमा म आफू कपटी प्रकृतिमा जिउने गरेकीले उनीहरूका समस्या औंल्याउने आँट गरेकी थिइनँ, किनकि यसो गरेमा हाम्रो सम्बन्ध बिग्रिन्छ र भविष्यमा मिलेर बस्न गाह्रो हुन्छ भन्‍ने मलाई डर थियो। उदाहरणका लागि, म जिआओझेन र लीन लीन सँग सहकार्यमा हुँदा, मैले जिआओझेन सधैँ आफ्नै सम्भावना र नियतिका बारेमा चिन्तित रहेर, कर्तव्यपालनमा आफूलाई त्यति समर्पण गर्न नसकेकी, जबकि लीन लीन भने आफ्नो प्रतिष्ठा र हैसियतमै तल्लीन रहेर, आफ्नो कर्तव्यपालनप्रति कुनै झुकाव नभएकी देखेकी थिएँ। मैले उनीहरूमा भएका यी समस्या देखेकी थिएँ, तर हामी हरेक दिन बिहानदेखि बेलुकासम्म साथमै बिताउँछौँ, अनि एक अर्कालाई भेटिरहन्छौँ भन्‍ने कुरा विचार गर्दा, तिनीहरूका समस्या औँल्याइदिँदा उनीहरूले म निर्दयी, अति कठोर, र उनीहरूका कठिनाइप्रति सहानुभूति नभएकी भन्‍ने सोच्दैनथे होला? अनि यसले उनीहरूलाई मप्रति पूर्वाग्रही बनाउँदैनथ्यो होला? उनीहरूसँग भविष्यमा मिलेर रहन गाह्रो होला भन्‍ने डरले, मैले उनीहरूका समस्याको प्रकृति र परिणामहरू औँल्याएकी थिइनँ। वास्तवमा हामीमा भएका समस्या अरूले औँल्याइदिनु सामान्य कुरा हो। सत्यता साँचो रूपले स्विकार्नेहरू यस्ता सुधारका कुराहरूलाई मनन गर्दै आत्मचिन्तन गर्छन्, आफ्ना समस्या पहिचान गर्छन्, र पछुतो मान्न अनि आफूलाई परिवर्तन गर्न सक्षम हुन्छन्—यो नै तिनीहरूका निम्ति साँचो सहयोग हुन्छ। तर म त कपटी स्वभावमा जिइरहेकी थिएँ, अनि मैले उनीहरूमा मण्डलीकै काममा असर गर्ने समस्याहरू देख्दा, मैले गरेको काम भनेको संक्षेपमा यसको उल्लेख गर्ने मात्र थियो। अन्त्यमा उनीहरू बर्खास्त भएपछि, मैले सहजै यो उनीहरूले नै सत्यता नपछ्याएको र प्राप्त गर्न नखोजेकाले यस्तो भएको हो भनी सोचेकी थिएँ, तर मेरा आफ्नै समस्या बारे भने कुनै चिन्तन गरेकी थिइनँ—म साँच्चै नै स्वार्थी र कपटी भएकी थिएँ!

पछि मैले आत्मचिन्तन गरिरहेँ। किन मैले आफ्ना सहकर्मीमा देखेका समस्याबारे नम्र भएर बोलेँ अनि सिधै उनीहरूका समस्याको खुलासा गर्न सकिनँ? मैले परमेश्‍वरका वचनको अर्को खण्ड पढेँ: “संसारसँग व्यवहार गर्ने दर्शनमा एउटा सिद्धान्त छ, ‘असल साथीको गल्तीमा चुप लाग्दा लामो र असल मित्रता कायम हुन्छ।’ यसको अर्थ यो असल मित्रता जोगाउनका लागि, व्यक्तिले आफ्‍नो मित्रमा भएका समस्याहरू स्पष्ट देखे पनि ऊ यसबारे मौन बस्नैपर्छ। तिनीहरू मान्छेलाई अनुहारमा नहिर्काउने वा उनीहरूको कमजोरीमाथी औँला नउठाउने सिद्धान्तहरू पालना गर्छन्। तिनीहरू एकअर्कालाई धोका दिन्छन्, र एकअर्काबाट कुरा लुकाउँछन्, र एकअर्काविरुद्ध षड्यन्त्र गर्छन्। अर्को व्यक्ति कस्तो हो भन्‍ने कुरा छर्लङ्गै थाहा भए पनि, तिनीहरू त्यो कुरा सिधै भन्दैनन्, बरु तिनीहरूको सम्बन्ध जोगाउन धूर्त विधिहरू अपनाउँछन्। किन व्यक्तिले यस्तो सम्‍बन्ध जोगाउन चाहन्छ? यसको अर्थ समाजमा र आफ्नो समूहमा शत्रु बनाउन नचाहनु हो, किनभने त्यसो गर्दा आफू खतरनाक परिस्थितिमा पर्न सकिन्छ। तैँले कुनै व्यक्तिमाथि औँला उठाएपछि वा उसलाई चोट पुर्‍याएपछि ऊ तेरो शत्रु बन्‍नेछ र उसले तँलाई हानि गर्नेछ भन्‍ने तँलाई थाहा हुन्छ, र तैँले आफूलाई यस्तो परिस्थितिमा राख्‍न चाहँदैनस्, र त्यसैले तैँले ‘अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू’ भन्‍नेजस्ता संसारसँग व्यवहार गर्ने दर्शनका सिद्धान्तहरू अपनाउँछस्। यो कुरालाई ध्यानमा राख्दा, यदि दुई व्यक्ति यस्तो सम्‍बन्धमा छन् भने, के तिनीहरूलाई साँचो मित्र भनेर भन्‍न सकिन्छ? (सकिँदैन।) तिनीहरू साँचो मित्र पनि होइनन्, एकअर्काका विश्‍वासपात्र हुनु त परको कुरा हो। त्यसो भए, यो वास्तवमा कस्तो सम्‍बन्ध हो? के यो आधारभूत सामाजिक सम्‍बन्ध होइन र? (हो।) त्यस्ता सामाजिक सम्‍बन्धहरूमा, मानिसहरू अन्तरङ्ग छलफल गर्न सक्दैनन्, न त गहिरो सम्बन्ध राख्न सक्छन्, न त आफूले चाहेको कुरा बोल्न नै सक्छन्। तिनीहरू आफ्नो हृदयको कुरा, आफूले अरू मानिसमा देखेका समस्याहरू, वा अरू मानिसलाई फाइदा पुग्‍ने शब्‍दहरू खुलस्त रूपमा भन्न सक्दैनन्। बरु, तिनीहरू अरूको निगाह राख्नका लागि राम्रा कुराहरू छानेर बोल्छन्। तिनीहरू सत्य कुरा बोल्ने वा सिद्धान्तहरू पालना गर्ने आँट गर्दैनन्, त्यसरी आफूप्रति अरूमा शत्रुता विकास हुन रोक्छन्। कुनै व्यक्तिलाई कोही पनि खतरा नहुँदा, के त्यो व्यक्ति तुलनात्मक रूपमा सहज र शान्तिमा जिउँदैन र? ‘अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू’ भन्‍ने भनाइ प्रवर्धन गर्नुपछाडि मानिसहरूको उद्देश्य यही हुँदैन र? (यही हुन्छ।) स्पष्टै छ, यो सावधानीको तत्व बोकेर बाँच्ने कुटिल र छली तरिका हो, जसको उद्देश्य आफ्‍नो सुरक्षा गर्नु हो। यसरी जिउँदा, मानिसहरूसँग कुनै पनि विश्‍वासपात्र हुँदैन, कुनै पनि घनिष्ठ मित्र हुँदैन जोसँग आफूलाई भन्न मन लागेको जे पनि भन्न सकियोस्। मानिसहरूबीच आपसी सावधानी, आपसी शोषण, अनि आपसी षड्यन्त्र मात्र हुन्छन्, जसमा हरेक व्यक्तिले उक्त सम्बन्धबाट आफूलाई चाहेको कुरा लिन्छ। के यो यस्तै हुँदैन र? ‘अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू’ भन्‍ने भनाइको मूल उद्देश्य भनेको अरूलाई रिस नउठाउनु र शत्रु नकमाउनु, अनि कसैलाई चोट नपुर्‍याएर आफ्‍नो रक्षा गर्नु हो। यो आफूलाई चोट लाग्‍न नदिनका लागि अपनाइने उपाय र विधि हो” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (८))। परमेश्‍वरका वचनले मलाई के स्पष्ट देखाइदिए भने मेरो अरूसँगको सहकार्य र अन्तरक्रिया “असल साथीको गल्तीमा चुप लाग्दा लामो र असल मित्रता कायम हुन्छ” “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू” जस्ता सांसारिक लेनदेनका शैतानी दर्शनले बाँधिएका थिए। मैले के ठानेकी थिएँ भने अरूसँग अन्तरक्रिया गर्दा मैले आफूलाई जोगाउन सिक्नुपर्छ; साथै अरूका समस्याहरू खुलासा गर्नु उनीहरूको चित्त दुखाउनु हो र यसले गर्दा उनीहरू सजिलै मप्रति पूर्वाग्रही होलान्, मेरा शत्रु बन्लान् अनि म अप्ठ्यारो स्थितिमा परूँला कि भन्‍ने पनि मलाई लागेको थियो। फलस्वरूप, मैले अरूका समस्याको खुलासा गर्ने आँट गरेकी थिइनँ। पछाडि फर्केर हेर्दा, मलाई महसुस भयो, म बाल्यकालदेखि नै सांसारिक लेनदेनका लागि यिनै दर्शनमा जिइरहेकी थिएँ, मैले अरूको चित्त दुख्ला भनेर उनीहरूमा देखिएका समस्या कहिल्यै प्रत्यक्ष रूपमा औँल्याउने काम गरिनँ। म मानिससँगको सम्बन्धलाई जोगाउँदै देखावटी रूपमा मिलनसार भएको स्वाङ्ग गर्थेँ। यसरी अरूसँग अन्तरक्रिया गर्दा, बाहिरबाट त कसैको पनि चित्त दुखेन, तर यसले अरूसँगको वास्तविक संवादमा भने बाधा पुऱ्यायो अनि हामीबीचमा एउटा स्थायी अवरोध पैदा गऱ्यो। परिणामस्वरूप, मेरो कोहीपनि साँचो विश्‍वासपात्र भएन। मण्डलीमा मैले यिनै दर्शनमा जिउने काम जारी राखेकी थिएँ। जिआओझेन र लीन लीनसँग सहकार्य गर्दा, मैले उनीहरू भ्रष्ट स्वभावमा जिइरहेका र कर्तव्यपालनमा भारवहनताको अभाव भएका देखेकी थिएँ। मलाई उनीहरूको समस्या औँल्याइदिँदा चित्त दुख्ला र मलाई सहानुभूतिहीन बनाउला भन्‍ने चिन्ता थियो, त्यसैले म आफ्नो मूल बुझाइबारे मौन बसेँ, उनीहरूलाई आफ्नै भ्रष्ट स्वभावमा जिउन दिएर उनीहरूको कर्तव्यपालन ढिला गराएँ, अन्तत: उनीहरूको बर्खासी भयो। म सांसारिक लेनदेनका “असल साथीको गल्तीमा चुप लाग्दा लामो र असल मित्रता कायम हुन्छ” अनि “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू” जस्ता दर्शनलाई सकारात्मक ठान्थेँ, र यसो गरेमा, म आफूलाई अरूसँगको दुश्मनीबाट बचाउन सक्छु, र यो एक चलाक चाल हो भन्‍ने सोच्थेँ। अहिले आएर मात्र मैले बुझेँ यी सांसारिक लेनदेनका दर्शनअनुसार जिउँदा, मैले कसैको पनि चित्त नदुखाएको जस्तो देखिएपनि र सहकर्मीहरूसँगको सम्बन्ध राम्रो भएपनि, म अत्यन्त स्वार्थी र कपटी भएकी थिएँ, अनि मेरो अरूसँगको सहकार्य र अन्तरक्रिया धेरै चिसो रहेको थियो अनि यसले उनीहरूको जीवन प्रवेशमा कुनैपनि फाइदा त पुऱ्याएन नै, झन् बरू मण्डलीका काममा हानि चैँ पुऱ्यायो। यस्ता सांसारिक लेनदेनका दर्शनअनुसार जिउँदा अरूका साथै म आफैँलाई हानि पुऱ्याउने मात्र होइन, मण्डलीको कामलाई त झनै बिगार्छ भन्‍ने देखेपछि यो लिन हुने सही मार्ग रहेनछ भन्‍ने मैले महसुस गरेँ।

पछि पनि मैले चिन्तन जारी राखेँ र मलाई के थाहा भयो भने मानिस रिझाउने व्यक्ति बन्ने प्रयत्न गर्दा मभित्र अर्को गलत दृष्टिकोण पनि रहेछ। म सोच्थेँ, केही सहकर्मीहरूको बर्खासी उनीहरूले सत्यता नपछ्याउनुको कारणले भएको हो र यसको मसँग कुनै सरोकार थिएन, त्यसैले उनीहरू बर्खासीमा पर्दा मैले आत्म-दोष महसुस गरिनँ। पछि मैले परमेश्‍वरका वचनको एउटा खण्ड पढेँ: “सहकार्य भनेको के हो? तिमीहरूले एक-अर्कासँग कामकुराबारे छलफल गर्न, र आफ्ना विचार र रायहरू व्यक्त गर्न सक्नुपर्छ; तिमीहरूले एक-अर्काको परिपूरक बनेर रेखदेख गर्नुपर्छ, र एक-अर्काबाट खोजी गर्नुपर्छ, एक-अर्काको बारेमा सोधपुछ गर्नुपर्छ, र एक-अर्कालाई सतर्क गराउनु पर्छ। सद्भावपूर्ण सहकार्य गर्नु भनेको त्यही हो। उदाहरणको लागि, मानौँ तैँले कुनै कुरा आफ्नै इच्छा अनुसार सम्हालिस्, र कसैले यसो भन्यो, ‘तपाईँले गलत गर्नुभयो, तपाईँ पूर्ण रूपमा सिद्धान्तविपरीत जानुभयो। तपाईँले किन सत्यताको खोजी नगरी यसलाई आफूले चाहे अनुसार सम्‍हाल्‍नुभयो?’ यसको जवाफमा, तैँले यसो भन्छस्, ‘ठीक भन्‍नुभयो—तपाईँले मलाई सचेत गराउनुभएकोमा म खुशी छु! यदि तपाईँले त्यसो नगर्नुभएको भए, यसले विपत्ति ल्याउनेथियो!’ एक-अर्कालाई सतर्क गराउनु भनेको त्यही हो। त्यसोभए, एक-अर्काको रेखदेख गर्नु भनेको के हो? हरेक व्यक्तिमा भ्रष्ट स्वभाव हुन्छ, र उसले आफ्नो कर्तव्य पूरा गर्दा झारा टार्न सक्छ, र परमेश्‍वरको घरका हितहरू कायम राख्नुको सट्टा आफ्नै हैसियत र अभिमानको रक्षा मात्रै गर्न सक्छ। हरेक व्यक्तिमा यस्ता स्थितिहरू हुन्छन्। यदि तैँले कसैसँग समस्या छ भन्‍ने थाहा पाइस् भने, तैँले ऊसँग सङ्गति गर्ने पहल गर्नुपर्छ, उसलाई सिद्धान्तहरू अनुसार आफ्नो कर्तव्य पूरा गर्न सम्झाउनुपर्छ, साथै यसलाई आफ्‍नो लागि चेतावनीको उभ्याउनुपर्छ। त्यो पारस्परिक रेखदेख हो। पारस्परिक निगरानीले के काम गर्छ? यसको उद्देश्य परमेश्‍वरको घरका हितहरूको रक्षा गर्नु हो, र मानिसहरूलाई गलत मार्गमा जानबाट रोक्नु पनि हो” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग एक))। परमेश्‍वरका वचनले मलाई के बुझाए भने, मण्डलीले एकअर्काका खुबीद्वारा आपसका कमजोरीको पूर्ति गरून् र एक अर्कालाई सम्झाउन् अनि निरीक्षण गरून् भनेर धेरै मानिसहरूबीच सहकार्य गर्ने प्रबन्ध मिलाउँछ। विशेषत: कामलाई असर पुऱ्याउने गरी कोही व्यक्ति गलत स्थितिमा जिइरहेको देखेमा, मण्डलीको काममा हानि पुऱ्याउने गरी गलत बाटोमा नहिँडोस् भनेर हामीले उसलाई सम्झाउनुपर्छ, मद्दत गर्नुपर्छ वा उसलाई काँटछाँट नै पनि गर्नुपर्छ। यसो गर्नु भनेको मण्डली हितको संरक्षणका गर्नु हो साथै यो हाम्रो जिम्मेवारी पनि हो। जतिखेर म केही सिस्टरहरूसँग सहकार्यमा थिएँ अनि उनीहरू भ्रष्ट स्वभावमा जिइरहेकाले काममा असर पुगेको छ भन्‍ने देखेकी थिएँ, त्यतिखेर मैले उनीहरूलाई सङ्गतिमार्फत् सहयोग गर्न कदम चाल्नुपर्थ्यो, आवश्यक परे, उनीहरूको खुलासा गर्नुका साथै उनीहरूलाई काँटछाँट गर्नुपर्थ्यो। उनीहरू सत्यता स्विकार्ने मानिस भए, यो सङ्गति र खुलासामार्फत् आफ्ना समस्या पहिचान गर्ने, आफूलाई समयमा नै बदल्ने अनि आफ्नो जीवनको कुनै पनि हानिबाट जोगिने थिए। आफ्नो स्थितिमा परिवर्तन ल्याइसकेपछि उनीहरू आफ्ना कर्तव्य पनि राम्ररी पूरा गर्नसक्ने थिए। उनीहरूले सत्यता स्वीकार नगरे, मेरो अन्तरात्मा त शुद्ध हुने थियो किनकि मैले सङ्गतिमार्फत् उनीहरूलाई सहयोग गरेर आफ्नो जिम्मेवारी पूरा गरिसकेकी हुने थिएँ। पछि, मैले थाहा पाएँ, बर्खास्त भइसकेपछि जिआओझेन र लीन लीनले चिन्तन गरेर आफ्ना समस्या पहिचान गरेका र त्यसपछि आफ्ना कर्तव्यपालन पुन: सुरू गरेका थिए। यसले के देखायो भने उनीहरू सत्यता स्वीकार नगर्ने मानिस थिएनन्, खालि केही समयका लागि भ्रष्ट स्थितिमा जिइरहेका र गलत मार्गमा हिँडिरहेका थिए। बरू म भने केवल उभिएर उनीहरूलाई भ्रष्ट स्वभावले बेरेको हेरिरहेकी थिएँ, उनीहरूलाई कुनै सङ्गति र सहयोग नगरी मण्डलीको कामलाई प्रभावित तुल्याउँदै थिएँ। म वास्तवमै गैरजिम्मेवार भएकी थिएँ!

म सोच्ने गर्थेँ, म अरूसँग राम्ररी मिल्न सक्छु र मैले मानिसलाई दबाउने अथवा सताउने प्रस्ट त्यस्तो केही गरेकी छैन, त्यसैले मेरो मानवीयता तुलनात्मक रूपमा राम्रो छ भन्‍ने विश्‍वास गरेकी थिएँ। तर आफैँलाई परमेश्‍वरका वचनसँग तुलना गरिसकेपछि मैले आफ्नैबारे केही समझ प्राप्त गर्न सुरू गरेँ। मैले परमेश्‍वरका थप वचन पढेँ: “असल मानवत्व हुनको लागि एउटा मापदण्ड हुनुपर्छ। यसमा संयमको बाटो अपनाउने, सिद्धान्तहरू नपछ्याउने, कसैलाई चोट नपुऱ्याउन कोसिस गर्ने, जहाँ जाँदा पनि चापलुसी गर्ने, आफूले भेट्ने सबै जनासँग नरम र चिप्लो कुरा गर्ने, र सबैलाई आफ्नो बारेमा राम्रो कुरा गर्न लगाउने कुरा समावेश हुँदैन। यो मापदण्ड होइन। त्यसो भए, मापदण्ड के हो त? त्यो, परमेश्‍वर र सत्यताप्रति समर्पित हुन सक्‍नु हो। त्यो, आफ्नो कर्तव्य अनि हरप्रकारका मानिस, घटना र परिस्थितिलाई सिद्धान्तहरू र जिम्मेवारीबोधको साथ लिनु हो। त्यो सबैले स्पष्ट देख्‍ने कुरा हो; सबै नै त्यो कुराबारे हृदयमा स्पष्ट हुन्छन्। त्यसबाहेक, परमेश्‍वरले मानिसहरूको हृदयभित्र सूक्ष्म जाँच गर्नुहुन्छ र तिनीहरू प्रत्येकको हर अवस्थाबारे जान्नुहुन्छ; तिनीहरू जोसुकै होऊन्, कसैले पनि परमेश्‍वरलाई मूर्ख बनाउन सक्दैन। कतिपय मानिसहरू आफूसँग असल मानवत्व छ, आफू कहिल्यै अरूको बारेमा नराम्रो बोल्दिनँ, र अरूका हितहरूमा कहिल्यै हानि गर्दिनँ भनेर सधैँभरि घमन्ड गर्छन्, र आफूले अरू मानिसहरूका सम्पत्तिहरूको कहिल्यै लालच नगरेको दाबी गर्छन्। अनि हितहरूको विषयमा विवाद हुँदा पनि, तिनीहरू अरूको फाइदा उठाउनुभन्दा घाटा सहन रुचाउँछन्, र अरू सबैले तिनीहरूलाई असल मानिस ठान्छन्। तैपनि, परमेश्‍वरको घरमा आफ्ना कर्तव्यहरू निर्वाह गर्दा, तिनीहरू चलाक र चिप्ला कुरा गर्ने गर्छन्, र सधैँ आफ्नै लागि योजना बनाउँछन्। तिनीहरूले कहिल्यै पनि परमेश्‍वरको घरको हितबारे सोच्दैनन्, तिनीहरू परमेश्‍वरले जरुरी ठान्नुभएको कुरालाई कहिल्यै जरुरी ठान्दैनन्, र परमेश्‍वरले सोच्नु भएजस्तो प्रकारले कहिल्यै सोच्दैनन्, र तिनीहरू आफ्ना कर्तव्यहरू निर्वाह गर्न आफ्ना रुचिहरूलाई कहिल्यै पन्साउन सक्दैनन्। तिनीहरू आफ्ना रुचिहरू कहिल्यै त्याग्दैनन्। दुष्ट मानिसहरूले दुष्ट्याइँ गरिरहेको देख्दा पनि, तिनीहरूले ती दुष्टहरूको पर्दाफास गर्दैनन्; तिनीहरूसित कुनै पनि प्रकारका सिद्धान्तहरू हुँदैनन्। यो कस्तो प्रकारको मानवत्व हो? यो राम्रो मानवत्व होइन” (वचन, खण्ड ३। आखिरी दिनहरूका ख्रीष्टका वार्तालापहरू। हृदय परमेश्‍वरलाई दिएर, व्यक्तिले सत्यता प्राप्त गर्न सक्छ)। परमेश्‍वरका वचनमार्फत् मैले बुझेँ, असल मानवीयता भएको व्यक्तिमा परमेश्‍वरका निम्ति निष्कपट हृदय हुन्छ, उ ब्रदर-सिस्टरहरूप्रति मायालु हुन्छ, अरूसँग सिद्धान्तअनुरूप सहकार्य गर्छ, अडान लिन्छ अनि कसैले मण्डलीको काममा अवरोध पुऱ्याउने वा प्रभावित गर्ने काम गरेमा त्यसको खुलासा गर्न र परमेश्‍वरका घरको हित संरक्षण गर्न डटेर लाग्छ। यद्यपि मानिससँगको सम्बन्ध जोगाउनका लागि, मैले अरूहरू भ्रष्ट स्वभावमा जिइरहेका र गलत मार्गमा हिँडिरहेका देखे पनि, सहयोग गर्न उनीहरूसँग सङ्गति गरिनँ, जसले काममा केही हानि पुऱ्यायो। अब आएर मात्र मैले मेरो मानवीयता साँच्चै राम्रो रहेनछ भन्‍ने थाहा पाएँ, अनि मैले अगुवाले गरेको मेरो मूल्याङ्कनलाई सही रूपमा स्वीकार गरेँ।

पछि मैले परमेश्‍वरका वचनको एउटा खण्ड पढेँ, जसले मानिस रिझाउने प्रवृत्ति समाधान गर्ने अभ्यासको मार्ग प्रदान गऱ्यो। परमेश्‍वर भन्‍नुहुन्छ: “यदि तँसँग मान्छे खुसी पारिहिँड्ने व्यक्तिका का अभिप्राय र दृष्टिकोण छन् भने, सबै मामलामा तैँले सत्यता अभ्यास गर्नेछैनस् वा सिद्धान्त पालना गर्नेछैनस्, अनि तँ सधैँ असफल हुनेछस् र लड्नेछस्। यदि तँ ब्युँझिँदैनस् र कहिल्यै सत्यताको खोजी गर्दैनस् भने, तँ अविश्‍वासी होस्, र तैँले सत्यता र जीवन कहिल्यै पाउनेछैनस्। त्यसोभए तैँले के गर्नुपर्छ त? त्यस्ता कुराहरू सामना गर्दा, तैँले परमेश्‍वरलाई प्रार्थना गर्नुपर्छ र उहाँलाई पुकार्नुपर्छ, उहाँको मुक्तिका लागि बिन्ती गर्नुपर्छ र तँलाई अझ बढी आस्था र सामर्थ्य दिनुहोस् र तँलाई सिद्धान्तहरू पालन गर्न, आफूले गर्नुपर्ने कार्य गर्न, सिद्धान्तहरूअनुसार कामकुरा सम्हाल्न, आफू खडा हुनुपर्ने स्थानमा दृढ भएर खडा हुन, परमेश्‍वरको घरका हितहरूको सुरक्षा गर्न, र परमेश्‍वरको घरका काममा कुनै हानि आउन नदिन सक्षम तुल्याइदिनुहोस् भनी अनुरोध गर्नुपर्छ। यदि तैँले आफ्‍नो स्वार्थ, घमन्ड, र मान्छे खुसी पारिहिँड्ने व्यक्तिको दृष्टिकोणविरुद्ध विद्रोह गर्न सकिस् भने, र यदि तैँले आफूले गर्नुपर्ने काम इमानदार र एकाग्र हृदयले गरिस् भने, तैँले शैतानलाई पराजित गरेको हुनेछस्, अनि सत्यताको यो पक्ष हासिल गरेको हुनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचन पढेपछि मैले बुझेँ, जब-जब ममा मानिस रिझाउने मन वा अभिप्राय हुन्छ, तब-तब मैले परमेश्‍वरलाई अझ प्रार्थना गर्नुपर्छ, मलाई आफैँ विरुद्ध विद्रोह गर्ने शक्ति दिनुहोस् भन्दै अनुरोध गर्नुपर्छ। अरूसँगको सम्बन्धलाई जोगाउनुको सट्टा, मैले सत्यता अभ्यास गर्नुपर्छ, सिद्धान्तअनुरूप चल्नुपर्छ, र मण्डलीको काम समाल्ने व्यक्ति बन्नुपर्छ। यसरी म यस पक्षको सत्यता वास्तविकताभित्र बिस्तारै प्रवेश गर्न सक्छु।

पछि मलाई अर्को मण्डलीको काम निरीक्षण गर्ने जिम्मेवारी दिइयो। म आएको केही दिनपछि, मैले मसँग सहकार्य गर्ने ब्रदर-सिस्टरहरू विभिन्न दैनिक कामकाजमा व्यस्त भएका देखेँ, कहिलेकाहीँ उनीहरू यति व्यस्त हुन्थे कि सङ्गति नै गर्दैनथे। उनीहरूको मण्डली जीवन सामान्य थिएन। मैले मनमनै विचार गरेँ, “अगुवा र कामदार हुँदाको पहिलो जिम्मेवारी भनेको असल मण्डली जीवन सुनिश्चित गर्नु, परमेश्‍वरका वचन खान, पिउन, बुझ्न र सत्यता वास्तविकतामा प्रवेश गर्न ब्रदर-सिस्टरहरूलाई अगुवाइ गर्नु हो। तर सबैजना दैनिक कामकाजमै व्यस्त हुने र आफ्नै जीवन प्रवेशमा केन्द्रित नहुने हो भने, कसरी उनीहरूले ब्रदर-सिस्टरहरूलाई असल मण्डली जीवन जिउन अगुवाइ गर्न सक्छन् त?” मैले साँच्चै यो समस्या सबैलाई देखाउन चाहेकी थिएँ, तर म हच्केँ, “म भर्खर यहाँ आएकी छु, मैले अहिल्यै समस्या औँल्याइदिँदा म कति लगनशील भएर सत्यता पछ्याउँछु भनेर देखाउन लागेको जस्तो होला। त्यसमाथि, हरेकदिन समाल्नुपर्ने कामको चटारो छ, जुन वास्तविक समस्या हो। मैले अहिले यो कुरा अगाडि सारेँ भने तिनीहरूले मलाई अविवेकी खालि कमजोरी मात्र देखाउने भन्लान् कि, अनि मेरो छवि नराम्रो हुने हो कि? यसले त भविष्यमा हाम्रो सहकार्य र छलफलमा अफ्ठ्यारो पार्छ!” यो तवरबाट सोचेपछि त मैले मुखै खोल्न सकिनँ, तर केही नबोल्दा पनि आफैँलाई दोषी महसुस भयो। हामी हरेक दिन व्यस्त रहेपनि उचित योजनामार्फत्, हामीले भेलाका लागि केही समय छुट्ट्याउन सक्थ्यौँ। त्यसमाथि, अगुवा र कामदारका रूपमा हामीले मण्डली जीवन जिउन ध्यान नदिने र सत्यताप्राप्तिका लागि प्रयत्न नगर्ने हो भने, सजिलै पथभ्रष्ट भइन्छ। मैले पहिलेदेखि गर्दै आए जस्तो, आफूले पत्ता लगाएका समस्या औँल्याउन छोडेर मैले अरूसँगको सम्बन्ध जोगाइराख्नु हुँदैनथ्यो। त्यसले अरूलाई र मलाई नै पनि हानि पुऱ्याउँथ्यो, अनि मण्डलीको काममा ढिलाइ हुन्थ्यो। त्यसपछि मैले परमेश्‍वरका वचन सम्झेँ: “यदि तैँले आफ्‍नो स्वार्थ, घमन्ड, र मान्छे खुसी पारिहिँड्ने व्यक्तिको दृष्टिकोणविरुद्ध विद्रोह गर्न सकिस् भने, र यदि तैँले आफूले गर्नुपर्ने काम इमानदार र एकाग्र हृदयले गरिस् भने, तैँले शैतानलाई पराजित गरेको हुनेछस्, अनि सत्यताको यो पक्ष हासिल गरेको हुनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। यस्तो सोच्दै, मैले सबैका अगाडि आफूले देखेका समस्या औँल्याइदिएँ अनि मण्डली जीवन जिउन ध्यान नदिनुका परिणाममाथि सङ्गति गरेँ। धेरै जना सहकर्मीहरूले पनि हालै आफूहरूले मण्डली जीवन जिउन ध्यान नदिएको कुरा उल्लेख गरे। उनीहरू हरेक दिन व्यस्त भएपनि, भित्रबाटै रित्तो महसुस गर्थे अनि आफ्नो काममा भएका समस्या वा आफ्नै स्थिति समेत पनि देख्दैनथे। उनीहरू यसलाई परिवर्तन गर्न राजी थिए। त्यसपछि, हामीले आफ्नो समय उचित तवरले मिलायौँ, सङ्गतिका लागि बारम्बार भेटिरह्यौँ, परमेश्‍वरका वचनको प्रकाशमा आफ्नो स्थितिमाथि चिन्तन गऱ्यौँ, अनि तत्कालै सङ्गति गरेर हाम्रो काममा भएका समस्या र विचलनको निचोड निकाल्यौँ। यो अभ्यासमार्फत् सबैजनाले केही लाभ हासिल गरे। हामीले केवल आफ्नै भ्रष्ट स्वभाव र कामकुराप्रति आफ्नै भ्रमपूर्ण दृष्टिकोणको सुझबुझ मात्र पाएनौँ, हाम्रो काममा रहेका समस्या र विचलनहरूलाई पनि अझ प्रस्ट रूपमा देख्न सक्यौँ।

यो अनुभवबाट पार भैसकेपछि मैले असल मानवीयताको अर्थबारे केही समझ प्राप्त गरेकी छु। खालि झगडा, विवाद, दमन नगर्नु वा अरूलाई नसताउनु मात्र असल मानवीयता होइन। साँचो असल मानवीयताभित्र आफूले अरूमा देखेका समस्या औँल्याउन र ती समस्यामाथि सङ्गति गर्न सक्नु, मानिसलाई उनीहरूको कर्तव्यपालन तथा जीवन प्रवेशमा सघाउनु, आफूले देखेका सत्यताअनुरूप नभएका कुराहरूको प्रतिवाद गर्नु, ती कुराहरू औँल्याउँदा सिद्धान्त कायम राख्नु र मण्डलीका कामको संरक्षण गर्नु जस्ता कुराहरू पर्दछन्। त्यसै बीच, मैले मानिस रिझाउने व्यक्ति बन्दाको प्रकृति तथा परिणाम अझ राम्ररी देख्न सकेँ, अनि सचेत भएर आफैँविरुद्ध विद्रोह गर्न र परमेश्‍वरका वचन अनुरूप आचरण गर्न सक्षम भएकी छु। परमेश्‍वरकै मुक्तिका कारण मैले यो सानो परिवर्तन र बुझाइ प्राप्त गरेकी हुँ। परमेश्‍वरलाई धन्यवाद!


२२. मैले आफ्ना आमाबाबुको दयाप्रति कस्तो व्यवहार गर्नुपर्छ भन्ने जानेको छु।

म तीन वर्षको हुँदा मेरा आमाबुबाले आफ्ना भावनात्मक बेमेलका कारण सम्बन्ध विच्छेद गरे, अनि चार वर्षको हुँदा मेरी सौतेनी आमा आइन्। मेरा धूमिल सम्झनाहरूको अस्पष्टतामा, म छिमेकका केही वृद्ध महिलाहरूले मलाई बेलाबेलामा भनेका कुरा सम्झन्छु, “कठै बाबु, तिमीले पछि दुःख पाउनेछौ, सौतेनी आमाहरूले आफ्ना छोराछोरीलाई वास्तै गर्दैनन्! आफ्नी सौतेनी आमालाई रिस नउठाऊ है बाबु, तिमी आज्ञाकारी र मिहिनेती बन्नुपर्छ, ताकि तिमीलाई कुटिन नपरी खाना मिलोस्।” त्यतिबेला, उनीहरूले भनेका कुरा मैले आधा मात्र बुझेँ र मलाई केही डर पनि लाग्यो, त्यसैले मैले कहिल्यै पनि सौतेनी आमालाई रिस उठाउने आँट गरिनँ। तर अचम्म, मेरी सौतेनी आमाले मलाई उनको आफ्नै छोरा जस्तै व्यवहार गरिन्। पछि, मेरो भाइको जन्म भयो, र मेरी सौतेनी आमाले मलाई त्यसरी नै माया र हेरचाह गरिरहिन्। वास्तवमा, उनी मेरी जन्म दिने आमाभन्दा बढी मायालु थिइन्। मेरी सौतेनी आमाले मेरो भाइ र मलाई प्रायः भन्ने गर्थिन्, “तिमीहरूका बुबा र म पैसा कमाउन कठोर परिश्रम र दुःख गर्छौँ, अनि हामीले गर्ने सबै कुरा तिमीहरू दुवैका निम्ति नयाँ घरहरू बनाउन र तिमीहरूले विवाह गर्ने बेलाको तयारीका निम्ति हो। तिमीहरू हुर्केर आफ्नै परिवार सुरु गरेपछि, तिमीहरूले हामीलाई सन्तानको माया दिनुपर्छ। हामीले जतिसुकै कठिनाइ सहनु परेपनि त्यो सबै उपयोगी नै हुनेछ!” प्रत्येक पटक, म गम्भीरतापूर्वक प्रतिज्ञा गर्थेँ, “आमा, म ठूलो भएपछि, निश्चितै तपाईंहरू दुवैको हेरविचार गर्नेछु।” मेरी सौतेनी आमा यस्तो कुरा सुन्दा सधैँ राहतयुक्त मुस्कान देखाउँदै मुन्टो हल्लाइरहन्थिन्। मलाई पालन-पोषण गर्न मेरी सौतेनी आमाले ठूलो कष्ट झेलिन् साथै मेरो विवाह अनि आफ्नै परिवार र पेसा सुरु गर्न उनले सहयोग गरिन्। मैले सधैँ मेरी हजुरआमाले भनेको कुरा सम्झेँ: “एउटा बच्चा जन्माउनु उसलाई पालन-पोषण गर्नु जतिको महत्त्वपूर्ण हुँदैन,” र “तिमी मानिसहरूलाई जे दिन्छौ त्यही पाउँछौ, भनाइ छ नि, आधा पाउण्डका निम्ति चार औंस।” मैले यो मानवीय आचरणको सिद्धान्त हो भन्ने सोचेँ, र यदि कुनै व्यक्तिमा विवेकको कमी छ र ऊ कृतघ्न छ भने, सो व्यक्ति मानव भनिन योग्य हुँदैन।

सन् १९९४ मा हाम्रो सम्पूर्ण परिवारले प्रभु येशूमा विश्वास गर्न थाल्यो। मेरी पत्नी र म प्रायः मण्डलीको रेखदेख गर्न जान्थ्यौँ, हाम्रो दुई वर्षको बच्चा र खेतको कामका लागि हाम्रो समय र देखभाल आवश्यक हुँदापनि, हामी कहिलेकाहीँ एक-दुई दिन सम्मै फर्कंदैनथ्यौँ। मेरी आमा घरका ती कामकाज गर्न अघि सर्थिन्, ताकि हामीले प्रभुको सेवा राम्ररी गर्न सकौँ। सन् २००२ मा, हाम्रो सम्पूर्ण परिवारले आखिरी दिनहरूका सर्वशक्तिमान् परमेश्‍वरको कामलाई स्वीकार गऱ्यो। मेरा आमाबुबाले मेरो कर्तव्यपालनमा पूर्ण रूपमा सहयोग गरे। म आफ्नो ठाउँमा प्रभुमाथिको मेरो विश्वासका कारण सुपरिचित भएकोले, मैले कामको यो चरणलाई स्वीकार गरेपछि, त्यस् ठाउँमा मैले गरेको सुसमाचारको कामले प्रहरीको ध्यान तान्यो। प्रहरीद्वारा गिरफ्तार हुनबाट बच्न मैले घर छोडेँ र अन्यत्रै आफ्ना कर्तव्य निर्वाह गर्दै धेरै वर्ष बिताएँ। बिदाका त्यस अवधिमा, अरूहरूको आफ्ना परिवारहरूसँगको पुनर्मिलनको दृश्यले मलाई आफ्नै परिवारका बारेमा निकै चिन्तित बनाउँथ्यो र मलाई मेरा आमाबुबाको धेरै याद आउँथ्यो। विशेष गरी खेतीपाती गर्ने व्यस्त समयमा, म मेरी आमाको ढाड दुःख्ने र खुट्टाको समस्या र बाथको रोग, र विशेष गरी वर्षा ऋतुमा उनको पीडा झन् बढ्ने कुरा सम्झन्थेँ, म प्रायः उनीहरूलाई घरमा खेतको गाह्रो काम गर्नबाट रोक्ने कोसिस गर्थेँ। तर अहिले मेरी पत्नी र म दुवै बाहिर रहेर आफ्नो कर्तव्यपालन गरिरहेका थियौँ, र मेरा आमाबुबाले हाम्राे बच्चाको हेरचाह गर्ने मात्र होइन खेतको काम पनि गरिरहेका थिए। उनीहरूले यति कठोर परिश्रम गरिरहेका थिए, र उनीहरूले कुनै परिश्रम गर्न नपरोस् भनी मैले जोखिम उठाउँदै घर फर्केर खेतको काममा सहायता गर्नुपर्ला भनी सोचेँ। तर यदि म फर्केर गएँ भने, सम्भवतः म प्रहरीद्वारा गिरफ्तार हुनेथिएँ, र म मेरा आमाबुबालाई धेरै सहायता गर्न सक्नेथिइनँ। यसबाहेक, म मेरा कर्तव्यहरूमा व्यस्त थिएँ र घर फर्कनका लागि मेरो मण्डलीका काम त्याग्न सक्दिनँथेँ। बाटोमा हिँड्दै गर्दा, किसानहरूले खेतमा गहुँ भित्र्याएको देख्दा, म आफ्नी आमाले खेतमा टाउको उठाउँदै निधारको पसीना पुछेको हेरिरहे जस्तो मलाई लाग्यो। मेरो अनुहारबाट आँसुका धारा बग्न थाले, र मैले गुनासो गर्नबाहेक अरू केही गर्न सकिनँ, “यदि परमेश्‍वरमाथिको मेरो विश्वास र सुसमाचारको कामले मलाई पक्राउ पर्ने जोखिममा नपारेको भए, म त्यो व्यस्त समयमा मेरा आमाबुबालाई सहायता गर्न घर फर्किसकेको हुन्थेँ!” मैले जति धेरै त्यस विषयमा सोचेँ, त्यत्ति नै बढी मेरा आमाबुबाप्रति ऋणी भएको महसुस गरेँ। त्यो साँझ, मेरो मनमा मेरा आमाबुबाले काँप्दै खेतमा परिश्रम गरिरहेको चित्र आयो, अनि मैले लुकेर आँसु नबगाइ रहनै सकिनँ। यसैले म प्रायः मेरा आमाबुबालाई परमेश्‍वरका हातमा सुम्पँदै उहाँलाई प्रार्थना गर्थेँ।

डिसेम्बर २०२१ मा सुसमाचार प्रचार गरिरहेको बेला म प्रहरीद्वारा गिरफ्तार भएँ। पुछताछको समयमा मलाई यातना दिन प्रहरीले क्रूर तरिका अपनायो, अनि आघातले म केही सोच्नै नसक्ने भएको बेला प्रहरी प्रमुखले मलाई उनको फोनमा एउटा भिडियो हेर्न लगाए। मैले मेरी नब्बे वर्षीया हजुरआमाले खोपिल्टा परेका आँखा र शून्य नजरले हेरिरहेकी देखेँ, र उनी कुनै पनि क्षण मर्न सक्छिन् जस्तो देखिन्थ्यो मैले मेरी आमालाई पनि देखेँ, उनको फुलेका कपाल र उनको अनुहारमा आँसुका धर्साहरू थिए। उनका ओठहरू केही कुरामा बहस गरिरहे झैँ गरी काँपिरहेका थिए, र उनलाई ठुलो मानसिक आघात परे जस्तो देखिन्थ्यो। मैले फुटेज हेर्दै गर्दा मेरो अनुहारमा आँसुका धारा बगे। राष्ट्रिय सुरक्षा दलका प्रमुखले त्यस क्षणको फाइदा उठाउँदै भने, “हामीले तिम्रो गाउँका मानिसहरूसित पनि जाँचबुझ गऱ्यौँ, र सबै जनाले तिम्रो बारेमा राम्रो कुरा गर्छन्। तिमी एक कर्तव्यपरायण छोरा हौ। तिम्री हजुरआमा सय वर्ष पुग्न लागेकी छिन्, र तिम्रा आमाबुबा दुवै सत्तरी हाराहारीका भइसकेका छन्। उनीहरू सबैले परिवारको पुनर्मिलनका निम्ति तिमी फर्केर आउने बाटो हेरिरहेका छन्! तिम्री हजुरआमा बित्नै लागेकी छिन्। के तिमी उनलाई एक पटक अन्तिमचोटि हेर्न चाहँदैनौ र? भनाइ छ नि, ‘जीवनमा सन्तानको माया नै पहिलो कुरा हो।’ के तिम्रा आमाबुबाले उनीहरू तिम्रै भरमा परेर जीवनका अन्तिम वर्षहरूको आनन्द लिन सकून् भनेर तिमीलाई पालन-पोषण गरेका होइनन् र? के तिमी उनीहरूले आफ्नो बुढेसकाल यसरी एक्लै बिताएको सहन सक्छौ? उनीहरू दुवै वृद्ध छन्। तिमी उनीहरूलाई अन्तिम पटक कहिले देख्न पाउला तिमीलाई थाहा छैन। यदि तिम्रो आस्थाका निम्ति तिमीले आठदेखि दश वर्षको सजाय पायौ भने, तिमी उनीहरूलाई सायद फेरि कहिल्यै नदेखौला, र त्यसका निम्ति जीवनभर तिमीलाई पछुतो हुनेछ। तिमीलाई थाहा भएको कुरा हामीलाई बतायौ भने परिवार भेट्न म तिमीलाई सीधै घर पठाइदिन्छु। यसमाथि विचार गर!” यो कुरा सुनेर, मेरो मनमा मेरी हजुरआमा र आमाले मलाई हेरचाह र माया गरेका सम्झनाहरूको बाढी नै आयो, अनि म नरोई बस्नै सकिनँ। मेरी आमाले म ठूलो भएपछि उनीहरूको हेरचाह गर्नेछु भन्ने आशा गर्थिन्, र अहिले उनीहरू दुवैको यति वृद्धावस्था र स्वास्थ्य कमजोर भएको थियो, अनि यस्तो समयमा उनीहरूलाई मेरो धेरै खाँचो थियो, म एउटा छोराको रूपमा आफ्ना जिम्मेवारीहरू पूरा गर्न त्यहाँ थिइनँ। बरु, आफ्नो गिरफ्तारीका कारण मैले उनीहरूलाई डरमा जिउने बनाएँ। यदि मलाई आठदेखि दश वर्षको कैद भयो भने म सायद उनीहरूलाई कहिल्यै देख्न पाउँदिन। यसबारे म जति बढी सोच्थेँ त्यत्ति नै बढी नकारात्मक बन्थेँ, र मनमा गुनासा राख्दै सोच्थेँ, “यदि म यहाँ सुसमाचार प्रचार गर्न नआएको भए र गिरफ्तार नभएको भए के म उनीहरूको हेरचाह गर्न सक्दिनथेँ र? अब म के गरूँ? म जेल जाने तयारी गरूँ कि, वा आफ्ना आमाबुबाको दयाको ऋण चुकाउन शैतान र दुष्टात्माहरूसँग सम्झौता गरूँ? मैले मेरा ब्रदर-सिस्टरहरू, वा परमेश्‍वरका घरको हितलाई धोका दिएँ भने, म एक घृणित यहूदा हुनेछु, र मेरो अन्तरात्माले कहिल्यै शान्ति पाउनेछैन, साथै म परमेश्‍वरद्वारा श्रापित भएर नरकमा पुग्नेछु!” मेरो हृदयमा कोलाहल मच्चियो, र मेरो टाउको फुट्ला झैँ भयो अनि म टुट्ने अवस्थामा पुगेँ। मैले प्रार्थनामा परमेश्‍वरलाई पुकारेँ, “हे परमेश्‍वर, मलाई मुक्ति दिनुहोस्! म के गरूँ?” तत्क्षण परमेश्‍वरका वचनको एउटा खण्ड मेरो मनमा आयोः “मेरा मानिसहरू हर समय शैतानका धूर्त युक्तिहरूप्रति सावधान रहनुपर्छ, मेरा निम्ति मेरो घरको ढोकाको प्रतिरक्षा गर्नुपर्छ; तिनीहरूले एक-अर्कालाई सहयोग गर्नुपर्छ र एक-अर्काको लागि प्रबन्ध गर्न सक्नुपर्छ, ताकि शैतानको पासोमा पर्न नपरोस्, जुन बेला पछुतो गर्नको लागि धेरै ढिलो भइसकेको हुनेछ” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय ३)। परमेश्‍वरका वचनहरूले मेरो अशान्त हृदयलाई शान्त पारे। शैतानले मलाई दबाउन र परमेश्‍वरलाई धोका दिने बनाउन मेरो ममताको प्रयोग गर्ने षड्यन्त्र गरिरहेको थियो। म त्यसको युक्तिमा पर्न हुँदैनथ्यो। म मेरो गवाहीमा दृढ रहनुपर्ने थियो। यसैले मैले भनेँ, “मलाई केही पनि थाहा छैन। मलाई जे गर्न चाहनुहुन्छ, गर्नुहोस्।” प्रहरीले आफ्ना सकेजति कोशिस गरे, तर कुनै उपयोगी जानकारी प्राप्त गरेनन्, र आखिरमा, अदालतले मलाई साँढे तीन वर्षको कैदसजाय सुनायो।

जुलाई २०१६ मा, मेरो पृथ्वीको त्यस नारकीय सजाय समाप्त भयो। म घरमा पुग्दा मेरी आमाले मेरो टाउको उनको अँगालोमा लिएर धुरुधुरु रोइन्। मैले उनको अनुहारबाट आँसु पुछ्दै उनलाई सान्त्वना दिएँ। मैले मनमनै सोचेँ, “सीसीपीले गरेको गिरफ्तारी र सतावटका कारण म एक दशकदेखि घरमा थिइनँ। मेरा आमाबुबा मेरो सुरक्षाका निम्ति निरन्तर चिन्तित रहन्थे, विशेष गरी म जेलमा रहेको समयमा उनीहरू मेरा निम्ति अझ बढी चिन्तित हुन्थे। अब उनीहरू दुवैको उमेर सत्तरीको हाराहारी छ, र म अवश्यै उनीहरूलाई मेरा निम्ति चिन्तित बनाउन चाहँदिनँ। अब म फर्केर आएको छु, म उनीहरूको साथमा धेरै समय बिताउन चाहन्छु र एक छोराको रूपमा मेरा जिम्मेवारीहरू पूरा गर्न चाहन्छु।” केही दिनपछि मेरा अंकल मलाई भेट्न आए र मसँग गुनासो गरे, “तिमी यतिका वर्षसम्म फर्केर आएनौ, तिम्री आमालाई धेरै पटक अस्पताल लगियो तर तिम्रो कुनै अत्तोपत्तो थिएन, त्यसैले सबैले तिमी एकदम नराम्रो छोरा हौ भन्छन्! तिम्रा आमाबुबा दुवै अब धेरै वृद्ध छन्, र उनीहरूले तिम्रा निम्ति तिम्रो बच्चाको हेरचाह गर्दै खेतमा काम गर्दैछन्, र अहिले उनीहरू दुुवै बिमार छन्। के उनीहरूका निम्ति यो सजिलो होला भन्ने तिम्लाई लाग्छ? अब तिमी फर्केका छौ, तिमीले ठीकसँग जिएर आफ्ना समय घरमै बिताउनु आवश्यक छ र उनीहरूको हेरचाह सुनिश्चित गर्नुपर्छ, ताकि मानिसहरूले तिम्रा बारेमा निन्दाचर्चा गर्न छाडून्।” मेरा अंकल गएको हेर्दै गर्दा मलाई च्वास्स बिझ्ने पीडाबोध भयो। म उनीहरूका नजरमा साँच्चै एक कृतघ्न सन्तान बनेको थिएँ। मैले सायद स्थानीय मण्डलीमा आफ्ना कर्तव्य निर्वाह गर्दा हुन्छ होला भन्ने सोचेँ, जसो गर्दा म मेरा आमाबुबाको हेरचाह पनि गर्न सक्थेँ। तर मैले यसरी विचार गर्दा, अनजानमा आफैँलाई एउटा अँध्यारो सोचमा डुबिरहेको पाएँ, र यसैले मैले परमेश्‍वरका अभिप्रायहरू खोज्दै सचेत मनले उहाँलाई प्रार्थना गरेँ। मैले बुझेँ, आफ्नो वर्तमान परिस्थितिमा मैले घरैबाट आफ्ना कर्तव्य निर्वाह गर्न सक्दिनँ, म कुनै पनि बेला गिरफ्तार हुन सक्छु, र मैले पितृभक्तिका कारण आफ्नो कर्तव्य निर्वाह रोक्नु हुँदैनथ्यो। यतिका वर्षभरि मैले परमेश्‍वरबाट धेरै अनुग्रह र मलजल अनि प्रबन्धको आनन्द लिएको छु। यसैले अहिले मैले आफ्नो विवेक गुमाउनु हुँदैनथ्यो, र मैले परमेश्‍वरका प्रेमको मूल्य चुकाउन आफ्ना कर्तव्यहरू पूरा गर्नुपर्थ्यो। यसैले म फेरि सुसमाचार प्रचार गर्न बाहिर गएँ।

तैपनि भित्र हृदयमा आमासितको मेरो भावनात्मक स्नेह रहिरह्यो, र मैले केही परिस्थितिहरूमा आफैलाई अशान्त पाएँ। मलाई अतिथि सेवा गर्ने घरकी एक वृद्धा सिस्टरले प्राय: रिंँगटा लागेको महसुस गर्थिन्। एक पटक, उनी बिरामी परेर लगभग दश दिनभन्दा बढी अस्पतालमा बसिन्। मैले मेरी आमाको बारेमा सोचेँ, “उनी अहिले झण्डै असी वर्षकी छिन् र उनलाई उच्च रक्तचाप र मुटु रोग छ, अनि उनलाई बारम्बार रिंँगटा लाग्ने गर्छ। उनी बिमार भइन् र अस्पतालमा भर्ना गर्न परे के होला? भनाइ छ नि, ‘बच्चा जन्माउनु त्यत्ति महत्त्वपूर्ण हुन्न जति उसको पालन-पोषण गर्नु हुन्छ’ अनि ‘जीवनमा सन्तानको माया नै पहिलो कुरा हो।’ उनीहरूका छोराको रूपमा म आफ्ना आमाबुबाका निम्ति त्यहीँ रहेर उनीहरूको सेवा गर्न पनि सक्षम भइनँ, के मेरा आफन्तहरू र छिमेकीहरूले मलाई आमाबुबालाई माया नगर्ने, कृतघ्न र विवेक नभएको भन्दैनन् र?” त्यो अबधिमा, म आफ्नी आमाको सम्झना र चिन्ताबाट मुक्त हुनै सकिनँ। मेरी आमाको आशायुक्त हेराइको तस्विर मेरो मनमा रहिरह्यो, अनि मेरा आफन्त र छिमेकीहरूले गरेको खिसी मेरा कानमा गुञ्जियो। अनि मेरा आफन्त र छिमेकीहरूले गरेको खिसी मेरा कानमा गुञ्जियो। र मैले कुनै परिणाम बेगर नै खालि आफ्ना कर्तव्यकै गतिमा अघि बढ्दै आफ्ना दिनहरू बिताएँ। मेरो मनस्थितिले मेरा कर्तव्यहरू निर्वाह गर्ने मेरो क्षमतालाई प्रभावित गरिरहेको मैले महसुस गरेँ, यसैले मैले सहायता पाउन परमेश्‍वरलाई प्रार्थना गरेँ। पछि, मैले परमेश्‍वरका यी वचनहरू पढेँः “यदि तँलाई तेरा आमाबुबा तेरा लागि संसारको सबैभन्दा नजिकका मानिस हुन्, तिनीहरू तेरा मालिक र तेरा अगुवा हुन्, तिनीहरू तँलाई जन्म दिने र हुर्काउने मानिस हुन्, तँलाई गाँस, बास, कपास, र यातायात उपलब्ध गराउने, तँलाई पालनपोषण गर्ने मानिस हुन्, र तिनीहरू तेरा हितकारी हुन् भन्‍ने लाग्छ भने, के तँलाई तिनीहरूका अपेक्षाहरू त्याग्‍न सजिलो हुनेछ? (हुनेछैन।) यदि तँ यी कुराहरूमा विश्‍वास गर्छस् भने, तैँले आफ्ना आमाबुबाका अपेक्षाहरूलाई दैहिक हिसाबमा लिने सम्भावना धेरै हुनेछ, र तँलाई तिनीहरूका कुनै पनि अनुचित र अनुपयुक्त अपेक्षाहरू त्याग्‍न गाह्रो हुनेछ। तँ तिनीहरूका अपेक्षाहरूद्वारा बाँधिनेछस् र थिचिनेछस्। यदि तैँले आफ्नो हृदयमा असन्तुष्ट र अनिच्छुक महसुस गरिस् भने पनि, तँसँग यी अपेक्षाहरूबाट मुक्त हुने शक्ति हुनेछैन, र तँसँग ती कुरालाई स्वाभाविक रूपमा चल्‍न दिनेबाहेक कुनै विकल्‍प हुनेछैन। तैँले किन ती कुरालाई स्वाभाविक रूपमा चल्‍न दिनुपर्नेछ? किनभने यदि तैँले आफ्ना आमाबुबाका अपेक्षाहरू त्यागिस्, र तिनीहरूका कुनै पनि अपेक्षाहरूलाई बेवास्ता वा अस्वीकार गरिस् भने, तँलाई तँ आफ्‍नो आमाबुबाप्रतिको कर्तव्य पूरा नगर्ने, अकृतज्ञ व्यक्ति होस्, तैँले आफ्ना आमाबुबालाई निराश पारेको छस्, र तँ असल व्यक्ति होइनस् भन्‍ने लाग्‍नेछ। यदि तैँले दैहिक दृष्टिकोणले हेरिस् भने, तैँले आफ्‍ना आमाबुबाको दया-मायाको ऋण चुक्ता गर्न, तेरा लागि तेरा आमाबुबाले गरेको दुःख खेर गएको छैन भन्‍ने कुरा सुनिश्‍चित गर्नका लागि आफ्‍नो विवेक प्रयोग गरेर गर्न सक्‍ने सबै कुरा गर्नेछस्, र तैँले तिनीहरूका अपेक्षाहरू पूरा गर्न पनि चाहनेछस्। तैँले तिनीहरूले तँलाई गर्न लगाउने सबै कुरा हासिल गर्न, तिनीहरूलाई निराश पार्नबाट जोगिन, तिनीहरूलाई राम्रो व्यवहार गर्न कडा प्रयास गर्नेछस्, र तैँले तिनीहरू वृद्ध भएपछि तिनीहरूको हेरचाह गर्ने, तिनीहरूका आखिरी वर्षहरू सुखद होस् भन्‍ने कुरा सुनिश्चित गर्ने निर्णय गर्नेछस्, र तैँले तिनीहरूको अन्त्येष्टि राम्रोसँग पूरा गरेर, तिनीहरूलाई सन्तुष्ट पार्दै कर्तव्यनिष्ठ सन्तान बन्‍ने आफ्‍नो इच्छा साथ-साथ पूरा गर्दै टाढासम्मको सोच्नेछस्। यस संसारमा जिइरहँदा, मानिसहरू विभिन्‍न प्रकारका जनमत र सामाजिक अवस्था, साथै समाजमा लोकप्रिय रहेका विभिन्‍न विचार र दृष्टिकोणहरूबाट प्रभावित हुन्छन्। यदि मानिसहरूले सत्यता बुझेनन् भने, तिनीहरूले यी कुराहरूलाई दैहिक भावनाहरूको दृष्टिकोणबाट मात्र हेर्न सक्छन्, साथ-साथै, तिनीहरूले यी कुराहरूलाई त्यस दृष्टिकोणबाट मात्र सम्हाल्न सक्छन्” (वचन, खण्ड ६। सत्यताको पछ्याइमा। सत्यता कसरी पछ्याउने (१७))। परमेश्‍वरका वचनले खुलासा गरेको कुरा ठ्याक्कै मेरै हालत जस्तै थियो। मैले स्थितिहरूलाई देहप्रेमको दृष्टिकोणबाट हेरिरहेको थिएँ। म विश्वास गर्थेँ, मसँग भएका सबै कुरा मेरा आमाबुबाबाट आएका हुन्, र एक व्यक्तिको रूपमा म कृतज्ञ हुनुपर्छ, अनि मेरो पालन-पोषण गरिदिएका खातिर आफ्ना आमाबुबाको ऋण चुकाउनुपर्छ, मैले मेरा आमाबुबाका मागहरू र अपेक्षाहरू पूरा गर्ने कोसिस गर्नुपर्छ, र विवेक भएको व्यक्तिले गर्नुपर्ने काम त्यही हो। म सानै छँदा मेरा आमाबुबाको सम्बन्ध विच्छेद भयो, र धेरै मानिसले म सौतेनी आमाको दुर्व्यवहार खप्नुपर्ने एक दयनीय बालक भनेका थिए, तर मेरी सौतेनी आमाले मलाई आफ्नै छोरासरह व्यवहार गरिन्। मेरो बालक हृदयमा उनी मेरी जन्म दिने आमाभन्दा पनि नजिक थिइन्। मैले महसुस गरेँ, उनले म र मेरो भाइलाई पालन-पोषण गर्न कठोर परिश्रम गर्थिन् र पैसा फारो गरी चलाएर बचत गर्थिन्, उनले मेरो शिक्षामा सहयोग गरिन् र मलाई आफ्नै परिवार र पेसा सुरु गर्न सहायता गरिन्। र उनी ती व्यक्ति थिइन् जसलाई मैले मेरो जीवनमा सबैभन्दा धेरै सम्मान र माया गर्थेँ। यसैले मैले आफ्नो हृदयमा म उनीप्रति असल हुनेछु र बुढेसकालमा हेरचाह गर्नेछु भनी गोप्य प्रतिज्ञा गरेँ। मेरी आमाले म उनको र बुबाको बुढेसकालमा हेरचाह गर्नेछु, र उनीहरूले भर गर्न सक्ने कोही छ भन्ने सुनिश्चित गर्नेछु भन्ने आशामा मसँग थोरै कुराहरू मागिन्। मेरी आमाको मबाट एक मात्र अपेक्षा यही नै थियो। मैले आफैमा सोचेँ, “एक विवेकी मानिसको नाताले, मैले आमाबुबाका चाहनाहरू पूरा गर्ने सक्दो कोसिस गर्नुपर्छ, र सन्तानको धर्म निभाउने व्यक्ति बन्नुपर्छ। त्यसो नगर्दा, म सन्तानको धर्म ननिभाउने अविवेकी कृतघ्न व्यक्ति हुनेछु, र म समाजको निन्दाको लायक हुन्छु।” मैले अर्कै ठाउँमा आफ्ना कर्तव्य पालन गरिरहेकोले, बिदाको अवधिमा र खेतीपाती गर्ने व्यस्त समयमा, म प्रायः निकै चिन्तित महसुस गर्थेँ, किनकि मेरा आमाबुबाले कठोर काम गर्लान् र बिरामी होलान् भनी म डराउँथेँ, यसैले म घर फर्केर उनीहरूलाई सहायता गर्न चाहन्थेँ। मैले आफ्नो कर्तव्यपालन गरिरहे जस्तो देखिए पनि, मेरो हृदयमा शान्ति थिएन, र मैले आफ्ना कर्तव्यमा झारा मात्र टारिरहेको थिएँ। म गिरफ्तार भएपछि, प्रहरीले मलाई मेरा ब्रदर-सिस्टरहरूलाई धोका दिन उक्साउन आमाबुबाप्रति मेरो स्नेहलाई प्रयोग गऱ्यो, र यदि परमेश्‍वरका वचनले मलाई अन्तर्दृष्टि र मार्गदर्शन नदिएको भए, सायद मैले स्नेहमा फसेर परमेश्‍वरलाई धोका दिएको हुन्थेँ। जब मैले म बसेको घरकी वृद्धा सिस्टर बिरामी भएर अस्पतालमा भर्ना भएकी देखेँ, त्यसले मलाई मेरी आमाको याद दिलायो, मैले आमा कमजोर र बिमारी रहेको, तर उनको हेरचाह गर्न म घर जान नसकेको कुराबारे सोचेँ। मलाई दोषी र दुःखी महसुस भयो, अनि म नकारात्मक र कमजोर बनेँ। मैले चुपचाप आफ्नो हृदयमा परमेश्‍वरका विरुद्ध गुनासाहरू पालेँ, परमेश्‍वरमाथिको मेरो आस्था र मेरा कर्तव्यहरूका कारण, म आफ्ना आमाबुबाका अपेक्षाहरू पूरा गर्ने वा उनीहरूप्रतिको धर्म निभाउने सन्तान बन्न नसकेको ठानेँ। मैले के देखेँ, भने यत्तिका वर्षसम्म परमेश्‍वरमा विश्वास गरेर पनि मैले कुनै सत्यता प्राप्त गरेको रहेनछु, र म अझै पनि कामकुरालाई परमेश्‍वरका वचन अनुसार हेर्न असक्षम रहेछु। जब-जब मामिलाहरू मेरो परिवारसँग जोडिएका हुन्थे, म सधैँ आफूलाई सधैँ देहगत स्नेहअनुसार चलेको पाउँथेँ, जसको अर्थ, ममा अझै पनि गैरअविश्वासीका दृष्टिकोणहरू छन् भन्ने हुन्थ्यो। यसैले मेरा समस्याहरू समाधानका लागि सत्यता बुझ्न मलाई अन्तर्दृष्टि तथा मार्गदर्शन दिनुहोस् भन्दै परमेश्‍वरलाई प्रार्थना गरेँ।

पछि, मैले परमेश्‍वरका यी वचनहरू पढेँः “चिनियाँ परम्परागत संस्कृतिको सधाइमा परेर चिनियाँ मानिसहरूले उनीहरूको परम्परागत धारणाहरूमा आफ्‍ना आमाबुबाप्रति भक्तिभाव हुनुपर्छ भन्‍ने विश्‍वास गर्छन्। जसले आमाबुबालाई श्रद्धा गर्दैन त्यो सन्तानको गुण नै नभएको मानिस हो। मानिसहरू सानै हुँदादेखि यी विचारहरू तिनीहरूको मनमस्तिष्कमा हालिएको हुन्छ, र लगभग हरेक परिवारमा, साथै हरेक स्कूल र समग्र समाजमा यिनै कुराहरू सिकाइन्छ। जब व्यक्तिको मगजमा यस्ता कुरा भरिएको हुन्छ, उसले ‘आमाबुबाप्रतिको भक्ति कुनै पनि कुराभन्दा महत्त्वपूर्ण हो। यदि मैले यस कुराको पालना गरिनँ भने, म असल व्यक्ति बन्‍नेछैन—म सन्तानीय गुण नभएको व्यक्ति हुनेछु, अनि मलाई समाजले निन्दा गर्नेछ। म विवेक नभएको व्यक्ति हुनेछु,’ भनेर सोच्छ। के यो दृष्टिकोण सही छ? मानिसहरूले परमेश्‍वरद्वारा व्यक्त गरिएका कति धेरै सत्यता देखेका छन्—के परमेश्‍वरले व्यक्तिले आफ्‍ना आमाबुबाप्रति भक्तिभाव देखाउनुपर्छ भनेर माग भन्‍नुभएको छ? के यो परमेश्‍वरका विश्‍वासीहरूले बुझ्‍नैपर्ने सत्यता हो? अहँ, होइन। परमेश्‍वरले केही सिद्धान्तहरूबारे मात्रै सङ्गति गर्नुभएको छ। परमेश्‍वरका वचनहरूले मानिसहरूलाई कुन सिद्धान्तद्वारा अरूसँग व्यवहार गर्न आग्रह गर्छन्? परमेश्‍वरले प्रेम गर्नुहुने कुरालाई प्रेम गर्नू, र परमेश्‍वरले घृणा गर्नुहुने कुरालाई घृणा गर्नू: यो सिद्धान्त पालन गर्नुपर्छ। परमेश्‍वरले सत्यको पछि लाग्ने र उहाँको इच्छा पछ्याउन सक्नेहरूलाई प्रेम गर्नुहुन्छ; यी त्यस्ता मानिसहरू हुन् जसलाई हामीले प्रेम गर्नुपर्छ। परमेश्‍वरको इच्छा पालन गर्न नसक्नेहरू, परमेश्‍वरलाई घृणा गर्नेहरू, र परमेश्‍वरको विरुद्धमा विद्रोह गर्नेहरू—यी मानिसहरूलाई परमेश्‍वरले तिरस्कार गर्नुहुन्छ, र हामीले पनि तिनीहरूलाई तिरस्कार गर्नुपर्छ। परमेश्‍वरले मानिसलाई यस्तै गर्नू भन्नुहुन्छ। … शैतानले यस प्रकारका परम्परागत संस्कृति र नैतिकताका धारणाहरू प्रयोग गरी तेरो सोचविचार, तेरो दिमाग, र तेरो हृदयलाई बन्धनमा पार्छ, अनि तँ परमेश्‍वरका वचनहरू स्वीकार गर्न नसक्‍ने अवस्थामा पुग्छस्; तँ शैतानका यी कुराहरूको अधीनमा परेको छस्, र तँलाई परमेश्‍वरका वचनहरू स्विकार्न नसक्‍ने तुल्याइएको छ। तैँले परमेश्‍वरका वचनहरू अभ्यास गर्न चाहँदा, यी कुराहरूले तँभित्र बाधा पैदा गर्छन्, र तँलाई सत्यता र परमेश्‍वरको मापदण्डको विरोध गर्ने र आफैलाई यो परम्परागत संस्कृतिको बन्धनबाट छुटाउन नसक्‍ने बनाउँछन्। केही समयसम्‍म संघर्ष गरिसकेपछि, तैँले सम्झौता गर्छस्: तैँले नैतिकताका परम्‍परागत धारणाहरू सही र सत्यताअनुरूप छन् भनी विश्‍वास गर्न रुचाउँछस्, त्यसकारण तैँले परमेश्‍वरका वचनहरूलाई इन्कार गर्छस् वा त्याग्छस्। तैँले परमेश्‍वरका वचनहरूलाई सत्यताको रूपमा स्वीकार गर्दैनस् र तैँले मुक्ति पाउने बारेमा केही पनि सोच्दैनस्, किनभने तैँले अझै पनि यो संसारमा जिउनु छ, र यी कुराहरूमा भर परेर मात्र बाँच्न सकिन्छ भन्‍ने सोचिरहेको हुन्छस्। समाजको दोषारोपण सहन नसकेर, तँ सत्यता र परमेश्‍वरका वचनहरू त्याग्‍न रुचाउँछस्, र यसरी परमेश्‍वरलाई चिढ्याउन र सत्यता अभ्यास नगर्न रुचाउँदै, तैँले आफैलाई नैतिकताका परम्‍परागत धारणाहरू र शैतानको प्रभावमा होमिदिन्छस्। मलाई भन् त, के मानिस दयनीय छैन र? के तिनीहरूलाई परमेश्‍वरको मुक्तिको खाँचो छैन र?” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रमित दृष्टिकोणहरू पहिचान गरेर मात्र साँचो रूपमा रूपान्तरित हुन सकिन्छ)। परमेश्‍वरको वचनबाट मैले बुझेँ, म बाल्यकालदेखि नै परम्परागत संस्कृतिद्वारा प्रभावित भएकोले, साथै आमाबुबाबाट पाएको शिक्षाको प्रभावको कारण पनि, मैले “दयाको ऋण कृतज्ञताले तिर्नुपर्छ, सन्तानी माया नै सबैभन्दा ठूलो पुण्य हो, आमाबुबाको साथ नछोड्नू” भन्ने परम्परागत विचारहरूलाई आफ्ना व्यवहारसिद्धान्तहरूका रूपमा मान्थेँ। मैले आफ्ना आमाबुबालाई मेरा सहयोगी र जीवनभरका ऋणदाताको रूपमा हेरेँ, र म के ठान्थेँ भने म आमाबुबाप्रतिको धर्म निभाउने सन्तान बनेर उनीहरूको बुढेसकाल रमाउन दिन सकिनँ भने, म सन्तानको धर्म ननिभाउने विवेकहीन, समाजको तिरस्कार र निन्दायोग्य सन्तान हुनेछु। परम्परागत सांस्कृतिक मूल्यहरूको प्रभावमा परेर बिदाको दिन र खेतीको व्यस्त मौसमहरूमा, वा वयोवृद्ध ब्रदर-सिस्टरहरू बिरामी भएर अस्पतालमा भर्ना भएको देख्दा, मलाई मेरा आमाबुबाको धेरै याद आउँथ्यो, र म मेरा आमाबुबाको हेरचाह गर्न घर जान नसकेकाले, मेरो कर्तव्यनिर्वाह नै प्रभावित हुनेगरी धेरै दिनसम्म मेरो मनोदशा बिग्रिन्थ्यो। मेरी आमाले मबाट राखेका अपेक्षाहरू मेरो हृदयमा मैले कहिल्यै तिर्न नसक्ने एउटा भावनात्मक ऋण बनेका थिए। प्रहरीले मलाई गिरफ्तार गरेर सोधपुछ गर्दा, मलाई भ्रमित पार्न “जीवनमा सन्तानको माया पहिलो कुरा हो” भन्ने भनाइहरू प्रयोग गऱ्यो, र यदि परमेश्‍वरका वचनले मलाई अन्तर्दृष्टि र मार्गदर्शन नदिएका भए, म आफ्नो देहप्रेमको वशमा परेर परमेश्‍वरलाई धोका दिनेथिएँ। गिरफ्तार भएपछि आफ्नो स्नेहका कारण परमेश्‍वरलाई धोका दिनेहरूबारे चिन्तन गर्दा, मैले के बुुझेँ भने तिनीहरूले आफ्ना परिवारलाई सन्तुष्ट पारे र आफ्ना दैहिक चाहनाहरू पूरा गरे, तिनीहरूले परमेश्‍वरको मुक्ति गुमाए। व्यक्तिले स्नेहको मामला समाधान नगरी, कुनै पनि क्षण परमेश्‍वरलाई धोका दिन सक्छ भन्ने मैले बुझेँ। मैले परमेश्‍वरमाथिको आफ्नो आस्था र कर्तव्य निर्वाहमार्फत् मैले केही सत्यता बुझ्न सकेँ, मैले जीवनको महत्त्व बुझेँ, र मेरो भ्रष्ट स्वभाव थोरै बद्लियो। म जीवनको सही मार्गमा हिँड्न सक्नु परमेश्‍वरको अनुग्रह थियो। यद्यपि, मैले कृतज्ञ हुनुको सट्टा, यदि परमेश्‍वरमाथि मेरो आस्था नभएको र सीसीपीले मेरो खेदो नगरेको भए, आफ्नो घर त्याग्नुपर्दैनथ्यो, र म आफ्ना आमाबुबाप्रति सन्तानको कर्तव्य पूरा गर्न सक्थेँ, भन्ने सोच्दै परमेश्‍वरविरुद्ध गुनासाहरू पालेँ। वास्तवमा मैले आमाबुबाप्रति सन्तानको धर्म निभाउन नसक्नुको स्पष्ट कारण सीसीपीका गिरफ्तारी र उत्पीडन थिए। र पनि मैले परमेश्‍वरलाई दोष दिएँ। मैले बुझेँ, शैतानले भ्रमित पारेका कारण म अलमल्लमा परेर सही र गलत छुट्ट्याउन सकेको थिइनँ, यहाँसम्म कि, यो नबुझी परमेश्‍वरविरुद्ध विद्रोह र विरोध गरिरहेको थिएँ। यो थाहा पाएर मलाई हृदयमा गहिरो पछुतो भयो। अनि मैले परमेश्‍वरलाई प्रार्थना गरेँ, “हे परमेश्‍वर, यस स्थितिमा जिउनु भनेको तपाईंविरुद्ध विद्रोह हो भन्ने मलाई थाहा छ, र म शैतानले ममा हालिदिएको यी विचारअनुसार जिउन चाहन्नँ। कृपया मलाई सत्यता बुझ्न र समझशक्ति प्राप्त गर्न अन्तर्दृष्टि र मार्गदर्शन दिनुहोस्।”

त्यसपछि मैले परमेश्वरका यी वचनहरू पढे: “तेरा आमाबुबाले तँलाई जन्म दिने कुरालाई हेरौँ। तिनीहरूले तँलाई जन्माऊन् भनेर कसले निर्णय गरेको थियो: तैँले कि तेरा आमाबुबाले? कसले कसलाई रोजेको हो? यदि तैँले यसलाई परमेश्‍वरको दृष्टिकोणबाट हेरिस् भने, जवाफ यस्तो हुन्छ: कसैले पनि होइन। तँलाई जन्‍म दिनका लागि न त तैँले निर्णय गरिस्, न त तेरा आमाबुबाले नै। यदि तैँले यस कुराको जडलाई हेरिस् भने, यो परमेश्‍वरद्वारा निर्धारित गरिएको हो। हामी यो विषयलाई अहिलेका लागि पन्छाउनेछौँ, किनकि मानिसहरूलाई यो कुरा बुझ्न सहज नै हुन्छ। तेरो दृष्टिकोणबाट हेर्दा, तँ निष्क्रिय रूपमा तेरा आमाबुबाबाट जन्मिएको थिइस्, र यस विषयमा तँसँग कुनै विकल्प थिएन। तेरा आमाबुबाको दृष्टिकोणबाट हेर्दा, तिनीहरूले आफ्‍नै स्वतन्त्र इच्छाले तँलाई जन्म दिएका हुन्, होइन र? अर्को शब्दमा भन्दा, परमेश्‍वरको हुकुमलाई पन्छाएर हेर्दा, जब तँलाई जन्म दिने कुरामा तेरा आमाबुबासँग सबै निर्णय गर्ने शक्ति थियो। तिनीहरूले तँलाई जन्माउने छनौट गरे, र तिनीहरूले सबै कुराको निर्णय गरे। तिनीहरूले तँलाई जन्माऊन् भनेर तैँले तिनीहरूका लागि निर्णय गरिनस्, तँ तिनीहरूबाट निष्क्रिय रूपमा जन्मिएको थिइस्, र तँसँग यस विषयमा कुनै विकल्प थिएन। त्यसकारण, तेरा आमाबुबासँग नै निर्णय गर्ने सबै शक्ति भएकोले, र तिनीहरूले तँलाई जन्म दिने निर्णय गरेकोले, तँलाई हुर्काउने, बढाएर वयस्क बनाउने, शिक्षा दिने, खुवाउने, लुगा लगाउने र पैसा दिने दायित्व र जिम्मेवारी तिनीहरूको नै हुन्छ—यो तिनीहरूको जिम्मेवारी र दायित्व हो, र तिनीहरूले गर्नुपर्ने कुरा यही हो। जबकि तिनीहरूले तँलाई हुर्काइरहेका बेला तँ सधैँ निष्क्रिय थिइस्, तँसँग छनौट गर्ने अधिकार थिएन—तिनीहरूले नै तँलाई हुर्काउनुपर्थ्यो। तँ सानै भएकोले, तँसँग आफूलाई हुर्काउने क्षमता थिएन, तँसँग तेरा आमाबुबाको हातबाट निष्क्रिय रूपमा हुर्किनेबाहेक अरू कुनै विकल्प थिएन। तँलाई तेरा आमाबुबाले रोजेको तरिकाले हुर्काइयो, यदि तिनीहरूले तँलाई राम्रो खानपान दिए भने, तँ त्यो राम्रो खानपान गर्थिस्। यदि तेरा आमाबुबाले तँलाई भूस र जङ्गली सागसब्जी खाएर बाँच्‍ने वातावरण दिएका भए, तँ भूस र जङ्गली सागसब्जी नै खाएर बाँच्थिस्। जे भए पनि, जब तँ हुर्किरहेको थिइस्, तब तँ निष्क्रिय थिइस्, र तेरा आमाबुबाले आफ्नो जिम्मेवारी पूरा गरिरहेका थिए। यो कुरा त तेरा आमाबुबाले कुनै फूलको हेरचाह गरेजस्तै हो। तिनीहरूले फूलको हेरचाह गर्न चाहने हुनाले, तिनीहरूले त्यसलाई मलजल गर्नुपर्छ, र त्यसले घामको प्रकाश पाउने सुनिश्चित गर्नुपर्छ। त्यसैले, मानिसहरूका सन्दर्भमा भन्दा, तेरा आमाबुबाले तँलाई सावधानीपूर्वक हेरचाह गरे पनि वा तेरो राम्रो देखभाल गरे पनि, जे भए पनि तिनीहरूले आफ्नो जिम्मेवारी र दायित्व मात्रै पूरा गरिरहेका थिए। तिनीहरूले तँलाई जुन कारणले हुर्काए पनि, त्यो तिनीहरूको जिम्मेवारी थियो—तिनीहरूले तँलाई जन्म दिएका हुनाले, तिनीहरूले तेरो जिम्मेवारी लिनुपर्छ। … जे भए पनि, तँलाई हुर्काएर तेरा आमाबुबाले आफ्‍नो जिम्मेवारी र दायित्व पूरा गरिरहेका हुन्छन्। तँलाई हुर्काएर वयस्क बनाउनु तिनीहरूको दायित्व र जिम्मेवारी हो, र यसलाई दया-माया भन्‍न मिल्दैन। यदि यसलाई दया-माया भन्‍न सकिँदैन भने, के यो तैँले आनन्द लिनुपर्ने कुरा होइन र? (हो।) यो तैँले पाउनुपर्ने एक प्रकारको अधिकार हो। तँलाई तेरा आमाबुबाले हुर्काउनुपर्छ, किनभने तँ वयस्क हुनुभन्दा पहिले, तैँले खेल्ने हुर्कँदै गरेको बच्‍चाको भूमिका खेल्छस्। त्यसकारण, तेरा आमाबुबाले तँप्रतिको एक प्रकारको जिम्मेवारी मात्रै पूरा गरिरहेका हुन्छन्, र तैँले त्यसलाई लिइरहेको हुन्छस् मात्रै, तर तैँले तिनीहरूबाट पक्‍कै पनि अनुग्रह वा दया-माया प्राप्त गरिरहेको हुँदैनस्” (वचन, खण्ड ६। सत्यताको पछ्याइमा। सत्यता कसरी पछ्याउने (१७))। मैले परमेश्‍वरका वचनहरूबाट के बुझेँ भने, आफ्ना छोराछोरीलाई हुर्काउनु-बढाउनु आमाबुबाका लागि परमेश्‍वरको सर्वोच्च आदेश हो। आफ्नो छोराछोरीको हेरचाह गर्न जति नै कष्ट र प्रयास उठाए पनि, यो उनीहरूको जिम्मेवारी र कर्तव्य नै हो, र यसलाई दया मान्न मिल्दैन। यस्तो परिवारमा हुर्कनु पनि मेरा निम्ति परमेश्‍वरको बन्दोबस्त थियो, र मेरा आमाबुबाले जति धेरै कष्ट सहे पनि वा मलाई हुर्काउन जस्तो प्रकारको मूल्य चुकाएका भए पनि, आफ्ना जिम्मेवारी र कर्तव्य मात्र पूरा गरिरहेका थिए। यो परमेश्‍वरद्वारा पहिल्यै पूर्वनिर्धारित गरिएको थियो, र यसलाई दया मान्नु हुँदैनथ्यो, र मैले उनीहरूको ऋण चुकाउन आवश्यक थिएन। परमेश्‍वरले मलाई हेरचाह र माया गर्न सौतेनी आमा बन्दोबस्त गर्नुभयो, यो परमेश्‍वरको अनुग्रह थियो, त्यसैले म परमेश्‍वरप्रति कृतज्ञ हुनुपर्छ र मैले सबै श्रेय मेरा आमाबुबालाई दिनु हुँदैन। तर मैले सत्यता बुझिनँ, र मेरा आमााबुबाविना मसँग केही पनि हुँदैन, मेरी आमाको मायाले मेरो अभागी जीवनलाई परिवर्तन गऱ्यो भन्ने मलाई लाग्यो। उनी मेरी साक्खे आमा त थिइनन्, तर जन्म दिने आमाभन्दा बढी नजिक थिइन्, त्ससैले मैले उनलाई आफ्नो जीवनमा सबैभन्दा महत्त्वपूर्ण व्यक्ति ठान्थेँ, अनि सधैँ मप्रतिको उनको मायालु हेरचाहको ऋण तिर्न चाहन्थेँ, तर मैले परमेश्‍वरलाई सन्तुष्ट पार्न आफ्ना कर्तव्यहरू कसरी निर्वाह गर्ने भनेर सोचिनँ। के ममा मानवताको पूरै कमी थिएन र? यो त आमाबुबाले भाडाको धाई राखेको जस्तो हो, र उनीहरू आफ्ना बच्चालाई केही समयका लागि उसको हेरचाहमा सुम्पन्छन्, अनि ती धाईले त्यस बच्चालाई आवश्यक सबै कुरा जुटाइदिन्छिन्। तर यस बच्चाले धाईलाई नै आफ्नी आमा मान्छ, र धाईले गरेको हेरचाह मात्र देख्छ अनि आफ्ना आमाबुबाले गरेका कुनै कुराको कदर गर्दैन भने, के त्यस कुराले आमाबुबाको चित्त दुख्दैन र? के त्यो साँच्चै कृतघ्नता हुन्न र? अनि महत्त्वपूर्ण र महत्त्वहीन कुरा एकापसमा उल्टा हुँदैनन् र? मेरो जीवन परमेश्‍वरबाट आउँछ, र म परमेश्‍वरको सुरक्षा र हेरचाहद्वारा नै आजसम्म बाँचेको छु। मेरा आमाबुबाले मलाई पालन-पोषण गरेर उनीहरूले आफ्ना जिम्मेवारी र कर्तव्यहरू पूरा गरिरहेका मात्र हुन्, र यसमा दयाको कुनै कुरै छैन। बरु सबैमाथि सार्वभौम रहनुभएका परमेश्‍वरप्रति म कृतज्ञ हुनुपर्छ र उहाँको ऋण चुकाउनु पर्छ। बरु सबैमाथि सार्वभौम रहनुभएका परमेश्‍वरप्रति म कृतज्ञ हुनुपर्छ र उहाँको ऋण चुकाउनु पर्छ। यदि म, सन्तानको कर्तव्यका कारण परमेश्‍वरका सामु आफ्ना कर्तव्यहरू पूरा गर्दिनँ भने, तब म साँच्चै विवेक नभएको कृतघ्न अभागी हुनेछु! सिर्जित प्राणीको कर्तव्य पूरा गरी परमेश्‍वरलाई सन्तुष्ट पार्न खोज्नु नै एक योग्य सिर्जित प्राणी तथा विवेक र समझ भएको व्यक्ति बन्ने योग्यताको आधार हो। यदि म मेरा आमाबुबाको हेरचाह गर्न घर फर्किएँ भने, अरूले मलाई आमाबुबाको माया गर्ने छोरा भनेर प्रशंसा गरे पनि, यदि मैले परमेश्‍वरकै अनुमोदन पाइनँ भने यसको के महत्त्व होला र?

पछि, म फेरि प्रार्थना गर्न र मार्गदर्शन माग्न परमेश्‍वरको सामु आएर, मैले आफ्ना आमाबुबासँग सत्यतासिद्धान्तहरू अनुसार कसरी व्यवहार गर्नुपर्छ भनेर सोधेँ। त्यसपछि मैले परमेश्‍वरका यी वचनहरू पढेँः “यदि तेरो जिउने वातावरण र तँ रहेको परिवेशको आधारमा, आफ्‍ना आमाबुबाको आदर गर्दा त्यो परमेश्‍वरको आज्ञा पूरा गर्ने र कर्तव्य निभाउने कार्यसँग बाझिँदैन भने—अर्को शब्‍दमा भन्दा, यदि तैँले आफ्‍ना आमाबुबाको आदर गर्दा त्यस कार्यले बफादारीसाथ कर्तव्य निभाउनमा तँलाई बाधा हुँदैन भने—तैँले एकसाथ ती दुवै अभ्यास गर्न सक्छस्। तँ आफ्‍ना आमाबुबाबाट बाहिरी रूपमा अलग भइरहनु पर्दैन, र तैँले बाहिरी रूपमा तिनीहरूलाई त्याग्‍नु वा इन्कार्नु पर्दैन। यो कुन अवस्थामा लागू हुन्छ? (आफ्‍ना आमाबुबाको आदर गर्ने कार्य कर्तव्य निभाउने कार्यसँग नबाझिँदाको अवस्थामा।) ठीक भन्यौ। अर्को शब्‍दमा भन्दा, यदि तेरा आमाबुबाले परमेश्‍वरमाथिको तेरो विश्‍वासमा बाधा दिने प्रयास गर्दैनन्, र तिनीहरू पनि विश्‍वासी हुन्, अनि तिनीहरूले तँलाई साँच्‍चै नै आफ्‍नो कर्तव्य निष्ठापूर्वक निभाउन र परमेश्‍वरले दिनुभएको आज्ञा पूरा गर्न साथ र प्रोत्साहन दिन्छन् भने, आमाबुबासँगको तेरो सम्‍बन्ध सामान्य अर्थको आफन्तहरूबीचको नाता मात्रै होइन, मण्डलीका विश्‍वासी दाजुभाइ-दिदीबहिनीहरूबीचको सम्बन्ध पनि हुन्छ। त्यस्तो हकमा, तिनीहरूसँग मण्डलीका विश्‍वासी दाजुभाइ-दिदीबहिनीहरूको रूपमा अन्तरक्रिया गर्नेबाहेक, तैँले आमाबुबाप्रतिको सन्तानको जिम्मेवारी पनि पूरा गर्नुपर्छ। तैँले तिनीहरूप्रति अलिकति भए पनि थप वास्ता गर्नुपर्छ। तेरो कर्तव्यमा असर पर्दैन भने, अर्थात्, तिनीहरूद्वारा तेरो हृदयमा बन्धन हुँदैन भने, तैँले तेरा आमाबुबालाई कल गरेर हालखबर सोध्‍न सक्छस् र तिनीहरूप्रति अलिकति भए पनि वास्ता देखाउन सक्छस्, तिनीहरूका केही कठिनाइहरू हल गर्न र तिनीहरूको जीवनका केही समस्या सम्‍हाल्‍न सहयोग गर्न सक्छस्, अनि तिनीहरूको जीवन प्रवेशसँग सम्‍बन्धित कतिपय कठिनाइहरू हल गर्न पनि तैँले सहयोग गर्न सक्छस्—तैँले यी सबै कुराहरू गर्न सक्छस्। अर्को शब्‍दमा भन्दा, यदि तेरा आमाबुबाले परमेश्‍वरमाथिको तेरो विश्‍वासमा बाधा दिँदैनन् भने, तैँले तिनीहरूसँगको यो सम्‍बन्ध कायम राखिराख्‍नुपर्छ, र आफ्ना आमाबुबाप्रतिका तेरा जिम्मेवारीहरू पूरा गर्नुपर्छ। अनि तैँले किन तिनीहरूलाई वास्ता र हेरचाह गर्नुपर्छ, र तिनीहरूको हालखबर सोध्‍नुपर्छ? किनभने तँ तिनीहरूको सन्तान होस् र तिनीहरूसँग तेरो यो नाता छ, त्यसकारण तेरो अर्को प्रकारको जिम्‍मेवारी पनि हुन्छ, र त्यो जिम्‍मेवारीको कारण, तैँले तिनीहरूलाई अझै बढी वास्ता र अझै बढी सहयोग दिनुपर्छ। तेरो कर्तव्यनिर्वाहमा असर पर्दैन भने, र तेरो आमाबुबाले परमेश्‍वरमाथिको तेरो विश्‍वास वा तेरो कर्तव्यनिर्वाहमा बाधा वा व्यवधान ल्याउँदैनन्, र तँलाई रोक्‍ने प्रयास पनि गर्दैनन् भने, तैँले तिनीहरूप्रतिको तेरो जिम्मेवारी पूरा गर्नु प्राकृतिक र उचित हुन्छ, र तैँले तेरो विवेकले तँलाई नदोष्याउने हदसम्‍म त्यो जिम्मेवारी पूरा गर्नुपर्छ—तैँले पूरा गर्नुपर्ने न्यूनतम मापदण्ड यही हो। यदि तेरो परिस्‍थितिहरूको प्रभाव र बाधाको कारण तैँले घरमा आफ्‍ना आमाबुबाको आदर गर्न सक्दैनस् भने, तैँले यो नियम पालना गर्नु पर्दैन। तैँले आफूलाई परमेश्‍वरको योजनाबद्ध कार्यहरूमा सुम्पेर उहाँका बन्दोबस्तहरूमा समर्पित गर्नुपर्छ, अनि आफ्‍ना आमाबुबाको आदर गर्नुपर्छ भनेर तैँले जिद्दी गरिरहनु पर्दैन। के परमेश्‍वरले यो कार्यलाई दोषी ठहराउनुहुन्छ? परमेश्‍वरले यो कार्यलाई दोषी ठहराउनुहुन्‍न; उहाँले मानिसहरूलाई यसो गर्न जबरजस्ती पनि गर्नुहुन्‍न। अहिले हामीले के विषय सङ्गति गरिरहेका छौँ? मानिसहरूले आफ्‍ना आमाबुबालाई आदर गर्दा त्यो तिनीहरूको कर्तव्यनिर्वाहसँग बाझिन्छ भने तिनीहरूले कसरी अभ्यास गर्ने भन्‍नेबारे हामी सङ्गति गरिरहेका छौँ; हामीले अभ्यासका सिद्धान्तहरू र सत्यताबारे सङ्गति गरिरहेका छौँ। तैँले आफ्‍ना आमाबुबालाई आदर गर्नु तेरो जिम्‍मेवारी हो, र परिस्‍थितिले साथ दियो भने, तैँले यो जिम्‍मेवारी पूरा गर्नुपर्छ, तर तँ आफ्‍ना भावनाहरूको बन्धनमा पर्नु हुँदैन। उदाहरणको लागि, यदि तेरो आमाबुबामध्ये एक जना बिरामी भयो र अस्पताल जानुपर्‍यो, अनि तिनीहरूको हेरचाह गर्ने कोही छैन, तर तँ आफ्‍नो कर्तव्यमा व्यस्त भएकोले घर फर्किन पाउँदैनस् भने, तैँले के गर्नुपर्छ? यस्तो अवस्थामा, तँ आफ्‍ना भावनाहरूको बन्धनमा पर्नु हुँदैन। तैँले यस विषयमा प्रार्थना गर्नुपर्छ, र यो कुरालाई परमेश्‍वरको जिम्‍मा र परमेश्‍वरका योजनाबद्ध कार्यहरूको भरमा छोड्नुपर्छ। तँसँग यही मनोवृत्ति हुनुपर्छ। यदि परमेश्‍वरले तेरा आमाबुबाको जीवन लिन चाहनुहुन्छ, र तिनीहरूलाई तँबाट टाढा लैजान चाहनुहुन्छ भने पनि, तँ समर्पित हुनुपर्छ। कतिपय मानिसहरू भन्छन्: ‘म समर्पित भएको भए पनि, म साह्रै दुखी छु र धेरै दिनदेखि रोइरहेको छु—के यो देहगत भावना होइन र?’ यो देहगत भावना होइन, यो त मानव दया हो, यो आफूमा मानवता हुनु हो, र परमेश्‍वरले यसलाई दोष दिनुहुन्‍न। … यदि तँ आफ्‍ना भावनाहरूको बन्धनमा फसेको छस्, र यसले तँलाई कर्तव्य पूरा गर्नमा बाधा दिन्छ भने, यो परमेश्‍वरका अभिप्रायहरूसँग पूर्ण रूपमा बाझिन्छ। परमेश्‍वरले कहिल्यै पनि तँलाई त्यसो गर्न लगाउनुहुन्‍न, परमेश्‍वरले त तँलाई आमाबुबाप्रतिको तेरो जिम्‍मेवारी मात्रै पूरा गर्न लगाउनुहुन्छ, कुरा त्यति हो। आमाबुबाप्रति भक्त हुनु भनेको के हो? परमेश्‍वरले एउटा प्रसङ्गमा रहेरै ‘आफ्‍ना आमाबुबाको आदर गर्नु’ भन्‍ने वाक्यांश बोल्नुभएको हो। तैँले हरकिसिमका अवस्थाहरूमा पूरा गर्न सकिने केही जिम्‍मेवारीहरू मात्रै पूरा गर्नुपर्छ, कुरा त्यति हो। तेरा आमाबुबा साह्रै बिरामी हुने वा मर्ने अवस्थाहरूको कुरा गर्दा, के ती तैँले निर्णय गर्ने कुराहरू हुन्? तिनीहरूको जीवन कस्तो हुन्छ, तिनीहरू कहिले मर्छन्, कस्तो रोगले मर्छन्, वा कसरी मर्छन्—के यी कुराहरूसँग तेरो कुनै सम्‍बन्ध हुन्छ? (हुँदैन।) तँसँग ती कुराको कुनै सम्‍बन्ध हुँदैन” (वचन, खण्ड ६। सत्यताको पछ्याइमा। सत्यता पछ्याउनु भनेको के हो (४))। परमेश्‍वरका वचनहरू पढेपछि, मैले सिद्धान्त तथा अभ्यासको एउटा मार्ग प्राप्त गरेँ। यदि म घरमा अनुकुल वातावरणमा आफ्ना कर्तव्यहरू पूरा गर्न सक्छु भने, म सन्तानी धर्म निभाउन र आफ्ना आमाबुबाको हेरचाह गर्न सक्छु, तर यदि परिस्थितिले मलाई उनीहरूको हेरचाह गर्ने अनुमति दिँदैन भने, त्यसका निम्ति परमेश्‍वरले मलाई दण्ड दिनुहुन्न। यस विषयमा विचार गर्दा, यो मैले आफ्ना आमाबुबाको हेरचाह गर्न नचाहेको अवस्था होइन, बरू म सीसीपीद्वारा गिरफ्तार भएको र तिनीहरूको कडा निगरानीमा रहेकोले, यदि मैले परमेश्‍वरमाथि आस्था राख्ने र घरमा आफ्ना कर्तव्यहरू पूरा गर्ने काम जारी नै राख्थेँ भने, म फेरि गिरफ्तार हुनेथिएँ र अझ क्रूर उत्पीडनको सामना गर्नेथिएँ। भविष्यमा, यदि आफैँमा उपयुक्त परिस्थितिहरू बने र घर फर्कने मौका मिल्यो भने, म मेरा आमाबुबाप्रतिको कर्तव्य पूरा गर्ने सन्तान हुनेछु र उनीहरूसँग परमेश्‍वरका वचनहरूको सङ्गति गर्नेछु। तर त्यस्ता परिस्थितिहरू विना म अझै पनि परमेश्‍वरका योजनाबद्ध कार्यहरू र प्रबन्धहरूमा समर्पित हुनेछु र मेरा कर्तव्यहरू राम्ररी पालन गर्नेछु। मैले मेरा आमाबुबाको स्वास्थ्य र बुढेसकालमा उनीहरूको हेरचाहका निम्ति परमेश्‍वरलाई प्रार्थना गर्नुपर्छ र यी कुराहरू उहाँमै सुम्पनु पर्छ। परमेश्‍वरले मानिसको सृष्टि गर्नुभयो र जन्म, वृद्धावस्था, बिमारी र मृत्युका नियमहरूको प्रबन्ध गर्नुभयो, र इतिहासभरि कसैले पनि त्यो नियमलाई चुनौती दिन सकेको छैन, न त कोही परमेश्‍वरको सार्वभौमिकता र प्रबन्धहरूबाट नै उम्कन सकेको छ। आमाबुबाहरूको उमेर बढ्दैजाँदा उनीहरू केही बिरामी हुनु एक सामान्य कुरा हो, र यो अपरिहार्य छ। साथै, यदि म उनीहरूको छेउमै रहेर पनि, वास्तवमा के पो गर्न सक्छु र? के म उनीहरूको कष्टमा उनीहरूको स्थान लिन सक्छु? त्यसमाथि, उनीहरूको हेरचाहका लागि मेरो भाइ पनि त छ। प्रत्येक व्यक्तिको आ-आफ्नै हिँड्ने बाटो र जीवन जिउने अनुभूतिहरू हुन्छन्, र यसलाई कसैले प्रतिस्थापना वा परिवर्तन गर्न सक्दैन। मेरा आमाबुबाको भाग्य परमेश्‍वरका हातमा छ, र मैले सक्ने भनेको उनीहरूका निम्ति प्रार्थना गर्ने र परमेश्‍वरको सार्वभौमिकता र प्रबन्धमा सपर्पित हुने हो। यो समझ ममा हुनुपर्छ।

यो अनुभवद्वारा मैले के बुझ्न सकेँ भने मानिसले असल र सही देख्ने अनि आचार र नैतिकताको प्रचलित धारणाको रूपमा हेरिने, परम्परागत सांस्कृतिक र पैतृक उत्तराधिकारका जुन विचारहरू छन्, ती सत्य होइनन्, न त परमेश्‍वरले मानव जातिका निम्ति राख्नुभएका सर्तहरू नै हुन्, साथै ती मानव आचरणका मापदण्डहरू होइनन्। परमेश्‍वरका वचनहरू मात्र सत्यता हुन् र मानिसहरूले तिनको पालना गर्नुपर्छ। परमेश्‍वरका वचनहरू र सत्यताअनुसार जिउने व्यक्तिलाई मात्र एउटा साँच्चै विवेक र समझ भएको व्यक्ति मानिन्छ। परमेश्‍वरका वचनहरूले नै मलाई मेरा आमाबुबाको दयाप्रति कस्तो व्यवहार गर्ने साथै कसरी परम्परागत विचारहरूद्वारा बाँधिन वा नियन्त्रित हुन छोड्ने भनेर बुझाए। परमेश्‍वरलाई धन्यवाद!


२३. सुपरिवेक्षण अस्वीकार गरिएकोबारे आत्मचिन्तन

म विगत केही वर्षदेखि, मण्डलीमा शुद्धीकरण कामको जिम्मेवार रहेकी छु। मैले लामो समयदेखि यो कर्तव्य निर्वाह गर्दै आएकीले र केही सिद्धान्तहरू पनि बुझेकीले, प्राय: आफ्नो कर्तव्यमा खासै दबाब महसुस नगरी सजिलै काम पूरा गर्न सक्थेँ। थाहै नपाई, म आफ्नै तालमा कर्तव्य निर्वाह गर्न र फुर्सद लिएर काम गर्न थालेँ। लगत्तै, अगुवाहरूले निकाल्नुपर्ने व्यक्तिहरूको पहिचानका लागि विस्तृत अनुसन्धान गर्न अनुरोध गर्नुभयो। मैले अनुसन्धानबाट पहिचान भएका व्यक्तिहरूको नामसूची अगुवाहरूलाई हस्तान्तरण गरेँ। पछि, उहाँहरूले मलाई नामसूचीमा भएका हरेक व्यक्तिको विशेषताबारे र मैले निकाल्ने कामका लागि सामग्रीहरू कहिले मिलाइसक्ने हो, आदि कुराहरू बारम्बार सोध्नुहुन्थ्यो। अगुवाहरूको सुपरिवेक्षण र अनुगमनको सामना गर्दा, मैले मनमनै सोचेँ, “के म पहिल्यैदेखि यही काम गरिरहेकी छैन र? म यहाँ केही नगरी बसेकी त छैन नि। के तपाईंहरू मलाई विश्‍वास गर्नुहुन्न? जानकारी थप र प्रमाणीकरण त्यति छिटो कसरी गर्न सकिन्छ र? तपाईंहरू किन यति नजिकबाट अनुगमन गर्दै हुनुहुन्छ? केही स्वतन्त्रता पनि नदिने हो?” तर मैले फेरि, यदि हतार गरेर यो काम सिध्याइएन भने, अगुवाहरूले ममा बोझको कमी छ भन्नुहोला भन्‍ने महसुस गरेँ, त्यसैले मसँग जतिसक्दो चाँडो जानकारी प्रमाणित गर्ने र थप्नेबाहेक अरू विकल्प थिएन। त्यसपछि त, मैले हरेक दिन आफ्नो तालिका पूरै भर्थेँ। यसो गर्दा मलाई आफ्नो कर्तव्य निर्वाहमा बाँधिएको र दबिएको महसुस भयो। पछि, जब मैले आफ्नो कामबारे रिपोर्ट गरेँ, मैले आफ्नो अनुसन्धानमा परेका केही व्यक्तिहरूको नामसूची दिइनँ। अगुवाहरूले मैले काम लगभग सिध्याएँ होला भन्‍ने सोचेर पहिले जस्तो बारम्बार मेरो कामको अनुगमन र सुपरिवेक्षण गर्न छोड्नुभयो। यसरी, मैले आफ्नो अत्यावश्यकताको भाव नै गुमाएँ। कहिलेकाहीँ, सामग्री थप्नका लागि मण्डली जाने काम बिहान प्रस्टै गर्न सक्ने भए तापनि, म मध्यान्नसम्म ढिला गर्थेँ। मसँग कुनै स्पष्ट योजना पनि हुँदैनथ्यो, आफ्नै इच्छाअनुसार काम गर्थेँ। पछि, अगुवाहरूले मैले निकाल्नुपर्ने केही व्यक्तिहरूको नामसूची रिपोर्ट गरेकी रहेनछु भन्‍ने थाहा पाउनुभयो। उहाँहरूले मलाई आफ्नो कर्तव्यमा मनमानी गरेको, सुपरिवेक्षण स्वीकार नगरेको, र मण्डलीको कामलाई पटक्कै वास्ता नगरेको भनेर काटछाँट गर्नुभयो। त्यतिबेला, मैले धेरै प्रतिरोध महसुस गरेँ, सोचेँ मैले उहाँहरूलाई पूर्ण नामसूची मात्र पो रिपोर्ट नगरेकी हुँ त, तर त्यसको मतलब मैले त्यसमा काम नै नगरेकी भन्‍ने त होइन नि। यसबाहेक, मैले आफ्नो कर्तव्यमा ढिलाइ पनि त गरेकी थिइनँ।

पछि, मैले परमेश्‍वरका वचनहरू पढेँ: “ख्रीष्टविरोधीहरूले अरूलाई आफ्नो कुनै पनि काममा हस्तक्षेप गर्न, सोधपुछ गर्न, वा रेखदेख गर्न दिँदैनन्। परमेश्‍वरको घरले तिनीहरूको काम फलोअप गर्न, वा यसबारेमा थप जान्‍न, वा यसको सुपरिवेक्षण गर्न जुनसुकै बन्दोबस्तहरू गरे पनि, तिनीहरूले त्यसलाई रोक्न र इन्कार्न हरकिसिमका विधिहरू प्रयोग गर्नेछन्। उदाहरणको लागि, जब माथिले कतिपय मानिसहरूलाई कुनै परियोजना दिन्छ, तब केही समय बित्छ र पनि कुनै प्रगति हुँदैन। तिनीहरूले यसमा काम गरिरहेका छन् कि छैनन्, वा यो कसरी अघि बढिरहेको छ, वा हस्तक्षेप गर्नुपर्ने कुनै कठिनाइ वा समस्याहरू छन् कि छैनन् भनेर माथिलाई बताउँदैनन्। तिनीहरूले कुनै प्रतिक्रिया दिँदैनन्। कतिपय कामहरू आतुर हुन्छन् र त्यसमा ढिलाइ गर्न सकिँदैन, तैपनि तिनीहरूले लामो समयसम्‍म काम नसकी ढिलासुस्ती गरिरहन्छन्। त्यसपछि माथिले सोधपुछ गर्नैपर्छ। जब माथिले सोधपुछ गर्छ, तब ती मानिसहरूलाई सोधपुछ असहनीय रूपमा लाजमर्दो लाग्छ, र तिनीहरूले हृदयदेखि प्रतिरोध गर्छन्: ‘मलाई यो काम दिइएको दश दिन मात्रै भएको छ। मैले यसमा राम्रोसित हातसमेत हालेको छैन र पनि माथिले सोधपुछ गर्न थालिसक्यो। मानिसहरूप्रति तिनीहरूका मापदण्डहरू अत्यन्तै उच्च छन्!’ तिनीहरू सोधपुछमा गल्तीहरू खोजिरहेका हुन्छन्। यसमा के समस्या छ? मलाई भन त, के माथिबाट सोधपुछ हुनु सामान्य कुरा होइन र? यसको एउटा भाग भनेको कामको प्रगतिको अवस्था, साथै समाधान गरिनुपर्ने कठिनाइहरू के-के हुन् भन्‍नेबारे थप जान्ने इच्छा हो; यसको साथै, यो तिनीहरूले काम सुम्पेका मानिसहरूको क्षमता कस्तो छ, र तिनीहरूले वास्तवमा समस्याहरू समाधान गर्न र काम राम्ररी गर्न सक्छन् कि सक्दैनन् भन्‍नेबारे थप जान्ने इच्छा पनि हो। माथिले वास्तविक तथ्यहरू जान्न चाहन्छन्, र प्रायजसो त्यस्ता परिस्थितिहरूमा सोधपुछ गरिरहन्छन्। के त्यो तिनीहरूले गर्नुपर्ने कुरा होइन र? तँलाई समस्याहरू कसरी समाधान गर्ने थाहा छैन र तैँले काम सम्हाल्न सक्दैनस् कि भन्‍ने चिन्ता माथिलाई हुन्छ। त्यसकारण तिनीहरूले सोधपुछ गर्छन्। कति मानिसहरू त्यस्ता सोधपुछप्रति निकै प्रतिरोधी हुन्छन् र तिनीहरूलाई यसप्रति घृणा लाग्छ। तिनीहरू मानिसहरूलाई सोधपुछ गर्न दिन अनिच्छुक हुन्छन्, र मानिसहरूले सोधपुछ गरे भने, तिनीहरू प्रतिरोधी हुन्छन् र तिनीहरूमा शङ्का हुन्छ, र सधैँ मनमनै विचार गर्छन्, ‘तिनीहरूले किन सधैँ सोधपुछ गरिरहेका र थप जान्न खोजिरहेका हुन्छन्? के तिनीहरूले मलाई भरोसा नगरेकोले र मलाई नीच ठानेकोले हो? यदि तिनीहरूले मलाई भरोसा गर्दैनन् भने, तिनीहरूले मलाई प्रयोग गर्नु हुँदैन!’ तिनीहरूले कहिल्यै पनि माथिका सोधपुछ र सुपरिवेक्षणलाई बुझ्दैनन्, बरु तिनलाई प्रतिरोध गर्छन्। के यस्ता मानिसहरूमा समझ हुन्छ? तिनीहरूले किन माथिलाई आफूसित सोधपुछ गर्न र सुपरिवेक्षण गर्न दिँदैनन्? यसको साथै, तिनीहरू किन प्रतिरोधी र अवज्ञाकारी हुन्छन्? यहाँ समस्या के हो? तिनीहरूले आफ्नो कर्तव्य प्रभावकारी रूपमा पूरा गर्छन् कि गर्दैनन् वा यसले कामको प्रगतिमा बाधा दिन्छ कि दिँदैन भन्‍ने कुरालाई वास्ता गर्दैनन्। तिनीहरूले आफ्नो कर्तव्य निर्वाह गर्दा सत्यता सिद्धान्तहरू खोजी गर्दैनन्, बरु आफूलाई जे मन लाग्यो त्यही गर्छन्। तिनीहरूले कामका परिणामहरू वा प्रभावकारिताबारे कुनै विचार गर्दैनन्, र परमेश्‍वरको घरका हितहरूबारे पटक्‍कै विचार गर्दैनन्, परमेश्‍वरले के अभिप्राय राख्‍नुहुन्छ र के मापदण्ड दिनुहुन्छ भन्‍ने कुरा विचार गर्नु त परै जाओस्। तिनीहरूको सोचाइ यस्तो हुन्छ, ‘आफ्‍नो कर्तव्य निर्वाह गर्ने मेरा आफ्नै तरिका र तालिकाहरू छन्। मबाट धेरै माग गर्ने वा कामकुराहरू विस्तृत रूपमा गर्नुपर्ने मापदण्डहरू दिने नगर। मैले आफ्नो कर्तव्य निर्वाह गर्नु नै पर्याप्त कुरा हो। मैले अत्यन्तै थकित हुनु वा अत्यन्तै धेरै कष्ट भोग्‍नु हुँदैन।’ तिनीहरूले तिनीहरूका कामबारे थप जान्‍नको लागि माथिले गरेका सोधपुछ र प्रयासहरू बुझ्दैनन्। तिनीहरूको यो बुझाइको अभावमा के कुराको कमी छ? के यो समर्पणको कमी होइन र? के यो जिम्मेवारीबोधको कमी हुनु होइन र? बफादारिताको कमी? यदि तिनीहरू आफ्नो कर्तव्य निर्वाह गर्दा साँच्‍चै नै जिम्मेवार र बफादार थिए भने, के तिनीहरूले आफ्नो कामबारे माथिले गरेका सोधपुछहरू इन्कार्नेथिए र? (थिएनन्।) तिनीहरूले यो कुरा बुझ्न सक्थे। यदि तिनीहरूले साँच्‍चै नै यो कुरा बुझ्‍न सक्दैनन् भने, एउटा मात्र सम्भावना हुन्छ: तिनीहरूले आफ्नो कर्तव्यलाई आफ्नो पेशा र जीविकोपार्जनको रूपमा हेर्छन्, र यसबाट फाइदा लिन्छन्, र तिनीहरूले आफूले निर्वाह गर्ने कर्तव्यलाई सधैँ इनाम प्राप्त गर्ने सर्त र सौदाबाजीको रूपमा लिन्छन्। तिनीहरूले माथिलाई टार्नको लागि प्रतिष्ठाको काम मात्रै अलिअलि गर्छन्, र परमेश्‍वरको आज्ञालाई आफ्नो कर्तव्य र दायित्वको रूपमा लिने कुनै प्रयास गर्दैनन्। त्यसकारण, जब माथिले तिनीहरूको कामबारे सोधपुछ गर्छ वा यसको सुपरिवेक्षण गर्छ, तब तिनीहरू घृणा गर्ने प्रतिरोधी मानसिकतामा जान्छन्। के यस्तै हुँदैन र? (यस्तै हुन्छ।) यो समस्या कहाँबाट आएको हो? यसको सार के हो? त्यो के हो भने, कार्य परियोजनाप्रतिको तिनीहरूको मनोवृत्ति नै गलत हुन्छ। तिनीहरूले कामको प्रभावकारिता र परमेश्‍वरको घरका हितहरूबारे सोच्‍नुको सट्टा देहगत सहजता र आराम, र आफ्नै हैसियत र अभिमानबारे मात्रै विचार गर्छन्। तिनीहरूले सत्यता सिद्धान्तहरूअनुसार व्यवहार गर्ने प्रयास पटक्‍कै गर्दैनन्” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग दुई))। परमेश्‍वरले ख्रीष्टविरोधीहरू आफ्नो कामको सुपरिवेक्षण अरूले नगरून् भन्‍ने चाहन्छन् भनी खुलासा गर्नुहुन्छ। जब अगुवाहरूले उनीहरूको काम जाँच्छन् र सोधपुछ गर्छन्, उनीहरू प्रतिरोध महसुस गर्छन् र आफ्नो कामको प्रभावकारिताको वास्ता नगरी आफूले चाहेका कुराहरू गर्छन्। आफूमाथि चिन्तन गर्दा, मैले पनि त्यस्तै व्यवहार देखाएकी रहेछु। जब अगुवाहरूले मेरो कामको प्रगतिबारे सोध्नुभयो, मैले धेरै प्रतिरोध महसुस गरेँ, सोचेँ म फुर्सदमा बसेकी थिइनँ, र उहाँहरूले धेरै नै दबाब दिइरहनुभएको थियो। मैले काम त जारी राखेँ तर, यसलाई अनिच्छापूर्वक गरेँ। मैले अगुवाहरूले मेरो कामको सुपरिवेक्षण गर्न असम्भव हुने गरी, छानबिनमा पहिचान भएका व्यक्तिहरूको विवरण, इमानदारीपूर्वक रिपोर्ट नगरेर उहाँहरूलाई छल समेत गरेकी थिएँ, ताकि मैले आफ्नै योजनाअनुसार आफ्नो इच्छाले कर्तव्य पूरा गर्न सकूँ। बाहिरबाट हेर्दा त, म फुर्सदमा बसेकी थिइनँ, तर मेरो आरामसँग समय तालिका अनुसार काम गर्ने मनोवृत्तिले कामको प्रगतिमा प्रत्यक्ष असर पारेको थियो। मैले आफूमा कर्तव्यप्रतिको जिम्मेवारी बोधको अभाव रहेको र म विश्‍वास गर्न लायक नभएकी महसुस गरेँ।

पछि, मैले यी परमेश्‍वरका वचनहरू पढेँ: “अगुवाले तेरो काम सुपरिवेक्षण गर्नु असल कुरा हो। किन? किनकि त्यसको अर्थ उसले मण्डलीको कामको जिम्मेवारी लिइरहेको छ भन्ने हुन्छ; यो उसको कर्तव्य, उसको जिम्मेवारी हो। उसले यो जिम्मेवारी पूरा गर्न सक्नुले ऊ एउटा योग्य अगुवा, एउटा असल अगुवा हो भन्‍ने प्रमाणित गर्छ। यदि तँलाई पूर्ण रूपमा स्वतन्त्रता र मानवअधिकारहरू दिइयो भने, र तैँले जे मन लाग्यो त्यही गर्न, आफ्नै इच्छाहरू पछ्याउन, र पूर्ण स्वतन्त्रता र लोकतन्त्रको आनन्द उठाउन पाउँथिस् भने, र तैँले चाहे जे गरे नि वा त्यो जसरी गरे नि, अगुवाले वास्ता वा सुपरिवेक्षण गरेन भने, तँलाई कहिल्यै प्रश्‍न गरेन भने, तेरो काम जाँचेन भने, समस्याहरू पत्ता लाग्दा बोलेन भने, र तँलाई कि त फुस्ल्याउने कि त तँसँग सम्झौता गर्ने मात्र गऱ्यो भने, के ऊ असल अगुवा हुन्थ्यो र? स्पष्ट रूपमै हुन्थेन। त्यस्तो अगुवाले तँलाई हानि गरिरहेको हुन्छ। उसले तेरो दुष्कर्ममा आड दिन्छ, र तँलाई सिद्धान्तहरूविरुद्ध जान र मनपरी गर्न अनुमति दिन्छ—उसले तँलाई आगोको कुण्डतर्फ धकेलिरहेको हुन्छ। यो एउटा जिम्मेवार, अनि मानक पूरा गर्ने अगुवा होइन। अर्कोतर्फ, यदि अगुवाले नियमित रूपमा तेरो सुपरिवेक्षण गर्न, तेरो कामका समस्याहरू पहिचान गर्न र तँलाई तुरुन्तै सम्झाउन वा आलोचना अनि खुलासा गर्न, र कर्तव्य पुरा गर्ने क्रममा हुने तेरा गलत पछ्याइ र विचलनहरू सामयिक रूपमा सच्याउन र तिनमा तँलाई मद्दत गर्न सक्छ भने, अनि उसको सुपरिवेक्षण, फटकार, आपूर्ति, र सहयोगले कर्तव्यप्रतिको तेरो गलत मनोवृत्ति परिवर्तन हुन्छ, र तैँले तेरा केही निरर्थक विचारहरू फाल्न सक्छस्, र तेरो आवेगबाट उत्पन्न हुने तेरा आफ्नै अवधारणा र कुराहरू बिस्तारै कम हुन्छन्, र तैँले सही अनि सिद्धान्तअनुरूप हुने भनाइ र विचारहरू शान्त रूपमा स्विकार्न सक्छस् भने, के यो तेरो लागि फाइदाजनक हुँदैन र? यी फाइदाहरू वास्तवमै अत्यन्तै धेरै हुन्छन्” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (७))। परमेश्‍वरका वचनहरूले मलाई बुझाए कामको सुपरिवेक्षण र अनुगमन गर्नु अगुवाहरूको जिम्मेवारी हो। यसले उनीहरू आफ्नो कर्तव्यप्रति जिम्मेवार छन् र मण्डलीको काम राम्ररी गर्ने लक्ष्य राख्छन् भन्‍ने पनि देखाउँछ। साँच्चै विवेक र समझ भएका मानिसहरूले अगुवाहरूको सुपरिवेक्षणको सामना गर्दा बारम्बार आत्मचिन्तन गर्छन्, आफ्नो कर्तव्यमा भएका विचलन र समस्याहरूलाई सङ्क्षेपीकरण गरी समयमै सुधार्छन् ताकि आफ्नो कर्तव्यमा राम्रो नतिजा हासिल गर्न सकियोस्। मैले सम्झेँ, जब मैले पहिलो पटक शुद्धीकरणको काम सुरु गरेकी थिएँ, त्यतिबेला मैले सिद्धान्तहरू केही पनि बुझेकी थिइनँ। ब्रदर-सिस्टरहरूले धेरै पटक सङ्गति र मद्दत गरेपछि मात्र मैले केही सिद्धान्तहरू बुझ्न सकेँ र विभिन्न मानिसहरूको व्यवहारबारे केही खुट्याउने क्षमता पाएँ। यो कर्तव्य निर्वाह गर्न पाउनु मेरा लागि विशेष निगाह थियो, र यो परमेश्‍वरको अनुग्रह थियो। मण्डलीले मलाई यो कामको जिम्मेवारी दिएको थियो, त्यसैले मैले यो कर्तव्य आफ्नो काँधमा लिनुपर्थ्यो र काममा सहज प्रगति सुनिश्चित गर्न पूरा हृदय र शक्तिले सक्दो गर्नुपर्थ्यो। यसो गर्नुले विवेक र समझ भएको देखाउँछ। तर, म त केवल आरामले आफ्नो कर्तव्य निर्वाह गरिरहेकी थिएँ, र कामको प्रगतिबारे पटक्कै विचार नगरी काम गर्न पाएकैमा सन्तुष्ट थिएँ, मैले अगुवाहरूलाई मेरो कामको जाँच र सुपरिवेक्षण गर्नबाट रोक्नका लागि विशेष विवरणहरू रिपोर्ट नगरेर उहाँहरूलाई छल समेत गरेकी थिएँ। यस्तो प्रकारले कर्तव्य निर्वाह गरेर मैले विवेक वा मानवता देखाएँ भनेर कसरी भन्न सक्छु र? म निरन्तर सुपरिवेक्षणबाट भागिरहेकी थिएँ र नियन्त्रित हुन चाहन्नथेँ। त्यसले मेरो देहलाई त आराम दियो तर काममा ढिलाइ भयो, र मलाई अपराधहरू गर्न बाध्य बनायो। म त अत्यन्तै मूर्ख भएकी रहेछु!

पछि, मैले फेरि परमेश्‍वरका वचनहरू पढेँ: “आखिर कर्तव्य के हो? यो परमेश्‍वरले मानिसहरूलाई सुम्पनुभएको एउटा आज्ञा हो, यो परमेश्‍वरको घरको कामको भाग हो, र परमेश्‍वरका चुनिएका हरेक मानिसहरूले वहन गर्नुपर्ने जिम्‍मेवारी र दायित्व हो। के कर्तव्य भनेको तेरो करियर हो र? के यो निजी पारिवारिक मामला हो? तँलाई कुनै कर्तव्य दिइएपछि, के त्यो कर्तव्य तेरो व्यक्तिगत व्यवसाय बन्छ भनेर भन्‍नु उचित हुन्छ? यस्तो त अवश्य नै भन्‍न मिल्दैन। त्यसो भए तैँले आफ्नो दायित्व कसरी पूरा गर्नुपर्छ? परमेश्‍वरका आवश्यक सर्तहरू, वचनहरू र मापदण्डहरूअनुसार काम गरेर, अनि तेरो व्यवहारलाई मानवीय व्यक्तिगत चाहनाहरूको साटो सत्यता सिद्धान्तहरूमा आधारित गरेर। केही मानिसहरू भन्छन्, ‘मलाई एक पटक कर्तव्य दिएपछि के त्यो मेरो आफ्नै काम हुँदैन र? मेरो कर्तव्य मेरो जिम्मेवारी हो, र मलाई जुन जिम्मेवारी दिइन्छ के त्यो मेरो आफ्नै काम हुँदैन र? यदि मैले आफ्नो कर्तव्यलाई आफ्नै कामको रूपमा सम्हाल्छु भने, के त्यसको अर्थ म त्यो ठिकसँग गर्छु भन्‍ने हुँदैन र? यदि मैले त्यसलाई मेरो आफ्नै कामको रूपमा व्यवहार गरिनँ भने के म त्यो राम्रोसँग गर्नेछु र?’ यी कुराहरू सही छन् कि गलत? ती गलत छन्; ती सत्यसँग अमिल्दा छन्। कर्तव्य तेरो व्यक्तिगत कामकाज होइन, यो परमेश्‍वरको कामकाज हो, यो परमेश्‍वरको कामको एउटा हिस्सा हो, र तैँले त्यही गर्नुपर्छ जे परमेश्‍वरले अह्राउनुहुन्छ; परमेश्‍वरमा समर्पित हुने हृदयको साथ कर्तव्य निर्वाह गर्दा मात्र तँ मापदण्डअनुरूपको हुनेछस्। यदि तँ सधैँ तेरा आफ्नै धारणा र कल्पनाहरूअनुसार, र तेरो आफ्नै झुकावअनुसार, आफ्नो कर्तव्य निर्वाह गर्छस् भने, तैँले कहिल्यै पनि मापदण्ड पूरा गर्नेछैनस्; आफूले चाहेजसरी मात्रै कर्तव्य निर्वाह गर्नु भनेको कर्तव्य निर्वाह गर्नु होइन, किनकि तैँले जे गरिरहेको छस् त्यो परमेश्‍वरको व्यवस्थापनको दायराभित्रको काम होइन, यो परमेश्‍वरको घरको काम होइन; यो त तैँले आफ्नै कामकारबाही सञ्‍चालन गरिरहेको र आफ्नै कार्य अघि बढाइरहेको अवस्था हो, र त्यसैले यसलाई परमेश्‍वरले सम्झनुहुन्‍न” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता सिद्धान्तहरू खोजी गरेर मात्र व्यक्तिले राम्रोसित आफ्नो कर्तव्य निभाउन सक्छ)। परमेश्‍वरका वचनहरूबाट, मैले बुझेँ कर्तव्यहरू परमेश्‍वरबाटै आउँछन्; ती हरेक परमेश्‍वरका अनुयायीका जिम्मेवारी र दायित्वहरू हुन्। यो घरायसी मामिला सम्हाल्नु जस्तो होइन, जहाँ मानिसहरूले आफ्नो इच्छाअनुसार काम गर्न सक्छन्। बरु, उनीहरूले सत्यता खोजेर सिद्धान्तअनुसार आफ्नो कर्तव्य निर्वाह गर्नुपर्छ। म मण्डलीमा शुद्धीकरणको कामका लागि जिम्मेवार थिएँ। यो कर्तव्यमा परमेश्‍वरको माग के हो भने ख्रीष्टविरोधी, दुष्ट व्यक्ति, र अविश्‍वासीहरूलाई जतिसक्दो चाँडो मण्डलीबाट निकाल्नुपर्छ, ताकि ब्रदर-सिस्टरहरूका लागि राम्रो मण्डली जीवन प्रदान गर्न सकियोस्। तर, म परमेश्‍वरका अभिप्रायहरूप्रति अविवेकी भएकी थिएँ। मैले सिद्धान्तअनुसार यो काम कसरी छिटो सम्पन्न गर्ने भनेर विचार गरेकी थिइनँ। बरु, हरेक दिन, मैले आफ्नो देहलाई कसरी आराम दिने अनि कष्ट र थकानबाट कसरी बच्ने भनेर सोचेकी थिएँ। मैले आफ्नो इच्छाअनुसार, फुर्सदले र हतार नगरी कर्तव्य निर्वाह गरेकी थिएँ। मैले छिट्टै पूरा गर्न सकिने कामहरूलाई पनि अगाडि बढाएकी थिइनँ, र आफूले सक्ने भए पनि थप काम गर्न अनिच्छुक भएकी थिएँ, र मैले जानाजानी निकाल्नुपर्ने मापदण्ड पूरा गर्ने व्यक्तिहरूको नाम सूची लुकाएकी थिएँ। मैले अगुवाहरूलाई कामको खास प्रगतिबारे थाहा हुन दिएकी थिइनँ, ताकि उनीहरूले मलाई सुपरिवेक्षण गर्न नसकून्, र म धेरै व्यस्त वा थकित हुन नपरोस्। देहिक आरामका खातिर, मैले झूट बोलेकी र छल गरेकी थिएँ। म साँच्चै यो कर्तव्यको लागि अयोग्य रहेछु!

पछि मैले आफैँमा मनन गरेँ। म किन सुपरिवेक्षण स्वीकार गर्न अनिच्छुक थिएँ र सधैँ आफ्नै तरिकाले काम गर्न चाहन्थेँ? पछि, मैले परमेश्‍वरका वचनहरूको यो खण्ड पढेँ: “के तिनीहरू आफूले गर्नुपर्ने उचित काम गर्ने मानिसहरू हुन् त? तिनीहरू गाँस, बास, कपास, र यातायातजस्ता आधारभूत आवश्यकताहरूलाई सरल तरिकाले लिने मानिसहरू हुन्। यी कुराहरू सामान्य मापदण्डअनुरूप छन् भने, तिनीहरूलाई त्यति नै पर्याप्त हुन्छ। तिनीहरूले आफ्‍नो जीवनको मार्ग, मानवको रूपमा आफ्‍नो मिसन, जीवनप्रतिको आफ्नो दृष्टिकोण र मूल्य-मान्यताहरूलाई नै बढी ध्यान दिन्छन्। आशाजनक नरहेका यस्ता मानिसहरूले सारा दिन केबारे सोचविचार गर्छन्? तिनीहरूले जिम्‍मेवारीबाट पन्छिन सधैँ कसरी काममा ठग्‍ने, कसरी चलाकी गर्ने, कसरी मीठो खाएर रमाइलो गर्ने, उचित मामलाहरूबारे विचार नगरी शारीरिक सहजता र आराममा कसरी जिउने भनेर सोचविचार गरिरहेका हुन्छन्। त्यसकारण, परमेश्‍वरको घरमा कर्तव्य पूरा गर्ने परिस्थिति र वातावरणमा तिनीहरूलाई दबाब महसुस हुन्छ। … आफूले गर्नुपर्ने उचित काम नगर्ने र आफ्‍नो इच्छाअनुसार हिँड्ने यी मानिसहरूले यी उचित कुराहरू गर्न चाहँदैनन्। आफूलाई जे मन लाग्यो त्यही गरेर तिनीहरूले हासिल गर्न चाहने अन्तिम उद्देश्य भनेको भौतिक आराम, सुख, र सहजता प्राप्त गर्नु, र कुनै पनि हालतमा बन्धन वा दोषमा नपर्नु हो। अनि, तिनीहरूले जे चाह्यो त्यो पर्याप्त रूपमा खान पाउनु, र आफूले चाहेको कुरा गर्न पाउनु हो। तिनीहरूको मानवताको गुणस्तर र तिनीहरूको भित्री खोजको कारण तिनीहरूले प्रायजसो दबाब महसुस गर्छन्। तिनीहरूसँग तैँले जेजसरी सत्यता सङ्गति गरे पनि, तिनीहरू परिवर्तन हुनेछैनन्, र तिनीहरूले महसुस गर्ने दबाब समाधान हुनेछैन। तिनीहरू त्यस्तै प्रकारका मानिसहरू हुन्; तिनीहरू आफूले गर्नुपर्ने उचित काम नगर्ने मानिसहरू हुन्। झट्ट हेर्दा तिनीहरूले त्यति ठूलो दुष्कर्म गरेजस्तो वा तिनीहरू खराब मानिसहरू भएजस्तो नदेखिए पनि, र तिनीहरूले सिद्धान्त र नियमहरू मात्रै पालना गर्न असफल भएजस्तो देखिए पनि, वास्तवमा तिनीहरूको प्रकृति सार नै यो हो कि तिनीहरूले आफूले गर्नुपर्ने उचित कार्य गर्दैनन् वा सही मार्ग पछ्याउँदैनन्। यस्ता मानिसहरूमा, सामान्य मानवताको विवेक र समझको कमी हुन्छ, र तिनीहरूले सामान्य मानवताको बौद्धिकता हासिल गर्न सक्दैनन्। तिनीहरूले सामान्य मानवता भएका मानिसहरूले पछ्याउनुपर्ने उद्देश्यबारे, वा सामान्य मानवता भएका मानिसहरूले अपनाउनुपर्ने जीवन मनोवृत्ति र विधिहरूबारे सोच्‍ने, विचार गर्ने, वा पछ्याउने गर्दैनन्। हरेक दिन तिनीहरूको मन कसरी भौतिक सहजता र सुख पाउने भन्‍ने विचारहरूले नै भरिएको हुन्छ। तैपनि, मण्डलीको जिउने वातावरणमा, तिनीहरूले आफ्‍ना शारीरिक रुचिहरू सन्तुष्ट पार्न सक्दैनन् त्यसकारण तिनीहरूलाई असहज र दबाब महसुस हुन्छ। यसरी तिनीहरूका यी संवेगहरू पैदा हुन्छन्। मलाई भन् त, के यस्ता मानिसहरूको जीवन थकाइलाग्दो हुँदैन र? (हुन्छ।) के तिनीहरूको जीवन दयालायक हुन्छन्? (अहँ, ती दयालायक हुँदैनन्।) ठीक भन्यौ, तिनीहरूको जीवन दयालायक हुँदैनन्। यसलाई हल्‍का रूपमा बताउँदा, तिनीहरू आफूले गर्नुपर्ने उचित काम नगर्ने मानिसहरू हुन्। समाजमा, आफूले गर्नुपर्ने उचित काम नगर्ने मानिसहरू को हुन्? तिनीहरू कामचोर, मूर्ख, अल्छी, बदमास, फटाहा, र लफङ्गाहरू र त्यस्तै खाले मानिसहरू हुन्। तिनीहरू कुनै नयाँ सीप वा क्षमता सिक्‍न चाहँदैनन्, र तिनीहरू कुनै गम्‍भीर करियर निर्माण गर्ने वा हातमुख जोड्न काम खोज्‍ने चाहना गर्दैनन्। तिनीहरू समाजका कामचोर र लफङ्गाहरू हुन्। तिनीहरू मण्डलीमा घुस्छन्, र त्यसपछि केही नगरी केही पाउन, र आफ्‍नो भागको आशिष्‌ पाउन चाहन्छन्। तिनीहरू अवसरवादीहरू हुन्। यी अवसरवादीहरूले कहिल्यै पनि कर्तव्य पूरा गर्ने इच्छा गर्दैनन्। यदि तिनीहरूले भनेजस्तो अलिकति पनि भएन भने, तिनीहरूलाई दबाब महसुस हुन्छ। तिनीहरू सधैँ स्वतन्त्र भएर जिउन चाहन्छन्, तिनीहरूले कुनै काम गर्न चाहँदैनन्, तैपनि तिनीहरू मीठो खान र राम्रो लाउन, अनि जे मन लाग्यो त्यही खान र जहिले मन लाग्यो त्यही बेला सुत्‍न मन पराउँछन्। यस्तो दिन आयो भने एकदम राम्रो हुनेछ भन्‍ने तिनीहरू सोच्छन्। तिनीहरू थोरै पनि कठिनाइ भोग्‍न चाहँदैनन् र तिनीहरू मोजमस्तीको जीवन जिउन चाहन्छन्। यस्ता मानिसहरूलाई जिउनसमेत थकाइलाग्दो हुन्छ; तिनीहरू नकारात्मक संवेगहरूको बन्धनमा हुन्छन्। तिनीहरूले आफूले चाहेअनुसार गर्न नपाएर प्रायजसो थकित र अन्योल महसुस गर्छन्। तिनीहरू आफूले गर्नुपर्ने उचित कार्य गर्न वा आफूले सम्‍हाल्‍नुपर्ने उचित मामलाहरू सम्‍हाल्‍न चाहँदैनन्। तिनीहरू काममा निरन्तर लागेर सुरुदेखि अन्तिमसम्‍म गरिरहन, यसलाई आफ्‍नै पेसा र कर्तव्यको रूपमा लिन, र आफ्‍नो दायित्व र जिम्‍मेवारीको रूपमा लिन चाहँदैनन्; तिनीहरू काम पूरा गरेर परिणामहरू हासिल गर्न, वा सम्‍भव भएको उत्कृष्ट मापदण्डअनुसार पूरा गर्न चाहँदैनन्। तिनीहरूले कहिल्यै यसरी सोचेका हुँदैनन्। तिनीहरूले झाराटारुवा शैलीमा काम गर्न र कर्तव्यलाई हातमुख जोड्ने माध्यमको रूपमा लिन मात्रै चाहन्छन्। जब तिनीहरूले थोरै तनाव वा कुनै नियन्त्रण सामना गर्छन्, वा जब तिनीहरूलाई अलिक उच्च मापदण्ड, वा अलिक बढी जिम्‍मेवारी बोक्‍न दिइन्छ, तब तिनीहरूलाई असहज र दबाब महसुस हुन्छ। तिनीहरूमा यी नकारात्मक संवेगहरू पैदा हुन्छन्, तिनीहरूलाई जिउन गाह्रो लाग्छ, र तिनीहरू हैरान हुन्छन्। तिनीहरूलाई जिउन गाह्रो लाग्‍नुको एउटा कारण के हो भने, यस्ता मानिसहरूमा समझको कमी हुन्छ। तिनीहरूको बिग्रेको समझ हुन्छ, तिनीहरू सारा दिन कल्‍पनामा डुब्दै, सपनामा भुल्दै, अवास्तविक कुरा सम्झँदै सधैँ अनेक कल्‍पना गरेर बिताउँछन्। त्यसकारण तिनीहरूको दबाब हल गर्न निकै गाह्रो हुन्छ। तिनीहरूलाई सत्यताप्रति चासो लाग्दैन, तिनीहरू अविश्‍वासीहरू हुन्। हामीले गर्न सक्‍ने एउटै कुरा भनेको तिनीहरूलाई परमेश्‍वरको घर छोड्न, संसारमा फर्केर जान, र सहजता र आरामको आफ्‍नो स्थान खोज्‍न लगाउनु मात्र हो” (वचन, खण्ड ६। सत्यताको पछ्याइबारे। सत्यता कसरी पछ्याउने (५))। परमेश्‍वरका वचनहरूबाट, मैले देखेँ जसले आफ्नो इच्छाअनुसार कर्तव्य निर्वाह गर्छन् र उचित काममा ध्यान दिँदैनन्, तिनीहरूले कहिल्यै उचित कुराहरू सोच्दैनन्। हरेक दिन, तिनीहरू आफ्नो देहलाई कसरी आराम दिने भनेर मात्र सोच्छन्। जतिसुकै वर्ष कर्तव्य निर्वाह गरेका भएपनि, तिनीहरू सधैँ दिन काट्ने मनोवृत्ति राख्छन्, गैर विश्‍वासी संसारका अल्छी र फटाहाहरूभन्दा फरक हुँदैनन्। त्यस्ता मानिसहरू सत्यताप्रति वितृष्णा राख्छन् र सकारात्मक कुराहरूलाई प्रेम गर्दैनन्, जसले गर्दा तिनीहरू पक्का अविश्‍वासी बन्छन्। यदि तिनीहरूले पश्चात्ताप गरेनन् भने, तिनीहरू प्रकटित भई हटाइने निश्चित छ। पहिले म अल्छी र फटाहाहरूलाई तुच्छ ठान्थेँ, सोच्थेँ ती मानिसहरू उचित काममा ध्यान दिँदैनन्, बरु बेकम्मा भएर घुम्छन्। परमेश्‍वरका वचनहरूसँग आफूलाई तुलना गर्दा, अब मैले देखेँ म पनि त्यस्तै मानिस थिएँ। म आफ्नो कर्तव्यमा सुपरिवेक्षण वा करकाप चाहन्नथेँ; म त आफ्नो मूल कामप्रति कुनै जिम्मेवारी नदेखाई, केवल स्वतन्त्रता र कुनै रोकटोक नहोस् भन्‍ने चाहन्थेँ। मैले उचित काममा ध्यान दिइनँ र आराममा लिप्त भएँ। के ममा अलिकति पनि निष्ठा र सम्मानको भावना थियो र? मैले केही काम गरेजस्तो देखिए तापनि, म कुटिल तरिकाले काम चोर बन्दै र आफ्नो कर्तव्यबाट पन्छिन खोज्दै परमेश्‍वरप्रति निष्ठाहीन भएकी थिएँ, परमेश्‍वरलाई धोका दिएर उहाँको आशिष् पाउन सफल हुन्छु भन्‍ने सोच्थेँ। मैले आफ्नो भविष्य र गन्तव्यका लागि मात्र केही कर्तव्य निर्वाह गरेकी थिएँ। के म पक्का अवसरवादी थिइनँ र? परमेश्‍वरले सबै कुरा जाँच्नुहुन्छ, र जो आफ्नो कर्तव्यमा निष्ठाहीन हुन्छ, ऊ प्रकटित भई हटाइनेछ। मैले छलपूर्ण उपायहरूमार्फत् परमेश्‍वरको आशिष् पाउन सक्छु भनेर आफूलाई भ्रममा पारेकी थिएँ। के त्यो अत्यन्तै मूर्खतापूर्ण थिएन र? मेरा सबै अभिव्यक्तिहरू निकालिएका अविश्‍वासीहरूको भन्दा कसरी फरक थिए र? यदि मैले यही क्रम जारी राखेँ भने, आफ्नै परिणाम र गन्तव्यलाई बर्बाद पार्नेछु। मैले जति बढी यसबारे सोचेँ, त्यति बढी म डराएँ। त्यसैले मैले पश्चात्ताप गर्न परमेश्‍वरलाई प्रार्थना गरेँ, र आफ्ना समस्याहरू समाधानका लागि सत्यता खोज्न तयार भएँ।

पछि, मैले फेरि परमेश्‍वरका वचनहरू पढेँ: “परमेश्‍वरमा साँचो विश्‍वास गर्नेहरू सबै नै आफूले गर्नुपर्ने उचित काम पूरा गर्ने, आफ्‍नो कर्तव्य निर्वाह गर्न इच्छुक रहने, र कामको बोझ लिने अनि आफ्‍नो क्षमता र परमेश्‍वरको घरका नियमहरूअनुसार त्यो काम राम्ररी गर्न सक्‍ने मानिसहरू हुन्। अवश्य नै, सुरुमा यस्तो जीवन अपनाउन गाह्रो हुनसक्छ। तँलाई शारीरिक र मानसिक रूपमा थकान महसुस हुनसक्छ। तैपनि, यदि तँसँग साँच्‍चै सहकार्य गर्ने सङ्कल्प र सामान्य र असल व्यक्ति बन्‍ने, र मुक्ति हासिल गर्ने इच्छा छ भने, तैँले थोरै भए पनि मूल्य चुकाएर परमेश्‍वरको अनुशासन स्विकार्नुपर्ने हुन्छ। जब तँसँग स्वेच्‍छाचारी हुने इच्छा हुन्छ, तब तैँले त्यसविरुद्ध विद्रोह गर्नुपर्छ, र तैँले आफ्ना स्वेच्‍छाचारी सोच र स्वार्थी इच्छाहरू क्रमिक रूपमा घटाउँदै जानुपर्छ। महत्त्वपूर्ण मामला, महत्त्वपूर्ण समय, र महत्त्वपूर्ण काममा, तैँले परमेश्‍वरको सहयोग लिनुपर्छ। यदि तँमा सङ्कल्प छ भने, तैँले सत्यता बुझ्‍न सकूँ भनेर परमेश्‍वरबाट ताडना र अनुशासन, र अन्तर्दृष्टि माग्‍नुपर्छ, र त्यस तरिकाले तैँले अझै राम्रा परिणामहरू प्राप्त गर्नेछस्। यदि तँमा साँच्‍चै सङ्कल्प छ, र तैँले परमेश्‍वरको उपस्थितिमा प्रार्थना गरेर उहाँलाई अन्तर्बिन्ती गर्छस् भने, परमेश्‍वरले काम गर्नुहुनेछ। उहाँले तेरो स्थिति र तेरा विचारहरू परिवर्तन गर्नुहुनेछ। यदि पवित्र आत्माले अलिअलि काम गरेर तँलाई थोरै भए नि स्पर्शित गर्नुभयो, र अन्तर्दृष्टि दिनुभयो भने, तेरो हृदय परिवर्तन हुनेछ, र तेरो स्थिति रूपान्तरित हुनेछ। यो रूपान्तरण आएपछि, यसरी जिउनु दबाबपूर्ण छैन भन्‍ने कुरा तँलाई महसुस हुनेछ। तेरा दबाबपूर्ण स्थिति र संवेगहरू रूपान्तरित भई कम हुनेछन्, र त्यो पहिलेको भन्दा फरक हुनेछ। यसरी जिउनु थकाइलाग्दो छैन भन्‍ने तँलाई महसुस हुनेछ। परमेश्‍वरको घरमा आफ्‍नो कर्तव्य निर्वाह गर्दा तँलाई आनन्द हुनेछ। यस्तो व्यवहारमा आफूलाई ढाल्नु, अनि कर्तव्य निर्वाह गर्नु, कठिनाइ भोग्‍नु र मूल्य चुकाउनु, नियमहरू पालना गर्नु, र सिद्धान्तहरूअनुसार काम गर्नु भनेको जिउने असल तरिका हो भन्‍ने तँलाई महसुस हुनेछ। सामान्य मानिसहरूको जीवन यस्तै हुनुपर्छ भन्‍ने तँलाई महसुस हुनेछ। जब तँ सत्यताअनुसार जिउँछस् र आफ्‍नो कर्तव्य राम्ररी पूरा गर्छस्, तब तेरो हृदय स्थिर र शान्तिमा रहेको, र तेरो जीवन अर्थपूर्ण बनेको तँलाई महसुस हुनेछ” (वचन, खण्ड ६। सत्यताको पछ्याइबारे। सत्यता कसरी पछ्याउने (५))। परमेश्‍वरका वचनहरूबाट, मैले बुझेँ परमेश्‍वरका साँचो विश्‍वासीहरू उचित काममा ध्यान दिन्छन्, निरन्तर आफ्नो कर्तव्य कसरी राम्रोसँग पूरा गर्ने र कसरी उत्तम नतिजा हासिल गर्ने भनेर सोच्छन्। उनीहरू कष्ट भोग्न र मूल्य चुकाउन इच्छुक हुन्छन्, र उनीहरूले अरूको सुपरिवेक्षण पनि स्वीकार गर्न सक्छन्। उनीहरू बारम्बार आफ्नो काममा भएका विचलनहरूमाथि चिन्तन गर्छन् र कुनै पनि समस्या पत्ता लाग्नेबित्तिकै तुरुन्तै सुधार्छन्। मैले यो पनि बुझेँ परमेश्‍वरका घरको कामलाई धेरै विचार गर्दा र उचित कुराहरूलाई मनमा राख्दा, थोरै कष्ट हुँदैमा निराश वा बाँधिएको महसुस हुँदैन। केही समयपछि, मैले एक दुष्ट व्यक्तिको बारेमा जानकारी सङ्कलन गरेँ। अगुवाहरूले थाहा पाएपछि, उनीहरूले मलाई त्यो कुरा कहिलेसम्ममा व्यवस्थित गर्न सक्ने हो भनेर सोधे। मैले सोचेँ, “यो व्यक्ति भर्खरै अर्को मण्डलीबाट हाम्रो मण्डलीमा सारिएको छ। मैले उसका केही दुष्कर्महरू उसको अघिल्लो मण्डलीसँग सोधपुछ गरेर प्रमाणित गर्नुपर्छ, त्यसैले यो सङ्कलन गर्न सजिलो हुनेछैन। यसबाहेक, मसँग अन्य सामग्रीहरू पनि छन् जसमा मैले जतिसक्दो चाँडो जानकारी थप्नुपर्छ। मेरो देहले फेरि केही कष्ट भोग्नुपर्नेछ भन्‍ने लाग्दैछ।” त्यतिबेला, मैले महसुस गरेँ म फेरि आफ्नो देहलाई विचार गरिरहेकी थिएँ। मैले पहिले कसरी कामको प्रगति ढिलो गराएकी थिएँ भन्‍ने कुरामा चिन्तन गर्दा, अब मलाई मैले फेरि ढिलाइ गर्नु हुँदैन भन्‍ने थाहा भयो। यसबाहेक, यो व्यक्तिले मण्डलीमा अशान्ति फैलाउँदै र ब्रदर-सिस्टरहरूलाई दबाइरहेको थियो। यो व्यक्तिलाई जतिसक्दो चाँडो पखाल्नुपर्थ्यो। मैले तुरुन्तै मलाई जानकारी बुझ्न र प्रमाणित गर्न मद्दत गर्ने सम्बन्धित व्यक्तिहरूको प्रबन्ध गरेँ। मैले चाँडै सबै आवश्यक विवरणहरू सङ्कलन गरिसकेँ। मण्डलीका ८०% ब्रदर-सिस्टरहरूको सहमतिमा, त्यो दुष्ट व्यक्तिलाई मण्डलीबाट निष्कासित गरियो। जब मैले आफ्नो देहलाई विचार नगरी आफ्नो कर्तव्यमा ध्यान केन्द्रित गरेँ, मैले आफ्नो हृदयमा धेरै दृढ महसुस गरेँ। त्यसबेलादेखि, मैले आफ्नो कर्तव्य निर्वाह गर्दा, आफ्नो कामबारे समयमै रिपोर्ट गरेँ। जब अगुवाहरूले मेरो कामको सुपरिवेक्षण र अनुगमन गर्नुभयो, मैले अब उप्रान्त प्रतिरोध महसुस गरिनँ। बरु, मैले उहाँहरूको सुपरिवेक्षणबाट आफ्नो काममा भएका विचलनहरू पत्ता लगाएँ, र तिनलाई तुरुन्तै सुधारेँ। उदाहरणका लागि, कामको ढिलो प्रगतिबारे सोध्दा, मैले हाम्रो सारांशमार्फत् चिन्तन गरेँ र यो मुख्यतया मेरो महत्त्वपूर्ण कामहरूलाई प्राथमिकता दिन नसक्ने क्षमताका कारणले भएको महसुस गरेँ। त्यसैले, मैले तुरुन्तै सुधार गरेँ। जब मैले यसरी अभ्यास गरेँ, मैले अब उप्रान्त दबिएको वा प्रतिरोध महसुस गरिनँ। यसबाहेक, मेरो कर्तव्यको प्रभावकारितामा उल्लेखनीय सुधार भयो, एक महिनामा मिलाइएका सामग्रीहरूको मात्रा पहिलेको भन्दा दोब्बर थियो। मलाई थाहा छ यो सबै परमेश्‍वरका वचनहरूको परिणाम हो, र म परमेश्‍वरप्रति भित्रैदेखि आभारी छु!


२४. अब म अपराधबाट बाँधिएकी छैनँ

मा जिए, चीन

सन् २००६ को जुलाईमा एक दिन, म सहकर्मीहरूसँगको एउटा बैठकमा जाँदै गर्दा अचानक पक्राउ परेँ। त्यो रात मलाई सोधपुछ गर्न एउटा गुप्त स्थानमा लगियो। प्रहरीले मबाट मण्डलीको पैसाको रसिद भेट्यो, र तिनीहरूले मलाई पालैपालो सोधपुछ गरे, मण्डलीको पैसाको रखवारी गर्ने व्यक्ति र माथिल्ला अगुवाहरूको नाम भन्न दबाब दिए। मैले नाम नभनेपछि, तिनीहरूले मलाई छालाको पेटीले हाने, मेरा नाडीमा हतकडी लगाएर मलाई फलामको सिक्रीमा झुण्ड्याए। तिनीहरूले मलाई यसरी एक हप्तासम्म यातना दिए। म भोकप्यासले व्याकुल भएँ, ममा कुनै तागत बचेको थिएन। कतिबेला म बेहोस भएछु। होस खुलेपछि, तिनीहरूले मलाई के पिलाएका थिए थाहा नै भएन, तर मुखमा अनौठो स्वाद थियो; सास थुनिएजस्तो भइरहेको थियो, र शरीरभरि असाध्यै पीडा भइरहेको थियो। त्यो बेला, मेरो देहको सहन सक्ने शक्ति सकिसकेको थियो, र तिनीहरूले अब मलाई के गर्लान् भन्ने थाहा थिएन। म एकदमै डराएकी थिएँ; यातना सहन नसकेर यहुदा पो बन्नेछु कि भन्ने डर थियो, त्यसैले हृदयबाटै परमेश्‍वरलाई प्रार्थना गरेर आउनो गवाहीमा दृढ रहन मद्दत मागेँ। मैले याताना भोगेर पनि मण्डलीका अगुवा र पैसाबारे कुरा नखोलेकी देखेर, प्रहरीले रणनीति बदल्यो र मलाई फकाउन पारिवारिक ममताको प्रयोग गर्दै भन्यो, “तँ घर नगएको केही वर्ष भइसकेछ, तेरो परिवार र छोराछोरीले तँलाई धेरै सम्झिरहेका होलान्। मण्डलीको पैसा कहाँ छ? हामीलाई सबै कुरा बताइस् भने तँलाई घर जान दिनेछौँ।” तिनीहरूले केही पैसा पनि निकाले र आफूहरूले मण्डलीको पैसाको रखवारी गर्नेहरूलाई भेटिसकेका छौँ भनेर बताए। यो सुनेर मैले मनमनै सोचेँ, “तिनीहरूले पैसा जफत गरिसकेका छन्, अब मैले बताउनु नबताउनुले केही फरक पार्दैन। मैले केही कुरा बताएँ भने, सायद मलाई अब यातना नदेलान् कि।” मैले तिनीहरूलाई मण्डलीको पैसा रखवारी गर्ने एउटा परिवारबारे बताएँ, र प्रहरीले त्यो पैसा लिन मलाई सँगै लिएर गयो। तब मात्र मलाई आफू तिनीहरूको जालमा परेको थाहा भयो। त्यो समयमा, मैले सक्दो सहेकी थिएँ। मैले मनमनै सोचेँ, “मैले रखवारी गर्ने परिवारलाई धोका दिइसकेकी छु। यदि मैले प्रहरीहरूलाई त्यहाँ लगिनँ भने, तिनीहरूले पक्कै मलाई यातना दिइरहनेछन्। त्यसबाहेक, म पक्राउ परेको एक हप्ता भइसकेको छ, मण्डलीको पैसा अर्कै ठाउँमा सारिसकियो होला।” यो गलत निर्णया गरेको बेला, मैले प्रहरीलाई रखावारी गर्नेको घर लगेँ। म पक्राउ परेको खबर सुन्नेबित्तिकै मण्डलीले पैसा सारिसकेको थियो। रखवारी गर्ने परिवारका ब्रदर झन्डै पक्राउ परेका थिए, तर परमेश्‍वरको सुरक्षाले उनी प्रहरीको छापाबाट बचे। प्रहरीले मण्डलीको पैसा नभेटेकाले मनमानी ढङ्गले मलाई एक वर्ष नौ महिना जेल सजाय दियो।

मैले जेलमा हरेक दिन कष्टै-कष्ट र पीडै-पीडामा बिताएँ, विशेषगरी परमेश्‍वरका ती वचन सम्झँदा, जसमा यसो भनेका भनिएको छ: “सङ्कष्टको समयमा मप्रति अलिकति पनि निष्ठा नदेखाउनेहरूप्रति, अब म कृपालु हुनेछैनँ, किनभने मेरो कृपा यहीँसम्मका लागि मात्रै थियो। साथै, मलाई एक पटक विश्‍वासघात गर्नेहरूलाई म मन पराउँदिनँ र आफ्ना साथीहरूको हितलाई बिक्री गर्नेहरूसँग संलग्न हुन झनै मन पराउँदिनँ। मानिस जोसुकै भए पनि मेरो स्वभाव यही हो” (वचन, खण्ड १। परमेश्‍वरको देखापराइ र काम। तेरो गन्तव्यका लागि पर्याप्त असल कार्यहरू तयार गर्)। ती ब्रदरलाई बेचेर म यहुदा बनेकी छु भन्ने मलाई थाहा थियो। मैले परमेश्‍वरको स्वभावलाई चिढ्याएकी थिएँ; मैले अक्षम्य पाप गरेकी थिएँ। यो सम्झेर मेरो हृदयमा एकदमै पीडा भयो। मैले परमेश्‍वरलाई धोका दिएकी थिएँ; उहाँले पक्कै मलाई मुक्ति दिनुहुनेथिएन। परमेश्‍वरमा विश्वास गर्ने मेरो समय सायद पूरै सकिएको छ। तबदेखि, म एकदमै उदास भएँ, मैले हरेक दिन पीडामा बिताएँ। मेरो हृदयमा पीडा भइरहेको थियो, मलाई आफू मरे पनि हुन्थ्यो भन्ने लाग्यो। म आफू मर्ने र स्वतन्त्र हुने दिन कुरिरहेकी थिएँ। मैले अझै परमेश्‍वरलाई प्रार्थना गर्ने गरेको भए पनि, जब जब म आफ्नो अपराध सम्झन्थेँ, तब तब मलाई अब परमेश्‍वरले मलाई चाहनुहुन्न भन्ने लाग्थ्यो र म आफू उहाँसामु आउन योग्य छैनँ भन्ने सोच्थेँ। जेलबाट छुटेको दुई वर्षपछि ब्रदर-सिस्टरले मलाई भेटे, ममा केही आत्मज्ञान रहेछ भन्ने देखेर, मलाई मण्डली जीवन फेरि थाल्न दिए र मेरा लागि एउटा कर्तव्य बन्दोबस्त गरे। त्यसले मेरो हृदय एकदमै छोयो र परमेश्‍वरले मलाई पश्चात्ताप गर्ने मौका दिइरहनुभएको छ भन्ने लाग्यो, र मलाई आफू उहाँप्रति झनै ऋणी भएकी महसुस भयो। मैले भक्कानिएर रुँदै परमेश्‍वरलाई प्रार्थना गरेँ, “हे परमेश्‍वर! म साँच्चै तपाईँसामु आउन योग्य छैनँ। परिस्थिति सामना गर्दा, मैले पटक्कै कुनै गवाही दिइनँ। ब्रदरलाई धोका दिएर म यहूदा र लाजको प्रतीक बनेँ। आज, तपाईँले मलाई मण्डलीमा फर्कने र आफ्नो कर्तव्य पूरा गर्ने मौका दिनुभएको छ; म तपाईँको कृपा देख्न सक्छु।” मैले हृदयमा लगनशील भई कर्तव्य पूरा गर्ने, आफ्नो अपराधको प्रायश्चित गर्ने र परमेश्‍वरको प्रेमको ऋण चुकाउने सङ्कल्प गरेँ। पछि, मण्डलीले मलाई जुनसुकै कर्तव्य दिए पनि मैले त्यो सधैँ उत्सुकतापूर्वक गरेँ। मैले जस्तोसुकै प्रतिकूल परिस्थिति सामना गरे पनि, यी कठिनाइले गर्दा आफूलाई निराश हुन दिइनँ। म आफ्नो अपराधको प्रायश्चित गर्न सक्दो गर्न चाहन्थेँ।

एक दिन, मैले चेन हुआ पक्राउ परेको र यहुदा बनेर थुप्रै अगुवा, कामदार र रखवारी परिवारलाई धोका दिएको, अनि उनलाई मण्डलीबाट निकालिएको सुनेँ। यो खबर सुनेर, मैले आफ्नै अवस्था सम्झेँ। मैले पनि मानिसलाई धोका दिएकी थिएँ, जसले गर्दा प्रहरीले झण्डै मण्डलीको पैसा जफत गरेको थियो, र यस कारणले रखवारी गर्ने ब्रदर घर फर्कन सकेनन्। मैले यी ब्रदरलाई धोका दिएको प्रकृति चेन हुआको जस्तै थियो; यो एउटा ठूलो धब्बा थियो। परमेश्‍वरले मेरो अपराध क्षमा गर्नुहुने थिएन। अब चेन हुआलाई मण्डलीबाट निकालिएको थियो; सायद म पनि एक दिन निकालिने र हटाइनेछु। यो सोचेर, म एकदमै निराश भएँ। त्यसपछि, मण्डलीले दिएको जुनसुकै कर्तव्यको हकमा, मैले त्यो गर्ने भए पनि, ममा विगतमा जस्तो परमेश्‍वरप्रति आफूलाई समर्पित गर्ने जोस थिएन। कहिलेकाहीँ, म आफूले मूल्य चुकाउनुपर्ने र सत्यता सिद्धान्त खोज्नुपर्ने समयमा पनि त्यसो गदिनथेँ। म त निर्धारित तरिकाले काम पूरा गर्न र केही श्रम गर्नमै सन्तुष्ट हुन्थेँ। मैले आफूले गरेका कामले नतिजा ल्याइरहेको छ कि छैन भनेर पनि विचार गरिनँ, म आफ्नो कर्तव्य कायम राख्न निम्नतम स्तरको विवेकमा मात्र भर परेँ। मलाई याद छ, त्यो बेला एउटी सिस्टरले पक्राउ परिन्छ कि भन्ने डरले कर्तव्य पूरा गर्ने आँट गरेकी थिइनन्। उनलाई मद्दत र साथ दिनुपर्छ भन्ने थाहा मलाई थाहा थियो, तर मैले परमेश्‍वरलाई धोका दिएकीले कसरी म अरूसँग सङ्गति गर्न योग्य थिएँ र? म नतिजा हासिल गर्न कसरी सङ्गति गर्ने भनी सोच्ने मनस्थितिमा थिइनँ, र मैले केवल झारा टारेँ र धर्मसैद्धान्तिक ज्ञानबारे केही अलि बोलेँ। यस्तो मनोवृत्तिले कर्तव्य पूरा गर्नु परमेश्‍वरको अभिप्रायअनुरूप होइन भन्ने मलाई थाहा थियो, र म आफ्नो स्थिति बदल्न चाहन्थेँ, तर आफूले कसरी यस्तो ठूलो अपराध गरेकी थिएँ र मुक्ति पाउने कुनै आशा छैन भनेर सम्झनेबित्तिकै, मेरो हृदय थकित हुन्थ्यो र म हरेक दिन निरुद्देश्य बिताउँथेँ। जब म आफ्नो कर्तव्य निर्वाहमा भ्रष्ट स्वभावहरू प्रकट गर्थेँ, तब मलाई आफूले आफ्नो समस्या हल गर्न सत्यता खोज्नुपर्छ, र यसो गर्नु आफ्नो काम र जीवन प्रवेशका लागि फाइदाजनक हुनेछ भन्ने थाहा हुन्थ्यो, तर आफ्ना अक्षम्य अपराध र आफू निकालिन सक्ने कुरा सम्झनेबित्तिकै म सत्यता नै खोज्दिनथेँ। मलाई आफ्नो हरेक दिनको काम पूरा गर्नु नै पर्याप्त थियो, र मैले आफ्नो स्थिति हल गर्न सत्यता खोज्नमा ध्यान दिइनँ। पछि, मलाई अक्सर टाउको दुख्थ्यो र पेटको बिमार पनि बारम्बार बल्झियो। सुरुमा, म आफ्नो स्थितिलाई सही रूपमा लिन्थेँ, तर समय बित्दै जाँदा, मेरो बिमार निको भएन मात्र होइन, त्यो त झन् गम्भीर पनि भयो। मैले यो कतै परमेश्‍वरको दण्ड त होइन भनेर सोचेँ। विगतमा, मैले परमेश्‍वरलाई धोका दिएर आफूलाई उहाँको घृणा र तिरस्कारको पात्र बनाएकी थिएँ, र अब म बिमारी परेकी थिएँ। परमेश्‍वरले निश्चय नै मलाई चाहनुहुन्थेन। कहिलेकाहीँ, म आफ्नो कर्तव्यमा नतिजाहरू ल्याउँदिनथेँ, र परमेश्‍वरले ममा काम गरिरहनुभएको छैन भन्ने सोच्थेँ। मैले सत्यता पछ्याइरहनु र कर्तव्य पूरा गरिरहनु बेकार थियो। मलाई यस्ता सोचहरू आउँदा, मलाई हृदयमा बयान गर्न नसकिने दुःख लाग्थ्यो। मलाई त्यो बेला परमेश्‍वरलाई धोका दिएकामा साँच्चै पछुतो भयो। यदि मैले अलिबेर सहन सकेकी भए, के म आफ्नो गवाहीमा हुनेथिइनँ र? मैले किन ब्रदरलाई धोका दिएँ? मैले आफूलाई आफ्नो देहको अति ख्याल गरेकामा र आफूमा परमेश्‍वरलाई चाहिएको हृदय नभएकामा घृणा गरेँ। यदि म त्यो बेला आफ्नो गवाहीमा दृढ रहेकी भए, के मैले यो आत्मिक यातना सहनु पर्नेथिएन? मैले यसबारे जति सोचेँ, म उति नै दुःखी भएँ र प्रायः नकारात्मक स्थितिमा जिएँ।

एकपटक, मैले आफ्नो स्थितिबारे एउटी सिस्टरसँग छलफल गरेँ, र उनले परमेश्‍वरका वचनको एउटा खण्ड पढेर मलाई सुनाइन्: “मानिसहरू निराशाको संवेगमा डुब्‍नुको अर्को कारण पनि छ, र त्यो कारण के हो भने मानिसहरू वयस्क नभई वा वयस्क भएपछि केही खास घटनाहरू घट्छन्, अर्थात्, तिनीहरूले केही अपराध गर्छन् वा केही खराब, मूर्ख, र अज्ञानी कामकुराहरू गर्छन्। तिनीहरू आफूले गरेका यी अपराधहरू, यी खराब र अज्ञानी कामकुराहरूको कारण निराशामा डुब्छन्। यसप्रकारको निराशा आफैलाई दोष दिनु हो, र यसले तिनीहरू कस्तो प्रकारका व्यक्ति हुन् भन्‍ने कुरा पनि निर्धारित गर्छ। … अनि जब-जब तिनीहरूले सत्यतासम्बन्धी कुनै प्रवचन वा सङ्गति सुन्छन्, तब-तब यो निराशा बिस्तारै तिनीहरूको मनमा र तिनीहरूको अन्‍तस्‍करणमा प्रवेश गर्छ, र तिनीहरूले यसो भन्दै आफैलाई प्रश्‍नमाथि प्रश्‍न गर्छन्, ‘के मैले यसो गर्न सक्छु? के म सत्यता पछ्याउन सक्षम छु? के म मुक्ति प्राप्त गर्न सक्षम छु? म कस्तो प्रकारको व्यक्ति हुँ? मैले पहिले पनि त्यो काम गरेको छु, र म पहिले त्यस्तै व्यक्ति थिएँ। म मुक्ति दिन नसकिने व्यक्ति हुँ! के परमेश्‍वरले अझै पनि मलाई मुक्ति दिनुहुनेछ त?’ कतिपय मानिसहरूले कहिलेकहीँ आफ्‍नो निराशाको संवेग त्याग्‍न सक्छन्। तिनीहरूले आफ्‍नो इमानदारिता र आफूले बटुल्‍न सक्‍ने सबै ऊर्जा आफ्‍नो कर्तव्य, दायित्व, र जिम्‍मेवारी पूरा गर्नमा लगाउँछन्, तिनीहरू सत्यता खोजी गर्ने र परमेश्‍वरका वचनहरू मनन गर्ने कार्यमा आफ्‍नो सारा हृदय र मन लगाउन सक्‍ने हुन्छन्, र तिनीहरूले परमेश्‍वरका वचनहरूमा आफ्नो मेहनत लगाउँछन्। तर कुनै विशेष परिस्‍थिति वा अवस्था आइपर्नेबित्तिकै, तिनीहरूलाई फेरि पनि निराशाको संवेगले गाँज्छ र हृदयको गहिराइमा तिनीहरूलाई दोषी महसुस गराउँछ। तिनीहरूले मनमनै विचार गर्छन्, ‘तैँले पहिले पनि त्यो काम गरेको छस्, र तँ त्यस्तै व्यक्ति थिइस्। के तैँले मुक्ति पाउन सक्छस्? के सत्यता अभ्यास गर्नुको कुनै अर्थ छ? तैँले गरेको कुराप्रति परमेश्‍वरले के विचार गर्नुहुन्छ? के तैँले गरेको कामको सवालमा परमेश्‍वरले तँलाई क्षमा दिनुहुनेछ? के यसरी मूल्य चुकाएर तैँले त्यो अपराधको शोधभर्ना गर्न सक्छस्?’ तिनीहरू प्राय आफूलाई गाली गर्छन् र भित्री रूपमा दोषी महसुस गर्छन्, र तिनीहरू सधैँ शङ्का गर्ने र आफैमाथि प्रश्‍नहरू बर्साउने गर्छन्। तिनीहरू निराशाको यो संवेग त्याग्‍न वा हटाउन कहिल्यै सक्दैनन्, र तिनीहरू आफूले गरेका लाजमर्दा कुराहरूबारे सधैँ अप्ठ्यारो महसुस गर्छन्। त्यसकारण, परमेश्‍वरमा विश्‍वास गरेको वर्षौँ भएर पनि, तिनीहरूको अवस्था यस्तो हुन्छ मानौँ तिनीहरूले परमेश्‍वरले बोल्‍नुभएको कुनै कुरा पनि सुनेका वा बुझेका छैनन्। यस्तो लाग्छ मानौँ तिनीहरूलाई मुक्ति पाउने कार्य आफूसँग सम्‍बन्धित छ कि छैन, आफूलाई दोषमुक्त गर्न र छुटकारा दिन सकिन्छ कि सकिँदैन, वा आफू परमेश्‍वरको न्याय र सजाय अनि उहाँको मुक्ति पाउन योग्य छु कि छैनँ भन्‍ने नै थाहा छैन। तिनीहरूलाई यी सब कुराबारे थाहा हुँदा पनि हुँदैन। तिनीहरूले कुनै उत्तर नपाउने हुनाले, र तिनीहरूले कुनै सही फैसला नपाउने हुनाले, तिनीहरूलाई भित्री रूपमा सधैँ निराशा महसुस हुन्छ। तिनीहरू हृदयभित्र अन्‍तस्‍करणमा आफूले गरेका कुराहरूबारे बारम्‍बार विचार गरिरहन्छन्, ती कुराहरूलाई मनमा बारम्‍बार सम्झिरहन्छन्, यो सब कसरी सुरु भयो र कसरी अन्त्य भयो, सुरुदेखि अन्तिमसम्‍म याद गरिरहन्छन्। तिनीहरूले यसलाई जसरी याद गरे पनि, तिनीहरूलाई सधैँ पाप महसुस हुन्छ, र त्यसकारण तिनीहरूलाई यो विषयमा वर्षौँसम्‍म निराशा महसुस भइरहन्छ। तिनीहरूले आफ्‍नो कर्तव्य पूरा गरिरहेको बेलामा पनि, तिनीहरूले निश्‍चित कामको मुख्य जिम्‍मा पाएको बेलामा पनि, तिनीहरूलाई आफूले मुक्ति पाउने कुनै आशा छैन भन्‍ने महसुस हुन्छ। त्यसकारण, तिनीहरूले सत्यता पछ्याउने कुरालाई सोझै सामना गर्ने र यसलाई सही र महत्त्वपूर्ण कुराको रूपमा लिने गर्दैनन्। तिनीहरूलाई आफूले विगतमा गरेको गल्ती वा गरेको कार्यलाई धेरैजसो मानिसहरूले खराब ठान्छन्, वा आफूलाई मानिसहरूले दोषी ठहर्‍याउँछन् र घृणा गर्छन्, वा परमेश्‍वरले समेत दोषी ठहर्‍याउनुहुन्छ भन्‍ने लाग्छ। परमेश्‍वरको काम जुन चरणमा भए पनि वा उहाँले जति धेरै वाणी बोल्‍नुभएको भए पनि, तिनीहरूले सत्यता पछ्याउने कुरालाई कहिल्यै पनि सही रूपमा लिँदैनन्। यस्तो किन हुन्छ? यस्तो किन हुन्छ भने, तिनीहरूसँग आफ्‍नो निराशालाई पछि छोड्ने साहस हुँदैन। यस्ता कुराहरू अनुभव गरेपछि यस प्रकारको व्यक्तिले निकाल्‍ने अन्तिम निष्कर्ष यस्तै हुन्छ, र यस्ता व्यक्तिहरूले सही निष्कर्ष ननिकाल्‍ने हुनाले, तिनीहरू आफ्‍नो निराशालाई पछि छोड्न नसक्‍ने अवस्थामा हुन्छन्” (वचन, खण्ड ६। सत्यताको पछ्याइबारे। सत्यता कसरी पछ्याउने (२))। परमेश्‍वरका यी वचनहरू मेरो स्थितिसँग नजिकबाट सम्बन्धित थिए। वास्तवमा, यी केही वर्ष, यहुदा बनेकामा कसैलाई निष्कासित गरिएको सुन्दैपिच्छे, म त्यससँग आफूलाई जोडिहाल्थेँ, आफूले ब्रदरलाई धोका दिएकी छु, यहुदा बनेकी छु, र परमेश्‍वरसामु अपराध गरेकी छु भन्ने ठान्थेँ; त्यसपछि पनि, के परमेश्‍वरले मलाई चाहनुहुनेथ्यो? के मसँग अझै पनि मुक्ति पाउने आशा थियो? यसको सम्झना आउनेबित्तिकै म नकारात्मकतामा जिउँथेँ। मैले सतही रूपमा कर्तव्य पूरा गर्ने भए पनि, भित्र साँच्चै बोझ बोकिनँ, र मलाई सत्यता पछ्याउनुसँग मेरो सम्बन्ध छैन भन्ने झनै लाग्यो। मैले सधैँ आफूलाई सत्यता पछ्याउनेहरूको श्रेणीबाहिर राखेँ। मैले परमेश्‍वरको मार्गदर्शन, प्रोत्साहन वा अर्तीका वचनहरू स्विकार्ने आँट गरिनँ, ती वचनहरू मजस्ताका लागि बोलिएका होइनन् भन्ने सोचेँ। मलाई परमेश्‍वरसामु सपथ खाँदासमेत आफू अयोग्य छु, अनि उहाँका वचनको न्याय र सजाय स्विकार्न त झनै अयोग्य छु भन्ने लाग्थ्यो। विशेषगरी चेन हुआ यहुदा बनेको र निकालिएको सुन्दा त, मैले चेन हुआ र आफू एउटौ हौँ भन्ने सोचेँ। म आफ्नो ज्यान जोगाउन चाहन्थेँ, त्यसैले मैले मण्डलीको पैसा र ब्रदरलाई धोका दिएँ, परिणामस्वरूप, ब्रदर खेदोमा परे र घर फर्कन सकेनन्। मैले आफूलाई जोगाउन ब्रदरमाथि यस्तो ठूलो विपत्ति ल्याएँ। म साँच्चै अति स्वार्थी थिएँ, ममा मानवताको अत्यन्तै कमी थियो! मेरा कार्यको प्रकृति यहुदाको जस्तै थियो। मैले जे गरेकी थिएँ, त्यसलाई हेरेर परमेश्‍वरले मलाई जेपनि गर्न सक्नुहुन्थ्यो। यदि उहाँले मलाई नरक पठाउनुभएको भए पनि त्यो अति हुनेथिएन। तर परमेश्‍वरले मलाई मेरो अपराध हेरेर व्यवहार गर्नुभएको थिएन, अनि उहाँले मलाई मण्डली जीवन जिउने र कर्तव्य पूरा गर्ने मौका दिनुभयो। आज म जीवित रहेर कर्तव्य पूरा गर्न सक्नु परमेश्‍वरको अनुग्रह र उत्थान थियो। मैले सत्यता पछ्यानुपर्थ्यो र आफ्नो भ्रष्टता हल गर्नुपर्थ्यो, अनि पश्चात्ताप गर्नुपर्थ्यो र कर्तव्य राम्ररी पूरा गर्नुपर्थ्यो। तर, म अझै पनि आफ्नो अपराधमा अल्झिएकी थिएँ, जसले मलाई आफ्नो सम्भावना र नियतिबारे चिन्तित बनायो। उदासी र नकारात्मकताको स्थितिमा जिउँदा, म कर्तव्य पूरा गरेको बेला, झन्-झन् निष्क्रिय हुँदै गएँ, त्यसले मेरो काममा नोक्सानी मात्र गरेन, तर मेरो जीवन प्रवेशमा पनि बाधा पुऱ्यायो। मैले सत्यतमा प्राप्त गर्ने धेरै अवसर गुमाएँ। परमेश्‍वरका वचनको यो खण्ड पढेपछि, मलाई परमेश्‍वर मसँग आमने-सामने बोलिरहनुभएको छ भन्ने लाग्यो। उहाँ मानिसले अपराध गरेपछि उनीहरू उदासीमा परून् भन्ने चाहनुहुन्थेन; उहाँ मानिसहरूले आत्मचिन्तन गर्न र आफ्नो पछ्याइमा निरन्तर लाग्न सकून भन्ने चाहनुहुन्थ्यो। समय जस्तोसुकै भए पनि, व्यक्तिले सत्यता पछ्याउन छोड्नैहुँदैन। परमेश्‍वरको प्रेम कति वास्तविक छ भन्ने देखेर, मैले सत्यता खोज्ने र आफ्नो नकारात्मक स्थितिको जन्जिर फाल्ने सङ्कल्प गरेँ।

पछि, मैले परमेश्‍वरका केही वचन पढेँ: “मानिसहरूले आशिष्, इनाम, र मुकुट पाउन परमेश्‍वरमा विश्‍वास गर्छन्। के हरेकको हृदयमा यही कुरा हुँदैन र? हुन्छ, र यही तथ्य हो। मानिसहरूले यसबारेमा त्यति कुरा नगरे पनि, र तिनीहरूले आशिष्‌हरू पाउने आफ्‍नो मनसाय र इच्छालाई प्रायजसो लुकाउने भए पनि, मानिसहरूको हृदयभित्र हुने यो इच्छा र मनसाय सधैँ नै अटल रूपमा रही आएको छ। मानिसहरूले जति धेरै आत्मिक सिद्धान्त बुझेका भए पनि, तिनीहरूसँग जे अनुभवात्मक ज्ञान भए पनि, तिनीहरूले जे कर्तव्य पूरा गरे पनि, जति धेरै कष्ट भोगे पनि, वा जति धेरै मूल्य चुकाए पनि, तिनीहरूले आफ्‍नो हृदयमा लुकेको आशिष्‌ पाउने मनसाय कहिल्यै त्याग्न सक्दैनन्, र सधैँ चुपचाप यसको सेवामा दुःख गर्छन्। के मानिसहरूको हृदयको गहिराइमा गाडिएको कुरा यही हुँदैन र? आशिष्‌ प्राप्त गर्ने यो प्रेरणाविना, तिमीहरू कस्तो महसुस गर्नेथियौ? तिमीहरू कस्तो मनोवृत्तिले आफ्नो कर्तव्य गर्नेथियौ र परमेश्‍वरलाई पछ्याउनेथियौ? यदि यो आशिष्‌ प्राप्त गर्ने प्रेरणालाई मनबाट निकालेर फाल्न सके मानिसहरू कस्ता हुनेथिए? सायद धेरै मानिसहरू नकारात्मक हुनेथिए, र उनीहरूमध्ये धेरै जना आफ्नो कर्तव्यमा प्रेरणारहित बन्‍नेथिए। उनीहरूले आफ्नो हंस हराएझैँ परमेश्‍वरमाथिको विश्‍वासमा आफ्नो रुचि गुमाउने थिए। उनीहरू हृदय थुतिएका प्राणीजस्तै देखिने थिए। त्यसैले त म भन्छु, आशिष्‌ पाउने मनसाय भनेको मानिसहरूको हृदयको गहिराइभित्र लुकेको कुरा हो” (वचन, खण्ड ३। आखिरी दिनहरूका ख्रीष्टका वार्तालापहरू। जीवन वृद्धिका छ वटा सूचकहरू)। मैले परमेश्‍वर आफ्ना विश्वासीहरू सबैमा अन्तर्निहित मनसाय हुन्छ भनी खुलासा गर्नुहुन्छ। त्यो सब आशिष पाउनका लागि हुन्छ, अनि व्यक्तिका सम्भावना र नियति समावेश भएपछि, उसले आशिष पाउन नसकेपछि, ऊ परमेश्‍वरमा विश्वास गर्नु अर्थहीन हो भन्ने सोच्छ, उदासीको स्थितिमा जिउँछ र हृदयमा प्रयास गर्दैन। यो परमेश्‍वरप्रतिको विश्वासमा मान्छेको गलत पछ्याइ हो। मैले परमेश्‍वरका वचनका आधारमा आत्मचिन्तन गरेँ: त्यो बेला, जब मैले परमेश्‍वरको कामको यो चरण भर्खर स्विकारेकी थिएँ, तब म आशिष पाउनका लागि आफूलाई समर्पित गर्न र परिश्रम गर्न जेपनि गर्थेँ। पक्राउ परेपछि, मैले ब्रदरलाई धोका दिएँ र अपराधको अघि झुकेँ, किनभने मलाई कष्ट सहन र पीडा खपेर मर्न डर लाग्थ्यो। म मैले मुक्तिको अर्को मौका कहिल्यै पाउनेछैनँभन्ने सोच्थेँ, अनि उदासीको स्थितिमा जिउँथेँ र आफैलाई दोषी ठहराउँथेँ। जेलबाट निस्केपछि, जुनसुकै कर्तव्य स्विकार्ने र त्यसमा समर्पित हुने मेरो इच्छुकता केवल आफ्ना पापको प्रायश्चित गर्न र आशिष पाउनका लागि थिए, र त्यो साँचो पश्चात्ताप थिएन। मलाई जब आफूले मुक्ति र आशिष पाउन सक्दिनँ भन्ने लाग्यो, तब म यति नकारात्मक भएँ कि कर्तव्य पूरा गर्ने मुड नै भएन। मैले आफ्नो कर्तव्य त आशिष पाउनका लागि गरिरहेकी रहेछु, मैले परमेश्‍वरसँग लेनदेन गरिरहेकी रहेछु भन्ने देखेँ। म पावलजस्तै थिएँ। त्यतिबेला, पावलले प्रभु येशूलाई प्रतिरोध गर्न आफूले सक्ने जे पनि गरे, प्रभुका चेलालाई समाते र सताए, र अन्त्यमा उनलाई उज्यालो प्रकाशले प्रहार गऱ्यो। त्यो बेला, उनले आफ्ना पाप मात्र स्विकारे, र पछि, जब उनले प्रभुका खातिर सुसमाचार प्रचार गरे, त्यो पनि प्रायश्चित गर्नका लागि मात्र थियो; यीमध्ये कुनै पनि साँचो पश्चात्ताप र परिवर्तन थिएन। उनले परमेश्‍वरको प्रतिरोध गर्ने आफ्नै सार चिनेनन्, र आफ्नो काममा केही नतिजा आउँदा, उनले आफूसँग पुँजी छ भन्ने सोचे, यहाँसम्म कि उनले परमेश्‍वरसँग खुल्लमखुल्ला लेनदेन गरे, र भने, “मेरा लागि धार्मिकताको मुकुट राखिएको छ” (२ तिमोथी ४:८)। उनले परमेश्‍वरको स्वभावलाई चिढ्याए, अनि परमेश्‍वरबाट श्रापित र दण्डित भए। परमेश्‍वरका वचन मनन गरेपछि, मैले आफूलाई झन् घृणा गरेँ। मैले यस्तो ठूलो दुष्टता गरेकी थिएँ, र अझै परमेश्‍वरसँग लेनदेन गरिरहेकी थिएँ; ममा पटक्कै समझ थिएन! भविष्यम मसित राम्रो परिणाम र गन्तव्य नभएको भए पनि, त्यो परमेश्‍वरको धार्मिकता हुनेथ्यो। त्यो मेरो आफ्नै दुष्कर्म र परमेश्‍वरप्रति विश्वासघातको कारणले हुनेथ्यो। मेरो पैतालको फोका म हिँडेको बाटोका कारण आएको हो; मैले जे रोपेकी थिएँ त्यही कटनी गर्नुपर्थ्यो। परिणाम जेसुकै हुन सक्ने भए पनि, मैले सृजित प्राणीका रूपमा आफ्नो स्थान लिनुपर्छ र आफ्नो कर्तव्य राम्ररी पूरा गर्नुपर्थ्यो; यो नै ममा हुनुपर्ने समझ र अभ्यास थियो। मैले परमेश्‍वरसामु आएर प्रार्थना गरेँ, “हे परमेश्‍वर! मैले आशिष र इनाम पाउन तपाईँमा विश्वास गरेँ, आफूले त्याग र समर्पण गर्दा तपाईँसँग लेनदेन गरिरहेकी थिएँ। मसँग पटक्कै समझ छैन! यदि कसैसँग कुकुर भएको भए, त्यस कुकुरले मालिकको ऋण चुकाउन र घरको रक्षा गर्न जान्नेथ्यो। तर म... तपाईँले मलाई यत्तिका धेरै सत्यताद्वारा मलजल र भरणपोषण गर्नुभयो, धेरै सत्यता दिनुभयो, मप्रति कृपा र सहनशीलता देखाउनुभयो, तर मैले तपाईँसँग लेनदेन गरेँ। जब मैले राम्रो गन्तव्य नपाउँला कि भन्ने सोचेँ, तब मलाई लगनशील भई कर्तव्य गर्न मन लागेन। म त कुकुरभन्दा नि खराब रहेछु! हे परमेश्‍वर, म पश्चात्ताप गर्न इच्छुक छु। भोलिका दिनमा मेरो परिणाम जे भए पनि, म निष्ठापूवर्क कर्तव्य पूरा गर्नेछु र अबदेखि आशिष् पाउनका खातिर तपाईँमा विश्वास गर्नेछैनँ।”

त्यसपछि, मैले परमेश्‍वरका केही थप वचन पढेँ, जसले मलाई उहाँको धर्मी स्वभावबारे केही ज्ञान दिए। सर्वशक्तिमान्‌ परमेश्‍वर भन्‍नुहुन्छ: “धेरैजसो मानिसले कुनै न कुनै तरिकाले अपराध गरेका र आफूलाई कलङ्कित पारेका छन्। उदाहरणका लागि, कतिपय मानिसले परमेश्‍वरको प्रतिरोध गरेका र निन्दात्मक कुरा बोलेका छन्; केही मानिसले परमेश्‍वरको आज्ञा इन्कार गरेका र आफ्नो कर्तव्य निर्वाह गरेका छैनन् अनि परमेश्‍वरद्वारा तिरस्कृत भएका छन्; कोही मानिसले प्रलोभन आउँदा परमेश्‍वरलाई धोका दिएका छन्; कोहीले पक्राउ पर्दा ‘तीन अभिव्यक्ति’ मा हस्ताक्षर गरेर परमेश्‍वरलाई धोका दिएका छन्; कतिपयले भेटी चोरेका छन्; कोहीले भेटीहरू फजुल खर्च गरेका छन्; कोहीले मण्डली जीवनमा बारम्बार बाधा पुऱ्याएका र परमेश्‍वरका चुनिएका मानिसहरूलाई हानि गरेका छन्; कोहीले गुटबन्दी र अरूलाई रुखो व्यवहार गरेर मण्डलीलाई अस्तव्यस्त पारेका छन्; कतिपयले बारम्बार धारणा र मृत्यु फैलाएर दाजुभाइ-दिदीबहिनीहरूलाई हानि पुऱ्याएका छन्; र कतिपय चाहिँ व्यभिचार र स्वच्छन्द यौन सम्बन्धमा संलग्न भएर अत्यन्तै खराब प्रभाव पारेका छन्। सबैको आ-आफ्नो अपराध र कलङ्क हुन्छ भन्‍ने कुरा स्पष्ट छ। तैपनि कतिपय मानिस सत्यता स्विकार्न र पश्चात्ताप गर्न सक्छन्, अरूले भने सक्दैनन् र तिनीहरू पश्चात्ताप गर्नअघि नै मर्छन्। त्यसैले मानिसहरूलाई तिनीहरूको प्रकृति सार र एकनासको व्यवहारअनुसार व्यवहार गरिनुपर्छ। पश्चात्ताप गर्न सक्नेहरू परमेश्‍वरमा साँचो विश्‍वास गर्नेहरू हुन्; तर वास्तवमै पश्चात्ताप नगर्नेहरू, हटाइनुपर्ने र निष्कासित गरिनुपर्नेहरूलाई हटाइनेछ र निष्कासित गरिनेछ। … परमेश्‍वर हरेक व्यक्तिलाई उसको त्यस बेलाको परिस्थिति र पृष्ठभूमिको वास्तविक अवस्था, साथै त्यस व्यक्तिको कार्य, व्यवहार र प्रकृति सारको आधारमा व्यवहार गर्नुहुन्छ। परमेश्‍वरले कहिल्यै कसैलाई पनि गलत गर्नुहुनेछैन। यो परमेश्‍वरको धार्मिकताको एउटा पाटो हो। … परमेश्‍वरले व्यक्तिलाई गर्ने व्यवहार मानिसले सोचेझैँ सरल हुँदैन। उहाँले कुनै व्यक्तिप्रति घृणा वा जुगुप्सा गर्ने मनोवृत्ति राख्नुहुँदा, वा यस व्यक्तिले विद्यमान सन्दर्भमा के भन्छ भन्‍ने कुरामा, उहाँ उसको स्थितिलाई राम्ररी बुझ्नुहुन्छ। किनभने परमेश्‍वर मानिसको हृदय र सार जाँच्नुहुन्छ। मानिसहरूले सधैँ सोचिरहेका हुन्छन्, ‘परमेश्‍वरसँग आफ्नो ईश्‍वरत्व मात्र छ। उहाँ धर्मी हुनुहुन्छ र आफूलाई मानिसले चिढ्याउँदा सहनुहुन्‍न। उहाँ मानिसको कठिनाइको मतलब गर्नुहुन्‍न वा आफूलाई मानिसको ठाउँमा राखेर हेर्नुहुन्‍न। यदि कुनै व्यक्तिले परमेश्‍वरको प्रतिरोध गर्छ भने उहाँले त्यसलाई सजाय दिनुहुनेछ।’ त्यस्तो हुँदै होइन। यदि कसैले उहाँको धार्मिकता, उहाँको काम र मानिसप्रति उहाँको व्यवहारलाई त्यसरी बुझ्छ भने ऊ सरासर गलत हो। परमेश्‍वर हरेक व्यक्तिको परिणाम मानिसको धारणा र कल्पनामा नभई उहाँको धर्मी स्वभावको आधारमा निर्धारण गर्नुहुन्छ। उहाँले हरेक व्यक्तिलाई उसका कार्यअनुसार प्रतिफल दिनुहुनेछ। परमेश्‍वर धर्मी हुनुहुन्छ, र ढिलो-चाँडो उहाँले सबै मानिस पूर्ण विश्‍वस्त बनेको सुनिश्चित गर्नुहुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचन पढेपछि, मैले मानिसप्रतिको आफ्नो व्यवहारमा परमेश्‍वरसँग सिद्धान्तहरू छन् भन्ने बुझेँ। उहाँ क्षणिक अपराधका आधारमा मानिसहरूको परिणाम निर्धारण गर्नुहुन्न, बरु मानिसहरूका कार्यको प्रसङ्ग र प्रकृति, अनि उसले सत्यता स्विकार्न र साँचो पश्चात्ताप गर्न सक्छ कि सक्दैन भन्ने आधारमा निर्धारण गर्नुहुन्छ; यो परमेश्‍वरको धार्मिकता हो। यसलाई मनन गर्दा, मैले अचानक ज्योति देखेँ। मैले मानिसप्रति परमेश्‍वरको व्यवहारमा धार्मिकता मात्र नभई कृपा पनि छ भन्ने देखेँ। उहाँले मानिसहरूलाई एउटै तरिकाले व्यवहार गर्नुभएन। मैले आफनो देह कमजोर भएकाले परमेश्‍वरलाई धोका दिएको कुरा सम्झँदा, मैले के विश्वास गरेकी थिएँ भने, यस्तै कुरा गरिरहेँ भने मलाई दोषी ठहराई हटाइनेछ, र मैले जसरी पश्चात्ताप गरे पनि, मैले मुक्ति पाउने कुनै उपाय छैन। अहिले, मैले परमेश्‍वरको धार्मिक स्वभाव बुझेकी थिइनँ भन्ने देखियो। यो त चेन हुआ र म दुवैले परमेश्‍वरको घरका हितलाई दिएको जस्तै हो। मण्डलीले मलाई कर्तव्य पूरा गर्ने अर्को मौका दियो, र त्यो मुख्यतः मेरो विश्वासघातको प्रसङ्ग र प्रकृतिमा आधारित थियो, जुन मैले कर्तव्य निर्वाहमा देखाएको निरन्तर व्यवहारसँग तुलना गरी मापन गरिएको थियो। त्यतिबेला, प्रहरीले मलाई सात दिन सात रातसम्म यातना दिएको थियो, र मेरो शरीरले त्यसपछि सहन छोडेको थियो। मैले शैतानको धूर्त चाललाई छर्लङ्ग देख्न सकिनँ, र क्षणिक कमजेरीमा परमेश्‍वरलाई धोका दिएँ। यसले ठूलो नोक्सानी गरेन, र त्यसपछि मलाई पछुतो भयो र आफैप्रति घृणा लाग्यो। यसलाई गम्भीर अपराध मानियो र परमेश्‍वरको घरले मलाई पश्चात्ताप गर्ने मौका थियो। यसबीच, चेन हुआ पक्राउ परेपछि, प्रहरीले उनीसँग तब केही प्रश्न मात्र सोधेको थियो, जब उनी ठूलो रातो अजिङ्गरको दुर्व्यवहारपूर्ण शक्तिसामु झुकिन्, र उनले धेरै अगुवा, कामदार र पुस्तकको रखवारी गर्नेहरूको घरलाई धोका दिइन्, जसले गर्दा धेरै ब्रदर-सिस्टर पक्राउ परे, र मण्डलीको काममा ठूलो क्षति भयो। चेन हुआको अपराध क्षणिक कमजोरी थिएन; उनमा यहुदाको सार थियो। मण्डलीले उनलाई उनको कार्यको प्रकृति र त्यसले निम्त्याएका परिणामका आधारमा निकाल्यो। यो पूर्ण रूपमा परमेश्‍वरको धार्मिकता थियो। यति बुझेपछि, मैले परमेश्‍वरको धर्मी स्वभावबारे केही ज्ञान पाएँ, र उहाँको स्वभाव सुन्दर र असल रहेछ भन्ने देखेँ। तर, म परमेश्‍वरप्रति सावधान र शङ्कालु भएकी थिएँ, र अहिले मलाई उहाँप्रति झन् ऋणी भएको महसुस भयो। मैले पश्चापत्ताप गर्ने र बदलिने, अनि फेरि कुनै दिन पक्राउ परेर यातना पाएँ भने देहलाई जतिसुकै पीडा भए पनि, मेरो मृत्यु नै हुने भए पनि म परमेश्‍वरका लागि आफ्नो गवाहीमा दृढ हुनेछु र शैतानलाई लज्जित पार्नेछु, र परमेश्‍वरलाई अब धोका दिनेछैनँ भनी सङ्कल्प गरेँ।

पछि, मैले परमेश्‍वरका वचनको अर्को खण्ड पढेँ र आफ्नो अपराधलाई कसरी लिने भनेर सिकेँ। सर्वशक्तिमान्‌ परमेश्‍वर भन्‍नुहुन्छ: “अनि, परमेश्‍वरमार्फत तैँले कसरी माफी र क्षमादान पाउन सक्छस्? यो कुरा तेरो हृदयमा निर्भर हुन्छ। यदि तैँले इमानदारीपूर्वक पश्‍चात्ताप गर्छस्, साँच्‍चिकै आफ्‍नो गल्ती र समस्या पहिचान गर्छस्, आफूले गरेको कुरा—चाहे त्यो अपराध होस् वा पाप—पहिचान गर्छस्, साँचो स्वीकारको मनोवृत्ति अपनाउँछस्, आफूले गरेको कुराप्रति साँच्चै घिन मान्छस्, र साँच्‍चिकै आफूलाई परिवर्तन गर्छस्, र तैँले फेरि त्यस्तो गलत काम गर्दैनस् भने, अन्ततः त्यस्तो दिन आउनेछ, जब तैँले परमेश्‍वरको माफी र क्षमादान प्राप्त गर्नेछस्, अर्थात् त्यसउप्रान्त परमेश्‍वरले तैँले पहिले गरेका अज्ञानी, मूर्ख, र फोहोरी कुराहरूको आधारमा तेरो परिणाम निर्धारण गर्नुहुनेछैन। … कतिपय मानिसहरूले सोध्छन्, ‘परमेश्‍वरले मलाई क्षमा गर्नुभयो भनेर जान्‍नुपहिले मैले कति धेरै प्रार्थना गर्नुपर्छ?’ जब तँलाई यो कुराको कारण दोषी महसुस हुन छोड्छ, जब तँ यो मामलाको कारण निराशामा पर्न छोड्छस्, तब तैँले परिणामहरू हासिल गरेको हुन्छस्, र यसले तँलाई परमेश्‍वरले माफी दिनुभयो भन्‍ने देखाउनेछ। जब तँलाई कसैले पनि, र कुनै शक्ति र कुनै बाह्य बलले पनि बाधा दिन सक्दैन, र जब तँ कुनै पनि व्यक्ति, घटना, वा परिस्थितिको रोकावटमा पर्न छोड्छस्, तब तैँले परिणामहरू प्राप्त गरेको हुन्छस्। तैँले चाल्‍नुपर्ने पहिलो कदम यही हो। दोस्रो कदम के हो भने, परमेश्‍वरलाई माफीको लागि निरन्तर बिन्ती गरिरहेको बेला, तैँले आफ्‍नो कर्तव्य पूरा गर्दा पछ्याउनुपर्ने सिद्धान्तहरू सक्रिय रूपमा खोजी गर्नुपर्छ—यसो गरेर मात्रै तँ आफ्‍नो कर्तव्य राम्ररी पूरा गर्न सक्षम हुनेछस्। यो अवश्य नै तेरो अपराधको शोधभर्ना गर्ने, र तैँले पश्‍चात्ताप गरेको छस् र आफूलाई प्रमाणित गरेको छस् भनेर प्रमाणित गर्ने व्यावहारिक कार्य, व्यावहारिक प्रकटीकरण र व्यावहारिक मनोवृत्ति पनि हो; यो तैँले गर्नैपर्ने कार्य हो। तैँले आफ्‍नो कर्तव्य, अर्थात् परमेश्‍वरले तँलाई दिनुभएको आज्ञा कति राम्ररी पूरा गर्छस्? के तैँले यसलाई निराशाको मनोवृत्तिले लिन्छस् कि परमेश्‍वरले तँलाई पालना गर्न लगाउनुभएका सिद्धान्तहरूअनुसार लिन्छस्? के तँ आफ्‍नो बफादारिता अर्पित गर्छस्? परमेश्‍वरले कुन आधारमा तँलाई माफी दिनुपर्ने हो? के तैँले कुनै पश्‍चात्ताप अभिव्यक्त गरेको छस्? परमेश्‍वरलाई तैँले के देखाइरहेको छस्? यदि तँ परमेश्‍वरको माफी प्राप्त गर्न चाहन्छस् भने, सबभन्दा पहिले तँ इमानदार हुनुपर्छ: एकतर्फ तँमा उत्कट पापस्वीकारको मनोवृत्ति हुनुपर्छ भने, अर्कोतर्फ तैँले आफ्‍नो इमानदारिता अघि सारेर आफ्‍नो कर्तव्य राम्ररी पूरा गर्नुपर्छ, नत्रभने कुरा गर्नुको कुनै अर्थ हुँदैन। यदि तँ यी दुई कुरा गर्न सक्छस् भने, यदि तैँले परमेश्‍वरले तेरो पाप माफ गर्नुहोस् भनेर परमेश्‍वरलाई आफ्‍नो इमानदारिता र असल विश्‍वासले मनाउन सक्छस्, र परमेश्‍वरलाई तेरो पाप माफ गराउन सक्छस् भने, तँ अरू मानिसहरूजस्तै हुनेछस्। परमेश्‍वरले तँलाई अरू मानिसहरूलाई जस्तै हेर्नुहुनेछ, अरू मानिसहरूलाई जस्तै व्यवहार गर्नुहुनेछ, र अरू मानिसहरूलाई जस्तै न्याय र सजाय, अनि जाँच र शोधन गर्नुहुनेछ—तँलाई फरक व्यवहार गरिनेछैन। यस तरिकाले तँसँग सत्यता पछ्याउने सङ्कल्प र इच्छा मात्रै हुनेछैन, तेरो सत्यता पछ्याउने कार्यमा परमेश्‍वरले पनि तँलाई त्यसरी नै अन्तर्दृष्टि, अगुवाइ, र भरणपोषण प्रदान गर्नुहुनेछ। अब तँसँग इमानदार र सच्‍चा इच्छा, अनि उत्कट मनोवृत्ति हुने हुनाले, परमेश्‍वरले अवश्यै तँलाई अरूलाई भन्दा फरक व्यवहार गर्नुहुनेछैन, र अरूले जस्तै, तैँले पनि मुक्ति पाउने मौका पाउनेछस्। तिमीहरूले यो कुरा बुझ्यौ नि, होइन त? (हो।)” (वचन, खण्ड ६। सत्यताको पछ्याइबारे। सत्यता कसरी पछ्याउने (२))। परमेश्‍वरका वचन मनन गरेर मैले के बुझेँ भने, व्यक्तिले विगतमा जस्तोसुकै अपराध गरेको भए पनि, परमेश्‍वरको चाहना भनेको उसले साँचो पश्चात्ताप गरोस्, र ऊ बदलिओस् भन्ने हो। कसैले कुनै गल्ती गऱ्यो भने, ऊ परमेश्‍वरसामु आएर इमानदारीपूर्वक आफ्ना पाप स्वीकार गर्नैपर्छ। त्यसपछि, उसले आफ्नो कर्तव्यमा अडिग रहेर त्यो बफादारीपूर्वक पूरा गर्नैपर्छ, आफ्ना अपराधको भरपाइ गर्न व्यावहारिक कदम चाल्नैपर्छ। ठिक दाउदजस्तै, जोसँग कुरा गर्न परमेश्‍वरले अगमवक्ता पठाउनुभएको थियो, किनभने उनले उरियाहकी पत्नीसँग सुतेर व्यभिचार गरेका थिए। दाउदलाई आफूले पाप गरेको छु भन्न थाहा थियो, र उनले त्यो स्विकारे र परमेश्‍वरसामु आत्म-पछुतो गरे। उनी यति धेरै रोए कि आँसुले ओछ्यान भिज्यो, र बृद्ध उमेरमा पुगेपछि, उनले आफ्नो कम्बल न्यानो बनाइदिने युवतीलाई छुँदैनसमेत थिए। यसबाहेक, उनले गहिरो पश्चात्ताप गर्नाका साथै, आफ्नो कर्तव्यमा अडिग रहनव्यावहारिक कदम पनि चाले, एउपवित्र मन्दिर बनाए र इस्राएलीहरूलाई यहोवा परमेश्‍वरको आराधना गर्न अगुवाइ गरे। आफ्नो अपराधप्रति दाउदको मनोवृत्ति कुनै दिक्दारी थिएन, बरु सकारात्मक हुनु र अघि बढ्नु थियो। उनमा साँचो पश्चात्ताप र परिवर्तन थियो। पत्रुस पनि थिए, जसले तीनचोटि प्रभुलाई इन्कार गरे र आफ्नो गवाही गुमाए। पत्रुसको मनोवृत्ति पनि कुनै दिक्दारी थिएन। बरु, उनले इमानदारीपूर्वक परमेश्‍वरसामु आफ्नो अपराध स्विकारे र साँचो पश्चात्ताप गरे। अन्त्यमा, उनलाई परमेश्‍वरप्रति आफ्नो प्रेमको गवाहीका रूपमा प्रभुका खातिर क्रूसमा उँधोमुन्टो टाँगियो। मैले दाउद र पत्रुसको उदाहरण पछ्याउनुपर्थ्यो, आफ्नो अपराधलाई सकारात्मक रूपले सामना गर्नुपर्थ्यो, आफ्नो निराशाको स्थितिलाई त्याग्नुपर्थ्यो, परमेश्‍वरसामु साँचो पश्चात्ताप पछ्याउनुपर्थ्यो र परिवर्तन हुनुपर्थ्यो। ममा हुनुपर्ने अभ्यास र मनोवृत्ति यही थियो।

पछि, मैले त्यतिबेला आफू पक्राउ पर्दा परमेश्‍वरलाई किन धोका दिएँ भन्नेबारे चिन्तन गरेँ। त्यो त म आफ्नो देहप्रति अत्यन्तै चिन्तत भएकीले र आफ्नो जीवनलाई अत्यन्तै महत्त्व दिएकीले गर्दा भएको थियो। मैले प्रभु येशूले भन्नुभएको कुरा सम्झेँ: “जसले आफ्नो ज्यान जोगाउनेछ उसले त्यो गुमाउनेछ, तर जसले मेरो खातिर आफ्नो ज्यान गुमाउनेछ, उसले त्यो जोगाउनेछ” (लूका ९:२४)। खासमा, म जिउने वा मर्ने कुरा परमेश्‍वरद्वारा योजनाबद्ध र नियन्त्रित हुन्छ। प्रहरीले मलाई मर्ने हदसम्म यातना दिए पनि, आफू परमेश्‍वरको गवाहीमा दृढ रहेसम्म, मेरो मृत्युको मूल्य र अर्थ रहनेथ्यो। अब, मैले परमेश्‍वरलाई धोका दिएकी थिएँ, र मेरो देहले कष्ट सहिरहेको नभए पनि, मैले सहेको कुरा आफ्नो हृदयको कष्ट थियो। मलाई आफूले ब्रदर र मण्डलीको पैसालाई धोका दिएको कुराको सम्झना आउँदैपिच्छे, मुटु चक्कुले रोपेजस्तो पीडा हुन्थ्यो। यो मेरो स्थायी धब्बा; कहिल्यै अन्त्य नहुने पीडा बनेको थियो। वास्तवमा, दैहिक कष्ट अस्थायी हुन्छ, र यसलाई सह्यो मात्र भने, यो टरेर जानेछ, तर पीडित हृदय सधैँ रहिरहन्छ। मैले आफ्नो देहलाई त जोगाएँ, तर सबै शान्ति र आनन्द गुमाएँ; म जिउँदो लासजस्तै जिइरहेकी थिएँ। मैले जेलमा आफ्नो गवाहीमा दृढ रहेका ब्रदर-सिस्टरलाई सम्झेँ। तिनीहरूको देहले धेरै कष्ट सहे पनि, कतिपयलाई प्रहरीले कुटेर मारे पनि, तिनीहरू न्यायका लागि मरेका थिए। यस्तो मृत्युको मूल्य र अर्थ हुन्छ, र परमेश्‍वर यसलाई अनुमोदन र स्मरण गर्नुहुन्छ। मैले मण्डलीलाई धोका दिनुका कारणको अर्को पक्ष पनि छ भन्ने बुझेँ, जुन मैले प्रहरीको धूर्त चाल नखुट्ट्याउनु थियो। तिनीहरूले मण्डलीको पैसा फेला पारेका छौँ भन्दा, मैले सोचेँ, तिनीहरूले त्यो जफत गरिसकेकाले मैले कुनै कुरा भने पनि नभने पनि केही फरक पर्दैन। मैले बताएकी भए, अब यातना पाउनेथिइनँ। फलस्वरूप, मैले आफ्नो गवाही गुमाएँ। वास्तवमा, तिनीहरूले मण्डलीको पैसा भेटेका वा नभेटेका भए पनि, मैले मुख बन्द राख्नुपर्थ्यो। परमेश्‍वर मेरो बफादीर र गवाही चाहनुहुन्थ्यो। मैले आफ्नो असफलताको कारण भेटेपछि, सङ्कल्प गरेँ: भविष्यमा, यदि म फेरि पक्राउ परेँ भने, मर्नुपरे पनि मण्डलीका हितलाई धोका दिनेछैनँ। विगतका केही वर्षलाई सम्झँदा, म सधैँ यस समस्याबाट बच्दै आएकी थिएँ। म वास्तविकता सामना गर्न र आफ्ना समस्या सुल्झाउन अनिच्छिक थिएँ। मैले आफूलाई घृणा गरे पनि, आफूलाई साँचो रूपमा कहिल्यै चिनेकी थिइनँ। म आफ्नो दिक्दारीबाट निस्केकी थिइनँ। परमेश्‍वरका वचनको मार्गदर्शनमा मैले अन्ततः परमेश्‍वर र मबीच रहेको दूरी र गलतफहमी हटाएँ। अब, परमेश्‍वरले मलाई नयाँ विश्वासीहरूलाई मलजल गर्ने कर्तव्य दिएर अनुग्रह गर्नुभएको थियो, र मैले मलजल गर्ने आफ्नो काम सिद्धान्तअनुसार पूरा गर्नुपर्थ्यो, ब्रदर सिस्टहरूलाई सत्यता बुझ्न, साँचो मार्गमा जरा गाड्न, अनि असल कामको तयारी गर्न मार्गदर्शन गर्नुपर्थ्यो। अब मैले आफ्नो अपराधलाई सही ढङ्गले लिन सकेँ, अनि परमेश्‍वरलाई गलत बुझ्न र उहाँविरुद्ध सावधान हुन छोडेँ। मैले ब्रदर-सिस्टरहरूसँग असफलताको यस अनुभवबारे खुलेर सङ्गति पनि गरेँ, परमेश्‍वरको धर्मी स्वभावको गवाही दिएँ। हामी सानो समूहमा भेला हुँदा, म सक्रियतासाथ सङ्गति गर्थेँ, अनि आफ्नो कर्तव्यमा समस्या र कठिनाइ सामना गर्दा, म सचेत रूपमा सत्यता खोज्न र आत्मचिन्त गर्न सक्थेँ। मैले केही समयसम्म अभ्यास गरेर, आफ्नो स्थिति स्पष्ट रूपमा बदलेँ र परमेश्‍वरले मलाई कर्तव्य निर्वाहमा मार्गदर्शन गरिरहनुभएको थियो। परमेश्‍वरले मलाई मेरो अपराधका कारण त्याग्नुभएको छैन, अझै पनि मलाई अगुवाइ र मार्गदर्शन गरिरहनुभएको छ भन्ने देख्दा, यसले मलाई अपराध गर्नु नै सबैभन्दा भयावह कुरा होइन भनेर बुझायो। कसैले इमानदारपूर्वक पश्चात्ताप गरेसम्म र सिद्धान्तअनुसार सत्यता अभ्यास गर्न सकेसम्म, परमेश्‍वरको कृपा र मार्गदर्शन पाउन सक्छ। ठिक परमेश्‍वरले भन्नुभए जस्तै: “परमेश्‍वरको कृपा र सहनशीलता दुर्लभ छैनन्—मानिसको साँचो पश्चात्तापचाँहि दुर्लभ छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय २)। मैले यो ज्ञान र यी व्यक्तिगत अनुभवहरू हासिल गर्न सक्नु सबै परमेश्‍वरको मार्गदर्शनले गर्दा नै हो! परमेश्‍वरको महिमा होस्!


२५. परमेश्‍वरका वचनले मलाई जीवनको दिशा देखाए

सानो छँदादेखि नै मैले सधैँ राम्रो अङ्क ल्याउँदै आएकी छु र म साहित्य तथा कला प्रतियोगितामा भाग लिन्थेँ। पूरै शैक्षिक यात्रामा मैले राम्रो प्रगति गरेकी थिएँ। मेरो परिवारले मैले आफ्नो अलग पहिचान बनाउनेछु र परिवारको नाम चम्काउनेछु भन्‍ने आशा गरेको थियो। उहाँहरूले भन्‍ने गर्नुहुन्थ्यो: “ज्ञान हुनेको नै आदर, सत्कार हुन्छ र तिनीहरूले नै समाजमा आफ्नो जरा गाड्न सक्छन्। ज्ञान तथा शिक्षा नभएको मानिसलाई तुच्छ ठानिन्छ र ती कहिल्यै शीर ठाडो गरेर हिँड्न सक्दैनन्।” म आमाबुबाको विचारसँग पूर्ण सहमत थिएँ, र त्यसरी नै “बाँकीभन्दा अलग देखिनु, र पुर्खालाई सम्मान दिलाउनु” मेरो लक्ष्य बनेको थियो। यो लक्ष्य हासिल गर्न म बिहानदेखि रातिसम्म पढ्थेँ, जतिसुकै थकित हुँदा पनि लागिरहन्थेँ। खाली समयमा म अनलाइनमा थप अध्ययन गर्थेँ। कक्षा छुटाउने वा कक्षामा ढिलो पुग्ने गर्दिनँथेँ, प्रत्येक शिक्षकले पढाएको ध्यान दिएर सुन्थेँ। कक्षा सकिएपछि, अरू बाहिर खेल्न जान्थे, तर म कक्षाभित्रै बसेर गृहकार्य गर्थेँ। परीक्षा दिँदा मैले लेखेका उत्तरहरू राम्रोसँग चेकजाँच गरेर अन्तिममा मात्र उत्तरपुस्तिका बुझाउँथेँ। पढाइको चक्करमा बेलैमा खाना खान्नथेँ, वा व्यायाम पनि गर्दिनथेँ र प्रायः कम सुत्ने गर्थेँ। अथक प्रयासले मैले अन्ततः आफूले एकदमै चाहेको चियाङ्ग माई विश्‍वविद्यालयमा प्रवेश पाएँ। आमाबुबा, साथी र शिक्षकहरू सबैले यो खबर सुनेपछि मलाई प्रशंसा र ईर्ष्याले भरिएको नजरले हेरे। मलाई निकै खुसी लाग्यो। मैले सोचेँ, म अद्भुत, उल्लेखनीय जीवनको सुरुआत गर्दैछु, पढाइ सकेपछि धेरै कम्पनीहरू मलाई जागिरमा राख्न लाइन लाग्नेछन्, र मैले पक्कै नाम कमाउनेछु र अरू सबैलाई उछिन्नेछु। अचानक, मेरी आमालाई क्यान्सर भयो र अन्तिम स्टेजमा मात्र रोग पत्ता लाग्यो। डाक्टरले आमाको बाँच्ने समय थोरै रहेको बताए। यो खबर एउटा झट्का जस्तै थियो, जसले मलाई पूरै अभिभूत बनायो। आफूले बनाएको योजना सबै भताभुङ्ग भएको जस्तो लाग्यो। भविष्यमा असाधारण बन्न सकूँ, भविष्यमा आमाको सहारा बन्न र उहाँलाई गौरवान्वित बनाउन सकूँ भनेर मैले स्कुलमा निकै मेहनत गरेकी थिएँ। तर मैले पढाइ नसक्दै आमालाई क्यान्सर रोग लाग्न पुग्यो। म निकै उदास भएँ। म घर गएर आमाको रेखदेख गर्न चाहन्थेँ, तर विश्‍वविद्यालयमा प्रवेश पाउन आफूले गरेको मेहनत सम्झेँ, अनि वर्षौँसम्म मैले गरेका सबै प्रयास देखाउन मसँग केही हुनुपर्छ भन्‍ने सोचेँ। आमाको हेरचाह गर्न पढाइ छाड्दा के मेरा सारा मेहनत व्यर्थ हुने थिएन र? मनमा निकै द्वन्द्व चल्दै थियो र अघि कसरी बढ्ने भनेर भेउ पाउन सकेकी थिइनँ। एक पटक, आमाले मलाई फोन गरेर भन्नुभयोः “तैँले पढाइ सक्दासम्म म बाँचुला जस्तो लाग्दैन, तर आफ्नो भविष्यका लागि तैँले पढाइ पूरा गरेर राम्रो जीवन जिउनैपर्छ, त्यसो हुँदा म अलिकति पनि पछुतो नगरी मर्न सक्नेछु।” आमाले आश्‍वस्त पारेपछि म उहाँको हेरचाह गर्न घर फर्किनँ, मैले पढाइ जारी राखेँ। त्यसको केही समयपछि नै आमा बित्नुभयो। मलाई आमाको याद आइरह्यो, र उहाँले मलाई सुम्पेको कार्य मात्र सम्झेर बसेँ। मैले आमाको आशा पूरा गर्न मेहनतका साथ पढेर नाम कमाउने सङ्कल्प गरेँ।

सुरुमा त मैले आफ्नो विश्‍वविद्यालयको जीवनलाई सम्हालेँ, तर पछि त्यहाँको जीवन सुख्खा र निरस लाग्न थाल्यो, यो मैले कल्पना गरेजस्तो थिएन। विश्‍वविद्यालयको जीवन निकै प्रतिस्पर्धात्मक थियो। विद्यार्थीले आफ्नो पारिवारिक पृष्ठभूमिका आधारमा समूह बनाउँथे, त्यहाँ खिसीटिउरी र उपहास धेरै नै व्याप्त थियो। केही शिक्षकहरू राम्रो अङ्क ल्याउने वा पारिवारिक पृष्ठभूमि राम्रो भएका विद्यार्थीको साथमा लागेर खराब अङ्क ल्याउने वा गरिब परिवारका विद्यार्थीलाई गिज्याउँथे। यसले पहिल्यै हीनताबोध गर्ने विद्यार्थीलाई झन हीनताबोध गराउँथ्यो अनि कतिपय विद्यार्थी त विश्‍वविद्यालय नै बदल्थे वा पढाइ नै छोड्थे। मलाई त्यहाँको माहौल बिलकुलै मन पर्दैनथ्यो, तर आफूलाई अलग देखाउनका लागि राम्रो अङ्क पाउन म ढिट भएर पढाइमा लागिरहेँ। कडा मेहनत गरेर मैले पढाइ र पेशागत यात्रा दुवैमा राम्रो गरेँ। तल्लो कक्षाका सहपाठीहरू मलाई आदरको दृष्टिले हेर्थे, र आफ्नो पढाइमा अनुकरण गर्नुपर्ने आदर्श व्यक्ति मान्थे। मैले आफूले चाहेको प्रसिद्धि र लाभ पाएँ, तर मलाई भित्रैदेखि खोक्रोपन महसुस भइरहेको थियो, र मलाई बिस्तारै त्यो जीवनशैली निरस र दिक्कलाग्दो लाग्न थाल्यो। मानिसहरू किन त्यसरी जिउन खोज्थे भन्‍ने कुरा मैले बुझेकी थिइनँ। मैले सोचेकी थिएँ कि म पढेर अरूलाई उचिन्नेछु, सुख पाउनेछु र आफूले जिउन चाहेको जीवन जिउनेछु। अनि किन मलाई त्यो जीवन जति पछ्यायो त्यति खोक्रो र पीडादायी लाग्थ्यो? कहिलेकाहीँ म सोच्थेँ: के जीवनको उद्देश्य सफलता अनुभूति गर्न काम गर्नु र अन्तमा मर्नु हो? हामीले चिहानमा केही लैजादैनौँ र हामीसँग आफ्ना प्रयासलाई देखाउने केही हुँदैन भने यो सबैको अर्थ के छ र? जीवन जिउने योभन्दा बढी अर्थपूर्ण तरिका छैन र?

एक दिन मैले फेसबुकमा जीवनको साँचो अर्थबारे एउटा पोष्ट देखेँ। पोष्ट लाइक गरेर कमेन्ट गरेपछि मेरो एक जनासँग मित्रता भयो, अनि मसँग धार्मिक आस्थाका बारेमा कुराकानी हुन थाल्यो, कुराकानीको क्रममा उनी इसाई रहेको मैले थाहा पाएँ। उनले मलाई सर्वशक्तिमान परमेश्‍वरको आखिरी दिनहरूको मुक्तिको कामको सुसमाचार सुनाए। मैले सर्वशक्तिमान परमेश्‍वरका धेरै वचन पढेँ र पहिले कहिल्यै नसुनेका धेरै सत्यता थाहा पाएँ, जसमा मानिसको जीवनको स्रोत, मानिसको दुःखको जड, र शैतानले मानवलाई भ्रष्ट पार्ने तरिका, आदि थिए। परमेश्‍वरका वचनले जीवनका सत्यताप्रतिको मेरो प्यास बुझाए। मैले स्कुलमा यी कुनै पनि सत्यता कहिल्यै सुनेकी थिइनँ। त्यसपछि, मैले फेसबुकमा यो खण्ड भेटेँ: “मानवजातिले सामाजिक विज्ञानहरूलाई स्थापित गरेदेखि मानवको मनचाहिँ विज्ञान र ज्ञानद्वारा भरिएको छ। मानवजातिलाई शासन गर्नका लागि विज्ञान र ज्ञान औजार बनेका छन्, र परमेश्‍वरलाई आराधना गर्न मानवका निम्ति पर्याप्‍त स्थान छैन, र परमेश्‍वरको आराधना गर्न अनुकूल परिस्थिति छैन। मानव हृदयमा परमेश्‍वरको स्थान सधैँ झन्झन तल खस्केको छ। मानवको हृदयमा परमेश्‍वर नहुनुभएको हुनाले उसको भित्री संसार अँध्यारो, आशा विहीन, र खाली भएको छ। यसरी नै परमेश्‍वरले मानवलाई सृष्‍टि गर्नुभयो भन्‍ने सत्यताको विरोध गर्न, मानवजातिको हृदय र मनलाई सामाजिक विज्ञानका सिद्धान्तहरू, मानव विकासवादको सिद्धान्त, र अन्य सिद्धान्तहरूले भर्न धेरै सामाजिक वैज्ञानिकहरू, इतिहासकारहरू, र राजनीतिज्ञहरू अगाडि आएका छन्। अनि यस तरिकाले, परमेश्‍वरले सबै थोक सृष्‍टि गर्नुभयो भनी विश्‍वास गर्नेहरू पहिलेभन्दा नै थोरै भएका छन्, र विकासवादको सिद्धान्तमा विश्‍वास गर्नेहरू सङ्ख्यामा पहिलेभन्दा धेरै भएका छन्। पुरानो करारीय युगमा भएका परमेश्‍वरका काम र उहाँका वचनहरूका अभिलेखहरूलाई धेरै मानिसहरूले दन्त्यकथा र पौराणिक कथाका रूपमा लिएका छन्। परमेश्‍वरको गरिमा र महानता, परमेश्‍वर अस्तित्वमा हुनुहुन्छ र सबै थोकमाथि उहाँको प्रभुत्व छ भन्‍ने सिद्धान्तमा मानिसहरू आफ्ना हृदयमा उदासीन बन्छन्। मानवजातिको अस्तित्व र देशहरू र राज्यहरूका नियति तिनीहरूका लागि महत्त्वपूर्ण रहँदैनन्, र मानव केवल खाने, पिउने, र सुखको खोजीमा मात्र सरोकार राखी खोक्रो संसारमा बस्छ। …” (वचन, खण्ड १। परमेश्‍वरको देखापराइ र काम। परिशिष्ट २: परमेश्‍वरले सबै मानवजातिको नियतिमाथि शासन गर्नुहुन्छ)। परमेश्‍वरका वचनको यो खण्ड पढेपछि, मैले बुझेँ कि मानिसको हृदय विज्ञान तथा ज्ञानले भरिएको र परमेश्‍वरका लागि कुनै ठाउँ नछोडेकोले खोक्रो हुँदै गएको रहेछ। त्यसैले तिनीहरू जीवनको उद्देश्य के हो, जीवनको के मूल्य छ, जीवनको अर्थ के हो भनेर अनुसन्धान गर्न खोज्छन्, तर यी विषयमा अनुसन्धान गर्न जति धेरै विज्ञान र ज्ञानको प्रयोग गर्छन्, वास्तविक उत्तर त्यति नै कम पाउँछन्। यो ज्ञानले मानिसलाई क्षणिक सान्त्वना मात्र दिन्छ, किनभने विज्ञान र ज्ञान सत्यता होइनन्, र तिनले जीवनको साँचो आपूर्ति गर्न सक्दैनन्। पहिले मलाई सधैँ लाग्थ्यो कि मानिससँग जति धेरै ज्ञान भयो, उसमा त्यति नै धेरै जीवनको अन्तर्दृष्टि हुन्छ, त्यति नै धेरै कामकुराहरूबारे अनुभूति हुन्छ, र ज्ञान खोज्ने मानिसलाई राम्रो सोचिने भएकाले तिनीहरू मूल्यवान जीवन जिउँछन् र अधिक सुख पाउन सक्छन्। तर यति धेरै विद्या पढेर पनि मैले जीवनको उद्देश्य के हो, मान्छे कहाँबाट आउँछ, उसको गन्तव्य के हो भनेर बुझ्न सकेकी थिइनँ, र मैले खोजेको खुसी पाएकी थिइनँ। परीक्षामा राम्रो गरेर कक्षामा पहिलो हुँदा र सबैबाट प्रशंसा पाउँदा पनि मलाई भित्रैबाट खोक्रोपन र पीडा महसुस हुन्थ्यो, र मैले सामना गरेका कठिनाइ हल भएका थिएनन्। विश्‍वविद्यालयका अन्य विद्यार्थीहरूले त्यो खोक्रोपन भर्न किनमेलमा जाने काराओकेमा गीत गाउने, बारमा जाने, प्रसिद्ध गायकहरूको कन्सर्ट हेर्न जाने गरेको मैले पाएँ। सुरुमा, तिनीहरूसँगै यस्ता प्रचलन पछ्याउँदा मलाई पनि मजा आएको थियो, तर पछि मलाई झन् धेरै खोक्रोपन महसुस हुन थाल्थ्यो। परमेश्‍वरका वचन पढेपछि मात्र मैले मानिसको आत्मिक खोक्रोपनको कारण विज्ञान र ज्ञानको पछि लाग्नु रहेछ भन्‍ने थाहा पाएँ। विज्ञान र ज्ञानले मानिसलाई मानिस परमेश्‍वरको सृष्टि हो भन्‍ने कुरालाई नकार्ने बनाउँछ। तिनीहरूलाई आफू परमेश्‍वरबाट आएको भन्‍ने थाहा हुँदैन, अनि परमेश्‍वरका वचन र कामलाई किंवदन्ती र मिथक समेत ठान्छन्। यसरी, मानिसको हृदयमा परमेश्‍वरको ठाउँ हराउँछ र तिनीहरू उहाँबाट झन् टाढा हुन्छन्। परमेश्‍वरलाई नजानेपछि र हृदयमा उहाँ र उहाँका वचन नभएपछि तिनीहरूको हृदय खोक्रो किन नहोस्? मेरो जीवन परमेश्‍वरबाट आएको हो। मेरो जीवनमा भएका सबै कुरा परमेश्‍वरका बन्दोबस्तले भएका हुन्। सृजित प्राणी भएको नाताले मैले राम्रो भाग्य पाउन परमेश्‍वरलाई पछ्याउनुपर्छ, आराधना गर्नुपर्छ। त्यसपछि मैले परमेश्‍वरका आखिरी दिनहरूको काम स्वीकार गरेँ र मलाई बल्ल घर फर्केको झैँ लाग्यो। केही समयसम्म भेलामा सहभागी भएपछि, मलाई आत्मिक सन्तुष्टि महसुस हुँदै गयो, आफैमा रमाउन, शान्ति र आनन्द महसुस गर्न थालेँ।

एक पटक, भेलापछि म अझै सर्वशक्तिमान परमेश्‍वरका अरू वचन पढ्न चाहन्थेँ, त्यसैले म परमेश्‍वरका वचनको पुस्तक खोज्न “राज्य अवरोहणको सुसमाचार” नामक वेवसाइटमा गएँ। वेवसाइटमा शैतानले मानवजातिलाई कसरी भ्रष्ट बनाउँछ भन्‍नेबारे एउटा खण्ड भेटेँ। परमेश्‍वर भन्‍नुहुन्छ: “कुनै व्यक्ति ख्याति र प्राप्तिको दलदलमा फसेपछि, त्यसउप्रान्त उसले जुन कुरा चम्किलो र धर्मी छ, वा जुन कुराहरू सुन्दर र असल छन् ती कुराहरूको खोजी गर्दैन। किनभने ख्याति र प्राप्तिको मानिसहरूलाई लोभ्याउने शक्ति अत्यन्तै ठूलो हुन्छ; ती कहिल्यै अन्त्य नहुने गरी मानिसहरूले आफ्‍नो जीवनभरि र अनन्तसम्‍म पनि पछ्याउने कुराहरू बन्छन्। के यो साँचो होइन र? कतिपय मानिसहरूले भन्छन् कि ज्ञान सिक्‍नु भनेको पुस्तकहरू पढ्नु वा समयअनुसार पछि नपर्न वा संसारद्वारा पछि नछोडिनको लागि आफूलाई थाहा नभएका एकदुई वटा कुरा सिक्‍नुबाहेक केही पनि होइन। हातमुख जोड्न सकियोस् भनेर, आफ्‍नै भविष्यको खातिर, वा आधारभूत आवश्यकताहरू पूरा गर्नको लागि ज्ञान सिकिन्छ। के आधारभूत आवश्यकताहरू पूरा गर्नको लागि मात्रै, खानेकुराको समस्या समाधान गर्नको लागि मात्रै, एक दशकसम्‍म कठिन अध्ययन गर्न सक्‍ने कुनै व्यक्ति छ? छैन, यस्तो कोही पनि छैन। त्यसो भए, कुनै व्यक्तिले किन यति वर्षसम्‍म यस्ता कठिनाइहरू सहन्छ? यो ख्याति र प्राप्तिको लागि नै हो। ख्याति र प्राप्तिले तिनीहरूलाई टाढा बसेर प्रतीक्षा गरिरहेको हुन्छ, तिनीहरूलाई इसारा गरिरहेको हुन्छ र तिनीहरू आफ्नो लगनशीलता, कठिनाइ र संघर्षले मात्र आफूलाई ख्याति र प्राप्ति दिलाउने मार्गमा डोर्‍याउन सक्छ भन्‍ने विश्‍वास गर्छन्। त्यस्तो व्यक्तिले आफ्नो भविष्यको लागि, आफ्नो भविष्यको आनन्दको लागि र उत्तम जीवन प्राप्त गर्नको लागि यस्ता कठिनाइहरू भोग्‍नुपर्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। “शैतानले मानिसको विचारहरूलाई नियन्त्रण गर्नको लागि ख्याति र प्राप्तिको प्रयोग गर्छ, र अन्ततः मानिसहरूले ख्याति र प्राप्तिबाहेक अरू केही सोच्‍न सक्दैनन्। तिनीहरूले ख्याति र प्राप्तिका लागि संघर्ष गर्छन्, ख्याति र प्राप्तिकै लागि कठिनाइहरू भोग्छन्, ख्याति र प्राप्तिकै लागि अपमान सहन्छन्, ख्याति र प्राप्तिकै लागि आफूसँग भएका सबै कुराको बलिदान गर्छन्, र तिनीहरूले ख्याति र प्राप्तिकै लागि जुनसुकै मूल्याङ्कन वा निर्णय पनि गर्नेछन्। यसरी, शैतानले मानिसहरूलाई अदृश्य बन्धनमा बाँध्छ, र त्यो बन्धन हटाउन तिनीहरूसँग न त सामर्थ्य हुन्छ न त साहस नै। तिनीहरूले अनजानमा यी बन्धनहरू बोकेर हिँड्छन् र ठूलो कठिनाइको साथ अगाडि घस्रन्छन्। यही ख्याति र प्राप्तिकै खातिर, मानवजाति परमेश्‍वरबाट अलग बस्छ र उहाँलाई धोका दिन्छ, र झन्झन् दुष्ट बन्दै जान्छ। यसरी, यही तरिकाले शैतानको ख्याति र प्राप्तिको माझमा एकपछि अर्को पुस्ता नष्ट हुँदै जान्छ। अहिले शैतानका कार्यहरूलाई हेर्दा, के यसका भयावह मनसायहरू अत्यन्तै घृणास्पद छैनन् र? सायद आज तिमीहरूले शैतानका भयावह मनसायहरूलाई देख्‍न सक्दैनौ किनभने तिमीहरूलाई व्यक्ति ख्याति र प्राप्तिविना बाँच्‍न सक्दैन भन्‍ने लाग्छ। तिमीहरूलाई त मानिसहरूले ख्याति र प्राप्तिलाई पछाडि छोडे भने, तिनीहरूले अबउप्रान्त अगाडिको बाटो देख्‍न सक्दैनन्, अबउप्रान्त आफ्ना लक्ष्यहरू देख्‍न सक्दैनन्, र तिनीहरूको भविष्य कालो, मधुरो र मलिन बन्छ भन्‍ने लाग्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। परमेश्‍वरका यी वचन पढेर मैले बुझेँ कि मानिस प्रसिद्धि र लाभको लोभले बाँधिएका छन्। तिनीहरू प्रसिद्धि र लाभको पछ्याइलाई नै मानिसको प्रेरणा र जीवनको लक्ष्य मान्दछन्। यो गलत बाटो हो भन्‍ने तिनीहरूलाई थाहा हुँदैन अनि तिनीहरूमा यसबाट मुक्त हुने हिम्मत वा क्षमता हुँदैन। मैले अलग देखिने र पुर्खालाई सम्मान दिलाउने मेरो लक्ष्य, र यस्ता लक्ष्य हासिल गर्नेहरू जीवनका विजेता हुन् भनी ठान्ने गरेको कुरा सम्झेँ। यी सोचहरू म स्कुलमा हुँदा नै मभित्र रोपिएका थिए। आफ्ना लक्ष्य हासिल गर्न म वर्षौँसम्म पढाइमा घोटिएँ, ज्ञानको अध्ययन गरेँ, माथिल्लो डिग्री खोजेँ, यो सबैको उद्देश्य राम्रो जागिर पाउनु, असल जीवन जिउनु र राम्रो जीवनस्तर पाउनु थियो। म विशेष गरी आमाले भन्‍ने गरेको एउटा कुराबाट प्रभावित थिएँ: “अब्बल हुनका लागि ठूलो कष्ट सहनुपर्छ।” अलग देखिन र अब्बल हुन मैले सङ्घर्ष गर्नुपर्छ, कठिनाइ सहनुपर्छ, र सबै कठिनाइ सार्थक हुनेछ भन्‍ने मेरो विश्‍वास थियो। प्रसिद्धि र लाभ पछि लागेर मैले बाहिरी संसारलाई ध्यान दिइनँ, पढाइमा नै पूरै घोटिएँ, आमालाई घातक रोग लाग्दा पनि पढाइ छोडेर उहाँको हेरचाह गर्न गइनँ, यसो गर्दा मेरो पढाइ प्रभावित हुन्छ भन्‍ने चिन्ता गरेँ। मैले प्रसिद्धि र लाभको खोजीमा दश वर्षभन्दा बढी बिताएँ, र यसो गर्नु साँच्चै सार्थक कुरा हो त भनेर सोच्न एक क्षण पनि रोकिइनँ। साथीहरूबाट सम्मान र प्रशंसा पाए पनि, म वास्तवमा खुसी थिइनँ। बरु म झन्-झन् स्वार्थी, अहङ्कारी र अरूलाई तुच्छ सम्झिने व्यक्ति बनेकी थिएँ। म खास गरी जीविका कमाउनमा मात्र लाग्ने औसत मानिसलाई तुच्छ सम्झन्थेँ। बाहिर मैले यस्तो भावना व्यक्त नगरे पनि भित्रभित्रै तिनीहरूलाई तुच्छ ठान्थेँ। म गलत बाटोमा हिँडिरहेकी छु, मैले धेरै समय बरबाद गरेकी छु भन्‍ने लाग्यो। आखिरमा आफूले कल्पना गरेको खुसी र मूल्य पाउन म असफल भएकी थिएँ। परमेश्‍वरका वचनले गरेको प्रकाशबाट मैले यो कुरा बुझेँ: शैतानले मानिसलाई लोभ्याउन र भ्रष्ट बनाउन प्रसिद्धि र लाभको प्रयोग गर्दछ। प्रसिद्धि र लाभको पछि लाग्नुले मलाई कष्टप्रद जीवनमा पुर्यायो र मसँग केही बाँकी छाडेन। के म शैतानको छली षड्यन्त्रमा परेकी थिइनँ र? मलाई थाहा थियो, म गलत बाटो जाँदैछु, म प्रसिद्धि, लाभ र हैसियतको पछि लाग्नु हुँदैन, बरु परमेश्‍वरलाई पछ्याएर सत्यता खोजीको बाटो हिँड्नुपर्ने थियो। तर, मैले फेरि सम्झेँ मैले यतिका वर्ष मेहनत गरेकी छु, पढाइ सक्न र माथिल्लो डिग्री पाउन एक कदम मात्र बाँकी छ, जसले मलाई समाजमा सम्मान दिलाउनेछ। पछि, मैले काम गर्न जाँदा फलानो विश्‍वविद्यालयमा पढेकी हुँ भनेर भन्न सक्थेँ, र म गरिमासाथ व्यवहार गर्न सक्थेँ। मसँग पढाइ छोड्ने आत्मविश्‍वास थिएन, म स्नातकोत्तर र विद्यावारिधि गर्न चाहन्थेँ।

एक पटक कर्तव्य निर्वाहको क्रममा एक जना सिस्टरले मलाई भविष्यको योजना सोधिन्। मैले भनेकी थिएँ: “म स्नातकोत्तर र विद्यावारिधि गर्न चाहन्छु, तर मलाई केही सन्देह भइरहेको छ। उच्च शिक्षा अघि बढाउँदा पढाइमा नै मेरो धेरै समय जानेछ र मसँग कर्तव्य निर्वाह गर्ने समय कम हुनेछ। पढाइ अघि बढाउनु सही कुरा हो कि होइन भन्‍ने पत्ता लगाउन खोजिरहेकी छु।” मेरो सिस्टरले परमेश्‍वरका वचनको दुईवटा खण्ड पढेर सुनाइन्ः “पत्रुसको जन्म साधारण यहूदी किसान परिवारमा भएको थियो। तिनका बाबुआमाले खेतीपाती गरेर नै सम्पूर्ण परिवारको पालनपोषण गर्थे, र तिनी सबैभन्दा जेठो थिए र तिनका चार जना भाइबहिनीहरू थिए। अवश्य पनि, हाम्रो कथाको मुख्य भाग यो होइन; पत्रुस हाम्रा मुख्य पात्र हुन्। पाँच वर्षका छँदा, पत्रुसको बुबाआमाले तिनलाई लेख्न-पढ्न सिकाउन थाले। त्यो बेला, यहूदी मानिसहरू निकै पढालेखा थिए, र विशेष गरी कृषि, उद्योग र व्यापारजस्ता क्षेत्रमा अघि थिए। तिनीहरूको सामाजिक वातावरणले गर्दा, पत्रुसको बुबाआमा दुवैले उच्च शिक्षा प्राप्त गरेका थिए। गाउँमा जन्मेका भए पनि, तिनीहरू शिक्षित नै थिए र आजका औसत विश्‍वविद्यालयका विद्यार्थीहरू जत्तिकै थिए। के देखिन्छ भने, पत्रुस त्यस्तो अनुकूल सामाजिक अवस्थाहरूमा जन्मन पाउनु आशिष्‌को कुरा थियो। चलाख र छिटो सिक्न सक्ने भएकाले, तिनले नयाँ विचारहरूलाई सहजै आत्मसात् गर्थे। तिनले आफ्नो अध्ययन सुरु गरिसकेपछि कक्षाको दौडान तुरुन्तै कुरा बुझ्थे। त्यस्तो तेजिलो दिमाग भएको छोराप्रति तिनका बुबाआमाले निकै गर्व गर्थे, र तिनी उत्कृष्ट बन्नेछन् र समाजमा कुनै आधिकारिक पद प्राप्त गर्नेछन् भन्‍ने आशामा तिनलाई स्कूल पठाउनको लागि भरमग्दुर प्रयास गर्थे। थाहै नपाई, पत्रुसलाई परमेश्‍वरप्रति चासो जागेको थियो, जसको अर्थ तिनी चौध वर्षको हुँदा अर्थात् उच्च विद्यालयमा हुँदा, तिनी आफूले अध्ययन गरिरहेको प्राचीन ग्रीक संस्कृतिको पाठ्यक्रमप्रति वाक्क भए, विशेष गरी प्राचीन ग्रीक इतिहासका काल्पनिक मानिसहरू र बनावटी घटनाहरूबारे तिनी वाक्क भएका थिए। त्यहाँदेखि, पत्रुसले—जो भर्खरै आफ्नो जवानीको वसन्तमा प्रवेश गरेका थिए—मानव जीवन र बृहत् संसारबारे थप कुरा पत्ता लगाउने प्रयास गर्न थाले। तिनलाई आफ्नो विवेकले बुबाआमाले तिनको लागि भोगेका पीडाहरूको पैँचो तिर्न बाध्य गरेन, किनभने मानिसहरू सबै आत्म-छलको स्थितिमा जिइरहेका छन्, तिनीहरू सबैले सम्पत्ति र पहिचानको लागि गरेको सङ्घर्षको क्रममा आफ्नो जीवनलाई बरबाद गर्दै अर्थहीन जीवन जिइरहेका छन् भन्‍ने कुरा तिनले स्पष्टसित देखेका थिए। तिनले आफू हुर्केका सामाजिक वातावरणको कारणले नै मुख्य रूपमा त्यस्तो अन्तर्ज्ञान प्राप्त गरेका थिए। मानिसहरूसँग जति धेरै ज्ञान हुन्छ, तिनीहरूको पारस्परिक सम्बन्ध र भित्री संसार त्यति नै जटिल हुन्छ, त्यसकारण तिनीहरू अझै बढी शून्यतामा जिउँछन्। यी परिस्थितिहरूमा, पत्रुसले आफ्नो खाली समय विभिन्न भेटघाटहरू गरेर बिताउँथे, जुन भेटघाटहरूमध्ये सबैभन्दा बढी धार्मिक व्यक्तित्वहरूसँगको भेटघाट हुन्थ्यो। आफ्नो हृदयमा, तिनलाई मानव संसारका सबै अवर्णनीय कुरालाई धर्मले व्याख्या गर्न सक्छ भनेर अस्पष्ट अनुभूति थियो भन्‍ने देखिन्छ, त्यसकारण तिनी सेवाहरूमा सहभागी हुन प्रायजसो नजिकैको सभाघरमा जान्थे। तिनका आमाबाबुलाई यसबारे थाहा थिएन, अनि चाँडै नै, असल चरित्रका र राम्रो ज्ञान भएका पत्रुसलाई स्कूल जान मन पर्न छाड्यो। आफ्ना आमाबाबुको रेखदेखमा तिनले बल्लतल्ल उच्च विद्यालयको शिक्षा पूरा गरे। तिनले ज्ञानको सागरबाट पौडँदै किनारमा आइसकेपछि लामो सास फेरे; त्यसउप्रान्त तिनलाई कसैले पनि शिक्षा दिने वा बन्धनमा राख्ने काम गरेन” (वचन, खण्ड १। परमेश्‍वरको देखापराइ र काम। “सम्पूर्ण ब्रह्माण्डलाई परमेश्‍वरका वचनहरू” सम्बन्धी रहस्यहरूका प्रकटीकरणहरू, पत्रुसको जीवनको बारेमा)। “पत्रुसले जीवनभरि नै जीविकाको लागि माछा मार्ने काम गरे, तर त्योभन्दा पनि बढी तिनी प्रचार गर्नलाई जिए। तिनले आफ्ना पछिल्ला दिनहरूमा पत्रुसका पहिलो र दोस्रो पत्रहरूका साथै तत्कालीन फिलाडेल्फिया मण्डलीको लागि धेरै पत्रहरू लेखे। त्यस समयका मानिसहरू तिनीद्वारा गहन रूपमा प्रभावित भएका थिए। तिनले आफ्नै योग्यताको प्रयोग गरी मानिसहरूलाई प्रवचन सुनाउनुको सट्टा, जीवनमा सुहाउँदो भरणपोषण प्रदान गरे। तिनले येशूले संसार छाड्नुअघि येशूले दिनुभएका शिक्षालाई कहिल्यै भुलेनन्, र आफ्नो जीवनभरि नै तिनै शिक्षाद्वारा प्रेरणा प्राप्त गरिरहे। येशूलाई पछ्याउँदाको समयमा, तिनले प्रभुको प्रेमको पैँचो मृत्युले तिर्ने र सबै कामकुरामा उहाँको उदाहरण अनुसरण गर्ने सङ्कल्प लिए। येशूले त्यस कुरामा सहमति जनाउनुभयो, त्यसकारण पत्रुस ५३ वर्षको हुँदा (येशूले स्वर्ग प्रस्थान गर्नुभएको २० वर्षभन्दा पछि), तिनलाई तिनको आकाङ्क्षा पूरा गर्न मद्दत गर्नको लागि येशू तिनीकहाँ देखा पर्नुभयो। त्यसपछिका सात वर्षहरूमा, पत्रुसले आफैलाई चिन्ने प्रयास गर्दै समय बिताए। ती सात वर्षपछि एक दिन, तिनलाई उँधोमुन्टो पारी क्रूसमा टाँगियो, यसरी तिनको असाधारण जीवनको अन्त्य भयो” (वचन, खण्ड १। परमेश्‍वरको देखापराइ र काम। “सम्पूर्ण ब्रह्माण्डलाई परमेश्‍वरका वचनहरू” सम्बन्धी रहस्यहरूका प्रकटीकरणहरू, पत्रुसको जीवनको बारेमा)। यी दुई खण्ड सुनिसकेपछि, मैले आफ्नै परिस्थिति पत्रुसको जस्तै रहेको देखेँ। पत्रुस पनि आफूले स्कुलबाट सिकेको खोक्रो ज्ञानदेखि वाक्क थिए। उनले ज्ञानमा जीवन नरहेको र विद्यालय तथा समाज सङ्घर्षले भरिएको थाहा पाएँ। त्यसैले उनले पढाइ छोडेर सत्यता र जीवन पछ्याउने जीवन सुरु गरे। पत्रुसमा स्कुलको शिक्षा र समाजबाट दूर जाने सङ्कल्प थियो, अरूले आफूलाई कस्तो मूल्याङ्कन गर्छन् भन्‍ने वास्ता गरेनन्, स्नेहमा फसेनन्, बरु उनमा दृढ सङ्कल्प र व्यक्तिगत विश्‍वास थियो, चालू प्रचलनबाट प्रभावित थिएनन्, उनले सकारात्मक कुरा खोज्न धेरै मानिसले अपनाएको पुरानो जीवनशैली नअपनाएर परिवर्तन ल्याउने हिम्मत गरे। त्यो युगमा पत्रुसले त्यस्तो निर्णय गर्न सक्नु निकै अविश्‍वसनीय कुरा थियो, यसमा अत्यन्त धेरै आस्था चाहिन्थ्यो। परमेश्‍वरका वचनले ममाथि ठूलो प्रभाव पार्यो। बाहिरबाट हेर्दा, पत्रुसले अलिकति पनि प्रतिष्ठा वा लाभ नपाएको देखिन्थ्यो, तर उनले परमेश्‍वरको स्याबासी पाएका थिए। मैले बुझेँ कि सत्यता पछ्याउनु र सृजित प्राणीको नाताले आफ्नो कर्तव्य निर्वाह गर्नु, परमेश्‍वरका वचनअनुसार अभ्यास गर्नु, सत्यता वास्तविकतामा जिउनु, र परमेश्‍वरलाई चिन्नु र उहाँप्रति समर्पित हुनु वास्तवमा मूल्यवान र सार्थक जीवनका तत्त्व थिए। मैले पढाइमा गरेको मेहनतबारे सोचेँ: हाइस्कुल सकेपछि, म विश्‍वविद्यालयमा भर्ना भएँ, अहिले स्नातकोत्तर डिग्री पढ्नेबारे सोच्दैछु। के मैले अलग देखिन र अलग पहिचान बनाउन जतिबेला नि उच्च लक्ष्य तय गरिरहेकी थिइनँ र? के यो अर्थपूर्ण पछ्याइ थियो? आमाले पनि अलग देखिन र अब्बल हुन सानो हुँदादेखि पढाइमा मेहनत गरेको, आफ्नो व्यवसायमा लगनसाथ काम गरेको, र अन्ततः तीसको उमेरमा अब्बल भएको, विगतको कठिनाइबाट निस्केको, राम्रो भौतिक सुखसुविधाको आनन्द लिएको, प्रसिद्धि, लाभ र अरूबाट सम्मान पाएको कुरा सम्झेँ। बाहिरबाट, उहाँ सम्मानित नै देखिनुहुन्थ्यो, तर अन्तमा क्यान्सर लागेर मर्नुभयो। उहाँको प्रसिद्धि र लाभले उहाँलाई बिमारीबाट बचाउन सकेन। मैले प्रसिद्धि र लाभ खोज्नुको अर्थ वा मूल्य नरहेको देखेँ।

पछि, मैले परमेश्‍वरका वचनको अर्को दुईवटा खण्ड पढेँ, यसबाट कुन बाटो चुन्ने भनेर अझ स्पष्ट भयो। सर्वशक्तिमान्‌ परमेश्‍वर भन्‍नुहुन्छ: “तँ सृष्टि गरिएको प्राणी होस्—तैँले अवश्य पनि परमेश्‍वरको आराधना गर्नुपर्छ र अर्थपूर्ण जीवनको खोजी गर्नुपर्छ। यदि तैँले परमेश्‍वरको आराधना गर्दैनस् तर आफ्नै फोहोर देहमा जिउँछस् भने, के तँ मानिसको वस्त्र धारण गरेको पशु हुँदैनस् र? तँ मानिस भएकोले तैँले आफूलाई परमेश्‍वरका निम्ति समर्पित गर्नुपर्छ र सबै दुःख भोग्नुपर्छ। तँ आज जुन सानो दुःखमा परेको छस् त्यसलाई तैँले खुसी र निर्धक्कसाथ स्वीकार गर्नुपर्छ, अनि अय्यूब र पत्रुसले जस्तो अर्थपूर्ण जीवन जिउनुपर्छ। यस संसारमा, मानिसले शैतानको वस्त्र लगाउँछ, शैतानबाट खानेकुरा लिएर खान्छ, र शैतानकै फोहोरमा कुल्चीमिल्ची भई त्यसकै अधीनमा रही काम र सेवा गर्दछ। यदि तैँले जीवनको अर्थ बुझ्दैनस् वा साँचो मार्ग प्राप्त गर्दैनस् भने, यस्तो प्रकारले जिउनुको के महत्त्व हुन्छ र? तिमीहरू त्यस्ता मानिसहरू हौ जसले सही मार्ग पछ्याउँछन्, जसले सुधार खोजी गर्छन्। तिमीहरू त्यस्ता मानिसहरू हौ जो ठूलो रातो अजिङ्गरको देशमा खडा हुन्छन्, जसलाई परमेश्‍वरले धर्मी भन्नुहुन्छ। के त्यो सबैभन्दा अर्थपूर्ण जीवन होइन र?” (वचन, खण्ड १। परमेश्‍वरको देखापराइ र काम। अभ्यास (२))। “जवान मानिसहरू आकाङ्क्षा, कर्मशक्ति र आफैलाई अझ उत्तम बनाउने उत्साही चाहनाविहीन हुनुहुँदैन; तिनीहरू आफ्ना सम्भावनाहरूको बारेमा निराश बन्‍नु हुँदैन, न त तिनीहरूले जीवनको आशा वा भविष्यको आत्मविश्‍वास नै गुमाउनुपर्छ; तिनीहरूमा तिनीहरूले अहिले रोजेको सत्यताको मार्गलाई निरन्तरता दिने धैर्य हुनुपर्छ—तिनीहरूको सम्पूर्ण जीवन मेरो निम्ति खर्च गर्ने तिनीहरूको इच्छालाई महसुस गर्न। तिनीहरू सत्यतारहित हुनु हुँदैन, न त तिनीहरूले ढोँगीपन र अधर्म नै लुकाउनु हुन्छ—तिनीहरू उचित अडानमा बलियोसँग खडा हुनुपर्छ। तिनीहरू त्यतिकै बहकिनु हुँदैन, तर न्याय तथा सत्यताको निम्ति बलिदानहरू गर्ने र संघर्ष गर्न साहस गर्ने आत्मा तिनीहरूमा हुनुपर्छ। अन्धकारका शक्तिहरूको थिचोमिचोको शिकार नहुने र आफ्‍नो अस्तित्वको महत्त्वलाई रूपान्तरण गर्ने साहस जवान मानिसहरूमा हुनुपर्छ। जवान मानिसहरूले विपत्तिहरूप्रति आत्मसमर्पण गर्नुहुँदैन तर आफ्‍ना दाजुभाइ दिदीबहिनीहरूप्रति क्षमाको आत्मा सहित खुला र स्पष्ट हुनुपर्छ। अवश्य, हरेकका निम्ति यी मेरा सर्तहरू र हरेकका निम्ति मेरा सल्लाहहरू हुन्। तर यसका अतिरिक्त, सबै जवान मानिसहरूका निम्ति यी मेरा सुखदायक वचनहरू हुन्। तिमीहरूले मेरा वचनअनुसार अभ्यास गर्नुपर्छ। विशेष रूपमा, जवान मानिसहरू विवादहरू सुल्झाउने र न्याय तथा सत्यताको खोजी गर्ने संकल्‍परहित हुनुहुँदैन। तिमीहरूले सबै सुन्दर र असल कुराहरूको खोजी गर्नुपर्छ र तिमीहरूले सबै सकारात्मक कुराहरूको वास्तविकता प्राप्त गर्नुपर्छ। तिमीहरू आफ्नो जीवनप्रति उत्तरदायी बन्‍नुपर्छ र यसलाई हल्का रूपमा लिनु हुँदैन। मानिसहरू पृथ्वीमा आउँछन् र मसँग जम्काभेट हुनु दुर्लभ कुरा हो, अनि सत्यताको खोजी गर्ने र त्यसलाई प्राप्त गर्ने अवसर प्राप्त गर्नु पनि दुर्लभ कुरा हो। यस सुन्दर समयलाई तिमीहरू यस जीवनमा खोजी गर्नुपर्ने सही मार्गको रूपमा किन महत्त्व दिँदैनौ?” (वचन, खण्ड १। परमेश्‍वरको देखापराइ र काम। जवान र वृद्धको निम्ति वचनहरू)। परमेश्‍वरका वचनले जीवनको नयाँ बुझाइ दिए। मान्छेले प्रसिद्धि र लाभको खोजीमा जिउनु हुँदैन, बरु परमेश्‍वरको आराधना गर्दै सत्यता पछ्याउनुपर्छ र परमेश्‍वरका लागि आफूलाई समर्पित गर्नुपर्छ। यो नै मूल्यवान र अर्थपूर्ण जीवन हो। सृजित प्राणीको नाताले हामीले प्रसिद्धि, लाभ र अरूको आदर पाए पनि हामीले परमेश्‍वरको आराधना गरेनौँ, सृजित प्राणीको नाताले हाम्रो कर्तव्य पूरा गरेनौँ भने हाम्रो जीवन व्यर्थ हुनेछ। सुरुमा म परमेश्‍वरलाई पछ्याउन, त्याग गर्न र आफूलाई समर्पित गर्न तयार छु भने पनि मैले यसलाई अभ्यास नै गरेकी थिइनँ। म अझै पनि देहसुख, राम्रा भावी सम्भावना र अरूको आदरको खोजीमा थिएँ। मैले अझै मानवजीवनको साँचो अर्थ र मूल्य बुझेकी थिइनँ। म परमेश्‍वरकै आशिष र अनुग्रहले आखिरी दिनहरूमा जन्मेकी थिएँ र सानो उमेरमै परमेश्‍वरको काम स्विकारेकी थिएँ। परमेश्‍वरले मलाई यस लाभप्रद वातावरणमा हुर्कने प्रबन्ध गर्नुभयो जहाँ मैले चिनियाँसहित धेरै भाषा बोल्न सिकेकी थिएँ, जसले गर्दा मैले परमेश्‍वरका वचन पढ्न र आफ्नो सीपलाई कर्तव्यमा प्रयोग गर्न पाएँ। मेरो उमेर, पृष्ठभूमि र भाषा क्षमता सबै सत्यता पछ्याउने र मेरो कर्तव्य निर्वाह गर्ने कुरामा उपयुक्त थिए। यदि म एकचित्त भएर प्रसिद्धि, लाभ र हैसियत खोजिरहेँ, अनि प्रसिद्धि र लाभ दुवै प्राप्त गरेँ तर परमेश्‍वर र सत्यतालाई पछ्याउने मौका गुमाएँ भने त्यो प्राप्तिको के अर्थ हुनेथ्यो र? यो संसरमा सत्यताको प्राप्ति जस्तो केही छैन, र मानिसले राम्रो ठानेको जीवन र परमेश्‍वरले सराहना गरेको जीवनका बीच कुनै तुलना छैन। परमेश्‍वरले सराहना गरेको जीवन नै अर्थपूर्ण र मूल्यवान हुन्छ। यो बुझेपछि मैले सत्यता पछ्याउने र परमेश्‍वरप्रति समर्पित भई उहाँलाई सन्तुष्ट बनाउने सङ्कल्प प्राप्त गरेँ। परमेश्‍वरप्रति आफूलाई समर्पित गर्न म विश्‍वविद्यालय छोड्न पनि तयार थिएँ। मैले परमेश्‍वरलाई प्रार्थना गरेँ र भनेँ, म यो निरस र सुख्खा जीवनशैलीबाट मुक्त हुनैपर्छ, मैले सत्यता पछ्याई परमेश्‍वरको पछि लाग्नैपर्छ र जीवनको सही मार्गमा हिँड्नैपर्छ। पछि मैले मेरो सल्लाहकारलाई फोन गरेर पढाइ छाड्ने सोच बनाएको बताएँ, र पढाइ छाड्ने मेरो निवेदनमा हस्ताक्षर गर्न अनुरोध गरेँ। तर उनले हस्ताक्षर गर्न मानेनन्, बरु उनले यो पनि भनेः अब तिम्रो स्नातक सकिन एक वर्ष मात्र बाँकी छ। अहिले नै छाड्नु लाजमर्दो कुरा हुँदैन र? तिमीलाई राम्रोसँग थाहा छ, कलेजबाट स्नातक गरेकाको तलब नगरेकाको भन्दा धेरै हुन्छ। कलेजको डिग्री भएन भने जागिर पाउन पनि गाह्रो हुन सक्छ; मानिसले तिमीलाई उही नजरले हेर्नेछैनन्। तिमीलाई कुनै समस्या छ भने एक वर्षसम्म पढाइ स्थगित गरेर समस्या हल भएपछि फर्किन सक्छौ। के यो धेरै राम्रो विकल्प होइन र? मेरो सल्लाहकारको सल्लाह सुनेपछि म दुविधामा परेँ। मैले सोचेँ, उनले भनेजस्तै मैले स्थगित पो गर्नुपर्ला, अनि पछि फर्कनुपर्ला। त्यसरी, मैले स्नातक गरेर डिग्री पाउन सक्थेँ र राम्रो जागिर पाएर पछि सम्मानित हुन सक्थेँ। तर फेरि मलाई यो शैतानको छली चाल होला कि भन्‍ने पनि लाग्यो। शैतान मैले परमेश्‍वरलाई पछ्याउँ र आफ्नो कर्तव्य निर्वाह गरुँ भन्‍ने चाहँदैनथ्यो, त्यसैले मलाई लोभ्याउन प्रसिद्धि र लाभ प्रयोग गर्यो। मैले परमेश्‍वरका यी वचन सम्झेँ: “जब परमेश्‍वरले काम गर्नुहुन्छ, कुनै व्यक्तिको हेरचाह गर्नुहुन्छ, र उसलाई नियालेर हेर्नुहन्छ, र जब उहाँले त्यो व्यक्तिलाई स्विकार्नुहुन्छ र अनुमोदन प्रदान गर्नुहुन्छ, तब शैतान पनि त्यसको पछिपछि लाग्छ, र त्यसलाई भ्रममा पार्ने, र हानि गर्ने प्रयास गर्छ। परमेश्‍वरले त्यो व्यक्तिलाई प्राप्त गर्न चाहनुभयो भने, शैतानले परमेश्‍वरलाई अवरोध गर्न आफ्नो भएभरको शक्ति लगाउँछ, र प्रलोभनमा पार्न, बाधा दिन र परमेश्‍वरको कामलाई बिगार्न विभिन्‍न दुष्‍ट चालहरू प्रयोग गर्छ, र त्यसले आफ्नो गुप्‍त उद्देश्य हासिल गर्न यी सबै कार्य गर्छ। यो उद्देश्य के हो त? परमेश्‍वरले कुनै पनि व्यक्तिलाई प्राप्‍त गर्नुभएको त्यसले चाहँदैन; परमेश्‍वरले चाहनुभएका सबैलाई त्यसले आफ्नो कब्जामा लिन चाहन्छ, तिनीहरूलाई नियन्त्रण गर्न चाहन्छ, तिनीहरूलाई वशमा पार्न चाहन्छ, ताकि तिनीहरूले त्यसको आराधना गरून्, ताकि दुष्कर्म गर्नमा तिनीहरू त्यससँग हात मिलाऊन्, र परमेश्‍वरको विरोध गरून्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ४)। परमेश्‍वरलाई पछ्याउन मैले पढाइ छोडेमा, सत्यता पछ्याउन र कर्तव्य निर्वाह गर्न मसँग धेरै समय हुनेथ्यो, तर मेरो सल्लाहकारले मलाई लोभ्याउन केही निश्चित कुरा भनेका थिए। बाहिरबाट, उनले मेरो ख्याल गरेको देखिए पनि पृष्ठभूमिमा शैतानको दुष्ट चालले काम गरिरहेको थियो। शैतानले म प्रसिद्धि, लाभ र हैसियत खोजिरहौँ अनि प्रसिद्धि र लाभ पछ्याइको भुमरीमा फसौँ भन्‍ने चाहन्थ्यो। तर म शैतानको चालमा फस्न हुँदैनथ्यो। यो बुझेर, मैले मेरो सल्लाहकारलाई यसो भनेँ: “तपाईँले भन्‍ने खोजेको कुरा मैले बुझेकी छु तर म अहिले परमेश्‍वरको जरुरी अभिप्रायबारे झन् बढी स्पष्ट भएकी छु। आस्थाको यो मार्ग चुन्नेबारे मैले धेरै समयसम्म सोचेँ र मैले मेरो मन बनाइसकेकी छु। म मेरो जीवन आस्थामा, परमेश्‍वरलाई पछ्याउनुमा अनि उहाँका लागि आफूलाई समर्पित गर्नमा अर्पण गर्नेछु, र पढाइका लागि कहिल्यै फर्कनेछैन। मैले पढाइ छोड्ने निर्णय गरेँ, आशा छ तपाईँ मलाई बुझ्नुहुन्छ।” मैले आफ्नो मन बनाइसकेको देखेर सल्लाहकारले मलाई सम्झाउने कोसिस गर्न छोडे, र मैले पढाइ छोड्ने कागजातमा हस्ताक्षर गरेँ।

पढाइ छाडेपछि, मसँग कर्तव्य निर्वाह गर्न झन् धेरै समय र ऊर्जा थियो, र म परमेश्‍वरसामु धेरै एकाग्र र शान्त बनेँ। मसँग परमेश्‍वरका वचन मनन गर्न, ब्रदर सिस्टरहरूसँग सङ्गति गर्न र आफ्नो कर्तव्य निर्वाह गर्न झन् धेरै समय थियो। मलाई आफू परमेश्‍वरको झन् नजिक आइरहेको महसुस भयो। अहिले लगभग डेढ वर्ष भइसक्यो। मेरो कर्तव्य निर्वाह गर्ने क्रममा मैले आफ्ना भ्रष्ट स्वभावहरू प्रकाश गरेँ, तर यसबाट अरूसँग कसरी सौहार्दपूर्वक काम गर्ने भन्‍ने सिकेँ, र समस्या आइपर्दा म तिनमै अल्झिन्नथेँ, बरु तिनलाई हल गर्न सत्यता खोज्थेँ। गएको वर्ष मैले धेरै कुरा प्राप्त गरेँ। मैले आफ्नो कर्तव्य निर्वाह गर्न अर्को एक वर्ष पर्खेकी भए, मैले सत्यता प्राप्त गर्ने धेरै अवसर गुमाउनेथिएँ, जुन मेरा लागि निकै ठूलो क्षति हुनेथ्यो। मैले विश्‍वव्यापी सङ्कटहरू झन् गम्भीर हुँदै गइरहेको पनि देखेकी छु। युक्रेन र रुस युद्धमा छन्, विश्‍वभर ठूला द्वन्द्व देखा परेका छन्, महामारी तेजीले बढेका छन्, र भूकम्प तथा बाढीहरू झन् झन् धेरै देखिँदैछन्। मैले सोचेँ, जब विपत्तिहरू आउँछन्, तब मैले डिग्री लिएर प्रसिद्धि, लाभ र सम्मान प्राप्त गरेकी भए पनि जीवन नै नरहेपछि यी सबै अर्थहीन हुनेथिए। यो प्रभु येशूले भनेजस्तै होः “किनभने यदि एउटा मानिसले सारा संसार प्राप्त गर्छ, तर आफैलाई गुमाउँछ, वा ऊ फालिन्छ भने, उसलाई के फाइदा हुन्छ र?” (लूका ९:२५)। मैले परमेश्‍वरमा विश्‍वास गर्नुपर्छ, उहाँलाई सम्पूर्ण हृदयले पछ्याउनुपर्छ, यसरी म सत्यता र जीवन पाउन सक्छु। यो संसारकै सबैभन्दा मूल्यवान कुरा र उच्चतम आशिष् हो। परमेश्‍वरलाई पछ्याउन र सृजित प्राणीको नाताले आफ्नो कर्तव्य निर्वाह गर्न पढाइ छोड्ने मेरो निर्णय मैले गरेको सबैभन्दा राम्रो निर्णय हो। यो मार्गदर्शनका लागि परमेश्‍वरलाई धन्यवाद।


२७. अत्यन्त ईर्ष्यालु हुनुका परिणामहरू

किनमो, चीन

सन् २०१६ मा, म मण्डलीमा भिडियो बनाउँदै थिएँ। मैले सिस्टर शिन चेङ्गले तुलनात्मक रूपमा बढी भिडियोहरू निर्माण गरेको, र हाम्रा छलफलहरूको दौरान प्राय: उनकै रायलाई अपनाइएको, साथै सुपरभाइजरले धेरैजसो उनलाई नै आफ्ना विचार व्यक्त गर्न अनुरोध गरेको देखेँ। मैले उनी लामो समयदेखि अभ्यास गर्दै आएकी र प्राविधिक रूपमा दक्ष होलिन् भन्‍ने ठानेँ। त्यसैले मैले सोचेँ, “म यहाँ नयाँ भएकीले, मैले उनीबाट धेरै सिक्नुपर्छ।” तर पछि थाहा पाएँ शिन चेङ्ग यहाँ आएको दुई महिना मात्र भएको रहेछ, अनि मैले सोच्न थालेँ, “हामी दुवैले यहाँ एकै समयमा कर्तव्य निर्वाह सुरु गरेका रहेछौँ। सायद अरूले मेरो तुलना उनीसँग गर्नेछन्। उनले सबैको अनुमोदन पाउन सक्छिन् भने, म उनीभन्दा कम हुनु हुँदैन, नत्र, मानिसहरूले मलाई हेप्नेछन्।” पछि, मैले योजनापूर्वक शिन चेङ्गले बनाएका भिडियोहरू हेरेँ, तर त्यति धेरै खास कुरा केही देखिनँ, त्यसैले सोचेँ, उनको सीपमा खास कुरा केही छैन—म पनि त्यो स्तरसम्म पुग्न सक्षम हुनुपर्छ। म शिन चेङ्गभन्दा कम क्षमताकी छैन भन्‍ने प्रमाणित गर्न, हरेक पटक हामीले भिडियो प्रस्तुतिबारे छलफल गर्दा म ध्यानपूर्वक विचार गर्दै, उनको भन्दा बढी गहन बुझाइ प्रस्तुत गर्ने कोसिस गर्थेँ। उनको विचार उपयुक्त हुँदा पनि, म अझै उनको विचारमाथि मेरा बुझाइ जोडिहाल्थेँ, ताकि सबैले म उनीभन्दा धेरै बृहत् रूपमा विषयवस्तुबारे विचार गर्छु भन्‍ने सोचुन्।

एक पटक, मैले शिन चेङ्गले बनाएको निकै राम्रो भिडियो हेरेँ। यो हेर्दा आनन्द आउने खालको थियो। मैले मनमा यसलाई सकारेपनि, उनको भिडियो राम्रो छ भनेर स्विकार्नु भनेको, आफैँलाई सबैसामु थप्पड हानेसरह हुन्थ्यो र मैले त्यसो गर्न सकिनँ। मैले यसो सोच्दै आफूलाई सान्त्वना दिएँ, “मैले यसमा अलि मन लगाएँ भने त, म उनीभन्दा कम हुनेछैन।” त्यसपछि, म भिडियो निर्माणमा निकै लगनशील हुन थालेँ, हाइलाइट गर्नुपर्ने कुरामा बारम्बार चिन्तन गर्थेँ, र राम्रो इफेक्ट दिन कसरी एडिट गर्ने भन्‍ने विचार गरिरहन्थेँ। केही मेहनत गरेर, मैले केही भिडियोहरू बनाएर शिन चेङ्गलाई जाँच गर्न लगाउँदा उनले कुनै समस्या भेटिनन्। त्यसैले मलाई उनको सीपस्तर मेरैजस्तो रहेछ भन्‍ने विश्‍वास भयो। तर पछि, सुपरभाइजरले शिन चेङ्गलाई मेरो मार्गदर्शन गर्न अह्राए। मैले मनमनै सोचेँ, “हामी दुवैले लगभग एकै समयमा सुरु गरेका हौँ, अनि मेरो मार्गदर्शन उनले किन गर्ने? सुपरभाइजरले म उनी जत्तिकी दक्ष छैन भन्‍ने सोचेको हुनुपर्छ।” मेरो मनले मान्दै मानेन, सोचेँ, “मैले आज्ञाकारी भएर उनीबाट सिक्ने हो भने, यो त उनीभन्दा म कम सक्षम छु भनेर स्वीकार्नुजस्तै हुनेछ, र भविष्यमा मैले राम्रो गरेँ भने पनि, सबैले उनलाई नै श्रेय दिनेछन्। म यस्तो हुन दिनेछैन!” त्यसैले, शिन चेङ्गसँग भिडियोको प्रस्तुतिबारे छलफल गर्दा, म उनको रायलाई वास्तै गदिनँथेँ, र चाख नमानी नजरअन्दाज गरिदिन्थेँ। यसको विपरीत, जब म आफ्नो विचार बताउँथेँ, शिन चेङ्ग धेरै ध्यानपूर्वक सुन्थिन्, र प्रायः आफूले राम्रोसँग नबुझेका कुरा ल्याउँथिन् र त्यसमाथि मेरो राय माग्थिन्। मैले यसलाई आफूमा उनको भन्दा धेरै ज्ञान भएको सङ्केतका रूपमा लिएँ र मैले उनलाई ध्यान दिनुपर्छ जस्तो ठानिनँ। केही समयपछि, शिन चेङलाई अर्को ठाउँमा कर्तव्य निर्वाह गर्न बढुवा गरियो, यसबाट मलाई खुसी र डाहा दुवैको अनुभूति भयो। मलाई उनको बढुवा देखेर डाहा लाग्यो, तर त्यतिखेरै म मनमनै खुसी पनि थिएँ, किनभने उनी जानुको अर्थ मेरो एक जना प्रतिस्पर्धी कम हुनु थियो।

शिन चेङ्ग गएपछि, हामी एक चोटि भिडियोको प्रस्तुतिबारे कुरा गर्दै थियौँ। केहीकेही कुराहरू बुझ्न गाह्रो भयो, जसले गर्दा बारम्बार रोकावट र प्रगतिमा सुस्तता भइरह्यो। म सोच्न बाध्य भएँ, “विगतमा, सुपरभाइजरले शिन चेङ्गलाई मेरो मद्दत गर्न साथै हामीसँग अनुभव सङ्गति गर्न भनेको बेला, उनले जानेको सबैकुरा मलाई थाहा छ, र उनी टिममा भएपनि नभएपनि परक पर्दैन भन्‍ने सोच्दै मैले त्यसलाई वेवास्ता गरेँ। तर अहिले उनी जाने बित्तिकैदेखि, हामीलाई गाह्रो भइरहेको छ। यसबाट सिद्धान्तहरूबारे मेरो बुझाइ त सीमित रहेछ भन्‍ने देखियो। निरीक्षण गर्दै नेतृत्व लिने कोही नहुँदा त, म स्तरीय भिडियो नै बनाउन सक्दिनँ।” त्यो बेला, मलाई आफू कति अहङ्कारी बनेकी रहेछु भन्‍ने थाहा भयो, अनि त म अर्को व्यक्ति र अरू केही सुझाव भएको भए कति राम्रो हुन्थ्यो भन्‍ने सोच्दै, शिन चेङ्गको उपस्थिति सम्झन थालेँ। मलाई परमेश्‍वरका केही वचन सम्झना आयो: “तिमीहरूले परमेश्‍वरको कामको उद्देश्यका निम्ति, मण्डलीको फाइदाका निम्ति, अनि तिमीहरूका दाजुभाइ-दिदीबहिनीहरूलाई अघि बढ्न प्रोत्साहन दिनका निम्ति मैत्रीपूर्ण सहकार्य हासिल गर्नुपर्छ। हरेकले अर्कालाई सुधार्दै र कामको उत्तम नतिजा प्राप्त गर्दै परमेश्‍वरका अभिप्रायहरूलाई ख्याल गर्नका निम्ति तैँले एकअर्कासित सहकार्य गर्नुपर्छ। साँचो सहकार्य भनेको यही नै हो, अनि यसमा लागिपर्नेले मात्रै साँचो प्रवेश पाउनेछ” (वचन, खण्ड १। परमेश्‍वरको देखापराइ र काम। इस्राएलीहरूले जस्तै सेवा गर्)। मलाई अचानक थाहा भयो, परमेश्‍वरले मलाई शिन चेङ्गसँग काम गर्न खटाउनुभएको रहेछ, ताकि हामीले एकर्काका सबल र दुर्बल पक्षको पूरक बन्दै भिडियोलाई राम्रो बनाउन सकौँ। तर पछिल्ला केही महिनादेखि, म आफूले गर्नुपर्ने कुरामा ध्यान नदिई, खालि उनीसँग आफूलाई दाँज्न र आफ्नै क्षमता देखाउन केन्द्रित हुँदै, उनलाई बेवास्ता र असहयोग समेत गरिरहेकी थिएँ। अहिले शिन चेङ्ग छोडेर गएकीले, उनीबाट सिक्ने मौका नै थिएन। त्यो बेला, मलाई उतिखेर यति धेरै बुद्धिहीन भएकीमा आफैँसँग रिस उठ्यो।

खोज्दै जाँदा, मैले परमेश्‍वरका यी वचनहरू भेटेँ: “कतिपय मानिसहरू आफूभन्दा अरूहरू उत्तम र उच्‍च होलान्, र आफ्नो बेवास्ता हुँदा अरूहरूलाई मानसम्मान मिल्ला भनेर सधैँ डराउँछन्, र यसले तिनीहरूलाई अन्य व्यक्तिहरूलाई आक्रमण गर्ने र पाखा लगाउने बनाउँछ। के यो प्रतिभावान्‌ मानिसहरूको ईर्ष्या गर्नु होइन र? के त्यो स्वार्थी र नीच कुरा होइन र? यो कस्तो प्रकारको स्वभाव हो? यो दुराशयता हो! आफ्‍ना हितहरूबारे मात्रै सोच्ने, आफ्ना स्वार्थी चाहनाहरू मात्रै पूरा गर्ने, अन्य व्यक्तिहरूबारे वा परमेश्‍वरको घरको हितबारे केही नसोच्ने मानिसहरूसँग खराब स्वभाव हुन्छ र परमेश्‍वरले तिनीहरूलाई प्रेम गर्नुहुन्न” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। “ख्रीष्टविरोधीहरूको सबैभन्दा स्पष्ट स्वभाव के हो? अर्थात्, तिनीहरूको सम्पर्कमा आउँदा तिनीहरूको एक-दुई वटा वाक्यांश सुनेरै तैँले छर्लङ्गै देख्न सक्ने स्वभाव के हो? अहङ्कार। … तिनीहरू अहङ्कारी हुने भएकाले र तिनीहरूले आफ्नो स्तरमा कोही हुँदैन भन्‍ने विश्‍वास गर्ने भएकाले—यस कारणले गर्दा, तिनीहरूले गर्ने कुनै पनि कुरामा, कसैसँग सहकार्य वा छलफल गर्न चाहँदैनन् भनेर भन्दा अतिशयोक्ति हुँदैन। तिनीहरूले प्रवचनहरू सुन्न, परमेश्‍वरका वचनहरू पढ्न, उहाँका वचनहरूको खुलासा देख्‍न सक्छन्, वा तिनीहरू कहिलेकहीँ काटछाँटमा पर्न सक्छन्, तर जे भए पनि, तिनीहरूले भ्रष्टता प्रकट गरेको र अपराध गरेको कुरा स्वीकार गर्दैनन्, अहङ्कारी र आत्मधर्मी छु भनेर स्वीकार गर्नु त परको कुरा हो। तिनीहरूले आफू साधारण क्षमता भएको साधारण व्यक्ति मात्रै भएको कुरा बुझ्न सक्दैनन्। तिनीहरूले त्यस्ता कुराहरू बुझ्न सक्दैनन्। तैँले तिनीहरूलाई जतिसुकै काटछाँट गरे पनि, तिनीहरूले अझै पनि तिनीहरूको क्षमता राम्रो छ, तिनीहरू साधारण मानिसहरूभन्दा माथि छन् भन्‍ने सोच्छन्। के यो आशाभन्दा बाहिरको कुरा होइन र? (हो।) यो आशाभन्दा बाहिरको कुरा हो। त्यो ख्रीष्टविरोधी हो” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग एक))। परमेश्‍वरका वचनको खुलासाबाट, मेरो व्यवहार त ठ्याक्कै परमेश्‍वरले खुलासा गरेको, प्रतिभाशाली मानिसको डाहा गर्ने र बिनाकारण अहङ्कार गर्ने पो रहेछ भन्‍ने मैले महसुस गरेँ। पहिले म भर्खर भर्खर आएर भिडियो बनाउन थालेको सम्झँदा, जब मैले शिन चेङ्ग भर्खरै आएकी भएपनि सबैको अनुमोदन पाउन सक्षम भएको देखेकी थिएँ, तब मैले उनीसँग आफूलाई दाँजे, उनले गर्न सक्छिन् भने म पनि गर्न सक्छु भनेर सोचेँ। भिडियो बनाउँदा होस् वा विचार बताउँदा, मैले दिमाग खियाएर आफ्नो चतुर्‍याइँ देखाउन खोजेकी थिएँ। म शिन चेङ्गको बलियो पक्षलाई पनि स्वीकार्न अनिच्छुक भएकी थिएँ। उनको भिडियो बनाउने सीप अवश्यै मेरो भन्दा राम्रो थियो, मैले मनमनै यो कुरा मानेपनि, मुखले स्विकार्न मानेकी थिइनँ। सुपरभाइजरले शिन चेङलाई मलाई अझ धेरै मार्गदर्शन गर्नु भनेका थिए, ताकि मैले चाँडै सिद्धान्त बुझेर आफ्नो सीपको स्तर सुधार्न सकूँ, तर मैले त्यसलाई मलाई तुच्छ ठानेको सङ्केतका रूपमा लिएकी थिएँ, र बारम्बार शिन चेङ्गसँग हल्का मनोवृत्ति राखेर व्यवहार गरेकी थिएँ। आफ्नो ईर्ष्याले गर्दा, म सुध्रने कुनै चाहनाबिना आफ्ना तौरतरिकामा अड्केर बसेकी थिएँ, र मैले उनीसँग सहकार्य गरेर केही पनि सिकेकी थिइनँ। त्यसमाथि, मैले भर्खरै भिडियो बनाउने तालिम थालेकीले, मेरो सीपमा धेरै कमजोरी थिए, तरपनि मलाई सबै थाहा छ जस्तो लाग्थ्यो, अनि अन्धाधुन्ध र हठी हुँदैअहङ्कारी भएकी थिएँ। शिन चेङ भिडियो बनाउनमा मभन्दा राम्रो थिइन, अनि नम्रतापूर्वक मसँग सल्लाह माग्न र समस्याबारे छलफल गर्नसमेत सक्थिन्। तर, मैले उनका सबलतालाई बेवास्ता गरेँ र निर्लज्ज भई आफूलाई उनीभन्दा राम्रो ठानेँ। यदि ममा आफ्ना कमजोरीहरू स्विकार्न सक्ने, आफ्नो अहङ्कारलाई जित्ने, र शिन चेङ्गबाट सिक्ने अलिकति पनि समझ भएको भए अहिलेजस्तो निस्सहाय र दयनीय हुनेथिइनँ। यो थाहा पाएपछि, मैले परमेश्‍वरलाई प्रार्थना गरेँ, “हे परमेश्‍वर, मैले गर्नुपर्ने कुरामा ध्यान दिइरहेकी छैनँ र तपाईँको गम्भीर-इमानदार अभिप्रायलाई निराश तुल्याएकी छु। अहिले पनि, म सीपमा निपुण भएकी छैनँ, जसले गर्दा मेरो कर्तव्यमा ढिलाइ भएको छ। म पश्चात्ताप गर्न इच्छुक छु।”

दुई वर्षपछि, वाङ लु नामकी नयाँ सुपरभाइजर नियुक्त भइन्। पहिले म वाङ लुको कामका लागि जिम्मेवार थिएँ, तर अहिले उनी सुपरभाइजर भएकी थिइन् र मेरो कामको अनुगमन र रेखदेख गर्थिन्, जसले मलाई निकै असजिलो बनायो। मैले सोचेँ, “मैले आफ्नो कर्तव्य उनीभन्दा लामो समयदेखि गरिरहेकी छु, तर उनी आउनबित्तिकै सुपरभाइजर बनेकी छिन्। के ब्रदर—सिस्टरहरूले म आफ्नो लामो तालिमको बाबजुद नयाँ विश्‍वासीभन्दा राम्रो छैनँ भनेर सोच्नेछन्?” मैले सुपरभाइजर बन्ने अभिप्राय कहिल्यै नराखेकी भए पनि, म तुच्छ ठानिन पनि चाहिँदिनथेँ। त्यसैले मैले एउटी सिस्टरलाई वाङ लुबारे हिचकिचाउँदै उनको राय सोधेँ, र ती सिस्टरले वाङ लुले सिद्धान्तहरू निकै राम्रो बुझेकी छिन्, र उनले बनाएका भिडियोका नतिजा पनि निकै राम्रो छ भनेर बताइन्। यो सुनेर मलाई चित्त बुझेन, उनी साँच्चै त्यति राम्रो छिन् भनेर पत्याउन सकिनँ। त्यसपछि, मैले आफ्नो मानसिकताको असन्तुलन मिलाउन वाङ लुमा सानातिना गल्तीहरू खोजिरहेँ। एक साँझ, वाङ लु हाम्रो कामका समस्याहरूको निचोड निकाल्न आइन्, मलाई उनको स्तर ठ्याक्कै के हो भनेर हेर्न मन थियो, त्यसैले मैले उनको सङ्गति पर्खेँ। तर, उनी धेरैबेर चुपचाप बसिन्। मैले सोचेँ, “सुपरभाइजर भएर तिमी किन अग्रसर हुँदिनौ? तिमी त नाम मात्रकी सुपरभाइजर हौ जस्तो छ। यति सानो काम पनि व्यवस्थित गर्न सक्दिनौ।” त्यसपछि, मैले जानाजानी सिस्टरहरूलाई वाङ लु आफ्नो कर्तव्यमा निष्क्रिय र अदक्ष छिन् भनेँ, र उनीहरू मेरो विचारसँग सहमत भए। उनको दुर्भाग्यमा मलाई अलि खुसी लाग्यो, सोचेँ “अहिले उनको राम्रो कदर भए पनि, उनको कार्य दक्षता कुनै हिसाबले प्रभावशाली छैन। उनी सायद लामो समय सुपरभाइजरको भूमिका सम्हाल्न सक्दिनन्। त्यति बेलासम्म, ब्रदर—सिस्टरहरूले के सोच्नेछन् भने, ममा सुपरभाइजर बन्ने क्षमता नभए पनि, म कम्तीमा आफ्नो जिम्मेवारीमा भरपर्दो र विश्‍वसनीय छु, अनि उनीभन्दा कम योग्य छैन।” अर्को भेलामा, वाङ लुले मेरो स्थितिको बारेमा सोधिन्, मैले एकदम उपेक्षापूर्ण जवाफ दिएँ, जसले उनलाई मेरो साँचो स्थिति बुझ्न गाह्रो भयो, र मैले जानाजानी उनलाई अप्ठ्यारोमा पारेँ। नियमित भेलाहरूमा, ममा अन्तर्ज्ञान भए पनि, म तुरुन्तै सङ्गति गर्दिनथेँ, र वाङ लुले त्यस अवस्थालाई कसरी सम्हाल्छिन् भनेर हेर्न अरू चुप बसिदिए पनि हुन्थ्यो भनेर उत्सुकतासाथ आशासमेत गर्थेँ। तर सबै जना अघि सरेर खुलस्त भई सङ्गति गर्थे, र वाङ लुले सोधेका कुनै पनि प्रश्नको सक्रियतापूर्वक जवाफ दिन्थे। सबै जना स्वतन्त्र र निश्चिन्त भएको जबकि मलाई चाहिँ असहज भइरहेको देख्दा, मैले आफैँलाई सोधेँ, “किन अरू सबैले वाङ लुलाई सही तरिकाले व्यवहार गर्छन्, तर म सधैँ उनको विरुद्धमा जान खोज्छु?” चिन्तन गर्दा, मैले आफ्नो ईर्ष्या फेरि सक्रिय भएको रहेछ भन्‍ने बुझेँ।

एक दिन, मैले परमेश्‍वरका यी वचनहरू पढेँ: “यदि कुनै व्यक्तिले आफूभन्दा राम्रो कसैलाई देख्छ र उसलाई होच्याउने प्रयास गर्छ, उसको बारेमा अफवाह फैलाउँछ वा उसलाई बदनाम गर्न र उसको प्रतिष्ठा गिराउन घृणित माध्यमहरू प्रयोग गर्छ—र उसलाई कुल्चिमिल्चीसमेत गर्छ—र यो सबै काम मानिसहरूको मनमस्तिष्कमा आफ्नो स्थान जोगाउनको लागि गर्छ भने, यो कस्तो प्रकारको स्वभाव हो? यो अहङ्कार र दम्भ मात्र होइन, यो त शैतानको स्वभाव हो, यो दुष्ट स्वभाव हो। यस व्यक्तिले आफूभन्दा राम्रा र सबल मानिसहरूलाई आक्रमण गर्न र एकल्याउन सक्‍नु कपटीपन र दुष्टता हो। अनि ऊ मानिसहरूलाई होच्याउन कहीँकतै नरोकिनुले ऊभित्र धेरै हदसम्म दियाबलस रहेको हुन्‍छ भन्‍ने देखाउँछ! यस्ता मानिसहरूले शैतानको स्वभावअनुसार जिएर, मानिसहरूलाई होच्याउन, तिनीहरूलाई फसाउने प्रयास गर्न, र तिनीहरूका लागि परिस्थिति गाह्रो बनाइदिन सक्छन्। के यो दुष्कर्म होइन र? अनि यसरी जिएर पनि तिनीहरूले म ठीक छु, म असल व्यक्ति हुँ भनी सोच्छन्—तर तिनीहरूले आफूभन्दा उत्तम कसैलाई देख्दा, तिनीहरूले दुष्ट काम गरेर तिनीहरूलाई गाह्रो परिस्थितिमा पार्न, तिनीहरूलाई कुल्चीमिल्ची पार्न सक्छन्। यहाँ समस्या के हो? के यस्ता दुष्ट कार्यहरू गर्न सक्‍ने मानिसहरूमा अनैतिक र मनोमानी हुँदैनन् र? त्यस्ता मानिसहरूले आफ्ना हितहरू मात्रै सोच्छन्, तिनीहरूले आफ्नै भावनाबारे मात्रै विचार गर्छन्, र तिनीहरू आफ्नै इच्छा, महत्त्वाकाङ्क्षा, र उद्देश्य हासिल गर्न मात्र चाहन्छन्। आफूले मण्डलीको काममा कति हानि पुऱ्याउँछु भनेर तिनीहरूले वास्ता गर्दैनन्, र तिनीहरू मानिसहरूको मनमस्तिष्कमा रहेको आफ्नो हैसियत र तिनीहरूको आफ्नै प्रतिष्ठा जोगाउन परमेश्‍वरको घरका हितहरूलाई बलि चढाउन रुचाउँछन्। के यस प्रकारका व्यक्तिहरू अहङ्कारी र आत्मधर्मी, स्वार्थी र नीच होइनन् र? यस्ता मानिसहरू अहङ्कारी र आत्मधर्मी मात्र हुँदैनन्, तिनीहरू त हदैसम्मका स्वार्थी र नीच पनि हुन्छन्। तिनीहरूले परमेश्‍वरका अभिप्रायलाई पटक्‍कै वास्ता गर्दैनन्। के यस्ता मानिसहरूमा परमेश्‍वरको भय मान्ने हृदय हुन्छ? तिनीहरूमा परमेश्‍वरको भय मान्ने हृदय पटक्कै हुँदैन। यसैकारण, तिनीहरूले कुनै दोषको भावनाविना, कुनै डरविना, कुनै चिन्ता वा फिक्रीविना र परिणामहरूलाई विचार नगरी छाडा व्यवहार देखाउँछन्, र आफूले जे चाह्यो त्यही गर्छन्। तिनीहरूले प्रायः यसै गर्छन्, र सधैँ यसरी नै व्यवहार गरेका हुन्छन्। त्यस्तो व्यवहारको प्रकृति के हो? यसलाई सरल रूपमा भन्नुपर्दा, त्यस्ता मानिसहरूमा व्यक्तिगत प्रतिष्ठा र हैसियतका निम्ति अति नै बढी जोस हुन्छ र अति नै बलियो चाहना हुन्छ; तिनीहरू अति नै छली र धूर्त हुन्छन्। यसलाई अझ कठोर रूपमा भन्नुपर्दा, समस्याको सार के हो भने, त्यस्ता मानिसहरूमा परमेश्‍वरको भय मान्ने हृदय पटक्कै हुँदैन। तिनीहरू परमेश्‍वरको भय मान्दैनन्, तिनीहरू आफैलाई अत्यन्त महत्त्वपूर्ण ठान्छन्, र तिनीहरू आफ्नो हरेक पक्षलाई परमेश्‍वरभन्दा उच्च र सत्यताभन्दा उच्च ठान्छन्। तिनीहरूका हृदयमा, परमेश्‍वर उल्लेखयोग्य हुनुहुन्‍न, बरु नगण्य हुनुहुन्छ, र तिनीहरूको हृदयमा परमेश्‍वरको कुनै हैसियत नै हुँदैन। के आफ्नो हृदयमा परमेश्‍वरका निम्ति कुनै स्थान नहुने, र परमेश्‍वरको भय मान्ने हृदय नहुने व्यक्तिहरूले सत्यता अभ्यास गर्न सक्छन्? कदापि सक्दैनन्। त्यसैले, जब तिनीहरू विशेष रूपले खुसी हुँदै यताउता गएर आफूलाई व्यस्त राख्छन् र धेरै ऊर्जा खर्च गर्छन्, तब तिनीहरूले के गरिरहेका हुन्छन्? त्यस्ता मानिसहरूले परमेश्‍वरको निम्ति अर्पित हुन आफूले सबै कुरा त्यागेका र धेरै दुःख भोगेका समेत दाबी गर्छन्, तर वास्तवमा तिनीहरूका सबै कार्यका अभिप्राय, सिद्धान्त र उद्देश्य तिनीहरूको आफ्नै हैसियत र प्रतिष्ठाको लागि, तिनीहरूको आफ्नै हित रक्षा गर्नको खातिर हुन्छन्। के तिमीहरू यस किसिमको मानिस डरलाग्दो हुन्छ भनी भन्छौ, कि भन्दैनौ? कस्ता किसिमका मानिसहरूले धेरै वर्षदेखि परमेश्‍वरमा विश्‍वास गरेका भए पनि, तिनीहरूमा परमेश्‍वरको भय मान्ने हृदय हुँदैन? के तिनीहरू अहङ्कारी होइनन्? के तिनीहरू शैतान होइनन्? अनि कोसँग परमेश्‍वरको भय मान्ने हृदयको सबैभन्दा कमी हुन्छ? पशुहरूबाहेक, दियाबलस र ख्रीष्टविरोधीहरू, दियाबलस र शैतानका नोकरहरूमा त्यस्तो कुराको कमी हुन्छ। तिनीहरूले सत्यता कदापि स्वीकार गर्दैनन्; तिनीहरूमा परमेश्‍वरको भय मान्ने हृदय हुँदै हुँदैन। तिनीहरूले जुनसुकै दुष्ट काम गर्न सक्छन्; तिनीहरू परमेश्‍वरका शत्रुहरू हुन्, र उहाँका चुनिएका मानिसहरूका पनि शत्रुहरू हुन्” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमाथिको विश्‍वासको सही मार्गमा हिँड्नको लागि पूरा गर्नैपर्ने पाँच सर्तहरू)। परमेश्‍वरका वचनहरू पढ्दा, त्यसले मलाई एकदमै मर्माहत गरेको महसुस भयो। “दुष्ट,” “ख्रीष्टविरोधीहरू,” “दियाबलसहरू” र “शैतान” जस्ता शब्दहरूले मलाई एकदमै लज्जित बनाए। म सुपरभाइजर बन्न सक्ने नै थिइनँ, तर पनि अरूले मेरो तारिफ गरून् भन्‍ने चाहन्थेँ। नयाँ विश्‍वासी वाङ लुले अरूलाई उछिनेको देख्दा, मान्छेहरूले म आफ्नो यति लामो अभ्यासको बाबजुद पनि नयाँ विश्‍वासीभन्दा कमसल छु भनेर भन्‍नेछन्, जसले मलाई अयोग्य देखाउँछ भन्‍ने मलाई डर लाग्यो। ईर्ष्या र असन्तुष्टिले गर्दा, मैले उनका गल्ती खोज्नमा ध्यान दिएँ। वाङ लु सुरुमा आबद्ध हुँदा र कामसितअझै परिचित नहुँदा, मैले उनलाई निष्क्रिय र अदक्ष भएकामा आलोचना गर्न, उनलाई होच्याउन र उनको प्रयासलाई कमजोर बनाउन उनको गल्ती खोज्ने कोसिस गरेँ। भेलाको समयमा, उनलाई जानाजानी लज्जित पार्ने अभिप्रायले म सङ्गतिमा सक्रिय हुँदिनथेँ र अरू ब्रदर-सिस्टरलाई पनि सङ्गतिमा सहभागी हुन दिँदिनँथेँ। म परमेश्‍वरको डर पटक्कै नभएकी साँच्चै घृणित र खराब थिएँ! यसो हेर्दा, म उनको ईर्ष्या गर्थेँ र उनलाई कमजोर बनाउने प्रयास गर्थेँ, तर वास्तवमा, म मण्डलीको काममा बाधा र अवरोध पुर्‍याउँदै थिएँ र परमेश्‍वरको स्वभावलाई चिढ्याउँदै थिएँ। यो त दुष्ट काम गर्नु थियो! म आफैँ सुपरभाइजरको भूमिका पूरा गर्न सक्दिनथेँ, तरपनि अरूको गल्ती समातेर उनीहरूलाई गाह्रो बनाइदिन्थेँ, उनीहरू पनि असफल होऊन् भन्‍ने आशा गर्थेँ। म त शैतानको सेवक भएर काम गरिरहेकी थिएँ। म ईर्ष्या र प्रतिस्पर्धामा जिइरहने हो भने, ढिलोचाँडो, धेरै दुष्ट काम गरेकामा परमेश्‍वरको दण्ड भोग्नुपर्थ्यो।

आफ्नो चिन्तनमा, मैले परमेश्‍वरका यी वचनहरू पढेँ: “शैतानका खेमामा, चाहे समाजमा होस् वा सरकारी वृत्तमा, कस्तो वातावरण प्रचलित छ? कुन अभ्यासहरू लोकप्रिय छन्? तिमीहरूले यीबारे केही बुझेको हुनुपर्छ। तिनीहरूका कार्यहरूका सिद्धान्त र दिशानिर्देशन केके हुन्? प्रत्येक आफ्नै लागि एउटा कानुन हो; प्रत्येक आफ्नै बाटोमा लाग्छ। तिनीहरू आफ्नै हितमा काम गर्छन् र आफ्नै रोजाइअनुसार गर्छन्। जोसँग अधिकार हुन्छ त्यसैले अन्तिम निर्णय लिन्छ। तिनीहरूले अरूबारे क्षणिक विचारसमेत गर्दैनन्। तिनीहरू केवल आफ्नो इच्छाअनुसार गर्छन्, प्रसिद्धि, प्राप्ति र हैसियतका लागि लागिपर्छन्, अनि पूर्णतया आफ्नो प्राथमिकताअनुसार कार्य गर्छन्। तिनीहरूले शक्ति प्राप्त गर्नेबित्तिकै यो शक्ति तुरुन्तै अरूमाथि प्रयोग गर्छन्। यदि तैँले तिनीहरूलाई चिढाइस् भने, तिनीहरूले तँलाई निकै दुःख दिन खोज्छन्, र तैँले तिनीहरूलाई उपहार दिनेबाहेक केही गर्न सक्दैनस्। तिनीहरू बिच्छीजस्तै भयानक हुन्छन्, कानुन, सरकारी नियम उल्लङ्घन गर्न र अपराधसमेत गर्न इच्छुक हुन्छन्। यी सबै कुरा तिनीहरू गर्न सक्छन्। शैतानका खेमामा यस्तै अन्धकार र दुष्टता हुन्छ। अब, परमेश्‍वर मानवजातिलाई मुक्ति दिन, मानिसहरूलाई सत्यता स्वीकार गर्न, सत्यता बुझ्न र शैतानको बन्धन र शक्तिबाट मुक्त हुन सहयोग गर्नका लागि आउनुभएको छ। यदि तिमीहरू सत्यता स्वीकार गर्दैनौ र सत्यता अभ्यास गर्दैनौ भने, के तिमीहरू अझै पनि शैतानको शक्तिमा जिइरहेका छैनौ र? त्यस अवस्थामा, तिमीहरूको वर्तमान दियाबलसहरू र दियाबलस शैतानको स्थितिबीच के भिन्नता रह्यो र? तिमीहरू पनि गैरविश्‍वासीहरूले जस्तै होड गर्नेछौ। तिमीहरू त्यसरी नै लड्नेछौ जसरी गैरविश्‍वासीहरू लड्छन्। बिहानदेखि रातिसम्म, तिमीहरू षड्यन्त्र गर्छौ, चाल चल्छौ, ईर्ष्या गर्छौ र विवादमा मुछिन्छौ। यो समस्याको जड के हो? यो त मानिसहरूमा भ्रष्ट स्वभाव भएकाले र तिनीहरू यी भ्रष्ट स्वभावअनुसार जिउनाले गर्दा हो। भ्रष्ट स्वभावको शासन शैतानको शासन हो; भ्रष्ट भएको मानवता शैतानी स्वभावभित्र बास गर्दछ, र यसबाट केही पनि अछुत छैन” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आचरणलाई मार्गदर्शन गर्नुपर्ने सिद्धान्तहरू)। परमेश्‍वरका वचनहरू पढेपछि, मलाई के सम्झना भयो भने परमेश्‍वरमा विश्‍वास गर्नुअघि, म “महापुरुष एक जना मात्रै हुन सक्छ” र “विजेताले नै वैधता पाउँछ, हरुवा सधैँ गलत हुन्छ” जस्ता बचाइका नियमहरू मान्थेँ। म वरपरका मान्छेलाई उछिनेर, अरूले कदर र समर्थन गर्ने व्यक्ति बन्नु नै जीवनको मूल्य हो भन्‍ने सोच्थेँ। यही मानसिकताको प्रभुत्वका कारण, स्कुलमा, धेरै अङ्क ल्याउने वा शिक्षकको ध्यान पाउनेहरू मैले गोप्य रूपमा आफूलाई तुलना गर्ने व्यक्ति बन्थे। काम सुरु गरेपछि, म प्रायः के सुन्थेँ भने स्थिर पद र सम्मान पाउन, मान्छे भिन्न र उत्कृष्ट हुनुपर्छ। मभन्दा बढी क्षमतावान् कोही व्यक्ति मेरो छेउछाउ हुँदा, मलाई त्यो सङ्कट जस्तो लाग्थ्यो, किनभने त्यसको मतलब एउटा प्रतिस्पर्धी थपिएको भन्‍ने हुन्थ्यो, र कुनै निश्चित क्षेत्रमा, अनुभवी व्यक्तिलाई नयाँ प्रवेसीले उछिन्दा, त्यो झन् लज्जास्पद हुन्थ्यो। परमेश्‍वरमा विश्‍वास गर्न थालेपछि पनि मैले कामकुरालाई यसरी नै हेरिराखेँ। मानिसहरूको कुनै पनि समूहमा, म पहिले मभन्दा राम्रो को छ वा कसले मेरो पदलाई खतरामा पार्न सक्छ भनेर हेर्थेँ। कोही कुनै क्षेत्रमा मभन्दा अगाडि भयो भने मलाई लाज लाग्थ्यो, र म ईर्ष्यालु तथा असन्तुष्ट बन्थेँ। मैले आफूभन्दा योग्य ब्रदर—सिस्टरहरू देखेँ भने, म ईर्ष्या गर्थेँ र उनीहरूलाई बाहेक गर्थेँ, र सधैँ उनीहरूलाई होच्याएर आफूलाई माथि उठाउन खोज्थेँ। उनीहरूलाई उछिन्न, उनीहरूलाई तल झारेर सन्तुष्टि लिने आशा गर्दै म चालबाजी गर्थेँ, कमजोरीहरू पक्रिन्थेँ, र उनीहरूका पछाडि कुरा काट्थेँ। मैले बुझेँ, बाँच्नेसम्बन्धी शैतानको नियमअनुसार जिउँदा, म अहङ्कारी, दुर्भावनापूर्ण र मानवताहीन भएकी थिएँ, र मण्डलीको काममा पनि बाधा पुर्‍याएँ। परमेश्‍वरले मप्रति मेरा दुष्कर्मअनुसारको व्यवहार देखाउनुभएन, बरु मलाई अझैपनि पश्चात्ताप गर्ने मौका दिनुभयो। मैले मनैदेखि परमेश्‍वरलाई धन्यवाद दिएँ, र अब आफ्नो भ्रष्ट स्वभावअनुसार बाँच्न चाहिनँ।

पछि, मैले परमेश्‍वरका यी वचनहरू पढेँ: “सधैँ तेरो आफ्नै खातिर मात्र काम नगर् र निरन्तर आफ्नै हितको मात्र विचार नगर्; मान्छेको हितहरूको ख्याल नगर्, र आफ्नो सान, प्रतिष्ठा, र हैसियतको मात्र विचार नगर्। तैँले पहिले परमेश्‍वरको घरको हितबारे विचार गर्नुपर्छ, र त्यसलाई तेरो पहिलो प्राथमिकता बनाउनुपर्छ। तँ परमेश्‍वरका अभिप्रायप्रति विचारशील हुनुपर्छ र तैँले तेरो कर्तव्य पूरा गर्ने कार्यमा अशुद्धता छ कि छैन, तँ निष्ठावान बनेको छस् कि छैनस्, तेरा जिम्मेवारीहरू पूरा गरेको छस् कि छैनस् र तैँले तनमन दिएको छस् कि छैनस्, साथै तैँले आफ्नो कर्तव्य र मण्डलीको कामबारे सम्पूर्ण हृदयले सोच्‍ने गरेको छस् कि छैनस् भनी विचार गर्दै यो काम सुरु गर्नुपर्छ। तैँले यी कुराहरू विचार गर्नैपर्छ। यदि तैँले यी कुराहरूलाई बारम्बार सोच्छस् र बुझ्छस् भने, तँलाई आफ्नो कर्तव्य राम्रोसँग पूरा गर्न सजिलो हुनेछ। यदि तँमा थोरै क्षमता छ भने, यदि तँ सतही अनुभव भएको व्यक्ति होस् भने वा यदि तँ तेरो व्यावसायिक काममा निपुण छैनस् भने, तेरो काममा केही गल्ती वा कमजोरीहरू हुन सक्छन्, र तैँले राम्रा नतिजाहरू प्राप्त नगर्न सक्छस्—तर तैँले आफ्नो सक्दो प्रयास लगाइसकेको हुन्छस्। तँ आफ्नै स्वार्थी चाहनाहरू वा आफ्नै प्राथमिकताहरू सन्तुष्ट पार्ने गर्दैनस्। त्यसको साटो, तँ मण्डलीको काम र परमेश्‍वरको घरका हितहरूलाई निरन्तर ध्यान दिन्छस्। तैँले आफ्नो कर्तव्य निर्वाह गर्ने क्रममा सायद राम्रो नतिजा हासिल नगर्लास्, तर तेरो हृदय सोझिइसकेको हुन्छ; यसअलावा, यदि तैँले आफ्नो कर्तव्यमा आइपरेका समस्याहरू समाधान गर्न सत्यताको खोजी गर्न सक्छस् भने, तँ तेरो कर्तव्यपालनमा मापदण्डअनुरूपको हुनेछस् र साथमा तँ सत्यता वास्तविकतामा प्रवेश गर्न सक्षम हुनेछस्। आफूसँग गवाही हुनु भनेकै यही हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरका वचनहरूले मलाई अभ्यास गर्ने सिद्धान्तहरू देखाए: परिस्थितिहरूको सामना गर्दा, मैले आफ्नो स्वार्थ, इज्जत वा हैसियत जोगाउने कार्यलाई प्राथमिकता दिनुहुन्न, बरु परमेश्‍वरको घरको हितलाई विचार गर्नुपर्छ, र परमेश्‍वरको घरको कामको रक्षा गर्न जे गर्नुपर्ने हो, त्यो गर्नुपर्छ। मैले आफूभन्दा अरू बढी योग्य र वास्तविक काम गर्न सक्ने देखेमा, मैले उनीहरूलाई सहयोग र साथ दिनुपर्छ। उनीहरूमा कमजोरी भएपनि, मैले उनीहरूलाई ठीक तरिकाले व्यवहार गर्नुपर्छ, उनीहरूबाट अत्यधिक ठुला आशा नराखी, उनीहरूका सबलता र गुणहरूबाट सिक्नुपर्छ। वाङ्ग लुले भर्खरै सुपरभाइजरको अभ्यास सुरु गरेकी थिइन्, र उनमा केही कमजोरी हुनु सामान्य थियो। उनी सच्चा व्यक्ति भएर र केही वास्तविक काम गर्न सक्छिन् भने, मैले उनलाई माया गरेर सहयोग गर्नुपर्छ र उनीसँग मिलेर काम राम्रोसँग गर्नुपर्छ। यो नै मण्डलीको कामलाई कायम राख्नु हो। जब मैले मेरो मानसिकता सुधारेँ, मलाई वाङ्ग लुको ईर्ष्या लाग्न छोड्यो, बरु मैले उनको प्रशंसा गर्न थालेँ। उमेर सानो भएपनि, उनले समस्याहरूबारे राम्रोसँग सोचविचार गर्थिन्, धैर्य र स्थिर भएर काम गर्थिन्, र सिद्धान्त खोज्नमा ध्यान दिन्थिन्। ममा यी सबै कुराको अभाव थियो। मलाई उनीप्रति प्रतिरोध हुन छाड्यो, म आफैँ अघि सरेर कामका समस्याहरू उनलाई रिपोर्ट गर्न र त्यसबारे उनीसँग छलफल गर्न सक्ने भएँ, र उनले काममा हाम्रा कमजोरीहरू देखाउँदा पनि म त्यो स्वीकार गर्न तयार भएँ। यसरी अभ्यास गर्दा, मलाई लाज लागेन; बरु, मलाई धेरै स्वतन्त्रता महसुस भयो।

पछि, मलाई अर्को टिममा जियान रानसँग काम गर्न सरुवा गरियो। हामीले यो कर्तव्य लगभग उस्तै समयदेखि गरिरहेका भएपनि, मैले उनको दक्षता र पेसागत सीप मभन्दा धेरै राम्रो रहेको देखेँ। सुरुमा त, मलाई एकदम लाज लाग्यो र अरूले मलाई तुच्छ ठान्छन् कि भनेर चिन्तित भएँ। तर पछि मैले बुझेँ, उनका प्रभावकारी सीपहरूबाट, मैले आफ्ना कमजोरीहरू सुधार गर्न धेरै कुरा सिक्न सक्नेछु, त्यसैले म उनीसँग सहकार्य गर्न निकै इच्छुक भएँ। तर पछि, जब सुपरभाइजरले उनलाई कामको इन्चार्ज बनाए, र अरू सिस्टरहरू प्रायः कुनै समस्याबारे छलफल गर्न उनीकहाँ नै जान थाले, मलाई फेरि असन्तुलित महसुस भयो। मैले सोचेँ, “के यो खालि उनी आफ्नो कर्तव्यमा अलि बढी दक्ष र प्रभावकारी भएकै कारणले होइन र? के यो साँच्चै सबै जना उनको वरिपरि झुम्मिनुपर्ने कारण हो? म त अदृश्य जस्तै छु त।” म हृदयमा निश्चिन्त भइनँ, तर त्यही बेला, मैले बुझेँ, मेरो ईर्ष्या फेरि सक्रिय भइरहेको छ। त्यसैले, मैले परमेश्‍वरलाई यो अवस्थाको उचित व्यवस्थापनका लागि मलाई मार्गदर्शन गर्नुहोस् भन्दै उहाँलाई प्रार्थना गरेँ। त्यसपछि, मैले परमेश्‍वरका यी वचनहरू पढेँ: “तैँले जीवनमा खेल्‍ने भूमिका र तैँले पूरा गर्ने कर्तव्य परमेश्‍वरले धेरै पहिले नै पूर्वनिर्धारित गर्नुभएको हो। कतिपय मानिसहरू आफूमा नभएको सबल पक्ष अरूमा देख्छन् र तिनीहरू असन्तुष्ट हुन्छन्। तिनीहरू अझै धेरै सिकेर, अझै धेरै खोजेर, अनि अझै धेरै लगनशील भएर परिस्थिति बदल्न चाहन्छन्। तर तिनीहरूको लगनशीलताले हासिल गर्न सक्‍ने कुराको सीमा हुन्छ, र तिनीहरूले यी प्रतिभा र विशेषज्ञता भएकाहरूलाई उछिन्‍न सक्दैनन्। तैँले जति नै संघर्ष गरे पनि यो व्यर्थ हुन्छ। तँ के बन्‍नेछस् भन्‍ने कुरा परमेश्‍वरले पूर्वनिर्धारित गर्नुभएको हुन्छ, र यसलाई कसैले पनि केही गरी परिवर्तन गर्न सक्दैन। तँ जुन कुरामा सिपालु छस्, तैँले त्यही कुरामा प्रयास गर्नुपर्छ। तँ जुन कर्तव्यका लागि उपयुक्त छस्, तैँले त्यही कर्तव्य निर्वाह गर्नुपर्छ। तेरो सीपको क्षेत्रबाहिर आफूलाई जबरजस्ती लैजाने प्रयास नगर् र अरूको डाहा नगर्। हरेकको आ-आफ्‍नै कार्य हुन्छ। तैँले सधैँ अरूको स्थान लिने र आफूलाई प्रदर्शन गर्ने इच्छा गर्दै सबै कुरा राम्ररी गर्न सक्छु वा तँ अरूभन्दा सिद्ध वा असल छस् भनेर नसोच्। यो भ्रष्ट स्वभाव हो। आफूले कुनै पनि काम राम्ररी गर्न सक्दिनँ, र आफूसँग कुनै सीपै छैन भनेर सोच्ने मानिसहरू पनि हुन्छन्। यदि त्यस्तो अवस्था छ भने, तँ व्यावहारिक तरिकामा सुन्‍ने र समर्पित हुने व्यक्ति बन्‍नुपर्छ। आफूले गर्न सक्‍ने काम गर् र आफ्‍नो सारा शक्तिले राम्रोसित गर्। त्यही नै पर्याप्त छ। परमेश्‍वर सन्तुष्ट हुनुहुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आचरणलाई मार्गदर्शन गर्नुपर्ने सिद्धान्तहरू)। परमेश्‍वरका वचनबाट मैले बुझेँ हरेकका क्षमता र सबलता फरक—फरक हुन्छन्, ती परमेश्‍वरद्वारा पहिल्यै निर्धारित हुन्छन् र हामी ती कुरामा प्रतिस्पर्धा गर्न सक्दैनौँ। परमेश्‍वरको अभिप्राय के हो भने हामी आफ्ना र अरूका सबल र दुर्बल पक्षहरूप्रति सही तरिकाले व्यवहार गरौँ, आफ्नै ठाउँमा अडिग रहौँ, र आफ्ना कर्तव्य राम्रोसँग पूरा गरौँ। वास्तविकता के थियो भने मेरो कार्यदक्षता र सिद्धान्तको बुझाइ जियान रानको जति राम्रो थिएन, त्यसैले ब्रदर–सिस्टरहरूले राम्रोसँग आफ्नो कर्तव्य पूरा गर्नका लागि उनीसँग बढी सल्लाह माग्थे, उनलाई महान् देखाउन र मलाई होच्याउनका होइन। सबैले सिर्जित प्राणीको आ–आफ्नो भूमिकामा आफ्नो कर्तव्य निभाइरहेका थिए; कोही कसैभन्दा ठुलो वा सानो थिएन। वास्तवमा, जियान रानका सबल पक्षहरूले मेरा कमीहरू पूर्ति गर्थे, त्यसैले मैले धेरै कुरा प्राप्त गर्न सक्रिय भएर उनको सल्लाह माग्दै उनीबाट सिक्ने प्रयास गर्नुपर्थ्यो। यस क्षण, मेरो मन उज्यालो भयो। मैले आफ्ना क्षमता र कमजोरीहरूको सामना गर्नुपर्छ, मेरा महत्त्वाकाङ्क्षा र चाहनाहरू त्यागेर आफूले सक्ने काम राम्रोसँग गर्नुपर्छ। ममा हुनुपर्ने समझ यही नै हो। पछि, म आफूले गर्नुपर्ने काम सकेसम्म राम्रोसँग गर्नमा केन्द्रित भएँ, र जब राम्ररी बुझ्न नसक्ने कुनै कुरा आइपर्थे, तब जियान रानलाई खोजेर छलफल गर्थेँ। पछि, जब म आफूभन्दा दक्ष व्यक्तिहरूसँग भेट्थेँ, कहिलेकाहीँ ईर्ष्याको भावना आउँथ्यो, तर म सचेत भएर आत्मचिन्तन गर्न सक्थेँ, त्यसविरुद्ध विद्रोह गर्न प्रार्थना गर्थेँ, र मेरो हृदयले त्यति बाँधिएको वा नियन्त्रित भएको महसुस गर्दैनथ्यो। यसरी जिउँदा जीवन धेरै सहज र सरल भयो। परमेश्‍वरलाई धन्यवाद!


२८. परमेश्‍वरका वचनहरूका आधारमा मानिसहरूलाई खुट्ट्याउनु

सिआङ्ग वाङ्ग, चीन

हालै, मेरा सुपरभाइजर, मेङ्ग जीएले मलाई लि पिङ्गले सत्यता स्वीकार नगर्ने, सधैँ मानिस र कामकुराहरूको अतिविश्लेषण गरेर मण्डलीको जीवनमा बाधा पुऱ्याउने, अनि ब्रदर-सिस्टरहरूले उनीसँग सङ्गति गरेर मद्दत गर्दा पनि उनले आफ्नो बानी नसुधारेको कुरा बताउनुभयो। उहाँले मलाई लि पिङ्गबारे मूल्याङ्कन लेख्न भन्नुभयो। उहाँले के पनि भन्नुभयो भने यदि बहुमतको मूल्याङ्कनका आधारमा लि पिङ्गलाई अविश्वासी ठहर गरियो भने, उनलाई मण्डलीबाट निकालिनेछ। यो सुनेर म अलि अचम्ममा परेँ, लि पिङ्ग यो अवस्थासम्म पुग्लिन् भनेर मैले सोचेकी थिइनँ। सुरुमा त मलाई यो कुरा स्वीकार्नै गाह्रो भयो। लि पिङ्गको परिवारले पुर्खौंदेखि प्रभुमा विश्वास गर्दै आएको थियो, उनले किशोरावस्थामै मण्डलीमा सेवा गरेकी, अनि उनले परमेश्‍वरको कामको यो चरणलाई स्वीकारेको पनि २० वर्षभन्दा बढी भइसकेको थियो। अहिले उनी ५० वर्ष नाघिसकेकी र अविवाहित थिइन्। उनले आफूलाई त्यागेको र समर्पण गरेको, संयम अपनाएको र कष्ट सहेको देख्दा त उनले परमेश्‍वरमा साँचो विश्वास गरेजस्तो लाग्थ्यो। तर अहिले, उनले मानिस र कामकुराहरूको अतिविश्लेषण गरेका आधारमा उनलाई अविश्वासी भनी परिभाषित गरिँदै थियो। के यो अलि बढी नै कठोर भएन र? मैले विगतमा लि पिङ्गसँग गरेको कुराकानी सम्झँदा, उनको मानवता खराबजस्तो लाग्दैनथ्यो; मात्र समस्याहरू आउँदा उनी सही र गलतमाथि बहस गर्ने गर्थिन्। के यस्ता मानिसलाई मण्डलीमा बसेर श्रम गर्ने मौका दिनु पर्दैन र? पछि, मैले मेङ्ग जीबाट सुनेँ लि पिङ्गको निरन्तरको व्यवहारका आधारमा उनलाई अविश्वासी ठहर गरिसकिएको रहेछ। उहाँले मलाई मैले के कारणले उनलाई राम्ररी चिन्न सकिनँ भन्ने जान्नका लागि आफैँलाई जाँच्न पनि सम्झाउनुभयो, र यसको समाधानका लागि सत्यता खोज्न भन्नुभयो। त्यसपछि, मैले आफ्नो खोजीमा सचेत रूपमा यस समस्यामाथि काम गरेँ, र लि पिङ्ग र मैले गरेका सबै अन्तरक्रियालाई सम्झिएँ।

सन् २०१९ मा, लि पिङ्ग र म कर्तव्य निर्वाहमा सहकार्य गर्थ्यौँ। त्यतिबेला, हाम्रो समूहकी एक सिस्टर यिङ्गशिन लि पिङ्गसँग राम्ररी मिलेर काम गरिरहेकी थिइनन्। यिङ्गशिनले यसबारे लि पिङसँग कुरा गर्न खोजिन्, तर लि पिङ मानिनन्। यिङ्गशिन अलि नकारात्मक भइन्, र जब अगुवाले उनीहरूको अवस्थाबारे सोध्नुभयो, यिङ्गशिनले आफूहरूबीच राम्रो सहकार्य नभएको कुरा साँचो-साँचो बताइन्। तर यिङ्गशिनले यसो भन्दा लि पिङ्गले आफ्नो प्रतिष्ठामा हानि पुगेको ठानिन्, र उनी यिङ्गशिनप्रति निकै पक्षपाती भइन्। पछि, उनले तथ्यहरूलाई बङ्ग्याएर यिङ्गशिनले उनलाई समूहबाट हटाउने प्रयासमा जानाजानी उनीविरुद्ध उजुरी दिएको हो भनिन्। एउटा भेलाअघि, यिङ्गशिनले पहिले आफ्नो स्थितिबारे कुरा गर्ने र त्यसपछि हाम्रो स्थितिका आधारमा परमेश्‍वरका वचनहरू ध्यान दिएर पढ्ने प्रस्ताव गरिन्। तर लि पिङ्गले यिङ्गशिनले उनलाई नै निशाना बनाउँदै, उनले भेलामा ब्रदर-सिस्टरहरूको स्थितिबारे छलफल नगरेको कुरालाई इङ्गित गरेको ठानिन्, त्यसैले, उनले रिसाउँदै उनीहरूसँग त्यसका लागि समय नभएको, र स्थितिको मामिलामा कुरा नगरिने बताइन्। यस्तै, अर्को एउटा समीक्षा बैठकमा, यिङ्गशिनले हालै मण्डलीको कामका नतिजाहरू खस्किएको कुरा बताइन् र हामी सबैलाई यसको कारण खोज्न सम्झाइन्। फेरि पनि, लि पिङ्गले यो उनकै बारेमा हो भन्ने ठानिन्, र आवेशमा आएर भनिन्, “यदि तिमीहरूलाई म ठीक छैन भन्ने लाग्छ भने, सुपरभाइजरलाई रिपोर्ट गर र मलाई सरुवा गराइदेऊ।” हामीले उनीसँग सङ्गति गर्दै समय बिताउनुपऱ्यो र कामबारे सामान्य रूपमा छलफल गर्न सकेनौँ। त्यसबेला, सिस्टर लुओ वेन भर्खरै समूहमा आएकी थिइन्, र उनी आफ्नो काममा कठिनाइ र समस्याहरू आउँदा अक्सर यिङ्गशिनसँग सल्लाह गर्थिन्। लुओ वेनले यिङ्गशिनलाई उच्च सम्मान गरेको देखेर, लि पिङ्गले लुओ वेनकै सामुन्ने के भनिन् भने तिनीहरू मिलेर उनलाई बहिष्कार गर्नका लागि, यिङ्गशिनले कुनै अनुचित तरिका अपनाएर उनलाई आफ्नो पक्षमा पार्न खोजिरहेकी छिन्। यो सुनेर लुओ वेन यति रिसाइन् कि उनी रुन थालिन्। उनले लि पिङ्गसँग काम गर्न सजिलो नभएको महसुस गरिन् र अब उप्रान्त त्यहाँ कर्तव्य निर्वाह गर्न चाहिनन्। लि पिङ्गले आत्मचिन्तन गरिनन्, उल्टै यदि लुओ वेन छोडेर जान चाहन्छिन् भने, त्यो उनको इच्छा हो भनिन्। कहिलेकाहीँ, हामी कोठामा सँगै कामबारे छलफल गर्दा पनि, लि पिङ्ग शङ्कालु हुन्थिन् र हामीले उनको पिठ्यूँपछाडि उनीबारे नराम्रो कुरा गरिरहेको सोच्थिन्। यसकारण, समूहका सिस्टरहरूसँग उनको अक्सर मतभेद हुन्थ्यो। वास्तवमा, उनको यस्ताे स्थिति लामो समयदेखि चलिरहेको थियो। हाम्रा सुपरभाइजरले उनलाई धेरै पटक सङ्गति गरेर मद्दत गर्नुभयो, तर उनले कहिल्यै आफ्नो बानी सुधारिनन्। त्यतिबेला, म भर्खरै समूहमा आबद्ध भएकी थिएँ, र मैले उनीसँग सङ्गति गरेर उनले सत्यता खोज्न र पाठ सिक्नमा ध्यान दिनुपर्छ भनेर भनेँ, तर उनले सही र गलतमा बहस गरिन् र आफ्नो लागि बहाना बनाइन्। म धेरै अन्योलमा परेँ। उनले वर्षौंदेखि परमेश्‍वरमा विश्वास गरेकी थिइन्, त्यसोभए किन उनले आफूलाई केही आइपर्दा परमेश्‍वरबाट आएको भनी कुनै कुरा स्वीकार गरिनन् बरु सधैँ मानिस र कुराहरूको अतिविश्लेषण गरिन्? त्यसपछि मैले सोचेँ, “सायद अहिले उनी खराब स्थितिमा छिन्। यदि हामीले उनीसँग अझ बढी सङ्गति र मद्दत गर्यौँ भने, उनले आफ्नो स्थिति परिवर्तन गर्लिन् र मानिस र कुराहरूको अतिविश्लेषण नगर्लिन्।” पछि, ली पिङ्ग र यिङ्गसिनले राम्ररी मिलेर काम गर्न नसकेकाले, हाम्री अगुवाले मलाई ली पिङ्गसँग सहकार्य गर्ने प्रबन्ध गर्नुभयो। सुरुमा, यिङ्गसिनबाट अलग भएपछि पनि, ली पिङ्गले उनीमाथि त्यति धेरै ध्यान देलिन् भन्ने मैले सोचेकै थिइनँ, तर हरेक पटक मैले यिङ्गसिनको उल्लेख गर्दा, ली पिङ्गले फेरि उनीसँग सम्बन्धित कुराहरू उठाएर सुनाउँथिन्। उनका शब्दहरू यिङ्गसिनप्रतिको अप्रत्यक्ष आलोचनाले भरिएका हुन्थे। तर, मैले उनको सारलाई स्पष्ट रूपमा देख्न सकिनँ, त्यसैले उनले केवल क्षणिक रूपमा यसलाई भुल्न नसकेकी हुन्, सायद समय बित्दै जाँदा उनी यसबाट बाहिर आउलिन् भन्ने सोचेँ। पछि, ली पिङ्गलाई आफ्नो कर्तव्य पूरा गर्न अर्को समूहमा सरुवा गरियो। ब्रदर-सिस्टरहरूले उनी अझै पनि त्यसरी नै व्यवहार गरिरहेकी छिन्, जब कुनै कुराले उनको अहममा असर गर्छ, उनी अनन्त झमेला खडा गर्छिन् र अरूसँग राम्ररी मिलेर काम गर्न सक्दिनन् भन्ने रिपोर्ट गरे। उनले अरूको स्थितिलाई पनि असर पारिन् र समूहको काममा ढिलाइ गरिन्। हाम्रो अगुवाले उनीसँग धेरै पटक सङ्गति गर्नुभयो र उनलाई सत्यता खोज्न र पाठ सिक्नमा ध्यान दिन भन्नुभयो, तर उनले यो कुरा कहिल्यै ग्रहण गरिनन् र आफूलाई बचाउन जिद्दी गरिरहिन्, जसले काममा बाधा र अवरोधहरू ल्यायो। उनलाई बर्खास्त नगरुन्जेलसम्म, उनी सही र गलतमा बहस गरिरहेकी थिइन् र आत्म-चिन्तन वा आफूलाई चिन्ने प्रयास गरिरहेकी थिइनन्।

पछि, मैले ब्रदर-सिस्टरहरूले उनका केही व्यवहारहरूबारे कुरा गरेको सुनेँ। मानिस र कुराहरूको अतिविश्लेषण गर्ने उनको व्यवहार निकै स्पष्ट थियो। उनले मानिसहरूलाई नियन्त्रित महसुस गराउने मात्र नभई, मण्डलीको काममा समेत बाधा पुऱ्याउँथिन्। मैले सोचेँ, “परमेश्‍वरले यस्ता व्यवहारहरूलाई कसरी वर्गीकरण गर्नुहुन्छ?” यस समस्याबारे, मैले परमेश्‍वरका केही सान्दर्भिक वचनहरू पढेँ। सर्वशक्तिमान्‌ परमेश्‍वर भन्‍नुहुन्छ: “कतिपय मानिसले केही आइपर्दा ससाना कुराहरूको भेद केलाउन र निकासहीन दिशातिर लाग्‍न रूचाउनु के नीचता होइन? यो ठूलो समस्या हो। समझदार मानिसहरूले यो गल्ती गर्नेछैनन्, तर मूर्ख र असमझदार मानिसहरू यस्तै हुन्छन्। तिनीहरू जहिले पनि अरूले तिनीहरूका लागि परिस्थिति गाह्रो बनाइरहेको, अरूले तिनीहरूलाई जानीजानी गाह्रो बनाइरहेको ठान्छन्। त्यसैले तिनीहरू सधैँ अरू मानिससँग दुश्मनी मोल्छन्। के यो विचलन होइन? तिनीहरू सत्यताका सन्दर्भमा चाहिँ प्रयास गर्दैनन्, आफूलाई केही आइपर्दा महत्त्वहीन कुराहरूबारे झगडा गर्न रूचाउँछन्, स्पष्टीकरण माग्छन्, आफ्नो इज्जत जोगाउन खोज्छन्, र यी मामिलाहरू सम्हाल्न सधैँ मानव उपाय लगाउँछन्। जीवन प्रवेशको सबैभन्दा ठूलो अड्चन यही हो। यदि तँ यसरी परमेश्‍वरमा विश्‍वास गर्छस्, वा अभ्यास गर्छस् भने तैँले कहिल्यै पनि सत्यता प्राप्त गर्नेछैनस् किनकि तँ कहिल्यै परमेश्‍वरसामु आउँदैनस्। तँ परमेश्‍वरले तेरा लागि प्रबन्ध गरेका सबै कुरा प्राप्त गर्न उहाँसामु कहिल्यै आउँदैनस्, न त तँ यो सब सम्हाल्न सत्यता प्रयोग नै गर्छस्। त्यसको सट्टा तँ कुराहरू सम्हाल्दा मानव तरिकाहरू प्रयोग गर्छस्। त्यसैले, परमेश्‍वरका दृष्टिमा तँ उहाँबाट धेरै भट्किसकेको छस्। तेरो हृदयमात्र उहाँबाट भट्किसकेको होइन, तेरो सम्पूर्ण अस्तित्त्व नै उहाँका उपस्थितिमा बाँच्दैन। कामकुरालाई सधैँ अति विश्लेषण गर्ने र ससाना कुराको भेद केलाउनेहरूलाई परमेश्‍वर त्यसरी नै हेर्नुहुन्छ। … म तिमीहरूलाई के बताउँछु भने, परमेश्‍वरमा विश्‍वास गर्ने व्यक्तिले जुनसुकै कर्तव्य निर्वाह गरे पनि—चाहे उसले बाहिरी मामिला वा परमेश्‍वरको घरको विभिन्‍न काम वा विशेषज्ञताका क्षेत्रहरूसँग सम्बन्धित कर्तव्य सम्हालोस्—यदि ऊ परमेश्‍वरसामु बारम्बार आउँदैन र उहाँको उपस्थितिमा जिउँदैन, अनि उहाँको छानबिनलाई स्विकार्ने आँट गर्दैन, र परमेश्‍वरबाटको सत्यता खोजी गर्दैनन् भने ऊ अविश्‍वासी हो र ऊ गैरविश्‍वासीभन्दा फरक होइन” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरको अघि बारम्‍बार जिएर मात्रै उहाँसँग सामान्य सम्‍बन्ध राख्‍न सकिन्छ)। “ख्याति, लाभ, वा इज्जतको कुरामा, तिनीहरू को सही को गलत, को उच्च को निम्न हो भनी स्पष्ट पार्न जोड दिन्छन्, र तिनीहरूलाई आफ्नो कुरा प्रमाणित गर्न बहस गर्नैपर्ने हुन्छ। अरूले त्यो सुन्न चाहँदैनन्। मानिसहरू भन्छन्, ‘के तपाईं आफूले भनेको कुरालाई सरल बनाउन सक्नुहुन्छ? के तपाईं सीधासीधा भन्न सक्नुहुन्छ? तँपाईलाई किन यति फोगट्या बन्‍नुपरेको हो?’ तिनीहरूका विचारहरू अत्यन्त जटिल र कठिन हुन्छन्, र तिनीहरू वास्तविक समस्याहरू महसुस नगरी त्यस्तो थकानपूर्ण जीवन जिउँछन्। तिनीहरू किन सत्यता खोज्न र इमानदार हुन सक्दैनन्? किनभने तिनीहरू सत्यताप्रति वितृष्ण छन् र इमानदार हुन चाहँदैनन्। त्यसोभए, तिनीहरू जीवनमा के कुरामा भर पर्छन् त? (दुनियाँसित व्यवहार गर्ने सांसारिक दर्शनहरू र मानव विधिहरूमा।) काम गर्न मानव विधिहरूमा भर पर्दा त्यस्ता नतिजाहरू निम्तिने सम्भावना हुन्छ जसमा व्यक्ति स्वयम्‌को खिल्ली उडाइन्छ वा उसको कुरूप पक्ष प्रकट भइदिन्छ। त्यसैले, अझ नजिकबाट जाँच्दा, तिनीहरूका कार्यहरू, तिनीहरूले पूरै दिनभर गरिरहने कामकुराहरू—ती सबै तिनीहरूको आफ्नै इज्जत, ख्याति, लाभ र आडम्बरसँग सम्बन्धित हुन्छन्। तिनीहरू जालोमै जिइरहेका छन् जस्तो गरी, तिनीहरूलाई हरेक कुरामा तर्कसङ्गत हुनुपर्छ, या त हरेक कुराको लागि बहाना बनाउनुपर्छ, र यसरी तिनीहरू सधैँ आफ्नै खातिर बोलिरहेका हुन्छन्। तिनीहरूको सोचाइ जटिल हुन्छ, तिनीहरू अति बकवास गर्छन्, र तिनीहरूका शब्दहरू अत्यन्तै उल्झनपूर्ण हुन्छन्। तिनीहरू जहिले पनि के सही र के गलत भनी बहस गरिरहेका हुन्छन्, त्यसको कुनै अन्त्य हुँदैन। यदि तिनीहरू इज्जत कमाउन खोजिरहेका छैनन् भने पनि, प्रतिष्ठा र हैसियतको लागि प्रतिस्पर्धा गरिरहेका हुन्छन्, र तिनीहरू यी कुराहरूको लागि नजिएको कुनै समय नै हुँदैन। अनि अन्तिम परिणाम के हुन्छ त? तिनीहरूले इज्जत त कमाएका हुन सक्छन्, तर सबैजना तिनीहरूदेखि दिक्क र थकित हुन्छन्। मानिसहरूले तिनीहरूलाई भित्रैदेखि चिनिसकेका हुन्छन् र तिनीहरूमा सत्यता वास्तविकता छैन र तिनीहरू इमानदारीपूर्वक परमेश्‍वरमा विश्‍वास गर्ने व्यक्ति होइनन् भनेर बुझिसकेका हुन्छन्। अगुवाहरू र कामदारहरू वा अन्य दाजुभाइ र दिदीबहिनीहरूले तिनीहरूलाई काटछाँट गर्न केही शब्दहरू प्रयोग गर्दा, तिनीहरू ढीठ भई स्विकार्न अस्वीकार गर्छन्, अनि तर्क गर्न वा बहाना बनाउन जोड दिन्छन्, र जिम्मेवारी अरूमा थोपर्न खोज्छन्। सभाहरू दौरान तिनीहरू आफ्नो प्रतिरक्षा गर्छन्, विवाद सुरु गर्छन्, र परमेश्‍वरका चुनिएका मानिसहरूमाझ समस्या पैदा गर्छन्। तिनीहरू हृदयमा यस्तो सोचिरहेका हुन्छन्, ‘के मैले आफ्नो कुरा राख्ने ठाउँ कहीँ छैन?’ यो कस्तो व्यक्ति हो? के यो सत्यतालाई प्रेम गर्ने व्यक्ति हो? के यो परमेश्‍वरमा विश्‍वास गर्ने व्यक्ति हो? जब तिनीहरूले कसैले तिनीहरूको अभिप्रायसँग नमिल्ने कुरा गरेको सुन्छन्, तिनीहरू सधैँ विवाद गर्न र स्पष्टीकरण माग्न चाहन्छन्; को सही र को गलत भन्‍ने कुरामा अल्झिन्छन्, र सत्यता खोजी गर्ने र सत्यता सिद्धान्तअनुसार ती कुराप्रति व्यवहार गर्ने गर्दैनन्। तिनीहरूलाई मामला जतिसुकै सरल भए पनि, त्यसलाई अत्यन्तै जटिल बनाउनैपर्छ—तिनीहरू केवल समस्या निम्त्याइरहेका हुन्छन्, तिनीहरू अत्यन्त थकित हुनै योग्य छन्!” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूबाट मैले देखेँ मानिस र कुराहरूको अतिविश्लेषण गर्नेहरूले सैद्धान्तिक रूपमा त सबै कुरामाथि परमेश्‍वरको सार्वभौमिकता हुन्छ, र उनीहरूका दैनिक परिस्थितिहरू उहाँद्वारा नै प्रबन्ध गरिएका हुन्छन् भनी स्विकार्छन्। तर, यी वास्तविक परिस्थितिहरूको सामना गर्नुपर्दा भने, उनीहरूले ती परमेश्‍वरबाट आएको भनी स्विकार्दैनन्, न त सत्यता खोज्छन् वा पाठ सिक्छन्। बरु, उनीहरू कसैले उनीहरूका लागि कठिनाइ उत्पन्न गरिरहेको छ भन्ने ठान्छन्, र आफ्नो इज्जत र प्रतिष्ठा बचाउनका लागि, उनीहरू सधैँ सही र गलतमा बहस गर्छन्, र अनन्त झमेला खडा गर्छन्। उनीहरूले अरूलाई र मण्डलीको काममा बाधा मात्रै पुऱ्याउँछन्। यस्ता मानिसहरूको सार अविश्‍वासीहरूको जस्तै हुन्छ। उदाहरणका लागि, ली पिङ्गलाई हेर्नुहोस्। जब उनी यिङ्गसिनसँग सहकार्यमा थिइन्, उनीहरू दुई जनाले मिलेर राम्ररी काम गरिहेका छैनन् र यसले उनीहरूको कर्तव्यलाई असर गरिसकेको छ भन्ने प्रस्ट थियो। यिङ्गसिनले मद्दत पाउने आशामा अगुवालाई साँचो परिस्थितिबारे रिपोर्ट गरिन्, तर ली पिङ्गले सत्यता खोजेर आत्मचिन्तन गरिनन्, बरु यिङ्गसिनले उनीविरुद्ध उजुरी गरिरहेकी छिन् भन्ने सोचिन्। त्यसपछि, उनले यिङ्गसिनमाथि सधैँ कडा नजर राखिरहिन्। भेला हुँदा वा कामबारे छलफल गर्दा, यदि यिङ्गसिनले केही समस्याहरू औँल्याइन् वा कुनै उचित सुझाव दिइन् भने, ली पिङ्गले त्यसलाई सही रूपमा लिन सक्दिनथिन्, बरु यिङ्गसिनले उनलाई निसाना बनाइरहेकी छिन् भन्ने विश्वास गर्थिन् र यसरी जानाजानी यिङ्गसिनको विरोध गर्थिन्। यदि हामीलाई उनी ठीक छैनन् भन्ने लाग्छ भने, हामीले अगुवालाई भनेर उनलाई अर्को कर्तव्यमा सरुवा गराइदिनुपर्छ भन्दै उनी जानीजानी समस्या खडा समेत गर्थिन्। यी सबैले हामीलाई बाँधिएको महसुस गरायो, र यसले मण्डलीको जीवन र मण्डलीको कामलाई असर गऱ्यो। सिस्टर लुओ वेन भर्खरै समूहमा आबद्ध भएकी थिइन्, र उनी सिद्धान्त र पेसागत सीपहरूसँग परिचित थिइनन्, त्यसैले उनी यिङ्गसिनसँग कुरा गर्न गइन्। ली पिङ्ग लुओ वेन उनलाई तुच्छ ठान्छिन् र यिङ्गसिनको पक्ष लिएर उनलाई पन्छाउँदै छिन् भन्ने शङ्का गर्थिन्। सिस्टरहरू सामान्य रूपमा सँगै कामबारे छलफल गरिरहेका बेला, ली पिङ्ग सबैजना उनको पिठ्युँ पछाडि उनकै आलोचना गरिरहेका हुन्छन् भन्ने समेत शङ्का गर्थिन्, र उनी जानाजानी मानिसहरूमा गल्ती निकाल्थिन् र उनीहरूसँग रुखो व्यवहार गर्थिन्। यसले गर्दा मानिसहरू सामान्य रूपमा आफ्नो कर्तव्य पूरा गर्न असमर्थ भए। वास्तवमा, यी सबै कुराहरू एकदमै सामान्य र सरल थिए, जुन सामान्य मानिसहरूले अलिकति सोचे मात्रै पनि बुझ्न सक्थे। तर उनी मानिस र कुराहरूको अतिविश्लेषण गरेर उल्झनमा परिन्; उनका विचारहरू अत्यन्तै जटिल थिए। पछि, सबैले परमेश्‍वरका वचनहरूमा सङ्गति गरेर उनलाई मद्दत गरे, तर उनले कहिल्यै खोजी गर्ने अभिप्राय देखाइनन्। बरु, उनी बहाना बनाउँथिन् र आफ्नो बचाउ गर्थिन्, अनि आफ्नो कुरा प्रमाणित गर्ने प्रयासमा सही र गलतमा बहस गर्थिन्। विगतमा, म सधैँ उनको मानिस र कामकुराहरूको अतिविश्लेषण गर्ने बानी क्षणिक खराब स्थिति मात्र हो भन्ने सोच्थेँ। अहिले मैले के देखेँ भने क्षणिक भ्रष्ट प्रकट हुनु र अविश्‍वासीको सार हुनु दुई फरक कुरा हुन्। यो केही मानिसहरूमा मानिस र कामकुराहरूको अतिविश्लेषण गर्ने प्रकटीकरण हुनु, तर उनीहरू अस्थायी रूपमा मात्र केही विशेष मामिलाहरूमा परमेश्‍वरको अभिप्राय बुझ्न असमर्थ हुनुजस्तै हो। वा, उनीहरू आफ्नो इज्जत बचाउन बहाना बनाउँछन् र आफ्नो बचाउ गर्छन्, तर प्रार्थना र खोजी गरेर वा ब्रदर-सिस्टरहरूको सङ्गति र मद्दत प्रयोग गरेर, उनीहरू परमेश्‍वरको अभिप्राय बुझ्न पुग्छन् र अतिविश्लेषण गर्न छोड्छन्। यस्ता मानिसहरूले सत्यता स्विकार्छन् र उनीहरूमा अविश्‍वासीहरूको सार हुँदैन। अर्कोतर्फ, जो मानिसहरू अविश्‍वासी हुन्छन्, उनीहरू आफूलाई जेसुकै आइपरे पनि त्यसलाई परमेश्‍वरबाट आएको भनी स्विकार्दैनन्। अरूले सजिलै बुझ्न सक्ने कुनै साह्रै सानो कुरा भए पनि, उनीहरू सधैँ मानिस र कामकुराहरूको अतिविश्लेषण गर्छन् र ब्रदर-सिस्टरहरूबाट सङ्गति र मद्दत स्विकार्न असमर्थ हुन्छन्। यसले के प्रकाश गर्छ भने उनीहरू स्वभावैले सत्यताप्रति वितृष्णा राख्छन् र कामकुराहरूलाई वाहियात तरिकाले बुझ्छन्। ली पिङ्गको व्यवहारलाई फर्केर सोच्दा, दुई-तीन वर्षअघि उनले यिङ्गसिनसँग सहकार्य गर्दा उनी ठ्याक्कै यस्तै थिइन्। पछि, उनी र यिङ्गसिन अलग भए, र बाहिरबाट हेर्दा त, उनी त्यति स्पष्ट रूपमा सही र गलतमा बहस गरिरहेको जस्तो देखिँदैनथिन्, तर हरेक पटक यिङ्गसिनको उल्लेख हुँदा भने, उनी फेरि सही र गलतमा बहस गर्न थालिहाल्थिन्। उनले यो कुरालाई पटक्कै छोडेकी छैनन् भन्ने प्रष्ट थियो। उनी जोसुकैसँग सहकार्यमा भए पनि, कुनै कुरा उनको इज्जत र हैसियतसँग सम्बन्धित भयो भने, उनी त्यसबारे अनन्तसम्म विवाद गर्थिन्, र मानिसहरूलाई बाधाबाहेक केही दिन्नथिइन्। त्यसपछि, केही वर्ष बित्यो तर उनी अझै पनि त्यस्तै थिइन्; उनमा कुनै पश्चात्ताप र परिवर्तन छँदै थिएन। उनको सार अविश्‍वासीको जस्तै थियो।

पहिले, म के विश्वास गर्थेँ भने ली पिङ्ग उत्साही देखिने, दान दिने र मानिसहरूलाई मद्दत गर्ने, साथै त्याग र समर्पण गर्न सक्ने हुनुको मतलब उनमा राम्रो मानवता छ र उनले पश्चात्ताप गर्ने अर्को मौका पाउनुपर्छ। पछि, मैले महसुस गरेँ मलाई असल र खराब मानवताबीच कसरी खुट्ट्याउने भन्ने थाहा रहेनछ। त्यसपछि, मैले यस विषयमा परमेश्‍वरका केही वचनहरू पढेँ। परमेश्‍वर भन्‍नुहुन्छ: “जब मानिसहरूमा फरक-फरक कुराहरू आइपर्छन्, तब तिनीहरूमा अनेकथरीका प्रकटीकरण देखिन्छन्, र त्यसले असल र खराब मानवताबीचको भिन्‍नता देखाउँछ। त्यसो भए, मानवता मापन गर्ने मापदण्डहरू के-के हुन्? कुनै व्यक्ति कस्तो व्यक्ति हो, र उसले मुक्ति पाउन सक्छ कि सक्दैन भन्‍ने कुरा कसरी मापन गर्नुपर्छ? यो कुरा तिनीहरूले सत्यलाई प्रेम गर्छन् कि गर्दैनन् र तिनीहरूले सत्यता स्वीकार र अभ्यास गर्न सक्छन् कि सक्दैनन् भन्‍ने कुरामा निर्भर हुन्छ। मानिसहरू सबैमा भित्री रूपमा धारणा र विद्रोहीपन लुकेको हुन्छ, तिनीहरू सबैमा भ्रष्ट स्वभाव हुन्छ, त्यसैले कहिलेकाहीँ यस्तो समय आइपर्छ जुन बेला परमेश्‍वरले तिनीहरूलाई तिनीहरूको हितसँग नमिल्‍ने कुराहरू गर्न लगाउनुहुन्छ, र तिनीहरूले छनौट गर्नुपर्ने हुन्छ—यी कुराहरू तिनीहरू सबैले प्राय अनुभव गर्ने कुराहरू हुन्, कोही पनि यी कुराहरूबाट बच्न सक्दैनन्। हर व्यक्तिलाई त्यस्ता समयहरू आइपर्छन् जुन बेला उसले परमेश्‍वरलाई गलत बुझ्‍ने र परमेश्‍वरबारे धारणा बोक्‍ने, वा परमेश्‍वरबारे गुनासोहरू गर्ने र उहाँप्रति आक्रोशित, प्रतिरोधी, वा विद्रोही हुने गर्छ—तर सत्यताप्रति मानिसहरूको मनोवृत्ति फरक-फरक हुन्छ, र यसलाई तिनीहरूले फरक-फरक तरिकाले नै लिन्छन्। कतिपय मानिसहरू आफ्‍ना धारणाहरूबारे कहिल्यै केही बोल्दैनन्, बरु आफै सत्यता खोजेर त्यसलाई समाधान गर्छन्। किन तिनीहरूले ती कुराबारे केही बोल्दैनन्? (तिनीहरूसँग परमेश्‍वरको डर मान्‍ने हृदय हुन्छ।) ठिक भन्यौ: तिनीहरूसँग परमेश्‍वरको डर मान्‍ने हृदय हुन्छ। यस्ता कुरा बोल्दा नकारात्मक असर पर्छ भन्‍ने तिनीहरूलाई डर लाग्छ, र तिनीहरूले कसैलाई असर नगरी हृदयभित्रै यसलाई समाधान गर्ने प्रयास गर्छन्। जब तिनीहरूले यस्तै स्थितिमा भएका अरूलाई भेट्छन्, तब तिनीहरूले उनीहरूलाई सहयोग गर्न आफ्‍नो अनुभव प्रयोग गर्छन्। यो दयालु हृदयको हुनु हो। दयालु हृदय भएका मानिसहरूले अरूप्रति प्रेमिलो व्यवहार गर्छन्, र तिनीहरू अरूलाई समस्या समाधान गर्न सहयोग गर्ने इच्‍छा गर्छन्। तिनीहरूले काम गर्दा र अरूलाई सहयोग गर्दा सिद्धान्तहरू पालना गर्छन्, अरूलाई फाइदा होस् भनेर नै तिनीहरूले अरूका समस्याहरू समाधान गर्न सहयोग गर्छन्, र तिनीहरूले अरूलाई फाइदा नपुग्‍ने केही कुरा बोल्दैनन्। यो प्रेम हो। त्यस्ता मानिसहरूसँग परमेश्‍वरको डर मान्‍ने हृदय हुन्छ, र तिनीहरूको व्यवहार सिद्धान्त-आधारित र बुद्धिमानीपूर्ण हुन्छ। मानिसहरूको मानवता असल छ कि खराब भनेर मापन गर्ने मापदण्ड यिनै हुन्” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरप्रति हुनुपर्ने मानिसको मनोवृत्ति)। परमेश्‍वरका वचनहरूबाट मैले बुझेँ असल मानवता भएका मानिसहरू सत्यतालाई प्रेम गर्छन्, सत्यता स्विकार्न इच्छुक हुन्छन्, र दयालु हृदयका हुन्छन्। यस्ता मानिसहरू अरूसँग सङ्गत गर्दा, अरूको ठाउँमा आफूलाई राख्न सक्छन् र अरूलाई उन्नत बनाउन कसरी बोल्ने र काम गर्ने भन्ने ख्याल गर्न सक्छन्। यदि उनीहरूमा परमेश्‍वरप्रति धारणाहरू छन् वा मानिसहरूप्रति पूर्वाग्रह राख्छन् भने, उनीहरूले ती कुरालाई लापरवाहीपूर्वक पोख्दैनन्। बरु, उनीहरू तिनको समाधानका लागि सत्यता खोज्न समर्थ हुन्छन्। उनीहरू मानिसहरूका लागि लाभदायक नहुने कुराहरू बोल्दैनन्। यस्ता मानिसहरूमा परमेश्‍वरको डर मान्ने हृदय हुन्छ र उनीहरूको बोली र व्यवहारमा सिद्धान्तहरू हुन्छन्। यिनीहरू नै असल मानवता भएका मानिसहरू हुन्। यो कुरालाई परमेश्‍वरका वचनहरूका आधारमा ली पिङ्गको व्यवहारसँग तुलना गर्दा, हरेक पटक उनको प्रतिष्ठा र हैसियतसँग सम्बन्धित कुनै कुरा भएमा, उनी आफ्नो असन्तुष्टि पोखिहाल्थिन्। उनी आफ्ना शब्दहरूले ब्रदर-सिस्टरहरूलाई चोट पुर्‍याउन सक्छन् कि सक्दैनन्, वा तिनले के परिणाम ल्याउन सक्छन् भन्नेबारे विचार नै गर्दिनथिन्। जब अरूले उनका समस्याहरू औँल्याउँथे, उनी त्यसलाई पटक्कै स्वीकार गर्दिनथिन्, र पछि उनी के सही र के गलत भन्नेमा बहस गर्थिन्। ली पिङ्गले २० वर्षभन्दा बढी समयदेखि परमेश्‍वरमा विश्वास गरेकी थिइन्; के उनले साँच्चै कसरी समर्पित हुने र सत्यता खोज्ने भनेर बुझेकी थिइनन् र? उनले यी कुराहरू नबुझेकी होइनन्, बरु उनको मानवता कमजोर थियो। विगतमा, मैले केवल उनको बाहिरी रूप हेरेँ। मैले सोचेँ, उनले लामो समयदेखि परमेश्‍वरमा विश्वास गरेकी, मानिसहरूप्रति स्नेही, त्याग र समर्पण गर्न सक्ने, र अक्सर दान दिने र मानिसहरूलाई मद्दत गर्ने भएकीले, उनको मानवता पक्कै असल हुनुपर्छ। तर जब मानिसहरूले वास्तवमै उनका समस्याहरू औँल्याए र उनीसँग सङ्गति गरे, उनले त्यसलाई पटक्कै स्वीकार गरिनन्, र त्यसमाथि, उनले कुरालाई बङ्ग्याएर अरूलाई आक्रमण र आलोचना गरिन्। यो साँचो असल मानवता थिएन।

परमेश्‍वरका वचनहरूको खुलासाद्वारा, मैले ली पिङ्गको मानवता र उनको अविश्‍वासी व्यवहारलाई अलिकति खुट्ट्याएँ। तर, जब मैले उनले दशकौँदेखि परमेश्‍वरमा विश्वास गरेकी अनि त्याग गर्न, समर्पण गर्न, र दुःखकष्ट सहन सकेकी थिइन्, र कसरी अब उनलाई निकालिँदैछ भन्नेबारे सोचेँ, मैले उनीप्रति केही सहानुभूति महसुस गरेँ। पछि, मैले परमेश्‍वरका वचनहरूको एउटा खण्ड पढेँ: “कतिपय मानिसहरूले यसो भन्छन्, ‘यदि कसैले हरेक दिन परमेश्‍वरका वचनहरू खान्छ-पिउँछ र सत्यता सङ्गति गर्छ भने, यदि उसले आफ्‍नो कर्तव्य सामान्य रूपमा पूरा गर्न सक्छ भने, यदि उसले मण्डलीले मिलाएको जुनसुकै काम गर्छ, र कहिल्यै वाधा वा व्यवधान ल्याउँदैन भने—अनि कहिलेकहीँ तिनीहरूले सत्यता सिद्धान्तहरू उल्‍लङ्घन गरे पनि, तिनीहरूले जानीजानी वा आशयपूर्वक त्यसो गरेका हुँदैनन् भने—के यसले तिनीहरूले सत्यता पछ्याइरहेका छन् भन्‍ने देखाउँदैन र?’ यो राम्रो प्रश्‍न हो। धेरै मानिसहरूमा यस्तो विचार हुन्छ। सर्वप्रथम, यसरी एकनाससित अभ्यास गरेर कसैले सत्यता बुझ्‍न र सत्यता प्राप्त गर्न सक्छ कि सक्दैन भन्‍ने कुरा तिमीहरूले बुझ्‍नुपर्छ। तिमीहरूका विचार बताओ। (यसरी अभ्यास गर्नु सही भए पनि, यो अलिक धार्मिक विधिविधानसँग सम्‍बन्धित छ—यो नियम पालना गर्ने कार्य हो। यसमार्फत सत्यता बुझ्‍न वा प्राप्त गर्न सकिँदैन।) त्यसकारण, वास्तवमा यी कस्ता व्यवहारहरू हुन्? (ती सतही रूपमा असल व्यवहार हुन्।) मलाई त्यो उत्तर मन पर्‍यो। ती केवल असल व्यवहारहरू हुन् जुन् व्यक्तिले परमेश्‍वरमा विश्‍वास गरेपछि, विभिन्‍न असल र सकारात्मक शिक्षाहरूद्वारा प्रभावित भएपछि, त्यस व्यक्तिको विवेक र समझको जगबाट उत्पन्‍न हुन्छन्। तर ती असल व्यवहार मात्रै हुन्, र सत्यता पछ्याउने कार्यभन्दा ती धेरै टाढा हुन्छन्। त्यसो भए, यी असल व्यवहारहरूको जड के हो? केबाट ती पैदा हुन्छन्? ती व्यवहारहरू व्यक्तिको विवेक र समझ, तिनीहरूको नैतिकता, परमेश्‍वरमा विश्‍वास गर्ने विषयमा तिनीहरूमा रहेका सकारात्मक भावनाहरू, र तिनीहरूको आत्मसंयमबाट आएका हुन्छन्। ती असल व्यवहार मात्र भएका हुनाले, सत्यतासँग तिनको कुनै सम्‍बन्ध हुँदैन, र ती कुराहरू र सत्यता अवश्य नै एउटै कुरा होइनन्। असल व्यवहार गर्नु र सत्यता अभ्यास गर्नु उस्तै होइनन्, र व्यक्तिको व्यवहार राम्रो छ भन्दैमा उसलाई परमेश्‍वरले अनुमोदन मिलेको छ भन्‍ने हुँदैन। असल व्यवहार र सत्यता अभ्यास गर्नु दुई फरक कुरा हुन्—एकअर्कासँग ती दुईको कुनै सम्बन्ध हुँदैन। सत्यता अभ्यास गर्नु परमेश्‍वरको मापदण्ड हो र यो पूर्ण रूपमा उहाँका अभिप्रायअनुरूप हुन्छ; असल व्यवहार मानिसको इच्‍छाबाट आउँछ र यसभित्र मानिसको अभिप्राय र मनसाय लुकेको हुन्छ—यो मानिसले असल ठान्‍ने कुरा हो। असल व्यवहारहरू दुष्ट कार्य नभए पनि, ती सत्यता सिद्धान्तहरूसँग बाझिन्छन् र सत्यतासँग कहीँकतै सम्‍बन्धित हुँदैनन्। ती व्यवहारहरू जति नै असल भए पनि, वा ती मानवका धारणा र कल्‍पनाहरूसँग जति नै मिले पनि, सत्यतासँग तिनको कुनै सम्‍बन्ध हुँदैन। त्यसकारण, जति नै धेरै भए पनि, असल व्यवहारहरूले परमेश्‍वरको अनुमोदन प्राप्त गर्न सक्दैनन्। असल व्यवहारलाई यसरी परिभाषित गरिने हुनाले, स्पष्टतः असल व्यवहारको सत्यता अभ्याससँग कुनै सम्‍बन्ध हुँदैन। यदि मानिसहरूलाई तिनीहरूको व्यवहारको आधारमा वर्गीकरण गर्ने हो भने, यी असल व्यवहारहरू बढीमा निष्ठावान श्रमिकहरूको कार्य हुनुपर्छ, त्योभन्दा बढी केही होइन। सत्यता अभ्यास वा परमेश्‍वरप्रतिको साँचो समर्पणसँग तिनको कहीँकतै कुनै सम्‍बन्ध हुँदैन। ती एक प्रकारका व्यवहार मात्रै हुन्, र मानिसहरूको स्वभाव परिवर्तन, र सत्यतामा समर्पित हुने र त्यसलाई स्विकार्ने, परमेश्‍वरको डर मान्‍ने र दुष्टताबाट अलग बस्‍ने कार्य, वा सत्यतासँग साँचो रूपमा सम्बन्धित अरू कुनै व्यावहारिक तत्वहरूसँग तिनको कुनै सम्‍बन्ध हुँदैन। त्यसो भए, ती कुराहरूलाई किन असल व्यवहार भनियो? यहाँ एउटा व्याख्या छ, र यो स्वाभाविक रूपमै यो प्रश्‍नको सारको व्याख्या पनि हो। यी व्यवहारहरू मानिसहरूको धारणा, रुचि, इच्छा, र आत्म-प्रेरित प्रयासहरूबाट मात्रै आएका हुन्छन्। ती सत्यता र परमेश्‍वरका वचनहरूको न्याय र सजाय स्विकारेर प्राप्त हुने साँचो आत्मज्ञानबाट आउने पश्‍चात्तापका प्रकटीकरणहरू होइनन्, न त ती सत्यता अभ्यास गर्ने व्यवहार वा कार्यहरू नै हुन् जुन मानिसहरूले परमेश्‍वरमा समर्पित हुने प्रयास गर्दा उत्पन्‍न हुन्छन्। तिमीहरूले यो कुरा बुझ्यौ? यसको अर्थ यी असल व्यवहारहरू व्यक्तिको स्वभाव परिवर्तन, वा परमेश्‍वरका वचनहरूको न्याय र सजाय भोगेर आउने कुरा, वा आफ्‍नो भ्रष्ट स्वभावलाई चिनेपछि व्यक्तिमा आउने साँचो पश्‍चात्तापसँग कहीँकतै सम्‍बन्धित छैनन्। परमेश्‍वर र सत्यताप्रतिको मानिसको साँचो समर्पणसँग पनि ती पटक्‍कै सम्‍बन्धित छैनन्; परमेश्‍वरप्रतिको भय र प्रेमको हृदय हुनुसँग त झन् ती सम्‍बन्धित हुने कुरै छोडौँ। यी सबै कुराहरूसँग असल व्यवहारको कुनै सम्‍बन्ध हुँदैन; ती त मानिसबाट आउने र मानिसले असल ठान्‍ने कुरा मात्रै हुन्। तैपनि यी असल व्यवहारहरूलाई व्यक्तिले सत्यता अभ्यास गरिरहेको सङ्केत हो भनेर मान्‍ने मानिसहरू धेरै छन्। यो भयानक गल्ती हो, यो हास्यास्पद दृष्टिकोण र बुझाइ हो। यी असल व्यवहारहरू त धार्मिक विधिविधान पूरा गर्नु, र झारा टार्नु मात्रै हुन्। ती सत्यता अभ्यास गर्नुसँग पटक्‍कै सम्‍बन्धित छैनन्। परमेश्‍वरले ती व्यवहारलाई सीधै दोष नदिन पनि सक्‍नुहुन्छ, तर उहाँले तिनलाई अनुमोदन पनि कदापि गर्नुहुन्‍न; त्यो कुरा निश्‍चित छ” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (१))। परमेश्‍वरका वचनहरू मनन गर्दै, मैले बुझेँ ली पिङ्गले १० वर्षभन्दा बढी समयदेखि प्रभुमा विश्वास गर्नु, २० वर्षभन्दा बढी समयदेखि परमेश्‍वरको आखिरी दिनहरूको काम स्विकार्नु, अनि यस दौरान सधैँ आफैँलाई उत्साहपूर्वक समर्पण गर्नु, आफ्नो परिवार त्याग्नु, र आफ्नो पेसा छोड्नु यी सबै उनको सतही उत्साह र असल व्यवहारका उदाहरणहरू थिए। ती कुराले सत्यता अभ्यास गर्ने मानक पूरा गर्दैनथे। परमेश्‍वरमा विश्वास गरेपछि, धेरै मानिसहरूले केही असल व्यवहार देखाउँछन्, तर उनीहरूको प्रकृति सत्यतालाई प्रेम गर्ने खालको नभएकाले, र उनीहरूले परमेश्‍वरका वचनहरूको न्याय र सजायलाई स्विकार्न नसक्ने भएकाले, वर्षौंसम्म परमेश्‍वरमा विश्वास गरेपछि पनि उनीहरूको जीवन स्वभावमा पटक्कै परिवर्तन आउँदैन। यस्ता मानिसहरू अझै पनि अन्तमा परमेश्‍वरद्वारा त्यागिनेछन् र हटाइनेछन्। असल व्यवहार देखाउनुको मतलब व्यक्तिले सत्यता अभ्यास गरिरहेको छ भन्ने हुँदैन। यदि कसैले केवल केही असल व्यवहार देखाउँछ तर कहिल्यै सत्यता स्विकार्दैन वा अभ्यास गर्दैन भने, त्यस्तो व्यक्तिले जहिले पनि वा जहाँ पनि परमेश्‍वरको प्रतिरोध गर्न सक्छ। यो कुरा धर्ममा धेरै मानिसहरूले कडा परिश्रम गर्दै, आफूलाई त्याग्दै र समर्पण गर्दै जीवनभर प्रभुमाथि विश्वास गरेजस्तै हो। तर, जब सर्वशक्तिमान् परमेश्‍वर, आखिरी दिनहरूका ख्रीष्ट, काम गर्न, सत्यता व्यक्त गर्न, र मानवजातिलाई मुक्ति दिन आउनुभयो, उनीहरूले उहाँको निन्दा गरे, प्रतिरोध गरे, र उहाँलाई अस्वीकार गरे। उहाँले व्यक्त गर्नुभएका सत्यताहरूप्रति उनीहरूले नाक खुम्च्याए। उनीहरूले जतिसुकै असल व्यवहार देखाए पनि, परमेश्‍वरले उनीहरूलाई अनुमोदन गर्नुभएन। उहाँले उनीहरूलाई परमेश्‍वरको प्रतिरोध गर्ने मानिसहरू भनेर निन्दा गर्नुभयो। मैले फारसीहरूका बारेमा सोचेँ, जो यहोवा परमेश्‍वरको सेवा गर्थे र प्रचार गर्न समुद्र र भूमि चहार्थे। अरूको नजरमा, उनीहरूको व्यवहार धेरै राम्रो थियो, र कुनै गल्ती पनि भेट्टाउन सकिँदैनथ्यो, तर जब प्रभु येशू काम गर्न देखा पर्नुभयो, उनीहरूले उहाँको प्रतिरोध गरे, निन्दा गरे, र उहाँलाई क्रूसमा समेत टाँगे। उनीहरूको प्रकृति सार सत्यता र परमेश्‍वरलाई घृणा गर्ने थियो। प्रभु येशूले उनीहरूलाई सर्पको जात भनेर निन्दा गर्नुभयो, र अन्तमा, उनीहरू सबै परमेश्‍वरद्वारा दण्डित र श्रापित भए। यसबाट, मैले देखेँ जब केवल मानिसहरूको सतही असल व्यवहारलाई हेरिन्छ र सत्यताप्रति उनीहरूको मनोवृत्तिलाई खुट्ट्याइँदैन, तब बहकिन कति सजिलो हुँदो रहेछ!

पछि, मैले सोचेँ, “त्यसोभए, ली पिङ्ग जस्तै अविश्‍वासीका रूपमा प्रकट भएकाहरूलाई ठ्याक्कै कसरी हेरिनुपर्छ? कस्ता मानिसहरू मण्डलीमा श्रम गर्न बस्न सक्छन्, र कस्तालाई हटाइनुपर्छ? यसमा कुन सिद्धान्तहरू समावेश छन्?” मैले परमेश्‍वरको वचनको यो खण्ड पढेँ: “यदि तिनीहरू अविश्‍वासी, गैरविश्‍वासी हुन्, तैपनि श्रम गर्न इच्छुक छन् अनि आज्ञाकारी र समर्पित हुन सक्छन् भने, तिनीहरूले सत्यता नपछ्याए पनि, तिनीहरूलाई कष्ट नदे र नहटा। बरु, तिनीहरूलाई श्रम जारी राख्न दे, र यदि तिनीहरूलाई सहयोग गर्न सक्छस् भने, सहयोग गर्। यदि तिनहरूसँग श्रम गर्नसमेत इच्छा छैन, अनि तिनीहरूले लापरवाही र दुष्कर्म गर्न थाले भने, हामीले गर्न सक्‍ने सबै गरिसकेका हुन्छौँ। यदि तिनीहरू छोडेर जान चाहन्छन् भने, जान दे, र तिनीहरू गइसकेपछि तिनीहरूलाई याद नगर्। तिनीहरू छोडेर जाने हदमा हुन्छन्, र त्यस्ता मानिसहरू तेरो दया पाउनलायक हुँदैनन्, किनभने तिनीहरू अविश्‍वासी हुन्। सबैभन्दा दुःखलाग्दो कुरा के हो भने कतिपय मानिस अत्यन्तै मूर्ख हुन्छन्, मण्डलीबाट निकालेर पठाइने मानिसहरूप्रति सधैँ व्यक्तिगत भावना राख्छन्, सधैँ तिनीहरूको याद गर्छन्, तिनीहरूको पक्षमा बोल्छन्, तिनीहरूको पक्षमा बहस गर्छन्, अनि तिनीहरूका लागि बिलौना गर्ने र प्रार्थना गर्ने, अनि बिन्ती गर्नेसमेत गर्छन्। यी मानिसहरूले गर्ने कुरा तिमीहरूलाई कस्तो लाग्छ? (यो त अत्यन्तै मूर्ख कुरा हो।) यो कसरी मूर्ख कुरा भयो? (छोडेर जानेहरू अविश्‍वासी हुन्, तिनीहरू सत्यता स्विकार्दैनन्, र तिनीहरू प्रार्थना गर्न र याद गर्नलायक छैनन्। परमेश्‍वरबाट अवसर र मुक्ति पाउने आशा भएका मानिसहरूका लागि मात्रै अरूले आँसु झार्न र प्रार्थना गर्न सुहाउँछ। यदि कसैले अविश्‍वासी वा दियाबलसका लागि प्रार्थना गर्छ भने, ऊ अत्यन्तै मूर्ख र अज्ञानी व्यक्ति हो।) एउटा पक्ष के हो भने तिनीहरू परमेश्‍वर हुनुहुन्छ भनेर साँचो रूपमा विश्‍वास गर्दैनन्—तिनीहरू अविश्‍वासी हुन्; अर्को पक्षचाहिँ के हो भने यी मानिसहरूको प्रकृति सार गैरविश्‍वासीको प्रकृति सार हो। यहाँ यसको अर्थ के हो? के हो भने तिनीहरू त मानिस नै होइनन्, तर तिनीहरूको प्रकृति सार दियाबलस, र शैतानको प्रकृति सार हो, र यी मानिसहरू परमेश्‍वरको विरोध गर्छन्। तिनीहरूको प्रकृति सारसम्बन्धी कुराहरू यस्तै हुन्छन्। अझै अर्को पक्ष पनि छ, र त्यो के हो भने परमेश्‍वर मानिसहरूलाई चुन्नुहुन्छ, दियाबलसहरूलाई होइन। त्यसकारण, मलाई बता, के यी दियाबलसहरू परमेश्‍वरका चुनिएका मानिस हुन्, र के तिनीहरू परमेश्‍वरद्वारा चुनिन्छन्? (चुनिँदैनन्।) तिनीहरू परमेश्‍वरका चुनिएका मानिस होइनन्, त्यसकारण यदि तँ यी मानिसहरूसँग सधैँ भावनात्मक बन्धनमा रहन्छस् र तिनीहरू जाँदा दुःख मान्छस् भने, के तँ मूर्ख बन्दैनस् र? के त्यसले तँलाई परमेश्‍वरविरोधी तुल्याउँदैन र? यदि तँ साँचो दाजुभाइ-दिदीबहिनीहरूप्रति गहिरो भावना राख्दैनस्, तर यी दियाबलसहरूप्रति चाहिँ गहिरो भावना राख्छस् भने, तँ के होस्? कम्तीमा पनि तँ बेवकुफ होस्, तँ मानिसहरूलाई परमेश्‍वरको वचनअनुसार हेर्दैनस्, आफूलाई सही दृष्टिकोणले व्यवहारमा ढाल्दैनस्, र सिद्धान्तअनुसार कामकुरा सम्‍हाल्दैनस्। तँ त बेवकुफ व्यक्ति होस्” (वचन, खण्ड ६। सत्यताको पछ्याइबारे। सत्यता कसरी पछ्याउने (४))। अविश्वासीका रूपमा प्रकटित मानिसहरूलाई कसरी लिनुपर्छ भन्नेबारे परमेश्‍वर स्पष्टरूपमा बताउनुहुन्छ। यदि उनीहरू आज्ञाकारी, समर्पित, र श्रम गर्न इच्छुक छन् भने, उनीहरूले सत्यता नपछ्याए पनि, उनीहरूले बाधा वा अवरोधहरू नल्याएसम्म श्रम गरिरहन सक्छन्। यदि उनीहरू राम्ररी श्रम गर्दैनन्, झारा टार्ने वा दुष्टता गर्ने र मण्डलीको काममा बाधा वा अवरोध पुऱ्याउने गर्छन्, ब्रदर-सिस्टरहरूले उनीहरूलाई खुलासा गर्दा र काटछाँट गर्दा स्विकार्दैनन् वा पश्चात्ताप गर्दैनन्, र आफ्नो कर्तव्य निर्वाह गर्दा फाइदाभन्दा बढी नोक्सान पुऱ्याउँछन् भने, उनीहरूलाई धुनुपर्छ। परमेश्‍वरले मानिसलाई मुक्ति दिनुहुन्छ, र मानिसको विवेकको एउटा न्यूनतम सीमा हुनुपर्छ। कोही व्यक्तिले सत्यता पछ्याउँदैन भने पनि, कम्तिमा, उसले बाधा वा अवरोधहरू ल्याउनुहुँदैन। परमेश्‍वरका घरको काममा दुष्टता गर्न र बाधा-अवरोध पुऱ्याउन सक्ने सबैको सार शैतान र दियाबलसहरूको जस्तै हुन्छ। यस्ता मानिसहरू मण्डलीमा बसे पनि, उनीहरूको कुनै काम हुनेछैन। उनीहरूलाई धुनुपर्छ। मैले यसलाई ली पिङ्गको व्यवहारसँग तुलना गरेँ: उनले धेरै वर्षदेखि परमेश्‍वरमा विश्वास गरेकी थिइन्, र उनीमाथि केही आइपर्दा, उनले सत्यता खोजिनन् अनि लगातार मानिस र कामकुराहरूको अतिविश्लेषण गरिन्, जसले ब्रदर-सिस्टरहरू र मण्डलीको काममा बाधा पुऱ्यायो। ब्रदर-सिस्टरहरूले उनीसँग धेरै पटक सङ्गति गरेर मद्दत गरे, तर उनी अलिकति पनि जागिनन् वा पश्चात्ताप गरिनन्। उनको प्रकृति सार सत्यताप्रति वितृष्णा राख्ने र घृणा गर्ने थियो, र उनी प्रकाश गरिएकी एक अविश्‍वासी थिइन्। ली पिङ्गलाई मण्डलीद्वारा धोइनुले परमेश्‍वरको धार्मिकतालाई पूर्ण रूपमा प्रकट गऱ्यो। विगतमा, ली पिङ्गलाई जाँच्ने कुरा आउँदा, म उनलाई परमेश्‍वरका वचनहरूका आधारमा जाँच्दिनथेँ, बरु आफ्नै धारणाहरू र कल्पनाहरूका आधारमा जाँच्थेँ। मैले सोचेँ उनले त्याग गर्न, समर्पण गर्न, दुःखकष्ट सहन, आफूलाई संयममा राख्न, र केही असल व्यवहार देखाउन सक्ने भएकीले, उनी परमेश्‍वरमा साँचो विश्वास भएकी व्यक्ति हुन्। त्यसकारण, म आफ्नो असल अभिप्रायका साथ, उनलाई मण्डलीमा बस्न लगाउन चाहन्थेँ। म साँच्चै यति अन्धी रहेछु! परमेश्‍वरले केही असल व्यवहार देखाउने हरेकको परमेश्‍वरमाथि साँचो विश्वास हुन्छ भनेर कहिल्यै भन्नुभएन। परमेश्‍वरले मानिसहरूलाई उनीहरूको प्रकृति सार र सत्यताप्रतिको उनीहरूको मनोवृत्ति, साथै उनीहरूले सधैँ हिँडेको मार्गका आधारमा मापन गर्नुहुन्छ। परमेश्‍वरको काम मानिसहरूलाई तिनीहरूको प्रकारअनुसार वर्गीकरण गर्ने अन्तिम चरणमा प्रवेश गरिसकेको छ। सत्यतालाई प्रेम गर्ने र स्विकार्न सक्ने मानिसहरू, त्यसप्रति वितृष्णा राख्ने र घृणा गर्ने मानिसहरू, मानिसहरू, जो गहुँ हुन्, र मानिसहरू, जो सामा हुन्— परमेश्‍वरले उनीहरू सबैलाई प्रकट गर्नै लाग्नुभएको छ। सत्यताप्रति वितृष्णा राख्ने र घृणा गर्ने ती अविश्‍वासीहरू, दुष्ट मानिसहरू, र ख्रीष्टविरोधीहरू सबै परमेश्‍वरद्वारा हटाइनेछन्। अहिले पनि, म अविश्‍वासी कहलाइएर प्रकाश भएकी ली पिङ्गप्रति सहानुभूति महसुस गर्न सक्थेँ; के म परमेश्‍वरको विपक्षमा उभिएर उहाँको प्रतिरोध गरिरहेकी थिइनँ र? म साँच्चै नै यति मूर्ख रहेछु! मैले मेरो हृदयमा उनलाई खुट्ट्याएर अस्वीकार गर्नुपर्थ्यो र तुरुन्तै परमेश्‍वरका घरको काम जोगाउन उनका अविश्‍वासी व्यवहारहरू मण्डलीलाई तुरुन्तै बुझाउनुपर्थ्यो। म अब अलमलमा परिरहनु हुँदैनथ्यो! त्यसलगत्तै, मैले ली पिङ्गका अविश्‍वासी हुनुका व्यवहारहरू मण्डलीलाई उपलब्ध गराएँ, र केही समयमै, उनलाई निकालियो।

ली पिङ्गलाई निकाल्ने यो प्रक्रिया अनुभव गरेर, मैले अविश्‍वासीहरूप्रतिको केही खुट्ट्याइ प्राप्त गरेँ, साथै आफूभित्रका भ्रामक दृष्टिकोणहरूबारे केही बुझाइ पाएँ। मैले के बुझेँ भने कसैले केही असल व्यवहार देखाउँदैमा उसले परमेश्‍वरमा साँचो विश्वास गरेको हुन्छ भन्ने होइन। यदि कसैले सत्यतालाई प्रेम गर्दैन वा स्विकार्दैन भने, ऊ ढिलो-चाँडो प्रकाश गरिएर हटाइनेछ। मैले परमेश्‍वरका वचनहरूका आधारमा मानिसहरूलाई खुट्ट्याउनु सही नै हुन्छ भन्ने बुझेँ।


२९. पाकाहरूले समेत सत्यता पछ्याउन प्रयत्न गर्नुपर्छ

ली जिङ, चीन

मैले आफू ४६ वर्ष पुगेको साल सर्वशक्तिमान् परमेश्वरका आखिरी दिनहरूको काम स्विकारेँ। परमेश्वरका वचनहरूबाट मैले के थाहा पाएँ भने, यही नै मानिसलाई मुक्ति दिने परमेश्वरको कामको अन्तिम चरण हो, र अन्त्यमा, परमेश्वरले आफूले मुक्ति दिएकाहरूलाई नयाँ युगमा लैजानुहुनेछ। म विशेष रूपमा उत्साहित भएँ, र मैले आफूलाई त्यागेँ र समर्पित गरेँ अनि सयगुणा बढी आस्थाका साथ आफ्नो कर्तव्य पूरा गरेँ। त्यो बेला, म निकै जवान थिएँ, ममा धेरै ऊर्जा थियो, र जवान ब्रदर-सिस्टरहरूसँग कर्तव्य पूरा गर्दा, म आफूलाई बुढी मान्दिनथेँ। म गाउँथेँ र नाच्थेँ, जीवन्त थिएँ, र कहिलेकाहीँ सुसमाचार प्रचार गर्न नथाकी लगभग साठी माइल साइकल चढ्थेँ। मलाई लाग्यो, आफूलाई परमेश्वरमा समर्पित गर्दा र यसरी कर्तव्य पूरा गर्दा, परमेश्वरको काम सकिँदा मैले पक्कै पनि मुक्ति पाउनेछु। जब म ६५ वर्षकी भएँ, तब मेरो एउटा कानमा टिनिटस भयो, र त्यस कानमा प्रायः गुनगुन आवाज आउँथ्यो। सुरुमा, मैले त्यसलाई खासै वास्ता गरिनँ, र केही समयपछि ठिक हुन्छ भन्ने सोचेँ। तर पछि, यो झन् झन् गम्भीर हुँदै गयो, कहिलेकाहीँ अरूले भनिरहेको कुरा स्पष्टसित सुन्न सक्दिनथेँ, र यो गम्भीर भएपछि मलाई चक्कर लाग्न थाल्यो। त्यो जँचाउन अस्पताल जाँदा, डाक्टरले मेरो कान काम नलाग्ने भइसक्यो, र यसको उपचार गर्ने कुनै उपाय छैन भनेर भने। त्यो बेला, मलाई विशेष गरी नकरात्मक महसुस भयो, सोचेँ, “म त सकिएँ। यस कानले सुन्दैन र म अरूको कुरा प्रस्टसित सुन्न सक्दिनँ, यसले मेरो कर्तव्य निर्वाहलाई असर गर्नेछ। त्यसपछि परमेश्वरको घरमा मेरो के काम होला र? यदि मैले आफ्नो कर्तव्य पूरा गर्न सकिनँ भने, के मैले मुक्ति पाउने आशा हुनेछ र? मजस्तो बहिरो र नजिकको राम्ररी नदेख्ने व्यक्ति राज्यमा अझै चाहिनेछ र?” यसबारे जति सोचेँ, त्यति नै म दिक्दार भएँ। मैले परमेश्वरलाई प्रार्थना गरेर मलाई आफ्नो नकारात्मक स्थितिबाट निकाल्न अनुरोध गरेँ।

एक दिन, मैले परमेश्वरका वचनहरूमा यो पढेँ: “सिद्ध हुन इच्छुक सबैसित सिद्ध बनाइने मौका हुन्छ, त्यसैले सबै जना ढुक्क हुनुपर्छ: भविष्यमा तिमीहरू सबै गन्तव्यमा प्रवेश गर्नेछौ। तर यदि तँ सिद्ध हुन इच्छुक छैनस् र त्यो सुन्दर क्षेत्रमा प्रवेश गर्न इच्छुक छैनस् भने, त्यो तेरो आफ्नै समस्या हो। … प्रत्येक व्यक्तिसित सिद्ध बन्ने मौका हुन्छ: यति हो तँ इच्छुक हुनुपर्छ, यति हो तैँले खोजी गर्नुपर्छ, अन्त्यमा तँ यो नतिजा प्राप्त गर्न सक्षम हुनेछस् र तिमीहरूमध्ये एकै जना पनि त्यागिनेछैनौ। यदि तँ कमजोर क्षमताको छस् भने, तँसित मेरा मागहरू तेरो कमजोर योग्यताअनुरूप हुनेछ; यदि तँ उच्च क्षमताको छस् भने तँसित मेरा मागहरू तेरो उच्च क्षमताअनुरूप हुनेछ; यदि तँ अनजान र अशिक्षित छस् भने, तँसित मेरा मागहरू तेरो असाक्षरताअनुरूप हुनेछन्; यदि तँ साक्षर छस् भने, तँसित मेरा मागहरू तँ साक्षर छस् भन्‍ने तथ्यअनुरूप हुनेछन्; यदि तँ बुढेसकालमा छस् भने, तँसँग मेरा मागहरू तेरो उमेरअनुरूप हुनेछन्; यदि तँ अतिथि-सत्कार प्रदान गर्न सक्छस् भने, तँसँग मेरा मागहरू त्यस क्षमताअनुसार हुनेछन्; यदि तँ अतिथि-सत्कार गर्न सक्दिनँ, निश्‍चित कामहरू मात्र गर्न सक्छु भन्छस् भने, जस्तै सुसमाचार फैलाउने वा मण्डलीको रेखदेख गर्ने वा अन्य सामान्य कुराहरूमा सहभागी हुने, मैले तँलाई सिद्ध बनाउने काम तैँले गर्ने कामअनुसार हुनेछ। बफादार हुनु, अन्त्यसम्म समर्पित हुनु र परमेश्‍वरप्रति सर्वोच्च प्रेम प्राप्त गर्न खोज्नु—यो तैँले पूरा गर्नैपर्ने कुरा हो र यी तीन कुराभन्दा अझ राम्रा अभ्यासहरू छैनन्। अन्त्यमा, मानिसले यी तीन कुराहरू हासिल गर्नु आवश्यक हुन्छ र यदि उसले ती प्राप्त गर्न सक्छ भने, उसलाई सिद्ध बनाइनेछ। तर सबैभन्दा मुख्य कुरा, तैँले साँच्चै खोजी गर्नुपर्दछ, तँ सक्रिय रूपमा अगाडि र माथितिर बढ्नुपर्छ र त्यस विषयमा निष्क्रिय हुनुहुँदैन” (वचन, खण्ड १। परमेश्‍वरको देखापराइ र काम। मानिसको सामान्य जीवन पुनर्स्थापना गर्नु र उसलाई सुन्दर गन्तव्यमा लिएर जानु)। परमेश्वरका वचनभित्रबाट मैले परमेश्वरको धार्मिकता देखेँ। परमेश्वर हरेकलाई मुक्ति पाउने र सिद्ध बनाइने मौका दिनुहुन्छ। उहाँ मानिसहरूलाई उमेर हेरेर मुक्ति दिनुहुन्न, न त कतिवटा कर्तव्य पूरा गरे भन्ने आधारमा सिद्ध नै बनाउनुहुन्छ; बरु, उहाँ मानिसहरूले आफ्नो क्षमताअनुसार कर्तव्य गरून्, सत्यता पछ्याऊन्, उहाँप्रति वफादार र समर्पित होऊन्, र परमेश्वरलाई प्रेम गर्ने हृदय राखून् भन्ने माग गर्नुहुन्छ—यो नै परमेश्वरको अनुमोदन पाउनु हो। व्यक्तिको उमेर जतिसुकै भए पनि वा उसले जुनै कर्तव्य पूरा गरे पनि, परमेश्वर उसको बफादारी र समर्पण चाहनुहुन्छ। मैले परमेश्वरको अभिप्राय बुझिनँ, र के विश्वास गरेँ भने आफू बुढी र आधा बहिरो भएकीले, र कुनै कर्तव्य पूरा गर्न नसक्ने भएकीले, मुक्ति पाउने आशा गुमाउनेछु—यी मेरा धारणा र कल्पना थिए। परमेश्वर भन्नुहुन्छ, पाकाहरूले पाकाहरूका लागि राखिएका मागहरू पालना गर्नुपर्छ। म बुढी र आधा बहिरो भए पनि, मसँग परमेश्वरका वचन सुन्न सक्ने अझै एउटा कान थियो; यदि मैले कुनै महत्त्वपूर्ण कर्तव्य पूरा गर्न सकिनँ भने, आफूले सक्ने अरू कुनै कर्तव्य गर्न सक्थेँ। पछि, मैले मण्डलीका ब्रदर-सिस्टरहरूसँग मिलेर सुसमाचार प्रचार गरेँ, र मलाई निकै खुसी लाग्यो।

सन् २०२३ को मार्चमा, म कार दुर्घटनामा परेँ र मेरो बायाँ खुट्टा भाँचियो। घरमा निको हुँदै गर्दा, म निरन्तर चिन्ताको स्थितिमा जिएँ: अब म ७० वर्ष लागिसकेँ, मेरो स्वास्थ्य पहिल्यै कमजोर थियो, सुन्ने शक्ति हराएको थियो, आँखा कमजोर हुँदै गइरहेको थियो। अब भाँचिएको खुट्टा लिएर, भविष्यमा के नै गर्न सक्छु र? मैले सुरुमा सुसमाचार प्रचार गर्न र आफ्नो वफादारी देखाउन चाहेँ, र केही राम्रा कार्य गर्ने तयारी गर्दै थिएँ। मैले मेरो खुट्टा भाँचिन्छ भनेर कहिल्यै सोचेकी थिइनँ, र कहिले निको हुने हो कसले जान्दछ र। यदि मैले भविष्यमा कर्तव्य निर्वाह गर्न सकिनँ भने, के मसँग मुक्ति पाउने कुनै आशा हुनेछ? यसबारे जति सोचेँ, त्यति नै म दुःखी भएँ, र मैले नचाहेर पनि गुनासो गर्न थालेँ, “मैले प्रभुमा आस्था राखेदेखि नै, व्यग्रसाथ आफूलाई समर्पित गरेँ। परमेश्वरका आखिरी दिनहरूको काम स्विकारेपछि, कर्तव्य पूरा गर्न सकूँ भनेर आफ्नो रेस्टुरेन्टसमेत बन्द गरेँ। केहीपटक झन्डै पक्राउ परेँ र घर फर्कन सकिनँ। म २० वर्षभन्दा बढी समयदेखि दौडधुप गरिरहेकी छु, यति धेरै मेहनत गरिरहेकी छु। यस्तै गरिरहेँ भने मुक्ति पाउनेछु भनेर मैले सोचेकी थिएँ, तर मैले परमेश्वरको काम समाप्त हुनै लाग्दा कर्तव्य पूरा गर्नसमेत सक्नेछैनँ भनेर अपेक्षा गरेकी थिइनँ। के मेरो अझै मुक्ति पाउने आशा थियो? यदि म दश वा बीस वर्ष कम उमेरकी भएकी भए, अझ लामो समयसम्म कर्तव्य पूरा गर्न सक्थेँ, र मसँग मुक्ति पाउने केही आशा हुनेथ्यो। म किन त्यस समयमा जन्मेँ? अब म बर्सेनि झन्-झन् बुढी हुँदै छु, र मेरो शरीर अब चलहल गर्न मान्दैन। भविष्यमा मसँग कस्तो आशा हुनेछ?” जवान ब्रदर-सिस्टरहरूलाई भिडियोमा गाइरहेका र नाचिररहेका देख्दा, मलाई एकदमै ईर्ष्या लाग्थ्यो, “यी ब्रदर-सिस्टरहरू साँच्चै राम्रो दशकमा जन्मे, उनीहरू जवान छन्, उनीहरूको सामर्थ्य बढ्दो छ, उनीहरूको स्मरण शक्ति राम्रो छ, उनीहरू चाँडै कामकुरा सिक्छन्, र धेरै कर्तव्य पूरा गर्न सक्छन्। अहिले परमेश्वरले मानिसहरूलाई सिद्ध पार्ने महत्त्वपूर्ण समय हो, र परमेश्वरको काम सकिँदा यी जवानहरूले मुक्ति पाउने र बाँच्ने सम्भावना अझ धेरै हुनेछ। यदि म ८० वा ९० को दशकमा जन्मेकी भए, समयमै पर्नेथिएँ। म किन ५० को दशकमा जन्मनुपर्‍यो? परमेश्वरको काम सकिन लागेको छ तर म बुढी छु र कर्तव्य पूरा गर्न सक्दिनँ। म सम्भवतः अब कुनै पनि दिन मर्नेछु। मसित मुक्तिको के आशा छ?” त्यस दौरान मलाई एकदमै दिक्दार लाग्यो, र त्यसबारे सोच्दा मेरो मन विशेष रूपमा भक्कानियो र आँसु झऱ्यो। मैले मेरा परिवारका गैरविश्वासीहरूलाई खाने, पिउने र रमाइलो गर्नेमा व्यस्त देखेँ; उनीहरूले मलाई खुसी बनाउन खोजे, तर मैले आफूलाई पटक्कै खुसी पार्न सकिनँ। मलाई मेरो जीवनमा कुनै आशा छैन भन्ने लाग्यो। मैले हरेक दिन परमेश्वरका वचन पढे पनि, झारा टार्ने मात्र गरिरहेकी थिएँ, र मेरो प्रार्थना पनि औपचारिक थियो, त्यसैले मलाई आफ्नो हृदय परमेश्वरबाट धेरै टाढा भएको छ भन्ने लाग्यो। मैले मेरो स्थिति ठिक छैन भन्ने थाहा पाएँ, त्यसैले मैले परमेश्वरलाई प्रार्थना गरेँ, र उहाँलाई यो नकारात्मक स्थितिबाट मलाई निकाल्न अनुरोध गरेँ।

एक दिन, मैले परमेश्वरका वचनहरूमा एउटा खण्ड पढेँ जसले मलाई अत्यन्तै प्रभावित गऱ्यो। सर्वशक्तिमान्‌ परमेश्‍वर भन्‍नुहुन्छ: “विश्‍वासी दाजुभाइ-दिदीबहिनीहरूमाझ पाका मानिसहरू पनि छन्, जो ६० देखि ८० वा ९० वर्ष उमेरसम्मका छन् र जसले बुढेसकालको कारण केही कठिनाइहरू अनुभव गर्छन्। तर तिनीहरूको उमेर जति नै भए पनि, तिनीहरूको सोच सही वा तर्कसङ्गत हुन्छ नै भन्‍ने छैन, र तिनीहरूका विचार र दृष्टिकोणहरू सत्यताअनुरूप हुन्छन् नै भन्‍ने छैन। यी पाका मानिसहरूसँग पनि उस्तै समस्या हुन्छन्, र तिनीहरू सधैँ यस्तो चिन्ता गरिरहेका हुन्छन्, ‘मेरो स्वास्थ्य स्थिति त्यति राम्रो छैन र मैले कुन कर्तव्य निभाउन सक्‍छु भन्‍नेबारेमा पनि सीमितता आएको छ। यदि मैले यो सानो कर्तव्य मात्रै पूरा गरेँ भने, के परमेश्‍वरले मलाई सम्झनुहोला त? कहिलेकहीँ म बिरामी हुन्छु, र मलाई कसैले हेरचाह गर्नुपर्ने हुन्छ। मलाई हेरचाह गर्ने कोही नहुँदा, मैले आफ्‍नो कर्तव्य पूरा गर्न सक्दिनँ, त्यसकारण मैले के गर्न सक्छु र? म वृद्ध भइसकेँ र परमेश्‍वरका वचनहरू पढ्दा म ती याद गर्नै सक्दिनँ र सत्यता बुझ्‍न मलाई गाह्रो हुन्छ। सत्यतामा सङ्गति गर्दा, म अस्पष्ट र अतार्किक रूपमा बोल्छु, र मसँग अरूलाई बताउनलायक कुनै अनुभव छैन। म वृद्ध भइसकेँ र मसँग पर्याप्त ऊर्जा छैन, मेरो दृष्टि पनि त्यति राम्रो छैन र म पहिलेजस्तो दह्रिलो पनि छैनँ। सबै कुरा मेरो लागि गाह्रो छ। मैले आफ्‍नो कर्तव्य पूरा गर्न नसक्‍ने मात्रै होइन, म सजिलै बिर्सिन्छु र गल्ती पनि गर्छु। कहिलेकहीँ म अन्योलमा पर्छु र मण्डली र मेरा विश्‍वासी दाजुभाइ-दिदीबहिनीहरूमा समस्या ल्याउँछु। म मुक्ति प्राप्त गर्न र सत्यता पछ्याउन चाहन्छु तर साह्रै गाह्रो हुन्छ। मैले के गर्न सक्छु र?’ तिनीहरूले यी कुराहरू सोच्दा, तिनीहरू फिक्री गर्न थाल्छन् र यस्तो सोच्छन्, ‘मैले कसरी यो उमेरमा मात्रै परमेश्‍वरमा विश्‍वास गर्न थालेँ? म किन २० र ३० वर्षतिरका मानिसहरूजस्तो, वा ४० वा ५० वर्षतिरका मानिसहरूजस्तो समेत छैनँ? मैले कसरी बुढो भएपछि मात्रै परमेश्‍वरको कामबारे थाहा पाएँ? मेरो भाग्य खराब पनि होइन; कम्तीमा पनि अहिले मैले परमेश्‍वरको कामबारे थाहा पाएँ। मेरो भाग्य राम्रो छ, र परमेश्‍वर मसँग दयालु हुनुभएको छ! मलाई एउटै कुरामा मात्रै खुसी लागेको छैन, र त्यो के हो भने म साह्रै बुढो भइसकेको छु। मेरो स्मरण शक्ति राम्रो छैन, र मेरो स्वास्थ्य स्थिति पनि राम्रो छैन, तर मेरो हृदय दह्रिलो छ। यति मात्र हो मेरो शरीरले मैले भनेको मान्दैन, र भेलाहरूमा केही समय सुनेपछि मलाई निद्रा लाग्छ। कहिलेकहीँ म प्रार्थना गर्न आँखा बन्द गर्छु र निदाउन पुग्छु, र परमेश्‍वरका वचनहरू पढ्दा मेरो मन घुम्छ। थोरै पढेपछि पनि, मलाई निद्रा लाग्छ र म झुल्छु, र उहाँका वचनहरू बुझ्दिनँ। मैले के गर्न सक्छु? यस्ता व्यावहारिक कठिनाइहरू भए पनि, के मैले अझै सत्यता पछ्याउन र बुझ्‍न सक्छु? यदि मैले सकिनँ भने, र यदि म सत्यता सिद्धान्तहरू अभ्यास गर्न असक्षम भएँ भने, के मेरो सबै विश्‍वास व्यर्थ हुँदैन र? के म मुक्ति प्राप्त गर्न असफल हुँदिनँ र? मैले के गर्न सक्छु? मलाई साह्रै चिन्ता लाग्छ! …’ … तिनीहरूले भक्खरकाहरूले खान-पिउन, दौडन र उफ्रन सकेको देख्छन् र तिनीहरूलाई डाहा लाग्छ। तिनीहरूले भक्खरकाहरूले यस्ता कुराहरू गरेको जति देख्छन्, त्यति नै तिनीहरूलाई हैरानी हुन्छ, र तिनीहरूले सोच्छन्, ‘म आफ्‍नो कर्तव्य राम्ररी पूरा गर्न र सत्यता पछ्याउन र बुझ्‍न चाहन्छु, र म सत्यता अभ्यास गर्न पनि चाहन्छु, तैपनि किन गाह्रो हुन्छ? म अत्यन्तै वृद्ध र काम नलाग्‍ने भएको छु! के परमेश्‍वर पाका मानिसहरूलाई चाहनुहुन्‍न? के पाकाहरू साँच्‍चै काम नलाग्‍ने हुन्छन्? के हामीले मुक्ति प्राप्त गर्न सक्दैनौँ?’ यसबारे जसरी विचार गरे पनि तिनीहरू दुःखित हुन्छन् र खुसी हुन सक्दैनन्। तिनीहरू त्यस्तो सुन्दर समय र त्यस्तो ठूलो अवसर गुमाउन चाहँदैनन्, तर तिनीहरू भक्खरकाहरूले जसरी आफूलाई काममा अर्पित गर्न र आफ्‍नो सारा हृदय र प्राणले कर्तव्य पूरा गर्न सक्दैनन्। यी पाका मानिसहरू आफ्‍नो उमेरको कारण हैरानी, बेचैनी र चिन्ताको गहिराइमा डुब्छन्। कुनै मुस्किल, बाधा, कठिनाइ, वा अवरोध सामना गर्दा, हरेक-पटक नै तिनीहरूले आफ्‍नो उमेरलाई दोष दिन्छन्, र आफूलाई घृणासमेत गर्छन् र आफूलाई मन पराउँदैनन्। तर जे भए पनि, यसको कुनै सीप लाग्दैन, कुनै हल हुँदैन, र तिनीहरूसँग अघि बढ्ने कुनै बाटो हुँदैन। के साँच्‍चै तिनीहरूसँग अघि बढ्ने कुनै बाटो नहुने हो त? के यसको कुनै हल छ? (पाकाहरूले पनि आफूले सकेजति कर्तव्य पूरा गर्नुपर्छ।) पाकाहरूले पनि आफूले सकेजति कर्तव्य पूरा गर्नुपर्छ, त्यो स्वीकार्य छ, होइन र? के पाकाहरू तिनीहरूको उमेरको कारण सत्यता पछ्याउन नसक्‍ने हुन्छ र? के तिनीहरू सत्यता बुझ्‍न सक्‍ने हुँदैनन् र? (बुझ्‍न सक्‍ने हुन्छन्।) के पाकाहरूले सत्यता बुझ्‍न सक्छन्? तिनीहरूले केही सत्यता बुझ्‍न सक्छन्, र भक्खरकाहरूले पनि सबै त बुझ्‍न सक्दैनन्। पाकाहरूमा सधैँ भ्रम हुन्छ, र तिनीहरूलाई आफू अन्योलमा परेको छु, आफ्नो स्मरण शक्ति खराब छ, त्यसकारण आफूले सत्यता बुझ्‍न सक्‍दिनँ भन्‍ने लाग्छ। के तिनीहरूको यो कुरा सही हो त? (होइन।) भक्खरकाहरूसँग पाकाहरूमा भन्दा निकै बढी ऊर्जा हुने, र तिनीहरू शारीरिक रूपमा दह्रिला हुने भए पनि, तिनीहरूको बुझ्‍ने, जान्‍ने, र चिन्‍ने क्षमता पाकाहरूको जति नै हुन्छ। के पाकाहरू पनि कुनै बेला जवान नै थिएनन् र? तिनीहरू बुढो भएर जन्‍मेका थिएनन्, र भक्खरकाहरू पनि एक दिन वृद्ध हुनेछन्। पाकाहरूले सधैँ आफू वृद्ध, शारीरिक रूपमा कमजोर, बिसन्चो, र स्मरण शक्ति कमजोर भएको कारण, भक्खरकाहरूभन्दा फरक छु भनेर सोच्‍नु हुँदैन। वास्तवमा, यहाँ कुनै भिन्‍नता हुँदैन। कुनै भिन्‍नता हुँदैन भनेर मैले भन्‍नुको अर्थ के हो? कुनै व्यक्ति वृद्ध भए पनि जवान भए पनि, उसको भ्रष्ट स्वभाव उस्तै हुन्छ, सबै कुराहरूबारे उसको मनोवृत्ति र दृष्टिकोण उस्तै हुन्छ, र सबै किसिमका कुराहरूबारे उसको दृष्टिकोण र विचार उस्तै हुन्छ। … त्यसकारण, पाकाहरूले गर्ने कुरा केही नहुने, वा तिनीहरूले कर्तव्य पूरा गर्न वा सत्यता पछ्याउन नसक्‍ने भन्‍ने होइन—तिनीहरूले धेरै कुरा गर्न सक्छन्। तैँले आफ्‍नो जीवनकालमा बटुलेका धेरै विधर्म र भ्रमहरू, साथै विभिन्‍न परम्‍परागत विचार र धारणा, अज्ञानी र जिद्दी कुराहरू, परम्‍परागत कुराहरू, तर्कहीन कुराहरू, र विकृत कुराहरू तेरो हृदयमा थुप्रिएका छन्, र यी कुराहरू खनेर निकाल्‍न, चिरफार गर्न, र पहिचान गर्नको लागि तैँले भक्खरकाहरूले भन्दा बढी समय बिताउनुपर्छ। तँसँग गर्ने काम केही नभएको, वा तँ कमजोर अवस्थामा भएर तैँले हैरानी, बेचैनी र चिन्ता महसुस गर्नुपर्ने हो भन्‍ने होइन—यो तेरो काम पनि होइन र तेरो जिम्‍मेवारी पनि होइन। सर्वप्रथम, पाका मानिसहरूमा सही मानसिकता हुनुपर्छ। तेरो उमेर ढल्किरहेको भए पनि र शारीरिक रूपमा तँ अरूभन्दा पाको भए पनि, तँमा अझै पनि युवा मानसिकता हुनुपर्छ। तँ वृद्ध हुँदै गइरहेको, तेरो सोच धीमा भइरहेको र तेरो स्मरण शक्ति कमजोर भइरहेको भए पनि, यदि तैँले अझै पनि आफूलाई चिन्‍न, मैले बोलेका वचनहरू बुझ्‍न, र सत्यता बुझ्‍न सक्छस् भने, त्यसले तँ वृद्ध भएको छैनस् र तेरो क्षमता कमजोर भएको छैन भन्‍ने प्रमाणित गर्छ। यदि कुनै व्यक्ति ७० को दशकमा छ र उसले सत्यता बुझ्‍न सक्दैन भने, उसको कद सानो छ र ऊ काम गर्ने अवस्थामा छैन भन्‍ने देखाउँछ। त्यसकारण, सत्यताको कुरा गर्दा उमेरको कुनै सम्‍बन्ध हुँदैन” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। परमेश्वरलाई थाहा छ, हामी पाका मानिसहरूले आफूलाई यस स्थितिमा पाउनेछौँ, त्यसैले उहाँ हामीलाई अभ्यासको मार्ग देखाउन यी वचनहरू व्यक्त गर्नुहुन्छ। यसले परमेश्वर हामीलाई धेरै प्रेम गर्नुहुन्छ भन्ने देखाउँछ। परमेश्वर मान्छेको हृदय छानबिन गर्नुहुन्छ, र परमेश्वरका यी वचनहरूले मेरो साँचो स्थितिबारे कुरा गर्छन्। जब मैले जवान ब्रदर-सिस्टरहरूको दिमाग एकदमै फुर्तिलो र उनीहरूको सामर्थ्य एकदमै बढ्दो छ, उनीहरू परमेश्वरको घरमा हरेक कर्तव्य पूरा गर्न सक्छन् भन्ने देखेँ, तब मलाई भित्रैदेखि ईर्ष्या लाग्यो, र मैले सोचेँ, उनीहरू परमेश्वरले मानिसलाई सिद्ध बनाउने ठिक समयमा छन्, जबकि मेरो उमेरमा, कमजोर आँखा, सुन्न नसक्ने र कमजोर स्मरणशक्तिका साथ, म आफूले परमेश्वरका वचनमा पढेको कुरा सम्झन सक्दिनँ। खास गरेर अहिले मेरो खुट्टा भाँचिएको थियो र मैले आफ्नो कर्तव्य पूरा गर्न सकिनँ, त्यसैले, मलाई आफ्नो जीवनमा कुनै आशा रहेन र मुक्ति पाउने मेरो मौका कम हुँदै छ भन्ने लाग्यो। त्यसैले, म प्रायः नकारात्मक स्थितिमा जिउँथेँ अनि निराश र आशाहीन महसुस गर्थेँ। परमेश्वरका वचनहरूले मलाई अभ्यासको मार्ग देखाए: मानिसहरू बूढो भएर कर्तव्य पूरा गर्न नसकेपछि तबउसो उनीहरूसँग हिँड्ने मार्ग हुँदैन भन्ने होइन। यदि उनीहरू वृद्ध छन् र बाहिर गएर कर्तव्य पूरा गर्न सक्दैनन् भने, उनीहरूले अझै सत्यता पछ्याउन र आफ्नो भ्रष्ट स्वभाव समाधान गर्न सक्छन्। यो त त्यस्तो हो जतिबेला मैले बुढेसकाललाई स्विकारिनँ, तर आफूलाई जवानहरूसँगै तालमेल मिलाउन बाध्य पारेँ—यो मेरो अहङ्कारी स्वभाव थियो। मलाई सधैँ लाग्थ्यो, बूढो भएपछि मैले महत्त्वपूर्ण कर्तव्य पूरा गर्न सक्नेछैनँ, त्यसैले म मुक्ति पाउँदिनँ कि भनेर चिन्ता गर्थेँ। म सधैँ परमेश्वरसँग माग गरिरहेकी हुन्थेँ, र उहाँको सार्वभौमिकता र बन्दोबस्तहरूमा समर्पित हुन सक्दिनथेँ—यो पनि मेरो भ्रष्ट स्वभाव थियो। साथै, आफ्नो कर्तव्य पूरा गर्दा, म सधैँ प्रतिष्ठा र हैसियत पछ्याइरहेकी हुन्थे, र मानिसहरूले मेरो प्रशंसा गरेको चाहन्थेँ। यी सबै मेरा भ्रष्ट स्वभाव थिए, र मैले तीबारे चिन्तन गरेर तिनलाई चिन्नुपर्थ्यो, ती समाधान गर्न सत्यता खोज्नुपर्थ्यो। यसबाहेक, यत्तिका वर्ष परमेश्वरमा विश्वास गरेपछि, मसँग परमेश्वरका वचनको केही अनुभवजन्य ज्ञान थियो। मैले बाहिर गएर कर्तव्य पूरा गर्न नसके पनि, घरमै बसेर अनुभवात्मक लेखहरू लेखेर परमेश्वरको गवाही दिन सक्थेँ। के यो पनि कुनै कर्तव्य पूरा गर्नु हुनेथिएन र? त्यसबाहेक, जवानहरूको स्मरण शक्ति राम्रो, अनि उनीहरूको दिमाग, प्रतिक्रिया र कार्य छिटो हुने भए पनि, तर यसको अर्थ उनीहरूमा कुनै भ्रष्ट स्वभाव छैन भन्ने होइन। पाका मानिसहरूले जस्तै, उनीहरूले परमेश्वरका वचनको न्याय र सजाय अनुभव गर्नुपर्छ। म अहिले बुढी भए पनि, ममा अझै धेरै भ्रष्ट स्वभाव छन्, जसलाई मैले सत्यता खोजेर समाधान गर्नुपर्छ। यो सब मैले गर्नुपर्ने कुरा थियो।

मैले परमेश्वरका थप वचनहरू पढेँ: “म प्रत्येक व्यक्तिको गन्तव्य निर्धारण निजको उमेर, वरिष्ठता, कष्टको परिमाणका आधारमा गर्दिनँ, र उनीहरूको कारुणिक अवस्थाका आधारमा त झनै होइन्, तर उनीहरूसँग सत्य छ वा छैन भन्‍ने आधारमा गर्दछु। योभन्दा अर्को कुनै विकल्प छैन। परमेश्‍वरको इच्छालाई अनुसरण नगर्ने सबैले दण्ड पाउनेछन् भनेर तिमीहरूले बुझ्नुपर्दछ। यो कुनै व्यक्तिले परिवर्तन गर्न नसक्ने कुरा हो” (वचन, खण्ड १। परमेश्‍वरको देखापराइ र काम। तेरो गन्तव्यका लागि पर्याप्त असल कार्यहरू तयार गर्)। “अहिलेका प्रवाहमा, परमेश्‍वरलाई वास्तवमै प्रेम गर्ने सबैले उहाँबाट सिद्ध हुने अवसर पाएका छन्। चाहे उनीहरू जवान हुन् वा वृद्ध, उनीहरूमा परमेश्‍वरप्रति समर्पित हुने र उहाँको डर मान्ने हृदय भइरहेमा उनीहरू उहाँबाट सिद्ध हुन सक्छन्। परमेश्‍वरले मानिसहरूलाई उनीहरूको विभिन्न कामअनुसार सिद्ध पार्नुहुन्छ। जबसम्म तैँले आफ्‍ना सबै शक्ति खर्च गर्छस्, र परमेश्‍वरको काममा समर्पित हुन्छस्, तँ उहाँबाट सिद्ध पारिन सक्‍नेछस्। अहिले, तिमीहरूमध्ये कोही पनि सिद्ध छैनौ। कहिलेकाहीँ तिमीहरू एक प्रकारको काम गर्न सक्षम हुन्छौ, र अरू समयमा तिमीहरूले दुई प्रकारको काम गर्न सक्षम हुन्छौ। जबसम्म तँ आफूलाई परमेश्‍वरको लागि समर्पित गर्न सक्दो प्रयास गर्छस्, तँ अन्ततः उहाँबाट सिद्ध हुनेछस्” (वचन, खण्ड १। परमेश्‍वरको देखापराइ र काम। हरेकले आफ्‍नो काम पूरा गर्ने विषयमा)। परमेश्वरका वचनहरूबाट मैले के बुझेँ भने, परमेश्वर मानिसहरूको उमेर वा उनीहरूले कति कष्ट भोगेका छन् भन्ने आधारमा उनीहरूको परिणाम र गन्तव्य निर्धारण गर्नुहुन्न, बरु उनीहरूसँग सत्यता छ कि छैन, र उनीहरूको जीवन स्वभाव परिवर्तन भएको छ कि छैन भन्ने आधारमा गर्नुहुन्छ। विगतमा, म सधैँ के विश्वास गर्थेँ भने जवान मानिसहरूको सामर्थ्य बढ्दो छ, उनीहरूको दिमाग छिटो चल्छ, उनीहरू नयाँ कुराहरू चाँडै स्वीकार गर्छन्, र परमेश्वरको घरमा धेरै कर्तव्य पूरा गर्न सक्छन्—यस्तो व्यक्तिले मुक्ति पाउने आशा हुन सक्छ। खास गरेर जब मैले धेरै जवान मानिसहरू बढुवा भइरहेको देखेँ, तब मैले पाका मानिसहरू परमेश्वरको घरमा उपयोगी छैनन्, परमेश्वर उनीहरूलाई चाहनुहुन्न, र उनीहरूको मुक्ति पाउने आशा छैन भन्ने सोचेँ। मैले परमेश्वरको घरलाई गैरविश्वासीहरूको संसारको कारखानाका रूपमा हेरेँ, र जवान मानिसहरू बस्नेछन्, तर वृद्ध र अनुपयोगी मानिसहरू चाहिछैन भन्ने ठानेँ—यो मेरो परमेश्वरबारे गलत बुझाइ थियो, र यो उहाँविरुद्ध निन्दा थियो। वास्तवमा, परमेश्वरको घरले सुसमाचार कामको आवश्यकताका कारण मानिसहरूलाई बढुवा गर्छ, र कामको हरपक्ष गर्न सबै प्रकारका विशेषज्ञ मानिसहरू चाहिन्छ। पाका मानिसहरूले कतिपय कर्तव्य पूरा गर्न नसक्नुको अर्थ परमेश्वर मानिसहरूलाई बूढो भएपछि चाहनुहुन्न भन्ने होइन, र उनीहरूको मुक्ति पाउने कुनै आशा छैन भन्ने त निश्चय नै होइन। परमेश्वरको नजरमा, जवान होस् वा वृद्ध फरक पर्दैन, सबै बराबर छन्—यति मात्र हो, मानिसहरूको उमेर फरक हुन्छ, र उनीहरूको शारीरिक अवस्था उस्तै हुँदैन, तर परमेश्वर सबै मानिस एउटै सत्यतमा प्रवेश गरुन् भन्ने माग गर्नुहुन्छ। मैले परमेश्वर धार्मिक हुनुहुन्छ भन्ने देखेँ, उहाँ मानिसहरूलाई उनीहरूको उमेरका आधारमा मूल्याङ्कन गर्नुहुन्न, बरु उनीहरूले सत्यता पछ्याउन र सत्यता प्राप्त गर्न सक्छन् कि सक्दैनन् भन्ने आधारमा गर्नुहुन्छ। यदि कसैले सत्यता पछ्याउँदैन र ऊसँग मामिलाहरू कसरी सम्हाल्ने भन्ने सिद्धान्त छैन भने, उनीहरू जवान भए पनि, उनीहरूमा क्षमता भए पनि, र उनीहरूले महत्त्वपूर्ण कर्तव्य गरे पनि, त्यो सब व्यर्थ हुन्छ, र उनीहरूले अझै परमेश्वरको प्रतिरोध गरिरहेका हुन्छन्। म बुढी छु र महत्त्वपूर्ण कर्तव्य पूरा गर्न सक्दिनँ, तैपनि म अझै परमेश्वरका वचन बुझ्न सक्छु, मेरो दिमाग र समझ अझै सामान्य छ, त्यसैले मैले सत्यता पछ्याउनुपर्छ र आफू जीवित रहेको हरेक दिनको कदर गर्नुपर्छ, ताकि मैले फल फलाउन सकूँ।

पछि, मैले परमेश्वरका वचनहरूको अर्को खण्ड भेटेँ: “तिमीहरूमध्ये कसले अहिले परमेश्‍वरको घरमा संयोगवश कर्तव्य निर्वाह गरिरहेका छौ र? तिमीहरू आफ्नो कर्तव्य निर्वाह गर्न जुनसुकै पृष्ठभूमिबाट आए पनि, त्यो संयोगवश भएको होइन। यो कर्तव्य जथाभावी केही नयाँ विश्‍वासीहरू खोजेर मात्र निर्वाह गर्न सकिँदैन; यो युगहरूभन्दा अगाडि नै परमेश्‍वरले पूर्वनिर्धारित गर्नुभएको कुरा हो। कुनै कुरा पूर्वनिर्धारित हुनु भनेको के हो? किटान नै गरेर भन्‍नुपर्दा के हो त? यो के हो भने, उहाँको सम्पूर्ण व्यवस्थापन योजनामा परमेश्‍वरले धेरै लामो समयअघि नै तँ कति चोटि पृथ्वीमा आउनेछस्, आखिरी दिनहरूको समयमा तँ कुन वंश र कुन परिवारमा जन्मनेछस्, यो परिवारका परिस्थितिहरू कस्ता हुनेछन्, तँ पुरुष हुनेछस् कि महिला, तेरा के सबलताहरू हुनेछन्, तँसित कुन तहको योग्यता हुनेछ, तँ कतिको स्पष्टवादी हुनेछस्, तेरो के क्षमता हुनेछ र तँ कस्तो रूपरङ्गको हुनेछस् भनेर योजना बनाइसक्नुभएको छ। उहाँले तँ परमेश्‍वरको घरमा आएर आफ्नो कर्तव्य निर्वाह गर्न थाल्ने उमेर र तैँले कुन समयमा के-कस्तो कर्तव्य निर्वाह गर्नेछस् भनेर योजना बनाइसक्‍नुभएको छ—परमेश्‍वरले सुरुमै तेरो लागि हरकदम पूर्वनिर्धारित गरिसक्‍नुभएको छ। तँ जन्मनुअघि र तँ पछिल्ला धेरै वटा जीवनमा पृथ्वीमा आउँदा, परमेश्‍वरले तैँले, कामको यो अन्तिम चरणमा के-कस्तो कर्तव्य निर्वाह गर्नेछस् भनी परमेश्‍वरले प्रबन्ध गरिसक्नुभएको थियो। यो निश्चय नै ठट्टा होइन! तिमीहरूले यहाँ प्रवचन सुन्‍न सकिरहेका छौ, यो पनि परमेश्‍वरले पूर्वनिर्धारित गर्नुभएको थियो। यसलाई हल्का रूपमा लिन मिल्दैन!” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्वरका वचनहरूबाट मैले के बुझेँ भने परमेश्वरले नै मेरो जन्म कुन सालमा हुन्छ र कहिले उहाँमा विश्वास गर्छु भनेर निर्धारण गर्नुभएको थियो। पछि मैले आफ्नो कर्तव्य पूरा गर्न सक्नेछु कि सक्नेछैनँ, र मेरो गन्तव्य र भाग्य कस्तो हुनेछ, यो सब परमेश्वरको हातमा छ। म सधैँ राम्रो दशकमा जन्मिनँ भनेर गुनासो गर्थेँ—म पटक्कै समर्पित भइरहेकी थिइनँ, र धेरै अहङ्कारी र असमझदार भइरहेकी थिएँ। म ५० को दशकमा जन्मेँ, तर पनि तथ्य कुरा के हो भने परमेश्वरले अन्त्यका दिनहरूमा देखा परेर कार्य गर्नुहुँदा म ठिक समयमै थिएँ, परमेश्वरको वचन सुन्ने, उहाँको देखापराइ हेर्ने, उहाँको मलजल र हेरचाह स्विकार्ने ठूलो सौभाग्य पाएँ, र धेरै वर्षदेखि आजसम्म परमेश्वरलाई पछ्याइरहेकी छु—यसले पहिल्यै मप्रति परमेश्वरको ठूलो अनुग्रह र उत्थानलाई देखाउँछ। मेरो उमेरका गैरविश्वासीहरूको कुरा गर्दा: उनीहरूले आफ्नो पूरा जीवन आफू यस पृथ्वीमा किन आएँ, वा मानिस किन जिउनैपर्छ भन्ने नजानी जिए। उनीहरूले आफ्नो पूरा जीवनमा पैसा कमाउन, अरू मानिससँग प्रतिस्पर्धा गर्न र देहसुख भोग्न मात्रै जाने—उनीहरूले आफ्नो पापमा सङ्घर्ष गरे। तर मैले परमेश्वरसामु आउन र केही सत्यता बुझ्न सकेँ, मैले मानिसहरू किन जिउँछन् र कस्तो जीवन मूल्यवान् हुन्छ, र मानिसहरूको भाग्य परमेश्वरको नियन्त्रणमा छ भन्ने कुरा, अनि मानिसहरूले पूरा गर्नुपर्ने कर्तव्य, र मानवजातिको गन्तव्य आदि जान्न सकेँ। मैले परमेश्वरबाट यति ठुलो अनुग्रह र आशिष् पाएँ, तर पनि म सन्तुष्ट थिइनँ, र परमेश्वरले मलाई ८० वा ९० को दशकमा किन जन्मिन दिनुभएन भनेर गुनासोसमेत गरेँ। मैले परमेश्वरसँग तर्क र बहस गरेँ। ममा साँच्चै कुनै मानवता थिएन! परमेश्वरले ममा धेरै काम गर्नुभयो, उहाँले मेरा लागि अनुभव गर्न मानिस, घटना र कामकुरालाई योजनाबद्ध गर्नुभयो, र मैले नकारात्मक महसुस गर्दा, परमेश्वरले ब्रदर-सिस्टरहरूलाई मसँग सङ्गति गर्न लगाउनुभयो, र उहाँले बारम्बार आफ्ना वचनहरूद्वारा मलाई अन्तर्दृष्टि र मार्गदर्शन दिनुभयो, र मलाई उहाँको अभिप्राय बुझ्न र नकारात्मकताबाट निस्कन लगाउनुभयो—के यो सब परमेश्वरको प्रेम थिएन र? यी कुराहरू सोच्दा, मलाई दोषी महसुस भयो, र मलाई आफूमा साँच्चै विवेक छैन रहेछ भन्ने विश्वास भयो। त्यसैले मैले परमेश्वरलाई यसो भन्दै प्रार्थना गरेँ, “हे परमेश्वर, म तपाईँको दयाको कदर गर्न असफल भएकी छु। तपाईँले मप्रति अनुग्रहपूर्वक व्यवहार गर्नुभयो, तर मैले सधैँ तपाईँलाई गलत बुझेँ। अहिले मेरो खुट्टा भाँचिएपछि, बल्ल मैले चिन्तन गरेँ; अन्यथा, म अझै पनि दौडधुप गरेर र सुसमाचार प्रचार गरेर आशिष् पाउन सक्छु भन्ने सोच्नेथिएँ, थाहै नपाई आफ्नै धारणामा जिउनेथिएँ र तपाईँको प्रतिरोध गर्नेथिएँ। तपाईँले भविष्यमा तपाईँले जेसकै गर्नुभए पनि, मेरो परिणाम जस्तोसुकै भए पनि, त्यो तपाईँको धार्मिकता हो—म तपाईँको सार्वभौमिकतामा समर्पित हुन्छु।” जब मैले परमेश्वरको अभिप्राय बुझेँ, तब मेरो स्थिति अलि राम्रो भयो। पछि, मैले घरमा लेख लेख्ने अभ्यास गरेँ, र आत्मचिन्तन अभ्यास गरेर परमेश्वरसामु मन शान्त पारेँ। केही महिनापछि, मेरो खुट्टा बिस्तारै ठिक हुँदै गयो, म फेरि हिँड्न र कर्तव्य थाल्न सक्ने भएँ। आफ्नो कर्तव्य पूरा गर्दै गर्दा, मैले सत्यताको खोजी र आफ्ना भ्रष्ट स्वभाव समाधान गर्नमा पनि जोड दिएँ, र आफ्नो उमेरले सीमित पारेको वा बाँधेको महसुस गर्न छोडेँ। मैले यी कुरालाई ठिक तरिकाले सम्हाल्न सकेँ।

यी केही वर्ष, मैले सधैँ आफ्नो उमेरले बाँधिएको महसुस गरेँ। यदि परमेश्वरका वचनको मार्गदर्शन नभएको भए, म त्यसबाट निस्कनेथिइनँ। परमेश्वरका वचनहरूले नै मेरो मनको भारी ढुङ्गा हटाइदिए, जसले गर्दा म अब वृद्धाकालले गर्दा मुक्ति पाउँदिनँ कि वा राम्रो परिणाम प्राप्त गर्दिनँ कि भनेर चिन्तित वा बेचैन महसुस गर्न छोडेँ। मेरो हृदयले स्वतन्त्रता र राहत पायो।


३०. जेलको कठोर यातना

ली सिन, चीन

सानैदेखि नै, मेरो शरीर कमजोर रहँदै आएको छ र मलाई रोग लागिहाल्छ। मैले सम्झेसम्म, सानैदेखि नै मैले दैनिक टाउको दुख्‍ने समस्या भोग्दै आएको छु र बाह्र वर्षको हुँदा, मलाई मुटुको रोग लाग्यो। त्यसपछि, अन्द्राको रोग र श्‍वासनली पोल्ने रोग पनि लाग्यो। धेरै रोगहरूले ग्रस्त भएको हुनाले, मलाई जीवन अत्यन्तै दुःखदायी लाग्थ्यो। २४ वर्षको हुँदा, मैले प्रभु येशूमा विश्‍वास गर्न थालेँ अनि प्रायजसो बाइबल पढ्ने र प्रभुलाई प्रार्थना गर्ने गर्थेँ। मलाई मेरो आस्थाबाट शान्ति र आनन्द अनुभूति हुन थाल्यो, र मेरो रोगसमेत थाहै नपाई निकै सुधार भयो। प्रभुको प्रेमको ऋण चुकाउनका लागि मैले प्रभुको सुसमाचार फैलाउन र प्रभुको पुनरागमनको दिनको प्रतीक्षा गर्न थालेँ। सन् १९९९ मा, मैले बल्ल परमेश्‍वरको आवाज सुनेँ र प्रभु येशूको पुनरागमनलाई स्वागत गरेँ। सर्वशक्तिमान् परमेश्‍वर कसरी काम गर्न र धेरै सत्यता व्यक्त गर्दै मानवजातिलाई पापको बन्धनबाट मुक्ति दिन, विपत्तिहरूबाट उम्कन सहयोग गर्न र परमेश्‍वरको राज्यमा डोर्याउनका लागि देखा पर्नुभएको छ भन्‍ने देखेर म अत्यन्तै उत्साहित भएँ र अझै धेरै मानिससम्म स्वर्गको राज्यको सुसमाचार फैलाउने आशा गर्दै म सुसमाचार फैलाउने वर्गमा सहभागी भएँ।

सन् २००३ को मार्चमा एक दिन, सुसमाचार फैलाउँदै गर्दा मलाई पुलिसले समात्यो। तिनीहरूले मेरो खानतलासी गरेर पेजर र नोटबुक भेट्टाएपछि, एक जनाले मलाई सोध्यो, “यो पेजर कहाँबाट आयो?” जब मैले उसलाई यो मेरो व्यक्तिगत पेजर हो भनेर भनेँ, तब उसले प्लास्टिकको पाइप उठाएर मलाई धेरैपटक क्रूरतापूर्वक कुटपिट गर्‍यो, अनि मलाई उठाएर कारको पछाडि जबरजस्ती हाल्यो। त्यसपछि पुलिसले निर्दयतासाथ पालैपालो मेरो अनुहारमा थप्‍पड हान्दै ठूलो स्वरमा भन्न थाले, “तैँले सुसमाचार फैलाउँदा पाउने यही हो! अहिले तँ हाम्रो हातमा परेकी छस्!” मलाई अत्यन्तै डर लाग्यो र हतार-हतार परमेश्‍वरलाई प्रार्थना गरेँ, मलाई रक्षा गर्न, विश्‍वास र शक्ति दिन उहाँलाई अनुरोध गरेँ। जब हामी काउन्टी सार्वजनिक सुरक्षा ब्यूरोमा पुग्यौँ, पुलिसले मलाई एउटा खाली कोठामा घिस्याएर फलामको पातामा लगेर थचारे। मार्चमा पूर्वोत्तर चीनमा अझै पनि अत्यन्तै चिसो हुन्थ्यो र मलाई यति चिसो लागेको थियो कि म निरन्तर काँपिरहेकी थिएँ। मैले पुलिसलाई भनेँ, “मलाई मुटुको रोग छ र मैले इन्जेक्सन लिइरहेकी छु र औषधि खाइरहेकी छु। मलाई चिसो लाग्‍नु हुँदैन।” पुलिसले मेरो कुरा नसुनेझैँ गर्‍यो। मैले दुबै हातले आफ्‍नो छाती लुकाउँदै गुँडुल्को पर्ने बाहेक केही गर्न सकिनँ, तर त्यसको केही समयपछि नै, मलाई यति चिसो लाग्यो कि मेरो शरीर निरन्तर झट्किन थाल्यो र दाँतहरू किटकिटाइरहे। पुलिसले मेरो हात र नाकमा सुईले घोचेपछि मात्रै म बल्ल चेतमा आएँ र मेरो झट्काइ रोकियो। पछि, तिनीहरूले मलाई अर्को कोठामा लगे, कुर्सीमा थचारे अनि बाहिर खान गए। मलाई पुलिस फर्केर आएपछि कसरी यातना देलान् भन्‍ने कुराले अलिक डर र चिन्ता लाग्यो। मैले परमेश्‍वरलाई निरन्तर प्रार्थना गरेँ, र उहाँको सुरक्षा मागेँ। मेरो प्रार्थनाको बीचमा, मलाई परमेश्‍वरका वचनहरूको यो खण्ड याद आयो: “तैँले सत्यताका लागि कष्ट भोग्‍नैपर्छ, तैँले सत्यताका लागि आफ्नो बलिदान गर्नैपर्छ, तैँले सत्यताका लागि अपमान सहनैपर्छ, र अझै बढी सत्यता प्राप्त गर्नका खातिर तैँले अझै बढी कष्ट भोग्नैपर्छ। तैँले गर्नुपर्ने कुरा यही हो” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। मैले सोचेँ, “हो, मैले कठिनाइ सहनुपर्छ र शैतानको अघि परमेश्‍वरको गवाही दिनुपर्छ, किनभने परमेश्‍वरले यसलाई अनुमोदन गर्नुहुन्छ।” मैले शैतानले अय्यूबलाई कसरी परीक्षा गरेको थियो भन्‍ने पनि सम्झेँ। जब अय्यूबले एकै रातमा आफ्नो सबै सम्पत्ति र छोराछोरी गुमायो र उसको शरीरमा खटिरा आयो, तब उसले यति ठूलो कष्टमा भोगे पनि परमेश्‍वरको नामको प्रशंसा गर्न सक्यो, जसले अन्ततः शैतानलाई अपमानित र असफल बनायो। मलाई जाँच्न र मेरो विश्‍वासलाई सिद्ध पार्नका लागि परमेश्‍वरले मलाई यो वातावरणको सामना गर्न दिनुभयो। पुलिसले मलाई जे गरे पनि, म परमेश्‍वरको गवाहीमा दृढ रहनुपर्छ भन्‍ने मलाई थाहा थियो।

पुलिस तुरुन्तै फर्केर आए र एक शब्द नबोली, तिनीहरूले मलाई अनुहारमा थप्पड हान्न थाले। तिनीहरू मलाई थप्पड हानेर मात्रै सन्तुष्ट भएनन्, तर तिनीहरूले आफ्नो जुत्ता पनि उठाए र मेरो अनुहार, टाउको र शरीरमा जुत्ताको तलुवाले हान्‍न थाले। सुरुमा, यो अत्यन्तै पीडादायी थियो र मलाई हृदयमा केही असहजता भयो। मैले दाँत किटेँ र पीडा सहन प्रयास गरेँ, मेरो अनुहारमा आँसु बगिरहेको थियो। केही समयपछि, बारम्बारको प्रहारले मेरो अनुहार लट्टियो र मलाई पीडा महसुस हुन छोड्यो। एउटा पुलिसले एक मिटरभन्दा लामो प्लास्टिकको ट्यूब लियो र मेरो शरीरमा हान्‍न थाल्यो र मलाई प्रश्‍नहरू सोध्दै गयो, “तेरो मण्डलीमा कति जना सदस्य छन्? तेरो मण्डलीको अगुवा को हो? अहिले भन्!” मैले एक शब्द बोलिनँ र ऊ झन् रिसायो र मेरो टाउकोमा बेस्सरी हान्यो, जसले गर्दा तुरुन्तै मेरो टाउको झनन भयो। त्यसपछि, तिनीहरूले मलाई अर्को कोठामा लगे जहाँ मैले मेरो भेलाका दुई जना सिस्टरहरू कुनामा गुँडुली परेर बसिरहेका देखेँ। राष्ट्रिय सुरक्षा ब्रिगेडका क्याप्टेनले दुई जना सिस्टरहरूलाई औँल्याउँदै मलाई भन्यो, “के यी दुइटालाई चिन्छेस्?” मैले भनेँ, “चिन्दिनँ।” यो कुराले उसलाई यति रिस उठायो कि उसले प्लास्टिकको ट्यूब उठाएर मेरो टाउकोमा प्रहार गर्‍यो र मलाई मुक्‍का र लात हान्‍न थाल्यो, मेरो शरीरमा नहिर्काको कुनै ठाउँ थिएन। म तिर्मिर र विमुढ भएँ। त्यसपछि अर्को पुलिसले मलाई सोध्यो, “यो पेजर र नोटबुक कहाँबाट आयो? ती केका लागि हुन्?” यसो भन्दै गर्दा, उसले प्लास्टिकको ट्यूब उठाएर मलाई फेरि प्रहार गर्ने तयारी गर्‍यो। मलाई यस्तो यातना सहन नसकेर मेरा ब्रदर-सिस्टरहरूलाई बदनाम गर्नेछु होला भन्‍ने निकै डर लागेको थियो, त्यसकारण मैले हृदयमा निरन्तर परमेश्‍वरलाई प्रार्थना गरेँ। मलाई परमेश्‍वरका यी वचनहरू याद आए: “तिमीहरूले मेरो साक्षीको सुरक्षा गर्न तिमीहरूमा भएको सबै कुरा अवश्यै दिनुपर्नेछ। यो तिमीहरूको कामको लक्ष्य हुनुपर्नेछ-यो नभुल” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ४१)। मैले आफ्नो जीवन जोखिममा पारेर परमेश्‍वरको गवाहीमा दृढ रहनुथियो। पुलिसले ममाथि जति नै क्रूरता अपनाए पनि, मैले परमेश्‍वरलाई धोका दिनु हुँदैनथियो। ठीक त्यही बेला, एउटा पुलिसले मलाई मुक्‍का हानेर भुइँमा लडायो त्यसपछि मलाई प्लास्टिकको ट्यूबले टाउकोमा प्रहार गर्‍यो, र मेरो टाउको रनन भयो। त्यसपछि उसले मलाई टाउको र शरीरमा निर्दयी ढङ्गले कुटपिट गर्‍यो, र मेरो शरीरभरि रगतका रेखा बनेका थिए। मेरो मुटु अत्यन्तै धड्कन लाग्यो र मेरो मुटु घाँटीमा धड्किरहेको छ जस्तो लाग्यो। मलाई म कुनै पनि बेला मर्नेछु भन्‍ने लाग्यो। मलाई अलिक कमजोर भएजस्तो भयो र सोच्न थालेँ: यदि तिनीहरूले मलाई यसरी कुटपिट गरिरहे भने, के म कुटाइले नै मर्छु? ठीक त्यही बेला, मैले फेरि पनि परमेश्‍वरका यी वचनहरू सम्झेँ: “विश्‍वास भनेको एउटै मुढाको पुलजस्तो हुन्छ: दयनीय रूपले जीवनमा अल्झिरहेका मानिसहरूलाई त्यो पार गर्न कठिनाइ हुनेछ, तर आफ्नो जीवन दिन तयार रहेकाहरूले नडगमगाइ र निष्फिक्रीसित त्यसलाई पार गर्न सक्छन्” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ६)। मेरो जीवन परमेश्‍वरको हातमा थियो। पुलिस जति नै निर्दयी भए पनि, तिनीहरूले परमेश्‍वरको अनुमतिविना मलाई केही गर्न सक्दैनथिए। तिनीहरूले मलाई कुटेर मारे पनि, म परमेश्‍वरलाई धोका दिने थिइनँ, बरु आफ्नो गवाहीमा दृढ रहने थिएँ र मेरो प्राण मरिसकेको हुने थिएन। यदि मैले देहको क्षणिक कष्टबाट बच्न यहूदाले जस्तै मेरा ब्रदर-सिस्टरहरूलाई धोका दिएँ र परमेश्‍वरको स्वभावलाई चिढ्याएँ भने, पछि मलाई दोषी महसुस हुने मात्र थिएन, मृत्युपछि नरकमा समेत पुग्नेथिएँ र मेरो प्राण अनन्त दण्डमा पर्नेथियो। यो सबै बुझेपछि, मलाई अलिक शान्ति भयो र म त्यति डराइनँ। ठीक त्यही बेला, पुलिसले कुटपिट गर्न छोड्यो। मैले बाथरूम जानुछ भनेर भनेँ, तर क्याप्टेनले मलाई घुरेर भन्यो, “तँ कहीँ जाँदिनस्!” त्यसपछि मलाई तल्‍लो पेटमा लात हान्यो। लातले गर्दा मेरो पिसाब रोक्ने क्षमता हरायो र मेरो सुतीको पाइन्ट चाँडै पिसाबले भिज्यो।

त्यही दिन, पुलिसले मलाई र अरू दुई जना सिस्टरलाई बन्दीगृहमा पठायो। म सीधा खडा हुन सक्दिनँथिएँ र पेटलाई हातले थाम्दै घिस्रिनुपर्थ्यो। वृद्ध पालेले यस्तो पर्याप्त देखेको रहेछ र उसले भन्यो, “तिनीहरू परमेश्‍वरका विश्‍वासी मात्रै हुन्। तिनीहरूले कुनै गल्ती गरेका छैनन्, तर पनि किन तिनीहरूलाई यसरी कुटपिट गरिन्छ?” उसले हामी प्रत्येकलाई पातलो कम्बल दियो, र हामी चिसो भुइँमा सुत्नुपर्थ्यो। मेरो पाइन्ट अझै पनि सुकेको थिएन, र म जाडोले कक्रिरहेको थिएँ र गुडुल्किएर बसेँ। पछि, त्यस वृद्ध मानिसले मलाई केही औषधि र एक कप तातो पानी ल्याएर दियो। यो परमेश्‍वरले मेरो कमजोरीमा दया गर्नुभएको हो र हामीलाई सहयोग गर्न यो मानिसलाई पठाउनु हो भन्‍ने मैले थाहा पाएँ। मलाई हृदयमा परमेश्‍वरप्रति कृतज्ञ महसुस भयो। भोलिपल्ट, पुलिसले एक जना सिस्टरलाई सोधपुछका लागि लगे। हामी निकै चिन्तित थियौँ र हामीले उनका लागि निरन्तर प्रार्थना गर्‍यौँ। हामीलाई हरेक दिन निरन्तर तनाव हुन्थ्यो। तीन दिन र दुई रातपछि, ती सिस्टर बल्ल हामीकहाँ फर्केर आइन्। उनी कुप्रिएर खल्च्याङ्गिँदै ओछ्यानमा गइन्, हामी हतार-हतार उनकहाँ गयौँ। उनको पूरै शरीरभरि चोटैचोट थियो, र उनका पैतलामा निलडाम थिए र बेलुन जस्तै फुलेका थिए। ती सिस्टरले आफूलाई लगिएपछि, पुलिसले निरन्तर कुटपिट गरेको बताइन्। चार-पाँच जना पुलिसहरूले पालैपालो मुक्‍का र लात हान्थे र पछाडि हतकडी लगाएर हिंस्रक रूपमा माथितिर झड्काउँथे, जसले उनलाई यति पीडा भयो कि धेरै पटक बेहोस भइन्। पुलिसले उनलाई होशमा ल्याउन भान्साको फोहोर पानी छ्याप्थ्यो र कुटपिट गरिरहन्थ्यो। तिनीहरूले उनलाई तीन दिन र दुई रातसम्म कुनै खाना वा पानी दिएनन्। मलाई साह्रै रिस उठ्यो: पिशाचहरूको यो समूहले उसलाई कति अमानवीय व्यवहार गरेछन्! तर, मलाई पनि अत्यन्तै डर लाग्यो। मेरा पहिलेका घाउ अझै निको भएका थिएनन् र यसपछि पुलिसले मलाई कसरी यातना दिनेछ थाहा थिएन। के मैले सहन सक्छु? मैले हृदयमा परमेश्‍वरलाई निरन्तर प्रार्थना गरेँ र मलाई शक्ति दिनुहोस् भनेर उहाँलाई अनुरोध गरेँ।

मेरी सिस्टर फर्केपछि तेस्रो दिन बिहान ८ बजे, राष्ट्रिय सुरक्षा ब्रिगेडका क्याप्टेन मलाई सोधपुछ गर्न आयो। एक जना पुलिसले मलाई हतकडी लगायो, मलाई घाँटीमा पक्रेर घोप्टो पर्न लगायो र अगाडि ठेल्यो। अर्को पुलिसले मलाई पछाडिबाट कम्मरमा लात हान्यो, जसले म झण्डै ढलेँ। तिनीहरूले मलाई एउटा खाट भएको सानो कोठामा धकेलेर लगे र मलाई खाटको टाउकोमा भएको रेलिङमा हतकडी बाँधिदिए। मलाई के-कस्ता यातनाहरू आइपर्छन् मलाई थाहा थिएन, र मेरो मुटु साह्रै धड्कन थाल्यो। असुरजस्तो हाँस्दै, क्याप्टेनले एक जना पुलिसलाई भन्यो, “यसको मुखमा केही किउशिन हर्टटोनिक चक्‍कीहरू कोचारी दे र निल्न लगा। त्यसरी, हामीले यसलाई कुटपिट गर्दा ऊ त्यति सजिलै मर्नेछैन। हामीले आज यसबाट उत्तर निकाल्नुपर्छ।” त्यसपछि तिनीहरूले जबरजस्ती मेरो मुखमा चक्‍कीहरू कोचारिदिए र मलाई टाउकादेखि खुट्टासम्म प्लास्टिकको ट्यूबले हिर्काउन थाले, र खुट्टाको भित्री पैतालासमेत छोडेनन्। हरेक प्रहारमा, म पीडाले झस्किन्थेँ। तिनीहरूले मलाई कुटपिट गर्दै मण्डलीको बारेमा केरकार गरे। मलाई तिनीहरूको यातना सहन सक्दिनँ भन्‍ने चिन्ता लाग्यो, त्यसकारण मैले तुरुन्तै परमेश्‍वरलाई सहयोगका लागि प्रार्थना गरेँ। मैले परमेश्‍वरका यी वचनहरू सम्झेँ: “परमेश्‍वर ज-जसलाई ‘विजेताहरू’ भनी सम्बोधन गर्नुहुन्छ तिनीहरू ती हुन् जो शैतानको प्रभावमा र शैतानको घेराबन्दीमा पर्दा पनि अर्थात् आफूलाई अन्धकारको शक्तिमाझ पाउँदा पनि अझै तिनीहरू गवाहीमा दृढ हुन सक्छन् र परमेश्‍वरमाथिको आफ्नो सुरुको आत्मविश्‍वास र भक्तिलाई कायम राख्न सक्छन्। यदि तैँले जुनसुकै अवस्थामा परमेश्‍वरको सामु शुद्ध हृदय राख्न र उहाँप्रति तेरो साँचो प्रेमलाई कायम राख्‍न सक्छस् भने, तँ उहाँको सामुन्ने गवाही बनी खडा भइरहेको हुन्छस् र उहाँले यसैलाई ‘विजेता’ हुनु भनी भन्‍नुहुन्छ” (वचन, खण्ड १। परमेश्‍वरको देखापराइ र काम। तिमीले परमेश्‍वरप्रतिको आफ्नो भक्ति कायम राख्नुपर्छ)। परमेश्‍वरका वचनहरूले मलाई के महसुस गराए भने परमेश्‍वरले हाम्रो विश्‍वासलाई सिद्ध पार्न ठूलो रातो अजिङ्गरको पक्राउ, सतावट, र यातनाको प्रयोग गर्नुहुन्छ र हामीलाई विजेताहरूको समूहमा परिणत गर्नुहुन्छ। पुलिसको पक्राउमा परेर यातना भोग्‍नु मलाई जाँच्ने र परीक्षा गर्ने परमेश्‍वरको तरिका थियो र यो परमेश्‍वरको गवाही दिने अवसर थियो। पुलिसले मलाई जसरी सताए पनि, तिनीहरूले मलाई कुटेर मारे पनि, म कहिल्यै परमेश्‍वरलाई धोका दिनेथिइनँ वा मेरा ब्रदर-सिस्टरहरूलाई धोका दिनेथिइनँ। पुलिसले मलाई हाम्रो मण्डलीको अगुवा को हो भनेर सोधिरह्यो, त्यसपछि तिनीहरूले प्लास्टिकको ट्यूबहरू लिएर फेरि मेरो पूरै शरीरभरि निर्दयी ढङ्गले हिर्कायो। म कुम्लिएर बसेँ, दाँत किटेँ, र एक शब्द बोलिनँ। मलाई बिहानभरि सोधपुछ गरेपछि र मैले केही भन्‍नेछैनँ भन्‍ने देखेपछि, तिनीहरूले क्रुद्ध हुँदै धम्क्याए, “यदि तैँले हामीलाई केही भनिनस् भने, हामी तँलाई दश-बीस वर्षको जेल सजाय दिनेछौं र तँ कहीँ जानेछैनस्!” त्यसपछि, तिनीहरूले मलाई हामीलाई राखिएको कोठामा फर्काएर लगे। सोधपुछको बेला, मेरो शरीरभरि कुटपिट गरियो र नीलडाम भयो, तर पुलिसको मुहारमा यस्तो हारको हेराइ बाहेक केही नदेख्दा मलाई निकै खुशी लाग्यो। मैले परमेश्‍वरलाई उहाँको सुरक्षाका लागि निरन्तर धन्यवाद दिएँ, जसले मलाई यो मृत्यु चोट सहन सहयोग गरेको थियो।

थुनामा बसेको हाम्रो पन्ध्रौँ दिनमा, पुलिसले हामी तीन जनालाई आँगनमा लग्यो। तिनीहरूमध्ये एक जनाले भन्यो, “कुकुरहरूलाई छोडिदेओ!” त्यसपछि, उसले राक्षसी आवाजमा भन्यो, “अब बोल्छेस् कि बोल्दिनस् हेरौँला!” त्यो बेला, दुइटा पुलिस कुकुरहरू आँगनको छेउबाट अचानक आए तिनको लामो जिब्रो बाहिर निस्किरहेको थियो र शिर ठाडो थियो, र ती कुकुर सीधै हामीलाई आक्रमण गर्न आए। ती कुकुर हामी तीन जना उभिरहेको ठाउँमा पुगेपछि, तिनीहरू हाम्रो वरिपरि घुम्न थाले। मलाई अत्यन्तै डर लाग्यो र मैले सोचेँ, “के यी कुकुरहरूले हामीलाई टोकेर मार्छन्?” मैले तुरुन्तै परमेश्‍वरलाई प्रार्थना गरेँ। प्रार्थनाको बेला, मलाई दानिएलको कथा याद आयो, जो सिंहको खोरमा फ्याँकिएको भए पनि परमेश्‍वर ऊसँग हुनुभएकोले र सिंहहरूको मुख बन्द गरेर उसलाई टोक्‍नबाट रोक्‍नुभएको हुनाले ऊ मरेको थिएन। मलाई परमेश्‍वरका यी वचनहरू पनि याद आए: “तँ यो र त्यो कुराप्रति डराउनु हुँदैन; तैँले जतिसुकै अप्ठ्यारा र खतराको सामना गर्नुपरे पनि, तँ कुनै पनि बाधाबाट अवरोधमा नपरी मेरो अगाडि स्थिर रहन सक्छस्, ताकि मेरो इच्छा विनारोकटोक पूरा होओस्। यो तेरो कर्तव्य हो…। नडरा; तैँले मेरो साथ पाएपछि, यो मार्गलाई कसले छेक्न सक्छ र? यो कुरा याद राख्! यसलाई नबिर्सी! जे घट्छ त्यो सबै मेरो सदिच्छाबाट हुन्छ, र सबै कुरा मेरो निगरानीमा छ। तैँले बोल्ने र गर्ने सबैमा तैँले मेरो वचनलाई पछ्याउन सक्छस्? जब तँमाथि आगोको परीक्षा आउनेछ, के तैँले घुँडा टेकेर पुकार्नेछस्? कि तँ अगाडि बढ्न नसकेर, पछि हट्नेछस्?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १०)। परमेश्‍वरका वचनहरूले मलाई विश्‍वास दिए। परमेश्‍वर मेरो साथ हुनुहुन्छ, र उहाँको अनुमतिविना, कुकुरहरूले मलाई केही गर्न सक्दैनन्। मेरो चिन्ता बिस्तारै हरायो र सबै कुरा परमेश्‍वरको हातमा छ भन्‍ने कुरामा मलाई विश्‍वास भयो। अचम्मको कुरा, कुकुरहरू हामीलाई सुँघेर, आफ्नो पुच्छर हल्लाउँदै गए। मैले राहतको गहिरो सास फेरेँ, हृदयमा निरन्तर परमेश्‍वरलाई धन्यवाद दिएँ, र उहाँमाथिको मेरो विश्‍वास अझै दह्रिलो भयो।

त्यसपछि, पुलिसले हामीलाई जेल लगे। हामीले अरू तीन जना सिस्टरहरूलाई कोठरीमा भेट्यौँ र तिनीहरूलाई पनि शरीरभरि नराम्ररी कुटपिट गरिएको रहेछ। दुई दिनपछि, हामीलाई एक-एक गरेर सोधपुछ गरियो। तिनीहरूले मलाई सानो कोठामा लगे र मण्डलीका विभिन्‍न विवरणका बारेमा केरकार गरे। जब मैले तिनीहरूलाई केही भनिनँ, तब मलाई लातले हानेर भुइँमा लडाए र घुँडा टेक्‍न लगाए, त्यसपछि मेरो पिँडुलामा टेकेर र मेरो कपालमा समातेर टाउको पछाडि झट्काए। त्यसपछि, एक जना पुलिसले मेरो गर्धनमा समात्यो मेरो कपाल पक्रेर दश मिनेटभन्दा बढी समयसम्‍म मेरो कपाल अगाडि-पछाडि झट्काइरह्यो। मबाट ओर्लेपछि, उसले आफ्नो गुप्ताङ्ग मुसार्न थाल्यो र मलाई कामुक नजरले हेर्दै अश्लील हर्कत गर्न थाल्यो। मैले घृणाले मेरो टाउको अर्कोतिर फर्काएँ, अनि सोचेँ, “यसले आफूलाई कसरी पुलिस भनेर भन्‍न सक्छ? यो बदमास, पशु हो!” त्यसपछि, उसले दराजमा रहेका औषधिहरूलाई औँल्याउँदै भन्यो, “हामीसँग यहाँ तैँले सोच्न सक्ने सबै किसिमका औषधि छन्। एउटा इन्जेक्सन दिँदा हामी तँलाई पागल वा जड बनाउन सक्छौं। त्यसपछि कसैले पनि तँलाई व्यक्तिजस्तो व्यवहार गर्नेछैन।” उसले राक्षसी हाँसो हाँस्दै यसो भनिरह्यो, “चिनियाँ कम्युनिस्ट पार्टीले नास्तिकता र भौतिकवादी दर्शनलाई पालना गर्छ, हामीले तँ जस्ता विश्‍वासीहरूलाई हटाउनुपर्छ। यदि तैँले हामीलाई केही जानकारी दिइनस् भने, हामी तँमा यी औषधिहरू प्रयोग गर्नेछौं।” उसले बोल्दै गर्दा, उसले दराजबाट एउटा चुरोट निकालेर बाल्यो र मेरो नाकमुनि राखिदियो, अनि मेरो नाकबाट धुवाँ भित्र गएर मलाई खोकी, चक्कर र वाकवाकी लाग्यो। त्यसपछि उसले भन्यो, “यो चुरोटमा लागूऔषध छ यसले तँलाई नचाहेर पनि आफूलाई थाहा भएका सबै कुरा बकाउनेछ।” मलाई यो कुराले अलिक तर्सायो। यदि मलाई साँच्‍चै नै नशा लाग्यो र मैले मेरा ब्रदर-सिस्टरहरूलाई धोका दिएँ भने, के त्यसले मलाई यहूदा बनाउँदैन र? अनि यदि तिनीहरूको इन्जेक्सनले गर्दा मैले मेरो समझ गुमाएँ वा म जड बनेँ भने के गर्ने? त्यसपछि म कसरी जिउने? मैले निरन्तर परमेश्‍वरलाई प्रार्थना गरेँ, “हे परमेश्‍वर। म यहूदा बन्‍न चाहन्‍नँ। म एकलै पुलिसको यातनालाई जित्न सक्दिनँ। बिन्ती छ मलाई अगुवाइ गर्नुहोस् र रक्षा गर्नुहोस्।” ठीक त्यही बेला, मलाई परमेश्‍वरका वचनहरूको एउटा खण्ड याद आयो: “ब्रह्माण्डमा हुने सबै कुरामध्ये, त्यहाँ यस्तो केही छैन जसमा मेरो निर्णय हुँदैन। के त्यस्तो कुनै कुरा छ जुन मेरो हातमा छैन?” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय १)। वास्तवमै, परमेश्‍वरले सबै थोकमाथि सार्वभौमिकता राख्‍नुहुन्छ। मेरो जीवन उहाँको हातमा थियो र म मानसिक रोगको सिकार हुनेछु कि छैन वा जड बन्‍नेछु कि छैन भन्‍ने कुरा उहाँकै हातमा थियो। मैले परमेश्‍वरमा विश्‍वास राख्नुपर्थ्यो। आखिर, मलाई पुलिसले जबर्जस्ती मेरो नाकमा चुरोटको धुवाँबाट हालेको लागुऔषधले ममा काम गरिरहेको थिएन र म निकै सचेत नै थिएँ। यसले मलाई परमेश्‍वर सधैँ मसँग हुनुहुन्छ, र उहाँले मलाई रक्षा गर्नुहुन्छ र हेरचाह गर्नुहुन्छ भन्‍ने कुरा देखायो। म हृदयमा परमेश्‍वरलाई धन्यवाद नदिई बस्‍न सकिनँ र मलाई त्यति डर लागेन। लगभग दुई तिहाइ जति चुरोट जलेपछि, पुलिसले म अझै पनि निकै जागै र सचेत नै छु भन्‍ने देख्यो र रिसाउँदै भुइँमा चुरोट फ्याँकेर लामो सास फेर्दै सो भन्यो, “यसलाई जेल पठाओ!” मे १३ को बिहान, एक जना पुलिसले मलाई भन्यो, “परमेश्‍वरमाथिको तेरो विश्‍वासले चिनियाँ कम्युनिस्ट पार्टीका कानुनहरू उल्लङ्घन गर्छ। तँलाई सार्वजनिक सुव्यवस्थामा खलल गरेको अभियोग लगाइएको छ र दुई वर्षको श्रमद्वारा पुनर्शिक्षाको सजाय दिइएको छ।” उसले यसो भनेको सुन्दा म निकै व्याकुल भएँ। दुई महिनाको कैद पहिले नै असहनीय भइसकेको थियो, र म श्रमद्वारा पुनर्शिक्षाको दुई वर्ष कसरी काट्नेछु भन्‍ने मलाई थाहा थिएन। पुलिसले यसो भन्दै जारी राख्यो, “अपिल गर्ने झमेला नलिनू। यस संसारमा गलत सजायहरूको कमी छैन र तँलाई मात्रै दिइएको छैन। तैँले अपील गरे पनि, चिनियाँ कम्युनिस्ट पार्टीको विरुद्धमा कहिल्यै पनि जित्नेछैनस्।” उसका दुष्ट शब्दहरू सुनेपछि, मलाई चिनियाँ कम्युनिस्ट पार्टीको दुष्ट र कुरूप सारको बारेमा अझै स्पष्ट भयो। दुई दिनपछि, मलाई श्रम शिविरमा पठाइयो।

श्रम शिविरमा, मलाई अरू नौ जना सिस्टरहरूसँग थुनियो। हरेक बिहान, हामी बिहान ५ बजे उठ्नुपर्थ्यो, र बिहानको कसरत गरेपछि, हामीलाई गुन्द्री बुन्‍न लगाइन्थ्यो। यदि हामी अलिक ढिलो थियौँ भने, हामीलाई हकारिन्थ्यो, र हामीले हाम्रा कामहरू पूरा गरेनौँ भने, हामीलाई दण्ड दिइन्थ्यो। कहिलेकहीँ हामीले रातभरि काम गर्नुपर्थ्यो र कहिलेकहीँ तीन दिन र तीन रातसम्म नसुती बस्‍नुपर्थ्यो। श्रम शिविरमा बिताएको समयमा मैले कहिल्यै पेटभरि खान खाइनँ, र म निरन्तर थकान, निद्रा र भोकको स्थितिमा हुन्थेँ। म उभिएको बेला प्रायजसो झुल्थेँ। हामी विश्‍वासी भएकाले गार्डले प्रायजसो हामीलाई हेप्थ्यो। मलाई बारम्बार पिसाब लाग्थ्यो र बाथरूम जानलाई अनुमति माग्दा, गार्डको उक्साहटमा परेका दुई जना मुखिया कैदीहरूले जानी-जानी मलाई यसो भन्दै गिल्ला गर्थे, “यो तेरो घर होइन, तँ जति बेला चाहन्छेस् त्यति बेला जान मिल्दैन! रोकेर बस्!” म यति लामो समयसम्‍म पिसाब रोक्थेँ कि मलाई हिँड्नै मुस्किल हुन्थ्यो, किनभने म छिटो हिँडे भने, मैले नियन्त्रण गुमाउनेछु र पिसाब छोड्नेछु भन्‍ने चिन्ता लाग्थ्यो। म एक-एक कदम चालेर बिस्तारै बाथरूमतिर जान्थेँ। तर बाथरूममा पुगेपछि, म पिसाब फेर्नै सक्दिनँथिएँ। यो भयानक कुरा थियो। एक दिन, ६० वर्ष माथिकी एक जना सिस्टरलाई अति धेरै काम गरेका कारण हृदयघात भयो र उनी भुँइमा लडिन् र मुखमा फिँज काड्न थालिन्। गार्डले उनलाई सहयोग गर्नु त कहाँ हो, उल्टै उनलाई दुई लात्ती समेत हान्यो। उनी होसमा आएपछि, गार्डले उनलाई जबरजस्ती काम गराइराख्यो। अर्को पटक, एउटा मुखिया कैदीले सिस्टरको काम स्पष्ट रूपमा मापदण्ड अनुरूप भए पनि यो मापदण्ड अनुरूप छैन भनेर भन्यो। त्यो गार्डले सिस्टर निष्क्रिय भइरहेकी, सुस्त भइरहेकी र श्रम गर्न इन्कार गरिरहेकी भनेर भन्यो र उनलाई सानो कोठरीमा राखेर, दुई दिनसम्म झुण्ड्याएर कुटपिट गरेर दण्ड दियो। त्यसपछि, उनलाई क्याफेटेरियाको स्टेजमा ल्याइयो र सबैको अगाडि आत्म-आलोचना गर्न बाध्य पारियो। जब मैले सिस्टरको नाडीमा रहेको हतकडीका गहिरा, नीलडाम देखेँ, मलाई साह्रै रिस उठ्यो। हाम्रो विश्‍वासको कारण मात्रै, ठूलो रातो अजिङ्गरले हामीलाई पक्राउ गर्‍यो, र मनलागी कुटपिट गर्‍यो, र श्रमद्वारा पुनर्शिक्षामा पठाइदियो, हामीलाई अनवरत दुर्व्यवहार गरिरह्यो। तिनीहरूले हामी विश्‍वासीहरूलाई बाँच्ने कुनै मौका दिइरहेका थिएनन्! ठीक त्यही बेला, मलाई “अन्धकारमा रहेका मानिसहरू खडा हुनुपर्छ” भन्‍ने परमेश्‍वरका वचनहरूको एउटा भजन याद आयो:

१  हजारौँ वर्षदेखि यो फोहोरको देशको रूपमा रहेको छ। यो असहनीय रूपमा फोहोर छ, प्रचुर दुःख छ, प्रेतहरू छल्दै र धोका दिँदै, आधारहीन आरोपहरू लगाउँदै, निर्दयी र क्रूर हुँदै, यो भूतको सहरलाई कुल्चिमिल्ची गर्दै र त्यसमा लासहरू छरपस्ट छोड्दै अनियन्त्रित हुन्छन्; कुहिएको लासको दुर्गन्धले देशलाई ढाक्छ र हावामा फैलिन्छ, र त्यसलाई कडा सुरक्षामा राखिन्छ। आकाशहरूभन्दा परको संसारलाई कसले देख्न सक्छ? यस्तो भूतको सहरका यस्ता मानिसहरूले कसरी परमेश्‍वरलाई देखेका हुन सक्छन् र? के तिनीहरूले कहिल्यै परमेश्‍वरको प्रियता र प्रेमिलो स्वभावको आनन्द उठाएका छन्? मानव संसारका मामिलाबारे तिनीहरूले कसरी बुझ्ने सके तिनीहरूमध्ये कसले परमेश्‍वरका उत्सुक अभिप्राय बुझ्न सक्छ?

२  परमेश्‍वरको काममा त्यस्तो अभेद्य बाधा किन पार्नु? परमेश्‍वरका मानिसहरूलाई धोका दिन किन विभिन्न युक्तिहरू प्रयोग गर्नु? साँचो स्वतन्त्रता र वैधानिक अधिकार र हितहरू कहाँ छन्? निष्पक्षता कहाँ छ? सान्त्वना कहाँ छ? न्यानोपन कहाँ छ? परमेश्‍वरका जनतालाई झुक्याउन किन छली युक्तिहरू प्रयोग गर्नु? परमेश्‍वरको कामलाई दमन किन गर्नु? परमेश्‍वरले उहाँको शिर टेकाउने ठाउँ कहीँ नपाउने गरी किन उहाँको खेदो गर्नु? तिमीहरू परमेश्‍वरको आगमनलाई अस्वीकार किन गर्दछौ? तिमीहरू किन यति धेरै अविवेकी छौ? के तिमीहरू यस्तो प्रकारको अँध्यारो समाजमा अन्यायहरू सहन इच्छुक छौ?

समय अहिले नै हो: त्यस दियाबलसको घृणित अनुहार तोड्न र अन्धो पारिएका र हरप्रकारका दुःख र कठिनाइ झेलेका मानिसहरूलाई तिनीहरूको पीडाबाट उठ्ने र त्यो बूढो दियाबलसको विरुद्ध विद्रोह गर्नका निम्ति मानिसले धेरै समयदेखि आफ्ना सबै शक्ति जम्मा गर्दैआएको छ, उसले आफ्ना सबै प्रयासहरू समर्पण गरेको छ र यसका लागि हरेक मूल्य चुकाएको छ।

—वचन, खण्ड १। परमेश्‍वरको देखापराइ र काम। काम र प्रवेश (८)

मैले चिनियाँ कम्युनिस्ट पार्टी सत्यतालाई घृणा गर्ने र परमेश्‍वरलाई आफ्नो शत्रु ठान्‍ने पिशाच हो भन्‍ने कुरालाई निर्विवाद रूपमा देखेँ; मैले चिनियाँ कम्युनिस्ट पार्टीको विरुद्धमा पूर्ण रूपमा विद्रोह गर्ने, परमेश्‍वरको गवाहीमा दृढ रहने र ठूलो रातो अजिङ्गरलाई अपमानमा पार्ने निर्णय गरेँ।

पछि, हामीलाई नक्कली परेला बनाउने काम दिइएको थियो र हरेक रात थप घण्टा काम गर्नुपर्थ्यो। लामो समयसम्मको कामले गर्दा, मेरा आँखा कमजोर भए र चिम्टी समाउँदा मेरो हात काँप्थे। मेरो शरीर पहिले नै कमजोर थियो र, अत्यन्तै थकित भएकोले, मेरो स्थिति दिनप्रतिदिन खराब हुँदै गयो। मलाई प्रायजसो ज्वरो आउँथ्यो, तर बिरामी हुँदा पनि मैले काम गरिरहनुपर्थ्यो। अनि बाथरूम जान समेत समस्या थियो— मुखिया कैदीले जानी-जानी मलाई दुःख दिन्थ्यो र लामो समयसम्म पिसाब रोकेकाले रुन थालेपछि मात्रै मलाई जानदिन्थ्यो। म अत्यन्तै खिन्न र व्याकुल हुने गर्दथेँ र म ती दुई वर्ष कसरी काट्नेछु भन्‍ने मलाई थाहा थिएन। कहिलेकहीँ मलाई यति पीडा हुन्थ्यो कि मलाई रुन मन लाग्थ्यो र कहिलेकहीँ म आत्महत्या गर्ने बारेमा पनि सोच्थेँ। त्यो अवधिमा, म प्रायजसो परमेश्‍वरलाई प्रार्थना गर्थेँ र मलाई उहाँका वचनहरूको यो खण्ड याद आयो: “जब तँ कष्ट सामना गर्छस्, त्यसबेला तैँले देहका चिन्ताहरू एकातिर पन्छाउन सक्नुपर्छ र परमेश्‍वरविरुद्ध गुनासो गर्नुहुँदैन। जब परमेश्‍वरले आफैलाई तँदेखि लुकाउनुहुन्छ, तँमा उहाँलाई पछ्याउने आस्था हुन सक्नुपर्छ, तैँले आफ्नो पहिलेको प्रेमलाई डगमगाउन र बिलाउन नदिई कायम राख्न सक्नुपर्छ। परमेश्‍वरले चाहे जे गर्नुभए पनि, उहाँले इच्छा गरेअनुसार उहाँलाई योजनाबद्ध गर्न दिनुपर्छ, अनि उहाँविरुद्ध गुनासो गर्नुको साटो तेरो आफ्नै देहलाई सराप्न इच्छुक हुनुपर्छ। तैँले परीक्षाहरू सामना गर्दा परमेश्‍वरलाई सन्तुष्ट पार्न, तँ प्रिय वस्तु त्याग्ने पीडा सहन र नराम्ररी रुन इच्छुक हुनुपर्छ। यो मात्र साँचो प्रेम र आस्था हो। तेरो वास्तविक कद जे भए पनि तँमा सुरुमा कठिनाइ सहने इच्छा र साँचो आस्था, दुवै हुनुपर्छ, अनि तँमा देहको विरुद्ध विद्रोह गर्ने इच्छा पनि हुनुपर्छ। परमेश्‍वरका अभिप्रायहरू पूरा गर्न तँ व्यक्तिगत रूपमा कठिनाइहरू सहन र तेरा व्यक्तिगत रुचिहरू गुमाउन इच्छुक हुनुपर्छ। तँ आफ्नो हृदयमा आफ्नै बारेमा पछुतो गर्न सक्ने पनि हुनुपर्छ: विगतमा तँ परमेश्‍वरलाई सन्तुष्ट पार्न असक्षम थिइस्, र अहिले तैँले आफै पछुतो गर्न सक्छस्। तँमा यी कुनै पनि कुराको कमी हुनु हुँदैन—यिनै कुराहरूद्वारा परमेश्‍वरले तँलाई सिद्ध पार्नुहुनेछ। यदि तँ यी मापदण्डहरू पूरा गर्न सक्दैनस् भने, तँलाई सिद्ध पार्न सकिँदैन” (वचन, खण्ड १। परमेश्‍वरको देखापराइ र काम। सिद्ध बनाइनुपर्नेहरू शोधन भएर जानैपर्छ)। विगतमा, म प्रायजसो अय्यूब र पत्रुसलाई अनुकरण गर्न तयार छु भनेर भन्थेँ, र मैले सामना गर्ने परीक्षाहरू जति नै भयानक भए पनि म परमेश्‍वरलाई सन्तुष्ट पार्न आफ्नो गवाहीमा दृढ हुनेछु भन्थेँ। तर अहिले मैले वास्तवमा यो परिस्थितिको सामना गर्नुपर्दा, मैले त नारा र धर्मसिद्धान्तहरू मात्रै बोलिरहेकी रहेछु र मसँग परमेश्‍वरप्रति साँचो विश्‍वास र समर्पणता रहेनछ भन्‍ने बुझेँ। मलाई परमेश्‍वरबाट टाढा जान र उहाँलाई धोका दिन लगाउन शैतानले मेरो देहलाई कष्ट दिइरहेको थियो, तर परमेश्‍वरले मेरा कमीकमजोरी प्रकट गर्न र मेरो विश्‍वास र प्रेमलाई सिद्ध पार्न यो कठिन वातावरणको प्रयोग गरिरहनुभएको थियो। मैले यो वातावरण अनुभव गर्न परमेश्‍वरमा भरोसा गर्नुपर्थ्यो र मैले जति नै धेरै कष्ट भोगे पनि, परमेश्‍वरलाई सन्तुष्ट पार्नुपर्थ्यो। म त्यस वातावरणमा समर्पित भएपछि, मलाई यो त्यति धेरै कष्टको कुरा होइन भन्‍ने लाग्‍न थाल्यो। पछि, श्रम शिविरका डाक्टरले मेरो शारीरिक जाँच गरे र मेरो मुटुको चाल एकदमै धेरै रहेको, मुटु रोग माथिल्लो चरणमा पुगेको पत्ता लगाए। त्यसपछि, गार्डले मलाई थप काम दिन छाड्यो। यो परमेश्‍वरले मेरो लागि बाटो खोलिदिएको हो भन्‍ने मैले बुझेँ र मैले उहाँलाई हृदयदेखि धन्यवाद दिएँ। परमेश्‍वरको सुरक्षामा, मैले एक वर्ष र दश महिनाको जेल जीवन काटेँ।

मेरो अनुभवको फर्केर सोच्दा, जब-जब मलाई म यो यातना र कष्ट पार गर्न सक्दिनँ भन्‍ने लाग्थ्यो, तब-तब परमेश्‍वरका वचनले मलाई विश्‍वास र शक्ति दिए, र एकपछि अर्को कठिनाइमा अगुवाइ गरे। परमेश्‍वरको सुरक्षा र प्रेमले गर्दा नै कमजोर शरीर र धेरै रोगहरूबाट पीडित भएर पनि म ठूलो रातो अजिङ्गरको यातनाबाट बाँच्न सकेँ र दुष्ट जेलबाट जिउँदै बाहिर निस्कन सकेँ! सर्वशक्तिमान् परमेश्‍वरलाई धन्यवाद होस्!


३१. म आफ्नो क्षमतालाई सही ढङ्गले लिन सक्छु

२०२३ को अप्रिलमा, म मलजल समूह अगुवा चुनिएँ। नयाँ विश्‍वासी बढ्दै जान थालेपछि, मैले समूहको समग्र कामको जाँच पनि गर्नुपर्ने भयो। एक दिनको समयले नपुगेको जस्तो लाग्थ्यो। कहिलेकाहीँ ब्रदर-सिस्टरहरूको कामको जाँच गर्दा, नयाँ विश्‍वासीलाई मलजल गर्ने समय नै कम हुन्थ्यो, र कहिलेकाहीँ नयाँ विश्‍वासीको मलजललाई प्राथमिकता दिँदा समूहको काम नजिकबाट जाँच गर्न पाउँदिनथेँ। मैले सबै काममा सन्तुलन कहिल्यै मिलाउन सकिनँ। यस अवस्थाले मलाई चिन्तित बनायो, र अगुवाले मेरो कार्यदक्षता राम्रो छैन, क्षमता कमजोर छ भन्लान् भन्‍ने डर लाग्यो। समूह अगुवाको रूपमा मैले पाएको कर्तव्य अन्यत्रै सारिने पो हो कि भन्‍नेमा झन् डर लाग्यो। विगतमा मेरो चिनजान भएका ब्रदर-सिस्टरहरूमध्ये, केही अगुवा र केही सुपरिवेक्षक भइसकेका थिए। तर म समूह अगुवा मात्रै भएँ, र अहिले अन्यत्रै सारिने खतरामा थिएँ। मलाई चित्त बुझिरहेको थिएन। के म साँच्चै जीवनभरि यस्तै औसत नै रहने थिएँ त? के मसँग साँच्चै अगुवा वा सुपरभाइजर बन्ने क्षमता नै थिएन त? मैले सम्झेँ, केही ब्रदर-सिस्टरले समयको उचित योजना बनाएर कर्तव्य सीपमा सुधार गर्न सकिने बताएका थिए, र यसले मेरो हृदयमा आशाको किरण जाग्यो। के म पनि आफ्नो कार्यदक्षता सुधार गर्न यो विधि अपनाउन सक्दिनँ र? यसबाहेक, कर्तव्यमा मैले कष्ट सहँदा र मूल्य चुकाउँदा, परमेश्‍वरले ममाथि कृपा गरी मेरो क्षमता र कार्यदक्षता सुधार गर्नुहुन्न र? यो सोचेर म कदम चाल्न हतारिएँ। मैले हरेक दिनको तालिका बनाएँ, प्रत्येक घण्टा कुन कुन काम गर्दैछु भनेर लैख्दै गएँ, मेरो समयलाई अधिकतम बनाउने सक्दो प्रयास गरिरहेँ। केही समयसम्म मेहनत गरेपछि, मैले मेरो कर्तव्यको नतिजामा कुनै खास सुधार देखिनँ। त्यो समयमा म निकै निराश भएँ; मैले किन सुधार गर्न सकिनँ? परमेश्‍वरले किन अरू ब्रदर-सिस्टरहरूमाथि कृपा गरी असल क्षमता दिएर तिनीहरूलाई अगुवा र सुपरिवेक्षकजस्ता कर्तव्यका लागि योग्य बनाउनुभयो? मेरो हकमा भने, यति लामो समयसम्म मैले मेहनत गरेकी थिएँ, र पनि समूह अगुवा मात्रै हुनु कठिन थियो। के साँच्चै परमेश्‍वरको ममाथि कृपा थिएन र? खास गरी, मेरो कर्तव्यमा समस्या देखिँदा वा नतिजा खराब हुँदा, मलाई झन् उदास र नकारात्मक महसुसु हुन्थ्यो। मलाई चाँडै बर्खास्त गरिन्छ होला भन्‍ने लाग्न थाल्यो। एक पटक, मेरो सुपरभाइजरले मेरो स्थितिबारे थाहा पाएर मलाई भने, “तपाईंको हृदयमाथि निकै ठूलो बोझ छ। तपाईंको क्षमता र कार्यदक्षता असल क्षमता भएका ब्रदर-सिस्टरसँग तुलना गर्न मिल्दैन, तर तपाईंमा बलिया पक्षहरू छन्, जस्तै, तपाईंले कर्तव्यमा समस्या वा कठिनाइ सामना गर्दा पूरै खुलेर बोल्न र खोजी गर्न सक्नुहुन्छ। जीवन प्रवेशका कुरामा पनि तपाईं सबैलाई मद्दत गर्न सक्नुहुन्छ। तपाईंले गर्नुपर्ने भनेको आफ्ना सबै सबल पक्ष प्रयोग गरी कर्तव्य राम्ररी गर्नु हो।” हो, मलाई मेरो जीवन निकै थकाइलाग्दो रहेको र मैले आफूमाथि धेरै अनावश्यक दबाब थोपरिरहेको जस्तो लाग्यो।

एक दिन, मैले परमेश्‍वरका वचन पढेँ: “तैँले के सोच्छस् भने, तैँले आफ्नो क्षमता र योग्यताहरूको दायरालाई उछिनेर अलौकिक कुरा जति हासिल गर्न सक्छस्, यसले यो परमेश्‍वरको काम हो भन्‍ने कुरालाई त्यति नै प्रमाणित गर्छ; यदि तेरो इमानदारी र सहकार्य गर्ने तेरो इच्छा झन्-झन् बढ्यो भयो भने, परमेश्‍वरले तँमा झन्-झन् बढी काम गर्नुहुनेछ, र तेरा क्षमता र सक्षमताहरू झन्-झन् बढ्दै जानेछन्। के यो मानिसहरूमा हुने धारणा र कल्पना होइन र? (हो।) के तिमीहरूमा विशेष गरी यसरी सोच्ने प्रवृत्ति हुन्छ? (हो।) यसरी सोच्नुको परिणाम के हुन्छ? के त्यसको परिणाम सधैँ असफलता र सकार हुनुको कमी हुनु हुँदैन र? कतिपय मानिसहरू यसो भन्दै नकारात्मक समेत बन्छन्, ‘मैले परमेश्‍वरलाई आफ्नो सक्दो इमानदारी दिएको छु—परमेश्‍वरले मलाई किन राम्रो क्षमता दिनुहुन्‍न? परमेश्‍वरले मलाई किन अलौकिक क्षमताहरू दिनुहुन्‍न? म किन सधैँ कमजोर हुन्छु? मेरो क्षमतामा सुधार आएको छैन, म स्पष्ट रूपमा केही पनि देख्‍न सक्दिनँ, र जटिल मामलाहरूको सामना गर्दा म अन्योलमा पर्छु। पहिले पनि यस्तै थियो, अहिले पनि किन उस्तै छ? यसको साथै, आफ्नो कर्तव्य निर्वाह गर्ने र समस्याहरू सम्हाल्ने क्रममा, म किन कहिल्यै आफ्नो देहलाई पार गर्न सक्दिनँ? मैले केही धर्मसिद्धान्तहरू बुझेको छु, तैपनि, म परिस्थितिहरूलाई स्पष्ट रूपमा देख्‍न सक्दिनँ, र मामलाहरू सम्हाल्ने क्रममा, म अनिर्णित हुन्छु, र म अझै पनि राम्रो क्षमता भएका मानिसहरूको तुलनामा पछि पर्छु। मेरो काम गर्ने योग्यता पनि कमजोर छ, र मेरो कर्तव्य निर्वाह प्रभावकारी छैन। मेरो क्षमतामा पटक्‍कै सुधार आएको छैन! के भइरहेको छ? के परमेश्‍वरप्रतिको मेरो इमानदारी अपर्याप्त भएको हो? कि परमेश्‍वरले मलाई मन पराउनुहुन्‍न? ममा के कुराको कमी छ र?’ कतिपय मानिसहरूले यस तथ्यलाई परिवर्तन गर्न विभिन्‍न कारणहरू खोज्छन् र धेरै तरिकाहरू प्रयोग गरेका छन्, जस्तै अझै धेरै प्रवचनहरू सुन्‍नु, परमेश्‍वरका अझै धेरै वचनहरू याद गर्नु, अझै धेरै आत्मिक भक्तिका नोटहरू लेख्‍नु, साथै मानिसहरूले सत्यतामा सङ्गति गरेको अझै धेरै सुन्‍नु, र अझै धेरै खोजी गर्नु, तर अन्तिम परिणाम अझै पनि निराशाजनक हुन्छ। परमेश्‍वरमा विश्‍वास गरेको तीनदेखि पाँच वर्ष भए पनि, तिनीहरूको क्षमता र काम गर्ने योग्यता पहिलेको जस्तै रहन्छ, र त्यसमा कुनै सुधार हुँदैन” (वचन, खण्ड ७। सत्यताको पछ्याइबारे। सत्यता कसरी पछ्याउने (२))। “यदि तँ सधैँ मानिसहरूलाई सत्यता आपूर्ति गर्नका लागि परमेश्‍वरले काम गर्नु र बोल्नुको उद्देश्य भनेको मानिसहरूका यी सबै अन्तर्निहित गुणहरू परिवर्तन गर्नु हो भन्‍ने विश्‍वास गर्छस्, र त्यसपछि मात्रै व्यक्तिलाई परमेश्‍वरले बोल्नुभएअनुसारको पूर्ण रूपमा पुनर्जन्म भएको, र साँचो रूपमा नयाँ व्यक्ति मान्न सकिन्छ भन्‍ने सोच्छस् भने, तँ गम्भीर रूपमा गलत छस्। यो मानव धारणा र कल्पना हो। यो कुरा बुझेपछि, तैँले त्यस्ता धारणा, कल्पना, अनुमान, वा भावनाहरूलाई त्याग्‍नुपर्छ। अर्थात्, सत्यता पछ्याउने क्रममा, तँ यी कुराहरूलाई सारांशित गर्न सधैँ भावना वा अनुमानहरूमा भर पर्नु हुँदैन: ‘के मेरो क्षमतामा सुधार आएको छ? के मेरो जन्मजात प्रवृत्ति परिवर्तन भएको छ? के मेरो व्यक्तित्व पहिलेको जस्तै खराब छ? के मेरो जीवनशैली परिवर्तन भएको छ?’ यी कुराहरूका बारेमा मनन नगर्; यस्तो मनन व्यर्थ हुन्छ, किनभने यी परमेश्‍वरले परिवर्तन गर्ने अभिप्राय राख्‍नुभएका पक्षहरू होइनन्, र परमेश्‍वरका वचन र काम कहिल्यै यी कुराहरूप्रति लक्षित भएका छैनन्। परमेश्‍वरको कामले कहिल्यै मानिसहरूको क्षमता, जन्मजात प्रवृत्ति, व्यक्तित्व, र इत्यादि कुरालाई परिवर्तन गर्ने उद्देश्य राखेको छैन, न त परमेश्‍वरले कहिल्यै मानिसहरूका यी पक्षहरूलाई परिवर्तन गर्ने उद्देश्यले नै बोल्नुभएको छ। यसको निहितार्थ के हो भने, परमेश्‍वरको कामले मानिसहरूलाई तिनीहरूका अन्तर्निहित अवस्थाहरूका आधारमा सत्यता आपूर्ति गर्छ, जसको उद्देश्य मानिसहरूलाई सत्यता बुझ्न लगाउनु अनि त्यसपछि सत्यतालाई स्वीकार गर्न र त्यसमा समर्पित हुन लगाउनु हो। अर्को शब्दमा भन्दा, तँसँग जस्तोसुकै क्षमता भए पनि, र तेरो व्यक्तित्व र जन्मजात प्रवृत्ति जस्तो भए पनि, परमेश्‍वरले तेरो अन्तर्निहित क्षमता, जन्मजात प्रवृत्ति, र व्यक्तित्व परिवर्तन गर्नुको सट्टा तँमा सत्यता भर्न, तेरा पुराना धारणा र भ्रष्ट स्वभावहरूलाई परिवर्तन गर्न चाहनुहुन्छ। अहिले तैँले बुझिस्, होइन त? परमेश्‍वरको कामले के कुरालाई परिवर्तन गर्ने उद्देश्य राख्छ? (परमेश्‍वरको कामले मानिसहरूमा रहेका पुराना धारणा र भ्रष्ट स्वभावहरूलाई परिवर्तन गर्ने उद्देश्य राख्छ।) अहिले तैँले यो सत्यता बुझिसकेको हुनाले, तैँले ती अवास्तविक र अलौकिक कुराहरूसँग सम्‍बन्धित कल्पना र धारणाहरू त्याग्‍नुपर्छ, र आफूलाई मापन गर्न वा आफूबाट माग गर्नका लागि यी धारणा र कल्पनाहरू प्रयोग गर्नु हुँदैन। बरु, तैँले परमेश्‍वरले तँलाई दिनुभएका विभिन्‍न अन्तर्निहित अवस्थाहरूका आधारमा सत्यताको खोजी गर्नुपर्छ र त्यसलाई स्वीकार गर्नुपर्छ। यसको अन्तिम उद्देश्य के हो? त्यो के हो भने, तँ आफ्नो अन्तर्निहित अवस्थाहरूका आधारमा सत्यता सिद्धान्तहरू बुझ्छस्, आफूले सामना गर्ने विभिन्‍न परिस्थितिहरूको अघि अभ्यास गर्नुपर्ने हरेक सत्यता सिद्धान्त बुझ्छस्, र तँ यी सत्यता सिद्धान्तहरू अनुसार मानिसहरू र कामकुराहरूलाई हेर्न, र आफूलाई आचरणमा ढाल्न र कार्य गर्न सक्छस्। यसो गर्दा परमेश्‍वरका मागहरू पूरा हुन्छन्” (वचन, खण्ड ७। सत्यताको पछ्याइबारे। सत्यता कसरी पछ्याउने (२))। परमेश्‍वरका वचन पढेपछि, अचानक मैले थाहा पाएँ कि म त आफ्नै धारणा र कल्पनाअनुसार जिइरहेकी रहेछु। म सोच्थेँ, कसैले इमानदार भई परमेश्‍वरमा विश्‍वास गर्छ, लगनशील भई कर्तव्य पूरा गर्छ, कष्ट सहन्छ र मूल्य चुकाउँछ भने परमेश्‍वरले उसलाई कृपा गरी क्षमता र कार्यदक्षता सुधार गर्न सहयोग गर्नुहुनेछ, र कर्तव्यमा उसको मूल क्षमता र कार्यदक्षताभन्दा बढी नतिजा निकाल्न सक्ने बनाउनुहुनेछ। यस्तो व्यक्तिको क्षमता कमजोर भएपनि, तिनले मण्डलीमा अगुवाइ गर्न र अरूको कर्तव्यको सुपरिवेक्षण गर्न सक्छन्, त्यहाँको एउटा खम्बा बन्छन्। त्यसैले, मैले काम सुस्त गतिमा गरेपनि, मेरो कार्यदक्षता खराब भएपनि म सोच्थेँ, जबसम्म म लगनशील भई कर्तव्य निर्वाह गर्छु, कष्ट सहन्छु र मूल्य चुकाउँछु, तबसम्म परमेश्‍वरले ममाथि कृपा गर्नुहुनेछ। यसर्थ, मैले मेरो क्षमता र कार्यदक्षतामा सुधारका लागि दैनिक कार्यतालिका र समयको योजना बनाउने कष्ट सहने र मूल्य चुकाउने कुराको उपयोग गर्न चाहन्थेँ। तर, केही समयसम्म यसरी मेहनत गरेपछि, मेरो क्षमता र कार्यदक्षतामा सोचेजस्तो सुधार आएको देखिनँ, र म नकारात्मक र उदास हुँदै गएँ। मैले सोचेँ, परमेश्‍वरले ममाथि कृपा वा काम गरिरहनुभएको छैन। अहिले, परमेश्‍वरका वचन पढेपछि मैले बुझेँ कि परमेश्‍वरको काम अलौकिक हुँदैन, व्यवहारिक हुन्छ। मेरो क्षमता परमेश्‍वरले नै पूर्वनिर्धारित गर्नुभएको हो। परमेश्‍वरले मानिसलाई सत्यतामा प्रवेश गर्न, आफ्ना भ्रष्ट स्वभाव त्याग्न, र साँचो मानव रूपमा जिउन सिकाउन काम गर्नुभयो। उहाँले मानिसको क्षमता र कार्यदक्षता परिवर्तन गर्न काम गर्नुभएको थिएन। मानिसले इमानदार भएर आफ्ना कर्तव्य गरी सत्यताको खोजी गरेमा पवित्र आत्माको अन्तर्दृष्टि र मार्गदर्शन पाउन, र कर्तव्यमा आएका केही बाधा छिचोल्न सक्छन्। तर, यो सबै मानिसलाई दिइएको क्षमताको जगमा अधारित हुन्छ, र केही मेहनत गरेमा मानिसले काम पूरा गर्न सक्छन्। खराब क्षमता पाएका कुनै पनि यस्ता व्यक्ति छैनन् जसले पवित्र आत्माको काम प्राप्त गरेकै कारण अगुवाको क्षमता प्राप्त गरेका हुन्। यी सबै मेरा धारणा र कल्पना थिए। मैले बुझेँ कि, परमेश्‍वरका विश्‍वासीले सत्यता नखोजी आफ्ना धारणा र कल्पनाअनुसार मात्रै पछ्याइरहे भने, तिनले सत्यता बुझ्न र कर्तव्य राम्ररी निर्वाह गर्न सक्दैनन्, अनि परमेश्‍वरका मागको विपरीत पनि जान सक्छन्।

केही समयपछि, कामको मागले गर्दा मेरो सुपरिवेक्षकले अर्को मण्डलीमा गएर नयाँ विश्‍वासीलाई मलजल गर्ने जिम्मेवारी दिए। पहिले मेरो साझेदार भएर काम गर्ने सिस्टर मण्डली अगुवा भइसकेकी थिइन्, र म अझै मजजलकर्मी मात्रै थिएँ। अचानक उनी र मबीच ठूलो दूरी रहेको महसुस भयो। परमेश्‍वरको काममा मानिसको क्षमता बदलिँदैन भन्‍ने मैले जानेकी भएपनि, म यो स्विकार्न इच्छुक थिइनँ, र आफ्नो क्षमतादेखि असन्तुष्ट थिएँ। म सोच्थेँ, असल क्षमता भएकाहरू मण्डलीले प्रवर्द्धन र सम्वर्द्धन गरिनेहरू हुन्, र मण्डलीका खम्बा हुन्। यस्ता मानिसको मात्रै उज्ज्वल सम्भावनाहरू हुन्छन्, अरूको आदर पाउँछन्। तर, कमजोर क्षमता भएकाहरूले केही बाहिरी काम मात्रै गर्न सक्छन्, तिनीहरूलाई अरूले तुच्छ सम्झन्छन् र परमेश्‍वरले मन पराउनुहुँदैन। अरूको नजरमा म “खराब क्षमताको” कहलिन चाहन्नथेँ। म सोच्थेँ, एकपटक यस्तो बिल्ला भिरेपछि, म काम नलाग्ने तुच्छ व्यक्ति हो भनेर स्विकारेको हुन्थ्यो। मेरो कुनै सम्भावना हुने थिएन। यसरी त चल्नेवाला छैन; मैले प्रयास गरिरहनै पर्छ। मैले मेरो क्षमतामा धेरै सुधार गर्न नसकेपनि, कर्तव्यमा कष्ट रहेर र मूल्य चुकाएरै भएपनि, मैले मेरो क्षमता अरूकै स्तरमा राख्न सकेमा ठीकै हुनेथियो। तसर्थ, म तुरुन्त काममा जुटेँ र सक्रिय भएर सहकार्य गरेँ। केही उपलब्धि हुनेबित्तिकै म निकै खुसी हुन्थेँ, र उत्साहित हुँदै यसबारे ब्रदर-सिस्टरहरूलाई बताउँथेँ, उनीहरूको अनुमोदन पाउने आशा गर्थेँ। तर, पछि, नयाँ विश्‍वासीलाई मलजल गर्ने क्रममा मलाई समाधान गर्नै नसक्ने केही समस्या आइपर्यो, र बेवास्ता गरेका केही कामहरू पनि थिए। म दुःखी र निराश थिएँ। लाग्थ्यो मेरो क्षमता साँच्चै राम्रो छैन। ती दिनमा मैले धेरै मेहनतले काम गरिरहेकी थिएँ, तर राम्रो काम गर्न सकिरहेकी थिइनँ। सोचेँ, आ छाडौँ यसलाई; मैले जति नै मेहनत गरेपनि यो बदलिने छैन। खराब क्षमता निको नहुने रोग हो। थाहै नपाई, म फेरि कर्तव्यमा नकारात्मक र निष्क्रिय भएँ, र काममा आएका समस्या हल गर्नेबारे सोच्न मन लागेन। म जिम्मेवारीबाट भाग्न पनि चाहेँ, सोच्थेँ, सीमित क्षमता भएकाले मैले राम्रोसँग कर्तव्य निर्वाह गरिरहेकी छैन, र मैले गर्नसक्ने केही छैन। त्यो समयावधिमा, म केही अन्योलमा थिएँ, र परमेश्‍वरका वचन पढ्दा मन शान्त हुँदैनथ्यो। प्रार्थना गर्दा परमेश्‍वरलाई के भन्‍ने थाहा हुँदैनथ्यो। म सधैँ उदास रहन्थेँ।

एक दिन, आत्मिक भक्तिको समयमा, मैले परमेश्‍वरका वचनको दुई खण्ड पढेँ: “आफूलाई चुनौती नदे, न त आफ्नो सीमालाई बढाउने प्रयास नै गर्। तेरा क्षमता र सक्षमताहरू कस्ता छन् भन्‍ने कुरा परमेश्‍वरलाई थाहा हुन्छ। परमेश्‍वरले तँलाई दिनुभएका क्षमता र सक्षमताहरू उहाँले धेरै पहिले नै पूर्वनिर्धारित गर्नुभएको हुन्छ। सधैँ यी कुराहरूलाई जित्न चाहनु भनेको अहङ्कारी हुनु र आफूलाई बढी आँक्नु हो; यो समस्या निम्त्याउनु हो र यो अपरिहार्य रूपमा नै असफलतामा परिणत हुनेछ। के त्यस्ता मानिसहरूले आफ्नो उचित कार्यलाई बेवास्ता गरिरहेका हुँदैनन् र? (हुन्छन्।) तिनीहरूले नियम पालना गर्ने तरिकाले आफूलाई आचरणमा ढालिरहेका हुँदैनन्, र तिनीहरू सृजित प्राणीको कर्तव्य पूरा गर्नका लागि आफ्नो उचित स्थानमा अडिग रहिरहेका हुँदैनन्—तिनीहरूले आफ्नो व्यवहारमा यी सिद्धान्तहरू पालना गरिरहेका हुँदैनन्, बरु सधैँ धाक लगाउने प्रयास गरिरहेका हुन्छन्। दुई भागको एउटा भनाइ छ: ‘बुढी आइमाईले लाली लाई—तँलाई देखाउनलाई।’ ‘बुढी आइमाई’ ले कुन उद्देश्यका लागि यसो गर्छे? (आफूलाई प्रदर्शन गर्न।) बुढी आइमाईले तँलाई देखाउन चाहन्छे: ‘म, बुढी आइमाई, साधारण व्यक्ति होइनँ—म तिमीलाई एउटा विशेष कुरा देखाउनेछु।’ ऊ हेयको दृष्टिले हेरिन चाहँदिन, बरु ऊ उच्च आदर र सम्‍मान पाउन चाहन्छे; उसले आफ्ना सीमाहरूलाई चुनौती दिन र आफूलाई जित्न चाहन्छे। के यो अहङ्कारी प्रकृति हुनु होइन र? (हो।) यदि तँमा अहङ्कारी प्रकृति छ भने, तँ आफ्नो सीमाभित्र बस्दैनस्, तँ आफ्नो स्थान अनुरूपको आचरण प्रस्तुत गर्न चाहँदैनस्। तँ सधैँ आफूलाई चुनौती दिन चाहन्छस्। अरूले जे गर्न सक्छन्, तँ पनि त्यसो गर्न सक्न चाहन्छस्। जब अरूले आफूलाई उत्कृष्ट देखाउने, नतिजाहरू हासिल गर्ने, वा योगदान दिने, र सबैको प्रशंसा प्राप्त गर्ने कुराहरू गर्छन्, तब तँलाई असहज, डाहा, र असन्तुष्टि लाग्छ। त्यसपछि तँ आफूलाई चम्काउने किसिमका काम वहन गर्नका लागि, आफ्नो वर्तमान कामहरूलाई त्याग्‍न चाहन्छस्, उच्च आदर पाउने कामना गर्छस्। तर तँ आफूलाई उत्कृष्ट देखाउने काम गर्न सक्दैनस्, त्यसकारण के यो समयको बरबादी होइन र? के यो आफ्नो उचित कार्यहरूलाई बेवास्ता गर्नु होइन र? (हो।) उचित कार्यहरूलाई बेवास्ता नगर्, किनभने तिनलाई बेवास्ता गर्दा परिणाम असल हुनेछैन। यसले कामकुरामा ढिलाइ गर्ने र समय बरबाद गर्ने, जसले गर्दा अरूले तँलाई हेयको दृष्टिले हेर्ने मात्र छैनन्, तर यसले गर्दा परमेश्‍वरले पनि तँलाई घृणा गर्नुहुनेछ, र अन्त्यमा, तैँले आफूलाई निकै नकारात्मक बन्नेगरी यातना दिनेछस्” (वचन, खण्ड ७। सत्यताको पछ्याइबारे। सत्यता कसरी पछ्याउने (३))। “तैँले आफ्नो स्थान अनुरूप आफूलाई आचरणमा ढाल्छस् कि ढाल्दैनस्, र तँ सृजित प्राणीको कर्तव्य राम्ररी पूरा गर्ने व्यक्ति होस् कि होइनस् भन्‍ने कुरालाई मात्रै परमेश्‍वरले अवलोकन गर्नुहुन्छ। तैँले आफ्नो कर्तव्य निर्वाह गर्दा, परमेश्‍वरले तँलाई दिनुभएका अन्तर्निहित अवस्थाहरूअनुसार यसमा आफ्नो सारा हृदय र सामर्थ्य लगाउँछस् कि लगाउँदैनस्, र तैँले सिद्धान्तहरूअनुसार काम गर्छस् कि गर्दैनस् र परमेश्‍वरले चाहनुहुने नतिजाहरू हासिल गर्छस् कि गर्दैनस् भन्‍ने कुरा उहाँले अवलोकन गर्नुहुन्छ। यदि तँ यी सबै कुरा हासिल गर्न सक्छस् भने, परमेश्‍वरले तँलाई पूर्णाङ्क दिनुहुन्छ। मानौँ तैँले परमेश्‍वरका मागहरूअनुसार कामकुरा गर्दैनस्, र तैँले धेरै परिश्रम गरे पनि र मेहनत गरे पनि, तैँले आफ्‍नो धाक लगाउने र प्रदर्शन गर्ने काम मात्रै गर्छस्, र तँ सत्यता सिद्धान्तहरू अनुसार कार्य गर्दैनस् वा आफ्नो कर्तव्य निर्वाह गर्दा परमेश्‍वरलाई सन्तुष्ट पार्न आफ्नो सारा हृदय र सामर्थ्य लगाउँदैनस्। त्यो अवस्थामा, तेरा प्रकटीकरण र व्यवहार परमेश्‍वरका लागि तिरस्कृत हुन्छन्। परमेश्‍वरले किन तिनलाई तिरस्कार गर्नुहुन्छ? तैँले उचित कार्यहरूमा ध्यान दिइरहेको छैनस्, तैँले आफ्नो कर्तव्य निर्वाह गर्नमा आफ्नो सारा हृदय, सामर्थ्य, वा मन लगाएको छैनस्, र तँ सही मार्गमा हिँडिरहेको छैनस् भनेर परमेश्‍वरले भन्‍नुहुन्छ। परमेश्‍वरले तँलाई दिनुभएका क्षमता, वरदान, र प्रतिभाहरू पहिले नै पर्याप्त छन्—यति मात्र हो कि तँ सन्तुष्ट छैनस्, तँ आफ्नो कर्तव्यमा अर्पित हुँदैनस्, तँलाई आफ्नो स्थान कहिल्यै थाहा हुँदैन, सधैँ उच्च सुनिने कुराहरू फलाक्न र धाक लगाउन चाहन्छस्, जसले गर्दा अन्ततः तैँले आफ्नो कर्तव्य अस्तव्यस्त बनाउँछस्। तैँले परमेश्‍वरले तँलाई दिनुभएका क्षमता, वरदान, र प्रतिभालाई उपयोग गरेको छैनस्, तैँले पूर्ण प्रयास गरेको छैनस्, र तैँले कुनै नतिजा हासिल गरेको छैनस्। तँ निकै व्यस्त भए पनि, परमेश्‍वरले तँ मूर्ख जस्तै छस् भनेर भन्‍नुहुन्छ, आफ्नो स्थान जानेको र आफ्नो उचित कार्यमा केन्द्रित व्यक्ति भन्नुहुन्न। परमेश्‍वरले त्यस्ता मानिसहरूलाई मन पराउनुहुन्न” (वचन, खण्ड ७। सत्यताको पछ्याइबारे। सत्यता कसरी पछ्याउने (३))। परमेश्‍वरका वचन पढेपछि मैले बुझेँ कि जतिबेला पनि मेरो क्षमता परिवर्तन गर्ने चाहनामा म अहङ्कारी स्वभावद्वारा नियन्त्रित भइरहेकी रहेछु। मेरो स्वभाव धेरै अहङ्कारी थियो, र मलाई आफू अरूभन्दा पछि भएको कहिल्यै मन पर्दैनथ्यो। म अरूको सम्मान र अनुमोदन पाउन चाहन्थेँ, भीडभन्दा अलग देखिन चाहन्थेँ। यसबाट मैले जीवनको मूल्य पाउनेछु भन्‍ने लाग्थ्यो, त्यसैले, यो लक्ष्य हासिल गर्न मैले क्षमता सुधार्न चाहेँ। स्कुल छँदा, म सधैँ शीर्ष विद्यार्थी हुन्थेँ। परीक्षामा अरूले मेरोभन्दा धेरै अङ्क ल्याएमा म हार स्किार्दिनँथेँ, र अर्कोपल्ट म नै अगाडि हुनेछु भनी दृढ सङ्कल्प गर्थेँ। मेरी आमाले म अति नै प्रतिस्पर्धी थिएँ भन्‍ने गर्नुहुन्थ्यो। स्कुलमा राम्रो नतिजा ल्याएकीले आमाबुबा र शिक्षकहरूको प्रशंसा पाएकी थिएँ, मेरा सहपाठीलाई पनि मबाट सिक्नु भनेर शिक्षकले भन्थे। यस प्रकारको विशिष्टताले म निकै खुसी हुन्थेँ, र सोच्थेँ, व्यक्ति आफ्ना प्रतिस्पर्धीबाट अलग देखिनुपर्छ। अहिले पनि त्यही लक्ष्य बोकेर मैले आफ्नो कर्तव्य निर्वाह गर्दैथिएँ, सधैँ अगुवा वा सुपरभाइजर हुन चाहिरहेँ। मैले सोचेँ, यी मानिस मण्डलीका खम्बा हुन्, सबैले प्रशंसा र अनुमोदन गर्छन्, र खराब क्षमता भएकाले सामान्य कर्तव्यमात्र निर्वाह गर्न सक्छन्, पर्दाको पछि काम गर्छन्, र बेकामे जिन्दगी जिउँछन्। तसर्थ, मसँग पहिले साझेदार भएर काम गरेकी सिस्टर मण्डली अगुवा भइसकेको, तर म सामान्य मलजलकर्मी नै रहेको देख्दा, मैले यो कुरा स्वीकार गर्न सकिनँ। म हरसमय यो औसत अवस्थामा रहन चाहन्नथेँ। मैले यसलाई स्विकार्न वा हार मान्न इन्कार गरेँ, र म व्यवहारिक भएर आफ्नो कर्तव्य गर्न इच्छुक थिइनँ। म सधैँ मेरो क्षमता सुधारेर अगुवा वा सुपरिवेक्षकको कर्तव्य निर्वाह गर्न चाहन्थेँ। परमेश्‍वरको कार्यले मानिसको क्षमता बदल्दैन भनी परमेश्‍वरका वचनले स्पष्ट भनेको भएपनि, मैले अझैपनि यो कुरा स्विकार्न चाहिनँ। म मेहनत गरेर र मूल्य चुकाएर भएपनि मेरो क्षमता सुधार गर्न चाहन्थेँ, सधैँ कोसिस गरिरहन र आफ्नो सक्दो दिन चाहन्थेँ। म साँच्चै निकै विद्रोही, निकै अहङ्कारी भएकी थिएँ। परमेश्‍वर भन्‍नुहुन्छ: “परमेश्‍वरले तँलाई दिनुभएका क्षमता, वरदान, र प्रतिभाहरू पहिले नै पर्याप्त छन्—यति मात्र हो कि तँ सन्तुष्ट छैनस्, तँ आफ्नो कर्तव्यमा अर्पित हुँदैनस्, तँलाई आफ्नो स्थान कहिल्यै थाहा हुँदैन, सधैँ उच्च सुनिने कुराहरू फलाक्न र धाक लगाउन चाहन्छस्, जसले गर्दा अन्ततः तैँले आफ्नो कर्तव्य अस्तव्यस्त बनाउँछस्।” मेरो कार्यदक्षता खराब थियो, क्षमता त्यति राम्रो थिएन; म अगुवाइ गर्ने खालकी थिइनँ। तर, म सिपालु रहेका मेरा आफ्नै क्षेत्र थिए। जस्तै, म एउटा विदेशी भाषा बोल्न सक्थेँ, परमेश्‍वरका वचनमा सोचविचार गर्दा आनन्द मान्थेँ। सत्यताको मेरो ज्ञानबारे सङ्गति गर्दा मेरा विचारहरू पनि निकै प्रष्ट हुन्थे। वास्तवमा, मैले अहिले गरिरहेकी मलजलको काम मेरा लागि एकदमै उपयुक्त थियो। तर, म आफ्नो पदमा स्थिर रहन सकिनँ, सधैँ मेरो स्थिति सुधारेर सुपरिवेक्षण कर्तव्य निर्वाह गर्न चाहेँ। तर सुधार गर्ने मेरा कुनै पनि प्रयासले मेरो क्षमता बदलिएन, बरु ती प्रयासले मेरो स्थिति झन् खराब भए, र आफ्नै काम पनि राम्रोसँग गर्न सकिनँ। यो जानेपछि, मलाई दोषी र ऋणी रहेको महसुस भयो।

पछि, मैले एकपटक फेरि सोचेँ, “किन मलाई खराब क्षमता हुनु नराम्रो कुरा हो भन्‍ने लागिरहन्छ? म किन यसको असर मेरो कर्तव्य निर्वाहमा पर्न दिन्छु?” यो पक्षसँग सम्बन्धित परमेश्‍वरका वचन पढेपछि मेरो स्थिति बदलियो। सर्वशक्तिमान्‌ परमेश्‍वर भन्‍नुहुन्छ: “तेरा क्षमता र सक्षमताहरू सीमित भएकाले गर्दा नै तैँले आफ्नो कर्तव्य पूरा गर्नुका नतिजाहरू सधैँ औसत हुन्छन्, सधैँ तैँले आदर्श मान्ने तह वा मानकमा पुग्न सक्दैनन्। त्यसकारण, अचेतन रूपमा, तैँले निरन्तर यो महसुस गर्दै जान्छस् कि तँ कुनै विशेष, श्रेष्ठ वा असाधारण व्यक्ति होइनस्। क्रमिक रूपमा, तैँले बुझ्न थाल्छस् कि तेरो क्षमता तैँले कल्पना गरे जति राम्रो छैन, बरु एकदमै साधारण छ। यो वृद्धिशील प्रक्रियाले तँलाई आफूलाई चिन्‍न निकै मद्दत गर्छ—तैँले व्यावहारिक तरिकाले केही असफलता र झट्काहरू अनुभव गर्छस्, र भित्री रूपमा चिन्तन गरेपछि, तैँले आफ्नो स्तर, सक्षमता र क्षमताको अझ सटीक मूल्याङ्कन गर्छस्। तैँले झन्-झन् बुझ्दै जान्छस् कि तँ राम्रो क्षमताको व्यक्ति होइनस्, तँसित केही शक्ति र वरदानहरू, निर्णय गर्ने थोरै क्षमता भए पनि, वा कहिलेकाहीँ तँसित केही युक्ति वा योजनाहरू भए पनि, तँ अझै सत्यता सिद्धान्तहरूमा पछि परेको छस्, परमेश्‍वरका मागहरू र सत्यताका मानकहरूभन्दा धेरै टाढा छस्, र सत्यता वास्तविकता हुनुको मानकबाट त झनै टाढा छस्—अचेतन रूपमा, तैँले आफूबारे यस्ता मूल्याङ्कन र आकलनहरू गर्छस्। आफ्नो मूल्याङ्कन र आकलन गर्ने क्रममा, तेरो आत्मज्ञान झन्-झन् सटीक बन्दै जान्छ, साथै तेरा भ्रष्ट स्वभावहरू र भ्रष्टताका प्रकटीकरणहरू झन्-झन् कम हुनेछन्, झन् सीमित र नियन्त्रित बन्नेछन्। अवश्य पनि, तेरा भ्रष्ट स्वभावहरू नियन्त्रित हुनु नै उद्देश्य होइन। उद्देश्य चाहिँ के हो? उद्देश्य के हो भने, तेरा भ्रष्ट स्वभावहरू नियन्त्रित हुँदै गर्दा, तैँले विस्तारै सत्यताको खोजी गर्न र शिष्ट रूपमा आफूलाई आचरणमा ढाल्न सिक्दै जान्छस्, सधैँ ठूला-ठूला विचारहरू फलाक्न वा आफ्ना सीपहरू प्रदर्शन गर्न खोज्दैनस्, सधैँ प्रतिस्पर्धात्मक हिसाबले सबैभन्दा राम्रो वा बलियो बन्ने कोसिस गर्दैनस्, र सधैँ आफूलाई प्रमाणित गर्ने कोसिस गर्दैनस्। तेरो हृदय निरन्तर गहिरो रूपमा सचेत बन्दै जाँदा तैँले मनन गर्नेछस्, ‘मैले यसो गर्नुका सत्यता सिद्धान्तहरू के-के हुन्, र यसबारे परमेश्‍वरले के भन्‍नुहुन्छ भनेर खोजी गर्नैपर्छ।’ यो सचेतना बिस्तारै तेरो हृदयको गहिराइभित्र स्थापित हुनेछ, र तैँले जति मात्रामा परमेश्‍वरको वचन र सत्यताको खोजी, स्वीकार र ग्रहण गर्छस्, त्यो झन्-झन् उच्च हुनेछ, जुन तेरा लागि मुक्ति प्राप्त गर्ने आशाको सङ्केत हो। तैँले सत्यतालाई जति बढी स्विकार्न सक्छस्, तेरा भ्रष्ट स्वभावहरू त्यति कम प्रकट हुनेछन्; अझ राम्रो नतिजा त के हो भने, तैँले परमेश्‍वरको वचनलाई अभ्यासको मानकका रूपमा प्रयोग गर्ने अवसरहरू अझ धेरै पाउनेछस्। के यो बिस्तारै मुक्तिको मार्गमा लाग्नु होइन र? के यो राम्रो कुरा होइन र? (हो।) तर यदि तेरा सबै क्षमताहरू मानिसहरूमाझ श्रेष्ठ र सिद्ध अनि असाधारण छन् भने, के तैँले मामलाहरू सम्हाल्ने र आफ्नो कर्तव्य पूरा गर्ने क्रममा अझै पनि सत्यताको खोजी गर्न सक्छस्? त्यो कुरा भन्‍नन्‍न गाह्रो छ। सबै क्षेत्रमा असाधारण क्षमता भएका व्यक्तिका लागि आफूलाई चिन्‍न शान्त हृदय र विनम्र मनोवृत्तिका साथ परमेश्‍वरसामु आउन, आफ्ना खोट र भ्रष्ट स्वभावहरू थाहा पाउन, अनि सत्यताको खोजी गर्ने, सत्यतालाई स्विकार्ने, र त्यसपछि सत्यतालाई अभ्यास गर्ने बिन्दुमा पुग्न निकै कठिन हुन्छ। यसो गर्न अत्यन्तै कठिन हुन्छ, होइन र? (हो।)” (वचन, खण्ड ७। सत्यताको पछ्याइबारे। सत्यता कसरी पछ्याउने (७))। “परमेश्‍वरले मुक्ति दिनुहुने अधिकांश मानिसहरू संसारमा वा समाजका मानिसहरूमाझ उच्च पदमा हुँदैनन्। तिनीहरूका क्षमता र सक्षमता औसत वा कमजोर नै हुने, र तिनीहरूले संसारमा लोकप्रियता वा सफलता पाउन सङ्घर्ष गर्ने, तिनीहरूलाई संसार सधैँ उजाड र अन्यायी भएको महसुस हुने भएकाले, तिनीहरूलाई आस्थाको आवश्यकता हुन्छ, र अन्ततः तिनीहरू परमेश्‍वरसामु आउँछन् र परमेश्‍वरको घरभित्र प्रवेश गर्छन्। यो परमेश्‍वरले मानिसहरूलाई रोज्दा तिनीहरूलाई दिनुहुने एउटा आधारभूत अवस्था हो। यो आवश्यकता हुँदा मात्र तैँले परमेश्‍वरको मुक्ति स्विकार्ने चाहना राख्न सक्छस्। यदि सबै पक्षहरूमा तेरा अवस्थाहरू संसारमा केही हासिल गर्न लागिपर्नका लागि राम्रा र उचित छन्, र तँ सधैँ आफ्नो नाम राख्न चाहन्छस् भने, तँसँग परमेश्‍वरको मुक्ति स्विकार्ने चाहना हुनेथिएन, न त तैँले परमेश्‍वरको मुक्ति प्राप्त गर्ने अवसर नै पाउनेथिइस्। तँसित औसत वा कमजोर क्षमता हुन सक्ने भए पनि, परमेश्‍वरको मुक्ति पाउने अवसर हुने भएकाले तँ अझै पनि गैरविश्‍वासीहरूभन्दा निकै बढी आशिषित् हुन्छस्। त्यसकारण, कमजोर क्षमता हुनु तेरो कमजोरी होइन, न त यो तैँले आफ्ना भ्रष्ट स्वभावहरू फाल्ने र मुक्ति हासिल गर्ने काममा हुने अवरोध नै हो। अन्तिममा भन्‍नुपर्दा, तँलाई यो क्षमता दिनुभएको परमेश्‍वरले नै हो। तँसित त्यति नै हुन्छ जति परमेश्‍वरले तँलाई दिनुहुन्छ। यदि परमेश्‍वरले तँलाई राम्रो क्षमता दिनुहुन्छ भने, तँसित राम्रो क्षमता हुन्छ। यदि परमेश्‍वरले तँलाई औसत क्षमता दिनुहुन्छ भने, तेरो क्षमता औसत हुन्छ। यदि परमेश्‍वरले तँलाई कमजोर क्षमता दिनुहुन्छ भने, तेरो क्षमता पनि कमजोर नै हुन्छ। यो कुरा बुझेपछि, तैँले यो परमेश्‍वरबाट आएको भनी स्विकार्नुपर्छ र तँ परमेश्‍वरका सार्वभौमिकता र बन्दोबस्तहरूप्रति समर्पित हुन सक्नुपर्छ। समर्पित हुनका लागि कुन सत्यता आधार बन्छ? त्यस्ता बन्दोबस्तहरूमा परमेश्‍वरका असल अभिप्रायहरू हुन्छन्; परमेश्‍वरले अथक रूपमा विचारशील हुनुहुन्छ, र मानिसहरूले गुनासो गर्न वा परमेश्‍वरको हृदयलाई गलत रूपमा बुझ्न हुँदैन भन्‍ने सत्यता। परमेश्‍वरले तँलाई न त तेरो राम्रो क्षमताका कारण उच्च सम्मान गर्नुहुनेछ, न तेरो कमजोर क्षमताका लागि तिरस्कार वा घृणा नै गर्नुहुनेछ। परमेश्‍वरले के कुरालाई घृणा गर्नुहुन्छ? परमेश्‍वरले घृणा गर्ने भनेको मानिसले सत्यतालाई प्रेम वा स्वीकार नगर्नु, सत्यतालाई बुझ्ने तर अभ्यास नगर्नु, आफूले गर्न सक्ने काम नगर्नु, आफ्ना कर्तव्यमा आफ्नो सबथोक दिन नसक्नु तर सधैँ अनर्गल चाहनाहरू राख्नु, सधैँ हैसियत चाहनु, सधैँ पदका लागि होड गर्नु, र सधैँ उहाँप्रति मागहरू राख्नु हो। परमेश्‍वरलाई घिनलाग्दो र घृणास्पद लाग्ने कुरा नै यही हो” (वचन, खण्ड ७। सत्यताको पछ्याइबारे। सत्यता कसरी पछ्याउने (७))। परमेश्‍वरका वचन पढेपछि म निकै प्रभावित भएँ। मैले बुझेँ, मेरो कमजोर क्षमता परमेश्‍वरबाट निर्धारित थियो, यसमा उहाँको सद्भाव थियो; यो राम्रो कुरा थियो। खासमा, मेरो स्वभाव सधैँ नै अहङ्कारी रहेको थियो। विगतमा, मेरो यस्तै स्वभाव भएकाले र सिद्धान्तअनुसार मेरो कर्तव्य नगरेकाले, मेरो काममा हानि हुन पुग्यो र अपराध गरेँ। यदि म असल क्षमताकी थिएँ र कर्तव्यमा राम्रो नतिजा ल्याएकी भए, मेरो स्वभाव अझ बढी अहङ्कारी हुनेथियो र ब्रदर-सिस्टरहरूको कुरा सुन्न कठिन हुनेथ्यो। आफूलाई विनम्र तुल्याउन र सत्यता सिद्धान्तहरू खोज्न सक्नेथिइनँ। यसरी, दुष्ट काम गर्न, मण्डलीको कामलाई अवरोध र बाधा गर्न सजिलो हुनेथियो। मेरो क्षमता कमजोर भएकाले र थुप्रै कामको बोझ सम्हाल्न नसक्ने भएकीले, म आफ्नो कर्तव्यमा पहिलेको भन्दा अधिक स्थिर र विवेकशील हुन सकेँ। कहिलेकाहीँ मेरो विचार अरूको भन्दा केही फरक हुँदा म धेरै जिद्दी भइनँ। यो आत्मसुरक्षाको अचेतन रूप थियो, जसले मबाट दुष्ट काम हुने सम्भावनालाई घटायो। मैले पहिले भेटेको एउटा सिस्टरलाई सम्झेँ, सबैले उनीसँग राम्रो क्षमता छ भन्थे, जसले मलाई उनीप्रति डाही बनायो। पछि, उनी अगुवा छनोट भइन्, र उनले हेर्ने कामको दायरा बढ्दै गयो। तर, उनी सत्यता पछ्याउँदिनथिइन्, वा परमेश्‍वरका वचन खान र पिउन ध्यान दिँदिनथिइन्, न आफ्नो भ्रष्ट स्वभाव सुल्झाउन सत्यता नै खोज्थिन्। अन्ततः, परीक्षा सामना गर्दा उनले परमेश्‍वरलाई धोका दिइन् र कर्तव्य छोडिदिइन्। यसले मलाई के देखायो भने, कसैको क्षमता र कार्यदक्षता जतिसुकै राम्रो किन नहोस्, सबभन्दा महत्त्वपूर्ण कुरा भनेको उसले सत्यता खोज्छ खोज्दैन र आफ्ना भ्रष्ट स्वभाव हल गर्छ गर्दैन भन्‍ने हो। व्यक्तिको क्षमता उसले मुक्ति पाउँछ पाउँदैन भन्‍नेसँग सम्बन्धित हुँदैन। राम्रो क्षमता हुनु भनेको राम्रो कुरा हो भन्‍ने नहुन सक्छ, यसरी नै खराब क्षमता नराम्रो हो भन्‍ने नहुन सक्छ। सबभन्दा महत्त्वपूर्ण कुरा भनेको व्यक्ति परमेश्‍वरको सार्वभौमिकता र बन्दोबस्तप्रति समर्पित हुन सक्छ सक्दैन, र आफ्नो क्षमतालाई सही रूपमा लिन, व्यवहारिक भएर सत्यता पछ्याउन र सृजित प्राणीले निर्वाह गर्नुपर्ने आफ्नो कर्तव्य गर्न सक्छ सक्दैन भन्‍ने हो। यो सबभन्दा महत्त्वपूर्ण कुरा हो।

त्यसपछि, मैले परमेश्‍वरका वचनको एउटा खण्ड पढेँ र अभ्यासको मार्ग भेट्टाएँ। सर्वशक्तिमान्‌ परमेश्‍वर भन्‍नुहुन्छ: “जसरी पनि आफ्नो क्षमता बदल्ने वा सबै पक्षहरूमा आफ्ना सक्षमताहरू सुधार्ने कोसिस नगर्, बरु आफ्ना अन्तर्निहित क्षमता र सक्षमताहरूलाई सटीक रूपमा चिन्ने र सही रूपमा लिने गर्। यदि तैँले आफूमा कहाँ कमी छ भनेर पत्ता लगाइस् भने, जुन क्षेत्रमा छोटो समयमा प्रगति हासिल गर्न सकिन्छ, ती क्षेत्रहरूलाई शीघ्र रूपमा अध्ययन गरेर ती क्षेत्रका कमीकमजोरीहरू पूर्ति गर्न खोज्। जुन क्षेत्रहरूमा तँ पुग्नै सक्दैनस्, जबरजस्ती पुग्न नखोज्। आफ्नो वास्तविक परिस्थितिअनुसार कार्य गर्; तेरा आफ्नै क्षमता र सक्षमताका आधारमा कामकुरा गर्। अन्तिम सिद्धान्त भनेको परमेश्‍वरको वचन, मानवप्रति परमेश्‍वरका मागहरू, र सत्यता सिद्धान्तहरूअनुसार आफ्नो कर्तव्य पूरा गर्नु हो। तेरो क्षमता जुन स्तरको भए पनि, तँ विभिन्‍न मात्रामा सत्यता सिद्धान्तहरूअनुसार कार्य गर्न र आफ्ना कर्तव्यहरू पूरा गर्न सक्छस्; तैँले परमेश्‍वरका मानकहरू पूरा गर्न सक्छस्। यी सत्यता सिद्धान्तहरू खोक्रो कुरा हुँदै होइनन्। ती कदापि मानवताभन्दा बाहिर जाँदैनन्। ती सबै सृजित मानवजातिका भ्रष्ट स्वभाव, नैसर्गिक प्रवृत्ति, साथै विभिन्‍न सक्षमता र क्षमताहरूका लागि विशेष रूपमा बनाइएका अभ्यासका मार्ग हुन्। त्यसकारण, तेरो क्षमता जे भए पनि, तेरा सक्षमताहरू जहाँसुकै अपर्याप्त वा खोटो भए पनि, त्यो कुनै समस्या होइन; यदि तैँले साँच्चिकै सत्यता बुझ्छस् र तँ सत्यता अभ्यास गर्न इच्छुक छस् भने, अघि बढ्ने मार्ग हुनेछ। कुनै व्यक्तिको क्षमता र सक्षमताका निश्‍चित पक्षहरूमा रहेका कमजोरीहरूले उसलाई सत्यता अभ्यास गर्न कदापि बाधा पुर्‍याउँदैन। यदि तँमा मूल्याङ्कन गर्ने क्षमता वा अन्य कुनै क्षमताको कमी छ भने, तैँले अझ बढी खोजी र सङ्गति गर्न सक्छस्—सत्यतालाई बुझेकाहरूबाट निर्देशन र सुझावहरू माग्न सक्छस्। जब तैँले अभ्यासका सिद्धान्त र मार्गहरू बुझ्छस् र बोध गर्छस्, तब तैँले आफ्नो कदका आधारमा आफ्नो सारा मेहनत लगाएर तिनलाई अभ्यास गर्नुपर्छ। स्विकार्ने र अभ्यास गर्ने—तैँले गर्नुपर्ने नै यही हो” (वचन, खण्ड ७। सत्यताको पछ्याइबारे। सत्यता कसरी पछ्याउने (७))। परमेश्‍वरका वचनबाट मैले बुझेँ कि, कसैले पनि आफ्नो क्षमता बदल्न मरिहत्ते गर्नुहुँदैन, बरु, आफूले पाएको क्षमताले भ्याएसम्म मात्र आफ्नो कर्तव्यमा हृदय, ऊर्जा र दिमाग लगाउनुपर्छ। तिनीहरूले आफूले सिक्नुपर्ने पेशागत ज्ञानबारे लगनशील भएर अध्ययन र गहन शोध गर्नुपर्छ, र आफूले पाएको क्षमताको भरपूर उपयोग गर्नुपर्छ। व्यक्तिले आफ्नो क्षमता र कार्यदक्षता सम्भव भएसम्म केही सुधार गर्न सक्छन्, तर तिनले यसो गर्न सकेनन् भने आफैलाई जबरजस्ती गर्नुहुँदैन। यो बुझेपछि मेरो हृदय स्पष्ट भयो।

त्यस बेलादेखि, मैले आफूले पाएको क्षमताको सीमाभित्र रही कर्तव्य निर्वाहमा मेरो हृदय र ऊर्जा कसरी लगाउने भन्‍नेबारे सोच्न थालेँ। म नयाँ विश्‍वासीलाई कर्तव्य निर्वाहका लागि तयार गर्न सिपालु रहेनछु, त्यसैले यसबारे रहेको सिद्धान्त खोजेर त्यसमा विचार गर्ने कोसिस गरेँ। मैले ब्रदर-सिस्टरहरूले भनेका र बताएका कुरा पनि ध्यान दिएर सुनेँ। कहिलेकाहीँ, म समस्यामा पर्दा र तिनलाई समाधान गर्ने तरिका थाहा नहुँदा, त्यसबाट भाग्ने कोसिस गरिनँ, न मलाई खराब क्षमता दिनुभएको भनी परमेश्‍वरलाई दोष दिएँ। बरु, मैले परमेश्‍वरलाई प्रार्थना गरेँ, उहाँमा भर परेँ, साथै ब्रदर-सिस्टरसँग सोधखोज र सङ्गति समेत गरेँ। यस अभ्यास प्रक्रियाका दौरान, मैले थाहै नपाई केही विषय सुल्झाउने योजना बनाएँ। अब मेरो क्षमता पहिलेजस्तै छ। यो बदलिएको छैन। तथापि, आफूलाई कसरी सही रूपमा लिने भन्‍ने बुझेँ, र मेरो हृदय मुक्त र स्वतन्त्र भएको छ।


३२. म ख्रीष्टविरोधीहरूका दुष्ट शक्तिविरुद्ध लड्ने आँट गर्छु

परमेश्‍वरमा एक वर्षभन्दा बढी समय विश्‍वास गरेपछि, मैले मण्डलीमा समूह अगुवाका रूपमा कार्य गरेँ। यी पिङ्ग हाम्रो मण्डली अगुवा थिइन्। उनी उच्च क्षमताकी थिइन्, उत्साहपूर्वक कर्तव्य गर्थिन् र कामलाई व्यवस्थित र स्पष्ट तरिकाले प्रबन्ध गर्थिन्। कसैलाई समस्या हुँदा उनी सधैँ तुरुन्त ऊसँग सङ्गति गर्न परमेश्‍वरका उपयुक्त वचन फेला पार्न सक्थिन् र मद्दतको प्रस्ताव गर्थिन्। सबैले उनलाई सम्मान गर्थे, र उनले सत्यता बुझेकी छिन् भन्‍ने ठान्थे। भेलाका समयमा, यी पिङ्गले प्राय: भन्‍ने गर्थिन्, “मण्डली अहिले कामले गर्दा निकै व्यस्त छ, मैले सुसमाचार प्रचार र मलजल गर्ने दुवै काममा ध्यान दिनुपर्छ। मण्डलीमा धेरैजसो मानिस नयाँ विश्‍वासी छन्, तिनीहरू सत्यता बुझ्दैनन्, त्यसैले मैले तिनीहरूको जीवन प्रवेशमा ध्यान दिनुपर्छ।” सबै ब्रदर-सिस्टरले उनमा बोझ छ भन्‍ने सोच्थे, र कठिनाइ आइपर्दा यी पिङ्गको सङ्गतिको प्रतीक्षा गर्थे। म पनि उनलाई सम्मान गर्थेँ र उनलाई हाम्रो मण्डलीको असल अगुवा ठान्थेँ। त्यो समयमा, मण्डलीका सबैले यी पिङ्गलाई आदर गर्थे, उनलाई राम्ररी सङ्गति गर्न आउँछ र उनी सक्षम सेवक हुन् भनेर भन्थे। यी पिङ्गले यो कुरा सुन्दा, उनमा खुसीको भाव झल्कन्थ्यो र गर्वले भन्‍ने गर्थिन्, “म मण्डलीको सबै काममा पर्याप्त सहभागी भएकी छु, र मलाई प्रत्येक ब्रदर-सिस्टरको परिस्थितिको सम्झना छ।” मलाई लाग्यो, यस्तो कुरा भन्नु उनको अहङ्कार हो। तर, मैले सोचेँ, उच्च क्षमता भएका मानिस र प्रतिभावान् मानिस सबै तुलनात्मक रूपमा अहङ्कारी हुने भएकाले, उनले मण्डलीको काम राम्ररी गर्नु नै काफी छ, त्यसैले मैले यो मामिलालाई गम्भीरतापूर्वक लिइनँ।

त्यसपछि, मैले थाहा पाएँ कि यी पिङ्ग सुसमाचार फैलाउने कामको जिम्मेवार व्यक्ति थिइन्, तर उनले सुसमाचार प्रचार गर्ने सिद्धान्त वा परमेश्‍वरको अभिप्रायबारे कहिल्यै सङ्गति गरेकी थिइनन्। उनले वास्तविक समस्या हल गर्थिनन्, मानिसलाई आदेश दिने र सतही काम गर्ने मात्र गर्थिन्। एकचोटि, यी पिङ्गले मलाई सुसमाचार स्विकार्ने सम्भावना भएका एक जनालाई सुसमाचार प्रचार गर्ने काम दिइन्। हामीले कुरा गरिरहँदाको समयमा ती सुसमाचार स्वीकार्ने व्यक्तिले बारम्बार मलाई शारीरिक दुर्व्यवहार गर्दथे। मैले ती व्यक्तिको प्रकृति निकै दुष्ट रहेको र उनले साँचो मार्गको अनुसन्धान इमानदारीपूर्वक बिलकुलै नगरिरहेको देखेँ। मैले तुरुन्त यसबारे यी पिङ्गलाई रिपोर्ट गरेँ। तर अचम्म, उनले रुखो हुँदै भाषण छाँट्न थालिन्, “तपाईँ गएको केहीपटक मात्र भयो र पहिले नै हार मान्न थाल्नुभयो? तपाईँले के पाठ सिक्नुभयो?” उनी बोलिसकेर त्यहाँबाट हिँडिन्। त्यो बेला, उनले अचानक मलाई किन गाली गरिन् भन्‍ने मैले बुझ्नै सकिनँ, र ममाथि अन्याय भएझैँ लाग्यो, “कसैले मलाई दुर्व्यवहार गऱ्यो, तर तपाईँले मलाई सान्त्वना दिनुभएन, न समस्या नै समाधान गर्नुभयो, बरु उल्टै मलाई हप्काउनुभयो। त्यसमा तपाईँको करुणा र जिम्मेवारीको बोध कहाँ छ?” पछि, मैले खोजिरहेँ, र यो व्यक्तिको प्रकृति दुष्ट रहेको, ऊ सत्यतालाई प्रेम नगर्ने र सुसमाचार स्विकार्न योग्य व्यक्ति नभएको निश्चित गरेँ, त्यसैले मैले उसलाई त्यागिदिएँ। तर यसपछि, यी पिङ्गले विनाकारण सधैँ मेरो गल्ती खोजेर निकाल्थिन्। जस्तै, उनले जानाजानी मलाई केही प्रश्न सोध्थिन्, मैले उत्तर दिन नसक्दा मलाई अलमल्ल व्यक्ति भन्थिन्। उनले मलाई सत्यता अलिकति पनि नपछ्याउने व्यक्तिलाई सहयोग गर्न पनि पठाइन्। मैले उसलाई सहयोग गर्न नसक्दा, उनले मलाई भाषण दिइन्। मैले यो समस्या माथिका अगुवालाई रिपोर्ट गर्ने आँट गरिनँ, किन भने, म सोच्थेँ, जे भएपनि उनी एक अगुवा हुन्, र धेरै ब्रदर-सिस्टरले उनलाई उच्च मान्छन्। तर, म केवल एउटा समूह अगुवा हुँ, मैले उनलाई चिढ्याउन हुँदैन। तर मेरो अपेक्षा विपरीत यी पिङ्गले अनुचित रूपमा मेरो समूह अगुवाको कर्तव्य रोकेर, यस्तो दुई जना व्यक्तिसँग भेला हुने काम दिइन् जसले सत्यता बिलकुलै पछ्याउँदैनथे। भेलाको बेला, एक जना सधैँ उङ्थे, र अर्को व्यक्तिले मलाई सधैँ बात मारौँ न भनेर दिक्क लगाउँथे। दुई महिनामा पनि, यी भेलाबाट कुनै लाभ हुन सकेको थिएन, र म अलमल्ल स्थितिमा थिएँ। मैले पहिले हुने गरेको भेला सम्झेँ, त्यहाँ सबैले हृदय खोलेर आफ्ना अनुभवात्मक ज्ञानबारे सङ्गति गर्थे, जुन मलाई एकदमै मन पर्थ्यो। तर, अब म ठूलो पीडामा थिएँ, साथै निकै नकारात्मक र कमजोर भएकी थिएँ। मलाई लाग्यो, यहाँका भेलामा आएर मेरो जीवनमा ठूलो क्षति भएको छ। यसरी नै म चलिरहेँ भने, के मैले सत्यता पाउन र मुक्ति प्राप्त गर्न सक्थेँ? मलाई पछि थाहा भयो, निकाल्न लागिएका दुई जना मानिससँग भेला गर्न लगाएर यी पिङ्गले वास्तवमा मलाई अलग्याउँदै थिइन्। सत्य कुरा थाहा पाएपछि, म निराश र क्रोधित भएँ। उनी यति कपटी र दुर्भावनापूर्ण थिइन् भन्‍ने कुरा मैले सोचेकै थिइनँ। उनको कुरा मैले मानिनँ भनेर यसरी मलाई यातना दिनु दुष्ट मानिसले गर्ने खालको कार्य थिएन र? त्यो बेला, म साँच्चिकै यी पिङ्गको अवस्था अगुवा र सेवकहरूलाई रिपोर्ट गर्न, र ब्रदर-सिस्टरहरूसँग सङ्गति गरी उनलाई खुट्ट्याउन चाहन्थेँ। तर, यी पिङ्ग सधैँ मण्डलीको अगुवा रहँदै आएकी र धेरै ब्रदर-सिस्टरले उनको आदर गर्ने भएकाले, मैले ब्रदर-सिस्टरसँग सङ्गति गरी उनलाई खुट्ट्याएँ भने, के तिनीहरू सबैले मेरो कुरा विश्‍वास गर्नेथे? यी पिङ्गले यसबारे सुनिन् भने, उनले पक्कै पनि मसँग प्रतिशोध साँध्ने र यातना दिने काम गरिरहने थिइन्। उनले मविरुद्ध आरोप लगाएर मलाई निकालिन् भने, परमेश्‍वरमा विश्‍वास गर्ने मेरो मार्गको अन्त्य हुनेथिएन र? यो सोचेर, मेरा सारा गुनासो मैले दबाएँ। केही समयपछि, असुरक्षाका कारण, यी पिङ्गले मण्डलीको कामको जिम्मा लिन सकिनन्, र यो कार्यभारको जिम्मा अस्थायी रूपमा एउटा सिस्टरलाई दिइयो। ती सिस्टर हामीसँग भेला हुँदा, उनले परमेश्‍वरका वचनमा मैले गरेको सङ्गतिमा केही अन्तर्दृष्टि र ज्योति भएको, म कर्तव्य निर्वाह गर्न इच्छुक रहेको देखिन्, अनि मेरो परिस्थिति बुझेर मलाई मेरो कर्तव्य फेरि थाल्न अनुमति दिइन्।

त्यसपछि, मैले अरू दुई जना सिस्टरलाई पनि निरन्तर अलग्याइएको सुनेँ, जसको कारण अझैपनि अज्ञात छ। विस्तृत कुरा बुझेपछि मैले थाहा पाएँ कि यी पिङ्गले यी दुई सिस्टरलाई, एक जना ब्रदरको प्रतिरक्षा गरेकाले अलग्याएकी रहिछन्। ती ब्रदरले सुसमाचारको काममा ढिलाइ गरेकाले यी पिङ्गले उनलाई लगातार काँटछाँट गरेकी थिइन्। ती दुई सिस्टरले यसो भन्दै उनलाई सम्झाउँदै थिए, “उनलाई आफ्नो गल्ती थाहा भइसक्यो। तपाईँले उनको काटछाँट मात्र गर्नुहुँदैनथ्यो, सत्यतामा सङ्गति गरी समस्या समाधान पनि गर्नुपर्थ्यो।” यो सुनेपछि यी पिङ्ग निकै चिढिइन्, र तिनीहरूलाई तुरुन्तै अलग गरिन्। ब्रदर-सिस्टरहरूले उनको आज्ञा नमान्दा, वा उनलाई सन्काउँदा तिनीहरूको अपराध र कमी समातेर यातना दिन थाल्थिन्। यो दुष्ट कार्य थियो! एउटा भेलाको दौरान, मैले सङ्गति गरी उनलाई खुट्टयाएँ, एउटा सिस्टरले मलाई रोक्दै भनिन्, “के तपाईँले केही समयअघि आफूलाई अलग्याएको रिसमा बदला लिन हामीलाई यी पिङ्गलाई खुट्टयाउन भनिरहनु भएको हो? यस्तो हो भने, तपाईँले आत्मचिन्तन गर्नुपर्छ।” जब मैले यो कुरा सुनेँ, अधिकांश ब्रदर-सिस्टर यी पिङ्गद्वारा बहकाइएका रहेछन्, उनलाई आदर गर्दा रहेछन् भन्‍ने लाग्यो। म केवल एउटा समूह अगुवा थिएँ, त्यसैले तिनीहरूले मेरो कुरामा विश्‍वास गरी धेरै वर्षदेखि अगुवा भएको व्यक्तिलाई कसरी खुट्ट्याउन सक्थे र? त्यो समयमा, मलाई अचानक उत्साह मरेजस्तो भयो। मैले मनमनै सोचेँ, “सत्यताबारे मेरो बुझाइ सतही छ, म यी पिङ्गको सबै समस्या एकैचोटि पूरै चिरफार गर्न सक्दिनँ। यदि म बोलिरहेँ भने, तिनीहरूले गलत बुझ्न र व्यक्तिगत स्वार्थका लागि म बदला लिँदैछु भन्‍ने सोच्न सक्छन्। यी पिङ्गले यसबारे थाहा पाइन् भने, उनले मलाई दोषी करार गरी निष्कासित गर्न सक्छिन्। अनि, परमेश्‍वरमा विश्‍वास गर्ने मेरो मौका गुम्ने थिएन र? आ, छोडिदिऊँ। बरु म झन्झटबाट टाढा बस्न र आफूमाथि विपत्ति आउन नदिन सम्झौता गर्छु।” पछि, मण्डलीले नयाँ अगुवा र सेवकहरू चुन्यो, र म मलजल डिकन चुनिएँ। शिन या र ली रु मण्डली अगुवा चुनिए, र यी पिङ्गलाई लेखापढीको काम हेर्ने जिम्मा दिइयो। यी पिङ्गले आफूलाई अगुवा नचुनिएकोले मनमा आक्रोश पालेर राखिन्। पछि, उनले गोप्य रूपमा आफ्नो बहिनी र वाङ्ग जिङ्गलाई ल्याइन्, सही र गलतलाई तोडमरोड गरेर ब्रदर-सिस्टरहरूसामु अफवाह फिँजाइन्। उनले यसपटक अगुवा चुनिएकाहरूलाई पहिल्यै नियुक्त गरिएको थियो भनिन्, यसरी उनले ब्रदर-सिस्टरहरूलाई बहकाउँदै चुनावको नतिजा उल्टाउन समर्थन जुटाउँदै थिइन्। धन्न, अगुवाहरूले सबैसँग चुनावको सिद्धान्तहरूबारे पहिल्यै सङ्गति गरेका थिए, त्यसैले ब्रदर-सिस्टरहरूलाई यस मामिलाको सारा कुरा थाहा थियो, र तिनीहरू झुक्यानमा परेनन्। यो मामिलाबारे सुनेर, म क्रोधित र चिन्तित भएँ, र मैले अगुवाहरूलाई भनेँ, “यी पिङ्गले पहिले मानिसलाई त यातना दिइन् नै, अब, ब्रदर-सिस्टरलाई बहकाउँदै आफ्नो पक्षमा ल्याएर मण्डलीको काममा बाधा दिँदैछिन्। यस्तो प्रकृति निकै खराब हो! यसबारे माथिल्लो तहका अगुवाहरूलाई तुरुन्त खबर गर्नुपर्छ!” अगुवाहरूको राय पनि मेरो झैँ थियो, र यस परिस्थितिबारे माथिल्लो अगुवा लियु रुओलाई खबर गरे। लियु रुओले यी पिङ्ग, उनकी बहिनी र वाङ्ग जिङ्गको दुष्ट कार्यको खुलासा गरिन्, तर लियु रुओ गएपछि, यी पिङ्ग अलिकति पनि पछि हटिनन् र मण्डलीमा आफ्नो कुरा फैलाइरहिन्, “अगुवा र सेवकले वास्तविक काम गर्दैनन्, तिनीहरूमा पवित्र आत्माको कुनै काम छैन, तिनीहरू सबै झुटा अगुवा हुन्। झुटा अगुवाले मण्डलीको काम गर्न सक्दैनन्, समस्या समाधान गर्न सत्यताबारे कसरी सङ्गति गर्ने भनी जान्दैनन्। तिनीहरूले खालि मानिसलाई हानि गर्न सक्छन्।” यी पिङ्ग र अरूले अलग्याइएकाहरूसँग पनि कुरा गरे, “तपाईँहरूले निष्ठापूर्वक कर्तव्य निर्वाह गरिरहनुभएको थियो, तर झुटा अगुवाहरूले तपाईँहरूलाई दमन र अलग गरे।” अथिति सत्कारको कर्तव्य गर्ने सिस्टरलाई पनि उनीहरूले यसो भने, “तपाईँले आफ्नो कर्तव्य निष्ठापूर्वक निर्वाह गर्नु व्यर्थ छ। फलानो फलानोले पनि तपाईँले जस्तै सत्कारको कर्तव्य गरिरहेका थिए, तर अहिले तिनीहरूलाई अलग्याइसकिएको छ। तपाईँलाई पनि यस्तै हुनेछ।” केही अबुझ मानिसहरूले यी पिङ्ग र उनको साथीहरूको उक्साहट र बहकाउमा परेर अगुवाहरूबारे पूर्वकल्पित सोच विकास गरे, र भेलाहरूमा परमेश्‍वरका वचनमा सङ्गति गर्न छोडे, सधैँ अगुवाहरूका दोषहरूको आलोचना गरे, वास्तविक काम गर्न नसक्ने भन्दै नानाथरी कुरा गर्न थाले। तिनीहरूले यी पिङ्गलाई सङ्गति गर्न आउँछ, मण्डलीको काम गर्न आउँछ र अगुवा हुनुपर्ने व्यक्ति हुन् भन्दै उच्च समेत मान्थे। तिनीहरूले केही ब्रदर-सिस्टरलाई पनि बहकाएर अगुवाको रिपोर्ट गर्न लगाए। यी पिङ्गले मण्डली जीवनलाई पूरै अस्तव्यस्त र अराजक बनाइन्, र काममा प्रगति हुन सकेन। मण्डलीमा यस्तो अस्तव्यस्त अवस्था देखेर मेरो मन यति कुँडियो, बयान नै गर्न सक्दिनथेँ। अगुवाको स्थानका लागि होड गर्न यी पिङ्गले धेरै दुष्ट्याइँ गरिन्। उनी सरासर दियाबलस थिइन्, परमेश्‍वरविरुद्ध आफूलाई खडा गरिरहेकी थिइन्!

त्यपछि, मैले यी पिङ्गको अवस्थाबारे प्रचारकलाई बताएँ। प्रचारक तुरुन्त यी पिङ्ग र अरूसँग सङ्गति गर्न गइन्। उनले केही वचनको सङ्गति मात्र के गरेकी थिइन्, यी पिङ्ग र उनको झुण्डले उनलाई झुटा अगुवाको पक्ष लिइरहेकी, मण्डलीको कामको रक्षा नगरिरहेकी भन्दै शब्दले आक्रमण गर्न थाले। यो नानाभाँती कुराले प्रचारकलाई रुवायो, र त्यसपछि, यो अराजकतालाई सकेसम्म छिटो शान्त पार्न, उनले विनाकारण दुई मण्डली अगुवा र एक सुसमाचार डिकनलाई बर्खास्त गरिन्। यस्तो प्रबन्ध देखेर मेरो हृदय आत्तियो, र मैले सोचेँ, “के सबै कुरा उल्टो त भइरहेको छैन? उनले दुष्कर्म गर्ने व्यक्तिलाई नसम्हालिकन वास्तविक काम गर्ने सक्षम व्यक्तिहरूलाई पो बर्खास्त गरिन्। कति सिद्धान्तहीन कुरा! उनले दुष्कर्म गर्न यी पिङ्गलाई त पछ्याइरहेकी होइनन्?” मैले प्रचारकलाई सोधेँ, “यी मानिसलाई बर्खास्त गर्ने निर्णय गर्दा उनीहरूको कुन व्यवहार अनि कुन सिद्धान्तलाई आधार बनाउनुभयो?” उनले भनिन्, यी अगुवा र सुमाचार डिकनले ब्रदर-सिस्टरहरूको समस्या समाधान गर्न सकेनन्, भेलामा आफ्नै भष्टताबारे कुरा गरेनन्, तिनीहरूमा पवित्र आत्माको कामको कमी छ, अनि त्यसपछि उनले मलाई मण्डलीको कामको अस्थायी जिम्मेवारी दिइन्। प्रचारकले भनेका कारण सुनेर, र यी पिङ्ग र उनको झुण्डले अगुवाविरुद्ध गरेका शाब्दिक आक्रमण एकदमै मिल्दो देखेर, मलाई धेरै रिस उठ्यो। घर जाँदा, बाटोभरि मैले यो स्विकार्न सकिनँ। अब, प्रचारकले समेत यी पिङ्गको पक्ष लिइरहेकी थिइन्। मण्डलीका सबै अगुवालाई बर्खास्त गरियो, र म मलजल डिकन मात्र थिएँ। मसँग खुट्ट्याउने सिद्धान्त थिएन, र म सत्यताबारे प्रष्टसँग सङ्गति गर्न सक्दिनँथेँ। यदि मैले आफ्नो काम राम्ररी गरिनँ भने यी पिङ्गले यसलाई टेको बनाएर मेरो निन्दा र रिपोर्ट गर्न प्रयोग गर्ने थिइनन् र? यसको अलावा, यी पिङ्ग र अरू सबै चलाख कुरा गर्ने कुरौटे थिए, तिनीहरूबाट ब्रदर-सिस्टरहरू पहिल्यै बहकाउमा परिसकेका छन्, अनि मेरो पक्ष लिने कसले? यी सोच आउन थालेपछि, मैले हिम्मत गुमाएँ र हृदयदेखि नै निकै कमजोर महसुस भयो। म मण्डलीको कामप्रति जिम्मेवार हुनुपर्थ्यो, तर म डरपोक निक्लेँ। यी पिङ्ग अगुवा पदको पछि लागेकी थिइन्, र मैले मण्डलीको कामको जिम्मेवारी लिएँ भने, उनले पक्कै पनि मैले उनको पद ओगटेकी भनेर मलाई निशाना बनाउने थिइन्। यस्तो दुर्भावनायुक्त मानवता बोकेकी उनले के मलाई त्यसै छोड्ने थिइन् र? के उनले मलाई सताउन झन् धेरै दुर्भावनापूर्ण उपाय अपनाउनेथिइन्? मैले जति सोचेँ उति चिन्तित र बेचैन भएँ, अनि मैले मेरो तर्फबाट मण्डलीको काम सिस्टर ली रुलाई सम्हाल्न दिने योजना बनाएँ। यसरी, यी पिङ्ग र उनको झुण्डले उनीहरूको आक्रमण मतिर तेर्साउने थिएनन्। त्यसपछि, हामीले ससाना समूहमा काम गर्दा, यी पिङ्ग रहेको समूहमा म ली रुलाई पठाउँथेँ। फलस्वरूप, ली रु उनीहरूको आक्रमणमा परिन्। काम अघि बढ्न सकेन र ली रुको स्थिति पनि प्रभावित भयो। मैले आफैलाई दोषी ठहराएँ र निकै स्वार्थी भएकीमा आफैलाई घृणा गरेँ। तर, यदि यो मामिला मैले स्वयं उठाउनु परेको भए, मसँग त्यसो गर्ने आस्था हुने थिएन। मैले परमेश्‍वरलाई प्रार्थना गरेँ, “हे परमेश्‍वर, केही दुष्ट मानिसले मण्डलीमा बाधा पुऱ्याइरहेका छन्, अनि मैले खडा भएर मण्डलीको कामको रक्षा गर्नुछ, तर, मलाई डर छ, यी पिङ्ग र उनको झुण्डले यसलाई टेको बनाएर मलाई दबाउन र यातना दिन प्रयोग गर्नेछन्, अनि मैले कर्तव्य नै गुमाउनु पर्नेछ। म कायर झैँ पछाडि लुकिरहेकी छु, र मैले आफ्नो जिम्मेवारी पूरा गरेकी छैन। हे परमेश्‍वर, बिन्ती मलाई हिम्मत र आस्था दिनुहोस्।” प्रार्थनापछि, मैले परमेश्‍वरका वचनको एउटा खण्ड देखेँ जसले मलाई धेरै लज्जाबोध गरायो। परमेश्‍वरका वचनले भन्छन्ः “यदि मानिसहरूले सेवाको अवधिमा व्यक्त गर्नुपर्ने कुरालाई व्यक्त गर्न सक्दैनन् वा तिनीहरूको लागि सम्भव भएका कुराहरूलाई अन्तर्निहित रूपमा तिनीहरूले उपलब्धि गर्न सक्दैनन्, र यसको सट्टामा समय बरबाद गर्छन् र आलटाल मात्रै गर्छन् भने, तिनीहरूले सृष्टि गरिएको प्राणीमा हुनुपर्ने कार्यगत प्रकार्यलाई गुमाएका हुन्छन्। त्यस्ता मानिसहरू ‘मध्यम-स्तरीय’ भनेर चिनिन्छन्‌; तिनीहरू कार्य नलाग्ने रद्दी हुन्। त्यस्ता मानिसहरूलाई कसरी उचित रूपमा सृष्टि गरिएका प्राणीहरू भन्न सकिन्छ?” (वचन, खण्ड १। परमेश्‍वरको देखापराइ र काम। देहधारी परमेश्‍वरको सेवकाइ र मानिसको दायित्व बीचको भिन्नता)। परमेश्‍वरले भन्नुभयो, आफ्नो क्षमताले भ्याउने सबै कुरा गर्न नसक्ने मानिसहरू “मध्यम-स्तरीय” र “काम नलाग्ने रद्दी” हुन्। म यस्तै व्यक्ति थिएँ। मैले देखेँ, यी पिङ्ग मुख्य गरी आफ्नो प्रतिष्ठा र हैसियतलाई लिएर चिन्तित थिइन्, र आफ्नो कुरा नमान्नेलाई आक्रमण गर्ने, बदला लिने गर्थिन्, तिनीहरूलाई यातना दिन फोहोरी चाल प्रयोग गर्थिन्। उनले अगुवाको पदका लागि होड गर्नका लागि, मानिसलाई बहकाउन, आफूसँग मिलेर चुनावको नतिजा उल्टाउन षड्यन्त्र पनि रचिन्। आफ्नो झुण्डसँग मिलेर उनले ब्रदर-सिस्टर र अगुवाहरूबीच कलहको बीउ रोपिन्। मैले उनको दुर्भावनापूर्ण व्यवहार प्रष्टसँग देखेकी थिएँ, तर मैले सङ्गति गरी यी पिङ्गलाई खुट्टयाउने क्रममा ब्रदर-सिस्टरले मैले उनीसँग बदला लिइरहेकी छु भनेर शङ्का गर्दा मलाई डर लाग्यो कि मैले उनलाई खुट्टयाइरहेँ भने अन्ततः धेरै मानिस मेरो विरोधमा खडा हुनेछन्। आफ्नो रक्षा गर्न अनि यी पिङ्ग र उनको झुण्डले गर्ने हानि एवम् आक्रमणबाट बच्न ममा अलिकति रहेको उनलाई खुट्टयाउने हिम्मत समेत हराएर गयो। ती दुई अगुवा र एक डिकन बर्खास्त भएपछि मलाई मण्डलीको काम सुम्पिँदा मेरो दिमागमा पहिलो दृश्य यी पिङ्ग र उनको झुण्डले अगुवाहरूलाई गरिरहेको आक्रमण थियो, र डर लाग्यो कि यदि मैले मण्डलीको कामको जिम्मा लिएँ भने यी पिङ्गले म उनको ठाउँ ओगट्दैछु भन्‍ने सोचेर यसलाई मसँग बदला लिने टेको बनाउनेछिन्। म यो जिम्मेवारीबाट बच्न चाहिरहेँ, र मण्डलीको कामको जिम्मा लिने हिम्मत गर्न सकिरहेकी थिइनँ। म राम्रोसँग जान्दथेँ कि यी पिङ्ग र उनको झुण्ड निकै दुष्ट छन्। ली रु पनि धेरैपटक आक्रमणमा परेकी थिइन्। म केवल आफ्नो रक्षा गर्न चाहन्थेँ, त्यसैले, मैले काम सुम्पिँदा जानजानी ली रुलाई तिनीहरूसामु पठाउँथेँ। मैल ली रुलाई ढालका रूपमा प्रयोग गरेँ। म यति स्वार्थी र नीच कसरी हुन सकेँ? मण्डलीमा बाधा दिइरहेका ख्रीष्टविरोधीहरूको दुष्ट शक्तिको सामना गर्दा मैले सिद्धान्तको पालना गरिनँ, र न्यायको पक्षमा खडा हुन सकिनँ। मलाई कसरी सृजित प्राणी मान्न सकिन्थ्यो र? म साँच्चिकै बेकम्मा थिएँ; मैले परमेश्‍वरलाई निकै निराश बनाएकी थिएँ! मैले जति धेरै परमेश्‍वरका वचन मनन गर्न खोजेँ, उति नै आफूलाई धिक्कार्दै पछुतो महसुस गरेँ। अब म परमेश्‍वरको हृदयलाई चोट पुऱ्याउन सक्दिनँथेँ, र आफ्नो मात्र ख्याल गरी, म उप्रान्त स्वार्थी र काँतर हुन सक्दिनथेँ। म परमेश्‍वरद्वारा प्रबन्ध गरिएका परिस्थितिप्रति समर्पित हुनुपर्नेथ्यो, र मण्डलीको काम सुरुमा गर्न कोसिस गर्नुथियो। त्यसपछि, यी पिङ्ग र उनको झुण्डको सामना गर्ने हिम्मत आयो। काम गर्न जाँदा अझैपनि यी पिङ्ग र अरूद्वारा आक्रमण गरिए पनि, तिनीहरू जतिसुकै अव्यावहारिक भएपनि, म तिनीहरूबाट भाग्दै हिँड्नेछैन। म सत्यता सिद्धान्तको सङ्गति गर्नमात्र ध्यान दिनेछु, तिनीहरूबाट प्रभावित हुनेछैन।

त्यसपछि, मैले आत्मचिन्तन गरेँ, “म तिनीहरूसँग यति किन डराउँछु, तिनीहरूको सामना गर्ने आँट म किन गर्दिनँ?” यसरी खोजी गर्ने क्रममा, मैले परमेश्‍वरका वचनको दुइटा खण्ड देखेँ जसले मलाई निकै प्रभावित बनाए। सर्वशक्तिमान्‌ परमेश्‍वर भन्‍नुहुन्छ: “जब दुष्टतासँग न्यायको टक्‍कर हुन्छ, तब मानिसको रिस न्यायको अस्तित्वको प्रतिरक्षा गर्न वा यसलाई सदर गर्नको लागि निस्किँदैन; यसको विपरीत, जब न्यायका शक्तिहरूलाई चुनौती दिइन्छ, सताइन्छ र आक्रमण गरिन्छ, तब मानिसको मनोवृत्ति भनेको यसलाई बेवास्ता गर्ने, उम्केर जाने वा लुरुक्‍क भएर जाने किसिमको हुन्छ। तैपनि, दुष्ट शक्तिहरूको सामना गर्दा, मानिसले मिलनसार हुने, झुक्ने र सुमसुमाउने मनोवृत्ति देखाउँछ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय २)। “परमेश्‍वरले भन्‍नुभएको छ: ‘परमेश्‍वरको अनुमतिविना, भूमिमा पानीको थोपा वा बालुवाको कण छुनु समेत शैतानको लागि कठिन हुन्छ; परमेश्‍वरको अनुमतिविना, शैतानसँग भूमिको कमिलो हल्‍लाउने स्वतन्त्रतासमेत छैन, परमेश्‍वरले सृष्टि गर्नुभएको मानवजातिलाई छुने कुरा त परै जाओस्।’ तैँले यी वचनहरूमा कति हृदसम्‍म विश्‍वास गर्न सक्छस्? ख्रीष्टविरोधीहरू र दुष्ट मानिसहरूविरुद्ध लड्‍दा त्यसले तेरो विश्‍वासको मात्रा प्रकट गर्छ। यदि तँसँग परमेश्‍वरप्रति साँचो विश्‍वास छ भने, तँसँग साँचो विश्‍वास हुन्छ। यदि तँसँग परमेश्‍वरप्रति थोरै मात्र विश्‍वास छ, र त्यो विश्‍वास अस्पष्ट र खोक्रो छ भने, तँसँग साँचो विश्‍वास छैन। यदि तँलाई परमेश्‍वर यो सबै कुरामाथि सार्वभौम हुन सक्नुहुन्छ र शैतान परमेश्‍वरको प्रभुत्वमा हुन्छ भन्‍ने कुरामा विश्‍वास छैन, र तँ अझै पनि ख्रीष्टविरोधीहरू र दुष्ट मानिसहरूको डर मान्छस्, र तिनीहरूले मण्डलीमा दुष्कर्म गर्दा, मण्डलीको काम बिथोल्दा र बरबाद गर्दा तैँले सहन सक्छस्, र आफूलाई रक्षा गर्न शैतानसँग सम्झौता गर्न वा त्यसको कृपा माग्‍न सक्छस्, तर तिनीहरू विरुद्ध खडा हुन र लड्न आँट गर्दैनस्, र तँ भगुवा, चाटुकार, र रमिते बनेको छस् भने, तँमा परमेश्‍वरमाथिको साँचो विश्‍वास छैन। परमेश्‍वरमाथिको तेरो विश्‍वासमा प्रश्‍न उठ्छ, जसले तेरो विश्‍वासलाई अत्यन्तै दयनीय बनाउँछ!” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग आठ))। परमेश्‍वरका वचनले आमने सामने भएर मेरो न्याय गरिरहे झैँ लाग्यो, यसले मलाई निकै चिन्तित र भयभीत तुल्यायो। परमेश्‍वरले साँच्चै मानव हृदयको गहिराइलाई छानबीन गर्नुहुँदो रहेछ, र मेरो हृदयमा के छ भन्‍ने कुरा उहाँले प्रस्ट देख्नुहुँदो रहेछ। यसमाथि ध्यानपूर्वक विचार गरेर मैले बुझेँ कि शैतानको दुष्ट शक्तिहरू जतिसुकै बलिया भएपनि, तिनले परमेश्‍वरले तिनीहरूका लागि तोकेको सीमा नाघ्न सक्दैनथे, र परमेश्‍वरले अनुमति नदिनुभएको कुराहरू बिलकुलै गर्न सक्दैनथे र गर्ने हिम्मत पनि गर्दैनथे। यी पिङ्ग र उनका साथीहरूबाट म डराउनुको मूल कारण मैले सबथोकमा परमेश्‍वरले सार्वभौमिकता राख्नुहुन्छ भनी विश्‍वास नगर्नु थियो। म सोच्थेँ, मण्डलीमा मेरो हैसियत छैन र मेरो बोलीको कुनै वजन छैन। तर, यी पिङ्ग सधैँ अगुवा रहेकी थिइन्, उनी चिप्लो बोली बोल्थिन् जसले केही ब्रदर-सिस्टरहरूलाई बहकाएकी पनि थिइन्। प्रचारकलाई पनि आफ्नो पक्षमा पारेकी थिइन्। म कमजोर र असुरक्षित थिएँ, मेरो बोलीमा वजन नै थिएन, म उनी बराबर थिइनँ। त्यसैले, उनले मलाई अलग्याएको र यातना दिएको बेला, उनले ब्रदर-सिस्टरहरूलाई दमन गरेको, दुष्कर्म गरेको र मण्डलीको कामलाई बाधा दिएको मैले देखेपनि, मसँग उनको रिपोर्ट गर्ने हिम्मत थिएन। मैले सोचेँ, मलाई बर्खास्त गरी निकालिनेछ, अनि मैले मुक्ति पाउने मौका गुमाउनेछु। बरु म अर्थहीन अस्तित्व जिउनेछु, तर उनले दुष्कर्म गरेपनि हस्तक्षेप गर्नेछैन, उनको दुष्कर्म खुलासा गर्नेछैन। म केवल उनको दुष्कर्मको मतियार थिएँ, मण्डलीको काममा क्षति गर्न शैतानलाई मौन सहमति दिइरहेकी थिएँ। परमेश्‍वरमा विश्‍वास गर्दाको विभिन्न अनुभवबारे विचार गर्दा परमेश्‍वरले मलाई हरेक कदममा मार्गदर्शन र शासन गरिरहनुभएको थियो भन्‍ने देखेँ। मैले यी पिङ्गको दमन र यातनाको सामना गर्नुपऱ्यो, र मलाई सधैँका लागि अलग्याइन्छ होला भन्‍ने लाग्यो, तर त्यसपछि, असुरक्षाका कारण यी पिङ्गले मण्डलीको काम गर्न सकिनन्, र कामको जिम्मेवारी लिएकी नयाँ सिस्टरले अवस्था बुझेपछि मेरो कर्तव्य फेरि सुरु गर्दिइन्। मैले प्रत्यक्ष अनुभव गरेका सबै कुरामा परमेश्‍वरको शासन थियो, अनि मेरो भविष्य र भाग्य पनि उहाँले नै निर्धारण गर्नुभएको थिएन र? मैले परमेश्‍वरले प्रबन्ध गर्नुभएको सबै वातावरणको अनुभव गरेँ, धेरै सत्यताहरूको आपूर्ति पाएँ, तर, अहिलेसम्म पनि म परमेश्‍वरमा आस्था किन राख्दिनथेँ? ममाथि समस्या आउँदा मैले परमेश्‍वरलाई प्रार्थना गरिनँ, उहाँलाई पुकारिनँ वा सत्यताको अभ्यास गरिनँ। बरु, म शैतानको हैसियत र शक्तिदेखि डराएँ। शैतानका दुष्ट शक्तिहरू परमेश्‍वर स्वयम्भन्दा निकै ठूला रहेको देखेँ। के म शैतानसामु आत्मसमर्पण गरिरहेकी थिइनँ र? मेरो हृदयमा परमेश्‍वरका लागि कुन ठाउँ बाँकी थियो र? मैले देखेँ, म सिद्धान्तमा त सबथोकमाथि परमेश्‍वर सार्वभौम हुनुहुन्छ, उहाँ धर्मी हुनुहुन्छ भन्‍ने विश्‍वास गर्थेँ, तर ममाथि केही आइपर्दा, म शैतानसँग सम्झौता गरी भगौडा बनेँ। परमेश्‍वरमा मेरो आस्था निकै कम रहेछ! त्यो बेला, मैले बल्ल बुझेँ कि ख्रीष्टविरोधीहरूको दुष्ट शक्तिहरूले केहीबेर उदण्ड मच्चाएपनि, ब्रदर-सिस्टरलाई दमन गरेपनि, र केही अलमल्ल परेका, खुट्याउन नसक्ने मानिसलाई बहकाएको भएपनि परमेश्‍वरले तिनीहरूलाई आफ्नो सेवामा प्रयोग गरी मानिसलाई खुट्याउने कुरा सिकाउन मद्दत गर्ने तुल्याउनुभएको थियो। ढिलोचाँडो, ख्रीष्टविरोधीहरू वास्तविक रूप खुलासा भएर हटाइनेछन्। यो पहिलेको जस्तै थियो, जतिबेला हाम्रो मण्डलीमा एक ख्रीष्टविरोधी थिइन्, जसले कर्तव्य निर्वाहको क्रममा विभिन्न दुष्कर्म गरिन्। अन्तमा, उनका सबै दुष्ट कार्य प्रकाश भए, र उनलाई ब्रदर-सिस्टरले त्यागे र मण्डलीबाट निष्कासित गरियो। मैले देखेँ, परमेश्‍वरको धार्मिकताको राज हुने ठाउँ मण्डली नै हो। यदि कसैले लगनशील भएर आफै अनुभव गर्दैनन् भने, तिनीहरूले परमेश्‍वरका कार्यबारे कसरी जान्न सक्थे र? मैले सतहका कुरा मात्र देखेँ, र जब ममाथि विपत्ति आयो, म शैतानको शक्तिप्रति झुकेँ, मेरो हृदयमा परमेश्‍वरका लागि कुनै ठाउँ थिएन। म पूर्ण अविश्‍वासी थिएँ! मैले सत्यता बुझेकी नै थिइनँ, म दयनीय प्राणी थिएँ! यो सोचेर, म कायर र स्वार्थी भएकोमा आफैलाई लाज लाग्यो। म परमेश्‍वरको घरको सिद्धान्तअनुसार अभ्यास गरी र परमेश्‍वरमा भर परी, ख्रीष्टविरोधीहरूको खुलासा गरेर तिनीहरूलाई त्याग्न इच्छुक भएँ। यी पिङ्ग र उनको झुण्डसँग कसरी व्यवहार गर्ने भन्‍नेबारे छलफल गर्न म मेरा सहकर्मीहरूसँग भेट्न गइहालेँ।

हामी भेटेपछि, हामीले परमेश्‍वरका वचनको एउटा खण्ड खायौँ र पियौँ। परमेश्‍वर भन्‍नुहुन्छ: “यदि कुनै मण्डलीमा सत्यको अभ्यास गर्न इच्छुक र परमेश्‍वरको गवाही दिन सक्ने कोही छैन भने त्यो मण्डलीलाई पूर्ण रूपमा अलग गर्नुपर्दछ, र अरू मण्डलीहरूसँग त्यसको सम्बन्ध विच्छेद गर्नुपर्दछ। यसलाई ‘मृत्युलाई गाड्नु’ भनिन्छ; शैतानलाई तिरस्कार गर्नु भनेको यही हो। यदि एउटा मण्डलीमा धेरै जना स्थानीय बदमासहरू छन्, र तिनीहरूलाई ‘स-साना झिँगोहरू’ ले पछ्याउँछन् जसमा पूर्ण रूपमा विवेकको कमी हुन्छ, र यदि विश्‍वासीहरूले सत्य देखेर पनि ती बदमासहरूका बन्धनहरू र धूर्तताहरू अस्वीकार गर्न सक्दैनन् भने, तब अन्त्यमा ती सबै मूर्खहरूलाई हटाइनेछ। यी साना झिँगोहरूले कुनै डरलाग्दो काम नगरेको हुन सक्छ, तर तिनीहरू अझ छली हुन्छन्, झन् धेरै चलाख र धोकेबाज हुन्छन्, र यस्तो सबैलाई हटाइनेछ। एउटै पनि बाँकी रहनेछैन!” (वचन, खण्ड १। परमेश्‍वरको देखापराइ र काम। सत्यताको अभ्यास नगर्नेहरूलाई एउटा चेतावनी)। परमेश्‍वरका वचन पढेपछि, उहाँले ममाथि आफ्नो क्रोध बर्साइरहेको जस्तो लाग्यो। “मृत्युलाई गाड्नु” र “एउटै पनि बाँकी रहनेछैन” भन्‍ने यी शब्दहरू छुरीले जस्तो छेडेर मेरो हृदयको गहिराइमा पुगेका थिए। मलाई परमेश्‍वरको स्वभाव धर्मी छ, यसले उल्‍लङ्‍घन सहँदैन भन्‍ने आभास भयो, अनि म डरले काँपे। यी पिङ्ग, अन्य ख्रीष्टविरोधी र दुष्ट मानिसहरूले शक्ति र हैसियतको होडमा झण्डै एक वर्षसम्म मण्डलीमा बाधा दिए, र धेरै दुष्कर्म गरे। मैले केही हदसम्म तिनलाई खुट्याएँ, यी दुष्ट मानिसको प्रकृति सार देखिसकेकी थिएँ, तर तिनको खुलासा र रिपोर्ट गर्न ढिलो गरेँ, दुष्कर्म गर्न दिइरहेँ, मैले पहिल्यै परमेश्‍वरको स्वभावलाई चिढ्याएकी थिएँ। जब परमेश्‍वरले सबै चतुर र धूर्त मानिसलाई अन्तमा हटाउनु नै पर्छ भनेको मैले सुनेँ, मैले आफ्नो हितको रक्षा गर्न पहिले यी पिङ्गको दुष्कर्म देखेर पनि उनको खुलासा वा रिपोर्ट नगरेको कुरा सम्झेँ, जसले ब्रदर-सिस्टरको जीवन प्रवेशमा हानि भइरहेको थियो। मलाई निकै आत्मग्लानिको अनुभूति भयो। मेरो चिन्तनको क्रममा, मैले के जानेँ भने “थुतुनो निकाल्‍नेलाई नै पहिले प्रहार गरिन्छ” भन्‍ने शैतानी विषद्धारा म नियन्त्रित भइरहेकी थिएँ। मैले धेरै धूर्त र छली ढङ्गले काम गरेकी थिएँ। यी पिङ्गले मलाई यातना दिएपछि, मैले धेरै पटक उनको दुष्ट कार्यका बारेमा रिपोर्ट गर्न चाहेँ, तर यी पिङ्गले मलाई फेरि दमन गर्न र यातना दिन सक्नेछिन्, मेरो भविष्य र गन्तव्य खतरामा पर्नेछ भन्‍ने सम्झने बित्तिकै म डरले पछाडि हटेँ। मण्डलीको कामको जिम्मा लिएपछि मैले ली रुलाई ढालका रूपमा पठाएँ, तर कसैलाई नचिढ्याइकन म पछाडि लुकेँ। मैले देखेँ, म शैतानी विषअनुसार जिइरहेकी थिएँ, म स्वार्थी र घृणित बनेकी थिएँ। जब मैले सङ्कटको सामना गरेँ, म शङ्खेकिरा जसरी आफ्नो खोलभित्र लुकेँ। ममा यसको सामना गर्ने अलिकति पनि साहस थिएन, इन्साफको बोध हुने त परको कुरा भो! वास्तवमा, झन्झटबाट बच्न मैले जति छुट दिएँ, मैले उति नै ख्रीष्टविरोधी र दुष्ट मानिसहरूलाई मण्डलीमा बाधा दिन अनुमति दिइरहेकी थिएँ, र त्यति नै ब्रदर-सिस्टरलाई शैतान र दियाबलसको क्रुरतामा सुम्पिरहेकी थिएँ। अब, म मण्डलीको कामको प्रभारी थिएँ, र परमेश्‍वरको अभिप्राय भनेको म सिद्धान्तमा अडिग हुनु थियो, ब्रदर-सिस्टरहरूको रक्षा गर्नु थियो, र ख्रीष्ट विरोधीहरूलाई मण्डलीको काममा हानि गर्न नदिनु थियो। मैले आफ्नो दायित्व र जिम्मेवारी पूरा गर्नु थियो। पहिले, मैले सबै कुरामा आफ्नै रक्षा गरिरहेकी हुन्थेँ, र म सत्यता अभ्यास गर्न र परमेश्‍वरलाई सन्तुष्ट बनाउन सक्षम थिइनँ, तर परमेश्‍वरले मलाई कर्तव्य गर्नबाट रोक्नुभएन, बरु मलाई न्याय गर्न र चेतावनी दिन आफ्ना वचन प्रयोग गर्नुभयो। यो परमेश्‍वरको ठूलो प्रेम हो! यो पटक, मैले यी पिङ्गको रिपोर्ट गर्नु र अन्तिमसम्म ख्रीष्टविरोधीहरूको दुष्ट शक्तिविरुद्ध लड्नु थियो। म एकपटकका लागि साँचो व्यक्ति बन्नुथियो! त्यसपछि, हामीले यी पिङ्ग र उनको झुण्डको दुष्ट कार्यबारे, साथै उनीहरूको दुष्कर्मलाई पछ्याउने प्रचारकको प्रकटीकरणबारे माथिल्ला तहका अगुवालाई रिपोर्ट गऱ्यौँ। अगुवाहरूले यी पिङ्गको प्रकटीकरणबारे बुझेपछि, हामीलाई पहिले ब्रदर-सिस्टरसँग सङ्गति गरेर उनलाई खुट्टयाउन, र यी पिङ्ग र उनको झुण्डको दुष्ट कार्यबारे सक्दो छिटो सत्यतथ्य प्रदान गर्न लगाए। केही समय सङ्गति गरेपछि, ब्रदर-सिस्टरहरूले यी पिङ्गलाई खुट्याउन थाले, र यी पिङ्ग र उनको झुण्डको दुष्ट कार्यहरूबारे प्रमाणहरू दिन तिनीहरू सबै इच्छुक भए। पछि, हामीले पेश गरेका तिनीहरूको प्रकटीकरणलाई अगुवाहरूले पुष्टि गरेपछि, ती प्रमाणलाई निर्णायक मानी यी पिङ्ग र अरूलाई मण्डलीबाट निकालिदिए।

पछि, मैले परमेश्‍वरका वचनको एउटा अर्को खण्ड पढेँ, र आखिरी दिनमा परमेश्‍वरले किन ख्रीष्टविरोधी र दुष्ट मानिसहरूलाई दुष्कर्म गर्न र मण्डलीमा बाधा पुऱ्याउन दिनुभयो, परमेश्‍वरको अभिप्राय के थियो, हामीले के पाठ सिक्ने भन्‍नेबारे सङ्गति गरेँ। सर्वशक्तिमान्‌ परमेश्‍वर भन्‍नुहुन्छ: “ख्रीष्टविरोधी र दुष्ट मानिसहरू केही मण्डलीमा देखा पर्छन् र बाधा सिर्जना गर्छन्, र त्यसो गर्ने क्रममा तिनीहरूले केही मानिसहरूलाई बहकाउँछन्—के यो राम्रो कुरा हो कि नराम्रो? के यो परमेश्‍वरको प्रेम हो, कि परमेश्‍वरले मानिसहरूसँग खेल्दै तिनीहरूको खुलासा गर्नुभएको हो? तैँले यो बुझ्न सक्दैनस् नि, हैन र? परमेश्‍वरले आफूले मुक्ति दिन चाहेका मानिसहरूलाई सिद्ध पार्न र मुक्ति दिन सबै कुराहरू प्रयोगमा ल्याउनुहुन्छ, र साँच्चिकै सत्यता खोज्ने र सत्यता अभ्यास गर्नेहरूले अन्त्यमा सत्यता प्राप्त गर्छन्। तर सत्यता नखोज्ने कतिपयले यसो भन्दै गुनासो गर्छन्, ‘परमेश्‍वरले यस तरिकाले काम गर्नु ठिक होइन। यसले मलाई अत्यन्तै कष्ट तुल्याउँछ! म झण्डै ख्रीष्टविरोधीहरूसँग मिल्न पुगेँ। यदि यो साँच्चिकै परमेश्‍वरले नै बन्दोबस्त गर्नुभएको हो भने, उहाँले कसरी मानिसहरूलाई ख्रीष्टविरोधीहरूसँग मिल्न दिन सक्नुहुन्छ?’ यहाँ के भइरहेको छ? तैँले ख्रीष्टविरोधीहरूलाई नपछ्याउनुले तँमाथि परमेश्‍वरको सुरक्षा छ भन्‍ने प्रमाणित हुन्छ; यदि तँ ख्रीष्टविरोधीहरूसँग मिल्न गइस् भने, त्यो परमेश्‍वरप्रति विश्‍वासघात हो र त्यसउप्रान्त परमेश्‍वरले तँलाई चाहनुहुन्न। त्यसैले, यी ख्रीष्टविरोधी र दुष्ट मानिसहरूले मण्डलीमा बाधा पुर्‍याउनु राम्रो कुरा हो कि नराम्रो? बाहिरबाट हेर्दा, यो नराम्रो कुराजस्तो देखिन्छ, तर जब यी ख्रीष्टविरोधी र दुष्ट मानिसहरूको खुलासा हुन्छ, तब तेरो खुट्ट्याउने क्षमता बढ्छ, तिनीहरूलाई बढारेर फालिन्छ र तेरो कद वृद्धि हुन्छ। जब तैँले भविष्यमा फेरि यस्ता मानिसहरू सामना गर्छस्, तब तिनीहरूले आफ्नो साँचो रङ्ग देखाउनुपहिले नै तैँले तिनीहरूलाई खुट्ट्याउन सक्नेछस्, र तैँले तिनीहरूलाई अस्वीकार गर्नेछस्। यसले तँलाई पाठहरू सिक्न र लाभ प्राप्त गर्न मद्दत गर्नेछ; तैँले ख्रीष्टविरोधीहरू खुट्ट्याउन जान्नेछस् र त्यसउप्रान्त तँ शैतानको बहकाउमा पर्नेछैनस्। त्यसैले, भन् त, के ख्रीष्टविरोधीहरूले मानिसहरूलाई बाधा दिनु र बहकाउनु राम्रो कुरा होइन र? मानिसहरूले यो चरणसम्म अनुभव गरेका छन् भने मात्र, तिनीहरूले परमेश्‍वरले उहाँका चुनिएका मानिसहरूलाई सिद्ध पार्न शैतानलाई प्रयोग गर्न सकूँ भनेर तिनीहरूका धारणा र कल्पनासँग मिल्दो काम नगर्नुभएको हो, र यहीहेतु उहाँले ठूलो रातो अजिङ्गरलाई उन्मादपूर्वक बाधा सिर्जना गर्न र ख्रीष्टविरोधीहरूलाई परमेश्‍वरका चुनिएका मानिसहरूलाई बहकाउन दिनुहुन्छ, अनि त्यसपछि मात्र मानिसहरूले परमेश्‍वरका गम्भीर अभिप्रायहरू बुझ्छन्। कतिपय मानिसहरू भन्छन्, ‘मलाई ख्रीष्टविरोधीहरूले दुईपटक बहकाए तर अझै पनि म तिनीहरूलाई खुट्ट्याउन सक्दिनँ। यदि अझै चतुर ख्रीष्टविरोधी देखा पर्‍यो भने, म फेरि पनि बहकाउमा पर्नेछु।’ त्यसोभए फेरि पनि त्यो अनुभव गर्न र पाठ सिक्नलाई त्यस्तै हुन दे—मानवजातिलाई शैतानको प्रभावबाट मुक्ति दिन सक्‍नलाई परमेश्‍वरले यही तरिकाले काम गर्नुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना धारणाहरूलाई समाधान गरेपछि मात्र व्यक्ति परमेश्‍वरमा विश्‍वास गर्ने सही बाटोमा प्रवेश गर्न सक्छ (१))। परमेश्‍वरका वचनबाट उहाँ साँच्चिकै अत्यन्त सर्वशक्तिमान् र बुद्धिमान् हुनुहुन्छ भन्‍ने लाग्यो! दुष्ट मानिस र ख्रीष्टविरोधीहरूले मण्डलीमा बाधा दिइरहनु सतहमा पनि राम्रो कुरा होइन, मान्छेको धारणा र कल्पना अनुरूप पनि थिएन, तर यो परमेश्‍वरकै अनुमतिले भएको थियो र यसमा परमेश्‍वरको बुद्धि थियो। परमेश्‍वरले मण्डलीमा शैतान र दियाबलसको कार्यलाई प्रयोग गरी तिनीहरूलाई प्रकाश गरी हटाउनुभयो, र हामीलाई खुट्याउने तरिका सिक्न मद्दत गर्नुभयो। परमेश्‍वरलाई थाहा थियो, हाम्रो कद निकै सानो छ, हामी ख्रीष्टविरोधी र दुष्ट मानिसद्वारा सजिलै बहकिन सक्थ्यौँ, त्यसैले तिनीहरूलाई मण्डलीमा दुष्कर्म गर्न दिइरहेर, हामीलाई उहाँले खुट्याउन सक्ने बनाउनुभयो। साथै, उहाँले अलमल्ल पर्ने, खुट्याउन नसक्ने र अरूलाई अन्धाधुन्ध पछ्याउनेहरूलाई पनि प्रकाश गर्नुभयो। मलाई परमेश्‍वरका यी वचन याद आए: “धेरैलाई बोलाइन्छ, तर थोरैलाई चुनिन्छ” (वचन, खण्ड १। परमेश्‍वरको देखापराइ र काम)। मैले हृदयबाटै प्रस्ट देखेँ कि परमेश्‍वरलाई विश्‍वास गर्ने र पछ्याउने धेरै मानिस छन्, र सुरुमा गहुँ र घाँस सबै एकै ठाउँमा मिसिएका हुन्छन्, मान्छेले कुन असल र कुन खराब हो भन्‍ने छुट्याउन सक्दैन। तर, परमेश्‍वरको आखिरी दिनहरूको न्यायको काम अघि बढ्दै जाँदा सत्यतालाई स्विकार्न र पछ्याउन सक्नेले परमेश्‍वरको न्याय स्विकार्दै आफ्नो भ्रष्टता फ्याँक्न सक्षम हुन्छन्। यसबीच, अविश्‍वासी र दुष्ट मानिस, अनि ख्रीष्टविरोधीहरूको साँचो रूप देखिन्छ, र सबैलाई निकालिन्छ, र मण्डली झन्-झन् सफा हुन्छ। यो परमेश्‍वरको न्यायको कामको सफल समापनबाट अपरिहार्य रूपमा निस्कने परिणाम हो!

सन् २०१८ को डिसेम्बर ४ मा, यी पिङ्ग र अरूको निष्कासनको सूचना मण्डलीलाई दिइयो। सबै ब्रदर-सिस्टर खुसी भए, हृदयको गहिराइदेखि नै परमेश्‍वरको धार्मिकताको प्रशंसा गरे। मण्डलीमा अराजकता बल्ल शान्त भयो, र ब्रदर-सिस्टरहरू आफ्नो सामान्य मण्डली जीवनमा फर्के। म हृदयको गहिराइबाटै परमेश्‍वरलाई उहाँको मार्गदर्शनका लागि धन्यवाद दिएँ!


३३. म अब उप्रान्त अगुवा बन्न प्रतिस्पर्धा गर्दिनँ

फेङ्गसियान, चीन

२०१६ मा, म मण्डलीमा लेखन-पठनको कामका लागि जिम्मेवार थिएँ। त्यस समय, एउटा निश्चित कामका परिणामहरू निरन्तर खराब आइरहेका थिए, त्यसैले अगुवाले मलाई तुरुन्तै त्यसको अनुगमन गर्न भन्नुभयो। परमेश्‍वरमा भर पर्दै र सिद्धान्तहरू अध्ययन गर्नमा वास्तविक मेहनत लगाएपछि, मैले चाँडै नै काममा सुधार देखेँ। पछि, अर्को काममा समस्याहरू आए, र अगुवाले फेरि मलाई त्यसको जिम्मेवारी लिएर समाधान गर्न भन्नुभयो। यो सुनेर म धेरै खुसी भएँ। अगुवाले सबै गाह्रा कामहरू मलाई सुम्पनुभएको देखेर, मैले आफूलाई एक दुर्लभ प्रतिभाशाली व्यक्ति र हाम्रो मण्डलीकी एक खम्बा ठानेँ।

पछि, हाम्रो मण्डलीले एक जना अगुवा चुन्न लागेको थियो, र मैले सोचेँ, “के म यस पटक अगुवामा निर्वाचित हूँला त? हाल, मैले लेखन-पठनको कर्तव्य निर्वाह गरिरहेकी छु, जसले मलाई अलग देखिन वा कुनै हैसियत प्राप्त गर्न दिँदैन। यदि म अगुवामा चुनिन सकेँ भने, कुरा अर्कै हुने थियो। मसँग हुकुम चलाउने र निर्णय गर्ने अधिकार हुन्थ्यो, र ब्रदर-सिस्टरहरू आफ्ना समस्या र कठिनाइहरू लिएर मकहाँ आउने थिए। त्यो गौरवपूर्ण हुने थिएन त! म स्कुलमा पढ्दा, म कक्षाको मनिटर बन्न चाहन्थेँ, तर त्यो इच्छा कहिल्यै पूरा भएन। यदि म मण्डलीमा अगुवामा चुनिन सकेँ भने, यसले मेरो क्षमता प्रमाणित गर्ने र मेरो सपना पूरा गर्ने थियो।” त्यसपछि, म आफ्नो कर्तव्यमा विशेष लगनशील भएँ, र ब्रदर-सिस्टरहरूको कुनै पनि स्थिति समाधान गर्न सक्रिय रूपमा सङ्गति गरेँ। जब मैले उनीहरूको अनुमोदन पाएँ, म धेरै खुसी भएँ, चुनावको बेला उनीहरूले मलाई भोट देलान् भन्‍ने आशा गरेँ। म एकदमै दुःखी भएँ। पछि, मैले ब्रदर-सिस्टरहरूले के भनेको सुनेँ भने उनीहरूले म अपरिपक्व र ममा जीवन प्रवेशमा गहिराइको कमी महसुस गरेकाले नचुनेका हुन्। त्यसैले मैले आफूलाई कसरी अझ परिपक्व र स्थिर देखाउने भनेर तुरुन्तै सोच्न थालेँ। मैले जीवन प्रवेशको सन्दर्भमा, अझ धेरै सिक्ने र आफूलाई सुसज्जित पार्ने आशामा, दैनिक जीवनमा सत्यता अभ्यास गर्नमा ध्यान दिँदै, मानिसहरूको प्रकृति सारलाई न्याय र खुलासा गर्ने परमेश्‍वरका थप वचनहरू पढेँ, ताकि सबैले मेरो प्रगति र परिवर्तन देख्न सकून् र अर्को चुनावमा मलाई भोट दिऊन्।

तर, पछि पनि म धेरै पटक चुनिन असफल भएँ। विशेष गरी, एउटा चुनावको नतिजामा सिस्टर सियु अगुवामा चुनिइन्। यो सुनेर म धेरै छक्क परेँ, र सोचेँ, “उनको क्षमता र कार्य क्षमता सामान्य छ। कसरी धेरैजसो ब्रदर-सिस्टरहरूले उनलाई भोट दिए? उनी कुन कुरामा मभन्दा बढी कुसल छिन् र?” मलाई ईर्ष्या र विद्रोहको महसुस भयो, र प्याच्च भनिहालेँ, “उनी सक्षम छिन् र?” जिज्ञासावश, सिस्टरहरू सबैले मलाई सोधे, “तपाईं उनलाई राम्ररी चिन्नुहुन्छ र?” नसोचिकनै, मैले भनेँ, “मैले पहिले उनीसँग काम गरेकी छु। मलाई लाग्छ उनको क्षमता र कार्य सामर्थ्य सामान्य छ, र उनले कुनै राम्रो अनुभवात्मक गवाही लेखहरू लेखेको मैले देखेकी छैन। मलाई त उनको जीवन प्रवेश छ भन्नेमै शङ्का लाग्छ।” यो सुनेपछि, सिस्टरहरू सबैले भने, “यदि तपाईं उनलाई राम्ररी चिन्नुहुन्छ र उनी उपयुक्त छैनन् भन्ने लाग्छ भने, तपाईंले कुरा उठाउनुपर्छ। मण्डलीको अगुवाइ विशेष महत्त्वपूर्ण हुन्छ; हामीले सही व्यक्तिहरू चुन्नुपर्छ।” ब्रदर-सिस्टरहरू सबै यसबारे छलफल गर्न थाले। भोलिपल्ट, मसँग सहकार्य गर्ने सिस्टरले मलाई कठोरतासाथ काटछाँट गर्दै, भनिन्, “हिजो तपाईंले भनेको कुरा अगुवा र कामदारहरूमाथि न्याय गरे सरह भयो। सियुको जीवन प्रवेश गहिरो नभए तापनि, उनको क्षमता राम्रो छ, हृदय सही छ, र उनी सत्यताका लागि प्रयास गर्छिन्, साथै उनी कामको बोझ बोक्छिन्। तपाईंले उनलाई सिद्धान्तको आधारमा मापन गर्नुभएन वा उनको वर्तमान कामगराइबारे विचार गर्नुभएन, बरु उनका विगतका कमी-कमजोरीहरूमै अल्झिनुभयो। तपाईंले त्यस्तो गोप्य उद्देश्य राखेर बोल्दा ब्रदर-सिस्टरहरू सियुप्रति पूर्वाग्रही भएका छन्, मानौं मण्डलीले गलत व्यक्ति चुनेको छ। यसको प्रकृति निकै गम्भीर छ र यो चुनाव बिथोल्नुसरह हो। तपाईंले यसबारे राम्ररी चिन्तन गरेर बुझ्नुपर्छ!” ती सिस्टरका कुरा सुनेर, मेरो अनुहार पोल्न थाल्यो। अगुवा र कामदारहरूको न्याय गर्ने प्रकृतिले बाधा पुऱ्याइरहेको र उनीहरूलाई कमजोर बनाइरहेको छ, र यो एउटा दुष्ट कार्य हो भनी सोच्दा, म केही डराएँ। मैले अब उप्रान्त मौखिक रूपमा न्याय गर्ने आँट गरिनँ, तर हृदयले भने अझै पनि समर्पित हुन मानेन।

एक पटक भेलाको समयमा, अगुवाले सङ्गति गर्दै गर्दा, मैले सबैको ध्यान उहाँतिरै केन्द्रित भएको देखेँ। त्यस क्षण, मलाई अगुवाबाट ज्योति निस्किरहेको जस्तो लाग्यो, र मैले कल्पना गरेँ म पनि अगुवा हुन पाएकी भए कत्ति राम्रो हुन्थ्यो होला! मैले झ्यालबाहिर हेरेँ, मेरो नाक थर्र काँप्यो र मैले झण्डै-झण्डै आँसु झारेँ। सोचेँ, “मैले परमेश्‍वरमा विश्वास गर्न थालेदेखि कहिल्यै अगुवा बनेकी छैन। मैले यो अवसर किन पाएकी छैन? मैले अहिलेसम्म राम्रै गर्दै आएकी छु, तर पनि म अगुवा बन्न पाउँदिनँ।, परमेश्‍वर मप्रति अन्यायी हुनुहुन्छ! मैले यसरी नै पछ्याइरहनुको के अर्थ छ र?” त्यस अवधिभर, म एकदमै निराश र उदास भएँ। मलाई न त परमेश्‍वरको नजिक हुन मन लाग्यो, न त उहाँलाई आफ्नो मनको बह पोख्न नै। ब्रदर-सिस्टरहरूलाई खराब स्थितिमा देख्दा पनि, मैले उनीहरूलाई सङ्गति गरेर मद्दत गर्न चाहिनँ। म अझै पनि सियुलाई तुच्छ ठान्थेँ, उनको बुद्धि, क्षमता, र कार्य कुशलता मेरोभन्दा कम मान्थेँ। “म किन अगुवा चुनिन सक्दिनँ?” मैले सोचेँ। थाहै नपाई, मैले मेरो असन्तुष्टि आफ्नो परिवारको अगाडि पोखेँ। मैले आफूलाई पटक्कै नचिनेको देखेर, उनीहरूले मलाई काटछाँट गर्दै भने, “तिमी हैसियतको पछ्याइरहेकी छ्यौ, र जति तिमी यसको पछि लाग्छ्यौ, त्यति नै यो तिमीबाट टाढा भाग्नेछ!” मैले विद्रोही भएर भनेँ, “कुन आधारमा?” त्यो भनेपछि, म डराएँ: के म खुलेआम चर्को स्वरले परमेश्‍वरको विरोध गरिरहेकी थिइनँ र? मैले थप केही भन्ने आँट गरिनँ।

एक पटकको भेलामा, मैले सधैँ अगुवा बन्न चाहने आफ्नो महत्वाकाङ्क्षा र इच्छाको स्थितिको इमानदारीपूर्वक खुलासा गरेँ। एक जना सिस्टरले मलाई मद्दत गर्न आफ्नो अनुभवबारे सङ्गति गर्नुभयो। र उहाँले भन्नुभयो, “हामी प्राय: आफूलाई अरूभन्दा बढी क्षमतावान ठान्छौँ, र उनीहरू अगुवा बन्न सक्छन् भने हामी किन सक्दैनौँ भनेर सोच्छौँ, विद्रोही र असन्तुष्ट महसुस गर्दै उनीहरूको पछाडि उनीहरूको आलोचना समेत गर्छौँ। यसको प्रकृति परमेश्‍वरको विरोध गर्नु र उहाँको विरुद्धमा कराउनु हो।” ती सिस्टरको सङ्गति सुनेर, मैले आफ्नै बारेमा चिन्तन गरेँ। म यतिका समयसम्म अगुवामा चुनिएकी थिइनँ, र आफ्नो हृदयमा विद्रोही नै रहेँ, अनि परमेश्‍वरसँग “तपाईंले मलाई के आधारमा अगुवा बन्न दिनुहुन्न?” भनेर विवाद गरेँ। यही “के आधारमा” भन्‍नु नै मैले परमेश्‍वरको सार्वभौमिकता र बन्दोबस्तहरूप्रति समर्पित हुन अस्वीकार गर्नु, र परमेश्‍वरको विरोध गर्नु अनि उहाँको विरुद्धमा कराउनु थियो। एक भ्रष्ट व्यक्तिको रूपमा, मैले परमेश्‍वरबाट जे-जस्तो व्यवहार पाएँ, म त्यसकै लायक थिएँ। त्यसबाहेक, अगुवाहरू त ब्रदर-सिस्टरहरूद्वारा चुनिएका थिए; मैले लगातार चुनिन असफल भएकोमा आफैमाथि चिन्तन नगर्ने मात्र होइन, परमेश्‍वरको विरोध गरेँ र उहाँसँग तर्क पनि गरेँ। म साँच्चै समझविहीन रहेछु! अगुवाले मेरो समस्या पनि औँल्याउनुभयो, “तिमी आफ्नो हैसियत पछ्याउनका लागि कर्तव्य निर्वाह गर्छ्यौ, त्यो नपाउँदा नकारात्मक र प्रतिरोधी बन्छ्यौ। तिमी ख्रीष्टविरोधीको मार्गमा हिँडिरहेकी छ्यौ, त्यसैले कसैले पनि तिमीलाई अगुवाको रूपमा चुन्ने आँट गर्दैन।” अगुवाले भनेको हरेक शब्दले मेरो हृदय छेड्यो। मलाई धेरै दुःख र पश्चात्ताप लाग्यो। मैले परमेश्‍वरलाई प्रार्थना गरेँ, “हे परमेश्‍वर, म अहिले धेरै डराएकी छु। मेरो हैसियतको पछ्याइले तपाईंलाई घृणा उत्पन्न गराउँछ। कृपया ममाथि कृपा गर्नुहोस्। मलाई मेरो भ्रष्ट स्वभाव चिनाइदिनुहोस् ताकि म तपाईंसँग विवाद र तपाईंको विरोध गर्न छोड़ूँ।” घर फर्केर, मैले हैसियत पछ्याइको खुलासा गर्ने परमेश्‍वरका वचनहरू खोजेँ। मैले परमेश्‍वरका यी वचनहरू पढेँ: “परमेश्‍वरबारे गलतफहमी वा कल्पना भएकाहरू, वा उहाँबाट अत्यधिक चाह वा माग गर्नेहरू आफ्नो कर्तव्य निर्वाह गर्दा अत्यन्तै दूषित हुन्छन्। तिनीहरू प्रतिष्ठा, हैसियत र इनाम चाहन्छन् र यदि कुनै ठूलो इनाम तिनीहरूबाट अझै पनि टाढा र ओझेल छ भने, तिनीहरूले यसो सोच्नेछन्, ‘यसलाई मैले तुरुन्तै पाउन नसक्ने भएकोले मैले केवल प्रतीक्षा र धैर्य गर्नुपर्नेछ। तर सुरुमा अहिले मैले थोरै भए पनि लाभ वा कम्तीमा केही हैसियत पाउनुपर्छ। म सबभन्दा पहिले मण्डलीमा अगुवा बन्न, दर्जनौँ मानिसको जिम्मा लिन लागिपर्नेछु। मानिसहरू सधैँ आफू वरपर झुम्मिनु त निकै आकर्षक हुन्छ।’ त्यसैले परमेश्‍वरप्रति तिनीहरूको विश्‍वासको यो अशुद्धता देखा पर्छ। जब तैँले कुनै पनि कर्तव्य निर्वाह गरेको हुँदैनस् वा परमेश्‍वरको घरका लागि कुनै व्यावहारिक कार्य गरेको हुँदैनस्, तब तँलाई आफू अयोग्य भएको महसुस हुनेछ र तँमा यी कुराहरू उत्पन्न हुनेछैनन्। तर जब तँ केही गर्न सक्षम हुन्छस्, र आफू अधिकांश मानिसहरूभन्दा अलिक उच्च भएको, केही धर्मसिद्धान्त प्रचार गर्न सक्षम रहेको महसुस गर्छस्, तब यी कुराहरू उत्पन्न हुनेछन्। उदाहरणका लागि, कुनै अगुवा चुनिँदै गर्दा, यदि तैँले परमेश्‍वरमा एक-दुई वर्षदेखि मात्र विश्‍वास गरेको छस् भने तैँले आफ्नो कद सानो रहेको, आफू कुनै पनि प्रवचन दिन असमर्थ रहेको र आफू योग्य नभएको ठान्नेछस्, त्यसैले तँ चुनावको बेला पछि हट्नेछस्। तैँले तीन देखि पाँच वर्ष विश्‍वास गरिसकेपछि, केही आत्मिक धर्मसिद्धान्त प्रचार गर्न सक्नेछस्, त्यसैले फेरि कुनै अगुवा चुन्ने समय आउँदा, सक्रिय भएर त्यो पदको लागि पहल गर्दै यसरी प्रार्थना गर्नेछस्, ‘हे परमेश्‍वर, मैले एउटा बोझ उठाएको छु, म एउटा मण्डली अगुवा बन्न र तपाईँका अभिप्रायको ख्याल गर्न इच्छुक छु। तर म चुनिए पनि वा नचुनिए पनि, सधैँ तपाईँको बन्दोबस्तमा समर्पित हुन इच्छुक छु।’ तैँले आफू समर्पित हुन इच्छुक रहेको त भन्‍नेछस्, तर हृदयमा यस्तो सोच्नेछस्, ‘तर तपाईँले मलाई अगुवा बन्ने मौका दिनुभयो भने त धेरै राम्रो हुनेथ्यो!’ यदि तेरो माग यस्तो छ भने, के परमेश्‍वरले त्यो पूरा गर्नुहुनेछ त? पक्कै गर्नुहुनेछैन, किनभने तेरो यो माग जायज छैन, यो त विलासी चाहना हो। तैँले परमेश्‍वरको बोझको ख्याल गर्न अगुवा बन्न चाहन्छु भने पनि, यसलाई आफ्नो भनाइ सही ठहर्‍याउने बहानाको रूपमा प्रयोग गर्दा, र यो सत्यताअनुरूप छ भन्ठान्दा, जब परमेश्‍वरले तेरो माग पूरा गर्नुहुन्न, तब तैँले के सोच्नेछस्? तैँले कस्ता प्रकटीकरणहरू प्रदर्शन गर्नेछस्? (म परमेश्‍वरलाई गलत रूपमा बुझ्नेछु, र मैले केवल उहाँको बोझ उठाउन खोज्दा उहाँले किन मलाई सन्तुष्ट पार्नुभएन भनेर सोच्नेछु। म नकारात्मक, प्रतिरोधी हुनेछु र गुनासो गर्नेछु।) तँ नकारात्मक हुनेछस् र यस्तो सोच्नेछस्, ‘तिनीहरूले चुनेका व्यक्तिले मैले जति लामो समय परमेश्‍वरमा विश्‍वास गरेको छैन, ऊ मजति शिक्षित छैन र उसको क्षमता मेरो भन्दा कमजोर छ। म प्रवचन पनि दिन सक्छु, त्यसैले ऊ कसरी मभन्दा राम्रो भयो?’ तँ सोचेको-सोच्यै हुनेछस्, तर तैँले पत्ता लगाउन चाहिँ सक्नेछैनस्, त्यसैले तँमा धारणाहरू उत्पन्न हुनेछन् र परमेश्‍वरलाई अधर्मी ठहर्‍याउने छस्। के यो भ्रष्ट स्वभाव होइन र? के तँ अझै पनि समर्पित हुन सक्नेछस्? अहँ, सक्नेछैनस्। यदि तँमा अगुवा हुने यो चाहना नभएको भए, यदि तैँले सत्यता पछ्याउन सकेको भए र तँसँग आत्म-सचेतना भएको भए, तैँले यसो भन्‍ने थिइस्, ‘म साधारण अनुयायी हुँदा पनि ठिकै छु। मसँग सत्यता वास्तविकता छैन, मेरो मानवता औसत छ र म बोल्नमा त्यति सिपालु छैनँ। मसँग केही अनुभव त छ, तर म त्यसबारे बताउन साँच्चै सक्दिनँ। म यसबारे अझ बढी बताउन चाहन्छु तर म तिनलाई राम्ररी व्याख्या गर्नै सक्दिनँ। यदि म धेरै बोलेँ भने मानिसहरू मेरो कुरा सुनेर दिक्क मान्न सक्नेछन्। म यो पदका लागि अत्यन्तै अयोग्य छु। म अगुवा हुन उपयुक्त छैनँ र मैले केवल अरूबाट सिक्दै जानुपर्छ, आफ्नो क्षमताले भ्याएसम्म आफ्नो कर्तव्य निर्वाह गर्नुपर्छ र धरातलमा रहेर सत्यता पछ्याउनुपर्छ। कुनै दिन मसँग कद हुँदा र म अगुवाइ गर्न योग्य हुँदा, मेरा दाजुभाइ र दिदीबहिनीहरूले मलाई चुनेमा म इन्कार गर्नेछैनँ।’ यो सही मनस्थिति हो। … तैँले जेसुकै गरे पनि, आफ्ना इरादा, सुरुवाती बिन्दु, अभिप्राय, लक्ष्य र सबै विचारहरूलाई सत्यताअनुसार चिन्तन गरेर बुझ्नैपर्छ र ती सही छन् कि गलत भनेर निर्धारण गर्नैपर्छ। तँ गलत मार्गमा नलाग्नका निम्ति, परमेश्‍वरका वचनहरू नै यी सबै कुराको जग र आधार हुनुपर्छ। तैँले जे गर्न चाहे पनि वा तैँले परमेश्‍वरसामु जे खोजे, प्रार्थना गरे वा मागे पनि, त्यो जायज र उचित हुनुपर्छ, त्यो प्रस्तुत गर्न सकिने र सबैको अनुमोदन पाउन सक्ने कुरा हुनुपर्छ। सबैको सामुन्ने खुला रूपमा प्रस्तुत गर्न नसकिने कुराहरू खोज्नु वा त्यसका लागि प्रार्थना गर्नुको कुनै अर्थ हुँदैन। तैँले ती कुराहरूका लागि जति प्रार्थना गरे पनि कुनै फाइदा हुनेछैन” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता पछ्याएर मात्रै व्यक्तिले परमेश्‍वरबारे आफ्‍ना धारणा र गलतफहमीहरू समाधान गर्न सक्छ)। परमेश्‍वरले खुलासा गर्नुभएको कुरा ठ्याक्कै मेरो साँचो स्थिति थियो। जब मैले सुरुमा परमेश्‍वरमा विश्वास गरेँ, ममा अगुवा बन्ने कुनै इच्छा थिएन, किनकि मलाई आफ्नो कद सानो छ र आफू अयोग्य छु लाग्थ्यो। तर मैले समयसँगै आफ्नो कर्तव्य निर्वाह गर्दै जाँदा, मैले केही आत्मिक धर्मसिद्धान्तहरू बताउन सकेँ र आफ्नो काममा केही परिणामहरू देखेँ, त्यसपछि, मैले आफूसँग राम्रो क्षमता र पुँजी छ, मण्डलीमा म एक दुर्लभ प्रतिभाशाली व्यक्ति हुँ, र म अगुवामा चुनिनुपर्छ भन्ने सोचेँ। यसकारण, हरेक चुनावले मलाई उत्सुक बनाउँथ्यो र मैले अगुवा चुनिनका लागि सक्रिय रूपमा आफ्नो कर्तव्य निर्वाह गर्थेँ। तर, जब म चुनिइनँ, मेरा घृणित अभिप्रायहरू पूर्ण रूपमा प्रकट भए। मैले समस्याहरू पत्ता लाग्दा पनि तिनको समाधान नगरेर, आफ्नो कर्तव्यप्रतिको बोझ गुमाउने मात्र होइन, मैले ईर्ष्या र घृणा महसुस गर्दै नयाँ चुनिएकी अगुवाको आलोचना समेत गरेँ, र मनमनै परमेश्‍वरप्रति गुनासो समेत गरेँ, परमेश्‍वरले पक्षपाती बन्दै मेरो प्रतिभालाई दबाउनुभएको भन्ने विश्वास गरेँ। मैले आफूमा परमेश्‍वरप्रति अलिकति पनि समर्पण वा डर मान्ने हृदय नभएको देखेँ, र मेरा दुष्ट कार्यहरू हैसियत पछ्याइका कारणले भएका थिए। यदि मेरो अभिप्राय साँच्चै मण्डलीको कामको रक्षा गर्नु थियो भने, एक साधारण विश्वासीको रूपमा पनि, मैले परमेश्‍वरको अभिप्रायलाई ख्याल गर्न र आफ्नो मुख्य काम शान्तिपूर्वक राम्ररी गर्न सक्थेँ। तथ्यहरूले के देखाए भने मेरा कार्यहरूको स्रोत र सुरुवाती बिन्दु दुवै हैसियतका लागि थिए। म त केवल अगुवा बनेर मानिसहरूलाई आफ्नो वरिपरि घुमाउन चाहन्थेँ, र “अधिकारी” बन्ने मेरो महत्वाकाङ्क्षा र इच्छा पूरा गर्न चाहन्थेँ। यस्तो अभिप्राय राखेर आफ्नो कर्तव्य निर्वाह गर्दा, म अगुवामा नचुनिने मात्र होइन, मैले आफ्नो मुख्य काम पनि राम्ररी गर्न सकिनँ।

पछि, मैले परमेश्‍वरका वचनहरूको एउटा खण्ड पढेँ र आफ्ना समस्याहरूबारे केही बुझाइ प्राप्त गरेँ। परमेश्‍वर भन्नुहुन्छ: “परमेश्‍वरसम्‍बन्धी मानिसका सबै भ्रमहरू किन पैदा हुन्छन्? मानिसहरूले आफ्ना क्षमता मापन गर्न नसक्ने हुनाले ती पैदा हुन्छन्; स्पष्ट रूपमा भन्दा, तिनीहरूलाई परमेश्‍वरको नजरमा तिनीहरू कस्ता चिज हुन् भन्‍ने थाहा हुँदैन। तिनीहरूले आफैलाई अत्यन्तै उच्‍च आँक्छन् र परमेश्‍वरको नजरमा आफ्‍नो स्थान अत्यन्तै उच्‍च रहेको अनुमान गर्छन्, र तिनीहरू आफूले व्यक्तिको मूल्य र पूँजी ठानेका कुरालाई नै सत्यताका रूपमा हेर्छन्, त्यसलाई नै त्यो मानकका रूपमा हेर्छन् मान्छन् जसको आधारमा तिनीहरूले मुक्ति पाउनेछन् कि पाउनेछैनन् भनी परमेश्‍वरले मापन गर्नुहुन्छ। यो गलत हो। परमेश्‍वरको हृदयमा तेरो निम्ति कस्तो स्थान छ, परमेश्‍वरले तँलाई कसरी हेर्नुहुन्छ, र परमेश्‍वरको नजिक जाँदा तैँले अपनाउनुपर्ने उचित अधिष्ठान के हो भन्‍ने कुरा तैँले जान्‍नैपर्छ। तैँले यो सिद्धान्त जान्‍नुपर्छ; यसरी तेरा विचारहरू सत्यता र परमेश्‍वरका विचारहरूसँग मिल्नेछन्। तँमा यो समझ हुनैपर्छ अनि तँ परमेश्‍वरमा समर्पित हुन सक्षम हुनैपर्छ; उहाँले तँलाई जस्तोसुकै व्यवहार गर्नुभए पनि तँ समर्पित हुनैपर्छ। त्यसपछि तँ र परमेश्‍वरबीच कुनै विरोधाभास बाँकी रहनेछैन। अनि परमेश्‍वरले तँलाई फेरि उहाँकै शैलीमा व्यवहार गर्दा, के तँ समर्पित हुन सक्नेछैनस् र? के तैँले अझै पनि परमेश्‍वरसँग प्रतिस्पर्धा र उहाँको विरोध गर्नेछस् र? गर्नेछैनस्। तँलाई हृदयमा अलिअलि असहजता महसुस भए पनि, वा तँलाई परमेश्‍वरले तैँले चाहेजस्तो व्यवहार नगरेको झैँ लागे पनि, र उहाँले तँलाई किन त्यसरी व्यवहार गर्नुहुन्छ भनेर तैँले नबुझे पनि, तैँले थोरबहुत सत्यता बुझिसकेको र केही वास्तविकताहरू प्राप्त गरिसकेको, अनि तँ आफ्नो उचित स्थानमा अडिग हुन सक्ने भएको हुनाले, तँ उप्रान्त परमेश्‍वरविरुद्ध लड्नेछैनस्, जसको अर्थ तेरो विनाश गराउने तेरा व्यवहारहरू बाँकी रहनेछैनन्। अनि के तँ त्यसपछि सुरक्षित हुनेछैनस् र? एकपटक सुरक्षित भएपछि तँलाई स्थिर महसुस हुनेछ, जसको अर्थ तँ पत्रुसको मार्गमा हिँड्न थालेको छस्” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरप्रति मानिसमा हुनुपर्ने मनोवृत्ति)। परमेश्‍वरका वचनहरू पढेपछि, मैले महसुस गरेँ परमेश्‍वरप्रतिको मेरो गलत बुझाइ र मूल्याङ्कन, अनि मेरो गम्भीर अपराध, मेरो अत्यधिक अहङ्कारी प्रकृति र आफूलाई बढी आँकेका कारणले थियो। मैले सोचेकी थिएँ मैले थोरै समय मात्र परमेश्‍वरमा विश्वास गरेकी भए पनि, मसँग क्षमता र कार्य सामर्थ्य थिए, सधैँ सुपरिवेक्षक बनेकी थिएँ, र कुनै महत्त्वपूर्ण काम हुँदा, अगुवाहरूले मलाई सम्झनुहुन्थ्यो। मैले आफूलाई मण्डलीमा एक दुर्लभ प्रतिभाशाली व्यक्तिको रूपमा हेरेँ, त्यसैले म अगुवाहरूका बीचमा हुनुपर्छ भन्ने विश्वास गर्थेँ। जब मेरा महत्त्वाकांक्षाहरू र इच्छाहरू पूरा भएनन् र मैले धेरै चुनावहरू हारेँ, मैले गुनासो गरेँ र परमेश्‍वर पक्षपाती हुनुहुन्छ भनी सोचेँ, अनि परमेश्‍वरसँग निरन्तर प्रतिस्पर्धा गरिरहेँ। मैले आफूमा आत्म-सचेतनाको कमी रहेको र म आफ्नै क्षमताहरू मापन गर्न सक्दिनँ भन्ने थाहा पाएँ। मैले परमेश्‍वरमा विश्वास गरेको थोरै समय मात्र भएको थियो र मसँग कुनै कार्य अनुभव थिएन। मैले केही पेसागत सीपहरू बुझेकी भए पनि, म धेरै सत्यता सिद्धान्तहरूबारे स्पष्ट थिइनँ। हरेक पटक जब मलाई कठिनाइहरू आइपर्थ्यो, म इमानदारीपूर्वक परमेश्‍वरलाई प्रार्थना गर्थेँ र सिद्धान्तहरू खोज्थेँ। जब मेरो अभिप्राय सही हुन्थ्यो, मैले कतिपय कुराहरू थाहै नपाई बुझ्न सक्थेँ, जुन पवित्र आत्माको अन्तर्दृष्टि र मार्गदर्शन थियो। तर परमेश्‍वरलाई धन्यवाद दिनुको सट्टा, मैले यी कुराहरूलाई पुँजीको रूपमा लिँदै, आफूसँग राम्रो क्षमता र कार्य दक्षता छ भनेर घमण्ड गरेँ, र अगुवाको कर्तव्य निर्वाह गर्नुपर्छ भन्ने ठानेँ। म साँच्चै समझ र आत्म-सचेतनाविहीन रहेछु। सोही समयमा, मैले यो पनि महसुस गरेँ मण्डलीका अगुवा र कामदारहरू चुनिनका लागि, उनीहरूमा कम्तिमा पनि सही हृदय र राम्रो मानवता हुनुपर्छ, र उनीहरूले सत्यता पछ्याउनुपर्छ। तर, म हैसियतको पछि लागिरहेकी थिएँ, र परमेश्‍वरले मेरा महत्वाकाङ्क्षाहरू र इच्छाहरू पूरा नगर्नुभएका धेरै चुनावमा असफल हुँदा, म नकारात्मक भएँ र उहाँको विरोध गरेँ, पद नपाउँदा मैले आफ्नो कर्तव्यप्रतिको बोझ गुमाएँ। म सत्यता पछ्याउने मार्गमा हिँडिरहेकी थिइनँ र साँच्चै अगुवा बन्ने शर्तहरू पूरा गरिनँ। ब्रदर-सिस्टरहरूले मलाई नचुन्नु सही थियो। यसले मलाई परमेश्‍वरले सबै कुरा जाँचिरहनुभएको छ भन्ने कुरा पनि देखायो।

त्यसपछि, मैले परमेश्‍वरका वचनहरूको एउटा खण्ड पढेँ, र निरन्तर अगुवा बन्न चाहने मेरो समस्याबारे केही थप बुझाइ प्राप्त गरेँ। परमेश्‍वर भन्‍नुहुन्छ: “परमेश्‍वरको घरको काममा बाधा र अवरोध पुर्याउने यो प्रकृतिसित हैसियतको लागि प्रतिस्पर्धा गर्नुका कस्ता प्रकटीकरणहरू सम्बन्धित छन्? सबैभन्दा आम प्रकटीकरणचाहिँ, मण्डलीमा हैसियतको लागि मण्डली अगुवाहरूसित प्रतिस्पर्धा गर्नु हो, र यो प्रकटीकरण मुख्य गरी अगुवाहरूलाई बदनाम र निन्दा गर्नको लागि उनीहरूका निश्‍चित कुराहरू र त्रुटिहरूलाई प्रयोग गर्ने र उनीहरूको भ्रष्टताका प्रकटीकरणहरू र असफलताहरू, र उनीहरूको मानवता र क्षमतामा भएका कमीकमजोरी, विशेष गरी उनीहरूले आफ्ना काममा वा मानिसहरूलाई सम्हाल्दा भएका विचलन र गरेका गल्तीहरूलाई जानीजानी खुलासा गर्ने कार्यहरू मार्फत् प्रकट हुन्छन्। हैसियतको लागि मण्डली अगुवाहरूसित प्रतिस्पर्धा गरिने प्रकटीकरणमध्ये, यो सबैभन्दा आम रूपमा देखिने र सबैभन्दा स्पष्ट प्रकटीकरण हो। यसअलावा, मण्डली अगुवाहरूले आफ्नो काम जति नै राम्ररी गर्ने भए पनि, चाहे तिनीहरूले सिद्धान्तअनुसार कार्य गरून् वा नगरून्, चाहे तिनीहरूको मानवतामा समस्या होस् कि नहोस्, यी मानिसहरूले यी कुराहरूबारे वास्ता गर्दैनन् र यी अगुवाहरूप्रति अवज्ञाकारी हुन्छन्। किन तिनीहरू अवज्ञाकारी हुन्छन्? किनभने तिनीहरू मण्डली अगुवा बन्‍न चाहन्छन्—यो तिनीहरूको महत्त्वाकाङ्क्षा र चाहना हो, र यही कारणले गर्दा तिनीहरू अवज्ञाकारी हुन्छन्। मण्डली अगुवाहरूले जसरी काम गरे पनि वा जसरी समस्या सम्हाले पनि, तिनीहरू सधैँ अगुवाहरूको गल्ती खोतल्छन्, आलोचना र निन्दा गर्छन्, र सानो कुरालाई ठूलो पार्न हदै पार गर्छन्, तथ्यहरूलाई बङ्ग्याउँछन् र तिललाई जति सक्दो ठूलो बनाउँछन्। यी अगुवाले सिद्धान्तअनुसार काम गर्छन् कि गर्दैनन्, तिनीहरू सच्चा मानिसहरू हुन् कि होइनन्, तिनीहरू सत्यता पछ्याउने मानिसहरू हुन् कि होइनन्, अनि तिनीहरूमा विवेक र समझ छ कि छैन भनेर मापन गर्न अगुवाहरू र कामदारहरूको लागि परमेश्‍वरको घरले तय गरेका मापदण्डहरू तिनीहरूले प्रयोग गर्दैनन्। तिनीहरूले यी सिद्धान्तहरू अनुसार अगुवाहरूको मूल्याङ्कन गर्दैनन्। त्यसको सट्टा, तिनीहरूका आफ्नै अभिप्राय र उद्देश्यको आधारमा बारम्बार सानातिना गल्ती खोतल्ने र कुरा बनाएर गुनासो गर्छन्, अगुवाहरू वा कामदारहरूका विरुद्धमा प्रयोग गर्नका लागि समस्याहरू पत्ता लगाउँछन्, उनीहरूले गर्ने तर सत्यतासँग नमिल्ने कामहरू गरेको बारेमा उनीहरूको पिठ्यूँपछाडि अफवाह फैलाउने वा उनीहरूका कमीकमजोरीको खुलासा गर्ने काम गर्छन्। … यो सब गर्नुपछाडिको तिनीहरूको उद्देश्य के हो? यो मानिसहरूलाई सत्यता बुझ्न र झूटा अगुवा र ख्रीष्टविरोधीहरूलाई चिन्‍न मद्दत गर्नु होइन, न त मानिसहरूलाई परमेश्‍वरअघि डोर्‍याउनु नै हो। बरु, यो त अगुवाहरू र कामदारहरूलाई हराउनु र ढाल्‍नु हो ताकि सबैले तिनीहरूलाई नै अगुवाको रूपमा सेवा गर्ने सबैभन्दा उपयुक्त उम्मेदवारको रूपमा हेरून्। यो विन्दुमा, तिनीहरूको उद्देश्य हासिल हुनेछ, र तिनीहरूले दाजुभाइ-दिदीबहिनीहरूले तिनीहरूलाई अगुवाको रूपमा मनोनयन गरुन्जेल कुर्नु मात्रै पर्नेछ। के मण्डलीमा त्यस्ता मानिसहरू हुन्छन्? तिनीहरूको स्वभाव कस्तो हुन्छ? यी व्यक्तिहरू स्वभावमा क्रूर हुन्छन्, तिनीहरूले सत्यतालाई पटक्‍कै प्रेम गर्दैनन्, र तिनीहरूले यसलाई अभ्यास पनि गर्दैनन्; तिनीहरूले शक्ति लिन मात्रै चाहन्छन्” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (१४))। परमेश्‍वरले के कुरा खुलासा गर्नुहुन्छ भने हैसियतका लागि प्रतिस्पर्धा गर्नेहरूको स्वभाव अत्यन्तै क्रूर हुन्छ, र उनीहरूमा सत्यताप्रति अलिकति पनि प्रेम हुँदैन र उनीहरूको मानवता कमजोर हुन्छ। आफ्नो व्यवहारबारे चिन्तन गर्दा, म शक्तिप्रतिको मेरो महत्वाकाङ्क्षा र इच्छाले अभिभूत भएकी थिएँ, आफ्नो उचित कर्तव्यलाई बेवास्ता गर्दै लगातार हैसियतका लागि प्रतिस्पर्धा गरिरहेकी थिएँ, साथै अगुवालाई न्याय गर्दै थिएँ र मण्डलीको चुनावमा बाधा पुऱ्याउँदै थिएँ। सियु अगुवामा चुनिएको देख्दा, मण्डलीको कामको रक्षा गर्न उनीसँग कसरी सहकार्य गर्ने भनेर सोच्नुको सट्टा, म विद्रोही र क्रोधित भएकी थिएँ, उनलाई तुच्छ ठान्दै र हेला गर्दै, अनि गलत उद्देश्यले उनको आलोचना गर्दै थिएँ, ब्रदर-सिस्टरहरूले सियुलाई मभन्दा कम सक्षम र अगुवाको कर्तव्यमा अयोग्य देखून्, भन्ने आशा गरेँ ताकि मलाई चुनिने मौका मिलोस्। यसले अन्ततः ब्रदर-सिस्टरहरूमा सियुप्रति नकारात्मक धारणा सिर्जना गराएको थियो, जसले मण्डलीको चुनावमा बाधा पुऱ्याएको थियो। ती सिस्टरको काटछाँटपछि, मैले मण्डलीमा अब उप्रान्त जथाभावी न्याय गर्ने आँट नगरे पनि, मेरो भित्री विद्रोह समाधान भएको थिएन, र मैले आफ्नो परिवारको अगाडि रिस पोख्न जारी राखेकै थिएँ, म साँच्चै अलिकति पनि समझ नभएकी रहेछु! जब मैले यसबारे सोचेँ, मैले के बुझेँ भने अगुवाको रूपमा चुनिएकाहरू सत्यता पछ्याउने प्रक्रियामा हुन्छन्, र उनीहरू सबैमा आ-आफ्ना कमजोरी र अपर्याप्तताहरू हुन्छन्। यदि मेरो हृदय सही थियो र म मण्डलीको हितको रक्षा गर्ने व्यक्ति थिएँ भने, मैले कुनै अगुवाको कमीकमजोरी देख्दा उनलाई तुच्छ ठान्ने वा हेला गर्ने थिइनँ, बरु उनीसँग सामञ्जस्यपूर्ण रूपमा सहकार्य गर्थेँ, ताकि हामीले एकअर्काको सबलता र कमजोरीहरूलाई परिपूर्ति गर्न सकौँ। मानवता भएको व्यक्तिले यस्तै गर्ने थियो। मैले मण्डलीबाट निष्कासित गरिएका ती दुष्ट मानिसहरूको बारेमा सोचेँ। आफ्नो हैसियतका लागि प्रतिस्पर्धा गर्ने क्रममा उनीहरूले हरेक अवसरमा अगुवाहरूको विरोध गरेका थिए, अक्सर खोट निकाल्ने, र उनीहरूको पिठ्यूँ पछाडि फाटो ल्याउने काम गर्दै, ब्रदर-सिस्टरहरूमा अगुवाहरूप्रति पूर्वाग्रह उत्पन्न गराएका थिए, जसले अन्ततः मण्डलीको काममा बाधा-अवरोध अनि उनीहरूको निष्कासनलाई निम्त्याएको थियो। यो कुरा बुझेपछि, म एकदमै डराएँ, मलाई थाहा भयो यदि मैले पश्चात्ताप गरिनँ भने, म पनि ती दुष्टहरूजस्तै परमेश्‍वरद्वारा प्रकट गरिनेछु र हटाइनेछु। मैले आफ्नो हृदयमा परमेश्‍वरलाई प्रार्थना गरेँ, उहाँको कृपा र मुक्तिको लागि अनुरोध गरेँ। त्यसपछि मैले परमेश्‍वरका केही वचनहरू सम्झेँ: “हैसियत नहुनु नै तेरो सुरक्षा हो। साधारण अनुयायीका रूपमा, तैँले ठूलो दुष्टता गर्ने मौका कहिल्यै नपाउन सक्छस् र दण्ड पाइने सम्भावना शून्य हुन सक्छ। तथापि, तैँले हैसियत प्राप्त गर्नेबित्तिकै, तैँले दुष्टता गर्ने सम्भावना सय प्रतिशत पक्का हुन्छ, तैँले दण्ड पाउने सम्भावना पनि त्यति नै हुन्छ, त्यसपछि त तँ बरबाद हुन्छस्, अनि तैँले मुक्ति प्राप्त गर्ने कुनै पनि मौका पूर्ण रूपमा नष्ट गरेको हुनेछस्। यदि तँमा महत्त्वाकाङ्क्षा र चाहनाहरू छन् भने, तैँले तुरुन्तै परमेश्‍वरलाई प्रार्थना गर्नुपर्छ, समस्या समाधान गर्न सत्यता खोज्नुपर्छ, परमेश्‍वरमा भर पर्नुपर्छ र आत्म-संयम अभ्यास गर्नुपर्छ, र आफ्नो हैसियतको दाबी गर्नु हुँदैन, त्यसपछि तैँले सामान्य रूपमा आफ्नो कर्तव्य निर्वाह गर्न सक्‍नेछस्” (वचन, खण्ड ४। ख्रीष्टविरोधीहरूको खुलासा। विषयवस्तु सात: तिनीहरू दुष्ट, कपटी, र छली हुन्छन् (भाग एक))। चुनावमा आफ्नो बारम्बारको असफलतामाथि चिन्तन गर्दा, मैले त्यसमा परमेश्‍वरको अभिप्राय रहेको बुझेँ। हैसियत प्राप्त गर्ने मेरो इच्छा धेरै बलियो थियो, र मेरो प्रकृति धेरै अहङ्कारी थियो। यदि मैले पद पाएकी भए, मेरो कुरा नसुन्ने वा मेरो हैसियतलाई खतरामा पार्ने जो कोहीलाई पनि मैले दबाउने वा पन्छाउने थिएँ। अन्ततः, मैले धेरै दुष्ट कामहरू गर्नेथिएँ र ख्रीष्टविरोधीजस्तै प्रकटित भई हटाइनेथिएँ। परमेश्‍वरले मलाई हैसियत नदिनु मेरो लागि सुरक्षा थियो भन्ने मलाई लाग्यो। परमेश्‍वरको प्रेम यी घटनाहरूको पछाडि लुकेको थियो, तर मैले उहाँलाई गलत बुझेँ र उहाँविरुद्ध गुनासो गरेँ। मलाई आफ्नो लागि के राम्रो हो भन्ने थाहा थिएन, जसले साँच्चै परमेश्‍वरको चित्त दुखायो। परमेश्‍वरको अभिप्राय बुझेपछि, मैले विशेष आनन्दित र स्वतन्त्र महसुस गरेँ, र परमेश्‍वर र म बीचको तगारो हट्यो।

पछि, मैले परमेश्‍वरका यी वचनहरू पढेँ: “जब-जब तैँले केही गर्छस्, सन्दर्भ जस्तोसुकै भए पनि, तब-तब तैँले सत्यताको खोजी गर्नैपर्छ, परमेश्‍वरप्रति इमानदार र आज्ञाकारी रहने व्यक्ति बन्‍ने अभ्यास गर्नैपर्छपर्छ, अनि हैसियत र प्रतिष्ठाप्रतिको पछ्याइलाई पन्छ्याएर फाल्नैपर्छ। जब तँलाई हैसियतको लागि निरन्तर प्रतिस्पर्धा गर्ने सोच र चाहना हुन्छ, तब त्यसलाई समाधान नगरी त्यतिकै छोडियो भने, यस प्रकारको स्थितिले के-कस्ता प्रतिकूल परिणामहरूतर्फ डोऱ्याउनेछ भनेर तँलाई थाहा हुनुपर्छ। त्यसैले सत्यताको खोजी गर्नका लागि समय खेर नफाल्, हैसियतको लागि प्रतिस्पर्धा गर्ने तेरो चाहना छिप्पिनु अगावै सुल्झाइदे, र यसलाई सत्यताको अभ्यासद्वारा विस्थापित गरिदे। जब तैँले सत्यताको अभ्यास गर्छस्, हैसियतको लागि लड्‍ने तेरो चाहना र महत्त्वाकाङ्क्षा कम हुनेछ, र तैँले मण्डलीको काममा बाधा दिनेछैनस्। यसरी, तेरा कार्यहरूलाई परमेश्‍वरले स्मरण र अनुमोदन गर्नुहुनेछ। त्यसो भए, मैले कुन कुरालाई जोड दिने प्रयास गर्दै छु? त्यो हो: तेरा चाहना र महत्त्वाकाङ्क्षाहरूले छिप्पिएर ठूलो विपत्ति ल्याउनुअघि नै तैँले ती कुराहरूबाट आफूलाई मुक्त गर्नुपर्छ। यदि तैँले ती कुराहरू कलिलो अवस्थामा हुँदा नै समाधान गरिनस् भने, ठूलो मौका गुमाउनेछस्; र त्यसले ठूलो विपत्ति ल्याइसकेपछि, ती समाधान गर्न धेरै नै ढिलो भइसकेको हुनेछ। यदि तँसित देहको विरुद्ध विद्रोह गर्ने सङ्कल्पको समेत कमी छ भने, सत्यताको पछि लाग्‍ने मार्गमा हिँड्न तँलाई एकदमै कठिन हुनेछ; यदि तैँले ख्याति, प्राप्ति र हैसियतको पछि लाग्दा रोकावट र असफलता सामना गर्छस् र पनि तेरो होस खुल्दैन भने, यो खतरनाक कुरा हो: सम्भवतः तँ हटाइनेछस्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरका वचनले मलाई अभ्यासको एउटा मार्ग दिए। हैसियत त्याग्नका लागि सत्यता खोज्नु आवश्यक रहेको मैले देखेँ। जब ममा महत्वाकाङ्क्षा र अभिलाषाहरू पैदा हुन्थे, मैले तिनलाई सत्यता अभ्यास गरेर प्रतिस्थापन गर्नुपर्थ्यो। मैले तुरुन्तै आफ्ना गलत सोच र विचारहरूविरुद्ध विद्रोह गर्नुपर्छ र आफ्ना समस्याहरू समाधान गर्न चाँडै सत्यता खोज्नुपर्छ। मैले के पनि बुझेँ भने परमेश्‍वरले व्यक्तिको परिणामको निर्धारण उसको हैसियत वा पहिचानको आधारमा होइन, बरु उसले कति सत्यता वास्तविकतामा प्रवेश गरेको छ, र उसमा परमेश्‍वरप्रति साँचो समर्पण छ-छैन र परिस्थितिहरू आइपर्दा उहाँका वचनअनुसार जिउन सक्छ-सक्दैन भन्ने आधारमा गर्नुहुन्छ। परमेश्‍वरको अभिप्राय बुझेपछि, म समर्पित हुन तयार भएँ। मलाई लेखन-पठनको कर्तव्य निर्वाह गर्न खटाइएकोले, मैले त्यसलाई स्वीकारेर आज्ञापालन गर्नुपर्छ र व्यावहारिक भएर आफ्नो कर्तव्य राम्ररी निर्वाह गर्नुपर्छ।

२०२३ को मार्चमा, मण्डलीले अगुवाइको पदपूर्तिका लागि अर्को चुनाव गर्‍यो। ममा अझै महत्वाकाङ्क्षाहरू र अभिलाषाहरू थिए, म चुनावमा भाग लिने यो अर्को मौका हो र चुनिन पाए हुन्थ्यो भन्ने सोच्दै थिएँ, मेरो हैसियतको अभिलाषा धेरै बलियो छ, जसले मलाई सजिलै ख्रीष्टविरोधीको मार्गमा डोऱ्याउन सक्छ भन्ने मलाई थाहा थियो। म हैसियतको पछि लागिरहनु हुँदैनथ्यो। मैले आफूलाई रोक्नु र आफ्नो विरुद्ध विद्रोह गर्नु आवश्यक थियो। मैले परमेश्‍वरलाई हैसियतको बन्धनबाट जोगाइदिन प्रार्थना गरेँ। यदि म चुनिएँ भने, म आफ्नो कर्तव्य राम्ररी निर्वाह गर्नेछु। यदि चुनिइनँ भने, म नकारात्मक हुनेछैनँ वा त्यसले आफ्नो कर्तव्यलाई असर गर्न दिनेछैनँ। मसँग पद भए पनि नभए पनि, म समर्पित हुन र आफ्नो कर्तव्य राम्ररी निर्वाह गर्न तयार थिएँ। चुनावको दिन, मेरो मानसिकता नेतृत्वको भूमिकाको लागि मरिमेटेर लड्ने थिएन। मैले हैसियत पछ्याउने आफ्नो अनुभव सङ्गति गरेँ र आफ्नो हैसियतको पछ्याइका कारणले परमेश्‍वरको प्रतिरोध गर्ने आफ्ना अघिल्ला कार्यहरूप्रति मेरो घृणा र दिक्दारी व्यक्त गरेँ। आफ्नो सङ्गतिपछि, म धेरै शान्त महसुस गर्दै त्यहाँ बसेँ। अप्रत्याशित रूपमा, जब चुनावको परिणाम घोषणा गरियो, मैले सबैभन्दा धेरै भोट पाएँ र मण्डलीको अगुवाको रूपमा चुनिएँ। विगतमा भए, म धेरै खुसी हुने थिएँ, तर अब मलाई थाहा भयो यो कर्तव्यले ठूलो जिम्मेवारी बोकेको छ। मैले पदले दिने प्रतिष्ठाको आनन्द लिनु भन्दा पनि, यसलाई एक गह्रुँगो जिम्मेवारीका रूपमा स्वीकारेँ। ममा भएको यो सानो परिवर्तन पूर्ण रूपमा परमेश्‍वरको मुक्तिको कारणले हो भन्ने मलाई थाहा थियो। परमेश्‍वरलाई धन्यवाद!


३४. आमाको मृत्युको छायाबाट निस्कने प्रयास

वर्ष २०१२ मा, मैले कर्तव्य निर्वाह गरेको आरोपमा प्रहरीले मलाई पक्राउ गर्यो र पाँच वर्ष जेल हाल्यो। त्यो बेला मेरी आमा ६० वर्ष पार भइसक्नुभएको थियो। उहाँ हेमिप्लेजिया रोगले ग्रस्त हुनुहुन्थ्यो, तैपनि मलाई भेट्न जेलमा आउनुहन्थ्यो। आमा सजिलै हिँड्डुल गर्न वा सिधा उभिन नसकेको देखेर, मलाई निकै दुःख लाग्यो। यतिका वर्षसम्म उहाँले मेरो पालनपोषण गर्नुभयो, तर छोरीको नाताले मैले गर्नुपर्ने रेखदेख पाउनु भएन, उल्टै बुढेसकालमा मेरो चिन्ता पनि गर्नुहुन्थ्यो। जेलबाट छुटेपछि, प्रहरीले मेरो घर गई मबारे सोधपुछ गरेको भन्‍ने थाहा पाएँ। तिनीहरूले मेरी आमाको कुरा रेकर्ड गरेछन् र उहाँलाई धम्क्याएछन्। उहाँ डराउनुभएको थियो र उहाँको स्वास्थ्य स्थिति झन् बिग्रेको थियो। म साँच्चै उहाँको ऋणी थिएँ, मैले सोचेँ, “अबदेखि म आमालाई राम्ररी हेर्नेछु, उहाँलाई धेरै कष्ट हुनदिन्न।” तर मेरो इच्छा पूरा भएन। प्रहरीले अझैपनि मेरो छानबिन र निगरानी गरिरहेको थियो, र मेरै सुरक्षाका लागि मैले घर छोडेर कर्तव्य निर्वाह गर्न जानुपर्यो।

दुई वर्षपछि, आमा मेरी बहिनीको घरमा बस्न थालेको सुनेँ, त्यसैले, म सुटुक्क उहाँलाई भेट्न गएँ। मेरो आमाको आँखा झन् बिग्रेको रहेछ, राम्रोसँग देख्न नसक्ने हुनुभएछ; कुप्रो परी लट्ठी टेकी लड्खडाउँदै हिँड्नुहुन्थ्यो। राम्रोसँग हिँडडुल गर्न र बोल्न नसक्ने हुनुभएको थियो। उहाँलाई त्यस्तो हालतमा देख्दा मन कुँडिन्थ्यो। खास गरी उहाँले मलाई “अब फेरि कहिले आउँछेस्” भनेर सोध्दाखेरि। मसँग उहाँलाई दिने उत्तर नै थिएन। प्रहरीले अझै पनि मलाई खोजिरहेको हुनाले, यो पटक जोखिम मोलेर आएकी थिएँ। अहिले गएँ भने फेरि कहिले फर्कन्छु भन्‍ने मलाई थाहा थिएन। आमाले मेरो जवाफको प्रतीक्षा गर्दै मतिर हेर्नुभयो, तर के भन्‍ने-भन्‍ने भयो, त्यसैले म उहाँको काँध थपथपाउँदै बसेँ, तर एक शब्द बोलिनँ। त्यहाँबाट गएपछि, आमाको प्रश्न मेरो कानमा बज्न थाल्यो। यसबारे जति सोचेँ, उति नराम्रो लाग्यो। मैले उहाँलाई सामान्य वचन दिन पनि सकिनँ, र सन्तानको धर्ममा म चुकेको जस्तो लाग्यो। केही समयपछि, मैले मेरी बहिनी आफंप परमेश्‍वरप्रतिको आस्थाको कारण पक्राउ परेको खबर सुनेँ। अब मलाई उसको घर जाने आँट नै आएन। मेरो मुटुमा निकै पीडा भइरहेको थियो। मेरी बुढी आमा ओछ्यान पर्नुभएको थियो, हिँडडुल गर्न सक्नुहुन्नथ्यो। कुनै पनि दिन उहाँ निधन हुन सक्थ्यो। छोरी भएकी नाताले मैले आफ्नो जिम्मेवारी पूरा गर्ने मौका पनि पाएकी थिइनँ। केही समयपछि नै कोरोनाभाइरसको प्रकोप आयो, जताततै मानिस मरिरहेका थिए। मलाई फेरि चिन्ता लाग्न थाल्यो, सोचेँ, “आमालाई पनि भाइरस लाग्ने हो कि? उहाँ यसबाट बच्नु होला त? उहाँ मर्नुभयो भने अन्तिम पटक पनि देख्न पाउँदिनँ।” पछि, परिवारसँग सम्पर्क गर्ने माध्यम भेटेँ। आमा एक महिना पहिले नै बित्नुभएको थाहा पाएँ। यो खबर सुनेर म कुर्सीमा थच्चिएँ, दिमाग शून्य भयो, आँसु रोक्न हर कोसिस गरिरहेकी थिएँ। आमाको मृत्यु हुनुअघि अन्तिम पटक भेट्न नि पाइनँ। के उहाँले म विवेकहीन भएकी सोच्नुभो? मलाई निर्दयी ठान्नुभो? फर्केपछि, एकदमै डाँको छोडेर रोएँ। आमाले यत्तिका वर्षसम्म मेरो पालनपोषण गर्नुभो, तैपनि उहाँ जीवित हुन्जेलसम्म, मैले उहाँको ख्याल राख्न सकिनँ, र उहाँको निधन हुँदा पनि अन्तिम पटक हेर्न पाइनँ। मेरो विवेकले मलाई धिक्कार्दै थियो, र मलाई अपराधबोध भयो। त्यो बेला, वृद्धवृद्धाले आफ्नो मूल ढोकानेर बसी घाम तापिरहेको देखेँ, छेउमा बसेर छोरा र छोरीले रेखदेख गरिरहेका थिए, मैले सोचेँ, “आमा मूल ढोकानेर घाम ताप्दा म त्यहाँ थिइनँ, मैले उहाँको नङ काटिनँ, कपाल कोरिनँ।” मलाई बास दिने परिवारकी सिस्टरले मीठो खाना बनाउँदा, म सोच्थेँ, “मैले आमाका लागि यसरी नै खाना पकाउन सकिनँ, र फेरि कहिल्यै यो मौका पाउनेछैन।” वसन्त महोत्सवको बेला, सबै जना आआफ्नो घर जान बाटोमा हतारिँदै हिँडेका देखिन्थे। कति त छोराछोरी गाडीमा राखेर आमाबुबा भेट्न घर गइरहेका थिए। पछिल्लोपटक आमाको साथ रहेदेखिको वर्ष गनेँ। त्यो समय ममा उत्साह र लक्ष्य थिएन। मैले कर्तव्य निर्वाह गरिरहेकी भएपनि, फुर्सद हुनेबित्तिकै आमाबारे सोच्थेँ र उहाँप्रति ऋणी महसुस हुन्थ्यो। परमेश्‍वरको वचन पढ्दा पनि मेरो हृदय शान्त हुँदैनथ्यो, जतिबेला नि निद्रा लाग्थ्यो। म कर्तव्यमा लापरवाह हुन र झारा टार्न थालेँ, साझेदार भएर काम गरिरहेका ब्रदर-सिस्टरहरूसँग बोल्न मन लाग्दैनथ्यो, हामीले सँगै व्यावसायिक सीप सिक्दा मेरो ध्यान अन्यत्रै जान्थ्यो। अगुवा आएर कामबारे सोध्दा, मलाई बताउन मन नै लाग्दैनथ्यो, बताइहाले पनि केही झाराटारूवा शब्द बोलेर टार्थेँ। मैले कर्तव्यमा त्यति ध्यान दिइनँ। म अधोगतिउन्मुख थिएँ, कर्तव्यमा कुनै परिणाम आइरहेका थिएनन्। म कर्तव्यसँगै जागिर पनि खान चाहन्थेँ, पूरै समय आफूलाई समर्पित गर्न चाहन्नथेँ।

पछि, यसरी नै चलिरहनु मेरा लागि खतरनाक हुन्छ भन्‍ने लाग्यो, र हतारिँदै गई परमेश्‍वरलाई प्रार्थना गरेँ, उहाँका वचन पढेँ। परमेश्‍वरका वचनले भन्छन्: “तेरो आमाबुबा बिरामी पर्नु नै तेरो लागि ठूलो आघात हुन्छ, त्यसैले तेरा आमाबुबाको निधन हुनु त झन् ठूलो आघात हुन्छ। त्यसोभए, यस्तो हुनुअघि, तैँले आफूमाथि आइपर्ने अप्रत्याशित बज्रपातलाई कसरी लिनुपर्छ, ताकि यसले तेरो कर्तव्य निर्वाहमा वा तैँले हिँड्ने बाटोमा असर नगरोस्, हस्तक्षेप नगरोस् वा प्रभाव नपारोस्? सुरुमा, वास्तवमा मृत्यु भनेको के हो, र वास्तवमा बितेर जानु भनेको के हो भन्‍ने कुरालाई हेरौँ—के यसको अर्थ व्यक्ति यो संसार छोडेर जाँदैछ भन्‍ने हुँदैन र? (हो।) यसको अर्थ व्यक्तिसँग भएको जीवन, त्यसको शारीरिक उपस्थिति मानिसहरूले देख्‍न सक्‍ने भौतिक संसारबाट हट्छ र हराउँछ भन्‍ने हुन्छ। त्यसपछि त्यो व्यक्ति अर्को संसारमा, र अर्को रूपमा बाँच्न जान्छ। तेरा आमाबुबाको देहान्त हुनुको अर्थ यस संसारमा तँसँगको तिनीहरूको सम्बन्ध भङ्ग भएको, हराएको र समाप्त भएको छ भन्‍ने हुन्छ। तिनीहरू अर्कै संसारमा, अन्य रूपमा बाँचिरहेका छन्। जहाँसम्म तिनीहरूको जीवन त्यो अर्को संसारमा कसरी चल्नेछ, तिनीहरू यस संसारमा फर्कनेछन् कि छैनन्, तँलाई फेरि भेट्नेछन् कि छैनन्, वा तँसँग कुनै पनि प्रकारको शारीरिक नाता वा भावनात्मक बन्धनहरू हुन्छन् कि हुँदैनन् भन्‍ने कुरा छ, त्यो कुरा परमेश्‍वरले तय गर्नुहुन्छ, र यसको तँसँग कुनै सम्बन्ध हुँदैन। संक्षेपमा, तिनीहरूको निधन हुनुको अर्थ यो संसारमा तिनीहरूको मिसन समाप्त भएको छ, र तिनीहरूको पछाडि पूर्ण विराम लगाइएको छ भन्‍ने हुन्छ। यस जीवनमा र यस संसारमा तिनीहरूका मिसन समाप्त भएका छन्, त्यसैले तिनीहरूसँगको तेरो सम्बन्ध पनि समाप्त भएको छ। … तेरा आमाबुबा बितेको खबर नै तैँले यस संसारमा तिनीहरूका बारेमा सुन्‍ने अन्तिम खबर हो, र तिनीहरूको जन्म, वृद्धावस्था, तिनीहरू बिरामी हुनु र मर्नु जस्ता अनुभवहरूबारे तैँले देख्‍ने र सुन्‍ने अन्तिम तगारो त्यही हुनेछ, यति हो। तिनीहरूको मृत्युले तँबाट केही पनि लैजानेछैन वा तँलाई केही दिनेछैन, र तिनीहरू केवल मरेका हुनेछन्, अनि मानिसहरूका रूपमा तिनीहरूको यात्रा समाप्त भएको हुनेछ। त्यसकारण, तिनीहरूको निधनको कुरा आउँदा, तिनीहरू आकस्मिक रूपमा मरे पनि, सामान्य रूपमा मरे पनि, रोगबाट मरे पनि, र यस्तै अन्य कारणले मरे पनि, यदि परमेश्‍वरको सार्वभौमिकता र बन्दोबस्त नभएको भए, कुनै पनि व्यक्ति वा शक्तिले तिनीहरूको जीवन खोस्‍न सक्नेथिएन। तिनीहरूको मृत्यु हुनुको अर्थ तिनीहरूको शारीरिक जीवनको अन्त्य भयो भन्‍ने मात्र हुन्छ। यदि तँलाई तिनीहरूको याद आउँछ र तिनीहरूको तृष्णा हुन्छ, वा आफ्‍ना भावनाहरूका कारण आफैप्रति लाज लाग्छ भने, तैँले यीमध्ये कुनै पनि कुरा महसुस गर्नु हुँदैन, र ती महसुस गर्न आवश्यक छैन। तिनीहरू यस संसारबाट बिदा भएका छन्, त्यसैले तिनीहरूको सम्झना गर्नु निरर्थक छ, होइन र? यदि तँ ‘के मेरा आमाबुबाले मलाई यतिका वर्षसम्‍म सम्झनुभयो? मैले यतिका वर्षसम्म तिनीहरूलाई सन्तानी निष्ठा देखाउँदै तिनीहरूका साथमा नरहेका कारण तिनीहरूले झन् कति कष्ट भोगे होलान्? यतिका वर्षसम्‍म, म सधैँ तिनीहरूसँग केही दिन बिताउन चाहन्थेँ, तिनीहरू यति चाँडै बित्‍ने अपेक्षा कहिल्यै गरेको थिइनँ। मलाई दुःख लागेको छ र आत्मग्‍लानि भएको छ’ भन्‍ने सोच्छस् भने, तैँले यसरी सोच्नु आवश्यक छैन, किनभने तिनीहरूको मृत्युको तँसँग कुनै सम्बन्ध छैन। तिनीहरूको मृत्युको किन तँसँग कुनै सम्‍बन्ध छैन? किनभने, यदि तैँले तिनीहरूलाई सन्तानी निष्ठा देखाएको वा तिनीहरूलाई साथ दिएको भए पनि, यो परमेश्‍वरले तँलाई दिनुभएको दायित्व वा काम होइन। तेरा आमाबुबाले तँबाट कति सौभाग्य र कति कष्ट भोग्‍नेछन् भनेर परमेश्‍वरले तय गर्नुभएको छ—तँसँग यसको कुनै सम्बन्ध छँदै छैन। तँ तिनीहरूका साथमा रहेकोले तिनीहरूले लामो जीवन जिउनेछन् भन्‍ने छैन, र तँ तिनीहरूबाट टाढा बसेकोले र तिनीहरूसँग प्राय भेट गर्न नसकेकोले तिनीहरूले छोटो जीवन जिउनेछन् भन्‍ने हुँदैन। तिनीहरू कति लामो समयसम्म बाँच्नेछन् भनेर परमेश्‍वरले तोक्‍नुभएको छ, र तँसँग यसको कुनै सम्बन्ध छैन। त्यसकारण, यदि तैँले आफ्‍नो जीवनकालमा नै आफ्ना आमाबुबाको निधन भएको समाचार सुनिस् भने, तैँले दोषी महसुस गर्नु पर्दैन। तैँले यस विषयलाई सही तरिकाले लिनुपर्छ र स्वीकार गर्नुपर्छ” (वचन, खण्ड ६। सत्यताको पछ्याइमा। सत्यता कसरी पछ्याउने (१७))। परमेश्‍वरका वचनले मलाई निकै प्रभावित बनाए, खास गरी यी वचनले, “तेरा आमाबुबाले तँबाट कति सौभाग्य र कति कष्ट भोग्‍नेछन् भनेर परमेश्‍वरले तय गर्नुभएको छ—तँसँग यसको कुनै सम्बन्ध छँदै छैन।” मेरी आमाले जीवनमा जेजस्तो कष्ट भोगेपनि, अन्तमा उहाँको मृत्यु जेजसरी भए पनि, यो सब परमेश्‍वरद्वारा तय थियो। मैले उहाँको नजिक बसेर दिनदिनै उहाँको हेरचाह गरेकी भएपनि, म उहाँको शारीरिक रोग निको बनाउन सक्दिनँथेँ, उहाँलाई जीवित राख्नु त परको कुरा हो। जन्म, बुढ्यौली, रोग र मृत्यु परमेश्‍वरले मानिसका लागि निर्धारित गर्नुभएको अस्तित्वका नियम हुन्; सबैले यी नियम भोग्नैपर्छ, कसैले तोड्न सक्दैन। म अपराधबोधको स्थितिमा जिउनु हुँदैनथ्यो। मैले तर्कसङ्गत मनोवृत्ति राख्नुपर्थ्यो, र परमेश्‍वरको सार्वभौमिकता र बन्दोबस्त स्विकारी समर्पित हुनुपर्थ्यो। मेरी आमा निकै बुढी हुनुहुन्थ्यो र उहाँको मृत्यु सामान्य थियो। उहाँको मृत्युले यो संसारमा उहाँको मिसन सकिएको जनाउँथ्यो। उहाँ २० वर्षभन्दा बढी समयदेखि बिरामी हुनुहुन्थ्यो, उहाँको जस्तै रोग लागेका धेरै मानिस रोग लागेको केही वर्षमा नै बितेका थिए। परमेश्‍वरले बोल्नुभएका वचन पढेर, सुनेरै उहाँ मर्न पाउनु भनेको परमेश्‍वरका अनुग्रह र आशिष् थियो। यो बुझेपछि मेरो हृदय केही स्वतन्त्र भयो, र आमाको मृत्यु भएकोमा आत्मग्लानि र पीडा कम हुँदै गयो।

एक दिन भेलामा मैले परमेश्‍वरका यी वचन पढेँ: “कतिपय मानिसहरूले परमेश्‍वरमा विश्‍वास गर्ने र कर्तव्य निभाउने भएर आफ्नो परिवार त्याग्छन्। तिनीहरूले यही कारणले चर्चा कमाउँछन् र सरकारले बारम्बार तिनीहरूको घर खानतलास गर्छ, तिनीहरूका आमाबुबालाई दमन गर्छ, र तिनीहरूलाई सरकारसामु सुम्पन आमाबुबालाई धम्क्याउनेसमेत गर्छ। सारा छिमेकीहरू यसो भन्दै तिनीहरूबारे कुरा गर्छन्, ‘यो व्यक्तिमा विवेक छैन। ऊ आफ्ना पाका आमाबुबाको वास्ता गर्दैन। ऊ अनुत्तरदायी सन्तान त हो नै, उसले आमाबुबालाई धेरै समस्यामा समेत पार्छ। ऊ अनुत्तरदायी सन्तान हो!’ के यी कुनै शब्द सत्यतासँग मिल्छन्? (मिल्दैनन्।) तर के यी सबै शब्दहरू गैरविश्‍वासीहरूको नजरमा सही मानिँदैन र? गैरविश्‍वासीहरू यो नै यसलाई हेर्ने सबैभन्दा मान्य र व्यावहारिक तरिका हो, र यो मानव नैतिकतासँग मिल्दो, र मानव आचरणका मापदण्डबमोजिम छ भन्ठान्छन्। यी मापदण्डहरूमा आमाबुबाप्रति सन्तानीय आदर कसरी देखाउने, वृद्धावस्थामा उनीहरूको हेरचाह कसरी गर्ने, अनि दाहसंस्कार कसरी गर्ने, वा उनीहरूको मायाको ऋण कसरी तिर्नेजस्ता जतिसुकै कुराहरू समेटिएका भए पनि, र यी मापदण्डहरू सत्यतासँग मिले पनि नमिले पनि, गैरविश्‍वासीहरूको नजरमा, ती सकारात्मक कुराहरू हुन्, ती सकारात्मक ऊर्जा र सही कुरा हुन्, र ती सबै गुटका मानिसहरूको नजरमा दोषरहित हुन्छन्। गैरविश्‍वासीहरूको लागि त मानिसहरूले जिउने मापदण्डहरू यिनै हुन्, र तिनीहरूको हृदयमा पर्याप्त मात्रामा असल हुनलाई तैँले यिनै कामहरू गर्नुपर्छ। परमेश्‍वरमा विश्‍वास गरेर सत्यता बुझ्नुअघि, के तैँले पनि यस्तो आचरण नै असल व्यक्ति हुनु हो भनेर विश्‍वास गर्थिनस् र? (गर्थेँ।) साथै, तैँले यी कुराहरूद्वारा नै आफूलाई मूल्याङ्कन गर्ने र संयमित पार्ने कामसमेत गर्थिस्, र तैँले आफूलाई यस्तो व्यक्ति हुन आवश्यक गराउँथिस्। यदि तँ असल व्यक्ति हुन चाहेको भए, तैँले आफ्ना आचरणका मापदण्डहरूमा आफ्ना आमाबुबाप्रति कसरी उत्तरदायी हुने, उनीहरूको चिन्ता कसरी घटाउने, उनीहरूलाई कसरी इज्जत र श्रेय दिने, र आफ्ना पुर्खाहरूलाई कसरी महिमा दिने भन्‍नेजस्ता कुराहरू निश्‍चय नै समावेश गरेको थिइस् होला। तेरो हृदयमा भएका आचरणका मापदण्डहरू र तेरो आचरणका निर्देशनहरू यिनै थिए। तर तैँले परमेश्‍वरका वचन र उहाँका प्रवचनहरू सुनेपछि, तेरो दृष्टिकोण बदलिन थाल्यो, र तैँले बुझिस् कि सृष्टि गरिएको प्राणीको रूपमा कर्तव्य निभाउन तैँले सबथोक त्याग्नुपर्छ, र परमेश्‍वर मानिसहरूले आफूलाई यस्तै आचरणमा ढालून् भन्‍ने मापदण्ड दिनुहुन्छ। सृष्टि गरिएको प्राणीको रूपमा कर्तव्य निभाउनु नै सत्यता हो भनी तँ निश्‍चित हुनुअघि, तैँले आफू आमाबुबाप्रति उत्तरदायी हुनुपर्छ भन्‍ने सोच्थिस्, तर तँलाई तैँले सृष्टि गरिएको प्राणीको रूपमा कर्तव्य निभाउनुपर्छ भन्‍ने पनि लाग्थ्यो, र तँ भित्री रूपमा दोधारमा थिइस्। परमेश्‍वरका वचनहरूको निरन्तरको मलजल र रखवारीमार्फत, तैँले बिस्तारै सत्यता बुझिस्, र त्यसपछि नै तैँले सृष्टि गरिएको प्राणीको रूपमा कर्तव्य निभाउनु पूर्णतया स्वाभाविक र न्यायसङ्गत कुरा हो भन्‍ने महसुस गरिस्। आजको दिनसम्ममा, धेरै मानिसहरूले सत्यता स्विकार्न र मान्छेको परम्परागत धारणा र कल्पनाहरूमा भएका आचरणका मापदण्डहरू पूरै त्याग्न सकेका छन्। अनि यी कुराहरू पूरै त्यागेपछि, अबउप्रान्त तैँले परमेश्‍वरलाई पछ्याउँदा र सृष्टि गरिएको प्राणीको रूपमा कर्तव्य निभाउँदा, तँ गैरविश्‍वासीहरूका आलोचना र निन्दाका वचनहरूद्वारा बाधित हुनेछैनस्, बरु तिनलाई सजिलै मिल्काउन सक्छस्” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता वास्तविकता भनेको के हो?)। मेरो मनका सोचलाई परमेश्‍वरले खुलासा गरिदिनुभयो। मेरा नजरमा, मानिसहरू आमाबुबाप्रति निष्ठावान छन्, बुढेसकालमा रेखदेख गर्छन् र मृत्यु संस्कार पूरा गर्छन् भने, तिनीहरू कर्तव्यपरायण हुन्; असल मानिस हुन्। यदि कोही आमाबुबाप्रति निष्ठावान हुन सक्दैनन् भने, तिनमा विवेक हुँदैन र तिनीहरू असल मानिस होइनन्। म आचारशास्त्र, सद्गुण र नैतिकताका आधारमा असल वा खराब मानिस भनेर छुट्याउँथेँ। यो परमेश्‍वरका वचनअनुरूप छैन, न सत्यताअनुरूप छ। म परम्परागत संस्कृतिलाई सकारात्मक मान्थेँ, आमाले मलाई हुर्काउनुभएको हो, मैले पनि बुढेसकालमा उहाँको हेरचाह गर्नुपर्छ भन्ठान्थेँ। तर, मैले कर्तव्य निर्वाह सँगसँगै आमाबुबाप्रतिको धर्म निर्वाह गर्न नसकेकीले, म पक्राउ परी जेल पर्दा मेरो समस्यामा आमा पनि जोडिनु भएकाले, मलाई आफूमा विवेक र मानवता नभएको लाग्यो। मेरो विचार गैरविश्‍वासीको जस्तो रहेछ; यो अविश्‍वासीभित्र हुने विचार थियो। मैले प्रभु येशूलाई पछ्याउने चेला, अनि धर्म-प्रचारकहरूलाई सम्झेँ। तिनीहरू परमेश्‍वरको सुसमाचार प्रचार गर्न टाढाका भूमिसम्म पुगे। मानिसका नजरमा, तिनले आमाबुबा र परिवार छोडेर हिँड्नु निर्दयी हुनु थियो, मानवता नहुनु थियो। तर तिनीहरू, जसले सुसमाचार प्रचार गरे र आफ्ना कर्तव्य पूरा गरे, साँचो विवेक र मानवता भएका मानिस थिए। परमेश्‍वरका वचनले भनेझैँ: “तँ तेरा नातेदारहरू, मित्रहरू, पत्नी (या पति), छोरा-छोरीहरू, र अभिभावकहरू प्रति असाधारण रूपमा मिलनसार र समर्पित छस् होला र कहिल्यै पनि अरूको फाइदा उठाएको छैनस् होला, तर यदि तँ ख्रीष्ट अनुरूप हुन सक्दैनस्, यदि तँ उहाँसँगको एकतामा अन्तरक्रिया गर्न सक्दैनस् भने तैँले आफ्‍ना छिमेकीहरूको राहतका निम्ति आफ्‍नो सबथोक अर्पण गर्छस् या आफ्नो बुवा, आमा, र तेरो घरका सदस्यहरूलाई सावधानीपूर्वक हेरचाह नै गरेको छस् भने पनि, म त भन्छु तँ अझै पनि खराब व्यक्ति होस्, साथै धूर्त छलहरूले भरिएको छस्” (वचन, खण्ड १। परमेश्‍वरको देखापराइ र काम। ख्रीष्ट अनुरूप नभएकाहरू निश्‍चय नै परमेश्‍वरका विरोधीहरू हुन्)। परमेश्‍वरका वचनमार्फत् परिवारका सदस्यको राम्ररी ख्याल गरेको भएपनि, सत्यताको अभ्यास गर्न सक्दैनन्, कर्तव्य राम्ररी गर्दैनन् वा ख्रीष्टसँग मिल्दो छैनन् भने ती दुष्ट व्यक्ति हुन् भन्‍ने बुझेँ। आमाको मृत्युपछि म सधैँ शोकमा डुबिरहन्थेँ, र मेरो कर्तव्य राम्ररी निभाउनेबारे सोच्दिनँथेँ, बरु सबै समय कर्तव्य निर्वाहमा खर्चेकोमा पछुतोसमेत गर्थेँ। यतिका वर्षसम्म परमेश्‍वरमा विश्‍वास गरेको भएपनि, कामकुराबारे मेरो हेराइ गैरविश्‍वासीको जस्तै थियो। म अविश्‍वासी थिएँ। म निकै दुःखी भएँ, र रुँदै परमेश्‍वरलाई प्रार्थना गरे, उहाँसामु पश्चात्ताप गरेँ, मेरा हेराइ बदल्न चाहन्छु, यो नकारात्मक स्थितिमा जिउन चाहन्नँ भने।

एकदिन मैले परमेश्‍वरका अरु वचन पढेँ: “आमाबुबाका अपेक्षाहरू सम्हाल्ने सम्बन्धमा, कस्ता सिद्धान्तहरू पछ्याउनुपर्छ र कस्ता बोझहरू त्याग्नुपर्छ भन्‍ने कुरा के अब प्रस्ट छ? (प्रस्ट छ।) त्यसोभए, मानिसहरूले बोक्ने बोझहरू ठ्याक्कै के-के हुन्? तिनीहरूले आफ्ना आमाबुबाका कुरा सुन्नैपर्छ र आमाबुबालाई राम्रो जीवन जिउन दिनैपर्छ; तिनीहरूका आमाबुबाले गर्ने सबथोक तिनीहरूकै राम्रोको लागि हो; र कर्तव्यनिष्ठ सन्तान हुनको लागि तिनीहरूले आफ्ना आमाबुबाले जे भन्छन् त्यो गर्नैपर्छ। साथै, वयस्क व्यक्तिको रूपमा, तिनीहरूले आफ्ना आमाबुबाको लागि काम गर्ने, आमाबुबाको मायाको ऋण तिर्ने, उनीहरूप्रति कर्तव्यनिष्ठ हुने, उनीहरूलाई साथ दिने, उदास वा दुखित नबनाउने, निराश नपार्ने, र उनीहरूको दुःख कम गर्न वा पूर्ण रूपमा हटाउन सबथोक गर्ने गर्नैपर्छ। यदि तँ यो कुरा पूरा गर्न सक्दैनस् भने, तँ बैगुनी र अनुत्तरदायी होस्, तँ दैवी प्रतिशोध र अरूको तिरस्कार भोग्न लायक छस्, र तँ खराब व्यक्ति होस्। के यी तेरा बोझहरू होइनन् र? (हुन्।) यी कुराहरू मान्छेका बोझहरू भएकाले, मानिसहरूले सत्यता स्विकारेर उचित रूपमा यी कुराहरू सामना गर्नुपर्छ। सत्यता स्विकारेर मात्र यी बोझ र गलत सोच तथा दृष्टिकोणहरू त्याग्न र बदल्न सकिन्छ। यदि तँ सत्यता स्विकार्दैनस् भने, के तेरो लागि अर्को मार्ग हुन्छ? (हुँदैन।) यसर्थ, चाहे त्यो परिवारको बोझ त्याग्ने होस् वा देहको, त्यो सबैको लागि सुरुमा सही सोच तथा दृष्टिकोणहरू अनि सत्यता स्विकार्नुपर्छ। जब तैँले सत्यता स्विकार्न सुरु गर्छस्, तब तँभित्रका यी गलत सोच तथा दृष्टिकोणहरू बिस्तारै भत्किने, खुट्टिने र बुझिनेछन्, र बिस्तारै ती नकारिनेछन्। यी गलत सोच तथा दृष्टिकोणहरूलाई भत्काउने, खुट्ट्याउने, अनि त्याग्ने र इन्कार्ने क्रममा, तैँले बिस्तारै यी मामलाहरूप्रतिको तेरो मनोवृत्ति र हेराइ परिवर्तन गर्नेछस्। तेरो मानव विवेक र भावनाबाट आउने ती सोचहरू बिस्तारै कमजोर हुनेछन्; त्यसउप्रान्त तिनले तँलाई समस्या दिन वा तेरो मनमस्तिष्कको गहिराइमा तँलाई बाँध्न, तेरो जीवन नियन्त्रित वा प्रभावित पार्न, वा तेरो कर्तव्यपालनमा हस्तक्षेप गर्न छाड्नेछन्। उदाहरणको लागि, यदि तैँले सही सोच तथा दृष्टिकोणहरू अनि सत्यताको यो पक्ष स्विकारेको छस् भने, जब तैँले आफ्ना आमाबुबाको मृत्युको समाचार सुन्छस्, तब उनीहरूको निम्ति आँसु मात्र झार्नेछस्, तर यतिका वर्षसम्म तँलाई हुर्काउनमा उनीहरूले देखाएको मायाको ऋण आफूले नतिरेको, उनीहरूलाई ज्यादै दुःख दिएको, उनीहरूलाई अलिकति पनि त्यसको परिपूर्ति नगरेको, वा उनीहरूलाई राम्रो जीवन जिउन नदिएकोबारे तैँले केही पनि सोच्‍नेछैनस्। तैँले यी कुराहरूको लागि आफूलाई दोष दिन छोडिसकेको हुनेछस्—बरु, तैँले सामान्य मानव भावनाका जरुरतहरूबाट निस्कने सामान्य अभिव्यक्तिहरू प्रस्तुत गर्नेछस्; तैँले आँसु झार्नेछस् र त्यसपछि उनीहरूप्रतिको थोरै तड्पन अनुभव गर्नेछस्। परिस्थितिहरू चाँडै नै स्वाभाविक र सामान्य बन्नेछन्, र तँ चाँडै सामान्य जीवनमा फर्किनेछस् र कर्तव्यहरू निर्वाह गर्नेछस्; तँ यस मामलाद्वारा समस्यामा पर्नेछैनस्। तर यदि तैँले यी सत्यताहरू स्विकार्दैनस् भने, जब तैँले तेरा आमाबुबाको मृत्युको खबर सुन्छस्, तब तँ अनवरत रूपमा रुनेछस्। तँलाई उनीहरूप्रति दुःखी महसुस हुनेछ किनकि तेरा आमाबुबाको पूरै जिन्दगी सहज थिएन र उनीहरूले तँजस्तो अनुत्तरदायी सन्तान हुर्काए; उनीहरू बिरामी हुँदा तँ उनीहरूको नजिक भइनस्, र उनीहरूको मृत्यु हुँदा तैँले उनीहरूको अन्त्येष्टिमा बिलौना गर्ने वा जूठो बार्ने गरिनस्; तैँले उनीहरूलाई निराश तुल्याइस् र राम्रो जीवन जिउन दिइनस्। तँ लामो समयसम्म यो दोषी भावना बोकेर जिउनेछस्, र त्यसबारे सोच्दा तँ रुनेछस् र हृदयमा कताकता दुखाइ महसुस गर्नेछस्। जब-जब तैँले त्यससँग सम्बन्धित परिस्थितिहरू वा मानिस, घटना र वस्तुहरू सामना गर्छस्, तब-तब तैँले भावुक प्रतिक्रिया जनाउनेछस्; यो दोषी भावना तेरो बाँकी जीवनभर तँसँगै रहनसमेत सक्छ। अनि, यसको कारण के हो? त्यो के हो भने, तैँले सत्यता वा सही सोच तथा दृष्टिकोणहरूलाई कहिल्यै तेरो जीवनको रूपमा स्विकारिनस्; तेरा पुराना सोच तथा दृष्टिकोणहरू तँमाथि निरन्तर हाबी भएका छन्, र तिनले तेरो जीवन प्रभावित पारेका छन्। त्यसैले, तैँले तेरो बाँकी जीवन तेरा आमाबुबाको मृत्युको पीडामा बिताउनेछस्। यो अविरल दुःखले थोरै दैहिक असहजताभन्दा ठूला परिणामहरू निम्त्याउनेछ; त्यसले तेरो जीवन, कर्तव्यपालनप्रतिको तेरो मनोवृत्ति, मण्डलीको कामप्रतिको तेरो मनोवृत्ति, परमेश्‍वरप्रतिको तेरो मनोवृत्ति, साथै कुनै पनि व्यक्तिप्रतिको वा तेरो प्राणसँग सम्बन्धित मामलाप्रतिको तेरो मनोवृत्तिलाई असर पार्नेछ। तँ अझ बढी मामलाहरूप्रति निराश र निरुत्साहित, आशाहीन र निष्क्रिय बन्न सक्छस्, र तैँले जीवनप्रतिको आस्था अनि कुनै पनि कुराप्रतिको उत्साह वा उत्प्रेरणा, आदि इत्यादिसमेत गुमाउन सक्छस्। समयक्रममा, त्यसको असर तेरो सामान्य दैनिक जीवनमा मात्र सीमित हुनेछैन; त्यसले कर्तव्यपालनप्रतिको तेरो मनोवृत्ति र जीवनमा तैँले लिने मार्गलाई पनि असर पार्नेछ। यो एकदमै खतरनाक कुरा हो। यो खतराको परिणामस्वरूप तैँले सृष्टि गरिएको प्राणीको रूपमा पर्याप्त मात्रामा कर्तव्य निभाउन नसक्‍ने हुन सक्छ, र तैँले बीचैमा कर्तव्यपालन छोड्न वा आफूले निभाउने कर्तव्यहरूप्रति प्रतिरोधी मुड र मनोवृत्ति राख्नसमेत सक्नेछस्। छोटकरीमा भन्‍नुपर्दा, समयसँगै यस्तो परिस्थिति अपरिहार्य रूपमा खराब बन्नेछ र यसले तेरो मुड, भावना, र मानसिकता घातक दिशातिर अगाडि बढाउनेछ” (वचन, खण्ड ६। सत्यताको पछ्याइमा। सत्यता कसरी पछ्याउने (१६))। मैले सोचेँ, यतिका वर्षसम्म परमेश्‍वरमा विश्‍वास गर्दा मैले सधैँ “आमाबुबाप्रतिको धर्म नै सबभन्दा ठूलो पुण्य हो”, “आमाबुबाको काँध नछोड्नू” जस्ता परम्परागत भनाइलाई सकारात्मक चिज, आफ्नो आचरणको मापदण्ड मानेकी थिएँ। मेरो कर्तव्य र आमाको हेरचाहबीच विरोधाभास देखा पर्दा, म घर छोडेर कर्तव्य गर्न हिँडेकी भएपनि, मलाई सधैँ उहाँको चिन्ता लाग्थ्यो, र उहाँको हेरचाह गर्न नपाउँदा उहाँप्रति ऋणी महसुस हुन्थ्यो। आमा बितेको खबर पाएपछि, बुढेसकालमा उहाँलाई हेरचाह नगरेकोमा, अन्तिम संस्कार समेत गर्न नसकेकोमा आत्मग्लानि र पीडामा रहेँ। आमाले मलाई हुर्काउनुभएको थियो, तर मैले उहाँको हेरचाह त गरिनँ, गरिनँ, मर्नुअघि उहाँलाई अन्तिम पटक हेर्न नि पाइनँ। मलाई आफूमा विवेक र मानवता नभएको लाग्यो, र मलाई अरुले धिक्कार्नेछन्, आलोचना गर्नेछन् भन्‍ने लाग्यो। म त्यो पीडाभित्र जिउनुको कारण, “आमाबुबाप्रतिको धर्म नै सबभन्दा ठूलो पुण्य हो”, “बुढेसकालमा आमाबुबाको हेरचाह गर्नू र अन्तिम संस्कार प्रबन्ध गर्नू” जस्ता भनाइलाई मैले पालना गर्नुपर्ने सत्यता मान्नु थियो। तर मैले यी भनाइको पालना नगरेकीले अपराधबोधमा जिइरहेँ, आफूलाई क्षमा गर्न सकिनँ, र कर्तव्यप्रति निष्क्रिय भएँ। मलाई यी परम्परागत धारणाले बहकाएका थिए। जब मैले आमा बितेको सुनेँ, म परमेश्‍वरको सार्वभौमिकता र बन्दोबस्तमा समर्पित हुन सकिनँ, निराशा, पछुतो र आत्मदोषको अवस्थामा जिएँ, र कर्तव्यमा सुस्त हुन पुगेँ। थाहै नपाई म परमेश्‍वरको विरोधमा खडा भएको थिएँ, उहाँविरुद्ध विद्रोह गरिरहेकी र उहाँको प्रतिरोध गरिरहेकी थिएँ।

त्यसपछि, परमेश्‍वरका वचनको अर्को खण्ड पढेँ र आमाबुबालाई कसरी लिने भन्‍ने जानेँ। परमेश्‍वरका वचनहरूले भन्छन्: “कतिपय मानिसहरू कर्तव्य निभाउन चाहन्छन् तर आफ्ना आमाबुबालाई आदर गर्नैपर्छ भन्‍ने महसुस पनि गर्छन्, र त्यसमा भावना संलग्न हुन्छ। यदि तँ निरन्तर आफ्ना भावनाहरू काटछाँट गरिरहन्छस्, र आफूलाई आमाबुबा र परिवारबारे नसोच्न र परमेश्‍वरबारे मात्र सोच्न र सत्यतामा ध्यान दिन भनिरहन्छस्, तर तँ अझै पनि आफ्ना आमाबुबाबारे नसोची बस्नै सक्दैनस् भने, यसले मूलभूत समस्या समाधान गर्न सक्दैन। यो समस्या समाधान गर्न, तैँले आफूलाई सही लागेका कुराहरू, साथै तेरा पुर्खाहरूबाट आएका र मानव धारणासँग मिल्ने भनाइ, ज्ञान र सिद्धान्तहरूलाई विश्‍लेषण गर्नुपर्छ। यसअलावा, आमाबुबालाई सम्हाल्ने सन्दर्भमा, तैँले सन्तानको रूपमा तिनीहरूलाई हेरचाह गर्ने दायित्वहरू पूरा गर्छस् गर्दैनस् भन्‍ने कुरा पूर्णतया तेरा व्यक्तिगत अवस्था र परमेश्‍वरका योजनाबद्ध कार्यहरूमा आधारित हुनुपर्छ। के यसबाट उक्त मामला एकदमै प्रस्ट हुँदैन र? कतिपय मानिसहरू आफ्ना आमाबुबालाई छाड्दा आफू आमाबुबाप्रति एकदमै ऋणी रहेको र आफूले आमाबुबाको लागि केही पनि नगरेको अनुभूति गर्छन्। तर सँगै बस्दा, तिनीहरू आमाबुबाप्रति रत्तीभर कर्तव्यनिष्ठ हुँदैनन्, र कुनै पनि दायित्व पूरा गर्दैनन्। के यस्तो व्यक्ति साँच्चिकै कर्तव्यनिष्ठ व्यक्ति हो त? यो त खोक्रो कुराहरू बोल्‍नु हो। तैँले जेसुकै गरे पनि, जेसुकै सोचे पनि, वा जेसुकै योजना गरे पनि, ती कुराहरू महत्त्वपूर्ण होइनन्। महत्त्वपूर्ण कुरा त तैँले सम्पूर्ण सृष्टि गरिएका प्राणीहरू परमेश्‍वरका हातमा हुन्छन् भनी बुझ्न र साँच्चिकै विश्‍वास गर्न सक्छस् सक्दैनस् भन्‍ने हो। कतिपय आमाबुबाले ठूलो र समृद्ध परिवारको घरायसी आनन्द र खुसी पाउने आशिष् र नियति पाएका हुन्छन्। यो परमेश्‍वरको सार्वभौमिकता हो, र यो तिनीहरूलाई परमेश्‍वरले दिनुहुने आशिष् हो। कतिपय आमाबुबाको यो नियति हुँदैन; परमेश्‍वरले तिनीहरूको लागि यस्तो बन्दोबस्त गर्नुभएको हुँदैन। तिनीहरूले सुखी परिवार पाउने, वा आफ्ना सन्तान आफ्नै छेउमा रहने आशिष् पाएका हुँदैनन्। यो परमेश्‍वरको योजनाबद्ध कार्य हो र मानिसहरूले यसमा दबाब दिन सक्दैनन्। जे होस्, अन्ततः सन्तानीय भक्तिको सन्दर्भमा, मानिसहरूमा कम्तीमा समर्पणको मानसिकता हुनैपर्छ। यदि परिस्थितिले साथ दियो र तँसित त्यसो गर्ने अवस्था भयो भने, तैँले आमाबुबालाई सन्तानीय भक्ति देखाउन सक्छस्। यदि परिस्थितिले साथ दिएन र तँसित त्यसो गर्ने अवस्था छैन भने, जबरजस्ती गर्ने कोसिस नगर्—यसलाई के भनिन्छ? (समर्पण।) यसलाई समर्पण भनिन्छ। यो समर्पण कसरी आउँछ? यो समर्पणको आधार के हो? यो परमेश्‍वरले बन्दोबस्त र शासन गर्नुहुने यी सबै कुराहरूमा आधारित हुन्छ। मानिसहरूलाई रोज्ने चाहना हुन सक्छ, तर तिनीहरूले त्यसो गर्न सक्दैनन्, तिनीहरूलाई रोज्ने अधिकार हुँदैन, र तिनीहरू समर्पित हुनुपर्छ। जब तँलाई मानिसहरू समर्पित हुनुपर्छ र सबथोक परमेश्‍वरद्वारा योजनाबद्ध गरिएको हुन्छ भन्‍ने अनुभूति हुन्छ, के तँलाई हृदयमा शान्ति अनुभूति हुँदैन र? (हुन्छ।) तब के तेरो विवेकले अझै घोच्नेछ र? त्यसले त्यसउप्रान्त निरन्तर घोच्नेछैन, र आमाबुबाप्रति आफू कर्तव्यनिष्ठ नभएको कुरा तँभित्र हाबी हुनेछैन। कहिलेकाहीँ तैँले यसबारे अझै सोच्न सक्छस् किनकि ती मानवताभित्रका केही सामान्य सोच र प्रवृत्तिहरू हुन्, र तीबाट कोही पनि पन्छिन सक्दैन” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता वास्तविकता भनेको के हो?)। व्यक्तिले आमाबुबालाई कसरी लिनुपर्छ भन्‍ने अभ्यासका सिद्धान्तबारे परमेश्‍वरका वचन स्पष्ट छन्। त्यो मुख्य गरी उनीहरूकै अवस्था र क्षमतामा आधारित हुनुपर्छ। व्यक्तिको परिस्थितिहरू अनुकूल छन् र क्षमता पर्याप्त छन् भने, तिनले आफ्ना जिम्मेवारी पूरा गर्न, र सन्तान धर्म निभाउन सक्छन्। तर, परिस्थितिले त्यसो हुन दिएन भने, व्यक्तिले आफूलाई परमेश्‍वरको योजनाबद्ध कार्य र प्रबन्धहरूमा समर्पित गर्नुपर्छ। यी वर्षहरूमा मैले आमाको हेरचाह गर्न नसक्नुको अर्थ, म उहाँको हेरचाह गर्न वा मेरो जिम्मेवारी पूरा गर्न चाहन्नथेँ भन्‍ने थिएन। यो त प्रहरीले लगातार मेरो पिछा गरिरहेकाले थियो। म आफ्नै सुरक्षा समेत सुनिश्चित गर्न सक्दिनँथेँ, अनि कसरी आमाको हेरचाह गर्न सक्थेँ र? मैले कम्युनिष्ट पार्टीलाई घृणा गरिनँ, बरु परमेश्‍वरलाई नै दोषी ठहराएँ। म तथ्यमा नै भ्रमित रहेछु, राम्रो नराम्रो छुट्याउन नसक्ने भएकी रहेछु; मसँग तर्क गर्नु सम्भव नै रहेनछ! सधैँ मनमा आउँथ्यो, मैले आमाको ख्याल राख्न सकिनँ, उहाँलाई खुसी जीवन दिन सकिनँ, उहाँको जीवनको उत्तरार्धमा हेरचाह गरिनँ वा उहाँको अन्तिम संस्कार गर्न सकिनँ, त्यसैले उहाँप्रति ऋणी रहेको महसुस भयो। म सोच्थेँ, मेरो रेखदेखमा आमा खुसीसँग जिउनुहुने थियो। वास्तवमा, यो गलत विचार थियो। मेरी आमा वर्षौँदेखि हेमिप्लेजियाबाट पीडित हुनुहुन्थ्यो, उहाँको पूरै शरीर दुख्थ्यो। पहिले, म घरमा रहेर उहाँको रेखदेख गर्दा, म डाक्टरलाई फोन गरिरहन्थेँ र उहाँको औषधि ल्याइरहन्थेँ। मैले उहाँको उपचार गराउने र रेखदेख गर्ने कोसिस गरिरहेकी भएपनि, यसले उहाँको दुखाइ अलिकति पनि कम भएन। मेरी आमाले कति कष्ट सहनुपर्छ भन्‍ने कुरा परमेश्‍वरले नै निर्धारण गर्नुभएको थियो। अब त आमाको मृत्यु भइसक्यो, अर्थात् उहाँको समय आइसकेको थियो। अब उहाँलाई शारीरिक कष्ट थिएन। यो राम्रो कुरा थियो, र म परमेश्‍वरको सार्वभौमिकता र बन्दोबस्तप्रति समर्पित हुनुपर्थ्यो। तर, यस विषयमा मैले सत्यता खोजेकी थिइनँ, न परमेश्‍वरद्वारा निर्धारित कुराप्रति समर्पित थिएँ। म नकारात्मक थिएँ, कर्तव्यमा सुस्त हुन्थेँ, र मेरो व्यवहारको सार परमेश्‍वर विरोधी थियो; ममा मानवता वा समझ बिलकुलै थिएन!

मैले परमेश्‍वरका वचनको अर्को खण्ड पढेँ, र आमाबुबालाई कसरी लिने भन्‍नेबारे थप स्पष्ट भएँ। परमेश्‍वरका वचनहरूले भन्छन्: “बाहिरी रूपमा हेर्दा, तेरा आमाबुबाले तँलाई दैहिक रूपमा जन्म दिए, र तँलाई जीवन दिने तेरा आमाबुबा नै हुन् भन्‍ने देखिन्छ। तर, यदि हामीले यसलाई परमेश्‍वरको दृष्टिकोणबाट, र यस कुराको मूलबाट हेर्‍यौँ भने, तँलाई तेरो दैहिक जीवन तेरा आमाबुबाले दिएका होइनन्, किनभने मानिसहरूले जीवन सृष्टि गर्न सक्दैनन्। सरल शब्दमा भन्‍नुपर्दा, कुनै पनि व्यक्तिले मानिसको सास सिर्जना गर्न सक्दैन। तिनीहरूमा त्यो सास हुने हुनाले, हरेक व्यक्तिको देह व्यक्ति बन्‍न सक्छ। मानिसको जीवन यही सासमा निहित हुन्छ, र यो जीवित व्यक्तिको चिन्ह हो। मानिसहरूसँग यो सास र जीवन हुन्छ, र यी कुराहरूको स्रोत र मूल तिनीहरूका आमाबुबा होइनन्। मानिसहरू तिनीहरूका आमाबुबाले तिनीहरूलाई जन्म दिने कार्यमार्फत पैदा भएका मात्र हुन्—मूल रूपमा, मानिसहरूलाई यी कुराहरू दिने त परमेश्‍वर हुनुहुन्छ। त्यसकारण, तेरा आमाबुबा तेरो जीवनका मालिक होइनन्, तेरो जीवनको मालिक त परमेश्‍वर हुनुहुन्छ। परमेश्‍वरले मानवजातिको सृष्टि गर्नुभयो, उहाँले मानवजातिको जीवन सृष्टि गर्नुभयो, र उहाँले मानवजातिलाई जीवनको सास दिनुभयो, जुन मानिसको जीवनको स्रोत हो। तसर्थ, के ‘तेरा आमाबुबा तेरो जीवनका मालिक होइनन्’ भन्‍ने हरफ बुझ्न सजिलो छैन र? तँलाई तेरा आमाबुबाले सास दिएका होइनन्, र तेरा आमाबुबाले तँलाई यसको निरन्तरता दिनु त परको कुरा हो। परमेश्‍वरले तेरो जीवनको हरेक दिनको हेरचाह र त्यसमाथि शासन गर्नुहुन्छ। तेरा आमाबुबाले तेरो जीवनको हरेक दिन कसरी बित्छ भनेर, प्रत्येक दिन खुसीसाथ र सहज रूपमा चल्छ कि चल्दैन, तैँले हरेक दिन कसलाई भेट्छस्, वा तँ प्रत्येक दिन कुन परिवेशमा जिउँछस् भन्‍ने कुरा निर्धारण गर्न सक्दैनन्। यति मात्र हो कि, परमेश्‍वरले तँलाई तेरा आमाबुबामार्फत तेरो हेरचाह गर्नुहुन्छ—तेरा आमाबुबा भनेको परमेश्‍वरले तेरो हेरचाह गर्न पठाउनुभएका मानिस मात्र हुन्। तँ जन्मँदा तँलाई जीवन दिने तेरा आमाबुबा थिएनन् भने, के तँलाई जीवन दिएर अहिलेसम्म बाँच्न दिने तेरा आमाबुबा थिए त? तिनीहरू अझै पनि थिएनन्। तेरो जीवनको स्रोत तेरा आमाबुबा नभई परमेश्‍वर नै हुनुहुन्छ” (वचन, खण्ड ६। सत्यताको पछ्याइमा। सत्यता कसरी पछ्याउने (१७))। परमेश्‍वरका वचन धेरै स्पष्ट छन्—मान्छेको जीवनको मूल परमेश्‍वर हुनुहुन्छ। आमाले मलाई जन्माएको भएपनि, मेरो जीवन परमेश्‍वरको देन हो। परमेश्‍वरको सुरक्षा र आपूर्तिविना, आमाले मलाई हुर्काउन सक्नुहुने थिएन। परमेश्‍वरले मलाई हुर्काउन मेरी आमाको उपयोग गर्नुभयो, आफूसामु ल्याउन उहाँको प्रयोग गर्नुभयो, घरका समस्याबारे मेरो चिन्ता दूर गर्न उहाँको प्रयोग गर्नुभयो। आमाले मेरा लागि खर्चेका सबै कुरा परमेश्‍वरले मलाई दिनुभएका कुराबाट नै आएका थिए। तर मेरो सोच विपरीत थियो, मैले मेरी आमाले मेरा लागि आफूलाई अति धेरै खर्चेको विश्‍वास गरेको र सधैँ आमको ऋण तिर्न चाहेकोले मैले परमेश्‍वरको सार्वभौमिकता र निर्धारणहरूलाई नजरअन्दाज गरिदिएँ। वास्तवमा, आमाले यति धेरै कुरा खर्चेर आमा हुनुको जिम्मेवारी पूरा गरिरहनुभएको थियो, र यो पनि परमेश्‍वरको बन्दोबस्त र सार्वभौमिकता थियो। धन्यवादको पात्र परमेश्‍वर नै हुनुहुन्थ्यो। मैले के पनि बुझेँ भने, यो संसारमा मेरो आफ्नै मिसन छ, र त्यो सृजित प्राणी भएको नाताले आफ्नो कर्तव्य गर्नु हो, आमाको दयालुपनको ऋण तिर्नु होइन। यो बुझेर मैले अपराधबोधमा जिउन, आफैलाई धिक्कार्न र ऋणी महसुस गर्न छोडेँ। मैले मेरो हृदय शान्त राखी कर्तव्य निर्वाह गर्न सकेँ।

परमेश्‍वरका वचन प्रकाशका किरण थिए। परमेश्‍वरका वचनले बेलैमा अन्तर्दृष्टि र मार्गदर्शन नदिएका भए, मैले अझैपनि शैतानले मभित्र हाल्देको “आमाबुबाप्रतिको धर्म नै सबभन्दा ठूलो पुण्य हो” र “आमाबुबाको काँध नछोड्नू” भन्‍ने भनाइहरू खुट्ट्याउन सक्नेथिइनँ, र म आमाप्रति ऋणी छु भनेर नै जिउनेथिएँ, शैतानको हानि भोग्नेथिएँ। अब म स्पष्ट देख्नु सक्छु कि, परम्परागत संस्कृति प्रतिक्रियावादी भ्रम हो, जसले परमेश्‍वरको प्रतिरोध गर्दछ, र यी सोच र विचारहरू एकदमै बहकाउने खालका छन्। परमेश्‍वरका वचनले मलाई शैतानका भ्रमबाट निकाले, र मलाई आमाको मृत्युबारे सही ढङ्गले सोच्न सक्षम बनाए। मेरो हृदय मुक्त र स्वतन्त्र भयो! मलाई मुक्ति दिनुभएकोमा परमेश्‍वरलाई धन्यवाद!


३५. अमिट पश्चाताप

सन् २०२० को नोभेम्बर महिनाको एक दिन, मैले झाओ जुन नाम गरेका एक जना मण्डली अगुवालाई प्रहरीले पक्राउ गरेको खबर सुनेँ। म झाओ जुनको मण्डलीको परिस्थितिबारे केही जानकार भएकीले, मेरो माथिल्लो अगुवाले मलाई गएर घटनाको वास्तविकता बुझ्न, झाओ जुनलाई कसरी पक्राउ गरिएको थाहा पाउन, र त्यसपछिको परिणाम सम्हाल्ने काम समयमै गर्न आग्रह गरे। यो काम पाएपछि, म अलिकति डराएँ र मनमनै सोच्न थालेँ, “झाओ जुनलाई भर्खरै पक्राउ गरिएको छ, यस्तो अवस्थामा म अहिले मण्डलीमा जानु निकै जोखिमपूर्ण हुन सक्छ। यदि हाम्रो मण्डलीको निगरानीमा बसेका प्रहरीहरूले मलाई समाते भने, मेरो हालत के होला? के म जानीजानी फन्दामा पर्ने थिइनँ र?” तर त्यसपछि, मैले कसरी झाओ जुन धेरै मानिसहरू र आतिथ्य परिवारहरूसँग सम्पर्कमा थिए र झाओ जुन पक्राउ परेकाले तिनीहरू सबै खतरामा पर्लान् भन्‍ने बारे सोचेँ। मैले सबैलाई तुरुन्तै सावधानी अपनाउन खबर गर्नुपर्छ भन्‍ने मलाई थाहा भयो। यो निर्णय गरेपछि, म तुरुन्तै ब्रदर-सिस्टरहरूलाई सूचित गर्न मण्डली गएँ। भोलिपल्ट, मैले अघिल्लो रात भेट गर्न गएका दुई आतिथ्य परिवारमा अप्रिय घटनाहरू घटेको मैले थाहा पाएँ। म निस्केको केही बेरमै, एक परिवारको घरमा छापा मारिएको रहेछ र अर्को परिवारका श्रीमान्-श्रीमती दुवै पक्राउ परेका रहेछन्। म केहीबेर ढिलोगरी त्यहाँबाट निस्केको भए, म पनि पक्राउ पर्ने थिएँ। डिसेम्बरमा, विभिन्न मण्डलीहरूमा ठूलो सङ्ख्यामा पक्राउको अर्को लहर चल्यो। मेरी सहकर्मी सिस्टर सहित, अगुवा र कामदारहरू समेत गरी तीसभन्दा बढी ब्रदर-सिस्टरहरू एकपछि अर्को गर्दै पक्राउ परे। यो निकै नै जोखिमपूर्ण परिस्थिति थियो र यस जोखिममा परेका अन्य ब्रदर-सिस्टरहरूलाई मैले सुरक्षित ठाउँमा लुक्न र परमेश्‍वरका वचनका किताबहरू संरक्षणका लागि अरूलाई हस्तान्तरण गर्न सूचित गर्नु जरूरी थियो। त्यसबेला, हामी्ले केही मण्डलीहरूसँगको सम्पर्क गुमाइसकेका थियौँ, परमेश्‍वरका वचनका किताबहरू र मण्डलीको सम्पत्ति राख्नका लागि कुनै उपयुक्त घरहरू थिएनन्, र केही ब्रदर-सिस्टरहरूसँग बस्नका लागि सुरक्षित आश्रय थिएन। यस्तो कठिन परिस्थितिको सामना गर्दा, मैले निकै नै असहाय, त्रसित र अस्थिर महसुस गरिरहेकी थिएँ। म जुनसुकै बेला पक्राउ पर्न सक्छु जस्तो लागिरहेको थियो। मैले मनमनै सोचेँ, “यदि म यति सानै उमेरमा पक्राउ परेँ र कुटाइ खाएर मारिएँ भने?” म सारा दिन चिन्ताले ग्रस्त भएर बिताउँथेँ, र दिनहरू चिप्लेकिराको गतिमा चलिरहेको जस्तो लाग्थ्यो। म यो कठिन परिस्थिति कहिले अन्त्य होला भनेर निरन्तर सोचिरहन्थेँ। त्यस बेला, मैले विश्‍वासीहरूलाई पक्राउ गर्ने मुख्य उद्देश्यले प्रदेशस्तरका दर्जनौँ विशेष प्रहरीहरू आएका छन् भन्‍ने सुनेँ। म झनै तनावग्रस्त र भयभीत भएँ, र सोचेँ, “पक्रिनका लागि अघिबाटै मेरो खोजी भैरहेको छ, त्यसैले, यदि मैले किताबहरू हस्तान्तरण गरेँ भने, आफैँलाई प्रहरीसमक्ष सुम्पेजस्तो हुन्न र? यदि प्रहरीले मलाई पछ्याएर पक्राउ गरे भने, उनीहरूले पक्कै पनि मलाई सजिलै छाड्ने छैनन्। चिनियाँ कम्युनिस्ट पार्टीले विश्‍वासीहरूलाई दण्डहीनतापूर्वक मार्न सक्छ—उनीहरूले मलाई पक्राउ गरे भने, के मलाई कुटेरै मार्लान्? मैले यतिका वर्षसम्म सबै त्यागेर आफूलाई समर्पित गर्दै परमेश्‍वरमाथि विश्‍वास गरेको यसरी नै मर्नका लागि मात्र हो? के म अझै पनि मुक्ति प्राप्त गर्न सकूँली? यदि सकिनँ भने, के यत्तिका वर्षका मेरा कष्टहरू व्यर्थ हुने छैनन् र? यदि मलाई धेरै वर्षको जेल सजाय दिइयो भने, म जेल जीवन कसरी सहूँली?” बाँच्नुभन्दा मर्नु निको हुने अवस्थाको जेलजीवनबारे म सोच्न पनि सक्दिनथेँ। म निरन्तर डराइरहन्थेँ र किताबहरू हस्तान्तरण गर्ने आँट गर्न सकिनँ, त्यसैले, मैले ब्रदर ली यीलाई पत्र लेखेर सकेसम्म छिटो किताबहरू सार्न आग्रह गरेँ। तर, मैले धेरै पटक पत्र लेख्दा पनि उनीबाट कुनै जवाफ पाइनँ। अरू केही दिन बिते, तर किताबहरू अझै सारिएका थिएनन्। म मेरो माथिल्लो अगुवाले मलाई आफ्नो कर्तव्यमा गैरजिम्मेवार भएको भनी दोष लगाउनेछन् भनेर चिन्तित थिएँ, त्यसैले, मैले उनलाई घटना पछिको यो परिस्थितिलाई सम्हाल्न अरू कसैलाई खटाउन भनेँ। आफ्ना व्यक्तिगत अभिप्राय र उद्देश्यहरू लुकाउन, मैले मेरो आत्मिक स्तर सानो छ, मलाई यस्ता परिस्थितिको कुनै अनुभव छैन, र कामका केही पक्षहरूमा मैले अरूसँग छलफल र परामर्श गर्नुपर्ने हुन्छ भनेँ। यसले अगुवालाई म आफ्नो कर्तव्यमा सक्दो प्रयास गरिरहेकी छु र मण्डलीको कामको भार बहन गरिरहेकी छु भनी सोच्ने बनाउँनेथ्यो। यसो गर्दा, कुनै समस्या आए पनि अगुवाले मलाई दोष लगाउने थिएनन्। केही समयपछि, मेरा अगुवाले सिस्टर युन किङलाई मसँग मिलेर घटनापछिको यो परिणाम सम्हाल्न जिम्मा दिए।

त्यसपछि, अवस्था दिनप्रतिदिन झनै तनावपूर्ण बन्दै गयो—एकपछि अर्को गर्दै ब्रदर-सिस्टरहरू पक्राउ परेको खबर आउन थाल्यो साथै प्रहरीले धेरै ब्रदर-सिस्टरहरूबारे जानकारी प्राप्त गरिसकेको पनि मैले सुनेँ। मैले समूहका अगुवाहरूलाई पत्र लेखेर सबै ब्रदर-सिस्टरहरूलाई तुरुन्तै लुक्नका लागि सूचित गर्न आग्रह गरेँ, तर म ब्रदर-सिस्टरहरूको सुरक्षा बारे चिन्ता गर्न सक्ने अवस्थामा नै थिइनँ। कुनै दिन चाँडै आफू पनि पक्राउ पर्ने चिन्ताले, म अत्यन्तै व्याकुल र भयभीत भएकी थिएँ, त्यसैले मैले केही विस्तृत काम गर्न सकिनँ, लुक्नुपर्ने मानिसहरूलाई मैले सूचित गराउनु पर्थ्यो तर गराइनँ र, परिणामस्वरूप, वाङ्ग लान नामकी एक सिस्टर पक्राउ परिन्। पछि उनलाई घर पठाइयो र दस घण्टाभित्रै उनको मृत्यु भयो। मैले निकै दोषी महसुस गरेँ—यदि मैले अलि बढी प्रयास गरेकी र आफ्नो जिम्मेवारी पूरा गरी वाङ्ग लानलाई लुक्नुपर्ने कुरा समयमै बताएकी भए, सायद उनको पक्राउ र मृत्यु हुने थिएन। वाङ्ग लान पक्राउ पर्नुमा म जिम्मेवार थिएँ, र यसका लागि कुनै माफी पनि थिएन।

धेरै समय बित्न नपाउँदै, मेरो माथिल्लो अगुवाले ब्रदर-सिस्टरहरूले मेरो बारेमा लेखेको एक प्रतिवेदन ल्याए, जसमा मैले अत्यन्तै नाजुक घडीमा आफ्ना ब्रदर-सिस्टरहरूको रक्षा गर्न नसकेको, परमेश्‍वरका वचनका पुस्तकहरू समयमै नसारेको, स्वार्थपूर्ण र घृणास्पद रूपमा आफ्नै सुरक्षा गरेकी, र मण्डलीको कामको रक्षा तथा जारी राख्ने नगरेकी कुरा खुलासा गरिएको थियो। त्यसै क्षणमा नै अगुवाले मलाई बर्खास्त गरे। आफू त्यस अवधिमा कायरतामा जिइरहेकी र वास्तविक काम गर्न असफल भएकी मैले महसुस गरेँ। म बर्खास्त हुन नै लायक थिएँ। आफ्नो भक्तिभाव र चिन्तनमा डुबिरहेका बेलामा, मैले परमेश्‍वरका वचनहरूको यो खण्ड पाएँः “अगुवा र कामदारहरूले गर्नैपर्ने पहिलो आधारभूत कुरा भनेको परमेश्‍वरको घरका विभिन्न भौतिक वस्तुको उचित निगरानी गर्नु, परमेश्‍वरको घरका लागि सही तरिकाले जाँचहरू गर्नु र परमेश्‍वरको घरको रक्षा गर्नु, कुनै पनि वस्तुहरूलाई क्षति हुन, खेर जान, वा दुष्ट मानिसहरूको स्वामित्वमा पर्न नदिनु हो। यो उनीहरूले गर्नुपर्ने न्यूनतम कुरा हो। तँ अगुवा वा कामदारका रूपमा चुनिने बित्तिकै, परमेश्‍वरको घरले तँलाई त्यसको प्रबन्धक मान्दछ: तँ व्यवस्थापकीय वर्गमा पर्छस्, र तैँले वहन गर्ने कार्य अरूको भन्दा गह्रौँ हुन्छ। तँ ठूलो जिम्मेवारी वहन गर्छस्। त्यसकारण तेरो हरेक मनोवृत्ति, तेरो हरेक कार्य, समस्याहरू सम्हाल्ने तेरो हरेक योजना, र समस्याहरू समाधान गर्ने तेरो हरेक विधि, सबैमा परमेश्‍वरको घरका हितहरू संलग्न हुन्छन्। यदि तँ परमेश्‍वरको घरका हितहरूलाई ख्यालसमेत गर्दैनस् वा तिनलाई मनमा लिँदैनस् भने, तँ उहाँको घरको प्रबन्धक हुन अयोग्य छस्। … त्यसैले, अगुवा र कामदारहरू छनोट गर्ने कुरा आउँदा, यसलाई मानवताको दृष्टिकोणबाट हेर्दा, तिनीहरूमा हुनुपर्ने सबैभन्दा आधारभूत कुरा के हो? तिनीहरूमा विवेक र न्यायको बोध हुनैपर्छ, र तिनीहरूको मनसाय उचित हुनुपर्छ। पहिले तिनीहरूको मानवता मानकअनुरूप हुनैपर्छ। तिनीहरूसँग काम गर्ने सक्षमता जति नै भए पनि, वा तिनीहरूमा जुनसुकै तहको क्षमता भए पनि, त्यस प्रकारका मानिसहरूले सुपरिवेक्षकका रूपमा सेवा गरेमा तिनीहरू मानकअनुरूपका प्रबन्धक हुनेछन्। कम्तीमा, तिनीहरू परमेश्‍वरको घरका हितहरू र दाजुभाइ-दिदीबहिनीहरूका सामान्य हितहरू कायम राख्न सक्षम हुनेछन्। तिनीहरूले दाजुभाइ-दिदीबहिनीहरूका हितहरूलाई बिलकुलै धोका दिनेछैनन्, न त परमेश्‍वरको घरका हितहरूलाई बिलकुलै धोका दिनेछन्। परमेश्‍वरको घर र दाजुभाइ-दिदीबहिनीहरूका हितहरूलाई हानि वा चोट पुग्न लाग्दा, तिनीहरूले त्यसबारे पहिल्यै सोचिसकेका हुनेछन्, र तिनीहरूले सुरक्षा गर्न सबैभन्दा पहिले पाइला चाल्नेछन्, चाहे त्यसो गर्दा तिनीहरूको आफ्नै सुरक्षालाई असर नै किन नपुगोस्, वा तिनीहरूले मूल्य चुकाउन वा कष्ट भोग्न नै किन नपरोस्। यी सबै विवेक र समझ भएका मानिसहरूले गर्न सक्ने कुरा हुन्। कतिपय झूटा अगुवा र कामदार खतरनाक परिस्थितिहरू सामना गर्दा हतारिएर लुक्नका लागि सुरक्षित ठाउँ खोज्छन्, तैपनि परमेश्‍वरको घरका महत्त्वपूर्ण वस्तुहरू—परमेश्‍वरका वचनका पुस्तकहरू, मोबाइल, कम्प्युटर आदि—सामानहरूबारे तिनीहरू न त वास्ता न त सोधीखोजी नै गर्छन्। यदि तिनीहरूलाई आफू पक्राउ पर्दा मण्डलीको समग्र काममा असर पुग्छ भन्ने चिन्ता भएको भए, तिनीहरूले यी कुराहरू सम्हाल्न अरूलाई पठाउन सक्थे—तैपनि यी झुटा अगुवाहरू आफ्नै सुरक्षाका खातिर मात्र लुक्छन्। तिनीहरू मर्नेगरी त्रसित हुन्छन्, र आफ्नो सुरक्षा सुनिश्चित गर्नका निम्ति, आफूले सक्ने काम पनि गर्दैनन्। त्यसकारण त्यस्ता धेरै उदाहरणहरू छन् जसमा खतरनाक अवस्थाहरू देखा पर्दा झूटा अगुवाहरूको लापरवाही, निष्क्रियता, र गैरजिम्मेदारीका कारण परमेश्‍वरको घरका विभिन्न वस्तु र परमेश्‍वरका भेटीहरू ठूलो रातो अजिङ्गरले लुटेर लैजान्छ, जसले गर्दा गम्भीर क्षतिहरू पुग्छन्। मण्डलीमा भर्खरै त्यस्ता अवस्थाहरू देखा पर्दा, अगुवा र कामदारहरूको पहिलो सोच भनेको परमेश्‍वरको घरका उपकरण र भौतिक वस्तुहरूलाई उपयुक्त ठाउँहरूमा राख्ने, तिनलाई व्यवस्थापन गर्नका लागि उपयुक्त मानिसहरूलाई हस्तान्तरण गर्ने हुनुपर्छ; ठूलो रातो अजिङ्गरलाई ती वस्तुहरू बिलकुलै लान दिनु हुँदैन। तर झूटा अगुवाहरूको मनमा त्यस्ता कुराहरू कहिल्यै आउँदैनन्; तिनीहरूले परमेश्‍वरको घरका हितहरूलाई कहिल्यै पहिलो प्राथमिकता दिँदैनन्, बरु तिनीहरूले आफ्नै सुरक्षालाई पहिलो प्राथमिकता दिन्छन्। झूटा अगुवाहरूले वास्तविक काम गर्न असफल हुँदा परमेश्‍वरको घरका विभिन्न महत्त्वपूर्ण वस्तुहरूमा प्रायः नोक्सान वा क्षति पुग्छन्। के यो झूटा अगुवाहरूको गम्भीर कर्तव्य विमुखता होइन र?” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (११))। परमेश्‍वरका वचनहरूले अगुवाको जिम्मेवारी स्पष्ट रूपमा वर्णन गरे। एउटा अगुवामा मानवता र न्यायबोध हुनुपर्छ, साथै ऊ भरपर्दो हुनुपर्छ। कठिन घडीहरूमा, दुःखकष्ट सहेर वा आफ्ना व्यक्तिगत स्वार्थ त्यागेर भए पनि अगुवाले सधैँ ब्रदर-सिस्टरहरूको रक्षा गर्नुपर्छ र परमेश्‍वरका वचनहरूका किताबहरूलाई सुरक्षित राख्नुपर्छ। झूटा अगुवाहरू अति स्वार्थी र नीच हुन्छन्, र बेलाबेलामा काम गरे भने पनि, उनीहरू सधैँ आफूलाई मनपर्ने काम मात्र गर्छन्। हरेक कुरामा, उनीहरू आफ्नै स्वार्थको मात्र ख्याल गर्छन्, तर परमेश्‍वरको घरको हितबारे कहिल्यै सोच्दैनन्। यस्ता व्यक्तिहरूको चरित्र खराब हुन्छ, र परमेश्‍वरले तिनीहरूलाई घृणा गर्नुहुन्छ। तुलना गर्दा, मैले परमेश्‍वरका वचनहरूले खुलासा गरेका झूटा अगुवाहरूभन्दा आफू भिन्न नभएकी पाएँ। जब मण्डलीभित्र पक्राउको लहर सुरु भयो, मैले जोखिमपूर्ण काम अरूलाई थोपरेँ र ली यीलाई किताबहरू सार्न अनुरोध गरेँ, उनले मेरा पत्रहरूको समयमा जवाफ नदिँदा, म आफैँले पनि किताबहरू छिटो सारिनँ, त्यसको सट्टा, मैले माथिल्लो अगुवालाई मेरो आत्मिक स्तर सानो छ भनी व्याख्या गर्दै चिठी लेखेँ र त्यो काम अरू कसैलाई दिन आग्रह गरेँ। मैले आफूलाई जोगाउन बहानाहरू बनाएँ र आफूलाई जोखिममा नपार्नका लागि खतरनाक काम अरूतिर पन्छाएँ। हाम्रो वातावरण झन्झनै बिग्रँदै गर्दा, मलाई परिणाम सम्हाल्ने कामको विवरणमा ध्यान दिन मनै लागेन बरु, झारा टार्दै काम गरिरहेको नाटक गरेँ, माथिबाट अरूलाई निर्देशन मात्र दिएँ, अनि पक्राउ घटनापछिका सबैकुरा सम्हाल्ने काम समूह अगुवाहरूतिर पन्छाएँ, जसले गर्दा तिनीहरू आफैँ आएर समस्या समाधान गर्न बाध्य भए। जब मैले वाङ लान पक्राउ पर्ने खतरामा रहेको सुनेँ, मैले उनलाई लुक्न सम्झाउन तुरुन्तै पत्र लेख्नुपर्थ्यो। यदि मैले उनलाई खबर गरेकी भए, सायद उनले पक्राउ परेर ज्यान गुमाउने थिइनन्। तर म डर र कायरतामा जिइरहेकी थिएँ र मानिसहरूलाई सूचित गर्नुपर्ने थियो—गरिनँ। केही ब्रदर-सिस्टरहरू निराश र कमजोर भइसकेका थिए, तर मैले उनीहरूसँग सङ्गति गरिनँ र सहयोग पनि गरिनँ। मैले सबै परिस्थितिहरूमा आफ्नो हितलाई कसरी क्षतिबाट जोगाउने भन्‍ने सोची रहेँ र मण्डलीको कामप्रति बिलकुलै ध्यान दिइनँ। म कति स्वार्थी र नीच थिएँ! मण्डली अगुवाका रूपमा, परमेश्‍वरद्वारा चुनिएका मानिसहरू र उहाँको घरको हित जोगाउनु मेरो जिम्मेवारी थियो, तर सबैभन्दा महत्वपूर्ण क्षणमा, म आफ्नो कर्तव्यबाट पछि हटेँ। म स्वार्थी र तुच्छ थिएँ, आफ्नै मात्र ख्याल गर्थेँ र ममा अलिकति पनि विवेक वा समझ थिएन। परिणामस्वरूप, मेरी सिस्टरलाई पक्राउ गरियो र यातना दिइ मारियो, मण्डलीको काममा ढिलाइ भयो र मैले शाश्‍वत अपराध गरेँ।

पछि, मैले परमेश्‍वरका वचनहरूको यो खण्ड भेटेँ: “आफ्नो कर्तव्य पूरा गर्नु सानो मामला होइन; मानिसहरू आफ्नो कर्तव्य निर्वाह गर्दा सबैभन्दा बढी प्रकाश हुन्छन्, र परमेश्‍वरले मानिसहरूका परिणाम तिनीहरूले कर्तव्य पूरा गर्दा तिनीहरूको एकनासको प्रदर्शनका आधारमा निर्धारण गर्नुहुन्छ। कसैले आफ्नो कर्तव्य राम्ररी पूरा नगर्दा त्यसले के सङ्केत दिन्छ? त्यसले त्यो व्यक्तिले सत्यता स्विकार्दैन वा साँच्चै पश्चात्ताप गर्दैन, र ऊ परमेश्‍वरद्वारा हटाइएको छ भन्ने सङ्केत दिन्छ। जब झुटा अगुवा र झुटा कामदारहरू बर्खास्त हुन्छन्, त्यसले के प्रतिनिधित्व गर्छ? यो यस्ता मानिसहरूप्रति परमेश्‍वरको घरको मनोवृत्ति हो, र अवश्य नै, त्यसले यस्ता मानिसहरूप्रति परमेश्‍वरको मनोवृत्तिको पनि प्रतिनिधित्व गर्छ। त्यसोभए, यस्ता निकम्मा मानिसहरूप्रति परमेश्‍वरको मनोवृत्ति के हुन्छ? उहाँले तिनीहरूलाई तिरस्कार गर्नुहुन्छ, निन्दा गर्नुहुन्छ र हटाउनुहुन्छ। त्यसोभए, के तिमीहरू अझै पनि हैसियतका लाभहरूमा लिप्त हुन र झुटो अगुवा हुन चाहन्छौ?” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (८))। परमेश्‍वरका वचनहरू पढ्नासाथ मेरा आँखाबाट आँसु बग्न थाल्यो। मैले मेरो बर्खास्ती परमेश्‍वरको क्रोधको सङ्केत थियो भन्‍ने बुझेँ, र उहाँको धर्मी स्वभावलाई कसैले अपमान गर्न सक्दैन भन्‍ने महसुस गरेँ। मैले सधैँ आफ्नो सुरक्षालाई प्राथमिकता दिएँ, मण्डलीको कामको रक्षा गरिनँ, आफ्ना ब्रदर-सिस्टरहरूको सुरक्षाबारे ध्यान दिइनँ, जसकारण अपरिवर्तनीय परिणामहरू आए भन्‍ने कुरा सम्झँदा मलाई अत्यन्तै पछुतो भयो। यसबाट म सकुशल बाहिर आएतापनि, मैले आफ्नो जिम्मेवारी पूरा गरेकी थिइनँ, कहिल्यै सुधार्न नसक्ने एउटा यस्तो अपराध गरेकी थिएँ, जसकारण परमेश्‍वरले मलाई घृणा र तिरस्कार गर्नुभयो। ब्रदर-सिस्टरहरूले मेरो बारेमा प्रतिवेदन दिनुमा मेरो आफ्नै दोष थियो। त्यो समयमा, म यसबारे सोच्दै धेरै पटक रुन्थेँ अनि जीवनप्रतिको मेरो मोह र मृत्युसँगको डर देखेर आफैँलाई घृणा गथेँ। जब-जब यो कुरा उठ्थ्यो, म मेरो हृदयमा मन्द पीडा महसुस गथेँ र आफू परमेश्‍वर र आफ्ना ब्रदर-सिस्टरहरूप्रति ऋणी छु भन्‍ने लाग्थ्यो। म जनावरजत्तिकै निकृष्ट भएकीमा आफैँलाई घृणा गर्थेँ र परमेश्‍वरसँग मलाई दिन लायक यति कठोर सजाय नै छैन भन्‍ने सोच्थेँ।

त्यसपछि, म कठिनाइहरू सामना गर्दा किन सधैँ आत्मरक्षा गर्ने प्रयास गर्छु भनेर बुझ्ने प्रयास गर्न थालेँ। मैले परमेश्‍वरका वचनहरूको यो खण्ड भेटेँ: “मानिसहरूले परमेश्‍वरको कामको अनुभव गरेर सत्यता बुझुन्जेलसम्‍म, भित्रैबाट ठाउँ लिने र प्रभुत्व कायम गर्ने भनेको शैतानको प्रकृति नै हो। त्यो प्रकृतिमा विशेष रूपमा के हुन्छ त? उदाहरणको लागि, तँ किन स्वार्थी छस्? तैँले किन आफ्नो ओहदा संरक्षण गर्छस्? किन तँमा त्यस्ता तीव्र भावनाहरू छन्? किन तैँले ती अधर्मी कुराहरूमा आनन्द लिन्छस्? किन तँ ती दुष्टताहरूलाई मन पराउँछस्? त्यस्ता कुराहरूप्रति तेरो लगाव हुनुको आधार के हो? यी कुराहरू कहाँबाट आउँछन्? ती कुराहरू स्वीकार गर्न तँ किन त्यति धेरै खुसी हुन्छस्? अहिलेसम्ममा, तिमीहरू सबैले बुझिसकेको हुनुपर्छ कि यी सबै कुराहरू हुनुको मुख्य कारण भनेकै मानिसभित्र शैतानको विष हुनु हो। त्यसो भए, शैतानको विष के हो? यो कसरी अभिव्यक्त हुन सक्छ? उदाहरणको लागि, यदि तैँले ‘मानिसहरू कसरी जिउनुपर्छ? मानिसहरू केको लागि जिउनुपर्छ?’ भनेर सोधिस् भने, मानिसहरूले जवाफ दिनेछन्, ‘अरूको होइन, आफ्नो दुनो सोझ्याउनुपर्छ।’ यो एउटै वाक्यांशले यो समस्याको जड व्यक्त गर्छ। शैतानको दर्शन र तर्क मानिसहरूको जीवन बनिसकेको छ। मानिसहरूले जेसुकैको खोजी गर्ने भए पनि, तिनीहरूले यो आफ्नै लागि मात्र त्यसो गर्छन्। त्यसकारण तिनीहरू आफ्‍नै लागि मात्र जिउँछन्। ‘अरूको होइन, आफ्नो दुनो सोझ्याउनुपर्छ’—मानिसको जीवन दर्शन यही हो, र यसले मानव प्रकृतिको पनि प्रतिनिधित्व गर्छ। यी वचनहरू पहिले नै भ्रष्ट मानवजातिको प्रकृति भइसकेका छन्, र यी वचनहरू भ्रष्ट मानवजातिको शैतानी प्रकृतिको साँचो चित्रण हुन्। यो शैतानी प्रकृति पहिले नै भ्रष्ट मानवजातिको अस्तित्वको आधार भइसकेको छ। भ्रष्ट मानवजाति कैयौँ हजार वर्षदेखि अहिलेको वर्तमान समयसम्म शैतानको यो विषअनुसार जिएको छ” (वचन, खण्ड ३। आखिरी दिनहरूका ख्रीष्टका वार्तालापहरू। पत्रुसको मार्गमा कसरी हिँड्ने)। परमेश्‍वरका वचनहरू पढेपछि, मैले “अरूको होइन, आफ्नो दुनो सोझ्याउनुपर्छ” भन्‍ने शैतानी विषले मभित्र गहिरो रूपमा जरा गाडिसकेको थियो र यही सोच नै मेरो आचरणको आधार बनिसकेको थियो भन्‍ने बुझेँ। जब कुनै खतरा आउँथ्यो, म सधैँ आफूलाई जोगाउँथेँ तर परमेश्‍वरका घरको हितलाई पटक्कै वास्ता गर्दिनथेँ, म केवल आफू पक्राउ नपर्ने उपायहरू खोज्नमै मग्न हुन्थेँ, र खतरनाक कामहरू अरूतिरै पन्छाउँथेँ। मलाई केवल आफ्नै सुरक्षाको चिन्ता थियो, मलाई परिणाम सम्हाल्ने काम गर्न मन लागेन, र मैले आफ्नो जिम्मेवारी पूरा गरिनँ। अरू ब्रदर-सिस्टरहरूले समयमै परमेश्‍वरका वचनका किताबहरू सारेकाले मात्र मण्डलीको हितमा कुनै क्षति हुन पाएन। म शैतानी विषअनुसार जिइरहेकी थिएँ र अति नै स्वार्थी, नीच र मानवताविहीन बनेकी थिएँ। पटकपटक, म सत्यता अभ्यास गर्न असफल भएँ, आफ्नो कर्तव्यप्रति मेरो थोरै पनि निष्ठा थिएन र परमेश्‍वरले मेरो यस व्यवहारलाई घृणा गर्नुभयो। यदि मैले अझै पश्चात्ताप गरेर परिवर्तन नहुने हो भने, मैले मुक्तिको अवसर गुमाउने थिएँ। त्यसै बेला, मैले मेरो स्वभाव कति गहिरो रूपमा भ्रष्ट भएको छ र यो बर्खास्ती परमेश्‍वरको मलाई मुक्ति दिने तरिका हो भन्‍ने बुझेँ।

त्यसपछि मैले परमेश्‍वरका वचनहरूको यो खण्ड भेटेँ: “प्रभु येशूका यी चेलाहरू कसरी मरे? चेलाहरूमध्ये, कतिलाई ढुङ्गाले हानियो, कतिलाई घोडामा बाँधेर घिस्स्याइयो, कतिलाई उँधोमुन्टो क्रूसमा टाँगियो, कतिलाई पाँचवटा घोडाले तानेर हातखुट्टा र टाउको चुडाइँयो—तिनीहरूले हरकिसिमको मृत्यु भोगे। तिनीहरूको मृत्युको कारण के थियो? के तिनीहरूलाई तिनीहरूको अपराधका निम्ति कानुनअनुसार दण्ड दिइयो? दिइएन। प्रभुको सुसमाचार प्रचार गरेका कारण तिनीहरूलाई निन्दा गरियो, कुटियो, हप्काइयो, र मारियो र संसारका मानिसहरूले तिनीहरूलाई इन्कार गरे—तिनीहरू त्यसरी नै शहीद भए। … वास्तवमा, तिनीहरूका शरीर यसरी मरेका र बितेका थिए; यो मानिसको संसारबाट प्रस्थान गर्ने तिनीहरूको आफ्नो माध्यम थियो, तापनि यसको अर्थ तिनीहरूको परिणाम एकै प्रकारको थियो भन्‍ने होइन। तिनीहरूको मृत्यु र प्रस्थानको माध्यम चाहे जे नै भए पनि, र त्यो जसरी भए पनि परमेश्‍वरले ती जीवनका, ती सृजित प्राणीहरूका अन्तिम परिणाम त्यसरी परिभाषित गर्नुभएको थिएन। यो तैँले स्पष्ट रूपमा बुझ्नुपर्ने कुरा हो। यसको विपरीत, तिनीहरूले यस संसारलाई दोषी ठहराउन र परमेश्‍वरका कामहरूको गवाही दिन ठ्याक्कै तिनै माध्यमहरूको प्रयोग गरे। यी सृष्टि गरिएका प्राणीहरूले आफ्नो सबैभन्दा मूल्यवान्‌ जीवन प्रयोग गरे—तिनीहरूले आफ्नो जीवनको अन्तिम क्षण परमेश्‍वरका कार्यहरूको गवाही दिनका लागि, परमेश्‍वरको महान् शक्तिको गवाही दिनका लागि, र शैतान र संसारलाई परमेश्‍वरका कार्यहरू सही छन्, प्रभु येशू परमेश्‍वर हुनुहुन्छ, उहाँ प्रभु हुनुहुन्छ, र परमेश्‍वरको देहधारी शरीर हुनुहुन्छ भनी घोषणा गर्नका लागि प्रयोग गरे। आफ्नो जीवनको अन्तिम क्षणसम्म पनि तिनीहरूले प्रभु येशूको नाउँलाई कहिल्यै इन्कार गरेनन्। के यो संसारमाथिको एक प्रकारको न्याय थिएन र? तिनीहरूले प्रभु येशू नै प्रभु हुनुहुन्छ, प्रभु येशू नै ख्रीष्ट हुनुहुन्छ, उहाँ परमेश्‍वरको देहधारी शरीर हुनुहुन्छ, उहाँले गर्नुभएको सारा मानवजातिलाई छुटकारा दिने कामले यस मानवजातिलाई निरन्तर जिउन दिन्छ भनी संसारलाई घोषणा गर्न, मानवजातिको अगि पुष्टि गर्न आफ्नो जीवनको प्रयोग गरे—यो तथ्य सधैँ अपरिवर्तनीय छ। प्रभु येशूको सुसमाचार सुनाउँदा शहीद बनेकाहरूले, कुन हदसम्म आफ्नो कर्तव्य पूरा गरे? के त्यो अन्तिम हद थियो? त्यो अन्तिम हद कसरी प्रकट भयो? (तिनीहरूले आफ्‍नो जीवन दिए।) त्यो सही हो, तिनीहरूले आफ्नो प्राण दिएर त्यो मूल्य चुकाए” (वचन, खण्ड ३। आखिरी दिनहरूका ख्रीष्टका वार्तालापहरू। सुसमाचार सुनाउनु सबै विश्‍वासीहरूले सम्मान गर्नुपर्ने कर्तव्य हो)। परमेश्‍वरका वचनहरूले परमेश्‍वरका निम्ति शहीद हुने अर्थलाई स्पष्ट रूपमा व्याख्या गर्छन्। प्रभु येशूका धर्मदूत र अनुयायीहरू परमेश्‍वरप्रति मृत्यपर्यन्त निष्ठावान् थिए र परमेश्‍वरको सुसमाचार फैलाउन उनीहरूले आफ्नो अमूल्य जीवन अर्पण गरे। उनीहरूले प्रभु येशू नै परमेश्‍वर हुनुहुन्छ भन्‍ने तथा परमेश्‍वरको मानवजातिको छुटकाराको कामको गवाही दिन आफ्नो जीवन प्रयोग गरे। प्रभु येशूको सुसमाचार फैलाएको निहुँमा, स्टेफनलाई ढुङ्गाले हानेर मारिएको थियो र पत्रुसलाई उल्टो पारेर क्रूसमा टाँगिएको थियो। तिनीहरूको देह पतन भए तापनि, तिनीहरूको मृत्यु अर्थपूर्ण र सम्मानजनक थियो। परमेश्‍वरले उनीहरूले आफ्नो जीवन उहाँको गवाही दिनका लागि प्रयोग गरेको कुराको सराहना गर्नुभयो। अहिले मण्डलीका सदस्यहरूले गम्भीर उत्पीडन र पक्राउको सामना गर्दै थिए र पक्राउमा परेका कतिपय ब्रदर-सिस्टरहरूलाई यातना र दुःख दिइँदै थियो, तर उनीहरू शैतानका अगाडि झुकेनन् र परमेश्‍वरलाई धोका दिनु भन्दा जेल जान रुचाए। वाङ्ग लानको सवालमा, उनले यहूदा बन्नु भन्दा मर्नु उचित मानिन्। यसको विपरीत, त्यस्तै अवस्थामा मैले भने आफ्नै सुरक्षा बारे मात्रै सोचेँ, अरु सबै कुरा भन्दा आफ्नै जीवनलाई प्राथमिकता दिएँ, आफ्नो कर्तव्यप्रति थोरै पनि निष्ठा राखिनँ र आफ्नो जिम्मेवारी पूरा गरिनँ। म पक्राउ नपरेपनि र मेरो जीवन जोगिएपनि, मैले कुनै गवाही दिएकी थिइनँ तसर्थ जीवित रहनु पनि मेरा लागि अपमानजनक भयो। मैले अत्यन्तै दोषी महसुस गरेँ र अब त्यस्तो घृणित अस्तित्व जिइराख्न चाहिनँ। मैले के पनि बुझेँ भने परमेश्‍वरले सेवा गर्न र को साँचो विश्‍वासी हो र को झूटो विश्‍वासी हो भनेर पहिचान गर्न, कसले साक्षी दिन्छ र कसले दिँदैन भनेर पहिचान गर्न र त्यसपछि हरेकलाई तिनीहरूको चरित्र अनुसार छुट्याउन ठूलो रातो अजिङ्गरलाई प्रयोग गर्नुहुन्छ। यो परमेश्‍वरको कामको बुद्धि हो। यो बुझेपछि, मैले आफ्नो कर्तव्य राम्रोसँग पूरा गर्ने र परमेश्‍वरको गवाहीमा दृढ रहने सङ्कल्प गरेँ। मैले परमेश्‍वरसँग प्रार्थना गर्दै भनेँ, “हे परमेश्‍वर, म धेरै स्वार्थी र घृणित भएकी छु। ममा पक्राउ पर्ने र यातना पाउने डर भएकाले, मैले मण्डलीको कामको हिफाजत गरिनँ र मैले एउटा शाश्‍वत अपराध गरेँ। अबदेखि, जुन सुकै अवस्था आए पनि, म मण्डलीको हितलाई कायम राख्न आफ्नो ज्यानको बाजी राख्नेछु। म अबदेखि घृणित अस्तित्व जिउँनेछैन। म आफ्नो जीवनलाई तपाईंको हातमा राख्न र तपाईंको सार्वभौमिकता र प्रबन्धमा समर्पित हुन तयार छु।”

केही महिनापछि, मलाई फेरि मण्डली अगुवाका रूपमा चयन गरियो। आफ्नो केही दिनको कर्तव्यनिर्वाह पछि, मैले मेरो माथिल्लो अगुवाबाट एउटा पत्र पाएँ जसमा चिनियाँ कम्युनिस्ट पार्टीले सिसिटिभी रेकर्डिङबाट मेरो तस्वीर पाएको भनेर भनिएको थियो। अगुवाले मलाई अत्यावश्यक नभएसम्म सार्वजनिक रूपमा मेरो अनुहार नदेखाउन सल्लाह दिए। पत्र प्राप्त गरेपछि, म केही चिन्तित भएँ, तर यसले मेरो कर्तव्य निर्वाहमा कुनै प्रभाव पारेन। कामका कारण मलाई बाहिर जानुपर्ने भए, म अलिकति भेष बदल्थेँ र त्यसपछि आफ्नो कर्तव्य निर्वाह गर्न बाहिर निस्कन्थेँ। त्यसको केही समयमै, मेरो मण्डलीका केही ब्रदर-सिस्टरहरू पक्राउमा परे र मैले फेरि नयाँ परिस्थिति सम्हाल्नुपर्‍यो। मैले परमेश्‍वरले मेरो परीक्षा लिइरहनुभएको हो भन्‍ने बुझेँ। केही चिन्ता र डर महसुस भए तापनि, मैले पहिले म कति स्वार्थी र घृणित थिएँ, कसरी जोखिमपूर्ण काम अरूतिर पन्छाएँ, परमेश्‍वरसँगको आफ्नो रेकर्डमा स्थायी दाग छोडेँ र शैतानको हाँसोको पात्र बनेँ भनेर सोचेँ—वर्तमान अवस्थाको सामना गर्दैगर्दा, मैले प्रायश्चित्त गर्नुपर्थ्यो र पहिले जिए जसरी जिउन बन्द गर्नुपर्थ्यो। मैले शान्तिपूर्वक परमेश्‍वरलाई प्रार्थना गरेँ, र उहाँलाई जतिसक्दो चाँडो परिस्थिति सम्हाल्नका लागि म उहाँकै भर पर्न चाहन्छु भनेँ। त्यसपछि, मैले तुरुन्तै समूह अगुवाहरूसँग मिलेर परमेश्‍वरका वचनका किताबहरू सार्नका लागि विस्तृत व्यवस्था गरेँ र ब्रदर-सिस्टरहरूले चाँडै नै सबै किताबहरू सफलतापूर्वक सारे। यसरी अभ्यास गर्दा, मैले धेरै सहज महसुस गरेँ र यो शान्ति परमेश्‍वरबाट आएको हो भनेर थाहा पाएँ। दुई महिना पछि, एक पूर्व मण्डली अगुवा सहित दसजना भन्दा बढी ब्रदर-सिस्टरहरू पक्राउ परे। यस परिस्थितिमा, मैले विगतमा जस्तै मेरो आफ्नै सुरक्षा कायम राख्ने कुरामा ध्यान दिइनँ, बरु, परिणाम सम्हाल्न, मेरा ब्रदर-सिस्टरहरूको सुरक्षा गर्न, र परमेश्‍वरको घरका हितहरूलाई जोखिममा पर्न नदिन परमेश्‍वरमा भर परेँ। मैले मेरा सहकर्मीहरूसँग ब्रदर-सिस्टरहरूलाई किताबहरू लुकाउन र सार्न चाँडै सूचित गर्ने उपायबारे परामर्श गरेँ। ब्रदर-सिस्टरहरूको सहकार्यमा, सबै किताबहरू सफलतापूर्वक सारिए। जब मैले राम्रो समाचार सुनेँ, म निकै खुसी भएँ र परमेश्‍वरको मार्गदर्शनका लागि उहाँलाई धन्यवाद दिएँ! मैले विगतमा कसरी म सधैँ आफ्नो स्वार्थलाई जोगाएर आफ्नो कर्तव्यबाट भागेकी थिएँ र एक झूटो अगुवा भनेर खुलासा गरिएकी थिएँ भन्‍ने बारेमा सोचेँ। यस पटक, म अन्ततः मृत्युको डरले बाँधिएकी थिइनँ र मैले सत्यता अभ्यास गरेर आफ्नो जिम्मेवारी निर्वाह गर्न सकेँ। परमेश्‍वरका वचनहरूका कारण नै मैले यो रूपान्तरण गर्न सक्षम भएँ।


३६. मैले दमनको समाधान कसरी गरेँ

गु निआन, चीन

विगतमा, म मण्डलीमा कामको एउटै पक्षमा काम गर्थेँ, र कामको बोझ धेरै थिएन र केही हदसम्म सजिलो पनि थियो, त्यसैले मलाई यसरी कर्तव्य गर्नु निकै राम्रो हो भन्ने लाग्यो। पछि, म सुसमाचार सुपरभाइजरका रूपमा निर्वाचित भएँ। मैले सहकर्मी सिस्टरसँग हरेक दिन अनुगमन गर्नुपर्ने धेरै काम भएको देखेँ। उनले ब्रदर-सिस्टरहरूका समस्या वा स्थिति र कठिनाइहरू पत्ता लाग्दा ती समाधान गर्न समयमै सङ्गति दिनुपर्थ्यो, सुसमाचार कामदारहरूलाई संवर्धन गर्ने, कामको नियमित सारसङ्क्षेप दिने आदि इत्यादि गर्नुपर्थ्यो। उनको दैनिक तालिका पूरै भरिएको हुन्थ्यो। उनलाई हेर्दा मात्र पनि मलाई मानसिक रूपमा थकित महसुस हुन्थ्यो। “के भविष्यमा मेरो कर्तव्यको स्थिति यही हुनेवाला छ? यति धेरै विस्तृत कामहरूले गर्दा, के हरेक दिन मेरो दिमाग व्यस्त हुनुपर्ने छैन र? त्यसबाहेक, समस्याहरू उत्पन्न हुँदा मैले तिनलाई तुरुन्तै समाधान गर्न सत्यता खोज्नुपर्छ। तर मेरो जीवन प्रवेश सतही छ, अनि ममा सुसमाचार प्रचारसम्बन्धी सत्यताको कमी छ। यो कर्तव्य लिँदा, मेरो देहले कति कष्ट सहनुपर्नेछ भनेर मलाई थाहा छैन!” मलाई धेरै दबाब महसुस भयो, र ममा आगामी काम सक्रिय रूपमा गर्ने उत्साह लगभग थिएन।

काम सकेपछि एक रात, मलाई भित्रभित्रै ख्रोक्रो र बिनाकारण चिढचिढाहट महसुस भयो। आफूले आगामी काममा सामना गर्ने कठिनाइ र समस्याहरूबारे सोच्दा, मलाई निकै दमित र भारी मन महसुस भयो। मलाई आफ्नो स्थिति ठिक छैन भन्ने थाहा भयो, त्यसैले मैले परमेश्‍वरलाई प्रार्थना गरेँ, “हे परमेश्‍वर, मेरो हृदय शान्त हुन सक्दैन, मलाई दमित र चिढचिढाहट महसुस हुन्छ, अनि मेरो स्थिति सामान्य छैन। हे परमेश्‍वर, बिन्ती यस स्थितिबाट बाहिर निस्कन मलाई डोऱ्याउनुहोस्। आमेन!” प्रार्थना गरिसकेपछि, मैले परमेश्‍वरका वचनहरूको पुस्तक खोलेँ र परमेश्‍वरका यी वचनहरू पढेँ: “यदि मानिसहरूले निरन्तर शारीरिक सहजता र खुसी खोज्छन् भने, यदि तिनीहरू निरन्तर शारीरिक सुख र सहजताको पछि लाग्छन्, र कष्ट भोग्‍न चाहँदैनन् भने, थोरै शारीरिक कष्ट, अरूको भन्दा अलिक बढी कष्ट, वा सामान्यभन्दा अलिक बढी काम गर्नुपर्ने अवस्थाले पनि तिनीहरूलाई दबाब महसुस गराउँछ। यो दबाबको एउटा कारण हो। यदि मानिसहरू सानोतिनो शारीरिक कष्टलाई ठूलो मान्दैनन्, र शारीरिक सहजताको पछि लाग्दैनन्, बरु त्यसको साटो सत्यता पछ्याउँछन् र परमेश्‍वरलाई सन्तुष्ट पार्न आफ्‍नो कर्तव्य पूरा गर्ने प्रयास गर्छन् भने, तिनीहरूले प्राय शारीरिक कष्ट अनुभव गर्नेछैनन्। बेलाबेला तिनीहरूलाई व्यस्त, थकित, वा लखतरान भएको महसुस हुने भए पनि, सुतेपछि तिनीहरूलाई ठीक भइहाल्छ, र त्यसपछि तिनीहरू आफ्‍नो कार्य जारी राख्छन्। तिनीहरू आफ्‍नो कर्तव्य र काममा ध्यान केन्द्रित गर्छन्; तिनीहरू अलिअलि शारीरिक थकानलाई ठूलो कुरा ठान्दैनन्। तर जब मानिसहरूको सोचमै समस्या पैदा हुन्छ र जब तिनीहरू निरन्तर शारीरिक सहजताको पछि लाग्छन्, तब तिनीहरूको शरीरमा अलिकति समस्या हुँदा पनि वा सन्तुष्टि प्राप्त गर्न नसक्‍नेबित्तिकै, तिनीहरूमा निश्‍चित नकारात्मक संवेगहरू प्रकट हुन्छन्। अनि, यसरी सधैँ आफ्‍नो इच्छाअनुसार गर्न चाहने र आफ्‍नो देहमा लिप्त हुन र जीवनको आनन्द लिन चाहने यस्तो व्यक्ति असन्तुष्ट हुनेबित्तिकै, किन दबाबको यो नकारात्मक संवेगमा प्राय फसिरहन्छ? (किनभने ऊ सहजता र शारीरिक आनन्दको पछि लाग्छ।) कतिपय मानिसहरूको हकमा यो साँचो हुन्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (५))। “समाजमा, आफूले गर्नुपर्ने उचित काम नगर्ने मानिसहरू को हुन्? तिनीहरू कामचोर, मूर्ख, अल्छी, बदमास, फटाहा, र लफङ्गाहरू र त्यस्तै खाले मानिसहरू हुन्। तिनीहरू कुनै नयाँ सीप वा क्षमता सिक्‍न चाहँदैनन्, र तिनीहरू कुनै गम्‍भीर करियर निर्माण गर्ने वा हातमुख जोड्न काम खोज्‍ने चाहना गर्दैनन्। तिनीहरू समाजका कामचोर र लफङ्गाहरू हुन्। तिनीहरू मण्डलीमा घुस्छन्, र त्यसपछि केही नगरी केही पाउन, र आफ्‍नो भागको आशिष्‌ पाउन चाहन्छन्। तिनीहरू अवसरवादीहरू हुन्। यी अवसरवादीहरूले कहिल्यै पनि कर्तव्य पूरा गर्ने इच्छा गर्दैनन्। यदि तिनीहरूले भनेजस्तो अलिकति पनि भएन भने, तिनीहरूलाई दबाब महसुस हुन्छ। तिनीहरू सधैँ स्वतन्त्र भएर जिउन चाहन्छन्, तिनीहरूले कुनै काम गर्न चाहँदैनन्, तैपनि तिनीहरू मीठो खान र राम्रो लाउन, अनि जे मन लाग्यो त्यही खान र जहिले मन लाग्यो त्यही बेला सुत्‍न मन पराउँछन्। यस्तो दिन आयो भने एकदम राम्रो हुनेछ भन्‍ने तिनीहरू सोच्छन्। तिनीहरू थोरै पनि कठिनाइ भोग्‍न चाहँदैनन् र तिनीहरू मोजमस्तीको जीवन जिउन चाहन्छन्। यस्ता मानिसहरूलाई जिउनसमेत थकाइलाग्दो हुन्छ; तिनीहरू नकारात्मक संवेगहरूको बन्धनमा हुन्छन्। तिनीहरूले आफूले चाहेअनुसार गर्न नपाएर प्रायजसो थकित र अन्योल महसुस गर्छन्। तिनीहरू आफूले गर्नुपर्ने उचित कार्य गर्न वा आफूले सम्‍हाल्‍नुपर्ने उचित मामलाहरू सम्‍हाल्‍न चाहँदैनन्। तिनीहरू काममा निरन्तर लागेर सुरुदेखि अन्तिमसम्‍म गरिरहन, यसलाई आफ्‍नै पेसा र कर्तव्यको रूपमा लिन, र आफ्‍नो दायित्व र जिम्‍मेवारीको रूपमा लिन चाहँदैनन्; तिनीहरू काम पूरा गरेर परिणामहरू हासिल गर्न, वा सम्‍भव भएको उत्कृष्ट मापदण्डअनुसार पूरा गर्न चाहँदैनन्। तिनीहरूले कहिल्यै यसरी सोचेका हुँदैनन्। तिनीहरूले झाराटारुवा शैलीमा काम गर्न र कर्तव्यलाई हातमुख जोड्ने माध्यमको रूपमा लिन मात्रै चाहन्छन्। जब तिनीहरूले थोरै तनाव वा कुनै नियन्त्रण सामना गर्छन्, वा जब तिनीहरूलाई अलिक उच्च मापदण्ड, वा अलिक बढी जिम्‍मेवारी बोक्‍न दिइन्छ, तब तिनीहरूलाई असहज र दबाब महसुस हुन्छ। तिनीहरूमा यी नकारात्मक संवेगहरू पैदा हुन्छन्, तिनीहरूलाई जिउन गाह्रो लाग्छ, र तिनीहरू हैरान हुन्छन्” (वचन, खण्ड ६। सत्यताको पछ्याइबारे। सत्यता कसरी पछ्याउने (५))। परमेश्‍वरका वचनहरू मनन गर्दा मलाई गहिरो दुःख र हैरानी महसुस भयो। मैले के देखेँ भने परमेश्‍वरको नजरमा, सधैँ आफ्नो कर्तव्यमा आराम खोज्ने र थोरै कष्ट भोग्दा दमित स्थितिमा पर्नेहरू आफ्नो उचित कामलाई ध्यान नदिने मानिस र परमेश्‍वरको घरमा घुसेका अवसरवादी हुन्। आफ्नो स्थिति र यस अवधिमा आफूले प्रकट गरेको कुराबारे चिन्तन गर्दा, म ठ्याक्कै परमेश्‍वरले खुलासा गरेकै प्रकारको व्यक्ति रहेछु भन्ने मलाई थाहा भयो। मैले अहिलेसम्म आधिकारिक रूपमा कुनै कामको जिम्मा लिएकी थिइनँ; मैले सहकर्मी सिस्टरसँग सम्हाल्नुपर्ने धेरै काम भएको मात्र देखेँ। उनले हरेक दिन मेहनत गर्नुपर्थ्यो, धेरै सोच्नुपर्थ्यो, र आफ्नो दिमाग खियाउनुपर्थ्यो, अनि उनले सत्यतामा सङ्गति गरेर ब्रदर-सिस्टरहरूका स्थिति र समस्याहरू पनि समाधान गर्नुपर्थ्यो। त्यो सब एकदमै व्यस्त र थकाइलाग्दो देखिएकाले म चिन्तित भएँ। जब मैले यी विस्तृत कार्यहरूको जिम्मेवारी म एक्लैले कसरी लिनुपर्छ भन्नेबारे सोचेँ, तब मलाई दमित र भारी मन महसुस भयो, र यो बोझ बोक्न मन लागेन। तैपनि मलाई परमेश्‍वरको राज्यको सुसमाचार फैलाउनु उहाँको जरुरी अभिप्राय हो, र सत्यता पछ्याउने विवेक र समझ भएकाहरू सबैले परमेश्‍वरको अभिप्रायलाई ध्यान दिन्छन्, वास्तवमै कष्ट सहन्छन् र मूल्य चुकाउँछन्, अनि त्यसप्रति आफ्नो भूमिका निभाउँछन् भन्ने थाहा थियो। अब मैले यो कर्तव्य स्विकारेकी थिएँ, मैले यो काम सकेसम्म चाँडो कसरी लिने भन्नेबारे विचार गर्नुपर्थ्यो, जस्तै मानिसहरूलाई संवर्धन गर्ने, तिनीहरूका स्थिति र कठिनाइहरू समाधान गर्ने, कामका समस्या र विचलनहरू सच्याउने आदि इत्यादि। यी कामहरू मैले पहिले कहिल्यै सामना गरेकी थिइनँ, त्यसैले मैले अलिअलि गर्दै ती बुझ्न थाल्नुपर्थ्यो र म तीसँग अलिअलि गर्दै परिचित हुनुपर्थ्यो। तर मसँग ती सकारात्मक अभ्यासहरू थिएनन्, अनि म आफ्नो देहलाई झनै कष्ट हुनेछ, त्यसले गर्दा आफू दमित स्थितिमा पुग्छु भनेर चिन्तित भएँ। मैले साँच्चै आफ्नो उचित काममा ध्यान दिइरहेकी थिइनँ! यी सोचहरूले मलाई एकदमै दोषी महसुस गराए, त्यसैले म परमेश्‍वरसामु प्रार्थना गर्न आएँ, परमेश्‍वरलाई बोझको अनुभूति र कष्ट सहने सङ्कल्प मागेँ ताकि मैले यो काम लिन सकूँ।

सुरुमा म निकै सक्रिय थिएँ, मैले समस्याहरू समाधान गर्न आफूलाई विभिन्न सिद्धान्तसँग परिचित गराएँ र आफूलाई सुसमाचार प्रचारको सत्यताद्वारा सुसज्जित पारेँ। त्यो चुनौतीपूर्ण भए पनि, प्रार्थना गरेर र परमेश्‍वरमा भर परेर, म केही लाभ प्राप्त गर्न सक्षम भएँ, र हरेक दिन निकै सन्तुष्टि महसुस भयो। तर केही समयपछि, मैले विस्तृत कार्यहरू आफूले सोचेभन्दा बढी रहेछन् भन्ने पाएँ। जब कामलाई सारांश गर्ने समय आयो, तब मैले समाधान गर्नुपर्ने एकदमै धेरै समस्या भएको देखेँ, र म आत्तिएँ। उदाहरणका लागि, सुसमाचार कामदारहरूले आफ्ना कर्तव्यका सिद्धान्तहरू बुझेका थिएनन्, सुसमाचार स्विकार्ने सम्भावना भएकाहरूले उठाएका प्रश्नहरूको जवाफ कसरी दिने भन्ने जानेका थिएनन्, कतिपय मानिस खराब स्थितिमा थिए आदि इत्यादि। यी सबै समस्यालाई एक-एक गरी सङ्गतिमार्फत समाधान गर्न एकदमै धेरै मानसिक मेहनत चाहिनेथ्यो। त्यसबाहेक, ममा लगभग कुनै अनुभव थिएन, र यी समस्या समाधानका लागि सान्दर्भिक सिद्धान्तहरू खोज्न र सुसमाचार स्विकार्ने सम्भावना भएकाहरूका प्रश्नहरूको प्रभावकारी रूपमा जवाफ कसरी दिने भनेर पत्ता लगाउन धेरै दिमाग लगाउनुपर्थ्यो! मलाई ठूलो दबाब महसुस भयो, र मैले टोलाएर कम्प्युटरमा हेर्दै गर्दा, म यस्तो नसोची बस्नै सकिनँ, “भविष्यमा आउने हरेक समस्या समाधान गर्न राम्ररी विचार गर्नुपर्नेछ र मूल्य चुकाउनुपर्नेछ। यो कर्तव्य मेरा लागि अति गाह्रो हुन्छ। म सानो अनुयायी मत्र बन्न चाहन्छु। के मैले केवल सुसमाचार प्रचारमा ध्यान दिँदा र कुनै सरल कर्तव्य लिँदा हुँदैन र?” त्यो समय, हरेक बिहान जब म आँखा खोल्थेँ, तब सम्हाल्नुपर्ने धेरै काम देख्दा अत्तालिएकी हुन्थेँ, र सपनामा समेत म समस्याहरू समाधान गर्न सङ्गति गरिरहेकी हुन्थेँ। बिस्तारै, मलाई आफ्नो कर्तव्यमा झन्-झन् धेरै थकान महसुस भयो, विशेषगरी मेरो हृदय क्लान्त भयो, र दमनकारी नकारात्मक संवेगहरू झनै तीव्र भए। हरेक दिन, म कम काम र कम समस्याहरूको आशा गर्थेँ। ताकि म धेरै थकित नबनूँ। मैले सारा दिनहरू लगातार अन्योलमा बिताएँ, केवल मैले आफूलाई आफ्नो कर्तव्य गर्न बाध्य पारिरहेकी थिएँ मेरो हृदयमा बोझको अनुभूति लगभग थिएन, अनि मैले समाधान गर्नुपर्ने समस्याहरूलाई पर सारिरहेँ। काम जाँच गर्दा, मैले कुनै पनि समस्याहरू पहिचान गर्न सकिनँ; मलाई मेरो दिमागले काम गर्न छोडेको जस्तो लाग्यो, र मेरो कार्यदक्षता अत्यन्तै घटेको थियो। प्रार्थना गर्दा अनि परमेश्‍वरका वचन खाँदा र पिउँदासमेत अन्तर्दृष्टि वा ज्योति प्राप्त भएन, अनि मलाई आत्मामा साँच्चै अँध्यारो महसुस भयो। ब्रदर-सिस्टरहरूले पनि मेरो स्थितिमा केही खराबी छ भन्ने याद गरे र मलाई सोधे, “आजकल तपाईँको स्थिति के भइरहेको हो? तपाईँ भेलाहरूमा सङ्गतिको बेला निरन्तर झुल्नुहुन्छ र त्यति सक्रिय हुनुहुन्न।” उनीहरूले यसो भनेको सुनेर, मलाई झनै दुःख लाग्यो, अनि म कसरी यस्तो हुन पुगेँ भनेर सोचेँ। के मैले पवित्र आत्माको काम गुमाएकी थिएँ? के परमेश्‍वरले मलाई पन्छाउनुभएको र बेवास्ता गर्नुभएको थियो? पछि, मैले खोजीमार्फत अन्ततः आफ्नो स्थितिबारे केही बुझाइ प्राप्त गर्न थालेँ।

मैले परमेश्‍वरका यी वचनहरू पढेँ: “नकारात्मक संवेगहरू हुनुले समस्या छ भन्‍ने प्रमाणित गर्छ, र जब समस्या हुन्छ, तैँले त्यसलाई समाधान गर्नुपर्छ। समाधान गरिनुपर्ने समस्याहरू समाधान गर्ने तरिका र बाटो सधैँ हुन्छ—ती समाधान नै नगर्न नसकिने हुँदैनन्। यो कुरा तैँले समस्या सामना गर्न सक्छस् कि सक्दैनस् र त्यसलाई समाधान गर्न चाहन्छस् कि चाहँदैनस् त्यसमा भर पर्छ। यदि चाहन्छस् भने, समाधान नै गर्न नसकिने त्यति कठिन समस्या कुनै हुँदैन। तँ परमेश्‍वरसामु आइज, र उहाँका वचनहरूमा सत्यता खोजी गर्, अनि तैँले हरेक कठिनाइ समाधान गर्न सक्छस्। तैपनि, तेरो खिन्‍नता, उदासी, निराशा, र दबाबले तँलाई समस्याहरू समाधान गर्न सहयोग नगर्ने मात्रै होइन, बरु उल्टै, तेरो समस्या अझै गम्‍भीर र खराब बनाइदिन्छन्। के तिमीहरू यो कुरा पत्याउँछौ? (पत्याउँछौँ।)” (वचन, खण्ड ६। सत्यताको पछ्याइबारे। सत्यता कसरी पछ्याउने (१))। “अन्तमा, म तिमीहरूलाई के भन्‍न चाहन्छु भने: एउटा क्षणिक संवेगले तेरो जीवनभरिको सत्यताको खोजीलाई असर गर्न र मुक्तिको तेरो आशालाई नष्ट गर्न नदे। के तिमीहरूले बुझिस्? (बुझेँ।) तेरो यो संवेग सकारात्मक नभएको मात्र होइन, अझ सटिक रूपमा भन्दा, यो परमेश्‍वर र सत्यताविरुद्ध छ। तँलाई यो सामान्य मानवताको संवेग हो भन्‍ने लाग्छ होला, तर परमेश्‍वरको नजरमा, यो संवेगको सामान्य कुरो होइन, यो त परमेश्‍वरको विरोध गर्ने एउटा तरिका हो। मानिसहरूले यी नकारात्मक संवेगहरूलाई परमेश्‍वर, परमेश्‍वरका वचनहरू र सत्यताको प्रतिरोध गर्ने तरिकाका रूपमा प्रयोग गर्छन्। त्यसकारण, तँ सत्यता पछ्याउन इच्छुक भएकोले, तैँले आफ्नो हृदयमातँलाई हठीपूर्वक, मूर्खतापूर्वक सत्यताको विरोध गर्न र परमेश्‍वरसँग प्रतिस्पर्धा गर्न लगाइरहने नकारात्मक संवेगहरू छन् कि छैनन् भनी होसियारीपूर्वक आफ्नो जाँच गर्नुपर्छ। यदि, आत्म-जाँचमार्फत, तैँले तेरो हृदय अझै पनि नकारात्मक संवेगहरूद्वारा बाँधिएको छ भनी साँचो रूपमा महसुस गरेको छस् भने, म तँलाई पहिले तिनलाई त्याग्न भन्छु। तिनलाई पक्रिराख्नका लागि अब उप्रान्त बहाना नबना, र अझै विशेष गरी, तिनलाई सामान्य मनस्थितिका रूपमा नलि, अन्यथा तिनले तेरा सम्भाव्यताहरू र गन्तव्यलाई नष्ट गर्नेछन्, र तिनले सत्यता पछ्याउने र मुक्ति प्राप्त गर्ने तेरो अवसर र आशालाई नष्ट गर्नेछन्” (वचन, खण्ड ६। सत्यताको पछ्याइबारे। सत्यता कसरी पछ्याउने (१))। परमेश्‍वरले एकदमै स्पष्टसँग भन्नुभयो। नकारात्मक संवेगहरू साना समस्याजस्तो देखिएलान्, तर तिनले व्यक्तिको सत्यता पछ्याइ र उसको कर्तव्य निर्वाहमा ठूलो असर गर्छन्। म सोच्ने गर्थेँ, सबैले नकारात्मक संवेगहरू अनुभव गर्छन्, यी निश्चित वातावरणहरूमा हुने सोच र विचारहरूका प्रकटीकरण मात्र हुन्, र यो ठूलो समस्या होइन। त्यसैले जब मैले नकारात्मक संवेगहरूले व्यक्तिलाई सत्यता र परमेश्‍वरको प्रतिरोध गराउन सक्छ, र उसको मुक्ति पाउने अवसर बर्बाद पार्न सक्छ भन्ने बुझेँ, तब मेरो हृदयमा त्यति धेरै साँचो अनुभव वा बुझाइ थिएन। यस अवधिमा आफूले प्रकट गरेका कुराबारे चिन्तन गर्दा, म प्रभावित हुन थालेँ। जब मैले ठूलो मात्राको काम र परियोजनाहरू कति धेरै छन् भन्ने देखेँ, तब यो कर्तव्य पूरा गर्दा मेरो देहलाई कष्ट र थकान हुनेछ भन्ने सोचेँ, अनि मलाई दमित र भारी मन महसुस भयो, मैले स्वतन्त्र महसुस गर्न सकिनँ। मैले वास्तवमा यस कर्तव्यलाई अनुगमन गर्दा, त्यसमा सम्हाल्नुपर्ने धेरै विशेष कार्यहरू छन्, र सत्यताबारे सङ्गति गरेर समाधान गर्नुपर्ने धेरै समस्या छन् भन्ने पाएँ। तर मसँग यस काममा अनुभवको कमी थियो, र प्रत्येक काम राम्रोसँग सम्हाल्न, मेरो देहले कष्ट भोग्नुपर्छ भन्ने लाग्यो। यसले मलाई दुःखित बनायो र ममा नकारात्मक संवेगहरू निरन्तर देखा परे। हरेक दिन मैले आफूलाई जबरजस्ती कर्तव्यमा लगाइरहेकी थिएँ, र मेरो हृदयमा बोझको वास्तविक बोध थिएन। मैले देहको ख्याल गरेँ, म दमनकारी संवेगहरूमा लटपटिएँ, र आफ्नो कर्तव्यमा कमजोर र निष्क्रिय रहेँ। यो मूलतः परमेश्‍वरले बन्दोबस्त गरेको वातावरणप्रति मैले आफ्नो असन्तुष्टि पोख्नु र अनाज्ञाकारी हुनु बराबर थियो। यो सत्यता र परमेश्‍वरको प्रतिरोध गर्नु, अनि परमेश्‍वरविरुद्ध खडा हुनु थियो। परमेश्‍वर मानिसहरूको हृदयको गहिराइको छानबिन गर्नुहुन्छ र आफ्नो कर्तव्यप्रतिको मेरो मनोवृत्तिले परमेश्‍वरलाई मप्रति घृणा गर्ने तुल्याएको थियो। मैले आफ्नो कर्तव्यमा पवित्र आत्माको काम गुमाएकी थिएँ। यो परमेश्‍वरको धर्मी स्वभाव ममाथि आइपर्नु थियो। यो थाहा पाउँदा म भयभित भएँ, र मैले मेरा नकारात्मक संवेगलाई सकेसम्म चाँडो समाधान गर्नुपर्छ भन्ने जानेँ।

पछि, मैले परमेश्‍वरका यी वचनहरू पढेँ: “तँ सत्यता स्विकार्दैनस्—यसलाई अभ्यास गर्नु त कता हो कता—र परमेश्‍वरको घरमा अल्याङटल्याङ गर्छस् भने तेरो उद्देश्य वास्तवमा के हो? के तँ परमेश्‍वरको घरलाई तेरो अवकाश-गृह वा दानशाला बनाउन चाहन्छस्? यदि त्यस्तो हो भने, तँ गलत छस्—परमेश्‍वरको घरले फाइदा लुट्ने वा भतुवा मानिसहरूलाई हेरचाह गर्दैन। कमजोर मानवता भएको, आफ्‍नो कर्तव्य खुसीसाथ पूरा नगर्ने, कर्तव्य पूरा गर्न अयोग्य सबैलाई हटाइनैपर्छ; सत्यता पटक्‍कै स्वीकार नगर्ने सबै अविश्‍वासीहरूलाई हटाइनैपर्छ। कतिपय मानिसहरू सत्यता बुझ्छन् तर आफ्‍नो कर्तव्य निर्वाह गर्दा यसको अभ्यास गर्न सक्दैनन्। कुनै समस्या देख्दा, तिनीहरू त्यसलाई समाधान गर्दैनन्, अनि त्यो आफ्नो जिम्‍मेवारी हो भन्‍ने थाहा हुँदा पनि, तिनीहरू त्यो काम तनमनले गर्दैनन्। तैँले गर्न सक्‍ने जिम्‍मेवारीहरूसमेत पूरा गर्दैनस् भने, आफ्‍नो कर्तव्य पूरा गर्दा के-कस्ता मूल्य वा परिणाम निस्कन सक्छन् र? यसरी परमेश्‍वरमा विश्‍वास गर्नु अर्थपूर्ण हुन्छ र? सत्यता बुझ्‍ने तर यसलाई अभ्यास गर्न नसक्‍ने, आफूले भोग्‍नुपर्ने कष्ट भोग्‍न नसक्‍ने व्यक्ति कर्तव्य निर्वाहको लायक हुँदैन। कर्तव्य पूरा गर्ने कतिपय मानिसहरू पेट भर्न मात्रै त्यसो गर्छन्। तिनीहरू भिखारी हुन्। तिनीहरू आफूले परमेश्‍वरको घरमा केही काम गरे भने, आफ्नो गाँसबासको व्यवस्था हुनेछ, काम नगरी खान पाइनेछ भन्‍ने विचार गर्छन्। के त्यस्तो मोलमोलाइ पनि हुन्छ र? परमेश्‍वरको घरले भतुवाहरूलाई पाल्दैन। यदि कसैले अलिकति पनि सत्यता अभ्यास गर्दैन, र जो आफ्‍नो कर्तव्यमा निरन्तर झाराटारुवा हुन्छ, अनि परमेश्‍वरमा विश्‍वास गर्छु भनी भन्छ भने, के परमेश्‍वर उसलाई स्वीकार गर्नुहुन्छ? त्यस्ता सबै मानिसहरू अविश्‍वासी हुन् र परमेश्‍वरको नजरमा तिनीहरू दुष्कर्मी हुन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो कर्तव्य राम्ररी निर्वाह गर्नका लागि, व्यक्तिमा कम्तीमा पनि विवेक र समझ हुनुपर्छ)। “आज, मैले भन्‍ने वचनहरूलाई तँ विश्‍वास गर्दैनस्, र तँ तिनलाई ध्यानै दिँदैनस्; जब यो काम फैलिने दिन आउँछ र तैँले यसको सम्पूर्णता देख्छस्, तब तँ पछुताउनेछस्, र त्यतिबेला तँ अक्‍क न बक्‍क हुनेछस्। आशिष्‌हरू छन्, तैपनि तँ तिनको आनन्द लिन जान्दैनस्, र सत्यता छ, तैपनि तँ त्यसलाई पछ्याउँदैनस्। के तँ आफैमाथि समस्या ल्याउँदैनस् र? आज, परमेश्‍वरको कामको अर्को चरण सुरु हुन बाँकी नै भए पनि, तँबाट गरिएका मागहरू र तँलाई जिउन लगाइएका कुराहरूमा केही पनि अतिरिक्त छैन। काम धेरै छन्, र सत्यता धेरै छन्; के ती तैँले थाहा पाउन लायक छैनन् र? के सजाय र न्याय तेरो आत्मालाई बिउँझाउन असक्षम छ? के सजाय र न्याय तँलाई आफूले आफैलाई घृणा गर्ने बनाउन असक्षम छ? के तँ शैतानको प्रभावमा रही शान्ति र आनन्द एवम् थोरै दैहिक आराममा जिउनमै सन्तुष्ट छस्? के तँ सबै मानिसहरूमध्ये सबैभन्दा नीच छैनस् र? मुक्ति देखेका तर त्यसलाई प्राप्त गर्नुको पछि नलाग्ने मानिसहरूजत्तिको मूर्ख अरू कोही पनि हुँदैन; देहमा लिप्त हुने र शैतानको आनन्द लिने मानिसहरू यिनै हुन्। परमेश्‍वरमाथिको तेरो आस्थामा तँ कुनै पनि कठिनाइ वा सङ्कष्टहरू नहोऊन्, वा थोरै पनि कष्ट नहोओस् भन्‍ने आशा गर्छस्। तँ सधैँ त्यस्ता कुराहरू पछ्याउँछस् जुन व्यर्थ छन्, र तँ जीवनलाई कुनै महत्त्व दिँदैनस्, बरु आफ्‍नै विलासी विचारहरूलाई सत्यताभन्दा अगाडि राख्छस्। तँ कति बेकामे छस्!” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरका वचनहरूमा मनन गर्दा, मलाई आफू गहिरोसँग आलोचित महसुस भयो। परमेश्‍वर निरन्तर रूपमा देहगत आराम र आनन्द खोज्नेहरूलाई घृणा गर्नुहुन्छ। त्यस्ता मानिसहरू आफ्नो कर्तव्यमा कष्ट सहँदैनन् वा मूल्य चुकाउँदैनन्, र तिनीहरूले आफ्नो जिम्मेवारी पूरा गर्नु वा परमेश्‍वरका लागि इमानदारीसाथ आफूलाई समर्पित गर्नु असम्भव छ। मैले सधैँ देहगत आरामको जीवन पछ्याएकी थिएँ, म “जीवन छोटो छ, त्यसैले सकेसम्म यसको आनन्द उठाउनू,” “आजको मद्य आजै पिऊ, र भोलिको चिन्ता भोलि नै लिऊ,” र “आफूलाई राम्रो व्यवहार गर, किनकि जीवन छोटो छ,” जस्ता शैतानी विषहरूअनुसार जिएँ। म यस संसारमा जीवन समस्या र दुःखले भरिएको छ, र व्यक्तिले आफैमाथि कामकुरा गाह्रो बनाउनु हुँदैन, तर जीवनको आनन्द लिन र आफूलाई राम्रोसँग व्यवहार गर्न सिक्नुपर्छ भन्ने ठान्थेँ। परमेश्‍वरमा विश्‍वास गरेपछि, सत्यता पछ्याउनु र आफ्नो कर्तव्य गर्नु जीवनको सही मार्ग हो र सत्यता प्राप्त गर्न, व्यक्तिले कष्ट सहनैपर्छ र मूल्य चुकाउनैपर्छ भन्ने मैले थाहा पाएँ। तर जब म सुपरिवेक्षकका रूपमा चयन भएँ र थप जिम्मेवारीहरू लिनुपऱ्यो, तब काम राम्रोसँग गर्न अझ बढी कष्ट भोग्नुपर्छ अनि आरामदायी र सहज जीवन बिताउन सकिँदैन भन्ने सोचले, मलाई दमित र भारी मन महसुस गरायो। कामको बढ्दो बोझ देखेर, मलाई असन्तुष्ट, प्रतिरोध महसुस भयो, र म गुनासै गुनासाले भरिएँ, अनि मैले आफ्नो सक्षमताले भ्याउने समस्याहरू समाधान गर्न ढिलाइसमेत गरेँ। मैले आफू ठ्याक्कै परमेश्‍वरले खुलासा गरेकै प्रकारको व्यक्ति रहेछु भन्ने देखेँ: आफ्नो कर्तव्य गर्न अनिच्छुक व्यक्ति, सित्तैँमा खान खोज्ने, अनि सहजता मन पराउने र कामलाई घृणा गर्ने निकम्मा व्यक्ति। मैले सुसमाचार प्रचार गर्ने कति धेरै ब्रदर-सिस्टरहरूले धर्मका मानिसहरूबाट दुर्व्यवहार र अपमान, साथै ठूलो रातो अजिङ्गरको सतावट र गिरफ्तारी सहे, अनि आफ्नो ज्यान गुमाउने जोखिमसमेत सामना गरे भन्नेबारे सोचेँ। तिनीहरूमध्ये कतिपयले सुसमाचार स्विकार्ने सम्भावना भएकाहरूको समस्या समाधान गर्नका लागि आफूलाई सत्यताले सुसज्जित पार्न मेहनत गरे, धर्मका मानिसहरूका धारणाहरूलाई सम्बोधन गर्न बारम्बार सङ्गति गरे। त्यो जति नै गाह्रो भए पनि, तिनीहरू पछि हटेनन् वा हार मानेनन्, तिनीहरू परमेश्‍वरका अभिप्रायहरूलाई ख्याल गरी अझ धेरै मानिसलाई सुसमाचार प्रचार गर्न इच्छुक भए। यो साँच्चै मानवता भएका मानिसहरूले गर्नुपर्ने कुरा हो। त्यसपछि आफूलाई हेर्दा, आफ्नो कर्तव्यप्रतिको मेरो मनोवृत्ति विशेष गरी अनादरपूर्ण र सुस्त थियो, मानौँ सुपरिवेक्षक बनाइनु भनेको आफ्ना लागि कामकुरा जानाजानी कठिन बनाउन खोज्नु थियो, र म केवल कष्ट वा परिश्रमबाट मुक्त हुन र परमेश्‍वरको घरमा सित्तैँमा पेट भर्न र दिनभरि झारा टार्न चाहन्थेँ। मजस्तो यस्तो मानवता भएको व्यक्ति कुनै कर्तव्य गर्न लायक थिएन। म साँच्चै स्वार्थी र घृणित थिएँ! वास्तवमा, परमेश्‍वरले प्रत्येक व्यक्तिलाई उसको वास्तविक कदअनुसार बोझ दिनुभयो, तिनीहरूलाई आफ्नो कर्तव्यमार्फत आफ्नो कमजोरीहरू परिपूर्ति गर्ने र सत्यता प्राप्त गर्ने मौका प्रदान गर्नुभयो। मैले यो कर्तव्य थाल्दाको समयबारे फर्केर सोच्दा, मैले काममा कठिनाइ र समस्याहरू सामना गरेकी थिएँ, अनि प्रार्थना गरेर, सत्यता सिद्धान्तहरू खोज्न परमेश्‍वरमा भर परेर, केही प्राप्त गरेँ। पछि, सुसमाचार कामदारहरूलाई आफ्नो स्थिति वा कामसित सम्बन्धित समस्याहरू आइपर्दा, मैले यी समस्याहरू समाधान गर्न उनीहरूसँग सङ्गति गरेर पनि केही प्रगति गरेँ, जुन आरामदायी वातावरणमा प्राप्त गर्न सकिँदैनथ्यो। तर शैतानका विषहरूको प्रभावमा परेर, मैले व्यर्थ र नीच कुराहरू पछ्याएँ, आफ्नो देहगत हितहरूको रक्षा गर्न आफ्नो कर्तव्यबाट पन्छिनेबारे सधैँ सोचेँ, नकारात्मक संवेगहरूमा जिएँ र परमेश्‍वरको प्रतिरोध गरेँ। म साँच्चै विद्रोही थिएँ अनि सही र गलत छुट्याउन असमर्थ थिएँ! यदि म देहका लागि जिइरहेकी भए, मैले आफ्नो कर्तव्य गरेर सत्यता प्राप्त गर्ने मौका निश्चय नै बर्बाद गर्नेथिएँ। यो बुझेर, मलाई भित्रैदेखि दोषी र आत्मग्लानि महसुस भयो, र मैले आँसु झार्दै परमेश्‍वरलाई प्रार्थना गरेँ, “परमेश्‍वर, म गलत थिएँ। आफ्नो कर्तव्यप्रतिको मेरो मनोवृत्तिले तपाईँलाई मप्रति घृणा लाग्ने र खिन्न तुल्याएको छ। म तपाईँको अभिप्राय पूरा गर्न असफल भएकी छु। परमेश्‍वर, म अबदेखि तपाईँविरुद्ध विद्रोही हुन चाहन्नँ, र म आफ्नो देहविरुद्ध विद्रोह गर्न र यो जिम्मेवारी लिन इच्छुक छु।”

पछि, मैले परमेश्‍वरका यी वचनहरू पढेँ: “परमेश्‍वरमा साँचो विश्‍वास गर्नेहरू सबै नै आफूले गर्नुपर्ने उचित काम पूरा गर्ने, आफ्‍नो कर्तव्य निर्वाह गर्न इच्छुक रहने, र कामको बोझ लिने अनि आफ्‍नो क्षमता र परमेश्‍वरको घरका नियमहरूअनुसार त्यो काम राम्ररी गर्न सक्‍ने मानिसहरू हुन्। अवश्य पनि, कामको सुरुमा, तँलाई के गर्ने भनेर प्रस्ट थाहा नहुन सक्छ वा तैँले सिद्धान्तहरू बुझ्न सक्दैनस्, र यो अलिकति थकाइलाग्दो महसुस हुन सक्छ। तर, यदि तँसँग आफ्नो भाग पूरा गर्ने सङ्कल्प छ, तँ सत्यता सिद्धान्तहरू खोज्न इच्छुक छस्, र तैँले अरूसँग सामञ्जस्यपूर्ण सहकार्य हासिल गर्न सक्छस् भने, तेरो कर्तव्य निर्वाहले स्वाभाविक रूपमा नतिजा दिनेछ, र साथसाथै तैँले सजिलै सत्यतालाई व्यवहारमा लागू गर्नेछस् र आफ्ना भ्रष्ट स्वभावहरू फाल्नेछस्, र तँ आफ्नो कर्तव्य निर्वाहमा मानकअनुरूप हुनेछस्। त्यसैले, तैँले अलिकति मूल्य चुकाउनुपर्छ। जब तँलाई मनमानी गर्ने हुटहुटी हुन्छ, तब तैँले परमेश्‍वरलाई प्रार्थना गर्नुपर्छ, तँलाई अनुशासनमा राख्‍न भनी उहाँलाई बिन्ती गर्नुपर्छ, र तैँले देहविरुद्ध विद्रोह गर्नुपर्छ र आफूलाई रोक्नुपर्छ, र तेरा स्वार्थी चाहनाहरूलाई बिस्तारै घट्न दिनुपर्छ। महत्त्वपूर्ण मामला, महत्त्वपूर्ण समय, र महत्त्वपूर्ण काममा, तैँले परमेश्‍वरको सहयोग लिनुपर्छ। यदि तँमा सङ्कल्प छ भने, तैँले सत्यता बुझ्‍न सकूँ भनेर परमेश्‍वरबाट ताडना र अनुशासन, र अन्तर्दृष्टि माग्‍नुपर्छ, र त्यस तरिकाले तैँले अझै राम्रा परिणामहरू प्राप्त गर्नेछस्। यदि तँमा साँच्‍चै सङ्कल्प छ, र तैँले परमेश्‍वरको उपस्थितिमा प्रार्थना गरेर उहाँलाई अन्तर्बिन्ती गर्छस् भने, परमेश्‍वरले काम गर्नुहुनेछ। उहाँले तेरो स्थिति र तेरा विचारहरू परिवर्तन गर्नुहुनेछ। यदि पवित्र आत्माले अलिअलि काम गरेर तँलाई थोरै भए नि स्पर्शित गर्नुभयो, र अन्तर्दृष्टि दिनुभयो भने, तेरो हृदय परिवर्तन हुनेछ, र तेरो स्थिति रूपान्तरित हुनेछ। … यदि तैँले आफूमा यस्तो रूपान्तरण ल्याउन सक्छस् भने, परमेश्‍वरको घरले तँलाई त्यहीँ बस्‍न, अनि आफ्‍नो कर्तव्य पूरा गर्न, आफ्‍नो मिसन पूरा गर्न, र आफूले पाएको काम पूरा गर्न स्वागत गर्नेछ। तर अवश्‍य नै, यस्ता नकारात्मक संवेगहरू भएका मानिसहरूलाई प्रेमको हृदयले मात्रै सहयोग गर्न सकिन्छ। यदि व्यक्तिले सत्यता स्विकार्न निरन्तर इन्कार गर्छ र बारम्‍बार सल्‍लाह दिँदा पनि पश्‍चातापहीन रहन्छ भने, हामीले त्यस्तो व्यक्तिलाई बिदा दिनुपर्छ। तर यदि कुनै व्यक्ति साँच्‍चै परिवर्तन हुन, आफूलाई सच्याउन, र आफ्‍नो दिशा बदल्‍न चाहन्छ भने, हामीले उसलाई बस्‍न दिन स्नेहसाथ स्वागत गर्नुपर्छ। तिनीहरू साँच्‍चै बस्‍न इच्छुक छन् र पहिलेका जिउने शैली र तरिकाहरू परिवर्तन गर्न इच्छुक छन्, र कर्तव्य पूरा गर्दा तिनीहरू क्रमिक रूपमा रूपान्तरण हुन सक्छन्, र जति धेरै समय कर्तव्य निर्वाह गर्‍यो त्यति नै तिनीहरू सुधार हुँदै जान्छन् भने, हामी त्यस्ता मानिसहरूलाई बस्‍न दिन सक्छौँ र तिनीहरू निरन्तर सुधार हुँदै जानेछन् भन्‍ने आशा गर्न सक्छौँ। हामीले तिनीहरूलाई शुभकामना पनि दिन्छौँ: तिनीहरू आफ्‍ना नकारात्मक संवेगहरूबाट मुक्त हुन सकून्, तिनको बन्धन वा छायामा पर्न छोडून्, र तिनीहरूले आफ्‍नो उचित काम गर्न र सही मार्गमा हिँड्न सकून्, परमेश्‍वरका मापदण्डहरूअनुसार सामान्य मानिसहरूसित हुनुपर्ने व्यवहार र जियाइ अपनाउन सकून्, अनि जीवनमा यताउता बरालिन छोडेर उहाँका मापदण्डहरूअनुसार परमेश्‍वरको घरका कर्तव्यहरू स्थिर रूपमा पूरा गर्न सकून्। हामी तिनीहरूको निम्ति आशाजनक भविष्य होस्, र तिनीहरूले अबदेखि आफूलाई जे मन लाग्यो त्यही नगरून्, वा सुखचैन र भौतिक आनन्दको मात्रै चिन्ता गर्न छोडून्, अनि आफ्‍नो कर्तव्य निर्वाह गर्नेबारेमा, जीवनमा आफूले हिँड्ने मार्गबारेमा, र सामान्य मानवतामा जिउनेबारेमा विचार गरून् भनेर कामना गर्छौँ। हामी तिनीहरू परमेश्‍वरको घरमा खुसीसाथ, स्वतन्त्र र मुक्त भएर जिउन सकून्, यहाँ आफ्‍नो जीवनमा दैनिक शान्ति र आनन्द अनुभव गर्दै, र न्यानोपन र सुख अनुभव गर्दै बस्‍न सकून् भनेर हार्दिक कामना गर्छौँ। के यो सबैभन्दा ठूलो कामना होइन र? (हो।)” (वचन, खण्ड ६। सत्यताको पछ्याइबारे। सत्यता कसरी पछ्याउने (५))। दमित स्थितिमा फसेकाहरूलाई थामिराख्ने परमेश्‍वरको प्रयास र उहाँको इच्छा देखेर, मलाई न्यानोपन महसुस भयो, म गहन रूपमा प्रभावित र प्रेरित भएँ। परमेश्‍वरले म उहाँका मागअनुसार आफूलाई व्यवहारमा ढाल्न, सामान्य मानवतामा जिउन, आफ्नो उचित कामलाई ध्यान दिन, र सत्यता सिद्धान्तअनुसार आफ्नो कर्तव्य पूरा गर्न सक्छु भन्ने आशा गर्नुहुन्छ। मैले के पनि बुझेँ भने मानवता भएको व्यक्ति बन्न र जीवनको सही मार्गमा हिँड्न, व्यक्तिले सकारात्मक कुराहरू पछ्याउने सङ्कल्प गर्नैपर्छ, आफ्नो कर्तव्य निर्वाहमा कठिनाइ र समस्याहरू सामना गर्दा सचेत रूपमा देहविरुद्ध विद्रोह गर्नैपर्छ, र वास्तवमा समस्याहरू समाधान गर्न मूल्य चुकाउनैपर्छ, यसरी एक वयस्कको जिम्मेवारी वहन गर्नैपर्छ। त्यसअतिरिक्त, व्यक्तिले हरेक दिन आफ्नो कर्तव्य गर्नअघि परमेश्‍वरलाई इमानदार हृदयले प्रार्थना गर्नुपर्छ र उहाँको छानबिन स्विकार्नुपर्छ। जब म आफूले देहलाई ख्याल गर्न र आफनो कर्तव्यलाई बेवास्ता गर्न चाहेको पाउँछु, तब मैले परमेश्‍वरलाई मलाई हप्काउन र अनुशासनमा राख्न अनुरोध गर्नुपर्छ, अनि आफ्नो सम्पूर्ण हृदय र शक्तिले आफ्नो कर्तव्य पूरा गर्ने प्रयास गर्नुपर्छ। यसरी जिएर मात्र ममा मानव रूप हुनेछ। यी कुराहरू बुझेपछि, मैले परमेश्‍वरका वचनहरूअनुसार अभ्यास गर्न र तिनमा प्रवेश गर्न चाहेँ। त्यसपछि यता, म संलग्न भएको हरेक काम मैले त्यो परमेश्‍वरलाई सुम्पेँ र उहाँमा भर परेँ, अनि मैले वास्तवमा सामग्रीहरू अनुसन्धान गरेर, प्रार्थना गरेर र खोजी गरेर मूल्य चुकाएँ, राम्रा नतिजा प्राप्त गर्न कसरी सङ्गति गर्ने भनेर मनन गरेँ। मैले आफूले नबुझेको वा सम्हाल्न नसक्ने कुराहरू सामना गर्दा, ब्रदर-सिस्टरहरूसँग कुराकानी गरेँ। मेरो कर्तव्यमा उत्पन्न समस्याहरू क्रमिक रूपमा समाधान हुँदै गए। मेरो कर्तव्यमा कामको बोझ पहिलेजस्तै भए पनि, मलाई अब दमित महसुस भएन, बरु आफ्नो कर्तव्य राम्रोसँग गर्न मेहनत गर्नु र मूल्य चुकाउनु सार्थक रहेको पाएँ। मैले आफ्नो हृदयमा आनन्द बोध र सन्तुष्टि पनि अनुभव गरेँ, र आफ्नो काममा केही वास्तविक सीपहरू बटुलेँ। मलाई परमेश्‍वरका वचनअनुसार जिउनु साँच्चै राम्रो हो, र म एक मूल्यवान् र मर्यादित जीवन जिउँदै छु भन्ने लाग्छ!


३७. “कसैलाई योग्यताका लागि नभए पनि परिश्रमका लागि श्रेय दिनुपर्छ” भन्‍ने राय सत्यताअनुरूप छ?

एन्यू, चीन

सन् २०२२ को अगस्टको सुरुमा, हामीले एउटा भेला सकायौँ र सिस्टर वाङ्ग जिङ्गले भनिन्, “झाङ्ग मिनलाई आत्मचिन्तनका लागि घरमा अलग्गै राखिएको छ।” यो सुनेर मैले सोधेँ, “के भइरहेको हो र?” वाङ्ग जिङ्गले भनिन्, “ब्रदर-सिस्टरहरूले झाङ्ग मिनको कर्तव्यमा देखिएका समस्याहरू औँल्याउँदा, उनले हरेक पल्ट त्यसलाई स्विकार्न इन्कार गर्थिन्, अनि उल्टै तर्क गर्दै आफ्नो बचाउ समेत गर्थिन्। उनले रुँदै र हल्ला गर्दै ठूलो तमासा गर्थिन्, अनि कर्तव्यपालनमा समेत आफ्नो रिस पोख्ने गर्थिन्। यसले काम सामान्य रूपमा अघि बढ्न सकेन र मण्डलीको जीवनमा बाधा-अवरोध उत्पन्न गर्‍यो। यदि उनले चिन्तन गरेर आफूलाई चिन्ने कोसिस गरिनन् र अझै आफ्नो बचाउ गर्न खोजिन् भने, उनलाई निकालिन सक्छ।” तर यो कुरा सुनेर म एकदम छक्क परेँ। सोचेँ, झाङ्ग मिनले परमेश्‍वरमाथि विश्‍वास गर्दै यत्ति धेरै वर्षसम्म सधैँ आफूलाई परित्याग र समर्पित गरेकी थिइन्, साथै नयाँ विश्‍वासीहरूलाई मलजल गर्दा उनी मायालु र मिलनसार थिइन्। जतिसुकै ढिलो भए पनि, उनले नयाँ विश्‍वासीलाई समस्या पर्दा, आफ्नो क्षमताले भ्याएसम्म उनीहरूसँग सङ्गति गरेर त्यसको समाधान गर्थिन्, र परिवारिक मामिला आउँदा पनि उनले आफ्नो कर्तव्य छोड्दैनथिन्। अहिले उनले सत्यता स्वीकारेकी छैनन् भने, सायद यो उनले अझैसम्म यसलाई नचिनेकोले हुन सक्छ। के उनले बिस्तारै चिन्तन मनन गरेर यसलाई चिनिन् भने, ठिक हुने थिएन र? उनी निकालिनै पर्ने त थिइनन्। उनीजस्तो व्यक्तिलाई पनि निकालियो भने, त्यस्तो अवस्थामा, मेरो परित्याग र समर्पण उनको जति पनि नरहेको हेर्दा त, मलाई पनि अन्तमा हटाइँदैन होला र? त्यो बेला, जब यो कुरा सोच्थेँ, मेरो स्थिति निकै नकारात्मक हुन्थ्यो, र आफ्नो कर्तव्य निर्वाह गर्दा ममा ऊर्जा हुँदैनथ्यो।

पछि, एउटा भेलामा, हाम्रा मण्डली अगुवा वाङ्ग युले झाङ्ग मिनलाई निकाल्नेबारेको सामग्री जाँच्न आए, र मैले आफ्नो धारणा र अलमलबारे भनेँ, “झाङ्ग मिनले धेरै वर्षदेखि यो कर्तव्य निर्वाहका क्रममा परिवार र करियर त्यागिन्; योग्यताका लागि नभए पनि परिश्रमका लागि उनले श्रेय पाउनुपर्छ। उनलाई किन निकालिँदै छ? यदि उनले यसरी कर्तव्य निर्वाह गरेर मुक्ति पाउन सक्दिनन् भने, मैले उनले जति दुःख भोगेकी छैन र उनले जति मूल्य चुकाएकी छैन, के मलाई पनि हटाइनुपर्दैन र?” मैले धारणाहरू बनाएकी देखेर, वाङ्ग युले धैर्यसाथ मसँग सङ्गति गर्दै भनिन्, “तपाईंले बाहिरबाट हेर्दा झाङ्ग मिनले कामकुरा गरे जस्तो मात्र देखिएको हो; सत्यताप्रति उनको मनोवृत्ति कस्तो रहँदाई आएको छ, त्यो त तपाईंले देख्नुभएकै छैन। ब्रदर-सिस्टरहरूको मूल्याङ्कनअनुसार, झाङ्ग मिनमाथि परिस्थितिहरू आइपर्दा, उनले परमेश्‍वरबाट कहिल्यै केही पनि स्वीकार गर्दिनथिन्, अनि मानिस र कामकुरालाई सधैँ गलत तरिकाले बुझ्थिन्। ब्रदर-सिस्टरहरूले धेरै पटक उनीसँग सङ्गति गरेर उनलाई सहयोग गरे, तर उनले सत्यलाई अलिकति पनि स्वीकार नगरी, तर्क गर्दै आफ्नो बचाउ गर्थिन्, यहाँसम्म कि आफ्नो रिस कर्तव्यमा पोख्थिन्।” अनि, अगुवाले एउटा उदाहरण दिँदै भनिन्, “एक पटक, झाङ्ग मिनको सुपरभाइजरले नयाँ विश्‍वासीलाई मलजल गर्ने कुरामा उनको समस्याबारे औँल्याउँदा, झाङ्ग मिनले त्यसलाई स्वीकारिनन् बरू सुपरभाइजरले उनलाई जानाजानी निशाना बनाइरहेको भन्‍ने सोचिन्। उनी आवेशमा आइन्, र भनिन्, ‘म अब यो कर्तव्य निर्वाह गर्न सक्दिनँ; अरू कसैलाई खोज्नू!’ त्यसपछि उनी बाहिर निस्केर रुँदै हिँडिन्।” अगुवाले के भनिन् भने, यी नै झाङ्ग मिनले सधैँ देखाउने व्यवहार थिए, र हरेक पटक आफ्नो इज्जत र हैसियतको कुरा आउँदा, उनी ठूलो तमासा गर्थिन्, र उनलाई कसैले रोक्न सक्दैनथ्यो। उनको सुपरभाइजर समेत उनीबाट बाँधिन्थिन्। उनका यस्ता व्यवहारले मण्डलीको जीवनमा गम्भीर बाधा पुर्‍यायो र मलजलको काम प्रभावित भयो। झाङ्ग मिनले परमेश्‍वरमा विश्‍वास गरेका यी वर्षहरूमा कर्तव्य निर्वाह गर्दै आएकी भए पनि, उनले सत्यतालाई बिलकुलै पछ्याइनन्, र उनीमाथि परिस्थिति आइपर्दा, उनले ती परमेश्‍वरबाट आएका भनी कहिल्यै स्वीकार गर्दिनथिन्, न त आत्मचिन्तन गरेर नयाँ पाठ सिक्थिन्, जसको अर्थ उनी अविश्‍वासी थिइन्। त्यसपछि, वाङ्ग युले परमेश्‍वरका वचनहरूको एउटा खण्ड पढिन्: “मानवले अरू मानवको न्याय गर्ने मापदण्ड उनीहरूको आचरणमा आधारित हुन्छ; जसको आचरण असल छ उनीहरू धर्मीहरू हुन्, जबकि जसको आचरण घृणास्पद छ उनीहरू खराब हुन्। परमेश्‍वरले मानवको न्याय गर्नुहुने मापदण्डचाँहि उनीहरूको सार उहाँमा समर्पित छ वा छैन भन्‍ने कुरामा आधारित हुन्छ; परमेश्‍वरको अधीनमा रहने व्यक्ति धर्मी व्यक्ति हो, जबकि अधीनमा नरहने व्यक्ति शत्रु र खराब व्यक्ति हो चाहे त्यो व्यक्तिको आचरण असल होस् वा खराब, र चाहे उनीहरूको बोलीवचन ठीक होस् वा बेठीक” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा सँगै प्रवेश गर्नेछन्)। त्यसपछि उनले सङ्गति गर्दै भनिन्, “मानिसले अरूलाई बाहिरी आवरणका आधारमा जाँच्छन्। यदि कसैको व्यवहार राम्रो देखिन्छ भने, ऊ राम्रो मानिस हो, र नराम्रो देखिन्छ भने, ऊ दुष्ट हो। परमेश्‍वरले मानिसलाई उनीहरूको प्रकृति सार र सत्यताप्रतिको मनोवृत्तिका आधारमा हेर्नुहुन्छ। परमेश्‍वरले मानिस उहाँ र सत्यताप्रति समर्पित हुन सक्छन् कि सक्दैनन् भनी हेर्नुहुन्छ, बाहिरबाट हेर्दा कति त्याग गरेको, कष्ट भोगेको र काम गरेको देखिन्छ भन्‍ने कुरालाई होइन।” यो सङ्गतिमार्फत, मैले के सोचेँ भने मैले झाङ्ग मिनको बाहिरी रूप मात्र देखेका कारणले उनी निकालिँदा मलाई दुःख लागेको हो। मैले देखेको कुरा भनेको उनले परिवार छोड्न, करियर त्याग्न, कष्ट सहन र मूल्य चुकाउन सक्थिन्, अनि, नयाँ विश्‍वासीहरूलाई समस्या पर्दा, समय निकालेर सङ्गति गर्न उनलाई कुनै समस्या थिएन, त्यसैले मैले उनलाई सत्यता पछ्याउने व्यक्ति ठानेँ। तर, मैले आफूमाथि परिस्थितिहरू आइपर्दा, उनले सत्यता स्वीकार्न वा त्यसप्रति समर्पित हुन सक्थिन् कि सक्दिनथिन्, वा उनको कर्तव्यबाट प्राप्त नतिजाहरू कस्ता थिए भन्‍ने हेरिनँ। मलाई लाग्यो परमेश्‍वरका घरमा उनले पूरा गर्नुपर्ने मागहरू धेरै कठोर थिए, र उनलाई निकाल्नु हुँदैनथ्यो। पछि थाहा भयो, म मानिस तथा कामकुरा बुझ्न नसक्ने र धेरै अज्ञानी रहेछु।

पछि, म सानो समूहमा भेला हुँदा, मैले झाङ्ग मिनलाई निकाल्ने कुराका सम्बन्धमा, केही ब्रदर-सिस्टरहरूमा पनि “योग्यताका लागि नभए पनि परिश्रमका लागि श्रेय दिनुपर्छ” भन्‍ने विचार रहेको पाएँ। यो समस्यालाई लक्षित गरेर, मैले परमेश्‍वरका वचनका धेरै खण्डहरू खोजेर पढेँ। सर्वशक्तिमान्‌ परमेश्‍वर भन्‍नुहुन्छ: “पावल सत्यताको पछि लाग्दैनथ्यो। उसले आफ्नो देहको लागि भविष्य र गन्तव्य खोज्न मात्र परमेश्‍वरमा विश्‍वास गर्थ्यो। उसले इनाम र मुकुट मात्र प्राप्त गर्न खोज्यो। परमेश्‍वरले थुप्रै वचनहरू बोल्नुभयो, उसलाई अनुशासनमा राख्‍नुभयो, प्रशस्तै अन्तर्दृष्टि र ज्योति दिनुभयो, तैपनि उसले परमेश्‍वरप्रति समर्पित हुने वा सत्यता स्विकार्ने गरेन। उसले जहिले पनि परमेश्‍वरविरुद्ध विद्रोह र उहाँको प्रतिरोध गर्थ्यो, र अन्तिममा, ऊ ख्रीष्टविरोधी बन्यो र उसले निन्दा र दण्ड भोग्यो। पावल गर्न नहुने कुराको एउटा उदाहरण हो। … मान्छेका धारणा र कल्पनाहरूअनुसार, मानिसहरू सोच्छन्, ‘परमेश्‍वरले पावललाई त्यस्तो व्यवहार नगर्नुभएको भए हुन्थ्यो। पावलले धेरै काम गरेका र धेरै कष्ट भोगेका थिए। साथै, उनी परमेश्‍वरप्रति बफादार र निष्ठावान् थिए। परमेश्‍वरले उनलाई किन त्यस्तो व्यवहार गर्नुभएको होला?’ के मानिसहरूले यसो भन्नु उपयुक्त हुन्छ? के यो सत्यताबमोजिम छ? पावल कुन रूपमा परमेश्‍वरप्रति अति बफादार र भक्त थियो? के तिनीहरू तथ्य बङ्ग्याइरहेका छैनन् र? पावल आफ्नै लागि आशिष्‌ प्राप्त गर्न बफादार र भक्त बन्थ्यो। के त्यो परमेश्‍वरप्रतिको बफादारी र निष्ठा हो? जब मानिसहरूले सत्यता बुझ्दैनन्, समस्याको सार प्रस्ट रूपमा देख्दैनन्, र भावनाको आधारमा अन्धाधुन्धा बोल्छन्, के तिनीहरू परमेश्‍वरविरुद्ध विद्रोह र प्रतिरोध गरिरहेका हुँदैनन् र? सबैले पावलको पूजा गर्नु नौलो कुरै भएन। शैतानका मानिसहरूले शैतानलाई नै पूजा गर्छन्, र भावनाको आधारमा शैतानकै पक्षमा बोल्छन्। मतलब, मानिसहरू शैतानबाट छुट्टिएजस्तो देखिए पनि तिनीहरू त्यससितै जोडिएका हुन्छन्। खासमा, जब मानिसहरू शैतानको पक्षमा बोल्छन्, तिनीहरू आफ्नै पक्षमा पनि बोलिरहेका हुन्छन्। मानिसहरूले पावलप्रति सहानुभूति जनाउँछन् किनभने तिनीहरू पनि पावलजस्तै हुन्छन्, र ऊसँगको एउटै मार्गमा हुन्छन्। मान्छेको सामान्य समझअनुसार त परमेश्‍वरले पावललाई त्यस तरिकाले व्यवहार नगर्नुभएको भए हुन्थ्यो, र उहाँले जे गर्नुभयो, त्यो मानिसको सामान्य समझको ठिक उल्टो थियो। यो परमेश्‍वरको धर्मी स्वभाव हो, र यो सत्यता हो। यदि व्यक्तिले मान्छेको सामान्य समझअनुसार बोल्यो भने, उसले यसो भन्‍न सक्छ, ‘पावलले खासै धेरै प्राप्त नगरे पनि, उनले धेरै कष्ट भोगे, र यदि त्यो कष्ट थिएन भने, उनले थकान भोगे। उनले वर्षौँसम्म कष्ट भोगेको कारण उनलाई बचाइएको भए हुन्थ्यो। उनी श्रमिक मात्र भएको भए भने पनि त्यो ठिकै हुन्थ्यो। तर उनलाई दण्डित गर्नु वा नरकमा पठाउनु पर्दैनथ्यो।’ यो मान्छेका सामान्य समझ र भावना हो—यो सत्यता होइन। परमेश्‍वरको सबैभन्दा सुन्दर पक्ष के हो? उहाँमा मान्छेको सामान्य समझ नहुनु। उहाँले जे गर्नुहुन्छ ती सबै सत्यता र उहाँको सारबमोजिम हुन्छ। उहाँले धर्मी स्वभाव प्रकट गर्नुहुन्छ। परमेश्‍वरले न तेरो व्यक्तिपरक इच्छाहरूलाई न त तैँले जे गरेको छस् त्यसका वस्तुगत तथ्यहरूलाई नै वास्ता गर्नुहुन्छ। तैँले जे गर्छस्, जे प्रकट गर्छस्, र तैँले जुन मार्ग हिँड्छस्, त्यसको आधारमा परमेश्‍वरले तँ कस्तो व्यक्ति होस् भन्‍ने कुरा निर्धारण र निर्दिष्ट गर्नुहुन्छ, अनि त्यसपछि तेरो लागि सबैभन्दा उपयुक्त मनोवृत्ति अपनाउनुहुन्छ। पावलको नतिजा यसरी नै आएको हो। पावलको विषयलाई हेर्दा, परमेश्‍वर प्रेमरहित हुनुहुन्थ्यो जस्तो लाग्छ। पत्रुस र पावल दुवै सृष्टि गरिएका प्राणीहरू थिए, तर परमेश्‍वरले पत्रुसलाई अनुमोदन गर्नुभयो र आशिष्‌ दिनुभयो भने, पावललाई चाहिँ खुलासा, चिरफार, न्याय, र निन्दा गर्नुभयो। परमेश्‍वरले जसरी पावलको परिणाम निर्क्यौल गर्नुभयो, त्यसमा तैँले परमेश्‍वरको प्रेम देख्न सक्दैनस्। त्यसैले, पावललाई जे भयो, त्यसको आधारमा, के तैँले परमेश्‍वरले प्रेम गर्नुहुन्न भन्न सक्छस्? अहँ, तैँले सक्दैनस्, किनभने परमेश्‍वरले उसलाई थुप्रैपटक अनुशासित गर्नुभयो, ज्योति दिनुभयो, र प्रायश्‍चित गर्ने थुप्रै मौकाहरू दिनुभयो, तर पावलले जिद्दीपूर्वक अस्वीकार गर्‍यो र परमेश्‍वरविरोधी मार्गमा हिँड्यो। त्यसकारण अन्त्यमा, परमेश्‍वरले उसलाई निन्दा र दण्डित गर्नुभयो” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता बुझेर मात्र व्यक्तिले परमेश्‍वरका कार्यहरू चिन्न सक्छ)। “कतिपय मानिसहरू यसो भन्‍ने अवस्थामा पुग्छन्, ‘मैले तपाईंको लागि धेरै काम गरेको छु, र मैले कुनै पनि उल्‍लासपूर्ण उपलब्धिहरू प्राप्त नगरेको भए तापनि, मेरा प्रयासहरूमा म लगनशील नै रहेको छु। के तपाईं मलाई जीवनको फल खानको लागि स्वर्गमा प्रवेश गर्न दिन सक्‍नुहुन्‍न र?’ मैले कस्ता प्रकारका मानिसहरूलाई चाहन्छु तैँले जान्‍नैपर्छ; अशुद्धहरूलाई राज्यमा प्रवेश गर्ने अनुमति छैन, तिनीहरूलाई पवित्र भूमि अपवित्र तुल्याउने अनुमति छैन। तैँले धेरै काम गरेको, र धेरै वर्षसम्‍म खटेको हुन सक्‍ने भए तापनि, आखिरमा तँ अझै पनि अत्यन्तै फोहरी छस् भने, तैँले मेरो राज्यमा प्रवेश गर्न चाहनु स्वर्गको नीति-नियममा असहनीय हुनेछ! संसारले जग बसालेदेखि अहिलेसम्‍म, मसँग चापलुसी गर्नेहरूलाई मैले राज्यमा सहज रूपमा प्रवेश गर्न कहिल्यै दिएको छैन। यो स्वर्गीय नियम हो, र कसैले पनि यसलाई तोड्न सक्दैन! तैँले जीवनको खोजी गर्नैपर्छ। आज, सिद्ध पारिनेहरू पत्रुसजस्तै हुन्: तिनीहरू आफ्‍नै स्वभावमा परिवर्तन खोज्‍ने, र परमेश्‍वरको गवाही वहन गर्न र सृष्टि गरिएको प्राणीको रूपमा आफ्‍नो कर्तव्य निभाउन इच्‍छुक हुने मानिसहरू हुन्। यस्ता मानिसहरूलाई मात्र सिद्ध पारिनेछ। यदि तँ इनामहरूलाई मात्रै आश गर्छस्, र आफ्‍नो जीवन स्वभावलाई परिवर्तन गर्न खोज्दैनस् भने, तेरा सबै प्रयासहरू व्यर्थ हुनेछन्—यो अपरिवर्तनीय सत्यता हो!” (वचन, खण्ड १। परमेश्‍वरको देखापराइ र काम। सफलता वा असफलता मानिसले हिँड्ने मार्गमा निर्भर हुन्छ)। “म प्रत्येक व्यक्तिको गन्तव्य निर्धारण निजको उमेर, वरिष्ठता, कष्टको परिमाणका आधारमा गर्दिनँ, र उनीहरूको कारुणिक अवस्थाका आधारमा त झनै होइन्, तर उनीहरूसँग सत्य छ वा छैन भन्‍ने आधारमा गर्दछु। योभन्दा अर्को कुनै विकल्प छैन। परमेश्‍वरको इच्छालाई अनुसरण नगर्ने सबैले दण्ड पाउनेछन् भनेर तिमीहरूले बुझ्नुपर्दछ। यो कुनै व्यक्तिले परिवर्तन गर्न नसक्ने कुरा हो” (वचन, खण्ड १। परमेश्‍वरको देखापराइ र काम। तेरो गन्तव्यका लागि पर्याप्त असल कार्यहरू तयार गर्)। परमेश्‍वरका वचनबाट, मैले के देखेँ भने परमेश्‍वरको स्वभाव धार्मिक र पवित्र छ। कुनै व्यक्तिको परिणाम र उसले मुक्ति पाउँछ कि पाउँदैन भन्‍ने कुरा उसले कति काम गरेको वा आफूलाई कति परित्याग र समर्पित गरेको देखिन्छ भन्‍नेमा निर्भर हुँदैन। महत्त्वपूर्ण कुरा भनेको ऊ सत्यता पछ्याउने व्यक्ति हो कि होइन, र उसले आफ्नो जीवन स्वभावमा परिवर्तन गरेको छ कि छैन भन्‍ने हो। यदि ऊ परिश्रम गर्नमा मात्र केन्द्रित हुन्छ र जीवन स्वभाव परिवर्तन गर्नतिर लाग्दैन भने, अन्ततः ऊ दृढ रहन सक्दैन र ढिलोचाँडो हटाइनुपर्ने हुन्छ। यो ठ्याक्कै अनुग्रहको युगको पावल जस्तै हो। उनले धेरै वर्ष काम गरे, धेरै कष्ट भोगे, सुसमाचार प्रचार गर्दा धेरै मानिस कमाए, र धेरै मण्डली स्थापना गरे, तर उनले आफूलाई गरेको समर्पण सबै इनाम र मुकुट पाउनका लागि थियो, र उनको मनसाय परमेश्‍वरसँग लेनदेन गर्नु थियो। त्यसमाथि, पावलको स्वभाव अति अहङ्कारी र स्वाभिमानी थियो, उनलाई कसैको मतलब थिएन, उनले त आफू ख्रीष्टले जिए झैँ जिएको गवाही समेत दिए। पावल परमेश्‍वरको प्रतिरोध गर्ने ख्रीष्टविरोधीको मार्गमा हिँडे, र अन्तमा, उनले परमेश्‍वरको स्वभावलाई चिढ्याए र परमेश्‍वरको दण्ड पाए। यो बुझेपछि, मैले झाङ्ग मिनको समस्या अझ प्रस्ट देखेँ। पहिले, मलाई लाग्थ्यो झाङ्ग मिनले परिश्रम गरेकी, कर्तव्य निर्वाह गर्न परिवार छोडेकी र करियर त्यागेकी छिन्, र उनलाई योग्यताका लागि नभए पनि उनको परिश्रमका लागि वा कम्तीमा उनको थकानका लागि श्रेय दिनुपर्छ, र उनलाई पश्चात्तापको अर्को मौका दिनुपर्छ। अहिले, उनको निरन्तरको व्यवहार हेर्दा, मैले के देखेँ भने उनी सत्यतालाई अलिकति पनि स्वीकार गर्दिनथिन् र सत्यताप्रति वितृष्ण थिइन्, र हरेक पटक उनीमाथि कुनै मामिला आइपर्दा, यदि त्यसले उनको स्वाभिमान र हैसियतमा ठेस पुर्‍यायो भने, उनले ठूलो तमासा गर्थिन्। ब्रदर—सिस्टरहरूले औँल्याएका कुरा र मद्दतलाई स्विकार्नु त परै जाओस्, उनी बिना कारण निहु खोज्थिन्, सराप्थिन्, वाहियात बोल्थिन् र आफ्नो कुण्ठा आफ्नो कर्तव्यमा पोख्थिन्। उनी परमेश्‍वरमा विश्‍वास गर्ने मानिस जस्तै देखिँदैनथिन्। जब ब्रदर-सिस्टरहरूले उनको समस्या खुलासा गर्थे र औँल्याउँथे, तब उनलाई उनीहरूले जानाजानी उनलाई लज्जित पार्दैछन् भन्‍ने लाग्थ्यो, र कहिलेकाहीँ उनले आफूलाई अन्याय भएको ठानेर अगुवालाई बेवास्ता गर्थिन्, जसले गर्दा अगुवाले काम कार्यान्वयन गर्न सक्दैनथे। मण्डलीमा आएर, उनले ब्रदर-सिस्टरहरूका साथै काममा बाधा पुर्‍याइन्, र यसलाई लाभभन्दा हानि धेरै भएको भन्न सकिन्थ्यो। मण्डलीले उनलाई निकालेर परमेश्‍वरको धार्मिकता पूर्ण रूपमा प्रकट गर्‍यो। तर, मैले यो समस्यालाई सत्यता सिद्धान्तका आधारमा जाँचेकी थिइनँ। जब मैले उनलाई निकालिएको सुनेँ, मैले परमेश्‍वरलाई गलतरूपमा बुझेँ र झाङ्ग मिनको बचाउमा उत्रिएँ। मैले आफूमा सत्यता नभएको, मानिसलाई खुट्याउन नजान्ने र आफूले जुनसुकै बेला परमेश्‍वरको प्रतिरोध गर्न सक्ने देखेँ।

पछि, मैले परमेश्‍वरका वचनको अर्को खण्ड पढेँ: “अव्यावहारिक र जानीजानी झन्झटिलो हुने मानिसहरूले सामान्यतया कुनै पनि ठूलो विश्वासघाती वा दुष्ट कार्यहरू नगर्न सक्छन्, तर तिनीहरूको हित, प्रतिष्ठा, वा इज्जत संलग्न हुने बित्तिकै, तिनीहरू तुरुन्तै रिसले चुर हुन्छन्, हङ्गामा मच्चाउँछन्, अनियन्त्रित व्यवहार गर्छन्, र आत्महत्या गर्ने धम्की समेत दिन्छन्। मलाई भन, यदि परिवारमा यस्तो बेतुक र अनुचित रूपमा असभ्य व्यक्ति देखा पर्‍यो भने, के पूरै परिवारले कष्ट भोग्नेछैन र? त्यसपछि घर अराजकतामा डुब्छ, रुवाबासीले भरिन्छ, जसले गर्दा बाँच्न असहनीय हुन्छ। कतिपय मण्डलीहरूमा त्यस्ता मानिसहरू हुन्छन्; सबै कुरा सामान्य हुँदा यो कुरा स्पष्ट नहुने भए पनि, तिनीहरू कहिले विस्फोट भएर प्रकट हुन सक्छन् भन्ने कुरा तँलाई कहिल्यै थाहा हुँदैन। त्यस्ता मानिसहरूका प्राथमिक प्रकटीकरणहरूमा हङ्गामा मच्चाउने, उटपटाङ तर्कहरू गर्ने, र सार्वजनिक रूपमा अपशब्द बोल्‍ने कार्यहरू, र अरू कुराहरू समावेश हुन्छन्। यी व्यवहारहरू महिनामा एक पटक वा हरेक छ महिनामा एक पटक मात्रै देखा परे पनि, तिनले ठूलो हैरानी र कठिनाइ पैदा गर्छन्, र धेरैजसो मानिसहरूको मण्डली जीवनमा विभिन्न हदसम्म बाधा ल्याउँछन्। यदि कुनै व्यक्ति साँच्चै नै यो वर्गमा पर्छ भन्ने कुरा पुष्टि भयो भने, उसलाई तुरुन्तै तह लगाएर मण्डलीबाट निकाल्नुपर्छ। कतिपयले यसो भन्न सक्छन्, ‘यी मानिसहरूले कुनै दुष्कर्म गर्दैनन्। तिनीहरूलाई दुष्ट मानिस मान्न सकिँदैन; हामी तिनीहरूप्रति सहनशील र धैर्यवान हुनुपर्छ।’ मलाई भन, के त्यस्ता मानिसहरूलाई तह नलगाउनु ठीक हुन्छ? (अहँ, ठीक हुँदैन।) किन हुँदैन? (किनभने तिनीहरूका कार्यले धेरैजसो मानिसहरूलाई ठूलो समस्यामा पार्छ र हैरान गर्छ, र मण्डली जीवनमा पनि बाधाहरू ल्याउँछ।) यो परिणामका आधारमा हेर्दा, मण्डली जीवनमा बाधा दिनेहरू दुष्ट मानिसहरू वा ख्रीष्टविरोधीहरू नभए पनि, तिनीहरू मण्डलीमा बस्नु हुँदैन भन्ने कुरा स्पष्ट हुन्छ। किनभने त्यस्ता मानिसहरूले सत्यतालाई प्रेम गर्दैनन्, बरु यसप्रति वितृष्ण हुन्छन्, र तिनीहरूले परमेश्‍वरमा वि‍श्‍वास गरेको जति वर्ष भए पनि वा तिनीहरूले जति धेरै प्रवचन सुने पनि, तिनीहरू सत्यतालाई स्वीकार गर्दैनन्। तिनीहरू कुनै खराब काम गरेर काटछाँटमा परेपछि, तिनीहरूले हङ्गामा मच्चाउँछन् र वाहियात कुराहरू बोल्छन्। कसैले तिनीहरूसँग सत्यतामा सङ्गति गर्दा पनि, तिनीहरूले त्यसलाई स्वीकार गर्दैनन्। तिनीहरूसँग कसैले तर्क गर्न सक्दैन। मैले तिनीहरूसँग सत्यतामा सङ्गति गर्दा पनि तिनीहरू बाहिर चुप लागेर बस्न सक्छन् तर भित्री रूपमा यसलाई स्वीकार गर्दैनन्। वास्तविक परिस्थितिहरूको सामना गर्दा, तिनीहरूले सधैँ जस्तै व्यवहार गर्छन्। तिनीहरूले मेरा वचनहरू सुन्दैनन्, त्यसकारण तिनीहरूले तिमीहरूको सल्लाहलाई अझै कम स्वीकार गर्नेछन्। यी मानिसहरूले ठूलो दुष्कर्म नगर्लान्, तर तिनीहरू सत्यतालाई अलिकति पनि स्वीकार गर्दैनन्। तिनीहरूको प्रकृति सारलाई हेर्दा, तिनीहरूमा विवेक र समझको कमी हुने मात्र नभई तिनीहरू अव्यावहारिक, जानीजानी झन्झटिलो हुने, र समझ ग्रहण गर्न नसक्ने पनि हुन्छन्। के त्यस्ता मानिसहरूले परमेश्‍वरको मुक्ति प्राप्त गर्न सक्छन्? बिलकुलै सक्दैनन्! सत्यतालाई पटक्कै स्वीकार नगर्ने मानिसहरू अवि‍श्‍वासीहरू हुन्, तिनीहरू शैतानका सेवकहरू हुन्। जब कामकुराहरू तिनीहरूको हिसाबले चल्दैन, तब तिनीहरूले हङ्गामा मच्चाउँछन्, निरन्तर उटपटाङ तर्कहरू गर्छन्, र सत्यतामा जसरी सङ्गति गरिए पनि तिनीहरूले सत्यता सुन्दैनन्। त्यस्ता मानिसहरू अव्यावहारिक र जानीजानी झन्झटिलो हुनेहरू, र खाँटी दियाबलसहरू र दुष्ट आत्माहरू हुन्; तिनीहरू पशुहरूभन्दा खराब हुन्छन्! ती खराब समझ भएका मानसिक रोगीहरू हुन्, र तिनीहरूले कहिल्यै साँचो पश्चात्ताप गर्न सक्दैनन्। तिनीहरू मण्डलीमा जति लामो समयसम्म बस्छन्, तिनीहरूसँग परमेश्‍वरबारे त्यति नै धेरै धारणाहरू हुन्छन्, तिनीहरूले परमेश्‍वरको घरसँग त्यति नै अनुचित मागहरू गर्छन्, र तिनीहरूले मण्डली जीवनमा त्यति नै ठूलो बाधा र हानि ल्याउँछन्। यसले परमेश्‍वरका चुनिएका मानिसहरूको जीवन प्रवेश र मण्डलीको कामको सामान्य प्रगतिमा असर गर्छ। मण्डलीको काममा तिनीहरूले गर्ने हानि दुष्ट मानिसहरूको भन्दा कम हुँदैन; तिनीहरूलाई मण्डलीबाट सुरुमै निकाल्नुपर्छ। कतिपय मानिसहरूले भन्छन्, ‘के तिनीहरू अलिक अनियन्त्रित मात्रै हुँदैनन् र? तिनीहरू दुष्ट बन्ने हदसम्म पुग्दैनन्, त्यसकारण के तिनीहरूलाई प्रेम साथ व्यवहार गर्नु राम्रो हुँदैन र? यदि हामीले तिनीहरूलाई राख्यौँ भने, सायद तिनीहरूले परिवर्तन भएर मुक्ति पाउन सक्छन्।’ म तँलाई भन्छु, यो असम्भव कुरा हो! यसमा कुनै ‘सायद’ छैन—यी मानिसहरूलाई मुक्ति दिन सकिँदै सकिँदैन। किनभने तिनीहरूले सत्यता बुझ्न सक्दैनन्, यसलाई स्वीकार गर्नु त परको कुरा हो; तिनीहरूमा विवेक र समझको कमी हुन्छ, तिनीहरूको सोचाइको प्रक्रिया असामान्य हुन्छ, र तिनीहरूमा मानव हुनका लागि चाहिने सबैभन्दा आधारभूत सामान्य समझको समेत कमी हुन्छ। तिनीहरू कमजोर समझ भएका मानिसहरू हुन्। परमेश्‍वरले त्यस्ता मानिसहरूलाई बिलकुलै मुक्ति दिनुहुन्न” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (२६))। परमेश्‍वरका वचनबाट मैले के देखेँ भने, बिना कारण निहु खोज्ने मानिसले ठूलो दुष्ट काम नगरे पनि, उनीहरूको आफ्नै स्वार्थ जोडिएको कुराहरू आउँदा भने ठूलो तमासा गर्छन् र गलत तर्क गर्नतिर लाग्छन्। उनीहरूसँग सत्यतामाथि जति सङ्गति गरे पनि, त्यसलाई स्वीकार गर्दैनन्, र मण्डली जीवनमा गम्भीर बाधा पुर्‍याउँछन्। त्यसमाथि, यस्ता बिना कारण दु:ख दिने मानिससँग सामान्य मानवीय विवेक र समझ पनि हुँदैन, र तिनीहरूले परमेश्‍वरमा जति वर्ष विश्‍वास गरेका भए पनि, उनीहरू सत्यता रत्तिभर पनि बुझ्दैनन्। परमेश्‍वरले यस्ता मानिसलाई मुक्ति दिनुहुन्न। झाङ्ग मिन यस्तै खालकी व्यक्ति थिइन्। कुनै कुराले उनको स्वार्थमा ठेस पुर्‍यायो भने, उनी निहुँ खोज्न थाल्थिन् र ठूलो तमासा देखाउँथिन्, राम्रोसँग चलिरहेको भेलालाई पनि अस्तव्यस्त बनाउँथिन्। अरूलाई शान्त भएर परमेश्‍वरका वचनमा सङ्गति गर्न असम्भव हुन्थ्यो। मण्डली जीवन संरक्षणका लागि यस्ता मानिसलाई समयमै तह लगाउनुपर्छ। वास्तवमा, थोरै विवेक र समझ भएका मानिसलाई, निकालिनु संयोग होइन भन्‍ने पूरै थाहा हुन्छ, र उनीहरू राम्ररी आत्मचिन्तन गर्न आफ्नो हृदय शान्त पार्छन् र त्यसबाट पाठ सिक्छन्। उनीहरूले त्यो बेला नबुझे पनि, कम्तीमा उनीहरू आफ्ना धारणा फैलाउँदैनन् र आफ्ना आवेग पोख्दैनन्; यस्ता मानिससँग परमेश्‍वरको डर मान्ने हृदय हुन्छ र अझै पनि पश्चात्ताप गर्ने मौका हुन्छ। तर यो मामिला झाङ्ग मिनमाथि आइपर्दा उनले सत्यता खोजिनन्, न त आत्मचिन्तन नै, बरु परमेश्‍वरप्रति धारणा र गलत बुझाइले भरिइन्, उहाँलाई अधार्मिक ठानिन्, र उहाँले किन अरूलाई मौका दिनुभयो तर उनलाई दिनुभएन भनेर समेत सोधिन्। निकालिएपछि पनि उनले आत्मचिन्तन गरिनन्, बरू परमेश्‍वरविरुद्ध तर्क गर्दै र हल्ला मच्चाउँदै, आफ्नो असन्तुष्टि र रिस पोखिन्, अनि आफ्ना धारणा फैलाएर मानिसलाई भ्रमित पारिन्। उनमा पश्चात्तापको अलिकति पनि मनोवृत्ति नभएको कुरा देख्दा, उनलाई निकालिनु पूर्ण रूपमा परमेश्‍वरको धार्मिकता थियो!

यस अनुभवबाट, मैले परमेश्‍वरका वचनको आधारमा मानिसको सार खुट्याउनु कति महत्त्वपूर्ण रहेछ भनी बुझ्न पाएँ। “योग्यताका लागि नभए पनि परिश्रमका लागि श्रेय दिनुपर्छ” भन्‍ने भनाइ एउटा भ्रम थियो र सत्यतासँग मेल खाँदैनथ्यो। परमेश्‍वरका वचनका आधारमा अरूलाई खुट्याउन नजान्नेहरू बहकिन्छन् अनि अविश्‍वासी र दुष्ट मानिसलाई समेत आफ्ना ब्रदर-सिस्टर ठानेर उनीहरूको बचाउमा उत्रन्छन्। परमेश्‍वरका वचनअनुसार मात्र मानिस र कामकुरालाई हेर्नु सही हुन्छ। मलाई अब झाङ्ग मिन निकालिएकोमा दु:ख लागेन, अनि आफू काटछाँट वा न्याय र सजायमा पर्दा, म सत्यता खोज्न, आत्मचिन्तन गर्न समर्थ हुनेछु, र परमेश्‍वरले जे गर्नुहुन्छ, त्यो धार्मिक हुन्छ भन्‍ने विश्‍वास गर्नेछु भन्‍ने सुनिश्चित गर्न, म आफैँप्रति पनि बढी सजग भएँ। मैले केही लाभ लिन सक्नु भनेको परमेश्‍वरका वचनहरूबाट पाएको नतिजा हो।


३८. किन मैले आफ्नो कर्तव्य शान्तिपूर्वक स्विकार्न सकिनँ

सन् २०२३ को मार्च महिनाको अन्त्यमा, अगुवाहरूले मलाई मण्डलीको शुद्धीकरण कामको निगरानी गर्न भने। उनीहरूले मलाई यो कुरा भन्दा मैले धेरै दबाव महसुस गरेँ, अनि मैले सोचेँ, “ममा सत्यताबारे धेरै सतही बुझाइ छ र खुट्याइको अभाव छ। यदि मैले वास्तविक काम गर्न सकिनँ भने, केही समयमै मलाई हटाइनेछ। त्यो त निकै लाजमर्दो कुरा हुनेछ! टोली सदस्य हुँदा जिम्मेवारी थोरै हुन्छ र सुपरभाइजरले कामकुराहरूको निरीक्षण गर्ने हुनाले गल्ती हुने सम्भावना कम हुन्छ। यदि म सुपरभाइजर बनेँ भने, कामको बोझ अझ धेरै हुनेछ, अनि मैले गल्ती गर्ने बित्तिकै, यसले काममा ढिलाइ हुन सक्छ वा, अझ नराम्रो कुरा त, गलत आरोप र सजाय निम्त्याउन सक्छ। त्यो त गम्भीर उल्लङ्घन हुनेछ! कर्तव्य निर्वाह गर्नुको उद्देश्य भनेको असल कार्यहरूको तयारी गर्नु हो, तर मैले धेरै अपराध गरेँ भने, त्यस्तो अवस्थामा म बर्खास्त र लज्जित भएर सजिलै दोषमुक्त हुन सक्छु, र अझ खराब अवस्थामा त, म मण्डलीबाट निकालिन पनि सक्छु। के त्यसपछि पनि मलाई राम्रो परिणाम र गन्तव्य प्राप्त होला त?” यस्तो सोचेर, मैले मेरो जीवन प्रवेश सतही भएको अनि आफू यो कर्तव्यका लागि योग्य नभएको बहाना बनाएर जिम्मेवारी अस्वीकार गरेँ। अगुवाले धेरै केही भनेनन्, तर मलाई खोजी गरिरहनु भने। त्यसपछिका दिनहरूमा, म अगुवाका शब्दहरू सम्झिँदा, आफूभित्र बोझ महसुस गर्थेँ। ठीक त्यही समयमा, मलाई कसैको व्यवहारको मूल्याङ्कन गर्न समस्या भयो। मैले केवल उनको दुष्ट कार्यका गम्भीर परिणामहरू मात्र हेरेँ र उनको प्रकृति सार र लगातारको आचरण नबुझीकन उनलाई दुष्ट व्यक्तिको संज्ञा दिएँ। ती व्यक्तिले केही नराम्रा काम गरेकी भए पनि, उनी दुष्ट व्यक्ति होइनन् भन्ने कुरा मैले पछि मात्र बुझेँ। यो घटनाले मेरो हृदयमा झनै भारी महसुस गरायो। मेरो यो गल्तीले झण्डै कसैलाई हानि र शुद्धीकरणको काममा बाधा पुर्‍याएको थियो। ममा खुट्याइको साँच्चै कमी थियो। यदि म सुपरभाइजर बनेँ र फेरि गल्ती गरेँ भने, मैले अझै धेरै अपराध गर्ने त थिइनँ? त्यसपछि मैले भर्खरै बर्खास्त गरिएकी सुपरभाइजर सिस्टर लिन फाङ्गलाई सम्झेँ, किनभने उनले वास्तविक काम गरिनन् र कामको निरीक्षण र मध्यस्थता गर्न असफल भइन्। उनीभन्दा अगाडि आएका दुई जना सुपरभाइजरहरूलाई मण्डलीबाट निष्कासन गरिएको थियो किनभने उनीहरूले धेरै दुष्ट कामहरू गरेका थिए। यो घटनाले मलाई सुपरभाइजर हुनु धेरै जोखिमपूर्ण छ भन्ने कुरा झन् मजाले महसुस गरायो, र यदि मैले काम राम्ररी गरिनँ भने, म चाँडै नै बर्खास्त हुने वा हटाइने थिएँ। टोली सदस्य भएर बस्नु नै सुरक्षित जस्तो लाग्यो। तर कर्तव्यलाई सिधै अस्वीकार गर्नु उपयुक्त लागेन, त्यसैले म द्विविधामा परेँ। केही दिनसम्म, मैले यी कुराहरू सोचिरहेँ, निकै तनावमा परेको महसुस भयो, र यसले मेरो स्थितिमा पनि प्रभाव पर्‍यो। मैले परमेश्‍वरसँग प्रार्थना गरेर उहाँको मार्गदर्शन खोजेँ।

मेरो एक भक्तिका क्रममा, मैले एउटा अनुभवात्मक गवाहीको लेख पढेँ, जसमा मुख्य पात्रले आफ्नो गरिमा र स्वार्थबारे सोची बारम्बार बहाना बनाउँदै कर्तव्य अस्वीकार गरिरहन्थ्यो, तर पछि, उसले कर्तव्यहरू परमेश्‍वरको सार्वभौमिकता र बन्दोबस्तसँगै आउँछन्, साथै, परमेश्‍वरले कर्तव्यहरूप्रतिको उसको मनोवृत्ति अवलोकन गर्नुहुन्छ, र उसले पहिले समर्पण गर्न आवश्यक छ भनेर बुझ्यो। मलाई पहिले परमेश्‍वरप्रति समर्पणको सत्यतामा प्रवेश गर्न पनि आवश्यक थियो। त्यसैले, मैले परमेश्‍वरको वचनको एउटा सान्दर्भिक खण्ड खोजेँ। मैले पढेको वचनमा भनिएको थियो: “नोआले परमेश्‍वरले भनेबमोजिम गर्दा उसलाई परमेश्‍वरको अभिप्रायको बारेमा थाहा थिएन। परमेश्‍वरले के कुरा हासिल गर्न खोज्‍नुभयो भन्‍ने कुरा उसलाई थाहा थिएन। परमेश्‍वरले उसलाई आज्ञा मात्र दिनुभएको थियो र उसलाई केही कुरा गर्ने निर्देशन दिनुभयो र उक्त कामको बारेमा धेरै व्याख्याविना नै नोआले अगाडि बढेर त्यो गर्‍यो। उसले गुप्त रूपमा परमेश्‍वरका चाहनाहरूबारे थाहा पाउने कोसिस गरेन, न त उसले परमेश्‍वरको प्रतिरोध नै गर्‍यो वा बेइमानी नै देखायो। उसले गएर शुद्ध र सरल हृदयले भनेबमोजिम त्यो काम गर्‍यो। परमेश्‍वरले गर्न लगाउनुभएको कुरा उसले गर्‍यो, र परमेश्‍वरको वचनप्रति समर्पित हुने र त्यसलाई सुन्‍ने कार्य नै त्यो विश्वास थियो, जसले उसका कार्यलाई टेवा दिन्थ्यो। परमेश्‍वरले सुम्पिनुभएको कामलाई उसले सिधा र सरल तरिकाले व्यवहार गर्‍यो। उसको सार—उसका कार्यहरूको सार नै समर्पण थियो, द्वितीय-अनुमान थिएन, प्रतिरोध थिएन, र योभन्दा बढी त, उसको आफ्नै चाहनाहरू वा आफ्ना फाइदा र बेफाइदाहरूको बारेमा उसले सोचेन। थप कुरा त, परमेश्‍वरले संसारलाई जलप्रलयद्वारा नष्ट गर्नेछु भन्दा नोआले कहिल्यै हुन्छ भनेर सोधेन र के हुन्छ भनेर सोधेन, र उसले परमेश्‍वरले कसरी संसारलाई नष्ट गर्दै हुनुहुन्छ भनेर निश्‍चय नै सोधेन। उसले परमेश्‍वरले निर्देशन दिए बमोजिम मात्र गर्‍यो। तथापि परमेश्‍वरले त्यो बनाइनुपर्छ र त्यो केबाट बनिनुपर्छ भन्‍ने चाहनुभयो, परमेश्‍वरले अह्राएबमोजिम उसले गर्‍यो र तत्कालै काम सुरु गर्‍यो। उसले परमेश्‍वरको निर्देशनहरूबमोजिम परमेश्‍वरलाई सन्तुष्ट पार्ने मनोवृत्तिका साथ काम गर्‍यो” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् १)। परमेश्‍वरको वचन पढेर मैले के बुझेँ भने जुनसुकै परिस्थितिमा पनि समर्पण गर्न सक्नु नै परमेश्‍वरले मानिसहरूबाट चाहनुहुने कुरा हो, र यही समझ सृजित प्राणीहरूमा हुनुपर्छ। मैले नोहाले परमेश्‍वरको आज्ञापालन शुद्ध हृदयले गरेको देखेँ। उनले केवल आज्ञा पालन गरे र समर्पित भए। उनले जहाज बनाउँदा आफूले कति समस्या भोग्नुपर्ला, वा काम राम्रोसँग सम्पन्न नभए के-कस्ता जिम्मेवारी लिनुपर्ला भनी सोचेनन्। उनी केवल परमेश्‍वरको अभिप्रायलाई ध्यानमा राख्न चाहन्थे, परमेश्‍वरको इच्छा पूरा गर्न उहाँले चाहनुभएअनुसार जहाज सकेसम्म चाँडो बनाउन चाहन्थे। तर मेरो काँधमा कर्तव्य आइपर्दा भने मेरा विचारहरू अतिरन्जित भए, अनि मैले आफ्ना समस्या, भविष्य, र गन्तव्यबारे सोचिरहेँ। मलाई सुपरभाइजर हुनु धेरै जोखिमपूर्ण छ र यसले मलाई अपराध गर्न बाध्य बनाउँछ, अनि मैले धेरै अपराध गरेँ भने, मेरो नतिजा राम्रो हुनेछैन भन्ने लाग्यो। जब मेरो मनमा यी विचारहरू आए, म पूर्ण रूपमा समर्पण गर्न सक्दिनँ भन्ने मैले थाहा पाएँ, अनि यो कर्तव्य टार्न मैले बहाना बनाउन चाहिराखेँ। यसबारे सोच्दा मलाई निकै लाज लाग्यो। मैले यति धेरै वर्षदेखि परमेश्‍वरमाथि विश्वास गरेकी थिएँ, तर ममा अझै पनि आधारभूत समर्पणको अभाव थियो। ममा वास्तवमै सत्यता वास्तविकता थिएन। म यसरी नै जारी राख्न सक्दिनथेँ। मलाई कठिनाइ र चिन्ताहरू भएपनि, सबैभन्दा पहिले मैले समर्पण गरेर यो कर्तव्य लिनुपर्थ्यो।

पछि मैले परमेश्‍वरका वचनको अर्को खण्ड पढेँ र आफ्नै स्थितिबारे केही बुझाइ पाएँ। परमेश्‍वर भन्‍नुहुन्छ: “परमेश्‍वर, परमेश्‍वरले प्रबन्ध गर्नुभएका वातावरण र मानिस, घटना, र कामकुरा, परमेश्‍वरले ख्रीष्टविरोधीहरूलाई प्रकाश गर्नु र ताडना दिनु, इत्यादिप्रति ख्रीष्टविरोधीहरूको मनोवृत्तिबाट मुल्याङ्कन गर्दा, के तिनीहरूले सत्यताको खोजी गर्ने अलिकति पनि अभिप्राय राख्छन् त? के तिनीहरूले परमेश्‍वरमा समर्पित हुने अलिकति पनि अभिप्राय राख्छन्? के तिनीहरूमा यो सब आकस्मिक रूपमा भएको होइन, बरु परमेश्‍वरको सार्वभौमिकताअन्तर्गत पर्छ भन्ने अलिकति पनि आस्था छ त? के तिनीहरूमा यो बुझाइ र सचेतना छ? स्पष्ट छ, छैन। तिनीहरूको सावधानीको जड परमेश्‍वरबारे तिनीहरूको शङ्काबाट आउँछ भनेर भन्न सकिन्छ। तिनीहरूको सन्देहको जड पनि परमेश्‍वरबारे तिनीहरूको शङ्काबाट आउँछ भनेर भन्न सकिन्छ। तिनीहरूले परमेश्‍वरलाई गर्ने छानबिनका नतिजा तिनीहरूमा परमेश्‍वरबारे थप सन्देह उत्पन्न गराउँछ, र साथसाथै परमेश्‍वरविरुद्ध थप सावधान बनाउँछ। ख्रीष्टविरोधीहरूको सोचाइबाट उत्पन्न विविध सोच र दृष्टिकोण, साथै यी सोच र दृष्टिकोणको प्रभुत्वअन्तर्गत पैदा भएका विविध तौरतरिका र व्यवहारबाट मुल्याङ्कन गर्दा, यी मानिसहरू एकदम अव्यावहारिक छन्; तिनीहरू सत्यता बुझ्न सक्दैनन्, तिनीहरू परमेश्‍वरप्रति साँचो आस्था विकास गर्न सक्दैनन्, तिनीहरू परमेश्‍वरको अस्तित्वमा पूर्ण रूपमा विश्वास गर्न र त्यसलाई स्विकार्न सक्दैनन्, र तिनीहरू परमेश्‍वर सारा सृष्टिमाथि सार्वभौम हुनुहुन्छ, उहाँ सबथोकमाथि सार्वभौम हुनुहुन्छ भन्ने कुरालाई विश्वास गर्न र स्विकार्न सक्दैनन्। यो सब तिनीहरूको दुष्ट स्वभाव सारका कारण हो” (वचन, खण्ड ४। ख्रीष्टविरोधीहरूको खुलासा। परिशिष्ट पाँच: ख्रीष्टविरोधीहरूको चरित्र र तिनीहरूको स्वभाव सारको सारांश (भाग दुई))। परमेश्‍वरको वचनबाट मैले के देखेँ भने त्यस्तो केही भयो भने, ख्रीष्टविरोधीहरूले परमेश्‍वरको धार्मिकतामा विश्वास गर्दैनन्। परमेश्‍वरको स्वभाव थाहा पाउन सत्यता खोज्नुको सट्टा, परमेश्‍वरको काम र उहाँले मिलाउनुहुने परिस्थितिको विश्लेषण गर्न तिनीहरू मानवीय धारणा, कल्पना र शैतानी सिद्धान्तहरूको प्रयोग गर्छन्। त्यसैले, तिनीहरू सतर्क हुन्छन् र परमेश्‍वरलाई गलत बुझ्छन्। ख्रीष्टविरोधीहरूको दुष्ट प्रकृतिका कारण यस्तो हुन्छ। परमेश्‍वरका वचनका आधारमा आफूलाई जाँच्दा, मैले मेरो स्थिति पनि उस्तै देखेँ। अघिल्ला तीन सुपरभाइजरहरूलाई बर्खास्त गरिएको र हटाइएको देखेर, मैले सत्यता खोजिनँ, तिनीहरू किन असफल भए भनेर विचार गरिनँ, वा खुट्याइ प्राप्त गरिनँ र तिनीहरूका असफलताहरूबाट पाठ सिकिनँ। बरु, म सतर्क भएँ, “सतर्कता नै सुरक्षाको आधार हो,” अनि “जति धेरै माथि चढियो, त्यति नै नराम्ररी झरिन्छ, र टुप्‍पोमा एक्लै भइन्छ,” जस्ता शैतानी सिद्धान्तहरूका आधारमा जिएँ। मलाई सुपरभाइजर हुनु धेरै जोखिमपूर्ण छ, अनि मेरो कारण कुनै गलत दोषारोपण वा सजाय भयो भने, त्यो ठूलो अपराध हुनेछ र मेरो राम्रो नतिजा वा गन्तव्य हुनेछैन भन्ने लाग्यो। मैले सोचेँ, आफूलाई जोगाउनुपर्छ र जोखिमबाट बच्नुपर्छ त्यसैले मैले यो कर्तव्यबाट बच्न बहाना बनाइरहेँ। पछि, मैले मनन गरेँ, “मलाई यो कर्तव्य खटाउनुमा परमेश्‍वरको के अभिप्राय होला? शुद्धीकरणको कामको निरीक्षण गर्नु साँच्चै गम्भीर जिम्मेवारी हो, तर यसले मलाई विभिन्न प्रकारका दुष्ट, ख्रीष्टविरोधी र अविश्वासीहरूलाई चिन्न सक्ने बनाउनेछ, जसले मलाई मानिसहरूलाई खुट्याउने काममा छिटो प्रगति गर्न सजिलो पार्नेछ। अनि, सुपरभाइजर हुँदा धेरै प्रकारका समस्याहरू सम्हाल्नुपर्ने हुन्छ, र यसले मलाई सम्बन्धित सत्यता सिद्धान्तहरू खोज्न र सत्यताद्वारा आफूलाई सुसज्जित गर्न प्रेरित गर्नेछ, जसले गर्दा यो तालिमका लागि एक उत्कृष्ट अवसर हुनेछ। तर यस मामिलामा सत्यता खोज्नुको सट्टा, मैले सधैँ सुपरभाइजर हुनु भनेको ठूलो जिम्मेवारी वहन गर्नु हो र मलाई चाँडै प्रकट गरिनेछ र हटाइनेछ भन्ने सोचिरहेँ, त्यसैले म परमेश्‍वरप्रति शङ्का र सावधानीले भरिएकी थिएँ। मैले साँच्चै परमेश्‍वरको हृदयलाई चोट पुर्‍याएकी छु!”

त्यसपछि, मैले परमेश्‍वरका वचनहरूको एक खण्ड सम्झेँ: “परमेश्‍वर सबैको लागि धर्मी र न्यायोचित हुनुहुन्छ। परमेश्‍वरले तँ पहिला कस्तो थिस् वा तेरो हालको कद कस्तो छ त्यो हेर्नुहुन्न, उहाँले तँ सत्यता पछ्याउँछस् कि पछ्याउँदैनस् र सत्यता पछ्याउने मार्गमा हिँड्छस् कि हिँड्दैनस् भनेर हेर्नुहुन्छ। … परमेश्‍वरले तँलाई ठोकर खान, असफल हुन र गल्तीहरू गर्न दिनुहुन्छ। परमेश्‍वरले तँलाई सत्यता बुझ्न, सत्यता अभ्यास गर्न, उहाँका अभिप्राय क्रमशः बुझ्दै जान, उहाँका अभिप्रायअनुसार सबै काम गर्न, साँचो रूपमा परमेश्‍वरप्रति समर्पित हुन, र परमेश्‍वरले मानिसहरूमा हुनैपर्ने भनी माग गर्नुभएका सत्यता वास्तविकता हासिल गर्न असवरहरू दिनुहुनेछ। तर परमेश्‍वरले सबैभन्दा बढी घृणा गर्नुहुने व्यक्ति को हो? यो त्यो व्यक्ति हो, जसलाई आफ्नो हृदयमा सत्यता के हो भन्‍ने थाहा हुन्छ तैपनि ऊ सत्यता स्विकार्न मान्दैन, सत्यता अभ्यास गर्ने कुरै नगरौँ। त्यस्ताहरू बरु अझै पनि शैतानी दर्शनसाथ जिइरहेका हुन्छन्, तर त्यसको बाबजुद पनि तिनीहरू आफूलाई निकै असल र परमेश्‍वरप्रति समर्पित रहेको ठान्छन्, जबकि त्यति नै बेला तिनीहरू अरूलाई बहकाउन र परमेश्‍वरको घरमा स्थान प्राप्त गर्न खोज्दै हुन्छन्। परमेश्‍वरले यस प्रकारको व्यक्तिलाई सबैभन्दा बढी घृणा गर्नुहुन्छ, तिनीहरू ख्रीष्टविरोधीहरू हुन्। हरेक व्यक्तिमा भ्रष्ट स्वभाव हुने भए पनि, यी व्यवहारहरू फरकफरक प्रकृतिका हुन्छन्। यो कुनै सामान्य भ्रष्ट स्वभाव वा भ्रष्टताको सामान्य प्रकटीकरण होइन; तैँले सचेत रूपमै र जिद्दीपूर्वक अन्त्यसम्मै परमेश्‍वरको प्रतिरोध गर्छस्। तँलाई परमेश्‍वर हुनुहुन्छ भनेर थाहा छ, तँ परमेश्‍वरमा विश्‍वास गर्छस्, तैपनि जानाजानी उहाँको विरोध गर्न रोज्छस्। यो परमेश्‍वरबारे धारणाहरू र गलतबुझाइ हुने समस्या होइन; तैँले जानाजानी अन्त्यसम्‍मै परमेश्‍वरको विरोध गर्छस्। के परमेश्‍वरले यस्तो व्यक्तिलाई मुक्ति दिन सक्नुहुन्छ? परमेश्‍वरले तँलाई मुक्ति दिनुहुन्न। तँ परमेश्‍वरको शत्रु होस्, त्यसैले तँ एक दियाबलस र शैतान होस्। के परमेश्‍वरले अझै पनि दियाबलस र शैतानहरूलाई मुक्ति दिन सक्नुहुन्छ?” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमाथिको विश्‍वासमा सबैभन्दा महत्त्वपूर्ण कुरा उहाँका वचनहरू अभ्यास र अनुभव गर्नु हो)। परमेश्‍वरका वचनबाट मैले के देखेँ भने परमेश्‍वर मानिसहरूप्रति निष्पक्ष हुनुहुन्छ। परमेश्‍वरले मानिसलाई क्षणिक गल्ती वा असफलताका लागि हटाउनुहुन्न, बरु निरन्तर सत्यता अस्वीकार गर्ने र र जिद्दीपूर्वक उहाँको विरोध गर्नेहरूलाई प्रकट गर्नुहुन्छ र हटाउनुहुन्छ। मैले सत्यताबारे मेरो बुझाइको कमीले गर्दा मानिसहरूलाई खुट्याउने क्रममा म कसरी गल्ती गर्न पुगेँ, तैपनि कसैले मलाई यसका लागि जिम्मेवार ठहराउन खोजेन वा यो कर्तव्य निर्वाह गर्नबाट रोकेन भन्नेबारे सोचेँ। मेरा कमजोरीहरूलाई पूर्ति गर्नका लागि दुष्ट मानिसहरूलाई खुट्याउने सम्बन्धमा मलाई सत्यताले सुसज्जित गर्न परमेश्‍वरले मेरा गल्तीहरूको प्रयोग गरिरहनुभएको थियो। मैले लिन फाङ्ग किन असफल भइन् भनेर अझ बढी सोचेँ। हालसालै मैले उनले आफ्नो कर्तव्यमा रहेको गलत अभिप्रायबारे कुरा गरेको सुनेकी थिएँ। जब उनले कामको नतिजा राम्रो नभएको देखिन्, उनले आफ्नी सहकर्मीलाई कामको जिम्मा दिइन्, र आफूले जिम्मेवारी नै लिइनन्। जब माथिल्लो नेतृत्वले उनलाई सङ्गति दिए र सच्याए, उनले बहाना बनाइरहिन् र आफ्नो बचाउ गर्ने प्रयास गरिरहिन्, र यी मुद्दाहरूबारे चिन्तन गर्न र आफूलाई जान्न अस्वीकार गरिन्। लिन फाङ्गलाई उनकाे गल्तीका कारणले होइन, बरू मुख्यगरी उनले सत्यता स्वीकार्न अस्वीकार गरेकी र गैरजिम्मेवार भएकी कारणले बर्खास्त गरिएको थियो। त्यहाँ दुई जना अन्य सुपरभाइजरहरू पनि थिए। एकजना अहङ्कारी स्वभावका थिए, निरङ्कुश थिए र सधैँ सबै अख्तियार आफ्नै हातमा राख्न चाहन्थे, र जब अरूले उनको कुरा सुन्दैनथे, उनी तिनीहरूलाई दबाउन र यातना दिन खोज्थे। अर्का सुपरभाइजर फरक विचारहरूलाई दबाउँदै र बहिष्कार गर्दै सधैँ इज्जत र हैसियत पछ्याउँथे। दुबैजना ख्रीष्टविरोधीको मार्गमा हिँडे, र धेरै दुष्कर्महरूका कारण उनीहरूलाई मण्डलीबाट निष्कासित गरियो। मैले परमेश्‍वर धर्मी हुनुहुन्छ र उहाँले मानिसहरूलाई केवल उनीहरूले कर्तव्यमा गल्ती गरेका कारणका लागि होइन, बरु सत्यता र परमेश्‍वरप्रति मानिसहरूको मनोवृत्ति र उनीहरूले हिँड्ने मार्गका आधारमा बर्खास्त वा निष्कासन गर्नुहुन्छ भन्ने देखेँ। तिनीहरूको निरन्तर व्यवहारबाट, के स्पष्ट भयो भने तिनीहरूको प्रकृति सार सत्यताविरोधी र सत्यतालाई घृणा गर्ने रहेछ, साथै तिनीहरूले केवल प्रतिष्ठा र हैसियत पछ्याए र मण्डलीको कामको हिफाजत गरेनन्, जसले गर्दा परमेश्‍वरले तिनीहरूलाई प्रकट गर्नुभयो र हटाउनुभयो। तर मैले के सोचेकी थिएँ भने हैसियत वा ठूलो जिम्मेवारी भएकाहरू प्रकट हुने र हटाइने सम्भावना बढी हुन्छ, जबकि कम कार्य गर्ने एक साधारण ब्रदर वा सिस्टरले कम अपराध गर्छन्, किनभने त्यसमा कम कुराहरू समावेश हुन्छन्, र यसरी प्रकट हुन र हटाइनबाट बच्नेछन्। तर यी केवल मेरा धारणा र कल्पनाहरू थिए। म सधैँ परमेश्‍वरको विरुद्धमा सतर्क थिएँ र आफ्नो कर्तव्यबाट टाढा भाग्दै थिएँ। यदि मैले कुनै अपराध नगरेकी भए पनि, मैले सत्यता पछ्याइनँ भने, मेरो भ्रष्ट स्वभाव शुद्ध वा परिवर्तन हुँदैन, र मैले मुक्ति पाउँदिन, र अन्ततः मैले कुनै राम्रो परिणाम पाउँदिन। यो कुरालाई ध्यानमा राख्दै, म यो कर्तव्य स्वीकार गर्न इच्छुक भएँ। परमेश्‍वरले मानिसको कर्तव्यमा केही विचलन र समस्याहरू हुन दिनुहुन्छ, तर यदि त्यो व्यक्तिले पछि सत्यता खोज्छ, आत्मचिन्तन गर्छ र समयमै ती विचलनहरू सुधार गर्छ भने, परमेश्‍वरले उसलाई मार्गदर्शन गरिरहनुहुन्छ। जब मैले यसबारे सोचेँ, तब मैले के बुझेँ भने म केही समयदेखि शुद्धीकरणको काम गरिरहेकी रहिछु, र केही विवेकका सिद्धान्तहरू खुट्याउन थालिसकेकी रहिछु। मण्डलीको काम गर्नका लागि मानिसहरूको तत्काल आवश्यकता थियो, त्यसैले मैले परमेश्‍वरको अभिप्राय बुझ्नुपर्थ्यो र आफूले सक्दो गरेर शुद्धीकरणको काम गर्नुपर्थ्यो, किनभने यही नै ममा हुनुपर्ने समझ र समर्पण थियो। तर मेरो मन त केवल आफ्नै स्वार्थ, परिणाम र गन्तव्यबारे सोच्न मै सीमित थियो। म त कति स्वार्थी र घृणित बनिसकेकी रहेछु!

पछि, मैले परमेश्‍वरका थप वचनहरू पढेँः: “आशिष्‌को पछ्याइलाई उद्देश्य मान्नु कुन तरिकाले गलत हुन्छ? यो पूर्णतः सत्यताविरुद्ध जान्छ, र यो मानिसहरूलाई मुक्ति दिने परमेश्‍वरको अभिप्रायअनुरूप छैन। आशिषित हुनु मानिसहरूले पछ्याउने उचित उद्देश्य होइन, त्यसैले उचित उद्देश्यचाहिँ के हो त? सत्यता पछ्याउनु, स्वभाव परिवर्तनको खोजी गर्नु, र परमेश्‍वरका सबै योजनाबद्ध कार्य र बन्दोबस्तहरूमा समर्पित हुन सक्षम हुनु: मानिसहरूले खोजी गर्नुपर्ने उद्देश्यहरू यिनै हुन्। उदाहरणको लागि, मानौँ तँलाई काटछाँट गरिन्छ, अनि तँमा धारणा र गलतफहमीहरू पैदा हुन्छन्, र तँ समर्पित हुन असमर्थ बन्छस्। यसमा, तँ किन समर्पित हुन सक्दैनस्? किनभने तँलाई तेरो गन्तव्य वा आशिषित हुने तेरो सपनामा चुनौती खडा भएको छ भन्‍ने लाग्छ। तँ नकारात्मक र व्याकुल बन्छस्, र आफ्‍नो कर्तव्य त्याग्न चाहन्छस्। यसको कारण के हो? तेरो खोजीमा एउटा समस्या छ। अनि, यसलाई कसरी समाधान गर्नुपर्छ? तैँले यी गलत विचारहरूलाई तुरुन्तै त्याग्‍नु जरुरी छ, र तेरो भ्रष्ट स्वभावको समस्या समाधान गर्न तुरुन्तै सत्यता खोजी गर्नु अनिवार्य छ। तैँले आफूलाई यसो भन्‍नुपर्छ, ‘मैले हरेस खानु हुँदैन, मैले अझै पनि सृष्टि गरिएको प्राणीले गर्नुपर्ने कर्तव्य राम्रोसँग पूरा गर्नुपर्छ, र आशिषित हुने मेरो इच्‍छालाई पन्छ्याउनुपर्छ।’ जब तैँले आशिषित हुने इच्‍छा त्याग्छस्, र सत्यता पछ्याउने मार्ग हिँड्छस्, तेरो काँधबाट बोझ हट्छ। अनि के तँ अझै पनि नकारात्मकतामा रहन सक्नेछस् त? कहिलेकहीँ तँ अझै पनि नकारात्मक हुने भए पनि, तँ यसबाट बाधित हुँदैनस्, र आफ्‍नो हृदयमा, तँ प्रार्थना गरिरहन्छस् र लडिरहन्छस्, आशिषित हुने र गन्तव्य पाउने तेरो खोजीको उद्देश्यलाई सत्यताको खोजीमा परिणत गर्छस्, र तैँले मनमनै सोच्छस्, ‘सत्यताको खोजी गर्नु सृष्टि गरिएको प्राणीको कर्तव्य हो। आज निश्‍चित सत्यताहरू बुझ्‍नुजत्तिको महान् फसल अरू हुँदैन, यो नै सबैभन्दा ठूलो आशिष्‌ हो। यदि परमेश्‍वरले मलाई चाहनुहुन्‍न, र मैले राम्रो गन्तव्य पाउँदिनँ, अनि आशिषित हुने मेरो आशा चकनाचूर हुन्छ भने पनि, मैले अझै आफ्‍नो कर्तव्य राम्ररी निर्वाह गर्नुपर्छ, यसो गर्नु मेरो दायित्व हो। कारण जेसुकै भए पनि, म यसलाई मेरो उचित कर्तव्यपालनमा असर गर्न दिनेछैन, म यसलाई परमेश्‍वरको आज्ञा पूरा गर्नमा असर गर्न दिनेछैन; म यही सिद्धान्तअनुसार व्यवहार गर्छु।’ अनि के यसरी, तैँले देहका व्यवधानहरूलाई पार गरेको हुँदैनस् र?” (वचन, खण्ड ३। आखिरी दिनहरूका ख्रीष्टका वार्तालापहरू। सत्यताको अभ्यासमा मात्र जीवन प्रवेश हुन्छ)। “मानिसको कर्तव्य र उसले आशिष्‌हरू पाउँछ कि दुर्भाग्य भोग्छ भन्‍ने बीच कुनै अन्योन्याश्रित सम्बन्ध छैन। दायित्व भनेको मानिसले पूरा गर्नुपर्ने कुरा हो; यो उसको स्वर्गबाट पठाइएको कार्य हो, र यो भरणपोषण, सर्तहरू, वा तर्कहरूमा निर्भर हुनुहुँदैन। तब मात्रै उसले आफ्नो दायित्व पूरा गर्दै हुन्छ। आशिष्‌हरू प्राप्त गर्नुले कसैले न्यायको अनुभव गरिसकेपछि सिद्ध बनाइनु र परमेश्‍वरको आशिषहरू प्राप्त गर्नुलाई जनाउँछ। दुर्भाग्य भोग्नु भन्नाले सजाय र न्याय भोगिसकेपछि पनि कसैको स्वभाव परिवर्तन नहुनुलाई जनाउँछ हो; तिनीहरूले सिद्ध बनाइएको अनुभव गर्दैनन् र तिनीहरू दण्डित हुन्छन्। तर चाहे तिनीहरूले आशिष्‌हरू पाऊन्‌ वा दुर्भाग्य भोगून्, सृष्टि गरिएका प्राणीहरूले आफूले गर्नुपर्ने कार्य गर्दै, र आफूले गर्न सक्ने कार्य गर्दै आफ्नो दायित्वलाई पूरा गर्नुपर्छ; कुनै पनि व्यक्ति, जो परमेश्‍वरको पछि लाग्छ, उसले गर्नुपर्ने न्यूनतम‌ कार्य यही हो। तैँले आशिष्‌हरू प्राप्त गर्नका लागि मात्रै आफ्नो कर्तव्य पूरा गर्नु हुँदैन, र तैँले दुर्भाग्य भोग्नुपर्ने डरले कार्य गर्न इन्कार गर्नु हुँदैन। म तिमीहरूलाई यो एउटा कुरा बताउन चाहन्छु: मानिसले पूरा गर्ने आफ्नो दायित्व भनेको उसले गर्नुपर्ने कार्य हो, र यदि ऊ आफ्नो दायित्व पूरा गर्न असक्षम छ भने, यो उसको विद्रोह हो। आफ्नो दायित्वलाई पूरा गर्ने प्रक्रियाद्वारा मानिस बिस्तारै परिवर्तन गरिन्छ, र यही प्रक्रियाद्वारा उसले आफ्नो निष्ठालाई प्रदर्शन गर्छ। यसरी, तैँले जति आफ्नो दायित्वलाई पूरा गर्न सक्षम हुन्छस्, त्यति नै तैँले सत्यतालाई प्राप्त गर्नेछस्, र त्यति नै वास्तविक तेरो अभिव्यक्ति हुनेछ। आफ्नो दायित्व पूरा गर्ने कार्यमा आलटाल गर्ने र सत्यतालाई नखोज्‍नेहरू अन्त्यमा हटाइनेछन्, किनकि त्यस्ता मानिसहरूले सत्यताको अभ्यासमा आफ्नो कर्तव्य पूरा गर्दैनन्, र आफ्नो कर्तव्य निभाउँदा सत्यतालाई अभ्यास गर्दैनन्। तिनीहरू ती हुन्‌ जो अपरिवर्तित रहन्छन्‌ र दुर्भाग्य भोग्छन्। तिनीहरूको अभिव्यक्तिहरू अशुद्ध मात्रै छैनन्, तर तिनीहरूले अभिव्यक्त गर्ने हरेक कुरा नै दुष्ट छ” (वचन, खण्ड १। परमेश्‍वरको देखापराइ र काम। देहधारी परमेश्‍वरको सेवकाइ र मानिसको दायित्व बीचको भिन्नता)। परमेश्‍वरका वचनहरूबाट मैले के देखेँ भने मानिसले आशिष् पाओस् वा दुःख झेलोस्, सृजित प्राणीका रूपमा आफ्नो कर्तव्य निर्वाह गर्नु स्वाभाविक र न्यायोचित कुरा हो। मानिसहरूले परमेश्‍वरलाई पछ्याउने भएकाले, उनीहरूले आफ्नो जिम्मेवारी पूरा गर्नुपर्छ, किनकि यही नै मूल्यवान् र अर्थपूर्ण जीवन जिउने तरिका हो। परमेश्‍वरको अभिप्राय भनेको मानिसहरूले आफ्नो कर्तव्य मार्फत सत्यता वास्तविकतामा प्रवेश गरून् भन्ने हो। कर्तव्य पालना गर्ने क्रममा मानिसका धेरै भ्रष्ट स्वभावहरू प्रकट हुन्छन्, र थुप्रै कमजोरीहरू खुलासा हुन्छन्। यस अवसरमार्फत, व्यक्तिले सत्यता खोज्न र आत्मचिन्तन गर्न सक्छ, र यसरी शुद्ध र रूपान्तरित हुन सक्छ। म अहिले सुपरभाइजरका रूपमा प्रशिक्षणमा कठिनाइहरूको सामना गरिरहेकी थिएँ, तर म परमेश्‍वरमा बढी भर पर्न, सत्यताको खोजीमा ध्यान केन्द्रित गर्न, सिद्धान्तहरू अनुसार आफ्नो कर्तव्य निर्वाह गर्न, आफ्नो जिम्मेवारी पूरा गर्न, अनि वफादारी देखाउन सक्थेँ। यदि तालिमको केही समयपछि, क्षमताको अभावका कारण मलाई अर्कै कर्तव्यमा खटाइए पनि, मलाई कुनै पछुतो हुने छैन।

अगाडि बढ्दै गर्दा, मैले एक सुपरभाइजरका रूपमा कर्तव्य निर्वाह गर्ने क्रममा, समस्या वा विचलनहरू देखिए भने, मैले यसलाई सत्यता प्राप्त गर्ने राम्रो अवसरका रूपमा देखेँ, मेरा ब्रदर-सिस्टरहरूसँग यी कुराहरूमा सङ्गति गरेँ र सारांश दिएँ, र सान्दर्भिक सत्यता सिद्धान्तहरू खोजेँ। विस्तारै, मैले पहिले नबुझेका सत्यताहरू प्रस्टिँदै गए, र मैले केही प्रगति पनि गरेँ। म अब परमेश्‍वरप्रति सशङ्कित छैन, र उहाँले मिलाउनुभएको हरेक परिस्थितिमा व्यावहारिक रूपमा पाठ सिक्न चाहन्छु। मलाई वास्तविक प्राप्ति पाउने र केही वास्तविक बुझाइहरू प्राप्त गर्ने अनुमति दिनुभएकोमा म परमेश्‍वरलाई धन्यवाद दिन्छु।


३९. अहङ्कारलाई समाधान गर्नु सजिलो छैन

लुकास, दक्षिण कोरिया

सन् २०२० मा, हाम्रो मण्डलीको सुसमाचारको कामले असल परिणामहरू ल्याइरहेको थिएन, त्यसकारण सुसमाचार डिकनलाई बर्खास्त गरियो, र मलाई नयाँ सुसमाचार डिकनको रूपमा छनौट गरियो। यो खबर सुनेपछि, म चिन्तित पनि भएँ र खुशी पनि भएँ, र मनमनै सोचेँ, “ब्रदर-सिस्टरहरूले मलाई छनौट गरेका छन्, त्यसकारण यसको अर्थ मसँग सामर्थ्य छ भन्‍ने हुन्छ। मैले सुसमाचार प्रचार गरेको धेरै वर्ष भएको छ, तर म यसभन्दा पहिले सुसमाचार डिकन भएको छैनँ। अहिले बल्ल मैले मौका पाएको हुनाले, मैले मेहनत गरेर सबैलाई मेरो क्षमता देखाउनुपर्छ।” त्यसपछिका दिनहरूमा, मैले सुसमाचार प्रचार गर्न ब्रदर-सिस्टरहरूसँग काम गरेँ, पहिलेका कामका विचलनहरूलाई निरन्तर सारांशित गरेर सुधार गरेँ, र मैले नबुझेका समस्याहरूका बारेमा सङ्गति गर्नका लागि म प्रायजसो अरूलाई खोज्थेँ। केही समयपछि, सुसमाचारको काममा उल्लेख्य सुधार आयो। अगुवाहरूले हामीलाई राम्रो काम जारी राख्‍न प्रोत्साहन दिए र ब्रदर-सिस्टरहरूले मलाई चलाख भएकोमा र मेरो क्षमता राम्रो भएकोमा तारिफ गरे। मेरो अभिमान निकै सन्तुष्ट थियो। मैले मनमनै सोचेँ, “सुसमाचारको कामद्वारा परिस्थितिलाई परिवर्तन गर्ने व्यक्ति म नै भएकोले, मेरो क्षमता वास्तवमा नै अघिल्लो सुसमाचार डिकनको भन्दा निकै राम्रो छ जस्तो देखिन्छ।” मलाई निकै आत्मसन्तुष्टि मिल्यो, मानौँ म मण्डलीको सुसमाचारको कामको मेरुदण्ड बनेको छु, र म अपरिहार्य व्यक्ति हुँ। क्रमिक रूपमा, म झन्-झन् अहङ्कारी बनेँ, ब्रदर-सिस्टरहरूको सुझावलाई बेवास्ता गरेर सबै निर्णय आफै गर्न थालेँ। कामको बारेमा छलफल गर्दा, निर्णयहरूलाई प्रायजसो सबैले अनुमोदन गर्थे, तर मकहाँ आएपछि यो अड्किन्थ्यो। मैले सधैँ मेरा आफ्नै विचारहरू सही छन् भन्‍ने सोच्थेँ, र तिनीहरूको दृष्टिकोणलाई इन्कार गरेर मेरो दृष्टिकोणलाई पछ्याउन जिद्दी गर्थेँ। एक पटक, हामीले धार्मिक सम्प्रदायका एक जना पाष्टरलाई प्रचार गरिरहेका थियौँ, र यसभन्दा पहिलेको सुसमाचार डिकनले यसको बारेमा थाहा पाएपछि, उनले मलाई सतर्क गराइन् यो व्यक्तिमा अहङ्कारी स्वभाव छ र उसको बुझाइ तुलनात्मक रूपमा विकृत छ, जसले गर्दा उसलाई साँचो मार्ग स्वीकार गर्न गाह्रो हुन्छ भनेर भनिन्, त्यसकारण उनले मलाई सुरुमा अरूलाई नै प्रचार गर्नुहोस् भनेर सुझाव दिइन्। तर मैले भनेको मानिनँ, सोचेँ, “यो पाष्टरले प्रभुमा विश्‍वास गरेको धेरै वर्ष भएको छ र ऊसँग धेरै धार्मिक धारणाहरू छन्, त्यसकारण उसले तुरुन्तै सत्यतालाई स्वीकार गर्न सक्दैन भने पनि यो सामान्य कुरा नै हो। यसको साथै, तिमीलाई बर्खास्त गरिएको छ, जसले गर्दा यो कर्तव्यमा तिमी मभन्दा कम सक्षम छौ भन्‍ने प्रमाणित भएको छ। अहिले म सुसमाचार डिकन बनेको छु र मसँग प्रचारको पर्याप्त अनुभव छ, यस पटक म सफल हुनेछु भन्‍ने मलाई विश्‍वास छ!” अनपेक्षित रूपमा, धेरै दिन सङ्गति गरेपछि पनि, पाष्टरसँग अझै पनि धेरै धारणाहरू थिए। यस बिन्दुमा, अगुवा र सहकार्य गर्ने ब्रदर-सिस्टरहरूले यस्तो सुझाव दिए, “प्रचार रोकेर थप खोजी गर्नु, अनि सुरुमा सुसमाचार स्विकार्ने सम्भावना भएका अरू मानिसहरूलाई प्रचार गर्नु नै राम्रो हुन्छ।” यो सुनेपछि मलाई नमज्जा लाग्यो, र मैले सोचेँ, “के यो मेरो कार्य दक्षतामा प्रश्‍न गरेको होइन र? के अहिले अरूलाई प्रचार गर्न गएँ भने म अदक्ष जस्तो देखिँदिनँ र?” मैले यस्तो सोच्दै अगुवाको सल्लाहलाई पनि बेवास्ता गरेँ, “तपाईं अगुवा भए पनि र तपाईंले मैले भन्दा लामो समयसम्म आफ्नो कर्तव्य पूरा गरेको भए पनि, व्यावसायिक सीप र व्यावहारिक अनुभवको हिसाबमा, म अझै राम्रो छु। तपाईंका सुझावहरू पनि उपयुक्त नहुन सक्छन्।” त्यसकारण मैले पाष्टरसँगको सङ्गतिलाई जारी राखेँ। अन्त्यमा, पाष्टरले सुसमाचारलाई इन्कार नगरेको मात्र होइन, तर उसले आफ्नो मण्डलीमा पनि नाकाबन्दी गर्‍यो र विश्‍वासीहरूलाई साँचो मार्गको अनुसन्धान गर्नबाट रोक्यो। म छक्क परेँ। अगुवाले मलाई खुलासा गर्दा र काटछाँट गर्दा मैले यसमा बहस गर्ने आँट गरिनँ, र मैले म अत्यन्तै अहङ्कारी भएँ, र मैले सुसमाचारको काममा बाधा र अवरोध ल्याएको छु भनेर आज्ञाकारी ढङ्गले स्वीकार गर्न मात्रै सकेँ। तैपनि, यो व्यवधानले मलाई बिउँझाएन, र यो सानो असफलता मात्रै हो भन्‍ने मलाई मनभित्र महसुस भयो, र मैले मेरो कार्य दक्षताको बारेमा मनन गरिनँ, त्यसकारण मैले केही दिनसम्म मात्रै राम्रो व्यवहार गरेँ, त्यसपछि, म आफ्नो पुरानो शैलीमा फर्केर आएँ, र आफ्नो कर्तव्यमा अरूसँग सहकार्य गरिनँ। जब अरूले कामका छलफलहरूमा मेरा सुझावहरू पछ्याउँथेनन्, तब मलाई दुःख लाग्थ्यो र मैले प्रायजसो खराब मनोवृत्ति देखाउँथेँ। समय बित्दै जाँदा, सबै जना मबाट प्रभावित भए र दमित मनस्थितिमा जिए। हाम्रो कर्तव्यका परिणामहरू पनि निरन्तर घटिरहेका थिए। अगुवाले मलाई मेरो अहङ्कारी स्वभावको कारण बारम्बार काटछाँट गरे, र कठोर रूपमा विश्लेषण र खुलासा गरे, तर हरेक पटक काटछाँट भएपछि, मैले आफूलाई केही समयसम्म मात्रै नियन्त्रण गर्न सक्थेँ, अनि समय बित्दै जाँदा, मेरा पुराना बानीहरू फर्केर आउँथे। पछि, अगुवाले मेरो स्वभाव अत्यन्तै अहङ्कारी छ, मैले आफ्नो कर्तव्यमा स्वेच्छाचारी रूपमा काम गर्छु, काटछाँटलाई स्वीकार गर्दिनँ, र मैले मण्डलीको काममा बाधा दिइरहेको छु भन्‍ने देखे, त्यसकारण तिनीहरूले मलाई बर्खास्त गरे।

बर्खास्त हुनु ममाथि आएको परमेश्‍वरको धर्मी स्वभाव हो र मैले यसलाई स्वीकार र पालन गर्नुपर्छ भन्‍ने कुरा मलाई राम्ररी थाहा थियो, तर मलाई अलिक दिक्दार लाग्यो। विगत छ महिनामा मैले सामना गरेका धेरै काटछाँटहरूको बाबजुद पनि, मेरो भ्रष्ट स्वभाव त्यति परिवर्तन नभएकोबारे सोचेपछि, मैले म सत्यता पछ्याउने व्यक्ति होइनँ, र मेरो भ्रष्ट स्वभाव कहिल्यै परिवर्तन हुन सक्दैन होला भन्‍ने निष्कर्ष निकालेँ। एक दिन, खाना खाँदै गर्दा, मैले दुई जना ब्रदरलाई भेटेँ। तिनीहरूले मलाई बर्खास्त गरिएको छ भन्‍ने थाहा पाएका थिए, त्यसकारण तिनीहरूले मलाई साथ दिन र सहयोग गर्नका लागि आफ्नो अनुभव बाँडे। तिनीहरूले आफू पनि पहिले आफ्नो कर्तव्यमा अहङ्कारी, आत्मधर्मी र स्वेच्छाचारी हुने गरेको, र बर्खास्त भएपछि मात्रै तिनीहरू आत्मचिन्तन गर्न परमेश्‍वरको अघि आएका र आफ्नो भ्रष्टताको सत्यताको बारेमा केही बुझाइ प्राप्त गर्न सकेका थिए भनेर बताए। तिनीहरूले गहन रूपमा पश्चात्ताप गरे र आफूलाई घृणा गरे, र तिनीहरू उप्रान्त आफ्नो शैतानी स्वभावअनुसार जिउन चाहेनन्। आफ्नो अनुभवपछि, तिनीहरूले के महसुस गरे भने परमेश्‍वरको न्याय, सजाय, ताडना, र अनुशासन नपाएका भए, तिनीहरूले आफूलाई चिनेका हुनेथिएनन् वा परमेश्‍वरको अघि पश्चात्ताप गर्नेथिएनन्। ब्रदरहरूको खुलस्त सङ्गतिले मलाई गहन रूपमा छोयो, र यो परमेश्‍वरले मलाई ब्रदरहरूद्वारा प्रोत्साहन दिइरहनुभएको र सहयोग गरेको हो भन्‍ने मैले थाहा पाएँ। म अबदेखि नकारात्मक हुनु हुँदैनथियो। मैले आत्मचिन्तन गर्नुपर्थ्यो र स्वभाव परिवर्तन गर्नतिर लाग्नुपर्थ्यो।

त्यहाँदेखि, मैले सचेत रूपमा अझै धेरै परमेश्‍वरका वचनहरू पढेँ र मेरा कार्य र आनीबानीहरूका बारेमा चिन्तन गरेँ। मैले परमेश्‍वरका वचनहरूका दुई वटा खण्ड पढेँ: “केही मानिसहरू आफ्ना कर्तव्यहरू निर्वाह गर्ने क्रममा कहिल्यै पनि सत्यताको खोजी गर्दैनन्। तिनीहरू आफ्नै कल्पनाअनुसार व्यवहार गर्दै केवल आफ्नो इच्छाअनुसार काम गर्छन्, र तिनीहरू सधैँ स्वेच्छाचारी र अविवेकी हुन्छन्। तिनीहरू सत्यता अभ्यास गर्ने मार्गमा हिँड्दै हिँड्दैनन्। ‘स्वेच्छाचारी र अविवेकी’ हुनुको अर्थ के हो? यसको अर्थ तैँले कुनै समस्या सामना गर्दा कुनै प्रक्रियागत सोच वा खोजीविना तँलाई जसरी ठिक लाग्छ त्यसरी नै कार्य गर्नु हो। अरूले भनेको कुनै कुराले तेरो हृदय छुन वा तेरो मन परिवर्तन गर्न सक्दैन। तँलाई सत्यता सङ्गति गरिँदा पनि तैँले यो स्विकार्न सक्दैनस्, तँ आफ्नै रायहरूमा टाँसिइरहन्छस्, अरूले कुनै सही कुरा भन्दा सुन्दै सुन्दैनस्, आफैलाई सही ठान्छस्, र आफ्नै विचारहरूमा झुण्डिरहन्छस्। तेरो सोचाइ सही छ भने पनि, तैँले अरू मानिसहरूका रायलाई पनि विचार गर्नुपर्छ। अनि यदि तैँले अरूका रायलाई पटक्‍कै विचार गर्दैनस् भने, के यो अति आत्मधर्मी हुनु होइन र? अति आत्मधर्मी र आफूखुसी गर्ने मानिसहरूलाई सत्यता स्विकार्नु सजिलो हुँदैन। यदि तैँले केही गलत गरिस् र अरूले तँलाई ‘तपाईंले यो सत्यताअनुसार गरिरहनुभएको छैन’ भनेर आलोचना गरे भने, तँ यसरी जवाफ दिन्छस्, ‘मैले यो सत्यताअनुसार गरिरहेको छैनँ भने पनि, म यसरी नै गर्नेछु,’ अनि त्यसपछि तैँले यो सही भनेर उनीहरूलाई सोच्न लगाउने केही कारण खोज्छस्। यदि उनीहरूले तँलाई ‘तपाईंले त उपद्रो गर्दै हुनुहुन्छ, र यसले मण्डलीको काममा हानि गर्नेछ’ भनेर निन्दा गरे भने, तैँले त्यो सुन्दैनस् मात्र होइन, बहानाहरूसमेत बनाइरहन्छस्: ‘मलाई यो सही तरिका लाग्यो र म त्यसरी नै गर्दै छु।’ यो कस्तो स्वभाव हो? (अहङ्कार।) यो अहङ्कार हो। अहङ्‌कारी प्रकृतिले तँलाई दुराग्रही बनाउँछ। यदि तँसित अहङ्‌कारी प्रकृति छ भने, तैँले स्वेच्छाचारी र अविवेकी व्यवहार गर्नेछस्, कसैले भनेको कुरा सुन्‍नेछैनस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। “म त्यस्ता धेरै मानिसहरू देख्छु जो आफूले केही प्रतिभा देखाउँदा घमण्डी बनिहाल्छन्। जब तिनीहरूले केही क्षमताहरू देखाउँछन्, तिनीहरू आफू धेरै प्रभावशाली छु भन्ठान्छन्, अनि यी क्षमताहरूमै भर परिबस्छन्, थप मेहनत गर्दैनन्। अरूले जे भने पनि तिनीहरू सुन्दैनन्, तिनीहरू आफूसँग भएका यी साना कुराहरू सत्यता हुन्, र आफू सर्वोच्च हुँ भन्ठान्छन्। यो कस्तो स्वभाव हो? यो अहङ्कारी स्वभाव हो। तिनीहरूमा समझको अत्यन्तै कमी छ। के व्यक्तिमा अहङ्कारी स्वभाव हुँदा उसले आफ्नो कर्तव्य राम्ररी निभाउन सक्छ? के ऊ परमेश्‍वरप्रति समर्पित हुन र अन्त्यसम्मै परमेश्‍वरलाई पछ्याउन सक्छ? यो त झन् कठिन छ। … कतिपय मानिसहरू सधैँ धाक देखाइरहेका हुन्छन्। जब अरूहरूलाई त्यो कुरा त्यति रुचिकर लाग्दैन, तब उनीहरूले तिनीहरूलाई अहङ्कारी भनेर आलोचना गर्छन्। तर तिनीहरू त्यो कुरा स्वीकार गर्दैनन्; तिनीहरू अझै पनि आफूलाई प्रतिभाशाली र सिपालु नै भन्ठान्छन्। यो कस्तो स्वभाव हो? तिनीहरू अत्यन्तै अहङ्कारी र आत्मधर्मी छन्। के यति धेरै अहङ्कारी र आत्मधर्मी मानिसहरू सत्यताको तृष्णा गर्न सक्षम हुन्छन्? के तिनीहरूले सत्यता पछ्याउन सक्छन्? यदि तिनीहरूले आफूलाई चिन्‍न कहिल्यै सक्दैनन् र आफ्ना भ्रष्ट स्वभावहरू फाल्दैनन् भने, के तिनीहरूले आफ्नो कर्तव्य राम्ररी निभाउन सक्छन् त? कदापि सक्दैनन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो स्वभावलाई चिन्‍नु नै यसलाई परिवर्तन गर्ने आधार हो)। परमेश्‍वरका वचनहरू पढिसकेपछि, मलाई मेरो हृदय घोचेको जस्तो भयो। परमेश्‍वरका वचनहरूले मेरो साँचो स्थिति खुलासा गरे। म अत्यन्तै अहङ्कारी र स्वेच्छाचारी रहेकी थिएँ, सत्यताको खोजी नगरी आफ्नो कर्तव्य पूरा गर्थेँ, र मेरा आफ्नै कल्पना र रुचिहरूका आधारमा काम गर्ने, आफूलाई जे मन लाग्यो त्यही गर्ने गर्थेँ। मैले लामो समयदेखि सुसमाचार प्रचार गरेको केही अनुभव पाएकी हुनाले र केही परिणामहरू प्राप्त गरेको हुनाले मात्रै पनि, म आत्मसन्तुष्ट भएँ र यी कुराहरूलाई व्यक्तिगत पूँजीको रूपमा लिएँ, यसरी मसँग समूहमा नै सबैभन्दा राम्रो क्षमता छ र मेरो मूल्याङ्कन अरूको भन्दा सटीक छ भन्‍ने सोच्थेँ, त्यसकारण म आफ्नै इच्छाअनुसार स्वेच्छाचारी रूपमा काम गर्थेँ, र अरूले जे भने पनि, मसँग सधैँ तिनलाई खण्डन गर्नका लागि आफ्नै सैद्धान्तिक आधार हुन्थ्यो, मानौँ मसँग मात्रै विचारहरू हुन्छन्, जब कि अरू त अज्ञानी र विचारविहीन साधारण मानिसहरू मात्रै हुन् जस्तो। सामान्य व्यक्तिको रूपमा रहेको मेरो समझ कहाँ गएको थियो कुन्‍नि? मैले त्यो धार्मिक पाष्टरलाई सुसमाचार प्रचार गरिरहेको बेलाको कुरालाई याद गर्ने हो भने, अगुवा र सहकार्य गर्ने ब्रदर-सिस्टरहरूले मलाई सुझाव दिएका थिए, यो व्यक्ति अहङ्कारी छ र उसको बुझाइ विकृत छ, जसले गर्दा उसलाई सत्यता स्वीकार गर्न गाह्रो भएको हो भनेर भनेका थिए, र सुरुमा अरूलाई प्रचार गर्नुपर्छ भनेर तिनीहरूले सुझाव पनि दिएका थिए। तर मसँग अनुभव छ र म मानिसहरूलाई सही रूपमा मूल्याङ्कन गर्न सक्छु भन्‍ने लाग्यो, त्यसकारण मैले स्वेच्छाचारी रूपमा काम गरेँ। अन्त्यमा, तथ्यहरूले ममा मानिसहरूको बारेमा समझशक्तिको कमी छ र सुसमाचार प्रचार गर्दा मैले सिद्धान्तहरू पालना गरिनँ जसले सुसमाचारको काममा गम्भीर असर पार्‍यो भन्‍ने कुरालाई प्रमाणित गर्‍यो। तर यस्तो स्पष्ट असफलताको सामना गर्दा पनि, मैले अझै पनि उचित रूपमा आत्मचिन्तन गरिनँ, र मैले यसलाई क्षणिक गल्तीको रूपमा मात्रै लिएँ। म कति संवेदनहीन भएको थिएँ! अब, परमेश्‍वरका वचनहरू पढेर, मैले मेरा समस्याहरूलाई अझै स्पष्ट रूपमा देख्‍न थालेको थिएँ। मेरो असफलताको कारण अत्यन्तै अहङ्कारी र आत्मधर्मी हुनु, र आफूलाई बढीको ठन्‍नुमा नै थियो। यदि मसँग केही समझ र आत्मज्ञान थियो भने, र यदि मैले सत्यताको खोजी गरेको, ब्रदर-सिस्टरहरूको सुझाव मानेको, र सबैसँग सहकार्य गरेको भए, मैले सुसमाचारको काममा बाधा र अवरोध ल्याउने यी गल्तीहरू गर्नेथिइनँ। मैले यसको बारेमा जति विचार गरेँ, मलाई आफूप्रति त्यति नै घृणा जाग्यो। मसँग कसरी यति धेरै आत्मविश्‍वास हुन सक्यो? मैले परमेश्‍वरको यसो भन्‍ने वचन पढेँ: “के यति धेरै अहङ्कारी र आत्मधर्मी मानिसहरू सत्यताको तृष्णा गर्न सक्षम हुन्छन्? के तिनीहरूले सत्यता पछ्याउन सक्छन्? यदि तिनीहरूले आफूलाई चिन्‍न कहिल्यै सक्दैनन् र आफ्ना भ्रष्ट स्वभावहरू फाल्दैनन् भने, के तिनीहरूले आफ्नो कर्तव्य राम्ररी निभाउन सक्छन् त? कदापि सक्दैनन्।” अहङ्कारी व्यक्तिले साँच्‍चै नै आफ्नो कर्तव्य राम्ररी पूरा गर्न सक्दैन भन्‍ने कुरा मैले बुझ्न थालेँ। मैले हृदयमा सत्यताको तृष्णा नगरेको हुनाले, परिस्थितिहरूको सामना गर्दा, मैले सक्रिय रूपमा सत्यताको खोजी गर्नु असम्भव भयो। मैले केही समयसम्म केही काम गर्न सके पनि, आफ्नो शैतानी स्वभाव परिवर्तन नगरी, मैले परमेश्‍वरको विरुद्धमा विद्रोह गर्न र अनजानमा परमेश्‍वरको प्रतिरोध गर्न मात्रै सकेँ। आफ्नो बारेमा रहेको मेरो बुझाइ सतही भए पनि, म अझै पनि अत्यन्तै कृतज्ञ थिएँ। बर्खास्त हुनुभन्दा पहिले मैले महसुस नगरेको कुरा यही थियो, र मैले परमेश्‍वरलाई उहाँको अन्तर्दृष्टि, अगुवाइ, ताडना र अनुशासनका लागि हृदयदेखि धन्यवाद दिएँ।

त्यसपछिका दिनहरूमा, मैले आफ्नो कर्तव्यमा ब्रदर-सिस्टरहरूसँग सहकार्य गर्ने र सिद्धान्तहरूमा अझै बढी प्रवेश गर्ने कार्यमा ध्यान दिन थालेँ। तर अनपेक्षित रूपमा, समय बित्दै जाँदा, म मेरा पुराना समस्याहरूमा फर्केर आउन थालेँ। खास गरी, जब म सही छु भन्‍ने कुरामा म निश्‍चित हुन्थेँ, र जब ब्रदर-सिस्टरहरूले मेरा सुझावहरू स्वीकार गर्थेनन्, तब म जङ्गिन्थेँ र म तिनीहरूसँग विवाद नगरी बस्‍न सक्थिनँ। म सधैँ सबैलाई मेरो तरिकाले काम गर्नका लागि मनाउन चाहन्थेँ, र म असफल भएँ भने, म खिन्‍न हुन्थेँ। पछि, मैले अरूका दृष्टिकोणहरूमा पनि राम्रा कुराहरू छन् भन्‍ने देख्थेँ, र मलाई पछुतो हुन्थ्यो। बारम्बार भ्रष्ट स्वभावको बन्धनमा जिउँदा, यसले मलाई निकै व्याकुल तुल्यायो। मैले यसको बारेमा परमेश्‍वरलाई प्रार्थना गरेँ, र मलाई अन्तर्दृष्टि र अगुवाइ गर्नुहोस् भनेर उहाँलाई अनुरोध गरेँ। त्यसपछि, मैले खाने-पिउने मानव अहङ्कारको प्रकृतिलाई परमेश्‍वरका वचनहरूले खुलासा गरेको भेट्टाएँ। परमेश्‍वरका वचनहरूले भन्छन्: “अहङ्कारी र आत्मधर्मी हुनु मानिसहरूको सबैभन्दा स्पष्ट शैतानी स्वभाव हो, र यदि मानिसहरू सत्यता स्विकार्दैनन् भने, तिनीहरू कदापि शुद्ध हुने छैनन्। सबै मानिसहरूमा अहङ्कारी र आत्मधर्मी स्वभाव हुन्छ, र तिनीहरू सधैँ घमण्डी हुन्छन्। तिनीहरूले जे सोचे पनि वा जे भने पनि वा कामकुरालाई जसरी हेरे पनि, तिनीहरू सधैँ आफ्‍नो दृष्टिकोण र मनोवृत्ति सही छन्, र अरूको कुरा आफ्नो जत्तिको असल वा सही छैन भन्‍ने सोच्छन्। तिनीहरू सधैँ आफ्‍नै रायमा झुण्डिरहन्छन्, र जोसुकैले भने पनि, उसको कुरा सुन्‍ने छैनन्। अरूले भनेको कुरा सही छ वा सत्यताअनुरूप छ भने पनि, तिनीहरूले त्ये स्वीकार गर्नेछैनन्; तिनीहरूले सतही तवरमा मात्रै सुनिरहेको जस्तो देखिन्छ, तर त्यो विचारलाई फिटिक्कै अपनाउनेछैनन्, र काम गर्ने बेलामा, तिनीहरू अझै पनि आफ्‍नै तरिकाले काम गर्नेछन्, सधैँ आफूले भन्‍ने कुरा सही र उचित ठान्छन्। तैँले भन्‍ने कुरा वास्तवमा सही र उचित हुन सक्छ, वा तैँले गरिसकेको कुरा सही र दोषरहित हुन सक्छ, तर तैँले कस्तो प्रकारको स्वभाव देखाएको छस्? के यो अहङ्कार र आत्म-धार्मिकतामध्ये एक होइन र? यदि तैँले यो अहङ्कारी र आत्मधर्मी स्वभावलाई हटाउँदैनस् भने, के यसले तेरो कर्तव्य निर्वाहमा असर गर्नेछैन र? के यसले तेरो सत्यता अभ्यासमा असर गर्नेछैन र? यदि तैँले आफ्नो अहङ्कारी र आत्मधर्मी स्वभाव हटाइनस् भने, के यसले तँलाई भविष्यमा गम्भीर रोकावटहरू ल्याउनेछैन र? तैँले निश्चय नै रोकावटहरू अनुभव गर्नेछस्, यो हुन्छै हुन्छ। मलाई बता, के परमेश्‍वरले मानिसको यस्तो व्यवहार देख्न सक्नुहुन्छ? परमेश्‍वरले देख्ने नसक्ने कुरै छैन! परमेश्‍वरले मानिसका हृदयको गहिराइ मात्र छानबीन गर्नुहुन्न, तिनीहरूको हर समय र हर स्थानका हरेक शब्द र कार्यको अवलोकन पनि गर्नुहुन्छ। परमेश्‍वरले तेरो यस्तो व्यवहार देखेपछि के भन्‍नुहुनेछ? उहाँले यसो भन्‍नुहुनेछ: ‘तँ हठी छस्! तैँले आफू गलत छु भनी थाहा नपाउँदा आफ्ना विचारमा झुण्डिनु स्वाभाविक हो, तर आफू गलत छु भन्‍ने स्पष्ट हुँदाहुँदै पनि आफ्नो विचारमा झुण्डिन्छ्स्, पश्चात्ताप गर्दैनस् भने तँ जिद्दी मूर्ख होस्, र तँ समस्यामा पर्छस्। जसले सुझाव दिए पनि यदि तँ सधैँ त्यसप्रति नकारात्मक, प्रतिरोधी मनोवृत्ति राख्छ्स्, र अलिकति पनि सत्यता स्विकार्दैनस्, अनि तेरो हृदय पूर्णतया प्रतिरोधी, एकलकाँटे र उपेक्षा गर्ने खालको छ भने तँ निकै हास्यास्पद अनि मूर्ख र असमझदार व्यक्ति होस्! तँसँग व्यवहार गर्न असाध्यै गाह्रो हुन्छ!’ कुन तरिकामा तँसँग व्यवहार गर्नु गाह्रो हुन्छ? तँसँग व्यवहार गर्न गाह्रो हुन्छ किनकि तैँले देखाइरहेको कुरा गलत शैली होइन, न त गलत व्यवहार नै हो। यो त तेरो स्वभावको प्रकटीकरण हो। कुन स्वभावको प्रकटीकरण भएको? त्यो स्वभाव जसमा तँ सत्यताप्रति वितृष्णा राख्छस्, र सत्यतालाई घृणा गर्छस्। तँ सत्यतालाई घृणा गर्ने व्यक्ति भनेर चिनिएपछि परमेश्‍वरका दृष्टिमा तँ समस्यामा पर्छस्, र उहाँले तँलाई तिरस्कार र बेवास्ता गर्नुहुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरको अघि बारम्‍बार जिएर मात्रै उहाँसँग सामान्य सम्‍बन्ध राख्‍न सकिन्छ)। परमेश्‍वरका वचनहरू पढिसकेपछि, मलाई हृदयमा घोचेको जस्तो लाग्यो, अनि म परमेश्‍वरले व्याख्या गर्नुभएको जस्तै जिद्दी, हठी र अहङ्कारी व्यक्ति हुँ भन्‍ने मैले देखेँ। सामान्य समझ भएको व्यक्ति केही असफलता र खुलासापछि अझै संयमी बन्छ, र परिस्थितिहरूको सामना गर्दा, उसले अझै धेरै सोच्छ र अझै धेरै खोजी गर्छ, र आफ्नै विचारमा धेरै जोड दिने आँट गर्दैन। तर अहङ्कारी, आत्मधर्मी र अनुचित व्यक्तिले जति नै धेरै असफलताको सामना गरे पनि, यी कुराहरू उसको हृदयमा पुग्‍नेछैनन्, र मनभित्र, उसलाई अझै पनि आफू सही छु भन्‍ने लाग्छ। ऊ खुला भएर अरूको विचार सुन्‍न सक्दैन, र अरू सही छन् उसलाई थाहा भए पनि, ऊ जिद्दी भएर आफ्नै दृष्टिकोणमा लागिरहन्छ। म ठीक यस्तै व्यक्ति थिएँ। मैले सुसमाचार डिकनको रूपमा काम गरेको समयलाई फर्केर हेर्दा, यदि म कुनै कुराप्रति पक्‍का भएँ भने, कसैले पनि मेरो दृष्टिकोणलाई हल्लाउन सक्दैनथियो, र मैले अरू सही छन् भनेर स्वीकार गरेपछि पनि, मलाई तुरुन्तै समर्पित हुन निकै गाह्रो हुन्थ्यो। म सधैँ सोच्थेँ, “तिमी सही छौ, तर म त झन् सही छु। मेरो तर्क तिम्रो भन्दा ठोस छ, र मेरा दृष्टिकोणहरू अझै सटीक र गहन छन्। मैले किन तिम्रो कुरा सुन्‍ने?” त्यसकारण म प्रायजसो जिद्दी भएर सबैसँग बहस गर्थेँ; अरू सही भए पनि गलत भए पनि, यो मेरो आफ्नै इच्छाअनुरूप छैन भने, म यसलाई स्वीकार गर्न सक्दिनथिएँ। के मैले आफूलाई केन्द्रमा राखिरहेको थिइनँ र? म सधैँ मानिसहरू मप्रति समर्पित होऊन् र मेरो कुरा सुनून् भन्‍ने चाहन्थेँ र मैले आफूलाई उच्च र महान् ठान्थेँ। के मैले मेरा आफ्नै विचारहरूलाई सत्यताको रूपमा लिइरहेको थिइनँ र? यसभन्दा पहिले, मैले सत्यतालाई प्रेम गर्दिनँ वा पछ्याउँदिनँ भनेर मात्रै स्वीकार गर्थेँ, तर अहिले, मानिसहरू सधैँ जिद्दी, हठी र अहङ्कारी हुन्छन्, अरूको कुरा कहिल्यै स्वीकार गर्दैनन् भनेर परमेश्‍वरले भन्‍नुभएका कुराहरू पढिसकेपछि, त्यस्ता मानिसहरूले सत्यताप्रति वितृष्ण गर्छन् भन्‍ने मलाई थाहा भयो। त्यो बेला, मलाई मेरो समस्या साँच्‍चै नै अत्यन्तै गम्भीर छ भन्‍ने महसुस भयो। ब्रदर-सिस्टरहरूले मलाई दिएका सुझावहरू परमेश्‍वरको घरको कामका लागि जिम्मेवारीको बोधबाट आएका कुरा थिए, र यदि मैले तिनलाई स्वीकार गर्न र सबैसँग मिलेर सत्यताको खोजी गर्न सकेको भए, यो मेरा लागि र मण्डलीको काम, दुवैका लागि फाइदाजनक हुनेथियो। तर मलाई के सही र के गलत हो भन्‍ने थाहा थिएन, त्यसकारण मैले यी कुराहरूलाई स्वीकार नगरेको मात्र होइन, तर मैले मेरो आफ्नै सहीपनलाई पनि जोड दिएँ, र सबैलाई मेरो कुरा सुन्‍न लगाएँ, मानौँ अरूका सुझावहरू स्वीकार गर्दा म अयोग्य, अज्ञानी, र मूल्यहीन देखिनेछु। मैले सकारात्मक कुराहरूलाई प्रेम गर्दिनथिएँ वा सत्यतालाई पटक्‍कै स्वीकार गर्दिनथिएँ भन्‍ने महसुस गरेँ। यसरी जिद्दी भएर आफूमा अडिग रहँदा, मैले कसैसँग सहकार्य गर्न सकिनँ। के अन्तमा म परमेश्‍वरद्वारा हटाइने र अनि सबैबाट इन्कार हुने थिइनँ र?

त्यसपछि, मैले परमेश्‍वरका अझै धेरै वचनहरू पढेँ: “हुन सक्छ तँ आफ्नो पेसामा सबैभन्दा जानकार र सिपमा उत्कृष्ट छस्, तर यो तँलाई परमेश्‍वरले दिएको उपहार हो, र तैँले यसलाई आफ्नो कर्तव्य पूरा गर्नमा र आफ्नो शक्ति उपयोग गर्नमा प्रयोग गर्नुपर्छ। तँ जति नै दक्ष वा प्रतिभावान् भए पनि, एकलै काम गर्न सक्दैनस्; यदि सबैले पेसागत सीप र ज्ञान बुझ्न सकेमा कर्तव्य अझ प्रभावकारी रूपमा पूरा गर्न सकिन्छ। भनाइ नै छ, एक सक्षम मानिसलाई अरू तीन व्यक्तिको साथ चाहिन्छ। अरू सबैको सहयोगविना एक व्यक्ति जति नै सक्षम भए पनि यो पर्याप्‍त हुँदैन। तसर्थ, कोही पनि अहङ्कारी हुनु हुँदैन र कसैले पनि स्वेच्छाचारी र एकतर्फी रूपमा काम गर्नु हुँदैन। मानिसहरूले देहविरुद्ध विद्रोह गर्नुपर्छ, आफ्नो विचार र रायलाई पन्छाउनुपर्छ अनि अरू सबैसँग मिलेर काम गर्नुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। उचित रूपमा कर्तव्य पूरा गर्न सद्भावपूर्ण सहकार्य चाहिन्छ)। परमेश्‍वरका वचनहरूबाट, मैले के महसुस गरेँ भने हाम्रो हरेक व्यक्तिगत अनुभव, बुझाइ, र अन्तर्ज्ञान अत्यन्तै सीमित हुन्छन्। परमेश्‍वरले हामीसँग भएको हाम्रो भागलाई प्रकट गरौँ भन्‍ने चाहनुहुन्छ, हामी सबै काम एकलै लिने श्रेष्ठ वा सिद्ध व्यक्ति बन्‍ने प्रयास गरौँ भन्‍ने होइन। व्यक्ति जति नै सक्षम भए पनि, उसको दक्षता अझै पनि सीमित नै हुन्छ, अनि कहिलेकहीँ, तिनीहरू आफ्नै बाटोमा हिँड्ने र तिनीहरूले मण्डलीको काममा अवरोध ल्याउने सम्भावना हुन्छ। जब ब्रदर-सिस्टरहरूले एउटै हृदय र मनले मिलेर काम गर्छन्, मिलेर सहकार्य गर्छन्, सत्यताको खोजी गर्न र पवित्र आत्माको अन्तर्दृष्टि र अगुवाइ प्राप्त गर्नका लागि सँगै परमेश्‍वरमा भरोसा गर्छन्, हरेकले आफ्नै सबल पक्षहरू अघि सार्छन्, तब कर्तव्यले अझै राम्रा परिणामहरू हासिल गर्न सक्छ। यी कुराहरू महसुस गरेपछि, मैले अरूका विचारहरू सुन्‍ने र तिनीहरूको सबल पक्षहरूबाट सिक्‍नमा थप ध्यान दिन थालेँ। जब मैले मेरो मानसिकता परिवर्तन गरेँ, तब मैले मेरो वरिपरिका ब्रदर-सिस्टरहरू प्रत्येकका आफ्नै सबल पक्षहरू छन् र मसँग ती कुरा छैनन् भन्‍ने देखेँ। कतिपय ब्रदर-सिस्टरहरूले परिस्थितिहरूको सामना गर्दा परमेश्‍वरको अभिप्राय बुझ्ने र सत्यताको खोजी गर्ने कार्यमा ध्यान दिन्छन्, असल र खराब दुवै परिस्थितिहरूबाट पाठहरू सिक्छन्; कतिपय मानिसहरू आफ्नो कर्तव्यमा विवेकशील र जिम्मेवार हुन्छन्, र सिद्धान्तहरूमा मेहनत गर्नमा ध्यान दिन्छन्; कतिपयको क्षमता औसत हुन सक्छ, तर तिनीहरू नम्र हुन्छन् र तिनीहरू अरूबाट सिक्न तयार हुन्छन्, र अरूको अगुवाइ र सहयोगलाई स्वीकार गर्न सक्छन्, त्यसकारण, तिनीहरूले समय बित्दै जाँदा प्रगति गर्न सक्छन्। यसको विपरीत, मसँग केही प्रतिभा र क्षमता भए पनि, परिस्थितिहरूको सामना गर्दा मैले परमेश्‍वरलाई प्रार्थना गर्ने वा सत्यता सिद्धान्तहरू खोजी गर्ने कार्यमा ध्यान दिइनँ, र मैले आफ्नो काममा मेहनत गर्ने कार्यमा मात्रै ध्यान दिएँ। म सही र गलतलाई विश्लेषण गर्न आफ्नै बुद्धि र ज्ञानमा भर पर्थेँ, अनि प्रतिभा र क्षमताको आधारमा काम गर्थेँ, त्यसकारण मैले परमेश्‍वरको अगुवाइ बिरलै देख्‍न पाउँथेँ। आफ्नो प्रतिभामा भरोसा गरेर, मैले सुसमाचार प्रचार गर्दा कतिपय मानिसहरूलाई विश्‍वासमा ल्याएको थिएँ, तर मैले परमेश्‍वरलाई महिमा दिइनँ। बरु, मैले आफ्नै शिरमा मुकुट हालेँ, र यो सबै मेरो आफ्नै दक्षता र क्षमताको कारण भएको हो भन्‍ने सोचेँ। परिणाम स्वरूप, मेरो स्वभाव झन्-झन् अहङ्कारी हुँदै गयो, र मैले अरूलाई बेवास्ता गरेँ र मेरो हृदयमा परमेश्‍वरका लागि कुनै ठाउँ राखिनँ। हरेक दिन, म व्यस्त देखिन्थेँ, तर मैले मेरो आफ्नै भ्रष्ट स्वभावको बारेमा कुनै बुझाइ प्राप्त गरिनँ, र मैले जीवन प्रवेशमा कुनै प्रगति गरिनँ, त्यसकारण अन्तमा, मैले आफ्नो कर्तव्यमा परमेश्‍वरको आशिष् र अगुवाइ गुमाएँ। मैले के देखेँ भने सत्यतामा समर्पित नहुनु र सधैँ अहङ्कारी र जिद्दी हुनु ठूलो घाटाको कुरा हो!

केही दिनपछि, मैले परमेश्‍वरको एउटा सङ्गति भेट्टाएँ, र यसले मेरो हृदयका कुराहरूलाई अझै स्पष्ट पार्‍यो। परमेश्‍वर भन्‍नुहुन्छ: “मानिसहरूले निरन्तर जीवन वृद्धि हासिल गर्न र आफ्नो जीवन स्वभावमा परिवर्तन प्राप्त गर्नका लागि, तिनीहरूले आफ्नो कर्तव्य निर्वाह गर्दा न्याय, सजाय, र काटछाँट अनुभव गर्नुपर्छ, तिनीहरू आफूलाई साँचो रूपमा चिन्ने बिन्दुमा पुगेपछि परिवर्तन हुन थाल्छन्। यो खास गरी कसरी अनुभव गरिनुपर्छ? सबैभन्दा पहिले आफूलाई हुने हरेक कुरामा समर्पणको मानसिकता राखेर यसो गरिन्छ। समर्पणको मानसिकता राख्नु भनेको पार गर्नुपर्ने पहिलो व्यवधान र मानिसहरूले पूरा गर्नुपर्ने पहिलो सर्त हो। यो निकै महत्त्वपूर्ण छ। … मानिसहरूले परमेश्‍वरमा विश्‍वास गरे पनि, सत्यताप्रतिको तिनीहरूको बुझाइ अत्यन्तै सतही हुन्छ, र परमेश्‍वरसामु आउँदा आफूले आफ्नो स्थान जान्नुपर्छ भन्‍ने कुरा तिनीहरू अझै पनि महसुस गर्दैनन्। आफ्नो स्थान जान्नुमा के समावेश हुन्छ? तँ जतिसुकै महत्त्वपूर्ण व्यक्ति भए पनि, तेरो पद जतिसुकै उच्च भए पनि, वा तेरा सक्षमताहरू जतिसुकै ठूला भए पनि, यदि तँ सृजित प्राणी होस् भने, परमेश्‍वरसामु आउँदा पालन गर्नुपर्ने पहिलो नियम भनेको परमेश्‍वरमा समर्पित हुनु, सृष्टिकर्तामा समर्पित हुनु हो। कतिपय मानिस यसो भन्छन्, ‘मैले पहिले ठूला उपलब्धिहरू हासिल गरेको छु।’ त्यसोभए के तँ परमेश्‍वरमा समर्पित हुनुपर्छ? तैँले ठूला उपलब्धिहरू हासिल गरेको भए पनि, तँ अझै पनि सृजित प्राणी नै होस्। परमेश्‍वर सृष्टिकर्ता हुनुहुन्छ। तेरो मुख्य जिम्मेवारी परमेश्‍वरमा समर्पित हुनु हो। परमेश्‍वर जे भन्नुहुन्छ, तँ पूर्ण रूपमा समर्पित हुनैपर्छ, र तँसँग आफ्नै रोजाइहरू हुनु हुँदैन। के यो सर्वोच्च सत्यता हो? यो सर्वोच्च सत्यता हो, र सबैभन्दा आधारभूत सत्यता पनि हो। तर, अधिकांश मानिसले, दश वा बीस वर्षसम्म परमेश्‍वरमा विश्‍वास गरेपछि पनि, परमेश्‍वरमा समर्पित हुने यो आधारभूत सत्यता अझै बुझ्दैनन्। यहाँ समस्या के हो? यदि मानिसहरू परमेश्‍वरमा विश्‍वास गर्ने सन्दर्भमा सबैभन्दा महत्त्वपूर्ण सत्यता भनेको परमेश्‍वरमा समर्पित हुनु हो भन्‍ने कुरा समेत बुझ्दैनन् भने, तिनीहरू कुन सत्यताहरू बुझ्न सक्लान् र? तँलाई सृष्टिकर्ता को हुनुहुन्छ भन्‍ने थाहा छ, र तँ उहाँसामु आउन इच्छुक छस्, तर तँलाई परमेश्‍वरमा समर्पित हुनु तेरो जिम्मेवारी, तेरो दायित्व, र तेरो कर्तव्य हो, यो एउटा मानवका रूपमा तँसँग हुनुपर्ने समझ र नैसर्गिक प्रवृत्ति हो भन्‍ने थाहा छैन। यदि तँ परमेश्‍वरमा विश्‍वास गर्ने सबैभन्दा आधारभूत सत्यता समेत बुझ्दैनस् भने, तैँले सत्यता बुझ्छु भनी भन्नु तेरो लागि खोक्रो कुरा होइन र? तैँले बुझ्ने कुरा सबै खोक्रो धर्मसिद्धान्त हो, त्यसैकारण तँ परमेश्‍वरको छानबिन गर्न, परमेश्‍वरबारे धारणा र गलत बुझाइहरू राख्न, परमेश्‍वरमाथि शङ्का गर्न, उहाँको आलोचना गर्न, उहाँसँग बहस गर्न, र उहाँको विरोध गर्न सक्षम हुन्छस् —भ्रष्टताका यी प्रकटीकरणहरू र परमेश्‍वरको प्रतिरोध गर्ने कार्यहरू सबै देखा पर्छन्। यदि मानिसहरू परमेश्‍वरमा समर्पित हुने सत्यता बुझ्दैनन् भने, तिनीहरूले प्रकट गर्ने विभिन्न भ्रष्ट स्वभावहरू समाधान हुन सक्दैनन्” (परमेश्‍वरको सङ्गति)। परमेश्‍वरका वचनहरू मनन गर्दा, म ज्यादै प्रभावित भएँ। वास्तवमा, के हरेक दिन हाम्रा इच्छाहरू अनुरूप नरहेका मानिस, घटना, र कामकुराहरू—साथै ब्रदर-सिस्टरहरूका फरक-फरक विचार र सुझावहरू, काटछाँट, आलोचना र हप्कीमा पर्नु, अनि हाम्रो कर्तव्यमा आउने कठिनाइ, व्यवधान, र असफलताहरू सबै परमेश्‍वरको सार्वभौमिकता र बन्दोबस्तहरूमा पर्दैनन् र? विश्‍वासीको रूपमा, परिस्थितिहरूको सामना गर्दा, मैले गर्नुपर्ने पहिलो कुरा भनेको यी कुराहरूबाट पाठहरू सिक्न समर्पित हुनु र सत्यताको खोजी गर्नु हो। तैपनि, मैले मेरा इच्छाहरू अनुरूप नरहेका यी कुराहरूलाई समस्या र बाधाहरूका रूपमा लिएँ, र मेरा प्रारम्भिक भावनाहरू प्रतिरोध, अधीरता, र अस्विकारका भावनाहरू थिए, र अरूले किन मेरा दृष्टिकोणहरूलाई समर्थन गर्दैनन्, वा मेरा दृष्टिकोणहरू सत्यता अनुरूप छन् कि छैनन् भनेर मैले विचार गर्थिनँ। मैले कहिलेकहीँ अरूका सुझावहरूलाई मन नलागी-नलागी स्वीकार गरे पनि, मलाई अझै पनि आफूलाई दबाइएको छ र मसँग अरू कुनै विकल्प छैन जस्तो लाग्थ्यो, ममा समर्पणको सबैभन्दा आधारभूत मनोवृत्ति समेत थिएन। आफ्नो कर्तव्यमा, मैले सधैँ आफ्नो अहङ्कारी स्वभाव अनुसार काम गर्थेँ, स्वेच्छाचारी ढङ्गले काम गर्ने र आफ्नै निर्णय गर्ने गर्थेँ, यसरी मेरो हृदयमा परमेश्‍वरका लागि कुनै ठाउँ हुन्थेन र ममा उहाँप्रति कुनै समर्पणता थिएन। म कसरी गैर-विश्‍वासीभन्दा फरक थिएँ र? मैले सबै मामलाहरूमा परमेश्‍वर र सत्यतामा समर्पित हुन, र समर्पणको प्रक्रियामा मेरा आफ्नै अभिप्रायहरूलाई पन्छाउन सिक्‍नुपर्थ्यो ताकि मेरो अहङ्कारी स्वभाव परिवर्तन हुन सकोस्।

पछि, ब्रदर-सिस्टरहरूसँग काम गर्दा, मैले परमेश्‍वरमा समर्पित हुने र अरूसँग मिलेर सहकार्य गर्ने सम्‍बन्धी सत्यतामा प्रवेश गर्ने कार्यमा सचेत रूपमा ध्यान दिएँ, र परिस्थितिहरूको सामना गर्दा, ती कुराहरू मेरा इच्छाहरू अनुरूप भए पनि नभए पनि, मैले सुरुमा यी कुरा परमेश्‍वरबाट आएका भनी स्वीकार गर्ने र समर्पणको मनोवृत्ति कायम राख्‍ने अभ्यास गरेँ। मैले ब्रदर-सिस्टरहरूको सुझावको बारेमा हतार-हतार आलोचना गर्न छोडेँ, र सबैसँग छलफल र खोजी गर्न थालेँ। कामको बारेमा छलफल गर्दा, यदि मैले ब्रदर-सिस्टरहरूको सुझाव मेरो आफ्नै दृष्टिकोणसँग मिल्दैन भन्‍ने देखेँ भने, मलाई व्याकुलता महसुस भए पनि, परमेश्‍वरलाई प्रार्थना गरेर र मलाई पहिले समर्पणको स्थितिमा राख्‍न उहाँलाई अनुरोध गरेपछि, म तिनीहरूको सुझावमा फाइदा देख्थेँ। सुझावहरू अझै सिद्ध वा निश्‍चित नभए पनि, हामीले यस विषयमा छलफल र सङ्गति गरिरहन्थ्यौँ, अनि सबैले एक-एक गरी सङ्गति गरेपछि, मेरो हृदय झन्-झन् स्पष्ट हुँदै जान्थ्यो। मैले के अनुभव गरेँ भने सबै कुरामा सत्यतामा समर्पित हुँदा र परमेश्‍वरका वचनअनुसार काम गर्दा व्यक्तिले परमेश्‍वरको अगुवाइ र कार्यहरूलाई साँच्‍चै नै देख्‍न सक्छ, र यो अभ्यासले हृदयमा उज्यालो र आनन्द ल्याउँछ, र अरूका सबल पक्षहरूबाट सिक्न पनि सहयोग गर्छ। यो कुरा मेरो पहिलेको जिद्दीपन र आत्मधार्मिकताभन्दा निकै फरक थियो। यो सानो परिवर्तनले मलाई विश्‍वास दिएको छ, र मैले अब आफ्नो बारेमा फैसला गर्न छोडेको छु। मलाई के विश्‍वास छ भने म मूल्य चुकाउन र सत्यताका लागि लागिपर्न तयार भएँ भने, मेरो भ्रष्ट स्वभाव अवश्य नै परिवर्तन हुनेछ। परमेश्‍वरलाई उहाँको मुक्तिका लागि धन्यवाद होस्!


४०. बर्खासीको अनुभव

बिङ्की, चीन

सन २०२२ मा, मण्डली अगुवाले मलाई निकै राम्रो क्षमता भएका केही नयाँ विश्‍वासीलाई मलजल गर्न लगाउनुभयो। म यसबाट मनमनै गदगद भएँ, अगुवाहरूले मलाई यति उच्च सम्मान गर्छन् कि अन्य सबै मलजलकर्ताभन्दा मलाई नै यस कर्तव्यका लागि रोजेका छन्, त्यसको अर्थ मैले निकै राम्रो गरिरहेकी हुनुपर्छ भन्‍ने मलाई लाग्यो। दुई महिनापछि, चेन डान नाउँकी नयाँ सिस्टर हाम्रो टोलीमा आबद्ध भइन्। उनी निकै राम्रो क्षमताकी थिइन्, उनमा बुझ्ने क्षमता थियो, र उनले चाँडो प्रगति गरिन्। नयाँ विश्‍वासीहरूलाई मलजल गर्दा, उनी सत्यताहरूमा निकै स्पष्टसित र पूर्ण रूपमा सङ्गति दिन्थिन्, र भाषामा पनि उनको राम्रो दखल थियो, अनि उनी स्पष्ट र व्यवस्थित तरिकाले सङ्गति दिन्थिन्। मलाई तुरुन्तै सङ्कटको अनुभूति भयो, र सोचेँ, “चेन डानको क्षमता राम्रो छ र उनले छिटो प्रगति गरिरहेकी छिन्। यदि यो जारी रह्यो भने, के उनले मलाई उछिन्नेछैनन् र? यदि उनले उछिनिन् भने, त्यसको अर्थ म उनी जत्तिको राम्रो छैन भन्‍ने हुनेछ, अनि त्यसपछि मेरो के इज्जत बाँकी रहला र?” यो कुरा मनमा राखेर, मैले आफूलाई सत्यताले सुसज्जित पार्न र आफ्नो अभिव्यक्ति क्षमता सुधार्नका लागि कडा परिश्रम गर्ने गोप्य सङ्कल्प गरेँ, उनलाई कुनै पनि हालतमा मलाई उछिन्न नदिने अठोट गरेँ। तर, मैले जति नै कडा प्रयास गरे पनि, मेरो प्रगति थोरै थियो। समस्याहरू समाधान गर्दा, म जति आफूलाई राम्रोसँग व्यक्त गर्न चाहन्थेँ, त्यति नै अस्पष्ट बन्थेँ, आफूसँग पहिले नै भएको अभिव्यक्ति क्षमतासमेत प्रयोग गर्न सक्दिनथेँ। चेन डान समस्याहरू समाधान गर्न सत्यतामा सङ्गति दिन सक्षम भएकी देखेर म एकदमै निरुत्साहित भएँ। केही समयपछि, चेन डानलाई टोली अगुवामा चयन गरियो। म ईर्ष्याले भरिएँ र मलाई आफ्नो आत्मसम्मान पूर्ण रूपमा ध्वस्त भएको महसुस भयो। मलाई उनी हृदयदेखि नै मन परेन, उनको उपस्थितिले मलाई एकदमै असजिलो बनाउँछ भन्‍ने मलाई लाग्यो। त्यसपछि, म हरेक दिन उदास हुन्थेँ, आफ्नो कर्तव्यमा उत्साह हुँदैनथ्यो, अनि उनीसँग भएको जस्तो राम्रो क्षमता नदिएकामा परमेश्‍वरलाई गुनासोसमेत गरेँ। कहिलेकाहीँ, चेन डानले मलाई निश्चित कामहरू खटाउँदा, म सहकार्य गर्दिनथेँ। अनि उनीप्रति कालो अनुहार बनाउँथेँ। उनले मेरो मलजलको काममा समस्याहरू औँल्याउँदा, मलाई प्रतिरोध गर्न मन लाग्थ्यो र म केही कठोर शब्दहरू भन्थेँ। पछि, हाम्रो टोलीमा थप दुई जना सिस्टर आबद्ध भए। जब मैले उनीहरूलाई मेरो सट्टा चेन डानबाट मद्दत मागिरहेको देखेँ, तब मलाई त्यो कुरा गालामा थप्पड हानेको जस्तो लाग्यो। त्यसबारे मलाई एकदमै दुःख लाग्यो, अनि मैले उनलाई मलाई ओझेलमा पारेकामा दोष लगाएँ, त्यसैले उनीप्रतिको मेरो ईर्ष्या झन्-झन् बढ्दै गयो। टोली अगुवाका रूपमा, चेन डान सबै विभिन्न कार्यको रेखदेख गर्नमा जिम्मेवार थिइन्। उनी कामको बोझले थिचिँदा, मलाई नयाँ विश्‍वासीहरूको संवर्धनमा मद्दत गर्न आग्रह गर्थिन्। म सोच्थेँ, “यदि मैले नयाँ विश्‍वासीहरूलाई राम्ररी संवर्धन गरेँ भने, के सबै जस तिमीलाई जानेछैन र?” त्यसैले मैले अस्वीकार गर्दै उनलाई भनेँ, “टोली अगुवा तपाईँ नै हुनुहुन्छ, नयाँ विश्‍वासीहरूलाई संवर्धन गर्नु तपाईँको काम हो।” एउटा भेलाका क्रममा, चेन डानले टोली अगुवा हुनु चुनौतीपूर्ण छ र आफू यस कर्तव्यबाट हट्ने विचार गर्दैछु भनेर सङ्गति दिइन्। यो सुनेर, मैले आत्मचिन्तन गर्नुको सट्टा, उनका कठिनाइहरूमा रमाएँ र मनमनै उनको खिल्ली उडाएँ, सोचेँ, “के तिमी हरेक हिसाबले मभन्दा राम्रो हुनुपर्थ्यो होइन र? त्यसोभए तिमीले नै सबै कुरा सम्हाल्नुपर्छ।” मैले धेरैपटक राजीनामासमेत दिएँ। अन्त्यमा, मलाई मेरो पदबाट बर्खास्त गरियो। किनभने उनको क्षमताप्रतिको मेरो ईर्ष्याले टोलीमा नराम्रो प्रभाव पारिरहेको थियो।

मैले आफ्नो भक्तिका क्रममा, परमेश्‍वरका वचनको एउटा खण्ड पढेँ: “ख्रीष्टविरोधीहरूले सार्वजनिक रूपमै मानिसहरूलाई गर्ने दमन, निष्कासन, आक्रमण, र मानिसका समस्याहरू खुलासा गर्ने कार्यहरू सबै लक्षित हुन्छन्। निःसन्देह नै, तिनीहरूले सत्यता खोजी गर्ने र तिनीहरूलाई चिन्‍न सक्‍ने मानिसहरूलाई निसाना बनाउन यस्ता विधिहरू प्रयोग गर्छन्। यी मानिसहरूलाई जितेर, तिनीहरूले आफ्‍नै स्थान दह्रिलो बनाउने उद्देश्य हासिल गर्छन्। यसरी मानिसहरूलाई आक्रमण र निष्कासन गर्नु खराब प्रकृति हो। तिनीहरूको भाषा र बोल्ने शैलीमा आक्रामकता अर्थात् खुलासा गर्ने, दोष लगाउने, निन्दा गर्ने, र दुष्ट लाञ्छना लगाउने प्रवृत्ति हुन्छ। तिनीहरूले तथ्य बङ्ग्याएर सकारात्मकलाई नकारात्मक अनि नकारात्मकलाई सकारात्मकसमेत बताउँछन्। यसरी कालोलाई सेतो र सेतोलाई कालो भन्दै सही र गलतलाई उल्टोपाल्टो पार्दा मानिसहरूलाई जित्‍ने र तिनीहरूको बदनाम गर्ने ख्रीष्टविरोधीहरूको उद्देश्य पूरा हुन्छ। मतविरोधीहरूलाई यसरी आक्रमण र निष्कासन गर्ने यो कार्य कस्तो मानसिकताबाट उत्पन्न हुन्छ? धेरैजसो यो ईर्ष्यालु मानसिकताबाट आएको हुन्छ। दुराशयी स्वभावमा, डाहले कठोर घृणा बोकेको हुन्छ; अनि डाहका कारण ख्रीष्टविरोधीहरूले मानिसहरूलाई आक्रमण र निष्कासन गर्ने गर्छन्। यस्तो परिस्थितिमा, यदि ख्रीष्टविरोधीहरूलाई खुलासा र रिपोर्ट गरियो, तिनीहरूले आफ्‍नो हैसियत गुमाए, र तिनीहरूलाई आघात भयो भने, तिनीहरू यस कुरालाई न त स्विकार्छन् न यसप्रति खुसी नै हुन्छन्, र बदलाको कठोर मानसिकता विकास गर्नु तिनीहरूलाई झन् सजिलो हुन्छ। बदला एक प्रकारको मानसिकता हो, र यो भ्रष्ट स्वभावको प्रकार पनि हो। जब ख्रीष्टविरोधीहरूले कसैले तिनीहरूलाई हानि गर्ने काम गरेको, अरू तिनीहरूभन्दा सक्षम रहेको, वा कसैको अभिव्यक्ति र सुझाव तिनीहरूको भन्दा असल वा बुद्धिमानी रहेको, र सबैजना त्यस व्यक्तिको अभिव्यक्ति र सुझावमा सहमत भएको देख्छन्, तब तिनीहरूलाई तिनीहरूको पद खतरामा परेझैँ लाग्छ, तिनीहरूको हृदयमा डाह र घृणा पैदा हुन्छ, र तिनीहरूले आक्रमण गर्छन् र बदला लिन्छन्। बदला लिने क्रममा, ख्रीष्टविरोधीहरूले प्राय: आफ्नो निसानालाई पहिले नै प्रहार गरिहाल्छन्। जबसम्‍म अर्को पक्षले भनेको मान्दैन, तबसम्‍म तिनीहरूले पूर्वसक्रिय रूपमै मान्छेलाई आक्रमण गर्ने र तोड्ने काम गर्छन्। त्यसपछि मात्रै तिनीहरूलाई आफ्नो मनको बोझ हल्का भए झैँ लाग्छ। मानिसहरूलाई आक्रमण र निष्कासन गर्ने कार्यका अन्य प्रकटीकरणहरू के-के हुन्? (अरूलाई होच्याउनु।) अरूलाई होच्याउने कार्य पनि यो प्रकट हुने एउटा तरिका हो; तैँले जति नै राम्ररी काम गरे पनि, तँ नकारात्मक र कमजोर भएर सहनै नसक्‍ने अवस्थामा नपुगुन्जेल, ख्रीष्टविरोधीहरूले तँलाई होच्याउने छन् वा दोष दिनेछन्। त्यसपछि तिनीहरू खुसी हुनेछन्, र तिनीहरूले आफ्‍नो उद्देश्य पूरा गरेका हुनेछन्” (वचन, खण्ड ४। ख्रीष्टविरोधीहरूको खुलासा। विषयवस्तु दुई: तिनीहरूले मतविरोधीहरूलाई आक्रमण र निष्कासन गर्छन्)। परमेश्‍वरले ख्रीष्टविरोधीहरूसँग क्रूर स्वभाव, ईर्ष्यालु हृदय र हैसियतको तीव्र चाहना हुन्छ भनेर खुलासा गर्नुभयो। ख्रीष्टविरोधीहरू आफू वरपरका कुनै व्यक्ति उनीहरूभन्दा राम्रो देखिएपछि र उसले उनीहरूको हैसियतलाई खतरामा पारेपछि, ईष्यालु बन्छन् र प्रतिशोधको मानसिकता विकास गर्छन्। तिनीहरूले आफ्नो हैसियत जोगाउनका लागि, आफूसित असहमत हुनेहरूलाई दबाउन र बहिष्कार गर्न विभिन्न रणनीति प्रयोग गर्न सक्छन्। मलाई चेन डान भर्खरै आइपुगेको बेलाको याद आयो, उनी राम्रो क्षमता भएकी र उनले मलाई सबै पक्षमा उछिनेकी देखेर, अनि टोलीका नयाँ सदस्यहरू पनि उनीतिर आकर्षित भएका र उनीहरूले उनलाई उच्च सम्मान दिएका देख्दा, मलाई नराम्रो लागेको थियो, मलाई यति धेरै असजिलो बनाउने चेन डान नै हुन् भन्‍ने लाग्यो, त्यसैले मैले उनीप्रति पालेको ईर्ष्या र द्वेष अनियन्त्रित रूपमा विष्फोट भयो। पछि, चेन डानले मलाई केही काम खटाउँदा, मैले सहकार्य गरिनँ, अनि उनलाई डेँढे नजरले हेरेँ, र उनीसँग अप्रसन्न भावमा बोलेँ, जसले उनको स्थितिलाई पनि असर गऱ्यो। कहिलेकाहीँ, जब हामी समस्याहरूबारे छलफल गरिरहेका हुन्थ्यौँ, तब मलाई चेन डानले भनेको कुरा सिद्धान्तअनुरूप छ भनेर थाहा हुन्थ्यो, तर म जानाजानी आफ्नै विचारहरूमा अडिग रहन्थेँ र ती त्याग्दिनथेँ, र अरूलाई पनि उनीविरुद्ध मेरो पक्ष लिन उक्साउँथेँ, जसले गर्दा काममा ढिलाइ हुन्थ्यो। मलाई त्यहाँ धेरै काम छ र चेन डान टोली अगुवाको भूमिकामा नयाँ भएकीले पक्कै पनि धेरै चुनौती सामना गर्नुपरेको छ भन्‍ने मलाई थाहा थियो, तर ईर्ष्याले गर्दा, मैले उनका लागि कामकुरा कठिन बनाइदिन र उनलाई निचा देखाउन आफ्नो कर्तव्य गर्न नचाहेर जानाजानी अवरोध पुऱ्याइरहेकी थिएँ। यी व्यवहारहरूबारे चिन्तन गर्दा, मैले आफू हैसियतको तीव्र चाहना भएको ठ्याक्कै ख्रीष्टविरोधीजस्तै रहेछु भनेर बुझेँ, अनि कसैले मेरो पदलाई खतरामा पार्दा, मलाई ईर्ष्या लागेको र बदला लिन मन लागेको थियो, अनि मण्डलीको कामलाई पूर्ण रूपमा बेवास्ता गरेकी थिएँ भन्‍ने बुझेँ, अनि मैले मेरो स्वभाव क्रूर छ र ममा मानवताको कमी छ भन्‍ने बुझेँ। मलाई मैले सुरुमा यस कर्तव्यमा तालिम लिन थाल्दा, हामीले सिद्धान्तहरू चाँडै बुझ्न र आफ्ना कर्तव्यहरू राम्ररी निर्वाह गर्न सकून् भनेर अगुवाहरूले हामीलाई मार्गदर्शन र मद्दत गर्न विशेष रूपमा कसैको व्यवस्था गरेको कुरा याद आयो। मण्डलीले मलाई यसरी बढुवा र संवर्धन गरेको थियो, तर मैले सही बाटो पछ्याएकी थिइनँ अनि ख्याति र प्राप्ति खोजेकी थिएँ, आफूसँग असहमत हुनेलाई बहिष्कार गर्न र मण्डलीको काममा बाधा पुर्‍याउन हरसम्भव प्रयास गरेकी थिएँ। म साँच्चै खराब व्यक्ति थिएँ!

त्यसपछि मैले परमेश्‍वरका वचनको अर्को खण्ड पढेँ: “यदि कसैले सत्यलाई प्रेम गर्छु भन्छ र उनीहरू सत्यको पछि लाग्छौँ भनी भन्छन्, तर सारगत रूपमा उनीहरूको पछ्याउने लक्ष्य भनेको, आफैलाई विशिष्ट बनाउनु, धाकरवाफ देखाउनु, मानिसहरूलाई उनीहरूको बारेमा उच्‍च सोच्ने बनाउनु, उनीहरूका आफ्नै स्वार्थ पूरा गर्नु हो र उनीहरू परमेश्‍वरमा समर्पित हुन वा उहाँलाई सन्तुष्ट पार्न आफ्नो कर्तव्य निर्वाह गर्दैनन्, बरु त्यसको सट्टा ख्याति, प्राप्ति र हैसियत हासिल गर्न कर्तव्य निर्वाह गर्छन् भने, उनीहरूको खोजी अवैध हुन्छ। यस्तो मामिला हुँदा, जब मण्डलीको कामको कुरा आउँछ, के उनीहरूका कार्यहरू बाधा-व्यवधान हुन्छन्, कि उनीहरूले यसलाई अगाडि बढाउन सहयोग गर्छन्? उनीहरू स्पष्ट रूपमा बाधा-व्यवधान हुन्; उनीहरूले यसलाई अगाडि बढाउँदैनन्। केही मानिसहरू मण्डलीको काम गर्ने झन्डा फहराउँदै, आफ्नै व्यक्तिगत ख्याति, प्राप्ति र हैसियतको पछि लाग्‍ने, आफ्नै कार्यप्रणाली चलाउने, आफ्नै सानो समूह, आफ्नै सानो राज्य बनाउने गर्छन्—के यस किसिमका व्यक्तिहरूले आफ्नो कर्तव्य गरिरहेका हुन्छन् र? उनीहरूले गर्ने सबै कामहरूले आधारभूत रूपमा बाधा दिन्छन्, अवरोध पुऱ्याउँछन् र मण्डलीको कामलाई हानि गर्छन्। तिनीहरूको ख्याति, प्राप्ति र हैसियतको खोजीको परिणाम के हुन्छ? सबैभन्दा पहिले, यसले परमेश्‍वरका चुनिएका मानिसहरूले परमेश्‍वरका वचनहरू सामान्यतया कसरी खान्छन् र पिउँछन्, र कसरी सत्यता बुझ्छन् भन्‍ने कुरामा असर पुर्‍याउँछ, यसले उनीहरूको जीवन प्रवेशमा बाधा उत्पन्‍न गर्छ, उनीहरूलाई परमेश्‍वरमाथिको विश्‍वासको सही मार्गमा प्रवेश गर्नबाट रोक्छ, र उनीहरूलाई गलत मार्गमा डोर्‍याउँछ—र यसले चुनिएका जनहरूलाई हानि गर्छ र बरबादीमा पुर्‍याउँछ। अनि, यसले अन्त्यमा मण्डलीको कामलाई के गर्छ? यो बाधा, क्षति, र विघटन हो। मानिसहरूले ख्याति, प्राप्ति र हैसियतको खोजी गर्दाको परिणाम यही हो। उनीहरूले यसरी कर्तव्य निर्वाह गर्दा, के यसलाई ख्रीष्टविरोधीको बाटो हिँड्नु भनेर परिभाषित गर्न सकिँदैन? जब परमेश्‍वरले मानिसहरूलाई ख्याति, प्राप्ति र हैसियत पन्छ्याउन लगाउनुहुन्छ, तब उहाँले तिनीहरूलाई छनौट गर्ने तिनीहरूको अधिकारबाट वञ्‍चित गरिरहनुभएको हुँदैन; बरु, ख्याति, प्राप्ति र हैसियतको पछि लाग्‍ने क्रममा, मानिसहरूले मण्डलीको काम र परमेश्‍वरका चुनिएका मानिसहरूको जीवन प्रवेशमा बाधा र अवरोध पुर्‍याउँछन्, र अझ धेरै मानिसहरूलाई परमेश्‍वरका वचनहरू खान-पिउन र सत्यता बुझ्न, अनि परमेश्‍वरको मुक्ति पाउनमा समेत असर पुर्‍याउँछन्, त्यसैले यसो गरिन्छ। यो निर्विवाद तथ्य हो। जब मानिसहरू आफ्‍नै ख्याति, प्राप्ति र हैसियतको पछि लाग्छन्, तिनीहरू सत्यताको पछि लाग्दैनन् र तिनीहरूले आफ्‍नो कर्तव्य विश्‍वासयोग्य तरिकाले पूरा गर्दैनन् भन्‍ने कुरा निश्‍चित हुन्छ। तिनीहरूले ख्याति, प्राप्ति र हैसियतको खातिर मात्र बोल्‍ने र व्यवहार गर्नेछन्, र तिनीहरूले गर्ने सबै काम अपवादरहित रूपमा तिनै कुराको लागि हुन्छ। त्यसरी व्यवहार र काम गर्नु भनेको ख्रीष्टविरोधीहरूको मार्गमा हिँड्नु हो भन्‍नेमा कुनै सन्देह छैन; यो परमेश्‍वरको काममा बाधा र अवरोध पुर्‍याउनु हो, र यसका विविध र हरेक परिणामहरूले राज्यको सुसमाचार फैलने प्रक्रिया र मण्डलीभित्रको परमेश्‍वरको इच्‍छाको स्वतन्त्र बहावमा रोकावट पैदा गरिरहेको हुन्छ। त्यसकारण, ख्याति, प्राप्ति र हैसियतको पछि लाग्‍ने मानिसहरूले हिँड्ने मार्ग परमेश्‍वरको प्रतिरोध गर्ने मार्ग हो भनेर निश्‍चयतापूर्वक भन्‍न सकिन्छ। यो उहाँविरुद्ध जानीजानी प्रतिरोध गर्नु, उहाँलाई इन्कार गर्नु हो—यो परमेश्‍वरलाई विरोध गर्न शैतानसँग सहकार्य गर्नु र उहाँविरुद्ध उभिनु हो। यो मानिसहरूद्वारा गरिने ख्याति, प्राप्ति र प्रतिष्ठाको खोजीको प्रकृति हो। मानिसहरू आफ्ना हितहरूको पछि लाग्‍नुमा भएको समस्या भनेको उनीहरूले पछ्याउने लक्ष्यहरू शैतानका लक्ष्यहरू हुन्—ती दुष्ट र अनुचित लक्ष्यहरू हुन्। जब मानिसहरू ख्याति, प्राप्ति र हैसियतजस्ता आफ्नै हितहरूको पछि लाग्छन्, उनीहरू अनजानमा शैतानको हतियार बन्छन्, उनीहरू शैतानका लागि निकासद्वार बन्छन्, र यसबाहेक, उनीहरू शैतानकै मूर्तरूप बन्छन्। उनीहरूले मण्डलीमा नकारात्मक भूमिका खेल्छन्; मण्डलीको कामप्रति, र मण्डलीको सामान्य जीवन र परमेश्‍वरका चुनिएका मानिसहरूको सामान्य खोजीप्रति, उनीहरूले पार्ने प्रभाव भनेको बाधा पुर्‍याउने र कमजोर पार्ने मात्र हो; उनीहरूको केवल प्रतिकूल र नकारात्मक प्रभाव हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग एक))। म प्रतिष्ठा र हैसियत खोज्नु भनेको सत्यता पछ्याउनमा व्यक्तिगत असफलता मात्र हो, र त्यसले अरूलाई असर नगरी व्यक्तिको आफ्नै जीवनलाई मात्र नोक्सानी गर्नेछ भन्‍ने सोच्थेँ। मैले सधैँ त्यसलाई भ्रष्टता सानो प्रकटीकरण ठानेकी थिएँ, सबैमा यस प्रकारको भ्रष्टता छ र त्यसलाई रातारात परिवर्तन गर्न सकिँदैन; त्यसलाई क्रमिक रूपमा परिवर्तन गर्नुपर्छ भनेर सोचेकी थिएँ। परमेश्‍वरले प्रतिष्ठा र हैसियत पछ्याउनुलाई किन यति धेरै घृणा गर्नुहुन्छ भनेर मैले बुझेकी थिइनँ। मैले परमेश्‍वरका वचनहरूको यो खण्ड पढेपछि के बुझेँ भने, प्रतिष्ठा र हैसियत पछ्याउनाले आफ्नो जीवनलाई हानि मात्र गर्दैन तर मण्डलीको कामलाई पनि बाधा दिन्छ। चेन डान टोली अगुवा थिइन्, र मैले उनको काममा उनलाई साथ दिनुपर्थ्यो र उनीसँग सहकार्य गर्नुपर्थ्यो। तर ईर्ष्याले गर्दा, मैले जानाजानी उनले गरेका कार्य बन्दोबस्तमा सहकार्य गरेकी थिइनँ र उनका लागि कामकुरा गाह्रो बनाएकी थिएँ, जसले मलजलको कामलाई असर गऱ्यो। समस्याहरूबारे छलफल गर्दा, मलाई उनको सङ्गति सही छ भन्‍ने थाहा भए पनि, मलाई उनको कुरा सुन्दा म तुच्छ देखिनेछु र मेरो इज्जत जानेछ भन्‍ने डर लाग्यो। त्यसैले, म हठी हुँदै आफ्नै दृष्टिकोणहरूमा अडिग रहेँ, जसको परिणामस्वरूप काममा ढिलाइ भयो। म जानाजानी अवरोधकसमेत भएकी थिएँ, मैले काम गर्न छोडेँ, र आफूले गर्न सक्ने काम गर्नसमेत अस्वीकार गरेँ, चेन डानलाई दबाब दिन उनीमाथि काम थोपरेँ। यसो हेर्दा, म ख्याति र लाभका लागि अरूसँग प्रतिस्पर्धा गरिरहेकी छु जस्तो देखिन्थ्यो, तर वास्तवमा, मैले परमेश्‍वरको प्रतिरोध गरिरहेकी थिएँ। मैले मण्डलीको काममा ढिलाइ गरेर आफ्नो अभिमान पूरा गरिरहेकी थिएँ। अब मात्र मैले धेरै ख्रीष्ट विरोधीलाई प्रतिष्ठा र हैसियत पछ्याएकाले वा तिनीहरूमा भ्रष्ट स्वभाव भएकाले नभई, प्रतिष्ठा र हैसियत पछ्याउने क्रमम तिनीहरू अरूलाई दबाउन र कठिनाइनाइमा पार्न कुनै पनि हदसम्म जाने, परमेश्‍वरको घरको कामलाई बाधा दिने र धेरै दुष्कर्म गर्ने भएकाले निष्कासित गरिन्छ भनेर बुझेँ। मेरा कार्य र ख्रीष्टविरोधीहरूका कार्यको प्रकृति एउटै थियो। यदि मैले पश्चात्ताप नगरेकी भए, म मेरा असङ्ख्य दुष्कर्मका लागि अन्ततः मण्डलीबाट निष्कासित हुनेथिएँ। यसबारे चिन्तन गर्दा मलाई डर लाग्यो। त्यो बेला म अलि निराश भएँ, यति धेरै दुष्टता गरेपछि अझै मुक्ति पाउने आशा छ त, र परमेश्‍वरले मलाई खुलासा गर्न र हटाउन यो परिस्थिति प्रयोग गरिरहनुभएको हो त भनेर सोचेँ।

पछि, मैले परमेश्‍वरका वचनको एउटा खण्ड पढेँ: “आज तिमीहरू परमेश्‍वरलाई हेर्न मात्र सक्षम छैनौ, तर अझ महत्त्वपूर्ण कुरा, तिमीहरूले सजाय र न्याय पाएका छौ, तिमीहरूले यो सबैभन्दा गहन मुक्ति पाएका छौ, भन्नुको मतलब, तिमीहरूले परमेश्‍वरको सबैभन्दा ठूलो प्रेम पाएका छौ। परमेश्वरले गर्नुहुने सबथोकमा, उहाँ तिमीहरूलाई साँचो प्रेम गर्नुहुन्छ। उहाँको कुनै खराब अभिप्राय छैन। तिमीहरूका पापका कारणले नै उहाँले तिमीहरूलाई न्याय गर्नुहुन्छ, ताकि तिमीहरूले आत्मचिन्तन गर्नेछौ र यो अत्यन्तै ठूलो मुक्ति पाउनेछौ। यो सबै मानिसलाई पूर्ण पार्ने उद्देश्यले गरिन्छ। सुरुदेखि अन्त्यसम्म, परमेश्‍वरले मानिसलाई मुक्ति दिन यथासक्दो गरिरहनुभएको छ, र उहाँका आफ्नै हातहरूले सृजना गर्नुभएका मानिसहरूलाई पूर्ण रूपमा नष्ट गर्न चाहनुहुन्न। आज, उहाँ तिमीहरूको माझमा काम गर्न आउनुभएको छ; के यो झनै मुक्ति होइन र? यदि उहाँले तिमीहरूलाई घृणा गर्नुहुन्थ्यो भने, के उहाँले तिमीहरूलाई व्यक्तिगत तवरमा मार्गदर्शन गर्न अझै यत्रो ठूलो काम गर्नुहुन्थ्यो र? उहाँले किन त्यस्तो कष्ट भोग्नुहुन्थ्यो? परमेश्‍वरले तिमीहरूलाई घृणा गर्नुहुन्न वा तिमीहरूप्रति कुनै खराब अभिप्राय राख्नुहुन्न। तिमीहरूलाई थाहा हुनुपर्दछ कि परमेश्‍वरको प्रेम सबैभन्दा वास्तविक प्रेम हो। मानिसहरू विद्रोही भएकाले मात्र उहाँले तिनीहरूलाई न्यायमार्फत मुक्ति दिनुपर्ने हुन्छ; यदि त्यसो नगरिने भए, तिनीहरूलाई मुक्ति दिन असम्भव हुनेथियो” (वचन, खण्ड १। परमेश्‍वरको देखापराइ र काम। विजयको कामको भित्री सत्यता (४))। परमेश्‍वरका वचनहरू पढेपछि, त्यसले मेरो हृदय छोयो र मलाई आफू कति असमझदार रहेछु भन्‍ने थाहा भयो। आज बर्खास्त हुनु मैले ख्याति र लाभ खोजेकी, म सही मार्गमा नहिँडेकी, बरु दुष्टता गरेकी र मण्डलीको काममा बाधा पुर्‍याएकी कारणले थियो। तसर्थ मैले परमेश्‍वरको अभिप्रायलाई गलत बुझ्नुभन्दा, अनुशासन र ताडना स्विकार्नुपर्छ। मैले किन यस्ता दुष्कर्महरू गर्न सकेँ भन्‍नेबारे पनि चिन्तन गरेँ। ममा प्रतिष्ठा र हैसियतको तीव्र चाहना हुनुका अलावा, परमेश्‍वरको डर मान्ने हृदयको पूर्ण कमी थियो। मेरो प्रतिष्ठा र हैसियतलाई खतरामा पार्ने कुनै पनि घटना हुँदा, म हठी व्यवहार गर्न, दुष्टता गर्न र परमेश्‍वरको प्रतिरोध गर्न उद्यत हुन्थेँ। मैले परमेश्‍वरका वचनहरूको अर्को खण्ड पनि पढें: “त्यसो भए, परमेश्‍वरको डर मान्ने हृदय भएको व्यक्तिले चाहिँ कस्तो व्यवहार गर्नेछ? (उसले लापरवाही वा मनपरी काम गर्नेछैन।) यी दुई शब्दहरू एकदम उपयुक्त छन्। त्यसोभए तँ लापरवाही वा मनपरी काम नगर्नुलाई कसरी अभ्यास गर्छस्? (हामीसँग खोजी गर्ने हृदय हुनुपर्छ।) समस्या सामना गर्दा, केही मानिसहरू अरूबाट जवाफ खोज्छन्, तर अर्को व्यक्ति सत्यताअनुसार बोल्दा, त्यसलाई स्विकार्दैनन्, तिनीहरू त्यो पालन गर्न सक्षम हुँदैनन्, र हृदयमा यस्तो सोच्छन्, ‘म सामान्यतया ऊभन्दा असल छु। यदि मैले योचोटि उसको सुझाव सुनेँ भने, के ऊ मभन्दा उच्च देखिनेछैन र? अहँ, म यस विषयमा उसको कुरा सुन्न सक्दिनँ। म बस यसलाई आफ्नै तरिकाले गर्नेछु।’ त्यसपछि तिनीहरूले त्यो अर्को व्यक्तिको दृष्टिकोण काट्ने कारण र बहाना खोज्छन्। यदि कुनै व्यक्तिले आफूभन्दा राम्रो कसैलाई देख्छ र उसलाई होच्याउने प्रयास गर्छ, उसको बारेमा अफवाह फैलाउँछ वा उसलाई बदनाम गर्न र उसको प्रतिष्ठा गिराउन घृणित माध्यमहरू प्रयोग गर्छ—र उसलाई कुल्चिमिल्चीसमेत गर्छ—र यो सबै काम मानिसहरूको मनमस्तिष्कमा आफ्नो स्थान जोगाउनको लागि गर्छ भने, यो कस्तो प्रकारको स्वभाव हो? यो अहङ्कार र दम्भ मात्र होइन, यो त शैतानको स्वभाव हो, यो दुष्ट स्वभाव हो। यस व्यक्तिले आफूभन्दा राम्रा र सबल मानिसहरूलाई आक्रमण गर्न र एकल्याउन सक्‍नु कपटीपन र दुष्टता हो। अनि ऊ मानिसहरूलाई होच्याउन कहीँकतै नरोकिनुले ऊभित्र धेरै हदसम्म दियाबलस रहेको हुन्‍छ भन्‍ने देखाउँछ! यस्ता मानिसहरूले शैतानको स्वभावअनुसार जिएर, मानिसहरूलाई होच्याउन, तिनीहरूलाई फसाउने प्रयास गर्न, र तिनीहरूका लागि परिस्थिति गाह्रो बनाइदिन सक्छन्। के यो दुष्कर्म होइन र? अनि यसरी जिएर पनि तिनीहरूले म ठीक छु, म असल व्यक्ति हुँ भनी सोच्छन्—तर तिनीहरूले आफूभन्दा उत्तम कसैलाई देख्दा, तिनीहरूले दुष्ट काम गरेर तिनीहरूलाई गाह्रो परिस्थितिमा पार्न, तिनीहरूलाई कुल्चीमिल्ची पार्न सक्छन्। यहाँ समस्या के हो? के यस्ता दुष्ट कार्यहरू गर्न सक्‍ने मानिसहरूमा अनैतिक र मनोमानी हुँदैनन् र? त्यस्ता मानिसहरूले आफ्ना हितहरू मात्रै सोच्छन्, तिनीहरूले आफ्नै भावनाबारे मात्रै विचार गर्छन्, र तिनीहरू आफ्नै इच्छा, महत्त्वाकाङ्क्षा, र उद्देश्य हासिल गर्न मात्र चाहन्छन्। आफूले मण्डलीको काममा कति हानि पुऱ्याउँछु भनेर तिनीहरूले वास्ता गर्दैनन्, र तिनीहरू मानिसहरूको मनमस्तिष्कमा रहेको आफ्नो हैसियत र तिनीहरूको आफ्नै प्रतिष्ठा जोगाउन परमेश्‍वरको घरका हितहरूलाई बलि चढाउन रुचाउँछन्। के यस प्रकारका व्यक्तिहरू अहङ्कारी र आत्मधर्मी, स्वार्थी र नीच होइनन् र? यस्ता मानिसहरू अहङ्कारी र आत्मधर्मी मात्र हुँदैनन्, तिनीहरू त हदैसम्मका स्वार्थी र नीच पनि हुन्छन्। तिनीहरूले परमेश्‍वरका अभिप्रायलाई पटक्‍कै वास्ता गर्दैनन्। के यस्ता मानिसहरूमा परमेश्‍वरको भय मान्ने हृदय हुन्छ? तिनीहरूमा परमेश्‍वरको भय मान्ने हृदय पटक्कै हुँदैन। यसैकारण, तिनीहरूले कुनै दोषको भावनाविना, कुनै डरविना, कुनै चिन्ता वा फिक्रीविना र परिणामहरूलाई विचार नगरी छाडा व्यवहार देखाउँछन्, र आफूले जे चाह्यो त्यही गर्छन्। तिनीहरूले प्रायः यसै गर्छन्, र सधैँ यसरी नै व्यवहार गरेका हुन्छन्। त्यस्तो व्यवहारको प्रकृति के हो? यसलाई सरल रूपमा भन्नुपर्दा, त्यस्ता मानिसहरूमा व्यक्तिगत प्रतिष्ठा र हैसियतका निम्ति अति नै बढी जोस हुन्छ र अति नै बलियो चाहना हुन्छ; तिनीहरू अति नै छली र धूर्त हुन्छन्। यसलाई अझ कठोर रूपमा भन्नुपर्दा, समस्याको सार के हो भने, त्यस्ता मानिसहरूमा परमेश्‍वरको भय मान्ने हृदय पटक्कै हुँदैन। तिनीहरू परमेश्‍वरको भय मान्दैनन्, तिनीहरू आफैलाई अत्यन्त महत्त्वपूर्ण ठान्छन्, र तिनीहरू आफ्नो हरेक पक्षलाई परमेश्‍वरभन्दा उच्च र सत्यताभन्दा उच्च ठान्छन्। तिनीहरूका हृदयमा, परमेश्‍वर उल्लेखयोग्य हुनुहुन्‍न, बरु नगण्य हुनुहुन्छ, र तिनीहरूको हृदयमा परमेश्‍वरको कुनै हैसियत नै हुँदैन। के आफ्नो हृदयमा परमेश्‍वरका निम्ति कुनै स्थान नहुने, र परमेश्‍वरको भय मान्ने हृदय नहुने व्यक्तिहरूले सत्यता अभ्यास गर्न सक्छन्? कदापि सक्दैनन्। त्यसैले, जब तिनीहरू विशेष रूपले खुसी हुँदै यताउता गएर आफूलाई व्यस्त राख्छन् र धेरै ऊर्जा खर्च गर्छन्, तब तिनीहरूले के गरिरहेका हुन्छन्? त्यस्ता मानिसहरूले परमेश्‍वरको निम्ति अर्पित हुन आफूले सबै कुरा त्यागेका र धेरै दुःख भोगेका समेत दाबी गर्छन्, तर वास्तवमा तिनीहरूका सबै कार्यका अभिप्राय, सिद्धान्त र उद्देश्य तिनीहरूको आफ्नै हैसियत र प्रतिष्ठाको लागि, तिनीहरूको आफ्नै हित रक्षा गर्नको खातिर हुन्छन्। के तिमीहरू यस किसिमको मानिस डरलाग्दो हुन्छ भनी भन्छौ, कि भन्दैनौ? कस्ता किसिमका मानिसहरूले धेरै वर्षदेखि परमेश्‍वरमा विश्‍वास गरेका भए पनि, तिनीहरूमा परमेश्‍वरको भय मान्ने हृदय हुँदैन? के तिनीहरू अहङ्कारी होइनन्? के तिनीहरू शैतान होइनन्? अनि कोसँग परमेश्‍वरको भय मान्ने हृदयको सबैभन्दा कमी हुन्छ? पशुहरूबाहेक, दियाबलस र ख्रीष्टविरोधीहरू, दियाबलस र शैतानका नोकरहरूमा त्यस्तो कुराको कमी हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमाथिको विश्‍वासको सही मार्गमा हिँड्नको लागि पूरा गर्नैपर्ने पाँच सर्तहरू)। परमेश्‍वरका वचनहरू पढ्दा, मलाई हृदयमा गहिरो पीडा महसुस भयो अनि मैले म ठ्याक्कै उहाँले खुलासा गरेको, परमेश्‍वरको डर मान्ने हृदय नभएको खालको व्यक्ति हुँ भन्‍ने बुझेँ। परमेश्‍वरले पशु, दुष्ट मानिस, ख्रीष्टविरोधी, दियाबलसहरू र शैतानमा मात्र परमेश्‍वरको डर मान्ने हृदय हुँदैन भनेर भन्नुभयो, अनि म त्यस्ता मानिसहरूप्रति परमेश्‍वरको तिरस्कार र घृणा महसुस गर्न सक्थेँ। यसबारे सोच्दा, मैले परमेश्‍वरमा विश्‍वास गरे पनि, मेरो हृदयमा उहाँका लागि कुनै ठाउँ थिएन; मैले सधैँ आफ्नै प्रतिष्ठा र हैसियतलाई प्राथमिकता दिएँ, यहाँसम्म कि, कुनै पनि माध्यमद्वारा अरूलाई दबाउने र बहिष्कार गर्ने हदसम्म गएँ। चेन डानमा ममा भन्दा राम्रो क्षमता रहेछ भन्‍ने देखेर, मलाई ईर्ष्या लाग्यो र मैले सबै कुरामा आफूलाई उनीसँग दाँजेँ। चेन डान टोली अगुवा बनेपछि, उनले काम अह्राउँदा मलाई मेरो आत्मसम्मानमा चोट पुगेको महसुस भयो। किनकि मैले उनीभन्दा लामो समयदेखि मलजल गर्ने काम गर्दै आएकी थिएँ। त्यसैले, मैले जानाजानी उनीसँग सहकार्य गर्न अस्वीकार गरेँ र उनका लागि कामकुरा गाह्रो बनाएँ। छलफलको क्रममा समेत, म उनका उचित सुझावहरू स्विकार्न नमानेर, सधैँ आफ्नो इज्ज्त बचाउने गरेकी थिएँ, किनभने उनको कुरा मान्दा म उनीभन्दा तुच्छ देखिनेछु भन्‍ने मलाई डर थियो। अन्ततः उनले मलाई हरेक पक्षमा उछिनेको र म उनीभन्दा श्रेष्ठ हुन नसकेको देखेर, मलाई आफू टोलीमा उत्कृष्ट हुने कुनै सम्भावना छैन भन्‍ने लाग्यो, त्यसैले म जानाजानी अवरोधकारी बनेँ र आफ्नो कर्तव्य निर्वाहमा प्रतिरोध गरेँ। यसले मेरो हृदयमा परमेश्‍वरको डर छैन र ममा मानवताको कमी छ भन्‍ने देखायो। यदि मेरो हृदयमा परमेश्‍वरको डर अलिकति पनि भएको भए, म यस्ता दुष्कर्महरू गर्नेथिइनँ, न त म मण्डलीको काममाथि आफ्नो कुण्ठा पोख्ने आँट नै गर्नेथिएँ। म आफ्नो कर्तव्य इमानदारीपूर्वक निर्वाह गर्न असफल भएकी मात्र होइन, तर मैले अरूलाई पनि उनीहरूको काम गर्नमा र मण्डलीको काममा बाधा पुर्‍याएकी थिएँ। यसले कसरी परमेश्‍वरको घृणालाई उक्साउन सक्दैन र? यो बर्खासी परमेश्‍वरको धर्मी स्वभाव ममाथि आएको परिणाम थियो—मैले त्यो मागेकी थिएँ। मलाई गहिरो पछुतो र आत्मग्लानि भयो, अनि मैले चुपचाप परमेश्‍वरलाई प्रार्थना गरेँ, पाप स्विकारेँ, र पश्चात्ताप गरेँ।

त्यसपछि, मैले प्रतिभावान् र सक्षम व्यक्तिहरूको ईर्ष्या गर्ने आफ्नो समस्या कसरी समाधान गर्ने, अनि आफ्नो प्रतिष्ठा र हैसियत पछ्याउने मेरो महत्त्वाकाङ्क्षालाई कसरी सम्हाल्ने भनी पत्ता लगाउने प्रयास गरेँ। एक दिन, मैले परमेश्‍वरका यी वचन पढेँ: “मानिसहरूले जन्मँदै लिएर आएका खुबी र क्षमताहरू परमेश्‍वरले दिनुभएको हो। ती त धेरैपहिले नै परमेश्‍वरले पूर्वनिर्धारित गर्नुभएको थियो। यदि परमेश्‍वरले तँलाई मूर्ख बनाउनुभएको हो भने, तेरा मूर्खतामा अर्थ लुकेको छ; यदि उहाँले तँलाई तेज दिमागवाला बनाउनुभएको छ भने, तेरो तेज दिमागको पनि अर्थ छ। परमेश्‍वरले तँलाई जुनसुकै प्रतिभा दिनुभए पनि, तेरा सबल पक्षहरू जेसुकै भए पनि, तेरो बौद्धिक स्तर जेजस्तो भए पनि, परमेश्‍वरका लागि ती सबैको उद्देश्य हुन्छ। यी सबै कुरा परमेश्‍वरले पूर्वनिर्धारित गर्नुभएको हुन्छ। तैँले जीवनमा खेल्‍ने भूमिका र तैँले पूरा गर्ने कर्तव्य परमेश्‍वरले धेरै पहिले नै पूर्वनिर्धारित गर्नुभएको हो। कतिपय मानिसहरू आफूमा नभएको सबल पक्ष अरूमा देख्छन् र तिनीहरू असन्तुष्ट हुन्छन्। तिनीहरू अझै धेरै सिकेर, अझै धेरै खोजेर, अनि अझै धेरै लगनशील भएर परिस्थिति बदल्न चाहन्छन्। तर तिनीहरूको लगनशीलताले हासिल गर्न सक्‍ने कुराको सीमा हुन्छ, र तिनीहरूले यी प्रतिभा र विशेषज्ञता भएकाहरूलाई उछिन्‍न सक्दैनन्। तैँले जति नै संघर्ष गरे पनि यो व्यर्थ हुन्छ। तँ के बन्‍नेछस् भन्‍ने कुरा परमेश्‍वरले पूर्वनिर्धारित गर्नुभएको हुन्छ, र यसलाई कसैले पनि केही गरी परिवर्तन गर्न सक्दैन। तँ जुन कुरामा सिपालु छस्, तैँले त्यही कुरामा प्रयास गर्नुपर्छ। तँ जुन कर्तव्यका लागि उपयुक्त छस्, तैँले त्यही कर्तव्य निर्वाह गर्नुपर्छ। तेरो सीपको क्षेत्रबाहिर आफूलाई जबरजस्ती लैजाने प्रयास नगर् र अरूको डाहा नगर्। हरेकको आ-आफ्‍नै कार्य हुन्छ। तैँले सधैँ अरूको स्थान लिने र आफूलाई प्रदर्शन गर्ने इच्छा गर्दै सबै कुरा राम्ररी गर्न सक्छु वा तँ अरूभन्दा सिद्ध वा असल छस् भनेर नसोच्। यो भ्रष्ट स्वभाव हो। … जब तँसित यस्तो स्वभाव हुन्छ, तब तैँले सधैँ अरूलाई होच्याउने प्रयास गरिरहेको हुन्छस्, सधैँ तिनीहरूलाई उछिन्‍ने कोसिस गरिरहेको हुन्छस्, सधैँ चाल चलिरहेको हुन्छस्, सधैँ अरूबाट लिने कोसिस गरिरहेको हुन्छस्। तँ असाध्यै ईर्ष्यालु बन्छस्, तँ कसैसँग झुक्दैनस्, र आफूलाई भीडमा विशिष्ट देखाउने कोसिस गरिरहेको हुन्छस्। यसले समस्या नित्याउँछ; शैतानले यसरी कार्य गर्छ। यदि तँ साँचो अर्थमा परमेश्‍वरको सृष्टि गरिएको स्वीकारयोग्य प्राणी बन्‍न चाहन्छस् भने, आफ्ना सपनाहरूको पछि नलाग्। आफ्ना लक्ष्यहरू हासिल गर्नका लागि आफू जे हो त्योभन्दा श्रेष्ठ र सक्षम बन्‍ने प्रयास गर्नु खराब कुरा हो। तैँले परमेश्‍वरका योजनाबद्ध कार्य र बन्दोबस्तहरू पालन गर्न सिक्नुपर्छ, र तँ एउटा मानवले ओगट्नुपर्ने ठाउँमा दृढतापूर्वक उभिनुपर्छ; यो मात्र समझको प्रदर्शन हो” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आचरणलाई मार्गदर्शन गर्नुपर्ने सिद्धान्तहरू)। परमेश्‍वरका वचनहरू पढेपछि, त्यसले मेरो हृदय छोयो। म जब-जब म राम्रो क्षमता भएका मानिसहरूलाई भेट्छु, तब तब म ईर्ष्यालु बन्न थाल्दछु र आफूलाई उनीहरूसँग तुलना गर्छु, अनियन्त्रित रूपमा प्रतिष्ठा र हैसियत पछ्याउँछु भन्‍ने थाहा भयो। यस व्यवहारले सबै कुरामा अरूलाई उछिन्न चाहने मेरो आफ्नो अहङ्कारी स्वभावमा जरा गाडेको थियो। तर, ममा भएका प्रतिभा र क्षमता परमेश्‍वरद्वारा पूर्वनिर्धारित छन्, र यसमा परमेश्‍वरको असल अभिप्राय छ। मेरो अहङ्कारी स्वभावले सधैँ मलाई प्रतिष्ठा र हैसियत पछ्याउन मन लाग्ने बनायो, अनि यदि ममा साँच्चै यस्तो ठूलो क्षमता भएको भए, के थाहा म कति अहङ्कारी हुनेथिएँ। एकदमै धेरै दुष्टता गरेकामा र ख्रीष्टविरोधीको मार्ग पछ्याएकामा म मण्डलीबाट निष्कासित हुन सक्थेँ। परमेश्‍वरले मेरो औसत क्षमता पूर्वनिर्धारण गर्नु मेरा लागि सुरक्षाको एक तरिका हो। त्यसबाहेक, परमेश्‍वर हामी महामानव वा महान् मानिस र सबै कुरामा अरूभन्दा श्रेष्ठ होऔँ भन्‍ने माग गर्नुहुन्न। परमेश्‍वरले महत्त्व दिने कुरा भनेको, हामीले आफ्नो कद र क्षमताअनुसार, आफूले गर्न सक्ने कुराको पूर्ण उपयोग गर्नु, इमानदार हृदयले आफ्ना कर्तव्यहरू राम्ररी पूरा गर्नमा ध्यान दिनु हो। चेन डान अझ राम्रो क्षमताकी थिइन्, र टोली अगुवाका रूपमा समग्र कामलाई अगाडि बढाउन मद्दत गर्नु उनको कर्तव्य थियो। मैले उनलाई साथ दिनुपर्थ्यो र उनीसँग सहकार्य गर्नुपर्थ्यो, उनको क्षमताबाट सिक्नुपर्थ्यो र उनीसँग सद्भावपूर्वक काम गर्नुपर्थ्यो, ताकि मैले आफ्नो कर्तव्य अझ राम्रोसँग निर्वाह गर्न सकूँ। हाम्रो क्षमता राम्रो होस् वा खराब, सबैको साझा उद्देश्य भनेको आफ्नो कर्तव्य राम्रोसँग पूरा गर्नु हो र त्यो सबैभन्दा महत्त्वपूर्ण कुरा हो। अरूसँगको मेरो निरन्तर तुलना र प्रतिस्पर्धा वास्तवमा परमेश्‍वरको प्रतिरोध गर्नु र परमेश्‍वरको सार्वभौमिकता र बन्दोबस्तहरूप्रति समर्पित नहुनु थियो, र त्यसले गर्दा मैले शैतानको यातना मात्र भोगेँ। मैले कसरी आफ्नो कर्तव्य निर्वाह गर्ने अवसरको कदर नगरी, बरु, अरूसँग लड्न र प्रतिस्पर्धा गर्नमा ध्यान लगाएँ भनेर चिन्तन गर्दा, मलाई केही हदसम्म पछुतो भयो।

केही महिनापछि, अगुवाहरूले मलाई चेन डान र अरूसँग काम गर्ने व्यवस्था मिलाए। सुरुमा, म अलि चिन्तित भएँ, आफूले फेरि भ्रष्ट स्वभावहरू प्रकट गर्छु होला भन्‍ने डर लाग्यो। तर, मलाई यो परिस्थिति परमेश्‍वरले बन्दोबस्त गर्नुभएको हो र यो मेरा लागि पश्चात्ताप गर्ने अवसर हो भन्‍ने पनि थाहा थियो; म परमेश्‍वरलाई निराश पार्न चाहन्नथेँ, त्यसैले मैले यसको सामना गर्नुथियो। मैले सचेत रूपमा परमेश्‍वरलाई धेरै प्रार्थना गरेँ, उहाँको उपस्थितिमा जिउन सकूँ भनेर उहाँको सुरक्षा मागेँ, अनि ख्याति र प्राप्ति नखोज्न, वा अरूसँग तुलना नगर्न आफूलाई निरन्तर सम्झाएँ। मलाई याद आयो, एकपटक मैले एक सिस्टरले उल्लेखनीय प्रगति गरिरहेको देखेकी थिएँ, र म तुरुन्तै अलि अन्योल र चिन्तित भएकी थिएँ, ती सिस्टरले मलाई उछिन्नेछिन् र म टोलीमा सबैभन्दा खराब बन्नेछु अनि इज्जत गुमाउनेछु भनेर डराएँ। म फेरि आफूलाई अरूसँग तुलना गर्दै छु भन्‍ने मलाई तुरुन्तै थाहा भयो। अनि सचेत रूपमा परमेश्‍वरलाई मनमनै प्रार्थना गरेँ। मलाई आफूले पहिले पढेका परमेश्‍वरका वचनहरू याद आए: “यदि तँ साँच्‍चै आफ्‍नो कर्तव्य राम्ररी निभाउन चाहन्छस् भने, तैँले पहिले आफ्ना लागि सही स्थान खोज्नैपर्छ, र त्यसपछि तैँले जे गर्न सक्छस् त्यो तेरो सारा हृदयले, तेरो सारा मनले, तेरो सारा शक्तिले र आफूले सके जति गर्। यसले मानक पूरा गर्छ, र यस्तो कर्तव्य निर्वाहमा केही शुद्धता हुन्छ। वास्तविक सृजित प्राणीले गर्नुपर्ने कुरा यही हो। पहिले, तैँले सृष्टिको गरिएको वास्तविक प्राणी भनेको के हो त्यो बुझ्नैपर्छ: सामान्य सृजित प्राणी महामानव होइन, तर पृथ्वीमा व्यावहारिक तवरमा जिउने व्यक्ति हो; ऊ बिलकुलै असाधारण र अलिकति पनि विलक्षण हुँदैन, तर कुनै पनि सामान्य व्यक्तिजस्तै हुन्छ। यदि तँ सधैँ अरूलाई उछिन्न, अरूभन्दा माथि हुन चाहन्छस् भने तँ शैतानको अहङ्कारी स्वभावद्वारा नियन्त्रित छस्, र यो तेरो महत्त्वाकाङ्क्षाको कारण भएको भ्रम हो। वास्तवमा, तैँले यो कुरा हासिल गर्न सक्दैनस्, र तैँले त्यसो गर्नु असम्भव छ। परमेश्‍वरले तँलाई यस्तो प्रतिभा वा सीप दिनुभएन, न त यस्तो सार नै दिनुभयो। नबिर्सी, तँ मानवजातिको सामान्य सदस्य होस्, अरूभन्दा फिटिक्कै फरक छैनस्; यति मात्र हो, तेरो रूपरङ्ग, परिवार, र जन्मको पृष्ठभूमि मात्र फरक होला, अनि तेरो सबलता र प्रतिभामा केही भिन्नता होला। तर यो कुरा नबिर्सी: तँ जति नै बेजोड भए पनि, यो त यी स-साना तरिकामा मात्र हो, र तेरो भ्रष्ट स्वभाव अरूकै जस्तो छ। तेरोमा हुनुपर्ने मनोवृत्ति र तैँले आफ्नो कर्तव्य निर्वाहमा पालन गर्नैपर्ने सिद्धान्तहरू अरूकै जस्ता छन्। मानिसहरू आफ्ना शक्ति र प्रतिभामा मात्र फरक हुन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आचरणलाई मार्गदर्शन गर्नुपर्ने सिद्धान्तहरू)। परमेश्‍वरका वचनहरूले मलाई के बुझ्न मद्दत गरे भने म साधारण सृजित प्राणी, एक सामान्य व्यक्ति हुँ। मलाई थाहा नभएका कुरा वा म अरू जत्तिकै राम्रो नभएका क्षेत्रहरू हुनु सामान्य कुरा हो। मैले पहिले नयाँ विश्‍वासीहरूलाई मलजल गर्न सुरु गरेँ भन्दैमा, त्यसको अर्थ म हरेक पक्षमा अरूभन्दा राम्रो हुनुपर्छ भन्‍ने थिएन। यसरी सोच्नु अहङ्कारी र अनुचित कुरा थियो। परमेश्‍वर म सामान्य व्यक्ति बनूँ, विवेकशील भई सक्दो गरूँ, र आफ्नो कद र क्षमताअनुसार आफ्ना क्षमताहरू पूर्ण उपयोग गरूँ भन्‍ने माग गर्नुहुन्छ। त्यसबाहेक, परमेश्‍वरले प्रत्येक व्यक्तिलाई फरक-फरक क्षमता र शक्ति दिनुभएको छ। सँगै काम गर्दा, हामी एकअर्काको शक्ति र कमजोरीहरूलाई परिपूर्ति गर्न, सद्भावपूर्वक सहकार्य गर्न सक्छौँ, जुन कर्तव्यका लागि लाभदायक छ। यदि ती सिस्टरसँग ममा नभएका साम्यर्थहरू छन् भने, मैले उनीबाट सिक्नुपर्छ, र यो पनि मेरा कमजोरीहरूको परिपूर्ति गर्ने परमेश्‍वरको तरिका हो। परमश्‍वरको अभिप्राय बुझ्दा मलाई राहतको अनुभूति भयो, म क्रमिक रूपमा आफ्नो कर्तव्यमा अझ बढी केन्द्रित भएँ। जब मैले चेन डानसँग फेरि काम गर्नुपर्‍यो, तब म उनको कामलाई साथ दिन र उनीसँग सद्भावपूर्वक सहकार्य गर्न सक्षम भएँ। जब आफूले नबुझेका कुराहरू आउँथे, तब म आफ्नो घमण्डलाई पन्छाएर उनीसँग सल्लाह लिन इच्छुक हुन्थेँ। यसरी अभ्यास गर्दा मलाई निश्चिन्त र राहत महसुस भयो, र मैले आफ्ना कर्तव्य निर्वाहमा केही प्रगति पनि गरेँ। यसका लागि म परमेश्‍वरलाई धन्यवाद दिन्छु!


४१. अगुवाहरू पक्राउ परेर यहुदा बनेको थाहा पाएपछि

सन् २०१८ को जुलाई ४ मा मेरी सहकर्मी अगुवा डिङ जिएलाई पिछा गरेर पक्राउ गरियो। यो खबर सुनेर म निकै चिन्तित भएँ। प्रहरीले मानिसलाई यातना दिने तरिका अत्यन्तै क्रूर थियो; के उनले सहन सक्नेछिन्? उनीसँग मेरो बारम्बार कुराकानी हुन्थ्यो, म पनि पहिलेदेखि नै निगरानीमा पो छु कि? यसबारे सोच्दा, म अलि डराएँ। केही दिनपछि, मलाई मेरो गृहनगरबाट चिठी आयो। चिठीमा प्रहरी मलाई पक्रन मेरो घर आएको र गाउँलेलाई पनि ममाथि नजर राख्नु भनेको खबर थियो। मेरो गाउँकी सिस्टर ली क्विङ पक्राउ परेकी थिइन्, र प्रहरी अझै उनका दुई छोरीको पछि लागिरहेको थियो। यो खबरले मलाई झटका दियो। प्रहरीले चारैतिर ब्रदर-सिस्टरलाई पक्राउ गरिरहेको थियो, र म घरविहीन भएकी थिएँ। परमेश्‍वरका विश्‍वासीहरूलाई पक्राउ गर्न जुन हदमा प्रहरी परिचालन भइरहेको थियो, त्यो देखेर मलाई एकदमै पारो चढ्यो। सोही समय, म यदि पहिल्यैदेखि प्रहरीको निगरानीमा रहेछु भने यो ठाउँ अब मेरा लागि सुरक्षित हुनेछैन भनेर चिन्तित भएँ। प्रहरीले मलाई पक्राउ गरेको भए, के मैले यातना पाउनेथिइनँ र? के मैले त्यो सहन सक्नेथिएँ? मैले जति धेरै सोचेँ, उति डराएँ। त्यसपछिका केही दिन मैले डरको स्थितिमा बिताएँ।

केही समयपछि नै डिङ जिएले यातना सहन सकिनन् र धेरै ब्रदर-सिस्टर, साथै परमेश्‍वरका वचनका पुस्तक रखवारी गर्ने दुई परिवारलाई धोका दिइन भन्‍ने मैले सुनेँ। त्यतिबेला, पुस्तकहरू पहिल्यै सारिएका थिए, तर रखवारी परिवारकी सिस्टर पक्राउ परिन्, अनि प्रहरीले अर्की सिस्टरको घरबाट बचत गरेको ३ लाख युआन जफत गऱ्यो। डिङ जिएले ब्रदर-सिस्टरलाई पक्राउ गर्नमा प्रहरीलाई डोऱ्याउने कामसमेत गरिन्। एकपछि अर्को गर्दै १० भन्दा बढी अगुवा र डिकन पक्राउ परे। कतिपय ब्रदर-सिस्टरको घरमा छापा मारियो, र धेरै ब्रदर-सिस्टर घर छोडेर लुकेर बसे। चाँडै नै अर्की अगुवा जिया यु पक्राउ परिन्। उनले प्रहरीको त्रास, धम्की र यातना सहन नसकेकीले अनि उनी जेल पर्न डराएकीले, अन्ततः उनले ब्रदर-सिस्टर र मण्डलीको पैसालाई धोका दिइन्। यो खबर सुनेर म चकित भएँ, र मैले त्यो साँचो भनेर विश्‍वास गर्नै सकिनँ। यसअघि यी अगुवाहरूले वास्तवमै सत्यता पछ्याइरहेका थिए; तिनीहरू कसरी धोकेबाज बन्न सके? डिङ जिए र जिया युले धेरै वर्षदेखि परमेश्‍वरमा विश्‍वास गर्दै आएका थिए। तिनीहरूले आफ्ना परिवार र करियर छोडे अनि सारा समय कर्तव्य निर्वाहमा लगाए। परिवारले जसरी सतावट वा बाधा दिए पनि, तिनीहरूले परमेश्‍वरमा विश्‍वास गरिरहे, अनि आफ्ना कर्तव्य निर्वाहमा कष्ट सहन र मूल्य चुकाउन सके। अचानक कसरी तिनीहरू सबै यहुदामा परिणत हुन सके? मैले त्यो पटक्कै बुझिनँ। तिनीहरू अगुवा थिए, अनि तिनीहरूले ब्रदर-सिस्टरसँग गर्ने सङ्गति सामान्यता निकै राम्रो हुन्थ्यो। तिनीहरूले धेरै सत्यता बुझेको र तिनीहरूको कद ब्रदर-सिस्टरको भन्दा धेरै हुनुपर्थ्यो, तर केही साधारण ब्रदर-सिस्टरसमेत आफ्नो गवाहीमा दृढ रहन सके। अगुवा भएर पनि तिनीहरूको कद साधारण ब्रदर-सिस्टरको भन्दा कम कसरी हुन सक्थ्यो? तिनीहरूले कसरी यत्तिकै परमेश्‍वरलाई धोका दिन सक्थे? मैले आफैलाई मनन गरेँ। त्याग्ने र समर्पित हुने कुरामा, मैले तिनीहरूभन्दा धेरै गरेकी थिइनँ। तिनीहरूले आफ्नो काम, आमाबुबा र छोराछोरी छोडेका थिए र कर्तव्य पूरा गर्न रोजेका थिए, तर म आफ्नो कर्तव्य पूरा गर्दा अझै पनि अक्सर स्नेहको बन्धनमा हुन्थेँ। तिनीहरू दृढ रहनसमेत सकेनन्। यदि म पक्राउ परेँ र प्रहरीले जेल हाल्ने भो भने के म आफ्नो गवाहीमा दृढ रहन सक्नेछु? मेरो देहले पीडा सहन नसकेकाले र मलाई जेल परिने डर लागेकाले यदि मैले परमेश्‍वरलाई धोका दिएकी भए, के मेरो परिणाम र गन्तव्य खराब हुनेथिएन र? मैले यत्तिका वर्ष परमेश्‍वरमा विश्‍वास गरेकी व्यर्थ हुनेथिएन र? म चिन्ता नगरी बस्नै सकिनँ। मैले मण्डलीले यस्तो धेरै सतावट किन भोगेको छ, र यति धेरै ब्रदर-सिस्टर किन पक्राउ परेका छन् भनेर बुझिनँ। मेरो मनका उच्च आदर्शका व्यक्तिहरू सबै ढलेका थिए। त्यस समयमा, म धेरै दिक्दार थिएँ। हरेक दिन, मेरो अनुहार चिन्ताग्रस्त हुन्थ्यो, र म निराशाको सुस्केरा हाल्थेँ। परमेश्‍वरका वचन पढ्दा, मैले त्यसलाई हृदयमा लिइनँ, भेला हुँदा वा कर्तव्य निर्वाह गर्दा ममा कुनै ऊर्जा थिएन।

एउटी सिस्टरले मलाई निकै निराश देखेर यसरी सम्झाइन्, “तपाईँ यसरी नकारात्मक बनेर हुँदैन, गवाहीमा दृढ रहने ब्रदर-सिस्टरहरूबाट सिक्नुपर्छ, अझ धेरै परमेश्‍वरका वचन पढ्नुपर्छ र अझ धेरै पाठ सिक्नुपर्छ।” यी सिस्टरको सम्झौटो पाएपछि मात्र मलाई आफू कति कमजोर रहेछु भन्‍ने थाहा भयो। मेरा ब्रदर-सिस्टरहरूले प्रहरीको सतावट भोगेका र धेरै कष्ट सहेका थिए, र अझै पनि परमेश्‍वरमा भर पर्न र पाठ सिक्न जानेका थिए। मैले परमेश्‍वरको अभिप्राय खोज्न किन जानिनँ? खोजीको क्रममा, मैले परमेश्‍वरका वचनको एउटा खण्ड पढेँ: “त्यसैले, मार्गको अन्तिम भागमा कसरी हिँड्न सकिन्छ त? सङ्कष्ट अनुभव गर्दाका तेरा दिनहरूमा, तैँले सबै कठिनाइहरू सहनैपर्छ, अनि तँसित कष्ट भोग्ने इच्छा हुनैपर्छ; केवल यसरी मात्रै तँ मार्गको यस भागमा राम्रोसित हिँड्न सक्छस्। के तँलाई मार्गको यस भागमा हिँड्न यति सजिलो छ भन्‍ने लाग्छ? तैँले कुन कार्य पूरा गर्नुपर्छ भनेर जान्नुपर्छ; तिमीहरूले आफ्नो क्षमतालाई बढाउनैपर्छ अनि आफैलाई पर्याप्त सत्यताले सुसज्जित पार्नुपर्छ। यो एक वा दुई दिनको काम होइन, अनि यो तैँले सोचेको जस्तो सरल छैन! मार्गको अन्तिम भागमा हिँड्ने कुरा तँसित भएका विश्‍वास र इच्छाको प्रकारमा निर्भर हुन्छ। सायद तैँले तँभित्र पवित्र आत्माले काम गरिरहनुभएको देख्न सक्दैनस्, वा सायद तैँले मण्डलीमा पवित्र आत्माले काम गरिरहनुभएको पत्ता लगाउन सक्दैनस्, त्यसैले अगाडिको मार्गको निम्ति तँ निराशावादी छस् अनि हताश र नैराश्यताले भरिपूर छस्। निश्‍चित रूपमा, विगतका महान् योद्धाहरू सबै पतित भएका छन्—के यी सबै तेरो लागि प्रहार होइनन् र? तैँले यी कुरालाई कसरी हेर्नुपर्छ? तँसित विश्‍वास छ कि छैन? तैँले आजको कामलाई पूर्ण रूपले बुझ्न सक्छस् कि सक्दैनस्? यी कुराहरूले तँ मार्गको अन्तिम भागसम्म सफलतापूर्वक हिँड्न सक्छस् कि सक्दैनस् भन्‍ने कुरालाई निर्धारण गर्दछन्” (वचन, खण्ड १। परमेश्‍वरको देखापराइ र काम। तँ मार्गको अन्तिम भागसम्म कसरी हिँड्नुपर्छ)। परमेश्‍वरका वचन पढेपछि, मैले आज हामीले भोगेका सतावट र विपत्ति परमेश्‍वरले हामी प्रत्येकका लागि बन्दोबस्त गरेको पाठ हो भन्‍ने बुझेँ। यस मार्गको अन्तिम चरण हिँड्नु सजिलो छैन, त्यसैले हामीमा ठुलो आस्था हुनुपर्थ्यो र हामी अझ धेरै सत्यताले सुसज्जित हुनुपर्थ्यो। मैले धेरै ब्रदर-सिस्टर पक्राउ परेका, आफू छेउका उच्च आदर्शका व्यक्तिहरू ढलेका, र धेरै ब्रदर-सिस्टर टाढा-टाढा भागेका देखेँ, त्यसैले, म निराशावादी र निराश बनेँ, अनि मैले आफ्नो आस्था गुमाएँ। के म सैतानको धूर्त योजनाको ठिक बीचमा थिइनँ र? परमेश्‍वरले जे गर्नुभए पनि त्यसमा उहाँको विचारशीलता मात्र हुन्छ, तर मैले परमेश्‍वरको अभिप्राय खोजिनँ, र आफ्नै धारणा र कल्पनाभित्र जिएँ, घटित कुरालाई नकारात्मक रूपमा लिएँ। यो परमेश्‍वरको अभिप्रायअनुरूप थिएन! मैले परमेश्‍वरलाई प्रार्थना गरेँ, “हे परमेश्‍वर, मण्डलीले किन यस्ता गम्भीर परिस्थिति सामना गरिरहेको छ अनि तपाईँले किन हामीलाई कम्युनिस्ट पार्टीको उन्मत्त पक्राउ र सतावट भोग्ने अनुमति दिनुभएको हो, त्यो म बुझ्दिनँ। परमेश्‍वर, तपाईँको अभिप्राय बुझ्न अनि गलतफहमी र उदासीको यस स्थितिबाट बाहिर निस्किन मलाई मार्गदर्शन गर्नुहोस्।”

खोजीको क्रममा, मैले परमेश्‍वरका वचनको एउटा खण्ड पढेँ जसले मलाई अझ गहन रूपमा प्रेरित गर्‍यो। सर्वशक्तिमान्‌ परमेश्‍वर भन्‍नुहुन्छ: “परमेश्‍वरले गर्नुहुने सबै कुरा आवश्यक र असाधारण महत्त्वका छन्, किनकि उहाँले मानिसमा गर्नुहुने सबै काम उहाँको व्यवस्थापन र मानवजातिको मुक्तिसित सम्बन्धित छन्। स्वाभाविक रूपमा, अय्यूब परमेश्‍वरको नजरमा सिद्ध र इमानदार भएका भए पनि, उहाँले तिनमा गर्नुभएको काम अरूभन्दा फरक छैन। अर्को शब्दमा भन्दा, परमेश्‍वरले चाहे जे गर्नु भए पनि वा जुनसुकै साधनहरूद्वारा त्यो काम गर्नु भए पनि, मूल्य जति लागे पनि, उहाँको ध्येय जेसुकै नै भए पनि उहाँका कार्यहरूको उद्देश्य परिवर्तन हुँदैन। परमेश्‍वरको उद्देश्य मानिसभित्र परमेश्‍वरका वचनहरू काममा लगाउनु हो, साथै मानिसका निम्ति रहेका परमेश्‍वरका मापदण्ड र अभिप्रायहरूलाई पनि मानिसभित्र काममा लगाउनु हो; अर्को शब्दमा भन्दा, यो भनेको परमेश्‍वरले सकारात्मक भनी विश्‍वास गर्नुभएका सबैकुरा उहाँका चरणहरूअनुसार मानिसभित्र गराउनु हो, जसले मानिसलाई परमेश्‍वरको हृदय बुझ्न र परमेश्‍वरको सार बोध गर्न सक्षम बनाउँछ, र मानिसलाई परमेश्‍वरको सार्वभौमिकता र बन्दोबस्तहरूप्रति समर्पित हुन मद्दत गर्छ, र यसरी मानिसले परमेश्‍वरको भय मान्‍ने र दुष्टताबाट अलग बस्‍ने आचरण हासिल गर्न सक्छ—यो सबै कुरा परमेश्‍वरले गर्नुहुने हर कार्यमा रहेको उहाँको उद्देश्यको एक पक्ष हो। अर्को पक्ष के हो भने, शैतान परमेश्‍वरको काममा प्रतिभार र सेवा गर्ने पात्र भएकोले मानिसलाई प्रायः शैतानको हातमा नै सुम्पिइन्छ; मानिसहरूलाई शैतानका परीक्षा र आक्रमणहरूमा शैतानको दुष्टता, कुरूपता र घिनलाग्दो अवस्था देखाई, उहाँले मानिसलाई शैतानलाई घृणा गर्ने, र नकारात्मक कुरा चिन्‍न र बुझ्न सक्‍ने तुल्याउनुहुन्छ। यो प्रक्रियाले तिनीहरूलाई बिस्तारै शैतानका नियन्त्रण र आरोपहरू, बाधा र आक्रमणहरूबाट स्वतन्त्र हुन मदत गर्छ, र यो तबसम्म जारी रहन्छ जबसम्म परमेश्‍वरका वचनहरू, परमेश्‍वरको बारेमा तिनीहरूको ज्ञान, परमेश्‍वरप्रति तिनीहरूको समर्पण, परमेश्‍वरप्रतिको तिनीहरूको आस्था र डरका कारण तिनीहरूले शैतानका आक्रमण र आरोपहरूमाथि विजय हासिल गर्दैनन्; अनि मात्र तिनीहरूले शैतानको सत्ताबाट पूर्ण रूपमा छुटकारा पाउनेछन्। मानिसहरूको छुटकाराको अर्थ शैतान हारेको छ भन्‍ने हो, र यसको अर्थ तिनीहरू अबउप्रान्त शैतानको मुखभित्रको आहार हुँदैनन्—निल्नुको साटो शैतानले तिनीहरूलाई छोडिदिएको छ भन्‍ने हुन्छ। त्यस्ता मानिसहरू सोझा भएकाले, तिनीहरूसित परमेश्‍वरप्रतिको विश्‍वास, समर्पण र भय भएकोले, र तिनीहरू पूर्ण रूपमा शैतानबाट अलग भएकोले त्यस्तो हुन्छ। तिनीहरूले शैतानलाई लज्‍जित बनाउँछन्, तिनीहरूले शैतानलाई कायर बनाउँछन्, र तिनीहरूले शैतानलाई पूर्ण रूपमा पराजित गर्छन्। परमेश्‍वरलाई पछ्याउने तिनीहरूको दृढता, र परमेश्‍वरप्रतिको समर्पण र डरले नै शैतानलाई पराजित गर्छ, र शैतानलाई पूर्ण रूपमा तिनीहरूलाई त्याग्‍ने बनाउँछ। यस्ता मानिसहरू मात्र वास्तवमा परमेश्‍वरद्वारा साँचो रूपमा प्राप्त गरिएका हुन्छन्, र परमेश्‍वरले मानिसलाई मुक्ति दिनुको अन्तिम उद्देश्य पनि यही हो। यदि परमेश्‍वरलाई पछ्याउनेहरू मुक्ति पाउन र परमेश्‍वरद्वारा पूर्ण रूपमा प्राप्त गरिन चाहन्छन् भने, तिनीहरू सबैले शैतानबाट आउने ठूला र साना दुवै किसिमका प्रलोभन र आक्रमणहरूको सामना गर्नैपर्छ। जो यी प्रलोभन र आक्रमणहरू पार गरी बाहिर निस्कन्छन् र शैतानलाई पूर्ण रूपले पराजित गर्न सक्षम हुन्छन्, तिनीहरू नै परमेश्‍वरबाट मुक्ति पाएकाहरू हुन्” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् २)। परमेश्‍वरका वचनहरू पढेपछि मैले के बुझेँ भने, परमेश्‍वरको काम मानिसहरूलाई पाप र सैतानको प्रभावबाट मुक्ति दिई अन्ततः तिनीहरूलाई उहाँको राज्यमा ल्याउनु हो। सैतान र दियाबलस राजाहरू यसमा सन्तुष्ट हुँदैनन्, र तिनीहरू परमेश्‍वरका चुनिएका मानिसहरूलाई उन्मत्त भई पक्राउ गर्छन् र सताउँछन्, हरतरिकामा परमेश्‍वरको विरोध गर्छन्, र परमेश्‍वरको कार्यमा रोकावट ल्याउन सबै माध्यम पूरै प्रयोग गर्छन्। तिनीहरू परमेश्‍वरलाई पछ्याउने हरेक व्यक्तिलाई दोष लगाउँछन् र आक्रमण गर्छन्, मानिसहरूलाई परमेश्‍वरलाई इन्कार्न, धोका दिन र आफूसँगै नरकमा दण्डित हुन लगाउने प्रयास गर्छन्। सैतानका विभिन्न परीक्षा र आक्रमणबीच परमेश्‍वरका चुनिएका मानिसहरूमध्ये परमेश्‍वरमा भर पर्न, आफ्नो गवाहीमा दृढ रहन र सैतानलाई लाजमा पार्न सक्नेहरूले नै मुक्ति पाउन सक्छन्। यसबीच, परमेश्‍वरलाई धोका दिने अनि सैतानसँग सम्झौता र आत्मसमर्पण गर्नेहरूले, परमेश्‍वरको मुक्ति गुमाउँछन् र तिनीहरूलाई खुलासा गरेर हटाइन्छ। सत्यताको यो पक्ष बुझेर मेरो हृदय अचानक उज्यालो र स्पष्ट भयो। सैतानको शासनबाट पक्राउ र सतावट भोग्नु मुक्ति पाउने आवश्यक प्रक्रिया थियो। म कायर हुनु र डराउनु अनि यस्तो वातावरणबाट उम्कने सोच्नु व्यर्थ थियो; मैले गर्नुपर्ने कुरा भनेको अझ धेरै सत्यताले सुसज्जित हुनु र परमेश्‍वरका लागि गवाहीमा दृढ रहनु थियो।

त्यसपछि, मैले परमेश्‍वरका थप वचनहरू पढेँ: “ठूलो रातो अजिङ्गरको राष्ट्रमा, मैले मानवजातिमा अथाह कामको एउटा चरण पूरा गर्दै तिनीहरूलाई हावामा नै बहन लगाएको छु, त्यसपछि धेरै जना बिस्तार-बिस्तार हावाको बहावसँगै अलग हुन्छन्। साँच्चै, यो मैले सफा गर्न लागेको ‘खलो’ हो; मैले उत्कट चाह गरेको कुरा यही हो र यो मेरो योजना पनि हो। किनकि म काममा हुँदा धेरै दियाबलसहरू गुप्‍त रूपमा पसेका छन्, तर म तिनीहरूलाई धपाउन हतारमा छैनँ। बरु, उपयुक्त समयमा म तिनीहरूलाई तितरबितर पार्नेछु। त्यसपछि मात्र, मलाई साँच्चै प्रेम गर्नेहरूलाई मबाट अञ्‍जीरको फल र लिलीको बास्ना प्राप्‍त गर्न दिएर म जीवनको मूल हुनेछु। शैतान बास बस्ने मुलुकमा, धूलोलो भूमिमा कुनै विशुद्ध सुन रहँदैन, त्यहाँ केवल बालुवा मात्र हुन्छ, र त्यसैले, यी परिस्थितिहरूको सामना गरेपछि म यस्तो चरणको काम गर्छु। मैले प्राप्‍त गर्ने कुरा भनेको शुद्ध र खारिएको सुन हो, बालुवा होइन भन्‍ने तिमीहरूले जान्नुपर्छ। मेरो घरमा दुष्ट कसरी रहन सक्छ? म फ्याउराहरूलाई मेरो स्वर्गमा परजीवीका रूपमा कसरी जिउन दिन सक्छु र? यी तिनीहरूलाई भगाउन हरविधि अपनाउँछु। मेरा अभिप्रायहरू प्रकट हुनअघि मैले के गर्न लागेको छु सो कसैलाई पनि थाहा हुँदैन। यही मौका छोपेर म ती दियाबलसहरूलाई धपाउँछु र तिनीहरू मेरो उपस्थिति छोडेर जान बाध्य हुन्छन्। म दुष्टहरूलाई यसै गर्छु, तर तिनीहरूले मेरो सेवा गर्ने दिन अझै बाँकी हुनेछ” (वचन, खण्ड १। परमेश्‍वरको देखापराइ र काम। सात मेघगर्जनको आवाज—राज्यको सुसमाचार सारा ब्रह्माण्डभरि फैलिनेछ भन्‍ने अगमवाणी)। परमेश्‍वरका वचनबाट मैले यो कुरा बुझेँ: ठुलो रातो अजिङ्गर भनेको परमेश्‍वरको काममा एउटा सेवा वस्तु हो। परमेश्‍वर ठुलो रातो अजिङ्गरले गर्ने पक्राउ र सतावटलाई आफ्ना चुनिएका मानिसहरूलाई सिद्ध बनाउन सेवाका रूपमा प्रयोग गर्नुहुन्छ, जबकि त्यससँगसँगै दुष्ट मानिस र अविश्‍वासीलाई प्रकट गर्नुहुन्छ, मानिसहरूलाई तिनीहरूको प्रकारअनुसार छाँटनुहुन्छ। परमेश्‍वरको काम अत्यन्तै सर्वशक्तिमान् र बुद्धिमान छ! उहाँ ठुलो रातो अजिङ्गरले गर्ने उन्मत्त पक्राउ र सतावटलाई मानिसहरूलाई सिद्ध बनाउन, खुलासा गर्न र हटाउन प्रयोग गर्नुहुन्छ। गहुँ, सामा, साँचो विश्‍वासी र झुटा विश्‍वासीहरू—उहाँले तिनीहरू सबैलाई यो प्रतिकूल वातावरणमाझ एक-एक गरी खुलासा गर्नुहुन्छ। परमेश्‍वरमा साँचो विश्‍वास गर्ने र सत्यतालाई प्रेम गर्नेहरूले चाहिँ कष्ट भोगे पनि वा मृत्युवरण गरे पनि, अझै पनि अन्त्यसम्म परमेश्‍वरलाई पछ्याउनेछन् र उहाँप्रतिको गवाहीमा दृढ रहनेछन्। परमेश्‍वरमा साँचो विश्‍वास नगर्ने र मानवता नभएका मानिसहरूले सबै प्रकारका परिस्थितिमा सैतानसँग सम्झौता गर्छन् र त्यसप्रति समर्पित हुन्छन्। यस्ता मानिसहरू नै परमेश्‍वरले उहाँका आखिरी दिनहरूको काममा प्रकट गर्ने सामा हुन्; तिनीहरू हटाइनेहरू हुन्। मैले पक्राउ परेकाहरूमध्ये एक जवान ब्रदरलाई सम्झेँ। प्रहरीले चुरोटको ठुटाले उनको शरीर पोलिदियो, उनीमाथि गिलासका गिलास भतभत पोल्ने तातो पानी छ्याप्यो। यो कल्पनै गर्न नसकिने भयानक थियो, तर यी सबै पीडाबिच उनले परमेश्‍वरलाई धोका दिएनन्। उनले प्रहरीले गर्ने ब्रेनवाशिङकको सामना गरे र त्यो खण्डन गर्न सत्यता प्रयोग गरे। उनी परमेश्‍वरलाई नकार्ने वा धोका दिने एक शब्द बोल्नुभन्दा बरु जेल जानेथिए। प्रहरीले कपडा फुकालिदिएको एउटी सिस्टर पनि थिइन्, प्रहरीले उनलाई अँध्यारो कोठामा स्टन ब्याटन प्रयोग गरेर जिउनुभन्दा मर्नु राम्रो लाग्ने हदसम्म करेन्ट लगायो। तर उनी परमेश्‍वरलाई धोका दिनुभन्दा बरु मर्नेथिइन्। पक्राउ परेपछि, धेरै ब्रदर-सिस्टर परमेश्‍वरलाई धोका दिनुभन्दा बरु मर्नेथिए। तिनीहरूले परमेश्‍वरका लागि सानदार गवाही दिए र सैतानलाई लज्जित तुल्याए। तिनीहरू पक्राउ परे पनि, तिनीहरूले सतावट भोगे पनि, र तिनीहरूको देहले केही कष्ट सहे पनि, परमेश्‍वरका कार्य देखेपछि तिनीहरूको आस्था सिद्ध भयो। मैले परमेश्‍वरको बुद्धि सैतानको धूर्त योजनाका आधारमा लागू गरिएको देखेँ। ठुलो रातो अजिङ्गरले मानिसहरूलाई परमेश्‍वरलाई नकार्न र धोका दिन लगाउने व्यर्थको प्रयास गर्दै, उहाँका विश्‍वासीहरूलाई सताउन सबै प्रकारका विधि प्रयोग गऱ्यो, तर परमेश्‍वरले यस्तो एउटा वातावरण प्रयोग गरी मानिसहरूको एउटा समूहलाई विजेता हुन, राज्यका असल सिपाही हुनका लागि सिद्ध पार्न प्रयोग गर्नुभयो। त्यसका साथै, उहाँले आफ्नौ मात्र पेट भर्न खोज्ने अविश्‍वासी र दुष्ट मानिसहरूलाई प्रकट गर्नु र हटाउनु पनि भयो। मैले डिङ जिए र जिया युले पक्राउ पर्नुअघि आफूलाई त्याग्न र समर्पण गर्न सकेका थिए भनेर सोचेँ; तिनीहरू बारम्बार परमेश्‍वरका लागि आफ्नो गवाहीमा दृढ रहनुपर्छ भन्‍ने गर्थे। यसो हेर्दा, तिनीहरू परमेश्‍वरमा साँचो विश्‍वास गर्ने मानिसजस्ता देखिन्थे। तर, पक्राउ परेर यातना भोग्नेबित्तिकै, तिनीहरूले आफ्नै जीवन रक्षा गरे, परमेश्‍वरलाई विश्‍वासघात गरे, ब्रदर-सिस्टरलाई धोका दिए, र तिनीहरू सीसीपीको नोकरसमेत बने। तिनीहरू ठ्याक्कै परमेश्‍वरले प्रकट गरेका दुष्ट मानिस थिए। पहिले, कसैले तिनीहरू खराब मानिस हुन् र परमेश्‍वरलाई धोका दिन्छन् भनेको भए, म पटक्कै विश्‍वास गर्नेथिइनँ। तर तथ्यहरू प्रकट भएपछि, मैले तिनीहरूको प्रकृति सार प्रस्टसित देखेँ। तिनीहरूले भनेका कुरा वचन र धर्मसिद्धान्त मात्रै थिए, खोक्रा सिद्धान्त मात्र थिए। मैले फेरि आफूबारे सोचेँ। विगतमा, मैले परमेश्‍वरलाई, परिस्थिति जस्तोसुकै प्रतिकूल भए पनि, म सधैँ आफ्नो कर्तव्य पूरा गर्न र उहाँलाई सन्तुष्ट पार्न डटिरहनेछु भनेर सङ्कल्प गरेकी थिएँ, र म आफूलाई ठुलो कदकी ठान्थेँ। तर खतरा र सङ्कष्ट सामना गर्दा, म त्रास र डरको स्थितिमा जिएकी थिए, अनि मैले आफ्नो आस्था गुमाएकी थिएँ जसमा अन्ततः आफ्नो कद निकै सानो रहेछ भन्‍ने थाहा पाएँ।

पछि, मैले डिङ जिए र जिया यु कसरी असफल भएका थिए भन्‍ने सम्झेँ। मैले तिनीहरूको असफलताबाट पाठ सिक्नुपर्थ्यो भनेर बुझेँ। मैले तिनीहरूले यहुदा बनेर परमेश्‍वरलाई धोका दिनु एकदमै आश्चर्यजनक हो र त्यो स्विकार्न गाह्रो छ भनेर किन सोचेँ? यसबारे सावधानीपूर्वक सोच्दा, आफूभित्र त्रुटिपूर्ण दृष्टिकोण छ भन्‍ने देखेँ। म सोच्थेँ, तिनीहरू अगुवा भएकाले तिनीहरूले आफ्ना कर्तव्य पूरा गर्न आफ्नो परिवार त्यागेका र करियर छोडेका हुन्, र तिनीहरूका सङ्गति सामान्यतया एकदमै राम्रा हुन्छन्, तिनीहरूले सत्यता बुझ्नैपर्छ, तिनीहरूमा वास्तविकता हुनैपर्छ, तिनीहरूको कद ब्रदर-सिस्टरहरूको भन्दा ठुलो हुन्छ, र तिनीहरूले परमेश्‍वरलाई यति सजिलै धोका दिनेछैनन्। मैले तिनीहरूलाई मूल्याङ्कन गर्ने मेरो मापदण्ड गलत छ भन्‍ने देखेँ। मैले परमेश्‍वरका वचनको एउटा खण्ड पढेँ: “जब कसैलाई दाजुभाइ-दिदीबहिनीहरूले अगुवा बन्न चयन गर्छन्, वा उसलाई कुनै एक निश्चित काम गर्न वा एक निश्चित कर्तव्य निर्वाह गर्नका लागि परमेश्‍वरको घरद्वारा प्रवर्धन गरिन्छ, तब यसको अर्थ उसको विशेष हैसियत वा पद छ, वा उसले बुझेका सत्यताहरू अन्य मानिसहरूले बुझेका सत्यताभन्दा गहिरो र धेरै छन् भन्ने होइन—उसले आफूलाई परमेश्‍वरमा समर्पित गर्न सक्छ, र उहाँलाई धोका दिनेछैन भन्ने त झनै होइन। निश्चय नै, यसको अर्थ उसले परमेश्‍वरलाई चिन्छ, र ऊ परमेश्‍वरको डर मान्ने व्यक्ति हो भन्ने पनि होइन। वास्तवमा, उसले यीमध्ये कुनै पनि कुरा हासिल गरेको हुँदैन। प्रवर्धन र संवर्धन त सिधा अर्थको प्रवर्धन र संवर्धन मात्रै हो, र यो उसलाई परमेश्‍वरले पूर्वनिर्धारण र अनुमोदन गर्नुभएको बराबर होइन। उसको प्रवर्धन र संवर्धनको अर्थ उसलाई प्रवर्धन गरिएको छ, र ऊ संवर्धन हुने प्रतीक्षामा छ भन्ने मात्र हो। अनि यो संवर्धनको अन्तिम परिणाम यो व्यक्तिले सत्यता पछ्याउँछ कि पछ्याउँदैन, र सत्यता पछ्याउने मार्ग छनौट गर्न सक्छ कि सक्दैन भन्ने कुरामा निर्भर हुन्छ। तसर्थ, जब मण्डलीमा कसैलाई अगुवा हुनका निम्ति प्रवर्धन र संवर्धन गरिन्छ, उसलाई केवल सिधा अर्थमा प्रवर्धन र संवर्धन गरिएको हुन्छ; यसको अर्थ अगुवाका रूपमा ऊ पहिलेदेखि नै मानकअनुरूप र दक्ष छ, ऊ पहिल्यै अगुवाइको काम गर्न सक्षम छ, र उसले वास्तविक काम गर्न सक्छ भन्‍ने होइन—कुरा त्यस्तो होइन” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (५))। परमेश्‍वरका वचनबाट मैले यो बुझेँ: कोही अगुवा हुन चुनिँदा, त्यो तालीम लिने अवसर मात्र हो। त्यसको अर्थ तिनीहरू सत्यता बुझ्छ्न् र तिनीहरूसँग सत्यता वास्तविकता छ भन्‍ने पटक्कै होइन। त्यसबाहेक, अन्त्यमा तिनीहरू दृढ रहन सक्नु नसक्नु तिनीहरूको प्रकृति सार र तिनीहरू हिँड्ने मार्गद्वारा निर्धारित हुन्छ। यसको तिनीहरू अगुवा हुन् कि होइनन् भन्‍ने कुरासँग सम्बन्ध हुँदैन। व्यक्तिको हैसियत जतिसुकै उच्च होस्, तिनीहरूले जतिसुकै त्याग र समर्पण गरेको देखियोस् र तिनीहरू जतिसुकै उत्साही अनि कष्ट सहन सक्ने हुन्, यदि तिनीहरू आफूमाथि मामिला आइपर्दा, आफ्नै व्यक्तिगत हितको मात्र रक्षा गर्छन्, तिनीहरूको हृदयमा परमेश्‍वरका लागि स्थान छैन, र तिनीहरूले कुनै पनि समय र ठाउँमा परमेश्‍वरलाई धोका दिन सक्छन् भने तिनीहरूसँग सत्यता वास्तविकता हुँदैन। विगतमा, म अगुवा र कामदारहरूले अरूसँग कसरी सङ्गति गर्ने भनी जान्नुले तिनीहरूले परमेश्‍वरको अभिप्राय र माग बुझेका छन्, तिनीहरूको कद ब्रदर-सिस्टरहरूको भन्दा ठुलो छ र परीक्षा सामना गर्दा तिनीहरू दृढ रहन सक्छन् भन्‍ने देखाउँछन् भन्‍ने कुरा देखाउँछन् भनी विश्‍वास गर्थेँ। यी सबै मेरा धारणा र कल्पना थिए। अब, मैले के बुझेँ भने कसैसँग सत्यता वास्तविकता छ कि छैन भन्‍ने कुरा मुख्यतः तिनीहरू आफूले सङ्गति गर्ने ज्ञानअनुसार जिइरहेका छन् कि छैनन् भन्‍नेमा निर्भर गर्दछ। तिनीहरूको मुखबाट जतिसुकै राम्रा वचन निस्के पनि, यति तिनीहरू ती वचनअनुसार जिउन सक्दैनन् भने, तिनीहरूले सङ्गति गरिरहेका कुरा धर्मसिद्धान्त मात्र हुन्; त्यो अव्यवहारिक छ, र तिनीहरूले साँचो रूपमा सत्यता बुझ्दैनन्। हैसियत हुनु भनेको सत्यता वास्तविकता हुनुसमान होइन, अनि अगुवा र हैसियत हुनुको अर्थ कसैले परमेश्‍वरलाई चिन्न र उहाँप्रति समर्पित हुन सक्छ भन्‍ने होइन, झन् परमेश्‍वरलाई प्रेम गर्न सक्छ र उसमा मानवता छ भन्‍ने हुनु त परै जाओस्। कुनै व्यक्तिलाई मूल्याङ्कन गर्दा, उसको हैसियत कति उच्च वा निम्न छ भनेर हेर्नै हुँदैन, बरु ऊ केअनुसार वास्तवमा जिइरहेको छ भनेर हेर्नुपर्छ। यो व्यक्ति ऊमाथि मामिला आइपर्दा समर्पित हुन, परमेश्‍वरप्रति बफादार हुन सक्छ र उसले परमेश्‍वरलाई साँचो रूपमा चिन्दछ, र उसले निर्णायक क्षणमा आफ्नो जीवन त्याग्न र परमेश्‍वरलाई सन्तुष्ट पार्न सक्छ भने, यसको अर्थ ऊसँग सत्यता वास्तविकता छ। डिङ जिए र जिया यु सतही रूपमा आफूलाई त्याग्न र समर्पित गर्न सक्ने देखिन्थे, तर खतरा सामना गर्दा, तिनीहरूले केवल आफ्नै हितबारे सोचे आफ्नै सुरक्षालाई विचार गरे, र तिनीहरू परमेश्‍वरप्रति बफादार हुन र तिनीहरूले परमेश्‍वरका घरका हितको रक्षा गर्न सकेनन्। तिनीहरू सत्यतालाई साँचो रूपमा पछ्याउने मानिस थिएनन्। तिनीहरूले आफूलाई त्याग्न र समर्पित गर्न, कष्ट भोग्न र मूल्य चुकाउन सक्नुको कारण तिनीहरू आशिष् पाउने आफ्नै अभिप्रायद्वारा नियन्त्रित हुनु थियो; तिनीहरू परमेश्‍वरबाट लाभ पाउन चाहन्थे। आफ्ना व्यक्तिगत हितहरू संलग्न परिस्थितिहरू सामना गर्दा, तिनीहरूले अलिकति पनि नहिचकिचाईकन परमेश्‍वरलाई त्याग्न सके। तिनीहरू परमेश्‍वरलाई साँचो रूपमा विश्‍वास गर्ने मानिस थिएनन्। तिनीहरूले आफूलाई इमानदारीपूर्वक त्यागेका र समर्पित गरेका थिएनन्; बरु, तिनीहरूले परमेश्‍वरसँग लेनदेन गरिरहेका थिए। त्यसबाहेक, तिनीहरूले परमेश्‍वरलाई धोका दिनुको अर्को कारण थियो, त्यो के थियो भने, तिनीहरूले आफ्नो देहलाई अति धेरै मूल्यवान् ठाने, कारावासको कष्ट भोग्न चाहेनन् र मृत्युसँग डराए। यसरी तिनीहरू यहुदामा परिणत भए। तिनीहरू असफल भएको कारण बुझ्दा, मैले आफू पनि कायर रहेको कुरा सम्झेँ, र के सोचेर पनि डराएँ भने, कुनै दिन म पक्राउ परेँ र यातना सहन नसकेर परमेश्‍वरलाई धोका दिएँ भने तब मैले के गर्ने होला? त्यसैले मैले मनमनै परमेश्‍वरलाई प्रार्थना गरेँ, “हे परमेश्‍वर तपाईँलाई धोका नदिनका लागि मैले आफूलाई सुसज्जित पार्नुपर्ने सत्यतामा मार्गदर्शन गर्नुहोस्।”

खोजीको क्रममा, मैले परमेश्‍वरका वचनको यो खण्ड पढेँ: “कठिनाइ सहनु पर्ने गरी तँलाई केही हुन्छ, उक्त समयमा परमेश्‍वरका अभिप्रायहरू के हुन् र उहाँका अभिप्रायहरूलाई तैँले कसरी ख्याल गर्नुपर्छ भनेर तैँले बुझ्नु पर्दछ। तैँले आफूलाई सन्तुष्ट बनाउनु हुँदैन: सर्वप्रथम, आफूलाई इन्कार गर्। देहभन्दा पतित कुरा अर्को छैन। तैँले परमेश्‍वरलाई सन्तुष्ट बनाउन र आफ्नो कर्तव्य पूरा गर्न प्रयास गर्नुपर्दछ। यस्ता सोचले, यो विषयमा परमेश्‍वरले तँमा विशेष अन्तर्दृष्टि ल्याइदिनुहुन्छ र तेरो हृदयले पनि आराम पाउनेछ। सानो वा ठूलो जेसुकै भए पनि, जब तँलाई केही हुन्छ, सर्वप्रथम तैँले आफूलाई इन्कार गर्नुपर्छ र देहलाई सबैभन्दा नीच कुराको रूपमा व्यवहार गर्नुपर्दछ। तैँले देहलाई जति धेरै सन्तुष्ट बनाउँछस्, देहले त्यति नै धेरै स्वतन्त्रता लिन्छ; यदि तैँले यस पटक देहलाई सन्तुष्ट बनाइस् भने, अर्को पटक यसले थप कुरा माग गर्नेछ। यो क्रम चलिरहँदा, मानिसहरू देहलाई अझै बढी प्रेम गर्न थाल्छन्। देहको लालसाहरू सधैँ अनावश्यक हुन्छन्; यसले तँलाई सधैँ यसलाई सन्तुष्ट बनाउन र तैँले यसभित्रै त्यसलाई तृप्त गर्न माग गर्दछ, चाहे त्यो तैँले खाने गरेको कुरामा होस्, तैँले लगाउने लुगामा होस्, वा आफूलाई रिस उठ्ने, वा आफ्नै अक्षमता र अल्छीपनलाई प्रश्रय दिने कुरामा होस्…। तैँले देहलाई जति धेरै सन्तुष्ट बनाउँछस्, यसका लालसाहरू उति नै धेरै हुन्छन् र यो त्यति नै लिप्त बन्छ, यहाँसम्‍म कि मानिसहरूका देहले अझ गहन धारणाहरूलाई आश्रय दिने, र परमेश्‍वरको विरुद्धमा विद्रोह गर्ने, र आफ्नै प्रशंसा गर्ने, र परमेश्‍वरका कार्यहरूप्रति सशङ्कित हुनेसम्‍म हुन्छ। तैँले देहलाई जति धेरै सन्तुष्ट बनाउँछस्, देहको कमजोरी त्यति नै बढ्छ; तँलाई तेरो कमजोरीप्रति कसैले ध्यान दिँदैन भन्‍ने सधैँ महसुस हुनेछ, परमेश्‍वरले अति गर्नुभएको छ भन्‍ने सधैँ विश्‍वास गर्छस् र तँ भन्छस्: ‘परमेश्‍वर कसरी यति कठोर बन्न सक्नुहुन्छ? उहाँले किन मानिसहरूलाई कठोर व्यवहार गर्न छोड्नुहुन्न?’ जब मानिसहरूले देहलाई सन्तुष्ट बनाउँछन् र यसलाई अत्यधिक मात्रामा माया गर्छन्, उनीहरूले आफैलाई पतन गरिरहेका हुन्छन्” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। परमेश्‍वरका वचनबाट मैले के बुझेँ भने देह सैतानको हो। सैतानले हामीलाई एकदमै गहन रूपमा भ्रष्ट बनाएको छ, हामी सबै “अरूको होइन, आफ्नो दुनो सोझ्याउनुपर्छ” भन्‍ने सैतानी विषअनुसार जिउँछौँ। यसरी जिउँदा व्यक्तिले आफ्नै बारेमा मात्र विचार गर्छ, र जुनसुकै कामकुरा गर्दा पहिले आफ्नो हितबारे मात्र सोच्छ। आफ्नो देहले कष्ट नभोगोस् भनेर तिनीहरूले आफ्नै विवेक उल्लङ्घन हुने र मानवताविरुद्ध जाने कामकुरा गर्न सक्छन्। ठिक त्यस्तै जतिबेला मानिसहरूलाई कम्युनिस्ट पार्टीले पक्राउ गरेको थियो अनि उनीहरूले सबै प्रकारका यातना र कारावास सामना गरेका थिए, तिनीहरूले सधैँ आफ्नो देहले कम कष्ट भोगोस्, वा कुटाइ खान र जेल जान नपरोस् भन्‍नेबारे सोचेका भए, तिनीहरूले ब्रदर-सिस्टरहरूलाई धोका दिन र परमेश्‍वरलाई विश्‍वासघात गर्न सक्नेथिए। आखिरमा, तिनीहरूका देहगत हित पूरा भए, तर तिनीहरूको जीवन बरबाद भएको थियो र तिनीहरूले सदाका लागि परमेश्‍वरको मुक्ति गुमाए, र तिनीहरू दण्डित हुन सैतानसँगै नरकमा झर्नेछन्। आत्मचिन्तन गर्दा मैले के बुझेँ भने मैले आफ्नो देहलाई धेरै मूल्यवान् ठानेकी थिएँ, सधैँ आरामसँग परमेश्‍वरमा विश्‍वास गर्न र आफ्नो देहले कुनै कष्ट नभोगोस् भन् चाहेकी थिएँ। वातावरण सहज हुँदा, म आफ्नो कर्तव्य पूरा गर्न सक्थेँ, तर पक्राउ र सतावट सामना गर्दा, म कायर र भयभीत हुन्थेँ, आफू पक्राउ पर्नेछु, यातना पाउनेछु र जेल जानेछु भनेर डराउँथेँ। म हरेक दिन त्रासमा जिउँथेँ। सैतानले मलाई परमेश्‍वरलाई धोका दिन लगाउन देहप्रतिको मेरो माया र कष्ट सहने अनिच्छालाई प्रयोग गर्दै थियो। मैले आफ्नो देहधारणका अवधिमा देखा परेर काम गर्नुहुने प्रभु येशूलाई सम्झेँ। जब उहाँले आफूलाई क्रूसमा चढाइँदै छ भन्‍ने थाहा पाउनुभयो, तब उहाँ त्यतिबेला पीडामा र कमजोर हुनुभए पनि, उहाँ अझै पनि परमेश्‍वरको इच्छाप्रति समर्पित हुन, सबै प्रकारका अपमान, पीडा, उपहास र बदनामी सहन, कोर्रा खान, काँडको मुकुट लगाउन, आफूलाई क्रूसीकरण गरिने ठाउँतिर कदम बढाउँदै हिँड्न, र अन्त्यमा क्रूसमा किला ठोकिन सक्षम हुनुभयो। दोस्रोपटक परमेश्‍वर देह बन्नुभयो, उहाँले कम्युनिस्ट पार्टीबाट सबै प्रकारका खेदो र सतावट सामना गर्नुभयो, र यस्तो वातावरणमा पनि उहाँले सत्यता व्यक्त गर्नुभयो र मानवजातिलाई मुक्ति दिने काम गर्नुभयो। मानवजातिलाई मुक्ति दिन परमेश्‍वरले कुनै गुनासो नगरी यो सब कष्ट सहनुभयो। मानवजातिप्रतिको परमेश्‍वरको प्रेम असाध्यै महान् छ! यसबीच, मैले मुक्ति पाउन सकूँ भनेर परमेश्‍वरमा विश्‍वास गरिरहेकी थिएँ, अनि अलिकति कष्ट भोग्दा, परमेश्‍वरलाई दोष दिएँ र गलत बुझेँ। म साँच्चै एकदमै स्वार्थी, घृणित थिएँ, र ममा मानवता थिएन!

पछि, मैले परमेश्‍वरका वचनमा अभ्यास गर्ने मार्ग भेट्टाएँ। सर्वशक्तिमान्‌ परमेश्‍वर भन्‍नुहुन्छ: “जब तँ कष्ट सामना गर्छस्, त्यसबेला तैँले देहका चिन्ताहरू एकातिर पन्छाउन सक्नुपर्छ र परमेश्‍वरविरुद्ध गुनासो गर्नुहुँदैन। जब परमेश्‍वरले आफैलाई तँदेखि लुकाउनुहुन्छ, तँमा उहाँलाई पछ्याउने आस्था हुन सक्नुपर्छ, तैँले आफ्नो पहिलेको प्रेमलाई डगमगाउन र बिलाउन नदिई कायम राख्न सक्नुपर्छ। परमेश्‍वरले चाहे जे गर्नुभए पनि, उहाँले इच्छा गरेअनुसार उहाँलाई योजनाबद्ध गर्न दिनुपर्छ, अनि उहाँविरुद्ध गुनासो गर्नुको साटो तेरो आफ्नै देहलाई सराप्न इच्छुक हुनुपर्छ। तैँले परीक्षाहरू सामना गर्दा परमेश्‍वरलाई सन्तुष्ट पार्न, तँ प्रिय वस्तु त्याग्ने पीडा सहन र नराम्ररी रुन इच्छुक हुनुपर्छ। यो मात्र साँचो प्रेम र आस्था हो। तेरो वास्तविक कद जे भए पनि तँमा सुरुमा कठिनाइ सहने इच्छा र साँचो आस्था, दुवै हुनुपर्छ, अनि तँमा देहको विरुद्ध विद्रोह गर्ने इच्छा पनि हुनुपर्छ। परमेश्‍वरका अभिप्रायहरू पूरा गर्न तँ व्यक्तिगत रूपमा कठिनाइहरू सहन र तेरा व्यक्तिगत रुचिहरू गुमाउन इच्छुक हुनुपर्छ। तँ आफ्नो हृदयमा आफ्नै बारेमा पछुतो गर्न सक्ने पनि हुनुपर्छ: विगतमा तँ परमेश्‍वरलाई सन्तुष्ट पार्न असक्षम थिइस्, र अहिले तैँले आफै पछुतो गर्न सक्छस्। तँमा यी कुनै पनि कुराको कमी हुनु हुँदैन—यिनै कुराहरूद्वारा परमेश्‍वरले तँलाई सिद्ध पार्नुहुनेछ। यदि तँ यी मापदण्डहरू पूरा गर्न सक्दैनस् भने, तँलाई सिद्ध पार्न सकिँदैन” (वचन, खण्ड १। परमेश्‍वरको देखापराइ र काम। सिद्ध बनाइनुपर्नेहरू शोधन भएर जानैपर्छ)। परमेश्‍वरका वचनलाई मनन गर्दा, मैले यो बुझेँ: परमेश्‍वर आखिरी दिनहरूमा मानिसहरूलाई न्याय र शुद्धीकरण गर्ने काम गर्नुहुन्छ। उहाँ हामीलाई जाँच्न र शोधन गर्न, हामीलाई आफ्ना भ्रष्ट स्वभाव र गलत अभिप्रायबारे ज्ञान लिन लगाउन, सबै प्रकारका दुःखद वातावरणहरू प्रयोग गर्नुहुन्छ, ताकि अन्त्यमा हामीले आफ्नो देहविरुद्ध विद्रोह गर्न सकौँ, हामीभित्रका अत्यधिक चाहना त्याग्न सकौँ, परमेश्‍वरले जे गर्नुभए पनि, उहाँप्रति समर्पित हुन सकौँ, अनि देहगत कष्ट सहन र परमेश्‍वरलाई सन्तुष्ट पार्न इच्छुक हुन सकौँ; यस्ता मानिसहरूलाई मात्र उहाँ सिद्ध बनाउन सक्नुहुन्छ। परमेश्‍वर मानिसको कष्ट सहने इच्छालाई शोधन गर्न र मानिसको परमेश्‍वरप्रतिको आस्था, प्रेम र साँचो समर्पणलाई सिद्ध पार्न सबै प्रकारका दुःखद वातावरणहरू प्रयोग गर्नुहुन्छ। मानिसहरूले आरामदायी वातावरणमा यस्ता सत्यता वास्तविकताहरू प्राप्त गर्न सक्दैनन्। यो ठिक त्यस्तै हो जस्तै यसपटक कम्युनिस्ट पार्टीको गिरफ्तारी र सतावटको वातावरण अनुभव गर्दा कसरी मैले आफ्नो साँचो कद स्पष्ट रूपमा देख्न सकेकी थिएँ। मैले परमेश्‍वरमा आफ्नो आस्था छैन रहेछ भन्‍ने देखेँ, अनि मैले आफ्नो स्वार्थी र घृणित भ्रष्ट स्वभावबारे केही ज्ञान पनि पाएँ। मैले बुझेँ, परमेश्‍वरले मानिसहरूको एउटा समूहलाई विजेता हुन सिद्ध पार्नका लागि कम्युनिस्ट पार्टीको उन्मत्त पक्राउ र सतावटलाई प्रयोग गर्नुभयो, अनि अविश्‍वासी र दुष्ट मानिसहरूलाई खुलासा गर्न र हटाउन पनि यसको प्रयोग गर्नुभयो। मैले परमेश्‍वरको बुद्धि सैतानको धूर्त योजनाका आधारमा लागू भएको देखेँ। यी सत्यताहरूलाई मैले आरामदायी वातावरणमा प्राप्त गर्नेथिइनँ।

यस अनुभवमार्फत्, मैले परमेश्‍वरको प्रतिरोध गर्ने कम्युनिस्ट पार्टीको दुष्ट प्रकृतिलाई अझ प्रस्टसित देखेँ। मेरो हृदयमा यसप्रति घृणा पैदा भयो र परमेश्‍वरलाई पछ्याउन म झन् कटिबद्ध भएँ। म सैतानलाई लज्जित बनाउन आफ्नो कर्तव्य अझ राम्रोसँग पूरा गर्न पनि इच्छुक भएँ। मैले “जीवन गवाही” गीतका शब्दहरू सम्झेँ: “मैले परमेश्‍वरको गवाही दिएको कारण एक दिन मलाई पक्राउ गर्न र सताउन सक्छन्। यो कष्टभोग धार्मिकताको खातिर हो भन्‍ने कुरा मलाई हृदयदेखि नै थाहा छ। यदि मेरो जीवन एक पलमै समाप्त भयो भने, मलाई अझै मैले यो जीवनमा ख्रीष्‍टलाई पछ्याउन र उहाँको गवाही दिन सक्छु भन्‍नेमा गर्व हुनेछ। यदि मैले राज्यको सुसमाचार विस्तारको महान् घटना देखिनँ भने पनि, म अझै पनि सबभन्दा सुन्दर शुभकामना दिनेछु। यदि मैले राज्य पूरा भएको दिन देख्‍न पाइन, तर आज शैतानलाई लाजमा पार्न सकेँ भने, मेरो हृदय आनन्द र शान्तिले भरिनेछ” (थुमालाई पछ्याउनुहोस् र नयाँ गीतहरू गाउनुहोस्)। यो गीत मधुर स्वरमा गाउँदा, म भावनाले भरिएर रुन पुगेँ। र त्यसले अन्तसम्मै परमेश्‍वरलाई पछ्याउने मेरो सङ्कल्पलाई बलियो बनायो।


४२. अनुभवात्मक गवाही लेख लेख्नुको फाइदा बल्ल बुझेँ

सन् २०२० मा म एक मण्डली अगुवा थिएँ। मैले केही ब्रदर-सिस्टरले केही राम्रा अनुभवात्मक गवाही लेख लेखेको देखेँ र मलाई डाह लाग्यो। तर, मैले यी लेख लेख्ने कुरालाई ज्यादा महत्त्व दिइनँ, म सधैँ क्षमता र लेखन सीप भएकाहरूले मात्र राम्रो लेख्न सक्छन् भन्‍ने सोच्थेँ। मेरो क्षमता कमजोर थियो, र सत्यताबारे मेरो बुझाइ छिपछिपे थियो। मलाई लेख लेख्नु समयको बर्बादी हो, र त्यो समयमा त केही बढी काम गर्न सक्नेछु भन्‍ने लाग्थ्यो। मैले राम्रो काम गरिनँ भने ममा भार-वहन चेत नभएजस्तो देखिनेथ्यो, र ब्रदर-सिस्टरहरूले मलाई नराम्रो सोच्नेथिए। त्यसबाहेक, लेख लेख्नु व्यक्तिगत विषय थियो, र मैले लेख्ने, नलेख्ने भन्‍ने ममै निर्भर थियो। मैले काम र भेलामा केही बढी ध्यान दिँदा नै राम्रो हुन्थ्यो, यसबाट ब्रदर-सिस्टरले मेरो भार-वहन चेतको प्रशंसा गर्नेथे। तसर्थ, म लेख लेख्न समय निकाल्न चाहन्नथेँ। म यसरी नै अघि बढिरहेँ, हरेक दिन केवल काम गर्ने र ब्रदर-सिस्टरसँग भेला हुनेमा मात्र केन्द्रित रहेँ। कुनै कुरा आइपर्दा म बिरलै आत्मचिन्तन गर्थेँ। कहिलेकाहीँ आफूले कस्तो भ्रष्ट स्वभाव प्रकाश गरेको छु भन्‍ने थाहा हुन्थ्यो, तर यसलाई हल गर्न सत्यता खोज्दिनँथेँ। मेरा साझेदार बनेका ब्रदर-सिस्टरहरूले म जीवन प्रवेशमा केन्द्रित नभएको बताउँथे, तैपनि तिनीहरूसँग तर्क गर्थेँ र उक्त कुरा स्विकार्दिनँथेँ। म हरेक दिन भेलाहरूमा व्यस्त रहे पनि, मैले आत्मचिन्तन, आत्मसमझ र सत्यता खोजीलाई महत्त्व नदिएकीले मैले कुनै जीवन प्रवेश पाइनँ, र भेलाका समयमा म केही धर्मसिद्धान्त वा अर्ती तथा प्रोत्साहनका शब्दहरूमात्र बोल्न सक्थेँ, वास्तविक समस्या हल गर्न सक्दिनँथेँ। मजस्तै धेरै ब्रदर-सिस्टर काममा व्यस्त थिए, र उनीहरूले जीवन प्रवेशमा ध्यान दिएनन्, उनीहरूको कर्तव्यले कुनै परिणाम हासिल गरेन, र उनीहरू अलि नकारात्मक भए। एक पटक, एक जना सुपरिवेक्षकले आफूले वास्तविक काम गर्न नसकेको, नकारात्मक स्थितिमा जिइरहेको र सुपरिवेक्षणको कर्तव्य गर्न नचाहेको बताए। मैले उनको नकारात्मकताको मूल कारण स्पष्ट देख्न सकिनँ र यसलाई कसरी हल गर्ने भन्‍ने मलाई थाहा भएन। पछि मेरो साझेदार बनेकी सिस्टरले उनीसँग सङ्गति गरेपछि मात्र यो समस्या हल भएको थियो। त्यो बेला, मैले आफ्नो स्थितिबारे चिन्तन गरिनँ, र अझै पनि दौडधुप र धेरै भेला गर्नुले नै ममा भार-वहन चेत रहेको जनाउँछ भन्‍ने सोचेँ। केही समयपछि, मेरो हदृय खाली हुँदै गयो, र मैले अलिकति पनि लाभ पाइनँ।

एक पटक, एक सिस्टले मलाई अनुभवात्मक गवाही लेख्नुभएको छ कि भनेर सोधिन्। उनले लेख लेख्नाले हाम्रो हृदय शान्त राख्न र सत्यता खोज्न हामीलाई प्रेरित गर्न सक्छ, हामीले जीवन प्रवेश पाउनेछौँ भन्दै मसँग सङ्गति गरिन्। पछि, मैले परमेश्‍वरका वचनको एउटा खण्ड पढेँ जसले गवाही लेख लेख्नेबारे मेरो मनोवृत्तिलाई बदल्यो। परमेश्‍वर भन्‍नुहुन्छ: “तिमीहरूले प्राप्‍त गरेको कुरा मेरो सत्यता, बाटो र जीवन मात्र होइन, तर यूहन्नाको भन्दा पनि ठूलो दर्शन र प्रकाश हो। तिमीहरूले धेरैभन्दा धेरै रहस्यहरू बुझ्छौ र मेरो साँचो मुहारमा हेरेका छौ; तिमीहरूले मेरो न्याय धेरै स्वीकार गरेका छौ र मेरो धर्मी स्वभावलाई बढी जान्दछौ। त्यसै गरी, तिमीहरू आखिरी दिनहरूमा जन्मिएका भए तापनि तिमीहरूको बुझाइ विगतको जस्तो छ, र तिमीहरूले आजका कुराहरू पनि अनुभव गरेका छौ र यी सबै म स्वयम्‌ले गरेको थिएँ। मैले तिमीहरूसँग जे मागेको छु त्यो अत्याधिक छैन, किनभने मैले तिमीहरूलाई धेरै दिएको छु, र तिमीहरूले ममा धेरै देखेका छौ। यसैले, तिमीहरूले विगतका सन्तहरूलाई मेरो निम्ति गवाही देओ भन्‍ने म चाहन्छु र मेरो हृदयको एक मात्र इच्छा यही हो” (वचन, खण्ड १। परमेश्‍वरको देखापराइ र काम। विश्‍वासको बारेमा तँलाई के थाहा छ?)। परमेश्‍वरमा विश्‍वास गरेको यी केही वर्षमा, मैले केही सत्यता बुझेकी थिएँ, मेरा भ्रष्ट स्वभावबारे केही ज्ञान प्राप्त गरेकी र केही चिजलाई हेर्ने मेरो दृष्टिकोण बदलेकी थिएँ। यो परमेश्‍वरले ममा काम गर्नुभएको परिणाम थियो। मैले के प्राप्त गरेँ भन्‍नेबारे लेख्दा मैले परमेश्‍वरको गवाही दिइरहेकी हुनेथेँ; यो मेरो जिम्मेवारी थियो, कर्तव्य त झन् हुने भइहाल्यो। मैले यसलाई दायित्वका रूपमा लिनुपर्थ्यो; त्यो परमेश्‍वरको अभिप्रायअनुसारको हुनेथ्यो। तर, मैले अनुभवात्मक गवाही लेख्नु मेरो कर्तव्य हो भनी कहिल्यै ठानिनँ। बरु मैले यसलाई वैकल्पिक कुरा सम्झेँ, र यसलाई अति उदासीन मनोवृत्तिले हेरेँ। म बिलकुलै सक्रिय थिइनँ। मैले परमेश्‍वरको कामको अनुभव गरेकी थिएँ; यदि मैले मेरो अनुभवबारे नलेख्ने र परमेश्‍वरको गवाही नदिने हो भने, मैले उहाँको अनुग्रह र आशिषलाई छोपिरहेकी हुनेथेँ र ममा विवेक र समझको कमी हुनेथ्यो।

त्यसपछि, ममा अनुभवात्मक लेख लेख्न र परमेश्‍वरको गवाही दिन मैले देखाएको अनिच्छा सत्यतालाई प्रेम नगर्ने प्रकटीकरण हो भन्‍ने अस्पष्ट सचेतना पैदा भयो। त्यो समय, मैले परमेश्‍वरका वचनको एउटा खण्ड सम्झेँ, र त्यसलाई खोजेर पढेँ। सर्वशक्तिमान्‌ परमेश्‍वर भन्‍नुहुन्छ: “सत्यताप्रति वाक्‍क मान्‍ने मानिसहरूको सबैभन्दा प्रस्ट स्थिति भनेको तिनीहरू सत्यता र सकारात्मक कुराप्रति चासो राख्दैनन्, तिनीहरू ती कुराप्रति द्वेष समेत राख्छन् र तिनलाई घृणा गर्छन्, र विशेष गरी तिनीहरूलाई प्रचलनहरू पछ्याउन मन पर्छ। परमेश्‍वरले प्रेम गर्नुहुने कुराहरू र उहाँले मानिसहरूलाई गर्न लगाउनुहुने कुराहरूलाई तिनीहरूले आफ्‍नो हृदयले स्वीकार गर्दैनन्। बरु, तिनीहरू ती कुरालाई बेवास्ता गर्छन् र उदासीन बन्छन्, अनि कतिपय मानिसहरूले त परमेश्‍वरले मान्छेका लागि तोक्‍नुभएका मापदण्ड र सिद्धान्तहरूलाई प्रायः घृणासमेत गर्छन्। तिनीहरू सकारात्मक कुराहरूप्रति अमन गर्छन्, र ती कुराप्रति तिनीहरूको हृदयमा प्रतिरोध, विरोध, र निन्दै निन्दा हुन्छ। सत्यताप्रति वाक्‍क मान्‍नुको मुख्य प्रकटीकरण यही हो। … धेरै मानिसहरूले परमेश्‍वरमा विश्‍वास गर्छन्, उहाँको लागि काम गर्न मन पराउँछन् र उहाँको लागि उत्साहको साथ दौडधुप गर्छन्, अनि आफ्‍ना वरदान र सामर्थ्यहरू प्रयोग गर्नुपर्दा, आफ्ना रुचिहरूमा लिन हुँदा र आफ्‍नो प्रदर्शन गर्दा, तिनीहरूसँग असीमित जोस हुन्छ। तर यदि तैँले तिनीहरूलाई सत्यता अभ्यास गर्न र सत्यता सिद्धान्तअनुसार काम गर्न लगाइस् भने, तिनीहरूको त्यो जोश मरिहाल्छ र तिनीहरूमा कुनै उत्साह हुँदैन। तिनीहरूलाई आफ्‍नो प्रदर्शन गर्न दिइएन भने, तिनीहरू जाँगरहीन र उदास हुन्छन्। आफ्नो प्रदर्शन गर्नलाई किन तिनीहरूमा जोस भएको? अनि सत्यता अभ्यास गर्नलाई चाहिँ किन तिनीहरूसँग कुनै ऊर्जा नभएको? यहाँ समस्या के हो त? मानिसहरू सबैले आफूलाई विशिष्ट देखाउन मन पराउँछन्; तिनीहरू सबै खोक्रो महिमाको लोभ गर्छन्। आशिष्‌ र इनामहरू प्राप्त गर्नका लागि परमेश्‍वरलाई विश्‍वास गर्ने क्रममा हरेकसँग अपार ऊर्जा हुन्छ, तर पनि सत्यता अभ्यास गर्ने र देहको विरुद्धमा विद्रोह गर्ने कुरामा तिनीहरूले किन जोसजाँगर गुमाउँछन्, तिनीहरू किन उदास बन्छन्? किन यस्तो हुन्छ? यसले मानिसहरूको हृदय अशुद्ध छ भन्‍ने प्रमाणित गर्छ। तिनीहरूले पूर्णतया आशिष्‌हरू प्राप्त गर्नकै लागि परमेश्‍वरमा विश्‍वास गर्छन्—सरल रूपमा भन्दा, तिनीहरूले स्वर्गको राज्यमा प्रवेश गर्नका लागि त्यसो गर्छन्। खोजी गर्नको लागि आशिष्‌ वा लाभ नहुँदा, मानिसहरू जाँगरहीन र उदास बन्छन्, र तिनीहरूसँग कुनै उत्साह हुँदैन। यो सबै सत्यताप्रति वाक्‍क मान्‍ने भ्रष्ट स्वभावले निम्त्याएको हुन्छ। यो स्वभावको नियन्त्रणमा परेपछि, मानिसहरू सत्यता पछ्याउने मार्ग छनौट गर्न मान्दैनन्, तिनीहरू आफ्‍नै बाटोमा लाग्छन्, र गलत मार्ग रोज्छन्—प्रतिष्ठा, ख्याति, प्राप्ति र हैसियतको पछि लाग्‍नु गलत कुरा हो भन्‍ने राम्ररी थाहा भएर पनि तिनीहरू यी कुराहरू नगरी, यी कुरालाई नपन्छाई बस्नै सक्दैनन्, र तिनीहरू अझै तिनकै पछि लाग्छन् र शैतानकै मार्गमा हिँड्छन्। यस्तो अवस्थामा, तिनीहरूले परमेश्‍वरलाई होइन, शैतानलाई पछ्याइरहेका हुन्छन्। तिनीहरूले गर्ने हरेक कुरा शैतानको सेवामा गरिएको हुन्छ, र तिनीहरू शैतानका सेवक हुन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। सत्यताप्रति वितृष्ण हुने मानिसले सकारात्मक कुरा नभएर नकारात्मक कुरा मन पराउँछ भनी परमेश्‍वरले खुलासा गर्नुभयो। म यस्तै थिएँ। मसँग भार-वहनको चेत छ भनी ब्रदर-सिस्टरहरूलाई देखाउन मैले दौडधुप गर्न र धेरै काम गर्न सकेँ भने वा मैले देखावा गरेर माथिल्लो अगुवाको प्रशंसा पाउन सकेँ भने, म यसमा असीमित प्रयास लगाउने थिएँ, जतिसुकै समय वा ऊर्जा खर्चन पनि हिचकिचाउने थिइनँ। तर, अनुभवात्मक गवाही लेख लेख्ने कुरामा मैले यो कार्य परमेश्‍वरको अभिप्रायअनुरूप छ र मेरो जीवन प्रवेशलाई फाइदा दिन्छ भन्‍ने राम्रोसँग जानेकी भए पनि, यसले मेरा काममा ढिलाइ गराउनेछ भन्‍ने मलाई लाग्यो, त्यसैले मैले विशेष गरी यसको विरोध गरेँ। म कारण खोज्थेँ र बहाना पनि बनाउँथेँ, काममा व्यस्त रहेकीले लेख्न समय छैन भन्थेँ। वास्तवमा, मसँग समय नभएको होइन, बरु मेरो प्रकृतिले सत्यताप्रति वितृष्णा देखाएको हो। म लेख लेख्न चाहन्नथेँ, न सत्यता पछ्याउने प्रयास गर्न चाहन्थेँ। सत्यताप्रति मेरो दृष्टिकोण निकै उदासीन रहेको देखेँ, र म सकारात्मक कुराप्रति घृणा, विरोध र वितृष्णा देखाउँथेँ। म परमेश्‍वरका माग विरुद्ध जाने गतल बाटो हिँडिरहेकी थिएँ। यो बुझेर म डराएकी थिएँ, र म बाटो बदल्न चाहन्थेँ।

मैले चिन्तन पनि गरेँ र लेख लेख्नुप्रतिको मेरो अनिच्छा मेरो भ्रामक दृष्टिकोणद्वारा प्रभावित छ भन्‍ने पनि बुझेँ; मैले म दक्ष लेखक होइन र राम्रो गवाही लेख लेख्न सक्दिनँ भन्‍ने सोचेँ। अहिले यसलाई हेर्दा, त्यो हास्यास्पद दृष्टिकोण रहेछ। लेख लेख्दा लेखक कत्तिको राम्रो छ भन्‍ने कुराले सरोकार राख्दैन। फुलबुट्टा भरेको भाषा प्रयोग गर्दैमा कसैले राम्रो गवाही लेख्न सक्दैन। महत्त्वपूर्ण कुरा भनेको व्यक्तिमा वास्तविक अनुभवात्मक बुझाइ हुनु हो। जस्तोसुकै लेखन सीप भए पनि, अनुभवविना व्यक्तिले खोक्रा धर्मसिद्धान्त मात्र लेख्न सक्छ। यो कुरा बुझेर मेरो मानसिकता निकै बदलियो, र म परमेश्‍वरसामु आएर उहाँलाई प्रार्थना गरेँ, “हे परमेश्‍वर, मैले सधैँ बाहिरी दौडधुप र काम गर्नुलाई मात्र महत्त्व दिएकी छु, म तपाईँसामु तपाईँका वचनहरू चुपचाप मनन गर्न आएकी छैन। सत्यता नपछ्याई मैले धेरै समय बर्बाद गरेकी छु। अबदेखि म आफूलाई तपाईँसामु शान्त राखी सत्यता खोजेर समस्या समाधान गर्न तत्पर छु।”

त्यसपछि, मैले परमेश्‍वरका थप वचन पढेँ। “जहाँसम्म कामको कुरा छ, काम गर्नु भनेको परमेश्‍वरका निम्ति यताउति दौडनु, सबै ठाउँमा प्रचार गर्नु, र उहाँको खातिर अर्पित हुनु हो भन्‍ने मानिसले विश्‍वास गर्छ। यस्तो विश्‍वास सही भए पनि यो अत्यन्तै एकतर्फी छ; परमेश्‍वरले मानिसलाई आग्रह गर्नुभएको कुरा उहाँका निम्ति यताउति दौडधूप गर्नु मात्र होइन; त्योभन्दा बढी, यो काम आत्माभित्रको सेवकाइ र प्रबन्धसित सम्बन्धित छ। धेरै दाजुभाइ-दिदीबहिनीहरूले, यति धेरै वर्षको अनुभवपछि पनि परमेश्‍वरको निम्ति काम गर्नेबारेमा कहिल्यै सोचेका छैनन्, किनकि मानिसले जुन कामको बारेमा सोच्छ त्यो परमेश्‍वरले आग्रह गर्नुभएको कामसित नमिल्दो हुन्छ। त्यसकारण, मानिसमा कामको विषयमा कुनै पनि रुचि छैन, मानिसको प्रवेश एकतर्फी हुनुको मुख्य कारण यही हो। तिमीहरू सबैले परमेश्‍वरका निम्ति काम गर्दै आफ्नो प्रवेश सुरु गर्नुपर्छ, यसरी तिमीहरूले अनुभवको प्रत्येक पक्षलाई राम्ररी अनुभव गर्न सक्छौ। तिमीहरू प्रवेश गर्नुपर्ने यहीभित्र हो। कामले परमेश्‍वरको खातिर यताउति दगुरिहिँड्नु भन्‍ने बुझाउँदैन, यसले त मानिसको जीवन अनि ऊ जसरी जिउँछ त्यस कुराले परमेश्‍वरलाई आनन्द दिन्छ कि दिँदैन भन्‍ने कुरालाई बुझाउँछ। कामले परमेश्‍वरप्रतिको आफ्‍नो भक्ति र परमेश्‍वरसम्बन्धी आफ्नो ज्ञानलाई मानिसहरूले उहाँको निम्ति साक्षी दिन र मानिसको सेवा गर्नको लागि प्रयोग गर्नुलाई बुझाउँछ। मानिसको जिम्मेवारी यही हो र सबै मानिसहरूले बुझ्नुपर्ने यही हो। कसैले भन्‍न सक्छ कि तिमीहरूको प्रवेश नै तिमीहरूको काम हो, र तिमीहरूले परमेश्‍वरका निम्ति काम गरिरहेको बेला प्रवेश गर्ने कोसिस गर्छौ। परमेश्‍वरको कामको अनुभव गर्नु भनेको उहाँको वचन कसरी खाने र पिउने भनी जान्‍नु मात्र होइन; अझ महत्त्वपूर्ण कुरा, तिमीहरूले परमेश्‍वरको बारेमा साक्षी दिन जान्‍नुपर्छ र तिमीहरूले परमेश्‍वरको सेवा गर्नका साथै मानिसको लागि सेवकाइ र आवश्यक प्रबन्ध गर्न सक्‍नुपर्छ। यही नै काम हो, र यो तिमीहरूको प्रवेश पनि हो; प्रत्येक व्यक्तिले हासिल गर्नुपर्ने कुरा यही हो। परमेश्‍वरका निम्ति यताउति दौडनु र सबै ठाउँमा प्रचार गर्नुमा मात्र ध्यान दिनेहरू धेरै छन्, तैपनि तिनीहरूले आफ्नो व्यक्तिगत अनुभवमा ध्यान दिँदैनन् र आत्मिक जीवनमा आफूले गर्नुपर्ने प्रवेशको बारेमा बेवास्ता गर्छन्। यही कुराले नै परमेश्‍वरको सेवा गर्ने मानिसहरूलाई परमेश्‍वरको विरोध गर्ने मानिसहरू बनाएको छ” (वचन, खण्ड १। परमेश्‍वरको देखापराइ र काम। काम र प्रवेश (२))। परमेश्‍वरका वचन पढेर मैले बुझेँ कि मण्डलीको काम सम्पादन गर्न व्यक्तिमा जीवन अनुभव हुनै पर्छ। व्यक्तिले सत्यतामा सङ्गति गरी वास्तविक समस्या हल गर्छ भने मात्र उसले वास्तविक काम गरिरहेको हुन्छ, र व्यक्तिले काममा नतिजा निकाल्छ भने मात्र उसले साँच्चै आफ्नो कर्तव्य गरेको हुन्छ। विगतमा, म ठान्थेँ कि मैले दौडधुप गरेँ र ब्रदर-सिस्टरसँग भेलामा धेरै सामेल भएँ भने, त्यो मैले वास्तविक काम गरिरहेको हो। यो एउटा गलत विचार हो, जुन परमेश्‍वरका वचनसँग मेल नै खाँदैन। ब्रदर-सिस्टरहरूसँग भेला भई सङ्गति गरेका सबै समय सम्झँदा तिनीहरूको स्थिति र कठिनाइलाई सम्बोधन गर्दा समस्याको मूल कारण छर्लङ्ग देख्न म सधैँ असमर्थ हुन्थेँ। म समस्याको जडलाई औँल्याउन सक्दिनँथेँ, केवल तिनीहरूलाई अर्ती दिने केही वचन र धर्मसिद्धान्त मात्र बोल्थेँ, कसरी कार्य गर्ने भनेर केही प्रावधानहरू बताउँथेँ, तर अभ्यासको मार्ग देखाउन सर्वथा असमर्थ थिएँ। मैले जतिसुकै सङ्गति गरे पनि त्यो अव्यावहारिक थियो र त्यसले ब्रदर-सिस्टरका समस्या हल हुँदैनथ्यो। ब्रदर-सिस्टरहरू परमेश्‍वरको काम कसरी अनुभव गर्ने भन्‍ने जान्दैनथे, र कठिनाहरू सामना गर्दा तिनीहरू आफ्नो भ्रष्ट स्वभावभित्र जिउँथे। तिनीहरूले आफूलाई नकारात्मक र कमजोर हुनबाट रोक्न सक्दैनथे, र तिनीहरूको काममा समस्या ज्यूँका त्यूँ रहिरहन्थे। यो मैले कर्तव्य निर्वाह गरिरहेको भन्‍ने कसरी भयो? मैले परमेश्‍वर र ब्रदर-सिस्टरहरू दुवैलाई मूर्ख बनाइरहेकी र छल गरिरहेकी थिएँ। यो बेलामा आएर मात्र मैले बल्ल सतही भार-वहन चेत साँचो भार-वहन चेत होइन भनी स्पष्ट देखेँ। धेरै काम र दौडधुप गर्नु भनेको निष्ठापूर्वक कर्तव्य निभाइरहेको हुँदैन, वास्तविक काम गरिरहेको हुने त झन् कुरै भएन। आफ्नो कर्तव्यप्रति साँचो भार-वहन चेत हुनु भनेको दौडधुप गर्नु होइन। बरु, यसको अर्थ जीवनमा आत्मिक आपूर्ति हुनु हो, कर्तव्यको दौरान परमेश्‍वरको काम अनुभव गर्न केन्द्रित हुनु र केही आइपर्दा सत्यता खोज्नु हो, अनि आफूमा भएका कमी चिन्ने प्रयास गरी अभ्यासका सिद्धान्त पत्ता लाउनु हो, त्यसपछि आफ्नो अनुभवात्मक ज्ञान प्रयोग गरेर ब्रदर-सिस्टरहरूको वास्तविक कठिनाइ र समस्या हल गर्नु हो। यसो गरेर मात्र व्यक्तिले कर्तव्यमा राम्रो नतिजा पाउन सक्छ, र केवल यो नै अरूको जीवन प्रवेशका लागि शिक्षाप्रद र लाभदायक हुन्छ। मैले के पनि बुझेँ भने अनुभवात्मक गवाही लेख लेखेमा यसले मलाई मेरो हृदय शान्त बनाउन, परमेश्‍वरका वचन मनन र आत्मचिन्तन गर्न प्रेरित गर्नेछ। मैले थप सत्यता बुझेर मेरा भ्रष्ट स्वभावबारे ज्ञान हासिल गरी तिनलाई कसरी समाधान गर्ने भन्‍ने सिकेर मात्र मैले ब्रदर-सिस्टरहरूको स्थिति र समस्या स्पष्ट देख्न र हल गर्न सक्थेँ। मेरो कर्तव्य राम्रोसँग गर्न मैले जीवन प्रवेशलाई महत्त्व दिनु थियो, र लेख लेख्नु सत्यता पछ्याउने निकै राम्रो मार्ग थियो। विशेषतः एउटा अगुवा भएर म सत्यता पछ्याउन झन् धेरै केन्द्रित हुनुपर्ने, र परमेश्‍वरको गवाही दिने लेख लेख्न पहल गर्नुपर्ने थियो। तब मात्र म मेरो कर्तव्य राम्रोसँग निभाउन सक्थेँ। गवाही लेख लेख्नु वैकल्पिक विषय होइन भन्‍ने देखेर ती लेख नलेख्न मसँग बनाउने कुनै बहाना थिएन।

मैले परमेश्‍वरका वचनको अर्को खण्ड सम्झेँ। “मण्डलीमा जति धेरै मानिसहरू भए पनि, अगुवा नै प्रमुख हुन्छ। त्यसो भए, अन्य सदस्यहरूमाझ यस्तो अगुवाले के भूमिका खेल्छ? तिनीहरूले मण्डलीमा रहेका सबै परमेश्‍वरका चुनिएका मानिसहरूलाई नेतृत्व गर्छन्। त्यसो भए, तिनीहरूले पुरै मण्डलीमा के प्रभाव पार्छन्? यदि त्यस अगुवाले गलत मार्ग लियो भने, त्यस मण्डलीका सबै मानिसहरूले गलत मार्गमा त्यस अगुवालाई पछ्याउँछन्, जसले मण्डलीमा रहेका परमेश्‍वरका सबै चुनिएका मानिसहरूमा ठूलो असर पुर्‍याउनेछ। उदाहरणका लागि, पावललाई लिऊँ। तिनले आफूले स्थापना गरेका धेरै मण्डलीहरू र परमेश्‍वरका चुनिएका जनहरूको नेतृत्व गर्थे। अनि जब पावल बरालिए, तिनले नेतृत्व गरेका मण्डली र परमेश्‍वरका चुनिएका मानिसहरू पनि बरालिए। त्यसैले, जब अगुवाहरूले आफ्‍नै विकृत मार्ग लिन्छन्, तब तिनीहरू आफै मात्र प्रभावित हुँदैनन्, तिनीहरूले नेतृत्व गर्ने मण्डली र परमेश्‍वरका चुनिएका मानिसहरूसमेत प्रभावित हुन्छन्। यदि अगुवा सही छ, ऊ सही बाटोमा हिँड्दैछ र उसले सत्यतालाई पछ्याउने र अभ्यास गर्ने गर्छ भने, त्यस्तो अगुवाले नेतृत्व गर्ने मानिसहरूले सामान्य तरिकाले परमेश्‍वरका वचनहरू खाने र पिउनेछन् र सामान्य तरिकाले सत्यता पछ्याउनेछन्, अनि यसै समयमा, अगुवाको जीवन अनुभव र प्रगति अरूको सामु देखिनेछ, र यसले तिनीहरूलाई प्रभावित पार्नेछ। यसैले, एक अगुवाले लिनुपर्ने सही बाटो के हो? यो अरूलाई सत्यको बुझाइ र सत्यमा प्रवेश गर्नेतर्फ डोर्‍याउन र अरूलाई परमेश्‍वरको अगाडि नेतृत्व गर्न सक्षम हुनु हो” (वचन, खण्ड ४। ख्रीष्टविरोधीहरूको खुलासा। विषयवस्तु एक: तिनीहरूले मानिसहरूको हृदय जित्ने प्रयास गर्छन्)। परमेश्‍वरका वचन पढेर एउटा अगुवा र सेवकको रूपमा मैले पछ्याएको मार्ग धेरै महत्त्वपूर्ण छ भनी गहिरोसँग बुझेँ। मेरो कर्तव्यमा सत्यता पछ्याउन केन्द्रित नभएकी भए, र केवल मानिसको प्रशंसा खोज्न, दौडधुप गर्न, र प्रतिष्ठा र हैसियतका खातिर आफूलाई व्यस्त राखेकी भए, काम र सुसमाचार प्रचार गर्न आफ्नै बुद्धि र प्रतिभामा भर परेकी भए, मैले अगुवाइ गरेका ब्रदर-सिस्टरले पनि जीवन प्रवेशलाई महत्त्व दिने थिएनन्, र काम गर्ने स्थितिमा मात्र जिउने थिए। एउटा अगुवा भएर जीवन प्रवेश नहुनु केवल एउटा व्यक्तिगत विषय थिएन, यसले धेरै ब्रदर-सिस्टरहरूको जीवनलाई समेत हानि गर्ने थियो। यो बुझेर मलाई आत्मग्लानि र खिन्नता भयो, र मैले परमेश्‍वरलाई प्रार्थना गरेँ, “हे परमेश्‍वर, म सत्यता पछ्याउँदिनँ, र गतल बाटो हिँडिरहेकी छु। एउटा अगुवाका रूपमा म आफ्नो काममा लापरवाह र असफल हुँदै आएकी छु। म ब्रदर-सिस्टरप्रति ऋणी छु, र तपाईँको आज्ञालाई मैले जसरी सम्हालेँ त्यो कुरामा मलाई लाज लाग्छ। हे परमेश्‍वर! म बाटो बदल्न चाहन्छु; बिन्ती, मलाई सत्यता पछ्याउने मार्गमा हिँड्न मार्गदर्शन गर्नुहोस्।”

यसपछि, मैले ब्रदर-सिस्टरहरूसँग परमेश्‍वरको अभिप्रायबारे र साथै मेरो आफ्नै अनुभवात्मक बुझाइबारे सङ्गति गरेँ। पछि, ब्रदर-सिस्टरहरूको स्थितिमा केही सुधार देखियो। केहीले कर्तव्यमा समस्या र कठिनाइ आउँदा आत्मचिन्तन गर्न थाले र आफूलाई चिन्ने प्रयास गरे, परमेश्‍वरका वचनबाट मार्ग खोज्ने र नकारात्मकताको स्थितिमा नजिउने कुरा सिक्न थाले। तिनीहरूले बिस्तारै आफ्नो कर्तव्यमा केही नतिजा हासिल गर्न थाले। यस्तो परिणाम देखेर मलाई यो पवित्र आत्माको काम र मार्गदर्शन हो, परमेश्‍वरका वचनअनुसारको अभ्यासको नतिजा हो भन्‍ने लाग्यो। मैले के पनि बुझेँ भने यदि कसैले आफ्नो कर्तव्य राम्रोसँग गर्न चाहन्छ भने सत्यता पछ्याउन केन्द्रित हुनु र जीवन प्रवेश पाउनु अत्यन्त महत्त्वपूर्ण छ। त्यसबेलादेखि, मैले सत्यता खोज्ने कुरालाई महत्त्व दिन सुरु गरेँ। आफूमा अनुभवात्मक बुझाइ हुँदा, म त्यसबारे लेख्ने अभ्यास गर्थेँ। पछि, मैले कैयौँ अनुभवात्मक गवाही लेख लेखेँ र मलाई केही प्राप्ति भएको महसुस भयो। केही लेखमा, म भ्रामक दृष्टिकोणलाई लक्षित भएँ र त्यसलाई बुझ्न सत्यता खोजेँ। जब मैले परमेश्‍वरसामु आफूलाई शान्त पारेँ र उहाँका वचन मनन गरेँ, तब मैले यो भ्रामक दृष्टिकोणमा के कुरा गलत थियो भन्‍ने बुझ्न सकेँ। साथै, यो भ्रामक दृष्टिकोणले मलाई सत्यता अभ्यास गर्न रोकेर काममा असर पारिरहेको छ भन्‍ने स्पष्ट देख्न सकेँ। अन्य लेखमा, मैले खास मामिलाका सम्बन्धमा प्रकाश गरेको भ्रष्ट स्वभावबारे आत्मचिन्तन गरेँ। परमेश्‍वरका वचनले खुलासा गरेको कुराबाट म स्वार्थी, घृणित रहेकी र साँचो मानवझैँ नजिएकी देखेँ, र मलाई शैतानले निकै गहिरोसँग भ्रष्ट पारेको छ भन्‍ने लाग्यो। साथै, विगतमा म जीवन प्रवेशमा केन्द्रित रहेकी थिइनँ र मैले ब्रदर-सिस्टरहरूको समस्या हल गर्न सकेकी थिइनँ। तर केही समयसम्म लेख लेख्ने अभ्यास गरेपछि मैले बिस्तारै केही सत्यता बुझ्दै जान थालेँ। मैले केही समस्या अधिक स्पष्ट देख्न सक्थेँ, र यी समस्याबारे मैले सङ्गति गर्दा ब्रदर-सिस्टरहरूलाई फाइदा पुग्थ्यो।

गवाही लेख लेख्ने कुराप्रति रहेको मेरो मनोवृत्तिमा चिन्तन गरेर म सत्यता पछ्याउने व्यक्ति होइन र मैले आफ्नो जीवन प्रवेशमा मैले जोड दिएकी छैन र ममा मलाई सत्यता पछ्याउनबाट रोक्ने धेरै गलत विचार थिए भन्‍ने देखेँ। यो सबले मलाई कर्तव्य निभाउँदा काम गर्नमा मात्र केन्द्रित गराइरहेको थियो, र म श्रम गर्ने मार्गमा हिँडिरहेकी थिएँ। यस्तो गरेर मैले सत्यता पाउने थिइनँ, बाहिरबाट चाहे म जतिसुकै व्यस्त किन नदेखिऊँ। मैले साँचो रूपमा आफ्नो कर्तव्य निभाउनुको अर्थ पनि बुझेँ र कर्तव्यमा साँचो भार-वहन चेत पाउन कसरी अभ्यास गर्ने भन्‍ने थाहा पाएँ। अनुभवात्मक गवाही लेख लेख्नु सत्यता पछ्याउने धेरै राम्रो मार्ग हो भन्‍ने पनि मैले बुझेँ। अहिलेको मेरा बुझाइ र प्राप्ति परमेश्‍वरको काम र मार्गदर्शनको नतिजा हो।


४३. परमेश्‍वरको वचनका आधारमा मैले अरूलाई खुट्याउन सिकेँ

साओ वेई, चीन

२०१७ मा, म मण्डलीमा लेख-सम्बन्धी कर्तव्य निर्वाह गर्दै थिएँ। एउटा भेलाको क्रममा, मैले चेन सियालाई बर्खास्त गरिएको छ, अनि उनलाई ख्रीष्टविरोधी मानिएको छ, र निष्कासन गर्न जानकारीहरू जम्मा गरिँदै छ भनेर सुनेँ। यो खबर सुनेर म पूरै विचलित भएँ र आफूलाई शान्त बनाउन सकिनँ—मलाई यो स्वीकार्नै गाह्रो भयो। मेरो र चेन सियाको भेट हामी दुवैले प्रभुलाई पाएपछि भएको थियो, र परमेश्‍वरको आखिरी दिनहरूको काम स्विकारेपछि हामीले सँगै हाम्रा कर्तव्यहरू निर्वाह गर्‍यौँ। चेन सिया त्यो बेला निक्कै उत्साही थिइन्। उनको श्रीमान् उनको आस्थाको विरोधमा थिए, र उनले यस कुरामा धेरै आँसु बगाइन्। अन्ततः उनले आफ्ना श्रीमान्सँग सम्बन्धविच्छेद गरिन्। सम्बन्धविच्छेदपछि, उनले जिम्मेवारीको दह्रिलो भावनासहित आफ्नो कर्तव्य निर्वाह जारी राखिन्। मैले विशेष गरी देखेको कुरा भनेको चेन सियालाई परमेश्‍वरका वचन पढ्न असाध्यै मन पर्थ्यो। म उनीसँग सहकार्य गर्दा, उनी जाडोको समयमा बिहानै उठेर परमेश्‍वरका वचनहरू पढ्ने गर्थिन्। उनी परमेश्‍वरका वचनका महत्त्वपूर्ण खण्डहरू नोटबुकमा लेख्ने समेत गर्थिन् र समय मिल्दा नोटबुक निकालेर ती वचन पढ्थिन्। उनी मलाई प्रायः भन्थिन्, “हामीले परमेश्‍वरका वचनहरू धेरै पढ्नुपर्छ र त्यसमा प्रयास लगाउनुपर्छ, अन्यथा हामी हाम्रा कर्तव्यहरू राम्ररी पूरा गर्न सक्षम हुनेछैनौँ।” म मनमनै सोच्थेँ, “उनी परमेश्‍वरको वचनलाई यति माया गर्छिन् कि उनी नै सत्यता पछ्याउने व्यक्ति हुनुपर्छ।” अनि म उनलाई मनदेखि नै सम्मान गर्थेँ, सोच्थेँ, उनी बलिदान दिन र आफ्ना कर्तव्य निर्वाह गर्न मात्र सक्षम होइन, परमेश्‍वरका वचनहरू पढ्न पनि अत्यन्त धेरै प्रयास लगाउन सक्थिन्, र यस सन्दर्भमा, मेरो उनीसँग तुलना हुन सक्दैनथ्यो र मैले उनीबाट सिक्नुपर्ने थियो। त्यसपछि, जबजब म कठिनाइहरूको सामना गर्थेँ वा केही बुझ्दिनथेँ, म उनको सङ्गति खोज्न चाहन्थेँ, उनका विचार र सल्लाह सुन्न चाहन्थेँ। पछि, जब चेन सियालाई उनका कर्तव्य निर्वाह गर्न अर्को ठाउँमा खटाइयो, मलाई वास्तविक क्षतिको अनुभूति भयो, मैले अघिल्लो वर्ष मात्र उनले मानिसहरूलाई निकाल्न जानकारी भेला गर्दै गरेको कुरा सम्झेँ। धेरै समय पनि बितेको थिएन, र अहिले उनलाई निष्कासित गरिँदै थियो? यो गल्तीले पो भएको हो कि? तर फेरि मैले सोचेँ मानिसहरूलाई निकाल्नेबारे मण्डलीमा सिद्धान्तहरू हुन्छन्, र तिनीहरूले बिना कारण उनलाई निष्कासन गर्न जानकारी भेला गर्दैनन्। मेरो हृदय विचलित भइरह्यो र मैले भेलामा ध्यान दिन सकिनँ। अगुवाले मलाई चेन सियाको मूल्याङ्कन लेख्न भने, र आफ्ना वास्तविक विचारहरू व्यक्त नगरी मैले झारा टारुवा तरिकामा सहमति जनाएँ।

जब म घर पुगेर चेन सियाबारे सोचेँ, मलाई असहज महसुस भयो। मैले सोचेँ, “चेन सिया निक्कै समर्पित छिन्, र आफ्ना कर्तव्य निर्वाह गर्न आफ्नो परिवार र करियरको बलिदान दिएकी छिन्। उनले परमेश्‍वरका वचनमा धेरै प्रयास लगाएकी छिन्, तैपनि अहिले उनलाई निष्कासन गरिँदै छ। मैले उनले जति कष्ट भोगेकी वा समर्पित गरेकी छैन, न त आफ्ना कर्तव्यमा धेरै काम गरेकी छु, र मैले पक्कै परमेश्‍वरका वचनमा त्यति धेरै मेहनत पनि गरेकी छैन। के यसको अर्थ म अन्ततः हटाइन, अनि निष्कासित हुन पनि सक्छु भन्ने हो?” यी विचारहरूले कर्तव्य निर्वाह गर्ने मेरो प्रेरणालाई घटायो। जब म सिस्टरहरूलाई कामका बारेमा छलफल गरिरहेको देख्थेँ, म सहभागी हुन चाहन्नथेँ। मलाई धेरै प्रयास लगाउनु वा मूल्य चुकाउनु व्यर्थ लाग्यो, किनकि अन्त्यमा, मैले के परिणाम पाउनेछु भनेर कसलाई थाहा छ र? तसर्थ, त्यो अवधिमा, मैले आफ्नो कर्तव्यमा जिम्मेवारीको अनुभूति गुमाएँ।

पछि, मैले मेरो स्थिति गलत रहेछ भन्ने बुझेँ, त्यसैले मैले प्रार्थना गरेर यसबारे परमेश्‍वरलाई खोजेँ। मैले परमेश्‍वरका वचन पढेँ: “मानिसहरूभित्र थुप्रै सोच, विचार, र स्थितिहरू हुन्छन् जसले प्रायः तिनीहरूका केही राय, दृष्टिकोण र मतहरूलाई प्रभावित पारिरहन्छन्। यदि तैँले सत्यताको खोजीमार्फत यी सोच, विचार र स्थितिहरूलाई एक-एक गर्दै समाधान गर्न सक्छस् भने, तिनले परमेश्‍वरसँगको तेरो सम्बन्धलाई प्रभावित पार्नेछैनन्। अहिले तेरो सानो कद होला, तँमा सत्यताबारे सतही बुझाइ होला, र तैँले परमेश्‍वरमा छोटो समय मात्र विश्‍वास गरेकोले वा अन्य विविध तत्त्वहरूको कारणले, तैँले त्यति धेरै सत्यताहरू बुझ्दैनस् होला—तर तैँले एउटा सिद्धान्त बोध गर्नुपर्छ: म परमेश्‍वरले गर्नुहुने सब थोकप्रति समर्पित हुनुपर्छ, चाहे बाहिरबाट त्यो राम्रो देखियोस् वा नराम्रो, सही देखियोस् वा गलत, र त्यो मानव धारणाहरूसित मिलोस् वा नमिलोस्। मसित त्यो सही हो कि गलत भनेर आलोचना, मूल्याङ्कन, विश्‍लेषण, वा अध्ययन गर्ने अधिकार छैन। मैले गर्नुपर्ने भनेको सृष्टि गरिएको प्राणीको रूपमा मेरो कर्तव्य पूरा गर्नु र त्यसपछि मैले बुझ्न सक्ने सत्यताहरू अभ्यास गर्नु, परमेश्‍वरलाई सन्तुष्ट तुल्याउनु र साँचो मार्गबाट विचलित नहुनु हो” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरको सार्वभौमिकताबारे कसरी जान्‍ने)। “वास्तविक जीवनमा, तैँले सामना गरेका मानिसहरू, घटनाहरू र वस्तुहरूसित कुन-कुन सत्यताहरू सम्बन्धित छन् भनेर तैँले सुरुमा विचार गर्नुपर्छ; यिनै सत्यताहरूको माझमा तैँले परमेश्वरका अभिप्रायहरू पत्ता लगाउन सक्छस् र उहाँका अभिप्रायहरूमा तैँले जे भेटेको छस्, त्यससित जोडिन सक्छस्। यदि तैँले सामना गरेका कुराहरूसित सत्यताका कुन-कुन पक्षहरूले सम्बन्ध राख्छन् भन्‍ने तँलाई थाहा छैन तर प्रत्यक्ष रूपमा परमेश्वरका अभिप्रायहरू खोजी गर्न जान्छस् भने, यो एउटा अन्धो तरिका हो जसले परिणामहरू हासिल गर्न सक्दैन। यदि तँ सत्यताको खोजी गर्न र परमेश्वरका अभिप्रायहरू बुझ्न चाहन्छस् भने, पहिले तैँले कस्ता कुराहरू तँमा घटेका छन्, सत्यताको कुन पक्षहरूसित ती सम्बन्धित छन् सो हेरेर, परमेश्‍वरको वचनमा निश्चित सत्यताको खोजी गर्नु आवश्यक हुन्छ, जुन तैँले अनुभव गरेको कुरासित सम्बन्धित छन्। त्यसपछि तैँले त्यस सत्यतामा तेरो लागि सहि रहेको अभ्यासको मार्गलाई खोजी गर्नुपर्छ; यसरी, तैँले परमेश्वरका अभिप्रायहरूको अप्रत्यक्ष बुझाइ हासिल गर्न सक्छस्” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् ३)। परमेश्‍वरका वचनबाट, मैले के बुझेँ भने मेरा धारणाहरूसँग मेल नखाने कुराहरूको सामना गर्दा, मैले परमेश्‍वरको डर मान्ने हृदय कायम राख्नुपर्छ, अनि पहिले समर्पण गर्नुपर्छ र परमेश्‍वर विरुद्ध गुनासो गर्नुहुँदैन, र मैले यो विषय सत्यता सिद्धान्तका कुन पक्षसँग सम्बन्धित छ भनेर हेर्नुपर्छ, र परमेश्‍वरका अभिप्रायहरू बुझ्न त्यसबाट सत्यता खोज्नुपर्छ। मैले आफैँमाथि चिन्तन गर्न थालेँ। जब मैले चेन सिया निष्कासन हुनेबारे सुनेँ, मैले सत्यता बिल्कुलै खोजिनँ। मैले उनले आफ्नो कर्तव्य निर्वाह गर्नका लागि आफ्ना परिवार र करियरलाई बलिदान दिएकी र परमेश्‍वरका वचनमा धेरै मेहनत गरेकी कारण, अनि उनले अगुवा र कामदारका रूपमा पनि सेवा गरेकी कारण, उनी सत्यता पछ्याउने व्यक्ति हुन् भन्ने सोचेँ, र त्यसैले मैले उनको तर्फबाट अन्याय महसुस गरेँ, र मैले परमेश्‍वरप्रति गुनासो र भ्रमहरू राखेँ, र आफ्नो कर्तव्यमा रुचि गुमाएँ। मैले बुझेँ मसँग परमेश्‍वरको भय मान्ने हृदय नै थिएन, र मेरा धारणाहरूसँग मेल नखाने कुराहरूको सामना गर्दा, म प्रतिरोधी महसुस गर्थेँ, गुनासो गर्थेँ, र मैले सत्यता नै खोज्थिनँ। मेरो स्थिति धेरै नै खतरनाक थियो! पछि, मैले सुनेँ मानिसहरूलाई निकाल्न जानकारी सङ्कलन गर्ने क्रममा, टोली अगुवासँग हैसियतका लागि प्रतिस्पर्धा गर्न उनी प्रायः ब्रदर-सिस्टरहरूलाई घूस दिने गर्थिन्, र उनले टोली अगुवाप्रति ब्रदर-सिस्टरहरूले नकारात्मक धारणा बनाउने गरी मतभेद सिर्जना गर्थिन्। उनी प्रायः सबैका सामु टोली अगुवामा जीवन प्रवेशको कमी छ, मानिसहरूलाई खुट्याउन सक्दैनन्, र पवित्र आत्माको काम छैन भन्ने गर्थिन्; उनले टोली अगुवालाई कमजोर देखाउन यस्ता कुराहरू भन्थिन्। उनले ब्रदर-सिस्टरहरूको आलोचना गर्न तिनीहरूको भ्रष्टताको प्रकटीकरणलाई प्रायः बढाइचढाइ गर्थिन्, जसले सबैको कर्तव्यप्रतिको उत्साहलाई कम गरिदिन्थ्यो। अगुवा र ब्रदर-सिस्टरहरूले उनलाई मद्दत गर्न धेरै पटक सङ्गति गरे, तर उनले आफूलाई बिल्कुलै नचिनी आफ्ना क्रियाकलापहरूको बचाउ गर्न अडिग रहिन्। उनका व्यवहारबारे सुनेपछि, मैले चेन सियामा समस्याहरू छ भन्ने बुझेँ, र मैले उनीसँग सहकार्य गर्दादेखिको उनको व्यवहार सम्झेँ। २०१२ को मण्डली चुनाव दौरान, चेन सिया र सिस्टर वाङ हुइ दुवै अगुवामा निर्वाचित भएका थिए। वाङ हुइको क्षमता केही कमजोर भए तापनि, उनमा आफ्ना कर्तव्यप्रति जिम्मेवारी बोध थियो र उनी केही समस्या समाधान गर्न सक्षम थिइन्। तर, चेन सियाले सधैँ अर्की सिस्टरलाई निर्वाचित गराउन चाहन्थिन्, किनभने ती सिस्टरले उनलाई बढी सुन्ने गर्थिन्। यो लक्ष्य पाउन, चेन सियाले वाङ हुइका कमजोरीहरूलाई लिएर तिनलाई ठूलो बनाइन्, ब्रदर-सिस्टरहरूका सामु वाङ हुइलाई कमजोर क्षमता भएका कारण अगुवा बन्न अयोग्य भनी उनलाई तुच्छ देखाइन्। उनले वाङ हुइलाई क्षमता कम भएका कारण सिधै राजीनामा दिन भनिन्। जब चेन सियाले वाङ हुइले राजीनामा नदिएको देखिन्, उनले ब्रदर-सिस्टरहरूका अगाडि समस्या खडा गर्न थालिन्, उनले वाङ हुई आफ्नो पदप्रति धेरै आशक्त छिन्, र आफ्नो क्षमता कम भए तापनि त्यो पद त्याग्न चाहदिँनन् भनेर भनिन्। केही ब्रदर-सिस्टरहरू चेन सियाद्वारा बहकिएर उनका पक्षमा उभिए, अनि वाङ हुइ नेतृत्वका लागि अयोग्य छिन् भन्दै अर्को चुनावको माग गरे। यसले मण्डलीमा अराजकता सिर्जना गर्‍यो, र वाङ हुइ नकारात्मक स्थितिमा पुगिन्। अनि, २०१३ मा चेन सियाको नेतृत्वका बेला, नेतृत्वकारीले आफ्नो कर्तव्य निर्वाह गर्दा सिद्धान्तविपरीत व्यवहार गरेको देखेर एक ब्रदरले एउटा सुझाव दिए, तर जब चेन सियाले यो थाहा पाइन्, उनले आफ्नो सहकर्मीलाई ऊमाथि नजर राख्नुपर्छ र उसले भनेका सबै कुरा रेकर्ड गर्नुपर्छ, किनकि पछि उसलाई निकाल्न जानकारी जम्मा गर्दा यसले प्रमाणका रूपमा काम गर्नेछ भनेर भनिन्। चेन सियाले यी ब्रदरलाई नेतृत्वको आलोचना गर्ने र मण्डलीको काममा बाधा पुर्‍याउने भन्दै निन्दा पनि गरिन्। यो सुनेर ब्रदर-सिस्टरहरूले अगुवाहरूलाई सुझाव दिन डराए, किनकि उनीहरूलाई निन्दा गरिने र निष्कासित हुने डर थियो। पछि, चेन सिया बर्खास्त भइन् किनभने उनले प्रसिद्धि र लाभका लागि प्रतिस्पर्धा गरिन् र सहकर्मीसँग परामर्श नगरी काम गरिन्, बारम्बार आफ्ना सहकर्मीहरूको सुझावलाई अस्वीकार गर्दै आफ्नो अख्तियारमा काम गरिन्, जसले मण्डलीको काममा हानि पुर्‍याएको थियो।

चेन सियाका धेरै व्यवहारहरूको तुलना गर्दै, मैले परमेश्‍वरका वचनहरूमा खोजी गरिरहेँ। मैले परमेश्‍वरका वचन पढेँ: “ख्रीष्टविरोधीहरूले सत्यताको पछि लाग्नेहरूलाई कसरी बहिष्कार र आक्रमण गर्छन्? तिनीहरू प्रायः अरूले तर्कसङ्गत र उचित ठान्ने तरिकाहरू प्रयोग गर्छन्, तिनीहरू मानिसहरूलाई आक्रमण गर्न, निन्दा गर्न र बहकाउन सत्यताबारेका वादविवादहरू समेत प्रयोग गर्छन्। उदाहरणका लागि, एक ख्रीष्टविरोधीले के सोच्दछ भने, यदि उसका साझेदारहरू सत्यताको पछि लाग्ने मानिसहरू हुन् भने, तिनीहरूले उसको हैसियतमाथि खतरा पैदा गर्न सक्छन्, अनि त्यसैले ख्रीष्टविरोधीले मानिसहरूलाई बहकाउन र मानिसहरूलाई उसको आदर गर्न लगाउनका लागि वजनदार प्रवचनहरू दिने र आत्मिक सिद्धान्तहरू छलफल गर्नेछन्। यसरी, तिनीहरूले आफ्ना साझेदारहरू र सहकर्मीहरूलाई तुच्छ देखाउन र दबाउन सक्छन्, र मानिसहरूलाई तिनीहरूका अगुवाका साझेदारहरू सत्यताको पछि लाग्ने मानिसहरू त हुन्, तैपनि तिनीहरू योग्यता र क्षमताको हिसाबले तिनीहरूको अगुवाको बराबरीका छैनन् भन्ने महसुस गराउन सक्छन्। कतिपय मानिसहरू यस्तो पनि भन्छन्, ‘हाम्रा अगुवाका उपदेशहरू वजनदार छन्, र कसैले तुलना गर्न सक्दैन।’ ख्रीष्टविरोधीका लागि यस्तो टिप्पणी सुन्नु अत्यन्त सन्तोषजनक कुरो हुन्छ। तिनीहरू मनमनै सोच्छन्, ‘तँ त मेरो साझेदार होस्, के तँमा केही सत्यता वास्तविकताहरू छैनन्? तँ मजस्तो वाकपटुता र उच्चतासाथ किन बोल्न सक्दैनस्? तँ अब पूरै अपमानित भइस्। तँमा क्षमताको कमी छ, तैपनि तँ मसँग प्रतिस्पर्धा गर्ने हिम्मत गर्छस्!’ ख्रीष्टविरोधीले यस्तै सोचिरहेको हुन्छ। ख्रीष्टविरोधीको लक्ष्य के हो? तिनीहरू अरू मानिसहरूलाई दबाउने, तुच्छ देखाउने र आफूलाई तिनीहरूभन्दा माथि राख्ने जस्ता हरसम्भव उपायहरू प्रयोग गर्दैछन्। … ख्रीष्टविरोधीले मण्डलीमा सत्यताको पछि लाग्ने मानिसहरूलाई सबैभन्दा धेरै घृणा गर्दछ, विशेष गरी झूटा अगुवा र ख्रीष्टविरोधीको खुलासा र रिपोर्ट गर्ने हिम्मत गर्ने न्यायको भावना भएका व्यक्तिहरूलाई। ख्रीष्टविरोधीले त्यस्ता मानिसहरूलाई आफ्नो आँखाको कसिङ्गरका रूपमा, आफू छेउको काँडाका रूपमा हेर्छ। सत्यताको पछि लाग्ने र आफ्नो कर्तव्य स्वेच्छाले पूरा गर्ने कोही देखेमा, उसको हृदयमा द्वेष र शत्रुता उत्पन्न हुन्छ, अनि उसमा एक थोपा पनि प्रेम हुँदैन। सत्यताको पछि लाग्ने मानिसहरूले जस्तोसुकै कठिनाइहरू भोग्नुपरे पनि वा तिनीहरू जतिसुकै कमजोर र नकारात्मक भए तापनि, एक ख्रीष्टविरोधीले तिनीहरूलाई मद्दत वा समर्थन नै नगर्ने भन्ने हुँदैन—उसले त्यसलाई त्यत्तिकै पन्छाउँदैन। बरु, ऊ मनमनै खुसी हुन्छ। अनि यदि कसैले ऊमाथि आरोप लगाएको छ वा उसको खुलासा गरेको छ भने, कमजोर भएको मौका छोपेर उसलाई लात हानेर तल झारिदिन्छ, उसलाई पाठ सिकाउन, उसको निन्दा गर्न, उसलाई अघि बढ्ने कुनै बाटो नदिन, अनि अन्तमा उसलाई आफ्नो कर्तव्य निर्वाह गर्न नसक्नेगरी नकारात्मक बनाउन नानाथरीका आरोप लगाउँछ। तब ख्रीष्टविरोधी आफैँमा गर्व गर्छ र त्यो व्यक्तिको दुर्भाग्यमा रमाउन थाल्छ। यसप्रकारका कामहरू गर्नमा ख्रीष्टविरोधीहरू खप्पीस छन्; सत्यताको पछि लाग्नेहरूलाई बहिष्कार, आक्रमण र निन्दा गर्नु तिनीहरूको सबैभन्दा ठूलो सीप हो। … सङ्क्षेपमा, ख्रीष्टविरोधीहरूका यी प्रकटीकरणहरूका आधारमा, हामी तिनीहरूले नेतृत्वको कर्तव्य पूरा गरिरहेका छैनन् भनेर निर्धारित गर्न सक्छौँ, किनभने तिनीहरूले मानिसहरूलाई परमेश्वरको वचन खान र पिउनमा वा सत्यताबारेको सङ्गतिमा अगुवाइ गरिरहेका छैनन्, र तिनीहरूले मानिसहरूलाई मलजल वा भरणपोषण गरिरहेका छैनन्, सत्यता हासिल गर्न दिइरहेका छैनन्। बरु, तिनीहरूले मण्डलीको जीवनमा बाधा र अवरोध पुर्‍याउँछन्, मण्डलीको कामलाई भताभुङ्ग पार्छन् र नष्ट गर्छन्, र मानिसहरूलाई सत्यताको पछि लाग्ने र मुक्ति प्राप्त गर्ने मार्गमा व्यवधान खडा गर्छन्। तिनीहरू परमेश्वरका चुनिएका मानिसहरूलाई बहकाउन चाहन्छन् र तिनीहरूलाई मुक्ति पाउने मौका गुमाउने तुल्याउन चाहन्छन्। ख्रीष्टविरोधीहरूले मण्डलीको काममा बाधा र अवरोध पुर्‍याएर हासिल गर्न चाहेको अन्तिम लक्ष्य यही हो” (वचन, खण्ड ४। ख्रीष्टविरोधीहरूको खुलासा। विषयवस्तु तीन: तिनीहरू सत्यताको पछि लाग्नेहरूलाई बहिष्कार र आक्रमण गर्छन्)। ख्रीष्टविरोधीहरू मण्डलीमा शासन गर्न खोज्छन्, सुझबुझ नभएकाहरूलाई बहकाउन सिद्धान्त र शब्दहरूको प्रयोग गर्छन्, र सत्यता पछ्याउनेहरूलाई आक्रमण र बहिष्कार गर्न कुनै पनि हदसम्म जान्छन् भनी परमेश्‍वरले खुलासा गर्नुहुन्छ। तिनीहरू आफूलाई सुझाव दिनेहरूलाई समेत घृणा गर्छन्। तिनीहरू यी मानिसहरूलाई अवरोधका रूपमा हेर्छन्, उनीहरूको कमजोरी र भ्रष्टताको प्रकटीकरणलाई समातेर ती कुरालाई बढाइचढाइ गर्छन्, जानाजानी उनीहरूलाई होच्याउँछन्, आलोचना गर्छन् र अनुचित रूपमा अनेक नाम दिन्छन्। यसले यी ब्रदर-सिस्टरहरूलाई सीमान्तकृत र दमित बनाउँछ, अनि उनीहरू अन्ततः अति नकारात्मक हुँदै कर्तव्य निर्वाह गर्न सक्दैनन्। यसमा, ख्रीष्टविरोधीहरूका लक्ष्यहरू पूरा हुन्छन्, र तिनीहरूले मण्डलीमा इच्छाअनुसार शक्ति प्रयोग पाउँछन्। चेन सियाले यस्तै नै व्यवहार गर्दै थिइन्। उनले मण्डलीमा शासन गर्न खोजिन्, वाङ हुइको कमजोरीहरूलाई जानाजानी समातेर उनलाई होच्याउन, आलोचना र हमला गर्न लागिन्, लज्जित बनाउँदै राजीनामा दिन बाध्य बनाउन खोजिन्, यस प्रयासमा ब्रदर-सिस्टरहरूलाई बहकाएर वाङ हुइको विरुद्ध आफ्नो पक्षमा उभ्याइन्। यदि कसैले उनको मण्डली अगुवा पदलाई असर गर्ने सुझाव दिन्थ्यो भने, उनी तिनलाई सताउने तरिकाहरू निकाल्थिन्, तिनलाई निकाल्नका लागि अनुचित आरोपहरू लगाउँथिन्। उनलाई नयाँ कर्तव्यमा सरुवा गरिएपछि, टोली अगुवाको ठाउँ लिन, उनले प्रायः टोली अगुवाको भ्रष्टताको प्रकटीकरणलाई लिएर तिनलाई होच्याउने, कुरा काट्ने र आक्रमण गर्ने गर्थिन्, अरू मानिसहरूलाई बहकाएर आफ्नो पक्षमा पार्दै टोली अगुवालाई एक्ल्याउन खोजिन्। यसले कामलाई गम्भीर रूपमा बाधा पुर्‍यायो। हैसियतका लागि चेन सियाको निर्मम महत्त्वाकांक्षा देखेर, मैले उनका शब्द र कार्यहरू कति कपटी, धूर्त र द्वेषपूर्ण थिए भनेर थाहा पाएँ। अगुवाहरूले उनका कार्यको सार र त्यसले निम्त्याएका परिणामहरूलाई विश्लेषण गरे, तैपनि उनले यो स्वीकार गर्न इन्कार गरिन् र केवल तर्क गर्दै आफ्नो सफाइ दिइरहिन्। यो व्यक्तिगत विवाद मात्र थिएन; बरु, यसरी उनले दुष्ट काम र परमेश्‍वरको प्रतिरोध, अनि अन्त्यसम्मै उहाँको विरोध गरिरहेकी थिइन्! मैले चेन सियाका समस्याहरू गम्भीर छन्, र उनी मण्डलीको काममा बाधा पुर्‍याउने एक ख्रीष्टविरोधी हुन् भन्ने बुझेँ। यो बुझेपछि, म धेरै चिन्तित भएँ। मैले आफू कति मूर्ख र अन्धी रहेछु, कति अन्योलमा पर्ने र सुझबुझ नभएकी रहेछु भन्ने देखेँ, म वास्तवमै यस ख्रीष्टविरोधीको पक्षमा उभिएकी थिएँ, अनि नकारात्मकता र गलतफहमीमा जिउँदा मेरो कर्तव्यमा ढिलाइ आएको थियो। मैले पश्चात्ताप गर्न परमेश्‍वरलाई प्रार्थना गरेँ र चेन सियाका दुष्ट कार्यहरू मण्डलीमा रिपोर्ट गरेँ। अन्ततः, सिद्धान्तका आधारमा, सबैले चेन सियालाई ख्रीष्टविरोधी भएको ठहर्‍याए, र उनलाई मण्डलीबाट निष्कासित गरियो।

पछि, म प्रायः यस विषयमा चिन्तन गर्थेँ, र सोच्थेँ, “मैले चेन सियासँग धेरै वर्षदेखि अन्तरक्रिया गरेकी छु, त्यसोभए मैले कसरी उनलाई पूर्ण रूपमा खुट्याउन सकिनँ? मलाई त उनी सत्यता पछ्याउने व्यक्ति हुन् भन्ने पनि लाग्थ्यो र म उनलाई उच्च सम्मान र आराधना गर्थेँ।” मेरो खोजीमा, मैले परमेश्‍वरको वचनका दुईवटा खण्ड पढेँ जसबाट मैले यसका पछाडिको कारण पत्ता लगाएँ। सर्वशक्तिमान्‌ परमेश्‍वर भन्‍नुहुन्छ: “केही मानिसहरूले कठिनाइ सहन सक्छन्, मूल्य चुकाउन सक्छन्, तिनीहरू बाह्य रूपमा एकदमै राम्रो व्यवहारका हुन्छन्, तिनीहरूलाई निकै राम्रो सम्मान गरिन्छ, र तिनीहरूले अन्य व्यक्तिहरूबाट प्राप्त हुने प्रशंसाको आनन्द उठाउँछन्। के तिमीहरू यस प्रकारको बाह्य व्यवहारलाई सत्यताको अभ्यास गरेको मान्न सकिन्छ भनेर भन्छौ? के त्यस्ता मानिसहरूले परमेश्‍वरका अभिप्रायहरू पूरा गरेका छन् भनेर कसैले निर्क्योल गर्न सक्छ? किन होला बारम्बार मानिसहरूले त्यस्ता व्यक्तिहरूलाई हेर्छन् र तिनीहरूले परमेश्‍वरको इच्छा पूरा गरिरहेका छन्, तिनीहरू सत्यताको अभ्यास गर्ने मार्गमा हिँडिरहेका छन् अनि तिनीहरू परमेश्‍वरको मार्ग पछ्याइरहेका छन् भनी सोच्छन्? किन केही मानिसहरूले यसरी सोच्ने गर्छन्? यसको एउटै मात्र स्पष्टीकरण छ। त्यो स्पष्टीकरण के हो त? त्यो हो—धेरै मानिसहरूका लागि केही निश्चित प्रश्नहरू जस्तै सत्यताको अभ्यास गर्नु भनेको के हो, परमेश्‍वरलाई सन्तुष्ट पार्नु भनेको के हो र साँच्चै नै सत्यता वास्तविकता धारण गर्नु भनेको के हो भन्‍ने कुराहरू स्पष्ट छैनन्। यसरी, केही मानिसहरू बाह्य रूपमा आत्मिक, सज्जन, उच्च र महान देखिने व्यक्तिहरूबाट भ्रममा पारिन्छन्। जहाँसम्म शब्द र धर्मसिद्धान्तहरू धाराप्रवाह रूपमा बोल्न सक्ने अनि बोली र कार्य प्रशंसनीय भएका मानिसहरूको सवाल छ, तिनीहरूबाट धोका खानेहरूले तिनीहरूको कार्यको सार, तिनीहरूको कार्यपछाडिको सिद्धान्त वा तिनीहरूको उद्देश्यलाई कहिल्यै पनि हेरेका हुँदैनन्। अझ भन्‍ने हो भने, तिनीहरूले यी मानिसहरू परमेश्‍वरप्रति साँच्चै नै समर्पित छन् कि छैनन् भन्‍ने कुरा कहिल्यै हेरेका हुँदैनन्, न त कहिल्यै तिनीहरूले यी मानिसहरूले साँच्चै नै परमेश्‍वरको डर मान्छन् कि मान्दैनन् अनि यिनीहरू दुष्टताबाट अलग रहन्छन् कि रहँदैनन् भन्‍ने कुरा नै निर्क्योल गरेका हुन्छन्। तिनीहरूले कहिल्यै पनि यी मानिसहरूको मानवता सारलाई देखेका हुँदैनन्। बरु, यिनीहरूसँग चिनजान हुने पहिलो कदमदेखि नै, तिनीहरूले अलिअलि गर्दै यिनीहरूलाई सराहना र आदर गर्न थालेका हुन्छन् र अन्त्यमा यी मानिसहरू तिनीहरूको मूर्ति बन्छन्। यस बाहेक, केही व्यक्तिहरूको विचारमा, तिनीहरूले आराधना गर्ने मूर्तिहरू—अनि तिनीहरूले आफ्ना परिवारहरू, जागिरहरू त्याग गर्न सक्ने भनी विश्‍वास गरेका व्यक्तिहरू र सतही रूपमा मूल्य चुकाउन सक्षम देखिने व्यक्तिहरू नै ती व्यक्तिहरू हुन् जसले सच्चा रूपमा परमेश्‍वरलाई सन्तुष्ट पारिरहेका छन् र जसले वास्तविक रूपमा असल प्रतिफलहरू र असल गन्तव्यहरू हासिल गर्न सक्छन्। उनीहरूको मनमा, यी आदर्श पात्रहरू नै ती व्यक्तिहरू हुन् जसलाई परमेश्‍वरले स्याबासी दिनुहुन्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वरको स्वभाव अनि उहाँको कामले हासिल गर्ने नतिजाहरूलाई कसरी चिन्ने)। “ख्रीष्टविरोधीहरूले परमेश्‍वरका वचनहरूमा लगाउने प्रयत्न र सत्यता पछ्याउनेहरूको प्रयत्नबीच के भिन्‍नता छ? (अभिप्राय र उद्देश्य फरक हुन्छन्। ख्रीष्टविरोधीहरू आफ्ना व्यक्तिगत महत्त्वाकाङ्क्षाहरू पूरा गर्न आफ्नै फाइदा र हैसियतको लागि परमेश्‍वरका वचनहरूमा प्रयत्न लगाउँछन्।) ख्रीष्टविरोधीहरूले परमेश्‍वरका वचनहरूमा कस्ता प्रयत्नहरू लगाउँछन्? तिनीहरूले आफ्ना धारणाहरूअनुरूपका परमेश्‍वरका वचनका केही भागहरू कण्ठ पार्छन्, मानव भाषा प्रयोग गरेर परमेश्‍वरका वचनहरू व्याख्या गर्न सिक्छन्, र केही आत्मिक टिपोट र अन्तर्ज्ञानहरू लेख्छन्। तिनीहरूले परमेश्‍वरका विभिन्‍न भनाइहरूको निचोड निकाल्ने, र तिनलाई सारांशीकृत र व्यवस्थित गर्ने पनि गर्छन्, जस्तै मानिसहरूलाई तुलनात्मक रूपमा मानव धारणाहरूअनुरूप छन् भन्‍ने लागेका भनाइहरू, परमेश्‍वरको बोल्‍ने भाव भएको भनेर सजिलै बुझिने भनाइहरू, रहस्यहरूबारेका केही वचनहरू, केही समय मण्डलीमा प्रचार गरिएका परमेश्‍वरका केही चर्चित वचनहरू। यसमा कण्ठ पार्ने, व्यवस्थित गर्ने, सारांशीकृत गर्ने र अन्तर्ज्ञानहरू लेख्नेबाहेक, अवश्य नै केही अनौठा क्रियाकलापहरूलगायतका थप कुराहरू पनि छन्। ख्रीष्टविरोधीहरूले हैसियत प्राप्त गर्न, आफ्नो महत्त्वाकाङ्क्षा पूरा गर्न, र मण्डलीलाई नियन्त्रणमा लिएर परमेश्‍वर हुने लक्ष्य हासिल गर्न जुनसुकै मूल्य तिर्नेछन्। तिनीहरू उच्‍च प्रवचनहरू दिन आफूलाई चाहिने धर्मसिद्धान्तले सुसज्‍जित हुनको लागि, राति अबेरसम्‍म काम गर्छन् र एकाबिहानै उठ्छन्, मध्यरातसम्‍म पनि सुत्दैनन् र बिहान सबेरै उठेर आफ्‍नो प्रवचन अभ्यास गर्छन्, र तिनीहरू अरूले भनेका तेजिला कुराहरूसमेत लेखेर राख्छन्। तिनीहरू यी उच्च प्रवचनहरू कसरी वाचन गर्ने भनी हरेक दिन मनन गर्छन्, परमेश्‍वरका कुन वचनहरू छान्दा सबैभन्दा उपयोगी हुनेछ, र त्यसले परमेश्‍वरका चुनिएका मानिसहरूबाट आदर र प्रशंसा प्राप्त गराउँछ भनेर चिन्तन गर्छन्, र ती वचनहरू कण्ठ पार्छन्। त्यसपछि, तिनीहरू ती वचनहरूलाई कसरी तिनीहरूको तीक्ष्णता र तेज देखाउने तरिकाले व्याख्या गर्ने भनी विचार गर्छन्। परमेश्‍वरको वचनको प्रभाव साँच्चिकै आफ्नो हृदयमा पार्नको निम्ति तिनीहरू उहाँको वचन अझ थुप्रै पटक सुन्ने प्रयत्न गर्छन्। तिनीहरू कलेजमा नाम निकाल्‍न प्रतिस्पर्धा गर्ने विद्यार्थीहरूले जस्तै मेहनत गरेर यो सबै काम गर्छन्। जब कसैले राम्रो, वा केही प्रकाश प्रदान गर्ने, वा केही सिद्धान्त प्रदान गर्ने प्रवचन दिन्छ, तब ख्रीष्टविरोधीले त्यसलाई लेखेर सङ्कलन गर्छ र त्यसलाई आफ्‍नै प्रवचन बनाउँछ। ख्रीष्टविरोधीले जति मेहनत गर्नु परे पनि त्यो उसको लागि धेरै हुँदैन। त्यसो भए, तिनीहरूको यो मेहनतको मनसाय र अभिप्राय के हुन्छ? त्यो हो परमेश्‍वरका वचनहरू प्रचार गर्न, स्पष्ट र सहजताको साथ बोल्‍न, तिनलाई फरर भन्‍न सक्षम बन्‍नु, ताकि अरूले तिनीहरूभन्दा त्यो ख्रीष्टविरोधी धेरै आत्मिक छ, परमेश्‍वरका वचनहरू धेरै जानेको छ, र परमेश्‍वरलाई धेरै प्रेम गर्छ भन्‍ने देख्‍न सकून्। यसरी, ख्रीष्टविरोधीले आफ्‍ना वरिपरिका केही मानिसहरूको प्रशंसा र आराधना प्राप्त गर्न सक्छ। उसले यसो गर्नु सार्थक छ र यसको लागि जुनसुकै प्रयास गर्नु, मूल्य चुकाउनु, वा कठिनाइ भोग्‍नु उचित छ भन्‍ने ठान्छ” (वचन, खण्ड ४। ख्रीष्टविरोधीहरूको खुलासा। विषयवस्तु दस (भाग सात))। परमेश्‍वरका वचनहरू पढेपछि, मैले के बुझेँ भने मैले चेन सियालाई उच्च मान गर्नु र उनले सत्यता पछ्याउँछिन् भनेर ठान्नुको कारण मैले गलत दृष्टिकोण राख्नु रहेछ। म बलिदान दिने, आफूलाई समर्पित गर्ने, परिश्रम गर्ने, र परमेश्‍वरका वचन पढ्नमा धेरै मेहनत गर्नेहरूलाई, वास्तविकता भएका र सत्यता पछ्याउने मानिसहरूका रूपमा हेर्थेँ। अब मैले के बुझेँ भने केवल आफ्नो कर्तव्य निर्वाह गर्नु, बलिदान दिनु, आफूलाई समर्पित गर्नु, कष्ट सहनु, र मूल्य चुकाउनु भनेको राम्रा व्यवहार मात्र हुन्, र यसको मतलब कुनै व्यक्तिले वास्तवमा सत्यता पछ्याउँछ वा अभ्यास गर्छ भन्ने हुँदैन। मैले के पनि बुझेँ भने परमेश्‍वरका वचन पढ्न धेरै मेहनत गर्नु भनेको व्यक्तिले परमेश्‍वरका वचनहरूको कदर गर्छ वा सत्यतालाई प्रेम गर्छ भन्ने हुँदैन। यसलाई व्यक्तिको कार्यमा रहेका अभिप्रायका आधारमा मूल्याङ्कन गर्नुपर्छ, उसले परमेश्‍वरको वचन अभ्यास गर्छ-गर्दैन, र उसको जीवन स्वभाव परिवर्तन भएको छ-छैन हेर्नुपर्छ। परमेश्‍वरलाई भेटेपछि, चेन सियाले मण्डलीमा आफ्नो कर्तव्य निर्वाह गरिन् र दुःखकष्ट सहन सकिन्, तर उनका बलिदान र समर्पणहरू सत्यता अभ्यास गरेर परमेश्‍वरलाई सन्तुष्ट पार्न थिएनन्, बरु, उनले अरूको प्रशंसा र आराधना पाउनका लागि प्रतिष्ठा र हैसियत पछ्याइन्। कठोर जाडोमा, चेन सिया परमेश्‍वरका वचन पढ्न बिहान सबेरै उठ्थिन्, कहिलेकाहीँ त परमेश्‍वरका वचनहरू पढ्न, लेख्न, र याद गर्न राति अबेरसम्म जागा बस्थिन्। उनले परमेश्‍वरका वचनहरूमा निक्कै मेहनत गरिन्, तर उनको भित्री प्रेरणा अझै पनि आफ्नो पदका लागि थियो। उनले परमेश्‍वरका वचनहरूलाई प्रतिष्ठा र हैसियत पाउने औजारका रूपमा प्रयोग गरिन्, ब्रदर-सिस्टरहरूको प्रशंसा र आराधना कमाउन परमेश्‍वरका वचनहरू बताउने मौकाहरू उपयोग गरिन्। उनले परमेश्‍वरका थुप्रै वचन पढिन्, तर ती वचनहरूको अभ्यास गर्ने वा आफ्नो भ्रष्ट स्वभावलाई सुधार्ने कुनै सङ्केत देखाइनन्। यसको सट्टा, उनले सधैँ प्रतिष्ठा र हैसियत पछ्याइन्, भाषण दिन र अरूलाई सीमित पार्न प्रायः कठोर दृष्टिकोण अपनाइन्। जब अरूले उनका समस्याहरूलाई औँल्याउँथे, उनी तिनीहरूको कुरा स्वीकार गर्थिनन्, बरु तिनलाई दबाउने र सताउने प्रयास गर्थिन्। उनले सत्यता अभ्यास गर्न परमेश्‍वरका वचनहरू पढेकी थिइनन् भन्ने स्पष्ट थियो, अन्यथा, आफ्नो स्वभावमा कुनै परिवर्तन बिना नै उनले परमेश्‍वरका यति धेरै वचनहरू कसरी पढ्न सक्थिन्? बरु, उनी झन्-झन् अहङ्कारी हुँदै गइन्, र उनको प्रतिष्ठा र हैसियतको पछ्याइ झन् तीव्र हुँदै गयो। यसले चेन सियाको सत्यताप्रति वितृष्णा र घृणाको सारलाई पूर्ण रूपले प्रकट गर्‍यो। सत्यतालाई साँचो प्रेम गर्नेहरूले परमेश्‍वरका वचनको कदर र अभ्यास गर्छन्। पत्रुस जस्तै, उनले प्रायः परमेश्‍वरका वचनहरूमाथि मनन गरे र तिनलाई आफ्नो वास्तविक जीवनमा समाहित गरे, र उनले सामना गरेका कुरामा परमेश्‍वरका वचनअनुसार कडा अभ्यास र प्रवेश गर्न सक्षम भए, र अन्ततः, उनको जीवन स्वभाव परिवर्तन भयो। यसबाट, मैले के देखेँ भने कोही सत्यता पछ्याउने व्यक्ति हो-होइन भनेर मूल्याङ्कन गर्न, हामीले उसको बाहिरी त्याग र समर्पण, उसले परमेश्‍वरका वचनहरू कति पढेको छ, वा ऊ अरूसँग सङ्गति गर्न सक्षम छ-छैन भनेर मात्र हेर्न हुँदैन, र हामीले मुख्य गरी उसले सामना गर्ने परिस्थितिहरूमा परमेश्‍वरका वचनहरू अभ्यास गर्न, सत्यताको खोजीमा केन्द्रित हुन, आत्मचिन्तन गरेर आफूलाई चिन्न सक्छ-सक्दैन, र उसमा कुनै जीवन प्रवेश छ-छैन भन्ने कुरा हेर्नुपर्छ। मैले केवल चेन सियाको बलिदान दिने, आफूलाई समर्पित गर्ने र परमेश्‍वरका वचनहरूमा मेहनत गर्ने बाहिरी क्षमता देखेँ, र त्यसैले मैले उनको पूजा गरेँ, मेरो हृदयमा उनलाई आदर्श पनि मानेँ। जब मैले मण्डलीबाट उनको निष्कासनको कुरा सुनेँ, मैले उनको पक्षमा बोल्न चाहेँ। मैले आफूले सत्यतालाई नबुझेको र परमेश्‍वरका वचनअनुसार मानिसहरूको मूल्याङ्कन गर्न असफल भएको पाएँ। म कति मूर्ख भएकी थिएँ!

मैले आफूलाई पनि सोधेँ, “चेन सियाको निष्कासनको कुरा सुनेपछि मैले किन यति नकारात्मक र कमजोर महसुस गरेँ, र आफ्ना कर्तव्यहरू गर्न चाहनै छोडेँ?” पछि, मैले परमेश्‍वरका वचनहरू पढेँ: “मानिसहरूका धारणा र कल्पनाहरू तिनीहरूले मानिस र कामकुराहरूलाई हेर्ने र आफूलाई आचरणमा ढाल्ने र कार्य गर्ने सिद्धान्त र मापदण्ड बनेपछि, तिनीहरूले परमेश्‍वरमा जसरी विश्‍वास गरे पनि, वा तिनीहरूले जसरी पछ्याए पनि, र तिनीहरूले जति नै धेरै कठिनाइ भोगे पनि वा जति नै धेरै मूल्य चुकाए पनि, त्यो सबै व्यर्थ हुनेछ। यदि कुनै व्यक्ति आफ्ना धारणा र कल्पनाहरू अनुसार जिउँछ भने, यस व्यक्तिले परमेश्‍वरको प्रतिरोध गरिरहेको हुन्छ र ऊ उहाँप्रति विरोधी हुन्छ; ऊसँग परमेश्‍वरले तयार गर्नुभएका वातावरणहरू वा उहाँका मागहरूप्रति साँचो समर्पणता हुँदैन। त्यसपछि अन्तिममा, तिनीहरूको परिणाम अत्यन्तै दुःखदायी हुनेछ। यदि तैँले परमेश्‍वरमा विश्‍वास गरेको धेरै वर्ष भएको छ, र उहाँका लागि आफूलाई समर्पित गरेको छस्, यत्रतत्र दौडधूप गरेको छस् र ठूलो मूल्य चुकाएको छस्, तर तैँले गर्ने सबै कुराको सुरुवाती बिन्दु र स्रोत तेरा आफ्नै धारणा र कल्पनाहरू हुन् भने, तैँले परमेश्‍वरलाई साँचो रूपमा स्वीकार गर्दैनस् र तँ उहाँमा समर्पित हुँदैनस्। … यो त पावलले प्रकट गरेको कुरा जस्तै हो: उनले धेरै काम गरे र धेरै दौडधूप गरे, युरोपको धेरैजसो ठाउँमा सुसमाचार प्रचार गरे, तर उनले जति कठिनाइ भोगे पनि र जति नै मूल्य चुकाए पनि, वा जति नै दौडधूप गरे पनि, उनीसँग कहिल्यै सत्यता अनुरूपका विचार र दृष्टिकोणहरू थिएनन्, उनले कहिल्यै सत्यतालाई स्वीकार गरेनन्, र उनमा कहिल्यै परमेश्‍वरमा समर्पित हुने मनोवृत्ति र त्यसको वास्तविक अनुभव थिएन—उनी सधैँ आफ्नै धारणा र कल्पनाहरूभित्रै जिउँथे। उनको विशिष्ट धारणा र कल्पना के थियो? त्यो के थियो भने, उनले दौड र असल लडाइँ लड्न पूरा गरेपछि, उनका लागि धार्मिकताको मुकुट राखिएको छ—पावलको धारणा र कल्पना यही थियो। उनको धारणा र कल्पनाको विशिष्ट सैद्धान्तिक आधार के थियो? त्यो के थियो भने, परमेश्‍वरले कुनै व्यक्तिको परिणाम उसले गरेको दौडधूप, उसले चुकाएको मूल्य, र उसले भागेको कठिनाइको मात्राका आधारमा निर्धारित गर्नुहुन्छ। पावलले आफ्नो धारणा र कल्पनाको यस्तो सैद्धान्तिक आधारमै अनजानमा ख्रीष्टविरोधीहरूको मार्ग लिएका थिए। परिणाम स्वरूप, जब उनी बाटोको अन्त्यमा पुगे, तब उनले परमेश्‍वरको प्रतिरोध गर्ने उनाका व्यवहार र प्रकटीकरणहरूका बारेमा वा परमेश्‍वरको प्रतिरोध गर्ने उनको सारका बारेमा उनमा कुनै बुझाइ थिएन, उनमा कुनै पछुतो हुनु त परको कुरा हो। उनले परमेश्‍वरमा विश्‍वास गर्ने क्रममा अझै पनि आफ्नो मूल धारणा र कल्पनालाई कायम राखेका थिए, र उनीसँग परमेश्‍वरप्रति अलिकति पनि साँचो समर्पणता नभएको मात्र होइन, त्यस विपरीत, उनले आफू त्यसको साटो परमेश्‍वरबाट असल परिणाम र गन्तव्य प्राप्त गर्नको अझै बढी हकदार भएको विश्‍वास गरेका थिए। ‘त्यसको साटो” भनेर भन्‍नु भनेको त यसलाई राम्रो सुनिने र सभ्य तरिकाले भन्‍नु हो, तर वास्तवमा यो विनिमय, वा लेनदेन समेत थिएन—उनले सीधै परमेश्‍वरसँग यी कुराहरू मागिरहेका, परमेश्‍वरबाट सीधै ती माग गरिरहेका थिए। उनले कसरी परमेश्‍वरबाट ती कुराहरू माग गरे? यो त ठ्याक्‍कै उनले भनेजस्तै थियो, “मैले आफ्नो यात्रा पूरा गरेको छु, मैले असल लडाइँ लडेको छु—अब महिमाको मुकुट मेरो भएको छ। यो मैले पाउनुपर्ने कुरा हो र परमेश्‍वरले न्यायोचित रूपमा मलाई दिनुपर्ने कुरा हो।’ पावलले लिएको मार्ग परमेश्‍वरप्रतिको प्रतिरोधको मार्ग थियो, जसले उनलाई विनाशमा पुर्‍यायो, र उनले पाएको अन्तिम परिणाम भनेको दण्ड पाउनु थियो। यसलाई परमेश्‍वरबारेको उनको धारणा र कल्पनाबाट अलग गर्न सकिँदैनथियो” (वचन, खण्ड ७। सत्यताको पछ्याइमा। सत्यता कसरी पछ्याउने (२))। मण्डलीले चेन सियालाई निष्कासन गरेको कुरा सुनेर मैले नकारात्मक महसुस गर्नु, मैले गलत दृष्टिकोण राख्नु थियो। म सोच्थेँ, आफूलाई समर्पित गर्ने, धेरै बलिदान गर्ने र परिश्रम गर्नेहरूले परमेश्‍वरबाट राम्रो परिणाम र गन्तव्य पाउनेछन्। त्यसैले जब चेन सियाले बलिदान गरेर कष्ट भोगेर, र धेरै वर्षसम्म आफ्नो कर्तव्य निर्वाह गरेर पनि, अन्ततः मण्डलीले निष्कासित हुनुपरेको मैले देखेँ, मैले त्यसलाई बुझ्नै सकिनँ। मैले के पनि सोचेँ भने मैले उनले जति बलिदान गरेकी छैन, र उनले जति कर्तव्य निर्वाह गरेकी छैन, त्यसैले मलाई पनि ढिलोचाँडो हटाइनेछ होला, अनि म यति नकारात्मक भएँ कि मलाई मूल्य चुकाउन र आफूलाई समर्पित गर्न मन लागेन। मलाई महसुस भयो, परमेश्‍वरमा विश्वास गरेको यत्तिका वर्ष पछि पनि, म अझै पनि मानवीय धारणा र कल्पनाहरूमा जिइरहेकी थिएँ। परमेश्‍वरले कुनै व्यक्तिको परिणाम उसलेले कति लामो समयसम्म विश्वास गरेको छ, कति सिद्धान्त प्रचार गर्न सक्छ, कति काम गरेको छ, कति दुःख भोगेको छ, वा परमेश्‍वरको वचन कति कण्ठ गरेको छ भन्ने आधारमा निर्धारण गर्नुहुँदैन, बरु ऊ सत्यतालाई पछ्याउँछ-पछ्याउँदैन, उसको भ्रष्ट स्वभाव परिवर्तन भएको छ-छैन, र कर्तव्य र भोगाइमा उनीहरूको अभिप्राय परमेश्‍वरलाई सन्तुष्ट पार्नु हो-होइन भन्ने आधारमा निर्धारण गर्नुहुन्छ। यदि कसैले परमेश्‍वरका वचनको अभ्यास नै गर्दैन र परमेश्‍वरसँग सौदाबाजी गर्नका लागि मात्र आफ्ना कर्तव्यहरू निर्वाह गर्छ भने, त्यस्तो व्यक्तिले बलिदान गर्न, आफूलाई समर्पित गर्न र परिश्रम गर्न सक्छ भने पनि, अन्त्यमा, यदि उसको जीवन स्वभाव परिवर्तन नै भएन, र उसले खुलेआम परमेश्‍वरको प्रतिरोध गर्छ भने, परमेश्‍वरको स्वभावलाई ठेस पुर्‍याउनेछ। पावललेजस्तै, उनले ठूलो मूल्य चुकाएर आफूलाई निक्कै समर्पित गरे, तर उनले सत्यता प्राप्त गर्न वा आफ्नो स्वभावमा परिवर्तन ल्याउन त्यसो गरेनन्, बरु आशिष् र मुकुट प्राप्तिका लागि गरे। त्यसैले, धेरै वर्षको कामपछि पनि, उनको अहङ्कारी, घमण्डी, र नाफा खोज्ने प्रकृतिमा कुनै परिवर्तन आएन, र अन्ततः उनले आफ्नो कडा परिश्रमलाई पनि लगानीका रूपमा प्रयोग गरेर परमेश्‍वरबाट धर्मी मुकुटको माग गरे, खुलेआम उहाँकै विरुद्ध बोले। यसले परमेश्‍वरको स्वभावलाई ठेस पुर्‍यायो र पावलको दण्डको कारण बन्यो। मैले पनि मेरो पीडा र समर्पणलाई राम्रो गन्तव्यसँग साट्न खोजेँ, तर जब मैले आशिष् पाउने कुनै आशा नभएको देखेँ, मलाई आफ्नो कर्तव्य निर्वाह गर्न पनि मन लागेन। के पछ्याइप्रतिको मेरो दृष्टिकोण पावलको जस्तै थिएन? सृजित प्राणीहरूका लागि आफ्नो कर्तव्य निर्वाह गर्नु पूर्ण रूपमा उचित र स्वाभाविक हो। म सृजित प्राणीका रूपमा इमानदारीपूर्वक आफ्ना कर्तव्य निर्वाह गर्न आफ्नो स्थानमा उभिइनँ। बरु, मैले कर्तव्यमा गरेको दुःख र समर्पणलाई राम्रो परिणाम र गन्तव्यको प्राप्तिमा प्रयोग गर्न चाहेँ, र जब मलाई यी कुरा प्राप्त गर्न सक्दिनँ जस्तो लाग्यो, तब मैले परमेश्‍वर अधर्मी हुनुहुन्छ भन्ने सोचेँ। यसरी, मैले परमेश्‍वरको विरोध गर्दै थिएँ र उहाँको स्वभावलाई ठेस पुर्‍याउँदै थिएँ। यो समस्याको प्रकृति धेरै गम्भीर थियो। यदि मैले मेरो दृष्टिकोण परिवर्तन नगरेमा, म पनि परमेश्‍वरद्वारा हटाइने थिएँ! यो कुरा बुझेर मलाई अत्यन्त पछुतो र अपराधबोध महसुस भयो, र म परमेश्‍वरसँग पश्चात्ताप गर्न चाहन्थेँ।

पछि, मैले परमेश्‍वरको वचन पढेँः “सृष्टि गरिएको प्राणीको रूपमा, मानिसले सृष्टि गरिएको प्राणीको कर्तव्य निभाउने प्रयास गर्नुपर्छ, र अरू कुनै छनौटहरू नगरीकन परमेश्‍वरलाई प्रेम गर्न खोज्नुपर्छ, किनभने परमेश्‍वर मानिसको प्रेमको योग्य हुनुहुन्छ। परमेश्‍वरलाई प्रेम गर्न खोज्नेहरूले कुनै पनि व्यक्तिगत लाभहरूको खोजी गर्ने वा आफूले व्यक्तिगत रूपमा तृष्णा गर्ने कुराहरूको खोजी गर्ने गर्नु हुँदैन; खोजी गर्ने सबैभन्दा सही माध्यम यही हो। यदि तैँले सत्यताको खोजी गर्छस् भने, यदि तैँले सत्यता अभ्यास गर्छस् भने, र यदि तैँले आफ्‍नो स्वभावमा परिवर्तन हासिल गर्छस् भने, तैँले हिँड्ने मार्ग सही छ। यदि तैँले देहका आशिष्‌हरूको खोजी गर्छस् भने, र तैँले तेरा आफ्नै धारणाहरूको सत्यता अभ्यास गर्छस् भने, र यदि तेरो स्वभावमा कुनै परिवर्तन आएको छैन, र देहमा हुनुभएका परमेश्‍वरप्रति तँ पटक्कै समर्पित छैनस्, र तँ अझै अस्पष्टतामै जिउँछस् भने, तैँले जे कुराको खोजी गर्छस् त्यसले तँलाई अवश्य नै नरक लैजानेछ, किनभने तैँले हिँड्ने मार्ग असफलताको मार्ग हो। तँलाई सिद्ध पारिनेछ कि हटाइनेछ भन्‍ने कुरा तेरो आफ्‍नै खोजीमा निर्भर हुन्छ, भन्‍नुको अर्थ सफलता वा असफलता मानिसले हिँड्ने मार्गमै निर्भर हुन्छ” (वचन, खण्ड १। परमेश्‍वरको देखापराइ र काम। सफलता वा असफलता मानिसले हिँड्ने मार्गमा निर्भर हुन्छ)। मैले त्यो समय सम्झिएँ जतिखेर म केवल आशिष् खोज्नका लागि परमेश्‍वरमा विश्वास गर्थेँ। सरल भाषामा, म व्यक्तिगत लाभ र राम्रो गन्तव्य पछ्याउँदै थिएँ, र अन्त्यमा, म कुनै पनि सत्यता प्राप्त गर्ने थिइनँ, र मेरो स्वभावमा परिवर्तन पनि हुने थिएन, त्यसैले म अझै पनि परमेश्‍वरद्वारा हटाइने थिएँ। अब मैले के बुझेँ भने मैले पहिले पछ्याएको बाटो गलत थियो, र परमेश्‍वरमा विश्वास गर्ने सही मार्ग भनेको परमेश्‍वरलाई प्रेम गर्न खोज्नु, सृजित प्राणीको कर्तव्य निर्वाह गर्नु, आफ्ना कर्तव्यमा सत्यता पछ्याउनु, र आफ्नो भ्रष्ट स्वभावलाई फाल्नु हो। यो मूल्यवान र अर्थपूर्ण छ। यो पत्रुसले अपनाएको जस्तै मार्ग हो। उनले सबै कुरामा परमेश्‍वरको वचनलाई व्यवहारमा उतार्नमा ध्यान केन्द्रित गरे, र परमेश्‍वरको न्याय र सजायलाई स्विकारे, र आफ्नो भ्रष्ट स्वभावबारे बुझाइ प्राप्त गरे, र अन्ततः, उनले परमेश्‍वरलाई प्रेम गर्ने वास्तविकता जिए। यसबारे चिन्तन गर्दा, मैले के बुझेँ भने परमेश्‍वरमा विश्वास गर्दा आखिरमा आशिष् पाउनु नै उद्देश्य हुनुहुँदैन, सत्यता बुझ्नु र आफ्ना कर्तव्यमा रहेको भ्रष्टता फाल्नु नै सबैभन्दा अर्थपूर्ण र सही मार्ग हो। यस अनुभवले मलाई व्यक्ति र मामिलाहरूलाई सत्यता सिद्धान्तका आधारमा हेर्नु अत्यन्तै महत्त्वपूर्ण छ भनी अनुभूत गरायो!


४४. सहकार्यबाट सिकेका पाठ

मैले मण्डलीमा भजनहरू रेकर्ड गर्ने कर्तव्य निर्वाह गर्दैआएको छु, र रेकर्ड गरिएका भजनहरू निक्कै राम्रो गुणस्तरका हुने गरेका छन्। ब्रदर र सिस्टरहरूले प्रायः मेरो कामको प्रशंसा गर्थे। चाँडै दश वर्षभन्दा बढी समय बितेर गयो, उनीहरूले सुन्ने गरेका धेरैवटा भजनहरू मैले नै रेकर्ड गरेका थिए, जसले मलाई गर्वित महसुस गरायो। पछि, मण्डलीले ब्रदर लि मिङ्गलाई मेरो साथमा काम गर्ने व्यवस्था मिलायो। तिनमा भजनहरू रेकर्डिङ गर्ने रुचि थियो र केही सीपहरू पनि जान्दथे। सुरुमा, म लि मिङ्गसँग काम गर्न उत्साहित थिएँ, र हामी राम्ररी मिलेर काम गऱ्यौँ। मैले आफूमा भएको रेकर्डिङ गर्ने प्रविधिहरू तिनलाई सिकाउने कोसिस गरेँ। लि मिङ्गले केही नयाँ प्रविधिहरू सिकेपछि, ती नयाँ विधिहरू प्रयोग गर्दा अझ राम्रा परिणामहरू आउने तिनले सुझाव राखे, र मण्डलीका अगुवाहरू पनि त्यो कुरा जाँचेर हेर्न तिनीसँग सहमत भए। मैले सोचेँ, “मैले धेरै वर्षदेखि यो रेकर्डिङ गर्ने कर्तव्य निर्वाह गर्दैआएको छु र तपाईंले कुरा गर्नुभएका प्रविधिहरू मैले केही-केही बुझेको छु। यदि मैले यी नयाँ प्रविधिहरू केही चुनौतीपूर्ण पाएको भए पनि, तपाईं त यहाँ आएको केही दिन मात्र भएको छ; तैपनि तपाईं रेकर्डिङका लागि नयाँ प्रविधिहरू प्रयोग गर्न चाहनुहुन्छ? के तपाईं धेरै घमण्डी भइरहनुभएको छैन? यसबाहेक, यी नयाँ प्रविधिहरू बुझ्न कठिन छन् र तिनमा चाँडै निपुण बन्न सकिँदैन। मेरो विचारमा तपाईं व्यर्थै आफ्नो समय खेर फाल्दै हुनुहुन्छ।” मैले यो विषयलाई गम्भीरतासाथ लिइनँ। लि मिङ्गले कैयौँ दिनसम्म नयाँ विधिहरू बेढङ्गले प्रयोग गर्ने प्रयास गरे, सुुरुसुरुका रेकर्डिङहरू त्यत्ति राम्रा भएनन्, र ब्रदर-सिस्टरहरूले पनि परिणामहरू त्यत्ति राम्रा नभएका महसुस गरे। त्यसबेला मैले यी नयाँ प्रविधिहरू प्रभावकारी छैनन् भन्‍ने सोचेँ र रेकर्डिङ गर्न पहिले कै विधिहरू प्रयोग गरिरहेँ।

म छक्क परेँ, केही समयपछि, लि मिङ्गले नयाँ प्रविधिहरू प्रयोग गर्दै रेकर्ड गरेका भजनहरूमा धेरै सुधार भएको थियो। यसले मभित्र सङ्कटको भावना उत्पन्न गऱ्यो, मैले मनमनै सोचेँ, “लि मिङ्गको रेकर्डिङ गर्ने विधिहरूका आफ्नै गुणहरू थिए। यो सुरुमा केही चुनौतीपूर्ण भए पनि, ती विधिद्वारा भजनहरू रेकर्डिङ गर्दा राम्रो परिणाम दिन्छन्, र अधिकांश ब्रदर-सिस्टरहरू तिनलाई अनुमोदन गर्छन्। त्यसबाहेक, यस क्षेत्रमा लि मिङ्गको सीपमा चाँडोचाँडो सुधार हुँदैथ्यो। यदि तिनले केही समय यसमा तालीम लिएर यी प्रविधिहरूमा निपुण भए भने, के सबैले तिनलाई हेर्न र तिनमा ध्यान दिन थाल्नेछैनन् र? अनि मानिसहरूका मनमा मेरो कुनै हैसियत हुनेछैन, र म आफ्नो उपस्थितिको अनुभव पनि गराउन सक्नेछैनँ! त्यसबाहेक, के ब्रदर-सिस्टरहरूले लि मिङ्गले यहाँ आएको दुई महिनाभन्दा कम समयमै नयाँ कुरा ल्याएर मैले भन्दा अझ राम्रा परिणामहरू उत्पन्न गरिरहँदा, म भने कुनै प्रगति नगरी वर्षौंदेखि पुरानै तरिकाले रेकर्डिङ गरिरहेको छु भन्‍ने छैनन् र? उनीहरूले लि मिङ्ग धेरै सक्षम छन् भन्‍ने सोच्नेछन्! र पक्कै पनि, उनीहरूले मलाई तुच्छ नजरले हेर्नेछन्? त्यस बेला मेरो प्रतिष्ठा के होला? मैले यो रेकर्डिङको कर्तव्य निर्वाह धेरै वर्षदेखि गर्दैआएको छु, म लि मिङ्गलाई यति चाँडो मलाई उछिन्न दिन सक्दिनँ। म यो स्वीकार गर्न सक्दिनँ। चाहे जेसुकै होस्, म तिनलाई मभन्दा श्रेष्ठ हुन दिन सक्दिनँ।” लि मिङ्गभन्दा पछि पर्नबाट जोगिनलाई म पहिलेका प्रविधिहरू अध्ययन गर्न चाँडै उठ्न र अबेरसम्म जागा रहन थालेँ। जब रेकर्डिङहरूमा सुधार भए र धेरै ब्रदर-सिस्टरहरूको अनुमोदन प्राप्त भयो, तब मैले धेरै सहज महसुस गरेँ, सोचेँ, “यस पटक, मैले अझै पनि म तपाईंभन्दा राम्रो छु भनी ब्रदर-सिस्टरहरूलाई देखाएको छु; तपाईंं त्यत्ति राम्रो हुनुहुन्न, यसैले छोडिदिनुहोस्।” पछि, लि मिङ्गले अझै पनि नयाँ प्रविधिहरू अध्ययन गरिरहेको मैले देखेँ, त्यसले मलाई निकै भयभीत बनायो। यदि तिनी सफल भए भने तिनले मेरो ठाउँ लिनेछन् भनी मलाई डर लाग्यो, यसैले मैले सोचेँ, “म आशा गर्छु, तपाईंले यसमा प्रगति गर्नुहुन्न; तपाईंको खोज असफल भयो भने राम्रो हुन्छ! त्यसरी, म मेरो पद बचाएर राख्न सक्छु र अरूद्वारा तुच्छ ठानिनेछैनँ।” लि मिङ्गले मेरो स्थान लिन्छन् भनेर म निरन्तर चिन्तित थिएँ, यसैले मेरो मनमा तिनीप्रति दुरत्व र पूर्वाग्रहहरू राख्न थालेँ, र तिनलाई झन्-झनै नकारात्मक रूपमा हेर्न थालें, र तिनीप्रतिको मेरो व्यवहार चिसो बन्यो। कहिलेकाहीँ, लि मिङ्गले तिनको नयाँ प्रविधिको विषयमा उत्साह र आनन्दसाथ कुरा गरिरहेको देख्दा म रिसाएर सोच्थेँ, “अब फेरि तपाईं चर्चामा हुनुहुन्छ!” पछि, जब मैले लि मिङ्गलाई तिनका नयाँ प्तरविधिहरूको खोजमा सहायता चाहिएको देखेर, तिनी असफल बनुन् भन्‍ने उत्सुकतासाथ आशा गर्दै म त्यसमा संलग्न हुन चाहिनँ। कहिलेकाहीँ, मलाई हल्का आत्मग्लानि हुन्थ्यो, सोच्थेँ, “मैले तिनीसँग पटक्कै सहकार्य गरेको छैनँ; के त्यसो गर्नु तिनलाई गाह्रो हुँदा निष्क्रिय बनेर हेरेको जस्तो मात्र हुँदैन र?” तर मेरो भ्रष्ट स्वभवाको कारण विवेकको यो सानो अङ्श पनि छिट्टै दबियो। आखिरमा, लि मिङ्गको नयाँ प्रविधिहरूको खोज रोक्नका लागि मैले जानीजानी यसो भन्दै बहानाहरू बनाउन थालेँ, “अहिले भजनहरू रिकर्डिङ गर्नु जरूरी कार्य भइरहेको छ, र नयाँ प्रविधिहरूबारे तपाईंको खोजले धेरै समय लिइरहेको छ। सायद अब तपाईंले त्यो रोक्नुपर्छ।” तैपनि, तिनी मेरो कुराले प्रभावित भएनन् र आफ्नो गहन खोजमा लागिरहे।

एक दिन, लि मिङ्गले अहङ्कारी स्वभाव देखाए, आफ्नै तरिकामा जोड दिए गरे, र काटछाँटमा परे। म यस्तो सोच्दै भित्रभित्रै खुसी भएँ, “हेर, देखावटी गर्दा यस्तै हुन्छ! तपाईं यहाँ मात्र केही दिनदेखि हुनुहुन्छ, र तपाईंंले थोरै कुरा जानेकै भरमा यहाँ आएर ठूलो माछा मार्न सक्छु, आफू कति बुद्धिमान् छु भनी देखाउन सक्छु भन्‍ने लाग्छ। अब काटछाँटमा पर्नुभएको छ, तपाईं शान्त हुनुस्!” त्यस अवधिमा मैल लि मिङ्गलाई झन्-झन् अप्रिय पाएँ। हामीले आफ्ना कर्तव्यहरूमा सँगै काम गर्दा, मुस्किलले बातचित गर्थ्यौँ, र बातचित गरिहाल्यौँ भने पनि आवश्यक पर्दा मात्र। हामीबिच ठूलो भावनात्मक दुरी थियो। मैले आफू प्रसिद्धि र हैसियतमा फसेको थाहा पाएँ, तर म त्यसलाई छोड्न सक्दिँनथेँ। त्यो बेला मैले अनुभव गरेको भावनात्मक सङ्कट वर्णन गर्न नसकिने थियो—प्रत्येक दिन म थकान महसुस गर्थेँ, मेरो आत्मा असहज थियो, र म विशेष गरी थकित थिएँ। हामीमा सामाञ्जस्यपूर्ण सहकार्यको कमीले गर्दा हामीले रेकर्ड गरेका भजनहरूका नतिजा नराम्रा थिए। जसले हाम्रो कामको प्रगतिलाई पनि प्रभाव पाऱ्यो। यी परिणामहरूको सामना गर्दा त्यसले मलाई धेरै दुःखी बनायो, तर मैले आफू अड्किएको महसुस गरेँ, र त्यो परिस्थितिलाई कसरी बदल्ने भन्‍ने थाहा थिएन। त्यस अवधिमा, मेरो मनमा परमेश्‍वरका वचनहरूको एउटा खण्ड बारम्बार याद आयोः “यदि जीवनमा तँ सत्यताको लागि दुःख भोग्दैनस् अथवा यसलाई प्राप्‍त गर्न खोज्दैनस् भने, के तँ मृत्युको घडीमा पछुताउन चाहन्छस् भन्‍ने अर्थ लाग्दैन र? यदि त्यसो हो भने किन परमेश्‍वरमा विश्‍वास गर्छस्? … आफ्नो शरीरको खातिर जिएर फाइदा र प्रसिद्धिको लागि सङ्घर्ष गरेर तैँले के प्राप्‍त गर्न सक्छस्?” (वचन, खण्ड १। परमेश्‍वरको देखापराइ र काम। तैँले परमेश्‍वरमा विश्‍वास गर्ने हुनाले तँ सत्यताको निम्ति जिउनुपर्छ)। मैले बारम्बार परमेश्‍वरका वचन मनन गरेँ र सोचेँ, “वास्तवमा, मैले यतिका वर्षसम्म परमेश्‍वरमा किन विश्‍वास गर्दैआएको छु?” के यो प्रसिद्धि र लाभका निम्ति मेरो ब्रदरसँग प्रतिस्पर्धा गर्नलाई हो? म यस प्रकारले परमेश्‍वरमा विश्‍वास गरेर आखिरमा के प्राप्त गर्न सक्छु? यस अवधिमा, म प्रसिद्धि र लाभका निम्ति मेरो ब्रदरसँग प्रतिस्पर्धा गरिरहेँ, अन्धकारमा परिरहेँ र पवित्र आत्माको काम गुमाइरहेँ, जसले कष्ट र यातना ल्यायो। यो मप्रति परमेश्‍वरको तिरस्कार र घृणा हो। यस प्रकारले मेरो कर्तव्य गर्नुको के अर्थ हुन्छ?” मैले यसो भन्दै परमेश्‍वरलाई प्रार्थना गरेँ, “हे परमेश्‍वर, म प्रसिद्धि र लाभको खोजीमा जिइरहेको छु, र यो धेरै पीडादायक भएको छ। दया गरी मलाई यो अवस्थाबाट बाहिर निकाल्नुहोस्, ताकि म मेरो ब्रदरसँग एउटै हृदय र मन भएर हाम्रा कर्तव्यहरू राम्ररी पूरा गर्न सामञ्जस्य तरिकाले काम गर्न सकूँ।”

पछि, मैले परमेश्‍वरका वचनहरूको एउटा खण्ड फेला पारेँः “तिमीहरू सबै भीडहरूको शिखरमा उठेका छौ; तिमीहरू जनसमुदायका पुर्खाहरू हुन उक्लिएका छौ। तिमीहरू अत्यन्तै स्वेच्छाचारी छौ, र सजिलो ठाउँ खोज्न र आफूभन्दा साना कीराहरूलाई खाने कोसिस गर्दै तिमीहरू सबै कीराहरूको बीचमा अनियन्त्रित भई दगुर्छौ। तिमीहरू हृदयमा द्वेषपूर्ण र कपटी छौ, समुद्रतलमा डुबेका भूतहरूभन्दा पनि बढी छौ। तँ गोबरको फेदमा बस्छस् अनि, माथिदेखि तलसम्मका किराहरूमा अशान्ति नछाउन्जेल तिनलाई पिरोल्छस्, एक अर्कासँग झगडा गरेर एकछिनमा शान्त हुन्छौ। तिमीहरूलाई आफ्नो ठाउँ थाहा छैन, तैपनि तिमीहरू एक-अर्कासँग गोबरमा लडाइँ गर्छौ। त्यस्तो सङ्घर्षबाट तैँले के प्राप्त गर्न सक्छस्? यदि तिमीहरूमा साँच्चै मेरो डर मान्ने हृदय थियो भने, तिमीहरू मेरो पिठिउँ पछाडि कसरी एक-अर्कोसँग लडाइँ गर्न सक्थ्यौ? तेरो हैसियत जति नै उच्‍च भए पनि के तँ अझै पनि गोबरमा बस्ने गनाउने सानो गँड्यौला होइनस् र? के तँ पखेटा टुसाउन सक्छस् र आकाशमा उड्ने ढुकुर बन्न सक्छस्?” (वचन, खण्ड १। परमेश्‍वरको देखापराइ र काम। जब झर्ने पातहरू तिनको जराहरूमा फर्कन्छन्, आफूले गरेका सबै दुष्ट कामका निम्ति तैँले पछुतो गर्नेछस्)। परमेश्‍वरको वचन पढेपछि मैले आफ्नै बारेमा केही बुझाइ प्राप्त गरेँ। पहिले, म आफूले धेरै वर्षदेखि भजनहरू रेकर्ड गर्ने मेरो कर्तव्य पूरा गरेको छु यसैले ममा विशेष योग्यता छ र म विशेष छु भनी विश्‍वास गर्थेँ। म आफैलाई ठूलो सम्झन्थेँ, मेरा थोरै सीप र योग्यताहरू अरूबाट प्रशंसा पाउने योग्यका छन् भनी विश्‍वास गर्थेँ, र मैले सधैँ आफ्नै प्रशंसा गरेको थिएँ र आफैलाई उच्च सोचेको थिएँ। जब लि मिङ्गले मसँग काम गर्न थालेका थिए, सुरुमा म तिनलाई त्यत्ति उच्च ठान्दिनँथेँ। तर तिनले नयाँ प्रविधिहरू प्रयोग गरी केही प्रगति गरेपछि र ब्रदर-सिस्टरहरूबाट अनुमोदन प्राप्त गरेपछि, भविष्यमा तिनले मलाई उछिन्न सक्नेछन् भनी मलाई चिन्ता हुन थाल्यो। ब्रदर-सिस्टरहरूका मनमा मेरो हैसियत कायम राख्न, मैले लि मिङ्गलाई एक प्रतिद्वन्द्वीको रूपमा हेर्न र गुप्त रूपमा तिनीसँग प्रतिस्पर्धा गर्न थालेँ। मैले प्रयोग गर्दैआएको पुरानो रेकर्डिङ प्रविधिहरूमा सुधारको सीमित सम्भावना छ भन्‍ने जानेर पनि, म आफ्नो विचार छोड्न र नयाँ प्रविधिहरू सिक्न अनिच्छुक थिएँ। पछि, जब मैले लि मिङ्ग नयाँ प्रविधिहरू प्रयोग गरेर झन्-झन् निपुण हुँदै गएको र केही ब्रदर-सिस्टरहरूले ती प्रविधिको प्रयोगलाई अनुमोदन गरेका देखेँ, तब तिनले मेरो स्थान लिन सक्छन् भनी म डराएँ र तिनी आफ्नो खोजमा असफल बनून् भनी उत्सुकतासाथ आशा गर्दै हरेक कुरामा तिनलाई नकारात्मक तरिकाले हेर्न थालेँ। जब तिनलाई काटछाँट गरियो, तिनको दुर्भाग्यमा खुसी हुँदै मैले त्यस कुरामा आनन्द लिएँ। साथै, जब-जब तिनले कठिनाइहरूको सामना गर्थे, मैले सहायता गर्दिनँथेँ बरु रुखो कुरा गरेर खोजप्रति तिनको सकारात्मकतालाई दबाउने कोसिस गर्थेँ, त्यसो गर्दा तिनले हरेश खान्छन् र त्यसद्वारा मेरो पद सुरक्षित हुन्छ भनी आशा गरेँ। मैले प्रसिद्धि र लाभका निम्ति प्रतिस्पर्धामा ध्यान दिएको थिएँ, मेरो हैसियत कायम राख्न र मेरो ठाउँ अरू कसैले नलिओस् भन्‍ने चिन्ता मात्र गरेँ। वास्तवमा, कुनै व्यक्तिमा जति नै धेरै विशेष प्रतिभाहरू भए पनि वा उसका योग्यताहरू जति नै ठूलो भए पनि परमेश्‍वरको नजरमा ऊ सृष्टि गरिएका तुच्छ प्राणी मात्र हो जोसँग घमण्ड गर्ने वा अहङ्कारी हुने कुनै कारण छैन। अनि तैपनि मेरो सानो सीप लिएर म अरूभन्दा बेग्लो छु भनी सोच्दै घमण्डी भएको थिएँ, र मानिसहरूको प्रशंसाको आनन्द उठाउन सधैँ उनीहरूका हृदयमा ठाउँ बनाउने कोसिस गर्थेँ। म कति अहङ्कारी र असमझदार बनेको थिएँ!

पछि, मैले परमेश्‍वरका वचनहरूको अर्को खण्ड पढेँः “निर्दयी मानवजाति! गुप्त योजना र षड्यन्त्र, एक-अर्काबाट खोस्ने र हडप्ने, प्रसिद्धि र सम्पत्तिको निम्ति लुछाचुँडी गर्ने, पारस्परिक हत्या गर्ने—यी सबै कहिले अन्त्य हुनेछन्? परमेश्‍वरले हजारौँ वचनहरू बोल्‍नुभएको भए तापनि कोही पनि आफ्नो चेतनामा आएका छैनन्। मानिसहरू आफ्ना परिवार, छोराछोरीहरूको खातिर, आफ्नो जीविकोपार्जन, भविष्य, प्रत्याशाहरू, ओहदा, महत्त्वाकाङ्क्षा, र रुपैयाँपैसाको निम्ति, खानेकुरा, लुगाफाटो, र शरीरको निम्ति काम गर्छन्। तर के साँच्‍चिकै परमेश्‍वरको खातिर कामहरू गर्ने कोही छन्? परमेश्‍वरको खातिर काम गर्नेहरूमध्ये पनि परमेश्‍वरलाई चिन्ने थोरै छन्। आफ्नै स्वार्थअनुसार काम नगर्ने मानिसहरू कति छन्? कति जनाले आफ्नो ओहदा सुरक्षित राख्‍न अरूलाई थिचोमिचो गर्दैनन् वा बहिष्‍कार गर्दैनन्?” (वचन, खण्ड १। परमेश्‍वरको देखापराइ र काम। दुष्टलाई निश्‍चय नै दण्ड दिइनेछ)। परमेश्‍वरका वचनले धारिलो तरवारले झैँ मेरो हृदय छेडे। उहाँका न्याय र सजायका वचनमा मैले आफ्नो हैसियत बचाउनका खातिर कसरी मैले मण्डलीका हितहरूलाई उपेक्षा गरेको रहेछु, लि मिङ्गलाई दबाएको र बहिस्कार गरेको रहेछु, र प्रसिद्धि र लाभका निम्ति षडयन्त्र र प्रतिस्पर्धा गरेको रहेछु, मेरो हृदयमा परमेश्‍वरलाई कुनै स्थान नदिएको रहेछु भन्‍ने देखेँ। लि मिङ्ग भर्खर आएको बेलामा मैले तिनलाई प्रेमपूर्वक सहायता गर्न र तिनीसँग मिलेर काम गर्न सक्थेँ। तर पछि, तिनले नयाँ प्रविधिहरूमा काम गरेका देखेर तिनले मलाई उछिन्लान् र मैले वर्षौंदेखि ब्रदर-सिस्टरहरूको हृदयमा प्राप्त गरेको मेरो हैसियत गुम्नेछ भनी डराएँ। यसले मलाई अप्रसन्न बनायो र तिनलाई बहिस्कार गरेँ, अनि तिनी आफ्नो खोजमा असफल होउन् भन्‍ने उत्सुकतासाथ आशा गरेँ। म तिनीसँग कुरा गर्नबाट पनि जोगिने गर्थेँ, यहाँसम्म कि तिनलाई गल्ती गर्न लगाउने र तिनको उत्साह घटाउने हरसम्भव कोसिस गर्थेँ। मेरो प्रकृति साँच्चै दुर्भावनापूर्ण थियो! भजनहरू रेकर्डिङ गर्ने कार्यले ब्रदर-सिस्टरहरूका जीवनमा ठूलो सुधार ल्याउँछ र यो सुसमाचार फैलाउन र परमेश्‍वरको गवाही दिनका लागि महत्त्वपूर्ण छ। मैले प्रयोग गर्दैआएको रेकर्डिङ गर्ने पुराना प्रविधिहरू अप्रचलित भइसकेका थिए, अनि नयाँ प्रविधिहरू प्रयोग गर्दा मात्र भजनहरूको रेकर्डिङमा अझ राम्रा प्रतिफल आउन सक्थे, जसले सुसमाचारको काममा फाइदा पुऱ्याउँथ्यो। मैले अझ राम्रो समाधान नपाएकाले, लि मिङ्गसँग मिलेर एकै मनको भएर नयाँ प्रविधिहरूको खोजमा सहकार्य गर्नुपर्थ्यो। तर, मैले परमेश्‍वरको घरका हितहरू विचार गरेको थिइनँ र मेरो प्रतिष्ठा एवम् हैसियत बचाउन त्यस्तो महत्त्वपूर्ण कामलाई समेत कमजोर पारेको थिएँ। यसले ममा रत्तिभर पनि मानवता नभएको, र अलिकति पनि विवेक र समझ नभएको देखायो-म पूर्ण रूपमा स्वार्थी बनेको थिएँ! लि मिङ्गसँग निरन्तर प्रतिस्पर्धा र षडयन्त्र गरेर, मैले रेकर्डिङ गर्ने काममा बाधा पुऱ्याएको थिएँ, प्रसिद्धि, लाभ र हैसियतको पछ्याइमा अन्धो बनेर परमेश्‍वरको विरोध हुने कामकुराहरू गरेको थिएँ। मैले आफ्नो कर्तव्य निर्वाह गर्ने ठाउँलाई लडाइँको मैदान, र मेरो कर्तव्यलाई मेरो हैसियत र जीविकाको रक्षा गर्ने औजार बनाएको थिएँ। यो साँच्चै परमेश्‍वरका निम्ति तिरस्कारपूर्ण र घृणित थियो। मैले पावलको कुरा सम्झेँ, तिनले पनि प्रसिद्धि र लाभका निम्ति प्रतिस्पर्धा गरेका थिए। जब परमेश्‍वरले पत्रुसलाई मण्डलीहरूको गोठालो गर्ने जिम्मेवारी सुम्पनुभयो, र ब्रदर-सिस्टरहरूले साँच्चै पत्रुसलाई सम्मान र समर्थन गरे, तब पावल ईर्ष्यालु बने, जानाजानी पत्रुसलाई होच्याएर आफ्नै बारेमा गवाही दिए। पावलले प्रसिद्धि र हैसियत पाउने आफ्नो चाहना पूरा गर्दै मानिसहरूको आराधना र प्रशंसा पाए, तर तिनी गलत मार्गमा थिए, जसले मानिसहरूलाई आफ्नै पछाडि डोऱ्याइरहेका थिए, र आखिरमा तिनी परमेश्‍वरद्वारा हटाइए र दण्डित भए। पछ्याइसम्बन्धी मेरो विचार, र मैले पहिल्याएको मार्ग पावलका जस्तै थिए, र यदि म पश्चात्ताप नगरी यसरी नै अगि बढिरहेँ भने मैले पनि त्यस्तै दण्ड सामना गर्नुपर्नेछ! मैले अझै पनि प्रतिष्ठा र हैसियतलाई दह्रोसँग समातेर बसेको भए, त्यो पूर्ण रूपमा मूर्खता र दयनीय हुनेथियो!

पछि, मैले परमेश्‍वरका अरू वचनहरू पनि पढेँः “सारा ब्रह्माण्डमा आफ्नो कामको सुरुवातदेखि नै, परमेश्‍वरले धेरै मानिसहरूलाई उहाँको सेवा गर्न अघिबाटै नियुक्त गरिसक्‍नु भएको छ, जसमा जीवनका हरेक क्षेत्रका मानिसहरू समावेश छन्। उहाँको उद्देश्य उहाँका अभिप्रायहरू पूरा गर्नु र पृथ्वीमा उहाँको कामलाई सहजतापूर्वक पूर्णतामा ल्याउनु हो; उहाँको सेवाको लागि मानिसहरू छनौट गर्नुमा परमेश्‍वरको लक्ष्य यही हो। परमेश्‍वरको सेवा गर्ने हरेकले उहाँको अभिप्राय बुझ्नुपर्छ। उहाँको यो कामले परमेश्‍वरको बुद्धि र सर्वशक्तिमान्‌ता, र पृथ्वीमा उहाँको कामका सिद्धान्तहरू मानिसहरूका निम्ति अझ स्पष्ट पार्दछ” (वचन, खण्ड १। परमेश्‍वरको देखापराइ र काम। धार्मिक सेवालाई शुद्ध पारिनैपर्छ)। परमेश्‍वरको वचनबाट, मैले बुझेँ, परमेश्‍वरले उहाँको सुसमाचारको कामका निम्ति जीवनका सबै क्षेत्रबाट मानिसहरू चुन्नुहुन्छ, र मानिसहरूका वरदान र प्रतिभाहरू परमेश्‍वरबाट आएका हुन्। परमेश्‍वरले निश्चित कर्तव्यहरू गर्न मानिसहरू नियुक्त गर्नुहुन्छ, र तिनीहरूलाई त्योसित मेल खाने प्रतिभाहरू दिनुहुन्छ, यसैले तिनीहरूले आफ्ना कर्तव्य गर्न आफ्ना विशेषताहरू प्रभावकारी रूपमा प्रयोग गर्न सक्छन्, जसले परमेश्‍वरको घरको कामलाई फाइदा पुऱ्याउँछन्। लि मिङ्गसँँग नयाँ प्रविधिहरूको खोज गर्ने प्रतिभा थियो भने मसँग केही प्रविधिको अनुभव थियो। परमेश्‍वरको सार्वभौमिकता र बन्दोबस्तकै कारण हामी एकसाथ मिलेर कर्तव्यहरू निर्वाह गर्न सक्थ्यौँ, र उहाँ हामीले एकअर्काका क्षमता र कमजोरीहरूको पूरक बनौँ र हाम्रा कर्तव्यहरू राम्ररी गर्न मिलेर सहकार्य गरौँ भन्‍ने चाहनुहुन्थ्यो। यो परमेश्‍वरको अभिप्राय थियो। यो कुरा बुझेर म अझै आफ्नो भ्रष्ट स्वभावमा जिउन चाहिनँ। जति-जति लि मिङ्गका सीपहरूमा सुधार भए, मैले देखेँ रेकर्डिङका निम्ति नयाँ प्रविधिहरू प्रयोग गर्नुका परिणामहरू अझ राम्रा भएका थिए, र मैले यी नयाँ तरिकाहरू अपनाउनु परमेश्‍वरको घरको कामका निम्ति धेरै फाइदाजनक हुनेछ भनी स्वीकार गरेँ। म आफ्नो अहङ्कार पन्साएर लि मिङ्गबाट सिक्न तयार थिएँ। तर, मैले यो पनि सोचेँ, “मैले धेरै वर्षदेखि यो कर्तव्य गर्दैआएको छु, र ब्रदर-सिस्टरहरू मलाई उच्च सम्मान गर्छन्। तर भर्खरै आएका लि मिङ्गले प्रविधिमा प्रगतिहरू गरे। यदि अहिले मैले तिनीबाट सिक्न आफैलाई नम्र बनाएँ भने, ब्रदर-सिस्टरहरूले मेरो बारेमा के सोच्लान्? त्यो धेरै अप्ठ्यारो स्थिति हुनेछ!” यस्तो विचारले मलाई धेरै असहज महसुस गरायो, र मलाई आफ्नो अहम् छोड्न गाह्रो परेको पाएँ। मैले म आफ्नो हैसियतसँग धेरै नै जोडिएको महसुस गरेँ। ख्रीष्ट कसरी नम्रता र गुप्त रूपमा पृथ्वीमा आउनुभयो र आफ्नो हैसियतद्वारा कहिल्यै आफैलाई उच्च पार्नुभएन वा देखावटी गर्नुभएन भन्‍ने कुरा मनन गर्दा, मेरा थोरै सीप र उपलब्धिहरूले मलाई धेरै घमण्डी र अरूबाट प्रशंसा खोज्ने बनाएको मैले महसुस गरेँ। ममा आत्म-चेतना थिएन र धेरै नै अहङ्कारी थिएँ। मसँग भएका सीप र प्रतिभाहरू परमेश्‍वरले दिनुभएको थियो, र मैले घमण्ड गर्नुपर्ने कुनै कुरा थिएन। यदि म आफैलाई छोडन र ब्रदरबाट सिक्न अनिच्छुक हुन्थेँ भने म प्राविधिक रूपमा पनि सुधार हुनेथिइनँ। यसैले मैले परमेश्‍वरसँग प्रार्थना गरेँ, “हे परमेश्‍वर, म आफ्नो घमण्ड र हैसियत पन्साएर लि मिङ्गबाट सिक्न तयार छु। बिन्ती मलाई खुल्ला हुने र ब्रदरसँग तालमेल राखेर सहकार्य गर्ने शक्ति दिनुहोस्।”

एक दिन, रेकर्डिङ स्टुडियोमा लि मिङ्ग र म मात्र थियौँ, र मैले आफ्नो स्थितिको बारेमा खुलेर तिनलाई बताउन अग्रसर भएँ। मैले प्रसिद्धि र लाभका निम्ति कसरी तिनीसँग प्रतिस्पर्धा गरिरहेको थिएँ भन्‍ने कुरा गरेँ। लि मिङ्गले पनि आफ्नो स्थितिबारे मलाई बताए। हामीले बातचित गरिसकेपछि मेरो हृदयमा भएको बाधा हटेर गयो, र मैले धेरै राहत महसुस गरेँ, मानौँ, हामी बिचको पर्खाल हटेर गएको थियो। मैले परमेश्‍वरका वचनहरूका दुईवटा खण्ड पनि पढेँ, जसले भविष्यमा हाम्रा कर्तव्यहरू गर्दा तालमेल मिलाएर कसरी सहकार्य गर्ने भन्‍नेबारे मलाई केही व्यावहारिक मार्गदर्शन प्रदान गऱ्यो। सर्वशक्तिमान्‌ परमेश्‍वर भन्‍नुहुन्छ: “तँ चाहे कम उमेरको होस् वा पाको उमेरको दाजुभाइ तथा दिदीबहिनी होस्, तैँले पूरा गर्नुपर्ने काम तँलाई थाहा छ। ती व्यक्तिहरू जो आफ्नो युवावस्थामा छन् तिनीहरू अहङ्कारी छैनन्; जो बृद्धावस्थामा छन् तिनीहरू नकारात्मक छैनन्, न त तिनीहरू पछि नै हट्छन्। यसबाहेक, तिनीहरू आफ्नो कमजोरीहरूलाई पूर्ति गर्नका लागि एक अर्काका शक्तिहरूको प्रयोग गर्न सक्षम छन्, र तिनीहरूले कुनै पूर्वाग्रहविना एकअर्काको सेवा गर्न सक्छन्। मित्रताको पुल जवान र पाका दाजुभाइ-दिदीबहिनीहरूको बीचमा बनाइन्छ, र परमेश्‍वरको प्रेमको कारण, तिमीहरू एक-अर्कालाई अझ राम्ररी बुझ्न सक्षम हुन्छौ। जवान दाजुभाइ-दिदीबहिनीहरूले पाका दाजुभाइ-दिदीबहिनीहरूलाई तुच्छ ठान्दैनन्, र पाका दाजुभाइ-दिदीबहिनीहरू पनि आत्मधर्मी हुँदैनन्: के यो एउटा सद्भावपूर्ण सहकार्य होइन र? यदि तिमीहरू सबैसँग त्यस्तो संकल्प छ भने, परमेश्‍वरको इच्छा निश्चित रूपमा तिमीहरूको पुस्तामा पूरा हुनेछ” (वचन, खण्ड १। परमेश्‍वरको देखापराइ र काम। हरेकले आफ्‍नो काम पूरा गर्ने विषयमा)। “तिमीहरूले परमेश्‍वरको कामको उद्देश्यका निम्ति, मण्डलीको फाइदाका निम्ति, अनि तिमीहरूका दाजुभाइ-दिदीबहिनीहरूलाई अघि बढ्न प्रोत्साहन दिनका निम्ति मैत्रीपूर्ण सहकार्य हासिल गर्नुपर्छ। हरेकले अर्कालाई सुधार्दै र कामको उत्तम नतिजा प्राप्त गर्दै परमेश्‍वरका अभिप्रायहरूलाई ख्याल गर्नका निम्ति तैँले एकअर्कासित सहकार्य गर्नुपर्छ। साँचो सहकार्य भनेको यही नै हो, अनि यसमा लागिपर्नेले मात्रै साँचो प्रवेश पाउनेछ” (वचन, खण्ड १। परमेश्‍वरको देखापराइ र काम। इस्राएलीहरूले जस्तै सेवा गर्)। परमेश्‍वरको अभिप्राय बुढाहरू स्व-धर्मी नबनुन् वा पुराना थोकहरू समातेर नबसुन्, र जवानहरू अहङ्कारी नबनून् भन्‍ने हो। तिनीहरूले आफ्ना कर्तव्यहरू राम्ररी पूरा गर्न मिलेर एकसाथ काम गर्नुपर्छ। मैले यो कर्तव्य धेरै लामो समयदेखि गर्दैआएको भए पनि, रेकर्डिङ प्रविधिमा त्यत्ति धेरै प्रगति गरेको थिइनँ। लि मिङ्ग नयाँ प्रविधिहरूको खोजी गर्न रुचि राख्थे र पहिलेबाटै केही उपलब्धिहरू हासिल गरिसकेका थिए। तिनमा यस्ता सीपहरू थिए जुन ममा थिएन, यसैले तिनीसँग मिलेर काम गर्दा मेरा कमीहरू हटन सक्थे र हाम्रा कर्तव्यहरूमा फाइदा हुन्थ्यो। मैले आफ्नो सोच त्यागेर तिनीबाट नयाँ प्रविधिहरू सिक्नुपर्थ्यो, हाम्रा कर्तव्यहरू राम्ररी पूरा गर्न एकसाथ मिलेर काम गर्नुपर्थ्यो। त्यसपछि, मैले लि मिङ्गसँग मिलेर नयाँ प्रविधिहरू सिकेँ र खोज गरेँ। परमेश्‍वरको मार्गदर्शनमा, हामीले सीपहरू अध्ययन गरेपछि हाम्रा विचार स्पष्ट भए, र जुन समस्याहरू समाधान गर्न पहिले कठिन हुन्थे ती चाँडै समाधान भए।

अनुभवको यो अवधिमा, प्रसिद्धि र हैसियतको निम्ति जिउनु अत्यन्त पीडादायी भएको मैले गहिरो महसुस गरेँ, जसले मेरो हृदयमा अन्धकार छाएको थियो र अवर्णनीय कष्ट ल्याएको थियो जसबाट बाहिर निस्कने कुनै उपाय थिएन। मैले आफू शैतानबाट अत्यन्त भ्रष्ट तुल्याइएको, आफूमा हैसियतको बलियो चाहना रहेको, र अति नै अहङ्कारी भएको देखेँ। यसको साथै, मैले परमेश्‍वरको स्वभाव धार्मिक र पवित्र छ, अनि उहाँलाई चिढ्याउन सकिँदैन भन्‍ने पनि अनुभव गरेँ। परमेश्‍वरले भन्नुभएको छः “म पवित्र राज्यमा देखा पर्छु, र म आफैलाई फोहोरको देशबाट लुकाउँछु” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय २९)। जब म प्रसिद्धि र लाभका लागि परिश्रम गर्दै भ्रष्ट स्वभावमा जिएँ, परमेश्‍वरले मलाई तिरस्कार गरी आफैलाई मबाट लुकाउनुभयो, र मेरो प्राणमा ठूलो कष्ट भोग्दै म अन्धकारमा जिएँ। तर, जब मैले परमेश्‍वरका वचनहरूको न्याय र सजाय स्वीकार गरेँ र आफ्नो घमण्ड र हैसियत पन्साएर लि मिङ्गसँग सहकार्य गर्न तयार भएँ, मैले पवित्र आत्माको काम र मार्गदर्शन देखेँ। परमेश्‍वरको वचनले मलाई फुक्का र स्वतन्त्रता प्रदान गरे। अनि मैले आफ्नो हृदयको गहिराइबाटै सत्यताको अभ्यास गर्नु र परमेश्‍वरका वचनहरू अनुसार जिउनु कति अद्भुत कुरा रहेछ भन्‍ने महसुस गरेँ!


४५. अब म रुचिका आधारमा आफ्ना कर्तव्यहरू रोज्दिनँ

चेन मियाओ, चीन

सन् २००६ मा, मैले परमेश्‍वरका आखिरी दिनहरूको काम स्विकारेँ। त्यस बेलादेखि, म मण्डलीमा अगुवा र कामदारका रूपमा सेवा गर्दै आएकी छु। म हरेक दिन व्यस्त र थकित भए पनि, मलाई कुनै गुनासो थिएन, किनभने मलाई नेतृत्व र सुपरिवेक्षण गर्नु सत्यता पछ्याउनेहरूको भूमिका हो, र यी कर्तव्यहरू गर्नेहरूलाई ब्रदर-सिस्टरहरू उच्च सम्मान गर्छन् भन्‍ने लाग्थ्यो। सन् २०१८ मा, मैले लेखनपठनको कर्तव्य लिएँ। म एकदमै खुसी थिएँ, र मलाई आफूले राम्रो गरिरहेकी हुनुपर्छ, अन्यथा, म यति महत्त्वपूर्ण कर्तव्यका लागि छनौट हुनेथिइनँ भन्‍ने लाग्यो। केही दिनपछि, एक जना माथिल्लो अगुवााले मलाई भेटेर यसो भने, “मण्डलीले सीसीपीको गिरफ्तारी सामना गरिरहेको छ; चारैतिर वातावरण तनावपूर्ण छ, र हामीलाई सामान्य मामिलाहरू सम्हाल्ने कर्तव्य लिने मानिसहरूको तुरुन्तै आवश्यकता छ। हामीले छलफल गरेका छौँ अनि हामी तपाईं र तपाईँको श्रीमानले यो जिम्मेवारी लिनुहोस् भन्‍ने चाहन्छौँ।” अगुवाको कुरा सुनेर मेरो दिमाग घुमेझैँ भयो। मलाई आफ्नो कानले सुनेको कुरा विश्‍वासै लागेन, सोचेँ, “कसरी उनीहरूले मलाई सामान्य मामिलाहरू सम्हाल्न खटाउन सके? के अगुवाले गल्ती गरेका हुन्? के सामान्य मामिलाहरू सम्हाल्नु केवल कडा परिश्रम गर्नु होइन र? यो कर्तव्य कति तुच्छ छ! यदि ब्रदर-सिस्टरहरूले थाहा पाए भने मलाई के सोच्नेछन्?” मैले त्यसबारे जति धेरै सोचेँ, त्यति नै प्रतिरोध महसुस गरेँ, र म अगुवालाई यो कर्तव्य लिन चाहन्नँ भनेर भन्न चाहन्थेँ, तर मण्डलीको बन्दोबस्त कामका आवश्यकतामा आधारित हुन्छ भन्‍ने कुरालाई विचार गर्दा, मसँग अनिच्छुक हुँदै सहमत हुनुको विकल्प थिएन। घर फर्कँदै गर्दा मेरो मनमा खलबली मच्चियो: “मैले परमेश्‍वरमा विश्‍वास गरेदेखि, सधैँ अगुवा वा कामदारका रूपमा सेवा गरेकी छु, वा लेखनपठनको कर्तव्य निर्वाह गरेकी छु, र ती दुवै कर्तव्य सामान्य मामिलाहरूभन्दा बढी प्रतिष्ठित देखिन्छन्। त्यो बोझिलो, फोहोर र थकाइलाग्दो काम गर्नु मैले हाल गरिरहेको लेखनपठनको कर्तव्य जत्तिको प्रतिष्ठित कतै छैन, अनि टोलीका सिस्टरहरूले थाहा पाए भने, मैले सत्यता नपछ्याइरहकेकीले यो कर्तव्य पाएको हुनुपर्छ भन्दै, के तिनीहरूले अवश्य नै मलाई तुच्छ ठान्दैनन् होला?” घर पुगेपछि, म कमजोर र शक्तिहीन महसुस गर्दै ओछ्यानमा पल्टिएँ, तर सिस्टरहरूलाई भेट्दा जबरजस्ती मुस्कुराएँ, आफ्नो स्थितिबारे खुलेर सङ्गति गर्न डराएँ, किनभने मैले सामान्य मामिलाहरू सम्हाल्ने कर्तव्य निर्वाह गरिरहेको उनीहरूले थाहा पाएपछि मलाई तुच्छ ठान्नेछन् भन्‍ने मलाई डर लाग्यो।

केही दिनपछि, मेरो श्रीमान् र मैले आधिकारिक रूपमा सामान्य मामिलाहरू सम्हाल्ने कर्तव्य लियौँ। सुरुका केही दिन, हामीले खतरामा परेका ब्रदर-सिस्टरहरूलाई नयाँ घरमा सर्न मद्दत गऱ्यौँ। मेरो श्रीमान् र म बिहान लगभग तीन बजे उठेर सिँढीमा तलमाथि गर्दै, सरसामान ओसारपसारको काममा मद्दत गर्थ्यौँ, अनि हरेक दिन हामी थकित हुन्थ्यौँ, ढाड र कम्मर दुख्थ्यो, अनि जब हामी राती घर पुग्थ्यौँ, तब मलाई खाना खानसमेत मन लाग्दैथ्यो, ओछ्यानबाट उठ्न पनि नसक्ने गरी कमजोर हुन्थेँ। बिहानदेखि साँझसम्म यो काम एक हप्ता गरेपछि, म गुनासो गर्न थालेँ, “यो त केवल कडा परिश्रम हो। संसारमा, यी कामहरू ज्ञान, सिकाइ, वा सीप नभएकाहरूले गर्छन्, अनि यतिका वर्ष परमेश्‍वरमा विश्‍वास गरेपछि म अरूले सबैभन्दा याद नगर्ने, श्रमसाध्य कामहरू मात्र गर्न सक्ने यस स्तरमा खस्नेछु भनेर मैले कहिल्यै सोचेकी थिइनँ। म कम्प्युटर अगाडि बसेर लेखनपठनको काम गर्थेँ, सफा लुगा लगाउँथेँ अनि बतास र झरीबाट सुरक्षित थिएँ, तर अहिले म हरेक दिन पसिनाले लुथ्रुक्क भिज्छु र थकित हुन्छु! आकाश-पातालको फरक छ!” मैले हरेक दिन उदासीन भएर आफ्नो कर्तव्य निर्वाह गरेँ, मेरो स्थिति साह्रै खस्केको थियो, जिउँदो लाशझैँ स्तब्ध बन्दै, भित्र ठूलो पीडा थियो।

मैले आफ्नो पीडामा, परमेश्‍वरसामु आएर प्रार्थना गरेँ, “हे परमेश्‍वर, अगुवाहरूले मलाई सामान्य मामिलाहरू सम्हाल्ने बन्दोबस्त मिलाउनुभयो, तर म समर्पित हुन सक्दिनँ। मलाई लाग्छ, यो कर्तव्य तुच्छ छ र त्यसले मानिसहरूलाई मलाई तुच्छ ठान्ने बनाउनेछ। म तपाईँको अभिप्राय बुझ्दिनँ। कृपया मलाई यसबाट पाठ सिक्नि अन्तर्दृष्टि दिनुहोस् र मार्गदर्शन गर्नुहोस्।” प्रार्थना गरेपछि, मैले परमेश्‍वरका वचनहरूका दुइटा खण्ड पढेँ: “केही मानिसहरू परमेश्‍वरको घरमा आफूलाई उच्च ठान्छन्। तर के-कसरी यस्तो हुन्छ? तिनीहरूलाई केले यसरी आफूलाई उच्च ठान्‍ने तुल्याउँछ? उदाहरणको लागि, केही मानिसहरूलाई कुनै विदेशी भाषा बोल्न आउँछ, अनि तिनीहरू यो भनेको आफूसँग प्रतिभा र क्षमता भएको कुरा हो, र परमेश्‍वरको घरमा तिनीहरू नहुने हो भने, परमेश्‍वरको घरको काम विस्तार गर्न एकदमै कठिन हुनेथ्यो भन्ठान्छन्। यसले गर्दा, तिनीहरू जहाँ गए पनि मानिसहरूलाई आफ्नो आदर गर्ने बनाउन चाहन्छन्। यस्ता मानिसहरूले अरूलाई भेट्दा कस्तो शैली अपनाउँछन्? आफ्नो हृदयमा तिनीहरूले परमेश्‍वरको घरमा भिन्नभिन्नै कर्तव्य गर्ने मानिसहरूलाई भिन्नभिन्नै दर्जा दिन्छन्। अगुवाहरू शिखरमा हुन्छन्, विशेष प्रतिभा भएका मानिसहरू दोस्रोमा हुन्छन्, त्यसपछि औसत प्रतिभा भएका मानिसहरू आउँछन्, अनि सबैभन्दा तल विभिन्न सहायक कर्तव्य निभाउने व्यक्तिहरू हुन्छन्। केही मानिसहरू महत्त्वपूर्ण र विशेष कर्तव्यहरू निभाउने क्षमतालाई पुँजी मान्छन्, अनि त्यसलाई सत्यता वास्तविकता हुनु भन्‍ठान्छन्। यहाँ समस्या के हो? के यो बेतुकको छैन र? केही विशेष कर्तव्यहरू निर्वाह गरेको कारण तिनीहरू अहङ्कारी र घमन्डी हुन्छन्, अनि सबैलाई हेयको दृष्टिले हेर्छन्। कसैलाई भेट्दा, तिनीहरू सधैँ सुरूमै कुन कर्तव्य गर्नुहुन्छ भनी सोध्छन्। यदि त्यो व्यक्तिले औसत कर्तव्य गर्छ भने, तिनीहरू उसलाई नगण्य ठान्छन्, अनि ऊ वास्तालायक छैन भन्‍ने सोच्छन्। त्यो व्यक्तिले तिनीहरूसँग सङ्गति गर्न चाहँदा, तिनीहरू बाह्य रूपमा त सहमत हुन्छन्, तर भित्रभित्रै यस्तो सोच्छन्, ‘तैँले मसँग सङ्गति गर्न चाहने? तँ कोही पनि होइनस्। तैँले निर्वाह गर्ने कर्तव्यहरू हेर्—तँ मसँग बोल्न कसरी योग्य छस्?’ यदि त्यो व्यक्तिले निर्वाह गर्ने कर्तव्य तिनीहरूको भन्दा महत्त्वपूर्ण छ भने, तिनीहरू उसको प्रशंसा र ईर्ष्या गर्छन्। जब तिनीहरूले अगुवा वा सेवकहरूलाई देख्छन्, तिनीहरू चापलुस बन्छन् र चिप्लो घस्छन्। के तिनीहरू मानिसहरूसँग व्यवहार गर्दा सिद्धान्तपरक हुन्छन् त? (हुँदैनन्। तिनीहरू मानिसहरूलाई कर्तव्यको आधारमा, र तिनीहरू आफैले तोकेको दर्जाअनुसार व्यवहार गर्छन्।) तिनीहरू मानिसहरूलाई अनुभव र वरिष्ठता, र कुशलता र प्रतिभाअनुसार दर्जाकरण गर्छन्” (वचन, खण्ड ३। आखिरी दिनहरूका ख्रीष्टका वार्तालापहरू। सत्यताको अभ्यासमा मात्र जीवन प्रवेश हुन्छ)। “तेरो कर्तव्य जेसुकै भए पनि, तिनलाई ठूलो र सानो भनेर नछुट्या। मानौँ तैँले यसो भन्छस्, ‘यो काम परमेश्‍वरबाट आएको आज्ञा र परमेश्‍वरको घरको काम भए पनि, यदि मैले यो काम गरेँ भने, मानिसहरूले मलाई तुच्‍छ नजरले हेर्न सक्छन्। अन्य व्यक्तिहरूले भने आफूलाई अरूभन्दा उच्‍च देखाउने काम गर्न पाउँछन्। मलाई भने अरूभन्दा माथि देखिन नदिने, बरु पर्दापछाडि मेहनत गर्न लगाउने काम दिइएको छ, यो त अन्याय भो! म यो कर्तव्य निर्वाह गर्दिनँ। मेरो कर्तव्य त्यस्तो हुनुपर्छ जसले मलाई अरूभन्दा माथि देखाउँछ र मलाई मेरो नाम राख्‍न दिन्छ—र मैले मेरो आफ्‍नै नाम नराखे पनि वा मलाई माथि नदेखाए पनि, मैले यसबाट लाभ प्राप्त गर्नुपर्छ र शारीरिक रूपमा सहजताको अनुभूति गर्नुपर्छ।’ के यो स्वीकार्य मनोवृत्ति हो त? रोजीछानी गर्नु परमेश्‍वरबाट आउने कुरालाई स्वीकार गर्नु होइन; यो त तेरा आफ्‍नै रुचिहरूअनुसार छनौट गर्नु हो। यो तेरो कर्तव्यलाई स्वीकार गर्नु होइन; यो तेरो कर्तव्यलाई इन्कार गर्नु हो, परमेश्‍वरविरुद्धको तेरो विद्रोहीपनको प्रकटीकरण हो। त्यस्तो छनौट गर्ने कार्यमा तेरा व्यक्तिगत रुचि र चाहनाहरू मिसिएका हुन्छन्। जब तँ तेरा आफ्‍नै लाभहरू, तेरो प्रतिष्ठा, आदि इत्यादि कुरालाई ध्यान दिइरहेको हुन्छस्, तब कर्तव्यप्रतिको तेरो मनोवृत्ति समर्पित हुँदैन” (वचन, खण्ड ३। आखिरी दिनहरूका ख्रीष्टका वार्तालापहरू। कर्तव्यको पर्याप्त कार्य-सम्पदान भनेको के हो?)। मैले परमेश्‍वरका वचनहरू पढेपछि के बुझेँ भने कर्तव्यबारे मेरो दृष्टिकोण गलत छ, र मैले परमेश्‍वरको घरका कर्तव्यहरूलाई विभिन्न तहमा वर्गीकृत गरेकी छु। सोचेँ, परमेश्‍वरको घरमा अगुवा र कामदार वा टोली पर्यवेक्षक हुनु भनेको राम्रो क्षमता र सत्यताको बलियो पछ्याइ भएको व्यक्ति हुनु हो, र ब्रदर-सिस्टरहरूले त्यस्ता मानिसहरूलाई उच्च सम्मान गर्नेछन्, जबकि सामान्य मामिलाहरू सम्हाल्ने कर्तव्य भएकाहरू कमजोर क्षमताका र सत्यताको बुझाइ नभएकाहरू हुन्, अनि त्यस्तो कर्तव्य निर्वाह गर्नुलाई तुच्छ ठानिन्छ र त्यसले व्यक्तिलाई देखावटी गर्न दिँदैन। त्यसैले मलाई पहिले गरेका कर्तव्यहरूको याद आयो, जतिबेला ब्रदर-सिस्टरहरू मलाई सम्मान गर्थे, र मलाई सधैँ अरूभन्दा आफू श्रेष्ठ छु भन्‍ने अनुभूति हुन्थ्यो, जसले गर्दा म आफ्नो कर्तव्यमा एकदमै उत्प्रेरित हुन्थेँ, आफ्नो परिवार र करियर त्याग्न, अनि कष्ट भोग्न र आफूलाई समर्पित गर्न इच्छुक भएँ। अब, मलाई सामान्य मामिलाहरू सम्हाल्ने कर्तव्यमा खटाइँदा, मलाई पदावनति गरिएको, र ब्रदर-सिस्टरहरूसामु तुच्छ महसुस भयो। विशेष गरी जब कर्तव्य पीडादायी र थकाइलाग्दो हुन्थ्यो, तब म मनमनै गुनासो गर्थेँ, अनि अगुवाहरूले गरेको यस्तो बन्दोबस्त अनुचित छ र त्यसले मेरो निष्ठालाई हानि पुर्‍याएको छ भन्‍ने लाग्थ्यो, अनि म केवल यो जिम्मेवारीबाट उम्कन चाहन्थेँ। यो बेला, मैले मेरो कर्तव्य छनौट त्यसले मलाई देखावटी गर्न र आफूलाई फाइदा पुर्‍याउन दिन्छ कि दिँदैन भन्‍ने कुरामा आधारित छ, अनि मैले मण्डलीको कामलाई पटक्कै विचार गरिनँ भन्‍ने बुझेँ। मैले धेरै वर्ष परमेश्‍वरमा विश्‍वास गरिसकेपछि पनि, मामिलाहरूलाई अझै परमेश्‍वरका वचनका आधारमा हेरिनँ, बरु कर्तव्यहरूलाई विभिन्न स्तरमा विभाजित गरेँ। मेरो दृष्टिकोण अविश्‍वासीको भन्दा फरक थिएन। यो बुझेर, मलाई दुःख लाग्यो र दोषी महसुस भयो।

पछि, मैले परमेश्‍वरका थप वचनहरू पढेँ: “परमेश्‍वरको घरमा, परमेश्‍वरको आज्ञा स्विकार्ने र उचित रूपमा कर्तव्य निभाउनेबारेमा बारम्‍बार कुरा चल्छ। कर्तव्य कसरी अस्तित्वमा हुन आउँछ? वृहत् रूपमा भन्दा, यो मानवजातिलाई मुक्ति दिने परमेश्‍वरको व्यवस्थापन कार्यको परिणामस्वरूप अस्तित्वमा आउँछ; खास रूपमा भन्दा, मानवजातिको बीचमा परमेश्‍वरको व्यवस्थापन कार्य अघि बढ्ने क्रममा, विविध कार्यहरू देखा पर्छन्, र त्यसको लागि सहकार्य गर्न र तिनलाई पूरा गर्न मानिसहरूको आवश्यकता पर्छ। यसबाट मानिसहरूले पूरा गर्नुपर्ने जिम्‍मेवारीहरू र मिसनहरूको उदय हुन्छ, अनि यी जिम्‍मेवारीहरू र मिसनहरू नै परमेश्‍वरले मानवजातिलाई सुम्पनुहुने कर्तव्यहरू हुन्। परमेश्‍वरको घरमा मानिसहरूको सहकार्यको आवश्यकता पर्ने विभिन्‍न कार्यहरू नै तिनीहरूले निर्वाह गर्नुपर्ने कर्तव्यहरू हुन्। त्यसो भए, के कर्तव्यहरूका बीचमा राम्रो र नराम्रो, उच्च र नीच, वा ठूलो र सानो भन्‍ने सन्दर्भमा भिन्नताहरू हुन्छन्? त्यस्ता कुनै भिन्नताहरू हुँदैनन्; जबसम्म कुनै कुरा परमेश्‍वरको व्यवस्थापन कार्यसँग सम्बन्धित हुन्छ, जबसम्म त्यो उहाँको घरको कामको मापदण्ड हुन्छ, र जबसम्म त्यो परमेश्‍वरको सुसमाचार प्रचारमा आवश्यक पर्छ, तबसम्म त्यो व्यक्तिको कर्तव्य हुन्छ। कर्तव्यको मूल र परिभाषा नै यही हो” (वचन, खण्ड ३। आखिरी दिनहरूका ख्रीष्टका वार्तालापहरू। कर्तव्यको पर्याप्त कार्य-सम्पदान भनेको के हो?)। “तँसँग कर्तव्यप्रतिको कस्तो मनोवृत्ति हुनुपर्छ? पहिलो, तैँले यसलाई विश्‍लेषण गर्नु हुँदैन, र कसले तँलाई यो कर्तव्य कसले दिएको हो भनी पत्ता लगाउने प्रयास गर्नु हुँदैन; बरु, तैँले यसलाई परमेश्‍वरबाट आएको, परमेश्‍वरले तँलाई दिनुभएको कर्तव्यको रूपमा स्वीकार गर्नुपर्छ, र तैँले परमेश्‍वरका योजनाबद्ध कार्य र बन्दोबस्तहरूलाई पालना गर्नुपर्छ, र परमेश्‍वरबाट आएको कर्तव्यलाई स्वीकार गर्नुपर्छ। दोस्रो, ठूलो र सानो भनेर छुट्याउनु हुँदैन, र यसले तँलाई अरूभन्दा राम्रो देखाए पनि नदेखाए पनि, यसलाई सबैले देख्‍ने गरी गरिए पनि वा पर्दापछाडि गरिए पनि, तैँले यसको प्रकृतिको बारेमा चिन्ता गर्नु हुँदैन। यी कुराहरूको बारेमा विचार नगर्। अर्को मनोवृत्ति पनि छ: र त्यो समर्पण र सक्रिय सहकार्य हो” (वचन, खण्ड ३। आखिरी दिनहरूका ख्रीष्टका वार्तालापहरू। कर्तव्यको पर्याप्त कार्य-सम्पदान भनेको के हो?)। परमेश्‍वरका वचनहरू पढेपछि, मैले हृदयमा अचानक केही ज्योति प्राप्त गरेँ, अनि मैले परमेश्‍वरको घरमा उँचो वा निचो, उच्च वा निम्न कर्तव्यहरूबीच कुनै भिन्नता हुँदैन भन्‍ने बुझेँ। जुनसुकै गरे पनि, यो सब आफ्नो भूमिका र कार्य पूरा गर्नु हो, र यो सब सृजित प्राणीको कर्तव्य निर्वाह गर्नु हो। मण्डलीले कुन व्यक्तिले के कर्तव्य निर्वाह गर्ने भनेर व्यक्तिको कद र क्षमताका आधारमा, अनि मण्डली कार्यका आवश्यकताअनुसार बन्दोबस्त मिलाउँछ। कर्तव्य जेसुकै भए पनि, त्यो सब सुसमाचार फैलाउन गरिन्छ। अगुवाहरूले मलाई सामान्य मामिलाहरू सम्हाल्ने र ब्रदर-सिस्टरहरूले आफ्नो कर्तव्य शान्त मनले निर्वाह गर्न सकून् भनेर, उनीहरूको जीवनलाई उचित तरिकाले व्यवस्थापन गर्दै आवासको बन्दोबस्त मिलाउने कर्तव्य दिए, जुन कामका लागि आवश्यक पनि छ। यो मेसिनजस्तै हो, प्रत्येक पुर्जाको आफ्नो भूमिका हुन्छ, र यदि कुनै पुर्जा हरायो भने, मेसिन चल्न सक्दैन। परमेश्‍वरको घरमा पनि त्यस्तै हो, हरेक कर्तव्य अपरिहार्य हुन्छ, र कर्तव्यका सन्दर्भमा, दर्जाजस्तो कुनै कुरा हुँदैन। त्यसबाहेक, व्यक्तिमा सत्यता छ कि छैन भन्‍ने कुरा निर्वाह गरिएको कर्तव्यको प्रकारद्वारा मापन गरिँदैन। पहिले, मैले अगुवा र कामदारको कर्तव्य निर्वाह गर्दै गर्दा, म प्रायः भेलाहरूमा ब्रदर-सिस्टरहरूसँग सङ्गति गर्थेँ, तर जब मलाई नयाँ कर्तव्यमा स्थानान्तरण गरियो, तब म समर्पित हुन सकिनँ, र मैले त्यसलाई गैरविश्‍वासीको दृष्टिकोणले मापन गरेँ, सत्यताप्रतिको आफ्नो दयनीय कमी प्रकट गरेँ। परमेश्‍वर भन्नुहुन्छ, उहाँको व्यवस्थापन योजनासँग सम्बन्धित कुनै पनि कर्तव्य एउटा कर्तव्य हो, उँचो वा निचो, उच्च वा निम्न कर्तव्यहरूबीच कुनै भिन्नता हुँदैन, र ती सबै कोही पछि हट्न नमिल्ने जिम्मेवारी हुन्। तर, मैले आफूलाई विशिष्ट वर्ग ठानेँ, र मलाई सामान्य मामिलाहरू सम्हाल्न खटाइनु भनेको मेरो प्रतिभाको बर्बादी हो भन्‍ने लाग्यो। म नकारात्मक, अवज्ञाकारी भएँ, र त्यसबाट टाढा रहनसमेत चाहेँ। म आफ्नो कर्तव्य कसरी निर्वाह गर्दै थिएँ? परमेश्‍वरको सार एकदमै पवित्र र उच्च छ, तैपनि उहाँले देहधारी बन्न र सत्यता व्यक्त गर्न सबै कष्ट सहनुभएको छ, मानवजातिको मुक्तिका लागि चुपचाप परिश्रम गर्नुभएको छ। आत्मचिन्तन गर्दा, जब मैले थोरै शारीरिक कठिनाइ भोगेँ, तब निरन्तर गुनासो गरेँ र गलत बुझेँ। आफ्नो कर्तव्यप्रतिको मेरो यो मनोवृत्तिमा मानवता नै थिएन र यसले परमेश्‍वरलाई साँच्चै चोट पुर्‍यायो! मलाई आफू परमेश्‍वरप्रति गहन रूपमा ऋणी भएको महसुस भयो र मैले आफ्नो विद्रोही व्यवहारका लागि पछुतो गरेँ। मैले अब आफ्नै रुचि र चाहनाका आधारमा आफ्नो कर्तव्य रोज्न हुँदैनथ्यो। जब म समर्पित भएँ, तब आफ्नो कर्तव्यप्रतिको मेरो मानसिकता बद्लियो, अनि मलाई हृदयमा कम पीडा र थकान महसुस भयो। परमेश्‍वरले बन्दोबस्त गरेका परिस्थितिहरूले मेरा गलत दृष्टिकोणहरू प्रकट गरे, अनि यो मेरा लागि परमेश्‍वरको प्रेम र मुक्ति थियो।

छ महिनासम्म सामान्य मामिलाहरू सम्हाल्ने कर्तव्य निर्वाह गरेपछि, मलाई मेरा दृष्टिकोणहरू परिवर्तन भएका छन्, र मैले अब हैसियत वा प्रतिष्ठा पछ्याइरहेकी छैनँ भन्‍ने लाग्यो, तर जब परिस्थिति उत्पन्न भयो, तब त्यसले मलाई फेरि प्रकट गऱ्यो। एक दिन, अगुवा मेरो श्रीमान् र मलाई आतिथ्यको कर्तव्यमा खटाउनेबारे मसँग छलफल गर्न आए। सामान्य मामिलाहरू सम्हाल्ने कर्तव्यमा अघिल्लोपल्ट भएको समर्पण अभावले मलाई ऋणी बनाएको कुरा विचार गर्दा, यसपटक म विद्रोही हुनु हुँदैन भन्‍ने मलाई थाहा थियो, त्यसैले म सहमत भएँ, अनि हामीले चाँडै एउटा घर भाडामा लियौँ। तर, ब्रदर-सिस्टरहरूसँग बसेर आफ्ना दिनहरू बिताउँदा र उनीहरू सबैलाई लेखनपठनका कर्तव्यहरू पूरा गरिरहेको देख्दा, मलाई अलि नमिठो र दुःखी महसुस भयो, सोचेँ, “पहिले, म पनि कम्प्युटरमा आफ्नो कर्तव्य निर्वाह गरिरहेकी थिएँ, अनि अहिले म हरेक दिन भान्सामा तरकारी तयार पार्दै र खाना पकाउँदै बस्छु।” मलाई आफू उनीहरूभन्दा एकदमै निम्नजस्तो लाग्यो। यस्तो सोचले, मेरा आँखा रसाए। एक दिन, अगुवा ब्रदर-सिस्टरहरूसँग कामबारे छलफल गर्न मेरो घरमा आए, तर मेरो स्थितिबारे सोधपुछै नगरी गए, जसले गर्दा म झनै निराश भएँ। मैले लेखनपठनका कर्तव्यहरू निर्वाह गर्दाको कुरा सम्झेँ। अगुवाहरू मलाई सम्मान गर्थे, तर अहिले म दिनभरि केवल भाँडाकुडा सम्हलिरहेकी थिएँ, र मैले कहिल्यै अलग देखिने मौका पाउनेछैनँ जस्तो देखिन्थ्यो। मैले यसबारे जति बढी सोचेँ, यो त्यति नै बढी पीडादायक बन्यो, अनि मलाई जीवन अर्थहीन छ भन्‍ने लाग्यो। मलाई आफ्नो स्थिति ठिक छैन भन्‍ने थाहा भयो, त्यसैले मैले तुरुन्तै परमेश्‍वरका वचनहरू खोजेर पढेँ। मैले परमेश्‍वरका वचनहरूको एउटा खण्ड पढेँ: “भ्रष्ट शैतानी स्वभावको प्रेरक शक्तिअन्तर्गत मानिसहरूका आदर्श, आशा, महत्त्वाकाङ्क्षा, र जीवनका लक्ष्य र दिशाहरू के हुन्? के उनीहरू सकारात्मक कुराहरूको विपरीत दगुर्दैनन् र? उदाहरणका लागि, मानिसहरू सधैँ यश प्राप्त गर्न वा प्रसिद्ध व्यक्ति बन्‍न चाहन्छन्; उनीहरू ठूलो ख्याति र इज्‍जत प्राप्त गर्न चाहन्छन्, र उनीहरूका पुर्खाहरूको गौरव बढाउन चाहन्छन्। के यी सकारात्मक कुराहरू हुन्? यी सबै सकारात्मक कुराहरूसँग पटक्‍कै मेल खाँदैनन्; यसबाहेक, ती कुराहरू मानवजातिको भवितव्यमाथि परमेश्‍वरको सार्वभौमिकताको विपरीत छन्। म किन त्यसो भन्दै छु त? परमेश्‍वर कस्तो किसिमको व्यक्ति चाहनुहुन्छ? के उहाँ महान्, प्रसिद्ध, वा कुलीन वा संसार-हल्लाउने व्यक्ति चाहनुहुन्छ? (होइन।) त्यसोभए, परमेश्‍वर कस्तो किसिमको व्यक्ति चाहनुहुन्छ? (दृढ व्यक्ति, जसले सृष्टि गरिएको प्राणीको भूमिका पूरा गर्छ।) हो, अनि अरू के? (परमेश्‍वर उहाँको डर मान्ने र दुष्टताबाट टाढा बस्ने अनि उहाँमा समर्पित हुने इमानदार व्यक्ति चाहनुहुन्छ।) (त्यस्तो व्यक्ति, जो सबै मामिलामा परमेश्‍वरसँगै उभिन्छ, जो परमेश्‍वरलाई प्रेम गर्न लागिपर्छ।) ती उत्तरहरू पनि सही छन्। हृदय र मन परमेश्‍वरको जस्तै भएको जोकोही पनि त्यस्तो व्यक्ति हो। मानिसहरूले मानवका रूपमा आफ्नो स्थान कायम राखिराख्नैपर्छ भनेर के परमेश्‍वरका वचनहरूले कहीँकतै भन्छन्? (भन्छन्।) तिनी के भन्छन्? (‘एक सृष्टि गरिएको मानवता भएको नाताले, व्यक्तिले आफ्‍नो स्थान कायम राख्नैपर्छ, र विवेकशील व्यवहार गर्नुपर्छ। सृष्टिकर्ताले तँलाई सुम्‍पनुभएको कुरालाई तैँले कर्तव्यनिष्ठ भई रक्षा गर्। नियमभन्दा बाहिर काम गर्ने, वा तेरो क्षमताभन्दा बाहिरका कुराहरू गर्ने वा परमेश्‍वरको लागि घिनलाग्दो कार्य गर्ने नगर्। महान् बन्‍ने, वा महामानव बन्‍ने, वा अरूभन्दा ठूलो हुन खोज्‍ने, वा परमेश्‍वर बन्‍ने प्रयास नगर्। मानिसहरूले यस्तो हुने इच्‍छा गर्नु हुँदैन। महान् वा महामानव बन्‍ने प्रयास गर्नु मूर्खता हो। परमेश्‍वर बन्‍ने प्रयास गर्नु अझै अपमानजनक कुरा हो; यो घृणास्पद, र तुच्‍छ कुरा हो। तारिफयोग्य कुरा, र सृष्टि गरिएका प्राणीहरूले अरू कुनै पनि कुरालाई भन्दा बढी पक्रिराख्‍नुपर्ने कुरा भनेको नै एक साँचो सृष्टि गरिएको प्राणी बन्‍नु हो; सबै मानिसहरूले पछ्याउनुपर्ने एक मात्र लक्ष्य यही नै हो’ (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय १)।) परमेश्‍वरका वचनहरूले मानिसहरूबाट के माग गर्छन् भनेर तिमीहरूलाई थाहा भएकाले, के तिमीहरू मानव आचरण पछ्याउने क्रममा परमेश्‍वरका मागहरू पालन गर्न सक्छौ? के तिमीहरू सधैँ आफ्‍नो पखेटा फैलाउन र उड्न चाहन्छौ, के तिमीहरू सधैँ एक्लै उड्न चाहन्छौ, फिस्टोको सट्टा चील बन्‍न चाहन्छौ? यो कस्तो स्वभाव हो? के यो मानव आचरणको सिद्धान्त हो? मानव आचरणसम्‍बन्धी तिमीहरूको खोजी परमेश्‍वरका वचनहरूमा आधारित हुनुपर्छ; परमेश्‍वरका वचनहरू मात्र सत्यता हुन्। … के कुराले गर्दा मानिसहरू सधैँ परमेश्‍वरको सार्वभौमिकताबाट मुक्त हुन, आफ्‍नो भाग्यलाई अँठ्याएर भविष्यको योजना बनाउन, अनि आफ्‍ना सम्‍भाव्यता, दिशा, र जीवन उद्देश्यलाई वशमा राख्‍न चाहन्छन्? यसको सुरुवात कहाँबाट हुन्छ? (भ्रष्ट शैतानी स्वभावबाट।) त्यसोभए, भ्रष्ट शैतानी स्वभावले मानिसहरूमा के ल्याउँछ त? (परमेश्‍वरको विरोध।) मानिसहरूले परमेश्‍वरको विरोध गर्नुको परिणाम के हुन्छ? (पीडा।) पीडा? यो विनाश हो! पीडा यसको आधा पनि हुँदैन। तँ आफ्नो आँखाअगाडि जे देख्छस् त्यो पीडा, नकारात्मकता, र कमजोरी हो, र यो प्रतिरोध र गुनासो हो—यी कुराहरूले कस्ता परिणामहरू ल्याउँछन्? सर्वनाश! यो सानो कुरा होइन, र यो कुनै खेल होइन” (वचन, खण्ड ३। आखिरी दिनहरूका ख्रीष्टका वार्तालापहरू। भ्रष्ट स्वभावलाई सत्यता स्विकारेर मात्र हटाउन सकिन्छ)। परमेश्‍वरका वचनहरूलाई मनन गर्दा, मैले सधैँ अगुवा वा कामदारको कर्तव्य निर्वाह गर्न चाहनु अनि अरूबाट प्रशंसा र सम्मान पाउन पछि लाग्नुको कारण त म प्रतिष्ठा र हैसियत पाउने आफ्नो चाहनाद्वारा नियन्त्रित भएके रहेछु भनेर बुझेँ। “रूखलाई बोक्रा चाहिएजस्तै मानिसहरूलाई पनि अभिमान चाहिन्छ,” “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ,” “मानिस उँभोतिर जान खोज्छ, तर खोला तलतिर बग्छ,” “अब्बल मानिस हुनका लागि ठूला कठिनाइहरू सहनुपर्छ,” भन्‍ने भनाइअनुसार र यस्तै अन्य शैतानी विषहरूअनुसार जिउँदा, मैले प्रसिद्धि र प्रतिष्ठालाई, अनि श्रेष्ठता पछ्याइलाई सकारात्मक कुरा ठान्ने गल्ती गरेकी थिएँ, यसरी जिउनु मूल्यवान् हो भन्‍ने विश्‍वास गरेँ, अनि अरूले तुच्छ ठान्नु भनेको सफलताविना जिउनु र निम्न हुनु हो भन्‍ने सोचेँ। मैले आफ्नो विवाहपछिको समयबारे चिन्तन गरेँ। मेरो श्रीमान् र मेरो स्थिर जागिर थियो र जीवन व्यवस्थित थियो, म महत्त्वाकाङ्क्षी थिएँ र साधारण जीवन जिउन इच्छुक थिइनँ। म आफ्नो जीवन सुधार्न अनि आफन्त र सहकर्मीहरूबाट सम्मान पाउन चाहन्थेँ। यो हासिल गर्न, मेरो श्रीमान् र मैले आफ्नो नियमित जागिरसँगै साइड कामधन्धा पनि गऱ्यौँ, कुखुरा पाल्यौँ र तरकारी खेती गऱ्यौँ, अनि हामी हरेक दिन बिहानदेखि बेलुकासम्म काम गर्थ्यौँ। समय बित्दै जाँदा, हाम्रो जीवन सुध्रियो, अनि आफन्त र सहकर्मीहरूले मेरो क्षमताको प्रशंसा गरे, जसले गर्दा म एकदमै खुसी भएँ र जीवन व्यर्थ गएको छैन भन्‍ने महसुस भयो। मण्डलीमा आएपछि पनि, मैले अझै प्रतिष्ठा र श्रेष्ठतालाई पछ्याएँ, अगुवा र कार्यकर्ता वा टोली पर्यवेक्षक हुँदा ब्रदर-सिस्टरहरूले मेरो सम्मान गर्नेछन् भन्‍ने ठानेँ। मैले आफ्नो प्रतिष्ठा, लाभ र हैसियतको चाहना पूरा हुँदा चाहिँ, कुनै पनि कठिनाइ सहन सकेँ, तर जब सामान्य मामिलाहरू सम्हाल्ने वा अरूलाई आतिथ्य गर्नेजस्ता कर्तव्यहरू निर्वाह गर्ने कुरा आयो, तब मलाई त्यो आफूलाई सुहाउँदो छैन भन्‍ने लाग्यो, अनि मेरो हृदय प्रतिरोध र गुनासोले भरियो, अनि ममा समर्पण थिएन। मैले मण्डलीको काम कसरी कायम राख्ने भनेर विचार गरिनँ, र परमेश्‍वरको विरोध गर्ने शैतानी स्वभाव प्रकट गरेँ। यो बुझेर, मलाई एकदमै डर लाग्यो, र परमेश्‍वरसामु आएर प्रार्थना गरेँ, “हे परमेश्‍वर, पछ्याइबारे मेरा दृष्टिकोणहरू गलत भएका छन्, र मैले तपाईँमा विश्‍वास गरेका यी वर्षहरूमा, सत्यता पछ्याइको मार्ग पछ्याइरहेकी छैनँ, बरु प्रतिष्ठा र हैसियत पाउने आफ्नो चाहना पूरा गर्न आफ्ना कर्तव्यहरूलाई प्रयोग गरिरहेकी छु, अनि सृजित प्राणीका रूपमा इमानदारीसाथ आफ्नो कर्तव्य निर्वाह गरिरहेकी छैनँ। परमेश्‍वर, म पश्चात्ताप गर्न इच्छुक छु, र म तपाईँलाई सत्यता बुझ्न र पछ्याइबारे आफ्ना गलत दृष्टिकोणहरू सच्याउन मार्गदर्शन माग्छु।” त्यसपछि, मैले चिन्तन गरेँ, र यो कर्तव्य निर्वाह गर्नु मेरो जीवन प्रवेशका लागि लाभदायक छ भन्‍ने बुझेँ। मैले धेरै वर्षसम्म अगुवा र कामदारका रूपमा सेवा गरेकी भए पनि, सत्यता पछ्याएकी थिइनँ, र मेरा धेरै भ्रमित दृष्टिकोण परिवर्तन भएनन्। म फरक कर्तव्यमा सरुवा हुँदा आत्मचिन्तन गर्न र आफूलाई चिन्न बाध्य भएँ, जसमा मेरा लागि परमेश्‍वरको प्रेम र मुक्ति थियो। यो बुझेर, मलाई पछुतो र दोषी महसुस भयो, अनि म परमेश्‍वरलाई उहाँले चाहेअनुसार मलाई योजनाबद्ध गर्न दिन, अनि खोजी र समर्पणको हृदयले कुनै पनि कर्तव्य इमानदारीपूर्वक निर्वाह गर्न मात्र चाहन्थेँ।

पछि, मैले परमेश्‍वरका थप वचनहरू पढेँ: “सत्यतासामु सबै समान हुन्छन्, र परमेश्‍वरको घरमा कर्तव्य पूरा गर्नेहरूको हकमा उमेर वा नीचता र महान्‌ताको कुनै भिन्‍नता हुँदैन। कर्तव्यसामु सबै समान हुन्छन्, यति हो तिनीहरूले फरक-फरक काम गर्छन्। कोसँग वरिष्ठता छ भन्‍ने आधारमा तिनीहरूबीच कुनै भिन्‍नता हुँदैन। सत्यतासामु सबैले नम्र, समर्पित, र स्वीकार गर्ने हृदय राख्‍नुपर्छ। मानिसहरूमा यो समझ र यो मनोवृत्ति हुनुपर्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग आठ))। “अन्त्यमा, मानिसहरूले मुक्ति प्राप्त गर्न सक्छन् कि सक्दैनन् भन्‍ने कुरा तिनीहरूले निर्वाह गर्ने कर्तव्यमा होइन, बरु तिनीहरूले सत्यता बुझ्न र प्राप्त गर्न सक्छन् कि सक्दैनन् र तिनीहरू अन्त्यमा परमेश्‍वरमा पूर्ण रूपमा समर्पित हुन, आफैलाई उहाँका योजनाबद्ध कार्यहरूको कृपामा छोड्न, भविष्य र नियतिको बारेमा केही नसोच्न र योग्य सिर्जित प्राणी बन्‍न सक्छन् कि सक्दैनन् भन्‍ने कुरामा निर्भर रहन्छ। परमेश्‍वर धर्मी र पवित्र हुनुहुन्छ र उहाँले सबै मानवजातिलाई मापन गर्न प्रयोग गर्नुहुने मानकहरू यिनै हुन्। यी मानकहरू अपरिवर्तनीय छन् र तैँले यो सम्झनैपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। मैले परमेश्‍वरका वचनहरूबाट परमेश्‍वरको धर्मी स्वभाव देखेँ। परमेश्‍वरका नजरमा, हामी सबै सृजित प्राणी हौँ र बराबर छौँ। परमेश्‍वर कसैलाई अगुवा हो भन्दैमा काखी च्याप्नुहुन्न, वा कसैलाई सामान्य मामिलाहरू सम्हाल्ने भएकै कारण तुच्छ ठान्नहुन्न। परमेश्‍वर सत्यता व्यक्त गर्नुहुन्छ, प्रत्येक व्यक्तिलाई भरणपोषण गर्नुहुन्छ, अनि मानिसहरू सत्यताको तृष्णा गर्छन् र सत्यता पछ्याउँछन् भने, मुक्तिका लागि सबैसँग समान अवसर हुन्छ। परमेश्‍वर कुनै व्यक्तिले गर्ने कर्तव्यको प्रकारका आधारमा उसको नतिजा निर्धारण गर्नुहुन्न, बरु उसको सार र ऊ हिँड्ने मार्गअनुसार निर्धारण गर्नुहुन्छ। यदि कुनै व्यक्तिले सत्यता पछ्याउँदैन, परमेश्‍वरका वचनहरू अभ्यास गर्दैन, र उसको स्वभाव परिवर्तन हुँदैन भने, ऊ अगुवा र कामदार भए पनि, उसलाई अन्ततः हटाइनेछ। यो बेला, मैले के पनि बुझेँ भने मेरो हैसियत जति नै उच्च भए नि वा जति नै धेरै मानिसले मलाई सम्मान गरे नि, यी कुराले मलाई मुक्ति दिन सक्दैनन्। सत्यता पछ्याएर र परमेश्‍वरको अभिप्रायअनुसार स्वभाव परिवर्तन गर्न खोजेर मात्र मुक्तिका लागि अवसर हुन्छ। यी कुराहरू बुझ्दा, मलाई हृदयमा स्वतन्त्र महसुस भयो, अनि त्यस बेलादेखि, मैले केवल आफ्नो कर्तव्य राम्रोसँग निर्वाह गर्न र परमेश्‍वरप्रतिको ऋण चुक्ता गर्न चाहेँ। यसपछि आफ्नो कर्तव्य निर्वाह गर्दा, मैले ब्रदर-सिस्टरहरूले मलाई कसरी हेर्छन् भन्‍ने कुरामा ध्यान दिन छोडेँ, बर घरको सुरक्षा कसरी सुनिश्चित गर्ने र ब्रदर-सिस्टरहरूलाई राम्रोसँग आतिथ्य कसरी गर्ने भन्‍नेबारे सोचेँ, ताकि उनीहरूले शान्तिपूर्वक आफ्नो कर्तव्य निर्वाह गर्न सकून्। त्यसबाहेक, आतिथ्यको कर्तव्य निर्वाह गर्दा, मैले मानिस, घटना र कामकुरासँगको आफ्नो दैनिक अन्तरक्रियामा प्रकट भएका मेरा सोच र भ्रष्टाचारमाथि चिन्तन गर्न ध्यान दिएँ, अनि तिनलाई समाधान गर्न परमेश्‍वरका वचनहरू खोजी गरेँ, भक्तिपूर्ण नोटहरू लेख्न, अनि अनुभवात्मक गवाही लेख लेख्न अभ्यास गरेँ, र प्रत्येक दिन एकदमै सन्तुष्टिदायी भएको छ। यो परमेश्‍वरका वचनको सजाय र न्याय हो जसले मेरा गलत दृष्टिकोणहरूलाई सच्याइदियो, र आज ममा भएको परिवर्तन परमेश्‍वरको कामको परिणाम हो। परमेश्‍वरलाई धन्यवाद!


४६. सङ्कष्टबीच सुसमाचार फैलाउनमा डटिरहँदा

यितिङ, चीन

जून २०२२ मा, अगुवाले भर्खरै एउटा मण्डलीमा सीसीपीले छापा मारेको छ, र अब उनीहरूको सुसमाचारको काम प्रभावकारी नभएकोले मलाई पर्यवेक्षकका रूपमा त्यहाँ जान आग्रह गरे। अगुवाले पाँच-छ जना सुसमाचार कामदारहरूलाई पक्राउ गरिएको छ, र नयाँ कर्मचारीहरूलाई तुरुन्तै संवर्धन गर्न आवश्यक छ भनेर पनि बताए। म अलि चिन्तित भएँ, र सोचेँ, “मलाई सीसीपीले पहिले नै खेदो गरिरहेको छ, र म लगभग दुईपटक झन्डै पक्राउ परेकी छु। यदि म त्यहाँ गएर खुला रूपमा प्रस्तुत भएँ भने, के मलाई प्रहरीले निगरानी गरेर गिरफ्तार गर्नेछ? यदि मलाई गिरफ्तार गरियो, यातना दिइयो, कुटेर मारियो, वा मैले प्रहरीको दबाब र प्रलोभन सहन नसकेर परमेश्‍वरलाई धोका दिएँ भने त, परमेश्‍वरप्रतिको मेरो आस्थाको यात्रा पूर्ण रूपमा समाप्त हुनेछ।” यो सोचेर, मैले स्वीकार्न चाहिनँ, तर मलाई अलि दोषी महसुस भयो, सोचेँ, “मैले धेरै वर्षदेखि परमेश्‍वरमा विश्‍वास गर्दै आएकी छु, तर आखिरमा, अझै म सधैँ आफ्नै हितलाई विचार गर्छु। म साँच्चै विद्रोही रहेछु! मैले आफ्नो हितको रक्षा गरिरहन मिल्दैन।” यो कुरा विचार गरेर, म समर्पित भएँ र यो कर्तव्य स्विकारेँ।

त्यस मण्डलीमा आइपुगेपछि, मैले सुसमाचार प्रचारकहरू सबै डरको स्थितिमा जिइरहेकाले सुसमाचारको काम प्रभावहीन छ भन्‍ने थाहा पाएँ। मैले ब्रदर-सिस्टरहरूसँग सङ्गति गर्न परमेश्‍वरका केही वचन तुरुन्तै खोजेर, उनीहरूलाई परमेश्‍वरको अख्तियार, मानव जीवन र मृत्यु परमेश्‍वरका हातमा छन् र सुसमाचार फैलाउनु हाम्रो मिशन हो भन्‍नेजस्ता सत्यताहरू बुझ्न मद्दत गरेँ। यो सुनेपछि, सबैको विश्‍वास बलियो भयो, उनीहरूले आफ्नो स्वार्थीपन र नीचता चिने, उनीहरूलाई पछुतो लाग्यो, र उनीहरू परिस्थिति उल्ट्याउन र सुसमाचारको काम उचित रूपमा गर्न इच्छुक भए। मलाई परमेश्‍वरप्रति एकदमै कृतज्ञता महसुस भयो। केही समयपछि, सुसमाचारको काममा सुधार आयो। तर अप्रत्याशित रूपमा, पाँच महिनापछि, थप केही ब्रदर-सिस्टरहरूको बाटो पछ्याएर गिरफ्तार गरियो। हाम्रा भेलाहरू आयोजना गर्ने सिस्टरलाई पनि प्रहरीले सोधपुछ गऱ्यो। त्यसपछि अगुवाले हालै मसँग सम्पर्कमा रहेका सहकर्मीहरू सबै गिरफ्तार भएका छन्, र अब म पनि खतरामा छु, र मैले चाँडै यो ठाउँ छोड्नुपर्छ भन्दै पत्र पठाए। पत्र पढेपछि म अलि आत्तिएँ, र सोचेँ, “भर्खरै, म यी सहकर्मीहरूसँग प्रायः निरन्तर बाहिर गएकी छु, सुसमाचार प्रचार गरेकी छु। अब उनीहरू सबै गिरफ्तार भएका छन्, यदि प्रहरीले उनीहरूको निगरानी रेकर्ड चेक गऱ्यो भने, तिनीहरूले मलाई पक्कै भेट्टाउनेछन्। म लुक्नुपर्छ! म प्रहरीको हातमा पर्नु हुँदैन!” मैले कसरी प्रहरी हरेक वर्ष मेरो घरमा म कहाँ छु भनेर सोधपुछ गर्न जाने गरेको, र यदि म यसपटक साँच्चै पक्राउ परेँ भने, तिनीहरूले मलाई पक्कै छोड्नैछैनन् भन्‍नेबारे सोचेँ। यदि मैले यातना र दबाब सहन सकिनँ र परमेश्‍वरलाई धोका दिएँ भने, अन्त्यमा, मेरो शरीर मात्र दण्डित हुनेथिएन, तर मेरो आत्मा पनि नर्कमा जानेथियो। त्यसैले, मैले पहिले लुक्नु र आफ्नो सुरक्षा गर्नु सबैभन्दा महत्त्वपूर्ण कुरा हो भन्‍ने निर्णय गरेँ। मैले तुरुन्तै सबै अनुगमन कार्य अगुवालाई हस्तान्तरण गरेँ, मैले मेरो प्रचार आवश्यक पर्ने सुसमाचार स्विकार्ने सम्भावना भएकाहरू र मैले मलजल गर्नुपर्ने नयाँ विश्‍वासीहरू छन् भन्‍ने थाहा पाएकी भए पनि, मैले यी कुराहरूलाई मनबाट निकालेँ।

पछि, मैले धेरै ब्रदर-सिस्टरले सुसमाचार फैलाइरहेका छन् र आफ्ना कर्तव्य गरिरहेका छन् भन्‍ने सुनेँ, अनि मैले आफूलाई हेरेँ, जसले गिरफ्तारीको डरले सुसमाचार फैलाउने वा परमेश्‍वरको गवाही दिने आँट गरेन। मैले आफैलाई सोधेँ, के म महासङ्कष्टमा प्रकट भएका सामाहरूमध्ये एक होइन र? मैले यसबारे जति सोचेँ, त्यति नै म दुःखी भएँ। मैले खान वा सुत्न सकिनँ, अनि सोचेँ, “म किन परमेश्‍वरमा विश्‍वास गर्छु? अहिले म प्रहरीको गिरफ्तारीबाट बच्न दयनीय जीवन जिइरहेकी छु, र सुसमाचार विस्तार गर्न आवश्यक परेको बेला, म अघि सर्दिनँ र ममा कुनै गवाही छैन। मैले आफ्नो कर्तव्यलाई साँच्चै बेवास्ता गरिरहेकी छु!” मैले परमेश्‍वरका यी वचनहरू पढेँ: “मैले अहिले चाहने भनेको तेरो बफादारी र समर्पण, तेरो प्रेम र गवाही हो। यस बेला गवाही के हो वा प्रेम के हो सो तँलाई थाहा नभए पनि, तैँले आफ्‍नो सबै कुरा ल्याउनुपर्छ र तेरो एक मात्र खजाना मलाई सुम्पनुपर्छ: तेरो बफादारी र समर्पण। जसरी मानिसको पूर्ण विजयमा गवाही हुन्छ, त्यस्तै शैतानलाई पराजित गर्ने गवाही मानिसको बफादारी र समर्पणमा रहन्छ भन्‍ने कुरा तैँले जान्नुपर्छ। मप्रतिको तेरो विश्‍वासको कर्तव्य भनेको नै मेरो निम्ति साक्षी दिनु, म बाहेक अरू कोहीप्रति बफादार नहुनु, र अन्तसम्म नै समर्पित हुनु हो। मैले मेरो कामको अर्को चरण सुरु गर्न अघि, तैँले मेरो निम्ति कसरी साक्षी दिनेछस्? तँ मप्रति कसरी बफादार र समर्पित हुनेछस्? के तँ आफ्‍ना सबै बफादारीता आफ्नै काममा अर्पण गर्छस् कि हरेस खान्छस्? तँ (मृत्यु वा विनाश नै आइपरे पनि) मेरो हरेक प्रबन्धको अधीनमा रहन्छस् कि मेरो सजायबाट बच्न बीचैबाट भाग्छस्? तँ मेरो साक्षी दिने बन्, मप्रति बफादार र समर्पित बन् भनेर म तँलाई सजाय दिन्छु। यति मात्र कहाँ हो र, हालको सजाय मेरो कामको अर्को चरण प्रकट गर्नु र कामलाई निर्बाध रूपमा अघि बढ्न दिनको लागि हो। त्यसैले, म तँलाई बुद्धिमान बन् अनि आफ्नो जीवनलाई अनि आफ्नो अस्तित्वलाई निकम्मा बालुवाको रूपमा व्यवहार नगर् भन्‍ने उत्साह दिन्छु। आउनेवाला मेरो काम ठ्याक्कै कस्तो हुनेछ भनी के तैँले जान्न सक्छस्? आउने दिनमा म कसरी काम गर्नेछु र मेरो काम कसरी प्रकट हुनेछ भन्‍ने के तँ जान्दछस्? तैँले मेरो कामप्रतिको तेरो अनुभवको महत्त्व र मप्रति तेरो विश्‍वासको महत्त्वलाई जान्नुपर्छ” (वचन, खण्ड १। परमेश्‍वरको देखापराइ र काम। विश्‍वासको बारेमा तँलाई के थाहा छ?)। परमेश्‍वरका वचनहरूले अचानक मलाई ब्युँझाए। साँचो हो, परमेश्‍वर मानिसहरूको बफादारी र समर्पण चाहनुहुन्छ, अनि शैतानलाई पराजित गर्न पनि मानिसहरूकै बफादारी आवश्यक हुन्छ। तर मेरा सहकर्मीहरू गिरफ्तार भएको थाहा पाएपछि, प्रहरीले निगरानी रेकर्डहरू जाँच्नेछ र मलाई फेला पार्नेछ भनेर म चिन्तित भएँ, त्यसैले म आफ्नै सुरक्षालाई ध्यान दिँदै लुकेँ, अनि मैले सुसमाचार स्विकार्ने सम्भावना भएकाहरूप्रति कुनै चासो नदिई वा जिम्मेवारी बोध नगरी बेवास्ता गरेँ। विपत्ति एकदमै ठूलो भइसकेको थियो, तर कतिपय सुसमाचार स्विकार्ने सम्भावना भएकाहरूले अझै परमेश्‍वरको सुसमाचार सुनेका थिएनन्, र नयाँ विश्‍वासीहरूले अझै जरा गाडेका थिएनन् र तिनीहरू तर्केर जाने जोखिममा थिए, तर मैले कुनै चासो नलिई तिनीहरूलाई त्यागेँ। म साँच्चै भरोसायोग्य थिइनँ। म सधैँ आफू परमेश्‍वरप्रति वफादार हुनैपर्छ भन्थेँ, तर तथ्यहरू सामना गर्दा, खुलासा भए। मैले पहिले भनेका कुराहरू परमेश्‍वरलाई छक्याउने झुट थिए। परमेश्‍वर उहाँका वचनहरू सुन्न सक्ने र सधैँ उहाँतर्फ बफादार हुन सक्ने मानिसहरू चाहनुहुन्छ, तर मैले सानो खतरा सामना गर्दा आफ्नो कर्तव्य त्यागेँ र लुकेँ, नयाँ विश्‍वासीहरूको जीवनलाई असर पर्छ कि पर्दैन भनेर वास्ता गरिनँ। मैले सङ्कष्ट र परीक्षाको बेला मसँग बफादारी वा गवाही नभएको देखेँ। मैले परमेश्‍वरलाई त्यस्तो निराश पारेँ! मैले अय्यूबलाई सम्झेँ, उनको अपार सम्पत्ति एकै रातमा डाँकुहरूले लुटे, र उनको शरीरभरि खटिरा आयो, उनकी श्रीमतीले उनलाई परमेश्‍वर त्याग्नसमेत आग्रह गरिन्, तैपनि उनले यस्तो शारीरिक र मानसिक रूपले पीडादायी परीक्षाहरूमा परमेश्‍वरलाई दोष दिनुभन्दा आफैलाई सराप्न रुचाए, अनि उनी आफ्नो गवाहीमा दृढ रहे, अन्ततः उनले शैतानलाई लज्जित पारे र पराजित गरे। मैले अब्राहामलाई पनि सम्झेँ, जसले परमेश्‍वरप्रति पूर्ण समर्पण देखाउँदै परमेश्‍वरलाई चढाउनका लागि आफ्नो छोरालाई मार्न आफ्नै हातले चक्कु उठाए। तुलना गर्दा, ममा न त बफादारी थियो न त समर्पण नै। मैले परमेश्‍वरलाई पश्चात्ताप गर्नुपर्थ्यो, अय्यूब र अब्राहामको उदाहरण पछ्याउनुपर्थ्यो, र मलाई पक्रे पनि, यातना दिइए पनि र मैले आफ्नो ज्यान गुमाए पनि, म आफ्नो गवाहीमा दृढ रहनुपर्थ्यो र मैले शैतानलाई लज्जित तुल्याउनुपर्थ्यो। यी कुराहरू विचार गर्दा, मैले विश्‍वास र बल प्राप्त गरेँ, र मैले म सुसमाचार फैलाउन अर्को मण्डलीमा सर्न सक्छु भन्दै अगुवालाई तुरन्तै पत्र लेखेँ।

पछि, म शु गुआङ मण्डली गएँ। तर एक महिनापछि, त्यो ठूलो रातो अजिङ्गरले शु गुआङ मण्डलीमा पनि आफ्नो पञ्जा फैलायो, र एकै झपटमा एक दर्जन ब्रदर-सिस्टरलाई गिरफ्तार गऱ्यो। त्यसपछि मैले कसैले हामीलाई यहूदाका रूपमा धोका दिएको छ, र प्रहरीले एउटी सिस्टरको तस्बिर प्रयोग गरेर त्यस यहूदालाई ती सिस्टर चिन्न लगाएको छ भन्‍ने सुनेँ। सोचेँ, यी सिस्टर मसँग प्रायजसो हुन्थिन्, र यदि उनको फोटो प्रहरीसँग छ भने, के तिनीहरूसँग मेरो फोटो पनि नहोला त? यदि प्रहरीले उनलाई पत्ता लगायो भने, म पनि फस्नेछु। मैले के पनि बुझेँ भने म स्थानीय नभएकाले, यदि म पक्राउ परेँ भने, सजाय झनै कडा हुनेछ, त्यसैले म खुला रूपले बाहिर जान जोगिनुपर्छ, नत्र भने अब पक्राउ पर्ने व्यक्ति मै हुन सक्छु। त्यसैले, म सुसमाचारको काम गर्न मण्डली जान छोडेँ। पछि, मलाई पछिल्लोपटक मण्डली सहकर्मीहरू गिरफ्तार भएकाले, कसरी म डरले बीस दिनभन्दा बढी लुकेकी थिएँ, काममा ढिलाइ गरेकी थिएँ भनेर अचानक याद आयो। यदि म हरेकपटक समस्याको अलिकति सङ्केत पाउँदासमेत लुकेकी भए, मैले कसरी सुसमाचार फैलाउन सक्थेँ र? यो सोच्दा, मेरो विवेक दोषी भावनाले भरियो। सङ्कष्ट सामना गर्दा, मैले मण्डलीको कामको कसरी रक्षा गर्ने भनेर सोचिनँ, तर आफ्नै सुरक्षाबारे मात्र सोचेँ। म साँच्चै स्वार्थी र घृणित भएकी थिएँ! पछि, मैले कसरी बफादार हुने र आफ्नो कर्तव्य राम्ररी गर्ने भन्‍नेबारे सङ्गति गर्न ब्रदर-सिस्टरहरूसँग भेट्न थालेँ।

केही समयपछि, सीसीपीले अझ धेरै मण्डलीहरूमा छापा माऱ्यो, र प्रहरीले हामी भेला भइरहेको घरलाई पनि निगरानी गर्न थाल्यो। भेला हुने उपयुक्त ठाउँ नभएकाले, हामी अस्थायी स्थानहरूमा, या त धेरै समयदेखिको बेवारिसे घरहरू वा कब्रस्ताननजिकै भेला हुनुपऱ्यो, एक दिन, हामी फेरि एउटा पुरानो घरमा भेला भइरहेको बेला, एक जना सिस्टर हतारिँदै दौडिएर आइन् र भनिन्, “यो ठाउँ अब सुरक्षित छैन। हिजो, पचासभन्दा बढी प्रहरीहरू घरहरू खानतलासी गर्न आए, र परमेश्‍वरका वचनका पुस्तकहरू भण्डारण गर्ने धेरै घरमा खानतलास गरियो। प्रहरीले अझै पनि सडकमा गाडी रोकेर निरीक्षण गरिरहेको छ!” यो सुनेर मेरो मुटु बेस्सरी ढुकढुक हुन थाल्यो, र सोचेँ, “सीसीपीले आफूले विश्‍वासीहरूलाई समातेमा उनीहरूलाई कुटेर मार्ने र उनीहरू न्याय नपाई मर्नेछन् भन्‍ने धम्की दिएका छन्, त्यसैले तिनीहरूका हातमा पर्नु भनेको लगभग मृत्यु निश्चित हुनु हो! मलाई सधैँ सीसीपीले खेदो गर्दै आएको छ, त्यसैले यदि तिनीहरूले मलाई समाते भने, पक्कै पनि कुटेर मार्नेछन्।” यो सोचेर, म फेरि पछि हटेँ र सुसमाचार फैलाउने आँट गरिनँ। पछि, मैले परमेश्‍वरका यी वचनहरू पढेँ: “प्रभु येशूका यी चेलाहरू कसरी मरे? चेलाहरूमध्ये, कतिलाई ढुङ्गाले हानियो, कतिलाई घोडामा बाँधेर घिस्स्याइयो, कतिलाई उँधोमुन्टो क्रूसमा टाँगियो, कतिलाई पाँचवटा घोडाले तानेर हातखुट्टा र टाउको चुडाइँयो—तिनीहरूले हरकिसिमको मृत्यु भोगे। तिनीहरूको मृत्युको कारण के थियो? के तिनीहरूलाई तिनीहरूको अपराधका निम्ति कानुनअनुसार दण्ड दिइयो? दिइएन। प्रभुको सुसमाचार प्रचार गरेका कारण तिनीहरूलाई निन्दा गरियो, कुटियो, हप्काइयो, र मारियो र संसारका मानिसहरूले तिनीहरूलाई इन्कार गरे—तिनीहरू त्यसरी नै शहीद भए। … वास्तवमा, तिनीहरूका शरीर यसरी मरेका र बितेका थिए; यो मानिसको संसारबाट प्रस्थान गर्ने तिनीहरूको आफ्नो माध्यम थियो, तापनि यसको अर्थ तिनीहरूको परिणाम एकै प्रकारको थियो भन्‍ने होइन। तिनीहरूको मृत्यु र प्रस्थानको माध्यम चाहे जे नै भए पनि, र त्यो जसरी भए पनि परमेश्‍वरले ती जीवनका, ती सृजित प्राणीहरूका अन्तिम परिणाम त्यसरी परिभाषित गर्नुभएको थिएन। यो तैँले स्पष्ट रूपमा बुझ्नुपर्ने कुरा हो। यसको विपरीत, तिनीहरूले यस संसारलाई दोषी ठहराउन र परमेश्‍वरका कामहरूको गवाही दिन ठ्याक्कै तिनै माध्यमहरूको प्रयोग गरे। यी सृष्टि गरिएका प्राणीहरूले आफ्नो सबैभन्दा मूल्यवान्‌ जीवन प्रयोग गरे—तिनीहरूले आफ्नो जीवनको अन्तिम क्षण परमेश्‍वरका कार्यहरूको गवाही दिनका लागि, परमेश्‍वरको महान् शक्तिको गवाही दिनका लागि, र शैतान र संसारलाई परमेश्‍वरका कार्यहरू सही छन्, प्रभु येशू परमेश्‍वर हुनुहुन्छ, उहाँ प्रभु हुनुहुन्छ, र परमेश्‍वरको देहधारी शरीर हुनुहुन्छ भनी घोषणा गर्नका लागि प्रयोग गरे। आफ्नो जीवनको अन्तिम क्षणसम्म पनि तिनीहरूले प्रभु येशूको नाउँलाई कहिल्यै इन्कार गरेनन्। के यो संसारमाथिको एक प्रकारको न्याय थिएन र? तिनीहरूले प्रभु येशू नै प्रभु हुनुहुन्छ, प्रभु येशू नै ख्रीष्ट हुनुहुन्छ, उहाँ परमेश्‍वरको देहधारी शरीर हुनुहुन्छ, उहाँले गर्नुभएको सारा मानवजातिलाई छुटकारा दिने कामले यस मानवजातिलाई निरन्तर जिउन दिन्छ भनी संसारलाई घोषणा गर्न, मानवजातिको अगि पुष्टि गर्न आफ्नो जीवनको प्रयोग गरे—यो तथ्य सधैँ अपरिवर्तनीय छ। प्रभु येशूको सुसमाचार सुनाउँदा शहीद बनेकाहरूले, कुन हदसम्म आफ्नो कर्तव्य पूरा गरे? के त्यो अन्तिम हद थियो? त्यो अन्तिम हद कसरी प्रकट भयो? (तिनीहरूले आफ्‍नो जीवन दिए।) त्यो सही हो, तिनीहरूले आफ्नो प्राण दिएर त्यो मूल्य चुकाए। परिवार, धन-सम्पत्ति, र यस जीवनका भौतिक थोकहरू सबै बाहिरी थोकहरू हुन्; आफूसँग जोडिएको एउटै मात्र कुरा जीवन हो। प्रत्येक जीवित व्यक्तिका लागि जीवन सम्हालेर राख्नुपर्ने सबैभन्दा बहुमूल्य र प्रिय कुरा हो, अनि यी व्यक्तिहरूले मानवजातिप्रति परमेश्‍वरको प्रेमको पुष्टि गर्न र गवाही दिन भनेर आफ्नो सबैभन्दा बहुमूल्य सम्पत्ति अर्थात् जीवन अर्पण गर्न सकेको देखिन्छ। तिनीहरूको मृत्यु भएको दिनसम्म, तिनीहरूले परमेश्‍वरको नाउँलाई इन्कार गरेनन्, न त तिनीहरूले परमेश्‍वरको कामलाई नै इन्कार गरे, र तिनीहरूले आफ्नो जीवनको अन्तिम क्षण यही तथ्यको अस्तित्वको गवाही दिनका निम्ति प्रयोग गरे—के यो सर्वोच्‍च प्रकारको गवाही होइन र? यो आफ्नो कर्तव्य पूरा गर्ने सबैभन्दा राम्रो तरिका हो; आफ्नो जिम्मेवारी पूरा गर्नु भनेको यही नै हो। जब शैतानले तिनीहरूलाई धम्कायो र आतङ्कित बनायो, र, अन्त्यमा जब त्यसले तिनीहरूलाई तिनीहरूको जीवनको मूल्य चुकाउन बाध्य बनायो, तिनीहरूले आफ्नो जिम्मेवारी त्यागेनन्। चरम हदसम्म आफ्नो कर्तव्य पूरा गर्नु भनेको यही हो। मैले यसो भन्‍नुको अर्थ के हो? के मेरो भनाइको अर्थ तिमीहरूले पनि परमेश्‍वरको गवाही दिन र उहाँको सुसमाचार फैलाउन त्यस्तै तरिकाको प्रयोग गर भन्‍ने हो? तैँले त्यसै गर्नुपर्छ भन्‍ने जरुरी छैन, तर तैँले यो तेरो जिम्मेवारी हो, यदि परमेश्‍वरलाई आवश्यकता पऱ्यो भने, तैँले त्यसलाई पूरा गर्नैपर्ने एक दायित्वको रूपमा स्वीकार गर्नुपर्छ भन्‍ने कुरा बुझ्‍नैपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। सुसमाचार सुनाउनु सबै विश्‍वासीहरूले सम्मान गर्नुपर्ने कर्तव्य हो)। परमेश्‍वरका वचन पढ्दा मलाई विश्‍वास मिल्यो। प्रत्येक व्यक्तिको नियति परमेश्‍वरको सार्वभौमिकताद्वारा निर्धारित हुन्छ, अनि सुसमाचार फैलाउँदा मलाई जेजस्तो परिस्थिति आइपरे पनि, मैले सृजित प्राणीका रूपमा आफ्नो कर्तव्य कायम राख्नैपर्छ। मैले प्रभु येशूका चेलाहरूलाई सम्झेँ जसले स्वर्गको राज्यको सुसमाचार फैलाउन धेरै सतावट र सङ्कष्ट सहे, र अन्ततः प्रभुका लागि सहिद भए। कतिपयलाई क्रूसमा टाँगियो, कतिलाई घोडाद्वारा घिसारिएर मारियो, र केहीलाई ढुङ्गाले हानेर मारियो, तर उनीहरूले आफ्नो मिशन वा जिम्मेवारी कहिल्यै त्यागेनन्। तिनीहरूको शरीर मरेर गएका होलान्, तर तिनीहरूको आत्मा परमेश्‍वरका हातमा थियो, र उनीहरूले सुसमाचार फैलाउन चुकाएको आफ्नो जीवनको मूल्यले परमेश्‍वरको अनुमोदन पायो। त्यसपछि, मैले प्रभु येशूका यी वचनहरू सम्झेँ: “अनि शरीर मार्ने तर आत्मा मार्न नसक्‍नेहरूसँग नडराओ, तर उहाँसँग डराओ जसले आत्मा र शरीर दुवै नरकमा नष्ट पार्न सक्‍नुहुन्छ” (मत्ती १०:२८)। मेरो जीवन, मृत्यु, भविष्य र नियति सबै परमेश्‍वरका हातमा छन्। प्रहरीले मलाई समाते र पिटेर मारे पनि, मेरो आत्मालाई समाप्त गर्न सक्दैन। शरीरको मृत्यु भयावह हुँदैन, भयावह कुरा त के हो भने खतराबारे सुनेर आफ्नो ज्यानको डरले लुक्नु, आफ्नो कर्तव्य गर्ने आँट नगर्नु, र त्यसरी यस्तो दयनीय तरिकाले जिएर आफ्नो गवाही गुमाउनु हो। यसरी जिउँदा, म पक्राउ नपरे पनि, परमेश्‍वरको काम समाप्त हुँदा म हटाइने नै थिएँ। यो बुझेर, म अब मृत्युको डरले बाँधिन छोडेँ।

एक दिन, मैले परमेश्‍वरका वचनको अर्को खण्ड पढेँ: “आफ्नै सुरक्षाबारे विचार गर्नेबाहेक, कतिपय ख्रीष्टविरोधीहरू केबारे पनि विचार गर्छन्? तिनीहरू भन्छन्, ‘अहिले, हाम्रो वातावरण प्रतिकूल छ, त्यसैले हामी हाम्रो अनुहार कम देखाऔँ र सुसमाचार प्रचार कम गरौं। त्यसरी, हामी पक्राउ पर्ने सम्भावना कम हुन्छ, र मण्डलीको काम पनि नष्ट हुँदैन। यदि हामी पक्राउ पर्नबाट जोगियौं भने, हामी यहूदामा परिणत हुनेछैनौं, र भविष्यमा पनि हामी अस्तित्वमै रहिरहन सक्‍नेछौं, होइन र?’ के यस्ता बहानाहरू प्रयोग गरेर आफ्ना विश्‍वासी दाजुभाइ-दिदीबहिनीहरूलाई बहकाउने ख्रीष्टविरोधीहरू छैनन् र? … तिनीहरू के-कस्ता सिद्धान्तहरू पालना गर्छन्? यी मानिसहरू भन्छन्, ‘चलाक खरायोका तीन वटा दुला हुन्छन्। खरायोले सिकारीको आक्रमणबाट जोगिन र लुक्नलाई तीनवटा दुलो बनाउनुपर्छ। यदि व्यक्तिले खतराको सामना गर्‍यो र ऊ भाग्‍नुपर्‍यो, तर उसको लुक्ने ठाउँ छैन भने, के त्यो स्वीकार्य हुन्छ त? हामीले खरायोहरूबाट सिक्‍नुपर्छ! परमेश्‍वरले सृष्टि गर्नुभएका पशुहरूमा यस्तो बाँच्‍ने क्षमता हुन्छ, र मानिसहरूले तिनीहरूबाट सिक्‍नुपर्छ।’ अगुवाको भूमिका लिएपछि, तिनीहरू यो धर्मसिद्धान्तको बुझाइमा पुगेका हुन्छन्, र तिनीहरू आफूले सत्यता बुझेको छु भनेरसमेत विश्‍वास गर्छन्। वास्तवमा, तिनीहरू अत्यन्तै डराएका हुन्छन्। बस्‍ने ठाउँ असुरक्षित भएको कारण प्रहरीमा रिपोर्ट गरिएको अगुवाबारे वा आफ्नो कर्तव्य निर्वाह गर्न धेरैपटक बाहिर गएर धेरै मानिससँग अन्तरक्रिया गरेका कारण ठूलो रातो अजिङ्गरका जासूसहरूले निसाना बनाएको अगुवाबारे, र यी मानिसहरू कसरी पक्रा परे र जेलसजाय पाए भन्नेबारे सुन्नेसाथ तिनीहरू तुरुन्तै डराउँछन्। तिनीहरू सोच्छन्, ‘अहो, कतै पक्राउ पर्ने अर्को व्यक्ति म त हुनेछैन? मैले यसबाट सिक्‍नुपर्छ। म त्यति सक्रिय हुनु हुँदैन। यदि मैले मण्डलीको केही कामबाट पन्छिन मिल्छ भने, म ती काम गर्नेछैनँ। यदि मैले आफ्नो अनुहार देखाउनबाट तर्किन मिल्छ भने, म अनुहार देखाउनेछैनँ। म मेरो काम सक्दो न्यूनतम हदमा गर्नेछु, बाहिर जानबाट जोगिनेछु, कसैसँग अन्तरक्रिया गर्नबाट टाढै बस्‍नेछु, र म अगुवा रहेको कुरा कसैलाई थाहा नहोस् भन्‍ने सुनिश्‍चित गर्नेछु। आजभोलि, अरूको वास्ता गरेर कसले के नै पाउन सक्छ र? जीवितै रहनु पनि त चुनौती नै हो!’ अगुवाको भूमिका लिएपछि, तिनीहरू झोला बोकेर लुक्नेबाहेक, कुनै काम गर्दैनन्। तिनीहरू पक्राउ पर्छु र दण्डित हुनेछु भन्‍ने डरले लुकेर बस्छन्। मानिलुऊँ तिनीहरू कसैले यसो भनेको सुन्छन्, ‘तपाईँ पक्राउ पर्नुभयो भने, तपाईं मारिनुहुनेछ! यदि तपाईं अगुवा नभएको भए, यदि तपाईं साधारण विश्‍वासी मात्रै हुनुहुभएको भए, थोरै जरिमाना तिरेर पनि तपाईं रिहाइ हुन सक्‍नुहुन्थ्यो, तर तपाईं अगुवा हुनुभएकोले, के हुन्छ भनेर भन्‍न गाह्रो छ। कुरो अत्यन्तै खतरनाक छ! पक्राउ परेका कतिपय अगुवा वा सेवकहरूले कुनै पनि जानकारी दिन मानेनन् र तिनीहरूलाई पुलिसले कुटीकुटी मारे।’ कसैलाई कुटीकुटी मारियो भन्‍ने सुनेपछि, तिनीहरूको डर झन्झन् तीव्र हुन्छ, र तिनीहरूलाई काम गर्न झन्झन् डर लाग्छ। हरदिन तिनीहरू कसरी पक्राउ पर्नबाट जोगिने, कसरी आफ्नो अनुहार देखाउनबाट तर्किने, कसरी निगरानीमा पर्नबाट जोगिने, र कसरी विश्‍वासी दाजुभाइ-दिदीबहिनीहरूको सम्पर्कमा आउनबाट तर्किने त्यसबारे मात्रै विचार गर्छन्। तिनीहरू यी कुराहरूबारे सोच्दै दिमाग खियाउँछन् र आफ्नो कर्तव्य पूर्ण रूपमा बिर्सन्छन्। के यी बफादार मानिसहरू हुन् त? के यस्ता मानिसहरूले कुनै काम गर्न सक्छन् त? (अहँ, सक्दैनन्।) यस्ता मानिसहरू डरपोक हुन्छन्, तर यो प्रकटीकरणको आधारमा मात्रै तिनीहरूलाई ख्रीष्टविरोधी भनेर हामी भन्‍न सक्दैनौं, तैपनि यो प्रकटीकरणको प्रकृति के हो? यस प्रकटीकरणको सार भनेकै अविश्‍वासीको सार हो। परमेश्‍वरले मानिसहरूको सुरक्षा गर्न सक्नुहुन्छ भन्‍ने कुरा तिनीहरू विश्‍वास गर्दैनन्, र परमेश्‍वरको लागि मेहनत गर्न आफूलाई समर्पित गर्नु भनेको आफूलाई सत्यतामा समर्पित गर्नु हो, र यो परमेश्‍वरले अनुमोदन गर्नुहुने कुरा हो भन्‍ने कुरा पनि तिनीहरू बिलकुलै विश्‍वास गर्दैनन्। तिनीहरू हृदयमा परमेश्‍वरको डर मान्दैनन्; तिनीहरू शैतान र दुष्ट राजनीतिक दलहरूको मात्रै डर मान्छन्। तिनीहरू परमेश्‍वरको अस्तित्वमा विश्‍वास गर्दैनन्, तिनीहरू सबै कुरा परमेश्‍वरकै हातमा छ भन्‍ने विश्‍वास गर्दैनन्, अनि अवश्य नै तिनीहरू परमेश्‍वरले उहाँको खातिर, र उहाँको मार्ग पछ्याउन, र उहाँको आज्ञा पूरा गर्न सबै कुरा अर्पित गर्ने व्यक्तिलाई अनुमोदन गर्नुहुन्छ भन्‍ने कुरामा पनि विश्‍वास गर्दैनन्। तिनीहरू यीमध्ये कुनै कुरा पनि देख्‍न सक्दैनन्। अनि, तिनीहरू केमा चाहिँ विश्‍वास गर्छन् त? तिनीहरू आफू ठूलो रातो अजिङ्गरको हातमा परे, आफ्नो अन्त्य नराम्रो हुनेछ, आफूलाई जेल सजाय हुनेछ वा आफ्नो ज्यानसमेत जाने खतरा हुनेछ भन्‍ने कुरामा विश्‍वास गर्छन्। तिनीहरू हृदयमा आफ्नै सुरक्षाबारे मात्रै विचार गर्छन्, मण्डलीको कामबारे विचार गर्दैनन्। के तिनीहरू अविश्‍वासी होइनन् र? (हजुर, हुन्।) बाइबल के भन्छ? ‘मेरो खातिर आफ्नो जीवन गुमाउनेले त्यो भेट्टाउनेछ’ (मत्ती १०:३९)। के तिनीहरूले यी वचनहरूमा विश्‍वास गर्छन् त? (अहँ, गर्दैनन्।) यदि तिनीहरूलाई कर्तव्य निर्वाह गर्ने क्रममा जोखिम लिन लगाइयो भने, तिनीहरू लुकेर कसैको अघि देखा नपरी बस्न चाहन्छन्—तिनीहरू पूरै अदृश्य हुन चाहन्छन्। तिनीहरू यति हदसम्म डराउँछन्। तिनीहरू परमेश्‍वर मानिसहरूको आड हुनुहुन्छ, सबथोक परमेश्‍वरकै हातमा छ, र कुनै कुरा साँच्‍चै गलत भयो वा तिनीहरू पक्राउ परे भने, त्यो परमेश्‍वरले अनुमति दिनुभएको कुरा हो, र त्यसैले मानिसहरूमा समर्पित हृदय हुनुपर्छ भन्‍ने कुरामा विश्‍वास गर्दैनन्। ती मानिसहरूमा यस्तो हृदय, यस्तो बुझाइ, वा यस्तो तयारी हुँदैन। के तिनीहरू साँच्‍चै नै परमेश्‍वरमा विश्‍वास गर्छन् त? (अहँ, गर्दैनन्।) के यस प्रकटीकरणको सार अविश्‍वासीको सार होइन र? (हजुर, हो।) हो, यस्तै हुन्छ। त्यस्ता मानिसहरू असाधारण रूपमा डरपोक हुन्छन्, अत्यन्तै त्रसित रहन्छन्, र शारीरिक कष्ट भोग्‍ने र आफूलाई कुनै नराम्रो कुरा आइपर्नेछ भन्‍नेबारे डर मानिरहन्छन्। तिनीहरू फिस्टे चराजस्तै डराइरहन्छन् र त्यसउप्रान्त आफ्नो काम गर्न सक्दैनन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दुई))। परमेश्‍वर ख्रीष्टविरोधीहरू विशेष गरी स्वार्थी र घृणित हुन्छन् र परमेश्‍वरको सार्वभौमिकतामा पटक्कै विश्‍वास गर्दैनन् भनेर खुलासा गर्नुहुन्छ। जब तिनीहरूलाई परिस्थिति आइपर्छ, तब तिनीहरू सधैँ आफ्नो सुरक्षा, सम्भावना र गन्तव्यलाई विचार गर्छन्। तिनीहरूको हृदयमा सृजित प्राणीका जिम्मेवारी र मिशनको अस्तित्व हुँदैन। जब तिनीहरू आफ्नो विश्‍वासमा खतरा सामना गर्छन्, तब तिनीहरू लुक्छन्। तिनीहरू मण्डलीको काम वा ब्रदर-सिस्टरहरूको जीवन प्रवेशबारे वास्ता गर्दैनन्, न त परमेश्‍वरको घरका हितहरूलाई नै विचार गर्छन्। फेरि आफूलाई हेर्दा, मैले आफू ख्रीष्टविरोधीजस्तै स्वार्थी र घृणित रहेछु भन्‍ने देखेँ। जब कुनै खतरा थिएन, म कष्ट भोग्न सक्थेँ र आफ्नो कर्तव्यमा आफूलाई समर्पित गर्न सक्थेँ, तर वास्तविक खतरा र कठिनाइ आउँदा, म कछुवाले सङ्कटको सानो सङ्केतमै पनि आफ्नो खोलमा टाउको लुकाएझैँ लुकेँ, कसैले मलाई भेट्टाउन नसक्ने सुरक्षित ठाउँमा लुक्न चाहेँ, र नयाँ विश्‍वासी तथा सुसमाचार स्विकार्ने सम्भावना भएकाहरूलाई पूर्ण रूपमा बेवास्ता गरेँ। पछि, हामीलाई एक जना यहूदाले धोका दिएको रहेछ भन्‍ने मलाई थाहा भयो, र मैले फेरि आफ्नै सुरक्षालाई ध्यान दिएँ। मलाई आफू स्थानीय नभएकाले, पक्राउ परेँ भने कुटिएर मारिनेछु वा अपाङ्ग बनाइनेछु, वा मैले यातना सहन नसकेर मण्डलीलाई धोका दिन सक्छु, मुक्तिको मौका गुमाउन सक्छु भन्‍ने चिन्ता लाग्यो, त्यसैले मैले सुसमाचार प्रचार गर्न बाहिर जान चाहिनँ। मैले परमेश्‍वरको सार्वभौमिकता स्विकारिनँ, र खतराको सामना गर्दा, मैले आफ्नो कर्तव्यलाई बेवास्ता गरेँ। मैले परमेश्‍वरको घरका हितहरूको रक्षा पटक्कै गरिनँ। अनि म पूर्णतया कायरता, भय र आत्म-संरक्षणको स्थितिमा जिएँ। म त्यस्तो स्वार्थी र घृणित अविश्‍वासी भएकी थिएँ! यी कुराहरू बुझ्दा, मलाई झनै पछुतो लाग्यो। सोचेँ, “अब मैले जेजस्तो वातावरण सामना गर्नुपरे पनि, आफ्नो कर्तव्य उचित रूपमा गर्नैपर्छ।”

यसपछि, प्रहरीको गिरफ्तारी झनै तीव्र बन्यो। अनि माथिल्लो नेतृत्वले मलाई अर्को मण्डलीमा स्थानान्तरण गऱ्यो। त्यस मण्डलीमा आइपुगेको दुई महिनापछि नै, मेरो इलेक्ट्रिक बाइकमा ट्र्याकर जडान गरिएको मैले याद गरेँ। सोचेँ, “के प्रहरीले मेरो यात्राका क्रममा निगरानी रेकर्डहरू जाँचेर मलाई पत्ता लगाएको हो? यदि त्यसो हो भने, मसँग उम्कने कुनै उपाय छैन!” मलाई फेरि डर लाग्यो, यदि म खुला रूपमा बाहिर गएँ भने, मलाई प्रहरीले पक्रनेछ भनेर डराएँ। तर मैले परमेश्‍वरले पहिले भनेका वचनहरू सम्झेँ, र मलाई मैले फेरि आफ्नै रक्षाका लागि आफ्नो कर्तव्य त्याग्न मिल्दैन, किनकि मैले आफ्नो गवाही गुमाउनेछु भन्‍ने थाहा पाएँ। मैले अझ धेरै परमेश्‍वरका वचनहरू पढेँ: “शैतान जति नै ‘शक्तिशाली’ भए तापनि, त्यो जति नै दुस्साहसी र महत्त्वाकांक्षी भए तापनि, हानि पुऱ्याउने यसको क्षमता जति नै ठूलो भए पनि, त्यसले मानिसलाई भ्रष्ट तुल्याउने र प्रलोभनमा पार्ने उपायहरू जति नै धेरै भए पनि, त्यसले मानिसलाई विचलित बनाउने त्यसका चलाकी र युक्तिहरू जति नै चतुर भए तापनि, यो जति परिवर्तनीय स्वरूपमा अस्तित्वमा रहे तापनि, यसले एउटै जीवित प्राणीलाई सृष्टि गर्न कहिल्यै सकेको छैन, सबै थोकको अस्तित्वको लागि व्यवस्था वा नियमहरू कहिल्यै निर्माण गर्न सकेको छैन, र सजीव होस् वा निर्जीव होस् त्यसले कुनै पनि वस्तुलाई शासन गर्न र नियन्त्रण गर्न कहिल्यै सकेको छैन। आकाशमण्डल र वायुमण्डलमा, त्योबाट जन्‍मेको वा त्यसको कारणले अस्तित्वमा रहेको एक जना व्यक्ति वा थोक छैन; त्यसद्वारा शासन गरिएको, वा त्यसद्वारा नियन्त्रण गरिएको एउटै व्यक्ति वा वस्तु छैन। यसको विपरीत, त्यो परमेश्‍वरको प्रभुत्वमा जिउनु पर्ने मात्रै होइन, तर, त्योभन्दा पनि बढी, त्यसले परमेश्‍वरका सबै आदेश र आज्ञाहरूलाई पालना गर्नैपर्छ। परमेश्‍वरको अनुमतिविना, भूमिमा पानीको थोपा वा बालुवाको कण छुनु समेत शैतानको लागि कठिन हुन्छ; परमेश्‍वरको अनुमतिविना, शैतानसँग भूमिको कमिलोलाई हल्‍लाउने स्वतन्त्रता समेत छैन, परमेश्‍वरले सृष्टि गर्नुभएको मानवजातिलाई छुने कुरा त परै जाओस्। परमेश्‍वरको नजरमा, शैतान पहाडका लिली फूल, आकाशमा उड्ने चराचुरुङ्गी, समुद्रका माछा, र पृथ्वीका कीराभन्दा सानो छ। सबै थोकको बीचमा रहेको त्यसको भूमिका भनेको सबै थोकको सेवा गर्नु, र मानवजातिको लागि काम गर्नु, अनि परमेश्‍वरको काम र उहाँको व्यवस्थापन योजनामा सेवा गर्नु हो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय १)। परमेश्‍वर सबथोकमाथि सार्वभौम हुनुहुन्छ। कुनै व्यक्ति, घटना र कामकुराले परमेश्‍वरको अख्तियारलाई उछिन्न सक्दैन। शैतान जति नै उग्र र क्रूर भए पनि, त्यसले परमेश्‍वरले त्ससका लागि तोकिदिनुभएको सीमा नाघ्न सक्दैन। परमेश्‍वरको अनुमतिविना, त्यसले सीमा नाघ्ने आँट गर्दैन, झन् हामीलाई हानि पुर्‍याउनु त परै जाओस्। शैतान परमेश्‍वरका चुनिएका मानिसहरूलाई सिद्ध बनाउन सेवा पुऱ्याउने उहाँका हातको खेलौना मात्रै हो! मैले लगभग हरेक दिन सुसमाचार फैलाउँदै, निगरानी क्यामेराबीच गिरफ्तार नभई दौडधूप गर्दै बिताएका वर्षहरूबारे चिन्तन गरेँ। एकपटक, एउटा अतिथिसेवाको घरमा, प्रहरीले ढोका ढकढकायो, तर हामीले ढोका खोलेनौँ, र आधा घण्टापछि, हामीले बाहिर निस्कनअघि भेष बदल्यौँ, तल्लो तलामा भएको प्रहरीले हामीलाई चिनेन, र हामी भाग्न सफल भयौँ। परमेश्‍वरको अनुमतिबिना, प्रहरीले मलाई पक्रन सक्दैन भन्‍ने मैले देखेँ। यो बुझेर, मैले यदि परमेश्‍वरले मलाई पक्राउ पर्न अनुमति दिनुभयो भने, म उहाँका योजनाबद्ध कार्य र बन्दोबस्तहरूमा समर्पित हुनेछु र उहाँका लागि गवाही दिन आफ्नो जीवन दिनेछु भनेर सङ्कल्प गरेँ।

पछि, मैले “सबैभन्दा अर्थपूर्ण जीवन” शीर्षकको परमेश्‍वरको वचनको भजन पढेँ। “तँ सृष्टि गरिएको प्राणी होस्—तैँले अवश्य पनि परमेश्‍वरको आराधना गर्नुपर्छ र अर्थपूर्ण जीवनको खोजी गर्नुपर्छ। यदि तैँले परमेश्‍वरको आराधना गर्दैनस् तर आफ्नै फोहोर देहमा जिउँछस् भने, के तँ मानिसको वस्त्र धारण गरेको पशु हुँदैनस् र? तँ मानिस भएकोले तैँले आफूलाई परमेश्‍वरका निम्ति समर्पित गर्नुपर्छ र सबै दुःख भोग्नुपर्छ। तँ आज जुन सानो दुःखमा परेको छस् त्यसलाई तैँले खुसी र निर्धक्कसाथ स्वीकार गर्नुपर्छ, अनि अय्यूब र पत्रुसले जस्तो अर्थपूर्ण जीवन जिउनुपर्छ। यस संसारमा, मानिसले शैतानको वस्त्र लगाउँछ, शैतानबाट खानेकुरा लिएर खान्छ, र शैतानकै अधीनमा रही काम र सेवा गर्दछ, अनि त्यसद्वारा फोहोरले ढाकिने हदसम्म कुल्चीमिल्ची पारिन्छ। यदि तैँले जीवनको अर्थ बुझ्दैनस् वा साँचो मार्ग प्राप्त गर्दैनस् भने, यस्तो प्रकारले जिउनुको के महत्त्व हुन्छ र? तिमीहरू त्यस्ता मानिसहरू हौ जसले सही मार्ग पछ्याउँछन्, जसले सुधार खोजी गर्छन्। तिमीहरू त्यस्ता मानिसहरू हौ जो ठूलो रातो अजिङ्गरको देशमा खडा हुन्छन्, जसलाई परमेश्‍वरले धर्मी भन्नुहुन्छ। के त्यो सबैभन्दा अर्थपूर्ण जीवन होइन र?” (वचन, खण्ड १। परमेश्‍वरको देखापराइ र काम। अभ्यास (२))। यस भजनलाई मनन गर्दा, मलाई आफ्नो हृदयमा एक प्रकारको आश्‍वासन महसुस भयो। सृजित प्राणीका लागि, आफ्नो कर्तव्य पूरा गर्न सक्नु सबैभन्दा अर्थपूर्ण र मूल्यवान् कुरा हो, र यसलाई परमेश्‍वर सम्झना गर्नुहुन्छ। बारम्बार सतावट र सङ्कष्टबाट गुज्रँदा म साँच्चै परमेश्‍वरको सर्वशक्तिमानता र सार्वभौमिकता देख्न अनि उहाँमा विश्‍वास गर्न, ठूलो रातो अजिङ्गरको दुष्ट सार खुट्याउन, र मेरो आफ्नै स्वार्थी प्रकृति बुझ्न सक्षम भएँ। सबैभन्दा महत्त्वपूर्ण, मैले मृत्युको सामना कसरी गर्ने भनेर सिकेँ। मैले यी कुराहरू आरामदायी वातावरणमा प्राप्त गर्न सक्दिनथेँ। परमेश्‍वरलाई धन्यवाद!


४७. झाराटारुवा हुनुमाथिको चिन्तन

डिसेम्बर २०२१ मा, मैले भिडियो निरीक्षण अभ्यास सुरु गरेँ। सुरुमा, मैले सम्पूर्ण हृदयले अध्ययन र मनन गरेँ। अलमलमा पार्ने कुरा भेटिँदा, म आफ्नो सहकर्मी सिस्टरसँग समाधान खोज्थेँ। उनी पनि प्रायः मसँग भिडियोहरूमा पहिचान गरेका समस्याहरूबारे छलफल गर्थिन्। म प्रत्येकपटक मेरा कमजोरी र विचलनहरूलाई सारांशीकरण गर्थेँ त्यसपछि सम्बन्धित सिद्धान्तहरू खोज्ने र सिक्ने प्रयास गर्थेँ। सिद्धान्तहरूबारे टोली छलफलहरूमा, म सबैको सङ्गति ध्यानपूर्वक सुन्थेँ र मेरो कमीहरूलाई पूरा गर्न सावधानीपूर्वक मनन गर्थेँ। यसरी केही समय अभ्यास गरेपछि, मेरो विशेषज्ञ सीपमा केही प्रगति भयो र म केही कार्य सम्हाल्न सक्षम भएँ। मैले केही सिद्धान्त बुझिसकेकी छु भन्‍ने सोच्दै सन्तुष्ट महसुस गर्न थालेँ। त्यस बेलादेखि, मैले अध्ययन गर्ने बिरलै पहल गरेँ। सिद्धान्तहरूबारे सङ्गति गर्दा र टोलीका अन्य सदस्यहरूसँग समस्याहरू छलफल गर्दा, म पहिलेजस्तो गम्भीरतापूर्वक मनन गर्दिनथेँ, न त काममा भएका समस्याहरूलाई सारांशीकरण गर्नमा ध्यान दिन्थेँ। मेरो कर्तव्य गर्ने तरिका निष्क्रिय बन्यो।

मलाई सम्झना छ, एक निश्चित अवधिमा, केही ब्रदर–सिस्टर आफ्ना कर्तव्यमा नयाँ थिए, र उनीहरूले पेस गरेका भिडियोहरूमा धेरै समस्या थिए। मैले उनीहरूसँग सङ्गति गर्न र ती समस्याहरूलाई सम्बोधन गर्न एक–एक गरेर जवाफ दिनुपर्थ्यो। मेरो हृदयमा केही कुटिल विचार आए: “यदि मैले प्रत्येक भिडियो सावधानीपूर्वक जाँचेँ र उनीहरूसँग सङ्गति गर्न र उनीहरूलाई जवाफ दिन सम्बन्धित सिद्धान्तहरू खोजेँ भने, यसमा धेरै समय र मेहनत जानेछ। यति धेरै भिडियो मैले कहिले प्रशोधन गरी सकाउने? सायद मैले तिनीहरूका समस्याहरू सङ्क्षेपमा औँल्याउनुपर्ला र तिनीहरूलाई समस्याहरू कसरी समाधान गर्ने भनेर आफैँ पत्ता लगाउन दिनुपर्ला। यसरी, म धेरै मेहनत बचाउन सक्छु।” त्यसैले, मैले भिडियोहरूमा समस्याहरू मात्र औँल्याएँ र संशोधन गर्नका लागि सामान्य निर्देशन देखाइदिएँ। अर्कोपटक, मैले एउटा भिडियो निरीक्षण गरेँ र त्यसमा केही समस्या फेला पारेँ। तर म तीबारे निश्चित थिइनँ, त्यसैले मैले मेरी सहकर्मी सिस्टरसँग छलफल गरेँ। उनले कुनै समस्या नदेखेकी बताइन्, तर मलाई अझै पनि असहज महसुस भयो। केही समय मनन गरेपछि, म अझै पनि ती समस्या हुन् कि होइनन् भनेर निश्चित भइनँ। त्यसपछि मैले झाराटारुवा हुनेबारे विचार गर्दै सोचेँ, “सायद यस्तै छोडिदिनुपर्ला। सिस्टरले मभन्दा राम्रोसँग सिद्धान्तहरू बुझ्छिन्। उनी पनि ठिक छ भन्छिन्, त्यसैले त्यसमा कुनै समस्या नहुनेपर्ने। मैले यसमा मनन गर्न धेरै समय खर्चनु आवश्यक छैन। त्यसबाहेक, मलाई महसुस भएको मात्र हो। यसबारे म गलत भएँ र काममा ढिलाइ भयो भने नि?” त्यसरी सोच्दा, मैले त्यसबारे मनन गर्न र जवाफ खोज्न छोडेँ। त्यसपछि मैले भिडियोलाई जस्ताको तस्तै पेस गरेँ। केही दिनपछि, हाम्रो सुपरभाइजरले भिडियोमा केही समस्या छन् र ती सच्च्याउनु आवश्यक छ भनी औँल्याए। त्यसपछि, मेरा ब्रदर–सिस्टरहरूले एकपछि अर्को गर्दै हाम्रा सुझावहरू पढेपछि नकारात्मक महसुस भएको रिपोर्ट गरे। उनीहरूलाई आफूले बनाएका भिडियोहरूमा धेरै समस्या छन् भन्‍ने लाग्थ्यो, र ती कसरी समाधान गर्ने भनी थाहा थिएन। यी खुलासा भएका समस्याहरू सामना गर्दा, म पूर्ण रूपमा अलमलमा परेँ। तर सम्झेँ, मैले प्रत्येक दिन सामना गर्ने मानिस, घटना र कामकुराहरू परमेश्‍वरद्वारा बन्दोबस्त गरिन्छन् र उहाँको सार्वभौमिकताका अधीनमा छन्। यी परिस्थितिहरूको सामना गर्नुको कुनै कारण हुन्छ। त्यसमा अवश्यै मेरा लागि सिक्नुपर्ने पाठहरू हुन्छन्, त्यसैले मैले परमेश्‍वरलाई प्रार्थना गरेँ र उहाँको मार्गदर्शन खोजेँ।

भक्तिको समयमा, मैले परमेश्‍वरका वचनका यी खण्डहरू पढेँ: “कुनै पनि कुरालाई त्यति अमर्यादित र गैरजिम्मेवार ढङ्गले सम्हाल्नु भ्रष्ट स्वभावभित्र पर्ने कुरो हो: प्राय यसलाई मानिसहरू फोहोरीपन भन्छन्; आफूले गर्ने हरेक मामिलामा, तिनीहरू ‘त्यो लगभग सही छ’ र ‘काफी नजिक छ’ भन्‍ने हदसम्‍म काम गर्छन्; यो त ‘होला,’ ‘सायद,’ र ‘पाँचमा चार’ भन्‍ने मनोवृत्ति हो; तिनीहरू कामचलाउ तवरले काम गर्छन्, न्यूनतम मात्रामा काम गर्नमा सन्तुष्ट छन्, र जालझेल गरेर माथि पुग्नमा सन्तुष्ट छन्; तिनीहरू कुनै पनि कुरालाई गम्भीर रूपमा लिनु वा ठ्याक्‍कै मिलाउनुको कुनै अर्थ देख्दैनन्, झन् तिनीहरूले सत्यता सिद्धान्तहरूको खोजी गर्नुमा कुनै अर्थ देख्‍ने त कुरै नगरौँ। के यो भ्रष्ट स्वभावभित्रको कुरा होइन र? के यो सामान्य मानवताको प्रकटीकरण हो? अहँ, होइन। यसलाई अहङ्‍कार भन्‍नु सही हुन्छ, र यसलाई दुराचार भन्‍नु पनि सम्पूर्ण रूपमा उचित नै हुन्छ—तर यसलाई पूर्ण रूपमा बुझ्‍नका निम्ति मिल्‍ने शब्द ‘फोहोरी’ हो। धेरैजसो मानिसभित्र फोहोरीपन हुन्छ, त्यसको मात्रा मात्र फरक पर्ने हो। हरेक मामिलामा, तिनीहरू झाराटारुवा र लापर्बाही तरिकाले कामकुरा गर्ने इच्छा राख्छन्, र तिनीहरूले गर्ने हरेक कुरामा छलको गन्ध पाइन्छ। तिनीहरू अरूलाई सकेसम्म धोका दिन्छन्, सकेसम्म चोर बाटो अपनाउँछन् र सम्‍भव भएसम्म समय बचाउँछन्। तिनीहरू मनमनै विचार गर्छन्, ‘जबसम्म म खुलासा हुनबाट बच्‍न सक्छु र मैले कुनै समस्या खडा गर्दिनँ र मलाई जवाफदेही बनाइँदैन, तबसम्म म झारा टार्दै अघि बढ्न सक्छु। मैले निकै राम्रो काम गर्नुपर्दैन, त्यसो गर्दा ज्यादै दु:ख हुन्छ।’ यस्ता मानिसहरू निपुण हुने गरी केही पनि सिक्दैनन्, अनि तिनीहरू अध्ययन गर्नमा आफूलाई होम्‍ने वा कष्ट सहने र मूल्य चुकाउने काम गर्दैनन्। तिनीहरू कुनै विषयलाई सतही रूपमा मात्र बुझ्न चाहन्छन्, र त्यसपछि आफूले जान्‍नुपर्ने सबै कुरा जानिसकेको विश्‍वास गर्दै आफूलाई त्यस विषयको प्रवीण भन्‍छन्, र लटरपर गर्दै अगाडि बढ्नलाई त्यसैमा भर पर्छन्। अरू मानिस, घटना र वस्तुहरूप्रति मानिसहरूको मनोवृत्ति यही हुन्छ होइन र? के यो असल मनोवृत्ति हो त? अहँ, यो असल मनोवृत्ति होइन। सरल शब्दमा यसलाई ‘लटरपटर गर्दै अघि बढ्नु’ भनिन्छ। यस्तो फोहोरीपन सबै भ्रष्ट मानवजातिमा विद्यमान छ। आफ्नो मानवतामा फोहोरीपन भएका मानिसहरू आफूले गर्ने जुनसुकै कुरामा ‘कामचलाउ तरिकाले लाग्ने’ दृष्टिकोण र मनोवृत्ति राख्छन्। के यस्ता मानिसहरू आफ्नो कर्तव्य राम्ररी निर्वाह गर्न सक्षम हुन्छन्? हुँदैनन्। के तिनीहरू सिद्धान्तअनुसार कामकुरा गर्न सक्षम हुन्छन् त? यो त झनै असम्भव छ” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग दुई))। “कसैले भद्र र नीच मानिसहरूबीचको भिन्‍नता कसरी बताउन सक्छ? खालि कर्तव्यप्रति तिनीहरूको मनोवृत्ति र व्यवहारलाई हेर्, र समस्याहरू उत्पन्न हुँदा तिनीहरूले कामकुरालाई कुन रूपमा लिन्छन् र कस्तो व्यवहार गर्छन् भनेर हेर्। निष्ठा र मर्यादा भएका मानिसहरू आफ्नो कार्यमा सावधान, कर्तव्यपरायण र मेहनती हुन्छन् र तिनीहरू मूल्य तिर्न तयार हुन्छन्। निष्ठा र मर्यादा नभएका मानिसहरू आफ्नो कार्यमा लापरवाही र असावधान हुन्छन्, तिनीहरू सधैँ कुनै न कुनै छल गर्ने र सधैँ लटरपटर गर्दै अघि बढ्ने हुन्छन्। तिनीहरूले जुनै कार्यविधि अध्ययन गरे पनि, त्यो लगनशील भई सिक्दैनन्, र त्यो सिक्न सक्दैनन्, अनि तिनीहरू त्यो अध्ययन गर्न जति समय खर्चे पनि, तिनीहरू पूर्णतया अज्ञानी नै रहन्छन्। यिनीहरू खराब चरित्र भएका मानिस हुन्” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग दुई))। “तिनीहरूले अरूलाई सकेसम्म धोका दिन्छन्,” “निष्ठा र मर्यादा नभएका,” र “खराब चरित्र”—ती वाक्यहरूको प्रत्येक वचनले मलाई मर्माहत गऱ्यो मैले आफ्नो कर्तव्य निर्वाहमा देखाएको व्यवहारबारे चिन्तन गरेँ। के मेरो कार्यप्रस्तुति ठ्याक्कै परमेश्‍वरले खुलासा गरेजस्तै थिएन र? मैले ब्रदर–सिस्टरहरूले बनाएका भिडियोहरूमा धेरै समस्या देख्दा, तिनीहरूलाई ती समस्या समाधान गर्न कसरी सहयोग गर्ने भनेर मनन गरेकी थिइनँ, न त तिनीहरूलाई सत्यता बुझ्न र सिद्धान्तहरूमा प्रवेश गर्न मार्गदर्शन नै गरेकी थिएँ। बरु, मेरो प्राथमिक विचार कसरी आफूलाई कम मेहनत गराउने भन्‍ने रहेको थियो। मैले सोचेकी थिएँ, यदि मैले प्रत्येक भिडियो सावधानीपूर्वक जाँचेँ र विस्तृत रूपमा जवाफ दिएँ भने, यो धेरै झन्झटिलो हुनेथ्यो र धेरै सोचविचार गर्नुपर्ने हुन्थ्यो। त्यसैले, मैले भिडियोहरूमा भएका समस्याहरू सङ्क्षेपमा मात्र उल्लेख गरेँ, तर तिनीहरूसँग सिद्धान्तहरूबारे सङ्गति गरिनँ, न त व्यावहारिक समाधानहरू नै औँल्याएँ। फलस्वरूप, मेरो सुझावहरू पढेपछि ब्रदर–सिस्टरहरूलाई नकारात्मक महसुस भएको थियो। के मैले यो गरेर अवरोध सिर्जना गरेकी थिइनँ र? त्यो अर्को भिडियो निरीक्षण गर्दा, मलाई त्यसमा केही समस्या छन् भन्‍ने लागेको थियो, तर आफू निश्चित नभएकाले मैले ती समस्याबारे लगनशील भएर मनन गर्न चाहिनँ। मैले आफ्ना लागि बहानासमेत बनाएँ, सोचेँ, मनन गर्नाले नतिजा आउँछ नै भन्‍ने छैन। सिस्टरले मभन्दा राम्रोसँग सिद्धान्तहरू बुझ्थिन्। उनले समेत ठिकै हो भनेपछि, त्यहाँ कुनै ठुलो समस्या नहुनुपर्ने। मैले मनन गर्नाले कुनै नतिजा नआउला भनेर निष्कर्ष निकाल्नअघि जवाफ खोज्न साँच्चै मेहनत गरेकी थिइनँ। के म केवल धूर्त र सुस्त भएकी थिइनँ? म साँच्चै छली भएकी थिएँ! कर्तव्यप्रतिको मेरो यो मनोवृत्ति परमेश्‍वरले खुलासा गरेजस्तै थियो: “जबसम्म म खुलासा हुनबाट बच्‍न सक्छु र मैले कुनै समस्या खडा गर्दिनँ र मलाई जवाफदेही बनाइँदैन, तबसम्म म झारा टार्दै अघि बढ्न सक्छु। मैले निकै राम्रो काम गर्नुपर्दैन, त्यसो गर्दा ज्यादै दु:ख हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग दुई))। ती वचनहरूले मलाई ठ्याक्कै वर्णन गरे। मैले प्रत्येक दिन स्वचालित रूपमा काम गरेकी थिएँ। म शारीरिक कष्टबाट बच्नु र जसोतसो जीवन धान्नुमै सन्तुष्ट थिएँ। मैले मेरा ब्रदर–सिस्टरहरूको कठिनाइहरूलाई कहिल्यै विचार गरिनँ, न त आफ्नो कर्तव्य यसरी गर्नु प्रभावकारी छ कि छैन भनेर नै विचार गरेँ। यदि मैले झारा टार्न सकेमा, म त्यसै गर्थेँ, आफ्नो कर्तव्यप्रति कुनै वफादारी देखाउँदिनथेँ। यस्तो मनोवृत्तिले गर्दा, म अत्यन्त अभरपर्दो भएकी थिएँ, यो “निष्ठा र मर्यादा नभएका,” र “खराब चरित्र भएका मानिस” भनेर परमेश्‍वरले भनेजस्तै थियो। यो कुनै बढाइचढाइ थिएन। मलाई गहिरो दुःख र पछुतो लाग्यो, त्यसैले मैले परमेश्‍वरलाई प्रार्थना गरेँ, “हे परमेश्‍वर, कर्तव्यप्रतिको मेरो मनोवृत्ति अत्यन्तै हल्का र पूर्ण रूपमा गैरजिम्मेवार छ। म अब यो तुच्छ जीवन जिउन चाहन्नँ। म आफ्नो देहविरुद्ध विद्रोह गर्न, लगनशील र गम्भीर हुन, र मेरो कर्तव्य राम्रोसँग गर्नका लागि मूल्य चुकाउन इच्छुक छु।”

प्रार्थना गरेपछि, मैले परमेश्‍वरका केही वचन पढेँ र उहाँका मागहरूबारे अझ राम्रो बुझाइ प्राप्त गरेँ। परमेश्‍वर भन्‍नुहुन्छ: “कुनै कर्तव्य पूरा गर्दा, व्यक्तिले कर्तव्यनिष्ठ, कठोर, होसियार र जिम्मेवार हुन सिक्नुपर्छ, र उसले त्यसलाई पूर्णतः व्यावहारिक तरिकाले पूरा गर्न, अर्थात्, एक-एक पाइला गरी गर्न सिक्नुपर्छ। आफूले त्यो कर्तव्यमा कस्तो गरेको छु भन्ने कुरामा सन्तुष्ट नहुन्जेल उसले त्यो कर्तव्य राम्ररी पूरा गर्न आफ्नो सारा सामर्थ्य लगाउनैपर्छ। यदि व्यक्तिले सत्यता बुझ्दैन भने, उसले सिद्धान्तहरू खोज्नुपर्छ, र ती सिद्धान्त र परमेश्‍वरका मागहरूअनुसार कार्य गर्नुपर्छ; उसले आफ्नो कर्तव्य राम्ररी पूरा गर्नका लागि स्वेच्छाले अझ बढी मेहनत लगाउनुपर्छ, र त्यसलाई कहिल्यै झाराटारुवा तरिकाले गर्नु हुँदैन। यसरी अभ्यास गरेर मात्र व्यक्तिले विवेकको निन्दा नखेपी आफ्नो हृदयमा शान्ति महसुस गर्न सक्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (५))। परमेश्‍वर हामीलाई आफ्नो कर्तव्यमा दृढ रहौँ, आफूले गर्ने हरेक कुरामा विवेकपूर्ण र जिम्मेवार मनोवृत्ति राखौँ, सत्यता सिद्धान्तहरू खोजौँ, र उत्कृष्ट प्रयास गरौँ भन्‍ने माग गर्नुहुन्छ। मैले अब म अब झाराटारुवा हुन मिल्दैन भन्‍ने बुझेँ। मैले परमेश्‍वरका मागलाई व्यवहारमा उतार्नुपर्छ, प्रत्येक भिडियो सावधानीपूर्वक निरीक्षण गर्नुपर्छ र समस्याहरूमा विस्तृत, सिद्धान्त–आधारित मार्गदर्शन प्रदान गर्नुपर्छ। यसमा अलि बढी शारीरिक कष्ट र सोचाइ चाहिने भए पनि, यदि यसले मेरो कर्तव्यमा राम्रो नतिजा ल्याएको भए, त्यो सार्थक थियो। त्यसपछि, मैले मेरा ब्रदर–सिस्टरहरूका समस्याहरू निरीक्षण र तीप्रति प्रतिक्रिया जनाउँदै, उत्कृष्ट नतिजा हासिल गर्न आफूलाई कसरी व्यक्त गर्ने भनेर मनन गरेँ। यो तरिका लागू गर्दा, मलाई धेरै थकान महसुस भएन, र म सिद्धान्तहरूमा झन् गहिरिएर प्रवेश गर्न सकेँ। तर, मेरो असाध्यै भ्रष्ट स्वभाव र शारीरिक सुखको अत्यधिक चाहनाले गर्दा, जटिल समस्याहरू सामना गर्दा म अझै पनि निकासको सजिलो बाटो लिन र झारा टार्न प्रलोभित हुन्थेँ।

एकचोटि, एउटा भिडियो निरीक्षण गर्दा, मैले केही समस्या देखेँ जुन सम्बोधन गर्न चुनौतीपूर्ण थिए। मैले सोचेँ, “यदि मैले सुझाव दिएँ भने, मैले समाधान भेट्टाउन पहिले अध्ययन र अनुसन्धान गर्नुपर्छ। त्यो झन्झटिलो हुनेछ। यो सोच्दा मात्र टाउको दुख्छ! यदि मैले त्यसमा धेरै समय खर्चेँ र पनि समाधान निकाल्न सकिनँ भने, के त्यो मेहनतको बरबादी हुनेछैन र? त्यो बिर्सिदिऊँ। म अहिलेलाई अन्य भिडियोहरूमा ध्यान दिनेछु र यिनलाई पछि समय हुँदा सम्हाल्छु।” केही समयपछि, हाम्रा अगुवाहरूले हाम्रो भिडियो कार्यको प्रभावकारितामा कमी आएको देखे, र विगत तीन महिनादेखि ब्रदर–सिस्टरहरूले पेस गरेका भिडियोहरू पुनः जाँच गरे। उनीहरूले धेरै भिडियोहरू सम्बोधन नगरिएका, र हामीले तिनलाई तुरुन्तै नसम्हालेको, अनि ब्रदर–सिस्टरहरूलाई सिद्धान्तहरूअनुसार ती संशोधन गर्न मार्गदर्शन नगरेको जसले गर्दा भिडियो काममा धेरै ढिलाइ भएको पाए। यो नतिजा देखेर म स्तब्ध भएँ। के यो सब आफ्नो कर्तव्यप्रति मेरो उपेक्षापूर्ण र झाराटारुवा दृष्टिकोणले गर्दा भएको थिएन र? म आफ्नो हृदयको भावनालाई वर्णन गर्न सक्थिनथेँ। मलाई सासै फेर्न गार्हो हुनेगरी छातीमा ढुङ्गाले थिचेजस्तो भयो। पछि, मैले परमेश्‍वरका वचनको यो खण्ड पढेँ: “परमेश्‍वरका आज्ञाहरूलाई तैँले कसरी लिन्छस् भन्‍ने कुरा अत्यन्तै महत्त्वपूर्ण छ, र त्यो एकदमै गम्भीर विषय हो! यदि परमेश्‍वरले मानिसहरूलाई सुम्‍पनुभएको कुरा तैँले पूरा गर्न सक्दैनस् भने, तँ उहाँको उपस्थितिमा जिउन लायक छैनस् र तँलाई सजाय दिइनुपर्छ। परमेश्‍वरले सुम्पनुभएका आज्ञाहरूलाई मानिसहरूले पूरा गर्नुपर्छ भन्‍ने कुरा पूर्ण रूपमा स्वभाविक र न्यायोचित हो। यो मान्छेको सर्वोच्च उत्तरदायित्व हो, र यो कुरा तिनीहरूको जीवन जत्तिकै महत्त्वपूर्ण छ। यदि तैँले परमेश्‍वरका आज्ञाहरूलाई गम्भीरताका साथ लिँदैनस् भने तैँले उहाँलाई सबैभन्दा घोर रूपले धोका दिइरहेको हुन्छस्। यसमा, तँ यहूदाभन्दा पनि बढी विलापमय हुन्छस्, र तँ श्रापित हुनुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। परमेश्‍वरका यी वचनहरू पढ्दा, मलाई परमेश्‍वरको धार्मिक स्वभाव अनुभूत भयो। यदि मैले आफ्नो कर्तव्यलाई हल्का मनोवृत्तिले—सधैँ झाराटारुवा र धूर्त, अनि सुस्त हुने—लिएकी भए यसले परमेश्‍वरप्रतिको गम्भीर विश्‍वासघातलाई सङ्केत गर्थ्यो, र म परमेश्‍वरको उपस्थितिमा हुन अयोग्य, अनि श्राप र दण्ड पाउनयोग्य हुन्थेँ। आफू खतरनाक स्थितिमा छु भन्‍ने लागेर म डराएँ। मण्डलीले मलाई भिडियो निरीक्षण गर्ने बन्दोबस्त गरेका बारेमा सोच्दा, मैले यस कामलाई आफ्नो सम्पूर्ण हृदय र शक्ति लगाएर राम्रोसँग गर्छु भन्‍ने आशा थियो। तर म आफ्नो कर्तव्यमा धूर्त भएकी थिएँ र मैले सुस्त हुने तरिकाहरू खोजेँ। आफूले नबुझ्ने वा छर्लङ्ग देख्न नसक्ने समस्याहरू सामना गर्दा, मैले तिनलाई लगनशील भई मनन गर्न सकिनँ। बरु, धेरै मेहनत र सोचाइ आवश्यक पर्ने समस्याहरू सामना गर्दा, मैले आफूलाई समस्याबाट बचाएर भिडियोहरूलाई पन्छाउने छनौट गरेँ, म तुरुन्तै अनुसन्धान र अध्ययन गर्न, टोलीका अन्य सदस्यहरूलाई मार्गदर्शन गर्न सम्बन्धित सिद्धान्तहरू खोज्न असफल भएँ। मैले आफ्ना जिम्मेवारीहरू पूरा गरेकी थिइनँ। मैले गरेको कुराले भिडियो काममा पूर्ण रूपमा व्यवधान ल्यायो। आफूले यो कर्तव्य पहिलोपटक लिँदाको समयबारे सोच्दा, मैले परमेश्‍वरसामु यो कर्तव्य निभाउने अवसरको कदर गर्ने र परमेश्‍वरको प्रेमको ऋण चुकाउन बफादार हुने सङ्कल्प गरेँ। तर अब, मैले जसोतसो जीवन धान्न सकेकी भए, म कुनै जिम्मेवारीको बोधविना त्यसै गर्थे। के यो परमेश्‍वरप्रति निर्लज्ज छल थिएन र? मैले साँच्चै परमेश्‍वरलाई निराश बनाएकी थिए र म भरपर्दो थिइनँ! यसबारे सोच्दा मलाई पछुतो र आत्मग्लानि भयो, र परमेश्‍वरप्रति झन् ऋणी महसुस भयो। मैले रुँदै परमेश्‍वरलाई प्रार्थना गरेँ, “हे परमेश्‍वर, मेरा व्यवहारले काममा रोकावट र अवरोध मात्र ल्याएका छन्। म पश्चात्ताप गर्न र आफ्नो कर्तव्यप्रतिको मनोवृत्ति सच्च्याउन इच्छुक छु। कृपया मलाई मार्गदर्शन गर्नुहोस्।”

पछि, मैले मनन गर्न थालेँ। सुरुमा, म आफ्नो कर्तव्यमा राम्रो गर्न चाहन्थेँ, तर त्यो कसरी यस्तो भयो? जवाफ खोज्ने क्रममा, मैले परमेश्‍वरका वचनका यी खण्डहरू भेट्टाएँ: “अल्छी मानिसहरू केही पनि गर्न सक्दैनन्। दुई शब्‍दमा सारांश गर्नुपर्दा, तिनीहरू निकम्मा मानिस हुन्; तिनीहरूको असक्षमता दोस्रो दर्जाको हुन्छ। अल्छी मानिसहरूको क्षमता जति नै राम्रो भए पनि, यो देखावटी कुरा मात्रै हुन्छ; तिनीहरूसँग राम्रो क्षमता भए पनि, त्यसको कुनै काम हुँदैन। तिनीहरू अत्यन्तै अल्छी हुन्छन्—तिनीहरूलाई आफूले के गर्नुपर्छ भनेर थाहा भए पनि, तिनीहरू त्यो गर्दैनन्; र तिनीहरूलाई कुनै कुरा समस्या हो भनेर थाहा भए पनि, तिनीहरू यसलाई समाधान गर्न सत्यता खोजी गर्दैनन्; र काम प्रभावकारी हुनका लागि तिनीहरूले के-कस्ता कठिनाइहरू भोग्‍नुपर्छ भनेर तिनीहरूलाई थाहा भए पनि, तिनीहरू यी सार्थक कठिनाइहरू सहन इच्‍छुक हुँदैनन्—त्यसैले तिनीहरू कुनै सत्यता प्राप्त गर्न सक्दैनन्, र कुनै वास्तविक काम गर्न सक्दैनन्। तिनीहरू मानिसहरूले सहनुपर्ने कठिनाइ सहन चाहँदैनन्; तिनीहरूलाई सुख-सयलमा लिप्त हुन, खुसी र फुर्सतको समयको आनन्द उठाउन, अनि स्वतन्त्र र तनावरहित जीवनको आनन्द उठाउन मात्रै आउँछ। के तिनीहरू बेकामका हुँदैनन् र? कठिनाइ सहन नसक्‍ने मानिसहरू जिउन लायक हुँदैनन्। सधैँ परजीवी जीवन जिउन चाहनेहरू विवेक वा समझ नभएका मानिस हुन्; तिनीहरू पशु हुन् र त्यस्ता मानिसहरू श्रम गर्नसमेत योग्य हुँदैनन्। तिनीहरूले कठिनाइ सहन नसक्‍ने हुँदा, तिनीहरूले श्रम गरे पनि, त्यो राम्ररी गर्न सक्दैनन्, र यदि तिनीहरू सत्यता प्राप्त गर्न चाहन्छन् भने, त्यसको आशा झनै कम हुन्छ। कष्ट भोग्‍न नचाहने र सत्यतालाई प्रेम नगर्ने व्यक्ति रद्दी व्यक्ति हो; ऊ श्रम गर्नसमेत योग्य हुँदैन। ऊ अलिकति पनि मानवता नभएको पशु हो। त्यस्ता मानिसहरूलाई हटाउनैपर्छ; यो मात्र परमेश्‍वरका अभिप्रायहरूअनुरूप हुन्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (८))। “के तँ शैतानको प्रभावमा रही शान्ति र आनन्द एवं थोरै दैहिक सहजतामा जिउन पाउँदा सन्तुष्ट छस्? के तँ सबै मानिसहरूमध्ये सबैभन्दा नीच छैनस् र? मुक्तिलाई देखेका तर यसलाई प्राप्त गर्नको लागि खोजी नगर्ने मानिसहरूजत्तिको मूर्ख अरू कोही पनि हुँदैन; देहमा लिप्त हुने र शैतानको आनन्द लिने मानिसहरू यिनै हुन्। परमेश्‍वरमाथिको तेरो विश्‍वासमा तँ कुनै पनि चुनौती वा संकष्टहरू, वा थोरै पनि कष्ट नआओस् भन्‍ने आशा गर्छस्। तँ सधैँ त्यस्ता कुराहरूको खोजी गर्छस् जुन व्यर्थ छन्, र तैँले जीवनलाई कुनै मूल्यको ठान्दैनस्, बरु सत्यताको सट्टा आफ्‍नै अनावश्यक विचारहरूलाई अघि राख्छस्। तँ कति बेकामे छस्! तँ सुँगुरजस्तै जिउँछस्—तँ अनि सुँगुर र कुकुरहरूको बीचमा के भिन्‍नता छ र? सत्यताको खोजी नगरेर देहलाई प्रेम गर्नेहरू सबै नै पशुहरू होइनन् र? आत्माविहीन रहेका मृत मानिसहरू सबै जिउँदो लासहरू होइनन् र? तिमीहरूका माझमा कति वचनहरू बोलिएका छन्? के तिमीहरूका माझमा थोरै काम मात्र गरिएका छन्? तिमीहरूका माझमा मैले कति भरणपोषण गरेँ? त्यसो भए तैँले त्यो किन प्राप्त गरेको छैनस्? तँलाई केको बारेमा गुनासो गर्नु छ? के तैँले देहलाई अत्यन्तै धेरै प्रेम गर्ने हुनाले तैँले केही पनि प्राप्त नगरेको कुरा साँचो होइन र? अनि, के यो तेरा विचारहरू अत्यन्तै अनावश्यक भएकोले होइन र? के यो तँ अत्यन्तै मूर्ख भएकोले होइन र? यदि तँ यी आशिष्‌हरू प्राप्त गर्न असक्षम छस् भने, तँलाई मुक्ति नदिनुभएकोमा के तैँले परमेश्‍वरलाई दोष दिन सक्छस्? … सट्टामा केही पनि नमागी नै म तँलाई साँचो मार्ग दिन्छु, तैपनि तैँले यसको खोजी गर्दैनस्। के तँ परमेश्‍वरमा विश्‍वास गर्नेहरूमध्ये एक होस्? म तँलाई साँचो मानव जीवन दिन्‍छु, तैपनि तँ यसलाई खोज्दैनस्। के तँ सुँगुर वा कुकुरभन्दा फरक छस् र? सुँगुरहरूले मानिसको जीवनको खोजी गर्दैनन्, तिनीहरू शुद्ध गरिने कार्यको खोजी गर्दैनन् र तिनीहरूले जीवन के हो भन्‍ने कुरा बुझ्दैनन्। हरेक दिन, टन्‍न खाएपछि तिनीहरू सुत्छन्। मैले तँलाई साँचो मार्ग दिएको छु, तैपनि तैँले यसलाई प्राप्त गरेको छैनस्: तेरो हात रित्तो छ। के तँ यो जीवनलाई अर्थात् सुँगुरको जीवनलाई जारी राख्‍न तयार छस्? त्यस्ता मानिसहरू जीवित हुनुको अर्थ के छ र? तेरो जीवन तिरस्कारयोग्य र नीच छ, तँ फोहोर र दुराचारमाझ जिउँछस्, र तैँले कुनै पनि लक्ष्यहरूको खोजी गर्दैनस्; के तेरो जीवन सबैभन्दा नीच छैन र? के परमेश्‍वरको सामना गर्ने आँट तँसँग छ? तैँले यस्तै अनुभव गरिरहिस् भने, के तैँले केही प्राप्त गर्नेछस् र? साँचो मार्ग तँलाई दिइएको छ, तर तैँले यसलाई प्राप्त गर्न सक्छस् कि सक्दैनस् भन्‍ने कुरा तेरो आफ्‍नै व्यक्तिगत खोजीमा निर्भर हुन्छ” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। विगतमा, मैले कहिल्यै आफूलाई “रद्दी” वा “परनिर्भर” जस्ता शब्दसँग जोडिनँ, झन् परमेश्‍वरका नजरमा मेरो व्यवहार सुँगुर र कुकरबीच भिन्नता नछुट्ट्याउने जिउँदो लासजस्तै हुन सक्छ भनेर कल्पना गर्नु त परको कुरा थियो। यो हृदयविदारक र दुःखद थियो। तर परमेश्‍वरका वचनहरूले खुलासा गरेका कुरा ठ्याक्कै मेरो व्यवहार थियो। मैले शारीरिक सुखको आनन्दलाई आफ्नो लक्ष्यका रूपमा लिइरहेकी थिएँ, सधैँ सजिलो र आरामदायी जीवन खोजिरहेकी थिएँ। आफ्ना कर्तव्यमा कठिनाइहरू सामना गर्दा, मैले मेहनत गर्नुपर्ने र मूल्य चुकाउनुपर्ने भयो, मैले धुर्त्याइँ र अल्सीपनको सहारा लिएँ। म जीवन धान्न झारा टार्थेँ वा भिडियोहरूलाई बेवास्ता गर्थेँ र तिनलाई सम्बोधन नगरी छोड्थेँ, जे गर्नाले मेहनत बच्थ्यो, त्यही गर्थेँ। मैले आफ्ना जिम्मेवारीहरू पूरा गर्न असफल भएँ, र काममा ढिलाइ गराएँ। के म ठ्याक्कै रद्दी र अरूको भरमा जिउने परजीवी थिइनँ र? म यस स्थितिमा पर्नुको कारण “जीवन छोटो छ, त्यसैले बल हुँदा नै यसको आनन्द लिनु पर्छ”, “आजको हाला आजै खाला,” र “जीवन छँदै मोज गर” जस्ता शैतानी विषहरूले मलाई विषाक्त र प्रभावित गरेकाले गर्दा थियो। यी विषाक्त विचारधाराहरूले मलाई शारीरिक सुखलाई अरू सबै कुराभन्दा माथि राख्न डोऱ्याए म थकित वा तनावग्रस्त नहुने मात्र सुनिश्चित गरे। मैले आफ्ना जिम्मेवारी र दायित्वहरू पूरा गरेँ कि गरिनँ, वा मैले आफ्नो कर्तव्य कसरी पूरा गरेँ भनेर परमेश्‍वरले अनुमोदन गर्नुभयो कि भएन भन्‍ने सन्दर्भमा, मैले पटक्कै वास्ता गरिनँ। यी विषअनुसार जिउँदा म झन्-झन् स्वार्थी र पतित भएँ, ममा सकारात्मक कुराहरू पछ्याउने कुनै सङ्कल्प थिएन। यस तरिकाले मेरो जीवनलाई सहज बनाए पनि, यसले कुनै वृद्धि वा लाभ ल्याएन। बरु, त्यसले काममा व्यवधान ल्यायो, र अपराध गरायो। शारीरिक सुखमा लिप्त हुनु आफूलाई बरबाद गर्नु समान हो!

पछि, मलाई टोली अगुवा चुनियो। त्यतिबेला, दुई सिस्टरले भर्खरै भिडियो बनाउने अभ्यास थालेका थिए। मैले आफ्नै भिडियो बनाउनुको अतिरिक्त, मैले तिनीहरूको काममा मार्गदर्शन गर्नुपर्‍यो र समूहको समग्र कामलाई व्यवस्थापन गर्नुपर्‍यो। कहिलेकाहीँ, केही भिडियोहरूमा जटिल समस्याहरू देख्दा, म फेरि सजिलो बाटो लिने सोच्थेँ। मैले सोचेँ, “यदि म प्रत्येक समस्याका लागि सिद्धान्तहरू खोज्न र मनन गर्नतिर लागेँ भने, यसमा धेरै सोचविचार गर्नुपर्ने हुन्छ। मैले हालमा भएका यी सबै काम कहिले सकाउने? त्यसबारे सोच्दा मात्र मलाई थकित महसुस हुन्छ। यो धेरै झन्झटिलो छ! सायद म यति सावधान हुनु पर्दैन। यदि त्यो स्वीकार्य देखिन्छ भने, त्यतिले पुग्नुपर्ने हो।” मैले आफू फेरि शारीरिक सुख खोज्दै छु भन्‍ने बुझेँ। आफ्नो कर्तव्यप्रति नोआको मनोवृत्ति सम्झँदा, मैले परमेश्‍वरका सम्बन्धित वचनहरू खोजेँ। सर्वशक्तिमान्‌ परमेश्‍वर भन्‍नुहुन्छ: “परमेश्‍वरले नोआलाई ठूलो जहाज बनाउने काम सुम्पनुभएदेखि, ‘परमेश्‍वरले कहिले संसार नष्ट गर्दै हुनुहुन्छ? उहाँले त्यसो गर्ने सङ्केत मलाई कहिले दिँदै हुनुहुन्छ?’ भनेर उनले एक पल पनि सोचेनन्। नोआले यस्ता कुरामा चिन्तन गर्नुभन्दा परमेश्‍वरले उनलाई भन्‍नुभएको प्रत्येक कुरालाई हृदयमा लिए र त्यसपछि प्रत्येकलाई कार्यान्वयन गरे। परमेश्‍वरले सुम्पनुभएको कुरा स्वीकार गरेपछि, नोआले अलिकति पनि लापरवाही नगरी परमेश्‍वरले भन्नुभएको ठूलो जहाज निर्माण गर्न थाले, मानौँ यो उनको जीवनको सबैभन्दा महत्त्वपूर्ण कुरा हो। दिनहरू बिते, वर्षहरू बिते, आज भोलि बन्यो, यो वर्ष अर्को वर्ष भयो। परमेश्‍वरले नोआलाई कहिल्यै निरीक्षण गर्नुभएन, र हौसला दिनुभएन, तर यो सम्पूर्ण समयभरि नोआ परमेश्‍वरले सुम्पनुभएको महत्त्वपूर्ण काममा लागिरहे। परमेश्‍वरले भन्‍नुभएको एकएक शब्द र वाक्यांश ढुङ्गाको पाटीमा कुँदिएका शब्दजस्तै नोआको हृदयमा अङ्कित भएका थिए। बाहिरी संसारमा जे-जस्ता परिवर्तनहरू भए पनि, उनका वरपरका मानिसहरूले खिसीटिउरी गरे पनि, जस्तोसुकै दुःखकष्ट आइपरे पनि वा जस्तोसुकै समस्याको सामना गर्नुपरे पनि, उनी यो सम्पूर्ण समयभरि परमेश्‍वरद्वारा सुम्पिइएको काममा कहिल्यै निराश नभई वा लत्तो छोड्ने सोच नराखी लागिरहे। परमेश्‍वरका वचनहरू नोआको हृदयमा अङ्कित भएका थिए, र ती उनको जीवनका वास्तविकता बनेका थिए। … नोआले पालन गर्नुपर्ने र पूरा गर्नुपर्ने त्योभन्दा उच्‍च निर्देशन उनको हृदयमा अरू थिएन: परमेश्‍वरका वचनहरू उनको जीवनभरिका निर्देशन र लक्ष्य थिए। त्यसैले, परमेश्‍वरले उनलाई जेसुकै भन्‍नुभए पनि, जेसुकै गर्न अह्राउनुभए पनि, जेसुकै गर्न आज्ञा दिनुभए पनि, नोआले त्यस कुरालाई पूर्ण रूपमा स्वीकार गरे, र त्यसलाई हृदयमा राखे; उनले यसलाई आफ्‍नो जीवनको सबैभन्दा महत्त्वपूर्ण कुरा ठाने, र त्यहीअनुसार सम्हाले। उनले त्यो कुरा नबिर्सने र त्यसलाई मनमा राख्‍ने मात्र गरेनन्, उनले त त्यसलाई आफ्नो दैनिक जीवनमा समेत कार्यान्वयन गरे, आफ्नो जीवन प्रयोग गरेर परमेश्‍वरको आज्ञा सिविकारे र कार्यान्वयन गरे। यसरी, फलेकमाथि फलेक जोड्दै त्यो ठूलो जहाजको निर्माण भयो। नोआको हरेक चाल, उनको हरेक दिन परमेश्‍वरका वचनहरू र आज्ञाप्रति समर्पित थियो। नोआले महत्त्वपूर्ण कार्य गरिरहेको जस्तो देखिँदैनथ्यो, तर परमेश्‍वरको नजरमा, नोआले गरेका सबै काम, उनले केही हासिल गर्न चालेको हरेक कदम, उनको हातले गरेको हरेक परिश्रमसमेत—ती सबै नै अनमोल र स्मरणयोग्य थिए, र यस मानिसजातिद्वारा अनुकरण गरिन लायक थिए” (वचन, खण्ड ४। ख्रीष्टविरोधीहरूको खुलासा। परिशिष्ट दुई: नोआ र अब्राहामले कसरी परमेश्‍वरका वचनहरू पालना गरे र उहाँप्रति समर्पित भए (भाग एक))। आफ्नो कर्तव्यप्रति नोआकोको मनोवृत्तिले मलाई लज्जित बनायो। जहाज बनाउन जति नै कठिन भए पनि वा जुनसुकै त्याग गर्नुपरे पनि, नोआको मनमा एकमात्र लक्ष्य थियो: परमेश्‍वरलाई सन्तुष्ट पार्न उहाँको आज्ञा पूरा गर्नु। यो लक्ष्य हासिल गर्न नोआले साँच्चै कष्ट सहे र मूल्य चुकाए, आवश्यक सबै सामग्री जम्मा गरे, अनि हथौडा र छिनोले एक-एक भाग गर्दै, १२० वर्ष लगातार काम गरेर जहाज बनाए। नोआको अनुभवले मलाई गहन रूपमा प्रेरणा दियो। मैले अब सुख खोज्न र आफ्नो कर्तव्य झारा टार्दै गर्न हुँदैनथ्यो। मैले प्रार्थना गर्न, परमेश्‍वरमा भर पर्न र आफ्नो कर्तव्यप्रति नोआको मनोवृत्ति अनुकरण गर्न आवश्यक थियो। आफ्नो कर्तव्य निर्वाहमा जति कठिनाइ भोग्नु वा मूल्य चुकाउनु परे पनि, मैले त्यो गर्न सक्दो प्रयास गर्नुपर्थ्यो। त्यसपछि, मैले आफ्नो स्थितिलाई प्रार्थनामा परमेश्‍वरसामु ल्याएँ। कहिलेकाहीँ मैले केही भिडियोहरूमा धेरै समस्या भेट्टाउँदा, म सुरुमा सिद्धान्तहरू लागू गरेर तिनलाई सावधानीपूर्वक मनन गर्थेँ र आफ्नो सहकर्मीसँग छलफल गर्थेँ, र त्यसपछि हाम्रा ब्रदर–सिस्टरहरूसँग संवाद गर्थेँ। केही भिडियोमा जटिल समस्याहरू सामना गर्दा, तिनलाई बेवास्ता गर्नुको सट्टा, म जानकारी खोजेर सिक्थेँ र समाधानहरू खोज्थेँ, ब्रदर–सिस्टरहरूसँग अभ्यासका मार्गबारे सक्दो सङ्गति गर्थेँ। समग्र कार्य व्यवस्थापनमा, म सबै पक्षलाई समायोजन गर्न सक्दो प्रयास पनि गर्थेँ, काममा भेटिएका कुनै विचलन वा समस्यालाई सम्बोधन गर्न सहकर्मीसँग संवाद गर्थेँ। यस तरिकाले केही समय काम गरेपछि, सिस्टर र म दुवैले केही प्रगति गऱ्यौँ। पहिले, ममा केही सिद्धान्तहरूको सतही बुझाइ मात्र थियो। तर ब्रदर–सिस्टरहरूसँगको सङ्गतिमार्फत, मैले यी समस्याहरूमा अझ गहन अन्तर्ज्ञान प्राप्त गरेँ, जसले मलाई आफ्नो विशेषज्ञ सीप सुधार्न मद्दत गऱ्यो। मलाई आफ्नो कर्तव्यमा अझ ठुलो बोझको बोध पनि महसुस भयो। त्यतिबेला मात्र मैले के बुझेँ भने हामीले कर्तव्य गर्ने प्रक्रियामा, परमेश्‍वर हामीलाई सत्यता सिद्धान्तहरू अलिअलि गर्दै बुझ्न अन्तर्दृष्टि र मार्गदर्शन दिनुहुन्छ, हामीलाई बोझ र अभ्यासका अवसरहरू दिनुहुन्छ। हाम्रो देहले अलि कष्ट भोग्नुपर्ला, तर अन्ततः त्यसबाट हामी नै यसबाट लाभान्वित हुन्छौँ। परमेश्‍वरलाई धन्यवाद!


४८. पाखण्डको मूल्य

फ्लोरा, अमेरिका

सन् २०२१ को जुन महिनामा, म मण्डली अगुवामा चुनिएँ। त्यतिबेला, यो मेरा लागि वास्तवमै अनपेक्षित थियो किनभने अरू अगुवाहरूका तुलनामा म कम उमेरकी थिएँ, र मेरो जीवन प्रवेश पनि निकै सतही भएकाले यो कर्तव्य सम्हाल्न सक्छु कि सक्दिनँ भनेर मलाई थाहा थिएन। तर जब मैले धेरैजसो ब्रदर-सिस्टरहरूले मलाई भोट दिएको देखेँ, मलाई सबैले अनुमोदन दिएजस्तो महसुस भयो, त्यसैले, मैले यो कर्तव्य स्विकारेँ। मैले सत्यता सिद्धान्तहरूले आफूलाई सक्रिय रूपमा सुसज्जित गर्न थालेँ, र जब नबुझिने समस्याहरू सामना गर्थेँ, म तुरुन्तै अरूको सहयोग खोज्थेँ, यसरी, मैले विस्तारै मण्डलीको काम कसरी गर्ने भनेर राम्ररी बुझेँ। एक दिन, मसँग सहकार्य गर्ने एक सिस्टरले मलाई भनिन्, “उच्च अगुवाले तपाईं प्रगतिमुखी हुनुहुन्छ र कठिनाइहरूलाई सक्रिय रूपमा पार गर्न सक्षम हुनुहुन्छ भनेर भनेका छन्। त्यो निकै राम्रो कुरा हो।” यो सुनेर म एकदमै खुसी भएँ। अगुवाबाट यस्तो प्रशंसा पाइएला भन्ने मलाई लागेकै थिएन। अनि उनीहरूको नजरमा म सत्यता पछ्याउने र अघि बढ्ने व्यक्ति हुँ जस्तो देखियो, त्यसैले मैले अझ परिश्रम गर्ने दृढ सङ्कल्प गरेँ। तर यसको केही समयपछि, मेरो काममा एकपछि अर्को समस्या देखा पर्न थाल्यो। मैले चयन गरेका सुपरभाइजरहरूले वास्तविक काम गरिरहेका थिएनन्, र मैले उनीहरूको कामको निरन्तर अनुगमन वा निरीक्षण गरिनँ, जसले गर्दा काममा गम्भीर क्षति पुग्यो। अगुवाले मलाई कर्तव्यमा गैरजिम्मेवार भएको भन्दै काटछाँट गरे, र मलाई मण्डलीको काम नजोगाउने एक कागजी काम गर्ने व्यक्ति भने। मेरो लापरवाहीप्रति मलाई हल्का दोषी महसुस भयो। म अगुवाले मेरो बारेमा के सोच्लान्, र कर्मचारी छनोटमा मैले सिद्धान्तहरू पालना नगरेको सोच्लान्, र नेतृत्वका लागि योग्य छैन भनेर मलाई बर्खास्त गर्लान् कि भनी चिन्तित भएँ। यदि मलाई साँच्चै बर्खास्त गरियो भने, ब्रदर-सिस्टरहरूले मेरा बारेमा के सोच्लान्? के उनीहरूले मलाई अगुवा चुन्नु आफ्नो गल्ती थियो भनेर भन्लान्? मैले एकदमै हताश महसुस गरेँ। अगुवाले मलाई कर्तव्यप्रति गैरजिम्मेवार भई केवल कागजी काम गर्ने व्यक्ति भनेकोबारे मैले सोचेँ। म यस्तो नामले चिनिन चाहन्नथेँ, त्यसैले, यदि मैले अगाडि राम्रो काम गरेँ भने, मेरोबारे अगुवाको मूल्याङ्कन बदलिन सक्ला, र ब्रदर-सिस्टरहरूले मलाई अझ बढी सम्मान गर्लान् भनी मैले सोचेँ। उनीहरूले मेरो काटछाँट भएपछि पनि, म नकारात्मकतामा नपरेको, बरु आफ्नो कर्तव्य सामान्य रूपमा निर्वाह गरेको, र यसले म सत्यता पछ्याउने व्यक्ति रहेको भन्लान्। यसरी, म प्रगतिमुखी र उत्प्रेरित व्यक्ति भएको मेरो प्रतिष्ठा कायम रहने थियो। यी कुराहरू मनमा राखेर, मैले आफ्नो कामका समस्याहरू सकेसम्म छिटो समाधान गर्न प्रयास गरेँ।

पछि, माथिल्लो अगुवाले मेरो कामका बारेमा प्रायः सोधखोज गर्थे तर, म पहिलेजस्तो सोझो तरिकाले काम गर्दिनथेँ। मैले कुनै समस्या वा कठिनाइ सामना गर्दा, अगुवालाई तुरुन्तै खोज्नुको सट्टा, मैले राम्ररी नगरेको कुनै अर्को कुरा उनले पत्ता लगाउछन् कि भनेर म डराउन थालेँ। एकपटक, हामीले सामान्य मामिलासम्बन्धी कामको निरीक्षण गर्ने व्यक्ति खोज्नुपर्ने भयो। सबैभन्दा पहिले, मैले सिस्टर क्लोइलाई सम्झिएँ, जो सामान्य मामिलाहरू सम्हाल्न निकै दक्ष थिइन्, कुनै पनि परिस्थितिमा मण्डलीको हित जोगाउन सक्षम र थकानको पर्वाह नगरी कर्तव्यमा कडा परिश्रम गर्न तयार थिइन्। तर, त्यसपछि मैले उनको अहङ्कारी स्वभाव र अरूसँग मिलेर काम गर्न नसकेका कारण उनलाई सुपरभाइजरबाट यसभन्दा अघि बर्खास्त गरिएको कुरा सम्झिएँ। मलाई मैले उनलाई फेरि बढुवा गरेँ र उनले सोही व्यवहार गरिन् भने, के अगुवाले मलाई खुट्याइ नभएको र मानिसलाई केवल उनीहरूको बाहिरी रूपमा मात्र हेर्ने भन्ने सोच्ने थिए? क्लोइले फेरि सुपरभाइजरको भूमिका सम्हाल्न सक्ने-नसक्ने कुरामा म अनिश्चित थिएँ, तर मलाई अगुवाबाट सल्लाह लिन निकै डर लाग्यो, त्यसैले सुपरभाइजर चयन गर्ने प्रक्रिया त्यत्तिकै रह्यो। मण्डली अगुवा हार्लोको पनि मामिला थियो। छ जना ब्रदर-सिस्टरले उनलाई अत्यन्त अहङ्कारी भनेर रिपोर्ट गरेका थिए, र आफ्नो पदको दुरुपयोग गरेर अरुसँग होच्याएर बोल्ने र दबाउने आरोप लगाएका थिए। म यस विषयमा सोधखोज गर्न भनी टोली अगुवा र सुपरभाइजरहरूकहाँ गएँ। मैले हार्लो वास्तवमै अहङ्कारी रहेकी र अरूलाई भाषण दिन रुचाउने गरेको पत्तो पाएँ, तर कतिपयले ब्रदर-सिस्टरहरूले सिद्धान्त उल्लङ्घन गरिरहेकाले उनले त्यसो गरिरहेकी पनि बताए। यी भिन्न मूल्याङ्कनहरू देखेर मैले परिस्थितिलाई स्पष्ट रूपमा देख्न सकिनँ, अनि मैले उच्च अगुवासँग मार्गदर्शन लिने सोचेँ, तर त्यसपछि मैले सोचेँ—मैले मानिसहरूलाई खुट्याउने कुरामा कसरी लगातार केही गल्तीहरू गरेकी थिएँ, अगुवाले मलाई सिद्धान्तहरूबारे कसरी सङ्गति गरेका थिए, अनि अझै पनि, परिस्थिति आइपर्दा, म मानिसहरूलाई राम्ररी खुट्याउन सकिरहेकी छैन। मलाई उनले म कम क्षमता भएको, जति सङ्गति गरे पनि म सिद्धान्तहरू बुझ्न असमर्थ, र अगुवा हुन अयोग्य रहेको ठान्ने त होइन भन्ने लाग्यो। पहिले राम्रोसँग परिस्थिति बुझेर मात्र उनलाई बर्खास्त गर्नुपर्छ भन्ने सोच्दै म दोधारमा परेँ।

एकदिन, अगुवाले प्रशासनिक मामिलासम्बन्धी काम हेर्ने सुपरभाइजर चयनमा मैले गरेका गल्ती पत्ता लगाए र यस प्रकारका मामिलाहरू सम्हाल्ने सिद्धान्तहरूमा सङ्गति गरे। उनले भने, “पहिले बर्खास्त हुनुको मतलब फेरि सुपरभाइजर बन्न नपाउनु होइन, यो व्यक्तिको पश्चातापमा निर्भर गर्दछ। त्यसमाथि, प्रशासनिक मामिलाको सुपरभाइजर चयन गर्नु मण्डली अगुवाको चयन भन्दा फरक हो। यसमा उनीहरूको सत्यता पछ्याइको कुरा हेरिँदैन, बरु मण्डलीको कामको रक्षा गर्न सक्छन्-सक्दैनन् भनेर हेरिन्छ। साथै, यदि धेरैजसो व्यक्तिहरूलाई उनीहरूसँग यसका लागि प्रतिभा छ भन्ने लाग्छ भने, उनीहरू अभ्यास गर्न सक्छन्। यदि तपाईं निश्चित हुनुहुन्न भने, अन्य ब्रदर-सिस्टरहरूलाई उनीसँग सहकार्य गराउन सक्नुहुन्छ।” सङ्गतिपछि, उनले मलाई समाधानहरू नखोजी यति लामो समयसम्म यस विषयमा ढिलाइ गरेकोमा पनि काटछाँट गर्दै मलाई अत्यधिक स्वार्थी भएकी र मण्डलीको कामको रक्षा नगरेकी भने। मलाई म जति आफूलाई ढाकछोप गर्ने र कुराहरू लुकाउने प्रयास गर्छु, त्यति नै धेरै समस्याहरू खुलासा हुन्छन् भन्ने लागेको थिएन। थाहै नपाई, मैले मानिसहरूको लय र हावभावमा बढी ध्यान दिन थालेकी थिएँ। जब अगुवाले मसँग कुरा गर्थे, उनको आवाजको लयबाट मप्रति उनको धारणा बिग्रँदै गइरहेको छ कि, उनले म अगुवा हुन उपयुक्त रहे-नरहेको मूल्याङ्कन गर्दैछन् कि, र उनी मलाई जिम्मेवारी दिन बन्द गर्छन् कि भनेर म अनुमान गर्ने प्रयास गर्थेँ। अचम्मको कुरा, एक महिना पछि, अगुवाले मलाई भिडियोको काम निरीक्षण गर्ने जिम्मेवारी दिए। मैले सोचेँ, “यदि मैले यसपटक राम्रो गरिनँ भने, मलाई साँच्चै बर्खास्त गरिनेछ। मैले यो अवसर नगुमाई राम्रो प्रदर्शन गर्नुपर्छ।” तर, म भिडियोको कामसँग परिचित थिइनँ, र जब समस्या आए, मैले समाधान गर्न जानिनँ। जब अगुवाले कामको स्थितिबारे सोधे, म आत्तिएँ, उनले मैले राम्ररी नगरेको केही कुरा देख्छन् कि भनी डराएँ। त्यसैले, कामको रिपोर्ट गर्दा, प्रगतिका क्षेत्रहरूलाई महत्त्व दिँदै, मैले राम्रो समाचार मात्र रिपोर्ट गर्थेँ, नराम्रो समाचार रिपोर्ट गर्थिनँ, र प्रगति नभएका क्षेत्रहरूका समाधानमा कडा परिश्रम गरिरहेकी छु भनेर भन्थेँ। त्यस समयमा, मैले अत्यधिक दबाब महसुस गरेँ। धेरै पटक, मैले अगुवासँग म यो काम सम्हाल्न सक्दिनँ भनेर स्वीकार गर्ने विचार गरेँ, तर फेरि मैले यसो गरेको खण्डमा, प्रगतिमुखी भएर अरूको नजरमा राम्रो हुनुको मेरो एक मात्र सकारात्मक गुण गुमाउनेछु कि भन्ने चिन्ता लाग्थ्यो। थाहै नपाइ, छ महिना बितिसकेको थियो, र एक महिना लाग्नुपर्ने काम छ महिना ढिला भएको थियो। मेरो स्थिति झन् खराब हुँदै गयो। परमेश्‍वरका वचनहरू खाँदा-पिउँदाको समयमा, म कुनै प्रकाश पाउँदिनँथें र निद्रा लागिरहन्थ्यो; मेरा प्रार्थनाहरू परमेश्‍वरसँग नजोडिएको जस्तो लाग्थ्यो। मैले निरन्तर चिन्ता र असहजता महसुस गर्थेँ।

एकपटक अगुवाले मलाई गहिरो प्रश्न गरेर यी समस्याहरू पत्ता लगाए, र मलाई बर्खास्त गरे। उनले भने, “तपाईं सत्यता पछ्याउनुहुन्न र धेरै घमण्डी हुनुहुन्छ। तपाईं आफ्नो कर्तव्य एक्लै गर्न रुचाउनुहुन्छ, कहिल्यै अरूसँग परामर्श गर्न वा मद्दत लिन रुचाउनुहुन्न, अनि आफ्नो प्रतिष्ठा र हैसियतमा धेरै ध्यान दिनुहुन्छ! तपाईंले निरन्तर देखाएको व्यवहारका आधारमा, तपाईंलाई अगुवा बनाइरहन सकिन्न।” मलाई बर्खास्त गरिएको क्षणमा, परमेश्‍वरको धर्मी स्वभाव ममाथि रहेको मैले प्रस्ट बुझेँ, र यसमा दोष मेरो नै थियो। केही समयपछि, मैले हार्लोले मण्डलीमा होहल्ला मच्चाइरहेकी थिइन्, गुट बनाउँदै थिइन्, र उनलाई नपछ्याउनेहरूलाई दबाउँदै र यातना दिँदै थिइन् भनेर थाहा पाएँ। मण्डली अराजकतामा थियो, मानिसहरू अव्यवस्थित भएका थिए, र दुष्ट मानवताका कारण अन्ततः उनलाई अलग राखियो। यो परिणामको सामनाले, म अत्यन्तै अस्थिर भएँ। मैले उनका समस्याहरू स्पष्ट बुझ्न र समयमै मार्गदर्शन खोज्न नसक्दा एक दुष्ट व्यक्ति अगुवाको स्थानमा रहिरहन पुग्यो, जसले ब्रदर-सिस्टरलाई लामो समयसम्म हानि गर्नुका साथै, मण्डलीको कामलाई गम्भीर रूपमा बाधा पुर्‍याइरहेको थियो। मैले आफ्नो कर्तव्य कति नराम्रोसँग गरेकी रहेछु भन्ने सम्झँदा, म अपराधबोधले भरिएँ र ब्रदर-सिस्टरहरूको सामु जान पनि लाज लाग्यो। मैले आफैँलाई बारम्बार सोधिरहेँ: म यस्ती कसरी भएँ? मैले परमेश्‍वरका अगाडि घुँडा टेकेर प्रार्थना गरेँ, र मैले गरेका सबै कार्यबारे साँचो रूपमा चिन्तन गरी बुझ्नका लागि अन्तर्दृष्टि र मार्गदर्शन दिन बिन्ती गरेँ।

पछि, जब मैले परमेश्‍वरका केही वचन पढेँ, तब मलाई आफ्नो स्थितिबारे केही बुझाइ प्राप्त हुन थाल्यो। सर्वशक्तिमान्‌ परमेश्‍वर भन्‍नुहुन्छ: “यदि तिमीहरू अगुवा वा सेवक हौ भने, के तिमीहरूलाई परमेश्‍वरको घरले तिमीहरूको कामको बारेमा जाँचबुझ र सुपरिवेक्षण गर्छ भन्‍ने डर लाग्छ? के तिमीहरूलाई परमेश्‍वरको घरले तिमीहरूको कामका भूलचूक र गल्तीहरू पत्ता लगाएर तिमीहरूको काट-छाँट गर्नेछ भन्‍ने डर लाग्छ? के तिमीहरूलाई तिमीहरूको वास्तविक क्षमता र कदबारे माथिलाई थाहा भएपछि, उसले तिमीहरूलाई फरक नजरले हेर्नेछ र तिमीहरूलाई प्रवर्धन गर्नेबारे विचार गर्नुहुनेछैन भन्‍ने डर लाग्छ? यदि तँसित यी डर छन् भने, यसले तेरो प्रेरणा मण्डलीको कामका निम्ति होइन, तँ ख्याति र हैसियतका लागि काम गरिरहेको छस् भन्ने साबित गर्छ, जसबाट तँमा ख्रीष्टविरोधीको स्वभाव छ भन्ने प्रमाणित हुन्छ। यदि तँमा ख्रीष्टविरोधीको स्वभाव छ भने, तँ ख्रीष्टविरोधीहरूको मार्गमा हिँड्ने, र ख्रीष्टविरोधीहरूले गरेको सबै दुष्टता गर्ने सम्भावना हुन्छ। यदि तेरो हृदयमा परमेश्वरको घरले तेरो कामको रेखदेख गर्छ भन्ने डर छैन, र तँ माथिकाले सोधेका प्रश्‍न र सोधपूछको साँचो जवाफ केही नलुकाई, र आफूलाई थाहा भएजति दिन सक्छस् भने, तेरो कुरा सही वा गलत जे भए पनि, तैँले जस्तो भ्रष्टता प्रकट गरे पनि—तैँले ख्रीष्टविरोधीको स्वभाव प्रकट गरे पनि—तँ ख्रीष्टविरोधी कदापि ठहरिनेछैनस्। मुख्य कुरा भनेको तैँले आफ्नो ख्रीष्टविरोधी स्वभाव चिन्न सक्छस् कि सक्दैनस्, र यो समस्या हल गर्न सत्यता खोज्न सक्छस् कि सक्दैनस् भन्ने हो। यदि तँ सत्यता स्विकार्ने व्यक्ति होस् भने, तेरो ख्रीष्टविरोधी स्वभाव सच्याउन सकिन्छ। यदि तँलाई आफूमा ख्रीष्टविरोधीको स्वभाव छ भन्ने कुरा राम्ररी थाहा भएर पनि त्यो हटाउन सत्यता खोज्दैनस्, यदि तँ आइपर्ने समस्याहरू लुकाउने वा समस्याबारे झूट बोल्ने र जिम्मेवारी पन्छाउने कोसिस समेत गर्छस्, अनि काटछाँटमा पर्दा सत्यता स्विकार्दैनस् भने, यो गम्भीर समस्या हो, र तँ ख्रीष्टविरोधीभन्दा फरक छैनस्। तँमा ख्रीष्टविरोधीको स्वभाव छ भन्‍ने जानेर पनि किन तँ यसलाई सामना गर्ने आँट गर्दैनस्? किन तँ यसलाई खुलस्त रूपमा लिएर यसो भन्‍न सक्दैनस्, ‘यदि माथिबाट मेरो कामबारे सोधपुछ गरिन्छ भने, म आफूलाई थाहा भएको सबै कुरा भन्‍नेछु, र यदि मैले गरेका खराब कुराहरू खुलासा भए पनि, र उसलाई थाहा भएपछि माथिकोले मलाई प्रयोग गर्न छोडे पनि, र मैले आफ्‍नो हैसियत गुमाए पनि, म आफूले भन्‍नुपर्ने कुरा स्पष्ट रूपमा भन्‍नेछु’? परमेश्‍वरको घरले तेरो कामको रेखदेख र सोधखोज गर्नेछ भन्‍ने तेरो डरले तैँले सत्यताभन्दा बढी हैसियतलाई बहुमुल्य ठान्छस् भन्‍ने प्रमाणित गर्छ। के यो ख्रीष्टविरोधीको स्वभाव होइन र? हैसियतलाई सबैभन्दा माथि राख्‍नु ख्रीष्टविरोधीको स्वभाव हो” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग दुई))। परमेश्‍वरको वचनले मेरो स्थितिको खुलासा गरिदियो। मेरो कामको निरीक्षण र सोधपुछ गर्ने अगुवासँग म डराउनुको मुख्य कारण प्रतिष्ठा र पदलाई लिएर म चिन्तित हुनु थियो। अगुवाले मेरो काममा समस्या पत्ता लगाएर मलाई बर्खास्त गर्नेछन् भनेर म डराउँथेँ, मलाई मेरो पद गुमाउन डर लाग्थ्यो। त्यसैले, मेरो काममा विचलन र समस्याहरू आउँदा, मैले तिनलाई लुकाउन सक्दो प्रयास गरेँ, र आफ्नो पद कायम राख्न सकेसम्म, म छलको सहारा लिन र काममा ढिलाइ गर्न रुचाएँ। मेरो पदप्रति यति धेरै मायाले मेरो ख्रीष्टविरोधी स्वभाव प्रकट गर्‍यो। मलाई ब्रदर-सिस्टरहरू र अगुवाले मेरा बारेमा राम्रो धारणा राख्छन् भन्ने लाग्यो, त्यसैले, मैले आफ्नो अगुवाको पद जोगाउन हरेक पक्षमा राम्रो प्रदर्शन गर्न चाहेँ। कर्तव्यमा मेरो गैरजिम्मेवारीपन र व्यक्तिहरू छनोट गर्दा सिद्धान्त पालन नगरेका कारण, मलाई धेरै पटक काटछाँट गरियो। त्यसपछि, अगुवाले कतै मेरो क्षमता अपर्याप्त छ भनी मलाई बर्खास्त गर्ने त होइनन्, जसले गर्दा मैले आफ्नो पद गुमाउने त होइन भनेर अनुमान लगाउन थालेँ। यो नै मेरो डरको मुख्य जड थियो। त्यसैले, मैले आफूलाई लुकाउन र ढाकछोप गर्न थालेँ। जब अगुवाले कामको अनुगमन गर्दै केही प्रश्न गर्थे, जवाफ दिनुअघि, म आफ्ना उत्तरहरूमा धेरै पटक सोचविचार गर्थेँ, समस्याहरूको खुलासा कम गर्न प्रयास गर्थेँ। मैले कामको प्रगति रिपोर्ट त गरेँ तर समस्याहरू लुकाएँ। कुनै व्यक्ति वा विषयमा स्पष्ट नहुँदा, मैले मार्गदर्शन खोजिनँ, बरु, आफूलाई लुकाएर अगुवालाई वास्तविक समस्याहरू सम्हाल्न र समाधान गर्न सक्छु भन्ने सोच्ने बनाएँ। साथै, केही काम रोकिएर अघि बढ्न नसक्दा पनि, मैले अझै पनि आफूलाई लुकाएँ र मार्गदर्शन खोजिनँ, किनकि मलाई आफ्नो हैसियत जोगाउनु थियो। प्रतिष्ठा र हैसियतप्रतिको मेरो मोहले म अन्धो भएँ र बारम्बार गल्ती गरिरहेँ, जसका कारण धेरै काम ढिला भयो र सामान्य रूपमा अघि बढ्न सकेन। मैले परमेश्‍वरका ती वचनहरू सम्झिएँ, जसले भन्छन्: “किन तँ यसलाई खुलस्त रूपमा लिएर यसो भन्‍न सक्दैनस्, ‘यदि माथिबाट मेरो कामबारे सोधपुछ गरिन्छ भने, म आफूलाई थाहा भएको सबै कुरा भन्‍नेछु, र यदि मैले गरेका खराब कुराहरू खुलासा भए पनि, र उसलाई थाहा भएपछि माथिकोले मलाई प्रयोग गर्न छोडे पनि, र मैले आफ्‍नो हैसियत गुमाए पनि, म आफूले भन्‍नुपर्ने कुरा स्पष्ट रूपमा भन्‍नेछु’? परमेश्‍वरको घरले तेरो कामको रेखदेख र सोधखोज गर्नेछ भन्‍ने तेरो डरले तैँले सत्यताभन्दा बढी हैसियतलाई बहुमुल्य ठान्छस् भन्‍ने प्रमाणित गर्छ। के यो ख्रीष्टविरोधीको स्वभाव होइन र? हैसियतलाई सबैभन्दा माथि राख्‍नु ख्रीष्टविरोधीको स्वभाव हो।” परमेश्‍वरका वचनहरूको खुलासा सामना गरेर, मैले अत्यन्तै निन्दित महसुस गरेँ। परमेश्‍वरले हामीलाई कामको रिपोर्ट गर्दा समस्याहरू जस्तोसुकै भए पनि इमानदारीपूर्वक बोल्नुपर्छ भनी सिकाउनुहुन्छ। यसको अर्थ हैसियत गुमाउनु नै भए पनि, हामीले समस्याबारे स्पष्ट भन्नुपर्छ र तिनलाई लुकाउनु हुँदैन, र समस्याहरूको इमानदारीपूर्वक रिपोर्ट गर्नुपर्छ। तर मेरो व्यवहार भने यसको ठ्याक्कै विपरीत थियो। मैले झूट बोल्न, आफूलाई लुकाउन, र छलकपट गर्न रुचाएँ, आफ्नो प्रतिष्ठा र हैसियत जोगाउन आफ्नो निष्ठा त्यागेँ। परमेश्‍वरका वचनले मलाई पूर्ण रूपमा विश्वस्त बनाए, मैले साँच्चै पछ्याएका र महत्त्व दिएका कुरा केवल प्रतिष्ठा र हैसिय रहेको मलाई देखाए।

पछि, मैले परमेश्‍वरका वचनको अर्को खण्ड पढेँः “ख्रीष्टविरोधीहरू अन्तर्निहित रूपमै रूपले दुष्ट हुन्छन्; तिनीहरूसँग इमानदारीता, सत्यप्रतिको प्रेम वा सकारात्मक कुराहरूलाई प्रेम गर्ने हृदय हुँदैन। तिनीहरू प्रायः अँध्यारो कुनाहरूमा जिइरहेका हुन्छन्—तिनीहरू इमानदार मनोवृत्तिका साथ काम गर्दैनन्, तिनीहरू आफ्ना शब्दहरूमा स्पष्ट हुँदैनन् र तिनीहरू अन्य मानिसहरू र परमेश्‍वरप्रति दुष्ट र छली हुन्छन्। तिनीहरू अरूलाई धोका दिन चाहन्छन् र परमेश्‍वरलाई पनि धोका दिन चाहन्छन्। तिनीहरूले अरूको पर्यवेक्षण स्वीकार गर्नेछैनन्, परमेश्‍वरको छानबीन स्वीकार गर्ने कुरा त परै जाओस्। … त्यस्तो व्यक्तिले हैसियत प्राप्त गरेपछि, ऊ अन्य मानिसहरू वरपर आफ्नो व्यवहारमा अझ बढी गोपनीय बन्छ। उसले आफ्ना महत्त्वाकाङ्क्षा, प्रतिष्ठा, छवि र आफ्नो नाम, आफ्नो हैसियत र मर्यादा आदिको सुरक्षा गर्न चाहन्छ। त्यसकारण ऊ कसरी काम गर्छ वा काम गर्ने उसको मनसाय के हो भन्‍ने बारेमा खुलस्त हुन चाहँदैन। उसले गल्ती गर्दासमेत, भ्रष्ट स्वभाव प्रकाश गर्छ वा जब उसको कार्यको पछाडि मनसाय र अभिप्रायहरू गलत हुन्छन्, ऊ खुलस्त भएर अरूलाई यसका बारेमा थाहा दिन चाहँदैन र उसले प्रायः दाजुभाइ र दिदीबहिनीहरूलाई छल गर्न निर्दोषता र सिद्धताको स्वरूप धारण गर्छ। अनि माथि र परमेश्‍वरसँग, ऊ केवल कर्णप्रिय कुराहरू मात्र बोल्छ र प्राय: माथिसँगको सम्बन्ध कायम राख्‍न छली रणनीति र झूटहरूको प्रयोग गर्छ। उसले आफ्नो कामका बारेमा माथिलाई रिपोर्ट गर्दा र माथिसँग कुरा गर्दा, कहिल्यै अप्रिय कुरा बोल्दैन, ताकि कसैले पनि उसको कुनै पनि कमजोर पक्षहरू पत्ता लगाउन नसकोस्। उसले तल के गरेको छ, मण्डलीमा उत्पन्‍न भएका कुनै पनि समस्याहरू, उसको काममा भएका समस्या वा त्रुटिहरू वा उसले बुझ्‍न वा छर्लङ्ग देख्न नसक्ने कुराहरूलाई कहिल्यै उल्लेख गर्नेछैन। उसले यी कुराहरूका बारेमा उच्चसँग कहिल्यै सोध्ने वा खोजी गर्ने गर्नेछैन, बरू आफ्नो काममा पूर्ण रूपमा आफ्नो काममा सक्षम भएको, कामको बोझ वहन गर्न सक्षमता भएको छवि र स्वरूप प्रस्तुत गर्छ। उसले मण्डलीमा अवस्थित कुनै पनि समस्याहरूका बारेमा माथि रिपोर्ट गर्दैन र मण्डलीमा कुराहरू चाहे जति नै अव्यवस्थित किन नहून्, उसको काममा देखा परेका त्रुटिहरूको परिमाण वा उसले तल ठ्याक्कै के गरिरहेको छ भन्‍ने कुराहरूलाई बारम्बार ढाक्छ, यी कुराहरूका बारेमा माथिलाई थाहा नदिने वा यसको समाचार सुन्‍न नदिन प्रयास गर्छ, उसले के सम्म पनि गर्छ भने, वास्तविक रूपमा भइरहेका कुराहरूलाई लुकाउने प्रयासमा यी मामलाहरूसँग जोडिएका मानिसहरू वा उसको बारे सत्य थाहा पाएका मानिसहरूलाई टाढाका स्थानहरूमा सरुवा गरिदिन्छ। यी कस्ता प्रकारका अभ्यासहरू हुन्? यो कस्तो प्रकारको व्यवहार हो? के सत्यता पछ्याउने व्यक्तिमा हुनुपर्ने प्रकटीकरण यस्तो हो र? एकदम स्पष्ट रूपमा, होइन। यो भूतप्रेतको व्यवहार हो। ख्रीष्टविरोधीहरूले आफ्नो हैसियत वा प्रतिष्ठालाई असर गर्न सक्ने कुनै पनि कुरालाई लुकाउन, ढाकछोप गर्न, यी कुराहरू अन्य मानिसहरू र परमेश्‍वरबाट लुकाउन सक्दो प्रयास गर्नेछन्। यो तिनीहरूभन्दा माथि र तलकालाई धोका दिनु हो” (वचन, खण्ड ४। ख्रीष्टविरोधीहरूको खुलासा। विषयवस्तु एघार)। परमेश्‍वरले ख्रीष्टविरोधीहरूको दुष्ट स्वभावलाई चिरफार गर्नुहुन्छ। जब तिनीहरूको हैसियत र प्रतिष्ठाको कुरा आउँछ, ख्रीष्टविरोधीहरू, गल्ती वा दुष्कर्म गरेको भए तापनि, आफूलाई लुकाउन, छलकपट गर्न, र अरूसामु झूटो छवि बनाउन सक्दो प्रयास गर्छन्। तिनीहरूले आफ्ना माथिल्ला र मुनिका दुवैलाई धोका दिन्छन्, कहिल्यै सत्यता खोजेर समस्याको समाधान गर्न वा सुधार गर्न चाहँदैनन्, न त आत्मचिन्तन गर्छन्, न पश्चात्ताप गर्छन्। मलाई काटछाँट गरिएदेखि, अगुवाको मप्रति नराम्रो धारणा छ भन्ने मलाई शङ्का लाग्न थाल्यो। त्यसपछि, मैले बोल्दा, व्यवहार गर्दा, वा कामको रिपोर्ट दिँदा, मेरो मुख्य चिन्ता भनेको मेरो प्रतिष्ठा र हैसियत कसरी कायम राख्ने नै हुन्थ्यो। जब म मानिसहरूलाई बुझ्न सक्दिनथेँ र परिस्थितिलाई सही रूपमा कसरी सम्हाल्ने भनेर जान्दिनथेँ, म सहयोग खोज्ने वा अगुवालाई यसबारे रिपोर्ट गर्ने गर्दिनथेँ, बरु, ती समस्यालाई बेवास्ता गर्थेँ र पन्छाउँथेँ, जसले गर्दा काममा ढिलाइ हुन्थ्यो। भिडियोको काममा कठिनाइहरू आउँदा र कसरी अघि बढ्ने भनेर थाहा नहुँदा पनि, मैले कुनै मार्गदर्शन खोजिनँ, न अगुवालाई इमानदारीपूर्वक समस्या वा वास्तविक अवस्थाबारे रिपोर्ट गरेँ। मेरो दिमागमा बारम्बार, अगुवा भएर, यदि मैले यी समस्याहरू हल गर्न सकिनँ भने, म बर्खास्त हुन सक्नेछु भन्ने विचार आउँथ्यो। त्यसैले, काम जतिसुकै महत्त्वपूर्ण भए पनि, मैले आफ्नो प्रतिष्ठा हैसियत जोगाइरहेँ, आफू समस्याहरू समाधान गर्न सक्षम छु भन्ने देखाउन विभिन्न तरिकाले छलकपट गरिरहेँ, जसले गर्दा भिडियोको काममा छ महिनासम्म ढिलाइ भयो। सारमा, म निर्लज्ज रूपमा झूट बोल्दै थिएँ र आफूभन्दा माथि र तल रहेका सबैलाई धोका दिँदै थिएँ। मैले देखेँ मेरो स्वभाव साँच्चै नै दुष्ट र छली रहेछ! मैले सांसारिक दुनियाँमा काम गर्दाका मेरा विगतका अनुभवहरूबारे चिन्तन गरेँ। जब-जब अगुवाहरू कामको निरीक्षण गर्न र उत्कृष्ट युनिटहरूको मूल्याङ्कन गर्न आउँथे, हामीले के-के निरीक्षण भइरहेका छन् भने थाहा पाउनेबित्तिकै, हामी निरीक्षणको सामना गर्न विभिन्न नक्कली सामग्रीहरू थप्न बढी समय काम गर्थ्यौँ, र खराब प्रदर्शन भएका वा समस्याहरू रिपोर्ट गरिएका भागहरूको सबै प्रमाणहरू मेट्थ्यौँ। यसरी, हामी प्रायः निरीक्षणबाट जोगिन सफल भई “उत्कृष्ट युनिट” को उपाधि पाउँथ्यौँ। यस्तो दुष्ट प्रवृत्तिको प्रभावमा परेर, मानिसहरूले इमानदारीसँग बोल्न र काममा केन्द्रित हुन छोड्छन्; एकअर्कालाई धोका दिन्छन्, र आफ्नो लक्ष्य प्राप्त गर्नका लागि आफूसँग भएका कुनै पनि माध्यम प्रयोग गर्छन्। मैले परमेश्‍वरको आखिरी दिनहरूको काम स्वीकार गर्नु अघि, सकारात्मक र नकारात्मक कुरा खुट्याउन सकेकी थिइनँ। म सांसारिक दुष्ट प्रवृत्तिहरू अनुरूप चलेँ र कुनै मानवीय स्वरूप बिना जिएँ। अहिले, धेरै वर्षसम्म परमेश्‍वरको आखिरी दिनहरूको काम स्वीकार गरेपछि पनि, उहाँका धेरै वचन खाएर-पिएर, र मानव हुनुका केही आधारहरू बुझेर पनि, मैले अझै पनि आफ्नो प्रतिष्ठा र हैसियतलाई कायम राख्न आफ्ना कर्तव्यमा छल र झूटा देखावटीको सहारा लिएँ, केवल राम्रा कुरा मात्र रिपोर्ट गरिरहेँ, नराम्रा कुरा छुटाइरहेँ, जुन जानाजानी अपराध गर्नु, अनि परमेश्‍वरलाई धोका दिनु र विरोध गर्नु थियो। यसबारे चिन्तन गर्दा, मभित्र डर भरियो। विगतमा, परमेश्‍वरद्वारा ख्रीष्टविरोधीहरूको व्यवहारको खुलासा भएको सुन्दा, म सधैँ तिनलाई ती व्यक्तिहरूसँग जोड्थेँ जसले धेरै दुष्ट कामहरू गरे र स्पष्ट रूपमा ख्रीष्टविरोधी थिए, यी वचनहरूसँग आफूलाई कहिल्यै गम्भीरतापूर्वक जोडेर हेर्दिनथेँ। अहिले, परमेश्‍वरका वचनहरूको खुलासा र तथ्यहरूको प्रकटीकरण मार्फत, मैले आफूमा साँच्चै ख्रीष्टविरोधीको स्वभाव र व्यवहार रहेछ भन्ने देखेँ। मैले तुरुन्तै हृदयबाटै परमेश्‍वरलाई प्रार्थना गरी, पश्चात्ताप गर्न र परिवर्तन गर्न चाहेको, र यसरी व्यवहार गर्न नचाहेको इच्छा व्यक्त गरेँ।

पछि, मैले परमेश्‍वरका वचनका केही खण्डहरू पढेँ, जसले मलाई मेरा समस्याहरूका बारेमा थप बुझाइ र अभ्यासका मार्ग दिए। सर्वशक्तिमान्‌ परमेश्‍वर भन्‍नुहुन्छ: “मण्डलीले कतिपय मानिसहरूलाई पदोन्‍नति र मलजल गर्छ, र तिनीहरूले तालिम पाउने राम्रो मौका पाउँछन्। यो राम्रो कुरा हो। यो भन्‍न सकिन्छ कि उनीहरूलाई परमेश्‍वरले उत्थान गर्नुभएको र अनुग्रह दिनुभएको हो। त्यसो भए, तिनीहरूले आफ्नो कर्तव्य कसरी पूरा गर्नुपर्छ? तिनीहरूले पालन गर्नुपर्ने पहिलो सिद्धान्त भनेको सत्यतालाई बुझ्नु हो, तिनीहरूले सत्यता नबुझ्दा सत्यताको खोजी गर्नैपर्छ, र यदि आफैले खोजी गरेपछि पनि तिनीहरूले अझै बुझ्दैनन् भने, तिनीहरूले सङ्गति र खोजी गर्न सत्यता बुझ्‍ने व्यक्तिलाई खोज्‍नुपर्छ, र यसरी समस्यालाई शीघ्र र समयमै समाधान गर्न सकिन्छ। यदि तैँले सत्यताको बुझाइ हासिल गर्न र समस्या समाधान गर्नको लागि एक्लै परमेश्‍वरका वचनहरू पढ्नमा र यी वचनहरू मनन गर्नमा धेरै समय दिन मात्रै ध्यान दिन्छस् भने, यो अत्यन्तै ढिलो हुन्छ; र यो ‘सुस्त समाधानले तात्कालिक आवश्यकता पुरा गर्न सक्दैन’ भनेजस्तै हुन्छ। यदि सत्यताको हकमा तैँले चाँडो प्रगति गर्न चाहन्छस् भने, तैँले अरूसँग सहकार्य गर्न, अनि अझै बढी प्रश्‍नहरू गर्न, र अझै धेरै खोजी गर्न सिक्‍नुपर्छ। त्यसपछि मात्रै तेरो जीवन अझै शीघ्र रूपमा वृद्धि हुनेछ, र तैँले कुनै ढिलाइ नगरी समस्याहरू तुरुन्तै समाधान गर्न सक्‍नेछस्। तँलाई भर्खरै बढुवा गरिएको र तँ अझै पनि परीक्षण अवधिमा रहेको हुनाले, अनि तैँले साँचो रूपमा सत्यतालाई बुझिनसकेकोले वा तँमा सत्यता वास्तविकता नभएकोले—तँमा अझै पनि यो कदको कमी भएकोले—तँलाई बढुवा गर्नुको अर्थ तँमा सत्यता वास्तविकता छ भन्‍ने नसोच्; यस्तो हुँदैन। कामप्रति तँमा बोझको बोध रहेकोले र तँमा अगुवाको क्षमता भएकोले मात्रै बढुवा र मलजल गर्नको लागि तँलाई छनौट गरिएको हो। तँमा यो कुराको समझ हुनुपर्छ। यदि बढुवा भएर तँ अगुवा वा सेवक बनेपछि, तैँले आफ्नो हैकम जमाउन थाल्छस्, र आफू सत्यता पछ्याउने व्यक्ति भएको र आफूमा सत्यता वास्तविकता भएको विश्‍वास गर्छस् भने—र दाजुभाइहरूको समस्या जे-जस्तो भए पनि, यदि तैँले ती समस्या बुझेको, र आफू आत्मिक व्यक्ति भएको बहाना बनाउँछस् भने—यो मूर्खतापूर्ण तरिका हो, र यो ढोँगी फरिसीहरूकै शैली हो। तैँले सत्यतामा आधारित भएर बोल्‍ने र काम गर्ने गर्नुपर्छ। जब तैँले कुरा बुझ्दैनस्, तैँले अरूलाई सोध्‍न वा माथिबाट सङ्गति खोज्न सक्छस्—यसो गर्नु कुनै लाजमर्दो कुरा होइन। तैँले सोधिनस् भने पनि, माथिकालाई तेरो साँचो कदको ज्ञान हुन्छ, र तँमा सत्यता वास्तविकता छैन भन्‍ने थाहा हुन्छ। तैँले गर्नुपर्ने काम भनेको खोजी र सङ्गति गर्नु हो; यो सामान्य मानवतामा हुनुपर्ने समझ हो, र अगुवा र सेवकहरूले पालना गर्नुपर्ने सिद्धान्त हो। यो लाज मान्‍नुपर्ने कुरा होइन। यदि तँलाई अगुवा भएपछि सिद्धान्तहरू नबुझ्नु, वा निरन्तर रूपमा अरू मानिसहरू वा माथिलाई प्रश्नहरू सोध्नु लाजमर्दो कुरा हो भन्‍ने लाग्छ, र तँलाई अरूले हेप्लान् भन्‍ने डर लाग्छ, यसको फलस्वरूप, तैँले नाटक गर्छस्, र आफूले सबथोक बुझेको, आफूलाई सबथोक थाहा भएको, आफूमा कार्यक्षमता भएको, आफूले मण्डलीको कुनै पनि काम गर्न सक्ने, र तँलाई कसैले सम्झाउनु वा सङ्गति गर्नु नपर्ने, वा तँलाई कसैको सहयोग वा साथ नचाहिने भनी बहाना गर्छस् भने, यो खतरनाक कुरा हो, र तँ अत्यन्तै अहङ्कारी र आत्मधर्मी छस्, तँमा समझको एकदमै कमी छ। तँलाई आफ्‍नै हदसमेत थाहा छैन—के यसले तँलाई अन्योलमा परेको व्यक्ति बनाउँदैन र? त्यस्ता मानिसहरूले परमेश्‍वरको घरबाट प्रवर्धन र जगेर्ना पाउने मापदण्ड पूरा गर्दैनन्, र ढिलोचाँडो तिनीहरूलाई बरखास्त गरिनेछ र हटाइनेछ” (वचन, खण्ड ५। अगुवा र सेवकहरूका जिम्‍मेवारीहरू। अगुवाहरू र कामदारहरूका जिम्‍मेवारीहरू (५))। “कतिपयले यस्तो पनि भन्छन्, ‘जब हामीले कठिनाइ वा समस्याहरू सामना गर्छौँ, हामीले सुरुमा केही दिन मनन गर्नुपर्छ, अनि हामीले साँच्चै समाधान भेट्टाउन सकेनौँ भने मात्र रिपोर्ट गर्नुपर्छ।’ यसो भन्नेहरूसँग केही समझ छ झैँ सुनिन सक्छ, तर के यी मनन गर्ने दिनहरूले सम्भवतः ढिलाइ गर्नेछैनन् र? के केही दिनको मननले समस्या समाधान गर्नेछ भनेर तँ निश्चित हुन सक्छस्? के तँ त्यसले थप ढिलाइ गर्नेछैन भनेर प्रत्याभूति दिन सक्छस्? अरूले यसो भन्छन्। ‘यदि हामीले कुनै समस्या तुरुन्तै रिपोर्ट गऱ्यौँ भने, के माथिले हामीले त यो सानो समस्या पनि छर्लङ्ग देख्न सक्दैनौ भनी सोच्नेछैनन् र? के तिनीहरूले हामीलाई मूर्ख र अज्ञानी भनेर काँटछाँट गर्नेछैनन् र?’ तिनीहरूले यसो भन्नु गलत हो—तैँले चाहे समस्या रिपोर्ट गरे वा नगरे पनि, तेरो क्षमताको गुणस्तर पहिले नै स्पष्ट छ; माथिलाई त्यो सबै थाहा छ। के तँलाई, तैँले कुनै समस्या रिपोर्ट गरिनस् भने माथिले तँलाई उच्च मान्नेछ भन्ने लाग्छ? यदि तैँले समस्या रिपोर्ट गरिस् भने, र त्यसले महत्त्वपूर्ण मामलाहरूमा ढिलाइ गरेको छैन भने, परमेश्वरको घरले तँलाई जबाफदेही बनाउनेछैन। तर, यदि तैँले रिपोर्ट गरिनस् र त्यसले ढिलाइ गर्छ भने, सीधै तँलाई जिम्मेवार ठहराइनेछ, र तँलाई फेरि कहिल्यै प्रयोग नगर्ने गरी, तुरुन्तै बर्खास्त गरिनेछ। परमेश्वरका चुनिएका मानिसहरूले पनि तँलाई अज्ञानी, मूर्ख, कमजोर-दिमाग भएको र मानसिक रूपमा असक्त व्यक्तिका रूपमा हेर्नेछन्, र तँलाई घृणा गर्नेछन् र सधैँका लागि तिरस्कार गर्नेछन्। … अहिले सम्ममा, तिमीहरू सबैजनाले यस्ता प्रकारका समस्याहरूलाई छर्लङ्ग देख्न सक्नुपर्छ, होइन र? जब तिमीहरूले सम्हाल्न नसक्ने समस्याहरू सामना गर्छौ, तिनलाई तुरुन्तै रिपोर्ट गर र समाधानका लागि निर्णय गर्ने समूहसँग सङ्गति गर। यदि निर्णय गर्ने समूहले तिनलाई सम्हाल्न सक्दैन भने, तीबारे तुरुन्तै माथिलाई रिपोर्ट गर; यो कुरा र त्यो कुराबारे चिन्ता नलेऊ, समस्यालाई तुरुन्तै समाधान गर्न सक्नु सबैभन्दा महत्त्वपूर्ण कुरा हो” (वचन, खण्ड ५। अगुवा र सेवकहरूका जिम्‍मेवारीहरू। अगुवाहरू र कामदारहरूका जिम्‍मेवारीहरू (७))। परमेश्‍वरका वचनहरूले मलाई ब्युँझाए। परमेश्‍वरको घरमा, एक अगुवा हुनु भनेको केवल अभ्यास र प्रशिक्षित हुने विषय हो। त्यसैले, जब कर्तव्यमा दोधार र कठिनाइहरू आइपर्छ, काममा ढिलाइ हुनबाट रोक्नका लागि अरूसँग सहकार्य र छलफल गर्नुपर्छ, र आफूभन्दा माथिकाहरूबाट सहयोग लिनुपर्छ। यदि कुनै व्यक्तिले सधैँ आफूलाई उच्च स्थानमा राख्छ, र अगुवाका रूपमा चयन हुनु भनेको सत्यताका सिद्धान्तहरू बुझ्नु र समस्याहरू समाधान गर्ने क्षमता हुनु हो भन्ने सोच्छ, तर आफूलाई लुकाउँछ र नबुझेका समस्याहरू आइपर्दा पनि खोजी गर्न इन्कार गर्छ भने, त्यस्तो व्यक्तिमा तर्कको कमी हुन्छ र उसले आफ्नो प्रतिष्ठा र हैसियतलाई अत्यधिक रक्षा गर्छ, र उसले मण्डलीको काममा सजिलै ढिलाइ गर्न सक्छ। म यसको एक जीवित उदाहरण थिएँ। मैले आफ्नो सत्यताको बुझाइ सतही भएको र आफू धेरै कुरामा कम छु भन्ने थाहा पाएकी थिएँ, तर के सोचेँ भने म अगुवामा छनोट भएकी हुनाले, मैले ब्रदर-सिस्टरहरू भन्दा सत्यताका सिद्धान्तहरू राम्रोसँग बुझ्नुपर्छ र ममा उनीहरूभन्दा समस्याहरू समाधान गर्ने बढी क्षमता हुनु पर्छ, र यसरी, ब्रदर-सिस्टरहरूको समर्थन पाउन सकिन्छ र माथिल्लो अगुवाले मलाई अनुमोदन गर्न सक्छन्। जब मैले यो त्रुटिपूर्ण दृष्टिकोण पालेँ, मैले आफूलाई नलुकाइ रहन सकिनँ। मेरा कर्तव्यमा मैले समाधान गर्न नजानेका समस्याहरू आउँदा, म कहिल्यै खुलेर बोल्न र मद्दत माग्न सक्दिनथेँ, किनकि यसो गर्दा मलाई असक्षम देखाउला र लज्जित बनाउला भन्ने डर लाग्थ्यो, त्यसैले म सधैँ समस्याहरूलाई आफैँ समाधान गर्ने प्रयास गर्थेँ। म प्रतिष्ठा र हैसियतको दलदलमा फसेकी थिएँ, मानौँ मेरो मन धुमाइलो भएको थियो। मैले आफूलाई लुकाउन र छल गर्न जारी राखेँ, जसले मण्डलीको कामलाई गम्भीर रूपमा ढिला गर्‍यो। यसमा चिन्तन गर्दै, मैले आफैँलाई केही कडा थप्पड हानेँ, अनि गहिरो पश्चाताप र दोषी महसुस गरेँ। त्यसपछि मैले परमेश्‍वरका वचनको यो खण्ड पढेँ: “तैँले आफ्‍नो काममा चाहे जे-जस्तो अन्योलता र कठिनाइहरू सामना गरे पनि, तिनले परमेश्‍वरका चुनिएका मानिसहरूलाई कर्तव्य पूरा गर्नमा असर गर्न सके सम्म वा मण्डलीको कामको सामान्य प्रगतिलाई बाधा दिन सके सम्म, ती समस्याहरूलाई तुरुन्तै समाधान गरिनुपर्छ। यदि तैँले कुनै समस्यालाई आफै समाधान गर्न सक्दैनस् भने, यसलाई समाधान गर्न तैँले सत्यता बुझ्ने केही मानिसहरू खोज्‍नुपर्छ। यदि यसले पनि काम गरें भने, तैँले समाधान खोज्न समस्यालाई अघि ल्याउनुपर्छ र तीबारे माथिलाई रिपोर्ट गर्नुपर्छ यो अगुवा र सेवकहरूको जिम्‍मेवारी र दायित्व हो” (वचन, खण्ड ५। अगुवा र सेवकहरूका जिम्‍मेवारीहरू। अगुवाहरू र कामदारहरूका जिम्‍मेवारीहरू (७))। परमेश्‍वरका वचनहरूबाट, मैले एउटा सिद्धान्त बुझेँ। मण्डलीको काम र कर्तव्यसँग सम्बन्धित कुनै पनि विषयमा, जस्तोसुकै परिस्थिति भएपनि, यदि कुनै समस्याले परमेश्‍वरका चुनिएका मानिसहरूको काममा असर गर्छ वा मण्डलीको कामको सामान्य प्रगतिमा बाधा पुर्‍याउँछ भने, यसलाई समयमै समाधान गर्नुपर्छ। हामीले नबुझेका कुराहरूमा, हामीले जानकार व्यक्तिहरूसँग परामर्श गर्नुपर्छ र सकेसम्म चाँडो समाधानहरू पत्ता लगाउनुपर्छ। तर, मैले यी समस्याहरूलाई सामना गर्दा, तिनको अनुसन्धान र सक्रिय रूपमा समाधान गरिरहेको छु भनेर सधैँ विश्वास गर्थेँ, तर मैले तिनलाई साँच्चिकै समाधान गर्न सक्छु कि सक्दिनँ, वा गर्न सकेँ भने पनि, यसलाई कति समय लाग्छ, वा के यसले काममा ढिलाइ गर्छ-गर्दैन भनेर कहिल्यै विचार गरिनँ। मैले यी पक्षहरूलाई विचार नगर्दा, अनजानमा समस्याहरूलाई समाधान गर्ने उत्तम समय गुमाएँ। यो सक्रिय रूपमा काम गर्नु थिएन, समस्याहरूको सिधै सामना गर्नु त परै जाओस्। यो स्पष्ट रूपमा स्वतन्त्र र दुस्साहसी भएर काम गर्नु थियो, जुन कामप्रति जिम्मेवार हुनु थिएन, र यसले मण्डलीको काममा गम्भीर रूपमा ढिलाइ गरेको थियो। म साँच्चै हाँस्यास्पद र मूर्ख थिएँ! वास्तवमा, जब अगुवाहरूले कामका बारेमा सोधपुछ गर्छन् वा हामीलाई कुनै समस्या छ कि भनेर सोध्छन्, यो हामी वास्तविक समस्याहरू बाहिर ल्याएर सङ्गति खोज्नेछौँ भनेर गरिएको हुन्छ। यसले हामीलाई सत्यता बुझ्न, सिद्धान्तहरू जान्न, र बिस्तारै वास्तविक काम सम्हाल्ने तरिका सिक्न मद्दत पुर्‍याउनेछ। यो निकै सकारात्मक कुरा हो! मैले यसबारे जति सोचेँ, मैले गरेको कामका लागि मलाई उति नै पछुतो भयो। यदि मैले आफूलाई लुकाउने कुराको सार र परिणामलाई पहिचान गरेर यसलाई पहिल्यै सुधारेको भए, मैले काममा यति धेरै हानि पुर्‍याउने थिइनँ, र सत्यता प्राप्त गर्ने यति धेरै अवसरहरू गुमाउने थिइनँ।

एकपटक, अगुवाले मलाई चित्रकला कामको निरीक्षण गर्ने काम दिए, र सिद्धान्त र आवश्यकताका बारेमा धेरै पटक सङ्गति गरे। मलाई त्यतिबेला ती कुराहरू राम्ररी बुझेको जस्तो लाग्यो, तर जब मैले वास्तवमा काम गर्न थालेँ, आफूले केही विवरणहरू नबुझेकी महसुस भयो, र मलाई कसरी अगाडि बढ्ने भन्ने थाहा थिएन। म फेरि चिन्तित भएँ। अगुवाले मसँग सङ्गति गरेको बेला, मैले बुझेकी छु भनेर जोड दिएकी थिएँ, तर अहिले मैले वास्तवमा काम गरिरहँदा, मैले के गर्दैछु भनेर मलाई थाहा थिएन। मैले के गर्नुपर्ने थियो? म अगुवासँग फेरि सोध्न चाहन्थेँ, तर त्यसपछि, अगुवाले यस्तो भन्ने हुन् कि भन्ने लाग्यो, “मैले यति विस्तारमा सङ्गति गरेँ, धेरै पटक दोहोर्‍याएर भनेँ, तपाईंले अझै पनि कसरी बुझ्नु भएन? तपाईंको क्षमता साँच्चै कमजोर देखिन्छ!” त्यसैले, मैले फेरि अगुवासँग मद्दत माग्ने आँट गरिनँ। तीन दिन बित्यो, र म धेरै चिन्तित थिएँ, त्यसैले मैले घुँडा टेकी परमेश्‍वरसँग प्रार्थना गरेँ र उहाँलाई मेरो स्थितिबारे बताएँ। प्रार्थना गरेपछि, मैले मेरा पहिलेका असफलताहरूको अनुभवबारे सोचेँ र मैले परमेश्‍वरका यी वचनहरू सम्झेँ: “तैँले आफ्‍नो काममा चाहे जे-जस्तो अन्योलता र कठिनाइहरू सामना गरे पनि, तिनले परमेश्‍वरका चुनिएका मानिसहरूलाई कर्तव्य पूरा गर्नमा असर गर्न सके सम्म वा मण्डलीको कामको सामान्य प्रगतिलाई बाधा दिन सके सम्म, ती समस्याहरूलाई तुरुन्तै समाधान गरिनुपर्छ। यदि तैँले कुनै समस्यालाई आफै समाधान गर्न सक्दैनस् भने, यसलाई समाधान गर्न तैँले सत्यता बुझ्ने केही मानिसहरू खोज्‍नुपर्छ। यदि यसले पनि काम गरें भने, तैँले समाधान खोज्न समस्यालाई अघि ल्याउनुपर्छ र तीबारे माथिलाई रिपोर्ट गर्नुपर्छ यो अगुवा र सेवकहरूको जिम्‍मेवारी र दायित्व हो” (वचन, खण्ड ५। अगुवा र सेवकहरूका जिम्‍मेवारीहरू। अगुवाहरू र कामदारहरूका जिम्‍मेवारीहरू (७))। परमेश्‍वरका वचनले मलाई के सम्झाए भने यदि मैले चाँडै बुझाइ खोजिनँ भने, दिनहरू बित्दै जाँदा, यदि काम समयमै पूरा भएन भने, प्रगतिमा ढिलाइ हुने थियो। यो बुझेर, अगुवाले मलाई जसरी हेरे पनि, मैले आफू इमानदार हुने र आफूलाई ढाकछोप नगर्ने वा नलुकाउने निर्णय गरेँ। त्यसपछि मैले अगुवासँग मद्दत मागेँ, र उनले फेरि सबै कुराबारे सङ्गति गरे, र समस्या तुरुन्तै समाधान भयो। मैले परमेश्‍वरलाई धन्यवाद र स्तुति गर्दै प्रार्थना गरेँ। यसरी अभ्यास गर्नु साँच्चिकै आनन्दप्रद र मुक्तिदायक थियो।

यो अनुभवलाई चिन्तन गर्दा, मलाई यति धेरै परिस्थितिहरूबाट गुज्रन दिनुभएकोमा, म परमेश्‍वरप्रति अत्यन्तै आभारी छु। यी घटनाहरूले मेरा धेरै भ्रष्टता प्रकट गरे तापनि, ती मेरा लागि आफूलाई बुझ्ने उत्तम अवसरहरू थिए। परमेश्‍वरका वचनहरूको खुलासा, अन्तर्दृष्टि, र मार्गदर्शन मार्फत, मैले आफूलाई राम्रोसँग बुझेकी छु, केही पाठ सिकेकी छु, र आफ्ना कर्तव्यहरू राम्ररी निर्वाह गर्ने केही तरिकाहरू फेला पारेकी छु। म परमेश्‍वरलाई मेरो हृदयको गहिराइदेखि धन्यवाद दिन्छु।


४९. फरक प्रकारको आशिष्

ताओ लियाङ, चीन

मलाई सानैदेखि हेपाटाइटिस बी लागेको छ। उपचार पाउनका लागि, मैले सबै किसिमका डाक्टर र औषधिहरू खोजेँ र धेरै पैसा खर्च गरेँ, तर पनि यो निको भएन। अन्त्यमा, एक जना डाक्टरले मलाई विवश हुँदै भने, “यो बिमार सबैतिरका डाक्टरहरूका लागि द्विविध हो; हामी केही गर्न सक्दैनौँ।” म पूर्ण रूपमा निराश भएँ। अचम्मको कुरा, मैले सर्वशक्तिमान् परमेश्‍वरका आखिरी दिनहरूको काम स्विकारेको एक वर्षभन्दा बढी समयपछि, म आश्‍चर्यजनक रूपमा निको भएँ। त्यो बेला, डाक्टरले मेरा जाँचका नतिजाहरू हेरेर मेरा सबै स्तरहरू आफै फेरि सामान्य भएका छन्, र भविष्यमा मैले कुनै औषधि लिनु पर्दैन भनेर मलाई बताए। अवश्य नै, यो सुनेपछि म एकदमै खुसी भएँ, र परमेश्‍वरले मेरो बिमार हटाउनुभएको छ भन्‍ने मलाई हृदयमा थाहा भयो। म परमेश्‍वरप्रति कृतज्ञता र प्रशंसाले भरिएँ, र मैले मनमनै सोचेँ, “परमेश्‍वरले मलाई साँच्चै अनुग्रह गर्नुभएको छ र आशिष् दिनुभएको छ। मैले आफ्नो कर्तव्य गरेर लगनशीलताका साथ आफूलाई उहाँका लागि समर्पित गर्नुपर्छ र उहाँको प्रेमको ऋण चुकाउनुपर्छ।” मैले यस्तो पनि सोचेँ, “मैले भर्खरै परमेश्‍वरमा विश्‍वास गर्न थालेकी छु र उहाँका लागि अझै केही गर्नु छ, तर उहाँले मलाई पहिले नै धेरै अनुग्रह र निगाह गर्नुभएको छ। यदि मैले भविष्यमा उहाँका लागि आफूलाई अझै बढी समर्पित गरेँ भने, के उहाँले मलाई दिनुहुने अनुग्रह र आशिष्‌हरू अझै धेरै हुनेछैनन् र? सायद मैले परमेश्‍वरको काम सकिएपछि मुक्ति पाउन र जिइरहनसमेत सक्नेछु!” त्यो सोचेर, मैले राम्रो तलब पाउने जागिर छोडेँ र मण्डलीमा आफ्नो कर्तव्य पूर्णकालीन रूपमा पूरा गरेँ। त्यसपछि, मलाई मण्डली अगुवाका रूपमा छनौट गरियो, र म आफूलाई त्याग्न र समर्पित गर्न अझै बढी उत्प्रेरित भएँ। मैले हरेक दिन आफूलाई मण्डलीमा व्यस्त राखेँ, बिहानदेखि साँझसम्म काम गर्थेँ। मैले सुसमाचार फैलाएँ र नयाँ विश्‍वासीहरूलाई मलजल गरेँ, र मसँग बच्‍चाको हेरचाह गर्ने समयसमेत थिएन। मेरो श्रीमान् अस्पताल भर्ना हुँदा र मेरो बुबाको घरबाट टाढा दुईपटक शल्यक्रिया गर्नुपर्दासमेत, मैले उहाँहरूको हेरचाह गर्न जाने समय मिलाइनँ। मेरो परिवारका सदस्यहरूले मलाई बुझेनन् र मसँग गुनासो गरे, तर कर्तव्य पूरा गर्ने मेरो सङ्कल्प डगमगाएन। सोचेँ, यदि मैले यो कष्ट सहेँ र यो मूल्य चुकाएँ भने, परमेश्‍वरले याद गर्नुहुनेछ र मलाई अनुचित व्यवहार गर्नुहुनेछैन।

सन् २०१५ को सुरुमा, मलाई प्रायजसो मेरो सम्पूर्ण शरीरमा ऊर्जाको कमी भएको छ जस्तो लाग्थ्यो। म केही नबोकी पाँचौं तला चढिरहेकी भए पनि, चढ्नुअघि मैले आराम गर्नुपर्थ्यो। भेलाहरूपछि घर जाँदा, मलाई ढल्कन मन लाग्थ्यो र केही गर्ने मन लाग्दैनथ्यो। म जाँच गर्न अस्पताल गएँ, र डाक्टरले मेरो कलेजोले असामान्य रूपमा काम गरिरहेको छ भनेर भने। यदि मैले तुरुन्तै उपचार नगरेकी भए, त्यो कलेजोको सिरोसिस र पेटमा पानी जम्ने समस्यामा परिणत हुन सक्थ्यो, अनि यदि त्यो अझै खराब हुँदै गएको भए, क्यान्सरजन्य हुन सक्थ्यो। डाक्टरको कुरा सुनेर म त स्तब्ध भएँ। मैले मनमनै सोचेँ, “यो कसरी हुन सक्यो? मैले पहिले जाँच गर्दा, के डाक्टरले मेरो बिमार निको भएको छ भनेको होइन र? किन यो फेरि खराब भएको छ त?” कलेजोको क्यान्सर भएर मृत्यु भएको व्यक्तिबारे सुनेको कुरा मलाई अचानक याद आयो। मलाई निकै डर लाग्यो, मेरो बिमार एकदमै गम्भीर भएकाले, सायद म पनि मर्छु होला भन्‍ने चिन्ता लाग्यो। मैले सोचेँ, “यदि म अहिले मरेँ भने, के अझै मुक्ति पाउन सक्छु?” त्यो बेला, मेरो हृदयमा ठूलो पीडा थियो। तैपनि, मैले के पनि सोचेँ भने अहिले म मण्डली अगुवा हुँ, बिहानदेखि साँझसम्म दिनभरि मण्डलीमा व्यस्त हुन्छु, त्यसैले, मलाई मर्नबाट जोगाउन परमेश्‍वरले मेरो हेरचाह र रक्षा गर्नुपर्छ। ती केही दिनका अवधिमा, मैले चिनेको एक वृद्ध सिस्टरलाई भेटेँ जसले आफूलाई धेरै वर्ष पहिले ल्युकेमिया भएको र उसको क्यान्सरको लक्षण निकै उच्च थियो भनेर बताइन्। उनी आफ्ना सबैभन्दा कमजोर क्षणहरूमा, प्रायजसो परमेश्‍वरका वचनका भजनहरू गाउँथिन्, उनले परमेश्‍वरका वचनहरूबाट उहाँको सार्वभौमिकताबारे केही बुझाइ पाइन, र आस्था प्राप्त गरिन्। उनले कर्तव्यप्रतिको आफ्ना मनसाय र आफ्नो कर्तव्यमा भएका अशुद्धताबारे पनि चिन्तन गरिन्, र उनले केही आत्मज्ञान पाएपछि, उनको बिमारमा क्रमिक सुधार आउन थाल्यो। यी सिस्टरको अनुभवबारे सुनेर मलाई के थाहा भयो भने मेरो यो बिमार परमेश्‍वरबाट आएको परीक्षा हुन सक्छ र उहाँले मलाई जाँचिरहनुभएको हुन सक्छ। मैले उहाँलाई पटक्कै दोष दिनु हुँदैन; म परमेश्‍वरप्रतिको आफ्नो गवाहीमा दृढ हुनुपर्छ। म आफ्नो बिमार यति गम्भीर हुँदासमेत अझै आफ्नो कर्तव्यमा अडिग रहनेछु भनेर सायद परमेश्‍वरले देख्नुहुनेछ, त्यसपछि उहाँले मलाई निको पार्नुहुनेछ। त्यसकारण, मैले अस्पतालमा नबस्ने निर्णय गरेँ र केही औषधि मात्रै किनेँ, त्यसपछि मैले मण्डलीमा आफ्नो कर्तव्य पूरा गरिरहेँ।

सन् २०१७ को सेप्टेम्बरमा, म अर्को जाँचका लागि अस्पताल गएँ, र डाक्टरले मलाई यसो भने, “तपाईंलाई अहिले प्रारम्भिक चरणको सिरोसिस भएको रहेछ, र तपाईंको कलेजोमा ट्युबर्कल र सिस्टहरू छन्। हामीले थप जाँच गर्नु राम्रो हुन्छ।” डाक्टरको कुरा सुनेर, मेरो दिमाग घुम्न थाल्यो, र सोचेँ, “मेरो परिवारमा कलेजो रोगको इतिहासै छ। मेरो हजुरबुबा धेरैपहिले कलेजोको क्यान्सरबाट बित्नुभएको थियो, र मेरो बुबा पनि कलेजोको ट्युबर्कल क्यान्सर भएकाले हालै बित्नुभयो। अहिले, मेरो कलेजोमा पनि ट्युबर्कलहरू छन्; के म पनि चाँडै मर्नेछु?” त्यो बेला, मलाई अत्यन्तै डर लाग्यो, सोचेँ, “म भर्खरै तीसको दशकमा छु; के म साँच्चै मर्नेवाला छु? परमेश्‍वरको काम समाप्तसमेत भएको छैन र म पहिले नै मृत्युको मुखमा छु। के यसको अर्थ मलाई परमेश्‍वरले हटाउनुहुनेछ र मैले मुक्ति पाउन सक्नेछैनँ भन्‍ने होइन र?” यसबारे सोच्दा, मैले आँसु रोक्नै सकिनँ। घर जाँदै गर्दा, मलाई परमेश्‍वरमा विश्‍वास गरेको मेरा वर्षहरू याद आयो। मैले आफ्नो कर्तव्य गर्न राम्रो तलब पाउने जागिर छोडेकी थिएँ र आफूलाई बिहानदेखि साँझसम्म मण्डलीमा व्यस्त राख्थेँ। मसँग बच्‍चाको हेरचाह गर्ने समय हुन्थेन, र म आफ्नो श्रीमान र बुबाको शल्यक्रिया हुँदा आफ्नो कर्तव्यमा ढिलाइ गर्नसमेत इच्छुक थिइनँ। मेरा परिवारका सदस्यहरूले मलाई बुझेनन् र मेरो गुनासो गरे, तर म आफ्नो कर्तव्यमा दृढ भइरहेँ। मैले यी वर्षहरूमा आफूलाई धेरै समर्पित गरेकी थिएँ; परमेश्‍वरले किन मेरो हेरचाह गरिरहनुभएको वा मलाई रक्षा गरिरहनुभएको थिएन र मेरो बिमार झन् खराब हुनसमेत दिइरहनुभएको थियो? के मैले आफ्नो कर्तव्य राम्ररी नगरेकीले परमेश्‍वरले मलाई ध्यान दिइरहनुभएको थिएन र मर्न छोडिरहनुभएको थियो? म यति जवान उमेरमा मर्न तयार थिइनँ; म बाँच्न र राज्यमा प्रवेश गर्न सकूँ भनेर परमेश्‍वरको काम समाप्त नभएसम्म पर्ख्न चाहन्थेँ!

त्यो रात, म सुत्न नसकेर ओछ्यानमा कोल्टे फेरिरहेकी थिएँ। मैले मेरो बच्‍चा मेरो छेउमा तुरुन्तै निदाएको देखेँ, र यो देखेर मलाई अत्यन्तै दुःख लाग्यो र म व्याकुल भएँ। म अझै कति समयसम्म उसको साथमा रहन पाउँछु मलाई थाहा थिएन, र ममाथि कुनै पनि बेला मृत्यु आउन सक्छ जस्तो लाग्यो। मलाई अत्यन्तै दयनीय र असहाय महसुस भयो। ती केही दिनका अवधिमा, मेरी सहकर्मी सिस्टरले मेरो स्थिति कमजोर छ भन्‍ने देखेर मसँग परमेश्‍वरका वचनहरूमा सङ्गति गरिन्, तर त्यो एउटा कानबाट छिरेर अर्को कानबाट बाहिरियो, र मैले आफू यति गम्भीर रूपले बिमारी हुँदासमेत आफ्नो कर्तव्य त्यागेकी छैनँ भन्‍ने आधारमा परमेश्‍वरले मलाई मेरो बिमारबाट मुक्त गर्न सक्नुहुन्छ भन्‍ने मात्रै आशा गरिरहेकी थिएँ। त्यस अवधिमा, म सधैँ अत्यन्तै उदास हुन्थेँ, विशेष गरी मेरो वरपरका केही ब्रदर-सिस्टरूले मैले जत्तिकै आफूलाई नत्यागेका र समर्पित नगरेका तर तिनीहरूको स्वास्थ्य अझै एकदमै राम्रो र मजस्तो गम्भीर बिरामी नभएका देख्दा म एकदमै दिक्दार हुन्थेँ। परमेश्‍वरले मलाई प्रकट गर्न र हटाउन यो बिमार प्रयोग गरिरहनुभएको होला भन्‍ने मलाई लाग्यो। म कति हदसम्‍म दिक्दार भएँ भने म पहिलेको जस्तो आफ्नो कर्तव्यमा लगनशील हुन छोडेँ। आफ्नो कर्तव्य गर्दा, यदि ढिलो भयो वा म अलिक थकित भएँ भने, मलाई मेरो शरीर लखतरान भइरहेको छ भन्‍ने डर लाग्थ्यो, र कहिलेकाहीँ, यदि मैले हतार गरेकी भए सकाउन सक्‍ने काम भोलिपल्टसम्म थाती राख्थेँ। म सोच्थेँ, “आफूले अझै धेरै मेहनत गर्नुको के अर्थ? मैले यत्तका वर्ष कष्ट भोगेकी छु र आफूलाई समर्पित गरेकी छु, तर अन्त्यमा, मेरो बिमार ठिक भएको छैन, र समय आएपछि आखिर म मर्नु नै पर्छ।” मैले आफू उचित रूपमा सुधार हुन सकूँ भनेर म आफ्नो कर्तव्य त्याग्ने सोचाइमा छु भनेरसमेत अगुवालाई भन्न चाहेँ, र मैले त्यसो नगरे पनि, मेरो हृदय परमेश्‍वरबाट टाढा भएको थियो। प्रार्थना गर्दा मसँग भन्‍ने केही कुरा हुँदैनथ्यो, र म परमेश्‍वरका वचनहरू त्यति बारम्बार पढ्दिनथेँ। पछि, मलाई कम्युनिस्ट पार्टीले पक्राउ गर्‍यो। मलाई रिहा गरिएपछि पनि, प्रहरीले अझै मलाई निगरानी गरिरहेको थियो, त्यसकारण म देशको अर्को भागमा काम गर्न जानुपर्‍यो। म राम्रो स्वास्थ्यमा भएका र आफ्नो काम जोसका साथ गर्ने गैरविश्‍वासीहरूलाई देख्थेँ, जब कि म भने पहेँलिएकी स्पष्ट रूपमा अशक्त थिएँ। म हृदयमा यस्तो नसोची बस्‍न सकिनँ, “मैले परमेश्‍वरका लागि आफूलाई यत्तिका वर्षौँदेखि समर्पित गर्दै आएकी छु। मलाई कम्युनिस्ट पार्टीले पक्राउ गर्दासमेत, मैले परमेश्‍वरको नाम इन्कार गरिनँ र आफ्नो गवाहीमा दृढ रहेँ। परमेश्‍वरले किन मेरो हेरचाह गरिरहनुभएको छैन, रक्षा गरिरहनुभएको छैन, र मलाई मेरो बिमार तुरुन्तै निको पार्न सहयोग गरिरहनुभएको छैन?” मैले परमेश्‍वरसँग यसरी तर्क गर्नु हुँदैन भन्‍ने मलाई थाहा थियो, तर मैले सत्यता खोजिनँ, र मैले लामो समयसम्म आफ्नो स्थितिलाई समाधान गरिनँ।

पछि, मैले केही अनुभवात्मक गवाहीका भिडियोहरू हेरेँ र कतिपय ब्रदर-सिस्टरले बिरामी हुँदा आत्म-चिन्तन गर्न र सत्यता खोज्न सकेका अनि आफूले प्राप्त गरेका फाइदाहरूबारे लेखेका समेत देखेँ। मलाई तिनीहरूप्रति निकै डाहा लाग्यो, र म निकै भावुक भएँ। मैले बिमारीपन पनि अनुभव गरेकी थिएँ, तर सत्यत खोजेकी थिइनँ, र त्यस दिनसम्म केही पनि प्राप्त गरेकी थिइनँ। मैले परमेश्‍वरसामु आएर प्रार्थना गरेँ, “हे परमेश्‍वर, म पनि यी ब्रदर-सिस्टरहरूले जस्तै बिरामी पर्दा पाठहरू सिक्न चाहन्छु। बिन्ती छ मलाई मार्गदर्शन र सहयोग गर्नुहोस्।” एक दिन, मैले कष्टको बीचमा आनन्दको कटनी भन्‍ने चलचित्र हेरेँ। जसमा एउटी सिस्टरले आफू बिमार हुँदा परमेश्‍वरको प्रेमलाई चिन्छिन् र परमेश्‍वरले उनलाई सिद्ध पार्न र परिवर्तन गर्न उसको बिमार प्रयोग गरिरहनुभएको छ भन्‍ने बुझ्छिन्। अन्त्यमा, यस अनुभवले उनलाई पश्चात्ताप र रूपान्तरण गरायो। उनकी बहिनीले उनलाई भन्छिन्, “तपाईँ एकदमै आशिषित् हुनुहुन्छ! परमेश्‍वरले तपाईंलाई परिवर्तन गर्न र सिद्ध पार्न यसरी परीक्षाबाट गुज्रन लगाएकाले र शोधन गरेकाले उहाँ तपाईंलाई अवश्य नै धेरै प्रेम गर्नुहुन्छ! म साह्रै ईर्ष्यालु छु! परमेश्‍वरले मलाई कहिले त्यसरी आशिष् दिनुहुनेछ?” यो सुनेपछि, म निकै भावुक भएँ, र मलाई लाज पनि लाग्यो। म सधैँ के सोच्थेँ भने यस्तो गम्भीर बिमार लाग्‍नुको अर्थ परमेश्‍वर मलाई तिरस्कार र घृणा गर्नुहुन्छ, उहाँले मलाई प्रकट गर्न र हटाउन यो बिमार प्रयोग गरिरहनुभएको छ। यस कुरालाई सिस्टरको बुझाइसँग दाँज्दा, कामकुराबारे मेरा दृष्टिकोण पूर्ण रूपमा हास्यास्पद थियो! मैले आफ्नो भक्तिको बेला, परमेश्‍वरका वचनहरूको एउटा खण्ड पढेँ: “यदि परमेश्‍वरले तँलाई प्रेम गर्नुहुन्छ भने, उहाँले त्यो प्रायजसो तँलाई ताडना दिएर, अनुशासित गरेर, अनि तँलाई काँटछाँट गरेर व्यक्त गर्नुहुन्छ। तेरा दिनहरू ताडना र अनुशासनबीच असहज रूपमा बित्न सक्ने भए पनि, तैँले यो अनुभव गरिसकेपछि तैँले धेरै कुराहरू सिकेको, तँसँग विवेक भएको र अरू मानिसहरूसित अन्तरक्रिया गर्ने मामलामा तँ बुद्धिमान् बनेको, साथै तैँले केही सत्यताहरू पनि बुझेको थाहा पाउनेछस्। यदि परमेश्‍वरको प्रेम आमा वा बुबाको प्रेमजस्तो, र तैँले कल्पना गरेजस्तो थियो भने, यदि उहाँले गर्नुहुने वास्तामा उहाँ धेरै इमानदार हुनुहुन्थ्यो, र निरन्तर कृपालु हुनुहुन्थ्यो भने, के तैँले यी कुराहरू प्राप्त गर्न सक्नेथिइस्? तैँले सक्नेथिइनस्। त्यसैले, मानिसहरूले बुझ्न सक्ने परमेश्‍वरको प्रेम तिनीहरूले उहाँको काममा अनुभव गर्न सक्ने परमेश्‍वरको साँचो प्रेमभन्दा फरक छ; मानिसहरूले साँचो प्रेम के हो भनेर जान्नको निम्ति परमेश्‍वरका वचनहरूअनुसार त्यसलाई हेर्नुपर्छ र उहाँका वचनहरूमा सत्यता खोज्नुपर्छ। यदि तिनीहरूले सत्यता खोजी गर्दैनन् भने, कुनै भ्रष्ट मानिसले परमेश्‍वरको प्रेम के हो, मानिसमा उहाँको कामको लक्ष्य के हो र उहाँका गम्भीर अभिप्रायहरू कहाँ छन् भन्‍ने कुरा शून्यताबाट कसरी बुझ्न सक्छ? मानिसहरूले यी कुराहरू कहिल्यै पनि बुझ्‍नेथिएनन्। परमेश्‍वरको कामबारे मानिसहरूमा सबैभन्दा बढी हुनसक्‍ने गलतबुझाइ यही हो, र मानिसहरूलाई बुझ्न सबैभन्दा कठिन लाग्‍ने परमेश्‍वरको सारको पक्ष पनि यही हो। मानिसहरूले त्यो बुझ्न सक्ने हुनको निम्ति त्यसलाई गहन रूपमा आफैले अनुभव गर्नुपर्छ र व्यावहारिक रूपमा त्यसमा संलग्न हुनुपर्छ र त्यसको रसास्वादन गर्नुपर्छ। साधारणतया, मानिसहरूले ‘प्रेम’ भन्नुको अर्थ कसैलाई उसको मनपर्ने चीज दिनु हो, उसले गुलियो चाहँदा तीतो दिनु होइन, वा कहिलेकाहीँ उसलाई तीतो कुरा दिए पनि, त्यो कुनै रोग निको पार्नको निम्ति दिनु हो; छोटकरीमा, यसमा मान्छेको स्वार्थीपन, भावना र देह संलग्‍न हुन्छ; यसमा उद्देश्य र उत्प्रेरणाहरू संलग्‍न हुन्छन्। तर परमेश्‍वरले तँमा जे गर्नुभए पनि, उहाँले तँलाई जसरी न्याय र सजाय दिनुभए पनि, जसरी ताडना र अनुशासनमा राख्नुभए पनि, वा जसरी काटछाँट गर्नुभए पनि, र तैँले उहाँलाई गलत रूपमा बुझ्छस् भने पनि, र हृदयमा उहाँप्रति गुनासो गर्छस् नै भने पनि, परमेश्‍वरले अटल धैर्यसाथ तँमा काम गर्दै जानुहुनेछ। यसो गर्नुमा परमेश्‍वरको मूलभूत उद्देश्य के हो? उहाँले तँलाई जगाउन यो विधि प्रयोग गर्नुहुन्छ, ताकि कुनै दिन तैँले परमेश्‍वरका अभिप्राय बुझ्न सक्। तर जब परमेश्‍वरले यो नतिजा देख्नुहुन्छ, उहाँले के हासिल गर्नुभएको हुन्छ? उहाँले वास्तवमा केही पनि हासिल गर्नुभएको हुँदैन। अनि म यो कुरा किन भन्दै छु? किनकि तेरा सबै कुरा परमेश्‍वरबाट आउँछन्। परमेश्‍वरले केही प्राप्त गर्नुपर्ने आवश्यक छैन। उहाँलाई आवश्यक पर्ने भनेको त उहाँले आफ्ना कामहरू गर्नुहुँदा, उहाँले जे मापदण्ड तोक्‍नुहुन्छ त्यसैअनुसार मानिसहरूले ठीकसँग पछ्याऊन् र प्रवेश गरून्, र अन्त्यमा सत्यता वास्तविकता र मान्छेको स्वरूपसहित जिउन सकून्, र त्यसउप्रान्त शैतानको बहकाउ, छल र प्रलोभनमा नपरून्, बरु शैतानविरुद्ध विद्रोह गर्न, र परमेश्‍वरप्रति समर्पित हुन र परमेश्‍वरको आराधना गर्न सकून् भन्‍ने हो, र यो सब भइसकेपछि परमेश्‍वर अत्यन्तै खुसी बन्नुहुनेछ, र उहाँको महान् काम पूरा हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना धारणाहरूलाई समाधान गरेपछि मात्र व्यक्ति परमेश्‍वरमा विश्‍वास गर्ने सही बाटोमा प्रवेश गर्न सक्छ (१))। परमेश्‍वरका वचनहरूबाट, मैले के बुझेँ भने परमेश्‍वरको प्रेम हाम्रा आमाबुबा वा आफन्तहरूको प्रेमभन्दा फरक हुन्छ किनभने परमेश्‍वरे कुनै सिद्धान्तविना सावधानीपूर्वक हाम्रो हेरचाह गर्नुहुन्न र सबै कुरा सहनुहुन्न, न त मानिसहरूलाई बिमार र विपत्तिबाट जोगाउने र रक्षा गर्ने नै गर्नुहुन्छ। यो सब परमेश्‍वरको प्रेमबारे मेरो गलत बुझाइ थियो। परमेश्‍वर कृपा, दयाद्वारा आफ्नो प्रेम देखाउने, र मानिसहरूलाई अनुग्रह गर्ने मात्र गर्नुहुन्न। उहाँ मानिसहरूलाई सत्यता बुझ्न र आफ्ना भ्रष्ट स्वभाव फाल्न सहयोग गर्नका लागि उहाँ न्याय र सजाय, परीक्षा र शोधन, अनि सजाय र अनुशासन पनि प्रयोग गर्नुहुन्छ जसले गर्दा तिनीहरूले अन्त्यमा मानव रूपमा जिउन र उहाँद्वारा मुक्ति पाउन सक्छन्। परमेश्‍वरका वचनहरू पढेपछि, म अत्यन्तै व्याकुल भएँ र मलाई आत्म-ग्लानि भयो। मैले परमेश्‍वरमा विश्‍वास गरेको यतिका वर्ष भएको थियो, तैपनि उहाँ मानिसहरूलाई कसरी प्रेम गर्नुहुन्छ र मुक्ति दिनुहुन्छ भन्‍नेबारे मसँग कुनै बुझाइ थिएन। म परमेश्‍वरले मलाई अनुग्रह र आशिष्‌ दिनुभएको अनि बिमार र विपत्तिबाट रक्षा गर्नुभएको मात्रै चाहन्थेँ, र उहाँका परीक्षा र शोधन वा उहाँको शुद्धीकरण र सिद्धता स्वीकार गर्दिनथेँ। पूरै दुई वर्षसम्म, म परमेश्‍वरबारे आभूभित्र गलतफहमी पालेर जिएकी थिएँ, मेरो हृदय सधैँ उहाँप्रति बन्द हुन्थ्यो। तैपनि, परमेश्‍वरले मलाई मेरो विद्रोहीपन र भ्रष्टताका आधारमा व्यवहार गर्नुभएन, बरु चुपचाप मेरो गलतफहमी र विद्रोहलाई सहनुभयो र चुपचाप मेरो साथमा बस्नुहुन्छ, म बिउँझने दिनको प्रतीक्षा गर्नुहुन्छ। उहाँले मलाई सहयोग गर्न र साथ दिन ब्रदर-सिस्टरहरूको अनुभव पनि प्रयोग गर्नुभयो, मलाई मेरो गलतफहमी र हताशको स्थितिबाट बाहिर निस्कन मार्गदर्शन गर्नुभयो। परमेश्‍वरको अभिप्राय बुझ्दा, उहाँको प्रेमले मेरो हृदय छोयो, र म भावशून्य र ढिट हुन छोडेँ। मलाई निकै पछुतो भयो र मैले आफू परमेश्‍वरप्रति निकै ऋणी छु भन्‍ने सोचेँ। परमेश्‍वरले मेरो भ्रष्टता प्रकट गर्न, मलाई शुद्ध पार्न र मुक्ति दिन यी परिस्थितिहरू ल्याउनुभएको थियो। तर मैले उहाँका असल कार्यहरूलाई खराब ठानेँ र उहाँलाई गलत बुझिरहेँ र उहाँविरुद्ध गुनासो गरिरहेँ। म साँच्चै एकदमै असमझदार थिएँ! मैले परमेश्‍वरसामु आएर उहाँलाई प्रार्थना गरेँ, उहाँलाई क्षमा मागेँ, र म उहाँसमक्ष पश्चात्ताप गर्न इच्छुक छु भनेर भनेँ। मैले उहाँलाई अन्तर्दृष्टि मागेँ अनि आत्मचिन्तन गर्न र आफूलाई चिन्‍ने प्रयास गर्न र यस बिमारबाट सिक्नुपर्ने पाठहरू सिक्न मार्गदर्शन मागेँ।

एक दिन, मैले परमेश्‍वरका यी वचनहरू पढेँ: “सर्वप्रथम, जब मानिसहरूले परमेश्‍वरमा विश्‍वास गर्न थाल्छन्, तीमध्ये कोसँग चाहिँ आफ्नै उद्देश्य, प्रेरणा र महत्त्वाकाङ्क्षाहरू हुँदैनन्? तिनीहरूको एक भागले परमेश्‍वरको अस्तित्वमा विश्‍वास गर्ने र उहाँको अस्तित्वलाई देख्‍ने भए पनि, उहाँमाथिको तिनीहरूको विश्‍वासमा अझै पनि ती अभिप्रायहरू हुन्छन्, र उहाँमा विश्‍वास गर्नुको तिनीहरूको अन्तिम लक्ष्य उहाँको आशिष्‌ र आफूले चाहेको कुरा प्राप्त गर्नु रहेको हुन्छ। मानिसहरूले जीवन अनुभवहरू गर्ने क्रममा प्रायजसो मनमनै सोच्ने गर्छन्: ‘मैले परमेश्‍वरका लागि आफ्नो परिवार र जागिर छोडेको छु, तर उहाँले चाहिँ मलाई के दिनुभएको छ र? मैले यसमा थप्‍नुपर्छ, र यसलाई पुष्टि गर्नुपर्छ—के मैले हालसालै कुनै आशिष्‌ पाएको छु र? यस समयमा मैले धेरै थोक दिएको छु, धेरै दौडधूप गरेको छु, र धेरै दुःख भोगेको छु—के त्यसको सट्टामा परमेश्‍वरले मेरो लागि कुनै प्रतिज्ञा गर्नुभएको छ? के उहाँले मेरा असल कामहरू याद गर्नुभएको छ? मेरो अन्त्य कस्तो हुनेछ? के म परमेश्‍वरको आशिष् पाउन सक्छु? …’ प्रत्येक व्यक्तिले निरन्तर आफ्नो हृदयभित्र यस्तो हिसाबकिताब गर्ने गर्छ, र तिनीहरूले आफ्‍ना अभिप्राय, महत्त्वाकाङ्क्षा र लेनदेनको मानसिकताले भरिएका मागहरू परमेश्‍वरसँग गर्छन्। भन्‍नुको अर्थ, मानिसले आफ्नो हृदयमा निरन्तर परमेश्‍वरको जाँच गरिरहेको हुन्छ, परमेश्‍वरबारे निरन्तर योजनाहरू बनाइरहेको हुन्छ, उसको आफ्नै व्यक्तिगत परिणामका लागि निरन्तर परमेश्‍वरसँग तर्क गरिरहेको हुन्छ, र उसले चाहेको कुरा परमेश्‍वरले दिन सक्‍नुहुन्छ कि सक्‍नुहुन्‍न भनी हेर्नलाई परमेश्‍वरबाट अभिव्यक्ति निकाल्ने कोसिस गरिरहेको हुन्छ। परमेश्‍वरको पछि लाग्‍ने क्रममा, मानिसले परमेश्‍वरलाई परमेश्‍वरजस्तो व्यवहार गर्दैन। मानिसले जहिले पनि उहाँसँग सौदाबाजी गर्ने कोसिस गरेको छ, निरन्तर उहाँसँग मागहरू गरेको छ, र उसलाई औँलो दिँदा डुँडुलो निल्‍ने कोसिस गर्दै हरेक पाइलामा उहाँलाई दबाब दिएको छ। मानिसले परमेश्‍वरसँग सौदाबाजी गर्ने क्रममा उहाँसँग तर्क पनि गर्ने गर्छ, र कति मानिसहरू त यस्ता पनि छन्, जो आफूमाथि परीक्षाहरू आइलाग्दा वा आफूले कुनै विशेष परिस्थितिको सामना गर्नुपर्दा, आफ्नो काममा कमजोर, नकारात्मक र सुस्त हुन्छन्, र परमेश्‍वरबारे गुनासैगुनासो गर्छन्। मानिसले पहिलोपटक परमेश्‍वरमा विश्‍वास गर्न थालेको समयदेखि नै उसले परमेश्‍वरलाई प्रशस्तताको स्रोत, र हर समस्याको समाधान ठानेको छ र उसले आफूलाई परमेश्‍वरको सबैभन्दा ठूलो ऋणदाता ठानेको छ, मानौं परमेश्‍वरबाट आशिष्‌ र प्रतिज्ञाहरू प्राप्त गर्न खोज्नु उसको जन्मजात अधिकार र कर्तव्य हो, र परमेश्‍वरको जिम्मेवारीचाहिँ मानिसको सुरक्षा र वास्ता गर्नु अनि उसको निम्ति प्रबन्ध गरिदिनु हो। ‘परमेश्‍वरमाथिको विश्‍वास’ बारे उहाँमा विश्‍वास गर्नेहरू सबैको आधारभूत बुझाइ यही हो, र यही नै परमेश्‍वरमाथिको विश्‍वासको अवधारणाबारे तिनीहरूको सबैभन्दा गहन बुझाइ पनि हो। मानिसको प्रकृति सारदेखि उसको व्यक्तिपरक खोजसम्म, कुनै कुरा पनि परमेश्‍वरको भयसँग सम्बन्धित छैन। परमेश्‍वरमा विश्‍वास गर्ने मानिसको उद्देश्य र उसले गर्ने परमेश्‍वरको आराधनाको बीचमा सम्भवतः कुनै सम्बन्ध छैन। भन्‍नुको अर्थ, परमेश्‍वरमा विश्‍वास गर्दा उहाँको भय मान्‍नु र आराधना गर्नु पनि आवश्यक छ भन्‍ने कुरा मानिसले न त कहिल्यै विचार गरेको न त बुझेको नै छ। यस्ता अवस्थाहरूलाई विचार गर्दा, मानिसको सार स्पष्ट हुन्छ। यो सार के हो त? यो यही हो कि मानिसको हृदय द्वेषपूर्ण छ, यसभित्र धोखा र छल हुन्छ, यसले निष्पक्षता र धार्मिकता र जे सकारात्मक छ त्यो मन पराउँदैन, र यो घृणित र लोभी हुन्‍छ। मानिसको हृदय परमेश्‍वरको निम्ति योभन्दा बढी बन्द हुन सक्दैन; उसले त्यो हृदय परमेश्‍वरलाई पटक्‍कै दिएको छैन। परमेश्‍वरले मानिसको साँचो हृदय कहिल्यै देख्‍नुभएको छैन, न त कहिल्यै मानिसद्वारा उहाँको आराधना नै भएको छ। परमेश्‍वरले जति नै ठूलो मोल तिर्नुभए पनि वा जति नै धेरै काम गर्नुभए पनि, वा मानिसका निम्ति जति नै धेरै प्रबन्ध गर्नु भए पनि, मानिस अन्धो नै रहन्छ र ती सबैप्रति पूर्ण रूपमा उदासीन भइदिन्छ। मानिसले आफ्नो हृदय परमेश्‍वरलाई कहिल्यै दिएको छैन, उसले केवल आफ्नै लागि आफ्नो हृदयलाई ध्यान दिन, र आफ्नै निर्णयहरू गर्न चाहन्छ—यसको अर्थ के हो भने, मानिसले परमेश्‍वरको भय मान्‍ने र दुष्टताबाट अलग बस्‍ने बाटो पछ्याउन वा परमेश्‍वरको सार्वभौमिकता र बन्दोबस्तहरूप्रति समर्पित हुन चाहँदैन, न त उसले परमेश्‍वरलाई परमेश्‍वरको रूपमा आराधना गर्न नै चाहन्छ। आज मानिसको स्थिति यस्तै छ” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् २)। परमेश्‍वरका वचनहरूले वर्षौँदेखि परमेश्‍वरमाथिको मेरो विश्‍वासमा लुकेका घृणित मनसायहरूलाई खुलासा गरे। सुरुदेखि नै, म आशिष् र अनुग्रह पाउन यसमा थिएँ। मैले परमेश्‍वरले मेरो कलेजोको रोग निको पार्नुभएको देखेकाले सबथोक त्याग्न र आफूलाई परमेश्‍वरमा समर्पित गर्न सकेकी थिएँ, र म आफूले सबैभन्दा बढी भर पर्न सक्‍ने व्यक्ति भेट्टाएको छु भन्‍ने सोच्दा रमाएँ। मैले परमेश्‍वरलाई महान् डाक्टर, सुरक्षित आश्रयका रूपमा देखेँ, र मैले परमेश्‍वरबाट राम्रो स्वास्थ्यमा रहने र राम्रो गन्तव्य पाउनेजस्ता अझै धेरै इनाम र आशिष्‌ पाउन आफूलाई सतही त्याग्ने र समर्पित गर्ने व्यर्थै प्रयास गरेँ, मैले आफूलाई समर्पित गर्नमा कुनै इमानदारी वा समर्पण थिएन, र झन् परमेश्‍वरको प्रेमको ऋण तिर्नु र उहाँलाई सन्तुष्ट पार्नु परको कुरा थियो। मैले परमेश्‍वरलाई प्रयोग गरिरहेकी र धोका दिइरहेकी थिएँ, उहाँसँग लेनदेन गरिरहेकी थिएँ। म “अरूको होइन, आफ्नो दुनो सोझ्याउनुपर्छ,” “इनामविना औँलो पनि नउठाउनू,” र “मेहनत अनुसारको इनाम पाउनुपर्छ” भन्‍नेजस्ता यस्ता शैतानी नियमहरू अनुसार जिइरहेकी थिएँ। म झन्-झन् स्वार्थी र लोभी बनेकी थिएँ, मैले हरेक मामलालाई आफ्नै हितका आधारमा लिएँ र आफूले गरेका सबै कुरामा परमेश्‍वरसँग हिसाबकिताब गरेँ, जस्तै मैले उहाँका लागि कति धेरै त्यागेकी छु र कति मूल्य चुकाएकी छु र उहाँले मलाई कति धेरै आशिष् दिनुभएको छ भनेर गन्ती गरेँ। परमेश्‍वरले मेरो बिमार निको पार्नुभएको छ भन्‍ने देख्दा, म आफ्नो कर्तव्यमा ऊर्जाशील भएँ र परमेश्‍वरका लागि कुनै पनि कुरा त्याग्नु सार्थक हुन्छ भन्‍ने सोचेँ, र डाक्टरले मेरो बिमार झनै खराब भएको छ भनेको सुन्दा, मैले आफ्नो कर्तव्य उचित रूपमा गर्न चाहेँ ताकि परमेश्‍वरले मेरो बिमार हटाउनुहोओस्। तर यत्तिका वर्ष आफूलाई समर्पित गरेपछि पनि, मेरो बिमार सुधार नभएको मात्र होइन तर झन्-झन् गम्भीर हुँदै पनि गइरहेको देख्दा, मलाई आशिष्‌ पाउने मेरोचाहना चकनाचुर भयो भन्‍ने लाग्यो, र मैले परमेश्‍वरसँग तर्क गर्न र हिसाबकिताब मिलाउन आफूलाई समर्पित गरेको मेरा वर्षहरूलाई तुरुन्तै पूँजीका रूपमा प्रयोग गरेँ। मैले परमेश्‍वर मप्रति अन्यायी हुनुभएकामा ऊहाँबारे गुनासो गरेँ, र म पहिलेको जस्तो आफ्नो कर्तव्यप्रति समर्पित भइनँ। मैले आलटाल गरेँ र पूर्ण प्रयास गरिनँ, र आफ्नो कर्तव्य त्याग्न र स्वास्थ्यलाभ गर्न घर जानसमेत चाहेँ। ममा साँच्चै कुनै विवेक वा समझ थिएन! परमेश्‍वरले मलाई यो दुष्ट र अन्धकार संसारबाट कसरी मुक्ति दिनुभएको छ र कसरी मलाई मलजल गर्न, भरणपोषण गर्न, र साथ दिन आफ्ना वचनहरू प्रयोग गरेर उहाँसामु ल्याउनुभएको छ भनेर सम्झेँ। उहाँले मेरो भ्रष्टता प्रकट गर्न, मलाई शुद्ध र परिवर्तन गर्न मेरो बिमारलाई पनि प्रयोग गर्नुभयो। परमेश्‍वरले मप्रति श्रमसाध्य प्रयास गर्नुभएको थियो र मेरा लागि यस्तो मूल्य चुकाउनुभएको थियो। तर, यत्तिका वर्ष सित्तैमा परमेश्‍वरको सबैभन्दा ठूलो मुक्ति प्राप्त गरेपछि, मैले परमेश्‍वरलाई ऋण तिर्न सोचिनँ मात्र होइन, उहाँबाट प्राप्त सबै कुरालाई हल्का रूपमा लिएँ गरेँ। मैले आफू आफ्नो बिमारबाट मर्ने खतरामा छु भन्‍ने थाहा पाउँदा, म तुरुन्तै परमेश्‍वरविरुद्ध लागेँ अनि मैले उहाँसँग तर्क गर्न र हिसाबकिताब मिलाउन थालेँ, र मप्रति अन्यायी हुनुभएकामा उहाँबारे गुनासो गरेँ। मैले परमेश्‍वरलाई परमेश्‍वरजस्तो व्यवहार नगरी वर्षौँदेखि विश्‍वास गरेकी थिएँ। म सबै कुराभन्दा अगाडि नाफालाई राख्ने स्वार्थी, घृणित, र दुष्ट व्यक्ति मात्रै थिएँ, र ममा कुनै मानवता वा समझ थिएन।

एकपटक, मैले अनुभवात्मक गवाही भिडियोबाट परमेश्‍वरका वचनहरूको एउटा खण्ड पढेँ जसले मलाई साँच्चै मर्माहात गऱ्यो। सर्वशक्तिमान्‌ परमेश्‍वर भन्‍नुहुन्छ: “तिनीहरूलाई जसरी जाँचिए तापनि, आफ्‍नो हृदयमा परमेश्‍वर भएकाहरूको निष्ठा अपरिवर्तित नै रहन्छ; तर आफ्‍नो हृदयमा परमेश्‍वर नभएकाहरूका लागि, जब परमेश्‍वरको काम तिनीहरूको देहको लागि लाभदायक हुँदैन, तब तिनीहरूले परमेश्‍वरप्रतिको आफ्‍नो दृष्टिकोणलाई परिवर्तन गर्छन् र तिनीहरू परमेश्‍वरबाट अलगसमेत हुन्छन्। त्यस्ताहरू आखिरमा दह्रिलो गरी खडा हुनेछैनन्, तिनीहरूले परमेश्‍वरका आशिषहरूको मात्रै खोजी गर्छन् र तिनीहरूमा परमेश्‍वरको लागि आफैलाई खर्चिने र उहाँमा आफैलाई समर्पित गर्ने कुनै इच्‍छा हुँदैन। परमेश्‍वरको काम समाप्तिमा पुगेपछि त्यस्ता नीच मानिसहरूलाई निकालिनेछ र तिनीहरू कुनै पनि सहानुभूतिको योग्य छैनन्। मानवताविहीनहरू परमेश्‍वरलाई साँचो रूपमा प्रेम गर्न असमर्थ हुन्छन्। जब वातावरण सुरक्षित र चिन्तामुक्त हुन्छ वा जब फाइदाहरू प्राप्त गर्न सकिन्छ, तिनीहरू पूर्ण रूपमा परमेश्‍वरप्रति समर्पित हुन्छन्, तर जब तिनीहरूले इच्‍छा गरेको कुरामा सम्झौता हुन्छ वा आखिरमा इन्कार गरिन्छ, तिनीहरूले तुरुन्तै विद्रोह गरिहाल्छन्। एउटै रातको अवधिमा समेत, तिनीहरू मुस्कुराइरहने ‘दयालु’ व्यक्तिबाट कुरूप देखिने हिंस्रक हत्यारामा परिवर्तन हुन्छन्, अनि हिजोको आफ्‍नो हितकारी व्यक्तिलाई कुनै पनि शब्‍द वा कारणविना नै आफ्‍नो मरणशील शत्रुको रूपमा व्यवहार गर्छन्। यदि यी भूत आत्‍माहरू, आँखाको झिम्क्याइमै मार्ने यी भूतात्माहरूलाई निकालिएन भने, के तिनीहरू अदृश्य खतरा बन्‍नेछैनन् र?” (वचन, खण्ड १। परमेश्‍वरको देखापराइ र काम। परमेश्‍वरको कार्य र मानिसको अभ्यास)। मैले परमेश्‍वरका वचनहरूबाट के बुझेँ भने जब असल मानवता अनि विवेक र समझ भएका मानिसहरूले आफूले पाउने सबै कुरा परमेश्‍वरले सित्तैमा दिनुभएको हो भन्‍ने देख्छन्, तब तिनीहरू परमेश्‍वरको प्रेमको ऋण तिर्न सृजित प्राणीका रूपमा आफ्नो कर्तव्य गर्न इच्छुक हुन्छन्। मूलतः यो छोराछोरीले आमाबुबाप्रति आफ्नो धर्म निभाउँदा, कसरी आफ्ना जिम्मेवारी र दायित्व पूरा गरिरहेका हुन्छन् र तिनीहरूले क्षतिपूर्ति अपेक्षा गर्नु हुँदैन वा सर्तहरू राख्नु हुँदै भन्नुजस्तो पूर्ण रूपमा प्राकृतिक र न्यायोचित कुरा हो। यसबीच, मानवता नभएकाहरूले परमेश्‍वरबाट हित र लाभहरू प्राप्त गर्दा उहाँलाई धन्यवाद दिन्छन् र प्रशंसा गर्छन्, तर आशिष्‌हरू पाउने आफ्नो चाहना चकनाचूर हुँदा, तिनीहरू तुरुन्तै परमेश्‍वरविरुद्ध जान्छन्, उहाँसँग तर्क र हिसाबकिताब गर्छन् र उहाँको विरोधमा खडा हुने, उहाँलाई शत्रु ठान्नेसमेत गर्छन्, र उहाँसँग खुल्लमखुल्ला झगडा गर्छन् र उहाँको विरोध गर्छन्। मैले परमेश्‍वरका वचनहरूले खुलासा गरेका कुराहरूमार्फत्, आफू ठ्याक्कै कुनै मानवता नभएको प्रकारको व्यक्ति रहेछु भन्‍ने बुझेँ। परमेश्‍वरले मेरो बिमार निको पार्नुभएको बेला, मैले उहाँलाई धन्यवाद दिएँ र म सबै कुरा छोड्न र त्याग्न इच्छुक भएँ, तर जब मलाई सिरोसिस भएको निदान भयो र म मर्ने खतरामा परेँ, तब म तुरुन्तै परमेश्‍वरविरुद्ध गएँ र आफूलाई त्यागेका र समर्पित गरेको मेरा वर्षहरूलाई साहसका साथ सोधपुछ गर्न पूँजीका रूपमा प्रयोग गरेँ, “मैले आफूलाई यति धेरै त्यागेपछि र समर्पित गरेपछि पनि परमेश्‍वरले किन मेरो वास्ता र रक्षा गरिरहनुभएको छैन? उहाँले किन विपरीत काम गरिरहनुभएको छ र मेरो बिमारलाई झनै खराब बनाइरहनुभएको छ? आफूलाई नत्याग्ने र समर्पित नगर्ने सबै मानिसहरूको स्वास्थ्य किन राम्रो छ जबकि म भने यो गम्भीर बिमारमा अल्झिएकी छु? परमेश्‍वरमा विश्‍वास नगर्ने मानिसहरू किन स्वस्थ हुन्छन् तर म यहाँ आफूलाई समर्पित गरिरहेकी छु र यो सब कुरा त्यागिरहेकी छु तैपनि परमेश्‍वरले अझै मलाई चाँडै निको परिरहनुभएको छैन? साथै, जब मलाई कम्युनिस्ट पार्टीले पक्राउ गर्‍यो, तब मैले परमेश्‍वरलाई इन्कार गरिनँ र म आफ्नो गवाहीमा दृढ भएँ, त्यसोभए, परमेश्‍वर किन मेरो बिमार हटाउनुहुन्न?” के मैले परमेश्‍वरसँग झगडा र उहाँको विरोध गरिरहेकी थिइनँ र? मेरा शब्दहरूपछाडिको निहित अर्थ यही थियो: “मैले आफूलाई त्यागेकी छु र समर्पित गरेकी छु, त्यसकारण परमेश्‍वरले मलाई आशिष् दिनुपर्छ। त्यसपछि मात्रै म परमेश्‍वरको धार्मिकता स्वीकार गर्नेछु। यदि मैले आशिष्‌हरू प्राप्त गर्न सकिनँ भने, म परमेश्‍वर धर्मी हुनुहुन्छ भनेर स्वीकार गर्नेछैनँ।” मैले परमेश्‍वरलाई मलाई आशिष् दिन बाध्य पारिरहेकी र माग गरिरहेकी थिएँ, र यसमा दुष्ट र क्रूर स्वभाव थियो। मूलतः यो निर्लज्ज रूपमा परमेश्‍वरको अवज्ञा र विरोध गर्नु थियो। के मैले यसो गरेर मृत्यु खोजिरहेकी थिइनँ र? विगतमा, पावल सुसमाचार प्रचार गर्न, मण्डलीहरू स्थापना गर्न, र धेरै काम गर्न चारैतिर गए, तर आफूलाई त्याग्नु र समर्पित गर्नुको पछाडि उसको मनसाय परमेश्‍वरलाई सन्तुष्ट पार्नु थिएन, झन् सृजित प्राणीका रूपमा आफ्नो कर्तव्य गर्नु त परको कुरा थियो। बरु, उनी परमेश्‍वरबाट धार्मिकताको मुकुट माग गर्न आफ्नो समर्पण र कामलाई प्रयोग गर्न चाहन्थे, यी कुरालाई स्वर्गको राज्यका आशिष्‌हरूसँग साट्न चाहन्थे। पछ्याइ र उनले पछ्याएको मार्गप्रतिको उनको दृष्टिकोणलाई परमेश्‍वरले तिरस्कार र निन्दा गर्नुभयो, र अन्त्यमा, उनी स्वर्गको राज्यमा प्रवेश नगरेको मात्र होइनन्, उनलाई आफूले पाउनुपर्ने दण्ड पाउन नरक पठाइयो। परमेश्‍वरको सार पवित्र र धर्मी छ, र उहाँ मानिसहरूले कति धेरै दौडधूप गर्छन् र आफूलाई समर्पित गर्छन् त्यसका आधारमा तिनीहरूको परिणाम निर्धारित गर्नुहुन्‍न। बरु, उहाँले तिनीहरूको जीवन स्वभाव परिवर्तन हुन सक्छ कि सक्दैन भन्‍ने कुराको आधारमा तिनीहरूले मुक्ति पाउन सक्छन् कि सक्दैनन् भनेर निर्णय गर्नुहुन्छ। मजस्तो शैतानी भ्रष्ट स्वभावले भरिएको र आशिष्‌ नपाउँदा परमेश्‍वरसँग निर्लज्ज रूपमा तर्क गर्ने, झगडा गर्ने, र उहाँको विरोध गर्ने व्यक्तिले यदि परमेश्‍वरको न्याय र सजाय अनि उहाँको ताडना र अनुशासन अनुभव गर्दैन भने, कसरी ऊ परमेश्‍वरको राज्यमा प्रवेश गर्न योग्य हुन सक्छ? अन्त्यमा, त्यस्तो व्यक्तिलाई अवश्य नै पावललाई जस्तै दण्ड पाउन नरक पठाइनेछ! यसबेला, मैले के बुझेँ भने परमेश्‍वरले मलाई उहाँको विरोध गर्ने गलत मार्गबाट तुरुन्तै फर्काउन र आत्मचिन्तन गर्न अनि आफूलाई बुझ्न र सत्यता पछ्याउने मार्गमा हिँड्न सहयोग गर्नका लागि मेरो बिमार प्रयोग गर्नुभएको थियो ताकि मैले परमेश्‍वरको प्रतिरोध नगरूँ र अन्त्यमा दण्ड नपाऊँ। परमेश्‍वरको इमानदार अभिप्रायलाई बुझ्दा, मलाई यो बिमार लाग्नु त परमेश्‍वरले मलाई रक्षा गरिरहनुभएको थियो, यो फरक प्रकारको आशिष् हो भन्‍ने गहन महसुस भयो। मैले परमेश्‍वरका अझै धेरै वचन पढेँ: “हरेकको आयु परमेश्‍वरले नै पूर्वनिर्धारित गर्नुभएको हुन्छ। चिकित्सकीय हिसाबमा कुनै रोग घातक हुन सक्छ, तर परमेश्‍वरका नजरमा, यदि तेरो जीवन अझै चल्नुछ र तेरो समय आइसकेको छैन भने, तँ चाहेर पनि मर्न सक्नेथिइनस्। यदि परमेश्‍वरले तँलाई कुनै आज्ञा दिनुभएको छ, र तेरो मिसन पूरा भएको छैन भने, घातक मानिने रोग लागे पनि तेरो मृत्यु हुनेछैन—परमेश्‍वरले तँलाई लगिहाल्नुहुनेछैन। यदि तँ प्रार्थना गर्दैनस् र सत्यता खोजी गर्दैनस्, र आफ्‍नो रोगको हेरचाह गर्दैनस्, वा तैँले आफ्‍नो उपचारमा ढिलाइ नै गरिस् भने पनि, तँ मर्नेछैनस्। विशेषगरी परमेश्‍वरबाट महत्त्वपूर्ण आज्ञा पाएका मानिसहरूका हकमा यो झनै साँचो हुन्छ: तिनीहरूको मिसन पूरा हुन बाँकी नै हुँदा, तिनीहरूलाई जुनै बिमारी आइपरे पनि, तिनीहरू तुरुन्तै मर्दैनन्; तिनीहरू मिसन पूरा हुने अन्तिम क्षणसम्‍म जिउनेछन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। मैले परमेश्‍वरका वचनहरूबाट के बुझेँ भने मानिसको जीवन र मृत्यु परमेश्‍वरको हातमा छ। मेरो जीवन कति लामो समयसम्म रहनेछ भनेर परमेश्‍वरले धेरै पहिले नै निर्धारित गर्नुभएको थियो; यसको एक-एक सेकेन्ड पूर्वनिर्धारित गरिएको थियो। मलाई घातक बिमार लागेको निदान भए पनि, वा यदि मानिसहरूको नजरमा, मेरो परिवारका सबै जना कलेजोको क्यान्सरले मरेका भए पनि र यसबाट उम्कन मैले केही गर्न नसक्ने भए पनि, यदि परमेश्‍वरको दृष्टिकोणमामेरो समय अझै आएको छैन र मेरो मिसन अझै पूरा भएको छैन भने, उहाँले मलाई मर्न दिनुहुने थिएन, र म मर्नेथिइनँ। यदि मेरो मिसन पूरा भएको र मेरो समय आएको भए, मेरो स्वास्थ्य राम्रो भए पनि र ममा कुनै बिमार नभए पनि म मर्नु पर्नेथ्यो। यो परमेश्‍वरको पूर्वनिर्धारणसँग सम्बन्धित थियो र मेरो पारिवारिक बिमारको इतिहाससँग कुनै सम्बन्ध थिएन। मानिसहरू जिउँछन् कि मर्छन् भन्‍ने कुरामाथि परमेश्‍वरको सार्वभौमिकता छ भनेर स्विकार्दा, म पहिलेको जस्तो मृत्युको बन्धनमा पर्न छोडेँ। म आफ्नो जीवन र मृत्यु परमेश्‍वरलाई सुम्पन र उहाँका सार्वभौमिकता र बन्दोबस्तहरूमा समर्पित हुन इच्छुक भएँ, र मलाई हृदयमा निकै ढुक्क र स्वतन्त्र महसुस भयो।

पछि, मैले परमेश्‍वरका वचनहरूको अर्को खण्ड पढेँ: “रोगबिमारी सामना गर्दा, तैँले सक्रिय रूपमा उपचार खोज्‍न सक्छस्, तर तैँले यसलाई सकारात्मक मनोवृत्तिले लिनुपर्छ। जहाँसम्म तेरो रोग कति हदसम्‍म उपचार हुन सक्छ र यसको उपचार हुन्छ हुँदैन भन्‍ने कुरा छ, अन्त्यमा जे हुने भए पनि, तँ सधैँ समर्पित हुनुपर्छ र गुनासो गर्नु हुँदैन। तैँले अपनाउनुपर्ने मनोवृत्ति यही हो, किनभने तँ सृष्टि गरिएको प्राणी होस् र तँसँग अरू कुनै विकल्‍प हुँदैन। तैँले यसो भन्‍न मिल्दैन, ‘यदि म यो रोगबाट निको भएँ भने, म यो परमेश्‍वरको महान् शक्ति हो भनेर विश्‍वास गर्नेछु, र निको भइनँ भने, म परमेश्‍वरसँग खुसी हुनेछैन। परमेश्‍वरले किन मलाई यो रोग दिनुभयो? उहाँले किन यो रोग निको पार्नुहुन्‍न? किन मलाई नै यो रोग लाग्यो र अरू कुनै व्यक्तिलाई लागेन? म यो चाहन्‍नँ! मैले किन यति सानै उमेरमा मर्नुपर्ने? किन अरू मानिसहरूले चाहिँ बाँचिरहन पाएको? किन?’ किन भनेर नसोध्, यो परमेश्‍वरको योजनाबद्ध कार्य हो। यसको कुनै कारण छैन, र तैँले किन भनेर सोध्‍नु हुँदैन। किन भनेर सोध्‍नु विद्रोही बोली हो, र यो सृष्टि गरिएको प्राणीले सोध्‍नुपर्ने प्रश्‍न होइन। किन भनेर नसोध्, किन भन्‍ने कुनै कुरै छैन। परमेश्‍वरले यसरी नै सबै कुराहरू बन्दोबस्त र योजनाबद्ध गर्नुभयो। यदि तैँले किन भनी सोध्छस् भने, यो मात्रै भन्‍न सकिन्छ कि तँ अत्यन्तै विद्रोही र हठी छस्। जब कुनै कुराले तँलाई असन्तुष्ट तुल्याउँछ, वा परमेश्‍वरले तैँले चाहेजस्तो गर्नुहुन्‍न वा तेरो शैलीमा तँलाई काम गर्न दिनुहुन्‍न, तँ बेखुसी हुन्छस्, मुरमुरिन्छस्, र किन भनेर सधैँ प्रश्‍न गर्छस्। त्यसकारण, परमेश्‍वरले तँलाई सोध्‍नुहुन्छ, ‘सृष्टि गरिएको प्राणीको रूपमा, तैँले किन आफ्‍नो कर्तव्य राम्ररी निभाएको छैनस्? किन तैँले विश्‍वासयोग्य ढङ्गले आफ्‍नो कर्तव्य निभाएको छैनस्?’ अनि तैँले कसरी जबाफ दिन्छस्? तैँले भन्छस्, ‘कुनै कारण छैन, म यस्तै हो।’ के यो स्वीकार्य छ? (छैन।) परमेश्‍वरले तँसँग त्यसरी बोल्‍नु स्वीकार्य हुन्छ, तर परमेश्‍वरसँग तैँले त्यसरी बोल्‍नु स्वीकार्य हुँदैन। तँ गलत स्थानमा उभिएको छस्, र तँ अत्यन्तै समझहीन छस्। सृष्टि गरिएको प्राणीले जस्तोसुकै कठिनाइ सामना गरे पनि, तँ सृष्टिकर्ताको बन्दोबस्त र योजनाबद्ध कार्यमा समर्पित हुनुपर्छ भन्‍ने तथ्य स्वर्गले पूर्णतः प्राकृतिक र न्यायसङ्गत कुरा हो। उदाहरणको लागि, तेरा आमाबुबाले तँलाई जन्‍म दिए, हुर्काए, र तँ तिनीहरूलाई आमाबुबा भन्छस्—यो पूर्णतः प्राकृतिक र न्यायसङ्गत कुरा हो, र यो यस्तै हुनुपर्ने हो; यसमा किन भन्‍ने कुरै छैन। त्यसकारण, परमेश्‍वरले यी सब कुरा तेरो लागि योजनाबद्ध गर्नुहुन्छ र, तैँले आशिष्‌ उपभोग गरे पनि वा कठिनाइ भोगे पनि, यो पूर्णतः प्राकृतिक र न्यायसङ्गत कुरा हो, र यस विषयमा तँसँग कुनै विकल्‍प हुँदैन। यदि तँ अन्त्यसम्‍मै समर्पित हुन सक्छस् भने, तैँले पनि पत्रुसले जस्तै मुक्ति प्राप्त गर्नेछस्। तैपनि, यदि कुनै क्षणिक रोगको कारण तैँले परमेश्‍वरलाई दोष दिन्छस्, र उहाँलाई त्याग्छस्, र धोका दिन्छस् भने, तैँले पहिले गरेको सबै त्याग, मेहनत, कर्तव्यपालन, र मूल्यचुकाइ व्यर्थ हुनेछन्। यस्तो किन हुन्छ भने तैँले विगतमा गरेका सबै परिश्रमले तेरो लागि सृष्टि गरिएको प्राणीको कर्तव्य राम्ररी पूरा गर्नको लागि वा सृष्टि गरिएको प्राणीको स्थान लिनको लागि कुनै जग निर्माण गरेको हुँदैन, र यसले तेरो बारेमा केही कुरा परिवर्तन गरेको पनि हुँदैन। यसले गर्दा तैँले आफ्‍नो रोगको कारण परमेश्‍वरलाई धोका दिनेछस्, र तेरो अन्त्य पनि पावलको जस्तै हुनेछ र तैँले दण्ड पाउनेछस्। यस्तो निर्धारण हुनुको कारण के हो भने तैँले पहिले गरेका सबै कुराहरू मुकुट पाउन सकूँ भनेर अनि आशिष्‌हरू पाउने उद्देश्यले गरिएका हुन्छन्। यदि तैँले अन्त्यमा रोग र मृत्यु सामना गर्दा पनि, अझै पनि कुनै गुनासो नगरी समर्पित हुन सक्छस् भने, यसले प्रमाणित गर्छ कि तैँले पहिले गरेका सबै कुराहरू इमानदारीसाथ र स्वेच्छाले परमेश्‍वरको लागि गरेको थिइस्। तँ परमेश्‍वरप्रति समर्पित छस्, र अन्त्यमा तेरो समर्पणताले नै परमेश्‍वरमाथिको विश्‍वासको तेरो जीवनको सिद्ध अन्त्य चिन्हाङ्कित गर्नेछ, र यसलाई परमेश्‍वरले तारिफ गर्नुहुन्छ। त्यसकारण, कुनै रोगले तँलाई असल अन्त्य पनि दिलाउनेछ वा खराब अन्त्य पनि दिलाउनेछ; तैँले पाउने अन्त्य तैँले पछ्याउने मार्ग र परमेश्‍वरप्रतिको तेरो मनोवृत्तिमा निर्भर हुनेछ” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। बिमारको सामना गर्दा मानिसहरूले कसरी अभ्यास गर्नुपर्छ र कस्तो मार्ग छनौट गर्नुपर्छ भन्‍नेबारे पररमेश्‍वर एकदमै स्पष्ट रूपमा बताउनुहुन्छ। यदि कुनै व्यक्ति बिरामी भयो भने, उसले उपचार पाउन सक्छ, र परमेश्‍वर मानिसहरू बिमार बोकेर जिएको त्यससँगै आफ्नो स्वास्थ्यको कारण उदास, सुर्ता, र चिन्तित भएको हेर्न चाहनुहुन्‍न, झन् मानिसहरूले पावलले जस्तै सत्यता अलिकति पनि नपछ्याएको, उनीहरूमा सृजित प्राणीमा हुनुपर्ने समझ नभएको र उनीहरूले आफ्नो वर्षौँको त्याग र समर्पणलाई परीक्षा र आपतहरू सामना गर्दा परमेश्‍वरसँग लेनदेन गर्ने पूँजीको रूपमा प्रयोग गरेको र उहाँबाट धार्मिकताको मुकुट माग गरेको अनि उहाँसँग विरोध र झगडा गरेको अन्त्यमा उनीहरू उहाँको प्रतिरोध गरेकामा दण्डित मात्र भएको हेर्न चाहनु त परको कुरा हो। परमेश्‍वर हामी बिमार सामना गर्दा अय्यूबजस्तै हुन सकौँ, सृजित प्राणीका रूपमा आफ्नो स्थानमा खडा हुन सकौँ, आफ्नै छनौट र मागहरूविना परमेश्‍वरका सार्वभौमिकता र बन्दोबस्तहरू स्विकार्न र त्यसमा समर्पित हुन सकौँ भन्‍ने चाहनुहुन्छ। यसरी मात्रै व्यक्तिमा समझ र मानवता हुन सक्छ। आत्मचिन्तन गर्दा, यस बिमारका परीक्षाहरूमा, म नकारात्मक भएकी थिएँ, गलतफहमी र गुनासोले भरिएकी थिएँ, र मैले परमेश्‍वरको विरोधमा खडा हुने अनि उहाँका सार्वभौमिकता र योजनाबद्ध कार्यहरूको विरोध गर्नेसमेत गरेँ। म साँच्चै नै ढिट र विद्रोही थिएँ, र ममा सृजित प्राणीमा हुनुपर्ने कुनै समझ थिएन। म परमेश्‍वरसामु आएँ र उहाँलाई प्रार्थना गरेँ, “हे परमेश्‍वर, विगतमा मैले सत्यता पछ्याइनँ, र आशिष्‌हरू प्राप्त गर्न सधैँ तपाईंसँग लेनदेन गर्ने प्रयास गरेँ। अहिले, मैले तपाईंको इमानदार अभिप्राय बुझेकी छु। तपाईँले मलाई शुद्ध पार्न र परिवर्तन गर्न, पछ्याइप्रतिको मेरो गलत दृष्टिकोण उल्ट्याउन मेरो बिमार प्रयोग गर्नुभयो। म तपाईँका सार्वभौमिकता र बन्दोबस्तहरूमा समर्पित हुन इच्छुक छु। ममा अय्यूबको मानवता नभए पनि, म उनको उदाहरण पछ्याउन र तपाईँप्रतिको मेरो गवाहीमा दृढ रहन इच्छुक छु। यदि मैले तपाईँलाई गुनासो गरिरहेँ भने, म तपाईँलाई श्राप माग्छु।” त्यसपछि, मैले आफ्नो बिमारलाई सही रूपमा लिन सकेँ। मैले लिनुपर्ने बेलामा औषधि लिएँ, र म आफ्नो अवस्थाद्वारा त्यति बाधित भइनँ र मैले सामान्य रूपमा आफ्नो कर्तव्य गर्न सकेँ।

पछि, म अर्को जाँचका लागि अस्पतालमा गएँ, र डाक्टरले मलाई सिरोसिसको प्रारम्भिक निदान अलिक समयपूर्व गरिएको थियो र मेरो कलेजोका ट्युबर्कलहरू त्यति विकास भएका छैनन् भनेर बताए। डाक्टरले मलाई नियमित जाँच गर्न आउनुहोस् भने ताकि तिनीहरूले ट्युबर्कलहरूको विकासलाई निरन्तर अवलोकन गर्न सकून्। तर, म परमेश्‍वरमा विश्‍वास गर्छु भन्‍ने पुलिस रेकर्ड भएकाले र मैले आफ्नो परिचयपत्र देखाउन नसक्ने हुनाले, म तीन वर्षभन्दा बढी समयसम्म जाँचका लागि अस्पताल जान सकिनँ। यस वर्षको सुरुमा, अस्पतालमा काम गर्ने एक जना सिस्टरले मलाई केही ल्याब परीक्षण गर्न सहयोग गरिन्। जाँचका परिणामहरू आएपछि, डाक्टरले मेरो कलेजोको अवस्था, साथै विभिन्न स्तरहरू सामान्य छन् भनेर भने। यो सुने, म परमेश्‍वरप्रति अत्यन्तै धन्यवादी भएँ।

यस बिमारका प्रकटीकरणहरू अनुभव गर्ने क्रममा, मैले धेरै कष्ट भोगे पनि, मैले परमेश्‍वरमाथिको मेरो विश्‍वास आशिष्‌ प्राप्त गर्ने आफ्नो मनसाय साथै मेरो क्रूरताको शैतानी स्वभावबारे केही बुझाइ प्राप्त गरेँ। परमेश्‍वरका वचनहरूको न्याय र सजाय अनुभव गरेर, परमेश्‍वरमाथिको मेरो विश्‍वासमा रहेका मेरा गलत दृष्टिकोणहरू केही हदसम्म परिवर्तन भए। अहिले, मेरो बिमार पूर्ण रूपमा निको नभए पनि, म केही समझशक्ति देखाउन सक्छु र परमेश्‍वरका सार्वभौमिकता र बन्दोबस्तहरूमा समर्पित हुन इच्छुक छु। म यति सानो तरिकामा परिवर्तन हुन सक्‍नुको कारण नै परमेश्‍वरका वचनहरूको न्याय र सजाय हो। परमेश्‍वर धन्यवाद!


५०. छद्मले मलाई बरबाद गरेको छ

झेङ्ग सिनजिङ्ग, चीन

प्रिय सिस्टर,

आशा छ तिमी सन्चै छौ होला!

पछिल्लो पत्रमा तिमीले गत वर्षभरि घरबाट टाढा बसेर कर्तव्य पूरा गर्दा मैले पाएका फाइदाहरूका बारेमा सोधेकी रहेछौ। मैले साँच्‍चै केही कुराहरूको अनुभव गरेकी छु र आफ्‍नो भ्रष्ट स्वभावका बारेमा केही बुझाइ प्राप्त गरेकी छु। आज, म तिमीलाई गत बर्खामा मैले भोगेको एउटा अनुभव बताउन चाहन्छु।

त्यो बेला, सिस्टर माली र म मलजलको कर्तव्यमा सहकार्य गरिरहेका थियौँ। मालीले यो कर्तव्य भर्खरै सुरु गरेकी भए पनि, उनी लगनशील थिइन्, सिक्न चाहन्थिन्, र आफूले नबुझेका समस्याहरूको सामना गर्दा सहयोग खोज्न खुलस्त कुरा गर्थिन्। सुरुमा, मालीका प्रश्‍नहरू तुलनात्मक रूपमा सरल थिए, र म सक्रिय रूपमा र सजिलै तिनको उत्तर दिन्थेँ। मालीले ममा सिद्धान्तहरूको राम्रो बुझाइ रहेको भन्दै मेरो सराहना गर्थिन्, जसले गर्दा मलाई निकै खुसी लाग्थ्यो। पछि, माली सिद्धान्तहरूसँग झन्-झन् परिचित हुँदै जाँदा, उनले म आफैँले पूर्ण रूपमा नबुझेका प्रश्‍नहरू सोध्‍न थालिन्, र मसँग केही धारणाहरू भए पनि, ती सही छन् कि छैनन् भन्‍ने कुरा मलाई पक्का हुँदैनथ्यो। यदि मलाई मैले गलत उत्तर दिएँ भने, मालीले मलाई हेयका दृष्टिले हेर्नेछिन्, र म त्यस्ता समस्याहरूलाई पनि स्पष्ट देख्न सक्दिनँ, र मैले सत्यता वा सिद्धान्तहरू बुझेकी छैनँ भन्‍ने सोच्नेछिन् भन्‍ने डर लाग्थ्यो, जसले गर्दा उनले प्रश्‍न गर्दा मलाई चिन्ता लाग्थ्यो। मलाई स्पष्ट नभएका कतिपय प्रश्नहरू हुन्थे, त्यसकारण म आफूले हेडफोन लगाएकोले नसुनेको बहाना गर्थेँ, म आफ्नो काममा साह्रै व्यस्त भए जस्तो गर्दै कम्प्युटरमा एकदम ध्यान लगाउँदै माउस चलाउन तल्लीन हुन्थेँ। अरू सिस्टरहरूले, मैले सुनेकी छैनँ वा म अरू नै कुरामा व्यस्त छु भन्‍ने सोचेर, मालीका प्रश्‍नहरूको उत्तर दिन्थे। त्यो बेला, मलाई म निकै चलाख छु भन्‍ने लाग्थ्यो—यस प्रकार, मेरा कमजोरीहरू अरूले देख्‍दैनथे, र मैले गलत उत्तर दिएर इज्जत गुमाउँछु भन्‍नेबारे चिन्ता गर्नु पर्दैनथ्यो। तैपनि, मलाई अलिक ग्लानि भने हुन्थ्यो। जब माली प्रश्‍न गर्थिन्, त्यो बेला उनी साँच्चै सहयोग खोजिरहेकी हुन्थिन्, तर म जानी-जानी उनलाई बेवास्ता गर्थेँ। के यो छली कार्य थिएन र? यसको साथै, मैले कुनै कुरा नबुझे पनि, म इमानदार हुनुपर्थ्यो र अरूसँग मिलेर समाधानहरू खोज्ने र सङ्गति गर्ने गर्नुपर्थ्यो, जसले गर्दा काम र मेरो आफ्नै प्रवेश दुवैमा फाइदा हुनेथियो। तर गलत बोल्छु र इज्जत गुमाउनेछु भन्‍ने डरले, म चुपचाप बस्‍ने निर्णय गर्थेँ।

सिस्टर, तिमीलाई थाहा छ? त्यो बेला, मलाई यस्ती ढोङ्गी छु जस्तो लाग्थ्यो, आफ्ना समस्याहरूको खुलासा हुने र आफूलाई होच्याइने डरले, म हरेक दिन मुकुण्डो लगाएर आफ्नो साँचो रूप देखाउने आँट गर्दिनथेँ।

पछि, मैले आफ्नो कर्तव्यमा पनि कठिनाइहरूको सामना गरेँ, र मलाई समाधान गर्ने उपाय थाहा नभएका विषयहरूमा नयाँ विश्‍वासीहरूले प्रश्‍नहरू उठाउँदा, मलाई चिन्ता लाग्थ्यो। म सङ्गतिमा खुलस्त कुरा गर्न र ब्रदर-सिस्टरहरूबाट सहयोग खोज्न चाहन्थेँ, तर मैले त्यसो गरेँ भने, तिनीहरूले म त्यस्ता सानातिना समस्याहरू पनि समाधान गर्न सक्दिनँ र सत्यता बुझेकी छैनँ भन्‍ने सोच्लान् भन्‍ने डर लाग्थ्यो। मालीले पहिले मलाई मेरो सिद्धान्त बुझाइको प्रशंसा गरेकी थिइन्, त्यसैले उनले मलाई गलत रूपमा मूल्याङ्कन गरेकी रहिछु भन्‍ने सोच्न सक्थिन्। यदि मैले बोलिनँ भने, नयाँ विश्‍वासीहरूका समस्याहरू समाधान हुनेछैनन्, र तिनीहरूको जीवनमा समस्या आउनेछ भन्‍ने मलाई थाहा थियो! तर आफ्ना कठिनाइहरूका बारे खुलस्त कुरा गर्न मलाई विशेष गाह्रो लाग्थ्यो। सक्रिय रूपमा आफ्ना कमजोरीहरू खुलासा गर्दा आफू कमजोर देखिनेछु भन्‍ने मलाई लाग्थ्यो। अन्तत: म बोल्ने आँट गर्दिनथेँ। मैले आफ्ना कठिनाइहरू खुलासा गर्ने आँट नगरेकी हुनाले, नयाँ विश्‍वासीहरूका समस्याहरू समाधान भएनन्, कतिले त भेलाहरूमा सहभागिता जनाउन समेत छोडे, र मलाई आफू कर्तव्यमा अयोग्य भए जस्तो लाग्यो। म नकारात्मक स्थितिमा पुगेँ, जुन अत्यन्तै पीडादायी थियो। त्यो अवधिमा, मलाई कुनै चिन्ता बेगर आफ्ना कठिनाइहरू र स्थितिका बारेमा खुलस्त कुरा गर्ने निकै चाहना हुन्थ्यो। मैले आफूलाई यो पनि सोधेँ, “किन सत्यता र तथ्यहरूका बारेमा बोल्न र सीधा व्यवहार गर्न यति गाह्रो हुन्छ?”

एक पटक, माली र म नयाँ विश्‍वासीहरूलाई मलजल गर्ने कामका लागि एक जना सिस्टरलाई तयार पार्न सकिन्छ कि भनेर छलफल गरिरहेका थियौँ, र मैले आफ्नो दृष्टिकोण बताएँ। त्यसपछि, मैले सिद्धान्तहरूका बारेमा मनन गरेँ र मेरो दृष्टिकोण अलिक गलत छ र यसले मालीलाई बहकाउन सक्छ भन्‍ने महसुस गरेँ। म अलिक आत्तिएँ र मैले सोचेँ, “अब मैले के गर्नु पर्ला? के मैले यसलाई सच्याउनु पर्ला? मैले केही भनिनँ भने, मैले सिद्धान्तहरू गलत रूपमा बुझेको कुरा मालीलाई थाहा हुनेछैन, र मैले उनको अगाडि आफ्नो इज्जत गुमाउनेछैन। तर मैले त्यसो गरेँ, र हामीले अनुचित व्यक्तिलाई तयार गर्‍यौँ भने, के यो कामप्रतिको गैरजिम्मेवारी हुँदैन र अनि के यो ब्रदर-सिस्टरहरूका लागि हानिकारक हुँदैन र?” त्यो बेला, मलाई समाधान गर्न नसकिने द्विविधामा फसेको छु जस्तो लाग्यो। त्यसपछि मलाई परमेश्‍वरका यी वचनहरूबारे विचार गरेँ: “मूर्ख देखिनु राम्रो कुरा हो। यसले तँलाई तेरा कमीकमजोरीहरू र आडम्बर-मोह देख्‍न सहयोग गर्छ। यसले तेरो समस्या कहाँ छ भन्‍ने देखाउँछ र तँ सिद्ध व्यक्ति होइनस् भनेर स्पष्‍टसित बुझ्‍न सहयोग गर्छ। मान्छे कोही पनि सिद्ध हुँदैन र मूर्खतापूर्ण व्यवहार गर्नु सामान्य कुरा हो। हरेक मान्छेले कुनै न कुनै बेला आफूलाई मूर्ख तुल्याउने वा लज्‍जित पार्ने अनुभव गरेको हुन्छ। हर व्यक्ति असफल हुन्छ, हरेकले हण्डर खान्छ, र हरेकमा दुर्बलता हुन्छ। मूर्खतापूर्ण व्यवहार गर्नु नराम्रो कुरा होइन। … तैँले आफूलाई मूर्ख तुल्याउन सक्छस्, अरूले आफूलाई मूर्ख तुल्याउन सक्छन्, र सबैले नै आफूलाई मूर्ख तुल्याउन सक्छन्—अन्त्यमा तैँले पत्ता लगाउनेछस् कि सबै उस्तै हुन्, सबै साधारण मानिसहरू हुन्, सबै मरणशील मानिसहरू हुन्, कोही पनि अरू कोहीभन्दा ठूलो र अरू कोहीभन्दा उत्तम हुँदैन। कहिलेकहीँ सबैले आफूलाई मूर्ख तुल्याउँछन्, त्यसकारण कसैले पनि कसैको गिल्‍ला गर्नु हुँदैन। तैँले अनगिन्ती असफलताहरू अनुभव गरिसकेपछि, तँ आफ्‍नो मानवतामा क्रमिक रूपमा परिपक्‍व हुँदै जान्छस्; त्यसकारण जब तैँले फेरि यी कुराहरू सामना गर्छस्, तब तँ बन्धनमा पर्न छोडेको हुन्छस्, र तेरो कर्तव्य सामान्य रूपमा पूरा गर्ने क्रममा यी कुराहरूले असर पार्नेछैनन्। तेरो मानवता सामान्य हुनेछ, र जब तेरो मानवता सामान्य हुन्छ, तब तेरो समझ पनि सामान्य नै हुनेछ” (वचन, खण्ड ६। सत्यताको पछ्याइबारे। सत्यता कसरी पछ्याउने (२))। परमेश्‍वरका वचनहरूले मलाई के महसुस गराए भने हामी कोही पनि सिद्ध छैनौँ र हरेकमा कमजोरीहरू हुन्छन्। यस्तो समय पनि आउँछ जतिखेर हामी आफूले गर्ने काम र समस्याहरूलाई हेर्ने आफ्नो दृष्टिकोणमा विचलित हुन वा मूर्ख देखिन सक्छौँ। यी त एकदमै सामान्य कुराहरू हुन्। तर, मैले आफूलाई साधारण व्यक्तिको रूपमा हेरिनँ र मेरा आफ्नै कमजोरी र त्रुटिहरूको उचित रूपमा सामना गर्न सकिनँ। मैले सत्यता सिद्धान्तहरू पूर्ण रूपमा नबुझे पनि र मालीलाई मैले दिएको सुझावमा भएका केही विचलनहरूले उनलाई बहकाएको भए पनि, उनले मैले सत्यता बुझेकी छैनँ भन्‍ने सोच्लिन् र मलाई तुच्छ ठान्लिन् भन्‍ने डरले, म आफ्ना कमजोरीहरूलाई इमानदारीपूर्वक स्वीकार्न अनिच्छुक थिएँ। इज्जत जोगाउनका लागि, मैले मेरा समस्याहरूलाई ढाकछोप गर्ने प्रयास गरेँ, जुन मण्डलीको काम र ब्रदर-सिस्टरहरूको जीवन प्रवेशप्रति गैरजिम्मेवार कार्य थियो। म साँच्‍चै नै छली रहेछु! यो महसुस गरेपछि, मैले यस विषयमा आफूले प्रकट गरेको भ्रष्ट स्वभावका बारेमा मालीसँग खुलस्त कुरा गरेँ, मैले पहिले बताएका त्रुटिपूर्ण दृष्टिकोणहरूलाई सुधारेँ, त्यसपछि हामीले सिद्धान्तहरूअनुसार मानिसहरूलाई फेरि छनौट गरौँ भन्‍ने प्रस्ताव राख्यौँ। सिस्टर, यस पटक मैले इज्जत गुमाएकी भए पनि, परमेश्‍वरका वचनहरू अनुसार काम गरेकी हुनाले, मैले परिस्थितिलाई थप बिगारिनँ र मेरो अन्तरात्मालाई शान्ति मिल्यो।

पछि, कामको सारांश प्रस्तुत गर्दा, मैले साहस बटुलेर आफ्नो स्थितिका बारेमा र आफूले काममा सामना गरेका कठिनाइहरूका बारेमा सङ्गति गरेँ। मेरा अवस्थालाई समाधान गर्नका लागि सिस्टरहरूले मलाई परमेश्‍वरका वचनहरू पढेर सुनाए। सर्वशक्तिमान्‌ परमेश्‍वर भन्‍नुहुन्छ: “जब मानिसहरू अरूले तिनीहरूलाई उच्च नजरले हेरून् र तिनीहरूका दोषहरू र कमीहरू नदेखून् भनी सधैँ स्वाङ पार्छन्, सधैँ तिनीहरू आफूलाई ढाकछोप गर्छन्, सधैँ बहाना बनाउँछन्, जब तिनीहरूले मानिसहरूको अगाडि आफ्नो सर्वोत्तम पाटो प्रस्तुत गर्ने कोसिस गर्छन्, तब त्यो कस्तो किसिमको स्वभाव हो? त्यो अहङ्कार, बहानाबाजी, पाखण्ड हो, यो शैतानको स्वभाव हो, यो एक प्रकारको दुष्टता हो” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आचरणलाई मार्गदर्शन गर्नुपर्ने सिद्धान्तहरू)। “ख्रीष्टविरोधीहरूलाई लाग्छ, यदि आफू धेरै बोलेमा, निरन्तर रूपमा आफ्नो दृष्टिकोण व्यक्त गरेमा र अरूसित सङ्गति गरेमा, तिनीहरूलाई सबैले छर्लङ्गै चिन्नेछन्; ख्रीष्टविरोधीलाई उनीहरूले उसमा गहनता छैन, ऊ एक साधारण व्यक्ति मात्र हो भन्ठान्नेछन्, र सम्मान गर्नेछैनन् भन्ने लाग्छ। ख्रीष्टविरोधीका लागि सम्मान गुमाउनुको अर्थ के हो? त्यसको अर्थ मानिसहरूको हृदयमा तिनीहरूको सम्मानित हैसियत गुम्नु, मामुली, अज्ञानी र साधारण देखिनु हो। ख्रीष्टविरोधीहरू यस्तो हेर्ने आशा गर्दैनन्। त्यसकारण, जब ख्रीष्टविरोधी मण्डलीका अरूले सधैँ खुलस्त भएर आफ्नो नकारात्मकता, परमेश्वरविरुद्धको विद्रोह, हिजो उनीहरूले गरेका गल्तीहरू, वा आज इमानदार हुन नसकेकाले आफूलाई भएको असहनीय पीडा स्विकारेको देख्छ, तब ऊ यी मानिसहरूलाई मूर्ख र भोलाभाला ठान्छन्, किनकि तिनीहरू यस्ता कुराहरू कहिल्यै स्विकार्दैन, र आफ्ना विचारहरू लुकाइ राख्छन्। कतिपय मानिस कमजोर क्षमता वा सोझो भएकाले कारण, र जटिल विचारहरू नभएका कारण विरलै बोल्छन्, तर जब ख्रीष्टविरोधीहरू विरलै बोल्छन्, त्यसको त्यही कारण होइन; त्यो त स्वभावको समस्या हो। तिनीहरू अरूलाई भेट्दा विरलै बोल्छन् र मामलाहरूमा आफ्नो दृष्टिकोण सजिलै व्यक्त गर्दैनन्। किन तिनीहरू आफ्नो दृष्टिकोण व्यक्त गर्दैनन्? पहिलो कुरा, तिनीहरूमा निश्चय नै सत्यता हुँदैन र तिनीहरू कामकुरा छर्लङ्गै देख्न सक्दैनन्। यदि तिनीहरू बोलेमा, गल्तीहरू गर्छन् र छर्लङ्गै देखिन सक्छन्; तिनीहरू होच्याइमा परिएला भनी डराउँछन्, त्यसैले मौन भएको बहाना बनाउँछन् र गम्भीर भएको स्वाङ पार्छन्, जसले गर्दा अरूलाई तिनीहरूको अड्कल गर्न गाह्रो हुन्छ, तिनीहरू बुद्धिमान् र प्रतिष्ठित देखिन्छन्। यस्तो देखावटी रूपको कारण मानिसहरू ख्रीष्टविरोधीलाई कम आँक्दैनन्, अनि तिनीहरूलाई बाहिर शान्त र सौम्य देखेर, उनीहरू तिनीहरूलाई अझ उच्च सम्मान गर्छन् र अनादर गर्ने आँट गर्दैनन्। यही नै ख्रीष्टविरोधीहरूको कुटिल र दुष्ट पक्ष हो। तिनीहरू आफ्नो दृष्टिकोण सजिलै व्यक्त गर्दैनन् किनकि तिनीहरूका धेरैजसो दृष्टिकोण सत्यतासँग मेल खाँदैनन्, बरु ती केवल मानव धारणा र कल्पना मात्र हुन्छन्, खुलासा गर्न योग्य हुँदैनन्। त्यसैले, तिनीहरू मौन रहन्छन्। भित्री रूपमा तिनीहरू केही ज्योति पाइने आशा गर्छन् जसलाई प्रशंसा प्राप्त गर्न देखाउन सकिन्छ, तर तिनीहरूमा यो नभएकाले, तिनीहरू सत्यताको सङ्गतिका क्रममा चुपचाप र लुकेर बस्छन्, भूतजस्तै छायाँमा लुकेर अवसर पर्खेर बस्छन्। अरूले ज्योतिबारे बोलेको देख्दा, तिनीहरू त्यसलाई आफ्नो बनाउने उपायहरू खोज्छन्, देखावा गर्न त्यसलाई अर्को तरिकामा व्यक्त गर्छन्। ख्रीष्टविरोधीहरू यतिका धूर्त हुन्छन्। तिनीहरू आफूले जे गरे पनि अलग देखिने र श्रेष्ठ हुने कोसिस गर्छन्, किनकि तिनीहरूलाई यति गरेमा मात्र खुसी लाग्छ। यदि तिनीहरूले अवसर पाएनन् भने, तिनीहरू पहिला चुपचाप बस्छन्, र आफ्नो दृष्टिकोण आफूसँगै राख्छन्। यो ख्रीष्टविरोधीहरूको धुर्त्याइँ हो” (वचन, खण्ड ४। ख्रीष्टविरोधीहरूको खुलासा। विषयवस्तु छ)। मैले ख्रीष्ट-विरोधीहरूबारेा परमेश्‍वरले प्रकट गरेको के कुरा देखेँ भने, तिनीहरू सत्यता बुझ्दैनन् र आफ्ना कमजोरी र त्रुटिहरू खुलासा हुनेछन् अनि अरूको हृदयमा आफ्नो हैसियत वा छवि गुमाइनेछ भन्‍ने डरले, अरूसँगको अन्तरक्रियामा आफूलाई कहिल्यै उदाङ्गो पार्दैनन्, त्यसकारण तिनीहरू गहन र आदर्श व्यक्ति भएको नाटक गर्छन्, मानिसहरूलाई तिनीहरूलाई छर्लङ्ग देख्‍न गाह्रो बनाउन आफूलाई ढाकछोप गर्ने र भोष बदल्ने धेरै प्रयास गर्छन्। तिनीहरू धूर्त व्यवहार गर्छन् र दुष्ट स्वभावका हुन्छन्—ख्रीष्टविरोधीको प्रकृति सार यही हो। मेरो स्थिति र व्यवहार ख्रीष्टविरोधीकै जस्तो थियो, र म आफ्नो इज्जत बचाउन र आफ्नो हैसियतको रक्षा गर्न प्रायजसो आफ्नो भेष बदल्थेँ। माली पहिलोपटक आएको समयबारे सोच्दा, उननी तुलनात्मक रूपमा सरल प्रश्‍नहरू गर्थिन्, र यी प्रश्नहरूको उत्तर दिँदा मेरा कमजोरीहरू खुलासा हुँदैनथे, त्यसकारण म सजिलै जवाफ दिन सक्थेँ, उनीबाट तारिफ पाउँथेँ। मालीले केही सिद्धान्तमा निपुण भएपछि, मैले पूर्ण रूपमा बुझ्न नसक्ने प्रश्‍नहरू सोध्न थालिन्। यदि मेरा उत्तरहरू गलत भए भने, ब्रदर-सिस्टरहरूले मलाई छर्लङ्ग देख्‍नेछन् र मैले मप्रति तिनीहरूमा बसेको छवि गुमाउनेछु भन्‍ने मलाई डर लाग्थ्यो। म इज्जत गुमाउनबाट जोगिन उम्कने युक्ति अपनाउँथेँ, आफ्ना कमजोरीहरू ढाकछोप गर्न व्यस्त भएको वा प्रश्‍न नसुनेको बहाना गर्थेँ, र आफ्ना उत्तरहरूमा विचलन हुँदासमेत ढाकछोप गर्ने प्रयास गर्थेँ। मैले आफ्नो कर्तव्यमा कठिनाइहरू सामना गर्दा र ती समाधान गर्न नसकेकाले काममा ढिलाइ हुँदा अनि म निष्क्रिय र कमजोर बन्दा पनि खुलस्त हुन र सहयोग खोज्नबाट पन्छिएँ। मलाई यदि ब्रदर-सिस्टरहरूले मेरा कमजोरीहरू थाहा पाए भने, मैले सत्यता बुझेकी छैनँ भन्‍ने सोच्नेछन् र मलाई तुच्छ ठान्नेछन् भन्‍ने चिन्ता लाग्थ्यो। मेरो काममा पारदर्शिताको कमी, आफ्नो इज्जत र छविको निरन्तर रक्षा, अनि आफू गहन र भव्य भएको बहाना तथा अरूलाई बहकाउन गरिएको भेष बद्लाइ—यी ख्रीष्टविरोधी स्वभावका प्रकटीकरणहरू थिए! सिस्टर, परमेश्‍वरका वचनहरू पढेपछि, मैले आफ्नो प्रकृति कति ढोँगी र छली रहेछ, र मेरो ख्रीष्टविरोधी स्वभाव कति गम्भीर रहेछ थाहा पाएँ। मलाई आफ्नो भ्रष्ट स्वभावप्रति डर र घृणा लाग्यो, र मैले परमेश्‍वरलाई प्रार्थना गरेँ, “हे परमेश्‍वर, मैले अरूको हृदयमा आफ्नो छवि र हैसियत कायम राख्‍न निरन्तर आफ्नो भेष बद्लिरहेकी छु, र ममा कुनै मानव रूप छैन, जसले गर्दा तपाईँ मलाई घृणा गर्नुहुन्छ। हे परमेश्‍वर, मेरो भ्रष्टता एकदमै गहन छ। म तपाईँलाई मलाई मुक्ति दिनुहोस् र आफूलाई चिन्‍न र मेरो भ्रष्ट स्वभाव त्याग्‍न सहयोग गर्नुहोस् भनेर प्रार्थना गर्छु।”

एक दिन, मैले परमेश्‍वरका वचनहरूको एउटा खण्ड पढेँ, जसले मलाई आफ्नो भ्रष्ट स्वभावको जडबारे केही बुझाइ प्रदान गऱ्यो। सर्वशक्तिमान्‌ परमेश्‍वर भन्‍नुहुन्छ: “तँलाई परिवारका अग्रजहरूले ‘रूखलाई बोक्रा चाहिएजस्तै मानिसहरूलाई पनि अभिमान चाहिन्छ,’ भनेर बारम्‍बार बताउँदा, यसको उद्देश्य तँलाई राम्रो प्रतिष्ठा पाउने, गर्वपूर्ण जीवन बिताउने, र आफूलाई अपमानित पार्ने काम नगर्ने कुरामा महत्त्व दिन लगाउनु हो। तर त्यसोभए यो भनाइले मानिसहरूलाई सकारात्मक तरिकाले डोर्‍याउँछ कि नकारात्मक तरिकाले? के यसले तँलाई सत्यतामा डोर्‍याउन सक्छ? के यसले तँलाई सत्यता बुझ्न अगुवाइ गर्न सक्छ? (अहँ, सक्दैन।) तैँले पूर्ण निश्‍चयसाथ ‘अहँ, सक्दैन’ भन्‍न सक्छस्! यसबारे सोच् त, मानिसहरूले इमान्दार मानिसहरूको व्यवहार गर्नुपर्छ भनेर परमेश्‍वर भन्‍नुहुन्छ। जब तैँले कुनै अपराध, वा कुनै गलत काम गरेको, वा परमेश्‍वरविरुद्ध विद्रोह गर्ने र सत्यताविरुद्ध जाने काम गरेको हुन्छस्, तब तैँले आफ्नो गल्ती स्विकार्न, आफैलाई बुझ्‍न, र साँचो पश्‍चात्ताप हासिल गर्नहेतु आफैलाई निरन्तर चिरफार गरिरहन, र त्यसपछि परमेश्‍वरको वचनअनुसार काम गर्न आवश्यक हुन्छ। त्यसकारण, यदि मानिसहरूले इमान्दार मानिसहरूको रूपमा व्यवहार गर्ने भने, के त्यो ‘रूखलाई बोक्रा चाहिएजस्तै मानिसहरूलाई पनि अभिमान चाहिन्छ’ भन्‍ने भनाइसँग बाझिन्छ? (हो।) यो कसरी बाझिन्छ? ‘रूखलाई बोक्रा चाहिएजस्तै मानिसहरूलाई पनि अभिमान चाहिन्छ’ भन्‍ने भनाइको उद्देश्य खराब वा बेइज्‍जतपूर्ण कुराहरू गर्नुको सट्टा वा आफ्‍नो कुरूप पक्ष खुलासा गर्नुको सट्टा मानिसहरूलाई आफ्‍नो उज्यालो र रङ्गिन पक्षमा बाँच्‍न र आफूलाई राम्रो देखाउने धेरै कामहरू गर्नमा महत्त्व दिन लगाउनु हो, र तिनीहरूलाई अभिमान वा मर्यादाबिना बाँच्नबाट रोक्‍नु हो। आफ्नो प्रतिष्ठाको खातिर, आफ्नो अभिमान र सम्मानको खातिर, कसैले पनि आफ्नो बारेमा सबै कुरा बकवास बनाउनु हुँदैन, अरूलाई आफ्नो कालो र लाजमर्दो पक्षहरूबारे बताउने त झन् कुरै नगरौँ, किनभने व्यक्ति अभिमान र मर्यादासाथ बाँच्नुपर्छ। मर्यादा प्राप्त गर्नको लागि व्यक्तिलाई राम्रो प्रतिष्ठा चाहिन्छ, र राम्रो प्रतिष्ठा प्राप्त गर्नको लागि व्यक्तिले नाटक गर्नुपर्छ र आफ्नो रूपरङ्ग राम्रो पार्नुपर्छ। के यो आफूलाई इमान्दार व्यक्तिको रूपमा व्यवहारमा ढाल्‍ने कार्यसँग बाझिन्छ? (हो।) जब तैँले आफूलाई इमान्दार व्यक्तिको रूपमा व्यवहारमा ढाल्‍छस्, तब तैँले गरिरहेको त्यो कार्य ‘रूखलाई बोक्रा चाहिएजस्तै मानिसहरूलाई पनि अभिमान चाहिन्छ’ भन्‍ने भनाइको पूर्ण विपरीत हुन्छ। … तर तैँले जब यो सत्यता बुझ्दैनस्, र जब परमेश्‍वरका अभिप्राय बुझ्दैनस्, तब तेरो परिवारले तँलाई अभ्यस्त पारी तँमाथि घुसाइदिएका कुराहरू नै हाबी हुन्छन्। त्यसकारण, जब तैँले कुनै गलत काम गर्छस्, तब यसलाई ढाकछोप गर्छस् र नाटक गर्दै यस्तो सोच्छस्, ‘मैले यसबारे केही भन्‍नु हुँदैन, र यसबारे थाहा पाउने अरू कसैलाई पनि मैले केही भन्‍न दिनेछैनँ। यदि तिमीहरूमध्ये कसैले केही भन्यौ भने, म तिमीहरूलाई त्यतिकै छोड्नेवाला छैनँ। मेरो प्रतिष्ठा नै पहिलो स्थानमा आउँछ। प्रतिष्ठाको खातिर बाँचिँदैन भने त्यसरी बाँच्नु व्यर्थ हो, किनभने यो अरू कुनै पनि कुराभन्दा महत्त्वपूर्ण छ। यदि कुनै व्यक्तिले आफ्नो प्रतिष्ठा गुमायो भने, उसले आफ्‍नो सबै मर्यादा गुमाउँछ। त्यसकारण, जस्तो छ त्यस्तै भन्‍नु हुँदैन, नाटक गर्नुपर्छ, कुराहरू ढाकछोप गर्नुपर्छ, नत्र आफ्नो प्रतिष्ठा र मर्यादा गुम्‍नेछ, र जीवन बेकार हुनेछ। यदि तिमीलाई कसैले पनि आदर गर्दैन भने, तिमी बेकार हौ, मूल्यहीन फोहोर हौ।’ के यस तरिकाले अभ्यास गरेर इमान्दार व्यक्तिको रूपमा आफूलाई व्यवहारमा ढाल्न सम्भव हुन्छ र? के पूर्ण रूपमा खुलस्त भएर आफैलाई चिरफार गर्नु सम्भव हुन्छ र? (अहँ, हुँदैन।) अवश्य नै, यसो गरेर तैँले ‘रूखलाई बोक्रा चाहिएजस्तै मानिसहरूलाई पनि अभिमान चाहिन्छ’ भन्‍ने भनाइ पालन गरिरहेको हुन्छस्, जुन तेरो परिवारले सिकाइमार्फत तँमा हालिदिएको कुरा हो। तैपनि, यदि तैँले सत्यता पछ्याउन र सत्यता अभ्यास गर्नको लागि यो भनाइ त्यागिस् भने, यसले तँलाई असर गर्न छोड्नेछ, र यो तेरो आदर्श वाक्य वा तेरो काम गर्ने सिद्धान्त बन्‍न छोड्नेछ, र यसको साटो तैँले जे गर्छस् त्यो ‘रूखलाई बोक्रा चाहिएजस्तै मानिसहरूलाई पनि अभिमान चाहिन्छ’ भन्‍ने यो भनाइको पूर्णविपरीत हुनेछ। अनि, तँ आफ्नो प्रतिष्ठाको खातिर बाँच्‍नेछैनस्, न त आफ्नो मर्यादाको खातिर नै बाँच्‍नेछस्, बरु यसको साटो, तँ सत्यता पछ्याउनको खातिर र इमान्दार व्यक्तिको रूपमा आफूलाई व्यवहारमा ढाल्दै अनि परमेश्‍वरलाई सन्तुष्ट पार्ने र सृष्टि गरिएको साँचो प्राणीको रूपमा बाँच्ने प्रयास गर्दै जिउनेछस्। यदि तँ यस सिद्धान्तमा अडिग रहन्छस् भने, तैँले आफूमाथि परिवारले पारेका सिकाइने कुराका प्रभावहरू त्यागिसकेको हुनेछस्” (वचन, खण्ड ६। सत्यताको पछ्याइबारे। सत्यता कसरी पछ्याउने (१२))। मैले परमेश्‍वरका वचनहरूको खुलासामार्फत् के बुझेँ भने म त “रूखलाई बोक्रा चाहिएजस्तै मानिसहरूलाई पनि अभिमान चाहिन्छ” भन्‍ने भनाइअनुसार जिइरहेकी रहेछु, जुन कुरालाई मैले आफ्नो जीवनको आदर्श-वाक्यका रूपमा लिएकी रहेछु। बाल्यकालदेखि नै, मेरा आमाबुबाले मलाई “रूखलाई बोक्रा चाहिएजस्तै मानिसहरूलाई पनि अभिमान चाहिन्छ” “इज्जत बहुमूल्य हुन्छ,” र “कुनै पनि हालतमा आफ्नो इज्जत गुमाउनु हुँदैन” भनेर सिकाए। मेरा आमाबुबाका दीर्घकालीन शिक्षा र गलत विचारहरूको प्रभावमा परेर, मैले इज्जतलाई सबैभन्दा महत्त्वपूर्ण कुराका रूपमा लिन थालेँ, गरिमा र आदरपूर्वक जिउनु भनेको इज्जत पाउनु र मानिसहरूबाट आदर र प्रशंसा कमाउनु हो भन्‍ने ठानेँ। मलाई याद छ, म स्कूलमा छँदा, सङ्गीत कक्षाका अवधि, मलाई स्टेजमा गाउन लगाइयो। एक सहपाठीले मैले पाठ पढेजस्तो गाएँ भनेर भन्यो। मलाई सार्वजनिक रूपमा अपमानित महसुस भयो, मानौँ मलाई थप्पड हानिएको छ, र मलाई जमीनको चिराभित्र हराइजाऊँ जस्तो लाग्यो। त्यसपछि, मैले फेरि कहिल्यै गाइनँ, ताकि मैले सुरमा गाएकी छैनँ भनेर अरूले पत्ता नलगाऊन्। आफूले परमेश्‍वरमा विश्‍वास गर्न थालेपछि, मलाई परमेश्‍वर इमानदारीलाई मूल्यवान् ठान्नुहुन्छ भन्‍ने थाहा भयो तर म “रूखलाई बोक्रा चाहिएजस्तै मानिसहरूलाई पनि अभिमान चाहिन्छ” भन्‍ने शैतानी दर्शनअनुसार जिइरहेँ। मैले व्यवहार र शब्दहरूलाई तिनले मेरो इज्जत र हैसियतमा पार्ने प्रभावका आधारमा जोखेँ। यदि यसले मेरा कमजोरीहरू प्रकट गरेको र मलाई लज्जित बनाएको भए, म आफूलाई ढाकछोप गर्ने र भेष बदल्न धेरै प्रयास गर्थेँ, इज्जत गुमाउनुभन्दा मण्डलीको काममा ढिलाइ गर्न र ब्रदर-सिस्टरहरूलाई हानि गर्नसमेत रुचाउँथेँ। म धूर्त, छली, र स्वार्थी बनेँ, र कुनै साँचो मानव रूपविना जिउँथेँ। परमेश्‍वरले मलाई आफ्नो कर्तव्य गर्न दिएको मौका मलाई सत्यता खोज्न र वास्तविक समस्याहरू समाधान गर्न सहयोग गर्नका लागि थियो। मेरा धेरै कमजोरीहरूका बाबजुद, यदि मैले आफ्नो अभिमान त्यागेँ, खुलस्त भएँ, र सङ्गति खोज्न सकेकी भए, मैले केही बुझाइ प्राप्त गर्नेथिएँ र म सत्यतामा प्रवेश गर्नेथिएँ, र आफ्नो कर्तव्य राम्ररी पूरा गर्न सिद्धान्तहरूमा झनै निपुण हुनेथिएँ। तर, म आफ्नो इज्जत र हैसियतबारे अत्यन्तै चिन्तित थिएँ। कठिनाइहरू सामना गर्दा, म खुलस्त हुँदिनथेँ, खोजी गर्दिनथेँ, वा आफ्ना गलत दृष्टिकोणहरूबारे खुलस्त सङ्गति गर्दिनथेँ, परिणामस्वरूप समस्याहरू समाधान हुँदैनथे, सत्यता वा सिद्धान्तहरूमा प्रगति भएन, र धेरैले सत्यता प्राप्त गर्ने अवसरहरू गुमाए। म आफ्नो इज्जतलाई अरू कुनै पनि कुराभन्दा बढी मूल्यवान् ठान्थेँ, र आफ्नो छविका खातिर इमानदारीको एक शब्दसमेत बोल्न सक्दिनथेँ। म कुनै गरिमाविना जिउँथेँ, जसले गर्दा मेरो जीवन प्रवेशमा ढिलाइ मात्र भएन तर मण्डलीको काममा हानिसमेत भयो। मैले अबदेखि आफ्ना भ्रष्ट स्वभावले बाँधिएर जिउन चाहिनँ र म सत्यता अभ्यास गर्न अनि इमानदार व्यक्ति बन्न इच्छुक भएँ।

पछि, मैले आफ्नो भक्तिको बेला, परमेश्‍वरका वचनहरू पढेँ र अभ्यास गर्ने मार्ग भेट्टाएँ। सर्वशक्तिमान्‌ परमेश्‍वर भन्‍नुहुन्छ: “समस्या जे भए पनि, उत्पन्‍न हुने कुनै पनि समस्याको समाधान गर्नका लागि तैँले सत्यताको खोजी गर्नुपर्छ, अनि कुनै पनि प्रकारले आफैलाई फरक रूपमा देखाउने वा अरूको अगाडि झूटो अनुहार धारण गर्ने गर्नु हुँदैन। तेरा दोषहरू, तेरा कमीहरू, तेरा गल्तीहरू, तेरो भ्रष्ट स्वभाव—ती सबैका बारेमा पूर्ण रूपमा खुला बन्, र ती सबैका विषयमा सङ्गति गर्। ती कुरालाई भित्र लुकाएर नराख्। आफैलाई कसरी खुलस्त बनाउनुपर्छ सो सिक्नु नै जीवन प्रवेश गर्नेतर्फको पहिलो कदम हो, र यो पहिलो बाधा हो, जसमाथि विजय पाउन सबैभन्दा गाह्रो हुन्छ। तैँले यसमाथि विजय पाएपछि, सत्यतामा प्रवेश गर्न सजिलो हुन्छ। यो कदम उठाउनुले के कुराको सङ्केत गर्छ? यसको अर्थ, तैँले आफ्नो हृदय खोल्दैछस् र तेरा राम्रा वा नराम्रा, सकारात्मक वा नकारात्मक, सबै कुरा देखाउँदैछस्, अरू मानिस र परमेश्‍वरले देख्ने गरी आफैलाई उदाङ्गो पार्दैछस्; परमेश्‍वरबाट केही लुकाएको छैनस्, केही गोप्य कुरा राखेको छैनस्, कुनै कुरालाई ढाकेर राखेको छैनस्, छल र चालबाजीबाट मुक्त छस्, र यस्तै गरी अरू मानिसहरूसँग खुला र इमानदार हुँदैछस्। यस प्रकारले, तँ ज्योतिमा जिउँछस्, र परमेश्‍वरले मात्र तँलाई छानबिन गर्नुहुन्‍न, तर अरू मानिसहरूले तँ सिद्धान्त र केही हदसम्म पारदर्शितासहित काम गर्दछस् भन्‍ने कुरा पनि देख्न सक्नेछन्। तैँले कुनै तरिका प्रयोग गरी आफ्‍नै प्रतिष्ठा, छवि, र हैसियत जोगाउनु आवश्यक पर्दैन, न त आफ्ना गल्तीहरूलाई ढाकछोप गर्नु वा छद्म रूप दिनु नै आवश्यक पर्छ। तैँले यी व्यर्थका प्रयासहरूमा संलग्‍न हुनु आवश्यक छैन। यदि तैँले यी कुराहरूलाई छोड्न सक्छस् भने, तँ तनावरहित हुनेछस्, बन्धन र पीडारहित भई बाँच्नेछस्, र पूर्ण रूपमा ज्योतिमा रहेर जिउनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। “यदि तैँले आफूलाई इमान्दार व्यक्तिको रूपमा व्यवहारमा ढाल्न चाहन्छस् भने, घमण्डलाई महत्त्व नदे; व्यक्तिको घमण्डको मोल एक सुक्‍को नि हुँदैन। सत्यता सामना गर्दा, व्यक्तिले आफूलाई खुलासा गर्नुपर्छ, नाटक गर्ने वा झूटो छवि सिर्जना गर्ने गर्नु हुँदैन। व्यक्तिले परमेश्‍वरलाई आफ्ना साँचा विचारहरू, आफूले गरेका गल्तीहरू, सत्यता सिद्धान्तहरू उल्लङ्घन गर्ने पक्षहरू, र यस्तै अन्य कुराहरू खुलासा गर्नुपर्छ, र यी कुराहरू आफ्ना विश्‍वासी दाजुभाइ-दिदीबहिनीहरूसामु पनि खुलासा गर्नुपर्छ। यो आफ्‍नो प्रतिष्ठाको खातिर बाँच्‍नुसँग सम्‍बन्धित कुरा होइन, बरु यो त इमान्दार व्यक्तिको रूपमा आफूलाई व्यवहारमा ढाल्नको खातिर, सत्यता पछ्याउनको खातिर, सृष्टि गरिएको साँचो प्राणीको रूपमा जिउनको खातिर, र परमेश्‍वरलाई सन्तुष्ट पार्न र मुक्ति पाउनको खातिर बाँच्‍नुसँग सम्‍बन्धित कुरा हो। … तँ आफ्नो प्रतिष्ठाको खातिर बाँच्‍नेछैनस्, न त आफ्नो मर्यादाको खातिर नै बाँच्‍नेछस्, बरु यसको साटो, तँ सत्यता पछ्याउनको खातिर र इमान्दार व्यक्तिको रूपमा आफूलाई व्यवहारमा ढाल्दै अनि परमेश्‍वरलाई सन्तुष्ट पार्ने र सृष्टि गरिएको साँचो प्राणीको रूपमा बाँच्ने प्रयास गर्दै जिउनेछस्। यदि तँ यस सिद्धान्तमा अडिग रहन्छस् भने, तैँले आफूमाथि परिवारले पारेका सिकाइने कुराका प्रभावहरू त्यागिसकेको हुनेछस्” (वचन, खण्ड ६। सत्यताको पछ्याइबारे। सत्यता कसरी पछ्याउने (१२))। परमेश्‍वरका वचनहरूले मलाई व्यक्तिका रूपमा कसरी व्यवहार गर्ने भन्‍ने बारेमा अभ्यासका सिद्धान्तहरू बुझाए। परमेश्‍वरले इमानदार मानिसहरूलाई मन पराउनुहुन्छ। चाहे अरूसँग अन्तरक्रिया गर्दा होस् वा आफ्नो कर्तव्य पूरा गर्दा होस्, हामीले आफ्‍नो इज्जत र हैसियतका खातिर आफ्ना कमजोरी र अपर्याप्तताहरूलाई ढाकछोप गर्नु हुँदैन वा लुकाउनु हुँदैन। हामीले गल्तीहरू गरे पनि वा सत्यता नबुझे पनि र परिस्थितिहरूलाई स्पष्ट रूपमा देख्‍न नसके पनि, हामीले यसलाई लुकाउनु वा ढाकछोप गर्नु हुँदैन। बरु, हामी खुलस्त र इमानदार हुनुपर्छ, आफूले स्पष्ट रूपमा देख्‍न नसक्‍ने कुरालाई स्वीकार गर्नुपर्छ, र आफ्‍नो बुझाइ अनुसार बोल्नुपर्छ। यदि हामीले दिने सुझाव वा दृष्टिकोणहरूमा विचलनहरू छन् भने, हामीले आफ्नो इज्जतका लागि जिउनुको सट्टा शान्त भएर तिनको सामना गर्नुपर्छ र ब्रदर-सिस्टरहरूको अगुवाइलाई स्वीकार गर्नुपर्छ। हाम्रा कठिनाइ र कमीकमजोरीहरूका बारेमा खुलस्त कुरा गर्नु लाजमर्दो कुरा होइन, न त यो कमजोरीको लक्षण नै हो। यो सत्यता खोजीको प्रकटीकरण हो। हाम्रा कमीकमजोरीहरूलाई सही रूपमा सामना गर्दा र सत्यताको अभ्यास गर्न आफ्नो अभिमानलाई त्याग्‍दा यसले हामीलाई सीधा कुरा गर्ने बनाउँछ र सत्यता वास्तविकतामा छिटो प्रवेश गर्न सहयोग गर्छ। परमेश्‍वरका यी वचनहरू पढिसकेपछि, मलाई अभ्यास गर्ने मार्ग पाएँ भन्‍ने लाग्यो। मैले परमेश्‍वरलाई प्रार्थना गरेँ, “हे परमेश्‍वर, म इमानदार व्यक्ति होइन। मैले इज्जत बचाउन धेरै ढोङ्गी र छली कुराहरू गरेकी छु, जसले गर्दा तपाईंलाई दिक्‍दारी र घिन लाग्छ। म पश्चात्ताप गर्न, सत्यता पछ्याउन, र इमानदार व्यक्ति बन्‍न चाहन्छु।”

एक दिन, मैले धेरै ब्रदर-सिस्टरहरूसँग आफ्नो कर्तव्य निर्वाह गरिरहेका बेला, मालीले सङ्गति खोज्दै प्रश्‍न गरिन्। सुनेपछि, मलाई यो अलिक चुनौतीपूर्ण लाग्यो र मेरो दृष्टिकोण उचित छ कि छैन भन्‍ने कुरामा म अनिश्‍चित भएँ। म फेरि नर्भस हुन थालेँ, र सोचेँ, “म जवाफ दिउँ कि नदिउँ? यदि मैले राम्ररी उत्तर दिइनँ भने, के मैले इज्जत गुमाउनेछैनँ र? सायद मैले अरू सिस्टरहरूले जवाफ दिउञ्जेल पर्खनुपर्ला।” तर त्यसपछि मैले सोचेँ, “यदि म चुपचाप बसेँ, यसबाट तर्केँ, र आफ्नो इज्जत बचाउन आफूलाई ढाकछोप गरेँ भने, म अझै पनि भ्रष्ट स्वभाव अनुसार जिइरहेकी हुनेछु।” मलाई परमेश्‍वरका वचनहरूको यो खण्ड याद आयो: “अहिले तिमीहरूको इमानदार मानिस बन्‍ने अनुभव कस्तो हुँदै छ? के तिमीहरूले केही परिणाम हासिल गरेका छौ? (कहिलेकाहीँ म इमानदार बन्‍ने अभ्यास गर्छु तर कहिलेकाहीँ बिर्सन्छु।) के तँ सत्यता अभ्यास गर्ने कुरा बिर्सिन सक्छस्? यदि तँ यस्तो कुरा बिर्सिन सक्छस् भने, यसले कस्तो खाले समस्या दर्साउँछ? अनि, तिमीहरू सत्यतालाई प्रेम गर्छौ गर्दैनौ? यदि तिमीहरू सत्यतालाई प्रेम गर्दैनौ भने, सत्यता वास्तविकतामा प्रवेश गर्न तिमीहरूलाई गाह्रो हुनेछ। तिमीहरूले सत्यता अभ्यास र इमानदार व्यक्ति बन्‍ने अभ्यासलाई गम्भीरतापूर्वक लिनुपर्छ। तिमीहरूले कसरी इमानदार व्यक्ति बन्‍ने र आफूमा कस्तो समझ हुनुपर्छ भनेर बारम्बार मनन गर्नुपर्छ। परमेश्‍वर मानिसहरूलाई इमानदार बन्‍ने मापदण्ड दिनुहुन्छ र तिनीहरूले इमान्दारितालाई सबैभन्दा महत्त्वपूर्ण कुराको रूपमा पछ्याउनुपर्छ। तिनीहरू इमानदार व्यक्ति बन्‍न र पत्रुसको स्वरूपमा जिउन आफूमा कुन सत्यताहरू हुनुपर्छ अनि आफू कुन वास्तविकतामा प्रवेश गर्नुपर्छ भनेर स्पष्ट हुनुपर्छ र बुझ्नुपर्छ, र तिनीहरूले अभ्यासको मार्ग खोज्‍नुपर्छ। त्यसपछि मात्र तिनीहरू इमानदार र परमेश्‍वरले प्रेम गर्नुहुने व्यक्ति बन्‍ने आशा हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। भ्रष्ट स्वभाव समाधान गर्ने मार्ग)। मैले मनमनै परमेश्‍वरलाई प्रार्थना गर्दै, उहाँलाई यस पटक म आफ्‍नो अभिमानको बन्धनमा पर्न चाहन्‍नँ भनेँ। म खुलस्त र इमानदार हुनुपर्थ्यो। त्यसपछि, म बोलेँ र आफ्ना दृष्टिकोण र विचारहरू बताएँ। मैले बोलीसकेपछि, अरू सिस्टरहरूले मैले सङ्गति गरेका कुराको आधारमा आफ्ना विचारहरू थपे। सबैको सङ्गतिद्वारा, मालीको समस्या समाधान भयो, र उनको अनुहारमा मुस्कान देखा पर्‍यो। त्यति बेला, जब मैले सङ्गतिमा बोलेँ, तब मलाई निकै राहत महसुस भयो। मलाई म अन्तत: अभिमान र अहम्‌ताका बन्धनहरूबाट मुक्त भएकी छु र इमानदार व्यक्ति बन्‍ने दिशामा कदम चालेकी छु जस्तो लाग्यो। पछि, मालीले थप प्रश्‍नहरू गर्दा, मलाई कहिलेकहीँ गल्ती गरेर इज्जत गुमाउँछु कि भन्‍ने डर लाग्थ्यो। जब मलाई यो महसुस हुन्थ्यो, तब म आफ्‍नो विरुद्धमा विद्रोह गर्न, आफ्नो अभिमानलाई पन्छाउन, र सिस्टरका प्रश्‍नहरूको सक्रिय रूपमा जवाफ दिन सहयोग गर्नुहोस् भनेर परमेश्‍वरलाई प्रार्थना गर्थेँ। कहिलेकहीँ मेरा दृष्टिकोणहरू गलत हुन्थे, वा मैले स्पष्ट देख्‍न नसकेका समस्याहरू हुन्थे र मेरा उत्तरहरू गलत हुन्थे, अनि सिस्टरहरूले थप सङ्गति दिन्थे। यसले कहिलेकाहीँ मलाई अलिक लाज लाग्‍ने भए पनि, तिनीहरूको सङ्गति ध्यान दिएर सुनेपछि मेरो बुझाइमा स्पष्टता र सुधार आउँथ्यो। आफ्नो कर्तव्यमा कठिनाइ वा समस्याहरूको सामना गर्दा, म पनि ब्रदर-सिस्टरहरूबाट सङ्गति खोज्थेँ। तिनीहरूले मलाई तुच्छ ठानेनन् बरू मलाई सहयोग गर्न धैर्यताका साथ सत्यतामा सङ्गति गरे। मैले इमानदारीको अभ्यास गर्दा आएको मुक्ति र सहजताको महसुस गरेँ, र मलाई आफ्‍नो व्यवहार यसरी प्रस्तुत गर्नु निकै राम्रो लाग्यो। धन्यवाद परमेश्‍वर!

सिस्टर, मेरो अनुभव यति नै हो। आशा छ तिमीले मलाई पनि विगत वर्षमा आफूले पाएको अनुभव र प्राप्तिका बारेमा लेख्‍नेछौ।

भवदीय,

सिनजिङ्ग

जुन १०, २०२३


५१. प्रभुको पुनरागमनको सम्बन्धमा कसलाई सुन्‍नुपर्छ?

ह्यान्मियाइ, बर्मा

प्रभुको आगमनलाई स्वागत गर्ने मुख्य कुरा के हो? प्रभु येशूले भन्नुभयो, “मेरो भेडाले मेरो सोर सुन्छ” (यूहन्‍ना १०:२७)। “अनि मध्यरातमा आवाज आयो, हेर, दुलहा आइपुगे; उनलाई भेट्न जाओ” (मत्ती २५:६)। प्रकाशको पुस्तकले अगमवाणी गरेको छ: “हेर, म ढोकामा खडा हुन्छु र ढक्‍ढकाउँछु: यदि कसैले मेरो स्वर सुन्‍छ र ढोका खोल्‍छ भने, म उसकहाँ भित्र आउनेछु र म उसँग खानपान गर्नेछु र उसले मसँग खानपान गर्नेछ” (प्रकाश ३:२०)। “आत्माले मण्डलीहरूलाई के भन्‍नुहुन्छ सो, कान हुनेले सुनोस्” (प्रकाश २:७)। यी अगमवाणीहरूले परमेश्‍वरको आवाज सुन्‍नु नै प्रभुलाई स्वागत गर्ने मुख्य कुरा हो भनी देखाउँछन्। परमेश्‍वरको आवाज सुन्‍नु एक मात्र उपाय हो। तर धेरै विश्‍वासीहरू पादरीवर्गले बाइबललाई जान्‍ने र सधैं यसलाई व्याख्या गर्ने भएकाले तिनीहरू नै योजस्तो महत्त्वपूर्ण कुराको लागि द्वारपाल हुनुपर्छ भन्‍ने सोच्छन्। त्यसैले, जब तिनीहरूले प्रभु फर्किनुभएको छ भनी गवाही सुन्छन्, तिनीहरूले त्यसलाई जाँच गर्दैनन् र जब तिनीहरूले सर्वशक्तिमान परमेश्‍वरका वचनहरू सत्यता हुन् भनी बुझ्छन्, तिनीहरू अझै पनि तिनलाई बेवास्ता गर्छन्। त्यस्ता मानिसहरूले परमेश्‍वरमा विश्‍वास गर्छन् कि पादरीवर्गमा विश्‍वास गर्छन्? प्रभुको आगमनको बारेमा हामीले कसको कुरा सुन्‍नुपर्छ? हामीले परमेश्‍वरको वा हाम्रा पाष्टरहरूको आवाज सुन्‍नुपर्छ? मैले मेरो विश्‍वासमा यो कुरा पहिले कहिल्यै बुझिनँ, आँखा चिम्लेर मेरो पाष्टरको कुरा सुनें र प्रभुको पुनरागमनलाई स्वागत गर्ने मौका झन्डै गुमाएँ।

जून २०१७ मा, मैले जर्मनीका सिस्टर लिउ र ब्रदर डुआनलाई फेसबुकमा भेटें। हाम्रो सञ्‍चारमार्फत, तिनीहरू नम्र र भरपर्दा रहेका, बाइबलको शुद्ध बुझाइ र अन्तर्दृष्टिपूर्ण सङ्गति भएका पाएँ। मैले धेरै ज्ञान हासिल गरें। हामीले केही भेला गर्यौं, र मैले पहिले कहिल्यै नबुझेको धेरै सत्यहरू सिकें, जस्तै साँचो विश्‍वास र साँचो पश्‍चात्ताप के हो, परमेश्‍वरलाई पछ्याउनु र उहाँमा समर्पित हुनु भनेको के हो, मानिसलाई पछ्याउनु र मानिसको अघि नतमस्तक हुनु भनेको के हो, प्रभु येशूको विरोध गर्ने फरिसीहरूको सार र जड, परमेश्‍वरको आवाज कसरी सुन्‍ने र प्रभुलाई कसरी स्वागत गर्ने आदि। यसबाट मैले धेरै पोषण पाएजस्तो लाग्यो र यसले मेरो हृदय उज्यालो बनायो। मैले यी भेलाहरूमा धेरै आनन्द पाएँ। एउटा भेलामा, ब्रदर डुआनले बाइबलका केही पदहरू पढे: “किनभने जसरी चट्याङ्गले आकाशमुनिको एउटा भागलाई उज्यालो बनाउँदा आकाशमुनिको अर्को भागलाई पनि चम्किलो बनाउँछ; मानिसको पुत्र पनि उनको दिनमा त्यस्तै हुनेछन्। तर सुरूमा उहाँले धेरै कुराहरूको कष्ट भोग्‍नुपर्छ, र यस पुस्ताद्वारा इन्कार गरिनुपर्छ” (लूका १७:२४-२५)। उनले भने, आखिरी दिनहरूमा प्रभु पुन: मानिसको पुत्रको रूपमा आएर काम गर्न देहधारी बन्‍नुहुन्छ र यो अगमवाणी केही समयअघि पूरा भएको थियो। उनले भने, “परमप्रभु देहधारी सर्वशक्तिमान परमेश्‍वर भएर फर्कनुभएको छ, र उहाँले सत्यता व्यक्त गर्दै हुनुहुन्छ र न्यायको काम परमेश्‍वरको घरबाट सुरु गर्दै हुनुहुन्छ। सर्वशक्तिमान परमेश्‍वरले मानवजातिलाई शुद्ध पार्ने र मुक्ति दिने सबै सत्यता व्यक्त गर्नुभएको छ र यो पूर्वबाट चम्किरहेको ठूलो ज्योति जस्तै छ, र यो पूर्वको ‘ज्योति’ हो।” यो सुनेर म अलि छक्‍क परें। मैले सोचें, “प्रभु येशू पहिले नै फर्कनुभयो?” त्यसपछि मलाई पादरीले भनेका यी कुरा याद आयो, परमेश्‍वर देहमा फर्किनुभएको छ भनेर केवल पूर्वीय ज्योतिले गवाही दिन्छ र हामीले यसलाई विश्‍वास गर्नु हुँदैन किनभने प्रभु येशू मात्र ख्रीष्ट हुनुहुन्छ। त्यसपछि म साँच्‍चै अधीर भएँ र ब्रदर डुआनको सङ्गतिमा ध्यान केन्द्रित गर्न सकिनँ। मैले सोचें, “पाष्टर र एल्डरहरूले प्रभुको सेवा गर्छन् र बाइबललाई राम्ररी जान्दछन्। तिनीहरूले यस्तो महत्त्वपूर्ण कुराको बारेमा सबै जानेको हुनुपर्छ, त्यसैले म पहिले उनीहरूलाई सोध्छु।”

म त्यो आइतबार मण्डली गएँ र पाष्टरलाई सोधें, अनि उनले भने, “सर्वशक्तिमान् परमेश्‍वरका विश्‍वासीहरूले जे प्रचार गर्छन् त्यो मूल्यवान् होला तर तिनीहरूले प्रभु देहधारी सर्वशक्तिमान परमेश्‍वरको रूपमा फर्किनुभएको छ भन्‍ने गवाही दिन्छन्। त्यो सम्भव छैन। प्रभु येशु मात्र देहधारी परमेश्‍वर हुनुहुन्थ्यो, त्यसैले तिनीहरू मानिसमा विश्‍वास गर्छन्। तिनीहरूको मण्डलीलाई चिनियाँ कम्युनिष्ट सरकारले दमन गर्छ र पूर्वीय ज्योतिमा विश्‍वास गर्नु प्रभु येशूप्रतिको विश्‍वासघात हुन्छ।” यो सुनेर मेरो मनमा डरको तरङ्ग फैलियो। मैले सोचेँ, यदि मामला यस्तो हो भने सिस्टर लिउ र ब्रदर डुआन प्रभुबाट टाढा गएका हुनुपर्छ। मलाई तिनीहरूबारे शंका उब्जन थाल्यो र सतर्क हुन थालें र उनीहरूसँग अबउप्रान्त भेट्न चाहिनँ। तर प्रभु येशू फर्किनुभएको छ भन्‍ने तिनीहरूको गवाहीको बारेमा सोच्दा म हिचकिचाएँ। यदि यो सत्य थियो भने र त्यसमा मैले ध्यान दिइनँ भने, के परमप्रभुले मलाई बाहिर फाल्नुहुन्‍न र? तर फेरि, यदि सर्वशक्तिमान परमेश्‍वर देहधारी परमेश्‍वर हुनुभएको भए, किन पाष्टरले यसलाई स्वीकार गर्दैनन्, किन तिनीहरूले एउटा व्यक्तिमा विश्‍वास गर्छन् भनेर भन्छन्? मैले सोचें, पाष्टरले बाइबलको बारेमा जान्दछन् र म भन्दा बढी बुझेका छन् त्यसैले बहकिनबाट बच्न म यी कुराबाट टाढा बस्‍नुपर्छ। तर घर पुगेपछि मैले साँच्‍चै बेचैन र अहसज महसुस गरें। म दु:खी थिएँ र मलाई उदास महसुस भयो। मैले प्रभुलाई प्रार्थना गरें: “हे प्रभु, मैले आज पाष्टरको कुरा सुनें र अब मैले सिस्टर लिउ र ब्रदर डुआनलाई शंका गर्न थालेको छु। मलाई अब पूर्वीय ज्योतिको बारेमा जाँचेर हेर्न डर लाग्छ। हे प्रभु, म तपाईंको पुनरागमनको लागि तृषित छु, तर गलत बाटो लिएर तपाईंलाई धोका दिने हुँ कि भन्‍ने डर छ। मैले के गर्नुपर्छ मलाई साँच्‍चै थाहा छैन। कृपया मलाई अन्तर्दृष्टि र मार्गनिर्देशन दिनुहोस् ताकि म सही र गलतको भेद जान्‍न सकूँ।”

मेरो प्रार्थनापछि मैले बिस्तारै शान्ति प्राप्त गरे र त्यसपछि सिस्टर लिउले एकपटक गरेको सङ्गति याद आयो: “हाम्रो विश्‍वासमा परमेश्‍वर सर्वोपरि हुनुहुन्छ र सबै कुरा परमेश्‍वरका वचनमा आधारित हुनुपर्छ, विशेष गरी साँचो तरिकाको अनुसन्धानजस्तो महत्त्वपूर्ण कुराको लागि। यदि हामीले सबै कुरामा अरूको कुरा मात्र सुन्यौं भने, हामी मानिसलाई विश्‍वास गर्छौं र मानिसलाई पछ्याउँछौं भने, हामी प्रभुको मार्गबाट टाढा हुनेछौं।” म आत्मसमीक्षा गर्न थालें। जब मैले प्रभु फर्किनुभएको सुने, मैले सुरुमा प्रभुको इच्छा खोजिनँ वा प्रभुका वचनले यसबारेमा के भन्छन् वा यो परमेश्‍वरबाट आएको हो कि होइन भन्‍ने हेरिनँ। बरु मैले पाष्टरको आराधना गरें र उनको कुरा सुनें। त्यो त प्रभुको इच्छा होइन। हरेक भेलामा म सर्वशक्तिमान परमेश्‍वरका मण्डलीका सदस्यहरूसँग-सँगै थिएँ, तिनीहरूको सङ्गति अन्तर्दृष्टिपूर्ण र बाइबलअनुरूप थियो र परमेश्‍वरको इच्छाको बारेमा तिनीहरूले व्याख्या स्पष्ट थियो। मैले थोरै भेलाहरूबाट नै पहिले कहिल्यै थाहा नपाएका धेरै सत्यता बुझेको थिएँ अनि मलाई परमेश्‍वरसँग नजिक भएको र मेरो विश्‍वास बढेको महसुस भयो। यो स्पष्ट रूपमा परमेश्‍वरबाट आएको थियो र पवित्र आत्माको काम थियो। तर मैले मण्डलीमा पवित्र आत्माको काम वा सत्यताको पोषण छ कि छैन भनी हेरिनँ। मैले पाष्टरलाई बाइबलको राम्रो ज्ञान छ भन्‍ने मात्रै सोचें त्यसैले प्रभु फर्कनुभएको छैन भन्‍ने कुरामा उनको विश्‍वास गरें। सर्वशक्तिमान परमेश्‍वरको मण्डलीमा सत्यता र पवित्र आत्माको काम रहेकोमा म विश्‍वस्त थिएँ तर मैले अझै त्यसमा जाँचबुझ गरिनँ। के त्यो पाष्टरमाथिको विश्‍वास थिएन र? त्यो कसरी परमेश्‍वरमा विश्‍वास गर्नु वा उहाँलाई पछ्याउनु थियो र? प्रभु येशू कहिले देखा पर्नुभयो र काम गर्नुभयो भनेर मैले सोचें। मन्दिरमा परमेश्‍वरको सेवा गर्ने मुख्य पुजाहारी, शास्त्री र फरिसीहरू सबैलाई धर्मशास्त्र र नियमहरू राम्रोसँग थाहा थियो तर तिनीहरूले प्रभु येशूलाई मसीहको रूपमा पहिचान गरेनन्। बरु, तिनीहरूले उन्मत्त भई उहाँको विरोध र निन्दा गरे र उहाँलाई क्रुसमा टाँगे। बाइबलको राम्रो ज्ञान हुनु भनेको परमेश्‍वरलाई चिन्‍नुजस्तै होइन भन्‍ने मैले बुझें, र यो पनि बुझें कि यदि मैले पाष्टरको कुरा आँखा चिम्लेर सुनें भने त्यो परमेश्‍वरको इच्छाविरुद्ध हुन्छ र मैले उहाँको विरोध गर्न सक्छु! मैले निर्णय गरें, म सिस्टर लिउ र ब्रदर डुआनसँग भेलाहरूमा उपस्थित भइरहनेछु र सर्वशक्तिमान परमेश्‍वर नै प्रभु हुनुहुन्छ भन्‍ने मलाई निर्क्यौल भयो भने, म उहाँलाई स्वीकार र अनुसरण गर्नेछु।

अर्को भेलामा मैले मेरा दुविधाहरू उनीहरूलाई बताएँ। ब्रदर डुआनले भने, “सर्वशक्तिमान परमेश्‍वरको मण्डलीले एउटा व्यक्तिमा विश्‍वास गर्छ भनेर तपाईंको पाष्टरले भनेको कुराको कुनै आधार छ? के उनले सर्वशक्तिमान् परमेश्‍वरका वचन पढेका छन् वा उहाँको कामलाई जाँचेर हेरेका छन्? के उनी यसरी मण्डलीको निन्दा गरेर परमेश्‍वरको प्रतिरोध गर्न डराउँदैनन्? फरिसीहरूले प्रभु येशूलाई एउटा नियमित व्यक्ति मात्र हुन् भने। तिनीहरूले उहाँले व्यक्त गर्नुभएको सत्यताहरू सुनेनन्, उहाँको अन्धाधुन्ध विरोध र निन्दा गरे र षडयन्त्र गरी परमेश्‍वरलाई क्रुसमा टाँगे, र उहाँको दण्ड पाए। आजका पादरीहरूले सर्वशक्तिमान परमेश्‍वरका वचन सत्य छन् कि छैनन्, ती परमेश्‍वरका आवाज हुन् कि होइनन् भनेर हेर्दैनन्, उहाँलाई इन्कार र निन्दा मात्र गर्छन्। फरिसीहरूले पनि त्यही गल्ती गरेका होइनन् र? सर्वशक्तिमान परमेश्‍वर वास्तवमा देहधारी परमेश्‍वर हुनुहुन्छ कि हुनुहुन्‍न, उहाँ फर्कनुभएको प्रभु येशू हुनुहुन्छ कि हुनुहुन्‍न भन्‍ने कुरा धार्मिक संसार वा सरकारको स्वीकृतिद्वारा निर्धारित हुँदैन। हामीले सर्वशक्तिमान् परमेश्‍वरका वचनहरू सत्यता हुन् कि होइनन् र उहाँले परमेश्‍वरको काम गर्नुहुन्छ कि हुन्‍न भनी हेर्नुपर्छ। यो नै मुख्य कुरा हो।” देहधारणको बारेमा राम्रोसँग व्याख्या गर्न ब्रदर डुआनले मलाई सर्वशक्तिमान परमेश्‍वरका वचनका केही खण्ड पढेर सुनाए। “त्यो ‘देहधारण’ परमेश्‍वर देहमा देखा पर्ने घटना हो; परमेश्‍वरले सृष्टि गरिएको मानवजातिका बीचमा देहको प्रतिरूपमा काम गर्नुहुन्छ। त्यसकारण परमेश्‍वर देहधारी हुनको लागि, उहाँ सुरुमा देह, सामान्य मानवता सहितको देह हुनुपर्छ; यो सबैभन्दा आधारभूत सर्त हो। वास्तवमा, परमेश्‍वरको देहधारणको तात्पर्य भनेको परमेश्‍वर देहमा जिउनुहुन्छ र काम गर्नुहुन्छ, परमेश्‍वर उहाँको सार-तत्वमा नै देह बन्‍नुहुन्छ, मानिस बन्‍नुहुन्छ भन्‍ने हो” (वचन देहमा देखा पर्नुहुन्छको “परमेश्‍वरद्वारा बास गरिएको देहको सार”)। “देहधारी हुनुभएका परमेश्‍वरलाई ख्रीष्‍ट भनिन्छ, त्यसकारण मानिसहरूलाई सत्यता दिन सक्‍नुहुने ख्रीष्‍टलाई परमेश्‍वर भनिन्छ। यसको बारेमा केही पनि अत्योक्ति छैन, किनभने उहाँमा परमेश्‍वरको सार छ, र परमेश्‍वरको स्वभाव छ, र उहाँको काममा बुद्धि छ, जसलाई मानिसले प्राप्त गर्न सक्दैन। आफैलाई ख्रीष्‍ट भनी भन्‍ने, तैपनि परमेश्‍वरको काम गर्न नसक्‍नेहरू ठगहरू हुन्। ख्रीष्‍ट पृथ्वीमा परमेश्‍वरको प्रकटीकरण मात्रै हुनुहुन्‍न, तर उहाँ मानिसको बीचमा उहाँले आफ्‍नो काम गर्ने र त्यसलाई पूरा गर्ने क्रममा परमेश्‍वरले धारण गर्नुहुने खास देह पनि हुनुहुन्छ। यो कुनै पनि मानिसले हटाउन सक्‍ने देह होइन, तर पृथ्वीमा परमेश्‍वरको कार्यलाई पर्याप्त रूपमा वहन गर्न, र परमेश्‍वरको स्वभावलाई व्यक्त गर्न, अनि परमेश्‍वरको राम्ररी प्रतिनिधित्व गर्न, र मानिसलाई जीवन दिन सक्‍ने देह हो” (वचन देहमा देखा पर्नुहुन्छको “आखिरी दिनहरूका ख्रीष्‍टले मात्रै मानिसलाई अनन्त जीवनको बाटो दिन सक्‍नुहुन्छ”)। “जो देहधारी परमेश्‍वर हुनुहुन्छ उहाँमा परमेश्‍वरको सार हुनेछ, र जो देहधारी परमेश्‍वर हुनुहुन्छ उहाँमा परमेश्‍वरको अभिव्यक्ति हुनेछ। परमेश्‍वर देह बन्नुभएकोले, उहाँले आफूले चाहेको कार्यलाई अगाडि बढाउनुहुनेछ, र परमेश्‍वर देह बन्नुभएकोले, उहाँ जे हुनुहुन्छ त्यो प्रकट गर्नुहुनेछ, र सत्यलाई मानिसकहाँ ल्याउन सक्नुहुनेछ, उसलाई जीवन दिनुहुनेछ, र उसका लागि बाटो देखाउनुहुनेछ। त्यो देह जसमा परमेश्‍वरको सार हुँदैन त्यो निश्चित रूपमा देहधारी परमेश्‍वर होइन; यसमा कुनै शङ्का छैन। यदि मानिसले यो परमेश्‍वरको देहधारी शरीर हो कि होइन भनी जाँच गर्न चाहन्छ भने, उसले त्यसलाई उहाँले प्रकट गर्ने स्वभाव र उहाँले बोल्ने वचनहरूबाट पुष्टि गर्नुपर्दछ। भन्नुको अर्थ के हो भने, यो परमेश्‍वरको देहधारी शरीर हो कि होइन, वा यो सत्य बाटो हो कि होइन भनी पुष्टि गर्न उसले उहाँको सारको आधारमा पहिचान गर्नुपर्छ। अनि त्यसैले, यो देहधारी परमेश्‍वरको शरीर हो कि होइन भनी पहिचान गर्ने मुख्य कुरा बाहिरी देखा पर्ने घटना भन्दा बरु, उहाँको सारमा लुकेको हुन्छ (उहाँको कार्य, उहाँका वाणीहरू, उहाँको स्वभाव, र अन्य धेरै कुराहरू)। यदि मानिसले उहाँको बाहिरी देखा पर्ने घटनालाई मात्र जाँच्छ भने, र त्यसको फलस्वरूप उहाँको सारलाई बेवास्ता गर्छ भने, त्यसले मानिस मूर्ख र अनभिज्ञ छ भन्ने देखाउँछ” (वचन देहमा देखा पर्नुहुन्छको प्रस्तावना)। 

त्यसपछि ब्रदर डुआनले सङ्गति गर्दै यसो भने: “देहधारी परमेश्‍वर देहको वस्त्र लगाउनुभएका परमेश्‍वरका आत्मा हुनुहुन्छ। उहाँ एक नियमित व्यक्ति बन्‍नुहुन्छ, र मानवजातिलाई मुक्ति दिन पृथ्वीमा बोल्नुहुन्छ र काम गर्नुहुन्छ। देहधारी परमेश्‍वर धेरै सामान्य, धेरै साधारण देखिनुहुन्छ। उहाँसँग सामान्य मानवता छ र उहाँ जोकोहीले जस्तै खानुहुन्छ र लुगा लगाउनुहुन्छ, र उहाँसँग सामान्य मानवजातिका भावना छन्। यद्यपि, उहाँको सार ईश्‍वरीय छ। उहाँले जुनसुकै बेला र जुनसुकै ठाउँमा मानिसलाई पोषण गर्न सत्यता व्यक्त गर्न सक्‍नुहुन्छ। उहाँले परमेश्‍वरको आफ्नै काम गर्नुहुन्छ उहाँले परमेश्‍वरको स्वभाव र परमेश्‍वरसँग जे छ र उहाँ जे हुनुहुन्छ सो कुरा व्यक्त गर्नुहुन्छ। यो यस्तो कुरा हो जुन सृष्टिका कुनै प्राणीले गर्न सक्दैन। त्यो त प्रभु येशू जस्तै हो, उहाँ एक सामान्य व्यक्ति जस्तै देखिनुहुन्थ्यो, तर उहाँले सत्य व्यक्त गर्नुभयो र पश्‍चात्तापको मार्ग ल्याउनुभयो। उहाँले मानिसका पापहरू क्षमा गर्नुभयो र परमेश्‍वरको कृपा र प्रेमको स्वभाव व्यक्त गर्नुभयो। उहाँले बिरामीहरू निको पार्नुभयो, भूतहरू धपाउनुभयो, र धेरै चिन्ह र अचम्मका कामहरू देखाउनुभयो, जस्तै पाँचवटा रोटी र दुईवटा माछाले पाँच हजारलाई खुवाउने, एउटै वचनले समुद्र शान्त पार्ने, मरेकालाई ब्यूँताउने, आदि इत्यादि। उहाँले परमेश्‍वरको शक्ति र अख्तियार देखाउनुभयो। मानवजातिलाई पापबाट छुटकारा दिने काम पूरा भएपछि उहाँलाई अन्ततः क्रुसमा टाँगियो। हामी प्रभुको काम, वचन र उहाँले प्रकट गर्नुभएको स्वभावबाट उहाँ देहधारी परमेश्‍वर हुनुहुन्थ्यो, उहाँ ख्रीष्ट हुनुहुन्थ्यो भन्‍ने कुरा देख्‍न सक्छौं। परमेश्‍वर आखिरी दिनहरूमा सर्वशक्तिमान परमेश्‍वरको रूपमा फेरि एकपटक देहधारी हुनुभएको छ। प्रभु येशुजस्तै उहाँ बाहिरबाट सामान्य मानिस देखिनुहुन्छ। उहाँ वास्तवमा मानवजातिको बीचमा बस्‍नुहुन्छ र अलिकति पनि अलौकिक हुनुहुन्‍न, तर सर्वशक्तिमान परमेश्‍वरले सबै सत्यता व्यक्त गर्नुहुन्छ जसले मानवजातिलाई धुने र मुक्ति दिने काम गर्छ। उहाँले मानवजातिलाई शुद्ध पारी पापबाट मुक्ति दिन र परमेश्‍वरको राज्यमा लैजान परमेश्‍वरको आखिरी दिनहरूको न्यायको काम गर्नुहुन्छ। सर्वशक्तिमान परमेश्‍वरका वचनहरूले मानवजातिलाई मुक्ति दिन परमेश्‍वरको व्यवस्थापन योजनाका सबै रहस्य खोल्छन्। यसमा व्यवस्था, अनुग्रह र राज्यको युगमा परमेश्‍वरले गर्नुभएको कार्यको तीन चरणका सत्यता र तिनले के हासिल गर्छन्, परमेश्‍वरको नाम र देहधारणको रहस्य, आखिरी दिनहरूमा परमेश्‍वरको न्यायको महत्त्व, कसरी परमेश्‍वरले एक युगको अन्त्य गर्नुहुन्छ र मानिसलाई प्रकारअनुसार छुट्ट्याउनुहुन्छ, विभिन्‍न मानिसहरूका परिणामहरू, पृथ्वीमा ख्रीष्टको राज्य कसरी साकार हुनेछ र अन्य धेरै कुरा समावेश हुन्छन्। सर्वशक्तिमान परमेश्‍वरले शैतानद्वारा हामीलाई भ्रष्ट पारिएको सत्यता र हाम्रो परमेश्‍वर-प्रतिरोधी शैतानी प्रकृति पनि प्रकट गर्नुभएको छ, ताकि हामीले आफ्ना अहङ्कार, छल, र सत्यतालाई घृणा गर्नेजस्ता शैतानी स्वभावहरू देख्‍न सकौं। उहाँले हामीलाई परमेश्‍वरको धार्मिक र उल्लङ्घन गर्न नसकिने स्वभाव पनि प्रकट गर्नुभएको छ र हाम्रो स्वभाव परिवर्तन गर्नको लागि विशिष्ट मार्ग र अन्य धेरै कुरा देखाउनुभएको छ। परमेश्‍वरबाहेक कसले सत्यता व्यक्त गर्न र परमेश्‍वरको व्यवस्थापन योजनाको रहस्य प्रकट गर्न सक्छ? मानवजातिलाई धुन र मुक्ति दिन न्यायको काम अरू कसले गर्न सक्छ? परमेश्‍वरको धर्मी र उल्लङ्घन गर्न नसकिने स्वभाव अरू कसले प्रकट गर्न सक्छ? र अरू कसले मानिसको परिणाम निर्धारण गर्न सक्छ? मानवजातिको मुक्तिको लागि यस प्रकारको व्यावहारिक काम देहधारी परमेश्‍वरले मात्र गर्न सक्‍नुहुन्छ। सर्वशक्तिमान परमेश्‍वरको काम र वचनहरू सबै प्रभुको छुटकाराको कामको जगमा गरिएको छ। यो कामको नयाँ, उच्‍च चरण हो। यसले प्रभुका अगमवाणीहरू पूरा गर्दछ: ‘मैले तिमीहरूलाई भन्‍नुपर्ने कुराहरू धेरै छन्, तर अहिले तिमीहरूले ती सहन सक्‍दैनौ। तैपनि, जब उहाँ, अर्थात् सत्यका आत्मा आउनुहुन्छ, उहाँले तिमीहरूलाई सारा सत्यतामा अगुवाइ गर्नुहुनेछ’ (यूहन्‍ना १६:१२-१३)। ‘म संसारलाई न्याय गर्न होइन, तर बचाउन आएँ। मलाई इन्कार गर्ने र मेरा वचनहरू ग्रहण नगर्नेलाई न्याय गर्ने एक जना हुनुहुन्छ: मैले बोलेको त्यो वचनले अन्तको दिनमा उसको न्याय गर्नेछ’ (यूहन्‍ना १२:४७-४८)। सर्वशक्तिमान परमेश्‍वरद्वारा व्यक्त गरिएका सत्यता, उहाँको न्यायको कार्य, र उहाँले देखाउनुहुने स्वभाव सबैले सर्वशक्तिमान परमेश्‍वर नै देहधारी परमेश्‍वर हुनुहुन्छ, उहाँ फर्कनुभएका प्रभु येशू हुनुहुन्छ भन्‍ने प्रमाणित गर्छ। उहाँ आखिरी दिनहरूका ख्रीष्ट हुनुहुन्छ। उहाँ ख्रीष्ट हुनुहुन्छ भनेर निर्धारण गर्दा हामीले रूपलाई हेर्न सक्दैनौं। मुख्य कुरा के हो भने उहाँले सत्यता व्यक्त गर्नुहुन्छ कि हुन्‍न, मानवजातिलाई छुटकारा र मुक्ति दिन सक्‍नुहुन्छ कि हुन्‍न।”

ब्रदर डुआनको सङ्गति मेरो लागि साँच्‍चै उत्थानदायी थियो। देहधारण भनेको नियमित व्यक्तिको देहमा रहनुभएका स्वर्गका परमेश्‍वर हुनुहुन्छ। ऊहाँ जोकोही जस्तै देखिनुहुन्छ, तर उहाँमा परमेश्‍वरको सार छ। उहाँले सत्यता व्यक्त गर्न सक्‍नुहुन्छ र परमेश्‍वर स्वयंको काम गर्न सक्‍नुहुन्छ। यो कुनै मानिसले गर्न नसक्‍ने कुरा हो। यसले मलाई बाइबलको यो पद स्मरण गरायो: “परमेश्‍वरका आत्माबाहेक, कुनै पनि मानिसलाई परमेश्‍वरका कुराहरू थाहा हुँदैन” (१ कोरिन्थी २:११)। परमेश्‍वरबाहेक अरू को होला जसले देहधारणको रहस्यको स्पष्ट व्याख्या गर्न सक्छ? सर्वशक्तिमान परमेश्‍वरको सत्यता नपढी बाहिरबाट तपाईंले ख्रीष्टलाई सामान्य व्यक्तिको रूपमा लिने गल्ती गर्नुभयो भने तपाईंले परमेश्‍वरलाई पनि इन्कार र विरोध गर्न सक्‍नुहुन्छ!

त्यसपछि सिस्टर लिउले केही सङ्गति बाँडिन्। उनले भनिन्, “सर्वशक्तिमान परमेश्‍वरको देखा पराइ र कामले बाइबलका अगमवाणीहरूलाई सम्पूर्ण रूपमा पूरा गर्दछ। उहाँ फर्कनुभएका प्रभु येशु हुनुहुन्छ। विभिन्‍न सम्प्रदायका धेरै साँचो विश्‍वासीहरूले सर्वशक्तिमान परमेश्‍वरका वचनहरू पढेका छन् र ती सत्यता र परमेश्‍वरको आवाज हुन् भनेर बुझेका छन्, र तिनीहरू सर्वशक्तिमान परमेश्‍वरतिर फर्केका छन्। उहाँको काम र वचनहरूले सम्पूर्ण धार्मिक जगतलाई हल्लाएको छ। पादरी सदस्यहरूले निश्‍चिय नै यसबारे सुनेका छन्, अनि किन तिनीहरूले यसलाई जाँचेर हेर्दैनन् र सर्वशक्तिमान परमेश्‍वरका वचनहरू पढ्दैनन्? तिनीहरू किन जिद्दी भई यसको प्रतिरोध गर्छन्? फरिसीहरूलाई थाहा थियो प्रभु येशूले बिरामी निको पार्नुभयो, भूतहरू भगाउनुभयो, पश्‍चात्तापको मार्ग प्रचार गर्नुभयो, र यो कुरा परमेश्‍वरबाट आएको हो, तर तिनीहरूले जानाजान उहाँलाई इन्कार गरे र, तिनी नाजरी हुन्, सिकर्मीको छोरा हुन् भने। तिनीहरूले उहाँको घोर विरोध र निन्दा गरे र उहाँलाई क्रूसमा टाँग्‍न रोमी सरकारसँग साँठगाँठ गरे। तिनीहरूले ख्रीष्टलाई इन्कार र निन्दा गरे। तिनीहरू उहाँका शत्रुहरू थिए। तिनीहरू परमेश्‍वरको कामबाट खुलासा भएका ख्रीष्टविरोधी थिए। सर्वशक्तिमान परमेश्‍वर आखिरी दिनहरूमा देखा पर्नुभएको छ र अहिले पाष्टर र एल्डरहरूलाई उहाँले न्यायको काम गर्न सत्यता व्यक्त गर्नुहुन्छ भन्‍ने थाहा छ। तिनीहरूले यसबारे अनुसन्धान गर्न अस्वीकार मात्र गर्दैनन्, सर्वशक्तिमान परमेश्‍वरलाई इन्कार र निन्दा गर्न अफवाह समेत फैलाउँछन्। तिनीहरूका मण्डलीमा तिनीहरूले सर्वशक्तिमान परमेश्‍वरको मण्डलीको निन्दा गर्ने चिनियाँ कम्युनिस्ट पार्टीको अफवाह र झुट फैलाउँछन् र उहाँको विरोध गर्न त्यो नास्तिक पार्टीसँग हात मिलाउँछन्। प्रभु येशूको विरोध गर्ने फरिसीहरूभन्दा तिनीहरू कसरी फरक छन् र? बाइबलमा भनिएको छ ‘किनकि धेरै छलीहरू संसारमा प्रवेश गरेका छन्, जसले येशू ख्रीष्ट देहमा आउनुभएको हो भन्‍ने स्वीकार गर्दैनन्। छली र ख्रीष्ट विरोधी यही हो’ (२ यूहन्‍ना १:७)। ‘अनि येशू ख्रीष्ट देहमा आउनुभएको हो भनेर स्वीकार नगर्ने हरेक आत्मा परमेश्‍वरबाटको होइन: र यो ख्रीष्ट विरोधीको आत्मा हो, जुन आउनुपर्छ भनेर तिमीहरूले सुनेका छौ; र यो अहिले पनि संसारमा आइसकेको छ’ (१ यूहन्‍ना ४:३)। पादरीहरूले ख्रीष्टलाई इन्कार गर्छन्, आखिरी दिनहरूको ख्रीष्टको निन्दा गर्छन् र जिद्दीपूर्वक परमेश्‍वरको प्रतिरोध गर्छन्। के तिनीहरू परमेश्‍वरको आखिरी दिनहरूको कामबाट खुलासा भएका ख्रीष्टविरोधीहरू होइनन् र?”

मेरो भ्रम अन्ततः सिस्टर लिउको सङ्गतिले हट्यो। पादरी सदस्यहरूलाई ख्रीष्ट वा देहधारणको बारेमा केही थाहा नभएको मैले बुझें। तिनीहरू प्रभु येशूमा विश्‍वास गर्छन्, तर तिनीहरूलाई उहाँको सार कत्ति पनि थाहा छैन। प्रभु येशू काम गर्न देहमा फर्कनुभएको छ, धेरै सत्यता व्यक्त गर्दै हुनुहुन्छ, तर तिनीहरूले यसलाई जाँचेर हेर्दैनन् वा उहाँलाई स्वीकार गर्दैनन्। तिनीहरूले केवल लापरवाहीपूर्वक उहाँको निन्दा र विरोध गर्छन्। तिनीहरू परमेश्‍वरका शत्रुहरू हुन्! अब तिनलाई पछ्याउन सक्दिनँ, बरु सर्वशक्तिमान परमेश्‍वरको कामलाई स्वीकार गर्नुपर्छ र परमेश्‍वरको पाइलामा हिंड्नुपर्छ भन्‍ने मलाई थाहा भयो। मेरो पाष्टरले जे-जे गरे पनि सर्वशक्तिमान परमेश्‍वरलाई पछ्याउने संकल्प गरें।

चाँडै नै मेरो पाष्टरले सर्वशक्तिमान परमेश्‍वरमा मेरो विश्‍वास रहेको कुरा थाहा पाए। उनी रिसले आगो भए सर्वशक्तिमान परमेश्‍वरमा विश्‍वास गरेकोमा मलाई गाली गरे। म एउटा व्यक्तिमा विश्‍वास गर्दै छु, यो गलत हो भने, र मेरो श्रीमान्‌लाई मेरो मन बदल्ने प्रयास गर्न लगाए। मेरो श्रीमान्‌मा पाष्टरको झूट छुट्याउने भेदशक्ति थिएन, त्यसैले उनी मेरो विश्‍वासको बाटोमा खडा हुन थाले। उनी अर्कै मान्छे जस्तो देखिन थाले। म भेलामा गएर आएको भन्‍ने थाहा पाउँदा उनी ठूलो स्वरले कराउँथे र सरसामान छरपस्ट हुने गरी फ्याँक्थे र मलाई मेरो विश्‍वास त्याग्‍न बाध्य पार्न हाम्रो पारिवारिक व्यवसायलाई समेत बेवास्ता गरे। त्यो मेरो लागि साँच्‍चै पीडादायी थियो। पाष्टरकी श्रीमतीले पनि मलाई रोक्‍न खोज्दै थिइन्। उनी हाम्रो घरमा घण्टौंसम्म बस्थिन् र मैले परमेश्‍वरका वचन पढ्न सक्दिनथेँ किनभने मैले उनको साथ दिनुपर्थ्यो। घरको काम पनि गर्न सक्दिनथेँ। यो सब मेरो लागि साँच्‍चै असहज थियो।

पाष्टरको कार्यले मलाई साँच्‍चै पागल बनायो। उनले प्रभु येशूको पुनरागमनलाई जाँचेर हेरेनन् र मलाई साँचो मार्ग स्वीकार गर्नबाट रोक्‍न झूटको सहाराले छल गर्न खोजे। उनले मेरो बाटोमा अवरोध बन्‍न मेरो श्रीमान्‌लाई समेत प्रयोग गरे ताकि मैले परमेश्‍वरको मुक्ति गुमाऊँ। कति निन्दनीय! मैले प्रभु येशूले फरिसीहरूलाई खुलासा र निन्दा गर्नुभएको कुरा सोचें: “शास्‍त्रीहरू र फरिसीहरू, ढोङ्गीहरू हो, तिमीहरूलाई धिक्‍कार छ! किनभने तिमीहरूले मानिसहरूको विरुद्ध स्वर्गको राज्य बन्द गर्छौ: किनभने न त तिमीहरू आफै जान्छौ, न भित्र जानलाई प्रवेश गरिरहेकाहरूलाई नै प्रवेश गर्न दिन्छौ” (मत्ती २३:१३)। मलाई आधुनिक समयका पाष्टर र एल्डरहरू त्यस्तै छन् जस्तो लाग्यो। तिनीहरूले परमेश्‍वरको आवाज सुन्‍नेछैनन् र प्रभुलाई स्वागत गर्नेछन् अनि प्रभुलाई स्वागत गर्न र परमेश्‍वरको राज्यमा प्रवेश गर्न चाहने हामीहरूलाई रोक्‍नको लागि झूटहरू फैलाउँछन्। तिनीहरू हामी पनि तिनीहरूसँगै नरकमा जाऔं, दण्डित होऔं, तिनीहरूसँगै गाडियौँ भन्‍ने चाहन्छन्। तिनीहरू राज्यको बाटोमा हामीलाई अल्झाउने बाधाहरू हुन्। तिनीहरू प्राण-निल्ने ख्रीष्टविरोधी र प्रेतहरू हुन्! सर्वशक्तिमान परमेश्‍वरले भन्‍नुभएझैं: “भव्य मण्डलीहरूमा बाइबल पढ्ने र दिनभरि नै वाचन गरिरहने व्यक्तिहरू पनि छन् तर तिनीहरूमध्ये एक जनाले पनि परमेश्‍वरको कार्यको उद्देश्य बुझेका हुँदैनन्। तिनीहरूमध्ये एक जना पनि परमेश्‍वरलाई जान्न सक्षम छैन, तिनीहरूमध्ये कोही परमेश्‍वरको इच्छामा एकचित्त हुने बारेमा त कुरै नगरौं। तिनीहरू सबै जना परमेश्‍वरलाई प्रवचन सुनाउन उचाइमा उभिएका व्यर्थका, दुष्ट मानिसहरू हुन्। तिनीहरूले परमेश्‍वरको ध्वजा बोके तापनि जानीबुझीकनै परमेश्‍वरको विरोध गर्छन्। परमेश्‍वरमा विश्‍वास भएको दाबी गर्दै तिनीहरूले मान्छेको मासु खान्छन् र रगत पिउँछन्। त्यस्ता सबै मानिसहरू मान्छेको आत्मा विनाश गर्ने दियाबलसहरूको मालिक हो, सही मार्गमा हिँड्ने प्रयास गरिरहेका व्यक्तिहरूको बाटोमा जानाजान आउने दुष्टात्माहरू हुन्, र परमेश्‍वरको खोजी गर्ने व्यक्तिहरूलाई अवरोध गर्ने बाधाअड्चनहरू हुन्। तिनीहरू ‘स्वस्थ विधान’ का जस्तो लाग्न सक्छन् तर तिनीहरू मानिसहरूलाई परमेश्‍वर विरुद्ध उभिन अगुवाइ गर्ने ख्रीष्ट विरोधीहरू बाहेक केही होइनन् भन्ने कुरा कसरी तिनीहरूका अनुयायीहरूले थाहा पाउन सक्छन्? तिनीहरू मानव आत्मा विनाश गर्नमा समर्पित जीवित शैतानहरू हुन् भन्ने कुरा कसरी तिनीहरूका अनुयायीहरूले थाहा पाउन सक्छन्?” (वचन देहमा देखा पर्नुहुन्छको “परमेश्‍वरलाई नचिन्‍ने सबै मानिसहरू परमेश्‍वरको विरोध गर्ने मानिसहरू हुन्”)। मैले ती पाष्टरको वास्तविक पाखण्डीपन र सत्यतालाई घृणा गर्ने सार देखें र सर्वशक्तिमान परमेश्‍वरलाई पछ्याउन अझ उत्प्रेरित भएँ। म सधैं पाष्टरहरूलाई आदर्श मान्थें, तर मैले कल्पना पनि गरेको थिइनँ कि यी मानिसहरू जो बाइबलका ज्ञाता हुन् र परमेश्‍वरको सेवा गर्छन् तिनीहरू वास्तवमा सत्यता घृणा गर्ने ख्रीष्टविरोधीहरू हुन् जसले विश्‍वासीहरूलाई परमेश्‍वरको राज्यमा प्रवेश गर्नबाट रोक्छन्। यदि सर्वशक्तिमान परमेश्‍वरले देहधारण गरी देखा नपर्नुभएको र काम नगर्नुभएको भए, मण्डलीहरूमा लुकेका यी दुष्ट सेवकहरू र ख्रीष्टविरोधीहरूलाई खुलासा नगर्नुभएको भए, मैले थाहा नपाईकनै पाष्टरले मलाई बर्बाद गरिसकेका हुन्थे। परमेश्‍वरको कृपा र मुक्तिले गर्दा नै मैले आखिरी दिनहरूको सर्वशक्तिमान परमेश्‍वरको कामलाई स्वीकार गरेको छु!

त्यसपछि, मैले परमेश्‍वरमा भरोसा गरें, साक्षी भई खडा भएँ, र मेरो श्रीमान्‌ मेरो बाटोमा उभिन छोडे। अहिले म दाजुभाइ-दिदीबहिनीसँग भेलामा जान्छु र मण्डलीमा मेरो कर्तव्य निर्वाह गर्छु। म शान्ति र आनन्दले भरिएको छु। सर्वशक्तिमान परमेश्‍वरलाई धन्यवाद होस्!


५२. मार्गदर्शन र रेखदेख स्वीकार गर्न सिक्दै

लिन युचियान, चीन

जुन २०२२ मा, म भिडियोसम्बन्धी कामका लागि जिम्मेवार अगुवा चुनिएँ। केही समयपछि, मैले कामको लय समातेँ र समूहका सदस्यहरूको स्थिति र कामको प्रगति निगरानी गर्न र बुझ्न सक्षम भएँ। ममा अझै सीपहरूको अभाव भए पनि, मैले म काम सम्हाल्न सक्छु भन्ने महसुस गरेँ।

एक दिन, समूहको कार्यस्थिति बुझ्न अगुवा आउनुभयो। मैले हालसालै मात्र कामको सुस्त प्रगतिका कारणहरू बुझेकी थिएँ, जस्तै, समूहका सदस्यहरूबीच निकट सहकार्यको अभाव, सम्वादको आवश्यकता भएका र सहमति हुन नसकेका मतभेदहरू, जसले गर्दा पछि काम दोहोर्याउनु पर्यो र प्रगतिमा ढिलाइ भयो, र केही झन्झटिला प्रक्रियाहरू पनि अपनाउनु पर्यो, जसले गर्दा पनि कामको प्रगतिमा ढिलाइ भयो। यी परिस्थितिहरू बुझिसकेपछि, मैले सङ्‍गति गरेकी र तिनलाई सच्याएकी थिएँ, र यी स्थितिहरूबारे अगुवालाई रिपोर्ट गरेँ। मैले सोचेँ कि मैले केही वास्तविक काम गरेकीले, अगुवाले मैले राम्रो काम गरेकी छु भनेर भन्नुहुनेछ। तर आश्चर्यको कुरा, मैले बोलेर सक्नेबित्तिकै, अगुवाले सोध्नुभयो, “किन समूहका सदस्यहरू सौहार्दपूर्ण रूपमा सहकार्य गर्न सक्दैनन्? तिनीहरूका मुख्य समस्याहरू के हुन्?” यी प्रश्नहरूको सामना गर्दा, मैले जवाफ दिन जानिनँ किनभने मैले वास्तवमै कारणहरू बुझेकी थिइनँ। तिनीहरू कहाँ अड्किएका थिए भन्नेबारे म निश्चित थिइनँ। सतहबाट हेर्दा, म तिनीहरू निकट रूपमा सहकार्य गर्न नसकेको मात्र देख्न सक्थेँ। त्यसपछि, अगुवाले केही थप प्रश्नहरू सोध्नुभयो, र मैले अझै जवाफ दिन सकिनँ। त्यसपछि अगुवाले मलाई भन्नुभयो, “के तपाईँ दाजुभाइ-दिदीबहिनीहरूले रिपोर्ट गरेका कुराबाट मूल समस्याहरू पत्ता नलगाई केवल उनीहरूले भनेको जुनसुकै कुरा सुनिरहनु हुन्छ? के तपाईँ वास्तवमै यसरी समस्याहरू समाधान गर्न सक्नुहुन्छ?” अगुवाको यस्तो कुरा सुनेर म लज्जित भएँ। म यस्तो नसोची बस्न सकिनँ, “तपाईँ म समस्याहरू समाधान गर्न जान्दिनँ भनेर सङ्केत गरिरहनुभएको छैन र? यो त म कामको व्यवस्थापन गर्न जान्दिनँ भनेजस्तो सुनिन्छ।” त्यसपछि, अगुवाले म केवल समस्याहरूको सतह कोट्याइरहेकी थिएँ, र तिनलाई जरोमा पुगेर समाधान गर्न सक्दिनँ भनेर औँल्याउनुभयो, र मसँगको सङ्गतिमा सिद्धान्तहरू समावेश गर्नुभयो, जसले मलाई काम गर्दा मुख्य र महत्त्वपूर्ण मुद्दाहरू बुझ्न सिक्नैपर्छ भन्ने कुरा बुझ्न मद्दत गर्यो। म त्यति आश्वस्त भइनँ: मैले समस्याहरू पत्ता लगाउन र समूहका सदस्यहरूसँग संवाद गर्न सक्दो प्रयास गरेकी थिएँ, र म कामको व्यवस्थापन गर्न जान्दिनथेँ भन्ने थिएन। म उदास अनुहार लिएर कम्प्युटरतिर हेरिरहेँ, अगुवासँग कुरा गर्न चाहिनँ। टाइप गर्दा, म आफ्नो असन्तुष्टि पोख्न यस्तो सोच्दै जानीजानी जोडले किबोर्डमा थिचेँ, “अगुवाले मेरा दुई सहकर्मीसामु यसो भन्नुभयो, अरूले मलाई कसरी हेर्नेछन्? उहाँले किन मेरा समस्याहरू मात्र औँल्याउनुभयो? के अरू सहकर्मीहरूले आफ्नो काम राम्रोसँग गरिरहेका छन्?” मलाई अगुवाका वचनहरूले मेरा सबै प्रयासहरूलाई नकारेजस्तो महसुस भयो। मैले यसबारे जति सोचेँ, उति नै रिसाएँ। मलाई लाग्यो, अगुवा मसँग निकै कठोर भइरहनुभएको थियो।

भेटपछि, अगुवाको आलोचना सम्झँदा मलाई निकै अपमानित महसुस भयो। मैले मेरा सहकर्मीहरूले निश्चित रूपमा म मेरो काममा राम्रो नभएको सोच्लान् भन्ने अनुमान गरेँ, त्यसैले म अलिक रिसाएँ, र सोचेँ, “अबदेखि, म आफ्नो कर्तव्यमा कडा मेहनत गर्नेछैनँ किनकि कसैले देख्ने होइनन् क्यारे! अर्कोपटक अगुवाले प्रश्नहरू सोध्दा, म जवाफ दिन त्यति धेरै उत्साहित हुनेछैन।” म रिस र गुनासोले भरिएर निकै खिन्न महसुस गरिरहेकी थिएँ, रुन चाहिरहेकी थिएँ। साँझमा, मैले एक सहकर्मीद्वारा लेखिएको एउटा पत्रमा एउटा वाक्य पढेँ, “यदि दाजुभाइ-दिदीबहिनीहरू साँचो रूपमा आफ्नो कर्तव्य पूरा गर्न चाहन्छन् भने, तिनीहरूका अगुवाहरूले कामको सुपरिवेक्षण गर्न र तुरुन्तै तिनीहरूका समस्या र विचलनहरू औँल्याउन अनुगमन गर्दा, तिनीहरू यो स्विकार्न इच्छुक हुनुपर्छ।” यो वाक्य पढेपछि, मैले निकै लज्जित महसुस गरेँ। अगुवाको सुपरिवेक्षण र सूचकको सामना गर्दा, म आफ्नो कर्तव्य राम्रोसँग पूरा नगरेकोमा दुःखी थिइनँ, तर अगुवाले मेरो आत्म-सम्मानको ख्याल नगरी बोल्नुभएको कारण रिसाएकी थिएँ। म कसरी इमानदारीपूर्वक आफ्नो कर्तव्य पूरा गरिरहेकी व्यक्ति थिएँ? म परमेश्‍वरसामु आएँ र प्रार्थना गरेँ, “परमेश्‍वर, आज अगुवाले मेरा समस्याहरू औँल्याउनु भयो, र मैले प्रतिरोधी महसुस गरेँ। मलाई थाहा छ, यो मनोवृत्ति तपाईँका अभिप्रायसँग मेल खाँदैन, तर मैले के-कस्ता पाठहरू सिक्नुपर्छ, र कसरी आम्त-चिन्तन गर्नुअप्र्छ र आफूलाई चिन्नुपर्छ? मलाई अन्तर्दृष्टि दिनुहोस् र मार्गदर्शन गर्नुहोस्।”

अर्को बिहान, मैले परमेश्‍वरका यी वचनहरू पढेँ: “यदि तैँले परमेश्‍वरको घरलाई तेरो सुपरिवेक्षण, अवलोकन गर्न, र त्यसले गर्ने तँलाई बुझ्ने प्रयासलाई स्विकार्न सक्छस् भने त्यो राम्रो कुरा हो। यसले तँलाई आफ्नो कर्तव्य पूरा गर्न मदत गर्छ, मानक पूरा गर्ने रूपमा कर्तव्य पूरा गर्न र परमेश्‍वरका अभिप्रायहरू पूरा गर्न सक्षम हुन मदत गर्छ। यसबाट तँलाई फाइदा र सहयोग पुग्छ, यसमा कुनै पनि घाटा छैन। तैँले यो सिद्धान्त बुझेपछि, अगुवाहरू, अगुवाहरू, र परमेश्‍वरका चुनिएका मानिसहरूको सुपरिवेक्षणप्रति तँमा उप्रान्त प्रतिरोध वा सावधानीको भावना नहुनुपर्ने होइन? कहिलेकहीँ कसैले तँलाई बुझ्ने, अवलोकन गर्ने, तेरो कामलाई सुपरिवेक्षण गर्ने प्रयास गरे पनि, तैँले यो मनमा लिनुपर्ने कुरा होइन। म किन यसो भन्छु? किनभने तैँले अहिले पाएका कामहरू, तैँले निभाउने कर्तव्य, र तैँले गर्ने कुनै पनि काम तेरो निजी मामला वा व्यक्तिगत जागिर होइन; ती परमेश्‍वरको घरको कामसँग सम्‍बन्ध भएका र परमेश्‍वरको कामको एक भागसँग जोडिएका हुन्छन्। त्यसकारण, जब कसैले तँसँग खुला हृदयले कुरा गर्ने र यस बेला तेरो अवस्था के छ भनेर पत्ता लगाउने कोसिस गर्दै केही समय तेरो निरीक्षण वा अवलोकन गर्छ, वा तँलाई गहन रूपमा बुझ्ने प्रयास गर्छ, अनि तिनीहरूको मनोवृत्ति कहिलेकाहीँ केही कठोर भएको बेला तिनीहरूले तँलाई अलि काटछाँट गर्छन्, अनुशासनमा राख्छन्, र हप्काउँछन्, तब यो सबै परमेश्‍वरको घरप्रतिको तिनीहरूको कर्तव्यनिष्ठ र जिम्मेवार आचरणकै कारणले गर्दा हो। यसप्रति तँसँग नकारात्मक विचार वा संवेग हुनु हुँदैन। यदि अरूले तँलाई निरीक्षण, अवलोकन र बुझ्ने प्रयास गर्दा तैँले स्विकार्न सक्छस् भने त्यसको अर्थ के हुन्छ? त्यसको अर्थ, तैँले आफ्नो हृदयमा परमेश्‍वरको सूक्ष्म परीक्षणलाई स्विकार्छस् भन्‍ने हुन्छ। यदि तँ तँलाई मानिसहरूले निरीक्षण, अवलोकन र बुझ्ने प्रयास गर्दा त्यो स्विकार्दैनस् भने—यदि तँ यी सबैलाई इन्कार गर्छस् भने—के तँ परमेश्‍वरको सूक्ष्म परीक्षणलाई स्वीकार गर्न सक्षम हुन्छस्? मानिसहरूले तँलाई बुझ्ने प्रयास गर्नुभन्दा परमेश्‍वरको सूक्ष्म परीक्षण विस्तृत, गहन र सही हुन्छ; परमेश्‍वरका मागहरू अझ निश्‍चित, स्पष्ट र गहन हुन्छ। यदि तैँले परमेश्‍वरका चुनिएका मानिसहरूबाट गरिने निरीक्षण स्विकार्न सक्दैनस् भने, तैँले परमेश्‍वरको सूक्ष्म परीक्षण स्वीकार गर्छस् भन्‍ने तेरो दाबी खोक्रा शब्दहरू मात्र हुँदैनन् र? परमेश्‍वरको सूक्ष्म परीक्षण र जाँचलाई स्वीकार गर्न सक्षम हुनको निम्ति, सर्वप्रथम तँ परमेश्‍वरको घर, अगुवाहरू र कामदारहरू वा दाजुभाइ-दिदीबहिनीहरूको निरीक्षणलाई स्विकार्न सक्षम हुनुपर्छ। … एउटा अगुवाले तेरो काम सुपरिवेक्षण गर्नु असल कुरा हो। किन? किनकि त्यसको अर्थ उसले मण्डलीको कामको जिम्मेवारी लिइरहेको छ भन्ने हुन्छ; यो उसको कर्तव्य, उसको जिम्मेवारी हो। उसले यो जिम्मेवारी पूरा गर्न सक्नुले ऊ एउटा योग्य अगुवा, एउटा असल अगुवा हो भनी प्रमाणित गर्छ। यदि तँलाई पूर्ण रूपमा स्वतन्त्रता र मानव अधिकारहरू दिइयो भने, र तैँले जे मन लाग्यो त्यही गर्न, आफ्ना कामनाहरू पछ्याउन, र पूर्ण स्वतन्त्रता र लोकतन्त्रको आनन्द उठाउन पाउँथिस् भने, र तैँले चाहे जे गरे पनि वा त्यो जसरी गरे पनि, अगुवाले वास्ता वा सुपरिवेक्षण गरेन भने, तँलाई कहिल्यै प्रश्न गरेन भने, तेरो काम जाँचेन भने, समस्याहरू पत्ता लाग्दा बोलेन भने, र तँलाई कि त फुस्ल्याउने या तँसँग सम्झौता गर्ने मात्र गऱ्यो भने, के ऊ असल अगुवा हुनेथियो? स्पष्ट रूपमा हुनेथिएन। त्यस्तो अगुवाले तँलाई हानि गरिरहेको हुन्छ। उसले तेरो दुष्कर्मलाई जान दिन्छ, तँलाई सिद्धान्तहरू विरुद्ध जान अनि मनपरी गर्न दिन्छ—उसले तँलाई आगोको कुण्डतर्फ धकेलिरहेको हुन्छ। यो एउटा जिम्मेवार, मानक पूरा गर्ने अगुवा होइन। अर्कोतर्फ, यदि एउटा अगुवाले नियमित रूपमा तेरो सुपरिवेक्षण गर्न, तेरो काममा भएका समस्याहरू पहिचान गर्न र तँलाई तुरुन्तै सम्झाउन वा आलोचना अनि खुलासा गर्न, र तैँले कर्तव्य पुरा गर्ने क्रममा हुने तेरा गलत पछ्याइ र विचलनहरूलाई सामयिक रूपमा सच्याउन र तिनमा तँलाई सहयोग गर्न सक्छ भने, अनि, उसको सुपरिवेक्षण, फटकार, आपूर्ति, र सहयोगले कामतर्फको तेरो गलत मनोवृत्ति परिवर्तन हुन्छ, तैँले आफ्ना केही निरर्थक विचारहरूलाई खारेज गर्न सक्छस्, तेरो आवेगबाट उत्पन्न हुने तेरा आफ्नै अवधारणा र कुराहरू बिस्तारै कम हुन्छन्, र तैँले सही अनि सिद्धान्तअनुरूप हुने भनाइ र विचारहरूलाई शान्त रूपमा स्विकार्न सक्छस् भने, के यो तेरा लागि फाइदाजनक हुँदैन र? फाइदाहरू वास्तवमै अत्यन्तै धेरै हुन्छन्” (वचन, खण्ड ५। अगुवा र सेवकहरूका जिम्‍मेवारीहरू। अगुवाहरू र कामदारहरूका जिम्‍मेवारीहरू (७))। परमेश्‍वरका वचनहरूले मेरो मनलाई शान्त पार्यो। परमेश्‍वर मैले यति धेरै क्रोध पालेको हेर्न मन पराउनुहुन्न भन्ने मैले महसुस गरेँ। बरु, उहाँ म आफूलाई शान्त पार्न सकूँ, पहिला मेरो काममा भएका विचलन र समस्याहरूबारे चिन्तन गरूँ, र अगुवाको सुपरिवेक्षण र मार्गदर्शन स्वीकार गरूँ भन्ने आशा गर्नुहुन्छ। परमेश्‍वरले जिम्मेवार अगुवा र कामदारहरूले प्रत्येक व्यक्तिको कामको अनुगमन गर्नेछन् र त्यसलाई बुझ्नेछन्, समस्या र विचलनहरू पहिचान गर्नेछन्, र समयमै मार्गदर्शन र सुधार दिनेछन् भनेर भन्नुभएको छ भनेर पढेकी थिएँ। कहिलेकाहीँ, तिनीहरूको मनोवृत्ति केही कडा, र आलोचना र काटछाँट समेत जोडिएको हुन सक्छ। वास्तवमा, तिनीहरू कामप्रति जिम्मेवार भएका हुन्, र यो त्यो काम राम्रोसँग गरिएको सुनिश्चित गर्नका लागि हो। एउटा मानकअनुरूपको अगुवाले यही गर्नुपर्छ। अगुवाको सुपरिवेक्षण र मार्गदर्शनको सामना गर्दा, एक समझदार व्यक्तिले तिनलाई सक्रिय रूपले स्विकार्नुपर्छ। तर, तिनीहरूप्रतिको मेरो प्रारम्भिक प्रतिक्रिया प्रतिरोधी महसुस गर्नु थियो, र मैले आफ्नो इज्जत जोगाउन आफ्नो हृदयमा आफूलाई उचित साबित गर्ने प्रयास गरेकी थिएँ। ममा कसरी स्वीकृतिको कुनै वास्तविक मनोवृत्ति थियो र? म कसरी भर्खर समूह अगुवा चयन भएकी थिएँ र ममा कसरी धेरै कमजोरीहरू थिए भन्नेबारे चिन्तन गर्दा, मैले अगुवाको सुपरिवेक्षण, सोधपुछ र मार्गदर्शनको अर्थ तिनीहरू कामप्रति जिम्मेवार भइरहेका थिए भन्ने हो भन्ने बुझेँ। यो कुरा मैले समस्याहरूको सतह मात्र कोट्याएकी थिएँ र समूहका सदस्यहरूबीच सौहार्दपूर्ण सहकार्य नहुनुका मूल कारणहरू बुझेकी थिइनँ, जसले गर्दा समस्याको समाधान अपूर्ण भएको थियो भनेर अगुवाले औँल्याएजस्तै थियो। सावधानीपूर्वक चिन्तन गर्दा, मैले यो वास्तवमा त्यस्तो थियो भन्ने महसुस गरेँ। मैले कामलाई सतही रूपमा व्यवस्थापन गरिरहेकी थिएँ र समस्याहरूको जडमा पुगेर तिनको समाधान गरिरहेकी थिइनँ, जसले स्वाभाविक रूपमा कमजोर नतिजा ल्याएको थियो। मैले अगुवाको मार्गदर्शन उचित रूपमा स्विकार्नुपर्थ्यो, र प्रतिरोधी महसुस गर्नु वा आफूलाई सही ठहर्याउनु हुन्नथ्यो। यसबारे सोच्दा, मैले त्यस उप्रान्त अगुवाप्रति कुनै प्रतिरोध महसुस गरिनँ। पछि, परमेश्‍वरले हामीले सामना गर्ने हरेक परिस्थितिमा आत्म-चिन्तन गर्नुपर्छ र आफूलाई चिन्नुपर्छ, र यसरी मात्र हामी प्रगति गर्न र परिवर्तन हुन सक्छौँ भनेर भन्नुभएको कुरा मैले सम्झिएँ। त्यसैले, मैले आत्मचिन्तन र मनन गर्न सचेत रूपमा परमेश्‍वरका सान्दर्भिक वचनहरू खोजेँ, साथै, आफूलाई चिन्न मार्गदर्शन गर्न र अन्तर्दृष्टि प्रदान गर्न बिन्ती गर्दै मनमनै परमेश्‍वरलाई प्रार्थना गरेँ।

एक बिहान, मेरो उपासनाको क्रममा, मैले परमेश्‍वरका वचनहरूको एउटा खण्ड पढेँ: “जब माथिले कतिपय मानिसहरूलाई कुनै परियोजना दिन्छ, तब केही समय बित्छ र पनि कुनै प्रगति हुँदैन। तिनीहरूले यसमा काम गरिरहेका छन् कि छैनन्, वा यो कसरी अघि बढिरहेको छ, वा हस्तक्षेप गर्नुपर्ने कुनै कठिनाइ वा समस्याहरू छन् कि छैनन् भनेर माथिलाई बताउँदैनन्। तिनीहरूले कुनै प्रतिक्रिया दिँदैनन्। कतिपय कामहरू आतुर हुन्छन् र त्यसमा ढिलाइ गर्न सकिँदैन, तैपनि तिनीहरूले लामो समयसम्‍म काम नसकी ढिलासुस्ती गरिरहन्छन्। त्यसपछि माथिले सोधपुछ गर्नैपर्छ। जब माथिले सोधपुछ गर्छ, तब ती मानिसहरूलाई सोधपुछ असहनीय रूपमा लाजमर्दो लाग्छ, र तिनीहरूले हृदयदेखि प्रतिरोध गर्छन्: ‘मलाई यो काम दिइएको दश दिन मात्रै भएको छ। मैले यसमा राम्रोसित हातसमेत हालेको छैन र पनि माथिले सोधपुछ गर्न थालिसक्यो। मानिसहरूप्रति तिनीहरूका मापदण्डहरू अत्यन्तै उच्च छन्!’ तिनीहरू सोधपुछमा गल्तीहरू खोजिरहेका हुन्छन्। यसमा के समस्या छ? मलाई भन त, के माथिबाट सोधपुछ हुनु सामान्य कुरा होइन र? यसको एउटा भाग भनेको कामको प्रगतिको अवस्था, साथै समाधान गरिनुपर्ने कठिनाइहरू के-के हुन् भन्‍नेबारे थप जान्ने इच्छा हो; यसको साथै, यो तिनीहरूले काम सुम्पेका मानिसहरूको क्षमता कस्तो छ, र तिनीहरूले वास्तवमा समस्याहरू समाधान गर्न र काम राम्ररी गर्न सक्छन् कि सक्दैनन् भन्‍नेबारे थप जान्ने इच्छा पनि हो। माथिले वास्तविक तथ्यहरू जान्न चाहन्छन्, र प्रायजसो त्यस्ता परिस्थितिहरूमा सोधपुछ गरिरहन्छन्। के त्यो तिनीहरूले गर्नुपर्ने कुरा होइन र? तँलाई समस्याहरू कसरी समाधान गर्ने थाहा छैन र तैँले काम सम्हाल्न सक्दैनस् कि भन्‍ने चिन्ता माथिलाई हुन्छ। त्यसकारण तिनीहरूले सोधपुछ गर्छन्। कति मानिसहरू त्यस्ता सोधपुछप्रति निकै प्रतिरोधी हुन्छन् र तिनीहरूलाई यसप्रति घृणा लाग्छ। तिनीहरू मानिसहरूलाई सोधपुछ गर्न दिन अनिच्छुक हुन्छन्, र मानिसहरूले सोधपुछ गरे भने, तिनीहरू प्रतिरोधी हुन्छन् र तिनीहरूमा शङ्का हुन्छ, र सधैँ मनमनै विचार गर्छन्, ‘तिनीहरूले किन सधैँ सोधपुछ गरिरहेका र थप जान्न खोजिरहेका हुन्छन्? के तिनीहरूले मलाई भरोसा नगरेकोले र मलाई नीच ठानेकोले हो? यदि तिनीहरूले मलाई भरोसा गर्दैनन् भने, तिनीहरूले मलाई प्रयोग गर्नु हुँदैन!’ तिनीहरूले कहिल्यै पनि माथिका सोधपुछ र सुपरिवेक्षणलाई बुझ्दैनन्, बरु तिनलाई प्रतिरोध गर्छन्। के यस्ता मानिसहरूमा समझ हुन्छ? तिनीहरूले किन माथिलाई आफूसित सोधपुछ गर्न र सुपरिवेक्षण गर्न दिँदैनन्? यसको साथै, तिनीहरू किन प्रतिरोधी र अवज्ञाकारी हुन्छन्? यहाँ समस्या के हो? तिनीहरूले आफ्नो कर्तव्य प्रभावकारी रूपमा पूरा गर्छन् कि गर्दैनन् वा यसले कामको प्रगतिमा बाधा दिन्छ कि दिँदैन भन्‍ने कुरालाई वास्ता गर्दैनन्। तिनीहरूले आफ्नो कर्तव्य निर्वाह गर्दा सत्यता सिद्धान्तहरू खोजी गर्दैनन्, बरु आफूलाई जे मन लाग्यो त्यही गर्छन्। तिनीहरूले कामका परिणामहरू वा प्रभावकारिताबारे कुनै विचार गर्दैनन्, र परमेश्‍वरको घरका हितहरूबारे पटक्‍कै विचार गर्दैनन्, परमेश्‍वरले के अभिप्राय राख्‍नुहुन्छ र के मापदण्ड दिनुहुन्छ भन्‍ने कुरा विचार गर्नु त परै जाओस्। तिनीहरूको सोचाइ यस्तो हुन्छ, ‘आफ्‍नो कर्तव्य निर्वाह गर्ने मेरा आफ्नै तरिका र तालिकाहरू छन्। मबाट धेरै माग गर्ने वा कामकुराहरू विस्तृत रूपमा गर्नुपर्ने मापदण्डहरू दिने नगर। मैले आफ्नो कर्तव्य निर्वाह गर्नु नै पर्याप्त कुरा हो। मैले अत्यन्तै थकित हुनु वा अत्यन्तै धेरै कष्ट भोग्‍नु हुँदैन।’ तिनीहरूले तिनीहरूका कामबारे थप जान्‍नको लागि माथिले गरेका सोधपुछ र प्रयासहरू बुझ्दैनन्। तिनीहरूको यो बुझाइको अभावमा के कुराको कमी छ? के यो समर्पणको कमी होइन र? के यो जिम्मेवारीबोधको कमी हुनु होइन र? बफादारिताको कमी? यदि तिनीहरू आफ्नो कर्तव्य निर्वाह गर्दा साँच्‍चै नै जिम्मेवार र बफादार थिए भने, के तिनीहरूले आफ्नो कामबारे माथिले गरेका सोधपुछहरू इन्कार्नेथिए र? (थिएनन्।) तिनीहरूले यो कुरा बुझ्न सक्थे। यदि तिनीहरूले साँच्‍चै नै यो कुरा बुझ्‍न सक्दैनन् भने, एउटा मात्र सम्भावना हुन्छ: तिनीहरूले आफ्नो कर्तव्यलाई आफ्नो पेशा र जीविकोपार्जनको रूपमा हेर्छन्, र यसबाट फाइदा लिन्छन्, र तिनीहरूले आफूले निर्वाह गर्ने कर्तव्यलाई सधैँ इनाम प्राप्त गर्ने सर्त र सौदाबाजीको रूपमा लिन्छन्। तिनीहरूले माथिलाई टार्नको लागि प्रतिष्ठाको काम मात्रै अलिअलि गर्छन्, र परमेश्‍वरको आज्ञालाई आफ्नो कर्तव्य र दायित्वको रूपमा लिने कुनै प्रयास गर्दैनन्। त्यसकारण, जब माथिले तिनीहरूको कामबारे सोधपुछ गर्छ वा यसको सुपरिवेक्षण गर्छ, तब तिनीहरू घृणा गर्ने प्रतिरोधी मानसिकतामा जान्छन्। के यस्तै हुँदैन र? (यस्तै हुन्छ।) यो समस्या कहाँबाट आएको हो? यसको सार के हो? त्यो के हो भने, कार्य परियोजनाप्रतिको तिनीहरूको मनोवृत्ति नै गलत हुन्छ। तिनीहरूले कामको प्रभावकारिता र परमेश्‍वरको घरका हितहरूबारे सोच्‍नुको सट्टा देहगत सहजता र आराम, र आफ्नै हैसियत र अभिमानबारे मात्रै विचार गर्छन्। तिनीहरूले सत्यता सिद्धान्तहरूअनुसार व्यवहार गर्ने प्रयास पटक्‍कै गर्दैनन्। यदि तिनीहरूमा साँच्‍चै नै अलिकति विवेक र समझ थियो भने, तिनीहरूले माथिका सोधपुछ र सुपरिवेक्षणलाई बुझ्न सक्थे। तिनीहरूले हृदयदेखि यसो भन्‍न सक्थे, ‘माथिले सोधपुछ गर्नु राम्रो कुरा हो। नत्र त मैले सधैँ आफ्नै इच्छाअनुसार काम गरिरहेको हुन्थेँ, जसले गर्दा कामको प्रभावकारितामा बाधा पर्नेथ्यो, वा काम नै बरबादसमेत हुनेथ्यो। माथिले सङ्गति गरिरहन्छ र विभिन्‍न कुराहरू जाँचिरहन्छ, र यसले वास्तवमै वास्तविक समस्याहरू समाधान गरेको छ—यो कति राम्रो कुरा हो!’ यसले तिनीहरू जिम्मेवार व्यक्ति हुन् भन्‍ने देखाउँछ। यदि तिनीहरूले काम आफै लिए भने, यदि कुनै गल्ती वा दुर्घटना भयो, र यसले परमेश्‍वरको घरको काममा कुनै क्षति ल्यायो र त्यसलाई समाधान गर्ने कुनै उपाय हुनेछैन भने, त्यो तिनीहरूले लिन नसक्‍ने जिम्मेवारी हुनेछ भनेर तिनीहरूलाई डर लाग्छ। के त्यो जिम्मेवारीबोध होइन र? (हो।) यो जिम्मेवारीबोध हो, र यो तिनीहरूले आफ्नो बफादारिता पूरा गरिरहेको सङ्केत पनि हो” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग दुई))। परमेश्‍वरका वचनहरूबाट मैले के देखेँ भने कर्तव्यमा साँच्चै जिम्मेवार र बफादार हुनेहरू आफ्ना कमजोरीहरूको परिपूर्ति गर्न र राम्रोसँग कर्तव्य पूरा गर्नमा सक्दो प्रयास लगाउन खुसीसाथ अरूबाट सुपरीवेक्षण र मार्गदर्शन स्वीकार गर्छन्। तर, आफ्नो कर्तव्यप्रति बफादार नहुनेहरू हरेक परिस्थितिमा आफ्नै इज्जत र हैसियतको मात्र ख्याल गर्छन्। जब अरूले तिनीहरूको कामको सुपरिवेक्षण वा तीबारे सोधपुछ गर्छन्, तिनीहरूलाई अरूले तिनीहरूलाई उच्च सम्मान गर्दैनन् वा तिनीहरूको ख्याल गर्दैनन् भन्ने लाग्छ, र तिनीहरू प्रतिरोधी महसुस गर्छन् र विरोधी बन्छन्, सत्यता स्वीकार गर्ने मनोवृत्ति पटक्कै देखाउँदैनन्। अगुवाको सुपरिवेक्षणप्रति मैले कस्तो प्रतिक्रिया दिएकी थिएँ भन्नेबारे चिन्तन गर्दा, के त्यो मेरो बफादारीको अभावको सङ्केत थिएन र? मैले आफ्नो कामको अवस्थाबारे अगुवालाई रिपोर्ट गरेकी गर्दा, मलाई आफूले केही वास्तविक काम गरेकी छु, र अगुवाले मेरोबारेमा राम्रो सोच्नुहोला भन्ने लाग्यो। तर अप्रत्याशित रूपमा, अगुवाले मैले अनुगमन गरेको काममा धेरै समस्याहरू भेट्टाउनुभएको थियो, र मैले सतही समस्याहरूलाई मात्र हेरेको र सङ्गति र समाधान गर्न समस्याको जड नबुझेको कुरा औँल्याउनु भएको थियो। मैले अगुवाले मेरो कामलाई नकारिरहनु भएको छ, र उहाँले प्रतिरोधी र असन्तुष्ट महसुस गर्नुभएको छ भन्ने सोचेकी थिएँ। विशेष गरी अगुवाले कसरी मेरा सहकर्मीहरूसामु मेरो कामबारे निकट रूपमा प्रश्न गर्नुभएको थियो र मेरा समस्याहरू औँल्याउनु भएको थियो मैले अपमानित महसुस गरेकी थिएँ भन्नेबारे सोच्दा, म निकै आक्रोशित भएँ। मैले इज्जत जोगाउन कोसिस गर्दै, आफ्नो हृदयमा आफूलाई निरन्तर सही ठहर्यारहेकी र आफ्नो बचाउ गरिरहेकी थिएँ, अनि ठुस्किएकी पनि थिएँ। वास्तवमा, अगुवाको सुपरिवेक्षण र मार्गदर्शन मलाई मेरो कर्तव्य राम्रोसँग पूरा गर्न मद्दत गर्नका लागि थियो, जुन मण्डलीको कामलाई फाइदाजनक थियो। तर, ममा स्वीकार गर्ने कुनै मनोवृत्ति थिएन र मैले अगुवाले नियतवश नै मलाई होच्याउँदै र तुच्छ ठान्दै हुनुहुन्थ्यो भन्ने समेत महसुस गरेँ। मैले परमेश्‍वरको घरको कामको ख्यालै नगरी केवल आफ्नो इज्जत र हैसियतको मात्र ख्याल गरेकी थिएँ। म आफ्नो कर्तव्यप्रति बफादार व्यक्ति थिइनँ। अझ, म निकै अहङ्कारी र आत्म-धर्मी भएकी थिएँ, सधैँ मेरो जिम्मेवारीको काम राम्रै थियो र अगुवाले भनेजत्तिको खराब थिएन भन्ने सोच्थेँ। त्यसैले अगुवाले असल नियतले दिनुभएको मार्गदर्शन र सहयोगप्रति मैले खोज्ने वा स्वीकार गर्ने कुनै मनोवृत्ति नराखी निकै प्रतिरोधी महसुस गरेकी र विकर्षित भएकी थिएँ। म साँच्चै आत्म-धर्मी र हठी भएकी थिएँ, सत्यप्रति वितृष्ण हुने शैतानी स्वभाव प्रकट गरेकी थिएँ। मैले आफ्नो कर्तव्य पूरा गर्दा अरूको सामान्य मार्गदर्शन समेत स्वीकार गर्न सक्दिनथेँ भने, म कसरी सत्यता स्विकार्न र प्राप्त गर्न सक्थेँ? यी कुराहरू बुझिसकेपछि, मैले अगुवाले औँल्याएका समस्याहरूको विश्लेषण गरेँ, र मेरो समूहका सदस्यहरूसँग कामबारे छलफल गर्दा, सतहमा देखिने समस्याहरूको प्रकृति र जडबारे सचेत रूपले मनन गरेँ। त्यसपछि मैले ती वास्तविक समस्याहरूको समाधान औँल्याइदिएँ। तिनीहरूले यस प्रकारको सङ्गति प्रभावकारी छ र यसले केही समस्याहरू समाधान गर्न सक्छ भनेर भने। यो नतिजा देखेर मलाई खुसी लाग्यो। कहिलेकाहीँ मेरो काममा अझै पनि केही पक्षहरू थिए, जसलाई मैले राम्ररी ख्याल गरेकी थिइनँ, र अगुवाले तिनलाई औँल्याइदिनु हुन्थ्यो। मैले सचेत भई स्वीकार गरेँ, गल्ती सुधारेँ, र केही प्रवेश पाएँ, अनि बिस्तारै मैले केही प्राप्त गरिरहेको छु भन्ने महसुस गर्न थालेँ।

पछि, मलाई अझ धेरै समूहहरूको कामको जिम्मा दिइयो। केही महिनापछि, एक दिन अगुवाले मसँग कामको अवस्थाबारे सोध्नुभयो। त्यहाँ केही विवरणहरू थिए, जसलाई मैले स्पष्ट रूपमा व्याख्या गर्न सकिनँ। त्यस पछि अगुवाले मलाई कडासँग भन्नुभयो, “तपाईँ केही समयदेखि यी समूहहरूका लागि जिम्मेवार हुनुहुन्छ, तर तपाईँलाई यी विवरणहरू समेत थाहा छैन। के यो गैर-जिम्मेवार हुनु र वास्तविक काम नगर्नु होइन र?” अगुवाको वचन सुनेर, मेरो अनुहार लाजले जलिरहेको महसुस भयो। अगुवाले सत्य बोलिरहनुभएको छ भन्ने थाहा भए पनि, मलाई त्यो स्विकार्न गाह्रो भयो, अगुवाले मप्रति नकारात्मक दृष्टिकोण राख्नुभयो र मेरा सहकर्मीहरू मेरो बारेमा के सोच्लान् भन्नेबारे चिन्ता लाग्यो। तर त्यसपछि मैले केही समय पहिले पढेको परमेश्‍वरका वचनहरूबारे सोचेँ: “यदि तिनीहरूमा साँच्‍चै नै अलिकति विवेक र समझ थियो भने, तिनीहरूले माथिका सोधपुछ र सुपरिवेक्षणलाई बुझ्न सक्थे। तिनीहरूले हृदयदेखि यसो भन्‍न सक्थे, ‘माथिले सोधपुछ गर्नु राम्रो कुरा हो। नत्र त मैले सधैँ आफ्नै इच्छाअनुसार काम गरिरहेको हुन्थेँ, जसले गर्दा कामको प्रभावकारितामा बाधा पर्नेथ्यो, वा काम नै बरबादसमेत हुनेथ्यो। माथिले सङ्गति गरिरहन्छ र विभिन्‍न कुराहरू जाँचिरहन्छ, र यसले वास्तवमै वास्तविक समस्याहरू समाधान गरेको छ—यो कति राम्रो कुरा हो!’ यसले तिनीहरू जिम्मेवार व्यक्ति हुन् भन्‍ने देखाउँछ” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग दुई))। मैले परमेश्‍वरका वचनहरू मनन गरिरहँदा, मेरो मन बिस्तारै शान्त भयो। मेरो कामप्रति अगुवाको सोधपुछ कामको जिम्मेवारीका कारण गरिएको थियो; मैले नै वास्तविक काम गरेकी थिइनँ। अरूको आलोचना र काट-छाँटको प्रतिरोध गर्न मसँग के कारण थियो? मैले सधैँ आफ्नै इज्जतको मात्र चिन्ता गरेकी थिएँ, के त्यो अझै पनि आफ्नो रक्षा गर्ने प्रयास थिएन? के त्यो अझै पनि परमेश्‍वरको घरको कामभन्दा पहिले मेरो आफ्नै इज्जतलाई प्राथमिकतामा राख्नु थिएन र? यसबारे सोच्दा, म यी समूहहरूको कामका लागि जिम्मेवार भएकीले कामको बोझ उठाउने जिम्मेवारी मेरो हुनुपर्थ्यो। तर अहिले अगुवाले विस्तृत रूपमा कामबारे प्रश्न उठाउन थालिसकेपछि, मैले यी कामका विशिष्टताहरू बुझेकी थिइनँ र कुनै वास्तविक काम गरेकी थिइनँ भन्ने कुरा स्पष्ट भइसकेको थियो। तैपनि, म अझै इज्जत जोगाउन चाहन्थेँ र अरूले मेरो खुलासा वा आलोचना गरून् भन्ने चाहँदिनथेँ। के यो अझै पनि सत्यलाई अस्वीकार गर्नु थिएन र? यो बुझेर, मलाई केही आत्मग्लानि भयो र आफ्ना समस्याहरू सच्याउन अगुवाको मार्गदर्शन स्विकार्न इच्छुक भएँ। पछि, मैले समूहको काममा संलग्न हुन र यसको प्रत्येक पक्षका विशिष्ट परिस्थितिहरू वास्तवमै बुझ्न पहल गर्न थालेँ। मैले आफूले पहिचान गरेका समस्याहरूबारे टोलीका सदस्यहरूसँग छलफल गरेँ, र तिनीहरूले पनि यी समस्याहरू तुरुन्त समाधान गर्ने इच्छा पनि व्यक्त गरे। वास्तवमा काममा सहभागी भएर, मैले धेरै कुरा पाएँ। मैले काममा रहेका समस्याहरूलाई ध्यानपूर्वक मनन गरेँ र पछि केही उपायहरू निकालेँ। यसरी अभ्यास गर्दा मलाई अझ सहज महसुस भयो।

यस अनुभवबाट, मैले बुझेँ कि आफ्नो कर्तव्य पूरा गर्दा सुपरिवेक्षण र मार्गदर्शन स्वीकार गर्नु भनेको मण्डलीको कामप्रति जिम्मेवार हुने मनोवृत्ति हो। मेरो कर्तव्यमा अझै पनि धेरै विचलन र त्रुटिहरू छन्, जसका लागि अगुवाको सुपरिवेक्षण र मार्गदर्शन आवश्यक छ। आफैंमा मात्र भर परेर, म धेरै कार्यहरू राम्रोसँग गर्न सक्दिनँ र यसले गर्दा मण्डलीको काममा ढिलाइ पनि हुन सक्छ। अगुवाले गर्ने मेरो कामको सुपरिवेक्षण र मार्गदर्शन मलाई अप्ठ्यारोमा पार्नका लागि होइन। यसको विपरीत, ती मेरो कर्तव्य राम्रोसँग पूरा गर्न र मेरा कमीकमजोरीहरूमा चिन्तन गर्न र तिनलाई जान्न मेरा लागि लाभदायक छन्। अब, म दाजुभाइ-दिदीबहिनीहरूको सुपरिवेक्षण र मार्गदर्शनलाई सही तरिकाले सम्हाल्न सक्छु र तिनलाई स्वीकार गर्न, आत्मचिन्त गर्न र आफ्ना विचलन सच्याउन इच्छुक छुँ।


५३. खतरनाक वातावरणमा विकल्पहरू

शिन मिङ, चीन

२०२२ अप्रिल १५ को साँझ, राति १० बजेपछि, मैले अगुवाबाट मेरो गाउँको मण्डलीका चार जना ब्रदर-सिस्टर पक्राउ परेको भन्‍ने पत्र पाएँ। ती परिचित नामहरू देख्दा, मेरो हृदय निकै भारी भयो। तीमध्ये एक सिस्टरले एकपटक मसँग मिलेर कर्तव्य निर्वाह गरेकी थिइन्, र हामी दुवैलाई प्रहरीले फोनमार्फत सोधपुछ गरेको थियो। के उनको गिरफ्तारीले म पनि फस्ने पो हो कि? मलाई केही डर लाग्यो। त्यसपछि, मैले थप पाँच जना ब्रदर-सिस्टर पक्राउ परेको सुनेँ, जसमध्ये दुई जना मण्डली अगुवा थिए। २१ तारिख दिउँसो, मैले अगुवाबाट अर्को पत्र पाएँ जसमा, मेरो गाउँको मण्डलीसँग उनीहरूको सम्पर्क टुटेको छ र मलाई त्यहाँ गएर अवस्था बुझ्न, त्यहाँ राखिएका परमेश्‍वरका वचनका पुस्तकहरू खतरामा छन्-छैनन्, र तिनीहरूलाई सार्न सकिन्छ-सकिँदैन हेर्न भनेर अनुरोध गरिएको थियो। पत्र पढेपछि, म धेरै चिन्तित भएँ। यदि प्रहरीहरूले परमेश्‍वरका वचनका पुस्तकहरू जफत गरे भने, धेरै ठूलो क्षति हुने थियो। तर मैले त्यो स्थानीय मण्डली दस वर्षअघि नै छोडेकी थिएँ र मलाई ती पुस्तकहरू कहाँ राखिएका छन् भनेर थाहा थिएन। अचानक, मैले मेरी आमालाई सम्झिएँ, जो सधैँ त्यस मण्डलीमा रहनुभएको थियो र सम्भवतः त्यस परिस्थितिबारे जान्नुहुन्थ्यो। तर त्यही बेला, मेरो हृदयमा एउटा स्वार्थी सोच आयोः “यदि मैले मेरी आमाले ती किताबहरू राखिएको घर फेला पार्न सक्नुहुन्छ भने भनेँ, अगुवाले पक्कै पनि मलाई त्यहाँ जान भन्‍नेछन्। अहिले कम्युनिस्ट पार्टीको कारबाही अत्यन्तै कडा छ; यदि म अहिले त्यहाँ गएँ भने, के म सिधै खतरातर्फ गइरहेको हुनेछैन र? यदि मलाई पक्राउ गरी जेल हालियो भने, के म यातना सहन सकूँली? पक्राउ परेपछि प्रहरीले ब्रदर-सिस्टरहरूलाई यातना दिएको दृश्यहरू सम्झँदा नै मलाई डर लाग्छ। म यहीँ नै बस्नु राम्रो होला; फर्कनु अत्यन्तै खतरनाक छ!” यो सोचेर, मैले अगुवालाई फर्कने सहमति जनाउने गरी तुरुन्तै जवाफ दिइनँ। तर त्यसपछि, मैले मनमनै विचार गरेँ—यत्तिका वर्षसम्म मैले परमेश्‍वरका लागि खासै केही नगरीकनै परमेश्‍वरका धेरै अनुग्रह र सत्यताको आपूर्तिको आनन्द उठाएकी थिएँ। विशेषगरी अहिले, मैले कर्तव्य निर्वाहमा गरेका मेहनतहरूले धेरै फल दिइरहेको थिएन, र म प्रायः आफ्नै भ्रष्‍ट स्वभावअनुसार जिउँथेँ। म पहिले नै परमेश्‍वरप्रति धेरै ऋणी भइसकेकी थिएँ। अहिले, मेरो गाउँको मण्डलीका धेरै ब्रदर-सिस्टर पक्राउ परेर सम्पर्कविहीन भइरहेका बेला, म यत्तिकै हेरेर बस्न मिल्दैनथ्यो, न त परमेश्‍वरका वचनहरूको किताबहरूलाई ठूलो रातो अजिङ्गरको हातमा पर्न दिन हुन्थ्यो। यसै क्षणमा, एउटा भजनको पङ्क्ति मेरो दिमागमा आयो: “अब परमेश्‍वरप्रति हाम्रो बफादारी देखाउने बेला आएको छ; उहाँको गवाही दिन हामी कष्ट उठाउनेछौँ।” परमेश्‍वरको चाहना खतरा र कठिनाइका बेलामा म उहाँको परिवारको हितलाई प्राथमिकता दिऊँ भन्‍ने थियो। तर फर्किएँ भने पक्राउ पर्छु कि भनेर डराएकी थिएँ, र मैले केवल आफ्नै स्वार्थबारे सोचेँ। ममा परमेश्‍वरप्रति कत्ति पनि बफादारी थिएन, म एकदमै स्वार्थी थिएँ! मण्डलीले सतावट र कठिनाइहरूको सामना गरेको बेला, म भने केवल आफूलाई जोगाउन खोजिरहेकी थिएँ। म वास्तवमै विवेकहीन थिएँ! मण्डलीको कामलाई मेरो आवश्यकता पर्दा, यदि म अघि सरिनँ भने, पछि निश्चय नै दोषी महसुस गर्नेथेँ र गहिरो रूपमा पछुताउनेथेँ। अब म डरपोक हुन सक्दिनथेँ; परमेश्‍वरका वचनका किताबहरू जोगाउन मैले सक्दो प्रयास गर्नैपर्थ्यो। यो बुझेपछि, मैले तुरुन्तै अगुवालाई पत्र लेखेँ र फर्किएर आमालाई भेटेर परिस्थिति बुझ्न सक्छु भनेर उनलाई बताएँ।

पछि, अगुवा मलाई भेट्न आइन् र म गाउँ फर्किएपछि के गर्नुपर्छ भनेर विस्तारमा मसँग सङ्गति गरिन्। म फर्किएपछि मण्डलीका ब्रदर-सिस्टरहरू वा मेरी आमालाई सिधै सम्पर्क नगर्न उनले मलाई बारम्बार आग्रह गरिन्, किनकि उनीहरू प्रहरी निगरानीमा छन् कि छैनन् भन्‍ने कुरा अनिश्चित थियो। उनले मलाई पहिले आमा सुरक्षित हुनुहुन्छ-हुनुहुँदैन भन्‍ने पत्ता लगाउन, अनि मात्र परमेश्‍वरका वचनका किताबहरूबारे छलफल गर्न भनिन्। त्यसबेला, म आत्तिएकी र डराएकी थिएँ। म प्रहरीद्वारा पक्राउ पर्ने डरले त्रसित थिएँ, साथै, यस्ता परिस्थितिहरू पहिले कहिल्यै सामना नगरेको हुँदा म त्यसलाई कसरी सम्हाल्ने भनेर चिन्तित थिएँ। अगुवा निस्किएपछि, म तुरुन्तै परमेश्‍वरका वचनहरू पढ्न लागेँ। परमेश्‍वर भन्‍नुहुन्छ: “तँ यो र त्यो कुराप्रति डराउनु हुँदैन; तैँले जतिसुकै अप्ठ्यारा र खतराको सामना गर्नुपरे पनि, तँ कुनै पनि बाधाबाट अवरोधमा नपरी मेरो अगाडि स्थिर रहन सक्छस्, ताकि मेरो इच्छा विनारोकटोक पूरा होओस्। यो तेरो कर्तव्य हो…। तैँले सबै भोग्नैपर्छ; तँसँग भएका सबै कुरा मेरो लागि त्याग्न र मलाई पछ्याउनका लागि तैँले गर्न सक्ने सबै कुरा गर्न, र कुनै पनि मूल्य चुकाउन तँ तयार हुनैपर्छ। मैले तँलाई जाँच गर्नुपर्ने समय यही हो: के तँ तेरो बफादारी मलाई अर्पण गर्छस्? के यो मार्गको अन्त्यसम्म तँ मलाई निष्ठापूर्वक पछ्याउन सक्छस्? नडरा; तैँले मेरो साथ पाएपछि, यो मार्गलाई कसले छेक्न सक्छ र? यो कुरा याद राख्! यसलाई नबिर्सी! जे घट्छ त्यो सबै मेरो सदिच्छाबाट हुन्छ, र सबै कुरा मेरो निगरानीमा छ। तैँले बोल्ने र गर्ने सबैमा तैँले मेरो वचनलाई पछ्याउन सक्छस्? जब तँमाथि आगोको परीक्षा आउनेछ, के तैँले घुँडा टेकेर पुकार्नेछस्? कि तँ अगाडि बढ्न नसकेर, पछि हट्नेछस्?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १०)। जब मैले परमेश्‍वरका यी वचनहरू पढेँ, जसले भन्छ: “मैले तँलाई जाँच गर्नुपर्ने समय यही हो: के तँ तेरो बफादारी मलाई अर्पण गर्छस्?” “जब तँमाथि आगोको परीक्षा आउनेछ, के तैँले घुँडा टेकेर पुकार्नेछस्? कि तँ अगाडि बढ्न नसकेर, पछि हट्नेछस्?” तब यस्तो लाग्यो, वर्तमान परिस्थितिहरू उहाँले नै निर्धारण गर्नुभएको हो भनेर मलाई स्पष्ट रूपमा भनिरहनुभएको छ, र यो मेरो लागि एउटा परीक्षा हो। मलाई लाग्यो, मानौँ परमेश्‍वरले सतावट र कठिनाइको समयमा म आफ्नो हितलाई प्राथमिकता दिई डराएर पछि हट्छु, वा परमेश्‍वरको घरको हितलाई प्राथमिकता दिएर उहाँका वचनका किताबहरू सुरक्षित रूपमा स्थानान्तरण गर्छु भनी हेर्न मेरो हृदयको छानबिन गर्दै हुनुहुन्छ। परमेश्‍वरले मैले राम्रो गरूँ भन्‍ने चाहनुहुन्छ जस्तो पनि महसुस भयो। म परमेश्‍वरको अभिप्रायलाई निराश पार्न चाहन्नथेँ, न त म जोगिन मात्र खोज्ने डरपोक बन्न चाहन्थेँ, त्यसैले मैले तुरुन्तै घुँडा टेकी परमेश्‍वरसँग प्रार्थना गरेँ, “परमेश्‍वर, मेरो कद धेरै सानो छ; मैले यसअघि कहिल्यै यस्तो परिस्थिति सामना गरेकी छैन, र म साह्रै चिन्तित छु, मैले यो कर्तव्य राम्रोसँग पूरा गर्न सक्दिनँ कि भनेर डराएकी छु। हे परमेश्‍वर, कृपया मलाई मार्गदर्शन गर्नुहोस् र मेरो हृदयलाई शान्त पार्न मद्दत गर्नुहोस्।” प्रार्थनापछि, मैले धेरै शान्त महसुस गरेँ।

म आफ्नो गाउँ पुग्दा रातको आठ बजिसकेको थियो। बाटोमा हिँड्दा, ब्रदर-सिस्टरहरू कस्तो अवस्थामा होलान्, परमेश्‍वरका वचनका पुस्तकहरू सुरक्षित होलान् कि नहोलान्, र म कुनै खतरामा पर्छु-पर्दिनँ भनेर थाहा नभएकाले मलाई असहज महसुस भयो। मेरो हृदयभित्र, मैले निरन्तर परमेश्‍वरसँग मेरो मनलाई शान्त राख्न मद्दत गर्नुहोस् भन्दै प्रार्थना गरेँ। जब म मेरो भाइको घरको ढोकासम्म पुगेँ, म हिचकिचाएँ, किनभने मेरो भाइ परमेश्‍वरमाथिको मेरो आस्थाको विरुद्ध छ भनेर मलाई थाहा थियो। बाबा बिरामी भएर बित्दा, म फर्किनँ, त्यसपछि, मेरो भाइले मलाई “आजदेखि तिमी मेरी दिदी रहिनौ भनेको थियो।” उसले मलाई मद्दत गर्ला कि नगर्ला, मलाई थाहा थिएन। मेरो हृदय फेरि तनावग्रस्त भयो, र म दलानमा केही मिनेटसम्म उभिएँ, भित्र जाने आँट गर्न सकिनँ। मैले मनमनै शान्त भएर प्रार्थना गरेँ, र विस्तारै मलाई शान्त महसुस भयो, अनि ढोका ढकढक्याउने हिम्मत आयो। आश्चर्यको कुरा, मेरो भाइले कुनै कठोर व्यवहार देखाएन। मैले ऊबाट मेरी आमा अहिलेका लागि सुरक्षित हुनुहुन्छ भनेर पनि थाहा पाएँ। ब्रदर-सिस्टरहरू पक्राउ परेको दिन, संयोगवश मेरी आमा नयाँ ठाउँमा सर्नुभएको रहेछ, र अहिले मण्डलीमा कसैलाई पनि उहाँ कहाँ बस्नुहुन्छ भन्‍ने थाहा रहेनछ। म तुरुन्तै आमालाई भेट्न गएँ। मैले सोचेँ, “मेरी आमा आफ्नो अघिल्लो घरमा सात वर्ष बस्नुभएको थियो, र मण्डलीका हरेक ब्रदर-सिस्टरहरूलाई उहाँको ठेगाना थाहा थियो। प्रहरीले उहाँलाई सजिलै फेला पार्न सक्थ्यो, त्यसैले उहाँ सर्नुभएको राम्रो भयो—नत्र म उहाँसँग सम्पर्क गर्न सक्ने थिइनँ। के मेरी आमा पहिले नै सर्नु परमेश्‍वरको योजनाबद्ध कार्य र बन्दोबस्त होइन र?” यस क्षणमा, मलाई मेरो कद निकै सानो छ, र ममा परमेश्‍वरप्रति कुनै आस्था छैन जस्तो लाग्यो। पहिले त, म पक्राउ पर्ने र किताबहरू सुरक्षित राखिएको घर भेट्टाउन नसक्ने डरले, मैले फर्कने आँट नै गर्न सकेकी थिइनँ। तर अहिले मैले परमेश्‍वरले नै सबै कुरा मिलाउनुभएको रहेछ भन्‍ने देखेँ। परमेश्‍वरको सर्वशक्तिमानता र सार्वभौमिकता देखेर, मेरो आस्था जागृत भयो। आमाले उहाँलाई दुई वर्षअघि परमेश्‍वरका वचनहरूको किताब राखिएका चार घरहरूबारे थाहा छ, तर अहिले केही परिवर्तन भएको छ कि छैन भनेर थाहा नभएको भन्नुभयो। ली हान नाम गरेकी सिस्टर यो मामिलाको जिम्मेवार थिइन्, त्यसैले उनीबाट जानकारी लिनु नै बढी सटिक हुने थियो। साथै, ली हानले चिनाएको खण्डमा, किताबहरूको सुरक्षा गरिरहेका ब्रदर-सिस्टरहरूले हामीलाई सहजै विश्‍वास गर्ने थिए। मैले सोचेँ, “ली हानको घर एउटा पसल हो, र पक्राउ परेका धेरैजसो मानिसहरूले त्यो ठाउँलाई चिन्छन्। यदि उनी प्रहरीको निगरानीमा छिन् भने, के आमा र मलाई पनि पक्राउ गरिने छैन र?” ती प्रहरीहरू त मानिसहरूलाई हानि पुर्‍याउने दियाबलसहरू हुन्। पक्राउ परेका केही ब्रदर-सिस्टरहरूलाई उम्लिरहेको पानीले पोलिएको थियो, केहीलाई नाङ्गो बनाएर विद्युतीय छडीले शरीरभरि झट्का दिइएको थियो, र अरूलाई हतकडी लगाएर उँधोमुन्टो पारेर झुन्ड्याइएको थियो। यी निर्दयी दृश्यहरूबारे सोच्दा मात्र नै मेरो शरीर काँप्न थाल्यो। “यदि म पक्राउ परेँ भने, के मैले पनि यस्तै यातना सहनु पर्दैन र? यदि तिनीहरूले मलाई गोली हानेर तुरुन्तै मारे भने, त्यो चाँहि ठीकै हुन्थ्यो, र म धेरै कष्ट बिना नै मर्ने थिएँ। सायद म एक शहीद हुने थिएँ र मेरो आत्माले मुक्ति पाउने थियो। तर यी दियाबलसहरू कपटी र क्रूर छन्। तिनीहरूले पक्राउ परेका ब्रदर-सिस्टरहरूलाई परमेश्‍वरलाई अस्वीकार गर्न र मण्डली अगुवाहरू र मण्डलीको कोषका बारेमा भेद खोल्न बाध्य बनाउँछन्। यदि ब्रदर- सिस्टरहरूले बोल्न अस्वीकार गरे भने, उनीहरूले अनेक यातना पाउँछन्, र यदि उनीहरू अझै पनि बोलेनन् भने, उनलाई जेल हालेर अन्य कैदीहरूद्वारा यातना दिइन्छ। प्रहरीले हरेक किसिमका क्रूर उपायहरू प्रयोग गरेर यसलाई पृथ्वीमै रहेको नर्कजस्तो बनाउँछन्, जहाँ मानिस न त जिउन सक्छ न त मर्न र असहनीय यातना सहन्छ! मैले आफ्नो जीवनभर धेरै कष्ट भोग्नुपरेको छैन, त्यसैले, साधारण टाउको दुख्दा वा ज्वरो आउँदा पनि म असहज महसुस गर्छु। यस्तो अमानवीय यातना म कसरी सहन सक्छु? मेरी आमा पनि वृद्ध भइसक्नुभएको छ, र यदि उहाँ पक्राउ पर्नुभयो भने, मर्नुभएन भने पनि उहाँले धेरै कष्ट भोग्नुहुनेछ।” यो बारेमा सोचेर, मैले आमालाई भनेँ, “यदि ली हानलाई प्रहरीले निगरानी गरिरहेको छ भने, हामी पनि पक्राउ पर्न सक्छौँ। मलाई हामीले ली हानलाई सम्पर्क गर्न हुन्छ जस्तो लाग्दैन।” यो सुनेपछि, आमाले यस विषयलाई अगाडि बढाउनुभएन।

हाम्रो कुराकानी सकिँदा रात ढल्किसकेको थियो, अनि ओछ्यानमा पल्टेँ, तर म निदाउन सकिनँ, सोचेँ, “आमालाई किताबहरू ठ्याक्कै कहाँ राखिएको छ भन्‍ने थाहा छैन, र यदि हामी हतारमा त्यहाँ गयौँ भने, ती किताबहरूको सुरक्षा गरिरहेका परिवारहरूले हामीलाई सजिलै किताब हस्तान्तरण गर्लान् त? ली हानसँग सम्पर्क गर्नु अझै भरपर्दो हुने थियो।” मैले बुझेँ कि ली हानलाई सम्पर्क गर्न मेरो अनिच्छाको कारण म फस्न सक्ने डर थियो र म अझै पनि मेरो आफ्नै हितको रक्षा गरिरहेकी थिएँ, त्यसैले मैले तुरुन्तै आफ्नो स्थिति सुधार्न परमेश्‍वरका वचन खोज्न लागेँ। मैले परमेश्‍वरका वचनहरूको यो खण्ड पढेँ: “ख्रीष्ट विरोधीहरू अत्यन्तै स्वार्थी र घृणित हुन्छन्। परमेश्‍वरमाथि तिनीहरूसँग साँचो विश्‍वास हुँदैन, परमेश्‍वरप्रतिको बफादारी हुने कुरा त परै जाओस्; जब तिनीहरूले कुनै समस्याको सामना गर्छन्, तिनीहरूले केवल आफूलाई बचाउँछन् र आफ्नो सुरक्षा गर्छन्। तिनीहरूका लागि, आफ्नो सुरक्षाभन्दा महत्त्वपूर्ण कुरा अरू केही हुँदैन। तिनीहरू जीवित रहेसम्म र पक्राउ नपरेसम्म पुग्यो, तिनीहरूले मण्डलीको काममा कति हानि पुगेको छ भन्ने कुराको वास्ता गर्दैनन्। यस्ता मानिसहरू अत्यन्तै स्वार्थी हुन्छन्, तिनीहरूले दाजुभाइ-दिदीबहिनीहरू वा मण्डलीको कामबारे बिल्कुलै सोच्दैनन्, तिनीहरूले आफ्नै सुरक्षाबारे मात्र सोच्छन्। तिनीहरू ख्रीष्टविरोधीहरू हुन्। जब परमेश्‍वरप्रति बफादार र परमेश्‍वरमा साँचो विश्‍वास गर्नेहरूलाई यस्ता कुराहरू आइपर्छन्, उनीहरूले ती कुराको सामना कसरी गर्छन्? तिनीहरूले गर्ने कार्य ख्रीष्टविरोधीहरूले गर्ने कार्यभन्दा कसरी फरक हुन्छ? (परमेश्‍वरप्रति बफादार मानिसहरूको जीवनमा यस्ता कुराहरू आइपर्दा, तिनीहरूले परमेश्‍वरको घरको हित रक्षा गर्न, परमेश्‍वरको घरको भेटीमा घाटा हुनबाट जोगाउने उपायहरू सोच्छन् अनि तिनीहरूले नोक्सानी कम गराउन अगुवा र सेवकहरू, दाजुभाइ-दिदीबहिनीहरूको लागि आवश्यक व्यवस्था गर्छन्। ठीक यसै बेला, ख्रीष्टविरोधीहरूले चाहिँ सुरुमा आफूलाई रक्षा गर्ने कुरा सुनिश्‍चित गर्छन्। तिनीहरूलाई मण्डलीको काम वा परमेश्‍वरका चुनिएका मानिसहरूको सुरक्षाको चिन्ता हुँदैन, र जब मण्डलीले पक्राउहरू सामना गर्छ, तब यसले मण्डलीको काममा घाटा निम्त्याउँछ।) ख्रीष्टविरोधीहरू मण्डलीको काम र परमेश्‍वरको भेटी छोडेर हिँड्छन्, र तिनीहरू घटनाका असरहरू समाधान गर्न मानिसहरू खटाउँदैनन्। यो त ठूलो रातो अजिङ्गरलाई परमेश्‍वरको भेटी र उहाँका चुनिएका मानिसहरू हत्याउन अनुमति दिनुजस्तै हो। के यो परमेश्‍वरका भेटीहरू र उहाँका चुनिएका मानिसहरूप्रति गुप्त रूपमा धोका दिनु होइन र? परमेश्‍वरप्रति बफादार मानिसहरूलाई वातावरण खतरनाक छ भन्‍ने स्पष्टसित थाहा हुँदा पनि तिनीहरू घटनाको असर सम्‍हाल्‍ने खतरा मोल्‍छन्, अनि आफू पछि हट्नुअघि परमेश्‍वरको घरमा हुने नोक्सान कम बनाइराख्छन्। तिनीहरूले आफ्नो सुरक्षालाई प्राथमिकतामा राख्दैनन्। मलाई भन्, ठूलो रातो अजिङ्गरको यो दुष्ट देशमा, परमेश्‍वरमा विश्‍वास गर्दा र आफ्‍नो कर्तव्य निभाउँदा पटक्कै खतरा छैन भनेर कसले सुनिश्चित गर्न सक्छ? व्यक्तिले जुनसुकै कर्तव्य लिए पनि, यसमा केही खतरा हुन्छ नै—तैपनि कर्तव्य निभाउनु परमेश्‍वरको आज्ञा हो, र परमेश्‍वरलाई पछ्याउने क्रममा, व्यक्तिले आफ्‍नो कर्तव्य निभाउने खतरा मोल्‍नैपर्छ। व्यक्तिले बुद्धि चलाउनुपर्छ, र आफ्‍नो सुरक्षा सुनिश्‍चित गर्न उपायहरू अपनाउनुपर्छ, तर व्यक्तिगत सुरक्षालाई प्राथमिकता दिनु हुँदैन। उसले पहिले परमेश्‍वरका अभिप्रायहरूलाई विचार गर्नुपर्छ, उहाँको घरको कामलाई पहिलो स्थानमा राख्‍नुपर्छ र सुसमाचार सुनाउने कार्यलाई पहिलो स्थानमा राख्‍नुपर्छ। परमेश्‍वरले तिनीहरूलाई दिनुभएको आज्ञा पूरा गर्नु सबैभन्दा महत्त्वपूर्ण कुरा हो, र यो नै पहिले आउँछ। ख्रीष्ट विरोधीहरूले आफ्नो व्यक्तिगत सुरक्षालाई उच्च प्राथमिकता दिन्छन्; तिनीहरू अरू कुनै कुरासित तिनीहरूको सम्बन्ध छैन भनी विश्‍वास गर्छन्। अरू कसैलाई केही भयो भने तिनीहरू वास्ता गर्दैनन्, चाहे त्यो व्यक्ति जोसुकै होस्। जबसम्म ख्रीष्ट विरोधीहरू आफैलाई केही नराम्रो हुँदैन, तबसम्‍म तिनीहरू ढुक्‍क नै हुन्छन्। तिनीहरूमा कुनै बफादारीता हुँदैन, जुन कुरा ख्रीष्टविरोधीको प्रकृति सारद्वारा निर्धारित हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दुई))। परमेश्‍वरका वचनहरू पढेपछि, उहाँका वचनहरूले मलाई न्याय गरिरहेका छन् भन्‍ने सोचेर म अत्यन्त दुखित र व्याकुल भएँ। मैले प्रकट गरेको स्वभाव ठ्याक्कै ख्रीष्टविरोधीहरूको जस्तै थियो। ख्रीष्टविरोधीहरू जब खतरा र कठिनाइको सामना गर्छन्, केवल आफ्नो सुरक्षा र आफूलाई कसरी जोगाउनेबारे मात्र सोच्दछन्, परमेश्‍वरप्रति कुनै बफादारी देखाउँदैनन्, साथै परमेश्‍वरको घरको हित र ब्रदर-सिस्टरहरूको सुरक्षालाई बेवास्ता गर्छन्। उनीहरू अत्यन्तै स्वार्थी र नीच हुन्छन्। अहिले मण्डलीले पक्राउको सामना गरिरहेको बेला, खतराको यस समयमा परमेश्‍वरका वचनहरूको किताबहरू जोगाउनु सबैभन्दा महत्त्वपूर्ण कार्य थियो, र यो विवेक र मानवता भएका जोकोहीले पनि गर्नुपर्ने कुरा थियो। यो महत्त्वपूर्ण मोडमा, म केवल आफूलाई जोगाउने सोचिरहेकी थिएँ, किताबहरू कसरी सुरक्षित रूपमा स्थानान्तरण गर्नेबारे सोचिरहेकी थिइनँ। मेरो परमेश्‍वरप्रति बफादारी कहाँ थियो? यदि मैले हतार गरेँ, सुरक्षण घरहरू फेला पार्न सकिनँ, वा उनीहरूले हामीलाई किताबहरू दिएनन् भने, यसले किताबहरूको स्थानान्तरणमा ढिलाइ गराउँनेथ्यो। यदि यी किताबहरू समयमै सार्न नसक्दा प्रहरीले जफत गरे भने, म नै यसको जिम्मेवार ठहरिन्थेँ! परमेश्‍वरका वचनहरू मानव जीवनका भरणपोषण हुन्। सत्यता बुझ्न, आफूलाई चिन्न, र भ्रष्‍ट स्वभावलाई फाल्न, र मुक्ति प्राप्त गर्न, परमेश्‍वरका वचन अपरिहार्य छन्। परमेश्‍वरका वचनहरू मानव जीवनभन्दा पनि बढी महत्वपूर्ण छन्। ब्रदर-सिस्टरहरूले परमेश्‍वरका वचन मण्डलीसम्म पुर्‍याउन आफ्नै जीवन जोखिममा राख्छन्, ताकि धेरै मानिसहरूले तिनलाई पढ्न, सत्यता बुझ्न र परमेश्‍वरको मुक्ति प्राप्त गर्न सकून्। परमेश्‍वरका साँचो विश्‍वासीहरूले परमेश्‍वरका वचनका किताबहरू जोगाउन आफ्नो ज्यानको बाजी पक्कै लगाउँथे, तर यस्तो महत्त्वपूर्ण समयमा म भने केवल आफूलाई जोगाउने सोच्दै थिएँ। मैले यसबारे जति धेरै सोचेँ, त्यति नै मलाई ममा कुनै मानवता नै छैन जस्तो लाग्यो। मैले पत्रुसलाई पनि सम्झेँ, जसले प्रभुका लागि मण्डलीको काम र गोठालो गर्दा धेरै कष्ट सहे र जेलमा समेत परे। रोमी सम्राटद्वारा ईसाईहरूलाई दिइएको अन्तिम सतावटको समयमा, पत्रुस पहिले नै शहरबाट भागिसकेका थिए। जब प्रभु येशूले पत्रुससामु आफूलाई प्रकट गर्नुभयो, उनले यसलाई प्रभु येशूले उनी कृसीकरण भएको चाहनुहुन्छ भन्‍ने अर्थमा बुझे, त्यसैले उनी समर्पित भई रोम फर्किए, जहाँ उनलाई अन्ततः उँधोमुन्टो पारेर क्रूसमा टाँगियो, र उनले परमेश्‍वरप्रति उच्चतम प्रेमको गवाही दिए। म पत्रुससँग तुलना गर्न त सक्दिनँ, तर मण्डलीले यो जिम्मेवारी मलाई दिएको थियो, र यो मेरो जिम्मेवारी र कर्तव्य थियो। म परमेश्‍वरप्रति बफादार हुनुपर्थ्यो, उहाँको घरको हितलाई प्राथमिकता दिनुपर्थ्यो, र जुनसुकै तरिकाले भए पनि यो कार्य गर्नुपर्थ्यो र सक्दो मेहनत लगाउनुपर्थ्यो। यो बुझेपछि, मैले परमेश्‍वरसामु पश्चात्तापपूर्वक प्रार्थना गरेँ।

अर्को दिन बिहानै, मैले ली हानसँग भेटका लागि एक सिस्टरलाई सम्पर्क गरेँ, र उनले भेटघाटको बन्दोबस्त गरिन्। जब ली हानले हामीलाई देखिन्, उनले चिन्तित हुँदै भनिन्, “पक्राउ परेका मध्ये एक जना यहूदा बनेका छन्। अहिले, किताब सुरक्षण गर्ने परिवारकी एक सिस्टरलाई पक्राउ गरिसकिएको छ, र अन्य परिवारहरू पनि खतरामा छन्। हामी आशा गर्छौं तपाईं छिट्टै आउनुहुनेछ र किताबहरू सार्नुहुनेछ।” ली हानका कुरा सुनेपछि, मैले परिस्थितिको गम्भीरता बुझेँ र झनै चिन्तित भएँ। म तुरुन्तै ली हानसँगै अन्य सुरक्षण घरहरू पहिचान गर्न निस्किएँ। हामी बाटोभरि निकै सतर्क थियौँ, निरन्तर वरपरको वातावरणलाई नियालिरहेका थियौँ, र मैले मनमनै प्रार्थना गरिरहेँ। परिवारहरू पहिचान गरेपछि, मैले पुस्तकहरू स्थानान्तरण गर्न गाडीको बन्दोबस्त गरेँ। आश्चर्यको कुरा, हामी राजमार्गमा पुग्नसाथ प्रहरी जाँच धेरै कडा भएको पायौँ। प्रत्येक गाडीलाई जान दिनुअघि धेरै मिनेटसम्म जाँच गरिन्थ्यो, र नजिकै धेरै ट्राफिक प्रहरीहरूले गाडीलाई लामबद्ध गरिरहेका थिए। यो अवस्था देखेर, म फेरि चिन्तित भएँ। यदि हामी पक्राउ पर्‍यौँ भने, किताबहरू स्थानान्तरण गर्न सक्दैनथ्यौँ। मैले लगातार हृदयमा परमेश्‍वरलाई प्रार्थना गरिरहेँ। मैले परमेश्‍वरका ती वचनहरू सम्झिएँ, जसले भन्छन्: “कुनै पनि थोक र यावत् थोक, चाहे त्यो सजीव वा निर्जीव होस्, परमेश्‍वरका विचारअनुसार सर्नेछन्, परिवर्तन हुनेछन्, नवीकरण हुनेछन् र लोप हुनेछन्। परमेश्‍वरले यसरी यावत् थोकमाथि सार्वभौमिकता राख्‍नुहुन्छ” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)। वास्तवमा, जीवित र निर्जीव दुवै परमेश्‍वरको सार्वभौमिकता र बन्दोबस्तको अधीनमा छन्, र परमेश्‍वरमा विश्‍वास नगर्नेहरूका सोच र विचारहरू समेत उहाँकै नियन्त्रणमा छन्। आज हामी सहज रूपमा अगाडि बढ्न सक्छौँ कि सक्दैनौँ भन्‍ने कुरा परमेश्‍वरको हातमा थियो, र ममा आस्था हुनु आवश्यक थियो। त्यसै बेला, हाम्रो गाडी निरीक्षणका लागि रोकियो। अचम्मको कुरा त के भयो भने, निरीक्षकले गाडी चलाउने ब्रदरलाई चिनेका रहेछन् र जाँच नगरी हामीलाई जान दिए। मैले परमेश्‍वरको रक्षा देखेँ।

त्यसपछि, मैले आफैँलाई चिन्तन गरेँ, सोचेँ, “म पक्राउ पर्ने कुरामा किन यति डराउँदै छु? यदि मैले यो समस्या समाधान गरिनँ भने, म कतिबेला लड्छु भन्न सकिँदैन।” मैले परमेश्‍वरका वचनहरूको एउटा खण्ड देखेँ: “तैँले सत्यताका लागि कष्ट भोग्‍नैपर्छ, तैँले सत्यताका लागि आफ्नो बलिदान गर्नैपर्छ, तैँले सत्यताका लागि अपमान सहनैपर्छ, र अझै बढी सत्यता प्राप्त गर्नका खातिर तैँले अझै बढी कष्ट भोग्नैपर्छ। तैँले गर्नुपर्ने कुरा यही हो। पारिवारिक सौहार्दको आनन्द उठाउनका खातिर तैँले सत्यतालाई फ्याँक्‍नु हुँदैन र अल्पकालिन आनन्दका खातिर तैँले जीवनभरको इज्जत र सत्यनिष्ठालाई गुमाउनु हुँदैन। तैँले सुन्दर र असल सबै कुरा पछ्याउनुपर्छ, र तैँले जीवनमा अझै अर्थपूर्ण रहेको मार्ग पछ्याउनुपर्छ। यदि तैँले त्यस किसिमको साधारण र सांसारिक जीवन जिउँछस्‌ र तँसँग पछ्याउनका लागि कुनै पनि लक्ष्यहरू छैनन् भने, के यो तैँले आफ्‍नो जीवनलाई खेर फाल्नु होइन र? यस्तो जीवनबाट तैँले के प्राप्त गर्न सक्छस्? एउटा सत्यताको खातिर पनि तैँले देहका सबै सुखचैनहरूलाई त्याग्‍नुपर्छ, र थोरै सुखचैनको खातिर सारा सत्यतालाई फ्याँक्‍नु हुँदैन। यस किसिमका मानिसहरूसँग कुनै सत्यनिष्ठा वा गरिमा हुँदैन; तिनीहरूको अस्तित्वको कुनै अर्थ हुँदैन!” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरका वचनहरू पढेपछि, मैले सत्यताका लागि कष्ट सहनु नै सबैभन्दा मूल्यवान कुरा हो भन्‍ने बुझेँ। कष्ट सहेर मात्रै सत्यता प्राप्त गर्न सकिन्छ। उदाहरणका लागि, यातना सहेका ब्रदर-सिस्टरहरूलाई लिन सकिन्छ। उनीहरूले यातना र अमानवीय दुर्व्यवहार भोग्नुपर्‍यो, तर उनीहरूले कम्युनिस्ट पार्टीको कुरूप अनुहार र दुष्ट सारलाई साँचो अर्थमा बुझेर घृणा गर्न थाले, र परमेश्‍वरलाई पछ्याउने उनीहरूको हृदय अझ दृढ बन्यो। मृत्युको सङ्घारमा हुँदा केही ब्रदर-सिस्टरहरूले परमेश्‍वरलाई पुकारे र उहाँको अद्भुत सुरक्षा देखे, परमेश्‍वरको सर्वशक्तिमानता र सार्वभौमिकताको वास्तविक बुझाइ पाए र साँचो आस्था विकास गरे। उनीहरूले धेरै कष्ट भोगे तापनि, उनीहरूले शैतानमाथि विजयी हुने गवाही दिए। यी सबै कुरा आरामदायी वातावरणमा प्राप्त गर्न सकिँदैन; उनीहरूको कष्ट साह्रै अर्थपूर्ण थियो! मैले सत्यता बुझेकी थिइनँ, न त कष्टको मूल्य र अर्थलाई जानेकी थिएँ, म सधैँ शारीरिक कष्टबाट डराउँथेँ र परमेश्‍वरले तयार पार्नुभएको वातावरणबाट उम्कन खोज्थेँ। के यो मेरो दृष्टिहीनता रअज्ञानता थिएन र? मैले परमेश्‍वरका वचनहरूको यो खण्ड पनि सम्झिएँ: “मानवजातिका सदस्यहरू र समर्पित इसाईहरूका रूपमा, परमेश्‍वरको आदेशलाई पूरा गर्नका निम्ति हाम्रा मन र शरीरलाई बलिदानको रूपमा चढाउने हामी सबैको जिम्मेवारी र दायित्व हो, किनकि हाम्रो सम्पूर्ण अस्तित्व परमेश्‍वरबाट आएको हो, र परमेश्‍वरको सार्वभौमिकताको कारण यो अस्तित्वमा रहेको छ। यदि हाम्रा शरीर र मन परमेश्‍वरको आदेश र मानवजातिको न्यायोचित अभियानप्रति समर्पित छैनन् भने, परमेश्‍वरको आदेशका निम्ति शहीद भएकाहरूसामु हाम्रा आत्मालाई लाज लाग्नेछ, र हामीलाई सबै थोक प्रदान गर्नुहुने परमेश्‍वरसामु झन् धेरै लाज लाग्नेछ” (वचन, खण्ड १। परमेश्‍वरको देखापराइ र काम। परिशिष्ट २: परमेश्‍वरले सबै मानवजातिको नियतिमाथि शासन गर्नुहुन्छ)। मेरो जीवन परमेश्‍वरको देन हो। परमेश्‍वर नै हुनुहुन्छ जसले मलाई आफू समक्ष ल्याएर सत्यता पछ्याउने र मुक्ति प्राप्त गर्ने अवसर दिनुभयो। विवेक र समझ भएको व्यक्तिको रूपमा, म परमेश्‍वरका लागि जिउनु थियो। आज परमेश्‍वरका वचनहरूको किताबहरू स्थानान्तरण गर्नु मेरो जिम्मेवारी थियो। यदि म साँच्चै पक्राउ परेँ र शारीरिक कष्ट भोगेँ भने पनि, मैले मेरो कर्तव्य पूरा गर्नु थियो। मैले इतिहासभरि परमेश्‍वरका गवाहीका लागि उत्पीडित र शहीद भएका सन्तहरूका बारेमा सोचेँ। पत्रुसलाई परमेश्‍वरका लागि उँधोमुन्टो पारेर क्रूसमा चढाइयो, र स्तेफनलाई पथ्थर हानेर मारियो, कसैलाई तरवारले, बीचबाट टुक्र्याएर, वा तेलमा उमालेर मारियो, र अरूलाई पाँच घोडाहरूद्वारा क्षतविक्षत बनाइयो। उनीहरू सबैले मानवताको न्यायपूर्ण उद्देश्यमा आफूलाई समर्पित गरे, यसलाई परमेश्‍वरले सम्झनुहुन्छ र एक गौरवमय कार्य हो। यदि आज परमेश्‍वरका किताबहरू स्थानान्तरण गरेकोमा मलाई पक्राउ गरी जेल राखियो भने, त्यो पनि धार्मिकताका लागि कष्ट सहनु हुने थियो। यो बुझेर, मैले मेरो देहविरुद्ध विद्रोह गर्ने प्रण गरेँ, र यो कर्तव्यमा आफूले सक्दो गर्न इच्छुक भएँ।

पछि, मैले ती पक्राउ परेकामध्ये एक जनाले यहूदा बनेर ब्रदर-सिस्टरहरूलाई पक्राउ गर्न प्रहरीलाई डोहोर्‍याएको थाहा पाएँ। पक्राउ पर्नेहरूको सङ्ख्या बढेर उन्नाइस पुगेको थियो र प्रहरीसँग एउटा सूची थियो र उनीहरूले फोटोहरू बोकेर यहूदालाई मानिसहरूलाई पहिचान गर्न लगाउँदै थिए। यी ब्रदर-सिस्टरहरू तुरुन्तै लुक्न आवश्यक थियो। यस्तो खबर सुनेर, मैले सोचेँ, “परिस्थिति अति गम्भीर बनिसकेको छ, मैले कल्पना गरेको भन्दा पनि खराब। यदि म अहिले किताबहरू स्थानान्तरण गर्न गएँ भने, म पक्राउ पर्ने सम्भावना धेरै छ। के मैले प्रहरीको यातना सहन सक्छु?” म फेरि डरपोक र भयभीत भएकी मलाई थाहा थियो, त्यसैले मैले तुरुन्तै घुँडा टेकेर प्रार्थना गर्न थालेँ, “हे परमेश्‍वर, मण्डलीको अवस्थाबारे सुनेर म फेरि डराउन पुगेकी छु। म पक्राउ भएर शारीरिक कष्ट सहनु पर्ने डरमा छु। परमेश्‍वर, कृपया मलाई मेरो स्वार्थी र घृणित भ्रष्ट स्वभावअनुसार नजिउन र यो कर्तव्य निर्वाह गर्न मार्गदर्शन गर्नुहोस् र डोहोर्‍याउनुहोस्।” त्यस क्षणमा, मैले परमेश्‍वरका यी वचनहरू सम्झिएँ: “यरूशलेमतर्फ जाने बाटोमा येशू ठूलो वेदनामा हुनुहुन्थ्यो, मानौं उहाँको मुटुमा छुरी रोपेको थियो, तापनि उहाँमा आफ्नो वचनबाट पछि फर्कने अलिकति पनि इच्छा थिएन; सधैँ एउटा प्रबल शक्तिले काम गरिरहेको थियो, र त्यो शक्तिले उहाँलाई क्रूसमा टाँगिने स्थानतर्फ बढ्न बाध्य बनायो। अन्त्यमा, उहाँलाई क्रूसमा टाँगियो र मानवजातिको छुटकाराको काम पूरा गर्दै उहाँ पापी मानिस सरह हुनुभयो। उहाँ मृत्यु र पातलका बन्धनहरू तोडेर स्वतन्त्र हुनुभयो। उहाँको सामुन्ने मृत्यु, नरक र पातालले आफ्‍नो शक्ति गुमाए, र उहाँद्वारा पराजित भए” (वचन, खण्ड १। परमेश्‍वरको देखापराइ र काम। परमेश्‍वरका अभिप्रायहरू अनुसार कसरी सेवा गर्ने)। जब प्रभु येशूले क्रूस गोल्गोथासम्म लैजानुभयो, उहाँलाई नराम्रोसँग कुटियो, उहाँको शरीरमा घाउचोट थियो, र उहाँको अनुहार रगतले लतपतिएको थियो, उहाँ अत्यन्तै कष्टमा हुनुहुन्थ्यो। तैपनि, उहाँले पश्चात्तापको कुनै सङ्केत देखाउनुभएन। सम्पूर्ण मानवतालाई छुटकारा दिन, उहाँले इच्छापूर्वक यी कष्टहरू सहनुभयो र क्रूसीकरण हुनुभयो। अन्त्यमा, उहाँले शैतानलाई पराजित गर्नुभयो र सम्पूर्ण मानवजातिको छुटकाराको काम सम्पन्न गर्नुभयो। क्रूसीकरण हुँदा भोग्नुपर्ने विशाल कष्टका बारेमा पूर्ण रूपमा सचेत हुँदाहुँदै, प्रभु येशू पछि हट्नुभएन। यसको मतलब उहाँ आफैँले कष्ट भोग्नुपर्ने भए पनि, उहाँले मानवजातिलाई पापबाट मुक्ति दिलाउनुहुन्थ्यो। यसबारेमा सोच्दा, मैले गहिरो प्रेरणा महसुस गरेँ। त्यसपछि, आत्मचिन्तन गर्दा, खतरा र सङ्कष्टको सामना गर्दा म जहिले पछि हट्थेँ, र मेरो व्यवहार कति तुच्छ र नीच थियो भनेर मैले बुझेँ! आज मैले सामना गरेको परिस्थिति पनि एउटा परीक्षा थियो, जसले यो महत्वपूर्ण घडीमा मैले परमेश्‍वर वा आफैँमा म कोप्रति बफादार हुन रोज्छु भनेर जाँच्दै थियो। म अब स्वार्थी भई आफ्नो देहलाई मात्र ख्याल गर्न सक्दिनँ; मैले प्रभु येशूको उदाहरण अनुसरण गर्नुपर्थ्यो, यसको मतलब मलाई पक्राउ गरे, बन्दी बनाए, वा यातना दिएर मारे भने पनि, मैले परमेश्‍वरका वचनहरूका किताबहरू स्थानान्तरण गर्नुपर्थ्यो। परमेश्‍वरलाई एकपटक भए पनि सन्तुष्ट पार्नु सार्थक हुनेथ्यो। यो सोचेपछि, मैले मेरो शरीरभरि शक्तिको सञ्चार महसुस गरेँ, र यो कार्य गर्न म उर्जावान् भएँ। मलाई यो सबै परमेश्‍वरले दिनुभएको भन्‍ने थाहा थियो, र म अत्यन्तै कृतज्ञ थिएँ।

त्यसपछि, हामीले तीन घरबाट सुरक्षित रूपमा किताबहरू स्थानान्तरण गर्‍यौँ। जब हामी चौथो घरबाट किताबहरू स्थानान्तरण गर्दै थियौँ, त्यतिबेला मध्यरात भइसकेको थियो। छिमेकीको घरमा दुईवटा कुकुर थिए जो कुनै पनि आवाज सुन्दा निरन्तर भुक्ने गर्थे। म यति आत्तिएकी थिएँ कि मेरो मुटु घाँटीमा आएजस्तो हुन्थ्यो, छिमेकीहरूले हामीलाई देखेर प्रहरीलाई बोलाउँछन् कि भन्‍ने डर थियो। मैले लगातार मेरो हृदयमा परमेश्‍वरलाई पुकारिरहेँ। हामीले गाडीमा राखिसकेपछि पनि छिमेकीहरू बाहिर नआएपछि मलाई राहत भयो। परमेश्‍वरको सुरक्षा देखेर, मैले उहाँलाई हार्दिक धन्यवाद दिएँ। यसरी, हामीले कुनै पनि घटना बिना चारवटा सुरक्षित घरहरूबाट किताबहरू सफलतापूर्वक र सुरक्षित रूपमा स्थानान्तरण गर्‍यौँ। फर्किने क्रममा, हामीले आफ्ना अनुभवहरू बतायौँ, र हामीले महसुस गरेको खुसी शब्दहरूमा वर्णन गर्न नसकिने थियो।

यो अनुभवबाट, मैले परमेश्‍वरको सर्वशक्तिमानता र सार्वभौमिकताबारे केही बुझाइ प्राप्त गरेँ। ब्रदर-सिस्टरहरू पक्राउ परेको दिन मेरी आमाको घर सरेदेखि, मेरो भाइले मलाई परिस्थिति बुझ्न मद्दत गरेको र प्रहरी जाँचबाट सहज निस्कनुसम्म—यी सबै परमेश्‍वरको सार्वभौमिकता र बन्दोबस्तअनुसार थिए। यस पटकको किताबहरूको सुरक्षित स्थानान्तरण केवल परमेश्‍वरको मार्गदर्शनका कारण सम्भव भयो। परमेश्‍वरको वचनहरूको अन्तर्दृष्टि र उहाँले प्रदान गर्नुभएको शक्ति बिना, म मेरो देहको विरुद्धमा विरोध गर्न असमर्थ हुने थिएँ र ममा यस कार्यलाई पूरा गर्ने आस्थाको कमी हुने थियो। यो सबै परमेश्‍वरका वचनहरूको परिणाम थियो।


५४. के पैसाले साँच्चै खुसी ल्याउँछ?

माइकल, न्युजिल्यान्ड

जब म आठ वर्षको थिएँ, मेरो परिवारमा एउटा अप्रत्याशित घटना घट्यो। त्यस बेलादेखि, मेरी आमा र म एकअर्काको सहारामा बाँच्न थाल्यौँ, र उहाँले मलाई गाउँको हाम्रो पुरानो घरमा लग्नुभयो। त्यसबेला, हामी साँच्चै नै कङ्गाल थियौँ। अरू मानिसहरू तला-तला भएको घरमा बस्थे, जबकि हामी केवल टायलले छाएको झुपडीमा थियौँ; हाम्रो आर्थिक अवस्था एकदमै कमजोर थियो। म अरूको ईर्ष्या गर्थेँ र आशा गर्थें कि ठूलो भएपछि मैले धेरै पैसा कमाउन सकुँ ताकि मेरी आमा र मैले आर्थिक सुरक्षा पाउन सकूँ। पैसा कमाउनका लागि, मैले हाई स्कूल पास गरेपछि आफ्नो पढाइलाई निरन्तरता दिइनँ। त्यतिबेला, ब्रदर-सिस्टरहरू मैले मण्डलीमा आबद्ध भएर मण्डली जीवन बिताऊँ भन्ने चाहन्थे। तर, मलाई भेलाले मेरो पैसा कमाउने काममा बाधा पुर्‍याउँछ कि भन्ने चिन्ता थियो। म त्यतिबेला निकै जवान थिएँ, र भविष्यमा मैले विवाह गरेर आफ्नो गुजारा चलाउनु थियो। मैले गर्ने हरेक कामका लागि मलाई पैसा चाहिन्थ्यो। त्यसैले, मैले ब्रदर-सिस्टरहरूका दयालु वचन र सल्लाहलाई अस्वीकार गरेँ र दृढतापूर्वक पैसा, ख्याति र लाभको पछि लाग्ने बाटोमा लागें।

मैले निर्माण क्षेत्रमा मजदुरी गरेँ र भरियाका रूपमा पनि काम गरेँ। पछि, मैले मार्केटिङ अध्ययन गरेँ र केही आफन्तहरूसँग मिलेर व्यापार गरेँ। अन्ततः, व्यापार फस्टाउँदै गयो, र हामीले सुरु गरेको सानो पसल केही वर्षमै एक दर्जनजति कर्मचारी भएको सानो कम्पनीमा विस्तार भयो। त्यो सानो उमेरमा, म मालिक बनेँ र केही पैसा कमाएँ। मेरो परिवारको आर्थिक अवस्था सुध्रियो, मैले घर किनेँ, र मैले जीवनका सबै आधारभूत खर्चहरू पूरा गर्न सकेँ। मैले धेरैभन्दा धेरै पैसा कमाए पनि र मेरो दैहिक जीवन सन्तुष्ट भए पनि, म झन्-झन् दुःखी हुँदै गएँ। पैसा कमाउनका लागि, मैले ग्राहकहरूसँग प्रसन्नताको नाटक गर्नुपर्थ्यो, उनीहरूको चापलूसी र खुसामद गर्नुपर्थ्यो, र मानिसहरूलाई झूट बोल्नु र धोका दिनु मेरो दिनचर्या नै बन्यो। म आफ्नो स्वार्थ पूरा गर्न कुनै कसर बाँकी राख्दिनथेँ र मानवझैँ जिउँदै जिउँदिनथेँ। विगतमा, मैले परमेश्‍वरका वचनहरूले हामीलाई इमानदार मानिस हुन भनेको देखेको थिएँ। जब-जब म यो कुरा सम्झन्थेँ, मेरो विवेकले मलाई अत्यन्तै दोषी महसुस गराउँथ्यो। त्यसमाथि, हरेक दिन मैले आफ्नो सारा समय र ऊर्जा व्यापारमा लगाइरहेको थिएँ, ग्राहकहरूसँग सधैँ राम्रो स्वभाव र व्यवहार कायम राख्थेँ। जब उनीहरूले कुनै कुराको प्रबन्ध गर्न मलाई फोन गर्थे, म तुरुन्तै त्यसलाई सम्हाल्थेँ, मानौँ मैले शाही आदेश पालन गरिरहेको छु। तर, जब मेरी आमाले मैले घरको काममा सघाऊँ वा उहाँसँग कुरा गरूँ भन्ने चाहनुहुन्थ्यो, म उहाँलाई सधैँ आफू व्यस्त रहेको बताउँथेँ र मलाई वाक्क नपार्न भन्थेँ। म भेलाहरूमा उपस्थित हुन्नथेँ, र बिरलै मात्र प्रार्थना गर्थेँ। मेरो अवस्था पूर्ण रूपमा एक विश्वासहीन गैरविश्वासीको जस्तो थियो। म नचाहँदा नचाँहदै बिस्तारै पतित हुँदै गएँ। व्यापारमा सम्पर्कहरू धेरै महत्त्वपूर्ण हुने भएकाले, हरेक दिन म ग्राहकहरूसँग कसरी सम्बन्ध कायम राख्ने भनेर सोचिरहेको हुन्थेँ। म जोसुकैसँग व्यवहार गरिरहेको भए तापनि, जबसम्म उनीहरूले मलाई फाइदा पुर्‍याउन सक्थे, म उनीहरूको चाप्लुसी गर्थेँ र उनीहरूलाई खुसी पार्न झूटा कुराहरू बोल्थेँ। म झन्-झन् पाखण्डी र छली हुँदै गएँ, र साँच्चै नै म दुई जिब्रे व्यवहार गर्ने अवस्थामा पुगेको थिएँ। मलाई आफ्नो यो व्यवहारदेखि घिन लाग्थ्यो। म आफैलाई झन्-झन् घृणा गर्न थालेँ, र यो बाँच्ने माध्यमलाई पनि घृणा गर्न थालेँ।

धेरै वर्षपछि, जब कोभिड देशभर फैलिरहेको थियो, म संक्रमित भएँ, र मेरो पूरै शरीरमा ठूलो पीडा भयो। लक्षणहरू सुरु हुनुभन्दा कैयौँ घण्टा अघि, म उर्जाले भरिएको थिएँ, विभिन्न व्यापारिक कामहरूमा व्यस्त थिएँ, जब अचानक, मसँग उभिन सक्ने शक्ति पनि रहेन। म ओछ्यानमा पल्टिएँ, मेरा सबै मांसपेशीहरू पीडाले दुखिरहेका थिए, र मेरो टाउको फुट्ला जस्तो भएको थियो। मलाई कडा ज्वरो आएको र त्यो नघटेकोले, मेरा ओठहरू फुटेका थिए। मलाई बान्ता र पखाला लागेको थियो; मलाई एकदमै गाह्रो महसुस भइरहेको थियो, मानौँ मृत्यु धेरै टाढा छैन। त्यतिबेला मैले मानिस कति कमजोर र सानो छ भन्ने महसुस गरेँ। त्यस समय, मैले मनन गर्न थालेँ, र सोचेँ, “आखिर म किन यसरी जिइरहेको छु?” विगतका घटनाहरू चलचित्रका दृश्यहरू जस्तै एकपछि अर्को गर्दै मेरो दिमागमा देखा परे, र मैले सोचेँ, “हरेक दिन, मैले धेरै पैसा कमाउने उपायहरू खोज्न आफ्नो दिमाग खियाइरहेको छु। के म साँच्चै यसरी नै पैसा कमाउन र काम गर्न मात्र बाँचिरहेको छु? के यो सबै मेरो अभिमान र आत्म-सम्मानलाई सन्तुष्ट पार्न, मानिसहरूले मलाई उच्च ठानून् भनेर मात्र हो? केवल खानपिन र मनोरञ्जनमा लिप्त हुन हो? के मेरो जीवनको उद्देश्य यही हो? के मेरो जीवन यति मात्र हो? के म साँच्चै यसरी नै मर्न लागिरहेको छु?” यो सोचेर, म गहिरो पश्चात्तापले भरिएँ। मैले सुरुदेखि नै परमेश्‍वरमा राम्रोसँग विश्वास नगरेको र मण्डली जीवन नबिताएकोमा पछुतो लाग्यो। मलाई धेरै पछुतो लाग्यो, र म यसरी मर्न इच्छुक थिइनँ। मैले विगतमा पढेका परमेश्‍वरका वचनहरू सम्झेँ: “हरप्रकारका प्रकोपहरू एकपछि अर्को गरी आइपर्नेछन्; सबै राष्‍ट्र र ठाउँहरूले विपत् भोग्‍नेछन्: महामारी, अनिकाल, बाढी, खडेरी र भूकम्प सबैतिर आउनेछन्। यी प्रकोपहरू एक वा दुई ठाउँहरूमा मात्र घट्नेछैनन्, न त यी एक वा दुई दिनमा नै सकिनेछन्; यी प्रकोपहरू त अझ ठूला-ठूला क्षेत्रहरूमा फैलँदै र झन्झन् गम्भीर बन्दै जानेछन्। यस अवधिमा, हरकिसिमका कीटजन्य महामारीहरू एकपछि अर्को गरी उत्पन्‍न हुँदै जानेछन् र नरभक्षणका घटनाहरू जताततै देखा पर्नेछन्। यो असङ्ख्या देश र मानिसहरूमाथि मेरो न्याय हो” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ६५)। “मानिसहरूले पैसा र ख्यातिको पछि दौडेरै आफ्‍नो जीवन बिताउँछन्; तिनीहरूले यी खोक्रा कुराहरूलाई जीवनको एउटै मात्र आधार ठानेर यसरी पक्रन्छन् कि मानौं ती पाएपछि तिनीहरूले मृत्युबाट छूट पाएर बाँचिरहन सक्छन्। तर तिनीहरूले आफू मर्न लागेपछि मात्रै कुराहरू तिनीहरूबाट कति टाढा छन्, मृत्युको सामु तिनीहरू कति कमजोर छन्, तिनीहरू कति सजिलै चकनाचूर हुन्छन्, जाने ठाउँ कतै नभएकाले तिनीहरू कति एकलो र विवश छन् भन्‍ने कुरा महसुस गर्छन्। तिनीहरूले पैसा वा ख्यातिले जीवन किन्‍न सकिँदैन, व्यक्ति जति नै धनी भए पनि, तिनीहरूको मान-मर्यादा जति नै उच्च भए पनि, मृत्युको सामुन्ने सबै उत्तिकै गरिब र महत्त्वहीन छन् भन्‍ने महसुस गर्छन्। तिनीहरूले पैसाले जीवन किन्‍न सक्दैन, ख्यातिले मृत्यु मेट्न सक्दैन, न त पैसाले न त ख्यातिले व्यक्तिको आयु केवल एक मिनेट वा केवल एक सेकेन्ड नै बढाउन सक्छ भन्‍ने महसुस गर्छन्। मानिसहरूले जति धेरै यस्तो अनुभव गर्छन्, तिनीहरू जिउनको लागि त्यति नै तड्पिन्छन्; मानिसहरूले जति धेरै यस्तो अनुभव गर्छन्, तिनीहरू मृत्युको आगमनप्रति त्यति नै भयभीत हुन्छन्। यस विन्दुमा मात्रै तिनीहरूले महसुस गर्छन् कि तिनीहरूको जीवन तिनीहरूको स्वामित्वमा, तिनीहरूको नियन्त्रणमा छैन, र व्यक्ति जिउँछ कि मर्छ भन्‍ने बारेमा उसले कुनै भनाइ राख्न सक्दैन—यो सबै व्यक्तिको नियन्त्रणभन्दा बाहिरको कुरा हो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। वास्तवमा, मैले यी वचनहरू पहिले पनि धेरै पटक पढेको थिएँ। म विपत्तिहरूसँग डराउने भए पनि, जबसम्म ती ममाथि आइपर्दैनथे, मलाई सधैँ ती धेरै टाढा छन् जस्तो लाग्थ्यो र पहिले जस्तै धनसम्पत्ति र आफूले चाहेको जीवनको पछि लागिरहेँ। अब, म ओछ्यानमा थिएँ, मेरो पूरै शरीर पीडाले भरिएको थियो, म असहाय थिएँ, र तब मात्र मैले धनले मानिसहरूलाई केही भौतिक सुख दिन सक्ने भए पनि, कोभिडको सामना गर्दा यो साँच्चै बेकार थियो भन्ने कुरा बुझेँ। मैले अन्ततः म साँच्चै अज्ञानी र अन्धो रहेछु भन्ने महसुस गरेँ। म कति हठी रहेछु! यसलाई नजिकबाट हेर्दा, मैले परमेश्‍वरमा विश्वास गरे तापनि, मैले उहाँका वचनहरूलाई पूर्ण रूपमा बेवास्ता गरेको थिएँ र धन, ख्याति र लाभको खोजी कहिल्यै रोकेको थिइनँ; परमेश्‍वर र उहाँका वचनहरूप्रति मेरो साँचो मनोवृत्ति यही थियो। जब म कोभिडबाट संक्रमित भएँ तब मात्र मैले आत्मचिन्तन गर्न थालेँ। मैले प्रभु येशूले भन्नुभएको कुरा सम्झेँ: “यदि मानिसले सारा संसार पाएर आफ्नै प्राण गुमायो भने, उसलाई के फाइदा हुन्छ? अथवा आफ्नो प्राणको साटो मानिसले के दिन सक्छ?” (मत्ती १६:२६)। यी वचनहरूको अर्थ के हो भन्नेबारे मैले अन्ततः केही प्रत्यक्ष बुझाइ पाएँ। साँच्चै, पैसाले जीवन किन्न सकिँदैन! म ओछ्यानमा कोल्टे फेर्न सफल भएँ र प्रार्थना गर्न घुँडा टेकेँ, “सर्वशक्तिमान् परमेश्‍वर, म कति अज्ञानी र अन्धो रहेछु। जीवनमा यो अवस्थामा पुग्नुमा मेरै दोष छ। तपाईंले मलाई सधैँ बचाइरहनुभएको छ, ब्रदर-सिस्टरहरूलाई प्रयोग गरेर मलाई बारम्बार मण्डली जीवनमा भाग लिन आमन्त्रण गर्नुभएको छ, तर मैले कहिल्यै त्यो स्वीकार गर्न चाहिनँ र तपाईंको मुक्तिलाई अस्वीकार गरेँ। हे परमेश्‍वर, मलाई धेरै पछुतो छ। अब, मैले बुझेँ कि पैसाले स्वास्थ्य वा जीवन किन्न सक्दैन। म सधैँ पैसाको पछि लागेँ, त्यसलाई प्रयोग गरेर आफ्नो जीवन सुधार्न चाहेँ, तर पैसा कमाउनका लागि, म शारीरिक र भावनात्मक रूपमा थकानपूर्ण जीवन जिएँ, र यसले झण्डै मेरो ज्यान लियो। म यस्तो पीडादायी तरिकाले अब उप्रान्त जिउन चाहन्नँ। म छलकपट र झूटले भरिएको यो आपसी धोकाधडीको वातावरणमा, पाखण्डी भएर बाँचिरहन चाहन्नँ। हे परमेश्‍वर, कृपया मलाई क्षमा गर्नुहोस् र मलाई अर्को मौका दिनुहोस्। कृपया मलाई बचाउनुहोस्!” मैले त्यसरी नै प्रार्थना र पश्चात्ताप गरेँ। मेरो शारीरिक पीडा एक रत्ति पनि कम नभए पनि, त्यस क्षण, मेरो हृदय आमाबाबुको अँगालोमा बेरिएको बच्चाजस्तै न्यानो भयो।

भोलिपल्ट, मेरी आमाले म संक्रमित भएको सुन्नुभयो र मेरो हेरचाह गर्न आउनुभयो। उहाँले मलाई सर्वशक्तिमान् परमेश्‍वरका धेरै वचनहरू पढेर सुनाउनुभयो, र तीमध्ये केहीले ममा गहिरो छाप छोडे। सर्वशक्तिमान्‌ परमेश्‍वर भन्‍नुहुन्छ: “शैतानले मानिसको विचारहरूलाई नियन्त्रण गर्नको लागि ख्याति र प्राप्तिको प्रयोग गर्छ, र अन्ततः मानिसहरूले ख्याति र प्राप्तिबाहेक अरू केही सोच्‍न सक्दैनन्। तिनीहरूले ख्याति र प्राप्तिका लागि संघर्ष गर्छन्, ख्याति र प्राप्तिकै लागि कठिनाइहरू भोग्छन्, ख्याति र प्राप्तिकै लागि अपमान सहन्छन्, ख्याति र प्राप्तिकै लागि आफूसँग भएका सबै कुराको बलिदान गर्छन्, र तिनीहरूले ख्याति र प्राप्तिकै लागि जुनसुकै मूल्याङ्कन वा निर्णय पनि गर्नेछन्। यसरी, शैतानले मानिसहरूलाई अदृश्य बन्धनमा बाँध्छ, र साङ्लो लगाएपछि त्यो जञ्जिरबाट मुक्त हुन तिनीहरूसँग न त सामर्थ्य हुन्छ न त साहस नै। तिनीहरूले अनजानमा यी बन्धनहरू बोकेर हिँड्छन् र ठूलो कठिनाइको साथ अगाडि घस्रन्छन्। यही ख्याति र प्राप्तिकै खातिर, मानवजाति परमेश्‍वरबाट अलग बस्छ र उहाँलाई धोका दिन्छ, र झन्झन् दुष्ट बन्दै जान्छ। यसरी, यही तरिकाले शैतानको ख्याति र प्राप्तिको माझमा एकपछि अर्को पुस्ता नष्ट हुँदै जान्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। “‘दुनियाँ पैसाको इसारामा चल्छ’ भन्‍ने भनाइ शैतानको दर्शन हो। यो सारा मानवजातिमा, हरेक मानव समाजमा हाबी छ; यो प्रचलन नै बनेको छ भनेर भन्‍न सकिन्छ। यस्तो किन हुन्छ भने यो हरेक व्यक्तिको हृदयमा घुसाइएको छ, र तिनीहरूले सुरुमा त यो भनाइलाई स्वीकार गरेनन्, तर जब तिनीहरू वास्तविक जीवनको सम्पर्कमा आए तिनीहरूले यसलाई मौन रूपमा स्वीकार गरे, अनि यी शब्‍दहरू वास्तवमा साँचो छन् भन्‍ने अनुभव गर्न सुरु गरे। के मानिसलाई भ्रष्ट तुल्याउने शैतानको प्रक्रिया यही होइन र? शायद मानिसहरूले यो भनाइलाई एउटै हदमा बुझ्दैनन्, तर आफ्‍नो वरिपरि घटेका घटनाहरू र आफ्‍ना व्यक्तिगत अनुभवहरूको आधारमा यो भनाइलाई हरेकले फरक-फरक हदमा अर्थ्याएका र स्वीकार गरेका छन्। के त्यो यस्तै होइन र? यो भनाइको बारेमा कसैसँग जतिसुकै अनुभव भए तापनि, निजको हृदयमा यसले पार्न सक्‍ने नकारात्मक प्रभाव के हो त? तिमीहरू प्रत्येक लगायत मानिसहरूको मानव स्वभावबाट यो संसारमा केही न केही कुरा प्रकट हुन्छ। यो के हो त? यो पैसाको आराधना हो। के यसलाई कसैको हृदयबाट हटाउनु कठिन छ त? यो अत्यन्तै कठिन छ! मानिसलाई शैतानले दिएको भ्रष्टता अवश्य नै गहन छ भन्‍ने देखिन्छ! शैतानले मानिसहरूलाई प्रलोभनमा पार्न पैसाको प्रयोग गर्छ, र तिनीहरूलाई भ्रष्ट पारी पैसाको पूजा गर्ने र भौतिक कुराहरूको मान गर्ने बनाउँछ। अनि, यस्तो पैसा पूजा कसरी मानिसहरूमा प्रकट हुन्छ त? के कुनै पैसा भएन भने तिमीहरू यो संसारमा बाँच्‍न सक्‍दैनौ, पैसाविना एक दिन कटाउन समेत असम्‍भव हुन्छ भन्‍ने अनुभव गर्छौ त? मानिसहरूको सम्‍मान जस्तै, तिनीहरूको हैसियत तिनीहरूसँग कति पैसा छ भन्‍नेमा आधारित हुन्छ। गरिबको ढाड लाजले कुप्रो हुन्छ, तर धनीले आफ्‍नो उच्‍च प्रतिष्ठाको आनन्द लिन्छ। तिनीहरू ठाडो गरी अभिमानका साथ उभिन्छन् अनि उच्‍च स्वरमा बोल्छन् र अहङ्कारी रूपमा जिउँछन्। यो भनाइ र प्रवृत्तिले मानिसहरूकहाँ के ल्याउँछ? के धेरै मानिसले पैसा पाउन कुनै पनि बलि चढाउँछन् भन्‍ने कुरा साँचो होइन र? के धेरै मानिसहरूले पैसाको पछि लाग्‍ने क्रममा आफ्‍नो गौरव र इज्‍जत गुमाउँदैनन् र? के धेरै मानिसहरूले पैसाको लागि आफ्‍नो कर्तव्य निभाउने र परमेश्‍वरलाई पछ्याउने अवसर गुमाउँदैनन् र? के सत्यता हासिल गर्ने र मुक्ति पाउने मौका गुमाउनु मानिसहरूको लागि नोक्सानीहरूमध्येकै सबैभन्दा ठूलो नोक्‍सानी होइन र? के मानिसहरूलाई त्यस हदसम्‍म भ्रष्ट तुल्याउनको लागि यो विधि र यो भनाइको प्रयोग गर्न शैतान कुटिल छैन र? के यो दुर्भावनापूर्ण छल होइन र?” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ५)। सर्वशक्तिमान् परमेश्‍वरका वचनहरू पढेर, मैले प्रत्येक वाक्य सत्यता भएको महसुस गरेँ। उहाँले बोल्नुभएका वचनहरू एकदमै सही थिए, र ती मेरो हृदयको गहिराइसम्म पुगे। म परमेश्‍वरले खुलासा गर्नुभएजस्तै थिएँ: सधैँ पैसाको पूजा गर्थेँ, “पैसा नै पहिलो हो” भन्ने विचारअनुसार चल्थेँ। म के विश्वास गर्थेँ भने, यदि मसँग पैसा भयो भने, मसँग सबै कुरा हुनेछ र म उच्च-वर्गीय जीवन बिताउन सक्नेछु, आफूले चाहेजसरी जिउन सक्नेछु र अरूले मलाई उच्च ठान्नेछन्, जबकि यदि मसँग पैसा भएन भने, म केही पनि गर्न सक्नेछैन। परमेश्‍वरका वचनहरूले खुलासा गरेका कुराहरूद्वारा, मैले शैतानको द्वेष र नीच मनसाय देखेँ। शैतानले मेरो दिमागलाई नियन्त्रण गर्न पैसा, ख्याति र लाभ प्रयोग गर्‍यो, जसले गर्दा म यी चीजहरूमा गहिरोसँग हराएँ र पैसाको पछि लाग्नुलाई नै जीवनमा मैले पछ्याउने लक्ष्य र दिशा बनाएँ, यसरी त्यसले मलाई परमेश्‍वरबाट टाढा बनायो र उहाँलाई धोका दिन लगायो र मलाई झन्-झन् छली, दुष्ट, र लोभी बनायो, अन्ततः शैतानसँगै नष्ट हुनका लागि मलाई तयार पार्‍यो। विगतमा, म सधैँ शैतानले मभित्र भरेका विचारहरूअनुसार जिउँथें, मेरो मन पैसा, ख्याति र लाभबाहेक अरू केहीमा केन्द्रित थिएन। म के विश्वास गर्थेँ भने, पैसाविना मानिसहरूले केही गर्न सक्दैनन्, र पैसा हुनेहरूले राम्रो जीवन जिउन र अरूलाई उनीहरूलाई उच्च ठान्ने तुल्याउन सक्छन्। यो सामान्य देखिने विश्वासले मलाई अदृश्य साङ्लाले बाँधेको थियो, मलाई शैतानको नियन्त्रणमा दह्रोसँग राखेको थियो, फुत्कने साहसको कुनै नामोनिसान थिएन। यसरी नै म शैतानद्वारा मूर्ख बनाइएको र भ्रष्ट पारिएको थिएँ। पैसा, ख्याति र लाभका लागि, म उदासीन र हृदयहीन बनेँ, जसरी भए पनि काम फत्ते गरेँ, झूट र छलकपटले भरिएँ। म मानवझैँ जिइरहेकै थिइनँ, केही पैसा कमाए पछि, म आफ्नो पीडा कम गर्न विभिन्न ठाउँमा घुम्न गएँ। वास्तवमा, यो केवल आफूलाई अस्थायी रूपमा भावशून्य पार्ने तरिका थियो। मैले आफ्नो सम्पूर्ण शक्ति र समय काममा लगाउने गरेको, यसले मेरो जीवनलाई समृद्ध बनाओस् भन्ने चाहेको भए पनि, मैले भित्र महसुस गरेको रिक्ततालाई कहिल्यै हटाउन सकिनँ। परमेश्‍वरका वचनहरूले नै मेरो हृदयलाई जागृत गरायो। मैले आफ्ना पछ्याइहरूलाई नजिकबाट जाँच्न थालेँ, र म निरन्तर पैसा, ख्याति र लाभको पछि लागिरहन चाहन्नथेँ। यी चीजहरू मैले कल्पना गरेजस्तो सर्वशक्तशाली थिएनन्। जब म ओछ्यानमा बिरामी परेर उठ्न नसक्ने अवस्थामा थिएँ, भौतिक सुखभोग र पैसा सबै एकदमै तुच्छ लागे। पैसाले मानिसको ज्यान बचाउन सक्दैन, र यो मानिसको अस्तित्वको जड होइन। यसले मानिसहरूलाई पीडाबाट मुक्त गर्दैन।

त्यसपछि, मैले मूल्यवान् र अर्थपूर्ण जीवन बिताउन मैले कसरी पछ्याउनुपर्छ भनी खोज्न थालेँ। त्यस समय, मैले परमेश्‍वरका यी वचनहरू पढेंँ: “सामान्य व्यक्ति, र परमेश्‍वरप्रतिको प्रेम पछ्याउने व्यक्तिका रूपमा, परमेश्‍वरका मानिसहरूमध्ये एक बन्‍न राज्यमा प्रवेश गर्नु तेरो साँचो भविष्य, र सबैभन्दा मूल्यवान् र अर्थपूर्ण जीवन हो; तिमीहरू जत्तिको आशिषित कोही पनि हुँदैन। म किन यसो भन्छु? किनभने परमेश्‍वरमा विश्‍वास नगर्नेहरू देहका लागि जिउँछन्, र तिनीहरू शैतानका लागि जिउँछन्, तर आज तिमीहरू परमेश्‍वरका लागि जिउँछौ, र परमेश्‍वरको इच्छा पछ्याउनका लागि जिउँछौ। यही कारणले गर्दा नै म भन्छु कि तिमीहरूको जीवन सबैभन्दा अर्थपूर्ण छ। परमेश्‍वरद्वारा चुनिएका मानिसहरूको यो समूहले मात्रै सबैभन्दा अर्थपूर्ण जीवन जिउन सक्छन्: पृथ्वीमा अरू कोही पनि त्यस्तो मूल्य र अर्थको जीवन जिउन सक्षम छैन” (वचन, खण्ड १। परमेश्‍वरको देखापराइ र काम। परमेश्‍वरको सबैभन्दा नयाँ कामलाई चिन र उहाँका पाइलाहरू पछ्याऊ)। “व्यक्तिले जुनसुकै कर्तव्य निर्वाह गरे पनि, यो उसले गर्न सक्‍ने सबैभन्दा उचित कुरा हो, यो मानवजातिमाझको सबैभन्दा सुन्दर र न्यायसङ्गत कुरा हो। मानिसहरूले सृष्टि गरिएका प्राणीहरूको रूपमा आफ्‍नो कर्तव्य निर्वाह गर्नुपर्छ, र त्यसपछि मात्रै तिनीहरूले सृष्टिकर्ताबाट अनुमोदन प्राप्त गर्न सक्छन्; सृष्टि गरिएका प्राणीहरू सृष्टिकर्ताको प्रभुत्वमा जिउँछन्, र तिनीहरूले परमेश्‍वरद्वारा प्रदान गरिने सबै थोक, र परमेश्‍वरबाट आउने हरेक थोक स्वीकार गर्छन्, त्यसकारण तिमीहरूले आ-आफ्‍ना जिम्‍मेवारी र दायित्वहरू पूरा गर्नुपर्छ। यो पूर्ण रूपमा स्वाभाविक र न्यायसङ्गत कुरा हो, र यसलाई परमेश्‍वरले तोक्‍नुभएको हो। यसबाट के देखिन्छ भने, मानिसहरूले सृष्टि गरिएको प्राणीको कर्तव्य निर्वाह गर्ने कार्य पृथ्वीमा जिउने क्रममा गरिने अन्य कुनै पनि कुराभन्दा न्यायसङ्गत, सुन्दर, र नैतिकवान्‌ हुन्छ; मानवजातिमाझ सृष्टि गरिएको प्राणीको कर्तव्य निर्वाह गर्नुभन्दा बढी अर्थपूर्ण वा योग्य अरू कुनै कुरा छैन, र सृष्टि गरिएको व्यक्तिको जीवनमा यसले जत्तिको ठूलो अर्थ र सार्थकता अरू कुनै कुराले ल्याउँदैन। पृथ्वीमा, साँचो रूपमा र इमानदार तरिकाले सृष्टि गरिएको प्राणीको कर्तव्य निर्वाह गर्ने मानिसहरूको समूह मात्रै सृष्टिकर्तामा समर्पित हुन्छ। यो समूहले सांसारिक प्रचलनहरू पछ्याउँदैन; तिनीहरू परमेश्‍वरको नेतृत्व र अगुवाइमा समर्पित हुन्छन्, र तिनीहरू केवल सृष्टिकर्ताका वचनहरू सुन्‍ने, सृष्टिकर्ताले व्यक्त गर्नुभएका सत्यताहरू स्विकार्ने, र सृष्टिकर्ताका वचनहरू अनुसार जिउने गर्छन्। यही नै सबैभन्दा साँचो, र सबैभन्दा सानदार गवाही हो, र परमेश्‍वरमाथिको आस्थाको सर्वोत्तम गवाही यही हो। सृष्टि गरिएको प्राणीले सृष्टि गरिएको प्राणीको कर्तव्य पूरा गर्न, र सृष्टिकर्तालाई सन्तुष्ट पार्न सक्‍नु नै मानवजातिमाझको सबैभन्दा सुन्दर कुरा हो, र सबै मानिसहरूले प्रशंसा गर्ने एउटा कथाको रूपमा फैलाउनुपर्ने कुरा हो। सृष्टिकर्ताले सृष्टि गरिएका प्राणीहरूलाई सुम्पनुहुने कुनै पनि कुरालाई तिनीहरूले निसर्त स्वीकार गर्नुपर्छ; मानवजातिको लागि, यो खुसी र सौभाग्यको कुरा हो, अनि सृष्टि गरिएको प्राणीको कर्तव्य पूरा गर्ने सबैको लागि, योभन्दा सुन्दर वा सम्झनलायक कुरा अरू केही छैन—यो सकारात्मक कुरा हो” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग सात))। परमेश्‍वरका वचनहरू पढेर, मैले जीवनमा एउटा दिशा पाएँ। मैले एक सृजित प्राणीका रूपमा, व्यक्ति सत्यता पछ्याउन, परमेश्‍वरका अभिप्रायलाई सन्तुष्ट पार्न, र सृष्टिकर्ताको अनुमोदन प्राप्त गर्नका लागि जिउनुपर्छ भन्ने बुझेँ। एक सृजित प्राणीका रूपमा, व्यक्तिले आफ्नो कर्तव्य निभाउनुपर्छ र आफ्नो जिम्मेवारी पूरा गर्नुपर्छ; योभन्दा मूल्यवान् वा अर्थपूर्ण अरू केही छैन। शैतानलाई पछ्याएर पैसा, ख्याति र लाभको खोजी गर्दा, व्यक्तिले साँचो खुस प्राप्त गर्न नसक्ने मात्र नभई, ऊ झन्-झन् स्वार्थी र लोभी पनि बन्दै जानेछ। अन्ततः, ऊ पूर्ण रूपमा शैतानको कब्जामा पर्नेछ र अनन्त पीडामा पर्नेछ। अब, परमेश्‍वरको आखिरी दिनहरूको काम लगभग सकिन लागेको थियो; यदि मैले अझै पनि परमेश्‍वरमा विश्वास गर्ने यो मौकाको फाइदा राम्रोसँग उठाउन नसकेको खण्डमा, म साँच्चै नै धेरै मूर्ख हुनेथिएँ। म शैतानले मभित्र भरेका विचारहरूले गर्ने हानि भोगिरहन चाहन्नथेँ, र मैले यो पीडादायी जीवनबाट छुटकारा पाउने निर्णय गरें। ओछ्यानमा परेको तेस्रो दिनसम्ममा, मलाई अझै ज्वरो थियो, तर म त्यति धेरै पीडामा थिइनँ। मैले मेरी आमालाई भनेँ, “म भेलाहरूमा सहभागी हुन चाहन्छुँ।” केही समयमै, मैले मण्डली जीवन जिउन थालेँ, र मैले हृदयदेखि नै परमेश्‍वरलाई धन्यवाद दिएँ। परमेश्‍वरले मलाई उहाँको घरमा फर्कने अर्को मौका दिनुभएको थियो, र मैले त्यसलाई राम्रोसँग कदर गर्नुपर्थ्यो; म उहाँका अभिप्रायमा खरो उत्रन विफल हुन सक्दिनथेँ। तर, मेरो अगाडि अझै एउटा दुविधा थियो। मेरो व्यापारमा केही पुराना ग्राहकहरू थिए, र मैले अब व्यापार विस्तार गर्न त्यति धेरै व्यग्र नभइरहेको नभए पनि, मैले अझै पनि त्यसमा आफ्नो शक्ति लगाइरहेको थिएँ। भेलाहरूमा मेरो मन अस्थिर हुन्थ्यो, परमेश्‍वरसामु आफ्नो हृदय शान्त पार्न असमर्थ हुन्थेँ। जब भेलाहरू सकिन्थे, म आफ्नो फोन निकाल्थेँ र ग्राहकहरूका छुटेका कल र सन्देशहरू बाहेक केही देख्दिनथेँ। हरेक भेलामा, मैले विभिन्न प्रकारका बाधाहरू अनुभव गर्थें। मलाई याद छ, एक पटक, म भेलामा जाँदै गर्दा अचानक एउटा ग्राहकको फोन आयो जसलाई तुरुन्तै केही सामान चाहिएको थियो। म भेला हुने ठाउँमा लगभग पुगिसकेको थिएँ, तर, ग्राहकको दबाबमा परेर, म भेला हुने ठाउँमा गएँ र ब्रदर-सिस्टरहरूलाई केही जरुरी काम परेको जानकारी दिएँ, र त्यसपछि हतारमा निस्किएँ। मलाई लाग्यो कि यसले भेलाहरूमा धेरै बाधा पुर्‍याइरहेको छ, र मैले व्यापार छोड्न चाहेंँ, तर म धेरै दुविधामा थिएँ। विगतमा, म बिहानदेखि बेलुकासम्म ग्राहकहरूलाई भेट्थेँ, र उनीहरूसँगको सम्बन्ध जसरी पनि जोगाउन चाहन्थेँ। यदि म अहिले रोकिएँ र मेरा सबै पुराना मेहनत खेर फालेँ भने, त्यो साँच्चै खेदजनक हुनेथियो! म भेलाहरूमा उपस्थित हुन चाहन्थेँ, तर पैसा त्याग्न सकिरहेको थिइनँ, त्यसैले मैले परमेश्‍वरलाई प्रार्थना गरेँ र उहाँलाई बाहिर निस्कने बाटो देखाइदिन आग्रह गरेँ।

एक दिन, मैले परमेश्‍वरका वचनहरूको एउटा खण्ड पढेंँ: “यदि अहिले मैले तिमीहरूको अगाडि केही पैसा राखेँ र तिमीहरूलाई छनौट गर्ने स्वतन्त्रता दिएँ भने—र मैले तिमीहरूको छनौटको लागि तिमीहरूलाई दोष लगाइन भने—तिमीहरूमध्ये धेरैजसोले पैसा छनौट गरेर सत्यलाई त्याग्‍नेथियौ। तिमीहरूमध्ये उत्तम व्यक्तिहरूले पैसालाई त्यागेर मन नलागी-नलागी सत्यतालाई छनौट गर्नेथियौ, जबकी दोधारेहरूले एउटा हातले पैसा हडप्नेथिए र अर्को हातले सत्यता टिप्नेथिए। तिमीहरूको साँचो रङ त्यसपछि आफै स्पष्ट नहोलान् त? तिमीहरूले सत्यता र तिमीहरू निष्ठावान् भएको कुनै कुराको बीचमा छनौट गर्दा, तिमीहरू सबैले यही छनौट गर्थ्यौ र तिमीहरूको मनोवृत्ति उस्तै रहन्थ्यो। के त्यो यस्तै हो नि, होइन र? के तिमीहरूमध्ये धेरै जना सही र गलतको बीचमा घरी यता र घरी उता गरेका व्यक्तिहरू होइनौ र? सकारात्मक र नकारात्मक, कालो र सेतो, परिवार र परमेश्‍वर, छोराछोरी र परमेश्‍वर, मिलाप र फाटो, धन र गरिबी, हैसियत र साधारणता, समर्थन पाउनु र इन्कार गरिनु इत्यादि बीचको सबै सङ्घर्षमा—अवश्य नै तिमीहरू आफूले गरेको छनौटबारे अनभिज्ञ छैनौ! सद्भावपूर्ण परिवार र टुक्रिएको परिवारबीच, तिमीहरूले पहिलोलाई नै रोज्यौ र तिमीहरूले हिचकिचाहटविना त्यस्तो गर्‍यौ; धन र कर्तव्यबीच, तिमीहरूले फेरि पहिलोलाई रोज्यौ, यहाँसम्म कि किनारामा फर्किने इच्छा समेत राखेनौ; विलासिता र गरिबीबीच, तिमीहरूले पहिलोलाई रोज्यौ; आफ्ना छोरा, छोरी, श्रीमती, श्रीमान् अनि मबीच रोज्दा, तिमीहरूले पहिलोलाई रोज्यौ; र धारणा र सत्यताबीच, तिमीहरूले अझै पहिलोलाई नै रोज्यौ। तिमीहरूका सबै दुष्कर्महरूको सबै तरिकालाई सामना गरेको कारण, मैले तिमीहरूमाथि विश्‍वास गुमाएको छु। तिमीहरूको हृदयलाई कोमल बनाउन नसकिने कुराले मलाई साँच्‍चै अचम्‍मित पार्छ। मैले धेरै वर्षसम्म खर्चेको हृदय-रक्तले मलाई आश्चर्यजनक रूपमा परित्याग र राजीनामाभन्दा धेरै अरू केही दिएको छैन, तर तिमीहरूको लागि मेरा आशाहरू बितेको प्रत्येक दिनसँगै बढ्दै जान्छन्, किनकि मेरो दिन पूर्ण रूपमा सबैको अगाडि उदाङ्गो भएको छ। तैपनि तिमीहरू अँध्यारो र दुष्ट कुराहरूको खोजमा छौ र तीमाथिको आफ्नो पकडलाई खुकुलो गर्न अस्वीकार गर्छौ। त्यसो भए, तिमीहरूको परिणाम के हुनेछ? के तिमीहरूले कहिल्यै यसबारे ध्यानपूर्वक विचार गरेका छौ? यदि तिमीहरूलाई फेरि छनौट गर्न लगाइएको थियो भने, तिमीहरूको छनौट के हुनेथियो? के यो अझै पनि पहिलो नै हुनेथियो? के तिमीहरूले अझै पनि मलाई निराशा र दुर्भाग्यपूर्ण शोक ल्याइदिनेथियौ? के तिमीहरूको मुटुमा अझै पनि न्यानोपनको सानो टुक्रा बाँकी रहनेथियो? के तिमीहरू अझै पनि मेरो मुटुलाई सान्त्वना दिन के गर्नुपर्छ सोबारे अनभिज्ञ हुनेथियौ? यो समयमा तिमीहरू केलाई छनौट गर्छौ? तिमीहरू मेरा वचनहरूप्रति समर्पित हुन्छौ कि वितृष्ण हुन्छौ?” (वचन, खण्ड १। परमेश्‍वरको देखापराइ र काम। तँ कोप्रति निष्ठावान् छस्?)। परमेश्‍वरका वचनहरू पढेपछि, मैले परमेश्‍वरले भन्नुभएजस्तै आफू एक हातमा पैसा र अर्को हातमा सत्यता समात्ने व्यक्ति भएको कुरा बुझेंँ। पैसाले मानिसको ज्यान बचाउन सक्दैन, त्यो मानिसको अस्तित्वको जड होइन, र त्यसले मानिसहरूलाई पीडाबाट मुक्त गर्न सक्दैन भन्ने कुरा मैले स्पष्टसँग देखेको भए पनि, मैले अझै पनि त्यसको प्रलोभनको सामना गर्न सकिनँ। जब मेरो व्यापारको काम र भेलाको समय जुध्थ्यो, म पैसालाई पहिलो स्थानमा राख्थेँ र सही छनौट गर्न सक्दिनथेँ। के म एकदमै जिद्दी र मूर्ख थिइनँ र? म परमेश्‍वरका वचनहरूले खुलासा गरेझैँ थिएँ: “तैपनि तिमीहरू अँध्यारो र दुष्ट कुराहरूको खोजमा छौ र तीमाथिको आफ्नो पकडलाई खुकुलो गर्न अस्वीकार गर्छौ।” मेरो हृदय कति हठी र मनोमानी थियो, मैले परमेश्‍वरको विचारशीलतालाई अलिकति पनि बुझिनँ, र परमेश्‍वरले मानिसलाई पर्खने काममा लागिरहनुहुन्छ भन्ने कुरा मैले पूर्ण रूपमा बुझेकी थिइनँ। म परमेश्‍वरमा राम्रोसँग विश्वास गर्न चाहन्थेंँ; म अब उप्रान्त उहाँको अभिप्रायमा खरो उत्रन विफल हुन सक्दिनथेंँ। तर, मलाई थाहा थियो कि मेरो कद सानो छ र म आफैले यो पार गर्न सक्दिनँ। मैले तुरुन्तै परमेश्‍वरलाई प्रार्थना गरेंँ, “हे परमेश्‍वर! म यो जीवनबाट मुक्त हुन चाहन्छु। म दिनभरि काम गर्न र पैसा कमाउन व्यस्त हुन्छु, र म शान्तपूर्वक तपाईंका वचनहरू पढ्न र भेला हुन असमर्थ हुन्छु। यसरी जिउँदा मेरो मण्डली जीवनमा गम्भीर असर परेको छ। हे परमेश्‍वर, कृपया मलाई बाहिर निस्कने बाटो देखाउनुहोस्। म साँच्चै परिवर्तन हुन चाहन्छु; कृपया मलाई यो पीडादायी जीवनबाट मुक्त हुन आस्था र शक्ति दिनुहोस्।”

पछि, एउटा भेलाको दौरान, मैले परमेश्‍वरका वचनहरूका दुई खण्डहरू पढेंँ जसले मेरो हृदयलाई गहिरो रूपमा छोयो। परमेश्‍वर भन्‍नुहुन्छ: “जवान मानिसहरूसँग अरूप्रति कपट र पूर्वाग्रहपूर्ण नजरहरू हुनुहुँदैन र जवान मानिसहरूले विनाशकारी, घृणित कामहरू गर्नुहुँदैन। तिनीहरू आकाङ्क्षा, हुटहुटी, र माथि उठ्ने ठूलो जोसरहित हुनुहुँदैन; तिनीहरू आफ्ना सम्भावनाहरूको बारेमा निराश बन्‍नु हुँदैन, न त तिनीहरूले जीवनको आशा वा भविष्यको आत्मविश्‍वास नै गुमाउनुपर्छ; तिनीहरूको सम्पूर्ण जीवन मेरो निम्ति खर्च गर्ने तिनीहरूको इच्छालाई महसुस गर्न—तिनीहरूले अहिले रोजेको सत्यताको मार्गलाई निरन्तरता दिने धैर्य हुनुपर्छ। तिनीहरू सत्यतारहित हुनु हुँदैन, न त तिनीहरूले पाखण्ड र बेइन्साफ नै बोक्न हुन्छ—तिनीहरू आफ्नो उचित अडानमा बलियोसँग खडा हुनुपर्छ। तिनीहरू बहकिनु हुँदैन, तर न्याय तथा सत्यताको निम्ति बलिदानहरू गर्ने र संघर्ष गर्न साहस गर्ने आत्मा तिनीहरूमा हुनुपर्छ। अन्धकारका शक्तिहरूको थिचोमिचोको शिकार नहुने र आफ्‍नो अस्तित्वको महत्त्वलाई रूपान्तरण गर्ने साहस जवान मानिसहरूमा हुनुपर्छ। जवान मानिसहरूले विपत्तिहरूप्रति आत्मसमर्पण गर्नुहुँदैन तर आफ्‍ना दाजुभाइ दिदीबहिनीहरूप्रति क्षमाको आत्मासहित खुला र स्पष्ट हुनुपर्छ। … जवान मानिसहरू कामकुरालाई प्रस्ट रूपमा खुट्ट्याउने र इन्साफ तथा सत्यताको खोजी गर्ने संकल्‍परहित हुनुहुँदैन। तिमीहरूले सबै सुन्दर र असल कुराहरूको खोजी गर्नुपर्छ र तिमीहरूले सबै सकारात्मक कुराहरूको वास्तविकता प्राप्त गर्नुपर्छ। यसबाहेक, तिमीहरू आफ्नो जीवनप्रति उत्तरदायी बन्‍नुपर्छ र यसलाई हल्का रूपमा लिनु हुँदैन” (वचन, खण्ड १। परमेश्‍वरको देखापराइ र काम। जवान र वृद्धको निम्ति वचनहरू)। “दाजुभाइ हो, ब्यूँझ! दिदीबहिनी हो, ब्यूँझ! मेरो दिन आउन विलम्ब हुनेछैन; समय नै जीवन हो, अनि समय फिर्ता लिनु भनेकै जीवन बचाउनु हो! समय त्यति टाढा छैन! यदि तिमीहरू कलेजको प्रवेश-परीक्षामा असफल भयौ भने, तिमीहरूले त्यसका लागि फेरिफेरि अध्ययन गर्न सक्छौ। तर, मेरो दिन योभन्दा ढिलो हुनेछैन। याद राख! याद राख! यी मेरो अर्तीका दयालु वचनहरू हुन्। तिमीहरूको आँखाकै अगाडि संसारको अन्त्य प्रकट भएको छ, र महाविपत्ति चाँडै आउनेछ। कुन चाहिँ बढी महत्त्वपूर्ण हो: तिमीहरूको जीवन, कि तिमीहरूको निद्रा, तिमीहरूको खानपिन र वस्‍त्र? तिमीहरूले यी कुराहरूलाई तौलने समय आएको छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ३०)। परमेश्‍वरका यी वचनहरू पढेर, मेरो हृदय धेरै प्रभावित भयो, र मैले सोचेंँ, “मैले धेरै मौकाहरू गुमाइसकेको छु, र त्यो समय म फिर्ता पाउनेछैन। आजकल, सबै देशहरूको परिस्थिति अशान्त छ, भूकम्प, युद्ध, महामारी, र अन्य प्राकृतिक तथा मानव निर्मित प्रकोपहरू निरन्तर भइरहेका छन्। हाम्रो लागि सत्यता पछ्याउने समय धेरै बाँकी रहनेछैन। यदि मैले अझै पनि मौका गुमाइरहेंँ भने, मैले सधैँका लागि गुमाउन सक्छु; मैले फेरि कहिल्यै अर्को मौका नपाउन सक्छु। के म साँच्चै मृत्युको सामना नगरून्जेल परमेश्‍वरमा विश्वास गर्न पर्खनेछु? के त्यो धेरै ढिलो हुनेछैन र? पैसा कमाउनु महत्त्वपूर्ण छ कि मेरो जीवन? यो सबै कुरा तौलने समय आएको छ।” परमेश्‍वरका वचनहरूबाट मैले जवान मानिसहरूप्रति उहाँका अभिप्राय र मागहरू बुझेंँ: “अन्धकारका शक्तिहरूको थिचोमिचोको शिकार नहुने र आफ्‍नो अस्तित्वको महत्त्वलाई रूपान्तरण गर्ने साहस जवान मानिसहरूमा हुनुपर्छ” (वचन, खण्ड १। परमेश्‍वरको देखापराइ र काम। जवान र वृद्धको निम्ति वचनहरू)। परमेश्‍वरका वचनहरूले मलाई आस्था र शक्ति दिए। म अब उप्रान्त यसरी जिद्दी र मूर्ख भएर बस्न सक्दिनथेंँ। म पैसा, ख्याति र लाभका लागि जिउनु हुँदैन; म परमेश्‍वरमा विश्वास गर्ने र सत्यता पछ्याउने मार्गमा हिँड्नुपर्छ। मैले आफ्नो विगतको जीवनलाई अन्त्य गर्न आवश्यक थियो, र त्यसैले मैले यो व्यापार छोड्ने निर्णय गरेंँ।

त्यसपछि, मैले यो विचार मेरा आफन्तहरूलाई बताएँँ। उनीहरूले मलाई त्यसो नगर्नका लागि मनाउन हरसम्भव प्रयास गरे, उनीहरूले मेरो वर्षको अन्त्यको तलब र आधारभूत तलब दुवै बढाइदिने भने। त्यसरी, मैले प्रति महिना १०,००० युआनभन्दा बढी कमाउने थिएँ, र वर्षको अन्त्यको तलबसँग जोड्दा, मैले एक वर्षमा लगभग २,००,००० युआन कमाउने थिएँ। सानो सहरमा बस्ने कसैका लागि यो पहिले नै धेरै थियो। म धेरै प्रलोभित भएँ, र यो आकर्षक प्रस्ताव भए पनि, मैले आफ्नो मन बनाइसकेको थिएँ। म अब उप्रान्त एक हातमा पैसा र अर्को हातमा सत्यता समात्ने यो जीवन जिउन चाहन्नथेंँ। पछि, मैले परमेश्‍वरका थप वचनहरू पढेंँ: “यदि तँ उच्च स्थान, सम्माननीय प्रतिष्ठामा छस्, तँसँग प्रशस्त ज्ञान छ, प्रशस्त सम्पत्तिका मालिक होस्, धेरै मानिसहरूले तँलाई समर्थन गर्छन्, तर पनि उहाँको बोलावट र उहाँको आज्ञालाई स्वीकार गर्न र तँबाट परमेश्‍वरले माग्‍नुभएका कार्यहरू गर्नका लागि परमेश्‍वरका सामु आउन यी कुनै पनि कुराहरूले तँलाई रोकेनन् भने, तैँले गरेका सबै कुराहरू यस पृथ्वीमा अति अर्थपूर्ण अभियान र मानवजातिका निम्ति सबैभन्दा धर्मी प्रयास हुनेछन्। यदि तैँले ओहोदा र तेरा आफ्ना लक्ष्यहरूका खातिर परमेश्‍वरको बोलावटलाई अस्वीकार गरिस् भने, तैँले गरेका सबै कुराहरू श्रापित हुनेछन् र परमेश्‍वरद्वारा ती घृणित समेत हुनेछन्” (वचन, खण्ड १। परमेश्‍वरको देखापराइ र काम। परिशिष्ट २: परमेश्‍वरले सबै मानवजातिको नियतिमाथि शासन गर्नुहुन्छ)। विगतमा, म आफ्नो देह र शैतानका लागि जिउँथेँ, मेरो नजर केवल पैसा, ख्याति र लाभमा हुन्थ्यो। परिणाम स्वरूप, म झन्-झन् दुष्ट र भ्रष्ट हुँदै गएँ, परमेश्‍वरबाट झन्-झन् टाढा हुँदै गएँ र हरेक दिन हिँड्ने लासका रूपमा बिताउन थालेँ। अब, म आफ्नो जीवनशैली परिवर्तन गर्न र पूर्ण हृदयले परमेश्‍वरलाई पछ्याउन चाहन्थें। पछि, मेरा आफन्तहरूले मलाई फेरि बस्न आग्रह गरे, र यो शैतानले मलाई परमेश्‍वरको सामु जानबाट रोक्न उनीहरूलाई प्रयोग गरिरहेको हो भन्ने थाहा पाएर, मैले परमेश्‍वरलाई प्रार्थना गरें र उहाँसँग बाहिर निस्कने बाटो देखाइदिन आग्रह गरें, “हे परमेश्‍वर, म अब उप्रान्त पैसा, ख्याति र लाभको पछि लागेर गलत मार्गमा हिँडिरहन चाहन्नँ। म अर्थपूर्ण र मूल्यवान् जीवन जिउन चाहन्छु। कृपया मलाई मार्गदर्शन गर्नुहोस् र शैतानको यो परीक्षालाई जित्न आस्था दिनुहोस्!” मैले यो शैतानले मलाई फकाउने र मेरो मन जित्ने तरिका हो भन्ने कुरा बुझें, त्यसैले हाँस्दै, मैले आफ्ना आफन्तहरूलाई भनेंँ, “मलाई थाहा छ तपाईंहरूको मनसाय राम्रो छ, तर म जवान छँदै संसारमा निस्किएर केही गर्न चाहन्छु र सधैँ आफन्त र साथीहरूमा भर पर्न चाहन्नँ। मैले निर्णय गरिसकेको छु; म आफैँ केही गर्न निस्कन्छु।” मेरा आफन्तहरूले मैले आफ्नो मन बनाइसकेको देखे, र उनीहरूले मेरो छनौटको आदर गरे। मैले यो परमेश्‍वरले मलाई बाहिर निस्कने बाटो देखाइरहनुभएको हो भन्ने बुझें, र मैले यो मौका छोपेर आफ्नो काम छोडेंँ। त्यसपछि, म शान्त मनले परमेश्‍वरमा विश्वास गर्न र भेलाहरूमा सहभागी हुन सकें, र मैले आफ्नो कर्तव्य पूरा गर्न थालेंँ। ब्रदर-सिस्टरहरूसँग अन्तरक्रिया गर्दा, मैले व्यापार गर्दा जस्तो नकाब लगाएर पाखण्डी व्यवहार गर्नुपरेन। मण्डलीमा, मैले सबै बोझ र बहानाहरू हटाउन सकें। यदि मलाई कुनै समस्या भयो भने, म परमेश्‍वरलाई प्रार्थना गर्न सक्थें, र म ब्रदर-सिस्टरहरूसँग आफ्नो हृदय खोलेर कुराकानी गर्न सक्थें, र उनीहरूले मलाई इमानदारीपूर्वक र पूर्ण हृदयले मद्दत गर्थे। मैले ब्रदर-सिस्टरहरू कति साँचो र दयालु थिए भन्ने महसुस गर्न सकें… र मैले न्यानोपन महसुस गरें। यी कुराहरू मैले पहिले कहिल्यै महसुस गरेको थिइनँ। म त्यसरी जिउँदा धेरै खुसी थिएँ, र त्यस्तो शान्ति र आनन्द जतिसुकै पैसाले किन्न नसकिने कुरा थियो!

अब, मैले एउटा सामान्य, साधारण काम पाएको छु, र मलाई लुगा र खाना भए नै पुग्छ। म आफ्नो समय र ऊर्जा सबैभन्दा अर्थपूर्ण र मूल्यवान् कुरामा: सत्यता पछ्याउन र आफ्नो कर्तव्य राम्रोसँग पूरा गर्नमा लगाउँछु। मलाई कोभिड अनुभव गर्न दिनुभएको र मेरो भावशून्य हृदयलाई जागृत गराउनुभएकोमा र मेरो जीवनको मार्ग र दिशा स्पष्ट रूपमा देखाउन र सबैभन्दा सही छनौट गर्न मद्दत गर्नुभएकोमा परमेश्‍वरलाई धन्यवाद।


५५. अब म अथक रूपमा हैसियतको पछि लाग्दिनँ

लि जिङ, चीन

म सम्मान र हैसियतको तीव्र इच्छा गर्ने व्यक्ति थिएँ। बाल्यकालदेखि नै, म अरूभन्दा अलग देखिने र उत्कृष्ट बन्ने कुराको पछि लागेँ। एउटा भनाइ छ, “हाकिमहरू सामान्यजनभन्दा उत्कृष्ट हुन्छन्,” सानोभन्दा सानो हाकिमलाई पनि सामान्य मानिसहरूभन्दा असल मानिन्छ। मैले के विश्‍वास गर्थेँ भने, आधिकारिक पद हुनुको अर्थ शक्ति हुनु हो, जहाँ गए पनि आदर र सम्मान पाउनु हो। म जवान छँदा, मैले सबै किसिमका फोहोरी र थकान हुने कामहरू गरेँ गाउँमा एउटा आधिकारिक पद पाउनकै लागि। एउटा गुमनाम नायकजस्तै, म राति अबेरसम्म समुदायमा कामसमेत गरेँ। तर मेरो पढाइ कम भएकाले, मैले जति नै कडा कोसिस गरे पनि, म गाउँको महिला सङ्घको अध्यक्ष मात्र बन्न सकेँ।

सन् १९९९ मा, मैले परमेश्‍वरका आखिरी दिनहरूको काम स्वीकार गरेँ र मण्डलीमा सुसमाचार प्रचार गर्ने मेरो कर्तव्य पूरा गरेँ। भेलाको समयमा माथिल्लो तहका अगुवाहरूलाई ब्रदर-सिस्टरहरूले घेरेर यो र त्यो सोधिरहेको देख्दा, मलाई धेरै ईर्ष्या लाग्थ्यो: म सोच्थेँ अगुवा हुनु राम्रो रहेछ; तिनीहरू जहाँ गए पनि सबैले घेर्छन्, कति महिमामय! भविष्यमा परमेश्‍वरको काम सकिएपछि, यी अगुवाहरू निश्चय नै परमेश्‍वरद्वारा मुक्ति पाउनेहरू हुनेछन्। मैले गम्भीर भएर पछ्याउनुपर्छ; यदि म परमेश्‍वरको घरमा अगुवा बन्न सकेँ भने, ब्रदर-सिस्टरहरूले मलाई उच्च आदर गर्ने मात्र होइन, मसँग मुक्ति पाउने र सिद्ध पारिने अवसरहरू पनि बढी हुनेछन्। मैले लगनशील भएर पछ्याएमा र आफ्नो कर्तव्य राम्ररी पूरा गरेमा, मैले निश्चय नै अगुवा बन्ने अवसर पाउनेछु। त्यस समय, हाम्रो क्षेत्रमा सुसमाचार भर्खरै फैलिएको थियो, र सुसमाचार स्वीकार गर्ने अधिकांश मानिसहरू हाम्रो पुरानो मण्डलीका ब्रदर-सिस्टरहरू नै थिए। पास्टरहरूले तिनीहरूलाई बाधा दिने बित्तिकै वा तिनीहरू नकारात्मक हुने वा कठिनाइहरूको सामना गर्ने बित्तिकै, म तिनीहरूलाई सहयोग गर्न हतारिन्थेँ। ब्रदर-सिस्टरहरू सबैले मलाई आदर गर्थे, र उनीहरू आफूलाई आइपरेका कुनै पनि कठिनाइ लिएर मकहाँ आउँथे। त्यो बेला हामीले कुनै मण्डली स्थापना गरेका थिएनौँ, र कुनै मण्डली अगुवाइ थिएन, तैपनि मैले जे गरेँ त्यो अगुवाइको काम थियो। मसँगै परमेश्‍वरका आखिरी दिनहरूको काम स्वीकार गर्ने ब्रदर-सिस्टरहरू पनि यसो भन्थे, “भविष्यमा अगुवाइका लागि अरू कोही छानिएन भने पनि, लि जिङ निश्चय नै छानिनेछिन्।” यो सुनेर म खुसी भएँ, र मनमनै सोचेँ, “मसँगै परमेश्‍वरको नयाँ काम स्वीकार गर्ने ब्रदर-सिस्टरहरूमध्ये, कोही पनि मभन्दा राम्रो छैन, कसैले पनि मभन्दा बढी समर्पण गरेको छैन, र सबै ब्रदर-सिस्टरहरूले मलाई समर्थन गर्छन्, त्यसैले जब अगुवाइ छान्ने समय आउँछ, सबैले निश्चय नै मलाई नै छान्नेछन्।” सन् १९९९ को दोस्रो छमासमा, माथिल्लो तहका अगुवाहरू भेलाका लागि हाम्रो क्षेत्रमा आए, र उनीहरूले एउटा मण्डली स्थापना गर्नुपर्ने र मण्डली अगुवा छान्नुपर्ने कुरा बताए। म धेरै खुसी भएँ, र म मण्डली अगुवाको रूपमा छानिनु पक्का भइसकेको कुरा थियो भनी सोचेँ। भेलाको दौडान, मैले आत्मविश्‍वासका साथ माथिल्लो अगुवाइबाट चुनावको नतिजा घोषणा हुने प्रतीक्षा गरेँ। तर अपेक्षाविपरीत, सिस्टर लिउ छिङलाई अगुवाको रूपमा छानियो, र मलाई सुसमाचार डिकनको रूपमा छानियो। मैले नतिजा सुनेको क्षण, मेरो मनमा चिसो पानी खन्याएजस्तो भयो, र एकै चोटि भित्रसम्म चिसो भयो, मेरो अनुहार अँध्यारो भयो, र मैले सोचेँ, “म दिनभरि सुसमाचार प्रचार गर्न, नयाँ विश्‍वासीहरूलाई मलजल गर्न, र ब्रदर-सिस्टरहरूलाई अतिथि-सत्कार गर्नमा व्यस्त छु, चारैतिर व्यस्त छु, र पनि मलाई अगुवाको रूपमा छानिएन, के यो सबै काम व्यर्थ भएन र? अब म अगुवाको रूपमा नछानिएपछि, ब्रदर-सिस्टरहरूले निश्चय नै म लिउ छिङजस्तो राम्रो छैन भन्‍नेछन्, अब मैले कुन मुखले अरूलाई भेट्नु?” भेला सकिएर घर फर्केपछि, मैले जति धेरै यसबारे सोचेँ, मलाई त्यति नै बढी अन्याय भएको महसुस भयो, र थाहै नपाई मेरो आँखाबाट आँसु बग्यो। मलाई मनमा लिउ छिङप्रति ईर्ष्या लाग्यो: पहिले, हाम्रो सम्प्रदायमा, तिमी म जति जोसिलो पनि थिइनौ, त्यसोभए तिमी अगुवा बन्न के कुराले योग्य भयौ? एक पटक, लिउ छिङ नयाँ विश्‍वासीहरूलाई मलजल गर्नेबारे सोध्न मकहाँ आइन्, र म क्रोधित भएँ, र मनमनै सोचेँ, “तिमीले केही पनि बुझ्दिनौ, र पनि अगुवा बनेकी छ्यौ? यदि तिमीले यो सम्हाल्न सक्दिनथ्यौ भने, पहिले नै किन भनिनौ?” मैले अधीर भएर जवाफ दिएँ, “के तिमी अगुवा होइनौ? आफै पत्ता लगाऊ।” लिउ छिङले लाचार हुँदै भनिन्, “मैले नबुझेकाले नै तपाईंलाई यी प्रश्‍नहरू सोधेकी हुँ।” उनले त्यसो भनेको देखेर, मेरो मनमा केही हदसम्म हप्की महसुस भयो, त्यसैले मैले मेरो स्वर नरम बनाएँ र उनलाई के गर्ने भनेर बताएँ। म अगुवाको रूपमा नछानिएकाले, मेरो मनमा सधैँ एउटा खिन्नताको महसुस हुन्थ्यो, र मैले मेरो कर्तव्यका लागि जोश-जाँगर नै जुटाउन सकिनँ। पहिले, जब मैले सुसमाचारको कामलाई पछ्याउँथे, म सुसमाचार स्विकार्ने सम्भावना भएकाहरूको अवस्था बुझ्न सक्रिय रूपमा ब्रदर-सिस्टरहरूलाई खोज्थेँ, र म उनीहरूसँग सुसमाचार प्रचार गर्न सहकार्य गर्थेँ, तर अब, सुसमाचार ग्रहण गर्न सक्ने सम्भावित व्यक्तिहरू नहुँदा पनि, म तिनीहरूलाई सक्रिय रूपमा खोज्दिनथेँ। कहिलेकाहीँ जब म घरमा एक्लै हुन्थेँ, मैले सोच्थेँ, “म अतिथि-सत्कार गर्दैछु र सुसमाचार प्रचार गर्दैछु, र अन्तमा, मलाई अगुवाको रूपमा समेत छानिएन। भविष्यमा मुक्तिको के आशा छ र?” मैले जति धेरै सोचेँ, म त्यति नै नकारात्मक भएँ, र मैले आफ्नो स्थितिबारे परमेश्‍वरलाई प्रार्थना गरेँ, “हे परमेश्‍वर, म अगुवा बनिनँ, र मलाई आफ्नो कर्तव्य गर्न कुनै प्रेरणा नै महसुस हुँदैन; मलाई दुःख लाग्छ। तर यो स्थितिलाई कसरी परिवर्तन गर्ने मलाई थाहा छैन। कृपया तपाईंको अभिप्राय बुझ्न मलाई अगुवाइ गर्नुहोस्।”

बिहानको आत्मिक भक्ति गर्ने क्रममा, मैले परमेश्‍वरका यी वचनहरू पढेँ: “मलाई सच्‍चा रूपमा चाहनेहरू सबैलाई म प्रेम गर्छु। यदि तिमीहरूले मलाई प्रेम गर्ने कार्यमा ध्यान केन्द्रित गर्‍यौ भने, म तिमीहरूलाई अवश्य नै प्रशस्‍त आशिष दिनेछु। के तिमीहरूले मेरा अभिप्रायहरूलाई बुझ्यौ? मेरो घरमा, उच्‍च र न्यून हैसियत बीचमा कुनै भिन्‍नता छैन। सबै मेरा पुत्र हुन्, र म तिमीहरूका पिता, तिमीहरूका परमेश्‍वर हुँ। म सर्वोच्‍च र अद्वितीय छु। म ब्रह्माण्ड र सबै थोकलाई नियन्त्रण गर्छु!” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ३१)। “तैँले मेरो घरमा ‘मलाई नम्रता र दीनतामा सेवा’ गर्नुपर्छ। यो वाक्यांश तेरो नारा हुनुपर्छ। रूखको पात नबन्, तर रूखको जरा बनेर जीवनमा गहिरो जरा हाल्। जीवनको सच्‍चा अनुभवमा प्रवेश गर्, मेरा वचनहरूअनुसार जी, हरेक कुरामा मलाई अझै बढी खोजी गर्, र मेरो नजिक आएर मसँग सङ्गति गर्। कुनै पनि बाहिरी कुराहरूलाई ध्यान नदे, र कुनै पनि व्यक्ति, घटना, वा वस्तुको बन्धनमा नबस्, तर म के हुँ भन्‍ने विषयमा आत्मिक मानिसहरूसँग मात्रै सङ्गति गर्। मेरा अभिप्रायहरूलाई बुझ्, मेरो जीवन तिमीहरूको बीचमा बगोस्, र मेरा वचनहरूमा जिएर मेरा मागहरूलाई पालन गर्” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ३१)। परमेश्‍वरका वचनहरू पढेपछि, मैले के बुझेँ भने परमेश्‍वरको घरमा, उच्च र नीच हैसियतमा कुनै भिन्नता छैन। परमेश्‍वरको अभिप्राय हामीले सत्यताको खोजी गरौँ, र उहाँलाई सन्तुष्ट पार्न गुमनाम भएर आफ्नो कर्तव्य राम्ररी पूरा गरौँ भन्‍ने हो। परमेश्‍वर हामीले हैसियत पछ्याऔं भन्‍ने चाहनुहुन्न, बरु सत्यता पछ्याऔं र जीवन प्राप्त गरौँ भन्‍ने चाहनुहुन्छ। हैसियत प्राप्त गर्नु एक किसिमको बाहिरी महिमा हो, तर यो अर्थहीन र खोक्रो छ। जसरी पातहरू सुन्दर भए तापनि शरद ऋतुमा झर्छन्; फूलहरू सुन्दर र मानिसहरूद्वारा प्रशंसा गरिए तापनि, फल नफल्दा, जीवनविहीन हुन्छन्। म सधैँ अगुवा बन्न, मानिसहरूद्वारा समर्थित, प्रशंसित, सुनिएको र उच्च पारिएको हुन, तिनीहरूको हृदयमा हैसियत पाउन चाहन्थेँ, तर यी कुराहरू पछ्याउनुको वास्तवमा के अर्थ थियो र? परमेश्‍वरका आखिरी दिनहरूको काम मानिसहरूलाई न्याय गरी स्वच्छ पार्नु, तिनीहरूलाई सत्यता आपूर्ति गर्नु थियो। यदि मैले सत्यता पछ्याइनँ, यदि मेरो भ्रष्ट स्वभाव अपरिवर्तित रह्यो र मैले सत्यता प्राप्त गरिनँ भने, के मैले व्यर्थमा विश्‍वास गरेको भएन र? मैले हैसियतलाई यति उच्च मानेँ, हैसियत नहुँदा नकारात्मक महसुस भयो, र सुसमाचार प्रचार गर्ने जोश गुमाएँ। मलाई मैले पछ्याएको कुरा सत्यता नभएर प्रतिष्ठा र हैसियत रहेछ भन्‍ने बुझेँ, के यो परमेश्‍वरको अभिप्रायबाट बरालिनु थिएन र? मैले परमेश्‍वरलाई प्रार्थना गरेँ, “हे परमेश्‍वर, हैसियतप्रतिको मेरो इच्छा एकदमै ठूलो छ। जब म अरूलाई अगुवा बनेको देख्छु र म छानिन्नँ, म नकारात्मक हुन्छु। संसारमा, मैले हाकिम र कार्यकर्ता सदस्य बन्ने कुरा पछ्याएँ। अब म परमेश्‍वरको घरमा छु, म अझै पनि उही कुराहरू पछ्याउँदै छु। म संसारको हिस्सा हुँदाको भन्दा यो कसरी फरक छ र? हे परमेश्‍वर, म अबदेखि हैसियत पछ्याउन चाहन्नँ। म तपाईंको मागअनुसार एक सृजित प्राणीको रूपमा मेरो कर्तव्य पूरा गरेर तपाईंलाई सन्तुष्ट पार्न इच्छुक छु।” त्यसपछि, मेरो स्थिति बदलियो, र म सुसमाचार प्रचार गर्न उत्साहित भएँ। जब लिउ छिङलाई कठिनाइ हुन्थ्यो र मकहाँ सोध्न आउँथिन्, तब म उनीसँग आफूले बुझेको कुरा सङ्गति गर्थेँ, यो सबै मण्डलीको कामको हिस्सा हो भनी महसुस गर्थेँ, जब सिस्टरलाई कठिनाइ हुन्छ, तब उनलाई मद्दत गर्नु मेरो जिम्मेवारी हुन्छ, र यो मैले गर्नुपर्ने कर्तव्य पनि हो भन्ठान्थेँ। दुई महिनापछि, लिउ छिङलाई वास्तविक काम गर्न नसकेकाले बर्खास्त गरियो, र ब्रदर-सिस्टरहरूले मलाई मण्डली अगुवा चुने। मैले हृदयमा विशेष खुसी पाएँ, यो परमेश्‍करको अनुग्रह हो भनी सोचेँ, र मैले कडा परिश्रम गर्नुपर्छ भन्‍ने लाग्यो। त्यसपछि, मैले हरेक समूहका लागि अगुवाहरू छानेँ, र ब्रदर-सिस्टरहरूसँग सुसमाचार प्रचार गर्नुको महत्त्वबारे सङ्गति गरेँ, र सुसमाचार प्रचारको प्रभावकारितामा सुधार भयो। म दिउँसो सुसमाचार प्रचार गर्थेँ र राति नयाँ विश्‍वासीहरूलाई मलजल गर्थेँ, र यदि कुनै ब्रदर-सिस्टरहरू नकारात्मक वा कमजोर भए भने, म गएर उनीहरूलाई सहयोग गर्थेँ। सबैले मलाई न्यानो स्वागत गर्थे, र उनीहरूसँग प्रश्‍न हुँदा मकहाँ आउँथे। ब्रदर-सिस्टरहरू मेरो वरिपरि भेला भएको, मलाई धेरै सम्मान गरेको देखेर, मैले यो भावनाको धेरै आनन्द लिएँ, सोचेँ, “अगुवा हुनु राम्रो रहेछ। यदि मैले मण्डलीका सबै काम राम्ररी गरेँ भने, थप उन्नतिको अवसरहरू हुनेछन्। यदि म वरिष्ठ अगुवा बन्न सकेँ भने, मैले अझ धेरै सम्मान पाउनेछु।”

पछि, माथिल्लो तहका अगुवाहरू हामीसँग भेला हुन आए, र उनीहरूले धेरै मण्डली अगुवाहरूमध्येबाट एक जना प्रचारक छान्नुपर्ने कुरा बताए। मैले मनमनै सोचेँ, “सुसमाचार प्रचारको प्रभावकारिता र ब्रदर-सिस्टरहरूको जीवन प्रवेश दुवैमा हाम्रो मण्डलीले राम्रो प्रदर्शन गर्छ, र हालसालै कम्युनिस्ट पार्टीद्वारा गिरफ्तार भएको बेला मेरो गवाहीमा दृढ रहेको कुरालाई जोड्दा, उनीहरूको तुलनामा मसँग हरेक पक्षमा फाइदाहरू छन्। यस पटक प्रचारकको रूपमा पक्कै म नै छानिनेछु।” अचम्म, सिस्टर वाङ सुए छानिइन्। मेरो हृदयमा पूरै चिसो भयो, र मैले सोचेँ, “किन उनलाई छानियो र मलाई छानिएन? हाम्रा मण्डलीका सबै कामहरूको उत्कृष्ट नतिजा छ, म उनीभन्दा कहाँनेर राम्रो छैन र? अब म प्रचारकको रूपमा नछानिएपछि, ब्रदर-सिस्टरहरूले मलाई कसरी हेर्लान्? भविष्यमा कसले मलाई सम्मान गर्ला र?” त्यसपछिका भेलाहरूमा, मैले केही पनि बोलिनँ, मैले जतिसुकै कडा कोसिस गरे पनि वा जतिसुकै व्यस्त वा थाकेको भए पनि, त्यसको के अर्थ भयो र भन्‍ने लाग्यो? बेइज्जत होला भन्‍ने डरले मलाई आफ्नो स्थितिबारे खुलेर भन्न र समाधान खोज्न लाज लाग्यो, मैले यो कुरा मनमै राखेँ।

पछि, वाङ सुएले धेरै मण्डली अगुवाहरूको एउटा भेला बोलाइन्, र सबैले ध्यान दिएर सुने, तर मैले यो कुरालाई राम्ररी लिन सकिनँ। मैले सोचेँ प्रचारक हुनु साँच्चै फरक रहेछ, जहाँ गए पनि प्रतिष्ठा र सम्मान पाइने, मानिसहरूले कुरा सुन्ने। यदि म प्रचारक भएको भए, ब्रदर-सिस्टरहरू निश्चय नै मेरो वरिपरि घुम्ने थिए, तर अब मैले उनको कुरा सुन्नुपर्थ्यो, र त्यसले मेरो मनमा असन्तुलन महसुस गरायो। भेलाको दौडान, जब उनले काम लागू गरिन्, म सहकार्य गर्न हिचकिचाएँ, र मनमनै सोचेँ, “हामी पहिले सहकर्मी थियौँ, र तिमी मभन्दा राम्रो थिएनौ, अहिले तिमी हाम्रा लागि कामको बन्दोबस्त गर्दैछ्यौ। यदि मैले तिम्रो निर्देशन मानेँ भने, के त्यसले मलाई तिमीभन्दा तल रहेको देखाउँदैन र?” वाङ सुएले मलाई हाम्रो मण्डलीको काममा भएका समस्याहरूबारे सोधिन्, र मैले उदासीन अनुहार लगाएर लापरवाहीपूर्वक जवाफ दिएँ, “हाम्रो मण्डलीमा धेरै समस्याहरू छैनन्। हामीले आफै समाधान गरिसक्यौँ।” त्यसपछि उनले हाम्रो सुसमाचारको कामको प्रगतिबारे सोधिन्, र मलाई अब जवाफ दिन मन लागेन, त्यसैले मैले कठोर अनुहार बनाएर जवाफ दिएँ, “हाम्रो सुसमाचारको कामको प्रभावकारिता त भन्नै पर्दैन, अरू मण्डलीहरूले त हाम्रो मासिक नतिजाको आधा पनि हासिल गर्दैनन्।” जब उनले नयाँ आएकाहरूको अवस्थाबारे सोधिन्, म अधीर भएँ, र भनेँ, “नयाँ आएकाहरूलाई हामी केही अगुवा र कामदारहरूले मलजल गरिरहेका छौँ, र उनीहरूले राम्रो गरिरहेका छन्। यदि तपाईंलाई विश्‍वास लाग्दैन भने, तपाईं आफै गएर पत्ता लगाउन सक्नुहुन्छ।” मेरो मनोवृत्तिले गर्दा वाङ सुएलाई बन्धनमा परेको महसुस भयो, र भेलाको वातावरण असहज बन्यो। म निरन्तर ईर्ष्या र असन्तुष्टिको स्थितिमा जिइरहेकी थिएँ, र मेरो आत्मा अन्धकार थियो। मैले मेरो कर्तव्य निर्वाहमा रुचि गुमाएँ, र कामहरू झारा टार्ने हिसाबले मात्रै गरेँ। जब सुसमाचार स्विकार्ने सम्भावना भएकाहरू हुन्थे, मलाई उनीहरूलाई सुसमाचार प्रचार गर्न मन लाग्दैनथ्यो। सुसमाचार प्रचारको प्रभावकारिता घट्न थाल्यो। जब अगुवाहरू मसँग सङ्गति गर्न र मलाई मद्दत गर्न आउँथे, म सुन्न असमर्थ थिएँ। अन्तमा, मलाई बर्खास्त गरियो।

त्यसपछि, मैले आत्मचिन्तन गरेँ: वाङ सुए प्रचारक बन्दा मलाई किन असहज र असन्तुष्ट महसुस भयो? त्यसैले मैले परमेश्‍वरलाई प्रार्थना गरेँ, र उहाँलाई मेरा आफ्नै समस्याहरू जान्न र समाधान गर्न मलाई अन्तर्दृष्टि दिन र अगुवाइ गर्न बिन्ती गरेँ। पछि, मैले परमेश्‍वरका यी वचनहरू पढेँ: “तिमीहरूको पछ्याइमा, तिमीहरूसँग अत्यन्तै धेरै धारणा, आशा र भविष्यहरू छन्। अहिलेको काम तिमीहरूको हैसियतको चाहना र असाधारण चाहनाहरूको काटछाँट गर्नको निम्ति हो। आशा, हैसियत र धारणाहरू सबै शैतानिक स्वभावका उत्कृष्ट प्रतिनिधित्वहरू हुन्। … धेरै वर्षसम्म, आफ्नो अस्तित्वका निम्ति मानिसहरू भर परेका सोचहरूले तिनीहरूका हृदयलाई यति हदसम्म बिगारेका छन् कि तिनीहरू छली, डरपोक र घृणित बनेका छन्। तिनीहरूमा इच्छाशक्ति र सङ्कल्पको अभाव मात्र नभएर, तिनीहरू लोभी, अहङ्कारी र मनमानी गर्ने पनि भएका छन्। तिनीहरूसँग स्वयम्‌लाई उछिन्‍ने सङ्कल्पको अभाव छ, र त्योभन्दा बढी, यी अँध्यारा प्रभावहरूबाट मुक्त हुने अलिकति पनि साहस तिनीहरूसँग छैन। मानिसहरूका विचार र जीवन यति कुहिएका छन् कि परमेश्‍वरमाथि विश्‍वास गर्ने सम्बन्धमा तिनीहरूका दृष्टिकोणहरू अझ पनि असहनीय रूपले घृणित छन् र त्योभन्दा बढी, जब मानिसहरूले परमेश्‍वरमाथिको तिनीहरूको विश्‍वासको सम्बन्धमा आफ्ना दृष्टिकोणहरू राख्छन् त्यो सुन्‍न नसकिने किसिमका हुन्छन्। मानिसहरू सबै डरपोक, अयोग्य, घृणित र कमजोर छन्। अन्धकारका शक्तिहरूप्रति तिनीहरूले घृणाको महसुस गर्दैनन् र तिनीहरू ज्योति र सत्यताप्रति प्रेमको महसुस गर्दैनन्; बरु तिनलाई निष्कासित गर्ने भरमग्दुर प्रयास तिनीहरू गर्छन्। … तिमीहरू आज यस चरणमा आइपुगेको भए तापनि तिमीहरूले हैसियतलाई अझ पनि छाडेका छैनौ तर एक दिन तिमीहरूको हैसियत गुम्‍नेछ र तिमीहरूको नाम नष्ट हुनेछ भन्‍ने गहिरो डरको साथ यसको बारेमा निरन्तर सोधपुछ गर्नमा सङ्घर्ष गर्छौ र दिनहुँ यसको अवलोकन गर्छौ। मानिसहरूले सहजता प्रतिको आफ्नो चाहनालाई कहिल्यै पन्छाएका छैनन्” (वचन, खण्ड १। परमेश्‍वरको देखापराइ र काम। तँ किन प्रतिभार हुन अनिच्छुक छस्?)। परमेश्‍वरका वचनहरूबाट, मैले के बुझेँ भने आज यस किसिमको अवस्था आउनुको अर्थ हैसियतप्रतिको मेरो इच्छा र मेरो भ्रष्टतालाई प्रकट गर्नु, र पछ्याइबारेका मेरा गलत धारणाहरूलाई परिवर्तन गर्न मद्दत गर्नु थियो। मैले सधैँ प्रतिष्ठा र हैसियतलाई पछ्याएकी थिएँ, र मण्डली अगुवा बनेपछि, म प्रचारक र अझ उच्च अगुवा बन्न चाहन्थेँ, उच्च पदमा बसेर हैसियतका फाइदाहरूको आनन्द लिन चाहन्थेँ। प्रचारक छानिनुअघि, म सुसमाचार प्रचार गर्न र नयाँ विश्‍वासीहरूलाई मलजल गर्न बिहान सबेरै उठ्थेँ र राति अबेरसम्म काम गर्थेँ, दिनभरि व्यस्त रहन्थेँ, तर जब म प्रचारक बन्न असफल भएँ, तब म नकारात्मक भएँ र मेरो कर्तव्यमा लापरवाह भएँ, सुसमाचार स्विकार्ने सम्भावना भएकाहरू हुँदा पनि सुसमाचार प्रचार गर्न चाहन्नथेँ। स्पष्ट रूपमा, मैले पछ्याएको कुरा यही अगुवाइको हैसियत थियो। मैले मनन गरेँ: म किन हैसियतप्रति यति धेरै आसक्त थिएँ? यो किनभने म शैतानका “मानिस उभोतिर जान खोज्छ, तर खोला तलतिर बग्छ” र “हाकिमहरू सामान्यजनभन्दा उत्कृष्ट हुन्छन्,” जस्ता विषहरूअनुसार जिइरहेकी थिएँ, र जीवनमा अरूभन्दा उत्कृष्ट हुन र उच्च हैसियत पाउन कोसिस गर्नुपर्छ भन्‍ने सोच्थेँ, अनि तब मात्र उनीहरूलाई अरूले उच्च आदर र सम्मान गर्छन्, र उनीहरूले मूल्यवान र अर्थपूर्ण जीवन जिउन सक्छन्। यी विचारहरूको नियन्त्रणमा, म भीडमा सबैभन्दा सानो हुन अनिच्छुक थिएँ। सोह्र वा सत्र वर्षको उमेरमा, गाउँको कार्यकर्ता बन्नका लागि, मैले गाउँमा सबै किसिमका कठिन र थकान हुने कामहरू गरेँ, र राति अबेरसम्म खेतमा एक गुमनाम नायकको रूपमा काम गरेँ। उन्नाइस वर्षको उमेरमा, म हाम्रो गाउँको महिला सङ्घको अध्यक्ष भएँ। परमेश्‍वरका आखिरी दिनहरूको काम स्वीकार गरेपछि, जब माथिल्लो तहका अगुवाहरूले हामीलाई भेला गराउँथे, र ब्रदर-सिस्टरहरूले जवाफ खोज्दै उनीहरूलाई घेर्थे, तब मलाई मनमा उनीहरूको ईर्ष्या लाग्थ्यो। अगुवाको रूपमा छानिनका लागि, मैले आफूलाई त्याग गरेँ र समर्पित भएँ, बिहानदेखि साँझसम्म लगनशीलताका साथ काम गरेँ, कुनै पनि कठिनाइ सहन इच्छुक थिएँ। मण्डली अगुवा बनेपछि, म अझ उच्च पदको इच्छा राख्दै, प्रचारक बन्न समेत चाहेँ। जब मलाई प्रचारकको रूपमा चुनिएन, मैले हैसियत नपाएको कुरा स्वीकार गर्न सकिनँ, र नयाँ चुनिएकी प्रचारकलाई अस्वीकार गरेँ। म उनको सङ्गति र कामको कार्यान्वयन सुन्न अनिच्छुक थिएँ, र जब उनले हाम्रो मण्डलीको कामबारे सोधपुछ गरिन्, म उदासीन भएँ, उनीप्रति घृणा र तिरस्कार देखाएँ, जसले गर्दा उनलाई मेरो कारणले बाँधिएको महसुस भयो। मैले हैसियत प्राप्त नगर्दा अरूलाई पन्छाउन र नीच देखाउन सक्ने तथ्यले म साँच्चै दुर्भावपूर्ण थिएँ भनी देखायो! मैले जे प्रकट गरेँ त्यो त ख्रीष्ट विरोधीको स्वभाव थियो। परमेश्‍वर सृष्टिकर्ता हुनुहुन्छ। परमेश्‍वर मात्र आराधना र श्रद्धाको योग्य हुनुहुन्छ। म केवल एक सृजित प्राणी, एक भ्रष्ट व्यक्ति थिएँ। अरूले मलाई आदर गरून् भनी चाहने मेरो के योग्यता थियो र? ममा साँच्चै समझ र लाज थिएन! परमेश्‍वरले मलाई अगुवाको कर्तव्य अभ्यास गर्ने अवसर दिनुभयो, र उहाँले म सत्यता पछ्याऊँ, ब्रदर-सिस्टरहरूसँग मिलेर सहकार्य गरूँ, एक-अर्काको शक्तिको परिपूरक बनूँ र कमजोरीहरूमा सुधार गरूँ, र हाम्रा कर्तव्यहरू सँगै राम्ररी पूरा गरौँ भन्‍ने आशा गर्नुभएको थियो, तर मैले सत्यता पछ्याइनँ, सधैँ अरूले मलाई प्रशंसा गरून् भनी हैसियत पछ्याएँ। प्रतिष्ठा र हैसियतका खातिर, म ईर्ष्यालु र डाह गर्ने, अरूलाई बन्धनमा पार्ने र पन्छाउने, ब्रदर-सिस्टरहरूलाई हानि पुऱ्याउने, र मण्डलीको काममा बाधा-अवरोधहरू ल्याउने समेत गर्न सक्थेँ। मलाई के महसुस भयो भने हैसियत पछ्याउनु परमेश्‍वरको प्रतिरोध गर्ने मार्ग थियो, र यदि मैले पश्चात्ताप नगरे, अन्ततः परमेश्‍वरको दण्डको सामना गर्नुपर्नेछ। मैले परमेश्‍वरलाई प्रार्थना गरेँ, “हे परमेश्‍वर, म यस्तो भ्रष्ट व्यक्ति हुँ, सधैँ अरूको प्रशंसा खोज्छु, मेरा कार्य र व्यवहारहरू तपाईंलाई कति घृणित लाग्दा हुन्। म तपाईंतिर फर्कन इच्छुक छु, अबदेखि प्रतिष्ठा र हैसियत पछ्याउने छैन। कृपया मलाई सत्यता पछ्याइको मार्गमा अगुवाइ गर्नुहोस्।”

एक दिन, मैले परमेश्‍वरका थप वचनहरू पढेँ: “मानिसले मलाई कहिल्यै पनि इमानदारीपूर्वक प्रेम गरेको छैन। जब म उसलाई उच्‍च पार्छु, उसले आफूलाई अयोग्य ठान्छ, तर यसले उसलाई मलाई सन्तुष्ट पार्ने कोसिस गर्ने तुल्याउँदैन। ऊ केवल मैले उसको हातमा दिएको ‘हैसियत’ लाई समातेर बस्छ र त्यसलाई जाँच्छ; बरु मेरो प्रेमिलोपनप्रति असंवेदनशील भएर, बरु ऊ आफ्नो हैसियतका फाइदाहरूमा लिप्त भइरहन्छ। के यो मानिसको कमजोरी होइन र? जब पहाडहरू सर्छन्, तब के तिनीहरूले तेरो हैसियतका लागि घुमाउरो बाटो लिन सक्छन्? जब पानी बग्छ, तब के त्यस मानिसको हैसियतअघि आएर समाप्त हुन्छ? के मानिसको हैसियतद्वारा आकाश र पृथ्वी उल्टिन सक्छन्?” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय २२)। “म प्रत्येक व्यक्तिको गन्तव्य निर्धारण निजको उमेर, वरिष्ठता, कष्टको परिमाणका आधारमा गर्दिनँ, र उनीहरूको दयनीयताका हदका आधारमा त झनै गर्दिनँ, बरु उनीहरूसँग सत्यता छ कि छैन भन्‍ने आधारमा गर्दछु। योभन्दा अर्को कुनै विकल्प छैन। परमेश्‍वरको इच्छालाई नपछ्याउने सबैले दण्ड पाउनेछन् भनेर तिमीहरूले बुझ्नैपर्छ। यो कुनै व्यक्तिले परिवर्तन गर्न नसक्ने कुरा हो। तसर्थ, दण्डित हुनेहरू सबै परमेश्‍वरको धार्मिकताका लागि अनि उनीहरूले गरेका असङ्ख्य दुष्कर्मका लागि प्रतिफलका रूपमा दण्डित भएका हुन्” (वचन, खण्ड १। परमेश्‍वरको देखापराइ र काम। तेरो गन्तव्यका लागि पर्याप्त असल कार्यहरू तयार गर्)। परमेश्‍वरका वचनहरू पढेपछि, मैले के बुझेँ भने हैसियतले मानिसहरूलाई मुक्ति दिन सक्दैन, र जब विपत्ति आइपर्छ, हैसियत हुनुले बाँच्ने कुरा सुनिश्चित गर्दैन। परमेश्‍वरले मानिसहरूको गन्तव्य र परिणामहरू तिनीहरूमा सत्यता छ कि छैन भन्‍ने आधारमा निर्धारण गर्नुहुन्छ। तिनीहरूको हैसियत जे भए पनि, तिनीहरूले सत्यता पछ्याएमा र तिनीहरूको स्वभावमा रूपान्तरण भएमा, परमेश्‍वरको मुक्ति प्राप्त गर्न सक्छन्। पहिले, म सोच्थेँ हैसियत जति उच्च भयो, मुक्ति पाउने र सिद्ध पारिने सम्भावना त्यति नै बढी हुन्छ, त्यसैले मैले हैसियतलाई अथक रूपमा पछ्याएँ, हैसियत प्राप्त गर्नका लागि सबै कुरा त्याग्न र जुनसुकै रूपमा कुनै पनि कठिनाइ सहन इच्छुक थिएँ। मैले पद प्राप्त गर्नुलाई मेरो जीवनको खोजीको लक्ष्य र दिशा बनाएँ। जब मलाई अगुवा वा प्रचारकको रूपमा चुनिएन, म नकारात्मक भएँ र मेरो कर्तव्य निर्वाह गर्ने जोश गुमाएँ। यो गलत दृष्टिकोण लिएर जिउँदा मलाई धेरै पीडा भयो, ब्रदर-सिस्टरहरूलाई हानि पुऱ्यायो, र मण्डलीको काममा क्षति गऱ्यो। मैले पावललाई सम्झेँ, जसको धार्मिक क्षेत्रमा उच्च हैसियत थियो, उनले सुसमाचार प्रचार गरे, धेरै मानिसहरूलाई प्राप्त गरे, र धेरै मण्डलीहरू स्थापना गरे, तर उनले सत्यता पछ्याएनन्, उनको जीवन स्वभाव परिवर्तन भएन, र अन्तमा, उनले परमेश्‍वरको दण्ड पाए। पत्रुसको काम पावलको जति विस्तृत नभए पनि, पत्रुसले सत्यता पछ्याए, परमेश्‍वरलाई प्रेम गर्ने कुरा पछ्याए, र एक सृजित प्राणीको कर्तव्य पूरा गर्न खोजे; अन्तमा, पत्रुस परमेश्‍वरद्वारा सिद्ध पारिए र उनले परमेश्‍वरको अनुमोदन प्राप्त गरे। म गलत दृष्टिकोणअनुसार जिउँदै, पावलकै मार्गमा हिँडिरहेकी थिएँ। यदि म यो मार्गमा हिँडिरहेँ भने, मेरो अन्त पनि निश्चय नै पावलको जस्तै हुनेथियो।

पछि, मैले परमेश्‍वरका वचनहरूको अर्को खण्ड पढेँ, जसले अभ्यासको मार्गलाई अझ स्पष्ट बनायो। मानिसहरू सृष्टि गरिएका प्राणीहरू हुन्, जोसँग घमन्ड गर्न लायकको केही पनि छैन। सर्वशक्तिमान्‌ परमेश्‍वर भन्‍नुहुन्छ: “मानिसहरू सृष्टि गरिएका प्राणीहरू हुन्, जोसँग घमन्ड गर्न लायकको केही पनि छैन। तिमीहरू सृष्टि गरिएका प्राणीहरू भएकाले तिमीहरूले सृष्टि गरिएको प्राणीको कर्तव्य पूरा गर्नुपर्छ। तिमीहरूका लागि अरू आवश्यक सर्तहरू छैनन्। तिमीहरूले यसरी प्रार्थना गर्नुपर्छ: ‘हे परमेश्‍वर! चाहे मेरो हैसियत होस् वा नहोस्, म अब आफूलाई बुझ्छु। यदि मेरो हैसियत उच्च छ भने यो तपाईंले उचाल्नुभएकोले गर्दा हो, र यदि यो तुच्छ छ भने यो तपाईंको पूर्वनिर्धारणले गर्दा हो। सबै कुरा तपाईंको हातमा छन्। मसँग न त कुनै विकल्प छ, न कुनै गुनासो छ। म यस देशमा र यी मानिसहरूको बीचमा जन्मनुपर्छ भनी तपाईंले नै पूर्वनिर्धारित गर्नुभयो, र मैले गर्नुपर्ने भनेको तपाईंमा पूर्ण रूपमा समर्पित हुनु मात्र हो, किनकि सबै कुरा तपाईंले पूर्वनिर्धारित गर्नुभएको प्रबन्धभित्र छन्। म हैसियतको बारेमा विचार गर्दिनँ; आखिर, म सृष्टि गरिएको एक प्राणी मात्र हुँ। यदि तपाईंले मलाई अतल कुण्डमा, आगो र गन्धकको कुण्डमा राख्नुभयो भने, म सृष्टि गरिएको एक प्राणीबाहेक अरू केही पनि होइन। यदि तपाईं मलाई प्रयोग गर्नुहुन्छ भने म सृष्टि गरिएको एक प्राणी हुँ। यदि तपाईं मलाई सिद्ध पार्नुहुन्छ भने पनि म सृष्टि गरिएको एक प्राणी नै हुँ। यदि तपाईं मलाई सिद्ध पार्नुहुन्न भने पनि म तपाईंलाई प्रेम गर्नेछु, किनकि म सृष्टि गरिएको एक प्राणीभन्दा बढी अरू केही होइन। म सृष्टिका प्रभुका सृष्टि गरिएको एक क्षुद्र प्राणीबाहेक अरू केही पनि होइन, सृष्टि गरिएका सारा मानिसहरूमध्ये एक जना मात्र हुँ। तपाईंले नै मलाई सृष्टि गर्नुभयो, र अब एकचोटि फेरि तपाईंले मलाई तपाईंको इच्छाअनुसार गर्न आफ्नो हातमा राख्नुभएको छ। म तपाईंको औजार र तपाईंको प्रतिभार बन्न इच्छुक छु, किनकि सबै कुरा तपाईंले नै पूर्वनिर्धारण गर्नुभएको हो। यसलाई कसैले परिवर्तन गर्न सक्दैन। सबै थोक र सबै घटनाहरू तपाईंको हातमा छन्।’ जब त्यो समय आउँछ जसले तँलाई हैसियतको बारेमा सोचविचार गर्न दिँदैन, तब तँ त्यसबाट मुक्त हुनेछस्। तब मात्र तँ आत्मविश्‍वास र हिम्मतका साथ पछ्याउन सक्षम हुनेछस्, र तब मात्र तेरो हृदय कुनै पनि करकापबाट मुक्त हुन सक्छ। एक पटक मानिसहरू यी कुराहरूबाट मुक्त भए भने त्यसपछि उनीहरूलाई कुनै चिन्ताहरू हुँदैनन्” (वचन, खण्ड १। परमेश्‍वरको देखापराइ र काम। तँ किन प्रतिभार हुन अनिच्छुक छस्?)। परमेश्‍वरका वचनहरूबाट, मैले के बुझेँ भने मानिसहरूको हैसियत होस् कि नहोस्, तिनीहरू सबै सृजित प्राणीहरू थिए, र परमेश्‍वरको नजरमा, तिनीहरू समान थिए। कसैको हैसियत हुनु वा नहुनु, यो सबै परमेश्‍वरद्वारा पूर्वनिर्धारित थियो। कुन व्यक्तिले के कर्तव्य निर्वाह गर्‍यो र कुन क्षमता र वरदानहरू ऊसँग थियो, यो सबै परमेश्‍वरद्वारा निर्धारण गरिएको थियो। सृजित प्राणीहरूको रूपमा, मानिसहरूले परमेश्‍वरको बन्दोबस्त र सार्वभौमिकतामा समर्पित हुनुपर्छ। पहिले, ममा सधैँ अगुवा बन्ने महत्त्वाकाङ्क्षा थियो। मण्डली अगुवा बनेपछि, म प्रचारक बन्न समेत चाहेँ। तर, मेरो क्षमता र कदको आधारमा, म मौलिक रूपमा प्रचारक बन्न अनुपयुक्त थिएँ। जब मण्डली भर्खरै स्थापना भएको थियो, तब मण्डली अगुवाको रूपमा मेरो भूमिका मुख्यतया सुसमाचार प्रचार गर्ने र नयाँ विश्‍वासीहरूलाई मलजल गर्ने थियो, र म सुसमाचार प्रचार गर्नमा सिपालु भएँ र केही नतिजाहरू हासिल गरेँ। तर, प्रचारकको भूमिकामा धेरै मण्डलीहरूको व्यवस्थापन गर्नुपर्ने हुन्थ्यो, यसका लागि राम्रो कार्यसक्षमता र सत्यतामा सङ्गति गर्ने र समस्याहरू समाधान गर्ने सामर्थ्य चाहिन्थ्यो; मेरो जीवन प्रवेश कमजोर थियो र म प्रचारकको कामका लागि योग्य थिइनँ। मैले परमेश्‍वरको बन्दोबस्तमा समर्पित हुनुपर्थ्यो। अब, मलाई सुसमाचार प्रचार गर्न खटाइएको थियो, र मैले सुसमाचार प्रचार गर्ने मेरो कर्तव्य पूरा गर्नुपर्थ्यो। यो कुरा महसुस गरेपछि, मैले परमेश्‍वरलाई प्रार्थना गरेँ, “हे परमेश्‍वर, मैले पदको खोजी गरिरहेकी थिएँ र तपाईंको सार्वभौमिकता र बन्दोबस्तहरूमा समर्पित भइनँ, जसले मण्डलीको काममा हानि पुऱ्याउँछ। अब, म पश्चात्ताप गर्न र तपाईंको योजनाबद्ध कार्यहरूमा समर्पित भई एक सृजित प्राणी बन्ने कुरा पछ्याउन इच्छुक छु।”

सन् २०१५ मा, मण्डलीले अगुवाइका लागि नयाँ चुनाव गऱ्यो, र मैले धेरै ब्रदर-सिस्टरहरू मलाई छनोट गर्न चाहेको सुनेँ। त्यस क्षण, म खुसी र अचम्मित दुवै भएँ। “यस्तो लाग्थ्यो, ब्रदर-सिस्टरहरूले मलाई उच्च सम्मान गर्थे, जसले ममा केही सत्यता वास्तविकता थियो भनी प्रमाणित गर्थ्यो। मैले सोचेँ यदि चुनिएँ भने, ब्रदर-सिस्टरहरूमाझ म जहाँ गए पनि मेरो सम्मान हुनेछ।” तर यो विचार आउनसाथ, हैसियतप्रतिको मेरो इच्छाले फेरि काम गरिरहेको थियो भन्‍ने मैले थाहा पाएँ। विगतमा मेरो हैसियत पछ्याइले मलाई धेरै दुःख दिएको र मण्डलीको काममा हानि पुऱ्याएको कुरालाई चिन्तन गर्दा, मैले अबदेखि हैसियतको पछि नलाग्ने निर्णय गरेँ। बरु मैले परमेश्‍वरको बन्दोबस्तमा समर्पित भएर आफ्नो कर्तव्य राम्ररी पूरा गर्नुपर्छ। मैले मनमनै परमेश्‍वरलाई प्रार्थना गरेँ, हैसियतप्रतिको मेरो इच्छा र कुनै पनि गलत पछ्याइहरू त्याग्न इच्छुक भएँ। म अबदेखि ख्याति वा हैसियत पछ्याउन चाहन्नथेँ। मलाई जुनसुकै कर्तव्य दिइए पनि, म त्यसमा समर्पित हुन इच्छुक थिएँ। मतदानअघि, माथिल्लो अगुवाहरूले हामी प्रत्येकलाई आ-आफ्नो विचार बताउन भने। मैले खुलेर भनेँ, “मैले दश वर्षभन्दा बढी समयदेखि परमेश्‍वरमा विश्‍वास गरेकी भए पनि, मेरो जीवन प्रवेश सतही छ; मेरो प्रकृति अहङ्कारी छ, र ममा हैसियतप्रतिको तीव्र इच्छा छ, त्यसैले अगुवाइको पदमा हुँदा मलाई हैसियतका फाइदाहरूको आनन्द लिन र अरूलाई बन्धनमा पार्न सजिलो हुनेछ। मलाई लाग्दैन, म अगुवाइको भूमिकाका लागि उपयुक्त छु। म तपाईंहरू सबैसँग मेरो साँचो अवस्था बताउँदै छु; तपाईंहरूले सिद्धान्तहरूको आधारमा मेरो मूल्याङ्कन गर्न सक्नुहुन्छ।” बोलिसकेपछि, मैले धेरै शान्ति महसुस गरेँ। अन्तमा, ब्रदर-सिस्टरहरूले अन्य दुई सिस्टरहरूलाई मण्डली अगुवाको रूपमा छाने, र मलाई सुसमाचार डिकनको रूपमा चुनियो। म परमेश्‍वरप्रति धेरै आभारी भएँ र पूर्ण हृदयले मेरो कर्तव्य पूरा गर्न तयार थिएँ। त्यसपछि, मैले मेरो सुसमाचारको काममा ध्यान केन्द्रित गरेँ। ती दुई मण्डली अगुवाहरूले भर्खरै अभ्यास गर्न थालेका थिए, त्यसैले जब म उनीहरूको काममा निश्चित पक्ष उपयुक्त नरहेको देख्थेँ, तब म त्यो कुरा उठाउँथेँ र उनीहरूसँगै सङ्गति गरेर त्यसलाई सुधार्न खोज्थेँ। मलाई यो तरिका राम्रो लाग्यो।

विगतमा, जब म कसैलाई अगुवाइको पदमा देख्थेँ, तब म अशान्त हुन्थेँ, र अगुवाइलाई मेरो पछ्याइको लक्ष्य मान्थेँ। अब म बुझ्छु कि सत्यता पछ्याएर मात्रै मुक्ति प्राप्त गर्न सकिन्छ। हैसियत पछ्याउनु अर्थहीन छ। मैले हृदयको गहिराइबाट हैसियतप्रतिको मेरो इच्छालाई त्याग्न पनि सिकेकी छु। जो अगुवा बने पनि, म उनीहरूलाई सही तरिकाले व्यवहार गर्न सक्छु। म केवल दृढतापूर्वक सत्यता पछ्याउन, मेरो कर्तव्य राम्ररी पूरा गर्न, र परमेश्‍वरको हृदयलाई सान्त्वना दिन चाहन्छु।


५६. आमाको मृत्युको खबर पाएपछि

झाङ मेङ, चीन

म एक वर्ष नपुग्दै मेरा बुबा बिरामी परेर बित्नुभो। मेरी आमाले हामी पाँच छोराछोरीलाई हुर्काउन दुईवटा जागिर खानुपर्थ्यो। उहाँ हरेक दिन बिहानदेखि बेलुकासम्म काम गर्नुहुन्थ्यो र हाम्रा लागि उहाँ आमा र बुबा दुवै हुनुहुन्थ्यो। मेरो मन दुख्यो र मैले मनमनै वाचा गरेँ, “म ठूली भएपछि, आमाको राम्रो हेरचाह गर्नेछु ताकि उहाँले चिन्तामुक्त भई जिउन सक्नुहोओस्।” आमाको बोझ कम गर्न, म स्कुलबाट फर्केपछि घरको काममा सघाउँथेँ, तर मेरी आमा मलाई यति धेरै माया गर्नुहुन्थ्यो कि उहाँ त्यो चाहनुहुन्नथ्यो, र मैले राम्ररी पढेको मात्र चाहनुहुन्थ्यो। मैले उहाँलाई भनेँ, “तपाईँ साह्रै थकित हुनुहुन्छ। मैले सघाएँ भने तपाईँलाई अलि सजिलो हुनेछ कि?” मेरी आमा जवाफ दिनुहुन्थ्यो, “म थाके नि केही छैन। जब तिमीहरू ठूला हुन्छौ र मेरो हेरचाह गर्छौ, तब के मैले आरामदायी जीवन जिइरहेकी हुनेछैनँ र? तिम्री कजनलाई हेर त, उसकी आमा चाँडै बितिन् र उसको बुबाले एक्लै उसलाई हुर्काउनुभो। उसले बिहे गरेपछि, आफ्ना बुबाका लागि चाहिने सबै कुरा—खानेकुरा, लुगाफाटा, र अरू सबै आवश्यक कुराको ख्याल गरिन्। के उहाँले आरामदायक जीवन जिइरहनुभएको छैन र?” एकपटक, मेरी कजनले मलाई भनिन्, “कागले आफ्ना आमाबुबालाई खुवाउन जान्दछ। मेरा बुबाले मलाई हुर्काउन अनेक कष्ट सहनुभयो। यदि मैले उहाँको हेरचाह गरिनँ भने, के म जनावरभन्दा खराब हुनेछैनँ र?” त्यसपछि मैले म पनि ठूली भएपछि मेरी कजनजस्तै बन्नेछु र आमाको हेरचाह गर्नेछु भनेर सोचेँ। मैले बिहे गरेपछि, मेरो राम्रो जागिर वा राम्रो आम्दानी नभए पनि, मैले आफ्नी आमालाई भौतिक रूपमा सहयोग गर्न सकेजति गरेँ, र म अक्सर उहाँलाई हेरचाह गर्न आफ्नो घरमा ल्याउँथेँ। मेरा छिमेकीहरू सबैले मेरो प्रशंसा गर्दै भन्थे, “यिनकी छोरी टाढा बसे पनि, आफ्नी आमाको सबैभन्दा धेरै हेरचाह गर्छे।” यो सुनेर मलाई असाध्यै खुसी लाग्थ्यो। मलाई लाग्यो, सन्तान भएको नाताले मैले यस्तै व्यवहार गर्नुपर्छ, र यसो गरेर मात्र म आमाको दयाको ऋण चुकाउन सक्छु।

सन् १९९९ मा, मैले परमेश्‍वरको नयाँ काम स्वीकार गरेँ। परमेश्‍वरका वचनहरूबाट, मैले मानिसलाई मुक्ति दिने परमेश्‍वरको जरुरी अभिप्राय बुझेँ, र म सुसमाचार प्रचारमा आबद्ध भएँ। सन् २००३ को अन्त्यतिर, सुसमाचार प्रचार गर्दा म पक्राउ परेँ। रिहा भएपछि, म घर छोडेर काम गर्न बाध्य भएँ अनि प्रहरीको पिछा र निगरानीबाट बच्न कोठा भाडामा लिएँ। मैले पछि के सुनेँ भने प्रहरी छ महिनामा तीनपटक मेरो गाउँमा मेरो जाँचपड्ताल गर्न गोप्य रूपमा आएछ, र मैले कहाँ कोठा भाडामा लिएकी छु भनेर सोधेछ। त्यसबेलादेखि, म फिरन्तेजस्तै जिएँ, र मैले पहिलेको जस्तो आमालाई आफ्नो घरमा ल्याएर हेरचाह गर्न सकिनँ। मलाई आमाप्रति एकदमै ऋणी महसुस भयो। विशेष गरी उहाँ बिरामी हुँदा भाउजूले दुर्व्यवहार गर्नुभएको थियो भनेर सुन्दा, म मर्माहत र व्याकुल भएँ, र सुसमाचार प्रचार गर्न बाहिर गएकामा मलाई पछुतोसमेत लाग्यो। “यदि मैले सुसमाचार प्रचार नगरेकी भए, म पक्राउ पर्नेथिइनँ, र मैले घर छोड्नुपर्ने थिएन। तब म आमाको छेउमा बसेर उहाँको हेरचाह गर्न सक्नेथिएँ।” मैले आफ्नो स्थिति गलत छ, र सुसमाचार प्रचार गर्नु मेरो जिम्मेवारी र मिसन हो भन्‍ने बुझेँ। मैले सुसमाचार प्रचार गरेकामा र आफ्नो कर्तव्य गरेकामा पछुतो मान्नु के परमेश्‍वरलाई धोका दिएको प्रकटीकरण थिएन र? भेलामा, मैले अगुवालाई आफ्नो स्थितिबारे बताएँ, र अगुवाले मलाई परमेश्‍वरका वचनहरूको एउटा खण्ड देखाइन्: “मानिसहरू सबै स्‍नेहका साथ जिउँछन् भन्‍ने कुरालाई—उदाङ्गो पार्नेछ, त्यसकारण परमेश्‍वरले तिनीहरू एक जनालाई पनि छाड्नुहुनेछैन, र सारा मानवजातिको हृदयमा लुकेका रहस्यहरूको खुलासा गर्नुहुनेछ। किन मानिसहरूलाई भावनाबाट आफूलाई अलग्याउन यति साह्रो गाह्रो हुन्छ? के त्यसो गरेर विवेकका मापदण्डलाई पार गर्न सकिन्छ? के विवेकले परमेश्‍वरको इच्छालाई पूरा गर्न सक्छ? के भावनाले मानिसहरूलाई प्रतिकूल परिस्थितिमा मद्दत गर्न सक्छ? परमेश्‍वरको नजरमा, भावना उहाँको शत्रु हो—के परमेश्‍वरका वचनहरूमा यो कुरा स्पष्टसँग बताइएको छैन र?” (वचन, खण्ड १। परमेश्‍वरको देखापराइ र काम। “सम्पूर्ण ब्रह्माण्डलाई परमेश्‍वरका वचनहरू” सम्बन्धी रहस्यहरूका प्रकटीकरणहरू, अध्याय २८)। मैले परमेश्‍वरका वचनहरू पढेपछि कि म साँच्चै आफ्ना भावनाहरूमा जिइरहेकी थिएँ, मैले सही र गलत छुट्याउन नसकूँ भनेर भावनाहरूले मेरो आँखामा पट्टी दिएका छन् भनेर बुझेँ। म मानिसहरू परमेश्‍वरसामु आउन र उहाँको मुक्ति स्वीकार गर्न सकून् भनेर सुसमाचार प्रचार गरिरहेकी थिएँ। यो उचित कुरा र मैले गर्नुपर्ने कर्तव्य थियो। प्राचीन कालदेखि नै, के धेरै साँचो विश्‍वासीहरूले परमेश्‍वरलाई पछ्याउन र उहाँको लागि समर्पित हुन सबै कुरा त्यागेका छैनन् र? पत्रुसलाई नै लिऊँ। जब प्रभु येशूले उनलाई बोलाउनुभयो, तब उनी तुरुन्तै आफ्नो माछा मार्ने जाल फालेर प्रभुको पछि लागे। यो थाहा पाएर, मैले अझ धेरै विश्‍वास पाएँ। मैले आफ्नो कर्तव्य राम्ररी गर्ने र परमेश्‍वरलाई सन्तुष्ट पार्ने सङ्कल्प गरेँ, अनि त्यसैले म फेरि सुसमाचार प्रचार गर्न गएँ।

सन् २०१५ को शरद् ऋतुमा, मण्डलीकी एउटी सिस्टरले मलाई मेरी आमा बित्नुभयो भनेर बताइन्। यो सुनेर म मर्माहत र दुःखी भएँ। मैले नरुने निकै कोसिस गरेँ, र सोचेँ, “मेरी आमा कसरी बित्नुभयो? के म उहाँको छेउमा नभएकीले र उहाँलाई मेरो यादले सताउने र मेरो चिन्ता लाग्ने भएकाले डिप्रेसन भएर बिरामी पर्नुभयो? यदि चिनियाँ कम्युनिष्ट पार्टीको सतावट नभएको भए, म उहाँको छेउमा बसेर अझ धेरै हेरचाह गर्न सक्थेँ, उहाँका अन्तिम वर्षहरूमा उहाँलाई आराम दिन सक्थेँ, र सायद उहाँ अझ केही वर्ष बाँच्नुहुनेथ्यो।” मैले जति धेरै सोचेँ, त्यति नै धेरै म दुःखी भएँ। सिस्टरको घरबाट निस्कँदा मेरो आँखाबाट आँसु बगिरहेको थियो। मेरी आमाले मलाई हुर्काउन धेरै कष्ट भोग्नुभो, तर उहाँ बूढी र बिरामी हुनुहुँदा, म उहाँको हेरचाह गर्न साथमा हुन सकिनँ, र उहाँको अन्तिम क्षणमा समेत म उहाँका साथमा हुन सकिनँ। यो सोच्दा, म भक्कानिएर रोएँ र मलाई धेरै पीडा भयो। मैले आँसु पुछेर आफ्नो साइकल चलाएँ, र साइकल हाँक्दै गर्दा मेरी आमाले मलाई हुर्काउन गरको सङ्घर्षका दृश्यहरू चलचित्रझैँ दिमागमा झलझली आए। मलाई आमाप्रति साह्रै ऋणी महसुस भयो, र मैले असल सन्तान बन्ने मौका पाउनुअघि नै उहाँ बित्नुभो। म उहाँको अन्तिम क्षणमा समेत उहाँका साथमा हुन सकिनँ। के अरूले मलाई खराब छोरी, कृतघ्न नीच व्यक्ति भन्‍नेछन्? म आफ्नो अतिथिसेवकको घर फर्किंदा यति दुःखी थिएँ कि खानै सकिनँ। अतिथि सेविका सिस्टरले मलाई सान्त्वना दिँदै भनिन्, “सबैको आयु परमेश्‍वरको हातमा हुन्छ। को कहिले जन्मन्छ र को कहिले मर्छ भन्‍ने कुरा परमेश्‍वर निर्धारण गर्नुहुन्छ। धेरै दुःखी नहुनुहोस्। परमेश्‍वरलाई अझ धेरै प्रार्थना गर्नुहोस्।” उनले त्यसो भनेपछि मलाई त्यति पीडा र दुःख त लागेन, तर आफ्नो कर्तव्य गर्दा मेरो मन अझै शान्त भएन, त्यसैले मैले परमेश्‍वरलाई प्रार्थना गरेँ, र यो नकारात्मक स्थितिबाट बाहिर निस्कन अगुवाइ मागेँ। प्रार्थना गरेपछि, मैले परमेश्‍वरका वचनहरूको एउटा खण्ड पढेँ: “परमेश्‍वरले यो संसार सृष्‍टि गर्नुभयो र यसमा उहाँले जीवन दिनुभएको जीवित प्राणी, मानिसलाई ल्याउनुभयो। परिणामस्वरूप, मानिसले आमाबुबा र नातेदारहरू पायो, अनि ऊ एकलो भएन। मानिसले यस भौतिक संसारलाई पहिलो पटक देखेदेखि नै उसलाई परमेश्‍वरको निर्धारणभित्र रहन निर्धारित गरिएको थियो। परमेश्‍वरबाट आएको जीवनको सासले नै प्रत्येक जीवित प्राणीहरूलाई हुर्काएर वयस्कतामा पुर्‍याउँछ। यस क्रममा, मानिस परमेश्‍वरको हेरचाहमा नै अस्तित्वमा रहिरहेको र हुर्किरहेको छ भन्‍ने कसैले महसुस गर्दैन; बरु, तिनीहरू मानिस आफ्ना आमाबुबाको स्याहारसुसारको अनुग्रहमा हुर्किरहेको हुन्छ र उसको हुर्काइलाई उसैको जीवनको अन्तर्निहित शक्तिले निर्देशन गर्छ भन्‍ने विश्‍वास गर्छन्। यस्तो किन हुन्छ भने, उसको जीवन कसले दिएको हो वा यो कहाँबाट आउँछ भन्‍ने मानिसले जान्दैन, जीवनको अन्तर्निहित शक्तिले कसरी आश्‍चर्यकर्महरू पैदा गर्छ भन्‍ने कुरा जान्नु त परै जाओस्” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)। मैले परमेश्‍वरका वचनहरूबाट के बुझेँ भने परमेश्‍वरले स्वर्ग र पृथ्वी अनि यावत् थोक सृष्टि गर्नुभयो, र उहाँ मानिसलाई जीवन दिनुहुन्छ। बाहिरबाट हेर्दा, मेरी आमाले मलाई हुर्काउनुभएको जस्तो देखिन्थ्यो, तर यदि परमेश्‍वरको हेरचाह र सुरक्षा नभएको भए, म अहिलेसम्म बाँच्नेथिइनँ। मैले मेरी छोरी पाँच वर्षकी हुँदा उसलाई कसरी घातक बिमार लागेको थियो भनेर सोचेँ। म अत्यन्तै शोकाकुल भएकी थिएँ र उसलाई आफ्नो अङ्गदान गर्न चाहन्थेँ। डाक्टरले भने, “यसको काम छैन। यस बिमारको उपचार गरेर उसको ज्यान बच्नेछैन। उसलाई घातक बिमार लागेको छ र कसैले पनि उसलाई बचाउन सक्दैन।” परमेश्‍वरले धेरैअघि हाम्रो जीवन र मृत्यु निर्धारण गर्नुभएको थियो, र कसैले पनि यो परिवर्तन गर्न सक्दैन। मेरी आमाको मर्ने समय पनि परमेश्‍वरकै हातमा थियो र उहाँद्वारा निर्धारित थियो, तर मलाई भने उहाँ मेरो याद र चिन्ताले गर्दा डिप्रेसन र बिमारी भएर बित्नुभयो भन्‍ने लागेको थियो। मैले परमेश्‍वरको सार्वभौमिकता बुझिनँ! विशेष गरी मेरा बुबा बित्नुभएपछि मेरी आमाले मलाई हुर्काएर वयस्क बनाउन कसरी सङ्घर्ष गर्नुभयो, र कसरी उहाँ बूढी र बिरामी हुनुभो र मैले उहाँको हेरचाह गर्न सकिनँ भन्‍नेबारे सोच्दा, मलाई उहाँप्रति ऋणी महसुस भयो, र शान्त हृदयले आफ्नो कर्तव्य गर्न सकिनँ। वास्तवमा, मानिसको जीवन परमेश्‍वरबाट आउँछ, र मैले उपभोग गर्ने सबै कुरा परमेश्‍वरले दिनुभएको हो। मैले आफ्नो कर्तव्य राम्ररी नगरेकामा परमेश्‍वरप्रति ऋणी महसुस गरिनँ, बरु सधैँ आमाप्रति ऋणी महसुस गरेँ, यहाँसम्म कि मैले आफ्नो कर्तव्य गरेकामा पछुतो मानेँ। म साँच्चै मानिस कहलाइन लायक थिइनँ!

पछि, मैले परमेश्‍वरका वचनहरू पढेँ जसमा उहाँले “तिम्रा आमाबुबा तिम्रा ऋणदाता होइनन्” भन्‍नेबारे सङ्गति गर्नुभएको थियो, र मेरो दृष्टिकोणमा परिवर्तन आयो। सर्वशक्तिमान्‌ परमेश्‍वर भन्‍नुहुन्छ: “तेरा आमाबुबाले तँलाई जन्म दिने कुरालाई हेरौँ। तिनीहरूले तँलाई जन्माऊन् भनेर कसले निर्णय गरेको थियो: तैँले कि तेरा आमाबुबाले? कसले कसलाई रोजेको हो? यदि तैँले यसलाई परमेश्‍वरको दृष्टिकोणबाट हेरिस् भने, जवाफ यस्तो हुन्छ: कसैले पनि होइन। तँलाई जन्‍म दिनका लागि न त तैँले निर्णय गरिस्, न त तेरा आमाबुबाले नै। यदि तैँले यस कुराको जडलाई हेरिस् भने, यो परमेश्‍वरद्वारा निर्धारित गरिएको हो। हामी यो विषयलाई अहिलेका लागि पन्छाउनेछौँ, किनकि मानिसहरूलाई यो कुरा बुझ्न सहज नै हुन्छ। तेरो दृष्टिकोणबाट हेर्दा, तँ निष्क्रिय रूपमा तेरा आमाबुबाबाट जन्मिएको थिइस्, र यस विषयमा तँसँग कुनै विकल्प थिएन। तेरा आमाबुबाको दृष्टिकोणबाट हेर्दा, तिनीहरूले आफ्‍नै स्वतन्त्र इच्छाले तँलाई जन्म दिएका हुन्, होइन र? अर्को शब्दमा भन्दा, परमेश्‍वरको हुकुमलाई पन्छाएर हेर्दा, जब तँलाई जन्म दिने कुरामा तेरा आमाबुबासँग सबै निर्णय गर्ने शक्ति थियो। तिनीहरूले तँलाई जन्माउने छनौट गरे, र तिनीहरूले सबै कुराको निर्णय गरे। तिनीहरूले तँलाई जन्माऊन् भनेर तैँले तिनीहरूका लागि निर्णय गरिनस्, तँ तिनीहरूबाट निष्क्रिय रूपमा जन्मिएको थिइस्, र तँसँग यस विषयमा कुनै विकल्प थिएन। त्यसकारण, तेरा आमाबुबासँग नै निर्णय गर्ने सबै शक्ति भएकोले, र तिनीहरूले तँलाई जन्म दिने निर्णय गरेकोले, तँलाई हुर्काउने, बढाएर वयस्क बनाउने, शिक्षा दिने, खुवाउने, लुगा लगाउने र पैसा दिने दायित्व र जिम्मेवारी तिनीहरूको नै हुन्छ—यो तिनीहरूको जिम्मेवारी र दायित्व हो, र तिनीहरूले गर्नुपर्ने कुरा यही हो। जबकि तिनीहरूले तँलाई हुर्काइरहेका बेला तँ सधैँ निष्क्रिय थिइस्, तँसँग छनौट गर्ने अधिकार थिएन—तिनीहरूले नै तँलाई हुर्काउनुपर्थ्यो। तँ सानै भएकोले, तँसँग आफूलाई हुर्काउने क्षमता थिएन, तँसँग तेरा आमाबुबाको हातबाट निष्क्रिय रूपमा हुर्किनेबाहेक अरू कुनै विकल्प थिएन। तँलाई तेरा आमाबुबाले रोजेको तरिकाले हुर्काइयो, यदि तिनीहरूले तँलाई राम्रो खानपान दिए भने, तँ त्यो राम्रो खानपान गर्थिस्। यदि तेरा आमाबुबाले तँलाई भूस र जङ्गली सागसब्जी खाएर बाँच्‍ने वातावरण दिएका भए, तँ भूस र जङ्गली सागसब्जी नै खाएर बाँच्थिस्। जे भए पनि, जब तँ हुर्किरहेको थिइस्, तब तँ निष्क्रिय थिइस्, र तेरा आमाबुबाले आफ्नो जिम्मेवारी पूरा गरिरहेका थिए। यो कुरा त तेरा आमाबुबाले कुनै फूलको हेरचाह गरेजस्तै हो। तिनीहरूले फूलको हेरचाह गर्न चाहने हुनाले, तिनीहरूले त्यसलाई मलजल गर्नुपर्छ, र त्यसले घामको प्रकाश पाउने सुनिश्चित गर्नुपर्छ। त्यसैले, मानिसहरूका सन्दर्भमा भन्दा, तेरा आमाबुबाले तँलाई सावधानीपूर्वक हेरचाह गरे पनि वा तेरो राम्रो देखभाल गरे पनि, जे भए पनि तिनीहरूले आफ्नो जिम्मेवारी र दायित्व मात्रै पूरा गरिरहेका थिए। तिनीहरूले तँलाई जुन कारणले हुर्काए पनि, त्यो तिनीहरूको जिम्मेवारी थियो—तिनीहरूले तँलाई जन्म दिएका हुनाले, तिनीहरूले तेरो जिम्मेवारी लिनुपर्छ। यसको आधारमा, के तेरा आमाबुबाले तेरा लागि गरेका सबै कुरालाई मायाका रूपमा लिन सकिन्छ? सकिँदैन, होइन र? (हजुर।) तेरा आमाबुबाले तँप्रतिको जिम्मेवारी पूरा गर्ने कार्यलाई तेरा आमाबुबाको मायाका रूपमा लिन मिल्दैन, त्यसैले यदि तिनीहरूले फूल वा बोटबिरुवाप्रतिको आफ्नो जिम्मेवारी पूरा गर्छन्, त्यसलाई मलजल गर्छन् भने, के त्यो मायाका रूपमा गणना हुन्छ? (हुँदैन।) त्यो त झन् माया हुँदै होइन। फूलहरू र बोटबिरुवाहरू बाहिर नै राम्रोसँग बढ्छन्—यदि तिनलाई हावा, घाम र वर्षाको पानी पाउने गरी जमिनमा रोपिए भने, ती फस्टाउँछन्। तिनलाई घरभित्र गमलामा रोपियो भने बाहिर जस्तो फस्टाउँदैनन्, तर ती जहाँ भए पनि, बाँचिरहेका त हुन्छन् नि, होइन र? ती जहाँ भए पनि, यो कुरा परमेश्‍वरले नै निर्धारित गर्नुभएको हुन्छ। तँ जीवित व्यक्ति होस्, र परमेश्‍वरले हरेक जीवनको जिम्मेवारी लिनुहुन्छ, यसलाई बाँच्न सक्‍ने तुल्याउनुहुन्छ, र सृष्टि गरिएका सबै प्राणीहरूले पालना गर्नुपर्ने नियम पालना गर्न लगाउनुहुन्छ। तर एक व्यक्तिका रूपमा, तँ आफ्‍ना आमाबुबाले तँलाई हुर्काएको परिवेशमा जिउँछस्, त्यसैले तँ त्यही वातावरणमा हुर्कनुपर्छ र रहनुपर्छ। तँ धेरै हदसम्म परमेश्‍वरको निर्धारणका कारण त्यस परिवेशमा जिउँछस्; केही हदसम्म, तेरा आमाबुबाले तँलाई हुर्काएको कारणले त्यसो हुन्छ, होइन र? जे भए पनि, तँलाई हुर्काएर तेरा आमाबुबाले आफ्‍नो जिम्मेवारी र दायित्व पूरा गरिरहेका हुन्छन्। तँलाई हुर्काएर वयस्क बनाउनु तिनीहरूको दायित्व र जिम्मेवारी हो, र यसलाई दया-माया भन्‍न मिल्दैन। यदि यसलाई दया-माया भन्‍न सकिँदैन भने, के यो तैँले आनन्द लिनुपर्ने कुरा होइन र? (हो।) यो तैँले पाउनुपर्ने एक प्रकारको अधिकार हो। तँलाई तेरा आमाबुबाले हुर्काउनुपर्छ, किनभने तँ वयस्क हुनुभन्दा पहिले, तैँले खेल्ने हुर्कँदै गरेको बच्‍चाको भूमिका खेल्छस्। त्यसकारण, तेरा आमाबुबाले तँप्रतिको एक प्रकारको जिम्मेवारी मात्रै पूरा गरिरहेका हुन्छन्, र तैँले त्यसलाई लिइरहेको हुन्छस् मात्रै, तर तैँले तिनीहरूबाट पक्‍कै पनि अनुग्रह वा दया-माया प्राप्त गरिरहेको हुँदैनस्। … तँलाई हुर्काउनु तेरा आमाबुबाको जिम्मेवारी हो। तिनीहरूले तँलाई जन्माउने निर्णय गरे, त्यसैले तँलाई हुर्काउने जिम्मेवारी र दायित्व तिनीहरूकै हो। तँलाई हुर्काएर वयस्क बनाएर तिनीहरूले आफ्नो जिम्मेवारी र दायित्व पूरा गरिरहेका हुन्छन्। तँमाथि तिनीहरूको कुनै ऋण छैन, त्यसैले तैँले तिनीहरूलाई भरपाई गर्नुपर्दैन। तैँले तिनीहरूलाई भरपाई गर्नु पर्दैन—तेरा आमाबुबा तेरा ऋणदाता होइनन्, र तैँले तिनीहरूको दया-मायाको बदलामा तिनीहरूका लागि केही गर्नु आवश्यक छैन भन्‍ने कुरालाई यसले स्पष्ट रूपमा देखाउँछ। यदि तेरो परिस्थितिले तँलाई तिनीहरूप्रतिको आफ्‍ना केही जिम्मेवारी पूरा गर्न अनुमति दिन्छ भने, त्यसै गर्। यदि तेरो परिवेश र वस्तुगत परिस्थितिहरूले तँलाई तिनीहरूप्रतिको आफ्‍नो दायित्व पूरा गर्न अनुमति दिँदैन भने, तैँले त्यसबारे धेरै सोच्नु पर्दैन, र तैँले तिनीहरूप्रति ऋणी छु भनेर सोच्नु हुँदैन, किनभने तेरा आमाबुबा तेरा ऋणदाता होइनन्” (वचन, खण्ड ६। सत्यताको पछ्याइबारे। सत्यता कसरी पछ्याउने (१७))। परमेश्‍वरका वचनहरूले मलाई के बुझ्न मदत गरे भने परमेश्‍वर यस संसारमा आउने हरेक व्यक्तिमाथि सार्वभौमिकता राख्नुहुन्छ र उसको बन्दोबस्त मिलाउनुहुन्छ। म यस परिवारमा जन्मिनु पनि परमेश्‍वरले नै निर्धारण गर्नुभएको थियो। मेरी आमाले मलाई हुर्काउन जति नै कष्ट भोग्नुभए पनि, यो उहाँको जिम्मेवारी थियो, र मैले त्यसलाई दया ठान्नु हुँदैन। ठ्याक्कै परमेश्‍वरले भन्नुभए जस्तै: “तेरा आमाबुबासँग नै निर्णय गर्ने सबै शक्ति भएकोले, र तिनीहरूले तँलाई जन्म दिने निर्णय गरेकोले, तँलाई हुर्काउने, बढाएर वयस्क बनाउने, शिक्षा दिने, खुवाउने, लुगा लगाउने र पैसा दिने दायित्व र जिम्मेवारी तिनीहरूको नै हुन्छ—यो तिनीहरूको जिम्मेवारी र दायित्व हो, र तिनीहरूले गर्नुपर्ने कुरा यही हो।” तर मैले सत्यता बुझिनँ र परमेश्‍वरका वचनअनुसार कामकुरालाई हेरिनँ। मलाई सधैँ मेरा बुबा बितेपछि, मेरी आमा आमा र बुबा दुवै बन्नुभयो, उहाँ म स्कुल जान सकूँ भनेर मितव्ययी भई जिउनुभयो, उहाँले मलाई हुर्काएर वयस्क बनाउन सङ्घर्ष गर्नुभयो, र मेरी आमाको ध्यानपूर्वक हेरचाह र पालनपोषणविना, म आजको व्यक्ति हुनेथिइनँ भन्‍ने लाग्थ्यो। मैले मेरी आमाको हेरचाहलाई दया ठानेँ र सधैँ यो पालनपोषण गर्ने दयाको ऋण चुकाउन चाहेँ। उहाँ बित्नुभएको खबर सुनेको क्षण, मलाई साह्रै दुःख लाग्यो, र मैले उहाँको राम्रो हेरचाह गरेकी थिइनँ भन्‍ने लाग्यो। म उहाँको अन्तिम क्षणहरूमा समेत उहाँका साथमा हुन सकिनँ र त्यसैले मलाई आफू खराब छोरी हुँ भन्‍ने लाग्यो। मलाई उहाँप्रति ऋणी मात्र महसुस भयो र आफ्नो कर्तव्य गर्ने कुनै मुड थिएन। यदि म आफ्नी आमाप्रति यसरी ऋणी भएर जिइरहेँ र मैले आफ्नो कर्तव्य गर्न नसकेकी भए, म साँच्चै विवेक वा मानवताविहीन हुनेथिएँ। जब मैले आफ्नी आमाको मृत्युबारे सोचेँ, म अन्त्यमा उहाँका साथमा हुन सकेकी भए पनि, मैले उहाँको ज्यान बचाउन सक्नेथिइनँ। अरूले मलाई असल छोरी भनेर प्रशंसा गरेका भए तापनि, त्यसको के अर्थ हुन्थ्यो र?

त्यसपछि मैले परमेश्‍वरका थप वचनहरू पढेँ। परमेश्‍वर भन्‍नुहुन्छ: “चिनियाँ परम्परागत संस्कृतिको सधाइमा परेर चिनियाँ मानिसहरूले उनीहरूको परम्परागत धारणाहरूमा आफ्‍ना आमाबुबाप्रति भक्तिभाव हुनुपर्छ भन्‍ने विश्‍वास गर्छन्। जसले आमाबुबालाई श्रद्धा गर्दैन त्यो सन्तानको गुण नै नभएको मानिस हो। मानिसहरू सानै हुँदादेखि यी विचारहरू तिनीहरूको मनमस्तिष्कमा हालिएको हुन्छ, र लगभग हरेक परिवारमा, साथै हरेक स्कूल र समग्र समाजमा यिनै कुराहरू सिकाइन्छ। जब व्यक्तिको मगजमा यस्ता कुरा भरिएको हुन्छ, उसले ‘आमाबुबाप्रतिको भक्ति कुनै पनि कुराभन्दा महत्त्वपूर्ण हो। यदि मैले यस कुराको पालना गरिनँ भने, म असल व्यक्ति बन्‍नेछैन—म सन्तानीय गुण नभएको व्यक्ति हुनेछु, अनि मलाई समाजले निन्दा गर्नेछ। म विवेक नभएको व्यक्ति हुनेछु,’ भनेर सोच्छ। के यो दृष्टिकोण सही छ? मानिसहरूले परमेश्‍वरद्वारा व्यक्त गरिएका कति धेरै सत्यता देखेका छन्—के परमेश्‍वरले व्यक्तिले आफ्‍ना आमाबुबाप्रति भक्तिभाव देखाउनुपर्छ भनेर माग भन्‍नुभएको छ? के यो परमेश्‍वरका विश्‍वासीहरूले बुझ्‍नैपर्ने सत्यता हो? अहँ, होइन। परमेश्‍वरले केही सिद्धान्तहरूबारे मात्रै सङ्गति गर्नुभएको छ। परमेश्‍वरका वचनहरूले मानिसहरूलाई कुन सिद्धान्तद्वारा अरूसँग व्यवहार गर्न आग्रह गर्छन्? परमेश्‍वरले प्रेम गर्नुहुने कुरालाई प्रेम गर्नू, र परमेश्‍वरले घृणा गर्नुहुने कुरालाई घृणा गर्नू: यो सिद्धान्त पालन गर्नुपर्छ। परमेश्‍वरले सत्यको पछि लाग्ने र उहाँको इच्छा पछ्याउन सक्नेहरूलाई प्रेम गर्नुहुन्छ; यी त्यस्ता मानिसहरू हुन् जसलाई हामीले प्रेम गर्नुपर्छ। परमेश्‍वरको इच्छा पालन गर्न नसक्नेहरू, परमेश्‍वरलाई घृणा गर्नेहरू, र परमेश्‍वरको विरुद्धमा विद्रोह गर्नेहरू—यी मानिसहरूलाई परमेश्‍वरले तिरस्कार गर्नुहुन्छ, र हामीले पनि तिनीहरूलाई तिरस्कार गर्नुपर्छ। परमेश्‍वरले मानिसलाई यस्तै गर्नू भन्नुहुन्छ। … शैतानले यस प्रकारका परम्परागत संस्कृति र नैतिकताका धारणाहरू प्रयोग गरी तेरो सोचविचार, तेरो दिमाग, र तेरो हृदयलाई बन्धनमा पार्छ, अनि तँ परमेश्‍वरका वचनहरू स्वीकार गर्न नसक्‍ने अवस्थामा पुग्छस्; तँ शैतानका यी कुराहरूको अधीनमा परेको छस्, र तँलाई परमेश्‍वरका वचनहरू स्विकार्न नसक्‍ने तुल्याइएको छ। तैँले परमेश्‍वरका वचनहरू अभ्यास गर्न चाहँदा, यी कुराहरूले तँभित्र बाधा पैदा गर्छन्, र तँलाई सत्यता र परमेश्‍वरको मापदण्डको विरोध गर्ने र आफैलाई यो परम्परागत संस्कृतिको बन्धनबाट छुटाउन नसक्‍ने बनाउँछन्। केही समयसम्‍म संघर्ष गरिसकेपछि, तैँले सम्झौता गर्छस्: तैँले नैतिकताका परम्‍परागत धारणाहरू सही र सत्यताअनुरूप छन् भनी विश्‍वास गर्न रुचाउँछस्, त्यसकारण तैँले परमेश्‍वरका वचनहरूलाई इन्कार गर्छस् वा त्याग्छस्। तैँले परमेश्‍वरका वचनहरूलाई सत्यताको रूपमा स्वीकार गर्दैनस् र तैँले मुक्ति पाउने बारेमा केही पनि सोच्दैनस्, किनभने तैँले अझै पनि यो संसारमा जिउनु छ, र यी कुराहरूमा भर परेर मात्र बाँच्न सकिन्छ भन्‍ने सोचिरहेको हुन्छस्। समाजको दोषारोपण सहन नसकेर, तँ सत्यता र परमेश्‍वरका वचनहरू त्याग्‍न रुचाउँछस्, र यसरी परमेश्‍वरलाई चिढ्याउन र सत्यता अभ्यास नगर्न रुचाउँदै, तैँले आफैलाई नैतिकताका परम्‍परागत धारणाहरू र शैतानको प्रभावमा होमिदिन्छस्। मलाई भन् त, के मानिस दयनीय छैन र? के तिनीहरूलाई परमेश्‍वरको मुक्तिको खाँचो छैन र?” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रमित दृष्टिकोणहरू पहिचान गरेर मात्र साँचो रूपमा रूपान्तरित हुन सकिन्छ)। “गैरविश्‍वासीहरूको संसारमा एउटा भनाइ छ: ‘कागले खाना खुवाएर आमाको ऋण तिर्छ, र पाठाले घुँडा टेकेर आमाको दूध चुस्‍छ।’ यो भनाइ पनि छ: ‘आमाबुबालाई आदर नगर्ने व्यक्ति पशुभन्दा गिरेको हुन्छ।’ यी भनाइहरू कति भव्य सुनिन्छन्! वास्तवमा, पहिलो भनाइले उल्लेख गरेको घटना, अर्थात् कागले खाना खुवाएर आमाको ऋण तिर्नु, र पाठाले घुँडा टेकेर आमाको दूध चुस्नु भनेको वास्तवमै हुने कुरा हुन्, र यी तथ्य हुन्। तैपनि, यी त जीवित प्राणीहरूको जगतमा देखिने घटनाहरू मात्र हुन्। यी कुराहरू परमेश्‍वरले विभिन्‍न जीवित प्राणीहरूका लागि स्थापित गर्नुभएको नियम मात्र हुन्, र मानिसलगायत सबै प्रकारका जीवित प्राणीहरूले यिनै नियमहरू पालना गर्छन्। सबै प्रकारका जीवित प्राणीहरूले यो नियम पालना गर्छन् भन्‍ने तथ्यले सबै जीवित प्राणीहरू परमेश्‍वरले सृष्टि गर्नुभएको हो भन्‍ने कुरालाई झनै देखाउँछ। कुनै पनि जीवित प्राणीले यस नियमलाई तोड्न सक्दैन, र कुनै पनि जीवित प्राणीले यसलाई पार गर्न सक्दैन। … कागले खाना खुवाएर आमाको ऋण तिर्छ, र पाठाले घुँडा टेकेर आमाको दूध चुस्छ भन्‍ने तथ्यले जीवित प्राणीहरूको जगतले यस प्रकारको नियम पालना गर्छ भन्‍ने कुरालाई ठ्याक्कै देखाउँछ। सबै प्रकारका जीवित प्राणीहरूमा यो अन्तर्निहित प्रवृत्ति हुन्छ। सन्तान जन्मिएपछि, त्यो वयस्क नभएसम्म त्यस प्रजातिको भाले वा पोथीले त्यसको हेरचाह र पालनपोषण गर्छ। सबै प्रकारका जीवित प्राणीहरूले इमानदारी र कर्तव्यनिष्ठाका साथ अर्को पुस्तालाई हुर्काउँदै आफ्नो सन्तानप्रतिको जिम्मेवारी र दायित्वहरू पूरा गर्न सक्छन्। यो कुरा मानिसहरूमा अझ बढी लागू हुनुपर्ने हो। मानवजातिले मानिसहरूलाई उच्‍च स्तरका पशु भन्छ—यदि तिनीहरूले यो नियम पालना गर्न सक्दैनन्, र तिनीहरूमा यस अन्तर्निहित प्रवृत्तिको कमी छ भने, मानिसहरू पशुभन्दा तल्‍लो स्तरका हुन्, होइन त? त्यसकारण, तेरा आमाबुबाले तँलाई हुर्काउँदा तेरो जति पालनपोषण गरे पनि, र तिनीहरूले तँप्रतिको आफ्नो जिम्मेवारी जति पूरा गरे पनि, तिनीहरूले सृष्टि गरिएको मानवको क्षमताको दायराभित्र आफूले गर्नुपर्ने काम मात्र पूरा गरिरहेका हुन्छन्—यो तिनीहरूको अन्तर्निहित प्रवृत्ति हो” (वचन, खण्ड ६। सत्यताको पछ्याइबारे। सत्यता कसरी पछ्याउने (१७))। परमेश्‍वरका वचनहरू पढेपछि, मैले यो कुरा बुझेँ: म यति धेरै पीडामा हुनुको कारण के थियो भने म “आमाबुबालाई आदर नगर्ने व्यक्ति पशुभन्दा गिरेको हुन्छ” र “बुढेसकालको सहारा हुन्छ भनेर छोराछोरी हुर्काऊ” भन्‍नेजस्ता विचार र दृष्टिकोणहरूद्वारा प्रभावित भएकी थिएँ। मैले आफ्ना आमाबुबाप्रति छोराछोरीको धर्म निभाउनु एकदमै स्वाभाविक र न्यायसङ्गत छ, र यसो नगर्नु त विश्‍वासघात हो र यसले व्यक्तिलाई पशुभन्दा गिरेको बनाउँछ भन्‍ने ठानेकी थिएँ। म भागी हिँडेकी थिएँ र मैले घरमा आमाको हेरचाह गर्न सकेकी थिइनँ, त्यसैले मेरो विवेकमा घोचेको थियो र म उहाँप्रति ऋणी महसुस गर्थेँ। मलाई मानिसहरूले विवेकहीन र खराब छोरी भन्लान् भन्‍ने डर पनि थियो, त्यसैले मलाई त्यस्तो पीडा हुन्थ्यो, र आफ्नो कर्तव्य शान्तपूर्वक गर्न सकेकी थिइनँ, र पछि आमा बित्नुभएको खबर सुन्दा म टुटेँ। मैले ममा परम्परागत संस्कृतिका यी विचारहरू घुसाइएका देखेँ र आफ्ना आमाबुबाप्रति छोराछोरीको धर्म निभाउनुलाई सृजित प्राणीको कर्तव्य गर्नुभन्दा महत्त्वपूर्ण ठानेँ, र सुसमाचार प्रचार र आफ्नो कर्तव्य गरेकामा पछुतोसमेत मानेकी थिएँ—के यो परमेश्‍वरलाई धोका दिएको प्रकटीकरण भइसकेको थिएन र? सुसमाचार प्रचार गरेकामा प्रहरीले मलाई पक्राउ गरेकाले, म घर फर्कन सकिनँ। तर मैले चिनियाँ कम्युनिष्ट पार्टीलाई घृणा गर्नुको सट्टा, परमेश्‍वरलाई दोष दिएँ, यो सुसमाचार प्रचारले गर्दा भएको हो भन्‍ने ठानेँ। मैले साँच्चै सबै कुरा उल्टो बुझेकी थिएँ र कुन सही र कुन गलत हो भनी छुट्याउन सकेकी थिइनँ! मसँग भएको सबै कुरा परमेश्‍वरबाट आएको हो। उहाँले मलाई यत्तिका वर्ष हेरचाह र सुरक्षा गरिरहनुभएको थियो, ताकि मैले सुसमाचार प्रचार गर्ने र आफ्नो कर्तव्य गर्ने, सत्यता पछ्याउने र परमेश्‍वरद्वारा मुक्ति पाउने मौका पाऊँ। म परमेश्‍वरप्रति कृतज्ञ नभएकी मात्र होइन, तर मैले उहाँलाई गलत बुझेकी र दोष पनि दिएकी थिएँ, र आफ्नो कर्तव्य गरेकोमा पछुतोसमेत मानेँ। म साँच्चै विवेकहीन भएकी थिएँ! त्यसपछि मात्र मैले “आमाबुबालाई आदर नगर्ने व्यक्ति पशुभन्दा गिरेको हुन्छ” र “बुढेसकालको सहारा हुन्छ भनेर छोराछोरी हुर्काऊ” भन्‍नेजस्ता विचार र दृष्टिकोणहरू भ्रामक हुन्, र ती शैतानले मानिसहरूलाई बहकाउने र भ्रष्ट पार्ने तरिका हुन् भनेर बुझेँ। म अब शैतानका विचार र दृष्टिकोणहरूद्वारा जिउन चाहन्नथेँ, बरु परमेश्‍वरका वचनअनुसार मानिसहरू र कामकुरालाई हेर्न अनि आफूलाई आचरणमा ढाल्न र कार्य गर्न चाहन्थेँ।

पछि मैले परमेश्‍वरका थप वचनहरू पढेँ: “सर्वप्रथम, धेरैजसो मानिसहरू कर्तव्य निभाउनलाई घर छोड्न रोज्‍नुको कारण भनेको केही हदसम्म त्यो व्यापक वस्तुगत परिस्थिति हो, जसले तिनीहरूलाई आफ्ना आमाबुबालाई छाडेर जान बाध्य तुल्याउँछ; तिनीहरू आमाबुबालाई हेरचाह गर्न र साथ दिन तिनीहरूको छेउमा बस्न सक्दैनन्। तिनीहरूले इच्छापूर्वक आमाबुबालाई छाड्न रोज्छन् भन्‍ने होइन; यो त वस्तुगत कारण हो। अर्को कुरा, व्यक्तिपरक रूपमा भन्नुपर्दा, तँ तेरा कर्तव्यहरू निभाउन बाहिर जानुको कारण तैँले आफ्ना आमाबुबालाई छोड्न र जिम्मेवारीहरूबाट भाग्न चाहेर होइन, त्यो परमेश्‍वरको बोलावटले गर्दा हो। परमेश्‍वरको कामसँग सहकार्य गर्न, उहाँको बोलावट स्विकार्न, र सृष्टि गरिएको प्राणीका कर्तव्यहरू निभाउनको निम्ति, तँसित आमाबुबालाई छोड्नुबाहेक अरू विकल्प थिएन; तँ तिनीहरूलाई साथ दिन र हेरचाह गर्न तिनीहरूको छेउमै बसिरहन मिल्थेन। तैँले जिम्मेवारीहरूबाट पन्छिन तिनीहरूलाई छोडेको त होइनस् नि, होइन र? जिम्मेवारीहरूबाट पन्छिन तिनीहरूलाई छाड्नु अनि परमेश्‍वरको बोलावट स्विकार्न र तेरा कर्तव्यहरू निभाउन तिनीहरूलाई छोड्नुपर्ने हुनु—के यी दुई फरक प्रकृतिका कुरा होइनन् र? (हजुर।) तेरो हृदयमा, तँसित आमाबुबाका लागि भावनात्मक सम्बन्ध र सोचहरू हुन्छन्; तेरो भावना खोक्रो हुँदैन। यदि वस्तुगत परिस्थितिहरूले साथ दिन्छन् र तँ आफ्नो कर्तव्य पनि निभाउँदै तिनीहरूको छेउमा रहन सक्छस् भने, तँ तिनीहरूको छेउमा बस्न इच्छुक हुनेथिस्, र नियमित रूपमा तिनीहरूको ख्याल गरिरहेको र आफ्ना जिम्मेवारीहरू पूरा गरिरहेको हुनेथिस्। तर वस्तुगत परिस्थितिका कारणले गर्दा तैँले तिनीहरूलाई छोड्नैपर्छ; तँ तिनीहरूको छेउमा बस्न मिल्दैन। यो होइन कि तँ तिनीहरूको बच्चा भएर आफ्ना जिम्मेवारीहरू पूरा गर्न चाहँदैनस्, बरु यो हो कि तैँले त्यो पूरा गर्नै सक्दैनस्। के यसको प्रकृति फरक छैन र? (छ।) यदि तैँले कर्तव्यनिष्ठ सन्तान नबन्न र आफ्ना जिम्मेवारीहरू पूरा नगर्न घर छोडिस् भने, त्यो अनुत्तरदायी हुनु हो र त्यसमा मानवता हुँदैन। तेरा आमाबुबाले तँलाई हुर्काए, तर तँ आफ्ना पखेटाहरू फिँजाएर आफ्नो बाटो लाग्न आतुर छस्। तँ आमाबुबा हेर्न चाहँदैनस्, र तिनीहरू कुनै कठिनाइमा परेको सुन्दा तँ केही चासो दिँदैनस्। तँ आफूसँग स्रोतसाधन भएर पनि मद्दत गर्दैनस्; तँ नसुनेझैँ गर्छस् र अरूलाई तेरो बारेमा जे मन लाग्छ त्यो भन्न दिन्छस्—तँ बस आफ्ना जिम्मेवारीहरू पूरा गर्न चाहँदैनस्। यो अनुत्तरदायी हुनु हो। तर के अहिलेको अवस्था यस्तो हो त? (होइन।) धेरै मानिसहरूले कर्तव्य निभाउन आफ्नो सहर, प्रान्त, वा आफ्नो देशसमेत छाडेका छन्; तिनीहरू आफ्नो गृहनगरबाट धेरै टाढा छन्। साथै, विविध कारणहरूले गर्दा तिनीहरूलाई आफ्ना परिवारसँग सम्पर्कमा रहन सहज छैन। बेलाबेलामा, तिनीहरू आफ्नो गृहनगरबाट आएका मानिसहरूलाई आफ्ना आमाबुबाको हालखबर सोध्छन् र तिनीहरू अझै स्वस्थ छन् र तिनीहरूको गुजारा चलिरहेको छ भन्‍ने सुनेर राहत महसुस गर्छन्। खासमा, तँ अनुत्तरदायी होइनस्; तँ आफ्ना आमाबुबाबारे चासो राख्न वा तिनीहरूप्रतिका जिम्मेवारीहरू पूरा गर्नसमेत नचाहने गरी मानवता नै नभएको बिन्दुमा पुगेको छैनस्। विविध वस्तुगत कारणहरूले गर्दा नै तैँले यो निर्णय गर्नुपरेको हो, त्यसैले तँ अनुत्तरदायी होइनस्” (वचन, खण्ड ६। सत्यताको पछ्याइबारे। सत्यता कसरी पछ्याउने (१६))। “सन्तानका रूपमा, तैँले तेरा आमाबुबा तेरा ऋणदाता होइनन् भन्‍ने कुरा बुझ्‍नुपर्छ। तैँले यस जीवनमा गर्नुपर्ने धेरै कुरा छन्, र यी सबै कुराहरू सृष्टि गरिएको प्राणीले गर्नुपर्ने, सृष्टिका प्रभुले तँलाई सुम्पनुभएका कुराहरू हुन्, र तैँले तेरा आमाबुबाको दया-मायाको ऋण तिर्ने कार्यसँग तिनको कुनै सम्‍बन्ध छैन। आफ्‍ना आमाबुबाप्रति सन्तानी निष्ठा देखाउनु, तिनीहरूको दया-मायाको ऋण तिर्नु, तिनीहरूको दया-माया फर्काउनु—तेरो जीवनको मिसनसँग यी कुराहरूको कुनै सम्‍बन्ध हुँदैन। तैँले आफ्ना आमाबुबाप्रति सन्तानी निष्ठा देखाउनु, तिनीहरूको ऋण तिर्नु, वा तिनीहरूप्रतिको आफ्नो कुनै पनि जिम्मेवारी पूरा गर्नु आवश्यक छैन भनेर पनि भन्‍न सकिन्छ। स्पष्ट रूपमा भन्दा, परिस्‍थितिले दियो भने तैँले यो कार्य थोरै मात्रामा गर्न सक्छस् र आफ्‍ना केही जिम्मेवारीहरू पूरा गर्न सक्छस्; परिस्‍थितिले दिएन भने, तैँले त्यसो गर्न जिद्दी गर्नु पर्दैन। यदि तैँले आफ्ना आमाबुबाप्रति सन्तानी निष्ठा देखाउने आफ्नो जिम्मेवारी पूरा गर्न सकिनस् भने, यो भयानक कुरा होइन, यो तेरो विवेक, मानवीय नैतिकता र मानवीय धारणाहरूविपरीत कुरा मात्र हो। तर कम्तीमा पनि, यो सत्यताविपरीत कुरा होइन, र परमेश्‍वरले यसका लागि तेरो निन्दा गर्नुहुनेछैन। जब तैँले सत्यता बुझ्छस्, तब तेरो विवेकले यसैको कारण तँलाई दोषी महसुस गराउँदैन” (वचन, खण्ड ६। सत्यताको पछ्याइबारे। सत्यता कसरी पछ्याउने (१७))। परमेश्‍वरका वचनहरूबाट, मैले छोराछोरीले आफ्ना आमाबुबालाई कस्तो व्यवहार गर्नुपर्छ भन्‍ने बुझेँ। मेरी आमा मेरी ऋणदाता हुनुहुन्नथ्यो। म यस संसारमा मिसन पूरा गर्न आएकी थिएँ, जुन सृजित प्राणीको कर्तव्य गर्नु हो। यदि परिस्थिति र अवस्थाहरूले दिएको भए, मैले आमाको हेरचाह गर्न र उहाँप्रति छोरीको धर्म अनि सन्तानको जिम्मेवारी र दायित्व निभाउन सक्थेँ। यदि परिस्थितिले नदिएको भए, मैले त्यसमा जिद्दी गर्नु आवश्यक थिएन। साथै, मैले आमाप्रति छोरीको धर्म निभाउन नचाहेकी होइन, मलाई सीसीपीले सताएको र खेदे गरेको कारण म उहाँको हेरचाह गर्न घर जान सकिनँ। मैले छोरीको धर्म ननिभाएकी होइन, र मैले अरू जोकोहीले मलाई के सोच्छ भनेर वास्ता गर्नु आवश्यक थिएन। सबैभन्दा महत्त्वपूर्ण कुरा भनेको मैले परमेश्‍वरको सार्वभौमिकतामा र बन्दोबस्तहरूमा समर्पित भएर आफ्नो कर्तव्य राम्ररी पूरा गर्नुपर्थ्यो। यो बुझेपछि, मलाई बाँधिएको महसुस हुन छोड्यो, र मैले आफ्नो कर्तव्यमा हृदय लगाउन सकेँ। परमेश्‍वरका वचनहरूको न्याय र खुलासाले नै मलाई मेरा केही भ्रामक दृष्टिकोणहरू बुझ्न, आफ्नी आमाप्रति सत्यता सिद्धान्तअनुरूप कस्तो दृष्टिकोण राख्ने भनेर बोध गर्न, र अबउप्रान्त आमाप्रति ऋणी महसुस गर्दै नजिउन अनि आफ्नो हृदय शान्त पार्न र आफ्नो कर्तव्य गर्न सक्षम बनाए।


५७. अरूलाई सिफारिस गर्न किन यति गाह्रो हुन्छ?

स्टेभन, अमेरिका

म मण्डलीमा ग्राफिक डिजाइनको इन्चार्ज थिएँ, र मैले आफ्नो ग्राफिक डिजाइन गर्नेबाहेक, हरेक दिन टोलीको काम अनुगमन गर्ने र ब्रदर-सिस्टरहरूको समस्या समाधान गर्ने पनि गर्नुपर्थ्यो। म हरेक दिन व्यस्त भए पनि, जब जब ब्रदर-सिस्टरहरू समस्या आइपर्दा मकहाँ आउँथे, र उनीहरूले मैले दिएका प्रायः सबै सल्लाह स्विकार्थे, तब मलाई खुसी लाग्थ्यो, सबैले आदर गर्दा पाइने यस अनुभूतिमा रमाउँथेँ।

पछि, केही नयाँ ब्रदर-सिस्टरहरू टोलीमा आबद्ध भए। उनीहरू ग्राफिक डिजाइनमा त्यति राम्रो थिएनन्, अनि उनीहरूलाई मेरो सहयोग र मार्गदर्शन चाहिन्थ्यो। अचानक, मलाई धेरै दबाब महसुस भयो। हरेक दिन म आफैले ग्राफिक डिजाइन गर्नुपर्थ्यो, अनि मैले यी ब्रदर-सिस्टरहरूलाई निर्देशन दिने र अरूको काम अनुगमन गर्ने पनि गर्नुपर्थ्यो। मलाई पहिले नै गाह्रो परिरहेको थियो, तर मसँग सहकार्य गर्ने कोही भएको भए राम्रो हुनेथ्यो। मैले सायेनलाई सम्झेँ। उनी प्रविधिमा निपुण थिइन्, आफ्नो कर्तव्य निर्वाहमा जिम्मेवार थिइन्, र मैले उनलाई सुम्पेको प्रायः सबै काम गम्भीरतापूर्वक सम्पन्न गर्न सक्थिन्, त्यसैले म सायेनलाई सुपरिवेक्षकसमक्ष टोली अगुवामा बढुवा गर्न सिफारिस गरी मेरो सहकर्मी बनाउन चाहन्थेँ। हामी दुईबीच कामको बोझ बाँड्दा, हाम्रो काम अझ प्रभावकारी हुनेथ्यो, र समस्या आउँदा हामी तीबारे मिलेर छलफल गर्न सक्थ्यौँ। तर मैले सुपरिवेक्षकलाई बताउनै लाग्दा, अचानक सोचेँ, “यदि सायेन साँच्चै टोली अगुवा बनिन् भने, के कहिले उनले मेरो वाहवाही खोस्ने समय आउनेछ? त्यस्तो भयो भने त ब्रदर-सिस्टरहरूले आफूलाई कठिनाइहरू आइपर्दा मसँग सल्लाह लिनेछैनन्, अनि उनीहरूको हृदयमा मेरो हैसियत पहिलेजस्तो उच्च हुनेछैन। म टोली अगुवा हुनु मेरो निरन्तरको काम र प्रयासको परिणाम थियो: मैले सबैलाई ग्राफिक डिजाइनको तरकिब सिकाएँ र उनीहरूका समस्या र कठिनाइहरू समाधान गरेँ। अब, मैले सायेनलाई सिफारिस गर्दाखेरि, मैले आफ्नो हैसियत र शक्ति उनीसँग आधा-आधा बाँड्नुपर्नेथ्यो—के मलाई घाटा हुनेथिएन र?” यसबारे सोच्दा, मैले सायेनलाई सिफारिस गर्ने कुरा मनमै गुम्साएँ। सोचेँ, “एकछिन पर्खी। अझ सोच्, अलि बढी मूल्य तिर्, सायद यो काम म नै गर्न सक्छु—अन्त्यमा, सबै श्रेय मलाई नै जानेछ।” केही समयपछि, मण्डलीले मलाई अर्को कामको जिम्मेवारी दियो, त्यसैले मसँग ब्रदर-सिस्टरहरूको काम र व्यावसायिक सीपहरूको अध्ययनबारे अनुगमन गर्ने पर्याप्त समय भएन। मलाई परिस्थिति यस्तै रहिरह्यो भने, मानिसहरूलाई संवर्धन गर्ने काम अवश्यै ढिलो हुनेछ भन्‍ने चिन्ता लाग्यो। मेरो आफ्नै समय र शक्ति एकदमै सीमित थियो। त्यसैले मैले फेरि एकपटक सुपरिवेक्षकसमक्ष सायेनको सिफारिस गर्न चाहेँ, तर मैले भन्नै लाग्दा, फेरि हिचकिचाएँ, “टोलीका सबै कामका लागि अन्तिम निर्णय गर्ने व्यक्ति म नै हुँ, र दुई जना टोली अगुवा भएमा, मैले यो शक्ति गुमाउनेछु। मैले हरेक मामलामा अर्को व्यक्तिसँग कुराकानी र छलफल गर्नुपर्नेछ, र मेरा आफ्नै शब्दहरूको त्यति महत्त्व रहने छैन। अहिलेलाई मैले नै यो किन नसम्हाल्ने र? यदि मैले कुनै काम निरीक्षण गर्न समय निकाल्न सकिनँ भने, म त्यसलाई अलिअलि गर्दै अनुगमन गर्नेछु। त्यसबाहेक, मानिसहरूलाई संवर्धन गर्ने काम एक वा दुई दिनमा हुँदैन, र मैले जानाजानी कामकुरालाई अवरोध वा बाधा पुर्‍याइरहेको पनि त होइन। मैले केवल अरू कसैलाई सिफारिस नगरिरहेको मात्रै हो—सायद परमेश्‍वरले मलाई दोषी ठहराउनुहुनेछैन।” पछि, संवर्धन काममा बिस्तारै प्रगति भयो, अनि मैले हरेकपटक यसबारे सोच्दा, मलाई दोषी महसुस हुन्थ्यो। त्यसैले मैले परमेश्‍वरलाई यसो भन्दै प्रार्थना गरेँ, “हे परमेश्‍वर, अहिले कर्मचारीको परिस्थिति र कार्यभारका आधारमा, दुई टोली अगुवाले सहकार्य गर्दा कामलाई लाभ पुग्नेछ; म सायेनलाई सिफारिस गर्न चाहन्छु, तर म भन्न सक्दिनँ। अरूलाई सिफारिस गर्न मलाई किन यति गाह्रो हुन्छ? कृपया मलाई आफ्ना समस्याहरू बुझ्न अन्तर्दृष्टि दिनुहोस् र मार्गदर्शन गर्नुहोस्।”

त्यसपछि, मैले आफ्नो स्थिति अगुवालाई खुलस्त बताएँ, अनि अगुवाले मलाई परमेश्‍वरका केही वचन पठाए। परमेश्‍वर भन्‍नुहुन्छ: “मण्डली अगुवाको रूपमा तैँले समस्याहरू सुल्झाउन केवल सत्यता प्रयोग गर्न सिक्‍नु मात्रै जरुरी हुँदैन, तैँले प्रतिभाशाली मानिसहरू पत्ता लगाउन र उनीहरूको वृद्धिविकास गर्न सिक्‍नु पनि जरुरी हुन्छ र तैँले त्यस्ता व्यक्तिहरूलाई डाहा गर्ने र दबाउने कदापि गर्नु हुँदैन। त्यस तरिकाले अभ्यास गर्नु मण्डलीको कामको लागि फाइदाजनक हुन्छ। यदि तैँले सत्यता पछ्याउने केही व्यक्तिहरूको वृद्धिविकास गरी तिनीहरूलाई तँसँग सहकार्य गर्ने र सबै काम राम्रोसित गर्ने बनाउँछस्, र अन्त्यमा तिमीहरू सबैसँग अनुभावात्मक गवाही हुन्छ भने, तँ एक योग्य अगुवा वा सेवक हुनेछस्। यदि तँ सबै कुरा सिद्धान्तहरूअनुसार सम्हाल्न सक्षम छस् भने, तैँले आफ्‍नो निष्ठा समर्पण गरिरहेको छस्। कतिपय मानिसहरू आफूभन्दा अरूहरू उत्तम र उच्‍च होलान्, र आफ्नो बेवास्ता हुँदा अरूहरूलाई मानसम्मान मिल्ला भनेर सधैँ डराउँछन्, र यसले तिनीहरूलाई अन्य व्यक्तिहरूलाई आक्रमण गर्ने र पाखा लगाउने बनाउँछ। के यो प्रतिभावान्‌ मानिसहरूको ईर्ष्या गर्नु होइन र? के त्यो स्वार्थी र नीच कुरा होइन र? यो कस्तो प्रकारको स्वभाव हो? यो दुराशयता हो! आफ्‍ना हितहरूबारे मात्रै सोच्ने, आफ्ना स्वार्थी चाहनाहरू मात्रै पूरा गर्ने, अन्य व्यक्तिहरूबारे वा परमेश्‍वरको घरको हितबारे केही नसोच्ने मानिसहरूसँग खराब स्वभाव हुन्छ र परमेश्‍वरले तिनीहरूलाई प्रेम गर्नुहुन्न। यदि तँ साँच्‍चै परमेश्‍वरका अभिप्रायलाई ख्याल गर्न सक्षम छस् भने, तैँले अरू मानिसहरूलाई उचित व्यवहार गर्न सक्‍नेछस्। यदि तैँले असल व्यक्ति सिफारिस गर्छस् र उसलाई तालिम लिँदै कर्तव्य निभाउन दिन्छस्, र यसरी परमेश्‍वरको घरमा एक प्रतिभावान्‌ व्यक्ति थप्छस् भने, के यसले तेरो काम सहज पार्नेछैन र? तब के तैँले आफ्नो कर्तव्यमा निष्ठा देखाइरहेको हुनेछैनस् र? त्यो परमेश्‍वरअघिको असल कार्य हो; अगुवाको रूपमा सेवा गर्ने व्यक्तिमा हुनुपर्ने न्यूनतम विवेक र समझ यही हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। मैले परमेश्‍वरका वचनहरू पढेपछि के बुझेँ भने अगुवा र कामदारहरूले प्रतिभावान् व्यक्तिहरूलाई कसरी पत्ता लगाउने र संवर्धन गर्ने भनेर सिक्नुपर्छ, यसले मण्डलीको कामलाई फाइदा पुग्छ, र त्यो मानिसहरूमा हुनुपर्ने विवेक र समझ हो। यदि कसैसँग मानिसहरूलाई सिफारिस गर्दा आफ्नो हैसियतलाई असर पुग्छ भन्‍ने सन्देह छ र उसले ती प्रतिभावान् मानिहरूलाई दबाउँछ भने, यो सक्षम व्यक्तिलाई ईर्ष्या गर्नु अनि स्वार्थी र नीच हुनु हो। त्यसैले मैले आत्मचिन्तन गरेँ। केही ब्रदर-सिस्टरले भर्खरै ग्राफिक डिजाइन अभ्यास गर्न थालेका थिए। उनीहरूलाई संवर्धन गर्न आवश्यक थियो र उनीहरूको व्यावसायिक तरकिब सुधार गर्नुपर्थ्यो। त्यो म एक्लैले गर्नु साँच्चै अति धेरै थियो, म यो काम सहकर्मीका साथमा मात्र सम्हाल्न सक्छु, र सायेन टोली अगुवा हुन उपयुक्त छिन् र उनलाई सिफारिस गर्नु कामलाई लाभदायक हुनेछ भनेर मैले स्पष्ट रूपमा बुझेँ। तर, यदि उनले मभन्दा राम्रो काम गर्न थालिन् भने, ब्रदर-सिस्टरहरूले उनलाई प्रशंसा र मलाई बेवास्ता गर्नेछन्, अनि मैले आफ्नो हैसियत गुमाउनेछु भन्‍ने मलाई चिन्ता लाग्यो। मलाई आफ्नो घाटा हुनेछ भन्‍ने लागेकाले, मैले सायेनलाई सिफारिस गरिनँ। मैले यदि यस कामका लागि धेरै कष्ट सहन र ठूलो मूल्य चुकाउन सकेँ भने, अन्त्यमा श्रेय जति मेरो हुनेछ भन्‍ने पनि सोचेँ। त्यसैले कम्मर कसेर आफै काम गरेँ, फलस्वरूप अरूलाई संवर्धन गर्ने काम बिस्तारै अगाडि बढ्यो। वास्तवमा, परमेश्‍वरले मलाई टोली अगुवाको कर्तव्य गर्न दिएर उत्थान र उदार व्यवहार गरिरहनुभएको थियो, तर म परमेश्‍वरका अभिप्रायहरूप्रति विचारशील भइनँ। मैले प्रतिभावान् मानिसहरूलाई संवर्धन नगरेको मात्र होइन, मलाई सायेनले आफ्नो कर्तव्य राम्ररी गर्लिन् र मलाई उछिन्लिन् भन्‍ने चिन्तासमेत भयो। मैले काम ढिलो भएको देखेँ, र पनि उनलाई सिफारिस गर्न इच्छुक भइनँ। मैले आफ्नो कर्तव्य गर्दा, केवल आफ्नै ख्याति, प्राप्ति र हैसियतलाई जोगाएँ, अनि कामको प्रगति वा नतिजालाई विचार गरिनँ। म साँच्चै एकदमै स्वार्थी थिएँ, र मैले आफ्नो कर्तव्यप्रति अलिकति पनि बफादारी देखाइनँ!

पछि, मैले परमेश्‍वरका अझ धेरै वचन पढेँ: “तिमीहरू के भन्छौ, के अरूसँग सहकार्य गर्नु गाह्रो हुन्छ? वास्तवमा, गाह्रो हुँदैन। तिमीहरूले यो सजिलो छ भनेर समेत भन्‍न सक्छौ। तर पनि किन मानिसहरूलाई यो काम कठिन लाग्छ? किनभने तिनीहरूसँग भ्रष्ट स्वभाव हुन्छ। मानवता, विवेक, र समझ भएका मानिसहरूका लागि, अरूसँग सहकार्य गर्नु तुलनात्मक रूपमा सहज हुन्छ, र सम्भवतः तिनीहरूले यसबाट आनन्द पनि लिन सक्छन्। किनभने कुनै व्यक्तिको क्षेत्र जे भए पनि, र उसले जे गरिरहेको भए पनि, उसले एक्लै काम पूरा गर्न सहज हुँदैन, त्यसैले गल्ती औँल्याउने र मदत गर्ने व्यक्ति हुनु सधैँ राम्रो हुन्छ—यसरी काम गर्नु आफू एक्लैले गर्नुभन्दा धेरै सहज हुन्छ। यसको साथै, मानिसहरूको क्षमताले के गर्न सक्छ वा तिनीहरू आफैले के अनुभव गर्न सक्छन् भन्‍ने कुराको पनि सीमा हुन्छ। सबै विषयमा कोही पनि पोख्त हुन सक्दैन; एउटै व्यक्तिले सबै कुरा जान्‍नु, सबै कुरामा सक्षम हुनु, र सबै कुरा हासिल गर्नु असम्‍भव हुन्छ—त्यो असम्‍भव कुरा हो, र सबैमा यो कुराको समझ हुनुपर्छ। त्यसकारण, तैँले महत्त्वपूर्ण वा महत्त्वहीन कार्य जे गरे पनि तँलाई सधैँ सहायता गर्ने, मार्गदर्शन र सल्लाह दिने, वा तँसँग सहकार्य गर्ने कोही चाहिनेछ। यो तैँले अझै सही रूपमा काम गर्ने, थोरै गल्तीहरू गर्ने र तँ बरालिने सम्‍भावना कम हुने कुरा सुनिश्‍चित गर्ने एउटै तरिका हो—र यो राम्रो कुरा हो। परमेश्‍वरको सेवा गर्नु वास्तवमै ठूलो कुरा हो, र तैँले आफ्नो भ्रष्ट स्वभावको समाधान नगर्दा त्यसले तँलाई खतरामा पार्न सक्छ! जब मानिसहरूमा शैतानी स्वभाव हुन्छ, तब तिनीहरूले कुनै पनि बेला र कुनै पनि स्थानमा परमेश्‍वरको विरुद्ध विद्रोह र विरोध गर्न सक्छन्। शैतानी स्वभावअनुसार जिउने मानिसहरूले परमेश्‍वरलाई कुनै पनि बेला इन्कार गर्न, विरोध गर्न, र विश्वासघात गर्न सक्छन्। ख्रीष्टविरोधीहरू अत्यन्तै मूर्ख हुन्छन्, तिनीहरूले यो बुझ्दैनन्, तिनीहरू सोच्छन्, ‘मलाई शक्ति प्राप्त गर्नका निम्ति धेरै समस्या भएको थियो, म किन यो अरूसँग बाँडूँ? यो अरूलाई दिनुको अर्थ म आफैसँग केही नहुनु हो, होइन र? मैले शक्तिविना कसरी मेरा प्रतिभा र क्षमताहरू प्रदर्शन गर्न सक्छु?’ परमेश्‍वरले मानिसहरूलाई जिम्मा दिनुभएको कुरा शक्ति वा हैसियत होइन, कर्तव्य हो भन्‍ने कुरा तिनीहरूलाई थाहा हुँदैन। ख्रीष्टविरोधीहरू शक्ति र हैसियतलाई मात्र स्विकार्छन्, आफ्‍नो कर्तव्यलाई पन्छ्याउँछन्, अनि तिनीहरूले वास्तविक काम गर्दैनन्। यसको साटो, तिनीहरू प्रसिद्धि, लाभ र हैसियत मात्र पछ्याउँछन्, अनि शक्ति खोस्न, परमेश्वरका चुनिएका मानिसहरूलाई नियन्त्रण गर्न, र हैसियतका लाभहरू लिन मात्र चाहन्छन्। यसरी काम गर्नु धेरै खतरनाक हुन्छ—यो परमेश्‍वरको विरोध गर्नु हो!” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग एक))। परमेश्‍वर भन्नुहुन्छ, कोही पनि सबै कुराको जानकार हुँदैन, हामी सबैलाई अरूको सहकार्य र सहयोग चाहिन्छ, हामीले एकअर्काबाट सिकेर आफ्ना कमजोरीहरूलाई परिपूर्ति गर्नुपर्छ। यसरी, हामी आफ्नो काममा हुने गल्ती र विचलनहरू कम गर्न सक्छौँ र आफ्ना कर्तव्यहरू सँगै पूरा गरेर परमेश्‍वरलाई सन्तुष्ट पार्न सक्छौँ। तर ख्रीष्टविरोधीहरूमा यो समझ हुँदैन, र तिनीहरू निरन्तर शक्तिमा एकाधिकार जमाउन र हैकम चलाउन चाहन्छन्, र कहिल्यै अरूसँग सहकार्य गर्न वा अरूलाई आफ्नो काममा सहभागी बन्न दिन चाहँदैनन्। मैले चिन्तन गरेर आफू पनि त्यस्तै रहेछु भन्‍ने बुझेँ। म एक्लैले टोली अगुवाको कर्तव्य गर्नै नसक्नेगरी व्यस्त थिएँ, र मैले तुरुन्तै बन्दोबस्त र कार्यान्वयन गर्न नसक्ने धेरै काम थिए, तर जब मैले सायेनलाई सिफारिस गर्न चाहेँ, तब ममा आफ्नो शक्ति घट्नेछ भन्‍ने सन्देह थियो। सायेनलाई सहकर्मीका रूपमा सिफारिस गर्नु भनेको टोली अगुवाका रूपमा मेरो शक्ति त्याग्नु बराबर हुनेछ भन्‍ने मलाई लाग्यो। मैले हैकम जमाउन, सबै निर्णय गर्न, वा ब्रदर-सिस्टरहरूको अगाडि आफूलाई प्रदर्शित गर्न सक्नेथिइनँ। त्यसैले मैले सायेनलाई सिफारिस गर्न चाहिनँ। मैले अरूलाई सिफारिस गर्न वा उनीहरूसँग सहकार्य गर्न नसक्नुको कारण पत्ता लगाएँ। मैले आफ्नो हातमा भएको शक्ति र हैसियत त्याग्न नसक्नु नै त्यो कारण थियो। मैले शक्तिमा एकदमै धेरै जोड दिएको थिएँ।

पछि, मैले शक्ति र हैसियतमा किन यति धेरै जोड दिएँ भनेर जवाफ खोजेँ। मैले परमेश्‍वरका वचनको एउटा खण्ड पढेँ र आफूबारे केही मात्रामा जानेँ। सर्वशक्तिमान्‌ परमेश्‍वर भन्‍नुहुन्छ: “ख्रीष्टविरोधीहरूका लागि, प्रतिष्ठा र हैसियत तिनीहरूको जीवन हो। तिनीहरू जे-जसरी बाँचे पनि, तिनीहरू जुनसुकै वातावरणमा बाँचे पनि, तिनीहरूले जे काम गरे पनि, तिनीहरूले जुनसुकै कुरा पछ्याए पनि, तिनीहरूको लक्ष्य जेसुकै भए पनि, तिनीहरूको जीवनको दिशा जतासुकै भए पनि, यो सबै राम्रो प्रतिष्ठा र उच्‍च हैसियत प्राप्त गर्नमा केन्द्रित हुन्छ। अनि, यो लक्ष्य परिवर्तन हुँदैन; तिनीहरूले यस्ता कुराहरूलाई कहिल्यै पनि पन्छाउन सक्दैनन्। ख्रीष्टविरोधीहरूको साँचो अनुहार र तिनीहरूको सार यही हो। तिनीहरूलाई तैँले पहाडको प्राचीन जङ्गलको भित्री भागमा छोडिस् भने पनि तिनीहरूले अझै पनि हैसियत र प्रतिष्ठाको खोजीलाई पन्छाउन सक्दैनन्। तिनीहरूलाई तैँले जुनसुकै समूहका मानिसहरूमाझ राख्‍न सक्छस् तर तिनीहरूले सोच्न सक्‍ने भनेकै प्रतिष्ठा र हैसियत मात्रै हुन्छ। ख्रीष्टविरोधीहरूले पनि परमेश्‍वरमा विश्‍वास गर्ने भए पनि, तिनीहरू आफ्नो प्रतिष्ठा र हैसियतको पछ्याइलाई परमेश्‍वरमाथिको विश्‍वास बराबर मान्छन् र यी दुई कुरालाई समान स्तरमा राख्छन्। भन्‍नुको मतलब, परमेश्‍वरमा विश्‍वास गर्ने मार्गमा हिँड्दा, तिनीहरूले आफ्नै प्रतिष्ठा र हैसियत पनि पछ्याउँछन्। के भन्‍न सकिन्छ भने, ख्रीष्टविरोधीहरूका हृदयमा, परमेश्‍वरमाथिको तिनीहरूको विश्‍वासमा सत्यताको पछ्याइ भनेको प्रतिष्ठा र हैसियतको पछ्याइ हो, अनि प्रतिष्ठा र हैसियतको पछ्याइ भनेको सत्यताको पछ्याइ पनि हो; प्रतिष्ठा र हैसियत प्राप्त गर्नु भनेको सत्यता र जीवन प्राप्त गर्नु हो। यदि तिनीहरूलाई आफ्नो कुनै ख्याति, लाभ वा हैसियत छैन, कसैले पनि तिनीहरूलाई आदरभावले हेर्दैन, सम्मान गर्दैन, वा पछ्याउँदैन भन्‍ने लाग्यो भने, तिनीहरू अत्यन्तै निराश हुन्छन्, परमेश्‍वरमा विश्‍वास गर्नुको कुनै अर्थ छैन, कुनै मूल्य छैन भन्‍ने ठान्छन्, र तिनीहरूले मनमनै भन्छन्, ‘के परमेश्‍वरमाथिको त्यस्तो विश्‍वास असफलता हो? के म आशाहीन छैनँ र?’ तिनीहरू प्रायः आफ्ना हृदयमा त्यस्ता कुराहरूको हिसाबकिताब गर्छन्। तिनीहरू आफ्ना लागि परमेश्‍वरका घरमा कसरी स्थान बनाउन सकिन्छ, मण्डलीमा कसरी उच्‍च प्रतिष्ठा प्राप्त गर्न सकिन्छ, कसरी मानिसहरूलाई तिनीहरूको कुरा सुन्न लगाउन सकिन्छ, र तिनीहरूले काम गर्दा समर्थन गराउन सकिन्छआफू जहाँ भए पनि मानिसहरूलाई कसरी तिनीहरूलाई पछ्याउन लगाउन सकिन्छ, र कसरी मण्डलीमा प्रभाव जमाउन सकिन्छ, अनि ख्याति, लाभ, र हैसियत पाउन सकिन्छ भनेर हिसाबकिताब गर्छन्—तिनीहरूले हृदयमा साँच्चै यस्ता कुराहरूमा ध्यान दिन्छन्। त्यस्ता मानिसहरूले पछ्याउने कुरा यिनै हुन्। किन तिनीहरूले सधैँ त्यस्ता कुराहरूको बारेमा सोचिरहन्छन् त? परमेश्‍वरका वचनहरू पढेपछि, उपदेशहरू सुनेपछि, के तिनीहरूले वास्तवमै यी सबै कुराहरू बुझ्दैनन् त? के तिनीहरू वास्तवमै यी सबै कुरा देख्‍न सक्षम छैनन् त? के परमेश्‍वरका वचनहरू र सत्यताले तिनीहरूका धारणा, विचार र रायहरूलाई बदल्न सक्दैनन् त? अवस्था बिलकुलै त्यस्तो होइन। तिनीहरूले सत्यतालाई प्रेम नगर्ने हुनाले, र हृदयमा तिनीहरूले सत्यताप्रति वितृष्ण मान्‍ने हुनाले, समस्या तिनीहरूमै हुन्छ, र फलस्वरूप, तिनीहरू सत्यता ग्रहण गर्न सक्‍दै नसक्‍ने हुन्छन्—र यो कुरा तिनीहरूको प्रकृति सारले निर्धारित गरेको हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वर ख्रीष्टविरोधीहरू जहाँ भए पनि वा तिनीहरूले जे काम गरे पनि, तिनीहरूले आफ्नो हैसियत पछ्याइ कहिल्यै त्याग्नेछैनन् भनेर खुलासा गर्नुहुन्छ। तिनीहरूलाई हैसियत र शक्ति प्राप्त गर्न सकियो भने, मानिसहरूको प्रशंसा र आदर जित्न सकिन्छ, र आफूमा प्रतिष्ठा, बोल्ने अधिकार र निर्णय गर्ने अधिकार हुन सक्छ भन्ने लाग्छ। तिनीहरू यस प्रकारको जीवनको मूल्य र अर्थ हुन्छ, र यदि आफूमा हैसियत नभएको भए, आफ्नो जीवन खोसिनेथ्यो भन्‍ने ठान्छन्। म ठ्याक्कै यस्तै थिएँ। म यस्ता शैतानी विषहरूद्वारा एकदमै प्रभावित भएको थिएँ, “अरूभन्दा असल बन र पुर्खाको नाम राख” र “महापुरुष एक जना मात्रै हुन सक्छ” त्यसैले, म सानै उमेरदेखि ठूलो भएपछि आफ्नो नाम कमाऊँ, सबैले मलाई मान गरून् र म जहाँ गए पनि सबै मेरो वरिपरि घुमून् भन्‍ने आशा गर्थेँ। मलाई मेरो कलेजका सुरुका दिन याद छ, मैले अर्को विद्यार्थीसँग कक्षा मनिटरको जिम्मेवारी बाँडेको थिएँ। केही समयपछि, मलाई दुई जना कक्षा मनिटर हुँदा आफू उत्कृष्ट हुन नपाउने रहेछु भन्‍ने मलाई लाग्यो, त्यसैले मैले हामी दुईमध्ये एक जना कक्षा मनिटर चुनिनुपर्छ भन्‍ने सुझाव राखेँ। मलाई आफू नै चयन हुन्छु, र त्यहाँबाट म सबैको केन्द्रबिन्दु, सम्पूर्ण कक्षामा सबैभन्दा उच्च बन्नेछु भन्‍ने आशा थियो—तर म चयन भइनँ। म कक्षा मनिटर नबनेको हुनाले, मैले कक्षा क्याडरका अन्य पदहरूमा बस्न पनि अस्वीकार गरिदिएँ। म मण्डलीमा आँउदा अझै पनि हैसियत प्राप्तिलाई आफ्नो पछ्याइको लक्ष्यका रूपमा लिन्थेँ, र मलाई म मात्रै टोली अगुवा भएँ भने हैकम जमाउन सक्छु र सबैले मलाई मान गर्नेछन् भन्‍ने लाग्थ्यो। सायेनलाई सिफारिस गर्ने सन्दर्भमा, मलाई त्यसो गर्दा मेरो हैसियत र शक्ति उनीसँग बाँडिन्छ, अनि एक दिन उनले मभन्दा राम्रो काम गर्दा, मैले आफ्नो प्रभाव गुमाउनेछु, अनि सबैले मलाई उच्च मान्दा र मैले भनेको कुरा सुन्दा प्राप्त हुने श्रेष्ठताको अनुभूति फेरि कहिल्यै गर्न पाउनेछैनँ भन्‍ने लाग्यो। यसकारण, मैले उनलाई सिफारिस गर्नुभन्दा काममा ढिलाइ गर्न रुचाएँ। म हैसियतको दास बनेँ। मैले विगतमा कसरी हैसियतको फाइदाको लोभ गरेर वास्तविक काम नगरेकाले गर्दा, अपराध गरेँ र मलाई बर्खास्त भएँ भनेर सम्झेँ। त्यतिबेला मैले शैतानको दर्शन र नियमअनुसार जीवन जिउँदा म गलत मार्गमा हिँड्न र आफूलाई प्रतिरोध गर्नुको सट्टा रमेश्‍वरको प्रतिरोध गर्न मात्र सक्छु भन्‍ने देखेँ।

पछि, मैले परमेश्‍वरका वचनको अर्को खण्ड पढेँ: “आफ्‍नो कर्तव्य उपयुक्त तरिकाले पूरा गर्नुको सट्टा, ख्याति, लाभ र हैसियतको पछि लाग्‍ने कुनै पनि व्यक्तिले आगोसँग खेलिरहेको र आफ्‍नो जीवनसँग खेलिरहेको हुन्छ। अनि, आगोसँग र आफ्नै जीवनसँग खेलिरहेका व्यक्तिहरूले कुनै पनि बेला आफ्‍नो जीवन आफै बरबाद गर्न सक्छन्। आज, अगुवा वा कामदारको रूपमा, तैँले परमेश्‍वरको सेवा गरिरहेको छस्, जुन साधारण कुरा होइन। तैँले कुनै व्यक्तिको लागि काम गरिरहेको छैनस्, बिल तिर्न र हातमुख जोड्नको लागि पनि काम गरिरहेको छैनस्; बरु, तैँले मण्डलीमा आफ्‍नो कर्तव्य निर्वाह गरिरहेको छस्। अनि, विशेष गरी परमेश्वरको आदेशमा नै यो कर्तव्य आएकाले, यसलाई निर्वाह गर्नुको तात्पर्य के हो? यो हो कि तैँले आफ्‍नो कर्तव्य राम्ररी निर्वाह गरे पनि नगरे पनि, तँ त्यसको लागि परमेश्‍वरप्रति जवाफदेही हुन्छस्; अन्त्यमा, परमेश्‍वरलाई एउटा लेखा दिनुपर्छ, र यसमा एउटा परिणाम हुनैपर्छ। तैँले जे स्वीकार गरेको भए पनि त्यो परमेश्‍वरको आज्ञा हुन्छ, त्यो पवित्र जिम्‍मेवारी हुन्छ, त्यसकारण यो जिम्मेवारी जति महत्त्वपूर्ण वा सानोतिनो भए पनि, यो गम्‍भीर विषय हुन्छ। यो कति गम्‍भीर हुन्छ? यसले सानो परिमाणमा तैँले यो जीवनकालमा सत्यता प्राप्त गर्न सक्छस् कि सक्दैनस् र परमेश्वर तँलाई कुन दृष्टिले हेर्नुहुन्छ भन्ने कुरा समेट्छ। ठूलो परिमाणमा, यो प्रत्यक्ष रूपमा तेरा सम्भावनाहरू र भवितव्यसँग, र तेरो परिणामसँग सम्‍बन्धित हुन्छ; यदि तैँले दुष्टता गरिस् र परमेश्‍वरलाई विरोध गरिस् भने, तँलाई दोषी ठहराएर दण्डित गरिनेछ। तैँले आफ्‍नो कर्तव्य निर्वाह गर्दा गर्ने सबै कुराको बारेमा परमेश्‍वरले लेखा राख्‍नुभएको हुन्छ, र यसलाई कसरी अङ्क दिने र मूल्याङ्कन गर्ने भन्‍नेबारेमा उहाँका आफ्‍नै सिद्धान्त र मापदण्डहरू हुन्छन्; आफ्‍नो कर्तव्य निर्वाह गर्ने क्रममा तैँले प्रकट गर्ने सबै कुराको आधारमा तेरो परिणामलाई परमेश्‍वरले निर्धारित गर्नुहुन्छ। के यो गम्भीर कुरा हो? वास्तवमै हो! त्यसोभए, यदि तँलाई कुनै काम अह्राइयो भने, के यो तँ आफैले सम्हाल्नुपर्ने कुरा हो? (होइन।) त्यो काम तँ आफैले पूरा गर्न सक्‍ने कुरा होइन, तर यसका लागि तैँले जिम्मेवारी भने लिनुपर्छ। जिम्मेवारी तेरै हो; तैँले त्यो आज्ञा पूरा गर्नैपर्छ। यसले के कुरालाई छुन्छ? यसले सहकार्य, सेवामा कसरी सहकार्य गर्ने, आफ्नो कर्तव्य पूरा गर्न कसरी सहकार्य गर्ने, आफूले पाएको आज्ञा पूरा गर्न कसरी सहकार्य गर्ने, परमेश्‍वरको इच्छा पालना हुने गरी कसरी सहकार्य गर्ने भन्‍ने कुरालाई छुन्छ। यसले यी कुराहरूलाई छुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग एक))। परमेश्‍वरका वचनहरू पढिसकेपछि, मलाई अलि डर लाग्यो, विशेष गरी परमेश्‍वरका यी वचनहरू पढ्दा: “आफ्‍नो कर्तव्य उपयुक्त तरिकाले पूरा गर्नुको सट्टा, ख्याति, लाभ र हैसियतको पछि लाग्‍ने कुनै पनि व्यक्तिले आगोसँग खेलिरहेको र आफ्‍नो जीवनसँग खेलिरहेको हुन्छ। अनि, आगोसँग र आफ्नै जीवनसँग खेलिरहेका व्यक्तिहरूले कुनै पनि बेला आफ्‍नो जीवन आफै बरबाद गर्न सक्छन्।” मैले ख्याति, प्राप्ति र हैसियत पछ्याउनु भनेको आफ्नो जीवनलाई महत्त्वपूर्ण नठानी आगोसँग खेल्नु र आफ्नो जीवनसँग खेल्नु बराबर हो भन्‍ने बुझेँ। व्यक्तिको कर्तव्य भनेको परमेश्‍वरबाट आएको आज्ञा, एकदमै गम्भीर कुरा हो। तर मैले आफ्नो कर्तव्यलाई शक्ति र हैसियत प्राप्त गर्ने साधनका रूपमा लिएँ; मलाई म यो काम एक्लै सम्हाल्न सक्दिनँ भन्‍ने थाहा भए पनि, मैले अघि सरेर सायेनलाई आफ्नो सहकर्मी हुन सिफारिस गरिनँ, मण्डलीको काम प्रभावित होला कि भनेर अलिकति पनि विचार गरिनँ। यो त परमेश्‍वरलाई प्रतिरोध गर्ने र चिढ्याउने कुरा थियो; के म आगोसँग खेलिरहेको थिइनँ र? टोली अगुवा भएर म आफ्नो कर्तव्य पूरा गर्न त सकिनँ-सकिनँ, मेरो जिम्माको काममा ढिलाइ पनि भयो। परमेश्‍वरलाई यसको सफाइ दिन सकिँदैन! म केवल ख्याति, प्राप्ति, हैसियत, र मानिसहरूलाई मेरो मान गर्न लगाउनुको पछि लागेँ, अनि म हिँडेको मार्ग ख्रीष्टविरोधीहरूको मार्ग थियो। मैले पश्चात्ताप नगरेको भए, मसँग असल नतिजा र गन्तव्य भएको हुनेथिएन। मैले यो बुझेपछि, आफूले पहिले मान्ने गरेको “मैले अरूलाई सिफारिस नगरिरहेको भए पनि, मैले प्रस्टै रूपमा अवरोध र बाधा पुर्‍याइनँ भने, परमेश्‍वरले मलाई दोषी ठहराउनुहुनेछैन,” भन्‍ने दृष्टिकोण सत्यतासँग मेल खाँदैन रहेछ भन्‍ने देखेँ। बाहिरबाट हेर्दा म आफ्नो कर्तव्य निर्वाहमा व्यस्त रहेको, कष्ट भोगिरहेको र मूल्य चुकाइरहेको, स्पष्ट रूपमा कुनै दुष्टता नगरिरहेको देखिए पनि, आफ्नै शक्ति र हैसियत जोगाउन, मैले सायेनलाई सिफारिस गर्नुभन्दा काममा ढिलाइ गर्न रुचाएँ। म आफ्नो ख्याति, प्राप्ति र हैसियतको रक्षा कसरी गर्ने भनेर मात्र सोच्थेँ—मैले सोचेको सबै कुरा दुष्ट र परमेश्‍वरले भर्त्सना गर्ने खालका थिए। परमेश्‍वर मानिसहरूको हृदय र मन छानबिन गर्नुहुन्छ। यदि मैले दुष्ट मार्ग नत्यागेर अझै पनि प्रतिष्ठा र हैसियत पछ्याएको भए, अन्त्यमा मलाई परमेश्‍वरले केवल दोषी ठहराउन र दण्ड दिन सक्नुहुन्थ्यो।

पछि, मैले परमेश्‍वरका वचनका अर्का दुई खण्ड पढेँ र अभ्यासको मार्ग भेट्टाएँ। सर्वशक्तिमान्‌ परमेश्‍वर भन्‍नुहुन्छ: “आफ्‍नो कर्तव्य निभाउनेहरू सबैको हकमा भन्दा, सत्यतासम्‍बन्धी तिनीहरूको बुझाइ जति गहन वा सतही भए पनि, सत्यता वास्तविकतामा प्रवेश गर्ने सबैभन्दा सरल किसिमको अभ्यास भनेको सबै कुरामा परमेश्‍वरको घरको हितबारे विचार गर्नु, र आफ्ना स्वार्थी इच्‍छाहरू, व्यक्तिगत अभिप्राय, मनसाय, गर्व, र हैसियत त्याग्‍नु हो। परमेश्‍वरको घरका हितहरूलाई पहिलो प्राथमिकता दे—व्यक्तिले कम्तीमा पनि यतिचाहिँ गर्नैपर्छ। यदि कर्तव्य निभाउने व्यक्तिले यति पनि गर्न सक्दैन भने, उसले आफ्नो कर्तव्य निभाइरहेको छ भनेर कसरी भन्न सकिन्छ र? त्यो त आफ्नो कर्तव्य निभाएको कुरै भएन। तैँले सर्वप्रथम परमेश्‍वरको घरको हितबारे सोच्नुपर्छ, परमेश्‍वरका अभिप्रायको ख्याल राख्‍नुपर्छ, अनि मण्डलीको कामको बारेमा सोच्नुपर्छ। यी कुराहरूलाई नै सबैभन्दा सुरुमा र पहिलो प्राथमिकतामा राख्; त्यसपछि मात्र तैँले तेरो हैसियतको स्थिरता वा अरूले तँलाई कसरी लिन्छन् सोबारे सोच्न सक्छस्। जब यसलाई तिमीहरूले यी दुई चरणहरूमा विभाजन गर्छौ र केही सम्झौता गर्छौ, तब के तिमीहरूले यो अलि सहज भएको महसुस गर्दैनौ र? यदि तैँले केही समयसम्‍म यसरी अभ्यास गरिस् भने, तैँले परमेश्‍वरलाई सन्तुष्ट पार्न त्यति गाह्रो छैन रहेछ भन्‍ने महसुस गर्नेछस्। तर त्योभन्दा पनि बढी, तँ आफ्ना जिम्मेवारीहरू पूरा गर्न, आफ्ना दायित्वहरू र कर्तव्यहरू निभाउन, अनि आफ्ना स्वार्थी चाहना, आशय र अभिप्रायहरू पन्छाउन सक्षम हुनुपर्नेछ; तैँले परमेश्‍वरका अभिप्रायको ख्याल गर्नुपर्नेछ, र तैँले परमेश्‍वरको घरको हित, मण्डलीको काम र तैँले निभाउनुपर्ने कर्तव्यलाई सबैभन्दा अगाडि राख्‍नुपर्नेछ। तैँले केही समय यस्तो अनुभव गरिसकेपछि, यो नै आफूलाई व्यवहारमा ढाल्ने राम्रो शैली हो भन्‍ने कुरा महसुस गर्नेछस्। यो सोझो हिसाबले र इमानदार तरिकाले जिउनु हो, र तुच्छ र निकृष्ठ व्यक्ति बन्‍नु होइन; यो त घृणित, तुच्छ, र बेकामे बन्नुको साटो न्यायसंगत रूपले र सम्मानपूर्वक जिउनु हो। व्यक्तिले यही शैलीमा व्यवहार गर्नुपर्छ र उसले जिउनुपर्ने स्वरूप यही हो भन्‍ने तैँले महसुस गर्नेछस्। तेरा आफ्नै स्वार्थहरू सन्तुष्ट पार्ने तेरो चाहना क्रमिक रूपमा कम हुँदै जानेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। “यदि अगुवा वा कामदारको रूपमा, तैँले सधैँ आफूलाई अरूभन्दा माथि ठान्छस्, र त्यो सरकारी पद भएझैँ आफ्नो कर्तव्यमा रमाउँछस्, सधैँ तेरो हैसियतका लाभहरू लिन्छस्, आफ्‍नै योजनाहरू बनाउँदै, सधैँ आफ्नै ख्याति, प्राप्ति र हैसियतको सोचविचार र उपभोग गर्दै, सधैँ आफ्नै उद्यम चलाउँदै, र सधैँ उच्‍च हैसियत प्राप्त गर्ने, अझ धेरै मानिसहरूलाई व्यवस्थापन र नियन्त्रण गर्ने, र आफ्नो शक्तिको दायरा विस्तार गर्ने प्रयास गर्दै, कुनै सरकारी अधिकारीजस्तै गरी, यदि तँ आफ्नो कर्तव्यमा मस्त हुन्छस् भने, त्यो समस्या हो। आफू सरकारी अधिकारी भएजस्तै गरी कुनै महत्त्वपूर्ण कर्तव्यलाई आफ्नो पदको फाइदा उठाउने मौकाको रूपमा लिनु निकै खतरनाक हुन्छ। यदि तँ सधैँ यस्तरी व्यवहार गर्छस्, अरूसँग सहकार्य गर्न चाहँदैनस्, आफ्नो शक्तिलाई कम गर्न र त्यो अरू कसैसित बाँड्न चाहँदैनस्, अरू आफूप्रतिको ध्यान अरू कसैले तानेको चाहँदैनस्, सबैको आकर्षणको केन्द्रबिन्दु बन्‍न खोज्छस्, र आफै मात्र शक्तिको उपभोग गर्न चाहन्छस् भने, तँ एक ख्रीष्टविरोधी होस्। तथापि, यदि तैँले सत्यतालाई प्रायजसो खोजी गर्छस्, आफ्नो देह, प्रेरणा र विचारहरू विरुद्ध विद्रोहको अभ्यास गर्छस्, र आफै अग्रसर भएर अरूसँग सहकार्य गर्न, अरूसित परामर्श र खोजी गर्नलाई मन खोलेर कुरा गर्न, अरूका विचार र सुझावहरूलाई ध्यानपूर्वक सुन्‍न, र जोबाट आएको भए पनि सही र सत्यतासँग मिल्दो सल्लाहलाई स्विकार्न सक्छस् भने, तैँले बुद्धिमानीपूर्ण र सही तरिकाले अभ्यास गरिरहेको हुन्छस्, र तँ गलत मार्गबाट बच्न सक्षम हुन्छस्, र यो तेरो लागि सुरक्षा हो” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग एक))। परमेश्‍वरको विश्‍वासीका रूपमा, उहाँका यति धेरै वचन खाएर र पिएर, म आफ्नो कर्तव्य निर्वाहमा मण्डलीका हितलाई जोगाउन असमर्थ भएँ, बरु आफ्नै स्वार्थी चाहना, प्रतिष्ठा र हैसियतको खातिर चारैतिर बोलेँ र कार्य गरेँ— ममा साँच्चै विवेक र समझको कमी थियो, र म मण्डलीमा आफ्नो कर्तव्य गर्न अयोग्य थिएँ। परमेश्‍वरको घरमा, सत्यताले शासन गर्छ, धार्मिकताले शासन गर्छ; जोसँग क्षमता र योग्यता छ, र जसले मण्डलीको कामको बोझ महसुस गर्छ, त्यस्तो व्यक्तिलाई सिफारिस गर्नुपर्छ, र उसलाई मण्डलीमा उपयुक्त काम लिन लगाउनुपर्छ। अरू मानिसहरूलाई सिफारिस गर्दा, मण्डलीको काम गर्न अर्को व्यक्ति थपिन्छ, जुन कामको प्रगति र ब्रदर-सिस्टरहरूका लागि लाभदायक हुन्छ। यदि कोही सधैँ हैसियतका फाइदा लिने लालसा गर्छ र शक्तिमा आफ्नो एकाधिकार जमाउन चाहन्छ, बाँकी अरूभन्दा माथि हुन, अन्तिम निर्णय गर्न चाहन्छ, र अरूसँग साझेदारी गर्न अनिच्छुक हुन्छ भने, त्यो व्यक्ति ख्रीष्टविरोधीको मार्गमा हिँडेको हुनेछ। तर यदि उसको सहकर्मी छ, र काममा उनीहरूले छलफल गर्न, एकअर्काबाट सिक्न, र एकअर्कालाई निगरानी गर्न सक्छन् भने, तिनीहरू शक्तिमा एकाधिकार जमाउनबाट बच्न सक्छन्, र ख्रीष्टविरोधीहरूको मार्गमा हिँड्नबाट बच्न सक्छन्—यो तिनीहरूमाथि एक प्रकारको अदृश्य ढाल बन्छ। जब मैले यो मनन गरेँ, तब मैले प्रतिभावान् मानिसहरूलाई सिफारिस गर्दा मण्डलीको कामलाई लाभ पुग्ने मात्र होइन, यसले मलाई पनि मदत गर्नेछ भन्‍ने बुझेँ। त्यसपछि, मैले अगुवालाई मेसेज पठाएर सायेनलाई सिफारिस गरेँ, अनि अगुवाले सायेन र म सहकर्मी बन्ने कुरामा सहमति जनाए। त्यसपछि मेरो हृदयलाई ठूलो राहत मिल्यो र त्यो एकदमै हलुका भयो। त्यस क्षणदेखि, मैले सायेनसँग कामको छलफल गरेँ, र त्यसपछि हामीले जिम्मेवारीहरू बाँड्यौँ, अनि अलिअलि गर्दै, मानिसहरूको संवर्धनका परिणामहरू पनि सुध्रिए। मैले यस अनुभवमार्फत, परमेश्‍वरका वचनमा भनिएको यो कुरा बिस्तारै बुझ्न थालेँ: “यदि तैँले असल व्यक्ति सिफारिस गर्छस् र उसलाई तालिम लिँदै कर्तव्य निभाउन दिन्छस्, र यसरी परमेश्‍वरको घरमा एक प्रतिभावान्‌ व्यक्ति थप्छस् भने, के यसले तेरो काम सहज पार्नेछैन र? तब के तैँले आफ्नो कर्तव्यमा निष्ठा देखाइरहेको हुनेछैनस् र? त्यो परमेश्‍वरअघिको असल कार्य हो; अगुवाको रूपमा सेवा गर्ने व्यक्तिमा हुनुपर्ने न्यूनतम विवेक र समझ यही हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। मैले परमेश्‍वरका वचनबाट के बुझेँ भने अरूलाई सिफारिस गर्दा मेरो हितलाई हानि पुग्दैन, र त्यो सत्यता अभ्यास गर्नु र असल कामहरू तयारी गर्नु हो। त्यो मेरो र मण्डलीको काम दुवैका लागि लाभदायक छ। यसरी अभ्यास गर्दा मलाई मन हल्का हुन्छ। परमेश्‍वरलाई धन्यवाद!


५८. मैले मानिससँग सही व्यवहार गर्न सिकेकी छु

सन् २०२३ मा मैले मण्डली अगुवाको कर्तव्य निभाइरहेकी थिएँ, र सिस्टर हे ली मेरो साझेदार थिइन्। हे ली पहिले पनि अगुवा भइसकेकी र विभिन्न कार्यका सिद्धान्तहरू केही बुझेकी थिइन्। हामी दुईले आआफ्नो काम बाँडेपछि, हे लीले गर्नुपर्ने कामका बारेमा मैले धेरै चिन्ता गर्नुपरेन। कहिलेकाहीँ काममा मलाई कठिनाइ हुँदा हे लीले मद्दत गर्थिन्। कामको बोझ धेरै भए पनि, हामी दुई सँगै काम गर्ने भएकाले म ढुक्क थिएँ। जुलाईमा, हे ली प्रचारक चुनिइन् र कैयौँ मण्डलीहरूको जिम्मेवारी सम्हालिन्। त्यसपछि हाम्रो मण्डलीको सबै काम मेरो काँधमा आयो, र मलाई छिटै यो कामको बोझ मिलेर थाम्न कोही आए हुन्थ्यो भन्‍ने भयो। पछि, झाओ शिन मण्डली अगुवा चुनिइन् र मेरो साझेदार भइन्। म निकै खुसी थिएँ। झाओ शिनले मलजल डिकनको काम गरिसकेकी र मण्डलीको केही काम बुझेकी थिइन्। उनले छिटै यसको लय समात्न सक्नुपर्छ। अब कामको भार थाम्ने कोही भएकाले मैले आफूमाथिको दबाब केही घटाउन सकेँ। मैले झाओ शिनलाई उनले गर्नुपर्ने कामबारे बताएँ, तर झाओ शिन उमेरमा केही पाको भएकीले केही समयसम्म कामकुरो बुझ्न सकिनन्, र अधिकतर काम अझै पनि मैले नै गर्नुपर्थ्यो। मलाई मनमनै रिस उठ्थ्यो। अब मैले आफ्नो काम गर्नुमात्र होइन कि झाओ शिनलाई समेत सिकाउनुपर्ने भएको थियो, जसले गर्दा मेरो कामको बोझ पहिलेभन्दा झन् बढेर गयो। तर मैले सोचेँ, सायद केही दिन अभ्यास गरेपछि सिस्टर झओ कामसँग राम्ररी परिचित हुनेछिन्।

बैठकको एक दिनपछि, मलाई मलजलको कामको अनुगमन नभएको होश आयो। तब, मैले सोचेँ, झाओ शिन मलजलको कामबारे बढी जानकार छिन्, यसको अनुगमन उनैले गर्नेछिन्। घर पुगेपछि, मैले झाओ शिनलाई मलजलको काम अनुगमन गरे नगरेकोबारे सोधेँ। झाओ शिनले आफूले अहिलेसम्म भेला नगरेकीले यसबारे थाहा नभएको बाताइन्। एक्कासि मेरो पारो तात्यो। मैले सोचेँ: “तिमीले केही काम गर्न सकेकी भए, मेरो दबाब कम हुने थिएन र? एउटा काम दुई जनाले गर्नु र मैले मात्रै गर्नुबीच के फरक भयो र?” मैले गालीको स्वरमा भनेँ, “यदि तपाईँले केही काम गर्न सकेमा त्यसले कार्यदक्षता बढाउने थिएन र? तपाईँलाई यसो गर्न कुन भ्रष्ट स्वभावले रोकिरहेको छ, त्यसबारे सोच्नुहोस्!” झाओ शिन केही बेरसम्म बोलिनन्, र त्यो बेला मलाई लाग्यो, यसरी बोल्दा उनलाई बाँधिएको महसुस गराउनेछ, र मैले उनीसँग यसरी व्यवहार गर्नु उचित होइन, विशेषगरी उनी भावनात्मक रूपमा विचलित भएको त्यो बेलामा। यो सोचेर मेरो मनमा केही ग्लानि भयो।

झन्डै आधा महिनापछि, हामीसँग सहकार्य गर्न लियू वेनलाई एक अगुवाका रूपमा चुनियो। लियु वेनले इमानदारीपूर्वक आफ्नो कर्तव्य गर्थिन् र काममा सावधानी अपनाउँथिन्, तर नयाँ भएकीले विभिन्न कामका सिद्धान्त राम्ररी बुझेकी थिइनन्। उनले काम गर्दै जाँदा सधैँ समस्या आउँथे, उनी निकै सुस्त थिइन् र उनमा कार्यक्षमताको कमी थियो, त्यसैले यसको परिपूर्ति गर्न उनलाई प्रायः मेरो मद्दत चाहिन्थ्यो। सुरुमा, दुई जना सिस्टर मेरो साझेदार हुँदा कामको बोझ हल्का हुन सक्नेछ भन्‍ने लागेको थियो, तर, यसले मेरो बोझ घटाउनुको सट्टा झन् बढाएको थियो। मैले निकै दबाब महसुस गरेँ, र यो कर्तव्य निर्वाह गर्नु निकै कठिन र थकाइलाग्दो थियो। मेरो मनमा ती दुई सिस्टरप्रति अलिकति घृणाको भाव पैदा भयो र तिनीहरूसँग कुरा गर्न मन लाग्न छोड्यो। तिनीहरूले मलाई प्रश्नहरू सोध्दा म अधीर हुन्थेँ, अनि तिनीहरूले बाँधिएको महसुस गर्थे र थप सोध्ने आँट गर्दैनथे। फलस्वरूप, तिनीहरूले केही काम सम्पादन गर्न नसक्दा केही काममा ढिलाइ भयो। त्यो समयमा दुवै सिस्टर निकै नकारात्मक भए, आफूले केही हासिल नगरेको, र कर्तव्य निभाउन सक्षम नरहेको महसुस गर्थे, र म अझै पनि तिनीहरू प्रभावकारी भएनन् भनेर गुनासो गरिरहेकी थिएँ। अहिले मसँग साझेदारहरू थिए, तर म तिनीहरू नहुँदाको समयमा भन्दा झन् धेरै थकित भएझैँ लाग्थ्यो। यो तीन जनाको काम भए पनि मैले नै धेरै काम गर्थेँ, र मलाई आफू निकै बेफाइदामा रहेको लाग्थ्यो। मैले यो नगर्दा काममा ढिलाइ भई त्यसको जिम्मेवारी लिनुपर्ने डर थियो। यसबारे सोचेपछि, मैले आँसु रोक्न सकिनँ, मानौँ मप्रति ठूलो अन्याय भएको छ। मलाई यो वातावरणको सामना कसरी गर्ने भन्‍ने थाहा थिएन; हरेक दिन म सुस्केरा हाल्थेँ र निकै तनाव महसुस गर्थेँ। मैले यो मण्डली छोड्न पाए पनि हुन्थ्यो भन्‍ने सोचेँ, तर फेरि भाग्नु समस्याको समाधान होइन भन्‍ने लाग्यो। त्यसैले, मैले परमेश्‍वरलाई प्रार्थना गर्दै भनेँ, “हे परमेश्‍वर, मलाई थाहा छ मैले धेरै भ्रष्ट स्वभाव प्रकाश गरेकी छु, तर ती बुझ्न कहाँबाट सुरु गरौँ भन्‍ने थाहा छैन। बिन्ती मलाई अन्तर्दृष्टि दिएर अगुवाइ गर्नुहोस्, ताकि मैले मेरा भ्रष्ट स्वभावलाई जान्न सकौँ।” मेरो खोजी गर्ने क्रममा मैले परमेश्‍वरका यी वचन पढेँ। “मान्छेको जन्मजात स्वभाव गरम मिजाससँग सम्बन्धित छ। व्यक्तिको स्वार्थ, घमण्ड वा अभिमानमा हानि पुग्दा, यदि उसले सत्यता बुझ्दैन वा उसमा सत्यता वास्तविकता छैन भने, उसले आफ्नो भ्रष्ट स्वभावअनुसार त्यो हानिलाई सम्हाल्नेछ, र उसले आवेशमा आएर उत्ताउलो पाराले काम गर्नेछ। त्यसोभए, तिनीहरूले देखाउने र प्रकट गर्ने कुरा गरम मिजास हो। गरम मिजास सकारात्मक कुरा हो कि नकारात्मक कुरा? स्पष्टतः यो नकारात्मक कुरा हो। गरम मिजासमा जिउनु राम्रो कुरा होइन; यसले विपत्ति निम्त्याउने सम्भावना हुन्छ। परिस्थिति आइपर्दा यदि कसैको गरम मिजास र भ्रष्टता खुलासा हुन्छ भने, के ऊ सत्यता खोज्ने र परमेश्‍वरमा समर्पित हुने व्यक्ति हो? स्पष्टतः यस्तो व्यक्ति निश्चय नै परमेश्‍वरप्रति समर्पित हुँदैन। जहाँसम्म परमेश्‍वरले मानिसहरूका लागि बन्दोबस्त गर्ने विभिन्‍न मानिस, घटना, परिस्थिति, र वातावरणको कुरा छ, यदि कसैले ती परमेश्‍वरबाट आएको भनी स्विकार्न सक्दैनन्, बरु तिनलाई मानव तरिकाले सामना र समाधान गर्छ भने, अन्त्यमा त्यसको परिणाम के हुनेछ? (परमेश्‍वरले त्यो व्यक्तिलाई तिरस्कार गर्नुहुनेछ।) परमेश्‍वरले त्यो व्यक्तिलाई घृणा गर्नुहुनेछ, त्यसैले के त्यो मानिसहरूका लागि शिक्षाप्रद हुनेछ? (अहँ, हुनेछैन।) ऊ आफ्नो जीवनमा हार्ने मात्र नभई, उसले अरूलाई सुधार पनि गर्नेछैन। त्योभन्दा पनि, उसले परमेश्‍वरलाई अपमान गर्नेछ अनि उहाँलाई तिनीहरूलाई तिरस्कार गर्न लगाउनेछ। यस्तो व्यक्तिले आफ्नो गवाही गुमाएको हुन्छ र ऊ जहाँ गए पनि अवाञ्छनीय हुन्छ। यदि तँ परमेश्‍वरको घरको सदस्य होस्, र पनि आफ्‍नो कार्य-व्यवहारमा सधैँ गरम मिजास देखाउँछस्, सधैँ आफूभित्रको प्राकृतिक कुरा प्रकट गर्छस्, र मानव माध्यम र भ्रष्ट, शैतानी स्वभावअनुसार कामकुरा गर्दै सधैँ आफ्नो भ्रष्ट स्वभाव प्रकट गर्छस् भने, यसको अन्तिम परिणाम तैँले दुष्कर्म गर्नु र परमेश्‍वरको विरोध गर्नु हुनेछ—अनि यस पूरै अवधिभर तँ पश्‍चात्तापविहीन रहन्छस् र सत्यता खोजी गर्ने मार्गमा हिँड्न सक्दैनस् भने, तँलाई खुलासा गरेर निकालिनुपर्छ। के शैतानी स्वभावमा भर परेर जिउने अनि यसलाई समाधान गर्न सत्यता नखोज्ने समस्या गम्भीर होइन र? यो समस्याको एउटा पक्ष के हो भने, व्यक्ति आफ्नै जीवनमा वृद्धि वा परिवर्तन हुँदैन; त्योभन्दा पनि, उसले अरूलाई प्रतिकूल प्रभाव पार्नेछ। मण्डलीमा उसको कुनै काम हुँदैन, र समयसँगै, उसले खानेकुराको टेबलवरिपरि उड्दै घिन र हेला निम्त्याउने दुर्गन्धित झिँगा जस्तै मण्डली र परमेश्‍वरका चुनिएका मानिसहरूलाई ठूलो समस्यामा पार्नेछ। के तिमीहरू यस्तो व्यक्ति बन्‍न चाहन्छौ? (चाहँदैनौँ।)” (वचन, खण्ड ३। आखिरी दिनहरूका ख्रीष्टका वार्तालापहरू। भ्रष्ट स्वभावलाई सत्यता स्विकारेर मात्र हटाउन सकिन्छ)। परमेश्‍वरले मेरो वर्तमान परिस्थितिको खुलासा गर्नुभएको थियो। किन म सधैँ दिक्क मान्थेँ, अनि कहिले त रिसाउँदै मेरा साझेदार सिस्टरहरूमाथि बर्सिन्थेँ। त्यो अगुवाइ गर्न चयन भएर पनि तिनीहरूले मेरा अपेक्षाहरू पूरा नगरिरहेकाले हो। तिनीहरूले सीधै कामको बोझमा काँध थापेर मेरो दबाब कम गर्नुको सट्टा उल्टै मैले तिनीहरूसँग सङ्गति गर्न ऊर्जा खर्चनु परेको र तिनीहरूको कामका कमीकमजोरी हल गर्न मद्दत गर्नु परेको थियो। मलाई लाग्यो, तिनीहरूले मेरो समय बर्बाद गरिरहेका र मेरो देहलाई असजिलो बनाइरहेका छन्, जसले गर्दा मेरो हृदयमा प्रतिरोध उत्पन्न भयो। मैले सत्यता खोजिनँ, बरु तिनीहरूलाई घृणा गर्दै, तिनीहरूमाथि बर्सिँदै र उग्र बन्दै मेरो भ्रष्ट स्वभावमा जिएँ। यसले तिनीहरूलाई नकारात्मक बनायो र बाँधिएको महसुस गरायो, जसले गर्दा हाम्रो काम प्रभावित भयो। ममा साँच्चै मानवताको कमी थियो!

पछि, मैले परमेश्‍वरका अरू वचन पढेँ: “जब केही विशेष कर्तव्यहरू वा बढी तनावपूर्ण र थकानयुक्त कर्तव्यहरू निभाउने कुरा आउँछ, एकातिर, ती कर्तव्यहरू कसरी निर्वाह गर्नुपर्छ, आफूले कस्ता कठिनाइहरू सहनुपर्छ, र आफूले आफ्नो कर्तव्य कसरी परिपालन गर्नुपर्छ र कसरी आफू समर्पित हुनुपर्छ भनी मानिसहरूले सधैँ मनन गर्नुपर्छ। अर्कोतिर, मानिसहरूले आफ्ना अभिप्रायहरूमा कस्ता दुषित कुराहरू छन् र यी कुराहरूले तिनीहरूको कर्तव्य गराइमा कसरी असर पार्छन् भनेर पनि जाँच्नुपर्छ। मानिसहरू कठिनाइ सहन नचाहने प्रवृत्तिसाथ जन्मिन्छन्—कसैले पनि धेरै कठिनाइ सहेर बढी उत्साह वा बढी आनन्द प्राप्त गर्दैन। यस्ता मानिसहरू त अस्तित्वमै छैनन्। देहले कठिनाइ सहनेबित्तिकै मान्छेले चिन्ता र दुःख महसुस गर्नु मान्छेको देहको प्रकृति हो। तर अहिले आफूले निभाउने कर्तव्यमा तिमीहरूले कति कठिनाइ सहनुपर्छ? तैँले केवल थोरै दैहिक थकान सहनुपर्छ र अलि मेहनत लगाउनुपर्छ। यदि तँ यति सानो कठिनाइ पनि सहन सक्दैनस् भने, के तँसँग सङ्कल्प भएको मान्न सकिन्छ र? के तँलाई इमानदारीपूर्वक परमेश्‍वरमा विश्‍वास गर्ने मान्न सकिन्छ र? (सकिँदैन।) यसरी हुँदैन। … आफ्नो कर्तव्य निर्वाह गर्दा कठिनाइ सहन सक्‍नु सजिलो कार्य होइन। विशेष प्रकारको काम राम्ररी गर्नु पनि सजिलो छैन। यी काम गर्न सक्ने मानिसहरूमा निश्‍चय नै परमेश्‍वरका वचनहरू र सत्यताले काम गरिरहेका हुन्छन्। तिनीहरू कठिनाइ र थकानको डरबिना जन्मेका होइनन्। त्यस्तो व्यक्ति त कहाँ भेट्न सकिएला र? यी सबै मानिसहरूमा केही न केही उत्प्रेरणा हुन्छ, र तिनीहरूसँग जगको रूपमा परमेश्‍वरका वचनहरूको केही सत्यता हुन्छ। जब तिनीहरूले आफ्ना कर्तव्यहरू स्विकार्छन्, तिनीहरूका विचार र दृष्टिकोणहरू परिवर्तन हुन्छन्—अनि तिनीहरूलाई आफ्नो कर्तव्य निर्वाह गर्न सजिलो हुन्छ र देहका केही कठिनाइ र थकान सहनु मामुली कुरा लाग्न थाल्छ। तर जो सत्यता बुझ्दैनन् र कामकुरासम्बन्धी जसका विचारहरू परिवर्तन भएका हुँदैनन्, तिनीहरू मानव विचार, धारणा, स्वार्थी चाहना र व्यक्तिगत अभिरुचिहरूअनुसार जिउँछन्, त्यसैले तिनीहरू आफ्नो कर्तव्य निभाउन हिच्किचाउँछन् र अनिच्छुक बन्छन्। उदाहरणको लागि, फोहोरी र थकाइलाग्दो काम गर्ने सम्बन्धमा, कतिपय मानिसहरू यसो भन्छन्, ‘म परमेश्‍वरको घरका बन्दोबस्तहरू पालना गर्नेछु। मण्डलीले मेरो लागि जे कर्तव्य बन्दोबस्त गरे पनि, म त्यो गर्नेछु, चाहे त्यो फोहोरी होस् वा थकाइलाग्दो, र चाहे त्यो भव्य होस् वा साधारण। मसँग कुनै मागहरू छैनन्, म त्यसलाई आफ्नो कर्तव्यको रूपमा स्विकार्नेछु। यो परमेश्‍वरले मलाई दिनुभएको आज्ञा हो, र यो थोरै मैला र थकान मैले सहनुपर्ने कठिनाइहरू हुन्।’ यसको फलस्वरूप, तिनीहरू आफ्ना काममा संलग्न हुँदा कुनै कठिनाइ सहिरहेको छु भन्‍ने अनुभूति बिलकुलै गर्दैनन्। अरूलाई त्यो फोहोरी र थकाइलाग्दो लागे पनि, तिनीहरूलाई त्यो सजिलो लाग्छ, किनभने तिनीहरूको हृदय शान्त र अविचलित हुन्छ। त्यो तिनीहरूले परमेश्‍वरको लागि गरिरहेकोले तिनीहरूलाई त्यो कठिन भएजस्तो लाग्दैन। कतिपय मानिसहरू फोहोरी, थकाइलाग्दो, वा सामान्य काम गर्नुलाई तिनीहरूको हैसियत र चरित्रको अपमानको रूपमा लिन्छन्। तिनीहरू त्यसलाई अरूले तिनीहरूलाई सम्मान नगरेको, हेपेको, र तुच्छ नजरले हेरेको रूपमा लिन्छन्। फलस्वरूप, उही काम र कार्यभार सामना गर्नुपर्दा पनि, तिनीहरूलाई त्यो मुस्किल लाग्छ। तिनीहरूले जे गरे पनि, तिनीहरू हृदयमा आक्रोशको भावना बोकेर हिँड्छन्, र परिस्थिति आफूले चाहेजस्तो वा सन्तोषजनक नभएको अनुभूति गर्छन्। भित्री रूपमा, तिनीहरू नकारात्मकता र प्रतिरोधले भरिएका हुन्छन्। तिनीहरू किन नकारात्मक र प्रतिरोधी हुन्छन्? त्यसको जड के हो? धेरैजसो यस्तो किन हुन्छ भने, आफ्नो कर्तव्य निर्वाह गरेर तिनीहरूलाई तलब प्राप्त हुँदैन; सित्तैमा काम गर्नुपरेजस्तो लाग्छ। यदि इनामहरू हुँदो हो त, तिनीहरूलाई यो स्वीकार्य हुन सक्थ्यो, तर तिनीहरूले इनाम पाउँछन् कि पाउँदैनन् भनेर तिनीहरूलाई थाहै हुँदैन। त्यसकारण, मानिसहरूलाई कर्तव्य निभाउनु सार्थक छैन, त्यो बिना उद्देश्य काम गर्नुसरह हो भन्‍ने लाग्छ, र त्यसैले तिनीहरू कर्तव्य निभाउने सवालमा प्रायः नकारात्मक र प्रतिरोधी बन्छन्। यस्तै हुन्छ होइन र? स्पष्ट रूपमा भन्नुपर्दा, यस्ता मानिसहरू कर्तव्य निभाउन अनिच्छुक हुन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनबाट मैले सत्यता अभ्यास नगर्ने र देहको मात्र ख्याल गर्नेहरू आफ्ना भौतिक हितबारे मात्र सोच्छन् भन्‍ने देखेँ। तिनीहरू आफ्नो कर्तव्यलाई जिम्मेवारी मान्दैनन्। धेरै काम गर्नुपर्दा आफूले केही गुमाइरहेको ठान्छन्, अनि गुनासो र प्रतिरोध गर्छन्। यो तिनीहरूले कर्तव्य निर्वाह गरेको होइन। आफूसँग दाँजेर हेर्दा, मेरा साझेदार सिस्टरहरू नयाँ भएकाले, स्वनिर्भर भई आफ्नो कर्तव्य निभाउन नसक्ने भएकाले, र तिनीहरूलाई मेरो अझ धेरै सङ्गति र सहायता चाहिएकाले, तिनीहरूले मेरो विश्रामको समय खाइरहेका छन् भन्‍ने सोचेर म गुनासाले भरिएँ। म तिनीहरूमाथि बर्सिएँ, क्रोध देखाएँ, तिनीहरूसँग बोल्न वा तिनीहरूको जिम्मामा रहेको कामको वास्ता गर्न चाहिनँ। मैले मण्डलीको कामलाई कहिल्यै मेरो कर्तव्य मानिनँ, वा मण्डलीको काममा हानि हुन नदिन ती सिस्टरहरूलाई छिटोगरी जिम्मेवारी सम्हाल्न कसरी मद्दत गर्ने भनेर सोचिनँ। म धेरै बोल्न वा धेरै समय र ऊर्जा खर्चिन पनि इच्छुक थिइनँ। मेरो व्यवहारलाई मैले आफ्नो कर्तव्य निष्ठापूर्वक गरेकी कसरी मान्न सकिन्थ्यो? विवेक र समझ भएको व्यक्तिले कुनै पनि वातावरणमा व्यक्तिगत हितबारे सोच्दैन। जतिसुकै कष्ट र थकानमा भए पनि तिनीहरू परमेश्‍वरप्रति निष्ठा राख्छन् र कर्तव्य निभाउँछन्। तर, म सधैँ भौतिक सुख र सुविधामा लिप्त हुने बारेमा मात्र सोच्थेँ। कामकुरा केही कठिन हुँदा म दुःखी हुन्थेँ र केही गुमाएको छु भन्‍ने सोच्थेँ, अनि म यो वातावरणबाट भाग्न चाहन्थेँ। यो सबै देहको लिप्सा गर्ने, स्वार्थी र नीच बन्ने मेरो भ्रष्ट स्वभावको उपज थियो। म आफ्नै भ्रष्ट स्वभावभित्र जिएकी थिएँ, जसले मेरा साझेदार सिस्टरहरूलाई निकै हानि गरेको थियो। हरेक दिन मसँग बोल्नुअघि तिनीहरू मेरो हाउभाउ नियाल्ने गर्थे। कहिलेकाहीँ, स्पष्टतः राय हुँदा पनि, तिनीहरू आफूले केही गलत बोलूँला कि भनी डराउँथे, किनभने म रिस देखाइहाल्छु भन्‍ने तिनीहरूलाई थाहा थियो। फलस्वरूप, तिनीहरूले गर्न सक्ने जति पनि कर्तव्य पूरा गर्न सकेनन्। यो मैले कर्तव्य निर्वाह गरेको कसरी भयो र? यो त व्यावहारिक रूपमा नै दुष्कर्म गरी बाधा उत्पन्न गर्नु थियो! अहिले यसबारे सोच्दा मेरो व्यवहार निकै कुरूप थियो भन्‍ने लाग्छ।

पछि, मैले म किन सधैँ सुविधाको लालसा गर्छु, र आफ्नै भौतिक हितबारे सोच्दछु भन्‍ने कुराको खोजी गरेँ। मैले परमेश्‍वरका यी वचन पढेँ: “मानिसहरूले परमेश्‍वरको कामको अनुभव गरेर सत्यता बुझुन्जेलसम्‍म, भित्रैबाट ठाउँ लिने र प्रभुत्व कायम गर्ने भनेको शैतानको प्रकृति नै हो। त्यो प्रकृतिमा विशेष रूपमा के हुन्छ त? उदाहरणको लागि, तँ किन स्वार्थी छस्? तैँले किन आफ्नो ओहदा संरक्षण गर्छस्? किन तँमा त्यस्ता तीव्र भावनाहरू छन्? किन तैँले ती अधर्मी कुराहरूमा आनन्द लिन्छस्? किन तँ ती दुष्टताहरूलाई मन पराउँछस्? त्यस्ता कुराहरूप्रति तेरो लगाव हुनुको आधार के हो? यी कुराहरू कहाँबाट आउँछन्? ती कुराहरू स्वीकार गर्न तँ किन त्यति धेरै खुसी हुन्छस्? अहिलेसम्ममा, तिमीहरू सबैले बुझिसकेको हुनुपर्छ कि यी सबै कुराहरू हुनुको मुख्य कारण भनेकै मानिसभित्र शैतानको विष हुनु हो। त्यसो भए, शैतानको विष के हो? यो कसरी अभिव्यक्त हुन सक्छ? उदाहरणको लागि, यदि तैँले ‘मानिसहरू कसरी जिउनुपर्छ? मानिसहरू केको लागि जिउनुपर्छ?’ भनेर सोधिस् भने, मानिसहरूले जवाफ दिनेछन्, ‘अरूको होइन, आफ्नो दुनो सोझ्याउनुपर्छ।’ यो एउटै वाक्यांशले यो समस्याको जड व्यक्त गर्छ। शैतानको दर्शन र तर्क मानिसहरूको जीवन बनिसकेको छ। मानिसहरूले जेसुकैको खोजी गर्ने भए पनि, तिनीहरूले यो आफ्नै लागि मात्र त्यसो गर्छन्। त्यसकारण तिनीहरू आफ्‍नै लागि मात्र जिउँछन्। ‘अरूको होइन, आफ्नो दुनो सोझ्याउनुपर्छ’—मानिसको जीवन दर्शन यही हो, र यसले मानव प्रकृतिको पनि प्रतिनिधित्व गर्छ। यी वचनहरू पहिले नै भ्रष्ट मानवजातिको प्रकृति भइसकेका छन्, र यी वचनहरू भ्रष्ट मानवजातिको शैतानी प्रकृतिको साँचो चित्रण हुन्। यो शैतानी प्रकृति पहिले नै भ्रष्ट मानवजातिको अस्तित्वको आधार भइसकेको छ। भ्रष्ट मानवजाति कैयौँ हजार वर्षदेखि अहिलेको वर्तमान समयसम्म शैतानको यो विषअनुसार जिएको छ” (वचन, खण्ड ३। आखिरी दिनहरूका ख्रीष्टका वार्तालापहरू। पत्रुसको मार्गमा कसरी हिँड्ने)। परमेश्‍वरका वचनबाट मैले म “अरूको होइन आफ्नो दुनो सोझ्याउनुपर्छ” भन्‍ने शैतानी विषअनुसार जिइरहेकी छु भन्‍ने देखेँ। मैले गरेका सबै कुरा मेरा लागि थिए, आफ्नो ख्याल नगर्ने व्यक्ति मूर्ख हो भन्‍ने म सोच्थेँ। तसर्थ, कर्तव्य निभाउने क्रममा मेरा सबै सोच र कार्य स्वार्थले प्रेरित थियो। हे ली गएदेखि, मेरो कष्ट र थकान कम होस् भनेर मेरो कामको बोझमा काँध थाप्न छिट्टै केही आइदिए हुन्थ्यो भन्‍ने आश गरेँ। झाओ शिन कामको लय समात्न सुस्त रहेको र धेरै सहयोग गर्न नसकिरहेको देखेर ममा हेयभाव आयो र मैले अर्को साझेदार चाहेँ। तर अगुवा भएर पनि लियु वेनले सिद्धान्त राम्रोसँग समात्न सकिनन्, र उनको कामलाई प्रायः संशोधन गर्नुपर्थ्यो। तिनीहरूले काममा काँध नथापेका मात्र होइन, तिनीहरूसँग सङ्गति गर्न थप प्रयास पनि खर्चनु परेको छ भन्‍ने सोची म क्रोधित हुँदै तिनीहरूमाथि बर्सेँ। यसले मेरो आराम गर्ने समय झनै घटायो, र मलाई तिनीहरूप्रति निकै रिस उठ्यो। तिनीहरूले काममा कठिनाइ सामना गर्दा त्यसमा संलग्न हुन चाहिनँ, जसले नसुल्झिएका समस्या र काममा ढिलाइ निम्त्यायो। म बढी त्याग गरेर धैर्यपूर्वक तिनीहरूलाई सहयोग गर्न तत्पर भएकी भए, यसले म थाकेर लखतरान हुने भए पनि, हामीले मिलेर सहकार्य गरेका भए, मण्डलीको काम सहज रूपमा अघि बढ्न सक्नेथियो। तर मैले मेरो भौतिक हितबारे मात्र सोचेँ। “अरूको होइन आफ्नो दुनो सोझ्याउनुपर्छ” भन्‍ने शैतानी विषअनुसार जिएर, म झन् स्वार्थी, नीच र मानवतारहित हुँदै गएँ, र काममा समेत ढिलाइ गराएँ। म परिवर्तन नभए परमेश्‍वरले मलाई तिरस्कार गर्नु र हटाउनुहुनेथ्यो! म परमेश्‍वरसामु आएर प्रार्थना गरेँ, “हे परमेश्‍वर, म अचेल ‘अरूको होइन आफ्नो दुनो सोझ्याउनुपर्छ’ भन्‍ने शैतानी विषअनुसार जिइरहेकी छु, यसले मलाई अति नै दुःखी बनाइरहेको छ। मैले अरूलाई दोष नदिँदा पनि परमेश्‍वरलाई दोष दिइरहन्छु। म यसरी जिइरहन चाहन्न। बिन्ती मलाई शैतानी विषका बन्धनबाट मुक्त हुन अगुवाइ गर्नुहोस्।”

पछि, मैले सोचेँ: मैले मानिसलाई सिद्धान्तअनुसार कसरी व्यवहार गर्ने? मैले परमेश्‍वरका यी वचन सम्झेँ: “सर्वप्रथम, तैँले सत्य बुझ्नुपर्छ। जब तँ सत्य बुझ्छस्, तँलाई परमेश्‍वरका अभिप्राय बुझ्न सजिलो हुन्छ र परमेश्‍वरले मानिसहरूलाई अरूसित जे-जसरी व्यवहार गर्नुपर्ने भनेर सिद्धान्त तोक्‍नुभएको छ ती सिद्धान्तहरू तैँले बुझ्नेछस्। अनि, तैँले मानिसहरूलाई कसरी व्यवहार गर्नुपर्छ भनेर जान्नेछस् र तिनीहरूलाई परमेश्‍वरका अभिप्रायबमोजिम व्यवहार गर्न सक्षम हुनेछस्। यदि तँ सत्यता बुझ्दैनस् भने, तैँले निश्‍चय नै परमेश्‍वरका अभिप्राय बुझ्न सक्‍नेछैनस् र तैँले अरूसँग सिद्धान्तमा रहेर व्यवहार गर्नेछैनस्। तैँले अरूसँग कसरी व्यवहार गर्नुपर्छ त्यो परमेश्‍वरको वचनमा स्पष्ट देखाइएको वा सङ्केत गरिएको छ; परमेश्‍वरले जस्तो आचरणले मानवजातिसँग व्यवहार गर्नुहुन्छ मानिसहरूले एकअर्कासित गर्ने व्यवहारमा पनि त्यही आचरण अपनाउनुपर्छ। परमेश्‍वरले प्रत्येक व्यक्तिसँग कस्तो व्यवहार गर्नुहुन्छ? कतिपय मानिसहरू अपरिपक्व कदका हुन्छन्; वा जवान हुन्छन्; वा थोरै समयदेखि मात्र परमेश्‍वरमा विश्‍वास गरेका हुन्छन्; वा प्रकृति सारअनुसार खराब हुँदैनन्, द्वेषपूर्ण हुँदैनन्, तर अलि अज्ञानी वा कम क्षमताका हुन्छन्। अथवा तिनीहरू अत्यन्तै धेरै बन्धनहरूमा परेका हुन्छन्, र तिनीहरूले सत्यतालाई बुझ्‍न बाँकी नै हुन्छ, तिनीहरूले जीवन प्रवेश पाउन बाँकी नै हुन्छ, त्यसैले तिनीहरू मूर्ख कामहरू वा अज्ञानी कार्यहरू गर्नबाट जोगिन सक्दैनन्। तर मानिसहरूले मूर्खता हस्तान्तरण गर्ने कार्यमा नै परमेश्‍वर अल्झिरहनुहुन्‍न; उहाँले तिनीहरूको हृदय मात्र हेर्नुहुन्छ। यदि तिनीहरूले सत्यताको खोजी गर्ने सङ्कल्प गरेका छन् भने, तिनीहरू सही छन्, र जब तिनीहरूको उद्देश्य यही हो भने, परमेश्‍वरले तिनीहरूलाई अवलोकन गरिरहनुभएको हुन्छ, तिनीहरूलाई पर्खिरहनुभएको हुन्छ, र तिनीहरूलाई समय र मौकाहरू दिँदै प्रवेश गर्न अनुमति दिनुहुन्छ। यो होइन कि परमेश्‍वरले तिनीहरूलाई एउटै अपराधको लागि मेटाउनुहुन्छ। त्यो त प्रायः मानिसहरूले गर्ने कुरा हो; परमेश्‍वरले मानिसहरूलाई त्यसरी व्यवहार गर्नुहुन्‍न। यदि परमेश्‍वर मानिसहरूलाई त्यसरी व्यवहार गर्नुहुन्‍न भने, किन मानिसहरूले चाहिँ अरूलाई त्यसरी व्यवहार गर्छन्? के त्यसले तिनीहरूको भ्रष्ट स्वभावलाई देखाउँदैन? तिनीहरूका भ्रष्ट स्वभाव ठीक यस्तै हुन्छ। परमेश्‍वरले अज्ञानी र मूर्ख मानिसहरूसँग कसरी व्यवहार गर्नुहुन्छ, उहाँले अपरिपक्व कद भएका मानिसहरूसित कस्तो व्यवहार गर्नुहुन्छ, उहाँले मानवजातिको भ्रष्ट स्वभावको सामान्य प्रकटीकरणहरूसँग कस्तो व्यवहार गर्नुहुन्छ, र दुर्व्यवहार गर्नेहरूलाई कसरी व्यवहार गर्नुहुन्छ त्यो तैँले हेर्नुपर्छ। परमेश्‍वरले फरक-फरक मानिसहरूसित फरक-फरक तरिकाले व्यवहार गर्नुहुन्छ, र उहाँसँग विभिन्न मानिसहरूको असङ्ख्य अवस्थाहरूको व्यवस्थापन गर्ने विभिन्न तरिकाहरू पनि छन्। तैँले यी सत्यताहरूलाई बुझ्नुपर्छ। तैँले यी सत्यताहरूलाई बुझिस् भने, परिस्थितिहरूलाई कसरी अनुभव गर्नुपर्छ र मानिसहरूलाई सिद्धान्तहरू अनुसार कसरी व्यवहार गर्नुपर्छ भनी तैँले जान्नेछस्” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता प्राप्त गर्नको लागि आफ्नो वरपरका मानिसहरू, घटनाहरू र स्थितिहरूबाट सिक्नुपर्छ)। परमेश्‍वरका वचनले परमेश्‍वरसँग मानिससँग व्यवहार गर्ने सिद्धान्त छन् भन्‍ने देखाए। उहाँ कदमा साना भएकाप्रति सहनशील र धैर्यवान हुनुहुन्छ, तिनीहरूलाई वृद्धि-विकास गर्ने अवसर दिनुहुन्छ। तर मैले अरूले सामना गरेका वास्तविक कठिनाइप्रति ध्यान दिइनँ, उल्टै अत्यन्त धेरै अपेक्षा गरेँ। झाओ शिन पाको उमेरकी र सो काममा नयाँ थिइन्, त्यसैले सुरुमा कामसँग परिचित नहुनु उनको हकमा सामान्य कुरा थियो। तर उनको कठिनाइ बुझ्नु र प्रेमपूर्वक सहयोग गर्नुको साटो, उनले कर्तव्य निभाइरहेकीले तुरुन्त काम सम्हालुन् भन्‍ने चाहन्थेँ। लिउ वेन सुस्त गतिले काम गर्थिन् र धेरै काम हुँदा अलमलमा पर्थिन्। तर कर्तव्य निर्वाहमा स्थिर र गम्भीर थिइन् र वास्तविक कामहरू सम्हाल्न सक्थिन्। तर, मैले ती सिस्टरहरूलाई कामसँग छिटो परिचित हुन मद्दत गरिनँ, बरु उल्टै अत्यन्त धेरै अपेक्षा गरेँ। तिनीहरूले यी अपेक्षा पूरा गर्न नसकेपछि मैले असन्तोष जाहेर गरेँ, जसले गर्दा तिनीहरूले बाँधिएको महसुस गर्न पुगे। मैले पहिलोपटक अगुवा भई कर्तव्य निर्वाह गर्दाको क्षण सम्झेँ, त्योबेला मैले पनि केही जानेकी थिइनँ। ब्रदर-सिस्टरहरूको निरन्तर सहयोगबाट नै मैले केही सिद्धान्त बुझेकी थिएँ। तर, मैले भने आफ्ना सहयोगी सिस्टरहरूबाट अति धेरै माग गरेर तिनीहरूका लागि कामकुरो कठिन बनाएँ। ममा साँच्चै मानवताको कमी थियो! यो सोचेर मलाई निकै लाज भयो।

पछि, खोजीको क्रममा मैले परमेश्‍वरका यी वचन पढेँ: “दाजुभाइ-दिदीबहिनीहरूले कसरी पारस्परिक व्यवहार गर्ने भन्‍नेबारे सिद्धान्तहरू हुनुपर्छ। सधैँ अरूका गल्तीहरूमा ध्यान नदेऊ, बरु तिमीहरूले बारम्बार आफूलाई जाँच्नैपर्छ, र त्यसपछि आफूले अरू मानिसलाई दखल पुग्ने वा हानि हुने कुरा गरेको सक्रियतासाथ स्वीकार गर, अनि खुलस्त हुन र सङ्गति गर्न सिक। यसरी आपसी समझदारी हुन सक्छ। यसबाहेक, आफूमाथि जे आइपरे पनि, तिमीहरूले परिस्थितिलाई परमेश्‍वरका वचनहरूको आधारमा हेर्नुपर्छ। यदि मानिसहरूले सत्यता सिद्धान्तहरू बुझ्‍न र अभ्यासको मार्ग भेट्टाउन सक्छन् भने, तिनीहरू एकै मन र हृदयका बन्‍नेछन्, अनि दाजुभाइ-दिदीबहिनीहरूबीचको सम्‍बन्ध सामान्य हुनेछ, तिनीहरू गैरविश्‍वासीहरूजस्तो उदासीन, रूखो, र निर्दयी बन्‍नेछैनन्, र तिनीहरूले आपसी शङ्का र चिन्तालाई त्याग्‍नेछन्। दाजुभाइ-दिदीबहिनीहरू एकअर्कासँग अझ घनिष्ठ बन्‍नेछन्; तिनीहरूले एकअर्कालाई सहयोग गर्न प्रेम गर्न सक्‍नेछन्; तिनीहरूको हृदयमा सद्‌भाव हुनेछ, र तिनीहरू एकअर्काप्रति सहनशील र दयालु हुनेछन्, र तिनीहरूले एकअर्कालाई एक्ल्याउनुको सट्टा, एकअर्काको डाहा गर्नुको सट्टा, एकअर्कासँग आफूलाई तुलना गर्नुको सट्टा, र एकअर्काविरुद्ध गुप्त रूपमा प्रतिस्पर्धा र अवज्ञा गर्नुको सट्टा, एकअर्कालाई साथ र सहयोग दिनेछन्। … जब मानिसहरू आफ्‍नो भ्रष्ट स्वभावअनुसार जिउँछन्, तब तिनीहरूलाई परमेश्‍वरको अघि शान्त रहन अत्यन्तै गाह्रो हुन्छ, र सत्यताको अभ्यास गर्न र परमेश्‍वरका वचनहरूअनुसार जिउन निकै कठिन हुन्छ। परमेश्‍वरसामु जिउनका लागि, तिमीहरूले आफूबारे मनन गर्न र आफूलाई चिन्‍न, अनि परमेश्‍वरलाई साँचो रूपमा प्रार्थना गर्न सिक्‍नुपर्छ, र त्यसपछि तिमीहरूले दाजुभाइ-दिदीबहिनीहरूसँग कसरी मिलेर बस्‍ने भनेर सिक्‍नुपर्छ। तिमीहरू एकअर्काप्रति सहनशील हुनैपर्छ, एकअर्काप्रति कोमल हुनैपर्छ, र अरूसित कस्ता सामर्थ्य र गुण छन् भनेर देख्न सक्नुपर्छ, अनि तिमीहरूले अरूका विचारहरू अनि सही कुराहरू स्वीकार गर्न सिक्‍नुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनले हामीलाई स्पष्ट भन्छन् कि ब्रदर-सिस्टरहरूसँग कुराकानी गर्दा, हामी सधैँ तिनीहरूको कमीकमजोरीमा केन्द्रित हुनु हुँदैन, बरु तिनीहरूको सबल पक्ष र गुण हेर्नुपर्छ। हामी एकअर्काप्रति सहिष्णु हुनुपर्छ, र एकअर्काको सबल पक्ष र कमीकमजोरीमा पूरक बन्नुपर्छ। झाओ शिन समस्या सुल्झाउन सत्यताबारे सङ्गति गर्नमा राम्रो थिइन्। कहिलेकाहीँ मैले ब्रदर-सिस्टरहरूको समस्या राम्रोसँग बुझ्न नसक्दा झाओ शिनले परमेश्‍वरका सान्दर्भिक वचन खोजेर सङ्गति गरी ती समस्या समाधान गर्न सक्थिन्। लियू वेन सुस्त भए पनि समस्याबारे सावधान भएर सोच्थिन्, र आफ्नो कर्तव्य गम्भीर र जिम्मेवार भएर निर्वाह गर्थिन्। मेरो काम धेरै हुँदा म लापरवाह हुन्थेँ, तर लियू वेनले बेलाबेलामा सम्झाउँथिन्, जुन मेरा लागि उपयोगी र पूरक पनि हुन्थ्यो। हामी तीन जना मिलेर एकअर्काको सबल पक्ष र कमीको पूरक भई काम गरेका भए पक्कै पनि हाम्रो काममा प्रगति हुन्थ्यो। पछि, मैले मेरा साझेदार सिस्टरहरूसँग आफ्नो स्थितिबारे खुलेर कुरा गरेँ, र हामीले एकअर्काका समस्या देखायौँ। सङ्गति गरेर हामीले हाम्रो साझेदारीको मार्ग र दिशा पायौँ, र मेरो हृदयमा निकै सहज महसुस भयो। परमेश्‍वरले बन्दोबस्त गर्नुभएको वातावरण मेरो जीवन विकासका लागि लाभदायी रहेको देखेर म परमेश्‍वरप्रति विशेषतः कृतज्ञ भएँ।


५९. सङ्कटका बीच अघि बढ्दा

मी सुए, चीन

सन् २०१३ मार्चको एक दिन, दुई जना सिस्टर र म भेलापछि घर फर्क्यौं, अनि हामी घरभित्र छिर्दा त, अवस्था भताभुङ्ग भएको देखियो। सायद पुलिसले यो ठाउँ खोजतलास गरेको होला भन्‍ने हामीलाई लाग्यो, त्यसकारण हामी तुरुन्तै सर्‍यौँ। सरेपछि तुरुन्तै, त्यो समुदायका केही मानिसहरू पुलिससँग ओइरिएर आए। पुलिसले हामीलाई बैठक कोठामा थुनेर राखेपछि त्यो ठाउँ पूरै खानतलास गरे। तिनीहरू कसैले पनि नहेरेका बेला म आफ्नो खल्तीमा भएको सिम कार्ड भाँच्‍न सफल भएँ। एक जना पुलिसले थाहा पाएर मेरो हात जबरजस्ती खोल्यो, र भाँचिएको कार्ड देख्दा, ऊ रिसाउँदै चिच्यायो, “यो केटी जवान देखिए पनि यसलाई केही न केही कुरा थाहा छ। यसलाई सोधपुछ गर्न पछाडि लैजानुस्।” उसले एक जना महिला पुलिसलाई मेरो खानतलासी गर्न लगायो, त्यसपछि तिनीहरूले हामीलाई पुलिसको कारमा हाले। मलाई निकै डर लागिरहेको थियो, त्यसकारण मैले परमेश्‍वरलाई प्रार्थना गरेँ, “हे परमेश्‍वर, तिनीहरूले मलाई कहाँ लैजाँदैछन् वा कसरी यातना दिनेहुन् मलाई थाहा छैन। बिन्ती छ मलाई मार्गदर्शन गर्नुहोस् र विश्‍वास दिनुहोस्। मैले जति नै धेरै कष्ट भोगे पनि, म यहूदा बन्नेछैनँ। म तपाईंलाई धोका दिनेछैनँ।” प्रार्थना गरेपछि म बिस्तारै शान्त भएँ।

पुलिसले मलाई स्टेसनको सोधपुछ कक्षमा लग्यो अनि हात उठाई कुप्रिएर उभिन आदेश दियो। केही मिनेटपछि मेरा हात गलेर झर्न थाले, मेरा खुट्टा काँपिरहेका थिए र मेरो छाती कस्सिएको थियो अनि त म भुइँमा लडेँ। त्यसपछि पुलिसले मलाई बाघे कुर्सीमा राख्यो र मेरा खुट्टालाई कुर्सीको खुट्टामा निकै कसिलो गरी बाँध्यो। केही समयपछि एक जना मोटी अपराध-प्रहरीले कोठामा केही कागजातहरू ल्याएर मलाई भनिन्, “हामीले देशव्यापी रूपमा ठूलो पक्राउ अभियान चलाइरहेका छौँ, सर्वशक्तिमान् परमेश्‍वरका विश्‍वासी तिमीहरूलाई सफाइ गरिरहेका छौँ। हामीले तिमीहरूका सबै अगुवाहरू पक्रिसकेका छौँ र तिमीहरूको मण्डलीलाई तहसनहस पारेका छौँ। हामीलाई कुरा लुकाउनुको के फाइदा? बोल् अनि तँ जान पाउँछेस्।” यो सुनेपछि मलाई, यो शैतानको एउटा चाल हो भन्‍ने प्रष्ट भयो, र उसले मलाई खालि यहूदा बन्न लगाउने प्रयास गरिरहेकी थिइ। म यसमा फस्‍नु हुँदैनथ्यो। धेरै ब्रदर-सिस्टरहरू पक्राउ परेका भए पनि, तिनीहरूले परमेश्‍वरको कामलाई त्यति सहजै तोड्न सक्दैनन्। मैले जवाफ दिएँ, “सर्वशक्तिमान्‌ परमेश्‍वर भन्‍नुहुन्छ: ‘हामी सबैले विश्वास गर्छौँ कि परमेश्‍वरले हासिल गर्न चाहनुभएको कुरालाई कुनै देश वा शक्तिले रोक्‍न सक्दैन, र जसले उहाँको काममा अवरोध पुऱ्याउन खोज्छन्, उहाँको वचनको प्रतिरोध गर्छन्, र जसले उहाँको योजनामा बाधा दिन्छन् र त्यसलाई बिगार्ने कोसिस गर्छन् तिनीहरू अन्त्यमा परमेश्‍वरद्वारा दण्डित हुनेछन्’” (वचन, खण्ड १। परमेश्‍वरको देखापराइ र काम। परिशिष्ट २: परमेश्‍वरले सबै मानवजातिको नियतिमाथि शासन गर्नुहुन्छ)। यो सुनेपछि, उसले खोके जस्तो गरी, अनि टाउको हल्‍लाउँदै गई। त्यसपछि अर्को अफिसरले मलाई प्रश्न गर्न थाल्यो, “तैँले कहिले धर्म मान्‍न थालेको? तँ यो क्षेत्रमा बसेको कति भयो? तँ क-कसको सम्पर्कमा छेस्? कहाँ बसिरहेकी छेस्?” मैले एक शब्द पनि नबोलेपछि, उसले मलाई धम्क्यायो, “बोलिनस् भने, हामी तँलाई कुटेर मार्नेछौं अनि तेरो लास पहाडमाथि लगेर गाड्नेछौँ।” मलाई के लाग्यो भने यिनीहरूले मानिसलाई कुखुरालाई झैँ नरसंहार गर्छन्, यिनीहरूले मानव जीवनबारे पटक्कै वास्ता गर्दैनन्। तिनीहरूले मलाई साँच्चै पो कुटेर मार्ने हुन् कि भन्‍ने मैले सोचेँ। साँच्चै डर लागेकोले, मैले परमेश्‍वरलाई मनमनै प्रार्थना गरेँ त्यसपछि उहाँका यी वचनहरू सम्झेँ: “यो वा त्यो कुराको डर नमान्, सेनाहरूका सर्वशक्तिमान्‌ परमेश्‍वर अवश्य नै तेरो साथमा हुनुहुनेछ; उहाँ तेरो सहायक शक्ति हुनुहुन्छ, र उहाँ तेरो ढाल हुनुहुन्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय २६)। परमेश्‍वर मेरो ढाल हुनुहुन्छ र उहाँले सबैमाथि शासन गर्नुहुन्छ भन्‍ने कुरा साँचो हो भन्‍ने मलाई थाहा थियो। मेरो शरीर र प्राण उहाँको हातमा थियो, त्यसकारण मलाई कुटेरै मारिन्छ कि मारिँदैन भन्‍ने कुरा पुलिसको हातमा थिएन। यो विचारले मलाई विश्‍वास र शक्ति दियो। त्यसपछि, पुलिसले मलाई निरन्तर सोधपुछ गरिरहे, तर मैले तिनीहरूलाई केही पनि भनिनँ।

तेस्रो दिन बिहानै, तिनीहरूमध्ये एक जनाले भन्यो, “अब बोल्न तयार छेस्?” मैले एक शब्द पनि बोलिनँ। रिसले चूर भएर, उसले मलाई कलरमा समातेर अनुहारमा थप्पड हान्यो, जसले गर्दा कान झनन भयो र अनुहार पोलिरहेको महसुस भयो। त्यसपछि मैले ध्यान नदिएको बेला, उसले केही कागज बटारेर मेरो आँखामा हान्‍यो, यो यति पीडादायी थियो कि मलाई आँखै झर्न लागे जस्तो भयो। मैले अनायसै आँखा बन्द गरेँ। एक जना पुलिसले रिसाउँदै भन्यो, “आँखा खोल्!” मैले बिस्तारै आँखा खोलेँ तर केही पनि देख्न सकिनँ। मैले १० मिनेटपछि मात्रै अलिअलि देख्न थालेँ। मेरो आँखामा धेरै पीडा भयो र मैले आँखा बन्दै मात्र गर्न चाहेँ, त्यसकारण म निदाएँ भन्‍ने सोचेर, पुलिसले मेरो टाउकोमा पानीको बोतलले हिर्कायो अनि कुनै कुनै बेला मेरो टाउको र पाखुरामा लात्तीले हान्यो। अनि मलाई निदाउन नदिन, तिनीहरूले मेरो कपाल र हात बाघे कुर्सीको पछाडि लगेर भेल्क्रोले बाँधे। मैले आफ्नो शिर ठाडै राखिरहनुपर्थ्यो। पीडा काम गर्ने प्रयासमा, म बाघे कुर्सीमा अडेस लाग्ने प्रयत्न गर्थेँ। मलाई चक्कर लाग्यो, शरीर दुख्यो, अनि मेरो मुटुको धडकन बढ्यो र म निराश थिएँ। मलाई यो सहिरहन सक्दिनँ भन्‍ने डर लाग्यो, त्यसकारण मैले परमेश्‍वरलाई पुकारिरहेँ, “हे परमेश्‍वर, बिन्ती छ मलाई कष्ट भोग्ने सङ्कल्प दिनुहोस्, बिन्ती छ मलाई विश्‍वास दिनुहोस्। म कहिल्यै शैतानसामु झुक्नेछैनँ!” पीडामा, मलाई परमेश्‍वरका केही वचनहरू याद आए: “त्यस ठूलो रातो अजिङ्गरले परमेश्‍वरलाई सताउँछ अनि त्यो परमेश्‍वरको शत्रु हो, यसैले, यस देशमा रहेका मानिसहरू परमेश्‍वरमा विश्‍वास गरेका कारण अपमान र सतावटको सिकार बन्छन्, अनि परिणामस्वरूप, यी वचनहरू मानिसहरूको यही समूह, अर्थात् तिमीहरूमा पूरा हुन्छन्। परमेश्‍वरलाई विरोध गर्ने देशमा यो सुरु भएको कारण, परमेश्‍वरका सबै कामले प्रचण्ड बाधाहरूको सामना गर्छ, अनि उहाँका धेरै वचनहरूतुरुन्तै पूरा हुन सक्दैनन्; यसर्थ, मानिसहरू परमेश्‍वरका वचनका कारण शोधन गरिन्छन्, जुन पनि कष्टकै भाग हो” (वचन, खण्ड १। परमेश्‍वरको देखापराइ र काम। के परमेश्‍वरको कार्य मानिसले सोचे झैँ सरल छ र?)। परमेश्‍वरका वचनहरूबाट, मैले के देखेँ भने, कम्युनिस्ट पार्टी परमेश्‍वरको शत्रु हो, तिनीहरूले परमेश्‍वर र सत्यतालाई घृणा गर्छन्। तिनीहरूले हामीमार्फत् परमेश्‍वरलाई धोका दिलाउन विभिन्न क्रूर यातनाका विधिहरू प्रयोग गर्दै हामीलाई उहाँमा विश्‍वास गर्नबाट रोक्न सबथोक गर्न खोज्छन्। म ठूलो रातो अजिङ्गरको देशमा जन्मेको हुँ, त्यसकारण मैले यो कुरा भोग्नु नै पर्छ। तर कम्युनिस्ट पार्टीको दमनद्वारा, यो कति दुष्ट छ, यो सारगत रूपमा परमेश्‍वरको विरोधमा छ भन्‍ने मैले देखेँ। मलाई शैतानलाई इन्कारेर परमेश्‍वरतिरै फर्कने, विश्‍वासद्वारा आफ्नो गवाहीमा दृढ़तापूर्वक खडा हुने, शैतानलाई लज्जित पार्ने र यो पराजित भएको हेर्ने झन् बढी चाहना भयो। परमेश्‍वरको गवाहीका रूपमा खडा हुने मौका पाउनु उहाँको आशिष्, र विशेष निगाह थियो। यस कुराको बुझाइले मलाई विश्‍वास प्राप्त भयो र मलाई त्यति गाह्रो भएन।

त्यसपछि तिनीहरूले मलाई फेरि प्रश्न गर्न थाले, र म चुप लागेकोले, तिनीहरूले मलाई धम्क्याए, “तँ जति चाँडै बोल्छस्, तँलाई त्यति सजिलो हुनेछ। हामी तँलाई पाँच मिनेट दिन्छौं।” त्यसपछि तिनीहरूले मेरो अगाडि टाइमर राखे, र हरेक मिनेट, हरेक सेकेन्ड समय बित्दै जाँदा, मैले परमेश्‍वरलाई निरन्तर प्रार्थना गरेँ, “हे परमेश्‍वर, यी पिशाचहरूले मलाई के गर्नेछन् मलाई थाहा छैन। बिन्ती छ मलाई रक्षा गर्नुहोस्। म मेरा ब्रदर-सिस्टरहरूलाई जेसुकै भए पनि धोका दिनेछैनँ।” पाँच मिनेट बित्यो र म बोल्दिनँ भन्‍ने देखेर, तिनीहरूमध्ये एक जनाले मेरो हात पछाडि लगेर हतकडी लगायो, मलाई कलरमा पक्र्यो र मेरो अनुहारको नजिक आयो, त्यसपछि मलाई मण्डली अगुवा को हो र म कसको सम्पर्कमा रहेकी थिएँ भनेर झर्केर सोध्यो। म अझै पनि चुपचाप बसेँ, त्यसकारण उसले चुरोट सल्काएर बारम्बार मेरो अनुहारमा धुवाँ फुक्यो। धुवाँले मलाई बान्ता आउला जस्तो भयो, र मेरो अनुहारबाट आँसु बगिरहेको थियो। त्यसपछि उसले मलाई अनुहारमा निकै बेस्करी हान्यो र, कानै बन्द हुने गरी दाहिने कानमा हिर्कायो। म अझै पनि बोल्दिनँ भन्‍ने देखेर, उसका आँखा रिसले ठुल्ठुला भए र उसले मेरो घाँटी दुवै हातले निचोर्दै भन्यो, “बोल्छेस् कि बोल्दिनस्? बोल्दिनस् भने, म तँलाई घाँटी निचोरेर मार्छु। तैँले मलाई कहिल्यै बिर्सने छैनस्, र हररात तैँले मैले तँलाई कुटेको सपना देख्‍नेछेस्।” उसले मलाई यति साह्रो घाँटी निचोर्‍यो कि मैले राम्ररी सास फेर्न सकिनँ, र मलाई मर्न लागेको छु जस्तो लाग्यो। मैले उसलाई मलाई घाँटी नै निचोरेर मारे पनि मलाई केही थाहा छैन भनेँ। त्यसपछि एक जना अग्लो अफिसर आएर मलाई घाँटी निचोर्ने व्यक्तिलाई त्यहाँ सेक्युरिटी क्यामेराहरू भएकाले मलाई कुट्न कुनामा लग्‍नुपर्छ भन्‍ने इसारा गर्‍यो। मैले बल्ल सास फेर्न सकेँ। उसले मलाई बाघे कुर्सीबाट तानेर निकाल्यो, र मलाई हतकडीमा समाएर घिसार्दै हुत्याएर कुनामा लग्यो, त्यसपछि मेरो टाउको पर्खालमा बजार्‍यो। उसले यति धेरै पटक यसो गरिरह्यो कि, मैले गन्ती भुलेँ, र पछिल्लो पटक उसले मेरो टाउको पर्खालमा झुण्ड्याइएको ताम्रपत्रमा बजार्‍यो। मलाई कुटिएकोले मेरो टाउकोमा खाल्डो नै परेजस्तो लाग्यो, र म भुइँमा डङ्रङ्ग लडेँ। संसारै घुमिरहे जस्तो, मेरो टाउको पड्किन लागे जस्तो, र मेरो मुटु टुक्रा-टुक्रा भए जस्तो लाग्यो। मैले आँखै खोल्न सकिनँ र मलाई सासै रोकिए जस्तो भयो। यो अत्यन्तै पीडादायी थियो। मैले परमेश्‍वरलाई प्रार्थना गरेँ, “हे परमेश्‍वर, बिन्ती छ, मबाट मेरो सासै हटाइदिनुहोस् ताकि मैले यो कष्ट भोग्नु नपरोस्।” केही समय बितिसकेपछि मैले मुस्किलले आँखा खोल्‍न सकेँ, र “म किन मरेकी छैनँ?” भनेर छक्क परेँ। त्यसपछि पो, मैले परमेश्‍वरलाई मेरो सास हटाइदिन अनुरोध गर्नु नहुने रहेछ, यो त अनुचित अनुरोध रहेछ भन्‍ने महसुस गरेँ। उहाँ म बाँचिरहेर, आफ्‍नो गवाहीमा दृढ़ रहँदै शैतानलाई लज्जित पारूँ भन्‍ने चाहनुहुन्थ्यो। तर म भने त्यो कष्टबाट उम्कन मर्न चाहिरहेकी थिएँ। त्यो गवाही दिने कार्य थिएन। यस्तो महसुस गरेपछि मलाई अलिक ग्लानि भयो। त्यत्ति नै बेला मैले एक जना पुलिसले चिच्याएको सुनेँ, “उठ्! उठ्!” मैले प्रतिक्रिया नदिएपछि उसले मलाई लात हान्दै भन्यो, “मरेको नाटक गर्छेस्?” मैले मनमनै प्रार्थना गरेँ, “हे परमेश्‍वर, म तपाईंलाई धोका दिऊँ भनेर यी पिशाचहरूले मलाई यातना दिइरहेका छन्। बिन्ती छ मलाई विश्‍वास दिनुहोस्। मेरो ज्यानै गए पनि म आफ्नो गवाहीमा दृढ़ रहनेछु।” तिनीहरूमध्ये एक जनाले मेरो काँधको लुगामा समातेर मलाई अलि माथि उठायो, त्यसपछि मलाई भुइँमा ड्याङ्ग झर्न छोडिदियो। त्यो अवधिभर हतकडी लगाइराखेकोले मेरा हात र पिठ्युँ साह्रै दुखिरहेका थिए, त्यसकारण म पीडा थोरै भए पनि कम गर्ने प्रयासमा भुइँमा गुँडुल्किएर बसेँ। एक जना पुलिसले मलाई उठाएर पर्खालमा टाँस्यो र मलाई सीधा उभायो, र मैले प्रतिक्रिया दिनै नपाई मलाई बाँया फिलामा लातले हान्यो। म पीडाले कुप्रिएँ र उसले मलाई जङ्गिदै, “उठ्!” भन्यो। तर सबैतिर यति पीडा भइरहेको थियो कि म उभिनै नसक्ने थिएँ। त्यसपछि उसले मलाई कम्मरमा लात हान्यो, एक छिन त मैले सासै फेर्न सकिनँ। मलाई छुरा रोपिए जस्तो महसुस भयो। अर्को व्यक्तिले मलाई कुनामा घिसार्दै लग्यो र मेरो अनुहारमा थप्पड हान्यो, र मुखको कुनाबाट रगत बग्यो। त्यसपछि उसले चुरोट सल्काउँदै भन्यो, “चुप बसिस् भने म यो चुरोटले तेरो अनुहार जलाउनेछु, र तेरो अनुहार बिग्रिनेछ।” त्यसपछि उसले चुरोट मेरो अनुहारको नजिक ल्यायो। चुरोटको तातो महसुस गरेपछि, मलाई निकै डर लाग्यो र मैले सोचेँ, “यदि उसले मलाई जलायो भने, यसले भयानक दाग छोड्नेछ र म जहाँ गए पनि मेरा बारेमा कुरा गरिनेछ अनि मेरो खिल्ली उडाइनेछ।” मानिसहरूले मलाई औँल्याउँदै मेरा बारेमा कुरा गरेको सोच्दा नै नराम्रो लाग्यो। त्यसपछि मलाई परमेश्‍वरका यी वचनहरू याद आए: “राज्यका असल सिपाहीहरूलाई केवल वास्तविकताको बारेमा कुरा गर्न वा घमण्ड गर्न सक्ने मानिसहरूको समूह हुनका निम्ति मात्र तालिम दिइँदैन; बरु, हरसमय परमेश्‍वरको वचन अनुसार जिउन, जस्तोसुकै अवरोधहरूको सामना गर्नु परे पनि अटल रहन, र निरन्तर परमेश्‍वरको वचनअनुसार जिउन र संसारमा नफर्कनको लागि तिनीहरूलाई तालिम दिइन्छ। परमेश्‍वरले बताउनुभएको वास्तविकता यही हो; परमेश्‍वरले मानिससँग गर्नुभएको माग यही हो” (वचन, खण्ड १। परमेश्‍वरको देखापराइ र काम। सत्यतालाई अभ्यास गर्नु मात्रै वास्तविकता धारण गर्नु हो)। परमेश्‍वरका वचनहरूबाट, मैले के बुझेँ भने साँचो विश्‍वासीको हकमा, जेसुकै भए पनि, तिनीहरू अन्धकारका शक्तिहरूको अगाडि नझुकी, परमेश्‍वरलाई धोका नदिई, परमेश्‍वरमाथिको आफ्नो विश्‍वासमा दृढ़ रहन सक्छन्। पुलिसले मेरो अनुहार बिगारिदिने धम्की दिन खोज्थ्यो ताकि म परमेश्‍वरलाई धोका दिऊँ, तर म यसमा फस्नु हुँदैनथ्यो। त्यसमाथि, मेरो अनुहार बिग्रिए पनि, म यहूदा बनिनँ बरू आफ्नो गवाहीमा दृढ़ रहेँ भने, मैले परमेश्‍वरको अनुमोदन प्राप्त गर्न र हृदयमा शान्ति पाउन सक्थेँ। मैले आफूलाई जोगाउन परमेश्‍वरलाई धोका दिएँ भने, मैले तुच्छ जीवन जिइरहेकी हुनेथिएँ र मेरो अन्तरात्मामा कहिल्यै शान्ति हुने थिएन। त्यो त असहनीय कुरा हुने थियो। मलाई मण्डली भजनको एउटा भाग याद आयो: “मेरो शिर छिनिएला र मेरो रगत बग्‍ला, तर परमेश्‍वरका मानिसहरूको मेरुदण्डलाई झुकाउन सकिँदैन। म परमेश्वरका लागि जोरदार गवाही दिनेछु, र दियाबलसहरू अनि शैतानलाई अपमानित गर्नेछु” (थुमालाई पछ्याउनुहोस् र नयाँ गीतहरू गाउनुहोस्, म परमेश्‍वरको महिमाको दिन देख्‍न चाहन्छु)। मलाई पुलिसहरूको यातनाको सामना गर्ने विश्‍वास र साहस बढेको महसुस भयो। मैले आँखा चिम्लिएँ र मनमनै प्रार्थना गरेँ, “हे परमेश्‍वर! तिनीहरूले मलाई जसरी यातना दिए पनि, तिनीहरूले मेरो अनुहार जलाए पनि, म आफ्नो गवाहीमा दृढ़ रहनेछु। बिन्ती छ मलाई कष्ट भोग्ने विश्‍वास र सङ्कल्प दिनुहोस्।” त्यसपछि मैले दाह्रा किटेँ र मुठ्ठी बनाएँ। यसलाई डराएको ठानेर, पुलिस पागल जस्तै हाँस्‍न थाले। मैले आँखा खोलेँ र उसलाई घुरेर हेरेँ, अनि उसले रूखो मुस्कान देखाउँदै भन्यो, “मैले आफ्नो विचार परिवर्तन गरेको छु। म तेरो जिब्रो जलाउनेछु, र बोल्न समेत नसक्ने गरी जलाउनेछु।” यसो भन्दै गर्दा उसले मेरो मुख खोल्‍ने प्रयास गर्‍यो, तर उसले जति नै धेरै प्रयास गरे पनि त्यसो गर्न सकेन। रिसले चूर भएर, उसले मेरो काँधमा पक्र्यो र मेरो खुट्टामा कुल्ची दियो, त्यसपछि उफ्रिँदै मेरा खुट्टामा दुबै खुट्टाले पालैपालो कुल्चिरह्यो। त्यसपछि उसले हतकडीहरू पक्रेर अगाडिपछाडि झट्काइरह्यो, जसले गर्दा म औँलाको भरमा उभिनु पर्‍यो। मेरो नाडीमा असाध्यै पीडा भयो र मेरा हातहरू चुडिन लागेका झैँ गरी दुखे। उसले गिल्ला गर्दै भन्यो, “तेरो परमेश्‍वर सर्वशक्तिमान् होइन र? तँलाई बँचाउन त्यसलाई बोला न!” मैले परमेश्‍वरलाई प्रार्थना गरेँ, उहाँलाई निरन्तर पुकारेँ, र म ती पिशाचहरूप्रति घृणाले भरिएँ।

ऊ थकित भएपछि, चुरोट तान्दै टेबलमा अडेस लाग्यो। मैले तिनीहरूले ममाथि अरू के-कस्ता यातनाका विधिहरू प्रयोग गर्नेहुन् अनि न म मर्छु कि भन्‍ने सोचेँ। मैले त्यस्तो भयो भने, तुरुन्तै मरियोस् भन्‍ने आशा गरेँ, किनभने तिनीहरूले मलाई त्यो बेला जुन नरकमा राखिरहेका थिए त्यो असहनीय थियो। यो सब कहिले समाप्त हुने हो मलाई थाहा थिएन। मैले यसको बारेमा जति विचार गरेँ, मलाई त्यति नै डर लाग्यो, र मैले सोचेँ, “मैले कहिल्यै पनि मण्डली अगुवा वा ब्रदर-सिस्टरहरूलाई धोका दिनु हुँदैन, त्यसकारण सायद मैले म कसरी विश्‍वासी बनेँ भनेर बताउँदा हुन्छ र यो कुरा यतिमै समाप्त गर्न सकिएला, ताकि तिनीहरूले मलाई कुटपिट गर्न छोडून्।” त्यसपछि मैले सोचेँ, “मेरा आमाबुबा विश्‍वासीहरू हुन्। यदि मैले उनीहरूबारे बताएँ भने, उनीहरूका सँगसँगै कतिपय ब्रदर-सिस्टरहरू पनि पनि मुछिन्छन्। त्यसले गर्दा म यहूदा बन्नेछु र परमेश्‍वरले मलाई दण्ड दिनुहुनेछ।” त्यसपछि मलाई परमेश्‍वरका वचनहरूको यो भजन याद आयो: “विश्‍वास भनेको एउटै मुढाको पुलजस्तो हुन्छ: दयनीय रूपले जीवनमा अल्झिरहेका मानिसहरूलाई त्यो पार गर्न कठिनाइ हुनेछ, तर आफ्नो जीवन दिन तयार रहेकाहरूले नडगमगाइ र निष्फिक्रीसित त्यसलाई पार गर्न सक्छन्। यदि मानिसले आफ्नो मनमा डरपोक र भयका विचारहरू राख्छ भने शैतानले उनीहरूलाई मूर्ख बनाएको हुन्छ, हामी विश्‍वासको पुल पार गरी परमेश्‍वरमा प्रवेश गरौंला भनी त्यो डराएको हुन्छ। शैतानले हामीकहाँ त्यसका विचारहरू पठाउने हरसम्भव कोसिस गरिरहेको हुन्छ। परमेश्‍वरले हामीलाई ज्योति र अन्तर्दृष्टि दिऊन् भनी हरक्षण उहाँसँग प्रार्थना गर्नुपर्छ, हामीभित्रबाट शैतानको विष पखाल्नका लागि हामी हरक्षण परमेश्‍वरमा निर्भर हुनुपर्छ, हाम्रो आत्माभित्र हामीले परमेश्‍वरको नजिक कसरी आउने भनी हामीले हरपल अभ्यास गर्नुपर्छ, र हामीले परमेश्‍वरलाई हाम्रो सम्पूर्ण अस्तित्वमाथि प्रभुत्व कायम गर्न दिनुपर्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ६)। परमेश्‍वरका वचनहरूबाट, मैले के महसुस गरेँ भने, कायरताका कारण तिनीहरूलाई मैले कसरी परमेश्‍वरमा विश्‍वास गरेँ भनेर बताउने विचार गर्नु भनेको शैतानका चालमा हार मान्नु हो। मैले परमेश्‍वरमाथिको मेरो विश्‍वास साँच्चै कम रहेको र, ममा कष्ट भोग्ने सङ्कल्पको अभाव भएको देखेँ। मैले आफ्नो कदका कारण नभएर, बरू परमेश्‍वरका वचनहरूले मलाई चरणबद्ध रूपमा अगुवाइ गरिरहेका हुनाले म यो विन्दुसम्‍म आइपुगेकी थिएँ। त्यो बेला मैले साँच्चै नै परमेश्‍वरमा भरोसा गर्नुपर्थ्यो र ममा विश्‍वास हुनुपर्थ्यो, र तिनीहरूले मलाई जसरी यातना दिए पनि, मैले कहिल्यै पनि परमेश्‍वरलाई धोका दिनु हुँदैनथ्यो। मैले हृदयमा प्रार्थना गरेँ, “हे परमेश्‍वर, म आफ्नो जीवन तपाईंको हातमा सुम्पन तयार छु र म तपाईंका प्रबन्धहरूलाई स्वीकार गर्नेछु। तिनीहरूले मलाई यातना दिएर मारे पनि म यहूदा बन्नेछैनँ।” त्यसपछि अचम्मको कुरा, पुलिसको हाकिमले तिनीहरूलाई बोलाए। मैले मनमनै परमेश्‍वरलाई धन्यवाद दिएँ।

केही समयपछि एक जना पुलिस ढोकामा आएर मेरो फोटो खिच्यो, र भन्यो, “म तेरो फोटो अनलाइन राख्‍नेछु र तँलाई ‘सेलिब्रेटी’ बनाउनेछु, ताकि तेरा सबै साथी, आफन्त, र हरेकले अहिले तँ कस्ती देखिन्छेस् भन्‍ने देखून्, र तिमी विश्‍वासीहरू पागल हौ भन्‍ने कुरा देखून्।” मलाई यस कुराको पटक्कै डर लागेन, अनि मैले उत्तर दिएँ, “के मलाई यस्तो बनाउने तपाईंहरू नै होइन र? त्यो फोटो अनलाइन राख्दा तपाईंहरूले इसाईहरूलाई कसरी सताउनुहुन्छ भन्‍ने बारेमा सबैले सत्यता मात्रै देख्न पाउनेछन्।” एक जना महिला पुलिसले भनिन्, “अँ, मैले पत्याएँ। तिमीहरूको त्यो परमेश्‍वर कस्तो छ वा तिमीहरूको सारा शक्ति कहाँबाट आउँछ मलाई वास्तवमा थाहा छैन। यतिका कुरा भइसकेपछि पनि तँ अझै आफ्नो विश्‍वास कायम राख्न जिद्दी गर्छेस्। यति जवान व्यक्ति यति सहनशील हुन सक्छ भन्‍ने मैले कहिल्यै कल्पना गरेकी थिइनँ।” उसले यसो भनेको सुन्दा मैले हृदयदेखि परमेश्‍वरलाई धन्यवाद दिएँ। त्यसपछि मलाई परमेश्‍वरका यी वचनहरू याद आए: “परमेश्‍वरको जीवनशक्तिले कुनै पनि शक्तिलाई विजय गर्न सक्छ; त्यसभन्दा पनि बढी, यसले कुनै पनि शक्तिलाई उछिन्छ। उहाँको जीवन अनन्त छ, उहाँको शक्ति असाधारण छ, र उहाँको जीवन शक्ति कुनै पनि सृजित प्राणी वा शत्रु शक्तिद्वारा पराजित हुन सक्दैन” (वचन, खण्ड १। परमेश्‍वरको देखापराइ र काम। आखिरी दिनहरूका ख्रीष्‍टले मात्रै मानिसलाई अनन्त जीवनको मार्ग दिन सक्‍नुहुन्छ)। त्यो अवधिभर तिनीहरूले मलाई नराम्रोसँग कुटपिट गरिरहेका, यातना दिइरहेका थिए, मलाई कायरता र कमजोरी महसुस भएको थियो, र म यसबाट मृत्युको सहारामा उम्कन समेत चाहेकी थिएँ, तर परमेश्‍वर मेरो रक्षा गर्दै मैसँग हुनुहुन्थ्यो, र परमेश्‍वरका वचनहरूले नै मलाई विश्‍वास र शक्ति दिइरहेका थिए, जसले गर्दा मैले त्यो सबै निर्दयी यातनालाई जित्न सकेँ। मैले परमेश्‍वरलाई हृदयदेखि धन्यवाद दिएँ।

केही समयपछि जब एउटी पुलिसले मलाई बाथरूममा लगी, तब उसले मलाई भनी, “तिनीहरूले चाँडै नै तँलाई फेरि सोधपुछ गर्नेछन्, र तैँले बोल्नुपर्छ। नत्र भने तँलाई वर्षौँ जेल हालिनेछ, र त्यहाँ बसेपछि तँ अशक्त भएर बाहिर निस्कनेछेस्। कैदीहरूलाई कसरी व्यवहार गरिन्छ तँलाई थाहा छ? महिलाहरूले नै महिलाहरूलाई कुटपिट गर्छन्, र तिनीहरूले काठको डन्ठाले तेरा खुट्टाबीच हान्‍नेछन्। यदि तिनीहरूको फेला परिस् भने तेरो जीवन बरबाद हुनेछ।” उसले यसो भनेको सुन्दा म घृणा र डर दुबैले भरिएँ, अनि २० वर्षकै उमेरमा अपाङ्ग हुने सम्भावना देख्दा, त्यसपछि कसरी गुजारा चलाउने भन्‍ने मलाई साँच्चै थाहा थिएन। एक मात्र सन्तानको रूपमा, यदि म अशक्त भएँ भने मेरा आमाबुबासँग भरोसा गर्ने कोही हुनेथिएन। त्यसपछि मलाई परमेश्‍वरका यी वचनहरू याद आए: “अब्राहामले इसहाकलाई अर्पण गरे—तिमीहरूले के अर्पण गरेका छौ? अय्यूबले सबै थोक अर्पण गरे—तिमीहरूले के अर्पण गरेका छौ? सत्य बाटो खोज्नका निम्ति एकदमै धेरै मानिसले आफूलाई बलिदान गरेका छन्, आफ्नो जीवन दिएका छन् र रगत बगाएका छन्। के तिमीहरूले त्यो मूल्य चुकाएका छौ?” (वचन, खण्ड १। परमेश्‍वरको देखापराइ र काम। मोआबका सन्तानहरूलाई बचाउनुको महत्त्व)। अब्राहमले आफ्नो एउटै पनि पुत्र चढाउन सक्यो, अनि अय्यूबको परीक्षा लिँदा, उसले आफ्नो सबै कुरा गुमायो र शरीरभरि खटिरा आए, उसका साथीहरूले उसलाई हाँसोमा उडाए र उसकी श्रीमतीले उसलाई खिसी गरिन्, तर उसले कहिल्यै पनि परमेश्‍वरका बारेमा गुनासो गरेन। ऊ आफ्नो गवाहीमा दृढ़ रह्यो। अय्यूब र अब्राहमलाई परमेश्‍वरमाथि साँचो विश्‍वास थियो र तिनीहरूले परीक्षाहरूद्वारा उत्कृष्ट गवाही दिए। मैले जति नै कष्ट भोगे पनि तिनीहरूकै उदाहरण पछ्याउँदै गवाहीका रूपमा खडा भएर शैतानलाई लज्जित पार्नु जरूरी थियो। मैले परमेश्‍वरलाई मनमनै प्रार्थना गरेँ, “हे परमेश्‍वर, म सबै थोक तपाईंकै सार्वभौमिकतामा छन् भन्‍ने विश्‍वास गर्छु, तसर्थ म अशक्त बन्ने नबन्ने कुरा तपाईंकै हातमा छ। मलाई जे भए पनि वा मैले जति नै कष्ट भोगे पनि, म आफ्नो गवाहीमा दृढ़ रहेर तपाईंलाई सन्तुष्ट पार्न तयार छु।” त्यसकारण मैले त्यो अफिसरलाई भनेँ, “त्यो अनुचित कुरा हुनेछ। यदि मैले मेरा ब्रदर-सिस्टरहरूलाई धोका दिएँ भने मेरो अन्तरात्माले कहिल्यै शान्ति पाउने छैन। मलाई सजाय दिइयो भने पनि, म आफ्नो विवेक विपरीत कहिल्यै केही गर्नेछैनँ।” यो सुनेपछि, उसले एक शब्द पनि नबोली मलाई सोधपुछ कक्षमा फर्काएर ल्याई।

अप्रिल १ को बिहानै पुलिस मलाई फेरि सोधपुछ गर्न आयो, तर मैले अझै पनि केही भनिनँ। त्यस दिन दिउँसो २ बजेतिर, तिनीहरूले मलाई मस्तिष्क सफाइ गर्ने शिविरमा लैजानका लागि गाडीमा राखे। मैले त्यहाँसम्म बाटाभरि मनमनै परमेश्‍वरका वचनहरूको यो भजन गाएँ “परमेश्‍वरप्रतिको आफ्‍नो इमानदारीमा हामी दृढ़तापूर्वक अडिग रहनुपर्छ”: “यदि मानिसहरूमा अलिकति पनि आत्मविश्‍वास छैन भने, तिनीहरूलाई त्यो बाटोमा अगि बढिरहन सहज हुँदैन। परमेश्‍वरको काम मानिसहरूका धारणा र कल्‍पनाहरूसँग अलिकति पनि मिल्दैन भनेर अहिले सबै जनाले देख्न सक्छन्। परमेश्‍वरले धेरै काम गर्नुभएको छ र धेरै वचनहरू बोल्नुभएको छ, अनि मानिसहरूले ती सत्यता हुन् भनेर स्वीकार गर्न सके पनि, तिनीहरूमा परमेश्‍वर सम्‍बन्धी धारणाहरू फैदा हुने सम्‍भावना अझै हुन्छन्। यदि मानिसहरूले सत्यता बुझेर यसलाई प्राप्त गर्न चाहन्छन् भने, तिनीहरूले पहिले नै जे देखेका छन् र तिनीहरूका अनुभवबाट जे प्राप्त गरेका छन् त्यसमा खडा हुन तिनीहरूमा आत्मविश्‍वास र इच्छाशक्ति हुनुपर्दछ। परमेश्‍वरले मानिसहरूमा जे गर्नुभए पनि, तिनीहरूमा जे छ त्यसलाई तिनीहरूले थामेर राख्नुपर्छ अनि परमेश्‍वरसामु इमानदार हुनुपर्छ र अन्त्यसम्मै उहाँप्रति समर्पित रहनुपर्छ। यही नै मानवजातिको कर्तव्य हो। मानिसहरूले जे गर्नुपर्छ त्यसलाई कायम राख्‍नुपर्छ” (वचन, खण्ड १। परमेश्‍वरको देखापराइ र काम। तिमीले परमेश्‍वरप्रतिको आफ्नो भक्ति कायम राख्नुपर्छ)। विश्‍वास गर्नु भनेको दमनमा पर्नु र कष्ट भोग्नु हो भन्‍ने मलाई पहिले नै थाहा थियो, र मैले जस्तोसुकै दमन वा कष्टको सामना गरे पनि आफू गवाहीमा दृढ़ रहने र परमेश्‍वरलाई सन्तुष्ट पार्ने सङ्कल्प गरेकी थिएँ, तर मैले वास्तवमै यसको सामना गरेपछि भने आफ्नो गवाहीमा दृढ़ रहनु मैले सोचे जस्तो सजिलो होइन रहेछ भन्‍ने महसुस गरेँ। यो त जोश देखाउने कुरा मात्रै थिएन, बरू आफूमा विश्‍वास तथा कष्ट भोग्ने सङ्कल्प हुनु आवश्यक थियो। परमेश्‍वरले मेरो विश्‍वासलाई सिद्ध पार्न, मलाई सफा गर्न र मुक्ति दिनका लागि, मलाई परीक्षाको रूपमा यो निर्दयी वातावरणबाट गुज्रन दिइरहनुभएको थियो। जेसुकै भए पनि परमेश्‍वरले मलाई मार्गदर्शन गर्नुहुनेछ भन्‍ने मलाई विश्‍वास थियो। मैले भजन गाएपछि मेरो विश्‍वास बढ्यो, र तिनीहरूले मलाई जसरी यातना दिए पनि, मैले यसबाट गुज्रन र परमेश्‍वरलाई अन्त्यसम्मै पछ्याउनका लागि उहाँमै भरोसा गर्नुपर्छ भन्‍ने मलाई थाहा थियो।

हामी मस्तिष्क सफाइ गर्ने शिविरमा पुगेपछि, पुलिसले मलाई २४ घण्टा निगरानी गर्न, मलाई मण्डलीको बारेमा प्रश्नहरू गर्न र मेरो मस्तिष्क सफाइ गर्न लगाउन, अनि मलाई आफ्नो विश्‍वास त्याग्दै केहीकुरा लेखाउन भनेर दुई जना प्रहरी खटायो। तेस्रो बिहान तिनीहरूले मलाई मेरो गृहनगरमा खिचिएको एउटा भिडियो देखाउन लागेको कुरा गरे। यो सुनेपछि मेरो हंसले ठाउँ छोड्यो र मैले तिनीहरूले मेरो घरमा खानतलासी गरे कि, मेरा आमाबुबा समस्यामा परेका छन् कि भन्‍ने सोचेँ। मलाई त्यहाँको मण्डलीका कोही ब्रदर-सिस्टरहरूलाई असर परेको होला कि भन्‍ने चिन्ता लाग्यो। मलाई झन्-झन् डर लाग्यो। म कुर्सीमा नछट्पटाई बस्‍नै सकिनँ र मलाई मेरो हातखुट्टा अचेत भएका छन् जस्तो लाग्यो। मैले हृदयमा परमेश्‍वरलाई प्रार्थना गरेँ। भिडियोमा, मेरो बुबा अलिक पहेँलो तथा सुन्निए जस्तो देखिनुहुन्थ्यो र उहाँले मलाई केही कुरा भन्‍नुभयो, मलाई परमेश्‍वरमा भरोसा गर्न र आफ्नो गवाहीमा दृढ़ रहन घुमाएर प्रोत्साहित गर्नुभयो। यो सुनेपछि, मेरा आँखाबाट आँसु बरर झरे र मलाई साह्रै नराम्रो लाग्यो। मलाई परमेश्‍वरलाई धोका दिने बनाउन पुलिसले मेरो भावनात्मक सम्बन्धमाथि खेल खेल्ने प्रयास गरिरहेको पनि मलाई महसुस भयो र मैले मनैदेखि कम्युनिस्ट पार्टीलाई घृणा गरेँ। मलाई परमेश्‍वरले भन्नुभएको एउटा कुरा याद आयो: “धार्मिक स्वतन्त्रता? नागरिकहरूका वैधानिक अधिकार र हितहरू? ती सबै दुष्टतालाई छाकछोप गर्ने युक्तिहरू हुन्” (वचन, खण्ड १। परमेश्‍वरको देखापराइ र काम। काम र प्रवेश (८))। कम्युनिस्ट पार्टीले मुखले त धार्मिक स्वतन्त्रताको कुरा गर्छ, तर वास्तवमा, यसले इसाईहरूलाई उन्मत्त रूपमा पक्राउ गर्छ र सताउँछ, र तिनीहरूलाई निर्दयी रूपमा यातना दिन्छ, आधारहीन आरोपमा तिनीहरूलाई दण्ड दिन्छ। अनगिन्ती इसाईहरू भाग्न बाध्य हुन्छन्, तिनीहरू आफ्ना आमाबुबालाई भेट्न वा आफ्ना छोराछोरी हुर्काउन नसक्ने अवस्थामा पुगेका हुन्छन्। त्यो सबै कम्युनिस्ट पार्टीले गरेको अपराध हो। इसाई परिवारहरू तोड्ने कार्यको मुख्य दोषी पार्टी नै हो। म रोएको देखेर पुलिसहरू एकातिर उभिए र दुष्ट पाराले मुस्कुराए, र त्यसपछि म अवश्य नै बोल्‍नेछु भन्‍ने सोचे। तर मैले अझै पनि मुख नखोलेपछि, तिनीहरूले टेबल ठटाउँदै मलाई सरापे, र त्यसपछि रिसाउँदै गए।

एक महिनापछि दुई जना पुलिसहरू मलाई फेरि सोधपुछ गर्न आए र मलाई फोटोहरू देखाउँदै, ब्रदर-सिस्टरहरूलाई पहिचान गर्न भने। एक जनाले मलाई भन्यो, “यदि तैँले कुनै पनि कुरा स्वीकारिनस् भने, तँलाई अरूका अपराधहरूका लागि दण्ड दिइनेछ, र तँलाई हामी कति सजायँ दिन सक्दा रहेछौँ हेरौँला। तँलाई ८-१० वर्ष जेल हुनेछ, त्यसपछि हामी तँ कति सहनशील रहिछस् हेर्नेछौँ!” अर्कोले मलाई परीक्षामा पार्ने प्रयास गर्दै भन्यो, “खालि हामीले भनेको मान् अनि तैँले आफ्नो धर्म त्यागेकी भन्‍ने अभिव्यक्ति लेख् त्यसपछि हामी तैँले जे चाहन्छेस् त्यही गरिदिउँला।” म पटक्‍कै बोलिनँ, त्यसकारण उसले मलाई फेरि लोभ्याउने प्रयास गर्‍यो, “तेरा आमाबुबाका अरू कोही छोराछोरी छैनन्, र तिनीहरूले तँलाई हुर्काउन धेरै परिश्रम गरेका छन् भन्‍ने मलाई थाहा छ। अहिले तँ लामो सजायँ पाउने बारे केही सोच्दिनस् होला, तर त्यो दिन वास्तवमै आएपछि तँ एकदम दु:खी हुनेछेस् अनि प्रायश्चित्त गर्नका लागि ढिला भइसकेको हुनेछ। तँसँग दुई वटा विकल्प छन्: १. तेरो धर्म छोड् र सर्वशक्तिमान् परमेश्‍वरलाई इन्कार गर् अनि हामी तँलाई सीधै घर लैजान्छौँ। २. आफ्नो विश्‍वास कायमै राख्ने जिद्दी गर् र जेल जा। के रोज्ने हो सबै तेरै हातमा छ। तैँले यसको बारेमा होशियार भएर विचार गर्नु नै राम्रो हुन्छ।” मलाई अलिक दोधार भयो। मैले आफ्नो विश्‍वास त्यागेको त्यस्तो अभिव्यक्ति लेखेँ भने, त्यो परमेश्‍वरमाथिको धोका हुनेछ, तर यदि मैले आफ्नो विश्‍वास रोजेँ भने, म जेल जानेथिएँ। के मैले आफ्ना आमाबुबालाई फेरि कहिल्यै देख्‍न पाउँला? म जेल गएँ भने, मानिसहरूले अवश्य नै मेरा आमाबुबालाई आलोचना गर्नेछन्, र उनीहरूका गैर-विश्‍वासी आफन्त र साथीहरूले उनीहरूमाथि आक्रमण गर्नेछन्। उनीहरूलाई निकै गाह्रो हुनेछ। भिडियोमा मेरो बुबाको अनुहार पहेँलो र फुलेको देखिन्थ्यो। उहाँको स्वास्थ्यमा समस्याहरू छन् कि? यो विचारले मलाई झन्-झन् व्याकुल तुल्यायो र म यसबाट पार पाउन एकदम सङ्घर्षरत थिएँ त्यसकारण मैले प्रार्थना गरेँ, “हे परमेश्‍वर, म तपाईंलाई धोका दिन सक्दिनँ तर मैले मेरा आमाबुबालाई पनि त त्याग्नु हुँदैन। हे परमेश्‍वर, म के गरूँ?” ठीक त्यही बेला मलाई परमेश्‍वरका यी वचनहरूको याद आयो: “जोसुकै भागे तापनि, तँ भाग्‍न सक्दैनस्। अरू मानिसहरूले विश्‍वास गर्दैनन्, तर तैँले विश्‍वास गर्नैपर्छ। अरू मानिसहरूले परमेश्‍वरलाई त्याग्छन्, तर तैँले उहाँलाई विश्‍वास गरिरहनुपर्छ र तँ उहाँको गवाही बन्नुपर्छ। अरूले परमेश्‍वरको निन्दा गर्छन्, तर तैँले त्यसो गर्न सक्दैनस्। … तैँले उहाँको प्रेमको ऋण चुकाउनैपर्छ, अनि तँसित विवेक हुनैपर्छ किनकि परमेश्‍वर निर्दोष हुनुहुन्छ” (वचन, खण्ड १। परमेश्‍वरको देखापराइ र काम। मोआबका सन्तानहरूलाई बचाउनुको महत्त्व)। “तँमा विवेक हुनैपर्छ” मेरा कानमा यी वचनहरू गुञ्जिरहे। आफ्नो वर्षौँको विश्‍वास अवधिभर, मैले परमेश्‍वरका धेरै अनुग्रह प्राप्त गरेकी थिएँ। मैले केही सत्यताहरू पनि सिकेकी थिएँ, र म कस्तो व्यक्ति हुनुपर्छ भन्‍ने मलाई थाहा थियो। मैले परमेश्‍वरबाट धेरै कुरा पाएकी थिएँ। उहाँलाई धोका दिनु अनुचित कुरा हुनेथियो। तर एकातिर परमेश्‍वर र अर्कोतिर मेरा आमाबुबाको बीचमा छनौट गर्नु पीडादायी कुरा थियो। यो मेरो हृदयभित्रको निकै भीषण युद्ध थियो। मैले मनमनै प्रार्थना गरेँ, र मलाई मार्गदर्शन गर्नुहोस् अनि मलाई विश्‍वास दिनुहोस् भनेर परमेश्‍वरलाई अनुरोध गरेँ। प्रार्थनापछि मेरो मनमा परमेश्‍वरका यी वचनहरू आए: “के तिमीहरूमध्ये धेरै जना सही र गलतको बीचमा घरी यता र घरी उता गरेका व्यक्तिहरू होइनौ र? सकारात्मक र नकारात्मक, कालो र सेतो, परिवार र परमेश्‍वर, छोराछोरी र परमेश्‍वर, मिलाप र फाटो, धन र गरिबी, हैसियत र साधारणता, समर्थन पाउनु र इन्कार गरिनु इत्यादि बीचको सबै सङ्घर्षमा—अवश्य नै तिमीहरू आफूले गरेको छनौटबारे अनभिज्ञ छैनौ! सद्भावपूर्ण परिवार र टुक्रिएको परिवारबीच, तिमीहरूले पहिलोलाई नै रोज्यौ र तिमीहरूले हिचकिचाहटविना त्यस्तो गर्‍यौ; धन र कर्तव्यबीच, तिमीहरूले फेरि पहिलोलाई रोज्यौ, यहाँसम्म कि किनारामा फर्किने इच्छा समेत राखेनौ; विलासिता र गरिबीबीच, तिमीहरूले पहिलोलाई रोज्यौ; आफ्ना छोरा, छोरी, श्रीमती, श्रीमान् अनि मबीच रोज्दा, तिमीहरूले पहिलोलाई रोज्यौ; र धारणा र सत्यताबीच, तिमीहरूले अझै पहिलोलाई नै रोज्यौ। तिमीहरूका सबै दुष्कर्महरूको सबै तरिकालाई सामना गरेको कारण, मैले तिमीहरूमाथि विश्‍वास गुमाएको छु। तिमीहरूको हृदयलाई कोमल बनाउन नसकिने कुराले मलाई साँच्‍चै अचम्‍मित पार्छ। … यदि तिमीहरूलाई फेरि छनौट गर्न लगाइएको थियो भने, तिमीहरूको छनौट के हुनेथियो? के यो अझै पनि पहिलो नै हुनेथियो? के तिमीहरूले अझै पनि मलाई निराशा र दुर्भाग्यपूर्ण शोक ल्याइदिनेथियौ? के तिमीहरूको मुटुमा अझै पनि न्यानोपनको सानो टुक्रा बाँकी रहनेथियो? के तिमीहरू अझै पनि मेरो मुटुलाई सान्त्वना दिन के गर्नुपर्छ सोबारे अनभिज्ञ हुनेथियौ? यो समयमा तिमीहरू केलाई छनौट गर्छौ?” (वचन, खण्ड १। परमेश्‍वरको देखापराइ र काम। तँ कोप्रति निष्ठावान् छस्?)। मलाई परमेश्‍वर मेरो जवाफको प्रतीक्षा गर्दै मेरै छेउमा हुनुहुन्छ जस्तो लाग्यो। मैले मेरा मानव स्नेहहरूलाई सन्तुष्ट पार्न र पारिवारिक सद्भाव कायम राख्‍नका लागि मात्रै परमेश्‍वरलाई धोका दिन सक्दिनँ भन्‍ने मलाई थाहा थियो। परमेश्‍वर सर्वशक्तिमान् हुनुहुन्छ, र मेरा आमाबुबाको स्वास्थ्य र तिनीहरूको जीवन परमेश्‍वरको हातमा थियो। तिनीहरूका बारे निरन्तर चिन्ता गर्नुले खालि ममा परमेश्‍वरमाथिको विश्‍वासको कमी रहेको देखाउँथ्यो। हामीले एक-अर्कालाई भेट्न नपाउँला, तर हामीले परमेश्‍वरमा भरोसा गरेमा, उहाँले हामीलाई मार्गदर्शन गर्नुहुनेछ भन्‍ने मलाई थाहा थियो। यस्तो विचारले मेरो विश्‍वास पुनर्स्थापित गर्‍यो र परमेश्‍वरलाई सन्तुष्ट पार्न आफ्नो देहको विरुद्धमा विद्रोह गर्न आफू तयार रहेको महसुस भयो। मैले प्रार्थना गरेँ, “हे परमेश्‍वर, म आफ्ना आमाबुबालाई तपाईंकै हातमा सुम्पन र तपाईंकै योजनाबद्ध कार्य र प्रबन्धहरूमा समर्पित हुन तयार छु।” त्यसकारण मैले मुट्ठी बाँधे र खडा भएर भनेँ, “मैले निर्णय गरेकी छु, र म सर्वशक्तिमान् परमेश्‍वरकै पछि लाग्नेछु। उहाँ स्वर्ग, पृथ्वी, र यावत् थोक सृष्टि गर्नुहुने एक मात्र साँचो परमेश्‍वर हुनुहुन्छ, र उहाँ फर्कनुभएका प्रभु येशू हुनुहुन्छ। म कहिल्यै पनि परमेश्‍वरलाई इन्कार गर्नेछैनँ।” यति कुरा भनेपछि मलाई पूर्ण रूपमा शान्ति महसुस भयो। परमेश्‍वरका वचनहरूको मार्गदर्शन नभएको भए, मैले शैतानको परीक्षामा विजय पाउन साँच्चै नै सङ्घर्ष गर्नुपर्थ्यो। म कति दृढ छु भन्‍ने देख्ने बित्तिकै त्यो पुलिसले आफ्नो क्रूरता देखायो। उसले टेबलमा कागजको ठूलो मुठो पछाऱ्याे अनि मेरो अनुहारमा बेस्करी थप्पड हान्यो, त्यसपछि मलाई चिच्याउँदै भन्यो, “तेरो केही काम छैन! तैँले नभन्दैमा हामीलाई केही थाहा हुनेछैन भन्‍ने तँलाई लाग्छ? म तँलाई यो कुरा स्पष्ट पार्छु—हामीले तिमीहरूलाई तीन महिनादेखि पछ्याइरहेका थियौँ, त्यसकारण हामीलाई तिमीहरूका बारेमा सबै कुरा थाहा छैन भन्‍ने तँलाई लाग्छ? हामी त खालि तँमा राम्रो मनोवृत्ति छ कि भनेर हेर्न चाहन्छौँ, त्यसैले तँ यसका बारेमा विचार गर्।” मैले भनेँ, “म परमेश्‍वरलाई इन्कार गर्नेछैनँ, जेल नै परे पनि म उहाँलाई धोका दिनेछैनँ।” त्यसपछि तिनीहरूले मलाई नगर हिरासत गृहमा लगे।

त्यहाँ, मलाई प्रायजसो ज्वरो आउँथ्यो र मेरा खुट्टा र हातहरू सुन्निन्थे, अनि तिनीहरूले मलाई हरेक दिन दुई घण्टासम्म पलेँटी कसेर बस्‍न लगाउँथे। सोधपुछका बेला मलाई कम्मरमा लात हानिन्थ्यो, जसले गर्दा मेरो मृगौलामा क्षति पुग्यो, त्यसकारण मेरो कम्मर यति दुख्थ्यो कि म सीधा बस्न सक्दिनँथेँ। हरेक दिन सुत्‍ने बेलासम्‍म समय बिताउन निकै गाह्रो हुन्थ्यो, त्यसमाथि मलाई प्रायजसो रातिको काम गराउन उठाइन्थ्यो। केही हप्तापछि, मलाई पिसाब फेर्न गाह्रो हुन थाल्यो, मेरो पेट फुलेको थियो अनि दुख्थ्यो, साथै मेरो कम्मर पनि दुख्थ्यो। त्यसपछि हरेक दिन साँझ ६-७ बजेतिर मेरो ज्वरो बढ्थ्यो र मेरो अनुहार रातो हुन्थ्यो। डाक्टरले मलाई जाँच गर्‍यो, र मेरो देब्रे मृगौलामा लगभग एक इन्च चौडा सिस्ट रहेको र यसैले गर्दा पोलेको बतायो। मलाई असाध्यै पीडा हुँदा, म परमेश्‍वरलाई प्रार्थना गर्दै उहाँको नजिक जान्थेँ, र उहाँको प्रशंसामा भजनहरू गाउँथेँ, अनि त थाहै नपाई म पीडाको बारेमा बिर्सिदिन्थेँ। म थुनामा २७ दिन बसेपछि, तिनीहरूले मलाई पछि सुनुवाइ हुने गरी जमानतमा रिहा गरे, र मैले त सोझो रूपले साँच्चै नै घर जान पाइएला भन्‍ने सोचेँ। तर अचम्मको कुरा, मेरो गाउँका पुलिस र स्थानीय सरकारी अधिकारीहरूले मलाई धर्म परिवर्तन र मस्तिष्क सफाइका लागि सिधै अर्को मस्तिष्क सफाइ गर्ने शिविरमा लगेर ४८ दिनसम्म राखे, त्यसपछि तिनीहरूले मलाई दर्ताका लागि स्थानीय पुलिस चौकीमा लगे। पुलिस प्रमुखले मलाई आफ्नो अफिसमा बोलाएर भन्यो, “अहिले तँ पछि सुनुवाई हुने गरी जमानतमा छेस्, त्यसकारण तेरो मुद्दा विचाराधिन छ। एक वर्षसम्म, तँलाई सहरको सीमाबाट बाहिर जाने अनुमति छैन, अनि तैँले नजिकैको क्षेत्रमा काम गर्नुछ भने पनि, तँ पहिले यहाँ आएर हामीलाई रिपोर्ट गर्ने र अनुमति माग्ने गर्नुपर्छ, र तँ कुनै पनि बेला हामीलाई रिपोर्ट गर्न तयार हुनुपर्छ।” म घर पुगे पनि, मसँग कुनै स्वतन्त्रता थिएन, र म सहरमा जाँदा कसैले मलाई पछ्याइरहेको हुन्थ्यो। केही महिनापछि त, मसँग आफ्नो कर्तव्य पूरा गर्न घर छोड्नु बाहेक अरू कुनै विकल्प रहेन। पुलिसले मेरो गाउँको पार्टी सचिवलाई मलाई घरमा खोज्न र मेरो धार्मिक स्थितिको बारेमा सोधपुछ गर्न पठायो, र मैले आफ्नो विश्‍वासको अभ्यास गरिरहेमा तिनीहरूले मलाई फेरि पक्राउ गर्ने, र मैले पुलिस चौकीमा रिपोर्ट गर्नुपर्ने कुरा मेरो परिवारलाई बताए। यसको बारेमा सुन्दा मलाई साह्रै रिस उठ्यो। अनि मैले सोचेँ, “जेसुकै भए पनि म परमेश्‍वरमा विश्‍वास गर्नेछु, यति मात्र होइन, बरू म सुसमाचार प्रचार गर्न र परमेश्‍वरको गवाही दिनका लागि सबै कुरा त्याग्नेछु! म अवश्य नै परमेश्‍वरमा भरोसा गरेर अघि बढिरहनेछु।” परमेश्‍वरलाई धन्यवाद छ!


६०. कर्तव्यहरूमाझ कुनै दर्जा वा भेद हुँदैन

ली मिन, चीन

फेब्रुअरी २०१९ मा, मैले वास्तविक काम गर्नुको सट्टा प्रतिष्ठा र हैसियत पछ्याएकाले मलाई मेरो अगुवाइको कर्तव्यबाट बर्खास्त गरियो। म बर्खास्त भएको भोलिपल्ट, मेरो अतिथिसेवा गर्ने परिवारकी सिस्टरका श्रीमान् दुर्घटनामा घाइते भए, र श्रीमानको हेरचाह गर्न उनी घर फर्कनुपऱ्यो। सुपरिवेक्षकले मलाई अस्थायी रूपमा उनको अतिथिसेवाको जिम्मेवारी लिने बन्दोबस्त मिलाए। मैले मनमनै सोचेँ, “यदि ब्रदर-सिस्टरहरूले म बर्खास्त भएपछि अहिले अतिथिसेवा, खाना पकाउने, दैनिक कामकुरा गर्ने, र सन्देशहरू पुऱ्याउने कर्तव्य मात्र निर्वाह गर्दैछु भन्‍ने थाहा पाए भने, मलाई के सोच्नेछन्? अवश्य नै मलाई तुच्छ ठान्नेछन्। मैले कसरी इज्जत बचाउने होला?” तर मैले यस कर्तव्यलाई अस्थायी मात्र ठानेकीले, अहिलेलाई म यसै गर्न राजी भएँ। तर, निकै हप्तापछि पनि मेरो ठाउँमा उपयुक्त व्यक्ति नभेटिँदा, सुपरिवेक्षकले मसँग सङ्गति गरे र मलाई अतिथिसेवाको कर्तव्य जारी राख्न अनुरोध गरे। यो सुन्दा, मेरो मन हुँडलियो, र सोचेँ, “किन यसरी कामकुरा मिलाउनु? यदि मलाई चिन्ने ब्रदर-सिस्टरहरूले म लामो समय अतिथिसेवाको कर्तव्य पूरा गर्नेछु भन्‍ने थाहा पाए भने मलाई अवश्य नै तुच्छ ठान्नेछन्। के उनीहरूले म सत्यता पछ्याउने व्यक्ति होइन, र म केवल शारीरिक परिश्रम र अतिथिसेवाको कर्तव्य बाहेक अरू कुनै कुराका लागि पनि काम लाग्दिनँ नभन्लान् र? मैले कसरी इज्जत बचाउन सकूँला? त्यसबाहेक, म बर्खास्त हुनुअघि, मैले केही सिस्टरसँग हाम्रो कर्तव्य पूरा गर्न सहकार्य गरेकी थिएँ। अनि अब, म यहाँ केवल खाना पकाउँदै छु। कस्तो फरक! यो एकदमै अपमानजनक कुरा हो!” यो सोचेर, म अतिथिसेवाको कर्तव्य पूरा गर्न अनिच्छुक भएँ। सुपरिवेक्षकले मलाई खराब स्थितिमा देखेर आफू बर्खास्त भएको आफ्नै अनुभवमा सङ्गति दिइन्। मैले हरेक कर्तव्य परमेश्‍वरका सार्वभौमिकता र बन्दोबस्तहरूबाट उत्पन्न हुन्छ भन्‍ने बुझेँ, त्यसैले म समर्पित भएँ। तर त्यो रात, म निदाउन नसकेर ओछ्यानमा कोल्टे फेरिरहेँ। मैले मनमनै सोचेँ, “मैले परमेश्‍वरलाई भेट्टाएदेखि, मेरा धेरैजसो कर्तव्य अगुवा वा कामदारका रूपमा नै रहेका छन्। आफूले अन्ततः केवल चानचुने कामहरू गर्नेछु र खाना पकाउनेछु भन्‍ने मैले कहिल्यै सोचेकी थिइनँ। मलाई चिन्ने ब्रदर-सिस्टरहरूले थाहा पाए भने मबारे के सोच्नेछन्? त्यो त एकदमै अपमानजनक कुरा हुनेछ!” म सिस्टरहरूले कामबारे सँगै छलफल गरिरहेका देख्थेँ, र मैले आफू अगुवा छँदा, म उनीहरूसँग यस्ता छलफलहरूमा काम गर्थेँ भनेर सम्झेँ। तर अहिले म यहाँ, भाँडा माझ्दै, खाना पकाउँदै र सरसफाइसमेत गर्दै दिन बिताउँदै थिएँ। कस्तो फरक! म गलत स्थितिमा जिइरहेकी थिएँ, र मैले जति धेरै त्यसबारे सोचेँ, त्यो त्यति नै पीडादायी बन्दै गयो। पछि, यी फोहोरी कामहरू गर्दैपिच्छे, सिस्टरहरूले मलाई तुच्छ ठान्नेछन् भनेर म डराउँथेँ, त्यसैले तिनीहरू वरपर नभएको बेला म हतारपतार ती काम गर्थेँ। मलाई यस्तो फोहोरी काम गर्नु अपमानजनक हो भन्‍ने लाग्थ्यो। मेरो हृदय पीडा र कष्टले भरियो, अनि अनायासै आँसु झरेर अनुहारमा बग्यो।

एक दिन, सुपरिवेक्षकले मलाई म बाहिर जाँदा फोहोर फाल्न आग्रह गरिन्। यो सुन्दा, मलाई एकदमै प्रतिरोध महसुस भयो, सोचेँ, “तिमी मलाई के ठान्छौ? हामी सँगै सहकार्य गर्थ्यौँ, तर अब तिमी मलाई यसरी आदेश दिँदै छौ।” मैले जति धेरै त्यसबारे सोचेँ, मलाई त्यति नै नराम्रो लाग्यो। म भित्रभित्रै एकदमै दुःखी भएँ। मैले परमेश्‍वरसामु आएर प्रार्थना गरेँ, अनि आफूलाई चिन्न र उहाँका अभिप्रायहरू बुझ्न अन्तर्दृष्टि र मार्गदर्शन मागेँ। पछि, मैले परमेश्‍वरका वचनका यी वचनहरू पढेँ: “तेरो मनोवृत्तिलाई सही र परमेश्‍वरका अभिप्रायअनुरूपको भनेर भन्‍न मिल्नको लागि तँमा आफ्नो कर्तव्यप्रति कस्तो मनोवृत्ति हुनुपर्छ? पहिलो, त्यो कोद्वारा प्रबन्ध गरिएको हो, यो कुन स्तरका अगुवाहरूद्वारा खटाइएको हो भनी तैँले विश्लेषण गर्नु हुँदैन—तैँले त्यसलाई परमेश्‍वरबाट पाएको भनी स्वीकार गर्नुपर्छ। तैँले यसलाई विश्‍लेषण गर्न सक्दैनस्, तैँले यसलाई परमेश्‍वरबाट आएको भनी स्वीकार गर्नुपर्छ। यो एउटा सर्त हो। यसबाहेक, तेरो कर्तव्य जेसुकै भए पनि, तिनलाई ठूलो र सानो भनेर नछुट्या। मानौँ तैँले यसो भन्छस्, ‘यो काम परमेश्‍वरबाट आएको आज्ञा र परमेश्‍वरको घरको काम भए पनि, यदि मैले यो काम गरेँ भने, मानिसहरूले मलाई तुच्‍छ नजरले हेर्न सक्छन्। अन्य व्यक्तिहरूले भने आफूलाई अरूभन्दा उच्‍च देखाउने काम गर्न पाउँछन्। मलाई भने अरूभन्दा माथि देखिन नदिने, बरु पर्दापछाडि मेहनत गर्न लगाउने काम दिइएको छ, यो त अन्याय भो! म यो कर्तव्य निर्वाह गर्दिनँ। मेरो कर्तव्य त्यस्तो हुनुपर्छ जसले मलाई अरूभन्दा माथि देखाउँछ र मलाई मेरो नाम राख्‍न दिन्छ—र मैले मेरो आफ्‍नै नाम नराखे पनि वा मलाई माथि नदेखाए पनि, मैले यसबाट लाभ प्राप्त गर्नुपर्छ र शारीरिक रूपमा सहजताको अनुभूति गर्नुपर्छ।’ के यो स्वीकार्य मनोवृत्ति हो त? रोजीछानी गर्नु परमेश्‍वरबाट आउने कुरालाई स्वीकार गर्नु होइन; यो त तेरा आफ्‍नै रुचिहरूअनुसार छनौट गर्नु हो। यो तेरो कर्तव्यलाई स्वीकार गर्नु होइन; यो तेरो कर्तव्यलाई इन्कार गर्नु हो, परमेश्‍वरविरुद्धको तेरो विद्रोहीपनको प्रकटीकरण हो। त्यस्तो छनौट गर्ने कार्यमा तेरा व्यक्तिगत रुचि र चाहनाहरू मिसिएका हुन्छन्। जब तँ तेरा आफ्‍नै लाभहरू, तेरो प्रतिष्ठा, आदि इत्यादि कुरालाई ध्यान दिइरहेको हुन्छस्, तब कर्तव्यप्रतिको तेरो मनोवृत्ति समर्पित हुँदैन। तँसँग कर्तव्यप्रतिको कस्तो मनोवृत्ति हुनुपर्छ? पहिलो, तैँले यसलाई विश्‍लेषण गर्नु हुँदैन, र कसले तँलाई यो कर्तव्य कसले दिएको हो भनी पत्ता लगाउने प्रयास गर्नु हुँदैन; बरु, तैँले यसलाई परमेश्‍वरबाट आएको, परमेश्‍वरले तँलाई दिनुभएको कर्तव्यको रूपमा स्वीकार गर्नुपर्छ, र तैँले परमेश्‍वरका योजनाबद्ध कार्य र बन्दोबस्तहरूलाई पालना गर्नुपर्छ, र परमेश्‍वरबाट आएको कर्तव्यलाई स्वीकार गर्नुपर्छ। दोस्रो, ठूलो र सानो भनेर छुट्याउनु हुँदैन, र यसले तँलाई अरूभन्दा राम्रो देखाए पनि नदेखाए पनि, यसलाई सबैले देख्‍ने गरी गरिए पनि वा पर्दापछाडि गरिए पनि, तैँले यसको प्रकृतिको बारेमा चिन्ता गर्नु हुँदैन। यी कुराहरूको बारेमा विचार नगर्। अर्को मनोवृत्ति पनि छ: र त्यो समर्पण र सक्रिय सहकार्य हो” (वचन, खण्ड ३। आखिरी दिनहरूका ख्रीष्टका वार्तालापहरू। कर्तव्यको पर्याप्त कार्य-सम्पदान भनेको के हो?)। “आफ्नो कर्तव्य निर्वाह गर्दा कठिनाइ सहन सक्‍नु सजिलो कार्य होइन। विशेष प्रकारको काम राम्ररी गर्नु पनि सजिलो छैन। यी काम गर्न सक्ने मानिसहरूमा निश्‍चय नै परमेश्‍वरका वचनहरू र सत्यताले काम गरिरहेका हुन्छन्। तिनीहरू कठिनाइ र थकानको डरबिना जन्मेका होइनन्। त्यस्तो व्यक्ति त कहाँ भेट्न सकिएला र? यी सबै मानिसहरूमा केही न केही उत्प्रेरणा हुन्छ, र तिनीहरूसँग जगको रूपमा परमेश्‍वरका वचनहरूको केही सत्यता हुन्छ। जब तिनीहरूले आफ्ना कर्तव्यहरू स्विकार्छन्, तिनीहरूका विचार र दृष्टिकोणहरू परिवर्तन हुन्छन्—अनि तिनीहरूलाई आफ्नो कर्तव्य निर्वाह गर्न सजिलो हुन्छ र देहका केही कठिनाइ र थकान सहनु मामुली कुरा लाग्न थाल्छ। तर जो सत्यता बुझ्दैनन् र कामकुरासम्बन्धी जसका विचारहरू परिवर्तन भएका हुँदैनन्, तिनीहरू मानव विचार, धारणा, स्वार्थी चाहना र व्यक्तिगत अभिरुचिहरूअनुसार जिउँछन्, त्यसैले तिनीहरू आफ्नो कर्तव्य निभाउन हिच्किचाउँछन् र अनिच्छुक बन्छन्। उदाहरणको लागि, फोहोरी र थकाइलाग्दो काम गर्ने सम्बन्धमा, कतिपय मानिसहरू यसो भन्छन्, ‘म परमेश्‍वरको घरका बन्दोबस्तहरू पालना गर्नेछु। मण्डलीले मेरो लागि जे कर्तव्य बन्दोबस्त गरे पनि, म त्यो गर्नेछु, चाहे त्यो फोहोरी होस् वा थकाइलाग्दो, र चाहे त्यो भव्य होस् वा साधारण। मसँग कुनै मागहरू छैनन्, म त्यसलाई आफ्नो कर्तव्यको रूपमा स्विकार्नेछु। यो परमेश्‍वरले मलाई दिनुभएको आज्ञा हो, र यो थोरै मैला र थकान मैले सहनुपर्ने कठिनाइहरू हुन्।’ यसको फलस्वरूप, तिनीहरू आफ्ना काममा संलग्न हुँदा कुनै कठिनाइ सहिरहेको छु भन्‍ने अनुभूति बिलकुलै गर्दैनन्। अरूलाई त्यो फोहोरी र थकाइलाग्दो लागे पनि, तिनीहरूलाई त्यो सजिलो लाग्छ, किनभने तिनीहरूको हृदय शान्त र अविचलित हुन्छ। त्यो तिनीहरूले परमेश्‍वरको लागि गरिरहेकोले तिनीहरूलाई त्यो कठिन भएजस्तो लाग्दैन। कतिपय मानिसहरू फोहोरी, थकाइलाग्दो, वा सामान्य काम गर्नुलाई तिनीहरूको हैसियत र चरित्रको अपमानको रूपमा लिन्छन्। तिनीहरू त्यसलाई अरूले तिनीहरूलाई सम्मान नगरेको, हेपेको, र तुच्छ नजरले हेरेको रूपमा लिन्छन्। फलस्वरूप, उही काम र कार्यभार सामना गर्नुपर्दा पनि, तिनीहरूलाई त्यो मुस्किल लाग्छ। तिनीहरूले जे गरे पनि, तिनीहरू हृदयमा आक्रोशको भावना बोकेर हिँड्छन्, र परिस्थिति आफूले चाहेजस्तो वा सन्तोषजनक नभएको अनुभूति गर्छन्। भित्री रूपमा, तिनीहरू नकारात्मकता र प्रतिरोधले भरिएका हुन्छन्। तिनीहरू किन नकारात्मक र प्रतिरोधी हुन्छन्? त्यसको जड के हो? धेरैजसो यस्तो किन हुन्छ भने, आफ्नो कर्तव्य निर्वाह गरेर तिनीहरूलाई तलब प्राप्त हुँदैन; सित्तैमा काम गर्नुपरेजस्तो लाग्छ। यदि इनामहरू हुँदो हो त, तिनीहरूलाई यो स्वीकार्य हुन सक्थ्यो, तर तिनीहरूले इनाम पाउँछन् कि पाउँदैनन् भनेर तिनीहरूलाई थाहै हुँदैन। त्यसकारण, मानिसहरूलाई कर्तव्य निभाउनु सार्थक छैन, त्यो व्यर्थमा काम गर्नुसरह हो भन्‍ने लाग्छ, र त्यसैले तिनीहरू कर्तव्य निभाउने सवालमा प्रायः नकारात्मक र प्रतिरोधी बन्छन्। यस्तै हुन्छ होइन र? स्पष्ट रूपमा भन्नुपर्दा, यस्ता मानिसहरू कर्तव्य निभाउन अनिच्छुक हुन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वर कतिपय मानिसले केही कर्तव्य पाउँदा, ती परमेश्‍वरबाट आएका हुन् भनेर स्विकार्न सक्दैनन्, बरु आफ्नै रुचिका आधारमा आफ्नो कर्तव्य छनौट गर्छन् भनेर खुलासा गर्नुहुन्छ। तिनीहरू आफूलाई विशिष्ट देखाउन सक्षम पार्ने कर्तव्यहरू स्विकार्छन्, तर आफूलाई पहिचान नदिने कर्तव्यहरूप्रति प्रतिरोध महसुस गर्छन् र ती अस्वीकार गर्छन्। तिनीहरूसँग आफ्ना कर्तव्यमा समर्पण गर्ने कुनै मनोवृत्ति हुँदैन। परमेश्‍वरले खुलासा गरेको कुरा नै ठ्याक्कै मेरो स्थिति थियो। मलाई अगुवा हुनु भनेको बोल्ने अधिकार पाउनु हो, र म जहाँ गए पनि, मेरा ब्रदर-सिस्टरहरूले मलाई मान गर्नेछन् भन्‍ने लाग्थ्यो, त्यसैले म त्यो कर्तव्य पूरा गर्न इच्छुक भएँ। तर, मलाई अतिथिसेवाको कर्तव्य सबैभन्दा निम्नस्तरको मध्ये एक हो, र यसमा केवल शारीरिक श्रम छ भन्‍ने लाग्थ्यो, त्यसैले मैले आफूलाई त्यसमा समर्पित गराउन सकिनँ। मैले यस कर्तव्यले आफूलाई अपमानित गरेको, र आफूमाथि अन्याय भएको महसुस गरेँ। सुपरिवेक्षकले मलाई आँगन सफा गर्न र फोहोर फाल्न अह्राउँदा, मलाई त्यो स्विकार्न गाह्रो भयो। उनले मलाई आदेश दिएर मेरो अनादर गरिरहेकी छिन् भन्‍ने मलाई लाग्यो, र त्यसले मलाई दुःखी बनायो। मैले हैसियतलाई कुनै व्यक्तिमा मर्यादा छ कि छैन मापनका रूपमा प्रयोग गरेँ। मैले अगुवाको कर्तव्य पूरा गर्नु भनेको कुनै कम्पनीको हाकिम वा प्रबन्धक हुनुजस्तै हो, र त्यो हैसियत र पदसँगै आउँछ, र यी मानिसहरू जहाँ गए पनि सम्मान पाउँछन् भन्‍ने सोचेँ, अनि मैले त्यस्ता मानिसहरूको ईर्ष्या गरेँ। जब मैले अतिथिसेवाको कर्तव्यबारे सुनेँ, तब मलाई यो केवल घरको कामधन्धा गर्नु र खाना पकाउनुजस्तै, तल्लो दर्जाको कामसरह लाग्यो, अनि मलाई यो कर्तव्य निभाउने मानिसहरू निम्न स्तरका हुन्छन् र जहाँ गए पनि तिनीहरूलाई तुच्छ ठानिन्छ भन्‍ने लाग्यो। मैले यो कर्तव्य अपमानजनक पाएँ। मैले धेरै वर्षदेखि परमेश्‍वरमा विश्‍वास गर्दै आएकी थिएँ, तैपनि म अझै गैरविश्‍वासीहरूको जस्तै दृष्टिकोण राख्थेँ। मेरा यी दृष्टिकोणहरू साँच्चै हास्यास्पद थिए! परमेश्‍वरको घरमा, सबै जना आफ्ना कर्तव्यमा समान छन्। कर्तव्यमा उँचो वा निचो, उच्च दर्जाको वा निम्न दर्जाको, ठूलो वा सानो भन्‍ने हिसाबले कुनै भेद हुँदैन। चाहे त्यो नेतृत्वको कर्तव्य होस् वा अतिथिसेवाको कर्तव्य, ती सबै परमेश्‍वरबाट आउँछन्। तिनले केवल फरक-फरक कार्यहरू गर्छन्, र सृजित प्राणीका रूपमा, हामीले ती स्विकार्नुपर्छ र तीप्रति हामी समर्पित हुनुपर्छ। तर मैले आफ्नो कर्तव्यमा, आफ्नै हित र आत्मसम्मानलाई मात्र विचार गरेँ। मैले आफ्ना कर्तव्यहरूलाई परमेश्‍वरबाट आएको आज्ञाका रूपमा लिइनँ। अतिथिसेवाको कर्तव्यले मलाई खास देखिन सक्षम नबनाएकाले, मलाई त्यसप्रति प्रतिरोध महसुस भयो। ममा आफ्नो कर्तव्यप्रति कुनै जिम्मेवारी बोध थिएन र म केवल झारा टार्दै कामकुरा गर्थेँ। मैले म साँच्चै स्वार्थी र घृणित छु, र ममा विवेक वा समझ छैन भन्‍ने देखेँ!

पछि, मैले परमेश्‍वरका थप वचनहरू पढेँ: “यस्तो फोहोरी भूमिमा जन्मिएको मानिस समाजद्वारा गम्भीर रूपमा दूषित पारिएको छ, ऊ सामन्ती नैतिकताहरूबाट प्रभावित बनेको छ, र उसले ‘उच्‍च शिक्षालयहरूको’ शिक्षा प्राप्त गरेको छ। पश्चगामी सोच, भ्रष्‍ट नैतिकता, जीवनबारे नीच दृष्टिकोण, संसारसँग व्यवहार गर्ने घृणित दर्शन, पूर्णतया मूल्यहीन अस्तित्व, साथै नीच चलनहरू र दैनिक जीवन—यी सबै कुराहरू मानिसको हृदयमा गम्भीर रूपमा घुसपैठ गर्दै आएका छन्, र तिनले उसको विवेकलाई गम्भीर रूपमा क्षति पुर्‍याउँदै र आक्रमण गर्दै आएको छ। फलस्वरूप, मानिस परमेश्‍वरबाट अझ धेरै टाढिन्छ, र अझ धेरै उहाँको विरोधी बनेको छ। मानिसको स्वभाव दिनदिनै अझ बढी निर्दयी बन्छ, र परमेश्‍वरको निम्ति स्वेच्छाले कुनै कुरा त्याग्न इच्छुक व्यक्ति एक जना पनि छैन, परमेश्‍वरमा समर्पित हुन इच्छुक व्यक्ति एक जना पनि छैन, परमेश्‍वरको देखा पराइलाई इच्छापूर्वक खोज्ने व्यक्ति त झन् छँदै छैन। बरु, मानिसले शैतानको सत्ताअन्तर्गत रहेर धीत मरुन्जेल आनन्दको पछ्याउँछ र आफ्नो देहलाई लापरवाह रूपमा दलदलमा भ्रष्ट तुल्याउँछ। अन्धकारमा जिउनेहरू सत्यता सुनेर पनि त्यसलाई अभ्यास गर्ने चाहना राख्दैनन्, र परमेश्‍वर देखा परिसक्नुभएको छ भन्ने देख्दादेख्दै पनि तिनीहरूको झुकाव खोजी गर्नेतिर हुँदैन। यस्तो चरित्रभ्रष्‍ट मानवजातिका लागि कसरी मुक्तिको कुनै सम्भावना हुन सक्छ र? यस्तो पतित मानवजाति कसरी ज्योतिमा जिउन सक्छ र?” (वचन, खण्ड १। परमेश्‍वरको देखापराइ र काम। अपरिवर्तित स्वभाव हुनु भनेको परमेश्‍वरसँगको शत्रुतामा हुनु हो)। परमेश्‍वरका वचनहरूले म उहाँप्रति समर्पित हुन नसक्नुको मूल कारण खुलासा गरे। म सानै उमेरदेखि “रूखलाई बोक्रा चाहिएजस्तै मानिसहरूलाई पनि अभिमान चाहिन्छ” र “मानिस उँभोतिर जान खोज्छ, तर खोला तलतिर बग्छ” भन्‍नेजस्ता शैतानी विषहरूद्वारा प्रभावित भएकी थिएँ। र ती विष मैले आफूलाई आचरणमा ढाल्ने र व्यवहार गर्ने मापदण्ड बनेका थिए। म मानिसहरू आफ्नो आत्मसम्मानका लागि नै जिउनैपर्छ, र जहाँ गए पनि सम्मान पाउन सक्नु व्यक्ति मर्यादासहित जिउन सक्ने तरिका हो भन्‍ने विश्‍वास गर्थेँ। म आफूलाई विशिष्ट देखाउन र अरूबाट आदर पाउन सक्षम बनाउने काम गर्न पनि चाहन्थेँ। अनि मैले यो नै मर्यादा र मूल्यसहित जिउने तरिका हो भन्‍ने सोचेँ। तर मलाई, फोहोरी वा अनदेखा गरिने काम गर्नु निम्न र तुच्छ लाग्यो, त्यसैले म त्यो स्विकार्न अनिच्छुक भएँ। परमेश्‍वरलाई भेट्टाउनअघि, म यी दृष्टिकोणअनुसार जिउँथेँ, सधैँ अरूभन्दा राम्ररी जिउन चाहन्थेँ। म कडा परिश्रम गरेर पैसा कमाउने किसान र मजदुरहरूलाई तुच्छ ठान्थेँ, अनि मलाई शारीरिक श्रमभन्दा त कपडा व्यवसाय चलाउनु नै बढी सम्मानजनक हो, र त्यसले मलाई अरूको अगाडि शिर उच्च राख्न समक्ष पार्न सक्छ, र मेरा साथीसँगी र आफन्तहरूलाई मप्रति नयाँ दृष्टिकोण राख्ने समेत बनाउन सक्छ भन्‍ने लाग्यो। परमेश्‍वर भेट्टाएपछि पनि म अझै मण्डलीमा आफ्ना कर्तव्यहरू गर्दा यी शैतानी विषहरूद्वारा जिएँ। नेतृत्वको कर्तव्य निर्वाहले मेरो अहम् र घमण्डलाई सन्तुष्ट पाऱ्यो र त्यसले मलाई मेरा ब्रदर-सिस्टरहरूबाट सम्मान पाउन सक्षम बनायो, अनि त्यसले मलाई खुसी तुल्यायो। म यसका लागि केही कठिनाइ र थकान सहनसमेत इच्छुक भएँ। तर अगुवाइको कर्तव्य पूरा गरेपछि, मैले अरूबाट सम्मान खोजिरहेँ, सधैँ आफ्नो अहम् र हैसियतको रक्षा गर्ने प्रयास गरेँ। मैले कुनै वास्तविक काम गरिनँ, र त्यसैले मलाई बर्खास्त गरियो। मलाई फेरि कर्तव्य दिँइदा, मैले त्यसको कदर गर्न जानिनँ। मैले आफू असफल हुनका कारणहरूबारे चिन्तन नगरेकी मात्र होइन, तर अझै पनि आफ्नो अहम् र हैसियतबारे सोचिरहेँ। मैले अतिथिसेवाको कर्तव्य पूरा गर्नु लाजमर्दो कुरा हो भन्‍ने सोचेँ, अनि मैले मन नलागी-नलागी त्यो स्विकारे पनि, प्रतिरोध महसुस गर्दै त्यसलाई झारा टार्ने तरिकाले पूरा गरेँ। ममा विवेक वा समझ पटक्कै थिएन। मैले आफ्नो अहम् र हैसियतलाई अरू सबै कुराभन्दा माथि राखेँ, र मैले आफूलाई अरू कसैले अतिथिसेवाको कर्तव्य लिन सक्दैन भन्‍ने थाहा हुँदासमेत, अझै त्यो अस्विकार गर्न र त्यसबाट पछि हट्न चाहेँ। मैले मण्डलीका हितलाई फिटिक्कै विचार गरिनँ, न त आफ्ना कर्तव्य र जिम्मेवारीहरूबारे नै सोचेँ। म अत्यन्तै स्वार्थी थिएँ! यदि मैले पश्चात्ताप नगरेकी भए, मलाई अन्ततः परमेश्‍वरले घृणा गर्नुहुनेथ्यो र हटाउनुहुनेथ्यो। मैले अहम् र हैसियतलाई पछ्याउनुका हानिकारक परिणाम महसुस गरेँ, र म आफ्नो घमण्ड र हैसियत त्याग्न, अनि अतिथिसेवाको कर्तव्य राम्ररी पूरा गरेर परमेश्‍वरका सार्वभौमिकता र बन्दोबस्तहरूप्रति समर्पित हुन र उहाँसामु पश्चात्ताप गर्न तयार भएँ।

त्यसपछि, अतिथिसेवाको कर्तव्य पूरा गर्दा मलाई त्यस्तो प्रतिरोध महसुस हुन छोड्यो। कहिलेकाहीँ, म सिस्टरहरूसँग खुलस्त हुन र सङ्गति गर्नसमेत सक्षम हुन्थेँ, अनि मैले अझ धेरै स्वतन्त्र र मुक्त महसुस गर्थेँ। मैले मेरा सिस्टरहरूले मलाई अतिथिसेवाको कर्तव्य पूरा गरिरहेको कारण तुच्छ नठानेको देखेँ, अनि मैले परमेश्‍वरको घरमा, उच्च वा निम्न कर्तव्यको कुनै भेद हुँदैन भन्‍ने बुझेँ। कार्यहरू केवल फरक-फरक हुन्छन्। पछि, मैले परमेश्‍वरका थप वचनहरू पढेँ: “परमेश्‍वरको घरमा, जब तँलाई कुनै काम गर्न दिइन्छ, तब चाहे यो कठिन वा थकाइलाग्दो भए पनि, र तँलाई यो मन परे पनि नपरे पनि, यो तेरो कर्तव्य हो। यदि तैँले यसलाई परमेश्‍वरले तँलाई दिनुभएको आज्ञा र जिम्‍मेवारीको रूपमा हेर्न सक्छस् भने, तँ मानिसलाई मुक्ति दिने उहाँको कामको लागि सान्दर्भिक छस्। अनि यदि तैँले गर्ने काम र तैँले निभाउने कर्तव्य मानिसलाई मुक्ति दिने परमेश्‍वरको कामको निम्ति सान्दर्भिक छ, र परमेश्‍वरले तँलाई दिनुभएको कामलाई तैँले निष्कपट र इमानदारीसाथ स्विकार्न सक्छस् भने, उहाँले तँलाई कसरी हेर्नुहुनेछ? उहाँले तँलाई आफ्‍नो परिवारको सदस्यको रूपमा हेर्नुहुनेछ। त्यो आशिष्‌ हो कि श्राप? (आशिष्‌।) यो महान्‌ आशिष्‌ हो” (वचन, खण्ड ३। आखिरी दिनहरूका ख्रीष्टका वार्तालापहरू। कर्तव्यको पर्याप्त कार्य-सम्पदान भनेको के हो?)। “सृष्टि गरिएका प्राणीहरूको रूपमा तिमीहरूको कार्य के हो? यो व्यक्तिको अभ्यास र कर्तव्यसँग सम्बन्धित हुन्छ। तँ सृष्टि गरिएको प्राणी होस्, र यदि परमेश्‍वरले तँलाई गीतको वरदान दिनुभयो, अनि परमेश्‍वरको घरले तँलाई गाउने व्यवस्था मिलायो भने, तैँले राम्ररी गाउनुपर्छ। यदि तँसँग सुसमाचार प्रचार गर्ने प्रतिभा छ, र परमेश्‍वरको घरले तँलाई सुसमाचार प्रचार गर्ने व्यवस्था मिलायो भने, तैँले त्यो राम्ररी गर्नुपर्छ। परमेश्‍वरका चुनिएका मानिसहरूले तँलाई अगुवाको रूपमा चुन्छन् भने, तैँले नेतृत्वको जिम्‍मेवारी स्विकार्नुपर्छ, र परमेश्‍वरका चुनिएका मानिसहरूलाई परमेश्‍वरका वचनहरू खान र पिउन, सत्यता सङ्गति गर्न, र वास्तविकतामा प्रवेश गर्न डोर्‍याउनुपर्छ। त्यसो गर्दा, तैँले आफ्नो कर्तव्य राम्ररी निर्वाह गरेको हुनेछस्। परमेश्‍वरले मान्छेलाई दिनुहुने आज्ञा अत्यन्तै महत्त्वपूर्ण र अर्थपूर्ण हुन्छ! अनि, तैँले यो आज्ञालाई कसरी पालना गर्नुपर्छ र कसरी आफ्नो कार्य पूरा गर्नुपर्छ? यो तैँले सामना गर्ने सबैभन्दा ठूला समस्याहरूमध्ये एक हो, र तैँले एउटा रोज्नैपर्छ। यसलाई अति महत्त्वपूर्ण क्षण भनेर पनि भन्न सकिन्छ, जसले तैँले सत्यता प्राप्त गर्न सक्छस् कि सक्दैनस् र परमेश्‍वरद्बारा तँलाई सिद्ध पार्न सकिन्छ कि सकिँदैन भन्‍ने कुराको निर्क्यौल गर्छ” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता बुझेर मात्र व्यक्तिले परमेश्‍वरका कार्यहरू चिन्न सक्छ)। मैले परमेश्‍वरका वचनहरूबाट अभ्यासको मार्ग भेट्टाएँ, अनि मैले सृजित प्राणीहरूले परमेश्‍वरसामु लिनुपर्ने अडान, साथै हामीमा हुनुपर्ने उचित समझलाई बुझेँ। मण्डलीले जेजस्तो कर्तव्य बन्दोबस्त गरे पनि, चाहे त्यो अतिथिसेवाको कर्तव्य होस् वा अन्य कुनै कर्तव्य, हामी निःसर्त परमेश्‍वरप्रति समर्पित हुनुपर्छ। हामीमा हुनुपर्ने उचित समझ यही हो। कर्तव्य जत्रो भए पनि, यदि हामी त्यसप्रति समर्पित हुन र हामीले त्यसलाई परमेश्‍वरद्वारा दिइएको जिम्मेवारीका रूपमा लिन, परमेश्‍वरमा भर पर्न अनि त्यो पूरा गर्न सक्दो प्रयास गर्न सक्छौँ भने, हामीले लाभ उठाउनेछौँ। उदाहरणका लागि, कतिपय ब्रदर-सिस्टरले कम देखिने कर्तव्यहरू पूरा गर्लान्, तर उनीहरू खास देखिन खोज्दैनन्। उनीहरू सिद्धान्तअनुसार सत्यता खोज्न र आफ्ना कर्तव्य पूरा गर्न ध्यान दिन्छन्, अनि उनीहरूले अझै प्रगति गर्छन्। यदि कसैले सत्यता पछ्याउँदैन वा आफ्नो कर्तव्य पूरा गर्दा समर्पण गर्दैन भने, उसको कर्तव्य जति नै प्रभावशाली देखिए पनि, यदि उसले सत्यता हासिल गर्दैन वा आफ्नो स्वभावमा परिवर्तन अनुभव गर्दैन भने, ऊ अझै परमेश्‍वरको विरोधी हो, र उसलाई अन्त्यमा परमेश्‍वरले हटाउनुहुनेछ। परमेश्‍वरको घरमा सबै कर्तव्य महत्त्वपूर्ण र अपरिहार्य छ। ठिक त्यसरी नै, जसरी कुनै मेसिनको एउटै पुर्जा हरायो भने त्यसले काम गर्न सक्दैन। अतिथिसेवाको कर्तव्य महत्त्वहीन देखिएला, त त्यो कसैले पूरा नगरी, ब्रदर-सिस्टरहरूले भेला हुने र आफ्ना कर्तव्य पूरा गर्ने शान्त वातावरण पाउनेछैनन्। यो बुझेर, मैले मेरो अतिथिसेवाको कर्तव्यलाई हृदय भित्रैदेखि कदर गर्न थालेँ, र म उचित रूपमा सहकार्य गर्न इच्छुक भएँ।

त्यहाँदेखि, मसँग आफ्ना कर्तव्यमा गलत अभिप्रायहरू हुँदैपिच्छे, म आफैविरुद्ध विद्रोह गर्न परेश्‍वरलाई सचेत रूपमा प्रार्थना गर्थेँ। हरेक दिन आफ्नो कर्तव्य पूरा गरेपछि, म आफूलाई शान्त पार्थेँ, परमेश्‍वरका वचन पढ्थेँ, र भक्तिका नोटहरू लेख्थेँ। मलाई परमेश्‍वरको नजिक हुन अझ धेरै समय मिल्यो। बिस्तारै, मेरो स्थिति सुध्रियो, र मलाई यो कर्तव्य निकै राम्रो छ भन्‍ने लाग्न थाल्यो। मैले परमेश्‍वरका श्रमसाध्य अभिप्रायहरू साँच्चै अनुभव गरेँ, किनभने परमश्‍वरले बनाउने जुनसुकै योजनाबद्ध कार्य र बन्दोबस्तहरू हामीलाई धुन र रूपान्तरित गर्नका लागि हुन्। परमेश्‍वर कसैलाई काखा र कसैलाई पाखा गर्नुहुन्न, अनि व्यक्तिले जे कर्तव्य पूरा गरे पनि, यदि उसले त्यो परमेश्‍वरबाट आएको हो भनेर स्विकार्छ र ऊ समर्पित हुन र सत्यता पछ्याउन इच्छुक हुन्छ भने, उसले लाभ उठाउनेछ।

यस अनुभवबारे चिन्तन गरेर, मैले परमेश्‍वरलाई हृदयमा चुपचाप धन्यवाद दिएँ। परमेश्‍वरले मलाई अतिथिसेवाको कर्तव्य पूरा गर्न यो वातावरण बन्दोबस्त गर्नुभयो, मैले आत्मसम्मान र हैसियतको चाहना गरेकाले मलाई काटछाँट गर्नुभयो, अनि आफ्नो कर्तव्यलाई कसरी लिने भन्‍नेबारे मेरो भ्रमित दृष्टिकोणलाई सच्च्याउनुभयो। यो मेरो जीवनलाई चाहिएको कुरा थियो, र त्यो परमेश्‍वरको प्रेम थियो। मैले के पनि बुझ्न थालेँ भने, कर्तव्यहरूलाई महत्त्व वा मूल्यका आधारमा वर्गीकरण गरिँदैन, अनि हामीले जुनै प्रकारको कर्तव्य पूरा गरे पनि, ती सृजित प्राणीहरूले गर्नुपर्ने कार्य हुन्। हामीले आफ्ना कर्तव्य व्यक्तिगत रुचिका आधारमा पूरा गर्नु हुँदैन, न त छानी-छानी नै पूरा गर्नु हुन्छ। हामी परमेश्‍वरको सार्वभौमिकता र बन्दोबस्तहरूप्रति समर्पित हुनुपर्छ, किनभने मानवता र समझ हुनु भनेको यही हो। यसमा मैले प्राप्त गरेको बुझाइ र रूपान्तरण सबै परमेश्‍वरका वचनको मार्गदर्शनको परिणामस्वरूप आएका हुन्।


६१. मैले आफ्नी आमाको पक्ष लिनु हुँदैन

सिन्यी, चीन

सन् २०१२ मा, म धेरै मण्डलीको कामका लागि जिम्मेवार बनेँ। मैले के थाहा पाएँ भने, मण्डलीको चुनावका दौरान, मेरी आमा दुष्ट व्यक्ति ली फाङद्वारा बहकिएर नवनिर्वाचित मण्डली अगुवालाई कार्यसक्षमता नभएको, सत्यता नबुझ्ने र अगुवा हुन अयोग्य भन्दै आक्रमण गर्नुभएको र होच्याउनु भएको रहेछ; र उहाँले ली फाङलाई सब कुरा त्याग्न, परिश्रम गर्न, कठिनाइ भोग्न र मूल्य चुकाउन सक्ने सत्यता वास्तविकता भएकी व्यक्तिजस्तो उच्च पार्न र प्रशंसा गर्न सक्दो गर्नुभएको, र अन्तमा दुष्ट व्यक्ति ली फाङलाई अगुवा बनाउन मतदान गर्नुभएको रहेछ। मेरी आमाले मलजल डिकनलाई पनि पवित्र आत्माको काम नभएको र वास्तविक काम गर्न नसक्ने व्यक्ति र उनले आफ्नो पदबाट राजीनामा दिनुपर्छ भन्दै, आक्रमण र आलोचना गर्नुभयो, जसले गर्दा डिकन नकारात्मकतामा जिए र मलजलको काममा असर पर्‍यो। मेरी आमाले आफ्ना दुष्ट कार्यबारे अलिकति पनि चिन्तन गर्नुभएन, र मण्डलीले ली फाङ्गलाई निष्कासन गर्न चाहँदा, उहाँले ली फाङ्गलाई जोगाउन सक्दो गर्नुभयो, उनका लागि इन्साफ खोज्नुभयो, र ली फाङ्गको पक्ष लिन ब्रदर-सिस्टरहरूलाई उक्साउनुभयो र बहकाउनुभयो। उहाँले यसो पनि भन्नुभयो, “हामीले जतिसुकै चुनाव गरे पनि, म ली फाङलाई नै अगुवा बन्न मत दिनेछु।” उहाँले कामकुरामा यति बाधा दिनुभयो कि चुनाव सामान्य रूपमा अघि बढ्न सकेन, र यसले गर्दा मण्डली काममा ठूलो असर पऱ्यो। पछि, एक अगुवाले मेरी आमाको दुष्ट कार्यहरूको विश्लेषण र खुलासा गरे, तर उहाँले आफ्ना दुष्ट कार्यहरूलाई पहिचान गर्नुभएन वा पटक्कै पश्चात्ताप गर्नुभएन। मेरी आमाको व्यवहारअनुसार, उहाँलाई निकाल्नुपर्नेथ्यो। जब मैले उहाँलाई निकाल्नुपर्ने कुरा थाहा पाएँ, तब मलाई एकदमै दुःख लाग्यो। परमेश्‍वरमा विश्‍वास गर्न थालेपछि, मेरी आमाले धेरै सतावट र कष्ट भोग्नुभयो। उहाँ मेरो सबभन्दा नजिक हुनुहुन्थ्यो र मलाई हुर्काउन धेरै सङ्घर्ष गर्नुभएको थियो, त्यसैले, म केही हदसम्म उहाँप्रति सहानुभूति राख्थेँ र उहाँलाई निकालिन लागेको तथ्य स्विकार्न चाहन्नथेँ। मैले धेरैपटक परमेश्‍वरलाई प्रार्थना गरेँ र मद्दत मागेँ, अनि परमेश्‍वरका वचनको अन्तर्दृष्टि र मार्गदर्शनबाट मैले आमाभित्रको दुष्ट व्यक्तिको सारबारे केही सुझबुझ पाएँ, र उहाँलाई मण्डलीबाट निकाल्ने कुरामा सहमत हुँदै आफ्नो नाममा हस्ताक्षर गरेँ।

सन् २०१८ मे महिनामा, म मण्डलीको सफाइ कामको प्रभारी थिएँ। मैले परमेश्‍वरको घरले जारी गरेको कार्य बन्दोबस्तमा के देखेँ भने निकालिएपछि साँचो पश्चात्ताप देखाउनेहरूलाई मण्डलीमा पुनः आबद्ध गराउनेबारे विचार गर्न सकिन्छ। मैले विगत केही वर्षयता मेरी आमाले बेलाबेलामा आफू मण्डलीबाट निकालिएको कुरामा आफ्नो प्रकृति अत्यन्त अहङ्कारी थियो, आफू जिद्दी थिएँ, र आफू निकालिनुले परमेश्‍वरको धार्मिक स्वभावलाई देखाउँछ भनेर भन्नुभएका बारेमा सोचेँ। एकपटक मैले उहाँलाई त्यो बेला आफ्ना दुष्ट कार्यहरूबारे के बुझ्नुभएको थियो भनेर सोधेँ। उहाँले त्यो मुख्यतः सुझबुझ नभएकाले र बहकाउमा परेकाले हो भन्नुभयो। उहाँले के सोच्नुभएको थियो भने, ली फाङले परमेश्‍वरमा लामो समयदेखि विश्‍वास गरेकी छिन्, सब कुरा त्याग्न, परिश्रम गर्न र कठिनाइहरू भोग्न सक्छिन्, उनी अगुवाको पदका लागि बनेकी हुन्, र त्यसैले उहाँले उनका विचारलाई सही मान्नुभएको थियो र दिइएको कुनै पनि सुझाव सुन्नुभएको थिएन। तर, उहाँले आफ्ना दुष्ट कार्यहरूको एक-एक कुराबारे कुरा गर्दा, अझै पनि बहाना बनाउनुभयो अनि आफ्नो सफाइ दिनुभयो र आफू निर्दोष भएकी दाबी गर्नुभयो, मानौँ त्यहाँ उहाँले गरेका कुराका लागि न्यायोचित कारणहरू थिए। त्यसैले मैले उहाँका समस्या र ली फाङको व्यवहारलाई सँगै जोडेर हेरेँ, अनि दुष्ट मानिसहरूलाई जोगाउँदा काममा पुगेका बाधाहरूका प्रकृति र परिणामबारे उहाँसँग सङ्गति गरेँ, र उहाँलाई आत्मचिन्तन गर्न र आफूलाई बुझ्न मार्गदर्शन गरेँ। मेरी आमाले टाउको हल्लाएर सहमति जनाउनुभयो, र आफू शैतानको नोकर र प्रवक्ता, दुष्ट व्यक्ति बनेकी थिएँ भनेर भन्नुभयो। यो देखेर मलाई एकदमै खुसी लाग्यो। मेरी आमाले सत्यतालाई पूरै अस्वीकार गरिरहनुभएको थिएन, र उहाँमा केही बुझाइ थियो। मैले यस्तो पनि सोचेँ, “उहाँले यी यत्तिका वर्ष परमेश्‍वरका वचन खाइरहनु र पिइरहनुभएको छ, उहाँले भेटी चढाउने र दान दिने कुरामा जोड दिनुभएको छ, अनि उहाँमा ली फाङबारे केही सुझबुझ छ। निकालिएपछि, एकपटक सुसमाचार प्रचार गर्दैगर्दा, उहाँलाई प्रहरीले पक्राउ गर्‍यो, तर उहाँ कहिल्यै मण्डलीलाई धोका दिएर यहुदा बन्नुभएन। अनि म नकारात्मक र कमजोर हुँदा उहाँ मलाई सान्त्वना र प्रोत्साहन दिनुहुन्थ्यो। प्रहरीले खेदो गरेकाले म विगत केही वर्षदेखि घर फर्कन सकेकी छैनँ, र उहाँले मेरो बच्चाको हेरचाह गरेर र मलाई कर्तव्य निर्वाहमा साथ दिएर मद्दत गरिरहनुभएको छ।” यी कुरालाई सोच्दा, मेरी आमाले पश्चात्तापको सङ्केत देखाइरहनुभएको छ भन्‍ने मैले सोचेँ। निकालिएपछि उहाँ एकदमै दुःखित हुनुभएको थियो, र मण्डलीमा फेरि स्विकारिन सक्ने दिनको आशा गर्नुहुन्थ्यो। अहिले म संयोगले यस कामको प्रभारी थिएँ, त्यसैले, मैले आफ्नी आमालाई मण्डलीमा फेरि स्वीकार गराउन “हर प्रयास” गर्नुपर्थ्यो। त्यसपछि उहाँले ब्रदर-सिस्टरहरूसँगै मण्डली जीवन जिउन सक्नुहुनेथ्यो, अनि, मैले नै मण्डलीमा उहाँलाई फेरि स्वीकार गराएकी हुँ भनेर थाहा पाउँदा, उहाँ निश्चय नै असाध्यै खुसी हुनुहुनेथ्यो।

त्यसपछि मैल आफू प्रभारी रहेका मण्डलीहरूलाई पत्र लेखेँ, र मण्डली अगुवाहरूलाई निष्कासन गरिएपछि इमानदारीपूर्वक पश्चात्ताप गरेका र स्वीकार गर्न सकिने कुनै मानिसहरू छन् कि भनेर अनुसन्धान गर्न अनुरोध गरेँ। एक दिन, मण्डली अगुवाहरूले मलाई निष्कासित भएका दुष्ट मानिसहरूले लेखेका चारवटा पश्चात्ताप-पत्र पठाए, र तीमध्ये मेरी आमाको पनि पत्र थियो। म अत्यन्तै खुसी भएँ। अरू तीन जनालाई पनि म पहिलेबाटै चिन्दथेँ। तिनीहरूले निष्कासित भएपछि पश्चात्तापको कुनै सङ्केत देखाएका थिएनन्। तुलना गर्दा, मेरी आमालाई मण्डलीमा फेरि स्वीकार गरिने सम्भावना निकै धेरै थियो। मैले सोचेँ, मानिसहरूलाई फेरि स्वीकार गर्ने मण्डलीका सिद्धान्तअनुसार, फेरि स्वीकार गरिने व्यक्तिलाई अधिकांश ब्रदर-सिस्टर, अगुवा र कामदारहरूले मूल्याङ्कन गर्नैपर्छ। त्यस व्यक्तिको पश्चात्ताप-पत्र र मण्डली अगुवाहरूको मूल्याङ्कनमा मात्रै भर पर्नु पर्याप्त थिएन। मैले तुरुन्तै मण्डली अगुवाहरूलाई पत्र लेखेर मेरी आमालाई चिन्ने मानिसहरूबाट उहाँको मूल्याङ्कन उपलब्ध गराउन अनुरोध गरेँ। तर, उनीहरूलाई मेरी आमाको मात्रै मूल्याङ्कन उपलब्ध गराउन अनुरोध गर्दा ब्रदर-सिस्टरहरूले ममाथि पक्षपात गरेको आरोप लगाउनेछन् भनेर म डराएँ। सन्देह पैदा हुन नदिन, मैले अगुवाहरूलाई चारै जनाको मूल्याङ्कन उपलब्ध गराउन अनुरोध गरेँ, र तिनीहरूलाई जति चाँडो त्यति राम्रो हुन्छ भनेर भनेँ। मेरो आफ्नै मूल्याङ्कन महत्त्वपूर्ण हुनेछ भनेर पनि मैले सोचेँ, त्यसैले मैले मेरी आमा निकालिएपछिको उहाँका “पश्चात्तापी” कार्यको विस्तृत विवरण लेखेँ, तर, त्यो बेला उहाँ किन निकालिनुभएको थियो भन्‍ने कारणबारे सामान्य टिप्पणी मात्र लेखेँ। यदि मैले धेरै विस्तारमा लेखेँ भने उहाँलाई पुनः स्वीकार गरिनुमा असर पर्नेछ भन्‍ने मलाई डर भयो। सबभन्दा महत्त्वपूर्ण, उहाँलाई निकालिएपछि तुलनात्मक रूपमा उहाँका राम्रो व्यवहारलाई जोर दिनुपर्थ्यो, र यसरी उहाँलाई मण्डलीमा फेरि स्वीकार गरिने मौका धेरै हुन सक्थ्यो। त्यसपछि, मैले आमालाई उहाँको त्यस बेलाको दुष्ट कार्यहरूबारे सङ्गति र विश्लेषण गर्दै पत्र लेखेँ, उहाँलाई जड कारकहरू बुझ्न मार्गदर्शन गरेँ, र यो अवसर छोपेर तुरुन्तै पश्चात्ताप गर्न सम्झाएँ। मैले उहाँलाई पत्र लेख्दा, मलाई केही आत्मग्लानि भयो: आफ्नी आमालाई मण्डलीमा फेरि स्वीकार गराउनमा गुप्त रूपमा यति धेरै सोचविचार गरेर, के मैले भावनामा बगेर कार्य गरिरहेकी थिइनँ र? तर यी केवल क्षणिक विचार थिए, र मैले सत्यता खोजिनँ वा आत्मचिन्तन गरिनँ। पत्रहरू पर्खिरहेको बेला, म आफ्नी आमालाई पुनः स्वीकार गरिनुलाई असर गर्ने कुनै गल्तीहरू होलान् भनेर डराएकी थिएँ, त्यसैले म हरेक केही दिनमा मण्डली अगुवाहरूलाई पत्र लेखेर मूल्याङ्कन सङ्कलनमा के भइरहेको छ भनेर सोधिहाल्थेँ।

एक दिन, माथिल्लो अगुवाले मलाई काटछाँट गर्दै यस्तो पत्र लेखे, “हाल मण्डली अगुवाहरू निष्कासित केही व्यक्तिको पुनः स्वीकार गरिनेसम्बन्धी सामग्री सङ्कलनमा केन्द्रित छन्, र उनीहरूले अन्य सबै कामलाई पन्छाएका छन्। पश्चात्तापका कुनै सङ्केत नदेखाएका यी मानिसहरू मण्डलीद्वारा पुनः स्वीकार गरिने मानिसहरू होइनन्, र पनि तपाईँले मण्डलीहरूलाई तिनीहरूका मूल्याङ्कन सङ्कलन गर्न भन्नुभएको छ। तपाईँले मण्डलीको काममा बाधा र अवरोध पुऱ्याइहनुभएको छ।” यो पत्र पढेपछि, मैले मनमा आफ्नो कुराबारे तर्क गरिरहेँ, “पश्चात्तापका कुनै सङ्केत नदेखाएका मानिसहरूको मूल्याङ्कन सङ्कलन गरेँ अरे? के अगुवाले गलत बुझेका हुन्? मेरी आमाले पश्चात्तापको सङ्केत देखाउनुभएको छ। अगुवाले कसरी यी मानिसहरू कसैले पनि पश्चात्तापका सङ्केत देखाएका छैनन् भनेर भन्न, अनि मलाई मण्डलीको काममा बाधा र अवरोध पुऱ्याएको भन्दै काटछाँट गर्न सक्छन्?” मलाई प्रतिरोध महसुस भइरह्यो र मैले त्यो पटक्कै स्वीकार गरिनँ। मलाई मेरो स्थिति गलत छ भन्‍ने थाहा थियो, त्यसैले मैले परमेश्‍वरसामु घुँडा टेकेर प्रार्थना गरेँ, “हे परमेश्‍वर! आज म अगुवाले गरेको यो काँटछाँट स्विकार्न सक्दिनँ, ममा आफ्नी आमाबारे सुझबुझ छैन, र मैले साँचो पश्चात्ताप के हो भन्‍ने बुझेकी छैनँ। बिन्ती यो सत्यता बुझ्न मलाई अन्तर्दृष्टि र मार्गदर्शन दिनुहोस्।” प्रार्थनापछि, मलाई अलि शान्त महसुस भयो। त्यसपछि, मैले परमेश्‍वरका वचनका दुईवटा खण्ड पढेँ: “यो ‘दुष्ट मार्ग’ ले एक-दुईवटा दुष्ट कार्यलाई जनाउँदैन, यसले त मानिसहरूको व्यवहार पैदा हुने दुष्ट स्रोतलाई जनाउँछ। ‘आफ्‍नो दुष्ट मार्गबाट फर्कून्’ भनेको यस्ता कार्य गर्ने मानिसहरूले फेरि कहिल्यै यस्ता कार्य गर्नेछैनन् भन्‍ने हो। अर्को शब्‍दमा भन्दा, तिनीहरूले फेरि कहिल्यै यस्तो दुष्ट व्यवहार गर्नेछैनन्; तिनीहरूको कार्यको विधि, स्रोत, मनोसाय, अभिप्राय र सिद्धान्त सबै परिवर्तन भएका छन्; तिनीहरूले आफ्‍नो हृदयमा आनन्द र खुसी ल्याउनको लागि ती विधि र सिद्धान्तहरूलाई फेरि कहिल्यै प्रयोग गर्नेछैनन्। ‘आफ्‍नो हातमा भएका हिंसाबाट फर्कून्’ भन्‍ने पदावलीको ‘फर्कून्’ भन्‍ने शब्‍दले विगतलाई छोड्नु, वा पन्छाउनु, विगतसँग पूर्ण रूपमा सम्‍बन्ध तोड्नु र फेरि कहिल्यै पछि नफर्कनु भन्‍ने अर्थ दिन्छ। जब निनवेका मानिसहरूले आफ्‍ना हातका हिंसालाई त्यागे, यसले तिनीहरूको साँचो पश्‍चात्तापलाई प्रमाणित र प्रतिनिधित्व गर्‍यो। परमेश्‍वरले मानिसहरूको बाहिरी रूपका साथै तिनीहरूको हृदयलाई अवलोकन गर्नुहुन्छ। जब परमेश्‍वरले निनवेवासीको हृदयको साँचो पश्‍चात्तापलाई कुनै प्रश्‍न नउठाई अवलोकन गर्नुभयो र तिनीहरूले आफ्‍ना दुष्ट मार्गलाई र आफ्नो हातका हिंसालाई त्यागिसकेको अवलोकन गर्नुभयो, तब उहाँले आफ्‍नो हृदय परिवर्तन गर्नुभयो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय २)। “परमेश्‍वर निनवेवासीसँग जति नै धेरै रिसाउनुभएको भए पनि, तिनीहरूले उपवासको घोषणा गरी भाङ्ग्रा लगाई खरानी घसेर बस्‍नेबित्तिकै, उहाँको हृदय कोमल हुन थाल्यो अनि उहाँले आफ्‍नो मन परिवर्तन गर्न थाल्‍नुभयो। उहाँले तिनीहरूको सहर नष्ट गर्ने घोषणा गर्नुभन्दा अघिको क्षण—तिनीहरूले आफ्‍नो पापको स्वीकार र पश्‍चात्ताप गर्नुभन्दा पहिले—परमेश्‍वर तिनीहरूसँग अझै रिसाउनुभएको थियो। तिनीहरूले पश्‍चात्तापका श्रृंखलाबद्ध कार्यहरू गरिसकेपछि, निनवेका मानिसहरूप्रतिको परमेश्‍वरको रिस, कृपा र सहनशीलतामा परिवर्तन भयो। एउटै घटनामा परमेश्‍वरको स्वभावका यी दुई पक्ष एकैसाथ प्रकाश भएको भए पनि ती विरोधाभासपूर्ण भने छैनन्। त्यसैले, यस्तो विरोधाभास नहुनुलाई कसरी बुझ्‍नु र जान्‍नुपर्छ? निनवेका मानिसहरूले पश्‍चात्ताप गर्नअघि एउटा र पश्‍चात्ताप गरेपछि अर्को गरी, यी दुई विपरीत ध्रुवीय सार व्यक्त र प्रकट गर्नुभयो, अनि मानिसहरूलाई परमेश्‍वरको सारको यथार्थता र चिढ्याउन नसकिने गुण देख्‍न दिनुभयो। मानिसहरूलाई निम्‍न कुराहरू बताउन परमेश्‍वरले आफ्‍नो मनोवृत्ति प्रयोग गर्नुभयो: परमेश्‍वरले मानिसहरूलाई सहनुहुन्‍न वा तिनीहरूलाई कृपा प्रदान गर्न चाहनुहुन्‍न भन्‍ने होइन; बरु, तिनीहरूले बिरलै परमेश्‍वरसामु साँचो रूपले पश्‍चात्ताप गर्छन्, र बिरलै आफ्‍ना दुष्ट मार्गहरू छाड्छन् र आफ्ना हातका हिंसालाई त्याग्छन् भन्‍ने हो। अर्को शब्‍दमा भन्दा, जब परमेश्‍वर मानिससित रिसाउनुहुन्छ, तब उहाँ मानिसले साँचो रूपमा पश्‍चात्ताप गर्न सक्‍नेछ भन्‍ने आशा गर्नुहुन्छ, अनि उहाँ मानिसको साँचो पश्‍चात्ताप हेर्न चाहनुहुन्छ, र त्यस्तो अवस्थामा उहाँले मानिसलाई उदारताको साथ आफ्‍नो कृपा र सहनशीलता प्रदान गर्न जारी राख्‍नुहुनेछ। भन्‍नुको अर्थ, मानिसको दुष्ट चालले परमेश्‍वरको क्रोध उत्पन्न गर्छ, जबकि परमेश्‍वरको कुरा सुन्‍ने र उहाँको अघि साँचो रूपमा पश्‍चात्ताप गर्नेहरूलाई, आफ्‍ना दुष्ट मार्गहरू छाड्न सक्ने र आफ्‍नो हातका हिंसा त्याग्‍न सक्‍नेहरूलाई परमेश्‍वरको कृपा र सहनशीलता प्रदान गरिन्छ। निनवेवासीलाई उहाँले जस्तो व्यवहार गर्नुभएको थियो, त्यसमा परमेश्‍वरको मनोवृत्ति अत्यन्तै स्पष्ट रूपमा प्रकट भएको थियो: परमेश्‍वरको कृपा र सहनशीलता प्राप्त गर्न कठिन छँदैछैन, र उहाँले चाहनुहुने भनेको व्यक्तिको साँचो पश्‍चात्ताप नै हो। जबसम्‍म मानिसहरू आफ्‍ना दुष्ट मार्ग छाड्छन् र आफ्नो हिंसालाई त्याग्छन्, तबसम्‍म तिनीहरूप्रति परमेश्‍वरले आफ्‍नो हृदय र मनोवृत्ति परिवर्तन गर्नुहुनेछ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय २)। परमेश्‍वरका वचन मनन गरेर मैले के बुझेँ भने निनवेवासीहरूले सबै प्रकारका दुष्ट कार्यहरू गरेर परमेश्‍वरको क्रोधलाई जगाए, र पनि तिनीहरूले आफ्ना दुष्ट मार्ग छोड्न र दुष्ट कार्यहरू पूर्ण रूपमा त्याग्न सक्ने भएकाले—तिनीहरूले आफ्नो पाप स्वीकार र पश्चात्तापको कुरा मात्र गरेनन् वा आफ्नो बाहिरी व्यवहार मात्र परिवर्तन गरेनन्, बरु आफ्ना दुष्ट कार्यहरूबारे चिन्तन गरे र तिनलाई बुझे, अनि तिनीहरूका कार्यका अभिप्राय, स्रोत र उद्देश्य बदलिए— तिनीहरूले साँचो पश्चात्ताप हासिल गरे, र त्यसैले परमेश्‍वरको कृपा र सहनशीलता प्राप्त गरे। तर, ती दुष्ट मानिस र ख्रिष्टविरोधीहरूले भने निष्कासित गरिएपछि केवल सतही रूपमा केही असल व्यवहार देखाउँछन्, सुसमाचार प्रचार गर्छन् वा केही असल कार्य गर्छन्, आफ्नो विगतका कुकर्मको क्षतिपूर्ति गर्ने आशा गर्छन्। तिनीहरूले दुष्टता गरेको मुखले स्विकारे पनि, तर, आफूले खासमा कस्ता दुष्ट कार्यहरू गरेका थिए, त्यस्ता कुरा गर्नुका अभिप्राय, लक्ष्य र प्रेरणाहरू के थिए, र कस्तो प्रकृतिले तिनीहरूलाई नियन्त्रण गरेको थियो, भन्‍ने कुरा कहिल्यै बुझ्दैनन् वा यस्ता जड समस्याहरूलाई घृणा गर्दैनन्, र त्यसैले तिनीहरूले साँचो रूपमा पश्चात्ताप गर्न सक्दैनन्। यदि कुनै उपयुक्त मौका मिल्यो भने, तिनीहरूले दुष्टता र परमेश्‍वरको प्रतिरोध गरिरहनेछन्, र यस्ता मानिसहरूले परमेश्‍वरको कृपा र सहनशीलता प्राप्त गर्न सक्दैनन्। मेरी आमाको व्यवहारसँग तुलना गर्दा, उहाँलाई मण्डलीले धेरै दुष्टता गरेको र हठी हुँदै पश्चात्ताप गर्न नमानेको, जसले परमेश्‍वरको स्वभावलाई चिढ्याएकाले निकालेको थियो। यो परमेश्‍वरको धार्मिकता थियो। तर, आमाले विगतका दुष्ट कार्यहरूलाई साँचो रूपमा बुझेर पश्चात्ताप गर्न, सत्यता अभ्यासमा ध्यान केन्द्रित गर्न, र फेरि यस्ता दुष्ट कुराहरू नगर्ने प्रथ्याभूति दिन सक्नुभएको भए, सायद उहाँले परमेश्‍वरको कृपा र सहनशीलता पाउने केही आशा हुनेथ्यो। तर मेरी आमाले आफूलाई ली फाङले बहकाएके थिइन्, अनि आफूले मण्डली जीवनमा बाधा र अवरोध पुऱ्याएकी थिएँ, अनि आफू दुष्ट व्यक्ति र शैतानको नोकर थिएँ भनेर मुखले मात्र स्वीकार गर्नुभयो। तर तर उहाँसँग आफूले कसरी दुष्ट व्यक्ति वा वा मण्डली चुनावमा बाधा र अवरोध ल्याउने उसका दुष्ट कार्यहरूका पक्षमा तर्क गरेँ भन्‍नेबारे बुझाइ थिएन। जब उहाँको दुष्ट कार्यहरू फेरि खुलासा भए, तब उहाँले अझै पनि वस्तुगत कारणहरू प्रयोग गरेर आफ्नो पक्षमा तर्क गर्ने प्रयास गर्नुभयो, र उहाँमा आफ्नै प्रकृति सारबारे कुनै बुझाइ थिएन। यसलाई साँचो पश्चात्ताप भन्न सकिँदैनथ्यो। जब मैले उहाँलाई निकालिएपछि उहाँ कति दुःखित हुनुभयो, आफ्नो आस्थामा कसरी दृढ र भेलाहरूमा सहभागी हुनुभयो, उहाँ पक्राउ पर्दा कसरी यहुदा बन्नुभएन, उहाँले सधैँ कसरी भेटी चढाइरहनुभयो र दान दिइरहनुभयो, र उहाँले म नकारात्मक र कमजोर हुँदा मलाई कसरी सान्त्वना र प्रोत्साहन दिनुभयो भन्‍ने देखेँ, तब मैले उहाँले पश्चात्तापको सङ्केत देखाइरहनुभएको छ भन्‍ने सोचेँ, र उहाँलाई मण्डलीमा फेरि स्वीकार गराउन चाहेँ। मैले परमेश्‍वरका यी वचनहरू सम्झेँ: “मानवले अरू मानवको मूल्याङ्कन गर्ने मानक उनीहरूको व्यवहारमा आधारित हुन्छ; जसको आचरण असल छ उनीहरू धर्मीहरू हुन्, जबकि जसको आचरण घृणास्पद छ उनीहरू दुष्ट हुन्। परमेश्‍वरले मानवको मूल्याङ्कन गर्नुहुने मानकचाहिँ उनीहरूको सार उहाँमा समर्पित हुन्छ कि हुँदैन भन्‍ने कुरामा आधारित हुन्छ; परमेश्‍वरमा समर्पित हुने व्यक्ति धर्मी व्यक्ति हो, जबकि समर्पित नहुने व्यक्ति शत्रु र दुष्ट व्यक्ति हो, चाहे त्यो व्यक्तिको व्यवहार असल होस् वा खराब, र चाहे उसको बोलीवचन ठीक होस् वा बेठीक” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा सँगै प्रवेश गर्नेछन्)। परमेश्‍वर कुनै व्यक्ति असल हो कि दुष्ट हो भन्‍ने निर्णय उसको बाहिरी व्यवहार असल छ कि खराब छ भन्‍ने आधारमा नभई उसको सार, सत्यताप्रति उसको मनोवृत्ति, अनि उसका कार्यपछाडि रहेका अभिप्राय र प्रेरणाहरू सत्यता अभ्यास गर्न र परमेश्‍वरमा समर्पित हुनका लागि हो कि होइन भन्‍ने आधारमा गर्नुहुन्छ। यदि कुनै व्यक्तिको सार नै सत्यतालाई घृणा गर्ने छ भने, चाहे उसको बाहिरी व्यवहार जति नै असल किन नहोस्, ऊ अझै परमेश्‍वरको प्रतिरोध गर्ने दुष्ट व्यक्ति हो। मैले आफूले सिद्धान्तविना नै मानिसहरूसँग व्यवहार गरिरहेकी देखेँ। मैले उहाँको केही असल बाहिरी व्यवहारका आधारमा उहाँले साँचो रूपमा पश्चात्ताप गर्नुभएको छ भन्‍ने सोचेँ, तर मलाई उहाँको सार कसरी खुट्याउने भनेर थाहा भएन, र मैले सत्यताप्रति उहाँको मनोवृत्ति हेरिरहेकी थिइनँ, म त केवल उहाँलाई मण्डलीमा फेरि स्वीकार गराउन चाहन्थेँ, जुन पूर्णतः सिद्धान्तविहीन थियो। कामकुराप्रतिको मेरा विचारहरू हास्यास्पद थिए! पछि मैले आत्मचिन्तन गरेँ: त्यसरी कार्य गर्न मलाई कुन भ्रष्ट स्वभावले नियन्त्रित गरिरहेको र बन्धनमा पारिरहेको थियो? यो प्रश्न मनमा राखेर, मैले परमेश्‍वरका वचनमा उत्तरहरू खोजिरहेँ।

मैले आफ्नो आत्मिक भक्तिको समयमा, परमेश्‍वरको केही वचन पढेँ: “सारमा, भावनाहरू के हुन्? ती एकप्रकारका भ्रष्ट स्वभाव हुन्। भावनाहरूको प्रकटीकरणलाई कैयौँ शब्‍दहरू प्रयोग गरी व्याख्या गर्न सकिन्छ: कृपावाद, अरूलाई गरिने सिद्धान्तहीन संरक्षण, भौतिक सम्‍बन्धहरूको परिपालन, र पक्षपात; भावनाहरू भनेका यिनै हुन्। मानिसहरूले भावनाहरू बोक्‍नु र तिनमा जिउनुका सम्भावित परिणामहरू के-के हुन्? परमेश्‍वरले किन मानिसहरूका भावनाहरूलाई सबभन्दा बढी घृणा गर्नुहुन्छ? कतिपय मानिसहरू सधैँ आफ्‍ना भावनाहरूद्वारा बाधित हुन्छन्, तिनीहरू सत्यता अभ्यास गर्न सक्दैनन्, र चाहेर पनि तिनीहरू परमेश्‍वरप्रति समर्पित हुन सक्दैनन् त्यसैले तिनीहरू भावनाद्वारा प्रताडित हुन्छन्। धेरै मानिसहरूले सत्यता बुझेर पनि यसलाई अभ्यास गर्न सक्दैनन्; यो पनि तिनीहरू भावनाहरूद्वारा बाधित भएकोले गर्दा हो” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता वास्तविकता भनेको के हो?)। “परमेश्‍वरको घरले तँलाई मण्डली शुद्ध पार्ने काम अह्रायो, अनि त्यहाँ एउटा यस्तो व्यक्ति छ जो सधैँ आफ्नो कर्तव्यमा झाराटरूवा हुँदै आएको छ, जो सधैँ काम छल्ने उपाय खोज्छ। सिद्धान्तअनुसार, यस व्यक्तिलाई पखालिनुपर्छ, तर तेरो ऊसँग राम्रो सम्बन्ध छ। त्यसोभए तँभित्र कस्ता सोच र अभिप्राय पैदा हुनेछन्? तैँले कसरी अभ्यास गर्नेछस्? (आफ्नै प्राथमिकताहरूअनुसार कार्य गर्नेछु।) अनि यी प्राथमिकताहरू कसरी बन्छन्? किनकि यो व्यक्तिले तँसँग असल व्यवहार गर्छ वा उसले तेरा लागि केही गरिदिएको छ, उसले तँमाथि राम्रो छाप छोडेको छ, र त्यसैले यसबेला तँ उसलाई बचाउन, उसको पक्ष लिन चाहन्छस्। के यो भावनाहरूको असर होइन र? तँ ऊप्रति भावुक हुन्छस्, अनि त्यसैले ‘उच्च अधिकारीहरूसँग नीति हुन्छन् भने स्थानीयहरूसँग तिनको जवाफी उपाय हुन्छन्’ भन्‍ने विचार अपनाउँछस्। तँ दुईजिब्रे भइरहेको छस्। एकातिर, तँ उसलाई भन्छस्, ‘तिमीले कार्य गर्दा अलि बढी प्रयास लगाउनुपर्छ। झाराटरूवा हुन बन्द गर, तिमीले अलिकति कठिनाइ त भोग्नैपर्छ; यो हाम्रो कर्तव्य हो।’ अर्कोतिर, तँ माथिकालाई उत्तर दिँदै भन्छस्, ‘ऊ सुध्रिएको छ, अहिले ऊ आफ्नो कर्तव्य निर्वाह गर्दा झन् प्रभावकारी भएको छ।’ तर खासमा तँ आफ्नो मनमा यस्तो सोचिरहेको हुन्छस्, ‘यो मैले उसलाई सुधारेकोले गर्दा हो। मैले नसुधारेको भए, ऊ अझै पनि पहिलेजस्तै हुने थियो।’ तेरो मनमा तँ सधैँ यस्तो सोचिरहन्छस्, ‘उसले मलाई राम्रो व्यवहार गर्छ, उसलाई हटाउन मिल्दैन!’ तेरो अभिप्रायमा यस्ता कुराहरू हुनु भनेको कस्तो स्थिति हो? यो भनेको व्यक्तिगत भावनात्मक सम्बन्धहरूलाई बचाएर मण्डलीको कामलाई हानि पुऱ्याउनु हो। के यसरी कार्य गर्नु सत्यता सिद्धान्त अनुरूप हुन्छ? अनि के तैँले यसो गर्दा त्यो समर्पण गरेको हुन्छ? (हुँदैन।) त्यसमा कुनै समर्पण हुँदैन; तेरो हृदयमा प्रतिरोध छ। तैँले भोग्ने कुराहरू र तैँले गर्नुपर्ने काममा, तेरा आफ्नै व्यक्तिगत मूल्याङ्कनहरू हुन्छन्, अनि त्यसमा भावनात्मक कारकहरू पनि मिसिएका हुन्छन्। तैँले भावनाको आधारमा कामकुरा गरिरहेको छस्, अनि तैपनि तैँले निष्पक्ष भएर कार्य गरिरहेको छस्, मानिसहरूलाई पश्चात्ताप गर्ने मौका दिइरहेको छस्, अनि तिनीहरूलाई प्रेमपूर्ण सहयोग गरिरहेको छस् भन्‍ने विश्‍वास गर्छस्; तसर्थ तँ परमेश्‍वरले भनेजस्तो होइन आफूले चाहेजस्तो गर्छस्। यसरी काम गर्दा यसले कामको गुणस्तर घटाउँछ, प्रभावकारिता घटाउँछ, अनि मण्डलीको कामलाई हानि पुऱ्याउँछ—यो सबै आफ्नो भावनाका अनुसार कार्य गरेको नतिजा हो। यदि तैँले आत्म-जाँच गर्दैनस् भने, के तैँले समस्या पहिचान गर्न सक्नेछस् र? कहिल्यै सक्नेछैनस्। तँलाई यसरी कार्य गर्नु गलत हो, यो समर्पण नहुनु हो भनेर थाहा होला तर तँ यसबारे सोचेर आफूलाई यसो भन्छस्, ‘मैले तिनीहरूलाई प्रेमका साथ सहयोग गर्नुपर्छ, अनि तिनीहरू सहयोग पाएर सुध्रिएपछि, तिनीहरूलाई हटाउनै पर्नेछैन। के परमेश्‍वरले मानिसलाई पश्चाताप गर्ने मौका दिनुहुन्‍न र? परमेश्‍वरले मानिसलाई प्रेम गर्नुहुन्छ, त्यसैले मैले तिनीहरूलाई प्रेमका साथ सहयोग गर्नैपर्छ, र मैले परमेश्‍वरले भनेझैँ गर्नैपर्छ।’ यी कुराहरू सोचेपछि, तँ आफ्नै शैलीमा काम गर्छस्। पछि, तेरो हृदय ढुक्क हुन्छ; तँलाई आफूले सत्यता अभ्यास गरिरहेको झैँ लाग्छ। यो प्रक्रिया दौरान, के तैँले सत्यताअनुसार अभ्यास गरिस् कि आफ्नै प्राथमिकता र अभिप्रायअनुसार कार्य गरिस्? तेरा कार्यहरू पूर्ण रूपमा तेरा आफ्नै प्राथमिकता र अभिप्रायअनुसार थिए। यो पूरै प्रक्रिया दौरान, तैँले कुराहरूलाई मिलाउन आफ्नै तथाकथित दया र प्रेम, भावना, अनि संसारसँग व्यवहार गर्ने दर्शनहरू प्रयोग गरिस्, अनि तटस्थ रहने प्रयास गरिस्। तैँले यस व्यक्तिलाई प्रेमका साथ सहयोग गरेको जस्तो देखिन्थ्यो, तर खासमा तँ आफ्नो हृदयमा भावनाहरूद्वारा बाँधिएको थिइस्—अनि माथिकाहरूलाई थाहा हुन्छ भन्‍ने डरले तैँले त्यो व्यक्ति र माथिकाहरू, दुवैलाई सम्झौताले फकाउने प्रयास गरिस् ताकि कोही नचिढिओस् र काम होस्—गैरविश्‍वासीहरूले तटस्थ रहन प्रयोग गर्ने तरिका जस्तै हो यो। वास्तवमा, परमेश्‍वरले यो परिस्थितिलाई कसरी मूल्याङ्कन गर्नुहुन्छ? उहाँले तँलाई सत्यताप्रति समर्पित नहुने, सत्यता र परमेश्‍वरका मागप्रति प्रायः अनुसन्धानात्मक, विश्लेषणात्मक मनोवृत्ति राख्ने व्यक्तिको रूपमा वर्गीकरण गर्नुहुनेछ। तैँले यो तरिका प्रयोग गरेर सत्यता र परमेश्‍वरका मागहरूलाई व्यवहार गर्दा, अनि यो मनोवृत्तिले आफ्ना कर्तव्य निर्वाह गर्दा तेरो अभिप्रायले कस्तो भूमिका खेल्छ त? यसले परमेश्‍वरका मागहरूको केही ख्याल नराखी, अनि तेरो आफ्ना कर्तव्य वा मण्डलीको काममा कुनै सकारात्मक प्रभाव नपारी तेरा आफ्नै स्वार्थ, तेरो आफ्नै घमण्ड, अनि तेरा पारस्परिक सम्बन्धहरूलाई बचाउने काम गर्छ। यस्तो व्यक्ति पूर्णतः संसारसँग व्यवहार गर्ने दर्शनहरूद्वारा जिइरहेको हुन्छ। उसले बोल्ने र गर्ने सबै कुरा उसको आफ्नै घमण्ड, भावनाहरू, पारस्परिक सम्बन्धहरूको रक्षा गर्नका निम्ति हुन्छन्, तैपनि ऊ सत्यता र परमेश्‍वरप्रति साँचो रूपमा समर्पित हुँदैन, न त ऊ यी समस्याहरू छन् भनी ऐलान गर्ने वा स्विकार्ने प्रयास नै गर्छ। ऊ रत्तिभर पनि आत्म-निन्दा महसुस गर्दैन र ती समस्याका प्रकृतिबारे पूर्णतः अनजान नै रहन्छ। यदि मानिसहरूमा परमेश्‍वरको डर मान्‍ने हृदयको अभाव छ भने, र यदि तिनीहरूको हृदयमा परमेश्‍वरको कुनै ठाउँ छैन भने, तिनीहरूले जुनसुकै कर्तव्यहरू निर्वाह गरिरहेका भए तापनि वा तिनीहरू जुनसुकै समस्याहरूसँग जुधिरहेका भए तापनि, तिनीहरूले कहिले पनि सिद्धान्तअनुसार काम गर्न सक्दैनन्। आफ्ना अभिप्राय र स्वार्थी इच्छाहरूभित्र बाँचिरहेका मानिसहरू सत्यता वास्तविकतामा प्रवेश गर्न असक्षम हुन्छन्। यही कारणले गर्दा, यदि तिनीहरूले समस्याको सामना गरे, र तिनीहरूले आफ्ना अभिप्रायहरू जाँचेनन् र आफ्ना अभिप्रायहरू कहाँनेर गलत छन् भनी पहिचान गर्दैनन्, तर यसको सट्टा तिनीहरूले आफ्ना निम्ति झुटहरू र बहाना सिर्जना गर्नका निम्ति सबै किसिमका औचित्यहरूको प्रयोग गर्छन्, तब अन्त्यमा के हुन्छ? तिनीहरूले आफ्ना हितहरू, गौरव र पारस्परिक सम्बन्धहरूको सुरक्षा गर्ने राम्रो काम गर्छन्, तर तिनीहरूले परमेश्‍वरसँगको सामान्य सम्बन्धलाई गुमाएका हुन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरप्रति हुनुपर्ने मानिसको मनोवृत्ति)। जब मैले परमेश्‍वरका वचन मनन गरेँ, तब मलाई एकदमै चोट पुग्यो र दुःख लाग्यो। समस्याहरू खडा हुँदा, मैले सत्यता खोजिनँ वा सिद्धान्तअनुसार कार्य गरेँ, बरु आफ्नो परिवारको पक्ष लिएँ र बचाउ गरेँ, हरेक पक्षमा आफ्ना देहगत भावना र व्यक्तिगत हितलाई कायम राखेँ। यो त मैले आफ्ना भावनाअनुसार कार्य गरिरहनु थियो, अनि यो भ्रष्ट स्वभाव थियो—यो पूर्ण रूपमा परमेश्‍वरको अभिप्रायविपरीत थियो। म अत्यन्त बलियो भावना भएको व्यक्ति थिएँ, सधैँ मेरी आमाले मलाई हुर्काउन कठिनाइहरू भोग्नुभएको छ र मेरा लागि धेरै समर्पण गर्नुभएको छ भन्‍ने सोच्थेँ, र यस रगतको नाताले गर्दा म सधैँ उहाँलाई जोगाउन चाहन्थेँ, उहाँलाई पूर्णतया असैद्धान्तिक तरिकाले व्यवहार गरेँ। जब मैले मानिसहरूलाई पुनः स्वीकार गरिनेसम्बन्धी मण्डलीका कार्य बन्दोबस्त देखेँ, तब मेरो पहिलो सोच आफ्नी आमाबारे थियो। मलाई उहाँ मण्डलीबाट निकालिएकी दुष्ट व्यक्ति हुनुहुन्छ भन्‍ने थाहा थियो, तर केवल उहाँले देखाएका केही असल व्यवहारका आधारमा, मैले उहाँलाई खुसी र सन्तुष्ट बनाउन अनि उहाँसँग आफ्नो पारिवारिक सम्बन्ध कायम राख्न उहाँलाई मण्डलीमा फेरि स्वीकार गराउन चाहेँ। विशेष गरी उहाँको मूल्याङ्कन लेख्दा, मैले वस्तुनिष्ठता, निष्पक्षता, सत्यपन र व्यावहारिकताका सिद्धान्त उल्लङ्घन गरेँ। आफ्ना भावनाबाट प्रभावित भएर, मैले उहाँको पक्ष लिएँ र बचाउ गरेँ, र मैले लेखेका धेरैजसो कुरा उहाँका असल गुणका बारेमा थिए, जसले उहाँलाई सत्यता पछ्याउने सकारात्मक व्यक्तिजस्तो बनाउँथ्यो, र उहाँले विगतमा गरेका दुष्कर्मबारे एकदमै कम उल्लेखसमेत गर्थ्यो। त्यतिबेला मलाई उहाँमा आफ्ना दुष्ट कार्यहरूबारे साँचो बुझाइ छैन भन्‍ने लागेको थियो, त्यसैले मैले विशेष गरी उहाँलाई उहाँका हरेक दुष्ट कार्य सम्झाउन र खुलासा गर्न पत्र लेखेँ, ताकि उहाँमा आफूबारे साँचो बुझाइ होस्, र उहाँले तुरुन्तै पश्चात्ताप गरेर मण्डलीमा फेरि स्विकारिने प्रयत्न गर्नुहोओस्। उहाँलाई चिन्नेहरूबाट मूल्याङ्कनहरू सङ्कलन गर्दा, निष्कासित भएका अन्य तीन जनाले पश्चात्तापका सङ्केत देखाएका छैनन् भन्‍ने मलाई थाहा थियो, तर मलाई मैले आफ्नी आमाबारे मात्र मूल्याङ्कनहरू सङ्कलन गरेँ भने, ब्रदर-सिस्टरहरूले मैले भावनामा बगेर काम गरिरहेकी छु भन्लान् भन्‍ने डर लाग्यो, त्यसैले मैले त्यो कुरा ढाकछोप गर्न अगुवाहरूलाई चारै जनाको मूल्याङ्कन प्रदान गर्न अनुरोध गरेँ। समय समयमा, म मण्डली अगुवाहरूलाई मूल्याङ्कनहरू सङ्कलनमा के कस्तो प्रगति भइरहेको छ भनेर छिटो बताउन पनि भनिरहन्थेँ, जसले उनीहरूको कर्तव्यमा बाधा पुऱ्यायो। के यो मैले मण्डलीको काममा बाधा र अवरोध पुऱ्याइरहेकी थिइनँ र? मैले भावनामा बगेर काम गरिरहेकी थिएँ, धूर्त भइरहेकी थिएँ र छली तरिका प्रयोग गरिरहेकी थिएँ। म अब सही र गलत छुट्याउन सक्दिनथिएँ। मैले पूर्णतः सिद्धान्तवना कार्य गरेँ र आफ्नै सुझबुझमा मानिसहरूलाई पुनः स्वीकार गराउन चाहेँ। म एकदमै स्वार्थी, घृणित र मानवताहिन थिएँ! यस्तो घृणित तरिकाहरू प्रयोग गरेर, मैले आफ्नी आमालाई फेरि स्वीकार गराउन र उहाँसँग आफ्नो भावनात्मक सम्बन्ध कायम राख्न सक्ने भए पनि, परमेश्‍वरलाई चिढ्याइरहेकी र प्रतिरोध गरिरहेकी अनि दुष्टता गरिरहेकी हुनेथिएँ! यो सोच्दा, मलाई आफूले गरेका कुरामा डर लाग्यो।

मैले त्यसपछि परमेश्‍वरका वचनको थप दुइटा खण्ड पढेँ, र भावनामा बगेर कार्य गर्नुको प्रकृति र परिणामबारे केही बुझाइ पाएँ। सर्वशक्तिमान्‌ परमेश्‍वर भन्‍नुहुन्छ: “कतिपय मानिसहरू अत्यन्तै भावुक हुन्छन्। हरेक दिन, तिनीहरूले बोल्ने सबै कुरामा, अरूसित व्यवहार गर्ने तिनीहरूका सबै तौरतरिकामा, तिनीहरू आफ्नो भावनाअनुसार जिइरहेका हुन्छन्। तिनीहरूले यो व्यक्ति र त्यो व्यक्तिप्रति स्‍नेहको अनुभूति गर्छन्, र तिनीहरू स्‍नेहको शिष्टतामा उठबस गर्दै दिन बिताउँछन्। आफूले सामना गर्ने हरेक काममा, तिनीहरू भावनाको क्षेत्रमा जिउँछन्। जब त्यस्तो व्यक्तिको गैरविश्‍वासी आफन्तको मृत्यु हुन्छ, ऊ तीन दिनसम्‍म रुनेछ, र उसले शव गाड्न दिनछैन। उसमा मरेको व्यक्तिप्रति अझै पनि भावनाहरू हुन्छन् र उसका भावनाहरू अत्यन्तै तीब्र हुन्छन्। यो भन्‍न सकिन्छ कि भावनाहरू नै उसको घातक त्रुटि हो। यस्ता व्यक्तिहरू हर मामिलामा भावनाहरूद्वारा नियन्त्रित हुन्छन्, तिनीहरू सत्यता अभ्यास गर्न वा सिद्धान्तअनुसार काम गर्न असक्षम हुन्छन्, र तिनीहरूमा प्राय परमेश्‍वरविरुद्ध विद्रोह गरिरहने प्रवृत्ति हुन्छ। भावनाहरू नै तिनीहरूका सबैभन्दा ठूला कमजोरी, र घातक त्रुटि हुन्, अनि तिनीहरूका भावनाहरूले तिनीहरूलाई पूर्ण रूपमा बर्बाद र नाश पार्न सक्छन्। अत्यन्तै भावुक मानिसहरू सत्यता अभ्यास गर्न वा परमेश्‍वरप्रति समर्पित हुन असक्षम हुन्छन्। तिनीहरू देहमा लिप्त हुन्छन्, अनि तिनीहरू मूर्ख र बेवकुफ हुन्छन्। यस्ता व्यक्तिहरूको प्रकृति नै एकदमै भावुक हुने हुन्छ, र तिनीहरू आफ्ना भावनाहरूअनुसार जिउँछन्” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। “यदि परमेश्‍वरमा विश्‍वास नगर्ने प्रतिरोधीहरू होइनन् भने शैतान को हो, भूतहरू को हुन्, र परमेश्‍वरका शत्रुहरू को हुन्? के उनीहरू परमेश्‍वरविरुद्ध विद्रोह गर्ने मानिस नै होइनन् र? के उनीहरू नै ती होइनन् जसले विश्‍वास भएको दाबी गर्छन्, तैपनि सत्यताको कमी हुन्छ? के उनीहरू परमेश्‍वरको निम्ति गवाही दिन असक्षम हुँदा पनि आशिष्‌हरू मात्र प्राप्‍त गर्न खोज्नेहरू होइनन् र? आज तैँले अझै ती भूतहरूसँग घुलमेल गर्छस् र तिनीहरूसँग विवेक र प्रेमले व्यवहार गर्छस्, तर यस्तो अवस्थामा, के तैँले शैतानप्रति शुभेच्छा बढाइरहेको छैन र? के तैँले भूतहरूसँग साँठगाँठ गरिरहेको छैनस् र? यदि मानिसहरू यो बिन्दुमा पुगेका छन् र अझै असल र खराबबीच भिन्नता छुट्याउन असक्षम छन् भने, र परमेश्‍वरका अभिप्रायको खोजी गर्ने कुनै चाहनाविना नै अन्धाधुन्ध प्रेमिलो र कृपालु भइरहन्छन्‌ भने वा कुनै पनि किसिमले परमेश्‍वरका अभिप्रायहरूलाई उनीहरूको आफ्नै झैँ गरी लिन सक्षम हुन्छन् भने, उनीहरूको अन्त झनै दयनीय हुनेछ। देहमा हुनुभएको परमेश्‍वरलाई विश्‍वास नगर्ने जो कोही पनि परमेश्‍वरको शत्रु हो। यदि तैँले शत्रुलाई सम्मान र प्रेम गर्न सक्छस् भने, के तँमा न्याय बोधको कमी छैन र? यदि तँ मैले जे घृणा गर्छु र म जेसँग असहमत हुन्छु, र त्यसैसँग अनुकूल हुन्छस् र उनीहरूप्रति अझै प्रेम वा व्यक्तिगत भावनाहरू वहन गर्छस् भने, तब के तँ विद्रोही होइनस् र? के तैँले जानी-जानी परमेश्‍वरको प्रतिरोध गरिरहेका छैनस् र? के यस्तो मानिससित वास्तवमै सत्यता हुन्छ? यदि मानिसहरूले शत्रुप्रति सम्मान राख्छन्, भूतहरूलाई प्रेम गर्छन् र शैतानलाई कृपा गर्छन् भने, तब के उनीहरूले परमेश्‍वरको कामलाई जानी-जानी अवरोध गरिरहेका हुँदैनन् र?” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा सँगै प्रवेश गर्नेछन्)। परमेश्‍वरका वचनबाट मैले के बुझेँ भने अत्यन्त प्रबल भावना भएका मानिसहरूले पारिवारिक सम्बन्ध कायम राख्न, महत्त्वपूर्ण क्षणहरूमा सिद्धान्तहरू उल्लङ्घन गर्नेछन् र सत्यतालाई धोका दिनेछन्, अनि परमेश्‍वरलाई प्रतिरोध गर्ने र धोका दिने कामकुरा गर्नेछन्, त्यसरी परमेश्‍वरप्रति आफूलाई तिरस्कृत र घृणित बनाउनेछन्। मेरो स्थितिसँग तुलना गर्दा, म, “मानिस निर्जीव छैन; ऊ भावनाबाट कसरी मुक्त हुन सक्छ र?” अनि “रगत पानीभन्दा गाढा हुन्छ” भन्‍ने शैतानी विषहरूअनुसार जिइरहेकी थिएँ, पारिवारिक बन्धनलाई सबभन्दा महत्त्वपूर्ण ठानिरहेकी थिएँ, र आफ्नी आमालाई मण्डलीमा फेरि स्वीकार गराउने उपायहरू खोज्न मेरो कर्तव्यको फाइदा उठाइरहेकी थिएँ। मैले सत्यता बिलकुलै खोजिरहेकी थिइनँ। म केवल मेरी आमाले पश्चात्ताप गरेकी छु भनेको कुरा र उहाँले देखाएका केही असल व्यवहारका आधारमा चलिरहेकी थिएँ, र उहाँलाई मण्डलीमा फेरि स्वीकार गराउन चाहन्थेँ। मैले उहाँलाई पुनः स्वीकार गराउने प्रमाण जुटाउन चाहँदै, मानिसहरूलाई उहाँबारे मूल्याङ्कन लेख्न लगाएँ, र मैले विशेष रूपमा उहाँलाई उहाँका दुष्ट कार्यहरू खुलासा गरेर पत्र लेखेकी थिएँ, ताकि उहाँले चाँडै बुझ्नुहोओस्, पश्चात्ताप गर्नुहोओस् र मण्डलीमा चाँडो स्वीकार हुन प्रयास गर्नुहोओस्। मैले सफाइको काम सुरु गरेदेखि, निकालिएका र पुनः स्विकारिन आवेदन दिएका मानिसहरूसँग सम्बन्धित मैले सम्हालेका सामग्रीहरू सबै कसरी सिद्धान्तअनुसार जाँच गरिएका थिए भन्‍नेबारे सोचेँ, तर म आफ्नी आमासँग धेरै नरम व्यवहार गरिरहेकी थिएँ, र यस दौरान मैले कहिल्यै सत्यता सिद्धान्त खोजिनँ। विशेष गरी, मैले मेरी आमाको मूल्याङ्कन लेख्दा, मैले जानाजानी छल र कपट गरेँ, उहाँका पक्षमा असल कुरा मात्र भनेँ, र उहाँलाई छिटो पश्चात्ताप गराउन सङ्गति गरेँ। मलाई आत्मग्लानि महसुस भए पनि, मैले अझै हठी हुँदै सिद्धान्तहरू उल्लङ्घन गर्ने कार्य गरेँ, एक कट्टर दुष्ट व्यक्तिलाई मण्डलीमा फेरि स्वीकार गराउन चाहेँ। मैले आफ्नो भावनाका आधारमा परमेश्‍वरले घृणा र तिरस्कार गरेको व्यक्तिलाई मण्डलीमा पुनः स्वीकार गराउने उपाय खोज्न जोड दिएँ—के यो म जानाजानी परमेश्‍वरविरुद्ध जानु अनि मैले मण्डलीको काममा बाधा र अवरोध पुऱ्याउनु थिएन र? मैले ठुलो रातो अजिङ्गरले शासन गरेको राष्ट्रका मानिसहरू कसरी कानुनलाई आफ्नो पक्षमा मोड्छन् भन्‍नेबारे सोचेँ। जब कोही व्यक्ति अधिकारी बन्छन् र सत्ता पाउँछन्, तब ऊसँगै उसका आफन्त र साथीहरूले पनि लाभ उठाउँछन्, अनि ऊ असल होस् कि खराब, कानुन-व्यवस्थाको ख्याल नगरी, उसलाई बढुवा गरेर महत्त्वपूर्ण पदमा राखिन सक्छ। मैले परमेश्‍वरको घरका सिद्धान्तहरूलाई उपेक्षा गरेँ र ममा परमेश्‍वरको डर मान्ने हृदय बिलकुलै थिएन। मैले सिद्धान्तहरू उल्लङ्घन गरेँ र हठी हुँदै आफ्नी आमालाई मण्डलीमा फेरि स्वीकार गराउन चाहेँ। थाहै नपाई, म दुष्ट व्यक्तिको ढाल बनेँ—मैले परमेश्‍वरलाई मलाई तिरस्कार र घृणा गर्न लगाएँ! मानिसहरूलाई स्वीकार गर्ने मण्डलीका सिद्धान्तहरूले भन्छन्: कतिपय मानिस सबै प्रकारका दुष्टता गर्छन् र लापर्बाही रूपमा कुकर्म गर्दछन्, जसले गर्दा मण्डलीको काममा बाधा पुग्दछ, त्यसैले तिनीहरूलाई निष्कासित गरिन्छ। निष्कासित भएपछि, यदि तिनीहरूले आफ्ना दुष्ट कार्यहरूको साँच्चै पश्चात्ताप गर्छन्, र सुसमाचार प्रचार गर्दा अझ धेरै मानिसहरू, असल मानिसहरू प्राप्त गर्न सक्छन् भने, त्यस्ता मानिसहरूलाई स्वीकारका लागि विचार गर्न र मण्डलीमा पुनः आबद्ध हुन आवेदन दिएमा मौका दिन सकिन्छ; यदि निकालिएका धेरैजसो मानिसलाई कुनै मण्डलीले पुनः स्वीकार गर्दछ भने, त्यो सिद्धान्त विपरीत हुन्छ। दुष्ट व्यक्तिको सार सधैँका लागि दुष्ट व्यक्तिकै हुने हुनाले, तिनीहरूले साँचो पश्चात्ताप गर्नु सम्भव छैन; मानिसहरूलाई मण्डलीमा पुनः स्विकारिने सन्दर्भमा, व्यक्तिमा परमेश्‍वरको डर मान्ने हृदय हुनैपर्छ, उसले सत्यता खोज्नैपर्छ अनि प्रत्येक व्यक्तिका प्रकटीकरण र सार स्पष्ट रूपमा खुट्याउनैपर्छ, अनि असल व्यक्तिलाई गलत आरोप नलगाउन र खराब वा दुष्ट व्यक्तिलाई फेरि नस्विकार्न प्रयास गर्नैपर्छ। मैले सोचेँ, यदि मैले सिद्धान्तहरू उल्लङ्घन गरेँ र मेरी आमालाई मण्डलीमा फेरि स्वीकार गरेँ, अनि उहाँमा आफ्ना दुष्ट कार्यहरूबारे कुनै बुझाइ भएन, र उहाँले साँचो पश्चात्ताप गर्नुभएन भने उपयुक्त मौका आउँदा, उहाँले निश्चय नै दुष्टता गर्ने, मानिसहरूलाई भड्काउने, उक्साउने र बहकाउने, मण्डलीको काममा अवरोध र बाधा पुऱ्याउने काम जारी राख्नुहुनेथ्यो, अनि म यस दुष्टताको हिस्सा बन्नेथिएँ र मैले शैतानको नोकरको भूमिका निभाइरहेककी हुनेथिएँ! मैले मेरा भावनाहरू मेरा ठुला कमजोरी, सत्यता अभ्यास रोक्ने रोकावट र ठोकर हुन् भन्‍ने देखेँ। मलाई भावनाहरूले अन्धो बनाएका थिए र मैले परमेश्‍वरका वचनअनुसार कामकुरालाई देख्न सकिनँ। मैले आफ्नी आमा र मबीच भावनाहरू कायम राख्न आफ्नो कर्तव्यमा सिद्धान्तहरू उल्लङ्घन गरेकी थिएँ। मैले परमेश्‍वरलाई प्रतिरोध गर्ने र धोका दिने मात्र गरेँ, र त्यसरी अघि बढ्नु एकदमै खतरनाक हुनेथ्यो! धन्य, मलाई काटछाँट गरियो, र यसले मेरो बढ्दो दुष्टतालाई समयमै रोक्यो। अन्यथा, मैले आफ्नी आमालाई मण्डलीमा फेरि स्वीकार गरेकी हुनेथिएँ, अनि मण्डलीको काम र ब्रदर-सिस्टरहरूको जीवन प्रवेशमा बाधा पुऱ्याएकी हुनेथिएँ, अनि त्यसपछि के म दुष्ट व्यक्तिको सहयोगी बनेकी हुनेथिइनँ र? यसको परिणाम अकल्पनीय हुनेथ्यो! म पछुतो, आत्मग्लानि र परमेश्‍वरप्रतिको ऋणीपनले भरिएँ, र मैले मेरो रक्षा गर्नुभएकामा परमेश्‍वरप्रति धेरै आभारी महसुस गरेँ। मैले फेरि कहिल्यै आफ्ना भावनामा बगेर कार्य नगर्ने र परमेश्‍वरको हृदयलाई चोट नपुर्‍याउने सङ्कल्प गरेँ, अनि म सत्यता खोज्न र सिद्धान्तअनुसार कार्य गर्न इच्छुक भएँ।

पछि, मैले फेरि सान्दर्भिक सिद्धान्तहरू खोजेँ, र यी चार जनामध्ये कसैसँग पनि आफ्ना दुष्ट कार्यहरूबारे कुनै साँचो बुझाइ नभएको निर्धारण गरेँ। केहीले आफ्ना पश्चात्ताप पत्रमा अझै पनि अप्रत्यक्ष रूपमा आफूलाई सही ठहराइरहेका थिए, ताकि मानिसहरूले तिनीहरूको दुष्टताको पछाडि न्यायोचित कारण रहेछन् भनेर गलत रूपमा सोचून्। मानिसहरूलाई पुनः स्विकारिने मण्डलीका सिद्धान्तअनुसार, मैले यी चार जनामा कसैलाई पनि मण्डलीमा फेरि स्वीकार गर्न नसकिने निर्धारण गरेँ। मैले परमेश्‍वरका यी वचनहरू सम्झेँ: “परमेश्‍वरका वचनहरूले मानिसहरूलाई कुन सिद्धान्तद्वारा अरूसँग व्यवहार गर्न आग्रह गर्छन्? परमेश्‍वरले प्रेम गर्नुहुने कुरालाई प्रेम गर्नू, र परमेश्‍वरले घृणा गर्नुहुने कुरालाई घृणा गर्नू: यो सिद्धान्त पालन गर्नुपर्छ। परमेश्‍वरले सत्यको पछि लाग्ने र उहाँको इच्छा पछ्याउन सक्नेहरूलाई प्रेम गर्नुहुन्छ; यी त्यस्ता मानिसहरू हुन् जसलाई हामीले प्रेम गर्नुपर्छ। परमेश्‍वरको इच्छा पालन गर्न नसक्नेहरू, परमेश्‍वरलाई घृणा गर्नेहरू, र परमेश्‍वरको विरुद्धमा विद्रोह गर्नेहरू—यी मानिसहरूलाई परमेश्‍वरले तिरस्कार गर्नुहुन्छ, र हामीले पनि तिनीहरूलाई तिरस्कार गर्नुपर्छ। परमेश्‍वरले मानिसलाई यस्तै गर्नू भन्नुहुन्छ। यदि तेरा आमाबाबुले परमेश्‍वरमा विश्‍वास गर्दैनन् भने, यदि तिनीहरूलाई परमेश्‍वरमा विश्‍वास गर्नु सही मार्ग हो र यसले मुक्तिको मार्गतर्फ डोर्‍याउँछ भन्‍ने राम्ररी थाहा छ, तैपनि तिनीहरू अग्रहणशील नै रहन्छन् भने, तिनीहरू सत्यताप्रति प्रतिकूल रहेका, सत्यतालाई घृणा गर्ने मानिसहरू हुन् भन्‍नेमा कुनै शङ्का हुँदैन, र तिनीहरू परमेश्‍वरको विरोध गर्ने, र परमेश्‍वरलाई घृणा गर्ने मानिसहरू हुन् भन्‍नेमा पनि कुनै शङ्का हुँदैन—र स्वाभाविक रूपमा परमेश्‍वरले पनि उनीहरूलाई घिनाउनुहुन्छ र घृणा गर्नुहुन्छ। के तँ त्यस्ता आमाबाबुलाई घिनाउन सक्छस्? उनीहरूले परमेश्‍वरको विरोध र निन्दा गर्छन्—र त्यो अवस्थामा, निश्‍चित रूपमा उनीहरू नरपिशाच र शैतान हुन्छन्। के तँ उनीहरूलाई घिनाउन र श्राप दिन सक्छस्? यी सबै वास्तविक प्रश्‍नहरू हुन्। यदि तेरा आमाबाबुले तँलाई परमेश्‍वरमा विश्‍वास गर्नबाट रोके भने, तैँले उनीहरूसित कस्तो व्यवहार गर्नुपर्छ? परमेश्‍वरले भनेअनुसार, परमेश्‍वरले प्रेम गर्नुहुने कुरालाई प्रेम गर्नूपर्छ, र परमेश्‍वरले घृणा गर्नुहुने कुरालाई घृणा गर्नूपर्छ। अनुग्रहको युगमा प्रभु येशूले भन्नुभयो, ‘मेरी आमा को हुन्? र मेरा दाजुभाइहरू को हुन्?’ ‘जसले स्वर्गमा हुनुहुने मेरो पिताको इच्छालाई पछ्याउँछन्, तिनीहरू नै मेरा दाजुभाइ, दिदीबहिनी, र आमा हुन्।’ यी वचनहरू पहिल्यै अनुग्रहको युगमै अस्तित्वमा थिए, र अहिले परमेश्‍वरका वचनहरू अझ स्पष्ट भएका छन्: ‘परमेश्‍वरले प्रेम गर्नुहुने कुरालाई प्रेम गर्नू, र परमेश्‍वरले घृणा गर्नुहुने कुरालाई घृणा गर्नू।’ यी वचनहरूले मुख्य बुँदालाई सिधै छुन्छन्, तर मानिसहरूले तिनका वास्तविक अर्थलाई बुझ्न सक्दैनन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रमित दृष्टिकोणहरू पहिचान गरेर मात्र साँचो रूपमा रूपान्तरित हुन सकिन्छ)। परमेश्‍वरका वचनहरू मनन गरेर मैले के बुझेँ भने सत्यता स्वीकार र अभ्यास गर्ने, अनि परमेश्‍वरको घरको कामको रक्षा गर्न सक्नेहरू मात्र साँचो ब्रदर-सिस्टरहरू हुन्, र यस्ता मानिसहरूलाई प्रेमपूर्ण हृदयले मद्दत गर्नुपर्छ। सत्यता पटक्कै अभ्यास नगर्ने र सत्यताप्रति वितृष्णमेत राख्ने, अनि दुष्टता गरेर बाधा पुऱयाएपछि पश्चात्ताप गर्न नमान्ने दुष्ट मानिसहरूलाई चाहिँ, हामीले इन्कार गर्नुपर्छ। यसरी अभ्यास गर्नु मात्रै परमेश्‍वरको अभिप्राय र मागअनुरूप हुन्छ। मैले आफ्नी आमासँग व्यवहार गर्ने सिद्धान्त भेट्टाएँ— परमेश्‍वरले प्रेम गर्ने कुरालाई प्रेम गर र परमेश्‍वरले घृणा गर्ने कुरालाई घृणा गर। रगतको नाताले, उहाँ मेरी आमा हुनुहुन्छ, तर उहाँको प्रकृति सत्यताप्रति वितृष्ण राख्ने र सत्यतालाई घृणा गर्ने किसिमको छ, उहाँ आफ्ना दुष्ट कार्यहरू साँचो रूपमा बुझ्नुहुन्न वा पश्चात्ताप गर्नुहुन्न। ब्रदर-सिस्टरहरूले दिएका मूल्याङ्कनअनुसार, मेरी आमाको कामकुराप्रतिको दृष्टिकोण गैरविश्‍वासीको जस्तै छ र उहाँ सांसारिक प्रवृत्तिहरू पछ्याउनुहुन्छ, र उहाँमा रहेको अविश्‍वासी र दुष्ट व्यक्तिको सार प्रकट गरिएको छ। परमेश्‍वर यस्ता मानिसहरूलाई घृणा र तिरस्कार गर्नुहुन्छ, र उहाँ दुष्ट मानिसहरूलाई मुक्ति दिनुहुन्न, त्यसैले मैले आफ्नी आमासँग सत्यता सिद्धान्तअनुसारै व्यवहार गर्नुपर्छ, किनकि यो मात्रै परमेश्‍वरको अभिप्रायअनुरूप हुन्छ। अन्त्यमा, मानिसहरूलाई स्वीकार गर्ने मण्डलीका सिद्धान्तहरू, अनि असल व्यवहार र साँचो पश्चात्ताप खुट्याउनुसँग सम्बन्धित सत्यताअनुसार, मैले यी मानिसहरूलाई सम्हाल्ने मेरा अनुमोदन दिँदै मण्डली अगुवाहरूलाई पत्र लेखेँ। त्यसपछि मण्डली अगुवाहरूले पत्रमार्फत उत्तर दिँदै, यस अवधिमा उनीहरूले सिकाइ र अनुसन्धानमार्फत् मेरी आमाले केही असल व्यवहार मात्र देखाउनुभएको, आफ्ना दुष्ट कार्यहरू साँचो रूपमा नबुझ्नुभएको वा पश्चात्ताप नगर्नुभएको र यी चार मानिसमध्ये कसैले पनि पुनः स्विकारिने सिद्धान्त पूरा नगरेका, र उनीहरूलाई मण्डलीमा फेरि स्वीकार गर्न नसकिने देख्यौँ भनेर भने। त्यसपछि, मलाई सहज महसुस भयो, र मैले के बुझेँ भने भावनाद्वारा नियन्त्रित नभएर र सिद्धान्तअनुसार कार्य गरेर मात्रै व्यक्तिको हृदय साँचो रूपमा स्वतन्त्र हुन सक्छ। मैले यस्तो अभ्यास पाउन नसक्नु पूर्णतया परमेश्‍वरका वचनको मार्गदर्शनको नतिजा थियो।


६२. मैले बल्ल केही आत्मचेतना प्राप्त गरेको छु

जियाङ नीङ, चीन

एक दिन हिउँदको साँझतिर स्टुडियोमा घामको न्यानो ज्योति आइरहेको थियो। जियाङ नीङ, यी चेन, र लीयू फेइ आफ्नो अर्को नवीन चित्रकला परियोजनाबारे सक्रिय रूपमा छलफल गरिरहेका थिए। यो काम निकै गाह्रो भए पनि, तिनीहरू विश्‍वासले भरिएका थिए, विशेष गरी जिङ नीङको, जसको अनुहारमा आत्मविश्‍वास बलेको थियो र उसले सोचिन्, “चित्रकलासम्बन्धी मेरो आधारभूत शिक्षा राम्रो छ र रचना र रङ सिद्धान्तको मेरो बुझाइ पनि निकै राम्रो छ। म चलाख पनि छु, सिक्‍ने क्षमता पनि राम्रो छ, र म नयाँ कुराहरू तुरुन्तै स्वीकार गर्छु, र जबसम्‍म मसँग अध्ययन र अभ्यास गर्ने धेरै समय हुन्छ, तबसम्‍म मैले अवश्य नै यी सीपहरूमा प्रभुत्व जमाउनेछु र यस शैलीमा रचनाहरू बनाउनेछु।” त्यसपछि तिनीहरू तीन जनाले अध्ययन गर्नका लागि विभिन्‍न सामग्रीहरू खोज्न थाले, एक-अर्कासँग आफ्ना निष्कर्षहरू आदानप्रदान गर्न थाले। तिनीहरूको सुपरभाइजर पनि तिनीहरूसँग अध्ययन गर्न प्रायजसो आउने गर्थ्यो। केही समयपछि, जियाङ नीङले आफूले यो नयाँ चित्रकला शैलीलाई आत्मसात गरिसकेको छु भन्‍ने महसुस गरिन्। यी चेन र लीयू फेइले पनि जियाङ नीङ सिक्न सिपालु व्यक्ति हो, उसले बनाइरहेका चित्रहरू राम्रा छन्, र जियाङ नीङले पछि आफ्नो अध्ययनमा आफूले सिकेको र प्राप्त गरेको कुरा तिनीहरूलाई बताउनुपर्छ भनेर भने। जियाङ नीङ तिनीहरूको प्रशंसा सुन्दा खुशी भइन्, र उसले सोचिन्, “मेरो सीप मेरा सहकर्मीहरूका भन्दा राम्रो छ, म तिनीहरूसँग चित्रकलाका अवधारणाहरूबारे छलफल गर्दा प्रायः उत्प्रेरित हुन्छु, र म समूहमा अग्रणी भूमिका खेल्छु।” जति उनले यसरी सोच्थिन्, त्यति नै उनी आफैमा मग्न हुन्थिन्, र अन्जानमै, उनले आफूलाई श्रेष्ठ ठान्दै आफ्नो कर्तव्य पूरा गर्न थालिन्।

एक दिन बिहान, जियाङ नीङ, यी चेन, र लीयू फेइ चित्रको संयोजनबारे छलफल गरिरहेका थिए। आफ्नो राय व्यक्त गरेपछि, जियाङ नीङले आफ्ना सिस्टरहरूका दृष्टिकोण ध्यान दिएर सुनिन्, तर उनले जति सुन्थिन्, त्यति नै उनको निधार खुम्चन्थ्यो, र उनको अनुहारमा तिरस्कारको भाव देखा पर्‍यो। उनले सोचिन्, “म तिमीहरू दुवैभन्दा प्रतिभाशाली चित्रकार हुँ। नयाँ प्रविधिहरू अध्ययन गर्दा, म तिनलाई तिमीहरूभन्दा छिटो सिक्छु। साथै, सिद्धान्तहरूमा मेरो पकड धेरै राम्रो छ। मैले अहिले व्यावहारिक प्रयोगहरूलाई कसरी गलत अर्थ्याउन सकेँ? तिमीहरू दुवैले किन मेरो मात्र राय सुन्दैनौ?” लीयू फेइले कुरा सक्न नपाउँदै, जियाङ नीङले अधीर हुँदै बीचमै कुरा काटिन्, र सीधै सोधिन्, “तिमी भन्छौ चित्रमा केही गडबड छ। ठ्याक्‍कै के हो भन्‍न सक्छौ? के छुटेको छ? यसलाई कसरी सुधार्नुपर्छ? यति अस्पष्ट नबन, तिमीले के भन्न खोजिरहेकी छौ म बुझ्दिनँ।” जियाङ नीङको अवरोधले एक क्षण स्तब्ध भएर, लीयू फेइले असहज हुँदै जवाफ दिइन्, “अहिले मसँग एउटा अवधारणा मात्रै छ, अहिलेसम्म विवरणहरूमा त्यति धेरै विचार गरेकी छैनँ—” लीयू फेइलाई कुरा सिध्याउन नदिई, उसले आफ्नो दृष्टिकोण स्वीकार गरोस् भनेर अधीर हुँदै जियाङ नीङले हतार-हतार आफ्नो राय दोहोर्‍याइन्। यी चेन र लीयू फेइ हेर्दै असहज देखिन्थे, र कोठामा मौनता छायो। वातावरण तनावपूर्ण भएको देखेर, जियाङ नीङलाई अलिक दोषी महसुस भयो, “के म अति दबाब दिने खालकी र अहङ्कारी भएँ कि?” तर त्यसपछि उनले सोचिन्, “समस्याहरूबारे छलफल गर्दा केही मतभेद हुनु सामान्य कुरा हो,” र उनले आफ्ना समस्याहरूबारे चिन्तन गरिनन्। पछि, जियाङ नीङले सुपरभाइजरबाट आफ्ना दृष्टिकोणहरू गलत रहेका, र काम प्रभावित भएको भन्‍ने थाहा पाइन्, तर उनले अझै पनि आत्मचिन्तन गरिनन्। उनले आफ्ना सिस्टरहरूसँग प्रायजसो आफ्ना कर्तव्यसँग सम्बन्धित मामलाहरूमा विवाद गर्थिन्, र सुपरभाइजरले तिनीहरूसँग सद्भावपूर्ण सहकार्यबारे सङ्गति गरिन् र जियाङ नीङलाई उनको अहङ्कारी स्वभावबारे केही सुझाव र मद्दत दिइन्, तर उनले यीमध्ये कुनै कुरालाई आत्मसात गरिनन्। उनलाई आफूले केही हदसम्म अहङ्कारी स्वभाव प्रकट गरे पनि, आफ्नो कर्तव्यमा भूमिका खेल्न सक्ने र आफ्ना रायहरू सामान्यतया सही हुने हुनाले, आफू अलिक अहङ्कारी भए पनि त्यो ठूलो कुरा होइन जस्तो लाग्थ्यो। त्यसकारण जब जियाङ नीङ आफ्ना सिस्टरहरूसँग असहमत हुन्थिन्, तब उनी लगभग कहिल्यै पछि हट्दैनथिइन्। उनले सधैँ आफ्ना रायहरू बारम्बार दोहोर्‍याइरहन्थिन्, आफ्ना दुई सिस्टरहरूलाई आफ्नो कुरा सुन्‍नलाई मनाउन खोज्थिन्। उनी हृदयमा एउटै विचारमा अडिएकी थिइन्, “तिमीहरू दुवै गलत छौ, र मैले भनेको कुरा मात्रै सिद्धान्तअनुरूप हुन्छ।” उनको मनोवृत्तिको कारण, उनका दुई सिस्टरहरूलाई कसरी सङ्गति गर्ने हो भन्‍ने थाहा हुन्थेन। कहिलेकहीँ जब तीनै जनाले सँगै एउटा चित्रबारे छलफल गर्थे, तब तिनीहरूका छलफलहरू प्रायजसो बीचमै अड्किन्थे, जसले गर्दा बाँकी कामको चाङ झन्-झन् बढ्दै जान्थ्यो। यो देखेर, जियाङ नीङले आफू अत्यन्तै अहङ्कारी भएको र सधैँ आफ्नै दृष्टिकोणहरूमा जिद्दी गरिरहेको, र यसले प्रगतिमा गम्भीर ढिलाइ भइरहेको महसुस गरिन्। उनले अबदेखि आफू यस्तो हुनु हुन्न भन्‍ने सोचिन्। तैपनि, जब सिस्टरहरूले फेरि सुझाव दिन्थे, उनले आफ्नै दृष्टिकोणमा जिद्दी गरिरहन्थिन्, र आफ्नै अवधारणाअनुसार परिमार्जन गर्थिन्, जसको अर्थ पछि थप छलफलहरूमा अझ बढी समय खर्चिनुपर्थ्यो, जसले प्रगतिमा ढिलाइ गरायो। अन्त्यमा, सिस्टरहरूका सुझावहरू सही थिए र जियाङ नीङले प्रावधानहरूको पालना गरिरहेकी थिइन् भन्‍ने कुरा पुष्टि भयो। यसरी, तिनीहरू सधैँ अप्रभावकारी रूपमा काम गरिरहेका थिए, र तिनीहरूको कामको प्रगतिमा सुधार आउन सकेन। जियाङ नीङ अत्यन्तै अहङ्कारी, सधैँ हठी भएकी हुनाले, र कसैको सल्लाह नमान्ने भएकी हुनाले, उनले बनाएका चित्रहरूमा प्रायजसो धेरै समस्या हुन्थे र तिनलाई फेरि बनाउनुपर्थ्यो। तिनीहरूका सुपरभाइजरले जियाङ नीङका समस्याहरू विशेष रूपमा औँल्याइदिइन्, काममा किन यति धेरै समस्याहरू आए, र उनको अहङ्कारी स्वभावसँग यसको कुनै सम्बन्ध रहे नरहेको कुरामा उनलाई चिन्तन गर्न मार्गदर्शन गरिन्। तर जियाङ नीङले यो कुरा स्वीकार गर्न सकिनन्, र सोचिन्, “आफ्नो कर्तव्यमा कसले गल्ती गर्दैन र? सिद्धान्त र प्रविधिहरूलाई मैले राम्रोसँग बुझेकी छु, र यी विचलनहरू केवल क्षणिक भूल मात्र हुन्। अर्को पटक, म मेरा प्रविधिहरू सुधार्न थप मेहनत गर्नेछु र अझ होसियार हुनेछु, अनि म यी गल्तीहरू गर्नबाट जोगिनेछु।” जियाओ यीले जियाङ नीङ सिपालु चित्रकार हो भन्‍ने सुनेका थिए र उनलाई प्रायजसो पत्र लेख्थे, र आफ्ना चित्रहरूमा उनको मार्गदर्शन माग्थे। जियाङ नीङलाई यो आफूभन्दा एकदमै तलको काम हो जस्तो लाग्यो, र उनले सोचिन्, “तिम्रा धेरैजसो चित्रहरूको खासै मूल्य हुँदैन, के मेरो मार्गदर्शन साँच्‍चै नै आवश्यक छ र? साथै, अहिले यति धेरै चित्रहरू बाँकी छन्, मैले तिमीलाई मार्गदर्शन गर्ने समय कसरी निकाल्‍नु?” त्यसकारण उनले जियाओ यीका प्रश्‍नहरूलाई पन्छाइदिइन् र जब उनीबाट थप केही पत्रहरू आए, तब उनले ती नदेखेझैं गरिन्। जियाओ यीले अन्ततः सोध्न छोडे।

एक दिन बिहान, बाहिर सिमसिमे पानी परिरहेको बेला, जियाङ नीङले निधार खुम्च्याउँदै एउटा दृश्यको चित्र कोरिन्। यी चेन र लीयू फेइले एक-अर्कालाई हेरे, तिनीहरू उठे, र जियाङ नीङको छेउमा बसे। यी चेनले नरम स्वरमा भनिन्, “जियाङ नीङ, के हामी तिमीसँग कुरा गर्न सक्छौं?” जियाङ नीङ एकछिन सोचमा डुबिन्, अनि उनले बेफिक्रीसँग जवाफ दिइन्, “अँ, हुन्छ नि।” अलिकति गम्भीर मुद्रामा, यी चेनले भनिन्, “पछिल्लो समय, हामीले सँगै कर्तव्य निर्वाह गर्दा, तिमी एकदमै हैकम जमाउने खालको व्यवहार गरिरहेकी छौ, तिमीले वास्ता नगर्ने खालको व्यवहार गरिरहेकी छौ जस्तो लाग्छ, र जब हामी समस्याहरूबारे छलफल गर्छौं, तब तिम्रो राय फरक भयो भने, तिमी अरूलाई उल्टै प्रश्‍न सोध्ने र केरकार गर्ने गर्छौ। तिम्रो आसपास हुँदा एकदमै बाँधिएको जस्तो हुन्छ।” यी चेनले यसो भनेको सुन्दा, जियाङ नीङको अनुहार अँध्यारो भयो, र बोल्नुअघि उनी हिचकिचाइन्। उनले आफ्नो अहङ्कारी स्वभाव स्वीकार गरिन्, तर भित्री मनमा भने, उनी यसलाई स्वीकार गर्न तयार थिइनन्। उनले सोचिन्, “मैले आजभोलि आफूलाई सुधार्ने प्रयास गरिरहेकी छु। अहङ्कारी स्वभाव रातारात परिवर्तन हुँदैन। मलाई केही समय देऊ, हुन्न?” उनले यसबारे जति सोचिन्, आफूमाथि त्यति नै अन्याय भएको महसुस गरिन्। उनलाई के लाग्यो भने यी चेन र लीयू फेइले उनको भ्रष्टतालाई उनको विरुद्धमा प्रयोग गर्ने हतियारको रूपमा हेर्छन् र तिनीहरूका टिप्पणीहरू प्रस्टसँग उनलाई लक्षित गरेर भनिएका हुन्, तर आफू काटछाँटमा पर्नुको केही कारण हुनुपर्छ भन्‍ने पनि उनलाई थाहा थियो, त्यसकारण उनले आफूलाई संयमित राखेर दाँत किट्दै जवाफ दिइन्, “तिमीहरूले भनेको कुरा म स्विकार्नेछु,” र थप केही बोलिनन्। यी चेन र लीयू फेइको आँखामा चिन्ता र सुर्ताको भाव देखिन्थ्यो। बाहिरको सिमसिमे पानी रोकिने कुनै लक्षण देखिएन र सिस्टरहरूको छोटो कुराकानी त्यहीँ सकियो।

त्त्यहाँदेखि, आफ्ना सिस्टरहरूले अहङ्कारी नभनून् भनेर, जियाङ नीङले छलफलको दौरान आफ्ना राय व्यक्त गर्न छोडिन्। जब अरू दुई जनाले उनको राय सोध्थे, ऊ हठपूर्वक चुपचाप बस्थिन्, जसले गर्दा वातावरण निकै असहज बन्थ्यो। चित्रसम्बन्धी केही निर्णयहरू राम्रोसँग छलफल नगरी हतारमा गरिन्थे, जसले गर्दा पछि चित्रहरूमा पुनः काम गर्नुपर्ने र परिमार्जन गर्नुपर्ने हुन्थ्यो। यी चेन र लीयू फेइ दुवैलाई आफ्नी सिस्टरबाट निकै बाँधिएको महसुस हुन्थ्यो। केही दिनपछि, तिनीहरूका सुपरभाइजर तिनीहरूलाई भेट्न आइन् र के पाइन् भने, जियाङ नीङमा यति लामो समयदेखि आत्मज्ञान छैन, र उनी असमझदार भइरहेकी छिन्, आफ्ना सिस्टरहरूविरुद्ध आफूलाई उभ्याइरहेकी छिन्, अनि काममा अवरोध र बाधा पुऱ्याइरहेकी छिन्। सुपरभाइजरले उनको व्यवहारको विश्लेषण गरेर उनलाई बर्खास्त गरिन्। त्यसको केही समयपछि नै, जियाङ नीङले के थाहा पाइन् भने, ब्रदर-सिस्टरहरूले मानिसहरूलाई हप्काएको र मानिसहरूलाई बाँधिएको महसुस गराएको भनेर रिपोर्ट गरेका रहेछन्। एक जना सिस्टरले यसो समेत भनिन्, “अब जियाङ नीङ बर्खास्त भएकीले, अब त हामी उनको वरिपरि हुनुपर्दैन, र हामीले फेरि चैनको सास फेर्न सक्छौँ!” यी कुराहरू सुनेपछि, जियाङ नीङले मुटु नै छेड्ने पीडा महसुस गरिन्, अनि तब मात्र उनले आफ्ना समस्याहरू कति गम्भीर रहेछन् भन्‍ने बुझिन्। उनलाई थाहा भयो, हालै आफ्नो कर्तव्य पूरा गर्दा, उनले अरूलाई बाँधिरहेकी र हानि पुऱ्याइरहेकी थिइन्। उनलाई आफू दुष्ट व्यक्ति भएको जस्तो लाग्यो र उनीमा आउँदै गरेको विपत्तिको डर भरियो। उनले सोचिन्, “यस पटक म सकिएँ, मैले आफ्नो कर्तव्यमा ठूलो दुष्ट्याइँ गरेकी छु,” र यो स्थितिबाट कसरी पार पाउने भन्‍ने उनलाई थाहा थिएन। उनका आँखा आँसुले भरिए, र उनले परमेश्‍वरलाई प्रार्थना गरिन्, “हे परमेश्‍वर, मैले आफ्नो अहङ्कारी स्वभावका कारण मेरा ब्रदर-सिस्टरहरूलाई बाँधेकी रहेछु र हानि पुऱ्याएकी रहेछु, र मैले काममा अवरोध पुऱ्याएकी छु। मैले पछाडि दुष्ट कार्यहरू मात्रै छोडेकी छु! मलाई अत्यन्तै थकथकी लागेको छ, र मैले आफ्नो अहङ्कारी स्वभावलाई चाँडै पहिचान गरेर समाधान नगरेकोमा मलाई पछुतो छ। हे परमेश्‍वर, मैले सामना गर्न लागेको कुराबाट कसरी पार पाउने हो, मलाई थाहा छैन। कृपया मलाई मार्गदर्शन गर्नुहोस्।”

आफ्नो आत्मिक चिन्तनको क्रममा, जियाङ नीङले पहिले पढेको परमेश्‍वरका वचनहरूको एउटा खण्ड सम्झिन्: “अहङ्‍कार मानिसको भ्रष्ट स्वभावको जड हो। मानिसहरू जति धेरै अहङ्‍कारी हुन्छन्, त्यति नै समझ विहीन हुन्छन्, र तिनीहरू जति धेरै समझ विहीन हुन्छन्, तिनीहरूले परमेश्‍वरको प्रतिरोध गर्ने त्यति नै धेरै सम्भावना हुन्छ। यो समस्या कति गम्भीर छ? अहङ्‍कारी स्वभाव भएका मानिसहरूले अरू सबैलाई आफूभन्दा तल्लो स्तरको सम्झन्छन् नै, तर सबैभन्दा खराब कुरा त, तिनीहरूले परमेश्‍वरप्रति पनि होच्याउने व्यवहार गर्छन्, र तिनीहरूमा परमेश्‍वरको भय मान्‍ने हृदय हुँदैन। मानिसहरू परमेश्‍वरमाथि विश्‍वास गर्ने र उहाँलाई पछ्याउने जस्ता देखिएलान्, तर तिनीहरूले उहाँलाई परमेश्‍वरको रूपमा बिलकुलै व्यवहार गर्दैनन्। तिनीहरूले सधैँ तिनीहरूसँग सत्यता छ भन्‍ने ठान्छन् र आफैलाई संसार ठान्छन्। अहङ्‍कारी स्वभावको सार र जड यही हो, र यो शैतानबाट आउँछ। यसैले, अहङ्‍कारको समस्यालाई समाधान गरिनुपर्छ। एक जना अरूभन्दा असल छु भन्‍ने महसुस गर्नु—त्यो तुच्छ कुरा हो। महत्त्वपूर्ण विषय यो हो कि कुनै व्यक्तिको अहङ्‍कारी स्वभावले उसलाई परमेश्‍वर, उहाँको सार्वभौमिकता, उहाँको बन्दोबस्तमा समर्पण हुनदेखि रोक्‍छ; यस्तो व्यक्तिले शक्तिको निम्ति र अरूमाथि नियन्त्रण गर्न सधैँ परमेश्‍वरसँग प्रतिस्पर्धा गरिरहेको महसुस गर्छ। यस्तो किसिमको व्यक्तिमा परमेश्‍वरको भय मान्‍ने हृदय अलिकति पनि हुँदैन, उसले परमेश्‍वरलाई प्रेम गर्ने वा ऊ उहाँमा समर्पित हुने त कुरै नगरौँ। मानिसहरू जो अहङ्‍कारी र अभिमानी छन्, विशेष गरी ती जो आफ्नो समझ गुमाउने हदसम्म अहङ्‍कारी छन्, उहाँप्रतिको आफ्नो विश्‍वासमा तिनीहरू परमेश्‍वरमा समर्पित हुन सक्दैनन्, बरु तिनीहरूले आफ्नै बढाइ गर्छन् र आफ्नै निम्ति गवाही दिन्छन्। यस्ता मानिसहरू परमेश्‍वरलाई सबैभन्दा बढी प्रतिरोध गर्छन्, र तिनीहरूमा परमेश्‍वरको भय मान्‍ने हृदय फिटिक्‍कै हुँदैन” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरू पढिसकेपछि, उनलाई आफ्नो अहङ्कारी स्वभाव अत्यन्तै गम्भीर रहेछ भन्‍ने लाग्यो। जति नै गल्ती वा विचलन गरे पनि, आफूले केही गलत गरेकी छु भन्‍ने उनले कहिल्यै महसुस गरेकी थिइनन्। उनमा सत्यता स्विकार्ने वा खोज्ने कुनै मनोवृत्ति थिएन, र सबैले उनको कुरा सुन्‍नुपर्छ र मान्नुपर्छ भनेर उनी जिद्दी गर्थिन्। जब उनले फरक-फरक रायहरूको सामना गर्थिन्, तब उनी आफ्ना सिस्टरहरूलाई “यो वा त्यो कुरामा तिमीहरू गलत छौ” भनेर अहङ्कारी ढङ्गले आलोचना गर्थिन्, अनि तिनीहरूलाई आफ्नो कुरा सुन्‍न बाध्य पार्थिन्। यदि उनले आफ्नो उद्देश्य हासिल गरिनन् भने, उनी सन्किँदै आक्रामक शैलीमा आफ्ना सिस्टरहरूलाई केरकार गर्थिन्। कहिलेकहीँ, तिनीहरूले कुरा सिध्याउन नपाउँदै उनले तिनीहरूको कुरा काट्थिन्, दबाबपूर्ण लवजमा तिनीहरूको खण्डन गर्थिन्, जसले गर्दा तिनीहरूलाई साँच्‍चै नै बाँधिएको महसुस हुन्थ्यो। तर उनमा कुनै आत्मज्ञान थिएन। उनलाई लाग्थ्यो, उनी केवल आफ्ना दृष्टिकोणमा अडिग रहिरहेकी वा उनले स्वतन्त्र विचार मात्रै व्यक्त गरिरहेकी छिन्। उनले अरूसँग तर्क गरिरहेको बेला पनि, आफूले सिद्धान्तहरूलाई गम्भीरतापूर्वक लिइरहेकी छु, हठी भइरहेकी छैन भन्‍ने सोच्थिन्। यसबारे चिन्तन गरेपछि, उनलाई के थाहा भयो भने, यदि उनले साँच्‍चै नै सिद्धान्तहरूलाई गम्भीरतापूर्वक लिन चाहेकी भए, उनी आफू सधैँ सही छु भन्‍ने सोचमा त्यति अडिग हुने थिइनन्। बरु, उनले आफ्ना दृष्टिकोणहरूलाई एकातिर राखेर अरूका सुझाव सिद्धान्तअनुरूप छन् कि छैनन् र त्यसले काममा फाइदा पुग्छ कि पुग्दैन भनेर विचार गर्थिन्। यो सत्यता खोज्ने र त्यसलाई स्वीकार गर्ने मनोवृत्ति हुनेथियो। तैपनि, उनले कहिल्यै पनि आफ्ना दृष्टिकोणहरूलाई एकातिर पन्छाउँथिनन्, र बाहिरी रूपमा सिस्टरहरूसँग समस्याहरूबारे छलफल गरे पनि, उनले “आफू सही छु” भनेर पहिले नै मन बनाइसकेकी हुन्थिन्। यो सबै समय उनमा खोजी गर्ने विनम्रताको कमी हुन्थ्यो। उनी अत्यन्तै हठी थिइन्। उनलाई अत्यन्तै लाज लाग्यो। उनी भ्रष्ट स्वभावले भरिएकी थिइन्, सत्यता बुझेकी थिइनन्, र उनको काममा सिद्धान्तहरूको कमी थियो। उनले केही प्राविधिक कुराहरू बुझेकी भए पनि, उनमा धेरै कुराको कमी थियो, र उनको सोचाइ सीमित थियो। उनी आफ्नो दिमाग र अनुभवहरूमा मात्रै भरोसा गर्थिन्, जसको अर्थ उनले आफ्नो कर्तव्य राम्ररी पूरा नगर्ने मात्र होइन, धेरै विचलनहरू पनि ल्याउँथिन्, जसले गर्दा काममा हानि पुग्थ्यो। उनले अरूसँग मिलेर काम गरी एक-अर्काका कमीकमजोरीहरू परिपूर्ति गर्न सक्नुपर्थ्यो। उनी कुनै सिद्धान्तमा स्पष्ट नहुँदा वा सहमतिमा पुग्न नसक्दा सुपरभाइजरबाट मार्गदर्शन खोज्नुपर्थ्यो, अरूलाई आफ्ना सुझावहरू स्वीकार गर्न बाध्य पार्नु हुँदैनथियो। तैपनि, उनले आफूलाई धेरै माथि रहेको ठानेकी थिइन् र आफूले भनेका सबै सही छ भन्‍ने सोच्थिन्, मानौँ उनी आफै सत्यता सिद्धान्तहरूको स्रोत हुन्। उनले अन्ततः आफू कति अहङ्कारी रहेछु, आफूमा सामान्य मानवता भएको व्यक्तिमा हुनुपर्ने समझ पनि रहेनछ भन्‍ने बुझिन्। उनले के महसुस गरिन् भने वास्तवमा, अरूले दिएका सुझावहरू प्रायजसो सही नै हुन्थे, सायद पवित्र आत्माद्वारा अन्तर्दृष्टि पाएका र निर्देशित भएका हुन्थे, र उनलाई आफ्ना कमीकमजोरी र अपर्याप्तताहरू बुझ्न सहयोग गर्न सक्थे। तैपनि, उनले आफ्ना सिस्टरहरूका सुझावलाई बेवास्ता गरेकी थिइन् र आफ्नो भ्रष्ट स्वभावलाई पहिचान गरेकी थिइनन्। उनले आफू वरिपरिकाहरूलाई समेत हानि पुऱ्याएकी थिइन् र मण्डलीको काममा अवरोध पुऱ्याएकीथिइन्। उनले यो सबै आफ्नो अहङ्कारी स्वभावका कारण भएको हो, र यस्तो अहङ्कारी स्वभावअनुसार जिउँदा आफूले अरूलाई मात्र होइन, सत्यता र परमेश्‍वरलाई पनि हेला गरेकी रहिछिन् भन्‍ने बुझिन्। यदि उनले यो अहङ्कारी स्वभावलाई समाधान गरिनन् भने, उनलाई सत्यता स्वीकार गर्न, आफ्नो कर्तव्य पूरा गर्न, र आफूलाई त्यागेर अरूसँग मिलेर सहकार्य गर्न गाह्रो हुनेथियो। जियाङ नीङले अन्ततः यो अहङ्कारी स्वभावलाई परिवर्तन नगरी राख्नु कति खतरनाक हुने रहेछ भन्‍ने बुझिन्!

पछि, जियाङ नीङले परमेश्‍वरका वचनहरू पढिन्: “तँलाई अगुवा बन्‍ने प्रबन्ध मिलाउनु भनेको तँलाई माथि उठाउनु र अभ्यासको मौका दिनु मात्र हो। यो तँसँग अरूमा भन्दा बढी वास्तविकता छ वा तँ अरूभन्दा राम्रो छस् भनेर होइन। खासमा, तँ अरू सबैजस्तै होस्। तिमीहरू कसैमा वास्तविकता छैन, र केही तरिकामा त, तँ अरूभन्दा बढी भ्रष्टसमेत छस् होला। त्यसैले, तँ किन अनुचित रूपले समस्या खडा गर्ने, र मनमानी भाषण दिने, अरूलाई झपार्ने र बाधा पुऱ्याउने गर्छस्? तँ गलत हुँदासमेत अरूलाई किन तेरो कुरा जबरजस्ती सुन्‍न लगाउँछस्? यसले के प्रमाणित गर्छ? यसले तँ गलत स्थानमा छस् भनेर प्रमाणित गर्छ। तँ मानव स्थानमा बसेर काम गरिरहेको छैनस्, तँ अरूभन्दा माथिल्लो स्थान, परमेश्‍वरको स्थानबाट काम गर्दै छस्। तैँले बोलेको कुरा सही र सत्यताअनुरूप छ भने, अरूले तेरो कुरा सुन्‍न सक्छन्। यस अवस्थामा त्यो स्वीकार्य हुन्छ। तर तँ आफू गलत हुँदा, अरूलाई किन जबरजस्ती तेरो कुरा सुन्‍न लगाउँछस्? तँसँग त्यो अधिकार छ? तँ सर्वोच्च होस्? के तँ सत्यता होस्? … तिनीहरू आफूलाई जे मन लाग्छ त्यही गर्छन् र आफूले जे भन्यो अरूले त्यसै गरेको चाहन्छन्। के तिनीहरूले आफूलाई ठूलो बनाइरहेका छैनन् र? आफूलाई उच्च पारिरहेका छैनन् र? तिनीहरू अहङ्कारी र अभिमानी मानिस होइनन् र? तिनीहरू आफ्नो कर्तव्यमा अलिकति पनि सत्यता अभ्यास नगरी सम्भव भएसम्म आफ्नै रुचिअनुसार चल्छन्। त्यसैले, तिनीहरूले मानिसहरूलाई नेतृत्व गर्दा, आफूले नेतृत्व गरिरहेकाहरूलाई सत्यता अभ्यास गर्नू भन्दैनन्। बरु तिनीहरू आफूले भनेको कुरा अरूले सुनेको र तिनीहरूको तरिका पछ्याएको माग गर्छन्—के यसो गर्नु मानिसहरूले तिनीहरूलाई परमेश्‍वरलाई जस्तै व्यवहार गरून् र परमेश्‍वरको रूपमा लिएर आज्ञापालन गरून् भन्‍ने चाहनु होइन र? के तिनीहरूमा सत्यता छ? तिनीहरूमा सत्यता छैन र तिनीहरू शैतानको स्वभावले भरिएका छन्, तिनीहरू पैशाचिक प्रवृत्तिका छन्। त्यसोभए, तिनीहरू किन मानिसहरूलाई तिनीहरूको आज्ञापालन गर्नू भन्छन्? के यस्ता व्यक्तिले आफ्नै बढाइ गरिरहेको होइन र? के उसले आफूलाई उच्‍च पारिरहेको होइन र? के यस्ता व्यक्तिले मानिसहरूलाई परमेश्‍वरसामु ल्याउन सक्छन्? के तिनीहरूले मानिसहरूलाई परमेश्‍वरको भक्ति गराउन सक्छन्? तिनीहरू मानिसहरूलाई तिनीहरूको आज्ञापालन गर्न लगाउने व्यक्ति हुन्। के तिनीहरूले यस्तो काम गर्दा, साँच्‍चै मानिसहरूलाई सत्यता वास्तविकतामा प्रवेश गर्न डोऱ्याइरहेका हुन्छन्? के तिनीहरूले आफूलाई परमेश्‍वरले सुम्पनुभएको काम गरिरहेका हुन्छन्? हुँदैनन्, तिनीहरू त आफ्नै राज्य स्थापित गर्ने प्रयास गरिरहेका हुन्छन्। तिनीहरू परमेश्‍वर बन्‍न चाहन्छन्, अनि तिनीहरू आफूलाई मानिसहरूले परमेश्‍वरलाई जस्तै व्यवहार गरून् र परमेश्‍वरलाई जस्तै आज्ञापालन गरून् भन्‍ने चाहन्छन्। के तिनीहरू ख्रीष्टविरोधी होइनन् र? ख्रीष्टविरोधीहरूको तौरतरिका सधैँ यस्तो भएको छ; मण्डलीको काममा ढिलाइ भए पनि, वा परमेश्‍वरका चुनिएकाहरूको जीवन प्रवेशमा जुनै हदसम्म बाधा वा हानि पुगे पनि, सबैले तिनीहरूको आज्ञापालन गर्नैपर्छ र तिनीहरूको कुरा सुन्‍नैपर्छ। के यो पिशाचको प्रकृति होइन र? के यो शैतानको स्वभाव होइन र? यस्ता मानिसहरू मानव स्वरूपमा जीवित पिशाच हुन्। तिनीहरूको अनुहार त मानिसको होला, तर भित्री सबै कुरा पैशाचिक प्रवृत्तिका हुन्छन्। तिनीहरूले भन्‍ने र गर्ने हरेक कुरा पैशाचिक प्रवृत्तिको हुन्छ। तिनीहरूले गर्ने कुनै पनि कुरा सत्यताअनुरूप हुँदैन, तीमध्ये कुनै पनि कुरा समझदार मानिसहरूले गर्दैनन्, त्यसैले यी कुरा पिशाच, शैतान र ख्रीष्टविरोधीहरूका कार्य हुन् भन्‍नेमा कुनै शङ्का हुन सक्दैन। तिमीहरूले यो स्पष्टसित चिन्‍न सक्नुपर्छ। त्यसैले तिमीहरूले काम गर्दा, बोल्दा र अरूसँग अन्तरक्रिया गर्दा—जीवनमा गर्ने सबै कुरामा—यो आदेश हृदयमा राख्नुपर्छ: ‘मानिसले आफैलाई ठूलो बनाउनु हुँदैन, न त आफैलाई उच्च पार्नु हुन्छ। उसले परमेश्‍वरको आराधना गर्नुपर्छ र उहाँलाई नै उच्च पार्नुपर्छ।’ यसरी मानिसहरूलाई काबुमा राखिन्छ, र तिनीहरू परमेश्‍वरको स्वभाव चिढ्याउने हदसम्म जानेछैनन्। यो प्रशासनिक आदेश महत्त्वपूर्ण छ, र तिमीहरू सबैले यो प्रशासनिक आदेशको अर्थ के हो, परमेश्‍वर मानवजातिबाट किन यो माग गर्नुहुन्छ, र उहाँ के प्राप्त गर्न चाहनुहुन्छ भनी राम्ररी सोच्नुपर्छ। यसबारे होसियारीसाथ विचार गर्। एउटा कानले सुनेर अर्कोले उडाउने नगर्। यो तिमीहरूका लागि वास्तवमै फाइदाजनक हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। राज्यको युगमा परमेश्‍वरका प्रशासनिक आदेशहरूको सम्बन्धमा)। परमेश्‍वर खुलासा गर्नुहुन्छ, सधैँ अरूलाई आफ्नो कुरा सुन्‍न र मान्न जबरजस्ती गर्नु, र अरूलाई आफ्नो नियन्त्रणमा राख्न खोज्नु भनेको आफूलाई उचाल्नु हो, र यसको अर्थ ख्रीष्टविरोधीको मार्गमा हिँड्नु हो, र यसले प्रशासनिक आदेशहरू उल्लङ्घन गर्छ र परमेश्‍वरको स्वभावलाई चिढ्याउँछ। जियाङ नीङले हालै आफूले प्रकट गरेका कुराहरूबारे सोचिन्—उनी सधैँ आफूले प्राविधिक कुराहरू बुझेकी छु र सिद्धान्तहरूमा राम्रो पकड छ, आफ्ना दृष्टिकोण र सुझावहरू सबैभन्दा सही छन् र अरू सबै उनीभन्दा कमसल छन् भन्‍ने ठान्थिन्। जब उनका सिस्टरहरूले फरक दृष्टिकोण अघि सार्थे, उनी तिनलाई वास्तै नगरी पन्छाइदिन्थिन्, र अरूलाई आफ्नो कुरा सुन्‍न मनाउन निरन्तर प्रयास गरिरहन्थिन्। यदि उनले तिनीहरूलाई मनाउन सकिनन् भने, उनले उग्र हुँदै केरकार गर्थिन्, तिनीहरूले आफ्ना सोच त्यागेपछि मात्र उनी शान्त हुन्थिन्। जियाङ नीङले परमेश्‍वरको माग याद गरिन्: “मानिसले आफैलाई ठूलो बनाउनु हुँदैन, न त आफैलाई उच्च पार्नु हुन्छ। उसले परमेश्‍वरको आराधना गर्नुपर्छ र उहाँलाई नै उच्च पार्नुपर्छ।” स्थान वा कर्तव्य जेसुकै भए पनि, हामीले परमेश्‍वरलाई नै महान् मानेर सम्मान गर्नुपर्छ सबै कुरामा उहाँका अभिप्रायहरू खोज्नुपर्छ, र सत्यता सिद्धान्तहरू खोज्नुपर्छ, र विशेष गरी जब मतभेद उत्पन्न हुन्छन्, तब आफूलाई पन्छाउनु अझ महत्त्वपूर्ण हुन्छ र जसको दृष्टिकोण सत्यताअनुरूप छ, त्यसलाई अपनाउनुपर्छ। परमेश्‍वरलाई नै महान् मानेर सम्मान गर्ने र परमेश्‍वरको डर मान्‍ने हृदय भएको व्यक्तिको व्यवहार यही मात्र हो। तैपनि, जियाङ नीङ शैतानका विषहरूमा जिइरहेकी थिइन्, अत्यन्तै अभिमानी थिइन् र आफूलाई सबैभन्दा श्रेष्ठ र आफ्ना रायहरूलाई सत्यता सिद्धान्तहरू ठान्थिन्। जब उनले फरक सुझाव सुन्थिन्, ती जसले अघि सारे पनि वा सत्यताअनुरूप भए पनि नभए पनि, आफ्ना दृष्टिकोणभन्दा फरक छन् भने, उनी तिनलाई बेवास्ता गर्थिन् र अरूलाई आफ्नो कुरा मान्न लगाउने प्रयास मात्र गर्थिन्। उनको अहङ्कारले गर्दा उनले समझ गुमाएकी थिइन्। जियाङ नीङले चिनियाँ कम्युनिस्ट पार्टीबारे सोचिन्, र त्यसले जे गरे पनि, कसैलाई आफ्नो विरोध गर्न कहिल्यै दिँदैन, र विमतिपूर्ण राय देखा पर्ने बित्तिकै, त्यसलाई दमन गर्न सबै किसिमका माध्यम प्रयोग गर्छ। उनलाई आफ्नो व्यवहारमा प्रकट भएको आफ्नो स्वभाव चिनियाँ कम्युनिस्ट पार्टीको जस्तै रहेछ भन्‍ने लाग्यो र उनी डरले भरिइन्।

एक दिन, जियाङ नीङले परमेश्‍वरका केही वचनहरू पढिन्। तिनले उनलाई आफ्नो अहङ्कारी स्वभाव अझ स्पष्ट रूपमा बुझ्न मद्दत गरे। सर्वशक्तिमान्‌ परमेश्‍वर भन्‍नुहुन्छ: “अहङ्कारी र आत्मधर्मी हुनु मानिसहरूको सबैभन्दा स्पष्ट शैतानी स्वभाव हो, र यदि मानिसहरू सत्यता स्विकार्दैनन् भने, तिनीहरू कदापि शुद्ध हुने छैनन्। सबै मानिसहरूमा अहङ्कारी र आत्मधर्मी स्वभाव हुन्छ, र तिनीहरू सधैँ घमण्डी हुन्छन्। तिनीहरूले जे सोचे पनि वा जे भने पनि वा कामकुरालाई जसरी हेरे पनि, तिनीहरू सधैँ आफ्‍नो दृष्टिकोण र मनोवृत्ति सही छन्, र अरूको कुरा आफ्नो जत्तिको असल वा सही छैन भन्‍ने सोच्छन्। तिनीहरू सधैँ आफ्‍नै रायमा झुण्डिरहन्छन्, र जोसुकैले भने पनि, उसको कुरा सुन्‍ने छैनन्। अरूले भनेको कुरा सही छ वा सत्यताअनुरूप छ भने पनि, तिनीहरूले त्ये स्वीकार गर्नेछैनन्; तिनीहरूले सतही तवरमा मात्रै सुनिरहेको जस्तो देखिन्छ, तर त्यो विचारलाई फिटिक्कै अपनाउनेछैनन्, र काम गर्ने बेलामा, तिनीहरू अझै पनि आफ्‍नै तरिकाले काम गर्नेछन्, सधैँ आफूले भन्‍ने कुरा सही र उचित ठान्छन्। तैँले भन्‍ने कुरा वास्तवमा सही र उचित हुन सक्छ, वा तैँले गरिसकेको कुरा सही र दोषरहित हुन सक्छ, तर तैँले कस्तो प्रकारको स्वभाव देखाएको छस्? के यो अहङ्कार र आत्म-धार्मिकतामध्ये एक होइन र? यदि तैँले यो अहङ्कारी र आत्मधर्मी स्वभावलाई हटाउँदैनस् भने, के यसले तेरो कर्तव्य निर्वाहमा असर गर्नेछैन र? के यसले तेरो सत्यता अभ्यासमा असर गर्नेछैन र? यदि तैँले आफ्नो अहङ्कारी र आत्मधर्मी स्वभाव हटाइनस् भने, के यसले तँलाई भविष्यमा गम्भीर रोकावटहरू ल्याउनेछैन र? तैँले निश्चय नै रोकावटहरू अनुभव गर्नेछस्, यो हुन्छै हुन्छ। मलाई बता, के परमेश्‍वरले मानिसको यस्तो व्यवहार देख्न सक्नुहुन्छ? परमेश्‍वरले देख्ने नसक्ने कुरै छैन! परमेश्‍वरले मानिसका हृदयको गहिराइ मात्र छानबीन गर्नुहुन्न, तिनीहरूको हर समय र हर स्थानका हरेक शब्द र कार्यको अवलोकन पनि गर्नुहुन्छ। परमेश्‍वरले तेरो यस्तो व्यवहार देखेपछि के भन्‍नुहुनेछ? उहाँले यसो भन्‍नुहुनेछ: ‘तँ हठी छस्! तैँले आफू गलत छु भनी थाहा नपाउँदा आफ्ना विचारमा झुण्डिनु स्वाभाविक हो, तर आफू गलत छु भन्‍ने स्पष्ट हुँदाहुँदै पनि आफ्नो विचारमा झुण्डिन्छ्स्, पश्चात्ताप गर्दैनस् भने तँ जिद्दी मूर्ख होस्, र तँ समस्यामा पर्छस्। जसले सुझाव दिए पनि यदि तँ सधैँ त्यसप्रति नकारात्मक, प्रतिरोधी मनोवृत्ति राख्छ्स्, र अलिकति पनि सत्यता स्विकार्दैनस्, अनि तेरो हृदय पूर्णतया प्रतिरोधी, एकलकाँटे र उपेक्षा गर्ने खालको छ भने तँ निकै हास्यास्पद अनि मूर्ख र असमझदार व्यक्ति होस्! तँसँग व्यवहार गर्न असाध्यै गाह्रो हुन्छ!’ कुन तरिकामा तँसँग व्यवहार गर्नु गाह्रो हुन्छ? तँसँग व्यवहार गर्न गाह्रो हुन्छ किनकि तैँले देखाइरहेको कुरा गलत शैली होइन, न त गलत व्यवहार नै हो। यो त तेरो स्वभावको प्रकटीकरण हो। कुन स्वभावको प्रकटीकरण भएको? त्यो स्वभाव जसमा तँ सत्यताप्रति वितृष्णा राख्छस्, र सत्यतालाई घृणा गर्छस्” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरको अघि बारम्‍बार जिएर मात्रै उहाँसँग सामान्य सम्‍बन्ध राख्‍न सकिन्छ)। “यदि तेरो मनोवृत्ति जिद्दी गर्ने, सत्यता इन्कार्ने, अरूका सुझावहरू नकार्ने, सत्यता खोजी नगर्ने, आफूमा मात्रै विश्‍वास गर्ने, र आफूले चाहेको मात्र गर्ने खालको छ भने—परमेश्‍वरले जे गर्नुभए पनि वा जे आज्ञा दिनुभए पनि, यदि तेरो मनोवृत्ति यस्तै हो भने, परमेश्‍वरको प्रतिक्रिया कस्तो हुन्छ? परमेश्‍वरले तँलाई कुनै ध्यान दिनुहुन्‍न, उहाँले तँलाई पाखा लगाइदिनुहुन्छ। के तँ हठी छैनस् र? के तँ अहङ्कारी छैनस् र? के तैँले सधैँ आफू सही छु भन्‍ने सोच्दैनस् र? यदि तँमा समर्पणता छैन भने, यदि तैँले कहिल्यै खोजी गर्दैनस्, र तेरो हृदय परमेश्‍वरको लागि पूर्ण रूपमा बन्द र प्रतिरोधी छ भने, परमेश्‍वरले तँलाई कुनै ध्यान दिनुहुन्‍न। परमेश्‍वरले किन तँलाई ध्यान दिनुहुन्‍न त? किनभने यदि तेरो हृदय परमेश्‍वरको निम्ति बन्द छ भने, के तैँले परमेश्‍वरको अन्तर्दृष्टि स्विकार्न सक्छस् र? परमेश्‍वरले तँलाई धिक्‍कार्नुभयो भने, के तैँले यो अनुभव गर्न सक्छस्? जब मानिसहरू हठी हुन्छन्, जब तिनीहरूको शैतानी प्रकृति र जङ्गलीपन ह्वात्तै प्रकट हुन्छ, तब तिनीहरूले परमेश्‍वरले गर्नुहुने कुनै कुरा पनि अनुभव गर्दैनन्, त्यसले तिनीहरूमा कुनै असर गर्दैन—त्यसकारण परमेश्‍वरले व्यर्थको काम गर्नुहुन्‍न। यदि तँमा यस्तो जिद्दी खालको विरोधी मनोवृत्ति छ भने, परमेश्‍वरले गर्नुहुने भनेकै तँबाट लुक्‍नु मात्र हो, उहाँले अनावश्यक कुराहरू गर्नुहुनेछैन” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूका यी दुई खण्ड पढेर, जियाङ नीङले आफू साँच्‍चै हठी रहेको र अरूका सुझाव स्विकार्न एकदमै अनिच्छुक, अनि आफूले सत्यताप्रति वितृष्ण हुने शैतानी स्वभाव प्रकट गरेको र त्यसले परमेश्‍वरको अप्रसन्नता र घृणा जगाएको थाहा पाइन्। अब उनले के बुझिन् भने, उनले आफ्ना सिस्टरहरूका फरक सुझावहरूलाई सुरुमा स्वीकार गर्नुपर्थ्यो अनि त्यसपछि तिनीहरूसँगै सत्यताका सिद्धान्तहरू खोज्नुपर्थ्यो। सायद उनले आफ्नै कमीकमजोरी पत्ता लगाउन सक्थिन्, आफ्नो काममा हुने विचलनहरू कम गर्न सक्थिन्, र अन्त्यमा, उनका दृष्टिकोणहरू सही साबित हुन सक्थे होलान्। तैपनि, यस प्रक्रियाभरि, महत्त्वपूर्ण कुरा सत्यता स्वीकार गर्ने मनोवृत्ति कायम राख्नु थियो, जसलाई परमेश्‍वरले पनि महत्त्व दिनुहुन्छ। साथै, सिद्धान्तहरू खोजेर सहमतिमा पुग्नु कामका लागि पनि लाभदायक हुन्छ। जियाङ नीङले के बुझिन् भने, हरेक पटक उनका सिस्टरहरूका दृष्टिकोण वा राय फरक हुँदा, त्यसमा परमेश्‍वरको अभिप्राय थियो, जसले उनलाई सत्यता सिद्धान्तहरू खोज्न प्रेरित गरे, जब उनका सिस्टरहरूले फरक राय व्यक्त गर्थे त्यो सँगै छलफल र खोजी गरेर सकेसम्म विचलनहरूलाई कम गर्ने प्रयोजनका लागि थियो, र यो मण्डलीको कामको रक्षा गर्नका लागि थियो। उनले यी कुराहरू स्वीकार गर्नुपर्छ र मान्नुपर्छ भन्‍ने बुझिन्। तर उनले आफ्ना सिस्टरहरूका सुझावलाई कहिल्यै मनमा लिएकी थिइनन्, र तिनीहरूका दृष्टिकोण फरक हुँदा पनि, उनी केवल तिनीहरूसँग सिद्धान्त वा प्रविधिहरूको बुझाइको कमी छ भन्‍ने सोच्थिन्, र तिनीहरूलाई आफ्नो दृष्टिकोण स्वीकार गर्न बाध्य पार्थिन्। यसले उनका सिस्टरहरूलाई बाँधिएको महसुस गराएको मात्र होइन, काममा ठूलो हानि पनि पुऱ्यायो। बाहिरी रूपमा जियाङ नीङले अरूका सुझाव स्वीकार नगरिरहेकी र तिनीहरूसँग तर्क गरिरहेकी जस्तो देखिए पनि, वास्तवमा, उनले सत्यताप्रति वितृष्णा जगाउने स्वभाव, र सकारात्मक कुराहरूप्रति शत्रुता र प्रतिरोधको भावना प्रकट गरिरहेकी थिइन्। जियाङ नीङले के बुझिन् भने, सत्यताप्रतिको यो मनोवृत्तिलाई परमेश्‍वरले घृणा गर्नुहुने रहेछ, यसरी आफ्नो कर्तव्य पूरा गरेर उनले पवित्र आत्माको काम प्राप्त गर्न सक्ने थिइनन्, र उनले आफ्नो स्थितिसमेत बुझ्न सक्दिनन्। उनी केही हदसम्म भावसून्य भएकी थिइन्। यदि उनलाई बर्खास्त नगरिएको भए, उनको चेत खुल्नेथिएन र उनी सत्यता खोज्न र आफ्नो अहङ्कारी स्वभाव समाधान गर्न सक्नेथिइनन्। यी कुराहरू बुझेपछि, जियाङ नीङ आफूलाई समयमै बचाउनुभएकोमा परमेश्‍वरप्रति कृतज्ञताले भरिइन्।

पछि, जियाङ नीङले “आफू किन सधैँ यति अहङ्कारी भएछु” भनेर चिन्तन गरिन्। एक दिन, उनले परमेश्‍वरका वचनहरूको एउटा खण्ड पढिन्: “तँ जति नै शिक्षित भए पनि, तैँले जे-जस्ता पुरस्कारहरू जितेको भए पनि, वा तैँले जे हासिल गरेको भए पनि, र तेरो हैसियत र ओहोदा जति उच्‍च भए पनि, तैँले यी सबै कुराहरू त्याग्‍नुपर्छ र आडम्बरबाट बाहिर निस्कनुपर्छ—यो सबको कुनै मूल्य छैन। परमेश्‍वरको घरमा, यी गरिमाहरू जति ठूला भए पनि, ती सत्यताभन्दा उच्‍च हुन सक्दैनन्, किनकि यी सतही कुराहरू सत्यता होइनन्, र तिनले सत्यताको स्थान लिन सक्दैनन्। तँ यो कुरामा स्पष्ट हुनुपर्छ। यदि तँ ‘म वरदानप्राप्त छु, मेरो दिमाग तेजिलो छ, मेरो प्रतिक्रिया क्षमता शीघ्र छ, म चाँडो सिक्‍न सक्‍ने व्यक्ति हुँ, र मेरो स्मरण शक्ति अत्यन्तै राम्रो छ, त्यसकारण म अन्तिम निर्णय आफै गर्न योग्य छु,’ भनेर भन्छस् भने, यदि तँ सधैँ यी कुराहरूलाई पूँजीको रूपमा प्रयोग गर्छस्, र तिनलाई बहुमूल्‍य, र सकारात्मक ठान्छस् भने, यो समस्या हो। यदि तेरो हृदयमा यी कुराहरूले बास गरेका छन्, र यी कुराले तेरो हृदयमा जरा गाडेका छन् भने, तँलाई सत्यता स्वीकार गर्न गाह्रो हुनेछ—र त्यसका परिणामहरू सोच्‍न समेत सकिँदैन। तसर्थ, सुरुमा तैँले आफूले प्रेम गरेका, तँलाई राम्रो र बहुमूल्‍य लागेका कुराहरू त्याग्‍नु र इन्कार गर्नुपर्छ। ती कुराहरू सत्यता होइनन्; बरु, तिनले तँलाई सत्यतामा प्रवेश गर्नबाट रोक्‍न सक्छन्” (वचन, खण्ड ३। आखिरी दिनहरूका ख्रीष्टका वार्तालापहरू। कर्तव्यको पर्याप्त कार्य-सम्पदान भनेको के हो?)। जियाङ नीङले परमेश्‍वरले यसो भन्नुहुन्छ भन्‍ने देखिन्, व्यक्तिसँग जति नै प्रतिभा भए पनि, ती सत्यता होइनन् र तिनले सत्यतालाई विस्थापित गर्न सक्दैनन्। यदि व्यक्ति आफ्नो प्रतिभामा मात्रै भर पर्छ र सत्यता खोज्दैन भने उसले आफ्नो कर्तव्य ठीकसँग निर्वाह गर्न सक्दैन। यदि कसैले आफ्नो प्रतिभालाई अत्यधिक महत्त्व दिन्छ भने, यसले वास्तवमा उसले गर्ने सत्यताको खोजी र स्वीकृतिमा बाधा पुऱ्याउन सक्छ। जियाङ नीङले आफ्ना समस्याहरूको स्रोत आफ्नो बुद्धि, प्रतिभा र प्राविधिक सीपलाई उनले दिएको अत्यधिक महत्त्व नै रहेछ भन्‍ने पत्ता लगाइन्। हरेक पटक नयाँ कर्तव्यको सामना गर्दा, उनले व्यावसायिक र प्राविधिक पक्षहरूमा तुरुन्तै पकड जमाउँथिन् र उनी आफूलाई अरूभन्दा चलाख र उत्कृष्ट ठान्थिन्, र यसैबाट उनले आफ्नो कर्तव्यमा श्रेष्ठताको बोध प्राप्त गर्थिन्। जस्तै उनी र उनका सिस्टरहरूले नयाँ चित्रकला शैली अपनाउने प्रयास गर्दाको बेला; सुरुमा, तिनीहरू सबैलाई यो गाह्रो लागेको थियो, तर जियाङ नीङले तुरुन्तै त्यसमा दक्षता हासिल गरिन् र थुप्रै चित्रहरू बनाइन्, जसले गर्दा उनमा आफ्ना सिस्टरहरूभन्दा आफू श्रेष्ठ भएको भाव उब्जियो र सहकार्यभरि उनले अरूलाई हेपाइको नजरले हेर्न थालिन् र तिनीहरूका दृष्टिकोण र सुझावहरूको कुनै मूल्य नभएजस्तो महसुस गर्न थालिन्, जसले गर्दा उनी तिनीहरूसँग सहकार्य गर्न पूर्ण रूपमा अनिच्छुक भइन्। यो असफलताले जियाङ नीङलाई के महसुस गरायो भने उनको तीक्ष्ण बुद्धिले उनलाई व्यावसायिक वा प्राविधिक सीप अझ राम्ररी र छिटो सिक्न मद्दत मात्र गर्न सक्छ, तर परमेश्‍वरको घरमा, हरेक कर्तव्यमा सत्यता र परमेश्‍वरको गवाही समावेश हुन्छ। आफ्नो कर्तव्य राम्ररी पूरा गर्न सक्‍ने कुरा व्यक्तिको तीक्ष्ण दिमाग वा प्रतिभामा निर्भर हुँदैन, न त यो व्यावसायिक वा प्राविधिक सीपमा नै निर्भर हुन्छ। महत्त्वपूर्ण कुरा हो, व्यक्तिले सत्यता सिद्धान्तहरू खोज्न सक्छ कि सक्दैन, र परमेश्‍वरका अभिप्राय र मागहरूअनुसार काम गर्न सक्छ कि सक्दैन। यिनै कुराहरू सबैभन्दा महत्त्वपूर्ण हुन्। जियाङ नीङले आफूले नयाँ सीपहरू सिक्न थाल्दाको समयबारे सोचिन्। उनलाई आफूले धेरै कम बुझेकी छु भन्‍ने थाहा थियो, त्यसकारण आफ्नो कर्तव्यमा उनीसँग विनम्र र खोजी गर्ने हृदय थियो। उनी अरूका दृष्टिकोण स्वीकार गर्न र खोजी गर्न सकेकी थिइन्, र यस क्रममा, उनले पवित्र आत्माको काम प्राप्त गर्न सकेकी थिइन्, र उनको कर्तव्यले केही परिणामहरू हासिल गरेको थियो। तर पछि, आफूले सबै कुरा सिकिसकेको ठानेर, उनी झन्-झन् अहङ्कारी बनिन् र उनले सबैलाई हेप्न थालिन्। उनको यो मनोवृत्तिप्रति परमेश्‍वरलाई घृणा लाग्यो र उनी पवित्र आत्माको काम प्राप्त गर्न असक्षम भइन्। उनको कर्तव्यमा पनि धेरै विचलनहरू आए। उनले अन्ततः के बुझिन् भने, व्यक्तिले कर्तव्य राम्ररी पूरा गर्न सक्छ कि सक्दैन भन्‍ने कुरा उसको बुद्धि र प्रतिभासँग खासै सम्बन्धित नहुने रहेछ, र प्रतिभाहरू मानिसहरूले आफ्नो कर्तव्य पूरा गर्ने साधन मात्र हुन्। व्यक्तिमा कुनै प्रतिभा नभए पनि, यदि उसले सत्यता खोज्न र अरूसँग मिलेर काम गर्नमा ध्यान दिन सक्छ भने, उसको कर्तव्यले केही परिणाम दिनेछ। जियाङ नीङले आफूसँग काम गर्ने दुई सिस्टरहरूलाई सधैँ हेप्थिन्, तर अहिले उनले के देखिन् भने तिनीहरूसँग विशेष प्रतिभा नभए पनि, तिनीहरू दुवैले अरूका सुझावका आधारमा सत्यताका सिद्धान्तहरू खोज्न सक्थे। सत्यता स्वीकार गर्ने र खोज्ने यो मनोवृत्ति उनको आफ्नै मनोवृत्तिभन्दा निकै राम्रो थियो। उनले अन्ततः स्पष्ट रूपमा देखिन्, कर्तव्य राम्ररी पूरा गर्नलाई, सबैभन्दा महत्त्वपूर्ण कुरा सत्यता खोज्नु र स्वीकार गर्नु, परमेश्‍वरको डर मान्‍ने हृदय हुनु र हठीपनबाट मुक्त हुनु हो।

जियाङ नीङले आफ्नो कर्तव्यमा अरूसँग ठीक तरिकाले कसरी मिलेर सहकार्य गर्नुपर्छ भनेर थप खोजी गरिन्। उनले परमेश्‍वरका वचनहरूको एउटा खण्ड पढिन्: “तिमीहरू आफूलाई केही आइपर्दा आत्मधर्मी पटक्कै हुनु हुँदैन। तिमीहरूले आफूलाई परमेश्‍वरसामु शान्त पार्नैपर्छ र पाठ सिक्नैपर्छ। अझ बढी सिक्नका लागि तिमीहरूले आफूलाई त्याग्‍न सक्नैपर्छ। यदि तँ ‘म यसमा तिमीहरूभन्दा बढी निपुण छु, त्यसैले म इन्चार्ज हुनुपर्छ, र तिमीहरू सबैले मैले भनेको सुन्‍नुपर्छ!’ भनेर सोच्छस् भने, यो कस्तो स्वभाव हो? यो अहङ्कार र आत्म-धार्मिकता हो। यो शैतानी, भ्रष्ट स्वभाव हो र यो सामान्य मानवताको क्षेत्रभित्रको कुरा होइन। … त्यसोभए व्यवहार र कार्य गर्ने सही तरिका के हो त? तैँले सत्यता सिद्धान्तअनुसार कसरी व्यवहार र कार्य गर्न सक्छस्? तैँले तेरा विचारहरू अघि सारेर सबैलाई तिनीहरूसँग कुनै समस्या छन् कि भनी हेर्न दिनैपर्छ। यदि कसैले सुझाव दिन्छ भने तैँले पहिला त्यसलाई स्विकार्नैपर्छ र त्यसपछि सबैलाई अभ्यासको सही मार्ग पुष्टि गर्न दिनैपर्छ। यदि यसमा कसैलाई आपत्ति छैन भने त्यसपछि तैँले कामकुरा गर्ने सबैभन्दा उचित तरिका निर्धारण गर्न र त्यसै हिसाबले कार्य गर्न सक्छस्। यदि कुनै समस्या भेटियो भने, तैँले सबैको राय माग्‍नैपर्छ, र तिमीहरू सबैले सँगै सत्यता खोजेर त्यसमा सङ्गति गर्नुपर्छ। र त्यसरी तिमीहरूले पवित्र आत्माको अन्तर्दृष्टि प्राप्त गर्नेछौ। जब तिमीहरूको हृदयले ज्योति पाउँछ, र तिमीहरूसँग अझ राम्रो मार्ग हुन्छ, तब तिमीहरूले पहिलेको भन्दा अझ राम्रो नतिजा प्राप्त गर्नेछौ। के यो परमेश्‍वरको मार्गदर्शन होइन र? यो अत्युत्तम कुरा हो! यदि तँ आत्मधर्मी हुनबाट बच्न सक्छस् भने, यदि तँ आफ्ना कल्पना र विचारहरू त्याग्‍न सक्छस् भने, र यदि तँ अरूको सही राय सुन्‍न सक्छस् भने तैँले पवित्र आत्माको अन्तर्दृष्टि पाउन सक्नेछस्। तेरो हृदयले ज्योति पाउनेछ र तैँले सही मार्ग भेट्टाउन सक्नेछस्। तँसँग अघि बढ्ने बाटो हुनेछ र जब तँ त्यो अभ्यास गर्छस्, तब त्यो निश्चय नै सत्यताअनुरूप हुनेछ। तैँले यस्तो अभ्यास र अनुभवद्वारा सत्यता अभ्यास कसरी गर्ने भन्‍ने सिक्नेछस् र साथै त्यस कार्यक्षेत्रबारे केही नयाँ कुरा सिक्नेछस्। के यो राम्रो कुरा होइन र? यसबाट तैँले के थाहा पाउनेछस् भने, तँलाई केही आइपर्दा, तँ आत्मधर्मी हुनै हुँदैन र तैँले सत्यता खोजी गर्नैपर्छ, र यदि तँ आत्मधर्मी हुन्छस् र सत्यता स्वीकार गर्दैनस् भने सबैले तँलाई तिरस्कार गर्नेछन् र परमेश्‍वरले तँलाई निश्चय नै घृणा गर्नुहुनेछ। के यो सिकिएको पाठ होइन र? यदि तैँले सधैँ यसरी नै पछ्याइरहिस् र सत्यता अभ्यास गरिरहिस् भने, आफ्नो कर्तव्यमा प्रयोग गर्ने तेरा व्यावसायिक सिपहरू तिखारिँदै जानेछन्, तैँले आफ्नो कर्तव्यमा झन्-झन् राम्रो नतिजा ल्याउनेछस्, र परमेश्‍वरले तँलाई अन्तर्दृष्टि र आशिष् दिनुहुनेछ, र तँलाई अझ बढी लाभ उठाउन दिनुहुनेछ। त्यसबाहेक, तँसँग सत्यता अभ्यासको मार्ग हुनेछ, र जब तँलाई सत्यता अभ्यास गर्न आउँछ, तब तैँले बिस्तारै सिद्धान्तहरू पनि बुझ्नेछस्। जब तैँले कुन कार्यले परमेश्‍वरको अन्तर्दृष्टि र मार्गदर्शन दिलाउँछ, कुन कार्यले उहाँको तिरस्कार र उपेक्षा निम्त्याउँछ र कुन कार्यले उहाँको अनुमोदन र आशिष् दिलाउँछ भनी जान्‍नेछस्, तब तँसँग अघि बढ्ने मार्ग हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरको अघि बारम्‍बार जिएर मात्रै उहाँसँग सामान्य सम्‍बन्ध राख्‍न सकिन्छ)। परमेश्‍वरका वचनहरूबाट, उनले सद्भावपूर्ण सहकार्यका सिद्धान्तहरू बुझिन्। आफ्नो कर्तव्यमा, यदि अरूले फरक सुझाव अघि सार्छन् भने, तिनीहरूले व्यावसायिक कुराहरू बुझे पनि नबुझे पनि, व्यक्तिमा सत्यता स्वीकार गर्ने र खोज्ने मनोवृत्ति हुनुपर्छ, र तिनीहरूको सुझाव स्वीकार गरेर सुरु गर्नुपर्छ तर अन्धो भएर तिनलाई नपछ्याईकन, अनि त्यसपछि सिद्धान्तहरूले के भन्छन् भनेर हेर्नुपर्छ र मार्ग तय गर्न सत्यताका सिद्धान्तहरू प्रयोग गर्नुपर्छ। पछि, जियाङ नीङले फेरि डिजाइन गर्ने कर्तव्यमा फर्किने सौभाग्य पाइन्। उनी परमेश्‍वरप्रति अत्यन्तै कृतज्ञ थिइन् र यस पटक अरूसँग मिलेर काम गर्न चाहिन्।

एक दिन, जियाओ युले उनको चित्र जाँच गरिन् र उनको संयोजनमा थुप्रै समस्या औँल्याइन्। यो सुनेपछि, जियाङ नीङलाई के लाग्यो भने, उनको सिस्टरले उनका अभिप्रायहरू बुझेकी छैनन्, र उनले केही राम्रा चित्रहरूबाट पनि सिकेकी छिन् त्यसकारण उनको संयोजन उपयुक्त हुनुपर्ने हो। उनले यसबारे जति सोचिन्, उनलाई जियाओ यु अति नै स-सानो कुरा खोज्ने र प्रावधानप्रति सचेत भइरहेकी हुन् भन्‍ने लाग्यो, त्यसकारण उनले आफ्नो सोच फेरि एकपटक दोहोर्‍याइन्। तर उनले यसो भनेपछि, जियाओ युले भनिन्, “मैले तिम्रो सोच बुझेकी छु, तर मलाई साँच्‍चै यो संयोजनमा केही समस्या छन् जस्तो लाग्छ। तिमीले अझ उपयुक्त समाधान छ कि छैन भनेर विचार गर्न सक्छौ।” जियाओ युले यसो भनेको सुन्दा, जियाङ नीङलाई अचानक के महसुस भयो भने उनले आफ्नो सिस्टरको अगाडि आफूलाई सही साबित गर्नका लागि मात्रै आफ्नो दृष्टिकोणलाई बारम्बार जोड दिइरहेकी छिन्। उनले आफ्नी सिस्टरको सुझावलाई गम्भीरतापूर्वक विचार गरिनन् र आफू नै सही छु भन्‍ने मात्र सोचिन्। के उनी अझै पनि हठी भइरहेकी र अरूका सुझाव पटक्कै स्वीकार नगर्ने गरिरहेकी थिइनन् र? जियाङ नीङलाई अलिक पछुतो लाग्यो र आफूले फेरि पनि अहङ्कारी स्वभाव प्रकट गरिरहेकी छु भन्‍ने महसुस गरिन्। उनले फरक रायहरूको सामना गर्दा सुरुमा आफूलाई एकातिर पन्छाउनुपर्छ, अरूका दृष्टिकोण सही छन् कि छैनन्, र ती सिद्धान्तअनुरूप छन् कि छैनन् भनेर ध्यान दिएर विचार गर्नुपर्छ भन्‍ने अभ्यासको सिद्धान्तबारे सोचिन्। जब उनी शान्त भएर कुराहरू विचार गर्न बसिन्, तब उनले उनको संयोजनमा साँच्चै केही समस्या रहेछन् भन्‍ने पत्ता लगाइन्। त्यसपछि, जियाङ नीङले आफू अनिश्चित भएका पाटाहरूबारे आफ्नो सुपरभाइजरसँग सल्लाह मागिन्, उनका सुपरभाइजरले उनलाई सम्बन्धित सिद्धान्तहरूमा सङ्गति दिइन्, र उनले आफ्ना सुधारहरू गर्ने अझ स्पष्ट मार्ग प्राप्त गरिन्। यसपछि, उनी निकै हर्षित भइन्। यस पटक उनी हठी नभएको राम्रो भयो, नत्र यसले विचलन ल्याउनेथियो। यसले उनलाई आफ्नो कर्तव्य निर्वाह गर्दा सत्यता स्वीकार गर्ने मनोवृत्ति कति महत्त्वपूर्ण हुने रहेछ भन्‍ने कुरा बुझायो, र व्यक्तिलाई आफू जति नै सही वा निश्चित लागे पनि, जब अरूका राय फरक हुन्छन्, तब व्यक्तिले सुरुमा आफ्ना दृष्टिकोणहरू एकातिर राखेर कुराहरू विचार गर्नुपर्छ र खोजी गर्नुपर्छ। किनभने परमेश्‍वरले कसैका समस्या प्रकट गर्न अरूलाई मार्गदर्शकको रूपमा प्रयोग गरिरहेको हुन सक्ने धेरै सम्भावना हुन्छ। सत्यता स्वीकार गर्ने मनोवृत्तिले धेरै विचलनहरूबाट जोगिन मद्दत गर्न सक्छ भन्‍ने जियाङ नीङले पाइन्। आफ्नो कर्तव्यमा अघि बढ्दै जाँदा, जियाङ नीङले सचेत रूपमा अरूका सुझावहरू स्वीकार गरिन्, र यसबाट आफूले धेरै कुरा सिकेको र आफ्ना ब्रदर-सिस्टरहरूसँग मिलेर सहकार्य गर्न सक्ने भएको महसुस गरिन्। उनको हृदय परमेश्‍वरप्रति कृतज्ञताले भरियो!


६३. समस्याहरू औँल्याउनुपछाडि लुकेका अपवित्रताहरू के हुन्?

सन् २०२१ को नोभेम्बरमा, म मण्डली अगुवा चुनिएँ। म आफ्नो कर्तव्यमा सक्रिय भएकी र मेरो कामबाट केही नतिजाहरू प्राप्त भएकाले, ब्रदर-सिस्टरहरूले मलाई निकै सम्मान गर्थे। माथिल्ला अगुवाहरूले पनि मेरो मान गर्थे र प्रायजसो मेरो स्थितिबारे सोधपुछ गर्थे। अन्य मण्डलीहरूमा सुसमाचार प्रचार गरिनुपर्ने सुसमाचार स्विकार्ने सम्भावना भएकाहरू थिए, र सुसमाचार सुपरिवेक्षकले मलाई सुसमाचार प्रचार गर्न अघि सार्नुभयो। मेरी सहकर्मी सिस्टरले पनि यति सानो उमेरमा यस्तो क्षमता भएकामा मेरो प्रशंसा गरिन्। म धेरै खुसी भएँ र सोचेँ, “म अगुवा भएकी धेरै समय नभए पनि, ब्रदर-सिस्टर र माथिल्ला अगुवाहरू सबैले मलाई सम्मान गर्छन्, र अन्य मण्डलीकाहरूलाई पनि म काम गर्न सक्षम छु भन्‍ने थाहा छ। म आफूले गर्ने काममा निकै राम्रो छु जस्तो देखिन्छ, र सबैले मलाई अवश्य नै दुर्लभ प्रतिभा ठान्छन्।” यी सोचहरूले मलाई साँच्चै खुसी बनाउँथे, र म सधैँ ऊर्जाले भरिएको महसुस गर्थेँ।

सन् २०२२ को मे महिनामा, लिउ युनलाई हाम्रो मण्डलीमा अगुवाका रूपमा काम गर्न सरुवा गरियो। लिउ युन हाम्रो मण्डलीमा आइपुगेपछि, उनले आफूलाई कर्मचारीहरूसँग परिचित गराउन थालिन् र विभिन्न कामको प्रगतिबारे अनुगमन गर्न पनि थालिन्। उनले पुस्तकहरू राखिएका घरहरूमध्ये एउटा असुरक्षित रहेको र त्यहाँ सिद्धान्त उल्लङ्घनसँग सम्बन्धित केही समस्या भएको पत्ता लगाइन्। उनले भेलाको समयमा अविश्‍वासी टिप्पणीहरू व्यक्त गर्ने कतिपयले मण्डली जीवनमा बाधा पुऱ्याइरहेका, र बारम्बार सङ्गति गर्दा पनि सुधार नगरेको पनि पत्ता लगाइन्। लिउ युनले हामीलाई हामीले खुट्याउन सिक्नुपर्छ र सिद्धान्तअनुसार यस व्यक्तिलाई अलग गर्नुपर्छ भनेर सम्झाइन्। लिउ युनले नकारात्मक, कमजोर र भेलामा अनियमित हुने नयाँ विश्‍वासीहरूलाई सक्रिय रूपमा साथ दिन थालिन्, र बिस्तारै, नयाँ विश्‍वासीहरूको स्थितिमा सुधार हुन थाल्यो। उनी केही मानिसलाई विश्‍वासमा ल्याउन पनि सफल भइन्। यी कुराहरू देखेर, मलाई लिउ युन साँच्चै नै समस्याहरू पत्ता लगाउन र समाधान गर्न सक्ने सक्षम कामदार हुन् भन्‍ने लाग्यो, तर मलाई भित्र केही तिक्तता पनि महसुस भयो। “हामी दुवै मण्डली अगुवा हौँ, तर उनले केही यस्ता समस्याहरू समाधान गरिन् जुन मैले देखेकी समेत थिइनँ। सबैले पक्कै हाम्रो तुलना गरिरहेका र लिउ युन मभन्दा राम्रो छिन् भन्‍ने सोचिरहेका होलान्। अरूको नजरमा मेरो हैसियत अलि घट्नेछैन र?” पछि, सहकर्मी सभामा, लिउ युनले हालै आफूले कसरी नयाँ विश्‍वासीहरूलाई साथ दिइरहेकी छु भनेर बताइन्। माथिल्ला अगुवाहरूले सुन्दै सहमतिमा टाउको हल्लाए र सहकर्मी ब्रदर-सिस्टरहरूले पनि ध्यानमग्न भएर सुने। सबैले उनीप्रति झन् झन् धेरै ध्यान दिइरहेको मैले देखेँ, र मलाई असहज र अलि उपेक्षित महसुस भयो, मैले सोचेँ, “म भेलाहरूमा आफ्नो अनुभवात्मक ज्ञानबारे धेरै कुरा गर्थेँ र अगुवाहरूले पनि मलाई निकै महत्त्व दिन्थे। अब, सबैको ध्यान लिउ युनमा केन्द्रित छ। यदि यस्तै हुँदै गयो भने, मलाई कसले ध्यान देला वा मान गर्ला र? अहँ, मैले सबैलाई उनमा कमी छ भनेर देखाउनुपर्छ। यसले उनको उत्साह अलि घटाइदिनेछ र उनको मनोबल खस्काउनेछ साथै सबैलाई उनको मान गर्नबाट रोक्नेछ। यसले सबैको ध्यान मतिर फर्काउनेछ र म आफ्नो प्रतिष्ठा पुनःस्थापित गर्न सक्नेछु।”

यसपछि, लिउ युनसँग सहकार्य गर्दा, म जानाजानी उनका त्रुटि र कमजोरीहरूमा ध्यान केन्द्रित गर्थेँ। मैले उनले कहिलेकाहीँ देखावटी गर्ने गरेको फेला पारेँ र मैले उनको यस समस्याबारे कुरा गर्न चाहेँ। तर सत्य कुरा के थियो भने अरूले यो कमजोरी औँल्याइसकेका थिए र उनले केही हदसम्म सुधार गरेकी थिइन्। तर लिउ युनलाई निरुत्साहित गर्ने यो मौका छोप्न, मैले उनले घमण्ड गरेका कुराहरूको भित्रभित्रै हिसाब राखेँ र तिनलाई मनमनै टिपोट गरेँ, ताकि मैले उनलाई केही “मार्गदर्शन र मद्दत” दिँदा, मसँग अवश्यै अकाट्य आधार होस् र मैले अवश्यै उनलाई यस पक्षमा उनको भ्रष्ट स्वभाव अझै एकदमै गम्भीर छ र उनी अझै खासै परिवर्तन भएकी छैनन् भनेर बुझ्न लगाऊँ। त्यसरी, उनी अलि ओझेलमा पर्नेथिइन् र म विशिष्ट देखिन सक्नेथिएँ। पछि, मैले उनमा लागू गर्ने परमेश्‍वरका केही कठोरखुलासा र न्यायका वचनहरू भेट्टाएँ। मैले परमेश्‍वरका यी कठोर वचनहरू देखेर मनमनै सोचेँ, “लिउ युनले थोरै मात्र भ्रष्टता प्रकट गरिरहेकी छिन् र परिवर्तन हुने कोसिस गर्दै छिन्। यदि मैले परमेश्‍वरका यी वचनहरू उनमा लागू गरेँ भने, के उनले सामना गर्न सक्नेछिन्?” तर मैले फेरि सोचेँ, “उनले वर्षौँदेखि परमेश्‍वरमा विश्‍वास गरेकी छिन्; उनी ठिकै हुनुपर्छ। यसबाहेक, उनमा साँच्चै यो समस्या छ, र यदि उनले त्यो स्विकार्न नसकेर नकारात्मक र कमजोर भइन्, र उनको काम खस्किन थाल्यो भने, यसले केवल मलाई विशिष्ट हुन सक्षम बनाउनेछ।” त्यसपछि, मैले यसो गर्दा कसैले मेरो गोप्य मनसायमा शङ्का गर्नेछैन भन्‍ने सोचेर, उनको प्रवेशका लागि अभ्याससम्बन्धी परमेश्‍वरका केही वचन मात्र भेट्टाएँ। भोलिपल्ट, सहकर्मी सभामा, मैले उनले आफ्नो स्थितिबारे के भनिरहेकी सुनेँ भने, हालै उनी बाहिरी कुराहरूमा व्यस्त भएकी थिइन् र उनले जीवन प्रवेशमा ध्यान दिएकी थिइनन्, र उनले पावलको बाटोमा हिँड्न नचाहे पनि, आफैलाई रोक्न सकिनन्—उनले आफ्नो कुरा सिध्याउनअघि नै, मैले आफूलाई रोक्न सकिनँ। मैले सोचेँ, “उनी जीवन प्रवेशमा ध्यान केन्द्रित गर्न चाहन्छिन्, त्यसैले, म यस क्षणलाई उनका समस्याहरू औँल्याउने र उनलाई उनका कमीकमजोरी देख्न लगाउने मौकाका रूपमा लिन सक्छु। अझ महत्त्वपूर्ण कुरा, माथिल्ला अगुवाहरू, ब्रदर-सिस्टरहरू सबै यहीँ छन्, त्यसैले यदि म बोलेँ भने, सबैले उनका कमजोरीबारे थाहा पाउनेछन् र उनलाई त्यति धेरै प्रशंसा गर्न छोड्नेछन्। अनि जब सबैले म उनलाई कसरी मार्गदर्शन र मद्दत गर्न सक्षम छु भन्‍ने देख्छन्, तब उनीहरूले मलाई बोझ बोक्ने व्यक्तिका रूपमा हेर्नेछन्। एकै तीरले दुई सिकार हुनेछ!” यस्तो कुरा विचार गर्दै, मैले अघिपछिभन्दा अलि ठुलो स्वर बनाएँ, र लिउ युनलाई अलि बढी उत्साहित लबजमा भनेँ, “तिमी जीवन प्रवेशमा ध्यान केन्द्रित गर्न चाहन्छु भनिरहन्छ्यौ, तर तिमीसँग अभ्यासको कुनै विशेष मार्ग छैन। तिमीले वास्तवमा ससाना कुराहरूमा चिन्तन गरेर सुरु गर्न सक्थ्यौ। मैले तिमीमा देखेका केही समस्याहरू लेखेकी छु। तिमी यिनीहरूबारे अलि चिन्तन गर्न सक्छौ।” मैले बोल्दै आफूले लेखेको पत्र खोल्न थालेँ, जसमा उनले देखावटी गरेका कुराहरू सूचीकृत थिए। त्यसपछि मैले उनलाई गम्भीर लबजमा देखावटी गर्न मन पराउनेहरूप्रति परमेश्‍वरको मनोवृत्ति कस्तो हुन्छ भन्‍नेबारे बताएँ र यी मानिसहरू हिँडिरहेको मार्ग र त्यसमा हिँड्दाका परिणामहरू चिरफार गरेँ। त्यसपछि मैले अभ्यासका केही मार्गहरू प्रस्ताव गरेँ। मैले यी सबै कुरा गरेपछि, लिउ युन केही असहज र लज्जित देखिइन्, र भनिन्, “तपाईँले भनेका कुरा म स्विकार्छु, र मैले केही समय लिएर चिन्तन गर्नुपर्छ।” उनले यसो भन्दा मलाई अलि दोषी महसुस भयो, र म सबैले मेरो गोप्य मनसाय रहेछ भन्‍ने बुझे कि भनेर डराएँ। तर त्यसपछि मैले सोचेँ, “मैले भनेको कुरा सत्य थियो, र यसबाहेक, मैले अभ्यासका केही मार्ग पनि भेट्टाएँ, त्यसैले खासै ठूलो कुरा त नहुनुपर्ने हो।” माथिल्ला अगुवाहरू, ब्रदर-सिस्टरहरूले मेरो खण्डन गरेनन्, त्यसैले उनीहरू मसँग सहमत भएजस्तो देखियो। यस सोचले मलाई अलि ढुक्क महसुस गरायो।

केही दिनपछि एक साँझ, जब लिउ युन र म सँगै कामबारे छलफल गरिरहेका थियौँ, तब मैले आफूले उनलाई दिएको “मद्दत” बारे हल्का असहजता महसुस गरेँ, र उनको स्थितिबारे सोधेँ। उनले त्यो त्यति राम्रो नभएको बताइन्। उनलाई यति धेरै वर्षसम्म विश्‍वासी भएर पनि आफ्नो भ्रष्ट स्वभावको यस पक्षलाई खासै परिवर्तन गर्न नसकेकीले आफू परिवर्तित हुन असक्षम छु भन्‍ने निष्कर्षमा पुगेकी र धेरै नकारात्मक महसुस भएको थियो। यो सुनेर मलाई असहज लाग्यो, सोचेँ, “के मैले उनको समस्या औल्याउनुले उनलाई नकारात्मक महसुस गराउने हदसम्म चोट पुऱ्याएको हुन सक्छ त?” त्यसपछि मैले उनको भ्रष्ट स्वभावको यो पक्ष समाधान गर्ने मार्गबारे होसियारीपूर्वक सङ्गति गर्न परमेश्‍वरका वचनहरू प्रयोग गरेँ, र त्यसपछि उनलाई यस कुराको सही रूपमा सामना गर्नुपर्छ र आफ्नो स्थिति सुधार्नुपर्छ भनेर बताएँ। उनले अलि बुझेको देखेर मलाई हल्का शान्ति महसुस भयो। पछि, मैले यस मामिलाका आधारमा आत्मचिन्तन गरेँ र परमेश्‍वरलाई प्रार्थना गरेँ, आफ्नै भ्रष्ट स्वभाव चिन्न उहाँलाई मार्गदर्शन मागेँ। मैले परमेश्‍वरका वचनमा यी खण्डहरू पढेँ: “कतिपय मानिसहरू आफूभन्दा अरूहरू उत्तम र उच्‍च होलान्, र आफ्नो बेवास्ता हुँदा अरूहरूलाई मानसम्मान मिल्ला भनेर सधैँ डराउँछन्, र यसले तिनीहरूलाई अन्य व्यक्तिहरूलाई आक्रमण गर्ने र पाखा लगाउने बनाउँछ। के यो प्रतिभावान्‌ मानिसहरूको ईर्ष्या गर्नु होइन र? के त्यो स्वार्थी र नीच कुरा होइन र? यो कस्तो प्रकारको स्वभाव हो? यो दुराशयता हो! आफ्‍ना हितहरूबारे मात्रै सोच्ने, आफ्ना स्वार्थी चाहनाहरू मात्रै पूरा गर्ने, अन्य व्यक्तिहरूबारे वा परमेश्‍वरको घरको हितबारे केही नसोच्ने मानिसहरूसँग खराब स्वभाव हुन्छ र परमेश्‍वरले तिनीहरूलाई प्रेम गर्नुहुन्न” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। “ख्रीष्ट विरोधीहरूले मानिसहरूलाई नियन्त्रण गर्न प्रयोग गर्ने तेस्रो तरिका: तिनीहरू सत्यताको पछि लाग्नेहरूलाई बहिष्कार र आक्रमण गर्छन्। केही मानिसहरू सकारात्मक कुराहरू, न्याय र ज्योतिलाई, र सत्यताका बारेमा सङ्गति गर्न मन पराउँछन्। तिनीहरू प्रायः सत्यताको खोजी गर्ने र त्यसलाई पछ्याउने दाजुभाइ-दिदीबहिनीहरूसित सङ्गति गर्न खोज्छन्। यो देखेर ख्रीष्टविरोधी रिसले चूर हुन्छ। उसका लागि, सत्यताको पछि लाग्नेहरू सबै आँखामा छेस्को, घोच्ने काँडा हुन्; उसले सत्यताको खोजी गर्ने सबैलाई आफ्नो आक्रमण, बहिष्कार र हमलाको सिकार बनाउँछ। निस्सन्देह, ख्रीष्टविरोधीले यी मानिसहरूलाई स्पष्ट रूपमा थाहा पाउन सकिने क्रूर, बर्बर युक्तिहरू चलाएर मात्र आक्रमण गर्दैन। उसले सत्यतामा सङ्गति गर्ने तरिका अपनाउनेछ, र केही वचन र धर्मसिद्धान्तहरू चलाएर उसले मानिसहरूको मूल्याङ्कन गर्नेछ र तिनीहरूमाथि प्रहार गर्नेछ। यसले मानिसहरूलाई उसले गरिरहेको काम उचित र तर्कसङ्गत छ, ऊ मदतगार भइरहेको छ—उसले जे गरिरहेका छन् त्यसमा केही गलत छैन भनी सोच्ने तुल्याउँछ। उसको यी ‘उचित र तर्कसङ्गत’ तरिकाहरू के हुन्? (उसले मानिसहरूलाई मूल्याङ्कन गर्न र तिनीहरूमाथि प्रहार गर्न परमेश्‍वरका वचनहरू उद्धृत गर्छ।) सही हो—उसले मानिसहरूलाई खुलासा गर्न र तिनीहरूलाई मूल्याङ्कन गर्न परमेश्‍वरका वचनहरू उद्धृत गर्छ। यो उसको सबैभन्दा आम विधि हो। सतही रूपमा हेर्दा, यसरी बोल्ने यो तरिका निष्पक्ष, तर्कसङ्गत र एकदमै उचित देखिन्छ, तर भित्र भने, उसको मनसाय अरूको फाइदाका लागि मदत गर्नु होइन, बरु तिनीहरूको खुलासा गर्नु, तिनीहरूलाई मूल्याङ्कन गर्नु, तिनीहरूको निन्दा गर्नु र तिनीहरूलाई अपमान गर्नु हो। उसले हासिल गर्न चाहेको कुरा यही हो। तसर्थ, उसले कहाँबाट सुरु गर्छ भन्‍नेमा समस्या छ” (वचन, खण्ड ४। ख्रीष्टविरोधीहरूको खुलासा। विषयवस्तु तीन: तिनीहरू सत्यताको पछि लाग्नेहरूलाई बहिष्कार र आक्रमण गर्छन्)। “ख्रीष्टविरोधीहरूले सार्वजनिक रूपमै मानिसहरूलाई गर्ने दमन, निष्कासन, आक्रमण, र मानिसका समस्याहरू खुलासा गर्ने कार्यहरू सबै लक्षित हुन्छन्। निःसन्देह नै, तिनीहरूले सत्यता खोजी गर्ने र तिनीहरूलाई चिन्‍न सक्‍ने मानिसहरूलाई निसाना बनाउन यस्ता विधिहरू प्रयोग गर्छन्। यी मानिसहरूलाई जितेर, तिनीहरूले आफ्‍नै स्थान दह्रिलो बनाउने उद्देश्य हासिल गर्छन्। यसरी मानिसहरूलाई आक्रमण र निष्कासन गर्नु खराब प्रकृति हो। तिनीहरूको भाषा र बोल्ने शैलीमा आक्रामकता अर्थात् खुलासा गर्ने, दोष लगाउने, निन्दा गर्ने, र दुष्ट लाञ्छना लगाउने प्रवृत्ति हुन्छ। तिनीहरूले तथ्य बङ्ग्याएर सकारात्मकलाई नकारात्मक अनि नकारात्मकलाई सकारात्मकसमेत बताउँछन्। यसरी कालोलाई सेतो र सेतोलाई कालो भन्दै सही र गलतलाई उल्टोपाल्टो पार्दा मानिसहरूलाई जित्‍ने र तिनीहरूको बदनाम गर्ने ख्रीष्टविरोधीहरूको उद्देश्य पूरा हुन्छ। मतविरोधीहरूलाई यसरी आक्रमण र निष्कासन गर्ने यो कार्य कस्तो मानसिकताबाट उत्पन्न हुन्छ? धेरैजसो यो ईर्ष्यालु मानसिकताबाट आएको हुन्छ। दुराशयी स्वभावमा, डाहले कठोर घृणा बोकेको हुन्छ; अनि डाहका कारण ख्रीष्टविरोधीहरूले मानिसहरूलाई आक्रमण र निष्कासन गर्ने गर्छन्। यस्तो परिस्थितिमा, यदि ख्रीष्टविरोधीहरूलाई खुलासा र रिपोर्ट गरियो, तिनीहरूले आफ्‍नो हैसियत गुमाए, र तिनीहरूलाई आघात भयो भने, तिनीहरू यस कुरालाई न त स्विकार्छन् न यसप्रति खुसी नै हुन्छन्, र बदलाको कठोर मानसिकता विकास गर्नु तिनीहरूलाई झन् सजिलो हुन्छ। बदला एक प्रकारको मानसिकता हो, र यो भ्रष्ट स्वभावको प्रकार पनि हो। जब ख्रीष्टविरोधीहरूले कसैले तिनीहरूलाई हानि गर्ने काम गरेको, अरू तिनीहरूभन्दा सक्षम रहेको, वा कसैको अभिव्यक्ति र सुझाव तिनीहरूको भन्दा असल वा बुद्धिमानी रहेको, र सबैजना त्यस व्यक्तिको अभिव्यक्ति र सुझावमा सहमत भएको देख्छन्, तब तिनीहरूलाई तिनीहरूको पद खतरामा परेझैँ लाग्छ, तिनीहरूको हृदयमा डाह र घृणा पैदा हुन्छ, र तिनीहरूले आक्रमण गर्छन् र बदला लिन्छन्। बदला लिने क्रममा, ख्रीष्टविरोधीहरूले प्राय: आफ्नो निसानालाई पहिले नै प्रहार गरिहाल्छन्। जबसम्‍म अर्को पक्षले भनेको मान्दैन, तबसम्‍म तिनीहरूले पूर्वसक्रिय रूपमै मान्छेलाई आक्रमण गर्ने र तोड्ने काम गर्छन्। त्यसपछि मात्रै तिनीहरूलाई आफ्नो मनको बोझ हल्का भए झैँ लाग्छ। मानिसहरूलाई आक्रमण र निष्कासन गर्ने कार्यका अन्य प्रकटीकरणहरू के-के हुन्? (अरूलाई होच्याउनु।) अरूलाई होच्याउने कार्य पनि यो प्रकट हुने एउटा तरिका हो; तैँले जति नै राम्ररी काम गरे पनि, तँ नकारात्मक र कमजोर भएर सहनै नसक्‍ने अवस्थामा नपुगुन्जेल, ख्रीष्टविरोधीहरूले तँलाई होच्याउने छन् वा दोष दिनेछन्। त्यसपछि तिनीहरू खुसी हुनेछन्, र तिनीहरूले आफ्‍नो उद्देश्य पूरा गरेका हुनेछन्” (वचन, खण्ड ४। ख्रीष्टविरोधीहरूको खुलासा। विषयवस्तु दुई: तिनीहरूले मतविरोधीहरूलाई आक्रमण र निष्कासन गर्छन्)। मैले परमेश्‍वरका वचनहरू पढेपछि के बुझेँ भने म अरूले लिउ युनलाई मात्र वास्ता गर्लान् र मलाई सम्मान नगर्लान् भनेर डराएकी रहेछु, त्यसैले मैले उनलाई आक्रमण गरेँ र पाखा लगाएँ, र यो दुर्भावनापूर्ण स्वभाव थियो। लिउ युन हाम्रो मण्डलीलाई साथ दिन आएकी थिइन् र उनले केही वास्तविक काम मात्र गरिनन्, तर मेरो आफ्नै कर्तव्यमा पनि मलाई मद्दत गरिन्। तर मैले कर्तव्यहरू गर्न वा मण्डलीको कामको सुरक्षा गर्न उनीसँग कसरी सद्भावपूर्ण सहकार्य गर्ने भन्‍नेबारे सोचिनँ, मैले उनलाई आफ्नो हैसियतका लागि खतराका रूपमा मात्र सोचेँ र यदि यस्तै अवस्था रहिरह्यो भने कसैले पनि मलाई सम्मान गर्नेछैनन् भनेर डराएँ, त्यसैले मैले जानाजानी उनका कमजोरीहरू खोजेँ र त्यसपछि उनलाई आक्रमण गर्न “मार्गदर्शन र मद्दत” लाई माध्यम बनाएर तिनको दुरुपयोग गरेँ। मैले उनलाई आफैलाई बुझ्न मद्दत गरिरहेकी जस्तो देखिए पनि, वास्तवमा, उनी हरेक कुरामा मभन्दा राम्रो भएकामा म उनको ईर्ष्या मात्र गरिरहेकी थिएँ। म परमेश्‍वरको खुलासा र न्यायका वचनहरू पढेपछि उनले आफैलाई सीमित गरून् र निराश होऊन् भन्‍ने चाहन्थेँ, ताकि उनी त्यति विशिष्ट नदेखिऊन्। मैले लिउ युनप्रतिको मेरो “मद्दत” वास्तवमा उनलाई आक्रमण गर्ने बहाना मात्र रहेछ भन्‍ने देखेँ। म उनीप्रति ईर्ष्यालु भएकी थिएँ र मैले उनलाई गिराउन, नकारात्मक महसुस गराउन र आफूमुनि राख्न चाहेकी थिएँ। मेरा कार्यहरू सत्यता पछ्याउनेहरूलाई आक्रमण गर्ने र पाखा लगाउने ख्रीष्टविरोधीहरूको जस्तै थिए, जसले मानिसहरूलाई दबाउन यसो हेर्दा वैध र उचित देखिने विधिहरू प्रयोग गर्छन्, र त्यसरी ब्रदर-सिस्टरहरूको नजरमा आफ्नो हैसियत बलियो बनाउँछन्। यसले प्रकट गरेको कुरा त क्रूर स्वभाव पो रहेछ! परमेश्‍वरका वचनहरूका अतिरिक्त अर्थले मलाई महसुस गराए भने परमेश्‍वर ख्रीष्टविरोधीहरूका स्वभावप्रति तिरस्कार र घृणा राख्नुहुन्छ र म पीडा र डरको बोधले भरिएँ। मैले परमेश्‍वरले मलाई पक्कै घृणा गर्नुहुन्छ भन्‍ने सोचेँ। त्यसैले मैले परमेश्‍वरलाई प्रार्थना गरेँ, “हे सर्वशक्तिमान् परमेश्‍वर, म पश्चात्ताप गर्न चाहन्छु। म फेरि मेरा ब्रदर-सिस्टरहरूलाई आक्रमण गर्न वा पाखा लगाउन चाहन्नँ। कृपया ममाथि कृपा गर्नुहोस् र मलाई यसबाट आफूबारे केही साँचो पहिचान प्राप्त गर्न दिनुहोस्।”

पछि, मैले परमेश्‍वरका थप वचनहरू पढेँ जसले मलाई मेरो समस्याबारे केही बुझाइ दिए। सर्वशक्तिमान्‌ परमेश्‍वर भन्‍नुहुन्छ: “यदि कुनै व्यक्तिले आफूभन्दा राम्रो कसैलाई देख्छ र उसलाई होच्याउने प्रयास गर्छ, उसको बारेमा अफवाह फैलाउँछ वा उसलाई बदनाम गर्न र उसको प्रतिष्ठा गिराउन घृणित माध्यमहरू प्रयोग गर्छ—र उसलाई कुल्चिमिल्चीसमेत गर्छ—र यो सबै काम मानिसहरूको मनमस्तिष्कमा आफ्नो स्थान जोगाउनको लागि गर्छ भने, यो कस्तो प्रकारको स्वभाव हो? यो अहङ्कार र दम्भ मात्र होइन, यो त शैतानको स्वभाव हो, यो दुष्ट स्वभाव हो। यस व्यक्तिले आफूभन्दा राम्रा र सबल मानिसहरूलाई आक्रमण गर्न र एकल्याउन सक्‍नु कपटीपन र दुष्टता हो। अनि ऊ मानिसहरूलाई होच्याउन कहीँकतै नरोकिनुले ऊभित्र धेरै हदसम्म दियाबलस रहेको हुन्‍छ भन्‍ने देखाउँछ! यस्ता मानिसहरूले शैतानको स्वभावअनुसार जिएर, मानिसहरूलाई होच्याउन, तिनीहरूलाई फसाउने प्रयास गर्न, र तिनीहरूका लागि परिस्थिति गाह्रो बनाइदिन सक्छन्। के यो दुष्कर्म होइन र? अनि यसरी जिएर पनि तिनीहरूले म ठीक छु, म असल व्यक्ति हुँ भनी सोच्छन्—तर तिनीहरूले आफूभन्दा उत्तम कसैलाई देख्दा, तिनीहरूले दुष्ट काम गरेर तिनीहरूलाई गाह्रो परिस्थितिमा पार्न, तिनीहरूलाई कुल्चीमिल्ची पार्न सक्छन्। यहाँ समस्या के हो? के यस्ता दुष्ट कार्यहरू गर्न सक्‍ने मानिसहरूमा अनैतिक र मनोमानी हुँदैनन् र? त्यस्ता मानिसहरूले आफ्ना हितहरू मात्रै सोच्छन्, तिनीहरूले आफ्नै भावनाबारे मात्रै विचार गर्छन्, र तिनीहरू आफ्नै इच्छा, महत्त्वाकाङ्क्षा, र उद्देश्य हासिल गर्न मात्र चाहन्छन्। आफूले मण्डलीको काममा कति हानि पुऱ्याउँछु भनेर तिनीहरूले वास्ता गर्दैनन्, र तिनीहरू मानिसहरूको मनमस्तिष्कमा रहेको आफ्नो हैसियत र तिनीहरूको आफ्नै प्रतिष्ठा जोगाउन परमेश्‍वरको घरका हितहरूलाई बलि चढाउन रुचाउँछन्। के यस प्रकारका व्यक्तिहरू अहङ्कारी र आत्मधर्मी, स्वार्थी र नीच होइनन् र? यस्ता मानिसहरू अहङ्कारी र आत्मधर्मी मात्र हुँदैनन्, तिनीहरू त हदैसम्मका स्वार्थी र नीच पनि हुन्छन्। तिनीहरूले परमेश्‍वरका अभिप्रायलाई पटक्‍कै वास्ता गर्दैनन्। के यस्ता मानिसहरूमा परमेश्‍वरको भय मान्ने हृदय हुन्छ? तिनीहरूमा परमेश्‍वरको भय मान्ने हृदय पटक्कै हुँदैन। यसैकारण, तिनीहरूले कुनै दोषको भावनाविना, कुनै डरविना, कुनै चिन्ता वा फिक्रीविना र परिणामहरूलाई विचार नगरी छाडा व्यवहार देखाउँछन्, र आफूले जे चाह्यो त्यही गर्छन्। तिनीहरूले प्रायः यसै गर्छन्, र सधैँ यसरी नै व्यवहार गरेका हुन्छन्। त्यस्तो व्यवहारको प्रकृति के हो? यसलाई सरल रूपमा भन्नुपर्दा, त्यस्ता मानिसहरूमा व्यक्तिगत प्रतिष्ठा र हैसियतका निम्ति अति नै बढी जोस हुन्छ र अति नै बलियो चाहना हुन्छ; तिनीहरू अति नै छली र धूर्त हुन्छन्। यसलाई अझ कठोर रूपमा भन्नुपर्दा, समस्याको सार के हो भने, त्यस्ता मानिसहरूमा परमेश्‍वरको भय मान्ने हृदय पटक्कै हुँदैन। तिनीहरू परमेश्‍वरको भय मान्दैनन्, तिनीहरू आफैलाई अत्यन्त महत्त्वपूर्ण ठान्छन्, र तिनीहरू आफ्नो हरेक पक्षलाई परमेश्‍वरभन्दा उच्च र सत्यताभन्दा उच्च ठान्छन्। तिनीहरूका हृदयमा, परमेश्‍वर उल्लेखयोग्य हुनुहुन्‍न, बरु नगण्य हुनुहुन्छ, र तिनीहरूको हृदयमा परमेश्‍वरको कुनै हैसियत नै हुँदैन। के आफ्नो हृदयमा परमेश्‍वरका निम्ति कुनै स्थान नहुने, र परमेश्‍वरको भय मान्ने हृदय नहुने व्यक्तिहरूले सत्यता अभ्यास गर्न सक्छन्? कदापि सक्दैनन्। त्यसैले, जब तिनीहरू विशेष रूपले खुसी हुँदै यताउता गएर आफूलाई व्यस्त राख्छन् र धेरै ऊर्जा खर्च गर्छन्, तब तिनीहरूले के गरिरहेका हुन्छन्? त्यस्ता मानिसहरूले परमेश्‍वरको निम्ति अर्पित हुन आफूले सबै कुरा त्यागेका र धेरै दुःख भोगेका समेत दाबी गर्छन्, तर वास्तवमा तिनीहरूका सबै कार्यका अभिप्राय, सिद्धान्त र उद्देश्य तिनीहरूको आफ्नै हैसियत र प्रतिष्ठाको लागि, तिनीहरूको आफ्नै हित रक्षा गर्नको खातिर हुन्छन्। के तिमीहरू यस किसिमको मानिस डरलाग्दो हुन्छ भनी भन्छौ, कि भन्दैनौ? कस्ता किसिमका मानिसहरूले धेरै वर्षदेखि परमेश्‍वरमा विश्‍वास गरेका भए पनि, तिनीहरूमा परमेश्‍वरको भय मान्ने हृदय हुँदैन? के तिनीहरू अहङ्कारी होइनन्? के तिनीहरू शैतान होइनन्? अनि कोसँग परमेश्‍वरको भय मान्ने हृदयको सबैभन्दा कमी हुन्छ? पशुहरूबाहेक, दियाबलस र ख्रीष्टविरोधीहरू, दियाबलस र शैतानका नोकरहरूमा त्यस्तो कुराको कमी हुन्छ। तिनीहरूले सत्यता कदापि स्वीकार गर्दैनन्; तिनीहरूमा परमेश्‍वरको भय मान्ने हृदय हुँदै हुँदैन। तिनीहरूले जुनसुकै दुष्ट काम गर्न सक्छन्; तिनीहरू परमेश्‍वरका शत्रुहरू हुन्, र उहाँका चुनिएका मानिसहरूका पनि शत्रुहरू हुन्” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमाथिको विश्‍वासको सही मार्गमा हिँड्नको लागि पूरा गर्नैपर्ने पाँच सर्तहरू)। मैले परमेश्‍वरका वचनहरू पढ्दा र तिनलाई मेरो आफ्नै व्यवहारसँग मिलाउँदा के बुझेँ भने ममा परमेश्‍वरको डर मान्ने हृदयको पूर्ण कमी हुनु नै मैले अरूलाई पाखा लगाउनु र दबाउनुको जड थियो। मेरा विचार, सोच, र कार्यहरू सबै मेरो आफ्नै ख्याति र हैसियतका खातिर थिए। लिउ युन आउनुअघि, म हरेक कुरामा अगाडि थिएँ, तर मैले उनले सबै पक्षमा मभन्दा राम्रो गरेकी देख्दा, म ईर्ष्यालु भएँ र मैले उनको श्रेष्ठता स्विकार्न सकिनँ, उनलाई मलाई उछिन्न दिन चाहिनँ। यसैले मैले उनले प्रकट गरेको भ्रष्टताको दुरुपयोग गरेँ र उनलाई अपमानित गर्न, सबैलाई उनका त्रुटिहरू देखाउन, र मानिसहरूको प्रशंसा पुनः प्राप्त गर्न, अनि “मद्दत” गर्नुलाई वैध तरिकाजस्तो देखिने रूपमा प्रयोग गरेँ, यस क्रममा, मैले परमेश्‍वरका वचनहरूलाई उनलाई आक्रमण गर्ने हतियारका रूपमा प्रयोग गरेँ, उनलाई नकारात्मक र आफ्नो कर्तव्य निर्वाहप्रति अनिच्छुक बनाउन चाहेँ, ताकि म विशिष्ट देखिन र अरूलाई मेरो घृणित अभिप्राय देख्न रोक्न सकूँ। म साह्रै अन्तर्घाती र दुष्ट थिएँ! मण्डली हामी दुईका लागि पर्याप्त ठूलो छैन भन्‍ने सोच्दै, म शैतानी विषहरूअनुसार जिएकी थिएँ, मण्डलीमा कसैले मलाई उछिनेको वा मभन्दा राम्रो गरेको म सहन सक्दिनथेँ। म आफूले आफ्नो काममा केही नतिजा हासिल गरकै कारण अरूको प्रशंसा पाइरहन र उनीहरूको हृदयमा स्थान बनाइराख्न चाहन्थेँ। लिउ युन समर्थ कामदार, आफ्नो कर्तव्यमा प्रभावकारी, र मण्डलीका विभिन्न कामहरूलाई अगाडि बढाउन सक्षम थिइन्, तर मैले कर्तव्यहरूगर्न वा मण्डली कामको सुरक्षा गर्न उनीसँग कसरी सद्भावपूर्ण सहकार्य गर्ने भनेर सोचिनँ। मैले केवल सबैभन्दा चम्किलो व्यक्ति बन्नेबारे सोचेँ, यहाँसम्म कि लिउ युनलाई नकारात्मक महसुस गराउन तथा आफूलाई ठूलो देखाउन उनलाई आक्रमणसमेत गरेँ। यसले मण्डलीको काममा असर पार्छ कि पार्दैन भन्‍नेबारे मैले पटक्कै विचार गरिनँ, र मैले आफूमा परमेश्‍वरको डर मान्ने हृदय कत्ति पनि नभएको देखेँ। परमेश्‍वर ब्रदर-सिस्टरहरूले सेवामा सहकार्य गरून् अनि एकै मन र हृदयले आफ्नो कर्तव्य गरून् भन्‍ने चाहनुहुन्छ। तर, मैले मण्डलीमा वास्तविक काम गर्न र समस्याहरू समाधान गर्न सक्ने कसैलाई देख्दा, उनले मलाई अरूको प्रशंसा पाउनबाट कसरी वञ्चित गर्न सक्छे भन्‍नेबारे मात्र सोचेँ, त्यसैले मैले उनलाई पाखा लगाएँ र दबाएँ। मैले मण्डलीलाई आफ्नो क्षमता प्रदर्शन गर्ने ठाउँका रूपमा लिएँ, र मैले गरेको कुराले अवरोध र बाधा उत्पन्न गरिरहेको थियो, जुन परमेश्‍वरले साँच्चै घृणा गर्ने कुरा हो! मैले मनमनै परमेश्‍वरलाई प्रार्थना गरेँ, “हे परमेश्‍वर, तपाईँका न्याय, खुलासा, मार्गदर्शन र प्रबन्धका वचनहरूले मलाई बिस्तारै आफूबारे केही बुझाइ प्राप्त गर्न सक्षम बनाएका छन्, र म ख्याति र पद पछ्याउनुले मलाई तपाईँको प्रतिरोध मात्र गराउन सक्छ भनेर बुझ्दछु। म अबदेखि तपाईँविरुद्ध खडा हुन चाहन्नँ। म तपाईँ वचनहरूअनुसार अभ्यास गर्न इच्छुक छु। कृपया मलाई मार्गदर्शन गर्नुहोस्!”

यसपछि, मैले परमेश्‍वरका थप वचनहरू पढेँ: “एक सृष्टि गरिएको मानवता भएको नाताले, व्यक्तिले आफ्‍नो स्थान कायम राख्नैपर्छ, र शिष्ट तरिकाले आफूलाई आचरणमा ढाल्नुपर्छ। सृष्टिकर्ताले तँलाई सुम्‍पनुभएको कुरालाई तैँले कर्तव्यनिष्ठ भई रक्षा गर्। नियमभन्दा बाहिर काम गर्ने, वा तेरो क्षमताभन्दा बाहिरका कुराहरू गर्ने वा परमेश्‍वरको लागि घिनलाग्दो कार्य गर्ने नगर्। महान् व्यक्ति, अतिमानव, वा भव्य व्यक्ति कोसिस नगर्, साथै परमेश्‍वर बन्न नखोज्। मानिसहरूले यस्तो हुने इच्‍छा गर्नु हुँदैन। महान् वा महामानव बन्‍ने प्रयास गर्नु मूर्खता हो। परमेश्‍वर बन्‍ने प्रयास गर्नु अझै अपमानजनक कुरा हो; यो घृणास्पद, र तुच्‍छ कुरा हो। बहुमूल्य कुरा, र सृष्टि गरिएका प्राणीहरूले अरू कुनै पनि कुरालाई भन्दा बढी पक्रिराख्‍नुपर्ने कुरा भनेको नै एक साँचो सृष्टि गरिएको प्राणी बन्‍नु हो; सबै मानिसहरूले पछ्याउनुपर्ने एक मात्र लक्ष्य यही नै हो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय १)। “आफ्‍नो कर्तव्य निभाउनेहरू सबैको हकमा भन्दा, सत्यतासम्‍बन्धी तिनीहरूको बुझाइ जति गहन वा सतही भए पनि, सत्यता वास्तविकतामा प्रवेश गर्ने सबैभन्दा सरल किसिमको अभ्यास भनेको सबै कुरामा परमेश्‍वरको घरको हितबारे विचार गर्नु, र आफ्ना स्वार्थी इच्‍छाहरू, व्यक्तिगत अभिप्राय, मनसाय, गर्व, र हैसियत त्याग्‍नु हो। परमेश्‍वरको घरका हितहरूलाई पहिलो प्राथमिकता दे—व्यक्तिले कम्तीमा पनि यतिचाहिँ गर्नैपर्छ। यदि कर्तव्य निभाउने व्यक्तिले यति पनि गर्न सक्दैन भने, उसले आफ्नो कर्तव्य निभाइरहेको छ भनेर कसरी भन्न सकिन्छ र? त्यो त आफ्नो कर्तव्य निभाएको कुरै भएन। तैँले सर्वप्रथम परमेश्‍वरको घरको हितबारे सोच्नुपर्छ, परमेश्‍वरका अभिप्रायको ख्याल राख्‍नुपर्छ, अनि मण्डलीको कामको बारेमा सोच्नुपर्छ। यी कुराहरूलाई नै सबैभन्दा सुरुमा र पहिलो प्राथमिकतामा राख्; त्यसपछि मात्र तैँले तेरो हैसियतको स्थिरता वा अरूले तँलाई कसरी लिन्छन् सोबारे सोच्न सक्छस्। जब यसलाई तिमीहरूले यी दुई चरणहरूमा विभाजन गर्छौ र केही सम्झौता गर्छौ, तब के तिमीहरूले यो अलि सहज भएको महसुस गर्दैनौ र? यदि तैँले केही समयसम्‍म यसरी अभ्यास गरिस् भने, तैँले परमेश्‍वरलाई सन्तुष्ट पार्न त्यति गाह्रो छैन रहेछ भन्‍ने महसुस गर्नेछस्। तर त्योभन्दा पनि बढी, तँ आफ्ना जिम्मेवारीहरू पूरा गर्न, आफ्ना दायित्वहरू र कर्तव्यहरू निभाउन, अनि आफ्ना स्वार्थी चाहना, आशय र अभिप्रायहरू पन्छाउन सक्षम हुनुपर्नेछ; तैँले परमेश्‍वरका अभिप्रायको ख्याल गर्नुपर्नेछ, र तैँले परमेश्‍वरको घरको हित, मण्डलीको काम र तैँले निभाउनुपर्ने कर्तव्यलाई सबैभन्दा अगाडि राख्‍नुपर्नेछ। तैँले केही समय यस्तो अनुभव गरिसकेपछि, यो नै आफूलाई व्यवहारमा ढाल्ने राम्रो शैली हो भन्‍ने कुरा महसुस गर्नेछस्। यो सोझो हिसाबले र इमानदार तरिकाले जिउनु हो, र तुच्छ र निकृष्ठ व्यक्ति बन्‍नु होइन; यो त घृणित, तुच्छ, र बेकामे बन्नुको साटो न्यायसंगत रूपले र सम्मानपूर्वक जिउनु हो। व्यक्तिले यही शैलीमा व्यवहार गर्नुपर्छ र उसले जिउनुपर्ने स्वरूप यही हो भन्‍ने तैँले महसुस गर्नेछस्। तेरा आफ्नै स्वार्थहरू सन्तुष्ट पार्ने तेरो चाहना क्रमिक रूपमा कम हुँदै जानेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरका वचनहरू पढेर मैले बुझेँ परमेश्‍वर हामीले आफूलाई इमानदारीसाथ आचरणमा ढालौँ, आफ्नो कर्तव्य राम्ररी गरौँ, र सबै कुरा उहाँसामु गरौँ अनि उहाँको छानबिन स्विकारौँ भन्‍ने माग गर्नुहुन्छ। जब हामी अरूले हामीलाई उछिनेको देख्छौँ, तब हामीमा परमेश्‍वरको डर मान्ने हृदय हुनुपर्छ, हामीले उहाँलाई अझ धेरै प्रार्थना गर्नुपर्छ, प्रशंसा, ख्याति, र हैसियतको पछ्याइलाई पन्छाउनुपर्छ, र परमेश्‍वरको घरका हितहरूलाई र आफ्ना कर्तव्य कसरी राम्रोसँग गर्ने, परमेश्‍वरलाई प्रसन्न पार्ने तरिकामा कसरी काम गर्ने भन्‍ने कुरालाई विचार गरेर सुरु गर्नुपर्छ, र त्यसपछि हामीले आफ्ना कर्तव्य पूरा गर्न र परमेश्‍वरलाई सन्तुष्ट पार्न अरूसँग सद्भावपूर्ण सहकार्य गर्नुपर्छ, र हाम्रा ब्रदर-सिस्टरहरूको जीवनलाई फाइदा पुग्ने कामकुरा गर्नुपर्छ। यसरी आफूलाई आचरणमा ढाल्दा र कामकुरा गर्दा, हामी खुला रूपमा जिउन सक्छौँ र परमेश्‍वरको अनुमोदन प्राप्त गर्न सक्छौँ। यी कुराहरू बुझेपछि, म लिउ युन र अरूलाई आफूले प्रकट गरिरहेको भ्रष्टताबारे खुलस्त बताउन अग्रसर भएँ। यसो गर्दा मलाई निकै लाज लाग्यो, त्यसैले मैले परमेश्‍वरलाई साहस माग्दै मनमनै प्रार्थना गरेँ। मेरो पाप-स्वीकारपछि ब्रदर-सिस्टरहरूले मलाई तुच्छ ठानेनन्, र लिउ युनले के भनिन् भने उनले मेरो मार्गदर्शन र काटछाँटमार्फत आफ्नो भ्रष्ट स्वभावबारे अझ अलि धेरै बुझ्न थालेकी थिइन्। लिउ युनले कामकुरालाई सही रूपमा सामना गर्न र केही प्रवेश पाउन सकेकी देखेर, मैले भित्री हृदयदेखि नै परमेश्‍वरलाई धन्यवाद दिएँ, र आफूलाई चिन्न, पश्चात्ताप गर्न, र परिवर्तन हुने मौका दिनुभएकामा पनि परमेश्‍वरलाई धन्यवाद दिएँ।

केही समयपछि, लिउ युन हामीसँग मिलेर कामबारे छलफल गर्दै थिइन्, र उनले कामबारे आफ्ना केही विचारबारे बताइन्। मैले मनमनै सोचेँ, “तिमी यति राम्ररी र यति धेरै बोल्छौ, म कसरी विशिष्ट देखिन सक्छु र? सत्य कुरा के हो भने तिम्रो अनुगमन कामका केही पक्षमा अझै कमी छन्। मैले तिम्रो अनुगमन कामका यी कमजोरीहरू औँल्याउनुपर्छ ताकि हाम्रा सहकर्मीहरूले तिम्रो हालैका कर्तव्यहरूमा विचलनहरू देख्न सकून्।” यस क्षणमा, मैले के बुझेँ भने म फेरि अरूको प्रशंसा खोज्न र लिउ युनलाई उछिन्न चाहन्थेँ। मैले परमेश्‍वरले भन्नुभएको के कुरा सम्झेँ भने, ख्याति र हैसियत पछ्याउनेहरूमा परमेश्‍वरको डर मान्ने हृदय कत्ति पनि हुँदैन, र दुष्ट मानिसहरू र ख्रीष्टविरोधीहरूले मात्रै त्यस्तो कुरा गर्छन्। मलाई आफैदेखि अलि घृणा लाग्न थाल्यो र मैले यसरी अघि बढिरहन चाहिनँ। त्यसपछि मैले परमेश्‍वरका वचनहरूको एउटा भजन सम्झेँ: “परमेश्‍वरको छानबिन स्विकारेर मात्र तिमी उहाँसामु जिउन सक्छौ” जसमा भनिएको छ: “तैँले गर्ने सबै काम, प्रत्येक कार्य, प्रत्येक उद्देश्य र प्रत्येक प्रतिक्रिया परमेश्‍वरको सामु ल्याउनुपर्छ। यहाँसम्म कि तेरो दैनिक आत्मिक जीवन—तेरा प्रार्थनाहरू, परमेश्‍वरसँगको तेरो घनिष्ठता, परमेश्‍वरका वचनहरूको तेरो खुवाइ र पियाइ, तेरा भाइबहिनीहरूसित तेरो सङ्गति र मण्डलीभित्रको तेरो जीवन—र सहकार्यमा गरिएको तेरो सेवालाई परमेश्‍वरको जाँचका निम्ति उहाँको सामने ल्याउन सकिन्छ। यो यस्तो अभ्यास हो जसले तँलाई जीवनमा वृद्धि हासिल गर्न मद्दत गर्दछ” (वचन, खण्ड १। परमेश्‍वरको देखापराइ र काम। परमेश्‍वरले उहाँका अभिप्रायअनुसार हुनेहरूलाई सिद्ध बनाउनुहुन्छ)। मैले मनमनै परमेश्‍वरलाई प्रार्थना गरेँ, “हे सर्वशक्तिमान् परमेश्‍वर, म ख्याति र हैसियत खोज्ने आफ्नो चाहनालाई सच्याउन र लिउ युनसँग होड गर्न छोड्न चाहन्छु। कृपया मेरो हृदयको हेरविचार र सुरक्षा गर्नुहोस्। म तपाईँको छानबिन स्विकार्न इच्छुक छु।” यसरी प्रार्थना गरेपछि, मलाई अझ धेरै शान्ति महसुस भयो। त्यसपछि हामीले आफ्नो कर्तव्यमा कसरी अगाडि बढ्ने भनेर छलफल गर्‍यौँ। हामीले आपसी सहकार्यमा सङ्गति गरेर केही लक्ष्य र दिशा प्राप्त गऱ्यौँ। यसरी अभ्यास गरेपछि, मलाई हृदयमा अझ शान्ति र स्पष्ट भएको महसुस भयो, र मैले परमेश्‍वरका वचनहरूअनुसार अभ्यास गर्दा अरूसँगको व्यवहार सहज र सद्भावपूर्ण हुन्छ भन्‍ने बुझेँ। सर्वशक्तिमान् परमेश्‍वरलाई धन्यवाद!


६४. धन र ख्यातिको दलदलबाट मुक्त हुँदा

म सानो छँदा मेरो परिवार गरिब थियो, र मानिसहरूले हामीलाई हेयका दृष्टिले हेर्थे। त्यसैले मैले सोचेँ, “ठूलो भएपछि म धेरै पैसा कमाएर अरूको नजरमा उच्च बन्नेछु।” पछि, मेरो विवाह भयो, तर श्रीमान्को परिवार पनि गरिब नै थियो। मैले जहाँ सकिन्छ, त्यहाँबाट पैसा कमाउने उपाय खोजेँ र कुनै अवसर खेर जान दिइनँ। हामीले ट्याक्सी चलाउनेदेखि तरकारी बेच्नेसम्मका काम गर्‍यौँ, तर खासै पैसा कमाउन सकेनौँ। तर, मैले हार मानिनँ। मैले आफ्नी कजनले च्याउ खेतीबाट राम्रो पैसा कमाएर छिट्टै राम्रो घर बनाएको देखेँ। त्यसैले, मैले उनीसँग च्याउ खेती सिक्ने निर्णय गरेँ। हामीले शरददेखि वसन्तसम्म धेरै मेहनत गर्‍यौँ, तर, हाम्रो च्याउ बेच्नेबेलामा च्याउको भरमार भएर हरेक ठाउँमा सजिलै पाइयो। नतिजास्वरूप, हामीले एक पैसा पनि कमाउन सकेनौँ। हाम्रो आधा वर्षको परिश्रम खेर गयो। घण्टौँसम्म निहुरेर काम गर्नाले गानु जाने समस्या भयो। मैले उपचारका लागि जतासुकै गएर धेरै पैसा खर्च गरेँ, जसले हाम्रो पहिल्यै कमजोर आर्थिक अवस्था झन् बिगार्यो। तर पनि, मैले हार मानिनँ। एकदिन, मैले ठूलो परेवा पालन फार्मले वार्षिक लाखौँ युआन कमाएको समाचार देखेँ। मेरो आँखामा चमक आयो, “लाखौँ! हाम्रो वरपर त कुनै परेवा पालन फार्म पनि छैन। यदि मैले अहिले नै सुरु गरेँ भने, केही वर्षमै मालिक बन्न सक्छु।” त्यसैले, परेवा पालन गर्न हामीले ऋण लियौँ। परेवाहरू फस्टाउँदै गरेको देख्दा मेरो जोस र उत्साह बढ्यो। तर हामीले पहिलो खेप बेच्नै लाग्दा, बर्ड फ्लूको महामारी फैलियो र हामीले २०,००० युआनभन्दा बढी गुमायौँ। एक वर्षको कडा परिश्रम पछि पैसा खेर गएको सम्झिँदा मेरो मुटु चक्कुले काटे झैँ भयो। राति ओछ्यानमा पल्टेर, म रोएँ र आफैँलाई सोधेँ, “मेरो भाग्य किन यति कठोर छ? अरूले कति सजिलै पैसा कमाए जस्तो लाग्छ, तर मलाई चाहिँ किन यति गाह्रो?” तनावका कारण मेरो स्वास्थ्य बिग्रन थाल्यो। म न निदाउन सक्थेँ, न राम्ररी खान सक्थेँ, अनि पेटमा समस्या आयो। मेरो तौल घटेर चालिस किलोको आसपास पुग्यो, र म हिँड्दा पनि लरबरिन थालेँ। तर पनि, मैले हरेस खाइनँ र मनमनै सोचेँ, “अरूसँग जस्तै मसँग पनि दिमाग छ, दुई हात छन्। म अरूभन्दा कम बुद्धिमान छैन। मैले पैसा कमाउन सक्दिनँ भनेर म विश्वास गर्दिनँ! मैले फेरि कोसिस गर्नैपर्छ!” पछि, मैले बार्बेक्यू बेच्नु फाइदाजनक हुन्छ भनेर सुनेँ। स्वास्थ्य कमजोर हुँदाहुँदै पनि, म यो व्यवसाय सिक्न अर्को सहर गएँ। घर फर्किएपछि, मैले बार्बेक्यू रेस्टुरेन्ट सुरू गरेँ। तर, तीव्र प्रतिस्पर्धाका कारण व्यवसाय धेरै समय चल्न सकेन र बन्द गर्नुपर्‍यो। मैले बुझ्नै सकिनँ अरूहरू किन यही व्यवसायमा सफल भएर एक रातमै ३,००० युआन कमाउन सक्छन्, तर म भने केही पनि कमाउन सक्दिनँ। मलाई मेरी आमाले सधैँ मेरा “ठूला महत्त्वाकाङ्क्षा, तर कमजोर भाग्य!” भन्ने गरेको मैले सम्झिएँ। मैले सोचेँ, मेरी दिदीले तरकारीको व्यवसायबाट केही वर्षमै धेरै धन कमाइन्, राम्रो घर बनाइन्, र लाखौँ बचत गरिन्, तर म भने एक दशकभन्दा बढी सङ्घर्ष गरेर पनि असफल नै भएँ। के वास्तवमै मेरो भाग्य यस्तै नै हो? मैले यसबारे जति धेरै सोचेँ, उति नै दुःखी हुन थालेँ। त्यसपछि, म निराशामा डुबेँ, कुनै आशा नै देखिनँ र केही दिनसम्म बिरामी परेँ, हिँडडुल गर्नसम्म चाहिनँ, म सदाका लागि निदाउन पाए र फेरि कहिल्यै बिउँझिन नपरे हुन्थ्यो भन्ने चाहेँ। यो जीवन अत्यन्तै कष्टकर थियो। मेरा श्रीमान् पनि हरेक दिन रक्सी पिएर आफ्नो पीडा भुलाउने गर्नुहुन्थ्यो।

त्यसपछि, हामीले ब्रेकफास्ट व्यवसाय सुरु गर्‍यौँ। अनपेक्षित रूपमा, यो व्यवसाय राम्रो चल्यो। हामी हरेक दिन राति १ बजे उठ्नुपर्थ्यो र बिहान १० बजेसम्म काम गर्नुपर्थ्यो, अनि मात्र नास्ता खान पाउँथ्यौँ। यसरी भोकै बस्दा मेरो पेटको समस्या झन् बढ्यो, र मलाई अम्लपित्त र रगतमा चिनीको कमी हुन थाल्यो। यसले मेरो श्रीमान्को पनि गर्धनको हड्डीमा समस्या ल्यायो, जसले गर्दा उहाँका हातहरू लाटो हुन र दुख्न थाले। डाक्टरले उहाँलाई ड्रिप थेरापीका लागि केही दिन छुट्टी लिने सल्लाह दिए। तर उहाँले हरेक दिन ड्रिप लिएर समय बिताउनु व्यर्थ ठान्नुभयो, र दैनिक एक हजार युआनको आम्दानी छुटाउनु ठूलो घाटा हुने सोच्नुभयो। त्यसैले उहाँले दुखाइ कम गर्ने औषधि खान थाल्नुभयो, र व्यापार सुस्ताएपछि मात्र उपचार गर्ने योजना बनाउनुभयो। समयसँगै उहाँको अवस्था झन् बिग्रँदै गयो। उहाँलाई झन् झन् धेरै दुखाइ कम गर्ने औषधि चाहिन थाल्यो, एउटा बाट पछि दुई-तीनवटा चाहिने भयो। जब पीडा असह्य हुन्थ्यो, उहाँ मलाई गाली गर्नुहुन्थ्यो, र उहाँ झन् रिसाहा बन्दै जानुभयो। हाम्रो कुराकानी लगभग झगडामै सीमित हुन थाल्यो। शारीरिक पीडा अनि मानसिक र आत्मिक तनावले मलाई पूर्ण रूपमा निरीह बनायो। यति धेरै मेहनत गरेको के अर्थ? म बिहानदेखि बेलुकासम्म निरन्तर काम गरिरहने एउटा मेसिनजस्तै भएकी थिएँ। म यति धेरै थकित हुन्थेँ कि मेरो कम्मर कटकटी खान्थ्यो र ढाड दुखिरहन्थ्यो। हामीले पैसा त कमायौँ, तर त्यसलाई खर्च गरेर रमाइलो गर्ने समय नै भएन। हामी सधैँ पैसाले खुसी ल्याउँछ भन्थ्यौँ, तर पैसा हुँदाहुँदै पनि म झन् दुःखी किन महसुस गरिरहेकी थिएँ?

एक वर्षपछि, हामी नयाँ घर बनाउन आफ्नै गाउँ फर्कियौँ। एक दशकभन्दा बढीको सङ्घर्षपछि अन्ततः राम्रो घरमा बस्न पाउने सोच्दा मलाई एक किसिमको उपलब्धिको अनुभूति भयो। हाम्रा छिमेकी, आफन्त, र साथीहरूले हाम्रो क्षमता र साहसको प्रशंसा गरे, र घर निर्माणका लागि आवश्यक सामग्री जुटाउनसमेत सक्रिय रूपमा मदत गरे। गाउँको पार्टी शाखा सचिवले हाम्रो घर निर्माणका लागि स्वीकृति दिलाएर विशेष सहायता गरे। प्रशस्त पैसा भएपछि मलाई फरक महसुस भयो, र सबै कुरा सजिलै हुँदै गएको जस्तो लाग्यो। तर, जब सबै कुरा राम्रो हुन थालेको थियो, विपत्ति आइलाग्यो। हामीले पुरानो घर भत्काएपछि, मेरो श्रीमान्ले आफ्नो गर्दनमा गहिरो दुखाइ भएको बताउनुभयो र गाउँको अस्पताल जाने निर्णय गर्नुभयो। म अस्पताल पुग्दा डाक्टरले हतारिँदै भने, “तपाईं समयमै आइपुग्नुभयो! तपाईंको श्रीमान्को अवस्था अत्यन्तै नाजुक छ!” म अक्क न बक्क परेँ। “यो असम्भव छ,” मैले सोचेँ, “मेरो श्रीमान् सधैँ स्वस्थ हुनुहुन्थ्यो, बिहे भएदेखि त सामान्य रुघाखोकीसमेत कमै लाग्थ्यो। उहाँ अहिल्यै कसरी मर्नु होला र?” म हुत्तिँदै वार्डमा पुगेँ र मेरो श्रीमानलाई त्यहाँ पल्टेको देखेँ। उहाँको अनुहारको रङ्ग अँध्यारो थियो र आँखा बन्द थिए। मैले उहाँको हात समातेँ र रुँदै उहाँको नाम पुकारेँ, तर उहाँ फेरि कहिल्यै उठ्नुभएन। डाक्टरले मेरो श्रीमानलाई सम्भवत: गर्धनमा भएको समस्याले उहाँका रक्त नली च्यापिएर रक्तसञ्चारमा बाधा पुगेको र त्यसैका कारण कडा हृदयघात भएको हुनसक्ने बताए। मेरो श्रीमान्को अकस्मात् मृत्युले मलाई स्तब्ध बनायो। “दुई बच्चा भएकी महिला, म कसरी जिउन सकूँली?” मैले सोचेँ, “मैले हाम्रो जीवन सुधारियोस् र अरूले हामीलाई हेला नगरुन् भन्ने मात्र चाहन्थेँ। वर्षौँको कडा परिश्रमपछि, जति बेला हाम्रो स्थिति सुध्रिन लागेको थियो, मेरो श्रीमान्को अचानक निधन भयो। मैले आशा गरेको सबै कुरा किन यति टाढा र पहुँचभन्दा बाहिर देखिन्छ?” म आफूलाई कोठामा बन्द गरेर निरन्तर रोइरहेँ। मेरा दिदीबहिनीहरू, मैले आफैँलाई हानि पुर्‍याउने डरले, प्रत्येक दिन पालोपालो मलाई भेट्न आउँथे। तर उनीहरूले मलाई केही सान्त्वनाका शब्दहरू मात्र दिन सक्थे, जसले मेरो हृदयको पीडालाई हटाउन सक्दैनथ्यो।

पछि, एक आफन्तले मलाई सुसमाचार सुनाउन एक सिस्टरलाई ल्याए। ती सिस्टरले मलाई परमेश्‍वरका वचनहरूको एक खण्ड पढेर सुनाइन्: “सर्वशक्तिमान्‌ले यी मानिसहरूमाथि कृपा गर्नुहुन्छ जो गहिरोगरी कष्टमा छन्‌; साथसाथै, यी चेतना नभएका मानिसहरूप्रति उहाँ वितृष्ण महसुस गर्नुहुन्छ, किनकि मानवबाट उत्तर प्राप्त गर्न उहाँले लामो समय पर्खनुपरेको छ। उहाँले खोज्न चाहनुहुन्छ, तेरो हृदय र तेरो आत्मा खोज्न चाहनुहुन्छ, तेरो लागि पानी र खाना ल्याउन र तँलाई ब्यूँझाउन चाहनुहुन्छ, ताकि तँ अब उप्रान्त तिर्खाउन र भोकाउन नपरोस्‌। जब तँ थाक्छस् र जब तैँले यस संसारको निराशाजनक उजाडताका केही कुरा महसुस गर्न थाल्छस्, तब तँ नहरा, तँ नरो। सर्वशक्तिमान्‌ परमेश्‍वर, रखवालाले जुनसुकै बखत पनि तेरो आगमनलाई अङ्गाल्नुहुनेछ। उहाँ तेरो छेउमै रखवाली गर्दै हुनुहुन्छ, तँ फर्किने प्रतीक्षा गर्दै हुनुहुन्छ। उहाँ तेरो स्मृति अकस्मात् फर्किने दिनको प्रतिक्षा गर्दै हुनुहुन्छ: जुन दिन तैँले तँ परमेश्‍वरबाट आइस्, तैँले कुनै अज्ञात समयमा आफ्नो दिशा गुमाइस्, कुनै एक अज्ञात समयमा तैँले बाटोमा चेतना गुमाइस्, र कुनै अज्ञात समयमा एक ‘पिता’ प्राप्त गरिस् भन्‍ने कुरा महसुस गर्छस्; यसका अतिरिक्त, जब तैँले सर्वशक्तिमान्‌ले सदा तेरो रखवाली गर्दै, धेरै समयदेखि तेरो फिर्ती पर्खँदै आउनुभएको छ भन्‍ने कुरा महसुस गर्छस्। उहाँले व्यग्र तृष्णाका साथ रखवाली गर्दै, र बिना कुनै उत्तर तेरो प्रतिक्रिया पर्खँदै आउनुभएको छ। उहाँको रखवाली र प्रतीक्षा अमूल्य छन्, र ती मानव हृदय र मानव आत्माका खातिर हुन्। सायद ती रखवाली र प्रतीक्षा कालातीत छन्, र सायद ती समाप्तिमा आएका छन्। तर, तेरो हृदय र तेरो आत्मा अहिले ठ्याक्कै कहाँ छन् भन्‍ने कुरा तैँले जान्नुपर्दछ” (वचन, खण्ड १। परमेश्‍वरको देखापराइ र काम। सर्वशक्तिमान्‌को सुस्केरा)। “जब तँ थाक्छस् र जब तैँले यस संसारको निराशाजनक उजाडताका केही कुरा महसुस गर्न थाल्छस्, तब तँ नहरा, तँ नरो। … उहाँ तेरो छेउमै रखवाली गर्दै हुनुहुन्छ, तँ फर्किने प्रतीक्षा गर्दै हुनुहुन्छ।” मैले पत्तै नपाई मेरा आँसु बग्न थाल्यो। मैले वर्षौँसम्म भोगेका दुःखकष्ट र सहनुपरेका अकथनीय पीडाबारे चिन्तन गरेँ। मेरा बाबु-आमा बितिसक्नुभएको थियो, र मेरो श्रीमान् पनि हुनुहुन्न। मेरो मनको दु:ख कसलाई पोख्न सक्थेँ? कसले पो बुझ्थ्यो र? परमेश्‍वरका वचनहरूले मेरो हृदय छोए, र मैले आफूभित्र सबैतिर न्यानोपन महसुस गरेँ। म आफ्नो मनमा थुप्रिएका सबै पीडा चिच्याएर भन्न चाहन्थेँ, तर कहाँबाट सुरू गर्ने थाहा थिएन। म केवल रोइरहेँ। ती सिस्टरले भनिन्, “म तपाईंको भावना बुझ्छु। हामीले तपाईंलाई सान्त्वना मात्र दिन सक्छौँ, तर तपाईंको पीडा पूर्ण रूपमा हटाउन सक्दैनौँ। केवल परमेश्‍वरले मात्र हाम्रो पीडा मेटाउन सक्नुहुन्छ।” मैले सोधेँ, “यो सबै पीडा कहाँबाट आउँछ? के परमेश्‍वरले यसलाई साँच्चै मेटाउन सक्नुहुन्छ?” त्यसपछि ती सिस्टरले मलाई सर्वशक्तिमान् परमेश्‍वरका वचनहरूको एक खण्ड पढेर सुनाइन्: “तेरो हृदयमा विशाल रहस्य छ, जसका बारेमा तँ कहिल्यै जानकार भएको छैनस्, किनकि तँ ज्योतिबिनाको संसारमा जिउँदै आइरहेको छस्। तेरो हृदय र तेरो आत्मा दुष्टद्वारा बलजफती खोसिएको छ। तेरा आँखाहरू अन्धकारले धमिला भएका छन्‌ र तँ न दिनमा आकाशको सूर्य देख्न सक्छस् न राती चम्किरहने तारा नै। तेरा कानहरू कपटी शब्दहरूले टालिएका छन्, र तँ न यहोवाको गर्जनको आवाज सुन्न सक्छस्, न उहाँको सिंहासनबाट बग्ने पानीहरूको आवाज नै। तेरो अधिकारमा भएका तेरा सबै चीज, जुन सर्वशक्तिमान्‌ले तँलाई दिनुभएको थियो, तैँले ती सबै गुमाइसकेको छस्। तँ पीडाको अनन्त सागरमा प्रवेश गरेको छस् जहाँ उद्धार गर्ने कुनै शक्ति छैन, बाँच्ने कुनै आशा छैन, र तैँले गर्ने कार्य भनेको केवल सङ्घर्ष र हस्याङफस्याङ मात्र हो…। त्यस क्षणपश्चात्, तँ दुष्टद्वारा पीडित बन्न अभिशप्त भइस्, सर्वशक्तिमान्‌को आशिषबाट धेरै टाढा रहिस्, सर्वशक्तिमान्‌का भरणपोषणको पहुँचभन्दा बाहिर रहिस्, फर्केर आउन नसक्ने मार्गमा हिँडिरहिस्। लाखौँ आह्वानहरूले पनि तेरो मन र आत्मालाई मुस्किलले मात्र जगाउन सक्छन्‌। तँ दुष्टको काखमा चीर निद्रामा सुतेको छस्, जसले तँलाई दिशाविहीन वा मार्गसङ्केतरहित असीम राज्यक्षेत्रमा लोभ्याएको छ। तत्पश्चात्‌ तैँले तेरो मौलिक निर्दोषता र शुद्धता गुमाइस्, र सर्वशक्तिमान्‌को हेरचाहबाट अलग बस्न थालिस्। तेरो हृदयमा, दुष्टले सबै मामिलाहरूमा तँलाई निर्देशित गर्छ र त्यो नै तेरो जीवन बनेको छ। अब तँ ऊसँग डराउनु, ऊबाट टाढा रहनु, वा ऊमाथि शङ्का गर्नुको सट्टा उसलाई आफ्नो मनमा रहेको परमेश्‍वरका रूपमा व्यवहार गर्छस्। तैँले उसलाई प्रतिष्ठापित गर्न र उसैको आराधना गर्न थालिस्, र तिमीहरू दुवै जना शरीर र छाया झैँ अविभाज्य भएका छौ, सँगसँगै जिउन र मर्न प्रतिबद्ध बनेका छौ। तँ कहाँदेखि आएको थिइस्, तेरो जन्म किन भएको थियो, वा तँ किन मर्नेछस् भन्‍ने कुराको ज्ञान तँलाई छैन। तँ सर्वशक्तिमान्‌लाई एक अपरिचितको रूपमा हेर्छस्; उहाँले तेरा लागि गर्नुभएका सबै कुराहरूलाई छोडौँ, तँलाई त उहाँको मूलका बारेमा समेत थाहा छैन” (वचन, खण्ड १। परमेश्‍वरको देखापराइ र काम। सर्वशक्तिमान्‌को सुस्केरा)। ती सिस्टरले सङ्गति गर्दै भनिन्, “परमेश्‍वरले मानव पीडाको मूल कारण खुलासा गर्नुभएको छ। सुरुवातमा, परमेश्‍वरले मानिसलाई सिर्जना गरी तिनलाई इडनको बगैँचामा बस्न डोऱ्याउनुभयो। त्यतिबेला, मानिसहरूले परमेश्‍वरको कुरा मान्थे, चिन्तामुक्त जीवन बिताउँथे, र यस्तो दुःख र समस्याहरू भोग्दैनथे। तर, जब मानिसहरू शैतानको प्रलोभनमा परी भ्रष्ट भए, तिनीहरूले परमेश्‍वरलाई धोका दिए, उहाँको हेरचाह र सुरक्षाबाट तर्किए, र शैतानको अधीनमा परे। आज मानिसहरू पापमा जिइरहेका छन्—पैसा, हैसियत, प्रसिद्धि र प्राप्तिका लागि धोका दिन्छन्, षड्यन्त्र रच्छन्, झगडा गर्छन्, एकअर्कालाई फसाउँछन्, र कतिपयले त आत्महत्यासम्म गर्ने सोच्दछन्। यो सबै दुःख शैतानले ल्याएको हो। हजारौँ वर्षदेखि शैतानले मानिसहरूलाई सांसारिक व्यवहारका लागि धेरै दर्शनहरू र ‘दुनियाँ पैसाको इसारामा चल्छ,’ ‘आफ्नै हातले राम्रो जीवन बनाऊ,’ र ‘आफ्नो नियति आफ्नै हातमा हुन्छ’, जस्ता भ्रमपूर्ण सिद्धान्तहरू सिकाउँदै आएको छ। मानिसहरू परमेश्‍वरको सार्वभौमिकताको सट्टा शैतानका यी दुष्टतापूर्ण कुराहरूमा विश्वास गर्छन्, शैतानका नियमहरूअनुसार जिउँछन् र तिनैलाई पछ्याउँछन्। परमेश्‍वरको नेतृत्व र मार्गदर्शन बिना, मानिसहरू जीवनको अर्थ नबुझी, वा आफूहरू कहाँबाट आए वा जाँदैछन् भन्ने कुरा नबुझी, वर्षौंवर्ष, मरिहत्ते गरेर पैसा, हैसियत, प्रसिद्धि र प्राप्तिका पछि दौँडिदै, थाहै नपाई समाजका दुष्ट प्रवृत्तिहरूको पछि लाग्छन्। यी सबै कुराले उनीहरूलाई रित्तो र व्यथित महसुस गराउँछ। मानिसहरूले परमेश्‍वरलाई धोका दिए तापनि, उहाँले तिनीहरूलाई मुक्ति दिने आश मार्नु भएको छैन। परमेश्‍वरले ६,००० वर्षदेखि मानिसहरूलाई डोर्‍याउँदै र मुक्ति दिँदै आउनुभएको छ, मानिसहरू उहाँकहाँ फर्कने प्रतिक्षा गर्दै उहाँले आफ्नो काम गरिरहनुभएको छ। आखिरी दिनहरूमा, सर्वशक्तिमान् मुक्तिदाता परमेश्‍वर, मानिसहरूलाई मुक्ति दिन सत्यता व्यक्त गर्दै स्वयम् पृथ्वीमा आउनुभएको छ। परमेश्‍वरले व्यक्त गर्नुभएको सत्यतालाई स्वीकार गरेर मात्र मानिसहरूले शैतानका चालहरू खुट्याउन सक्छन् र शैतानको भ्रष्ट्रता तथा यातनाबाट छुटकारा पाउन सक्छन्।” सिस्टरहरूको कुरा सुनेर म निकै प्रभावित भएँ। के मेरो अवस्था ठ्याक्कै यस्तै थिएन र? एक दिन अरूभन्दा माथि उठ्ने र मानिसहरूको सम्मान पाउने आशामा, केवल धेरै पैसा कमाउनका लागि मैले दिनरात अथक रूपमा खटेर काम गरिरहेकी थिएँ, तर अन्त्यमा, म थकित र बिरामी मात्रै भएँ र त्यो सबपश्चात् पनि रित्तो र पीडायुक्त नै महसुस गरिरहेकी थिएँ। तर यसरी जिउनु ठीक हो कि होइन भनेर मैले कहिल्यै सोचिनँ। किनभने पुस्तौँपुस्तादेखि यस्तै चल्दै आएको थियो, होइन र? म मात्र अपवाद कसरी हुन सक्थेँ र? अहिले आएर मात्र मैले यो सम्पूर्ण पीडा शैतानको भ्रष्टता र यातनाको परिणाम रहेछ भन्ने बुझेँ। यदि सर्वशक्तिमान् परमेश्‍वरले शैतानको भ्रष्टताको वास्तविक तस्वीर खुलासा नगर्नुभएको भए, म यी कुरा कहिल्यै बुझ्ने थिइनँ र शैतानद्वारा बहकिरहेकी र पीडामा सङ्घर्ष गरिरहेकी हुने थिएँ।

पछि, मैले सर्वशक्तिमान् परमेश्‍वरका थप वचनहरू पढेँ: “मानिसहरूले परमेश्‍वरका योजनाबद्ध कार्यहरू र परमेश्‍वरको सार्वभौमिकतालाई पहिचान नगर्ने हुनाले, तिनीहरूले आफ्ना वर्तमान परिस्‍थितिहरू परिवर्तन गर्ने र आफ्‍नो नियति परिवर्तन गर्ने व्यर्थ आशा गर्दै, सधैँ अवज्ञाकारी र विद्रोही मनोवृत्तिका साथ नियतिको सामना गर्छन्, अनि सधैँ परमेश्‍वरको अख्तियार र सार्वभौमिकता, र नियतिमा रहेका कुराहरूलाई पन्छाउन चाहन्छन्। तर तिनीहरू यसमा कहिल्यै सफल हुन सक्दैनन् र तिनीहरूले हर मोडमा ठक्‍कर खान्छन्। व्यक्तिले आफ्‍नो जीवन खेर फाल्‍ने क्रममा, उसको अन्तस्करणमा हुने यो संघर्षले यति भयानक पीडा दिन्छ कि त्यसले उसको हड्डी नै गलाउँछ। यो पीडाको कारण के हो त? के यो परमेश्‍वरको सार्वभौमिकताको कारण हो कि व्यक्ति अभागी भएर जन्‍मेकोले गर्दा हो? अवश्य नै, दुवै सत्य होइन। आधारभूत रूपमा, मानिसहरूले लिने मार्गहरू, तिनीहरूले आफ्‍नो जीवन जिउन रोजेका शैलीहरूको कारण यस्तो हुन्छ। … यदि मानिसहरूले मानव नियतिमाथि र सम्पूर्ण मानव मामलाहरूमाथि सृष्टिकर्ताको सार्वभौमिकता छ भन्‍ने तथ्यलाई साँचो रूपमा पहिचान गर्न सक्दैनन् भने, यदि तिनीहरू सृष्टिकर्ताको प्रभुत्वमा साँचो रूपमा समर्पित हुन सक्दैनन् भने, तिनीहरू ‘आफ्‍नो नियति आफ्‍नै हातमा हुन्छ’ भन्‍ने विचारद्वारा सञ्‍चालित हुन र बन्धनमा पर्न कठिन हुनेछैन। तिनीहरूले नियति र सृष्टिकर्ताको अख्तियारविरुद्धको आफ्नो तीव्र संघर्षको पीडालाई हटाउन कठिन हुनेछ, अनि, अवश्य पनि तिनीहरूले साँचो रूपमा स्वतन्त्र र मुक्त हुन, र परमेश्‍वरको आराधना गर्ने मानिस बन्‍न पनि कठिन नै हुनेछ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। मैले परमेश्‍वरका वचनहरू पढ्दै गर्दा, मेराे अनुहारबाट आँसु बग्न थाले, र विगतका अनुभवहरू मेरो मनमा झल्झली दोहोरिए। अरूबाट हेपिन नपरोस् भनेर, खालि लगनशीलता र कडा परिश्रमले मात्र, म आफ्नो भाग्य आफ्नै हातले बदल्न सक्छु भन्ने विश्वास गर्दै, मैले निकै दिमाग लगाएर पैसा कमाउन सक्दो प्रयास गरेकी थिएँ। प्रत्येक पटक असफल हुँदा पनि, दिमाग र दुई हात भएका अरू धनी बन्न सक्छन् भने, मैले पनि कडा परिश्रम गरेमा म पनि धनी बन्न सक्छु, भन्ने सोचेर मैले दृढ मानसिकता कायम राखेकी थिएँ। आखिर मसँग पनि त आफ्नै बुद्धि र दुई हात थिए, र म उनीहरूभन्दा कम चलाख पनि त थिइनँ। मलाई मेरा विगतका असफलताहरू अनुभवको अभाव वा सही अवसर नपाउनुका कारणले भएजस्तो लाग्यो। मैले “अब्बल हुनको लागि ठूलो कष्ट सहनुपर्छ,” र “आफ्नो भाग्य आफैँ बदल” जस्ता भ्रमपूर्ण भनाइहरूलाई बुद्धिमानी भनाइ ठानेकी थिएँ, अनि, जति पटक असफल भए पनि, म कहिल्यै हार नमान्ने मानसिकताका साथ आफ्नो भाग्यसँग लगातार लडिरहेँ, किनभने मलाई कडा परिश्रमले भाग्य बदल्न सक्छ जस्तो लाग्थ्यो, र अरूभन्दा श्रेष्ठ बन्न निरन्तर प्रयासरत रहेँ। यसले मलाई धेरै रोगहरू निम्त्याएको थियो, र मेरो श्रीमान्को ज्यान समेत गयो। यो सबै शैतानको भ्रष्टता र यातनाका कारण भएको थियो! पहिले, म प्रायः आफ्नो भाग्यलाई अन्यायपूर्ण भएको भन्दै दोष दिन्थेँ। अहिले आएर मात्र मैले बुझेँ परमेश्‍वरले मलाई उपेक्षा गर्नुभएको थिएन, न त मेरो भाग्य नै खराब थियो। बरु, मैले रोजेको बाटो र जिउने तरिकै गलत थिए। मैले परमेश्‍वरको सार्वभौमिकता चिनेकी थिइनँ र उहाँका योजना तथा व्यवस्थामा समर्पित हुन सकिनँ। मैले सधैँ आफ्नै बलबुताले आफ्नो वर्तमान अवस्था र भाग्य बदल्न चाहिरहेकी थिएँ। धन, प्रसिद्धि, र प्राप्तिका लागि, मैले एक दशकभन्दा बढी सङ्घर्ष गर्दै कष्ट सहेकी थिएँ। अहिले आएर मात्र यो सबै दुःख शैतानको भ्रष्टता र यातना, साथै ममा सत्यताको ज्ञान नभएका कारणले रहेछ भन्ने बुझेँ। त्यसबेलादेखि, जब मसँग समय हुन्थ्यो, म थप सत्यताहरू बुझ्न उत्सुक हुँदै परमेश्‍वरका वचनहरू पढ्थेँ।

एक दिन, मैले परमेश्‍वरका वचनहरूको एउटा खण्ड पढेँ: “वास्तवमा, मानिसका आदर्शहरू जति नै उच्‍च भए पनि, मानिसका इच्‍छाहरू जति नै यथार्थ वा ती जति नै न्यायसंगत भए पनि, मानिसले हासिल गर्न चाहने, मानिसले खोजी गर्ने सबै कुरा अपरिहार्य रूपमा दुईवटा शब्‍दसँग जोडिएको हुन्छ। यी दुई शब्‍द हरेक व्यक्तिको जीवनको लागि अत्यन्तै महत्त्वपूर्ण छन्, र शैतानले मानिसमा हालिदिन चाहेका कुरा पनि यिनै हुन्। यी दुई शब्‍द के-के हुन्? ती ‘ख्याति’ र ‘प्राप्ति’ हुन्। शैतानले अत्यन्तै सूक्ष्म प्रकारको विधि प्रयोग गर्छ, जुन मानिसहरूका धारणाहरूसँग अत्यन्तै मिल्दो हुन्छ, जुन त्यति उग्र प्रकृतिको हुँदैन, र जसमार्फत त्यसले मानिसहरूलाई अनजानैमा त्यसको जीवनशैली, र जिउने नियमहरू स्वीकार गर्न लगाउँछ, आफ्ना जीवन लक्ष्यहरू र जीवनको दिशा निर्धारण गर्न लगाउँछ, र तिनीहरूले जीवनमा थाहै नपाई महत्त्वाकाङ्क्षाहरू पनि हुर्काउन पुग्छन्। जीवनका यी महत्त्वाकाङ्क्षाहरू जति भव्य देखिए पनि, ती अपरिहार्य रूपमै ‘ख्याति’ र ‘प्राप्ति’ सँग जोडिएका हुन्छन्। कुनै पनि महान् वा चर्चित व्यक्तिले, र वास्तवमा भन्‍ने हो भने सबै मानिसहरूले, जीवनमा पछ्याउने कुराहरू यी दुई शब्‍दहरू ‘ख्याति’ र ‘प्राप्ति’ सँग मात्रै गाँसिएका छन्। ख्याति र प्राप्ति पाइसकेपछि, ती कुरालाई तिनीहरूले पूँजीको रूपमा प्रयोग गरी उच्‍च प्रतिष्ठा र धेरै धनको आनन्द लिन, र जीवनको आनन्द लिन सक्छन् भनी मानिसहरू सोच्छन्। तिनीहरू ख्याति र प्राप्तिलाई सुखचैन खोजी गर्न र दैहिक आनन्द लिनलाई प्रयोग गर्न सकिने पूँजी हो भन्‍ने ठान्छन्। मानवजातिले अत्यन्तै लोभ गर्ने यो ख्याति र प्राप्तिको खातिर, मानिसहरूले स्वेच्‍छाले तर अनजानमा आफ्‍नो तन, मन, आफूसँग भएका सबै कुरा, आफ्नो भविष्य र भवितव्य सबै शैतानलाई सुम्पन्छन्। आफूले सुम्पेका सबै कुरा फिर्ता लिनु आवश्यक छ भन्‍ने कुराप्रति सधैँ अनजान रही, तिनीहरूले साँचो रूपमा र एक क्षण पनि नहिचकिचाई त्यसो गर्छन्। मानिसहरूले यसरी शैतानमा शरण लिएर त्यसप्रति निष्ठावान्‌ बनिसकेपछि के तिनीहरूले आफैलाई नियन्त्रण गर्ने कुनै क्षमता राख्‍न सक्छन्? अवश्य नै सक्दैनन्। तिनीहरू पूर्ण र घोर रूपमा शैतानको नियन्त्रणमा हुन्छन्। तिनीहरू पूर्ण र घोर रूपमा दलदलमा डुबेका हुन्छन्, र आफैलाई मुक्त गर्न असक्षम हुन्छन्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। परमेश्‍वरका वचनहरूमा चिन्तन गर्दा, मैले बुझेँ धन, प्रसिद्धि, र प्राप्ति भनेका शैतानले मानिसहरूलाई भ्रष्ट पार्ने तरिकाहरू हुन्। शैतानले सामाजिक प्रभाव र पारिवारिक संस्कारको प्रयोग गरेर “मानिस उभोतिर जान खोज्छ, तर खोला तलतिर बग्छ,” “भीडभन्दा माथि उठ,” र “पैसा नै पहिलो कुरा हो” जस्ता धेरै झूटा विश्वासहरू मेरो मनमा भर्छ। गरिबीमा हुर्कँदै र भेदभावको सामना गर्दै गर्दा, मैले यी विचारहरू सहजै अपनाएँ, धन, प्रसिद्धि, र प्राप्ति भएपछि, मानिसहरूले मलाई आदर गर्नेछन्, आत्मविश्वासका साथ बोल्न, र सम्मानजनक र मूल्यवान जीवन जिउन सक्षम हुनेछु भनी विश्वास गरेँ। प्रसिद्धि र प्राप्ति पाउन, मैले व्यावसायिक अवसरहरू खोज्न मेरो दिमाग खियाएँ, बिरामी हुँदाहुँदै पनि काम गरेँ, र आफ्नो सीप सिक्न हजारौँ माइल यात्रा गर्न एक वर्षे छोरालाई पनि छोडेर हिडेँ। प्रसिद्धि र प्राप्तिका लागि, खानसमेत फुर्सद नपाएर भोकले चक्कर लाग्ने र बेहोस हुने गरी स्वास्थ्य बिग्रँदै गएतापनि, मैले दु:ख भोग्न कहिल्यै हिच्किचाइनँ। त्यही प्रलोभनमा परेर, मेरो श्रीमान्‌ले व्यवसाय छोड्न मान्नुहुन्नथ्यो, उपचार गर्नुभन्दा दुखाइ कम गर्ने औषधि खान रुचाउनुहुन्थ्यो। अन्ततः उहाँ धनी त हुनुभयो, तर जीवन गुमाउनुभयो। के यो सबै दु:खकष्ट धन, प्रसिद्धि, र प्राप्ति पछ्याउनाले भएको होइन र? सत्यता नबुझ्दा र खुट्याइ नहुँदा, मानिसलाई भ्रष्ट गर्न शैतानले प्रयोग गर्ने अपधर्म र झूट्टा सिद्धान्तहरूलाई नै मैले जिउने नियम र जीवनका लक्ष्य ठानेछु। म साँच्चै मूर्ख र दृष्टिविहीन थिएँ! यो बुझेपछि, मैले पहिलेझैँ धन, प्रसिद्धि, र प्राप्तिका पछि नलागी, परमेश्‍वरमा विश्वास गर्न र सत्यता पछ्याउन आफ्नो जीवन समर्पण गर्ने निर्णय गरेँ। मैले दैनिक परमेश्‍वरका वचनहरू पढेर र सङ्गतिमा सक्रिय रूपमा सहभागी भएर बढी समय बिताएँ। तीन महिनापछि, मैले मण्डलीमा मेरो कर्तव्य निर्वाह गर्दै नयाँ विश्वासीहरूलाई मलजल गर्ने अभ्यास गर्न थालेँ।

मेरा आफन्तहरूले मैले व्यवसाय बन्द गरेको देखेर, साना बच्चाहरू र भविष्यमा हुने खर्चहरू बारे चिन्ता व्यक्त गर्दै, मलाई ब्रेकफास्ट व्यवसाय जारी राख्नुपर्छ भने। घरधनीले पनि मलाई फोन गरेर धेरै मानिसहरूले हाम्रो खाना मन पराएका हुनाले मैले पसल फेरि खोले हुन्थ्यो भन्ने आशा व्यक्त गरे, र यदि म एक्लैले त्यसो गर्न नसके उनी र उनको परिवारले मलाई मद्दत गर्ने कुरा पनि गरे। तिनीहरूका शब्दले मेरो मनमा विचारहरू उब्जिए, “यो सत्य हो। दुई बच्चाहरू स्कूलमा पढ्दै गर्दा, मेरो तलबले आधारभूत जीवनयापन खर्च मुश्किलले धान्न सक्छ। यदि मैले बढी पैसा कमाइनँ भने, म र मेरा बच्चाहरूलाई अझै अनादरपूर्वक हेरिनेछ। ब्रेकफास्ट व्यापारले दैनिक हजारौँ युआन आउन सक्छ। त्यसलाई छोड्न त गाह्रो छ। सायद म कसैलाई मद्दतका लागि राखेर व्यवसाय फेरि सुरु गर्न सक्छु?” मैले यो विकल्पबारे योजना बनाउन र विचार गर्न सुरु गरेँ। तर, मलाई के थाहा थियो भने ब्रेकफास्ट व्यवसाय पुनः सुरु गर्दा धेरै मेहनत गर्नुपर्ने हुन्छ, जसले गर्दा मलाई मण्डलीमा मेरो जिम्मेवारी पूरा गर्न थोरै समय मिल्नेछ। मेरो लागि सङ्गतिमा सामेल हुन सुनिश्चित गर्नु नै पर्याप्त हुनेथ्यो। व्यापार चलाउन सधैँ मेरो ध्यान चाहिन्थ्यो। परमेश्‍वरका वचनहरू पढ्न र सत्यता पछ्याउन केन्द्रित हुनु चुनौतीपूर्ण हुनेथियो, र मेरो आध्यात्मिक जीवनमा पक्कै पनि हानी पुग्ने थियो। ती दिनहरूमा म अनिर्णित र मानसिक अन्तरद्वन्द्वमा थिएँ, यसैका कारण मेरो निद्रा हरायो। एक दिन, मैले परमेश्‍वरका केही वचनहरू पढेँ: “धेरैजसो मानिसहरूका कामनाहरू यस्ता हुन्छन्: थोरै काम गरेर धेरै कमाइ गर्ने, घाम र झरीमा कडा परिश्रम नगर्ने, राम्रो लुगा लगाउने, जहाँसुकै भए पनि हाँसीखुशी बस्‍ने, अरूभन्दा माथि उठ्ने, र आफ्‍ना पुर्खाहरूका निम्ति इज्‍जत कमाउने। मानिसहरूले सिद्धताको आशा गर्छन्, तर जब तिनीहरूले आफ्‍नो जीवन यात्राका प्रथम पाइलाहरू चाल्छन्, तिनीहरूले बिस्तारै मानव नियति कति असिद्ध छ भन्‍ने महसुस गर्छन्, अनि कसैले आफ्‍नो भविष्यको लागि साहसिक योजनाहरू बनाउन सके पनि र उसले आँटिला कल्‍पनाहरू गर्न सके पनि, आफ्‍ना सपनाहरूलाई वास्तविक तुल्याउने क्षमता वा शक्ति कसैसँग छैन, र आफ्‍नो भविष्यलाई नियन्त्रण गर्ने हैसियत कसैसँग छैन भन्‍ने कुरालाई साँचो रूपमा पहिलो पटक बुझ्छन्। व्यक्तिका सपनाहरू अनि उसले सामना गर्नुपर्ने वास्तविकताहरूको बीचमा जहिल्यै पनि केही न केही दूरी हुन्छ; व्यक्तिले जे चाहेको हुन्छ त्यस्तो कहिल्यै हुँदैन, अनि त्यस्ता वास्तविकताहरूको सामना गरिसकेपछि, मानिसहरूले कहिल्यै पनि सन्तुष्टि वा तृप्ति हासिल गर्न सक्दैनन्। कतिपय मानिसहरूले आफ्‍नै नियति परिवर्तन गर्ने प्रयास स्वरूप, आफ्‍नो जीविका र भविष्यको खातिर, कल्‍पना गर्न सकिने कुनै पनि हदसम्‍म लागिपर्छन्, ठूला-ठूला प्रयासहरू गर्छन् र धेरै परित्यागहरू गर्छन्। तर अन्तिममा, तिनीहरूका आफ्‍नै कठिन परिश्रमद्वारा आफ्‍ना सपनाहरू र इच्‍छाहरूलाई पूरा गर्न सके भने पनि, तिनीहरूले आफ्‍नो नियति कहिल्यै परिवर्तन गर्न सक्दैनन्, अनि तिनीहरूले जति धेरै दृढताको साथ प्रयास गरे पनि, नियतिले तिनीहरूका निम्ति जे छुट्याएर राखिदिएको छ त्योभन्दा बढी तिनीहरूले प्राप्त गर्न सक्दैनन्। क्षमता, बौद्धिकता, र इच्‍छाशक्ति जे-जस्तो भए पनि, नियतिको अगाडि मानिसहरू सबै उस्तै हुन्, जसले ठूलो र सानो, उचा र नीच, श्रेष्ठ र तुच्छबीच कुनै भेदभाव गर्दैन। व्यक्तिले कुन पेशा अपनाउँछ, उसले बाँच्‍नको लागि के गर्छ, र उसले जीवनमा कति सम्पत्ति जम्मा गर्छ भन्‍ने कुरालाई उसका बाबुआमा, उसको प्रतिभा, उसका प्रयासहरू वा उसका महत्वाकांक्षाहरूले निर्धारित गर्दैनन्, ती कुरा त सृष्टिकर्ताले नै पूर्वनिर्धारित गर्नुहुन्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। “यदि मानव नियतिमाथिको परमेश्‍वरको सार्वभौमिकताप्रति व्यक्तिको मनोवृत्ति सकारात्‍मक छ भने, जब उसले आफ्‍नो यात्रालाई फर्केर हेर्छ, जब उसले परमेश्‍वरको सार्वभौमिकतालाई साँच्चै अनुभव गर्छ, तब उसले परमेश्‍वरले बन्दोबस्त गर्नुभएका सबै कुरामा थप इमानदारीसाथ समर्पित हुने इच्‍छा गर्नेछ, र परमेश्‍वरलाई आफ्‍नो नियतिको योजना गर्न दिन र परमेश्‍वरको विरुद्धमा विद्रोह गर्न छाड्नको लागि उसमा थप सङ्कल्प र आत्मविश्‍वास हुनेछ। किनभने उसले बुझ्छ कि उसमा नियतिको बोध नहुँदा, उसले परमेश्‍वरको सार्वभौमिकतालाई नबुझ्दा, र ऊ कुहिरोभित्र लर्खराउँदै र ढलपलिँदै दृढताका साथ छामछुम गर्दै अघि बढ्दा, त्यो यात्रा अत्यन्तै कठिन, र अत्यन्तै हृदयविदारक हुन्छ। त्यसकारण, जब मानिसहरूले मानव नियतिमाथिको परमेश्‍वरको सार्वभौमिकतालाई पहिचान गर्छन्, तब चलाखहरूले यसलाई जान्‍ने र स्वीकार गर्ने, आफूले आफ्‍नै दुई हातद्वारा सुन्दर जीवन निर्माण गर्ने प्रयास गर्दाका पीडादायी दिनहरूलाई बिदा गर्ने, र नियतिको विरुद्धमा संघर्ष गर्न र आफ्ना तथाकथित ‘जीवन लक्ष्यहरू’ आफ्‍नै तरिकाले खोज्न छाड्ने निर्णय गर्छन्। जब कुनै व्यक्तिसँग परमेश्‍वर हुनुहुन्‍न, जब उसले उहाँलाई देख्‍न सक्दैन, जब उसले परमेश्‍वरको सार्वभौमिकतालाई स्पष्ट रूपमा पहिचान गर्न सक्दैन, तब हरेक दिन अर्थहीन, निरर्थक, दुःखदायी हुन्छ। व्यक्ति जहाँ भए पनि, उसको जागिर जे भए पनि, उसको जीवनका शैलीहरू र लक्ष्यहरूको खोजी कार्यले उसलाई हृदयमा अटुट चोट र चैनविनाको कष्टबाहेक अरू केही दिँदैनन्, यतिसम्‍म कि उसले आफ्‍नो विगतलाई फर्केर हेर्नसमेत सक्दैन” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। परमेश्‍वरका वचनहरू पढ्दा म रोएँ। परमेश्‍वरलाई चिन्नुअघि भाग्य विरुद्ध सङ्घर्ष गर्दाका पीडादायी दिनहरूमाथि चिन्तन गर्दा, मेरो पीडा परमेश्‍वरको सार्वभौमिकतालाई नचिनेको र भ्रष्ट स्वभावमार्फत् आफ्नो भाग्यको प्रतिरोध गरेका कारणले उत्पन्न भएको थियो भन्ने मैले बुझेँ। मैले चाहेको कुरा प्राप्त गर्न नसक्नुको पीडा मेरो सम्झनामा अझै ताजा थियो। अरूहरूले त्यही व्यवसायबाट लाखौँ कमाए भने मैले केही पाइनँ, उल्टो घाटा बेहोरेँ। यसले के देखाउँछ भने कसले कति पैसा कमाउन सक्छ र ऊ धनी हुन्छ वा गरिब, यो सबै परमेश्‍वरले पूर्वनिर्धारित गर्नुभएको हुन्छ। यो केवल आफ्ना प्रयासहरूले प्राप्त गर्न सकिने कुरा होइन। आजको विश्वमा, दुर्भाग्यहरू अत्यधिक बढ्दै गएका छन्। यदि मैले पैसा कमाउन, प्रसिद्धि, प्राप्ति र हैसियत खोज्नलाई प्राथमिकता दिएर सत्यताको खोजी र मुक्ति प्राप्त गर्ने अवसरलाई त्यागेँ भने, के म मूर्ख र अज्ञानी हुने थिइनँ र? ब्रेकफास्ट व्यवसायले दिनमा हजारौँ युआन कमाउन सके पनि, परमेश्‍वरबाट टाढा रहनु्बाट हुने खालीपन र पीडा पैसाले पूरा गर्न सकिँदैन। म अहिले धनी नहुन सक्छु तर म अझै पनि सामान्य जीवन जिउन सक्छु। अझ महत्त्वपूर्ण कुरा, मैले केही सत्यता र जीवनको अर्थ बुझ्न थालेकी छु। म मण्डलीमा मेरो कर्तव्य निर्वाह पनि गर्न सक्थेँ, जसले मलाई शान्ति र खुसी दिन्थ्यो। यस बोधसँगै, मैले व्यापार छोडेर मेरो कर्तव्यमा ध्यान दिने निर्णय गरेँ। मैले मेरो पसलका भान्साका सामग्रीहरू अरूलाई कम मूल्यमा बेचेँ।

पछि, मैले परमेश्‍वरका थप वचनहरू पढेँः “यदि मानिसहरूले मानव नियतिमाथि र सम्पूर्ण मानव मामलाहरूमाथि सृष्टिकर्ताको सार्वभौमिकता छ भन्‍ने तथ्यलाई साँचो रूपमा पहिचान गर्न सक्दैनन् भने, यदि तिनीहरू सृष्टिकर्ताको प्रभुत्वमा साँचो रूपमा समर्पित हुन सक्दैनन् भने, तिनीहरू ‘आफ्‍नो नियति आफ्‍नै हातमा हुन्छ’ भन्‍ने विचारद्वारा सञ्‍चालित हुन र बन्धनमा पर्न कठिन हुनेछैन। तिनीहरूले नियति र सृष्टिकर्ताको अख्तियारविरुद्धको आफ्नो तीव्र संघर्षको पीडालाई हटाउन कठिन हुनेछ, अनि, अवश्य पनि तिनीहरूले साँचो रूपमा स्वतन्त्र र मुक्त हुन, र परमेश्‍वरको आराधना गर्ने मानिस बन्‍न पनि कठिन नै हुनेछ। तर यो स्थितिबाट आफूलाई मुक्त गर्ने एउटा अत्यन्तै सरल तरिका छ र यो सरल तरिका भनेको जीवन जिउने आफ्नो पुरानो तरिकालाई बिदा गर्नु हो; आफ्‍नो जीवनका पहिलेका लक्ष्‍यहरूलाई बिदा गर्नु हो; आफ्‍नो पहिलेको जीवनशैली, जीवनसम्‍बन्धी दृष्टिकोण, खोजी, इच्‍छा, र आदर्शहरूलाई सारांशित र विश्‍लेषण गर्नु हो; त्यसपछि तिनलाई मानिसप्रतिको परमेश्‍वरका अभिप्राय र मागहरूसँग तुलना गरेर तीमध्ये कुनै कुरा परमेश्‍वरका अभिप्राय र मागहरूअनुरूप छ कि छैन, र तीमध्ये कुनै कुराले जीवनको सही मूल्य प्रदान गर्छ कि गर्दैन, व्यक्तिलाई सत्यतासम्‍बन्धी बृहत् बुझाइमा लैजान्छ कि लैजाँदैन, र व्यक्तिलाई मानवता र मानवजातिको स्वरूपमा जिउने तुल्याउँछ कि तुल्याउँदैन भनेर हेर्नु हो। जब तैँले मानिसहरूले जीवनमा पछ्याउने विभिन्‍न लक्ष्यहरू र तिनीहरूका जिउने अनेक तरिकाहरूलाई बारम्‍बार अनुसन्धान र होसियारीसाथ विश्‍लेषण गर्छस्, तब तैँले तीमध्ये एउटै पनि मानवजातिलाई सृष्टि गर्दा सृष्टिकर्ताले राख्‍नुभएको मौलिक अभिप्रायअनुरूप नरहेको पाउनेछस्। ती सबैले मानिसहरूलाई सृष्टिकर्ताको सार्वभौमिकता र हेरचाहबाट टाढा लैजान्छन्; ती सबै मानिसहरूलाई भ्रष्ट तुल्याउने, तिनीहरूलाई नर्कतर्फ डोर्‍याउने पासोहरू हुन्। तैँले यो कुरालाई पहिचान गरिसकेपछि, तैँले गर्नुपर्ने काम भनेको जीवनसम्‍बन्धी तेरो पुरानो विचारलाई पन्छाउनु, विभिन्‍न पासोहरूबाट टाढा बस्‍नु, र परमेश्‍वरलाई तेरो जीवन नियन्त्रण गर्न र तेरो लागि बन्दोबस्तहरू गर्न दिनु हो; यो भनेको परमेश्‍वरका योजनाबद्ध कार्यहरू र अगुवाइमा मात्रै समर्पित हुने प्रयास गर्नु हो, व्यक्तिगत छनौटविना नै जिउनु, र परमेश्‍वरलाई आराधना गर्ने व्यक्ति बन्‍नु हो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। “परमेश्‍वरलाई चिन्‍न खोज्‍नेहरू आफ्‍ना इच्‍छाहरूलाई पन्छाउन सक्छन्, परमेश्‍वरको सार्वभौमिकता र परमेश्‍वरको बन्दोबस्तमा समर्पित हुन इच्‍छुक हुन्छन्, र परमेश्‍वरको अख्तियारको अधीनमा बस्‍ने र परमेश्वरका अभिप्रायहरू पूरा गर्ने प्रकारका मानिस बन्‍ने प्रयास गर्छन्। यस्ता मानिसहरू ज्योति र परमेश्‍वरका आशिष्‌हरूको माझमा जिउँछन्, र तिनीहरूलाई अवश्य नै परमेश्‍वरले स्याबासी दिनुहुनेछ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। “तँ सृष्टि गरिएको प्राणी होस्—तैँले अवश्य पनि परमेश्‍वरको आराधना गर्नुपर्छ र अर्थपूर्ण जीवनको खोजी गर्नुपर्छ। यदि तैँले परमेश्‍वरको आराधना गर्दैनस् तर आफ्नै फोहोर देहमा जिउँछस् भने, के तँ मानिसको वस्त्र धारण गरेको पशु हुँदैनस् र? तँ मानिस भएकोले तैँले आफूलाई परमेश्‍वरका निम्ति समर्पित गर्नुपर्छ र सबै दुःख भोग्नुपर्छ। तँ आज जुन सानो दुःखमा परेको छस् त्यसलाई तैँले खुसी र निर्धक्कसाथ स्वीकार गर्नुपर्छ, अनि अय्यूब र पत्रुसले जस्तो अर्थपूर्ण जीवन जिउनुपर्छ। यस संसारमा, मानिसले शैतानको वस्त्र लगाउँछ, शैतानबाट खानेकुरा लिएर खान्छ, र शैतानकै फोहोरमा कुल्चीमिल्ची भई त्यसकै अधीनमा रही काम र सेवा गर्दछ। यदि तैँले जीवनको अर्थ बुझ्दैनस् वा साँचो मार्ग प्राप्त गर्दैनस् भने, यस्तो प्रकारले जिउनुको के महत्त्व हुन्छ र? तिमीहरू त्यस्ता मानिसहरू हौ जसले सही मार्ग पछ्याउँछन्, जसले सुधार खोजी गर्छन्। तिमीहरू त्यस्ता मानिसहरू हौ जो ठूलो रातो अजिङ्गरको देशमा खडा हुन्छन्, जसलाई परमेश्‍वरले धर्मी भन्नुहुन्छ। के त्यो सबैभन्दा अर्थपूर्ण जीवन होइन र?” (वचन, खण्ड १। परमेश्‍वरको देखापराइ र काम। अभ्यास (२))। परमेश्‍वरका वचनहरूले मलाई जीवनमा साँच्चिकै अर्थपूर्ण र मूल्यवान पछ्याइहरू के हुन् भनेर प्रकट गरिदिए। अब मैले सृष्टिकर्ताको मानव मुक्तिको काम देख्ने सौभाग्य पाएँ, जुन जीवनमा एक पटक आउने अवसर हो, र सृष्टिकर्ताको आवाज सुन्नु भनेको धेरै मानिसहरूले देख्दै आएको सपना हो। त्यसैले मैले अब पैसा, प्रसिद्धि, र प्राप्तिका पछि नलाग्ने बरु परमेश्‍वरको सार्वभौमिकतामा समर्पित भएर उहाँका मागहरू अनुसार जिउने निर्णय गरेँ। मैले पत्रुसलाई सम्झेँ। जब उनले प्रभु येशूको आह्वान सुने, उनले बिना कुनै हिचकिचाहट आफ्नो माछा मार्ने जाल छोडेर उहाँलाई पछ्याए, र अन्ततः परमेश्‍वरलाई जान्न, उहाँमा समर्पित हुन र उहाँलाई माया गर्न पाए। अय्यूबले पनि सबै कुरा गुमाए, तर पनि उनले परमेश्‍वरको प्रशंसा गरे, शैतानको सामु परमेश्‍वरको बारेमा एक सुन्दर गवाही दिए र अन्ततः परमेश्‍वरको दर्शन पाउनका लागि आशिषित् भए। इतिहासभरि, धेरै सन्तहरूले परमेश्‍वरको सुसमाचार फैलाउनका लागि सबै कुरा, आफ्नो जीवनैसमेत त्यागेका छन्, जुन जिउने सबैभन्दा अर्थपूर्ण र मूल्यवान तरिका हो। यी उदाहरणहरूलाई ध्यानमा राख्दा, मैले के थाहा पाएँ भने म गाँस र कपासमा नै सन्तुष्ट हुनुपर्छ, अनि सत्यता पछ्याउन र आफ्ना कर्तव्यहरू निर्वाह गर्न मैले बढी ऊर्जा समर्पित गर्नुपर्छ। परमेश्‍वरलाई जान्न खोज्नु सबैभन्दा मूल्यवान कुरा हो। मेरो व्यवसायलाई पूर्ण रूपमा त्यागेपछि, काम गर्नु र आफ्ना कर्तव्यहरू निर्वाह गर्नु बाहेक, मैले मेरो बाँकी समय परमेश्‍वरका वचनहरू पढ्न र मेरा बच्चाहरूसँग परमेश्‍वरको प्रशंसा गर्न भजन गाएर बिताएँ। हरेक दिन, म शान्त र स्थिर महसुस गर्थेँ, र यो आनन्दमय हुन्थ्यो। केही महिना पछि, मेरो लामो समयदेखिको पेटको रोग निको भयो, जुन मलाई परमेश्‍वरको कृपा हो भन्ने थाहा भयो। मेरा बच्चाहरू आफ्नो अध्ययन र दैनिक दिनचर्यामा अझ आत्मनिर्भर भए। उनीहरू विशेष रूपमा आज्ञाकारी र समझदार थिए। परमेश्‍वरका वचनहरू खाएर, पिएर र आफ्ना कर्तव्य निर्वाह गरेर, मैले परमेश्‍वरको अन्तर्दृष्टि र मार्गदर्शन महसुस गरेँ। मैले क्रमशः केही सत्यताहरू बुझ्न थालेँ। मैले परमेश्‍वरको असीम शक्ति र सार्वभौमिकता, शैतानले मानिसलाई कसरी भ्रष्ट पारेको छ, र परमेश्‍वरले मानिसलाई कसरी मुक्ति दिनुहुन्छ भन्ने बारे गहिरो समझ प्राप्त गरेँ। मैले मानिसहरूले कसरी जिउनुपर्छ र के के पछ्याइहरू साँच्चै अर्थपूर्ण र मूल्यवान छन् भन्ने बारेमा पनि सिकेँ। मेरो हृदयको अशान्ति उल्लेखनीय रूपमा घट्यो। म परमेश्‍वरको मुक्तिका लागि अत्यन्तै आभारी छु!


६५. ढाँट्ने समस्या समाधानको उपाय खोज्दा

आन रन, चीन

म धेरै मण्डलीहरूको मलजल गर्ने कामका लागि जिम्मेवार थिएँ। मलाई के थाहा थियो भने यो जिम्मेवारी निर्वाह गर्न सक्षम हुनु भनेको परमेश्वरले दिनुहुने उत्थान र अनुग्रह हो, र, म परमेश्वरको प्रेमको ऋण चुक्ता गर्न यो कर्तव्य राम्रोसँग निर्वाह गर्न चाहन्थेँ। तर, मैले कुनै भार वहन नगर्दा, काममा ढिलाइ भयो। त्यसपछि, मैले आत्मचिन्तन गरिनँ र आफ्नो प्रतिष्ठा तथा हैसियत जोगाउन झूट बोलेँ। तथ्यका आधारमा, मैले आफू छलकपट गर्ने र भरपर्दाे नभएकी देखेँ।

केही समयअघि वातावरण निकै गम्भीर थियो, र धेरै ब्रदर-सिस्टरहरू पक्राउ परे। माथिल्लो अगुवाले मलाई पत्र लेखेर नयाँ आगन्तुकहरूलाई दर्शनको सत्यतामा बढी सङ्गति गर्न आग्रह गरे, ताकि उनीहरू परमेश्वरको काम बुझ्न र यस भयानक वातावरणमा दृढ रहन सकून्। यो पत्र पाएपछि, मैले तुरुन्तै मलजल गर्ने व्यक्तिहरूसँग कार्यको कार्यान्वयनबारे सङ्गति गरेँ, तर, पछि मैले यस कामको विवरणबारे थप अनुगमन गरिनँ। मैले के सोचेँ भने मैले मलजल गर्नेहरूसँग सङ्गति गरिसकेकीले, तिनीहरूले नयाँ आगन्तुकहरूसँग सङ्गति गर्नेछन्, साथै म जिम्मेवार रहेको मण्डलीहरूबाट कोही पनि पक्राउ नपरेकाले, कुनै ठूलो समस्या नआउला। तर, अनपेक्षित रूपमा, यसपछि चाँडै नै, म जिम्मेवार रहेका तीनवटा मण्डलीहरूमा व्यापक रूपमा धरपकड गरियो। अगुवाले मलाई फेरि पत्र लेखे, प्रत्येक मण्डलीमा कति नयाँ आगन्तुकहरू नियमित रूपमा भेलामा सहभागी हुँदै छन्, कति जनाले भयानक वातावरणका कारण नियमित रूपमा भेलामा सहभागी हुन सकेका छैनन्, कति नयाँ आगन्तुकहरू पक्राउ परेका छन् र कति जनासँग उनीहरूलाई मलजल गर्ने कोही छैनन् भनी सोधे, र मलाई यी विवरणहरूसहित तुरुन्तै जवाफ दिन आग्रह गरे। यो पत्र प्राप्त गरेपछि मैले बुझेँ, “मैले यो कार्य लागू गरे तापनि यसका विवरणहरूमा थप अनुगमन गरिनँ, मलाई अगुवाले सोधेका विवरणहरूबारे केही जानकारी छैन, म कसरी जवाफ दिन सक्छु र? मैले उनलाई सत्यता बताएँ भने, उनले मेराबारे के सोच्लान्? उनले म वास्तविक काम गर्दिनँ भन्लान् कि? उनले मलाई काटछाँट गरे भने, मैले कसरी मुख देखाउने होला? होइन, मैले सत्यता बताउनु हुँदैन।” म कम्प्युटरको अगाडि बसेँ, के जवाफ दिने थाहा नपाएर विकल्पहरूबारे सोचेँ, अन्ततः मलाई एउटा विचार आयो। मैले अगुवालाई पत्रमा भनेँ, “दर्शनको सत्यतामा नयाँ विश्वासीहरूलाई मलजल गर्ने कार्य लागू गरिएको छ र यसको अनुगमन भइरहेको छ।” यसपछि, म तुरुन्तै कामको अनुगमन गर्न हतारिएँ, सोचेँ, “जब अगुवाले फेरि सोध्नेछन्, म उनलाई मैले हालै अनुगमन गरेको अवस्थाबारे रिपोर्ट दिनेछु। यसरी, उनलाई म गैरजिम्मेवार भएको र कामको अनुगमन नगरेको थाहा हुने छैन।” जब म वास्तवमा परिस्थितिका विवरणहरू थाहा पाउन मलजल गर्नेहरूकहाँ गएँ, मैले थाहा पाएँ, तिनीहरूले नयाँ विश्वासीहरूसँग सङ्गति गरेपनि केही नतिजै प्राप्त गर्न सकेका थिएनन्, र उनीहरूसमेत नयाँ विश्वासीहरूको अवस्थाबारे स्पष्ट थिएनन्। यी सबै कुरा थाहा पाएपछि, अन्ततः मैले के बुझेँ भने, यो सबै मैले भार वहन नगरेकीले र कामको वास्तविक अनुगमन नगरेकीले भएको, अनि नयाँ विश्वासीहरूको जीवन प्रवेशमा ढिलाइ भएको रहेछ। तर, मैले अझै पनि सत्यताको खोजी वा आत्मचिन्तन गरिनँ, त्यसकारण, अवस्था उस्तै रहिरह्यो।

धेरै समय नबित्दै, मलजलका कामका विवरणहरू, प्रत्येक मलजल गर्ने व्यक्तिको जिम्मेवारीमा कति जना नयाँ विश्वासीहरू थिए, तिनीहरूले नयाँ आगन्तुकहरूको कठिनाइ र धारणाहरू कसरी समाधान गरे, तिनीहरू नयाँ आगन्तुकहरूको पालनपोषणमा ध्यान दिन्थे कि दिँदैनथे, र यस्तै अन्य कुराबारे जान्नका लागि माथिल्लो अगुवाले हामीसँग एउटा भेलाको आयोजना गरे। त्यसपछि म चिन्तित भएँ, सोचेँ, “अगुवाले सुरूमै मलाई प्रश्न गर्दैनन् भन्ने आशा छ, केही कामहरू छन् जुन मैले पूर्ण रूपमा कार्यान्वयन गरेकी छैन, र केही विवरणहरू छन् जुन मैले व्याख्या गर्न नसक्दा निकै लाजमर्दो हुनेछ!” तर कुराहरू त्यस्तै भयो जस्तो मलाई डर थियो, र अगुवाले मलाई नै सुरुमा प्रश्न गरे। अन्य कुनै विकल्प नभएकाले, मैले शान्त रहेको देखाउनुपर्‍यो, तर भित्रभित्रै, म भाग्न चाहन्थेँ। मैले मनमनै सोचेँ, “यदि उनले मैले व्याख्या गर्न नसक्ने धेरै विवरणहरू सोधे के होला, के मैले कुनै वास्तविक काम नगरेको जस्तो देखिनेछैन र? त्यो त अत्यन्तै लाजमर्दो पो हुनेछ! के अगुवा र अन्य सहकर्मीहरूले मलाई हेयका नजरले हेर्लान्?” अगुवाले केही प्रश्न सोध्न सुरु गरे, जुन मैले एकएक गरी मुश्किलले जवाफ दिन सकेँ, तर जब अगुवाले सिस्टर याङ्ग फानले नयाँ विश्वासीहरूलाई गरेको मलजलबारे सोधे, म आत्तिएँ, सोचेँ, “मलाई याङ्ग फानको नयाँ आगन्तुकहरूसँगको कामका बारेमा थाहा छैन, म त सक्किएँ, मैले के भन्ने होला? मैले अगुवासँग इमानदार भएर मलाई थाहा छैन भनेँ भने, के उनले, ‘तिमी लामो समयदेखि मलजल गर्ने कामको जिम्मेवारीमा छ्यौ तर यति साधारण विवरण पनि तिमीलाई थाहा छैन, तिमी आफ्नो काम कसरी गर्दैछ्यौ’ भन्लान्? के यसले अगुवालाई निराश पार्ने अनि उनले मलाई हेयका नजरले हेर्ने बनाउँदैन होला र?” यी कुराहरूलाई ध्यानमा राख्दै, मैले खालि याङ्ग फानका अघिल्ला केही मलजल गर्ने कामबारे अगुवालाई रिपोर्ट गरेँ। यसो भनेपछिको अपराधबोध र चिन्ताले मेरो मुटुको ढुकढुकी बढायो, र मेरो अनुहार तातो भयो। म झुक्याएर अघि बढ्न र आफ्नो प्रतिष्ठा र हैसियत जोगाउन सफल भए तापनि, आरोपबोध र असह्य पीडाले भरिएँ, “के म केवल झुठो बोलिरहेकी छैन र? म यस्ती पाखण्डी छु!” त्यस रात, म आफूले बोलेका झुटका कारण पश्चातापले भरिएर निदाउन नसकी कोल्टे फेर्दै ओछ्यानमा पल्टिरहेँ। तर जे भनिएको थियो, त्यो त भनिसकिएको थियो, र पोखिएको पानी जस्तै, यसलाई फिर्ता गर्न सकिँदैनथ्यो, र अब खुल्न अनि आफूलाई उदाङ्गो पार्न ढिला भइसकेको थियो। यदि अगुवाले थाहा पाए भने, के उनले मलाई कपटी व्यक्ति भन्लान्? यी विचारहरू मेरो दिमागमा घुमिरहे, र मैले खुल्ने साहस जुटाउनै सकिनँ। मलाई ममा निष्ठा र मर्यादा छैन, र म साँच्चै पाखण्डी जस्तै छु भन्ने लाग्यो। पेटमा पुतलीहरू भएजस्तै गरी, मेरो मुटु चिन्ताले बेसरी धड्कियो र मैले निरन्तर आफूलाई सोधिरहेँ, “मैले किन अगुवालाई सत्यता भन्न सकिनँ? यो बेइमानीको अर्थ के हो?” मैले यसबारे जति धेरै सोचेँ, उति धेरै दोषी महसुस गरेँ, त्यसैले मैले हृदयमा परमेश्वरसँग प्रार्थना गरेँ, “हे परमेश्वर! आज जब अगुवाले कामका विवरणहरूबारे सोधे, मलाई स्पष्ट रूपमा थाहा थिएन, तर मैले मान्छेहरूले मलाई हेयका नजरले हेर्छन् अनि इज्जत गुमाउँछु भन्ने डरले अगुवालाई झुक्याउनका लागि झूट बोलेँ। हे परमेश्वर! म निकै छली छु, कृपया मलाई साहस दिनुहोस्, ताकि म शुद्ध र खुला रहन सकूँ र एक इमानदार व्यक्तिका रूपमा जिउँन सकूँ।”

एक दिन, मैले “झूट बोल्नुको पीडा” नामक एक अनुभवजन्य गवाही भिडियो हेरेँ, यस भिडियोमा परमेश्वरका वचनहरूको एक खण्ड थियो जसले मलाई निकै भावुक बनायो। सर्वशक्तिमान्‌ परमेश्‍वर भन्‍नुहुन्छ: “मानिसहरूले आफ्नो दैनिक जीवनमा प्राय सधैँ व्यर्थका कुराहरू, झूटहरू अनि अज्ञानी, मूर्ख र प्रतिरक्षात्मक कुराहरू बोलिरहन्छन्। यीमध्ये धेरैजसो कुराहरू आफ्नै आडम्बर र घमण्डको खातिर र आफ्नै अहम्‌ सन्तुष्ट पार्न गरिन्छ। यस्ता गलत कुराहरू बोल्दा तिनीहरूका भ्रष्ट स्वभावहरू प्रकाश हुन्छन्। … तेरा झूटहरू अनगिन्ती भइसकेका छन्। तैँले बोल्ने हरेक शब्द अशुद्ध र बेइमानीपूर्ण छ, तेरो एउटै शब्दलाई पनि साँचो वा इमानदार मान्‍न सकिँदैन। यदि तैँले झूट बोल्दा इज्‍जत गुमाएजस्तो अनुभूति गर्दैनस् नै भने पनि, भित्र तेरो गहिराइमा तँ आफू कलङ्कित भएको महसुस गर्छस्। तेरो विवेकले तँलाई दोष दिन्छ, र तैँले आफ्नो बारेमा राम्रो विचार राख्दैनस्, र यस्तो सोच्छस्, ‘म किन यस्तो दयनीय जीवन जिइरहेको छु? के सत्य बोल्‍नु यति गाह्रो हुन्छ? के मैले आफ्नो घमण्डको खातिर झूटको सहारा लिनैपर्ने हो? किन मेरो जीवन यति थकाइलाग्दो छ?’ तैँले थकाइलाग्दो जीवन जिउनै पर्दैन। यदि तैँले इमानदार व्यक्ति बन्‍ने अभ्यास गर्न सक्छस् भने, तँ तनावरहित, स्वतन्त्र, र आजाद जीवन जिउन सक्षम हुनेछस्। तर, तैँले झूट बोलेर आफ्नो घमण्ड र आडम्बर कायम गरिरहने विकल्प रोजेको छस्। फलस्वरूप, तँ थकाइलाग्दो र दयनीय जीवन जिउँछस्, र त्यो तेरो स्व-सिर्जित अवस्था हो। व्यक्तिले झूट बोलेर घमण्ड महसुस गर्न सक्छ, तर त्यो घमण्डको अनुभूति भनेको के हो? त्यो बस एक खोक्रो कुरा हो, र त्यो पूर्णतया व्यर्थ कुरा हो। झूट बोल्नु भनेको आफ्नो चरित्र र इज्जत बेच्‍नु हो। यसले व्यक्तिको इज्जत र चरित्र लैजान्छ, र यसले परमेश्‍वरलाई तँप्रति अप्रसन्‍न बनाउनेछ र उहाँले यसलाई घृणा गर्नुहुनेछ। के यो सार्थक छ त? छैन। के यो सही मार्ग हो त? अहँ, यो सही मार्ग होइन। बारम्बार झूट बोल्नेहरू आफ्नो शैतानी स्वभावअनुसार जिउँछन्; तिनीहरू शैतानको सत्ताअन्तर्गत जिउँछन्। तिनीहरू ज्योतिमा जिउँदैनन्, न त तिनीहरू परमेश्‍वरको उपस्थितिमै जिउँछन्। तँ निरन्तर कसरी झूट बोल्ने भनेर सोच्छस्, र झूट बोलिसकेपछि, तैँले त्यो झूट कसरी ढाकछोप गर्ने भनेर सोच्‍नुपर्छ। अनि जब तैँले त्यो झूट राम्रोसित ढाकछोप गर्दैनस् र त्यो खुलासा भइदिन्छ, तब तैँले आफ्नो दिमाग खियाएर विरोधाभासहरू हटाउन र आफ्नो कुरा पत्यारिलो बनाउन जोर लगाउनुपर्ने हुन्छ। के यसरी जिउनु थकाइलाग्दो हुँदैन र? अति थकाइलाग्दो हुन्छ। के यसो गर्नु सार्थक छ? अहँ, यो सार्थक छैन। झूट बोल्नु र त्यसपछि ढाकछोप गर्न दिमाग खियाउनु, र त्यो सब घमण्ड, आडम्बर, र हैसियतको खातिर गर्नु, यसमा के नै अर्थ छ र? अन्त्यमा, तैँले मनन गर्छस् र मनमनै सोच्छस्, ‘यसको के अर्थ छ? झूट बोल्‍नु र त्यसपछि ढाकछोप गर्नुपर्दा एकदमै थकाइलाग्दो हुन्छ। मैले यसरी व्यवहार गरेर काम चल्दैन; मलाई योभन्दा सजिलो त इमानदार व्यक्ति बन्नु हुन्थ्यो।’ तँ इमानदार व्यक्ति बन्‍ने इच्छा गर्छस्, तर तँ आफ्नो घमण्ड, आडम्बर र व्यक्तिगत स्वार्थ त्याग्न सक्दैनस्। त्यसकारण, तैँले यी कुराहरू कायमै राखिराख्‍न झूटको सहारा लिन मात्र सक्छस्। यदि तँ सत्यता प्रेम गर्ने व्यक्ति होस् भने, तैँले सत्यता अभ्यास गर्नको निम्ति विभिन्‍न कठिनाइहरू सहनेछस्। तैँले यदि यसको लागि आफ्नो प्रतिष्ठा र हैसियत त्याग्‍नुपर्‍यो भने पनि र अरूको गिल्ला र अपमान सहनुपर्‍यो भने पनि, तैँले नराम्रो मान्‍नेछैनस्—जबसम्म तँ सत्यता अभ्यास गर्न र परमेश्‍वरलाई सन्तुष्ट पार्न सक्षम हुन्छस्, तबसम्म त्यो काफी नै हुनेछ। सत्यता प्रेम गर्ने मानिसहरूले सत्यता अभ्यास गर्न र इमानदार हुन रोज्छन्। यो सही मार्ग हो र यो परमेश्‍वरद्वारा आशिषित हुन्छ। यदि व्यक्तिले सत्यता प्रेम गर्दैन भने, उसले के रोज्छ? उसले आफ्नो प्रतिष्ठा, हैसियत, इज्जत र चरित्र कायम राखिराख्‍नको लागि झूट प्रयोग गर्न रोज्छ। यसको लागि बरु तिनीहरू छली हुन र परमेश्‍वरद्वारा तिरस्कार र इन्कार गरिन रुचाउँछन्। त्यस्ता मानिसहरूले सत्यता र परमेश्‍वरलाई अस्वीकार गर्छन्। तिनीहरू आफ्नै प्रतिष्ठा र हैसियत रोज्छन्; तिनीहरू छली बन्‍न चाहन्छन्। तिनीहरू परमेश्‍वर खुसी बन्‍नुहुन्छ कि हुन्‍न वा उहाँले तिनीहरूलाई मुक्ति दिनुहुन्छ कि हुन्‍न भनेर वास्ता गर्दैनन्। के त्यस्ता मानिसहरूले परमेश्‍वरबाट अझै पनि मुक्ति पाउन सक्छन् त? निश्‍चय नै सक्दैनन्, किनकि तिनीहरूले गलत मार्ग रोजेका छन्। तिनीहरू ढाँटेर अनि ठगेर मात्र जिउन सक्छन्; तिनीहरू हरदिन झूट बोल्ने र त्यसलाई ढाकछोप गर्ने, अनि आफ्नो प्रतिरक्षा गर्न दिमाग खियाउने पीडापूर्ण जीवन जिउन मात्र सक्छन्। यदि तँ झूटहरूले तैँले चाहने प्रतिष्ठा, हैसियत, आडम्बर र घमण्ड कायम राखिराख्‍न मदत गर्न सक्छन् भनेर सोच्छस् भने, तँ पूरै गलत छस्। वास्तवमा, झूटहरू बोलेर, तैँले आफ्नो आडम्बर र घमण्ड अनि आफ्नो इज्जत र चरित्र कायम राखिराख्‍न नसक्‍ने मात्र होइन, त्योभन्‍दा पनि गम्भीर कुरा त, तैँले सत्यता अभ्यास गर्ने र इमानदार व्यक्ति बन्‍ने मौका पनि गुमाउनेछस्। यदि तँ त्यो बेला आफ्नो प्रतिष्ठा, हैसियत, आडम्बर, र घमण्ड कायम राखिराख्‍न सक्षम भइस् भने पनि, तैँले सत्यता त्याग गरेको र परमेश्‍वरलाई धोका दिएको हुनेछस्। यसको मतलब, तैँले उहाँबाट मुक्ति पाउने र सिद्ध पारिने तेरो मौका पूर्णतया गुमाएको हुनेछस्, र त्यो सबैभन्दा ठूलो क्षति र जीवनभरको अफसोस हो। यो कुरा छली मानिसहरूले कहिल्यै बुझ्नेछैनन्” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार भएर मात्र एक व्यक्ति वास्तविक मानवीय स्वरूपमा जिउन सक्छ)। परमेश्वरका वचनहरूले मेरो वास्तविक स्थिति खुलासा गरे। मेरो अहङ्कार र गरिमालाई बचाउन र मान्छेहरूले मलाई हेयका नजरले हेर्नबाट रोक्नका लागि, मैले झूट बोल्न र उनीहरूलाई धोखा दिन रुचाएँ, सत्यता बोल्नुको सट्टा आफ्नो निष्ठा र गौरवको बलि दिएँ। पछिल्लो पटक भएको व्यापक धरपकड सम्बन्धमा अगुवाले म जिम्मेवार रहेको क्षेत्रमा कति नयाँ विश्वासीहरू नियमित रूपमा भेला हुन्छन् र कति हुँदैनन्, अनि नयाँ आगन्तुकहरूको मलजल र समर्थनका हालका परिणामहरूबारे सोध्नका लागि पत्र लेखेँ। मैले स्पष्ट रूपमा यी कार्यहरूको अनुगमन गरेकी थिइनँ, र म अगुवासँगको रिपोर्टमा इमानदार हुनुपर्ने थियो, तर आफ्नो आडम्बर र हैसियत जोगाउनका लागि, मैले झूट बोलेँ र मैले यसको पहिल्यैदेखि अनुगमन गरिरहेकी छु भनेँ। बैठकका क्रममा, अगुवाले मलाई याङ्ग फानले नयाँ आगन्तुकहरूलाई गरेको मलजलका बारेमा सोधे, तर मलाई विवरण थाहै थिएन, त्यसैले त्यसबाट बाहिर निस्कने प्रयासमा मैले, पुरानो जानकारीलाई नयाँ जसरी रिपोर्ट गर्दै बिलकुल झूट बोलेँ। मलाई आफूले झूट बोलिरहेकी र दोषी महसुस गरेको थाहा भएपनि, मैले अझै पनि खुलेर बोल्न चाहिनँ। अरूले मलाई हेयका नजरले हेर्नबाट रोक्नका लागि, मैले बारम्बार झूट बोलेँ, म असाध्यै चतुर र छली भएकी थिएँ! मैले आफैँलाई सोध्नबाट रोक्न सकिनँ “तँ एक विश्वासी होइनस्?” एक साँचो विश्वासी सत्यता बोल्न, इमानदार हुन, र निष्ठा तथा गरिमा कायम राख्न सक्षम हुन्छ, र जुनसुकै परिस्थितिमा पनि, उनीहरूमा सत्यताको सामना गर्ने, अनि यथार्थ कुरा गर्ने साहस हुन्छ, साथै यसरी अभ्यास गर्नाले अरूलाई आफ्ना कमीकमजोरी र असमर्थता देख्न सक्ने त बनाउला तर, सत्यता अभ्यास गर्ने र खुलेर जिउने कार्यले परमेश्वरलाई खुशी पार्दछ र अरूहरूलाई उनीहरूमाथि विश्वास गर्न सक्ने बनाउँछ। तर मैले आफ्नो प्रतिष्ठा र हैसियत बचाउन झूट बोलेकी थिएँ, सम्पूर्ण निष्ठा र गरिमा गुमाएकी थिएँ, र मानव आचरणका न्यूनतम मापदण्ड समेत पूरा गर्न असफल भएकी थिएँ। परमेश्वरले मलाई अनुग्रह प्रदान गरेर मलजल गर्ने कर्तव्य निर्वाह गर्ने अवसर दिनुभएको थियो, म उहाँसँगको मेरो सहकार्यमा इमान्दार हुन सक्नेछु र परमेश्वरमा साँच्चै विश्वास गर्ने नयाँ विश्वासीहरूलाई उचित रूपमा मलजल गर्न सक्नेछु भन्ने आशा गर्नुभएको थियो। यो पनि परमेश्वरले मलाई सत्यता प्राप्तिका लागि अभ्यास गर्न प्रदान गर्नुभएको अवसर थियो तर म परमेश्वरको गम्भीर अभिप्राय पूरा गर्न असफल भएकी थिएँ। मैले आफ्नो कर्तव्यमा कुनै पनि भार बहन नगर्ने मात्र नभएर, समस्याहरूकों सामना गर्दा सत्यता अभ्यास गर्नुको सट्टा ढाँट्ने कार्य समेत रोजेँ। मैले परमेश्वरलाई वास्तवमै निराश पारेकी थिएँ। यसबारे मैले जति धेरै सोचेँ, म झनै निराश भएँ, र म यति कपटी भएकीमा आफूलाई घृणा गर्न थालेँ।

पछि, मैले परमेश्वरका वचनभित्रै आफ्नो झूट बोल्ने र छल गर्ने कारण पत्ता लगाउन खोजेँ। मैले परमेश्वरका वचनको एक खण्ड पढेँ: “जब ख्रीष्टविरोधीहरूको खुलासा र काटछाँट हुन्छ, तब तिनीहरूले सबैभन्दा पहिले गर्ने भनेकै आफ्‍नो प्रतिरक्षाको लागि विभिन्‍न कारणहरू खोजी गर्नु, पासोबाट आफूलाई मुक्त गर्ने प्रयास गर्न हरप्रकारका बहानाहरू बनाउनु, र यसरी आफ्‍ना जिम्‍मेवारीहरूलाई पन्छ्याउने र माफी पाउने आफ्‍नो उद्देश्य हासिल गर्नु हो। ख्रीष्टविरोधीहरूलाई परमेश्‍वरका चुनिएका मानिसहरूले तिनीहरूको चरित्र, तिनीहरूको कमजोरी र त्रुटिहरू, तिनीहरूको मुख्य कमजोरी, र तिनीहरूको साँच्चिकैको क्षमता र काम गर्ने सामर्थ्य छर्लङ्ग देख्लान् भन्‍ने सबैभन्दा बढी डर हुन्छ—त्यसकारण तिनीहरूले देखावटी व्यवहार गर्न र आफ्‍ना कमीकमजोरी, समस्या, र भ्रष्ट स्वभावहरू ढाकछोप गर्नेगरी आफूलाई प्रस्तुत गर्ने सक्दो प्रयास गर्छन्। जब तिनीहरूको दुष्कर्मको भेद खुल्छ, र त्यसको खुलासा हुन्छ, तिनीहरूले सबैभन्दा पहिले यो तथ्यलाई स्वीकार गर्ने वा मान्‍ने, वा आफ्ना गल्तीहरू सुधार्ने र त्यसलाई भराउने सक्दो प्रयास गर्ने गर्दैनन्, बरु तिनीहरू ती कुराहरू ढाकछोप गर्न, आफ्ना कार्यहरूबारे परिचित मानिसहरूलाई झुक्याउन र भ्रममा पार्न, विभिन्न विधिहरू सोच्छन्, परमेश्‍वरका चुनिएका मानिसहरूलाई वास्तविक अवस्था नदेखाउन, र तिनीहरूका कार्यहरू परमेश्‍वरको घरको लागि कति हानिकारक छन्, तिनीहरूले मण्डलीको काममा कति धेरै बाधा र अवरोधहरू ल्याएका छन् भन्‍ने कुरा थाहा नदिन प्रयोग गर्ने विभिन्न विधिहरू सोच्छन्। अवश्‍य नै, तिनीहरूलाई माथिले थाहा पाउलान् भन्‍ने कुराको सबैभन्दा बढी डर हुन्छ, किनभने माथिले थाहा पाए भने, तिनीहरूलाई सिद्धान्तअनुसार निराकरण गरिनेछ र तिनीहरू सक्किनेछन्, र तिनीहरूलाई बर्खास्त गरेर हटाइने नै छ। त्यसकारण, जब ख्रीष्टविरोधीहरूको दुष्कर्म खुलासा हुन्छ, तब तिनीहरूले गर्ने पहिलो काम भनेको तिनीहरूले कहाँ गल्ती गरेका छन्, कहाँ सिद्धान्तहरू उल्‍लङ्घन गरेका छन्, तिनीहरूले किन त्यस्तो काम गरे, तिनीहरूलाई कस्तो स्वभावले नियन्त्रण गरेको थियो, तिनीहरूका आशयहरू के थिए, त्यो बेला तिनीहरूको स्थिति कस्तो थियो, यो मनपरी रूपमा गरिएको थियो कि दूषित आशयहरूका कारणले गरिएको थियो भन्‍ने विषयमा चिन्तन गर्नु होइन। यी कुराहरूका बारेमा चिन्तन गर्नु त कता हो कता, तिनलाई चिरफार समेत नगरी, तिनीहरू साँचो तथ्यहरूलाई ढाक्नको लागि दिमाग खियाउँछन्। यो सँगसँगै, तिनीहरू परमेश्‍वरका चुनिएका मानिसहरूसामु स्पष्टीकरण दिन र आफूलाई सत्य सावित गर्न, तिनीहरूलाई छल्‍न सक्दो प्रयास गर्छन्, ठूला समस्याहरूलाई सानो देखाउँछन्, साना समस्याहरूलाई समस्यारहित देखाउँछन्, र अरूलाई झुक्याएर त्यसबाट उम्कन्छन्, ताकि तिनीहरू परमेश्वरको घरमै रहेर लापरवाहीपूर्वक गलत कार्यहरू गर्न, आफ्नो शक्तिको दुरुपयोग गर्न र मानिसहरूलाई भ्रममा पार्न र नियन्त्रण गर्न जारी राख्न सकून्, र तिनीहरूलई आफ्नो आदर गर्न लगाउन, र आफ्ना महत्त्वाकाङ्क्षा र चाहनाहरू पूरा गर्नका लागि तिनीहरूलाई जे भन्यो त्यही गर्ने पार्न सक्षम होऊन्” (वचन, खण्ड ४। ख्रीष्टविरोधीहरूको खुलासा। विषयवस्तु एघार)। परमेश्वरका वचनहरूको खुलासाबाट मैले के देखेँ भने, जब ख्रीष्टविरोधीहरूको काममा कुनै विचलन वा कमी हुन्छ, तब तिनीहरू पाठ सिकेर छिटो समस्या र विचलनहरूलाई ठीक गर्नुको सट्टा, झूट बोल्न, सत्यतालाई लुकाउन, साथै अगुवालाई आफ्ना कामका समस्या र कमीहरू थाहा हुन नदिन हरसम्भव प्रयास गर्छन्, अनि अरूको विश्वास जित्नका लागि छलकपट प्रयोग गर्ने प्रयत्न गर्छन्। यो ख्रीष्टविरोधीहरूको दुष्ट स्वभाव हो। मैले जुन कुरा प्रकट गरेकी थिएँ, के त्यो ख्रीष्टविरोधीको स्वभाव थिएन र? जब अगुवा मेरो कामको निरीक्षण र अनुगमन गर्न आए, त्यहाँ थुप्रै कामहरू थिए जुन मैले गरेकी थिइनँ, तर मैले उनलाई वास्तविक अवस्था त रिपोर्ट गरिनँ नै, सत्यता लुकाएर उनलाई धोका पनि दिएँ, र आफूले वास्तविक काम नगरेको सत्यता छोप्ने सक्दो प्रयास समेत गरेँ। पछि, जब अगुवाले हरेक मलजलकर्ताले गरेको नयाँ विश्वासीहरूको सिञ्‍चनको काम जाँच गर्दै थिए, मैले वास्तविक काम नगरेकीले र विशेष विवरण थाहा नपाएकीले, फेरि झूट बोलेँ, र अगुवालाई धोका दिन पहिल्यै गरिएका मलजलको कामलाई हालै गरिएको जसरी रिपोर्ट गरेँ। मलाई यसो गर्नु छलपूर्ण र बेइमानीपूर्ण हो भनेर राम्ररी थाहा थियो, तर अगुवामा मप्रति रहेको राम्रो छाप जोगाउनका लागि, मैले उनलाई धोका दिन झूट बोलेँ। मैले आफूले प्रकट गरेको स्वभाव ख्रीष्टविरोधीको जस्तै दुष्ट, घृणित स्वभाव भएको देखेँ। अगुवाले मेरो काममाथि गरेको अनुसन्धानले उनी जिम्मेवार छन् भनेर देखायो र यसले उनलाई मेरो कामका विचलन र समस्याहरूलाई छिट्टै पत्ता लगाउन मद्दत पुर्‍याउँथ्यो। मैले कामका समस्याबारे मौन रहेर अगुवामा मैले वास्तविक काम गर्दैछु भन्ने गलत छाप छोड्नका लागि उनीसामु नाटक गरेँ। फलस्वरूप, अगुवा सत्यता पत्ता लगाउन असफल भए र मेरो कामका समस्याहरू समाधान नै भएनन्। यसरी, मैले मण्डलीको कामलाई अवरुद्ध गर्दै थिएँ। मैले अगुवालाई कामको निगरानी गर्नबाट रोक्नका लागि सत्यता लुकाउनु, वास्तविक काम नगर्नुभन्दा पनि धेरै खराब प्रकृतिको हुन्छ भन्ने देखेँ। यो बुझेपछि, मलाई आफू खतरामा भएको जस्तो लाग्यो। ममा परमेश्वरको डर मान्ने हृदय थिएन र म ख्रीष्टविरोधीको मार्गमा हिँडिरहेकी थिएँ। भित्रभित्रै, मैले परमेश्वरसँग प्रार्थना गरेँ र पश्चात्ताप गरेँ, “हे परमेश्वर, तपाईंका वचनहरूको खुलासाले गर्दा, म मेरो स्वभाव दुष्ट र घृणित छ र मेरो हृदय डरले भरिएको छ भन्ने बुझ्दछु। कृपया मलाई यो भ्रष्ट स्वभावलाई त्याग्न र अरुको निगरानी स्विकार्न मार्गदर्शन गर्नुहोस्।”

पछि, मैले परमेश्वरका वचनको एक खण्ड पढेँः “परमेश्‍वरले मानिसहरूलाई इमानदार हुनू भनेर भन्‍नुभएको कुराले प्रमाणित गर्छ कि उहाँले छली मानिसहरूलाई साँच्‍चै घृणा गर्नुहुन्छ, र तिनीहरूलाई मन पराउनुहुन्‍न। छली मानिसहरूप्रतिको परमेश्‍वरको घृणा तिनीहरूको काम गर्ने तरिका, तिनीहरूको स्वभाव, तिनीहरूको मनसाय, र तिनीहरूको छलकपटका विधिहरूप्रतिको घृणा हो; परमेश्‍वरले ती सबै कुरालाई घृणा गर्नुहुन्छ। यदि छली मानिसहरूले सत्यता स्वीकार गर्न, आफूमा छली स्वभाव छ भनेर मान्‍न, र परमेश्‍वरको मुक्ति स्विकार्न इच्‍छुक हुन्छन् भने, तिनीहरूसँग पनि मुक्ति पाउने आशा हुन्छ—परमेश्‍वरले सबै मानिसहरूलाई समान रूपमा लिनुहुन्छ, सत्यताले पनि त्यसै गर्छ। त्यसकारण, यदि हामी परमेश्‍वरलाई खुसी पार्ने व्यक्ति बन्‍न चाहन्छौँ भने, हामीले पहिले हाम्रो चालढालसम्बन्धी सिद्धान्तहरूलाई परिवर्तन गर्नुपर्छ। हामी अबउप्रान्त शैतानी दर्शनहरूअनुसार जिउनु हुँदैन, हामी झूट र छलकपटको आधारमा अघि बढ्नु हुँदैन। हामीले हाम्रा सबै झूटलाई फालेर इमानदार व्यक्ति बन्‍नुपर्छ। अनि, हामीप्रतिको परमेश्‍वरको दृष्टिकोण परिवर्तन हुनेछ। यसभन्दा पहिले, अरू मानिसहरूमाझ जिउन मानिसहरूले सधैँ झूट, बहाना, र छलकपटमा भर पर्दै आए, र शैतानी दर्शनहरूलाई आफ्नो अस्तित्वको आधार, आफ्नो जीवन, र आफ्‍नो आचरणको जगका रूपमा लिए। यो परमेश्‍वरले घृणा गर्नुहुने कुरा थियो। गैरविश्‍वासीहरूमाझ, यदि तैँले खुलस्त भई कुरा गर्छस्, सत्य बोल्छस्, र इमानदार व्यक्ति बन्छस् भने, तँलाई निन्दा, आलोचना, र त्याग गरिनेछ। त्यसकारण, तँ सांसारिक प्रचलनहरू पछ्याउँछस्, र शैतानी दर्शनहरूअनुसार जिउँछस्; तँ झन्झन्‌ झूट बोल्‍न सिपालु, र झन्झन्‌ छली बन्दै जान्छस्। तैँले आफ्‍ना उद्देश्यहरू हासिल गर्न र आफैलाई रक्षा गर्न धूर्त माध्यमहरूसमेत प्रयोग गर्छस्। तँ शैतानको संसारमा झन्झन्‌ सम्‍पन्‍न हुँदै जान्छस्, र फलस्वरूप, तँ पापको दलदलमा झन्झन्‌ फस्दै जान्छस्, र आफूलाई मुक्त गर्नै नसक्‍ने अवस्थामा पुग्छस्। परमेश्‍वरको घरमा, ठीक विपरीत अवस्था हुन्छ। तैँले जति झूट बोल्छस् र जति छली खेल खेल्छस्, परमेश्‍वरका चुनिएका मानिसहरू तँप्रति त्यति नै दिक्‍क हुनेछन् र तिनीहरूले तँलाई त्याग्‍नेछन्। यदि तैँले पश्‍चात्ताप गर्न इन्कार गरिस् र अझै पनि शैतानी दर्शन र तर्कहरूमा लागिरहिस् भने, यदि तैँले वास्तविक रूप लुकाउन र आफूलाई राम्रो देखाउन जालझेल र व्यापक युक्तिहरू प्रयोग गरिरहिस् भने, तँ खुलासा भएर हटाइने सम्‍भावना धेरै हुन्छ। यस्तो किन हुन्छ भने परमेश्‍वरले छली मानिसहरूलाई घृणा गर्नुहुन्छ। इमानदार मानिसहरू मात्रै परमेश्‍वरको घरमा फस्टाउन सक्छन्, र छली मानिसहरूलाई अन्त्यमा त्याग गरिनेछ र हटाइनेछ। यो सबै कुरा परमेश्‍वरले पूर्वनिर्धारित गर्नुभएको छ। इमानदार मानिसहरू मात्रै स्वर्गको राज्यमा सहभागी हुन सक्छन्। यदि तँ इमानदार व्यक्ति बन्‍ने प्रयास गर्दैनस् भने, यदि तँ सत्यता पछ्याउने दिशामा अनुभव र अभ्यास गर्दैनस् भने, र यदि तैँले आफ्नो कुरूपता खुलासा गर्दैनस् भने, र यदि तैँले आफूलाई उदाङ्गो पार्दैनस् भने, तैँले कहिल्यै पनि पवित्र आत्माको कार्य वा परमेश्‍वरको अनुमोदन प्राप्त गर्नेछैनस्” (वचन, खण्ड ३। आखिरी दिनहरूका ख्रीष्टका वार्तालापहरू। इमान्दार व्यक्ति हुनुको सबैभन्दा आधारभूत अभ्यास)। परमेश्वरका वचनहरूबाट, मैले के देखेँ भने परमेश्वरले इमान्दार मानिसहरूलाई मन पराउनुहुन्छ, इमान्दार मानिसहरूमा आफ्ना कमजोरी र कमीहरूको सामना गर्ने साहस हुन्छ, उनीहरू सत्यवादी हुन सक्षम हुन्छन्, मानिसहरू वा परमेश्वरलाई धोका दिँदैनन्, साथै समस्याहरूको सामना गर्दा, उनीहरू सत्यताको खोजी तथा अभ्यास गर्न सक्षम हुन्छन्। यस्ता मानिसहरूलाई परमेश्वरले सधैँ जिउनका लागि आफ्ना राज्यमा ल्याउनुहुन्छ। झूट बोल्ने, धोका दिने र छल गर्नेहरूलाई परमेश्वर घृणा गर्नुहुन्छ। यस्ता मानिसहरू कपटी र शैतानी हुन्छन्। बाइबलले भन्छ नि: “तिमीहरू आफ्ना पिता दुष्टका हौ, र तिमीहरू आफ्ना पिताका अभिलाषाहरू पूरा गर्छौ। त्यो सुरुदेखि नै हत्यारा थियो र त्यो सत्यतामा बसेन, किनकि त्यसमा सत्यता छैन। जब त्यसले झूटो बोल्छ, त्यसले आफ्नै स्वभावअनुसार बोल्छ: किनकि त्यो ढँटुवा हो र त्यसको पिता हो” (यूहन्‍ना ८:४४)। मैले झुटो बोल्ने सबै दियाबलसहरू हुन् भन्ने देखेँ। दियाबलसहरू परमेश्वरका शत्रु हुन् र परमेश्वरले तिनीहरूलाई घृणा गर्नुहुन्छ। परमेश्वरले यस्ता मानिसहरूलाई बिल्कुलै मुक्ति दिनुहुन्न। यो परमेश्वरको धर्मी र निष्ठावान् सारद्वारा निर्धारित हुन्छ। मेरो कर्तव्यमा, मैले आफ्नो आडम्बर र हैसियत बचाउनका लागि, आफ्ना कामका कमीहरूलाई लुकाउने प्रयास गर्दै झुट बोलेकी थिएँ। यसो गर्नुको मतलब मैले सत्यतालाई धोका दिइरहेकी थिएँ, शैतानको पक्षमा उभिएर परमेश्वरको विरोध गर्दै थिएँ। यसबाहेक, मण्डलीमा कर्तव्यहरू निर्वाह गर्दा ढाकछोप र बहानाबाजीमा निर्भर हुँदा, म सत्यतालाई केही समयसम्म मात्र लुकाउन सक्छु, अन्ततः कामका धेरै विचलनहरू खुलासा हुनेछन्, अनि सबैलाई सत्यता थाहा भएपछि, तिनीहरूले मलाई खुट्याएर अस्वीकार गर्नेछन्, अर्थात, ममा भएको निष्ठा र गरिमाको कुनै पनि झलकलाई मैले चकनाचुर पार्नेछु, अनि पश्चात्ताप गर्ने मेरो मौका खेर जानेछ। ती ख्रीष्टविरोधीहरूका बारेमा सोच्दा, तिनीहरूले जति नै नराम्रो काम गरे पनि वा परमेश्वरका घरको काममा जति नै हानि पुर्‍याए पनि, तिनीहरूले कहिल्यै चिन्तन वा पश्चात्ताप गर्दैनन्, अनि कसैले तिनीहरूको कामको निरीक्षण वा छानबिन गर्छ भने, तिनीहरूले उनलाई धोका दिन र सत्यतालाई लुकाउन विभिन्न चालहरूको प्रयोग गर्छन्, जसले सत्यताप्रति उनीहरूको पूर्ण स्वीकृतिको अभाव देखाउँछ। अन्ततः तिनीहरूले गरेका सबै दुष्टताका कारण, तिनीहरूलाई मण्डलीबाट निष्कासन गरिन्छ। आफूसँग खुल्ने साहस भएका र सत्यताको अभ्यास गर्न सक्नेहरू नै उनीहरू परमेश्वरको नजरमा इमान्दार हुन्छन् र उनीहरूले नै मुक्ति पाउनेछन् र रहनेछन्। यसका विपरीत, व्यक्तिगत लाभका लागि परमेश्वरलाई धोका दिनेहरू अत्यन्तै मूर्ख र कपटी हुन्छन्, अन्ततः तिनीहरू परमेश्वरद्वारा हटाइन्छन्।

पछि, मैले परमेश्वरका थप वचनहरू पढेँ: “मानिसहरूले परमेश्‍वरसामु आफ्नो कर्तव्य वा कुनै काम गर्दा तिनीहरूको हृदय शुद्ध हुनैपर्छ: यो ताजा पानीजस्तै—सङ्लो, शुद्ध हुनैपर्छ। त्यसोभए कस्तो प्रकारको मनोवृत्ति सही हो त? सही मनोवृत्ति भनेको तैँले जेसुकै गरिरहेको भए तापनि, तँ अरूसँग आफ्नो हृदयमा भएका जस्तासुकै कुरा, आफ्ना जस्तासुकै विचारबारे सङ्गति गर्न सक्षम हुनु हो। यदि कसैले तेरो कार्यशैलीले काम गर्दैन भनेर अर्कै विचार राख्यो, र तँलाई त्यो विचार राम्रै लाग्यो भने, तँ आफ्ना तरिकाहरू छोडेर तिनीहरूले सोचेअनुसार कार्यहरू गर्छस्। त्यसो गर्दा, सबैले तँ अरूका सुझावहरू स्विकार्न, सही मार्ग रोज्न, सिद्धान्तअनुसार, अनि पारदर्शिता र स्पष्टसँग काम गर्न सक्छस् भन्‍ने देख्छन्। तेरो हृदय कालो छैन, तँ इमानदार मनोवृत्तिमा भरपर्दै, निष्कपट रूपमा काम गर्छस् र बोल्छस् भनी सबैले देख्‍नेछन्। तैँले कालोलाई कालो भन्छस्। होलाई हो र होइनलाई होइन भन्छस्। तँमा कुनै छलहरू, कुनै गोप्यता हुँदैन, तँ एक अति नै पारदर्शी व्यक्ति हुन्छस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्वर हामी आफ्ना कर्तव्यहरू इमानदार हृदयले निर्वाह गरौँ, तथ्यअनुसार बोलौँ र सबै कुराहरूमा उहाँकै निरीक्षण स्वीकार गरौँ भन्ने आशा गर्नुहुन्छ। अगुवाले मेरा कामबारे फेरि सोधपुछ गर्दा, मैले आफूले वास्तविक काम नगरेकी भए सत्यता बोल्ने, आफ्ना समस्याहरूको सामना गर्न साहस गर्ने, आफ्नो प्रतिष्ठा र हैसियत रक्षाका लागि झूट बोल्न बन्द गर्ने अनि इमानदार व्यक्तिका रूपमा अभ्यास गर्ने सङ्कल्प गरेँ। पछि, मैले आफ्नो प्रतिष्ठा र हैसियत बचाउनका लागि झूट बोलेको बारेमा अगुवासमक्ष खुलस्त गर्ने पहल गरेँ। मैले अगुवासँग खुलेर कुरा गरेपछि, उनले मलाई मद्दत गर्नका लागि आफ्ना अनुभवहरूबारे मसँग सङ्गति गरे। यसरी अभ्यास गर्दा, मैले निकै मुक्त भएको महसुस गरेँ। अघि बढ्ने क्रममा, मैले आफ्ना काममा भएका विचलनहरू तुरुन्त सुधार्नका लागि अगुवाका सुझावहरू पालन गरेँ, जस्तै अनुपयुक्त मलजल गर्नेहरूलाई चाँडो हटाएँ, मलजल गर्नेहरूसँग उनीहरूका कर्तव्यहरूबारे विस्तृत रूपमा सङ्गति गरेँ, र त्यसपछि उनीहरूका कामको प्रगति अनुगमन र निरीक्षण गरेँ। मैले यसरी कामका विवरणमा आफूलाई संलग्न गर्दा, काममा स्पष्ट सुधार देखियो।

एक हप्तापछि, अगुवाले मलजल गर्नेहरूलाई गरिएको प्रशिक्षणबारे सोध्न पत्र पठाए। यो पत्र प्राप्त गरेपछि, मैले के बुझेँ भने म अरू कामहरूको अनुगमनमा अति व्यस्त भएकी थिएँ, र कर्मचारीहरूको प्रशिक्षणको कामलाई वेवास्ता गर्न पुगेकी थिएँ, अनि मैले कति व्यक्तिहरूलाई प्रशिक्षण गर्न सकिन्छ भन्ने थाहै पाइनँ। मैले कस्तो जवाफ दिने? यदि मैले यति महत्त्वपूर्ण कामलाई बेवास्ता गरिरहेकी थिएँ भनेर अगुवाले थाहा पाए भने उनले मेरा बारेमा के सोच्लान्? के उनले मैले वास्तविक काम गरिरहेकी छैन भन्थे होला? मैले सोचेँ, “उनलाई म यो कामको अनुगमनकै क्रममा छु भनेर किन जवाफ नदिने? यसरी, उनले सत्यता पत्ता लगाउने छैनन्।” यसो सोच्दै गर्दा, अचानक मैले के बुझेँ भने, “के म फेरि आफ्नो प्रतिष्ठा र हैसियत बचाउनका लागि झूटो बोल्न चाहँदै छैन र?” त्यसैले मैले मनमनै परमेश्वरलाई प्रार्थना गरेँ, “हे परमेश्वर! म अब झूट बोल्न वा धोका दिन चाहन्नँ। मैले यो काम गरिनँ, र यो मेरो गैरजिम्मेवारीका कारण थियो। म यो कुरा इमानदारीपूर्वक अगुवालाई रिपोर्ट गर्न इच्छुक छु।” प्रार्थना गरेपछि मलाई गहिरो शान्तिको अनुभूति भयो। मैले के सोचेँ भने परमेश्वरले यथार्थ कुरा गर्ने इमान्दार मानिसलाई मन पराउनुहुन्छ, मैले शान्त भएर परिस्थितिको सामना गर्नुपर्छ, र सत्यता लुकाउनु हुँदैन, अनि अगुवाले मबारे जे सोचे पनि, मैले इमान्दार व्यक्तिका रूपमा अभ्यास गर्नुपर्छ। त्यसैले, मैले अगुवालाई सत्यता भनेँ, “मैले प्रतिभावान् व्यक्तिहरूको प्रशिक्षणमा पर्याप्त ध्यान दिएकी छैन, तर म यसलाई आगामी दिनमा परिवर्तन गर्न तयार छु।” त्यसपछि, मैले वास्तवमै यो कार्य सुरु गरेँ, र केही दिनपछि मैले प्रशिक्षण गर्न सकिने दुई जना व्यक्तिहरू भेटेँ। त्यसपछि, जब अगुवाले मलाई फेरि पत्र लेखेर अन्य कामहरूको अनुगमन र निरीक्षण गर्न भने, केही कामहरूको राम्रो परिणाम नआउँदा पनि, म यसलाई शान्तिपूर्वक सामना गर्न र यी कुराहरू इमानदारीपूर्वक रिपोर्ट गर्न तयार भएँ। म अझै इमान्दार व्यक्ति हुनुको मापदण्ड पूरा गर्न असमर्थ भए तापनि, म सत्यता पछ्याउन, परमेश्वरको वचनअनुसार अभ्यास गर्न, र बिस्तारै आफ्नो कपटी स्वभावलाई त्याग्न चाहन्छु।


६६. के प्रिय बन्‍नु व्यवहारको सिद्धान्त हो?

जिया यि, चीन

मलाई सम्झना छ, म पहिलो कक्षामा हुँदा, हाम्रो कक्षाकोठाकी शिक्षक मायालु र मिलनसार थिइन् र सधैँ उनको अनुहारमा दयाभाव देखिन्थ्यो। उनी हामीसँग कहिल्यै रिसाउने वा हामीलाई कठोर आलोचना गर्ने गर्दिनथिइन्। कहिलेकहीँ उनी हामीसँग हाम्री शिक्षिका नै होइनन् कि जसरी कुरा गर्थिन्। हामी सबै उनको नजिक बस्‍न रुचाउँथ्यौँ र हाम्रा आमाबुबाले असल शिक्षक भएकोमा उनको प्रशंसा गर्थे। म उनलाई निकै सम्‍मानले हेर्थेँ र आदर गर्थेँ र म पनि उनी जस्तै व्यक्ति बन्‍न चाहन्थेँ। पछि जीवनमा, मैले जोसँग अन्तरक्रिया गरे पनि, लगभग कसैसँग कहिल्यै तर्क गरिनँ। कसैले मलाई चोट पुर्‍याए पनि र म तिनीहरूसँग रिसाए पनि वा मलाई तिनीहरूप्रति घृणा लागे पनि, म तिनीहरूसँग शान्तिपूर्ण रूपमा मिलेर बस्‍नका लागि रिस दबाउँदै मुस्कुराएर अभिवादन गर्थेँ। यसले गर्दा, मेरा सहपाठीहरू मेरो नजिक आउन मन पराउँथे अनि मेरा आफन्तहरू सबैले मलाई असल आचरण भएकी र समझदार भन्थे। परमेश्‍वरमा विश्‍वास गरेपछि पनि, म नम्रतापूर्वक बोल्दै र कसैको स्वाभिमानमा चोट नपुर्‍याउन सक्दो प्रयास गर्दै, आफ्ना ब्रदर-सिस्टरहरूसँग यसरी नै मिलेर बसेँ। अरूमा समस्याहरू छन् भन्‍ने देखे पनि म सधैँ कामकुराहरूलाई सामान्य रूपमा लिन्थेँ, जसले गर्दा अरूले मलाई सकारात्मक रूपमा हेर्थे र यसरी, यस्तो व्यवहार गर्नु राम्रो कुरा हो भन्‍ने मेरो विश्‍वासलाई यसले अझै बलियो बनायो। पछि मात्रै, कतिपय कुराहरू भोगेपछि, र परमेश्‍वरका वचनको खुलासामार्फत्, मैले के बुझेँ भने मिलनसार हुनु व्यवहारसिद्धान्त होइन, र मैले वास्तविक व्यक्तिका रूपमा कसरी व्यवहार गर्ने भन्‍ने कुरा बुझेँ।

सन् २०२२ को जनवरीमा, म मण्डलीका केही सफाइका कामको सुपरिवेक्षण गरिरहेकी थिएँ। ली युआन र लिन सिले भर्खरै यो काम थालेका थिए, र तिनीहरूले सिद्धान्तहरू बुझेका थिएनन्, त्यसकारण मैले तिनीहरूका कामको बारेमा अलिक बढी खोजिनीति गरेँ। त्यो बेला, मैले तिनीहरू आफ्नो कर्तव्यमा निकै झाराटारूवा छन् र केही स्पष्ट समस्याहरू देखा परेका छन् भन्‍ने फेला पारेँ। एक पटक, तिनीहरूले संयोजन गरेका सामग्रीहरूमा, कतिपय मानिसहरूको व्यवहारलाई सारांशित मात्रै गरिएको थियो र तिनमा विवरणहरूको कमी थियो, कतिपय मामलाहरूमा प्रमाणको कमी थियो र ती मानिसहरूलाई हटाउनुपर्छ कि पर्दैन भनेर पुष्टि गर्ने थप उदाहरणहरू आवश्यक थिए। स्पष्ट रूपमा अनुसन्धान र पुष्टि नगर्ने हो भने, कुनै व्यक्ति सजिलै अन्यायपूर्ण रूपमा निष्कासित हुन सक्थ्यो। यो अत्यन्तै गम्भीर समस्या थियो। मैले मानिसहरूलाई सफाइ गर्ने सामग्रीहरू मिलाउने काममा तिनीहरूमध्ये दुई जना कति लापरवाह छन् भन्‍ने देखेँ र मैले यसको बारेमा जति विचार गरेँ, मलाई त्यति नै रिस उठ्यो। त्यसकारण मैले मेरी सहकर्मी, सिस्टर लिउ जिङ्गलाई भनेँ, “ली युआन र लिन सिले भर्खरै यसमा काम गर्न थालेका छन् र उनीहरू आफूले नबुझेका धेरै कुराहरूका बारेमा सल्लाह नै लिँदैनन्। तिनीहरू आफ्नो कर्तव्यमा अत्यन्तै झाराटारूवा छन्। यस पटक, मैले उनीहरूको आफ्नो कर्तव्यप्रतिको समस्याग्रस्त मनोवृत्तिलाई औँल्याइदिनुपर्छ।” लिउ जिङ्ग मसँग सहमत भइन्। तर तिनीहरू दुई जनालाई पत्र लेख्दा, म हिचकिचाएँ, “केही दिन पहिले म तिनीहरूसँग हुँदा, तिनीहरूको स्थिति अलिक नकारात्मक देखिन्थ्यो, मैले तिनीहरूलाई काँटछाँट गरेँ र कर्तव्यप्रतिको तिनीहरूको झाराटारूवा प्रकृतिको विश्लेषण गरेँ भने, के तिनीहरू अत्यन्तै नकारात्मक बन्दै काम छोड्लान्? के तिनीहरूले म उनीहरूका कठिनाइहरू बुझ्दिनँ र अत्यन्तै कठोर र रुखो बन्दैछु भनेर भन्‍लान्? उनीहरूले मप्रति रहेको राम्रो धारणा गुमाउलान् कि!” मेरो आफ्नो छवि बचाउन, मैले तिनीहरूले पैदा गरेका विचलनहरूलाई मात्रै औँल्याएँ तर तिनीहरूको भ्रष्ट स्वभावलाई खुलासा गर्ने केही कुरा भनिनँ। मैले यो कुरालाई सान्त्वना र अर्तीहरूका रूपमा समेत प्रस्तुत गरेँ, जस्तै तिनीहरूलाई आफ्ना कमीकमजोरी र त्रुटीहरूलाई सही रूपमा हेर्न प्रोत्साहन दिएँ, र नकारात्मकता र गलतफहमीमा नजिउनु भनेँ। लिउ जिङ्गले मेरो पत्र पढेर भनिन्, “तपाईं त उनीहरूका कर्तव्यमा देखा पर्ने झाराटारूवा स्वभावका बारेमा कुरा गर्नेवाला हुनुहुन्थ्यो, होइन र? तपाईंले किन यति घुमाएर कुरा गर्नुभएको? के तपाईंले तिनीहरूसँग यसरी कुरा गर्नुभयो भने तिनीहरूले आफ्नो समस्या पहिचान गर्लान् भन्‍ने तपाईंलाई लाग्छ?” लिउ जिङ्गले यसो भनेको सुन्दा, यसरी कुरा लुकाउँदा त्यसले कुनै परिणाम ल्याउँदैन भन्‍ने मलाई महसुस भयो, तर मैले तिनीहरूमा खराब छाप छोड्छु कि भन्‍ने डरले, यस कुरालाई बेवास्ता गर्ने बहाना खोजेँ।

फेब्रवरीमा, म कामको बारेमा छलफल गर्न तिनीहरूको समूहमा गएँ। तिनीहरूबाट टाढा नबनूँ भनेर, मैले आफैँलाई म तिनीहरूप्रति नरम बन्नुपर्छ र आफूले बोल्ने कुराहरूमा होशियार हुनुपर्छ, अत्यन्तै अभिमानी वा कठोर तरिकाले बोल्नु हुँदैन भनेँ। उनीहरूले ठट्टा गरेको देख्दा म पनि उनीहरूलाई साथ दिन्थेँ ताकि तिनीहरूले मलाई सहज, मिलनसार, तथा ढोँग नगर्ने, र सबैसँग मिलेर बस्‍न सक्‍ने व्यक्तिको रूपमा देखून्। तिनीहरूले कुनै प्रगति गरेका छैनन् र तिनीहरू अलिक निराश छन् भन्‍ने सुनेपछि, मैले तिनीहरूलाई विगतमा ममा पनि धेरै कुराको कमी थियो, र मलाई कतिपय सिद्धान्तहरू बिस्तारै बुझ्न धेरै समय लागेको थियो भनेँ। मैले तिनीहरूलाई सान्त्वना र प्रोत्साहन दिन यसो भनेँ। केही समयमै, हाम्रो सम्बन्ध निकै राम्रो भएको थियो, र एक जना सिस्टरले मलाई कुनै तनावविना यसरी अन्तरक्रिया गर्दा राम्रो लाग्छ भनेर भनिन्। उनले यसो भनेको सुन्दा, म यसरी व्यवहार गर्नु सही कुरा हो भन्‍ने कुरामा अझै निश्‍चित भएँ। एक पटक, समूह सदस्य, चेन सिनले मलाई यो काममा धेरै समयदेखि संलग्‍न भएको भए पनि, उसले अझै पनि सधैँ गल्तीहरू गरिरहेकी छिन्, कुनै प्रगति नै गरेकी छैन भन्‍ने सोचेकी, अनि निकै नकारात्मक महसुस गरेको कुरा बताइन्। चेन सिन परिणामहरू प्राप्त गर्न अधीर भएकीले र आफूलाई अरूसँग तुलना गर्ने गरेकीले र उनले सिद्धान्तहरूमा ध्यान नदिने हुनाले नै उनमा प्रगतिको कमी भएको भन्‍ने मलाई थाहा थियो, तर मैले उनको समस्यालाई सीधै औँल्याइदिएँ भने, उनले यसलाई राम्ररी नलेलिन् र मप्रति केही प्रकारको पूर्वाग्रह वा नकारात्मक दृष्टिकोण राख्लिन् भनेर म डराएँ। त्यसैले, मैले उनलाई प्रोत्साहन दिँदै यति भनेँ, “तिमीले भर्खरै सुरु गरेकी हौ, र तिम्रो काममा केही समस्या वा गडबडीहरू हुनु सामान्य कुरा हो। यो त खालि अभ्यासको कुरा मात्रै हो। तिमीले आफूलाई सही रूपमा हेर्ने, देखा पर्ने समस्या र विचलनहरूलाई सारांशित गर्ने अनि त्यसपछि लक्षित तरिकाले उपयुक्त सिद्धान्तहरू सिक्ने गर्नुपर्छ। तिमीले यसरी नै प्रगति गर्ने हो।” मैले चेन सिनको समस्यालाई नऔँल्याइदिएकीले, उनले आफ्नो भ्रष्ट स्वभावलाई पहिचान गरिनन् अनि आफूलाई अरूसँग तुलना गरिरहने र आफूलाई उनीहरूसरह नपाउँदा नकारात्मक महसुस गर्ने गरिरहिन्। लिन सि आफ्नो कर्तव्यपालनमा झाराटारूवा पनि बन्दै थिइन्, र धेरै समस्याहरू बाँकी नै थिए, जसले गर्दा कामको प्रगतिमा असर पर्‍यो। लिन सि आफ्नो कर्तव्यमा निकै लापरवाह छिन् र मैले उनलाई काँटछाँट गरेर खुलासा गर्नुपर्छ भन्‍ने मलाई थाहा थियो, तर मलाई उनले मेरो बारेमा नराम्रो धारणा बनाउलिन् र मलाई साथ नदेलिन् वा अनुमोदन नगर्लिन् भन्‍ने डर थियो। त्यसकारण, मैले उनको कर्तव्यप्रतिको गलत अभिप्रायका कारणले नै प्रगति कम भएको हो भन्‍ने सुझाव दिँदै, उनका समस्याहरू सरसरती मात्रै उल्लेख गरेँ। मैले कुराहरूलाई सामान्य रूपमा लिएकीले, लिन सिले मैले भनेका कुनै कुरालाई पनि मनमा लिइनन्, आफ्नो झाराटारूवा मनोवृत्तिको समस्या सुधारिनन्, र उनको काम प्रायःजसो दोहोऱ्याएर गर्नुपर्थ्यो। मैले आफ्ना सम्बन्धहरूलाई कसरी रक्षा गर्ने भनेर मात्रै सोचिरहेकी हुनाले, म जहिल्यै पनि आफूले देखेका समस्याहरूका बारेमा सतही तरिकाले मात्रै कुरा गर्थेँ, जसले गर्दा कुनै परिणामहरू आउँदैनथे र यसले काममा ढिलाइ हुन्थ्यो। तर मैले आत्मचिन्तन गरेकी वा आफूलाई चिनेकी थिइनँ।

एउटा भेलामा, हामीले ख्रीष्ट-विरोधीहरूले कसरी मानिसहरूको हृदय जित्छन् भन्‍ने कुरालाई खुलासा गर्ने परमेश्‍वरका वचनहरूमा सङ्गति गर्‍यौँ। मैले मेरो स्थितिमा सीधै लागू हुने एउटा खण्ड पढेँ। मैले बल्ल आफ्नो व्यवहारको बारेमा केही ज्ञान प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “जब मण्डली अगुवाले दाजुभाइ-दिदीबहिनीहरूले लापरवाह रूपमा आफ्नो कर्तव्य निर्वाह गरिरहेको देख्छ, तब उसले तिनीहरूलाई हप्काउनुपर्ने भए पनि, नहप्काउन सक्छ। उसले परमेश्‍वरको घरका हितहरूमा समस्या भइरहेको स्पष्ट रूपमा देख्दा, यसमा कुनै चासो राख्ने वा सोधपुछ गर्ने गर्दैन, र अरूलाई अलिकति पनि चिढ्याउँदैन। वास्तवमा, उसले मानिसहरूको कमजोरीलाई साँच्‍चै ख्याल गरिरहेको हुँदैन; बरु, उसको अभिप्राय र उद्देश्य त मानिसहरूको हृदय जित्नु हुन्छ। ऊ यस कुराबारे पूर्णत: सचेत हुन्छ: ‘यदि मैले यसो गरेँ र कसैलाई चिढ्याइनँ भने, तिनीहरूले मलाई असल अगुवा ठान्‍नेछन्। तिनीहरूले राम्रो ठान्नेछन्, सम्मान गर्नेछन्। तिनीहरूले मलाई अनुमोदन गर्नेछन् र मन पराउनेछन्।’ परमेश्‍वरको घरका हितहरूमा कति क्षति भयो, वा परमेश्‍वरका चुनिएका मानिसहरूको जीवन प्रवेशमा कति ठूलो घाटा भयो, वा तिनीहरूको मण्डली जीवनमा कति धेरै बाधा पुग्यो भन्‍ने कुरालाई ऊ वास्ता गर्दैन, केवल आफ्नो शैतानी दर्शनमा अडिग रहन्छ र कसैलाई चिढ्याउँदैन। उसलाई हृदयमा कहिल्यै आत्मग्लानि हुँदैन। उसले कसैले अवरोध र बाधा पुऱ्याएको देख्दा, बढीमा त्यसबारे तिनीहरूसँग केही शब्द बोल्न सक्छ, समस्यालाई सानो पार्छ, त्यसपछि यसलाई यतिमा नै सकाउँछ। उसले सत्यताबारे सङ्गति गर्नेछैन, वा त्यस व्यक्तिलाई समस्याको सार औँल्याएर देखाउनेछैन, झन् उसले आफ्नो स्थिति विश्लेषण गर्नु त परको कुरा हो, र उसले परमेश्‍वरका अभिप्रायहरू के हुन् भनेर कहिल्यै सङ्गति गर्नेछैन। झूटो अगुवाले मानिसहरूले बारम्बार गर्ने गल्तीहरू, वा मानिसहरूले प्रायजसो प्रकट गर्ने भ्रष्ट स्वभावहरूलाई कहिल्यै खुलासा वा विश्लेषण गर्दैन। ऊ कुनै वास्तविक समस्या समाधान गर्दैन, बरु सधैँ मानिसहरूको गलत अभ्यास र भ्रष्टताका प्रकटीकरणहरूमा लिप्त हुन्छन्, र मानिसहरू जति नै नकारात्मक वा कमजोर भए पनि, यस कुरालाई गम्भीरतापूर्वक लिँदैन। ऊ झारा टार्दै परिस्थिति सम्हाल्न सद्भाव कायम राख्‍ने प्रयास गर्दै केही शब्द र धर्मसिद्धान्त प्रचार गर्छ र केही अर्तीका शब्‍दहरू बोल्छ। परिणामस्वरूप, परमेश्‍वरका चुनिएका मानिसहरूलाई आफूबारे कसरी मनन गर्ने र आफूलाई कसरी चिन्‍ने भन्‍ने थाहा हुँदैन, तिनीहरूले जुनसुकै भ्रष्ट स्वभाव प्रकट गरे पनि त्यसको कुनै समाधान हुँदैन, र तिनीहरू शब्द र धर्मसिद्धान्त, धारणा र कल्पनाहरूमा, कुनै जीवन प्रवेशविना जिउँछन्। तिनीहरू हृदयमा यस्तोसमेत विश्‍वास गर्छन्, ‘हाम्रो अगुवाले हाम्रा कमजोरीहरूबारे परमेश्‍वरले भन्दा बढी बुझेको छ। परमेश्‍वरका मापदण्डहरू अनुसार जिउन हाम्रो कद अत्यन्तै सानो छ। हामीले हाम्रो अगुवाका मापदण्डहरू पूरा गरे मात्र पुग्छ; हामी आफ्ना अगुवामा समर्पित भएर परमेश्‍वरमा समर्पित भइरहेका हुन्छौं। यदि कुनै दिन माथिले हाम्रो अगुवालाई बर्खास्त गर्नुभयो भने, हामी आवाज उठाउनेछौँ; हामी हाम्रो अगुवालाई राख्‍न अनि बर्खास्त हुनबाट रोक्नका लागि माथिसँग कुरा गर्नेछौँ र उहाँलाई हाम्रा मागहरूमा सहमत हुन बाध्य पार्नेछौँ। यसरी हामी हाम्रो अगुवालाई उचित व्यवहार गर्नेछौँ।’ जब मानिसहरूका हृदयमा त्यस्ता विचारहरू हुन्छन्, जब तिनीहरूले आफ्नो अगुवासँग यस्तो सम्बन्ध स्थापित गरेका हुन्छन्, र तिनीहरूका हृदयमा आफ्नो अगुवाप्रति यस्तो निर्भरता, ईर्ष्या, र आराधना पैदा भएको हुन्छ, तब तिनीहरू यस अगुवामा झन्-झन् बढी आस्था राख्छन्, र परमेश्‍वरका वचनहरूमा सत्यता खोज्नुको सट्टा सधैँ त्यस अगुवाका शब्‍दहरू सुन्न चाहन्छन्। त्यस्तो अगुवाले मानिसहरूको हृदयमा परमेश्‍वरको स्थान लगभग लिएको हुन्छ। यदि कुनै अगुवा परमेश्‍वरका चुनिएका मानिसहरूसँग यस्तो सम्बन्ध कायम राख्‍न इच्छुक हुन्छ भने, यदि उसले यसबाट हृदयमा आनन्द अनुभूति गर्छ, र परमेश्‍वरका चुनिएका मानिसहरूले उसलाई यसरी नै व्यवहार गर्नुपर्छ भन्‍ने विश्‍वास गर्छ भने, यो अगुवा र पावलबीच कुनै भिन्‍नता छैन, उसले ख्रीष्टविरोधीका बाटामा पाइला चालिसकेको हुन्छ, र परमेश्‍वरका चुनिएका मानिसहरू यस ख्रीष्टविरोधीको बहकाउमा परिसकेका हुन्छन्, अनि तिनीहरूमा समझको पूर्ण कमी हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु एक: तिनीहरूले मानिसहरूको हृदय जित्ने प्रयास गर्छन्)। परमेश्‍वरले ख्रीष्ट-विरोधीहरू सधैँ मानिसहरूको देहको ख्याल राख्छन् भन्‍ने खुलासा गर्नुहुन्छ। तिनीहरू ब्रदर-सिस्टरहरूले आफ्नो कर्तव्यमा झाराटारूवा हुँदै मण्डलीको काममा ढिलाइ गरेको देख्छन्, तर तिनीहरू न त यसलाई औँल्याउँछन् न त तिनीहरूलाई काँटछाँट नै गर्छन्। बरु, तिनीहरू मानिसहरूमाथि तात्त्विक रूपमा विजय प्राप्त गरी उनीहरूका हृदयमा आफ्नो राम्रो छवि छोड्न सकियोस् भनेर मानिसहरूसँगै लिप्त हुँदै उनीहरूलाई आडभरोसा दिन्छन्। मलाई परमेश्‍वरले मेरो आफ्नै व्यवहारको खुलासा गरिरहनुभएको जस्तो लाग्यो। आफ्नो कर्तव्यमा, म सधैँ मानिसहरूका हृदयमा रहेको मेरो छवि र हैसियत जोगाउने प्रयास गरिरहेकी हुन्थेँ। म समूहका सदस्यहरूले मेरा बारेमा राम्रो महसुस गरून् भनेर, बोल्दा आफ्नो आवाजको लबज र रबैयाप्रति समेत विशेष ध्यान दिँदै प्राय: नम्र व्यवहार गर्थेँ। कुनै पनि गलत कदमले गर्दा मानिसहरूले मेरा बारेमा नराम्रो धारणा राख्‍लान् भन्‍ने मलाई डर थियो। मैले चेन सिनको सुस्त प्रगति र उनको कमजोर स्थिति देखेँ, अनि उनले सधैँ प्रतिष्ठा र हैसियतको पछि लाग्‍ने, आफूलाई अरूसँग तुलना गर्ने गरेकी हुनाले, र आफ्नो पेसागत सीपमा ध्यान नदिने हुनाले यस्तो भएको हो भन्‍ने मलाई थाहा थियो, र उनले यसैलाई नै निरन्तरता दिइन् भने, यसले उनको आफ्नै जीवन प्रवेशमा मात्र असर गर्ने होइन, काममा समेत ढिलाइ गर्नेछ भन्‍ने मलाई स्पष्ट थियो। मैले उनीसँग सङ्गति गरेर यी कुराहरू औँल्याइदिनुपर्थ्यो, तर मैले उनको चित्त दुखाउँछु कि भनेर म डराउँथेँ, त्यसकारण मैले उनलाई जहिल्यै सान्त्वना, प्रोत्साहन, र सल्लाह दिने मात्रै गर्थेँ। चेन सिनले आफ्ना समस्याहरूको पहिचान गर्न सकिनन् र उनी नकारात्मक स्थितिमा जिइन्, उनको जीवन प्रवेशमा बाधा पुगिरहेको थियो र उनले पेसागत रूपमा अति थोरै मात्र प्रगति गरिरहेकी थिइन्। त्यसै गरी, लिन सि आफ्नो कर्तव्यमा झाराटारूवा बनिरहेकी छिन् र मैले स्पष्ट रूपमै उनका समस्याहरूलाई औँल्याइदिनुपर्छ र उनलाई परिस्थितिहरूका बारेमा मनन गर्न र बुझ्न सहयोग गर्नका लागि उनको सारका बारेमा सङ्गति गर्नुपर्छ भन्‍ने पनि मलाई राम्ररी थाहा थियो, तर मैले उनका समस्याहरूलाई सीधै औँल्याइदिँदा उनले मलाई नकारात्मक रूपमा हेर्लिन् भन्‍ने मलाई डर थियो, त्यसकारण मैले ती कुरालाई हल्का मात्र उल्लेख गरेँ, जसले गर्दा ती समस्याको समाधानमा हुन सकेन। यो महसुस गरेपछि, मैले बल्ल के बुझेँ भने मेरो आचरण मानिसहरूको हृदय जित्न प्रयास गर्ने ख्रीष्टविरोधीको जस्तै छ। समूह सदस्यहरूको अनुमोदन र साथ प्राप्त गर्नका लागि, म सधैँ तिनीहरूप्रति सहज बन्थेँ, र म समस्याहरू औँल्याउन वा तिनको समाधानका लागि सङ्गति गर्नबाट पन्छिन्थेँ। मैले मेरा ब्रदर-सिस्टरहरूको जीवन प्रवेशमा मात्र ढिलाइ गरेकी होइन, मण्डलीको काममा समेत ढिलाइ गरेकी थिएँ। म कति स्वार्थी र घृणित भएकी थिएँ!

पछि, मैले मानिसहरूलाई कसरी आकर्षित गर्ने प्रयास गरिरहेकी थिएँ भन्‍ने बारेमा समूहका सदस्यहरूलाई खुलस्त बताएँ। तिनीहरूमध्ये एक जनाले भने, “पछिल्लो पटक, हाम्रो काममा केही गडबडी हुँदा, तपाईंले हामीलाई काँटछाँट गर्नुभएन, र हामीलाई प्रोत्साहन र सुझाव पत्र मात्रै पठाउनुभयो। एक जना सिस्टरले त, ‘हेर्नुहोस्, उहाँ हामीलाई फेरि सान्त्वना दिने प्रयास गर्दै हुनुहुन्छ’” समेत भनिन्। उनले यसो भनेको सुन्दा मलाई झनै दोषी भयो। मण्डलीले कुनै व्यक्तिलाई निकाल्दा, सत्यता सिद्धान्तहरू अनुसार गम्भीरतापूर्व उसको मूल्याङ्कन गरिनुपर्छ। त्यहाँ लापरवाही वा झाराटारूवा व्यवहारका लागि कुनै स्थान हुँदैन। यदि हामीले यसलाई गम्भीरतापूर्वक लिँदैनौँ वा सिद्धान्तहरू अनुसार मामलाहरूको मूल्याङ्कन गर्दैनौँ भने, यसले सजिलै झूटा आरोपहरू ल्याउन र ब्रदर-सिस्टरहरूलाई हानि गर्न सक्छ। तिनीहरू आफ्नो कर्तव्यमा झाराटारूवा बनिरहेका, र मण्डलीको काममा प्राय: बाधा पुऱ्याइरहेकै छन् भन्‍ने मलाई स्पष्ट थाहा थियो, तर तिनीहरूको चित्त दुखाउँछु कि भन्‍ने डरले, मैले मार्गदर्शन वा सहयोग प्रदान नै गरिनँ, र मण्डलीको काममा असर पुगिरहेको छ-छैन भन्‍ने कुरालाई पूर्ण रूपमा बेवास्ता गरेँ। मेरो व्यवहार परमेश्‍वरको प्रतिरोधमा थियो! यस्तो महसुस भएपछि मलाई डर लाग्यो, र म जति सक्दो चाँडो सुधारिन चाहेँ।

पछि, मैले परमेश्‍वरका वचनको एउटा खण्ड पढेँ: “जब तैँले अरूसँग अन्तरक्रिया गर्छस्, तैँले पहिले उनीहरूलाई तेरो साँचो हृदय र निष्कपटता बुझ्न दिनुपर्छ। यदि, अरूसँग बोल्दा र सँगसँगै मिलेर काम गर्दा, र अरूलाई सम्पर्क गर्ने प्रयास गर्दा, कसैको बोलीवचन लापरवाहीपूर्ण, आडम्बरी, ठट्यौलीपूर्ण, चापलुसीले भरिएको, गैरजिम्मेवार, र काल्पनिक छन् भने, वा यदि उनीहरू केवल अरूको कृपा पाउनका निम्ति मात्रै बोल्छन् भने, उनीहरूका कुराहरूमा पूर्ण विश्‍वसनीयताको कमी हुन्छ, र उनीहरू अलिकति पनि निष्कपट हुँदैनन्; अरू मानिसहरू जोसुकै भए पनि तिनीहरूसँग अन्तरक्रिया गर्ने उनीहरूको तरिका यही हो। त्यस्तो व्यक्तिमा इमानदार हृदय हुँदैन। यो इमानदार व्यक्ति होइन। मानौँ, कुनै व्यक्ति नकारात्मक स्थितिमा छ, र उसले निष्कपट रूपमा तँलाई भन्छ: ‘मलाई ठ्याक्कै बताउनुहोस्, म किन यति धेरै नकारात्मक छु। मैले यो पत्ता लगाउनै सकेको छैन!’ अनि मानौँ, वास्तवमा तँलाई आफ्नो हृदयमा उसको समस्याबारे थाहा छ, तर तँ त्यो कुरा उसलाई भन्दैनस्, बरु त्यसको साटो यसो भन्छस्: ‘यो केही पनि होइन। तपाईँ नकारात्मक भइरहनुभएको हुनुहुन्‍न; मलाई पनि त्यस्तै हुने गर्छ।’ त्यो व्यक्तिका लागि यी शब्दहरू ठूलो सान्त्वना बन्छन्, तर तेरो मनोवृत्ति निष्कपट हुँदैन। तँ उसलाई सहज महसुस गराउन र सान्त्वना दिनका निम्ति ऊसँग लापरवाह भइरहेको हुन्छस्; तँ ऊसँग इमानदारीपूर्वक बोल्‍नबाट जोगिएको हुन्छस्। उसले आफ्नो नकारात्मकता त्यागोस् भनेर तैँले उसलाई इमानदारीसाथ सहायता गरिरहेको र उनीहरूका समस्याहरू प्रष्टताका साथ राखिरहेको हुँदैनस्। तैँले एक इमानदार व्यक्तिले गर्नुपर्ने काम गरिरहेको छैनस्। उसलाई सान्त्वना दिन र तिमीहरूको बीचमा कुनै प्रकारको दुश्‍मनी वा झगडा नहोस् भनेर मात्र तैँले ऊसँग झारा टार्ने काम मात्र गरेको छस्—र यसो गर्नु एक इमानदार व्यक्ति बन्‍नु होइन। यसैले, एक इमानदार व्यक्ति बन्‍नका लागि, यस प्रकारको परिस्थिति सामना गर्नुपर्दा, तैँले के गर्नुपर्छ? तैँले देखेका र पहिचान गरेका कुराहरू उसलाई बताउनुपर्छ: ‘मैले जे देखेको र अनुभव गरेको छु, त्यो म तपाईँलाई बताउँछु। मैले भनेको कुरा सही छ कि गलत छ, तपाईँ नै निर्णय गर्नुहोस्। यदि यो गलत छ भने, तपाईँले यसलाई स्वीकार गर्नु पर्दैन। यदि यो सही छ भने, म आशा गर्दछु तपाईँले यसलाई स्वीकार गर्नुहुनेछ। यदि मैले भनेको कुनै कुरा तपाईंलाई सुन्न गाह्रो लाग्यो र त्यसले तपाईँलाई चोट पुर्‍यायो भने, म आशा गर्दछु तपाईँले यस कुरालाई परमेश्‍वरबाट आएको भनी स्वीकार गर्न सक्नुहुनेछ। मेरो अभिप्राय र उद्देश्य भनेको तपाईँलाई सहायता गर्नु हो। म यो समस्यालाई स्पष्ट रूपमा देख्छु: तपाईँ आफूलाई अपमान गरिएको र आफ्नो अहम्‌मा कसैले साथ नदिएको महसुस गर्नुहुन्छ, र तपाईँलाई सबैले तुच्छ ठान्छन्, तपाईँलाई आक्रमण गरिँदैछ र तपाईँमाथि त्यस्तो अन्याय त कहिल्यै भएको थिएन भन्‍ने सोच्नुहुन्छ, त्यसैले तपाईँ त्यो स्विकार्न सक्नुहुन्‍न र नकारात्मक बन्नुहुन्छ। तपाईँलाई के लाग्छ—के साँच्चै यस्तो भइरहेको छ?’ अनि यो सुनेर उसले कुरा यही नै हो भन्‍ने महसुस गर्छ। वास्तवमा तेरो हृदयमा यही कुरा हुन्छ, तर यदि तँ इमानदार व्यक्ति होइनस् भने, तैँले त्यो कुरा भन्‍ने छैनस्। तैँले यसो भन्‍ने छस्, ‘म पनि प्रायः नकारात्मक नै बन्ने गर्छु,’ र जब अर्को व्यक्तिले सबै जना नकारात्मक हुँदा रहेछन् भन्‍ने सुन्छ, तब उसलाई नकारात्मक हुनु सामान्य नै रहेछ भन्‍ने लाग्छ, र अन्त्यमा, उसले आफ्नो नकारात्मकतालाई छोड्दैन। यदि तँ एक इमानदार व्यक्ति होस् र तैँले इमानदार मनोवृत्ति र इमानदार हृदयले उसलाई सहायता गर्छस् भने, तैँले उसलाई सत्यता बुझ्न र उसको नकारात्मकता छोड्न सहायता गर्न सक्छस्” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार भएर मात्र एक व्यक्ति वास्तविक मानवीय स्वरूपमा जिउन सक्छ)। परमेश्‍वरका वचन पढ्दा मलाई अभ्यासको मार्ग मिल्यो। एक-अर्कासँग अन्तरक्रिया गर्दा, हामी खुलस्त र इमानदार हुनुपर्छ। अरूका समस्याहरू देख्दा हामीले इमानदारीका साथ बोल्न सक्‍नुपर्छ, ताकि तिनीहरूले आफ्ना यी समस्याहरूलाई पहिचान गर्न सकून्। मानिसहरूलाई यस प्रकारले व्यवहार गर्दा उनीहरूको जीवन प्रवेशमा फाइदा पुग्छ। मैले लिन सी आफ्नो कर्तव्यमा झाराटारूवा बनिरहेकी छिन् भन्‍ने देख्थेँ, तैपनि म उनको समर्थन पाउन उनलाई सान्त्वना र सुझावका बेइमान शब्दहरू दिइरहन्थेँ। यसले उनलाई हानि पुऱ्याइरहेको थियो र यो एउटा छली काम थियो। उनको समस्यालाई सीधै औँल्याइदिँदा सायद उनलाई केही समयसम्म लज्जित पार्ने थियो होला, तर यसले उसलाई चिन्तन गर्न सहयोग गर्ने थियो र यसले मण्डलीको कामको हिफाजत पनि गर्ने थियो। यो महसुस गरेपछि, म लिन सिकहाँ गएँ र मानिसहरू झाराटारूवा बन्नुको सार र परिणामहरूलाई खुलासा गर्ने परमेश्‍वरका केही वचनहरू प्रयोग गरेर उनीसँग सङ्गति गरेँ। लिन सिले आफ्नो कर्तव्यमा लापरवाह हुने र कर्तव्यनिष्ठ नबन्ने आफू कति घटिया रहेछु भनेर स्वीकार गरिन्। पछि, मैले लिन सिले सचेत रूपमा परिस्थितिलाई परिवर्तन गर्ने प्रयास गरेको देखेँ। उनी आफ्नो कर्तव्यमा पहिले भन्दा बढी कर्तव्यनिष्ठ र जिम्मेवार भएकी थिइन् र उनले स्पष्ट प्रगति गरिरहेकी थिइन्। यो परिणाम देख्दा मलाई अत्यन्तै लाज लाग्यो। मैले मानिसहरूलाई जहिल्यै आधा मनले व्यर्थका कुराहरू मात्रै बताउँदै, उनीहरूका नजरमा सधैँ मिलनसार छवि कायम राखेकी थिएँ, तर उनीहरूलाई फाइदा पुग्ने केही गर्दिनथेँ। मैले पहिले नै लिन सीका समस्याहरूलाई औँल्याइदिएकी भए, उनले कामकुराहरूलाई चाँडै परिवर्तन गर्न सक्थिन्, र यसले कामको प्रगतिमा मद्दत पुग्ने थियो। पछि मलाई चेन सिन खराब स्थितिमा छिन् भन्‍ने थाहा भयो, उनी आफूमा योग्यता र कार्यक्षमताको कमी भएको साथै आफ्नो समूहका साथीहरूभन्दा कमजोर रहेकी ठान्दिरहिछन्। मैले उनलाई हेलाँ गरिरहेकी छु भन्‍ने पनि उनलाई लागेको रहेछ, त्यसैले उनी नकारात्मकतामा जिइरहेकी थिइन् र राजीनामा दिन चाहन्थिन्। म उनको नजिक आएर सङ्गतिमा खुलस्त कुरा गरेँ। मैले उनलाई उनले प्रतिष्ठा र हैसियतलाई धेरै महत्त्व दिने कुरा बताएँ, र परमेश्‍वरका वचन प्रयोग गरेर प्रतिष्ठा र हैसियत पछ्याउनु र आफ्नो कर्तव्य त्याग्‍नुको सार र परिणामहरूका बारेमा तिनीसँग सङ्गति गरेँ। हाम्रो सङ्गतिपछि, चेन सिनले आफ्ना बारेमा केही बुझाइ प्राप्त गरिन्, र उनको स्थितिमा अलिक सुधार आयो। मलाई अत्यन्तै खुशी लाग्यो, र कुनै व्यक्तिले परमेश्‍वरका वचन अनुसारको काम र आनीबानी प्रस्तुत गर्छ भने, उसको हृदय शान्त रहनेछ, र उसले अरूसँग सामान्य सम्बन्ध कायम राख्‍न सक्छ।

पछि, मैले परमेश्‍वरका थप वचन पढेँ र मिलनसारिता र विनम्रताका परम्परागत सांस्कृतिक अभ्यासमा रहेको साँचो सारलाई बुझ्न थालेँ। सर्वशक्तिमान्‌ परमेश्‍वर भन्‍नुहुन्छ: “व्यवहार गर्न सजिलो र मिलनसारजस्ता असल व्यवहारपछाडि रहेको सारलाई एउटै शब्‍दमा व्याख्या गर्न सकिन्छ: बहाना। त्यस्तो असल व्यवहार परमेश्‍वरको वचनबाट उत्पन्न हुँदैन, न त त्यो सत्यता अभ्यास वा सिद्धान्तअनुसार कार्य गर्नुको परिणाम नै हो। यसलाई केले पैदा गर्छ? यो मानिसहरूको मनसाय, युक्ति, बहाना, देखावटी व्यवहार, र छलबाट आउँछ” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (३))। “समूहको रूपमा, असल व्यवहारसम्‍बन्धी सबै कथन मानिसको बाहिरी व्यवहार र छविलाई पूर्ण रूप दिने तरिका मात्रै हुन्। ‘पूर्ण रूप दिनु’ यसका लागि राम्रो वाक्यांश हो; अझै यसलाई ठ्याक्कै भन्नुपर्दा, यो वास्तवमा छद्मवेशको प्रकार, अरूलाई आफूबारे राम्रो ठान्न लगाउन, तिनीहरूलाई आफ्नो सकारात्मक मूल्याङ्कन गर्न, आदर गर्न लगाउनका लागि चाल चल्न झूटो रूप देखाउने तरिका हो, तर व्यक्तिको हृदयको कालो पक्ष, उसका भ्रष्ट स्वभाव, र उसको साँचो रूप सबैलाई लुकाइएको हुन्छ र राम्ररी ढाकिएको हुन्छ। सायद हामी यो कुरालाई यसरी पनि बताउन सक्छौँ: यी असल व्यवहारहरूको ज्योतिभित्र भ्रष्ट मानवजातिको हरेक सदस्यको वास्तविक भ्रष्ट अनुहार लुकेको हुन्छ। यसभित्र अहङ्कारी स्वभाव, छली स्वभाव, उग्र स्वभाव, र सत्यता मन नपराउने स्वभावसहितको दुष्ट मानवजातिको हरेक सदस्य लुकेको हुन्छ। चाहे व्यक्तिको बाहिरी व्यवहार सुशिक्षित र समझदार, वा भद्र र परिष्कृत होस्, या ऊ मिलनसार र व्यवहार गर्न सजिलो, ठूलालाई आदर गर्ने र सानालाई ख्याल गर्ने, वा यस्तै कुनै कुरा होस्, त्यसले केही फरक पार्दैन—उसले यीमध्ये जुनसुकै कुरा प्रकट गरे पनि, यो अरूले देख्‍न सक्‍ने बाहिरी व्यवहारबाहेक केही होइन। यसले उसलाई असल व्यवहारमार्फत आफ्‍नो प्रकृति सारतर्फ डोऱ्याउँदैन। मानिस सुशिक्षित र समझदार हुने, भद्र र परिष्कृत बन्ने, व्यवहार गर्न सजिलो र मिलनसार बन्ने व्यवहारबारे राम्रो देखिए पनि, यहाँसम्म कि सारा मानव संसारले नै उसलाई रुचाए पनि, यी असल व्यवहारहरूपछाडि मानिसको भ्रष्ट स्वभाव साँच्चै लुकेको हुन्छ भन्‍ने तथ्यलाई नकार्न सकिँदैन। मानिसले सत्यता मन नपराउनु, परमेश्‍वरको प्रतिरोध र उहाँविरुद्ध विद्रोह गर्नु, सृष्टिकर्ताद्वारा व्यक्ति वचनहरू मन नपराउने, र सृष्टिकर्ताको प्रतिरोध गर्ने उसको प्रकृति सार—यी साँच्‍चै हुन्छन्। त्यो झूटो होइन। कुनै व्यक्तिले जति राम्ररी नाटक गरे पनि, उसको व्यवहारहरू जति उचित वा राम्रो देखिए पनि, उसले जति राम्ररी वा सुन्दर रूपमा देखावटी व्यवहार गरे पनि, वा ऊ जति नै छली भए पनि, हरेक भ्रष्ट व्यक्ति शैतानी स्वभावले भरिएको हुन्छ भन्‍ने तथ्य इन्कार गर्न सकिँदैन। यी बाहिरी व्यवहारहरूको मकुन्डोपछाडि, तिनीहरूले अझै पनि परमेश्‍वरविरुद्ध विरोध र विद्रोह गर्छन्, सृष्टिकर्ताविरुद्ध विरोध र विद्रोह गर्छन्। अवश्य नै, मानवजातिले यी असल व्यवहारहरूलाई वस्‍त्र र आवरण बनाएर हरदिन, हरघडी र हरक्षण, हरमिनेट र सेकेन्ड, हरेक मामलामा भ्रष्ट स्वभाव देखाउँछ, जुन अवधिमा तिनीहरू भ्रष्ट स्वभाव र पापमा जिउँछन्। यो निर्विवाद तथ्य हो। मानिसको राम्रो व्यवहार, मनपर्दा शब्‍दहरू, र झूटो बाहिरी रूपको बाबजुद, उसका बाहिरी व्यवहारहरूले गर्दा उसको भ्रष्ट स्वभाव अलिकति पनि कम भएको हुँदैन, न त कुनै परिवर्तन नै भएको हुन्छ। यसको विपरीत, उसले यी बाहिरी असल व्यवहारहरूको खोल ओडेको हुनाले, उसको भ्रष्ट स्वभाव निरन्तर प्रकट हुन्छ, र उसले दुष्ट काम गर्ने र परमेश्‍वरको प्रतिरोध गर्ने आफ्‍ना कदमहरू कहिल्यै रोक्दैन—अनि अवश्य नै, ऊ आफ्नो उग्र र दुष्ट स्वभावद्वारा नियन्त्रित भएर, उसको महत्त्वाकाङ्क्षा, चाहना, र अत्यधिक मागहरू निरन्तर बढिरहेका र विकास भइरहेका हुन्छन्” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (३))। विगतमा, म सधैँ के ठान्थेँ भने प्रिय र मिलनसार व्यक्ति बन्‍नु सामान्य मानव आचरण अनुरूप हुन्छ, धेरैजसो मानिसहरूले यस्तै व्यवहार मन पराउँछन् र स्वीकार्य ठान्छन्, तसर्थ यी सकारात्मक कुराहरू हुन्। सानै छँदा, मैले मेरी शिक्षिकालाई उनको शालीनताका लागि प्रशंसित भएकी देखेकी थिएँ र मैले सधैँ यस्तो व्यक्ति बन्‍ने प्रयास गरेँ। जब मैले त्यस्तै नम्र बनेर आफ्नो वरिपरिका मानिसहरूको स्वीकार र समर्थन प्राप्त गरेँ, यसले मेरो मायालु व्यवहार गर्नुपर्छ भन्‍ने सोचलाई झन् बलियो मात्रै बनायो। यसले मेरो आफ्नै व्यवहारसिद्धान्तको रूपमा काम गर्‍यो जसलाई परमेश्‍वरले मात्र अनुमोदन गर्नुभएको होइन कि अरू मानिसले समेत मन पराएका थिए। अहिले, परमेश्‍वरका वचनको खुलासामार्फत्, मैले के बुझेँ भने प्रिय र मिलनसार व्यक्ति बन्‍नुको सार वास्तवमा एक किसिमको देखावटी व्यवहार हो, र यो साँच्‍चै नै मानिसहरूको आदर र अनुमोदन प्राप्त गर्ने चलाकी हो। यो छली कार्य हो। म सानो हुँदाको कुरालाई फर्केर हेर्दा, मैले मानिसहरूले एक-अर्काको प्रिय र मिलनसार हुनुपर्छ भन्‍ने सोचेको थिएँ, र यो विचारको प्रभावमा परेकी हुनाले, मैले अरूसँग कहिल्यै तर्क गरिनँ। तिनीहरूले मलाई चोट पुर्‍याए पनि, र म तिनीहरूसँग भित्री रूपमा रिसाए पनि र घृणा गरे पनि, म यसलाई कहिल्यै देखाउँदिनथेँ र सधैँ मुस्कुराउँदै मानिसहरूलाई अभिवादन गर्थेँ। वास्तवमा, मैले मानिसहरूको अनुमोदन पाउनका लागि मात्रै यी सम्झौताहरू गर्थेँ। म ढोँगी थिएँ र झूटमा जिइरहेकी थिएँ। मैले परमेश्‍वरमा विश्‍वास गरेपछि पनि यसरी नै मानिसहरूसँग अन्तरक्रिया गरेँ। आफूले भन्‍ने र गर्ने हरेक कुरामा, म सधैँ अरूका भावनाहरूका बारेमा सोचिरहेकी हुन्थेँ र उनीहरूको चित्त दुखाउँछु कि भनेर डराउँथेँ। मलाई आफूले इमानदारीपूर्वक बोलेमा तिनीहरूले मेरो बारेमा राम्रो धारणा नराख्लान् भन्‍ने डर थियो, त्यसकारण कसैका समस्या देखे पनि, म सत्यता बोल्ने वा त्यसलाई औँल्याउने आँट गर्दिनथेँ। मण्डलीले यो समूहको कामको निरीक्षण मैले गर्नुपर्ने प्रबन्ध गर्‍यो, तर मैले कुनै वास्तविक भूमिका निभाइनँ। म सधैँ अरूको नजरमा आफ्नो छवि र हैसियत जोगाउन चाहन्थेँ र मण्डलीको कामको कुनै मतलब गर्दैनथेँ। मलाई कसरी असल व्यक्ति भनेर मान्न सकिएला? यस विन्दुमा, मैले के देखेँ भने म मिलनसार, मायालु, र विवेकी देखिए पनि, भित्री रूपमा भने, म वास्तवमा षड्यन्त्र गरिरहेकी थिएँ। मैले अरूको आदर पाउनका लागि यो चलाकी प्रयोग गर्न चाहेको थिएँ। म कति धूर्त र छली व्यक्ति थिएँ। म मिलनसार मानिसहरू असल हुन्छन्, अरूसँग तिनीहरूको सम्बन्ध राम्रो हुन्छ, तिनीहरूलाई मन पराइन्छ, र परमेश्‍वरले तिनीहरूलाई अनुमोदन गर्नुहुन्छ भन्‍ने सोच्थेँ। तर अहिले मैले के देखेँ भने मिलनसार मानिसहरू आफूलाई ढाकछोप गर्न मात्रै सिपालु हुन्छन् र मिलनसार बन्‍नु व्यवहारसिद्धान्त होइन। यो परम्परागत सांस्कृतिक सोच अनुसार जिउने कार्यले मानिसहरूलाई बढी स्वार्थी, घृणित, धूर्त र छली मात्रै बनाउँछ, र त्यसो गर्नु सत्यता विपरीत हुन्छ, यो दुष्टताको कार्य हो, र यसले परमेश्‍वरको विरोध गर्छ!

पछि, मैले परमेश्‍वरको वचनका थप दुई खण्डहरू पढेँ, र मैले असल मानवता के हो बुझेँ र व्यवहारसिद्धान्तहरू सिकेँ। सर्वशक्तिमान्‌ परमेश्‍वर भन्‍नुहुन्छ: “असल मानवत्व हुनको लागि एउटा मापदण्ड हुनुपर्छ। यसमा संयमको बाटो अपनाउने, सिद्धान्तहरू नपछ्याउने, कसैलाई चोट नपुऱ्याउन कोसिस गर्ने, जहाँ जाँदा पनि चापलुसी गर्ने, आफूले भेट्ने सबै जनासँग नरम र चिप्लो कुरा गर्ने, र सबैलाई आफ्नो बारेमा राम्रो कुरा गर्न लगाउने कुरा समावेश हुँदैन। यो मापदण्ड होइन। त्यसो भए, मापदण्ड के हो त? त्यो, परमेश्‍वर र सत्यताप्रति समर्पित हुन सक्‍नु हो। त्यो, आफ्नो कर्तव्य अनि हरप्रकारका मानिस, घटना र परिस्थितिलाई सिद्धान्तहरू र जिम्मेवारीबोधको साथ लिनु हो। त्यो सबैले स्पष्ट देख्‍ने कुरा हो; सबै नै त्यो कुराबारे हृदयमा स्पष्ट हुन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। हृदय परमेश्‍वरलाई दिएर, व्यक्तिले सत्यता प्राप्त गर्न सक्छ)। “मानिसहरूले सबैभन्दा बढी हासिल गर्न प्रयास गर्नुपर्ने कुरा भनेको परमेश्‍वरको वचनलाई आफ्‍नो आधार बनाउनु, र सत्यतालाई आफ्‍नो मापदण्ड बनाउनु हो; तब मात्रै तिनीहरू ज्योतिमा जिउन र सामान्य व्यक्तिको रूपमा जिउन सक्छन्। यदि तिमीहरू ज्योतिमा जिउन चाहन्छौ भने, तिमीहरूले सत्यताअनुसार व्यवहार गर्नुपर्छ; तिमीहरू इमानदार शब्‍दहरू बोल्‍ने र गर्ने इमानदार मानिसहरू बन्‍नुपर्छ। आधारभूत कुरा भनेको आफ्‍नो आनीबानीमा सत्यता सिद्धान्तहरू पालना गर्नु हो; मानिसहरूले सत्यता सिद्धान्तहरू गुमाएपछि, र असल व्यवहारमा मात्रै ध्यान केन्द्रित गर्न थालेपछि, यसले अपरिहार्य रूपमै नाटक र बहानाबाजी पैदा गर्छ। मानिसहरूको आनीबानीमा कुनै सिद्धान्त छैन भने, तिनीहरूको व्यवहार जति नै राम्रो भए पनि, तिनीहरू ढोँगी हुन्छन्; तिनीहरूले अरूलाई केही क्षणको लागि बहकाउन सक्लान्, तर तिनीहरू कहिल्यै पनि विश्‍वासयोग्य हुनेछैनन्। परमेश्‍वरका वचनहरूअनुसार आनीबानी र काम प्रस्तुत गरेमा मात्रै मानिसहरूले साँचो जग प्राप्त गर्छन्। यदि तिनीहरूले परमेश्‍वरका वचनहरू अनुसार आनीबानी प्रस्तुत गर्दैनन्, बरु राम्रो व्यवहार गरेको बहाना गर्नमा मात्रै ध्यान दिन्छन् भने, के तिनीहरू असल मानिस बन्‍न सक्छन्? अवश्य सक्दैनन्। असल धर्मसिद्धान्त र व्यवहारले मानिसहरूको भ्रष्ट स्वभाव र सारलाई परिवर्तन गर्न सक्दैन। सत्यता र परमेश्‍वरका वचनहरूले मात्रै मानिसहरूको भ्रष्ट स्वभाव, विचार, र दृष्टिकोणलाई परिवर्तन गर्न सक्छन्, र ती मात्रै तिनीहरूको जीवन बन्‍न सक्छन्। … त्यसो भए, परमेश्‍वरले मानिसहरूको बोलीवचन र कार्यहरूको लागि तय गरेका सर्त र मापदण्डहरू के-के हुन्? (ती कुराहरू मानिसहरूलाई सुधार गर्ने किसिमको हुनुपर्छ।) ठिक भनिस्। सबैभन्दा आधारभूत रूपमा, तैँले सत्य कुरा भन्‍नुपर्छ, इमानदारीपूर्वक बोल्‍नुपर्छ, र अरूलाई फाइदा पुर्‍याउनुपर्छ। कम्तीमा पनि, तेरो बोलीवचनले मानिसहरूलाई सुधार गर्नुपर्छ, अनि छल्‍ने, बहकाउने, हाँसोमा उडाउने, व्यङ्ग गर्ने, घृणा गर्ने, गिल्‍ला गर्ने, बन्देज लगाउने, तिनीहरूका कमजोरीहरू खुलासा गर्ने, र तिनीहरूलाई निन्दा गर्ने वा चोट पुर्‍याउने गर्नु हुँदैन। यो सामान्य मानवताको अभिव्यक्ति हो। यो मानवजातिको सद्‌गुण हो। के परमेश्‍वरले तँलाई कति चर्को आवाजमा बोल्ने भनेर बताउनुभएको छ? के उहाँले तैँले स्तरीय भाषा प्रयोग गर्नुपर्छ भनेर माग गर्नुभएको छ? के उहाँले तँबाट अलङ्कृत, वा भव्य, परिष्कृत भाषाशैली प्रयोग गर्नुपर्छ भन्‍ने माग गर्नुभएको छ? (छैन।) उहाँले त्यस्ता कुनै सतही, ढोँगी, झूटा, र देख्‍न नसकिने फाइदाजनक एउटै पनि माग गर्नुभएको छैन। परमेश्‍वरका सबै मापदण्ड सामान्य मानवतामा हुनुपर्ने कुरा, मानिसको भाषा र कार्यका स्तर र सिद्धान्त हुन्। कुनै व्यक्तिको जन्‍मस्थल वा उसले बोल्ने भाषाले केही फरक पार्दैन। जे भए पनि, तैँले बोल्‍ने शब्‍दहरू—तिनलाई भन्‍ने शैली र तिनको विषयवस्तु—अरूलाई सुधार गर्ने हुनैपर्छ। ती सुधार गर्ने हुनुपर्छ भन्‍नुको अर्थ के हो? यसको अर्थ अरूलाई ती शब्‍दहरू सुनेपछि ती साँचो लाग्छ, र तीबाट संवर्धन र सहयोग पाउँछन्, र तिनीहरू सत्यता बुझ्‍न सक्छन्, र अन्योलमा पर्न छोड्छन, अनि अरूको बहकाउमा परिहाल्दैनन्। त्यसकारण, मानिसहरूले सत्य बोलून्, आफूले सोचेको कुरा बताऊन्, अनि छल्‍ने, बहकाउने, हाँसोमा उडाउने, व्यङ्ग गर्ने, घृणा गर्ने, गिल्‍ला गर्ने, बन्देज लगाउने, तिनीहरूका कमजोरीहरू खुलासा गर्ने, र तिनीहरूलाई निन्दा गर्ने वा चोट पुर्‍याउने गर्नु हुँदैन भन्‍ने परमेश्‍वर चाहनुहुन्छ। के यी बोलीवचनका सिद्धान्तहरू होइनन् र? मानिसका कमजोरीहरू खुलासा गर्नुहुँदैन भन्‍नुको अर्थ के हो? यसको अर्थ अरू मान्छेलाई दोष नलगाउनु भन्‍ने हो। तिनीहरूलाई आलोचना गर्न वा दोष दिन तिनीहरूको विगतका गल्ती वा कमीकमजोरीहरू कोट्याउनु हुँदैन। तैँले कम्तीमा पनि यति गर्नुपर्छ। सक्रिय पक्षलाई हेर्दा, सुधार गर्ने खालको बोलीवचन कसरी व्यक्त गरिन्छ? यो मुख्यतः प्रोत्साहन दिने, अभिमुखीकरण गर्ने, अगुवाइ गर्ने, सल्‍लाह दिने, बुझ्‍ने, र सान्त्वना दिने कार्य हो। यसको साथै, कतिपय विशेष अवस्थाहरूमा, अरू मानिसहरूको गल्तीलाई सीधै खुलासा गरेर तिनीहरूलाई काट-छाँट गर्नुपर्ने आवश्यकता हुन्छ, ताकि तिनीहरूले सत्यताको ज्ञान र पश्‍चात्ताप गर्ने इच्‍छा प्राप्त गर्न सकून्। त्यसपछि मात्रै उचित प्रभाव हासिल हुन्छ। यस प्रकारको अभ्यासले मानिसहरूलाई ठूलो फाइदा दिन सक्छ। यो तिनीहरूको लागि वास्तविक सहयोग हो, र यसले तिनीहरूलाई सुधार गर्छ, होइन र?” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (३))। परमेश्‍वरका वचनले मलाई व्यक्तिको मानवता असल छ कि खराब भनेर नाप्ने मापदण्डबारे बुझाइदिए। साँचो अर्थमा असल मानवता भनेको कसैको पक्ष नलिनु, मानिसहरूको चित्त दुखाउनबाट जोगिनु, सद्भावपूर्ण सम्बन्ध कायम राख्‍नु, वा सबैसँग मिलेर बस्नु होइन, न त यो मानिसहरूप्रति प्रिय वा मिलनसार व्यक्ति बन्‍नु नै हो। यी त बाहिरी व्यवहारहरू मात्रै हुन्, र तिनलाई जति नै राम्ररी प्रदर्शन गरिए पनि, परमेश्‍वरले तिनलाई अनुमोदन गर्नुहुन्‍न। परमेश्‍वरका वचनहरू अनुसार मानिसहरूसँग अन्तरक्रिया गरेर मात्रै सिद्धान्तहरूको पालना गरिन्छ। अरू मानिसहरू तथा आफ्नो कर्तव्यलाई इमानदारीपूर्वक लिने, जिम्मेवार बन्‍ने, सत्यताको अभ्यास गर्ने, अनि इमानदार बन्‍ने व्यक्तिलाई मात्रै साँचो रूपमा असल मानवता भएको व्यक्ति मान्न सकिन्छ। म सधैँ मैले मानिसका समस्याहरूलाई औँल्याएँ र खुलासा गरेँ भने, उनीहरूको चित्त दुखाउँला र मेरा ब्रदर-सिस्टरहरूले मलाई नकारात्मक रूपमा हेर्लान् भन्‍ने सोच्थेँ, त्यसकारण म बोल्दा सधैँ, आफूले भनेका कुरालाई कसरी सजिलै स्वीकार्य बनाउने र मानिसका भावनामा कसरी चोट नपुर्‍याउने भन्‍ने विचार गर्थेँ। यसो गर्नु प्रभावकारी हुन्छ कि हुँदैन भन्‍ने बारेमा म पटक्‍कै विचार गर्दिनथेँ। वास्तवमा, यसरी मानिसहरूसँग विनम्रतापूर्वक अन्तरक्रिया गर्दा मानिसहरूको चित्त दुख्दैन र तपाईंको राम्रो छविलाई जोगाउन सहयोग गर्छ, तर यसले अरू मानिसहरूलाई वा मण्डलीको कामलाई पटक्‍कै फाइदा गर्दैन। कसैलाई सहयोग गर्दा, तपाईंले कम्तीमा पनि उसलाई फाइदा दिनुपर्छ र आफूले पहिचान गरेका उसका समस्याहरूलाई स्पष्ट रूपमा औँल्याउन सक्नुपर्छ। यस्तो व्यवहार कहिलेकाहीँ, सुरुमा अर्को व्यक्तिले स्वीकार्न गाह्रो हुने आलोचनात्मक शैलीको भए पनि, यसले उसलाई आत्मचिन्तन गर्न र आफूलाई सुधार्न उत्प्रेरित गर्छ। मैले परमेश्‍वरले गर्ने मुक्तिको काममा एउटै तरिका मात्रै छैन भन्‍ने कुरा सोचेँ। परमेश्‍वरले मानिसहरूलाई सान्त्वना र सल्लाह मात्र दिनुहुन्‍न, उहाँले मानिसहरूलाई न्याय गर्नुहुन्छ, सजाय दिनुहुन्छ, र काँटछाँट पनि गर्नुहुन्छ। यो मानिसहरूलाई मुक्ति दिने अझै असल विधि हो। मैले कोही भ्रष्ट स्वभावमा जिइरहेको देखेँ र उसलाई खालि सान्त्वना र सुझाव मात्रै दिने गरेँ भने, यसले उसलाई कुनै फाइदा गर्दैन, र आफ्नो भ्रष्ट स्वभाव पहिचान गर्न उसलाई गाह्रो हुनेछ। मानिसहरूलाई सहयोग गर्नका लागि पनि सिद्धान्तहरू चाहिन्छ, र ती सिद्धान्त व्यक्तिको कद र अद्वितीय पृष्ठभूमि अनि परिस्थितिमा आधारित हुनुपर्छ भन्‍ने मैले महसुस गरेँ। कुनै ब्रदर-सिस्टरले भर्खरै अभ्यास गर्न थालेका छन् र तिनीहरूमा पेसागत सीपहरूको कमी छ भने, तिनीहरूलाई बढी सहयोग गर्नुपर्छ, तर उनीहरू आफ्नो कर्तव्य पूरा गर्न भ्रष्ट स्वभावमाथि निर्भर भइरहेका र मण्डलीको कामलाई पहिले नै प्रभावित पारिसकेका छन् भने, तिनीहरूलाई सुधार, खुलासा, र काँटछाँट गरिनुपर्छ। यो जिम्मेवारीनिर्वाह हो र यो उनीहरूका लागि फाइदाजनक हुन्छ। यी कुराहरू बुझेपछि, मैले मनमनै भनेँ, मैले अबदेखि परम्परागत संस्कृति अनुसार अरूसँग अन्तरक्रिया गर्नु हुँदैन, र मैले परमेश्‍वरका वचन र मापदण्डहरू अनुसार अभ्यास गर्नुपर्छ।

एक दिन, म अरू दुई जना सिस्टरहरूले भेला गरेका सामग्रीहरू जाँच गरिरहेकी थिएँ र उदाहरणहरूमा विस्तृत विवरणको कमी छ र तिनलाई थपेर सुधार गरिनुपर्छ भन्‍ने मैले देखेँ। यी दुई जना सिस्टरहरू यो काम निकै लामो समयदेखि गरिरहेका थिए, र निरीक्षणका बेला तिनीहरू अलि बढी विवेकशील भइदिएका भए, यी विचलनहरू आउँने थिएनन्। आफ्नो कर्तव्यप्रतिको तिनीहरूको मनोवृत्तिमा समस्या छ भन्‍ने कुरा स्पष्ट थियो। मैले म कसरी मानिसहरूको चित्त दुखाउँछु कि भनेर डराएकी थिएँ र अरूसँगको आफ्नो सम्बन्धलाई जोगाउन चाहन्थेँ, त्यसैले मानिसहरूका समस्याहरू औँल्याउने आँट गर्दिनथेँ भन्‍ने बारे सोचेँ। यसले मानिसहरूलाई कुनै फाइदा नपुऱ्याउने मात्र होइन, यसले त मण्डलीको काममा हानि समेत गर्‍यो। यस पटक मैले पाठ सिक्‍नुपर्ने, सत्यताको अभ्यास गर्नुपर्ने, र सिद्धान्तहरू अनुसार काम गर्नुपर्ने थियो, त्यसकारण मैले उनीहरूको कर्तव्यप्रतिको मनोवृत्ति र यस्तो तरिकाले तिनीहरूले कर्तव्य पूरा गर्नुको सार र परिणामहरूको खुलासा गरेँ। पछि एक जना सिस्टरले मलाई सुरुमा आफूले काँटछाँट स्वीकार्न नसके पनि, र म अत्यन्तै कठोर बने जस्तो लागे पनि, परमेश्‍वरका वचन अनुसार आत्मचिन्तन गर्दा आफ्ना समस्याहरू बारे केही बुझाइ प्राप्त गरेकी, र सिद्धान्तहरू अनुसार आफ्नो कर्तव्य पूरा गर्नुको महत्त्व पनि बुझेको कुरा बताइन्। उनले काँटछाँटको यो अनुभवबाट आफूले केही कुरा सिकेकी बताइन्। यी तथ्यहरूले मलाई के देखाएका छन् भने सत्यता पछ्याउनेहरूका लागि, काँटछाँटमा पर्नुले उनीहरूलाई आफ्ना समस्याहरू पहिचान गर्न, आफ्नो कर्तव्य अझै ध्यान दिएर पूरा गर्न, र आफ्नो काममा हुने विचननहरूको सङ्ख्या कम गर्न मद्दत गर्न सक्छ। मैले के महसुस गरेँ भने परमेश्‍वरको वचन र सत्यता अनुसार काम र व्यवहार गरेमा मात्रै व्यक्ति सामान्य मानवतामा जिउन सक्छ, र यो अरूका लागि, आफ्नै लागि, र मण्डलीको कामका लागि फाइदाजनक हुन्छ। परमेश्‍वरका वचनहरू मात्रै काम गर्ने र आफ्नो व्यवहार प्रस्तुत गर्ने सिद्धान्तहरू हुन्!


६७. मलाई क्यान्सर भएको पत्ता लागेपछि

झेङ सिन, चीन

सन् १९९७ मा, मेरो दीर्घकालीन आन्द्राको रोग निको हुन नसकेकाले मैले प्रभु येशूमा विश्‍वास गर्न थालेँ, र प्रभुलाई पाएपछि, मेरो रोगमा धेरै सुधार भयो। दुई वर्षपछि, मैले सर्वशक्तिमान् परमेश्‍वरका आखिरी दिनहरूको काम स्वीकार गरेँ, र त्यसबेलादेखि नै मण्डलीमा आफ्ना कर्तव्यहरू पूरा गर्दै आइरहेकी छु। थाहासमेत नपाई, मेरो दीर्घकालीन आन्द्राको रोग पूर्ण रूपमा निको भयो। म आफ्ना कर्तव्यहरू पूरा गर्नेबारे झन् बढी उत्साहित भएँ, र मण्डलीले बन्दोबस्त गरेका कुनै पनि कर्तव्यहरूबाट कहिल्यै भागिनँ वा ती अस्वीकार गरिनँ। मेरो श्रीमानले रोके वा सताए पनि, वा कम्युनिष्ट पार्टीले मलाई पक्राउ गर्न र सताउन खोजे पनि, म कहिल्यै पछि हटिनँ र मैले आफ्नो कर्तव्यमा कहिल्यै ढिलाइ गरिनँ।

सन् २०२० को मे महिनाको एक दिन, मलाई कसैले मेरो घाँटी अँठ्याएजस्तो असहज महसुस भयो, त्यसैले म जाँचका लागि अस्पताल गएँ। मलाई थाइरोइड नोड्युल भएको पत्ता लाग्यो। जाँचपछि डाक्टरले भने, “यो गम्भीर होइन। केही औषधि खानुहोस् र प्रत्येक छ महिनामा जँचाउन आउनुहोस्। कुनै असामान्यता देखिएन भने, उपचार गर्नु आवश्यक छैन।” डाक्टरले यसो भनेको सुनेर, मैले सोचेँ, “यो कुनै ठूलो रोग होइन। मैले आफ्ना कर्तव्यमा कडा मेहनत गरेँ भने, परमेश्‍वरले मेरो रक्षा गर्नुहुनेछ।” त्यसैले, मैले औषधि खाँदै आफ्ना कर्तव्यहरू पूरा गरिरहेँ, र मेरो रोग केही कम भएजस्तो देखियो। सन् २०२३ मा, मेरो अवस्था झन् खराब भयो। सुत्दा घाँटीमा दबाब महसुस हुन्थ्यो, र सास फेर्न गाह्रो हुन्थ्यो। बोल्न गाह्रो हुन थाल्यो, र बल नलगाई बोल्न सक्दिनथेँ। जाँचपछि डाक्टरले मेरो अवस्था क्यान्सरतिर बढिरहेको र शल्यक्रिया गर्नुपर्ने बताए। मैले सोचेँ, “म अहिले अगुवाइको कर्तव्य पूरा गरिरहेकी छु, र हरेक दिन बिहानदेखि रातीसम्म व्यस्त हुन्छु। परमेश्‍वरले मेरो प्रयास र समर्पणका लागि मेरो रक्षा गर्नुहुनेछ र यो क्यान्सर बन्नेछैन।” त्यसैले, म धेरै डराइनँ, र मैले शल्यक्रिया गराएँ। शल्यक्रिया राम्रैसँग भयो, र शल्यक्रियाको दोस्रो दिन, म परिवारको सहयोगमा ओछ्यानबाट उठ्न सकेँ। यो परमेश्‍वरको हेरचाह र सुरक्षा हो भन्‍ने महसुस गरेँ र हृदयदेखि नै परमेश्‍वरलाई धन्यवाद दिएँ।

१५ दिनपछि, म आफ्नो मेडिकल रिपोर्ट लिन अस्पताल गएँ। मैले रिपोर्टले घातक ट्युमर, क्यान्सरतर्फ सङ्केत गरेको देखेँ, र मलाई कष्ट हुन थाल्यो, मैले सोचेँ “त्यसोभए, मलाई साँच्चै क्यान्सर भएको रहेछ! शल्यक्रिया गरे तापनि, यो कुनै दिन फेरि बल्झिन वा फैलिन सक्छ। के यसको मतलब म मर्न लागेकी हुँ? परमेश्‍वरले किन मेरो रक्षा गर्नुभएन? मैले बीस वर्षभन्दा बढी समयदेखि आफ्ना कर्तव्य पूरा गर्दा धेरै कष्ट भोगेकी छु। म धेरै खतरनाक र कठिन परिस्थितिहरूको बाबजुद आफ्ना कर्तव्यमा दृढ रहेकी छु, तैपनि मलाई कसरी क्यान्सर हुन सक्यो त? यदि मलाई क्यान्सर हुन्छ भन्‍ने थाहा भएको भए, म कर्तव्य पूरा गर्न आफ्नो परिवार र जागिर त्याग्नेथिइनँ। मैले के सोचेकी थिएँ भने भविष्यमा परमेश्‍वरको मुक्ति र राम्रो गन्तव्य पाउन सक्नेछु, तर अब मलाई निको नहुने रोग लागेको छ र म मर्छु होला, त्यो राम्रो गन्तव्य मेरो पहुँचबाहिर छ!” यसबारे जति धेरै सोचेँ, मलाई त्यति नै निराशा र पीडा महसुस भयो। मलाई एकदमै दयनीय महसुस भयो, र म नरोई बस्ने सकिनँ। आगामी केही दिनसम्म, मेरो दिमागमा एउटै शब्द गुन्जिरह्यो—क्यान्सर। म एकदमै दिक्दार भएँ। मैले खान वा सुत्न सकिनँ, मेरा सबै हड्डी दुखे, र मेरा पाखुराहरू निदाए। म प्रार्थना गर्न परमेश्‍वरसामु आएँ, उहाँलाई आफ्नो स्थिति बताएँ, उहाँले मलाई उहाँको अभिप्राय बुझ्न मद्दत गर्नुहुनेछ भन्‍ने आशा गरेँ। त्यसपछि मैले बिमारीपनको सामना कसरी गर्ने भन्‍नेबारे परमेश्‍वरका वचनहरू पढेँ। मैले परमेश्‍वरका वचनहरूको एउटा खण्ड पढेँ र उहाँको अभिप्राय अलि बढी बुझेँ। सर्वशक्तिमान्‌ परमेश्‍वर भन्‍नुहुन्छ: “जब परमेश्‍वरले कुनै व्यक्ति बिरामी पर्ने बन्दोबस्त मिलाउनुहुन्छ, तब त्यो बिमारी ठूलो भए पनि सानो भए पनि, त्यस्तो गर्नुमा उहाँको उद्देश्य तँलाई बिरामी पर्नुका हरेक कुराहरू, त्यो रोगले तँलाई गर्ने हानि, त्यो रोगले तेरो जीवनमा ल्याउने असहजताहरू र अप्ठ्याराहरू, अनि त्यो रोगले तँलाई महसुस गराउने अनगिन्ती कुराहरू बुझाउनु होइन—उहाँको उद्देश्य तैँले बिरामी भएर त्यो रोग बुझ् भन्‍ने होइन। बरु, उहाँको उद्देश्य त तँलाई त्यो बिमारीबाट पाठहरू सिकाउनु, परमेश्‍वरका अभिप्राय कसरी थाहा पाउने त्यो सिकाउनु, तैँले प्रकट गर्ने भ्रष्ट स्वभावहरू र तँ बिरामी हुँदा परमेश्‍वरप्रति तैँले अपनाउने गलत मनोवृत्तिहरू ज्ञात गराउनु, र परमेश्‍वरको सार्वभौमिकता र बन्दोबस्तहरूमा कसरी समर्पित हुने त्यो सिकाउनु हो, ताकि तैँले परमेश्‍वरप्रति साँचो समर्पणता हासिल गर्न र आफ्‍नो गवाहीमा दह्रिलो गरी खडा हुन सक्—मुख्य कुरा यही हो। परमेश्‍वरले तँलाई रोगबिमारीमार्फत मुक्ति दिन र पखाल्न चाहनुहुन्छ। उहाँले तेरो के कुरालाई पखाल्न चाहनुहुन्छ? उहाँले परमेश्‍वरप्रतिका तेरा सबै अनावश्यक इच्छा र मागहरू पखाल्न चाहनुहुन्छ, र तैँले जुनसुकै हालतमा पनि जीवित रहिरहन र बाँच्‍नको लागि गर्ने योजना, मूल्याङ्कन, र युक्तिहरूसमेत पखाल्न चाहनुहुन्छ। परमेश्‍वरले तँलाई योजना बनाउन लगाउनुहुन्‍न, उहाँले तँलाई मूल्याङ्कन गर्न लगाउनुहुन्‍न, र उहाँले तँलाई उहाँप्रति कुनै अनावश्यक इच्छाहरू राख्‍न दिनुहुन्‍न; उहाँले त बस तँलाई उहाँमा समर्पित हुन, र समर्पणतासम्बन्धी तेरो अभ्यास र अनुभवमा त्यो रोगप्रति तेरो आफ्‍नो मनोवृत्ति के छ त्यो जान्‍न, र उहाँले तँलाई दिनुहुने यी शारीरिक अवस्थाहरूप्रति तेरो मनोवृत्ति के छ, साथै तेरा व्यक्तिगत कामनाहरू के छन् त्यो जान्‍न मात्र लगाउनुहुन्छ। जब तैँले यी कुराहरू जान्दछस्, तब तैँले परमेश्‍वरले तँ बिरामी पर्ने परिस्‍थितिहरू मिलाउनु वा तँलाई यी शारीरिक अवस्थाहरू दिनु तेरा लागि कति फाइदाजनक छन् भन्‍ने कुरा बुझ्‍न सक्छस्; अनि तैँले यी कुराहरू तेरो स्वभाव परिवर्तन गर्नमा, तैँले मुक्ति पाउनमा, र तेरो जीवन प्रवेशमा कति उपयोगी छन् भन्‍ने कुरा बुझ्‍न सक्छस्। त्यसकारण, जब रोगबिमारी आउँछ, तब तैँले सधैँ यसबाट कसरी उम्कने वा कसरी भाग्‍ने वा यसलाई कसरी इन्कार गर्ने भनेर सोचिरहनु हुँदैन” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। परमेश्‍वरका वचनहरू पढेपछि, मेरो हृदय झनै उज्यालो भयो। वास्तवमा यो बिमार परमेश्‍वरले मलाई प्रकाश गर्नुभएको र हटाउनुभएको होइन रहेछ, बरु उहाँले मेरो भ्रष्ट स्वभाव शुद्ध पारिरहनुभएको र मलाई मुक्ति दिइरहनुभएको पो रहेछ। तर मैले परमेश्‍वरको अभिप्राय खोजिनँ, र यो रोग लाग्नुको अर्थ परमेश्‍वरले मलाई प्रकाश गर्दै हुनुहुन्छ र हटाउँदै हुनुहुन्छ भन्‍ने हो भनेर सोचेँ। म निराशामा जिएँ, परमेश्‍वरसँग तर्क र गुनासो गरेँ, र आफ्ना विगतका प्रयास र समर्पणहरूप्रति पछुतोसमेत मानेँ। मैले म साँच्चै विवेकहीन भएकी रहेछु भन्‍ने देखेँ! अब मैले के बुझेँ भने मेरो बिमार बल्झिन्छ कि फैलिन्छ, र यो कुन हदसम्म विकसित हुन्छ, यी सबैमा परमेश्‍वरको अभिप्राय समावेश छ। मैले उप्रान्त परमेश्‍वरलाई गलत रूपमा बुझ्नु हुँदैनथ्यो। मैले आफ्ना समस्याहरू समाधान गर्न सत्यता खोज्नुपर्थ्यो।

मैले मृत्युको सामना कसरी सही रूपमा गर्ने भन्‍नेबारे परमेश्‍वरका वचनहरूको एउटा खण्ड सम्झेँ, त्यसैले मैले त्यो खोजेर पढेँ। सर्वशक्तिमान्‌ परमेश्‍वर भन्‍नुहुन्छ: “मृत्युको मामलाको प्रकृति पनि अरू कुराहरूको जस्तै छ। यो मानिसहरूले छनौट गर्ने कुरा होइन, न त यसलाई मानिसको इच्छाद्वारा परिवर्तन नै गर्न सकिन्छ। मृत्यु पनि जीवनको अरू महत्त्वपूर्ण घटनाजस्तै हो: यो पूर्ण रूपमा सृष्टिकर्ताको पूर्वनिर्धारण र सार्वभौमिकताअन्तर्गत पर्छ। यदि कसैले मृत्यु आओस् भनेर बिन्ती गर्‍यो भने, ऊ मर्छ नै भन्‍ने छैन; यदि उसले जिउन पाऊँ भनेर बिन्ती गर्‍यो भने, ऊ जिउँछ नै भन्‍ने छैन। यो सबै परमेश्‍वरको सार्वभौमिकता र पूर्वनिर्धारणअन्तर्गत पर्छ, र यो कुरालाई परमेश्‍वरको अख्‍तियार, परमेश्‍वरको धर्मी स्वभाव, र परमेश्‍वरको सार्वभौमिकता र बन्दोबस्तहरूले परिवर्तन र निर्धारित गर्छ। त्यसकारण, मानौँ तँलाई गम्‍भीर रोग लाग्यो, ज्यान नै लैजान सक्ने गम्‍भीर रोग लाग्यो भने पनि तँ मर्छस् नै भन्‍ने हुँदैन—तँ मर्छस् कि मर्दैनस् भनेर कसले निर्णय गर्छ? (परमेश्‍वरले गर्नुहुन्छ।) परमेश्‍वरले निर्णय गर्नुहुन्छ। अनि परमेश्‍वरले यसको निर्णय गर्नुहुने र मानिसहरूले यस्तो कुराको निर्णय गर्न नसक्‍ने हुनाले, मानिसहरूले के कुराका बारेमा तनाव र हैरानीको महसुस गर्छन् त? … मृत्यु जस्तो अत्यन्तै महत्त्वपूर्ण कुराको सामना गर्दा मानिसहरूले यसबारे हैरान हुनु हुँदैन वा चिन्ता गर्नु हुँदैन वा यसको डर मान्‍नु हुँदैन, तर के गर्ने त? मानिसहरूले प्रतीक्षा गर्नुपर्छ, होइन त? (हो।) होइन त? के प्रतीक्षा गर्नु भनेको मृत्युको प्रतीक्षा गर्नु हो? मृत्युको सामना गर्दा मर्न पर्खिनु हो? के त्यो सही हो? (होइन, मानिसहरूले यसलाई सकारात्मक रूपमा सामना गर्नुपर्छ र तिनीहरू समर्पित हुनुपर्छ।) ठीक भन्यौ, यसको अर्थ मृत्युलाई पर्खिनु भन्‍ने हुँदैन। मृत्युदेखि नआत्तिओ, र आफ्‍नो सारा ऊर्जा मृत्युबारे सोच्नामा नलगाऊ। दिनभरि यस्तो सोचेर नबस, ‘के म मर्छु? म कहिले मर्छु? मरेपछि मैले के गर्नेछु?’ यसका बारेमा सोच्दा पनि नसोच। कतिपय मानिसहरूले भन्छन्, ‘यसका बारेमा किन नसोच्‍नु? मर्न लागेको बेला यसका बारेमा किन नसोच्‍नु?’ किनभने तँ मर्छस् कि मर्दैनस् भन्‍ने कुरा थाहा हुँदैन, र परमेश्‍वरले तँलाई मर्न दिनुहुन्छ कि दिनुहुन्‍न भन्‍ने थाहा हुँदैन—यी कुराहरू अज्ञात छन्। विशेष गरी, तँ कहिले मर्छस्, कहाँ मर्छस्, कुन बेला मर्छस्, वा तँ मर्दा तेरो शरीरलाई कस्तो महसुस हुन्छ भन्‍ने कुरा थाहा हुँदैन। आफूलाई थाहा नभएको कुराबारे सोच्दै र मनन गर्दै आफ्‍नो दिमाग खियाएर अनि त्यसका बारेमा तनाव र चिन्ता लिएर, के तँ मूर्ख भइरहेको हुँदैनस् र? यसले तँलाई मूर्ख तुल्याउने हुनाले, तैँले यी कुराहरूका बारेमा दिमाग खियाउनु हुँदैन” (वचन, खण्ड ६। सत्यताको पछ्याइबारे। सत्यता कसरी पछ्याउने (४))। परमेश्‍वरका वचनहरू पढेपछि, मलाई हृदयमा अझ उज्यालो महसुस भयो। हामी प्रत्येकले मृत्यु अनुभव गर्नेछौँ, र हामीलाई कुन रोग लाग्छ र हामी कहिले मर्छौं भन्‍ने सबै कुरा परमेश्‍वरद्वारा पूर्वनिर्धारित हुन्छ। कुनै व्यक्तिको जीवन र मृत्यु बाह्य कारकहरूद्वारा प्रभावित हुँदैन, बरु यो केवल परमेश्‍वरको सार्वभौमिकता र पूर्वनिर्धारणमा निर्भर गर्दछ। परमेश्‍वरले प्रत्येक व्यक्तिको जीवनको अवधि पूर्वनिर्धारित गर्नुभएको छ; र यो उसको शारीरिक अवस्था वा उसलाई गम्भीर बिमार छ कि छैन भन्‍ने कुरासँग सम्बन्धित छैन। मैले मेरी आमालाईा सम्झेँ, जो सधैँ स्वस्थ हुनुहुन्थ्यो तर अन्ततः उहाँलाई पक्षाघात भयो र केही वर्षमै बित्नुभयो। तर मेरो एक छिमेकी, जसको चालीस वर्षको उमेरदेखि नै स्वास्थ्य खराब रहेको, उनी प्रायः बिरामी पर्थिन्, खेतमा काम गर्न सक्थिनन्, र खाना पकाउने र घरको काम मात्र गर्न सक्थिन्, उनी अहिले नब्बे वर्ष नाघिसकिन् भन्‍ने मैले सुनेँ। यसले के देखाउँछ भने कुनै व्यक्तिको स्वास्थ्य र आयु परमेश्‍वरले पहिले नै पूर्वनिर्धारित गर्नुभएको हुन्छ, र गम्भीर बिमार लागे पनि, यदि परमेश्‍वरको पूर्वनिर्धारणअनुसार उसको समय आएको छैन भने, ऊ मर्नेछैन। यसबारे सोच्दा, मैले आफ्नो बिमारलाई शान्तपूर्वक सामना गर्न सकेँ।

त्यसपछि मैले परमेश्‍वरका थप वचनहरू पढेँ: “मलाई भन्, संसारभरिका करोडौँ मानिसहरूका बीचमा परमेश्‍वरका यति धेरै वचनहरू सुन्‍ने, जीवनका धेरै सत्यताहरू बुझ्‍ने, र धेरै रहस्यहरू बुझ्‍ने गरी को-को आशिषित भएका छन्? तिनीहरूमध्ये क-कसले व्यक्तिगत रूपमा परमेश्‍वरको अगुवाइ, परमेश्‍वरको प्रबन्ध, र उहाँको हेरचाह र सुरक्षा प्राप्त गर्न सक्छन्? यति आशिषित को-को छन्? निकै थोरै छन्। त्यसकारण, तिमीहरू थोरैले मात्रै आज परमेश्‍वरको घरमा बस्न, उहाँको मुक्ति पाउन, र उहाँको बन्दोबस्‍त प्राप्त गर्न पाउनुले अहिले नै मर्यौ भने पनि यो सबलाई सार्थक बनाउँछ। तिमीहरू अत्यन्तै आशिषित छौ, होइन र? (हो।) यो दृष्टिकोणबाट हेर्दा, मृत्युको मामिलादेखि मानिसहरू तर्सिनु हुँदैन, र यसको बन्धनमा पनि पर्नु हुँदैन। तिमीहरूले संसारको वैभव र सम्पत्ति प्राप्त नगरेका भए पनि, सृष्टिकर्ताको दया पाएका र परमेश्‍वरका धेरै वचनहरू सुनेका छौ—के यो आनन्दको कुरा होइन र? (हो।) यो जीवनमा तँ जति वर्ष बाँचे पनि, यो सबै सार्थक हुन्छ र तँसँग कुनै पछुतो हुँदैन, किनभने तैँले परमेश्‍वरको काम गर्दै निरन्तर आफ्‍नो कर्तव्य पूरा गरिरहेको छस्, तैँले सत्यता बुझेको छस्, जीवनका रहस्यहरू बुझेको छस्, र जीवनमा तैँले पछ्याउनुपर्ने मार्ग र उद्देश्यहरू बुझेको छस्—तैँले धेरै कुरा प्राप्त गरेको छस्! तैँले सार्थक जीवन जिएको छस्!” (वचन, खण्ड ६। सत्यताको पछ्याइबारे। सत्यता कसरी पछ्याउने (४))। मजस्तो तुच्छ व्यक्तिले परमेश्‍वरका आखिरी दिनहरूको काम स्विकार्न सक्नु परमेश्‍वरले मलाई उचाल्नुभएको हो। मैले बीस वर्षभन्दा बढी समयदेखि परमेश्‍वरमा विश्‍वास गरेपछि, मैले परमेश्‍वरका वचनहरूबाट धेरै मलजल र भरणपोषण अनि उहाँको हेरचाह र सुरक्षा पाएकी थिएँ, तर आफू बिरामी पर्दा, मैले अझै पनि गलत बुझेँ र गुनासो गरेँ, परमेश्‍वरसँग तर्क गरेँ र उहाँको प्रतिरोध गरेँ। ममा पूर्णतया गवाहीको कमी थियो र म सरमको पात्र बनेकी थिएँ। म धेरै पीडामा थिएँ, सोचेँ यति धेरै वर्षसम्म परमेश्‍वरमा विश्‍वास गरेपछि पनि, मैले सत्यता वास्तविकतामा धेरै प्रवेश गरेकी छैनँ, र यदि म मरेँ भने, पछुतो मात्र छोडेर जानेछु। म अझै जीवित भएकीले, मैले गम्भीरतापूर्वक सत्यता पछ्याउनुपर्छ भन्‍ने महसुस गरेँ, र म जति नै लामो जिए पनि, मैले आफूले बिताएको हरेक दिनको कदर गर्नैपर्छ, र कुनै पछुतो नछोडी सृजित प्राणीको कर्तव्य पूरा गर्नैपर्छ।

पछि, मैले परमेश्‍वरका वचनहरूको अर्को खण्ड पढेँ र गहन रूपमा प्रभावित भएँ। सर्वशक्तिमान्‌ परमेश्‍वर भन्‍नुहुन्छ: “परमेश्‍वरलाई पछ्याउने धेरै जनालाई कसरी आशिषहरू प्राप्त गर्ने वा विपत्ति टार्ने भन्‍नेको मात्रै चिन्ता छ। … त्यस्ता मानिसहरूसँग परमेश्‍वरलाई पछ्याउने एउटै मात्र सरल उद्देश्य हुन्छ, र त्यो उद्देश्य हो, आशिषहरू प्राप्त गर्नु। त्यस्ता मानिसहरूले यो उद्देश्यसँग सिधै संलग्न नहुने अरू कुनै कुरालाई ध्यान दिने झमेला लिँदैनन्। तिनीहरूका लागि, आशिषहरू प्राप्त गर्न परमेश्‍वरमा विश्‍वास गर्नु जत्तिको न्यायसंगत अरू कुनै उद्देश्य हुँदैन—तिनीहरूको विश्‍वासको मूल्य यही नै हो। यदि कुनै कुराले यो उद्देश्यमा योगदान दिँदैन भने, यसले तिनीहरूको हृदय छुँदैन। आज परमेश्‍वरलाई विश्‍वास गर्ने धेरैजसो मानिसहरूको अवस्था यस्तै छ। तिनीहरूको उद्देश्य र अभिप्राय न्यायसंगत देखिन्छन्, किनभने तिनीहरूले परमेश्‍वरमा विश्‍वास गर्ने क्रममा तिनीहरू परमेश्‍वरमा समर्पित पनि हुन्छन्, आफैलाई परमेश्‍वरमा अर्पित पनि गर्छन्, र आफ्‍नो कर्तव्य पनि निर्वाह गर्छन्। तिनीहरूले आफ्‍नो जवानी त्याग्छन्, परिवार र पेशा त्याग्छन्, र आफैलाई व्यस्त राख्दै कैयौँ वर्ष घरदेखि टाढा बिताउँछन्। तिनीहरूको आखिरी उद्देश्यका लागि, तिनीहरूले आफ्‍नै अभिरुचिहरू, जीवनप्रतिको तिनीहरूको दृष्टिकोण, र तिनीहरूले खोजी गर्ने दिशालाई समेत परिवर्तन गर्छन्; तैपनि परमेश्‍वरमाथिको तिनीहरूको विश्‍वासको उद्देश्यलाई तिनीहरूले परिवर्तन गर्न सक्दैनन्। … अहिलेका लागि, यी मानिसहरूले कति दिएका छन् त्यसको बारेमा छलफल नगरौं। तैपनि, तिनीहरूको आचरणलाई हामीले चिरफार गर्नु अत्यन्तै योग्य हुन्छ। तिनीहरूसँग अति निकट रूपले सम्‍बन्धित रहेका लाभहरू बाहेक, परमेश्‍वरलाई कहिल्यै नबुझ्‍ने मानिसहरूले उहाँका लागि त्यति धेरै त्याग गर्नुका अरू कुनै कारणहरू हुन सक्छन्? यसमा, हामी पहिले पहिचान नगरिएको समस्या पत्ता लगाउँछौं: परमेश्‍वरसँगको मानिसको सम्‍बन्ध एउटा नाङ्गो स्वार्थको मात्रै हो। यो आशिषहरू प्राप्त गर्ने र दिने बीचको सम्‍बन्ध हो। यसलाई सरल रूपमा भन्दा, यो मालिक र कर्मचारी बीचको सम्‍बन्ध हो। मालिकले दिने इनामहरू प्राप्त गर्नका लागि मात्रै कर्मचारीले कडा मेहनत गर्छ। त्यस्तो स्वार्थ-आधारित सम्‍बन्धमा कुनै आत्मीयता हुँदैन, लेनदेन मात्रै हुन्छ। प्रेम गर्ने वा प्रेम पाउने कुरा हुँदैन, परोपकार र कृपा मात्रै हुन्छ। कुनै बुझाइ हुँदैन, असहाय दबाइएको आक्रोश र धोका मात्रै हुन्छ। कुनै घनिष्ठता हुँदैन, पार गर्न नसकिने दरार मात्रै हुन्छ” (वचन, खण्ड १। परमेश्‍वरको देखापराइ र काम। परिशिष्ट ३: मानिसलाई परमेश्‍वरको व्यवस्थापनको बीचमा मात्रै मुक्ति दिन सकिन्छ)। परमेश्‍वरका वचनहरूले मेरो स्थितिलाई ठ्याक्कै प्रकट गरिदिए। परमेश्‍वरमा विश्‍वास गरेपछि र उहाँले मेरो बिमार निको पार्नुभएको देखेपछि, मैले आफ्नो कर्तव्य पूरा गर्न आफ्नो परिवार र करियर त्यागेँ, र मेरो परिवारले मलाई सताउँदा र पक्राउ पर्ने खतरा हुँदासमेत, म प्रभावित भइनँ। तर जब मलाई क्यान्सर भएको थाहा भयो, र आशिष्‌ पाइने आशा चकनाचुर भयो, तब मैले परमेश्‍वरसँग तर्क गरेँ, उहाँले मेरो रक्षा गर्नुभएन भनेर गुनासो गरेँ, र आफ्ना विगतका समर्पण र प्रयासहरूप्रति पछुतो मानेँ, र तबदेखि परमेश्‍वरलाई प्रार्थना गर्न वा उहाँका वचनहरू पढ्न चाहिनँ। तब मात्र मैले परमेश्‍वरसँगको मेरो सम्बन्ध पूर्ण रूपमा लेनदेन रहेछ भन्‍ने बुझेँ। म राम्रो गन्तव्यका लागि आफ्नो त्याग र प्रयासहरू साट्न चाहन्थेँ। म परमेश्‍वरलाई धोका दिन र प्रयोग गर्न खोजिरहेकी थिएँ। म एकदमै स्वार्थी र घृणित थिएँ! मानवता भएको व्यक्तिले परीक्षाहरू सामना गर्दा परमेश्‍वरलाई गलत बुझ्दैन वा गुनासो गर्दैन तर परमेश्‍वरको अभिप्राय खोज्छ, र पीडामा समेत, ऊ अझै सृजित प्राणीको रूपमा आफ्नो उचित स्थानमा दृढ हुन्छ र परमेश्‍वरलाई उहाँको इच्छाअनुसार उसलाई योजनाबद्ध गर्न दिन्छ। तर आफूलाई हेर्दा, मैले परमेश्‍वरले दिनुभएका सबै अनुग्रह र आशिष्‌हरूलाई हल्का रूपमा लिएँ, र एउटा कुराले मेरो माग पूरा नगर्दा, मैले परमेश्‍वरलाई जवाफदेही ठहराएँ। ममा साँच्चै मानवताको कमी थियो र म जिउन योग्य थिइनँ। परमेश्‍वरले मलाई नष्ट गर्नुभएको भए पनि, त्यो उहाँको धार्मिकता हुनेथ्यो! तर परमेश्‍वरले अझै पनि मलाई पश्चात्ताप गर्ने मौका दिनुभयो, आफ्ना वचनहरू प्रयोग गरेर मलाई अन्तर्दृष्टि दिनुभयो र आत्मचिन्त गर्न मार्गदर्शन गर्नुभयो। अबदेखि म परमेश्‍वरलाई गलत बुझ्न वा गुनासो गर्न सक्दिनथेँ। मैले सत्यता पछ्याउनुपर्थ्यो र आफ्ना कर्तव्य राम्रोसँग गर्नुपर्थ्यो।

पछि, मैले परमेश्‍वरका वचनहरूको अर्को खण्ड पढेँ र अभ्यासका केही मार्ग भेट्टाएँ। सर्वशक्तिमान्‌ परमेश्‍वर भन्‍नुहुन्छ: “मानिसको कर्तव्य र उसले आशिष्‌हरू पाउँछ कि दुर्भाग्य भोग्छ भन्‍ने बीच कुनै अन्योन्याश्रित सम्बन्ध छैन। दायित्व भनेको मानिसले पूरा गर्नुपर्ने कुरा हो; यो उसको स्वर्गबाट पठाइएको कार्य हो, र यो भरणपोषण, सर्तहरू, वा तर्कहरूमा निर्भर हुनुहुँदैन। तब मात्रै उसले आफ्नो दायित्व पूरा गर्दै हुन्छ। आशिष्‌हरू प्राप्त गर्नुले कसैले न्यायको अनुभव गरिसकेपछि सिद्ध बनाइनु र परमेश्‍वरको आशिषहरू प्राप्त गर्नुलाई जनाउँछ। दुर्भाग्य भोग्नु भन्नाले सजाय र न्याय भोगिसकेपछि पनि कसैको स्वभाव परिवर्तन नहुनुलाई जनाउँछ हो; तिनीहरूले सिद्ध बनाइएको अनुभव गर्दैनन् र तिनीहरू दण्डित हुन्छन्। तर चाहे तिनीहरूले आशिष्‌हरू पाऊन्‌ वा दुर्भाग्य भोगून्, सृष्टि गरिएका प्राणीहरूले आफूले गर्नुपर्ने कार्य गर्दै, र आफूले गर्न सक्ने कार्य गर्दै आफ्नो दायित्वलाई पूरा गर्नुपर्छ; कुनै पनि व्यक्ति, जो परमेश्‍वरको पछि लाग्छ, उसले गर्नुपर्ने न्यूनतम‌ कार्य यही हो। तैँले आशिष्‌हरू प्राप्त गर्नका लागि मात्रै आफ्नो कर्तव्य पूरा गर्नु हुँदैन, र तैँले दुर्भाग्य भोग्नुपर्ने डरले कार्य गर्न इन्कार गर्नु हुँदैन। म तिमीहरूलाई यो एउटा कुरा बताउन चाहन्छु: मानिसले पूरा गर्ने आफ्नो दायित्व भनेको उसले गर्नुपर्ने कार्य हो, र यदि ऊ आफ्नो दायित्व पूरा गर्न असक्षम छ भने, यो उसको विद्रोह हो। आफ्नो दायित्वलाई पूरा गर्ने प्रक्रियाद्वारा मानिस बिस्तारै परिवर्तन गरिन्छ, र यही प्रक्रियाद्वारा उसले आफ्नो निष्ठालाई प्रदर्शन गर्छ। यसरी, तैँले जति आफ्नो दायित्वलाई पूरा गर्न सक्षम हुन्छस्, त्यति नै तैँले सत्यतालाई प्राप्त गर्नेछस्, र त्यति नै वास्तविक तेरो अभिव्यक्ति हुनेछ। आफ्नो दायित्व पूरा गर्ने कार्यमा आलटाल गर्ने र सत्यतालाई नखोज्‍नेहरू अन्त्यमा हटाइनेछन्, किनकि त्यस्ता मानिसहरूले सत्यताको अभ्यासमा आफ्नो कर्तव्य पूरा गर्दैनन्, र आफ्नो कर्तव्य निभाउँदा सत्यतालाई अभ्यास गर्दैनन्। तिनीहरू ती हुन्‌ जो अपरिवर्तित रहन्छन्‌ र दुर्भाग्य भोग्छन्। तिनीहरूको अभिव्यक्तिहरू अशुद्ध मात्रै छैनन्, तर तिनीहरूले अभिव्यक्त गर्ने हरेक कुरा नै दुष्ट छ” (वचन, खण्ड १। परमेश्‍वरको देखापराइ र काम। देहधारी परमेश्‍वरको सेवकाइ र मानिसको दायित्व बीचको भिन्नता)। मैले परमेश्‍वरका वचनहरूबाट के बुझेँ भने आफ्नो कर्तव्य गर्नुको आशिष्‌ पाउनु वा विपत्ति भोग्नुसँग कुनै सम्बन्ध छैन, र सृजित प्राणीहरूले आफ्नो कर्तव्य गर्नु पूर्णतया स्वाभाविक र न्यायसङ्गत कुरा हो, र उनीहरूको परिणाम वा गन्तव्य राम्रो भए पनि वा नभए पनि, वा उनीहरूले आशिष्‌ पाउन सके पनि वा नसके पनि, आफ्नो कर्तव्य गर्नैपर्छ। त्यसबाहेक, आशिष्‌हरू भनेका मानिसहरूले आफ्नो कर्तव्य गर्दा सत्यता पछ्याएर र स्वभाव परिवर्तन गरेर र अन्ततः परमेश्‍वरद्वारा मुक्ति पाएर पाउने कुरा हुन्। यदि कुनै व्यक्तिको भ्रष्ट स्वभाव परिवर्तन हुँदैन भने, ऊ अन्ततः दण्डित हुनेछ। परमेश्‍वरका वचनहरूका आधारमा, मैले आफ्ना दृष्टिकोणहरू एकदमै हास्यस्पद रहेछन् भन्‍ने देखेँ। म सधैँ मैले परमेश्‍वरका लागि अझ धेरै कष्ट भोगेँ, त्याग गरेँ र आफूलाई समर्पित गरेँ भने, मुक्ति पाउनेछु, र परमेश्‍वरले मानिसहरूलाई दिनुहुने राम्रो गन्तव्य प्राप्त गर्नेछु भन्‍ने सोच्थेँ। यो मेरो केवल मनको लड्डु थियो। यदि मैले अशुद्धताहरू नजाँची नै आफ्नो कर्तव्य पूरा मात्र गरेकी, सत्यता पछ्याउनमा ध्यान नदेएकी भए, र मेरो भ्रष्ट स्वभाव कहिल्यै परिवर्तन नभएको भए, र मैले आशिष्‌ नपाउँदा, परमेश्‍वरलाई जवाफदेहीसमेत ठहराएकी भए, अन्ततः म परमेश्‍वरको प्रतिरोध गरेकाले दण्डित हुनेथिएँ। यो देखेर, मलाई आफू कति ठूलो खतरामा रहेछु भन्‍ने थाहा भयो। यदि म यस मार्गमा हिँडिरहेकी भए, म कारण थाहै नपाई हटाइने थिएँ! मैले परमेश्‍वरलाई मलाई म आफ्नो विश्‍वासमा गलत मार्गमा हिँडिरहेकी छु भनेर बुझ्न र समयमै फर्कनका लागि मद्दत गर्न यो बिमार हुन दिनुभएकामा सच्चा रूपले धन्यवाद दिएँ। मैले के पनि बुझेँ भने परमेश्‍वरमा विश्‍वास गर्नु आशिष्‌हरू पछ्याउनबारे हुनु हुँदैन, बरु सत्यता र स्वभाव परिवर्तन पछ्याउनेबारे र परमेश्‍वरका सबै बन्दोबस्तप्रति समर्पित हुनेबारे हुनुपर्छ। यी कुराहरू बुझेपछि, मेरो हृदयलाई तुरुन्तै राहत र स्वतन्त्र महसुस भयो, र तबउसो बिमार वा मृत्युद्वारा बाँधिएन। यदि मेरो बिमार बल्झियो वा फैलियो भने, म परमेश्‍वरका योजनाबद्ध कार्यमा समर्पित हुन इच्छुक थिएँ। मेरो बिमार निको हुन सके पनि वा नसके पनि, वा भविष्यमा मैले आशिष्‌ पाउन सके पनि वा नसके पनि, म आफ्नो आफ्नो कर्तव्य राम्रोसँग सक्दो प्रयास गर्नेथिएँ। त्यसपछि, मैले सुसमाचार फैलाउने क्रममा आउने कठिनाइ र समस्याहरू समाधान गर्न ब्रदर-सिस्टरहरूसँग काम गर्न थालेँ, र हामीले केही परिणाम हासिल गर्‍यौँ। दश दिनभन्दा बढी समयपछि, म अर्को स्वास्थ्य जाँच गर्न गएँ, र अप्रत्याशित रूपमा, सबै सूचक सामान्य थिए।

मैले यस बिमारबाट धेरै कुरा पाएँ। मैले आफ्नो वास्तविक कद देखेँ, र मैले यतिका वर्षसम्म आशिष्‌का लागि आफ्नो परिवार र करियर त्यागेकी रहेछु, र सबै लाभका लागि रहेछ भन्‍ने बुझेँ। मेरो हृदय साँच्चै हठी थियो! परमेश्‍वरले मलाई यति धेरै अनुग्रह र आशिष्‌ दिनुभएको थियो, र मलाई मुक्ति दिन निरन्तर काम गर्नुभएको थियो, तर मेरो माग पूरा नगर्ने एउटा कुराले गर्दा मैले परमेश्‍वरसँग तर्क गरेँ र उहाँलाई जवाफदेही ठहराएँ। परमेश्‍वरले मेरा लागि एकदमै धेरै मूल्य चुकाउनुभएको थियो तर बदलामा मेरो साँचो हृदय पाउन सक्नुभएन! यसबारे सोच्दा, मलाई परमेश्‍वरप्रति गहन रूपमा ऋणी महसुस भयो। तर त्यससँगसँगै, म परमेश्‍वरप्रति धेरै कृतज्ञ थिएँ, किनभने यदि यो बिमार नलागेको भए, मैले आफूलाई कहिल्यै चिन्नेथिइनँ र आत्मचिन्तन गर्नेथिइनँ, म उहाँलाई धोका दिन, धुत्न र उहाँसँग लेनदेन गर्न निरन्तर प्रयास गर्नेथिएँ। परमेश्‍वरले यो प्रकट नगरिदिनुभएको भए, म अझै पनि आफूले मुक्ति पाउन सक्छु भनेर सोच्नेथिएँ। तर अब म के देख्छु भने मेरो कद दयनीय रूपमा सानो छ र म मुक्ति पाउनबाट धेरै टाढा छु! मैले फेरि सुरु गर्नुपर्छ, तर यसपटक चाहिँ समझका साथ। भविष्यमा परमेश्‍वरले मलाई जसरी जाँच गर्नुभए पनि, म उहाँका योजनाबद्ध कार्यहरूमा समर्पित हुनैपर्छ, मैले सत्यता पछ्याउनैपर्छ, र आफ्नो स्वभावमा परिवर्तन खोज्नैपर्छ।


६८. अभिभावकीय दयालाई कुन रूपमा हेर्ने

म सानो छँदा, मेरो शारीरिक अवस्था कमजोर थियो र म बिरामी भइरहन्थेँ। कहिलेकाहीँ आमाबुबाले मलाई मध्यरातमै हतार-हतार क्लिनिकमा पुर्याउनुहुन्थ्यो। उहाँहरू राती अबेर डाक्टरको ढोका ढकढकाउनुहुन्थ्यो, र उसको बोली जति रूखो वा मनोवृत्ति जति खराब भए पनि, मेरा आमाबुबा त्यो कुरा सधैँ सहन सधैँ तत्पर हुनुहुन्थ्यो। त्यो सबै मैले शीघ्र उपचार पाऊँ भन्नका लागि थियो। उहाँहरू मेरो अवस्था झन् खराब होला भन्‍ने डरले रातभर मेरो हेरचाहमा खट्नुहुन्थ्यो। पछि, म अलि ठूली भएँ, र हरदिन काम सकिएपछि मेरा आमाबुबालाई थकित देख्दा मलाई उहाँहरूप्रति दया लाग्थ्यो। तर उहाँहरूले मलाई सधैँ यसो भन्नुहुन्थ्यो: “हामीले तिमीलाई राम्रो जीवन दिलाउन, र तिमीलाई मन परेको चिज किनिदिनका लागि अझ धेरै पैसा कमाउनु आवश्यक छ।” मलाई मेरा आमाबुबाले मेरो निम्ति धेरै नै गर्नुभएको छ भन्‍ने लाग्थ्यो, र मैले उहाँहरूप्रति कर्तव्यनिष्ठ हुने र उहाँहरूलाई ज्यादै थकित हुन नदिने निधो गरेँ। मेरा आमाबुबा काममा जानुभएपछि, म घर सफा गर्थेँ, र मैले लुगा धुन र खाना बनाउन सिकेँ। हरेक पटक मेरा आमाबुबा घर आएर सबथोक मिलेको देख्दा, उहाँहरूले अत्यन्तै खुसी भएर भन्नुहुन्थ्यो: “हामीले यो बच्चालाई हुर्काउनु व्यर्थ भएन छ!” यी शब्दहरू सुनेर मलाई असाध्यै खुसी लाग्यो। मैले सोचेँ कि आमाबुबाका लागि परिस्थितिहरू अलि सहज बनाउनु र उहाँहरूलाई आराम गर्ने अलि बढी समय दिनु उचित हुन्छ।

पछि, हामी तीनजनाले परमेश्‍वरमा विश्‍वास गर्न थाल्यौँ, र म आफ्नो कर्तव्य पूरा गर्न अर्को ठाउँ गएँ। मैले आफ्नो कर्तव्य पूरा गर्दा मेरी आमाले निकै समर्थन गर्नुहुन्थ्यो, मेरा बुबा त्यसबारे त्यति नै खुसी नहुनुभए पनि, उहाँले पनि मेरो निर्णयलाई सम्मान गर्नुहुन्थ्यो। पछि, परिस्थितिहरू झन्-झन् प्रतिकूल बन्दै गए, र धेरै ब्रदर-सिस्टरहरू आफ्ना कर्तव्य पूरा गर्ने क्रममा पक्राउ परे। एकपटक, म घर गएँ, र मेरा बुबाले चिन्तित हुँदै मलाई भन्नुभयो, “हामीले तिमीलाई धेरै वर्ष हुर्काएका छौँ, र हामीले तिमीलाई कहिल्यै उज्ज्वल भविष्य बनाऊ भनेर माग गरेनौँ; हामी त तिमी हाम्रो नजिक बस भन्‍ने मात्र चाहन्छौँ। तर तिमीले कर्तव्य पूरा गर्न घर छोड्यौ, र हामीले चाहेको बेलामा तिमीलाई प्राय: देख्न सक्दैनौँ। अहिले यी परिस्थितिहरू निकै प्रतिकूल छन्; भविष्यमा यदि तिमी पक्राउ पर्यौ भने म के गरूँ? तिम्रो भविष्य के होला?” मेरा बुबाका शब्दहरू सुनेर म निकै चकित भएँ। उहाँले कसरी त्यस्तो कुरा भन्न सक्नुभयो? यदि पक्राउ पर्ने डरले मैले आफ्नो कर्तव्य पूरा गर्न छोडेँ भने, के मैले परमेश्‍वरलाई विश्‍वासघात गरिरहेको र म भगुवा बनिरहेकी हुँदिनथेँ र? मैले बुबालाई गम्भीरताका साथ भनेँ, “बुबा, तपाईंले मलाई कर्तव्य पूरा गर्नबाट रोक्नु हुँदैन। अब म ठूली भइसकेँ, मैले राम्रोसँग विचार गरेर नै घर छोडेर कर्तव्य पूरा गर्ने निर्णय गरेकी हुँ। तपाईंले मलाई साथ दिनुपर्छ!” उहाँ धेरै रिसाउनुभयो, र भन्नुभयो, “मैले तिमीलाई यतिका वर्षसम्म हुर्काएँ, अनि तिमी चाहिँ यसैगरी छोडेर जान्छौ। मलाई लाग्छ मैले अब प्रस्ट रूपमा बुझ्छु। मैले कृतघ्न अलच्छिनालाई हुर्काएको रहेछु!” यी शब्दहरू सुनेपछि, म निकै तनावमा परेँ, र मैले आफ्ना आँखाको आँसु रोक्नै सकिनँ। मैले आफू बच्चै हुँदा बिरामी परेको, र मेरा बुबाले मेरो ख्याल राख्नकै लागि आँखा बन्द नगरी रातभर मलाई बोकेको, र पैसा कमाएर मलाई राम्रो जीवन प्रदान गर्नका लागि मेरा आमाबुबाले गर्नुभएको मेहनत बारे सोचेँ। तर अहिले, म उहाँहरूप्रति अनुत्तरदायी मात्र थिइनँ, म उहाँहरूको साथमा रहन समेत सकिनँ। मैले उहाँहरूको छोरीको रूपमा आफ्नो दायित्व बिलकुलै पूरा गरेकी थिइनँ। मेरा बुबा रिसाएर जानुभएपछि उहाँलाई पछाडिबाट हेर्दा, मलाई ग्लानि महसुस भयो; म मेरा आमाबुबासँग हुन र उहाँहरूसँगै धेरै समय बिताउन चाहन्थेँ। तर यसबेला मैले परमेश्‍वरबारे सोचेँ। जब मैले परमेश्‍वरमा विश्‍वास गर्दिनथेँ, मलाई भित्री रूपमा प्राय: खोक्रो महसुस हुन्थ्यो, र म यो संसारमा किन छु भनेर मलाई थाहा थिएन। परमेश्‍वरमा विश्‍वास गरेपछि, उहाँका वचनहरू पढेर मैले बुझेँ कि मानवहरूलाई सृष्टि गर्ने त परमेश्‍वर हुनुहुन्छ, र परमेश्‍वरले नै मलाई यो सास दिनुभएको हो। यस संसारमा मेरो आफ्नै मिसन छ। त्यसपछि मात्र मैले आफ्नो अस्तित्वको मूल्य थाहा पाएँ, र त्यसउप्रान्त मलाई खोक्रोपन र दुविधा महसुस भएन। परमेश्‍वरको यस्तो ठूलो प्रेम पाएपछि, मैले विवेकरहित हुन र आफ्नो कर्तव्य पूरा गर्न छोड्न सकिनँ। त्यो अवस्थामा, मैले आफ्नो देहविरुद्ध विद्रोह गर्ने बल प्राप्त गरेँ, र बाहिर गएर मैले आफ्नो कर्तव्य पूरा गर्न जारी राखेँ।

२०१९ मा, एकपटक कर्तव्य पूरा गर्ने क्रममा म पक्राउ परेँ। केरकारको बेलामा, प्रहरीले मेरा काकालाई झ्यालखानामा ल्याए, र उहाँ नै मेरो जैविक बुबा हो भने। तिनीहरूले मलाई ढिला नगरी मण्डलीको अवस्थाबारे भन्न लगाए, ताकि म घर गएर आफूलाई जन्म दिने आमाबुबासँग पुनर्मिलन गर्न सकूँ। मैले केही पनि भनिनँ। अन्त्यमा, मलाई हिरासतबाट छुटाउन मेरा काकाले पैसा खर्चनुभयो। प्रहरीले म आमाबुबाको पछि लागेर परमेश्‍वरमा विश्‍वास गरिरहेको छु भन्‍ने शङ्का गरे, र तिनीहरूले मलाई घर जान वा उहाँहरूको सम्पर्कमा आउन दिएनन्। तिनीहरूले मेरा काकालाई मलाई अर्को स्थानमा लान मात्र दिए। मेरा काकाले नै मलाई धरौटीमा छुटाउनु भएकाले, प्रहरीले उहाँलाई दिनहुँझैँ फोन गरेर धम्की दिन्थे। मेरा काकाले आफूले सुनेको कम्युनिष्ट पार्टीको अफवाहमा विश्‍वास गर्नुभयो, र मलाई परमेश्‍वरमा विश्‍वास गर्नदेखि रोक्न खोज्नुभयो। उहाँले भन्नुभयो: “तिमी त ठूली भइसक्यौ, तिमीलाई राम्ररी थाहा हुनुपर्ने हो। तिम्री आमा र म, साथै तिम्रा धर्मपिता र धर्ममाताले यस्तो सतावट सहन सक्दैनौँ। तिमीले परमेश्‍वरमा विश्‍वास गरेकै कारण प्रहरीले हामीलाई हरदिन फोन गरेर हैरान पार्छन्। म निकै बुढो भइसकेँ। प्रहरीले गाली गर्दा पनि मैले लाजपूर्वक तिम्रै पक्षमा बोलेँ। मलाई कति गाह्रो छ भन्‍ने कुरा तिमीलाई थाहा छ?” मेरा जैविक बुबा र धर्मपिता र धर्ममातालाई मेरा मामलामा मुछिएको देख्दा, म ठूलो पीडामा थिएँ। प्राचिनकालमा मानिसहरू यसो भन्‍ने गर्थे: “बाबु-आमाप्रतिको धर्म नै सबैभन्दा ठूलो पुण्य हो।” आफ्ना बाबु-आमाप्रति कर्तव्यनिष्ठ हुनु र उनीहरूलाई कम चिन्तित तुल्याउनु सबै छोराछोरीले गर्नुपर्ने काम हो। मेरा धर्मपिता र धर्ममाताले मलाई यतिका वर्षसम्म हुर्काउनुभयो, र मलाई धरौटीमा छुटाउनका लागि मेरा जैविक आमाबुबालाई धम्काएर प्रहरीलाई १४०,००० युआन तिर्न लगाइयो। मलाई भित्री रूपमा अत्यन्तै ग्लानि महसुस भयो। पहिले, म आफ्ना कर्तव्यहरू पूरा गरिरहेकी हुन्थेँ र उहाँहरूसँग बसेर उहाँहरूको हेरचाह गर्न सक्दिनथेँ, अहिले म परमेश्‍वरमा विश्‍वास गरेकाले पक्राउ परेकी थिएँ, र मेरो पीडामा उहाँहरू पनि पर्नुभएको छ। मैले छोराछोरीले गर्नुपर्ने कुनै पनि काम गरेकी छैन; मैले उहाँहरूलाई बोझ मात्र दिएकी छु। मैले त्यसबारे जति बढी सोचेँ, मलाई त्यति नराम्रो महसुस हुन्थ्यो, र मैले यो पनि सोचेँ: “के मैले परमेश्‍वरमा विश्‍वास गर्न छाडेँ भने मात्र मेरा परिवारका समस्याहरू हट्नेछन् भन्नु साँचो हो? के म मरेँ भने मात्र प्रहरीले मेरा परिवारको निगरानी गर्न छाड्नेछन्, र त्यसउप्रान्त मेरा आमाबुबाले कुनै हैरानी र बेइज्जती भोग्नुहुनेछैन भन्‍ने कुरा साँचो हो?” त्यसबखत, मैले अत्यन्तै दमनमा परेको महसुस गरेँ। मैले परमेश्‍वरलाई विश्‍वासघात गर्ने सोच बनाएकी छु भनेर मलाई थाहा थियो, र मलाई लाग्थ्यो कि म उहाँप्रति ऋणी छु, तर मेरा धर्मपिता र धर्ममाता अनि मेरा जैविक आमाबुबा मेरो समस्यामा मुछिनुभएकोबारे सोच्नेबित्तिकै, म भित्री रूपमा ग्लानिले भरिन्थेँ। म दुवै पक्षबाट तानिइरहेकी थिएँ, र म कहिल्यै शान्त हुन सक्दिनथेँ।

त्यो समयमा, मलाई परमेश्‍वरमा विश्‍वास गर्नबाट रोक्नका निम्ति मेरा काका-काकीले मलाई काम गर्न थाल्न दबाब दिनुभयो। उहाँहरूले मेरा सहकर्मीहरूलाई समेत मेरो निगरानी गर्न लगाउनुभयो, र म घर ढिला आए पनि, उहाँहरूले मलाई केरकार गर्नुहुन्थ्यो: “तिमी कहाँ थियौ? तिमी कोसँग थियौ?” मलाई परमेश्‍वरमा विश्‍वास गर्न छोड्न दबाब दिनका निम्ति मेरी काकीले घुँडा टेकेर बिन्ती समेत गर्नुहुन्थ्यो, र खाना खान समेत मान्नुहुन्नथियो। यस्ता परिस्थितिहरू सामना गर्नु पर्दा, मलाई आफू टुट्न लागेँझैँ अनुभूति भयो। मलाई यो घरमा मेरो लागि कुनै स्वतन्त्रता छैन र विशेषगरी कुनै व्यक्तिगत अधिकार छैन भन्‍ने महसुस भयो। मेरो घाँटी अँठ्याइएको र सास फेर्न गाह्रो परेको जस्तो महसुस भयो। म प्रतिरोध गर्न र उहाँहरूसित विवाद गर्न चाहन्थेँ: “मैले परमेश्‍वरमा विश्‍वास गरेकै कारण तपाईंहरू मलाई किन यस्तो व्यवहार गर्नुहुन्छ?” तर मेरो कारणले उहाँहरू यो समस्यामा परेको, र उहाँहरूलाई धेरै जरिवाना तिराइएको बारे सोच्नेबित्तिकै, मेरो हृदयको प्रतिरोध हराउँथ्यो। बरु, मलाई म चाहिँ अनुत्तरदायी छु, उहाँहरूसित मलाई यस्तो व्यवहार गर्नुको विकल्प नै छैन, र आमाबुबा सधैँ सही हुन्छन् भन्‍ने लाग्थ्यो। विशेषगरी मैले विगत केही वर्षमा मेरा आमाबुबालाई साथ दिन र सन्तानको धर्म निभाउनका लागि उहाँहरूको नजिक नभएको बारे सोच्दा, मलाई झनै मैले उहाँहरूलाई निराश तुल्याएकी छु भन्‍ने महसुस हुन्थ्यो। त्यस अवधिमा, मैले आमाबुबाप्रतिको ऋण परिपूर्ति गर्नका लागि भएभरको उपाय लगाएँ। मैले उहाँहरूलाई स्वास्थ्योपचारका सामानहरू किनिदिएँ, सबै घरायसी काम गरेँ, र काम गरेर पैसा कमाउन आफूले सक्दो सबै गरेँ। हरदिन राति अबेर सम्म अतिरिक्त समय काम गर्नुको कठिनाइलाई म खुसीसाथ सहन्थेँ। म खालि अझ धेरै पैसा कमाउन र उहाँहरूलाई अझ बढी आनन्द दिन चाहन्थेँ। थाहै नपाई, परमेश्‍वर र म झन्-झन् टाढियौँ। केही समयपछि, प्रहरीले फोन गरे र तिनीहरू मलाई लिन आइरहेको, र तिनीहरूले मण्डलीको अवस्थाबारे मबाट सुन्न चाहेको भने। मलाई थाहा थियो कि यदि म घरमै बसिरहेँ भने, म पक्राउ पर्ने सम्भावना छ, तर मैले यो पनि सोचेँ कि यदि म त्यहाँबाट गएँ भने, मलाई थाहा छैन कि म कहिले फर्कन सक्छु। त्यसबाहेक, यदि प्रहरीले मलाई भेट्टाउन सकेनन् भने, के मेरो सट्टामा तिनीहरूले मेरा आमाबुबा, र काका-काकीलाई लिएर जानेथिए? यदि साँच्चिकै यस्तै भयो भने, म अत्यन्तै अनुत्तरदायी हुनेथेँ। म मेरा आमाबुबाका शब्दहरूबारे मात्र सोच्न सक्थेँ: मेरी काकीले मलाई उहाँको नजिक राख्न र राम्रो परिवार बनाउन चाहनुहुन्थ्यो। मेरा काकाले म ठूली र बुझ्ने भइसकेँ, र मैले उहाँहरूबारे विचार गर्नुपर्छ भन्नुहुन्थ्यो। मेरा बुबा मैले उहाँप्रतिको सन्तानको धर्म निभाएको चाहनुहुन्थ्यो र हुर्काएर कृतघ्न बच्चा बनाउन चाहनुहुन्नथ्यो। त्यो क्षणमा, मलाई सबथोक टुटिरहेको छ जस्तो महसुस भयो। त्यसबेला, मैले परमेश्‍वरलाई प्रार्थना गरेँ: “परमेश्‍वर, प्रहरीले मलाई पक्राउ गर्ने भएकाले म घरमा बस्न सक्दिनँ। तर मलाई लाग्छ कि यदि म यहाँबाट गएँ भने म अनुत्तरदायी र विवेकहीन हुनेछु। म ठूलो पीडामा छु। परमेश्‍वर, मैले कसरी निर्णय गर्ने? कृपया मलाई मार्गदर्शन दिनुहोस्!” प्रार्थना गरेपछि, मैले परमेश्‍वरका वचनहरूको एउटा खण्डबारे सोचेँ। “सृष्टिकर्ताको पूर्वनिर्धारित योजना र उहाँको मार्गनिर्देशन नभएको भए, यो संसारमा नयाँ जन्‍मने जीवनलाई कहाँ जाने वा कहाँ बस्‍ने सो थाहा हुनेथिएन, उसको कुनै सम्‍बन्ध हुनेथिएन, ऊ कहीँको पनि हुनेथिएन, र उसको वास्तविक घर हुनेथिएन। तर सृष्टिकर्ताको कुशल बन्दोबस्तको कारणले गर्दा, यो नयाँ जीवनले बस्‍ने ठाउँ, आमाबाबु, उसले आफ्‍नो भन्‍न सक्‍ने ठाउँ, र इष्टमित्र पाउँछ, अनि त्यो जीवनले आफ्नो यात्रालाई अघि बढाउँछ। यो प्रक्रियाभरि, यस नयाँ जीवनको मूर्तरूप प्रकटीकरणलाई सृष्टिकर्ताको योजनाले निर्धारित गर्छ, अनि यसले पछि प्राप्त गर्ने सबै कुरा सृष्टिकर्ताले नै यसलाई दिनुहुन्छ। आफ्‍नो नाममा केही पनि नरहेको त्यत्तिकै तैरिरहेको शरीर, क्रमिक रूपमा देह र मासु, देख्‍न सकिने, मूर्त मानव प्राणी, परमेश्‍वरका सृष्टिहरूमध्ये एउटा बन्छ, जसले विचार गर्छ, सास फेर्छ, अनि तातो र चिसोको अनुभव गर्छ; जसले भौतिक संसारमा सृष्टि गरिएको प्राणीका सामान्य क्रियाकलापहरूमा सहभागिता जनाउन सक्छ; अनि जसले सृष्टि गरिएको मानवले जीवनमा अनुभव गर्नुपर्ने सबै कुराहरूलाई अनुभव गर्नेछ। व्यक्तिको जन्‍मलाई सृष्टिकर्ताले पूर्वनिर्धारण गर्नुको अर्थ उहाँले त्यस व्यक्तिलाई बाँच्‍नको लागि चाहिने सबै कुरा दिनुहुन्छ भन्‍ने हो; अनि त्यसरी नै, व्यक्ति जन्‍मिएको छ भन्‍ने तथ्यको अर्थ उसले बाँच्‍नको लागि चाहिने सबै कुरा सृष्टिकर्ताबाट प्राप्त गर्नेछ, अनि यसपछि, तिनीहरू सृष्टिकर्ताले दिनुभएको र सृष्टिकर्ताको सार्वभौमिकताको अधीनमा रहेको अर्को स्वरूपमा जिउनेछन् भन्‍ने हो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। परमेश्‍वरका वचनहरूबाट मैले बुझेँ कि म त बस एउटा एक्लो, स्वतन्त्र रूपमा तैरिने शरीर हुँ। मेरो लागि परिवार र आमाबुबाको बन्दोबस्त गर्ने त परमेश्‍वर हुनुहुन्थ्यो; यसमाथि शासन गर्ने त परमेश्‍वर हुनुहुन्थ्यो। तर म यस संसारमा जन्मनु केवल पारिवारिक ममता पाउन र मेरा आमाबुबाप्रतिको सन्तानको धर्म निभाउनका लागि थिएन, बरु सृष्टि गरिएका प्राणीहरूबाट अपेक्षा गरिने जिम्मेवारी र मिसन वहन गर्नका लागि थियो। अहिले, म आमाबुबालाई सन्तुष्ट पार्तुनका ल्याउनका निम्ति मेरो आफ्नै कर्तव्य त्याग्ने सोचिरहेकी थिएँ। परमेश्‍वरले हेर्न चाहनुभएको कुरा यो होइन। परमेश्‍वरले मलाई सबथोक उपलब्ध गराउनुभयो; मैले आफ्नो कर्तव्य त्यागेर उहाँलाई विश्‍वासघात गर्न मिल्दैनथ्यो। त्यसपछि, आफ्नो कर्तव्य पूरा गर्न म घरबाट निस्केँ।

त्यसलगत्तै, मलाई पक्राउ गर्न नसकेकाले प्रहरीले मेरा काकालाई लगेछन् भनेर थाहा पाएँ। म फर्केपछि मात्र उहाँलाई रिहा गर्ने भनेर तिनीहरूले जानकारी दिएछन्। त्यो क्षणमा, म अलि रन्थनिएँ, र मलाई लाग्यो कि मैले काकाको ऋण तिर्नु थियो। फर्केर उहाँको ठाउँमा हिरासतमा बस्ने ममा ठूलो चाहना थियो। म आफ्नो कर्तव्य पूरा गर्ने मुडमा थिइनँ, र म मेरा परिवारका सदस्यहरूको आवाज र अनुहारबारे मात्र सोच्थेँ। मलाई लाग्यो कि उनीहरूको दुर्भाग्य सबै मेरै कारणले भएको हो, विशेषगरी मेरा काकालाई पक्राउ गरेकोबारे सोच्दा; प्रहरीले उहाँलाई कस्तो व्यवहार गर्लान् भनेर मलाई थाहा थिएन। के तिनीहरूले उहाँलाई कुट्लान्? मैले जति सोचेँ, त्यति नै मलाई पीडा भयो, र मैले हृदयमा परमेश्‍वरलाई प्रार्थना गरेँ: “परमेश्‍वर, आज म यस्ता परिस्थितिहरू सामना गरिरहेकी छु, र तिनलाई कसरी अनुभव गर्ने भनेर मलाई थाहा छैन। मेरो हृदय पीडामा छ, र मलाई कर्तव्य पूरा गर्न कुनै मन छैन। म यस्तो स्थितिमा जिउन चाहन्नँ। परमेश्‍वर, म के गरूँ? मलाई यो स्थितिलाई उल्टाउन मार्गदर्शन गर्नुहोस् भनी म तपाईंलाई बिन्ती गर्छु।” प्रार्थना गरेपछि, मैले परमेश्‍वरका वचनको एउटा खण्ड पढेँ: “कतिपय मानिसहरूले परमेश्‍वरमा विश्‍वास गर्ने र कर्तव्य निभाउने भएर आफ्नो परिवार त्याग्छन्। तिनीहरूले यही कारणले चर्चा कमाउँछन् र सरकारले बारम्बार तिनीहरूको घर खानतलास गर्छ, तिनीहरूका आमाबुबालाई दमन गर्छ, र तिनीहरूलाई सरकारसामु सुम्पन आमाबुबालाई धम्क्याउनेसमेत गर्छ। सारा छिमेकीहरू यसो भन्दै तिनीहरूबारे कुरा गर्छन्, ‘यो व्यक्तिमा विवेक छैन। ऊ आफ्ना पाका आमाबुबाको वास्ता गर्दैन। ऊ अनुत्तरदायी सन्तान त हो नै, उसले आमाबुबालाई धेरै समस्यामा समेत पार्छ। ऊ अनुत्तरदायी सन्तान हो!’ के यी कुनै शब्द सत्यतासँग मिल्छन्? (मिल्दैनन्।) तर के यी सबै शब्दहरू गैरविश्‍वासीहरूको नजरमा सही मानिँदैन र? गैरविश्‍वासीहरू यो नै यसलाई हेर्ने सबैभन्दा मान्य र व्यावहारिक तरिका हो, र यो मानव नैतिकतासँग मिल्दो, र मानव आचरणका मापदण्डबमोजिम छ भन्ठान्छन्। यी मापदण्डहरूमा आमाबुबाप्रति सन्तानीय आदर कसरी देखाउने, वृद्धावस्थामा उनीहरूको हेरचाह कसरी गर्ने, अनि दाहसंस्कार कसरी गर्ने, वा उनीहरूको मायाको ऋण कसरी तिर्नेजस्ता जतिसुकै कुराहरू समेटिएका भए पनि, र यी मापदण्डहरू सत्यतासँग मिले पनि नमिले पनि, गैरविश्‍वासीहरूको नजरमा, ती सकारात्मक कुराहरू हुन्, ती सकारात्मक ऊर्जा र सही कुरा हुन्, र ती सबै गुटका मानिसहरूको नजरमा दोषरहित हुन्छन्। गैरविश्‍वासीहरूको लागि त मानिसहरूले जिउने मापदण्डहरू यिनै हुन्, र तिनीहरूको हृदयमा पर्याप्त मात्रामा असल हुनलाई तैँले यिनै कामहरू गर्नुपर्छ। परमेश्‍वरमा विश्‍वास गरेर सत्यता बुझ्नुअघि, के तैँले पनि यस्तो आचरण नै असल व्यक्ति हुनु हो भनेर विश्‍वास गर्थिनस् र? (गर्थेँ।) साथै, तैँले यी कुराहरूद्वारा नै आफूलाई मूल्याङ्कन गर्ने र संयमित पार्ने कामसमेत गर्थिस्, र तैँले आफूलाई यस्तो व्यक्ति हुन आवश्यक गराउँथिस्। यदि तँ असल व्यक्ति हुन चाहेको भए, तैँले आफ्ना आचरणका मापदण्डहरूमा आफ्ना आमाबुबाप्रति कसरी उत्तरदायी हुने, उनीहरूको चिन्ता कसरी घटाउने, उनीहरूलाई कसरी इज्जत र श्रेय दिने, र आफ्ना पुर्खाहरूलाई कसरी महिमा दिने भन्‍नेजस्ता कुराहरू निश्‍चय नै समावेश गरेको थिइस् होला। तेरो हृदयमा भएका आचरणका मापदण्डहरू र तेरो आचरणका निर्देशनहरू यिनै थिए। तर तैँले परमेश्‍वरका वचन र उहाँका प्रवचनहरू सुनेपछि, तेरो दृष्टिकोण बदलिन थाल्यो, र तैँले बुझिस् कि सृष्टि गरिएको प्राणीको रूपमा कर्तव्य निभाउन तैँले सबथोक त्याग्नुपर्छ, र परमेश्‍वर मानिसहरूले आफूलाई यस्तै आचरणमा ढालून् भन्‍ने मापदण्ड दिनुहुन्छ। सृष्टि गरिएको प्राणीको रूपमा कर्तव्य निभाउनु नै सत्यता हो भनी तँ निश्‍चित हुनुअघि, तैँले आफू आमाबुबाप्रति उत्तरदायी हुनुपर्छ भन्‍ने सोच्थिस्, तर तँलाई तैँले सृष्टि गरिएको प्राणीको रूपमा कर्तव्य निभाउनुपर्छ भन्‍ने पनि लाग्थ्यो, र तँ भित्री रूपमा दोधारमा थिइस्। परमेश्‍वरका वचनहरूको निरन्तरको मलजल र रखवारीमार्फत, तैँले बिस्तारै सत्यता बुझिस्, र त्यसपछि नै तैँले सृष्टि गरिएको प्राणीको रूपमा कर्तव्य निभाउनु पूर्णतया स्वाभाविक र न्यायसङ्गत कुरा हो भन्‍ने महसुस गरिस्। आजको दिनसम्ममा, धेरै मानिसहरूले सत्यता स्विकार्न र मान्छेको परम्परागत धारणा र कल्पनाहरूमा भएका आचरणका मापदण्डहरू पूरै त्याग्न सकेका छन्। अनि यी कुराहरू पूरै त्यागेपछि, अबउप्रान्त तैँले परमेश्‍वरलाई पछ्याउँदा र सृष्टि गरिएको प्राणीको रूपमा कर्तव्य निभाउँदा, तँ गैरविश्‍वासीहरूका आलोचना र निन्दाका वचनहरूद्वारा बाधित हुनेछैनस्, बरु तिनलाई सजिलै मिल्काउन सक्छस्” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता वास्तविकता भनेको के हो?)। परमेश्‍वरका वचनहरू पढेपछि, म निकै प्रेरित भएँ। धेरैजसो, सांसारिक नैतिकताअनुसार म सही र गलत मूल्याङ्कन गरिरहेकी हुन्थेँ, तर यो सत्यतासँग मिल्दैनथ्यो। मेरो जीवन परमेश्‍वरबाट उत्पत्ति हुन्छ; मेरो प्राणलाई यस संसारमा ल्याउने र मेरो लागि परिवार र आमाबुबाको बन्दोबस्त गर्ने, आखिरी दिनहरूमा उहाँको मुक्ति स्विकार्न चयन गर्ने, र मलाई सृजित प्राणीका रूपमा कर्तव्य पूरा गर्ने अवसर दिने परमेश्‍वर नै हुनुहुन्छ। यो परमेश्‍वरको प्रेम र अनुग्रह हो। तर मेरा काकालाई प्रहरीले पक्राउ गरेकाले, मलाई परमेश्‍वरमाथिको मेरो विश्‍वासका कारण मेरो परिवारमाथि यो कठिनाइ निम्तिएको हो भन्‍ने लाग्यो, र म मेरो कर्तव्य त्याग्न र उहाँलाई विश्‍वासघात गर्न चाहन्थें। म कस्तो मूर्ख रहेछु! आजसम्म, मेरो परिवारले भोगेको सबै कुरा कम्युनिष्ट पार्टी नामको पिशाचले निम्त्याएको थियो। तिनीहरूले परमेश्‍वरको विरोध गरे र इसाईहरूलाई सताए, मेरा परिवारलाई हैरान पारे र मेरा काकालाई पक्राउ गरे, र मेरा आमाबुबालाई एक दिन पनि शान्तिपूर्वक बिताउन दिएनन्। साँचो दोषी त कम्युनिष्ट पार्टी थियो! तर मैले कम्युनिष्ट पार्टीलाई घृणा गरिनँ, र सोचेँ कि परमेश्‍वरमाथिको मेरो विश्‍वासले मेरो परिवारलाई समस्यामा पारेको हो। मैले साँच्चिकै सही र गलत छुट्ट्याउन सकिनँ। अब मैले बुझेँ कि परमेश्‍वरलाई पछ्याउनु र आफ्नो कर्तव्य पूरा गर्नु मेरा लागि पूर्णतया स्वाभाविक कुरा थियो। मानिसहरूमा हुनुपर्ने विवेक र समझ यही हो! मैले परमेश्‍वरका वचनहरूको अर्को खण्डबारे सोचेँ: “एक व्यक्तिले जति दुःख भोग्नुपर्छ र उनीहरूले आफ्नो मार्गमा जति दूरी हिँड्नु पर्ने हुन्छ त्यो परमेश्‍वरद्वारा तोकिएको हुन्छ, र कसैले पनि अरू कसैलाई वास्तवमा सहायता गर्न सक्दैन” (वचन, खण्ड १। परमेश्‍वरको देखापराइ र काम। मार्ग … (६))। कसैले परमेश्‍वरमा विश्‍वास गरे पनि नगरे पनि हरव्यक्तिको जीवन परमेश्‍वरको हातमा हुन्छ र त्यसलाई परमेश्‍वरले नै नियन्त्रण र शासन गर्नुहुन्छ। हरव्यक्तिले कति दुःख पाउनेछ भनी परमेश्‍वरले पूर्वनिर्धारित गर्नुभएको हुन्छ, र हामी त्यसलाई परिवर्तन गर्न सक्दैनौँ। मेरा आमाबुबा र धर्मपिता र धर्ममाता पनि परमेश्‍वरकै हातमा छन्; मैले उहाँहरूलाई परमेश्‍वरकहाँ सुम्पनुपर्छ। त्यसपछि, सबथोक परमेश्‍वरलाई सुम्पन र उहाँको बन्दोबस्तमा समर्पित हुन इच्छुक भएर मैले चुपचाप परमेश्‍वरलाई प्रार्थना गरेँ। त्यसपछि, म आफ्नो कर्तव्य पूरा गर्नमा लागिपरेँ।

पछि, मैले परमेश्‍वरका वचनको एउटा खण्ड पढेँ जसबाट मलाई मेरो आफ्नो स्थितिबारे थप बुझाइ मिल्यो। सर्वशक्तिमान्‌ परमेश्‍वर भन्‍नुहुन्छ: “चिनियाँ परम्परागत संस्कृतिको सधाइमा परेर चिनियाँ मानिसहरूले उनीहरूको परम्परागत धारणाहरूमा आफ्‍ना आमाबुबाप्रति भक्तिभाव हुनुपर्छ भन्‍ने विश्‍वास गर्छन्। जसले आमाबुबालाई श्रद्धा गर्दैन त्यो सन्तानको गुण नै नभएको मानिस हो। मानिसहरू सानै हुँदादेखि यी विचारहरू तिनीहरूको मनमस्तिष्कमा हालिएको हुन्छ, र लगभग हरेक परिवारमा, साथै हरेक स्कूल र समग्र समाजमा यिनै कुराहरू सिकाइन्छ। जब व्यक्तिको मगजमा यस्ता कुरा भरिएको हुन्छ, उसले ‘आमाबुबाप्रतिको भक्ति कुनै पनि कुराभन्दा महत्त्वपूर्ण हो। यदि मैले यस कुराको पालना गरिनँ भने, म असल व्यक्ति बन्‍नेछैन—म सन्तानीय गुण नभएको व्यक्ति हुनेछु, अनि मलाई समाजले निन्दा गर्नेछ। म विवेक नभएको व्यक्ति हुनेछु,’ भनेर सोच्छ। के यो दृष्टिकोण सही छ? मानिसहरूले परमेश्‍वरद्वारा व्यक्त गरिएका कति धेरै सत्यता देखेका छन्—के परमेश्‍वरले व्यक्तिले आफ्‍ना आमाबुबाप्रति भक्तिभाव देखाउनुपर्छ भनेर माग भन्‍नुभएको छ? के यो परमेश्‍वरका विश्‍वासीहरूले बुझ्‍नैपर्ने सत्यता हो? अहँ, होइन। परमेश्‍वरले केही सिद्धान्तहरूबारे मात्रै सङ्गति गर्नुभएको छ। परमेश्‍वरका वचनहरूले मानिसहरूलाई कुन सिद्धान्तद्वारा अरूसँग व्यवहार गर्न आग्रह गर्छन्? परमेश्‍वरले प्रेम गर्नुहुने कुरालाई प्रेम गर्नू, र परमेश्‍वरले घृणा गर्नुहुने कुरालाई घृणा गर्नू: यो सिद्धान्त पालन गर्नुपर्छ। परमेश्‍वरले सत्यको पछि लाग्ने र उहाँको इच्छा पछ्याउन सक्नेहरूलाई प्रेम गर्नुहुन्छ; यी त्यस्ता मानिसहरू हुन् जसलाई हामीले प्रेम गर्नुपर्छ। परमेश्‍वरको इच्छा पालन गर्न नसक्नेहरू, परमेश्‍वरलाई घृणा गर्नेहरू, र परमेश्‍वरको विरुद्धमा विद्रोह गर्नेहरू—यी मानिसहरूलाई परमेश्‍वरले तिरस्कार गर्नुहुन्छ, र हामीले पनि तिनीहरूलाई तिरस्कार गर्नुपर्छ। परमेश्‍वरले मानिसलाई यस्तै गर्नू भन्नुहुन्छ। यदि तेरा आमाबाबुले परमेश्‍वरमा विश्‍वास गर्दैनन् भने, यदि तिनीहरूलाई परमेश्‍वरमा विश्‍वास गर्नु सही मार्ग हो र यसले मुक्तिको मार्गतर्फ डोर्‍याउँछ भन्‍ने राम्ररी थाहा छ, तैपनि तिनीहरू अग्रहणशील नै रहन्छन् भने, तिनीहरू सत्यताप्रति प्रतिकूल रहेका, सत्यतालाई घृणा गर्ने मानिसहरू हुन् भन्‍नेमा कुनै शङ्का हुँदैन, र तिनीहरू परमेश्‍वरको विरोध गर्ने, र परमेश्‍वरलाई घृणा गर्ने मानिसहरू हुन् भन्‍नेमा पनि कुनै शङ्का हुँदैन—र स्वाभाविक रूपमा परमेश्‍वरले पनि उनीहरूलाई घिनाउनुहुन्छ र घृणा गर्नुहुन्छ। के तँ त्यस्ता आमाबाबुलाई घिनाउन सक्छस्? उनीहरूले परमेश्‍वरको विरोध र निन्दा गर्छन्—र त्यो अवस्थामा, निश्‍चित रूपमा उनीहरू नरपिशाच र शैतान हुन्छन्। के तँ उनीहरूलाई घिनाउन र श्राप दिन सक्छस्? यी सबै वास्तविक प्रश्‍नहरू हुन्। यदि तेरा आमाबाबुले तँलाई परमेश्‍वरमा विश्‍वास गर्नबाट रोके भने, तैँले उनीहरूसित कस्तो व्यवहार गर्नुपर्छ? परमेश्‍वरले भनेअनुसार, परमेश्‍वरले प्रेम गर्नुहुने कुरालाई प्रेम गर्नूपर्छ, र परमेश्‍वरले घृणा गर्नुहुने कुरालाई घृणा गर्नूपर्छ। अनुग्रहको युगमा प्रभु येशूले भन्नुभयो, ‘मेरी आमा को हुन्? र मेरा दाजुभाइहरू को हुन्?’ ‘जसले स्वर्गमा हुनुहुने मेरो पिताको इच्छालाई पछ्याउँछन्, तिनीहरू नै मेरा दाजुभाइ, दिदीबहिनी, र आमा हुन्।’ यी वचनहरू पहिल्यै अनुग्रहको युगमै अस्तित्वमा थिए, र अहिले परमेश्‍वरका वचनहरू अझ स्पष्ट भएका छन्: ‘परमेश्‍वरले प्रेम गर्नुहुने कुरालाई प्रेम गर्नू, र परमेश्‍वरले घृणा गर्नुहुने कुरालाई घृणा गर्नू।’ यी वचनहरूले मुख्य बुँदालाई सिधै छुन्छन्, तर मानिसहरूले तिनका वास्तविक अर्थलाई बुझ्न सक्दैनन्। यदि कुनै व्यक्ति परमेश्‍वरलाई इन्कार र विरोध गर्ने व्यक्ति हो, र ऊ परमेश्‍वरद्वारा श्रापित भएको छ, तर ऊ तेरो आमा वा बुबा, वा आफन्त हो, र तँलाई ऊ दुष्ट व्यक्ति होइन भन्‍ने लाग्छ, र उसले तँलाई राम्रो व्यवहार गर्छ भने, त्यो व्यक्तिलाई घृणा गर्न तँलाई गाह्रो पर्न सक्छ, र तँ ऊसित निकटतम सम्पर्कमै रहिरहन सक्छस्, र ऊसँगको तेरो सम्बन्ध नबदलिन सक्छ। परमेश्‍वरले त्यस्ता व्यक्तिहरूलाई घृणा गर्नुहुन्छ भन्‍ने सुनेर तँ विचलित हुनेछस्, र तँ परमेश्‍वरको पक्षमा उभिन र तिनीहरूलाई निर्दयतापूर्वक अस्वीकार गर्न सक्‍नेछैनस्। तँ सधैँ भावनाको बन्धनमा हुन्छस्, र तँ तिनीहरूलाई पूर्ण रूपमा त्याग्‍न सक्दैनस्। यसको कारण के हो? तेरो भावना अत्यन्तै प्रगाढ भएको हुनाले यस्तो हुन्छ, र यसले तँलाई सत्यता अभ्यास गर्नबाट रोक्छ। त्यस व्यक्तिले तँसँग राम्रो व्यवहार गर्छ, त्यसकारण तैँले उसलाई घृणा गर्नै सक्दैनस्। उसले तँलाई चोट पुर्‍याएको छ भने मात्रै तैँले उसलाई घृणा गर्न सक्छस्। के त्यो घृणा सत्यता सिद्धान्तहरूअनुरूप हुन्छ? यसको साथै, तँ परम्‍परागत धारणाहरूको बन्धनमा हुन्छस्, र तिनीहरू तेरा बुबाआमा वा आफन्त हुन्, त्यसकारण तैँले तिनीहरूलाई घृणा गरिस् भने, तँलाई समाजले गाली गर्नेछ र जनमतले तेरो निन्दा गर्नेछ र आमाबुबाप्रति भक्तिभाव नराख्ने, विवेक नभएको, र मानवसमेत बन्‍न नसकेको भनी दोष लाउनेछ भन्‍ने सोच्छस्। तँलाई आफू दैवद्वारा दोषी ठहरिएर दण्डित हुनेछु भन्‍ने लाग्छ। तैँले तिनीहरूलाई घृणा गर्न चाहिस् नै भने पनि तेरो विवेकले तँलाई त्यसो गर्न दिँदैन। किन तेरो विवेकले यसरी काम गर्छ? किनकि तँभित्र तँ बालकै छँदादेखि तेरो परिवारको विरासतद्वारा, तैँले आमाबुबाबाट पाएको शिक्षाद्वारा, र परम्परागत संस्कृतिको सिकाइद्वारा एउटा सोच्ने तरिकाको बीजारोपण भएको हुन्छ। यसरी सोच्ने तरिकाले तेरो हृदयमा निकै गहिरो जरा गाडेको हुन्छ, र यसले गर्दा तँ पितृभक्ति पूर्णतया प्राकृतिक र उचित कुरा हो, र आफ्‍ना पितापुर्खाबाट आएका जुनसुकै कुरा पनि सधैँ असल हुन्छ भन्‍ने गलत विश्‍वास गर्छस्। तैँले सुरुमा यही कुरा सिकेको थिइस् र यही नै तँमा हाबी रहन्छ, जसले तेरो विश्‍वासमा र सत्यता स्वीकार गर्ने कार्यमा ठूलो बाधा र रोकावट पैदा गर्छ, र तँ परमेश्‍वरका वचनहरूलाई अभ्यास गर्न, अनि परमेश्‍वरले प्रेम गर्नुहुने कुरालाई प्रेम गर्न, र परमेश्‍वरले घृणा गर्नुहुने कुरालाई घृणा गर्न असमर्थ हुन्छस्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रमित दृष्टिकोणहरू पहिचान गरेर मात्र साँचो रूपमा रूपान्तरित हुन सकिन्छ)। परमेश्‍वरका वचनहरूबाट मैले बुझेँ कि शैतानले मानिसहरूलाई भ्रष्ट तुल्याउनका लागि अनेक थरिका उपायहरू लगाउँछ। उदाहरणका लागि, हाम्रा आमाबुबाको मार्गदर्शन, हाम्रा विद्यालयहरूको शिक्षा, र हामी वरपरका मानिसहरूका रायले हामीलाई विश्‍वास गरायो कि हामीलाई आमाबुबाले हुर्काएकाले हामीले उनीहरूको दयाको ऋण तिर्नैपर्छ, र मानवता र विवेक हुनु भनेको यही हो। नत्र, हामीमा विवेक हुन्थेन, हामी अनुत्तरदायी हुनेथ्यौँ, र तिरस्कृत हुनेथ्यौँ। सानै उमेरदेखि मभित्र यी विचार र दृष्टिकोणहरू हालिए, जस्तै “बाबु-आमाप्रतिको धर्म नै सबैभन्दा ठूलो पुण्य हो,” अनि “आमाबुबा सधैँ सही हुन्छन्,” मभित्र यी परम्परागत विचार र दृष्टिकोणहरू भएकाले, जब म घर छोडेर कर्तव्य पूरा गर्न गएँ र मैले मेरा आमाबुबाको हेरचाह गर्न सकिनँ, तब मैले आफैलाई दोष दिएँ र ग्लानि महसुस गरेँ। म आफ्नो कर्तव्य पूरा गर्ने मुडमा थिइनँ, र त्यसका लागि टाढा गएकोमा पछुताएँ। जब मैले मेरा काकाले मलाई रिहा गर्न १४०,००० युआन खर्चेको देखेँ, र जब मैले उहाँलाई प्रहरीले सताएको र पक्राउ गरेको छ भन्‍ने थाहा पाएँ, मैले सोचेँ कि मैले परमेश्‍वरमा विश्‍वास गरेकै कारण मेरो परिवार यो समस्यामा परेको थियो, र मैले आफ्नो कर्तव्य पूरा गर्न छोड्न र परमेश्‍वरलाई विश्‍वासघात गर्न चाहेँ, साथै मेरो आफ्नै ज्यान लिन समेत चाहेँ। मलाई परमेश्‍वरमा विश्‍वास गर्नबाट रोक्नका लागि मेरा काका-काकीले मेरो स्वतन्त्रतालाई नियन्त्रणमा राखे र म कहाँ छु भन्‍ने कुराको निगरानी गरे। मलाई परमेश्‍वरमाथिको विश्‍वासलाई त्याग्न बाध्य पार्न मेरी काकीले घुँडै टेक्नुभयो र खाना खान छोड्नुभयो। म ठूलो पीडामा थिएँ र मलाई अत्यन्तै दमनमा परेको महसुस भयो। तर ममा उनीहरूलाई प्रतिरोध गर्ने आँट र इच्छा थिएन। मैले “आमाबुबा सधैँ सही हुन्छन्” र उनीहरूको सन्तानको नाताले, उनीहरूलाई यस्ता कठिनाइहरू भोग्न दिनु, यति सम्म कि मेरी काकीले घुँडै टेकेर मलाई बिन्ती गर्नु, भनेको म अत्यन्तै अनुत्तरदायी हुनु हो भन्‍ने विश्‍वास गरेँ। त्यो समयमा, मलाई उनीहरूको आज्ञापालन गर्नु र आफ्नो कर्तव्य पूरा नगर्नु भनेको परमेश्‍वरलाई विश्‍वासघात गर्नुसरह हो, र मैले सत्यता पाउने मौका गुमाउनेछु भनेर थाहा भए पनि, ममा उनीहरूलाई प्रतिरोध गर्ने शक्ति थिएन। मैले कहिल्यै म परमेश्‍वरमा विश्‍वास गर्ने छोड्नेछु भनेर नभने पनि, त्यो वर्षको अधिकांश समयका मेरा विविध व्यवहारहरूले देखाए कि मैले शैतान र परम्परागत सोचाइसामु शिर झुकाएँ। बाँकी सबै अपराध र दागहरू मात्र थिए; मैले परमेश्‍वरलाई बारम्बार विश्‍वासघात गरेँ। अहिले, मैले प्रस्टसित बुझेँ कि आफ्ना आमाबुबाप्रति कर्तव्यनिष्ठ हुनु सकारात्मक कुरा भए पनि, त्यो सत्यता थिएन, अनि त्यस्तो दृष्टिकोणले ममा सिद्धान्तहरूको कमी ल्याउँछ, र असल र दुष्ट वा सही र गलत छुट्याउन समेत असक्षम तुल्याउँछ। मेरा काका-काकीले मलाई परमेश्‍वरमा विश्‍वास गर्नबाट रोक्न खोजे, गोप्य रूपमा थुनामा राखे, र उहाँका बारेमा निन्दात्मक शब्दहरू प्रयोग गरे। उनीहरूले यस्तो समेत भने कि जबसम्म उनीहरू जिइरहन्छन्, र जबसम्म मर्दैनन्, तबसम्म उनीहरूले मलाई परमेश्‍वरमा विश्‍वास गर्ने अनुमति दिनेछैनन्, यदि मैले परमेश्‍वरलाई राखेँ भने, परिवारलाई गुमाउनेछु, र परिवारलाई राखेँ भने परमेश्‍वरलाई गुमाउनेछु। उनीहरूको सार सत्यता र परमेश्‍वरप्रति शत्रुवत थियो। साथै, मेरा धर्मपिताले सधैँ मलाई रोकिरहन्थे, र शैतानको नोकरको नकारात्मक भूमिका खेल्थे। परमेश्‍वरले जे कुरालाई प्रेम गर्नुहुन्छ त्यसलाई प्रेम गरेर अनि उहाँले जे कुरालाई घृणा गर्नुहुन्छ त्यसलाई घृणा गरेर मैले उनीहरूलाई खुट्ट्याएको भए हुन्थ्यो। तर मैले “बाबु-आमाप्रतिको धर्म नै सबैभन्दा ठूलो पुण्य हो” भन्‍ने कुरामा विश्‍वास गरेँ, र यस्तो परम्परागत सोचाइले मलाई परमेश्‍वरविरुद्ध प्रतिरोध गर्नतिर डोर्याइरहेको थियो। मैले झण्डै आफ्नो कर्तव्य पूरा गर्न छोडेर उहाँलाई विश्‍वासघात गरेँ। अब मैले बुझेँ कि शैतानले मानिसहरूमा घुसाउने विचार र दृष्टिकोणहरू सबैले धूर्त षड्यन्त्रहरू बोकेका हुन्छन्। तिनले मानिसहरूलाई भ्रममा पारिरहेका र हानि गरिरहेका हुन्छन्।

पछि, मैले परमेश्‍वरका वचनहरूको यो खण्ड पढेँ। “त्यसैले, मानिसहरूका सन्दर्भमा भन्दा, तेरा आमाबुबाले तँलाई सावधानीपूर्वक हेरचाह गरे पनि वा तेरो राम्रो देखभाल गरे पनि, जे भए पनि तिनीहरूले आफ्नो जिम्मेवारी र दायित्व मात्रै पूरा गरिरहेका थिए। तिनीहरूले तँलाई जुन कारणले हुर्काए पनि, त्यो तिनीहरूको जिम्मेवारी थियो—तिनीहरूले तँलाई जन्म दिएका हुनाले, तिनीहरूले तेरो जिम्मेवारी लिनुपर्छ। यसको आधारमा, के तेरा आमाबुबाले तेरा लागि गरेका सबै कुरालाई मायाका रूपमा लिन सकिन्छ? सकिँदैन, होइन र? (हजुर।) तेरा आमाबुबाले तँप्रतिको जिम्मेवारी पूरा गर्ने कार्यलाई तेरा आमाबुबाको मायाका रूपमा लिन मिल्दैन, त्यसैले यदि तिनीहरूले फूल वा बोटबिरुवाप्रतिको आफ्नो जिम्मेवारी पूरा गर्छन्, त्यसलाई मलजल गर्छन् भने, के त्यो मायाका रूपमा गणना हुन्छ? (हुँदैन।) त्यो त झन् माया हुँदै होइन। फूलहरू र बोटबिरुवाहरू बाहिर नै राम्रोसँग बढ्छन्—यदि तिनलाई हावा, घाम र वर्षाको पानी पाउने गरी जमिनमा रोपिए भने, ती फस्टाउँछन्। तिनलाई घरभित्र गमलामा रोपियो भने बाहिर जस्तो फस्टाउँदैनन्, तर ती जहाँ भए पनि, बाँचिरहेका त हुन्छन् नि, होइन र? ती जहाँ भए पनि, यो कुरा परमेश्‍वरले नै निर्धारित गर्नुभएको हुन्छ। तँ जीवित व्यक्ति होस्, र परमेश्‍वरले हरेक जीवनको जिम्मेवारी लिनुहुन्छ, यसलाई बाँच्न सक्‍ने तुल्याउनुहुन्छ, र सृष्टि गरिएका सबै प्राणीहरूले पालना गर्नुपर्ने नियम पालना गर्न लगाउनुहुन्छ। तर एक व्यक्तिका रूपमा, तँ आफ्‍ना आमाबुबाले तँलाई हुर्काएको परिवेशमा जिउँछस्, त्यसैले तँ त्यही वातावरणमा हुर्कनुपर्छ र रहनुपर्छ। तँ धेरै हदसम्म परमेश्‍वरको निर्धारणका कारण त्यस परिवेशमा जिउँछस्; केही हदसम्म, तेरा आमाबुबाले तँलाई हुर्काएको कारणले त्यसो हुन्छ, होइन र? जे भए पनि, तँलाई हुर्काएर तेरा आमाबुबाले आफ्‍नो जिम्मेवारी र दायित्व पूरा गरिरहेका हुन्छन्। तँलाई हुर्काएर वयस्क बनाउनु तिनीहरूको दायित्व र जिम्मेवारी हो, र यसलाई दया-माया भन्‍न मिल्दैन। यदि यसलाई दया-माया भन्‍न सकिँदैन भने, के यो तैँले आनन्द लिनुपर्ने कुरा होइन र? (हो।) यो तैँले पाउनुपर्ने एक प्रकारको अधिकार हो। तँलाई तेरा आमाबुबाले हुर्काउनुपर्छ, किनभने तँ वयस्क हुनुभन्दा पहिले, तैँले खेल्ने हुर्कँदै गरेको बच्‍चाको भूमिका खेल्छस्। त्यसकारण, तेरा आमाबुबाले तँप्रतिको एक प्रकारको जिम्मेवारी मात्रै पूरा गरिरहेका हुन्छन्, र तैँले त्यसलाई लिइरहेको हुन्छस् मात्रै, तर तैँले तिनीहरूबाट पक्‍कै पनि अनुग्रह वा दया-माया प्राप्त गरिरहेको हुँदैनस्। कुनै पनि जीवित प्राणीका लागि, सन्तान जन्माउनु र तिनको हेरचाह गर्नु, प्रजनन गर्नु, र अर्को पुस्तालाई हुर्काउनु भनेको एक प्रकारको जिम्मेवारी हो। उदाहरणका लागि, चराचुरुङ्गी, गाईवस्तु, भेडा, र बाघले पनि प्रजनन गरेपछि आफ्नो सन्तानको हेरचाह गर्नुपर्छ। आफ्नो सन्तानलाई नहुर्काउने कुनै जीवित प्राणी छैन। केही अपवादहरू हुन सक्छन्, तर ती धेरै छैनन्। यो जीवित प्राणीहरूको अस्तित्वमा रहेको प्राकृतिक अवस्था नै हो, यो जीवित प्राणीहरूको अन्तर्निहित प्रवृत्ति हो, र यसलाई दया-मायाका रूपमा लिन सकिँदैन। तिनीहरूले त सृष्टिकर्ताले जनावरहरू र मानवजातिका लागि तोक्‍नुभएको नियमको पालना मात्रै गरिरहेका हुन्छन्। त्यसकारण, तेरा आमाबुबाले तँलाई हुर्काउनु भनेको एक प्रकारको दया-माया होइन। यसका आधारमा के भन्‍न सकिन्छ भने तेरा आमाबुबा तेरा ऋणदाता होइनन्। तिनीहरूले तँप्रतिको आफ्नो जिम्मेवारी पूरा गरिरहेका छन्। तिनीहरूले तेरा लागि जतिसुकै मेहनत गरे पनि र पैसा खर्च गरे पनि, तिनीहरूले तँलाई त्यसको भरपाई माग्‍नु हुँदैन, किनभने आमाबुबाका रूपमा तिनीहरूको जिम्मेवारी यही नै हो। यो जिम्मेवारी र दायित्व भएको हुनाले, यो निःशुल्क हुनुपर्छ, र तिनीहरूले भरपाई माग्‍नु हुँदैन। तँलाई हुर्काएर, तेरा आमाबुबाले आफ्नो जिम्मेवारी र दायित्व मात्रै पूरा गरिरहेका थिए, र यसको ऋण तिर्नु पर्दैन, र यो लेनदेनको कार्य बन्‍नु हुँदैन। त्यसकारण, तैँले भरपाई गर्ने विचारअनुसार आफ्ना आमाबुबासँग व्यवहार गर्ने वा तिनीहरूसँगको सम्‍बन्धलाई सम्हाल्ने गर्नु हुँदैन” (वचन, खण्ड ६। सत्यताको पछ्याइमा। सत्यता कसरी पछ्याउने (१७))। उहाँका वचनहरूबाट मैले आमाबुबाले आफ्ना छोराछोरीलाई जन्माउनु, हुर्काउनु, र राम्रो ख्याल राख्नु भनेको दया होइन, बरु आमाबुबाका नाताले उनीहरूको जिम्मेवारी र दायित्व हो भन्‍ने बुझेँ। परमेश्‍वरले भन्नुभएझैँ यदि कसैले बाहिरबाट घरभित्र फुल र घाँस ल्याउँछ भने, तिनलाई हेरचाह गर्ने, पानी हाल्ने र मलजल गर्ने जिम्मेवारी त्यसै व्यक्तिको हुन्छ; यो उसको जिम्मेवारी हो। अर्को उदाहरण यो छ कि बिरालो, कुकुर, र यस्तै अन्य जनावहरूले सन्तान जन्माउँछन् र तिनको हेरचाह गर्छन्, यो तिनको प्रवृत्ति नै हो। मानव आमाबुबा पनि आफ्ना सन्तानलाई त्यसै गर्छन्। जब कुनै बच्चा वयस्क भइसकेको हुँदैन, उसलाई हुर्काउनु र हेरचाह गर्नु सबै आमाबुबाले पूरा गर्नुपर्ने जिम्मेवारी र दायित्व हो, र यो मानिसहरूलाई परमेश्‍वरले दिनुभएको प्रवृत्ति पनि हो। त्यसैको कारणले छोराछोरी आफ्ना आमाबुबाका ऋणी हुँदैनन्। मैले सधैँ विश्‍वास गर्थेँ कि मेरा धर्मपिता र धर्ममाताले गरेको राम्रो हेरचाह दया हो जसको ऋण तिर्नैपर्छ, र मलाई जन्म दिएकोमा मैले काका-काकीको ऋण तिर्नैपर्छ। अब, मैले बुझेँ कि यो सास मलाई परमेश्‍वरले दिनुभएको हो, मेरा आमाबुबाले होइन। यदि परमेश्‍वरले मलाई यो सास नदिनुभएको भए, मेरा आमाबुबाले मलाई जन्माउनुभएको भए पनि, म केवल मृत जन्मिएको भ्रूण हुनेथेँ। मेरा आमाबुबाले मलाई हुर्काउनुभयो, हेरचाह गर्नुभयो, र हुर्कनका लागि राम्रो वातावरण दिनुभयो। आमाबुबाका नाताले उनीहरूले गर्नुपर्ने यही हो, र परमेश्‍वरले पूर्वनिर्धारण र बन्दोबस्त गर्नुभएको यही हो। साथै, मेरो हुर्काइको अवधिमा, मेरो साँच्चै हेरचाह र सुरक्षा गर्ने परमेश्‍वर नै हुनुहुन्थ्यो। जसरी एकपटक स्कूल छुट्टी भएपछि, मैले आफ्नो विद्युतीय साइकल तीब्र गतिमा चलाएँ र रोक्न सकिनँ, र म ढुङ्गा र एउटा ठूलो ट्रकको बीचमा अड्किएँ। त्यसबेला, उक्त ट्रक तीब्र गतिमा अघि बढिरहेको थियो, र म पनि साइकल चलाएर अघि बढिरहन बाध्य भएँ। त्यस क्रममा, मेरो खुट्टा ट्रक र साइकलको बीचमा अल्झियो, र तीसँग रगडिइरह्यो। जब फराकिलो बाटो आयो, अन्तत: मेरो साइकल रोकियो। यो साँच्चै तनावपूर्ण थियो। त्यसबेला, धेरै मानिसहरू डराइसकेका थिए र म पक्कै पनि गम्भीर रूपमा घाइते भएको हुनुपर्छ भन्‍ने सोचेका थिए। मैले पनि सोचेँ कि म निश्चय नै त्यो खुट्टा टेकेर हिँड्न सक्नेछैन। मेरो शरीरमा एउटा पनि चोट नदेख्दा म छक्कै परेँ। परमेश्‍वर सधैँ चुपचाप मेरो हेरचाह र सुरक्षा गरिरहनुभएको हुन्छ भनेर मैले प्रत्यक्ष अनुभव गरेँ। साथै, मेरो रिहाइका लागि जब मेरा काका-काकीले प्रहरीलाई १४०,००० युआन तिरे, मैले सोचेँ कि मैले प्राप्त गर्न सक्ने सबैभन्दा ठूलो दया यही थियो, र मैले उनीहरूको ऋण तिर्नैपर्छ। अब, मैले बुझेँ कि यो पैसा मेरा काका-काकीले तिरेजस्तो देखिए पनि, पृष्ठभूमिमा यसलाई शासन र बन्दोबस्त गर्ने परमेश्‍वर नै हुनुहुन्थ्यो। त्यसबखत, मेरा काका-काकीले अत्यन्तै सजिलो तरिकाले पैसा कमाउँथे, यति सजिलो तरिकाले कि उनीहरू आफै छक्क पर्थे। वास्तवमा, अब मैले त्यसबारे सोचेकी छु, यदि त्यो सबै पैसा कमाउन उनीहरूलाई परमेश्‍वरले आशिषित् नगर्नुभएको भए, मलाई रिहा गर्ने पैसा कहाँबाट आएको हुन्थ्यो? मैले परमेश्‍वरले भन्नुभएको कुरा सम्झेँ: “कसैले हाम्रो भलो गर्छ भने हामीले त्यसलाई परमेश्‍वरबाट आएको भनी स्विकार्नुपर्छ—विशेष गरी यो कुरा हाम्रा आमाबुबामा लागू हुन्छ जसले हामीलाई जन्माएर हुर्काउनुभयो; यो सबै परमेश्‍वरले नै बन्दोबस्त गर्नुहुन्छ। सबैमाथि परमेश्‍वरको सार्वभौमिकता हुन्छ; मानिस त सेवाको औजार मात्र हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रमित दृष्टिकोणहरू पहिचान गरेर मात्र साँचो रूपमा रूपान्तरित हुन सकिन्छ)। देख्दाखेरि, मलाई हुर्काउने मेरा आमाबुबा थिए, र मलाई रिहा गर्न पैसा तिर्ने मेरा काका-काकी थिए। तर सत्यताको दृष्टिकोणबाट हेर्दा, यो सबै परमेश्‍वरले शासन र बन्दोबस्त गर्नुभएको थियो। म उनीहरूप्रति ऋणी छैन। मैले मुक्ति गुमाएर आफ्नो जीवन प्रयोग गरी यो ऋण चुक्ता गर्नु आवश्यक छैन। म आफ्नो शक्तिले भ्याएसम्म मात्र उनीहरूप्रतिको सन्तानको धर्म निभाउन सक्छु। उचित परिस्थिति र अवस्थामा, म उनीहरूको साथमा रहन र उनीहरूप्रतिको सन्तानको धर्म निभाउन सक्छु। तर सर्तहरू पूरा भएनन् भने, मैले दोषी महसुस गर्नु पर्दैन। मैले केवल आफ्ना कर्तव्य राम्ररी पूरा गर्नुपर्छ। आमाबुबाप्रतिको सन्तानको धर्म निभाउनका निम्ति यदि मैले परमेश्‍वर र सत्यतालाई त्यागेँ भने, मानिसहरूले मलाई कर्तव्यनिष्ठ छोरी भने पनि, मैले सृष्टिकर्तालाई विश्‍वासघात गरेको हुनेछु, जुन ठूलो विद्रोह हो र त्यसमा मानवताको कमी हुन्छ! खासमा, म साँच्चिकै आमाबुबाप्रति होइन, परमेश्‍वरप्रति ऋणी थिएँ। मलाई आजको दिनसम्म आइपुग्नमा मद्दत गरेको परमेश्‍वरको हेरचाह र सुरक्षाले हो; मैले सबैभन्दा धन्यवाद दिनुपर्ने उहाँलाई हो! त्यसैले, मैले परमेश्‍वरलाई प्रार्थना गरेँ, “परमेश्‍वर, मेरा आमाबुबाले के भोग्छन् र प्रहरीले उनीहरूलाई कस्तो व्यवहार गर्छन् भन्‍ने कुरा अब तपाईंको हातमा छ। म केही पनि बदल्न सक्दिनँ, र म उनीहरू तपाईंलाई सुम्पन चाहन्छु। म सृजित प्राणीका रूपमा आफ्नो कर्तव्य पूरा गर्न र तपाईंको काम राम्ररी अनुभव गर्न मात्र चाहन्छु।”

त्यसपश्चात, मलाई मेरा परिवारले सामना गरेका परिस्थितिहरूको सम्बन्धमा अलि ढुक्क महसुस भयो, र मैले कसरी आफ्नो कर्तव्य राम्ररी पूरा गर्ने भनी मनन गर्न थालेँ। चाँडै, मैले आमालाई सम्पर्क गरेँ। उनले आफ्नो अनुभव सुनाउन मलाई एउटा चिठी लेखिन्। उनले भनिन् कि यस्ता परिस्थितिहरू अनुभव गर्नाले सत्यता पछ्याउने उनको सङ्कल्प बलियो बन्यो, र मलाई घरमा के भयो भन्‍नेबारे चिन्ता नगर्न र सत्यता पछ्याउन र आफ्नो कर्तव्य पूरा गर्नमा ध्यान दिन भनिन्। उनले यो पनि भनिन् कि प्रहरीले म अझै घर नआएको देखेछन्, र मेरा काकालाई थुनामा राख्नु बेकार भएको थाहा पाएछन्, त्यसैले तिनीहरूले उहाँलाई छोडिदिएछन्। त्यो क्षणमा, म निकै भावुक भएँ। म छर्लङ्गै भएँ कि मैले अहिलेसम्म भोगेका परिस्थितिहरूमा परमेश्‍वरको अभिप्राय रहेछ, र तिनको उद्देश्य कामकुराबारे मेरो दृष्टिकोण उल्टाउनु र मभित्रका अशुद्धताहरूलाई सफा गर्नु रहेछ। यो परमेश्‍वरले मेरो जीवनको जिम्मेवारी लिनुभएको हो! परमेश्‍वरलाई धन्यवाद!


६९. सङ्कटको समयमा म अब आफ्नो कर्तव्य त्याग्दिनँ

ये पिङ, चीन

अक्टोबर २०२१ मा, मैले डेब्रेक मण्डलीमा अगुवाका रूपमा आफ्नो कर्तव्य पूरा गर्न थालेँ। डिसेम्बर १० को रात, मलाई एउटा पत्र प्राप्त भयो, जसमा सुसमाचार डिकन याङ हुइ र उनको परिवारलाई ८ तारिखको दिउँसो प्रहरीले पक्राउ गरेको छ भनी लेखिएको थियो। मलाई अचानक भोलिपल्ट बिहान, मेरो एक सहकर्मी ब्रदर ली झीले याङ हुइ र अरूसँग भेट्ने कार्यक्रम रहेको याद आयो। मैले यो कुरा मेरो अर्को सहकर्मी सिस्टर झाङ सिनसँग छलफल गरेँ, र हामीले भोलि बिहानै ली झीलाई याङ हुइको पक्राउबारे जानकारी दिने निर्णय गर्‍यौँ। झाङ सिन भोलिपल्ट गइन्, तर १२ तारिखको मध्यान्हसम्म उनी फर्किनन्। मलाई सिस्टर झाङ सिनलाई पनि पक्राउ गरियो कि भन्‍ने चिन्ता र डर लाग्यो। यदि उनीहरू सबै पक्राउ परे भने, धेरै ब्रदर-सिस्टरहरू मुछिनेथिए, र मण्डलीको परमेश्‍वरका वचनका पुस्तकहरू खतरामा पर्नेथिए। यदि हामीले प्रहरीले खानतलासी गर्नुअघि नै पुस्तकहरू छिटो स्थानान्तरण नगरेका भए, क्षति ठुलो र मेरो अपराध गम्भीर हुनेथ्यो। यी कुराहरूबारे सोच्दा म झन् डराएँ। मैले मनमनै परमेश्‍वरलाई प्रार्थना गरिरहेँ, “हे परमेश्‍वर! मेरो कद अत्यन्त सानो छ, र मलाई यो अवस्था कसरी पार गर्ने थाहा छैन। कृपया मलाई अन्तर्दृष्टि र मार्गदर्शन दिनुहोस्, र यो घटनापछिको परिस्थितिलाई उचित रूपमा सम्हाल्न आस्था र साहस दिनुहोस्।” प्रार्थना गरेपछि, मैले परमेश्‍वरका वचनका पुस्तकहरू स्थानान्तरण गर्नेबारे छलफल गर्नका लागि दुई सिस्टरसँग बैठक गर्न तुरुन्तै पत्र लेखेँ। म निस्कन लाग्दा, मलाई अतिथिसत्कार गर्ने सिस्टरले चिन्तित हुँदै भनिन्, “तपाईँ जानु हुँदैन! यदि तपाईँ बाहिर गएर फर्कनुभएन भने, मण्डलीको काम के हुन्छ?” उनको डराएको हाउभाउ देखेर म झन् चिन्तित भएँ: “उनीहरू अझै फर्केका छैनन्, उनीहरू पक्कै पक्राउ परेको हुनुपर्छ। यदि म बाहिर गएँ भने, कसैले मेरो पिछा गर्ने हो कि? यदि म साँच्चै फर्किनँ भने नि?” मैले मनमनै परमेश्‍वरलाई प्रार्थना गरिरहेँ र परमेश्‍वरका यी वचनहरू सम्झेँ: “विश्‍वास भनेको एउटै मुढाको पुलजस्तो हुन्छ: दयनीय रूपले जीवनमा अल्झिरहेका मानिसहरूलाई त्यो पार गर्न कठिनाइ हुनेछ, तर आफ्नो जीवन दिन तयार रहेकाहरूले नडगमगाइ र निष्फिक्रीसित त्यसलाई पार गर्न सक्छन्। यदि मानिसले आफ्नो मनमा डरपोक र भयका विचारहरू राख्छ भने शैतानले उनीहरूलाई मूर्ख बनाएको हुन्छ, हामी विश्‍वासको पुल पार गरी परमेश्‍वरमा प्रवेश गरौंला भनी त्यो डराएको हुन्छ। शैतानले हामीकहाँ त्यसका विचारहरू पठाउने हरसम्भव कोसिस गरिरहेको हुन्छ। परमेश्‍वरले हामीलाई ज्योति र अन्तर्दृष्टि दिऊन् भनी हरक्षण उहाँसँग प्रार्थना गर्नुपर्छ, हामीभित्रबाट शैतानको विष पखाल्नका लागि हामी हरक्षण परमेश्‍वरमा निर्भर हुनुपर्छ, हाम्रो आत्माभित्र हामीले परमेश्‍वरको नजिक कसरी आउने भनी हामीले हरपल अभ्यास गर्नुपर्छ, र हामीले परमेश्‍वरलाई हाम्रो सम्पूर्ण अस्तित्वमाथि प्रभुत्व कायम गर्न दिनुपर्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ६)। मण्डलीले पक्राउहरू सामना गरिरहेकाले ब्रदर—सिस्टरहरू र परमेश्‍वरका वचनका पुस्तकहरूको रक्षा गर्नु मेरो जिम्मेवारी र जरुरी कर्तव्य थियो। पक्राउन पर्ने मेरो डर शैतानले पठाएको सोच थियो। म शैतानको जालमा पर्नबाट जोगिनुपर्थ्यो। यदि म पक्राउ पर्ने डरले लुकेर बसेँ र परमेश्‍वरका वचनका पुस्तकहरू समयमै स्थानान्तरण गरिनँ भने, र पुस्तकहरू प्रहरीले जफत गरेको भए, मैले पाप गरेकी हुनेथिएँ। यस सङ्कटको घडीमा मण्डलीका हितको रक्षा गर्न असफल हुनु लज्जास्पद हुनेथ्यो। स्थानान्तरण प्रक्रिया जोखिमपूर्ण भए तापनि, मलाई परमेश्‍वर सर्वशक्तिमान् हुनुहुन्छ, र सबै कुरा परमेश्‍वरको नियन्त्रणमा छ भन्‍ने विश्‍वास थियो। म पक्राउ पर्ने नपर्ने कुरा परमेश्‍वरद्वारा निर्धारित थियो; यदि परमेश्‍वरले अनुमति दिनुहुन्थेन भने, प्रहरीले मेरो एउटा कपालसमेत छुनेथिएन। परमेश्‍वरका वचनहरूमा मनन गर्दा, मेरो डर अलि कम भयो। ती दुई सिस्टरसँग छलफल गरेपछि, हामी अलग-अलग कार्य गर्न तुरुन्तै छुट्टियौँ। एक जना ब्रदर—सिस्टरहरूलाई सूचना दिन गइन्, अनि अर्की सिस्टर र मैले परमेश्‍वरका वचनका पुस्तकहरू स्थानान्तरण गर्ने जिम्मा लियौँ। परमेश्‍वरका वचनका सबै पुस्तकहरू सुरक्षित रूपमा स्थानान्तरण गरिसकिएपछि मात्र बल्ल मलाई राहत महसुस भयो।

पछि, एक यहुदाको विश्‍वासघातका कारण, मण्डलीका झन्-झन् धेरै मानिसहरू पक्राउ परे, र परमेश्‍वरका वचनका पुस्तकहरू प्रहरीले जफत गरिरहे। जनवरी १४, २०२२ मा, मलाई अतिथिसत्कार गर्ने याङ होङलाई पनि प्रहरीले पक्राउ गर्‍यो। उपयुक्त बस्ने ठाउँ नभएपछि, मैले भाग्ने विचार गर्दै सोचेँ, “यदि प्रहरीले समात्यो भने, मैले कठोर यातना सहनुपर्नेछ। यदि मैले सहन सकिनँ र यहूदाले जस्तै परमेश्‍वरलाई धोका दिएँ भने, परिणामहरू अकल्पनीय हुनेछन्।” मैले अन्ततः तुलनात्मक रूपमा सुरक्षित ठाउँ फेला पारेँ, तर धेरै समय नबित्दै यस ठाउँको पनि एक यहूदाले पोल खोलिदियो, त्यसैले मैले फेरि सर्नुपर्‍यो। उपयुक्त बस्ने ठाउँ नभएपछि, मलाई कहीँ पनि हाम्रा लागि सुरक्षित छैन भन्‍ने लाग्यो। मलाई एकदमै असहाय र दुःखी महसुस भयो, र मैले गुनासो नगरी सकिनँ, “निरन्तर डर र चिन्तामा बिताएका यी दिनहरू, कहिले अन्त्य होलान्? बरु प्रहरीले मलाई पक्राउ गरी कुटेर मारे बेस हुनेथ्य्यो।” मैले आफ्नो चरम पीडामा, परमेश्‍वरका वचनहरू सम्झेँ: “तैँले सबै भोग्नैपर्छ; तँसँग भएका सबै कुरा मेरो लागि त्याग्न र मलाई पछ्याउनका लागि तैँले गर्न सक्ने सबै कुरा गर्न, र कुनै पनि मूल्य चुकाउन तँ तयार हुनैपर्छ। मैले तँलाई जाँच गर्नुपर्ने समय यही हो: के तँ तेरो बफादारी मलाई अर्पण गर्छस्? के यो मार्गको अन्त्यसम्म तँ मलाई निष्ठापूर्वक पछ्याउन सक्छस्? नडरा; तैँले मेरो साथ पाएपछि, यो मार्गलाई कसले छेक्न सक्छ र? यो कुरा याद राख्! यसलाई नबिर्सी! जे घट्छ त्यो सबै मेरो सदिच्छाबाट हुन्छ, र सबै कुरा मेरो निगरानीमा छ। तैँले बोल्ने र गर्ने सबैमा तैँले मेरो वचनलाई पछ्याउन सक्छस्? जब तँमाथि आगोको परीक्षा आउनेछ, के तैँले घुँडा टेकेर पुकार्नेछस्? कि तँ अगाडि बढ्न नसकेर, पछि हट्नेछस्?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १०)। परमेश्‍वरका वचनहरूले मलाई के बुझ्न सहयोग गरे भने मण्डलीले पक्राउ र सतावटको यो लहर सामना गरिरहेको, साथै केही यहुदाहरू प्रकट भएका र कर्तव्य पूरा गर्न सुरक्षित ठाउँहरूको अभावले, हामीलाई धेरै कठिनाइ भएको भए पनि, यी कठिनाइहरूले मेरो आस्थालाई सिद्ध बनाउन र मेरो भ्रष्टता प्रकट गर्न सके। परमेश्‍वरका आखिरी दिनहरूको कामको उद्दश्य विभिन्न प्रकारका सतावट, सङ्कष्ट, परीक्षा र शोधनहरूमार्फत मानिसहरूको आस्था जाँच्नु हो, जसले साँचो रूपमा विश्‍वास गर्ने र नगर्नेलाई प्रकट गर्छ। खतरा र विपत्तिमा परमेश्‍वरको वचनहरू पढ्न जारी राख्ने र आफ्ना कर्तव्यमा बफादार रहने, पक्राउ पर्दासमेत ठुलो रातो अजिङ्गरको सामुन्ने गवाहीमा दृढ बस्नेहरू नै परमेश्‍वरका साँचो विश्‍वासी र अनुयायी हुन्। अर्कोतर्फ, सतावट र सङ्कष्टको समयमा डरले लुरुक्क पर्ने, आफ्नो कर्तव्य त्याग्ने, र आफूलाई जोगाउन परमेश्‍वरलाई धोका दिनेहरू, ती परमेश्‍वरको काममार्फत प्रकट हुने सामा र अविश्‍वासी हुन् र तिनीहरू अन्ततः हटाइनेछन्। यो परमेश्‍वरको कामको बुद्धिमत्ता हो। विगतमा, म सोच्थेँ मेरो आस्था बलियो छ र म परमेश्‍वरमा भरोसा गर्छु, तर तथ्यहरूले ममा साँचो बफादारी र समर्पणको कमी रहेको देखाए। यस्तो अवस्थामा, म लुक्दै र ठाउँ सर्दै हिँडिरहेँ, शारीरिक कष्ट सामना गर्दा गुनासो गरिरहेँ र समर्पित हुन अस्वीकार गरिरहेँ, अनि निरन्तर डरमा जिउनुबाट बच्न प्रहरीलाई मलाई पक्राउ गरी कुटेर मार्न दिनेसमेत विचार गरिरहेँ। मैले आफू कति विद्रोही भएकी रहेछु भन्‍ने देखेँ! म महत्त्वपूर्ण क्षणहरूमा परमेश्‍वरको गवाही दिन असफल भइरहेकी थिएँ, अनि बरु, मैले शैतानसँग सम्झौता गरिरहेकी थिएँ। मैले साँच्चै परमेश्‍वरलाई निराश तुल्याएँ! मैले के पनि बुझेँ भने, सतावट र सङ्कट सामना गर्दा, मैले परमेश्‍वरप्रति बफादारी कायम राख्नुपर्छ, र अन्तसम्म कुनै पनि कष्ट सहनुपर्छ, जुन साँचो विश्‍वासीहरूले गर्नुपर्ने कुरा हो। यो बुझाइ पाएर मलाई बलियो महसुस भयो।

मार्च २०२२ मा, रिहा भएकी एक सिस्टरले मलाई जानकारी दिँदै, प्रहरीलाई म मण्डलीकी अगुवा हुँ भन्‍ने थाहा छ, र मेरो पिछा गर्न स्काईनेट निगरानी प्रणाली प्रयोग गरिरहेको छ, घरबाट निस्कनेबित्तिकै मलाई पक्राउ गर्ने दम्भ देखाइरहेको छ भनेर भनिन्। यस जानकारीले मलाई अत्यन्तै चिन्तित र भयभीत बनायो, र मलाई आफू हरबखत पक्राउ पर्ने खतरामा छु भन्‍ने लाग्यो। मैले सोचेँ, “यदि प्रहरीले मलाई समात्यो भने, मलाई सजिलै छोड्नेछैन। तिनीहरूले विशेष रूपमा अगुवाहरूलाई निशाना बनाइरहेका हुनाले, निश्चिय नै मलाई ब्रदर-सिस्टरहरूलाई धोका दिन बाध्य पार्नेछन्। यदि मैले उनीहरूलाई धोका दिइनँ भने, तिनीहरूले अवश्य नै मलाई चरम यातना दिनेछन्, सम्भवतः मलाई कुटेर मार्नेछन् वा अङ्गभङ्ग बनाउनेछन्। यदि मलाई कुटेर मारियो भने, परमेश्‍वरमा विश्‍वास गर्ने मेरो यात्रा अन्त्य हुनेछैन र? के मैले मुक्ति पाउने मौका गुमाउनेछैनँ र?” मैले यसबारे थप सोच्न सकिनँ। केही दिनपछि, मलाई माथिल्लो अगुवाबाट पत्र प्राप्त भयो जसमा सिस्टर चेन ली र मलाई मर्निङ स्टार मण्डलीमा सरुवा हुन निर्देशन दिइएको थियो। मैले मनमनै खुसी हुँदै सोचेँ, “बल्ल मैले यो ठाउँ छोड्न पाउने भएँ। यहाँको अवस्था धेरै डरलाग्दो छ; प्रहरीले पहिले नै नब्बे जनाभन्दा बढीलाई पक्राउ गरिसकेको छ। यहाँ बस्नु धेरै जोखिमपूर्ण छ!” सरुवाको पर्खाइमा रहँदा, मलाई मर्निङ स्टार मण्डलीबाट अर्को पत्र प्राप्त भयो। उनीहरूले भने, दुई अगुवा र दर्जनौँ ब्रदर—सिस्टरहरूलाई पक्राउ गरिएको छ, र परमेश्‍वरको वचनका केही पुस्तकहरू प्रहरीले जफत गरेको छ। चेन ली त्यहाँको अवस्थासँग परिचित भएकीले, घटनापछिको परिस्थिति सम्हाल्न त्यही रात त्यहाँ जानुपर्ने भयो, जसले गर्दा मेरो सरुवा ढिलो हुने भयो। चेन लीले भनिन्, “वातावरण एकदमै खराब छ, र हामी घटनापछिको परिस्थिति सम्हाल्न मर्निङ स्टार मण्डली जानुपर्छ। यदि तपाईँ अहिले जानुभयो भने, हाम्रो यस मण्डलीको काम के होला?” उनको कुराले मलाई एकदमै दोषी महसुस गरायो। सिस्टरहरूले घटनापछिको परिस्थिति सम्हाल्न आफ्नो ज्यान जोखिममा हालिरहेका थिए भने म चाहिँ चाँडै त्यहाँबाट जाने सोचमा थिएँ। मण्डली अगुवाका रूपमा, मैले यस सङ्कटको घडीमा मण्डलीको कामको रक्षा गरिरहेकी थिइनँ वा सिस्टरहरूका कठिनाइलाई विचार गरिरहेकी थिएँ, र म केवल छोडेर जान चाहन्थेँ। म यति स्वार्थी कसरी हुन सकेँ? यो बुझेर, मैले माथिल्लो अगुवालाई अवस्था बताएँ र त्यहीँ बसेर मण्डलीको काम सम्हाल्ने आफ्नो इच्छा व्यक्त गरेँ। यस क्षणमा, म परमेश्‍वरको सामु प्रार्थना र खोजी गर्न आएँ, “यस्तो वातावरण हुन दिनुमा परमेश्‍वरको अभिप्राय के हो? मैले कसरी आत्मचिन्तन गर्नुपर्छ र आफूलाई चिन्नुपर्छ?” त्यतिबेला, मैले परमेश्‍वरका वचनको एउटा खण्ड पढेँ: “परमेश्‍वरप्रति बफादार मानिसहरूलाई वातावरण खतरनाक छ भन्‍ने स्पष्टसित थाहा हुँदा पनि तिनीहरू घटनाको असर सम्‍हाल्‍ने खतरा मोल्‍छन्, अनि आफू पछि हट्नुअघि परमेश्‍वरको घरमा हुने नोक्सान कम बनाइराख्छन्। तिनीहरूले आफ्नो सुरक्षालाई प्राथमिकतामा राख्दैनन्। मलाई भन्, ठूलो रातो अजिङ्गरको यो दुष्ट देशमा, परमेश्‍वरमा विश्‍वास गर्दा र आफ्‍नो कर्तव्य निभाउँदा पटक्कै खतरा छैन भनेर कसले सुनिश्चित गर्न सक्छ? व्यक्तिले जुनसुकै कर्तव्य लिए पनि, यसमा केही खतरा हुन्छ नै—तैपनि कर्तव्य निभाउनु परमेश्‍वरको आज्ञा हो, र परमेश्‍वरलाई पछ्याउने क्रममा, व्यक्तिले आफ्‍नो कर्तव्य निभाउने खतरा मोल्‍नैपर्छ। व्यक्तिले बुद्धि चलाउनुपर्छ, र आफ्‍नो सुरक्षा सुनिश्‍चित गर्न उपायहरू अपनाउनुपर्छ, तर व्यक्तिगत सुरक्षालाई प्राथमिकता दिनु हुँदैन। उसले पहिले परमेश्‍वरका अभिप्रायहरूलाई विचार गर्नुपर्छ, उहाँको घरको कामलाई पहिलो स्थानमा राख्‍नुपर्छ र सुसमाचार सुनाउने कार्यलाई पहिलो स्थानमा राख्‍नुपर्छ। परमेश्‍वरले तिनीहरूलाई दिनुभएको आज्ञा पूरा गर्नु सबैभन्दा महत्त्वपूर्ण कुरा हो, र यो नै पहिले आउँछ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दुई))। परमेश्‍वरको वचनहरू पढेर मैले के बुझेँ भने साँचो रूपमा परमेश्‍वरमा विश्‍वास गर्ने र उहाँप्रति वफादार हुनेहरूले, ठुलो रातो अजिङ्गरले परमेश्‍वरको चुनिएका मानिसहरूलाई उन्मत्त भई पक्राउ गरेको देख्दा, देहविरुद्ध विद्रोह गर्न, आफ्नो सुरक्षालाई बेवास्ता गर्न, र परमेश्‍वरको घरका हितलाई कायम राख्न सक्छन्। यो परमेश्‍वरको अभिप्रायलाई विचार गर्ने, मानवता र विवेक भएको व्यक्ति हो। तर जब मैले मण्डलीको काम गर्ने मानिसहरूको आवश्यकता देखेँ, तब मैले केवल आफ्नो सुरक्षा र यो ठाउँ कसरी छिट्टै छोडेर जाने भन्‍नेबारे सोचेँ, ताकि म अब निरन्तर डर र चिन्तामा जिउन नपरूँ। मैले मण्डलीको कामलाई विचार गरिनँ वा सिस्टरहरूका कठिनाइहरूप्रति सहानुभूति राखिनँ। म केवल आफ्ना जिम्मेवारीबाट भाग्न र कछुवाजस्तै आफ्नो खोलमा लुक्न चाहन्थेँ। म त्यस्तो डरपोक भएकी थिएँ, पूर्ण रूपमा मानवताविहीन! विपत्ति सामना गर्दा, मैले आफूलाई जोगाएँ र मण्डलीको कामलाई उपेक्षा गरेँ, आफ्नो स्वार्थी र घृणास्पद प्रकृति देखाएँ। यदि मैले सुधार नगरेकी भए, निश्चित रूपमा आफूमाथि परमेश्‍वरको घृणा र तिरस्कार ल्याउनेथिएँ। म अब देहको पछि लाग्नु वा कायर बन्नु हुँदैनथ्यो। वातावरण जतिसुकै खतरनाक बनेको भए पनि वा कठिनाइहरू जति ठुला भए पनि, मैले मण्डलीको कामलाई कायम राख्न आफूलाई पूर्ण रूपमा लगाउनुपर्थ्यो। यो त सृजित प्राणीमा हुनुपर्ने बफादारी र समर्पण हो, र यो शैतानमाथि विजय प्राप्तिको गवाही हो। म बस्न र घटनापछिको परिस्थिति सम्हाल्न सिस्टरहरूसँग काम गर्न इच्छुक थिएँ।

पछि, ब्रदर—सिस्टरहरूले मेरो स्थितिलाई सम्बोधन गर्न परमेश्‍वरका वचनको एउटा खण्ड मलाई पढेर सुनाए। सर्वशक्तिमान्‌ परमेश्‍वर भन्‍नुहुन्छ: “ख्रीष्टविरोधीहरू आफ्नो सुरक्षा कायम राख्न सक्दो प्रयास गर्छन्। तिनीहरू मनमनै यस्तो सोच्छन्: ‘मैले जसरी पनि आफ्नो सुरक्षा पक्कापक्की गर्नैपर्छ। जो पक्राउ परे पनि, मचाहिँ पर्नै हुँदैन।’ … यदि कुनै स्थान सुरक्षित छ भने, ख्रीष्टविरोधीहरूले काम गर्न त्यही स्थान रोज्नेछन्, र वास्तवमा तिनीहरू निकै सक्रिय र सकारात्मक देखिनेछन्, आफ्‍नो ठूलो ‘जिम्‍मेवारी बोध’ र ‘बफादारिता’ देखाउँछन्। यदि कुनै काममा खतरा हुन्छ र त्यसमा कुनै घटना घटित हुने सम्‍भावना छ, यो काम गर्ने व्यक्तिलाई ठूलो रातो अजिङ्गरले भेट्टाउने खतरा छ भने, तिनीहरूले यस्तो बहाना बनाएर यो काम अस्वीकार गर्छन्, र यसबाट भाग्‍ने मौका खोज्छन्। खतरा आउनेबित्तिकै, वा खतराको सङ्केत देख्‍नेबित्तिकै, तिनीहरूले दाजुभाइ-दिदीबहिनीहरूको कुनै वास्ता नगरी आफूलाई मुक्त गर्ने र आफ्‍नो कर्तव्य त्याग्‍ने उपाय सोच्छन्। तिनीहरूले आफूलाई खतराबाट मुक्त गर्ने बारेमा मात्रै सोच्छन्। तिनीहरूले पहिले नै हृदयमा तयारी गरिसकेका हुन सक्छन्। खतरा देखा पर्नेबित्तिकै, तिनीहरूले मण्डलीको काम कसरी अघि बढ्छ, वा परमेश्‍वरको घरका हितहरूमा के-कस्तो क्षति पुग्‍न सक्छ भन्‍नेबारे, वा दाजुभाइ-दिदीबहिनीहरूको सुरक्षाबारे कुनै वास्ता नगरी तिनीहरूले आफूले गरिरहेको कामलाई तुरुन्तै छोड्छन्। तिनीहरूलाई भाग्‍नुको मात्रै मतलब हुन्छ। … यी मानिसहरू परमेश्‍वरमा विश्‍वास गर्दा आइपर्ने सतावट भोग्‍न अनिच्‍छुक हुन्छन्; तिनीहरूलाई पक्राउ पर्ने, यातना भोग्‍ने, र जेल पर्ने डर हुन्छ। तथ्य के हुन्छ भने तिनीहरू आफ्नो हृदयभित्र शैतानको अधीनमा परेको लामो समय भइसकेको हुन्छ। तिनीहरूलाई शैतानी शासनको भय हुन्छ, र तिनीहरूमाथि यातना र कठोर सोधपुछ आइपर्ला भनेर तिनीहरूलाई अझै ठूलो डर हुन्छ। त्यसकारण ख्रीष्टविरोधीहरूका लागि, यदि सबै कुरा सहजतापूर्वक अघि बढिरहेको छ, र तिनीहरूको सुरक्षामा कुनै खतरा वा समस्या छैन, र कुनै जोखिम छैन भने, तिनीहरूले आफ्‍नो जोस र ‘बफादारिता,’ अनि आफ्नो सरसम्पत्तिसमेत अर्पण गर्न सक्छन्। तर परिस्‍थितिहरू खराब छन् र परमेश्‍वरमा विश्‍वास गरेको र आफ्‍नो कर्तव्य निभाएको कारण तिनीहरू कुनै पनि बेला पक्राउ पर्न सक्छन् भने, र परमेश्‍वरमाथिको तिनीहरूको विश्‍वासको कारण तिनीहरूलाई तिनीहरूको पदबाट हटाइने वा तिनीहरूका नजिकका मानिसहरूले तिनीहरूलाई त्याग्‍ने सम्भावना छ भने, तिनीहरू अत्यन्तै सतर्क हुन्छन्, र यसरी तिनीहरूले न त सुसमाचार सुनाउँछन् अनि न त परमेश्‍वरको साक्षी दिन्छन् न त आफ्‍नो कर्तव्य नै पूरा गर्छन्। समस्याको सानो सङ्केत देख्दा, तिनीहरू कछुवा आफ्नो खपेटामा लुकेजस्तो लुरुक्‍क पछि सर्छन्; जब समस्याको सानो सङ्केत देखा पर्छ, तिनीहरूले आफूलाई सुरक्षित र सकुशल राख्‍नका लागि तुरुन्तै आफूसँग भएका परमेश्‍वरको वचनका पुस्तकहरू र परमेश्‍वरमाथिको विश्‍वाससम्‍बन्धी कुनै पनि कुरा मण्डलीमा फिर्ता गर्न चाहन्छन्। के तिनीहरू खतरनाक हुँदैनन् र? पक्राउ परे भने, के तिनीहरू यहूदा बन्दैनन् र? ख्रीष्टविरोधीहरू यति खतरनाक हुन्छन् कि तिनीहरू कुनै पनि बेला यहूदा बन्‍न सक्छन्; तिनीहरूले परमेश्‍वरलाई धोका दिने सम्‍भावना सधैँ हुन्छ। यसको साथै, तिनीहरू अत्यन्तै स्वार्थी र घृणित हुन्छन्। यो कुरा ख्रीष्टविरोधीहरूको प्रकृति सारले निर्धारित गरेको हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दुई))। परमेश्‍वर खुलासा गर्नुहुन्छ, ख्रीष्टविरोधीहरू, आफूलाई जोगाउन, खतराको सामना गर्दा आफ्नो कर्तव्य त्याग्न चाहन्छन्। उनीहरू मण्डलीको कामलाई उपेक्षा गर्छन् र केवल जीवितै निस्कनेबारे सोच्छन्। यस्ता मानिसहरू स्वार्थी र घृणित हुन्छन्। मैले आफ्नो व्यवहार ख्रीष्टविरोधीको जस्तै रहेको थाहा पाएँ। कुनै खतरा नहुँदा, म सक्रिय रूपमा आफ्नो कर्तव्य पूरा गर्न सक्थेँ। तर जब धेरै अगुवा र कामदार पक्राउ परे, केही यहुदा बने, र मलाई पनि धोका दिइयो, तब म डरपोक र भयभीत भएँ, मैले यो खतरनाक ठाउँ सकेसम्म चाँडो छोड्न चाहेँ। मैले आफू साँच्चै स्वार्थी र घृणास्पद छु, सधैँ आफ्ना शारीरिक हितहरूलाई विचार गर्छु, र मैले घटनापछिको परिस्थिति सम्हाल्न र नोक्सानीहरू कम गर्न सिस्टरहरूसँग एक भई काम गर्नेबारे सोच्दिनँ भन्‍ने बुझेँ। आफ्ना कर्तव्यहरूमा, ममा अलिकति पनि बफादारी थिएन र मैले ख्रीष्टविरोधीको स्वार्थी र घृणास्पद स्वभाव प्रकट गरेँ। परमेश्‍वरका वचनहरूले खुलासा नगरेका भए, मलाई यो ख्रीष्टविरोधी स्वभाव हो भनेर थाहा हुने थिएन।

पछि, मैले परमेश्‍वरका वचनहरूको एउटा खण्ड पढेँ, जसले मेरो हृदयमा केही स्पष्टता ल्यायो। सर्वशक्तिमान्‌ परमेश्‍वर भन्‍नुहुन्छ: “यस्ता मानिसहरू डरपोक हुन्छन्, तर यस प्रकटीकरणकाको आधारमा मात्रै हामी तिनीहरूलाई ख्रीष्टविरोधीका रूपमा चित्रण गर्न अवश्य नैसक्दैनौँ, तैपनि यो प्रकटीकरणको प्रकृति के हो? यस प्रकटीकरणको सार भनेकै अविश्‍वासीको सार हो। परमेश्‍वरले मानिसहरूको सुरक्षा गर्न सक्नुहुन्छ भन्‍ने कुरा तिनीहरू विश्‍वास गर्दैनन्, र परमेश्‍वरको लागि मेहनत गर्न आफूलाई समर्पित गर्नु भनेको आफूलाई सत्यतामा समर्पित गर्नु हो, र यो परमेश्‍वरले अनुमोदन गर्नुहुने कुरा हो भन्‍ने कुरा पनि तिनीहरू बिलकुलै विश्‍वास गर्दैनन्। तिनीहरू हृदयमा परमेश्‍वरको डर मान्दैनन्; तिनीहरू शैतान र दुष्ट राजनीतिक दलहरूको मात्रै डर मान्छन्। तिनीहरू परमेश्‍वरको अस्तित्वमा विश्‍वास गर्दैनन्, तिनीहरू सबै कुरा परमेश्‍वरकै हातमा छ भन्‍ने विश्‍वास गर्दैनन्, अनि अवश्य नै तिनीहरू परमेश्‍वरले उहाँको खातिर, र उहाँको मार्ग पछ्याउन, र उहाँको आज्ञा पूरा गर्न सबै कुरा अर्पित गर्ने व्यक्तिलाई अनुमोदन गर्नुहुन्छ भन्‍ने कुरामा पनि विश्‍वास गर्दैनन्। तिनीहरू यीमध्ये कुनै कुरा पनि देख्‍न सक्दैनन्। अनि, तिनीहरू केमा चाहिँ विश्‍वास गर्छन् त? तिनीहरू आफू ठूलो रातो अजिङ्गरको हातमा परे, आफ्नो अन्त्य नराम्रो हुनेछ, आफूलाई जेल सजाय हुनेछ वा आफ्नो ज्यानसमेत जाने खतरा हुनेछ भन्‍ने कुरामा विश्‍वास गर्छन्। तिनीहरू हृदयमा आफ्नै सुरक्षाबारे मात्रै विचार गर्छन्, मण्डलीको कामबारे विचार गर्दैनन्। के तिनीहरू अविश्‍वासी होइनन् र?” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दुई))। परमेश्‍वरका वचनहरूले मेरो साँचो स्थिति खुलासा गरे। म सधैँ सर्वशक्तिमान् परमेश्‍वरमा विश्‍वास गरेको दाबी गर्थेँ, तर सीसीपीले गरेको पक्राउको सामना गर्दा, मैले सबै कुरा परमेश्‍वरको हातमा छ भनेर विश्‍वास गरिनँ, झन् परमेश्‍वरको अद्वितीय अख्तियारमाविश्‍वास गर्न त परको कुरा हो। जब मलाई एक यहूदाले धोका दिएको छ र प्रहरीले खेदो गरिरहेको छ भन्‍ने थाहा भयो, तब मलाई पक्रा परिने, अङ्गभङ्ग गरिने, वा कुटेर मारिने डर लाग्यो, र परमेश्‍वरलाई धोका दिने चाहना पनि भयो। तथ्यहरूका प्रकटीकरणमार्फत, मैले आफू साँच्चै कत्ति डरपोक र कायर रहेछु, र ममा परमेश्‍वरको अख्तियारबारे कुनै बुझाइ रहेनछ भन्‍ने देखेँ। मैले आफ्नो जीवन शैतानको हातमा भएको जस्तो व्यवहार गरेँ। सीसीपले गरेको व्यापक पक्राउद्वारा म यति डराएँ कि मैले पूर्ण रूपमा हिम्मत हारेँ। म एकदमै दयनीय बनेकी थिएँ! वास्तवमा, सीसीपीले मलाई निगरानी वा पक्राउ गर्न जुनसुकै विधि वा उन्नत प्रविधि प्रयोग गरे पनि, परमेश्‍वरको अनुमतिविना, तिनीहरूको योजनाहरू सफल हुन सक्दैनन्। मलाई २०२१ को एक दिन याद आयो, त्यो बेला म एउटी सिस्टरको घरमा भेटघाटका लागि जान लागेकी थिएँ। माथिल्लो तला चढ्नै लाग्दा, मैले मण्डलीको एउटा जरुरी काम सम्झेँ र माथि नचढ्ने निर्णय गरेँ। भोलिपल्ट, मैले ठिक त्यही समयमा प्रहरीले उनको घरमा छापा मारेछ भन्‍ने थाहा पाएँ। परमेश्‍वरको सुरक्षविना, म प्रहरीको हात परिसकेकी हुनेथिएँ। त्यसै गरी, मलाई यहूदाहरूले धोका दिएका, र चिनियाँ कम्युनिस्ट पार्टीलाई म मण्डलीको अगुवा हुँ भन्‍ने थाहा भएको र मलाई पछ्याउन उच्च—प्रविधिको निगरानी प्रयोग गरिरहेको भए पनि, मलाई थाहा थियो परमेश्‍वरको अनुमतिविना, ठुलो रातो अजिङ्गरले मलाई पक्रन जसरी प्रयास गरे पनि, त्यसको सबै प्रयास व्यर्थ हुनेथ्यो। यदि परमेश्‍वरले अनुमति दिनुभएको भए, मैले भाग्न खोजे पनि भाग्न सक्दिनथेँ। मेरो जीवन र मृत्यु उहाँका हातमा छ, शैतानका हातमा होइन। खतरा सामना गर्दा, मेरो भाग्ने चाहना मृत्युको अत्यधिक डर र जीवनको लोभबाट उत्पन्न भएको थियो। मैले आफ्नो जीवनलाई सबैभन्दा महत्त्वपूर्ण ठानेँ, यदि मैले जीवन गुमाएँ भने, तबउसो मुक्ति पछ्याउन सक्दिनँ र मसँग राम्रो परिणाम र गन्तव्य हुनेछैन भन्‍ने सोचेँ। त्यसैले, खतरा उत्पन्न हुँदा, म सधैँ आफ्नो जीवन जोगाउन चाहन्थेँ। प्रभु येशूले भन्‍नुभयो: “आफ्नो जीवन भेट्टाउनेले त्यो गुमाउनेछ: र मेरो खातिर आफ्नो जीवन गुमाउनेले त्यो भेट्टाउनेछ” (मत्ती १०:३९)। इतिहासभऱि, प्रभुका चेला र प्रेरितहरू सुसमाचार फैलाउँदा, ढुङ्गाले हानेर मारिएका र घोडाहरूले तानेर च्यातिएका छन्। तिनीहरूको शरीर मरे पनि, तिनीहरूले शैतानसामु परमेश्‍वरको गवाही दिए, जुन धार्मिकताका लागि सतावट भोग्नु र परमेश्‍वरद्वारा सम्झिनु हो। अर्कोतर्फ, खतरामा हुँदा परमेश्‍वरलाई धोका दिनेहरू यहुदा बन्छन्, वा जीवनको लोभ र मृत्युको डरले आफ्ना कर्तव्य त्याग्छन्, देहमा जीवित देखिएलान्, तर तिनीहरूले परमेश्‍वरसामु आफ्नो गवाही गुमाएका हुन्छन्, र परमेश्‍वर तिनीहरूलाई स्याबासी दिनुहुन्न। परमेश्‍वरको आखिरी दिनहरूको काम स्विकारेर म भाग्यशाली थिएँ, जुन ठुलो अनुग्रह हो। यदि परमेश्‍वरले मलाई पक्राउ पर्न अनुमति दिनुभयो भने, मैले कुनै व्यक्तिगत छनोट नगरी शैतानसामु परमेश्‍वरको गवाही दिनुपर्छ, आफू पक्राउ परेँ वा मरेँ भने पनि, त्यो अर्थपूर्ण र मूल्यवान् हुनेछ भनेर जान्नुपर्छ। पछि, धेरै मण्डलीका सदस्यहरूले यहूदाहरूबाट धोका पाए, र सामान्य भेला र कर्तव्यहरूमा अवरोध पुग्यो। ब्रदर—सिस्टरहरू डरमा जिए। यस्तो अवस्था सामना गर्दा, म पनि कमजोर भएँ अनि प्रायः परमेश्‍वरलाई प्रार्थना गर्थेँ, आस्था र साहस माग्थेँ। मैले जतिसुकै कठिनाइहरू आए पनि, म घटनापछिको परिस्थिति सम्हाल्न उहाँमा भर पर्नेछु भनेर सङ्कल्प गरेँ। एउटा मण्डलीलाई तत्कालै नयाँ अगुवाहरू चाहियो, र मैले त्यहाँ गएर चुनाव व्यवस्थित गर्नुपर्थ्यो। ममा चिन्ता भए पनि, विशेष गरी प्रहरीको स्काईनेट निगरानी प्रणालीद्वारा पछ्याइनेबारे चिन्ता भए पनि, अनि मलाई डर र भय लागे पनि, मैले परमेश्‍वरका वचनहरू सम्झेँ: “परमेश्‍वरको अनुमतिविना, भूमिमा पानीको थोपा वा बालुवाको कण छुनु समेत शैतानको लागि कठिन हुन्छ; परमेश्‍वरको अनुमतिविना, शैतानसँग भूमिको कमिलोलाई हल्‍लाउने स्वतन्त्रता समेत छैन, परमेश्‍वरले सृष्टि गर्नुभएको मानवजातिलाई छुने कुरा त परै जाओस्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय १)। परमेश्‍वरका वचनहरूले मेरो आस्थालाई बलियो बनाए। शैतान परमेश्‍वरको हातको सेवा दिने वस्तु, प्रतिभार मात्र हो, र ममा कुनै डर हुनु हुँदैन। मैले प्रार्थना गर्ने र परमेश्‍वरमा भर पर्ने, आफूलाई उहाँका हातमा सुम्पने र आफ्ना कर्तव्य पूरा गर्ने गर्नैपर्छ। त्यसपछि म मण्डलीको अगुवा चुनाव व्यवस्थित गर्दा परमेश्‍वरमा भर परेँ, र यसरी अभ्यास गर्दा, मलाई हृदयमा शान्ति र स्थिरता महसुस भयो।

यो अनुभवमार्फत, मैले आफ्नो स्वार्थी र घणास्पद भ्रष्ट स्वभावबारे केही बुझाइ, परमेश्‍वरको सर्वशक्तिमानता र सार्वभौमिकताको साँचो अनुभूति, अनि परमेश्‍वरलाई विरोध गर्ने सीसीपीको सारबारे सुझबुझ प्राप्त गरेँ। मैले यी अन्तर्ज्ञान आरमदायी वातावरणमा प्राप्त गर्न सक्दिनथेँ।


७०. मैले आफ्ना घृणित भावनालाई कसरी पन्छाएँ

ली शिन लेखापढी कामको सुपरिवेक्षण गर्ने कार्यमा मेरो साझेदार थिइन्, तर पछि, व्यावहारिक काम गर्न नसकेकोले उनलाई प्रतिस्थापन गरियो। आफूलाई प्रतिस्थापन गरिएको कुरा उनले स्वीकार गर्न सकिनन्, र हैसियत पाउनका लागि होड गरिरहिन्, मसँग प्रतिस्पर्धा गरिरहिन्। ली शिनको मप्रति खराब मनोवृत्ति थियो—म उनीसँग बोल्दा मेरो कुरा ध्यान दिएर सुन्दिनथिइन् र कामको बारेमा छलफल गर्न अग्रसर हुन्नथिइन्, जसले गर्दा केही प्रोजेक्टको प्रगति ढिलो हुन गयो। उनी मेरो काममा रहेको कमीमाथि पनि व्यङ्ग्य गर्थिन्, मसँग काम गर्दा सबै कुरा आफैले गरेको भनेर गफ हाँक्थिन्, र मेरो भ्रष्टतालाई घटिया टिप्पणी गर्दै औँल्याउँथिन्। म केही बाँधिएको महसुस गर्थेँ र आफ्नै इज्जतमा नै धेरै ध्यान दिन्छु कि भन्‍ने लागिरहन्थ्यो। मैले सोचेँ, म उनीभन्दा कम सक्षम छु, समूह अगुवा भएर काम गर्न योग्यछैन। म केही नकारात्मक भएँ, राजीनामा दिएर ली शिनलाई पदभार सम्हाल्न दिउँ कि भन्‍ने पनि लाग्यो। पछि, मेरो अगुवाको सङ्गति र सहयोगले मात्र मेरो स्थितिमा केही सुधार भयो, तर, ली शिनसँग काम गर्दा अझैपनि बाँधिएको महसुस हुन्थ्यो। पछि, मेरो अगुवाले ली शिन जिद्दी, हैसियतका लागि होड गरिरहने र अरूलाई आक्रमण र बहिष्कार गर्ने खालको भएको थाहा पाएर उनले ली शिनको समस्यालाई चिरफार र खुलासा गरिन्। सुरुमा, म ली शिनलाई सही तरिकाले व्यवहार गर्न सक्थेँ, मायालु तरिकाले उनलाई मद्दत पनि गरेँ, आफ्ना समस्यमा उनलाई चिन्तन गर्न मार्गदर्शन गरेँ, तर पछि, आत्मचिन्तनमा उनले लेखेको कुरा देख्दा मलाई एकदमै रिस उठ्यो। उनले मलाई आक्रमण गरेको, मलाई बहिष्कार गरेको लेखेकी मात्र थिइनन्, उनले अरू सदस्य र अगुवासँग मेरो कुरा काटेकी थिइन्। मलाई निकै रनाहा छुट्यो, चित्त दुख्यो र उनले मसँग त्यसरी कसरी व्यवहार गर्न सकिन् भनेर छक्क परेँ। के उनले मेरो पिठ्यूँपछाडि मेरा प्रतिष्ठा धूमिल पार्दै थिइनन् र? उनले मलाई त्यसरी व्यवहार गरेको मन परेन, मैले त उनी नकारात्मक र कमजोर हुँदा प्रेमपूर्वक सङ्गति र सहयोग गरेकी थिएँ। मैले सोचेँ, उनीप्रति सहनशील एवं धैर्यवान हुनु, मैले आफैबारे मात्र चिन्तन गर्नु मेरो मूर्खता रहेछ, अनि मलाई ली शिनप्रति केही घृणा महसुस हुन थाल्यो। म सधैँ अरूलाई किन माफ गरिरहन्छु? के त्यसले मलाई बेकामे मूर्ख देखिने बनाएन र? यो पटक म उनलाई यति सजिलै माफ दिन सक्दिनथेँ, म कठोर हुन सक्छु, म खेल्ने कुरा होइन भनेर म उनलाई देखाउन चाहन्थेँ। म ती दुई दिन निकै उदास रहेँ, मनमा रिस र घृणा उठिरह्यो। कहिलेकाहीँ, ली शिन मसँग कामको बारेमा कुरा गर्न खोज्दा, म उनीसँग पहिले झैँ सामान्य रूपमा कुराकानी गर्न चाहन्थेँ, तर उनले गरेका सबै कर्तुत मेरो दिमागमा आइहाल्थे, र एउटा खरो कुरा दिमागमा आउँथ्योः “म उनीसँग यति सजिलै सम्झौता गर्न सक्दिनँ, म कठोर हुनैपर्छ। ‘जसरी असल घोडालाई चढिन्छ, त्यसरी नै असल व्यक्तिलाई हेपिन्छ।’ म उनीप्रति अति दयालु र असल बन्न सक्दिनँ। उनले मलाई निकै नराम्रो व्यवहार गरेकी थिइन्, उनलाई पनि अतिकति पीडा महसुस किन नगराउनु?” त्यसपछि, ली शिनले मसँग कुरा गर्दा, म सामान्य तरिकाले जवाफ दिने गर्थेँ, तर केही चिसो, रुखो हुन्थेँ, र उनीतिर हेर्दिनँ पनि थिएँ। त्यो समयमा, मलाई निकै बेचैनी हुन्थ्यो, म एकलै शान्त र चुपचाप भएर बस्न चाहन्थेँ। मैले यसबारे नसोच्न खोजेँ, तर मेरो दिमागबाट ती सोचहरूलाई निकाल्नै सकिनँ। पछि, मैले ती नकारात्मक भावनालाई दबाएँ, र ली शिनसँग कामबारे सामान्य रूपमा कुराकानी गर्न सकेँ, तर मलाई सधैँ उनीमाथि आफ्नो हताशा, रिस र घृणा ओकल्न मन लाग्थ्यो। म निकै दुःखी भएकी थिएँ, मेरो स्थितिलाई कसरी सुधार्ने भन्‍ने थाहा थिएन। मैले मेरो अन्तरमनको कुरा परमेश्‍वरसामु ल्याएँ, उहाँलाई बारम्बार प्रार्थना गरेँ: “हे परमेश्‍वर ली शिनले मसँग जे गरिन्, त्यसले मलाई निकै रिस उठाएको छ। उनीप्रति घृणा महसुस हुन्छ र बदला लिउँ जस्तो लाग्छ। हे परमेश्‍वर, म मेरो भ्रष्ट स्वभावमा जिउन चाहन्न, म ली शिनसँग सामान्य तरिकाले कुराकानी गर्न चाहन्छु, तर गर्नै सक्दिनँ, मेरो कद निकै सानो छ। बिन्ती मलाई मद्दत र मार्गदर्शन गर्नुहोस्।”

पछि, मैले परमेश्‍वरका वचनको यो खण्ड देखेँ: “यदि कसैले तँलाई पहिले चोट पुर्‍याएको छ, र तैँले पनि तिनीहरूलाई उस्तै व्यवहार गर्छस् भने, के यो सत्यता सिद्धान्तहरूबमोजिम हुन्छ? यदि तिनीहरूले तँलाई चोट पुर्‍याएकोले—नराम्रोसित चोट पुर्‍याएकोले—तैँले हरसम्भव माध्यम प्रयोग गरी तिनीहरूविरुद्ध प्रतिशोध लिन र तिनीहरूलाई दण्डित गर्न खोज्छस् भने, गैरविश्‍वासीहरूका अनुसार, यो न्यायोचित र उचित कुरा हुन्छ, र यसमा आलोचना गर्नुपर्ने कुनै कुरा हुँदैन; तर यो कस्तो कार्यशैली हो? यो आवेग हो। तिनीहरूले तँलाई चोट पुर्‍याए, र त्यो कार्यशैली भ्रष्ट शैतानी प्रकृतिको प्रकटीकरण हो, तर यदि तैँले तिनीहरूविरुद्ध प्रतिशोध लिइस् भने, के त्यो तेरो कार्यशैली तिनीहरूकै जस्तो भएन र? तेरो प्रतिशोधपछाडिको मानसिकता, सुरुवात बिन्दु, र स्रोत तिनीहरूकै जस्तो हुन्छ; त्यसमा केही फरक हुँदैन। त्यसैले, तेरा कार्यहरूको चरित्र पक्‍कै पनि आवेगपूर्ण, प्राकृतिक, र शैतानी छ। अनि, त्यो शैतानी र आवेगपूर्ण भएको देखेपछि, के तैँले तेरो यो कार्यशैली परिवर्तन गर्नुपर्दैन र? के तेरा कार्यहरूपछाडिका स्रोत, अभिप्राय, र प्रेरणाहरू परिवर्तन हुनुपर्छ? (पर्छ।) तैँले ती कुरा कसरी परिवर्तन गर्छस्? यदि तँलाई जे आइपर्छ त्यो सानो कुरा हो भने, र त्यसले तँलाई असहज नै बनाए पनि, जब त्यसले तेरो स्वार्थ छुँदैन, वा तँलाई नराम्रोसँग चोट पुर्‍याउँदैन, वा तँलाई त्यसप्रति घिनाउने तुल्याउँदैन, वा तँलाई प्रतिशोध लिन जीवन जोखिममा पार्ने तुल्याउँदैन भने, तैँले आवेगमा भर नपरी आफ्नो घृणा त्याग्न सक्छस्; बरु, तैँले आफ्नो तर्कसङ्गतता र मानवतामाथि भर परी उचित र शान्तसित यो मामिला सम्हाल्न सक्छस्। तैँले यो कुरा तेरो समकक्षीलाई खुलस्त र इमानदारीपूर्वक भनेर आफ्नो घृणा समाधान गर्न सक्छस्। तर यदि यो घृणा अत्यन्तै गहन छ, र तँ प्रतिशोध लिन चाहने र तिक्ततापूर्ण घृणाले भरिने हदसम्म पुग्छस् भने, के तैँले अझै पनि धैर्यधारण गर्न सक्छस् र? जब तँ आवेगमाथिको निर्भरताबाहिर रहन सक्षम हुन्छस्, र शान्त रूपमा यसो भन्‍न सक्छस्, ‘म समझदार हुनुपर्छ। म आफ्नो विवेक र समझले जिउनुपर्छ, र सत्यता सिद्धान्तहरूले जिउनुपर्छ। मैले दुष्टताको जबाफ दुष्टताले नै दिन मिल्दैन, म आफ्नो गवाहीमा अडिग रहनुपर्छ, र शैतानलाई लज्जित तुल्याउनुपर्छ,’ तब के यो भिन्न स्थिति हुँदैन र? (हुन्छ।) विगतमा तेरा कस्ता खाले स्थितिहरू थिए? यदि अरू कसैले तेरो कुनै चीज चोरी गर्छ वा खाइदिन्छ भने, यसले ठूलो, गहिरो घृणा जनाउँदैन, त्यसैले तैँले आफू रिसले चूर नहुञ्जेल तिनीहरूसँग विवाद गर्नु आवश्यक ठान्नेछैनस्—त्यो तेरो भन्दा तल्लो स्तरको कुरा हो, र त्यो विवादको लायक छैन। यस प्रकारको परिस्थितिमा, तँ तर्कसङ्गत रूपमा उक्त मामिला सम्हाल्न सक्छस्। के यस मामिला तर्कसङ्गत रूपमा सम्हाल्न सक्नु सत्यता अभ्यास गर्नुसरह हो? के त्यो यस मामिलामा सत्यता वास्तविकता हुनुसरह हो? अवश्य होइन। तर्कसङ्गतता र सत्यता अभ्यास दुई अलगअलग कुरा हुन्। यदि तैँले आफूलाई विशेष क्रोधित बनाउने कुनै कुरा सामना गर्छस्, तर तैँले त्यसलाई तर्कसङ्गत र शान्त तरिकाले सम्हाल्न सक्छस्, र आफूबाट आवेग वा भ्रष्टता प्रकट हुन दिँदैनस् भने—यसको लागि तैँले सत्यता सिद्धान्त बुझेको हुनुपर्छ र बुद्धिमा भर परी यसलाई सम्हालेको हुनुपर्छ। यस्तो परिस्थितिमा, यदि तँ परमेश्‍वरलाई प्रार्थना गर्ने वा सत्यता खोज्‍ने गर्दैनस् भने, तँमा सजिलै आवेग उत्पन्न हुनेछ—हिंसासमेत उत्पन्न हुन सक्‍नेछ। यदि तँ सत्यता खोज्दैनस्, मानव विधिहरू मात्र अँगाल्छस्, र आफ्नै प्राथमिकताअनुसार मामिलाहरू सम्हाल्छस् भने, तैँले धर्मसिद्धान्तको थोरै प्रवचन दिएर वा भुईँमा बसी हृदय उदाङ्गो पारेर त्यो समस्या समाधान गर्न सक्दैनस्। यो त्यति सजिलो छैन” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई समाधान गरेर मात्रै साँचो रूपान्तरण ल्याउन सकिन्छ)। परमेश्‍वरको वचनलाई मनन गरेपछि मलाई निकै दोषी महसुस हुन थाल्यो। ली शिनले अरूको सामुन्ने मेरो आलोचना गरेर मेरो प्रतिष्ठा बिगारेकी थिइन् भन्‍ने म सोच्थेँ, म बदला लिन र उनको जीवन गाह्रो बनाइदिन चाहन्थेँ। मेरो हर्कत पनि उनको भन्दा कसरी भिन्न रह्यो र? मैले आफ्ना भावना र भ्रष्ट स्वभावलाई मेरो व्यवहार निर्देशित गर्न दिइरहेकी थिइनँ र? यी सकै कुराको जडमा शैतान थिएन र? मैले सत्यता अभ्यास गरिरहेकी थिइनँ! मैले सधैँ आफूलाई निकै दयालु, अरूलाई स्वीकार गरिहाल्ने खालको व्यक्ति सोचेकी थिएँ, म मानिससँग क्षुद्र व्यवहार गर्ने, हिसाबकिताब गर्ने खालको थिइनँ। परमेश्‍वरका वचन पढेपछि मात्रै मैले यो मेरो साँचो कद होइन भन्‍ने बुझेँ। मेरो स्वार्थ नभएका कुरामा मात्र म क्षुद्र बन्दिनँथेँ। मलाई सानातिना कुरामा ज्यादा उल्झिन जरुरी लाग्थेन। म धेरै तुच्छ बनेँ भने म अमर्यादित र सङ्कीर्ण सोचको देखिने थिएँ। म यी विषयलाई समझदार तरिकाले सम्हाल्न सक्थेँ, र म उदार एवम् क्षमाशील देखिन्थेँ। सुरुमा, ली शिनले मप्रति खराब मनोवृत्ति देखाउँदा म उनीसँग सही तरिकाले व्यवहार गर्न, उनको स्थिति बुझ्न सक्थेँ। उनीबाट भ्रष्टता देखिनु सामान्य कुरा हो भन्‍ने ठान्थेँ, र आफूलाई निकै क्षमाशील बनाएँ। तर जब मैले ली शिनले अरू सदस्य र अगुवाको अघि मेरो आलोचना गरेको थाहा पाएँ, मैले यसलाई मेरो मर्यादा गिराउने ठूलो कुरा सम्झेँ, मैले यसलाई सहनै सकिनँ, र रिस र घृणा उम्लिएर आयो। मैले आफूलाई धैर्यवान र सहनशील नै नरहेको पाएँ। परमेश्‍वरका वचनले भन्छन्ः “यदि तैँले आफूलाई विशेष क्रोधित बनाउने कुनै कुरा सामना गर्छस्, तर तैँले त्यसलाई तर्कसङ्गत र शान्त तरिकाले सम्हाल्न सक्छस्, र आफूबाट आवेग वा भ्रष्टता प्रकट हुन दिँदैनस् भने—यसको लागि तैँले सत्यता सिद्धान्त बुझेको हुनुपर्छ र बुद्धिमा भर परी यसलाई सम्हालेको हुनुपर्छ।” मैले मनमनै सोचेँ: “मैले आफूलाई यो घृणाले भरिएको भावनाबाट बाहिर निकाल्न कुन सत्यताहरू बुझ्नुपर्छ?”

खोजीको क्रममा मैले परमेश्‍वरका वचनको यो खण्ड भेटेँ: “आक्रमण र प्रतिशोध एक खालको व्यवहार र प्रकटीकरण हो जुन दुर्भावपूर्ण शैतानी प्रकृतिबाट उत्पन्न हुन्छ। त्यो एक प्रकारको भ्रष्ट स्वभाव पनि हो। मानिसहरू यस्तो विचार गर्छन्: ‘यदि तँ मलाई राम्रो गर्दैनस् भने, म पनि तँलाई राम्रो गर्दिनँ! यदि तिमीले मसित इज्जतसाथ व्यवहार गर्दैनौ भने, मैले किन तिमीलाई इज्जतसाथ व्यवहार गर्ने?’ यो कस्तो प्रकारको सोच हो? के यो प्रतिशोध लिने किसिमको सोच होइन र? साधारण व्यक्तिको विचारमा, के यो जायज दृष्टिकोण हैन र? के यो उचित लाग्दैन र? ‘आइनलागिञ्‍जेल जाइलागिँदैन; आइलागे छोडिँदैन,’ र ‘जस्तालाई त्यस्तै, ढिँडोलाई निस्तै’—गैरविश्‍वासीहरूले प्राय यस्ता कुराहरू बोलिरहन्छन्; तिनीहरूमाझ यी सबै उचित तर्कहरू हुन् र यी कुराहरू पूर्ण रूपमा मानवीय धारणाहरूसँग मेल खान्छन्। तर परमेश्‍वरमा विश्‍वास गर्ने र सत्यता पछ्याउनेहरूले यी वचनहरूलाई कसरी हेर्नुपर्छ? के यी विचारहरू सही छन्? (छैनन्।) ती किन सही छैनन्? तिनीहरूलाई कसरी खुट्ट्याउनुपर्छ? यी कुराहरू कहाँ उत्पन्न हुन्छन्? (शैतानबाट।) ती शैतानबाट उत्पन्न हुन्छन्, यसमा कुनै शङ्का छैन। ती शैतानका कुन-कुन स्वभावहरूबाट आउँछन्? ती शैतानको दुर्भावनापूर्ण प्रकृतिबाट आउँछन्; तिनमा विष हुन्छ, र तिनमा शैतानको सारा द्वेष र कुरूपतासहित त्यसको वास्तविक अनुहार हुन्छ। तिनमा यस्तो प्रकृति सार हुन्छ। त्यस्तो प्रकारको प्रकृति सार भएका दृष्टिकोण, विचार, प्रकटीकरण, बोलीवचन, र कार्यहरूसमेतमा कस्तो चरित्र हुन्छ? निस्सन्देह नै, त्यो मान्छेको भ्रष्ट स्वभाव हो—त्यो शैतानको स्वभाव हो। के ती शैतानी कुराहरू परमेश्‍वरको वचनअनुरूप हुन्छन्? के ती सत्यता अनुरूप हुन्छन्? के ती कुराको आधार परमेश्‍वरको वचनमा छ? (छैन।) के ती परमेश्‍वरका अनुयायीहरूले गर्नुपर्ने कामहरू हुन्, र तिनीहरूमा हुनुपर्ने विचार र दृष्टिकोणहरू हुन्? के ती विचार र कार्यशैलीहरू सत्यताअनुरूप छन्? (छैनन्।) यी कुराहरू सत्यताअनुरूप नभएकाले, के यी सामान्य मानवताको विवेक र समझअनुरूप हुन्छन् त? (हुँदैनन्।) अब तँ प्रस्ट रूपमा देख्न सक्छस् कि यी कुराहरू सत्यता वा सामान्य मानवताअनुरूप हुँदैनन्। के पहिले तँलाई यी कार्यशैली र सोचहरू उचित र आकर्षक, अनि आधार भएका कुरा लाग्थे? (हो।) यी शैतानी सोच र सिद्धान्तहरूले मानिसहरूको हृदयमा पकड जमाउँछन्, र तिनीहरूका सोच, दृष्टिकोण, आचरण, र कार्यशैलीहरू, साथै तिनीहरूका थुप्रै स्थितिहरू नियन्त्रित गर्छन्; त्यसकारण, के मानिसहरूले सत्यता बुझ्न सक्छन् त? कदापि सक्दैनन्। यसविपरीत—के मानिसहरू आफूलाई सही लाग्ने कुराहरू नै सत्यता मानेर अभ्यास र पालना गर्दैनन् र? यदि ती कुराहरू सत्यता हुन् भने, तिनैमा लागिपर्दा पनि किन तेरा व्यावहारिक समस्याहरू समाधान हुँदैनन्? तैँले वर्षौँसम्म परमेश्‍वरमा विश्‍वास गरिसकेको बाबजुद, ती कुराहरूमा लागिपर्दा पनि तँमा किन साँचो परिवर्तन आउँदैन? तँ परमेश्‍वरका वचनहरू प्रयोग गरेर शैतानबाट आउने यी दर्शनहरू किन खुट्याउन सक्दैनस्? के तँ अझै पनि ती शैतानी दर्शनहरू सत्यता नै हुन् जसरी तिनैको पालना गर्छस्? यदि तँमा साँच्चिकै समझशक्ति छ भने, के तैँले ती समस्याहरूको जड भेट्टाएको छैनस्? तैँले जे पालना गरिरहेको थिइस् त्यो कहिल्यै सत्यता थिएन—बरु, त्यो त शैतानी भ्रम र दर्शनहरू थियो—त्यसैले समस्या त्यसैमा छ। तिमीहरू सबैले यो मार्ग अवलम्बन गरेर आफ्नो जाँच र अनुसन्धान गर्नुपर्छ; तिमीहरूभित्रका ती कुन चीजहरू हुन् जसको आधार छ र जुन सामान्य समझ र सांसारिक बुद्धिअनुरूप छन् भन्‍ने तिमीहरूलाई लाग्छ, र जसलाई तिमीहरू आफूले प्रस्तुत गर्न सक्छु भन्‍ने सोच्छौ, ती कुराहरू हेर—ती गलत सोच, दृष्टिकोण, कार्यशैली, र आधारहरू जसलाई तिमीहरूले आफ्नो हृदयमा पहिल्यै सत्यताको रूपमा लिइसकेका छौ, जुन तिमीहरूलाई भ्रष्ट स्वभावहरू हुन् भन्‍ने लाग्दैन, ती कुराहरू हेर” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई समाधान गरेर मात्रै साँचो रूपान्तरण ल्याउन सकिन्छ)। परमेश्‍वरका वचन पढेर मैले बुझेँ कि मैले खराब र दुष्ट स्वभाव प्रकट गरिरहेकी थिएँ। ली शिनले अरू सामु मेरो आलोचना गरेको, मेरो प्रतिष्ठा र हैसियत धूमिल पारेको मलाई मन परेको थिएन। भनाइ छ, “जसरी असल घोडालाई चढिन्छ, त्यसरी नै असल व्यक्तिलाई हेपिन्छ।” यदि मैले यसलाई त्यत्तिकै छोडिदिएँ भने अरूले मलाई पक्कै पनि बेकम्मा र पटमूर्ख भन्‍ने थिए, उनीहरूले मलाई जसरी पनि व्यवहार गरे हुन्छ भन्‍ने ठान्ने थिए। म यसलाई अनुत्तरित छोड्न सकिनँ, मैले ली शिनसँग बदला लिन, उनलाई उपेक्षा गर्न चाहन्थेँ, मैले यो कुरा पनि सोचेँ: मप्रति खराब व्यवहार गर्ने पहिलो ली शिन नै थिइन्। तर मेरो प्रत्युत्तर सीमा बाहिर हुनेछैन। कम्तीमा, चोट पुग्दा कस्तो हुन्छ भन्‍ने उनलाई अनुभूति गराएर मलाई आफ्ना केही हताशा र निराशा निकाल्नु थियो। भनाइ नै छ, “आँखाको बदला आँखा, दाँतको बदला दाँत,” र “यदि तिमी निष्ठुर छौ भने म अन्यायी छु भनेर मलाई दोष नलगाऊ।” परमेश्‍वरको वचनको खुलासाबाट मेले मेरो सोच र विचार सबै कुरा मेरो गरम मिजासीपन, शैतानी दर्शन र मेरो आफ्नै भ्रष्ट स्वभावबाट आएको भन्‍ने देखेँ। मलाई हानि गर्ने वा ठेस पुर्याउने जो कोहीलाई म आक्रमण गर्न, बदला लिन चाहन्थेँ। मलाई नराम्रो लाग्यो भने मलाई आक्रमण गर्नेलाई पनि नराम्रो अनुभूत गराउनेछु। म निकै खराब र दुष्ट रहेको मैले महसुस गरेँ। मेरो भ्रष्ट स्वभावलाई मेरो जीवन निर्देशित गर्न दिँदाको समयमा मैले आफूलाई कसरी खुसी र सन्तुष्ट बनाउने, र कसरी मेरा हितको रक्षा गर्ने भन्‍ने मात्र सोचेँ। मेरो व्यवहार सत्यता अनुरुप त छ वा ली शिनका लागि हानिकारक हुनेछ कि भन्‍ने मैले सोचिनँ। म स्वार्थी र सङ्कीर्ण सोचको बनेकी थिएँ। ली शिनले आत्मचिन्तन गर्न, आफूलाई चिन्न सकिन्, आफ्नो भ्रष्टताको खुलासा गर्ने हिम्मत गरिन्। उनले सत्यता अभ्यास गरी पश्चात्ताप गर्ने इच्छा देखाइरहेकी थिइन्। मैले उनलाई राम्रोसँग व्यवहार गर्नुपर्थ्यो र मेरा पूर्वाग्रह पन्छाउनुपर्थ्यो। तर मैले उनलाई प्रोत्साहित गरिनँ, बरु उनको भ्रष्टतामा केन्द्रित भएँ र यसलाई लिएर उनीसँग प्रतिशोध लिन खोजेँ। के म सही हुँदा हुँदै क्षमा नदिने भइरहेकी थिइनँ? यो बुझेर मैले आफ्नो मानवता निकै कमजोर रहेको पाएँ। म घृणाको भावनामा डुबेकी थिएँ, बदला लिने मेरो इच्छा पूरा भएपनि मलाई खुसी वा शान्ति महसुस भइरहेको थिएन। मलाई झन् नराम्रो लागेको थियो, दोषी महसुस भएको थियो। भ्रष्ट स्वभावअनुसार जिउँदा आफू वरिपरिका मानिसलाई कष्ट र हानि पुग्छ भन्‍ने मैले प्रत्यक्ष अनुभव गरेँ। मैले त्यस्तो व्यवहार गर्नु हुँदैनथ्यो। मेरो हेराइ पनि गैरविश्‍वासीको जस्तै रहेको मैले पाएँ। मलाई लाग्यो, दुष्टलाई दुष्ट तरिकाले प्रत्युत्तर दिँदा आफूलाई मात्र रक्षा गर्न सक्छु। धर्मनिरपेक्ष संसारमा, इमान्दार मानिसलाई अक्सर हेपिन्छ, र तिनीहरूले आफ्नो अभिमानलाई पन्छाएर सम्झौता मात्रै गर्न सक्छन्। तर, परमेश्‍वरको घरमा हेप्ने र हेपिने कुरा हुँदैन। हामीलाई जे हुन्छ, अरूले हामीलाई जसरी व्यवहार गर्छन्, यो सबै परमेश्‍वरको अनुमतिले भएको हुन्छ, हामीले यी कुराबाट सिकेर सत्यता अभ्यास गर्ने तरिका खोज्नुपर्छ। मैले यो परमेश्‍वरबाट आएको भनी स्वीकार गर्नुपर्छ र उहाँका वचनअनुसार ली शिनलाई व्यवहार गर्नुपर्छ।

भोलिपल्ट यो विषयबारे सोच्दा मलाई अझैपनि नराम्रो लागेको थियो, र ली शिनसँग कसरी कुरा गर्ने भन्‍ने थाहा भएन, त्यसैले मैले परमेश्‍वरलाई प्रार्थना गरेँ: “हे परमेश्‍वर, मलाई थाहा छ मैले ली शिनलाई शैतानी दर्शनका आधारमा व्यवहार गर्नुहुँदैन, तर यो विषयमा मेरो ज्ञान निकै सतही छ, ममा छोडिदिऊँ भन्‍ने भावना छैन। ली शिनलाई कसरी व्यवहार गर्ने मलाई थाहा छैन। हे परमेश्‍वर, बिन्ती मलाई मार्गदर्शन गर्नुहोस्।” त्यसपछि, मैले अर्को खण्ड भेटेँ: “परमेश्‍वर क्रोध हुनुहुन्छ, र उहाँले कुनै पनि उल्‍लङ्घन सहनुहुन्‍न—यसो भन्‍नुको अर्थ, परमेश्‍वरको रिसले कारणहरूका बीचमा भिन्‍नता छुट्याउन सक्दैन वा यो सिद्धान्तहीन छ भन्‍ने होइन; कारणहरूका बीचमा भिन्‍नता नछुट्याउने प्रकारको प्रचुर रिसको असैद्धान्तिक, अनियमित आवेगलाई पूर्ण रूपमा दाबी गर्ने भनेको भ्रष्ट मानवजाति नै हो। मानवजातिसँग हैसियत भइसकेपछि, उसले प्रायजसो आफ्‍नो मनस्थितिलाई नियन्त्रण गर्न कठिन हुनेछ, त्यसकारण आफ्‍नो असन्तुष्टिलाई व्यक्त गर्ने र आफ्‍ना भावनाहरूलाई पोखाउने अवसरहरूको फाइदा लिनमा उसले आनन्द लिन्छ; आफ्‍नो क्षमतालाई प्रकट गर्न र उसको हैसियत र पहिचान सर्वसाधारण मानिसहरूको भन्दा फरक छ भनी अरूलाई देखाउन, उसले कुनै पनि स्पष्ट कारणविना नै प्रायजसो प्रचुर रिस पोखाउनेछ। अवश्य नै, कुनै पनि हैसियत नभएका भ्रष्ट मानिसहरूले पनि प्रायजसो नियन्त्रण गुमाउँछन्। तिनीहरूको निजी चासोहरूमा पर्ने क्षतिद्वारा नै प्रायजसो तिनीहरूको रिस पैदा भएको हुन्छ। तिनीहरूको आफ्‍नै हैसियत र गरिमालाई सुरक्षित गर्नको लागि, तिनीहरूले प्रायजसो आफ्‍ना भावनाहरू पोखाउँछन् र आफ्नो अहङ्कारी स्वभावलाई प्रकट गर्छन्। पापको अस्तित्वको प्रतिरक्षा गर्न र त्यसलाई सदर गर्नको लागि मानिस रिसको आवेगमा आउनेछ र आफ्‍ना भावनाहरू पोखाउनेछ, र यी कार्यहरू मानिसले आफ्‍नो असन्तुष्टि व्यक्त गर्ने तरिकाहरू हुन्; तिनीहरू अशुद्धताहरू, युक्ति र षड्यन्त्रहरू, र मानिसको भ्रष्टता र दुष्टताले भरिएका हुन्छन्, अनि सबै कुराभन्दा बढी, तिनीहरू मानिसका उग्र महत्वाकांक्षा र इच्‍छाहरूले भरिएका हुन्छन्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय २)। परमेश्‍वरका वचन मनन गरेपछि मलाई निकै लाज लाग्यो। परमेश्‍वरको सार धर्मी र पवित्र रहेको मैले देखँ, उहाँले आफ्नो काम सिद्धान्तनिष्ठ रूपमा गर्नुहुन्छ। परमेश्‍वरको क्रोध र कृपा शुद्ध र बेदाग हुन्छ। यसको उदाहरणका रूपमा परमेश्‍वरले सदोम र नीनवे सहरलाई कसरी व्यवहार गर्नुभयो भन्‍ने कुरालाई लिन सकिन्छ। दुवे सहरले परमेश्‍वरलाई इन्कार गरेका थिए, दुष्कर्म र व्यभिचार गर्थे। तिनीहरूको दुष्कर्मबारे परमेश्‍वरलाई पहिलेदेखि नै थाहा थियो, तिनीहरूले गरेको दुष्कर्मका लागि तिनीहरूलाई नष्ट गरिनुपर्ने थियो। परमेश्‍वरका दूतहरूप्रति ती दुई सहरले भिन्नाभिन्नै प्रतिक्रिया दिएका थिए। सदोमीहरूले दूतहरूलाई नराम्रो गरी सताए, सबै सकारात्मक कुराहरूलाई घृणा गरे। अन्तमा तिनीहरूले परमेश्‍वरको स्वभावलाई क्रोधित तुल्याए र अनि तिनीहरूलाई गन्धकले जलाएर नष्ट गरियो। यसको विपरीत, नीनवेका बासिन्दाले योनाको घोषणामा विश्‍वास गरी त्यसको पालना गरे, पूरै सहरले परमेश्‍वरसामु आएर पश्चात्ताप र प्रार्थना गरेको थियो, जसले गर्दा परमेश्‍वरले आफ्नो मन बदल्नुभयो र तिनीहरूमाथि कृपा गर्नुभयो। मानिसलाई कसरी व्यवहार गर्ने भन्‍नेमा परमेश्‍वर एकदमै सिद्धान्तपरक हुनुहुन्छ। मानिसले जिद्दी भई पश्चात्ताप गर्न अस्वीकार गरेमा परमेश्‍वरले दोषी ठहराएर नष्ट गर्नुहुनेछ। तर तिनीहरूले साँच्चिकै पश्चात्ताप गरेर पाप स्वीकार गरे भने परमेश्‍वरले आफ्नो क्रोध तुरुन्त फिर्ता लिनुहुन्छ र तिनीहरूमाथि कृपा देखाउनुहुन्छ। मानवजातिप्रति परमेश्‍वरको मनोवृत्ति हेरेर म आफू मानिसलाई व्यवहार गर्नेसम्बन्धमा सिद्धान्तनिष्ठ नरहेको पाएँ, मैले पूर्णतः आफ्नै भ्रष्ट स्वभावको आधारमा व्यवहार गरेँ। ली शिनले भ्रष्टता देखाउँदा तर मेरो हितलाई खासै हानि नगर्दा मैले त्यसलाई सुधार्न उनको मद्दत गरिनँ, यसलाई त्यत्तिकै छाडिदिएँ। तर मेरो हितमा धेरै हानि पुग्दा मैले यसलाई सहन नसकेर गरम मिजास देखाएँ र उनीसँग बदला लिन चाहेँ, उनले पश्चात्ताप गर्दा समेत मैले उनलाई क्षमा गरिनँ। मैले घृणाको भावनामा डुबेर गहिरो वैरभाव राखेँ। दुवै अवस्थामा मैले आफ्नो भ्रष्ट स्वभावको आधारमा ली शिनलाई व्यवहार गरेकी थिएँ, र आफ्नै हितका लागि कार्य गरेकी थिएँ। म गरम मिजासकी थिएँ, आफ्नो प्रतिष्ठा, हैसियत र मर्यादा जोगाउन बदला लिन चाहेँ, यस क्रममा ली शिनप्रति आफ्नो निराशा प्रकट गरेँ। मेरा क्रोध र घृणा स्वार्थी, सङ्कीर्ण र शैतानी थिए। यो मेरो भ्रष्ट स्वभावको प्रकटीकरण थियो।

पछि, मैले परमेश्‍वरको अरू दुइटा खण्ड भेटेँ: “यदि तँमा घृणा जगाउने कुनै कुरा आइपऱ्यो भने, तँ त्यसलाई कसरी हेर्छस्? तँ त्यसलाई केको आधारमा हेर्छस्? (परमेश्‍वरका वचनहरूको आधारमा।) त्यो सही हो। यदि तँलाई परमेश्‍वरको वचनअनुसार यी कुराहरू कसरी हेर्ने भनेर थाहा छैन भने, तँ जहाँ सम्भव छ, त्यहाँ नरम हुन, आफ्नो आक्रोश दबाउन, तत्काललाई छुट दिएर पछि प्रतिशोध लिनको लागि मौका कुर्न मात्र सक्छस्—तैँले लिने मार्ग यही हुनेछ। यदि तँ सत्यता पछ्याउन चाहन्छस् भने, तैँले परमेश्‍वरको वचनअनुसार मानिसहरू र विभिन्‍न कुराहरूलाई हेर्नुपर्छ, र आफूलाई सोध्नुपर्छ: ‘किन यो व्यक्तिले मलाई यसरी व्यवहार गर्दै छ? मलाई यस्तो कसरी हुन सक्छ? कसरी यस्तो परिणाम आउन सक्छ?’ यस्ता कुराहरूलाई परमेश्‍वरको वचनअनुसार हेर्नुपर्छ। सबैभन्दा पहिले गर्नुपर्ने भनेको परमेश्‍वरबाट यो कुरा ग्रहण गर्न सक्नु हो, अनि यो परमेश्‍वरबाट आउँछ र यो तेरो लागि उपयोगी र लाभदायी छ भनेर सक्रिय रूपमा स्विकार्न सक्नु हो। तैँले परमेश्‍वरबाट यो कुरा ग्रहण गर्नलाई पहिला यो परमेश्‍वरद्वारा योजनाबद्ध र निर्देशित हो भन्‍ने ठान्‍नुपर्छ। पृथ्वीमा हुने हरेक थोक, तैँले महसुस गर्न सक्ने सबथोक, तैँले देख्न सक्ने सबथोक, तैँले सुन्न सक्ने सबथोक—यी सबै कुरा परमेश्‍वरको अनुमतिले नै हुन्छ। तैँले यो कुरा परमेश्‍वरबाट आएको भनी स्विकारेपछि, यसलाई परमेश्‍वरको वचनअनुसार मापन गर्, अनि यो कुरा गर्ने व्यक्ति कस्तो हो र यो मामिलाको सार के हो भनेर पत्ता लगा, चाहे उसको बोली वा कामले तँलाई चोट नै किन नपुऱ्याओस्, चाहे त्यसले तेरो भावनालाई घात नै किन नगरोस्, र चाहे त्यसले तेरो चरित्र कुल्चिमिल्ची पारेको नै किन होस्। सर्वप्रथम, त्यो व्यक्ति दुष्ट व्यक्ति हो कि साधारण भ्रष्ट व्यक्ति हो भनेर हेर्, पहिले ऊ कस्तो हो भनेर परमेश्‍वरको वचनअनुसार खुट्या अनि त्यसपछि यो मामिलालाई परमेश्‍वरको वचनअनुसार खुट्या र सम्हाल्। के यी चाल्नुपर्ने सही कदम होइनन् र? (हुन्।) पहिला यो मामिलालाई परमेश्‍वरबाट आएको भनी स्विकार्, अनि यस मामिलामा संलग्‍न मानिसहरूलाई तिनीहरू साधारण दाजुभाइ-दिदीबहिनी, दुष्ट मानिस, ख्रीष्टविरोधी, अविश्‍वासी, दुष्टात्मा, घृणित पिशाच, वा ठूलो रातो अजिङ्गरको जासुस हुन् कि होइनन्, अनि तिनीहरूले गरेको कुरा भ्रष्टताको साधारण प्रकटीकरण हो कि बाधा र अवरोध दिन जानाजानी अभिप्रायसहित गरिएको दुष्कर्म हो भनेर निर्धारण गर्न परमेश्‍वरको वचनअनुसार हेर्। यो सबै कुरा परमेश्‍वरको वचनसँग दाँजेर निर्धारित गरिनुपर्छ। परमेश्‍वरको वचनअनुसार विभिन्‍न कुराहरूको मापन गर्नु सबैभन्दा सही र निष्पक्ष तरिका हो। परमेश्‍वरको वचनअनुसार नै मानिसहरूलाई छुट्याउनुपर्छ र मामिलाहरूलाई सम्हाल्नुपर्छ। तैँले यसरी मनन गर्नुपर्छ: ‘यो घटनाले मेरो भावनामा साह्रै गहिरो चोट पुऱ्याएको छ र मेरो जिन्दगीमा छायाँ पारिदिएको छ। तर जीवन प्रवेशका लागि यो घटनाले मलाई सुधार्न के गरेको होला? परमेश्‍वरको अभिप्राय के होला?’ यसले तँलाई मामिलाको जडमा पुऱ्याउँछ, जसलाई तैँले पत्ता लगाउनु र बुझ्नुपर्छ—यही नै सही मार्ग पछ्याउनु हो। तैँले यसरी सोच्दै परमेश्‍वरको अभिप्राय खोज्‍नुपर्छ: ‘यो घटनाले मेरो हृदय र प्राणमा आघात पारेको छ। मलाई वेदना र पीडा हुन्छ, तर म नकारात्मक र निन्दनीय बन्नु हुँदैन। सबैभन्दा महत्त्वपूर्ण कुरा भनेको यो घटना वास्तवमा मेरो लागि लाभदायी छ कि छैन भनेर परमेश्‍वरको वचनअनुसार खुट्याउनु, छुट्याउनु र निर्धारित गर्नु हो। यदि यो परमेश्‍वरको अनुशासनबाट आउँछ, अनि मेरो जीवन प्रवेशका लागि र आफूलाई बुझ्नका लागि लाभदायी छ भने, मैले यो स्विकार्नु र पालन गर्नुपर्छ; यदि यो शैतानबाट आएको परीक्षा हो भने, परमेश्‍वरलाई प्रार्थना गरेर यसलाई बुद्धिमानीपूर्वक सम्हाल्नुपर्छ।’ के यसरी खोजी गर्नु र सोच्नु सकारात्मक प्रवेश हो? के यो परमेश्‍वरको वचनअनुसार मानिसहरू र विभिन्‍न कुराहरूलाई हेर्नु हो? (हो।) त्यसपछि, तैँले जुनसुकै कुरा सम्हालिरहेको भए पनि, वा तेरो मानिसहरूसँगको सम्बन्धमा जुनसुकै समस्या उत्पन्न भए पनि, ती समाधान गर्न परमेश्‍वरका सान्दर्भिक वचनहरू खोज्नुपर्छ” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (९))। “यदि तैँले सही मार्ग रोजिस् भने, जब कसैले तेरो छवि वा अभिमानमा हानि गर्ने तरिकाले बोल्छ, वा तेरो इज्जत र गरिमाप्रति अपमान गर्छ, तब तैँले सहनशील बन्‍ने निर्णय गर्न सक्छस्। तैँले कुनै पनि प्रकारको भाषा प्रयोग गरेर तिनीहरूसँग तर्कवितर्क गर्ने वा जानीजानी आफूलाई सही साबित गर्ने र अर्को पक्षलाई खण्डन र आक्रमण गर्ने, र यसरी आफूमा घृणा पैदा गर्ने गर्दैनस्। सहनशील हुनुको सार र महत्त्व के हो? तैँले भन्छस्, ‘उसले भन्‍ने कति कुराहरू तथ्यहरूसँग मिल्दैनन्, तर सत्यता बुझ्नु र मुक्ति प्राप्त गर्नुपहिले सबै यस्तै हुन्छन्, र म पनि एकपटक यस्तै थिएँ। अहिले सत्यता बुझेपछि, म सही र गलतबारे तर्कवितर्क गर्ने गैरविश्‍वासीहरूको मार्ग हिँड्ने वा झैझगडाको दर्शनमा संलग्‍न हुने गर्दिनँ—म त सहनशीलता र अरूलाई प्रेमसाथ व्यवहार गर्ने विकल्प रोज्छु। उसले भन्‍ने कति कुराहरू तथ्यहरूसँग मिल्दैनन्, तर म तीप्रति ध्यान दिँदिनँ। म आफूले पहिचान गर्न र बुझ्न सक्‍ने कुराहरू स्विकार्छु। म तिनलाई परमेश्‍वरबाट आएको भनी स्विकार्छु र तिनलाई प्रार्थनामा परमेश्‍वरअघि ल्याउँछु, र मेरा भ्रष्ट स्वभावहरू प्रकट गर्ने परिस्थितिहरू तय गर्न उहाँलाई अनुरोध गर्छु, ताकि मैले यी भ्रष्ट स्वभावहरूको सार जान्न सकूँ र यी समस्याहरू समाधान गर्न, तिनलाई क्रमिक रूपमा जित्न, र सत्यता वास्तविकतामा प्रवेश गर्न सुरु गर्ने अवसर पाउन सकूँ। आफ्नो बोलीवचनद्वारा मलाई चोट पुर्‍याउने मानिसहरूको हकमा र तिनीहरूले भन्‍ने कुराहरू सही भए नि नभए नि, वा तिनीहरूको अभिप्राय जे भए नि, एक हिसाबले म यसबारे समझशक्ति अभ्यास गर्छु, र अर्को हिसाबले म तिनीहरूलाई सहन्छु।’ यदि यो व्यक्ति सत्यता स्विकार्ने व्यक्ति हो भने, तैँले ऊसँग शान्तिसाथ बस्‍न र सङ्गति गर्न सक्छस्। यदि ऊ त्यस्तो होइन भने, यदि ऊ दुष्ट व्यक्ति हो भने, ऊप्रति ध्यान नदे। उसले पर्याप्त हदसम्म काम गरुन्जेल, र सबै दाजुभाइ-दिदीबहिनीहरूले उसलाई राम्ररी खुट्ट्याउन्जेल, र तैँले पनि खुट्ट्याउन्जेल, र अगुवा र कामदारहरूले उसलाई सफाइ गरेर तह लगाउन लागुन्जेल पर्खी—त्यो बेला नै परमेश्‍वरले उसलाई सम्बोधन गर्ने समय आएको हुन्छ, र अवश्य नै, तँलाई पनि खुशी लाग्‍नेछ। तर तैँले छनौट गर्नुपर्ने मार्ग भनेको दुष्ट मानिसहरूसँग मौखिक कलह गर्नु वा तिनीहरूसँग तर्कवितर्क गर्नु र आफूलाई सही साबित गर्ने प्रयास गर्नु भन्‍ने पटक्‍कै होइन। बरु, कुनै कुरा आइपर्दा सत्यता सिद्धान्तहरूअनुसार अभ्यास गर्नु हो। चाहे यो तँलाई चोट पुर्‍याउने मानिसहरूसँग व्यवहार गर्ने कार्य होस् वा र तँलाई चोट नपुर्‍याउने र तँलाई फाइदा दिने मानिसहरूसँग व्यवहार गर्ने कार्य होस्, अभ्यासका सिद्धान्तहरू उस्तै हुनुपर्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (१५))। परमेश्‍वरका वचन पढेर म झन् प्रष्ट भएँ र मैले अभ्यासका केही मार्ग पाएँ। मैले हामीलाई जे जे हुन्छ, यो सबै परमेश्‍वरको अनुमतिमा हुन्छ, र हामीले यी कुराबाट पाठ सिक्नुपर्छ भन्‍ने देखेँ। हामीले मानिसलाई सिद्धान्तअनुरूप व्यवहार गर्नुपर्छ भनी परमेश्‍वर भन्नुहुन्छ। हामीलाई हानि गर्नेसँग व्यवहार गर्दा हामीले सधैँ अपमान सहेर सम्झौता गर्नुहुँदैन, अनि हामीले घृणा र बदलाको भावना पनि पाल्नुहुँदैन। हामीले यो परिस्थिति परमेश्‍वरबाट आएको हो भन्‍ने स्वीकार गरी उहाँको अभिप्राय खोज्नुपर्छ र यस विषयलाई सत्यता सिद्धान्तअनुसार सम्हाल्नुपर्छ। कसैले भ्रष्टता प्रकट गर्दैछ अनजानमै आफ्ना बोली वा कार्यले हामीलाई हानि गर्दैछ भने हामीले प्रेमिलो सहनशीलता र धैर्य देखाउनुपर्छ, उनीहरूले गरेको आलोचनाको प्रयोग गरी आफ्ना समस्यामा चिन्तन गर्नुपर्छ र आफ्नो जीवन प्रवेशमा केन्द्रित हुनुपर्छ। उनीहरूको बोली र कार्यमा गलत मनसाय रहेछ, पिठ्यूँपछाडि आलोचना गर्ने, आक्रमण गर्ने गर्छन् भने हामीले आत्मचिन्तन गर्ने मात्र होइन, तिनीहरू कस्ता व्यक्ति हुन्, तिनीहरूको मनसाय के रहेको छ भनी विश्लेषण गरी तिनीहरूको समस्या देखाउनुपर्छ। तिनीहरू सत्यता स्विकारी पश्चात्ताप गर्न र रूपान्तरण हुन इच्छुक भएमा तिनीहरूलाई ब्रदर-सिस्टर झैँ व्यवहार गरी सङ्गति र सहयोग प्रदान गर्नुपर्छ। तिनीहरूले सत्यतालाई अलिकति पनि स्वीकार गर्दैनन्, अनि दुष्कर्मी र ख्रीष्टविरोधी हुन्छन् भने तिनलाई सत्यताअनुसार खुलासा र पहिचान गरी रिपोर्ट गरिनुपर्छ साथै, तिरस्कार र अस्वीकार गरिनुपर्छ। यो नै मानिसलाई सत्यता सिद्धान्तअनुसार व्यवहार गर्ने वास्तविक तरिका हो। ली शिनको भ्रष्ट स्वभाव अपेक्षाकृत गम्भीर थियो, तर उनले सत्यता स्वीकार गरिरहेकी थिइन्, र पश्चात्ताप गरी रूपान्तरण हुन तयार थिइन्, त्यसैले मैले उनलाई उचित व्यवहार गर्नुपर्ने थियो। म उनीप्रति सहनशील र धैर्य भई मलाई हानि गरेको कुरामा क्षमा दिनुपर्ने थियो। उनले पहिचान नगरेको समस्याको हकमा मैले त्यो देखाएर उनलाई आफूलाई चिनेर आफ्ना भ्रष्ट स्वभाव हल गर्न उनलाई मद्दत र मार्गदर्शन गर्नुपर्ने थियो। साथै, यो अनुभवबाट मैले आत्मचिन्तन गरी आफूलाई जानेँ। मैले आफ्नो कद निकै सानो रहेको, प्रतिष्ठा र हैसियतको मेरो चाहना धेरै बलियो रहेको देखेँ। ली शिनको बोली र कार्यले मेरो हैसियत एवं प्रतिष्ठा जोखिममा पर्दा मैले उग्र बन्दै बदला लिने चाहना राखेँ, एउटा सामान्य व्यक्तिमा हुनुपर्ने समझ गुमाएँ। ली शिनले मेरोबारे गरेका केही आलोचनामा वस्तुनिष्ठता थिएन, तर केहीले ममा भएका वास्तविक समस्या पहिचान गरेका थिए। जस्तै, मेरो कर्तव्यमा म परमेश्‍वरका वचन अनुभव गर्न छोडेर कामलाई धेरै ध्यान दिन्थेँ, कर्तव्यमा कहिलेकाहीँ गलत प्राथमिकता दिन्थेँ, आदि। यी सबै मेरा कमजोरी थिए। यी आलोचनाले गर्दा मेरो केही इज्जत गयो होला, तर समस्याहरू झन् प्रष्ट देखिए पनि। मेरो जीवन प्रवेशका लागि पनि यो उपयोगी थियो। अनि, किन मैले उनलाई धिक्कार्नु र आलोचना गर्नु? मैले यसबारे जति सोचेँ, उति नै मन छोएको महसुस भयो, र ली शिनप्रतिको मेरो पूर्वाग्रह अन्ततः हराएर गयो।

पछि एउटा भेलाको क्रममा मैले ली शिनसँग मैले देखाएका भ्रष्टता र मेरो जीवन प्रवेशबारे खुलेर कुरा गरेँ। यसरी अभ्यास गरेपछि हामी बीचको तनाव हरायो, र अन्ततः मैले उनलाई सही तरिकाले व्यवहार गर्न सकेँ। पछि, ली शिनसँग साझेदारी गरेको समयमा हैसियतप्रतिको उनको होड समस्याग्रस्त भएको मैले पाएँ, तर उनले यसलाई बोध गर्न सकेकी थिइनन्। कहिलेकाहीँ उनले मबारे गरेका आलोचना वस्तुनिष्ठ हुँदैनथे। उनले गरेका आलोचना परमेश्‍वरबाट आएका हुन् भनेर मैले स्वीकार गरी आफ्ना समस्यामा चिन्तन गर्ने र उग्र भएर बदला खोज्नबाट बच्ने कोशिश गर्थेँ, साथै, उनको व्यवहारको भेद र अवलोकन गर्नेमा पनि ध्यान केन्द्रित गर्थेँ। जब मैले ली शिनको भ्रष्ट स्वभाव निकै गम्भीर भएको, उनको मानवता कमजोर भएको, उनी साँचो पश्चात्ताप गर्न असफल भइरहेको, बाधा व्यवधान निम्त्याइरहेको देख्थेँ तब मैले उनको स्थिति अगुवालाई बताउँथेँ। अन्ततः, ली शिनलाई अर्को काममा लगाइयो। यसरी अभ्यास गर्दा मलाई निकै शान्ति र स्वतन्त्र महसुस भयो। परमेश्‍वरलाई धन्यवाद! यो अनुभवबाट मैले के थाहा पाएँ भने सत्यता अभ्यास गरेर र परमेश्‍वरका वचनअनुसार जिएर मात्रै हामी साँच्चिकै मानवीय स्वरूपमा जिउन सक्छौँ।


७१. ठुलालाई सम्मान र सानालाई माया गर्नु असल मानवताको मानक हो?

झोऊ झोऊ, चीन

मेरो जन्म परम्परागत चिनियाँ परिवारमा भएको हो। म सानै छँदादेखि मेरा आमाबुबाले मलाई सुशिक्षित, समझदार र शिष्ट बच्चा हुनु, र ठुलालाई देख्दा नमस्कार गर्नू र अशिष्ट नहुनू, नत्र मानिसले कुसंस्कारी भन्‍नेछन् भनेर सिकाउनुभयो। स्कुल जान थालेपछि, शिक्षकहरूले हामीलाई सधैँ चीन सधैँ रीतिरिवाज र शिष्टाचारलाई जोड दिने देश हो, र मानिसहरूले अरूसँग अन्तरक्रिया गर्दा शिष्ट आचरण राख्नैपर्छ भनेर भन्नुहुन्थ्यो। म प्रायः मेरा पाठ्यपुस्तकमा कोङ रोङले ठुला नास्पाती दिएको कथाजस्ता नैतिक कथाहरू देख्ने गर्थेँ र यी कथाहरू मेरो दिमागमा गहिरोसँग गडियो। म सोच्थेँ, व्यक्तिसँग उचित शिष्टाचार हुनुपर्छ, ठुलालाई सम्मान र सानालाई माया गर्नुपर्छ, यसो गरेमा मात्र ऊ सुसंस्कारी र असल व्यक्ति हुन सक्छ। म सधैँ यो परम्परागत संस्कृतिअनुसार जिएँ, मैले ठुलाप्रति सम्मान र भद्रता देखाएँ र उनीहरूलाई कहिल्यै चिढ्याइनँ। उनीहरूले कुनै समय कुनै गल्ति गरेका देख्दा पनि, उनीहरूको सामुन्ने त्यो कुरा औँल्याउने हिम्मत कहिल्यै गदिनँथेँ। परमेश्‍वरमा विश्‍वास र आफ्नो कर्तव्य गर्न थालेपछि, मण्डलीमा, म अझै सुशिक्षित र समझदार हुने, ठुलालाई सम्मान र सानालाई माया गर्ने परम्परागत विचारअनुसार नै जिएँ। म ठुला ब्रदर-सिस्टरहरूलाई कसरी लिन्थेँ भन्‍ने सन्दर्भमा भन्नुपर्दा, म कहिल्यै सिधै उनीहरूको नाम काढ्दिनथेँ, सधैँ सम्मानपूर्वक फलानो दाजु वा फलानो दिदी भनेर भन्थेँ, ताकि मानिसहरूले मलाई विचारशील र शिष्ट ठानून्। केही ठुला ब्रदर-सिस्टरहरूसँग सहकार्य गर्दा उनीहरूका कर्तव्यमा केही समस्या देख्दा म उनीहरूलाई त्यो बताउने आँट गर्दिनँथेँ। म मनमनै सोच्थेँ, “यी ब्रदर-सिस्टरहरू सबै मेरा आमाबुबाको पुस्ताका हुन्, र केही त मेरा हजुरबुबा-हजुरआमा भन्‍ने उमेरका समेत छन्। यदि मैले उनीहरूका समस्या सिधै औँल्याएँ भने के उनीहरूले मलाई अभद्र र कुसंस्कारी भन्‍नेछैनन् र?” यसले गर्दा म उनीहरूका समस्या औँल्याउँदिनथेँ भन्दा पनि हुन्छ। मैले केही भनिहाले पनि, उनीहरूको आत्मसम्मानमा चोट नपुऱ्याउन सुरुमा सही शब्दहरू खोजेर नम्र लबजमा बोल्नुपर्ने हुन्थ्यो। मैले सधैँ ब्रदर-सिस्टरहरूअघि परिष्कृत, संवर्धित र भद्र व्यवहार गरेकीले सबैले मलाई परिपक्व र स्थिर र असल मानवता भएको व्यक्ति सोच्थे, र म यसो गरेर सत्यता अभ्यास गर्दै छु भन्‍ने सोच्थेँ।

पछि, मैले मण्डलीमा लेखनपठनको कर्तव्य लिएँ। एकपटक, अगुवाले लेखनपठन काममा कर्मचारीको कमी छ भनिन्। उनले वेन ताओ नाम गरेका ब्रदरले पहिले लेखनपठनको कर्तव्य गरेका र केही सिद्धान्त बुझेका छन् भनिन्, त्यसैले उनी तिनलाई यहाँ ल्याउन चाहन्थिन् र उनले मलाई तिनीसँग सङ्गति गर्न अनुरोध गरिन्। म गएर वेन ताओसँग सङ्गति गरेपछि, उनी यो कर्तव्य गर्न इच्छुक भए, तर स्वास्थ्य कमजोर भएकाले धेरै काम भने गर्न नसक्ने बताए। मैले उनलाई उनको स्वास्थ्य अवस्थाअनुसार हामी उचित रूपमा कार्यभार बन्दोबस्त गर्न सक्छौँ, र त्यसरी उनको स्वास्थ्य र ऊर्जा राम्रोसँग कायम हुनेछ भनेर भनेँ। उनी यसमा सहमत भए। तर केही दिन नबित्दै अगुवाले वेन ताओबाट एउटा पत्र आएको र त्यसमा उनले आफ्नो स्वास्थ्य राम्रो छैन र लेखनपठनको कर्तव्य गर्नुको सट्टा सुसमाचार फैलाउन चाहन्छु भनेका छन् भनेर बताइन्। अगुवाले मलाई फेरि गएर वेन ताओसँग सङ्गति गर्न अनुरोध गरिन्। मैले मनमनै सोचेँ, “उनले सुसमाचार फैलाउँदा सामान्यतया धेरै दौडधूप गर्नुपर्छ, के उनलाई कष्ट हुनेछैन र? किन उनी लेखनपठनको कर्तव्य नगरेर सुसमाचार फैलाउन इच्छुक छन्? के उनलाई कुनै कठिनाइ भइरहेको छ? वा, के उनी लेखनपठनको काम गर्दा अरूको नजरमा परिँदैन भन्‍ने सोच्छन्?” त्यसैले म उनीसँग सङ्गति गर्न चाहन्थेँ, तर म यदि मैले यो कुरा उनको सामने भनेमा उनले मलाई के सोच्लान् भनेर चिन्तित पनि थिएँ। उनले मलाई कलिलै र अहङ्कारी भन्लान्, र यसो भन्छन्, “तपाईँ परमेश्‍वरप्रतिको विश्‍वासमा अझै नयाँ नै हुनुहुन्छ, तैपनि मेरा समस्या देखाउने भइसक्नुभो। तपाईँ अशिष्ट र अभद्र भइरहनुभएको छ।” उमेरको हिसाबले वेन ताओलाई मभन्दा जेठो मान्न सकिन्थ्यो, र उनलाई भेट्दा म सधैँ दाजु वेन भनेर बोलाउँथेँ। यदि यसपटक मैले उनका समस्या मुखेन्जी औँल्याएकी भए, के त्यसको अर्थ म राम्रो संस्कार नपाएकी र अभद्र हुँ भन्‍ने हुनेथिएन र? यसबारे सोच्दा, मलाई आफ्नो मुख बन्द राख्नुपर्छ भन्‍ने लाग्यो। भोलिपल्ट, मैले वेन ताओलाई भेट्दा, मैले उनलाई उनको स्थितिबारे केही प्रश्न, र उनलाई आफ्नो कर्तव्यबारे कुनै चिन्ता छ कि छैन भनेर मात्र सोधेँ, र त्यसपछि मैले आफ्नै अनुभवका आधारमा उनीसँग सङ्गति गरेँ। अन्तमा, उनी लेखनपठनको कर्तव्य जारी राख्न राजी भए।

केही समय नबित्दै, वेन ताओले एउटा भेलामा आफ्नो स्थितिबारे छलफल गरे, र एउटी सिस्टरले उनको समस्या यसो भन्दै औँल्याइन्, “तपाईँलाई कुनै कठिनाइले लेखनपठनको कर्तव्य गर्न अनिच्छुक बनाएको थियो? वाा यसको पछाडि कुनै मनसाय थियो? यो कर्तव्य नदेखिने भएकाले हो, वा अरू केही थियो?” यी सिस्टरको सम्झौटोले गर्दा वेन ताओले आत्मचिन्तन गर्न थाले, र उनले आफ्नो कर्तव्य छनौट गर्नुलाई आफ्नो प्रतिष्ठा र हैसियतले प्रभाव पारेको रहेछ भन्‍ने बुझे। उनी सोच्थे, सुसमाचार फैलाउनाले उनी सबैको नजरमा पर्नेछ, जहाँ गए पनि ब्रदर-सिस्टरहरूले उनको सम्मान गर्नेछन्, तर लेखनपठनको कर्तव्य गर्दा उनी अरूको नजरमा आउनेथिएनन्, र उनले कति मेहनत गरे भन्‍ने कसैलाई थाहा हुनेथिएन। यसले गर्दा, उनी अरूको नजरमा पर्ने सुसमाचार प्रचारको कर्तव्य गर्न चाहन्थे। यसपछि, वेन ताओले परमेश्‍वरका वचनहरू खाए र पिए, आत्मचिन्तन गरे र आफूलाई चिन्ने प्रयास गरे, अनि प्रतिष्ठा र हैसियतप्रतिको आफ्नो पछ्याइमा आफू पावलको मार्गमा हिँडिरहेको छु भन्‍ने बुझे। उनले आफ्नो कर्तव्यप्रतिलाई हेर्ने आफ्नो गलत दृष्टिकोणलाई सुधारे र अनुभवात्मक गवाही लेख लेखे। यो सुनेर मैले यस्तो सोच्दै चिन्तन गरेँ: “मलाई के पनि थाहा थियो भने, वेन ताओ लेखनपठनको कर्तव्य गर्न अनिच्छुक हुनुको पछाडि कुनै कारण छ, त्यसोभए प्रतिक्रिया जनाउन म किन यति सुस्त र उनका समस्या औँल्याउन अनिच्छुक भएँ? यहाँ मलाई खासमा केले नियन्त्रण गरिरहेको छ?” त्यसपछि, मैले परमेश्‍वरका वचनहरू पढेँ: “मण्डलीमा, यदि कोही आफूभन्दा जेठो छ वा उसले धेरै वर्षदेखि परमेश्‍वरमा विश्‍वास गरेको छ भने, तिमीहरू सधैँ उसलाई आदर गर्न चाहन्छौ। उनीहरूले बकवास कुरा गर्दा पनि तिमीहरू उनीहरूलाई आफ्नो कुरा सक्काउन दिन्छौ, बीचैमा रोक्दैनौ, अनि कुनै गलत काम गरेकोमा उनीहरूलाई काटछाँट गर्नुपर्ने आवश्यकता पर्दा पनि, उनीहरूको कार्य जति नै अनुचित वा भयानक भए पनि, सबैले उनीहरूलाई क्षमा दिनुपर्छ र उनीहरूलाई सहन गर्नुपर्छ भन्‍ने सोचेर तिमीहरू अझै उनीहरूको इज्जत बचाउने प्रयास गर्छौ र अरूको अगाडि उनीहरूको आलोचना गर्दैनौ। तिमीहरू अक्सर अरूलाई पनि सिकाउँछौ: ‘हामीले वृद्धहरूलाई इज्जत दिनुपर्छ र उनीहरूको प्रतिष्ठामा आँच पुऱ्याउनु हुँदैन। हामीहरू उनीहरूभन्दा कान्छा हौँ।’ यो ‘कान्छो’ शब्द कहाँबाट आयो? (परम्परागत संस्कृतिबाट।) यो परम्परागत सांस्कृतिक विचारबाट लिइएको हो। यसका साथै, मण्डलीमा एक निश्चित वातावरण बनाइएको छ, जसअनुसार मानिसहरूले आफूभन्दा ज्येष्ठ दाजुभाइ दिदीबहिनीहरूलाई भेट्दा उनीहरूलाई ‘ठूल्दाइ,’ ‘ठूल्दिदी,’ ‘आन्टी,’ वा ‘जेठा दाइ’ भनेर न्यानो रूपमा सम्बोधन गर्छन्, यस्तो लाग्छ सबैजना एउटा ठूलो परिवारको हिस्सा हो; यी वृद्ध व्यक्तिहरूलाई अतिरिक्त सम्मान देखाइन्छ, जसले अनजानमै अरूको मनमा युवाहरूप्रति राम्रो छाप छोड्छ। परम्परागत संस्कृतिका यी तत्त्वहरूले मण्डलीको वातावरणलाई नै निरन्तर फैलाउने र आकार दिने हदसम्म चिनियाँ जनताको मन-मस्तिष्कमा गहिरो जरा गाडेका छन्। मानिसहरू प्रायः यी अवधारणाहरूद्वारा बाँधिएका र नियन्त्रित भएकाले, तिनीहरू व्यक्तिगत रूपमा त्यसको समर्थन, यस दिशामा कार्य गर्न र अभ्यास गर्न कडा परिश्रम गर्ने मात्र नभई अरूलाई पनि सँगसँगै पछ्याउन निर्देशन दिँदै यस्तै गर्न स्वीकृति दिन्छन्। परम्परागत संस्कृति सत्यता होइन; यो निश्चित छ। तर यो सत्यता होइन भनेर मानिसहरूले केवल थाहा पाउनु पर्याप्त छ? यो सत्यता होइन भन्‍नु एउटा पक्ष हो; हामीले यसलाई किन चिरफार गर्नुपर्छ? यसको जड के हो? समस्याको सार कहाँ छ? यी कुराहरूलाई कसरी त्याग्न सकिन्छ? परम्परागत संस्कृतिको चिरफार गर्नुको उद्देश्य यस पक्षको सिद्धान्त, विचार र दृष्टिकोणका बारेमा तेरो हृदयको गहिराइमा नयाँ बुझाइ प्रदान गर्नु हो। यी सबै नयाँ बुझाइ कसरी प्राप्त गर्न सकिन्छ? पहिलो कुरा त, परम्परागत संस्कृति शैतानबाट उत्पन्‍न हुन्छ भनेर तैँले जान्‍नुपर्छ। अनि शैतानले मानिसहरूमा परम्परागत संस्कृतिका यी तत्त्वहरू कसरी रोपिदिन्छ? हरेक युगमा शैतानले केही प्रसिद्ध व्यक्तित्वहरू र महान् व्यक्तिहरूलाई प्रयोग गरेर यी विचारहरू, यी तथाकथित भनाइहरू र सिद्धान्तहरू फैलाउने गर्दछ। त्यसपछि, बिस्तारै, यी विचारहरू व्यवस्थित र मूर्त बन्छन्, मानिसहरूको जीवनको झन्-झन् नजिक आउँछन्, र अन्ततः ती मानिसहरूमाझ व्यापक हुन्छन्; बिस्तारै बिस्तारै यी शैतानी विचारहरू, भनाइहरू र सिद्धान्तहरूलाई मानिसहरूको दिमागमा बसाइन्छ। यी विचारहरू मनमा घुसाइएपछि मानिसहरू शैतानबाट आएका यी विचारहरू र सिद्धान्तहरूलाई आफूले अभ्यास र पालना गर्नुपर्ने सबैभन्दा सकारात्मक चीजहरू ठान्‍ने गर्छन्। त्यसपछि शैतानले मानिसहरूको दिमागलाई कैद गर्न र नियन्त्रण गर्न यी चीजहरू प्रयोग गर्दछ। अहिलेसम्म पुस्तौँ पुस्तालाई यस्ता परिस्थितिमा शिक्षित पारिएको, अनुकूलन गरिएको र नियन्त्रित गरिएको छ। यी सबै पुस्ताले परम्परागत संस्कृति सही र राम्रो हो भन्‍ने विश्‍वास गरेका छन्। कसैले पनि यी तथाकथित असल र सही चीजहरूको उत्पत्ति वा स्रोतलाई चिरफार गर्दैन—यसले समस्यालाई अझै गम्भीर बनाइदिन्छ। धेरै वर्षदेखि परमेश्‍वरका वचनहरू पढेका केही विश्‍वासीहरूले समेत अझै पनि यी सही र सकारात्मक कुराहरू हुन् भनी सोच्छन्, उनीहरू यसले सत्यतालाई प्रतिस्थापन गर्न सक्छ, परमेश्‍वरका वचनलाई प्रतिस्थापन गर्न सक्छ भन्‍ने हदसम्म विश्‍वास गर्छन्। अझै भन्‍नुपर्दा, कसै-कसैले सोच्ने गर्छन्, ‘मानिसहरूका बीचमा बसेर हामीले जतिसुकै परमेश्‍वरका वचनहरू पढे तापनि, तथाकथित परम्परागत विचारहरू र संस्कृतिका परम्परागत तत्त्वहरू—तीन आज्ञाकारिता र चार सद्गुणहरू, साथै परोपकार, धार्मिकता, सद़्व्यवहार, बुद्धि र विश्‍वसनीयता जस्ता अवधारणाहरू—खारेज गर्न सकिँदैन। किनभने ती हाम्रा पुर्खाहरूबाट हस्तान्तरण हुँदै आएका हुन्, जो ऋषिहरू थिए। हामी परमेश्‍वरमा विश्‍वास गर्छौँ भन्दैमा हाम्रा पुर्खाहरूको शिक्षाको विरुद्धमा जान सक्दैनौँ, र हामी हाम्रा पुर्खाहरू र ती प्राचीन ऋषिहरूको शिक्षालाई हेरफेर गर्न वा त्याग्न सक्दैनौँ।’ यस्ता विचार र सचेतना सबै मानिसको हृदयमा हुन्छ। अनजानमा, तिनीहरू सबै अझै पनि परम्परागत संस्कृतिका यी तत्त्वहरूको नियन्त्रण र बन्धनमा छन्। उदाहरणका लागि, जब कुनै बच्चाले तँलाई बीस वर्ष नाघेको सम्झेर ‘अङ्कल’ भनी बोलाउँछ, तब तँ खुसी र सन्तुष्ट हुन्छस्। यदि उसले तँलाई सीधै नामले सम्बोधन गर्छ भने, तँ असहज महसुस गर्छस्, यो बच्चा त अशिष्ट छ र यसलाई झपार्नुपर्छ भन्‍ने सोच्छस्, र तेरो मनोवृत्ति परिवर्तन हुन्छ। वास्तवमा, उसले तँलाई अङ्कल भनोस् वा तेरो नामै काढेर बोलाओस्, यसले तेरो निष्ठामा कुनै आँच आउँदैन। त्यसोभए उसले तँलाई अङ्कल भनी सम्बोधन नगर्दा तँ किन दुखी हुन्छस्? किनभने तँ परम्परागत संस्कृतिको प्रभुत्व र प्रभावमा परेको छस्; यसले तेरो दिमागमा पहिले नै जरा गाडिसकेको छ अनि मानिसहरू, घटनाहरू र चीजहरू, साथै सबै चीजहरूको मूल्याङ्कन र न्याय गर्नका लागि यही नै सबैभन्दा आधारभूत मानक बनिसकेको छ। तेरो मापदण्ड नै गलत छ भने, तेरा कार्यहरूको प्रकृति सही हुन सक्छ र? अवश्यै सक्दैन” (वचन, खण्ड ४। ख्रीष्टविरोधीहरूको खुलासा। विषयवस्तु छ)। परमेश्‍वरका वचनहरूले मेरो वास्तविक स्थितिलाई खुलासा गरे। म ठुलालाई सम्मान गर्ने र सानालाई माया गर्ने, अनि परिष्कृत र संवर्धित हुनेजस्ता परम्परागत संस्कृति र विचारहरूद्वारा गहन रूपमा प्रभावित भएकी थिएँ। मलाई सानैदेखि घर र स्कुलका शिक्षाले के विश्‍वास गर्न लगायो भने शिष्ट, सुशिक्षित र समझदार भएँ मात्र म राम्रो व्यक्ति मानिन सक्छु, र ठुलाहरूलाई अनुचित ढङ्गले सम्बोध्न गर्ने, र उनीहरूलाई अनादर गर्नेहरू कुसंस्कारी र मानिसहरूको आदर पाउन अयोग्य हुन्। चाहे गैरविश्‍वासीहरूसँग अन्तरक्रिया गर्दा होस् वा परमेश्‍वरको घरमा आफ्नो कर्तव्य पूरा गर्दा, म सधैँ यी परम्परागत विचारअनुसार जिइरहेकी हुन्थेँ, तिनलाई आफ्नो आचरणको नियम मानिरहेकी हुन्थेँ, र यसरी व्यवहार गर्नु भनेको आफूले सत्यता अभ्यास गरिरहेको हो भन्‍ने ठानिरहेकी हुन्थेँ। आफूभन्दा ज्येष्ठ ब्रदर-सिस्टरहरूसँग अन्तरक्रिया गर्दा उनीहरूमा आफू शिष्ट व्यक्ति हुँ भन्‍ने सकारात्मक छवि बसाल्न म कहिल्यै सिधै उनीहरूको नाम काड्दिनथेँ, बरु उनीहरूलाई आदरपूर्वक “दाजु” वा “दिदी” भन्थेँ। कहिलेकाहीँ उनीहरूको केही भ्रष्टता प्रकट भएको देख्दा, यसलाई समाधान गर्न उनीहरूलाई सत्यता खोज्न मद्दत गर्नका लागि म इमानदार व्यक्ति हुनुपर्थ्यो र उनीहरूसँग यो कुरा उठाउनुपर्थ्यो, तर ब्रदर-सिस्टरहरूको हृदयमा बसेको मेरो सकारात्मक छवि चकनाचुर हुन नदिन, मैले कहिल्यै सिधै ती कुरा औँल्याउने हिम्मत गरिनँ। यसो गर्दा म राम्रो संस्कार नपाएकी र शिष्टता नभएकी देखिनेछु, र यदि मैले केही भनिहाले पनि, त्यो घुमाएर भन्‍नेथिएँ र चलाकीपूर्वक विषय उठाउनेथिएँ, जुन पूर्ण रूपमा प्रभावहीन हुन्थ्यो। ठिक पछिल्लोपटक जस्तै, जब मैले वेन ताओसँग उनका कर्तव्यहरूसम्बन्धी यस विषयबारे सङ्गति गरेकी थिएँ, र मैले उनको कर्तव्य अस्वीकार गर्ने समस्या स्पष्ट रूपमा देखेकी थिएँ, अनि मैले त्यो उनलाई औँल्याउनुपर्थ्यो र आत्मचिन्तन गर्न र पाठ सिक्न मद्दत गर्नुपर्थ्यो, तर उनलाई म अनादर गर्ने र राम्रो संस्कार पाएर नहुर्केकी व्यक्ति हुँ भन्‍ने ठान्न नदिन, म त्यो कुरा सिधै उनीसँग उठाउनबाट आफूलाई रोकेँ, केवल हल्का रूपमा केही शब्द र धर्मसिद्धान्तहरू बोलेर त्यो विषय छोएँ, र समस्या समाधान गर्न त्यति भए पुग्छ भन्‍ने सोचेँ। वास्तवमा, त्यसले उनलाई कत्ति पनि सहयोग गरेन, मैले यसो गरेर उनलाई हानि पुर्‍याउँदै थिएँ। अन्ततः मैले स्पष्टसित के बुझेँ भने ठुलालाई सम्मान गर्नु र सानालाई माया गर्नु सत्यता र आत्मआचरणको सिद्धान्त होइन, न त यो कुनै व्यक्तिको मानवता मूल्याङ्कन गर्ने आधार नै हो।

यसपछि, मैले परमेश्‍वरका थप वचनहरू पढेँ: “परमेश्‍वरले मानिसलाई केको आधारमा अरूको मापन गर्न लगाउनुहुन्छ? उहाँले मानिसलाई केअनुसार मानिसहरू र कामकुरालाई हेर्न लगाउनुहुन्छ? (उहाँको वचनअनुसार।) उहाँले मानिसलाई उहाँको वचनअनुसार मानिसहरूलाई हेर्न लगाउनुहुन्छ। निश्चय नै, यसो गर्नु भनेको व्यक्तिमा मानवता छ कि छैन भनेर उहाँको वचनअनुसार मापन गर्नु हो। यो यसको एउटा भाग हो। त्यसबाहेक, यो कुरा व्यक्तिले सत्यतालाई प्रेम गर्छ कि गर्दैन, उसमा परमेश्‍वरको डर मान्ने हृदय छ कि छैन, र ऊ सत्यता पालना गर्न सक्छ कि सक्दैन भन्‍ने कुरामा आधारित हुन्छ। के यसका निश्‍चित विषयहरू यिनै होइनन् र? (यिनै हुन्।) त्यसोभए, मानिसले अर्को व्यक्तिको भलाइलाई केको आधारमा मापन गर्छ? ऊ संस्कारी र नियमबद्ध छ कि छैन, खाँदा उसले ओठ चाट्ने, वा गाँसैपिच्छे खानेकुरा यताउता छान्‍ने गर्छ कि गर्दैन, खाना खाने बेला ठूलो मान्छे बसेपछि मात्रै बस्छ कि बस्दैन। तिनीहरू अरूलाई मापन गर्न यस्ता कुराहरू प्रयोग गर्छन्। के यी कुराहरू प्रयोग गर्नु भनेको सुशिक्षित र समझदार बन्ने भन्‍ने व्यवहारको मानक प्रयोग गर्नु होइन र? (हो।) के त्यस्तो मापन सही हुन्छ? के त्यो सत्यताअनुरूप हुन्छ? (हुँदैन।) त्यो सत्यताअनुरूप हुँदैन भनेर एकदमै स्पष्ट छ। त्यसोभए, यस्तो मापनको परिणाम के हुन्छ? मापन गर्ने व्यक्तिले सुशिक्षित र समझदार जोसुकै व्यक्ति असल हुन्छ भन्‍ने विश्‍वास गर्छ, र यदि तैँले उसलाई सत्यताबारे सङ्गति गर्न लगाइस् भने, उसले मानिसहरूलाई सधैँ घरेलु नियम र शिक्षाहरू, अनि असल व्यवहारहरू सिकाइरहेको हुने छ। अनि उसले मानिसहरूलाई यी कुराहरू सिकाउनुका परिणामस्वरूप उसले मानिसहरूलाई असल व्यवहार सिकाउने छ, तर ती मानिसहरूको भ्रष्ट सार पटक्कै परिवर्तन हुने छैन। कामकुरा गर्ने यस्तो शैली सत्यता र परमेश्‍वरको वचनभन्दा निकै पर हुन्छ। यस्ता मानिसहरूमा केही असल व्यवहार मात्रै हुन्छन्। त्यसोभए, के असल व्यवहारको कारण तिनीहरूभित्रको भ्रष्ट स्वभाव परिवर्तन हुन सक्छ? के तिनीहरू परमेश्‍वरप्रति समर्पित र बफादार हुन सक्छन्? अवश्य नै सक्दैनन्। यी मानिसहरू केमा परिवर्तन भएका हुन्छन्? फरिसीहरूमा परिवर्तन भएका हुन्छन्, जो बाहिरी रूपमा असल व्यवहार भएका हुन्छन् तर आधारभूत रूपमा सत्यतालाई नबुझ्‍ने, र परमेश्‍वरमा समर्पित हुन नसक्‍ने हुन्छन्। त्यसै होइन त? (हो।) फरिसीहरूलाई हेर् त—के तिनीहरू त्रुटिरहित देखिँदैन थिए र? तिनीहरू विश्राम दिन मान्थे; विश्राम दिनमा तिनीहरू केही पनि गर्दैन थिए। बोलीवचनमा तिनीहरू शिष्ट थिए, निकै निमयबद्ध र नियम पालक, निकै संस्कारी, निकै सभ्य र ज्ञानी थिए। तिनीहरू देखावटी रूप धारण गर्न सिपालु र परमेश्‍वरको डर पटक्‍कै नमान्ने, तर उहाँलाई आलोचना र निन्दा गर्ने भएकोले, अन्त्यमा उहाँले तिनीहरूलाई श्राप दिनुभयो। परमेश्‍वरले तिनीहरूलाई ढोँगी फरिसीहरूकोरूपमा परिभाषित गर्नुभयो, जो सबै दुष्कर्मी थिए। त्यसरी नै, सुशिक्षित र समझदार बन्ने भन्‍ने असल व्यवहारलाई आफूलाई व्यवहारमा ढाल्ने र कार्य गर्ने मापदण्डको रूपमा प्रयोग गर्ने मानिसहरू सत्यता पछ्याउने मानिस होइनन् भन्‍ने कुरा स्पष्ट हुन्छ। जब तिनीहरू अरूलाई मापन गर्न अनि आफूलाई व्यवहारमा ढाल्न र कार्य गर्न यो नियम प्रयोग गर्छन्, तब अवश्य नै सत्यता पछ्याइरहेका हुँदैनन्; र जब तिनीहरू कुनै व्यक्ति वा कुराबारे न्याय गर्छन्, तब त्यो न्यायको मानक र आधार सत्यताअनुरूप हुँदैन, तर यसको उल्लङ्घन भएको हुन्छ। तिनीहरू व्यक्तिको व्यवहार र उसको तौरतरिकामा मात्रै ध्यान दिन्छन्, उसको स्वभाव र सारमा ध्यान दिँदैनन्। तिनीहरूको आधार परमेश्‍वरको वचन वा सत्यता हुँदैन; बरु, तिनीहरूको मापन त सुशिक्षित र समझदार बन्ने भन्‍नेजस्ता परम्‍परागत संस्कृतिको व्यवहारको मानकमा आधारित हुन्छ। यस्तो मापनको परिणामस्वरूप व्यक्तिमा सुशिक्षित र समझदार बन्ने भन्‍ने बाहिरी असल व्यवहार छ भने, व्यक्ति असल र परमेश्‍वरका अभिप्रायहरूअनुरूप हुन्छ भन्‍ने तिनीहरूलाई लाग्छ। जब मानिसहरू यस्तो वर्गीकरण गर्छन्, तब तिनीहरूले अवश्य नै सत्यता र परमेश्‍वरका वचनहरूप्रति विपरीत अडान लिएका हुन्छन्। अनि तिनीहरूले मानिसहरू र कामकुरालाई हेर्ने अनि आफूलाई व्यवहारमा ढाल्ने र कार्य गर्ने व्यवहारसम्‍बन्धी यो मापदण्डलाई जति प्रयोग गर्छन्, यसबाट हुने परिणामले तिनीहरू सबैलाई परमेश्‍वरको वचन र सत्यताबाट झन् टाढा लैजान्छ। त्यसपछि पनि तिनीहरूलाई आफूले गर्ने कुरामा रमाइलो लाग्छ र तिनीहरू आफूले सत्यता पछ्याइरहेको छु भन्‍ने ठान्छ। तिनीहरू परम्‍परागत संस्कृतिका केही असल कथनहरू पालना गरेर आफूले सत्यतामा र साँचो मार्गमा हिँडिरहेको छु भन्‍ने ठान्छन्। तैपनि, तिनीहरूले यी कुरालाई जति पालना गरे पनि, तिनमा जति नै जोड लगाए पनि, अन्त्यमा तिनीहरूले परमेश्‍वरको वचनको, सत्यताको कुनै अनुभव पाउने छैनन्, न तिनलाई कदर नै गर्नेछन्, न त तिनीहरू अलिकति पनि परमेश्‍वरमा समर्पित नै हुने छन्। यसले परमेश्‍वरप्रतिको साँचो डर जगाउन सक्नु त परको कुरा हो। मानिसहरूले सुशिक्षित र समझदार बन्ने भन्‍नेजस्ता कुनै पनि र सबै असल व्यवहारहरू पालना गर्दा यस्तै हुन्छ। मानिसले असल व्यवहारमा, यसअनुसार जिउनुमा, वा यसलाई पछ्याउनुमा जति ध्यान दिन्छ, ऊ परमेश्‍वरका वचनहरूबाट त्यति नै टाढा हुन्छ—अनि मानिस परमेश्‍वरको वचनबाट जति टाढा हुन्छ, उसले सत्यता त्यति नै बुझ्‍न सक्दैन। यो अचम्मको कुरा होइन” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (३))। बाहिरबाट हेर्दा, परम्परागत संस्कृतिले हामीलाई सुशिक्षित, समझदार र सदाचारी मानिस बनाउन मद्दत गर्छ जस्तो देखिन्छ, तर वास्तवमा, यसले हामीलाई कसरी आफूलाई लुकाउने र आकर्षित ढङ्गले प्रस्तुत गर्ने, र मानिसहरूलाई छल्न कसरी सतही झुटा रूप प्रयोग गर्ने भनी सिकाउँछ। यो परम्परागत संस्कृतिअनुसार जिउँदा, हामी केवल असल व्यवहारको अस्थायी झुटा रूप देखाउन सक्छौँ र हाम्रा भ्रष्ट स्वभावहरूलाई पूर्ण रूपमा समाधान गर्न सक्दैनौँ। परम्परागत संस्कृतिअनुसार जिएर, हामी कहिल्यै साँचो मानव रूपमा जिउन सक्दैनौँ। परमेश्‍वरमा विश्‍वास गर्ने व्यक्तिका रूपमा, उहाँले हामीलाई गर्ने माग यो हो: “पूर्णतया परमेश्‍वरका वचनहरूअनुसार र सत्यतालाई आफ्नो मापदण्डको रूपमा लिएर मानिसहरू र विभिन्‍न कुराहरूलाई हेर्नु, र सोहीअनुरूप आफूलाई व्यवहारमा ढाल्नु र कार्य गर्नु” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (२))। अर्थात्, मानिसहरूले परमेश्‍वरको डर मान्ने हृदयले बोल्नु र व्यवहार गर्नुपर्छ, आफ्ना कर्तव्यमा परमेश्‍वरको घरको कामको रक्षा गर्नुपर्छ, ब्रदर—सिस्टरहरूसँग अन्तरक्रिया गर्दा पूर्ण रूपमा खुलस्त हुनुपर्छ र इमानदार व्यक्ति बन्नुपर्छ, र जीवन प्रवेशमा एकअर्कालाई सहयोग गर्नुपर्छ। यो नै मानिसहरूमा हुनुपर्ने मानवता र समझ हो। तर, मैले परमेश्‍वरको मागअनुसार आफूलाई व्यवहार गरिनँ, बरु सुशिक्षित, समझदार, परिष्कृत र संवर्धित हुनुजस्ता शैतानले हामीमा हालिदिएको परम्परागत संस्कृतिलाई अँगाल्नुपर्ने सत्यता ठानेँ, सतही असल व्यवहार प्रयोग गरेर आफूलाई आकर्षित ढङ्गमा प्रस्तुत गरेँ। विशेष गरी म पाका ब्रदर-सिस्टरहरूसँग सहकार्यमा रहँदा र मलाई भित्रभित्रै स्पष्ट रूमा उनीहरूलाई मन नपर्दा पनि, मैले बाहिरबाट उनीहरूप्रति धैर्यशील र प्रेमिलो भएको नाटक गरेँ, यो प्रयोग गरेर मानिसहरूलाई भ्रममा पारेँ र मलाई राम्रो नजरले हेर्न लगाएँ। मैले ब्रदर-सिस्टरहरूको कर्तव्यमा समस्याहरू देख्दा, ती कुरा औँल्याएर तिनीहरूलाई सहयोग गरिनँ, बरु सधैँ उनीहरूको भावनालाई विचार गरेँ र ती कुरा भन्दा उनीहरूलाई चोट पुग्छ कि भनेर डराएँ। म यस्तो व्यवहार गर्नु भनेको ब्रदर-सिस्टरहरूको सम्मान गर्नु र आफू परिष्कृत छु भनेर देखाउनु हो भन्‍ने ठान्थेँ, तर वास्तवमा, मैले यसलाई केवल आफ्नो परिष्कृत र संवर्धित व्यक्तिको राम्रो छवि स्थापित गर्न प्रयोग गरिरहेकी थिएँ। मजस्तो व्यक्तिमा कसरी कुनै मानवता हुन सक्थ्यो र? म स्वार्थी र छली थिएँ, मानिसहरूलाई भ्रममा पार्ने ती पाखण्डी फरिसीहरूभन्दा कुनै फरक थिइनँ। म यो परम्परागत संस्कृतिअनुसार जिइरहेकी थिएँ र विवेक र समझविनाकी झन्-झन् कपटी र छली बनिरहेकी थिएँ। मैले के पनि बुझेँ भने परमेश्‍वरले माग गर्ने सत्यता अभ्यास गर्नु सतही रूपमा राम्रो व्यवहार देखाउने नाटक गर्नु होइन, बरु सत्यता सिद्धान्तहरूअनुसार सबै कुरा गर्न सक्नु र आफ्नो भ्रष्ट स्वभावअनुसार जिउन छाड्नु हो। यसबीच, मैले ठुलालाई सम्मान गर्नु र सानालाई माया गर्नुजस्ता परम्परागत संस्कृतिलाई गलत रूपमा सत्यता ठाने, यी सतही असल व्यवहारहरूमा अडिग रहेसम्म मैले सत्यता अभ्यास गरिरहेकी हुनेछु भन्‍ने सोचेँ र परमेश्‍वरका वचन र मागहरूलाई बेवास्ता गरिरहेकी थिएँ। के म साँच्चै परमेश्‍वरको विश्‍वासी थिएँ? मैले यी असल व्यवहारहरू जति नै राम्ररी कायम राखे पनि, त्यसको अर्थ मैले सत्यता अभ्यास गरिरहेकी हुन्छु भन्‍ने हुनेथिएन, र मैले परमेश्‍वरको अनुमोदन प्राप्त गर्न असम्भव हुनेथ्यो।

पछि, मैले परमेश्‍वरका वचनहरूबाट अभ्यास गर्न मार्ग खोजेँ। मैले परमेश्‍वरका वचनहरू पढेँ: “मानिसहरूको बोलीवचन र कार्यहरूको आधार के हुनुपर्छ? परमेश्‍वरका वचनहरू। त्यसो भए, परमेश्‍वरले मानिसहरूको बोलीवचन र कार्यहरूको लागि तय गरेका सर्त र मापदण्डहरू के-के हुन्? (ती कुराहरू मानिसहरूलाई सुधार गर्ने किसिमको हुनुपर्छ।) ठिक भनिस्। सबैभन्दा आधारभूत रूपमा, तैँले सत्य कुरा भन्‍नुपर्छ, इमानदारीपूर्वक बोल्‍नुपर्छ, र अरूलाई फाइदा पुर्‍याउनुपर्छ। कम्तीमा पनि, तेरो बोलीवचनले मानिसहरूलाई सुधार गर्नुपर्छ, अनि छल्‍ने, बहकाउने, हाँसोमा उडाउने, व्यङ्ग गर्ने, घृणा गर्ने, गिल्‍ला गर्ने, बन्देज लगाउने, तिनीहरूका कमजोरीहरू खुलासा गर्ने, र तिनीहरूलाई निन्दा गर्ने वा चोट पुर्‍याउने गर्नु हुँदैन। यो सामान्य मानवताको अभिव्यक्ति हो। यो मानवजातिको सद्‌गुण हो। के परमेश्‍वरले तँलाई कति चर्को आवाजमा बोल्ने भनेर बताउनुभएको छ? के उहाँले तैँले स्तरीय भाषा प्रयोग गर्नुपर्छ भनेर माग गर्नुभएको छ? के उहाँले तँबाट अलङ्कृत, वा भव्य, परिष्कृत भाषाशैली प्रयोग गर्नुपर्छ भन्‍ने माग गर्नुभएको छ? (छैन।) उहाँले त्यस्ता कुनै सतही, ढोँगी, झूटा, र देख्‍न नसकिने फाइदाजनक एउटै पनि माग गर्नुभएको छैन। परमेश्‍वरका सबै मापदण्ड सामान्य मानवतामा हुनुपर्ने कुरा, मानिसको भाषा र कार्यका स्तर र सिद्धान्त हुन्। कुनै व्यक्तिको जन्‍मस्थल वा उसले बोल्ने भाषाले केही फरक पार्दैन। जे भए पनि, तैँले बोल्‍ने शब्‍दहरू—तिनलाई भन्‍ने शैली र तिनको विषयवस्तु—अरूलाई सुधार गर्ने हुनैपर्छ। ती सुधार गर्ने हुनुपर्छ भन्‍नुको अर्थ के हो? यसको अर्थ अरूलाई ती शब्‍दहरू सुनेपछि ती साँचो लाग्छ, र तीबाट संवर्धन र सहयोग पाउँछन्, र तिनीहरू सत्यता बुझ्‍न सक्छन्, र अन्योलमा पर्न छोड्छन, अनि अरूको बहकाउमा परिहाल्दैनन्। त्यसकारण, मानिसहरूले सत्य बोलून्, आफूले सोचेको कुरा बताऊन्, अनि छल्‍ने, बहकाउने, हाँसोमा उडाउने, व्यङ्ग गर्ने, घृणा गर्ने, गिल्‍ला गर्ने, बन्देज लगाउने, तिनीहरूका कमजोरीहरू खुलासा गर्ने, र तिनीहरूलाई निन्दा गर्ने वा चोट पुर्‍याउने गर्नु हुँदैन भन्‍ने परमेश्‍वर चाहनुहुन्छ। के यी बोलीवचनका सिद्धान्तहरू होइनन् र? मानिसका कमजोरीहरू खुलासा गर्नुहुँदैन भन्‍नुको अर्थ के हो? यसको अर्थ अरू मान्छेलाई दोष नलगाउनु भन्‍ने हो। तिनीहरूलाई आलोचना गर्न वा दोष दिन तिनीहरूको विगतका गल्ती वा कमीकमजोरीहरू कोट्याउनु हुँदैन। तैँले कम्तीमा पनि यति गर्नुपर्छ। सक्रिय पक्षलाई हेर्दा, सुधार गर्ने खालको बोलीवचन कसरी व्यक्त गरिन्छ? यो मुख्यतः प्रोत्साहन दिने, अभिमुखीकरण गर्ने, अगुवाइ गर्ने, सल्‍लाह दिने, बुझ्‍ने, र सान्त्वना दिने कार्य हो। यसको साथै, कतिपय विशेष अवस्थाहरूमा, अरू मानिसहरूको गल्तीलाई सीधै खुलासा गरेर तिनीहरूलाई काट-छाँट गर्नुपर्ने आवश्यकता हुन्छ, ताकि तिनीहरूले सत्यताको ज्ञान र पश्‍चात्ताप गर्ने इच्‍छा प्राप्त गर्न सकून्। त्यसपछि मात्रै उचित प्रभाव हासिल हुन्छ। यस प्रकारको अभ्यासले मानिसहरूलाई ठूलो फाइदा दिन सक्छ। यो तिनीहरूको लागि वास्तविक सहयोग हो, र यसले तिनीहरूलाई सुधार गर्छ, होइन र? … अनि समग्रमा भन्दा, बोल्‍नुको पछाडि रहेको सिद्धान्त के हो? यो यस्तो हो: हृदयमा भएको कुरा भन्‍नु, र साँचो अनुभवको बारेमा अनि तैँले वास्तवमा के सोच्छस् त्यही कुरा बोल्‍नु। ती शब्‍दहरू नै मानिसहरूको लागि सबैभन्दा लाभदायी हुन्छन्, यिनले तिनीहरूलाई भरणपोषण गर्छन्, सहयोग गर्छन्, र ती सकारात्मक हुन्छन्। नक्‍कली शब्‍दहरू बोल्‍न, मानिसहरूलाई फाइदा नदिने वा शिक्षाप्रद नहुने शब्‍दहरू बोल्‍न इन्कार गर्; यसले तिनीहरूलाई हानि हुन वा पछारिन, नकारात्मकतामा डुब्‍न र नकारात्मक असर पर्नबाट बचाउँछ। तैँले सकारात्मक कुराहरू भन्‍नुपर्छ। तैँले मानिसहरूलाई सक्दो सहयोग गर्ने, तिनीहरूलाई फाइदा पुर्‍याउने, तिनीहरूको लागि भरणपोषण गर्ने, तिनीहरूमा परमेश्‍वरप्रति साँचो विश्‍वास पैदा गर्ने प्रयास गर्नुपर्छ; र परमेश्‍वरका वचनहरू सम्बन्धी तेरा अनुभवहरू र समस्या हल गर्ने तेरा तरिकाहरूबाट तैँले मानिसहरूलाई मदत लिन र धेरै कुरा सिक्‍न दिनुपर्छ, साथै परमेश्‍वरको कामको अनुभव गरेर सत्यता वास्तविकतामा प्रवेश गर्ने मार्ग बुझ्‍न, र यसरी तिनीहरूलाई जीवन प्रवेश प्राप्त गर्न र आफ्‍नो जीवनमा वृद्धि ल्याउन सहयोग गर्नुपर्छ—तेरा शब्‍दहरू सिद्धान्तहरू अनुरूप हुनु, र मानिसहरूलाई सुधार्ने किसिमको हुनुको प्रभाव यही हो” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (३))। परमेश्‍वरका वचनहरूबाट मैले के बुझेँ भने मानिसहरूसँग अन्तरक्रिया गर्ने सिद्धान्तहरूमा परम्परागत संस्कृतिले सिकाएजस्तो ठुलालाई सम्मान गर्ने र सानालाई माया गर्ने अनि शिष्ट हुने कुरा समावेश छैन, न त ती हामीले नरम, परिष्कृत र संवर्धित ढङ्गले बोल्छौ कि छैन भन्‍ने कुरासँग नै सम्बन्धित छन्। बरु, तिनमा हामीले बोलेको कुरा सत्यतासँग मेल खान्छ कि खाँदैन र त्यो ब्रदर-सिस्टरहरूका लागि शिक्षाप्रद छ कि छैन भनेर हेर्नु समावेश छ। परमेश्‍वरको घरमा, ब्रदर-सिस्टरहरूलाई हैसियतअनुसार छुट्याइँदैन, न त मानिसहरूलाई को सबैभन्दा ज्येष्ठ छ वा कसले परमेश्‍वरमा सबैभन्दा लामो विश्‍वास गरेको छ भन्‍ने आधारमा वरिष्ठताको क्रममा व्यवस्थित गरिन्छ। चाहे ब्रदर-सिस्टरहरू पाका होऊन् वा जवान, परमेश्‍वरमा विश्‍वास गर्ने र आफ्नो कर्तव्य पूरा गर्ने सबै समान हैसियतको हुन्छ। मानिसहरूले अरूका समस्याहरू देख्दा, सत्यतामा सङ्गति गर्न र एकअर्कालाई सहयोग गर्न सक्छन्, आवश्यक परेमा समस्याहरू सिधै औँल्याउन सक्छन् अनि परमेश्‍वरका वचनका आधामा सङ्गति गर्न, सुझाव दिन र काटछाँट गर्न सक्छन्। जबसम्म कसैसँग सही मनसाय छ र जानाजानी अरूको फाइदा उठाउनु र उनीहरूलाई आक्रमण गर्नुको सट्टा, ब्रदर-सिस्टरहरूको जीवन प्रवेशलाई लाभ पुर्‍याउन सक्छ, तबसम्म उसले अलि कडा स्वरमा बोले पनि ठिक हुन्छ। सत्यता पछ्याउने मानिसहरूले मेरो बोल्ने तरिका र लबजकै कारण मप्रति पूर्वाग्रह विकास गर्नेछैनन्, न त म युवा भएकै कारण मलाई तुच्छ ठान्नेछन्। बरु, उनीहरूले परमेश्‍वरबाट आएका कुराहरू स्वीकार गर्नेछन्, सत्यता खोज्नेछन् र आफ्ना समस्याहरू बुझ्ने प्रयास गर्नेछन्। मैले चिन्ता वा सन्देह गर्नुपर्ने कुनै कारण छैन। वेन ताओको समस्याहरू औँल्याउने सिस्टर पनि निकै युवा थिइन्, र जब उनले समस्या पहिचान गरिन्, तब उनले यसबारे पूर्ण रूपमा खुलस्त हुन र कुरा गर्न सकिन्, जसले गर्दा वेन ताओले आफूलाई बुझ्न मद्दत पाए। वेन ताओ ती सिस्टर जवान भएकै कारण चिढिएनन्, बरु ती सिस्टरले भनेको कुरा उनले खुल्ला मनले स्वीकार गरे र सत्यता पनि खोजे, आत्मचिन्तन गरे र आफूलाई चिन्ने प्रयास गरे अनि साँचो प्राप्तिहरू अनुभव गरे। म भने ठुलालाई सम्मान गर्ने र सानालाई माया गर्नेजस्ता परम्परागत संस्कृतिअनुसार जिइरहेँ। मैले वेन ताओका समस्याहरू देख्दा, प्रतिक्रिया दिन ढिलो गरेँ र ती औँल्याउने हिम्मत गरिनँ, आफूलाई लुकाउन केवल केही सतही, ढोँगी शब्दहरू बोलेँ र उनमा मेरो राम्रो छाप परोस् भन्‍ने चाहेँ। मैले यसरी व्यवहार गर्नु वेन ताओका लागि शिक्षाप्रद थिएन, र यसले मण्डलीको कामलाई कुनै फाइदा गरेन। मैले के पनि बुझेँ भने परमेश्‍वरका वचनहरूअनुसार अभ्यास गर्नु मात्रै उहाँको अभिप्रायअनुरूप अनि मण्डलीको काम र ब्रदर-सिस्टरहरूको जीवनका लागि फाइदाजनक हुन्छ। त्यसपछि, ब्रदर—सिस्टरहरूले आफ्ना कर्तव्यमा भ्रष्टता प्रकट गरेको वा सिद्धान्तहरू उल्लङ्घन हुने कामकुरा गरेको देख्थेँ, उनीहरू मभन्दा ज्येष्ठ भए पनि, त्यो उनीहरूलाई औँल्याइदिन्थेँ र परमेश्‍वरका वचनहरूमा सङ्गति गरेर सहयोग गर्थेँ। केही ब्रदर-सिस्टरले सुरुमा आफ्ना समस्याहरू पहिचान गर्न र मेरो सहयोग स्विकार्न नसके पनि, समय बित्दै जाँदा, परमेश्‍वरका वचनहरू खाएर र पिएर, अनि खोजी र चिन्तन गरेर, उनीहरूले मेरा सुझावहरू स्विकार्न र ती कुराबाट केही पाठ पनि सिक्न सके।

यस्तो समय पनि थियो जतिबेला म अगुवालाई हरेक दिन निकै व्यस्त देख्थेँ, तर उनले वास्तवमा केवल नियमअनुसार कामकुरा गरिरहेकी थिइन् र कामको कार्यान्वयनमा निर्देशनहरू मात्रै दिइरहेकी थिइन्। उनले मण्डलीको कामका स्पष्ट समस्याहरू समाधान गर्नेबारे समेत सोचिनन्, न त ब्रदर-सिस्टरहरूको स्थितिबारे वास्तवमै सोधखोज नै गरिन्। यदि कामकुरा यस्तै चलिरहेको भए, मण्डलीको कामले राम्रो नतिजा प्राप्त गर्न गाह्रो हुनेथ्यो। मैले मनमनै सोचेँ, “मैले उनलाई यो समस्या पहिले अप्रत्यक्ष रूपमा बताएकी थिएँ, तर सायद उनले समस्याको गम्भीरता बुझिनन्। सायद मैले फेरि उनलाई यो कुरा भन्नुपर्छ।” तर त्यसपछि, मैले यी अगुवा मेरी आमाको उमेरकी र मभन्दा जेठी छिन्, अनि मैले कसरी सानैदेखि उनलाई सम्मानपूर्वक सम्बोधन गर्दै आएकी छु भनेर सम्झेँ। यदि मैले उनलाई वास्तविक काम नगरेकी र झूटा अगुवाजस्तो व्यवहार गरेकी आरोप लगाएकी भए, के उनले मलाई अभद्र ठान्नेथिइनन् र? सायद मैले यो कुरा माथिल्ला अगुवाहरूलाई रिपोर्ट गर्नु र बरु उनीहरूलाई नै उनीसँग सङ्गति गर्न लगाउनु राम्रो होला। यो विचार आएपछि, मैले परमेश्‍वरका वचनहरू सम्झेँ: “तैँले सत्य कुरा भन्‍नुपर्छ, इमानदारीपूर्वक बोल्‍नुपर्छ, र अरूलाई फाइदा पुर्‍याउनुपर्छ। कम्तीमा पनि, तेरो बोलीवचनले मानिसहरूलाई सुधार गर्नुपर्छ” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (३))। मलाई यसबारे आफ्नो दृष्टिकोण गलत छ भन्‍ने अचानक महसुस भयो। मैले यी अगुवाको आफ्नो कर्तव्यमा समस्या छ भन्‍ने स्पष्ट रूपमा देखेकी थिएँ र मैले उनलाई ती देखाएर आफ्ना समस्याहरू पहिचान गर्न र तुरुन्तै दिशा बदल्न मद्दत गर्नुपर्थ्यो। यस्तो गर्नु उनका लागि र मण्डलीको कामका लागि फाइदाजनक हुनेथ्यो। तर, म हिचकिचाएँ र त्यो बताउने हिम्मत गरिनँ, अझै पनि ठुलालाई सम्मान गर्ने र सानालाई माया गर्नेजस्ता परम्परागत विचारहरूले नियन्त्रित भएँ र बाँच्नुबारे शैतानका नियमहरूअनुसार जिएँ। यी सिस्टरलाई हाल आफ्ना समस्याहरूबारे थाहा थिएन, र उनलाई वरपरका ब्रदर-सिस्टरहरूले ती समस्या औँल्याएर प्रेमपूर्वक सहयोग गर्नु आवश्यक थियो। मैले उनका समस्याहरू देखेकाले, उनलाई ती बताइदिनुपर्थ्यो। मैले आफ्नो जिम्मेवारी पूरा गर्दा यस्तै देखिन्थ्यो। यसपछि, अर्को पटक जब मैले यी अगुवासँग भेट गरेँ, तब मैले परमेश्‍वरका वचनहरूको एउटा खण्ड खोजेर उनीसँग सङ्गति गरेँ र भेला मात्र आयोजना गर्ने तर समस्याहरू वास्तवमा समाधान नगरेर, उनी झूटा अगुवाको मार्गमा हिँडिरहेकी छिन् भनेर औँल्याएँ। परमेश्‍वरका वचनहरू पढेपछि, उनले झुटो अगुवा बनेका प्रकटीकरणहरू देखाएकी स्वीकार गरिन् र आफूले कसरी देहलाई विचार गरिन् र चिन्ता गर्न वा मूल्य चुकाउन चाहिनन् भन्‍नेबारे चिन्तन गरिन्, र अबउसो दिशा बदल्न इच्छुक भइन्। यसपछि, उनमा केही परिवर्तन आयो, उनले आफ्नो काममा अझ विस्तृत वृद्धि गरिन् र ब्रदर-सिस्टरहरूसँग सङ्गति गरेर उनीहरूलाई केही समस्या समाधान गर्न मद्दत गरिन्। मैले मनमनै परमेश्‍वरलाई धन्यवाद दिएँ!

यो अनुभव गरेर मैले के बुझेँ भने शैतानको परम्परागत संस्कृतिअनुसार जिउँदा हामी बाहिरबाट अरूको आदर गर्ने र शिष्ट देखिन सक्छौँ र अरूको सम्मान प्राप्त गर्न सक्छौँ, तर यसले हाम्रो भ्रष्ट स्वभावलाई कसैगरी परिवर्तन गर्दैन। यी कुराअनुसार जिउँदा, व्यक्तिले मुखौटो पहिरिन्छ र झन्-झन् पाखण्डी बन्छ, मानिसहरूप्रति बेइमानी तरिकाले व्यवहार गर्छ। परमेश्‍वरका वचन र सत्यता सिद्धान्तहरूअनुसार मानिस र कामकुरालाई हेर्ने, आफूलाई आचरणमा ढाल्ने र कार्य गर्ने गऱ्यो भने मात्र व्यक्तिले गर्ने सबै कुरा मण्डलीको काम र ब्रदर—सिस्टरहरूको जीवनका लागि लाभदायक हुन सक्छ, र त्यसपछि मात्र व्यक्ति साँचो मानव रूपमा जिउन सक्छ।


७२. के हैसियत हुनुले मुक्ति सुनिश्चित गर्छ?

क्लाउडद्वारा, क्यामरुन

सन् २०१८ को मे महिनामा, मैले सर्वशक्तिमान् परमेश्‍वरको आखिरी दिनहरूको काम स्वीकार गरेँ। एक वर्षपछि, म मण्डली अगुवाको रूपमा चुनिएँ, र चार वर्षपछि, म क्यामरुनमा मण्डली सुपरिवेक्षकको रूपमा चुनिएँ। मलाई लाग्यो म उत्कृष्ट छु, मानौँ म अरू मानिसहरूभन्दा माथि छु। मेरा धारणाहरूमा, मैले सोचेँ परमेश्‍वरले हैसियत हुनेहरूलाई बढी महत्त्व दिनुहुन्छ, र यी मानिसहरू अरूभन्दा बढी मूल्यवान् छन्, र उनीहरूको मुक्ति पाउने सम्भावना बढी छ। पछिल्ला केही वर्ष अगुवाको रूपमा रहँदा, मैले धेरै कुरा पाएको थिएँ, त्यसैले मैले आफ्नो मुक्ति सुनिश्चित भएको महसुस गरेँ। यसकारण, म आफ्नो कर्तव्यमा अझ बढी उत्प्रेरित भएँ। राती अरूहरू सुतिसकेका बेला पनि, म आफ्नो कर्तव्य गरिरहेको हुन्थेँ। मलाई लाग्थ्यो मैले अरूभन्दा बढी मोल चुकाइरहेको छु र बढी जिम्मेवारी वहन गरिरहेको छु, त्यसैले परमेश्‍वरले मलाई अझ बढी आशिष् दिनुहुनेछ। अगुवाको रूपमा, म सधैँ शिर ठाडो पारेर हिँड्थेँ, श्रेष्ठताको भावना लिएर। म सोच्थेँ जबसम्म म अगुवा रहन्छु, मेरो मुक्ति सुनिश्चित हुनेछ। तर मैले आशा गरेजस्तो कुराहरू भएनन्।

सुसमाचारको कामका लागि तुरुन्तै मानिसहरूको आवश्यकता परेकोले, मलाई सुसमाचार फैलाउन पठाइयो। त्यहाँ सबै कुरा सहज रूपमा अघि बढ्यो, र मैले आफ्नो कर्तव्यमा निकै राम्रो नतिजा प्राप्त गरेँ। चाँडै नै, मलाई समूह अगुवामा पदोन्नति गरियो। पदोन्नति हुन पाएकोमा म धेरै खुसी थिएँ। म समूह अगुवा र मण्डली सुपरिवेक्षक दुवै थिएँ। मैले आफूलाई मुक्तिको अझ नजिक महसुस गरेँ, र मेरो गन्तव्य अझ सुरक्षित छ भन्ने लाग्यो। सन् २०२२ को सेप्टेम्बरको सुरुमा, मलाई आफ्नो कर्तव्य गर्न नयाँ ज्योति मण्डलीमा सरुवा गरियो। त्यहाँ, उनीहरूसँग पहिले नै सुसमाचार समूह अगुवाहरू र मण्डली सुपरिवेक्षकहरू थिए। त्यसैले, म केवल एक साधारण सुसमाचार प्रचारक मात्र थिएँ, र मैले सुसमाचार समूह अगुवा र मण्डली सुपरिवेक्षकको पदवी गुमाएँ। यस्ता परिवर्तनहरूको सामना गर्दा, मैले आफ्नो हैसियत घटेको महसुस गरेँ। मैले आफ्नो श्रेष्ठताको भावना गुमाएँ र मैले मुक्तिको मौका पनि गुमाएँ कि जस्तो लाग्यो। त्यसपछि, मैले आफ्नो कर्तव्यमा उत्प्रेरणा गुमाएँ र केवल चुपचाप बस्न चाहेँ। जब मसँग हैसियत थियो, म शिर ठाडो पारेर हिँड्थेँ, धेरै गर्व महसुस गर्थें, तर हैसियतविना, मेरो उत्साह हरायो। तर मैले अझै आशा राखिरहेँ, सोचेँ, “म भर्खरै आएको छु, त्यसैले नयाँ ज्योति मण्डलीका ब्रदर-सिस्टरहरूले मलाई चिन्दैनन्। जबसम्म म आफ्नो कर्तव्यमा परिश्रम गरिरहन्छु, मेरो क्षमता र कार्यदक्षताले, म पक्कै पनि वरपरका मानिसहरूको ध्यान आकर्षित गर्नेछु, र ढिलो चाँडो, म फेरि अगुवाको रूपमा चुनिनेछु। मेरो मुक्ति पाउने आशा अझै छ!” यो सोचेर, म धेरै नकारात्मक भइनँ र आफ्नो कर्तव्य गरिरहेँ।

सन् २०२२ को डिसेम्बरको अन्त्यमा, नयाँ ज्योति मण्डलीले मण्डली सुपरिवेक्षकहरू पुनः छान्नुपर्ने भयो। चुनावअघि, म धेरै आत्मविश्वासी थिएँ र मैले सोचेँ म पक्कै चुनिनेछु, किनकि सबैलाई थाहा थियो म धेरै वर्षदेखि अगुवा थिएँ र यसमा मेरो योग्यता थियो। तर अप्रत्याशित रूपमा, जब मतहरू प्रकट गरियो, मैले केवल दुई मत मात्र पाएको देखियो। मैले चुनाव हारेँ। यो सहन साँच्चै गाह्रो थियो। मलाई पूर्ण रूपमा बेकम्मा महसुस भयो, प्वाँख उखेलिएको चराजस्तै, र अरूले मलाई हेरेको सहन मुस्किलले सक्थेँ। त्यस समयमा, म धेरै नकारात्मक भएँ र परमेश्‍वरप्रति गलत धारणाहरू राखेँ। मलाई लाग्थ्यो हैसियत हुनुले मलाई आफ्नो कर्तव्य अझ राम्रोसँग गर्न र परमेश्‍वरद्वारा मान्यता पाउन मद्दत गर्नेछ। अहिले मैले आफ्नो हैसियत गुमाएकाले मलाई लाग्यो यसको मतलब परमेश्‍वरले अब मलाई मुक्ति दिनुहुन्न र मैले आफ्नो असल गन्तव्य गुमाएको छु। म समूह भेलाहरूमा उपस्थित हुन वा मेरा ब्रदर-सिस्टरहरूका सन्देशहरूको जवाफ दिन चाहन्नथेँ। म केवल लुक्न र आफूलाई टाढा राख्न चाहन्थेँ। म अनिच्छापूर्वक भेलाहरूमा उपस्थित हुन्थेँ र यी भेलाका दौडान, म सङ्गतिमा सक्रिय रूपमा भाग लिन्नथेँ। म मानिसहरूले मेरो उपस्थिति याद गरून् भन्ने चाहन्नथेँ किनकि मसँग अब कुनै हैसियत रहेको थिएन। ब्रदर-सिस्टरहरूले मलाई पन्छाइएको एक भूतपूर्व अगुवाको रूपमा मात्र सम्झनेछन् कि भन्ने मलाई डर थियो। मलाई त परमेश्‍वरका वचनहरू पढ्न वा प्रार्थना गर्न पनि मन लाग्दैनथ्यो, र प्रार्थना गर्दा पनि, म केवल गरेजस्तो मात्र गर्थें र परमेश्‍वरलाई के भन्ने थाहा थिएन। म आफ्नो कर्तव्यमा सक्रिय थिइनँ, र कहिलेकाहीँ, म आफ्नो हृदय शान्त पार्न सक्दिनथेँ अनि समाचार वेबसाइटहरू, राजनीतिक वेबसाइटहरू र जनावरका भिडियोहरू हेर्थें। यी कुराहरू हेरिसकेपछि, मैले केही पनि प्राप्त नगरेको जस्तो लाग्यो र भित्रैदेखि खाली महसुस गरेँ। मलाई लाग्यो मेरो यस्तो स्थिति ठीक छैन र चुनावमा मेरो असफलता पछाडि परमेश्‍वरको अभिप्राय हुन सक्छ। त्यसैले मैले परमेश्‍वरलाई प्रार्थना गरेँ, “हे परमेश्‍वर, म अहिले म शान्त भएर आफ्नो कर्तव्य निर्वाह गर्न सक्दिनँ, र म तपाईंबाट टाढा हुन समेत चाहन्छु। म किन यस्तो भएँ भनेर बुझ्दिनँ। कृपया मलाई मेरो अवस्था बुझ्न अन्तर्दृष्टि दिनुहोस् र मार्गदर्शन गर्नुहोस्।”

त्यसपछि मैले ब्रदर मत्तीलाई मेरो स्थितिबारे बताएँ, र उहाँले मलाई परमेश्‍वरका वचनका दुई खण्डहरू पढ्न लगाउनुभयो। सर्वशक्तिमान्‌ परमेश्‍वर भन्‍नुहुन्छ: “तिमीहरूको पछ्याइमा, तिमीहरूसँग अत्यन्तै धेरै धारणा, आशा र भविष्यहरू छन्। अहिलेको काम तिमीहरूको हैसियतको चाहना र असाधारण चाहनाहरूको काटछाँट गर्नको निम्ति हो। आशा, हैसियत र धारणाहरू सबै शैतानिक स्वभावका उत्कृष्ट प्रतिनिधित्वहरू हुन्। शैतानको विषले सधैँ मानिसहरूका विचारहरूलाई नष्ट गर्छ र मानिसहरू शैतानका यी परीक्षाहरूदेखि मुक्त हुन सधैँ असमर्थ छन्, त्यही कारणले नै मानिसहरूका हृदयमा यी कुराहरूको अस्तित्व छ। तिनीहरू पापको माझमा जिउँछन् तापनि यसलाई पाप भनी विश्‍वास गर्दैनन्, तैपनि तिनीहरू सोच्छन्: ‘हामी परमेश्‍वरमा विश्‍वास गर्छौं, त्यसैले उहाँले हामीलाई आशिष्‌हरू दिनुपर्छ र हाम्रो निम्ति सबै कुरा उचित तवरले व्यवस्था गर्नुपर्छ। हामी परमेश्‍वरमा विश्‍वास गर्छौं, यसैले हामी अरूभन्दा श्रेष्ठ हुनुपर्छ र हाम्रो हैसियत र भविष्य अरूको भन्दा अझ धेरै हुनुपर्छ। हामीले परमेश्‍वरमा विश्‍वास गर्ने हुनाले, उहाँले हामीलाई असीमित आशिष्‌हरू दिनुपर्छ। अन्यथा, यसलाई परमेश्‍वरमाथि गरिने विश्‍वास भनिने थिएन।’ … के तिमीहरूका अहिलेका सोच र दृष्टिकोणहरू यस्तै छैनन् र? ‘मैले परमेश्‍वरमाथि विश्‍वास गर्ने हुनाले ममाथि आशिष्‌हरूको वर्षा हुनुपर्छ र मेरो हैसियत कहिले पनि फुत्केर नगएको होस् र त्यो गैरविश्‍वासीहरूको भन्दा उच्‍च रहनुपर्छ भन्‍ने कुरालाई सुनिश्‍चित गरिनुपर्छ।’ तिमीहरूले आफूभित्र त्यस किसिमको दृष्टिकोण केवल एक वा दुई वर्षदेखि मात्र होइन तर धेरै वर्षदेखि राखेका छौ। तिमीहरूको कारोबारी तरिकाको सोचाइ अति विकसित भएको छ। तिमीहरू आज यस चरणमा आइपुगेको भए तापनि तिमीहरूले हैसियतलाई अझ पनि छाडेका छैनौ तर एक दिन तिमीहरूको हैसियत गुम्‍नेछ र तिमीहरूको नाम नष्ट हुनेछ भन्‍ने गहिरो डरको साथ यसको बारेमा निरन्तर सोधपुछ गर्नमा सङ्घर्ष गर्छौ र दिनहुँ यसको अवलोकन गर्छौ। मानिसहरूले सहजता प्रतिको आफ्नो चाहनालाई कहिल्यै पन्छाएका छैनन्” (वचन, खण्ड १। परमेश्‍वरको देखापराइ र काम। तँ किन प्रतिभार हुन अनिच्छुक छस्?)। “तिमीहरू अब अनुयायी हौ र तिमीहरूले यस चरणको कामको बारेमा केही समझ प्राप्त गरेका छौ। यद्यपि, तिमीहरूले अझ पनि आफ्नो हैसियतको इच्छालाई पन्छाएका छैनौ। तिमीहरूको हैसियत उच्च हुँदा तिमीहरू असल तवरलेपछ्याउँछौ, तर तिमीहरूको हैसियत कम हुँदा तिमीहरू पछ्याउन छोड्छौ। हैसियतका लाभहरू सधैँ तिमीहरूको मनमा हुन्छन्। किन अधिकांश मानिसहरूले आफूलाई नकारात्मकताबाट हटाउन सक्दैनन्? के उत्तर सधैँ ‘आशाहीन सम्भावनाहरूको कारणले’ भन्‍ने हुँदैन र? … तैँले जति यस किसिमले खोजी गर्छस्, तैँले त्यति नै कम कटनी गर्छस्। व्यक्तिको हैसियतको इच्छा जति ठूलो हुन्छ, तिनीहरूसँग त्यति नै धेरै गम्भीर काटछाँट गरिनुपर्ने हुन्छ र तिनीहरू त्यति नै ठूलो शोधन भएर जानुपर्ने हुन्छ। यस्ता मानिसहरू बेकम्मा हुन्छन्! तिनीहरूले यी कुराहरूलाई पूर्ण रूपमा छोड्नको लागि तिनीहरूको यथेष्ट काटछाँट र न्याय गरिनुपर्छ। यदि तिमीहरू अन्त्यसम्मै यसरी पछि लाग्यौ भने, तिमीहरूले केही पनि कटनी गर्नेछैनौ। जीवनको पछि नलाग्‍नेहरूलाई रूपान्तरण गर्न सकिँदैन र सत्यको निम्ति नतिर्खाउनेहरूले सत्य प्राप्त गर्न सक्दैनन्। तैँले व्यक्तिगत रूपान्तरण र प्रवेशको पछि लाग्‍ने कुरामा ध्यान दिँदैनस्, तर परमेश्‍वरमाथिको तेरो विश्‍वासमा अवरोध गर्ने र उहाँको नजिक लानबाट तँलाई रोक्‍ने असामान्य इच्छा र चीजहरूमा ध्यान दिन्छस्। के ती कुराहरूले तेरो रूपान्तरण गर्न सक्छन्? के तिनीहरूले तँलाई राज्यभित्र ल्याउँछन्?” (वचन, खण्ड १। परमेश्‍वरको देखापराइ र काम। तँ किन प्रतिभार हुन अनिच्छुक छस्?)। परमेश्‍वरका वचनहरू पढिसकेपछि, मैले आत्मचिन्तन गरेँ। मण्डलीमा सामेल भएदेखि, म सधैँ अगुवा नै थिएँ, र मैले मेरो हैसियत हुनुले मेरो मुक्ति सुनिश्चित गर्दछ भन्ने विश्वास गरेको थिएँ। जसो-जसो वर्षहरू बित्दै गए, म हैसियतमा झन्‌-झन् केन्द्रित भएँ। जति धेरै मेरो पदोन्नति भयो, त्यति नै मैले परमेश्‍वरले मलाई महत्त्व र मान्यता दिनुभएको महसुस गरेँ, जसले मलाई आफ्नो कर्तव्यमा कष्ट भोग्न र मोल चुकाउन सक्षम बनायो। मैले के पनि सोचेँ भने यदि परमेश्‍वरले आज आफ्नो काम समाप्त गर्नुभयो भने, म मुक्ति पाउन सक्षम हुनेछु। चुनावको दौडान, मैले चुनिने आशा गरेको थिएँ, र मलाई पहिले अगुवा भइसकेकाले म अरूभन्दा बढी योग्य छु भन्ने लाग्थ्यो। तर मैले चुनाव हारेँ र हैसियत प्राप्त गरिनँ। मैले आफू असफल भएजस्तो महसुस गरेँ र मैले मुक्ति पाउने आशा गुमाएँ भन्ने लाग्यो, त्यसैले मैले आफ्नो कर्तव्य गर्ने उत्प्रेरणा गुमाएँ। मैले परमेश्‍वरका वचनहरू पढ्न छाडेँ, ब्रदर-सिस्टरहरूका सन्देशहरूलाई बेवास्ता गरेँ, मनमौजी ढङ्गले भेलाहरूमा उपस्थित हुन्थेँ, र मैले समयमै सुसमाचार स्विकार्ने सम्भावना भएकाहरूको अनुगमन गरिनँ। म ब्रदर-सिस्टरहरूसँग कुरा गर्न वा सम्पर्क गर्न चाहन्नथेँ। म केवल एक्लै बस्न चाहन्थेँ। म परमेश्‍वरको सामु आफ्नो हृदय शान्त पार्न सकिनँ र मैले सत्यता पछ्याउने इच्छा गुमाएँ। मैले अधार्मिक चलचित्रहरू समेत हेरेँ। मेरो हृदय झन्‌-झन् अँध्यारो हुँदै गयो, र मैले पवित्र आत्माको काम गुमाएँ जस्तो लाग्यो। परमेश्‍वर भन्‍नुहुन्छ: “तैँले व्यक्तिगत रूपान्तरण र प्रवेशको पछि लाग्‍ने कुरामा ध्यान दिँदैनस्, तर परमेश्‍वरमाथिको तेरो विश्‍वासमा अवरोध गर्ने र उहाँको नजिक लानबाट तँलाई रोक्‍ने असामान्य इच्छा र चीजहरूमा ध्यान दिन्छस्। के ती कुराहरूले तेरो रूपान्तरण गर्न सक्छन्? के तिनीहरूले तँलाई राज्यभित्र ल्याउँछन्?” हैसियत पछ्याइले मलाई सत्यता वा असल गन्तव्य दिन सक्दैन, र हैसियत पाउनुले मलाई परमेश्‍वरको राज्यमा प्रवेश दिन सक्दैन। हैसियतको पछ्याइ भ्रष्ट स्वभाव भएकाले र यो शैतानबाट आउने भएकाले, यसले मेरो सत्यता पछ्याइमा रोकावट ल्याउँछ, र मलाई परमेश्‍वरबाट टाढा हुन र उहाँको विरोध गर्नसमेत लगाउँछ। अन्तमा, यसले मलाई विनाशमा मात्र पुर्‍याउन सक्छ। परमेश्‍वरका वचनले मलाई के देखाए भने यो चुनावी हारको पछि परमेश्‍वरको अभिप्राय थियो। परमेश्‍वरले मेरो हैसियतको चाहनालाई काटछाँट गर्न र मलाई हैसियतप्रतिको मेरो आत्मलिप्त चाहना त्याग्न र आत्मचिन्तन गर्न लगाउन यस हारलाई प्रयोग गरिरहनुभएको थियो। परमेश्‍वरको हार्दिक अभिप्राय बुझेर, मैले परमेश्‍वरलाई प्रार्थना गरेँ, “हे परमेश्‍वर, म पश्चात्ताप गर्न चाहन्छु। कृपया मलाई आफैलाई चिन्न सक्ने हुन मार्गदर्शन गर्नुहोस्।”

त्यसपछि, मैले परमेश्‍वरका केही वचन र केही अनुभवात्मक गवाही लेखहरू पढेँ। मैले परमेश्‍वरका वचनहरू पढेँ: “कतिपय मानिसहरू यदि तिनीहरूले परमेश्‍वरमा लामो समयसम्म विश्‍वास गरेका छन् भने, तिनीहरूले मुक्ति पाउने सम्‍भावना हुन्छ भन्‍ने विश्‍वास गर्छन्। कतिपयचाहिँ यदि तिनीहरूले धेरै आत्मिक सिद्धान्त बुझ्छन् भने, तिनीहरूले मुक्ति पाउने सम्‍भावना हुन्छ भन्‍ने सोच्छन्, वा कतिले चाहिँ अगुवा र सेवकहरूले अवश्यै मुक्ति पाउनेछन् भन्‍ने ठान्छन्। यी सबै मानव धारणा र कल्‍पनाहरू हुन्। मुख्य कुरा त मानिसहरूले मुक्तिको अर्थ बुझ्नुपर्छ। मुक्ति पाउनु भनेको मुख्य रूपमा पापबाट मुक्त हुनु, शैतानको प्रभावबाट मुक्त हुनु, र साँचो रूपमा परमेश्‍वरतर्फ फर्कनु र उहाँमा समर्पित हुनु हो। पाप र शैतानको प्रभावबाट मुक्त हुन तिमीहरूमा के हुनुपर्छ? सत्यता। यदि मानिसहरूले सत्यता प्राप्त गर्ने आशा गर्छन् भने, तिनीहरू परमेश्‍वरका धेरै वचनहरूले सुसज्‍जित हुनैपर्छ, तिनीहरूले ती वचन अनुभव र अभ्यास गर्न सक्नैपर्छ, ताकि तिनीहरूले सत्यता बुझ्‍न र वास्तविकतामा प्रवेश गर्न सकून्। त्यसपछि मात्रै तिनीहरूले मुक्ति पाउन सक्छन्। कुनै व्यक्तिले मुक्ति पाउन सक्छ कि सक्दैन भन्‍ने कुरा उसले परमेश्‍वरमा कहिलेदेखि विश्‍वास गरेको छ, ऊसँग कति ज्ञान छ, ऊसँग वरदान वा सबल पक्षहरू छन् कि छैनन्, वा उसले कति कष्ट भोग्छ भन्‍ने कुरासँग सम्‍बन्धित हुँदैन। मुक्तिसँग प्रत्यक्ष सम्‍बन्ध भएको एकमात्र कुरा भनेको व्यक्तिले सत्यता प्राप्त गर्न सक्छ कि सक्दैन भन्‍ने हो। त्यसो भए, आज तैँले कति वटा सत्यता साँचो रूपमा बुझेको छस्? अनि परमेश्‍वरका कति वटा वचनहरू तेरो जीवन बनेका छन्? परमेश्‍वरका सबै मापदण्डहरूमध्ये, तैँले कुन-कुनमा प्रवेश हासिल गरेको छस्? परमेश्‍वरमाथि विश्‍वास गरेका वर्षहरूमा, तैँले परमेश्‍वरको वचनको सत्यतामा कति प्रवेश गरेको छस्? यदि तँलाई थाहा छैन भने, वा तैँले परमेश्‍वरको कुनै पनि वचनको वास्तविकतामा प्रवेश हासिल गरेको छैनस् भने, खुलस्त रूपमा भन्दा, तँसँग मुक्ति पाउने कुनै आशा छैन। तैँले सम्भवतः मुक्ति पाउनेछैनस्। तँसँग उच्‍चस्तरीय ज्ञान भए पनि, वा तैँले परमेश्‍वरमा लामो समय विश्‍वास गरेको भए पनि, तेरो स्वरूप राम्रो भए पनि, तैँले राम्रो बोल्‍न सके पनि, र तैँले धेरै वर्षदेखि अगुवा वा सेवकको काम गरेको भए पनि, त्यसले केही फरक पार्दैन। यदि तैँले सत्यता पछ्याउँदैनस् भने, र परमेश्‍वरका वचनहरू राम्रोसँग अभ्यास र अनुभव गर्ने गर्दैनस् भने, र तँमा वास्तविक अनुभवात्मक गवाहीको कमी छ भने, तैँले मुक्ति पाउने कुनै आशा हुँदैन” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरूलाई बहुमूल्य ठान्‍नु नै परमेश्‍वरमाथिको विश्‍वासको जग हो)। “म प्रत्येक व्यक्तिको गन्तव्य निर्धारण निजको उमेर, वरिष्ठता, कष्टको परिमाणका आधारमा गर्दिनँ, र उनीहरूको कारुणिक अवस्थाका आधारमा त झनै होइन्, तर उनीहरूसँग सत्य छ वा छैन भन्‍ने आधारमा गर्दछु। योभन्दा अर्को कुनै विकल्प छैन। परमेश्‍वरको इच्छालाई अनुसरण नगर्ने सबैले दण्ड पाउनेछन् भनेर तिमीहरूले बुझ्नुपर्दछ। यो कुनै व्यक्तिले परिवर्तन गर्न नसक्ने कुरा हो। तसर्थ, दण्डित हुनेहरू सबै परमेश्‍वरको धार्मिकताका लागि दण्डित भएका हुन् र उनीहरूले गरेका असङ्ख्य दुष्कर्मका लागि प्रतिशोध लिइएको हो” (वचन, खण्ड १। परमेश्‍वरको देखापराइ र काम। तेरो गन्तव्यका लागि पर्याप्त असल कार्यहरू तयार गर्)। मैले परमेश्‍वरका वचनहरूबाट के बुझेँ भने परमेश्‍वर सबैलाई निष्पक्ष व्यवहार गर्नुहुन्छ, र मानिसहरूसँग सत्यता छ कि छैन भन्ने आधारमा तिनीहरूको परिणाम निर्धारण गर्नुहुन्छ। मानिसहरूले परमेश्‍वरको स्वीकृति प्राप्त गर्छन् र मुक्ति पाउँछन्, यो तिनीहरू अगुवा भएकाले वा कुनै निश्चित पदमा रहेकाले नभई, बरु तिनीहरूले सत्यता पछ्याउने र अन्ततः सत्यता प्राप्त गर्ने भएकाले हो। मलाई म धेरै वर्षदेखि अगुवा रहेको र हैसियत पाएकाले परमेश्‍वरद्वारा अनुमोदित हुनेछु, मैले परमेश्‍वरद्वारा कृपादृष्टि र विशेषाधिकार पाएको छु, मैले परमेश्‍वरको राज्यमा स्थान पाइसकेको छु, र म मुक्ति पाएर उहाँको राज्यमा प्रवेश गर्न सक्छु भन्ने लाग्थ्यो। यो मेरो गलत दृष्टिकोण थियो। वास्तवमा, मण्डलीमा पदमा रहनु मुक्तिको सर्त होइन, न त ओहदा हुनुले कोही अरूभन्दा बढी मूल्यवान् छ, वा परमेश्‍वरको मान्यता प्राप्त गर्ने सम्भावना बढी छ भन्ने सङ्केत नै गर्छ। परमेश्‍वरको घरमा, हैसियतका आधारमा भिन्नता छैन। परमेश्‍वरसामु सबै समान छन्। जुनै कर्तव्य गरे पनि, व्यक्तिले इमानदारीपूर्वक सत्यता पछ्याउँछ, आफ्नो भ्रष्ट स्वभाव फाल्छ, र परमेश्‍वरप्रति समर्पित बन्छ भने, उसले परमेश्‍वरको मुक्ति प्राप्त गर्न सक्छ। चाहे व्यक्ति समूह अगुवा होस् वा मण्डली अगुवा, यो केवल सत्यता प्राप्त गर्न परमेश्‍वरले प्रदान गरेको अवसर हो। यसले हामीलाई हाम्रो कर्तव्य निर्वाहमार्फत परमेश्‍वरको काम अनुभव गर्न, थप सत्यताहरू बुझ्न, र छिटो वृद्धि हुन मद्दत दिन्छ। तर, यसको मतलब समूह अगुवा वा मण्डली अगुवा हुनुले मुक्तिको ग्यारेन्टी दिन्छ भन्ने होइन। मैले कठिनाइ सहँदै र मूल्य चुकाउँदै अगुवाका रूपमा बिताएका वर्षहरूबारे चिन्तन गर्दा, म समयको वास्ता नगरी हरेक भेलामा उपस्थित हुन्थेँ, कहिलेकाहीँ अरू सुतिरहेका बेला राती अबेरसम्म काम गर्थेँ, जतिसक्दो चाँडो काम पूरा गर्न लागिरहन्थेँ, र त्यसैले म आफ्नो कर्तव्य राम्ररी गरिरहेको छु र परमेश्‍वरलाई प्रेम गर्छु भनेर सोच्थेँ। तर जब मैले चुनाव हारेँ र मेरो ओहदा गुमाएँ, तब मेरो विद्रोहीपन र परमेश्‍वरबारे गलतफहमीहरू प्रकट भए। मलाई लाग्यो मैले मुक्ति नपाउने भएँ, र त्यसैले मैले सत्यता पछ्याउन छोडेँ, म आफ्नो कर्तव्यमा नकारात्मक बनेँ र ढिलासुस्ती गरेँ, परमेश्‍वरका वचनहरू पढ्न चाहिनँ, र संसारिक चलचित्रहरूसमेत हेरेँ। मैले देखेँ कि म सत्यतालाई प्रेम गर्दिनथें, र मेरो कर्तव्यमा मेरो सक्रियता असल गन्तव्य प्राप्त गर्नका लागि थियो, सत्यता प्राप्त गर्न होइन, त्यसैले मैले परमेश्‍वरमा विश्वास गरेको पाँच वर्षमा धेरै सत्यता प्राप्त गरेकी थिइनँ। यो चुनावको हारले मेरो भ्रष्टता प्रकट गर्‍यो, मलाई यो महसुस गरायो कि मैले पहिले गरेका सबै कुरा ओहदा र असल गन्तव्यका खातिर थिए, र म परमेश्‍वरसँग फाइदाका लागि सौदाबाजी गर्न खोजिरहेकी थिएँ। सत्य कुरा त, मैले सोचेजस्तो परमेश्‍वरलाई प्रेम गरेकी रहेनछु, म परमेश्‍वरको विरुद्ध विद्रोह गरिरहेकी थिएँ, उहाँका वचनहरू सुनिरहेकी थिइनँ, र मेरो ओहदा गुमेको कारणले, म परमेश्‍वरबाट टाढा समेत भएकी थिएँ, आफ्नो कर्तव्य गर्न चाहन्नथें। मैले प्रभु येशूले भन्नुभएको कुरा सम्झेँ: “मलाई प्रभु, प्रभु भन्‍ने हरेक व्यक्ति स्वर्गको राज्यमा प्रवेश गर्नेछैन; तर ऊ प्रवेश गर्नेछ जसले मेरो पिताको इच्‍छालाई पछ्याउँछ जो स्वर्गमा हुनुहुन्छ” (मत्ती ७:२१)। परमेश्‍वर सत्यता पछ्याउने र उहाँको मार्ग अनुसरण गर्नेहरूलाई चाहनुहुन्छ। त्यस्ता मानिसहरू मुक्ति पाउन र स्वर्गको राज्यमा प्रवेश गर्न योग्य छन्। विगतमा, म सधैँ व्यस्त हुन्थेँ, हरेक भेलामा उपस्थित हुन्थेँ, सबैलाई म आफ्नो कर्तव्यमा लगनशील र इमानदार छु भन्ने भान पार्थें, तर यो सब छल थियो। म आशिष् पाउने मनसायले आफ्नो कर्तव्य गरिरहेको थिएँ, जुन परमेश्‍वरको इच्छा पालन गर्नु थिएन, र त्यसले उहाँलाई सन्तुष्ट पार्ने वा उहाँको अनुमोदन प्राप्त गर्ने थिएन। आँखामा आँसु लिएर, मैले परमेश्‍वरलाई प्रार्थना गरेँ, “हे परमेश्‍वर, म परिवर्तन हुन र तपाईंतिर फर्कन चाहन्छु, कृपया मलाई काटछाँट गर्नुहोस् र मेरो न्याय गर्नुहोस्, ताकि म मेरा आत्मलिप्तका सोच र मागहरू छोड्न सकूँ, तपाईंले मलाई जुनसुकै स्थानमा राख्नुभए तापनि, मानिसहरूको नजरमा यो सबैभन्दा निम्न स्थान नै किन नहोस्, म स्वीकार गर्नेछु, म तपाईंका सबै प्रबन्धहरूप्रति समर्पित हुन इच्छुक छु।”

एक दिन, मैले परमेश्‍वरका वचनहरू पढेँ: “सृष्टि गरिएको प्राणीको रूपमा, मानिसले सृष्टि गरिएको प्राणीको कर्तव्य निभाउने प्रयास गर्नुपर्छ, र अरू कुनै छनौटहरू नगरीकन परमेश्‍वरलाई प्रेम गर्न खोज्नुपर्छ, किनभने परमेश्‍वर मानिसको प्रेमको योग्य हुनुहुन्छ। परमेश्‍वरलाई प्रेम गर्न खोज्नेहरूले कुनै पनि व्यक्तिगत लाभहरूको खोजी गर्ने वा आफूले व्यक्तिगत रूपमा तृष्णा गर्ने कुराहरूको खोजी गर्ने गर्नु हुँदैन; खोजी गर्ने सबैभन्दा सही माध्यम यही हो। यदि तैँले सत्यताको खोजी गर्छस् भने, यदि तैँले सत्यता अभ्यास गर्छस् भने, र यदि तैँले आफ्‍नो स्वभावमा परिवर्तन हासिल गर्छस् भने, तैँले हिँड्ने मार्ग सही छ। यदि तैँले देहका आशिष्‌हरूको खोजी गर्छस् भने, र तैँले तेरा आफ्नै धारणाहरूको सत्यता अभ्यास गर्छस् भने, र यदि तेरो स्वभावमा कुनै परिवर्तन आएको छैन, र देहमा हुनुभएका परमेश्‍वरप्रति तँ पटक्कै समर्पित छैनस्, र तँ अझै अस्पष्टतामै जिउँछस् भने, तैँले जे कुराको खोजी गर्छस् त्यसले तँलाई अवश्य नै नरक लैजानेछ, किनभने तैँले हिँड्ने मार्ग असफलताको मार्ग हो। तँलाई सिद्ध पारिनेछ कि हटाइनेछ भन्‍ने कुरा तेरो आफ्‍नै खोजीमा निर्भर हुन्छ, भन्‍नुको अर्थ सफलता वा असफलता मानिसले हिँड्ने मार्गमै निर्भर हुन्छ” (वचन, खण्ड १। परमेश्‍वरको देखापराइ र काम। सफलता वा असफलता मानिसले हिँड्ने मार्गमा निर्भर हुन्छ)। परमेश्‍वरका वचनहरूले मलाई अभ्यासको मार्ग दिए। एक सृजित प्राणीको रूपमा, मैले कुनै इनामको खोजी नगरी परमेश्‍वरको अभिप्राय अनुसार सत्यता पछ्याउनु गर्नुपर्छ, र आफ्नो कर्तव्य राम्ररी गर्नुपर्छ। विगतमा, मैले सोचेको थिएँ हैसियत हुनुले मलाई मुक्ति प्राप्त गर्न मद्दत गर्नेछ, र अगुवाको हैसियत कमाउनु र त्यसलाई समातिराख्नुले मेरा लागि असल परिणाम सुनिश्चित गर्नेछ, त्यसैले मैले सत्यताको खोजी गर्नुको सट्टा पूरै हृदयले हैसियत र प्रतिष्ठाको पछि लागेँ, जसको परिणाम स्वरूप परमेश्‍वरमा धेरै वर्ष विश्वास गरे तापनि मेरो भ्रष्ट स्वभाव अपरिवर्तित रह्यो। यदि मैले मेरो पछ्याइलाई नसच्याएमा, म परमेश्‍वरद्वारा अवश्य हटाइने थिएँ। मैले के पनि बुझेँ भने, मण्डलीमा, विभिन्न कर्तव्यहरू हुन्छन्, र सबैले आफ्नो परिस्थिति र कामको आवश्यकता अनुसार आफ्नो कर्तव्य पूरा गर्छन्, र जुनसुकै प्रकारको कर्तव्य भए तापनि, यो हामीले गर्नुपर्ने कुरा हो, यो सबै मानिसहरूलाई सत्यता अभ्यास गर्न र स्वभावमा परिवर्तन प्राप्त गर्न सक्षम पार्ने उद्देश्यका लागि हो। यो हाम्रो शरीर जस्तै हो, जुन धेरै अङ्गहरू मिलेर बनेको हुन्छ। प्रत्येक अङ्गको आफ्नै कार्य हुन्छ, र कुनै अङ्ग अरूभन्दा बढी उपयोगी भन्ने हुँदैन। शरीरको अस्तित्वका लागि सबै कार्यहरू आवश्यक छन्, र कुनै एउटा अङ्ग पनि हराउन सक्दैन। कर्तव्यहरू उच्च र निम्न स्तरमा विभाजित हुँदैनन्। विशेष काम गर्नु वा अगुवा हुनुले व्यक्तिलाई अरूभन्दा उच्च, अरूभन्दा श्रेष्ठ, वा मुक्ति पाउने सम्भावना बढी भएको बनाउँदैन, र यसरी सोच्नु गलत हो। अगुवा भए तापनि, सत्यता अभ्यास नगरीकन, म सत्यता प्राप्त गर्न वा मुक्ति पाउन सक्दिनँ। यो बुझिसकेपछि, मैले सधैँ हैसियतका लागि प्रयास गरेकोमा पछुताएँ, र मैले आफ्नो कर्तव्य राम्ररी पूरा गर्ने सङ्कल्प गरेँ। मैले म नकारात्मक हुन र संसारिक चलचित्रहरू हेर्न छोडेँ, म नियमित रूपमा भेलाहरूमा उपस्थित भएँ र अक्सर आफ्नो आत्म-ज्ञानमा सङ्गति गर्थेँ, र मैले आफ्नो कर्तव्यप्रतिको मनोवृत्ति परिवर्तन गरेँ, सुसमाचार फैलाउन सक्रिय भएँ। मैले ब्रदर-सिस्टरहरूसँग परमेश्‍वरका वचनहरू बाँड्न थालेँ, उनीहरूको असामान्य अवस्थाहरू समाधान गर्न मद्दत गरेँ, र मेरो कर्तव्यको प्रभावकारितामा सुधार भयो।

सन् २०२३, जुन महिनाको अन्त्यमा, अर्को मण्डली स्थापना भयो र अगुवाहरू र डिकनहरू छान्नुपर्ने भयो। मैले सोचेँ, “मैले लामो समयदेखि परमेश्‍वरमा विश्वास गरेको छु र पहिले मण्डली अगुवा पनि भइसकेको छु, त्यसैले म नै चुनिने सम्भावना बढी छ।” तर अन्तमा, म केवल सुसमाचार डिकनको रूपमा मात्र चुनिएँ। ममा पहिलो सोचाइ मेरो मुक्ति पाउने आशा घटेको छ भन्ने आयो, विशेष गरी जब मैले मभन्दा केही वर्षपछि परमेश्‍वरमा विश्वास गरेकी एक सिस्टर मण्डली अगुवाको रूपमा चुनिएको देखेँ, म धेरै दुःखी भएँ। मैले यो पनि सोचेँ कि भविष्यमा, धेरै नयाँ आगमनकर्ताहरू मण्डलीमा सामेल हुनेछन्, तिनीहरू मभन्दा उत्कृष्ट हुनेछन्, र समय बित्दै जाँदा मेरो कुनै स्थान हुनेछैन। यी कुराहरू सोच्दा, म धेरै दुःखी भएँ र फेरि आफ्नो कर्तव्य गर्ने उत्प्रेरणा गुमाएँ। मैले परमेश्‍वरलाई प्रार्थना गरेँ, “हे परमेश्‍वर, कृपया मेरो हृदयलाई यी स्थितिहरूबाट विचलित हुनबाट जोगाउनुहोस्। म मेरो सम्भावना र हैसियतको पछ्याइलाई छाड्न, तपाईंका सबै प्रबन्धहरूप्रति समर्पित हुन, र केवल तपाईंलाई सन्तुष्ट पार्न आफ्नो कर्तव्य पूरा गर्न इच्छुक छु। यदि म अझै पनि हैसियतको पछ्याइमा टाँसिइरहेँ, मलाई आशा छ तपाईंले मलाई ताडना दिनुहुनेछ।” मैले परमेश्‍वरका वचनहरू पढेँ: “अन्त्यमा, मानिसहरूले मुक्ति प्राप्त गर्न सक्छन् कि सक्दैनन् भन्‍ने कुरा तिनीहरूले निर्वाह गर्ने कर्तव्यमा होइन, बरु तिनीहरूले सत्यता बुझ्न र प्राप्त गर्न सक्छन् कि सक्दैनन् र तिनीहरू अन्त्यमा परमेश्‍वरमा पूर्ण रूपमा समर्पित हुन, आफैलाई उहाँका योजनाबद्ध कार्यहरूको कृपामा छोड्न, भविष्य र नियतिको बारेमा केही नसोच्न र योग्य सिर्जित प्राणी बन्‍न सक्छन् कि सक्दैनन् भन्‍ने कुरामा निर्भर रहन्छ। परमेश्‍वर धर्मी र पवित्र हुनुहुन्छ र उहाँले सबै मानवजातिलाई मापन गर्न प्रयोग गर्नुहुने मानकहरू यिनै हुन्। यी मानकहरू अपरिवर्तनीय छन् र तैँले यो सम्झनैपर्छ। यी मानकहरूलाई दिमागमा खोपेर राख्, र कुनै अवास्तविक कुरालाई पछ्याउन अर्को बाटो पत्ता लगाउनेबारेमा जुनसुकै बेलामा नसोच्। मुक्ति प्राप्त गर्न चाहने सबैलाई परमेश्‍वरले दिनुभएका सर्त र मापदण्डहरू कहिले पनि परिवर्तन हुँदैनन्। तिमीहरू जोसुकै भए तापनि ती उस्तै रहन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वर धर्मी र पवित्र हुनुहुन्छ, र हरेक व्यक्तिले सत्यता प्राप्त गरेको छ कि छैन भन्ने आधारमा परमेश्‍वरले उसको गन्तव्य निर्धारण गर्नुहुन्छ। मैले पनि परमेश्‍वरका आवश्यकताहरू अनुसार पछ्याउनुपर्छ, हैसियत र गन्तव्यको पछि लाग्ने मेरो इच्छा त्याग्नुपर्छ, र पूरै हृदयले आफ्नो कर्तव्य पूरा गर्नुपर्छ र सत्यता पछ्याउनु गर्नुपर्छ। यो परमेश्‍वरको अभिप्राय अनुरूप छ। मेरो कार्य दक्षतामा केही कमी छ, र अहिले सुसमाचार डिकनको रूपमा चुनिनु परमेश्‍वरले मलाई अभ्यासका लागि दिनुभएको अर्को अवसर हो। मैले यो अवसरलाई कदर गर्नुपर्छ र पूर्ण हृदयले आफूलाई कर्तव्यहरूमा समर्पित गर्नुपर्छ, सत्यता पछ्याउनु र प्राप्त गर्नुपर्छ, मेरो भ्रष्ट स्वभाव समाधान गर्नुपर्छ, र परमेश्‍वरको हृदयलाई सन्तुष्ट पार्न आफ्नो कर्तव्य पूरा गर्नुपर्छ। यही सबैभन्दा महत्त्वपूर्ण कुरा हो। त्यसपछि, मैले आफूलाई कर्तव्यहरूमा समर्पित गरेँ, र मैले अनुभव गरेका परिवर्तनहरू सबै परमेश्‍वरका वचनहरूको मार्गदर्शनका कारणले थिए। परमेश्‍वरको मुक्तिका लागि धन्यवाद होस्!


७३. मैले आदर गरेका एक जना अगुवा बर्खास्तमा परेपछि

ली लान, चीन

ली चेङ मण्डली अगुवा थिए जो मुख्य गरी मानिसहरूको सफाइ र निष्कासित गर्ने कामका लागि जिम्मेवार थिए साथै तिनले मेरा कामहरूको पनि सुपरिवेक्षण गर्थे। तिनीसँग एक वर्षभन्दा बढी अन्तरक्रिया गरेपछि, मैले तिनीसँग राम्रो क्षमता रहेको, तिनले आफ्नो कर्तव्यमा बोझको बोध देखाउने, र कामका समस्याहरूलाई पहिचान गर्न तथा मानिसहरूको स्थितिलाई खुट्याउन सक्ने थाहा पाएँ। विशेष गरी सफाइ र निष्कासनका सामग्रीहरू मिलाउने क्रममा, तिनले मुख्य घटनाहरू बुझ्न सक्थे र सफाइ गरिएका र निष्कासित गरिएकाहरूलाई तिनीहरूको व्यवहारको आधारमा परिभाषित गर्नका लागि परमेश्‍वरका उपयुक्त वचनहरू खोज्‍न सक्थे, जुन कुराहरू म आफूले सम्हाल्न सक्दिनथेँ। हामी भेला हुँदा र विभिन्‍न प्रकारका मानिसहरूलाई खुट्याउने बारेमा सङ्गति गर्दा, म सधैँ ली चेङ्ग पनि त्यहाँ होउन् भन्‍ने आशा गर्थेँ। तिनी नआउँदा, मलाई आफ्नो आधार स्तम्भ हराए झैँ खिन्‍न लाग्थ्यो। पछिल्लाे एक वर्षजति यता, ली चेङ्ग इन्चार्ज रहेका सबै मण्डलीहरूले केही दुष्ट मानिसहरू र अविश्‍वासीहरूलाई सफाइ गरे, यसरी मण्डलीहरूलाई निकै शुद्ध पारे। म ली चेङ्ग सत्यता पछ्याउने र बुझ्ने व्यक्ति हुन् भन्‍ने कुरामा दृढतापूर्वक विश्‍वास गर्थेँ, र तिनी जस्ता व्यक्ति मात्रै अगुवा हुन सक्छ भन्‍ने समेत सोच्थेँ। म तिनलाई गहन रूपमा आदर गर्थेँ र तिनलाई मेरो विश्‍वास-यात्राको आदर्श पात्रको रूपमा हेर्थेँ।

सन् २०२३ मे महिनाको एक दिन, मैले माथिल्लो स्तरका अगुवाबाट ली चेङ्गलाई बर्खास्त गरिएको भनेर लेखिएको पत्र प्राप्त गरेँ। म छक्क परेँ अनि मैले त विश्‍वासै गर्न सकिनँ, सोचेँ, “ली चेङ्ग राम्रो क्षमता भएका, प्रतिभाशाली छन्, र तिनी आफ्नो कर्तव्यमा अपेक्षित परिणामहरू हासिल गर्छन्। तिनी जस्तो व्यक्ति कसरी बर्खास्तमा पर्न सक्छन्? के अगुवाहरू हदभन्दा बढी अपेक्षा राख्छन्? मैले तिनीहरूलाई भेट्दा ली चेङ्गलाई किन बर्खास्त गरियो भनेर सोध्नै पर्छ।” त्यसपछि मैले आफूलाई ली चेङ्गसँग तुलना नगरी रहन सकिनँ। तिनले मानिसहरूको स्थितिलाई स्पष्ट बुझ्न र तिनीहरूका कठिनाइहरू समाधानका लागि परमेश्‍वरका उपयुक्त वचनहरू भेट्टाउन सक्‍ने मात्र नभएर, तिनले आफ्नो काममा पनि परिणामहरू प्राप्त गर्थे। जहाँसम्म मेरो कुरा छ, ममा उनमा भएका प्रतिभाहरूको कमी थियो, मैले उनले जस्तो कष्ट भोग्‍न र मूल्य चुकाउन सकिनँ, र म मानिसहरूको स्थिति समाधान गर्न प्रायजसो सङ्घर्षरत रहन्थेँ र बारम्बार उनीसँग सहयोग माग्थेँ। अहिले ली चेङ्ग जस्ताे व्यक्तिलाई समेत बर्खास्त गरिएको हुनाले, मलाई म पनि बर्खास्त हुने अवस्थाबाट टाढा छैन जस्तो लाग्यो। यो विचारले मेरो आत्मा गल्यो, अनि त त्यसपछिका केही दिनसम्म, मलाई आफ्नो कर्तव्यप्रति कुनै ऊर्जा नै भएन र आफ्नो अगाडि अन्धकार मात्रै देखेँ। मलाई मेरो स्थिति गलत छ भन्‍ने महसुस भयो, र मैले आफ्ना समस्याहरू समाधान गर्न सत्यताको खोजी गर्न चाहेँ। मानिसहरूलाई बर्खास्त गर्ने मण्डलीका निर्णयहरू सिद्धान्तहरूमा आधारित हुन्छन्, र ली चेङ्गको बर्खास्ती अवश्य पनि उनले आफ्नो कर्तव्यमा सिद्धान्तहरू उल्लङ्घन गरेका कारण भएको हो भन्‍ने मलाई थाहा थियो। मलाई परमेश्‍वरका वचनहरूको एउटा खण्ड याद आयो र यो खण्ड पल्टाएर पढेँ। परमेश्‍वर भन्‍नुहुन्छ: “हरेक अवधि र हरेक चरणमा, मानिसहरूको धारणाविपरीत मण्डलीमा केही विशेष घटनाहरू घट्छन्। उदाहरणको लागि, कतिपय मानिसहरू बिमार पर्छन्, अगुवा र सेवकहरू प्रतिस्थापित हुन्छन्, कतिपय मानिसहरूलाई खुलासा गरेर हटाइन्छ, केहीले जीवन र मृत्युको परीक्षा भोग्छन्, अनि कतिपय मण्डलीमा विघ्‍नवाधा ल्याउने दुष्ट मानिस र ख्रीष्टविरोधीहरूसमेत हुन्छन्, र यस्तै अन्य कुराहरू हुन्छन्। यी कुराहरू समयसमयमा हुने गर्छन्, तर ती दुर्घटनावश हुने पक्‍कै होइनन्। यी सबै कुरा परमेश्‍वरको सार्वभौमिकता र बन्दोबस्तका परिणाम हुन्। एकदमै शान्तिमय अवधि केही घटना वा असामान्य घटनाले अचानक अशान्त बन्छ, जुन घटना तिमीहरूको वरपर वा तिमीहरूमै घट्छन्, र यस्ता घटना घट्दा मानिसहरूको जीवनको सामान्य क्रम र सामान्य अवस्था भताभुङ्ग हुन्छ। यसो हेर्दा, यी कुराहरू मानिसको धारणा र कल्पनाअनुरूप होइनन् भन्‍ने लाग्छ, मानिसहरू यी कुराहरू देख्‍न वा आफूलाई आइपरेको चाहँदैनन्। अनि, के यी कुराहरू घटित हुँदा मानिसहरूलाई फाइदा पुग्छ? मानिसहरूले यी कुरालाई कसरी लिनुपर्छ, कसरी अनुभव गर्नु र बुझ्नुपर्छ? के तिमीहरू कसैले यो कुराबारे सोचेका छौँ? (हामीले यो परमेश्‍वरको सार्वभौमिकताको परिणाम हो भनेर बुझ्नुपर्छ।) के यो परमेश्‍वरको सार्वभौमिकताको परिणाम हो भनेर बुझ्ने कुरा मात्र हो? के तिमीहरूले यसबाट कुनै पाठ सिकेका छौ? … सुरुमा त मानिसहरूले परमेश्‍वरलाई बुझेकै छैनन्, र तिनीहरू आफूमाथि आफ्नो धारणाविपरीत केही कुरा आइपर्दा, सत्यता खोज्‍ने वा सङ्गति गर्नलाई मानिसहरू भेट्ने गर्दैनन्, बरु ती कुरालाई आफ्नो धारणा र कल्पनाको आधारमा हेर्छन् र आखिरमा ‘यी कुराहरू परमेश्‍वरबाट आएका हुन् कि होइनन् भन्‍ने अझै अनिश्‍चित छ’ भनेर निष्कर्ष निकाल्छन्, अनि परमेश्‍वरबारे सन्देह गर्दै उहाँका वचनहरूप्रति शङ्कासमेत गर्न थाल्छन्। परिणामस्वरूप, परमेश्‍वरप्रतिको तिनीहरूको शङ्का, अनुमान र सावधानी झन्झन् गम्भीर बन्छन्, र तिनीहरूले आफ्नो कर्तव्य निर्वाह गर्ने उत्प्रेरणा गुमाउँछन्। तिनीहरू कष्ट भोग्‍न र त्याग गर्न अनिच्छुक हुन्छन्, अनि सुस्ताउँछन्, र हरेक दिन अल्याङ्टल्याङ् मात्रै टार्छन्। केही खास घटनाहरू अनुभव गरेपछि, तिनीहरूसँग पहिलेदेखि भएको अलिकति जोस, सङ्कल्प र चाहना तिनीहरूबाट हटेर र हराएर जान्छन्, अनि तिनीहरूमा कसरी भावी योजना बनाउने र उम्कने बाटो खोज्ने भन्‍ने सोच मात्र बाँकी रहन्छ। यस्ता मानिसहरूको संख्या कम छैन। मानिसहरू सत्यतालाई प्रेम नगर्ने र सत्यता नखोज्‍ने भएकाले, तिनीहरू आफूलाई कुनै कुरा आइपर्दा, त्यो आफ्नै आँखाले देख्छन्, तर त्यो परमेश्‍वरबाट स्विकार्न कहिल्यै सिक्दैनन्। तिनीहरू उत्तर भेट्टाउन परमेश्‍वरका वचनहरूमा सत्यता खोज्दैनन्, अनि सङ्गति गर्न र यी कुरा समाधान गर्न सत्यता बुझ्ने मानिसहरू खोज्दैनन्। बरु, तिनीहरू आफूमाथि आइपर्ने कुरालाई विश्‍लेषण गर्न र केलाउन संसारसँगको व्यवहारमा आफूले प्रयोग गर्दै आएको आफ्नो ज्ञान र अनुभव नै प्रयोग गर्छन्। अनि, आखिर परिणाम के हुन्छ? तिनीहरू उम्कनै नसक्‍ने अप्ठ्यारो स्थितिमा आफै फस्छन्—सत्यता खोजी नगर्नुको परिणाम यही हो” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (११))। परमेश्‍वरका वचनहरूबाट, मैले के बुझेँ भने जब मण्डलीमा मानिसहरूका धारणाहरू अनुरूप नरहेका कुराहरू देखा पर्छन्, तब सत्यता नपछ्याउनेहरूले परमेश्‍वरबाट आएका कुराहरूलाई स्वीकार गर्दैनन्। बरु, तिनीहरूले आफ्नै धारणा र कल्पनाहरूका आधारमा परमेश्‍वरसँग गुनासो गर्नेछन् र उहाँलाई गलत रूपमा बुझ्नेछन्, र तिनीहरूको स्थिति बिग्रिनेछ, जसले तिनीहरूको कर्तव्यमा असर गर्नेछ। मैले ठीक यस्तै व्यवहार गरेकी थिएँ। म सधैँ ली चेङ्गलाई आदर गर्थेँ र उच्च ठान्थेँ। तिनको क्षमता राम्रो छ, तिनी प्रतिभाशाली व्यक्ति हुन्, हरेक दिन आफ्नो कर्तव्यमा व्यस्त हुन्छन्, र तिनले ब्रदर-सिस्टरहरूको स्थिति समाधान गर्न सधैँ परमेश्‍वरका सही वचनहरू भेट्टाउन सक्छन् भन्‍ने देखेर, तिनी सत्यता पछ्याउने व्यक्ति हुन् भन्‍ने मलाई लाग्थ्यो। अहिले, तिनलाई बर्खास्त गरिएको थियो, जुन मेरा धारणाहरूसँग पटक्‍कै मेल खाएको थिएन। मैले यस विषयमा सत्यताको खोजी गरिनँ, बरु ली चेङ्गको पक्षमा अन्याय भएको छ भन्‍ने महसुस गरेँ र अगुवाहरू उनीप्रति पक्षपातपूर्ण भएका थिए भन्‍ने समेत सोचेँ। के मैले यस विषयमा सतही व्यवहार गरिरहेकी थिइनँ र? परमेश्‍वरको अभिप्राय भनेको मैले मानव धारणाहरू अनुरूप नरहेका त्यस्ता परिस्थितिहरूबाट पाठहरू सिकूँ र सत्यताका पक्षहरू बुझूँ भन्‍ने थियो तर ली चेङ्गलाई बर्खास्त गरिएको भन्‍ने सुनेपछि, अगुवाहरूको मापदण्ड अति नै बढी भयो भन्‍ने सोच्दै उनीहरूले यो मामिलामा अन्यायपूर्ण कदम चालेका थिए भनेर गुनासो गर्नु नै मेरो पहिलो प्रतिक्रिया थियो, र मैले अगुवाहरूले ली चेङ्गसँग किन यस्तो व्यवहार गरे भनेर उनीहरूसँग जवाफ माग्न समेत चाहेँ। मलाई म ली चेङ्गभन्दा कम क्षमतावान् छु र म पनि बर्खास्तीमा पर्न सक्छु भन्‍ने पनि लाग्यो, जसले गर्दा म आफ्नो कर्तव्यमै असर पर्ने गरी नकारात्मकता र गलतफहमीमा जिउन थालेँ। परमेश्‍वरका वचनहरूबाट, मैले आफूलाई परिस्थितिहरू आइपर्दा सत्यताको खोजी नगर्नुका खतरा देखेँ। यो कुरा पहिचान गरेपछि, मेरो प्रतिरोधको भावना घट्यो, र म यस विषयमा सत्यताको खोजी गर्न तयार भएँ।

पछि, जब अगुवाले सङ्गति गर्दै ली चेङ्गको व्यवहारको खुलासा गरे, मैले ली चेङ्ग साँच्‍चै नै अहङ्कारी र आत्मधर्मी थिए र तिनले आफ्नो कर्तव्यमा स्वेच्छाचारी ढङ्गले काम गर्थे, आफ्ना सहकर्मीहरूसँग छलफल नगरी सबै कुराको निर्णय गर्थे भन्‍ने थाहा पाएँ। बारम्बार सङ्गति गर्दा पनि, तिनले आफ्नो मार्ग परिवर्तन गरेनन्, जसले गर्दा मण्डलीको काममा बाधा भयो। त्यसपछि मात्रै उनलाई बर्खास्त गर्दै चिन्तन गर्न लगाइयो। अगुवाले ली चेङ्गका खास-खास व्यवहारका उदाहरणहरू पनि दिए। हालै, एक जना मण्डली अगुवाले पारिवारिक झमेलाका कारण आफ्नो कर्तव्यमा ढिलाइ गरेका थिए, र सिद्धान्तहरू नै नखोजी, प्रसङ्गै जाँचपडताल नगरी, वा सहकर्मीहरूसँग सल्लाहै नलिई, ली चेङ्गले ती व्यक्तिलाई मण्डलीबाट हटाउनका लागि सामग्रीहरू तयार गरे। भाग्यवस, त्यसलाई रोक्न माथिल्लो स्तरका अगुवाले हस्तक्षेप गरे। अर्को पटक, ली चेङ्गले कसैसँग सल्लाहै नगरी व्यक्तिगत रूपमा सुपरभाइजर नियुक्त गरे। यी सुपरभाइजरको क्षमता कमजोर भएकाले कामको व्यवस्थापन गर्न सकेनन्, जसले मण्डलीको काममा असर गर्‍यो। अगुवाले स्वेच्छाचारी रूपमा काम गरेकोमा ली चेङ्गलाई काट-छाँट गर्दा, तिनले यस कुरालाई स्वीकार गर्न मानेनन्। पछि, अरू सिस्टरहरूले पनि ली चेङ्गले आफ्नो कर्तव्यमा स्वेच्छाचारी रूपमा काम गरेका केही प्रकटीकरणहरू बारे कुरा गरे। यी तथ्यहरू सुनेपछि त, म स्तब्ध भएँ, र ली चेङ्ग त्यस्ता अहङ्कारी व्यक्ति हुन् भन्‍ने कुरामा मैले विश्‍वासै गर्न चाहिनँ। त्यसपछि अगुवाले मलाई परमेश्‍वरका वचनहरूको एउटा खण्ड देखाए: “ख्रीष्टविरोधीहरूले कसैसँग सहकार्य गर्न सक्दैनन्; तिनीहरू सधैँ एकलौटी शासन स्थापित गर्न चाहन्छन्। यो प्रकटीकरणको विशेषता ‘एकलो’ हो। यसलाई व्याख्या गर्न किन ‘एकलो’ भन्‍ने शब्द प्रयोग गर्ने? किनभने तिनीहरूले कुनै काम गर्नुभन्दा पहिले परमेश्वरसामु आएर प्रार्थना गर्दैनन्, न त तिनीहरूले सत्यता सिद्धान्तहरू खोज्छन्, तिनीहरूले सङ्गति गर्न कसैलाई खोजेर ‘के यो उचित मार्ग हो? कामका बन्दोबस्तहरूमा के तोकिएका छन्? यस्तो कुरालाई कसरी सम्हाल्नुपर्छ?’ भनी सोध्ने काम त झनै गर्दैनन्। तिनीहरूले कहिल्यै पनि आफ्ना सहकर्मी र साझेदारहरूसँग कामकुराबारे छलफल गर्दैनन् वा सहमतिमा पुग्न खोज्दैनन्—तिनीहरूले आफ्नै योजना र बन्दोबस्तहरू बनाउँदै, आफ्नै कुराहरू र युक्तिहरूका बारेमा सोचिरहेका हुन्छन्। परमेश्‍वरको घरका कामका बन्दोबस्तहरूको बारेमा सरसर्ती पढेरै तिनीहरूले ती कुरा बुझेको छु भन्‍ने सोच्छन्, त्यसपछि तिनीहरूले अन्धाधुन्ध कामको बन्दोबस्त गर्छन्—अनि अरूले यो कुरा थाहा पाउञ्जेल, कामको बन्दोबस्त भइसकेको हुन्छ। कसैले पनि तिनीहरूकै मुखबाट पहिले नै तिनीहरूका विचार वा भावनाहरू सुन्नु असम्भव हुन्छ, किनभने तिनीहरूले आफ्ना सोचविचारहरू कसैलाई कहिल्यै पनि बताउँदैनन्। कसैले सोध्न सक्छ, ‘के सबै अगुवा र कामदारहरूका साझेदारहरू हुँदैनन् र?’ तिनीहरूको नामको मात्र कुनै साझेदार हुन सक्छ, तर काम गर्ने बेलामा, तिनीहरूसँग कुनै साझेदार हुँदैन—तिनीहरू एकलै काम गर्छन्। अगुवा र कामदारहरू, अनि कुनै पनि कर्तव्य गर्ने सबै व्यक्तिको सहकर्मी हुने भए पनि, ख्रीष्टविरोधीहरूले आफूमा राम्रो क्षमता छ र आफू साधारण मानिसहरूभन्दा असल छु, त्यसकारण साधारण मानिसहरू आफ्नो सहकर्मी हुन योग्य हुँदैनन्, र तिनीहरू सबै आफूभन्दा तल्‍लो स्तरका हुन्छन् भन्‍ने विश्‍वास गर्छन्। त्यसैले ख्रीष्टविरोधीहरू अन्तिम निर्णय आफै गर्न मन पराउँछन् र अरू कसैसँग पनि छलफल गर्न चाहँदैनन्। त्यसो गर्दा आफू केही नकामको अयोग्य देखिनेछु भन्‍ने तिनीहरूलाई लाग्छ। यो कस्तो प्रकारको दृष्टिकोण हो? यो कस्तो प्रकारको स्वभाव हो? के यो अहङ्कारी स्वभाव हो? तिनीहरूले अरूसँग सहकार्य गर्नु र विभिन्‍न विषयमा छलफल गर्नु, तिनीहरूलाई सोधपुछ गर्नु र तिनीहरूबाट खोजी गर्नु अशोभनीय र अपमानजनक, र आत्मसम्मानमा ठेस लगाउने कुरा हो भन्‍ने ठान्छन्। त्यसकारण, आफ्‍नो आत्मसम्‍मानको रक्षा गर्न, तिनीहरूले आफूले गर्ने कुनै कुरामा पारदर्शिता देखाउँदैनन्, न त तिनीहरूले यसबारेमा अरूलाई नै बताउँछन्, अरूसँग यसबारेमा छलफल गर्नु त परै जाओस्। तिनीहरूलाई के लाग्छ भने, अरूसँग छलफल गर्नु भनेको आफू असक्षम छु भन्‍ने देखाउनु हो; सधैँ अरूका विचार माग्‍नु भनेको आफू मूर्ख र आफै विचार गर्न नसक्‍ने छु भनी देखाउनु हो; कुनै काम पूरा गर्न वा केही समस्या समाधान गर्न अरूसँग काम गर्दा त्यसले आफूलाई निकम्मा देखाउँछ। के यो तिनीहरूको अहङ्कारी र मूर्ख मानसिकता होइन र? के यो तिनीहरूको भ्रष्ट स्वभाव होइन र? तिनीहरूभित्रको अहङ्कार र आत्मधार्मिकता एकदमै प्रस्ट देखिन्छ; तिनीहरूले सामान्य मानव समझ पूरै गुमाएका हुन्छन्, र तिनीहरूको दिमाग ठेगानमा हुँदैन। तिनीहरूले सधैँ आफूसित क्षमता छ, आफै कामकुरा फत्ते गर्न सक्छन् र अरूसित सहकार्य गर्नु आवश्यक छैन भन्ने सोच्छन्। तिनीहरूसँग यस्ता भ्रष्ट स्वभाव भएका हुनाले, तिनीहरूले सौहार्दपूर्ण सहकार्य हासिल गर्न सक्दैनन्। तिनीहरूले अरूसँग सहकार्य गर्नु भनेको आफ्नो शक्तिलाई फितलो बनाउनु र टुक्र्याउनु हो, अरूसँग काम बाँड्दा, आफ्‍नै शक्ति कम हुन्छ भन्‍ने विश्‍वास गर्छन् र तिनीहरूले आफ्‍नो लागि सबै कुराको निर्णय गर्न सक्दैनन्, अर्थात् तिनीहरूमा साँचो शक्तिको कमी हुन्छ, जुन तिनीहरूको लागि ठूलो घाटा हो। त्यसकारण, तिनीहरूलाई जेसुकै आइलागे पनि, यदि तिनीहरूलाई यो कुरा बुझेको छु त्यसलाई सम्हाल्ने उचित तरिका जानेको छु भन्‍ने लाग्छ भने, तिनीहरूले यसबारेमा अरू कसैसँग छलफल गर्नेछैनन्, र तिनीहरूले सारा आदेशहरू दिनेछन्। अरूलाई थाहा दिनुभन्दा गल्ती गर्न रुचाउँछन्, अरूसँग शक्ति बाँड्नुभन्दा गलत नै हुन रुचाउँछन्, र आफ्नो काममा अरूलाई हस्तक्षेप गर्न दिनुभन्दा निष्कासित हुन रुचाउँछन्। यस्तो व्यक्ति ख्रीष्टविरोधी हो” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग एक))। परमेश्‍वरका वचनहरूले ख्रीष्ट-विरोधीहरू स्वेच्छाचारी ढङ्गले काम गर्छन्, आफ्नो शक्ति कायम राख्‍नका लागि सबै निर्णय आफैँ गर्छन् भन्‍ने खुलासा गर्छन्। तिनीहरू समस्याहरू आइपर्दा न सत्यता सिद्धान्तहरू खोजी गर्छन्, न त अरूसँग छलफल नै गर्छन्, अनि तिनीहरूको प्रकृति अहङ्कारी र विवेकहीन हुन्छ। यसलाई ली चेङ्गको व्यवहारसँग तुलना गर्दा, मण्डली अगुवाका रूपमा, तिनले स्वेच्छाचारी ढङ्गले काम गरे र आफ्नो कर्तव्यमा शक्ति आफ्नै हातमा राखे, र ब्रदर-सिस्टरहरूले तिनका समस्याहरू औँल्याउँदा, तिनले आफैँमा मनन नगर्ने मात्र होइन, उनी आफूले परिस्थिति बुझेको र आफैँले निर्णय गर्दा हुन्छ भन्‍ने विश्‍वास समेत गर्थे। तिनी सिद्धान्तहरू खोज्दैनथे, आफ्ना सहकर्मीहरूलाई पन्छाउँथे, र मानिसहरूलाई निकाल्‍नका लागि गोप्यरूपमा सामग्रीहरू तयार पार्थे, साथै अयोग्य सुपरभाइजर पनि नियुक्त गर्थे, यसरी मण्डलीको काममा बाधा र अवरोध ल्याउँथे, र अरूले भनेको कुरालाई बेवास्ता गर्थेँ। के ली चेङ्गका यी व्यवहारहरू ख्रीष्ट-विरोधीहरूले कसरी सबै कुरा “एक्लै” गर्छन् भन्‍ने बारे परमेश्‍वरले गर्नुभएको खुलासासँग मिल्दैनथे र? तिनले मण्डली नियन्त्रण गर्न र मण्डलीको काममा बाधा दिन शक्ति एकाधिकार गरे, जुन ठ्याक्‍कै परमेश्‍वरले खुलासा गर्नुभएका ख्रीष्ट-विरोधीहरूको व्यवहार हो। तिनी पहिल्यै ख्रीष्ट-विरोधीको बाटोमा हिँड्न थालिसकेका थिए। अगुवा र सेवकहरूले तिनका समस्याहरूलाई धेरै पटक औँल्याए, तर तिनले ती कुराहरूलाई कहिल्यै पनि गम्भीरतापूर्वक लिएनन्। माथिल्लो स्तरका अगुवाले तिनलाई सिद्धान्तहरूका आधारमा बर्खास्त गर्नु पूर्ण रूपमा उचित थियो!

मैले मनन नगरी बस्न सकिनँ, र सोचेँ, “ली चेङ्गसँग यति लामो समयसम्म अन्तरक्रिया गरेर पनि, मैले कसरी तिनलाई खुट्टयाउन सकिनँ र तिनीसँग सत्यता वास्तविकता छ भन्‍ने सोचेर तिनलाई आदर समेत गरेँ?” खोजी गर्ने क्रममा, मैले परमेश्‍वरका वचनहरूको यो खण्ड पढेँ: “केही मानिसहरू बाह्य रूपमा आत्मिक, सज्जन, उच्च र महान देखिने व्यक्तिहरूबाट भ्रममा पारिन्छन्। जहाँसम्म शब्द र धर्मसिद्धान्तहरू धाराप्रवाह रूपमा बोल्न सक्ने अनि बोली र कार्य प्रशंसनीय भएका मानिसहरूको सवाल छ, तिनीहरूको बहकाउमा पर्नेहरूले तिनीहरूको कार्यको सार, तिनीहरूको कार्यपछाडिको सिद्धान्त वा तिनीहरूको उद्देश्यलाई कहिल्यै पनि हेरेका हुँदैनन्। अझ भन्‍ने हो भने, तिनीहरूले यी मानिसहरू परमेश्‍वरप्रति साँच्चै नै समर्पित छन् कि छैनन् भन्‍ने कुरा कहिल्यै हेरेका हुँदैनन्, न त कहिल्यै तिनीहरूले यी मानिसहरूले साँच्चै नै परमेश्‍वरको डर मान्छन् कि मान्दैनन् अनि यिनीहरू दुष्टताबाट अलग रहन्छन् कि रहँदैनन् भन्‍ने कुरा नै निर्क्योल गरेका हुन्छन्। तिनीहरूले कहिल्यै पनि यी मानिसहरूको मानवता सारलाई देखेका हुँदैनन्। बरु, यिनीहरूसँग चिनजान हुने पहिलो कदमदेखि नै, तिनीहरूले अलिअलि गर्दै यिनीहरूलाई सराहना र आदर गर्न थालेका हुन्छन् र अन्त्यमा यी मानिसहरू तिनीहरूको मूर्ति बन्छन्। यस बाहेक, केही व्यक्तिहरूको विचारमा, तिनीहरूले आराधना गर्ने मूर्तिहरू—अनि तिनीहरूले आफ्ना परिवारहरू, जागिरहरू त्याग गर्न सक्ने भनी विश्‍वास गरेका व्यक्तिहरू र सतही रूपमा मूल्य चुकाउन सक्षम देखिने व्यक्तिहरू नै ती व्यक्तिहरू हुन् जसले सच्चा रूपमा परमेश्‍वरलाई सन्तुष्ट पारिरहेका छन् र जसले वास्तविक रूपमा असल प्रतिफलहरू र असल गन्तव्यहरू हासिल गर्न सक्छन्। उनीहरूको मनमा, यी आदर्श पात्रहरू नै ती व्यक्तिहरू हुन् जसलाई परमेश्‍वरले स्याबासी दिनुहुन्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वरको स्वभाव अनि उहाँको कामले हासिल गर्ने नतिजाहरूलाई कसरी चिन्ने)। परमेश्‍वरका वचनहरूबाट, मैले के महसुस गरेँ भने मैले ली चेङ्गलाई आराधना गर्नुको मुख्य कारण तिनले सफाइका कामको सुपरिवेक्षण गर्दा ल्याएका परिणामहरू र तिनको काम गर्ने क्षमता नै थियो। तिनीसँग केही बुद्धि र प्रतिभाहरू पनि थिए र तिनले मानिसहरूको स्थितिलक्षित सङ्गतिका लागि परमेश्‍वरका उपयुक्त वचनहरू भेट्टाउँथे, त्यसकारण तिनले सत्यता बुझेका छन् र तिनीसँग सत्यता वास्तविकता छ भन्‍ने मलाई लाग्थ्यो। तर, तथ्यहरूले के देखाए भने ली चेङ्ग आफूले प्रकट गरेका गंभीर ख्रीष्ट-विरोधी स्वभाव बारे पूर्ण रूपमा अनभिज्ञ थिए। तिनी अगुवाहरूद्वारा काँटछाँट हुने कुरा स्वीकार्न तयार हुँदैनथे, र तिनी सत्यता स्वीकार गर्दैनथे र प्राय: आफूलाई धर्मसिद्धान्तहरूद्वारा मात्रै सुसज्जित गर्थे भन्‍ने प्रष्ट थियो। उनी परिणामहरू प्राप्त गर्न र मानिसहरूले उनलाई सम्मान गरून् भनेर आफूलाई कर्तव्यमा व्यस्त राख्थे, तर आफ्नो भ्रष्ट स्वभाव समाधानका लागि सत्यता पटक्‍कै पछ्याउँदैनथे, तैपनि मैले तिनलाई पूज्य व्यक्तिका रूपमा आराधना गर्थेँ र तिनकै आदर्श समेत पछ्याउँथेँ; म कति अबुझ रहिछु! मैले पत्रुसले आफ्नो दैनिक जीवन र कर्तव्य दुवैमा सत्यताको खोजी गर्ने र परमेश्‍वरका अभिप्रायहरूलाई सन्तुष्ट पार्ने कार्यमा ध्यान दिएका हुनाले तिनलाई परमेश्‍वरले कसरी अनुमोदन गर्नुभएको थियो भन्‍ने बारेमा सोचेँ। हरेक स-साना कुराहरूमार्फत्, तिनी आफ्नो पुरानो स्वभाव परिवर्तन गर्ने कार्यमा ध्यान दिन्थे। यसको विपरीत, म मानिसहरूको मूल्याङ्कन तिनीहरूको बुद्धि र प्रतिभा, तिनीहरूले गरेको काम र तिनीहरूले बाहिरी रूपमा भोगेका कष्टहरूका आधारमा गर्थेँ। मानिसहरूको मूल्याङ्कन गर्ने मेरो दृष्टिकोण परमेश्‍वरका मापदण्डहरू विपरीत छ भन्‍ने मैले देखेँ। ली चेङ्गलाई बर्खास्त नगरिएको भए, मैले यी समस्याहरूका बारेमा मनन नै गर्ने थिइनँ र मैले तिनकै आदर्श पछ्याइरहने थिएँ। त्यतिखेर, मैले त्यस्ता मानिस, घटना, र परिस्थितिहरूलाई योजनाबद्ध गर्नुभएकोमा परमेश्‍वरलाई इमानदारीपूर्वक धन्यवाद दिएँ। यो त परमेश्‍वरले मलाई मुक्ति दिइरहनुभएको थियो। मण्डलीका केही ब्रदर-सिस्टरहरूले अझै पनि ली चेङ्गलाई चिनेका छैनन् भन्‍ने देखेर, मैले तिनीहरूसँग स्वेच्छाचारी रूपमा काम गर्नु भनेको के हो, र मानिसहरूलाई तिनीहरूको बाहिरी रूपका आधारमा मात्रै मूल्याङ्कन गर्नु हुँदैन, बरू तिनीहरूले परमेश्‍वरका वचनहरू अनुसार काम गर्छन् कि गर्दैनन् र मण्डलीको काम कायम राख्‍न सत्यताको अभ्यास गर्न सक्छन् कि सक्दैनन् भन्‍ने आधारमा मूल्याङ्कन गर्नुपर्छ भनेर सङ्गति गरेँ। कुरा सुनेपछि, ब्रदर-सिस्टरहरूले ली चेङ्गलाई अलिक राम्ररी खुट्याउन सके।

पछि, मैले चिन्तन जारी राखेँ: ली चेङ्गको बर्खास्तीप्रति मैले किन यस्तो कडा प्रतिक्रिया दिएँ र म किन तुरुन्तै निराश भएँ? मैले आफूलाई जाँचेँ र मैले हरेक हिसाबमा मभन्दा अब्बल रहेका ली चेङ्ग जस्ता व्यक्ति त बर्खास्त हुन सक्छन् भने म पनि बर्खास्त हुने अवस्थामा पुगेकी छु भन्‍ने सोच राखेको पत्ता लगाएँ। त्यसपछि, मैले परमेश्‍वरका वचनहरूको एउटा खण्ड पढेँ: “ख्रीष्टविरोधीहरूले आफ्नो कर्तव्य निर्वाह गर्ने क्रममा, निरन्तर आफ्‍ना सम्भाव्यताहरू र नियतिबारे हिसाबकिताब गरिरहेका हुन्छन्: तिनीहरूले कर्तव्य निर्वाह गरेको अहिले कति वर्ष भयो, तिनीहरूले कति धेरै कठिनाइ भोगेका छन्, तिनीहरूले परमेश्‍वरको लागि कति धेरै त्याग गरेका छन्, तिनीहरूले कति मूल्य चुकाएका छन्, तिनीहरूले कति ऊर्जा खर्चेका छन्, तिनीहरूले आफ्नो जवानीको कति वर्ष त्यागेका छन्, र अहिले तिनीहरूले इनाम र मुकुट प्राप्त गर्ने अधिकार पाएका छन् कि छैनन्; तिनीहरूले यी केही वर्ष आफ्नो कर्तव्य निर्वाह गर्ने क्रममा पर्याप्त पुँजी बटुलेका छन् कि छैनन्, तिनीहरू परमेश्‍वरको नजरमा कृपाप्राप्त व्यक्ति हुन् कि होइनन्, र तिनीहरू परमेश्‍वरको नजरमा इनाम र मुकुट प्राप्त गर्न सक्‍ने व्यक्ति हुन् कि होइनन्। … तिनीहरू आफ्नै महत्त्वाकाङ्क्षा र इच्छाहरूलाई सत्यता, जीवनको एउटै मात्र उद्देश्य, र सबैभन्दा उचित उद्यम मान्दै दह्रिलो गरी पक्रेर बस्छन्। तिनीहरूलाई, यदि व्यक्तिको स्वभाव परिवर्तन भएन भने ऊ सधैँ परमेश्‍वरको शत्रु हुनेछ भन्‍ने सत्यता थाहा हुँदैन, र परमेश्‍वरले व्यक्तिलाई कुन आशिष् दिनुहुन्छ र परमेश्‍वरले व्यक्तिलाई कसरी व्यवहार गर्नुहुन्छ भन्‍ने कुरा उसको क्षमता, वरदान, प्रतिभा वा पुँजीमा आधारित हुँदैन, बरु उसले कति धेरै सत्यता अभ्यास गर्छ र उसले कति धेरै सत्यता प्राप्त गर्छ, र ऊ परमेश्‍वरको डर मान्ने र दुष्टताबाट अलग बस्‍ने व्यक्ति हो होइन भन्‍ने कुरामा आधारित हुन्छ भन्‍ने कुरा पनि थाहा हुँदैन। यी भनेका ख्रीष्टविरोधीहरूले कहिल्यै नबुझ्‍ने सत्यताहरू हुन्। ख्रीष्टविरोधीहरूले यस्तो कुरा कहिल्यै देख्दैनन्, र तिनीहरू सबैभन्दा बढी मूर्ख यहीँनेर हुन्छन्। सुरुदेखि अन्त्यसम्‍म, ख्रीष्टविरोधीहरूमा आफ्नो कर्तव्यप्रति मनोवृत्ति कस्तो हुन्छ? तिनीहरू के विश्‍वास गर्छन् भने, कर्तव्य निर्वाह गर्नु भनेको एउटा लेनदेन हो, र जसले आफूलाई कर्तव्यमा सबैभन्दा बढी समर्पित गर्छ, जसले परमेश्‍वरको घरमा सबैभन्दा बढी योगदान दिन्छ र जसले परमेश्‍वरको घरमा सबैभन्दा धेरै वर्षसम्‍म सहेर बस्छ, ऊसँग नै अन्त्यमा आशिष् र मुकुट पाउने बढी मौका हुन्छ। ख्रीष्टविरोधीहरूको तर्क यही हो” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग सात))। परमेश्‍वरका वचनहरूबाट, मैले के देखेँ भने ख्रीष्ट-विरोधीहरूले आफ्नो कर्तव्यलाई लेनदेनको रूपमा लिन्छन्, धेरै काम गर्ने र आफ्नो कर्तव्यका परिणामहरू प्राप्त गर्ने कार्यलाई परमेश्‍वरका आशिष्‌हरू साट्न उहाँसँग मोलतोल गर्नका लागि प्रयोग गर्छन्। यो त ख्रीष्ट-विरोधीहरूको तर्क हो। म पनि यही दृष्टिकोण राख्थेँ। हरेक हिसाबमा मभन्दा उत्कृष्ट रहेका व्यक्तिलाई बर्खास्त गरिएको देखेर, ढिलो-चाँडो, मलाई पनि बर्खास्त गरिनेछ भन्‍ने लाग्यो। मलाई मेरो भविष्यका सम्भाव्यताहरू अनिश्‍चित छन् भन्‍ने लाग्यो, जसले गर्दा ममा नकारात्मकता पैदा भयो। वास्तवमा, मानिसहरूलाई मूल्याङ्कन गर्ने परमेश्‍वरका मापदण्डहरू तिनीहरू कति प्रतिभाशाली छन् वा तिनीहरूले कति कष्ट भोगेको वा काम गरेको देखिन्छ भन्‍ने कुरामा आधारित हुँदैनन्, बरू तिनीहरूले आफ्नो कर्तव्यमा कति धेरै सत्यता अभ्यास गर्छन् र सत्यता प्राप्त गर्छन् भन्‍ने कुरामा आधारित हुन्छन्। यस बीच, मैले मानिसहरूलाई परमेश्‍वरका वचनहरू अनुसार होइन तर मेरा आफ्नै धारणा र कल्पनाहरूका आधारमा मूल्याङ्कन गर्थेँ, र सोच्थेँ, प्रतिभा भएका र मेहनत गर्ने मानिसहरू पक्‍कै परमेश्‍वरका अभिप्राय अनुरूप हुन्छन् र तिनीहरूले उहाँको अनुमोदन प्राप्त गर्छन्। त्यसकारण, ली चेङ्गलाई बर्खास्त गरिएको भन्‍ने सुनेपछि, मैले यो कुरालाई स्वीकार गर्न सकिनँ र म उनलाई किन बर्खास्त गरिएको भनेर अगुवाहरूलाई प्रश्न गर्न र उनका लागि न्याय माग्न समेत चाहन्थेँ। वास्तवमा, मैले ली चेङ्गको सहयोग गर्नु त खासमा प्रतिवाद गर्ने मेरो बहाना मात्रै थियो। मलाई त बर्खास्त गरिने अर्को व्यक्ति म नै हुनेछु भन्‍ने चिन्ता थियो र मेरो भविष्य राम्रो हुनेछैन भन्‍ने डर थियो। अगुवाहरूलाई प्रश्‍न गर्ने मेरो इच्छाको पछाडि आधारभूत रूपमा परमेश्‍वरलाई प्रश्‍न गर्ने, परमेश्‍वर अन्यायी हुनुहुन्छ र उहाँले मानिसहरूबाट धेरै अपेक्षा गर्नुहुन्छ भनेर गुनासो गर्ने मेरो इच्छा लुकेको थियो। म सृजित प्राणीको स्थानमा उभिएर परमेश्‍वरको काममा समर्पित भएकी थिइनँ; बरु, मैले परमेश्‍वरसँग तर्क गरेँ र उहाँको विरोध गरेँ। त्यसपछि मात्रै मैले आफूले प्रकट गरेको कुराको प्रकृति कति गम्भीर रहेछ भन्‍ने महसुस गरेँ। मलाई पावलको बारेमा याद आयो, जसले आफूले गरेको कामलाई परमेश्‍वरको विरोध गर्ने र उहाँबाट धार्मिकताको मुकुट माग गर्ने पूँजीको रूपमा प्रयोग गरे। अन्त्यमा, परमेश्‍वरले उनलाई दण्ड र श्राप दिनुभयो। मैले अझै पनि पश्चात्ताप नगर्ने हो भने, आफ्नो कर्तव्यमा जति नै धेरै कष्ट भोगे पनि, परमेश्‍वरले मलाई अनुमोदन गर्नुहुने थिएन, र अन्त्यमा म पनि पावल जस्तै दण्डित हुने थिएँ! ली चेङ्गको बर्खास्तले मेरा लागि चेतावनीका रूपमा काम गऱ्याे, जसले गर्दा मैले परमेश्‍वरमा विश्‍वास गरे पनि, आफूले मानिसहरूको पूजा गरिरहेको र गलत मार्गमा हिँडिरहेको कुरा पहिचान गर्न सकेँ। मलाई यो परमेश्‍वरले मलाई प्रेम गरिरहनु भएको र मुक्ति दिइरहनुभएको भन्‍ने कुरा हृदयको गहिराइबाट महसुस भयो।

ली चेङ्गलाई बर्खास्त गरिएपछि, तिनले केही समयसम्म मनन गरे, आफ्नो भ्रष्ट स्वभावको बारेमा केही बुझाइ प्राप्त गरे, र मण्डलीले उनलाई अर्को कर्तव्यमा खटायो। अहिले म फेरि पनि ली चेङ्गसँग आफ्नो कर्तव्य पूरा गर्छु, तर मैले पहिलेको जस्तो तिनको आराधना गर्न छोडेकी छु। बरु, म तिनले भनेको कुरा परमेश्‍वरका वचनहरूमा आधारित छ कि छैन भनेर खुट्याउने कार्यमा ध्यान दिन्छु। यदि मसँग फरक विचारहरू छन् भने, म ती कुरा अघि सार्छु, मैले नबुझेका कुराहरूका लागि म सत्यता सिद्धान्तहरू खोज्छु, र मैले राम्ररी बुझ्न नसक्‍ने समस्याहरूका बारेमा अगुवाहरूलाई रिपोर्ट गर्छु। यसरी अभ्यास गरेर, मैले केही सिद्धान्तहरू बुझ्न र अघि बढ्ने मार्ग भेट्टाउन सकेकी छु। यो अनुभवबाट, मैले सत्यताको खोजी गर्नुको महत्त्वलाई महसुस गरेकी छु, र मैले आफ्नो कर्तव्य पूरा गर्दा सिद्धान्तहरू उल्लङ्घन गर्ने गरी आफूले गर्ने कुराहरूका बारेमा मनन गर्न थालेकी छु। म ब्रदर-सिस्टरहरूलाई आफ्नो कर्तव्यमा सत्यता सिद्धान्तहरू खोजी गर्न अगुवाइ पनि गर्छु ताकि सबैले बाहिरी कार्यहरूमा ध्यान दिन छोडून् र सत्यता पछ्याउने र सिद्धान्तहरू अनुसार आफ्नो कर्तव्य पूरा गर्ने कार्यमा ध्यान दिऊन्। यो अनुभवले कामकुराहरूप्रतिको मेरो गलत दृष्टिकोणलाई सुधारिदिएकोछ, र म परमेश्‍वरको मुक्तिप्रति कृतज्ञ छु!


७४. अरूको सहयोग र सल्लाहलाई कसरी लिने

जियाओसुआन, चीन

डिसेम्बर ३१, २०२२, शनिबार, घमाइलो दिन

समय कति छिटो बितेको। म भिडियो कामको सुपरभाइजर बनेको दुई महिना भइसकेछ, र मलाई थाहा समेत भएन। मलाई आजभोलि मैले धेरै कुरा प्राप्त गरेकी छु जस्तो लाग्छ। चाहे यो मेरा ब्रदर-सिस्टरहरूको स्थिति समाधान गर्ने कार्य होस्, वा कामका समस्याहरूका बारेमा गर्ने सङ्गति होस्, मलाई झन्-झन् सहज भइरहेको छ जस्तो लाग्छ। यस्तो लाग्छ मसँग केही क्षमता छ र म यो काम गर्न सक्षम छु। ए, साँच्चि, भोलि नयाँ वर्षको दिन हो र केही कुरा हेर्नका लागि ली रान केही दिनका लागि घर फर्केर जानु पर्नेछ। ऊ सुपरभाइजर भएको धेरै भएको छ र उसले मलाई सधैँ सहयोग गर्ने गर्थिन्। तर अहिले मैले अभ्यास गरेको केही महिना भएको हुनाले, मलाई उनी मेरो साथमा नभए पनि काम मिलाउन सक्छु जस्तो लाग्छ। ब्रदर-सिस्टरहरूले हालै बनाइरहेका भिडियोहरू मापदण्ड अनुरूप छैनन् र तिनीहरू नकारात्मक भएका छन्। मैले तिनीहरूलाई जति सक्दो चाँडो पत्र लेखेर सङ्गति गर्नुपर्छ। तिनीहरूले परमेश्‍वरका अभिप्रायहरू बुझ्न र आफ्नो नकारात्मक स्थितिबाट उम्कन सक्छन् भन्‍ने आशा छ।

जनवरी २, २०२३, सोमबार, आकास कतै सफा छ कतै बादल लागेको छ

आज मैले केही ब्रदर-सिस्टरहरूबाट पत्रहरू प्राप्त गरेँ, हाम्रो सङ्गतिले तिनीहरूलाई साँच्‍चै नै सहयोग गर्‍यो र अबदेखि, तिनीहरू आफ्नो सीपमा सुधार गर्न र आफ्नो कर्तव्य उचित रूपमा पूरा गर्न तयार छन् भनेका रहेछन्। यी पत्रहरू पढ्दा मलाई अत्यन्तै खुशी लाग्यो, र मैले सोचेँ, “हेर त, म साँच्‍चै नै केही वास्तविक समस्याहरू समाधान गर्न सक्छु।” अनि मैले आफूलाई स्याबासी दिएँ। ली रान आज साँझ फर्केर आइन्। उसले मलाई विगत केही दिनदेखि काम कसरी अघि बढिरहेको छ भनेर सोधिन् र मलाई याद दिलाइन्, “सबैका स्थितिहरूलाई समाधान गर्नु मात्रै पर्याप्त हुँदैन, हामीले तिनीहरूसँग प्रविधि र सिद्धान्तहरूका बारेमा पनि सङ्गति गर्नुपर्छ, नत्र तिनीहरूले गुणस्तरीय भिडियो बनाउन सक्‍नेछैनन्।” म उनले भनेको कुरामा लगभग सहमत थिएँ, तर उनको निधार खुम्च्याइ र असन्तुष्ट स्वरले मलाई व्याकुल तुल्यायो, “के मैले भर्खरै राम्रो काम गरेको छु भन्‍ने तिमीले देखेनौ? तिमीले किन यो सानो गल्तीलाई निरन्तर कोट्याइरहन्छौ?” उनले “मानिसहरूको स्थिति समाधान गरेर काम पूरा भयो भन्ने हुँदैन” भनेर धेरै पटक भनेको सुनेपछि, मलाई निकै असहज महसुस हुन थाल्यो, मानौँ यसो गर्नु भनेको मेरो आइक्यू निकै तल हुनु हो। “म पनि विचारशील भएर काम गर्छु। तिमीले कुनै बेपरबाहको क्षणमा गरिएको गल्तीलाई औँल्याइरहेकी छौ। के तिमीले मलाई खराब देखाउन खोजिरहेको हो? मानौँ मैले विगत केही दिनदेखि गरेको कामको कुनै मूल्य छैन।” ली रानले अझै पनि मेरो कामका मुख्य समस्याहरू भन्दै थिइन्, तर मैले सुन्दै बसिरहन मन लागेन र मैले उनलाई जवाफ फर्काएँ, “अँ, यदि तपाईंसँग यति धेरै आइडिया छन् भने, बाहिर आएर मलाई यो काम कसरी गर्ने भनेर किन भन्‍नुहुन्‍न?” ली रान एकछिन् अक्क न बक्क भइन्, र परिस्थिति अप्ठ्यारो खालको बन्यो। यसो भनेर उनलाई लज्जित बनाएकी छु भन्‍ने मलाई महसुस भयो, त्यसकारण मैले परमेश्‍वरलाई मनमनै प्रार्थना गरेँ, मलाई शान्त हुन र मेरा भावनाहरूलाई नियन्त्रण गर्न उहाँसँग मद्दत मागेँ। हाम्रो छलफल सकिएपछि, मैले सोचेँ, “ली रानले भनेको कुरा गलत थिएन, तर यो सुनेपछि मैले यसलाई स्विकार्न नै चाहिनँ। यसले भ्रष्ट स्वभावलाई जनाउँछ, तर मैले यसलाई कसरी समाधान गर्ने?”

आज, ली रानले मलाई मेरो स्थिति कस्तो छ भनेर सोधिन्। मैले भनेँ, “ठीक छ, तर ऊर्जा अलिक कम छ र निद्रा लागिरहन्छ।” मैले यसो भन्‍नेबित्तिकै, उसले जवाफ दिइन्, “तपाईंलाई किन सधैँ निद्रा लाग्छ? के तपाईंले कर्तव्यप्रतिको आफ्नो मनोवृत्तिको बारेमा चिन्तन गर्नु पर्दैन र? तपाईं आफ्नो स्थिति ठीक छ भनेर भन्‍नुहुन्छ, तर तपाईंको स्थिति सामान्य थियो भने, किन तपाईंले जिम्मेवारी लिएको कामले कुनै परिणामहरू पाइरहेको छैन? तपाईंको सबैभन्दा पछिल्लो भिडियो पनि अझै आएको छैन, अनि तपाईंले आफ्नो सबै समय केमा खर्च गरिरहनुभएको छ?” त्यसपछि ली रानले आफू कर्तव्यमा झाराटारुवा स्थितिमा हुँदाको अनुभव बताउँदै मसँग सङ्गति गरिन्। मलाई लाग्यो मप्रति अन्याय हुँदैछ र मलाई भन्न मन लागेका धेरै कुरा थिए, “के म झाराटारुवा भइरहेकी छु? होइन। मैले पहिले नै मेरो झाराटारुवा व्यवहारलाई पहिचान गरिसकेको छु र यसलाई सुधार गर्न थालेको छु, अनि मैले किन अझै पनि यस्तो व्यवहार गरिरहेको छु भन्‍ने तपाईंलाई लाग्छ? मैले परिणामहरू प्राप्त नगर्नुको कारण मैले आफ्नो कर्तव्यमा ध्यान नदिएकाले होइन। मलाई आफूले गरिरहेको काममा साँच्‍चै नै आतुरीको बोध हुन्छ, र मैले अनुसन्धान चरणलाई छोड्न मिल्‍ने पनि त होइन, कि कसो? तपाईं मेरा समस्यालाई टिप्दै तिनलाई ठूलो बनाइरहनुहुन्छ। तपाईंले किन मेरो प्रगति देख्‍नुहुन्न? के तपाईं म सिद्ध हुनुपर्ने अपेक्षा गर्नुहुन्छ?” ली रानको सङ्गतिपछि, शाशाले आफू कसरी आफ्नो कर्तव्यमा झाराटारुवा र बोझ नलिने व्यक्ति थिइन् भनेर बताइन्। सत्यता के थियो भने, मैले उनले उल्लेख गरेका केही व्यवहारहरू प्रदर्शन गर्थेँ, तर म यो कुरालाई स्वीकार गर्न चाहन्‍नथिएँ, र मैले जवाफ दिएँ, “मलाई लाग्छ मैले पछिल्लो समय आफ्नो कर्तव्य निकै राम्ररी पूरा गरिरहेको छु। म आफ्नो कर्तव्यमा तपाईंले भनेजस्तो झाराटारुवा भइरहेको जस्तो लाग्दैन, तर म प्रार्थना र चिन्तन गर्न जान्छु, हुन्छ?” मलाई हृदयमा अत्यन्तै प्रतिरोधी महसुस भयो, र मैले यो स्थिति निकै खराब हो भन्ने बुझेँ, त्यसकारण मैले मनमनै प्रार्थना गरेँ, “हे परमेश्‍वर, कृपया मेरो हृदयको रक्षा गर्नुहोस्। जोसुकै भए पनि, सत्यता अनुसार बोलेका छन् भने, मैले सुन्‍नुपर्छ। म अबदेखि मेरा सिस्टरहरूको रचनात्मक आलोचनाप्रति प्रतिरोधी महसुस गर्न चाहन्‍नँ।”

मैले हिजो राती प्रकट गरेको स्थितिको बारेमा सोच्दा मेरो हृदय अझै पनि भारी हुन्छ। “म किन यति गरम मिजासको छु? अरूले मेरा समस्याहरू औँल्याएको सुन्दा म किन सहन सक्दिनँ? यो कस्तो स्वभाव हो? जब कसैले मेरो बारेमा केही भन्छ, तब रिसले उम्लन्छु। मैले यसरी त कसरी आफ्नो कर्तव्य पूरा गर्न वा अरूसँग सहकार्य गर्न सक्छु?” आज बिहान, मैले काटछाँटलाई कसरी लिने भन्‍ने शीर्षकको अनुभवात्मक भिडियो हेरेँ। यसमा परमेश्‍वरको वचनको एउटा खण्ड समावेश थियो जसले मलाई साँच्‍चै नै छोयो। सर्वशक्तिमान्‌ परमेश्‍वर भन्‍नुहुन्छ: “जब कुनै ख्रीष्टविरोधीलाई काटछाँट गरिन्छ, तब उसले सुरुमा आफ्‍नो हृदयको गहिराइदेखि नै यो कुरालाई विरोध र इन्कार गर्छन्। तिनीहरूले यस विषयमा लडाइँ गर्छन्। अनि किन त्यसो गर्छन् त? किनभने ख्रीष्टविरोधीहरू प्रकृति सारले नै सत्यताप्रति वितृष्ण हुन्छन् र त्यसलाई घृणा गर्छन्, र तिनीहरूले सत्यता कदापि स्विकार्दैनन्। प्राकृतिक तवरबाटै, ख्रीष्टविरोधीको सार र स्वभावले उसलाई आफ्‍ना गल्तीहरू मान्‍न वा आफ्‍नो भ्रष्ट स्वभाव स्विकार्नबाट रोक्छ। यी दुई तथ्यहरूको आधारमा, ख्रीष्टविरोधीहरूले काटछाँटप्रति पूर्ण रूपमा र अत्यन्तै इन्कार र अवज्ञा गर्ने मनोवृत्ति राख्छन्। तिनीहरूले आफ्‍नो हृदयको गहिराइबाटै यसलाई घृणा र इन्कार गर्छन्, र तिनीहरूमा स्वीकार वा समर्पणको थोरै लक्षणसमेत हुँदैन, तिनीहरूमा साँचो मनन वा पश्‍चात्ताप हुनु त परको कुरा हो। जब कुनै ख्रीष्टविरोधीलाई काट-छाँट गरिन्छ, जोसुकैले त्यो कारबाही गरे पनि, यो जेसँग सम्‍बन्धित भए पनि, यसको लागि तिनीहरू जति हदसम्‍म दोषी भए पनि, तिनीहरूको गल्ती जति भद्दाभए पनि, तिनीहरूले जति धेरै दुष्टता गरे पनि, वा तिनीहरूको दुष्टताले मण्डलीको काममा जे-जस्ता परिणामहरू निम्त्याए पनि—ख्रीष्टविरोधीहरूले यीमध्ये कुनै पनि कुराको विचार गर्दैनन्। ख्रीष्टविरोधीको नजरमा त उसलाई काट-छाँट गर्ने व्यक्तिले उसलाई मात्र अलग व्यवहार गरिरहेको हुन्छ, वा उसलाई सताउन उसका गल्तीहरू खोतलिरहेको हुन्छ। ख्रीष्टविरोधीले उसलाई हेपिएको र अपमानित गरिएको छ, उसलाई मानवझैँ व्यवहार गरिएको छैन, र उसलाई हेला र तिरस्कार गरिएको छ भन्‍नेसमेत सोच्न सक्छ। कुनै ख्रीष्टविरोधी काटछाँटमा परेपछि, उसले आफूबाट के गल्ती भयो, उसले कस्तो भ्रष्ट स्वभाव प्रकट गर्‍यो, पालना गर्नुपर्ने सिद्धान्तहरू खोजी गर्‍यो कि गरेन, सत्यता सिद्धान्तअनुसार व्यवहार गर्‍यो कि गरेन, वा उसलाई काट-छाँट गरिएको मामलामा आफ्ना जिम्मेवारीहरू पूरा गर्‍यो कि गरेन भनेर कहिल्यै मनन गर्दैन। उसले यो कुनै पनि कुराबारे जाँच वा चिन्तन गर्दैन, न त यी विषयहरूबारे सोचविचार र मनन नै गर्छ। यसको सट्टा, उसले काटछाँटप्रति आफ्‍नै इच्‍छाले र आवेगपूर्वक प्रतिक्रिया दिन्छन्। जब ख्रीष्टविरोधीलाई काटछाँट गरिन्छ, तब ऊ रिस, अवज्ञा, र द्वेषले, भरिन्छ, र कसैको सल्‍लाह सुन्दैन। उसले काटछाँट स्विकार्न इन्कार गर्छ, र ऊ आफ्‍नो बारेमा सिक्‍न र चिन्तन गर्न परमेश्‍वरकहाँ फर्केर आउन सक्दैन, अनि झारा टार्ने वा आफ्‍नो कर्तव्यमा जे पायो त्यही गर्नेजस्ता सिद्धान्तहरू उल्‍लङ्घन गर्ने आफ्नो व्यवहार सुधार्न सक्दैन, न त उसले यस मौकालाई आफ्‍नो भ्रष्ट स्वभाव समाधान गर्नको लागि नै प्रयोग गर्न सक्छ। बरु, उसले आफ्‍नो प्रतिरक्षा गर्न र आफूलाई निर्दोष ठहराउन बहानाहरू बनाउँछ, अनि कलह पैदा गर्न र अरूलाई उक्‍साउन विभिन्‍न कुराहरूसमेत बोल्छ” (वचन, खण्ड ४। ख्रीष्टविरोधीहरूको खुलासा। विषयवस्तु बाह्र: तिनीहरू आफूसँग हैसियत वा आशिष्‌ प्राप्त गर्ने आशा नहुँदा, पछि हट्न चाहन्छन्)। परमेश्‍वरको वचनले के भन्छ भने ख्रीष्टविरोधीहरू सत्यताप्रति वितृष्ण हुने हुनाले, तिनीहरूलाई काटछाँट गरिँदा, वा अरूले तिनीहरूको समस्या औँल्याउँदा, तिनीहरूलाई यसप्रति कट्टर विरोधको महसुस हुन्छ। तिनीहरूले कहिल्यै आफ्ना समस्याहरूका बारेमा चिन्तन गर्दैनन् र परिस्थितिहरू सम्हाल्न सधैँ आफ्नो गरम मिजसीपनमा भर पर्छन्, र तिनीहरूको हृदय भ्रमहरूले समेत भरिएको हुन्छ, अरूले तिनीहरूलाई हेला गरेको र अपमानित गर्न चाहेकाले काटछाँट गरिरहेका छन् भनेर भन्छन्। तिनीहरू अरूप्रति गुनासोले भरिएका हुन्छन्। तुलना गरेर हेर्दा, मेरो व्यवहार र ख्रीष्टविरोधीको व्यवहार उस्तै थियो। ली रानले म समस्याहरू समाधान गर्ने क्रममा मुख्य बुँदाहरू बुझ्न सकिरहेकी छैन, र मैले व्यावसायिक वा प्राविधिक मामलाहरूमा राम्रोसँग बताइनँ भनेर औँल्याइन्। यी साँच्‍चै नै ध्यान दिनुपर्ने कुराहरू थिए। ब्रदर-सिस्टरहरूमा व्यावसायिक सीप र सिद्धान्तहरूको बुझाइको कमी थियो, जसको अर्थ तिनीहरूको भिडियो सधैँ दोहोर्‍याएर बनाइनुपर्थ्यो, र यो समस्या साँच्‍चै नै मेरो लापरवाहबाट आएको हुन्थ्यो। ली रानले आफ्नो सुझाव दिएपछि, मैले यो विचलनलाई कसरी सुधार गर्ने भनेर तुरुन्तै छलफल गर्नुपर्थ्यो, तर मेरा समस्याहरू औँल्याउँदा उनले प्रयोग गर्ने स्वर मैले सहन गर्न नसक्दा, उनले मलाई अपमानित गर्न र होच्याउन खोज्दै छिन् जस्तो लाग्यो, त्यसकारण म आफ्नो असन्तुष्टि व्यक्त नगरी बस्न सकिनँ। पछि उनले भनेका कुनै पनि कुरा सुन्‍न वा औँल्याइरहेका समस्याहरूलाई पहिचान गर्न चाहिनँ। उनले मलाई हेला गरिरहेकी छिन् र मलाई अपमानित गर्न र होच्याउन खोज्दै छिन् भन्‍ने मैले सोचेँ। के मैले प्रकट गरिरहेकी कुरा सत्यतालाई स्वीकार नगर्ने र निरन्तर अविवेकी रूपमा हास्यास्पद तर्कहरू गर्ने मानिसहरूको जस्तै लाजमर्दो व्यवहार थिएन र? सत्यतालाई साँच्चिकै प्रेम गर्ने र समझदार मानिसहरूले काटछाँटमा पर्दा र तिनीहरूको समस्याहरू औँल्याइँदा स्वीकार गर्ने मनोवृत्ति लिन्छन्। तिनीहरूले यी विचलनलाई जति सक्दो चाँडो समाधान गर्न चिन्तन गर्न र सत्यताको खोजी गर्न सक्छन्। तिनीहरूले तत्कालै यी कुराहरू पहिचान गर्न सकेनन् भने पनि क्रोधित हुँदैनन् वा अरूको आलोचनालाई खारेज गर्न हास्यास्पद तर्कहरू गर्दैनन्। तैपनि, जब मेरी सिस्टरले मलाई काममा फाइदा हुने केही सुझाव दिइन्, तब मैले स्वीकार नगरेकी मात्र होइन, तर उनले मलाई अपमानित गर्ने र होच्याउने प्रयास गरिरहेकी छिन् भन्‍ने पनि सोचेँ। मेरो बुझाइ हास्यास्पद र अनुचित थियो, र मैले परमेश्‍वरलाई प्रार्थना गरिनँ, न आफूलाई विरोध गरेँ। बरु, मैले मेरी सिस्टरलाई लज्जित बनाउन मेरा गुनासा र असन्तुष्टिहरू पोखाएँ। म छुचो भइरहेकी थिएँ, कसैलाई मलाई दिक्क पार्न वा नजिक आउन दिइरहेकी थिइनँ। यसले सत्यताप्रति वितृष्ण हुने र क्रूरताले भरिएको स्वभावलाई जनाउँछ। यदि मैले यसलाई सुधार गरिनँ भने, परमेश्‍वरले अवश्य नै मलाई तिरस्कार गर्नुहुनेछ र हटाउनुहुनेछ!

मलाई मैले पढेको परमेश्‍वरको वचनको एउटा खण्ड याद आयो: “आज, धेरै मानिसहरूले कर्तव्य पूरा गर्ने भए पनि, सत्यता खोजी गर्ने थोरै मात्र छन्। ज्यादै कम मानिसहरू आफ्‍नो कर्तव्य पूरा गर्ने क्रममा सत्यता पछ्याउने र सत्यता वास्तविकतामा प्रवेश गर्ने गर्छन्; धेरैजसोको कुरा गर्दा, तिनीहरूको काम गर्ने शैलीमा अझै कुनै सिद्धान्त हुँदैन, तिनीहरू अझै पनि साँचो रूपमा परमेश्‍वरप्रति समर्पित हुने मानिसहरू होइनन्; तिनीहरू मुखले मात्र सत्यतालाई प्रेम गर्छु, र सत्यता पछ्याउन इच्‍छुक छु, अनि सत्यताप्रति लागिपर्न इच्‍छुक छु भनी दाबी गर्छन्, तैपनि तिनीहरूको सङ्कल्प कति लामो समयसम्‍म टिक्छ थाहा हुँदैन। सत्यता नपछ्याउने मानिसहरूले कुनै पनि समय वा स्थानमा आफ्ना भ्रष्ट स्वभावहरू प्रकट गर्ने सम्भावना हुन्छ। तिनीहरूमा आफ्‍नो कर्तव्यप्रति कुनै जिम्‍मेवारीबोध हुँदैन, तिनीहरू प्राय: झारा टार्छन्, तिनीहरू जस्तो इच्छा लाग्छ त्यस्तै कार्य गर्छन्, र काटछाँट स्विकार्न समेत सक्दैनन्। नकारात्मक र कमजोर हुनेबित्तिकै तिनीहरूले आफ्नो कर्तव्य त्याग्ने सम्‍भावना हुन्छ—यो प्रायजसो भइरहन्छ, योभन्दा आम कुरा अरू केही छैन; सत्यता खोजी नगर्ने मानिसहरू सबैले व्यवहार गर्ने तरिका यस्तै हुन्छ। त्यसकारण, मानिसहरूले सत्यता अझै प्राप्त गरेका छैनन् भने, तिनीहरू भरोसा र विश्‍वास गर्न नसकिने हुन्छन्। तिनीहरू विश्‍वास गर्न नसकिने हुन्छन् भन्‍नुको अर्थ के हो? यसको अर्थ तिनीहरूले कठिनाइ वा बाधा सामना गर्दा, तिनीहरू पतन हुने, र नकारात्मक र कमजोर बन्‍ने सम्‍भावना धेरै हुन्छ भन्‍ने हो। के प्रायजसो नकारात्मक र कमजोर भइरहने मानिस विश्‍वासयोग्य हुन्छ? अवश्यै हुँदैन। तर सत्यता बुझ्‍ने मानिसहरू फरक हुन्छन्। साँच्चिकै सत्यता बुझेका मानिसहरूमा अवश्यै परमेश्‍वरको डर मान्‍ने, र उहाँप्रति समर्पित हुने हृदय हुन्छ, र परमेश्‍वरको डर मान्‍ने हृदय भएका मानिसहरू मात्रै भरोसायोग्य मानिसहरू हुन्; परमेश्‍वरको डर मान्‍ने हृदय नभएका मानिसहरू भरोसायोग्य हुँदैनन्। परमेश्‍वरको डर मान्‍ने हृदय नभएका मानिसहरूसँग कसरी व्यवहार गर्नुपर्छ? अवश्य पनि तिनीहरूलाई प्रेमपूर्ण सहयोग र साथ दिइनुपर्छ। तिनीहरूले आफ्‍नो कर्तव्य पूरा गर्दा, तिनीहरूलाई अनुगमन गर्नुपर्छ, र अझ धेरै सहयोग र निर्देशन दिनुपर्छ; त्यसपछि मात्रै तिनीहरूले आफ्‍नो कर्तव्य प्रभावकारी रूपमा पूरा गर्न सक्छन् भन्‍ने सुनिश्‍चित हुन्छ। अनि यसो गर्नुको उद्देश्य के हो? मुख्य उद्देश्य परमेश्‍वरको घरको काममा साथ दिनु हो। सहायक उद्देश्यचाहिँ तुरुन्तै समस्याहरू पहिचान गर्नु, तिनीहरूलाई भरणपोषण गर्नु, सहयोग गर्नु, वा काटछाँट गर्नु, तिनीहरूको विचलन सच्याउनु, र तिनीहरूका कमीकमजोरी र त्रुटिहरू पूर्ति गर्नु हो। यो मानिसहरूका लागि फाइदाजनक हुन्छ; यसमा कुनै पनि द्वेषपूर्ण कुरा हुँदैन” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (७))। परमेश्‍वरको वचनमाथि विचार गर्दा मलाई के महसुस भयो भने ब्रदर-सिस्टरहरूले दुर्भावना राखेर वा मानिसका कमीकमजोरी खुलासा गरेर तिनीहरूलाई गिल्ला गर्ने र होच्याउन उद्देश्यले समस्या र विचलनहरूलाई औँल्याउँदैनन्, बरू तिनीहरूले मण्डलीको कामका लागि जिम्मेवार भइरहेका हुनाले, र हरेकमा भ्रष्ट स्वभाव रहने, र भरोसा गर्न नसकिने हुने भएकाले, र उसले अनजानमा दुष्कर्म गर्न, व्यक्तिगत इच्छाअनुसार व्यवहार गरेर सिद्धान्तहरू उल्लङ्घन गर्न सक्‍ने हुनाले, कर्तव्यमा झाराटारुवा हुने, र मण्डलीको काममा ढिलाइ गर्ने र बाधा दिने अनि यसले गर्दा गम्भीर परिणामहरू देखापर्ने हुनाले यसो गर्छन्। भनिन्छ, “जब मानिसहरू हराउँछन्, तब तिनीहरूलाई कसैले पनि मार्गदर्शन गर्नेछैन भन्‍ने डर लाग्छ।” जब मानिसहरूको साथमा तिनीहरूलाई प्रायजसो सहयोग गर्ने वा तिनीहरूको कर्तव्यमा काटछाँट गर्ने कोही हुन्छ, तब यो तिनीहरूका लागि ठूलो सहयोग र सुरक्षा हुन्छ। सामान्यतया, जब म कुनै कामको एउटा पक्षमा अनुगमन गर्दा कमीकमजोरी वा विचलनहरू देख्छु, तब म तिनलाई औँल्याउनेछु, र मानिसहरूलाई यसको गम्भीरता र परिणामहरूका बारेमा सचेत गराउनेछु। म मानिसहरूले आफ्नो कर्तव्य राम्ररी पूरा गरून् र काममा विचलन र बिलम्बबाट जोगिऊन् भनेर यसो गर्छु। ली रानले पनि मेरा समस्याहरूलाई त्यही कारणले औँल्याइरहेकी थिइन्। आंशिक रूपमा, यो मलाई असल परिणामहरूको प्राप्तिमा सहयोग गर्नका लागि थियो, तर यो प्रेम र बोझको बोधले, र मेरो आफ्नै भलाइका लागि गरिएको हो। मैले प्रतिरोधको महसुस गर्नु हुँदैनथियो वा रिसाउनु हुँदैनथियो; मैले उसलाई जबाफ फर्काउनु त झनै हुँदैनथ्यो। यो त सुरुमा भिडियोहरू मापदण्ड अनुरूप नभएको बेला जस्तै हो, मानिसहरूले प्राविधिक सिद्धान्तहरू नबुझेकाले यस्तो हुन्थ्यो। मलाई यो समस्याको बारेमा थाहा थिएन, र जब उनले यो कुरा औँल्याइन्, मैले सबैलाई यी विचलनहरू सारांशित गर्दै केही सीपहरू सिक्न मार्गदर्शन गर्नुपर्थ्यो, तर मैले कहिल्यै पनि आफ्नो बारेमा चिन्तन गरिनँ, न मेरा समस्याहरूलाई सारांशित गरेँ, बरु उल्टै उनलाई जवाफ फर्काएँ। मैले कुन तरिकाले उचित व्यवहार गरिरहेकी थिएँ? मैले मनमनै भनेँ, अबदेखि, मैले अरूले मेरा समस्याहरू औँल्याउँदा त्यसलाई स्वीकार गर्नुपर्छ र यसप्रति प्रतिरोधी बन्नु हुँदैन।

जनवरी ७, २०२३, शनिबार, घमाइलो

आज हाम्रो भेलामा एक जना अगुवा सहभागी भइन् र हाम्रो कामको दौरान देखा परेका केही विचलनहरू थाहा पाइन्। उदाहरणका लागि, केही ब्रदर-सिस्टरहरूबीच एउटा भिडियोमा विवाद भयो र हामीले यो समस्यालाई समाधान गरिनौँ, केही सुझावहरू मात्र दियौँ र तिनीहरूलाई अघि बढ्न भन्यौँ, जसले गर्दा भिडियो मापदण्ड अनुरूप भएन, अनि काममा ढिलाइ भयो। अगुवाले हामीलाई वास्तविक काम नगरेकोमा खुलासा र आलोचना पनि गरिन्। यी सबै समस्यालाई एक-एक गरी उल्‍लेख गरिएको सुन्दा मलाई निकै असहज महसुस हुन थाल्यो, र म कति अबुझ बनेकी रहेछु भन्‍ने मलाई थाहा भयो। यी अगुवाले औँल्याइरहेका समस्याहरू ली रानले मलाई औँल्याएका समस्याहरू नै थिए। तर मैले सुन्‍न नचाहेकाले र तिनलाई गम्भीरतापूर्वक नलिएकाले, ती समाधान भएका थिएनन्। यदि त्यसबेला मैले उनका चेतावनीहरूलाई स्वीकार गर्न सकेकी भए र तिनीसँग विस्तृत रूपमा छलफल गरी समाधानको मार्ग खोजेकी भए, सायद यी समस्यालाई समाधान गरी अलिकति भए पनि सुधार गर्न सकिन्थ्यो, वा कम्तीमा पनि, काम यति भयानक स्थितिमा पुग्दैनथियो।

मार्च १४, २०२३, मङ्गलबार, धेरै कुहिरो लाग्यो र घाम लाग्यो

मेरो एउटा भक्तिको बेला, मैले सत्यताप्रति वितृष्ण हुने मेरो स्वभावसँग सम्बन्धित परमेश्‍वरका केही वचनहरू पढेँ र म यो समस्याको गम्भीरताप्रति अझै सचेत भएँ। सर्वशक्तिमान्‌ परमेश्‍वर भन्‍नुहुन्छ: “मण्डलीमा, केही मानिस ठूलो प्रयास गर्नु वा केही जोखिमपूर्ण काम गर्नु भनेको आफूले योग्यता हासिल गरेको हो भन्ठान्छन्। खासमा, तिनीहरू आफ्ना कार्यअनुसार वास्तवमै सराहनायोग्य छन्, तर सत्यताप्रति तिनीहरूका स्वभाव र मनोवृत्ति घृणित र मन नपर्दा छन्। … परमेश्‍वर कमजोर क्षमता भएका मानिसहरूलाई घृणा गर्नुहुन्‍न, उहाँ तिनीहरूको मूर्खतालाई घृणा गर्नुहुन्‍न, र उहाँ तिनीहरूमा भ्रष्ट स्वभाव छ भन्‍ने कुरालाई घृणा गर्नुहुन्‍न। परमेश्‍वरले मानिसहरूमा भएको कुन कुरालाई सबैभन्दा घृणा गर्नुहुन्छ? तिनीहरूमा सत्यताप्रति अरुचि हुनुलाई। यदि तँमा सत्यताप्रति अरुचि छ भने, त्यो कुराले मात्रै परमेश्‍वर तँसित कहिल्यै प्रसन्‍न हुनुहुनेछैन। यो ध्रूव सत्य हो। यदि तँमा सत्यताप्रति अरुचि छ, तँ सत्यतालाई प्रेम गर्दैनस्, सत्यताप्रति तेरो मनोवृत्ति वास्ता नगर्ने, तिरस्कारपूर्ण, र अहङ्कारी छ, वा प्रतिघाती, प्रतिरोधी, र इन्कार गर्ने खालको समेत छ—यदि तँ यस्तो व्यवहार गर्छस् भने, परमेश्‍वर तँलाई असाध्यै घृणा गर्नुहुन्छ, र तँ मरेतुल्य हुन्छस्। यदि तैँले हृदयदेखि नै सत्यतालाई प्रेम गर्छस्, तर यति यो कि तँ अलिक कमजोर क्षमताको र अन्तर्ज्ञानमा कमी भएको, साथै अलिक मूर्ख व्यक्ति होस्, र तँ प्रायजसो गल्ती गरिरहन्छस्, तर तैँले दुष्कर्म गर्ने अभिप्राय राख्दैनस्, र एकदुई वटा मूर्ख काम मात्रै गरेको छस् भने; यदि तँ सत्यतामा परमेश्‍वरको सङ्गति सुन्‍न हृदयदेखि नै इच्‍छुक छस्, र हृदयदेखि नै सत्यताको तृष्णा गर्छस् भने; यदि तैँले सत्यता र परमेश्‍वरका वचनहरूलाई इमानदार र उत्कट इच्‍छाको मनोवृत्तिसाथ लिन्छस्, र परमेश्‍वरका वचनहरूलाई बहुमूल्य र प्यारो ठान्छस् भने, यो नै पर्याप्त हुन्छ। परमेश्‍वरले त्यस्ता मानिसहरूलाई मन पराउनुहुन्छ। कहिलेकाहीँ तँ अलि मूर्ख भए पनि, परमेश्‍वरले अझै पनि तँलाई मन पराउनुहुन्छ। परमेश्‍वर सत्यताको तृष्णा गर्ने तेरो हृदय मन पराउनुहुन्छ, र उहाँ सत्यताप्रतिको तेरो इमानदार मनोवृत्ति मन पराउनुहुन्छ। त्यसकारण, परमेश्‍वर तँलाई कृपा देखाउनुहुन्छ र सधैँ तँलाई अनुग्रह प्रदान गर्नुहुन्छ। उहाँ तेरो कमजोर क्षमता वा मूर्खतालाई ध्यान दिनुहुन्‍न, न त तेरा अपराधहरूलाई नै ध्यान दिनुहुन्छ। सत्यताप्रतिको तेरो मनोवृत्ति इमानदार र उत्कट हुने हुनाले, र तेरो हृदय सच्‍चा भएकाले, तेरो हृदयको सच्चापन र तेरो यो मनोवृत्तिलाई विचार गरेर, उहाँ तँप्रति सधैँ कृपालु हुनुहुनेछ, र पवित्र आत्‍माले तँमा काम गर्नुहुनेछ, र तैँले मुक्ति पाउने आशा हुनेछ। अर्कोतिर, यदि तँ हठी मनको र आत्मभोगी छस्, तँमा सत्यताप्रति अरुचि छ, परमेश्‍वरका वचनहरू र सत्यतासँग सम्‍बन्धित हरेक कुरा कहिल्यै सुन्दैनस्, र हृदयदेखि नै विरोधी र तिरस्कार गर्ने छस् भने, तँप्रति परमेश्‍वरको मनोवृत्ति कस्तो हुन्छ? घृणा, तिरस्कार, र अटुट क्रोध” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो कर्तव्य राम्रोसँग पूरा गर्नका लागि, सत्यता बुझ्‍नु नै सबैभन्दा महत्त्वपूर्ण हुन्छ)। परमेश्‍वरको वचन पढिसकेपछि मलाई परमेश्‍वरको स्वभाव धर्मी र पवित्र छ भन्‍ने लाग्यो। परमेश्‍वरले मानिसहरू मूर्ख भएकाले वा तिनीहरूमा क्षमताको कमी भएकोले तिनीहरूलाई घृणा गर्नुहुन्‍न, बरु सत्यताप्रतिको तिनीहरूको मनोवृत्तिलाई हेर्नुहुन्छ। यदि कुनै व्यक्तिसँग ठूलो प्रतिभा र क्षमता छ र उसले काम गर्न सक्छ, तर उसले आफ्नो कर्तव्यमा प्रायजसो सत्यताप्रति वितृष्ण हुने स्वभाव प्रकट गर्छ, र उसले सामान्यतया सत्यतालाई स्वीकार गर्न वा चिन्तन गर्न सक्दैन भने, परमेश्‍वरले यो व्यक्तिलाई मन पराउनुहुनेछैन, चाहे उसको क्षमता जति नै ठूलो किन नहोस्। सत्यतालाई स्वीकार गर्न इच्छुक हुने मानिसहरूलाई परमेश्‍वरले प्रेम गर्नुहुन्छ, चाहे तिनीहरूमा क्षमताको कमी होस् र ठूलो काम गर्न नसक्ने हुन्। परमेश्‍वरले मानिसहरूलाई मूल्याङ्कन गर्ने मापदण्डलाई हेर्दा, र यसलाई मेरो व्यवहारसँग तुलना गर्दा, मलाई म गम्भीर खतरामा छु जस्तो लाग्यो। मआफ्नो बुद्धि र क्षमतामा भर परिहेकी थिएँ, र सुपरभाइजरको रूपमा, मैले केही काम गर्न र मेरो समूहका सदस्यहरूले जीवन प्रवेशमा सामना गरिरहेका केही कठिनाइहरूलाई समाधान गर्न सकेकी थिएँ, जसले गर्दा मलाई आफूले के गरिरहेकी छु भन्‍ने थाहा छ जस्तो लाग्यो। तर जब अरूले मेरा समस्याहरू औँल्याउँथे, तब मेरो अभिमान माथि आउँथ्यो, र तिनीहरूले मलाई होच्याउन र अपमानित गर्ने खोजिरहेका छन् जस्तो लाग्यो। अरूका सुझाव, सकारात्मक कुरा र सत्यताप्रतिको मेरो मनोवृत्ति घृणास्पद र अहङ्कारी रहेको थियो, र मैले परमेश्‍वरमा घृणा पैदा गरेकी थिएँ। मैले पहिले नै आफ्नो कर्तव्यमा अपराध गरिसकेकी थिएँ, र यदि म यति तर्कहीन र अपश्चात्तापी भइरहेँ भने, परमेश्‍वरले अवश्य नै मलाई निकाल्‍नुहुनेछ र हटाउनुहुनेछ। यो कुराले मलाई साँच्‍चै नै भयभीत बनायो! मैले परमेश्‍वरलाई मनमनै इमानदारिता साथ प्रार्थना गरेँ, “हे परमेश्‍वर, म पश्चात्ताप गर्न चाहन्छु। म मेरा ब्रदर-सिस्टरहरूसँग आफ्नो कर्तव्य उचित रूपमा पूरा गर्न चाहन्छु, तर मेरो भ्रष्ट स्वभाव अत्यन्तै गम्भीर छ। बिन्ती छ मलाई अझै बढी अनुशासनमा राख्‍नुहोस् र मलाई मेरो भ्रष्ट स्वभावका बन्धनहरूबाट मुक्त गर्नुहोस्।”

मार्च २१, २०२३, मङ्गलबार, घमाइलो

आज, मैले परमेश्‍वरको वचनको एउटा खण्ड पढेँ जसले मलाई अभ्यासको मार्ग दियो। परमेश्‍वर भन्‍नुहुन्छ: “पहिले तैँले परमेश्‍वरमा निर्भर रहँदै आफूभित्र रहेका सबै कठिनाइहरूको समाधान गर्नुपर्छ। आफ्नो पतित स्वभावको अन्त्य गर् र आफ्नो अवस्थालाई साँचो रूपमा बुझ्न सक्षम बन् र तैँले कसरी काम गर्नुपर्छ सो जान्; तैँले नबुझेका कुनै पनि कुराहरूबारे सङ्गतिलाई निरन्तरता दे। कुनै पनि व्यक्तिले आफूलाई नचिन्‍नु स्वीकार्य हुँदैन। पहिले आफ्नै रोग निको पार्, र मेरा वचनहरू अझै धेरै पटक खाएर र पिएर र चिन्तन गर्दै, मेरा वचनका आधारमा आफ्नो जीवन जिई र आफ्ना कार्यहरू गर्; तँ घरमा वा अन्यत्र जहाँ भए पनि, तैँले परमेश्‍वरलाई तँभित्र शक्ति चलाउन दिनुपर्छ। देहगत कुराहरू र प्रकृतिलाई फाल्। परमेश्‍वरका वचनहरूले तँभित्र सधैँ प्रभुत्व जमाउन दे। तेरो जीवन परिवर्तन भइरहेको छैन भनेर तैँले चिन्ता लिनुपर्दैन; समयसँगै, तैँले आफ्नो स्वभावमा व्यापक परिवर्तन आएको महसुस गर्नेछस्। पहिले, तँ चर्चामा आउन आतुर थिइस्, तैँले कि त कसैको आज्ञाको पालना गर्थिस् वा एकदमै महत्वाकांक्षी, स्व-धर्मी वा घमण्डी थिइस्—यी कुराहरूबाट तैँले बिस्तारै छुटकारा पाउनेछस्। यदि तैँले यी कुराहरूलाई अहिले त्याग्न चाहन्छस् भने, यो सम्भव छैन। तेरो पुरानो मनुष्यत्वको जराहरू धेरै गहिराइसम्म पुगेकोले यसले अरूहरूलाई छुन दिँदैन। त्यसैले तैँले एक आत्मपरक प्रयास गर्नुपर्छ, सकारात्मक र सक्रिय रूपमा पवित्र आत्माको कार्यप्रति समर्पित हुनुपर्छ, परमेश्‍वरसँग सहकार्य गर्न तिमीहरूको इच्छाको प्रयोग गर्नुपर्छ र मेरा वचनहरूलाई अभ्यास गर्न इच्छुक हुनुपर्छ। … आत्मधर्मी नबन्; आफ्ना कमजोरीहरूलाई सन्तुलनमा ल्याउन अरूको सबल पक्षहरू लि, अरू परमेश्‍वरको वचनअनुसार कसरी जिउँछन् भनेर हेर्; र उनीहरूको जीवन, कार्य तथा बोलीवचनहरू अनुकरण योग्य छ, छैन हेर्। यदि तैँले अरूलाई आफूभन्दा कम ठान्छस् भने, तँ स्व-धर्मी, अभिमानी र कसैलाई लाभ नगर्ने व्यक्ति होस्। अहिलेका लागि सबैभन्दा जरुरी कुरा भनेको जीवनमा ध्यान दिनु, मेरा वचनहरू अझै खानु र पिउनु, मेरा वचनहरूको अनुभव लिनु, मेरा वचनहरू थाहा पाउनु, मेरा वचनहरूलाई साँच्चै तेरो जीवन बन्ने तुल्याउनु हो—यी मुख्य कुराहरू हुन्। यदि कसैले परमेश्‍वरका वचनअनुसार जिउन सक्दैन भने, के उनीहरूको जीवन परिपक्व हुन्छ? अहँ, हुन सक्दैन। तैँले हर समय मेरा वचनअनुसार जिउनैपर्छ र मेरा वचनहरू जीवनका आचार संहिता हुनुपर्छ, ताकि तैँले उक्त संहिताअनुसार कार्य गर्दा परमेश्‍वर हर्षित हुनुहुन्छ र अन्यथा गर्नु परमेश्‍वरले घृणा गर्नुहुने कुरा हो भनेर महसुस गर्नेछस्, अनि बिस्तारै, तँ सही मार्गमा हिँड्नेछस्” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय २२)। परमेश्‍वर भन्‍नुहुन्छ: “कुनै पनि व्यक्तिले आफूलाई नचिन्‍नु स्वीकार्य हुँदैन। पहिले आफ्नै रोग निको पार्।” सत्यता के थियो भने परमेश्‍वरले पहिले नै अभ्यासको मार्गलाई एकदमै प्रस्ट पार्नुभएको थियो। जब हामीले परिस्थितिहरूको सामना गर्छौं, तब हामी सधैँ चिन्तन गर्न, आफूलाई चिन्‍नका लागि परमेश्‍वरको अघि आउनुपर्छ, र हाम्रा समस्याहरू समाधान गर्न सत्यताको खोजी गर्नुपर्छ। विगतमा, जब अरूले मेरा समस्याहरू औँल्याउँथे, तब म तुरुन्तै गरम मिजासको बन्थेँ र चिन्तन गर्न चाहन्‍नथिएँ, र म सोच्थेँ, “तिमीले भनेको कुरा वस्तुगत छैन; यो कुरा त्यस्तो होइन,” नत्र भने, “तिमीले मेरो समस्या औँल्यायौ होला, तर तिमी मभन्दा असल छौ भन्‍ने छैन।” म यसको प्रतिवाद गर्थेँ र मलाई यसको विरोध गर्न मन लाग्थ्यो, र परिस्थितिलाई परमेश्‍वरबाट आइरहेको हो भनेर हेर्दिनथिएँ, त्यसकारण मैले आफूलाई अरूको विरुद्धमा उभ्याउँथेँ र केही पनि प्राप्त गर्थिनँ। सत्यता के हो भने, मेरो समस्यालाई औँल्याउने व्यक्तिले भ्रष्टता प्रकट गर्न सके पनि र कहिलेकहीँ अलिकति पनि सही नरहेका कुराहरू भन्‍न सके पनि, उसले मलाई सुधार गर्न भनेको कुरा आंशिक रूपमा तथ्यहरू अनुरूप छ भने, मैले यसलाई स्वीकार गर्नुपर्छ, आत्मचिन्तन गर्नुपर्छ, र यो समस्या समाधानसँग सम्बन्धित सत्यताको खोजी गर्नुपर्छ। यो सत्यतालाई स्वीकार गर्ने मनोवृत्ति हो। यसरी अभ्यास गरेर मात्रै सत्यताप्रति वितृष्ण हुने मेरो अहङ्कारी स्वभाव क्रमिक रूपमा समाधान हुन सक्छ।

अप्रिल १०, २०२३, सोमबार, घमाइलो

आज, अगुवाले मलाई भिडियो बनाउने कार्यमा भएको हाम्रो ढिलो प्रगतिको बारेमा पत्र लेखिन्, त्यसमा उनले हामीले झारा टारिरहेका छौँ र यो कामको अनुगमनमा ध्यान दिइरहेका छैनौँ, हामीले यो ढिलाइको पछाडि रहेका कारणहरूलाई हेरिरहेका छैनौँ, र त्यसो गरेर हामीले आफ्नो कर्तव्यलाई बेवास्ता गरिरहेका छौँ भनिएको थियो। मेरो पहिलो प्रतिक्रिया प्रतिवाद गर्नु थियो, र मैले सोचेँ, “हामीले यो समस्या समाधान गरिरहेका छौँ, यो समयको कुरा मात्रै हो। यसको साथै, भिडियो बनाउनेहरूलाई प्रविधिहरू प्रयोग गर्नमा वास्तविक कठिनाइ हुन्छ, त्यसकारण के तपाईंले हामीलाई साँच्‍चै दोष दिन सक्‍नुहुन्छ?” मलाई अन्यायमा परेको छु जस्तो लाग्यो, तर मलाई फेरि पनि प्रतिरोध गर्न थालेको छु र मैले सुझावहरू स्वीकार गर्न सक्दिनँ भन्‍ने थाहा भयो, त्यसकारण मैले परमेश्‍वरलाई प्रार्थना गरिरहेँ, “हे परमेश्‍वर, म कति विद्रोही रहेछु! म अविवेकी भइरहन्छु र सत्यताको खोजी गरेर पाठहरू सिक्न सक्दिनँ। हे परमेश्‍वर, कृपया मेरो हृदयको रक्षा गर्नुहोस्, ताकि मैले अगुवाको मार्गदर्शन र मद्दत स्वीकार गर्न सकूँ।” यसपछि, हामीले भिडियो बनाउने कार्य ढिलो हुनुको समस्याबारे सँगै छलफल गर्‍यौँ र बल्ल हाम्रो प्रभावकारिता साँच्‍चै नै अत्यन्तै न्यून छ र हामीले धेरै ढिलाइ गरिरहेका छौँ भन्‍ने पायौँ। मैले तिनीहरूलाई उत्प्रेरित गर्नका लागि सामान्यतया खोक्रा शब्दहरू बोल्थेँ, तर तिनीहरूले कुन-कुन पाटोमा ढिलो गरिरहेका छन् भन्‍ने कुरा मैले कहिल्यै बुझेको थिइनँ, कुन-कुन खण्डहरूलाई छोड्न सकिन्छ, कुन-कुन भागहरूमा अल्झिने र समय बरबाद हुने सम्भावना हुन्छ, वा कतिपय मानिसहरूले आफ्नो कर्तव्यमा राख्‍ने सुस्त मनोवृत्तिलाई कसरी सुधार गर्ने भन्‍ने बारेमा कहिल्यै बुझिनँ। वास्तवमा अनुसन्धान गरेर र सत्यता सिद्धान्तहरू खोजी गरेर यी समस्याहरूलाई समाधान गर्दा काम कम्तीमा पनि दुई गुणा छिटो अघि बढ्न सक्यो। मैले फेरि पनि अरूका सुझावहरूलाई झण्डै इन्कार गरेँ, र यदि मैले साँच्‍चै नै त्यसो गरेकी भए, यी समस्याहरू समाधान हुनेथिएनन्, र काममा ढिलाइ भइरहनेथियो। मैले जति धेरै कुरा अनुभव गर्छु, मलाई त्यति नै अरूको सल्लाह स्वीकार गर्नु र परिस्थितिहरू आइपर्दा चिन्तन गर्नु कति अत्यावश्यक हुन्छ भन्‍ने महसुस हुन्छ!

मेरो आफ्नै अनुभवलाई फर्केर हेर्दा, म धेरै भावनाले भरिएकी छु र परमेश्‍वर कति बुद्धिमानी हुनुहुन्छ भन्‍ने कुरा देख्‍न सकेकी छु! यदि ली रानले मेरो समस्या नऔँल्याएकी भए, सत्यताप्रति वितृष्ण हुने मेरो स्वभाव कति गम्भीर छ भन्‍ने कुरा मलाई कहिल्यै थाहा हुनेथिएन, र परमेश्‍वरको प्रकाश र खुलासाका वचनहरूविना, मैले आत्मचिन्तन गर्नुपर्छ भनेर पनि थाहा पाउँदिनथिएँ। म झन् गलत मार्गमा अघि बढिरहेकी हुनेथिएँ, र अन्त्यमा, मलाई मेरा ब्रदर-सिस्टरहरूले इन्कार गर्नेथिए, र परमेश्‍वरले मलाई हटाउनुहुनेथियो। मेरो भ्रष्टता र कुरूपतालाई प्रकट गर्ने त परमेश्‍वरको सुन्दर काम नै थियो र परमेश्‍वरका कठोर न्यायका वचनहरूले नै मेरो भ्रष्ट स्वभावलाई खुलासा गरे, र सत्यताप्रति वितृष्ण हुने मेरो शैतानी स्वभावलाई देख्‍न, र जागृत भई परिवर्तन हुन मलाई सहयोग गरे। यो सबै परमेश्‍वरको प्रेम थियो! म अझै पनि त्यति परिवर्तन नभएकी भए पनि, म भविष्यमा परमेश्‍वरको वचनको न्याय र सजायलाई स्वीकार गर्न तयार छु ताकि म क्रमिक रूपमा परिवर्तन हुन सकूँ।


७५. मैले खपेको यातना

लिन गुवाङ, चीन

२० मार्च २०१४ को बिहान १० बजेतिर, म बाहिर काम गरिरहेको बेला अचानक मेरी श्रीमतीले मलाई कल गरिन् र तुरुन्तै यसो भनिन्, “पुलिस चौकीका पुलिसहरू तपाईँलाई पक्राउ गर्न आएका छन्। घर नआउनुहोस्!” यो सुनेपछि म तुरुन्तै नर्भस भएँ र मैले सोचेँ, “म कहाँ जान सक्छु? यदि म कुनै ब्रदर-सिस्टरको घरमा गएँ भने, मैले अवश्य नै तिनीहरूलाई समस्यामा पार्नेछु। मेरो एउटै मात्र विकल्प भनेको साथी वा आफन्तको घरमा शरण लिनु हो।” मैले अन्तिममा आफ्नी छोरीको घरमा जाने निर्णय गरेँ। त्यही दिन दिउँसो २ बजेतिर, तीन जना सादा पोसाक लाएका पुलिसहरू मेरो छोरीको घरमा अचानक पसे र तिनीहरूमध्ये एक जनाले चिच्याउँदै भन्यो, “तँ लिन गुवाङ होस्, होइन? हामी पुलिस चौकीका हौँ र हामीले तँलाई वर्षौँदेखि अनुसन्धान गरिरहेका छौँ।” कुनै परिचयपत्र नदेखाई, तिनीहरूले त्यसपछि मलाई जबरजस्ती आफ्नो गाडीमा हाले। त्यो बेला, तिनीहरूले मलाई कुटपिट गर्नेछन् र मण्डलीको बारेमा जानकारी दिन जबरजस्ती गर्नेछन् भन्‍ने निकै डर लाग्यो, त्यसकारण मैले परमेश्‍वरलाई प्रार्थना गरेँ, “हे परमेश्‍वर! मलाई विश्‍वास र शक्ति दिनुहोस्। पुलिसहरूले मलाई जे गरे पनि, म यहूदा बन्‍नेछैनँ र तपाईँलाई धोका दिनेछैनँ।” प्रार्थना गरेपछि, म शान्त हुन सकेँ।

पुलिस चौकीमा, दुई जना पुलिसले मलाई तुरुन्तै बाघे कुर्सीमा थेचारे, हात कुर्सीमा बाँधिदिए, मेरा जुत्ता र मोजा निकालिदिए र मेरो खुट्टामा साङ्ला हालिदिए। पुलिस चौकीका प्रमुखले भयावह र घृणास्पद आवाजमा मलाई भन्यो, “आज तँलाई पक्राउ गर्ने आदेश प्रादेशिक सार्वजनिक सुरक्षा विभागबाट सीधै आएको हो र तिनीहरूले म आफैले तँलाई पक्रनु भनेका हुन्। तँ साँच्‍चै नै कोही त होस्! तैँले चाँडै मुख खोलेर आफूलाई थाहा भएको सबै कुरा बताएको राम्रो हो!” त्यसपछि, उसले मेरो अगाडि दश जनाभन्दा बढी मानिसको आधा इन्च लामो फोटो राख्यो र एक-एकलाई देखाउँदै मैले चिनेको छु कि भनेर सोध्दै गयो। मैले चिनेकी एक जना सिस्टरलाई देखेँ र हतार-हतार जवाफ दिएँ, “म यीमध्ये कसैलाई चिन्दिनँ।” त्यसपछि उसले मेरो घरबाट सङ्कलन गरिएका केही कुराहरू, जसमा दुई वटा बाइबल, वचन देहमा देखा पर्नुहुन्छको एक प्रति, परमेश्‍वरका वचनका पुस्तकहरू सुरक्षण राखेको धेरै रसिद र ७,४०० युआन देखाउँदै यसो भन्यो, “यो तैँले सर्वशक्तिमान् परमेश्‍वरमा विश्‍वास गर्छस् र चिनियाँ कम्युनिस्ट पार्टीको विरुद्धमा काम गरिरहेको छस् भन्‍ने कुराको स्पष्ट प्रमाण हो!” त्यसपछि उसले रसिदहरू उठाएर मलाई सोध्यो, “तैँले यी पुस्तकहरू कहाँ राखिस्?” ती रसिदहरू उसको हातमा देख्दा म अत्यन्तै नर्भस भएँ र मैले सोचेँ, “ती रसिदहरू एक हजारभन्दा बढी पुस्तकहरूको हुन्। यदि मैले उसलाई बताइनँ भने, उसले अवश्य नै मलाई जान दिनेछैनन्, तर यदि मैले उसलाई बताएँ भने, के म यहूदा बन्‍नेछैनँ र?” यो महसुस गरेपछि, मैले तुरुन्तै परमेश्‍वरलाई प्रार्थना गरेँ, “हे परमेश्‍वर! बिन्ती छ मेरो हृदयको रक्षा गर्नुहोस् र मलाई तपाईँको अघि शान्त र मौन हुन दिनुहोस्। पुलिसले मलाई जे गरे पनि, म यहूदा बन्‍नेछैनँ र मेरा ब्रदर-सिस्टरहरूलाई धोका दिनेछैनँ!” प्रार्थना गरेपछि, मलाई परमेश्‍वरका वचनहरूको यो खण्ड याद आयो: “ब्रह्माण्डमा हुने सबै कुरामध्ये, त्यहाँ यस्तो केही छैन जसमा मेरो निर्णय हुँदैन। के त्यस्तो कुनै कुरा छ जुन मेरो हातमा छैन?” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय १)। मैले उहाँका वचनहरूद्वारा परमेश्‍वरको अख्तियारलाई बोध गर्न सकेँ। सबै कुरा परमेश्‍वरको हातमा छ र उहाँले सबै थोकमाथि सार्वभौमिकता राख्‍नुहुन्छ! के मैले राखेका पुस्तकहरू एक हप्ता पहिले अन्यत्र सार्नु भनेको परमेश्‍वरको सुरक्षाको सङ्केत हो? यो महसुस गरेपछि, मैले आत्मविश्‍वासको साथ जवाफ दिएँ, “ती पुस्तकहरू पहिले नै हस्तान्तरण भइसकेका हुन्।” एक जना पुलिसले सोधपुछलाई जारी राख्यो, “पुस्तकहरू प्राप्त गर्ने व्यक्ति कहाँ बस्छ? त्यसको नाम के हो? त्यसको अगुवा को हो?” मैले भनेँ, “मलाई थाहा छैन।” उसले मलाई घुरेर हेर्दै ठूलो स्वरमा भन्यो, “भन्छस् कि भन्दैनस्? मैले तँसँग नरम व्यवहार गरेँ भन्दैमा चलाख नबन्!” त्यसपछि ऊ म भएठाउँ आएर मेरो देब्रे र दाहिने गालामा कस्सेर थप्पड हान्यो। त्यसपछि अरू दुई जना पुलिस आए र पालै-पालो मलाई थप्पड हाने। तिनीहरूले मलाई कम्तीमा पनि दश पटकभन्दा बढी थप्पड हाने अनि मैले तोरीको फूल देख्न थालेँ, मेरो कान बज्यो र मेरो अनुहार दुखेर झिनिनि भइरहेको थियो। म अझै पनि नबोलेको देखेर, एउटा पुलिसले २.५ सेमी मोटो तार उठायो र मलाई ढाडमा दश पटक कुट्यो, जसले गर्दा म पीडाले छटपटिएँ। मैले हृदयदेखि परमेश्‍वरलाई प्रार्थना गरेँ, अनि मलाई कष्ट खप्ने विश्‍वास र इच्छा दिनुहोस् भनेर उहाँलाई अनुरोध गरेँ। केही पुलिसहरू झम्टिँदै गर्जिए, “त्यसको लुगा फुकाएर हान्। त्यसपछि त्यो बोल्छ कि बोल्दैन हेरौँ!” त्यसपछि तिनीहरूले जबरजस्ती मेरो लुगा खोलिदिए र मलाई हिर्काइरहे, र चिच्याउँदै भने, “बोल्छस् कि बोल्दैनस्?” तिनीहरूले मलाई कम्तीमा पनि आठ-नौ पटक हिर्काए, र यसरी हान्दा हरेक चोटि मेरो शरीरभरि पीडा हुन्थ्यो। तर तिनीहरूले मलाई जसरी केरकार गरे पनि, मैले एक शब्द पनि बोलिनँ। त्यसपछि अरू दुई जना पुलिस आएर मलाई पालै-पालो थप्पड हानिरहे। तिनीहरूले मलाई म बेहोस भएर आँखा खोल्‍न नसक्‍ने हुन्जेल कुटिरहे।

केही समयपछि, एउटा पुलिस पानीले भरिएको भाँडो लिएर आयो। उसले एक-दुई वटा फोहोरी प्यान्ट पानीमा हाल्यो त्यसपछि पानीबाट ती पाइन्ट लट्ठीले निकालेर राख्यो र त्यो पानी मेरो जिउमा छ्यापिरह्यो, जसले गर्दा मलाई चिसो र पीडा भयो। म अझै पनि नबोल्ने देखेर, तिनीहरूले सानो औँला जत्रो निगालो ल्याएर मलाई घोच्‍न थाले र दुई-तीन मिनेटसम्म मेरो छातीको मुन्टामा घुमाउँदै घोचिरह्यो, जसले गर्दा साह्रै पीडा भयो। मैले मुट्ठी बाँधेर दाँत किटिरहेँ, तर मलाई लामो समयसम्‍म सहन सक्दिनँ जस्तो लाग्यो, त्यसकारण मैले परमेश्‍वरलाई प्रार्थना गरेँ, “हे परमेश्‍वर! बिन्ती छ मलाई कष्ट खप्ने विश्‍वास र इच्छा दिनुहोस्। मलाई यो कष्टलाई जित्न र तपाईँको गवाहीमा दृढ रहन सहयोग गर्नुहोस्।” प्रार्थनाको बेला, मलाई प्रभु येशूलाई कसरी सिपाहीहरूले कुटपिट गरे र उहाँको सम्पूर्ण शरीर घाउ र चोटले भरिएको थियो भन्‍ने कुरा याद आयो, त्यस बेला उहाँलाई क्रूसीकरण गरिने ठाउँमा साङ्लाले बाँधेर घिस्र्याउँदै लगिएको थियो, र अन्तमा निर्दयी ढङ्गले क्रूसमा टाँगिएको थियो। प्रभु येशूले मानवजातिलाई छुटकारा दिन आफ्नो जीवन बलिदान दिनुभयो। परमेश्‍वरको प्रेम कति महान् छ! परमेश्‍वरको प्रेमले मलाई गहन रूपमा उत्प्रेरित गर्‍यो। पत्रुसलाई पनि कसरी उँधोमन्टो क्रूसमा टाँगिएको थियो भन्‍ने कुराको बारेमा सोच्दा, मैले भोगिरहेको कष्ट तुलनात्मक रूपमा अत्यन्तै सानो थियो भन्‍ने मलाई लाग्यो। मलाई थाहा थियो मैले पत्रुसलाई अनुकरण गर्नुपर्छ, आफ्नो गवाहीमा दृढ रहनुपर्छ, र पुलिसले मलाई जसरी यातना दिए पनि, मेरो ज्यान बलिदान दिनु नै परे पनि, मैले परमेश्‍वरलाई सन्तुष्ट पार्नुपर्थ्यो। यो सबै महसुस गरेपछि, मैले विश्‍वास प्राप्त गरेँ, मेरो शरीरको पीडा घट्यो, र मैले शान्तिको अनुभूति गर्न थालेँ। त्यसपछि, पुलिसले मलाई बाँसको लाठी र बिजुलीको तारले पालैपालो यातना दिइरह्यो, तर म अझै नबोल्ने देखेपछि, तिनीहरूले चिच्याउँदै भने, “तँ जिद्दी रहेछस्! हामीले पहिले कहिल्यै पनि तँ जस्तो जिद्दी व्यक्ति भेटेका छैनौँ! यतिन्जेल त एउटा नायकले समेत हार मान्नेथियो! तँलाई के कुराले यति तागत दिन्छ?” तिनीहरूले यसो भनेको सुन्दा म अत्यन्तै खुशी भएँ। परमेश्‍वरले मलाई कष्ट खप्ने विश्‍वास र इच्छा दिनुभएको छ, जसले गर्दा मैले यातनालाई जित्न सकेको छु भन्‍ने मैले थाहा पाएँ। मलाई लाग्यो परमेश्‍वर मेरो साथमा हुनुहुन्छ र मेरो विश्‍वास झन् बढ्यो—म मर्नु नै परे पनि परमेश्‍वरप्रतिको आफ्नो गवाहीमा दृढ रहनेछु। मैले दृढताको साथ यसो भनेँ, “मलाई तागत दिने त परमेश्‍वरको वचन नै हो!” यो सुनेपछि, पुलिसहरूले तुरुन्तै यातना बढाए, मलाई थप्पड हान्न थाले, मेरो छातीको मुन्टा घोच्दै बटार्न थाले, र निगालोको लौरोले हातमा कालो-नीलो र लाटिने हुन्जेल कुटिरहे। त्यसपछि एउटा पुलिसले मलाई भन्यो, “यदि तँ बोलिनस् भने, आज राती हामी तँलाई कुटेर मार्नेछौँ। हामीले तँलाई मारे पनि कसैलाई मतलब हुँदैन। तिमीहरू विश्‍वासीहरू सबैलाई मार्नुपर्छ!” उसले यसो भन्दा मलाई रिस उठ्यो र मैले सोचेँ, “तैँले मलाई मारे पनि, म एक शब्द बोल्नेछैनँ। मबाट अलिकति पनि जानकारी प्राप्त गर्ने आशै नगर्!”

पछि, म अझै पनि नबोल्ने देखेर, पुलिसले बाँसको लौरो प्रयोग गरेर मेरो दुवै खुट्टाको बुढी औँला घोच्दै बटारे र बिजुलीको ठूलो तार प्रयोग गरेर मेरो खुट्टामा हिर्काए। तिनीहरूले मलाई पालै-पालो तारले हानिरहे, बाँसको लौरोले मेरो छातीको मुन्टा र बुढी औँलामा घोच्दै बटारिरहे र मलाई थप्‍पड हानिरहे। मलाई यति पीडा भयो कि मैले दाँत किट्दै, कटकट आवाज निकालेँ। त्यसपछि एउटा पुलिसले भन्यो, “बोलिनस् भने, भोलि हामी तँलाई सडकमा हिँडाउनेछौँ। तेरा आफन्त, साथीभाइ, र परिवारले तँलाई घृणा गर्नेछन् र इन्कार गर्नेछन्। यदि तैँले हामीलाई कुरा भनिस् भने, हामी तँलाई पक्राउ गरिएको कुरा कसैलाई थाहा दिनेछैनौँ र तैँले आफ्नो इज्जत बचाउनेछस्।” यो शैतानको कुटिल षड्यन्त्र हो भन्‍ने मलाई लाग्यो र मलाई प्रभु येशूले भन्‍नुभएको यो वचन याद आयो: “धार्मिकताको खातिर सताइनेहरू आशिषित्‌ हुन्” (मत्ती ५:१०)। परमेश्‍वरमा विश्‍वास गरेकोमा मलाई गिल्ला गरिनु, अपमान र निन्दा गरिनु सबै धार्मिकताका खातिर गरिएका सतावटका रूपहरू थिए। यो अपमान थिएन, यो एउटा महिमित कुरा थियो। अरूले जे सोचे पनि, मेरा लागि परमेश्‍वरलाई सन्तुष्ट पार्नु मात्रै महत्त्वपूर्ण कुरा थियो। यो बुझेपछि, मैले त्यो पुलिसको कुरा बेवास्ता गरेँ। त्यसपछि अर्को पुलिसले मलाई यसो भन्दै धम्की दियो, “बोल्छस् कि बोल्दैनस्? बोलिनस् भने, आज राती हामी तँलाई कुटेर मार्नेछौँ र सडकमा फ्याँकिदिनेछौँ। तँलाई कारहरूले किचेर किमा बनाउनेछन् र के भयो भन्‍ने कसैलाई थाहा हुनेछैन!” यो सुनेपछि, मैले सोचेँ, “यी पुलिसहरू साँच्‍चै नै क्रूर छन् र तिनीहरूले नगर्ने केही छैन। यदि तिनीहरूले मलाई मारे भने, कसैले पनि कहिल्यै थाहा पाउनेछैन।” मलाई घरमा हुनुहुने मेरो ८० वर्ष बुढो बुबाको याद आयो, साथै धेरै रोगले पिरोलिएकी मेरी श्रीमतीको पनि याद आयो। “यदि तिनीहरूले मलाई मारे भने, मेरो बुबा र श्रीमतीले कसरी आफ्नो हेरचाह गर्नेछन्?” मनमा यो कुरा आउँदा मलाई साह्रै नराम्रो लाग्यो त्यसकारण मैले परमेश्‍वरलाई प्रार्थना गरेँ। पछि, मलाई परमेश्‍वरका वचनहरूको यो खण्ड याद आयो: “परमेश्‍वरले मानिसहरूमा गर्ने कार्यको प्रत्येक चरणमा, बाहिरी रूपमा यो मानिसहरूबीचको अन्तरक्रियाजस्तो देखिन्छ, मानौँ यो मानवको बन्दोबस्त वा हस्तक्षेपबाट जन्मेको होस्। तर पर्दापछाडि, कार्यको प्रत्येक चरण, र हुने सबै कुरा शैतानले परमेश्‍वरसँग थापेको बाजी हो, र यसका लागि मानिसहरू परमेश्‍वरको गवाही दिन दह्रिलो भएर खडा हुनु आवश्यक हुन्छ” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। परमेश्‍वरका वचनहरूले मलाई के महसुस गराए भने शैतानले मबाट मेरा ब्रदर-सिस्टरहरूको पोल खुलाउन र परमेश्‍वरलाई धोका दिलाउन मेरो देहको कमजोरी र परिवारप्रतिको मेरो स्‍नेहलाई प्रयोग गर्न खोजिरहेको छ। म यसका चलाकीहरूमा पर्नु हुँदैनथियो। त्यसपछि मलाई प्रभु येशूले भन्‍नुभएको अर्को कुरा याद आयो: “आफ्नो जीवन भेट्टाउनेले त्यो गुमाउनेछ: र मेरो खातिर आफ्नो जीवन गुमाउनेले त्यो भेट्टाउनेछ” (मत्ती १०:३९)। परमेश्‍वरका वचनहरूले मलाई विश्‍वास र शक्ति दिए। तिनीहरूले मलाई कुटेर मारे पनि, मेरो प्राण परमेश्‍वरको हातमा हुनेथियो, र यसका लागि मैले मेरो ज्यान बलिदान दिनु परे पनि, म परमेश्‍वरको गवाहीमा दृढ रहनुथियो। मानिसको हातमा आफ्‍नो भाग्य हुँदैन, र हाम्रो नियतिको सार्वभौमिकता परमेश्‍वरको हातमा हुन्छ, त्यसकारण मेरो परिवारको भविष्यको जीवन पनि परमेश्‍वरको हातमा थियो। म परमेश्‍वरका योजनाबद्ध कार्य र बन्दोबस्तहरूमा समर्पित हुन तयार भएँ, त्यसकारण मैले परमेश्‍वरलाई प्रार्थना गरेँ, “हे परमेश्‍वर! सबै कामकुरा र घटनाहरू तपाईँको हातमा छन्, मेरो आफ्नै जीवन समेत तपाईँको हातमा छ। पुलिसले मलाई जसरी यातना दिए पनि, मेरो मृत्यु नै भए पनि, म तपाईँलाई वा मेरा ब्रदर-सिस्टरहरूलाई कहिल्यै पनि धोका दिनेछैनँ।”

म अझै पनि नबोल्ने देखेर, पुलिसले पानीको भाँडोबाट च्यातिएका प्यान्टहरू निकालेर मेरो टाउकोमा धेरै पटक पानी छ्यापिदियो, बाँसको लौरोले मेरो छातीको मुन्टा र खुट्टाको औँलामा घोच्दै घुमायो, र पैतालामा बेस्सरी हिर्काए। तिनीहरूले हरेक पटक मलाई हिर्काउँदा मलाई यति पीडा हुन्थ्यो कि मेरो पूरै शरीर अचेत हुन्थ्यो, मेरो मुटु झट्-झट् गर्थ्यो र मलाई सास फेर्न गाह्रो हुन्थ्यो। म दाँत किटेर, मनमनै परमेश्‍वरलाई प्रार्थना गर्थेँ, र एक शब्द पनि बोल्थिनँ। त्यसपछि एउटा पुलिसले गन्हाउने मोजा ल्यायो, यसलाई फोहोर पानी भएको भाँडोमा डुबायो, त्यसपछि मेरो मुखमा घसिदियो। मैले बल गरेर मुख बन्द गरेँ, त्यसकारण उसले मेरो ओठमा मात्रै घसिदियो। त्यसपछि, मैले मुख अलिक खुकुलो गर्दा, उसले मेरो मुखमा मोजा कोचिदियो, र यसो भन्दै दाँतमा रगट्न थाल्यो, “खै, म तेरो मुख पखालिदिन्छु!” त्यसपछि तिनीहरूले फ्रिजबाट एक भाँडो चिसो पानी ल्याए र मेरो टाउकोमा खन्याइदिए। त्यसपछि, मैले अझै पनि बोल्न नमान्दा, तिनीहरूले मेरो मुख खोल्नका लागि हतौडा र काठको ह्यान्डल प्रयोग गरे त्यसपछि आधा कचौरा खुर्सानी तेल ल्याएर मेरो घाँटीमा खन्याउने प्रयास गरे। मैले कसिलो गरी मुख बन्द गरेकोले तेल खन्याउन नसक्‍ने देखेपछि, तिनीहरूले त्यो तेल मेरो ओठमा अनि छातीको मुन्टाको घाउमा सबै तेल नसकेसम्‍म घसिदिए। पीडा झन्-झन् झन् असहनीय भयो र म बाघे कुर्सीमा निरन्तर छटपटाइरहेको र काँपिरहेको थिएँ। मेरा खुट्टाहरूले फलामका साङ्लाहरूलाई झट्काइरहे र अन्तिममा दुबै खुट्टा साङ्लाले काटियो र रगत बग्‍न थाल्यो। यति धेरै पीडा भयो कि मलाई त बरु मर्दा नै बेस हो भन्‍ने लाग्यो र मलाई अत्यन्तै निराश लाग्यो। मैले सोचेँ, “यदि तिमीहरूले मलाई कुट्ने हो भने, कुटेर मारिहाल र मलाई यो बिजोगबाट मुक्त गर।” जब मैले मर्ने इच्छाको बारेमा सोच्न थालेँ, तब यो गलत कुरा हो भन्‍ने लाग्यो यदि म मरेँ भने, मैले कसरी परमेश्‍वरको गवाही दिन सक्छु? त्यो बेला, मलाई परमेश्‍वरका वचनहरूको एउटा खण्ड याद आयो: “तँ अझै मर्न सक्दैनस्। तँ आफ्नो मुठ्ठी कसेर दृढतापूर्वक बाँचिरहनुपर्छ। तैँले परमेश्‍वरका लागि भनेर जीवन जिउनुपर्छ। जब मानिसहरूमा सत्यता हुन्छ, तिनीहरूसँग यो दृढता हुन्छ र फेरि कहिल्यै मर्ने इच्छा गर्दैनन्। मृत्युले तँलाई तर्साउँदा, तैँले यसो भन्‍नेछस्, ‘हे परमेश्‍वर, म मर्न इच्छुक छुइनँ। म अझै पनि तपाईलाई चिन्दिनँ। मैले अझै तपाईँको प्रेमको ऋण तिरेको छुइनँ। तपाईँलाई राम्ररी नचिनीकन म मर्न सक्दिनँ।’ … यदि तैँले परमेश्‍वरको अभिप्राय बुझ्दैनस्, र कष्ट भोग्नेबारे मात्र सोच्छस् भने, तैँले त्यसबारे जति सोच्छस् उति नै त्यो असहज बन्छ र उति नै बढी तेरो जीवनको बाटो सक्‍किन लागेझैँ नकारात्मक महसुस हुनेछ। तँलाई मृत्युको व्यथाले सताउन थाल्नेछ। यदि तैँले आफ्नो हृदय र सारा कोसिस सत्यतामा लगाउँछस्, र तँ सत्यता बुझ्न सक्षम छस् भने, तेरो हृदय चम्किलो हुनेछ, र तैँले आनन्द अनुभव गर्नेछस्। जीवनमा तैँले आफ्नै हृदयभित्र शान्ति र खुसी पाउनेछस्, र जब रोगले आक्रमण गर्छ वा मृत्यु नजिकिन्छ, तैँले यसो भन्‍नेछस्, ‘मैले अझै सत्यता प्राप्त गर्न बाँकी छ, त्यसैले म मर्न सक्दिनँ। मैले परमेश्‍वरमा राम्ररी अर्पित हुनुपर्छ, राम्ररी परमेश्‍वरको गवाही दिनुपर्छ, अनि परमेश्‍वरको प्रेमको ऋण तिर्नुपर्छ। अन्तिममा, म जसरी मरूँला त्यसले फरक पर्दैन, किनकि मैले सन्तोषजनक जीवन जिएको हुनेछु। जेसुकै होस्, म अहिले नै मर्न सक्दिनँ। म दृढ भई बाँचिरहनुपर्छ’” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। परमेश्‍वरका वचनहरूले मलाई गहन रूपमा छोए। परमेश्‍वरले मेरो विश्‍वास र प्रेमलाई सिद्ध पार्न र मलाई सत्यता प्राप्तिमा सहयोग गर्न यो कठिनाइको प्रयोग गरिरहनुभएको थियो। मैले थोरै कष्ट भोगिपछि पनि मर्न र कष्टबाट मुक्त हुन चाहेको थिएँ—मेरो गवाही कहाँ थियो? मलाई याद आयो, पत्रुसले जति नै धेरै कष्ट र कठिनाइ भोगे पनि, उनले कहिल्यै पनि परमेश्‍वरको बारेमा गुनासो गरेनन्, बरु परमेश्‍वरको अभिप्राय खोजी गर्न प्रार्थना गर्थे, परमेश्‍वरबाट आएका सबै कुरामा समर्पित हुन्थे र तिनी अन्तिममा परमेश्‍वरप्रतिको परम प्रेम हासिल गरेर, मृत्युसम्मै समर्पित भए, परमेश्‍वरका लागि उँधोमुन्टो क्रूसमा टाँगिए र तिनी सुन्दर र प्रखर गवाही दिए। मैले पत्रुसलाई अनुकरण गर्नुपर्थ्यो—मैले जति नै धेरै कष्ट भोगे पनि, म जिइरहनुपर्थ्यो र शैतानलाई अपमानित गर्नका लागि आफ्‍नो गवाहीमा दृढ रहनुपर्थ्यो। त्यसपछि, एउटा पुलिसले एउटा फ्यान ल्यायो, यसलाई सबैभन्दा ठूलो स्पीडमा राख्यो, र मतिर फर्काएर दश मिनेटभन्दा बढी समयसम्म चलायो, जसले गर्दा मलाई यति चिसो भयो कि म काँप्न थालेँ। मैले मनमनै सोचेँ, “तैँले जुनसुकै विधि प्रयोग गरे पनि, म कहिल्यै बोल्नेछैनँ।” तिनीहरूले मलाई दिउँसो ३ बजेदेखि भोलि बिहान ४:३० बजेसम्म यसरी यातना दिए। मैले एक शब्द पनि नबोलेपछि, तिनीहरू अन्तिममा यति थकित भए कि तिनीहरू हरेस खाएर गए।

दोस्रो दिन बिहान, तिनीहरूले मलाई थुना घरमा लगे। मेरो खुट्टा यति सुन्‍निएको थियो कि मैले जुत्ता लगाउन सकिनँ, र जुत्तामा आधा खुट्टा हालेर खल्ट्याङ्-खल्ट्याङ् गर्दै गएँ। हरेक कदममा मलाई साह्रै पीडा हुन्थ्यो। जब एउटा पुलिसले मलाई जाँचका लागि लुगा खोल्‍न लगायो, र जीउ घाउ-चोटले ढाकेको देख्यो तब उसले सोध्यो, “कसले तँलाई यसरी कुट्यो?” मैले जवाफ दिन लागेको थिएँ, जब उपप्रमुखले हतार-हतार बिचमै यसो भन्दै बोले, “ती त थेरापी गर्दा भएका चोट हुन्, कुटेर लागेका चोट होइनन्।” मलाई थुनामा राखिने कोठरीमा प्रवेश गर्दा, एक जना मोटो कैदीले मलाई भन्यो, “नयाँ कैदीलाई छ बाल्टिन पानीले टाउकोदेखि खुट्टासम्म सफा गर्नुपर्छ। यो नियम हो।” यो सुनेपछि, मलाई अलिक नर्भस भयो र मैले सोचेँ, “बाहिर यति चिसो छ र छ बाल्टी पानीले भिजाउँदा अवश्य नै अति चिसो र पीडादायी हुनेछ। मैले कसरी त्यो सहने?” तर अचम्मको कुरा, जब मैले लुगा खोलेँ र मेरो जीउभरि घाउ देख्यो, तब उसले अरू कैदीहरूलाई भन्यो, “यसको ढाड, खुट्टा, र अनुहारमा सबै नीलडाम रहेछ, दुबै कुर्कुच्चमा रगत जमेको रहेछ। यसलाई साह्रै नराम्ररी कुटपिट गरिएको रहेछ, त्यसकारण यसलाई छ बाल्टी पानीले नभिजाऊँ।” मलाई निकै ढुक्क लाग्यो र मैले हृदयमा निरन्तर परमेश्‍वरलाई धन्यवाद दिएँ।

थुनामा राखिएको तेस्रो दिनको अपह्रान्‍ह २ बजेतिर, मलाई एक्कासी साह्रो टाउको दुख्‍न थाल्यो, मेरो मुटुको धड्कन बढ्यो र म सिमेन्टको ओछ्यानमा नै बेहोस भएँ। त्यो बेला, मलाई छातीमा कसिलो बाँधिएको जस्तो भयो र भारी महसुस भयो मानौँ ठूलो ढुङ्गाले मलाई थिचेको छ। अत्यन्तै असहज भयो र मलाई यति साह्रो टाउको दुख्यो कि मेरो टाउको फुट्न लागेको जस्तै भयो। एक जना कैदीले तुरुन्तै एउटा पुलिसलाई बोलायो जसले मेरो मुटु र नाडी छामेर भन्यो, “यसको मुटुको गति यति बढी छ कि मैले धड्कन समेत गन्ती गर्न सक्दिनँ।” त्यसपछि, तिनीहरूले मलाई अस्पताल पठाए, र जाँच गर्दा मेरो मुटुको गति २४० बीपीएम रहेछ र मलाई हृदयघात भएको रहेछ। मलाई अस्पताल भर्ना गरियो, अक्सिजन मास्क लगाइयो, र मुटुरोगको औषधि सूइबाट लगाइयो। मलाई चार दिन अस्पतालमा राखियो र मैले भाग्‍ने प्रयास गर्छु भन्‍ने चिन्ताले पुलिसले मलाई ओछ्यानमा हतकडी लगाएर राखे र मेरो ढोकामा दुई जना सशस्त्र गार्डहरू राखे। चौथो दिनको राती, तिनीहरूले मलाई फेरि थुना घरमा लगे। धेरै जना पुलिसहरूले मेरो अवस्थाको बारेमा सोधे, र मसँग भएको पुलिसले शिर हल्लाउँदै भन्यो, “यो खत्तम भयो, यसको काम छैन अब।” अरू कैदीहरूले गम्भीर घाउ वा रोग भएका कैदीहरूलाई नौ-दश दिन जति थुनामा राखेपछि रिहाइ गरिने सम्भावना हुन्छ भनेर भनेको सुनेँ। मलाई के लाग्यो भने म यति बिरामी भएको हुनाले, मलाई सायद लामो समयसम्म राखिनेछैन र सायद परमेश्‍वरले मेरा लागि बाटो खोलिदिनुभएको छ। मैले परमेश्‍वरलाई प्रार्थना गरेँ, र म आफ्नो रोग उहाँको हातमा सुम्पन तयार छु भनेर उहाँलाई बताएँ। म बाँचे पनि मरे पनि, म जेलमा नै बसे पनि वा रिहाइ भए पनि, म उहाँको सार्वभौमिकता र बन्दोबस्तहरूमा समर्पित हुन तयार भएँ। त्यसपछिका केही दिनसम्म, म दिनभरि गम्भीर पीडामा ओछ्यानमा पल्टिरहेँ, र अरू कैदीहरूले पालै-पालो एक हप्तासम्‍म मेरो हेरचाह गरे। मलाई सहयोग गर्न परमेश्‍वरले मानिस, घटना र कामकुराहरूलाई योजनाबद्ध गर्नुभएको छ र मिलाउनुभएको छ भन्‍ने मैले थाहा पाएँ र मैले उहाँलाई निरन्तर धन्यवाद दिएँ! मलाई गम्भीर मुटुरोग लागेको हुनाले र कुनै पनि बेला मेरो सास रोकिन सक्‍ने हुनाले, थुना घरका पुलिसहरूलाई म थुनामा हुँदा नै मरेँ भने तिनीहरूलाई जिम्मेवार ठहराइनेछ भन्‍ने चिन्ता लाग्यो, त्यसकारण तिनीहरूले थुनाको उनन्तीस दिनपछि मेरी श्रीमतीलाई फोन गरे र मेरो जनामतको बन्दोबस्त गर्न लगाए अनि मलाई रिहाइ गरेर घर पठाइयो। म जाँदै गर्दा, उपप्रमुखले मलाई यसो भन्दै चेतावनी दियो, “हामीले तँलाई रिहाइ त गरेका छौँ, तर तँ अझै पनि हाम्रो नियन्त्रणमा छस्। तेरो श्रीमती नै तेरो जमानी हो। यदि तैँले भविष्यमा विश्‍वासीहरूलाई कुनै सम्पर्क गरिस् भने, अर्को पटक हामी तँलाई र तेरो श्रीमतीलाई नै पक्राउ गर्नेछौँ। अबदेखि, तैँले हरेक महिना स्थानीय पुलिस चौकीमा हाजिर गर्नेछस्।” त्यो बेला, मैले जवाफ दिइनँ तर सोचेँ, “तैँले मलाई निगरानी र नियन्त्रण गर्न सक्छस्, तर तैँले परमेश्‍वरलाई पछ्याउने मेरो हृदयलाई नियन्त्रण गर्न सक्दैनस्। म रिहाइ भएपछि पनि परमेश्‍वरमा विश्‍वास गरिरहनेछु।”

थुना घरबाट रिहाइ भएपछि, मेरो रोग झन्-झन् खराब हुँदै गयो र हृदयघातको समस्या झन्-झन् बारम्बार देखा पर्न थाले। हरेक पटक हृदयघात हुँदा, मेरो मुटुबाट मेरो ढाडतिर र मेरो मेरुदण्डबाट मष्तिष्कमा पीडा सर्थ्यो। मेरो टाउको यति दुख्थ्यो कि कसैले पेन्चिसले मेरो टाउको च्यापिरहेको छ जस्तो लाग्थ्यो र मेरो कान कारखानाको मेसिनभन्दा ठूलो बज्थ्यो। मेरो मुटु अत्यन्तै कसिएको महसुस हुन्थ्यो, मानौँ यो डोरीले बाँधिएको छ अनि सास फेर्न गाह्रो हुन्थ्यो। मैले लामो र ढिलो सास फेर्दा मात्रै अलिक सन्चो हुन्थ्यो। हृदयघातको समस्या आफै सुधार आएन भने, म इन्जेक्सन लाउन अस्पताल जानुपर्थ्यो। म कुनै पनि शारीरिक श्रम गर्न सक्थिनँ र एक बाल्टी पानी बोकेर हिँड्नु समेत मेरो मुटुका लागि असहय हुन्थ्यो। यसको साथै, लामो समयसम्म औषधि सेवन गरेपछि, मेरो पेटमा निकै गम्भीर समस्याहरू पैदा भयो। म लगभग अपाङ्गो भएँ र म अलिकति पनि काम गर्न सक्दिनथिएँ। यति मात्र होइन, उपचार खर्चले मेरो परिवारलाई ठूलो बोझमा पारेको थियो र जीवन अत्यन्तै कठिन भएको थियो। म प्राय सोच्थेँ छोरा मान्छे भएर पनि, मैले काम गर्न र मेरो परिवारको भरणपोषण गर्न सकेको छैनँ, मेरो परिवारको बोझ बनेको छु, र मैले हरेक दिन रोगको पीडा र कष्ट भोग्‍नु परेको छ, अनि यस्तो सोच्दा मलाई अत्यन्तै कष्ट हुन्थ्यो र दुःख लाग्थ्यो। जब-जब मैले यसरी कष्ट भोग्थेँ, तब-तब म अय्यूब र पत्रुसका अनुभवहरूका बारेमा विचार गर्थेँ। मैले परमेश्‍वरका वचनहरूको यो खण्ड पढेँ: “तँ अय्यूबको जाँचहरूबाट भएर जान्छस्, त्यसको साथसाथै तँ पत्रुसका जाँचहरूबाट पनि भएर जान्छस्। जब अय्यूबको जाँच भयो, तिनी साक्षी बनेर खडा भए, अनि आखिरीमा तिनलाई यहोवा प्रकट गरियो। तिनी साक्षी बनेर खडा भएपछि मात्र तिनी परमेश्‍वरको मुहार देख्ने योग्यका भए। यसो किन भनिएको छ: ‘म फोहोरको देशबाट लुकेँ, तर आफैलाई पवित्र राज्यमा देखाएँ?’ त्यसको अर्थ हो, जब तँ पवित्र बन्छस् र साक्षी भई खडा हुन्छस् तब मात्र परमेश्‍वरको मुहार हेर्ने मर्यादा तैँले प्राप्त गर्न सक्छस्। उहाँ तँ उहाँको साक्षी बन्न सक्दैनस् भने तँमा उहाँको मुहार हेर्ने मर्यादा हुँदैन। यदि तँ शोधनको बेला पछि हट्छस् र परमेश्‍वरको विरुद्ध गुनासो गर्छस्, त्यसरी उहाँको साक्षी बन्न सक्दैनस् र शैतानको हाँसो पात्र बन्छस् भने तैँले परमेश्‍वरको रूप प्राप्त गर्नेछैनस्। यदि तँ जाँचहरू हुँदा अय्यूबले जस्तै आफ्नै शरीरलाई सराप्छस् र परमेश्‍वरको विरुद्ध गुनासो गर्दैनस् भने, अनि कुनै गुनासो नगरी वा बोलीवचनद्वारा पाप नगरी आफ्नै शरीरलाई घृणा गर्छस् भने तँ साक्षी बनेर खडा भएको हुनेछस्। जब तँ एक निश्चित हदसम्म शोधनबाट भएर जान्छस् र अझै पनि अय्यूबजस्तै हुन सक्छस्, परमेश्‍वरको सामु पूर्ण रूपमा समर्पित बन्छस् र उहाँका आवश्यकताहरू वा तेरा आफ्नै धारणाविना हुन्छस्, तब परमेश्‍वर तँकहाँ देखा पर्नुहुनेछ” (वचन, खण्ड १। परमेश्‍वरको देखापराइ र काम। सिद्ध बनाइनुपर्नेहरू शोधन भएर जानैपर्छ)। परमेश्‍वरका वचनहरूमा मनन गरेपछि, मैले के महसुस गरेँ भने चिनियाँ कम्युनिस्ट पार्टीले दिएको यातनाले मलाई रोगग्रस्त तुल्याएको भए पनि, परमेश्‍वरले मेरो विश्‍वास र प्रेमलाई सिद्ध पार्न यो वातावरणको प्रयोग गरिरहनुभएको थियो। म यो योजनाबद्ध कार्य र बन्दोबस्तमा समर्पित हुनेछु कि हुनेछैन र यो शोधनद्वारा उहाँको गवाहीमा दृढ रहन्छु कि रहन्न भनेर उहाँले हेरिरहनुभएको थियो। जब अय्यूबले परीक्षा भोगे, र आफ्नो सबै सम्पत्ति गुमाए र एकै दिनमा आफ्ना छोराछोरी सबै नष्ट भएको, र पछि आफूलाई खटिरा आएको देखे, तब तिनले परमेश्‍वरको डर मान्‍ने हृदय कायम राखे र यस्तो कष्ट र कठिनाइहरूको सामना गरे पनि, तिनले परमेश्‍वरको बारेमा कहिल्यै गुनासो गरेनन् र तिनले परमेश्‍वरको नामको प्रशंसा समेत गरे। त्यसपछि पत्रुस पनि थिए, जसले सयौँ परीक्षाहरू भोगे, तर परमेश्‍वरमाथिको आफ्नो विश्‍वास कहिल्यै गुमाएनन् र अन्तमा परमेश्‍वरका लागि उँधोमुन्टो क्रूसमा टाँगिए, र मृत्युसम्म परमेश्‍वरमा समर्पित भए। तिनीहरूले भोगेको कष्ट, परीक्षा, र शोधन मैले भोगेकोभन्दा धेरै गुणा बढी थियो, तर तिनीहरूले अझै पनि कहिल्यै पनि परमेश्‍वरको विरुद्धमा विद्रोह गरेनन् वा उहाँको विरोध गरेनन्, र तिनीहरूले आशिष् पाए पनि वा दुर्भाग्य भोगे पनि तिनीहरू गुनासोविना स्वेच्छाले उहाँमा समर्पित हुन सके। म तिनीहरूलाई अनुकरण गर्न तयार थिएँ र मैले जति नै ठूलो कष्ट र शोधनको सामना गरे पनि परमेश्‍वरको बारेमा गुनासो गर्नबाट टाढा बसेँ। म परमेश्‍वरको गवाहीमा दृढ रहेँ।

यो सतावट र पक्राउबाट गुज्रेर, मैले चिनियाँ कम्युनिस्ट पार्टीको दुष्ट, सत्यता-विरोधी र परमेश्‍वर-विरोधी सारलाई स्पष्ट रूपमा देखेँ। तिनीहरू परमेश्‍वरले भन्‍नुभए जस्तै छन्: “यो अपराध गर्ने मतियारहरूको गिरोह! तिनीहरू भोगविलासमा लिप्त हुन मरणशील संसारमा ओर्लेर आउँछन् र यतिसम्म अराजकता मच्‍चाउँछन् र होहल्‍ला गर्छन् कि यो संसार नै भद्रगोल र अस्थिर ठाउँ बन्छ र मानिसको हृदय त्रास र असहजताले भरिन्छ, र तिनीहरूले मानिससँग यतिसम्म खेलबाड गरेका छन् कि उसको स्वरूप मैदानको अमानवीय जनावरको जस्तो अत्यन्त कुरूप बनेको छ, जसबाट मूल पवित्र मानिसको अन्तिम छाप समेत हराएको छ। यसबाहेक, तिनीहरूले पृथ्वीमा सार्वभौम शक्ति पनि हत्याउन चाहन्छन्। तिनीहरूले परमेश्‍वरको कामलाई यति बाधा दिन्छन् कि त्यो काम एक इन्च मात्र अगाडि बढ्न पनि कठिन हुन्छ, र तिनीहरूले तामा र स्टिलको पर्खाललाई जस्तै कसिलो गरी मानिसलाई बन्द गरी राख्छन्। यति धेरै भयङ्कर पापहरू गरिसकेपछि र यति धेरै विपत्तिहरू आउन दिइसकेपछि, के तिनीहरूले अझै पनि सजायबाहेक अरू केही कुराको आशा गरिरहेका छन्?” (वचन, खण्ड १। परमेश्‍वरको देखापराइ र काम। काम र प्रवेश (७))। परमेश्‍वरले हामीलाई सृष्टि गर्नुभएको हो, त्यसकारण परमेश्‍वरमा विश्‍वास गर्नु र उहाँको आराधना गर्नु पूर्ण रूपमा प्राकृतिक र उचित कुरा हो, तर चिनियाँ कम्युनिस्ट पार्टीले विश्‍वासीहरूलाई सताउन र पक्राउ गर्न आफूसँग भएको हरेक विधि प्रयोग गर्छ, तिनीहरूलाई परमेश्‍वरलाई धोका दिन अनि यसलाई पछ्याउन जबरजस्ती गर्छ, र यसले मानवजाति, अर्थात् परमेश्‍वरको सृष्टिमाथि नियन्त्रण गर्ने बारेमा कल्पना गर्छ। यो कति लाजमर्दो कुरा हो! यी पिशाचहरूलाई अन्तमा परमेश्‍वरले श्राप र दण्ड दिनुहुनेछ! मेरो अनुभवको अवधिमा, मैले परमेश्‍वरका आश्चर्यजनक कार्यहरू, सर्वशक्तिमान्‌ता, र सार्वभौमिकतालाई पनि देखेँ। हरेक पटक मलाई तिनीहरूले दिएको यातना र कष्ट सहन सक्दिनँ जस्तो लाग्दा, म परमेश्‍वरलाई प्रार्थना गर्थेँ र उहाँमा भरोसा गर्थेँ र मेरो देहको कष्ट कम हुन्थ्यो। जब मलाई व्याकुल र नकारात्मक महसुस हुन्थ्यो, परमेश्‍वरका वचनहरूले मलाई दह्रिलो बन्‍न र मृत्युको बन्धनमा नपर्न मार्गदर्शन गरे। परमेश्‍वरले मलाई सहयोग गर्ने गरी मानिस, घटना र कामकुरालाई पनि योजनाबद्ध र बन्दोबस्त गर्नुभयो जसले गर्दा मलाई उहाँ मेरो साथमा हुनुहुन्छ, र मेरो कमजोरीमा कृपा गर्नुहुन्छ भन्‍ने महसुस भयो। यो सबै मप्रतिको परमेश्‍वरको प्रेम थियो र अहिले मसँग परमेश्‍वरमाथिको विश्‍वास पहिलेको भन्दा धेरै छ।


७६. कर्तव्य पुन:तोकिएपछिको आत्म-चिन्तन

सेप्टेम्बर २०२० मा, म भजन अडियो पोस्ट-प्रोडक्सन कार्यको समन्वय गर्ने जिम्मेवारीमा थिएँ। मैले टोलीका साना-ठूला सबै कुराहरूको रेखदेख गर्थेंँ, र टोली अगुवाले विभिन्न विषयहरूमा मसँग परामर्श गर्नुहुन्थ्यो। ब्रदर-सिस्टरहरू पनि आफ्ना अवस्था र कठिनाइहरू मसँग छलफल गर्न उत्सुक थिए। टोली अगुवाले भन्नुभयो, “वर्षौंदेखि, हाम्रो टोलीमा धेरै संयोजकहरू आए र गए, तर तपाईं यहाँ सबैभन्दा लामो समय सेवा गर्ने व्यक्ति हुनुहुन्छ। तपाईंले कामका सबै पक्षहरू स्पष्टसँग मिलाउन सक्नुहुन्छ, र समन्वय गर्न निकै सक्षम हुनुहुन्छ।” कहिलेकाहीँ, मैले ब्रदर-सिस्टरहरूसँग सङ्गति गर्दा, म उनीहरूमध्ये कतिपयले भनेको सुन्थेंँ, “तपाईंसँग सङ्गति गर्दा मेरो मन धेरै नै स्पष्ट हुन्छ।” जब-जब म यस्ता कुराहरू सुन्थेंँ, म धेरै सन्तुष्ट महसुस गर्थेंँ। म यो कर्तव्यका लागि सबैभन्दा उपयुक्त व्यक्ति हुँ, र यसले मेरो अस्तित्वको मूल्यलाई उत्तम तवरले मूर्तरूप दिएको छ भन्‍ने मलाई लाग्थ्यो। त्यसैले, म यो कर्तव्यलाई धेरै माया गर्थेंँ।

अप्रत्याशित रूपमा, जनवरी २०२३ मा, कामको आवश्यकताका कारण, मलाई गीत रेकर्डिङ टोलीमा सरुवा गरियो। मैले चार वर्षभन्दा बढी समयदेखि कुनै गीत रेकर्ड गरेकी थिइनँ, त्यसैले मैले केही सीप र प्रविधिहरू सुरुदेखि नै सिक्नुपर्‍यो। म टोलीको सबैभन्दा कम दक्ष व्यक्ति भएँ। पहिले, संयोजक हुँदा, अरू टोली सदस्यहरू मकहाँ विभिन्न विषयहरूमा सल्लाह लिन आउँथे। अहिले, मैले सबै कुरा अरूलाई सोध्नुपर्थ्यो। टोलीको कुनै पनि व्यक्ति आएर मलाई मेरो काममा मार्गदर्शन गर्न र मेरा कमीकमजोरीहरू औँल्याउन सक्थ्यो, जसले मलाई धेरै असहज महसुस गरायो। मैले सोचेंँ, “पहिले म अरूलाई कामको प्रबन्ध गर्ने व्यक्ति थिएँ। तर अब, जो कोहीले पनि मलाई निर्देशन दिन सक्छ। म आफ्नो अनुहार कहाँ लुकाऊँ? ब्रदर-सिस्टरहरूले मेरा बारेमा के सोच्लान्? त्यसो होइन। मैले लगनशीलताका साथ गायन अभ्यास गर्नुपर्छ र जतिसक्दो चाँडो आफ्ना सीप सुधार्ने प्रयास गर्नुपर्छ, ताकि अरूले निरन्तर मेरा समस्याहरू नऔँल्याउन्।” मेरो प्रयासका बाबजुद, मेरो गाउने तरिकामा अझै धेरै समस्याहरू थिए। समूह-गायन भिडियो छायाङ्कनको समयमा पनि त्यस्तै भयो। मैले लामो समयदेखि छायाङ्कनमा भाग नलिएकीले, मेरो अभिव्यक्ति अप्राकृतिक देखियो। मैले कडा अभ्यास गरे तापनि, म केवल अन्तिम पङ्क्तिमा पृष्ठभूमिको हिस्साका रूपमा मात्र उभिन पाएँ, मलाई पूरा गीतभरि कुनै दृश्यले बिरलै कैद गरेको थियो। यसले मलाई झनै दुःखी बनायो। मैले सोचेंँ, “म राम्रोसँग गाउन सक्दिनँ; म राम्रोसँग अभिनय गर्न सक्दिनँ। म हरेक पक्षमा सबैभन्दा कमजोर छु। मैले जतिसुकै कडा प्रयास गरे पनि, म अरूलाई भेट्टाउन सक्दिनँ। के मेरो नियति सधैँभरि पृष्ठभूमिमै रहने हो? त्यसोभए यो कर्तव्य पूरा गर्नुको के अर्थ छ त? मैले अरूको सामना कसरी गरूँला?” मेरो विगतको “गौरव” र वर्तमान “पतन” को तुलना गर्दै, म पीडाले रोएँँ। यो परिस्थितिले मलाई निकै कष्टयुक्त र दबित महसुस गरायो। मैले सबै जाँगर गुमाएँँ र टोली छोड्ने समेत विचार गरेँ। ममा आफूले संयोजकका रूपमा काम गरेका दिनहरूको याद बढ्न थाल्यो, र सधैँ एकदिन त्यो भूमिकामा फर्कने कल्पना गरिरहेँ। यसो गर्दा, म यति धेरै पीडामा हुने थिइनँ। त्यसपछि म सजिलैसँग आफ्नो कर्तव्य पूरा गर्न सक्थेँ, अरूको काम शानले मिलाउन सक्थेँ, र ब्रदर-सिस्टरहरूबाट उच्च सम्मानको आनन्द लिईरहन पाउँथेँ। मेरो अवस्था ठीक छैन भन्‍ने मलाई थाहा भयो। पीडामा, म प्रार्थना गर्न परमेश्‍वरको सामु आएँँ, मलाई यो अवस्थाबाट बाहिर निक्लिन अगुवाइ गर्नुहोस् भनी उहाँलाई अनुरोध गरेँ।

मेरो भक्तिको समयमा, मै निरन्तर मनन गरिरहेँ: नयाँ कर्तव्यमा सीपहरूप्रति अनभिज्ञ हुनु सामान्य कुरा हो। ब्रदर-सिस्टरहरूले पनि मलाई चिन्ता नलिन प्रोत्साहन दिँदै मसँग सङ्गति गरे, र अभ्यास गर्दै जाँदा, समयसँगै म सुधारिनेछु भने। तर किन अरूलाई सामान्य लाग्ने कुरा मलाई प्रायः नकारात्मक लाग्थ्यो र भाग्न समेत मन लाग्थ्यो? मैले परमेश्‍वरका यी वचनहरू पढेंँ: “कुनै व्यक्तिले आफूलाई सिद्ध, वा विख्यात, कुलीन, वा अरूभन्दा फरक नसोचोस्; यो सबै मानिसको अहङ्कारी स्वभाव र अज्ञानताबाट आउँदछ। सधैँ आफूलाई अलग्ग ठान्नु—यो अहङ्कारी स्वभावले गराउँछ; आफ्‍ना कमीकमजोरीलाई कहिल्यै स्वीकार गर्न नसक्नु, र कहिल्यै आफ्ना गल्ती र असफलताहरू सामना गर्न नसक्नु—यो अहङ्कारी स्वभावले गराउँछ; कहिल्यै अरूलाई आफूभन्दा माथि, वा आफूभन्दा राम्रो हुन नदिनु—यो अहङ्कारी स्वभावले गराउँछ; कहिल्यै अरूको शक्तिलाई आफ्नोभन्दा बढी हुन नदिनु—यो अहङ्कारी स्वभावले गराउँछ; कहिल्यै अरूलाई आफूभन्दा राम्रा विचार, सुझाव, र दृष्टिकोण राख्‍न नदिनु, र आफूभन्दा अरू राम्रो भएको थाहा पाउँदा नकारात्मक बन्‍नु, बोल्न नचाहनु, दुःखी र उदास बन्नु, र खिन्‍न हुनु—यी सबै अहङ्कारी स्वभावले गराउँछ। अहङ्कारी स्वभावले तँलाई तेरो प्रतिष्ठाको रक्षा गर्ने, अरूले सच्चाइदिँदा त्यो स्वीकार गर्न नसक्ने, आफ्ना कमीकमजोरीहरू सामना गर्न नसक्ने, र तेरा आफ्नै असफलता र गल्तीहरू स्वीकार गर्न नसक्ने बनाउँछ। त्योभन्दा बढी, जब कुनै व्यक्ति तँभन्दा राम्रो हुन्छ, त्यसले तेरो हृदयमा घृणा र ईर्ष्या उत्पन्न गराउन सक्छ, र तँलाई बन्धनमा परेको महसुस हुन सक्छ, यहाँसम्‍म कि तँ आफ्नो कर्तव्य गर्ने इच्छा गर्दैनस् र तँ लापरवाह बन्छस्। अहङ्कारी स्वभावले तँमा यस्ता व्यवहार र अभ्यासहरू उत्पन्न गराउन सक्छ” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आचरणलाई मार्गदर्शन गर्नुपर्ने सिद्धान्तहरू)। मैले आफूलाई परमेश्‍वरका वचनहरूसँग तुलना गरेंँ र मनन गरेँ। आफ्नो स्वभाव अत्यन्तै अहङ्कारी रहेको मैले थाहा पाएँ। विगत दुई वर्षमा, मैले आफ्नो समन्वयको कर्तव्यमा केही अनुभव हासिल गरेकी थिएँ र केही परिणामहरू प्राप्त गरेकी थिएँ। यसले मलाई म चलाख र आफ्नो काममा दक्ष, जुनसुकै समूहमा सधैँ अगुवा भनेर सोच्ने बनायो। म मैले अरूका लागि कामको प्रबन्ध गर्ने हो, अरूले मलाई काम दिने होइन भन्‍ने विश्‍वास गर्थेँ। मलाई नयाँ सीपहरू सिक्नुपर्ने कर्तव्यमा सरुवा गरिएपछि पनि, मलाई मैले अरू सबैभन्दा छिटो सिक्नुपर्छ भन्‍ने लाग्यो। अरू टोली सदस्यहरूले आफ्नो गायनमा सङ्घर्ष गरेका थिए र बिस्तारै सबैसँग आफ्नो आवाज मिलाउन महिनौँ वा सोभन्दा लामो समय तालिम लिएका थिए। तर, मैले केही हप्ताभित्रै उनीहरूलाई भेट्टाउने अपेक्षा राखेँ। यो अपेक्षा पूरा गर्न नसकेपछि, म दुःखी र नकारात्मक भएँ। छायाङ्कनको समयमा, जब मैले अरू ब्रदर-सिस्टरहरूलाई मेरोभन्दा राम्रो अभिव्यक्ति र अवस्थामा देखेंँ, मलाई असहज समेत महसुस भयो। जब मलाई धेरै दृश्यहरूमा देखाइएन, म नकारात्मक भएँ र आफ्नो गायन कर्तव्य छोड्ने समेत विचार गरेँ। अरूलाई सामान्य लाग्ने वातावरणमा म अगाडि बढ्न सकिनँ। एउटा सानो बाधा वा कठिनाइले पनि मलाई आफ्नो जिम्मेवारी पन्छाउन र कर्तव्य त्याग्न मन लाग्ने बनाउँथ्यो। म साँच्चै अहङ्कारी र विवेकहीन रहेछु! जब ब्रदर-सिस्टरहरूले मार्गदर्शन र मद्दत गर्थे, म त्यसलाई सही रूपमा लिन सक्दिनथेंँ, यसले आफ्नो स्वाभिमानमा चोट पुर्‍याएको महसुस समेत गर्थेंँ। मैले मेरो पीडा र नकारात्मकता आफूले परमेश्‍वरलाई सन्तुष्ट पार्न आफ्नो कर्तव्य राम्रोसँग निर्वाह नगरेकोले होइन कि, बरु आफू समूहमा सबैभन्दा कमजोर भएकी र ब्रदर-सिस्टरहरूको प्रशंसा र तारिफ पाउन नसकेकी हुनाले रहेछ भन्‍ने बुझेँ। त्यसपछि मैले परमेश्‍वरका वचनहरूको अर्को खण्ड पढेंँ: “मानिसहरूलाई उसको आदर गर्न लगाउनुको उसको मनसाय के हो? (यस्ता मानिसहरूका मनमा उसले हैसियत पाउन।) जब कसैका मनमा तैँले हैसियत पाउँछस्, तब ऊ तेरो सङ्गतमा हुँदा, उसले तेरो श्रद्धा गर्छ, र विशेष गरी तँसित बोल्दा ऊ शिष्ट बन्छ। उसले सधैँ तेरो मान गर्छ, उसले सधैँ सबै कुरामा तँलाई प्राथमिकता दिन्छ, ऊ तेरोसामु झुक्छ, अनि उसले तेरो चापलुसी गर्छ र आज्ञा मान्छ। सबै कुरामा, तिनीहरू तँलाई खोज्छन् र तँलाई निर्णयहरू गर्न दिन्छन्। र तँलाई यसबाट आनन्द अनुभूति हुन्छ—तँलाई आफू अरू जो कोहीभन्दा बलियो र राम्रो लाग्छ। यो अनुभूति सबैलाई मन पर्छ। यो कसैको हृदयमा हैसियत हुनुको अनुभूति हो; मानिसहरू यसमा लिप्त हुन चाहन्छन्। यही कारण मानिसहरु हैसियतका लागि होड गर्छन्, र सबैले अरूका हृदयमा हैसियत पाउन, अरूबाट सम्मान र आराधना प्राप्त गर्न चाहन्छन्। यदि तिनीहरूले यसबाट त्यस्तो आनन्द पाउन सकेनन् भने, तिनीहरू हैसियतको पछि लाग्दैनन्। उदाहरणका लागि, यदि कसैका मनमा तेरो हैसियत छैन भने, तिनीहरू तेरो समान स्तरमा रहने छन्, तँलाई आफू समान व्यवहार गर्ने छन्। तिनीहरूले आवश्यक पर्दा तेरो खण्डन गर्ने छन्, तिनीहरू तँप्रति शिष्ट हुने छैनन् वा तेरो सम्मान गर्ने छैनन्, र तैँले बोलीसक्नुअघि नै त्यहाँबाट हिँड्लान्। के तँलाई अप्ठ्यारो लाग्नेछ? मानिसहरूले यस्तो व्यवहार गर्दा तँलाई मन पर्दैन; तिनीहरूले तँलाई चापलुसी गरेको, तेरो मान गरेको, र हरेक क्षण तेरो आराधना गरेको तँलाई मन पर्छ। तँ सबै कुराको केन्द्र बनेको, सबथोक तेरो वरिपरि घुमेको, र सबैले तेरो कुरा सुनेको, तेरो मान गरेको, र तेरो निर्देशन पालन गरेको तँलाई मन पर्छ। के यो राजाजस्तै शासन गर्ने, शक्ति प्राप्त गर्ने चाहना होइन र? तेरो बोली र काम हैसियतको पछ्याइ र प्राप्तिद्वारा प्रेरित हुन्छन्, र तँ यसका लागि अरूसँग लडाइँ, खोसाखोस र प्रतिस्पर्धा गर्छस्। तेरो लक्ष्य पद कब्जा गर्नु, र परमेश्‍वरका चुनिएका मानिसहरूलाई तेरो कुरा सुन्न, तेरो समर्थन र आराधना गर्न लगाउनु हो। तैँले त्यो ओहोदा लिइसकेपछि, शक्ति प्राप्त गरेको हुन्छस् अनि हैसियत, अरूको प्रशंसा, र त्यो पदसँगै आउने अन्य सबै सुविधाहरूको लाभ उठाउन सक्छस्” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आचरणलाई मार्गदर्शन गर्नुपर्ने सिद्धान्तहरू)। परमेश्‍वरका वचनहरू पढेपछि, म गहिरो रूपमा प्रभावित भएँ र तुरुन्तै बुझेंँ कि मेरो अघिल्लो समन्वयको कर्तव्य छोड्न नचाहनुको कारण मानिसहरूले मलाई उच्च ठानून् भन्‍ने मेरो गहिरो इच्छा र पदवीका फाइदाहरूको लागि मेरो लालसा रहेछ। अघिल्लो टोलीमा बिताएको समयलाई फर्केर हेर्दा, जब मैले सबै कुरा राम्ररी मिलाउँथेँ, मैले सबैको प्रशंसा पाउँथेँ। थप रूपमा, भाइ-बहिनीहरूले मेरा विचारहरूको आदर गर्थे, टोली अगुवाले सबै कुराहरूमा मसँग छलफल गर्नुहुन्थ्यो, र सबैले मसँग धेरै नम्रतापूर्वक कुरा गर्थे। त्यस्तो वातावरणमा, म महत्त्वपूर्ण छु भन्‍ने मलाई दृढतापूर्वक महसुस हुन्थ्यो, सबैबाट ध्यान र प्रशंसा पाउँथेँ। मैले त्यो भावनाको धेरै आनन्द उठाएँ। गायनको कर्तव्य सुरु गरेपछि, मैले विभिन्न पक्षहरूमा अरू टोली सदस्यहरूको बराबरीमा पुग्न सकिनँ। कसैले पनि मेरा विचारहरू सोध्ने वा कामको मामिलामा मसँग परामर्श गर्ने गरेनन्, र बरु, सबैले बारम्बार मलाई सुझाव दिन्थे, त्यसैले म यो वातावरणबाट भाग्न चाहन्थेंँ। आफ्नो सीपको स्तर सुधार्न, म बिहान सबेरै उठ्थेँ र राति अबेरसम्म गीत गाउने अभ्यास गर्थेंँ, अरूभन्दा बढी प्रयास गर्दै, एक दिन मैले अरूको प्रशंसा र तारिफ फेरि प्राप्त गर्नेछु भन्‍ने आशा राख्दै। यदि म सबैभन्दा उत्कृष्ट हुन नसके पनि, कम्तिमा, म अहिले जस्तो कुनै पनि पक्षमा बेवास्ता गरिने थिइनँ। मलाई राम्ररी थाहा थियो कि मेरो गायन सुधार्नु एक क्रमिक प्रक्रिया हो, तर म अझै पनि छिटो परिणामको लागि उत्सुक थिएँ। केही समय प्रयास गरेपछि पनि उल्लेखनीय प्रगति नदेख्दा, म नकारात्मक भएँ र सबै उत्साह गुमाएँ। अब मैले बुझेंँ कि मेरो इच्छा केवल गीतहरू राम्रोसँग प्रस्तुत गर्ने मात्र थिएन बरु आफ्नो सीपको स्तर छिट्टै सुधार्ने थियो, ताकि म उपेक्षित र बेवास्ता गरिएको वर्तमान अवस्थाबाट उम्कन सकूँ, र समूहमा मूल्यवान् व्यक्ति बन्न सकूँ। परमेश्‍वरका वचनहरूले प्रकट गरेका कुराहरूसँग मैले आफ्ना विभिन्न प्रकटीकरणहरूलाई तुलना गरेंँ, र मैले बुझेंँ कि म अरूद्वारा निर्देशित हुन अनिच्छुक थिएँ, बेवास्ता गरिन अनिच्छुक थिएँ, र सधैँ समूहमा अन्तिम निर्णय गर्ने र निर्देशन दिने अधिकार लिन चाहन्थेंँ। म समर्थित हुन र उच्च रूपमा हेरिन खोज्थेंँ, सबैको हृदयमा आफ्नो स्थान सुरक्षित गर्न चाहन्थेंँ। के यो ख्रीष्टविरोधीहरूको मार्गमा हिँड्नु थिएन र? मलाई धेरै डर लाग्यो र हतारहतार परमेश्‍वरको सामु प्रार्थना गर्न आएँ, “हे परमेश्‍वर, म आजकाल हठी र विद्रोही भएकी छु। केवल भाइ-बहिनीहरूको प्रशंसा र ध्यान नपाएकोले, मैले आफ्नो जिम्मेवारी पन्छाएर कर्तव्य त्याग्न चाहेंँ, र तपाईंको सार्वभौमिकता र प्रबन्धहरूमा समर्पित हुन सकिनँ। अब मैले बुझेंँ कि म हिँडिरहेको मार्ग गलत छ। म पश्चात्ताप गर्न इच्छुक छु। कृपया मलाई आफ्नो बारेमा गहिरो समझ पाउन मार्गदर्शन गर्नुहोस्।”

पछि, मैले परमेश्‍वरका वचनहरूको अर्को खण्ड पढेंँ: “ख्रीष्टविरोधीहरूको लागि, प्रतिष्ठा र हैसियत नै तिनीहरूको जीवन हो, र तिनीहरूको जीवनभरको लक्ष्य हो। तिनीहरूले गर्ने सबै कुराहरूमा, तिनीहरूको पहिलो सोच यस्तो हुन्छ: ‘मेरो हैसियत के हुनेछ? अनि मेरो प्रतिष्ठा के हुनेछ? के यो काम गर्दा यसले मलाई राम्रो प्रतिष्ठा दिन्छ त? के यसले मानिसहरूको मनमस्तिष्कमा मेरो हैसियत उच्च पार्छ त?’ तिनीहरूले पहिलोपटक सोच्ने कुरा यही हो, जुन तिनीहरूमा ख्रीष्टविरोधीहरूमा भएको स्वभाव र सार छ भन्ने कुराको प्रमाण हो; त्यसकारण तिनीहरू कामकुरालाई यसरी विचार गर्छन्। के भन्न सकिन्छ भने, ख्रीष्टविरोधीहरूको लागि, प्रतिष्ठा र हैसियत केही अतिरिक्त आवश्यकता होइनन्, झन् तिनीहरूका लागि नहुँदा पनि हुने बाह्य कुराहरू हुने त परै जाओस्। ती कुराहरू ख्रीष्टविरोधीहरूको प्रकृतिका अंश हुन्, ती तिनीहरूका हड्डीमै हुन्छन्, रगतमै हुन्छन्, र ती तिनीहरूमा जन्मदेखि नै आएका हुन्। ख्रीष्टविरोधीहरू आफूले प्रतिष्ठा र हैसियत धारण गर्ने कि नगर्ने भन्ने कुराप्रति उदासीन रहँदैनन्; यो तिनीहरूको आचरण होइन। त्यसो भए, तिनीहरूको आचरण के हो त? प्रतिष्ठा र हैसियत घनिष्ठ रूपमा तिनीहरूको दैनिक जीवन, दैनिक स्थिति, र तिनीहरूले दैनिक रूपमा पछ्याइरहेका कुरासँग जोडिएको हुन्छ। यसकारण ख्रीष्टविरोधीहरूका लागि, प्रतिष्ठा र हैसियत तिनीहरूको जीवन हो। तिनीहरू जे-जसरी बाँचे पनि, तिनीहरू जुनसुकै वातावरणमा बाँचे पनि, तिनीहरूले जे काम गरे पनि, तिनीहरूले जुनसुकै कुरा पछ्याए पनि, तिनीहरूको लक्ष्य जेसुकै भए पनि, तिनीहरूको जीवनको दिशा जतासुकै भए पनि, यो सबै राम्रो प्रतिष्ठा र उच्‍च हैसियत प्राप्त गर्नमा केन्द्रित हुन्छ। अनि, यो लक्ष्य परिवर्तन हुँदैन; तिनीहरूले यस्ता कुराहरूलाई कहिल्यै पनि पन्छाउन सक्दैनन्। ख्रीष्टविरोधीहरूको साँचो अनुहार र तिनीहरूको सार यही हो। तिनीहरूलाई तैँले पहाडको प्राचीन जङ्गलको भित्री भागमा छोडिस् भने पनि तिनीहरूले अझै पनि हैसियत र प्रतिष्ठाको खोजीलाई पन्छाउन सक्दैनन्। तिनीहरूलाई तैँले जुनसुकै समूहका मानिसहरूमाझ राख्‍न सक्छस् तर तिनीहरूले सोच्न सक्‍ने भनेकै प्रतिष्ठा र हैसियत मात्रै हुन्छ। ख्रीष्टविरोधीहरूले पनि परमेश्‍वरमा विश्‍वास गर्ने भए पनि, तिनीहरू आफ्नो प्रतिष्ठा र हैसियतको पछ्याइलाई परमेश्‍वरमाथिको विश्‍वास बराबर मान्छन् र यी दुई कुरालाई समान स्तरमा राख्छन्। भन्‍नुको मतलब, परमेश्‍वरमा विश्‍वास गर्ने मार्गमा हिँड्दा, तिनीहरूले आफ्नै प्रतिष्ठा र हैसियत पनि पछ्याउँछन्। के भन्‍न सकिन्छ भने, ख्रीष्टविरोधीहरूका हृदयमा, परमेश्‍वरमाथिको तिनीहरूको विश्‍वासमा सत्यताको पछ्याइ भनेको प्रतिष्ठा र हैसियतको पछ्याइ हो, अनि प्रतिष्ठा र हैसियतको पछ्याइ भनेको सत्यताको पछ्याइ पनि हो; प्रतिष्ठा र हैसियत प्राप्त गर्नु भनेको सत्यता र जीवन प्राप्त गर्नु हो। यदि तिनीहरूलाई आफ्नो कुनै ख्याति, लाभ वा हैसियत छैन, कसैले पनि तिनीहरूलाई आदरभावले हेर्दैन, सम्मान गर्दैन, वा पछ्याउँदैन भन्‍ने लाग्यो भने, तिनीहरू अत्यन्तै निराश हुन्छन्, परमेश्‍वरमा विश्‍वास गर्नुको कुनै अर्थ छैन, कुनै मूल्य छैन भन्‍ने ठान्छन्, र तिनीहरूले मनमनै भन्छन्, ‘के परमेश्‍वरमाथिको त्यस्तो विश्‍वास असफलता हो? के म आशाहीन छैनँ र?’ तिनीहरू प्रायः आफ्ना हृदयमा त्यस्ता कुराहरूको हिसाबकिताब गर्छन्। तिनीहरू आफ्ना लागि परमेश्‍वरका घरमा कसरी स्थान बनाउन सकिन्छ, मण्डलीमा कसरी उच्‍च प्रतिष्ठा प्राप्त गर्न सकिन्छ, कसरी मानिसहरूलाई तिनीहरूको कुरा सुन्न लगाउन सकिन्छ, र तिनीहरूले काम गर्दा समर्थन गराउन सकिन्छआफू जहाँ भए पनि मानिसहरूलाई कसरी तिनीहरूलाई पछ्याउन लगाउन सकिन्छ, र कसरी मण्डलीमा प्रभाव जमाउन सकिन्छ, अनि ख्याति, लाभ, र हैसियत पाउन सकिन्छ भनेर हिसाबकिताब गर्छन्—तिनीहरूले हृदयमा साँच्चै यस्ता कुराहरूमा ध्यान दिन्छन्। त्यस्ता मानिसहरूले पछ्याउने कुरा यिनै हुन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरका वचनहरूबाट, मैले बुझेंँ कि ख्रीष्टविरोधीहरूले जेसुकै गरे पनि सधैँ आफ्नो प्रतिष्ठा र पदवीलाई प्राथमिकता दिन्छन्। उनीहरू प्रतिष्ठा र पदवीलाई आफ्नो जीवनभरको लक्ष्य मान्छन्। के मेरो खोजी ख्रीष्टविरोधीहरूको जस्तो थिएन र? फर्केर हेर्दा, म सानो छँदादेखि नै, मेरा आमाबुबा र शिक्षकहरूले मलाई सिकाउनुभएको थियो कि जीवन महत्वाकांक्षाका साथ जिउनुपर्छ, कुनै पनि समूहमा, मैले सबैभन्दा राम्रो बन्न र अरूले पछ्याउने उदाहरण बन्न प्रयास गर्नुपर्छ, र यसरी मात्र मेरो जीवनको मूल्य हुन्छ। मलाई याद छ, सानो छँदा, विभिन्न प्रतियोगिताहरूमा भाग लिनुअघि, मैले पहिले आफ्नो जित्ने सम्भावनाको मूल्याङ्कन गर्थेंँ। यदि म जित्नेमा विश्‍वस्त छु भने, म भाग लिन्थेंँ; यदि मेरो सम्भावना कम छ भने, म इज्जत गुमाउनुभन्दा त बरु भाग नै नलिने सोच्थेंँ। मेरो दिमागमा, “सहभागिता नै महत्त्वपूर्ण कुरा हो” भन्‍ने कुनै अवधारणा थिएन, केवल “जित्नु नै सबैथोक हो” भन्‍ने थियो। यो दृष्टिकोण परमेश्‍वरको घरमा मेरा कर्तव्यहरूमा पनि सरेको थियो। म सधैँ आफू सिपालु भएको कर्तव्यहरू गर्न चाहन्थेंँ, किनकि यसले मेरो कार्य क्षमता देखाउँथ्यो र अरूको स्वीकृति दिलाउँथ्यो। म आफू राम्रो नभएको कामहरू लिन अनिच्छुक थिएँ, भाइ-बहिनीहरूले मेरो अज्ञानी र अनाडी पक्ष नदेखून् भन्‍ने चाहन्थेंँ। मैले देखेंँ कि मेरो हरेक प्रकाश र कार्य प्रतिष्ठा र पदवीको वरिपरि घुमेको थियो। मैले जे प्रकट गरेँ त्यो ठ्याक्कै ख्रीष्टविरोधीहरूको स्वभाव थियो। जब मसँग प्रतिष्ठा र पदवी हुन्थ्यो, म आफ्नो काममा ऊर्जावान् महसुस गर्थेंँ, र कर्तव्यलाई मूल्यवान् र अर्थपूर्ण पाउँथेँ। जब मैले त्यो प्रतिष्ठा र पदवी गुमाएँ, त्यसैगरी मैले आफ्नो कर्तव्य गर्ने इच्छा पनि गुमाएँ। आफ्नो प्रतिष्ठा र पदवीको लागि विचार र योजना बनाउनु मेरो लागि हरेक दिन खाने र सुत्ने जस्तै स्वाभाविक थियो। “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ,” र “मानिस उभोतिर जान खोज्छ, तर खोला तलतिर बग्छ” जस्ता शैतानी दर्शनहरू मेरो हृदयमा गहिरोसँग गाडिएका थिए, र मैले आफूलाई कसरी सञ्चालन गर्ने भन्‍ने लक्ष्य र मापदण्ड बनेका थिए। यदि मैले पश्चात्ताप गरिनँ र परिवर्तन भइनँ भने, ढिलो चाँडो, प्रतिष्ठा र पदवीको खोजीमा ख्रीष्टविरोधीहरूको मार्ग पछ्याएकोले म परमेश्‍वरद्वारा प्रकट गरिने र हटाइने थिएँ।

एउटा भेलामा, मैले परमेश्‍वरका वचनहरूको एउटा खण्ड सुनेंँ, जसले मलाई अभ्यासको स्पष्ट मार्ग दियो, र मानवताको लागि परमेश्‍वरका आवश्यकताहरूको समझ दियो। सर्वशक्तिमान्‌ परमेश्‍वर भन्‍नुहुन्छ: “अनि, तैँले परमेश्‍वरको घरमा यसको एक सदस्यको रूपमा शान्तिपूर्ण तरिकाले रहन चाहेकोले, सबभन्दा पहिले सृष्टि गरिएको असल प्राणी कसरी बन्‍ने र आफ्‍नो स्थानअनुसार कर्तव्य कसरी पूरा गर्ने भनेर सिक्‍नुपर्छ। त्यसपछि, परमेश्‍वरको घरमा तँ आफ्‍नो नामअनुसारको सृष्टि गरिएको प्राणीको रूपमा रहनेछस्। सृष्टि गरिएको प्राणी नै तेरो बाहिरी पहिचान र पदवीनाम हुनेछ, र त्यो निश्‍चित प्रकटीकरण र सारको साथमा देखा पर्नेछ। अनि, यो कुरा पदवीनाम हुनुमा मात्रै सीमित रहँदैन; तँ सृष्टि गरिएको एक प्राणी भएकोले, तैँले सृष्टि गरिएको प्राणीको कर्तव्य पनि पूरा गर्नुपर्छ। तँ सृष्टि गरिएको प्राणी भएकोले, तैँले त्यस्ता जिम्‍मेवारीहरू पूरा गर्नैपर्छ। अनि, सृष्टि गरिएको प्राणीका कर्तव्य र जिम्‍मेवारीहरूचाहिँ के-के हुन् त? सृष्टि गरिएको प्राणीका कर्तव्य, दायित्व, र जिम्‍मेवारीहरू परमेश्‍वरको वचनले स्पष्ट रूपमै अघि सारेको छ, होइन र? आजदेखि, तँ परमेश्‍वरको घरको सच्चा सदस्य होस्, अर्थात् तैँले आफूलाई परमेश्‍वरको सृष्टि गरिएको एक प्राणीको रूपमा स्विकार्छस्। परिणामस्वरूप, आजदेखि तैँले आफ्‍ना जीवन योजनाहरूबारे पुनर्विचार गर्नुपर्छ। तैँले यसभन्दा पहिले आफ्‍नो जीवनको लागि तय गरेका आदर्श, इच्छा, र उद्देश्यहरू अबदेखि पछ्याउनु हुँदैन, बरु तिनलाई त्याग्‍नुपर्छ। यसको सट्टा, सृष्टि गरिएको प्राणीमा हुनुपर्ने जीवन उद्देश्य र दिशाबारे योजना बनाउनको लागि तैँले आफ्‍नो पहिचान र दृष्टिकोण बदल्‍नुपर्छ। सर्वप्रथम त, तेरो उद्देश्य र दिशा अगुवा बन्‍ने, वा कुनै पनि उद्यम-क्षेत्रको अगुवा बन्‍ने वा त्यसमा सफल बन्‍ने, वा निश्‍चित काम पूरा गर्ने चर्चित व्यक्ति वा कुनै खास सीपमा पोख्त व्यक्ति बन्‍ने हुनु हुँदैन। तेरो उद्देश्य त परमेश्‍वरबाट आफ्‍नो कर्तव्य ग्रहण गर्ने हुनुपर्छ, अर्थात् अहिले यो क्षणमा तैँले के काम गरिरहेको हुनुपर्ने हो त्यो थाहा पाउने र तैँले कुन कर्तव्य निर्वाह गर्नुपर्ने हो त्यो बुझ्‍ने हुनुपर्छ। परमेश्‍वरले तँलाई के गर्न लगाउनुहुन्छ र उहाँको घरमा तेरो लागि कुन कर्तव्य मिलाइएको छ त्यो कुरा तैँले सोध्‍नुपर्छ। तैँले त्यो कर्तव्यको सन्दर्भमा बुझ्‍नुपर्ने, जान्‍नुपर्ने र पालना गर्नुपर्ने सिद्धान्तहरूबारे बुझ्‍नुपर्छ र स्पष्टता हासिल गर्नुपर्छ। यदि तैँले ती सिद्धान्तहरू याद गर्न सक्दैनस् भने, कागजमा लेख् वा कम्प्युटरमा रेकर्ड गर्। ती सिद्धान्तहरू पुनरावलोकन र मनन गर्ने समय निकाल्। सृष्टि गरिएका प्राणीहरूको सदस्यको रूपमा, तेरो जीवनको प्राथमिक उद्देश्य भनेको योग्य सृष्टि गरिएको प्राणीको रूपमा आफ्‍नो कर्तव्य पूरा गर्नु र सृष्टि गरिएको योग्य प्राणी बन्‍नु हो। तँमा हुनुपर्ने सबैभन्दा आधारभूत जीवन उद्देश्य यही हो। दोस्रो र अझै निश्‍चित कुरा भनेको सृष्टि गरिएको प्राणीको रूपमा कसरी आफ्‍नो कर्तव्य पूरा गर्ने र सृष्टि गरिएको योग्य प्राणी बन्‍ने भन्‍ने हो। अनि अवश्य नै, तैँले तेरो प्रतिष्ठा, हैसियत, अभिमान, भविष्य, र आदि इत्यादि कुरासम्‍बन्धी कुनै पनि उद्देश्य वा दिशा त्याग्‍नुपर्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (७))। परमेश्‍वरले हरेक सृजित प्राणीले आ-आफ्नो स्थानअनुसार आफ्नो कर्तव्य पूरा गरोस् भन्‍ने चाहनुहुन्छ र उनीहरूको वर्तमान काम र कर्तव्य के हो भन्‍ने थाहा पाओस् भन्‍ने चाहनुहुन्छ। आफ्नो प्रतिष्ठा, पदवी, वा भविष्यसँग सम्बन्धित कुनै पनि लक्ष्यहरू त्यागिनुपर्छ। मेरो वर्तमान कर्तव्य गायन हो। मैले गर्नुपर्ने कुरा गायन सीप र प्रविधिहरूको अध्ययनमा बढी ध्यान केन्द्रित गर्नु हो, र सकेसम्म चाँडो आफ्नो गायन सुधार्न प्रयास गर्नु हो। मैले संयोजकको रूपमा मेरो अघिल्लो भूमिकाको महिमामा टाँसिरहनु हुँदैन, न त गायन अभ्यास गर्दा मेरो प्रतिष्ठा र पदवी कसरी प्रभावित हुन्छ भन्‍ने चिन्तामा डुबिरहनु हुँदैन। यी कर्तव्यहरू पूरा गर्दा व्यवहारिक हुनुका प्रकटीकरणहरू होइनन्। यो बुझेपछि, मैले परमेश्‍वरका वचनहरूअनुसार अभ्यास गर्न सक्दो प्रयास गरेंँ, गायन अभ्यास गर्ने प्रक्रियामा आफ्नो भ्रष्ट स्वभाव र भ्रामक दृष्टिकोणहरूलाई सम्बोधन गर्नमा ध्यान केन्द्रित गर्दै। जबजब म आफ्नो अनुहार र पदवीको बारेमा चिन्तित हुन्थेंँ र खुलेर गाउन हिचकिचाउँथेँ, म चुपचाप परमेश्‍वरलाई प्रार्थना गर्थेंँ, उहाँलाई मेरो घमण्ड र पदवी त्याग्न मद्दत र मार्गदर्शन गर्न अनुरोध गर्दै। यद्यपि कहिलेकाहीँ राम्रोसँग गाउन नसक्दा म अझै पनि निराश र दुःखी हुन्थेंँ, तर परमेश्‍वरका वचनहरू खाएर र पिएर, म स्पष्ट रूपमा सचेत हुन सकेंँ कि मेरो खोजीको दृष्टिकोण गलत थियो। परमेश्‍वरले मानिसहरूलाई कुनै पनि उद्योगमा अगुवा वा उत्कृष्ट व्यक्ति बनून् भन्‍ने माग गर्नुहुन्न, बरु मानिसहरूलाई आफ्नो कर्तव्य र जिम्मेवारीहरूलाई कायम राखून् भन्नुहुन्छ। यो बुझेपछि, मैले तुरुन्तै आफ्ना नकारात्मक भावनाहरूलाई समायोजन गरेंँ, र मेरो गायनमा कम बाधा महसुस गर्न थालेंँ। केही समयपछि, हाम्रो निरीक्षकले भन्नुभयो कि मैले गायनमा केही प्रगति गरेकी छु र मलाई रेकर्डिङमा सामेल हुन अनुमति दिनुभयो। मेरो सीपमा यो सानो सुधार देखेर, म धेरै खुसी भएँ। र मैले महसुस गरेंँ कि सीपमा भएको प्रगति व्यक्तिगत जीवन प्रवेशसँग नजिकबाट जोडिएको छ। जब म आफ्नो प्रतिष्ठा र पदवीमा केन्द्रित थिएँ, म सबै कुरामा बाँधिएको र नियन्त्रित महसुस गर्थेंँ, र आफ्नो कर्तव्यमा परमेश्‍वरको मार्गदर्शन महसुस गर्न सकिनँ। तर जब म आफ्नो घमण्ड र पदवीलाई पन्छाएर इमानदारीपूर्वक आफ्नो सीप अभ्यास गर्न इच्छुक भएँ, मैले अनजानमै अभ्यासका केही मार्गहरू पत्ता लगाएँ।

यो अनुभवबाट, मैले साँच्चै महसुस गरेंँ कि सत्यताको सट्टा प्रतिष्ठा र पदवी पछ्याउँदा मलाई आफ्नो कर्तव्य राम्रोसँग गर्न मद्दत गरेन। बरु, यसले मण्डलीको काममा असर पारेको थियो। मैले यो पनि महसुस गरेंँ कि मेरो कर्तव्यमा भएको यो पुनःतोकाइ मेरो लागि परमेश्‍वरको ठूलो सुरक्षा थियो। यसले मलाई मेरो भ्रष्टता र कमीकमजोरीहरू देख्न, आफ्नो उचित स्थान पाउन, समर्पित हुन, र शान्त मनले आफ्नो कर्तव्य पूरा गर्न अनुमति दियो। मलाई बचाउनु भएकोमा परमेश्‍वरलाई धन्यवाद!


७७. के कुराहरू सोचेजस्तो नहुनु भनेको भाग्य खराब हुनु हो?

चेङ्ग नुओ, चीन

अप्रिल २०२३ मा, म मण्डलीमा सुसमाचारको कामका लागि जिम्मेवार थिएँ। केही समयपछि, अगुवाले हामीसँग भेला राख्नुभयो र सुसमाचार प्रचार गर्ने विषयमा केही सत्यताहरूमा सङ्गति गर्नुभयो। मलाई ती उत्कृष्ट लागे। यदि मैले ती सत्यताहरू सुसमाचार फैलाउने व्यक्तिहरूसँग राम्ररी सङ्गति गरेंँ भने, धार्मिक मानिसहरूका धारणाहरू समाधान गर्न सजिलो हुनेछ, जुन सुसमाचारको कामका लागि धेरै लाभदायक हुनेछ। त्यसपछि, मैले तुरुन्तै सुसमाचार फैलाउने व्यक्तिहरूसँग सङ्गति गर्न भेलाहरूको योजना बनाएँ। तर, त्यही बेला, मैले जिम्मेवारी लिएको एउटा मण्डलीका धेरै ब्रदर-सिस्टरहरू गिरफ्तार भए। मैले भेट्नुपर्ने ब्रदर-सिस्टरहरूमध्ये कोही सम्पर्कविहीन भए, जबकि कोही सुरक्षाको कारणले आउन सकेनन्। इच्छा नहुँदानहुँदै, मैले अरू मण्डलीका ब्रदर-सिस्टरहरूसँग भेलाको प्रबन्ध गर्नुपर्‍यो। मैले एक जना ब्रदरसँग प्रबन्ध गर्न खोजेंँ, उनले आफ्नो एउटा जरुरी काम परेकोले आउँदो दुई दिन भेलामा उपस्थित हुन नसक्ने जवाफ दिए। मैले सोचेंँ, “म किन यति अभागी छु? भेलामा उपस्थित हुने मानिसहरूको प्रबन्ध गर्न पनि यति गाह्रो हुन्छ। हरेक पटक महत्वपूर्ण क्षणमा, विभिन्न समस्याहरू आइपर्छन्। किन कामकुरा सहज रूपमा अघि बढ्न सक्दैनन्?” त्यसको लगत्तैपछि, मैले अगुवाबाट एउटा चिठी पाएँ, जसमा अरू ठाउँका मण्डलीहरूले पहिल्यै सङ्गति सकेर कार्यान्वयन सुरु गरिसकेको कुरा लेखिएको थियो। उहाँहरूले मेरोतर्फको प्रगतिबारे सोध्नुभयो। मलाई डाह र चिन्ता दुवै लाग्यो, सोचेँ, “उनीहरू किन त्यति भाग्यमानी? उनीहरूको काम कति सहज रूपमा अघि बढिरहेको छ, जबकि मेरो क्षेत्रका मण्डलीहरूले अहिलेसम्म कुनै प्रगति गरेका छैनन्। कतै अगुवाले मलाई अयोग्य र काममा ढिलासुस्ती गर्ने पो ठान्नुहुन्छ कि?” यी विचारहरूले गर्दा, म निकै क्रोधित भएँ, सोचेँ, “म पनि आफ्नो काम राम्रोसँग गर्न चाहन्छु। परमेश्‍वरले मलाई किन सहज रूपमा काम गर्न दिनुहुन्न? कि त यो व्यक्ति सुरक्षाको कारणले आउन सक्दैन, कि त अर्को व्यक्ति समय नभएर व्यस्त छ। सबै कुरा एकैचोटि थुप्रिएजस्तो छ!” यो अवस्थाको सामना गर्दा, मैले आफ्नो कर्तव्यप्रति असहाय र प्रेरणाहीन महसुस गरेँ। त्यसपछि, मैले अर्को मण्डलीकी एउटी सिस्टरलाई चिठी लेख्दै, उनलाई भेलाको प्रबन्ध गरेर मलाई समयको जानकारी दिन अनुरोध गरेँ। तर अप्रत्याशित रूपमा, सन्देशवाहकको बाटोमा अलमल भयो। मैले उनको जवाफ पाउँदा, मैले निर्धारित भेटघाटको समय गुमाइसकेकी थिएँ। मैले सोचेंँ, “म किन यस्ती अभागी छु? मानिसहरूलाई भेलामा उपस्थित गराउने प्रबन्ध मिलाएकी मात्र के थिएँ, भेलाको समय नै बितिसकेछ। भेला अरू केही दिन स्थगित हुनेभयो।” ती दुई दिन, म अति चिन्तित भएँ, सोचेँ, “मैले कार्ययोजनाप्रति दृढ प्रतिबद्धता जनाएको छु। तर अहिले, यति लामो समय बितिसक्दा, मैले कसैसँग भेट्न समेत पाएकी छैन। अगुवाले मेरो कामको प्रगतिबारे सोध्दा म के जवाफ दिउँला? यदि उहाँहरूले मैले कार्यान्वयन सुरु गरेकी छैन भन्‍ने थाहा पाउनुभयो भने के उहाँहरूले मलाई काममा ढिलासुस्ती गरिरहेकी भन्‍ने ठान्नुहोला?” अप्रत्याशित रूपमा, दुई दिनपछि, अगुवाले मलाई एउटा चिठी पठाउनुभयो जसमा लेखिएको थियो चिनियाँ कम्युनिष्ट पार्टीले देशभरि नयाँ चरणको धरपकड सुरु गरेको छ, जसले गर्दा धेरै मण्डली अगुवाहरू र कामदारहरू गिरफ्तार भएका छन्। मलाई तत्कालका लागि कसैसँग भेलाको व्यवस्था नगर्न भनियो। मैले मनमनै गुनासो गरेंँ, “मैले भर्खरै केही मानिसहरूलाई आउन प्रबन्ध मिलाएकी छु, र अब म भेला गर्न सक्दिनँ। यसले गर्दा काम गर्न झन् गाह्रो पो हुन्छ!” यो सबैकुराको सामना गर्दा, मेरो मन खिन्न भयो, सोचेँ, “म पनि राम्रो काम गर्न चाहन्छु, तर काम कार्यान्वयन गर्दा किन सबै कुरा बिग्रियो? परमेश्‍वरले किन सुरक्षा प्रदान गर्नुभएन? यस्तो लाग्छ मेरो भाग्य नै राम्रो छैन।” जति मैले यस बारेमा सोचेंँ, उति नै मलाई आफू अभागी भएको र सबै कुरा गलत भइरहेको महसुस भयो। त्यो रात, म ओछ्यानमा कोल्टे फेर्दै रहेँ र निदाउन सकिनँ। मैले परमेश्‍वरलाई प्रार्थना गरेंँ र उहाँको अभिप्राय खोजेंँ। मैले मानिसहरूको सौभाग्य पछ्याइलाई प्रकाश गर्नेबारेका परमेश्‍वरका वचनहरू सम्झेंँ, त्यसैले मैले परमेश्‍वरका वचनहरूको त्यो अध्याय फेला पारेंँ र पढेंँ।

सर्वशक्तिमान्‌ परमेश्‍वर भन्‍नुहुन्छ: “आफूलाई सधैँ अभागी ठान्‍ने मानिसहरूको समस्या के हो? तिनीहरूले आफ्‍नो व्यवहार सही छ कि गलत छ भनेर मापन गर्न, र तिनीहरूले लिनुपर्ने मार्ग, तिनीहरूले अनुभव गर्नुपर्ने कुराहरू, र तिनीहरूले सामना गर्ने कुनै पनि समस्याहरू तौलनको लागि भाग्यको मापदण्ड प्रयोग गर्छन्। यो सही हो कि गलत हो? (गलत हो।) तिनीहरूले खराब कुराहरूलाई अभागी भन्‍ने शब्दले र असल कुराहरूलाई भाग्यमानी वा फाइदाजनक भन्‍ने शब्दले व्याख्या गर्छन्। यो दृष्टिकोण सही छ कि गलत छ? (गलत छ।) यस्तो दृष्टिकोणले मापन गर्नु गलत हुन्छ। विभिन्‍न कुराहरू मापन गर्ने यो विधि र मापदण्ड चरम र गलत छ। यस्तो तरिकाले मानिसहरूलाई प्राय निराशामा डुबाउँछ, र प्राय असहज महसुस गराउँछ, र यसले तिनीहरूलाई तिनीहरूले भनेजस्तो कहिल्यै हुँदैन, र तिनीहरूले चाहेको कहिल्यै मिल्दैन भन्‍ने महसुस गराउँछ, जसले गर्दा तिनीहरूलाई निरन्तर चिन्ता, झन्झट, र असहज महसुस हुन्छ। जब यी नकारात्मक संवेगहरूलाई समाधान नगरी त्यतिकै छोडिन्छ, तब यी मानिसहरू निरन्तर निराशामा डुब्छन् र आफूलाई परमेश्‍वरले निगाह गर्नुहुन्‍न भन्‍ने महसुस गर्छन्। तिनीहरू परमेश्‍वरले अरूलाई अनुग्रहसाथ व्यवहार गर्नुहुन्छ तर आफूलाई गर्नुहुन्‍न, र परमेश्‍वरले अरूको हेरचाह गर्नुहुन्छ तर आफूलाई गर्नुहुन्‍न भन्‍ने सोच्छन्। ‘मलाई किन सधैँ असहजता र चिन्ता हुन्छ? किन मेरो जीवनमा सधैँ खराब कुराहरू आइपर्छन्? किन असल कुराहरू मेरो बाटोमा कहिल्यै आउँदैनन्? एकपटक मात्रै भए पनि त आए हुन्थ्यो!’ जब तैँले यस्तो गलत सोच र दृष्टिकोणले विभिन्‍न कुराहरू हेर्छस्, तब तँ असल र खराब भाग्यको फन्दामा पर्नेछस्। जब तँ निरन्तर यो पासोमा परिरहन्छस्, तँलाई निरन्तर निराशा महसुस हुन्छ। यो निराशामाझ, तँ तेरो जीवनमा आइपर्ने कुराहरू भाग्यशाली हुन् कि दुर्भाग्यशाली हुन् भन्‍ने कुराप्रति अत्यन्तै संवेदनशील हुन्छस्। जब यस्तो हुन्छ, यसले तँ असल भाग्य र खराब भाग्यसम्‍बन्धी यो दृष्टिकोण र विचारद्वारा नियन्त्रित भएको छस् भन्‍ने प्रमाणित गर्छ। जब तँ यस्तो दृष्टिकोणद्वारा नियन्त्रित भएको हुन्छस्, तब मानिसहरू, घटना, र परिस्थितिहरू हेर्ने तेरो दृष्टिकोण र मनोवृत्ति सामान्य मानवताको विवेक र समझको दायराभित्र रहेको हुँदैन, बरु चरम अवस्थामा पुगेको हुन्छ। जब तँ यो चरम अवस्थामा पुग्छस्, तँ आफ्‍नो निराशाबाट मुक्त हुन सक्दैनस्। तँ बारम्‍बार निराशामा परिरहन्छस्, र तैँले सामान्यतया निराशा महसुस नगरे पनि, कुनै गलत कुरा आइपर्ने बित्तिकै, र तँलाई कुनै अभागी घटना घटेको छ भन्‍ने महसुस हुनेबित्तिकै, तँ तुरुन्तै निराशामा डुब्छस्। यो निराशाले तेरो सामान्य मूल्याङ्कन र निर्णय प्रक्रियामा असर पार्छ, र तेरो खुसी, रिस, शोक, र आनन्दमा पनि असर पार्छ। जब यसले तेरो खुसी, रिस, शोक, र आनन्दमा असर पार्छ, तब यसले तेरो कर्तव्यपालन, र परमेश्‍वरलाई पछ्याउने तेरो इच्छा र चाहना बिथोल्छ र नष्ट पार्छ। जब यी सकारात्मक कुराहरू नष्ट हुन्छन्, तब तैँले बुझेका थोरै सत्यताहरू पनि हावामा बिलाएर जानेछन् र ती कुरा तेरो लागि कुनै फाइदाका हुँदैनन्। त्यसकारण, जब तँ यो दुष्चक्रमा पर्छस्, तँलाई आफूले बुझेका थोरै सत्यता सिद्धान्तहरू अभ्यास गर्न पनि निकै गाह्रो हुनेछ” (वचन, खण्ड ६। सत्यताको पछ्याइबारे। सत्यता कसरी पछ्याउने (२))। परमेश्‍वरका वचनहरू पढेपछि, मैले मेरो हालैको व्याकुलता र खिन्नताको भावना कामकुराहरूप्रतिको मेरो गलत दृष्टिकोणका कारण थियो भन्‍ने महसुस गरेंँ। मैले आफ्नो भाग्य असल छ वा खराब भन्‍ने कुरा ध्यानमा राख्दै ममाथि आइपरेका सबै कुराहरूको मापन र निराकरण गरिरहेकी थिएँ। काम कार्यान्वयन अवधिमा निरन्तर विभिन्न अवरोधहरू आइपर्दा, र मानिसहरूसँगको भेलाको प्रबन्ध सहज रूपमा अघि नबढ्दा अनि बाधा आइपर्दा, मलाई आफू अत्यन्तै अभागी भएको र मेरो भाग्य खराब भएको महसुस हुन्थ्यो। विशेष गरी मैले अरू मण्डलीहरूमा काम सामान्य रूपमा अघि बढिरहेको देखेकी थिएँ, जबकि मैले मानिसहरूलाई भेलामा उपस्थित गराउने प्रबन्ध गर्दा केही कुरा पनि ठीक हुँदैनथ्यो—कि त ब्रदर-सिस्टरहरूलाई सुरक्षाको चिन्ता हुन्थ्यो, वा समय नभएर उनीहरू धेरै व्यस्त हुन्थे, र मैले अन्ततः भेलाको प्रबन्ध मिलाइसकेपछि पनि भेला छुटाएकी थिएँ—यी सबै घटनाहरूले मलाई आफू अभागी भएकी र मेरो भाग्य खराब भएको भनेर झन् धेरै महसुस गराएको थियो, र त्यसैले म खिन्न र कुण्ठित भएकी थिएँ। मैले परमेश्‍वरले मलाई सुरक्षा प्रदान गरिरहनुभएको छैन भनेर गुनासो समेत गरेकी थिएँ, जसले गर्दा मैले आफ्नो कर्तव्य पूरा गर्ने उत्प्रेरणा गुमाएकी थिएँ। अब मैले परमेश्‍वरले विभिन्न प्रतिकूल परिस्थितिहरू घटित हुन दिनुभएको थियो ताकि मैले सत्यता पछ्याउन र पाठ सिक्न सकुँ, जुन मेरो जीवनका लागि लाभदायक थियो भन्‍ने बुझेंँ। म नकारात्मक भावनाहरूमा जिउन सक्दिनथेंँ। यो महसुस गरेपछि, मेरो हृदय शान्त भयो। म आफ्ना समस्याहरू समाधानका साथै परमेश्‍वरले प्रबन्ध गर्नुभएका परिस्थितिहरूलाई सही रूपले लिनका लागि सत्यता पछ्याउन चाहन्थेंँ।

आफ्नो भक्तिको समयमा, मैले परमेश्‍वरका यी वचनहरू पढेंँ: “साँचो कुरा के हो भने व्यक्तिले राम्रो महसुस गर्छ कि गर्दैन भन्‍ने कुरा उसको आफ्‍नै स्वार्थी मनसाय, इच्छा, र आत्मचासोमा आधारित हुन्छ, त्यो कुराको सारमा आधारित हुँदैन। त्यसकारण, मानिसहरूले कुनै कुरालाई असल वा खराब भनी मूल्याङ्कन गर्ने आधार नै गलत हुन्छ। अनि, आधार नै गलत भएको हुनाले, तिनीहरूले निकाल्‍ने अन्तिम निष्कर्ष पनि गलत नै हुन्छ। अब, असल भाग्य र खराब भाग्यको विषयमा फर्केर हेर्दा, सबैलाई भाग्यसम्‍बन्धी यो भनाइ निराधार छ, र यो असल पनि हुँदैन र खराब पनि हुँदैन भन्‍ने कुरा थाहा भएको छ। तैँले सामना गर्ने मानिसहरू, घटनाहरू, र परिस्थितिहरू असल भए पनि खराब भए पनि, ती सबै परमेश्‍वरको सार्वभौमिकता र बन्दोबस्तले नै तय गरेका हुन्छन्, र त्यसकारण तैँले तिनलाई उचित रूपमा सामना गर्नुपर्छ। तैँले असल कुरा पनि परमेश्‍वरबाट आएको भनी स्विकार्नुपर्छ, र खराब कुरा पनि परमेश्‍वरबाट आएको भनी स्विकार्नुपर्छ। असल कुराहरू हुँदा आफू भाग्यमानी छु, र खराब कुराहरू हुँदा आफू अभागी छु भनेर नभन्। यो मात्र भन्‍न सकिन्छ कि यी सबै कुराहरूमा मानिसहरूले सिक्‍नुपर्ने पाठहरू हुन्छन्, र तिनीहरूले ती कुराहरू इन्कार गर्ने वा ती कुराहरूबाट तर्किने गर्नु हुँदैन। तिमीहरू असल कुराहरूको लागि पनि परमेश्‍वरलाई धन्यवाद देओ, र खराब कुराहरूको लागि पनि परमेश्‍वरलाई नै धन्यवाद देओ, किनभने ती सबै कुराको बन्दोबस्त उहाँले नै मिलाउनुभएको हुन्छ। असल मानिसहरू, घटनाहरू, परिस्थितिहरू, र वातावरणहरूले मानिसहरूलाई तिनीहरूले सिक्‍नुपर्ने पाठहरू प्रदान गर्छन्, तर खराब मानिसहरू, घटनाहरू, परिस्थितिहरू, र वातावरणहरूबाट सिक्‍नुपर्ने कुराहरू अझै धेरै हुन्छन्। यी सबै कुरा अनुभव र घटनाक्रमहरू हुन्, जुन व्यक्तिको जीवनको भाग बन्‍नुपर्छ। मानिसहरूले यी कुराहरू मापन गर्न भाग्यसम्‍बन्धी विचारहरू प्रयोग गर्नु हुँदैन। त्यसोभए, कुनै कुरा असल हो कि खराब हो भनेर मापन गर्न भाग्य प्रयोग गर्ने मानिसहरूको विचार र दृष्टिकोणहरू के-के हुन्? त्यस्ता मानिसहरूको सार के हो? किन तिनीहरूले असल भाग्य र खराब भाग्यप्रति यति धेरै ध्यान दिन्छन्? भाग्यमा धेरै ध्यान दिने मानिसहरूले आफ्नो भाग्य असल होस् भन्‍ने चाहन्छन् कि खराब होस् भन्‍ने चाहन्छन्? (तिनीहरू आफ्नो भाग्य राम्रो होस् नै भन्‍ने चाहन्छन्।) ठीक भन्यौ। वास्तवमा, तिनीहरूले आफ्नो असल भाग्य होस् र आफ्नो जीवनमा राम्रा घटनाहरू घटून् भन्‍ने चाहन्छन्, र तिनीहरूले यी कुराहरूबाट फाइदा र नाफा कमाउँछन्। अरूले कति धेरै कष्ट, वा कति धेरै कठिनाइ वा अप्ठ्याराहरू भोग्छन् भन्‍ने कुरा तिनीहरू वास्ता गर्दैनन्। तिनीहरूले दुर्भाग्य ठान्‍ने कुनै पनि कुरा आफ्‍नो जीवनमा आओस् भन्‍ने चाहँदैनन्। अर्को शब्‍दमा भन्दा, तिनीहरू आफ्‍नो जीवनमा कुनै खराब घटना घटेको चाहँदैनन्: कुनै बाधा, कुनै असफलता वा बेइज्जती, कुनै काटछाँट, वा कुनै कुरा हराउने, छुटाउने, र कुनै छलमा पर्ने अवस्था आएको चाहँदैनन्। यदि यस्ता कुनै कुरा भयो भने, तिनीहरूले यसलाई खराब भाग्य ठान्छन्। यदि खराब कुराहरू आइपर्‍यो भने, ती कुराहरू जोसुकैद्वारा तय गरिएको भए पनि, ती अभागीकै कुरा हुन्छन्। तिनीहरू आफ्‍नो जीवनमा—बढुवा हुने, भीडबाट माथि उठ्ने, अरूको अप्ठ्यारोको फाइदा उठाउने, कुनै कुराबाट फाइदा लुट्ने, धेरै पैसा कमाउने, वा उच्‍च ओहोदाको अधिकारी बन्‍ने—सबै कुरा होऊन् भन्‍ने आशा गर्छन् र तिनीहरू यसलाई राम्रो भाग्य ठान्छन्। तिनीहरू आफूले सामना गर्ने मानिसहरू, घटनाहरू, र परिस्थितिहरूलाई सधैँ भाग्यको आधारमा मापन गर्छन्। तिनीहरू खराब भाग्य होइन, असल भाग्य पछ्याइरहेका हुन्छन्। कुनै कुरा अलिकति गलत हुनेबित्तिकै, तिनीहरू रिसाउँछन्, झर्किन्छन्, र असन्तुष्ट हुन्छन्। सीधै भन्दा, यस्ता मानिसहरू स्वार्थी हुन्छन्। तिनीहरू अरूको बेफाइदाबाट फाइदा लिने, आफ्नै लागि नाफा कमाउने, सर्वश्रेष्ठ हुने, र भीडभन्दा माथि उठ्ने प्रयास गर्छन्। तिनीहरू हरेक असल कुरा आफ्नो जीवनमा मात्रै भयो भने मात्रै सन्तुष्ट हुन्छन्। यो तिनीहरूको प्रकृति र सार हो; यो तिनीहरूको साँचो रूप हो” (वचन, खण्ड ६। सत्यताको पछ्याइबारे। सत्यता कसरी पछ्याउने (२))। परमेश्‍वरका वचनहरू पढेपछि, मैले कामकुराहरू सहज रूपमा अघि बढ्छन् वा बढ्दैनन् भन्‍ने आधारमा तिनलाई राम्रो वा नराम्रो भन्न सकिँदैन भन्‍ने बुझेंँ। यसको भाग्यसँग कुनै सरोकार छैन। हामीले हरेक दिन सामना गर्ने परिस्थितिहरू परमेश्‍वरको सार्वभौमिकता र प्रबन्ध अन्तर्गत नै हुन्छन्। ती सबै हाम्रो जीवनका लागि लाभदायक हुन्छन्। परमेश्‍वरमा विश्‍वास नगर्ने गैरविश्‍वासीहरूका बारेमा सोच्दा, उनीहरूमाथि जेसुकै आइ परेपनि, उनीहरूले त्यसलाई परमेश्‍वरबाट स्वीकार गर्दैनन्, केवल आफ्नै हित र हानिहरू विचार गर्छन्। विपत्ति आइपर्दा, उनीहरू स्वर्गबारे गुनासो गर्छन् र अरूलाई दोष दिन्छन्, आफूलाई अभागी र आफ्नो भाग्य खराब भएको ठान्छन्। के म पनि त्यस्तै थिइनँ र? विगतमा, जब मैले कसैको काममा उनीहरूका लागि सबै कुरा सहज रूपमा अघि बढेको—निरन्तर पदोन्नति पाइरहेको, हाकिमको कृपा पाइरहेको, वा अरूद्वारा उच्च सम्मान पाएको—देखेकी थिएँ म उसको भाग्य असाधारण रूपमा राम्रो भएको र उसले सधैँ अनुकूल परिस्थितिहरूको सामना गरेजस्तो लाग्ने, जबकि आफूले उति नै मिहिनेत गरे पनि त्यति भाग्यमानी नभएको र निरन्तर विभिन्न कठिनाइहरूको सामना गरेको महसुस नगरी बस्न सक्दिनथेँ, साथै विशिष्ट देखिन वा कसैको नजरमा पर्न सक्दिनथेँ, अनि अक्सर हाकिमबाट आलोचित हुन्थेँ। त्यसैले म सबै दुर्भाग्यपूर्ण कुराहरू मैमाथि भइरहेका छन् भन्‍ने विश्‍वास गर्थेंँ र स्वर्गबारे गुनासो गर्थेंँ अनि अरूलाई दोष दिन्थेंँ। परमेश्‍वरमा विश्‍वास गर्न थालेपछि पनि, म उस्तै थिएँ। जब मैले असल क्षमता भएका तथा आफ्नो कर्तव्यमा प्रभावकारी भएका, र अगुवाहरूले महत्व दिने अनि अरूले उच्च सम्मान गर्ने ब्रदर-सिस्टरहरूलाई देखेकी थिएँ, मेरो हृदयमा डाह जागेको थियो, उनीहरू कति भाग्यमानी छन् जबकि म कति अभागी छु, आफ्नो कर्तव्यमा बारम्बार बाधा-अड्चन र विपत्तिहरूको सामना गर्छु भन्‍ने महसुस गर्थेंँ। मैले यो मेरो खराब भाग्यका कारणले गर्दा हो भन्‍ने विश्‍वास गरेकी थिएँ। मैले अब आफ्नो दृष्टिकोण बेतुके रहेको देखेंँ। जसलाई मैले आपत् र खराब भाग्य ठानेकी थिएँ, त्यसलाई मैले आफ्नै हितका आधारमा निर्धारण गरेकी थिएँ। मैले यदि मेरो कामको कार्यान्वयन सुरुदेखि नै सहज भएको भए, र नतिजाहरू सुधारिएका भए, अनि मैले आफूलाई कसैको नजरमा पार्न सकेकी भए, म पक्कै पनि खुसी हुनेथिएँ भनी मनन गरेंँ। मैले ओठले त परमेश्‍वरको अभिप्रायलाई ख्याल गर्छु, र आफ्नो कामको प्रभावकारिता सुधार्न आफ्नो कर्तव्यमा कडा कोशिस गर्नेछु भनेर दाबी गरेकी थिएँ। तर, वास्तवमा, म केवल आफ्नै प्रतिष्ठा र हैसियत, अनि अगुवाले मलाई कसरी हेर्नुहुन्छ भन्‍ने कुरामा मात्र ध्यान दिएकी थिएँ। मेरो हृदयमा साँच्चै परमेश्‍वरका लागि कुनै स्थान थिएन। म साँच्चै नै धेरै स्वार्थी भएकी रहेछु! जब मेरा व्यक्तिगत स्वार्थहरू खतरामा पर्थे, मैले स्वर्गबारे गुनासो गरेकी र अरूलाई दोष दिएकी थिएँ, र त्यसलाई परमेश्‍वरबाट पटक्कै स्वीकार गरेकी थिइनँ। के यो गैरविश्‍वासीहरूको जस्तै दृष्टिकोण थिएन र?

पछि, मैले परमेश्‍वरका अरू वचनहरू पढेंँ: “जीवनमा हरेक व्यक्ति कैयौँ बाधा र असफलताहरूबाट गुज्रनुपर्छ। कसको जीवन सन्तुष्टिले मात्रै भरिएको हुन्छ र? कसले पो कहिल्यै असफलता वा बाधा सामना नगर्ने हुन्छ र? जब कहिलेकहीँ तेरो जीवनमा परिस्थिति सही रूपले अघि बढ्दैन, वा जब तैँले बाधा र असफलता सामना गर्छस्, त्यो खराब भाग्य होइन, बरु तैँले अनुभव गर्नुपर्ने कुरा हो। त्यो खाना खाएजस्तै कुरा हो—तैँले अमिलो, गुलियो, तीतो, र पिरो सबै खानुपर्छ। मानिसहरू नुनविना बाँच्‍न सक्दैनन्, त्यसैले तिनीहरूले केही मात्रामा नुनिलो कुरा खानुपर्छ, तर तैँले धेरै नुन खाइस् भने, यसले तेरो मिर्गौलामा हानि गर्नेछ। कुनै याममा तैँले केही अमिलो खाने कुरा खानुपर्छ, तर धेरै खाइस् भने राम्रो हुँदैन, किनभने यो तेरो दाँत वा पेटको लागि राम्रो होइन। सबै कुरा ठिक्क खानुपर्छ। तैँले अमिलो, नुनिलो र गुलियो कुरा खान्छस्, तर तैँले केही तीतो कुरा पनि खानुपर्छ। तीतो कुरा केही भित्री अङ्गको लागि राम्रो हुन्छ, त्यसकारण तैँले थोरै मात्रामा भए पनि तीतो खानुपर्छ। व्यक्तिको जीवन पनि त्यस्तै हो। तेरो जीवनको हरेक चरणमा तैँले भेट्ने मानिसहरू, घटना, र परिस्थितिहरू तँलाई मन पर्छ नै भन्‍ने हुँदैन। यस्तो किन हुन्छ? किनभने मानिसहरूले फरक-फरक कुराहरू पछ्याउँछन्। यदि तँ ख्याति, लाभ, हैसियत, र धनको पछि लाग्छस्, र अरूभन्दा माथि उठ्न र ठूलो सफलता पाउन खोज्छस्, र यस्तै इत्यादि कुराहरू हासिल गर्न चाहन्छस् भने, ९९ प्रतिशत कुराहरू तँलाई मन पर्नेछैनन्। यो त मानिसहरूले भनेजस्तै कुरा हो: यो सबै खोटो भाग्य र दुर्भाग्यको कुरा हो। तर यदि तैँले आफू कति भाग्यमानी वा अभागी छु भन्‍ने सोच त्यागेर, यी कुराहरूलाई शान्त र सही रूपमा लिन्छस् भने, तैँले धेरैजसो कुराहरू त्यति नकारात्मक वा सम्‍हाल्‍न गाह्रो पाउनेछैनस्। जब तँ आफ्‍ना महत्त्वाकाङ्क्षा र इच्छाहरू त्याग्छस्, जब तँ आफ्‍नो जीवनमा आइपर्ने दुर्भाग्य इन्कार्न वा त्यसबाट तर्किन छोड्छस्, र त्यस्ता कुराहरूलाई तँ कति भाग्यमानी वा अभागी छस् भन्‍ने हिसाबबाट मापन गर्न छोड्छस्, तब तैँले दुर्भाग्य र खराब भनी ठान्‍ने गरेका धेरै कुराहरू तँलाई असल लाग्‍न थाल्‍नेछन्—ती खराब कुराहरू असल कुरामा परिणत हुनेछन्। तेरो मानसिकता र तेरो दृष्टिकोण परिवर्तन हुनेछ, जसले गर्दा तैँले आफ्‍नो जीवन अनुभवलाई फरक तरिकाले महसुस गर्नेछस्, र यस क्रममा फरक फलहरू प्राप्त गर्नेछस्। यो एउटा असाधारण अनुभव हो, जसले तँलाई तैँले कल्‍पनै नगरेका फलहरू दिलाउनेछ। यो राम्रो कुरा हो, खराब कुरा होइन” (वचन, खण्ड ६। सत्यताको पछ्याइबारे। सत्यता कसरी पछ्याउने (२))। परमेश्‍वरका वचनहरू पढेपछि, मैले बुझेंँ हरेक व्यक्तिले जीवनमा धेरै कुराहरू भोग्नुपर्छ, धेरै बाधा-अड्चन र असफलताहरू, साथै खुशी र दुःखका क्षणहरू अनुभव गर्नुपर्छ। यसरी, हाम्रो जीवनका अनुभवहरू समृद्ध हुन्छन्। प्रायः हामीले, आफूलाई पीडा र दुःख दिने भएपनि, आफ्नो इच्छाअनुसार नहुने कुराहरूको अनुभव गर्छौँ केवल यही प्रक्रियाबाट मात्र हामी मजबुत बन्न सक्छौँ र हाम्रो मानवता बिस्तारै अझ परिपक्व र गम्भीर हुन्छ। यो भनेको हामीले आफ्नो कर्तव्यमा केही असफलताहरू अनुभव गरेपछि प्रकट हुने, पछि आफूलाई मनन गरेर र सत्यता खोजेर, आफ्नै भ्रष्टता र कमजोरीहरू बुझ्न थाले जस्तै हो। यसले हाम्रो जीवन प्रवेशलाई फाइदा पुर्‍याउँछ। यी अनुभवहरूविना, हामी अलिकति पनि आँधीबेहरी सहन नसक्ने, अति कमजोर हरितगृहका फूलहरूजस्तै हुन्छौँ। मैले आफूले विगतमा अन्तरक्रिया गरेका केही ब्रदर-सिस्टरहरूका बारेमा मनन गरेंँ, कतिपयको क्षमता राम्रो थियो र उनीहरू आफ्नो कर्तव्यमा प्रभावकारी थिए, र अरूले उनीहरूलाई उच्च सम्मान गर्थे। बाहिरबाट हेर्दा, उनीहरूका लागि सबै कुरा सहज रूपमा चलिरहेको, र उनीहरूले कुनै बाधा-अड्चन वा असफलताहरू नै अनुभव नगरेको जस्तो देखिएको थियो। तर, उनीहरूले सत्यता पछ्याएनन्। उनीहरूको काम केही प्रभावकारी हुँदा उनीहरूले आफ्नो बारेमा घमण्ड गरेका थिए र आफ्नो वरिष्ठताको धाक लगाएका थिए। उनीहरूले आफ्नो कर्तव्य पूरा गर्दा आफ्नै इच्छाअनुसार काम गरेका थिए, जसले गर्दा मण्डलीको काममा गम्भीर बाधा र अवरोधहरू उत्पन्न भएका थिए। अन्ततः, उनीहरू ख्रीष्ट विरोधीहरूको मार्गमा हिँडेका र पश्चात्ताप नगरेकाले निकालिएका थिए। यसबाट मैले महसुस गरेंँ कर्तव्यहरू सहज रूपमा पूरा गर्नु र अरूबाट उच्च सम्मान पाउनु अनिवार्य रूपमा राम्रा कुरा वा भाग्यका सङ्केत होइनन्। सबैभन्दा महत्त्वपूर्ण कुरा भनेको व्यक्ति सत्यता पछ्याउने मार्गमा हिँडिरहेको छ कि छैन र विविध कुराहरूका बाबजुद आफ्नो भ्रष्ट स्वभाव समाधानका लागि सत्यता खोज्नमा ध्यान केन्द्रित गर्छ कि गर्दैन भन्‍ने हो। मैले के पनि बुझेंँ भने मानवीय धारणाहरूसँग बाझिने हरेक परिस्थिति, मानिसहरूले सत्यता खोजुन्जेल र त्यसबाट पाठ सिकुन्जेल, तिनीहरूको जीवनका लागि लाभदायक हुन्छ। मलाई नै उदाहरणका रूपमा लिँदा, यदि मैले हालै आफ्नो कर्तव्यमा अवरोधको सामना नगरेकी भए, म आफ्नो कर्तव्य केवल अरूको अगाडि देखाउनका लागि मात्र गरिरहेकी थिएँ, प्रतिष्ठा र हैसियतको लागि काम गरिरहेकी थिएँ, र म गलत मार्गमा थिएँ भन्‍ने मैले महसुसै गर्ने थिइनँ यदि मैले अन्ततः यसरी आफ्नो कर्तव्य पूरा गरे तापनि, म सत्यता अभ्यास गरिरहेकी वा सृजित प्राणीको रूपमा आफ्नो कर्तव्य पूरा गरिरहेकी हुने थिइनँ। अन्तोगत्वा, मेरो भ्रष्ट स्वभावमा परिवर्तन नआएका कारणले म परमेश्‍वरद्वारा तिरस्कृत हुने र हटाइने थिएँ। मैले महसुस गरेंँ यी प्रतिकूल परिस्थितिहरूका पछाडि परमेश्‍वरको असल अभिप्राय थियो, जुन म आफैँलाई चिन्न सक्षम बनाउनका लागि थियो, र यो परमेश्‍वरको प्रेम थियो।

त्यसपछि, मैले परमेश्‍वरका वचनहरूको अर्को खण्ड पढेंँ र आफ्नो बारेमा केही थप बुझाइ प्राप्त गरेंँ। सर्वशक्तिमान्‌ परमेश्‍वर भन्‍नुहुन्छ: “मानिसहरू आफ्ना धारणा र कल्पनाहरूमाझ जिउँछन् र तिनीहरूले त्यसैलाई पछ्याउँछन्; त्यसकारण, अपरिहार्य रूपमा नै तिनीहरूले यिनै धारणा र कल्पनाहरूका आधारमा सबै कुरा हेर्छन्, र सबै कुराबारे मूल्याङ्कन र निर्धारण गर्छन्। त्यसैले, परमेश्‍वरले जसरी सत्यता प्रदान गर्नुभए पनि र मानिसहरूलाई कुन दृष्टिकोण अपनाउनुपर्छ र कुन मार्ग लिनुपर्छ भनेर भन्‍नुभए पनि, मानिसहरूले आफ्ना धारणा र कल्पनाहरू त्याग्दैनन् भने, तिनीहरू ती अनुसार नै जिइरहनेछन्, र यी धारणा र कल्पनाहरू स्वाभाविक रूपमा नै मानिसहरूको जीवन र तिनीहरू बाँच्ने नियमहरू बन्‍नेछन्, र ती कुराहरू अपरिहार्य रूपमा नै मानिसहरूले सबै प्रकारका घटना र कामकुराहरूलाई सम्हाल्ने तरिका र विधिहरू बन्‍नेछन्। मानिसहरूका धारणा र कल्पनाहरू तिनीहरूले मानिस र कामकुराहरूलाई हेर्ने र आफूलाई आचरणमा ढाल्ने र कार्य गर्ने सिद्धान्त र मापदण्ड बनेपछि, तिनीहरूले परमेश्‍वरमा जसरी विश्‍वास गरे पनि, वा तिनीहरूले जसरी पछ्याए पनि, र तिनीहरूले जति नै धेरै कठिनाइ भोगे पनि वा जति नै धेरै मूल्य चुकाए पनि, त्यो सबै व्यर्थ हुनेछ। यदि कुनै व्यक्ति आफ्ना धारणा र कल्पनाहरू अनुसार जिउँछ भने, यस व्यक्तिले परमेश्‍वरको प्रतिरोध गरिरहेको हुन्छ र ऊ उहाँप्रति विरोधी हुन्छ; ऊसँग परमेश्‍वरले तयार गर्नुभएका वातावरणहरू वा उहाँका मागहरूप्रति साँचो समर्पणता हुँदैन। त्यसपछि अन्तिममा, तिनीहरूको परिणाम अत्यन्तै दुःखदायी हुनेछ” (वचन, खण्ड ७। सत्यताको पछ्याइबारे। सत्यता कसरी पछ्याउने (२))। परमेश्‍वरका वचनहरू पढेपछि, मैले बुझेंँ मानवीय धारणाहरू र कल्पनाहरू मानिसहरूलाई सत्यता अभ्यास गर्न र प्राप्त गर्नबाट रोक्ने बाधा तथा कठिनाइहरू हुन्। जब हामी कामकुराहरूको सामना गर्छौँ, यदि हामीले तिनीहरूलाई आफ्नै धारणा र कल्पनाहरूका आधारमा मूल्याङ्कन गर्‍यौँ भने समर्पित हुन सजिलो हुँदैन। यो अवधिमा, म आफ्नै धारणा र कल्पनाहरूमा जिएँ। मैले सोचेंँ काम कार्यान्वयन गर्दा, म पनि प्रभावकारिता सुधार्न र कामलाई ध्यानमा राख्न चाहन्थेंँ। त्यसकारण मैले परमेश्‍वरले मलाई सुरक्षा दिनुपर्थ्यो र सबै कुरा सहज रूपमा अघि बढ्ने सुनिश्चित गर्नुपर्थ्यो भन्‍ने ठानेँ। अब मैले मेरा विचारहरू धेरै अव्यावहारिक रहेछन् भन्‍ने देखेँ। परमेश्‍वरले व्यवस्था गर्नुभएका परिस्थितिहरूका पछाडि परमेश्‍वरका सूक्ष्म प्रबन्ध र असल अभिप्रायहरू हुन्छन्। ती मानवीय आवश्यकताहरू अनुरूप पनि बनाइएका हुन्छन्। केही परिस्थितिहरू मानवीय धारणाहरूको विपरीत देखिन सक्छन्, तर ती सबैमा परमेश्‍वरको सु-इच्छा समावेश हुन्छ। हामीले कामकुराहरूलाई बाहिरीरूपबाट मात्र मूल्याङ्कन गर्नुहुँदैन। मैले सृजित प्राणीको स्थानमा उभिएर परमेश्‍वरको योजनाबद्ध कार्य र बन्दोबस्तमा समर्पित हुनुपर्छ। मैले मनन गरेंँ यस पटक, भेलाको व्यवस्था गर्न र काम कार्यान्वयन गर्न मेरो असफलतामा वास्तवमा परमेश्‍वरको सुरक्षा थियो। किनकि मैले पछि थाहा पाएँँ मैले भेला स्थलका रूपमा प्रयोग गर्ने योजना बनाएको घर पुलिसको निगरानीमा रहेछ। भाग्यवश, हामी त्यहाँ गएनौँ। अन्यथा, हामी गिरफ्तारी वा निगरानीमा पर्न सक्थ्यौँ, जसले गर्दा धेरै मानिसहरू फस्न सक्थे र झन् गम्भीर परिणामहरू आउन सक्थे। पछि यसमा ध्यानपूर्वक मनन गर्दा, मैले देखेंँ यो अवस्थाले मलाई परमेश्‍वरको सार्वभौमिकता र बन्दोबस्त देख्न मात्र होइन, मलाई आफ्नो बारेमा केही बुझाइ प्राप्त गर्न समेत मद्दत गर्‍यो। मैले देखेंँ आफ्नो कर्तव्य पूरा गर्ने मेरो प्रेरणा आफ्नै फाइदाको लागि थियो, परमेश्‍वरलाई सन्तुष्ट पार्न सत्यता अभ्यास गर्नका लागि थिएन। जब परमेश्‍वरले मेरा धारणाहरूसँग मेल नखाने परिस्थितिहरूको व्यवस्था गर्नुभयो, मैले परमेश्‍वरप्रतिको आफ्नो विद्रोह र प्रतिरोध प्रकट गर्दै, बिना कारण परमेश्‍वरसँग माग र गुनासो गरेंँ। यदि यस्ता परिस्थितिहरू नआएका भए, मलाई आफ्नो बारेमा कुनै बुझाइ हुने थिएन, पश्चात्ताप र परिवर्तनको त कुरै छोडौँ। मैले यो सबै मेरा लागि परमेश्‍वरको मुक्ति हो भन्‍ने महसुस गरेंँ। धेरै ठाउँहरूमा मण्डलीहरूले अहिले प्रहरी धरपकडको सामना गरिरहेको कुरा विचार गर्दा, यस्तो परिस्थितिमा, म केवल पर्दा पछाडिबाट कामको फलो-अप गर्न सक्थेंँ। यस परिस्थितिमा मैले गर्न सक्ने काम सीमित भएपनि, मैले आफ्नो सम्पूर्ण शक्तिले सक्दो प्रयास गर्नुपर्थ्यो, कामलाई कसरी प्रभावकारी बनाउन सकिन्छ भनेर धेरै खोजी गर्नुपर्थ्यो, र आफ्ना जिम्मेवारीहरू पूरा गर्नुपर्थ्यो। जसरी परमेश्‍वरले भन्नुहुन्छ: “कतिपयले भन्छन्, ‘कठोर वातावरण भएका निश्‍चित स्थानहरूमा, हामीले आमनेसामने भई मानिसहरूसँग अन्तरक्रिया गर्न सक्दैनौं। हामीले कसरी तिनीहरूको जाँच गर्न सक्छौं र?’ परिस्थिति जति नै कठोर भए पनि, यी कुराहरू सम्हाल्ने विधि र शैलीहरू हुन्छन्। यो तँ जिम्मेवार अनि साँचो रूपमा समर्पित छस् छैनस् भन्‍ने कुरामा निर्भर हुन्छ। के यस्तै हुन्छ होइन र? (हो।) यदि तैँले आफ्नो बफादारी र जिम्मेवारी अर्पित गर्छस् भने, परिणाम उचित नभए पनि, परमेश्‍वरले यसलाई सुक्ष्म रूपमा जाँच्‍नुहुन्छ र चिन्‍नुहुन्छ, र यसको जिम्मेवारी तँमाथि आइपर्नेछैन। तर तैँले आफ्नो बफादारी र जिम्मेवारी अर्पित गर्दैनस् भने, केही पनि कुरा गलत भएन र यसले अन्त्यमा कुनै दुष्परिणाम ल्याएन भने पनि, परमेश्‍वरले यसलाई सुक्ष्म रूपमा जाँच्‍नुहुनेछ। यी दुई शैलीको प्रकृति फरक छ, र परमेश्‍वरले यी दुई कुरालाई फरकफरक तरिकाले लिनुहुनेछ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दुई))। हाल, ब्रदर-सिस्टरहरूले मुख्यगरी केही धार्मिक धारणाहरूका बारेमा स्पष्ट जवाफ दिन नसकेको कुरा विचार गर्दै, मैले केही मुख्य धारणाहरूमा ध्यान केन्द्रित गरेंँ र परमेश्‍वरका सान्दर्भिक वचनहरू खोजेंँ, त्यसपछि मेरो आफ्नै बुझाइका आधारमा उनीहरूलाई विस्तृत रूपमा बताउँदै पत्र लेखेंँ। जब ब्रदर-सिस्टरहरूले सुसमाचार प्रचार गर्दा समस्या र कठिनाइहरूको सामना गरे, मैले तुरुन्तै उनीहरूसँग सङ्गति गर्न पत्राचार गरेंँ। केही समय यो काम गरेपछि, हाम्रो सुसमाचार प्रचारको प्रभावकारिता पहिलेको तुलनामा केही सुधारिएको थियो। काममा अझै धेरै समस्याहरू भएपनि, मसँग यो काम गर्ने विश्‍वास छ। उहाँको मार्गदर्शनका लागि परमेश्‍वरलाई धन्यवाद!


७८. कर्तव्य निर्वाह गर्ने काम सन्तानको धर्मसँग बाझिँदा

विगत केही वर्षमा, मैले घरबाट टाढा रहेर कर्तव्य निर्वाह गरेँ। मलाई कहिलेकाहीँ आमाको याद आउँथ्यो, तर म काममा व्यस्त हुन्थेँ र उनी अझै उमेरदार र तन्दुरूस्त नै थिइन्, त्यसैले कर्तव्य निर्वाह गर्ने क्रममा म त्यति धेरै बाधित वा चिन्तित हुन्नथें। त्यसपछि २०२० को सेप्टेम्बरमा, कम्युनिष्ट पार्टीले जनगणनाको निहुँमा घर-घर गएर विश्‍वासीहरू खोजी गर्यो। त्यस जनगणनाको क्रममा, मलाई प्रहरीले पक्राउ गरेर थुनामा राख्यो। जब म धरौटीमा रिहा भएर घर गएँ, त्यतिका वर्ष अलग बसेपछि मैले आमाको कपाल ज्यादै फुलेको, हिँड्डुल ज्यादै घटेको देखेँ, र उनको पेटको रोग झन् गम्भीर भएको थियो। उनले गलत खानेकुरा खाएमा, कैयौँ दिनसम्म लगातार पीडामा हुन्थिन्। सुरक्षाको चिन्ताले, उनी भेलाहरूमा सहभागी हुन सकेकी थिइनन् र उनी खराब स्थितिमा थिइन्। अनि प्रहरीले मलाई दुईपटक पक्राउ गरेकाले, उनी चिन्ताले विरक्तिएकी थिइन् र घरबाट बाहिर निस्किन्नथिइन्। मलाई अत्यन्तै नरमाइलो लाग्यो। मेरा बुबा पहिले नै बितेका थिए, र मेरी आमाले बहिनी र मलाई ज्यादै दुःखले स्कुल पढाएकी थिइन्। मैले सधैँ आमाप्रति केही भक्तिभाव देखाउन चाहेको थिएँ तर कहिल्यै मौका मिलेको थिएन। अहिले म घरमा भएकाले, अब त म आमाको रेखदेख गर्न सक्थेँ।

म घर आएलगत्तै, राष्ट्रिय सुरक्षा दल हाम्रो घरमा आयो र मैले प्रत्येक महिना तिनीहरूलाई सम्पर्क गरी मेरो कामको स्थिति र आफू रहेको स्थानबारे बताउनुपर्ने भन्यो। यसकारण, मैले मण्डलीलाई सम्पर्क गर्न र आफ्नो कर्तव्य निभाउन सक्दिनथेँ, त्यसैले मैले फोटो खिच्ने जागिर गरेँ र बाँकी समय आमाको हेरचाहमा खर्चेँ। जब मसँग समय हुन्थ्यो, म आमासँग विगत केही वर्षका मेरा अनुभवहरूबारे कुरा गर्थेँ, र बहिनी र म उनलाई बाहिर रेस्टुरेन्टमा खाना खान पनि लान्थ्यौँ। कहिलेकाहीँ, म उनलाई जाँचका लागि अस्पताल लान्थेँ, र उनको पेटको समस्याका लागि पूरक खानेकुरा किनिदिन्थेँ। प्रहरी सधैँ हाम्रो घरमा आएर हामीलाई सताइरहेका हुन्थे, तिनीहरूलाई मेरोबारे बताउन र “तीन अभिव्यक्तिहरू” मा हस्ताक्षर गर्न लगाउँथे। तिनीहरूले मलाई नियन्त्रण गरेको देखेर अनि मलाई केही होला कि भन्‍ने चिन्ताले, मेरी आमा वास्तवमा झनै विरक्तिइन् र परिवार बाहेकका सदस्यहरूसँग कुराकानी गर्न छाडिन्। उनी खाद्यान्न किन्न समेत बाहिर जाँदैनथिन्। म मेरी आमाले त्यस्तो व्यवहार गरेको देखेर निकै चिन्तित थिएँ, र उनलाई मानसिक रोग होला कि भनेर चिन्तित थिएँ। उनलाई मार्गदर्शन दिन म आफूले सक्ने सबथोक गर्थेँ—म उनीसँग सङ्गति गर्थेँ, उनी रमाऊन् भनेर बाहिर लग्थेँ, तर केहीले पनि काम गरेन। म चिन्तित र व्यग्र थिएँ। मैले सक्ने भनेकै अलि कडा परिश्रम गरेर आफ्नो जीवनलाई राम्रो बनाउनु थियो, ताकि उनले मेरो बारेमा धेरै चिन्ता नगरून्। एक वर्ष त्यसैगरी बित्यो, र प्रहरीले अझै पनि ममाथिको कडाइ रोकेको थिएन। म अझै पनि घरनजिक आफ्नो कर्तव्य निर्वाह गर्न सक्दिनथेँ। पछि, ब्रदर-सिस्टरहरूले म घर छोडेर कर्तव्य निभाउन सक्छु कि भनेर सोधे। मेरी आमाको स्वास्थ्य राम्रो नभएको र मैले उनको हेरचाह गर्न चाहेकाले, मैले उक्त कार्यभारलाई अस्वीकार गरेँ। त्यसपछि, उनीहरूले मसित धेरैपटक सङ्गति गरे, मलाई साथ र सहयोग दिए, परमेश्‍वरको अभिप्रायबारे सङ्गति गरे र मैले कर्तव्य निर्वाह गर्न जारी राख्छु भन्‍ने आशा गरे। मैले यो ममाथि परमेश्‍वरको प्रेम र मुक्ति आएको हो भन्‍ने आभास गर्न सक्थेँ, तर मलाई अझै पनि दुविधा हुन्थ्यो। मैले सोचेँ कि यदि म फेरि आफ्नो कर्तव्य गर्न गएँ भने, प्रहरीले पक्कै पनि मैले तिनीहरूलाई रिपोर्ट गर्न छोडेको थाहा पाउनेछन्, र म कहिले घर फर्कन सक्छु भनेर कसलाई के थाहा? मेरी आमाको स्वास्थ्य नाजुक थियो र उनी अत्यन्तै खराब स्थितिमा थिइन्। यदि म उनीसँगै बसेँ भने, मैले कम्तीमा उनको हेरचाह गर्न र केही मात्रामा सन्तानको धर्म गर्न सक्थेँ। यदि म गएँ भने के उनी झनै बढी विरक्तिनेथिइन्? उनको अवस्था झन् खराब भयो र उनलाई मानसिक रोग लाग्यो भने के होला? त्यसपछि मेरा इष्टमित्र र नातागोताले मबारे के सोच्लान्? के मलाई अनुत्तरदायी सन्तान ठान्नेथिएनन् र? यिनै चिन्ताका कारण, म साँच्चै दुविधामा परेँ र के गर्ने भनेर मलाई थाहै थिएन।

त्यो समयमा, मैले सन्तानको धर्मसम्बन्धी परमेश्‍वरका वचनको एउटा खण्ड भेटेँ। परमेश्‍वरका वचनहरूले भन्छन्: “परमेश्‍वरले मानिसहरूलाई आफ्‍ना आमाबुबाको आदर गर्नुपर्छ भनी सुरुमा भन्‍नुभयो, त्यसपछि मानिसहरूले सत्यता अभ्यास गर्ने, आफ्‍नो कर्तव्य पूरा गर्ने, र परमेश्‍वरको मार्ग पछ्याउने अभ्यास गर्नुपर्छ भनी उच्‍च मापदण्ड अघि सार्नुभयो—तैँले यीमध्ये कुनचाहिँ पालना गर्नुपर्छ? (उच्‍च मापदण्डहरू।) के उच्‍च मापदण्डहरूअनुसार अभ्यास गर्नु सही हुन्छ? के सत्यतालाई उच्‍च र निम्‍न सत्यता, वा पुरानो र नयाँ सत्यतामा विभाजित गर्न मिल्छ? (मिल्दैन।) त्यसकारण सत्यता अभ्यास गर्दा, तैँले केअनुसार अभ्यास गर्नुपर्छ? सत्यता अभ्यास गर्नु भनेको के हो? (सिद्धान्तहरूअनुसार मामलाहरू सम्‍हाल्‍नु।) सिद्धान्तहरूअनुसार मामलाहरू सम्‍हाल्‍नु नै सबैभन्दा महत्त्वपूर्ण कुरा हो। सत्यता अभ्यास गर्नु भनेको फरकफरक समय, स्थान, वातावरण, र परिस्थितिमा परमेश्‍वरका वचनहरू अभ्यास गर्नु हो; यो जिद्दीपूर्वक नियमहरू लागू गर्नु होइन, बरु सत्यता सिद्धान्तहरू लागू गर्नु हो। सत्यता अभ्यास गर्नु भनेकै त्यही हो। त्यसकारण, परमेश्‍वरका वचनहरू अभ्यास गर्ने र परमेश्‍वरले अघि सार्नुभएका मापदण्डहरू पालना गर्ने कार्यबीच कुनै विरोधाभास छैन। यसलाई अझै ठोस रूपमा भन्दा, आफ्‍ना आमाबुबालाई आदर गर्ने र परमेश्‍वरले तिमीहरूलाई दिनुभएको आज्ञा र कर्तव्य पूरा गर्ने कार्यबीच कुनै विरोधाभास छैन। यीमध्ये कुनचाहिँ परमेश्‍वरका वर्तमान वचन र मापदण्डहरू हुन्? तिमीहरूले सुरुमा यो प्रश्‍नबारे विचार गर्नुपर्छ। परमेश्‍वरले फरकफरक मानिसहरूको लागि फरकफरक कुराहरू तोक्‍नुभएको छ; उहाँले तिनीहरूलाई पृथक मापदण्डहरू दिनुभएको छ। अगुवा र सेवकहरूको रूपमा काम गर्नेहरूलाई परमेश्‍वरले बोलाउनुभएको हुन्छ, त्यसकारण तिनीहरूले आमाबुबालाई छोडेर जानुपर्छ, र उनीहरूलाई आदर गर्दै उनीहरूसँग बसिरहन मिल्दैन। तिनीहरूले परमेश्‍वरको आज्ञा स्विकारेर उहाँलाई पछ्याउन सबै कुरा त्याग्‍नुपर्छ। यो एक प्रकारको परिस्थिति हो। साधारण विश्‍वासीलाई परमेश्‍वरले बोलाउनुभएको हुँदैन, त्यसकारण तिनीहरूले आफ्‍ना आमाबुबासँग बसेर तिनीहरूलाई आदर गर्न सक्छन्। यसो गर्दा कुनै इनाम प्राप्त हुँदैन, अनि तिनीहरूले यसको परिणामस्वरूप कुनै आशिष्‌हरू प्राप्त गर्नेछैनन्, तर तिनीहरूले आमाबुबाप्रतिको कर्तव्य पूरा गरेनन् भने, तिनीहरूमा मानवताको कमी हुन्छ। वास्तवमा, आफ्‍ना आमाबुबाको आदर गर्नु एक प्रकारको जिम्‍मेवारी मात्रै हो, र यसले सत्यता अभ्यास गर्नुको मापदण्ड पूरा गर्दैन। परमेश्‍वरप्रति समर्पित हुनुचाहिँ सत्यता अभ्यास गर्नु हो, परमेश्‍वरको आज्ञा मान्‍नु नै परमेश्‍वरप्रतिको समर्पणको प्रकटीकरण हो, र कर्तव्य पूरा गर्न सबै कुरा त्याग्‍ने मानिसहरू नै परमेश्‍वरलाई पछ्याउने मानिसहरू हुन्। समग्रमा, तेरो अघि रहेको सबैभन्दा महत्त्वपूर्ण काम भनेको कर्तव्य राम्ररी पूरा गर्नु हो। सत्यता अभ्यास गर्नु भनेकै त्यही हो, र यो परमेश्‍वरप्रति समर्पित हुनुको प्रकटीकरण हो। त्यसैले, मानिसहरूले अहिले प्राथमिक रूपमा अभ्यास गर्नुपर्ने सत्यता के हो? (आफ्‍नो कर्तव्य पूरा गर्नु।) ठीक भन्यौ, बफादार भएर आफ्‍नो कर्तव्य पूरा गर्नु नै सत्यता अभ्यास गर्नु हो। यदि व्यक्तिले इमानदारीसाथ आफ्‍नो कर्तव्य पूरा गर्दैन भने, उसले श्रम मात्रै गरिरहेको हुन्छ” (वचन, खण्ड ६। सत्यताको पछ्याइमा। सत्यता पछ्याउनु भनेको के हो (४))। परमेश्‍वरका वचनमार्फत, मैले उहाँको अभिप्राय र मागहरू थाहा पाएँ। आमा र बुबाप्रतिको आदर परमेश्‍वरले यसअघि अगाडि सार्नुभएको माग हो, र यसलाई अभ्यास गर्नुपर्छ। त्यसले आफ्नो कर्तव्यमाथि प्रभाव पार्दैन भने, आफ्ना आमाबुबाको हेरचाह गर्नु र उनीहरूसँग समय बिताउनु, र उनीहरूलाई चिन्ता र भयबाट टाढा राख्नु छोरा वा छोरीको नाताले हरव्यक्तिको जिम्मेवारी हो। तर, सत्यता अभ्यास गर्ने र परमेश्‍वरप्रति समर्पित हुनेसित यसको कुनै सम्बन्ध छैन। मेरी आमा बिरामी हुँदा, उनलाई अस्पताल लग्नु र पूरक खानेकुरा किनिदिनु मेरो जिम्मेवारी थियो, तर म सन्तानीय कर्तव्य मात्र गरिरहेको थिएँ, सत्यता अभ्यास गरिरहेको थिइनँ। जब परमेश्‍वरले मानिसहरूलाई डाक्नुहुन्छ र आफ्नो कर्तव्य गर्न माग गर्नुहुन्छ, त्यो कर्तव्य गराइ आफ्ना आमाबुबाप्रति कर्तव्यनिष्ठ हुने क्षमतासँग बाझिए पनि, सृष्टि गरिएका प्राणीका नाताले हामीले परमेश्‍वरमा समर्पित हुन र परमेश्‍वरको मार्ग पछ्याएर सृष्टि गरिएको प्राणीको कर्तव्य पूरा गर्न जरूरी छ। यो हाम्रो स्वार्गीय आह्वान अनि परमेश्‍वरको वर्तमान अभिप्राय र माग हो। यो महसुस गरेपछि, मलाई मैले कसरी अगाडि बढ्ने निर्णय गर्नुपर्छ भन्‍ने थाहा थियो। राज्यको सुसमाचारको ठूलो विस्तारका लागि यो अत्यन्तै महत्त्वपूर्ण समय हो, र गर्नुपर्ने जरूरी काम धेरै छ। मैले परमेश्‍वरबाट सत्यताको धेरै भरणपोषण पाएँ र परमेश्‍वरको घरले मलाई वर्षौँदेखि जगेर्ना गरेको थियो, त्यसैले मैले अवश्यै परमेश्‍वरलाई सन्तुष्ट पार्न आफ्नो कर्तव्य गर्ने निर्णय गर्नुपर्थ्यो। आखिरमा, मेरी आमाको स्वास्थ्य खासै राम्रो नभए पनि उनले आफ्नो हेरचाह आफै गर्न सक्थिन्, र मेरा काका र बहिनीले पनि उनको हेरचाहमा मद्दत गर्न सक्थे। मैले आफ्नो कर्तव्य पूरा गर्नुपर्थ्यो—यो मप्रति परमेश्‍वरको आशा र माग अनि सत्यता पछ्याउन र मुक्ति पाउन मेरा लागि जरूरी कुरा थियो। यदि म घरमै बसेँ भने, म निरन्तर प्रहरीको निगरानी र नियन्त्रणमा हुन्थेँ र आफ्नो कर्तव्य गर्न र आस्थाको मार्गमा हिँड्न पूर्णतया असक्षम हुन्थेँ। यदि म सन्तानको धर्मले आमासँगै बसैँ भने, अन्त्यमा म परिवार र देहका समस्याहरूमा गिजोलिन्थेँ र आफ्नो कर्तव्य गर्न असमर्थ हुन्थेँ। मैले सृष्टि गरिएका प्राणीको विशेषता गुमाउनेथिएँ र मुक्ति पाउने मौका गुमाउनेथिएँ। मैले म मेरो पूरै जीवन परमेश्‍वरलाई दिनेछु र आफूलाई उहाँप्रति अर्पित गर्नेछु भनी एकताका आफूले परमेश्‍वरसामु गरेको सङ्कल्पबारे सोचेँ। मैले घरबाट टाढा रहेर कर्तव्य गर्ने क्रममा सिकेका सबै कुराहरू, र मेरो जीवनमा कति विकास भएको छ भन्‍नेबारे पनि सोचेँ। घरमै आफ्नो देह र परिवारमा जिउनुभन्दा यो बढी अर्थपूर्ण र महत्त्वपूर्ण थियो। परमेश्‍वरले मलाई उहाँले मेरा लागि तोक्नुभएको त्यो मार्गमा डोर्याइरहनुभएको थियो। म त्यस मार्गमा हिँडिरहन इच्छुक थिएँ।

त्यसपछि, मैले आमालाई घर छाडेर आफ्नो कर्तव्य गर्ने मेरो योजना सुनाएँ। मेरी आमा छुट्टिन अलि हिचकिचाइन्, तर उनले मेरो निर्णयलाई सम्मान गरिन्। त्यसपछिका दिनहरूमा, जब म काम गरिरहेको हुँदिनथेँ, म आमालाई परमेश्‍वरका वचनहरू खान र पिउन अनि सँगै सङ्गति गर्नमा अगुवाइ गर्थेँ। मलाई उनी अवसादबाट सकेसम्म चाँडो मुक्त हुनेछिन् भन्‍ने आशा थियो। केही दिनपछि, घरको सबथोक मिलाएर म निस्केँ। त्यसलगत्तै, म सिधै आफ्नो कर्तव्यमा डुबेँ। निकै व्यस्त हुनुको बाबजुद, मैले आमा नसम्झि बस्नै सकिनँ। मलाई घरबाट बिदाइ गर्दा उनमा देखिएको निराशा र हिचकिचाहटबारे सोच्दा, मलाई दुःख लाग्थ्यो। घरमा हुँदा, म उनीसँग समय बिताउन र कुराकानी गर्न सक्थेँ त्यसैले उनलाई एक्लो महसुस हुन्थेन। अब म गइसकेपछि, उनी आफै कसरी बाँच्लिन्? मेरी आमाको स्वास्थ्य नाजुक थियो र मलाई उनको खस्किँदो स्वास्थ्यले उनलाई झनै गहिरो अवसादमा पुर्याउनेछ भन्‍ने चिन्ता लाग्थ्यो। समय बित्दै जाँदा यदि उनले अवसादबाट उन्मुक्ति पाउन सकिनन् भने, के उनले कुनै मूर्खता गर्लिन्? मैले जति सोचेँ, म उति चिन्तित बनेँ। यदि मेरी आमालाई केही भइहाल्यो भने, मेरा आफन्तले निश्चय नै मलाई नराम्रो भन्‍नेथिए। यो सब कुरा मनमा आएपछि, म अलि विचलित भएँ र मैले आफ्नो कर्तव्यमा ध्यान दिन सकिनँ। मलाई थाहा थियो म त्यहाँ हुँदा मैले आफ्नो कर्तव्यमा सबथोक लगाउनुपर्छ, र परमेश्‍वरलाई सन्तुष्ट पार्न आफ्नो कर्तव्य पूरा गर्नु सबैभन्दा महत्त्वपूर्ण छ, तर मैले आमाप्रतिको ग्लानि र आत्मग्लानिबाट उन्मुक्ति पाउन सकिनँ। पछि, मैले परमेश्‍वरका वचनले भनेका यी कुराहरूबारे सोचेँ: “कसले साँचो रूपले अनि पूर्ण रूपले मेरो निम्ति आफैलाई समर्पित गर्न अनि मेरो खातिर तिनीहरूको सबै कुरा अर्पण गर्न सक्छन्? तिमीहरू सबै आधा हृदयका छौ; तिमीहरूका विचारहरू घर, बाहिरी संसार, खाना र वस्‍त्रको बारेमा सोचेर नै घुमिरहन्छन्। तँ यहाँ मेरो सामु मेरो निम्ति कामकुरा गर्दैछस् भन्‍ने तथ्यको बाबजुद पनि, मनको गहिराइमा तैँले अझै घरकी श्रीमती, बच्चाहरू अनि बाबुआमाको बारेमा सोचिरहेको छस्। के यी सबै कुराहरू तेरो सम्पत्ति हुन् र? किन तँ तिनीहरूलाई मेरो हातमा सुम्पिँदैनस्? के तँसित ममाथि पर्याप्त विश्‍वास छैन? कि तँ मैले तेरो निम्ति अनुचित व्यवस्था गरिदिनेछु भनी डराउँछस्? किन तँ तेरो देहको परिवारको बारेमा सधैँ चिन्ता गर्छस्? तँ किन तेरा प्रियजनहरूको लागि लालायित हुन्छस्!” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ५९)। वास्तवमै, के मेरी आमाको स्वास्थ्य र उनको अवसाद र उदासीको गम्भीरता सबै परमेश्‍वरका हातमा थिएनन् र? मैले जति चिन्ता गरे पनि त्यसले उनका समस्याहरू हल गर्दैनथ्यो; मैले सबथोक परमेश्‍वरको हातमा छोड्नुपर्थ्यो। पछि, मैले परमेश्‍वरलाई प्रार्थना गरेँ: “हे परमेश्‍वर, मेरी आमाको स्थिति सुधार हुने नहुने र उनको स्वास्थ्य झन् खस्किने नखस्किने सबै तपाईंको हातमा हुन्छ भनेर मलाई थाहा छ। कृपया उनलाई उदासी र दुःखबाट बाहिर निस्कन मार्गदर्शन गर्नुहोस्। यदि उनले यसबाट केही सिक्नुपर्ने छ भने, कृपया उनलाई आत्मचिन्तन र तपाईंको काम अनुभव गर्न सिकाउनुहोस्। म सबथोक तपाईंको हातमा छोड्न र तपाईंको सार्वभौमिकता र बन्दोबस्तप्रति समर्पित हुन इच्छुक छु।” प्रार्थनापछि, मलाई अलि सहज महसुस भयो। पछि, मैले आफूले सिकेको सबथोक खुलाउँदै आमालाई एउटा चिठी लेखेँ, र उनले आत्मचिन्तन गरी आफूलाई चिन्नेछिन् भन्‍ने आशाले उनको अनुभवमा रहेका केही समस्याहरू औँल्याएँ। त्यसलगत्तै, मैले आमाको चिठी पाएँ। उनले भनिन् कि म गएलगत्तै ब्रदर-सिस्टरहरूले उनका लागि मण्डली जीवनको बन्दोबस्त गरे। साथै, परमेश्‍वरका वचनमार्फत उनले आफू अवसाद र उदासीको स्थितिमा जिउनुसँग सम्बन्धित नकारात्मक भावनाहरू बुझिन्। उनको स्थिति पनि धेरै सुध्रिएको थियो। यो खबर सुनेर म निकै खुसी भएँ र मैले परमेश्‍वरलाई धन्यवाद दिएँ।

पछि, जब मैले कसरी आफ्ना आमाबुबाप्रति व्यक्तिले पूरा गर्ने जिम्मेवारीहरूलाई उचित रूपमा हेर्ने भन्‍ने सत्यतामाथि परमेश्‍वरको सङ्गति पढेँ, मलाई तत्काल राहत महसुस भयो र मैले उचित दृष्टिकोण र अभ्यासको सिद्धान्त पाएँ। सर्वशक्तिमान्‌ परमेश्‍वर भन्‍नुहुन्छ: “व्यक्तिको लागि भावनात्मक रूपमा सम्हाल्न सबभन्दा कठिन सम्बन्ध भनेको आमाबुबासँगको सम्बन्ध हो, तर खासमा, यो पूर्णतया व्यवस्थापन गर्नै नसकिने कुरो होइन। सत्यता बुझ्ने आधारमा मात्र मानिसहरूले यो मामलालाई सही र चेतनशील रूपमा हेर्न सक्छन्। त्यसैले, भावनाको दृष्टिकोणबाट सुरु नगर्, र सांसारिक मानिसहरूको अन्तर्ज्ञान वा दृष्टिकोणबाट पनि सुरु नगर्। बरु, आफ्ना आमाबुबाप्रति परमेश्‍वरका वचनअनुसार उचित ढङ्गले व्यवहार गर्। आमाबुबाले वास्तवमा के भूमिका खेल्छन्, वास्तवमा आमाबुबाको लागि छोराछोरीको महत्त्व कति हुन्छ, छोराछोरीले आमाबुबाप्रति कस्तो मनोवृत्ति राख्नुपर्छ, र मानिसहरूले आमाबुबा र छोराछोरीबीचको सम्बन्ध कसरी सम्हाल्ने र समाधान गर्ने गर्नुपर्छ? मानिसहरूले भावनाको आधारमा यी कुराहरू हेर्नु हुँदैन, न त तिनीहरू कुनै गलत विचार वा प्रचलित भावनाद्वारा प्रभावित हुन नै मिल्छ; ती कुराहरू परमेश्‍वरका वचनअनुसार सही ढङ्गले हेरिनुपर्छ। यदि परमेश्‍वरले तोक्नुभएको परिवेशमा, तँ आफ्ना आमाबुबाप्रतिको कुनै पनि जिम्मेवारी पूरा गर्न चुकिस्, वा यदि तँ तिनीहरूको जीवनमा कुनै प्रकारको भूमिका खेल्दैनस् भने, के त्यो अनुत्तरदायी सन्तान हुनु हो? के तेरो विवेकले तँलाई घोच्नेछ? तेरा छिमेकी, सहपाठी, र नातेदार सबैले तेरो पिठ्युँपछाडि तँलाई धिक्कार्नेछन् र तेरो आलोचना गर्नेछन्। तिनीहरूले तँलाई अनुत्तरदायी बच्चा भनेर बोलाउनेछन् र यसो भन्‍नेछन्: ‘तेरा आमाबुबाले तेरो निम्ति औधी त्याग गरे, तेरो लागि औधी कठिन प्रयत्न गरे, र तँ सानै छँदादेखि तेरो लागि औधी काम गरे, अनि तँचाहिँ बैगुनी बच्चा बनेर कुनै अत्तोपत्तोबिना हराउँछस्, र तँ सुरक्षित छस् भनेर जानकारी पनि गराउँदैनस्। तँ नयाँ वर्षमा फर्केर नआउने मात्र होइन, आमाबुबालाई एकचोटि फोन गर्ने वा खबर पठाउने कामसमेत गर्दैनस्।’ हरेक पटक यस्ता कुराहरू सुन्दा तेरो विवेकबाट रगत र आँसु बग्छ, र तँलाई निन्दनीय अनुभूति हुन्छ। ‘ओहो, उहाँहरू सही हुनुहुन्छ।’ तेरो अनुहार तातिएर रातोपिरो हुन्छ, र तेरो हृदय सियोले घोचेझैँ काँप्छ। के तँसित यस्ता अनुभूतिहरू थिए? (हजुर, पहिले थिए।) के तेरा छिमेकी र नातेदारहरूले तँलाई आमाबुबाप्रति कर्तव्यनिष्ठ नभएको भन्नु सही थियो? … सर्वप्रथम, धेरैजसो मानिसहरू कर्तव्य निभाउनलाई घर छोड्न रोज्‍नुको कारण भनेको केही हदसम्म त्यो व्यापक वस्तुगत परिस्थिति हो, जसले तिनीहरूलाई आफ्ना आमाबुबालाई छाडेर जान बाध्य तुल्याउँछ; तिनीहरू आमाबुबालाई हेरचाह गर्न र साथ दिन तिनीहरूको छेउमा बस्न सक्दैनन्। तिनीहरूले इच्छापूर्वक आमाबुबालाई छाड्न रोज्छन् भन्‍ने होइन; यो त वस्तुगत कारण हो। अर्को कुरा, व्यक्तिपरक रूपमा भन्नुपर्दा, तँ तेरा कर्तव्यहरू निभाउन बाहिर जानुको कारण तैँले आफ्ना आमाबुबालाई छोड्न र जिम्मेवारीहरूबाट भाग्न चाहेर होइन, त्यो परमेश्‍वरको बोलावटले गर्दा हो। परमेश्‍वरको कामसँग सहकार्य गर्न, उहाँको बोलावट स्विकार्न, र सृष्टि गरिएको प्राणीका कर्तव्यहरू निभाउनको निम्ति, तँसित आमाबुबालाई छोड्नुबाहेक अरू विकल्प थिएन; तँ तिनीहरूलाई साथ दिन र हेरचाह गर्न तिनीहरूको छेउमै बसिरहन मिल्थेन। तैँले जिम्मेवारीहरूबाट पन्छिन तिनीहरूलाई छोडेको त होइनस् नि, होइन र? जिम्मेवारीहरूबाट पन्छिन तिनीहरूलाई छाड्नु अनि परमेश्‍वरको बोलावट स्विकार्न र तेरा कर्तव्यहरू निभाउन तिनीहरूलाई छोड्नुपर्ने हुनु—के यी दुई फरक प्रकृतिका कुरा होइनन् र? (हजुर।) तेरो हृदयमा, तँसित आमाबुबाका लागि भावनात्मक सम्बन्ध र सोचहरू हुन्छन्; तेरो भावना खोक्रो हुँदैन। यदि वस्तुगत परिस्थितिहरूले साथ दिन्छन् र तँ आफ्नो कर्तव्य पनि निभाउँदै तिनीहरूको छेउमा रहन सक्छस् भने, तँ तिनीहरूको छेउमा बस्न इच्छुक हुनेथिस्, र नियमित रूपमा तिनीहरूको ख्याल गरिरहेको र आफ्ना जिम्मेवारीहरू पूरा गरिरहेको हुनेथिस्। तर वस्तुगत परिस्थितिका कारणले गर्दा तैँले तिनीहरूलाई छोड्नैपर्छ; तँ तिनीहरूको छेउमा बस्न मिल्दैन। यो होइन कि तँ तिनीहरूको बच्चा भएर आफ्ना जिम्मेवारीहरू पूरा गर्न चाहँदैनस्, बरु यो हो कि तैँले त्यो पूरा गर्नै सक्दैनस्। के यसको प्रकृति फरक छैन र? (छ।) यदि तैँले कर्तव्यनिष्ठ सन्तान नबन्न र आफ्ना जिम्मेवारीहरू पूरा नगर्न घर छोडिस् भने, त्यो अनुत्तरदायी हुनु हो र त्यसमा मानवता हुँदैन। तेरा आमाबुबाले तँलाई हुर्काए, तर तँ आफ्ना पखेटाहरू फिँजाएर आफ्नो बाटो लाग्न आतुर छस्। तँ आमाबुबा हेर्न चाहँदैनस्, र तिनीहरू कुनै कठिनाइमा परेको सुन्दा तँ केही चासो दिँदैनस्। तँ आफूसँग स्रोतसाधन भएर पनि मद्दत गर्दैनस्; तँ नसुनेझैँ गर्छस् र अरूलाई तेरो बारेमा जे मन लाग्छ त्यो भन्न दिन्छस्—तँ बस आफ्ना जिम्मेवारीहरू पूरा गर्न चाहँदैनस्। यो अनुत्तरदायी हुनु हो। तर के अहिलेको अवस्था यस्तो हो त? (होइन।) धेरै मानिसहरूले कर्तव्य निभाउन आफ्नो सहर, प्रान्त, वा आफ्नो देशसमेत छाडेका छन्; तिनीहरू आफ्नो गृहनगरबाट धेरै टाढा छन्। साथै, विविध कारणहरूले गर्दा तिनीहरूलाई आफ्ना परिवारसँग सम्पर्कमा रहन सहज छैन। बेलाबेलामा, तिनीहरू आफ्नो गृहनगरबाट आएका मानिसहरूलाई आफ्ना आमाबुबाको हालखबर सोध्छन् र तिनीहरू अझै स्वस्थ छन् र तिनीहरूको गुजारा चलिरहेको छ भन्‍ने सुनेर राहत महसुस गर्छन्। खासमा, तँ अनुत्तरदायी होइनस्; तँ आफ्ना आमाबुबाबारे चासो राख्न वा तिनीहरूप्रतिका जिम्मेवारीहरू पूरा गर्नसमेत नचाहने गरी मानवता नै नभएको बिन्दुमा पुगेको छैनस्। विविध वस्तुगत कारणहरूले गर्दा नै तैँले यो निर्णय गर्नुपरेको हो, त्यसैले तँ अनुत्तरदायी होइनस्। यसका दुई कारणहरू यिनै हुन्। अनि अर्को एउटा कुरा पनि छ: यदि तेरा आमाबुबा तँलाई असाध्यै सताउने वा परमेश्‍वरमाथिको विश्‍वासमा बाधा दिने मानिसहरू होइनन् भने, यदि तिनीहरूले परमेश्‍वरमाथिको तेरो विश्‍वासमा साथ दिन्छन् भने, वा यदि तिनीहरू तँजस्तै परमेश्‍वरमा विश्‍वास गर्ने दाजुभाइ-दिदीबहिनी, र परमेश्‍वरको घरका सदस्यहरू हुन् भने, भित्री रूपमा आफ्ना आमाबुबाबारे सोच्दा तिमीहरूमध्ये कसले मौन रूपमा परमेश्‍वरलाई प्रार्थना गर्दैन? तिमीहरूमध्ये कसले आफ्ना आमाबुबालाई—साथै तिनीहरूको स्वास्थ्य, सुरक्षा, र जीवनका सम्पूर्ण आवश्यकताहरू—परमेश्‍वरको हातमा सुम्पिँदैन? आमाबुबालाई परमेश्‍वरको हातमा सुम्पनु नै तिनीहरूप्रति सन्तानीय सम्मान देखाउने सबभन्दा उत्तम तरिका हो। तँ तिनीहरूले जीवनमा अनेकथरी कठिनाइहरू भोगून्, नराम्रो जीवन जिऊन्, राम्ररी खान नपाऊन्, वा तिनीहरूको स्वास्थ्य खराब होस् भन्‍ने आशा गर्दैनस्। हृदयको गहिराइमा, तँ निश्‍चय नै परमेश्‍वरले तिनीहरूलाई रक्षा गरून् र सुरक्षित राखून् भन्‍ने आशा गर्छस्। यदि तिनीहरू परमेश्‍वरका विश्‍वासी हुन् भने, तँ तिनीहरूले कर्तव्यहरू निभाउन र आफ्नो गवाहीमा खरो उत्रिन सकून् आशा गर्छस्। यो व्यक्तिले मानवीय जिम्मेवारीहरू पूरा गर्नु हो; मानिसहरूले आफ्नै मानवताद्वारा यति मात्र हासिल गर्न सक्छन्। यसअलावा, सबभन्दा महत्त्वपूर्ण कुरा के हो भने, वर्षौँसम्म परमेश्‍वरमा विश्‍वास गरेपछि र अत्यन्तै धेरै सत्यताहरू सुनेपछि, मानिसहरूमा कम्तीमा पनि यो थोरै बुझाइ र बोध हुन्छ: मान्छेको भाग्य स्वर्गले निर्धारण गर्छ, मान्छे परमेश्‍वरको हातमा जिउँछ, र परमेश्‍वरबाट हेरचाह र सुरक्षा पाउनु भनेको छोराछोरीले दिने चासो, सन्तानीय भक्ति वा साथभन्दा ज्यादा महत्त्वपूर्ण कुरा हो। के तँलाई तेरा आमाबुबा परमेश्‍वरको हेरचाह र रक्षामा छन् भने राहत महसुस हुँदैन र? तैँले तिनीहरूबारे चिन्ता लिनुपर्दैन। यदि चिन्ता लिन्छस् भने, त्यसको अर्थ तँ परमेश्‍वरमा भरोसा गर्दैनस् भन्‍ने हुन्छ; उहाँमाथिको तेरो आस्था अति सानो छ। यदि तँ आफ्ना आमाबुबाबारे साँच्चै चिन्तित र व्याकुल छस् भने, तैँले बारम्बार परमेश्‍वरलाई प्रार्थना गर्ने, तिनीहरूलाई परमेश्‍वरको हातमा सुम्पने, र परमेश्‍वरलाई सबथोक योजनाबद्ध र बन्दोबस्त गर्न दिने गर्नुपर्छ। परमेश्‍वरले मानवजातिको भाग्यमाथि शासन गर्नुहुन्छ, र तिनीहरूको हरेक दिन र तिनीहरूलाई हुने हरेक कुरामाथि उहाँले नै शासन गर्नुहुन्छ, तसर्थ तँ अझै केको चिन्ता लिन्छस्? तँ तेरो आफ्नै जीवनसमेत नियन्त्रण गर्न सक्दैनस्, तँ आफैसँग एक टन कठिनाइहरू छन्; तैँले तेरा आमाबुबालाई सदा खुसीसाथ जिउन दिन के गर्न सक्छस्? तैँले गर्न सक्ने भनेकै सबथोक परमेश्‍वरको हातमा सुम्पनु हो। यदि तिनीहरू विश्‍वासी हुन् भने, तिनीहरूलाई सही मार्गमा डोर्‍याउनुहोस् भनी परमेश्‍वरलाई अनुरोध गर् ताकि अन्त्यमा तिनीहरूले मुक्ति पाउन सकून्। यदि तिनीहरू विश्‍वासी होइनन् भने, तिनीहरूलाई जे मन लाग्यो त्यही मार्ग हिँड्न दे। अरूभन्दा दयालु र केही मानवता बोकेका आमाबुबाको हकमा, तैँले तिनीहरूलाई आशिषित् तुल्याउनुहोस् ताकि बाँकी वर्षहरू तिनीहरूले खुसीसाथ बिताउन सकून् भनी परमेश्‍वरलाई प्रार्थना गर्न सक्छस्। परमेश्‍वरले कसरी काम गर्नुहुन्छ भनेर भन्नुपर्दा, उहाँसित आफ्ना बन्दोबस्तहरू छन्, र मानिसहरू तीप्रति समर्पित हुनुपर्छ। त्यसैले, समग्रमा, मानिसहरूको विवेकमा आफ्ना आमाबुबाप्रति पूरा गर्नुपर्ने जिम्मेवारीहरूबारे एउटा चेतना हुन्छ। यो चेतनाले व्यक्तिमा आमाबुबाप्रति जे-जस्तो मनोवृत्ति ल्याए पनि, चाहे त्यो चिन्ता होस् वा तिनीहरूको छेउमा बस्ने इच्छा होस्, त्यो जे भए पनि, मानिसहरूले वस्तुगत परिस्थितिहरूले प्रभाव पारेको कारण आफ्ना आमाबुबाप्रतिका जिम्मेवारीहरू पूरा गर्न नसकेकोमा दोषी महसुस गर्नु वा दोषी विवेक बोक्‍नु हुँदैन। यी र यस्तै अन्य मामलाहरू परमेश्‍वरमाथि विश्‍वास गर्ने मानिसहरूको जीवनको समस्या बन्नु हुँदैन; ती कुराहरू त्यागिनुपर्छ। आफ्ना आमाबुबाप्रतिका जिम्मेवारीहरू पूरा गर्नेसम्बन्धी यी विषयहरूबारे भन्नुपर्दा, मानिसहरूमा यी शुद्ध बुझाइहरू हुनुपर्छ र तिनीहरूले विवश महसुस गर्न छोड्नुपर्छ। एक त तँलाई हृदयको गहिराइदेखि नै तँ अनुत्तरदायी छैनस्, र तँ जिम्मेवारीबाट पन्छिरहेको वा भागिरहेको छैनस् भन्‍ने कुरा थाहा छ। अर्को कुरा, तेरा आमाबुबा परमेश्‍वरको हातमा छन् भने अझै चिन्ता लिनुपर्ने कारण के छ र? व्यक्तिले चिन्ता लिन्छ भने त्यो वाहियात हो। हरव्यक्ति अन्त्यसम्‍मै परमेश्‍वरको सार्वभौमिकता र बन्दोबस्तहरूअनुसार सहजसाथ जिउनेछ, बिनाकुनै विचलन आफ्नो मार्गको अन्त्यसम्म पुग्नेछ। त्यसैले, मानिसहरूले यस मामलाबारे अबउप्रान्त चिन्ता लिनु आवश्यक छैन। तँ कर्तव्यनिष्ठ सन्तान होस् होइनस्, तैँले आमाबुबाप्रतिका तेरा जिम्मेवारीहरू पूरा गरेको छस् छैनस्, वा तैँले तेरा आमाबुबाको मायाको ऋण तिर्नुपर्छ पर्दैन—यी तैँले सोच्नुपर्ने कुराहरू होइनन्; ती तैँले त्याग्नुपर्ने कुराहरू हुन्” (वचन, खण्ड ६। सत्यताको पछ्याइमा। सत्यता कसरी पछ्याउने (१६))। परमेश्‍वरका वचनमार्फत मैले बुझेँ कि मैले आफ्नो कर्तव्य गर्न घर छोड्दा र छोराको रूपमा आफ्नो जिम्मेवारी पूरा गर्न नसक्दा, मलाई ग्लानि भयो र मलाई अनुत्तरदायी छोरा ठानिनेछ भन्‍ने चिन्ता लाग्यो। मैले बुझेँ कि म सत्यताको दृष्टिकोणबाट र कसरी आफ्ना आमाबुबाप्रति छोरा वा छोरीको जिम्मेवारीलाई राम्ररी हेर्ने भन्‍ने सम्बन्धी परमेश्‍वरका वचनमार्फत सोचिरहेको थिइनँ, बरु मैले त्यस्तो जिम्मेवारीलाई एक सांसारिक व्यक्तिको पारिवारिक स्‍नेहअनुसार हेरेँ। वास्तवमा, आफ्ना आमाबुबाको हेरचाह गर्ने क्षमता हुनु र मौका पाउनु तर तिमीलाई आफ्नो कर्तव्य गर्न परमेश्‍वरबाट बोलावट भएको कारणले कर्तव्यनिष्ठ हुन नसक्नु र आफ्ना आमाबुबासँगै नरहनु दुईवटा पूर्णतया फरक प्रकृतिका परिस्थितिहरू हुन्। यदि कुनै छोरा वा छोरी आफ्ना आमाबुबासँग बस्छ र ऊसँग आफ्ना आमाबुबाप्रति कर्तव्यनिष्ठ हुने समय छ, तर उसका आफ्नै रूचि र चाहनाहरूका कारण ऊ आमाबुबाप्रति आफ्नो जिम्मेवारी पूरा गर्न अनिच्छुक छ, र उनीहरू पाका उमेरका हुँदा वा बिरामी पर्दा उनीहरूको हेरचाह गर्दैन भने, उसमा मानवता छैन र उसले सामान्य मानवमा हुनुपर्ने विवेक र समझ गुमाएको छ। परमेश्‍वरलाई विश्‍वास गर्ने र पछ्याउने हामीहरूमध्ये धेरैजना आफ्ना आमाबुबासँग हुँदा, उनीहरूप्रति हाम्रा जिम्मेवारी पूरा गर्न इच्छुक हुन्छौँ, र हामी आफ्नो क्षमताले भ्याएसम्म उनीहरूको हेरचाह गर्न सक्छौँ। तर, कम्युनिष्ट पार्टीको सतावटका कारण, हामीमध्ये धेरैजसो घरमा रहन र आफू बसेकै ठाउँमा कर्तव्य गर्न सक्दैनौँ। हामी आफ्ना आमाबुबासँगै जिउन र सन्तानको धर्म अभ्यास गर्न सक्दै सक्दैनौँ। साथै, कहिलेकाहीँ मण्डलीको कामका आवश्यकताका कारण, हामीले सृष्टि गरिएका प्राणीका रूपमा आफ्ना कर्तव्यहरू गर्न घर छाड्नैपर्छ र हामी सन्तानको धर्म निभाउन आफ्ना आमाबुबासँग रहन सक्दैनौँ। यदि परिस्थितिहरूले साथ दिएमा, हामी यो पनि आशा गर्छौँ कि हामीले आमाबुबालाई बारम्बार फोन गरेर उनीहरूको हालखबर बुझ्न र हाम्रो हालखबर सुनाउन सकौँ, ताकि उनीहरूले चिन्ता नलिऊन्। हाम्रा हृदयमा आफ्ना आमाबुबाप्रति केही मात्रामा चिन्ता हुन्छ। कहिलेकाहीँ हामी आमाबुबाका लागि प्रार्थना गर्ने र आफ्नो परिवारलाई परमेश्‍वरको हातमा सुम्पने काम पनि गर्छौँ। हामी सन्तानको धर्म अभ्यास गर्न र आफ्ना जिम्मेवारीहरू पूरा गर्न आफ्नै तवरले र आ-आफ्ना परिस्थितिअनुसार सक्दो प्रयास गर्छौँ। सांसारिक मानिसहरूले भन्‍ने गरेको “अनुत्तरदायी सन्तान” र यो एउटै कुरा होइन। हामी तिनीहरूभन्दा फरक मार्गमा हिँडिरहेका छौँ, हामी परमेश्‍वरलाई विश्‍वास गर्छौँ र पछ्याउँछौँ अनि जीवनको सही मार्गमा हिँड्छौँ, र हामी आफ्ना कर्तव्यहरू गर्न परमेश्‍वरको इच्छा पछ्याउन खोज्छौँ। हामी ज्यादै महत्त्वपूर्ण जिम्मेवारी र मिसन वहन गर्छौँ। आफ्ना कर्तव्य गर्नु भनेको परमेश्‍वरका अभिप्राय र मागहरूअनुसार अभ्यास गर्नु, सत्यता अभ्यास गर्नु र परमेश्‍वरप्रति समर्पित हुनु हो। यो नैतिकता र विवेकसम्बन्धी मानिसको मानकभन्दा धेरै परको कुरा हो। जब मैले यो कुरा थाहा पाएँ, म ज्यादै प्रष्ट भएँ र मैले सही दृष्टिकोण र मनोवृत्ति पाएँ। म सांसारिक मानिसहरूले गिज्याउने वा अनुत्तरदायी सन्तान भएको आरोप लाग्ने कुरादेखि डराउन छाडेँ। परमेश्‍वरको सङ्गतिमार्फत मैले ममा परमेश्‍वरमाथिको साँचो आस्था छैन भन्‍ने कुरा पनि प्रष्ट रूपमा देखेँ। मैले मानिसको मरणशीलता र भाग्य परमेश्‍वरको हातमा हुन्छ भनेर देख्न सकिनँ। आफ्ना आमाबुबाको स्वास्थ्यको सम्बन्धमा, उनीहरूले कस्तो रोग सामना गर्लान् र उनीहरू वृद्धावस्थामा कसरी जिउलान्, यो कुनै पनि कुरा सामान्य मानिसले तय गर्न सक्दैनथ्यो, यो सबै परमेश्‍वरले पूर्वनिर्धारित गर्नुभएको हुन्थ्यो। मैले यस मामलामा परमेश्‍वरको सार्वभौमिकतालाई चिन्नुपर्थ्यो र परमेश्‍वरका योजना र बन्दोबस्तप्रति समर्पित हुनुपर्थ्यो। मैले विगतको त्यो अवधिमा म अझै घरमै रहेको बेला मेरी आमा बिरामी परेर मैले उनलाई धेरै डाक्टरकहाँ लगेको, र कुनै विशेषज्ञ डाक्टर उपलब्ध हुँदा उनका लागि भेट्ने व्यवस्था मिलाएको, तर त्यतिका औषधी खाएर पनि, उनको अवस्था नसुध्रिएको मात्र नभई वास्तवमै झनै बिग्रिएकोबारे सोचेँ। आमासँगै हुँदा मैले उनका लागि गर्न सक्ने केही पनि थिएन, मैले उनको पीडालाई अलिकति पनि घटाउन सकेको थिइनँ। जब उनी अवसाद र दुःखमा फसिन्, मैले उनीसँग धेरै सङ्गति गरेँ, कहिले उनलाई मार्गदर्शन गरेँ त कहिले उनका समस्याहरू खुलाएँ, तर उनी एउटा अनुचित स्थितिमा अल्झिएकी थिइन् र त्यसलाई सच्याउन चाहँदैनथिन्। मेरो चिन्ताको बाबजुद पनि मैले गर्न सक्ने केही थिएन। तर जब म आफ्नो कर्तव्य गर्न निस्केँ, वास्तवमा मेरी आमा सामान्य रूपमा भेलामा जान सक्षम थिइन् र ब्रदर-सिस्टरहरूसित अन्तरक्रिया गर्न इच्छुक थिइन् र उनको स्थिति सुध्रियो। मैले सन्तानको धर्म देखाउने मेरा साना प्रयासहरू साँच्चिकै उपयोगी थिएनन् भन्‍ने देखेँ। मैले उनीसँगै बसेर उनको हेरचाह गरेकोभन्दा परमेश्‍वरको सुरक्षा र हेरचाह ज्यादै महत्त्वपूर्ण थिए। मैले आमाबुबाको सुस्वास्थ्य र खुसी उनीहरूका सन्तान उनीहरूप्रति कर्तव्यनिष्ठ छन् छैनन् भन्‍नेमा भर पर्दैनन्, बरु परमेश्‍वरको सार्वभौमिकता र पूर्वनिर्धारणमा भर पर्छन् भन्‍ने देखेँ। सन्तानका रूपमा हामीले अभ्यास गर्न सक्ने सर्वोत्कृष्ट मार्ग भनेको आफ्ना आमाबुबाका लागि प्रार्थना गर्ने र उनीहरूलाई पूर्णतया परमेश्‍वरको हातमा राख्ने हो। जसरी परमेश्‍वरका वचनले भन्छ: “आमाबुबालाई परमेश्‍वरको हातमा सुम्पनु नै तिनीहरूप्रति सन्तानीय सम्मान देखाउने सबभन्दा उत्तम तरिका हो” (वचन, खण्ड ६। सत्यताको पछ्याइमा। सत्यता कसरी पछ्याउने (१६))। जब हामी परमेश्‍वरका बन्दोबस्तहरू सबै उपयुक्त हुनेछन् भनी आस्था राख्छौँ र परमेश्‍वरको सार्वभौमिकताप्रति समर्पित हुन्छौँ, तब हामी ढुक्कको जीवन जिउँछौँ।

यसअघि मैले यो केही पनि बुझेको थिइनँ, र मेरी आमाप्रति कर्तव्यनिष्ठ नभएकोमा सधैँ ग्लानि महसुस गर्थेँ, अरूले मलाई अनुत्तरदायी सन्तान भन्दै मेरो कुरा काट्नेछन् भनेर सधैँ चिन्ता लिन्थेँ। फलस्वरूप, आफ्नो कर्तव्य गर्ने क्रममा, मलाई सधैँ चिन्ता लाग्थ्यो र बाधित महसुस हुन्थ्यो। घर छोडेर कर्तव्य गर्नुको बाबजुद, मेरो हृदय प्राय आमाप्रतिको चिन्ताले भरिन्थ्यो। म मेरो हृदयलाई पूर्ण रूपमा आफ्नो कर्तव्यमा लगाउन सक्दिनथेँ, र फलस्वरूप, मैले सिद्धान्त र सिपहरू बुझ्न सकिनँ र मेरो काममा प्रायजसो समस्या र विचलनहरू आइरहन्थे। तैपनि मलाई यसप्रति ग्लानि वा पछुतो महसुस हुँदैनथ्यो, बरु मेरी आमाप्रति कर्तव्यनिष्ठ नभएकोमा बारम्बार ग्लानि महसुस हुन्थ्यो। के ममा प्रतिगामी प्राथमिकताहरू थिएनन् र? म परमेश्‍वरप्रति विद्रोही भइरहेको हुन्थेँ! परमेश्‍वरको सार्वभौमिकता र पूर्वनिर्धारणकै कारण मैले आमाबुबा र जीवन पाएको थिएँ। सर्वप्रथम त म सृष्टि गरिएको प्राणी हुँ, र दोस्रोमा म मेरा आमाबुबाको छोरा हुँ। तैपनि, म सधैँ मेरा भावनात्मक चाहनाहरू पूरा गर्न, र सांसारिक मानिसहरूको गाली खानबाट जोगिन खोजिरहेको हुन्थेँ, तर मैले मेरो कर्तव्यमा जिम्मेवारी पूरा गर्न सकिनँ। के यो विश्‍वासघाती कार्य थिएन र? म कसरी ममा साँचो विवेक छ भनेर भन्न सक्छु? मैले परमेश्‍वरका वचनहरूको एउटा खण्डबारे सोचेँ: “तैँले कर्तव्यनिष्ठ बच्चाको रूपमा आफ्नो छवि जोगाएको हुन्छस्, तैँले तेरो भावनात्मक आवश्यकता पूरा गरेको हुन्छस्, तेरो विवेकले तँलाई घोचेको हुँदैन, र तैँले आफ्ना आमाबुबाको मायाको ऋण तिरेको हुन्छस्, तर यसमा तैँले बेवास्ता गरेको र गुमाएको एउटा कुरा छ: तैँले यी सबै मामलाहरूलाई परमेश्‍वरका वचनअनुसार हेर्ने र सम्हाल्ने गरिनस्, र तैँले सृष्टि गरिएको प्राणीको रूपमा आफ्नो कर्तव्य निभाउने अवसर गुमाएको छस्। यसको अर्थ के हो? यसको अर्थ यो हो कि तँ आमाबुबाप्रति कर्तव्यनिष्ठ बनेको छस् तर परमेश्‍वरलाई विश्‍वासघात गरेको छस्। तैँले सन्तानीय भक्ति देखाइस् र तेरा आमाबुबाको देहका भावनात्मक चाहनाहरू पूरा गरिस्, तर परमेश्‍वरविरुद्ध विद्रोह गरिस्। तँ सृष्टि गरिएको प्राणीको रूपमा कर्तव्यहरू निभाउनुको साटो कर्तव्यनिष्ठ सन्तान हुन रोज्छस्। यो परमेश्‍वरको सबभन्दा ठूलो अपमान हो। तँ कर्तव्यनिष्ठ सन्तान होस्, तैँले आमाबुबालाई निराश पारेको छैनस्, तँसित विवेक छ, र तैँले सन्तानको रूपमा आफ्ना जिम्मेवारीहरू पूरा गर्छस् भन्दैमा, परमेश्‍वरले तँ उहाँमा समर्पित हुने र मानवता भएको व्यक्ति होस् भन्नुहुनेछैन। यदि तँ तेरो विवेकका खाँचाहरू र तेरो देहका भावनात्मक खाँचाहरू मात्र पूरा गर्छस्, तर यो मामला हेर्ने र सम्हाल्ने आधार र सिद्धान्तहरूको रूपमा परमेश्‍वरका वचन वा सत्यता स्विकार्दैनस् भने, तैँले परमेश्‍वरप्रति सबभन्दा ठूलो विद्रोहीपन देखाउँछस्” (वचन, खण्ड ६। सत्यताको पछ्याइमा। सत्यता कसरी पछ्याउने (१६))। परमेश्‍वरका वचनहरूको न्यायले मर्ममै हान्यो। वास्तवमा, मैले आमासँगै रहेर उनलाई सक्दो राम्रो हेरचाह गरेको भए पनि, सांसारिक मानिसहरूले मेरो बारेमा राम्रो सोचे पनि र म अत्यन्तै कर्तव्यनिष्ठ छोराको रूपमा परिचित बने पनि, परमेश्‍वरको अगाडि, मैले सृष्टि गरिएको प्राणीको विशेषता र कर्तव्य गुमाएकै हुनेथेँ, मलाई जीवन र यावत कुराहरू दिने परमेश्‍वरप्रति ममा अलिकति पनि विवेक हुन्थेन। यसरी, म परमेश्‍वरप्रति सबैभन्दा विद्रोही र प्रतिरोधी मानिसहरूमा पर्नेथिएँ र उहाँको मुक्तिका लागि योग्य हुनेथिइनँ। यो महसुस गरेर, मलाई दुःखद अनुभूति भयो। मैले म शैतानद्वारा अत्यन्तै गहिरो रूपमा भ्रष्ट तुल्याइएको छु, परमेश्‍वरप्रति अविवेकी रूपमा व्यवहार गर्छु, ममा अलिकति पनि इमानदारी छैन र मानवता छँदै छैन भन्‍ने देखेँ! मैले मेरो कर्तव्य र जिम्मेवारी महसुस गरेँ, र यो “अनुत्तरदायी सन्तान” को बिल्लाबाट बाधित हुन छोडेँ। म परमेश्‍वरका योजनाबद्ध कार्य र बन्दोबस्तप्रति समर्पित हुन, आफ्नो कर्तव्यमा मैले सक्ने काम गर्न इच्छुक थिएँ, र मेरी आमालाई परमेश्‍वरको हातमा छोड्न इच्छुक थिएँ, र परमेश्‍वरले हामीलाई हाम्रो जीवनमा परमेश्‍वरको काम अनुभव गर्न र हाम्रा कर्तव्यहरू पूरा गर्न मार्गदर्शन गर्नुहोस् भन्‍ने चाह राख्थेँ। मलाई सही निर्णय गर्न र सही पछ्याइमा लाग्न मद्दत गर्नुभएको परमेश्‍वरलाई धन्यवाद होस्!


७९. म पैसाका लागि जिउन छोडेँ

म सानो छँदा मेरो परिवार धेरै गरिब थियो। हाम्रा आफन्त र छिमेकी सबैले हामीलाई हेयको दृष्टिले हेर्थे, र छिमेकीका बच्चा मसँग खेल्दैनथे। एक चोटिको कुरा हो, म खुसी हुँदै छिमेकीको बच्चासँग खेल्न भनेर गएँ, तर उनको घरको ढोकानेर के पुगेकी थिएँ, उनले अचानक ढोका बन्द गरिन्। यो दृश्य मेरो बाल्यकालको सम्झनामा छाप बनेर बसेको छ। यसले मेरो आत्मसम्मानमा निकै ठेस पुग्यो। म स्कुल जान थालेपछि सहपाठी र शिक्षकले पनि मलाई हेयको दृष्टिले हेर्थे। अरू परिवारका बच्चाहरूको राम्रो ब्याग, पेन्सिल केस र लुगा देख्दा अनि आफूसँग त्यस्तो नभएको पाउँदा म हरेक दिन अरू परिवारको जस्तै मेरो परिवारसँग पनि धेरै पैसा भएको भए कति राम्रो हुन्थ्यो भनी सोच्थेँ। अनि मानिसले मलाई हेयको दृष्टिले हेर्ने थिएनन्। म १० वर्षको हुँदा मेरो परिवार एउटा सडक दुर्घटनाका कारण ठूलो ऋणमा पर्यो, र मेरो बुबा आफन्तसँग पैसा सापट माग्न जानुभयो। हामी गरिब भएकाले आफन्तले हामीलाई सापट दिन मानेनन्। त्यसपछि, मेरो बुबा यति खिन्न हुनुभयो कि उहाँ प्रायः निराशामा सुस्केरा हाल्नुहुन्थ्यो, र उहाँले मलाई भन्‍ने गर्नुहुन्थ्यो, “हामीसँग पैसा नभएकाले आफन्त र छिमेकीले हामीलाई हेयको दृष्टिले हेर्छन्। तिमीले ठूलो भएर हाम्रो परिवारको नाम चम्काउनुपर्छ। तिमीले धेरै पैसा कमाएपछि मात्र मानिसले तिम्रो आदर गर्नेछन्।” मेरो बुबाका शब्द र सानो हुँदा भोगेको हेपाइ दुवै मेरो मनमा गडेर बसेको थियो, र ठूलो भएपछि धेरै पैसा कमाउने, सम्पन्न जीवन जिउने, गरिबको बिल्लाबाट सधैँका लागि छुटकारा पाउने, मलाई हेयको दृष्टिले हेर्ने सबै मानिसलाई देखाउने मैले सङ्कल्प गरेँ।

सन् १९९६ मा, मेरो बुबा कार्गो यातायात व्यवसायमा बिचौलियाको काम गर्न थाल्नुभयो। केही वर्षपछि, हाम्रो पारिवारिक व्यवसाय निकै फस्टाउन थाल्यो। हामीले हाम्रो ऋण तिर्यौँ, साथै कार्गो ट्रक पनि किन्यौँ र टेलिफोन र मोबाइल फोनहरू राख्यौँ। हाम्रो परिवारमा पैसा हुन थालेपछि हामीलाई हेयको दृष्टिले हेर्ने आफन्त र छिमेकीहरू हामीलाई भेट्न आउन थाले। हामी जहाँ जाँदा पनि अरूले हाम्रो आदर गर्थे। म बल्ल टाउको उठाएर हिँड्न सक्ने भएँ। यसले ममा के दृढ विश्‍वास जगायो भने यो संसारमा जिउन मान्छेले धेरै पैसा कमाउनै पर्छ। मान्छेको हातमा पैसा भएपछि मात्र अरूले सम्मान गर्नेछन्। आफू वरिपरिका कुरा सुनेर र देखेर, मैले व्यवसाय सञ्चालन गर्ने तरिका सिक्दै गएँ। सन् १९९९ मा म आफ्नो पूरै ऊर्जा व्यवसायमा लगाउन तयारी गर्दै थिएँ, त्यही बेला परमेश्‍वरको आखिरी दिनहरूको मुक्ति ममाथि आयो। सुरुमा, परमेश्‍वरमाथिको मेरो विश्‍वासलाई लिएर म निकै उत्साहित थिएँ। धेरै मानिस अझै पनि परमेश्‍वरसामु आइसकेका थिएनन्, र त्यसैले म सुसमाचार प्रचारकको समूहमा सामेल भएँ। त्यसपछि, म प्रायः सुसमाचार सुनाउन हिँड्थेँ, जसले मेरो पारिवारिक व्यवसायमा असर गर्यो। परिवारले मलाई यसो भन्दै गाली गर्न थाले, “यति सानो उमेरमा नै परमेश्‍वरमा विश्‍वास किन थालेको? तिमी यताउता बरालिने हो भने तिमीलाई खर्च दिँदैनौँ।” मैले सोचेँ, “मसँग पैसा भएन भने, मैले सानो हुँदाको जस्तै मानिसको भेदभाव सहनुपर्ने त होइन?” अन्तमा, मैले यो प्रलोभनलाई हराउन सकिनँ र कर्तव्य निर्वाह गर्न छाडिदिएँ, र म कहिलेकाहीँ मात्र भेलाहरूमा सहभागी हुन्थेँ। काम धेरै व्यस्त हुँदै गएपछि, मेरो हृदय परमेश्‍वरबाट टाढा हुँदै गयो। पछि, मेरो बुबाले सम्पूर्ण व्यवसायको व्यवस्थापन गर्ने जिम्मा मलाई दिनुभयो, र भर्खर २० वर्षमा हिँड्दै गर्दा मेरो आफ्नै करियर पाएँ। सो समयमा, म निकै खुसी थिएँ। धेरैभन्दा धेरै पैसा कमाउन र सफल महिला व्यवसायी बन्न हरदिन विभिन्न सामानका आपूर्तिकर्तासँग सम्पर्कमा रहन दिमाग खियाएँ। दिन-रातभर, मैले उत्तर दिन नभ्याउने गरी धेरै फोन आउँथे। तिर्खा लाग्दा पानी खाने पनि फुर्सद हुन्नथ्यो र गला बस्दा पनि आराम गर्न खोज्दिनँथेँ। यो कडा मेहनतको बलले मैले झण्डै १ लाख युआन जम्मा गरिसकेकी थिएँ। यी केही वर्षमा मैले औसत व्यक्तिभन्दा धेरै कष्ट भोगे पनि मेरो पैसाको थैली बिस्तारै फुकेको देख्दा यो कष्ट सार्थक लाग्थ्यो।

पछि, मैले देखेँ कि मेरो घरमा व्यवसायबारे छलफल गर्न आउने धेरैजसो ग्राहक कार चलाउँथे, गगनचुम्बी घरमा बस्थे, तर मैले सडकतिर फर्केको पुरानो दुई कोठाको घर भाडामा लिइरहेकी थिएँ। यी धनी मानिसको तुलनमा म फीका थिएँ। मैले आफैलाई भनेँ, “यसरी त हुँदैन, मैले मेहनत र प्रयास गरिरहनु नै पर्छ, अनि एक दिन कार चढ्न, अग्लो अपार्टमेन्टमा बस्न र आफ्नै कम्पनी बनाउनतिर लागिपर्नुपर्छ।” मेरो इच्छालाई छिटोभन्दा छिटो पूरा गर्न म पहिलेभन्दा झन् व्यस्त भएँ। ती वर्षमा, म एक रात पनि राम्रोसँग सुतिनँ, सधैँजसो धेरै थाकेकी हुन्थेँ। मेरो उमेर सानै थियो, तर मलाई तनावले टाउको दुख्ने समस्या हुन थालेको थियो। मलाई टाउको दुख्दा, सियोले घोचेको जस्तो हुन्थ्यो। यस बाहेक, मेरो कम्प्युटर र फोनबाट निस्कने विकिरणले प्रायः वाकवाकी र बान्ता हुन्थ्यो। दुखाइ कम गर्न नङले कन्चटमा जोड्ले चिमोट्थेँ, वा भित्तामा टाउको बजार्थेँ, तर यसले दुखाइ अलिकति पनि कम हुँदैनथ्यो। सहनै नसक्ने गरी टाउको दुख्न थालेपछि अस्पताल गएर जँचाउनुपर्ला भन्‍ने लाग्यो, तर मेरो थैलीमा १०० युआनका नोटहरू आइरहेको देखेर म अस्पताल जान सकिनँ। मैले सोचेँ, “आ छोडौँ, पैसा कमाउने अवसरहरू बिरलै आउँछन्। मैले यो अवसरको फाइदा उठाउँदै युवा छँदै अझै पैसा कमाउनुपर्छ।” धेरै वर्षपछि, हामीसँग एउटा कार र घर थियो, दर्ता गरेको कार्गो कन्टेनर कम्पनी थियो। अरू कम्पनीसँग व्यवसायका बारेमा कुरा गर्न हरेक पटक म आफ्नो कारमा जाँदा, त्यहाँका हाकिमले मलाई स्वीकृतिको नजरले हेर्थे, सानो उमेरमा आफ्नै करियर बनाउनु निकै ठूलो क्षमता हो भन्दै मेरो प्रशंसा गर्थे। कतिपय ग्राहकले मलाई भेट्दा म्यानेजर भनेर सम्बोधन गर्थे, र साथीहरूले मलाई सफल महिला भनी तारिफ गर्थे। बिदाका दिन हाम्रो परिवार कारमा गाउँ जाँदा गाउँका धेरै छिमेकीहरू हामीलाई हेर्न आउँथे र मेरो श्रीमान‍्का आमाबुबाले यस्तो सक्षम बुहारी पाउनु अहोभाग्य हो भन्थे। तारिफका शब्द सुन्दा म आफैमा निकै खुसी थिएँ। ती केही वर्षमा, कसरी धेरै पैसा कमाउन सकिन्छ भन्‍ने मात्र सोचेँ, र परमेश्‍वरमाथिको मेरो विश्‍वासप्रति म झन् उदासीन हुँदै गएँ। कहिलेकाहीँ, म भेलामा सहभागी नहुँदा सिस्टरहरू मलाई खोज्दै आउँथे। तर म तिनीहरूको सङ्गति सुन्ने मनस्थितिमा बिलकुलै हुन्नथेँ। कहिलेकाहीँ म भेलामा गए पनि त्यहाँ बसुन्जेल व्यवसायका कुरा नै सोचिरहन्थेँ। हरेक दिन म धेरै व्यस्त भए पनि, मैले कल्पना गरे जसरी व्यवसाय सहज रूपमा चलिरहेको थिएन। एकपछि अर्को गरी सवारी दुर्घटना भइरहेका थिए, र धेरै ग्राहकले कार्गोको पैसा समयमा दिइरहेका थिएनन्। ती केही वर्षमा, हामीले लाखौँ युआन गुमायौँ। हामीलाई भएको घाटा पूर्तिका लागि मैले पहिलेभन्दा झन् धेरै समय र ऊर्जा लगाएँ। हरेक दिनको अत्यधिक कामको बोझले मेरो शरीर अत्यन्त तनावमा थियो, र मेरो टाउको दुखाइको समस्या भन् गम्भीर हुँदै गयो। हरेक दिन, मर्नु नै ठीक हुन्छ होला जस्तो लाग्थ्यो। हामीले पैसा कमाउन थालेदेखि मेरो श्रीमान हरेक दिन रमाइलो गर्न बाहिर जान्थे र पूरै रात बाहिर बिताउँथे। उनी जुवा पनि खेल्थे र यसमा धेरै पैसा उडाए। यो कुरामा हरेक दिन हाम्रो ठाकठुक पर्थ्यो, र मेरो अनुहार सधैँ आँसुले भिजेको हुन्थ्यो। जिउनु निकै कष्टकर रहेछ भन्‍ने लाग्थ्यो। म निकै असहाय थिएँ, अनि अन्योलमा पनि। मेरो सपना साकार भइसकेको थियो। मसँग कार, घर र कम्पनी थियो। तर ममा अलिकति पनि खुसी किन थिएन? आखिर के भइरहेको थियो?

म पीडामा र असहाय हुँदा, मैले अफिसमा राखेको परमेश्‍वरका वचनको एउटा पुस्तक सम्झेँ। मैले “सर्वशक्तिमानको सुस्केरा” शीर्षकको अध्याय पल्टाएँ र पढ्न थालेँ। त्यो समय अफिस निकै शान्त थियो, र मैले सुरुदेखि नै पढ्दै गएँ। अन्तिम खण्ड पढेपछि परमेश्‍वरका वचनले मेरो हृदय छोयो। परमेश्‍वर भन्‍नुहुन्छ: “सर्वशक्तिमान्‌ले आपूर्ति गर्नुभएको जीवन छोडेर गएको हुनाले, मानवजाति आफ्नो अस्तित्वको उद्देश्यबारे अनभिज्ञ छ, तथापि ऊ मृत्युसँग डराउँछ। तिनीहरू सहयोग वा समर्थनरहित छन्, अझै पनि आफ्ना आँखा चिम्लन अनिच्छुक हुन्छन्, र तिनीहरूले यस संसारमा जसोतोसो एक तुच्छ अस्तित्व कायम राख्‍ने क्रममा प्राणमा कुनै भावना नभएका देहका पोकाहरू बोक्न आफैलाई तयार पार्छन्‌। अरू लक्ष्यबिना जिएझैँ, तँ त्यसरी नै आशाबिना जिउँछस्। केवल प्राचीन कथाका पवित्र एउटै उहाँले मात्र ती मानिसहरूलाई मुक्ति दिनुहुनेछ, जो आफ्नो कष्टमाझ विलाप गर्दै उहाँको आगमनको व्यग्र तृष्णा गर्छन्‌। अहिलेसम्म, त्यस्तो विश्‍वास चेतनाको अभाव हुनेहरूमा साकार भएको छैन। तथापि, मानिसहरू अझै पनि यसका लागि आतुर छन्। सर्वशक्तिमान्‌ले यी मानिसहरूमाथि कृपा गर्नुहुन्छ जो गहिरोगरी कष्टमा छन्; साथसाथै, यी चेतना नभएका मानिसहरूप्रति उहाँ वितृष्ण महसुस गर्नुहुन्छ, किनकि मानवबाट उत्तर प्राप्त गर्न उहाँले लामो समय पर्खनुपरेको छ। उहाँले खोज्न चाहनुहुन्छ, तेरो हृदय र तेरो आत्मा खोज्न चाहनुहुन्छ, तेरो लागि पानी र खाना ल्याउन र तँलाई ब्यूँझाउन चाहनुहुन्छ, ताकि तँ अब उप्रान्त तिर्खाउन र भोकाउन नपरोस्‌। जब तँ थाक्छस् र जब तैँले यस संसारको निराशाजनक उजाडताका केही कुरा महसुस गर्न थाल्छस्, तब तँ नहरा, तँ नरो। सर्वशक्तिमान्‌ परमेश्‍वर, रखवालाले जुनसुकै बखत पनि तेरो आगमनलाई अङ्गाल्नुहुनेछ। उहाँ तेरो छेउमै रखवाली गर्दै हुनुहुन्छ, तँ फर्किने प्रतीक्षा गर्दै हुनुहुन्छ। उहाँ तेरो स्मृति अकस्मात् फर्किने दिनको प्रतिक्षा गर्दै हुनुहुन्छ: जुन दिन तैँले तँ परमेश्‍वरबाट आइस्, तैँले कुनै अज्ञात समयमा आफ्नो दिशा गुमाइस्, कुनै एक अज्ञात समयमा तैँले बाटोमा चेतना गुमाइस्, र कुनै अज्ञात समयमा एक ‘पिता’ प्राप्त गरिस् भन्‍ने कुरा महसुस गर्छस्; यसका अतिरिक्त, जब तैँले सर्वशक्तिमान्‌ले सदा तेरो रखवाली गर्दै, धेरै समयदेखि तेरो फिर्ती पर्खँदै आउनुभएको छ भन्‍ने कुरा महसुस गर्छस्। उहाँले व्यग्र तृष्णाका साथ रखवाली गर्दै, र बिना कुनै उत्तर तेरो प्रतिक्रिया पर्खँदै आउनुभएको छ। उहाँको रखवाली र प्रतीक्षा अमूल्य छन्, र ती मानव हृदय र मानव आत्माका खातिर हुन्। सायद ती रखवाली र प्रतीक्षा कालातीत छन्, र सायद ती समाप्तिमा आएका छन्। तर, तेरो हृदय र तेरो आत्मा अहिले ठ्याक्कै कहाँ छन् भन्‍ने कुरा तैँले जान्नुपर्दछ” (वचन, खण्ड १। परमेश्‍वरको देखापराइ र काम। सर्वशक्तिमान्‌को सुस्केरा)। जब मैले “विना कुनै उत्तर जवाफको प्रतीक्षा गर्दै” भन्‍ने वचन पढेँ, मेरो गहिरो निद्रामा सुतेको हृदय अचानक जाग्यो। र मैले सोच्न थालेँ, “उत्तर विना जवाफको प्रतीक्षा कसले गर्न सक्छ? केवल परमेश्‍वरले! केवल परमेश्‍वर यसरी नै सधैँ चुपचाप मानिसको छेउमा रहनुहुन्छ।” परमेश्‍वरका वचनले मेरो घाइते आत्मालाई सान्त्वना दियो, र मेरो आखाँको आँसुलाई मैले रोक्न सकिनँ। त्यस क्षणमा, मेरो हृदय परमेश्‍वरको निकै नजिक रहेको महसुस भयो। परमेश्‍वरमा विश्‍वासको यत्तिका वर्षमा, मैले गम्भीर भएर कहिल्यै परमेश्‍वरका वचन पढेकी थिइनँ, र मेरो दिमाग सधैँ कसरी धेरै पैसा कमाउने र मानिसले आदर गर्ने बन्ने भन्‍ने सोचले भरिएको हुन्थ्यो। हरेक दिन, व्यवसायको प्रबन्ध गर्ने कार्यमा मेरो थकित शरीरलाई घिसार्थेँ। अन्तमा, मैले धेरै भौतिक सुख र अरूको आदर पाएँ, तर यसलाई मलाई श्रीमान्को बारम्बारको धोका, अनि मेरो रोग निम्त्यायो। मलाई अलिकति पनि खुसीको अनुभूति थिएन। बरु मलाई खोक्रोपन, पीडा र असहायपन महसुस हुन्थ्यो। यो सबै आफूलाई परमेश्‍वरको रेखदेख तथा संरक्षणबाट टाढा राख्नु, ओझेलमा पार्नुले गर्दा भएको थियो। दश वर्षअघि, मैले परमेश्‍वरको आवाज सुनेकी थिएँ, तर मैले उहाँको मुक्ति दिने अनुग्रहको कदर गरिनँ, वा उहाँका वचनहरू राम्रोसँग खाने र पिउने गरिनँ, न त मैले आफ्नो कर्तव्य नै निर्वाह गरेँ। म निकै विद्रोही थिएँ, तर परमेश्‍वरले मलाई त्याग्नु भएन, मेरो हृदय परिवर्तन हुने प्रतीक्षा गर्दै मेरो छेउमा रहनुभयो। म भ्रमित र असहाय हुँदा, परमेश्‍वरका वचनले तुरुन्तै मेरो घाइते आत्मालाई सान्त्वना दिए। म भेलामा नियमित उपस्थित नहुँदा र परमेश्‍वरबाट टाढा हुँदा, उहाँले सिस्टहरूलाई बारम्बार मलाई मद्दत गर्न लगाउनुभयो, तर म कृतघ्न र प्रतिरोधी थिएँ। परमेश्‍वरले दिनुभएको मुक्तिलाई मैले बारम्बार अस्वीकार गरेँ, ममा कुनै विवेक र समझ थिएन। मैले जति धेरै सोचेँ, त्यति नै पछुतो मान्दै आफैलाई धिक्कारेँ। रुँदै मैले परमेश्‍वरलाई प्रार्थना गरेँ, “हे परमेश्‍वर म गलत थिएँ। त्यतिबेला तपाईँका वचन राम्रोसँग नपढेको र पूरै हृदय पैसा कमाउन लगाएको कुराप्रति मलाई खेद छ। पैसा भए सबै कुरा हुन्छ भन्‍ने सोचेँ। तर पैसा र भौतिक सुख पाएर पनि मलाई निकै खोक्रोपन, पीडा र असहाय महसुस भइरहेको थियो। हे परमेश्‍वर, मैले पहिले रोजेको मार्ग गलत थियो। अबदेखि, म फेरि सत्यता पछ्याउन, परमेश्‍वरलाई विश्‍वास गर्ने मार्गमा हिँड्न चाहन्छु।” प्रार्थना गरिसकेपछि, मलाई निकै सहज र शान्त महसुस भयो। म मेरो लङ्गुर बाँध्ने बन्दरगाह भेटेको समुद्रको एक्लो डुङ्गा जस्तै थिएँ, म धेरै वर्ष भौँतारिएपछि आमाको काखमा फर्किएको एउटा अपव्ययी सन्तान जस्तै थिएँ। मैले पहिले कहिल्यै महसुस नगरेको सुरक्षाको बोध गरेँ। त्यसपछि, भेला हुने समयमा म सधैँ मेरो काम पहिल्यै तय गर्दथेँ। बिस्तारै भेलाहरूमा सहभागी हुँदा सहज महसुस गर्न थालेँ, र प्रायः परमेश्‍वरका वचन पढ्न, मण्डलीमा आफ्नो कर्तव्य निर्वाह गर्न समय निकाल्न सक्थेँ। तर, कहिलेकाहीँ मेरा व्यवसाय र कर्तव्य जुध्दा, नचाहँदा नचाहँदै म कर्तव्यलाई छोडेर व्यवसायलाई रोज्थेँ। यस कुराले मलाई भित्रभित्रै पीडा हुन्थ्यो। कहिलेकाहीँ सोच्थेँ, “कहिलेदेखि म व्यवसायबाट प्रभावित हुन छोडेर शान्तिसँग कर्तव्य निर्वाह गर्न सक्ने हुन्छु होला?” धेरै ब्रदर-सिस्टरहरूले परिवार र पेशा छोडेर सुसमाचार सुनाउन सकेको देख्दा मेरो हृदयलाई निकै छुन्थ्यो। म सोच्थेँ, हामी सबै मानव हौँ, अनि ब्रदर-सिस्टरहरूले आफ्नो चिन्ता छोडेर परमेश्‍वरका लागि समर्पित हुन सक्छन् भने म किन सक्दिनँ? मैले पनि एक दिन पूरै हृदयले कर्तव्य निर्वाह गर्न सक्नेछु भन्‍ने म आशा गर्थेँ, त्यसो हुँदा कति राम्रो हुन्थ्यो। मैले प्रार्थनामा परमेश्‍वरसामु यो कुरा भनिरहेँ, परमेश्‍वरले मलाई अझ धेरै आस्था दिनुहुनेछ र मैले व्यवसाय छोडेर सम्पूर्ण हृदयले उहाँप्रति समर्पित हुन सक्ने दिन पनि ल्याउनुहुनेछ भन्‍ने आशा गरेँ।

सन् २०११ को ग्रीष्म ऋतुमा मेरो टाउको दुख्ने समस्या झन् गम्भीर हुँदै गइरहेको थियो। म अब सहन नसक्ने अवस्थामा थिएँ, त्यसैले जँचाउन सहरको अस्पताल गएँ। डाक्टरले मलाई भने, “तपाईँको टाउको दुख्ने समस्या तपाईँले अहिले गरिरहेको कामसँग सम्बन्धित हुन सक्छ। यदि तपाईँआफ्नो अवस्था सुधार्न चाहनुहुन्छ भने, यो व्यवसाय छाडिदिनु राम्रो हो। नत्र, तपाईँको अवस्था झन् गम्भीर हुँदै जानेछ।” डाक्टरको कुरा सुनेपछि यो परमेश्‍वरले बाहिर निस्कने मार्ग देखाउनु भएको हो भन्‍ने मैले प्रष्ट बुझेँ। म अब व्यवसायलाई निरन्तरता दिन सक्दिनँ भनी परिवारलाई बताउन यो मौकाको प्रयोग गर्न चाहन्थेँ, तर निर्णय लिन सकिनँ, किनभने आजको फल पाउन मैले १० वर्षसम्म कडा मेहनत र व्यवस्थापन गरेकी थिएँ, र यसबाहेक, त्यो वर्ष व्यवसाय निकै फस्टाइरहेको थियो, र हामीले एक दिनमै पाँचदेखि छ हजार युआन कमाउन सक्थ्यौँ। यदि मैले छोडेँ भने, मैले अहिलेसम्म बनाएका ग्राहकलाई यस उद्यमका अरूले नै लैजाने थिए। अन्तमा, मैले पैसाको मोह त्याग्न सकिनँ, र कयौँ महिनासम्म मेरो रोगको पीडा सहँदै काम गरिरहेँ। मैले पैसा त धेरै कमाएकी थिएँ, तर पटक्कै खुसी थिइनँ, र केही समय पहिले परमेश्‍वरलाई प्रार्थना गरी व्यवसाय छोडेर उहाँका लागि समर्पित हुन तयार भएको कुरा सम्झेँ। तर अहिले, अझै पनि पैसामा नै झुन्डिएर त्यसलाई छोडिरहेकी थिइनँ। मलाई भित्रभित्रै निकै दोषी महसुस भयो। मैले फेरि परमेश्‍वरलाई प्रार्थना गरेँ, मेरो व्यवसाय त्यागेर उहाँका लागि समर्पित हुन मलाई सहयोग गर्न बिन्ती गरेँ। एक दिन मैले परमेश्‍वरका यी वचन देखेँ: “यदि अहिले मैले तिमीहरूको अगाडि केही पैसा राखेँ र तिमीहरूलाई छनौट गर्ने स्वतन्त्रता दिएँ भने—र मैले तिमीहरूको छनौटको लागि तिमीहरूलाई दोष लगाइन भने—तिमीहरूमध्ये धेरैजसोले पैसा छनौट गरेर सत्यलाई त्याग्‍नेथियौ। तिमीहरूमध्ये उत्तम व्यक्तिहरूले पैसालाई त्यागेर मन नलागी-नलागी सत्यतालाई छनौट गर्नेथियौ, जबकी दोधारेहरूले एउटा हातले पैसा हडप्नेथिए र अर्को हातले सत्यता टिप्नेथिए। तिमीहरूको साँचो रङ त्यसपछि आफै स्पष्ट नहोलान् त? तिमीहरूले सत्यता र तिमीहरू निष्ठावान् भएको कुनै कुराको बीचमा छनौट गर्दा, तिमीहरू सबैले यही छनौट गर्थ्यौ र तिमीहरूको मनोवृत्ति उस्तै रहन्थ्यो। के त्यो यस्तै हो नि, होइन र? के तिमीहरूमध्ये धेरै जना सही र गलतको बीचमा घरी यता र घरी उता गरेका व्यक्तिहरू होइनौ र? सकारात्मक र नकारात्मक, कालो र सेतो बीचको प्रतिस्पर्धामा, तिमीहरूले परिवार र परमेश्‍वर, छोराछोरी र परमेश्‍वर, शान्ति र अवरोध, सम्पत्ति र गरिबी, हैसियत र साधारणपन, समर्थन पाउनु र पन्छाइनु र यस्तै अन्य कुराहरूको बीचमा तिमीहरूले गरेको छनौटको बारेमा तिमीहरूलाई अवश्य नै थाहा होला। शान्तिपूर्ण परिवार र टुक्रिएको परिवारको बीचमा, तिमीहरूले पहिलोलाई नै छनौट गर्‍यौ र तिमीहरूले हिचकिचाहटविना त्यस्तो गर्‍यौ; धन र कर्तव्यको बीचमा, तिमीहरूले फेरि पहिलोलाई छनौट गर्‍यौ, यहाँसम्म कि किनारामा फर्किने इच्छा समेत राखेनौ; विलासिता र गरिबीको बीचमा, तिमीहरूले पहिलोलाई छनौट गर्‍यौ; आफ्ना छोरा, छोरी, श्रीमती, श्रीमान अनि मेरो बीचमा छनौट गर्दा, तिमीहरूले पहिलोलाई छनौट गर्‍यौ; र धारणा र सत्यताको बीचमा, तिमीहरूले पहिलोलाई नै छनौट गर्‍यौ। तिमीहरूका सबै दुष्कर्महरूको सबै तरिकालाई सामना गरेको कारण, मैले तिमीहरूमाथिको विश्‍वासलाई गुमाएको छु। तिमीहरूको हृदय यसलाई कोमल बनाउने कार्यप्रति अत्यन्तै प्रतिरोधी छ भन्‍ने कुराले मलाई साँच्‍चै अचम्‍मित पार्छ। समर्पण र प्रयासका धेरै वर्षहरूले स्पष्ट रूपमा मलाई तिमीहरूको परित्याग र निराशाभन्दा धेरै अरू केही दिएन, तर तिमीहरूको लागि मेरा आशाहरू बितेको प्रत्येक दिनसँगै बढ्दै जान्छन्, किनकि मेरो दिन पूर्ण रूपमा सबैको अगाडि उदाङ्गो भएको छ। तैपनि तिमीहरू अँध्यारो र दुष्ट कुराहरूको खोजमा छौ र तीमाथिको आफ्नो पकडलाई खुकुलो गर्न अस्वीकार गर्छौ। त्यसो भए, तिमीहरूको परिणाम के हुनेछ? के तिमीहरूले कहिल्यै यसबारे ध्यानपूर्वक विचार गरेका छौ? यदि तिमीहरूलाई फेरि छनौट गर्न लगाइएको थियो भने, तिमीहरूको छनौट के हुनेथियो? के यो अझै पनि पहिलो नै हुनेथियो? के तिमीहरूले अझै पनि मलाई निराशा र दुर्भाग्यपूर्ण शोक ल्याइदिनेथियौ? के तिमीहरूको मुटुमा अझै पनि न्यानोपनको सानो टुक्रा बाँकी रहनेथियो? के तिमीहरू अझै पनि मेरो मुटुलाई सान्त्वना दिन के गर्नुपर्छ सोबारे अनभिज्ञ हुनेथियौ? यो समयमा तिमीहरू केलाई छनौट गर्छौ? तिमीहरू मेरा वचनहरूप्रति समर्पित हुन्छौ कि वितृष्ण हुन्छौ?” (वचन, खण्ड १। परमेश्‍वरको देखापराइ र काम। तँ कोप्रति निष्ठावान् छस्?)। परमेश्‍वरको यो प्रश्नले मलाई चिन्तन गर्ने स्थितिमा ल्यायो। मैले धेरै पटक व्यवसाय छोडेर जतिबेला पनि परमेश्‍वरमा समर्पित हुने भन्दै उहाँलाई प्रार्थना गरेको सम्झेँ। तर दैनिक हजारौँ युआन कमाइ भइरहेको देख्दा म यसलाई छोड्न तयार भइनँ। के मैले परमेश्‍वरलाई छल गरिरहेकी थिइनँ र? मैले सोचेँ, यी वर्षमा मैले परमेश्‍वरमा विश्‍वास गरिरहेकी भए पनि, मैले आफ्नो सारा समय र ऊर्जा व्यवसायमै खर्चिएकी थिएँ। मेरो दिमाग कसरी धेरै पैसा कमाउने भन्‍ने सोचले भरिएको थियो, र आफूले निर्वाह गर्नुपर्ने कर्तव्यलाई मैले कहिल्यै कदर गरिनँ। मेरो कर्तव्य र व्यवसाय जुध्दा म पहिले व्यवसायको पक्ष लिन्थेँ, कर्तव्य निर्वाहलाई दिमागमै राख्थेँ, गम्भीरतापूर्वक लिन्नथेँ। यी केही वर्षमा म साथीहरूमाझ अलग्गै देखिन पैसाको पूर्ण दास भएकी थिएँ, अनि हरेक दिन म खोक्रोपन र पीडाको बीचमा सङ्घर्ष गरिरहेकी थिएँ, यसमा झन् झन् डुब्दै गइरहेकी थिएँ। मैले बारम्बार परमेश्‍वरविरुद्ध विद्रोह गरेकी भए पनि, उहाँ मलाई मुक्ति दिनमा पछि हट्नु भएन। व्यवसायकै लागि भेलामा म सहभागी हुन नसक्दा, उहाँले मलाई समर्थन र सहयोग गर्न सिस्टरहरूको प्रबन्ध गर्नुभयो। श्रीमान‍्को विश्‍वासघात, व्यवसायका चुनौती, अनि रोगको सामना गर्दा, र म पीडा अनि असहायपनको स्थितिमा जिउँदा परमेश्‍वरले मलाई अगुवाइ र मार्गदर्शन गर्न आफ्ना वचन प्रयोग गरेर ममा ज्योति खोज्ने तृष्णा र सत्यतालाई सही तरिकाले पछ्याउने चाहना जगाउनुभयो। मैले व्यवसायलाई छोड्न नसक्दा परमेश्‍वरले मलाई सल्लाह दिन डाक्टरका वचन प्रयोग गर्नुभयो। उहाँ सधैँ मेरो जीवनबारे चिन्तित हुनुहुन्थ्यो, मेरा लागि कष्टपूर्ण प्रयास गर्नुभयो, तर म भने धेरै पैसा कसरी कमाउने भन्‍ने ध्याउन्नमै रहेर आफ्नो कर्तव्यलाई बिलकुलै ध्यान दिइनँ। म साँच्चै नै स्वार्थी थिएँ। अहिले पनि, परमेश्‍वरले मलाई कर्तव्य निर्वाह गर्ने मौका दिइरहनु भएको थियो, र मैले यसलाई कदर गर्नु थियो। मैले आफूलाई राज्यको सुसमाचार सुनाउन र सृजित प्राणीको कर्तव्य निभाउन समर्पित हुनुथियो। मैले आफ्नो छनोट गरेपछि केही अप्रत्याशित घटना घटे, जसले मलाई केही हदसम्म धनको पछि लाग्दाको हानि र परिणाम राम्रोसँग देख्न सघाए।

सन् २०११ को जाडोयाममा एक दिन एकजनाले फोन गरेर हामीले कसैलाई चिढ्याएको भन्दै श्रीमान्को सुरक्षा सुनिश्चित गर्नका लागि एक लाख युआन पठाउनु, नत्र श्रीमान्को। हात खुट्टा छिनाल्ने भन्दै धम्की दिए। यो शब्द सुनेर मेरो मुटु डरले ढक्क फुल्यो। मैले यस्तो दृश्य टीभीमा मात्र देखेकी थिएँ, तर आफैले वास्तविक जीवनमा अनुभव गर्छु भन्‍ने सोचेकी थिइनँ। किन अचेल संसारमा यति उपद्रो छ? मानिसको हृदय कसरी यति दुष्ट हुन सकेको? त्यो क्षणमा, मलाई अचानक ख्याल आयो कि यदि मैले यो व्यवसाय जारी राखेँ भने, यसले एउटा घातक विपत्ति निम्त्याउनेछ। मैले सोचेँ, मेरो परिवारमा पैसा आउन थालेदेखि मैले एक दिन पनि शान्तिसँग बिताएकी छैन, र अहिले यस्तो अनपेक्षित दुर्भाग्य आइपरेको छ—पैसाले खुसी र आनन्द ल्याउँदो रहनेछ। पछि, मैले हाम्रो घरमा सामान पुर्याउने गरेका धेरै ट्रक ड्राइभरहरूका बारेमा सुनेँ, जो कार दुर्घटनामा एकपछि अर्को गरी मरेका थिए। उनीहरूको मृत्युको खबर सुन्दा मैले पत्याउनै सकिनँ। तीमध्ये, सबभन्दा कान्छा बीस वर्ष जतिका थिए, र पाको उमेरका ड्राइभर चालीसे मात्र थिए। ममा गहिरो छाप छोड्ने एक जोडी श्रीमान् श्रीमती थिए, जसले धेरै पैसा कमाउन भनेर ड्राइभर राख्दैनथे र दिनरात काम गर्थे। अन्तमा, थकानका कारण तिनीहरू कार दुर्घटनामा परे, र दुवैजना मरे। तिनीहरूले केही पैसा कमाएका भए पनि, त्यही गर्दागर्दै ज्यान गुमाए। यो पैसाले आखिरमा तिनीहरूको के हित गर्यो? मैले प्रभु येशूका वचन सम्झेँ: “किनकि यदि मानिसले सारा संसार पाएर आफ्नै प्राण गुमायो भने, उसलाई के फाइदा हुन्छ? अथवा आफ्नो प्राणको साटो मानिसले के दिन सक्छ?” (मत्ती १६:२६)। सामाजिक सिँढी चढ्न मैले दिलोज्यानले गरेको प्रयासलाई फर्केर हेर्दा म हरदिन दिनरात काम गर्ने मेसिनझैँ थिएँ। मैले केही पैसा, प्रशंसा र आदर कमाएकी भए पनि मैले यसबाट खुसी वा आनन्द पाइनँ, बरु खोक्रोपन र पीडाको अनुभूति हुँदै गयो। पैसा कमाउने सुरमा मलाई रोगले समात्यो, टाउको निकै दुखेर भित्तामा ठोक्काउन मन लाग्दा पनि पैसा कमाउन छोड्न तयार भइनँ। पैसाले मलाई बलियोसँग बाँधेर राखेको थियो। पैसा भनेको एउटा छुरा हो, जसले मानिसलाई निर्दयी तरिकाले मार्दछ। यदि म अझै पनि पहिलेझैँ आफ्नो पूरा क्षमताले पैसा कमाउनमा लागिरहेँ भने सायद एकदिन म पनि यी मानिस झैँ पैसाको यातनाले मृत्युमा पुग्नेथिएँ। यो दिनदेखि अब म पैसाकै लागि ज्यान फाल्ने छैन। मेरो दिमागमा अहिले पनि धेरै मानिसले यो कुरालाई राम्रोसँग बुझ्न सक्दैनन् र अझै पनि पैसाको भुमरीमा नै छटपटाइरहेका छन् भन्‍ने आयो। तिनीहरूले आफ्नो जीवनको दिशा देख्दैनन्, र अर्थपूर्ण जीवन कसरी जिउने तिनीहरूलाई थाहा छैन। म परमेश्‍वरका आखिरी दिनहरूको सुसमाचार धेरै मानिसलाई सुनाउन चाहन्थेँ, मानिसहरूले उहाँको आवाज छिटो सुनून् र सत्यता बुझून्, अनि शैतानको भ्रष्टता र हानिबाट पीडित नहोऊन् भनेर मद्दत गर्न चाहन्थेँ। मैले मेरो परिवारलाई भनेँ कि मेरो टाउको दुख्ने समस्या झन् नराम्रो भएको छ, अबदेखि म व्यवसायमा सहभागी हुनेछैन। मेरो परिवार यो कुरामा सहमत भए र निको हुन छोडिदिए। म धेरै खुसी थिएँ। निस्कने बाटो दिनुभएकोमा मैले हृदयदेखि ने परमेश्‍वरलाई धन्यवाद दिएँ।

सन् २०१२ मा, वसन्त महोत्सवपछि मैले सम्पूर्ण व्यवसायको व्यवस्थापन श्रीमान्को जिम्मा लगाएँ, त्यसपछि म परमेश्‍वरका वचन पढ्न र शान्त भएर कर्तव्य निर्वाह गर्न सक्ने भएँ। मेरो आत्माले निकै सहजता र शान्तिको अनुभूति गर्यो। मेरो मानसिक स्थितिमा पनि क्रमिक सुधार हुँदै आयो। अर्को झन् चामत्कारिक घटना, मेरो टाउको दुख्ने समस्या विना उपचार हराएर गयो। मेरो हृदय निकै प्रभावित भयो। परमेश्‍वरले मेरो रोग निको पार्नुभएको, रोगको यातनाबाट राहत दिनुभएको र मेरो आत्मालाई विनाश हुनबाट बचाउनुभएको मलाई राम्रोसँग थाहा भयो। मैले आफ्नो कर्तव्य राम्ररी निर्वाह गर्ने र परमेश्‍वरको मुक्तिको अनुग्रह चुक्ता गर्ने सङ्कल्प गरेँ। मेरो टाउको दुखाइको समस्या निको हुँदै गएको देखेर श्रीमान‍्ले व्यवसायमा फर्किन दबाब दिए, र मैले अब फेरि व्यवसायमा नफर्किने मेरो मनोवृत्तिबारे उनलाई स्पष्ट बताएँ। उनको कुरा मैले नमान्ने देखेर उनले सम्बन्ध विच्छेद गर्ने र मैले परमेश्‍वरमा विश्‍वास जारी राखेँ भने खर्च नदिने भनेर धम्क्याए। श्रीमान्को यो निर्दयीता देखेर मेरो शरीर रिसले काम्न थाल्यो। बाल्यकालमा मानिसले मलाई हेयको दृष्टिले हेर्ने गरेको दृश्य दिमागमा झल्झल्ती आयो। म फेरि त्यस्तो जीवन जिउन चाहन्नथेँ। मैले निकै कमजोर महसुस गरिरहेकी थिएँ। परमेश्‍वरमा विश्‍वास नगर्दा मैले प्रशस्त भौतिक जीवन र अरूको आदर पाइरहने थिएँ। हर समय कर्तव्य गर्ने निर्णय गरेमा मसँग भएको सबै कुरा गुमाउने थिएँ। मेरो हृदय अत्यन्त पीडा र कष्टमा थियो, आँखाबाट अनवरत आँसु खसिरहे। एकातिर मेरो कर्तव्य थियो, अर्कोतिर वर्षौँसम्म मैले सम्हालेको पेशा थियो। कसरी छनोट गर्ने मलाई थाहा थिएन। मैले रुँदै परमेश्‍वरलाई प्रार्थना गरेँ, “हे परमेश्‍वर! म अहिले धेरै कमजोर छु, के छनोट गर्ने थाहा छैन। मैले कर्तव्य निर्वाह गरिरहेँ भने, मेरो पेशा र परिवार गुम्नेछ। परिवार र पेशालाई रोजेर परमेश्‍वरमाथिको विश्‍वास र कर्तव्य निर्वाह छोडेँ भने म विवेक र समझ नभएको व्यक्ति हुनेछु। हे परमेश्‍वर, म तपाईँलाई छोड्न चाहन्न। तपाईँले आजसम्म चरणबद्ध मार्गदर्शन नगर्नुभएको भए, म जीवनको सही मार्गमा हिँड्ने थिइनँ। विगतमा, मैले सत्यता पछ्याइनँ, तपाईँका लागि आफूलाई समर्पित गरिनँ। आज म तपाईँको विचारशीलताको अयोग्य बन्न सक्दिनँ। म अबदेखि सही तरिकाले सत्यता र तपाईँलाई पछ्याउन चाहन्छु। हे परमेश्‍वर! मलाई सही छनोट गर्ने आस्था र बल दिनुहोस्।” प्रार्थनापछि, मैले परमेश्‍वरका वचनको एउटा खण्ड पढेँ: “तैँले सत्यताका लागि कष्ट भोग्‍नैपर्छ, तैँले आफैलाई सत्यतामा समर्पित गर्नैपर्छ, तैँले सत्यताका लागि अपमान सहनैपर्छ, र अझै बढी सत्यता प्राप्त गर्नका लागि तैँले अझै बढी कष्ट भोग्नैपर्छ। तैँले गर्नुपर्ने कुरा यही हो। शान्तिपूर्ण पारिवारिक जीवनको खातिर तैँले सत्यतालाई फ्याँक्‍नु हुँदैन र क्षणिक सुखचैनको खातिर तैँले आफ्‍नो जीवनको प्रतिष्ठा र सत्यनिष्ठालाई गुमाउनु हुँदैन। तैँले जुन कुरा सुन्दर र असल छन् ती सबै कुराको खोजी गर्नुपर्छ, र तैँले जीवनमा अझै अर्थपूर्ण रहेको मार्गलाई पछ्याउनुपर्छ। यदि तैँले त्यस किसिमको अशिष्ट जीवन जिउँछस्‌ र कुनै पनि उद्देश्यहरूलाई पछ्याउँदैनस्‌ भने, के तैँले आफ्‍नो जीवनलाई खेर फाल्दैनस्‌ र? यस्तो जीवनबाट तैँले के प्राप्त गर्न सक्छस्? एउटा सत्यताको खातिर पनि तैँले देहका सबै सुखचैनहरूलाई त्याग्‍नुपर्छ, र थोरै सुखचैनको खातिर सारा सत्यतालाई फ्याँक्‍नु हुँदैन। यस किसिमका मानिसहरूसँग कुनै सत्यनिष्ठा वा गरिमा हुँदैन; तिनीहरूको अस्तित्वको कुनै अर्थ हुँदैन!” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरका वचन पढ्दा उहाँले आमने सामने मलाई सम्बोधन गरिरहे झैँ लाग्योः “भोलिका दिनमा तैँले राम्रोसँग सत्यता पछ्याउनुपर्छ। विगतको छाडा जीवन नजिउनू।” यसभन्दा पहिले, म सत्यता पछ्याउँदिनथेँ, र म परमेश्‍वरका वचन पर्याप्त रूपमा पढ्दिनँथेँ। मेरो समय र प्रयासलाई व्यवसायमा नै लगाउँथेँ, मैले धेरै समय बरबाद गरेकी थिएँ। अब मैले आउने समयलाई कदर गर्नुथियो, परिवारले जतिसुकै रोके पनि सत्यता पछ्याउने यो महान् अवसर म छोड्न सक्दिनँथेँ। मैले श्रीमान्लाई भनेँ, “यी केही वर्षमा पैसा कमाउने ध्याउन्नमा मैले रोग झेल्नु पर्यो। मैले परमेश्‍वरमा विश्‍वास नगरेकी भए उहिल्यै मरिसक्थेँ। परमेश्‍वरको विश्‍वासी भएर म उज्यालो र सही जीवन मार्गमा हिँड्दैछु। अब मैले यो मार्ग रोजिसकेँ, मैले यसलाई अन्तसम्मै पछ्याउनुपर्छ। तिमी परमेश्‍वरमा विश्‍वास गर्दैनौ, तर तिमीले मेरो स्वतन्त्रतामा हस्तक्षेप गर्न मिल्दैन।” मलाई रोक्न नसक्ने देखेर श्रीमान्ले त्यो बेलादेखि मलाई यसबारे दिक्क लगाउन छाडे। यो छनोट गरेपछि, मेरो हृदय निकै स्वतन्त्र भएको महसुस भयो। त्यसपछि, मेले हर समय आफ्नो कर्तव्य निभाएँ।

पछि, चिनजानका मानिसहरू कारमा हुइँकिएको देख्दा मलाई अझै पनि केही गुमाएजस्तो हुन्थ्योः विगतमा व्यवसाय गर्दा र कारमा हुइँकिदा म जहाँ जाँदा पनि मानिसले आदर गर्थे। अहिले म बिजुलीले चल्ने बाइकमा हिँड्छु। विगतको चिनजानका मानिस र ग्राहकले मलाई देख्दा पनि नमस्ते भन्दैनथे, र मैले चिनेको लगभग सबैले रुखो व्यवहार गर्थे। मैले विगतको चमक गुमाएकी मात्र थिइनँ, परिवारले पनि यस्तो गाली गर्न थालेको थियोः “तिमीले व्यवसायमा १० वर्षभन्दा बढी परिश्रमपूर्ण समय बितायौ र अहिले स्वेच्छाले अरूलाई हस्तान्तरण गर्यौ। तिमी व्यवसाय गर्दैनौँ भने हेरौँ कसले तिमीलाई भोलिका दिनमा खर्च दिनेछ। तिमीले के सोच्दैथियौ, मलाई थाहा छैन। तिमी पक्कै अति मूर्ख हौ।” यी आपत्तिजनक र सोधखोज गर्ने शब्दले मेरो दिमाग खल्बल्यायो। ती दिनमा म बेचैन र उदास रहने गर्थेँ। म सोच्थेँ, “मैले व्यवसाय गरिरहेकी भए अरूले अझै मलाई आदर गर्ने थिए। तर अहिले व्यवसाय छैन, भोलिका दिनमा पैसा पनि भएन भने कसरी जिउने होला?” थाहै नपाइकन म शैतानको परीक्षामा फसेकी थिएँ, नचाहँदा नचाहँदै मैले वैकल्पिक योजनाबारे सोच्न थालेँ। सुनसान रातको समयमा कोल्टे फेरिरहेँ, निदाउनै सकिनँ। मैले चिन्तन गर्न थालेँ, “म हरेक पटक पैसा, प्रसिद्धि र हैसियतको परीक्षामा पर्दा, कसरी मेरो हृदय व्याकुल भइरहन्छ?” म यो प्रश्नको उत्तर खोज्न चाहन्थेँ। पछि, मैले परमेश्‍वरका वचनको यो खण्ड देखेँ: “‘दुनियाँ पैसाको इसारामा चल्छ’ भन्‍ने भनाइ शैतानको दर्शन हो। यो सारा मानवजातिमा, हरेक मानव समाजमा हाबी छ; यो प्रचलन नै बनेको छ भनेर भन्‍न सकिन्छ। यस्तो किन हुन्छ भने यो हरेक व्यक्तिको हृदयमा घुसाइएको छ, र तिनीहरूले सुरुमा त यो भनाइलाई स्वीकार गरेनन्, तर जब तिनीहरू वास्तविक जीवनको सम्पर्कमा आए तिनीहरूले यसलाई मौन रूपमा स्वीकार गरे, अनि यी शब्‍दहरू वास्तवमा साँचो छन् भन्‍ने अनुभव गर्न सुरु गरे। के मानिसलाई भ्रष्ट तुल्याउने शैतानको प्रक्रिया यही होइन र? … शैतानले मानिसहरूलाई प्रलोभनमा पार्न पैसाको प्रयोग गर्छ, र तिनीहरूलाई भ्रष्ट पारी पैसाको पूजा गर्ने र भौतिक कुराहरूको मान गर्ने बनाउँछ। अनि, यस्तो पैसा पूजा कसरी मानिसहरूमा प्रकट हुन्छ त? के कुनै पैसा भएन भने तिमीहरू यो संसारमा बाँच्‍न सक्‍दैनौ, पैसाविना एक दिन कटाउन समेत असम्‍भव हुन्छ भन्‍ने अनुभव गर्छौ त? मानिसहरूको सम्‍मान जस्तै, तिनीहरूको हैसियत तिनीहरूसँग कति पैसा छ भन्‍नेमा आधारित हुन्छ। गरिबको ढाड लाजले कुप्रो हुन्छ, तर धनीले आफ्‍नो उच्‍च प्रतिष्ठाको आनन्द लिन्छ। तिनीहरू ठाडो गरी अभिमानका साथ उभिन्छन् अनि उच्‍च स्वरमा बोल्छन् र अहङ्कारी रूपमा जिउँछन्। यो भनाइ र प्रवृत्तिले मानिसहरूकहाँ के ल्याउँछ? के धेरैजसो मानिसहरूले पैसाको लागि जे पनि बलि चढाउन सक्छन् भन्‍ने कुरा साँचो होइन र? के धेरै मानिसहरूले पैसाको पछि लाग्‍ने क्रममा आफ्‍नो गौरव र इज्‍जत गुमाउँदैनन् र? के धेरै मानिसहरूले पैसाको लागि आफ्‍नो कर्तव्य निभाउने र परमेश्‍वरलाई पछ्याउने अवसर गुमाउँदैनन् र? के सत्यता हासिल गर्ने र मुक्ति पाउने मौका गुमाउनु मानिसहरूको लागि नोक्सानीहरूमध्येकै सबैभन्दा ठूलो नोक्‍सानी होइन र? के मानिसहरूलाई त्यस हदसम्‍म भ्रष्ट तुल्याउनको लागि यो विधि र यो भनाइको प्रयोग गर्न शैतान कुटिल छैन र? के यो दुर्भावनापूर्ण छल होइन र? तँमा यस प्रसिद्ध भनाइलाई इन्कार गर्नेदेखि लिएर यसलाई सत्यताको रूपमा स्वीकार गर्ने सम्‍मको परिवर्तन हुँदै जाँदा, तेरो हृदय पूर्ण रूपमा शैतानको पकडमा पर्छ, अनि त्यसकारण, तँ अपरिहार्य रूपमै यो भनाइअनुसार जिउन पुग्छस्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ५)। परमेश्‍वरका वचनले गरेको खुलासाबाट मैले आफूलाई पैसा र प्रसिद्धिको बन्धनबाट मुक्त गर्न नसक्नुको मूल कारण पत्ता लगाएँ। म सानो छँदा बुबाले सधैँ सिकाउने गरेको कुरा सम्झेँ, “हाम्रो परिवार गरिब छ, जब तिमी ठूली हुन्छौ, तिमीले धेरै पैसा कमाएर हाम्रो परिवारको नाम चम्काउनुपर्छ। हामीसँग पैसा भयो भने मात्र मानिसले हामीलाई राम्रो मान्नेछन्।” बुबाका वचन मेरो स्मृतिमा छापिएर बसेका थिए। मैले सोचेँ, यी वर्षमा “दुनियाँ पैसाको इसारामा चल्छ,” र “पैसा सबथोक होइन, तर यो विना काम चल्दैन” भन्‍ने खालका शैतानी विषले मेरो जीवन जिउने तरिका तय गरिरहेका थिए। म ठान्थेँ, पैसा भयो भने शीर ठाडो पारेर बोल्न सक्छु र अरूको आदर पाउन सक्छु। अरूको आदर पाउन मैले पैसा कमाउने यन्त्र झैँ दिनरात अथक परिश्रम गरेँ। थाक्दा वा निद्रा लाग्दा म आराम गर्दिनँथेँ, बिरामी हुँदा डाक्टरकहाँ जान्नथेँ। केही व्यवसाय छुट्छ कि भन्‍ने डरले तनमन पैसा कमाउनमा लगाएँ। व्यवसाय र भेला जुध्दा व्यवसायका कुरालाई पहिले हेर्थेँ र त्यसपछि भेलामा जान्थेँ। सत्यता पछ्याउने र कर्तव्य निर्वाह गर्ने कुरालाई प्राथमिकता दिन्नथेँ, र व्यवसायमा व्यस्त हुँदा भेलामा जान्नथेँ। म पैसाको जालमा फसेकी थिएँ, यसबाट आफूलाई निकाल्नै सकिनँ र म झन् लोभी र पतित हुँदै गएँ। परमेश्‍वरका वचनले खुलासा गरेका कुराबाट मैले बल्ल मानिसलाई हानि गर्न यी विष प्रयोग गर्ने शैतानको दुष्ट मनसाय स्पष्ट देखेँ। यसले पैसा र प्रसिद्धि पछ्याउने मानिसको महत्त्वाकाङ्क्षा र चाहनाको फाइदा उठाउँदै तिनीहरूलाई हानि गर्न र पूरै निल्न चाहन्थ्यो। परमेश्‍वरले शैतानको दुष्ट मनसायको खुलासा नगरिदिनुभएको भए यसको चलाख षड्यन्त्र बुझ्न मलाई साँच्चै गाह्रो हुने थियो, र म पैसाको भुमरीमा नै फसिरहने थिएँ, मेरो जीवन शैतानलाई सुम्पने थिएँ। यो अनुभवबाट मैले प्रत्यक्ष के बुझेँ भने मैले जतिसुकै पैसा, भौतिक सुखसुविधा र अरूको आदर कमाए पनि मेरो हृदय अझै पनि खाली र पीडामा थियो। मेरो जीवनको रत्तिभर मूल्य वा अर्थ थिएन। मैले अब पनि आफूअघिका हित छोड्न सकिनँ र पैसामा टाँसिएर रहेँ भने पैसाले मलाई यातना दिएर अन्ततः मृत्युमा पुर्याउने थियो। यो जीवनमा परमेश्‍वरलाई पछ्याउन, सृष्टिकर्ताको वचन सुन्न र सृजित प्राणीको नाताले कर्तव्य निभाउन पाउनुमा म निकै भाग्यमानी थिएँ। मेरो जीवनको यो कुरा अत्यन्त मूल्यवान र अर्थपूर्ण थियो। भौतिक सुख र अरूको आदर पाउन मैले सत्यतालाई त्याग्न सक्दिनँथेँ। बरु परमेश्‍वरमाथिको विश्‍वास र आराधना नै मैले पछ्याउने लक्ष्य थिए। यो राज्यको सुसमाचार विस्तारमा फैलाउने समय थियो र सृजित प्राणीको नाताले मैले आफ्नो जिम्मेवारी र कर्तव्य पूरा गर्नु थियो, साथै सुसमाचार फैलाउँदै गवाही दिनु थियो, ताकि परमेश्‍वरबाट धेरै मानिसले मुक्ति पाउन सकून्। यो नै मेरो जीवनको मूल्य र अर्थ थियो। परमेश्‍वरको अभिप्राय बुझिसकेपछि, म पैसाले प्रभावित हुन छोडेँ। म आमाबुबाको घर गएपछि उहाँहरूले व्यवसाय नगरेको भनी गाली गर्न छोड्नुभयो, र कहिलेकाहीँ उहाँहरूले जीवनयापनका लागि केही खर्च पनि दिनुहुन्थ्यो। यो सबै परमेश्‍वरको अनुग्रह र कृपा थियो भन्‍ने म राम्ररी जान्दथेँ, र मेरो हृदय उहाँप्रतिको कृतज्ञताले भरिएको थियो।

मैले सोचेँ, यो यात्रामा परमेश्‍वरका वचनको मार्गदर्शन नभएको भए म “दुनियाँ पैसाको इसारामा चल्छ” भन्‍ने शैतानी विषको नियन्त्रणबाट फुत्किने थिइनँ, व्यवसाय छोडेर कर्तव्य निर्वाह गर्ने निर्णय त झन् गर्न सक्दिनँथेँ। मैले बुझेँ कि पैसा, प्रसिद्धि, हैसियत, कार, घर र यस्तै सबै भौतिक वस्तुहरू बादल झैँ क्षणिक थिए। सत्यता पछ्याएर, परमेश्‍वरका वचनअनुसार जिएर र सृजित प्राणीका नाताले आफ्नो कर्तव्य निभाएर मात्रै सबैभन्दा अर्थपूर्ण र मूल्यवान जीवन जिउन सकिन्छ। परमेश्‍वरका वचनले भन्छन्ः “जब मानिसहरू सांसारिक करियरमा संलग्न हुन्छन्, तब तिनीहरूले सांसारिक प्रवृत्ति, प्रतिष्ठा र नाफा, र देहसुख पछ्याउनेबारे मात्र सोच्छन्। यसबाट के निष्कर्ष निकाल्‍न सकिन्छ? यो कि तेरो सारा शक्ति, समय र बैँस यी कुराहरूमै केन्द्रित हुन्छन् र यी कुराहरूमै सकिन्छन्। के यी कुराहरू अर्थपूर्ण छन्? तैँले यी कुराहरूबाट अन्त्यमा के प्राप्त गर्नेछस्? तैँले प्रतिष्ठा र नाफा प्राप्त गरे पनि, त्यो रित्तो नै हुनेछ। तर तैँले आफ्नो जियाइ शैलीमा बदलाव ल्याइस् भने के हुन्छ? यदि तैँले आफ्नो समय, शक्ति र मस्तिष्कलाई सत्यता र सिद्धान्तहरूमा मात्र लगाउँछस् भने, र यदि तैँले आफ्नो कर्तव्य कसरी राम्ररी निभाउने, र कसरी परमेश्‍वरसामु आउने भन्‍नेजस्ता सकारात्मक कुराहरूबारे मात्र सोच्छस् भने, र यदि तैँले आफ्नो शक्ति र समयलाई यी सकारात्मक कुराहरूमा अर्पित गर्छस् भने, तैँले प्राप्त गर्ने कुरा फरक हुनेछ। यसरी तैँले प्राप्त गरेको कुरा सबैभन्दा तात्त्विक लाभ हुनेछ। अनि, तैँले कसरी जिउने, कस्तो उचित स्वव्यवहार देखाउने, हर प्रकारको व्यक्ति, घटना र वस्तुलाई कसरी सामना गर्ने भनी जान्नेछस्। जब तैँले हर प्रकारको व्यक्ति, घटना र वस्तुलाई सामना गर्न जानेको हुन्छस्, तब धेरै हदसम्म यसले तँलाई स्वाभाविक रूपमै परमेश्‍वरका योजनाबद्ध कार्य र बन्दोबस्तहरूप्रति समर्पित हुन सक्षम तुल्याउनेछ। जब तँ स्वाभाविक रूपमै परमेश्‍वरका योजनाबद्ध कार्य र बन्दोबस्तहरूप्रति समर्पित हुन सक्छस्, तब थाहै नपाई, तँ परमेश्‍वरले स्विकार्नुहुने र प्रेम गर्नुहुने व्यक्ति बन्नेछस्। यसबारे सोच् त, के त्यो राम्रो कुरा होइन र? सायद तँलाई अझै यो कुरा अझै थाहा छैन होला, तर तैँले आफ्नो जीवन जिउने, र परमेश्‍वरका वचन र सत्यता सिद्धान्तहरू स्विकार्ने क्रममा, तैँले अनजानमै परमेश्‍वरका वचनअनुसार जीवन जिउने, मानिसहरू र कामकुराहरूलाई हेर्ने, र आफूलाई व्यवहारमा ढाल्ने र कार्य गर्ने गर्नेछस्। यसको मतलब, तँ अचेतन रूपमै परमेश्‍वरका वचनप्रति समर्पित हुनेछस्, उहाँका मापदण्डहरूमा समर्पित हुनेछस्। त्यसपछि तँ थाहै नपाई परमेश्‍वरले स्वीकार, भरोसा र प्रेम गर्नुहुने व्यक्ति बनिसकेको हुनेछस्। के त्यो सानदार कुरो होइन र? (हो।) त्यसकारण, यदि तैँले आफ्नो शक्ति र समयलाई सत्यता पछ्याउन र कर्तव्य राम्ररी निभाउनमा अर्पित गर्छस् भने, तैँले अन्त्यमा सबैभन्दा मूल्यवान् कुराहरू प्राप्त गर्नेछस्” (वचन, खण्ड ६। सत्यताको पछ्याइमा। सत्यता कसरी पछ्याउने (१८))। परमेश्‍वरका वचन पढेपछि मैले सत्यता पछ्याउनुको मूल्य र महत्त्व राम्रोसँग बुझेँ। अहिले म पहिलेजस्तो धनी नभए पनि र मेरा लुगा राम्रो र सुन्दर नभए पनि मैले परमेश्‍वरको जीवन आपूर्तिको आनन्द लिइरहेकी थिएँ। यो कुरा जतिसुकै पैसाको बदलामा पनि पाउन सकिँदैनथ्यो। यतिका वर्षमा मैले कसरी बारम्बार परमेश्‍वरविरुद्ध विद्रोह गरेकी, उहाँको हृदयमा चोट पुर्याएकी र पैसाको पछि दौडिन उहाँको मुक्तिलाई धेरै पटक इन्कार गरेकी थिएँ भन्‍ने सम्झेँ। मैले कर्तव्य निर्वाह गर्ने महान् अवसरलाई कदर गरिनँ, बरु परमेश्‍वर सधैँ मेरो छेउमा रहेर म बदलिन्छु भनेर पर्खिरहनुभयो, मलाई मुक्ति दिने कुरामा हार मान्नु भएन। मैले व्यवसाय छोडेपछि परमेश्‍वरले मलाई चिसो वा भोकमा छोड्नु भएन, उहाँले हरसम्भव तरिकाले मेरो भरणपोषण गरिरहनुभयो। परमेश्‍वरको मुक्तिको अनुग्रहलाई हिसाब गर्न सकिन्न, त्यसको ऋण तिर्नु त परको कुरा भयो। यो जीवनमा परमेश्‍वरलाई पछ्याउने निर्णय गरेकोमा मलाई कदापि पछुतो हुनेछैन। परमेश्‍वरलाई उहाँले दिनुभएको मुक्तिका लागि धन्यवाद। सारा महिमा परमेश्‍वरलाई होस्।


८०. एउटा नयाँ विश्‍वासीसँग काम गर्दाको मेरो कथा

सन् २०२० अप्रिलमा, मलाई मण्डली डिकनको रूपमा सेवा गर्न चुनियो। सुरुमा म निकै आत्तिएकी थिएँ, र मेरो कार्यसम्पादन खराब होला भन्‍ने डर थियो, तर ब्रदर-सिस्टरको मद्दत र सहयोगले मैले बिस्तारै केही सिद्धान्त बुझ्दै गएँ र केही काम गर्न सक्षम भएँ। पछि, मलाई मण्डली अगुवा चुनियो र मैले झन् धेरै कामको सुपरिवेक्षण गरेँ। कहिलेकाहीँ माथिल्लो तहका अगुवाले मेरो धेरै प्रशंसा गर्थे। जस्तै, मलाई काम खटाइँदा उनलाई चिन्ता नहुने गरेको, तर समान कार्यभार दिइएका अरूलाई सुपरिवेक्षण गर्नुपरेको भन्थे। यो सुनेर मैले निकै राम्रो गरिरहेकी रहेछु भन्‍ने लाग्यो। पछि, मैले मलजल गरेको क्रिस्टोफर नामका ब्रदरलाई मण्डली अगुवा चुनियो। क्रिस्टोफरको औसत क्षमता थियो, तर उनी सुसमाचार फैलाउन मन पराउँथे र राम्रो नतिजा पाउँथे। उनी चुनिएकोमा म खुसी थिएँ, किनभने मैले उनलाई मलजल र जगेर्ना गरेकाले यसले मेरै खुबीलाई दर्शाउँथ्यो।

सन् २०२२ जुनमा, सुसमचार कामको जाँचबुझ गर्न म एउटा गाउँ गएँ। असुरक्षाका कारण क्रिस्टोफर व्यक्तिगत रूपमा उपस्थित हुन सकेनन्, त्यसैले उनले मलाई अनलाइनबाट साथ दिए। उनी गाउँमा मेरो अवस्था के छ भनी सोध्थे, र यसले हामीलाई समस्या पहिचान गरी समयमै सुधार गर्न सहयोग पुग्थ्यो। तर, त्यो बेला, मैले उनी अस्थामा नयाँ अनि भर्खरै मात्र अगुवा भएकाले काम गर्न सक्दैनन् होला भनी सोचेँ। म अगुवा भएको दुई वर्ष भएको थियो, केही सिद्धान्त बुझेकी थिएँ; अझ, मैले नै क्रिस्टोफरलाई मलजल गरेकी थिएँ, त्यसैले म उनीसँग साझेदारी गर्न चाहन्नथेँ, र मैले सुपरिवेक्षण गर्ने काममा उनी सहभागी भएको चाहन्नथेँ। एक दिन, क्रिस्टोफरले मलाई एउटा सन्देश पठाएः “त्यो गाउँका लागि तपाईँको अबको योजना के छ? तपाईंको फुर्सद भएपछि, छलफल गरौँ न।” उनको सन्देश देखेर ममा केही प्रतिरोध उत्पन्न भयोः “आएको भर्खरै केही दिन मात्र भएको छ, अब तिमी मेरो कार्यप्रगति सोध्न थालिसक्यौ? प्रगति त्यसरी गुटुटु कुद्दैन। अनि, यो मेरो एकमात्र परियोजना पनि होइन।” म यस मामिलामा उनीसँग थप छलफल गर्न चाहन्नथेँ, त्यसैले मैले यति मात्र भनेँ: “म भर्खरै आइपुगेकी छु र मैले योजना बनाउन थालेकी नै छैन।” उनले भनेः “त्यसोभए तपाईँले सकेसम्म छिटो योजना बनाउन थाल्नुपरो।” उनको यो सन्देश देखेपछि, मैले सोचेँ: “मैले मभन्दा कम क्षमता, कम अनुभव भएको कसैलाई मेरो साझेदारको रूपमा कार्य गर्न दिँदा के यो परियोजना साँच्चै सफल हुन सक्छ र?” म यो सम्पूर्ण कुराबारे खुसी थिइनँ। त्यसपछि, जब-जब क्रिस्टोफरले मेरो कार्यप्रगतिबारे सोध्थे, म उनलाई नजरअन्दाज गर्न खोज्थेँ। कामबारे उनीसँग विरलै छलफल गर्थेँ, छलफल गर्नु अर्थहीन छ, र अन्तमा यो सबै म आफैले गर्नुपर्ने हो भन्‍ने ठान्थेँ। त्यसैले, गाउँको सबै कामको प्रबन्ध म आफैले गरेँ। एक पटक, क्रिस्टोफरले मलाई यस्तो सन्देश पठाए: “छिमेकी गाउँमा केही नयाँ विश्‍वासी छन्, तिनीहरू पक्राउ पर्ने डरले सुसमाचार सुनाउँदैनन्। पहिले निकै उत्साहित हुने गर्दथे, तर अचेल भेलामा आउन पनि छोडेका छन्। तपाईँ त्यहाँ गएर तिनीहरूलाई केही सहयोग गर्नुहुन्छ कि?” उनको सन्देश देखेपछि, मैले सोचेँ: “तिमीले मलाई त्यो भन्नुपर्दैन। पक्कै पनि, तिनीहरूलाई मेरो सहयोगको खाँचो छ, तर मसँग अहिले समय छैन। त्यो गाउँ निकै टाढा पनि छ, उठ्यो हिँडिहाल्यो जस्तो सजिलो छैन। आखिरमा, त्यहाँ जाने त मै हुँ, तिमी होइन। त्यसै पनि, तिमीले केही नि गर्ने होइन, त्यसैले तिमीसँग छलफल गर्नुको कुनै अर्थ छैन। यी परियोजनाका लागि मेरा आफ्नै सोच र योजना छन्, म आफ्नै तालिकाअनुसार अघि बढ्नेछु, मलाई तिम्रो मार्गदर्शन र जनाउको खाँचो छैन।” तब मैले यसो भन्दै जवाफ फर्काएँ: “मैले जाने समय पाएकी छैन। नयाँ विश्‍वासीहरूले दिउँसो काम गर्छन्, र समयतालिका पनि मिलेको छैन।” क्रिस्टोफरले एक हरफमा जवाफ लेख्दै भनेः “ए, ठीक छ त्यसोभए।” त्यो समयमा, उनी मेरा कारण बाँधिएको महसुस गर्दै होलान् कि भन्‍ने लाग्यो। अरूसँग उनले कामको विवरणबारे थप सोधखोज गर्थे होलान्, तर मेरो जवाफपछि उनले त्यसो गर्ने हिम्मत गरेनन्। त्यसपछि, क्रिस्टोफरसँग कामको बारेमा छलफल हुन लगभग बन्द भयो, र उनले मसँग बस्ने समय मिलाउन खोज्दा, म सधैँ भन्थेँ: “म अर्को काममा व्यस्त छु। फुर्सद भएपछि बसौँला।” फुर्सद हुँदा पनि म उनलाई खोज्दिनँथेँ, बरु अर्को काम गर्नतिर लाग्दथेँ। बिस्तारै, मैले सुपरिवेक्षण गर्ने तीनवटा टोलीका ब्रदर-सिस्टरहरूले सौहार्दपूर्ण ढङ्गले साझेदारी गर्न सकेनन्, तिनीहरू आफ्नै तालले काम गर्थे, र एकअर्कासँग विरलै छलफल गर्थे। हाम्रो भेलाको माहोल अरू मण्डलीका तुलनामा कम जीवन्त हुन्थ्यो, र हाम्रो सुसमाचार कामको नतिजा पनि खराब आयो। त्यो बेला ममा मैले क्रिस्टोफरसँग साझेदारी नगरेकीले यस्तो नतिजा आएको हो र परमेश्‍वरले यसमार्फत मलाई सम्झाउँदै हुनुहुन्छ भन्‍ने केही आत्मचेतना आएको थियो, तर मैले बहाना बनाएँ। मैले उनीसँग साझेदारी गर्न नखोजेकी होइन, म खालि अर्को काम गर्नु छ, र छलफल गर्न मसँग धेरै समय छैन भन्‍ने गर्थेँ। त्यसपछि, म आफै एक्लै काम गरिरहेँ। एक पटक, क्रिस्टोफरले हाम्रो कर्तव्यमा आएका समस्याबारे सारांश र सङ्गति गर्न ती तीनवटा टोलीका सुपरिवेक्षकहरूसँग भेटघाट गरौँ भनी मलाई आमन्त्रित गरे। परमेश्‍वरका वचन उल्लेख गर्दै, क्रिस्टोफरले भनेः “परमेश्‍वरका वचनले भन्छन्, हाम्रो कर्तव्यमा रोकावट आउँदा, हामी केहीबेर रोकिएर समस्याको सारांश गर्नुपर्छ र कुनै विचलन छन् भने पहिचान गर्नुपर्छ। अहिले, हामीले सौहार्दपूर्ण ढङ्गले साझेदारी गरिरहेका छैनौँ, सबैले आफ्नै हिसाबले काम गर्छन्, हामीमा एकमत छैन, र हामीले ब्रदर-सिस्टरहरूलाई साँचो रूपमा सहयोग गरेका छैनौँ, जसको कारण हाम्रो कामको प्रगति रोकिएको छ। अबदेखि, काम राम्रोसँग फत्ते गर्नु, हामीले धेरैभन्दा धेरै कुराकानी र छलफल गर्नुपर्छ, मिलेर कार्य गर्नुपर्छ।” उनले र अरूले अन्य मण्डलीले अपनाएका अभ्यासका असल विधिबारे पनि सङ्गति गरे, तर मैले सुन्न मन गरिनँ र आफ्नै तरिकाले अभ्यास गरिरहेँ। परिणामस्वरूप, मैले सुपरिवेक्षण गरेको कामले तीन महिनासम्म कुनै नतिजा दिएन। पछि, म बसेको गाउँका पाँच अधिकारी आएर मलाई सोधपुछ गरे, मेरो फोन खोजमेल गर्ने प्रयास गरे, र गाउँमा सुसमाचार फैलाएको भेटेमा समातेर जिल्ला सरकारलाई बुझाउने र सरकारलाई नै मामला सम्हाल्न दिने भन्दै मलाई चेतावनी दिए। यो घटनाले म चकित भएँ र सोचेँ: “यस्तो किन भयो होला? यी केही महिनामा मेरो कर्तव्यको नतिजा राम्रो रहेको छैन, मैले क्रिस्टोफरसँग कामबारे पनि विरलै छलफल गरेकी छु के परमेश्‍वरले यी असफलताबाट पाठ सिक्नु भनेर सम्झाउन यो परिस्थिति प्रयोग गरिरहनु भएको हो? मैले चिन्तन गरिनँ, अनि मेरा समस्या सुधारिनँ भने मैले सायद यो कर्तव्य अब धेरै गर्न पाउन्न होला।”

अगष्टको अन्त्यतिर एक दिन, म त्यो गाउँ छोडौँ कि नाइँ भन्‍नेबारे छलफल गर्न केही सहकर्मीसँग अनलाइन भेट गरेँ। एक टोली अगुवाले मलाई सोधेः “तीन महिनासम्म पनि त्यो गाउँमा तपाईँले कुनै नतिजा पाउनु भएको छैन, त्यो किन होला?” मैले आफूलाई थाहा नभएको बताएँ। टोली अगुवाले फेरि भनेः “यो विषयमा तपाईँले अलिक चिन्तन गर्नुपर्दैन र? ब्रदर र सिस्टरहरूले तपाईँ आफूखुसी कार्य गर्नुहुन्छ, अरूसँग साझेदारी गर्नुहुन्न भनिरहेका छन्। तिनीहरूले कामबारे छलफल गर्न तपाईँलाई खोज्दा समय दिनुहुन्न रे। ब्रदर-सिस्टरलाई प्रेरित गर्नुहोस्, सुसमाचारको कामलाई बढवा दिनुहोस् भनेर हामीले तपाईँलाई त्यो गाउँ पठाएका थियौँ, तर तपाईँले आफूले गर्नुपर्ने काम नै गर्नुभएन।” अर्को टोली अगुवाले भनेः “तपाईँलाई खटाइएको काम पूरा गर्न सक्नुभएको छैन भने तपाईँ फर्केर आउनुहोस्!” मेरो अनुहार रातो हुँदै थियो, तिनीहरूका हरेक शब्द पेटमा मुक्का हानेका जस्तै थिए। त्यो क्षण, म कुनामा गएर लुकौँ जस्तो भएको थियो। मेरो निकै चित्त दुख्योः मैले सहकार्य गर्न इन्कार नै गरिरहेकी त थिइनँ, नतिजा नआउनुमा मेरो मात्रै दोष थिएन। सरकारले हामीलाई निकै सताइरहेको थियो, र मेरो जिम्मामा अन्य परियोजना पनि थिए। कसरी तिनीहरूले मैले गर्नुपर्ने काम पूरा गर्न नसकेको भन्न सके? टोली अगुवाले मसँग कुनै उपाय छ कि भनेर सोधे, तर के भन्‍ने मलाई थाहा भएन, त्यसैले, यसो भनी उत्तर दिएँ: “त्यसोभए म फर्किन्छु।” त्यसपछि, मैले छिटो फोनवार्ता टुंग्याएँ। फोन राखेपछि, म ओछ्यानमा लडेर जोडतोडले रुन थालेँ। टोली अगुवाहरूका शब्द मेरो दिमागमा घुमिरहे “आफूले गर्नुपर्ने काम पूरा गर्नु भएको छैन भने तपाईँ त्यहाँ के गरेर बसिरहेको?” “तपाईँलाई खटाइएको काम पूरा गर्न सक्नुभएको छैन भने तपाईँ फर्केर आउनुहोस्!” मैले जति सोचेँ, उति म नकारात्मक भएँ। त्यसपछिका केही दिन, मैले परमेश्‍वरलाई निरन्तर प्रार्थना गरिरहेँ, र मेरा अगुवाले मसँग सङ्गति गरे, मलाई सहयोग गरे। यसले मेरो विचारलाई शान्त राखी त्यो बेलाको मेरो स्थितिबारे चिन्तन गर्ने तुल्यायो। मैले सोचेँ, “हालैका दिनमा मैले सबै कुरा आफै गरिरहेकी छु। मैले क्रिस्टोफरलाई कम सम्झेँ, उनीसँग कामबारे छलफल गरिनँ। उनले कामबारे मसँग कुरा गर्न खोज्दा मैले सधैँ व्यस्त छु भन्थेँ। वास्तवमा, उनी मेरो काममा सहभागी होऊन् भन्‍ने म चाहन्नथेँ। म प्रस्ट रूपमा मेरो भ्रष्ट स्वभावमा डुबेर काममा ढिलाइ गरिरहेकी थिएँ, तर काँटछाँट गरिँदा म बाझ्न थालेँ, मसँग किञ्चित पनि समझ थिएन।” मैले कर्तव्यमा आफूखुसी गरेको, अरूसँग कामबारे छलफल नगरेको भनेर ब्रदर-सिस्टरहरूले भनेको सम्झेँ—यो निकै गम्भीर समस्या थियो, त्यसैले मैले परमेश्‍वरका वचनको सान्दर्भिक खण्ड खोजेर पढेँ। सर्वशक्तिमान्‌ परमेश्‍वर भन्‍नुहुन्छ: “झट्ट हेर्दा, कतिपय ख्रीष्टविरोधीहरूका सहयोगी वा सहकर्मीहरू छन् जस्तो लाग्‍न सक्छ, तर तथ्य कुरा हो यो कि जब केही आइपर्छ, अरू जति नै सही भए पनि, ख्रीष्टविरोधीहरूले कहिल्यै पनि तिनीहरूले भनेको कुरा सुन्दैनन्। तिनीहरूले यसलाई ध्यान समेत दिँदैनन्, यसको बारेमा छलफल गर्ने वा सङ्गति गर्ने कुरा त परै जाओस्। तिनीहरूले त्यहाँ अरू छँदै छैनन् जस्तो गरेर कुनै ध्यान दिँदैनन्। जब ख्रीष्टविरोधीहरूले अरूले भनेको कुरा सुन्छन्, तब तिनीहरूले अरूलाई देखाउनका लागि झारा टार्ने वा नाटक गर्ने काम मात्रै गर्छन्। तर अन्तिम निर्णय गर्ने समय आएपछि, निर्णय गर्नेहरू ख्रीष्टविरोधीहरू नै हुन्छन्; अरूका शब्दहरू खेर जान्छन्, तिनको कुनै गन्ती हुँदैन। उदाहरणको लागि, जब दुई जना मानिसहरू कुनै कुराको लागि जिम्‍मेवार हुन्छन्, र तिनीहरूमध्ये एक जनामा ख्रीष्टविरोधीको सार छ, तब त्यस व्यक्तिमा के प्रकट हुन्छ? चाहे जेसुकै होस्, काम सुचारु गर्ने, प्रश्‍नहरू गर्ने, कामकुरा मिलाउने, र समाधान निकाल्‍ने उही मात्र हुन्छ। अनि प्रायजसो, त्यस्ता व्यक्तिहरूले आफ्‍नो सहकर्मीलाई पूर्ण रूपमा अन्धकारमा राख्छन्। तिनीहरूको नजरमा उक्त सहकर्मी को हुन्छ? तिनीहरूको सहायक हुँदैनन्, सहकर्मी छ भनेर देखाउन राखेको व्यक्ति मात्रै हुन्छन्। ख्रीष्टविरोधीहरूको नजरमा, सहकर्मीहरू अस्तित्वहीन हुन्छन्। जब-जब समस्या आउँछ, तब ख्रीष्टविरोधीले त्यसबारेमा राम्ररी विचार गर्छ, र कुनै कार्यदिशा तय गरेपछि, तिनीहरूले यसो गर्नुपर्छ भनेर अरू सबैलाई जानकारी दिन्छन्, र कसैलाई पनि प्रश्‍न गर्ने अनुमति हुँदैन। अरूसँगको तिनीहरूको सहकार्यको सार के हुन्छ? मूलतः त्यो अन्तिम निर्णय गर्नु, अरू कसैसित कहिल्यै समस्याहरूबारे छलफल नगर्नु, कामको पूर्ण जिम्मेवारी नलिनु, र आफ्ना सहकर्मीहरूलाई सजावटको वस्तु बनाउनु हो। तिनीहरू सधैँ एक्लै काम गर्छन् र कहिल्यै अरूसित सहकार्य गर्दैनन्। तिनीहरू अरू कसैसित आफ्नो कामबारे कहिल्यै छलफल वा कुराकानी गर्दैनन्, तिनीहरू प्राय: एक्लैले निर्णय लिन्छन् र मामलाहरू सम्हाल्छन्, र धेरै कुरामा, कार्य गरिसकेपछि मात्र कामकुरा कसरी सकाइएका वा सम्हालिएका थिए भनी अरू मानिसले थाहा पाउँछन्। अरू मानिसहरूले तिनीहरूलाई भन्छन्, ‘सबै समस्याहरू हामीसँग छलफल गरिनुपर्छ। तपाईंले त्यो व्यक्तिलाई कहिले तह लगाउनुभयो? तपाईंले उसलाई कसरी सम्हाल्नुभयो? हामीलाई यसबारेमा कसरी थाहा भएन?’ तिनीहरूले न त स्पष्टीकरण दिन्छन् न त कुनै ध्यान नै दिन्छन्; तिनीहरूका लागि, आफ्नो सहकर्मीको कुनै कामै हुँदैन, उनीहरू सजावट वा देखाउने चिज मात्र हुन्। जब केही कुरा आइपर्छ, तिनीहरूले विचार गर्छन्, निर्णयमा पुग्छन्, र आफूलाई जसरी इच्छा लाग्छ त्यसरी काम गर्छन्। तिनीहरूको वरिपरि जति नै धेरै मानिसहरू भए पनि, तिनीहरूले ती मानिसहरू त्यहाँ छैनन् जस्तो व्यवहार गर्छन्। ख्रीष्टविरोधीको लागि, ती मानिसहरू त हावाजस्तै अदृश्य हुन पनि सक्छन्। यसलाई मध्यनजर गर्दा, के अरूसँगको तिनीहरूको साझेदारीको कुनै वास्तविक पक्ष छ? बिलकुलै छैन, तिनीहरूले झारा टार्ने र भूमिका खेलेको बहाना गर्ने काम मात्र गरिरहेका हुन्छन्। अरूले तिनीहरूलाई यसो भन्छन्, ‘समस्याको सामना गर्दा किन तपाईंले सबैसँग सङ्गति गर्नुहुन्‍न?’ तिनीहरूले यसरी जवाफ दिन्छन्, ‘तिनीहरूलाई के थाहा छ? समूहको अगुवा म हुँ, निर्णय गर्नु मेरै हातको कुरा हो।’ अरूले भन्छन्, ‘अनि तपाईंले किन तपाईंको सहकर्मीसँग सङ्गति गर्नुभएन?’ तिनीहरूले उत्तर दिन्छन्, ‘मैले उहाँलाई भनेँ, र उहाँसँग कुनै राय थिएन।’ तिनीहरू आफैले नियमकानुनको धज्जी उडाइरहेको तथ्यलाई ढाकछोप गर्नको लागि अरू मानिससँग कुनै राय छैन वा तिनीहरू आफैले विचार गर्न सक्दैनन् भन्‍ने कुरालाई प्रयोग गर्छन्। तर यसपछि पनि तिनीहरूले अलिकति पनि आत्म-विश्‍लेषण गर्दैनन्। यस्तो व्यक्तिले सत्यतालाई स्विकार्न असम्भव हुनेछ। यो ख्रीष्टविरोधी प्रकृतिको एउटा समस्या हो” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरको पालना गर्न होइन तर तिनीहरूको आफ्‍नै कुरा पालना गर्न लगाउँथे (भाग एक))। परमेश्‍वर ख्रीष्टविरोधीहरू कसरी मनोमानी तरिकाले काम गर्छन्, अरूसँग सहकार्य गर्दैनन्, स्वेच्छाचारी निर्णय गर्छन्, सधैँ अन्तिम बोली राख्छन्, साझेदारहरूसँग कामबारे छलफल गर्दैनन्, र आफै निर्णय गरेर अघि बढ्छन् भनेर खुलासा गर्नुभएको छ। तिनीहरू अरूको असल सुझाव अपनाउँदैनन्, र अरूसँग उत्कृष्ट सोच छन् भन्‍ने सोचेर तिनीहरूलाई प्रायः अपमान गर्छन् भन्‍ने कुरा खुलासा गर्नुहुन्छ। ख्रीष्टविरोधीको नजरमा साझेदारहरू भनेका पृष्ठभूमिको हल्ला वा रङ्गमञ्चको सजावटभन्दा अलिकति बढी मात्र हुन्। मैले पनि ख्रीष्टविरोधीजस्तै व्यवहार गरिरहेकी थिएँ: क्रिस्टोफरसँग साझेदारी सुरु गरेदेखि नै, मैले उनको क्षमता कमजोर छ, काममा दक्षता छैन र तुलनात्मक रूपमा अनुभवको कमी छ भन्दै उनलाई तुच्छ मानेकी थिएँ। मेरो परियोजनामा उनी सहभागी भएको म चाहन्नथेँ। म सोच्थेँ, अगुवाको रूपमा मैले उनीभन्दा लामो समय सेवा गरेकी छु, उनीभन्दा धेरै बुझेकी छु, र कामको प्रबन्ध आफै गर्न सक्छु; मलाई उनले कुनै राम्रो सुझाव दिन सक्दैनन्, त्यसैले उनीसँग छलफल गर्नु बेकार छ भन्‍ने लाग्थ्यो। जब उनले कामबारे मेरो योजना के छ भनेर सोधे, तब म प्रतिरोधी भएँ, र उनले सीधै मेरो प्रगतिबारे सोधेर आफूलाई मेरो हाकिमजस्तो देखाउन खोजेका हुन् भन्‍ने लाग्यो, त्यसैले मैले उनलाई बेवास्ता गरेँ। केही ब्रदर-सिस्टरले पक्राउ पर्ने डरले आफ्नो कर्तव्य निर्वाह गर्ने आँट नगर्दा र क्रिस्टोफरले मलाई तिनीहरूलाई सहयोग गरे-नगरेको भनी सोध्दा, उनले केवल आफ्नो जिम्मेवारी पूरा गर्दैथिए, तैपनि मैले अहङ्कारपूर्वक सोचेँ, “आफूले समस्या हल गर्न नसक्ने, अनि मलाई आदेश दिने, उनले आफूलाई को ठान्छन्?” पछि, हामी समस्याहरूको सारांश गर्न भेला हुँदा, ब्रदर-सिस्टरहरूले अभ्यासका केही मार्ग बताए, तर मैले तिनलाई अपनाइनँ। मैले मनोमानी ढङ्गले काम गरेकी, अरूसँग साझेदारी नगरेकी वा तिनीहरूको सुझाव नलिएकीले, मेरो कर्तव्यमा नतिजाहरू प्राप्त गर्न म लगातार असफल भइरहेँ। मैले सधैँ आफ्नै विश्‍वासअनुसार कर्तव्य निभाएँ, आफूलाई जे सही लाग्यो त्यही गरेँ, अरूसँग साझेदारी गर्दै गरिनँ, नतिजास्वरूप काममा ढिलाइ भयो। मैले दुष्कर्म गरिरहेकी थिएँ! यसबारे चिन्तन गरेर, म टोली अगुवाहरूको निर्देशन र काँटछाँट स्विकार्न सक्षम भएँ। मेरो व्यवहारले पहिल्यै मण्डलीको कामलाई नकारात्मक प्रभाव पारेको थियो। तिनीहरूले त्यसरी मेरो काँटछाँट नगरेका भए, म आत्मचिन्तन गर्थिनँ, वा मेरो समस्या कति गम्भीर छ भन्‍ने थाहा पाउँथिनँ। काँटछाँट परमेश्‍वरको प्रेमको एउटा रूप हो!

यसपछि, मैले परमेश्‍वर सामु आएर प्रार्थना र र मैले आफ्नो कर्तव्यमा अरूसँग किन साझेदारी गर्न सकिनँ, सधैँ अन्तिम बोली आफ्नै होस् भन्‍ने किन चाहेँ भनी खोजी गरेँ। पछि, मैले परमेश्‍वरका वचनको एउटा खण्ड भेटेँ जसले मेरै स्थितिबारे बताएको थियो। सर्वशक्तिमान्‌ परमेश्‍वर भन्‍नुहुन्छ: “तिमीहरूले वर्षौँसम्म आफ्ना कर्तव्यहरू निभाएका छौ होला, तर तिमीहरूको जीवन प्रवेशमा देखिँदो प्रगति केही भएको छैन, तिमीहरूले केवल थोरै सतही धर्मसिद्धान्तहरू बुझ्छौ, र तिमीहरूमा परमेश्‍वरको स्वभाव र सारबारे कुनै साँचो ज्ञान छैन, भन्‍न मिल्ने गरी कुनै फड्कोसमेत मारेका छैनौ—यदि यो तिमीहरूको आजको कद हो भने, तिमीहरूले के गर्छौ होला? तिमीहरूसँग भ्रष्टताका कस्ता प्रकटीकरणहरू होलान्? (अहङ्कार र घमण्डीपन।) के तिमीहरूको अहङ्कार र घमण्डीपन बढ्लान् कि उस्तै रहलान्? (बढ्लान्।) ती किन बढ्लान्? (किनकि हामी आफैलाई अत्यन्तै योग्य ठान्छौँ।) अनि, मानिसहरूले के आधारमा आफ्नो योग्यताको तह मूल्याङ्कन गर्छन्? तिनीहरूले निश्‍चित कर्तव्य कति वर्ष निभाएका छन् र तिनीहरूले कति धेरै अनुभव बटुलेका छन् भन्‍ने आधारमा, होइन र? अनि यस्तो हो भने, के तैँले क्रमिक रूपमा वरिष्ठताका आधारमा सोच्‍न थाल्दैनस् र? उदाहरणका लागि, कुनै दाजुले परमेश्‍वरमा विश्‍वास गरेको वर्षौँ भयो र कर्तव्य निभाउन थालेको लामो समय भयो, त्यसकारण कुरा गर्नको लागि ऊ नै सबैभन्दा योग्य हुन्छ; कुनै बहिनीले यहाँ काम गरेको धेरै भएको छैन, र उसमा केही क्षमता भए पनि, ऊसँग यो कर्तव्य पूरा गरेको अनुभव छैन, र उसले परमेश्‍वरमा विश्‍वास गरेको धेरै भएको छैन, त्यसकारण ऊ बोल्‍नका लागि सबैभन्दा कम योग्य हुन्छे। बोल्‍नका लागि सबैभन्दा योग्य व्यक्तिले मनमनै सोच्छ, ‘म नै वरिष्ठ भएको हुनाले, मेरो कर्तव्यपालन मापदण्डका स्तरमा छ, र मेरो खोजी चरम अवस्थामा पुगेको छ, र मैले सिक्‍नु वा प्रवेश गर्नुपर्ने कुनै कुरा छैन। मैले यो कर्तव्य राम्ररी निभाएको छु, मैले यो काम केही हदसम्‍म पूरा गरेको छु, त्यसकारण परमेश्‍वर सन्तुष्ट हुनुपर्छ।’ अनि यसरी तिनीहरू आत्मसन्तुष्ट हुन थाल्छन्। के यसले तिनीहरू सत्यता वास्तविकतामा प्रवेश गरेका छन् भन्‍ने जनाउँछ र? तिनीहरूमा कुनै पनि प्रगति हुन छोडिसकेको छ। तिनीहरूले सत्यता वा जीवन अझै हासिल गरेका छैनन्, तर तिनीहरू आफैलाई अत्यन्तै योग्य ठान्छन्, र वरिष्ठताका शब्दहरूमा बोल्छन् र परमेश्‍वरको इनाम कुर्छन्। के यो अहङ्कारी स्वभावको प्रकटीकरण होइन? जब मानिसहरू ‘अत्यन्तै योग्य’ हुँदैनन्, तिनीहरूलाई सतर्कता अपनाउन आउँछ, तिनीहरूले गल्ती नगर्न आफैलाई सम्झाउँछन्; आफू अत्यन्तै योग्य भएको विश्‍वास भएपछि, तिनीहरू अहङ्कारी बन्छन्, र आफैलाई महान्‌ ठान्‍न थाल्छन्, र प्राय आत्मसन्तुष्ट बन्छन्। यस्ता समयहरूमा, के तिनीहरूले पावलले जस्तै परमेश्‍वरसँग इनाम र मुकुट माग्ने सम्भावना हुँदैन र? (हुन्छ।) यसमा मान्छे र परमेश्‍वरबीचको सम्बन्ध के हो? यो सृष्टिकर्ता र सृष्टि गरिएका प्राणीबीचको सम्बन्ध होइन। यो कारोबारमा आधारित सम्बन्धबाहेक अरू केही होइन। अनि यस्ता अवस्थामा, परमेश्‍वरसँग मानिसहरूको केही सम्बन्ध हुँदैन, र सम्भवतः उहाँले तिनीहरूदेखि आफ्नो अनुहार लुकाउनुहुन्छ—यो खतरनाक सङ्केत हो” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरको डर मानेर मात्रै मुक्तिको मार्गमा पाइला चाल्‍न सकिन्छ)। परमेश्‍वरले खुलासा गर्नुहुन्छ, यदि कसैले सत्यता पछ्याउँदैन र आफूलाई चिन्दैन भने, उसले केही समयसम्म कर्तव्य निभाइसकेपछि आफूसँग पुँजी र अनुभव रहेको सोच्छ, र आफ्नो वरिष्ठताको दाबी गर्न थाल्छ, अरूलाई तुच्छ ठान्छ, अहङ्कारले फुल्दछ, सत्यता सिद्धान्त खोज्न र कर्तव्यमा अरूसँग साझेदारी गर्न असफल हुन्छ, स्वेच्छाचारी व्यवहार गर्छ, आफूखुसी कार्य गर्छ, र परमेश्‍वरको प्रतिरोध गर्ने मार्गमा हिँडछ। आस्थामा प्रवेश गरेको समयदेखि, मैले सधैँ कुनै कर्तव्य निभाएँ र दुई वर्षसम्म अगुवा भएँ। मैले सोच्थेँ, म लामो समयदेखि अस्थामा छु, राम्रो कार्यकुशलता छ, केही कार्यअनुभव छ, त्यसैले म अहङ्कारी भएँ। अरूलाई जगेर्ना र तिनीहरूको कामको जाँचबुझ गर्न म निकै प्रसन्न थिएँ, तर क्रिस्टोफर मेरो साझेदार भएर मेरो काममा सहभागी हुन थालेदेखि म अप्रसन्न भएँ। उनलाई मलजल र जगेर्ना गर्ने मै हुँ, उनको क्षमता मेरोभन्दा कम छ भन्‍ने सोचिरहेँ, उनले भर्खर सुरुआत गर्दैछन्, अनुभव धेरै छैन, त्यसैले उनी मेरो कामको हिस्सा बनुन् भन्‍ने म चाहन्नथेँ। जब उनले मलाई नयाँ विश्‍वासीलाई सहयोग-गरेको नगरेको, मेरो कार्यतालिका के छ भनेर सोधे, मलाई दिक्क लाग्यो र लापरवाही तरिकाले जवाफ दिन थालेँ। मलाई उनीसँग छलफल गर्नु आवश्यक छ भन्‍ने लागेन, र छलफल गरिहालेपनि, उनीसँग कुनै उपयोगी सुझाव हुन्थेन। म सोच्थेँ, उनीविना नै म यो गर्न सक्नेछु, त्यसैले, मैले उनीसँग छलफल वा साझेदारी गरिनँ, धेरैजसो निर्णय र प्रबन्ध म आफै गर्थेँ। म उनलाई केवल सजावट मात्र ठान्थेँ। परमेश्‍वरको माग हामी कर्तव्यमा अरूसँग साझेदारी गर्न सिकौँ भन्‍ने हो, यो हाम्रो कर्तव्य निर्वाहको प्रमुख सिद्धान्त हो, तर मैले परमेश्‍वरको माग र परमेश्‍वरको घरका सिद्धान्तलाई नजरअन्दाज गरेँ। म सधैँ सोच्थेँ, म आफैमा ठीक छु, काम आफै गर्न सक्छु, कसैसँग साझेदारी गर्नु जरुरी छैन। म सोच्थेँ, यो सबै म सम्हाल्न सक्छु, कसैले मेरो कामको सुपरिवेक्षण गर्नुपर्दैन। म कति अहङ्कारी र घमण्डी थिएँ! मेरो अहङ्कारी स्वभावले मेरो हृदयमा अरूप्रति सम्मान र परमेश्‍वरका लागि ठाउँ दिएन। ममा परमेश्‍वरको डर मान्ने हृदय थिएन, म परमेश्‍वरप्रति शत्रुताको मार्गमा हिँडिरहेकी थिएँ। पहिलोपटक गाउँ आइपुग्दा, म आस्थाले भरिएकी थिएँ र परमेश्‍वरलाई सन्तुष्ट गर्नका लागि कर्तव्य पूरा गर्न चाहन्थेँ। मैले कहिल्यै सोचिनँ कि परिस्थिति यस्तो हुनेछ। म यति अहङ्कारी र भावहीन कसरी हुन सकेँ? ममा आफू गलत मार्ग हिँडिरहेकी छु भन्‍ने चेतना अलिकति पनि थिएन। यसरी नै गइरहेकी भए, म परमेश्‍वरको काम बिथोल्ने ख्रीष्टविरोधी हुनेथेँ, र अन्तमा परमेश्‍वरबाट खुलासा भई हटाइनेथेँ, त्यसपछि मेरो आस्थाको जीवन समाप्त हुनेथ्यो। यो सब बुझेर, मलाई अलिक डर लाग्यो, र मनमनै परमेश्‍वरलाई प्रार्थना गरेँ: “हे परमेश्‍वर, मैले मण्डलीको काममा बाधा पुऱ्याएकी छु। बल्ल मैले मेरो भ्रष्टता अनि मेरा समस्याको गम्भीरतालाई पहिचान गरेँ। म पश्चात्ताप गर्न चाहन्छु, भ्रष्ट स्वभाव बोकेर तपाईँको प्रतिरोध गर्न चाहन्न।”

मैले मानिसहरूसँगको मेरो कुराकानीमा मानिसको क्षमता र कार्यअनुभवमा ध्यान केन्द्रित गर्ने मेरो प्रवृत्तिमा मबाट के गल्ती भयो भन्‍नेबारे पनि चिन्तन गरेँ। मेरो कर्तव्यको सबभन्दा महत्त्वपूर्ण पक्ष के थियो? यी प्रश्नमा घोत्लिँदै गर्दा, मैले परमेश्‍वरका वचनको अर्को खण्ड भेटेँ। परमेश्‍वरका वचनले भन्छन्: “परमेश्‍वरको घरमा, तैँले जे गरे पनि, तैँले आफ्‍नै उद्यमको काम गरिरहेको हुँदैनस्; यो परमेश्‍वरको घरको काम हो, यो परमेश्‍वरको काम हो। तैँले सधैँ यो ज्ञान र सचेतनालाई ध्यान दिएर भन्‍नुपर्छ, ‘यो मेरो आफ्‍नै कामकाज होइन; मैले त आफ्नो कर्तव्य निर्वाह गरिरहेको छु र आफ्नो जिम्‍मेवारी पूरा गरिरहेको छु। म मण्डलीको काम गरिरहेको छु। यो मलाई परमेश्‍वरले सुम्पनुभएको काम हो र मैले उहाँको लागि यो काम गरिरहेको छु। यो मेरो कर्तव्य हो, आफ्‍नै व्यक्तिगत कामकाज होइन।’ मानिसहरूले बुझ्‍नुपर्ने पहिलो कुरा यही हो। यदि तँ कुनै कर्तव्यलाई आफ्नो व्यक्तिगत मामलाका रूपमा लिन्छस्, र काम गर्दा सत्यता सिद्धान्तहरू खोज्दैनस्, अनि यसलाई आफ्‍नै अभिप्राय, दृष्टिकोण, र कार्यसूची अनुसार गर्छस् भने, तैँले गल्ती गर्ने सम्‍भावना धेरै हुन्छ। त्यसोभए, यदि तैँले आफ्‍नो कर्तव्य र व्यक्तिगत मामिलाहरूबीच स्पष्ट भिन्‍नता छुट्याउँछस्, र यो कर्तव्य हो भन्‍ने तँलाई थाहा छ भने तैँले कसरी काम गर्नुपर्छ? (परमेश्‍वरले माग गर्नुहुने कुरा र सिद्धान्तहरू खोजी गर्नुपर्छ।) ठिक भनिस्। यदि तँलाई कुनै कुरा आइपर्छ र तैँले सत्यता बुझ्दैनस्, अनि तँसँग केही विचार छ तर तँलाई अझै कुराहरू स्पष्ट छैन भने, तैँले सङ्गति गर्न सत्यता बुझ्ने ब्रदर-सिस्टरहरू खोज्नैपर्छ; यो सत्यता खोजी गर्नु हो, र अरू सबै कुराभन्दा पहिले, यो तैँले आफ्नो कर्तव्यप्रति राख्नुपर्ने मनोवृत्ति हो। तैँले आफूलाई उचित लाग्ने कुराको आधारमा निर्णय गर्ने, अनि त्यसपछि अन्तिम निर्णय सुनाउँदै मामिला खतम भयो भन्‍ने गर्नु हुँदैन—यसले सहजै समस्याहरू निम्त्याउँछ। … परमेश्‍वरले हरेक दिन तँलाई के आइपर्छ, वा तैँले कति धेरै काम गर्छस्, वा तैँले त्यसमा कति धेरै मेहनत गर्छस् भन्‍ने कुरालाई हेर्नुहुन्‍न—उहाँले त ती कुराहरूप्रति तेरो मनोवृत्ति के छ भन्‍ने कुरालाई हेर्नुहुन्छ। अनि तैँले यी कुराहरू जुन मनोवृत्तिले, र जुन तरिकाले गर्छस्, त्यो केसँग सम्‍बन्धित हुन्छ? यो कुरा तैँले सत्यता खोजी गर्छस् कि गर्दैनस् भन्‍ने कुरासँग, र साथै तेरो जीवन प्रवेशसँग पनि सम्‍बन्धित हुन्छ। परमेश्‍वरले तेरो जीवन प्रवेश, अर्थात् तैँले हिँड्ने मार्ग हेर्नुहुन्छ। यदि तँ सत्यता पछ्याउने मार्गमा हिँड्छस् र तँसँग जीवन प्रवेश हुन्छ भने, तैँले आफ्‍नो कर्तव्य निर्वाह गर्ने क्रममा, तँ अरूसँग मिलेर सहकार्य गर्न सक्षम हुनेछस्, र तँले पर्याप्त हुने गरी सहज शैलीमा आफ्नो कर्तव्य निर्वाह गर्नेछस्” (वचन, खण्ड ३। आखिरी दिनहरूका ख्रीष्टका वार्तालापहरू। कर्तव्यको पर्याप्त कार्य-सम्पदान भनेको के हो?)। परमेश्‍वरका वचन निकै स्पष्ट छन्। परमेश्‍वरको घरमा हाम्रो कर्तव्य निर्वाह गर्नुको अर्थ यो होइन कि हामी आफ्नो इच्छाअनुसार कार्य गरौँ, अरू मानिसको संलग्नताविना। हाम्रो कर्तव्य परमेश्‍वरको घरको कामको हिस्सा हो, र यदि हामी मनोमानी ढङ्गले कार्य गर्छौँ, सहकार्य गर्दैनौँ भने हामीले कामलाई अवरोध र बाधा पुऱ्याउन सक्छौँ। मैले के पनि सिकेँ भने, परमेश्‍वरले मानिसहरू कति समयदेखि आस्थामा छन्, कति काम गरेको छन्, वा तिनीहरूले कर्तव्यमा कति अनुभव बटुलेका छन् भन्‍ने आधारमा मापन गर्नुहुन्न, बरु तिनीहरूको सत्यताप्रतिको मनोवृत्ति, कर्तव्यप्रतिको झुकाव र सत्यता पछ्याउने मार्गमा हिँड्छन्-हिँड्दैनन् भन्‍ने आधारमा गर्नहुन्छ। मैले सत्यता खोजिनँ, अरूको राम्रा सुझाव स्विकारिनँ, र सधैँ अन्तिम बोली गर्न खोजेँ भने मैले कर्तव्यमा राम्रो नतिजा पाउने थिइनँ। मैले सधैँ मेरो कथित क्षमता, केही समयदेखिको अगुवाको भूमिका र अनुभवलाई पुँजी मानेँ। म सोच्थेंँ यी योग्यता भएपछि म कर्तव्य राम्ररी पूरा गर्न सक्छु। साँचो कुरा त, अनुभव र क्षमता हुनुको अर्थ मसँग सत्यता सिद्धान्त छ भन्‍ने होइन रहेछ, ती मैले कर्तव्यमा प्रयोग गर्नसक्ने औजार मात्र थिए। मैले अनुभव र क्षमतालाई सत्यता सिद्धान्त मानेकी रहेछु, अनि सत्यता बुझेकी र सिद्धान्तअनुसार कार्य गरेकी छु भन्‍ने सोचेकी रहेछु। म झन्-झन् अहङ्कारी भएकी, ब्रदर-सिस्टरहरूलाई तुच्छ ठान्न र आफूखुसी गर्न थालेकी थिएँ। परिणामस्वरूप, तीन महिना काम गरेपछि पनि मैले कुनै नतिजा ल्याउन सकिनँ। मैले महसुस गरेँ कि कर्तव्य राम्रोसँग निर्वाह गर्नुमा कति समयदेखिको विश्‍वासी हो, पहिले कति योगदान गरेको छ वा कति अनुभव छ भन्‍ने कुराले फरक पार्दैन। मुख्य कुरा, सत्यताको खोजी गर्नु, सिद्धान्तअनुसार कार्य गर्नु र अरूसँग सौहार्दपूर्ण ढङ्गले साझेदारी गर्नु हो।

पछि, मैले परमेश्‍वरका वचनको अरू दुई खण्ड पढेँ जसले मलाई अरूसँग कसरी सौहार्दपूर्ण ढङ्गले साझेदारी गर्ने भन्‍नेबारे स्पष्ट मार्ग दिए। परमेश्‍वरका वचनले भन्छन्: “सौहार्दपूर्ण सहकार्यमा धेरै कुरा समावेश हुन्‍छन्। यसमा कम्तीमा पनि, यी धेरै कुराहरूमध्ये एउटाचाहिँ अरूलाई बोल्न र विभिन्‍न सुझावहरू राख्‍न दिनु हो। यदि तँ सच्चा रूपमा विवेकसङ्गत छस् भने, तैँले जुनै प्रकारको काम गरे पनि, पहिले सत्यता सिद्धान्तहरू खोज्न सिक्‍नुपर्छ, र अरूका रायहरू खोज्न अग्रसर हुनुपर्छ। तैँले प्रत्येक सुझावलाई गम्भीरतापूर्वक लिइस् र त्यसपछि अरूसित मिलेर समस्याहरू समाधान गरिस् भने, आधारभूत रूपमा सौहार्दपूर्ण सहकार्यलाई पूर्णता दिनेछस्। यस तरिकाले, तैँले आफ्नो कर्तव्यमा एकदमै कम कठिनाइको सामना गर्नेछस्। जुनै समस्या आइपरे पनि, ती समाधान गर्न र सम्हाल्न सजिलो हुनेछ। यही नै सौहार्दपूर्ण सहकार्यको प्रभाव हो। कहिलेकाहीँ, सानातिना मामिलाहरूमा विवादहरू हुन्छन्, तर जबसम्म यिनले काममा असर गर्दैनन्, ती समस्या बन्नेछैनन्। तथापि, मण्डलीको कामसँग सम्बन्ध भएका महत्त्वपूर्ण र प्रमुख मामिलाहरूमा, तैँले सहमति कायम गर्नुपर्छ र ती समाधान गर्न सत्यता खोजी गर्नुपर्छ। … तैँले अगुवा सम्बन्धी उपाधिहरू त्याग्‍नुपर्छ, हैसियतको तुच्छ धाक लगाउन छोड्नुपर्छ, यसको साटो आफूलाई सामान्य व्यक्ति ठान्‍नुपर्छ, अरूकै बराबरी स्तरमा खडा हुनुपर्छ, र आफ्नो कर्तव्यप्रति जिम्मेवार मनोवृत्ति अपनाउनुपर्छ। यदि तैँले आफ्नो कर्तव्यलाई सधैँ आधिकारिक उपाधि र हैसियत, वा सम्मान ठान्छस्, र अरू मानिसहरूको काम तेरो पदको निम्ति काम र सेवा गर्नु हो भन्ने कल्पना गर्छस् भने, यो समस्याजनक कुरा हो, अनि परमेश्‍वरले तँलाई तिरस्कार गर्नुहुनेछ र उहाँ तँदेखि विरक्तिनुहुनेछ। यदि तैँले आफू अरूसमान नै हुँ, आफूलाई परमेश्‍वरबाट थोरै बढी कार्यादेश र जिम्मेवारी प्राप्त भएको मात्र हो भन्‍ने विश्‍वास गर्छस् भने, यदि तैँले आफूलाई तिनीहरूसँगको समान स्थानमा राख्‍न सिक्‍न सक्छस्, र अरू मानिसले के सोच्छन् भनेर सोध्‍नलाई झुक्‍नसमेत सक्छस् भने, र यदि तैँले तिनीहरूको कुरा गम्भीरतापूर्वक, नजिकबाट र ध्यानपूर्वक सुन्‍न सक्छस् भने, तैँले अरूसित सौहार्दपूर्ण रूपमा सहकार्य गर्नेछस्। यो सौहार्दपूर्ण सहकार्यले कस्तो प्रभाव पार्नेछ? यसको प्रभाव ठूलो हुन्छ। तैँले आफूसित पहिला कहिल्यै नभएका कुराहरू प्राप्त गर्नेछस्, जुन सत्यताको ज्योति र जीवनका वास्तविकताहरू हुन्; तैँले अरूका सद्गुणहरू पत्ता लगाउनेछस् र तिनीहरूका सबल पक्षबाट सिक्नेछस्। अर्को कुरा पनि छ: तँ अरूलाई मूर्ख, मन्द बुद्धिको, बेवकुफ, आफूभन्दा तुच्छ ठान्छस्, तर जब तँ तिनीहरूको राय सुन्छस् वा अरू मानिसले तँसामु आफ्नो मन खोल्छन्, तब तैँले अनजानमै कोही पनि तैँले सोचे जत्ति साधारण हुँदैन, हरव्यक्तिले फरक सोच र विचार दिन सक्छ, र हरव्यक्तिका आफ्नै गुणहरू हुन्छन् भनेर पत्ता लगाउनेछस्। यदि तैँले सौहार्दपूर्ण रूपमा सहकार्य गर्न सिकिस् भने, त्यसले तँलाई अरूका सबल पक्षबाट सिक्न मद्दत गर्ने मात्र नभई तेरो अहङ्कार र पाखण्डिपन खुलासा गर्न र तँलाई आफू चलाख छु भन्ने कल्पना गर्नबाट रोक्न सक्छ। जब तँ आफूलाई अरू सबैभन्दा स्मार्ट र राम्रो छु भन्ठान्न छोड्छस्, तब यो आत्मकेन्द्रित र आत्मप्रशंसा गर्ने स्थितिमा जिउन छोड्नेछस्। अनि त्यसले तँलाई बचाउनेछ, होइन र? अरूसँग सहकार्य गर्दा तैँले सिक्नुपर्ने पाठ र लिनुपर्ने लाभ यही हो” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरको पालना गर्न होइन तर तिनीहरूको आफ्‍नै कुरा पालना गर्न लगाउँथे (भाग एक))। “के तिमीहरूलाई कोही सिद्ध छ भन्‍ने लाग्छ? मानिसहरू जति नै दह्रिला भए पनि, वा जति नै सक्षम र प्रतिभावान् भए पनि, तिनीहरू अझै पनि सिद्ध हुँदैनन्। मानिसहरूले यो कुरालाई पहिचान गर्नैपर्छ, यो तथ्य हो र मानिसहरूमा आफ्‍नो योग्यता र सामर्थ्य वा अपूर्णताहरूलाई सही तरिकाले व्यवहार गर्न हुनुपर्ने मनोवृत्ति हो; यो मानिसहरूमा हुनुपर्ने तर्कसङ्गतता हो। आफूमा त्यस्तो तर्कसङ्गतता भयो भने, तैँले आफ्‍ना र अरूका सामर्थ्यहरू र कमजोरीहरूलाई उचित तरिकाले सम्हाल्न सक्छस्, र यसले तँलाई तिनीहरूसँग सद्‍भावमा रही काम गर्न सक्‍ने तुल्याउनेछ। यदि तैँले सत्यताको यो पक्ष बुझेको छस् र तँ सत्यता वास्तविकताको यो पक्षमा प्रवेश गर्न सक्छस् भने, दाजुभाइ-दिदीबहिनीहरूको सबल पक्ष प्रयोग गर्दै तिनीहरूसँग सद्‍भावको साथ मिलेर बस्दै आफूसँग भएको कुनै पनि कमजोरीलाई पूर्ति गर्न सक्छस्। यसरी, तैँले जुनसुकै कर्तव्य निर्वाह गरिरहेको भए पनि वा तैँले जे गरिरहेको भए पनि, तँ सधैँ यसमा अझ उत्तम हुँदै जानेछस् र परमेश्‍वरको आशिष्‌ पाउनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनबाट मैले बुझेँ कि साझेदारी गर्दा हामी अरू समानको स्तरमा उभिनुपर्छ, तिनीहरूको कुरा ध्यान दिएर सुन्न सिक्नुपर्छ र हामीले नबुझेका कुरा सक्रिय भई सोध्नुपर्छ। यसरी अभ्यास गरेर हामीले ब्रदर-सिस्टरहरूको सबल पक्ष, तिनीहरू हामीभन्दा कुन क्षेत्रमा बलिया छन् भन्‍ने कुरा पत्ता लगाउन सक्छौँ। अनि, हामी उनीहरूलाई तुच्छ ठान्न, र आफ्नो व्यवहारमा आत्मसन्तुष्ट र स्वेच्छाचारी हुन छाड्छौँ। हामीमा आफूबारे स्पष्ट बुझाइ पनि हुनुपर्छ र आफूलाई उच्च मान्न छोड्नुपर्छ। हामीले अरूको सबल पक्ष चिन्न सिक्नुपर्छ, तिनीहरूको कमजोरीप्रति सही मनोवृत्ति राख्नुपर्छ। पछाडि फर्केर हेर्दा, दुई वर्ष अगुवा भएर सेवा गरेकी भए पनि, म सुसमाचार फैलाउन सिपालु थिइनँ, सुसमाचारको काम जाँचबुझ गर्न मलाई सहयोग चाहिन्थ्यो। क्रिस्टोफरको कुरा गर्दा, उनी विश्‍वासमा आएको लामो समय भएको थिएन, तर, उनले सधैँ सुसमाचार फैलाएका, राम्रो नतिजा पाएका र धेरै मानिसलाई विश्‍वासमा ल्याएका थिए। सुसमाचार फैलाउने कुरामा उनीसँग धेरै अनुभव थियो, त्यसैले मैले सक्रिय भएर उनको सहयोग लिनुपर्थ्यो। साथै, क्रिस्टोफर आफ्नो कर्तव्यप्रति धेरै जिम्मेवार थिए, आफ्नो काममा बोझ वहन गर्थे, हाम्रो कामको सारांश गर्न सक्रिय रूपमा मेरो खोजी गर्थे, र अन्य मण्डलीका असल अभ्यास लागू गर्थे। मैले उनको यी सबल पक्षबाट सिक्न सक्थेँ। म धेरै अहङ्कारी हुने गर्थेँ, मैले क्रिस्टोफरको सबल पक्ष चिन्न सकिनँ, उनलाई तुच्छ समेत ठानेँ। मैले उनको सुझाव मानिनँ, उनलाई मेरो काममा सहभागी हुन दिइनँ। म केही थिइनँ, तैपनि म यति आत्म-आश्‍वस्त थिएँ—कति लाजलाग्दो। ममा अलिकति पनि आत्मचेतना थिएन। मैले पहिले नै क्रिस्टोफरसँग राम्ररी सहकार्य गर्न सकेकी भए काममा ढिलाइ हुने थिएन। यी कुरा सम्झँदा, मलाई निकै पछुतो भयो। मेरा विगतका अपराध अपूरणीय थिए, तर अबदेखि कर्तव्य राम्ररी निर्वाह गर्न तयार भएँ। समस्या आउँदा म अरूसँग छलफल र संवाद गर्नेछु, मण्डलीका हितलाई प्राथमिकता दिनेछु र अरूसँग साझेदारी गर्न सिक्नेछु र पुरानो बाटो हिँड्न छोड्नेछु।

पछि, मैले त्यो गाउँ छाडेँ। मलाई अरू परियोजनाहरूमा खटाइयो, मैले नयाँ साझेदार पाएँ। यो पटक म सिस्टर मीनासँग साझेदार भएँ। हाम्रो कर्तव्य राम्रोसँग पूरा गर्नका लागि उनीसँग सौहार्दपूर्ण साझेदारी गर्न म खुसी थिएँ। पछि, मैले बिस्तारै याद गर्न थाले कि मीना मभन्दा उमेरमा ठूली भएपनि उनी मजत्तिको लामो समय आस्थामा रहेकी वा कर्तव्य निर्वाह गरेकी थिइनन्। कामको निरीक्षण र जाँचबुझ गर्ने कुरामा उनीमा अझै केही कमी थियो। कहिलेकाहीँ, ब्रदर-सिस्टरहरूले उनका केही समस्या ल्याउँथे, र म त्यो सुन्थेँ। मेरो अहङ्कारी स्वभाव फेरि देखा पर्न थाल्यो। मैले सोच्न थालेँ, म हाम्रो कामको मियो हुँ र सिस्टर मीना त्यहाँ अभ्यास गर्न मात्र आएकी हुन्। एक पटक, हामीले एउटा कार्यप्रस्ताव लेख्नु थियो, हाम्रा अगुवाले हामीलाई मिलेर यो कामबारे छलफल गर्नु भनेका थिए, तर मैले मनमनै सोचेँ: “यो कार्य गाह्रो छैन, म आफैले सजिलै सम्हाल्न सक्छु र हामी दुवैले यसमा काम गर्नु आवश्यक छैन। मैले एक्लै यो गर्न नसक्ने होइन।” भेलापछि, म यो काममा एक्लै अघि बढ्न चाहेकी थिएँ, तर मीनाले तुरुन्त मलाई फोन गरिन्, र मलाई थाहा थियो, उनी छलफल गर्न चाहन्छिन्। तर म छलफल गर्न चाहन्नथेँ, त्यसैले फोन उठाइनँ। पछि, मलाई अलिक ग्लानि महसुस भयो। मैले यसभन्दा पहिले कसरी मेरो अहङ्कार र क्रिस्टोफरसँग साझेदारी गर्ने अनिच्छुकताले काममा बाधा पुऱ्याएको थियो भन्‍ने सम्झेँ, म त्यसरी नै अघि बढिरहेमा, हाम्रो काममा पक्कै पनि असर गर्ने थियो। त्यसैले मैले परमेश्‍वरलाई यसो भन्दै प्रार्थना गरेँ: “हे परमेश्‍वर, मीनाले सक्रिय भई कामबारे छलफल गर्न मलाई खोजिन्, तर म अहङ्कारी भएँ, उनीसँग साझेदारी गर्न चाहिनँ। परमेश्‍वर, अब म मनोमानी तरिकाले काम गर्न र मण्डलीको काममा बाधा ल्याइरहन चाहन्न, बिन्ती अहङ्कारी स्वभावमा जिउन छोड्न मलाई मार्गदर्शन गर्नुहोस् ताकि मीनासँग सौहार्दपूर्वक साझेदारी गर्न सकूँ।” त्यसपछि, मैले परमेश्‍वरका वचनको एउटा खण्ड सम्झेँ: “तिमीहरूले परमेश्‍वरको कामको उद्देश्यका निम्ति, मण्डलीको फाइदाका निम्ति, अनि तिमीहरूका दाजुभाइ-दिदीबहिनीहरूलाई अघि बढ्न प्रोत्साहन दिनका निम्ति मैत्रीपूर्ण सहकार्य हासिल गर्नुपर्छ। हरेकले अर्कालाई सुधार्दै र कामको उत्तम नतिजा प्राप्त गर्दै परमेश्‍वरका अभिप्रायहरूलाई ख्याल गर्नका निम्ति तैँले एकअर्कासित सहकार्य गर्नुपर्छ। साँचो सहकार्य भनेको यही नै हो, अनि यसमा लागिपर्नेले मात्रै साँचो प्रवेश पाउनेछ” (वचन, खण्ड १। परमेश्‍वरको देखापराइ र काम। इस्राएलीहरूले जस्तै सेवा गर्)। परमेश्‍वरका वचनले ममा गहिरो प्रभाव पाऱ्यो। मेरो कर्तव्य राम्रोसँग गर्न मैले मीनासँग सौहार्दपूर्ण ढङ्गले साझेदारी गर्न सिक्नु थियो र आफ्नो अहङ्कारी स्वभाव र स्वेच्छाचारी व्यवहारअनुसार जिउन छोड्नु थियो। यो सोचेर मैले मीनालाई फोन गरेँ र अबको हाम्रो कामको प्रबन्धबारे छलफल गरेँ। मीनाले आफ्नो विचार बताइन्, र मलाई निकै राम्रो लाग्यो, त्यसैले मैले ती विचार लागू गरेँ। केही समयमै, हामीले पहिले मैले एक्लै गर्दाको तुलनामा निकै छिटो योजना बनाएका थियौँ। मलाई धेरै खुसी लाग्यो। यो ठूलो उपलब्धि त थिएन, तर मैले आफूलाई त्यागेर परमेश्‍वरका वचनअनुसार अभ्यास गर्दा धेरै आनन्द आयो। त्यहाँदेखि, मैले अरू ब्रदर-सिस्टरसँग साझेदारी गर्न सिकेँ, र हरेक महिना हाम्रो काममा झन्-झन् राम्रो नतिजा आएको पाएँ। मैले परमेश्‍वरलाई हृदयबाटै धन्यवाद दिएँ!


८१. आरामको लालसाले निम्त्याउने परिणामहरू

प्रिय लिन यी,

मैले तिम्रो पत्र प्राप्त गरेकी छु। समय कत्ति छिट्टै बित्छ! आँखा झिम्क्याउन नपाउँदै हाम्रो भेट नभएको झण्डै एक वर्ष भइसकेछ। तिम्रो पत्रमा, तिमीले मलाई अहिलेसम्म मैले आफ्ना कर्तव्य निर्वाह गर्दा के हासिल गरेँ भनेर सोधेकी थियौ। केही क्षण त मलाई कहाँबाट सुरु गर्ने भन्‍ने नै थाहा भएन, तर मलाई तोकिएको नयाँ कर्तव्य नै सबैभन्दा सम्झनलायक अनुभव रह्यो। जसले गर्दा मैले आराम र सहजतामा रमाउने मेरो स्वभावबारे केही ज्ञान पाएँ। यतिखेर, तिमीले मैले के अनुभव गरेँ त भनेर सोचिरहेकी हुनुपर्छ। म तिमीलाई सबै कुरा बताउँछु।

यो वर्षको जनवरीमा, म लेखन-पठनको कामकी इन्चार्ज थिएँ। म यस भूमिकामा नयाँ भएकीले, धेरै सिद्धान्तहरूमा पोख्त थिइनँ, त्यसैले यसलाई कसरी गर्ने भन्‍ने मलाई थाहै थिएन, मैले मसँगै सहकार्य गरेकी एक सिस्टरसँग मिलेर सिकेँ र तालिम लिएँ। सामान्यतया, म विभिन्न समूहहरूका काम हेर्न पनि पहल गर्थेँ। पछि, ती प्रत्येक समूहहरूले धेरै प्रश्नहरूमा सल्लाह माग्न थाले, र मैले तिनीहरूको स्थितिबारे सङ्गति गर्न तथा तिनीहरूको काममा भएका विचलनहरू सच्याउन पत्र लेख्नु पर्‍यो। हरेक दिन म बिहानैदेखि राति अबेरसम्म व्यस्त हुन्थेँ। समय बित्दै जाँदा, मैले मनमनै गनगन गरेँ, “यी स्थितिहरू हल गर्न, मैले प्रत्येक समस्याको मूल कारणबारे ध्यानपूर्वक विचार गर्नुपर्छ, साथै, परमेश्‍वरका उचित वचन र सिद्धान्तहरू फेला पार्नुपर्छ, जसका लागि धेरै सोच-विचार गर्नुपर्छ। यो त निकै थकाइलाग्दो पो छ!” मैले आफ्नो दिमागलाई सधैँ यति तनावपूर्ण राख्न चाहिनँ, त्यसकारण मैले ब्रदर-सिस्टरहरूले कमै प्रश्नहरू गरे हुन्थ्यो भन्‍ने आशा राखेँ। त्यसो हुँदा मैले अलि बढी आराम गर्न पाउँथेँ। पछि, हामीले अरु दुई जना सिस्टरहरूसँग सहकार्य गर्यौँ। यसले मेरो कामको बोझ कम गर्ला, अनि, मैले त्यत्ति चिन्ता लिनु, वा आफूलाई यति धेरै थकाउनु नपर्ला भन्‍ने सोचेर म निकै खुशी भएँ। कहिलेकाहीँ, म ब्रदर वा सिस्टरको स्थिति ठीक नभएको र उनीहरूको कामका परिणाम खस्किँदै गएको देख्थेँ, मैले चाँडै नै उनीहरूसँग सङ्गति गरेर यो समस्या समाधान गर्नुपर्छ भन्‍ने सोच्थेँ। तर त्यसपछि म फेरि सोच्थेँ, “मैले पनि यी समस्याहरूलाई पूर्ण रूपमा बुझ्न सकेकी छैन। मैले परमेश्‍वरका सान्दर्भिक वचन र सिद्धान्तहरू मनन गर्न र खोज्न समय बिताउनु पर्नेछ। त्यो त निकै झन्झटिलो हुनेछ! मसँगै सहकार्य गर्ने सिस्टरहरूलाई नै समाधान गर्न दिनु राम्रो हुनेछ।” त्यसैले, मैले तिनलाई ध्यान नै दिन छोडेँ। यसरी नै, मैले कुनै जटिल समस्याको सामना गर्दा, मलाई त्यो झन्झटिलो लाग्थ्यो, र म त्यसलाई समाधानका लागि मेरा सहकर्मीहरूतिर पन्छाइ दिन्थेँ। म आफ्ना कर्तव्यमा बिस्तारै कम जिम्मेवारी वहन गर्न थालेँ, र केवल दैनिक तालिकाअनुसार काम गर्दै आफ्नो दिनचर्या पूरा गर्थेँ। यदि मलाई अलि बढी काम दिइयो वा काम अलि गाह्रो भयो भने, म रिसाउथेँ। म केवल सजिला कामहरू गर्नमै ध्यान दिन्थेँ र सत्यता पछ्याउने प्रयास गर्दिनथेँ, जसका कारण मैले खासै प्रगति गर्न सकिनँ। मेरा सहकर्मीहरूले ममा कर्तव्यप्रतिको जिम्मेवारीबोध कम भएको कुरा औँल्याए र यसबारे चिन्तन र समाधान गर्न सुझाव दिए। तर, मैले यसलाई गम्भीर रूपमा लिइनँ। बिस्तारै, मलाई समस्याहरू स्पष्ट रूपमा हेर्न गाह्रो हुँदै गयो र प्रायः निदाउन थालेँ, र मेरो कार्यक्षमतामा निकै गिरावट आयो।

पछि, अगुवाहरूले ममा आफ्नो कर्तव्यप्रतिको जिम्मेवारीबोध कम भएको र कुनै परिणाम नआएको देखे, त्यसैले, मलाई बर्खास्त गरियो। त्यसपछि मात्रै मैले आत्मचिन्तन गर्न थालेँ। एक दिन, मैले परमेश्‍वरका यी वचनहरू पढेँ: “अल्छी मानिसहरू केही पनि गर्न सक्दैनन्। दुई शब्‍दमा सारांश गर्नुपर्दा, तिनीहरू निकम्मा मानिस हुन्; तिनीहरूको असक्षमता दोस्रो दर्जाको हुन्छ। अल्छी मानिसहरूको क्षमता जति नै राम्रो भए पनि, यो देखावटी कुरा मात्रै हुन्छ; तिनीहरूसँग राम्रो क्षमता भए पनि, त्यसको कुनै काम हुँदैन। तिनीहरू अत्यन्तै अल्छी हुन्छन्—तिनीहरूलाई आफूले के गर्नुपर्छ भनेर थाहा भए पनि, तिनीहरू त्यो गर्दैनन्; र तिनीहरूलाई कुनै कुरा समस्या हो भनेर थाहा भए पनि, तिनीहरू यसलाई समाधान गर्न सत्यता खोजी गर्दैनन्; र काम प्रभावकारी हुनका लागि तिनीहरूले के-कस्ता कठिनाइहरू भोग्‍नुपर्छ भनेर तिनीहरूलाई थाहा भए पनि, तिनीहरू यी सार्थक कठिनाइहरू सहन इच्‍छुक हुँदैनन्—त्यसैले तिनीहरू कुनै सत्यता प्राप्त गर्न सक्दैनन्, र कुनै वास्तविक काम गर्न सक्दैनन्। तिनीहरू मानिसहरूले सहनुपर्ने कठिनाइ सहन चाहँदैनन्; तिनीहरूलाई सुख-सयलमा लिप्त हुन, खुसी र फुर्सतको समयको आनन्द उठाउन, अनि स्वतन्त्र र तनावरहित जीवनको आनन्द उठाउन मात्रै आउँछ। के तिनीहरू बेकामका हुँदैनन् र? कठिनाइ सहन नसक्‍ने मानिसहरू जिउन लायक हुँदैनन्। सधैँ परजीवी जीवन जिउन चाहनेहरू विवेक वा समझ नभएका मानिस हुन्; तिनीहरू पशु हुन् र त्यस्ता मानिसहरू श्रम गर्नसमेत योग्य हुँदैनन्। तिनीहरूले कठिनाइ सहन नसक्‍ने हुँदा, तिनीहरूले श्रम गरे पनि, त्यो राम्ररी गर्न सक्दैनन्, र यदि तिनीहरू सत्यता प्राप्त गर्न चाहन्छन् भने, त्यसको आशा झनै कम हुन्छ। कष्ट भोग्‍न नचाहने र सत्यतालाई प्रेम नगर्ने व्यक्ति रद्दी व्यक्ति हो; ऊ श्रम गर्नसमेत योग्य हुँदैन। ऊ अलिकति पनि मानवता नभएको पशु हो। त्यस्ता मानिसहरूलाई हटाउनैपर्छ; यो मात्र परमेश्‍वरका अभिप्रायहरूअनुरूप हुन्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (८))। जब मैले परमेश्‍वरका वचनमा यी शब्दहरू देखेँ-“निकम्मा मानिसहरू,” “दोस्रो दर्जाको असक्षमता,” “पशु,” “श्रम गर्नसमेत अयोग्य,” र “जिउन योग्य नभएका,”—यसले मेरो हृदय छेड्यो। मैले अल्छी मानिसहरूप्रति परमेश्‍वरको घृणा महसुस गरेँ। परमेश्‍वरले म समस्याहरू समाधान गर्न सत्यता प्रयोगको अभ्यास गर्न सकूँ भनेर मलाई एक सुपरभाइजरको कर्तव्य निर्वाह गर्ने अनुमति दिएर मलाई उच्च स्थान प्रदान गर्दै अनुग्रह देखाउनु भएको थियो। मैले आफूले कति सङ्गति र समाधान गर्न सकेँ भन्‍ने कुराको परवाह नगरी यी काम गर्न आफूले सकेजति प्रयत्न गर्नुपर्थ्यो, मैले निभाउनु पर्ने जिम्मेवारी यही थियो। तर जब मैले ब्रदर-सिस्टरहरूको स्थिति कमजोर भएको र उनीहरूको कामको नतिजा खस्किदै गएको देखेँ, मलाई यसको समाधान गर्नु निकै झन्झटिलो र मानसिक रूपमा थकाउने जस्तो लाग्यो, त्यसैले मैले यो काम अरूलाई नै सुम्पिदिएँ। मैले आफ्नो क्षमताले भ्याएसम्म पनि गरिनँ। मैले जटिल जटिल समस्याहरूको सामना गर्दा, ति मध्ये कतिपय त मैले ध्यानपूर्वक सोचेर सजिलै समाधान गर्न सक्थेँ, तर म प्रयास गर्न र मूल्य चुकाउन चाहन्नथेँ, त्यसैले मैले “राम्ररी बुझ्न सकिनँ” वा “कसरी भन्‍ने मलाई थाहै भएन” जस्ता बहाना बनाएर ती काम आफूले सहकार्य गरेका सिस्टरहरूतिर पन्छाइदिन्थेँ। म दिनहुँ सजिला काम मात्र गर्थेँ, र आफ्नो कर्तव्यप्रति अलिकति पनि जिम्मेवार थिइनँ, अनि हरेक दिन उद्देश्यविहीन रूपले बिताउँदै थिएँ। के यो परमेश्‍वरको घरमा परजिवी हुनु मात्र थिएन र? मैले केही ब्रदर-सिस्टरहरूमा त्यत्ति राम्रो क्षमता थिएन, तर उनीहरूले दिलोज्यानले आफ्नो कर्तव्य निर्वाह गरे, र सक्दो मेहनत गरे, जसकारण उनीहरूको कर्तव्यप्रतिको व्यवहार परमेश्‍वरलाई स्वीकार्य भयो भन्‍नेबारे सोचेँ। मेरो क्षमता त्यति कमजोर थिएन र म कतिपय समस्याहरू समाधान गर्न सक्षम थिएँ, तर मैले सधैँ देहलाई माया गरेँ र सुख-सुविधामा लिप्त रहेँ, अनि आफ्नो कर्तव्य निर्वाह गर्दा परिश्रम गर्न र कठिनाइहरू सहनसमेत तयार थिइनँ। ममा साँच्चै विवेक वा समझ रहेनछ। म कसरी सुपरभाइजर हुन योग्य भएँ! मेरो आफ्नो कर्तव्यप्रतिको मनोवृत्तिलाई परमेश्‍वरले घृणा गर्नुहुन्थ्यो। यस्तै चलिरहने हो भने, म राम्रोसँग परिश्रम पनि गर्न सक्ने थिइनँ र परमेश्‍वरद्वारा केवल तिरस्कृत हुने र हटाइने थिएँ। यसलाई बुझेर, मैले प्रार्थना गरेँ र साँच्चै आत्मचिन्तन गर्न तयार भएँ।

त्यसपछि, मैले म सधैँ सुखसुविधामा लिप्त रहने, तर चिन्ता गर्न र कष्ट सहन नचाहने मूल कारण के होला? भन्‍ने बारे गहिरेर सोचेँ। त्यसपछि, मैले परमेश्‍वरका यी वचनहरू देखेँ: “धेरै वर्षसम्म, आफ्नो अस्तित्वका निम्ति मानिसहरू भर परेका सोचहरूले तिनीहरूका हृदयलाई यति हदसम्म बिगारेका छन् कि तिनीहरू छली, डरपोक र घृणित बनेका छन्। तिनीहरूमा इच्छाशक्ति र सङ्कल्पको अभाव मात्र नभएर, तिनीहरू लोभी, अहङ्कारी र मनमानी गर्ने पनि भएका छन्। तिनीहरूसँग स्वयम्‌लाई उछिन्‍ने सङ्कल्पको अभाव छ, र त्योभन्दा बढी, यी अँध्यारा प्रभावहरूबाट मुक्त हुने अलिकति पनि साहस तिनीहरूसँग छैन। मानिसहरूका विचार र जीवन यति कुहिएका छन् कि परमेश्‍वरमाथि विश्‍वास गर्ने सम्बन्धमा तिनीहरूका दृष्टिकोणहरू अझ पनि असहनीय रूपले घृणित छन् र त्योभन्दा बढी, जब मानिसहरूले परमेश्‍वरमाथिको तिनीहरूको विश्‍वासको सम्बन्धमा आफ्ना दृष्टिकोणहरू राख्छन् त्यो सुन्‍न नसकिने किसिमका हुन्छन्। मानिसहरू सबै डरपोक, अयोग्य, घृणित र कमजोर छन्। अन्धकारका शक्तिहरूप्रति तिनीहरूले घृणाको महसुस गर्दैनन् र तिनीहरू ज्योति र सत्यताप्रति प्रेमको महसुस गर्दैनन्; बरु तिनलाई निष्कासित गर्ने भरमग्दुर प्रयास तिनीहरू गर्छन्” (वचन, खण्ड १। परमेश्‍वरको देखापराइ र काम। तँ किन प्रतिभार हुन अनिच्छुक छस्?)। “के तँ शैतानको प्रभावमा रही शान्ति र आनन्द एवं थोरै दैहिक सहजतामा जिउन पाउँदा सन्तुष्ट छस्? के तँ सबै मानिसहरूमध्ये सबैभन्दा नीच छैनस् र? मुक्तिलाई देखेका तर यसलाई प्राप्त गर्नको लागि खोजी नगर्ने मानिसहरूजत्तिको मूर्ख अरू कोही पनि हुँदैन; देहमा लिप्त हुने र शैतानको आनन्द लिने मानिसहरू यिनै हुन्। परमेश्‍वरमाथिको तेरो विश्‍वासमा तँ कुनै पनि चुनौती वा संकष्टहरू, वा थोरै पनि कष्ट नआओस् भन्‍ने आशा गर्छस्। तँ सधैँ त्यस्ता कुराहरूको खोजी गर्छस् जुन व्यर्थ छन्, र तैँले जीवनलाई कुनै मूल्यको ठान्दैनस्, बरु सत्यताको सट्टा आफ्‍नै अनावश्यक विचारहरूलाई अघि राख्छस्। तँ कति बेकामे छस्! तँ सुँगुरजस्तै जिउँछस्—तँ अनि सुँगुर र कुकुरहरूको बीचमा के भिन्‍नता छ र? सत्यताको खोजी नगरेर देहलाई प्रेम गर्नेहरू सबै नै पशुहरू होइनन् र? आत्माविहीन रहेका मृत मानिसहरू सबै जिउँदो लासहरू होइनन् र? तिमीहरूका माझमा कति वचनहरू बोलिएका छन्? के तिमीहरूका माझमा थोरै काम मात्र गरिएका छन्? तिमीहरूका माझमा मैले कति भरणपोषण गरेँ? त्यसो भए तैँले त्यो किन प्राप्त गरेको छैनस्? तँलाई केको बारेमा गुनासो गर्नु छ? के तैँले देहलाई अत्यन्तै धेरै प्रेम गर्ने हुनाले तैँले केही पनि प्राप्त नगरेको कुरा साँचो होइन र? अनि, के यो तेरा विचारहरू अत्यन्तै अनावश्यक भएकोले होइन र? के यो तँ अत्यन्तै मूर्ख भएकोले होइन र? यदि तँ यी आशिष्‌हरू प्राप्त गर्न असक्षम छस् भने, तँलाई मुक्ति नदिनुभएकोमा के तैँले परमेश्‍वरलाई दोष दिन सक्छस्? तैँले खोजी गर्ने कुरा भनेको परमेश्‍वरमा विश्‍वास गरिसकेपछि शान्ति प्राप्त गर्न सक्षम हुनु, तेरा छोराछोरी रोग-बिमारबाट मुक्त हुनु, तेरो श्रीमानले राम्रो जागिर पाउनु, तेरो छोराले असल श्रीमती पाउनु, तेरो छोरीले योग्य श्रीमान पाउनु, तेरो गोरु र घोडाले राम्ररी खेत जोत्‍नु, तेरो बालीको लागि वर्षभरि राम्रो मौसम हुनु हो। तैँले खोजी गर्ने कुरा यही हो। तेरो खोजी भनेको केवल आराममा जिउनु, र तेरो परिवारमा कुनै दुर्घटना नघटोस्, तँबाट भएर बतास चलोस्, तेरो अनुहार धूलोले नछुओस्, तेरो परिवारको अन्‍न-बाली बाढीले नबगाओस्, तँलाई कुनै पनि विपत्तिले असर नपारोस्, परमेश्‍वरको अङ्गालोमा बस्‍न पाइयोस्, आरामदायी निवासमा बस्‍न पाइयोस् भन्‍ने हो। सधैँ देहको खोजी गर्ने तँजस्तो कायरमा—के तँमा हृदय छ, के तँसँग आत्मा छ? के तँ वनपशु होइनस् र? सट्टामा केही पनि नमागी नै म तँलाई साँचो मार्ग दिन्छु, तैपनि तैँले यसको खोजी गर्दैनस्। के तँ परमेश्‍वरमा विश्‍वास गर्नेहरूमध्ये एक होस्? म तँलाई साँचो मानव जीवन दिन्‍छु, तैपनि तँ यसलाई खोज्दैनस्। के तँ सुँगुर वा कुकुरभन्दा फरक छस् र? सुँगुरहरूले मानिसको जीवनको खोजी गर्दैनन्, तिनीहरू शुद्ध गरिने कार्यको खोजी गर्दैनन् र तिनीहरूले जीवन के हो भन्‍ने कुरा बुझ्दैनन्। हरेक दिन, टन्‍न खाएपछि तिनीहरू सुत्छन्। मैले तँलाई साँचो मार्ग दिएको छु, तैपनि तैँले यसलाई प्राप्त गरेको छैनस्: तेरो हात रित्तो छ। के तँ यो जीवनलाई अर्थात् सुँगुरको जीवनलाई जारी राख्‍न तयार छस्? त्यस्ता मानिसहरू जीवित हुनुको अर्थ के छ र?” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरको वचनबाट, मैले के बुझेँ भने मैले सधैँ दैहिक आराम पछ्याइरहेकी थिएँ किनकि मैले “जीवन भनेको राम्रो खान र राम्रो लाउनलाई हो,” “जीवन छोटो छ, त्यसैले सकेसम्म यसको आनन्द लिऊ,” “रमाइलो गर,” “आजको रक्सी आजै खाऊ, भोलिको चिन्ता भोलि गर,” “जीवन छोटो छ, किन आफ्नै लागि कठिन बनाउने?” र यी जस्तै, दैहिक आरामलाई जीवनको सबैभन्दा ठूलो खोजी मान्ने अन्य शैतानी दर्शनहरूलाई पछ्याएँ। यी गलत धारणाहरूको प्रभावमा परेर, म सधैँ आराम खोज्थेँ, मानिसले आफूलाई सुखसुविधामा राख्नुपर्छ र धेरै मेहनत गर्नुहुँदैन भनी सोच्थेँ। फर्केर हेर्दा, सानो छँदादेखि नै मेरा बाबुआमाले मलाई धेरै पुल्पुल्याउनुभयो। मैले कुनै कुराको चिन्ता गर्नु नपरोस् भनेर उहाँहरूले सबै कुरा पुऱ्याइदिनुहुन्थ्यो, र म उहाँहरूकै सावधानीयुक्त संरक्षणमा, हरितगृहमा फुलेको फूलझैँ हुर्किएँ। मलाई आरामदायी जीवनको बानी परेकाले, म सधैँ मेहनत गर्न र आफूलाई थकाउन डराउँथेँ। म कलेजमा हुँदा, म केही सहपाठीहरूलाई मेहनत गरेको र स्नातकोत्तरको तयारीका लागि रातिसम्म पढेको देख्थेँ, तर मैले यसलाई कुनै महत्त्व दिइनँ। म सोच्थेँ, “जीवन भनेको केही दशक मात्र त हो। आफैँलाई किन यति धेरै थकाउनुपर्‍यो? स्नातक तह पास गरे पुग्छ। धेरै दुःख गर्न नपर्ने, राम्रै तलब दिने जागिर फेला पारे त भइहाल्यो।” मण्डलीमा आफ्नो कर्तव्य निर्वाह गर्न आउँदा पनि ममा यही धारणा थियो। म सधैँ सुखसुविधामै लिप्त हुन्थेँ, र कुनै मेहनत वा दु:ख गर्न चाहँदैनथेँ। कुनै गाह्रा वा जटिल कामहरू आउँदा, म तिनलाई अरूतिरै पन्छाइ दिन्थेँ। म सजिलो काम रोज्थेँ र गाह्रो कामबाट भाग्थेँ, त्यसैले मेरो प्रगति निकै ढिलो हुन्थ्यो। परमेश्‍वरका घरले मलाई नेतृत्वको कर्तव्य निर्वाहका लागि तयार पार्नु ठूलो गौरव थियो, तर मैले यसको कदर गरिनँ र सधैँ आफ्नो देहकै कुरा सुनिरहेँ। म ब्रदर-सिस्टरहरू नकारात्मक भएको, र कामको प्रभावकारिता खस्किँदै गएको देख्दा वास्तै गर्दिनथेँ, अझ कठिन कामहरू त अरूतिरै पन्छाइदिन्थेँ। मैले आफ्ना जिम्मेवारीहरू पटक्कै पूरा गरिरहेकी थिइनँ। म कति स्वार्थी र तुच्छ थिएँ! म सधैँ आराममै लिप्त भएँ, कठिन कर्तव्य छोडेर सजिला मात्र रोजेँ, र धूर्त अनि कपटी भएँ। मैले कुनै मेहनत नगरे तापनि, कुनै प्रगति पनि गरिनँ। समस्याहरू स्पष्ट रूपमा बुझ्न मलाई अझै कठिन हुँदै गयो, अनि पहिला सजिलै गर्ने कामहरू पनि गर्न सकिनँ। प्रभु येशूले भन्नुभए जस्तै: “जोसँग छ, उसलाई दिइनेछ, र ऊसँग अझै प्रशस्त हुनेछ: तर जोसँग छैन, ऊसँग भएको पनि ऊबाट खोसिनेछ” (मत्ती १३:१२)। मैले वयस्कहरू जिम्मेवारी लिन, उचित कामकुरामा केन्द्रित हुन र आफ्ना उचित कर्तव्यहरू पालन गर्न सक्छन् भनेर परमेश्‍वरले कति आशा गर्नुहुन्छ भन्‍नेबारे विचार गरेँ। तर मेरो हृदय केवल दैहिक आराममै केन्द्रित थियो। मैले दैहिक सुखलाई सबैभन्दा बढी महत्त्व दिएँ, झन्झन् गिर्दै र पतित हुँदै गएँ, दिनप्रतिदिन आफ्नो मानवीय स्वरूप गुमाउँदै गएँ। म यो गलत मार्गमा अघि बढिरहनु हुँदैनथ्यो। मैले सत्यताको खोजी गरेर आफ्नो भ्रष्ट स्वभाव सुधार्नुपर्थ्यो र आफ्नो कर्तव्य सही रूपमा निर्वाह गर्नुपर्थ्यो।

त्यसपछि, मैले परमेश्‍वरका थप वचनहरू पढेँ: “व्यक्तिको जीवनको मूल्य के हो? के यो खाने, पिउने, र रमाइलो गर्ने देहगत सुखचैनमा लिप्त हुनको लागि मात्रै हो? (अहँ, होइन।) त्यसोभए केको लागि हो? तिमीहरूको विचार बताओ। (सृष्टि गरिएको प्राणीको कर्तव्य पूरा गर्नको लागि हो, व्यक्तिले कम्तीमा पनि हासिल गर्नुपर्ने कुरा यही हो।) त्यो सही हो। … एक हिसाबमा, यो सृष्टि गरिएको प्राणीको कर्तव्य पूरा गर्नुसँग सम्‍बन्धित छ। अर्को हिसाबमा, यो आफ्‍नो क्षमता र सामर्थ्यले भ्याउन्जेल भरमग्दुर प्रयाससाथ सबै कुरा गरेर कम्तीमा पनि तँलाई तेरो विवेकले दोष नलगाउने अवस्थामा पुग्‍नु, अनि आफ्‍नै विवेकसँग शान्तिसाथ रहन सक्‍ने र अरूको नजरमा ग्रहणयोग्य हुने अवस्थामा पुग्‍नु हो। यसलाई अझै एक चरण अगाडि लगेर भन्दा, तँ जुन परिवारमा जन्‍मेको भए पनि, तेरो शैक्षिक पृष्ठभूमि वा व्यक्तिगत क्षमताहरू जे-जस्ता भए पनि, तैँले तेरो पूरै जीवनभरि नै मानिसहरूले जीवनमा बुझ्‍नुपर्ने सिद्धान्तहरू केही मात्रामा बुझेको हुनुपर्छ। उदाहरणको लागि, मानिसहरू कस्तो मार्ग हिँड्नुपर्छ, तिनीहरू कसरी जिउनुपर्छ, र अर्थपूर्ण जीवन कसरी जिउने हो—कम्तीमा, तैँले थोरै नै भए पनि जीवनको साँचो मूल्य खोजी गर्नुपर्छ। यो जीवन व्यर्थमा जिउनु हुँदैन, र कोही पनि यो पृथ्वीमा व्यर्थमा आएको हुँदैन। अर्को हिसाबमा, तेरो जीवनकालमा, तैँले आफ्‍नो मिसन पूरा गर्नुपर्छ; सबैभन्दा महत्त्वपूर्ण कुरा यही हो। हामीले ठूलो मिसन, कर्तव्य वा जिम्‍मेवारी पूरा गर्नेबारे कुरा गरिरहेका छैनौँ; तर कम्तीमा पनि, तैँले केही न केही त हासिल गर्नैपर्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (६))। परमेश्‍वरका वचनबाट मैले के बुझेँ भने जीवनको वास्तविक मूल्य खानपान, मनोरञ्जन, वा दैहिक लिप्ततामा होइन, बरु सिर्जित प्राणीका रूपमा आफ्नो कर्तव्य निर्वाह गर्नु र परमेश्‍वरको अनुमोदन प्राप्त गर्नुमा छ। परमेश्‍वरले मलाई आखिरी दिनहरूमा जन्म लिने, उहाँको आवाज सुन्ने र आफ्नो कर्तव्य निर्वाह गर्ने भाग्य दिनुभयो, र यो जीवनमा एकपटक मात्र आउने अवसर हो। परमेश्‍वर मैले आफ्नो जीवन खेर फाल्दै, केवल आराममै लिप्त भएर सामान्य जीवन बिताऊँ भन्‍ने चाहनुहुन्न। परमेश्‍वर म सत्यता पछ्याउन र आफ्नो कर्तव्य राम्ररी निर्वाह गर्न सकूँ भन्‍ने आशा गर्नुहुन्छ, ताकि मेरो स्वभाव परिवर्तन होस्, उहाँद्वारा मुक्ति पाऊँ, र साँचो मानव स्वरूपमा जिउन सकूँ। मैले जीवन प्रवेशमा ध्यान नदिई परमेश्‍वरका वचनहरू सर्सर्ती मात्र पढ्ने गरेकोबारे सोच्दा, मेरो जीवन अनुभव सतही र सत्यताको मेरो बुझाइ सीमित रहेछ। म आफ्ना ब्रदर-सिस्टरहरूको स्थिति र कठिनाइहरू स्पष्ट रूपमा बुझ्न सक्दिनथेँ, जसले मैले यस पक्षको सत्यता नबुझेको देखाउँथ्यो। मैले सत्यता खोजी गरेर आफूलाई सत्यताले सुसज्ज्ति बनाउनुपर्ने समय यही नै थियो, र यदि मैले सत्यता खोज्ने तथा परमेश्‍वरका वचनहरू पत्ता लगाउने वास्तविक बोझ महसुस गर्न सकेँ भने, म अझ बढी सत्यता बुझेर जीवनमा चाँडै अघि बढ्न सक्थेँ। तर मैले आफ्नो जीवन प्रवेशमै बाधा पुग्नेगरी, केवल क्षणिक आराम र आनन्दका लागि, सत्यता प्राप्त गर्ने धेरै अवसरहरू गुमाएकी थिएँ। मैले आफ्नो कर्तव्यमा धेरै पश्चातापका चिह्नहरू छोडेकी थिएँ। म साँच्चै मूर्ख र नासमझ भएकी थिएँ! अहिले आएर मात्र मैले के बुझेँ भने दैहिक सुख-सुविधाको जति नै मजा लिए पनि, त्यो अस्थायी मात्र हुन्छ र त्यसको कुनै वास्तविक अर्थ हुँदैन, मैले सत्यता राम्ररी खोजिनँ, आफ्नो कर्तव्य सधैँ झारा टारेर गरेँ, र परमेश्‍वरलाई झुक्याउने प्रयास गरिरहेँ भने, अन्ततः म प्रकट भएर हटाइने थिएँ, र त्यसको परिणाम अनन्त दण्ड हुने थियो, अनि त्यतिखेर, कुनै पछुतो, रोइकराइ, वा दाह्रा किटाइले फाइदा हुने थिएन।

पछि, भक्तिभावका क्रममा, म आराममा लिप्त हुने आफ्नो चाहना समाधान सम्बन्धमा परमेश्‍वरका वचनहरू पढ्नमा केन्द्रित भएँ, र मैले मेरा बुझाइहरू टिपोट गरेँ। दुई महिनापछि, सुपरभाइजरले मलाई पुनः कर्तव्यपालन गर्ने व्यवस्था मिलाइदिनुभयो, र म यसका लागि धेरै आभारी भएँ। मलाई एउटा मण्डलीको निरीक्षण गर्ने जिम्मेवारी दिइएको भन्‍ने थाहा हुँदा त, म छक्क परेँ। यस मण्डलीमा धेरै नयाँ आगन्तुकहरू र धेरै समस्याहरू थिए, अनि यी समस्याहरू समाधानका लागि निकै प्रयत्न गर्नुपर्थ्यो। तर त्यसपछि, मैले विगतमा म सधैँ कसरी चिन्ताबाट भाग्ने र समस्याहरू अरूतिरै पन्छाइ दिने गर्थेँ भन्‍ने बारे सोचेँ। अहिले, यो मण्डलीको निरीक्षण गर्न पाउनु भनेको परमेश्‍वरले मलाई दिनुभएको एउटा अवसर थियो, जसले मलाई सत्यतामा सङ्गति गरेर समस्याहरू समाधानको अभ्यास गर्ने मौका दियो। यो सबै मेरा कमजोरीहरू पूर्ति गर्नका लागि थियो, र यो मेरो जीवन प्रवेशका लागि उपयोगी थियो। त्यसैले, मैले यो कार्य स्वीकारेँ। सुरुमा त मैले यसलाई सक्रिय रूपमा गर्न सकेँ, तर केही पटक सङ्गति गर्दा पनि खासै सुधार नदेखिएपछि म निरुत्साहित भएँ। मलाई यो सबै निकै गाह्रो र तनावपूर्ण लाग्यो। यसरी सोच्दा, मैले फेरि पनि आफ्नै दैहिक स्वार्थबारे मात्र सोचिरहेकी छु भन्‍ने कुरा बुझेँ। त्यसैले, मैले आफ्नै स्थितिसँग सम्बन्धित परमेश्‍वरका वचनहरू खाएँ र पिएँ। परमेश्‍वरका वचनहरूको एउटा खण्डले मलाई गहिरो रूपमा प्रभाव पार्‍यो। परमेश्‍वर भन्‍नुहुन्छ: “परमेश्‍वरलाई साँचो रूपमा विश्‍वास गर्ने मानिसहरूले आफ्‍नो नाफा-घाटा हिसाबकिताब नगरी आफ्‍नो कर्तव्य स्वेच्छाले निर्वाह गर्छन्। तँ सत्यताको खोजी गर्ने व्यक्ति भए पनि नभए पनि, आफ्‍नो कर्तव्य निभाउने क्रममा तैँले आफ्‍नो विवेक र समझमा भरोसा गरेर साँच्चिकै प्रयास गर्नुपर्छ। साँच्चिकै प्रयास गर्नुको अर्थ के हो? यदि तँ केवल नाममात्रको प्रयास गरेर र थोरै शारीरिक कठिनाइ भोगेर सन्तुष्ट हुन्छस्, तर आफ्नो कर्तव्यलाई पटक्‍कै गम्भीरतापूर्वक लिँदैनस् वा सत्यता सिद्धान्तहरू खोज्दैनस् भने, यो झाराटारुवा हुनुबाहेक अरू केही होइन—यो साँच्चिकै प्रयास गर्नु होइन। प्रयास गर्नुको कडी भनेको आफ्नो हृदय लगाउनु, हृदयमा परमेश्‍वरको डर मान्‍नु, परमेश्‍वरका इच्छाहरूलाई वास्ता गर्नु, परमेश्‍वरको विरुद्धमा विद्रोह गर्न र उहाँलाई चोट पुऱ्याउन डराउनु, र आफ्नो कर्तव्य राम्रोसँग निर्वाह गर्न र परमेश्‍वरलाई सन्तुष्ट पार्न जुनसुकै कठिनाइ भोग्‍नु हुन्: यदि तँसँग यसरी परमेश्‍वरलाई प्रेम गर्ने हृदय छ भने, तैँले आफ्नो कर्तव्य उचित तरिकाले निर्वाह गर्न सक्‍नेछस्। यदि तेरो हृदयमा परमेश्‍वरको डर छैन भने, आफ्नो कर्तव्य निर्वाह गर्दा तँमा बोझको कुनै बोध हुनेछैन, यसमा कुनै चासो हुनेछैन, र तँ अपरिहार्य रूपमै झाराटारुवा हुनेछस्, र तैँले काम गरिटोपलेजस्तो गर्नेछस्, प्रभावचाहिँ केही पनि हासिल गर्नेछैनस्—र यो कर्तव्य निर्वाह गर्नु होइन। यदि तँलाई साँच्‍चै नै बोझको बोध हुन्छ, र तँलाई आफ्‍नो कर्तव्य पूरा गर्नु भनेको तेरो आफ्‍नै जिम्‍मेवारी हो, र तैँले कर्तव्य पूरा नगर्दा तँ जिउनयोग्य हुँदैनस्, र तँ पशुसरह हुन्छस्, अनि तैँले आफ्‍नो कर्तव्य राम्ररी पूरा गर्दा मात्रै तँ मानव भनिनलायक हुन्छस् भन्‍ने लाग्छ, अनि तैँले आफ्‍नै विवेकले भनेको मान्‍न सक्छस् भने—यदि आफ्‍नो कर्तव्य पूरा गर्दा तँलाई बोझको यस्तो बोध हुन्छ भने—तैँले सबै कुरा विवेकशील रूपमा गर्न सक्‍नेछस्, र तैँले सत्यताको खोजी गर्न र सिद्धान्तहरूअनुसार काम गर्न सक्‍नेछस्, र यसरी तैँले आफ्‍नो कर्तव्य उचित रूपमा पूरा गरेर परमेश्‍वरलाई सन्तुष्ट तुल्याउन सक्‍नेछस्। यदि तँ परमेश्‍वरले तँलाई दिनुभएको मिसन, र तेरो लागि परमेश्‍वरले बलिदान दिनुभएको सबै कुरा अनि तँप्रतिको परमेश्‍वरका अपेक्षाहरूको निम्ति लायक छस् भने, यो साँचो रूपमा प्रयास गर्नु हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो कर्तव्य राम्ररी निभाउनका लागि, व्यक्तिमा कम्तीमा पनि विवेक र समझ हुनुपर्छ)। परमेश्‍वरका वचनहरूबाट, मैले के बुझेँ भने स्वेच्छा र निष्ठापूर्वक आफ्नो कर्तव्य निर्वाह गर्नेहरू नै परमेश्‍वरको घरका सच्चा मानिसहरू हुन्। उनीहरूले आफ्नो व्यक्तिगत दैहिक स्वार्थबारे विचार गर्दैनन्, बरु साँचो मूल्य चुकाउँदै सक्दो प्रयास गर्छन्। यस्ता मानिसहरू जिम्मेवार र विश्‍वासयोग्य हुन्छन्, र उनीहरू विवेक र समझ भएका मानिसहरू हुन्। उनीहरूले शारीरिक कष्ट सहनु परे पनि, परमेश्‍वरलाई सन्तुष्ट पार्न सक्छन्, आन्तरिक शान्ति प्राप्त गर्न सक्छन्, र सार्थक जीवन जिउन सक्छन्। यसका विपरीत, काम गाह्रो हुँदा र नतिजा राम्रो नआउँदा, मलाई काम अत्यधिक कठिन र तनावपूर्ण लाग्थ्यो, त्यसैले म आफ्नै आरामबारे सोच्न थाल्थेँ र पछि हट्न चाहन्थेँ। जब म आराममा लिप्त हुन्थेँ, गाह्रो कर्तव्यहरू छोडेर सजिला कामहरू रोज्थेँ, र धूर्त व्यवहार गर्थेँ, तब मेरो शरीरलाई दुःख नभए पनि, मेरो हृदय अन्धकारमय थियो। मैले परमेश्‍वरको उपस्थितिको अनुभूति गर्न सकिनँ, र ममा न शान्ति थियो, न आनन्द। म फेरि त्यस्तै अवस्थामा पुग्न चाहन्नथेँ। मैले आफ्नो कर्तव्यलाई साँचो हृदयले ग्रहण गर्नुपर्थ्यो, र मैले कति सहकार्य गर्न सक्छु भन्दा पनि, आफ्नो तर्फबाट सक्दो प्रयास गर्नुपर्थ्यो र आफ्नो जिम्मेवारी पूरा गर्नुपर्थ्यो। त्यसैले, मैले ब्रदर-सिस्टरहरूको धारणा र कठिनाइहरू समाधान गर्न सत्यता खोजेँ र सङ्गति गरेँ। केही समयपछि, काममा सुधार देखियो, र मैले हृदयदेखि नै परमेश्‍वरलाई धन्यवाद दिएँ। पछि, जब म कुनै परिस्थितिको सामना गर्थेँ, मैले सचेत रूपमा मेरो देहविरुद्ध विद्रोह गर्थेँ। हरेक दिन धेरै कामहरू गर्नुपर्ने थियो, र मसँग फुर्सद थिएन, तर पनि म आफूलाई थकित महसुस गर्दिनथेँ। यसरी अभ्यास गर्दा, मैले परमेश्‍वरसँग अझ नजिक भएको महसुस गरेँ, र मैले आफ्नो कर्तव्यमा सहकार्य गर्ने केही नयाँ तरिकाहरू फेला पारेँ। परमेश्‍वरका वचनअनुसार काम गरेर मैले आफ्नो हृदयमा शान्ति र सहजता पाएँ।

ल, अहिलेका लागि यत्ति नै। के तिमीले पनि यस वर्ष धेरै कुरा सिक्यौ? मलाई लेख्न अनि आफ्ना लाभ र बुझाइबारे बताउन नहिचकिचाऊ है।

भवदीय,

बाइ लु

अक्टोबर १५, २०२३


८२. प्रतिकूल परिस्थितिमा डटिरहनु

मे २०२२ मा, विभिन्न गाउँका सदस्यहरूले सर्वशक्तिमान परमेश्‍वरको आखिरी दिनहरूको कामलाई स्विकारे। तर केही समयपछि नै, धेरै नयाँ विश्‍वासी भेलाहरूमा आउन छोडे। यसबारे सोधखोज गरेपछि सशस्त्र सिपाहीहरूले रात्रि गस्ती गरिरहेको छ र भेलाहरू गर्ने जोकोहीलाई पक्राउ गर्नेछ भन्‍ने हामीले थाहा पायौँ। अन्य क्षेत्रमा, केही ब्रदर-सिस्टर आस्थाको कारण जरिवाना, पक्राउ र थुनामा परिसकेका थिए। ती गाउँका नयाँ विश्‍वासी यति डराएका थिए कि भेलामा जाने आँट गर्न सकेनन्। त्यसपछि हाम्रो अगुवाले नयाँ विश्‍वासीलाई सहयोग गर्न इसा र मलाई खटाइन्। त्यो बेला, इसा र मैले नयाँ विश्‍वासीलाई छुट्टाछुट्टै मलजल गरिरहेका थियौँ।

एक रात म घर फर्कनुभन्दा अघि इसाले अचानक मलाई फोन गरेर घरबेटी सिस्टर जरिवानामा पर्नुपर्ला वा जेल जानुपर्ला भनेर डराइरहेकी छिन्, र हामीलाई घर छोड्नु भन्दैछिन् भनेर सुनाइन्। मैले सोचेँ, “यति राति अर्को घरबेटी कहाँ खोज्ने होला?” पछि, हामीले सिस्टर यानालाई सम्पर्क गर्यौँ, तर, याना र उनको छोराले पक्राउ परिन्छ भन्‍ने डरले हामीलाई राख्न मानेनन्, त्यसैले, हामी मध्यरातमा बेघर भएका थियौँ। मलाई निकै दुःख लाग्यो, अन्यायमा परेजस्तो भयो। त्यो रात पानी परिरहेको थियो, इसा र मलाई कहाँ जाने नै थाहा भएन, हामी त्यो ठाउँ छोड्न चाहन्थ्यौँ, तर अझैपनि मलजल र सहयोग चाहिने धेरै नयाँ विश्‍वासी थिए। हामी छोडेर गयौँ र नयाँ विश्‍वासीले मलजल पाएनन् भने उनीहरू आफै बलियोसँग खडा हुने सम्भावना कम हुनेथ्यो, र हामी आफ्नो जिम्मेवारीबाट भागिरहेको हुनेथ्यो। यो महसुस गरी मैले बस्ने र कसैले हामीलाई घरमा बस्न देला कि भनी खोज्ने निर्णय गरेँ। पछि, एक नयाँ विश्‍वासी हामीलाई उनको घरमा बस्न दिन तयार भए, तर हामी त्यहाँ एक रात मात्र बस्न सक्थ्यौँ। त्यो बेला, म यो सोचेर रोएँ, “म त्यहाँ एक रात मात्र बस्न पाउँछु र फेरि बेघर हुनेछु। म काम गर्न चाहन्छु, तर ठूला बाधा आइरा छन्; हामी यो क्षेत्रसँग परिचित छैनौँ, हामीले सुसमाचार फैलाइरहेको सरकारले थाहा पाएमा पक्राउ गरेर सताउनेछ।” म निरुत्साहित भई छोडेर जान चाहेँ। मेरो सुपरभाइजरले मैले छोड्न चाहेको कुरा सुनिन्, र उनले भनिन्, “नयाँ विश्‍वासीहरूले सत्यता बुझ्दैनन्, कायरता र डरमा जिउँछन्—तिनीहरूलाई मलजल र सहयोगको खाँचो छ। हामीले नयाँ विश्‍वासीलाई छोड्न हुँदैन, बस्ने कुनै उपाय भेटिन्छ कि हेर्नुहोस्। हामीले परमेश्‍वरमा भर गर्न सिक्नुपर्छ, उहाँले तपाईंका लागि ठाउँ मिलाउनुहुनेछ।” उनको सल्लाहले मलाई यो कठिन घडीमा परमेश्‍वरमाथि झनै भर पर्नुपर्छ भन्‍ने महसुस गरायो। त्यसैले मैले परमेश्‍वरलाई प्रार्थना गरी हाम्रा लागि बाटो खोलिदिन बिन्ती गरेँ। पछि, हाम्रो ग्रुप च्याटमा केही मेसेज पढ्दै गर्दा, मैले परमेश्‍वरका वचनको यो खण्ड भेटेँ: “परमेश्‍वरले नोआलाई ठूलो जहाज बनाउने काम सुम्पनुभएदेखि, ‘परमेश्‍वरले कहिले संसार नष्ट गर्दै हुनुहुन्छ? उहाँले त्यसो गर्ने सङ्केत मलाई कहिले दिँदै हुनुहुन्छ?’ भनेर उनले एक पल पनि सोचेनन्। नोआले यस्ता कुरामा चिन्तन गर्नुभन्दा परमेश्‍वरले उनलाई भन्‍नुभएको प्रत्येक कुरालाई हृदयमा लिए र त्यसपछि प्रत्येकलाई कार्यान्वयन गरे। परमेश्‍वरले सुम्पनुभएको कुरा स्वीकार गरेपछि, नोआले अलिकति पनि लापरवाही नगरी परमेश्‍वरले भन्नुभएको ठूलो जहाज निर्माण गर्न थाले, मानौँ यो उनको जीवनको सबैभन्दा महत्त्वपूर्ण कुरा हो। दिनहरू बिते, वर्षहरू बिते, आज भोलि बन्यो, यो वर्ष अर्को वर्ष भयो। परमेश्‍वरले नोआलाई कहिल्यै निरीक्षण गर्नुभएन, र हौसला दिनुभएन, तर यो सम्पूर्ण समयभरि नोआ परमेश्‍वरले सुम्पनुभएको महत्त्वपूर्ण काममा लागिरहे। परमेश्‍वरले भन्‍नुभएको एकएक शब्द र वाक्यांश ढुङ्गाको पाटीमा कुँदिएका शब्दजस्तै नोआको हृदयमा अङ्कित भएका थिए। बाहिरी संसारमा जे-जस्ता परिवर्तनहरू भए पनि, उनका वरपरका मानिसहरूले खिसीटिउरी गरे पनि, जस्तोसुकै दुःखकष्ट आइपरे पनि वा जस्तोसुकै समस्याको सामना गर्नुपरे पनि, उनी यो सम्पूर्ण समयभरि परमेश्‍वरद्वारा सुम्पिइएको काममा कहिल्यै निराश नभई वा लत्तो छोड्ने सोच नराखी लागिरहे। परमेश्‍वरका वचनहरू नोआको हृदयमा अङ्कित भएका थिए, र ती उनको जीवनका वास्तविकता बनेका थिए। नोआले ठूलो जहाज निर्माणको लागि चाहिने सबै सामग्री तयार गरे अनि परमेश्‍वरले निर्माण गर्न आज्ञा दिनुभएको त्यो ठूलो जहाजका स्वरूप र विशेषताहरू नोआले सावधानीसाथ चलाएको हथौडा र छिनोको प्रहारमार्फत बिस्तारै आकारमा आउन थाले। हुरीबतास र वर्षाभरि, अनि मानिसहरूको खिल्ली वा निन्दाको बाबजुद पनि, नोआको जीवन वर्षौंवर्ष यही तरिकामा अघि बढ्यो। नोआसित कहिल्यै अर्को एक शब्द पनि नबोली, परमेश्‍वरले गोप्य रूपमा उनको हरेक कार्य हेर्नुभयो, र नोआको व्यवहारले उहाँको हृदय छोयो। तर नोआले यो कुरा न त थाहा पाए, न त महसुस नै गरे; उनले सुरुदेखि अन्त्यसम्म केवल त्यो ठूलो जहाज निर्माण गरे, र परमेश्‍वरका वचनप्रति अटल विश्‍वासका साथ सबै प्रकारका जीवित प्राणीलाई एकट्ठा गरे। नोआले पालन गर्नुपर्ने र पूरा गर्नुपर्ने त्योभन्दा उच्‍च निर्देशन उनको हृदयमा अरू थिएन: परमेश्‍वरका वचनहरू उनको जीवनभरिका निर्देशन र लक्ष्य थिए। त्यसैले, परमेश्‍वरले उनलाई जेसुकै भन्‍नुभए पनि, जेसुकै गर्न अह्राउनुभए पनि, जेसुकै गर्न आज्ञा दिनुभए पनि, नोआले त्यस कुरालाई पूर्ण रूपमा स्वीकार गरे, र त्यसलाई हृदयमा राखे; उनले यसलाई आफ्‍नो जीवनको सबैभन्दा महत्त्वपूर्ण कुरा ठाने, र त्यहीअनुसार सम्हाले। उनले त्यो कुरा नबिर्सने र त्यसलाई मनमा राख्‍ने मात्र गरेनन्, उनले त त्यसलाई आफ्नो दैनिक जीवनमा समेत कार्यान्वयन गरे, आफ्नो जीवन प्रयोग गरेर परमेश्‍वरको आज्ञा सिविकारे र कार्यान्वयन गरे। यसरी, फलेकमाथि फलेक जोड्दै त्यो ठूलो जहाजको निर्माण भयो। नोआको हरेक चाल, उनको हरेक दिन परमेश्‍वरका वचनहरू र आज्ञाप्रति समर्पित थियो। नोआले महत्त्वपूर्ण कार्य गरिरहेको जस्तो देखिँदैनथ्यो, तर परमेश्‍वरको नजरमा, नोआले गरेका सबै काम, उनले केही हासिल गर्न चालेको हरेक कदम, उनको हातले गरेको हरेक परिश्रमसमेत—ती सबै नै अनमोल र स्मरणयोग्य थिए, र यस मानिसजातिद्वारा अनुकरण गरिन लायक थिए। नोआ परमेश्‍वरले सुम्पनुभएको काममै लागिरहे। परमेश्‍वरले बोल्नुभएको हरेक वचन साँचो हो भन्‍ने कुरामा नोआको अटल विश्‍वास थियो; यसमा उनलाई कुनै शङ्का थिएन। परिणामस्वरूप, त्यो ठूलो जहाजको निर्माणकार्य पूरा भयो र हरप्रकारका जीवित प्राणी त्यसभित्र जिउन सक्षम भए” (वचन, खण्ड ४। ख्रीष्टविरोधीहरूको खुलासा। परिशिष्ट दुई: नोआ र अब्राहामले कसरी परमेश्‍वरका वचनहरू पालना गरे र उहाँप्रति समर्पित भए (भाग एक))। नोआले परमेश्‍वरका वचन सुने, र उहाँका वचन र आज्ञालाई आफ्नो हृदय नजिक राखे; जहाज पूरा गर्नुलाई जीवनको सबभन्दा महत्त्वपूर्ण पक्ष र सबभन्दा ठूलो जिम्मेवारी मान्दथे। दिनदिनै, वर्षौं वर्ष लगाएर कष्ट, थकान, कठिन अवस्था, खराब मौसम, अरूले गरेका बदनामी, उपहास र परित्यागका बाबजुद पनि, उनी परमेश्‍वरले दिनुभएको आज्ञामा डटिरहे, छोड्नेबारे कहिल्यै सोचेनन्। उनीभित्र परमेश्‍वरको डर मान्ने हृदय भएकाले आज्ञा पछ्याइरहे, परमेश्‍वरको प्रत्येक वचन उनको हृदयमा खोपिएको थियो। नोआको व्यवहारसँग मेरो आफ्नै व्यवहार जाँचेर हेर्दा, म सधैँ मेरो कर्तव्य सहज होस्, कहिल्यै कठिन अवस्था नआओस् भन्‍ने चाहन्थेँ। तर मेरो कर्तव्यमा कठिनाइ आउँदा, बस्ने ठाउँ कतै नहुँदा र पक्राउ पर्ने जोखिम हुँदा, म सधैँ पछि हट्न चाहेँ, कष्ट उठाउन र मूल्य चुकाउनबाट पर बसेँ। मैले परमेश्‍वरको अभिप्रायलाई ख्याल नै गरेकी रहेनछु, र वास्तवमा परमेश्‍वरलाई सन्तुष्ट पार्न चाहेकी नै थिइनँ। नोआको अनुभव मेरा लागि निकै प्रेरणादायी थियो, यसले मलाई लज्जाबोध पनि गरायो। मैले अब आफ्नो देहलाई ध्यान दिन चाहिनँ, बसेर नयाँ विश्‍वासीलाई सहयोग गर्ने निर्णय गरेँ। कसैले मलाई घरमा राखेनन् भनेपनि म खेतमा सुत्नेथिएँ, तर सुसमाचार फैलाउन र नयाँ विश्‍वासीलाई मलजल गर्न लागिरहने थिएँ।

पछि, इसा र मैले नेविन नामको नयाँ विश्‍वासीलाई भेट्यौँ, र उनको खेतमा रहेको गोठमा बास माग्यौँ। नेविन र उनका आमाबुबा सबैले हुन्छ भने। यो परमेश्‍वरले हाम्रा लागि ढोका खोल्नु भएको थियो। त्यसपछि, मैले गाउँका सबै नयाँ विश्‍वासीलाई भेलामा बोलाएर सङ्गति गरेँ: “परमेश्‍वरले मानिसलाई मुक्ति दिने काम गर्नुहुँदा शैतानले बाधा दिन खोजिरहन्छ। मान्छेको आस्था र प्रेमलाई सिद्ध बनाउन, मानिसलाई खुलासा गरी हटाउन र तिनको आस्था जाँच्नका लागि परमेश्‍वरले शैतानलाई बाधा दिन र सताउन अनुमति दिनुहुन्छ, हामी विश्‍वासी सत्यता र जीवनलाई पछ्याउन चाहन्छौँ भने कष्टबाट पछि हट्न हुँदैन। सतावटका कारण हामीले घरहरूमा भेला गर्न सक्दैनौँ, हामी पहाडमा भेला गर्नुपरेको छ। यस्ता परिस्थतिगत कठिनाइ भएपनि हामीले भोगिरहेको यो कष्ट अर्थपूर्ण छ। शैतानको शासन ढलोस्, सतावट रोकियोस् अनि परमेश्‍वरमा विश्‍वास गर्छु भनी पर्खिने हो भने, परमेश्‍वरको काम सक्किसकेको हुनेछ, हामीले मुक्तिको मौका गुमाउनेछौँ। हामीले सुसमाचार किन फैलाउने? किनभने यी आखिरी दिनहरू हुन् र यो मानिसको मुक्तिका लागि परमेश्‍वरको कामको अन्तिम चरण हो। यो पटक चुक्यौँ भने हामीले कहिल्यै मुक्ति पाउने छैनौँ। भविष्यमा विपत्तिहरू झन् गम्भीर र असहनीय हुनेछन्।” हामीले त्यो बेला निकै सङ्गति गर्यौँ, र पछि केही नयाँ विश्‍वासीले भने, “हामीले यी विपत्तिबाट आफूलाई रक्षा गर्न सक्दैनौँ, सरकार वा अरू कसैले पनि हामीलाई बचाउन सक्दैन। केवल परमेश्‍वरले बचाउन सक्नुहुन्छ, त्यसैले हामीले परमेश्‍वरमा विश्‍वास गरी भेलाहरूमा उपस्थिति हुनैपर्छ।” अन्य केही नयाँ विश्‍वासीले भने, “सरकारले हामीलाई पक्राउ वा जरिवाना गर्छ भनेर डराउनुहुँदैन, सबथोक परमेश्‍वरको हातमा छ, हामीले भेला गरिरहनुपर्छ।” त्यसपछि, हामीले देहधारणको सत्यता र न्यायको कामबारे सङ्गति गर्यौँ। अर्को दश दिनसम्म मलजल गरेपछि, तिनीहरू सबै भेलामा नियमित उपस्थित हुनसक्ने भए।

करिब अर्को दश दिनपछि प्रहरीले अर्को रात्री गस्तीको आदेश दियो। नेविन फस्नेछु भनेर डराए र हामीलाई अब गोठमा नबस्नु भने। यो परिस्थितिमा मैले गुनासो नगरी बस्न सकिनँ। हामीले मलजल र सहयोग गर्नुपर्ने धेरै नयाँ विश्‍वासी थिए, हाम्रो काममा धेरै कठिनाइ थिए, र हामीसँग बस्ने ठाउँ पनि थिएन। मलाई निक्कै नरमाइलो लाग्यो र नयाँ विश्‍वासीका समस्या हल गर्न मन लागिरहेको थिएन। पछि एक सिस्टरले मलाई परमेश्‍वरका वचनको एउटा खण्ड पठाइन्: “किनभने कुनै एक व्यक्तिले परमेश्‍वरले सुम्पिनुभएको कुरालाई स्वीकार गर्दा त्यसका कामहरू असल वा खराब के छन् र त्यस व्यक्तिले समर्पण गरेको छ छैन र त्यस व्यक्तिले अभिप्रायहरू पूरा गरेको छ छैन र तिनीहरूले गरेको काम मापदण्डअनुरूप छ छैन भन्‍ने कुराको निर्णय गर्नको निम्ति परमेश्‍वरसँग मापदण्ड छ। परमेश्‍वरले मानिसको हृदयको वास्ता राख्‍नुहुन्छ, तिनीहरूको सतही कामहरूलाई होइन। कसैले जुनसुकै तवरले काम गरे पनि, जबसम्‍म तिनीहरूले केही न केही गर्छन्, परमेश्‍वरले त्यसलाई आशिष् दिनुपर्छ भन्‍ने छैन। परमेश्‍वरको बारेमा मानिसहरूमा यही गलत बुझाइ छ। परमेश्‍वरले कुनै कुराहरूको अन्तिम परिणाम मात्र हेर्नुहुन्‍न तर उहाँले मानिसको हृदय कस्तो छ र यी कुराहरूको विकास क्रममा मानिसको मनोवृत्ति कस्तो छ भन्‍ने कुरामा पनि उहाँले जोड दिनुहुन्छ र उहाँले तिनीहरूको समर्पण, ध्यान र तिनीहरूको हृदयमा परमेश्‍वरलाई सन्तुष्ट पार्ने चाहना छ कि छैन भनेर हेर्नुहुन्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् १)। परमेश्‍वरका वचन पढेपछि, मैले आत्मचिन्तन गरेँ: मैले पहिलो पटक नयाँ विश्‍वासीलाई सहयोग गर्न थाल्दा मलाई आफ्नो कर्तव्य निर्वाह गर्दैछु, यो सहज हुनुपर्छ, र नयाँ विश्‍वासीले मलाई बुझ्नेछन्, बास दिनेछन् र मेरो रक्षा गर्नेछन् भन्‍ने लाग्थ्यो। मैले सतावट भोग्दा कसैले मलाई बास दिन खोजेनन्, र हाम्रो काममा कैयौँ समस्या आए, मैले केवल आफूले भोगेको कठिन परिस्थिति र नयाँ विश्‍वासी सत्यताका लागि उत्सुक नरहेकोबारे गुनासो गरेँ। मलाई काम निकै कठिन लाग्यो र घर जान चाहन्थेँ। कष्ट उठाउने र मूल्य चुकाउने कुरामा म समर्पित हुन चाहिनँ। मैले केवल आफ्नो देहको हितबारे सोचेँ र परमेश्‍वरको अभिप्रायलाई बिलकुलै ख्याल गरिनँ। यो कुरा सम्झेपछि, मलाई निकै लाज लाग्यो। पछि, एउटा सिस्टरले यो सम्झौटो पठाइन्: “कष्ट उठाउने र मूल्य चुकाउने कुरामा तपाईं किन समर्पित हुन सक्नुभएन? किन सधैँ आफ्नै देहको हितलाई ख्याल गर्नुभयो? यस्तो कुन भ्रष्ट स्वभावले गरायो?” सिस्टरका यी प्रश्नहरूमा म निरन्तर घोत्लिरहेँ।

पछि, मैले परमेश्‍वरका वचनको यो खण्ड भेटें: “अब, के तेरा धारणाहरूसँग नमिल्ने कुराहरू आइपर्दा त्यसले तेरो कर्तव्यपालनमा असर पार्न सक्छ? उदाहरणको लागि, कार्यव्यस्तता आउन सक्छ, र आफ्नो कर्तव्य राम्ररी निर्वाह गर्न मानिसहरूले केही कठिनाइ सहनुपर्ने र अलिअलि मूल्य चुकाउनुपर्ने हुन्छ; त्यसपछि कतिपय मानिसहरूले दिमागमा धारणाहरू विकास गर्छन् र तिनीहरूमा प्रतिरोध उत्पन्न हुन्छ, अनि तिनीहरू नकारात्मक बनेर आफ्नो कार्यमा सुस्ताउन सक्छन्। कहिलेकाहीँ काममा व्यस्तता हुँदैन, र मानिसहरूलाई कर्तव्य निर्वाह गर्न सजिलो बन्छ, र त्यसपछि कतिपय मानिसहरू खुसी महसुस गर्छन् र यस्तो सोच्छन्, ‘मेरो कर्तव्य निभाउन सधैँ यति सजिलो हुने भए त गज्जब हुनेथ्यो।’ तिनीहरू कस्ता खालका मानिसहरू हुन्? तिनीहरू अल्छी व्यक्तिहरू हुन् जो दैहिक आरामको लोभ गर्छन्। के यस्ता मानिसहरू आफ्नो कर्तव्यनिर्वाहमा बफादार हुन्छन्? (हुँदैनन्।) यस्ता मानिसहरू परमेश्‍वरप्रति समर्पित हुन इच्छुक भएको दाबी गर्छन्, तर तिनीहरूको समर्पणमा सर्तहरू हुन्छन्—तिनीहरू समर्पित हुनको लागि परिस्थिति तिनीहरूको आफ्नै धारणासँग मिल्‍नुपर्छ र त्यसले तिनीहरूलाई कुनै कठिनाइ भोगाउनु हुँदैन। यदि तिनीहरूले प्रतिकूलता सामना गरेर कठिनाइ सहनुपर्‍यो भने, तिनीहरूले गुनासै गुनासो गर्छन् र परमेश्‍वरविरुद्ध विद्रोह र विरोधसमेत गर्छन्। तिनीहरू कस्ता मानिसहरू हुन्? तिनीहरू सत्यतालाई प्रेम नगर्ने मानिसहरू हुन्। जब परमेश्‍वरका कार्यहरू तिनीहरूका धारणा र चाहनाहरूसित मिल्छन्, र तिनीहरूले कठिनाइ सहनुपर्ने वा मूल्य चुकाउनुपर्ने हुँदैन, तब तिनीहरू समर्पित हुन सक्छन्। तर यदि परमेश्‍वरको काम तिनीहरूका धारणा र रुचिहरूसँग मिल्दैन, र त्यसको लागि तिनीहरूले कठिनाइ सहनुपर्ने वा मूल्य चुकाउनुपर्ने हुन्छ भने, तिनीहरू समर्पित हुन सक्दैनन्। तिनीहरूले खुल्लमखुल्ला विरोध नगरे पनि, हृदयमा तिनीहरू प्रतिरोधी र रिसाएका हुन्छन्। तिनीहरू आफूले ठूलो कठिनाइ सहिरहेको ठान्छन् र हृदयमा गुनासो पाल्छन्। यो कस्तो समस्या हो? यसले तिनीहरू सत्यतालाई प्रेम गर्दैनन् भन्‍ने देखाउँछ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनबाट मैले जानेँ, कतिपय मानिस आफ्नो कर्तव्यमा सबथोक सहज भइदिओस् भन्‍ने चाहन्छन्। तर कठिनाइ आउने बित्तिकै, र मूल्य चुकाउनुपर्ने भएपछि प्रतिरोधी हुन थाल्छन् र गुनासो गर्छन्। यस्ता मानिस आलसी हुन्छन्, देहको सुख-सुविधाको लालची हुन्छन्, कर्तव्यप्रति निष्ठावान हुँदैनन्, परमेश्‍वरको अभिप्रायलाई अलिकति नि ख्याल गर्दैनन्, र सत्यतालाई प्रेम गर्दैनन्। म पनि त्यस्तै थिएँ भन्‍ने बुझेँ। म केवल सहज कर्तव्य, अनि काम सहज रूपमा चलिरहोस् भन्‍ने चाहन्थेँ। म कष्ट उठाउन वा मूल्य चुकाउन इच्छुक थिइनँ। सतावट भोग्दा, नयाँ विश्‍वासीले पक्राउ पर्ने डरले हामीलाई घरमा बास दिने वा भेला हुने आँट नगर्दा, बस्ने ठाउँ नभएर देहले कष्ट भोग्दा, नयाँ विश्‍वासी खोजेर परमेश्‍वरका वचनमा सङ्गति र सहयोग गर्न मूल्य चुकाउनुपर्दा, मैले सतावटमा भोग्नु कति कठिन थियो, नयाँ विश्‍वासी कति कायर थिए भनी गुनासो गरेँ, र म आफ्नो कर्तव्य छोडेर जान चाहन्थेँ। कठिनाइहरू आउने बित्तिकै मैले आफ्नो देहको हितबारे सोच्न थाल्थेँ, ममा निष्ठा र समर्पण छँदै थिएन। परमेश्‍वरले यो परिस्थिति हुन दिनुभयो, मैले सत्यता खोजूँ र यो अनुभवबाट पाठ सिकूँ भन्‍ने उहाँको चाह थियो, तर मैले जीवन प्रवेशलाई महत्त्व दिइनँ, सधैँ देहको सहजता खोजेँ, कर्तव्यलाई आफ्नै प्राथमिकताका आधारमा हेरेँ। म सत्यतालाई प्रेम गर्ने व्यक्ति थिइनँ।

मलाई गहिरो प्रभाव पार्ने अर्को एउटा खण्ड थियो। परमेश्‍वर भन्‍नुहुन्छ: “आज, मैले भन्‍ने वचनहरूमा तँ विश्‍वास गर्दैनस्, र तिनलाई तैँले ध्यानै दिँदैनस्; जब यस प्रकारको काम फैलने दिन आउनेछ र तैँले यसको सम्पूर्णता देख्‍नेछस्, तब तँ पछुताउनेछस्, र त्यो समय तँ अक्‍क न बक्‍क हुनेछस्। आशिष्‌हरू छन्, तैपनि तिनमा आनन्द लिन तैँले जान्दैनस्, र सत्यता छ, तैपनि तैँले यसको खोजी गर्दैनस्। के तैँले आफैमा तिरस्कार ल्याउँदैनस् र? आज, परमेश्‍वरको कार्यको अर्को चरण सुरु हुन बाँकी नै भए पनि, तँबाट अपेक्षा गरिएका मापदण्डहरू र तँलाई जिउन आग्रह गरिएका कुराहरू अतिरिक्त होइनन्। काम धेरै छन्, र सत्यता पनि धेरै छन्; के ती तैँले थाहा पाउन योग्य छैनन् र? के परमेश्‍वरको सजाय र न्याय तेरो आत्मालाई बिउँझाउन असक्षम छ? के परमेश्‍वरको सजाय र न्याय तँलाई आफूले आफैलाई घृणा गर्ने बनाउन असक्षम छ? के तँ शैतानको प्रभावमा रही शान्ति र आनन्द एवं थोरै दैहिक सहजतामा जिउन पाउँदा सन्तुष्ट छस्? के तँ सबै मानिसहरूमध्ये सबैभन्दा नीच छैनस् र? मुक्तिलाई देखेका तर यसलाई प्राप्त गर्नको लागि खोजी नगर्ने मानिसहरूजत्तिको मूर्ख अरू कोही पनि हुँदैन; देहमा लिप्त हुने र शैतानको आनन्द लिने मानिसहरू यिनै हुन्। परमेश्‍वरमाथिको तेरो विश्‍वासमा तँ कुनै पनि चुनौती वा संकष्टहरू, वा थोरै पनि कष्ट नआओस् भन्‍ने आशा गर्छस्। तँ सधैँ त्यस्ता कुराहरूको खोजी गर्छस् जुन व्यर्थ छन्, र तैँले जीवनलाई कुनै मूल्यको ठान्दैनस्, बरु सत्यताको सट्टा आफ्‍नै अनावश्यक विचारहरूलाई अघि राख्छस्। तँ कति बेकामे छस्! तँ सुँगुरजस्तै जिउँछस्—तँ अनि सुँगुर र कुकुरहरूको बीचमा के भिन्‍नता छ र? सत्यताको खोजी नगरेर देहलाई प्रेम गर्नेहरू सबै नै पशुहरू होइनन् र? आत्माविहीन रहेका मृत मानिसहरू सबै जिउँदो लासहरू होइनन् र? … म तँलाई साँचो मानव जीवन दिन्‍छु, तैपनि तँ यसलाई खोज्दैनस्। के तँ सुँगुर वा कुकुरभन्दा फरक छस् र? सुँगुरहरूले मानिसको जीवनको खोजी गर्दैनन्, तिनीहरू शुद्ध गरिने कार्यको खोजी गर्दैनन् र तिनीहरूले जीवन के हो भन्‍ने कुरा बुझ्दैनन्। हरेक दिन, टन्‍न खाएपछि तिनीहरू सुत्छन्। मैले तँलाई साँचो मार्ग दिएको छु, तैपनि तैँले यसलाई प्राप्त गरेको छैनस्: तेरो हात रित्तो छ। के तँ यो जीवनलाई अर्थात् सुँगुरको जीवनलाई जारी राख्‍न तयार छस्? त्यस्ता मानिसहरू जीवित हुनुको अर्थ के छ र? तेरो जीवन तिरस्कारयोग्य र नीच छ, तँ फोहोर र दुराचारमाझ जिउँछस्, र तैँले कुनै पनि लक्ष्यहरूको खोजी गर्दैनस्; के तेरो जीवन सबैभन्दा नीच छैन र? के परमेश्‍वरको सामना गर्ने आँट तँसँग छ? तैँले यस्तै अनुभव गरिरहिस् भने, के तैँले केही प्राप्त गर्नेछस् र? साँचो मार्ग तँलाई दिइएको छ, तर तैँले यसलाई प्राप्त गर्न सक्छस् कि सक्दैनस् भन्‍ने कुरा तेरो आफ्‍नै व्यक्तिगत खोजीमा निर्भर हुन्छ” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरका वचनबाट मैले बुझेँ, परमेश्‍वरले आफ्ना वचन व्यक्त गर्नुहुन्छ, मानिसलाई मलजल र आपूर्ति गर्नुहुन्छ, हामीलाई कर्तव्य निर्वाह गर्ने मौका दिनुहुन्छ, यसबाट हामीले कर्तव्यमा सत्यता पछ्याउनेछौँ, प्राप्त गर्नेछौँ, स्वभाव परिवर्तन हासिल गर्नेछौँ र मुक्ति पाउनेछौँ भन्‍ने आशा गर्नुहुन्छ। यो परमेश्‍वरले दिनुहुने उत्थान र अनुग्रह हो। सत्यतालाई प्रेम गर्नेहरूले यस्तो अवसरलाई कदर गर्छन्। कर्तव्यको दौरान सत्यता पछ्याउँछन् र प्राप्त गर्छन्। तर मैले भने सत्यतालाई प्रेम गरिनँ, कर्तव्यमा कठिनाइ आउँदा, प्रतिरोधी हुन्थेँ र आफ्नो परिस्थितिबारे गुनासो गर्थें। मलाई लाग्थ्यो, यो सबै थकाइलाग्दो र कठिन छ, म कष्ट भोग्न वा मूल्य चुकाउन तयार थिइनँ, मात्र पछि हट्न चाहन्थेँ। सत्यता पछ्याउने मेरो आलस र अनिच्छालाई हेर्दा, मैले परमेश्‍वरलाई अन्तसम्म पछ्याए पनि, मैले सत्यता प्राप्त गर्ने वा स्वभाव रूपान्तरण हासिल गर्ने थिइनँ, र अन्तमा हटाइने र दण्डित हुने थिएँ। मैले देहको ख्याल गर्न छोड्नुपर्थ्यो, योविरुद्ध विद्रोह अनि कर्तव्य राम्रोसँग गर्नुपर्थ्यो। मैले बुझेँ, यी नयाँ विश्‍वासी कायर र डरपोक थिए, किनभने तिनीहरू भर्खरै आस्थामा प्रवेश गरेका थिए, साँचो मार्गमा जरा गाडिसकेका थिएनन् र सत्यता बुझ्दैनथे। मैले मूल्य चुकाएर, केही कष्ट भोगेर मलजल र सहयोग गरिनँ भने यी नयाँ विश्‍वासी आफै बलियोसँग खडा हुन सक्दैनथे र मैले अपराध गरेको ठहर्ने थियो। हामीलाई बास दिने परिवार भए वा नभए पनि, हामीले कष्ट भोगे वा नभोगे पनि, म आफ्नो कर्तव्यमा डटिरहन र जिम्मेवारी पूरा गर्न इच्छुक थिएँ। त्यो दिन, नेविनकी आमा खेतमा म भएठाउँ आएर भनिन्, “सेनाले गस्ती गर्न थाल्दै छ, तिमी बाहिरको मान्छे, गाउँमा आवतजावत गरिरहनुपर्ने तिनीहरूसँग तिम्रो जम्काभेट होला कि भन्‍ने चिन्ता छ।” मैले उनलाई यसो भन्दै सङ्गति गरेँ, “जब परमेश्‍वरले सदोमलाई नष्ट गर्न तयार हुनुभयो, सदोमवासीले परमेश्‍वरले त्यहाँ पठाएका दुई स्वर्गदूतलाई हानि गर्न चाहे। ती दुई स्वर्गदूतलाई आफ्नो घरमा बास दिएकाले लोत बाँचे। परमेश्‍वरले अहिले मानवजातिलाई मुक्ति दिने कामको अन्तिम चरण गर्दै हुनुहुन्छ। विश्‍वासीहरूलाई सताउने यी मानिस सदोमवासी झैँ दुष्ट हुन्। चिन्तित हुनु सामान्य कुरा हो, तर हामीमा आस्था हुनुपर्छ। सेनाले हामीलाई भेट्ने नभेट्ने परमेश्‍वरको हातमा छ। हामीले परमेश्‍वरलाई प्रार्थना गर्नुपर्छ, उहाँले आफ्नो कामको सुरक्षा स्वयम् गर्नुहुन्छ। तपाईंले हामीलाई बास दिनुभएन र हामी जानु नै पर्ने भयो भने, हामी तपाईंलाई मलजल गर्न सक्ने छैनौँ। हामीले यहाँ सुसमाचार प्रचार गर्दा हामीलाई बास दिनुभयो भने त्यो तपाईंको राम्रो कर्म हुनेछ र परमेश्‍वरले यसलाई याद राख्नुहुनेछ।” मेरो सङ्गतिपछि उनको डर हरायो र निकै खुसी देखिइन्। त्यसपछि, उनले हाम्रो राम्रो ख्याल गरिन् र मैले त्यहाँ बसेर नयाँ विश्‍वासीसँग सङ्गति गर्न र दिनरात भेला आयोजना गर्न सकेँ। केही सत्यता बुझेपछि, नयाँ विश्‍वासीहरूले आफ्ना साथी र आफन्तलाई सुसमाचार सुन्न बोलाए। दुई महिनामै १२० गाउँलेले परमेश्‍वरको आखिरी दिनहरूको काम स्विकारे। यी सबै नयाँ विश्‍वासी भेलामा आउन थालेको देखेर मलाई निकै खुसी लाग्यो। यो कठिन प्रक्रिया रहेको, र मलाई कष्ट भएको भए पनि, आफ्नो कर्तव्य पूरा गरेको बोधले मेरो मनमा शान्ति छायो। परमेश्‍वरको मार्गदर्शनको साक्षी बनेर मैले आस्था पाएँ।

पछि, हाम्रो सुपरभाइजरले हामीलाई अर्कै गाउँमा नयाँ विश्‍वासीलाई सहयोग गर्न खटाइन्। हामी सबभन्दा पहिले नयाँ विश्‍वासी ब्रदर जोनको घरमा गयौँ। जोन आफ्नो कर्तव्यमा निकै सक्रिय थिए, सबै नयाँ विश्‍वासीलाई भेलामा ल्याउन सक्थे, तर पछि पक्राउ पर्ने डरले उनी भेलामा आउन छोडे। हामीले पहिले जोनलाई र त्यसपछि उनीमार्फत अन्य विश्‍वासीलाई सहयोग गर्न चाहन्थ्यौँ, तर जोनले हामीसँग कुराकानी गर्न चाहेनन्। उनकी श्रीमतीले भनिन्, “हाम्रो गाउँको एउटा बैठकमा, उनीहरूले प्रवचन नसुन्नु वा परमेश्‍वरमा विश्‍वास नगर्नु भनेका छन्। सेनाले राति गस्ती गर्छ र कसैले सुनिरहेको भेट्यो भने पक्राउ गर्नेछ। उनीहरूले हामीलाई प्रवचन सुन्न मनाही गरेका छन्, पक्राउ गर्लान् भन्‍ने डर लाग्छ; र हामी निकै व्यस्त पनि छौँ, सुन्ने समय छैन।” यति भनेर उनले हामीलाई बेवास्ता गर्न थालिन्। यो नयाँ विश्‍वासीले हामीलाई बोल्न पनि नदिएको, बेवास्ता गरेको देखेर, मलाई काम गर्न साँच्चै गाह्रो हुनेछ जस्तो लाग्यो। गाउँसम्म जानु र फर्कनु लामो र थकाइलाग्दो हुन्थ्यो, त्यसैले मैले नयाँ विश्‍वासीलाई सहयोग गर्न छोडेँ र अरू नै काम गरिरहेँ। केही समयपछि सुपरभाइजरले मलाई फेरि स्मरण गराइन्, र भनिन् नयाँ विश्‍वासी दिउँसो व्यस्त हुनेछन्, त्यसैले राति जान सकिन्छ। मैले मनमनै सोचेँ, “तिनीहरू हामीलाई बेवास्ता गर्छन्, कुरा सुन्न चाहँदैनन्; म गएँ भने पनि के गर्ने भन्‍ने मलाई थाहा हुनेछैन। त्यहाँ पुग्न लामो यात्रा गर्नुपर्छ, र राति त झन् गाह्रो हुनेछ।” त्यसैले म जान चाहिनँ। त्यसपछि, मलाई त्यहाँ जान नखोजेर नयाँ विश्‍वासीप्रतिको जिम्मेवारीबाट म भागिरहेकी छु भन्‍ने महसुस भयो। झुटा अगुवाले कसरी काम गर्छन् भन्‍नेबारे परमेश्‍वरले प्रकाश पारेको कुरा सम्झेँ। परमेश्‍वरका वचनले भन्छन्: “मानौँ एउटा काम एक व्यक्तिले एक महिनामा पूरा गर्न सक्छ रे। यदि यो काम गर्न छ महिना लाग्यो भने, के बाँकी पाँच महिनाको खर्च घाटा होइन र? म सुसमाचार प्रचार कार्यको एउटा उदाहरण दिन्छु। मानौँ रे, कुनै व्यक्ति साँचो मार्गको अनुसन्धान गर्न तयार छ र उसलाई एक महिनाभित्रै विश्‍वासमा ल्याउन सकिन्छ, र त्यसपछि ऊ मण्डलीमा प्रवेश गर्छ र निरन्तर मलजल र भरणपोषण प्राप्त गर्छ, र छ महिनाभित्र उसले जग बसाल्न सक्छ। तर यो मामलाप्रति यदि सुसमाचार प्रचार गर्ने व्यक्तिको मनोवृत्ति बेवास्ता गर्ने र झारा टार्ने मनोवृत्ति हुन्छ, र अगुवा र कामदारहरूले पनि आफ्नो जिम्मेवारी बेवास्ता गर्छन्, र त्यो व्यक्तिलाई विश्‍वासमा ल्याउन आधा वर्ष लाग्छ भने, के यो आधा वर्ष त्यो व्यक्तिको जीवनको घाटा हुनेछैन र? यदि तिनीहरूले ठूलाठूला विपत्तिहरू सामना गरे तर तिनीहरूले अझै पनि साँचो मार्गको जग बसालेका छैनन् भने, तिनीहरू खतरामा हुनेछन्, अनि के ती मानिसहरूले उनीहरूलाई निराश तुल्याएका हुँदैनन् र? यस्तो घाटा पैसा वा भौतिक कुराहरूद्वारा मापन गर्न सकिँदैन। ती मानिसहरूले त्यो व्यक्तिको सत्यता बुझाइमा छ महिना ढिलाइ गराएका हुनेछन्; तिनीहरूले उसलाई जग बसाल्‍न र कर्तव्य निभाउन थाल्‍नमा छ महिना ढिलाइ गराएका हुनेछन्। यसको जिम्मेवारी कसले लिनेछ? के अगुवा र कामदारहरूले यसको जिम्मेवारी लिन सक्छन्? कसैले पनि कसैको जीवन रोक्‍ने कार्यको जिम्मेवारी लिन सक्दैन। अनि, कसैले पनि यो जिम्मेवारी लिन नसक्‍ने हुनाले, अगुवा र कामदारहरूले के गर्नु उचित हुन्छ त? बस चार शब्दहरू: यसमा आफ्नो सक्दो गर्। के गर्नको लागि आफ्नो सक्दो गर्ने? आफ्ना जिम्मेवारीहरू पूरा गर्न, आफ्‍नो आँखाले देख्‍न सक्‍ने, आफ्नो मनले कल्पना गर्न सक्‍ने, र आफ्‍नो क्षमताले हासिल गर्न सक्‍ने सबै कुरा गर्न। यही नै आफ्नो सक्दो गर्नु हो, यही नै बफादार र जिम्मेवार हुनु हो, र यही नै अगुवा र कामदारहरूले पूरा गर्नुपर्ने जिम्मेवारी हो” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (४))। परमेश्‍वरको वचनबाट कसैले जुनसुकै काम गरेपनि, एक महिनामा सकिने कामलाई छ महिना लगाइयो भने त्यो निकै ठूलो क्षति हो भन्‍ने जानेँ। जस्तै, सुसमाचार फैलाउने कुरामा, कोही साँचो मार्ग अनुसन्धान गर्न इच्छुक छ भने, तिनलाई एक महिनामा आस्थामा ल्याउन सकिन्छ, सुसमाचार प्रचारकले जिम्मेवारी पूरा गरेमा परमेश्‍वरको घरमा समयमै प्रवेश गराउन सकिन्छ। यसबाट उनीहरूले चाडैं सत्यता बुझ्न र साँचो मार्गमा जरा गाढ्न सक्नेछन्। हामीले आफ्नो कर्तव्यमा मूल्य चुकाउँदैनौँ भने, हामीले लापरवाह र झारा टारुवा मनोवृत्ति राख्छौँ भने, र यो व्यक्तिलाई आस्थामा ल्याउन छ महिना लगाउँछौँ भने यो उनीहरूकै जीवनका लागि ठूलो क्षति हुनेछ। विपत्तिहरू आए र यी मानिसले परमेश्‍वरको कामलाई अझै स्वीकार गरेका छैनन्, अनि मलजल र सत्यताको आपूर्ति नपाई मरे भने, यस्तो मरणको जिम्मेवारी कसैले उठाउन सक्दैन। अतः, यसका लागि हामीले कर्तव्यमा ढिलाइ गर्नुहुन्न, र जिम्मेवारी पूरा गर्न सक्दो गर्नुपर्छ, ताकि विवेक सफा रहोस्। नयाँ विश्‍वासीलाई सहयोग र सुसमाचार प्रचार गरिरहेको बेला, म मूल्य चुकाउन तयार थिइनँ र मैले कष्ट भोग्न पनि चाहिनँ। मलाई त्यो गाउँमा नयाँ विश्‍वासीलाई सहयोग गर्ने र सुसमाचार फैलाउने काममा खटाइँदा, कठिनाइ र लामो यात्रा झेल्नुपर्दा मैले आफ्नो देहको ख्याल गर्दै जान अनिच्छा देखाएँ, दिनदिनै आलटाल गरेँ। नयाँ विश्‍वासी डरपोक, भयभीत थिए र सरकारले सताउँछ भनेर भेलामा जाने आँट गर्दैनथे; तिनलाई सत्यता बुझाउन र बाधाबाट उम्कने मौका दिन मलजल र सहयोगको निकै खाँचो थियो। यदि परमेश्‍वरको काम समाप्त हुने बिन्दुमा आइपुग्यो, र यी मानिसहरू अँध्यारो शक्तिबाट उम्केका छैनन्, र भेला भई परमेश्‍वरका वचन सुन्दैनन् भने, तिनीहरूले सत्यता बुझ्ने छैनन्, परमेश्‍वरको मुक्ति पाउने छैनन्, र विपत्तिमा परी नष्ट हुनेछन्। त्यसमाथि, त्यो गाउँमा परमेश्‍वरको आवाज सुन्न बाँकी थुप्रै थिए। अरूले पनि मैले जस्तै देहको ख्याल गरेर कठिन घडीमा सुसमाचार फैलाउन छोडिदिए भने, ती मानिसले परमेश्‍वरको आवाज सुन्ने छैनन् र परमेश्‍वरको मुक्ति पाउने छैनन्। मैले आलटाल गर्न छोडेर मेरा चिन्तालाई पाखा लगाउनुपर्थ्यो। जुनसुकै परिस्थिति आएपनि, त्यसलाई छिचोल्दै जिम्मेवारी पूरा गर्नुपर्थ्यो।

पछि मैले परमेश्‍वरका वचनको अर्को खण्ड सम्झेँ: “सृजित प्राणीका रूपमा, उमेर, लिङ्ग जे भए पनि, वा व्यक्ति जति नै जवान भए पनि वा वृद्ध भए पनि, सुसमाचार प्रचार गर्नु भनेको परमेश्‍वरलाई पछ्याउने व्यक्तिका रूपमा, हरेकले स्वीकार गर्नुपर्ने मिसन र जिम्मेवारी हो। यदि यो मिसन तँमा आइपर्छ र यसले तँबाट समर्पित गर्ने, मूल्य चुकाउने, वा आफ्नो जीवन समेत बलिदान दिने माग गर्छ भने, तैँले के गर्नुपर्छ? तैँले यसलाई स्वीकार गर्न कर्तव्यनिष्ठ हुनुपर्छ। सत्यता यही हो, र तैँले बुझ्नुपर्ने कुरा यही हो। यो सरल धर्मसिद्धान्त होइन—यो सत्यता हो। मैले किन यो सत्यता हो भनेर भनेँ? किनभने समय जसरी सुकै परिवर्तन भए पनि, दशकहरू जसरी बितेर गए पनि, वा ठाउँ र स्थानहरू जसरी परिवर्तन भए पनि, सुसमाचार प्रचार गर्ने र परमेश्‍वरको गवाही दिने कार्य सधैँ सकारात्मक कुरा नै हुनेछ। यसको अर्थ र मूल्य कहिल्यै परिवर्तन हुनेछैन: यसलाई समय वा भौगोलिक स्थानमा आउने परिवर्तनले पटक्‍कै असर गर्नेछैन। सुसमाचार प्रचार गर्नु र परमेश्‍वरको गवाही दिनु अनन्त कुरा हो, र सृजित प्राणीका रूपमा, तैँले यसलाई स्वीकार र अभ्यास गर्नुपर्छ। अनन्त सत्यता यही हो” (वचन, खण्ड ४। ख्रीष्टविरोधीहरूको खुलासा। विषयवस्तु एक: तिनीहरूले मानिसहरूको हृदय जित्ने प्रयास गर्छन्)। परमेश्‍वरका वचनले मलाई गहिरोसँग छोयो। परमेश्‍वरको अनुग्रहका कारण मैले उहाँको आवाज सुन्न सकेँ। सुसमाचार फैलाउनु र नयाँ विश्‍वासीलाई मलजल गर्नु मेरो कर्तव्य थियो र मैले यो काम पूरा गर्नु थियो। कष्ट उठाउनुपर्ने र मूल्य चुकाउनुपर्ने भए मैले निशर्त स्विकार्नु पर्थ्यो। मैले जस्तोसुकै कठिनाइ र परिस्थिति सामना गरेपनि, म समर्पित भई आफ्नो कर्तव्य पूरा गर्नुपर्थ्यो। यो बुझेर म एकलै त्यो गाउँ गएँ। निस्कँदा साँझ परिसकेको र पानी पर्न थालेको थियो। बाटोमा हिंड्दै गर्दा परमेश्‍वरलाई प्रार्थना गरेँ। पछि, बाटोमा मैले एकजना वृद्ध महिला भेटेँ। मैले उनलाई उनकै गाउँ गइरहेको भनेँ र हामी अघिपछि गरेर गयौँ। गाउँ पुगेपछि मैले ती वृद्ध महिलालाई फेरि देखिनँ। रात भइसकेको थियो। त्यहाँको बाटो, र कहाँ जाने थाहा थिएन, त्यसैले बाटोको छेउमा बसेँ। निकै छटपट भइरहेको थियो, रात्रि गस्तीसँग भेट भयो भने के भन्‍ने भनेर चिन्ता लागिरहेको थियो, त्यसैले हृदयमा परमेश्‍वरलाई पुकारिरहेँ। त्यही बेला, खेतको कामबाट एक महिला फर्किरहेकी थिइन् र मलाई एक्लै बसेको देखेर सोधिन्, “त्यहाँ बसेर के गरिरहनुभएको? आउनुस्, मेरो घर जाऊँ।” म पछिपछि लागेर उनको घर गएँ, र मैले उनलाई सुसमाचार सुनाएँ, उनले स्वीकार गरिन्। पछि, उनले अरूलाई पनि सुन्न बोलाइन्। मैले सुसमाचार सुनाइरहेको भन्‍ने थाहा पाएर केही मानिस मलाई भेट्न आए र उनीहरूको घरमै गएर सुसमाचार सुनाउन अनुरोध गरे। मैले सर्वशक्तिमान परमेश्‍वरको आखिरी दिनहरूको कामको गवाही दिएँ, र यसबारे सुनेर उनीहरू निकै आनन्दित भए। केहीले भने, “सर्वशक्तिमान परमेश्‍वर फर्कनुभएका प्रभु येशू हुनुहुन्छ, उहाँहरू एउटै परमेश्‍वर हुनुहुन्छ। हामीले सर्वशक्तिमान परमेश्‍वरका वचन सुनिरहनुपर्छ।” अरूले भने, “सरकारले हामीलाई सताए पनि, हामी सुनिरहनेछौँ।” केही नयाँ विश्‍वासी भेलामा निकै उत्साहित देखिन्थे, उनीहरू दिन-रात आउँथे, भेला भएर प्रवचन सुन्न निकै तृष्णा र चाह गर्थे। म निकै छक्क परेकी थिएँ। विगतमा, म सधैँ देहको ख्याल गर्थें, कष्ट उठाउन र मूल्य चुकाउन इच्छुक हुन्नथिएँ, तर जब स्थिति सुधारेर सहकार्य गर्न इच्छुक भएँ, तब परमेश्‍वरले गर्ने काम मेरो कल्पनाभन्दा बाहिर रहेको पाएँ। उक्त महिलाको माध्यमबाट हामीले धेरैलाई सुसमाचार सुनाउन सक्नु परमेश्‍वरले आफ्नो काम गरिरहनुभएको सङ्केत थियो। यसबाट मैले परमेश्‍वरको अख्तियार देखेँ र सुसमाचार सुनाइरहने मेरो सङ्कल्प झन् बलियो भयो। एक महिनामा, हामीले गाउँभरि सुसमाचार फैलाइसकेका थियौँ। पहिले पक्राउ परिन्छ भनी डराएका झन्डै सबै नयाँ विश्‍वासी फेरि भेला हुन थाले। सामान्यतया ८० भन्दा बढी गाउँले भेला भइरहेका थिए र हामीले मण्डली सुरु गर्न सक्यौँ। परमेश्‍वरलाई धन्यवाद!

यस अनुभवको माध्यमबाट, कर्तव्यप्रति व्यक्तिको मनोवृत्ति निकै महत्त्वपूर्ण हुन्छ भन्‍ने जानेँ। हामी परमेश्‍वरको अभिप्रायमा समर्पित भई त्यसको ख्याल गऱ्यौँ भने जस्तोसुकै कठिन काम भए पनि, हामीले इमानदार भई सहकार्य गर्दासम्म परमेश्‍वरको स्पष्ट मार्गदर्शन देख्न सक्नेछौँ। भ्रष्टता प्रकट गरे नि, नकारात्मक भए नि र छोड्न चाहे नि, परमेश्‍वरका वचनको मार्गदर्शन र आपूर्ति पाएर मैले सुसमाचार फैलाउने काम छोडिनँ र ममा पछुतो रहेन। यो सबै परमेश्‍वरको सुरक्षाले भएको थियो। यो अनुभवबाट मैले आस्था पाएँ र जीवनमा प्रगति गरेँ। परमेश्‍वरलाई धन्यवाद!


८३. म बल्ल दुष्ट मानिसहरूलाई खुट्याउन सक्ने भएँ

आन सुन, चीन

मार्च २०२० मा, मैले मेरी आमाको पत्र पाएँ। उहाँलाई एक वर्षभन्दा पहिले नै मण्डलीबाट दुष्ट व्यक्ति भनेर निकालिएको रहेछ। यो अचानक आएको सन्देशले मलाई चट्याङ्गले जस्तै झड्का दियो। पत्र पढेर नसक्दै मेरा आँखाबाट आँसु बग्न थाले। परमेश्‍वरका आखिरी दिनहरूको मुक्तिको काम जीवनमा एक चोटि आउने मौका हो! मेरी आमालाई मण्डलीबाट निकालिएकाले, उहाँले मुक्ति पाउने आशा गुमाइ सक्नु भएको होइन र? त्यस क्षण, मेरो दिमागमा मेरी आमा मप्रति कति असल रहँदै आउनुभएको थियो भन्ने कुरा मात्र आयो: म सानो छँदादेखि नै आमाले मलाई परमेश्‍वरका वचन पढ्न मार्गदर्शन गर्नुभयो र प्रार्थना गर्न सिकाउनुभयो। बुबाको चाहना म राम्रोसँग पढौँ र भविष्यमा अगाडि बढौँ भन्ने रहेको थियो, तर परमेश्‍वरमाथि विश्वास र कर्तव्य निर्वाह गर्न जोड दिने मेरी आमा नै हुनुहुन्थ्यो, र यसले मलाई जीवनमा सही मार्गमा हिँड्न सिकायो। पछि, मेरी आमालाई सुसमाचार प्रचारको आरोपमा प्रहरीले पिछा गर्‍यो र उहाँ भाग्दै हिँड्नुपर्‍यो। हरेक पटक पत्र लेख्दा, उहाँले मलाई इमानदार भएर कर्तव्य निर्वाह गर्न र सत्यता पछ्याउन प्रोत्साहित गर्नुहुन्थ्यो… यी यादहरू मेरो दिमागमा फिल्मका दृश्य जसरी घुमिरहन्थे। मेरी आमाले परमेश्‍वरमा विश्वास गर्न थालेको १६ वर्ष भएको थियो, र उहाँ दुई पटक पक्राउ पर्दापनि परमेश्‍वरलाई धोका दिनुभएन र घरबाट बाहिर रहेर कर्तव्य पूरा गरिरहनुभयो, यसले उहाँ परमेश्‍वरमा साँचो विश्वास गर्नुहुन्छ भन्नेमा मलाई विश्वस्त बनाएको थियो। अनि, उहाँ कसरी निकालिन पुग्नुभयो? अगुवाले गल्ती पो गरेका हुन् कि? उहाँले वर्षौँसम्म गरेको त्याग र समर्पणलाई हेरेर, उहाँलाई पश्चात्ताप गर्ने अर्को मौका दिन सकिन्नथ्यो र? उहाँले पत्रमा आफू कर्तव्यमा लापरबाही र बेकाबु रहँदै आएको, ब्रदर-सिस्टरहरूबीच मतभेद र गुटबन्दीको बिउ रोपिरहेको, जसले मण्डलीको काममा हानि भइरहेको, र हरेक पटक काटछाँटमा पर्दा आत्मचिन्तन वा आत्मपहिचान नगरेको, र सधैँ समस्या अरू कसैमा छ भनी सोच्ने गरेको लेख्नुभएको थियो। उहाँले आफूले अति धेरै दुष्टता गरेको र आफू निकालिनु उचित रहेको, दशकभन्दा बढीको आस्थामा आफूले कुनै गवाही नदिएको, बरु धेरै दुष्टता गरेर मण्डलीको काममा हानि पुर्‍याएको पनि भन्नुभयो। उहाँले आफू बुढो दियाबलस, शैतानको नोकर र दुष्ट राक्षस रहेको, आफू जीवित रहनु लाजको कुरा भएको, र धेरै पीडामा भएकाले ज्यान फालौँ कि भन्ने लागेको बताउनुभयो। मैले फेरि, मेरी आमाले मण्डलीबाट निकालिएपछि पनि मलाई मेरो कर्तव्यमा सहायता गर्न आफूले कमाएको पैसा पठाउने गरेको कुरा पनि सम्झेँ। मेरी आमाको व्यवहारले म दोधारमा थिएँ: के यो उहाँको सारमा गडबडी रहेको नभएर, उहाँको भ्रष्ट स्वभाव अत्यन्त गम्भीर भएकाले थियो? के उहाँले अर्को मौका पाउनुभयो भने, पश्चात्ताप गर्न र निकालिनबाट बच्न सक्नुहोला? परमेश्‍वरले मानिसहरूलाई सकेसम्म मुक्ति दिनुहुन्छ, र परमेश्‍वरका घरले निकालिएकाहरूलाई साँचो पश्चात्ताप गरेमा फर्कने अनुमति दिन्छ। निकालिएपछि मेरी आमाले केही असल व्यवहार देखाउनु भएको देखेर, सायद मण्डलीले उहाँलाई अर्को मौका दिन सक्थ्यो कि? त्यसैले उहाँको मद्दतका लागि मैले एउटा पत्र लेखेँ; पत्रमा उहाँलाई इमानदारीपूर्वक पश्चात्ताप गर्न, र साँचो पश्चात्ताप गरेमा, मण्डलीमा फेरि स्विकार्न सकिन्छ भनेकी थिएँ।

एउटा भेलाको दौरान, मैले मेरा विचारहरू बताएँ, र एक सिस्टरले मलाई मसँग आफ्नी आमाको सारबारे सुझबुझ नरहेको, अनि यही कारणले मैले सधैँ आफ्नी आमालाई मण्डलीमा फेरि स्विकारियोस् भन्ने चाहेको बताइन्। उनले मलाई मैले यस मामिलामा सत्यता खोज्नुपर्छ पनि भनिन्। परमेश्‍वरले मलाई पाठ सिक्नु भनी सम्झाउन यस सिस्टरलाई प्रयोग गरिरहनुभएको छ भन्ने अनुभूत गरेर, मैले परमेश्‍वरलाई प्रार्थना गरेँ, “हे परमेश्‍वर, मेरी आमा निकालिनुभएको कुरामा म दोधारमा छु, बिन्ती मलाई अन्तर्दृष्टि दिएर सत्यता बुझ्न, मेरी आमाको प्रकृति सार खुट्याउन र भावनाको बन्धनबाट निस्कन मद्दत गर्नुहोस्।”

एकदिन, मैले परमेश्‍वरका वचनका दुइटा खण्ड पढेँ: “जसले मण्डलीमा उनीहरूको विषाक्त, द्वेषपूर्ण कुराहरू ओकल्छन्, जसले अफवाह फैलाउँछन्, अमेल सृजना गर्छन्, र भाइ-बहिनीहरूमाझ गुट पैदा गर्छन्—तिनीहरूलाई मण्डलीबाट निकालिनुपर्छ। तापनि अहिले परमेश्‍वरको कामको एक फरक युग भएकोले यी मानिसहरू प्रतिबन्धित छन्, किनकि तिनीहरूलाई निश्चित रूपमा हटाइनुपर्ने हुन्छ। शैतानद्वारा भ्रष्ट पारिएकाहरू जति सबैमा भ्रष्ट स्वभावहरू छन्। कोही-कोहीसँग त भ्रष्ट स्वभावबाहेक अरू केही पनि हुँदैन भने अरू फरक हुन्छन्: केवल उनीहरूसित भ्रष्ट शैतानिक स्वभाव मात्र हुँदैन, तर तिनीहरूको प्रकृति पनि अत्यन्तै द्वेषपूर्ण हुन्छ। तिनीहरूका बोलीवचन र व्यवहारहरूले मात्र तिनीहरूको भ्रष्ट, शैतानिक स्वभावहरू प्रकट गरेन, तर यी मानिसहरू खाँटी दियाबलस र शैतान हुन्। तिनीहरूको व्यवहारले परमेश्‍वरको काममा अवरोध र बाधा पुऱ्याउँछ, त्यसले दाजुभाइ र दिदी-बहिनीहरूको जीवन प्रवेशलाई बाधा दिन्छ, र त्यसले मण्डलीको सामान्य जीवनलाई नोक्सान पुर्‍याउँछ। ढिलो-चाँडो, भेडाहरूको खाल ओढ्ने यी ब्वाँसाहरूलाई हटाउनैपर्छ; शैतानका यी नोकरहरूप्रति निष्ठुर मनोवृत्ति, तिरस्कार गर्ने मनोवृत्ति अपनाउनुपर्छ। परमेश्‍वरको पक्षमा उभिनु भनेको यही मात्रै हो, र त्यसो गर्न नसक्नेहरू शैतानको साथमा हिलोमा लडीबुडी गर्दैछन्” (वचन, खण्ड १। परमेश्‍वरको देखापराइ र काम। सत्यताको अभ्यास नगर्नेहरूलाई एउटा चेतावनी)। “परमेश्‍वरमा साँचो रूपले विश्‍वास गर्ने मानिसहरू ती हुन् जो परमेश्‍वरको वचनलाई व्यवहारमा उतार्न र सत्यको अभ्यास गर्न इच्छुक हुन्छन्। जुन मानिसहरू साँच्चै परमेश्‍वर सम्‍बन्धी आफ्‍ना गवाहीमा अडिग हुन सक्छन् उनीहरू ती हुन् जो उहाँको वचनलाई व्यवहारमा उतार्न इच्छुक हुन्छन् र साँच्चै सत्यको पक्षमा खडा हुन सक्छन्। जो मानिस छल र अन्यायको सहारा लिन्छन् ती सबैमा सत्यको अभाव हुन्छ, र तिनीहरू सबैले परमेश्‍वरलाई बदनाम गर्छन्। जसले मण्डलीमा विवाद उत्पन्न गराउँछन् तिनीहरू शैतानका नोकरहरू हुन्, तिनीहरू शैतानको मूर्त रूप हुन्। त्यस्ता व्यक्तिहरू धेरै द्वेषपूर्ण हुन्छन्। जोसँग कुनै विवेक हुँदैन र जो सत्यको पक्षमा खडा हुन सक्दैनन्, तिनीहरू सबैले खराब अभिप्रायहरू राख्छन् र सत्यलाई कलङ्कित बनाउँछन्। त्योभन्दा बढी, तिनीहरू शैतानका मुख्य प्रतिनिधिहरू हुन्। तिनीहरू छुटकारा पाउनै नसक्ने हुन्छन्, र तिनीहरूलाई स्वाभाविक रूपमा हटाइनेछ। सत्यको अभ्यास नगर्नेहरूलाई परमेश्‍वरको परिवारले बाँकी रहन दिँदैन, न त यसले मण्डलीलाई जानाजानी भत्काउनेहरूलाई नै रहन दिन्छ। तापनि, निष्कासनको काम गर्ने समय अहिले होइन; त्यस्ता व्यक्तिहरूलाई आखिरमा केवल पर्दाफास गरिनेछ र हटाइनेछ। कुनै बेकार काम यी मानिसहरूमा खर्च गरिनेछैन; जो शैतानका हुन् उनीहरू सत्यको पक्षमा उभिन सक्दैनन्, तर सत्यको खोजी गर्नेहरू खडा हुन सक्छन्” (वचन, खण्ड १। परमेश्‍वरको देखापराइ र काम। सत्यताको अभ्यास नगर्नेहरूलाई एउटा चेतावनी)। परमेश्‍वरका वचनबाट मैले के बुझेँ भने सत्यता स्विकार्न र अभ्यास गर्न सक्नेले मात्र परमेश्‍वरमा साँचो विश्वास गर्दछ, सत्यता स्विकार्न इन्कार गर्ने, दुष्टता गरिरहने र मण्डलीका काममा बाधा दिने, अनि कहिल्यै पश्चात्ताप नगर्नेहरू असली दियाबलस र शैतानहरू हुन्। परमेश्‍वरले खुलासा गरी हटाइने तिनीहरू नै हुन्, र मण्डलीले तिनीहरूलाई निकाल्नुपर्छ। यो मण्डलीको एउटा प्रशासनिक आदेश हो। मेरा ब्रदर-सिस्टरहरूबाट मैले के थाहा पाएँ भने मेरी आमाले आफूले गरेका दुष्ट कार्यमा कहिल्यै पश्चात्ताप गर्नुभएन। उहाँले एउटी सिस्टरले प्रकट गरेको भ्रष्टतालाई लिएर उनीमाथि आक्रमण र आलोचना गर्नुभएको, साथै उनलाई आलोचना र बहिष्कार गर्न अरूलाई उक्साउनुभएको थियो, जसका कारण यी सिस्टरको स्थिति झन् बिग्रिन पुग्यो। मेरी आमाले आफ्नो कर्तव्यमा कुनै नतिजा प्राप्त गर्नुभएको थिएन, र समूह अगुवाले उहाँलाई प्रगतिका लागि दबाब दिँदा, आमाले अगुवा अरूलाई प्रेम नगर्ने खालका भन्दै उनको आलोचना गर्नुभयो। एक जना सुपरभाइजरले उहाँसँग सङ्गति गर्दै उहाँका समस्या खुलासा गरिदिए, तर उहाँले उनीहरूले आफूलाई दबाइरहेका र बोल्नै नदिएका भन्नुभयो। उहाँले ती सुपरभाइजरका पछाडि असन्तुष्टि व्यक्त गर्दै, अरूमा पनि सुपरभाइजरप्रति पूर्वाग्रह पैदा गराएर, काममा गम्भीर बाधा-अवरोध उत्पन्न गर्नुभयो। अगुवाले उहाँको कार्य र आचरणको विश्लेषण गरी उहाँलाई चेतावनी दिँदै एकान्तमा चिन्तन गर्ने प्रबन्ध मिलाए। तर, मेरी आमाले चिन्तन गर्नुभएन, बरु विभिन्न भेलामा आफूखुसी गएर, ब्रदर-सिस्टर र अगुवाहरूबीच मतभेद पैदा गरिरहनुभयो। यी तथ्यले मलाई स्तब्ध बनाए। मेरी आमाको यस्तो दुष्ट प्रकृति रहेछ! यदि कसैले उहाँको इच्छाविरुद्ध अलिकति पनि केही गर्‍यो भने, ऊप्रति द्वेषभाव बढाउनुहुन्थ्यो, कुरा काट्न थाल्नुहुन्थ्यो, असन्तोष फैलाउनुहुन्थ्यो र ब्रदर-सिस्टरहरूमाझ मतभेद उत्पन्न गराएर मण्डलीको काममा अवरोध पुऱ्याउनुहुन्थ्यो। अरूले उहाँलाई बारम्बार चेतावनी दिएका भए पनि उहाँले कहिल्यै पश्चात्ताप गर्नुभएन, निरन्तर दुष्टता गरिरहनुभएको, अनि मण्डलीको काम र ब्रदर-सिस्टरहरूको जीवन प्रवेशमा बाधा पुऱ्याउनुभएको थियो। यो भ्रष्टताको सामान्य प्रकटीकरण थिएन, न त यो मैले सोचेको जस्तो गम्भीर भ्रष्ट स्वभावको समस्या थियो, बरु, उहाँ दुष्ट प्रकृतिको हुनुहुन्थ्यो, र दुष्ट व्यक्तिका रूपमा उहाँको सार प्रकट भएको थियो। यदि अर्को मौका दिइयो भने पनि, उहाँले पश्चात्ताप गर्नुहुन्थेन। मण्डलीले उहाँलाई मण्डलीको काम र ब्रदर-सिस्टरहरूलाई थप बाधाबाट जोगाउन सिद्धान्तअनुसार नै निकालेको थियो। यसरी कामकुरा सम्हाल्नु पूर्ण रूपमा न्यायसङ्गत र सिद्धान्तअनुरूप थियो। म सधैँ सोच्थेँ, उहाँको १६ वर्षको विश्वास, धेरै वर्षको कर्तव्य निर्वाह, दुई पटकको पक्राउ पछि पनि उहाँको अटुट आस्था, परिवार अनि पेसाको त्याग, सबै प्रकारका प्रयास र समर्पण गरेको हुनाले, उहाँ साँचो विश्वासी हुनुहुन्छ। तर अहिले मैले प्रस्टसँग देखेँ, मेरी आमा मण्डलीमा घुस्न र आशिष् पाउन मात्र परमेश्‍वरमा विश्वास गर्नुहुँदो रहेछ, उहाँको आफ्ना देखावटी त्याग र बलिदानसँग स्वर्गको आशिष् साटासाट गर्न चाहनुहुन्थ्यो। सर्वशक्तिमान् परमेश्‍वरले धेरै सत्यता व्यक्त गर्नुभएको छ, तर आमाले एउटै पनि स्विकार्नु वा अभ्यास गर्नुभएन। बरु, दुष्टता गर्नुभयो, मण्डलीमा अवरोध पैदा गर्नुभयो र अटेरी बन्दै पश्चात्ताप गर्न मान्नुभएन। यो एउटा दुष्ट व्यक्ति हुनु हो। यो व्यवहार प्रभु येशूले व्यक्त गर्नुभएको सत्यता स्विकार्न नमान्ने, अनि मानिसको आस्था बदल्न संसारभर यात्रा गरेपनि प्रभु येशूलाई क्रुसमा किला ठोक्ने फरिसीहरूभन्दा कसरी फरक छ र? मैले प्रभु येशूले भनेको कुरा सम्झेँ: “मलाई प्रभु, प्रभु भन्‍ने हरेक व्यक्ति स्वर्गको राज्यमा प्रवेश गर्नेछैन; तर ऊ प्रवेश गर्नेछ जसले मेरो पिताको इच्‍छालाई पछ्याउँछ जो स्वर्गमा हुनुहुन्छ। त्‍यस दिन मलाई धेरैले यसो भन्‍नेछन्, प्रभु, प्रभु, के हामीले तपाईंको नाउँमा अगमवाणी बोलेका छैनौँ र? अनि तपाईंको नाउँमा दियाबलसहरू धपाएनौँ र? र तपाईंको नाउँमा धेरै अचम्मका कामहरू गरेनौँ र? अनि म तिनीहरूका निम्ति घोषणा गर्नेछु, मैले तिमीहरूलाई कहिल्‍यै चिनिनँ। दुष्ट काम गर्ने तिमीहरू मबाट दूर होओ” (मत्ती ७:२१-२३)। परमेश्‍वरका वचनले मलाई बुझाए, कुनै व्यक्तिले बाहिरी त्याग र प्रयास गर्न सक्छ, तर त्यसको अर्थ ऊ साँचो विश्वासी भन्ने होइन, र परमेश्‍वरले यस प्रकारको आस्थालाई चिन्नुहुन्न। सत्यता स्विकार्ने र अभ्यास गर्नेहरू मात्रै साँचो विश्वासी हुन्। यस्ता व्यक्तिमा आफ्ना भ्रष्ट स्वभाव फाल्ने, परमेश्‍वरको मुक्ति पाउने र उहाँको राज्यमा प्रवेश गर्ने आशा हुन्छ। मैले, निकालिएपछि मेरी आमाले आफ्ना दुष्ट कार्य र आफूलाई दानव र शैतानको रूपमा पहिचान गर्नु के साँचो पश्चात्ताप थियो, र मण्डलीले उहाँलाई फर्किन अनुमति दिन यो पर्याप्त छ भन्ने पनि सोचेँ।

खोजी गर्ने क्रममा, मैले परमेश्‍वरका यी वचनहरू पढेँ: “परमेश्‍वर निनवेवासीसँग जति नै धेरै रिसाउनुभएको भए पनि, तिनीहरूले उपवासको घोषणा गरी भाङ्ग्रा लगाई खरानी घसेर बस्‍नेबित्तिकै, उहाँको हृदय कोमल हुन थाल्यो अनि उहाँले आफ्‍नो मन परिवर्तन गर्न थाल्‍नुभयो। उहाँले तिनीहरूको सहर नष्ट गर्ने घोषणा गर्नुभन्दा अघिको क्षण—तिनीहरूले आफ्‍नो पापको स्वीकार र पश्‍चात्ताप गर्नुभन्दा पहिले—परमेश्‍वर तिनीहरूसँग अझै रिसाउनुभएको थियो। तिनीहरूले पश्‍चात्तापका श्रृंखलाबद्ध कार्यहरू गरिसकेपछि, निनवेका मानिसहरूप्रतिको परमेश्‍वरको रिस, कृपा र सहनशीलतामा परिवर्तन भयो। एउटै घटनामा परमेश्‍वरको स्वभावका यी दुई पक्ष एकैसाथ प्रकाश भएको भए पनि ती विरोधाभासपूर्ण भने छैनन्। त्यसैले, यस्तो विरोधाभास नहुनुलाई कसरी बुझ्‍नु र जान्‍नुपर्छ? निनवेका मानिसहरूले पश्‍चात्ताप गर्नअघि एउटा र पश्‍चात्ताप गरेपछि अर्को गरी, यी दुई विपरीत ध्रुवीय सार व्यक्त र प्रकट गर्नुभयो, अनि मानिसहरूलाई परमेश्‍वरको सारको यथार्थता र चिढ्याउन नसकिने गुण देख्‍न दिनुभयो। मानिसहरूलाई निम्‍न कुराहरू बताउन परमेश्‍वरले आफ्‍नो मनोवृत्ति प्रयोग गर्नुभयो: परमेश्‍वरले मानिसहरूलाई सहनुहुन्‍न वा तिनीहरूलाई कृपा प्रदान गर्न चाहनुहुन्‍न भन्‍ने होइन; बरु, तिनीहरूले बिरलै परमेश्‍वरसामु साँचो रूपले पश्‍चात्ताप गर्छन्, र बिरलै आफ्‍ना दुष्ट मार्गहरू छाड्छन् र आफ्ना हातका हिंसालाई त्याग्छन् भन्‍ने हो। अर्को शब्‍दमा भन्दा, जब परमेश्‍वर मानिससित रिसाउनुहुन्छ, तब उहाँ मानिसले साँचो रूपमा पश्‍चात्ताप गर्न सक्‍नेछ भन्‍ने आशा गर्नुहुन्छ, अनि उहाँ मानिसको साँचो पश्‍चात्ताप हेर्न चाहनुहुन्छ, र त्यस्तो अवस्थामा उहाँले मानिसलाई उदारताको साथ आफ्‍नो कृपा र सहनशीलता प्रदान गर्न जारी राख्‍नुहुनेछ। भन्‍नुको अर्थ, मानिसको दुष्ट चालले परमेश्‍वरको क्रोध उत्पन्न गर्छ, जबकि परमेश्‍वरको कुरा सुन्‍ने र उहाँको अघि साँचो रूपमा पश्‍चात्ताप गर्नेहरूलाई, आफ्‍ना दुष्ट मार्गहरू छाड्न सक्ने र आफ्‍नो हातका हिंसा त्याग्‍न सक्‍नेहरूलाई परमेश्‍वरको कृपा र सहनशीलता प्रदान गरिन्छ। निनवेवासीलाई उहाँले जस्तो व्यवहार गर्नुभएको थियो, त्यसमा परमेश्‍वरको मनोवृत्ति अत्यन्तै स्पष्ट रूपमा प्रकट भएको थियो: परमेश्‍वरको कृपा र सहनशीलता प्राप्त गर्न कठिन छँदैछैन, र उहाँले चाहनुहुने भनेको व्यक्तिको साँचो पश्‍चात्ताप नै हो। जबसम्‍म मानिसहरू आफ्‍ना दुष्ट मार्ग छाड्छन् र आफ्नो हिंसालाई त्याग्छन्, तबसम्‍म तिनीहरूप्रति परमेश्‍वरले आफ्‍नो हृदय र मनोवृत्ति परिवर्तन गर्नुहुनेछ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय २)। “जब तैँले यस संसारका दियाबलस र शैतानहरूले जसरी परमेश्‍वरको अवज्ञा गरेको देख्छस्, तब आत्मिक क्षेत्रका दियाबलसहरू र शैतानले कसरी परमेश्‍वरको अवज्ञा गर्दा रहेछन् भनेर देखिरहेको हुन्छस्—कुनै भिन्‍नता छैन। तिनीहरू एउटै स्रोतबाट आउँछन् र तिनमा एउटै प्रकृति सार हुन्छ, त्यसकारण तिनीहरू उस्तै कुरा गर्छन्। तिनीहरूले जस्तो रूप लिए पनि, उस्तै कुरा गर्छन्। … यदि तिनीहरू परमेश्‍वरलाई आक्रमण र निन्दा गर्छन् भने, तिनीहरू दियाबलस हुन्, मानव होइनन्। मानव खोलमा रहँदा, तिनीहरूले जति नै सानदार वा सही कुरा भने पनि, तिनीहरूको प्रकृति सार दियाबलसको नै हुन्छ। दियाबलसहरूले मानिसहरूलाई बहकाउन मिठा कुराहरू भन्छन्, तैपनि पटक्‍कै सत्यता स्विकार्दैनन्, झन् यसलाई अभ्यास गर्नु त परको कुरा हो—वास्तविकता यही हो। ती दियाबलस मानिसहरू र ख्रीष्टविरोधीहरूलाई अनि परमेश्‍वरलाई अवज्ञा गर्ने र धोका दिनेहरूलाई हेर्—के तिनीहरू यस्ता मानिस होइनन् र? … लौ मलाई भन् त, के दियाबलसका यी मानिसहरू, वा दियाबलसको प्रकृति सार भएका यी मानिसहरूलाई परमेश्‍वरको घरमा रहन दिनु उचित हुन्छ? (अहँ, हुँदैन।) अहँ, हुँदैन। तिनीहरू परमेश्‍वरका चुनिएका मानिसजस्तै होइनन्: परमेश्‍वरका चुनिएका मानिसहरू परमेश्‍वरका हुन्, जबकि यी मानिसहरू दियाबलसहरू र शैतानका हुन्” (वचन, खण्ड ६। सत्यताको पछ्याइबारे। सत्यता कसरी पछ्याउने (४))। परमेश्‍वरका वचन मनन गरेर मैले निनवेका बासिन्दाका बारेमा बुझ्न पाएँ। उनीहरूले दुष्ट कार्यहरू गरेर परमेश्‍वरको क्रोध जगाए र विनाशको सामना गर्न पुगे। तर तिनीहरूले “आफ्ना दुष्ट मार्गहरू छाड्न र आफ्ना हातका हिंसालाई त्याग्न सकेकाले,” र साँचो रूपले पश्चात्ताप गरेकाले, परमेश्‍वरको कृपा र क्षमा पाउन समर्थ भए। आफू हिँडेको दुष्ट मार्गबारे साँचो चिन्तन, त्यसलाई पहिचान, पछुतो र घृणा गरे मात्र, र परमेश्‍वरका वचन सुन्न र नयाँ तरिकाले सुरु गर्न सक्षम भएमा, अनि आफू हिँडिरहेको दुष्ट मार्गमा हिँड्न छोडेमा, परमेश्‍वरको कृपा र क्षमा प्राप्त गर्न सकिन्छ। राम्रा सुनिने शब्दहरू मात्र बोल्नु, तर सत्यता स्वीकार वा अभ्यास नगर्नु साँचो पश्चात्ताप होइन, र यस्ता मानिसप्रति परमेश्‍वरले कृपा र क्षमा देखाउनुहुन्न। मैले मेरी आमाको व्यवहार अध्ययन गरेँ, र अझैपनि उहाँले आफूले गरेका सबै गम्भीर दुष्टताहरू पहिचान नगरेको पाएँ। यसको साटो, उहाँले अरूमाथि दोष थुपार्नुभयो, भन्नुभयो, त्यो समयमा एउटा सिस्टरले सुपरभाइजरलाई मन पराउन्नथिन्, सधैँजसो सुपरभाइजरको गल्ती खोज्थिन्, र कमजोरीको हल्ला फिजाउँथिन्, र आफूमा सुझबुझ नभएकाले उक्त सिस्टरको पक्षमा लागेर दुष्टता गर्न पुगेको हो। मेरी आमाले अझैपनि आफूले गरेका सबै दुष्टता, वा आफ्नो कपटी र दुर्भावनापूर्ण शैतानी प्रकृति अलिकति पनि बुझ्नु भएको थिएन, र उहाँलाई यी कुराप्रति कुनै वास्तविक पछुतो वा घृणा थिएन, अनि उहाँले कसरी साँचो पश्चात्ताप गर्न सक्नुहुन्थ्यो त? उहाँलाई फेरि स्विकारिएमा, उहाँले पहिलेझैँ दुष्टता गर्ने र मण्डलीको काममा बाधा दिने गरिरहनुहुनेथ्यो। साथै, उहाँले आफूलाई बुढो दियाबलस, शैतानको नोकर र दुष्ट राक्षस भनेर माने पनि, आफूबाट कुन-कुन दुष्टता भए, ती किन गरियो, कुन-कुन अभिप्रायले आफूलाई नियन्त्रण गरिरहेका थिए, आफूले पछ्याइरहेका शैतानी विषहरू, र कुन शैतानी स्वभाव यसमा सामेल थियो भन्नेबारेमा उहाँमा कुनै वास्तविक चिन्तन वा बुझाइ थिएन। मलाई आमाले बाल्यकालमा भनेका ती सबै सही कुराहरू सम्झेँ, जस्तै, आखिरी दिनहरूमा परमेश्‍वरको मुक्तिको काम कति मूल्यवान् छ, इमानदार भएर कर्तव्य निर्वाह गर्नु र सत्यता पछ्याउनु जीवनको सही मार्ग हो, तर, उहाँले यी कुराहरू दशकौँदेखि भन्दै आएको भएपनि, सत्यता स्विकार्नुभएको वा अभ्यास गर्नुभएको रहेनछ। उहाँले मुखले दुष्ट कार्यहरू स्विकार्नुभयो, र सही कुराहरू भन्न सक्नुहुन्थ्यो, तर यसको अर्थ उहाँले साँचो रूपमा पश्चात्ताप गरेको भन्ने थिएन। मण्डलीले साँचो पश्चात्ताप देखाउनेलाई मण्डलीमा फर्कने अनुमति दिन्छ, तर मेरी आमाजस्ता, जो मुखले मात्र स्विकार्ने, तर साँच्चिकै परिवर्तन नहुने मानिसलाई भने होइन।

पछि, मैले परमेश्‍वरका वचनको अर्को खण्ड पढेँ: “चाहे तँ ख्रीष्ट-विरोधी या दुष्ट व्यक्ति भए पनि, वा तँलाई निकालिएको वा निष्कासित गरिएको भए पनि, व्यक्तिका रूपमा आफ्नो जिम्मेवारी पूरा गर्नु भनेको तैँले गर्नुपर्ने कार्य हो। म किन यो तैँले गर्नुपर्ने कार्य हो भनेर भन्छु त? तैँले परमेश्वरबाट सत्यताहरूको अत्यन्तै धेरै आपूर्ति पाएको छस्, र यो परमेश्वरको विचारशील मेहनत पनि हो। परमेश्वरको घरले कैयौँ वर्षदेखि तँलाई पानी हालेको र तेरो आपूर्ति गरेको छ, तर के परमेश्वरले तँबाट केही माग गर्नुहुन्छ र? अहँ। परमेश्वरको घरले वितरण गरेका सबै विभिन्न पुस्तकहरू निःशुल्क हुन्छन्, कसैले एक पैसा पनि खर्च गर्नु पर्दैन। त्यसैगरी, परमेश्वरले मानिसहरूलाई प्रदान गर्नुहुने अनन्त जीवनको साँचो मार्ग र जीवनका वचनहरू निःशुल्क हुन्छन्, र परमेश्वरका घरका प्रवचनहरू र सङ्गतिहरू सबै, मानिसहरूलाई सुन्नका निम्ति निःशुल्क हुन्छन्। त्यसकारण, चाहे तँ साधारण व्यक्ति या विशेष समूहको सदस्य भए पनि, तैँले परमेश्वरबाट अत्यन्तै धेरै सत्यताहरू निःशुल्क पाएको छस्, र तैँले मानिसहरूलाई परमेश्वरका वचनहरू र परमेश्वरको सुसमाचार प्रचार गर्नुपर्छ अनि मानिसहरूलाई परमेश्वरको उपस्थितिमा ल्याउनुपर्छ भन्ने कुरा निश्चित रूपमा नै सही हुन्छ नि, होइन र? परमेश्वरले मानवजातिलाई सबै सत्यताहरू प्रदान गर्नुभएको छ; कसले यस्तो महान् प्रेम फिर्ता तिर्न सक्छ? परमेश्वरको अनुग्रह, परमेश्वरका वचनहरू, र परमेश्वरको जीवन अमूल्य हुन्छ, र कुनै पनि मानवले ती फिर्ता तिर्न सक्दैन। के मानिसको जीवन त्यति बहुमूल्य हुन्छ? के त्यसको मूल्य सत्यता जत्तिकै हुन सक्छ? त्यसकारण, कसैले पनि परमेश्वरको प्रेम र अनुग्रह फिर्ता तिर्न सक्दैन, र त्यसमा मण्डलीद्वारा निकालिएकाहरू, निष्कासन गरिएकाहरू र हटाइएकाहरू पनि समावेश हुन्छन्—तिनीहरू कुनै अपवाद होइनन्। तँसँग अलिकति विवेक, समझ, र मानवता भएसम्म, परमेश्वरको घरले तँलाई जसरी व्यवहार गरे पनि, तैँले परमेश्वरका वचनहरू फैलाउने र उहाँको कामको गवाही दिने आफ्नो दायित्व पूरा गर्नुपर्छ। यो मानिसहरूले टार्नै नसक्ने जिम्मेवारी हो। त्यसकारण, तैँले चाहे जति मानिसहरूलाई परमेश्वरका वचनहरू प्रचार गरे पनि र सुसमाचार फैलाए पनि, वा चाहे जति मानिसहरू प्राप्त गरे पनि, त्यसमा तेरो सराहना गर्नुपर्ने कुनै कुरा हुँदैन। परमेश्वरले अत्यन्तै धेरै सत्यताहरू व्यक्त गर्नुभएको छ र तैपनि तँ ती सुन्दैनस् वा स्विकार्दैनस्। निश्चित रूपमा, अलिकति सेवा प्रदान गर्नु र अरूलाई सुसमाचार प्रचार गर्नु तँ तैँले गरिरहेको हुनुपर्ने कुरा हो, होइन र? तँ आज यति टाढा आइपुगेको छस् भन्ने कुरा हेर्दा, के तैँले पश्चात्ताप गर्नुपर्दैन? के तैँले परमेश्वरको प्रेम तिर्ने अवसरहरू खोज्नु पर्दैन? वास्तवमै पर्छ नि! परमेश्वरको घरसँग प्रशासनिक आदेशहरू हुन्छन्, र मानिसहरूलाई निकाल्ने, निष्कासन गर्ने, र हटाउने भनेको प्रशासनिक आदेश अनि परमेश्वरका मागहरूअनुसार गरिने कामकुराहरू हुन्—यी कामकुराहरू गर्नु सही हुन्छ। कतिपय मानिसहरूले यस्तो भन्न सक्छन्, ‘निकालिएका र निष्कासित गरिएकाहरूको सुसमाचार प्रचारद्वारा प्राप्त गरिएका मानिसहरूलाई मण्डलीभित्र स्वीकार गर्नु अलिक लज्जास्पद हुन्छ।’ वास्तवमा, यो मानिसहरूले पूरा गर्नुपर्ने कर्तव्य हो, र त्यसमा लाज मान्नुपर्ने कुनै कुरा हुँदैन। मानिसहरू सबै सृजित प्राणीहरू हुन्। यदि तँलाई निकालिएको वा निष्कासित गरिएको छ, दुष्ट व्यक्ति वा ख्रीष्ट-विरोधीका रूपमा निन्दा गरिएको छ, वा तँ हटाइने निशानामा छस् भने पनि, के तँ अझै पनि सृजित प्राणी नै होइनस् र? एकपटक तँलाई निकालिएपछि, के परमेश्वर अझै पनि तेरो परमेश्वर हुनुहुन्न र? के परमेश्वरले तँलाई भन्नुभएका वचनहरू र तँलाई आपूर्ति गर्नुभएका कुराहरू एकै पटकमा मेटिन्छन् र? के तिनीहरू अस्तित्वमा हुन नै छोड्छन् र? तिनीहरू अझै पनि अस्तित्वमै हुन्छन्, तैँले तिनको कदर मात्रै गरेको हुँदैनस्। सबै धर्मान्तरित मानिसहरू, चाहे तिनीहरूलाई जसले धर्मान्तरण गरे पनि, सृजित प्राणीहरू हुन् र तिनीहरूले सृष्टिकर्तासामु आफूलाई समर्पित गर्नुपर्छ। त्यसकारण, यदि निकालिएका र निष्कासित भएका यी मानिसहरू सुसमाचार प्रचार गर्न इच्छुक हुन्छन् भने, हामी तिनीहरूलाई रोक्नेछैनौँ; तर तिनीहरूले चाहे जसरी प्रचार गरे पनि, परमेश्वरको घरका, मानिसहरूलाई प्रयोग गर्ने सिद्धान्तहरू अनि परमेश्वरको घरका प्रशासनिक आदेशहरू अपरिवर्तनीय हुन्छन्, र यो कहिल्यै कुनै हालतमा परिवर्तन हुनेछैन” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (६))। परमेश्‍वरका वचनबाट मैले के बुझेँ भने, परमेश्‍वरले धेरै वचनहरू व्यक्त गर्नुभएको छ, र सधैँ मानिसलाई मुक्ति दिने काम गर्दै आउनुभएको छ। यो मुक्ति हामीलाई निःशुल्क दिइएको हो, र हामीले कर्तव्य पूरा गर्नु नै स्वाभाविक कुरा हो। मेरी आमालाई निकालिएको भएपनि, उहाँ अझैपनि सृजित प्राणी हुनुहुन्थ्यो, बाँच्नका लागि खाना, पानी र हावाका लागि हरेक दिन परमेश्‍वरमा निर्भर हुनुहुन्थ्यो। परमेश्‍वरले उहाँका वचन खान-पिउन पाउने अधिकारबाट आमालाई वञ्चित गर्नुभएको थिएन। आमा सुसमाचार फैलाउन तयार हुनुहुन्थ्यो, र मेरो कर्तव्यमा सहयोग गर्न पैसा दिनुभयो, जुन उहाँले केही जिम्मेवारी पूरा गर्नु जस्तो मात्र थियो, तर उहाँले साँचो पश्चात्ताप गर्नुभएको थिएन, र सिद्धान्तलाई विचार गर्दा, उहाँ फर्कन योग्य हुनुहुन्नथ्यो। म अन्योलमा रहने गर्दथेँ, सत्यता खोज्दैनथेँ, र परमेश्‍वरको स्वभाव बुझेकी थिइनँ। मैले मेरी आमाका केही राम्रा आचरण र उहाँले केही सही कुरा भन्न सक्ने देखेकी थिएँ, त्यसैले, मैले सधैँ मण्डलीले उहाँलाई फिर्ता लिओस् भन्ने आशा राखेँ। म एकदमै अन्योलमा थिएँ! मैले आफैलाई पनि सोधेँ, यदि अरू नै निकालिनु परेको भए, तिनीहरूलाई फेरि स्विकारियोस् भन्ने म आशा गर्ने थिएँ त? गर्ने थिइनँ। म किन आफ्नी आमालाई अर्को एक मौका दिइयोस् र निकालिएपछि फेरि स्वीकार गरियोस् भन्ने आशा गरिरहेकी थिएँ? यस समस्याको जड के थियो? मैले परमेश्‍वरका वचनको एउटा खण्ड पढेँ: “परमेश्‍वरका वचनहरूको अन्तिम भागले मानवजातिको सबैभन्दा ठूलो कमजोरीलाई—अर्थात् तिनीहरू सबै स्‍नेहका साथ जिउँछन् भन्‍ने कुरालाई—उदाङ्गो पार्नेछ, त्यसकारण परमेश्‍वरले तिनीहरू एक जनालाई पनि छाड्नुहुनेछैन, र सारा मानवजातिको हृदयमा लुकेका रहस्यहरूको खुलासा गर्नुहुनेछ। किन मानिसहरूलाई भावनाबाट आफूलाई अलग्याउन यति साह्रो गाह्रो हुन्छ? के त्यसो गरेर विवेकका मापदण्डलाई पार गर्न सकिन्छ? के विवेकले परमेश्‍वरको इच्छालाई पूरा गर्न सक्छ? के भावनाले मानिसहरूलाई प्रतिकूल परिस्थितिमा मद्दत गर्न सक्छ? परमेश्‍वरको नजरमा, भावना उहाँको शत्रु हो—के परमेश्‍वरका वचनहरूमा यो कुरा स्पष्टसँग बताइएको छैन र?” (वचन, खण्ड १। परमेश्‍वरको देखापराइ र काम। “सम्पूर्ण ब्रह्माण्डलाई परमेश्‍वरका वचनहरू” सम्बन्धी रहस्यहरूका प्रकटीकरणहरू, अध्याय २८)। परमेश्‍वर खुलासा गर्नुहुन्छ, भावनाहरू उहाँका शत्रु हुन्, ती मानवका सबभन्दा ठुला कमजोरी हुन्, भावनामा जिउनुले कामकुरा र मानिसलाई सिद्धान्तअनुसार हेर्नबाट रोक्छ, र यसरी जिउनुले मण्डलीको काममा बाधा-अवरोध गर्ने बनाउन सक्नेछ। पहिले, म मेरा भावना कत्तिको प्रबल छन् भन्नेबारे अनजान थिएँ। पछिल्ला केही वर्षमा, मेरा वरपरका मानिसहरू दुष्ट मानिस र ख्रिष्टविरोधीका रूपमा प्रकट भएका थिए, र मैले तिनीहरूको समस्यालाई साँचो रूपमा मूल्याङ्कन र खुलासा गर्न सकेकी थिएँ। यसकारण, मलाई आफूमा अझैपनि इन्साफको बोध छ भन्ने थियो, तर मेरी आमा निकालिएको घटनाले मलाई पूरै उदाङ्गो बनाइदियो। मेरी आमाले धेरै नै दुष्ट कार्यहरू गर्नुभएको थियो, तैपनि मैले उहाँलाई घृणा गरिनँ। यसको विपरीत, उहाँ निकालिएको कुराबारे सोच्नासाथ म निराश हुन्थेँ र रुन्थेँ, र उहाँले मुक्तिको मौका गुमाउनु भएकोमा भित्रैदेखि दुःखित थिएँ, यहाँसम्म कि, उहाँलाई निकालेर अगुवा र कामदारहरूले गल्ती त गरेका होइनन् भन्नेसम्म सन्देह गरेँ। अनि, मलाई उहाँप्रति अन्याय भएको छ भन्ने लाग्यो। मेरी आमाले केही असल व्यवहार देखाउनुभएको र निकालिँदा बाहिरी जिद्दीपन वा प्रतिरोध नदेखाउनुभएकाले, मलाई मण्डलीले उहाँलाई फिर्ता लिनेछ भन्ने सधैँ आशा थियो। मैले उहाँको पक्षबाट क्षमाको अपिल नगरेकी भएपनि, आफ्नो सोचमा भने, म परमेश्‍वरको विरोधमा खडा थिएँ। आमाको सार स्पष्ट देखाउने परमेश्‍वरका वचनको न्याय र खुलासा, अनि तथ्यहरूको प्रकटीकरण नभएको भए, मैले पक्कै पनि उहाँको पक्षमा क्षमाको अपिल गरेकी हुने थिएँ, र एउटा दुष्ट व्यक्तिको पक्षमा उभिएर परमेश्‍वरको प्रतिरोध गरेकी हुने थिएँ। पुनर्विचार गर्दा, मैले बल्ल बुझेँ “रगत पानीभन्दा गाढा हुन्छ,” र “मानिस निर्जीव छैन; ऊ भावनाबाट कसरी मुक्ति हुन सक्छ र?” जस्ता शैतानी विषहरू मेरो हृदयको भित्री गहिराइमा गडेका रहेछन्, जसले मलाई भावनामा जिउने र दुष्टबाट असल छुट्याउन नसक्ने बनाएको रहेछ। मेरी आमाले जुनसुकै दुष्टता गर्नुभएको भएपनि, म अझै उहाँलाई असल व्यक्ति, अनि मेरो सबभन्दा नजिकको व्यक्ति सोच्थेँ। मलाई लाग्थ्यो, यदि मैले उहाँको पक्ष लिइनँ भने उहाँको ऋणी हुनेछु र आफू भएर जिउन असमर्थ हुनेछु। अहिले यसमा विचार गर्दा, मेरी आमाले मलाई सानै उमेरदेखि परमेश्‍वरका वचन पढेर सुनाउनुभएको थियो, प्रार्थना गर्न सिकाउनुभएको थियो, आफ्नो कर्तव्य इमानदार भएर पूरा गर्न र सत्यता पछ्याउन प्रेरित गर्नुभएको थियो, अनि घरबाट टाढा मेरो कर्तव्य निर्वाहमा सहयोग गर्न पैसा पठाउनुभएको थियो। यी र यस्तै अन्य कुराहरू त उहाँले केवल आमाको रूपमा आफ्नो जिम्मेवारी निभाइरहनु भएको थियो, अनि यो परमेश्‍वरको सार्वभौमिकता र प्रबन्ध पनि थियो। सीसीपीले शासन गरेको राक्षसको गढमा मैले परमेश्‍वरमा विश्वास गरेका ती सबै वर्षलाई सम्झेँ। मैले धेरै पटक खतराको सामना गरेँ, तर मेरो रेखदेख गर्ने र मलाई कठिनाइबाट बाहिर निकाल्ने परमेश्‍वर नै हुनुहुन्थ्यो। साथै, रगतका नातै नभएका मेरा ब्रदर-सिस्टरहरूले म पक्राउ पर्ने खतरामा हुँदा आफूलाई जोखिममा राखेर भएपनि मलाई जोगाए। कर्तव्य पूरा गर्ने क्रममा म दुई चोटि पक्राउ परेँ, र मेरो आपराधिक रेकर्ड बन्यो, तर ब्रदर-सिस्टरले मलाई आफ्नो घरमा राखे र आफ्नै रगत झैँ गरी मेरो ख्याल गरे। यो सबै परमेश्‍वरको प्रेमका कारण थियो, त्यसैले मैले परमेश्‍वरलाई धन्यवाद दिनुपर्छ र उहाँको प्रेम चुकाउनुपर्छ! मेरी आमा दुष्ट व्यक्ति हुनुहुन्छ, मण्डलीका काममा धेरै बाधा दिइसक्नुभएको छ, र निकालिएपछि पनि अझै साँचो पश्चात्ताप गर्नुभएको छैन, उहाँलाई नखुट्याइकन, मैले अझैपनि मण्डलीले उहाँलाई अर्को मौका दिओस् र फिर्ता लिओस् भन्ने चाहेँ। मैले परमेश्‍वरको घरका हित वा ब्रदर-सिस्टरको जीवन प्रवेशलाई बिलकुलै विचार गरेकी थिइनँ। के म खालि एउटा दुष्ट व्यक्तिको सहयोगी बनेर परमेश्‍वरको प्रतिरोध र विरोध गरिरहेकी थिइनँ त? म दुष्ट व्यक्तिप्रति इमानदार र मायालु भइरहेकी थिएँ, जुन परमेश्‍वरप्रति बफादार नहुनु, ब्रदर-सिस्टरप्रति क्रूर हुनु र मानवतारहित हुनु हो। म आफू शैतानी विषअनुसार जिइरहेकी, तथा ममा सुझबुझ र असल खराब छुट्याउने क्षमता नभएको मैले थाहा पाएँ। म झन्डै शैतानको पक्षमा उभिएर परमेश्‍वर विरोधी भएकी थिएँ। म एकदमै गम्भीर खतरामा थिएँ! यी कुरा महसुस गरेर, मैले बल्ल परमेश्‍वरले भन्नुभएको “भावना परमेश्‍वरको शत्रु हो।” यी वचनहरू धेरै व्यावहारिक र सत्य छन्! पछि मैले परमेश्‍वरका वचनको अर्को खण्ड पढेँ: “तैँले जतिसक्दो चाँडो तेरा सबै भावनाहरूलाई त्याग्नुपर्छ; म भावनामा काम गर्दिनँ, बरु धार्मिकताको अभ्यास गर्छु। यदि तेरा आमाबुबाले मण्डलीलाई लाभ पुग्ने गरी केही गर्दैनन् भने, तिनीहरू उम्किन सक्दैनन्” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ९)। यस्तो ठ्याक्कै के कारणले भएको हो भने परमेश्‍वरले भावनाअनुसार काम गर्नुको सट्टा धार्मिकता कायम राख्नुहुन्छ, परमेश्‍वरका घरमा सत्यता र धार्मिकताले शासन गर्छ, ताकि परमेश्‍वरको काममा विना पश्चात्ताप बाधा दिने र बिथोल्ने अनि ब्रदर-सिस्टरलाई हानि गर्ने ख्रीष्टविरोधी र दुष्ट मानिस निकालिन सकुन्, मण्डलीका सबै काम सहज रूपमा अघि बढोस्, र ब्रदर-सिस्टरहरूले सामान्य मण्डली जीवन र कर्तव्य निर्वाह गर्ने वातावरण पाउन्। परमेश्‍वरको माग हामी आफ्नो बोली र कर्ममा भावनामा निर्भर नरहौँ, बरु सिद्धान्तमा निर्भर रहौँ भन्ने हो। हामीले आफ्ना आमाबुबासँग पनि यसरी नै व्यवहार गर्नुपर्छ, र मैले व्यवहारमा उतार्नुपर्ने सत्यता यही हो। मेरी आमाले मलाई जन्म दिएपनि, उहाँ सारमा दुष्ट व्यक्ति, परमेश्‍वरको शत्रु, अनि परमेश्‍वरबाट घृणित हुनुहुन्छ। यस मामिलामा म सिद्धान्तनिष्ठ हुनुपर्छ, परमेश्‍वरसँगै उभिनुपर्छ र भावनामा परेर आमाको पक्षमा बोल्नुहुन्न।

पछि, मैले परमेश्‍वरका वचनको अर्को खण्ड पढेँ, र त्यसले मलाई मेरी आमासँग कसरी व्यवहार गर्ने भनी बुझ्न मद्दत गर्‍यो। परमेश्‍वर भन्‍नुहुन्छ: “मानौं तेरा आमाबुबाले परमेश्वरमाथिको तेरो विश्वासमा बाधा दिन्छन् भने, तिनीहरूको प्रकृति सार अविश्वासी र गैर विश्वासीहरूको जस्तो हुन्छ, वा दुष्ट मानिस र दियाबलसहरूको जस्तोसमेत हुन्छ, र तिनीहरू र तेरो बाटो एउटै हुँदैन। अर्को शब्‍दमा भन्दा, तिनीहरू तँजस्तो व्यक्ति हुँदै होइनन्, र तँ तिनीहरूसँग एउटै परिवारमा धेरै वर्ष बसेको भए पनि, तिनीहरूसँग तेरो जस्तो उही खोज वा चरित्र हुँदैन, र तिनीहरूसँग निश्‍चय नै तेरो जस्तो रुचि वा आकाङ्क्षा पनि हुँदैन। तँ परमेश्‍वरमा विश्‍वास गर्छस्, तर तिनीहरू परमेश्‍वरमा पटक्‍कै विश्‍वास गर्दैनन्, र परमेश्‍वरको विरोधसमेत गर्छन्। यस्तो परिस्‍थितिमा के गर्नुपर्छ? (तिनीहरूलाई इन्कार गर्नुपर्छ।) परमेश्‍वरले तँलाई यस्तो परिस्‍थितिमा तिनीहरूलाई इन्कार्नु वा धिक्‍कार्नुपर्छ भनेर भन्‍नुभएको छैन। परमेश्‍वरले त्यसो भन्‍नुभएको छैन। ‘आफ्‍ना आमाबुबाको आदर गर्नु’ भन्‍ने परमेश्‍वरको मापदण्ड अझै लागू हुन्छ। यसको अर्थ तँ आफ्‍ना आमाबुबासँग बस्दा, तैँले आफ्‍ना आमाबुबालाई आदर गर्ने यो मापदण्ड पालना गर्नुपर्छ। यसमा कुनै विरोधाभास छैन, छ र? (छैन।) यसमा बिलकुलै कुनै पनि विरोधाभास छैन। अर्को शब्‍दमा भन्दा, जब तँ कुनै ठाउँ गएर घर फर्केर आउन पाउँछस्, तब तैँले तिनीहरूको लागि खाना पकाइदिन वा तिनीहरूको लागि मम बनाइदिन सक्छस्, र सम्‍भव भयो भने, तिनीहरूको लागि स्वास्थ्य सामग्रीहरू किनिदिन सक्छस्, र तिनीहरू तँप्रति सन्तुष्ट हुनेछन्। … तिमीहरूले आफ्‍ना आमाबुबालगायत सबै मानिसहरूसँग गर्ने व्यवहारमा सिद्धान्तहरू हुनुपर्छ; तिनीहरूले परमेश्‍वरमा विश्‍वास गरे पनि नगरे पनि, र तिनीहरू दुष्ट मानिसहरू भए पनि नभए पनि, तैँले तिनीहरूसँग सिद्धान्तअनुसार व्यवहार गर्नुपर्छ। परमेश्‍वरले मान्छेलाई यो सिद्धान्त बताउनुभएको छ: यो अरूलाई उचित व्यवहार गर्ने कार्यसँग सम्‍बन्धित छ—यति हो कि, आफ्‍ना आमाबुबाप्रति मानिसहरूको अलिक बढी जिम्‍मेवारी हुन्छ। तैँले गर्नुपर्ने एउटै कुरा भनेको यो जिम्‍मेवारी पूरा गर्नु हो। तेरा आमाबुबा विश्‍वासी भए पनि नभए पनि, तिनीहरूले आफ्‍नो आस्था पछ्याए पनि नपछ्याए पनि, तिनीहरूको जीवन दृष्टिकोण र मानवता तेरोसँग मिले पनि नमिले पनि, तैँले बस तिनीहरूप्रतिको आफ्‍नो जिम्‍मेवारी पूरा गर्नुपर्छ। तिनीहरूबाट तर्किहिँड्नु आवश्यक छैन—सबै कुरालाई बस स्वाभाविक रूपमा, परमेश्‍वरका योजनाबद्ध कार्य र बन्दोबस्तहरूअनुसार अघि बढ्न दे। यदि तिनीहरूले परमेश्‍वरमाथिको तेरो विश्‍वासमा बाधा दिन्छन् भने पनि, तैँले आफ्‍नो क्षमताले भ्याउञ्‍जेल आमाबुबाप्रतिको आफ्‍नो जिम्‍मेवारी पूरा गर्नुपर्छ, ताकि कम्तीमा पनि तँलाई तेरो विवेकमा तिनीहरूप्रति ऋणी भएको अनुभव नहोस्। यदि तिनीहरूले तँलाई बाधा दिँदैनन्, र परमेश्‍वरमाथिको तेरो विश्‍वासमा साथ दिन्छन् भने, तैँले सिद्धान्तहरूअनुसार अभ्यास गर्नुपर्छ, र तिनीहरूसँग उचित व्यवहार गर्नुपर्ने ठाउँमा उचित व्यवहार गर्नुपर्छ” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (४))। परमेश्‍वरका वचनले मेरो हृदय उज्यालो बनाए र परिवारका सदस्यहरूसँग व्यवहार गर्ने सिद्धान्तहरू बुझाए। मेरी आमा सारमा दुष्ट व्यक्ति हो र हामीहरू अलग-अलग मार्गमा छौँ। मैले भावनामा भर परेर होइन, सिद्धान्तमा रहेर कार्य गर्नुपर्छ। तर, उहाँले नै मलाई हुर्काउनुभएको हो, सुसमाचार सुनाउनुभएको हो, र आजसम्म मेरो आस्थामा मलाई सहयोग गर्नुहुन्छ, र जबसम्म यसले मेरा कर्तव्यमा हस्तक्षेप गर्दैन, म अझैपनि उहाँको हेरचाह गर्न सक्छु, छोरी हुनुको जिम्मेवारी पूरा गर्न सक्छु।

मेरी आमा निकालिएको मामिलाले म कति अन्धी र अत्यधिक भावुक रहेछु भन्ने प्रकट गर्‍यो। परमेश्‍वरका वचनले नै मलाई दुष्ट व्यक्तिका रूपमा रहेकी मेरी आमाको सार खुट्याउन मार्गदर्शन गरे, र मैले के अडान लिने भनेर जान्न मद्दत गरे। यसले मलाई धेरै भावुक हुनुको खतरा र परिणाम पूर्ण रूपमा स्पष्ट बनायो, बिथोल्ने खालका कुनै पनि कार्य गर्नबाट मलाई रोक्यो। म हृदयको गहिराइबाटै सर्वशक्तिमान् परमेश्‍वरलाई धन्यवाद दिन्छु!


८४. म यस बिमारको चिन्ताबाट मुक्त भएँ

सियाओसी, चीन

सन् २०२२ को जूनमा, चिनियाँ कम्युनिष्ट पार्टीले नजिकैका केही मण्डलीमा छापा माऱ्यो। लगभग सबै अगुवा, कामदार, र लेखन-पठनको काम गर्नेहरू पक्राउ परे, र लेखन-पाठनको कामका लागि उपयुक्त कर्मचारी नभएकाले, मलाई त्यहाँ सरुवा गरियो। एक महिनाभन्दा कम समयपछि, म कोभिड-१९ भाइरसबाट सङ्क्रमित भएँ। मलाई रोकिँदै ज्वरो आउने, बारम्बार छाती कस्सिने, र सास फेर्न गाह्रो हुने भइरह्यो। औषधि र सुईले यी लक्षणहरू धेरै कम भए, तर मेरो काखी र पाखुराको भित्री भागमा पीडादायी गाँठाहरू देखा परे, तिघ्रामा तरल पदार्थ जम्मा भयो, र मेरा खुट्टा तथा नितम्ब असाध्यै दुखे। मेरा खुट्टामा पनि हल्का घाउहरू भएर पानी चुहियो। मलाई पहिले पाठेघरको क्यान्सर भएको थियो, र यी लक्षणहरू देखा पर्दा, म धेरै चिन्तित भएँ, विशेष गरी किनभने मेरी आमाको मृत्यु पनि क्यान्सरले नै भएको थियो, र उहाँको मृत्यु हुनुभन्दा छ महिनाअघि उहाँको खुट्टामा पनि घाउ भएर पानी चुहिएको थियो। त्यसमाथि, क्यान्सर भएको ठाउँमा कहिलेकाहीँ दुख्थ्यो, र म झनै चिन्तित भएँ, सोचेँ, “मेरो क्यान्सर पहिले नै मध्यदेखि अन्तिम चरणमा थियो। के यी लक्षणहरू क्यान्सर फैलिएको सङ्केत हुन्? यदि त्यसो हो भने, मसँग धेरै समय बाँकी छैन…। मैले यति धेरै वर्षदेखि परमेश्‍वरमा विश्‍वास गरेकी छु, तर मेरो भ्रष्ट स्वभाव खासै परिवर्तन भएको छैन। यदि म मरेँ भने, के मैले मुक्ति पाउने मौका गुमाउनेछैनँ र?” मैले केही क्यान्सर रोगीहरूले मृत्युअघि भोग्ने असह्य पीडा पनि सम्झें, र म धेरै चिन्तित भएँ, उनीहरूले जस्तै कष्ट भोग्नेछु भनी डराएँ र मृत्युसँग भयभीत भएँ। पछि, म जाँचका लागि अस्पताल गएँ। डाक्टरले मेरा लक्षणहरू कोभिड-१९ सङ्क्रमणसँग सम्बन्धित भएको, र मेरो मिर्गौला पनि कमजोर भएको बताए। उनले मलाई धेरै आराम गर्न र राति ढिलोसम्म नबस्न सल्लाह दिए। मैले सोचेँ, “म हरेक दिन बिहानदेखि रातीसम्म कम्प्युटरमा बसेर आफ्नो कर्तव्य गर्छु। यदि मेरो अवस्था बिग्रियो र म ढलेँ भने, के मैले आफ्नो कर्तव्य गर्न सक्नेछैनँ र? के त्यसले मेरो जीवन प्रवेशमा ढिलाइ गर्नेछैन र? के मैले अझै मुक्ति पाउन सक्नेछु?” त्यसपछि, अलिकति असहज महसुस हुनासाथ म आराम गर्न ढल्किहाल्थेँ। मैले आफ्नो शरीरको हेरचाहमा ध्यान दिएर आफ्नो कर्तव्यमा ध्यान नदिएकीले, मेरो काममा ढिलाइ भयो। पछि, उपचारले गर्दा मेरो अवस्थामा सुधार आउन थाल्यो, तर म अझै चिन्तित थिएँ, सोचेँ, “लेखन-पठनको काममा मानसिक परिश्रम चाहिन्छ, र हरेक दिन कम्प्युटरमा बस्दा ऊर्जा खपत हुन्छ। के यसले पछि गएर मेरो स्वास्थ्यलाभमा नकारात्मक असर पार्नेछैन र? किन मैले अगुवालाई अलि हल्का कर्तव्य दिन अनुरोध नगर्ने र, ताकि आफूले सकेसम्म आफ्नो कर्तव्य गर्दै आफ्नो शरीरको हेरचाह पनि गर्न सकूँ?” त्यो बेला, यी विचारहरू मेरो मनमा आइरहे, तर फेरि मैले सोचेँ, “लेखन-पठनको कामका लागि उपयुक्त मानिसहरू नभएकाले मलाई यहाँ सरुवा गरिएको हो, र यदि मैले राजीनामा दिएँ भने, के त्यसले लेखन-पठनको कामलाई असर गर्नेछैन र? यदि मैले आफ्नो मात्रै सोचेँ र मण्डलीको कामबारे सोचिनँ भने, के म अविवेकी हुँदिनँ र?” त्यसैले, मैले राजीनामा दिने विचार त्यागेँ। त्यसपछि, मैले आफ्नो कर्तव्य गरिरहेको देखिए पनि, म अझै निरन्तर चिन्तित थिएँ, मेरो अवस्था बिग्रियो र अचानक मृत्यु भयो भने, मैले परमेश्‍वरको काम अनुभव गर्न पाउनेछैनँ, र मुक्ति पाउने मौका गुमाउनेछु भनी डराएँ। मना यी विचारहरू आएकाले, म आफ्नो कर्तव्यमा ध्यान केन्द्रित गर्न सक्दिनथेँ। कहिलेकाहीँ त म यस्तो आशासमेत गर्थेँ, “यदि परमेश्‍वरले यो बिमार हटाइदिनुभए त कत्ति राम्रो हुनेथ्यो!”

एक दिन मैले आफ्नो भक्तिको समयमा, परमेश्‍वरका वचनहरू पढेँ: “यदि तेरो जीवनमा रोगबिमारी आइपर्‍यो, र तैँले जति नै धर्मसिद्धान्त बुझेको भए पनि तैँले यसलाई जित्‍न सक्दैनस् भने, तेरो हृदय अझै पनि हैरान, बेचैन र चिन्तित हुन्छ, र तैँले यो कुरालाई शान्त भएर सामना गर्न नसक्‍ने मात्रै होइन, तेरो हृदयसमेत गुनासाहरूले भरिन्छ। तैँले निरन्तर यस्तो सोचिरहेको हुन्छस्, ‘किन अरू कसैलाई यो रोग लागेको छैन? किन मलाई यो रोग लाग्यो? किन मलाई यस्तो भयो? यो त म अभागी र मेरो भाग्य खोटो भएर भएको हो। मैले कसैलाई कहिल्यै चिढ्याएको छैन, न त कुनै पाप नै गरेको छु, त्यसकारण मलाई किन यस्तो भयो? परमेश्‍वरले मसँग साह्रै अन्यायपूर्ण व्यवहार गरिरहनुभएको छ!’ देखिस् त, तँ हैरानी, बेचैनी र चिन्ताबाहेक डिप्रेसनमा पनि पर्छस्, एकपछि अर्को नकारात्मक संवेगमा डुब्छस् र तैँले जति धेरै चाहे पनि तँ कुनै हालतमा ती संवेगहरूबाट उम्कन सक्दैनस्। यो वास्तविक रोग नै भएकोले, यो सहजै हट्ने वा निको हुने हुँदैन, त्यसकारण तैँले के गर्नुपर्छ? तँ समर्पित हुन चाहन्छस् तर सक्दैनस्, र एकदिन तँ समर्पित भइस् भने, भोलिपल्‍ट तेरो अवस्था झन् खराब हुन्छ र धेरै पीडा हुन्छ, त्यसपछि तँलाई समर्पित हुन मन लाग्‍न छोड्छ, र तैँले फेरि पनि गुनासो गर्न थाल्छस्। तँ यसरी नै सधैँ अगाडि-पछाडि गरिरहन्छस्, त्यसकारण तैँले के गर्नुपर्छ? म तँलाई सफलताको रहस्य बताउँछु। तैँले ठूलो रोग सामना गरे पनि वा सानो रोग सामना गरे पनि, तेरो रोग गम्‍भीर हुनेबित्तिकै वा तैँले मृत्यु सामना गरिरहेको बेला, बस एउटा कुरा याद गर्: तैँले मृत्युको डर नमान्। तँ क्यान्सरको अन्तिम चरणमै भए पनि, तँलाई लागेको रोगको मृत्यु दर धेरै भए पनि, तैँले मृत्युको डर नमान्। तेरो कष्टभोग जति ठूलो भए पनि, तैँले मृत्युको डर मानिस् भने, तँ समर्पित हुँदैनस्। … मृत्युको डर नमान्‍नको लागि तैँले अपनाउनुपर्ने सही मनोवृत्ति के हो? यदि तेरो रोग अत्यन्तै गम्‍भीर अवस्थामा पुगेर तँ मर्ने सम्भावना भयो भने, र रोग लागेको व्यक्ति जति उमेरको भए पनि यो रोगको मृत्यु दर धेरै छ, र यो रोग लागेपछि मृत्यु हुने अवधि निकै थोरै छ भने, तैँले हृदयमा के विचार गर्नुपर्छ? ‘मैले मृत्युको डर मान्‍नु हुँदैन किनभने अन्त्यमा सबैजना मर्छन्। तर परमेश्‍वरमा समर्पित हुने कार्य धेरैजसो मानिसहरूले गर्न नसक्‍ने कुरा हो, र मैले यो रोगलाई प्रयोग गरेर परमेश्‍वरमा समर्पित हुने अभ्यास गर्न सक्छु। ममा परमेश्‍वरका योजनाबद्ध कार्य र बन्दोबस्तहरूमा समर्पित हुने सोच र मनोवृत्ति हुनुपर्छ, र मैले मृत्युको डर मान्‍नु हुँदैन।’ मर्नु सजिलो छ, जिउनुभन्दा निकै सजिलो। तँ चरम पीडामा हुन सक्छस् र पनि तँलाई यो पीडा थाहा हुँदैन, र तेरो आँखा बन्द भएर तेरो सासले छोड्नेबित्तिकै, तेरो प्राणले शरीर त्याग्छ, र तेरो जीवनको अन्त्य हुन्छ। मृत्यु यसरी नै हुन्छ; यो यति सरल छ। मृत्युको डर नमान्‍नु भनेको अपनाउनुपर्ने एउटा मनोवृत्ति हो। यसबाहेक, तैँले तेरो रोग अझै खराब भएर जान्छ कि जाँदैन, वा तेरो उपचार भएन भने तँ मर्छस् कि मर्दैनस्, वा तँ कति समयपछि मर्छस्, वा मर्ने बेलामा तँलाई कस्तो पीडा हुन्छ भन्‍नेबारेमा पटक्‍कै चिन्ता गर्नु हुँदैन। तैँले यी कुराहरूबारे चिन्ता गर्नु हुँदै हुँदैन; तैँले चिन्ता गर्नुपर्ने कुराहरू यी हुँदै होइनन्। किनभने त्यो दिन आउने नै छ, र त्यो कुनै साल, महिना, र कुनै निश्‍चित दिनमा पक्‍कै आउनेछ। तँ यसबाट लुक्‍न सक्दैनस् र यसबाट उम्कन सक्दैनस्—यो तेरो नियति हो। तेरो तथाकथित नियति परमेश्‍वरले पूर्वनिर्धारित गर्नुभएको छ र उहाँले पहिले नै यसको बन्दोबस्त मिलाइसक्‍नुभएको छ। तेरो आयु र उमेर अनि तँ मर्ने समय परमेश्‍वरले पहिले नै तय गरिसक्‍नुभएको छ, त्यसकारण तँ केको चिन्ता गर्छस्? तैँले यसबारे चिन्ता गर्न सक्छस् तर यसले केही परिवर्तन गर्दैन; तैँले यसबारे चिन्ता गर्न सक्छस्, तर तैँले यो घटनालाई रोक्‍न सक्दैनस्; तैँले यसबारे चिन्ता गर्न सक्छस्, तर त्यो दिन आउनबाट रोक्‍न सक्दैनस्। त्यसकारण, तेरो चिन्ता अनावश्यक छ, र यसले तेरो रोगको बोझ झन् गह्रौँ बनाइदिने मात्रै गर्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। मैले परमेश्‍वरका वचनहरू पढेपछि के बुझेँ भने हामीलाई जे बिमार लागे पनि—चाहे त्यो बिग्रँदै जाओस् वा त्यसले हाम्रो जीवनलाई खतरामा पारोस्—हामी मृत्युसँग, मृत्युसँगै आउन सक्ने कष्टसँग डराउनु हुँदैन। यी हामीले चिन्ता लिनुपर्ने कुरा होइनन्, किनकि परमेश्‍वरको निर्धारणअनुसार, सबैले मर्नैपर्छ। तर, हरेक व्यक्तिको मृत्युको समय र तरिका परमेश्‍वरले पूर्वनिर्धारण गरिसक्नुभएको हुन्छ। कोही पनि यसबाट बच्न वा भाग्न सक्दैन। कष्ट र मृत्यु सामना गर्दा हामीले प्रवेश गर्नुपर्ने सत्यता भनेको परमेश्‍वरका योजनाबद्ध कार्य र बन्दोबस्तहरूमा समर्पित हुनु हो। तर ममा परमेश्‍वरका सार्वभौमिकता र बन्दोबस्तहरूबारे साँचो बुझाइ थिएन, र म सधैँ यस अवस्थाबाट भाग्न चाहन्थेँ। मेरो क्यान्सर पहिले नै मध्यदेखि अन्तिम चरणमा भएकाले, र मेरो शरीरले केही खराब लक्षणहरू देखाइरहेकाले, मलाई मेरो अवस्था झन् बिग्रिएला र म अचानक मर्नेछु भन्‍ने चिन्ता भयो, त्यसैले मैले अझ सजिलो कर्तव्यमा सर्न चाहिरहेँ। वास्तवमा, कर्तव्य थकाइलाग्दो होस् वा सजिलो, र त्यसले व्यक्तिको ऊर्जा खपत गरोस् वा नगरोस्, त्यसले उसको जीवन वा मृत्यु निर्धारण गर्दैन। यो सब परमेश्‍वरको निर्धारण र बन्दोबस्तहरूद्वारा निर्धारित हुन्छ। उदाहरणका लागि, मैले चिनेका कतिपय मानिस जो कुनै बिमारविनाका बलिया र स्वस्थ देखिन्थे, र सजिलो, नथकाउने काम गर्थे, तर उनीहरू कलिलै उमेरमा बिते। केही मानिस, कमजोर र बिमारी भए पनि, कठिन परिस्थितिमा जिएर, असी वा नब्बे वर्षसम्म बाँच्छन्। यसले के देखाउँछ भने कुनै व्यक्तिको जीवन र मृत्यु यी वस्तुगत अवस्थाहरूसँग सम्बन्धित हुँदैन। जब कुनै व्यक्ति परमेश्‍वरले निर्धारण गर्नुभएको आयुमा पुग्छ, तब ऊ अनिवार्य रूपमा मर्नेछ। जतिसुकै मानवीय हेरचाहले उसको आयु एक क्षण पनि बढाउन सक्दैन। विशेष गरी जब मैले परमेश्‍वरका वचनहरू पढेँ जसले यसो भन्छन्: “मर्नु सजिलो छ, जिउनुभन्दा निकै सजिलो। तँ चरम पीडामा हुन सक्छस् र पनि तँलाई यो पीडा थाहा हुँदैन, र तेरो आँखा बन्द भएर तेरो सासले छोड्नेबित्तिकै, तेरो प्राणले शरीर त्याग्छ, र तेरो जीवनको अन्त्य हुन्छ। मृत्यु यसरी नै हुन्छ; यो यति सरल छ। मृत्युको डर नमान्‍नु भनेको अपनाउनुपर्ने एउटा मनोवृत्ति हो।” मेरो मन अचानक स्पष्ट भयो। मेरो शरीरले मृत्यु सहन सक्छ कि सक्दैन भनेर मैले चिन्ता लिनु आवश्यक थिएन। मृत्यु मैले सोचेजस्तो डरलाग्दो छैन। परमेश्‍वरले म यस्तो परिस्थितिबाट गुज्रनेछु भनेर निर्धारण गर्नुभएकाले, बिमारी अवस्थामा पनि समर्पित हुनुपर्थ्यो र मैले आफ्नो कर्तव्य निभाउन सक्दो गर्नुपर्थ्यो। यदि एक दिन मेरो बिमार बिग्रियो र साँच्चै मृत्यु आयो भने, म त्यो शान्तपूर्वक सामना गर्नेछु र परमेश्‍वरका सार्वभौमिकता र बन्दोबस्तहरूमा समर्पित हुनेछु।

मैले परमेश्‍वरका वचनका दुईवटा थप खण्डहरू पढेँ र उहाँका असल अभिप्रायहरूबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “जब परमेश्‍वरले कुनै व्यक्ति बिरामी पर्ने बन्दोबस्त मिलाउनुहुन्छ, तब त्यो बिमारी ठूलो भए पनि सानो भए पनि, त्यस्तो गर्नुमा उहाँको उद्देश्य तँलाई बिरामी पर्नुका हरेक कुराहरू, त्यो रोगले तँलाई गर्ने हानि, त्यो रोगले तेरो जीवनमा ल्याउने असहजताहरू र अप्ठ्याराहरू, अनि त्यो रोगले तँलाई महसुस गराउने अनगिन्ती कुराहरू बुझाउनु होइन—उहाँको उद्देश्य तैँले बिरामी भएर त्यो रोग बुझ् भन्‍ने होइन। बरु, उहाँको उद्देश्य त तँलाई त्यो बिमारीबाट पाठहरू सिकाउनु, परमेश्‍वरका अभिप्राय कसरी थाहा पाउने त्यो सिकाउनु, तैँले प्रकट गर्ने भ्रष्ट स्वभावहरू र तँ बिरामी हुँदा परमेश्‍वरप्रति तैँले अपनाउने गलत मनोवृत्तिहरू ज्ञात गराउनु, र परमेश्‍वरको सार्वभौमिकता र बन्दोबस्तहरूमा कसरी समर्पित हुने त्यो सिकाउनु हो, ताकि तैँले परमेश्‍वरप्रति साँचो समर्पणता हासिल गर्न र आफ्‍नो गवाहीमा दह्रिलो गरी खडा हुन सक्—मुख्य कुरा यही हो। परमेश्‍वरले तँलाई रोगबिमारीमार्फत मुक्ति दिन र पखाल्न चाहनुहुन्छ। उहाँले तेरो के कुरालाई पखाल्न चाहनुहुन्छ? उहाँले परमेश्‍वरप्रतिका तेरा सबै अनावश्यक इच्छा र मागहरू पखाल्न चाहनुहुन्छ, र तैँले जुनसुकै हालतमा पनि जीवित रहिरहन र बाँच्‍नको लागि गर्ने योजना, मूल्याङ्कन, र युक्तिहरूसमेत पखाल्न चाहनुहुन्छ। परमेश्‍वरले तँलाई योजना बनाउन लगाउनुहुन्‍न, उहाँले तँलाई मूल्याङ्कन गर्न लगाउनुहुन्‍न, र उहाँले तँलाई उहाँप्रति कुनै अनावश्यक इच्छाहरू राख्‍न दिनुहुन्‍न; उहाँले त बस तँलाई उहाँमा समर्पित हुन, र समर्पणतासम्बन्धी तेरो अभ्यास र अनुभवमा त्यो रोगप्रति तेरो आफ्‍नो मनोवृत्ति के छ त्यो जान्‍न, र उहाँले तँलाई दिनुहुने यी शारीरिक अवस्थाहरूप्रति तेरो मनोवृत्ति के छ, साथै तेरा व्यक्तिगत कामनाहरू के छन् त्यो जान्‍न मात्र लगाउनुहुन्छ। जब तैँले यी कुराहरू जान्दछस्, तब तैँले परमेश्‍वरले तँ बिरामी पर्ने परिस्‍थितिहरू मिलाउनु वा तँलाई यी शारीरिक अवस्थाहरू दिनु तेरा लागि कति फाइदाजनक छन् भन्‍ने कुरा बुझ्‍न सक्छस्; अनि तैँले यी कुराहरू तेरो स्वभाव परिवर्तन गर्नमा, तैँले मुक्ति पाउनमा, र तेरो जीवन प्रवेशमा कति उपयोगी छन् भन्‍ने कुरा बुझ्‍न सक्छस्। त्यसकारण, जब रोगबिमारी आउँछ, तब तैँले सधैँ यसबाट कसरी उम्कने वा कसरी भाग्‍ने वा यसलाई कसरी इन्कार गर्ने भनेर सोचिरहनु हुँदैन” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। “तँमाथि जे-जस्तो परीक्षा आइपरे पनि, तैँले यसलाई परमेश्‍वरले तँलाई दिनुभएको बोझको रूपमा लिनुपर्छ। मानौँ कतिपय मानिसहरू रोग र सहनै नसकिने कष्टले थलिएका छन्, कतिले त मृत्युको समेत सामना गर्छन्। यस्तो परिस्थितिलाई तिनीहरूले कसरी लिनुपर्छ? धेरैजसो अवस्थाहरूमा, परमेश्‍वरले दिनुभएका परीक्षाहरू उहाँले मानिसहरूलाई दिनुहुने बोझ हुन्। परमेश्‍वरले तँमाथि जति नै गह्रौँ बोझ दिनुभए पनि, त्यो तैँले बोक्‍नुपर्ने बोझ हो, किनभने परमेश्‍वरले तँलाई बुझ्‍नुहुन्छ, र तैँले यसलाई बोक्‍न सक्छस् भन्‍ने उहाँलाई थाहा छ। परमेश्‍वरले तँलाई दिनुहुने बोझ तेरो कद वा तेरो सहनशीलताको सीमा नाघ्‍ने हदको हुनेछैन, त्यसकारण तैँले यसलाई बोक्‍न सक्छस् भन्‍ने कुरामा कुनै प्रश्‍न उठ्दैन। परमेश्‍वरले तँलाई जे-जस्तो बोझ, जे-जस्तो परीक्षा दिनुभए पनि, एउटा कुरा याद राख्: तैँले परमेश्‍वरका अभिप्रायहरूलाई बुझे पनि नबुझे पनि र तैँले प्रार्थना गरेपछि पवित्र आत्माको अन्तर्दृष्टि र ज्योति प्राप्त गरे पनि नगरे पनि, परमेश्‍वरले तँलाई यो परीक्षाद्वारा अनुशासनमा राखिरहनुभएको भए पनि वा चेतावनी दिइरहनुभएको भए पनि, तैँले यसलाई बुझ्दैनस् भने त्यसको कुनै अर्थ हुनेछैन। जबसम्‍म तैँले आफ्नो कर्तव्यमा बफादारिताको साथ लागिरहन्छस् र विश्‍वासयोग्य भएर कर्तव्यमै लागिपर्छस्, तबसम्‍म परमेश्‍वर सन्तुष्ट हुनुहुनेछ, र तँ तेरो गवाहीमा दह्रिलो गरी खडा हुनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरू बारम्बार पढ्दा अनि सत्यता मनन गर्दा मात्र मार्ग प्राप्त हुन्छ)। मैले परमेश्‍वरका वचनहरू पढेपछि के बुझेँ भने परमेश्‍वरको अभिप्रायमा, बिमारीपनको उद्देश्य मानिसहरूलाई शुद्ध पार्नु र परिवर्तन गर्नु हो, जुन व्यक्तिको जीवनका लागि लाभदायक हुन्छ। परमेश्‍वर मानिसहरू समर्पित हुन सक्नेछन्, उनीहरूले आफ्नो भ्रष्टता र विद्रोहबारे चिन्तन गर्नेछन्, त्यसलाई समाधान गर्न सत्यता खोज्नेछन्, र बिमारी अवस्थामा पनि आफ्नो कर्तव्य बफादारीपूर्वक गर्नेछन् भन्‍ने आशा गर्नुहुन्छ। मानिसहरूले गर्नुपर्ने कुरा यही हो। आत्मचिन्तन गर्दा, मैले के बुझेँ भने म आफ्नो बिमारी अवस्थामा समर्पित भएकी थिइनँ, न त मैले त्यसबाट कुनै पाठ नै सिकेकी थिएँ, बरु म सधैँ त्यस परिस्थितिबाट भाग्न चाहन्थेँ, लेखन-पठनको कामले धेरै ऊर्जा खपत गर्छ भन्‍ने सोच्थेँ, र बिमार बिग्रियो र म मरेँ भने मुक्तिको मौका गुमाउनेछु भनी चिन्ता गर्थेँ, त्यसैले म सधैँ सजिलो कर्तव्यमा सर्ने विचार गर्थेँ। विवेक र समझ भएको व्यक्ति बिरामी हुँदासमेत, विशेष गरी मण्डलीको कामलाई सबैभन्दा बढी आवश्यक पर्दा आफ्नो कर्तव्यमा बफादार रहनेथ्यो। तर, बिमारीपन सामना गर्दा मैले प्रतिरोध गर्ने र जोगिने भावना देखाएँ। ममा परमेश्‍वरप्रति कुनै निष्ठा र समर्पण थिएन, र मैले आफ्नो हितलाई मात्र विचार गरेँ। यसबारे चिन्तन गरेपछि, मैले पश्चात्ताप गर्न चाहेँ। जस्तोसुकै बिमार लागे पनि र त्यो जति नै गम्भीर भए पनि, सास रहुन्जेल म परमेश्‍वरका योजनाबद्ध कार्य र बन्दोबस्तहरू समर्पित हुनेथिएँ, यस वातावरणलाई पूर्ण रूपमा अनुभव गर्नेथिएँ र आफ्नो कर्तव्य गर्न सक्दो गर्नेथिएँ। मैले अर्को कर्तव्यमा सर्ने सोच हटाएँ, र आफ्नो कर्तव्य निर्वाहमा हृदय लगाउन थालेँ। कहिलेकाहीँ मेरो शरीरलाई असहज हुँदा र मैले साँच्चै सहन नसक्दा, म केही बेर आराम गर्न ढल्किन्थेँ, र मलाई राम्रो महसुस हुँदा, म आफ्नो कर्तव्य जारी राख्थेँ। यस अवधिमा, मैले उपचारका लागि परम्परागत चिनियाँ औषधि लिनुका साथै, दुखाइ कम गर्न उपयुक्त शारीरिक उपचार पनि गरेँ। चार महिना बित्यो, र बिमार लागेको ठाउँमा अझै दुखाइ थियो, तर अन्य असहज लक्षणहरू धेरै कम भएका थिए, र मेरो मानसिक स्थिति निकै राम्रो भयो।

पछि, मैले आफू बिरामी अवस्थामा किन समर्पित हुन नसकेको भन्‍ने कारणहरू खोजिरहेँ। एक दिन भक्तिको समयमा, मैले परमेश्‍वरका वचनका दुइटा खण्ड पढेँ जसले मलाई आफ्ना समस्याहरूबारे केही बुझाइ दिए। सर्वशक्तिमान्‌ परमेश्‍वर भन्‍नुहुन्छ: “मानिसहरूले आफ्नै सम्भाव्यता, भाग्य र हितहरूबारे मात्र विचार गर्दा त्यसको परिणाम के हुन्छ? तिनीहरूलाई परमेश्‍वरप्रति समर्पित सजिलो छैन, र तिनीहरूले इच्छा गरेर पनि त्यसो गर्न सक्दैनन्। विशेष गरी आफ्नै सम्भाव्यता, भाग्य र हितहरूलाई विशेष महत्त्व दिने मानिसहरूले सधैँ परमेश्‍वरको काम आफ्ना सम्भाव्यता र भाग्यको लागि, र आफूले आशिष्‌हरू प्राप्त गर्नको लागि लाभदायक छ कि छैन भनी अनुसन्धान गर्छन्। अन्त्यमा, तिनीहरूको अनुसन्धानको परिणाम के हुन्छ? तिनीहरूले परमेश्‍वरविरुद्ध विद्रोह गर्ने र उहाँको विरोध गर्ने काम मात्रै गर्छन्। तिनीहरूले आफ्‍ना कर्तव्यहरू निभाउन जोड गर्दा पनि, तिनीहरूले झारा टार्ने तरिकाले अनि नकारात्मक मनस्थितिमा रहेर काम गर्छन्; तिनीहरूले आफ्‍नो हृदयमा कसरी फाइदा लिने, र घाटामा नपर्ने भनेर मात्र सोचिरहेका हुन्छन्। तिनीहरूले आफ्‍ना कर्तव्य निभाउँदा यस्तै मनसाय राखेका हुन्छन्, र यस क्रममा, तिनीहरूले परमेश्‍वरसँग लेनदेन गर्ने प्रयास गरिरहेका हुन्छन्। … तिनीहरूले कहिल्यै पनि मण्डलीको कामको बारेमा विचार गर्दैनन्, न त परमेश्‍वरको घरका हितहरूका बारेमा नै विचार गर्छन्, तिनीहरूले सधैँ आफ्‍नै खातिर षड्यन्त्र गर्छन्, सधैँ आफ्‍नै हितहरू, प्रतिष्ठा, र हैसियतको लागि योजना बनाउँछन्, र तिनीहरूले राम्ररी आफ्‍ना कर्तव्य ननिभाउने मात्र नभई मण्डलीको काममा ढिलाइ गराउने र त्यसमा असर पुर्‍याउनेसमेत गर्छन्। के यो बहकिनु र आफ्ना कर्तव्यलाई बेवास्ता गर्नु होइन र? यदि कसैले आफ्‍नो कर्तव्य निभाउँदा सधैँ आफ्‍नै हित र सम्भाव्यताहरूको लागि योजना बनाइरहेको हुन्छ, अनि मण्डलीको काम वा परमेश्‍वरको घरका हितहरूका बारेमा केही विचार गर्दैन भने, यो त कर्तव्य निर्वाह गर्नु होइन। यो अवसरवाद हो, यो आफ्नै लाभको लागि कामकुराहरू गर्नु र आफ्नै लागि आशिष्‌हरू प्राप्त गर्नु हो। यसरी, तिनीहरूको कर्तव्य गराइको प्रकृति परिवर्तन हुन्छ। त्यो परमेश्‍वरसित मोलमोलाइ गर्नु, र आफ्नो कर्तव्यपालन प्रयोग गरेर आफ्ना लक्ष्यहरू हासिल गर्न चाहनु मात्र हो। कामकुराहरू गर्ने त्यो तरिकाले परमेश्‍वरको घरको काममा बाधा पुर्‍याउने ठूलो सम्भावना हुन्छ। यदि त्यसले मण्डलीको काममा सानो क्षति मात्र पुर्‍याउँछ भने, अझै पनि छुटकाराको ठाउँ हुन्छ र तिनीहरूलाई हटाउनुको साटो अझै पनि कर्तव्य निभाउने अर्को अवसर दिन सकिन्छ; तर यदि त्यसले मण्डलीको काममा ठूलो क्षति पुर्‍याउँछ र परमेश्‍वर र मानिसहरू दुबैलाई क्रोधित तुल्याउँछ भने, तिनीहरूको खुलासा गरेर हटाइनेछ, र तिनीहरूलाई कर्तव्य निभाउने थप अवसर दिइनेछैन। कतिपय मानिसहरू यसरी नै बर्खास्त र निष्कासित हुन्छन्। तिनीहरू किन निष्कासित हुन्छन्? के तिमीहरूले यसको मूल कारण भेट्टाएका छौ? यसको मूल कारण के हो भने, तिनीहरू सधैँ आफ्नै फाइदा र क्षतिहरूबारे मात्र विचार गर्छन्, आफ्नै हितहरूमा लिप्त हुन्छन्, देहविरुद्ध विद्रोह गर्न सक्दैनन्, र परमेश्‍वरप्रति समर्पित मनोवृत्ति बिलकुलै राख्दैनन्, त्यसैले तिनीहरूमा लापर्बाहीपूर्वक व्यवहार गर्ने प्रवृत्ति हुन्छ। तिनीहरूले नाफा, अनुग्रह, र आशिष्‌हरू प्राप्त गर्नको निम्ति मात्र परमेश्‍वरमा विश्‍वास गर्ने तर सत्यता प्राप्त गर्नको निम्ति बिलकुलै विश्‍वास नगर्ने हुनाले परमेश्‍वरमाथिको तिनीहरूको विश्‍वास असफल हुन्छ। समस्याको जड नै यही हो। के तिमीहरूलाई तिनीहरूको खुलासा गर्नु र तिनीहरूलाई हटाउनु अन्याय हो जस्तो लाग्छ? त्यो अलिकति पनि अन्याय होइन, त्यो त पूर्णतया तिनीहरूको प्रकृतिद्वारै निर्धारित कुरा हो। सत्यतालाई प्रेम नगर्ने वा नपछ्याउने जोकोहीलाई अन्त्यमा पर्दाफास गरेर हटाइने नै छ” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता सिद्धान्तहरू खोजी गरेर मात्र व्यक्तिले राम्रोसित आफ्नो कर्तव्य निभाउन सक्छ)। “ख्रीष्टविरोधीहरूले आफ्नो कर्तव्य निर्वाह गर्न सक्नु कुनै संयोग होइन—तिनीहरूले आफ्नो अभिप्राय र उद्देश्य, अनि आशिष्‌हरू प्राप्त गर्ने आफ्नो इच्छाद्वारा अवश्य नै आफ्नो कर्तव्य पूरा गर्छन्। अनि अवश्य नै, तिनीहरूले जुनसुकै कर्तव्य निर्वाह गरे पनि, तिनीहरूको उद्देश्य र मनोवृत्तिलाई तिनीहरूले दिनरात सोच्ने र चिन्ता गर्ने आशिष्‌हरू, असल गन्तव्य, एवं असल सम्भाव्यता र नियति प्राप्त गर्ने इच्छाबाट अलग गर्न सकिँदैन। तिनीहरू आफ्नो कामबाहेक अरू कुनै कुराबारेमा पनि नबोल्‍ने व्यापारीहरूजस्तै हुन्छन्। ख्रीष्टविरोधीहरूले जे गरे पनि त्यो सबै ख्याति, लाभ, र हैसियतसँग सम्बन्धित हुन्छ—त्यो सबै आशिष्‌हरू प्राप्त गर्नु अनि सम्भाव्यताहरू र नियतिसँग जोडिएको हुन्छ। भित्री रूपमा, तिनीहरूको हृदय त्यस्ता कुराहरूले भरिएको हुन्छ; र त्यही नै ख्रीष्टविरोधीहरूको प्रकृति सार हो। त्यस्तो प्रकृति सारको कारणले गर्दा नै अरूले तिनीहरूको अन्तिम परिणाम हटाइनु हो भन्‍ने कुरा स्पष्ट रूपमा देख्‍न सक्छन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग सात))। परमेश्‍वर ख्रीष्टविरोधीहरूले आफ्नो कर्तव्य परमेश्‍वरको काम अनुभव गर्न र सत्यता प्राप्त गर्न नभई, बरु आफ्नै हित पछ्याउन आफ्ना कर्तव्य गर्ने अवसर प्रयोग गर्न र स्वर्गको राज्यका आशिषहरू माग्नका लागि गर्छन् भनेर खुलासा गर्नुहुन्छ। ख्रीष्टविरोधीहरूले आफ्नो कर्तव्य गर्दा गलत अभिप्राय राख्ने हुनाले, जब उनीहरू आफ्ना सम्भाव्यता र गन्तव्यलाई हानिकारक हुने परिस्थितिहरू सामना गर्छन्, तब उनीहरूलाई समर्पित हुन गाह्रो हुन्छ। उनीहरूले कर्तव्य गरेजस्तो देखिए पनि, केवल झारा टारिरहेका हुन्छन्, जसले गर्दा मण्डलीको काममा हानि पुग्छ, अनि व्यवधान र अवरोधहरू खडा हुन्छन्। त्यसबाहेक, उनीहरूमा निरन्तर पश्चात्तापी हृदयको कमी हुन्छ, र अन्ततः उनीहरू परमेश्‍वरद्वारा प्रकट गरिन्छन् र हटाइन्छन्। मैले पनि आफ्नो बिमारीपनमा मण्डलीको कामलाई कुनै वास्ता नगरी, आफ्नै सम्भाव्यता र गन्तव्यलाई वास्ता गरिरहेकी थिएँ। यी मण्डलीहरूमा लेखन-पठनको काम गर्ने व्यक्ति म मात्र थिएँ, तर म परिश्रमले मेरो स्वास्थ्यलाई गर्नेछ भनेर चिन्तित भएँ, मेरो अवस्था बिग्रियो र म मरेँ भने मुक्तिको मौका गुमाउनेछु भनेर डराएँ, त्यसैले आफ्नो कर्तव्यबाट भागेर अलि सजिलो कर्तव्यमा सर्न चाहन्थेँ। सत्य कुरा के थियो भने मेरो बिमार खासै गम्भीर थिएन, र कोभिड-१९ लागेपछि, मेरो शरीर अलि कमजोर थियो र ममा केही प्रतिकूल लक्षणहरू थिए, तर असहज महसुस हुँदा केही बेर आराम गरेपछि ठिक हुन्थ्यो। तैपनि मैले आफ्नै शरीरबारे सोचिरहेँ, जसले काममा ढिलाइ गरायो। म साँच्चै स्वार्थी र घृणित थिएँ, ममा कुनै विवेक र समझ थिएन। मैले प्रकट गरिएका र हटाइएकाहरूबारे सोचेँ। कोही सुरुमा जोसिला थिए र आफूलाई समर्पित गरेका थिए, तर उनीहरूले सत्यता पछ्याएनन् र आशिषहरू मात्र खोजे। बिमार र मृत्यु सामना गर्दा, उनीहरू आशिष्‌ पाउने आफ्नो आशा चकनाचूर भएको देखेर गुनासोले भरिए, नकारात्मक र लापरवाह भए, र उनीहरूले आफ्नो कर्तव्यसमेत त्यागे, परमेश्‍वरलाई छोडे र विश्‍वासघात गरे। खोजीप्रतिको मेरो दृष्टिकोण उनीहरूको जस्तै थियो, र यदि मैले पश्चात्ताप नगरेकी भए, म पनि उनीहरूजस्तै हटाइनेथिएँ।

एक दिन, मैले क्यान्सर भएको ठाउँमा दुखाइ बढेको महसुस गरेँ, र ममा फेरि उद्दण्ड विचारहरू आउन थाले, सोचेँ, “के मेरो शरीरभरि क्यान्सर फैलियो?” म एकदमै डराएँ, र मनमनै भनेँ, “क्यान्सर फैलिएको भए तापनि, म अझै परमेश्‍वरका सार्वभौमिकता र बन्दोबस्तहरूमा समर्पित हुनेछु।” म जाँचका लागि अस्पताल गएँ, र डाक्टरले त्यस ठाउँमा हल्का जलन मात्र छ, कुनै क्यान्सर कोशिकाहरू छैनन् भनेर भने, र मलाई उपचारका लागि परम्परागत चिनियाँ औषधि लिइरहन सुझाव दिए। जाँचको नतिजा हेरेर, मलाई यो मप्रति परमेश्‍वरको कृपा हो, र परमेश्‍वरले मलाई पश्चात्ताप गर्न र परिवर्तन हुन सकूँ भनेर जिउने मौका दिइरहनुभएको छ भन्‍ने थाहा भयो। मैले आफ्नो भक्तिको समयमा, परमेश्‍वरका वचनको एउटा खण्ड पढेँ जसले मेरो हृदयलाई साँच्चै छोयो। सर्वशक्तिमान्‌ परमेश्‍वर भन्‍नुहुन्छ: “मानिसहरूसँग यो जीवनमा यी कुराहरू बुझ्नेदेखि लिएर यो अवसर पाउने, यो क्षमता हासिल गर्ने, सृष्टिकर्तासँग संवाद गर्न आवश्यक सर्त पूरा गर्ने, सृष्टिकर्ताबारे साँचो बुझाइ, ज्ञान र डर भएको स्थिति हासिल गर्ने, अनि परमेश्‍वरको भय मान्‍ने र शैतानबाट अलग बस्‍ने मार्ग हिँड्नेसम्मका कार्य गर्नका लागि सीमित समय हुन्छ। यदि तँ अहिले परमेश्‍वरले तँलाई चाँडै डोर्‍याउनुभएको चाहन्छस् भने, तँ आफ्नो जीवनप्रति जिम्मेवार भइरहेको छैनस्। जिम्मेवार हुन, तैँले आफूलाई सत्यताले सुसज्‍जित पार्न कडा मेहनत गर्नुपर्छ, आफूलाई परिस्थितिहरू आइपर्दा झन् बढी आत्मचिन्तन गर्नुपर्छ, अनि आफ्ना कमीकमजोरी तुरुन्तै परिपूर्ति गर्नुपर्छ। तैँले सत्यता अभ्यास गर्ने, सिद्धान्तअनुसार कार्य गर्ने, सत्यता वास्तविकतामा प्रवेश गर्ने, परमेश्‍वरलाई अझ धेरै चिन्‍ने, परमेश्‍वरका अभिप्रायहरू जान्‍न र बुझ्न सक्षम हुने, र अफ्नो जीवन व्यर्थमा नजिउने गर्नुपर्छ। तैँले सृष्टिकर्ता कहाँ हुनुहुन्छ, सृष्टिकर्ताका अभिप्रायहरू के हुन्, अनि सृष्टिकर्ता कसरी खुसी, रिस, दुःख र आनन्द व्यक्त गर्नुहुन्छ भनेर जान्‍नुपर्छ—तैँले गहन चेतना वा पूर्ण ज्ञान प्राप्त गर्न सकिनस् भने पनि, कम्तीमा परमेश्‍वरबारे आधारभूत बुझाइ प्राप्त गर्नुपर्छ, उहाँलाई कहिल्यै विश्‍वासघात गर्नु हुँदैन, आधारभूत रूपमा परमेश्‍वरसँग मिल्दो बन्‍नुपर्छ, परमेश्‍वरप्रति विचारशील हुनुपर्छ, परमेश्‍वरलाई आधारभूत सान्त्वना दिनुपर्छ, अनि सृष्टि गरिएका प्राणीहरूले उचित र आधारभूत तवरमा हासिल गर्नयोग्य कुराहरू गर्नुपर्छ। तर यी सजिला कुरा होइनन्। मानिसहरूले आफ्नो कर्तव्य निर्वाह गर्ने क्रममा, आफूलाई बिस्तारै चिन्दै जान सक्छन्, र त्यही क्रममा परमेश्‍वरलाई चिन्‍न सक्छन्। वास्तवमा, यो प्रक्रिया सृष्टिकर्ता र सृष्टि गरिएको प्राणीबीचको अन्तरक्रिया हो, र यो व्यक्तिको जीवनभर स्मरणयोग्य प्रक्रिया हुनुपर्छ। यो प्रक्रिया पीडादायी र कठिन नबनी मानिसहरूले आनन्द लिन सक्‍ने कुरा हुनुपर्छ। तसर्थ, मानिसहरूले कर्तव्य निर्वाहमा बिताएको दिन र रात, वर्ष र महिनाको कदर गर्नुपर्छ। तिनीहरूले जीवनको यो चरणको कदर गर्नुपर्छ, अनि यसलाई भार वा बोझ ठान्‍नु हुँदैन। तिनीहरूले आफ्नो जीवनको यस चरणको अनुभवात्मक ज्ञान चाख्‍नु र हासिल गर्नुपर्छ। त्यसपछि, तिनीहरूले सत्यता बुझ्नेछन् र मानिसहरूका स्वरूपमा जिउनेछन्, परमेश्‍वरको भय मान्‍ने हृदय पाउनेछन्, अनि झन्-झन् कम दुष्कर्म गर्दै जानेछन्” (वचन, खण्ड ३। आखिरी दिनहरूका ख्रीष्टका वार्तालापहरू। सुसमाचार सुनाउनु सबै विश्‍वासीहरूले सम्मान गर्नुपर्ने कर्तव्य हो)। मैले परमेश्‍वरका वचनहरूबाट अभ्यास र सत्यता प्रवेशको मार्ग भेट्टाएँ। मुक्ति पाउन र सिद्ध हुन व्यक्तिले सत्यता पछ्याउनैपर्छ, परमेश्‍वरले बन्दोबस्त गर्नुभएका विभिन्न वातावरणको कदर गर्नैपर्छ, तीबाट आफ्नो भ्रष्टता र कमीकमजोरीहरू बुझ्नैपर्छ, सबै कुरालाई परमेश्‍वरका वचनमा आधारित गर्नैपर्छ, सत्यता अभ्यासमा ध्यान केन्द्रित गर्नैपर्छ, र परमेश्‍वरका वचनहरूको वास्तविकतामा जिउनैपर्छ, तब मात्र व्यक्ति मुक्तिको मार्गमा हिँड्न सक्छ। मेरो बिमारीपनलाई फर्केर हेर्दा, म असफल भएकी थिएँ किनभने मैले परमेश्‍वरको काम अनुभव गर्ने खोक्रा घोषणाहरू मात्र गरेँ, मैले परमेश्‍वरले सावधानीपूर्वक बन्दोबस्त गर्नुभएको यस वातावरणलाई कदर गरिनँ, झन् यस बिमरमार्फत परमेश्‍वरले मेरो कस्तो भ्रष्ट स्वभाव प्रकट गरिरहनुभएको छ वा मैले सत्यताको कुन पक्षमा प्रवेश गर्नुपर्छ भनेर मनन गर्नु त परै जाओस्। बरु, मैले यस बिमारलाई दिकदारी र बोझका रूपमा लिएँ। कामकुरा अनुभव गर्ने मेरो तरिकालाई विचार गर्दा, मेरो शरीर स्वस्थ र रोग वा समस्यामुक्त भए पनि, म मुक्ति पाउन सक्नेथिइनँ। परमेश्‍वरले अझै मेरो जीवन लिनुभएको छैन र मलाई अझै जिउने मौका दिनुभएको छ। ममा विवेक र समझ हुनैपर्छ, मैले आफूलाई सत्यताले सुसज्जित पार्नैपर्छ, र परमेश्‍वरका वचनको वास्तविकतामा जिउनमा ध्यान केन्द्रित गर्नैपर्छ।

पछि, मलाई लगातार दुईपटक कोभिड-१९ लाग्यो, र मेरो छातीको दुखाइ स्पष्ट रूपले बढ्यो। ममा उद्दण्ड विचारहरू नआई सक्दै सकेनन्, जस्तै “के मेरो फोक्सोमा पनि क्यान्सर पलाएको हुन सक्छ?” यो सोच्दा, मेरो हृदयमा अवर्णनीय असहजता महसुस भयो। लेखन-पठनको टोलीसँग कामको सारांशीकरण गर्ने दिन, म फेरि चिन्तित भएँ, सोचेँ, “म भर्खरै निको भएकी छु; यदि म बाहिर जाँदा फेरि सङ्क्रमित भएँ भने के होला? मेरो शरीरले अब कुनै कष्ट सहन सक्दैन।” मैले अगुवालाई मेरो ठाउँमा जान अनुरोध गर्न चाहेँ। तर जब यी विचारहरू उठे, मलाई परमेश्‍वरका वचनको यो खण्ड याद आयो: “मानिसहरूले कर्तव्य निर्वाहमा बिताएको दिन र रात, वर्ष र महिनाको कदर गर्नुपर्छ। तिनीहरूले जीवनको यो चरणको कदर गर्नुपर्छ, अनि यसलाई भार वा बोझ ठान्‍नु हुँदैन। तिनीहरूले आफ्नो जीवनको यस चरणको अनुभवात्मक ज्ञान चाख्‍नु र हासिल गर्नुपर्छ। त्यसपछि, तिनीहरूले सत्यता बुझ्नेछन् र मानिसहरूका स्वरूपमा जिउनेछन्, परमेश्‍वरको भय मान्‍ने हृदय पाउनेछन्, अनि झन्-झन् कम दुष्कर्म गर्दै जानेछन्” (वचन, खण्ड ३। आखिरी दिनहरूका ख्रीष्टका वार्तालापहरू। सुसमाचार सुनाउनु सबै विश्‍वासीहरूले सम्मान गर्नुपर्ने कर्तव्य हो)। परमेश्‍वरका वचनहरूमा चिन्तन गर्दा, म बिस्तारै शान्त भएँ, र मैले मेरो बिमारले अझै मेरो जीवनलाई साँच्चै खतरामा पारेको छैन, र यो छातीको केही दुखाइ मात्र हो भनेर थाहा पाएँ। मैले शारीरिक असहजताको कारण आफ्नो कर्तव्यबाट भाग्ने मेरो चाहनालाई विचार गरेँ। म कुन तरिकामा परमेश्‍वरप्रति बफादार र समर्पित भएकी थिएँ? म एकदमै स्वार्थी भएकी थिएँ! मैले सत्यता खोज्न वा परमेश्‍वरको काम अनुभव गर्नमा ध्यान दिएकी थिइनँ, र सत्यता पाउने धेरै मौका गुमाएकी थिएँ। अब मैले यी मौकाहरूमध्ये कुनै पनि गुमाउनु हुँदैनथ्यो। मैले स्वीकार र समर्पण गर्नैपर्छ, र यस वातावरणलाई साँच्चै अनुभव गर्नैपर्छ। म फेरि कोभिड-१९ बाट सङ्क्रमित भए भने पनि, यो मैले सहनैपर्ने कष्ट थियो, र मैले परमेश्‍वरलाई सन्तुष्ट पार्न आफ्नो कर्तव्य गर्नैपर्छ। जब मैले यसरी सोचेँ, तब मेरो हृदय स्वतन्त्र भएको महसुस भयो, र नकारात्मक संवेगहरूले बाँधिन वा नियन्त्रित हुन छोड्यो। आफ्नो कर्तव्य निर्वाहमा हृदय लगाएपछि, मलाई स्थिर र शान्ति महसुस भयो।


८५. अप्रिय तथ्यलाई कसरी लिने

२०१७ को नोभेम्बरमा मलाई मण्डली अगुवा चुनियो। पहिलो पटक ब्रदर-सिस्टरहरूसँग भेला हुन वा छलफल गर्न सुरु गर्दा म आफ्नो विचार राख्न सक्षम भएँ, र मेरो सङ्गतिमा केही ज्योति थियो। ब्रदर-सिस्टरहरूले मेरो निकै प्रशंसा गर्थे र मसँग आदरपूर्वक कुरा गर्थे। मैले आफ्नो कदर भएको महसुस गरेँ र आफैसँग धेरै प्रसन्न भएँ। केही समयपछि, मेरो साझेदार साथी सिस्टर वेन्डी मसँग खुलेर बोल्ने गरेको पाएँ, र कहिलेकाहीँ मेरो समस्या देख्दा उनले त्यसबारे सिधै भन्थिन्। जस्तै, मैले मण्डलीको सामान्य मामिलालाई विचार नगर्दा, उनले यसबारे औँल्याउँदै यसमा केन्द्रित हुन भन्थिन्। तर मलाई आफूले केही इज्जत गुमाएको जस्तो लाग्यो, र त्यसैले मैले अबदेखि यसमा ध्यान दिनेछु भनेँ, नत्र मानिसमा मेरोबारे नराम्रो छाप पर्नेछ। तर यो क्षेत्रमा म निकै कमजोर थिएँ, कि त म केही कुराका बारेमा विचार गर्न सक्दिनँथेँ, वा गरेपनि ती कसरी गर्ने भन्‍ने थाहा हुँदैनथ्यो। पछि, वेन्डीले थप केही पटक यो कुरा उठाउँदा, म अबदेखि यसलाई ध्यान दिनेछु भन्थेँ, तर वास्तवमा म यस्तो सोचिरहेकी हुन्थेँ: “सबैले सधैँ म कर्तव्यमा बोझ बोक्छु भन्‍ने गरेका छन्, तैपनि वेन्डीले मेरो यस्तो आलोचना गर्छिन्। अब अरूले मेरो बारेमा के सोच्ने होलान्।” मलाई लाग्यो, वेन्डीले मेरा समस्यामा कडा नजर राखिरहेकी छिन्, उनी मेरो अनादर गर्छिन्, त्यसैले उनीबाट परै बस्नुपर्ला। कहिलेकाहीँ हामी कामबारे छलफल गर्दा, मैले कुनै विचार प्रस्तुत गर्दा, वेन्डीले ठाडै यो उपयुक्त नलागेको भन्थिन्। कहिलेकाहीँ उनको लवज अनुचित हुन्थ्यो र मलाई अप्ठ्यारोमा पार्थिन्। मलाई उनी अति आक्रमक भएकी र मेरो मर्यादाको ख्याल नगरेकी लाग्थ्यो। मैले उनीमा खराब मानवता रहेको र उनीसँग मिलेर काम गर्न कठिन हुने लाग्यो। केही पटक मैले वेन्डीसँग कुरा गर्न खोजेँ, वा उनी फोनमा व्यस्त हुँदा खाना खान बोलाउँथेँ, तर तुरुन्तै जवाफ दिन्नथिइन्, यसले उनमा खराब मानवता छ, र उनी निकै निर्दयी छिन् भन्‍नेमा झन् विश्‍वस्त भएँ, यसैले उनीसँग कुराकानी गर्ने मेरो इच्छा झन् मर्दै गयो। अरू दुई सिस्टरसँग मेरो साझेदारी धेरै सहज थियो। हामीले काम वा हाम्रो वर्तमान स्थितिका बारेमा कुराकानी गर्दा मलाई उनीहरूले मेरोबारेमा राम्रो सोचेको आभास हुन्थ्यो, उनीहरू मसँग आदरपूर्वक बोल्थे। समस्या पर्दा उनीहरू अक्सर मेरो सल्लाह लिन आउँथे, र मेरो समस्यालाई खासै औल्याउँदैनथे। उनीहरूसँग कुराकानी गर्दा वा कामबारे छलफल गर्दा मलाई धेरै सहज लाग्थ्यो। उनीहरूसँग जति धेरै कुराकानी गर्थेँ, वेन्डीसँग घुलमिल हुन त्यति नै कठिन लाग्थ्यो, र उनीबाट सकेसम्म टाढा रहने गर्थेँ। वेन्डी मसँग मिलेर काम गर्न चाहन्छिन्, कामकुराबारे छलफल गर्न मलाई खोज्ने गर्छिन्, भन्‍ने मलाई आभास थियो, तर मैले वेवास्ता गर्दै जवाफ दिन्थेँ, र खासमा उनीसँग नजिक हुन उत्सुक थिइनँ, किनभने मलाई उनमा खराब मानवता छ भन्‍ने लाग्थ्यो। कहिलेकाहीँ मेरो मनमा केही खराब सोच आउँथ्यो, “वेन्डी हाम्रो समूहमा नभएको भए धेरै राम्रो हुनेथ्यो, अनि कसैले पनि मेरो कमजोरी खोतल्ने थिएन।” एक पटक मण्डलीको अगुवा चुन्ने वार्षिक निर्वाचनमा मैले वेन्डीको निर्वाचन नतिजामा कडा नजर राखेकी थिएँ। मैले मनमनै सोचेँ: “खराब मानवता भएकी उनी चुनिने कुरै छैन।” तर अचम्म, सबैले उनी बोझ बोक्छिन् र धेरै जिम्मेवार छिन् भने। कसैले पनि उनको मानवतामा कुनै गम्भीर समस्या छ भन्‍नेबारे केही बोलेनन्। माथिल्लो नेतृत्वले पनि वेन्डीलाई सही व्यक्ति माने। म निकै अलमलमा परेँ: “त्यसोभए कसैले पनि वेन्डीलाई चिनेका रहेनछन्? उनी निकै अहङ्कारी छिन्, अरूको कमजोरी खुलासा गर्न मन पराउँछिन्, र यो खराब मानवताको स्पष्ट सङ्केत हो।” म फेरि उनको साझेदार साथी हुन चाहन्नथेँ, तर नतिजा आउँदा हामी दुवै अगुवा चुनिएका थियौँ। अब फेरि वेन्डीसँग साझेदार हुनुपर्ने भयो भन्‍ने सोच्दा मैले निकै गह्रुङ्गो महसुस गरेँ। त्यसपछि, मैले कामबारे छलफल गर्न वेन्डीलाई खोज्न छाडेँ। धेरैजसो वेन्डी नै म भएठाउँ आउँथिन् र म सम्भव भएसम्म भेटघाट टाल्ने गर्थेँ। अधिक समयसम्म टाल्न नसकेपछि मात्र उनीसँग छलफल गर्थेँ, तर उनीसँग खेलेर मनको कुरा भन्दिनँथेँ।

एक पटक, दुइटा ब्रदरले वेन्डीको एउटा समस्या रिपोर्ट गरे। तिनीहरूले वेन्डीले जीवन प्रवेशबारे कमै सङ्गति गर्ने र काममा मात्रै बढी केन्द्रित हुने गरेको भने। वेन्डीसँग साझेदार हुँदादेखि नै म पनि उनले जीवन प्रवेशबारे कुरा गरेको खासै पाउँदिनँथेँ। उनी भेलाको दौरान सक्रिय भई सङ्गति गर्दिनथिन्। उनको वास्तविक अवस्था बुझ्ने वा उनीसँग सङ्गति गर्ने चेष्टा नगरी, मैले तुरुन्त यो समस्या दुईजना डिकनसामु उठाएँ। बाहिरबाट, म उनको समस्याबारे मात्र छलफल गर्दैथिएँ, तर वास्तवमा मैले यसो भनिरहेकी थिएँ: “वेन्डी मण्डली अगुवा हुन्, उनी काममा मात्र केन्द्रित भएर समस्या समाधानका लागि सत्यतामा सङ्गति गर्दिनन् भने उनी यो भूमिकामा उपयुक्त छैनन्।” त्यो बेला म आफ्नो निजी अभिप्रायको पक्षमा बोलिरहेकी थिएँ। वेन्डीले जीवन प्रवेशलाई महत्त्व नदिएकी र मण्डली अगुवा हुन योग्य नभएकी भन्‍नेबारे डिकनहरू मसँग सहमत भए। मैले तिनीहरूलाई यो पनि भनेँ: “वेन्डी निकै हैकमवादी हुन्छिन्, आफू बोल्दाखेरि अरू मानिसको भावनालाई कदर गर्दिनन्, जुन बाँधित बनाउने कुरा हो।” मैले यसो भनिसकेपछि, अर्को सिस्टरले पनि सार मिलाउँदै वेन्डीले उनको कमी खुलासा गरेको र यसले उनलाई निकै असहज बनाएको भनिन्। यसले मलाई झन् यकिन दिलायो कि वेन्डीमा मानवताको समस्या छ। तब मैले भनेँ: “वेन्डीमा खराब मानवता छ र उनी निकै निर्दयी छिन्।” र मैले उनीहरूलाई केही उदाहरण दिएँ। यसो भन्दै गर्दा मलाई केही अप्ठेरो लागिरहेको भएपनि, वेन्डीले मलाई बाँधित तुल्याएको सम्झँदा उनमा केही समस्या छ भन्‍नेमा म ढुक्क थिएँ। मैले भन्न खोजेको कुरा सुनेपछि, ती दुई डिकन वेन्डीमा खराब मानवता छ भन्‍नेमा सहमत भए। तिनीहरूले पनि मैले जस्तै भित्रभित्रै वेन्डीको आलोचना गर्थे, र हाम्रो अनलाइन भेला हुँदा, वेन्डीले सङ्गति गरिरहेकी बेला हामी एकअर्कालाई सन्देश पठाउँदै उनको जीवन प्रवेश र सङ्गति कति खराब छ भन्थ्यौँ। एक पटक, एक डिकन र अर्को सिस्टर मेरो वर्तमान स्थितिबारे कुराकानी गर्न आए। तिनीहरूले वेन्डीसँग मेरो साझेदारी कसरी चलिरहेको छ भनी सोधेपछि, मैले भनेँ: “उनी निकै हैकम चलाउँछिन्, लवज राम्रो छैन, र कहिलेकाहीँ उनीसँग कुरा गर्दा मलाई उपेक्षा गर्छिन्। उनी निकै निर्दयी देखिन्छिन् र उनीबाट नियन्त्रित भएको महसुस हुन्छ।” त्यो बेला, ती दुई सिस्टरले मलाई राम्रोसँग चिनेका थिएनन्, र माथिको अगुवासँग सम्पर्क गर्नेछौँ भनेर बताए। आखिरमा, वेन्डी मण्डली अगुवा भएकीले उनमा भएका समस्याले मण्डलीको काममा प्रभाव पार्ने थियो। यो सुनेर मैले सोचेँ: “उनलाई माथिका अगुवाले प्रतिस्थापित गरे भने, म उनीसँग साझेदार हुनुपर्ने छैन।” अर्कोदिन हामीले माथिल्लो अगुवासँग भेट गर्यौँ र वेन्डीका धेरै समस्या उठायौँ। मैले उनको खराब जीवन प्रवेश र मानवताको कुरा गरेँ, उनीबाट बाँधित भएको बताएँ। अन्य दुई सिस्टरले पनि आफ्नो कुरा थपे। यी सबै कुरा सुनेर माथिल्लो अगुवाले केही अचम्म मानिन्, उनले आफू वेन्डीसँग परिचित रहेको र वेन्डी त्यस्तो भएजस्तो नलागेको बताइन्। उनले यस विषयमा थप बुझ्ने बाचा गरिन्।

केही दिनपछि माथिल्लो अगुवाले मलाई जानकारी दिइन् कि, मैले वेन्डीसँग गरेको व्यवहार, उनी विरुद्ध गिरोह बनाएको, गुप्त रूपमा उनलाई कमजोर बनाउने कोसिस गरेको, उनको मूल्याङ्कन गरेको र सकारात्मक भूमिका नखेलेको आधारमा म खराब मानवता भएकी, सम्वर्द्धन गर्न अयोग्य रहेकी स्पष्ट थियो, र सिद्धान्तअनुसार मलाई प्रतिस्थापित गरिनुपर्ने हो। म स्तब्ध भएँ, परिस्थिति यसरी बदलिनेछ भनेर मैले कहिल्यै कल्पना गरेकी थिइनँ। “गिरोह बनाउनु,” “गुप्त रूपमा कमजोर बनाउनु,” “आलोचना गर्नु,” “खराब मानवता,” “सम्वर्द्धन गर्न अयोग्य,” यी चरित्रचित्रणले मलाई एक टन इँटाले हिर्काएजस्तै भयो। मैले यो विश्‍वास नै गर्न सकिनँ, झन् यसलाई स्विकार्न तयार नै थिइनँ। म केही बुझ्नै सकेकी थिइनँ: म सानो हुँदादेखि नै मलाई सबैले राम्रो मान्थे। अहिले उनले ममा खराब मानवता रहेको भन्दैछिन्, यो कसरी हुन सक्छ? मैले नै उल्टो सुने कि? यसरी खुलासा र चिरफार हुनु एउटा नराम्रो सपनाजस्तै थियो, मलाई निकै पीडा भयो।

प्रतिस्थापित गरिएपछि, मैले परिस्थितिको सामना गर्न चाहिनँ, मेरो मानवताबारे गरिएको त्यो आलोचना मैले स्विकार्न सकिनँ, आफू त्यस्तो व्यक्ति थिएँ भन्‍ने सोचिनँ, र आत्मसमीक्षा गर्ने थोरै पनि कोसिस गरिनँ। मैले मलाई प्रतिस्थापित गरिएको बारेमा छलफल गर्दा परिस्थितिको गम्भीर प्रकृतिलाई नजरअन्दाज गरेँ, मानिसले मलाई सधैँ राम्रो मानवता, दयालु र बुझ्झकी भन्‍ने गरेको बताएँ। यो एउटा दुर्घटना मात्र थियो र मेरो वास्तविक प्रकृतिलाई प्रतिबिम्बत गर्दैनथ्यो। त्यसपछि, मेरो अगुवाले धेरै पटक मलाई महत्त्वपूर्ण कर्तव्य सुम्पने विचार गरे, तर अन्तमा मेरो कमजोर मानवताको कारण नदिने निर्णय गर्थे। यसले मलाई निकै नराम्रो महसुस भयो, र रुँदै परमेश्‍वरलाई बिन्ती गरेँ: “हे परमेश्‍वर, के साँच्चै मेरो मुक्तिको बाटो छैन? के मेरो मानवता त्यति खराब छ? बिन्ती मलाई आत्मज्ञान पाउन मार्गदर्शन गर्नुहोस्। म चिन्तन गर्न तयार छु।” प्रार्थनापछि, मैले परमेश्‍वरका वचनको यो खण्ड भेटेँ। “तिमीहरूको दैनिक जीवनमा कुन-कुन मामलाहरूमा तिमीहरूसँग परमेश्‍वरको डर मान्ने हृदय हुन्छ? अनि कुन-कुन मामलाहरूमा हुँदैन? के तँ कसैले तँलाई चिढ्याउँदा वा तेरो हितहरूमा असर गर्दा उसलाई घृणा गर्न सक्छस्? अनि, जब तैँले कसैलाई घृणा गर्छस्, के तँ उसलाई दण्ड दिन र उसँग बदला लिन सक्छस्? (सक्छु।) त्यसोभए तँ निकै डरलाग्दो छस्! यदि तँसँग परमेश्‍वरको डर मान्ने हृदय छैन, र तँ दुष्कर्महरू गर्न सक्छस् भने, तेरो यो क्रूर स्वभाव निकै गम्भीर छ! प्रेम र घृणा त्यस्ता कुराहरू हुन्, जुन सामान्य मानवतामा हुनुपर्दछ, तर तैँले कुन कुरालाई मन पराउँछस् र कुनलाई घृणा गर्छस् भन्‍ने कुराबीच तैँले स्पष्ट भिन्नता छुट्ट्याउनु पर्छ। तेरो हृदयमा तैँले परमेश्‍वरलाई प्रेम गर्नुपर्छ, सत्यतालाई प्रेम गर्नुपर्छ, सकारात्मक कुराहरूलाई प्रेम गर्नुपर्छ, र आफ्ना दाजुभाइ-दिदीबहिनीहरूलाई प्रेम गर्नुपर्छ, जबकि तैँले शैतान र दियाबलसहरूलाई घृणा गर्नुपर्छ, नकारात्मक कुरालाई घृणा गर्नुपर्छ, ख्रीष्ट-विरोधीहरूलाई घृणा गर्नुपर्छ, र दुष्ट मानिसहरूलाई घृणा गर्नुपर्छ। यदि तँ घृणाको कारण दाजुभाइ-दिदीबहिनीहरूलाई दबाउन र तिनीहरूसित बदला लिन सक्छस् भने, यो धेरै डरलाग्दो हुन्छ, र यो दुष्ट व्यक्तिको स्वभाव हो। कतिपय मानिसहरूमा घृणाले भरिएका सोच र विचारहरू अर्थात् दुष्ट विचारहरू मात्र हुन्छन् तर तिनीहरूले कहिल्यै पनि दुष्ट कार्यहरू गर्दैनन्। तिनीहरू दुष्ट मानिसहरू होइनन् किनभने केही आइपर्दा, तिनीहरू सत्यता खोज्न सक्षम हुन्छन्, र आफूले कस्तो आचरण अँगाल्‍ने र कसरी परिस्थिति सम्हाल्ने भन्‍नेबारेमा तिनीहरूले सिद्धान्तहरूमा ध्यान दिन्छन्। अरूसँग अन्तरक्रिया गर्दा, तिनीहरूले माग्‍नुपर्नेभन्दा बढी माग गर्दैनन्; यदि तिनीहरू त्यो व्यक्तिसँग राम्ररी मिल्छन् भने, तिनीहरूसँग अन्तरक्रिया गरिरहनेछन्; यदि मिल्दैनन् भने, अन्तरक्रिया गर्नेछैनन्। यसले तिनीहरूको कर्तव्यपालन वा जीवन प्रवेशलाई बिरलै असर गर्छ। परमेश्‍वर तिनीहरूको हृदयमा हुनुहुन्छ र तिनीहरूसँग उहाँको डर मान्ने हृदय छ। तिनीहरू परमेश्‍वरलाई चिढ्याउन अनिच्छुक हुन्छन्, र उहाँलाई चिढ्याउन डराउँछन्। यी मानिसहरूमा केही निश्‍चित गलत धारणा र विचारहरू भए पनि, तिनीहरू ती विचारहरूविरुद्ध विद्रोह गर्न वा ती त्याग्‍न सक्षम हुन्छन्। तिनीहरूले आफ्नो कार्यव्यवहारमा संयम अपनाउँछन्, र विषयबाहिरको वा परमेश्‍वरलाई चिढ्याउने एक शब्द पनि बोल्दैनन्। यस तरिकाले बोल्ने र व्यवहार गर्ने व्यक्ति सिद्धान्तहरू भएको र सत्यता पालना गर्ने व्यक्ति हो। यस्तोमा तेरो व्यक्तित्व कसैको व्यक्तित्वसँग नमिल्दो हुन सक्छ, र तँलाई त्यो व्यक्ति मन नपर्न सक्छ, तर जब तैँले ऊसँग काम गर्छस्, तँ निष्पक्ष रहन्छस् र आफ्नो कर्तव्य पूरा गर्दा तेरा निराशाहरू व्यक्त गर्दैनस्, वा परमेश्‍वरको परिवारका हितहरूमाथि तेरा निराशाहरू पोखाउँदैनस्; तैँले सिद्धान्तअनुसार कामकाज सम्हाल्न सक्छस्। यो के कुराको प्रकटीकरण हो? यो परमेश्‍वरको डर मान्ने हृदय हुनुको प्रकटीकरण हो। यदि तँसँग त्योभन्दा थोरै मात्र बढी छ भने, जब तँ अरू कसैमा केही कमी वा कमजोरीहरू देख्छस्, तब उसले तँलाई चोट पुऱ्याएको छ भने पनि वा ऊ तँविरुद्ध पूर्वाग्रही छ भने पनि, तँसित अझै पनि त्यो गुण छ र तैँले उसलाई सही व्यवहार र प्रेमपूर्वक मदत गर्नेछस्। यसको अर्थ के हो भने, तँमा प्रेम छ, तँ मानवता भएको व्यक्ति होस्, तँ दयालु र सत्यता अभ्यास गर्ने व्यक्ति होस्, तँ सत्यता वास्तविकता भएको इमान्दार व्यक्ति होस् र तँ परमेश्‍वरको डर मान्ने हृदय भएको व्यक्ति होस्। यदि तँ अझै पनि सानो कदको छस, तर तँसँग इच्छाशक्ति छ, र तँ सत्यताको लागि लागिपर्न इच्छुक छस्, र तँ सिद्धान्तअनुसार काम गर्न लागिपर्छस्, र तँ सिद्धान्तअनुसार परिस्थिति सम्हाल्न र अरूसित व्यवहार गर्न सक्छस् भने, यसलाई पनि अलिअलि परमेश्‍वरको डर मान्ने हृदय भएको मान्‍न सकिन्छ; यो सबैभन्दा आधारभूत कुरा हो। यदि तैँले यो कुरासमेत हासिल गर्न सक्दैनस् भने, र आफूलाई काबुमा राख्‍न सक्दैनस् भने, तँ निकै ठूलो खतरामा छस् र तँ निकै डरलाग्दो छस्। यदि तँलाई कुनै पद दिइयो भने, तैँले मानिसहरूलाई दण्ड दिन र तिनीहरूलाई समस्यामा पार्न सक्छस्; अनि तँ कुनै पनि बेला ख्रीष्टविरोधीमा परिवर्तन हुने सम्‍भावना हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमाथिको विश्‍वासको सही मार्गमा हिँड्नको लागि पूरा गर्नैपर्ने पाँच सर्तहरू)। परमेश्‍वरका वचनबाट मैले परमेश्‍वरको डर मान्ने हृदय भएका मानिसले तुच्छ तरिकाले बोल्ने र काम गर्दैनन् भन्‍ने थाहा पाएँ। तिनीहरूको हितमा अरू मानिसले खतरा पुर्याएपनि, परमेश्‍वरलाई चिढ्याउने डरले तिनीहरूले मानिसलाई आक्रमण वा बहिष्कार गर्ने गर्दैनन्। परमेश्‍वरको डर नमान्नेहरूको हृदयमा परमेश्‍वरका लागि ठाउँ हुँदैन, र त्यसैले तिनीहरू आफूखुसी गर्छन् र बोल्छन्। तिनीहरूको हितमाथि खतरा उत्पन्न गर्ने जोकोहीलाई दण्डित गर्छन्, बदला लिन्छन्। परमेश्‍वर भन्नुहुन्छ यो दुष्ट व्यक्तिको स्वभाव हो। “दुष्ट व्यक्तिको स्वभाव” भन्‍ने यो वाक्यांशले मेरो मनमा छोयो र वेन्डीसँगको मेरो कुराकानीको हरेक दृश्य एकएक गरी आउन थाले। उनी अपेक्षाकृत खुलेर बोल्थिन्, उनी प्रायः मलाई केही सल्लाह दिन्थिन्, मेरो कर्तव्यमा रहेका कमी बताउँथिन्, यसले मलाई मेरो इज्जत गुमेको भन्‍ने लाग्यो। यसर्थ, मलाई वेन्डीमा खराब मानवता छ र उनीसँग घुलमिल हुन कठिन छ भन्‍ने लाग्यो। कहिलेकाहीँ वेन्डीसँग कुरा गर्दाखेरि उनले तुरुन्त जवाफ नदिँदा उनमा खराब मानवता रहेको भन्‍नेमा झन् विश्‍वस्त भएँ र उनलाई झन् मन पराउन छोडेँ। उनले जीवन प्रवेशमा ध्यान नदिएको भनी कसैले भनेको सुन्दा, मैले सन्दर्भलाई हेरिनँ, उनको नियमित व्यवहारप्रति विचार गरिनँ, बरु यसको लाभ उठाउँदै अरू साझेदारलाई यो कुरा बताएँ। मैले तिनीहरूलाई वेन्डी काममा मात्र केन्द्रित हुन्छिन्, जीवन प्रवेशमा हुँदिनन्, यसैले अगुवा हुन योग्य छैनन् भनेँ। म तिनीहरूलाई आफूतिर तानेर वेन्डीलाई एक्ल्याउन चाहन्थेँ। अहिले सम्झँदा, मण्डलीको सुसमाचार कामको सुपरिवेक्षक भएकीले वेन्डीमा कामको धेरै दबाब थियो। उनले हेर्नुपर्ने काम धेरै थिए, कहिलेकाहीँ काममा समस्या देखिँदा र नतिजा नआउँदा उनलाई बेचैन हुन्थ्यो। कामका बारेमा मात्रै कुरा गर्नु, सत्यताको सिद्धान्तबारे सङ्गति गर्न ध्यान नदिनु उनको कर्तव्यमा विचलन थियो। यसको अर्थ उनी कर्तव्यको योग्य थिइनन् भन्‍ने थिएन। तर मैले वेन्डीलाई हटाउने अभिप्रायले उनको मूल्याङ्कन गरेँ ताकि अबदेखि म उनको साझेदार हुनु नपरोस्। के म उनलाई दण्डित गर्न खोजिरहेकी थिइनँ? यस बाहेक, हरकोहीको मुड कहिलेकाहीँ खराब हुन्छ। को हरसमय निस्फिक्री रहन सक्छ र? आखिरमा, वेन्डी काममा व्यस्त हुन्थिन्, त्यसैले उनीसँग मलाई ध्यान दिने समय नहुनु सामान्य थियो, यो बुझ्न सकिने कुरा थियो। तर मलाई उपेक्षा गरेको भन्दै ठूलो कुरा बनाएँ, र उनमा खराब मानवता छ, उनी निकै चिसो छिन् भन्‍ने निष्कर्ष निकालेँ। यो सत्यतासँग मेल खाँदैनथ्यो, मैले अन्धाधुन्ध उनलाई अनुचित बिल्ला भिराइरहेकी थिएँ, उनको निन्दा गरिरहेकी थिएँ। यी सोचलाई अरू सिस्टरहरूसम्म फैलाएँ, जसले गर्दा उनीहरू वेन्डीप्रति झन् धेरै पूर्वाग्रही हुन पुगे। उनीहरूले पनि मैलेजस्तै उनको पछाडि कुरा काट्न थाले, र आफ्नो कर्तव्यमा ध्यान दिन छोडे। त्यस प्रकारका कामकुरा गर्ने मेरो स्वभाव निकै दुष्ट रहेको हुनुपर्छ। जब वेन्डीको कार्य र बोलीले मेरो हित र प्रतिष्ठालाई खतरामा पार्यो, मैले उनलाई निन्दा, आक्रमण गरी प्रतिशोध लिएँ। मेरो हृदयमा परमेश्‍वरको अलिकति पनि डर थिएन। मण्डली अगुवा भएर म मेरा ब्रदर-सिस्टरसँग साझेदार भई काम गर्न र सिद्धान्तअनुसार मेरो कर्तव्य गर्न असफल मात्र भइनँ, मैले दुष्कर्म र मण्डलीको काममा अवरोध गर्न अगुवाइ पनि गरेँ। म वास्तवमा यस्तो महत्त्वपूर्ण कर्तव्य निर्वाह गर्न योग्य थिइनँ। मलाई लाग्थ्यो मेरो मानवता राम्रो छ, म दयालु र समझदार छु, तर त्यो अरूले मेरो हितमा खतरा नपार्दासम्म मात्र रहेछ। खतरा पार्ने बित्तिकै मेरो दुष्ट स्वभाव देखियो, अनि म मानिसलाई आलोचना र आक्रमण गर्न, उनीहरूसँग बदला लिन थालेँ। यो महसुस भएपछि मात्रै ममा खराब मानवता रहेको पाएँ। मलाई प्रतिस्थापन गरिनु परमेश्‍वरको धार्मिकता थियो, म त्यो नियतिको लायक थिएँ। त्यसपछि, मैले ब्रदर-सिस्टरसँग खुलेर कुरा गरेँ, मेरा कार्यको पछि रहेको अभिप्रायको विश्लेषण गरेँ, र आफूबारेको चिन्तन र ज्ञानबारे बताएँ। मेरा ब्रदर-सिस्टर सबैले मलाई प्रोत्साहित गरे। तिनीहरूले भने, “प्रतिस्थापित गरिएपछि आत्मज्ञान पाउन सक्नुभयो, यो राम्रो कुरा हो!” त्यो अनुभवबाट मैले आफूबारे केही ज्ञान पाएँ, र मेरो खिन्नता केही कम भयो। केही हदसम्म आफू खुलासा भएको कुरालाई स्वीकार पनि गर्न सकेँ। मैले परमेश्‍वरलाई प्रार्थना गरेँ: “हे परमेश्‍वर, मैले साँच्चै दुष्कर्म गरेकी छु। अबदेखि म पश्चात्ताप गर्न तयार छु।” त्यस बेलापछि, अरूसँगको कुराकानीमा मेरो भ्रष्ट स्वभाव देखिन थाल्दा, म परमेश्‍वरलाई प्रार्थना, आत्मचिन्तन, अरूसँग सौहार्दपूर्ण तरिकाले साझेदारी गर्न ध्यान केन्द्रित गर्थेँ। म आफ्नो कर्तव्यमा पनि निष्ठावान हुन थालेँ, र मेरा दिनहरू पूर्ण र समृद्ध भएझैँ लाग्यो। केही दिनपछि नै, मेरो माथिल्लो अगुवा म भएठाउँ आइन्, र भनिन् कि म विगतमा निकै अहङ्कारी, अरूको सल्लाह नस्विकार्ने र मानिसलाई सिद्धान्तअनुसार व्यवहार नगर्ने खालकी थिएँ, तर प्रतिस्थापित गरिएपछि, आत्मचिन्तन गरी मैले आफूलाई चिन्न सिकेकीले अगुवाकै भूमिकामा फर्किन दिन सबैजना सहमत भए। यो सुनेपछि म निकै आश्चर्यमा परेँ। फेरि अगुवाको रूपमा सेवा गर्नु पाउँछु भनेर मैले सोचेकी नै थिइनँ। म निकै भावुक भएकी थिएँ, र परमेश्‍वरप्रति निकै कृतज्ञ भएँ। मलाई विगतमा गरेका हरेक कामप्रति निकै पछुतो पनि भयो। मैले मनमनै परमेश्‍वरलाई प्रार्थना गरेँ अनि पश्चात्ताप गर्ने, विगतका गल्ती नदोहोर्याउने, अरूसँग राम्रोसँग साझेदारी गर्ने र मन लगाएर कर्तव्य गर्ने सङ्कल्प गरेँ। पछि, मैले फेरि आत्मचिन्तन गरेँ: “विगतमा मैले वेन्डीप्रतिको पूर्वाग्रह किन छोड्न सकिनँ, उल्टै उनको पछाडि किन कुरा काटेँ, उनलाई अवमूल्यन गरेँ?” एक पटक भक्तिको समयमा, मैले परमेश्‍वरका वचनको यी दुई खण्ड भेटेँ: “सर्वप्रथम त, काटछाँट हुने कुरा आउँदा, ख्रीष्टविरोधीहरूले त्यो स्वीकार गर्न सक्दैनन्। अनि तिनीहरूले यसलाई स्वीकार गर्न नसक्‍नुका कारणहरू छन्, जसमध्ये एउटा मुख्य कारण के हो भने, काटछाँट गरिँदा, तिनीहरूलाई आफ्‍नो इज्‍जत गुमेको, आफ्‍नो प्रतिष्ठा, हैसियत र मर्यादा गुमेको, र सबैको अघि आफ्‍नो शिर उठाउन नसकिने अवस्थामा पुगेको अनुभव हुन्छ। यी कुराहरूले तिनीहरूको हृदयमा असर पर्छ, त्यसकारण तिनीहरूलाई काटछाँटमा पर्न स्विकार्न निकै गाह्रो हुन्छ, र जसले तिनीहरूलाई काटछाँट गर्छ उसले तिनीहरूलाई आक्रमण गर्न त्यसो गरेको हो र ऊ तिनीहरूको शत्रु हो भन्‍ने सोच्छन्। काटछाँट गरिँदा ख्रीष्टविरोधीहरूले राख्‍ने मानसिकता यही हो। यसबारेमा, तिमीहरू निश्‍चित हुन सक्छौ। काटछाँट गरिँदा नै वास्तवमा, कुनै व्यक्तिले सत्यता स्विकार्न सक्छ कि सक्दैन र ऊ साँच्‍चै समर्पित हुन सक्छ कि सक्दैन भन्‍ने कुरा सबैभन्दा बढी खुलासा हुन्छ। ख्रीष्टविरोधीहरू काटछाँटप्रति यति धेरै प्रतिरोधी हुनु नै तिनीहरू सत्यताप्रति वितृष्ण हुन्छन् र यसलाई अलिकति पनि स्विकार्दैनन् भन्‍ने कुरा देखाउन पर्याप्त छ। त्यसकारण समस्याको जड यही हो। तिनीहरूको घमण्ड चुरो कुरा होइन; सत्यता स्वीकार नगर्नु नै समस्याको सार हो। जब ख्रीष्टविरोधीहरूलाई काटछाँट गरिन्छ, तिनीहरूसँग निराकरण गर्ने व्यक्तिले राम्रो स्वर र मनोवृत्ति प्रयोग गरोस् भनी तिनीहरू चाहन्छन्। यदि यसो गर्ने व्यक्तिको भाव गम्‍भीर र मनोवृत्ति कठोर छ भने, लाजले गर्दा ख्रीष्टविरोधीले विरोध गर्छ र ऊ अवज्ञाकारी र क्रोधित हुन्छ। तिनीहरूबारे खुलासा गरिएको कुरा सही हो कि होइन वा यो तथ्य हो कि होइन भन्‍ने कुरालाई तिनीहरू कुनै ध्यान दिँदैनन्, र तिनीहरूले कहाँ गल्ती गरे वा तिनीहरूले सत्यता स्विकार्नुपर्छ कि पर्दैन भन्‍ने कुरा पनि वास्ता गर्दैनन्। तिनीहरूले आफ्नो स्वाभिमान र प्रतिष्ठामा प्रहार भएको छ कि छैन भन्‍ने मात्रै विचार गर्छन्। ख्रीष्टविरोधीहरूले काटछाँट मानिसहरूको लागि उपयोगी हुन्छ, प्रेमपूर्ण हुन्छ र मुक्ति दिने हुन्छ, त्यो मान्छेको लागि फाइदाजनक हुन्छ भनेर मान्‍न पटक्‍कै सक्दैनन्। तिनीहरूले यो कुरा देख्‍न समेत सक्दैनन्। के यो तिनीहरूको अन्धाधुन्ध र अव्यावहारिक कार्य होइन र? त्यसकारण, काटछाँट सामना गर्दा, ख्रीष्टविरोधीले कस्तो स्वभाव प्रकट गर्छ? शङ्कै छैन, त्यो सत्यताप्रति वितृष्णा राख्‍ने, साथै अहङ्कारी र हठी स्वभाव हो। यसले ख्रीष्टविरोधीहरूको प्रकृति र सार सत्यताप्रति वितृष्णा राख्‍ने र यसलाई घृणा गर्ने खालको हुन्छ भन्‍ने तथ्य खुलासा गर्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग आठ))। परमेश्‍वरले ख्रीष्टविरोधीहरू कसरी आफ्नै हैसियत र प्रतिष्ठा जोगाउन तल्लीन हुन्छन् काटछाँटमा पर्दा आत्मचिन्तन बिलकुलै गर्दैनन्, आफूलाई चिन्दैनन् बरु, प्रतिकार र इन्कार गर्छन्, र अरूले डाहले प्रतिशोध साँधेको सोच्छन्। तिनीहरूले मानिसलाई आक्रमण गर्छन्, बदला लिन्छन्, यी सबै व्यवहारले तिनीहरूको स्वभावलाई देखाउँछ, जुन सत्यताप्रति वितृष्णा र घृणाले भरिएको हुन्छ। परमेश्‍वरका वचनले गरेका खुलासालाई मेरो अवस्थासँग दाँजेर हेर्दा, वेन्डीप्रतिको मेरो मूल्याङ्कन, अवमूल्यन, आक्रमण र बदला सबैले मेरो ख्रीष्टविरोधी स्वभावलाई देखाउँथे। वेन्डीसँग साझेदार हुँदा, उनी अक्सर मलाई सल्लाह दिन्थिन्, मेरो कमी बताउँथिन्, तर मलाई काटछाँट गरिनन्। वेन्डीले भनेको कुरा सत्य हो कि होइन, मैले गल्ती गरेकी छु कि छैन, वा उनले भनेको कुराबाट मैले के सिक्न सक्छु भनेर चिन्तन गरिनँ। उल्टै म सधैँ उनलाई घुरेर हेर्थेँ, उनले मेरो डाह र तिरस्कार गरेको हो भन्‍ने सम्झन्थेँ। मैले उनमा खराब मानवता छ भन्‍ने पनि निष्कर्ष निकालेँ। मैले आफ्नै समस्यालाई फिटिक्कै चिनिनँ। त्यो बेला, म मण्डली अगुवा थिएँ, र सामान्य मामिलाको रेखदेखमा पनि समय छुट्याउँथेँ, तर सामान्य मामिलाबारे राम्रो जानकार नभएको लागेर मैले त्यो काम सम्हाल्ने वा त्यबारे सोध्ने झन्झट गरिनँ, र त्यो क्षेत्रमा दक्ष रहेकाहरूसँग मद्दत पनि लिइनँ। म व्यवहारिक काम गर्न असफल भैरहेकी थिएँ। वेन्डीले यो कुरा उठाउनु ठीक थियो! वेन्डीले मेरो काममा विचलन ल्याई मलाई केही सुझाव दिएर मलाई सुधार्न सहयोग गर्दै थिइन्। तर, मैले केवल आफ्नै प्रतिष्ठा र हैसियतलाई विचार गरेँ, र उनले मेरो क्षमतामा सवाल उठाएकी भन्‍ने लाग्यो। उनले मलाई सम्झाउनु र सहयोग गर्नुलाई व्यक्तिगत रूपमा लिएँ, र अरूलाई मेरो पक्षमा जुटाएर उनीविरुद्ध लगाएँ, मसँगै मिलेर वेन्डीलाई आलोचना र बहिष्कार गर्न लगाएँ, यी सबै वेन्डीका लागि हानिकारक थियो। यसले झगडालु वातावरण पनि पैदा गर्यो, जसले सबैलाई आआफ्नो कर्तव्यमा केन्द्रित हुन दिएन, र मण्डलीको काममा अवरोध ल्यायो। के मैले शैतानको भूमिका खेलिरहेकी थिइनँ र? मलाई वास्तवमै श्रापित र दण्डित गरिनुपर्ने थियो! मैले ती दुष्कर्मी र ख्रीष्टविरोधीलाई सम्झेँ जसलाई मण्डलीबाट निकालिएको थियो। तिनीहरूले सत्यताप्रति वितृष्णा र घृणा देखाए, परमेश्‍वरले बन्दोबस्त गरेको परिस्थिति स्विकार्न सकेनन्, आफ्नो हितलाई खतरामा पार्ने, आफ्नो रिसइबी गर्ने मानिसको विरुद्ध लागे, उनीहरूको कार्यलाई अतिविश्लेषण गरे; अरूले सम्झाउँदा, सहयोग गर्दा वा काटछाँट गर्दा पनि आत्मचिन्तन गरी आत्मज्ञान प्राप्त गर्न सकेनन्। साथै, तिनीहरू आफूलाई सुधार्न खोज्नेलाई घृणा गर्थे, आक्रमण र बहिष्कार गर्थे, आफू वरिपरिका रहेकालाई बाधा गर्थे, मण्डलीको काममा अवरोध पुर्याउँथे, र अन्तमा यति धेरै दुष्कर्म गरेपछि तिनीहरू निकालिए। यो सबै सत्यता नस्विकार्नु र यसप्रति वितृष्णा गर्नुको परिणाम हुन्। तिनीहरू सबैले पाउनुपर्ने पाए! यी विशेषतालाई हेर्दा, मैले पनि दुष्कर्मी र ख्रीष्टविरोधी जसरी व्यवहार गरिरहेकी थिइनँ र? मैले आफूलाई भ्रष्ट र खराब मानवता रहेको पाएँ। मलाई निकै डर लाग्यो, म निकै अनिश्चित अवस्थामा थिएँ, र मैले पश्चात्ताप गरिनँ भने परमेश्‍वरले मलाई घृणा गरी हटाउनुहुने थियो। मैले यो मौकाको सदुपयोग गरी पश्चात्ताप गर्नु र सकेसम्म सत्यता पछ्याउनु थियो, परमेश्‍वरको डर मान्ने हृदय बोकेर परिस्थितिको सामना गर्नु थियो, सत्यता खोज्नु थियो, आत्मचिन्तन गरी आत्मज्ञान लिनु थियो, बोलीमा विवेक र कुराकानी गर्दा असल अभिप्राय राख्नु थियो। मैले परमेश्‍वरलाई प्रार्थना गरेँ र पहिलेजस्तो व्यवहार गर्दिनँ, परमेश्‍वरको जाँच स्विकार्न र साँचो पश्चात्ताप गर्न तयार छु भनेँ।

पछि, मैले परमेश्‍वरको वचनका अर्को खण्ड पढेँ। यो खण्डले व्यक्तिको मानवता कसरी मूल्याङ्कन गर्ने, प्रष्ट बोल्दै मलाई सल्लाह दिने मानिसप्रति कसरी व्यवहार गर्ने भनेर बुझायो। परमेश्‍वर भन्‍नुहुन्छ: “तँ त्यस्ता मानिसहरूसित नजिक हुनुपर्छ जसले सत्य बोल्छन्, जसले तँ त्यसो गर्न लायक हुँदा तँलाई हप्काउँछन् अनि तेरो हैसियत जे नै भए पनि तँलाई उदाङ्गो पारिदिन्छन्, तथापि तिनीहरूले तँलाई जसरी उदाङ्गो पारे पनि र हप्काए पनि, तिनीहरूले तँलाई सहायता गर्न र तँलाई रेखदेख गर्न सक्छन्। तँ त्यस्ता मानिसहरूसित नजिक हुनुपर्छ; तिनीहरू सच्चा मानिसहरू हुन् जसले सत्यतालाई पछ्याउँछन्। छली मानिसहरूको साथ नखोज् जो धूर्त हुन्छन्; त्यस्ता मानिसहरूदेखि टाढै बस्। यो नै सही मार्ग हो। सत्यतालाई पछ्याउने सच्चा मानिसहरूले तेरो हैसियत र योगदानहरूलाई वास्ता गर्दैनन्; तैँले तिनीहरूलाई प्रतिस्थापन गर्ने खतरा निम्त्याए पनि, तिनीहरू जोखिम मोल्न इच्छुक हुन्छन् अनि अझै खुलस्त भएर बोल्छन् र सिद्धान्तअनुसार चल्छन्, परमेश्‍वरको घरले मानिसहरूलाई जुन सिद्धान्तहरूद्वारा व्यवहार गर्छन्, त्यसरी नै तँलाई व्यवहार गर्छन्। जब तेरा कार्यहरूले सिद्धान्तलाई उल्लंघन गर्छन्, तब यी मानिसहरूले तँलाई उदाङ्गो पारिदिन्छन्, तँलाई सल्लाह दिन्छन्, अनि तेरा समस्याहरूलाई खुल्लमखुल्ला र पूर्ण रूपमा औंल्याइदिन्छन्। तिनीहरू तेरो अहम्‌तामा चोट पार्न डराउँदैनन्, अनि तिनीहरूले तँलाई भीडको सामु अप्ठ्यारोमा समेत पार्नेछन् र कठिन परिस्थितिमा पर्न बाध्य पार्नेछन्। तैँले त्यस्ता मानिसहरूलाई कसरी व्यवहार गर्नुपर्छ? तिनीहरूलाई तैँले कडा व्यवहार गर्नुपर्छ कि तिनीहरूलाई नजिकै राख्नुपर्छ त? (तिनीहरूलाई नजिकै राख्‍नुपर्छ।) त्यो सही हो, तर त्यसो गर्नको निम्ति तँ आफ्नो बाटोदेखि बाहिर नजा—त्यो अलि इमानदार कार्य होइन। जब तँ नराम्रो मनस्थितिमा हुन्छस्, तब तिनीहरूदेखि केही समयको लागि टाढै बस्नु ठीकै हो; गएर तिनीहरूसित गएर सङ्गति गर्ने अवस्थामा नपुगेसम्म पर्खेर बस्: ‘तपाईंको सुझाव सही थियो; मेरो हृदयमा अहमता र हैसियतको निम्ति चिन्ता थियो। मैले सोचेको थिए, म अगुवा भएको यति धेरै वर्ष भएको हुनाले तपाईंले ती मानिसहरूको सामु मेरो घमन्डलाई जोगाउनुभएको भए हुनेथियो, तर अहिले मैले मेरा कार्यहरू सिद्धान्तसित अमिल्दो थिए र सत्यतारहित थिए अनि मैले त्यसो गर्न हुँदैनथियो भन्‍ने थाहा पाएँ। त्यस्तो हैसियत हुनुको के अर्थ छ र? के यो कर्तव्य होइन र? हामी सबै बराबर छौँ। तपाईंसित भएको भन्दा मेरो अलि बढी जिम्मेवारी छ, कुरा त्यति हो। भविष्यमा, तपाईंले जे भन्नुपर्छ, त्यो भन्नुहोस्। हामीबीच कुनै वैरभाव छैन। परमेश्‍वरको घरमा, परमेश्‍वरका सामु र सत्यताको सामु, हामी एक छौँ अनि हामीबीच केही छैन।’ सत्यतालाई अभ्यास गर्ने र प्रेम गर्ने आचरण यही हो। यदि तँ ख्रीष्टविरोधीहरूको बाटोदेखि टाढा रहन चाहन्छस् भने तैँले के गर्नुपर्छ? तँ सक्रिय भएर सत्यतालाई प्रेम गर्ने सच्चा मानिसहरूसित नजिक हुनुपर्छ। त्यस्ता मानिसहरूको नजिक बन्, जसले तँलाई सल्लाह दिन सक्छन्, जसले तेरो मुखेन्जी आलोचना गर्नेछ, जसले तेरो कृपा पाउन तेरो चापलुसी गर्दैन, जसले तैँले केही गल्ती गर्दा अनि तैँले आफूलाई उच्च पार्दा र आफ्नै गवाही दिँदा अनि अरूलाई धोका दिने कोसिस गर्दा त्यो कुरा औँल्याइदिन्छन्। यो नै सही बाटो हो” (वचन, खण्ड ४। ख्रीष्टविरोधीहरूको खुलासा। विषयवस्तु चार)। परमेश्‍वरका वचनबाट मैले सत्यता सिद्धान्त पालना गर्दै इन्साफको बोध भएका मानिसले आफ्ना ब्रदर-सिस्टरमा समस्या वा कमी देखिएमा बताउन सक्छन्, आफ्ना काममा सिद्धान्तविरुद्ध जाने मानिसलाई काटछाँट, खुलासा र चिरफार गर्न सक्छन्, यस्ता मानिसमा असल मानवता हुन्छ र म उनीहरूको नजिक रहनुपर्छ भन्‍ने कुरा बुझेँ। यदि कोही बाहिरबाट प्रेम गर्ने, मानिससँग घुलमिल गर्ने कसैलाई नचिढ्याउने र सबैले मन पराउने छन्, तर तिनीहरूले सिद्धान्तअनुरूप नहुने वा मण्डलीका हितलाई हानि गर्ने कुरा देख्दा आफ्नो सम्बन्ध जोगाउँदै समस्या विरुद्ध नबोल्ने, खुलासा नगर्ने र नरोक्ने गरेमा तिनीहरू स्वार्थी र छली हुन्, तिनीहरूले परमेश्‍वरको घरका हितको रक्षा गरिरहेका हुँदैनन्। मैले सम्झेँ, म मानिसको मानवता तिनीहरू मिलनसार छन् कि छैनन्, र मानिसको मर्यादा सुरक्षित राख्ने तरिकाले बोलेका छन् कि छैनन् भन्‍ने आधारमा मूल्याङ्कन गर्थेँ, तर यो मूल्याङ्कन सत्यताअनुरूप थिएन। अक्सर मेरो समस्या र कमी देखाउने काम वेन्डीबाट मात्र हुने गरेको मैले महसुस गरेँ। वेन्डीले एकदमै सिधै बोलेपनि उनी सत्य कुरा बोल्थिन् र मेरो समस्या बताउन सक्थिन्, त्यसले मेरो कर्तव्य सम्पादनमा र मेरो जीवन प्रवेशमा सुधार गर्थ्यो। मैले उनीसँग धेरै समय बिताउनुपर्ने र उनका सुझावहरू सुन्नुपर्ने थियो। त्यसपछि मैले वेन्डीसँग माफी मागेँ। मलाई जान्दथेँ, उनीमाथि मैले पुर्याएको क्षति अपूरणीय छ, तर उनीसँग साझेदारी गर्ने अर्को मौका पाए म खुसीसाथ त्यो अवसर सँगाल्ने थिएँ।

पछि, मेरो साझेदारी ब्रदर लियोनार्डसँग भयो। लियोनार्डको क्षमता राम्रो थियो र कर्तव्यमा निकै जिम्मेवार थिए। उनले म कर्तव्यबाट विचलित भएको देखे भने अरूकै सामुन्न यो कुरा मलाई बताउँथे। सुरुमा, केही अप्ठेरो लागेपनि, मैले उनको आलोचना परमेश्‍वरबाट आएको पाठ भनी लिन सकेँ। तर समय बित्दै जाँदा र यही सिलसिला जारी रहँदा, मलाई दिक्क लाग्न थाल्यो। कहिलेकाहीँ लियोनार्डले तिरस्कारपूर्ण आलोचना गर्दथे, र मेरो काममा गल्ती भेट्थे। म निकै लज्जित हुन्थेँ, उनले मलाई स्पष्ट देखे झैँ लाग्थ्यो, र मलाई उनीसँग साझेदारी गर्न मन लाग्न छोड्यो। मलाई उनी निकै घमण्डी र उनको आवाजको लहज अस्वीकार्य लाग्यो। कैयौँ पटक अरूसँग मेरो साझेदारीबारे छलफल गर्दा म लियोनार्डलाई होच्याउन चाहन्थेँ, तर केही भन्नै खोज्दा म आफू गलत छु भन्‍ने लाग्थ्यो, लियोनार्डको आलोचनामा मैले पक्कै पनि धेरै कुरामा प्रवेश गर्न सक्थेँ, त्यसैले मैले परमेश्‍वरलाई प्रार्थना गरेँ, राम्रो सोच राख्दै परमेश्‍वरको अभिप्रायअनुरूप हुने गरी लियोनार्डसँग कसरी साझेदारी गर्ने भनी खोजेँ। मैले खराब मनसाय राखेर लियोनार्डको मूल्याङ्कन गर्न सक्दिनथेँ। पछि, मैले परमेश्‍वरका वचनको एउटा खण्ड भेटेँ। त्यो मेरा लागि निकै उपयोगी थियो। “जब तैँले कुनै गलत काम गरिरहेको छस् वा तँमा भ्रष्ट स्वभावको प्रकाश छ भन्‍ने पत्ता लगाउँछस्, तब यदि तैँले मन खोलेर मानिसहरूसँग कुराकानी गर्न सक्छस् भने, तँलाई निगरानी गर्न यसले तेरो वरिपरिका मानिसहरूलाई सहयोग गर्छ। रेखदेख स्वीकार गर्नु अवश्य नै अत्यावश्यक कुरा हो, तर मुख्य कुरा भनेको परमेश्‍वरलाई प्रार्थना गर्नु र उहाँमा भरोसा गर्नु, अनि निरन्तर आत्मजाँच गर्नु हो। विशेष गरी जब तैँले गलत मार्ग लिएको हुन्छस् वा कुनै गलत काम गरेको हुन्छस्, वा जब तैँले कुनै कुरा आफै निर्णय गर्छस्, अनि तेरो नजिक रहेको कसैले तँलाई यो कुरा औँल्याउँछ र चेतावनी दिन्छ, तब तैँले त्यो कुरा स्वीकार गरेर तुरुन्तै आफ्ना बारेमा मनन गर्नुपर्छ, र आफ्‍नो गल्ती स्वीकार गरेर सुधार गर्नुपर्छ। यसले तँलाई ख्रीष्टविरोधीहरूका मार्गमा कदम चाल्‍नबाट रोक्‍न सक्छ। यदि कसैले तँलाई यसरी सहयोग गरिरहेको र चेतावनी दिइरहेको छ भने, के तैँले थाहै नपाई सुरक्षा पाइरहेको हुँदैनस् र? हुन्छस्—त्यो तेरो सुरक्षा हो” (वचन, खण्ड ३। आखिरी दिनहरूका ख्रीष्टका वार्तालापहरू। उचित रूपमा कर्तव्य पूरा गर्न मैत्रीपूर्ण सहकार्य चाहिन्छ)। परमेश्‍वरका वचनले मलाई सम्झाए कि सिधै बोल्ने र मेरा कमीहरू तुरुन्त बताउने आत्मविश्‍वास सहितको इन्साफको बोध भएको व्यक्ति मेरो साथमा हुनु एक किसिमको सुरक्षा थियो, यसले मलाई बरालिन रोक्थ्यो र यो परमेश्‍वरको प्रेम थियो। गर्नुपर्ने सही कुरा यो परिस्थितिलाई स्विकार्नु थियो! त्यो अवधिमा, म केही सामान्य काम गर्नमै सन्तुष्ट थिएँ। तर, नयाँ विश्‍वासीलाई मलजल गर्ने महत्त्वपूर्ण काम गर्ने कुरामा मैले मूल्य चुकाउन सकिनँ। लियोनार्डले बारम्बार सम्झाउँदा मलाई कर्तव्यप्रति केही बढी व्यावहारिक बनायो। लियोनार्डले बताएको अभ्यासको मार्गबाट पनि मैले धेरै कुरा पाएँ। उनको सहयोग र सल्लाह धेरै मूल्यवान थिए। सत्यता नभएको, अझ गम्भीर भ्रष्ट स्वभाव भएको र कुनैपनि समय गल्ती गर्न सक्ने मलाई रेखदेख गर्न लियोनार्ड हुनु वास्तविक प्रोत्साहन थियो र यसले मलाई दुष्कर्म गर्नबाट रोक्नेथ्यो। यो बुझेर म मेरो कर्तव्यका विचलन हल गर्न र लियोनार्डको सल्लाहप्रति राम्रो मनोवृत्ति अपनाउन तयार भएँ। मैले उनलाई यसो भन्दै सन्देश पठाएँ: “अबदेखि ममा कुनै समस्या देखिएमा मलाई भन्नु है। मलाई केही अप्ठेरो लाग्न सक्छ, तर यो मेरा लागि उपयोगी हुनेछ।” पछाडि फर्केर हेर्दा, विगतका केही वर्षमा परमेश्‍वरले मेरो छेउमा धेरै मानिसलाई राख्नुभयो, तर म सधैँ तिनीहरूबाट पर रहन चाहेँ, किनभने तिनीहरूसँग घुलमिल हुन कठिन लाग्थ्यो। वास्तवमा, मानिसबारे खराब मूल्याङ्कन गर्ने म नै थिएँ, मानिसलाई कसरी मूल्याङ्कन र व्यवहार गर्ने थाहा थिएन, त्यसैले मैले अन्जानमै आफ्नो साझेदारहरूबाट सिक्ने अवसर गुमाएँ। परमेश्‍वरले फेरि एक पटक यो परिस्थिति योजनाबद्ध गर्दा, मैले बल्ल उहाँको अभिप्राय बुझेँ, अरूलाई सिद्धान्तअनुसार व्यवहार गर्न सकेँ र निकै स्वतन्त्र महुसु गरेँ! मैले परमेश्‍वरलाई मनैबाट धन्यवाद दिएँ!


८६. प्रतिकूलताबीच वृद्धि

झेन’आई, चीन

अगस्ट २३, २०२२ मा जिल्ला अगुवाले हामी केही प्रचारकहरूलाई भेला हुन बोलाए। हामीले अपराह्नसम्म पर्ख्यौँ, तर अगुवा आएनन्। पछि, हामीले मण्डली अगुवाहरू र धेरै ब्रदर-सिस्टर पक्राउ परेका छन् भनी थाहा पायौँ। मसँगै बस्ने सिस्टर लु याङलाई पनि पक्राउ गरिएको थियो। त्यसबाहेक, हामीलाई भेलामा निम्त्याउने अगुवा एक दिन एक रातदेखि सम्पर्कविहीन थिए, त्यसैले उनलाई केही भएको लगभग निश्चित थियो। यो खबर सुनेर म स्तब्ध भएँ। यो गिरफ्तारीले दर्जनौँ मण्डलीलाई असर गरेको थियो, र यो सब २३ तारिख बिहानै हुनुले, यो चिनियाँ कम्युनिस्ट पार्टीद्वारा गरिएको समन्वित कारबाही हो भनेर औँल्याउँथ्यो। मलाई याद छ, ती अगुवा केही दिनअघि मात्र मेरो घरमा दुईतीन पटक आएका थिए, र मलाई म पनि निशानामा पर्न सक्छु भन्‍ने लाग्यो। यदि म निशानामा परेकी भए, के म पनि कुनै दिन पक्राउ पर्नेथिएँ त? सीसीपीले विश्‍वासीहरूलाई मान्छे ठान्दैन, र उनीहरूलाई परमेश्‍वरलाई धोका दिन बाध्य पार्न हरेक प्रकारका यातना दिन्छ। म धेरै मण्डलीहरूको कामको सुपरिवेक्षण गर्दै थिएँ, र यदि म पक्राउ परेकी भए, सीसीपीले मलाई सहजै उम्कन दिनेथिएन। यसबारे सोच्दा मेरो मन भारी भयो, र बाहिरको ससान गतिविधिले पनि म चिन्तित हुन्थेँ, किनभने म कुनै पनि क्षण पक्राउ पर्न सक्छु भन्‍ने डर थियो। मेरो स्थिति ठिक छैन भन्‍ने बुझेर, मैले तुरुन्तै परमेश्‍वरलाई प्रार्थना गरेँ, “हे परमेश्‍वर, मण्डलीले कडा कारबाही सामना गरिरहेकाले, मलाई अत्यन्तै डर लाग्छ। कृपया मलाई रक्षा गर्नुहोस् र आस्था दिनुहोस् ताकि म यस वातावरणको बन्धनमा नपरूँ।” प्रार्थना गरेपछि, मैले मेरो कथा, हाम्रो कथा भन्‍ने चलचित्र सम्झेँ, र मैले त्यो तुरुन्तै खोजेर हेरेँ। त्यस चलचित्रमा रहेको परमेश्‍वरका वचनको एउटा खण्डले मलाई आस्था दियो।

सर्वशक्तिमान्‌ परमेश्‍वर भन्‍नुहुन्छ: “शैतानले अय्यूबमाथि लोभी नजरले हेरेको भए तापनि, परमेश्‍वरको अनुमतिविना त्यसले अय्यूबको शरीरको एउटा रौँ समेत छुने आँट गरेन। शैतान अन्तर्निहित रूपमा दुष्ट र निर्दयी भए तापनि, परमेश्‍वरले त्यसको लागि उहाँको आदेश जारी गरिसक्‍नुभएपछि, परमेश्‍वरको आज्ञालाई पालना गर्ने बाहेक त्योसँग केही विकल्‍प थिएन। यसरी, जब त्यो अय्यूबकहाँ आयो त्यो भेडाको बीचमा ब्‍वाँसो झैँ अनियन्त्रित भएको भए तापनि, परमेश्‍वरले त्यसको निम्ति तोकिदिनुभएका सीमितताहरूलाई बिर्सने आँट त्यसले गरेन, परमेश्‍वरका आदेशहरूलाई उल्‍लङ्घन गर्ने आँट गरेन, र त्यसले गरेको सबै कुरामा, शैतानले परमेश्‍वरका वचनहरूका सिद्धान्त र सीमितताहरूबाट दायाँ-बायाँ गर्ने आँट गरेन—के यो तथ्य होइन र? यसबाट के देख्‍न सकिन्छ भने शैतानले यहोवा परमेश्‍वरका कुनै पनि वचनहरूलाई अवहेलना गर्ने आँट गर्दैन। शैतानको लागि, परमेश्‍वरको मुखबाट निस्केको हरेक वचन आदेश र स्वर्गीय कानुन, परमेश्‍वरको अख्तियारको अभिव्यक्ति हो—किनभने परमेश्‍वरको वचनको पछाडि परमेश्‍वरका आदेशहरूलाई उल्‍लङ्घन गर्नेहरू, र स्वर्गीय कानुनहरूलाई अवज्ञा गर्ने र विरोध गर्नेहरूलाई दिइने परमेश्‍वरका दण्डहरू सङ्केत गरिएको हुन्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय १)। परमेश्‍वरका वचनले हामीलाई स्पष्ट रूपमा के बताउँछन् भने शैतान जति नै क्रूर भए पनि, त्यसले परमेश्‍वरका आज्ञाहरूलाई उछिन्न सक्दैन वा परमेश्‍वरले निर्धारण गरेको साँध वा सीमा नाघ्न सक्दैन। शैतान जति नै दुष्ट भए पनि, ऊ परमेश्‍वरको हातमा एक सेवा गर्ने वस्तु, र परमेश्‍वरका चुनिएका मानिसहरूलाई सिद्ध पार्न प्रयोग गरिने साधन मात्र हो। परमेश्‍वरका वचनहरूमा चिन्तन गर्दा, मैले थाहा पाएँ, ठूलो स्तरमा गरिएको कारबाहीको दिन, अगुवाले हामीमध्ये केहीसँग भेला गर्ने योजना बनाएका थिए, र यदि प्रहरीले कारबाही अलि ढिलो गरेको भए, हामी प्रचारकहरू अगुवासँगै पक्राउ पर्नेथियौँ। मैले ब्रदर-सिस्टरहरूको पक्राउ परमेश्‍वरको अनुमतिअनुसार हो भन्‍ने बुझेँ। शैतानले परमेश्‍वरको अनुमतिविा काम गर्न सक्दैन; यो परमेश्‍वरको अख्तियार हो। यो कुरा विशेष गरी त्यतिबेला स्पष्ट भयो जब मैले चलचित्रमा जेलमा रहेका ब्रदरहरूलाई कडा निगरानीमा रहँदा परमेश्‍वरका वचन बाँड्न उहाँमा भर परेको, र एकअर्कालाई सहयोग र साथ दिएको, र परमेश्‍वरमाथि उनीहरूको आस्था अझ बलियो बनेको देखेँ। सीसीपीले जसरी धम्की वा प्रलोभन प्रयोग गरे पनि, उनीहरू आफ्नो गवाहीमा दृढ रहे। यसले परमेश्‍वरका वचनहरूको शक्तिलाई देखायो। यी ब्रदरहरूको अनुभव देखेर, म अब त्यति डराइनँ। मैले म सबथोकमाथि परमेश्‍वरको सर्वशक्तिमानता र सार्वभौमिकता छ भनेर कसरी प्राय: घोषणा गर्थेँ, र मण्डलीको कामको रक्षा गर्नेछु भनेर कसरी बारम्बार भन्‍ने गर्थेँ भन्‍नेबारे सोचेँ। तर जब मैले धेरैभन्दा धेरै मानिस पक्राउ पर्दै छन् भन्‍ने सुनेँ, म सङ्कोच र डरले भरिएँ। मेरा अघिल्ला सङ्कल्प र प्रतिज्ञाहरू धेरै पहिले नै बिर्सिएको जस्तो देखिन्थ्यो, र विशेष गरी, यदि म पक्राउ परेमा यातना भोग्नुपर्ने सोचले मेरो चिन्ता बाहिरियो। वास्तविकता सामना गर्दा, मैले अन्ततः मेरो आस्था कति सानो रहेछ भनेर देखेँ। खतरा सामाना गर्नेबित्तिकै, म सङ्कोचित र भयभीत भएँ, र मैले आफ्नो शारीरिक सुरक्षाबारे चिन्ता गर्न थालेँ। कुन अर्थमा ममा कुनै कद थियो र? यो बुझेपछि, मैले परमेश्‍वरलाई प्रार्थना गरेर आस्था मागेँ, ताकि म प्रतिकूलताको बेला आफ्ना कर्तव्य पूरा गर्न र आफ्नो गवाहीमा दृढ रहन सकूँ।

यस घटनापछि, हेर्न आवश्यक धेरै महत्त्वपूर्ण कामहरू थिए। परमेश्‍वरका वचनका पुस्तकहरू सीसीपीको हातमा पर्न नदिन, ती पुस्तकहरू स्थानान्तरण गर्ने जिम्मेवारी सिस्टर गाओ किङ र मैले लिने निर्णय भयो। मलाई यति महत्त्वपूर्ण काम गर्न खटाइएको देखेर, र यस जिम्मेवारीको महत्त्व जानेर, म त्यो गर्न इच्छुक भएँ। तर, स्थानान्तरणमा समावेश जोखिमबारे सोच्दा, मैले अलि नडराई सक्दै सकिनँ, “यदि हामी पक्राउ पर्‍यौँ र सीसीपीले हामी परमेश्‍वरका वचनका किताबहरू स्थानान्तरण गर्दै छौँ भनेर थाहा पायो भने, तिनीहरूले अवश्यै हामीलाई मण्डलीको थप जानकारी दिन बाध्य बनाउनेछन् र यातना दिनेछन्। हामी मरेनौँ भने पनि, हामीलाई कडा यातना दिइनेछ! म अपाङ्ग भएँ भने के गर्ने? म केवल कर्तव्य गर्न असक्षम हुनेथिइनँ, मलाई आफ्नो हेरचाह गर्न पनि समस्या हुनेथ्यो। के त्यो मेरा लागि अन्त्य हुनेथिएन र? के त्यसपछइ म अझै पनि मुक्ति पाउन सक्थेँ? ममा साहस र बुद्धि दुवैको कमी छ। के म साँच्चै यो कर्तव्य सम्हाल्न सक्छु? के हामीले यस जिम्मेवारीका लागि अझ साहसी र बुद्धिमान व्यक्ति खोज्नुपर्दैन र?” मैले यो कुरा सिस्टरहरूलाई भन्नै लागेकी थिएँ, तर म हिचकिचाएँ र कुरा मनमै दबाएँ। यस सन्दर्भमा सम्पर्क गर्न सकिने मानिसहरूको सीमित सङ्ख्यालाई विचार गर्दा, कसरी सबैले सावधानीपूर्वक विचार गरेपछि मात्र मैले यो काम लिने निर्णय गरेका थिए भनेर सम्झेँ। मैले परमेश्‍वरका यी वचनहरू सम्झेँ: “तैँले परमेश्‍वरको घरको हितसित सम्बन्धित वा परमेश्‍वरको घरको कामसित वा परमेश्‍वरको नाउँसित सरोकार राख्ने कुनै पनि कुरालाई सम्‍हाल्नुपर्छ र त्यसको जिम्मेवारी लिनुपर्छ। तिमीहरूमध्ये हरेकसित यो जिम्मेवारी, यो दायित्व छ अनि तिमीहरूले गर्नैपर्ने कुरा यही नै हो” (वचन, खण्ड ३। आखिरी दिनहरूका ख्रीष्टका वार्तालापहरू। राज्यको युगमा परमेश्‍वरका प्रशासनिक आदेशहरूको सम्बन्धमा)। जुनसुकै समय भए पनि, परमेश्‍वरको घरका हितको रक्षा गर्नु र परमेश्‍वरका वचनका पुस्तकहरूको सुरक्षा सुनिश्चित गर्नु परमेश्‍वरका चुनिएका हरेक मानिसको जिम्मेवारी र दायित्व हो। म धेरै वर्षदेखि विश्‍वासी थिएँ र मैल परमेश्‍वरका वचनहरूको मलजल र भरणपोषण पाएकी थिएँ, तैपनि, परमेश्‍वरका वचनका पुस्तकहरूको सुरक्षा जोखिममा पर्दा र तिनलाई स्थानान्तरण गर्दा, म यो कार्य गर्न सक्रिय भइनँ। बरु, म आफ्नै भावी सम्भावना र मार्गबारे सोचिरहेकी थिएँ। पक्राउ पर्ने र यातना भोग्ने डरले म यो जिम्मेवारी अरू कसैलाई सुम्पन चाहन्थेँ। म एकदमै स्वार्थी थिएँ, अनि ममा विवेक र समझको कमी थियो! परमेश्‍वरका वचनका पुस्तकहरू स्थानान्तरण गर्न म सबैभन्दा उपयुक्त व्यक्ति हुँ भन्‍ने कुरामा सबै जना सहमत भएकाले, यसमा पक्कै परमेश्‍वरको अभिप्राय हुनुपर्छ। विशेष गरी यो ठूलो स्तरको कारबाहीका क्रममा म पक्राउ परिनँ भन्‍ने कुरालाई विचार गर्दा, स्पष्टतः मैले खेल्ने एउटा भूमिका थियो, र मैले त्यो इन्कार गर्नु हुँदैनथ्यो। म सृजित प्राणी हुँ; परमेश्‍वरलाई म के गर्न सक्छु भन्‍ने थाहा छ। म पक्राउ पर्ने वा नपर्ने कुरा परमेश्‍वरको हातमा थियो। यदि परमेश्‍वरले म पक्राउ हुनुपर्छ भन्‍ने पूर्वनिर्धारण गर्नुभएको हो भने, म समर्पित हुनुपर्थ्योँ, तर यदि परमेश्‍वरले यसको अनुमति दिनुभएन भने, सीसीपीले मलाई केही गर्न सक्दैन। ठिक त्यस्तै जस्तै दानियलमा परमेश्‍वरप्रति आस्था थियो, उनलाई सिंहको गुफामा हाल्दा पनि, सिंहहरूले उनलाई कुनै हानि पुर्‍याएनन्। सीसीपी जति नै अनियन्त्रित भए पनि, यो अझै परमेश्‍वरकै हातमा छ, र यो केवल परमेश्‍वरको काममा सेवा गर्ने वस्तु हो। यो कुरा बुझेपछि, मैले आस्था प्राप्त गरेँ र परमेश्‍वरलाई प्रार्थना गरेँ, “हे परमेश्‍वर, अहिले तपाईँका वचनका तुरुन्तै स्थानान्तरण गर्नुपर्छ, अनि मलाई सङ्कोच र डर लाग्छ, तर शैतान तपाईँको हातमा छ भनेर मलाई थाहा छ। म आफनो सुरक्षालाई पन्छाउन र सिस्टर गाओ किङसँग मिलेर यी पुस्तकहरू सुरक्षित स्थानमा पुर्‍याउन इच्छुक छु। कृपया हामीलाई मार्गदर्शन गर्नुहोस्।” भोलिपल्ट बिहान, हामी बाक्लो कुहिरोमा निस्कियौँ र ती पुस्तकहरू सुरक्षित स्थानमा सफलतापूर्वक पुर्‍यायौँ।

धेरै मण्डली अगुवाहरू पक्राउ परेका कारण, म र सिस्टर गाओ किङलाई यी मण्डलीहरूको कामको सुपरिवेक्षण गर्ने अस्थायी रूपमा बढुवा गरियो। मलाई म आफ्नो कर्तव्यबाट पछि हट्नु हुँदैन भन्‍ने थाहा थियो, तर मलाई धेरै दबाब महसुस भयो। यस्तो महत्त्वपूर्ण क्षणमा यो कर्तव्य लिनु एकदमै जोखिमपूर्ण थियो। तर, अगुवाहरू पक्राउ परेर मण्डलीको काम लगभग ठप्प भएकाले, ब्रदर-सिस्टरहरूले आफ्नो मण्डली जीवन जिउन सकेनन् र कसैले यो काम तुरुन्तै सम्हाल्नुपर्थ्यो। यसबेला यस कर्तव्यबाट पछि हट्दा ममा मानवताको कमी हुनेथ्यो। धेरै विचार गरेपछि, मैले यो कर्तव्य स्विकारेँ। तर, धेरै समय नबित्दै मैले के थाहा पाएँ भने सोधपुछका क्रममा, प्रहरीले पक्राउ परेका ब्रदर-सिस्टरहरूलाई तस्बिरहरू देखाउँदै अगुवाहरू पहिचान गर्न लगाएको थाहा पाएँ। सीसीपीले लगातार अगुवाहरूलाई पक्राउ गरिरहेको थियो, र यदि उनीहरूले म अहिले मण्डली अगुवा हुँ भनी थाहा पाएका भए, के पक्राउ परेमा मैले पनि कडा सजाय भोग्नेथिइनँ र? मैले पक्राउ परेका र सजाय पाएका ब्रदर-सिस्टरहरूलाई सम्झेँ। कतिपयलाई जेलमा सँगी कैदीहरूले दुर्व्यवहार गरेका थिए, अरूलाई जेलका गार्डहरूले निर्दयतापूर्वक कुटेका र यातना दिएका थिए, र उनीहरूले हरेक दिन कडा शारीरिक श्रम गर्नुपर्थ्यो। मेरो स्वास्थ्य पहिले नै कमजोर भएकाले, पक्राउ परेपछि त जेलको प्रत्येक दिन एक वर्षसरह लाग्नेथ्यो, र म त्यहाँबाट बाहिर आउन सक्थेँ कि सक्थिनँ भन्न गाह्रो थियो। चीनमा कर्तव्य गर्नु निरन्तर ज्यान जाने जोखिमसहित खुकुरीको धारमा उभिनुजस्तो वास्तवमै जोखिमपूर्ण छ, मैले यो कर्तव्य नलिएको भए राम्रो हुनेथ्यो भन्‍ने सोचिरहेँ … म अत्यन्तै चिन्तित भएँ र मैले आफ्नो काममा ध्यान केन्द्रित गर्न सकिनँ। मेरो स्थिति ठिक नभएको बुझेर, मैले तुरुन्तै परमेश्‍वरलाई प्रार्थना गरेँ र मेरो हृदयको रक्षा गर्न आग्रह गरेँ।

त्यो रात, म बिलकुलै निदाउन सकिनँ। मण्डलीले ठूलो स्तरमा कारबाही सामना गर्दा आफूले कायरता र डर मात्र प्रकट गरेकी थिएँ, र आफूलाई जोगाउन आफ्नो कर्तव्यबाट भाग्नसमेत चाहेकी थिएँ भनेर मैले चिन्तन गरेँ। प्रतिकूलताको सामना गर्दा किन म आफ्नैबारे सोचिरहन्थेँ? मैले आफ्नो भक्तिका क्रममा, परमेश्‍वरका वचनहरूका दुईवटा खण्ड पढेँः “ख्रीष्टविरोधीहरू आफ्नो सुरक्षा कायम राख्न सक्दो प्रयास गर्छन्। तिनीहरू मनमनै यस्तो सोच्छन्: ‘मैले जसरी पनि आफ्नो सुरक्षा पक्कापक्की गर्नैपर्छ। जो पक्राउ परे पनि, मचाहिँ पर्नै हुँदैन।’ यस मामलामा, तिनीहरू प्राय: परमेश्वरसामु आएर आफूलाई समस्यामा पर्नबाट बचाउनुहोस् भनी याचना गर्छन्। तिनीहरूलाई, जे भए पनि आफूले मण्डली अगुवाको काम गरिरहेको छु र मलाई परमेश्वरले रक्षा गर्नुपर्छ भन्ने लाग्छ। आफ्‍नो सुरक्षाको खातिर र पक्राउ पर्नबाट जोगिन, सबै उत्पीडनबाट उम्‍केर आफूलाई सुरक्षित वातावरणमा राख्‍न, ख्रीष्टविरोधीहरू आफ्‍नो सुरक्षाको लागि प्रायजसो बिन्ती र प्रार्थना गर्छन्। तिनीहरू आफ्‍नै सुरक्षाको कुरा आउँदा मात्रै साँचो रूपमा परमेश्‍वरमा भरोसा गर्छन् र आफूलाई समर्पित गर्छन्। यस्तो बेला तिनीहरूको विश्‍वास साँचो हुन्छ र परमेश्‍वरमाथि तिनीहरूको भरोसा साँचो हुन्छ। तिनीहरू परमेश्‍वरलाई आफ्नो सुरक्षा गरिमाग्न मात्रै प्रार्थना गर्ने कष्ट गर्छन्, मण्डलीको काम वा आफ्‍नो कर्तव्यबारे अलिकति पनि विचार गर्दैनन्। तिनीहरूको काममा, व्यक्तिगत सुरक्षा नै तिनीहरूलाई डोऱ्याउने सिद्धान्त हो। यदि कुनै स्थान सुरक्षित छ भने, ख्रीष्टविरोधीहरूले काम गर्न त्यही स्थान रोज्नेछन्, र वास्तवमा तिनीहरू निकै सक्रिय र सकारात्मक देखिनेछन्, आफ्‍नो ठूलो ‘जिम्‍मेवारी बोध’ र ‘बफादारिता’ देखाउँछन्। यदि कुनै काममा खतरा हुन्छ र त्यसमा कुनै घटना घटित हुने सम्‍भावना छ, यो काम गर्ने व्यक्तिलाई ठूलो रातो अजिङ्गरले भेट्टाउने खतरा छ भने, तिनीहरूले यस्तो बहाना बनाएर यो काम अस्वीकार गर्छन्, र यसबाट भाग्‍ने मौका खोज्छन्। खतरा आउनेबित्तिकै, वा खतराको सङ्केत देख्‍नेबित्तिकै, तिनीहरूले दाजुभाइ-दिदीबहिनीहरूको कुनै वास्ता नगरी आफूलाई मुक्त गर्ने र आफ्‍नो कर्तव्य त्याग्‍ने उपाय सोच्छन्। तिनीहरूले आफूलाई खतराबाट मुक्त गर्ने बारेमा मात्रै सोच्छन्। तिनीहरूले पहिले नै हृदयमा तयारी गरिसकेका हुन सक्छन्। खतरा देखा पर्नेबित्तिकै, तिनीहरूले मण्डलीको काम कसरी अघि बढ्छ, वा परमेश्‍वरको घरका हितहरूमा के-कस्तो क्षति पुग्‍न सक्छ भन्‍नेबारे, वा दाजुभाइ-दिदीबहिनीहरूको सुरक्षाबारे कुनै वास्ता नगरी तिनीहरूले आफूले गरिरहेको कामलाई तुरुन्तै छोड्छन्। तिनीहरूलाई भाग्‍नुको मात्रै मतलब हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दुई))। “ख्रीष्ट विरोधीहरू अत्यन्तै स्वार्थी र घृणित हुन्छन्। परमेश्‍वरमाथि तिनीहरूसँग साँचो विश्‍वास हुँदैन, परमेश्‍वरप्रतिको बफादारी हुने कुरा त परै जाओस्; जब तिनीहरूले कुनै समस्याको सामना गर्छन्, तिनीहरूले केवल आफूलाई बचाउँछन् र आफ्नो सुरक्षा गर्छन्। तिनीहरूका लागि, आफ्नो सुरक्षाभन्दा महत्त्वपूर्ण कुरा अरू केही हुँदैन। तिनीहरू जीवित रहेसम्म र पक्राउ नपरेसम्म पुग्यो, तिनीहरूले मण्डलीको काममा कति हानि पुगेको छ भन्ने कुराको वास्ता गर्दैनन्। यस्ता मानिसहरू अत्यन्तै स्वार्थी हुन्छन्, तिनीहरूले दाजुभाइ-दिदीबहिनीहरू वा मण्डलीको कामबारे बिल्कुलै सोच्दैनन्, तिनीहरूले आफ्नै सुरक्षाबारे मात्र सोच्छन्। तिनीहरू ख्रीष्टविरोधीहरू हुन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दुई))। परमेश्‍वर ख्रीष्टविरोधीहरूको प्रकृति अत्यन्तै स्वार्थी र घिनलाग्दो हुन्छ भनी खुलासा गर्नुहुन्छ। तिनीहरू आफ्ना हितलाई अरू सबैभन्दा माथि राख्छन्, र कुनै निश्चित परिस्थितिमा, यदि कुनै कुराले तिनीहरूको हितलाई असर गऱ्यो भने, तिनीहरू निसङ्कोच आफ्नो रक्षा गर्छन्। ख्रीष्टविरोधीहरू पूर्ण रूपमा फाइदामुखी हुन्छन्, र तिनीहरूमा कुनै विवेक वा समझ हुँदैन। तिनीहरू “अरूको होइन, आफ्नो दुनो सोझ्याउनुपर्छ” भन्‍ने शैतानी दर्शन पालना गर्छन् र शैतानको पूर्ण छविमा जिउँछन्। परमेश्‍वरका वचनहरू र मेरो आफ्नै व्यवहारबारे चिन्तन गर्दा, के मैले ख्रीष्टविरोधीको स्वार्थी र घिनलाग्दो स्वभाव प्रकट गरेकी थिइनँ र? सामान्यतया, पक्राउ पर्ने कुनै खतरा नहुँदा, म आफ्नो कर्तव्य जतिसुकै कठिन वा थकाइलाग्दो भए पनि, कर्तव्य गर्न निकै सक्रिय हुन्थेँ, आफ्ना कर्तव्यप्रति बफादारी र परमेश्‍वरप्रति समर्पणको देखावटी रूप देखाउँथेँ। तर जब मण्डलीले ठूलो स्तरमा कारबाही सामना गर्‍यो र मलाई खटाइएका कर्तव्यमा मेरा व्यक्तिगत हित मुछिए, तब मेरो स्वार्थीपन र घृणितपन प्रकट भए। ब्रदर-सिस्टरहरूले मलाई परमेश्‍वरका वचनका पुस्तकहरू स्थानान्तरण गर्न छनौट गर्दा, मैले आफूलाई जोगाउन त्यो कर्तव्य अरू कसैलाई सुम्पिन चाहेँ। जब मण्डलीले मलाई अस्थायी रूपमा अगुवामा बढुवा गऱ्यो, तब मैले कसरी मण्डलीको काम राम्रोसँग गर्ने र यो जिम्मेवारी बहन गर्ने भन्‍नेबारे ध्यान दिनुको सट्टा, पक्राउ पर्ने र सजाय पाउने डरले चिन्तित भएँ, र आफूलाई जोगाउन कर्तव्यबाट भाग्ने विचारसमेत गरेँ। म मृत्युदेखि अत्यन्तै डराएँ! भनिन्छ, प्रतिकूलतामा इमानदारी प्रकट हुन्छ, तर के मैले प्रतिकूलता सामना गर्दा इमानदारीपूर्वक व्यवहार गरेँ त? अहँ! मैले त स्वार्थीपन र कपटबाहेक केही प्रकट गरिनँ! मैले यत्तिका वर्ष परमेश्‍वरका वचनको मलजल र भरणपोषण पाइरहेको कुराबारे सोचेँ, तर जब मण्डलीले ठूलो स्तरको कारबाही सामना गरिरहेको थियो र मण्डलीलाई मैले आफ्नो भूमिका निभाउनुपर्ने आवश्यक पऱ्यो, तब मैले त्यसबाट उम्कन र आफूलाई जोगाउन बहाना खोजेँ। कुन अर्थमा ममा कुनै मानवता थियो र? मैले परमेश्‍वरलाई म आफूलाई उहाँका लागि समर्पण गर्न र उहाँको प्रेमको ऋण चुकाउन इच्छुक छु भन्दै प्रार्थना गरेकी थिएँ, तर म त स्वार्थी र घृणित तरिकमा जिइरहेकी थिएँ, र मैले आफूलाई जोगाउन खोजेँ। के यो परमेश्‍वरलाई धोका दिनु होइन र? यदि यी तथ्यहरू प्रकट नभएको भए र परमेश्‍वरका वचनहरूको न्याय र खुलासा नभएको भए, ममा अझै आफ्नो स्वार्थी र आत्महित खोज्ने शैतानी स्वभावबारे कुनै साँचो बुझाइ हुनेथिएन। म अझै पनि आफू परमेश्‍वरप्रति इमानदार छु र उहाँ मलाई अवश्यै अनुमोदन गर्नुहुन्छ, र परमेश्‍वरको काम समाप्त भएपछि, म राज्यमा प्रवेश गर्नेछु र परमेश्‍वरका आशिष् पाउनेछु भनेर सोच्नेथिएँ। म वास्तवमै आफूलाई चिन्दिनथेँ! परमेश्‍वरको काम अत्यन्तै व्यावहारिक छ। उहाँले ठूलो रातो अजिङ्गरले गरेको सतावट र पक्राउमार्फत् मेरो भ्रष्टता प्रकट गर्नुभएको छ र आफूलाई बुझ्न मलाई मद्दत गर्नुभएको छ। यो मेरा लागि परमेश्‍वरको मुक्ति हो! यसबारे सोच्दा, मलाई पछुतो भयो र मैले अबदेखि शैतानी सिद्धान्तअनुसार जिउन चाहिनँ।

पछि, मैले परमेश्‍वरका वचनको एउटा खण्ड भेट्टाएँ, जसले मलाई धेरै अन्तर्दृष्टि दियो। परमेश्‍वर भन्‍नुहुन्छ: “यदि तँ आफू सृजित प्राणी हुँ भनेर स्वीकार गर्छस् भने, तैँले सुसमाचार सुनाउने आफ्नो जिम्‍मेवारी पूरा गर्न र आफ्‍नो कर्तव्य राम्ररी पूरा गर्नका लागि कष्ट भोग्‍न र मूल्य चुकाउन आफूलाई तयार गर्नुपर्छ। यस्तो मूल्य केही शारीरिक रोगबिमार वा कठिनाइको भोगाइ वा ठूलो रातो अजिङ्गरको सतावट भोगाइ वा सांसारिक मानिसहरूको गलत बुझाइको कष्ट, साथै सुसमाचार सुनाउँदा भोग्ने सङ्कष्टहरू हुन सक्छन्: कसैले हामीलाई विश्‍वासघात गर्न सक्छ, कुटपिट र हप्की, अनि निन्दा सहनुपर्ने हुन सक्छ—भीडको कुटाइ खाएर ज्यानसमेत जान सक्छ। सुसमाचार प्रचार गर्ने क्रममा, तँ परमेश्‍वरको काम पूरा हुनुभन्दा पहिले नै मर्ने, र परमेश्‍वरको महिमाको दिन देख्‍नका लागि तँ बाँच्‍न नपाउने सम्‍भावना पनि हुन्छ। तिमीहरू यसका लागि तयार रहनुपर्छ। यो तिमीहरूलाई तर्साउन भनिएको होइन; यो तथ्य हो। … यसबाहेक, प्रभु येशूका यी चेलाहरू कसरी मरे? चेलाहरूमध्ये, कतिलाई ढुङ्गाले हानियो, कतिलाई घोडामा बाँधेर घिस्स्याइयो, कतिलाई उँधोमुन्टो क्रूसमा टाँगियो, कतिलाई पाँचवटा घोडाले तानेर हातखुट्टा र टाउको चुडाइँयो—तिनीहरूले हरकिसिमको मृत्यु भोगे। तिनीहरूको मृत्युको कारण के थियो? के तिनीहरूलाई तिनीहरूको अपराधका निम्ति कानुनअनुसार दण्ड दिइयो? दिइएन। प्रभुको सुसमाचार प्रचार गरेका कारण तिनीहरूलाई निन्दा गरियो, कुटियो, हप्काइयो, र मारियो र संसारका मानिसहरूले तिनीहरूलाई इन्कार गरे—तिनीहरू त्यसरी नै शहीद भए। … वास्तवमा, तिनीहरूका शरीर यसरी मरेका र बितेका थिए; यो मानिसको संसारबाट प्रस्थान गर्ने तिनीहरूको आफ्नो माध्यम थियो, तापनि यसको अर्थ तिनीहरूको परिणाम एकै प्रकारको थियो भन्‍ने होइन। तिनीहरूको मृत्यु र प्रस्थानको माध्यम चाहे जे नै भए पनि, र त्यो जसरी भए पनि परमेश्‍वरले ती जीवनका, ती सृजित प्राणीहरूका अन्तिम परिणाम त्यसरी परिभाषित गर्नुभएको थिएन। यो तैँले स्पष्ट रूपमा बुझ्नुपर्ने कुरा हो। यसको विपरीत, तिनीहरूले यस संसारलाई दोषी ठहराउन र परमेश्‍वरका कामहरूको गवाही दिन ठ्याक्कै तिनै माध्यमहरूको प्रयोग गरे। यी सृष्टि गरिएका प्राणीहरूले आफ्नो सबैभन्दा मूल्यवान्‌ जीवन प्रयोग गरे—तिनीहरूले आफ्नो जीवनको अन्तिम क्षण परमेश्‍वरका कार्यहरूको गवाही दिनका लागि, परमेश्‍वरको महान् शक्तिको गवाही दिनका लागि, र शैतान र संसारलाई परमेश्‍वरका कार्यहरू सही छन्, प्रभु येशू परमेश्‍वर हुनुहुन्छ, उहाँ प्रभु हुनुहुन्छ, र परमेश्‍वरको देहधारी शरीर हुनुहुन्छ भनी घोषणा गर्नका लागि प्रयोग गरे। आफ्नो जीवनको अन्तिम क्षणसम्म पनि तिनीहरूले प्रभु येशूको नाउँलाई कहिल्यै इन्कार गरेनन्। के यो संसारमाथिको एक प्रकारको न्याय थिएन र? तिनीहरूले प्रभु येशू नै प्रभु हुनुहुन्छ, प्रभु येशू नै ख्रीष्ट हुनुहुन्छ, उहाँ परमेश्‍वरको देहधारी शरीर हुनुहुन्छ, उहाँले गर्नुभएको सारा मानवजातिलाई छुटकारा दिने कामले यस मानवजातिलाई निरन्तर जिउन दिन्छ भनी संसारलाई घोषणा गर्न, मानवजातिको अगि पुष्टि गर्न आफ्नो जीवनको प्रयोग गरे—यो तथ्य सधैँ अपरिवर्तनीय छ। प्रभु येशूको सुसमाचार सुनाउँदा शहीद बनेकाहरूले, कुन हदसम्म आफ्नो कर्तव्य पूरा गरे? के त्यो अन्तिम हद थियो? त्यो अन्तिम हद कसरी प्रकट भयो? (तिनीहरूले आफ्‍नो जीवन दिए।) त्यो सही हो, तिनीहरूले आफ्नो प्राण दिएर त्यो मूल्य चुकाए। परिवार, धन-सम्पत्ति, र यस जीवनका भौतिक थोकहरू सबै बाहिरी थोकहरू हुन्; आफूसँग जोडिएको एउटै मात्र कुरा जीवन हो। प्रत्येक जीवित व्यक्तिका लागि जीवन सम्हालेर राख्नुपर्ने सबैभन्दा बहुमूल्य र प्रिय कुरा हो, अनि यी व्यक्तिहरूले मानवजातिप्रति परमेश्‍वरको प्रेमको पुष्टि गर्न र गवाही दिन भनेर आफ्नो सबैभन्दा बहुमूल्य सम्पत्ति अर्थात् जीवन अर्पण गर्न सकेको देखिन्छ। तिनीहरूको मृत्यु भएको दिनसम्म, तिनीहरूले परमेश्‍वरको नाउँलाई इन्कार गरेनन्, न त तिनीहरूले परमेश्‍वरको कामलाई नै इन्कार गरे, र तिनीहरूले आफ्नो जीवनको अन्तिम क्षण यही तथ्यको अस्तित्वको गवाही दिनका निम्ति प्रयोग गरे—के यो सर्वोच्‍च प्रकारको गवाही होइन र? यो आफ्नो कर्तव्य पूरा गर्ने सबैभन्दा राम्रो तरिका हो; आफ्नो जिम्मेवारी पूरा गर्नु भनेको यही नै हो” (वचन, खण्ड ३। आखिरी दिनहरूका ख्रीष्टका वार्तालापहरू। सुसमाचार सुनाउनु सबै विश्‍वासीहरूले सम्मान गर्नुपर्ने कर्तव्य हो)। परमेश्‍वरका वचनहरू पढेपछि मैले के बुझेँ भने यदि हामीले जीवनको अर्थ जीवन-मरणको मूल्य स्पष्ट रूपमा साँच्चै बुझ्यौँ, र परमेश्‍वरका वचनहरूअनुसार जियौँ भने, हामी प्रतिकूलताको समयमा परमेश्‍वरप्रति साँचो समर्पण गर्न सक्छौँ र उहाँप्रतिको आफ्नो गवाहीमा दृढ रहन सक्छौँ। हामी हरेकका लागि जीवन सबैभन्दा अमूल्य कुरा हो। यदि हामीले आफ्नो जीवन परमेश्‍वरलाई सुम्पन सक्यौँ भने, हामीलाई कुनै पनि कुराले पराजित गर्न सक्दैन। मैले यस क्षणसम्म कसरी परमेश्‍वरलाई पछ्याएकी थिएँ भन्‍नेबारे सोच्दा, म काम, परिवार, विवाह र धनजस्ता कुराहरूलाई बिस्तारै त्याग्न सक्षम भएकी थिएँ, तर खतरा र आफ्नो जीवन गुमाउने सम्भावना सामना गर्दा, मेरो विद्रोहीपन खुलासा भयो। म आफूलाई जोगाउन आफ्नो कर्तव्यबाट भाग्न चाहन्थेँ। म मृत्युदेखि धेरै डराएकी थिएँ! सीसीपीको चरम सतावट र गिरफ्तारीको अभिप्राय हामीलाई सङ्कोची र डरपोक बनाउनु, आफ्नो परमेश्‍वरप्रतिको आस्था त्याग्न, आफ्ना कर्तव्य छोड्न र उहाँलाई धोका दिन लगाउनु हो, जसले गर्दा हामी मुक्तिको मौका गुमाउँछौँ। यो शैतानको षड्यन्त्र हो। परमेश्‍वरले कामकुरा जसरी योजनाबद्ध र बन्दोबस्त गर्नुभए पनि, हामीले आफ्नो जीवन परमेश्‍वरलाई सुम्पेर, समर्पणको हृदयले आफ्ना कर्तव्य पूरा गरेर मात्र शैतानलाई पराजित गर्न र लज्जित बनाउन सक्छौँ। यदि म सतावटले मरेँ भने, मुक्ति पाउनेछैनँ भनेर मैले सधैँ सोचेकी थिएँ तर यो मेरो आफ्नै धारणा र कल्पना थियो। अनुग्रहको युगमा, प्रेरितहरूले रोमी सरकारको सतावट र गिरफ्तारी अनुभव गरे। कोही तरवारले मारिए, र अरूलाई क्रूसमा उँधोमुन्टो टाँगिए। उनीहरूले स्वर्गको राज्यको सुसमाचार फैलाउन आफ्नो जीवन दिए, र प्रभु येशूको मुक्तिको गवाही दिन आफ्नो जीवन प्रयोग गरे, र त्यसरी परमेश्‍वरको अनुमोदन पाए। आज, धेरै ब्रदर-सिस्टरहरू परमेश्‍वरका आखिरी दिनहरूको सुसमाचार फैलाएकामा पक्राउ र सतावटमा पर्छन्। उनीहरू यातना र कुटपिट भोग्छन्, जसले गर्दा अपाङ्ग वा मृत्युसमेत हुन्छ, तर उनीहरू मृत्यु सामना गर्दासमेत शैतानसामु झुक्न इन्कार गर्दै परमेश्‍वरको गवाहीमा दृढ रहन रोज्छन्। यस्तो मृत्यु अर्थपूर्ण हुन्छ। मानव दृष्टिकोणमा भौतिक शरीर मरे पनि उनीहरूको आत्मा मर्दैन। यो सब परमेश्‍वरको बन्दोबस्तअन्तर्गत हुन्छ। परमेश्‍वरको गवाही दिन आफ्नो जीवन अर्पण गर्नु गवाहीको सर्वोच्च रूप हो। यसबारे चिन्तन गर्दा, मलाई अन्तर्दृष्टि पाएको महसुस भयो। यो वर्तमान वातावरण परमेश्‍वरले मलाई यो प्रतिकूल परिस्थिति सामना गर्दा मैले आफ्ना कर्तव्य पूरा गर्न र गवाहीमा दृढ रहन चयन गर्नेछु कि छैन् वा आफ्नो कर्तव्य त्यागेर निरर्थक जीवन जिउनेछु कि छैनँ भनेर जाँच्ने तरिका थियो। परमेश्‍वरले मेरो मनोवृत्ति र अभ्यासहरू हेरिरहनुभएको थियो। प्रभु येशूले भन्‍नुभयो: “अनि शरीर मार्ने तर आत्मा मार्न नसक्‍नेहरूसँग नडराओ, तर उहाँसँग डराओ जसले आत्मा र शरीर दुवै नरकमा नष्ट पार्न सक्‍नुहुन्छ” (मत्ती १०:२८)। “आफ्नो जीवन भेट्टाउनेले त्यो गुमाउनेछ: र मेरो खातिर आफ्नो जीवन गुमाउनेले त्यो भेट्टाउनेछ” (मत्ती १०:३९)। मेरो जीवन परमेश्‍वरका हातमा छ। शैतानले मेरो देहलाई कैद गर्न र हानि पुर्‍याउन सक्ने भए पनि, मेरो भवितव्य वा गन्तव्यलाई नियन्त्रण गर्न सक्दैन। प्रत्येक व्यक्तिको जीवन परमेश्‍वरका हातमा छ, र हामीले अनुभव गर्ने सबै कुरा उहाँ उचित रूपमा बन्दोबस्त गर्नुहुन्छ। यदि मैले आफूलाई जोगाउन आफ्नो कर्तव्य त्यागेकी भए, यो परमेश्‍वरलाई धोका दिनु हुनेथ्यो र मैले आफ्नो मुक्तिको अवसर गुमाउनेथिएँ। परमेश्‍वरले मलाई जीवन दिनुभयो र यस संसारमा ल्याउनुभयो, त्यसैले मैले पूरा गर्नुपर्ने एउटा मिसन छ। सृजित प्राणीका रूपमा सृष्टिकर्तालाई पछ्याउन र आफ्नो कर्तव्यहरू पूरा गर्न सक्नुको अर्थ मेरो जीवन व्यर्थै जिइएको छैन! परमेश्‍वरका वचनहरूले मेरो हृदयलाई प्रेरित गरे। भविष्यमा जेसुकै भए पनि, सृजित प्राणीका लागि सृष्टिकर्तामा समर्पित हुनु पूर्णतया स्वाभाविक र न्यायोचित छ। म मेरो जीवन परमेश्‍वरलाई सुम्पन, आफूले सक्दो गर्न, र आफ्नो कर्तव्य पूरा गर्न इच्छुक थिएँ। पछि, मण्डली जीवनलाई शीघ्र पुनर्स्थापित गर्न, हामीले मण्डली डिकनहरूसँग भेला बोलायौँ। हामीले प्रतिकूलताको समयमा कसरी आफ्ना कर्तव्यमा दृढ रहने भन्‍नेबारे, अनि सतावट र गिरफ्तारीको सामना गर्दा परमेश्‍वरको अभिप्रायबारे सङ्गति गर्‍यौँ, र हामीले विभिन्न कार्यहरू पनि कार्यान्वयन गर्‍यौँ। दुई महिनापछि, ब्रदर-सिस्टरहरूको मण्डली जीवन बिस्तारै सामान्य बन्यो।

नोभेम्बरको एक दिन, हामीले अचानक मण्डली अगुवा ली झोङ र अन्य पन्ध्र ब्रदर-सिस्टरहरूलाई प्रहरीले बलपूर्वक गिरफ्तार गरेर लगेको खबर पायौँ। मेरो मन फेरि भारी भयो, र मलाई सीसीपी अर्थात् त्यस पिशाचदेखि झनै घृणा लाग्यो। भोलिपल्ट बिहान, हामीले परमेश्‍वरका वचनका पुस्तकहरू सुरक्षित स्थानमा स्थानान्तरण गर्ने मामिलाबारे सहकर्मीहरूसँग तुरुन्तै छलफल गर्‍यौँ। नयाँ ठाउँ थाहा हुने म मात्र भएकीले, मैले नै पुस्तकहरू नयाँ ठाउँमा स्थानान्तरणर गर्ने निर्णय भयो। तर मैले मनमनै सोचेँ, “यस यात्रामा चारैतिर गाडी र क्यामेरा छन्, तिनबाट जोगिन असम्भव छ। स्थानान्तरण गरिरहेको बेला यदि म फेला परेँ भने, त्यो अकाट्य प्रमाण हुनेछ, र मैले पक्का सजाय पाउनेछु। यदि मलाई ज्यान जानेगरी यातना दिइयो भने नि? यो एकदमै खतरनाक हुन्छ! सायद अरू कोही जानुपर्छ।” तर मैले यो सुझाव दिनै लाग्दा आफ्ना शब्दहरू मनमै दबाएँ। यस महत्त्वपूर्ण क्षणमा, म अझै पनि आफ्ना व्यक्तिगत सुरक्षाबारे सोच्दै थिएँ। मैले कुन अर्थमा बफादारी देखाइरहेकी थिएँ र? म मृत्युदेखि निकै डराएकी थिएँ! मेरो जीवन परमेश्‍वरको हातमा छ, मेरो आफ्नै नियन्त्रणमा छैन। म परमेश्‍वरप्रति बफादार हुनुपर्थ्यो। यसबारे सोच्दै, मैले परमेश्‍वरलाई प्रार्थना गरेँ, “हे परमेश्‍वर, म असाध्यै स्वार्थी र घृणित छु। म फेरि आफ्नो कर्तव्यबाट पन्छिन खोज्दै थिएँ। अब म मेरो जीवन तपाईँलाई सुम्पन इच्छुक छु। कृपया मलाई यस महत्त्वपूर्ण क्षणमा आफ्नो कर्तव्य पूरा गर्न र पुस्तकहरू सुरक्षित तरिकाले स्थानान्तरण गर्न मार्गदर्शन गर्नुहोस्।” यस समयमा, मैले परमेश्‍वरका केही वचनहरू सम्झेँ: “आफ्‍नो कर्तव्य र आफूले गर्नुपर्ने कार्यमा, र त्योभन्दा पनि ठूलो कुरा, परमेश्‍वरले दिनुभएको आज्ञा र तेरो दायित्व, साथै तेरो कर्तव्यभन्दा बाहिरको तर तैँले गर्नुपर्ने महत्त्वपूर्ण कार्य, तेरो लागि तय गरिएको काम र तँलाई तोकेरै गर्न लगाइएको काममा—तैँले मूल्य चुकाउनुपर्छ, चाहे यो जति नै कठिन किन नहोस्। यदि तँ पूर्ण रूपमा लागिपर्नु परे पनि, सतावट आइपर्ने नै देखिए पनि, र यसले तेरो ज्यान खतरामा पार्ने नै भए पनि, तँ मूल्य चुकाउनदेखि डराउनु हुँदैन, बरु बफादारी प्रदान गर्दै मृत्युसम्‍मै समर्पित हुनुपर्छ” (वचन, खण्ड ६। सत्यताको पछ्याइबारे। मानिसले किन सत्यता पछ्याउनै पर्छ)। परमेश्‍वरका वचनहरूले मलाई आस्था र शक्ति दिए। त्यो दिन मलाई दिइएको कर्तव्यमा परमेश्‍वरको अभिप्राय थियो, म पक्राउ पर्ने नपर्ने कुरा पनि परमेश्‍वरद्वारा पूर्वनिर्धारित थियो। त्यो क्षण परमेश्‍वरका वचनका पुस्तकहरू स्थानान्तरण गर्नु मेरा लागि सबैभन्दा उपयुक्त भएकाले, मैले निसर्त समर्पण गर्नुपर्थ्यो। पछि, सबैको सहकार्यमा, मैले सफलतापूर्वक पुस्तकहरू सुरक्षित स्थानमा स्थानान्तरण गरेँ।

यस अनुभवबाट मैले केही अन्तर्ज्ञान प्राप्त गरेँः म खतरनाक परिस्थितिमा हुँदा, परमेश्‍वरका वचनहरूले मलाई आस्था र साहस दिए, जसले गर्दा म आफ्ना कर्तव्यमा दृढ रहन सकेँ। त्यससँगै, मैले आफू कति डरपोक छु र म आफ्नो जीवनलाई कति मूल्यवान् ठान्छु भन्‍ने देखेँ। मैले मेरो स्वार्थी र लाभ-प्रेरित शैतानी स्वभावबारे केही बुझाइ प्राप्त गरेँ, र मृत्युलाई प्रष्ट रूपमा देख्न थालेँ, जसले गर्दा म कम डराएँ। म परमेश्‍वरलाई पछ्याउन र अर्थपूर्ण जीवनको पछि लाग्न आफ्ना आस्थामा झन् दृढ बनेँ। मैले यी अन्तर्ज्ञानहरू आरामदायक वातावरणमा प्राप्त गर्न सक्नेथिइनँ।


८७. हीनताको अन्धकारलाई जित्नु

क्रिस्टिना, अमेरिका

म सानो हुँदा निकै लजालु थिएँ, र जब-जब पाहुनाहरू आउँथे, तब-तब म मेरा आमाबुबाको पछाडि लुक्थेँ, र जब मेरा आमाबुबाले मलाई तिनीहरूलाई अङ्कल वा अन्टी भन्नु भन्थे, तब मलाई अत्यन्तै लाज लाग्थ्यो। मेरी आमाले पाहुनाहरूसँग यसो भन्दै मजाक गर्नुहुन्थ्यो, “यो बच्‍चा लाटो हो, बोल्न सक्दैन।” मेरी आमाले प्रायः म कहिल्यै केही बन्न वा केही गर्न नसक्ने पनि भन्नुहुन्थ्यो। बोल्दा लरबराउने हुनाले, मलाई प्रायजसो हाँसोमा उडाइन्थ्यो र आलोचना गरिन्थ्यो, र मलाई अरूको अगाडि बोल्न निकै डर लाग्थ्यो। जब-जब आफूलाई बोल्नैपर्ने परिस्थितिमा पाउँथेँ, तब म त्यसबाट उम्कन सक्दो प्रयास गर्थेँ। स्कुलमा हुँदा, मैले कहिल्यै कुनै क्रियाकलापमा भाग लिइनँ, र म सधैँ कुनामा लुकेर चुपचाप पढिरहेकी हुन्थेँ। मैले विश्‍वविद्यालयबाट स्नातक गरेको वर्ष, शिक्षकले म स्नातकोत्तर स्कुलका लागि सिफारिस गर्न योग्य रहेको भन्‍नुभयो, र म निकै खुशी भएँ, तर प्राध्यापकहरूले अन्तर्वार्ता लिनेछन् भन्‍ने सुनेपछि, मेरो सञ्चार सिप कमजोर, अनि सुसङ्गत तरिकाले उत्तर दिन सकिनँ भने बेइज्जत होला भन्ने सोचेर म निकै चिन्तित भएँ। केही दिन आफैसँग सङ्घर्ष गरेँ तर पनि मैले अन्तर्वार्तामा उपस्थित हुने साहस जुटाउन सकिनँ। परमेश्‍वरलाई पाएपछि, मैले ब्रदर-सिस्टरहरू भेला भएर खुलस्त र सरल रूपमा सङ्गति गरिरहेका, र कसैले कसैलाई हाँसोमा नउडाउने गरेको देखेँ, जसले मलाई स्वतन्त्र महसुस गरायो। बिस्तारै, मैले सबैसँग हृदयदेखि बोल्ने तालिम लिन थालेँ, मेरो स्थिति र बुझाइहरू बताउन थालेँ। कहिलेकहीँ म अलिक अकमकाउँथेँ, तर ब्रदर-सिस्टरहरूले मलाई हेला गर्दैनथे, र मलाई त्यति बाँधिएको महसुस हुँदैनथियो। समय बित्दै जाँदा, मैले अझै बढी कुरा गर्न थालेँ। पछि, एउटा भेलामा, सङ्गति गर्दा म विषयभन्दा बाहिर गएकी थिएँ, र समूह अगुवाले मलाई बीचमै रोके। मेरो अनुहार लाजले रातो भयो, र मलाई भुँइ खनेर लुकूँ जस्तो लागेको थियो। मलाई मेरा आमाबुबाले कहिल्यै केही बन्न सक्दैन भन्‍नुभएको कुरा याद आयो, र उहाँहरूको कुरा सही हुन् जस्तो लाग्यो। मलाई मेरो अकमकिने बानीले पूर्ण रूपमा बेकामे बनाएको छ, र म आफ्नो जीवन कसैले नदेख्ने गरी कुनामै बिताउँछु होला भन्‍ने लाग्यो। त्यो बेला, मैले मनमनै सोचेँ, “मैले मेरा कमीकमजोरी देखिन र गिल्लाबाट जोगिनका लागि मानिसहरूको अगाडि कम बोल्नुपर्छ।” त्यसपछि, मैले लामो समयसम्म, मुखमा टेप लगाएँ। समूह भेलाहरू बाहेक, अरूबेला म चुपचाप बस्थेँ, र अरूको सङ्गति मात्रै सुन्थेँ। कहिलेकहीँ मसँग आफ्नै अनुभवात्मक बुझाइ हुन्थ्यो, तर फेरि सोच्थेँ, म आफूले भन्‍न चाहेको कुरा मिलाएर भन्न सक्दिनँ र बोल्दाबोल्दै लटपटिन्छु, मलाई फेरि बीचमै रोकियो भने त, मेरो झनै बेइज्जत हुनेछ, अनि म सङ्गति गर्नबाट पछि हट्थेँ। पछि, मैले मण्डलीका लागि भिडियोहरू बनाउने काम गर्न थालेँ। ब्रदर-सिस्टरहरूले म यस क्षेत्रमा अलिक सिपालु छु भन्‍ने देखेर मलाई समूह अगुवा चयन गरे। तर जब समूह अगुवा बन्‍नु भनेको मैले बारम्बार कामको कार्यान्वयन र अनुगमन गर्नुपर्छ, अनि ब्रदर-सिस्टरका समस्याहरूलाई सङ्गति गरेर समाधान गर्नुपर्छ भन्‍ने मनमा आयो, तब म चिन्तित हुँदै सोच्न थालेँ, “मेरो लरबरिने बोलीले गर्दा, मैले यो कर्तव्य राम्ररी पूरा गर्न सकिनँ भने? त्यो त ज्यादै बेइज्जतको कुरा हुनेछ।” मैले यसबारे जति सोचेँ, त्यति नै डर लाग्यो, अनि मैले अगुवालाई मेरो क्षमता कमजोर छ र म यो कर्तव्य पूरा गर्न सक्दिनँ, त्यसैले तिनीहरूले यस भूमिकाका लागि अर्को ब्रदर वा सिस्टरलाई चुन्नुपर्छ भनेँ। अगुवाले मलाई परमेश्‍वरका अभिप्रायका बारेमा सङ्गति दिइन्, र परमेश्‍वरमा भरोसा गरेर यो कसरी अघि बढ्छ भनेर हेर्दै केही समय आफूलाई प्रशिक्षित गर्नू भनेर सुझाव दिइन्, र मैले मन नलागि-नलागि सहमति जनाएँ। समूह अगुवाको रूपमा काम गर्ने क्रममा, म निकै निष्क्रिय थिएँ, र हरेक पटक भेला वा सङ्गति आयोजना गर्नुपर्ने बेला, म पछि हट्थेँ, र मेरो सहकर्मीलाई नै बढी बोल्न दिन्थेँ। मैले किन यसो गरिरहेकी छु भन्‍ने कुरा उनले बुझेकी थिइनन्। उनी भन्थिन् मैले आफ्नो कर्तव्य पूरा गर्दा समस्याहरू पत्ता लगाउन सकेकी छु, मेरा आफ्नै विचार र दृष्टिकोणहरू छन्, र परमेश्‍वरका वचनहरूमा सङ्गति गर्दा केही अन्तर्ज्ञानहरू व्यक्त गर्न सक्छु, र मेरो क्षमता त्यति कमजोर छैन, र पनि किन म सधैँ बोल्नबाट भागिरहन्छु भन्ने सोचेर उनी छक्क पर्थिन्। उनले मलाई अझै धेरै अभ्यास गर्न प्रोत्साहन दिइन्। तर उनले जे भने पनि, मलाई अझै पनि अपर्याप्त छु भन्‍ने महसुस भयो, र मैले धेरै पटक राजीनामा दिने प्रयास समेत गरेँ। अन्त्यमा, म आफ्नो कर्तव्यमा अत्यन्तै निष्क्रिय भएकोले मलाई बर्खास्त गरियो। पछि, समूह अगुवाले मलाई समूहको कामको सुपरिवेक्षण गर्ने काममा सहकार्य गर्न भनिन्। मलाई अलिक चिन्तित हुँदै सोच्न थालेँ, “म बोल्न सिपालु छैनँ; आशा छ म आफूलाई लाजमर्दो बनाउँनँ।” समूह अगुवाले मलाई परमेश्‍वरका अभिप्रायहरूबारे सङ्गति गरिन्, र आफूसँग सहकार्य गर्नका लागि यी सीपबारे ज्ञान भएको व्यक्ति चाहिएको हो भनेर भनिन्। अगुवाले यसो भनेको सुन्दा मलाई अलिक ग्लानि भयो। म शब्दहरूमा लरबराउने भए पनि, म अझै पनि यस क्षेत्रमा केही काम गर्न सक्थेँ, र यस कामका लागि समूह अगुवासँग सहकार्य गर्नु अत्यावश्यक थियो। यदि म सधैँ पछि हटेँ भने, के यो काममा ढिला गर्नु हुन्थेन र? यी सोचलाई ध्यानमा राख्दै, म सहमत भएँ। त्यसपछि, मैले आफूलाई सोधिरहन्थेँ, “समूह अगुवा बन्‍न भन्दा म किन सधैँ भाग्न र पछि हट्न खोज्छु? यस्तो व्यवहार गराउने कुरा वास्तवमा के हो?” यी अन्योलताहरूलाई ध्यानमा राख्दै, मैले खोजी गर्न परमेश्‍वरलाई प्रार्थना गरेँ।

एउटा भेलामा, अगुवाले परमेश्‍वरका वचनहरूको एउटा खण्ड पढेर सुनाइन्, र यसले मेरो समस्यालाई समाधान गर्‍यो, र मेरो हृदयको यो अन्योलतालाई हटायो। सर्वशक्तिमान्‌ परमेश्‍वर भन्‍नुहुन्छ: “बच्‍चामा कतिपय मानिसहरू सामान्य देखिने, स्पष्ट बोल्‍न नसक्‍ने, र चतुर व्यवहार गर्न नजान्‍ने हुन्छन्, जसले गर्दा परिवार र समाजले तिनीहरूको नकारात्मक मूल्याङ्कन गर्छन्, र यस्तो भन्छन्: ‘यो बच्‍चा मन्दबुद्धिको, सुस्त, र बोल्न नजान्‍ने छ। अरूका छोराछोरीलाई हेर त, तिनीहरूले अरूलाई औँलामा नचाउँछन्। यो बच्‍चाचाहिँ दिनभरि ओठ लेब्र्याउँदै बस्छ। मान्छेलाई भेट्दा के भन्‍ने, कुनै गल्ती गरेपछि कसरी स्पष्टीकरण दिने वा आफ्‍नो बचाउ गर्ने, यसलाई थाहै छैन, र यसले मान्छेहरूलाई खुसी पार्न सक्दैन। यो बच्‍चा मूर्ख छ।’ आमाबुबाले यसै भन्छन्, आफन्त र साथीहरूले यसै भन्छन्, र तिनीहरूका शिक्षकहरूले पनि यसै भन्छन्। त्यस्ता व्यक्तिहरूमा यस्तो वातावरणले केही निश्‍चित र अदृश्य दबाब दिन्छ। यी वातावरणहरू अनुभव गरेर, तिनीहरूले अचेतन रूपमै निश्‍चित मानसिकता विकास गर्छन्। कस्तो मानसिकता? तिनीहरूले आफू राम्रो छैनँ, आफूलाई अरूले मन पराउँदैनन्, र आफूलाई देख्दा अरू खुसी हुँदैनन् भन्‍ने सोच्छन्। तिनीहरूले आफू पढ्नमा सिपालु छैनँ, र सुस्त छु भन्‍ने सोच्छन्, र अरूको छेउमा मुख खोलेर बोल्‍न सधैँ धकाउँछन्। मानिसहरूले तिनीहरूलाई केही कुरा दिँदा लाजले धन्यवाद पनि भन्दैनन्, र मनमनै सोच्छन्, ‘किन मेरो मुख सधैँ बन्द हुन्छ? अरू मानिसहरू किन यति मीठो बोल्‍न सक्छन्? म त मूर्खै हुँ!’ अवचेतन रूपमा, तिनीहरूले आफूलाई बेकामे ठान्छन्…। आफूलाई अरूभन्दा कमजोर ठान्‍ने मानिसहरूलाई आफ्‍नो सबल पक्ष के हो भन्‍ने नै थाहा हुँदैन। तिनीहरूले सधैँ आफूलाई कसैले मन पराउँदैन भन्‍ने सोच्छन्, आफू मूर्ख भएको महसुस गर्छन्, र परिस्थितिहरू सामना कसरी गर्ने, तिनीहरूलाई थाहै हुँदैन। छोटकरीमा भन्दा, तिनीहरूले म केही गर्न सक्दिनँ, म कुरूप छु, म चलाख छैनँ, र म प्रतिक्रिया दिन सुस्त छु भन्‍ने महसुस गर्छन्। अरूको तुलनामा तिनीहरू अनुल्‍लेखनीय हुन्छन् र पढाइमा राम्रो अङ्क ल्याउँदैनन्। त्यस्तो वातावरणमा हुर्केपछि, हीनताबोधको यो मानसिकताले क्रमिक रूपमा स्थान लिन्छ। यो तेरो हृदयमा गाँजिएको र दिमागमा खाँदिएको एक अटुट संवेगमा परिणत हुन्छ। तँ पहिले नै वयस्क भएर, संसारमा सङ्घर्ष गर्न थालेको, विवाह गरिसकेको र करियरमा अघि बढिसकेको भए पनि नभए पनि, र तेरो सामाजिक हैसियत जे-जस्तो भए पनि, तँ तेरो वातावरणमा हुर्कँदै गर्दा तँभित्र रोपिएको हीनताबोधको यो भावना हटाउनु असम्‍भव हुन्छ। तैँले परमेश्‍वरमा विश्‍वास गरेर मण्डलीमा आबद्ध भएपछि पनि, तैँले अझै पनि आफ्नो रूप त्यति राम्रो छैन, बौद्धिक क्षमता कमजोर छ, स्पष्ट रूपमा बोल्‍न आउँदैन, र केही पनि गर्न सक्दिनँ भन्‍ने लाग्छ। तैँले यस्तो सोच्छस्, ‘म जे सक्छु त्यही गर्छु। मैले अगुवा बन्‍ने आकाङ्क्षा बोक्‍नु हुँदैन, गहन सत्यताहरू खोजिरहनुपर्दैन, म सबैभन्दा सानो बनेर नै सन्तुष्ट हुनेछु, र अरूलाई जसरी मन लाग्छ त्यसरी नै मप्रति व्यवहार गर्न दिनेछु।’ ख्रीष्टविरोधी र झूटा अगुवाहरू देखा पर्दा, तैँले तिनीहरूलाई चिन्‍न वा खुलासा गर्न सक्दैनस्, र त्यसो गर्न आफू योग्य छैनँ भन्‍ने सोच्छस्। तँलाई लाग्छ कि तँ झूटो अगुवा वा ख्रीष्टविरोधी होइनस् भने त्यो काफी छ, तैँले बाधा र अवरोध ल्याइनस् भने पुगिहाल्छ, र तँ आफ्‍नै स्थानमा बस्‍न सकिस् भने त्यो पर्याप्त हुन्छ। हृदयको गहिराइमा, तँलाई यो पनि लाग्छ कि तँ पर्याप्त रूपमा कामलाग्दो र अरूजत्तिको असल छैनस्, सायद अरू मुक्तिका पात्रहरू हुन सक्लान्, तर तँ बढीमा सेवाकर्ता मात्रै होस्, त्यसकारण तँ सत्यता पछ्याउन योग्य नै छैनस्। तैँले जतिसुकै सत्यता बुझ्न सक्‍ने भए पनि, तँलाई अझै लाग्छ कि परमेश्‍वरले तँलाई त्यस्तो क्षमता र त्यस्तो रूप दिन पूर्वनिर्धारित गर्नुभएको हुनाले, सायद उहाँले तँलाई सेवाकर्ता हुन मात्रै पूर्वनिर्धारित गर्नुभएको हो, र सत्यता खोजी गर्ने, अगुवा बन्‍ने, र जिम्‍मेवारीमा रहने वा मुक्ति पाउने व्यक्ति बन्‍ने कार्यसँग तेरो कुनै सम्‍बन्ध छैन; यसको साटो, तँ सबैभन्दा महत्त्वहीन मानिस बन्‍न तयार हुन्छस्। हीनताबोधको भावना सायद तँमा जन्‍मजात आएको हुँदैन, तर अर्को तहमा गएर, तेरो परिवारको र तँ हुर्केको वातावरणको कारण, तँ सानातिना घोचपेच वा अनुचित आलोचनाहरूको सिकार बनिस्, जसले गर्दा तँमा हीनताबोधको भावना पैदा भयो। यस्तो संवेगले तेरो खोजको सही दिशामा असर पार्छ, यसले तेरो खोजको लागि तँमा हुनुपर्ने सही आकाङ्क्षामा प्रभाव पार्छ, र यसले तेरा उचित खोजहरूमा पनि अवरोध गराउँछ। अनि, तेरो उचित खोज र तेरो मानवतामा हुनुपर्ने उचित सङ्कल्पमा अवरोध भएपछि, सकारात्मक कुराहरू र सत्यता खोजी गर्ने तेरो उत्प्रेरणा दबिन्छ। यो उत्प्रेरणा दबाउने कार्य तेरो वरपरको वातावरण वा कुनै पनि व्यक्तिले गराएको हुँदैन, र अवश्यै परमेश्‍वरले तैँले यो कष्ट भोग्‍नुपर्छ भनेर निर्धारित गर्नुभएको पनि हुँदैन, यो त तेरो हृदयको गहिराइमा लुकेको अत्यन्तै नकारात्मक संवेगले गराएको हुन्छ” (वचन, खण्ड ६। सत्यताको पछ्याइमा। सत्यता कसरी पछ्याउने (१))। परमेश्‍वरका वचनहरू पढिसकेपछि, मलाई के महसुस भयो भने म हीनताबोधका कारण सधैँ अरूका अगाडि बोल्न र समूह अगुवा भएर कर्तव्य पूरा गर्न डराउने गरेको रहेछु। म सानो हुँदा, नचिनेका मान्छेलाई नमस्ते गर्न अत्यन्तै लजाउँथेँ, र मेरा आमाबुबाले मलाई प्राय: लाटो, बोल्न नसक्ने, र कहिल्यै केही नबन्ने भन्नुहुन्थ्यो, र आफन्तहरूले मलाई सामाजिक रीति पालन गरेर बोल्न नजान्ने मूर्ख भन्थे। यी शब्दहरूले मेरो आत्म-सम्मानमा ठूलो चोट पुर्‍याए र मलाई हीनता बोध गराए। परिणाम स्वरूप, मैले निरन्तर आफूलाई बोल्न नसक्‍ने व्यक्तिको रूपमा परिभाषित गरेँ, र बोल्नुपर्ने परिस्थितिमा आइपर्दा, म आत्तिन्थेँ, त्यसकारण म बारम्बार सङ्गति गर्नुपर्ने र बोल्नुपर्ने जुनसुकै कर्तव्यबाट भाग्थेँ र इन्कार गर्थेँ। जब म आफूभन्दा बोल्न सिपालु र क्षमता भएका मानिसहरू देख्थेँ, तब मलाई हीनताबोध हुन्थ्यो र लाज लाग्थ्यो, र म नकारात्मक बनेर पछि हट्थेँ। समूह अगुवा बन्‍ने अवसर दिइँदा पनि, मलाई आफू यसका लागि योग्य छैनँ जस्तो लाग्थ्यो, र सक्रिय भएर त्यो कर्तव्य पूरा गर्ने इच्छा हुन्थेन। मेरा हीनताबोधले मेरो दृष्टिकोण र पछ्याइका उद्देश्यहरूमा असर गरे, जसले म आफैलाई निरन्तर सीमित गर्ने र जिम्मेवारीहरू लिनबाट भाग्ने बनायो, जसकारण मैले सिद्ध हुने धेरै अवसरहरू गुमाएँ, अनि मेरो जीवन प्रवेशमा नोक्सान भयो। परमेश्‍वरको घरले मलाई अझै पनि समूह अगुवा बन्‍न प्रशिक्षित हुने अवसर दिएको थियो, र म आफूलाई हीनताबोधका बन्धनमा सीमित गर्न चाहन्‍नथिएँ, त्यसकारण मैले परमेश्‍वरलाई प्रार्थना गरी उहाँसँग मार्गदर्शन र आस्था मागेँ, ताकि म आफ्नो हीनताबोधका बन्धन र नियन्त्रणबाट मुक्त हुन सकूँ।

पछि, मैले परमेश्‍वरका वचनहरूको अर्को खण्ड पढेँ, जसले मलाई आफ्नो हीनताबोधलाई समाधान गर्ने मार्ग देखायो। सर्वशक्तिमान्‌ परमेश्‍वर भन्‍नुहुन्छ: “जुन परिस्थितिले तँमा हीनताबोधको अनुभूति जगाए पनि वा जसले वा जुन घटनाले यो पैदा गरे पनि, तैँले आफ्‍नो क्षमता, सामर्थ्य र प्रतिभा, अनि आफ्‍नो मानवताको गुणस्तरबारे आफूभित्र सही बुझाइ राख्‍नुपर्छ। हीनताबोध गर्नु सही कुरा होइन, न त आफूलाई ठूलो ठान्‍नु नै सही कुरा हो—ती दुवै नकारात्मक संवेगहरू हुन्। हीनताबोधले तेरो व्यवहार र विचार बाँध्‍न, र तेरो दृष्टिकोण र अडान प्रभावित पार्न सक्छ। त्यसरी नै, श्रेष्ठताबोधको पनि नकारात्मक प्रभाव हुन्छ। त्यसकारण, चाहे यो हीनताबोध होस् वा अर्को कुनै नकारात्मक संवेग होस्, तँमा यो संवेग पैदा गर्ने व्याख्याहरूप्रति सही बुझाइ हुनुपर्छ। सबभन्दा पहिले, तैँले यी व्याख्याहरू गलत छन् भनेर बुझ्‍नुपर्छ, र चाहे यो कुरा तेरो क्षमता वा प्रतिभासँग सम्‍बन्धित होस् वा तेरो मानवताको गुणस्तरसँग सम्‍बन्धित होस्, यी व्याख्याहरूले तेरो बारे अघि सार्ने मूल्याङ्कन र निष्कर्ष सधैँ गलत हुन्छ। त्यसोभए, तैँले आफूलाई सही रूपमा कसरी मूल्याङ्कन गर्न र चिन्‍न सक्छस्, र तँ कसरी हीनताबोधको भावनाबाट मुक्त हुन सक्छस्? तैँले आफ्‍नो बारे ज्ञान पाउने, आफ्‍नो मानवता, क्षमता, र प्रतिभाबारे जान्‍ने, साथै आफूमा के-कस्ता सामर्थ्यहरू छन् भनेर थाहा पाउने आधारको रूपमा परमेश्‍वरका वचनहरूलाई लिनुपर्छ। … यस्तो परिस्थितिमा, तैँले सही मूल्याङ्कन गर्नुपर्छ र परमेश्‍वरका वचनहरूअनुसार आफ्‍नो सही मापन गर्नुपर्छ। तैँले के सिकेको छस् र तेरा सामर्थ्यहरू के-केमा छन् त्यो पत्ता लगाएर आफूले गर्न सक्‍ने कुरा गर्नुपर्छ; तैँले गर्न नसक्‍ने कुराहरू, तेरा कमीकमजोरी र त्रुटिहरूको हकमा, तैँले मनन गरेर तिनलाई चिन्‍नुपर्छ, र तैँले तेरो क्षमता कस्तो छ, र त्यो असल छ कि खराब छ भनेर सही रूपमा मूल्याङ्कन गर्नु र जान्‍नुपर्छ। यदि तैँले आफ्‍ना समस्याहरू बुझ्‍न वा तीबारे स्पष्ट ज्ञान प्राप्त गर्न सक्दैनस् भने, समझशक्ति भएका र आफूले चिनेजानेका मानिसहरूलाई तेरो बारे मूल्याङ्कन गर्न अनुरोध गर्। तिनीहरूले भनेको कुरा सही भए पनि नभए पनि, कम्तीमा पनि यसले तँलाई एउटा सन्दर्भको रूपमा प्रयोग र विचार गर्न सकिने आधार दिन्छ र तँलाई आफ्‍नो बारेमा आधारभूत मूल्याङ्कन वा चरित्र चित्रण गर्न सक्षम तुल्याउँछ। अनि, तँ हीनताबोधजस्तो नकारात्मक संवेगको अपरिहार्य समस्या समाधान गर्न, र त्यसबाट क्रमिक रूपमा मुक्त हुन सक्छस्। यदि व्यक्तिले हीनताबोध चिन्‍न र त्यसप्रति सतर्क हुन, अनि सत्यता खोजी गर्न सक्छ भने, त्यस्तो हीनताबोधका भावनाहरू समाधान गर्न सजिलै हुन्छ” (वचन, खण्ड ६। सत्यताको पछ्याइमा। सत्यता कसरी पछ्याउने (१))। परमेश्‍वरका वचनहरू पढिसकेपछि, मेरो हृदय उज्यालो भयो। हीनताबोधलाई जित्नका लागि, मैले आफूलाई सही रूपमा बुझ्नुपर्छ, परमेश्‍वरका वचनहरू अनुसार आफूलाई मापन गर्नुपर्छ, मेरा सबल पक्ष र कमजोरीलाई वस्तुगत रूपमा मूल्याङ्कन, र आफूले गर्न सक्‍ने कुरा पूरा गर्न प्रयत्न गर्नुपर्छ, र मेरा कमीकमजोरीका हकमा, मैले तिनलाई शान्त भएर सामना गर्नुपर्छ र तिनलाई सही रूपमा लिनुपर्छ। यसरी, म बन्धनमा नपरी आफ्नो कर्तव्य पूरा गर्न सक्छु। मैले हीनताबोधमा बिताएका मेरा सबै वर्षका बारेमा मनन गरेँ, र मेरा आमाबुबाले मलाई सधैँ लरबराउने बोली र आफूलाई राम्रोसँग व्यक्त गर्न नसक्नुका कारण आलोचना गरेकोले मैले यसरी महसुस गरेको थिएँ, र मलाई आफ्नो सञ्चार सिप कमजोर छ, र मैले मेरा विचारहरू छोटकरीमा व्यक्त गर्न सक्दिनँ भन्‍ने मलाई लाग्थ्यो, त्यसकारण बारम्बार बोल्नुपर्ने र सङ्गति गर्नुपर्ने कर्तव्य गर्नुपर्ने हुँदा, मलाई डर लाग्थ्यो। त्यसपछि मैले शान्त भएर आफूलाई मूल्याङ्कन गरेँ, “परमेश्‍वरका वचन पढिसकेपछि, मैले केही अन्तर्ज्ञान प्राप्त गर्न सकेँ, र मैले ब्रदर-सिस्टरलाई सहयोग गर्न मेरा अनुभवात्मक बुझाइहरू बाँड्न सकेँ, जुन कुरा तिनीहरूले उपयोगी भयो भनेर बताए। म सीपसँग सम्बन्धित केही समस्याहरू पनि समाधान गर्न सक्छु, र मेरो सञ्चार सिप कमजोर र म लरबराउने भए पनि, यी समस्या त्यति साह्रो खराब छैनन् जसले मलाई स्पष्ट रूपमा आफ्‍नो कुरा व्यक्त गर्न वा कुनै काम पूरा गर्न रोक्छ। यसको साथै, यो दीर्घकालीन समस्या होइन, किनभने मैले लेखहरू लेखेर र सङ्गतिमा थप प्रशिक्षित भएर यस क्षेत्रमा आफूलाई सुधार्न सक्छु।” यो कुरालाई पहिचान गरेर, मलाई समूह अगुवाको रूपमा आफ्नो कर्तव्य पूरा गर्ने तनाव हुन छोड्यो, र मैले सक्रिय रूपमा यो काम गर्न सकेँ। जब म मेरा ब्रदर-सिस्टरहरूले आफ्नो कर्तव्यमा सामना गर्ने समस्याहरू देख्थेँ, मैले तिनलाई समाधान गर्न सक्दो सहयोग गर्थेँ, र मैले हाम्रो समूहका ब्रदर-सिस्टरको कामको प्रगतिबारे नियमित रूपमा अनुगमन गर्थेँ, तिनीहरूका कठिनाइ अध्ययन गरी तिनीहरूसँग समाधानबारे छलफल गर्थेँ, र यदि मैले कुनै कुरा समाधान गर्न सकिनँ भने, म मेरो सहकर्मीसँग सल्लाह गर्थेँ, र अन्त्यमा, हामीले सधैँ अघि बढ्ने कुनै न कुनै बाटो भेट्टाउन सक्थ्यौँ। यसरी व्यावहारिक रूपमा आफ्नो कर्तव्य पूरा गरेर, मैले आफ्ना विचारहरू स्पष्ट रूपमा व्यक्त गर्न सक्छु, मेरा ब्रदर-सिस्टरहरूले मलाई बुझ्न सक्छन् भन्‍ने देखेँ, र मैले समूह अगुवाको रूपमा रहेको आफ्नो कर्तव्यमा केही आत्मविश्‍वास प्राप्त गरेँ। केही समयपछि, अगुवाहरू मकहाँ आए र केही छलफलपछि, मलाई सुपरभाइजरको रूपमा तयार गर्न चाहेको बताए। यो खबर सुन्दा म छक्क परेँ र खुशी पनि भएँ, तर त्यसपछि मैले तुरुन्तै के सोचेँ भने मेरो बोल्ने भाषागत सीप कमजोर छ, र समूह अगुवा भएर मुस्किलले काम व्यवस्थापन सक्छु, समूहका ब्रदर-सिस्टरलाई मेरा कमीकमजोरी बारेमा थाहा छ, र मेरो सङ्गतिमा कमी देखिएमा भनेर तिनीहरूले बुझ्न सक्छन्, तर सुपरभाइजरका रूपमा, म धेरै मानिसहरूसँग अन्तरक्रिया गर्नेछु, अनि भेलाहरूमा र कामको कार्यान्वयनका लागि मैले सङ्गतिमा नेतृत्व लिनु आवश्यक हुनेछ। मेरो बोल्ने कला कमजोर भएकाले, मैले सङ्गति गर्न मुख खोल्ने बित्तिकै मेरा कमीकमजोरी खुलासा गर्नेछु भन्‍ने मलाई डर लागेको थियो, र यदि मैले नराम्ररी सङ्गति गरेँ भने, मेरो एकदमै बेइज्जत हुनेथियो। त्यसकारण मैले अगुवाहरूलाई भनेँ, “म यो काम गर्न सक्दिनँ, म यो भूमिकाका लागि योग्य छैनँ, अर्को सिस्टरलाई तयार गर्नु नै राम्रो हुन्छ।” त्यसपछि अगुवाहरूले मसँग परमेश्‍वरका अभिप्रायबारे सङ्गति गरे, मलाई आफूलाई सीमित नगर्न, यो सक्तो हुँदो रहेछ भन्ने हेर्दै प्रशिक्षित हुन, र कुनै पनि कठिनाइ समाधान गर्न अरूसँग सहकार्य गर्न प्रोत्साहन दिए। त्यसकारण मैले केही समय यो भूमिका निर्वाह गर्न सहमति जनाएँ।

त्यसपछि, मैले सोचेँ, “मलाई मेरो हीनताबोध ले प्रभाव पारेको महसुस भएको छ, र मैले आफूलाई सही रूपमा लिन सक्छु, त्यसोभए मैले किन अझै पनि सुपरभाइजरको भूमिका लिन हिचकिचाएँ र यसबाट भाग्‍न चाहेँ?” भक्तिको बेला, मैले परमेश्‍वरका वचनका केही खण्डहरू पढेँ, जसले मेरा केही समस्याका बारेमा केही स्पष्टता पाउन सकेँ। परमेश्‍वर भन्‍नुहुन्छ: “जब मानिसहरू अरूले तिनीहरूलाई उच्च नजरले हेरून् र तिनीहरूका दोषहरू र कमीहरू नदेखून् भनी सधैँ स्वाङ पार्छन्, सधैँ तिनीहरू आफूलाई ढाकछोप गर्छन्, सधैँ बहाना बनाउँछन्, जब तिनीहरूले मानिसहरूको अगाडि आफ्नो सर्वोत्तम पाटो प्रस्तुत गर्ने कोसिस गर्छन्, तब त्यो कस्तो किसिमको स्वभाव हो? त्यो अहङ्कार, बहानाबाजी, पाखण्ड हो, यो शैतानको स्वभाव हो, यो एक प्रकारको दुष्टता हो। शैतानी शासनका सदस्यहरूलाई नै लिऊँ: तिनीहरूले गोप्यमा जति नै लडाइँ, झगडा, वा हत्या गरे पनि कसैलाई पनि तिनीहरूको रिपोर्ट वा पर्दाफास गर्न दिँदैन। तिनीहरू मानिसहरूले आफ्नो पैशाचिक रूप देख्लान् भनेर डराउँछन्, र त्यसलाई ढाकछोप गर्न आफूले सकेजति सबै गर्छन्। जनसमुदायअघि तिनीहरू आफूलाई ढाकछोप गर्न आफूले सक्नेजति सबै गर्दै, तिनीहरू मानिसहरूलाई धेरै प्रेम गर्छन्, तिनीहरू धेरै महान्, महिमित र दोषरहित छन् भनी भन्छन्। यो शैतानको प्रकृति हो। शैतानको प्रकृतिको सबैभन्दा विशिष्ट विशेषता छल र धोखा हो। अनि यो छल र धोखाको उद्देश्य के हो? मानिसहरूका आँखा छल्नु, तिनीहरूलाई यसको सार र यसको साँचो रूप देख्नबाट रोक्नु, र त्यसो गरेर त्यसको शासनलाई बलियो बनाउने उद्देश्य प्राप्त गर्नु हो। साधारण मानिसहरूमा यस्तो शक्ति र हैसियत नहोला, तर तिनीहरू पनि अरूले तिनीहरूलाई राम्रो नजरले हेरून् भन्‍ने चाहन्छन्, र मानिसहरूले तिनीहरूलाई उच्च नजरले हेरून्, र हृदयमा तिनीहरूलाई उच्च हैसियतमा राखून् भन्‍ने चाहन्छन्। यो भ्रष्ट स्वभाव हो, र यदि मानिसहरूले सत्यतालाई बुझ्दैनन् भने, यसलाई चिन्न सक्दैनन्” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आचरणलाई मार्गदर्शन गर्नुपर्ने सिद्धान्तहरू)। “कहिल्यै हृदय खुलस्त नबनाउने, कुरा ढाकछोप गर्ने र लुकाउन खोज्ने, आदरणीय भएको ढोँग गर्ने, अरूले आफ्नो बारेमा उच्च सोचून् भनी चाहने, अरूलाई आफ्नो पूर्ण मापन गर्न नदिने र अरूले आफ्‍नो आदर गरून् भनी चाहने मानिसहरू—के यी मानिसहरू मूर्ख हुँदैनन् र? यी मानिसहरू सबैभन्दा मूर्ख हुन्छन्! किनभने व्यक्तिको वास्तविकता ढिलोचाँडो खुलासा हुनेछ। यस्तो व्यवहार अँगालेर, तिनीहरू कुन मार्ग हिँड्छन्? यो फरिसीहरूको मार्ग हो। के ढोँगीहरू खतरामा हुँदैनन् र? यिनीहरू परमेश्‍वरले सबैभन्दा बढी तिरस्कार गर्नुहुने मानिसहरू हुन्, त्यसैले तिमीहरू के सोच्छौ, के तिनीहरू खतरामा छन्, कि छैनन्? जो फरिसीहरू हुन् तिनीहरू सबै विनाशको बाटो हिँड्छन्!” (वचन, खण्ड ३। आखिरी दिनहरूका ख्रीष्टका वार्तालापहरू। हृदय परमेश्‍वरलाई दिएर, व्यक्तिले सत्यता प्राप्त गर्न सक्छ)। परमेश्‍वर खुलासा गर्नुहुन्छ, मानिसले प्रायः आफूलाई लुकाउँछन् र ढाकछोप गर्छन्, आफ्नो प्रतिष्ठा र हैसियत जोगाउन अरूबाट आफ्ना कमीकमजोरी र त्रुटिहरू लुकाउँछन्। त्यस्ता मानिसहरू अहङ्कारी, नक्कली, र ढोङ्गी हुन्छन्। मैले परमेश्‍वरका वचनको आधारमा आफ्नो व्यवहारलाई जाँच गरेँ, र मलाई आफू परमेश्‍वरले खुलासा गरेजस्तै व्यक्ति रहेको महसुस भयो। सानैदेखि, म “रूखलाई बोक्रा चाहिएजस्तै मानिसलाई पनि अभिमान चाहिन्छ,” भन्‍ने विचारको नियन्त्रणमा परेकी थिएँ, र म अरूको हृदयमा रहेको आफ्नो अभिमान र हैसियतलाई ठूलो महत्त्व दिन्थेँ, मानिसहरूले मेरो बारेमा राम्रो विचार र छवि राखून् भन्‍ने चाहन्थेँ। म आफ्नो बोलीमा लरबराउने हुनाले र बाल्यकालमा मलाई वयस्कहरूले प्रायजसो आलोचना गरेको हुनाले, मलाई यो मेरो कमजोरी हो भन्‍ने लाग्थ्यो, त्यसकारण जब म बोल्नुपर्ने परिस्थितिमा हुन्थेँ, तब म यसबाट जोगिने निर्णय गर्थेँ। परमेश्‍वरलाई पाएपछि, भेलाहरूमा सङ्गति गर्दा, मलाई एक पटक लरबराएको र विषयभन्दा बाहिर गएको कारण ब्रदर-सिस्टरहरूले बीचमै रोके, र मलाई बेइज्जत महसुस भयो। त्यसपछि, मलाई भेलाहरूमा सङ्गति गर्न मन लाग्दैनथियो र अरूको अगाडि बोल्न डर लाग्थ्यो। मेरो व्यवहार आफूलाई ढाकछोप गर्ने र लुकाउने खालको थियो, म अरूले मेरा कमीकमजोरी र त्रुटि नदेखून्, म हेलामा नपरूँ, बरु मानिसले मलाई विनम्र र धाक नलगाउने व्यक्ति सोचून्, मानिसमा मेरोबारे राम्रो धारणा होस्, राम्रो छाप बसोस् भन्ने चाहन्थेँ। जब ब्रदर-सिस्टरहरू भेला हुन्छन्, यसको उद्देश्य भनेको परमेश्‍वरका वचनसँग सम्बन्धित तिनीहरूको अनुभवात्मक बुझाइमा सङ्गति गर्नु र एक-अर्कालाई सहयोग र साथ दिनु हो, तर मैले आफ्ना कमीकमजोरी लुकाउन चाहने भएकीले, म आफ्नो अनुभवात्मक बुझाइ सङ्गति गर्दिनँथेँ। मण्डलीले मलाई समूह अगुवाको रूपमा सेवा गर्न वृद्धि-विकास गर्‍यो र मलाई तालिम लिने अवसर दियो, तैपनि म कर्तव्यबाट भागिरहेँ र इन्कार गरिरहेँ। समूह अगुवा हुँदा समेत, मसँग आफ्नो कर्तव्य पूरा गर्ने सङ्कल्पको कमी थियो, म नकारात्मक र निष्क्रिय थिएँ, र मैले राजीनामा दिन चाहेकी थिएँ। आफ्नो अभिमान र हैसियतको रक्षा गर्नका लागि, म आफ्नो कर्तव्यबाट पछि हटिरहेकी थिएँ, प्रतिष्ठा र हैसियतप्रतिको मेरो चाहना लुकाउन आफ्नो कमजोर क्षमतालाई बहानाको रूपमा प्रयोग गरेँ। यसरी, मैले कर्तव्य पूरा गर्न नमानेकोमा ब्रदर-सिस्टरहरूले शङ्का नगर्ने मात्र होइन, मलाई समझदार, आत्मसचेतन, र हैसियतका लागि प्रतिस्पर्धा नगर्ने व्यक्तिको रूपमा पनि हेर्नेथिए, र तिनीहरूमा मेरो राम्रो छाप बन्नेथियो। मैले आफ्नो अभिमान र हैसियतको रक्षा गर्न धूर्त विधिहरू प्रयोग गरिरहेकी थिएँ, र यसमा, मैले मेरा ब्रदर-सिस्टरहरूलाई छल गरिरहेकी र बहकाइरहेकी थिएँ। म साँच्चिकै छली थिएँ!

कुराहरूको खोजी र राम्ररी विचार गरेपछि, मैले आफूभित्र अर्को दृष्टिकोण छ भन्‍ने महसुस गरेँ। म के विश्‍वास गर्थेँ भने बोल्ने सिप भएकाहरू मात्रै अगुवा र कामदार हुन योग्य हुन्छन्, र यदि व्यक्तिमा बोल्ने सिपको कमी छ भने, ऊ यो भूमिकाका लागि योग्य हुँदैन। तर के यो दृष्टिकोण वास्तवमा सही थियो? मैले परमेश्‍वरका वचनको एउटा खण्ड पढेँ: “मैले भर्खरै उल्लेख गरेका विभिन्न प्रकारका प्रतिभावान् मानिसहरूमध्ये, पहिलो प्रकार भनेको कामका विभिन्न विषयवस्तुका सुपरिवेक्षक हुन सक्नेहरू थिए। तिनीहरूबाट गरिने पहिलो माग भनेको तिनीहरूसँग सत्यता बुझ्ने सक्षमता र क्षमता हुनुपर्छ। यो न्यूनतम माग हो। दोस्रो माग भनेको तिनीहरूले बोझ उठाउनुपर्छ—यो अपरिहार्य छ। कतिपय मानिसहरूले साधारण मानिसहरूभन्दा निकै चाँडो सत्यता बुझ्छन्, तिनीहरूमा आत्मिक बुझाइ हुन्छ, तिनीहरू असल क्षमताका हुन्छन्, तिनीहरूसँग काम गर्ने सक्षमता हुन्छ, र केही समयका लागि अभ्यास गरेपछि, तिनीहरू पूर्ण रूपमा आफ्नै दुई खुट्टामा उभिन सक्छन्। तर यी मानिसहरूमा एउटा गम्भीर समस्या हुन्छ—तिनीहरूले कुनै बोझ उठाउँदैनन्। … कुनै कार्यका लागि चाहिनेभन्दा बढी क्षमता भएका मानिसहरू पनि हुन्छन्, तर दुर्भाग्यवश तिनीहरूले बोझ नै उठाउँदैनन्, तिनीहरू जिम्मेवारी लिन मन पराउँदैनन्, तिनीहरूलाई समस्या मन पर्दैन, र चिन्ता लिन मन लाग्दैन। तिनीहरू पूरा गरिनुपर्ने कामप्रति अन्धा हुन्छन्, र त्यो काम देख्न सके पनि, तिनीहरू त्यसलाई सम्हाल्न नै चाहँदैनन्। के यस्ता प्रकारका मानिसहरू प्रवर्धन र जगेर्नाका उम्मेदवारहरू हुन् त? बिलकुलै होइनन्; प्रवर्द्धन र जगेर्ना गरिनका लागि मानिसहरूले बोझ उठाउनैपर्छ। बोझ उठाउनुलाई जिम्मेवारीको बोध हुनु भनेर पनि वर्णन गर्न सकिन्छ। जिम्मेवारीको बोध हुनु मानवतासँग बढी सम्बन्धित हुन्छ; बोझ उठाउनु परमेश्वरको घरले मानिसहरूलाई मापन गर्न प्रयोग गर्ने मानकहरूमध्ये एउटा मानकसँग सम्बन्धित हुन्छ। बोझ उठाउने र साथ-साथै अरू दुई कुराहरू—सत्यता बुझ्ने सक्षमता र क्षमता, अनि काम गर्ने सक्षमता—हुने मानिसहरू प्रवर्द्धन र जगेर्ना गर्न सकिने प्रकारका मानिसहरू हुन्, र यो प्रकारका मानिसहरू कामका विभिन्न विषयवस्तुका सुपरिवेक्षक हुन सक्छन्। विभिन्न प्रकारका सुपरिवेक्षक बन्नका लागि मानिसहरूलाई गरिने प्रवर्द्धन र जगेर्नाका आवश्यक मानकहरू यिनै हुन्, र यी मानकहरू पूरा गर्नेहरू प्रवर्द्धन र जगेर्नाका उम्मेदवारहरू हुन्” (वचन, खण्ड ५। अगुवा र सेवकहरूका जिम्‍मेवारीहरू। अगुवाहरू र कामदारहरूका जिम्‍मेवारीहरू (५))। परमेश्‍वरका वचनबाट हेर्दा, अगुवा र कामदार बन्‍ने कुरा मुख्य रूपमा व्यक्तिको मानवता र सत्यता बुझ्ने उसको क्षमतामा निर्भर हुन्छ। साथै, यो तिनीहरूसँग कार्यभारको बोध र जिम्मेवारीको बोध छ कि छैन भन्‍ने कुरामा पनि निर्भर हुन्छ। जब राम्रो सञ्चार सिप भएका मानिसहरूले समस्या समाधान गर्न सत्यतामा सङ्गति गर्छन्, तिनीहरूले आफ्ना विचार स्पष्ट र तार्किक रूपमा राख्न सक्छन्, र मुख्य बुँदाहरू बुझ्न सक्छन्, र अरूलाई तुरुन्तै ती कुरा बुझाउन सक्छन्। यो तिनीहरूको कर्तव्य पूरा गर्नका लागि फाइदाजनक हुन्छ। यदि सुपरभाइजरमा बोल्ने सिप, क्षमता, र कार्य सक्षमता राम्रो त छ, तर उसमा कमजोर मानवता छ, सहजता खोज्छ, काम गर्न मन गर्दैन, अनि उसमा आफ्नो कर्तव्यप्रति बोझको बोध छैन र ऊ गैरजिम्मेवार छ भने, त्यस्तो व्यक्ति अगुवा र कामदार बन्‍न पनि अयोग्य हुन्छ। धेरै अगुवा र कामदारहरूमा बोल्ने सीप र क्षमता राम्रो हुन्छ, तर तिनीहरूमा आफ्नो कर्तव्यप्रतिको बोझ बोध नहुने र तिनीहरूले वास्तविक काम नगर्ने हुनाले, अनि तिनीहरू आफ्नो पदका फाइदाहरूमा लिप्त हुने भएकाले, बर्खास्तमा पर्छन्। यसको विपरीत, बोल्ने सीप र क्षमता अलिक कमजोर भएका तर आफ्नो कर्तव्यप्रतिको बोझ र जिम्मेवारी दुवैको बोध भएका, लगनशीलताका साथ काम गर्ने, र आफ्ना ब्रदर-सिस्टरहरूको कर्तव्यमा देखिएका वास्तविक समस्याहरू समाधान गर्न सक्‍ने अगुवा र कामदारहरू पनि छन्। त्यस्ता अगुवा र कामदारहरूले वास्तविक काम पनि गर्न सक्छन्, र मण्डलीले तिनीहरूलाई तालिमको अवसरहरू प्रदान गर्छ। विगतमा, मेरो बोल्ने र सञ्चार गर्ने क्षमता कमजोर भएकैले म समूह अगुवा वा सुपरभाइजर बन्‍न अयोग्य छु भन्दै आफूलाई सीमित गर्थेँ। यो सत्यताको खोजी गर्न नसक्‍नुको कारण थियो, र मैले आफूलाई यी भ्रमपूर्ण दृष्टिकोणहरूद्वारा सीमित गरिरहनु हुँदैनथियो।

अगाडि बढ्दै जाँदा, मैले आफ्नो क्षमताले भ्याएसम्म कसरी आफ्नो कर्तव्य पूर्ण रूपमा पूरा गर्न सक्छु, र आफ्नो क्षमतामा पुग्न लागिपर्न सक्छु त्यसमा ध्यान दिएँ, र मैले परमेश्‍वरका वचनहरू सचेत रूपमा मनन पनि गरेँ, सामना गरेका परिस्थितिहरूमा सत्यताको खोजी गर्ने र अभ्यास गर्ने कार्यमा ध्यान दिएँ। जब मैले परमेश्‍वरका वचनहरूका बारेमा केही वास्तविक बुझाइ प्राप्त गरेँ, मैले गवाही लेखहरू लेख्‍ने अभ्यास गरेँ। क्रमिक रूपमा, मैले तर्कसङ्गत र सुसङ्गत रूपमा कसरी बोल्ने, अनि अरूले बुझ्न सक्ने गरी आफ्ना विचारहरू स्पष्ट रूपमा कसरी व्यक्त गर्ने भन्‍ने बारेमा सिकेँ र मैले सञ्चारका सीपहरूलाई बुझ्न थालेँ। भेलाहरूमा काम लागू गर्ने बेला, मलाई मेरो सहकर्मीले अगुवाइ गर्न लगाउँदा पहिले जस्तो डर मान्न छोडेँ, र मैले सबैसँग समस्या र विचलनहरूका बारेमा पनि सारांशित गर्न सक्‍न थालेँ, यसरी मैले आफ्नो कर्तव्यको प्रभावकारितामा सुधार ल्याउन सकेँ। यसरी अभ्यास गरेपछि, मलाई शान्ति र सहजताको महसुस भयो, र क्रमिक रूपमा, म आफ्नो हीनता बोधको छायाबाट बाहिर आएँ, र म पहिलेको भन्दा निकै उत्साहित भएँ। म अब बोल्‍न डराएर अँध्यारोमा लुक्‍ने व्यक्ति रहिनँ। मलाई क्रमिक रूपमा मेरो हीनता बोधको छायाबाट बाहिर निस्कन र सृजित प्राणीको रूपमा आफ्नो कर्तव्य पूरा गर्न सहयोग गरेकोमा परमेश्‍वरका वचनहरूको अन्तर्दृष्टि र मार्गदर्शनप्रति म कृतज्ञ छु।


८८. अरूसँग अन्तरक्रिया गर्ने सिद्धान्तहरू

जिङ्सिन, चीन

सन् २०२२ अगस्टमा म लिउ शुआन र झाङ कीसँग मिलेर भिडियो बनाउन सहकार्य गर्थेँ। म भिडियो बनाउने काममा नयाँ भएकीले र कतिपय सिद्धान्तहरू नबुझेकी हुँदा, हाम्री टोली अगुवा लिउ शुआनले मलाई प्रायः सहयोग गर्थिन्। हामी लगभग एउटै उमेरका थियौँ र रुचिहरू पनि मिल्दोजुल्दो भएकाले चाँडै घनिष्ठ भयौँ र सम्बन्ध राम्रो बन्यो।

एकपटक, झाङ कीले भिडियो बनाउँदा केही जटिल समस्याहरूको सामना गरिन् र लिउ शुआनसँग सहयोग मागिन्। लिउ शुआनले ती समस्याहरू उनीसँगै विश्लेषण र छलफल गरिन्, तर झाङ कीले पूरा गरेको भिडियोमा अझै पनि केही समस्याहरू थिए। त्यसपछि लिउ शुआनले अनादर तरिकाले भनिन्, “हामीले त हिजै यो कुरा छलफल गरेका थियौँ, तर पनि तिमीले यस्तो भिडियो बनायौ!” झाङ कीले केही हदसम्म बाँधिएको महसुस गरेकी र केही नभनी आफ्नो टाउको निहुराएकी देखेर, मैले सोचेँ, “लिउ शुआनको यस्तो व्यवहारले झाङ कीलाई चोट पुर्‍याउनेछ। समस्याहरू सामना गर्दा हामीले शान्तिपूर्वक कुराकानी गर्नुपर्छ, जुन भविष्यमा सुधारका लागि बढी अनुकूल हुनेछ।” म लिउ शुआनसँग यो कुरा उठाउने बारेमा सोच्दै थिएँ, तर म अलिक हिच्किचाएँ र सोचेँ, “लिउ शुआनले स्वीकारिन् भने त ठीकै हो। तर यदि उनले यसो नगरी प्रतिकार गरिन् र मलाई अप्ठ्यारोमा पारिन् भने त मेरा लागि साह्रै लाजमर्दो हुनेछ! कतै लिउ शुआनले झाङ कीको पक्षमा लागेको ठानेर मलाई मन नपराउने पो हुन् कि? भविष्यमा म उनीसँग कसरी मिलुँला र? भैगो, सायद केही नबोल्नु नै ठीक होला।” पछि लिउ शुआनले पनि आफूले अहङ्कारी स्वभाव प्रकट गरेको कुरा बुझिन्, तर उनले आफूलाई साँचो रूपमा नबुझी त्यो कुरा सामान्य रूपमा मात्र स्वीकारिन्। मैले उनीसँग सङ्गति गर्ने विचार गरेँ, तर कुराहरू मुखसम्म आएर पनि फेरि हिच्किचाएँः “उनले त पहिले नै आफू अहङ्कारी छु भनेर मानेकै छिन्। मैले फेरि त्यो कुरा औँल्याए र उनीसँग सङ्गति गरेँ भने, के उनले मेरा मागहरू अत्ति ठूला छन् भनेर सोच्लिन् त? कतै उनले मप्रति पूर्वाग्रह पो राख्ने हुन् कि? यो कुरा छोडेकै राम्रो।” अनि त्यो मामिला त्यत्तिकै टुङ्गियो। अर्कोपटक हाम्रो टोलीले यस्तो भिडियो बनायो जुन स्तरीय थिएन। टोली अगुवा भएर पनि लिउ शुआनले समस्याको कारण खोज्न हामीलाई अगुवाइ गरिनन्। केही दिनपछि, अन्य ब्रदर-सिस्टरहरूले सिद्धान्तअनुसार हामीसँग विश्लेषण र कुराकानी गरे। अनि मात्र मैले समस्या कहाँ छ भनेर बुझेँ। मैले प्राविधिक सीपको यस पक्षका बारेमा छिटो सिक्न सुझाव दिएँ। तर लिउ शुआनले यो कुरालाई गम्भीर रूपमा लिइनन्, उनले आफूले पहिले नै यो पक्षको प्राविधिक सीप अध्ययन गरिसकेकी र आफूलाई पहिल्यै थाहा भएको, त्यसैले उनले हामीलाई सिक्ने कुनै व्यवस्था नगरेको भनिन्। मैले लिउ शुआनको प्राविधिक अध्ययनप्रति लापरवाह मनोवृत्ति देखेँ। उनी स्पष्ट रूपमा निपुण थिइनन्, तर पनि आफूमा सन्तुष्ट देखिन्थिन् र सिक्न अनिच्छुक थिइन्। साथै टोली अगुवा भएर पनि, उनले विचलनहरूको सारांश गरिनन्। म उनीसँग उनका समस्याहरूबारे कुरा गर्न चाहन्थेँ, तर त्यसपछि मैले सोचेँ, “मैले यस्तो भनेँ भने लिउ शुआनलाई लाज मान्लिन् कि? कतै मैले उनको आत्माभिमानमा चोट पुर्‍याएँ अनि उनले मप्रति पूर्वाग्रह राख्न थालिन् भने?” त्यसैले मैले केही पनि भनिनँ र फेरि चुप लागेँ। पछि, हाम्रो सुपरभाइजरले मेरो स्ठितिबारे सोध्दा, म उनलाई यी सबै कुरा लेख्न चाहन्थेँ। तर म चिन्तित भएँ, “यदि लिउ शुआनले यो देखिन् भने, के उनले मैले उनको समस्या उनकै अगाडि औँल्याउनुको सट्टा उनको पछाडि छुरा हानेको, र मैले आफ्नो स्थितिबारे लेख्ने कुराको फाइदा उठाएर उनको समस्याहरू रिपोर्ट गरेको भन्‍नेछिन्? यदि लिउ शुआनले मप्रति नकारात्मक धारणा राख्छिन् भने, भविष्यमा म उनीसँग कसरी मिलेर बस्न सकुँला?” यी चिन्ताहरूका साथ, मैले लिउ शुआनका मुद्दाहरूबारे केही उल्लेख गरिनँ। बाहिरबाट हेर्दा म र लिउ शुआन सँगै कुरा गर्थ्यौँ र हाँस्थ्यौँ, तर जबजब मैले उनको कमजोरी औँल्याउनुपर्ने हुन्थ्यो, म सधैँ उनको प्रतिक्रिया कस्तो आउला भनेर दोधारिन्थेँ। उनको समस्या स्पष्ट देख्दा पनि म इमानदारीपूर्वक बोल्ने आँट गर्न सक्दिनथेँ। यो एकदमै दयनीय र घुटन हुने खालको थियो! त्यो समयमा म बारम्बार परमेश्‍वरसँग प्रार्थना गर्थेँ, आफैँलाई चिन्न र भ्रष्ट स्वभावको बन्धनबाट मुक्त हुनका लागि उहाँको अन्तर्दृष्टि र मार्गदर्शन माग्दथेँ।

एक दिन, हाम्रा स्थितिबारे कुराकानीको क्रममा, लिउ शुआनले हामीबीच वास्तविक सङ्‍गतिको कमी भएको बताइन्। उनले म अरूलाई खुसी पारिहिँड्ने खालकी छु भनी औँल्याइन्, र मैले उनका समस्याहरू देखेर पनि खासै नउठाउने गरेको भनिन्। उनले आफूलाई पनि अरूको सुधार र मद्दतको आवश्यकता छ भनिन्, र बोल्दै गर्दा, उनी दुःखी हुँदै रोइन्। लिउ शुआनका शब्दहरू सुनेर, मलाई गहिरो आत्मग्लानि र पीडा महसुस भयो। उनका नजरमा म अरूलाई खुसी पारिहिँड्ने व्यक्ति थिएँ, र उनी सत्यताप्रति मैले सोचेको जति प्रतिरोधी थिइनन् भन्‍ने कुरा थाहा भयो। मैले उनका समस्याहरूलाई औँल्याउन वा खुलासा गर्न किन एक शब्द पनि भन्न सकिनँ? मैले यस समस्यामा लक्षित परमेश्‍वरका वचनहरू खाएँ-पिएँ। मैले परमेश्‍वरका वचनहरूको एक खण्ड पढेँ: “दाजुभाइ-दिदीबहिनीहरूसँग अन्तरक्रिया गर्दा, यसबाट तैँले फाइदा पाउनका लागि तैँले तिनीहरूसामु आफ्नो हृदय उदाङ्गो पार्नुपर्छ, र तिनीहरूलाई आफ्नो भित्री मनका कुराहरू बताउनुपर्छ। आफ्नो कर्तव्य निभाउने क्रममा त झन् आफ्नो हृदय उदाङ्गो पार्नु र आफ्नो भित्री मनका कुराहरू बताउनु अझै महत्त्वपूर्ण हुन्छ; तब मात्र तैँले सँगसँगै मिलेर काम गर्नेछस्। … कहिलेकाहीँ, जब दुई जना मानिसहरूले अन्तरक्रिया गर्छन्, तिनीहरूको व्यक्तित्वबीच टकराव हुन्छ, वा तिनीहरूको पारिवारिक वातावरण, पृष्ठभूमि वा आर्थिक अवस्था मिल्दैन। तर यदि यी दुई जना मानिसहरूले एकअर्कासामु आफ्नो हृदय उदाङ्गो पार्न र आफ्‍ना समस्याहरूबारे पूर्ण रूपमा खुलस्त हुन सक्छन्, र कुनै पनि झूट वा छलविना कुराकानी गर्न सक्छन्, र एक-अर्कालाई आफ्‍नो हृदय देखाउन सक्छन् भने, यसरी तिनीहरू सच्‍चा मित्र बन्‍न सक्छन्, जसको अर्थ घनिष्ठ मित्र बन्‍नु भन्‍ने हुन्छ। सायद, जब उक्त व्यक्तिलाई कठिनाइ हुन्छ, उसले अरू कसैलाई होइन, बरु तँलाई नै खोज्‍नेछ, र उसले उसलाई मद्दत गर्न तँ मात्र सक्षम छस् भनेर तँलाई नै भरोसा गर्नेछ। यदि तैँले उससँग रिसाएर कुरा गरिस् भने पनि, उसले तँसँग तर्कवितर्क गर्नेछैन, किनभने उसलाई तँ निष्कपट हृदय भएको इमानदार व्यक्ति होस् भन्‍ने थाहा छ। उसले तँलाई भरोसा गर्छ, त्यसकारण तैँले उसलाई जेसुकै भने पनि वा ऊप्रति जस्तोसुकै व्यवहार गरे पनि, उसले सबै कुरा बुझ्‍न सक्‍नेछ। के तिमीहरू त्यस्तो मान्छे बन्‍न सक्छौ? के तिमीहरू त्यस्तो मान्छे हौ? होइनौ भने, तिमीहरू इमानदार मानिस होइनौ। जब तैँले अरूसँग अन्तरक्रिया गर्छस्, तैँले पहिले उनीहरूलाई तेरो साँचो हृदय र निष्कपटता बुझ्न दिनुपर्छ। यदि, अरूसँग बोल्दा र सँगसँगै मिलेर काम गर्दा, र अरूलाई सम्पर्क गर्ने प्रयास गर्दा, कसैको बोलीवचन लापरवाहीपूर्ण, आडम्बरी, ठट्यौलीपूर्ण, चापलुसीले भरिएको, गैरजिम्मेवार, र काल्पनिक छन् भने, वा यदि उनीहरू केवल अरूको कृपा पाउनका निम्ति मात्रै बोल्छन् भने, उनीहरूका कुराहरूमा पूर्ण विश्‍वसनीयताको कमी हुन्छ, र उनीहरू अलिकति पनि निष्कपट हुँदैनन्; अरू मानिसहरू जोसुकै भए पनि तिनीहरूसँग अन्तरक्रिया गर्ने उनीहरूको तरिका यही हो। त्यस्तो व्यक्तिमा इमानदार हृदय हुँदैन। यो इमानदार व्यक्ति होइन” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार भएर मात्र एक व्यक्ति वास्तविक मानवीय स्वरूपमा जिउन सक्छ)। परमेश्‍वरका वचनहरूबाट मैले के बुझेँ भने मैले लिउ शुआनलाई अहङ्कारी स्वभाव देखाएर अरूलाई बाँधिरहेको र प्राविधिक अध्ययनलाई लापरवाहीपूर्वक लिइरहेको देखे तापनि, मैले उनलाई सच्याउन वा सहयोग गर्न कुनै कुरा भनिनँ। त्यो मेरो छली प्रकृति र अरूप्रति अत्यधिक सतर्क रहने प्रवृत्तिका कारण थियो। लिउ शुआनले मेरो सुझाव स्वीकार गरिनन् र मप्रति पूर्वाग्रह राखिन् भने, हाम्रो सम्बन्ध नै बिग्रनेछ भनेर म चिन्तित थिएँ। फर्केर हेर्दा, लिउ शुआनले प्रायः मेरा समस्याहरू देख्दा सिधैँ औँल्याउने गर्थिन्, जुन कुरा मेरा लागि साँच्चिकै उपयोगी थियो। तर म उनीदेखि धेरै सतर्क थिएँ। मैले उनका समस्याहरू पहिचान गरे तापनि, मैले कहिल्यै सङ्गति गरिनँ वा औंल्याइनँ, कुनै इमानदारी बिना नाटक मात्र गरिरहेँ। म त एकदमै छली थिएँ! मलाई अरूको कमजोरी देखाउनु अपमानजनक हुन्छ र उनीहरूलाई चोट पुर्‍याउँछ जस्तो लाग्थ्यो, तर यो दृष्टिकोण गलत रहेछ। वास्तवमा, जब हामी अरू मानिसहरूले आफ्नो भ्रष्टता प्रकट गरेको देख्छौँ, हामी केवल इमानदार हुनुपर्छ र उनीहरूसँग खुला हृदयसाथ कुरा गर्नुपर्छ, र उनीहरूको समस्या तुरुन्तै औँल्याउनुपर्छ। यसले उनीहरूलाई आत्मचिन्तन गर्न र आफ्ना विचलनहरू सुधार गर्न सहयोग गर्छ, अनि यसले मण्डलीको काममा नोक्सानी हुनबाट पनि जोगाउँछ। यो अरूलाई सघाउने एउटा तरिका हो। मैले कामकुराबारे मेरा विचारहरू पूर्णतया विकृत छन् र सत्यतासँग पटक्कै मेल खाँदैनन् भनेर बुझेँ। पछि, मैले लिउ शुआनलाई मैले देखेका उनका समस्या बताएँ। सुपरभाइजरले पनि लिउ शुआनलाई सङ्गति गर्न लेखे।

केही समयपछि, लिउ शुआनले आफ्नो अहङ्कारी स्वभावबारे केही बुझाइ पाउन थालिन्, र अग्रसर भएर हामीलाई प्राविधिक सीपहरू सिकाउन अगुवाइ गर्न थालिन्। त्यसले हाम्रो कर्तव्यको कार्यदमता पनि बढायो। यी परिणामहरू देखेर, मलाई अत्यन्त लाज र आत्मग्लानि भयो। यदि मैले पहिल्यै कुरा उठाएकी भए, लिउ शुआनले आफ्ना समस्या चाँडै बुझ्न सक्थिन्, जसले हाम्रो सामञ्जस्यपूर्ण सहकार्य र प्राविधिक सीपहरूको सञ्चार दुवैलाई फाइदा पुर्‍याउनेथ्यो। पछुतो मान्दै मैले चिन्तन गरेँ र सोच्न थालेँः किन सधैँ यस्तो हुन्छ, जब म अरूको समस्या देख्छु, कुराहरू मुखसम्म आएर पनि म बोल्ने आँट गर्न सक्दिनँ? पर्दापछाडि कुन भ्रष्ट स्वभावले मलाई नियन्त्रण गरिरहेको छ? एक दिन, मैले परमेश्‍वरका वचनहरूका दुई खण्ड पढेँ: “मानिसहरूले आफ्‍नो कर्तव्यप्रति कुनै जिम्‍मेवारी लिँदैनन्, झारा टार्ने किसिमले कर्तव्य निभाउँछन्, सधैँ हुन्छ मानिसलाई रिझाउने शैलीमा काम गर्छन्, र परमेश्‍वरको घरका हितहरूको रक्षा गर्दैनन् भने, त्यो कस्तो स्वभाव हो? यो धूर्तता हो, शैतानको स्वभाव हो। मानिसको संसारसँग व्यवहार गर्ने दर्शनको सबैभन्दा प्रमुख पक्ष भनेको धूर्तता हो। मानिसहरूलाई के लाग्छ भने यदि तिनीहरू धूर्त बनेनन् भने, तिनीहरूले अरूलाई रिस उठाउने सम्‍भावना हुन्छ र तिनीहरूले आफूलाई रक्षा गर्न सक्दैनन्; तिनीहरू अरू कसैलाई चोट पुर्‍याउने वा चिढ्याउने कार्य नगर्ने हदसम्‍मको धूर्त हुनुपर्छ, यसरी तिनीहरूले आफूलाई सुरक्षित राख्‍न, आफ्‍नो रोजी-रोटीलाई सुरक्षा गर्न, र अरू मानिसहरूमाझ दह्रिलो आधार बनाउन सक्छन् भन्‍ने तिनीहरूलाई लाग्छ। गैरविश्‍वासीहरू सबै नै शैतानका दर्शनहरूअनुसार जिउँछन्। तिनीहरू सबै अरूलाई रिझाउने र कसैलाई नचिढ्याउने हुन्छन्। तँ परमेश्‍वरको घरमा आएको छस्, तैँले परमेश्‍वरको वचन पढेको, र परमेश्‍वरको घरका प्रवचनहरू सुनेको छस्, तैपनि किन तँ सत्यताको अभ्यास गर्न, हृदयबाट बोल्‍न, र इमान्दार व्यक्ति बन्‍न सक्दैनस्? किन तँ सधैँ अरूलाई रिझाउने व्यक्ति भएको छस्? सधैँ अरूलाई रिझाउने व्यक्तिहरूले आफ्‍नै हित रक्षा गर्छन्, मण्डलीका हित रक्षा गर्दैनन्। कसैले दुष्कर्म गरिरहेको र मण्डलीका हितहरूमा हानि गरिरहेको देख्दा, तिनीहरूले यसलाई बेवास्ता गर्छन्। तिनीहरू सधैँ अरूलाई रिझाउने व्यक्ति बन्‍न चाहन्छन्, र कसैलाई चिढ्याउन चाहँदैनन्। यो गैरजिम्‍मेवार कार्य हो, र त्यस्तो व्यक्ति अत्यन्तै छली र विश्‍वासघाती हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। “सबैले देख्दा, ख्रीष्टविरोधीका वचनहरू अत्यन्तै दयालु, सभ्य र विशिष्ट देखिन्छन्। चाहे जसले सिद्धान्त उल्लङ्घन गर्ने वा मण्डलीको काममा अवरोध गर्ने र र बाधा दिने काम गरे ख्रीष्टविरोधीले यी मानिसहरूलाई खुलासा वा आलोचना गर्दैन; उसले आँखा चिम्लिन्छ, र मानिसहरूलाई आफू हर मामिलामा उदार भएको सोच्ने तुल्याउँछ। मानिसहरूले जस्तोसुकै भ्रष्टताहरू प्रकाश गर्ने र दुष्ट कार्यहरू गर्ने भए पनि, ख्रीष्टविरोधी बुझकी र सहनशील हुन्छ। ऊ क्रोधित हुँदैन, वा झनक्‍कै रिसाउँदैन, उसले केही गलत काम गर्दा र परमेश्‍वरको घरका हितलाई हानि पुऱ्याउँदा, तिनीहरू झर्कँदैन र मानिसहरूलाई दोष दिँदैन। जोसुकैले दुष्कर्म गरेको र मण्डलीको काममा बाधा दिएको भए पनि, उसले आफूसँग यसको कुनै सरोकार छैनझैँ गरी यसलाई कुनै वास्ता गर्दैन, र यस विषयको खातिर उसले मानिसहरूलाई कहिल्यै चिढ्याउनेछैन। ख्रीष्टविरोधीहरूले सबैभन्दा धेरै केको चिन्ता गर्छन्? कति जना मानिसहरूले तिनीहरूको उच्च मान्छन्, र तिनीहरूले कष्ट भोग्दा कति मानिसहरूले देख्छन्, र यसका लागि प्रशंसा गर्छन् भन्‍ने कुरालाई लिएर तिनीहरू सबैभन्दा धेरै चिन्तित हुन्छन्। ख्रीष्टविरोधीहरू कष्ट व्यर्थमा कहिल्यै भोग्नु हुँदैन भन्‍ने विश्‍वास गर्छन्; तिनीहरूले जुनसुकै कठिनाइ सहे पनि, तिनीहरूले जुनसुकै मूल्य चुकाए पनि, तिनीहरूले जुनसुकै असल काम गरे पनि, तिनीहरू अरूप्रति जति नै हेरचाह गर्ने, विचारशील र प्रेमिलो भए पनि, ती सबै व्यवहार अरूको अगाडि नै गरिनुपर्छ, ताकि त्यो कुरा अझ धेरै मानिसहरूले देख्न सकून्। अनि, तिनीहरूले यसरी व्यवहार गर्नुको लक्ष्य के हो? मानिसहरूको निगाह पाउनु, अझ धेरै मानिसहरूलाई हृदयमा तिनीहरूका कार्यहरू, आचरण, र चरित्रको अनुमोदन र स्वीकृति महसुस गराउनु। कतिपय ख्रीष्टविरोधीहरूले यो बाहिरी रूपमा असल देखिने व्यवहारद्वारा आफूलाई ‘एक असल व्यक्ति’ का रूपमा स्थापित गर्ने प्रयाससमेत गर्छन्, ताकि सहयोग माग्दै अझै बढी मानिसहरू तिनीहरूकहाँ आऊन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दस))। परमेश्‍वरका वचनहरूले सत्यतालाई कति प्रस्ट रूपमा खुलासा गर्छन्! छली र धूर्त स्वभाव भएका मानिसहरूले अरूले भ्रष्टता प्रकट गरेको वा मण्डलीको काममा अवरोध पुर्‍याएको देख्छन्, तर उनीहरूले त्यसलाई कहिल्यै पनि औँल्याउँदैनन् वा खुलासा गर्दैनन्। बाहिरबाट हेर्दा उनीहरू सहनशील र धैर्यवान देखिन्छन्, तर उनीहरूको वास्तविक लक्ष्य भनेको बाहिरी दया प्रयोग गरेर अरूलाई आफू मायालु र विचारशील छु भनी सोच्ने बनाउनु हो, जसबाट उनीहरूले मानिसहरूको मन जित्न र अनुग्रह कमाउन सक्छन्। उनीहरूको प्रकृति अत्यन्तै दुष्ट हुन्छ। म जस्तै, जब मैले लिउ शुआनलाई झाङ कीलाई हेपेको र बाँधेको देखेँ, र हाम्रो टोली अगुवाका रूपमा लिउ शुआनले प्राविधिक अध्ययनको व्यवस्था नगरी काममा ढिलाइ गरेको देखेँ, तब म ती समस्याहरू औँल्याउन चाहन्थेँ। तर कुराहरू मुखसम्म आएर पनि मैले बोलिनँ, लिउ शुआनले स्वीकार नगर्लिन् र मविरुद्ध पूर्वाग्रह राख्लिन्, जसले गर्दा हाम्रो भविष्यको अन्तरक्रिया कठिन होला कि भनी चिन्तित भइरहेँ। त्यसैले, म सधैँ चुप नै बसेँ। आफ्नो स्थितिबारे लेख्दा पनि, लिउ शुआनले यो देखिन् भने, मैले उनको पछाडि उनका समस्याहरू रिपोर्ट गरिरहेकी छु भन्‍ने सोच्लिन् कि भनी डराएँ, त्यसैले मैले उनीबारे उल्लेख गरिनँ। बाहिरबाट हेर्दा, मैले कसैलाई चिढ्याइनँ र म मिलनसार देखिन्थेँ, तर मेरो वास्तविक अभिप्राय लिउ शुआनसँगको सम्बन्ध बिग्रन नदिनु थियो। उनको मनमा सकारात्मक छवि राख्नका लागि, मैले साँच्चै इमानदार वा लाभदायक कुनै कुरा भन्न सकिनँ। मैले ब्रदर-सिस्टरहरूको जीवन प्रवेशमा असर पर्छ कि पर्दैन वा यस कारणले मण्डलीको काममा ढिलाइ हुन्छ कि हुँदैन भनी विचार गरिनँ। म कति स्वार्थी, दुष्ट, चतुर र छली थिएँ! म साँच्चिकै पूर्ण रूपमा अरूलाई खुसी पारिहिँड्ने खालकी थिएँ! परमेश्‍वर कसरी मप्रति घृणा नगर्न सक्नुहुन्छ?

पछि, मैले परमेश्‍वरका थप वचनहरू पढेँ: “संसारसँग व्यवहार गर्ने दर्शनमा एउटा सिद्धान्त छ, ‘असल साथीको गल्तीमा चुप लाग्दा लामो र असल मित्रता कायम हुन्छ।’ यसको अर्थ यो असल मित्रता जोगाउनका लागि, व्यक्तिले आफ्‍नो मित्रमा भएका समस्याहरू स्पष्ट देखे पनि ऊ यसबारे मौन बस्नैपर्छ। तिनीहरू मान्छेलाई अनुहारमा नहिर्काउने वा उनीहरूको कमजोरीमाथी औँला नउठाउने सिद्धान्तहरू पालना गर्छन्। तिनीहरू एकअर्कालाई धोका दिन्छन्, र एकअर्काबाट कुरा लुकाउँछन्, र एकअर्काविरुद्ध षड्यन्त्र गर्छन्। अर्को व्यक्ति कस्तो हो भन्‍ने कुरा छर्लङ्गै थाहा भए पनि, तिनीहरू त्यो कुरा सिधै भन्दैनन्, बरु तिनीहरूको सम्बन्ध जोगाउन धूर्त विधिहरू अपनाउँछन्। किन व्यक्तिले यस्तो सम्‍बन्ध जोगाउन चाहन्छ? यसको अर्थ समाजमा र आफ्नो समूहमा शत्रु बनाउन नचाहनु हो, किनभने त्यसो गर्दा आफू खतरनाक परिस्थितिमा पर्न सकिन्छ। तैँले कुनै व्यक्तिमाथि औँला उठाएपछि वा उसलाई चोट पुर्‍याएपछि ऊ तेरो शत्रु बन्‍नेछ र उसले तँलाई हानि गर्नेछ भन्‍ने तँलाई थाहा हुन्छ, र तैँले आफूलाई यस्तो परिस्थितिमा राख्‍न चाहँदैनस्, र त्यसैले तैँले ‘अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू’ भन्‍नेजस्ता संसारसँग व्यवहार गर्ने दर्शनका सिद्धान्तहरू अपनाउँछस्। यो कुरालाई ध्यानमा राख्दा, यदि दुई व्यक्ति यस्तो सम्‍बन्धमा छन् भने, के तिनीहरूलाई साँचो मित्र भनेर भन्‍न सकिन्छ? (सकिँदैन।) तिनीहरू साँचो मित्र पनि होइनन्, एकअर्काका विश्‍वासपात्र हुनु त परको कुरा हो। त्यसो भए, यो वास्तवमा कस्तो सम्‍बन्ध हो? के यो आधारभूत सामाजिक सम्‍बन्ध होइन र? (हो।) त्यस्ता सामाजिक सम्‍बन्धहरूमा, मानिसहरू अन्तरङ्ग छलफल गर्न सक्दैनन्, न त गहिरो सम्बन्ध राख्न सक्छन्, न त आफूले चाहेको कुरा बोल्न नै सक्छन्। तिनीहरू आफ्नो हृदयको कुरा, आफूले अरू मानिसमा देखेका समस्याहरू, वा अरू मानिसलाई फाइदा पुग्‍ने शब्‍दहरू खुलस्त रूपमा भन्न सक्दैनन्। बरु, तिनीहरू अरूको निगाह राख्नका लागि राम्रा कुराहरू छानेर बोल्छन्। तिनीहरू सत्य कुरा बोल्ने वा सिद्धान्तहरू पालना गर्ने आँट गर्दैनन्, त्यसरी आफूप्रति अरूमा शत्रुता विकास हुन रोक्छन्। कुनै व्यक्तिलाई कोही पनि खतरा नहुँदा, के त्यो व्यक्ति तुलनात्मक रूपमा सहज र शान्तिमा जिउँदैन र? ‘अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू’ भन्‍ने भनाइ प्रवर्धन गर्नुपछाडि मानिसहरूको उद्देश्य यही हुँदैन र? (यही हुन्छ।) स्पष्टै छ, यो सावधानीको तत्व बोकेर बाँच्ने कुटिल र छली तरिका हो, जसको उद्देश्य आफ्‍नो सुरक्षा गर्नु हो। यसरी जिउँदा, मानिसहरूसँग कुनै पनि विश्‍वासपात्र हुँदैन, कुनै पनि घनिष्ठ मित्र हुँदैन जोसँग आफूलाई भन्न मन लागेको जे पनि भन्न सकियोस्। मानिसहरूबीच आपसी सावधानी, आपसी शोषण, अनि आपसी षड्यन्त्र मात्र हुन्छन्, जसमा हरेक व्यक्तिले उक्त सम्बन्धबाट आफूलाई चाहेको कुरा लिन्छ। के यो यस्तै हुँदैन र? ‘अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू’ भन्‍ने भनाइको मूल उद्देश्य भनेको अरूलाई रिस नउठाउनु र शत्रु नकमाउनु, अनि कसैलाई चोट नपुर्‍याएर आफ्‍नो रक्षा गर्नु हो। यो आफूलाई चोट लाग्‍न नदिनका लागि अपनाइने उपाय र विधि हो। सारका यी कैयौँ पक्षहरूलाई हेर्दा, ‘अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू’ भन्‍ने मानव नैतिक आचरणको मापदण्ड के उच्‍चकोटिको सिद्धान्त हो? के यो सकारात्मक सिद्धान्त हो? (होइन।) त्यसोभए, यसले मानिसहरूलाई के सिकाउँछ? हामीले कसैलाई चिढ्याउनु वा चोट पुऱ्याउनु हुँदैन, नत्र आफैलाई चोट पुग्‍नेछ; र साथै, तैँले कसैलाई भरोसा गर्नु हुँदैन भन्‍ने सिकाउँछ। यदि तैँले आफ्ना असल मित्रहरूमध्ये कसैलाई चोट पुऱ्याइस् भने, त्यो मित्रता चालै नपाई उल्टो हुन थाल्: ऊ तेरो असल र घनिष्ठ मित्रबाट सडकमा भेटिने कोही अपरिचित व्यक्ति वा शत्रु बन्‍नेछ। मानिसहरूलाई यस्तो कुरा सिकाउँदा, यसले के-कस्ता समस्याहरू हल गर्न सक्छ? यसरी व्यवहार गरेर, तैँले शत्रु नबनाए पनि र केही शत्रु घटाए पनि, के यसले गर्दा मानिसहरूले तँलाई आदर र अनुमोदन गर्नेछन्, र सधैँ तँलाई साथी बनाइराख्‍नेछन्? के यसले पूर्ण रूपमा नैतिक आचरणको मापदण्ड हासिल गर्छ? बढीमा, यो संसारसँग व्यवहार गर्ने दर्शनभन्दा अरू केही होइन” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (८))। परमेश्‍वरका वचनहरूबाट मैले के बुझेँ भने “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू,” “असल साथीको गल्तीमा चुप लाग्दा लामो र असल मित्रता कायम हुन्छ,” “अरूको भावना र तर्कसँग मिल्‍ने कुरा गर्नू, किनभने हकी कुरा गर्दा अरूलाई रिस उठ्छ,” र “कुनै कुरा गलत छ भन्‍ने थाहा छ भने, त्यो नभनेकै बेस,” भन्‍ने जस्ता भनाइहरू सांसारिक व्यवहारका शैतानी दर्शनहरू हुन्। शैतानले मानिसमा यस्ता विचारहरू भरिदिन्छ, जसले गर्दा मानिसलाई लाग्छ—समाजमा अडिनका लागि सम्बन्ध बनाइराख्नै पर्छ, सधैँ अरूको इज्जत जोगाउनुपर्छ, चतुर र मानिसलाई खुसी पार्ने हुनुपर्छ, अन्यथा, उनीहरूलाई बहिष्कृत गरिनेछ। जब मानिस यस्ता सांसारिक व्यवहारका दर्शनहरूमा भर परेर एकअर्कासँग अन्तरक्रिया गर्छन्, तब तिनीहरू एकअर्काप्रति शङ्कालु र रक्षात्मक बन्छन्। उनीहरू जब बोल्छन् वा काम गर्छन्, तब अरूको बोली र हाउभाउ लगातार पढ्छन्, बाहिरबाट एकखाले व्यवहार गर्छन्, तर आफ्ना वास्तविक विचारहरू लुकाउँछन्। उनीहरू कहिल्यै इमानदार वा हार्दिक शब्दहरू बोल्दैनन्, क्रमिक रूपमा पाखण्डी र दुष्ट हुँदै जान्छन्, मर्यादा वा निष्ठाबिना जिउँछन्। सांसारिक व्यवहारका लागि यी शैतानी दर्शनहरूको प्रभाव परेका कारण, म लिउ शुआनका कमजोरीहरू देख्दा पनि सधैँ औँल्याउन डराउँथेँ। म के ठान्थेँ भने मानिसहरूसँग राम्रो सम्बन्ध कायम राख्न र तिनीहरूमाझ आफ्नो स्थान सुरक्षित गर्न, म मेरो वचन र कार्यमा सतर्क हुनुपर्छ, अरूलाई मन नपर्ने कुरा कहिल्यै भन्नु हुँदैन वा तिनीहरूका दोष र कमीकमजोरी औँल्याउनु हुँदैन। मैले सधैँ अरूको इज्जत जोगाउनुपर्छ भनी सोच्थेँ। नत्र भने, म उनीहरूलाई चिढ्याउनेथेँ र शत्रु बनाउनेथेँ। परमेश्‍वरमाथि विश्‍वास गर्नुअघि, म सधैँ होसियारीपूर्वक, अरूको लवज र हाउभाउ पढ्दै, अनि शङ्कालु र सतर्क हुँदै मानिसहरूसँग अन्तरक्रिया गर्थेँ। आफ्ना सबैभन्दा मिल्ने साथी वा परिवारसँग पनि, उनीहरूले मन नपराउलान् वा एक्लै पार्लान् भन्‍ने डरले म उनीहरूको समस्या औँल्याउँदिनथेँ। मानिसहरूले मलाई राम्रो भन्थेँ, तर म वास्तवमै निकै थकित जीवन जिउँदै थिएँ। परमेश्‍वरमा विश्‍वास गरेपछि, मैले इमानदार हृदय बिना नै ब्रदर-सिस्टरहरूसँग उस्तै तरिकाले अन्तरक्रिया गर्न जारी राखेँ। मैले लिउ शुआनका समस्याहरू स्पष्ट रूपमा देखेँ, तर उनीसँगको मेरो सम्बन्धलाई कायम राख्नका लागि मैले कहिल्यै पनि उनलाई ती समस्याहरू औँल्याइनँ र आफ्ना वास्तविक विचारहरू आफैँमा राखेँ। बाहिरबाट हेर्दा, म उनीसँग राम्रोसँग मिल्थेँ र हामीले कुराकानी गर्न नसक्ने कुनै कुरा थिएन। यी शैतानी दर्शनहरूका आधारमा जिउँदै, कसैलाई पनि नचिढ्याउने प्रयास गर्दै, अरूसँगको मेरो अन्तरक्रियामा सधैँ उनीहरूको लवज र हाउभाउलाई पढ्दै, मैले बीचको बाटो अपनाएँ। यसले लिउ शुआनलाई हानि पुर्‍याउनु र काममा ढिलाइ गर्नुका साथै मलाई घुटन र दयनीय समेत महसुस गरायो। अन्ततः म केवल परमेश्‍वरद्वारा तिरस्कृत हुने र हटाइनेथेँ। परमेश्‍वर इमानदार मानिसलाई मन पराउनुहुन्छ। उहाँ हामी अरूसँग खुलेर र इमानदारीपूर्वक अन्तरक्रिया गर्न सकौँ, एकअर्कासँग हाम्रो हृदयका कुरा साझा गरौँ भनी आशा गर्नुहुन्छ। सत्यता पछ्याउनेहरू पनि इमानदार मानिसहरूसँग सङ्गत गर्न रुचाउँछन्। शैतानी दर्शनका आधारमा जिउँदा मानिसहरूसँग सम्बन्ध कायम राख्न अस्थायी रूपमा मद्दत गर्न सक्छ, तर यो दिगो हुँदैन। अन्ततः यस्ता व्यक्तिहरूलाई सत्यता पछ्याउने र प्रेम गर्नेहरूले खुट्याउनेछन् र अस्वीकार गर्नेछन्। संसारिक व्यवहारका लागि यी दर्शनहरूमा भर पर्दै, म लिउ शुआनसँगको आफ्नो सम्बन्ध कायम गर्न असफल मात्र भइनँ, मैले उनको विश्‍वास पनि गुमाएँ। अरूसँगको मेरो अन्तरक्रियामा ममा इमानदार हृदयको कमी छ भन्दै उनले मलाई अरूलाई खुसी पारिहिँड्ने व्यक्ति भनेर भनिन्। यसबारे चिन्तन गर्दा, मैले संसारसँग व्यवहार गर्न यी शैतानी दर्शनहरू अपनाउनु कतिको मूर्खतापूर्ण रहेछ भन्‍ने बुझेँ। मैले शैतानले मलाई कति गहिरो रूपमा भ्रष्ट बनाएको देखेँ र मलाई साँच्चै परमेश्‍वरको मुक्तिको आवश्यकता छ भन्‍ने बुझेँ। मैले यस्तो स्वार्थी र छली जीवन जिउन बन्द गर्ने निर्णय गरेँ।

पछि, मैले सोच्न थालेँ: म अरूसँग कसरी मिल्नुपर्छ? परमेश्‍वरको अभिप्रायअनुरूप कसरी बोल्नुपर्छ र काम गर्नुपर्छ? मैले परमेश्‍वरका वचनहरूको एक खण्ड पढेँ: “मानिसहरूको बोलीवचन र कार्यहरूको आधार के हुनुपर्छ? परमेश्‍वरका वचनहरू। त्यसो भए, परमेश्‍वरले मानिसहरूको बोलीवचन र कार्यहरूको लागि तय गरेका सर्त र मापदण्डहरू के-के हुन्? (ती कुराहरू मानिसहरूलाई सुधार गर्ने किसिमको हुनुपर्छ।) ठिक भनिस्। सबैभन्दा आधारभूत रूपमा, तैँले सत्य कुरा भन्‍नुपर्छ, इमानदारीपूर्वक बोल्‍नुपर्छ, र अरूलाई फाइदा पुर्‍याउनुपर्छ। कम्तीमा पनि, तेरो बोलीवचनले मानिसहरूलाई सुधार गर्नुपर्छ, अनि छल्‍ने, बहकाउने, हाँसोमा उडाउने, व्यङ्ग गर्ने, घृणा गर्ने, गिल्‍ला गर्ने, बन्देज लगाउने, तिनीहरूका कमजोरीहरू खुलासा गर्ने, र तिनीहरूलाई निन्दा गर्ने वा चोट पुर्‍याउने गर्नु हुँदैन। यो सामान्य मानवताको अभिव्यक्ति हो। यो मानवजातिको सद्‌गुण हो। … सुधार गर्ने खालको बोलीवचन कसरी व्यक्त गरिन्छ? यो मुख्यतः प्रोत्साहन दिने, अभिमुखीकरण गर्ने, अगुवाइ गर्ने, सल्‍लाह दिने, बुझ्‍ने, र सान्त्वना दिने कार्य हो। यसको साथै, कतिपय विशेष अवस्थाहरूमा, अरू मानिसहरूको गल्तीलाई सीधै खुलासा गरेर तिनीहरूलाई काट-छाँट गर्नुपर्ने आवश्यकता हुन्छ, ताकि तिनीहरूले सत्यताको ज्ञान र पश्‍चात्ताप गर्ने इच्‍छा प्राप्त गर्न सकून्। त्यसपछि मात्रै उचित प्रभाव हासिल हुन्छ। यस प्रकारको अभ्यासले मानिसहरूलाई ठूलो फाइदा दिन सक्छ। यो तिनीहरूको लागि वास्तविक सहयोग हो, र यसले तिनीहरूलाई सुधार गर्छ, होइन र? उदाहरणको लागि, मानौँ तँ औधी नै स्वेच्‍छाचारी र अहङ्कारी छस्। यसबारेमा तँलाई कहिल्यै थाहा थिएन, तर तँलाई राम्ररी चिन्‍ने व्यक्ति आउँछ, र तँलाई समस्या सीधै बताइदिन्छ। तैँले मनमनै विचार गर्छस्, ‘के म स्वेच्‍छाचारी छु? के म अहङ्कारी छु? कसैले पनि मलाई यसो भन्‍ने आँट गरेन, तर उसले मलाई बुझेको छ। उसले यस्तो कुरा भन्‍न सक्यो, यसले यो साँचो हो भन्‍ने जनाउँछ। मैले यसबारेमा केही समय मनन गर्नुपर्छ।’ त्यसपछि, तैँले त्यस व्यक्तिलाई भन्छस्, ‘अरूले मलाई राम्रा कुराहरू मात्रै भन्छन्, तिनीहरूले मेरो गुणगान गाउँछन्, कसैले पनि मसँग यति व्यक्तिगत कुरा गर्दैन, कसैले पनि मलाई कहिल्यै मेरा यी कमीकमजोरी र समस्याहरूलाई औँल्याइदिएका थिएनन्। तपाईंले मात्रै मलाई बताउन, र यति व्यक्तिगत कुरा गर्न सक्‍नुभयो। मेरो लागि यो निकै राम्रो, निकै ठूलो सहयोग हो।’ हृदयदेखि कुरा गर्नु भनेको यही हो, होइन र? अलिअलि गर्दै, अर्को व्यक्तिले आफ्‍नो मनको कुरा, तेरो बारेमा आफ्नो विचार बताउँछ, र आफूसँग यस विषयमा धारणा, कल्‍पना, नकारात्मकता र कमजोरी रहेको, तर सत्यताको खोजी गरेर त्यसबाट उम्‍कन सकेको आफ्नो अनुभव बताउँछ। हृदयदेखि कुरा गर्नु भनेको यही हो; आत्मा-आत्माबीचमा सञ्चार हुनु भनेको यही हो। अनि समग्रमा भन्दा, बोल्‍नुको पछाडि रहेको सिद्धान्त के हो? यो यस्तो हो: हृदयमा भएको कुरा भन्‍नु, र साँचो अनुभवको बारेमा अनि तैँले वास्तवमा के सोच्छस् त्यही कुरा बोल्‍नु। ती शब्‍दहरू नै मानिसहरूको लागि सबैभन्दा लाभदायी हुन्छन्, यिनले तिनीहरूलाई भरणपोषण गर्छन्, सहयोग गर्छन्, र ती सकारात्मक हुन्छन्” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (३))। परमेश्‍वरका वचनहरूबाट मैले के बुझेँ भने मानिसहरूसँग सामान्य सम्बन्ध राख्न मैले परमेश्‍वरका वचनका सिद्धान्तअनुसार व्यवहार गर्नुपर्छ। जब मैले कसैले भ्रष्टता प्रकट गरेको, काममा बाधा पुर्‍याएको वा सिद्धान्त विरुद्ध काम गरेको देख्छु, मैले तुरुन्तै त्यो कुरा औँल्याउनुपर्छ। यसले काममा पनि फाइदा पुर्‍याउँछ र त्यो व्यक्तिको जीवन प्रवेशमा पनि मद्दत गर्छ। यसरी आचरण गरेर मात्र म सिद्धान्तहरू कायम राख्न सक्छु, अनि खुलेर र इमानदारीपूर्वक जिउन सक्छु, अनि मानवता र न्यायको बोध राख्न सक्छु। कहिलेकाहीँ मानिसहरूले यसलाई तुरुन्तै स्वीकार गर्न सक्दैनन्, तर उनीहरूले सत्यता पछ्याउँछन् भने, पछि सत्यता खोजेर आत्मचिन्तन गर्नेछन्। उनीहरूले घृणा वा अस्वीकार महसुस गर्नेछैनन्, तर मेरो सहयोगका लागि मप्रति आभारी हुनेछन्। यदि उनीहरूले सत्यता पछ्याउँदैनन् वा स्वीकार्दैनन् भने, त्यसले पनि उनीहरूलाई प्रकटन गर्छ र मलाई केही खुट्याउने क्षमता पनि दिलाउँछ। म केवल आफ्नै इज्जत जोगाउन केन्द्रित हुनु हुँदैन। मैले मप्रति परमेश्‍वरको मनोवृत्ति कस्तो छ, मेरा कार्यहरूले परमेश्‍वरलाई सन्तुष्ट पार्छन् कि पार्दैनन्, अनि म सिद्धान्तहरू पालना गर्छु कि गर्दिनँ र परमेश्‍वरको वचनमा भएको सत्यताअनुसार मानिसहरूसँग व्यवहार गर्छु कि गर्दिन भन्‍ने कुरामा ध्यान दिनुपर्छ। विगतलाई सम्झँदा, म सधैँ सांसारिक व्यवहारका दर्शनमा आधारित भएर मानिसहरूसँग अन्तरक्रिया गर्थेँ। मेरा शब्द र कार्यहरू निरन्तर बाँधिएका थिए, र म कुनै राहतबिना दमित स्थितिमा जिएँ। यसरी जिइरहँदा, म कहिल्यै सत्यता पाउन सक्दिनथेँ, बरु सधैँ शैतानको बन्धनमा रहेकी र दास भएकी हुन्थेँ। यस बिन्दुमा, मैले मानिसहरूलाई परमेश्‍वरको वचनअनुसार व्यवहार गर्नुपर्छ, मानिसहरूसँग खुलेर र इमानदारीपूर्वक अन्तरक्रिया गर्नुपर्छ, आफ्नो हृदयदेखि बोल्नुपर्छ, र अरूका लागि फाइदाजनक कुराहरू भन्नुपर्छ भनी बुझेँ। चाहे म अरूलाई काटछाँट गरिरहेकी, अरूलाई आलोचना गरिरहेकी, वा शान्तपूर्वक उनीहरूसँग सत्यतामा सङ्गति गरिरहेकी हुँ, मैले आफ्नो साँचो हृदयले उनीहरूसँग सम्पर्क गर्नुपर्थ्यो। यसरी, अरूसँगको मेरो सम्बन्ध सामान्य र दिगो हुन सक्छ, अनि म आफ्नो दमनबाट मुक्त हुन सक्छु साथै छुटकारा र स्वतन्त्रता प्राप्त गर्न सक्छु।

पछि, हामीले हाम्रा भिडियोहरूका केही समस्याहरूबारे छलफल गर्दा, लिउ शुआनले अरूका समस्याहरू औँल्याउँदा सधैँ आफ्नै विचारहरू मात्र राख्थिन्। उनी विरलै सिद्धान्तबारे सङ्गति गर्थिन्। भेलाका क्रममा, उनी आफैँले प्रकट गरेका भ्रष्‍टताबारे विरलै खुल्ने गर्थिन्, र काममा देखिएका समस्याहरूबारे पनि उनी हामीसँग कमै खुल्थिन्। यसले अरूलाई थाहा पाउनु अगाडि नै उनमा कद र काम गर्ने सामर्थ्य छ भनी सोच्ने बनाउँथ्यो, र उनलाई सम्मानका नजरले हेर्न प्रेरित गर्थ्यो। मलाई यो कुरा सबैका लागि हानिकारक छ भन्‍ने लाग्थ्यो, र म उनलाई यो औँल्याउन चाहन्थेँ। तर बोल्न लाग्दा म हिच्किचाउँथे, सोच्थेँ, “मैले यो भनेँ भने लिउ शुआन रिसाउँछिन् कि? यसले हाम्रो सम्बन्धमा असर पार्‍यो भने, हामीबीचको भावी अन्तरक्रियामा समस्या आउला कि?” मैले अरूसँगको सम्बन्ध जोगाउन फेरि म मानिसलाई खुसी पारिहिँड्ने व्यक्ति बन्दै छु भनेर बुझेँ। त्यसैले, मैले तुरुन्तै परमेश्‍वरसँग प्रार्थना गरेँ, सत्यता अभ्यास गर्न र आफूविरुद्ध विद्रोह गर्ने शक्ति दिन आग्रह गरेँ। प्रार्थना गरेपछि, मैले परमेश्‍वरका वचनहरूको एउटा खण्ड सम्झेँ: “यदि सबैले मत वा सिद्धान्तको ज्ञानबारे मात्रै कुरा गर्छन्, तर वास्तविक अनुभवहरूबाट आफूले प्राप्त गरेको ज्ञानबारे केही पनि बोल्दैनन् भने; र सत्यता सङ्गति गर्दा, यदि तिनीहरू सबैले आफ्‍नो व्यक्तिगत जीवन, आफ्नो वास्तविक जीवनको समस्या, र आफ्नो भित्री संसारबारे कुरा गर्न चाहँदैनन् भने, साँचो कुराकानी कसरी हुन सक्छ? त्यहाँ वास्तविक भरोसा कसरी हुन सक्छ? … यदि मानिसहरूका बीचमा कुनै मौखिक वा आत्मिक सञ्चार भएन भने, तिनीहरूका बीचमा घनिष्ठता हुने सम्‍भावना हुँदैन, र तिनीहरूले एकअर्काको भरणपोषण गर्न वा एकअर्कालाई सहयोग गर्न सक्दैनन्। तिमीहरूले यो अनुभव गरिसकेका छौ, होइन र? यदि तेरो साथीले सबै कुरामा तँलाई भरोसा गरी कुरा खोल्छ, उसले जे सोचिरहेको छ र उसले जेसुकै कष्ट वा खुसी बोकिरहेको भए पनि तँलाई भन्छ भने, के तैँले ऊसँग विशेष घनिष्ठ भएको अनुभव गर्दैनस् र? उसले तँलाई यी कुराहरू भन्‍न इच्‍छुक हुनुको कारण भनेको तैँले पनि आफ्‍ना भित्री विचारहरू सुनाउन उसलाई भरोसा गरेकोले गर्दा हो। तिमीहरू विशेष रूपमा नजिक हुन्छौ र यही कारणले गर्दा तिमीहरू एकअर्कासित मिल्‍न र एकअर्कालाई सहयोग गर्न सक्छौ। मण्डलीमा दाजुभाइ-दिदीबहिनीहरूबीच यस किसिमको कुराकानी र आदानप्रदान भएन भने, तिनीहरूबीच सद्भाव हुन सक्दैन, र तिनीहरूले आफ्‍नो कर्तव्य निभाउने क्रममा मिलेर राम्ररी काम गर्न असम्‍भव हुन्छ। त्यसैले, सत्यता सङ्गति गर्नलाई आत्मिक सञ्‍चार, र हृदयबाट बोल्‍ने क्षमता चाहिन्छ। इमानदार व्यक्ति बन्‍नको लागि व्यक्तिमा हुनुपर्ने सिद्धान्तहरूमध्येको एक यही हो” (वचन, खण्ड ३। आखिरी दिनहरूका ख्रीष्टका वार्तालापहरू। इमान्दार व्यक्ति हुनुको सबैभन्दा आधारभूत अभ्यास)। परमेश्‍वरका वचनहरूले मलाई बिउँझाए। कसरी सांसारिक व्यवहारका दर्शनमा आधारित भई लिउ शुआनसँग अन्तरक्रिया गरेर, मैले कहिल्यै साँचो रूपमा आफ्नो हृदयको कुरा उनलाई खोलिनँ, न मद्दत गरेँ, न सङ्गति गरिनँ, न त उनका समस्याहरू औँल्याएँ, बरु मैले उनलाई छ्लेँ र हानि पुर्‍याएँ, अनि मानिसहरूले मलाई मन नपराउने र परमेश्‍वरले मलाई घृणा गर्ने बनाएँ भन्‍ने कुरा मैले सोचेँ। मैले अब म स्वार्थी, छली, र मानिसहरू खुसी पारिहिँड्ने व्यक्ति बनिरहन हुँदैन, र म परमेश्‍वरको वचनअनुसार इमानदार व्यक्ति हुनुपर्छ र मैले देखेका समस्याहरूका बारेमा बोल्नुपर्छ भनेर बुझेँ। अर्को दिन, जब हामीले आ-आफ्ना स्थितिबारे कुरा गर्‍यौँ, मैले लिउ शुआनलाई उनले कहिल्यै आफ्ना भ्रष्टताबारे खुलेर कुरा नगरेकी, हाम्रा कर्तव्यका सिद्धान्तहरूमा सबैलाई मार्गदर्शन गर्ने कुरामा ध्यान केन्द्रित नगरिरहेकी, र यसले अरूलाई सजिलै उनप्रति उच्च हेराइ राख्ने बनाउन सक्छ भनी औँल्याएँ। यसैबीच, मैले उनलाई यसरी कर्तव्य निर्वाह गर्नु सही मार्ग होइन भनेर चेतावनी दिएँ। लिउ शुआनले कुरा सुनेपछि आफ्नो समस्याको गम्भीरता बुझिन्, र सत्यता खोज्ने र आत्मचिन्तन गर्ने चाहना देखाइन्। पछि, लिउ शुआनले यो अनुभवबाट पाठ सिकिन्। उनले हामीसँग सिद्धान्तहरूमा बढी कुराकानी गर्न सुरु गरिन्, र आफ्ना भ्रष्टताबारे प्रायः खुलेर भन्न थालिन्। यसका कारण हाम्रो सम्बन्ध टुटेन। बरु, हामी झनै नजिक भयौँ। कहिलेकाहीँ मैले आफ्नो स्थिति छर्लङ्ग देख्न नसक्दा, लिउ शुआनसँग यसबारे कुराकानी गरेर मलाई आफ्नो बारेमा केही बुझ्न मद्दत मिल्यो। मैले मानिसहरूसँग मिलेर बस्दा र परमेश्‍वरको वचनअनुसार अरूसामु आफ्नो हृदय खोल्दा अरूलाई मद्दत मात्र नभएर, आफूलाई पनि फाइदा भएको महसुस गरेँ। त्यो समयमा, हामीले हाम्रा जीवन प्रवेश र प्राविधिक सीप दुवैमा सुधार गरेका थियौँ। हाम्रो कर्तव्यको प्रभावकारिता पनि बढेको थियो, र हामीले साँच्चिकै परमेश्‍वरको मार्गदर्शन महसुस गर्‍यौँ। विगतबारे चिन्तन गर्दा, सांसारिक व्यवहारका सिद्धान्तहरूमा आधारित भएर लिउ शुआनसँग मिलेर बस्दा मेरो जीवन निकै पीडादायी र थकाउने बनेको थियो। मैले मण्डलीको कामलाई कायम राख्ने आफ्ना जिम्मेवारीहरू समेत पूरा गरिनँ। त्यसलाई वर्तमानसँग तुलना गर्दा, परमेश्‍वरको वचनअनुसार इमानदार व्यक्ति हुँदा र आफ्नो हृदयबाट बोल्दा, म परमेश्‍वरको मार्गदर्शन महसुस गर्छु, अनि हृदयमा सहजता र स्वतन्त्रताको अनुभूति गर्छु। त्यहाँ एउटा मिठास र आनन्द छ जुन वर्णन गर्न गाह्रो छ। म ब्रदर-सिस्टरहरू बीचको सामान्य सम्बन्धमा कुनै शङ्का वा अवरोधहरू हुनु हुँदैन भनेर पनि बुझ्छु। हामीले एकअर्कासँग इमानदारीपूर्वक व्यवहार गर्नुपर्छ, र जीवन प्रवेश र कर्तव्यहरूमा एकअर्कालाई सहयोग र समर्थन गर्नुपर्छ। यसले अरूलाई, हामीलाई र मण्डलीको कामलाई फाइदा पुर्‍याउँछ। यो परमेश्‍वरको वचन हो जसले मलाई अरूसँग कसरी मिलेर बस्ने भनेर सिकाएको छ, र म आफ्नो हृदयको गहिराइदेखि नै परमेश्‍वरप्रति साँच्चैआभारी छु।


८९. सत्यतालाई स्वीकार नगर्नुका बारेमा गरिएका मननहरू

एइ जियालाई पठाइएको पत्र

प्रिय एइ जिया,

भेट नभएको धेरै भयो! कस्तो छ? हामीले एक वर्षभन्दा बढी समयदेखि एक-अर्कालाई भेटेका छैनौँ, तर हामीले सँगै आफ्नो कर्तव्य पूरा गर्दा के भयो भन्‍ने कुरा मेरो मनमा अझै ताजा छ। मैले सत्यतालाई स्वीकार नगरेकीले, मैले तिमीलाई चोट पुर्‍याएँ, र हामी टाढा भयौँ। यसको बारेमा सोच्दा हरेक पटक, मलाई आत्मग्लानि महसुस हुन्छ। म तिमीलाई साँच्‍चै नै “मलाई माफ गर” भनेर भन्‍न चाहन्छु। मैले तिमीलाई मेरो चिन्तन र बुझाइको बारेमा बताउन यो पत्र लेखेकी हुँ।

त्यो बेला, मलजलको कामका लागि हामी जिम्मेवार थियौँ। मैले भर्खरै काम सुरु गरेकी हुनाले, मलाई यो कर्तव्यको बारेमा त्यति धेरै थाहा थिएन र तिमीले मलाई प्रायजसो सहयोग गर्थ्यौ। मैले के काम राम्ररी गरेकी छैन भन्‍ने देख्दा, तिमीले मलाई सुझाव र चेतावनी दिन्थ्यौ। तिमीले मलाई सहयोग गरिरहेकी छौ भन्‍ने मलाई थाहा थियो। तर तिमीले मलाई अझै धेरै कुराहरू औँल्याइरहेकी हुनाले, मलाई असहज लाग्यो। एक पटक, मलजलको कर्तव्य पूरा गर्ने मानिसहरूले सँगै राम्ररी काम गरिरहेका थिएनन् त्यसकारण मैले परिस्थितिलाई समाधान गर्न पत्र लेख्‍नुपर्थ्यो। मलाई तिनीहरूप्रति केही तिरस्कार भयो, र मैले तिनीहरूलाई सोधपुछ गर्ने लवजमा हप्काएँ। यो देख्दा, तिमीले मलाई पत्र लेख्दा मेरो मानसिकता कस्तो थियो भनेर सोध्यौ, र मेरा समस्याहरूलाई खुलस्त औँल्याइदियौ। मैले यसरी पत्र लेख्‍नु सही होइन, मैले ठूलो पल्टेर व्यवहार गरिरहेको छु, र यसले सजिलै मानिसहरूलाई बन्धनमा परेको महसुस गराउँछ भनेर भन्यौ। तिमीले मलाई आत्मचिन्तन गर्न र आफ्नो पत्र संशोधन गर्न लगायौ। मैले अहङ्कारी स्वभाव प्रकट गरिरहेकी छु भन्‍ने महसुस गरे पनि, मैले हृदयमा यसको विरुद्धमा तर्क गरिरहेँ, र सोचेँ, “मैले पत्र लेख्दा, कसरी तिमीलाई यसमा समस्या हुन्छ? यसरी बोलेर मलाई नराम्रो देखाउँछौ, मैले यस्तो सरल समस्या समेत समाधान गर्न सक्दिनँ जस्तो गरी। अरूले थाहा पाए भने मेरो बारेमा के सोच्नेछन्?” मैले यसलाई हृदयमा स्विकार्न सकिनँ र म तिमी विरुद्ध पूर्वाग्रही भएँ। मैले के पनि सोचेँ भने, भविष्यमा मैले तिम्रो समस्या भेट्टाएँ भने, म पनि त्यसलाई औँल्याउनेछु ताकि मलाई हेप्‍न सकिन्छ भन्‍ने तिमीले नसोच। एक पटक, परमेश्‍वरको वचनका पुस्तकहरूको रक्षा गर्ने इन्चार्जको व्यक्ति गैरजिम्मेवार भयो र उसले सुस्त मनोवृत्ति अपनायो। तिमीले उसलाई पत्र लेख्यौ, कठोर भाषा प्रयोग गर्दै त्यस्ता कार्यहरूको प्रकृति र परिणामहरूका बारेमा सङ्गति र विश्लेषण गर्‍यौ। मैले यो समस्यालाई पक्रेर र तिमीले लेखेको तरिका सही छैन, तिमीले ठूलो पल्टेर व्यवहार गरिरहेकी छौ र मानिसहरूलाई हप्काइहेकी छौ, र त्यसरी सङ्गति गर्दा मानिसहरूलाई स्वीकार गर्न गाह्रो हुन्छ भनेरँ भनेँ। हामीले अरूलाई कुन परिस्थितिमा काटछाँट गर्न सक्छौँ भनेर तिमीले मलाई सङ्गति दियौ, हामीले कुन परिस्थितिमा अरूलाई सङ्गति गर्न र सहयोग गर्न सक्छौँ, र यो व्यक्तिले सबै कुरा बुझेको छ, ऊ गैरजिम्मेवार मात्रै छ, र त्यस्ता परिस्थितिहरूमा, हामीले उसलाई काट-छाँट गर्न सक्छौँ भनेनेर भन्यौ। तिमीले भनेको कुरा सही छ र कामका लागि फाइदाजनक छ भन्‍ने मलाई थाहा थियो, तर मेरो हृदयले त्यसलाई स्वीकार गरेन। तिमीले भनेका सबै कुरा सही छन्, र मैले गरेको सबै कुरा गलत छन्, र तिमीले सधैँ ममा गल्तीहरू खोजिहेकी हुन्छौ जस्तो लाग्यो। भविष्यमा म कुनै पनि भ्रष्टता प्रकट गर्न वा कुनै गलत कुरा भन्‍नबाट जोगिनका लागि अझै बढी सचेत हुनुपर्छ जस्तो लाग्यो, ताकि तिमीले मलाई खुलासा नगर अनि लाजमा नपार। त्यहाँदेखि, म आफ्नो कर्तव्यमा हिचकिचाउन र संयम गर्न थालेँ र मलाई अलिकति पनि ढुक्क महसुस भएन। मलाई भित्री रूपमा निकै थकाइ लाग्यो। सामान्यतया, जब तिमीले मैले आफ्नो कर्तव्यमा झाराटारुवा काम गरेको देख्थ्यौ, तब तिमीले मलाई यो कुरा औँल्याइदिन्थ्यौ। अनि जब मसँग समयमा नै निराकरण नगरिएका धेरै काम हुन्थ्यो, तिमीले मलाई अल्छी र सहजताको तृष्णा गर्ने, आफ्नो कर्तव्यको बोझ नलिने भन्थ्यौ। तिमीले मेरा समस्याहरूका बारेमा कुरा गरिरहेकी छौ भन्‍ने मलाई थाहा हुन्थ्यो तर हरेक पटक मलाई झनक्‍क रिस उठ्थ्यो र तिमीले सधैँ मेरा समस्याहरू खुलासा गरिरहेकी छौ र यति सीधै कुरा गरिरहेकी छौ, मिलाएर कुरा नगरी मेरो अभिमान र भावनाहरूलाई ध्यान नदिई, मलाई प्रकट गरिरहेकी छौ जस्तो लाग्थ्यो। मैले यसलाई हृदयमा स्वीकार गर्न सकिनँ। मलाई असहाय र प्रतिरोधी महसुस भएकोले मैले गर्न सक्‍ने एउटै कुरा भनेको मेरो कर्तव्य हतार-हतार पूरा गर्नु थियो, ताकि तिमीले फेरि पनि मेरा समस्याहरू औँल्याउन नपरोस्। मैले सत्यताको खोजी नगरेकी वा आफ्नो बारेमा मनन नगरेकी हुनाले, मेरो कर्तव्यका समस्याहरू कहिल्यै समाधान भएनन्।

पछि, एक पटक मैले काममा सुधार गर्नुपर्ने केही विचलनका बारेमा मलजलकर्ताहरूलाई पत्र लेखेँ। लेख्‍ने क्रममा, मैले कुराहरू स्पष्ट रूपमा व्यक्त गरिरहेकी छैनँ भन्‍ने देखेँ, तर मैले यसलाई सुधार गर्ने झमेला लिन सकिनँ। मेरो पत्र देख्दा, तिमीले फेरि मेरा समस्याहरू औँल्याइदियौ, मैले स्पष्ट रूपमा व्याख्या गरेकी छैनँ, मैले कुन समस्या समाधान गर्न चाहन्छु भनेर भन्‍न सकेकी छैनँ भनेर भन्यौ। तिमीले मलाई यसको बारेमा ध्यान दिएर विचार गर्न र झाराटारुवा नबन्‍न भन्यौ, र यो पत्र कसरी लेख्‍ने भन्‍ने बारेमा विस्तृत रूपमा सङ्गति गर्‍यौ। मलाई फेरि पनि हृदयमा प्रतिरोध महसुस भयो, र मैले सोचेँ, “तिमीले किन सधैँ मेरा गल्तीहरू पत्ता लगाइहेकी र मेरा लागि परिस्थितिलाई कठिन बनाइहेकी छौ? पत्रहरू लेख्दा पहिले कहिल्यै मैले यति धेरै समस्याहरू भोगेकी थिइनँ, त्यसोभए तिमीले किन यति धेरै कुरा गलत भेट्टायौ? यदि अगुवा वा ब्रदर-सिस्टरहरूले थाहा पाए भने, तिनीहरूले मेरो बारेमा के सोच्नेछन्? के तिनीहरूले म त्यस्ता स-साना समस्याहरूलाई समेत समाधान गर्न सक्दिनँ र मलजलको कामको इन्चार्ज बन्‍न मलाई छनौट गर्नु गल्ती हो भन्‍ने सोच्‍नेछन्? यो काममा अब कसरी सहकार्य गर्ने मलाई थाहा छैन। तिमीले सधैँ मेरा कमीकमजोरीलाई खुलासा गरिरहेकी हुन्छौ र मलाई कमको ठानिरहेकी हुन्छौ। त्यसकारण आफै गर र तिमीले पनि यो पत्र आफै लेख्‍न सक्छौ। मलाई तिमीसँग काम गर्दा बाँधिएको महसुस हुन्छ!” मैले यसको बारेमा जति विचार गरेँ, म त्यति नै दुःखी भएँ, र मैले तिमीलाई बदला फर्काउने बारेमा समेत सोचेँ, “यदि परिस्थितिहरू ठीक भएनन् भने, म अगुवालाई पत्र लेखेर तिम्रा समस्याहरूका बारेमा रिपोर्ट गर्नेछु र म राजीनामा दिन्छु भन्‍नेछु। त्यसरी, अगुवाले काम नगर्ने म होइन, बरु तिमी अत्यन्तै अहङ्कारी भएर नै म सहकार्य गर्न अनिच्छुक भएको हुँ भन्‍ने थाहा पाउनेछन्, र अगुवाले अवश्य नै तिमीलाई काटछाँट गर्नेछन्। यदि म गएँ र काममा असर भयो भने, यो तिम्रो अपराध हुनेछ, र तिमीलाई अपराध बोध र आत्मग्लानि हुनेछ। सधैँ मेरा समस्याहरू औँल्याउनुको यही परिणाम पाउँछौ!” मैले यसो गर्नु हुँदैन, किनभने यसो गर्नु मानवताको कमी हुनु हो भन्‍ने मलाई थाहा थियो, तर म तिमीप्रति पूर्वाग्रह नराखी बस्‍न सकिनँ। भेलाहरूमा, मैले भर्खरै प्रकट गरिरहेका कुराबारे बताएँ, तर मसँग कुनै आत्मज्ञान नभएको हुनाले, मैले भनेको सबै कुराको पछाडि गुनासो र आक्षेप थियो, जसले गर्दा तिमीलाई बन्धनमा परेको महसुस भयो। त्यसपछि तिमीले मसँग बोल्दा अत्यन्तै सतर्क हुन थालेको मैले महसुस गर्न सक्थेँ, मैले स्वीकार गर्दिनँ कि भनेर मेरा समस्याहरू औँल्याउन डराउँथ्यौ, त्यसकारण तिमीले मसँग युक्तिपूर्वक सङ्गति गर्न सक्दो गर्थ्यौ। तैपनि मसँग कुनै आत्मज्ञान नभएकाले, तिमीले फेरि मेरा समस्याका बारेमा उल्लेख गर्दा, म तुरुन्तै चुप लागेर र तिमीलाई बेवास्ता गर्थेँ। एक पटक, म तिमीसँग एक दिनभन्दा बढी समय बोलिनँ, जसले गर्दा हामीले कुराकानी गर्नुपर्ने काममा ढिलाइ भयो। मलाई अत्यन्तै निससिएको र पीडा भएको महसुस भयो र म रुन बाथरूम गएँ। मैले तिमी काम गर्न कम्प्युटर लिएर अर्को कोठामा गएको देखेँ र तिमी पनि खराब स्थितिमा छौ भन्‍ने थाहा भयो। तब मलाई “भावनात्मक दुर्व्यवहार” भन्‍ने शब्दहरू याद आयो, र मैले यसरी नै व्यवहार गरिरहेकी छु, र तिमीलाई पीडा दिइरहेकी छु भन्‍ने मलाई लाग्यो। तर मैले आफूलाई यो स्थितिबाट मुक्त गर्न सकिनँ, र यो स्थितिलाई सुधार गर्न चाहँदै परमेश्‍वरलाई प्रार्थना गर्दा म रोएँ।

त्यो बेला मैले परमेश्‍वरका केही वचनहरू पढेँ, र यसमा एउटा खण्ड थियो जसले मलाई छोएको थियो। परमेश्‍वर भन्‍नुहुन्छ: “कति मानिसहरू भन्छन्, ‘काटछाँटमा पर्नुभन्दा पहिले, मलाई पछ्याउनुपर्ने बाटो छ जस्तो लाग्थ्यो, तर काटछाँटमा परेपछि, के गर्ने भन्‍ने नै थाहा छैन।’ काटछाँटमा परेपछि, किन तिनीहरूलाई के गर्ने भन्‍ने नै थाहा हुँदैन? यसको कारण के हो? (काटछाँट सामना गर्दा, तिनीहरूले सत्यता स्विकार्ने वा आफूलाई चिन्‍ने प्रयास गर्दैनन्। तिनीहरूले केही धारणाहरू बोकेका हुन्छन्, तर तिनलाई समाधान गर्न सत्यता खोजी गर्दैनन्। यसले गर्दा तिनीहरू मार्गविहीन बन्छन्। कारण के थियो भनेर आफैभित्र खोज्नुको सट्टा, तिनीहरूले विपरीत दाबी गर्छन्, अर्थात् काटछाँट भएकोले तिनीहरूले बाटो गुमाउनुपर्‍यो भन्‍ने दाबी गर्छन्।) के यो दोषारोपण होइन र? यो त यस्तो भन्‍नुजस्तै हो, ‘मैले जे गरेँ त्यो सिद्धान्तहरूअनुसार थियो, तर तिमीले मलाई काटछाँट गरेकोले तिमी मलाई सिद्धान्तहरूअनुसार काम गर्न दिँदैनौ भन्‍ने कुरा स्पष्ट हुन्छ। त्यसैले, भविष्यमा मैले कसरी अभ्यास गर्ने?’ त्यस्ता कुराहरू बोल्ने मानिसहरूको तात्पर्य यही हुन्छ। के तिनीहरूले काटछाँट हुन स्विकारिरहेका हुन्छन्? के तिनीहरूले आफूले गल्तीहरू गरेँ भन्‍ने तथ्य स्विकार्छन्? (स्विकार्दैनन्।) के यो अभिव्यक्तिले वास्तवमा तिनीहरू लापरवाही रूपमा दुष्कर्म कसरी गर्ने भनेरचाहिँ जान्दछन्, तर काटछाँट गर्दा र सिद्धान्तहरूअनुसार काम गर्न लगाउँदा, तिनीहरूलाई के गर्ने भन्‍ने नै थाहा हुँदैन र तिनीहरू अन्योल पर्छन् भन्‍ने अर्थ दिँदैन र? (दिन्छ।) त्यसोभए, तिनीहरूले पहिले कसरी काम गर्थे? जब कसैले काटछाँट सामना गर्छ, तब के त्यसको अर्थ तिनीहरूले सिद्धान्तहरूअनुसार काम नगरेको कारण त्यसो भएको हो भन्‍ने हुँदैन र? (हो।) तिनीहरूले लापरवाही रूपमा दुष्कर्म गर्छन्, सत्यता खोजी गर्दैनन्, र परमेश्‍वरको घरका सिद्धान्तहरू वा नियमहरूअनुसार काम गर्दैनन्, त्यसकारण तिनीहरूलाई काटछाँट गरिन्छ। काटछाँटको उद्देश्य मानिसहरूलाई सत्यता खोजी गर्न र सिद्धान्तहरूअनुसार काम गर्न सक्षम तुल्याउनु, र तिनीहरूलाई फेरि लापरवाह रूपमा दुष्कर्म गर्नबाट रोक्‍नु हो। तैपनि, काटछाँट सामना गर्दा, ती मानिसहरूले अब त कसरी काम गर्ने वा कसरी अभ्यास गर्ने थाहै हुन छोड्यो भनेर भन्छन्—के यी शब्दहरूमा आत्मज्ञानको कुनै तत्त्व छ? (छैन।) तिनीहरूले आफूलाई चिन्‍ने वा सत्यता खोजी गर्ने कुनै अभिप्राय राख्दैनन्। बरु, तिनीहरूले यस्तो आशय राख्छन्: ‘मैले आफ्‍नो कर्तव्य राम्ररी पूरा गर्ने गर्थेँ, तर तपाईंले मलाई काटछाँट गरेर मेरो सोचाइ भताभुङ्ग पार्नुभो र कर्तव्यप्रतिको मेरो शैली अलमल्याउनुभो। अहिले मेरो सोचाइ सामान्य छैन, र म पहिलेजस्तो निर्णायक वा निडर छैनँ, म त्यति साहसी छैनँ, र यो सबै काटछाँटको कारणले गर्दा हो। मलाई काटछाँट गरिएदेखि, मेरो मुटुमा गहिरो घाउ लागेको छ। त्यसकारण, मैले अरूलाई आफ्नो कर्तव्य निर्वाह गर्दा अत्यन्तै होसियार हुनुपर्छ भनेर भन्‍नुपर्छ। तिनीहरूले आफ्ना कमीकमजोरीहरू खुलासा गर्नु वा गल्ती गर्नु हुँदैन; तिनीहरूले गल्ती गरे भने, तिनीहरूलाई काटछाँट गरिनेछ, र त्यसपछि तिनीहरू डरपोक बन्‍नेछन् र तिनीहरूले आफ्‍नो पहिलेको क्षमता गुमाउनेछन्। तिनीहरूको साहसिक भावना निकै निस्तेज बन्‍नेछ, र आफ्‍नो सक्दो गर्ने तिनीहरूको जवान साहस र इच्छा हराउनेछ, जसले गर्दा तिनीहरू दयनीय रूपमै कमजोर हुनेछन्, र आफ्नै छायाको समेत डर मान्नेछन्, र आफूले गर्ने कुनै पनि काम सही हुँदैन भन्‍ने महसुस गर्नेछन्। तिनीहरूले आफ्नो हृदयमा परमेश्‍वरको उपस्थिति महसुस गर्न छोड्नेछन्, र तिनीहरू उहाँबाट झन्झन् टाढा हुँदै जानेछन्। परमेश्‍वरलाई गरिने प्रार्थना र पुकारसमेत सुनिँदैन जस्तो लाग्‍नेछ। तिनीहरूले आफूसँग पहिलेजस्तो जीवनशक्ति, उत्साह, र प्रेमिलोपन नभएको महसुस गर्नेछन्, र आफूलाई नीचसमेत ठान्न थाल्नेछन्।’ के यी अनुभवी व्यक्तिले सङ्गति गर्दा हृदयदेखि आएका शब्दहरू हुन्? के ती साँचो हुन्? के तिनले मानिसहरूलाई सुधार वा फाइदा प्रदान गर्छन्? के यो तथ्यहरू बङ्ग्याउने काम होइन र? (हो, यी शब्दहरू निकै हास्यास्पद छन्।)” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (१७))। परमेश्‍वरका वचनहरू पढिसकेपछि, मलाई अचानक मेरो आफ्नै व्यवहार र प्रकटीकरणका बारेमा याद आयो। मैले सधैँ बन्धनमा परेकी व्यक्ति म नै हुँ भन्‍ने सोचेको थिएँ। मलाई पत्र लेख्दा पहिले कहिल्यै यति धेरै समस्या भएको छैन, तर अहिले, तिमीसँग हुँदा, धेरै समस्याहरू छन् जस्तो लाग्यो, र यो काम सँगै कसरी गर्ने मलाई थाहा थिएन—वास्तवमा, यी सबै विचारहरू विकृत थिए। जब मैले पत्रहरू लेख्थेँ, तब मैले अहङ्कारी स्वभाव प्रकट गरिरहेकी र मानिसहरूलाई बन्धनमा पारिरहेकी हुन्थेँ। समस्याहरू समाधान गर्दा म झाराटारुवा हुन्थेँ, अनि म प्रायजसो अल्छी हुन्थेँ र आफ्‍नो कर्तव्यका लागि कुनै बोझ लिँदिनथिएँ। मलाई यी समस्याहरू औँल्याएर, तिमीले कामका लागि जिम्मेवारी लिइरहेकी र मलाई सहयोग गरिरहेकी थियौ, जसले गर्दा मैले समयमा नै आफ्ना समस्याका बारेमा चिन्तन गर्न र तिनलाई जान्न सक्थेँ, सत्यता सिद्धान्तहरू अनुसार आफ्नो कर्तव्य पूरा गर्न र समस्याहरू समाधान गर्ने कार्यमा परिणामहरू हासिल गर्न सक्थेँ। तर मैले यसलाई स्वीकार गरिनँ बरु मलाई काम गर्ने मेरो गलत तरिकालाई त्याग्‍न लगाउनका लागि मेरा समस्याहरू औँल्याउँदा मलाई बन्धनमा परेको महसुस गराएको छ भन्‍ने सोचेँ, र म आफ्नो कर्तव्यमा हिचकिचाउन थालेँ। मैले पहिले जस्तो पत्र लेख्‍न सकिनँ, र आफ्नो कर्तव्यमा कसरी सँगै काम गर्ने मलाई थाहा थिएन। यसको तात्पर्य के थियो भने मैले काम गर्ने तरिका सत्यता अनुरूप थियो, र तिम्रो मार्गदर्शन गलत थियो, र यदि तिमीले मलाई मैले चाहे अनुसार आफ्नो कर्तव्य पूरा गर्न दिएकी भए मैले ठीकै गर्नेथिएँ। मैले तिम्रो उचित मार्गदर्शनलाई नकारात्मक रूपमा लिएँ र काम गर्ने मेरो गलत तरिका पनि राम्रो ठानेँ। मैले साँच्‍चै नै सत्यतालाई स्वीकार गरिरहेकी थिइनँ, म सकारात्मक र नकारात्मक कुरालाई छुट्याउन सक्दिनथिएँ र म सबै समझप्रति बहिरो थिएँ!

त्यो बेला मसँग यो सतही बुझाइ मात्रै थियो। याद छ? पछि हामीले एक-अर्कासँग खुलस्त भएर हाम्रो स्थितिको बारेमा कुरा गर्‍यौँ। तिमीले मलाई हेला गरेकी छैनौ र मलाई कठिनाइमा पारिरहेकी होइन भनेर भन्यौ, र मैले तिमीलाई बेवास्ता गर्दा मसँग कसरी कुराकानी गर्ने भन्‍ने थाहा नभएको भन्यौ, यसरी कर्तव्य पूरा गर्नु निकै गाह्रो छ भन्‍ने तिमीलाई लाग्यो, र तिमीले यहाँ आफ्नो कर्तव्य पूरा गर्न छोड्न समेत चाह्यौ। म तिमीलाई भन्छु, तिमीले यसो भनेको सुन्दा, मेरो मन चट्ट काटियो। मैले तिमीलाई यति बन्धनमा पारेको र चोट पुर्‍याएको छु भन्‍ने मलाई कहिल्यै महसुस भएन। मलाई सधैँ मेरो मानवता ठीक छ, र मैले केही भ्रष्टता प्रकट गरे पनि, म कसैलाई बन्धनमा पार्दिनँ वा चोट पुर्‍याउँदिनँ भन्‍ने लाग्थ्यो। तर कुरा यस्तै थियो, र मैले यसलाई सामना गरेर आत्मचिन्तन गर्नुपर्थ्यो। ती दुई दिनको अवधिमा मलाई अर्को कर्तव्यमा सरुवा गरियो र मलाई दोषी र पछुतो महसुस भयो।

पछि, मैले मेरा आफ्नै समस्याहरू बुझ्नका लागि खोजी र चिन्तन गरेँ। मैले परमेश्‍वरका यी वचनहरू पढेँ: “काटछाँट हुने कुरा आउँदा, ख्रीष्टविरोधीहरूले त्यो स्वीकार गर्न सक्दैनन्। अनि तिनीहरूले यसलाई स्वीकार गर्न नसक्‍नुका कारणहरू छन्, जसमध्ये एउटा मुख्य कारण के हो भने, काटछाँट गरिँदा, तिनीहरूलाई आफ्‍नो इज्‍जत गुमेको, आफ्‍नो प्रतिष्ठा, हैसियत र मर्यादा गुमेको, र सबैको अघि आफ्‍नो शिर उठाउन नसकिने अवस्थामा पुगेको अनुभव हुन्छ। यी कुराहरूले तिनीहरूको हृदयमा असर पर्छ, त्यसकारण तिनीहरूलाई काटछाँटमा पर्न स्विकार्न निकै गाह्रो हुन्छ, र जसले तिनीहरूलाई काटछाँट गर्छ उसले तिनीहरूलाई आक्रमण गर्न त्यसो गरेको हो र ऊ तिनीहरूको शत्रु हो भन्‍ने सोच्छन्। काटछाँट गरिँदा ख्रीष्टविरोधीहरूले राख्‍ने मानसिकता यही हो। यसबारेमा, तिमीहरू निश्‍चित हुन सक्छौ। काटछाँट गरिँदा नै वास्तवमा, कुनै व्यक्तिले सत्यता स्विकार्न सक्छ कि सक्दैन र ऊ साँच्‍चै समर्पित हुन सक्छ कि सक्दैन भन्‍ने कुरा सबैभन्दा बढी खुलासा हुन्छ। ख्रीष्टविरोधीहरू काटछाँटप्रति यति धेरै प्रतिरोधी हुनु नै तिनीहरू सत्यताप्रति वितृष्ण हुन्छन् र यसलाई अलिकति पनि स्विकार्दैनन् भन्‍ने कुरा देखाउन पर्याप्त छ। त्यसकारण समस्याको जड यही हो। तिनीहरूको घमण्ड चुरो कुरा होइन; सत्यता स्वीकार नगर्नु नै समस्याको सार हो। जब ख्रीष्टविरोधीहरूलाई काटछाँट गरिन्छ, तिनीहरूसँग निराकरण गर्ने व्यक्तिले राम्रो स्वर र मनोवृत्ति प्रयोग गरोस् भनी तिनीहरू चाहन्छन्। यदि यसो गर्ने व्यक्तिको भाव गम्‍भीर र मनोवृत्ति कठोर छ भने, लाजले गर्दा ख्रीष्टविरोधीले विरोध गर्छ र ऊ अवज्ञाकारी र क्रोधित हुन्छ। तिनीहरूबारे खुलासा गरिएको कुरा सही हो कि होइन वा यो तथ्य हो कि होइन भन्‍ने कुरालाई तिनीहरू कुनै ध्यान दिँदैनन्, र तिनीहरूले कहाँ गल्ती गरे वा तिनीहरूले सत्यता स्विकार्नुपर्छ कि पर्दैन भन्‍ने कुरा पनि वास्ता गर्दैनन्। तिनीहरूले आफ्नो स्वाभिमान र प्रतिष्ठामा प्रहार भएको छ कि छैन भन्‍ने मात्रै विचार गर्छन्। ख्रीष्टविरोधीहरूले काटछाँट मानिसहरूको लागि उपयोगी हुन्छ, प्रेमपूर्ण हुन्छ र मुक्ति दिने हुन्छ, त्यो मान्छेको लागि फाइदाजनक हुन्छ भनेर मान्‍न पटक्‍कै सक्दैनन्। तिनीहरूले यो कुरा देख्‍न समेत सक्दैनन्। के यो तिनीहरूको अन्धाधुन्ध र अव्यावहारिक कार्य होइन र? त्यसकारण, काटछाँट सामना गर्दा, ख्रीष्टविरोधीले कस्तो स्वभाव प्रकट गर्छ? शङ्कै छैन, त्यो सत्यताप्रति वितृष्णा राख्‍ने, साथै अहङ्कारी र हठी स्वभाव हो। यसले ख्रीष्टविरोधीहरूको प्रकृति र सार सत्यताप्रति वितृष्णा राख्‍ने र यसलाई घृणा गर्ने खालको हुन्छ भन्‍ने तथ्य खुलासा गर्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग आठ))। परमेश्‍वरका वचनहरूले खुलासा गरेको कुराबाट मैले के देखेँ भने जब ख्रीष्टविरोधीहरूले अरूले मार्गदर्शन, सहयोग र काटछाँट गर्दा इज्जत गुमाउँछन्, तब अर्को व्यक्तिले खुलासा गरिरहेको कुरा सत्यता हो भन्‍ने तिनीहरूलाई थाहा हुँदा पनि, तिनीहरूले कहिल्यै आफ्ना समस्याहरूका बारेमा चिन्तन गर्दैनन् र तिनीहरूलाई कठिनाइमा पार्ने अर्को व्यक्ति नै हो भन्‍ने ठान्छन्, त्यसकारण तिनीहरूलाई घृणा, वितृष्ण हुन्छ, र तिनीहरूले त्यो व्यक्तिसँग बदला समेत लिन चाहन्छन्। ख्रीष्टविरोधीको प्रकृति सत्यताप्रति वितृष्ण गर्ने र घृणा गर्ने प्रकृति हो भन्‍ने मैले देखेँ। परमेश्‍वरका वचनहरू पढेर, मैले प्रकट गरिरहेको भ्रष्ट स्वभावको बारेमा केही बुझाइ प्राप्त गरेँ। मैले म कसरी झाराटारुवा थिएँ र आफ्‍नो कर्तव्यका लागि मसँग कुनै बोझ थिएन, पत्रहरू लेख्दा म ध्यान दिन्नथिएँ र स्पष्ट रूपमा कुरा व्यक्त गर्दिनथिएँ भन्‍नेबारे सोचेँ। मैले समस्याहरूलाई चाँडै सुधार गर्न सकूँ भनेर तिमीले औँल्यायौ, र कामका लागि यो फाइदाजनक हुनेथियो, तर तिमीले मलाई कठिनाइमा पारिरहेकी छौ भन्‍ने मात्रै सोचेँ र मैले इज्जत बचाउन यसलाई स्वीकार गर्न मानिनँ। मैले तिमीलाई दोष दिएँ, तिम्रो बारे अगुवाकहाँ पोल लाउन चाहन्थेँ, र मैले तिमीलाई बेवास्ता समेत गरेँ, जसले गर्दा तिमीलाई चोट पुर्‍याएँ र कामको प्रगतिमा ढिलाइ गरेँ। तिमीले मलाई दिएको सहयोग सधैँ सकारात्मक र सत्यता अनुरूप थियो र मैले यसलाई स्वीकार गरेर तुरुन्तै आफूलाई सुधार गर्नुपर्थ्यो। बरु, मैले तिम्रो दयालु सहयोगलाई तुच्छ रूपमा लिएँ, र यसले ममा तिमीप्रति वितृष्ण, घृणा, र बदला लिने इच्छा समेत पैदा गर्‍यो। झट्ट हेर्दा, मैले तिम्रो मार्गदर्शनलाई स्वीकार गरेको छैन जस्तो देखिन्थ्यो, तर सारगत रूपमा, मैले सकारात्मक कुराहरू वा सत्यतालाई स्वीकार गरिरहेकी थिइनँ, म सत्यताको विरोधमा थिएँ, र यसले म आधारभूत रूपमा सत्यताप्रति समर्पित हुने व्यक्ति होइन भन्‍ने देखायो। तिमीले मेरो साँचो परिस्थिति खुलासा गरेको मलाई मन परेन। मलाई आदर र प्रशंसा पाउनु मन पर्थ्यो। मैले मेरो प्रकृतिमा, म व्यर्थको, दुष्ट छु, र म सत्यतालाई प्रेम गर्दिनँ, र म ख्रीष्ट-विरोधीको बाटोमा हिँडिरहेकी छु भन्‍ने देखेँ। म यस्तो पीडामा थिएँ, मेरो भ्रष्ट स्वभावमा जिइरहेकी थिएँ, र म यो पाउन लायक नै थिएँ! मलाई परमेश्‍वरका यी वचनहरू याद आयो: “जब कुनै व्यक्ति सत्यताप्रति अरुचि राख्छ, तब निस्सन्देह यो उसको मुक्ति प्राप्तिका लागि घातक हुन्छ। यो क्षमा गर्न सकिने वा नसकिने कुरो होइन, यो कुनै व्यवहारको प्रकार, वा क्षणिक रूपमा प्रकट हुने कुरो होइन। यो त व्यक्तिको प्रकृति सार हो, र परमेश्‍वर त्यस्ता मानिसहरूद्वारा सबैभन्दा दिक्‍क हुनुहुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो कर्तव्य राम्रोसँग पूरा गर्नका लागि, सत्यता बुझ्‍नु नै सबैभन्दा महत्त्वपूर्ण हुन्छ)। सत्यताप्रति वितृष्ण मान्नेहरूलाई परमेश्‍वरले कसरी तिरस्कार र घृणा गर्नुहुन्छ भन्‍ने मलाई महसुस भयो। तिमीले मेरा समस्याहरू औँल्याउनु तथ्यगत र सत्यता सिद्धान्तहरू अनुरूप छ भन्‍ने मलाई राम्ररी थाहा थियो, तर मैले यसलाई स्वीकार गरिनँ, बरु मैले यसलाई अविश्‍वासीले जस्तै अति-विश्लेषण गरेँ। यसो गरेर, मेरो भ्रष्टता समाधान हुन सकेन र सिद्धान्तहरू अनुसार मैले आफ्नो कर्तव्य पूरा गर्ने कुनै उपाय थिएन। मैले मण्डलीको काममा नोक्सान गराउने र बाधाहरू ल्याउने र परमेश्‍वरलाई मप्रति घृणा गराउने काम मात्रै गरेँ।

मैले परमेश्‍वरका वचनहरूको अर्को खण्ड पढेँ र काटछाँटलाई स्वीकार नगर्नुको पछाडि रहेका शैतानी विषहरूका बारेमा केही बुझाइ प्राप्त गरेँ। परमेश्‍वर भन्‍नुहुन्छ: “यदि कसैले तेरो कमजोरीमाथि औँला उठाइरहन्छ भने, तैँले के गर्नुपर्छ? तँ त भन्छस् होला, ‘तैँले ममाथि औँला उठाउँछस् भने, म पनि तँमाथि औँला उठाउनेछु!’ के त्यसरी एकअर्कालाई निशाना बनाउनु राम्रो हो? के मानिसहरूले यही तरीकाले आफूलाई व्यवहारमा ढाल्‍नुपर्ने, कार्य गर्नुपर्ने र अरूसँग व्यवहार गर्नुपर्ने हो? (होइन।) यसलाई धर्मसिद्धान्त मानेर काम गर्नु हुँदैन भन्‍ने मानिसहरूलाई थाहा हुन सक्छ, तर धेरैले यस्ता परीक्षा र पासोहरू पार गर्न सक्दैनन्। कसैले तेरा कमजोरीमाथि औँला उठाएको, वा तँलाई निशाना बनाएको, वा तेरो पिठ्यूँपछाडि कुरा काटेको तैँले नसुनेको हनु सक्छ—तर जब तैले कसैले यस्तो कुरा गरेको सुन्छस्, तैँले त्यो सहन सक्नेछैनस्। तेरो मुटुको धडकन बढ्नेछ र तेरो टाउको रन्किनेछ; अनि तँ यसो भन्‍नेछस्, ‘तैँले ममाथि औँला उठाउने आँट कसरी गरिस्? यदि तँ मलाई राम्रो गर्दैनस् भने, म पनि तँलाई राम्रो गर्दिनँ! यदि तैँले मेरो कमजोरीमाथि औँला उठाउँछस् भने, मैले पनि तेरो दोषमाथि औँला उठाउँदिनँ भन्‍ने नसोच्!’ अरूले भन्छन्, ‘एउटा भनाइ छ, “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू,” त्यसैले, म तेरो कमजोरीमाथि औँला उठाउँदिनँ, तर तँलाई सम्हाल्न र तेरो घमण्ड चूर पार्न अरू नै तरिका खोज्नेछु। हेरौँ न, को खरो रहेछ!’ यी सबै तरिका राम्रा हुन् कि होइनन्? (होइनन्।) लगभग सबैजसोले नै, यदि तिनीहरूलाई कसैले आफूमाथि औँला उठाएको, आलोचना गरेको वा पिठ्यूपछाडि केही नराम्रो बोलेको थाहा भयो भने, पहिलो प्रतिक्रियास्वरूप रिस नै पोखाउनेछन। तिनीहरू क्रोधित हुनेछन्, र खान वा सुत्न सक्‍नेछैनन्—अनि तिनीहरू सुत्न सकिहाले पनि, सपनामा समेत सरापिरहेका हुनेछन्! तिनीहरूको आवेगको कुनै सीमा हुँदैन! यो तुच्छ कुरा हो, तर तिनीहरूले यसबाट पार पाउनै सक्दैनन्। यो मानिसहरूमा आवेगले पार्ने प्रभाव हो, भ्रष्ट स्वभावबाट आउने प्रतिकूल परिणाम हो। जब भ्रष्ट स्वभाव कसैको जीवन बन्छ, तब यो सुरुमा कहाँ देखिन्छ? यो ऊ सहमत नहुने कुरामा देखिन्छ, यसले सुरुमै उसको भावनामा ठेस पुऱ्याउँछ, र त्यसपछि उसको आवेगको बाँध टुट्नेछ। अनि यस्तो भएपछि, ऊ आवेगमा जिउनेछ र उसले आफ्नो भ्रष्ट स्वभावअनुसार त्यो मामिला हेर्नेछ। उसको मनमा शैतानको दार्शनिक दृष्टिकोण पलाउनेछ, र उसले कुन तरिका र माध्यमले बदला लिने भनेर विचार गर्न थाल्नेछ, र यसरी उसले आफ्नो भ्रष्ट स्वभाव पुरै उदाङ्गो पार्नेछ। यस्ता समस्याहरू सम्हाल्नेसम्बन्धी मान्छेका विचार र दृष्टिकोणहरू, तिनीहरूले अपनाउने तरिका र माध्यमहरू, अनि तिनीहरूका भावना र आवेगहरू सबै नै भ्रष्ट स्वभावबाट आउँछन्। त्यसो भए, यो मामिलामा देखिने भ्रष्ट स्वभावहरू केके हुन्? पहिलो त निश्‍चय नै दुर्भावना हो, त्यसपछि अहङ्कार, छल, दुष्टता, हठ, सत्यताप्रतिको वितृष्णा, र सत्यताप्रतिको घृणा आउँछन्। यी भ्रष्ट स्वभावहरूमध्ये अहङ्कारले सबैभन्दा कम प्रभाव पार्न सक्छ। त्यसो भए, व्यक्तिको भावना र सोचलाई सबैभन्दा बढी नियन्त्रण गर्ने, अनि यो मामिला अन्त्यमा कसरी सम्हाल्ने भनेर निर्धारण गर्ने भ्रष्ट स्वभावहरू केके हुन्? ती दुर्भावना, हठ, सत्यताप्रतिको वितृष्ण, र सत्यताप्रतिको घृणा हुन्। यी भ्रष्ट स्वभावहरूले व्यक्तिलाई नराम्रोसँग जकड्छन्, अनि ऊ शैतानको जालमा जिइरहेको स्पष्ट हुन्छ। शैतानको जाल कसरी पैदा हुन्छ? के यसलाई पैदा गर्ने भ्रष्ट स्वभाव होइन र? तेरो भ्रष्ट स्वभावले नै तेरो लागि हरप्रकारको शैतानी जाल बुनेको हुन्छ। उदाहरणको लागि, जब तँ कसैले तँमाथि औँला उठाएको, तँलाई धिक्‍कारेको, वा तेरो पिठ्यूँपछाडि तेरो कमजोरीमाथि औँला उठाएको सुन्छस्, तब तँ शैतानी दर्शन र भ्रष्ट स्वभावलाई तेरो जीवन बन्न अनि तेरो सोच, दृष्टिकोण र भावनालाई वशमा पार्न दिन्छस्, र यसरी यस्ता कार्यहरूको श्रृङ्खला उत्पन्न हुन्छ। यी भ्रष्ट कार्यहरू मुख्यतः तँमा शैतानी प्रकृति र स्वभाव हुनुका परिणाम हुन्। तेरो परिस्‍थिति जस्तोसुकै भए पनि, जबसम्म तँ शैतानको भ्रष्ट स्वभावको बन्धन, नियन्त्रण, र अधीनमा हुन्छस्, तबसम्म तैँले जिउने सबै कुरा, तैँले प्रकट गर्ने, र देखाउने सबै कुरा—वा तेरा भावना, विचार र दृष्टिकोण, र तैँले काम गर्ने शैली र साधनहरू—ती सबै शैतानको स्वामित्वका हुन्छन्। यी सबै कुराले सत्यता उल्‍लङ्घन गर्छन् र यी सबै परमेश्‍वर र सत्यताविपरीत छन्। तँ परमेश्‍वरको वचन र सत्यताबाट जति टाढा जान्छस्, त्यति नै शैतानको नियन्त्रण र जालमा पर्छस्। त्यसको साटो, यदि तँ तेरो भ्रष्ट स्वभावको बन्धन र नियन्त्रणबाट मुक्त हुन, तीविरुद्ध विरोध गर्न, परमेश्‍वरसामु आउन, अनि परमेश्‍वरको वचनले बताएका तौरतरिका र सिद्धान्तअनुसार काम गर्दै समस्या समाधान गर्न सक्छस् भने, तँ क्रमिक रूपमा शैतानको जालबाट मुक्त हुनेछस्। अनि मुक्त भएपछि, तँ भ्रष्ट स्वभावद्वारा नियन्त्रित शैतानी स्वरूपवाला त्यही पुरानो व्यक्ति भएर जिउँदैनस्, बरु परमेश्‍वरको वचनलाई आफ्नो जीवनको रूपमा लिएर जिउने नयाँ व्यक्ति भएर जिउँछस्। तेरो जिउने तरिका पुरै परिवर्तन हुन्छ। तर यदि तँ शैतानी स्वभावले उत्पन्न गर्ने भावना, सोच, दृष्टिकोण, र अभ्याससामु झुक्छस् भने, तैँले पट्यारलाग्दो शैतानी दर्शन र विभिन्न शैलीहरू पालन गर्नेछस्, जस्तै ‘अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू,’ ‘बदला लिन भलाद्‍मीलाई कहिल्यै ढिला हुँदैन,’ ‘नक्‍कली भलाद्मी बन्‍नुभन्दा त साँचो खलनायक बन्‍नु बेस हो,’ ‘इख नभएको पुरुष र बिख नभएको सर्प एउटै हो।’ यी कुराले तेरो हृदयमा डेरा जमाउनेछन्, र तेरा कार्यहरू निर्देशित गर्नेछन्। यदि तैँले यी शैतानी दर्शनहरूलाई तेरो कार्यको आधार मान्छस् भने, तेरो कार्य चरित्र परिवर्तन हुनेछ, अनि तैँले दुष्टता गरिरहेको र परमेश्‍वरको विरोध गरिरहेको हुनेछस्। यदि तैँले यी नकारात्मक सोच र दृष्टिकोणहरूलाई आफनो कार्यको आधार मान्छस् भने, स्पष्टतः तँ परमेश्‍वरको शिक्षा र वचनदेखि धेरै टाढा गएको छस्, र तँ शैतानको जालमा परेर आफूलाई मुक्त गर्न नसक्‍ने भएको छस्” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (८))। परमेश्‍वरका वचनहरू पढेर, मैले के बुझेँ भने शैतानले मानिसलाई “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू” “आइलागे, जाइलागिन्छ,” र “जस्तालाई त्यस्तै, ढिँडोलाई निस्तै” जस्ता आफ्ना शैतानी दर्शनहरूद्वारा शिक्षित गर्छ। तिनले मानिसहरूलाई आवेगको साथ काम गर्न लगाउँछन्, जसले आफ्नो प्रतिष्ठा र हितहरूमा हानि गर्छ उसलाई त्यसरी नै जवाफ दिनुपर्छ भनेर भन्छन्। यसले गर्दा मानिसहरूले एक-अर्कासँग लड्छन्, आक्रमण गर्छन्, र एक-अर्कालाई चोट पुर्‍याउँछन्। त्यसकारण मानिसहरू झन्-झन् आक्रमक र कुटिल बन्छन्, र तिनीहरूले आफ्नो सामान्य मानवता गुमाउँछन्। म निरन्तर यी शैतानी विषहरूमा जिइरहेको छु भन्‍ने मलाई थाहा भयो। जब कसैले मेरो भ्रष्टता र समस्याहरूलाई खुलासा गरेको सुन्थेँ, मैले यसलाई विनम्रताको साथ स्वीकार गर्थिनँ बरु जिद्दीपन प्रकट गर्थेँ र तिनीहरूलाई कठोर र शत्रुवत व्यवहार गर्थेँ। त्यो बेला जस्तै, मैले तिम्रो मार्गदर्शन र सहयोगलाई नकारात्मक कुराको रूपमा लिएँ, तिमीले मेरा कमीकमजोरी खुलासा गरिरहेकी छौ र मेरो प्रतिष्ठा र हितहरूमा हानि गरिरहेकी छौ भन्‍ने ठानेँ त्यसकारण मैले त्यस्तै गर्न तिम्रा समस्याहरूमा ध्यान दिएँ, र सिद्धान्तहरू अनुरूप तिमीले गरेको काटछाँट तिमीले ठूलो पल्टेर गरेको व्यवहार हो भनेर भनेँ, र मैले अगुवाले तिमीलाई काटछाँट गरून् भन्‍ने समेत चाहेकी थिएँ र मैले आफ्नो पदबाट राजीनामा दिएर तिमीलाई आत्मग्लानि र अपराध बोध गराउन चाहेकी थिएँ। मैले पीडित बनेको नाटक गरेँ र जानी-जानी तिमीलाई बेवास्ता र बहिष्कार गरेँ। मेरो उद्देश्य भनेको तिमीलाई मेरा समस्याहरूका बारेमा कुरा गर्न छोड्न लगाउनु थियो, यसरी मेरो प्रतिष्ठा र हितहरूको रक्षा गर्नु थियो। म साँच्‍चै नै कसैले पनि छुने आँट नगर्ने रिसाएको भालु जस्तै थिएँ, ममा अलिकति पनि मानवता वा समझ थिएन! मेरा समस्याहरू औँल्याउँदा, तिमीले मेरो अभिव्यक्ति कस्तो छ भनेर समेत हेर्नुपर्थ्यो र तिमी मद्वारा बन्धनमा परेकी थियौ, यो परिस्थितिबाट उम्कन र आफ्नो कर्तव्य पूरा गर्न छोड्न चाहेकी थियौ, र अन्तमा काममा ढिलाइ भयो। मेरो कार्य कुन हिसाबमा मानवले गर्ने कुरा थियो र? यो त मैले दुष्कर्म गरेको र परमेश्‍वरको विरोध गरेको कुरा हो! मलाई आफ्नै व्यवहारप्रति घृणा लाग्यो र मेरो हृदय आत्म-घृणाले भरियो। म शैतानी विषहरूद्वारा जिइरहेकी थिएँ र अहङ्कारी, आक्रमक, र स्वार्थी बनेकी थिएँ। मैले तिमीलाई चोट पुर्‍याएको मात्र होइन, तर मैले अपराधहरू पनि गरेँ र आफूलाई पछुतोमा पनि पारेँ—मैले साँच्‍चै नै आफूलाई र अरूलाई हानि गरिरहेकी थिएँ! मैले कतिपय ख्रीष्टविरोधीहरूले न्यायको बोध लिएर सत्यता पछ्याउने ब्रदर-सिस्टरहरूले सुझावहरू दिँदा र तिनीहरूका सत्यता सिद्धान्तहरूसँग नमिल्ने कार्यहरूलाई खुलासा गर्दा, तिनीहरूको प्रतिष्ठा र हैसियतमा असर गर्‍यो भने कसरी प्रतिक्रिया दिन्छन् त्यसबारे सोचेँ। तिनीहरूलाई वितृष्ण र प्रतिरोधको महसुस हुन्छ र तिनीहरू क्रोधित हुन्छन्। तिनीहरूले तथ्यहरूलाई बङ्ग्याउँछन् र ब्रदर-सिस्टरहरूलाई दोष दिन्छन्, न्यायको बोध भएकाहरूलाई दमन गरेर अनि कष्ट दिएर, आफ्नो पदलाई दह्रिलो बनाउँछन्। तिनीहरूको कार्यले ब्रदर-सिस्टरहरूलाई हानि गर्छ, मण्डलीको काममा बाधा, अवरोध र विनाश ल्याउँछ, र परमेश्‍वरको स्वभावलाई चिढ्याउँछ, जसले गर्दा तिनीहरूलाई मण्डलीबाट निष्कासित गरिन्छ। के मेरो व्यवहारको प्रकृति यस्तै थिएन र? मैले मेरो शैतानी स्वभाव अनुसार आफ्नो आनीबानी र व्यवहार प्रस्तुत गर्दा परमेश्‍वरले मलाई घृणा गर्नुहुन्छ, र यदि मैले पश्चात्ताप गरिनँ भने, ढिलो-चाँडो मैले दुष्ट कुराहरू गर्नेछु जसले ख्रीष्टविरोधी र दुष्ट मानिसहरूले जस्तै मण्डलीको कामलाई नष्ट गर्छ बाधा दिन्छ, यसरी परमेश्‍वरको स्वभावलाई चिढ्याउँछु र परमेश्‍वरद्वारा हटाइन्छु भन्‍ने देखेँ—म साँच्‍चै नै यस्तो खतरामा थिएँ! यो सोच्दा, मलाई डर लाग्यो र पछुतो भयो, र म पश्चात्ताप गर्न र पाप स्वीकार गर्न परमेश्‍वरको अघि आउन तयार भएँ।

त्यसपछि मैले अभ्यासको मार्ग खोज्न थालेँ र परमेश्‍वरका वचनहरूको एउटा खण्ड देखेँ: “यदि तैँले ख्रीष्टविरोधी मार्गबाट टाढा रहने इच्छा गर्छस् भने, तैँले के गर्नुपर्छ? तैँले सत्यतालाई प्रेम गर्ने, सीधा मानिसहरूको नजिक जान अग्रसरता लिनुपर्छ, र तेरा समस्याहरू औँल्याउन सक्ने, सत्य बोल्न सक्ने र तेरा समस्याहरू पत्ता लगाउँदा तँलाई गाली गर्न सक्‍ने, र विशेषगरी तेरा समस्याहरू पत्ता लगाउँदा तँलाई काटछाँट गर्न सक्ने मानिसहरूको नजिक जानुपर्छ—तेरो लागि सबैभन्दा फाइदाजनक व्यक्ति तिनै हुन्, र तैँले तिनीहरूको कदर गर्नुपर्छ। यदि तैँले त्यस्ता असल मानिसहरूलाई बहिष्कार गर्छस् र निकाल्छस् भने, तैँले परमेश्‍वरको सुरक्षा गुमाउनेछस्, र तँमाथि बिस्तारै विपत्ति आइपर्नेछ। असल र सत्यता बुझ्ने मानिसहरूको नजिक आउँदा, तैँले शान्ति र खुसी पाउनेछस्, र विपत्तिलाई आफूभन्दा टाढा राख्‍न सक्‍नेछस्; नीच, निर्लज्ज, र तेरो खुसामद गर्ने मानिसहरूको नजिक गइस् भने, तँ खतरामा पर्नेछस्। तँ सजिलै धोका र छलमा पर्ने मात्र होइन, तँमाथि कुनै पनि समय विपत्ति आइपर्नसमेत सक्‍नेछ। तँलाई कस्तो खालको व्यक्तिले फाइदा पुर्‍याउँछ भनेर तैँले जान्नैपर्छ—तैँले केही गलत गर्दा, वा आफूलाई उच्च पार्दा र आफूबारे गवाही दिँदा र अरूलाई बहकाउँदा, तँलाई खबरदारी गर्ने मानिसहरूले नै तँलाई सबैभन्दा बढी फाइदा पुर्‍याउन सक्छन्। त्यस्ता मानिसहरूको नजिक जानु नै लिनुपर्ने सही मार्ग हो” (वचन, खण्ड ४। ख्रीष्टविरोधीहरूको खुलासा। विषयवस्तु चार: तिनीहरू आफूलाई उचाल्छन् र आफ्नै गवाही दिन्छन्)। परमेश्‍वरका वचनहरू पढेर, मैले अभ्यासको मार्ग भेट्टाएँ। म मलाई मार्गदर्शन र सहयोग गर्ने मानिसहरूसँग नजिक हुनुपर्छ, र म तिनीहरूबाट टाढा बस्‍नु हुँदैन। तिमीले मेरा समस्याहरू औँल्याउँदा तिमीमा कुनै दुष्ट अभिप्रायहरू थिएनन् भन्‍ने बारेमा मैले सोचेँ। तिमीले कहिलेकहीँ खुलस्त बोले पनि, तिमीले भनेको कुरा तथ्यगत र सिद्धान्तहरू अनुरूप हुन्थ्यो, त्यसकारण मैले आक्रमक रूपमा प्रतिक्रिया दिनु हुँदैनथियो। मैले त्यो बेला यसलाई स्वीकार गर्न नसके पनि वा नबुझे पनि, मसँग सत्यताको खोजी गर्ने हृदय हुनुपर्थ्यो, परमेश्‍वरको घरको कामका लागि के कुरा फाइदाजनक हुन्छ भनेर मनन गरेपछि त्यसलाई गर्नुपर्थ्यो, समस्या र विचलनहरूलाई न्यूनीकरण गर्नुपर्थ्यो। मैले आफ्नो कर्तव्यमा बोझको बोध कसरी लिन्नथिएँ, पत्रहरू लेख्दा ममा कसरी ठूलो पल्टिने प्रवृत्ति हुन्थ्यो, मैले कसरी अर्को व्यक्तिका वास्तविक कठिनाइ र भावनाहरूलाई विचार गर्दिनथिएँ, र म कति झाराटारुवा र लापरवाह थिएँ भन्‍ने कुराबारे सोचेँ। तिमीले मेरा समस्याहरू औँल्याएर अनि मेरो भ्रष्ट स्वभावलाई खुलासा गरेर मलाई आफ्नो बारेमा मनन गर्न सहयोग गरिरहेकी थियौ, र मैले आफ्नो कर्तव्य गम्भीर र ध्यान दिएर पूरा गर्न र परिणामहरू हासिल गर्नका लागि यो उपयोगी हुनेथियो। मैले तिमीलाई धन्यवाद दिनुपर्थ्यो र तिम्रो सुपरिवेक्षण र सहयोगलाई धेरै स्वीकार गर्नुपर्थ्यो। तिमीले मेरा समस्याहरूलाई औँल्याउनु सकारात्मक कुरा थियो र यसले मलाई ठीक बाटोमा हिँडाएको थियो, नत्र भने म थाहै नपाई आफ्नो भ्रष्ट स्वभावमा जिउनेथिएँ, मैले झाराटारुवा रूपमा र बोझको बोधविना आफ्नो कर्तव्यलाई जारी राख्‍नेथिएँ, जसले गर्दा काममा नोक्सान हुनेथियो, र म परमेश्‍वरले घृणा गर्नुहुने अविश्‍वसनीय व्यक्ति बन्‍नेथिएँ। यो महसुस गरेपछि, मैले ध्यान दिएर आफूलाई परिवर्तन गरेँ र मेरो कर्तव्यमा पहिलेको भन्दा बढी बोझको बोध गर्न थालेँ। जब समस्याहरू देखा पर्थे, तब म जिद्दीपन वा मेरो अहङ्कारी स्वभावमा निर्भर नभई तिनलाई समाधान गर्ने कार्यमा ध्यान दिन्थेँ, र परिणामहरू ल्याउने तरिकाले कसरी सङ्गति गर्ने भनेर मनन गर्थेँ। यसरी अभ्यास गरेपछि मलाई हृदयमा निकै स्थिर महसुस भयो। मलाई साँच्‍चै नै के पनि महसुस भयो भने प्रतिष्ठालाई त्याग्‍न र सत्यतालाई स्वीकार गर्न र त्यसमा समर्पित हुन सकेर, व्यक्तिमा साँचो रूपमा सत्यनिष्ठा, मर्यादा, मानवता, र समझ हुन सक्छ। यदि व्यक्तिले सत्यताप्रति वितृष्ण हुन्छ भने, व्यक्तिमा सत्यताको कुनै बुझाइ नहुने मात्र होइन, उसले आफ्नो कर्तव्य राम्ररी पूरा गर्न पनि सक्दैन र परमेश्‍वरबाट ऊ घृणित हुन्छ। यसरी व्यवहार गर्दा व्यक्ति अत्यन्तै नीच र बेकार बन्दछ।

पछि, अरू ब्रदर-सिस्टरहरूसँग मिलेर कर्तव्य पूरा गर्दा, मैले अझै पनि यी भ्रष्ट स्वभावहरू प्रकट गर्थेँ, त्यसपछि म सचेत रूपमा परमेश्‍वरलाई प्रार्थना गर्थेँ, आफूलाई त्यागिदिन्थेँ, अरूको मार्गदर्शन र सहयोगलाई स्विकारेर प्रवेशको अभ्यास गर्थेँ। क्रमिक रूपमा, यी स्वभावहरू पहिलेको जस्तो गम्भीर हुन छोडे। अरूका सुझावहरू अपनाउनु साँच्‍चै नै ठूलो सहयोगको कुरा हो र कामका लागि फाइदाजनक हो भन्‍ने महसुस गरेँ। मलाई हृदयमा स्थिर र स्वतन्त्र महसुस भयो, र यो अभ्यास गर्ने उत्कृष्ट तरिका हो भन्‍ने लाग्यो। यी कुराहरूका बारेमा सोच्दा, म परमेश्‍वरप्रति अत्यन्तै कृतज्ञ छु। परमेश्‍वरले मलाई यसरी प्रकट नगर्नुभएको भए र उहाँका वचनहरूको न्याय र प्रकाश नभएको भए, मसँग कुनै आत्मज्ञान हुनेथिएन र शैतानले मलाई मेरो स्वभाव आक्रमक र सत्यताप्रति वितृष्ण हुने गरी यति धेरै भ्रष्ट तुल्याएको छ भन्‍ने कुरा देख्‍न सक्नेथिइनँ। जब मेरा हितहरूमा असर पर्थ्यो, तब म आफ्नो कर्तव्यमा आफ्नो रिस पोखाउँथेँ, परमेश्‍वरप्रति कुनै समर्पणता देखाउँथिनँ र म कुनै मानव स्वरूपविना जिउँथेँ। म खराब मानवता भएको अत्यन्तै फोहोरी र भ्रष्ट थिएँ, तैपनि परमेश्‍वरले मलाई यसको कारण हटाउनुभएन, बरु, उहाँले मलाई अझै पनि चिन्तन र पश्चात्ताप गर्ने मौका दिनुभयो ताकि मैले आफ्नो आनीबानी कसरी प्रस्तुत गर्ने भन्‍ने थाहा पाउन सकूँ। उहाँले मलाई बिस्तारै सत्यता बुझ्न र स्वीकार गर्न अगुवाइ गर्नुभयो, र म परमेश्‍वरलाई हृदयदेखि धन्यवाद दिन्छु। म अझै पनि अत्यन्तै भ्रष्ट भए पनि र ममा धेरै कमीकमजोरीहरू भए पनि, म सत्यता पछ्याउन र आफ्नो भ्रष्टता समाधान गर्न तयार छु। म परमेश्‍वरलाई उहाँको अगुवाइ र मुक्तिका लागि धन्यवाद दिन्छु!

जे भए पनि, अहिलेका लागि मैले भन्‍न चाहेको कुरा यही हो। यदि मैले नबुझेको कुनै कुरा छ भन्‍ने तिमीलाई लाग्छ भने, मलाई थाहा दिनू ल, किनभने त्यो मेरा लागि ठूलो सहयोग हुनेछ।

भवदीय,

शि जिङ

सेप्टेम्बर १९, २०२३


९०. डरविना आफ्नो कर्तव्य अँगाल्नु

सोङ वेन, चीन

मे २०२३ को अन्त्यतिर, म जिम्मेवार रहेका मण्डलीहरूले सीसीपीको गिरफ्तारी सामना गरे, र परमेश्‍वरका वचनका पुस्तकहरू तुरुन्तै स्थानान्तरण गर्नुपर्ने भयो। माथिल्ला अगुवाहरूले यसबारे थाहा पाएपछि, मलाई र सिस्टर सोङ एनलाई तुरुन्तै समन्वय गरेर पुस्तकहरू स्थानान्तरण गर्न निर्देशन दिए। तर, स्थानान्तरणलाई प्रहरीले निगरानी गरिरहेको थियो, र प्रहरीले सबै किताब जफत गर्‍यो। जब मैले त्यो खबर सुनेँ, तब मलाई विश्‍वासै लागेन र मलाई आफू निराशाको खाडलमा खसेको जस्तो भयो। मण्डली अगुवाका रूपमा, म परमेश्‍वरका वचनका पुस्तकहरू जोगाउन असफल भएकी थिएँ र ठूलो क्षति गराएकी थिएँ। यो चरम विपत्ति थियो। म अवाक् भएँ। मलाई बर्खास्त हुने चिन्ता थियो नै, त्योभन्दा नि बढी मैले आफ्ना कर्तव्यहरू गर्ने मौका पूरै गुमाउन सक्छु भन्‍ने चिन्ता थियो, अनि यदि त्यसो भएको भए, के मैले मुक्तिको मौका पूर्ण रूपमा गुमाउनेथिइनँ र? त्यसबारेा सोच्दा मात्र पनि मेरो मुटु फिक्रीले ढुकढुक भयो। म प्रायः निराशाले सुस्केरा हाल्थेँ, अनि जब म आफूले कति ठूलो अपराध गरेकी छु भनेर सोच्थेँ, तब मलाई एकदमै नकारात्मक महसुस हुन्थ्यो, र म केवल आफूलाई कर्तव्य गर्न बाध्य पार्थेँ। एक दिन, सिस्टर सोङ एनसँग भलाकुसारी गर्दा, हामीले ये कियानले अगुवा छँदा आफ्नो कर्तव्यलाई बेवास्ता गरेकी बारेमा कुरा गऱ्यौँ, त्यसले गर्दा प्रहरीले परमेश्‍वरका वचनका धेरै पुस्तक जफत गरेको थियो र उनलाई निकालिएको थियो। म पनि ती पुस्तकहरूको स्थानान्तरणका लागि प्रत्यक्ष रूपमा जिम्मेवार रहेकी मण्डली अगुवा थिएँ, र त्यसैले यो सबका लागि निस्सन्देह म सबैभन्दा बढी जिम्मेवार थिएँ भन्‍ने सोच्दा, मेरो मन झनै भारी भयो, मलाई बर्खास्त गरिने निश्चित देखिन्थ्यो। यदि मलाई यो दिन आउनेछ भन्‍ने थाहा भएको भए, म अगुवा बन्न रुचाउनेथिइनँ ताकि मैले यस्तो गह्रौँ जिम्मेवारी वहन गर्नुपर्नेथिएन। त्यस अवधिमा, यसबारे सोच्दैपिच्छे, म निराश हुन्थेँ, र म आफूलाई लगातार उदास भावनाले भरिएको पाउँथेँ। मैले हार नमानेको देखिए पनि, बर्खास्त होइएला भन्‍नेबारे सोच्दा मात्र पनि ममा आफ्नो कर्तव्य बोझको बोध गुम्यो, र म केवल झारा टार्न पुगेँ।

मध्य जुलाईसम्ममा, माथिल्ला अगुवाहरूले जफत गरिएका पुस्तकहरूसम्बन्धी परिस्थिति जाँचिसकेका थिए, र यो हामीले अनुमान गर्न नसकेको विशेष परिस्थिति हो, र यो मानव गल्तीले गर्दा भएको होइन भनेर भने, त्यसैले उनीहरूले हामीलाई यसका लागि जवाफदेही ठहराएनन्, र हामीलाई आफ्ना अनुभव र सिकेका पाठहरूलाई इमानदारीसाथ सारांशीकरण गर्न र अबदेखि आफ्ना कर्तव्यहरू लगनशील भई गर्न मात्र सम्झाए। मलाई मैले आफ्नो कर्तव्यको कदर गर्नुपर्छ भन्‍ने थाहा भए पनि, अझै सोचेँ, “यो अप्रत्याशित घटना थियो, र उनीहरूले मलाई जिम्मेवार ठहराएनन्, तर अगुवा भएर धेरै काम गर्नुपर्ने हुन्छ, र ठुलठुला जिम्मेवारीहरू वहन गर्नुपर्छ। यदि मैले भविष्यमा समस्याहरू गलत तरिकाले सम्हालेँ र ठूलो क्षति पुर्‍याएँ भने, कम्तीमा पनि म बर्खास्त हुन सक्छु, वा सबैभन्दा खराब, निकालिन सक्छु। त्यसको अर्थ मैले मुक्तिका सबै आशा गुमाउनेछु।” यसलाई विचार गर्दा, मैले कम जिम्मेवारी वहन गर्नुपर्ने कर्तव्यमा सर्न र आफ्नो अगुवाइ भूमिका त्याग्न चाहेँ। तर मलाई मैले कर्तव्य त्यागेर परमेश्‍वरलाई विश्‍वासघात गरिरहेकी हुनेछु, र यो झनै खराब समस्या हो भन्‍ने थाहा थियो। तर्कसङ्गत ढङ्गमा सोच्दै, मैले आफूलाई समर्पित हुन र आफ्नो कर्तव्य निरन्तर गर्न बाध्य पारेँ। अगस्टको सुरुतिर, मण्डलीमा प्रचारकहरूको चुनावका अवधिमा, मैले केही ब्रदर-सिस्टरले मलाई र सिस्टर गु नानलाई मनोनयन गर्न चाहेका छन् भन्‍ने सुनेँ, र अचानक मेरो मन भारी भयो, र मेरो चिन्ता ह्वात्तै बढ्यो, “म पहिले नै एउटा मण्डलीका लागि जिम्मेवार छु, र यसमा धेरै जिम्मेवारी लिनुपर्ने हुन्छ। यदि म प्रचारकका रूपमा निर्वाचित भएँ र मलाई धेरै मण्डलीको सुपरिवेक्षण गर्न लगाइयो भने, के त्यसमा अझ ठूलो जिम्मेवारी र खतरा आइपर्ने छैन र? यदि मैले काम राम्रोसँग गरिनँ र ठूलो क्षति पुर्‍याएँ भने नि? यदि म यस कारणले निकालिएँ भने, के मसँग कुनै राम्रो परिणाम र गन्तव्य नहुने हुँदैन र?” यसलाई विचार गर्दा, म निर्वाचित हुन डराएँ। मैले आफ्नो स्थितिलाई सम्बोधन नगर्नु खतरनाक हो र त्यसले मेरो कर्तव्य निर्वाहलाई असर गरिरहेको छ भन्‍ने बुझेँ, त्यसैले मैले परमेश्‍वरका वचनमा उत्तरहरू खोज्न थालेँ।

एक दिन मैले आफ्नो भक्तिका क्रममा परमेश्‍वरका वचनको एउटा खण्ड भेट्टाएँ: “तँ आफ्नो कर्तव्य निर्वाह गर्न आएको होस्। तैँले जति नै मेहनत गरे पनि, वा जति नै कष्ट भोगे पनि, वा तँलाई जति नै काटछाँट गरिए पनि, तैँले परमेश्‍वरलाई धन्यवाद दिनुपर्छ। परमेश्‍वरले तँलाई यो अवसर दिनुभयो ताकि तैँले फरक-फरक परिस्थितिहरूको अनुभव गर्न अनि सबै प्रकारका व्यक्तिगत अनुभव र भोगाइहरू प्राप्त गर्न सक्। यो राम्रो कुरा हो, र यो सब तिमीहरूले सत्यता बुझ्न सक भनेर गरिएको हो। त्यसोभए, तिमीहरूलाई केको चिन्ता छ? तिमीहरू कसबाट जोगिरहेका छौ? त्यस्तो हुनु पर्दैन। सामान्य रूपमा सत्यता पछ्याउने गर्, आफ्नो सही स्थान खोज्, र आफ्नो कर्तव्य र आफूलाई दिइएको काम राम्ररी गर्, त्यति भए पुग्छ। यो तिमीहरूबाट धेरै माग गरिएको होइन” (वचन, खण्ड ४। ख्रीष्टविरोधीहरूको खुलासा। विषयवस्तु सात: तिनीहरू दुष्ट, कपटी, र छली हुन्छन् (भाग दुई))। “छोडेर जानेबारे नसोची बस्, तैँले यहाँ एकचित्त भएर जरा गाड्नुपर्छ र आफ्नो कर्तव्य राम्ररी निर्वाह गर्नुपर्छ। तैँले आफ्नो कर्तव्य राम्ररी निर्वाह गर्न सके पनि नसके पनि, कम्तीमा पनि यसमा आफ्नो हृदय लगा, र आफूले अन्त्यमा आफ्ना सबै कामहरू फत्ते गरेको सुनिश्‍चित गर्। भगुवा नबन्। कतिपय मानिस भन्छन्, ‘मेरो क्षमता कमजोर छ, म त्यति शिक्षित छैनँ र ममा कुनै प्रतिभा छैन। मेरो व्यक्तित्वमा कमजोरीहरू छन् र मलाई सधैँ आफ्नो कर्तव्यमा कठिनाइहरू आइपर्छन्। यदि मैले आफ्नो कर्तव्य राम्ररी निर्वाह गर्न सकिनँ र मलाई प्रतिस्थापित गरियो भने के गर्ने?’ तँलाई केको डर लाग्छ? के यो काम तँ एक्लै पूरा गर्न सक्छस्? तैँले एउटा मात्र भूमिका लिएको छस्, तँलाई सबै भूमिका लिन लगाइएको छैन। आफूले गर्नुपर्ने कुरा मात्रैले, त्यति भए पुग्छ। के त्यसपछि तैँले आफ्नो जिम्मेवारी पूरा गरेको हुँदैनस् र? यो अत्यन्तै सरल छ; तँ किन सधैँ यति सतर्क हुन्छस्? तँलाई झरेको पातले टाउको फुट्ला कि भनी डराउँछस्, र तैँले सबैभन्दा पहिले आफ्ना आकस्मिक योजनाहरूबारे विचार गर्छस्—के यो व्यर्थ होइन र? ‘व्यर्थ’ भन्‍नुको अर्थ के हो? यसको अर्थ प्रगति गर्ने प्रयास नगर्नु, त्यसमा आफ्नो सब थोक दिन इच्छुक नहुनु, सधैँ सित्तैँमा खान खोज्नु र राम्रा कुराहरू लिन चाहनु हो—यस्ता व्यक्तिहरू निकम्मा हुन्। कतिपय मानिस अत्यन्तै सानो मनका हुन्छन्। हामी त्यस्ता मानिसहरूलाई कसरी व्याख्या गर्न सक्छौँ? (तिनीहरू अत्यन्तै नीच हुन्छन्।) अत्यन्तै नीच व्यक्ति अधम व्यक्ति हो, र कुनै पनि अधम व्यक्तिले भद्र व्यक्तिको चरित्रलाई आफ्नो अधम मापदण्डअनुसार मापन गर्न अनि अरूलाई आफूजस्तै स्वार्थी र घृणित ठान्न सक्छ। यी मानिसहरू बेकामका हुन्छन्, र तिनीहरूले परमेश्‍वरमा विश्‍वास गरे पनि, तिनीहरूलाई सत्यता स्विकार्न सजिलो हुनेछैन। कुनै व्यक्तिमा अत्यन्तै थोरै विश्‍वास हुनुको कारण के हो? त्यसको कारण तिनीहरूले सत्यता नबुझ्नु हो। यदि तँ एकदमै थोरै सत्यताहरू बुझ्छस् र तीबारे तेरो बुझाइ अत्यन्तै सतही छ, र परिणामस्वरूप, तँ परमेश्‍वरले गर्ने हरेक काम, परमेश्‍वरले गर्ने सबै कुरा, र परमेश्‍वरले तँबाट माग गर्ने हरेक कुरा बुझ्न सक्दैनस् भने, यदि तैँले यो बुझाइ प्राप्त गर्न सक्दैनस् भने, तँमा परमेश्‍वरबारे सबै किसिमका शङ्का, कल्पना, गलतफहमी, र धारणाहरू पैदा हुनेछन्। यदि तेरो हृदय यी कुराहरूले मात्र भरिएको छ भने, के तँमा परमेश्‍वरप्रति साँचो विश्‍वास हुन सक्छ? तिमीहरूमा परमेश्‍वरप्रति साँचो विश्‍वास छैन, त्यसैले तिमीहरूलाई सधैँ असहज हुन्छ, र आफूलाई कहिले प्रतिस्थापित गरिनेछ भन्‍ने थाहा नभएकामा चिन्ता लाग्छ। तिमीहरू डर लाग्छ र सोच्छौ, ‘परमेश्‍वर कुनै पनि बेला यहाँ निरीक्षण गर्न आउन सक्नुहुन्छ।’ शान्त बस। यदि तिमीहरू परमेश्‍वरको घरले तिमीहरूलाई सुम्पेको काम राम्ररी गर्छौ भने, तिमीहरूमा सत्यता पछ्याइ र जीवन प्रवेशमा केही कमी भए पनि, म त्यो बेवास्ता गर्नेछु” (वचन, खण्ड ४। ख्रीष्टविरोधीहरूको खुलासा। विषयवस्तु सात: तिनीहरू दुष्ट, कपटी, र छली हुन्छन् (भाग दुई))। परमेश्‍वरका वचनहरू पढेपछि, म गहन रूपमा प्रभावित भएँ, मानौँ परमेश्‍वर मसँग सिधै कुरा गरिरहनुभएको छ। मलाई मेरो अन्तरात्मामा छोएको अवर्णनीय अनुभूति भयो। परमेश्‍वर मेरो हरेक सोच र विचारलाई छानबिन गर्नुहुन्छ, अनि उहाँलाई म मण्डलीले मानिसहरूलाई कसरी सम्हाल्छ भन्‍ने सिद्धान्तहरू बुझ्दिनँ, र म सधैँ सतर्क र गलतफहमीमा हुन्छु भनेर थाहा थियो, त्यसैले उहाँले मलाई अन्तर्दृष्टि दिन र मार्गदर्शन गर्न आफ्ना वचनहरू प्रयोग गर्नुभयो, मलाई चिन्ता नगर्न वा नडराउन, र उहाँको घरले मानिसहरूलाई सिद्धान्तहरूअनुसार सम्हाल्छ, र आफ्नो कर्तव्य निर्वाह गर्ने कुनै पनि सच्चा विश्‍वासीलाई मनमानी ढङ्गले हटाउनेछैन भनेर गम्भीर रूपमा बताउनुभयो। परमेश्‍वर हामीलाई जिम्मेवारीहरू लिन नडराउन, र हरेक दिन शान्तपूर्वक परिस्थितिहरूको सामना गर्न, उहाँका अभिप्रायहरू बुझ्न सत्यता खोज्न प्रोत्साहन दिनुहुन्छ। मबाट परमेश्‍वरले राखेका मागहरू उच्च छैनन्। उहाँ म आफूले वहन गर्नुपर्ने आफ्ना जिम्मेवारी वहन गर्न, आफ्नो कर्तव्यमा बफादार हुन, अनि मानवता भएको इमानदार व्यक्ति हुन सक्छु भन्‍ने मात्र आशा गर्नुहुन्छ। परमेश्‍वर म डर र चिन्तामा जिएकी, व्याकुल भएकी चाहनुहुन्न। तर म अत्यन्तै छली थिएँ, र परमेश्‍वरका वचनका पुस्तकहरू जफत भएको घटनापछि, मलाई आफू बर्खास्त हुनेछु, वा निकालिन समेत सक्छु, र मैले राम्रो नतिजा र गन्तव्य पाउने आशा गुमाउनेछु भन्‍ने चिन्ता भइरह्यो। पछि, परमेश्‍वरको घरले मलाई जिम्मेवार नठहराउँदा, म परमेश्‍वरको कृपाका लागि कृतज्ञ हुनु र उहाँको प्रेमको ऋण चुकाउन आफ्ना कर्तव्यहरू गर्नुको सट्टा, उहाँदेखि सतर्क भएँ र उहाँलाई गलत बुझेँ, आफ्ना अगुवाइ कर्तव्यहरू गर्न झनै डराएँ, र “अझ सुरक्षित” कर्तव्यमा सर्न चाहेँ। त्यसबाहेक, मण्डलीमा प्रचारकहरूको चुनावका क्रममा, म निर्वाचित हुनअघि नै, मलाई सुपरिवेक्षणको ठूलो दायराले गर्दा, ममा अझ ठूला जिम्मेवारी आउनेछन् र म चाँडै प्रकटन हुनेछु भन्‍ने चिन्ता हुन थाल्यो, त्यसैले मैले चुनावमा भाग लिन चाहिनँ। मैले उहाँलाई शङ्का गरिरहेँ र उहाँदेखि सतर्क भइरहेँ। म अत्यन्तै छली हुँदै थिएँ!

पछि, मैले आफ्ना समस्याहरू समाधान गर्न परमेश्‍वरका वचनहरू पढ्न जारी राखेँ। मैले परमेश्‍वरका वचनको एउटा खण्ड भेट्टाएँ: “कतिपय मानिसहरू आफ्‍नो कर्तव्य निभाउँदा जिम्‍मेवारी लिन डराउँछन्। यदि मण्डलीले तिनीहरूलाई कुनै काम गर्न दियो भने, सुरुमा तिनीहरूले यो काम गर्दा जिम्‍मेवारी लिनुपर्छ कि पर्दैन भनेर विचार गर्छन्, र पर्छ भने, तिनीहरूले त्यो काम स्विकार्दैनन्। कर्तव्य निभाउनको लागि तिनीहरूका सर्त यस्तो हुन्छः पहिलो, यो साधारण काम हुनुपर्छ; दोस्रो, यो व्यस्त हुने वा थकाउने हुनु हुँदैन; र तेस्रो, जे काम गरे पनि, तिनीहरूले कुनै जिम्‍मेवारी लिनुपर्ने अवस्था हुनु हुँदैन। तिनीहरूले लिने एउटै मात्र कर्तव्य यही हो। यो कस्तो प्रकारको व्यक्ति हो? के यो चिप्ले र छली व्यक्ति होइन र? तिनीहरूले सानोभन्दा सानो जिम्‍मेवारी पनि लिँदैनन्। तिनीहरू रूखबाट पात खस्दा त्यसले तिनीहरूको खप्‍पर फुटाउँछ भनेर समेत डराउँछन्। यस्तो व्यक्तिले कस्तो कर्तव्यचाहिँ पूरा गर्न सक्छ र? परमेश्‍वरको घरमा तिनीहरूको काम के हुन्छ र? परमेश्‍वरको घरको काम शैतानसँग युद्ध गर्ने, साथै राज्यको सुसमाचार फैलाउने हो। कुन कर्तव्यमा जिम्‍मेवारी हुँदैन र? के तिमीहरू अगुवा बन्दा जिम्‍मेवारी लिनुपर्छ भनेर सोच्छौ? के तिनीहरूको जिम्‍मेवारी झन् ठूलो हुँदैन र, अनि तिनीहरूले झन् धेरै जिम्‍मेवारी लिनु पर्दैन र? तैँले सुसमाचार फैलाए पनि, गवाही दिए पनि, भिडियो बनाए पनि, र त्यस्तै अन्य काम गरे पनि, तैँले जुनसुकै काम गरे पनि, त्यो सत्यता सिद्धान्तहरूसँग सम्बन्धित छ भने, यसमा जिम्‍मेवारी निहित हुन्छ। यदि तेरो कर्तव्य निभाउने शैली सिद्धान्तहीन छ भने, यसले परमेश्‍वरको घरको काममा असर गर्छ, र यदि तँ जिम्‍मेवारी लिन डराउँछस् भने, तैँले कुनै पनि कर्तव्य पूरा गर्न सक्दैनस्। आफ्‍नो कर्तव्य निभाउँदा जिम्‍मेवारी लिन डराउने व्यक्ति कायर हुन्छ कि उसको स्वभावमा समस्या हुन्छ? तैँले यो भिन्‍नता छुट्याउन सक्‍नुपर्छ। साँचो कुरा के हो भने, यो कायरताको समस्या होइन। यदि त्यो व्यक्ति सम्पत्तिको पछि लागेको वा आफ्‍नै हितको काम गरिरहेको हुन्थ्यो भने, त्यो व्यक्ति कसरी त्यति साहसी हुन सक्थ्यो? त्यस्ताहरूले जुनसुकै खतरा मोल्‍न सक्थे। तर जब तिनीहरूले मण्डलीको लागि, परमेश्‍वरको घरको लागि काम गर्छन्, तबचाहिँ कुनै खतरा मोल्दैनन्। त्यस्ता मानिसहरू स्वार्थी र घृणित हुन्छन्, र सबैभन्दा विश्‍वासघाती हुन्छन्। आफ्‍नो कर्तव्य निभाउँदा जिम्‍मेवारी नलिने कुनै पनि व्यक्ति परमेश्‍वरप्रति रतिभर इमानदार हुँदैनन्, तिनीहरूको बफादारीताको त कुरै नगरौँ। कस्तो व्यक्तिले जिम्‍मेवारी लिने आँट गर्छ? कस्तो व्यक्तिमा ठूलो बोझ लिने साहस हुन्छ? त्यस्तो व्यक्तिमा, जो परमेश्‍वरको घरको कामको सबभन्दा महत्त्वपूर्ण क्षणमा नेतृत्व गर्दै साहसका साथ अघि बढ्छ, जो सबैभन्दा महत्त्वपूर्ण र अर्थपूर्ण काम देख्दा गह्रौँ जिम्मेवारी लिन र ठूलो कठिनाइ भोग्‍न डराउँदैन। त्यो परमेश्‍वरप्रति निष्ठावान्‌ व्यक्ति हो, ख्रीष्‍टको असल सिपाही हो। के आफ्‍नो कर्तव्यमा जिम्‍मेवारी लिन डराउने व्यक्ति सत्यता नबुझेको कारण त्यस्तो भएको हुन्छ? होइन; यो तिनीहरूको मानवताको समस्या हो। तिनीहरूमा न्याय वा जिम्‍मेवारीको कुनै बोध हुँदैन, तिनीहरू स्वार्थी र खराब मानिसहरू हुन्, परमेश्‍वरमा साँचो हृदयले विश्‍वास गर्नेहरू होइनन्, र तिनीहरू सत्यता स्विकार्दै स्विकार्दैनन्। यस कारणले गर्दा, तिनीहरूले मुक्ति पाउन सक्दैनन्। … आफूमाथि कुनै कुरा आइपर्दा यदि तैँले आफैलाई सुरक्षा गर्छस् र आफ्‍नो लागि पछाडिको ढोका र उम्‍कने बाटो खुला छोडिराख्छस् भने के तैँले सत्यता अभ्यास गरिरहेको हुन्छस् र? यो सत्यता अभ्यास गर्नु होइन—यो कपटी बन्‍नु हो। तैँले अहिले परमेश्‍वरको घरमा आफ्नो कर्तव्य निर्वाह गरिरहेको छस्। कर्तव्य निर्वाह गर्नुको पहिलो सिद्धान्त के हो त? यो के हो भने तैँले त्यो कर्तव्य सम्पूर्ण हृदय लगाएर निर्वाह गर्नुपर्छ, कुनै कसर बाँकी छाड्नु हुँदैन, र तैँले परमेश्‍वरको घरको हितको संरक्षण गर्नुपर्छ। यो तैँले अभ्यास गर्नुपर्ने एउटा सत्यता सिद्धान्त हो। आफ्नो लागि पछाडिको ढोका र उम्‍कने बाटो छोड्नु र आफैलाई संरक्षण गर्नु भनेको गैरविश्वासीहरूले पछ्याउने अभ्यासको सिद्धान्त र तिनीहरूको सबैभन्दा उच्‍च दर्शन हो। सबै कुराहरूमा सबैभन्दा पहिले आफ्नै बारे सोच्नु र अन्य सबै कुराभन्दा अगाडि आफ्नै हितलाई राख्नु, अरूको बारेमा नसोच्नु, परमेश्‍वरको घरको हित र अन्य व्यक्तिहरूको हितको बारेमा कुनै सम्बन्ध नराख्नु, आफ्नै हितको बारेमा सबैभन्दा पहिले सोच्नु र त्यसपछि आफ्नो उम्‍कने बाटोको बारेमा सोच्नु—के गैरविश्वासी भनेको त्यही होइन र? गैरविश्वासी भनेको ठ्याक्‍कै यही हो। यस प्रकारको व्यक्ति कर्तव्य निर्वाह गर्नको लागि उपयुक्त हुँदैन” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग एक))। परमेश्‍वर खुलासा गर्नुहुन्छ, मानव स्वभाव साँच्चै स्वार्थी, घृणित, छली र विश्‍वासघाती हुन्छ, कर्तव्य जेसुकै भए पनि, मानिसहरू पहिले आफ्नै हितलाई विचार गर्छन्, र उनीहरू आफूलाई फाइदा हुने कामहरूको जिम्मेवारी लिन इच्छुक हुन्छन्, तर जिम्मेवारी वा जोखिम उठाउनुपर्ने कामहरू लिन इच्छुक हुँदैनन्। मैले परमेश्‍वरको वचनका आधारमा आत्मचिन्तन गर्दा, यस सम्बन्धमा मेरो व्यवहार एकदमै स्पष्ट छ भन्‍ने देखेँ। उदाहरणका लागि, परमेश्‍वरका वचनका पुस्तकहरू जफत गरिँदा, मैले परमेश्‍वरको घरका हितमा भएको नोक्सानी कसरी क्षतिपूर्ति गर्ने भन्‍नेबारे सोचिनँ, बरु, यदि मैले यस्तो ठूलो जिम्मेवारी लिनुपर्छ भन्‍ने थाहा पाएको भए, म अगुवाइको कर्तव्य लिनेथिइनँ भनी पछुतो मानेँ। म आफ्नो कर्तव्यबाट पछि हटिरहेकी जस्तो नदेखिए पनि, मलाई एकदमै दिक्दार लाग्यो। मैले परमेश्‍वरलाई विश्‍वासघात गर्ने र राम्रो नतिजा वा गन्तव्य नपाइने डरले गर्दा मात्र आफ्नो कर्तव्य त्याग्ने आँट गरेकी थिइनँ। मलाई म एकदमै स्वार्थी र घृणित हुँदै छु, म परमेश्‍वरलाई प्रेम गर्ने वा उहाँप्रति बफादार व्यक्ति पटक्कै होइन भन्‍ने थाहा भयो। त्यसबाहेक, यी कुराहरूका लागि परमेश्‍वरको घरले मलाई जिम्मेवार ठहराइरहेको छैन भन्‍ने थाहा भएपछि, मैले आफ्ना कर्तव्यलाई कदर नगरेकी मात्र होइन तर म परमेश्‍वरदेखि झनै सतर्क भएँ र उहाँलाई गलत बुझेँ। म तर्सेको चराजस्तै थिएँ, मैले आफूमाथि कर्तव्य आउनुअघि नै त्यसबाट पछि हट्ने सोचिसकेकी थिएँ। मेरो मनमा आफ्नै हित मात्र थिए, आफ्ना व्यवहारहरू सिद्धान्तअनुरूप छन् कि छैनन् वा मण्डलीको कामलाई के होला भनेर पटक्कै विचार गरिनँ। म त अविश्‍वासीले जस्तै व्यवहार गरिरहेकी थिएँ। मैले यसरी विश्‍वास गरेर मुक्ति पाउने आशा कसरी गर्न सक्थेँ र? म निरन्तर परमेश्‍वरबाट सतर्क भएँ र जिम्मेवारीहरू वहन गर्न अनिच्छुक भएँ, अनि मैले आफूलाई धेरै पहिले नै परमेश्‍वरको घरबाट बाहिर राखिसकेकी थिएँ। परमेश्‍वरले मलाई हटाउन चाहनुभएको होइन, बरु मैले नै आफूलाई हटाइने बनाइरहेकी थिएँ। यसबारे सोच्दा मलाई आफ्नो समस्या कति गम्भीर रहेछ भन्‍ने थाहा भयो, त्यसैले मैले चुपचाप परमेश्‍वरलाई प्रार्थना गरेँ, “हे परमेश्‍वर, म निरन्तर आफ्नै हितबारे सोचिरहेकी छु र आफ्ना लागि चाल चल्ने ठाउँ राख्ने प्रयास गरिरहेकी छु। म असाध्यै छली भएकी छु। परमेश्‍वर, अब मलाई आफू गलत रहेछु भन्‍ने थाहा छ, र अबदेखि, मलाई प्रचारकका रूपमा चुनियोस्-नचुनियोस्, म समर्पित हुन इच्छुक छु। कृपया मलाई आत्मचिन्तन गर्न र आफूलाई अझ गहिरिएर चिन्न मार्गदर्शन गर्नुहोस्।”

पछि, एउटा अनुभवात्मक गवाही भिडियो हेर्दैगर्दा, मैले परमेश्‍वरका वचनहरूको एउटा खण्ड भेट्टाएँ, जसले मलाई आफ्ना समस्याहरूबारे थप बुझाइ दियो। सर्वशक्तिमान्‌ परमेश्‍वर भन्‍नुहुन्छ: “ख्रीष्टविरोधीहरूले हृदयमा यी कुराहरू बोक्छन्, र यी सबै गलतफहमी, विरोध, आलोचना, र परमेश्‍वरविरुद्धको प्रतिरोध हुन्। तिनीहरूमा परमेश्‍वरको कामबारे केही पनि ज्ञान हुँदैन। परमेश्‍वरका वचनहरूबारे खोजीनिती गर्दा, परमेश्‍वरको स्वभाव, पहिचान र सारबारे खोजीनिती गर्दा, तिनीहरू यस्ता निष्कर्षहरूमा पुग्छन्। ख्रीष्टविरोधीहरूले यी कुराहरूलाई हृदयको गहिराइमा लुकाउँछन्, र आफैलाई चेतावनी दिन्छन्: ‘सतर्कता नै सुरक्षाको आधार हो; अरूको नजरमा नपर्नु नै उत्तम हुन्छ; थुतुनो निकाल्नेलाई नै पहिले प्रहार गरिन्छ; र शिखरमा एक्लोपन महसुस हुन्छ! जहिलेसुकै होस्, कहिल्यै थुतुनो ननिकाल, कहिल्यै धेरै शिखरमा नपुग; जति उचाइमा पुग्छौ, त्यति नै नराम्ररी बजारिन्छौ।’ तिनीहरूले परमेश्‍वरका वचनहरू सत्यता हुन् भनेर विश्‍वास गर्दैनन्, र उहाँको स्वभाव धर्मी र पवित्र छ भनेर पनि विश्‍वास गर्दैनन्। तिनीहरूले यी सबै कुराहरूलाई मानव धारणा वा कल्पनाले हेर्छन्, र परमेश्‍वरको स्वभाव, पहिचान र सारलाई व्याख्या गर्न शैतानको तर्क र सोच प्रयोग गर्दै, तिनीहरूले परमेश्‍वरको कामलाई पनि मानव दृष्टिकोण, मानव सोच र मानव धूर्तताद्वारा नै हेर्छन्। स्पष्ट रूपमा, ख्रीष्टविरोधीहरूले परमेश्‍वरको स्वभाव, पहिचान र सार नस्विकार्ने र नमान्‍ने मात्र होइन; त्यसको उल्टो, तिनीहरू त परमेश्‍वरप्रतिका धारणा, विरोध, र विद्रोहले भरिएका समेत हुन्छन्, र तिनीहरूमा उहाँबारे अलिकति पनि वास्तविक ज्ञान हुँदैन। परमेश्‍वरको काम, परमेश्‍वरको स्वभाव, र परमेश्‍वरको प्रेमसम्‍बन्धी ख्रीष्टविरोधीहरूको परिभाषा भनेको प्रश्‍नवाचक चिन्‍ह, अर्थात् सन्देह मात्रै हुन्छ र तिनीहरू यसप्रति शङ्‍काले ग्रस्त र अस्वीकार र लाञ्छनाले भरिपूर्ण हुन्छन्; त्यसो भए, उहाँको पहिचान के हो त? परमेश्‍वरको स्वभावले उहाँको पहिचान प्रतिनिधित्व गर्छ; परमेश्‍वरको स्वभावबारे तिनीहरूको यस्तो सोच भएको हुँदा, परमेश्‍वरको पहिचानसम्बन्धी तिनीहरूको सोच स्वस्पष्ट छ—यो प्रत्यक्ष इन्कार हो। यो ख्रीष्टविरोधीहरूको सार हो” (वचन, खण्ड ४। ख्रीष्टविरोधीहरूको खुलासा। विषयवस्तु दस (भाग छ))। परमेश्‍वर खुलासा गर्नुहुन्छ, ख्रीष्टविरोधीहरूले परमेश्‍वरको सारलाई इन्कार गर्छन्, र तिनीहरू परमेश्‍वरप्रति शङ्काले भरिएका हुन्छन्, उहाँलाई इन्कार र बदनाम गर्छन्। ख्रीष्टविरोधीहरू परमेश्‍वर धर्मी हुनुहुन्छ भनेर विश्‍वास गर्दैनन्, न त परमेश्‍वरले मानवताका लागि गर्ने कुरा प्रेम र मुक्ति हो भनेर नै विश्‍वास गर्छन्। ममा पनि गम्भीर ख्रीष्टविरोधी स्वभाव थियो। यसपटक परमेश्‍वरका वचनका पुस्तकहरू जफत गरिएपछि जस्तै, म सधैँ नकारात्मकता र चिन्ताको स्थितिमा जिउँथेँ, मण्डलीबाट निकालिनेछु र मसँग राम्रो परिणाम वा गन्तव्य हुनेछैन भनी डराउँथेँ। पछि, मैले ये कियानलाई आफ्नो कर्तव्यलाई बेवास्ता गरेकीले र परमेश्‍वरको घरलाई ठूलो क्षति पुर्‍याएकीले गर्दा निकालियो भन्‍ने सुन्दा, मलाई प्रचारकको कर्तव्यमा असीम जिम्मेवारीहरू हुन्छन् भन्‍ने लाग्यो, र म सतर्क भइरहेँ र गलतफहमीमा रहिरहेँ, प्रचारकका रूपमा चुनिन डराएँ, परमेश्‍वरको घरले मानिसहरूसँग व्यवहार गर्दा लागू गर्ने सन्दर्भ वा सिद्धान्तहरूसमेत कहिल्यै खोजिनँ। मेरो नजरमा, परमेश्‍वरको घर निष्पक्षता र धार्मिकता नभएको गैरविश्‍वासीहरूको संसारजस्तै थियो, र मैले जति ठूलो कर्तव्य गर्थेँ, त्यति नै ठूलो जिम्मेवारी बोक्थेँ, र त्यसैले यदि मैले परिस्थितिलाई गलत तरिकाले सम्हालेमा मलाई त्यति नै गम्भीर परिणामहरू आइपर्थे। म “टुप्‍पोमा एक्लै भइन्छ” “जति अल्गो चढियो, त्यति नै नराम्ररी झरिन्छ,” जस्ता भ्रामक विश्‍वासहरूअनुसार जिएँ, हरेक परिस्थितिमा परमेश्‍वरलाई निरन्तर शङ्का गरेँ र उहाँदेखि सतर्क भएँ। यसले परमेश्‍वरको धर्मी स्वभावबारे बुझाइको कमीलाई देखाउँथ्यो र यो परमेश्‍वरविरुद्ध एक प्रकारको निन्दा थियो। वास्तवमा, ये कियानलाई निकालिनुको मुख्य कारण उनले आफ्नो कर्तव्यलाई बेवास्ता गर्नु थियो, किनभने यसले गर्दा परमेश्‍वरका वचनका धेरै पुस्तकहरू सीसीपी प्रहरीले जफत गरेको थियो, परिणामस्वरूप परमेश्‍वरको घरलाई ठूलो नोक्सानी भयो। यसपटक मलाई निराकरण नगरिनुको मुख्य कारण मण्डलीले यो घाटा कसैको लापरवाही वा गैरजिम्मेवारीपनको कारणले भएको होइन भन्‍ने ठानेको थियो, त्यसैले त्यसका लागि कसैलाई जिम्मेवार ठहराइएन। यसले के देखायो भने परमेश्‍वरको घरले जिम्मेवारी खटाउँदा सन्दर्भ र क्षतिपछाडिको कारणका आधारमा नै मामिलाहरूको मूल्याङ्कन गर्छ। तर म सत्यता सिद्धान्तहरू खोज्न असफल भएँ, र मैले ये कियानलाई निकालिएको देख्दा, परमेश्‍वरलाई गलत बुझेँ, मानौँ आफ्ना कर्तव्यमा गल्ती गर्नाले र नकारात्मक परिणामहरू ल्याउनाले म निकालिनेछु र हटाइनेछु। मेरा सबै सोच परमेश्‍वरको धार्मिकताबारे शङ्का र त्यसको इन्कारीले भरिएका थिए। म परमेश्‍वरबाट सतर्क भए पनि र मैले उहाँलाई गलत बुझे पनि, उहाँले मेरा कमीकमजोरी र भ्रष्टतामा ध्यान केन्द्रित गर्नुभएन र अझै मलाई आफ्ना कर्तव्य गर्ने मौका दिनुभयो, म समयमै ब्यूँझन र फर्कन सकूँ, ख्रीष्टविरोधीको मार्गमा अझ भाँसिनबाट बचूँ भनेर मानिस, घटना र कामकुरा प्रयोग गरी मलाई आत्मचिन्तन गर्न र आफूलाई चिन्न सम्झाउनुभयो। यसबारे सोच्दा मलाई एकदमै दोषी र परमेश्‍वरप्रति ऋणी महसुस भयो। मैले मानिसहरूलाई मुक्ति दिने परमेश्‍वरको निष्कपट चाहना महसुस गरेँ अनि आफ्नो स्वार्थीपन र छलीपनलाई झनै घृणा गरेँ। मैले अबदेखि सतर्क हुने र गलतफहमी राख्ने स्थितिमा जिउन चाहिनँ, र यदि म निर्वाचित भएमा यो कर्तव्य स्विकार्न इच्छुक भएँ। पछि, म प्रचारकका रूपमा निर्वाचित भएँ, तर मलाई अझै अलि चिन्ता थियो, किनभने मलाई आफूले धेरै सिद्धान्तहरू बुझेकी छैनँ र मेरो भ्रष्ट स्वभाव निकै गम्भीर छ भन्‍ने लाग्यो, र अब म धेरै मण्डलीहरूका लागि जिम्मेवार भएकीले, मलाई लाग्यो, यदि मैले गल्ती गरेँ र मण्डलीको काममा नोक्सान पुर्‍याएँ भने, राम्रो परिणाम र गन्तव्य पाउने आफ्नो मौका गुमाउनेछु। तर यस अवधिमा आफ्ना अनुभवहरूलाई फर्केर हेर्दा, मैले के बुझेँ भने, जबसम्म म सत्यता स्विकार्न सक्छु, तबसम्म मैले अपराध नै गरे पनि, इमानदारीपूर्वक पश्चात्ताप गरेमा, परमेश्‍वरले मलाई मेरो क्षणिक अपराधको कारण दोषी ठहराएर हटाउनुहुनेछैन। यो कुरा बुझेर, म आफूलाई पन्छाउन र समर्पित हुन अनि यो कर्तव्य शान्तपूर्वक स्विकार्न इच्छुक भएँ।

पछि, मैले परमेश्‍वरका अझ केही वचन पढेँ: “वास्तविकतामा, मानिसले पूरा गर्ने आफ्नो दायित्व भनेको मानिसभित्र अन्तर्निहित रहेका सबै कुराहरूको उपलब्धि हो, भन्नुको अर्थ, जुन कुरा मानिसको लागि सम्भव छ। त्यसपछि उसको दायित्व पूरा हुन्छ। आफ्नो सेवाको अवधिमा देखिने मानिसका कमजोरीहरू प्रगतिशील अनुभव र न्यायबाट भएर जानु पर्ने प्रक्रियामार्फत‌ विस्तारै घटाइन्छन्‌; तिनले मानिसको दायित्वलाई वाधा दिँदैन वा प्रभाव पार्दैनन्। आफ्नो सेवामा कमजोरीहरू हुन सक्छन् भन्‍ने डरले सेवा गर्न वा परिणाम ल्याउन छोड्ने र पछि हट्ने मानिसहरू नै सबैभन्दा कायरहरू हुन्। … मानिसको कर्तव्य र उसले आशिष्‌हरू पाउँछ कि दुर्भाग्य भोग्छ भन्‍ने बीच कुनै अन्योन्याश्रित सम्बन्ध छैन। दायित्व भनेको मानिसले पूरा गर्नुपर्ने कुरा हो; यो उसको स्वर्गबाट पठाइएको कार्य हो, र यो भरणपोषण, सर्तहरू, वा तर्कहरूमा निर्भर हुनुहुँदैन। तब मात्रै उसले आफ्नो दायित्व पूरा गर्दै हुन्छ। आशिष्‌हरू प्राप्त गर्नुले कसैले न्यायको अनुभव गरिसकेपछि सिद्ध बनाइनु र परमेश्‍वरको आशिषहरू प्राप्त गर्नुलाई जनाउँछ। दुर्भाग्य भोग्नु भन्नाले सजाय र न्याय भोगिसकेपछि पनि कसैको स्वभाव परिवर्तन नहुनुलाई जनाउँछ; तिनीहरूले सिद्ध बनाइएको अनुभव गर्दैनन् र तिनीहरू दण्डित हुन्छन्। तर चाहे तिनीहरूले आशिष्‌हरू पाऊन्‌ वा दुर्भाग्य भोगून्, सृष्टि गरिएका प्राणीहरूले आफूले गर्नुपर्ने कार्य गर्दै, र आफूले गर्न सक्ने कार्य गर्दै आफ्नो दायित्वलाई पूरा गर्नुपर्छ; कुनै पनि व्यक्ति, जो परमेश्‍वरको पछि लाग्छ, उसले गर्नुपर्ने न्यूनतम‌ कार्य यही हो। तैँले आशिष्‌हरू प्राप्त गर्नका लागि मात्रै आफ्नो कर्तव्य पूरा गर्नु हुँदैन, र तैँले दुर्भाग्य भोग्नुपर्ने डरले कार्य गर्न इन्कार गर्नु हुँदैन। म तिमीहरूलाई यो एउटा कुरा बताउन चाहन्छु: मानिसले पूरा गर्ने आफ्नो दायित्व भनेको उसले गर्नुपर्ने कार्य हो, र यदि ऊ आफ्नो दायित्व पूरा गर्न असक्षम छ भने, यो उसको विद्रोह हो” (वचन, खण्ड १। परमेश्‍वरको देखापराइ र काम। देहधारी परमेश्‍वरको सेवकाइ र मानिसको दायित्व बीचको भिन्नता)। परमेश्‍वरका वचनहरू पढेपछि, मैले के बुझेँ भने म जिम्मेवारीहरू लिन सधैँ डराउनु, जोखिम उठाउन र हटाइन्छु भनेर डराउनु मुख्य गरी आशिषप्रति मेरो अत्यधिक चाहनाले, र मैले सधैँ आफ्नो कर्तव्यलाई आफ्नो परिणाम र गन्तव्यसँग जोडेकीले गर्दा रहेछ। परमेश्‍वरका वचनको खुलासामार्फत्, मैले आफ्नो कर्तव्य गर्नुको आशिष् पाउनु वा कष्ट भोग्नुसँग कुनै सम्बन्ध छैन भन्‍ने बुझेँ। कर्तव्यहरू त सृजित प्राणीहरूको जिम्मेवारी हुन्, अनि यी त मानिसहरूले पूरा गर्नुपर्ने जिम्मेवारी र दायित्व हुन्। आफ्ना कर्तव्य निर्वाह गर्ने क्रममा, हामी आफू र परमेश्‍वर दुवैलाई चिन्छौँ पनि, र सत्यता प्राप्त गर्छौँ। यस अनुभवमा जस्तै ठ्याक्कै, मैले अगुवाइको कर्तव्यसँगै महत्त्वपूर्ण जिम्मेवारीहरू आउँछ, र घटनापछिको काम सम्हाल्न आतुरी र गतिले मात्र पुग्दैन, र यसका लागि सिद्धान्तसहित कार्य गर्नु, बुद्धि हुनु, र प्रार्थना गर्नु र अझ धेरै खोज्नु पनि आवश्यक छ भन्‍ने जानेँ। त्यसअतिरिक्त, यस प्रकाशमार्फत्, मलाई के थाहा भयो भने म साँच्चै स्वार्थी, घृणित, छली र विश्‍वासघाती भएकी थिएँ, र परिस्थितिहरू सामना गर्दा, मैले सधैँ आफ्नै हितलाई विचार गरेँ, म परमेश्‍वरविरोधी मार्गमा हिँडेँ। यो सब आफ्नो कर्तव्य गरेर प्राप्त भएको थियो। यदि मैले आफ्नो कर्तव्यलाई आशिष् पाउनु वा कष्ट भोग्नुसँग जोडेँ भने, समस्याहरू सामना गर्दा, म हिचकिचाउनेछु र आफ्नो कर्तव्य त्याग्न चाहनेछु, र यसबाट मलाई सत्यता प्राप्त गर्ने धेरै अवसर गुमाउनेछु। त्यो त साँच्चै अड्किने डरले नखानु जस्तै हुनेछ, यसो गर्ने जोकोही एकदमै मूर्ख र डरपोक हो। यो बुझेपछि, मैले आफ्नो कमीकमजोरीको कारण आफ्नो कर्तव्य इन्कार्न छोडेँ, बरु इमानदार हृदयले आफ्नो कर्तव्य सम्हालेँ। त्यसपछि, मैले आफ्ना कर्तव्यका समस्याहरू पहिचान गर्न र ती समाधान गर्न सत्यता खोज्नमा ध्यान दिएँ। सत्यताबारे मेरो बुझाइ सतही भए पनि, सबैसँग कुरा गरेर म आफ्ना कमीकमजोरी परिपूर्ति गर्न सक्षम भएँ। कहिलेकाहीँ, म आफूले बुझ्न नसकेका कुराहरू सामना गर्दा, यी मामिलालाई अगाडि ल्याउँथेँ र सबैसँग मिलेर समाधान खोज्थेँ, र आफू कुनै कुराबारे अनिश्चित हुँदा, म माथिल्लो अगुवाइबाट मार्गदर्शन खोज्थेँ। यदि हामीमा कुनै विचलनहरू भएमा, हामी तिनलाई तुरुन्तै सच्याउँथ्यौँ, र यदि हामी असफल भएमा, ती असफलताहरूलाई सारांशीकरण गर्थ्यौँ। यसरी आफ्नो कर्तव्य गर्दा, मलाई अति धेरै दबाब महसुस भएन र धेरै चिन्तामुक्त महसुस भयो। यस अनुभवमार्फत, मैले के बुझेँ भने सत्यता खोज्नमा ध्यान दिएर, परमेश्‍वरले योजनाबद्ध गरेका परिस्थितिहरूप्रति समर्पित भएर, र यी कुराहरूबाट पाठ सिकेर मात्र साँचो स्वतन्त्रता र छुटकारा प्राप्त गर्न सकिन्छ।


९१. उमेरको परवाह नगरी सत्यता पछ्याउनु

यी केही वर्ष म उच्च रक्तचाप र खराब स्वास्थ्यसँग जुझिरहेकी छु, धेरै समय घरमै आराम गरेर बिताएकी छु, र सक्ने जति केही कर्तव्य निर्वाह गरेकी छु। गत वर्षको जुलाई महिनामा, हाम्रो मलजल सुपरिवेक्षकले म नयाँ विश्‍वासीलाई मलजल गर्थेँ भन्‍ने सुनेर मलाई मलजलको कर्तव्य दिए। यो कर्तव्य फेरि गर्न म उत्साहित थिएँ, र यसलाई राम्रोसँग गर्ने निश्चय गरेँ। जब मैले दुईजना सुपरिवेक्षक ३० वर्ष हाराहारी रहेका, राम्रो क्षमता भएका, र सिद्धान्त छिटो सिकेका, अनि सिस्टर शीन शीन ऊर्जावान र छिटो पढ्न सक्ने देखेँ, तब मलाई निकै खुसी लाग्यो। म साठी वर्षकी थिएँ, र अझैपनि यी भर्खरका ब्रदर-सिस्टरहरूसँग मिलेर कर्तव्य गर्न पाएकी थिएँ—मलाई आफू पनि युवा नै हो कि भन्‍ने लाग्थ्यो। नयाँ विश्‍वासीका लागि आयोजना गरिएको भेलामा म बाइकमा जान्थेँ, बाटोमा सधैँ भजन गुनगुनाउँथेँ म वास्तवमा कर्तव्यप्रति निकै उत्साहित थिएँ। केही समयपछि, सिद्धान्तको बुझाइ र जीवनमा प्रगति यी दुवैमा मेरो विकास भएको लाग्यो। मलाई यो कर्तव्य झन् मन पर्न थाल्यो। मेरो यस उत्साहमा केही नयाँ समस्या देखिए। मेरो रक्तचाप बढेको थियो, स्वास्थ्य कमजोर थियो। दिनभरि काम गर्दा निकै थकित हुन्थेँ, सुतेर आराम गरौँ भन्‍ने लाग्थ्यो। शीन शीन र अरूले भेलापछि कर्तव्यमा देखिएको पथविचलनको सारांश बनाउने काम जारी राख्थे, र भोलिपल्टको प्रबन्ध मिलाउँथे। मेरा युवा सहकर्मीझैँ म पनि धेरै काम गर्न चाहन्थेँ, तर बेलुकाको खाना खानेबित्तिकै मलाई निद्रा लाग्न थाल्थ्यो र झकाउँथेँ, त्यसैले चाँडै सुत्न जान्थेँ। एक समय, मलाई लगातार तीन दिनसम्म राम्रो निद्रा लागेन, र मेरो शरीरले यसलाई सम्हाल्न सकेन। म कर्तव्य राम्रोसँग गर्न सक्दिनँ भन्‍ने मलाई थाहा थियो, त्यसैले शीन शीनलाई मेरो ठाउँमा भेला आयोजना गर्न भनेँ। त्यसपछि मलाई निकै निराशा महसुस भयो—मैले नियमित कर्तव्य समेत नसकेर कसैको मद्दत लिनु परेको थियो, म छिटै बर्खास्त हुनेछु भन्‍ने लागिरहेको थियो। कहिलेकाहीँ हाम्रो सुपरिवेक्षकले नयाँ विश्‍वासीलाई मलजल गर्ने सिद्धान्त र अभ्यासको असल मार्गबारे सङ्गति गर्दा शीन शीन र अरूले यसलाई तुरुन्त बुझ्थे, ती सिद्धान्तलाई विभिन्न परिस्थितिमा लागू गर्न र आफ्ना कर्तव्यमा व्याहारिक रूपमा प्रयोग गर्न सक्थे, तर मैले तिनलाई केही समयसम्म मनन गर्नुपर्ने हुन्थ्यो, र कहिलेकाहीँ मलाई सुपरिवेक्षकको थप सङ्गति चाहिन्थ्यो। त्यस दौरान म सधैँ बेचैन हुन्थेँ, र राति राम्रोसँग विश्राम लिन सक्दिनथेँ। बुढ्यौली, कमजोर स्वास्थ्यका कारण सुस्त सिकाइ, अनि भुल्ने बानीले म चिन्तामा परेको थिएँ, मैले कर्तव्य गर्न नसक्ने कुनै दिन आयो भने, के विश्‍वासीको रूपमा मेरो बाटो बन्द हुनेछ र? के मैले अझैपनि मुक्ति पाउन सक्नेछु? मैले निराश महसुस गरिरहेँ, र आफ्नो कर्तव्यमा ध्यान केन्द्रित गर्न सकिनँ। मैले कर्तव्यमा शीन शीनले जत्तिको राम्रो गरिरहेकी थिइनँ। बुढो हुँदै गएको मलाई मन परेको थिएन, मैले आफूलाई बुढो हुँदै गएकी र काम नलाग्ने भएकी ठानेँ, मलाई अर्कै काम दिइनेछ भन्‍नेमा सधैँ चिन्तित रहन्थेँ। सबै युवा मानिसप्रति मलाई डाह हुन्थ्यो, र मैले समयलाई २० वर्ष पछाडि फर्काएर केही युवा जोश फेरि पाउन सके कति राम्रो हुन्थ्यो होला भनेर सोचेँ। त्यसो हुँदा अन्तसम्मै परमेश्‍वरका लागि आफूलाई समर्पित गर्न सक्थेँ, अनि म परमेश्‍वरको राज्यमा प्रवेश गर्ने आशा हुने थिएन र? जब मैले यी कुराबारे सोचेँ, मेरो गन्तव्यबारे चिन्ता लाग्न थाल्यो।

एक दिन मेरो अगुवा म बसेको ठाउँमा मलाई भेट्न आइन्, र मलाई भनिन्ः “तपाईँको बुढ्यौली र उच्च रक्तचापको कारण, हामी तपाईँलाई सामान्य मामिलाको जिम्मेवारी दिँदैछौँ, त्यसो हुँदा तपाईँले दिनभर दौडधुप गर्नु पर्दैन।” यो खबर स्विकार्न धौधौ भयो—मलाई मलजलको कर्तव्य मन पर्थ्यो, यसलाई त्याग्छु भनेर कहिले सोचिनँ, तर अचानक मलाई अर्कै कर्तव्य दिइएको थियो। म झन् बुढो हुँदैथिएँ र भोलिका दिनमा मलजलको काम गर्न झनै सक्नेथिइनँ। कसैले मेरो टाउकोमा चिसो पानी खन्याएर मेरो हृदयको उत्साहको आगो निभाए जस्तो भयो। मेरा ब्रदर-सिस्टरले परमेश्‍वरका वचन पढेर सुनाए, उहाँको अभिप्रायबारे सङ्गति गरे, तर मैले सुनिरहेकी थिइनँ। त्यहाँ बस्दा बस्दै हलचल गर्न नसक्ने जस्तो भयो, उठेर खडा हुन पनि गाह्रो भयो। त्यो रातभर ओछ्यानमा छटपटीमै बित्यो। मैले सम्झेँ, युवा ब्रदर-सिस्टरहरू निकै ऊर्जावान र जोशले भरपूर छन्, सत्यता र सिद्धान्त छिटो बुझ्छन्, तिनीहरू जगेर्ना गर्न लायक छन्, यी युवाहरूको अघि पूरै भविष्य रहेको छ। तर मजस्तो बुढी मान्छेको हकमा स्वास्थ्यले परमेश्‍वरका लागि आफूलाई समर्पित हुनबाट रोकेको छ, म धेरै सत्यता बुझ्न सक्दिनँ, र जगेर्ना गर्न योग्य छैन। साथै, म बिरामी पनि छु, मेरो शरीर कुनै बेला पनि सकिन सक्थ्यो। म जस्तो बुढी मान्छेलाई परमेश्‍वरले पक्कै पनि राम्ररी हेर्नुहुन्न, र मेरो असल गन्तव्य हुनेछ वा छैन भन्‍ने पनि अस्पष्ट थियो। म २० वर्षकी, अनि परमेश्‍वरका लागि आफूलाई पूर्णरूपमा समर्पित गर्न सकेकी भए हुन्थ्यो। मैले जति सोचेँ, उति नराम्रो लाग्यो, म साँच्चै उदास भएकी थिएँ। भारी ढुङ्गाले मेरो छाती थिचेको जस्तै लाग्थ्यो, छाती कसिलो भएर सास फेर्नै गाह्रोजस्तो हुन्थ्यो। अर्को काममा लगाएकोमा मलाई दुःख लागेको थियो, जसले म रातभर एक झप्को पनि निदाउनै सकिनँ।

भोलिपल्ट मलजलकर्मीको भेला भयो, मैले सुपरिवेक्षक झाओ लियाङ्ग मेरो घरहुँदै गएको देखेँ। उनलाई भेलामा गइरहेको देख्नु पीडादायी कुरा थियो। मलाई अर्को काम नदिइएको भए म पनि उनीसँगै गइरहेकी हुन्थेँ, तर अब जहाज छुटिसकेको थियो। म किन बुढी र बिरामी हुनु परेको? यो सबै सोचेर, मलाई भित्रैबाट खोक्रोपन अनुभूति भयो, र अब के गर्ने होला भन्‍ने समझमा आएन। म त्यहाँ मुढामा चुपचाप बसिरहेँ, झ्यालबाट आकाशलाई हेरिरहेँ। विश्‍वासीको रूपमा मेरो सम्भावना राम्रो छैन, परमेश्‍वरको राज्यमा प्रवेश पाउने आशा छैन भन्‍ने लाग्यो। जति सोचेँ, उति नराम्रो लाग्यो, र आँसु खस्न थाले। त्यसैले मैले परमेश्‍वरलाई प्रार्थना गरेँ: “हे परमेश्‍वर, मैले आफूलाई काममा समर्पित गराउन र स्विकार्न सकिरहेकी छैन। मलाई थाहा छ, यसो गर्नु तपाईँप्रति विद्रोह गर्नु हो र यो कुरालाई तपाईँ घृणा गर्नुहुन्छ। हे परमेश्‍वर, आफूलाई चिन्न र समर्पित हुन मलाई मार्गदर्शन गर्नुहोस्।” पछि, झाओ लियाङ्गले म खराब स्थितिमा रहेको देखे, र परमेश्‍वरका वचनको एउटा खण्ड पढेर सुनाए। “तैँले आफ्नो कर्तव्य समायोजित गरिँदा आज्ञापालन गर्न सिक्नुपर्छ। तैँले आफ्नो नयाँ कर्तव्यमा केही समय प्रशिक्षण लिइसकेपछि र त्यो निर्वाह गरेर परिणामहरू हासिल गरिसकेपछि, आफू यो कर्तव्य निर्वाह गर्न अझ योग्य रहेछु भन्ने थाहा पाउनेछस्, र तँलाई आफ्नो अभिरुचिको आधारमा कर्तव्य छनौट गर्नु गलत रहेछ भन्ने महसुस हुनेछ। के यसले त्यो समस्या समाधान गर्दैन र? सबैभन्दा महत्त्वपूर्ण कुरा, परमेश्‍वरको घरले मानिसहरूको लागि उनीहरूको अभिरुचिको आधारमा नभई कामको आवश्यकता र उनीहरूले त्यो कर्तव्य निर्वाह गर्दा परिणाम हासिल गर्न सक्छन् सक्दैनन् भन्ने आधारमा निश्‍चित कर्तव्यहरू निर्वाह गर्ने बन्दोबस्त मिलाउँछ। के तँ परमेश्‍वरको घरले व्यक्तिको अभिरुचिको आधारमा कर्तव्य बन्दोबस्त गर्नुपर्छ भनेर भन्छस्? के यसले मानिसहरूलाई तिनीहरूको व्यक्तिगत अभिरुचि पूरा गर्ने सर्तमा प्रयोग गर्नुपर्छ? (पर्दैन।) मानिसहरूलाई उपयोग गर्ने परमेश्‍वरको घरका सिद्धान्तहरूसँग यीमध्ये कुनचाहिँ मेल खान्छ? सत्यता सिद्धान्हरूसँग कुनचाहिँ मेल खान्छ? यो मानिसहरूलाई परमेश्‍वरको घरको कामका आवश्यकता र मानिसहरूले कर्तव्य निर्वाह गरेर प्राप्त गर्ने परिणामअनुसार छनौट गर्नु हो। तँमा केही झुकाव र रुचि हुन्छ, अनि तँमा आफ्नो कर्तव्य निर्वाह गर्ने अलिअलि इच्छा हुन्छ, तर के तेरो इच्छा, रुचि र झुकावले परमेश्‍वरको घरको कामले भन्दा बढी प्राथमिकता पाउनुपर्छ? यदि तैँले दृढतासाथ जिद्दी गर्दै ‘मैले यो काम गर्नैपर्छ; यदि मलाई यो गर्न दिइएन भने, म जिउन चाहन्नँ, म आफ्नो कर्तव्य निर्वाह गर्न चाहन्नँ। यदि मलाई यो काम गर्न दिइएन भने, मलाई अरू कुनै कुरा गर्ने उत्साह हुनेछैन, न त म त्यसमा पूरा प्रयास नै लगाउनेछु,’ भनेर भन्छस् भने, के यसले कर्तव्य निर्वाहप्रति तेरो मनोवृत्तिमा समस्या छ भन्ने देखाउँदैन र? के त्यो पूर्ण रूपमा विवेक र समझ नहुनु होइन र? तँ आफ्नो व्यक्तिगत इच्छा, रुचि र झुकाव पूरा गर्न मण्डलीको काममा असर र ढिलाइ गराउन हिचकिचाउँदैनस्। के यो सत्यताअनुसार छ? सत्यताअनुसार नभएका कुरालाई कसरी लिनुपर्छ? कति मानिसहरू भन्छन्: ‘समूहको खातिर व्यक्तिगत स्वार्थ त्याग्नुपर्छ।’ के यो सही हो? के यो सत्यता हो? (होइन।) यो कस्तो प्रकारको भनाइ हो? (यो शैतानी भ्रम हो।) यो भ्रामक, बहकाउ र छद्मभेषी भनाइ हो। यदि तैँले ‘समूहको खातिर व्यक्तिगत स्वार्थ त्याग्नुपर्छ’ भन्ने भनाइलाई कर्तव्यनिर्वाह सन्दर्भमा लागू गरिस् भने, तैँले परमेश्‍वरको विरोध र निन्दा गरिरहेको हुन्छस्। किन यो परमेश्‍वरको निन्दा गर्नु हुन्छ? किनभने तैँले आफ्नो इच्छा परमेश्‍वरमा लादिरहेको हुन्छस्, र त्यो ईश्‍वरनिन्दा हो! तैँले आफ्नो व्यक्तिगत स्वार्थ त्याग्नुलाई परमेश्‍वरको सिद्धपाराइ र आशिष्‌सँग साट्ने प्रयास गरिरहेको हुन्छस्; तेरो अभिप्राय परमेश्‍वरसँग सौदा गर्नु हुन्छ। परमेश्‍वरलाई तैँले आफ्नो कुनै कुरा त्याग गर्नुपर्ने आवश्यकता पर्दैन; परमेश्‍वर त मानिसहरूले सत्यता अभ्यास गरून् र देहविरुद्ध विद्रोह गरून् भन्‍ने मापदण्ड मात्र दिनुहुन्छ। यदि तैँले सत्यता अभ्यास गर्न सकिनस् भने, परमेश्‍वरविरुद्ध विद्रोह र उहाँको विरोध गरिरहेको हुन्छस्। तैँले आफ्नो कर्तव्य राम्रोसँग निर्वाह गरिनस्, किनभने तेरो अभिप्राय गलत थियो, कामकुराबारे तेरो दृष्टिकोण सही थिएन, र तेरा भनाइहरू सत्यतासँग पूर्ण रूपले विरोधाभासी थिए। तर परमेश्‍वरको घरले तँलाई कर्तव्य निर्वाहको अधिकारबाट वञ्चित गरेको छैन। यति मात्र हो कि, तेरो कर्तव्य समायोजित गरियो, किनभने तँ पछिल्लो कर्तव्यको योग्य थिइनस्, र तँलाई तँ उपयुक्त हुने कर्तव्यमा खटाइयो। यो एकदमै सामान्य र बुझ्न सजिलो कुरा हो। तैँले यो मामिलालाई सही तरिकाले लिनुपर्छ” (वचन, खण्ड ४। ख्रीष्टविरोधीहरूको खुलासा। विषयवस्तु बाह्र)। यो खण्ड पढिसकेपछि, झाओ लियाङ्गले यसरी सङ्गति गरेः “परमेश्‍वरका घरले मानिसलाई अर्को काम दिँदा, कर्तव्य निर्वाह र मुक्तिको मौकाबाट वञ्चित गरेको होइन, बरु मण्डलीको आवश्यकताका आधारमा उपयुक्त मिलान गरिरहेको हो। तपाईँलाई सन्चो छैन, बुढ्यौली लागेको छ र उच्च रक्तचाप छ। तपाईँलाई कर्तव्यमा दौडधुप गर्दा केही भइहाल्यो भने वा विभिन्न भेलामा जाँदा बाटैमा केही भइहाल्यो भने, यो मण्डलीका लागि मात्रै होइन, तपाईँका लागि समेत नराम्रो कुरा हुनेछ। तपाईँले घर मण्डलीमा फर्केर आफ्नो कर्तव्य गर्नु राम्रो हो। पहिले यसमा समर्पित होऔँ, परमेश्‍वरबाट आएको भनी स्वीकार गरौँ र पाठ सिकौँ।” झाओ लियाङ्गको सङ्गति सुनेपछि मलाई धेरै लाज लाग्यो। लामो समयसम्म परमेश्‍वरमा विश्‍वास गरेर पनि म अझै अलिकति पनि समर्पित भएकी थिइनँ। मलाई मेरो मलजलको कर्तव्य मन पर्थ्यो, र युवाहरू झैँ उत्साही थिएँ। तर आफू साठी वर्ष कटेको, र बिरामी भएको देखेर मसँग उनीहरू जस्तै नयाँ कुरा सिक्ने ऊर्जा, स्मृति वा क्षमता थिएन। यदि मलाई मलजलको काम गर्न दिइरहेको भए, नयाँ विश्‍वासीलाई मलजल गर्ने नतिजामा नकारात्मक असर पर्नेथियो। मेरो कामको नतिजा र मेरो स्वास्थ्य समस्यालाई ध्यानमा राखी मण्डलीले मलाई अर्को धेरै उपयुक्त कर्तव्य दिएको थियो। मैले समझदार भएर यसलाई स्विकार्नु र समर्पित हुनुपर्थ्यो। त्यसैले मैले परमेश्‍वरलाई प्रार्थना गरेँ, उहाँको बन्दोबस्तमा समर्पित हुन तयार छु, र मेरो नयाँ कर्तव्यमा सहकार्य गर्न सक्दो गर्नेछु भनेँ। पछि, मैले सोच्न थालेँ, मलाई अर्को काम दिँदा म किन समर्पित भइनँ? म किन यति निराश भएँ? खोजी गर्ने क्रममा मैले परमेश्‍वरका वचनको यो खण्ड भेटेँ: “विश्‍वासी दाजुभाइ-दिदीबहिनीहरूमाझ पाका मानिसहरू पनि छन्, जो ६० देखि ८० वा ९० वर्ष उमेरसम्मका छन् र जसले बुढेसकालको कारण केही कठिनाइहरू अनुभव गर्छन्। तर तिनीहरूको उमेर जति नै भए पनि, तिनीहरूको सोच सही वा तर्कसङ्गत हुन्छ नै भन्‍ने छैन, र तिनीहरूका विचार र दृष्टिकोणहरू सत्यताअनुरूप हुन्छन् नै भन्‍ने छैन। यी पाका मानिसहरूसँग पनि उस्तै समस्या हुन्छन्, र तिनीहरू सधैँ यस्तो चिन्ता गरिरहेका हुन्छन्, ‘मेरो स्वास्थ्य स्थिति त्यति राम्रो छैन र मैले कुन कर्तव्य निभाउन सक्‍छु भन्‍नेबारेमा पनि सीमितता आएको छ। यदि मैले यो सानो कर्तव्य मात्रै पूरा गरेँ भने, के परमेश्‍वरले मलाई सम्झनुहोला त? कहिलेकहीँ म बिरामी हुन्छु, र मलाई कसैले हेरचाह गर्नुपर्ने हुन्छ। मलाई हेरचाह गर्ने कोही नहुँदा, मैले आफ्‍नो कर्तव्य पूरा गर्न सक्दिनँ, त्यसकारण मैले के गर्न सक्छु र? म वृद्ध भइसकेँ र परमेश्‍वरका वचनहरू पढ्दा म ती याद गर्नै सक्दिनँ र सत्यता बुझ्‍न मलाई गाह्रो हुन्छ। सत्यतामा सङ्गति गर्दा, म अस्पष्ट र अतार्किक रूपमा बोल्छु, र मसँग अरूलाई बताउनलायक कुनै अनुभव छैन। म वृद्ध भइसकेँ र मसँग पर्याप्त ऊर्जा छैन, मेरो दृष्टि पनि त्यति राम्रो छैन र म पहिलेजस्तो दह्रिलो पनि छैनँ। सबै कुरा मेरो लागि गाह्रो छ। मैले आफ्‍नो कर्तव्य पूरा गर्न नसक्‍ने मात्रै होइन, म सजिलै बिर्सिन्छु र गल्ती पनि गर्छु। कहिलेकहीँ म अन्योलमा पर्छु र मण्डली र मेरा विश्‍वासी दाजुभाइ-दिदीबहिनीहरूमा समस्या ल्याउँछु। म मुक्ति प्राप्त गर्न र सत्यता पछ्याउन चाहन्छु तर साह्रै गाह्रो हुन्छ। मैले के गर्न सक्छु र?’ तिनीहरूले यी कुराहरू सोच्दा, तिनीहरू फिक्री गर्न थाल्छन् र यस्तो सोच्छन्, ‘मैले कसरी यो उमेरमा मात्रै परमेश्‍वरमा विश्‍वास गर्न थालेँ? म किन २० र ३० वर्षतिरका मानिसहरूजस्तो, वा ४० वा ५० वर्षतिरका मानिसहरूजस्तो समेत छैनँ? मैले कसरी बुढो भएपछि मात्रै परमेश्‍वरको कामबारे थाहा पाएँ? मेरो भाग्य खराब पनि होइन; कम्तीमा पनि अहिले मैले परमेश्‍वरको कामबारे थाहा पाएँ। मेरो भाग्य राम्रो छ, र परमेश्‍वर मसँग दयालु हुनुभएको छ! मलाई एउटै कुरामा मात्रै खुसी लागेको छैन, र त्यो के हो भने म साह्रै बुढो भइसकेको छु। मेरो स्मरण शक्ति राम्रो छैन, र मेरो स्वास्थ्य स्थिति पनि राम्रो छैन, तर मेरो हृदय दह्रिलो छ। यति मात्र हो मेरो शरीरले मैले भनेको मान्दैन, र भेलाहरूमा केही समय सुनेपछि मलाई निद्रा लाग्छ। कहिलेकहीँ म प्रार्थना गर्न आँखा बन्द गर्छु र निदाउन पुग्छु, र परमेश्‍वरका वचनहरू पढ्दा मेरो मन घुम्छ। थोरै पढेपछि पनि, मलाई निद्रा लाग्छ र म झुल्छु, र उहाँका वचनहरू बुझ्दिनँ। मैले के गर्न सक्छु? यस्ता व्यावहारिक कठिनाइहरू भए पनि, के मैले अझै सत्यता पछ्याउन र बुझ्‍न सक्छु? यदि मैले सकिनँ भने, र यदि म सत्यता सिद्धान्तहरू अभ्यास गर्न असक्षम भएँ भने, के मेरो सबै विश्‍वास व्यर्थ हुँदैन र? के म मुक्ति प्राप्त गर्न असफल हुँदिनँ र? मैले के गर्न सक्छु? मलाई साह्रै चिन्ता लाग्छ! यो उमेरमा, कुनै कुरा पनि त्यति महत्त्वपूर्ण छैन। अहिले मैले परमेश्‍वरमा विश्‍वास गरेको हुनाले, मेरो कुनै चिन्ता छैन वा मैले कुनै कुराबारे बेचैन हुनुपर्दैन, र मेरा छोराछोरी ठूला भइसकेकाले र मैले तिनीहरूलाई हेरचाह गर्नु वा हुर्काउनु नपर्ने हुनाले, मेरो जीवनको सबैभन्दा ठूलो इच्छा भनेको सत्यता पछ्याउनु, सृष्टि गरिएको प्राणीको कर्तव्य पूरा गर्नु र अन्त्यमा मेरो जीवनको बाँकी अवधिमा मुक्ति प्राप्त गर्नु हो। तैपनि, मेरो वास्तविक परिस्थितिलाई हेर्दा, र उमेरको कारण दृष्टि मधुरो र मस्तिष्क अन्योल भएको, स्वास्थ्य स्थिति कमजोर भएको, आफ्‍नो कर्तव्य राम्ररी पूरा गर्न नसकेको, र कहिलेकहीँ आफूले सक्दो गर्ने प्रयास गर्दा पनि समस्या पैदा गरेको देख्दा, यस्तो लाग्छ मानौँ मेरो लागि मुक्ति प्राप्त गर्न त्यति सहज हुनेवाला छैन।’ तिनीहरूले यी कुराहरूबारे बारम्‍बार विचार गर्छन् र बेचैन हुन्छन्, र त्यसपछि सोच्छन्, ‘भक्खरका मानिसहरूको जीवनमा मात्रै राम्रा कुराहरू हुने रहेछन्, पाकाहरूकोमा राम्रो केही नहुने रहेछ। अवस्था जति राम्रो भए पनि, म त्यो आनन्द लिन नसक्‍ने भएजस्तो छ।’ तिनीहरूले यी कुराहरूबारे जति विचार गर्छन्, तिनीहरू त्यति नै चिन्तित र बेचैन बन्छन्। तिनीहरूले आफ्‍नो बारेमा चिन्ता मात्रै गर्दैनन्, पीडासमेत महसुस गर्छन्। तिनीहरू रोए भने, यो कुराको लागि रुनु सार्थक छैन भन्‍ने तिनीहरूलाई लाग्छ, र तिनीहरू रोएनन् भने, त्यो पीडा र चोट सधैँ तिनीहरूको साथमा हुन्छ। त्यसकारण, तिनीहरूले के गर्नुपर्छ? खास गरी, कतिपय पाका मानिसहरू यस्ता छन्, जो आफ्‍नो सारा समय आफूलाई परमेश्‍वरको लागि अर्पित गरेर अनि आफ्‍नो कर्तव्य पूरा गरेर नै बिताउन चाहन्छन्, तर शारीरिक रूपमा तिनीहरू ठीक हुँदैनन्। कतिलाई उच्‍च रक्तचापको समस्या हुन्छ, कतिलाई उच्च मधुमेह हुन्छ, कतिको ग्यास्ट्रिक समस्या हुन्छ, र तिनीहरूको शारीरिक क्षमताले कर्तव्यको माग पूरा गर्न सक्दैन, र त्यसकारण तिनीहरू फिक्री गर्छन्। तिनीहरूले भक्खरकाहरूले खान-पिउन, दौडन र उफ्रन सकेको देख्छन् र तिनीहरूलाई डाहा लाग्छ। तिनीहरूले भक्खरकाहरूले यस्ता कुराहरू गरेको जति देख्छन्, त्यति नै तिनीहरूलाई हैरानी हुन्छ, र तिनीहरूले सोच्छन्, ‘म आफ्‍नो कर्तव्य राम्ररी पूरा गर्न र सत्यता पछ्याउन र बुझ्‍न चाहन्छु, र म सत्यता अभ्यास गर्न पनि चाहन्छु, तैपनि किन गाह्रो हुन्छ? म अत्यन्तै वृद्ध र काम नलाग्‍ने भएको छु! के परमेश्‍वर पाका मानिसहरूलाई चाहनुहुन्‍न? के पाकाहरू साँच्‍चै काम नलाग्‍ने हुन्छन्? के हामीले मुक्ति प्राप्त गर्न सक्दैनौँ?’ यसबारे जसरी विचार गरे पनि तिनीहरू दुःखित हुन्छन् र खुसी हुन सक्दैनन्। तिनीहरू त्यस्तो सुन्दर समय र त्यस्तो ठूलो अवसर गुमाउन चाहँदैनन्, तर तिनीहरू भक्खरकाहरूले जसरी आफूलाई काममा अर्पित गर्न र आफ्‍नो सारा हृदय र प्राणले कर्तव्य पूरा गर्न सक्दैनन्। यी पाका मानिसहरू आफ्‍नो उमेरको कारण हैरानी, बेचैनी र चिन्ताको गहिराइमा डुब्छन्। कुनै मुस्किल, बाधा, कठिनाइ, वा अवरोध सामना गर्दा, हरेक-पटक नै तिनीहरूले आफ्‍नो उमेरलाई दोष दिन्छन्, र आफूलाई घृणासमेत गर्छन् र आफूलाई मन पराउँदैनन्। तर जे भए पनि, यसको कुनै सीप लाग्दैन, कुनै हल हुँदैन, र तिनीहरूसँग अघि बढ्ने कुनै बाटो हुँदैन। के साँच्‍चै तिनीहरूसँग अघि बढ्ने कुनै बाटो नहुने हो त? के यसको कुनै हल छ? (पाकाहरूले पनि आफूले सकेजति कर्तव्य पूरा गर्नुपर्छ।) पाकाहरूले पनि आफूले सकेजति कर्तव्य पूरा गर्नुपर्छ, त्यो स्वीकार्य छ, होइन र? के पाकाहरू तिनीहरूको उमेरको कारण सत्यता पछ्याउन नसक्‍ने हुन्छ र? के तिनीहरू सत्यता बुझ्‍न सक्‍ने हुँदैनन् र?” (वचन, खण्ड ६। सत्यताको पछ्याइमा। सत्यता कसरी पछ्याउने (३))। परमेश्‍वरले हरेक पाको मानिसको भित्री विचारलाई आवाज दिनुभयो। पाका मानिसहरू पनि आफूलाई हर समय परमेश्‍वरका लागि समर्पित गर्न चाहन्छन्, तर शरीरले दिँदैन। तिनीहरूसँग युवा झैँ सिक्ने ऊर्जा वा स्मृति हुँदैन, त्यसैले तिनीहरू आफू सक्षम भएको कर्तव्य मात्र गर्न सक्छन् तर आफूले थोरै गरेको हुने र परमेश्‍वरले यसलाई याद नराख्ने भनेर चिन्तित हुन्छन्। बुढ्यौली उमेर भएकाले तिनीहरूले राम्रोसँग आँखा देख्दैनन्, धेरै सत्यता बुझ्न सक्दैनन्, आफ्नो भविष्य र गन्तव्यलाई लिएर निराश, बेचैन र चिन्तित हुन्छन्। म पनि परमेश्‍वरले खुलासा गरे जस्तै खालको स्थितिमा थिएँ। मैले देखेँ, परमेश्‍वरको घरले जगेर्ना गर्ने धेरै मानिस युवा, राम्रो क्षमताका, ऊर्जावान र सिक्नमा तेज थिए, तर म धेरै बुढी थिएँ, कर्तव्य राम्ररी निभाउने उत्प्रेरणा भएपनि मेरो ऊर्जा र स्मृति युवासँग मेल खाँदैनथ्यो। दिनभरि आफ्नो कर्तव्य गरेर पनि युवाहरू अझै ऊर्जाले भरपूर हुन्थे, आफ्नो कामका साथै अभ्यासका मार्गमा रहेका समस्या र विचलनको समीक्षा गर्न सक्थे, तर म भने चाँडै सुत्न जान्थेँ। कहिलेकाहीँ शरीरले कामको बोझ सम्हाल्न नसक्दा, मेरो ठाउँमा नयाँ विश्‍वासीलाई मलजल गरिदिनु भनेर मैले अरूलाई भन्नुपरेको थियो। सुपरिवेक्षकहरूले उपयोगी सिद्धान्त र विधिहरूबारे सङ्गति गर्दा युवाहरूले त्यतिखेरै बुझ्थे र कर्तव्यमा सबै कुरा लागू गर्थे, तर मलाई बुझ्न धेरै समय लाग्थ्यो। युवा ब्रदर-सिस्टरहरूको तुलनामा कर्तव्य गर्नु मेरा लागि अधिक तनावपूर्ण थियो। मलाई यो स्थिति मन परेकै थिएन, र बुढो भएर कर्तव्यमा धेरै गर्न नसकेकोमा आफैलाई दोष दिएँ। मैले सत्यता पछ्याए पनि म धेरै बुझ्दिनथेँ र परमेश्‍वर अप्रसन्न हुनुभएको हुनुपर्छ। म परमेश्‍वरको बारेमा गलतफहमीमा जिइरहेकी थिएँ, र आफ्नो भावी गन्तव्यबारे चिन्तित थिएँ। अहिले, मैले बुझेँ कि बुढो र युवामा ऊर्जा र स्मरणशक्ति फरक फरक मात्रामा हुन सक्दछ, तर भ्रष्ट स्वभावको कुरामा ती सबै बिलकुल उस्तै हुन्छन्। युवा र बुढा सबै समान रूपमा अहङ्कारी हुन्छन्। युवा र बुढा सबै समान रूपमा स्वार्थी हुन्छन्। परमेश्‍वरद्वारा योजनाबद्ध गरिएको हामीलाई मन नपर्ने कुनै स्थितिको सामना गर्दा हामी सबैले आफ्नो विद्रोही स्वभाव प्रकट गर्दछौँ। हामी परमेश्‍वरको सार्वभौमिकता र बन्दोबस्तीप्रति समर्पित हुन सक्दैनौँ। हामी सधैँ हाम्रो हितसँग सम्बन्धित मामिलामा पहिले आफूलाई ध्यानमा राख्दछौँ, र हाम्रो स्वार्थी, घृणित, भ्रष्ट स्वभाव प्रकट गर्दछौँ। शैतानले बुढा र युवालाई समान रूपमा गहिरोसँग भ्रष्ट बनाएको छ। हामी सबैले बारम्बार आत्मचिन्तन गर्नुपर्छ, परमेश्‍वरका वचनका न्याय र सजाय स्वीकार गर्नुपर्छ, र हाम्रो भ्रष्टता हल गर्न सत्यता खोज्नुपर्छ। मैले सोच्थेँ, मेरो उमेर र मैले कर्तव्यमा कति काम गरेँ भन्‍ने कुरा परमेश्‍वरले मलाई स्याबासी दिनुपर्ने नपर्ने भन्‍ने तय गर्न प्रयोग गर्ने मापदण्ड थिए। म सोच्थेँ, परमेश्‍वरले बुढाबुढीलाई मन पराउनुहुन्न र मुक्ति पाउने मेरो सम्भावना धेरै कम छ। मेरा विचार र धारणा निकै विकृत थिए। अहिले मलाई थाहा छ, म परमेश्‍वरको सार्वभौमिकता र बन्दोबस्तप्रति समर्पित हुनुपर्छ, आफ्नो कर्तव्य पूरा गर्न सक्दो कोशिश गर्नुपर्छ, र आत्मचिन्तन गरी आफूलाई चिन्न र कर्तव्यमा स्वभाव परिवर्तन गर्ने कुरामा ध्यान केन्द्रित गर्नुपर्छ, किनभने यो कुरा नै परमेश्‍वरको अभिप्राय अनुरूप छ। यो कुरा बुझेपछि मेरो सोचमा स्पष्टता आयो।

एक दिन बिहान भक्ति-सङ्गीतको दौरान मैले परमेश्‍वरको एउटा खण्ड भेटेँ जसले ममा गहिरो प्रभाव पार्यो, र परमेश्‍वरको अभिप्राय राम्रोसँग बुझ्न मद्दत गर्यो। “परमेश्‍वरको घरमा र सत्यताको कुरा आउँदा, के पाकाहरू विशेष मानिसहरूको समूह हो र? अहँ, होइन। सत्यताको कुरा आउँदा, उमेरको केही सम्‍बन्ध हुँदैन, त्यसरी नै तेरो भ्रष्ट स्वभाव, तेरो भ्रष्टताको गहिराइ, तँ सत्यता पछ्याउन योग्य छस् कि छैनस्, तैँले मुक्ति पाउन सक्छस् कि सक्दैनस्, वा तैँले मुक्ति पाउने सम्‍भावना कति छ भन्‍ने विषयमा पनि उमेरको कुनै सम्‍बन्ध हुँदैन। के कुरा यही होइन र? (हो।) हामीले अहिलेसम्ममा धेरै वर्ष सत्यता सङ्गति गरिसकेका छौँ, तर हामीले मानिसहरूको फरक-फरक उमेरअनुसारका फरक-फरक प्रकारका सत्यताहरूबारे कहिल्यै सङ्गति गरेका छैनौँ। भक्खरकाहरूको लागि मात्रै वा पाकाहरूको लागि मात्रै भनेर कहिल्यै पनि सत्यता सङ्गति गरिएको वा भ्रष्ट स्वभावहरूबारे खुलासा गरिएको छैन, न त तिनीहरूको वृद्ध अवस्था, अलचक सोच्‍ने क्षमता, र नयाँ कुरा स्वीकार्न नसक्‍ने क्षमताको कारण, तिनीहरूको भ्रष्ट स्वभाव स्वाभाविक रूपमै घट्छ र परिवर्तन हुन्छ भनेर नै भनिएको छ—यी कुराहरू कहीँकतै कहिल्यै भनिएको छैन। मानिसहरूको उमेरअनुसार र पाकाहरूलाई अपवाद भनेर कहिल्यै पनि केवल एउटै सत्यता पनि सङ्गति गरिएको छैन। मण्डलीमा, परमेश्‍वरको घरमा, वा परमेश्‍वरको अघि पाकाहरू विशेष समूहमा पर्दैनन्, बरु तिनीहरू अरू कुनै पनि उमेरका मानिसहरूकै समूहमा पर्छन्। तिनीहरूमा केही पनि विशेष हुँदैन, यति मात्र हो कि तिनीहरू अरूभन्दा अलि बढी समय जिएका हुन्छन्, तिनीहरू यो संसारमा अरूभन्दा केही वर्ष पहिले आएका हुन्छन्, तिनीहरूको कपाल अरूको भन्दा अलिक सेतो हुन्छ, र तिनीहरूको शरीर अरूको भन्दा पहिले नै बुढो भएको हुन्छ; यी कुराहरूबाहेक, अरू कुनै भिन्‍नता हुँदैन” (वचन, खण्ड ६। सत्यताको पछ्याइमा। सत्यता कसरी पछ्याउने (३))। परमेश्‍वरका वचनबाट मैले सिकेँ कि परमेश्‍वरको घरमा बुढाबुढीहरू एक्ल्याउनुपर्ने समूह होइनन्। तिनीहरू केही बढी उमेरका कारण खिइएका मात्र हुन्। तिनीहरूसँग युवा जस्तै ऊर्जा र जोश नहोला, तिनीहरूलाई केही रोग लाग्न सक्ला, तर सत्यताको अघि उमेरको कुनै भेद हुँदैन। परमेश्‍वरले आखिरी दिनहरूमा आफ्ना वचन व्यक्त गर्दा, न्यायको काम गर्दा उहाँले युवा र बुढाबीच फरक छुट्याउनुहुन्न। बुढा हुन् वा जवान, सबै शैतानद्वारा गहिरोसँग भ्रष्ट पारिएका हुन्छन्, र सबैलाई परमेश्‍वरको मुक्ति चाहिन्छ। कसैले मुक्ति पाउने नपाउने कुरा उमेर वा तिनीहरूले कुन कर्तव्य गर्छन् भन्‍नेअनुसार तय हुँदैन, मुख्य कुरा तिनीहरू सत्यता पछ्याउने मार्गमा हिँड्छन् कि हिँड्दैनन् भन्‍ने हो। यो कुरा परमेश्‍वरको धार्मिक स्वभावले तय गर्दछ। धर्म तटस्थ संसारमा, वृद्ध कामदारलाई अक्सर तिरस्कार गरिन्छ। मानिसले तिनीहरू कुरा बुझ्न सुस्त हुने, अनि मूल्य सिर्जना गर्न नसक्ने भन्ठान्छन्, त्यसैले धेरै हाकिमले युवा कामदार रुचाउँछन् र बुढाबुढीलाई अस्वीकार गर्छन्। मैले गैरविश्‍वासीको धारणाअनुसार परमेश्‍वरलाई सीमित गरेको थिएँ, म युवा ब्रदर-सिस्टरहरूले धेरै कर्तव्य गर्न, धेरै योगदान दिन सक्ने भएकाले तिनीहरूले मुक्ति पाउने बढी सम्भावना हुन्छ, तर बुढाबुढीहरूले महत्त्वहीन कर्तव्य गर्छन्, थोरै काम पूरा गर्छन् त्यसैले तिनीहरू परमेश्‍वरको निगाहमा पर्दैनन्, परमेश्‍वरद्वारा तिनीहरूलाई मुक्ति दिइने सम्भावना कम हुन्छ भनी सोच्थेँ। मैले परमेश्‍वरको धर्मी स्वभावलाई बुझेको थिइनँ, र आफ्नै धारणा तथा कल्पनाका आधारमा मूल्याङ्कन गरेको थिएँ। यो परमेश्‍वरको निन्दा थियो! मैले यो पनि बुझेँ कि परमेश्‍वरको घरमा सत्यताको शासन हुन्छ, परमेश्‍वरले सत्यताका आधारमा हरेक व्यक्तिको कार्य मूल्याङ्कन गर्नुहुन्छ। यो मैले चिनेको एक युवा सिस्टरको कुरा जस्तै थियो, उनी स्मार्ट थिइन्, अगुवाको रूपमा काम गर्थिन्, तर उनले कार्यको बन्दोबस्तलाई उल्लङ्घन गरिन्, मण्डलीको काममा बाधा गरिन्, र आफूलाई सुझाव दिनेप्रति प्रतिकार र दमन गरिन्। उनलाई अन्ततः दुष्ट व्यक्ति करार गरी मण्डलीबाट निष्कासित गरियो। तर मैले चिनेको पाको उमेरकी अर्की सिस्टर शिक्षित थिइनन्, औसत क्षमताकी थिइन्, तर कर्तव्यमा निरन्तर लागिरहिन्—उनमा परमेश्‍वरप्रति साँचो आस्था थियो, कर्तव्यमा निष्ठावान थिइन्। यी पाका ब्रदर-सिस्टरहरू तन्दुरुस्त वा सम्झना शक्ति उत्तम नभएका हुन सक्लान्, तर कर्तव्यमा सक्दो गर्छन्, आत्मचिन्तन गर्न, आफूलाई चिन्न केन्द्रित हुन्छन् र कर्तव्यमा स्वभाव परिवर्तन गर्ने प्रयास गर्छन्। तिनले परमेश्‍वरको स्याबासी पनि पाउन सक्छन्, र मुक्ति पाउने मौका हुन्छ। मैले के पनि बुझेँ भने उमेर बढ्नु प्राकृतिक एवम् अपरिवर्तनीय प्रक्रिया हो, यो परमेश्‍वरद्धारा पूर्वनिर्धारित हुन्छ, त्यसैले म यसप्रति समर्पित हुनुपर्छ, र मेरो हालको उमेरमा गर्नसक्ने कर्तव्य मात्रै गर्नुपर्छ। वास्तवमा, जबसम्म ममा सही मनोवृत्ति रहन्थ्यो, नयाँ कर्तव्यमा सत्यता खोज्न केन्द्रित रहन्थेँ, के मैले पनि परमेश्‍वरको अन्तर्दृष्टि र मार्गदर्शन पाउने थिइनँ र? के मैले पनि आफ्नो भ्रष्टता र कमी चिन्न सक्दिनँथेँ र? के मैले अझैपनि सत्यताको खोजी गर्न सक्दिनथेँ र? परमेश्‍वरले मलाई कर्तव्य गर्ने र मुक्ति पाउने मेरो अधिकारबाट वञ्चित गर्नुभएन, उहाँले मेरो उमेरका कारण फरक व्यवहार गर्ने त कुरा नै भएन। तर म परमेश्‍वरप्रति कृतज्ञ थिइनँ, बरु उहाँले बुढाबुढीलाई मन पराउनुहुन्न भन्‍ने गल्ती गरें, उहाँको बन्दोबस्ती र योजनाबद्ध कार्यको अवहेलना गरेँ। म पूरै असमझदार थिएँ। मैले यी सबै कुरा बुझेपछि निकै पछुतो भयो। मैले परमेश्‍वरविरुद्ध विद्रोह गरिरहन, उहाँलाई गलत बुझिरहन हुन्नथ्यो, मैले आफ्नो बेचैनी र चिन्तालाई पाखा लगाउनुथियो, मण्डलीको काममा ढिलो नहोस् भनेर नयाँ कर्तव्यमा राम्ररी सहकार्य गर्नुथियो।

त्यसपछि, मैले सोच्न थालेँ कि मानिसको कर्तव्यको आशिष् वा दुर्भाग्यसँग कुनै सम्बन्ध हुँदैन भन्‍ने जानेर पनि मलाई मन नपर्ने कर्तव्य दिँदा म किन अझैपनि मेरो गन्तव्यबारे चिन्तित थिएँ। मेरो समस्याको मूल के थियो? एउटा भेलाको दौरान, मेरा ब्रदर-सिस्टरले परमेश्‍वरका वचनको दुईवटा खण्ड पढेर सुनाए र उहाँका वचनबाट मैले मेरो समस्याको मूल पत्ता लगाएँ। “सबै भ्रष्ट मानव आफ्‍नै लागि जिउँछन्। अरूको होइन, आफ्नो दुनो सोझ्याउनुपर्छ—मानव प्रकृतिको सार यही हो। मानिसहरूले आफ्‍नै खातिर परमेश्‍वरमा विश्‍वास गर्छन्; जब तिनीहरूले उहाँको लागि विभिन्‍न कुराहरू त्याग्छन् र आफैलाई परमेश्‍वरमा समर्पित गर्छन्, यो आशिषित हुनको लागि हुन्छ, र जब तिनीहरू उहाँप्रति बफादार हुन्छन्, यो इनाम प्राप्त गर्नको लागि हुन्छ। सारांशमा भन्दा, यो सबै आशिषित हुने, इनाम प्राप्त गर्ने, र स्वर्गको राज्यमा प्रवेश गर्ने उद्देश्‍यले गरिन्छ। समाजमा, मानिसहरूले आफ्नै फाइदाको लागि काम गर्छन्; र परमेश्‍वरको घरमा तिनीहरू आशिष्‌हरू प्राप्त गर्नको लागि कर्तव्य निर्वाह गर्छन्। आशिष्‌हरू प्राप्त गर्नको खातिर मात्रै मानिसहरूले सबै कुरा त्याग्‍न र धेरै कठिनाइ भोग्‍न सक्छन्: मान्छेको शैतानी प्रकृतिको यो भन्दा राम्रो कुनै प्रमाण छैन” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। “ख्रीष्टविरोधीहरू आफ्नो कर्तव्य निर्वाह गर्ने निर्णय गर्नुपहिले, हृदयको गहिराइभित्र आफ्ना सम्‍भाव्यताहरू, आशिष्‌हरू, असल गन्तव्य, र मुकुटसमेत प्राप्त गर्ने अपेक्षाहरूले भरिन्छन्, र यी कुराहरू हासिल गर्ने कुरामा तिनीहरू पूर्ण विश्‍वस्त हुन्छन्। तिनीहरू त्यस्ता अभिप्राय र आकाङ्क्षाहरू लिएर कर्तव्य निर्वाह गर्न परमेश्‍वरको घर आउँछन्। त्यसोभए, के तिनीहरूले कर्तव्य निर्वाह गर्दा त्यसमा परमेश्‍वरले तोक्‍नुहुने इमानदारिता, साँचो विश्‍वास र बफादारिता हुन्छ त? यो विन्दुमा, अझै पनि तिनीहरूको साँचो बफादारिता, विश्‍वास, वा इमानदारिता देख्‍न सकिँदैन, किनभने हरेकले आफ्नो कर्तव्य निर्वाह गर्नुपहिले पूर्ण रूपमा लेनदेनको मानसिकता बोकेको हुन्छ; हरेकले हितहरूद्वारा उत्प्रेरित भएर, अनि आफ्ना छचल्किरहेका महत्त्वाकाङ्क्षा र इच्छाहरूको पूर्वसर्तको आधारमा नै कर्तव्य निर्वाह गर्ने निर्णय गर्छन्। ख्रीष्टविरोधीहरूले आफ्नो कर्तव्य निर्वाह गर्नुमा तिनीहरूको अभिप्राय के हुन्छ? सम्झौता गर्नु, विनिमय गर्नु भन्‍ने हुन्छ। यो भन्‍न सकिन्छ कि तिनीहरूले कर्तव्य निर्वाह गर्नको लागि तय गर्ने सर्तहरू यिनै हुन्: ‘यदि मैले आफ्नो कर्तव्य निर्वाह गरेँ भने, मैले आशिष्‌हरू प्राप्त गर्नैपर्छ र असल गन्तव्य पाउनैपर्छ। मैले परमेश्‍वरले मानवजातिको लागि तयार गरिएको छ भनेर भनेका सबै आशिष्‌ र फाइदाहरू प्राप्त गर्नैपर्छ। यदि मैले ती कुराहरू प्राप्त गर्न सकिनँ भने, म यो कर्तव्य निर्वाह गर्नेछैनँ।’ तिनीहरू त्यस्ता अभिप्राय, महत्त्वाकाङ्क्षा र इच्छाहरू लिएर परमेश्‍वरको घरमा आफ्नो कर्तव्य निर्वाह गर्न आउँछन्। तिनीहरूसँग केही इमानदारिता भएजस्तो देखिन्छ, अनि अवश्य नै नयाँ विश्‍वासीहरू र भर्खरै आफ्नो कर्तव्य निर्वाह गर्न थालेकाहरूको हकमा, यसलाई उत्साह भनेर पनि भन्‍न सकिन्छ। तर यसमा कुनै साँचो विश्‍वास वा बफादारिता हुँदैन; त्यसमा त्यस हदको उत्साह मात्र हुन्छ। यसलाई इमानदारिता भन्‍न सकिँदैन। आफ्नो कर्तव्य निर्वाह गर्ने कार्यप्रति ख्रीष्टविरोधीहरूको यो मनोवृत्ति हेर्दा, यो पूर्ण रूपमा लेनदेनमा आधारित हुन्छ र यो आशिष्‌हरू प्राप्त गर्ने, स्वर्गको राज्य प्रवेश गर्ने, मुकुट प्राप्त गर्ने, र इनामहरू प्राप्त गर्नेजस्ता फाइदाहरूप्रतिको तिनीहरूका इच्छाहरूले भरिएको हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग सात))। परमेश्‍वरका वचनको प्रकाशबाट मैले देखेँ कि म एउटा ख्रीष्टविरोधीभन्दा फरक थिइनँ, मैले आशिष् पाउन, परमेश्‍वरको राज्यमा प्रवेश गर्न मात्रै विश्‍वास र कर्तव्य गरेकी थिएँ। परमेश्‍वरमा आस्था राख्नुअघि “अरूको होइन, आफ्नो दुनो सोझ्याउनुपर्छ”, “इनामविना औँलो पनि नउठाउनू” जस्ता शैतानी विषअनुसार जिइरहेकी थिएँ। मलाई लाग्थ्यो आफ्नो हितबारे विचार गर्नु सही र उचित कुरा हो। जबसम्म कुनै कुरा मेरा लागि लाभदायक हुन्थ्यो जस्तोसुकै कष्ट र मूल्यमा पनि म यो गरिछाड्थेँ। परमेश्‍वरको आखिरी दिनहरूको काम स्विकारेपछि परमेश्‍वरका लागि समर्पित हुँदै कर्तव्य गरेपछि मैले अनन्त जीवन पाउन र परमेश्‍वरको राज्यमा प्रवेश गर्न सक्छु भन्‍ने सुनेँ। यो ठूलो आशिष् पैसा र अन्य मूल्यवान वस्तुले खरिद गर्न सकिँदैन भन्‍ने देखेपछि मैले परिवार त्यागेँ, जाडिर छोडेँ र परमेश्‍वरलाई पछ्याउँदै कर्तव्य गर्न सुरु गरेँ। परमेश्‍वरको घरले मलाई मलजलको कर्तव्य दिँदा मैले मनमनै सोचेँ: मलजलको काममा म परमेश्‍वरका धेरै वचन पढ्न सक्छु, सत्यताबारे सङ्गति गर्ने धेरै मौका छन्, यी सबैले मलाई सत्यता र मुक्ति प्राप्त गर्ने राम्रो मौका दिनेछन्। त्यसैले मुक्ति पाउने र परमेश्‍वरको राज्यमा प्रवेश गर्ने आशले म कर्तव्य राम्ररी गर्न प्रेरित भएँ। कर्तव्यप्रति मेरो मनोवृत्ति पनि एउटा ख्रीष्टविरोधीको जस्तै थियो। मैले आशिष् पाउन र परमेश्‍वरसँग सौदाबाजी गर्न कर्तव्य गरेँ। परमेश्‍वरलाई यसप्रति पक्कै पनि घृणा भयो होला! म कर्तव्यप्रति निकै प्रेरित थिएँ, तर स्वास्थ्य कमजोर थियो, मेरो उमेर बढ्दै गइरहेको थियो। मसँग युवामा हुने ऊर्जा, बल र सम्झना शक्ति थिएन, कर्तव्य गर्न पनि अरूको सहयोग लिनु परेको थियो। मैले मलजलको कर्तव्य जारी राखेमा कामलाई सुस्त बनाउने थिएँ, र मलजलको कामको नतिजा प्रभावित हुने थियो। मसँग कुनै आत्म सचेतना र समझ हुन्थ्यो त। मैले आशिष् पाउने चाहना छोडेर युवा ब्रदर-सिस्टरहरूका लागि बाटो खोलिदिएकी हुनेथेँ। यो मण्डलीको कामका लागि फाइदाजनक हुने थियो। तर मैले आशिष् कसरी पाउने भनेर मात्रै सोचेँ। परमेश्‍वरले दिनुभएको कर्तव्यलाई मैले आशिष् पाउने चाहना पूर्ति गर्न प्रयोग गरिरहेकी थिएँ। नयाँ कर्तव्यबाट आशिष् पाउने कुनै आशा नदेख्दा म समर्पित हुन असफल रहेँ, अनि परमेश्‍वरलाई गलत बुझ्दै दोष पनि दिएँ। अनि म परमेश्‍वरप्रति साँचो समर्पण र आस्था राख्ने कसरी हुन सक्थेँ र? “अरूको होइन, आफ्नो दुनो सोझ्याउनुपर्छ” भन्‍ने शैतानी विषबाट म नराम्ररी प्रभावित भएकी थिएँ। जुनसुकै परिस्थिति आइपर्दा म पहिले यसबाट आफूले लाभ वा आशिष् पाउन सक्छु कि सक्दिनँ भनेर सोच्थेँ, सत्यताभन्दा पहिले आफ्नै स्वार्थ राख्थेँ। मैले मण्डलीको कामलाई बिलकुलै विचार गरिनँ, आफ्नै हितबारे मात्रै सोचिरहेँ। परमेश्‍वरले मलाई चुन्नुभएको थियो, विश्‍वासीका नाताले वर्षौँसम्म उहाँका वचनको धेरै मलजल र आपूर्ति पाएकी थिएँ, केही सत्यता बुझेकी थिएँ, र सृष्टि गरिएको प्राणीका नाताले कर्तव्य गर्न सकेकी थिएँ, यो सबै परमेश्‍वरको महान अनुग्रह थियो। तैपनि मैले परमेश्‍वरलाई धन्यवाद भनिनँ, वा उहाँको प्रेम कसरी चुक्ता गर्ने सोचिनँ। कुनै कुरा मेरो अनुरूप नहुँदा म परमेश्‍वरलाई गलत बुझेर दोष दिन्थेँ। म पूरै असमझदार भइरहेकी थिएँ। मलाई समयमै खुलासा गर्नुभएकोमा परमेश्‍वरलाई धन्यवाद, नत्र, मैले कर्तव्यमा यो लेनदेनको मनोवृत्ति राखिरहेकी भए, मैले सत्यता र मुक्ति नपाउने मात्र होइन, परमेश्‍वरले मलाई घृणा गरी हटाउनुहुने थियो। यो सबै बुझेपछि, मलाई पश्चत्ताप भयो र आफैलाई धिक्कारेँ, अनि परमेश्‍वरलाई यसो भन्दै प्रार्थना गरेँ: “हे परमेश्‍वर, मैले तपाईँलाई धेरै वर्षसम्म पछ्याएकी छु, तर तपाईँप्रति थोरै पनि समर्पण राखिनँ र तपाईँको अभिप्रायलाई गलत बुझेँ। सृष्टि गरिएको प्राणीको नाताले मैले पूरा गर्नुपर्ने कर्तव्यलाई आशिषसँग साट्ने विनिमय वस्तुको रूपमा लिएँ। तपाईँले यसलाई कति घृणा गर्नुभयो होला! हे परमेश्‍वर! म तपाईँसामु पश्चात्ताप गर्न तयार छु, बिन्ती मलाई तपाईँका वचनअनुसार जिउन मार्गदर्शन गर्नुहोस्।”

भक्ति-सङ्गीतको दौरान, मैले परमेश्‍वरका वचनको एउटा खण्ड भेटेँ जसले मलाई अभ्यासको मार्ग दिए। “पाका मानिसहरूले जीवन जिउने क्रममा, अझै बढी सत्यता पछ्याउनुपर्छ, जीवन प्रवेश पछ्याउनुपर्छ, र आफ्‍नो कर्तव्य पूरा गर्न विश्‍वासी दाजुभाइ-दिदीबहिनीहरूसँग अझै मिलेर काम गर्नुपर्छ; यसरी मात्रै तिनीहरूको कद वृद्धि हुन सक्छ। पाका मानिसहरूले आफूलाई अरूभन्दा वरिष्ठ ठान्‍ने र आफ्‍नो वृद्ध उमेरको धाक लगाउने गर्नु हुँदैन। भक्खरकाहरूले हरकिसिमको भ्रष्ट स्वभाव प्रकट गर्छन्, तर तैँले पनि गर्न सक्छस्; भक्खरकाहरूले अनेक थरीका मूर्ख काम गर्न सक्छन्, र तैँले पनि गर्न सक्छस्; भक्खरकाहरूमा धारणाहरू हुन सक्छ, र पाकाहरूमा पनि हुन सक्छ; भक्खरकाहरू विद्रोही हुन सक्छन्, र पाकाहरू पनि त्यस्तै हुन सक्छन्; भक्खरकाहरूले ख्रीष्टविरोधी स्वभाव प्रकट गर्न सक्छन्, र पाकाहरूले पनि त्यसै गर्न सक्छन्; भक्खरकाहरूसँग बेकाबु महत्त्वाकाङ्क्षा र इच्छाहरू हुन सक्छन्, र पाकाहरूमा पनि हुन सक्छन्, जसमा अलिकति पनि फरक नहुन सक्छ; भक्खरकाहरूले बाधा र अवरोध ल्याएर मण्डलीबाट निष्कासित हुन सक्छन्, र पाकाहरूले पनि त्यस्तै गर्न सक्छन्। त्यसकारण, तिनीहरूले आफ्‍नो क्षमताले भ्याउन्जेलसम्‍म आफ्‍नो कर्तव्य राम्ररी पूरा गर्न सक्‍नेलगायत, अरू धेरै कुराहरू गर्न सक्छन्। जबसम्म तँ मूर्ख, अबुझ, र सत्यता बुझ्‍न नसक्‍ने व्यक्ति हुँदैनस्, र जबसम्म तँ आफ्‍नो हेरचाह गर्न नसक्‍ने अवस्थामा हुँदैनस्, तबसम्म तैँले गर्नुपर्ने कुराहरू धेरै हुन्छन्। भक्खरकाहरूले जस्तै, तैँले पनि सत्यता पछ्याउन र सत्यता खोजी गर्न सक्छस्, र तँ प्रार्थना गर्न नियमित रूपमा परमेश्‍वरको अघि आउनुपर्छ, सत्यता सिद्धान्तहरू खोजी गर्नुपर्छ, र सत्यतालाई आफ्‍नो मापदण्ड बनाएर परमेश्‍वरका वचनहरूअनुसार मानिसहरू र परिस्थितिहरूलाई हेर्ने र सोहीअनुसार आफूलाई व्यवहारमा ढाल्ने र कार्य गर्ने प्रयास गर्नुपर्छ। तैँले पछ्याउनुपर्ने मार्ग यही हो, र तँ वृद्ध भइस् भन्दैमा, तँलाई धेरै रोगबिमारी छ भन्दैमा, वा तेरो शरीर बुढो हुँदै छ भन्‍दैमा तैँले हैरानी, बेचैनी वा चिन्ता महसुस गर्नु हुँदैन। हैरानी, बेचैनी र चिन्ता महसुस गर्नु सही कुरा होइन—ती तर्कहीन प्रकटीकरणहरू हुन्” (वचन, खण्ड ६। सत्यताको पछ्याइमा। सत्यता कसरी पछ्याउने (३))। परमेश्‍वरका वचनबाट मैले सिकेँ कि मण्डलीले मलाई जुनसुकै कर्तव्य सुम्पिएपनि मेरो कर्तव्यको माध्यमबाट मैले सत्यता खोजौँ, त्यसलाई मेरो भ्रष्ट स्वभाव हल गर्न प्रयोग गरौँ, कर्तव्यमा आउने ममिलालाई सिद्धान्तअनुसार सम्हाल्ने अभ्यास गरौँ, र अन्तिममा मुक्तिको मार्गतर्फ पाइला बढाऔँ भन्‍ने परमेश्‍वरको अभिप्राय हो। अब, मेरो कर्तव्यमा पूरा गर्नुपर्ने सबै कार्यको अतिरिक्त सम्भव हुँदासम्म भ्रष्टताको प्रकटीकरणका सम्बन्धमा म चिन्तन गर्छु र अनुभवात्मक गवाही लेख लेख्छु। ब्रदर-सिस्टरहरूसँग भेट हुँदा, नयाँ विश्‍वासीमा रहेका धारणाबारे छलफल गरी आफूले बुझेसम्मका कुरा सङ्गति गर्छु। यसरी अभ्यास गर्दा मलाई निकै शान्ति र सहज महसुस हुन्छ। यस अनुभवबाट मेरो सबभन्दा ठूलो सिकाइ भनेको परमेश्‍वरले हरेकलाई निष्पक्ष व्यवहार गर्नुहुन्छ। परमेश्‍वरले सत्यता प्रयोग गरी सबथोकको मूल्याङ्कन गर्नुहुन्छ, उमेर वा कुन कर्तव्य गरेको भनेर हेर्नुहुन्न। तपाईँ सत्यता पछ्याउने मार्गमा हिँडिरहनु भएको छ छैन भनेर मात्र उहाँले हेर्नुहुन्छ। जबसम्म तपाईँ सत्यताको खोजी गर्नुहुन्छ, सही मार्गमा हिँड्नुहुन्छ, तपाईँसँग मुक्ति पाउने मौका हुनेछ। परमेश्‍वरले बुढाबुढीलाई अतिकति पनि तिरस्कार गर्नुहुन्न। मैले परमेश्‍वरलाई गलत बुझेको कुरा सम्झँदा, उहाँको ममाथि धेरै उपकार रहेको छ भन्‍ने लाग्छ र आँखाबाट आँसु खस्न थाल्छ। यो उमेरमा, मसँग अझैपनि सृष्टिकर्तालाई स्वागत गर्ने मौका छ, र परमेश्‍वरको आवाज सुन्ने, उहाँका वचनको न्याय र सजाय पाउने र कर्तव्यमा उहाँका लागि आफूलाई समर्पित गर्ने सौभाग्य पाएकी छु। यो कति ठूलो आशिष् हो। चाहे मैले आशिष् पाऊँ वा नपाऊँ, वा मेरो परिणाम जेसुकै होस्, म लगनशील भई सत्यता पछ्याउनेछु परमेश्‍वरको प्रेम चुक्ता गर्न कर्तव्यमा सकेजति सबै गर्नेछु।


९२. परिवारको सतावटको पछाडि रहेको कथा

एक समय मेरो सुखी परिवार थियो, र मेरो श्रीमानले मलाई साह्रै माया गर्थे। एउटै मात्र दुःख लागेको कुरा भनेको विवाह भएको धेरै वर्षसम्म पनि मेरो सन्तान भएको थिएन। मैले धेरै नाम चलेका डाक्टरहरूलाई भेटेँ, धेरै पैसा खर्च गरेँ, तर केही काम लागेन। यसको कारण, म मेरो धेरैजसो समय पीडा र निराशाको स्थितिमा बिताएँ। सन् २०१५ मा एक दिन, एक जना सिस्टर मेरी सासूसँग भेला हुन मेरो घरमा आइन्। उनले मलाई सर्वशक्तिमान् परमेश्वरको आखिरी दिनहरूको सुसमाचार सुनाइन् र मलाई सर्वशक्तिमान् परमेश्वरका धेरै वचनहरू पढेर सुनाइन्। परमेश्वरका वचनहरूबाट, मैले के बुझेँ भने मानिसलाई परमेश्वरले सृष्टि गर्नुभएको हो, मानिसहरूको नियति परमेश्वरकै हातमा छ, व्यक्तिसँग भएको सबै कुरा परमेश्वरले दिनुभएको हुन्छ, र कहिले सन्तान पाउने भन्ने कुरा पनि परमेश्वरले नै पूर्वनिर्धारित गर्नुभएको हुन्छ। क्रमिक रूपमा, मैले आफूलाई पीडाबाट मुक्त गर्न सकेँ, मलाई छोराछोरी नभएको बारेमा त्यति दुःख लाग्‍न छोड्यो, र मेरो मुड पहिलेको भन्दा निकै उज्यालो भएको थियो। पछि, मेरो एउटा सन्तान जन्मियो। त्यो बेला, मेरो श्रीमानले परमेश्वरमा विश्वास नगरे पनि, उनले हाम्रो आस्थामा साथ दिएका थिए। हाम्रो परिवार सुखी र मिलेको थियो, र हाम्रा छिमेकीहरू निकै डाहा गर्थे।

तर सुखका दिनहरू लामो समयसम्म रहेनन्। सन् २०१७ मा, मेरो श्रीमानका आमाबुबाले चिनियाँ कम्युनिस्ट पार्टीले सर्वशक्तिमान् परमेश्वरको मण्डलीलाई गरेको निन्दा र बदनाम टिभीमा हेरेछन्, र चिनियाँ कम्युनिस्ट पार्टीले सर्वशक्तिमान् परमेश्वरमा विश्वास गर्नेहरूलाई दमन गरिरहेको र पक्राउ गरिरहेको छ भन्ने देखेछन्। उनीहरूलाई पक्राउ पर्छु भन्ने डर लाग्यो र तिनीहरूले अबदेखि ब्रदर-सिस्टरहरूलाई बास दिने आँट गर्न सकेनन्। त्यसपछि तिनीहरूले मलाई पनि विश्वास गर्न छोड्न मनाउने प्रयास गरे। एक दिन, मेरो ससुराले गम्भीर शैलीमा भने, “मैले चिनियाँ कम्युनिस्ट पार्टीले जताततै सर्वशक्तिमान् परमेश्वरमा विश्वास गर्ने मानिसहरूलाई पक्राउ गरिरहेको टिभीमा देखेँ। धेरै मानिसहरूलाई पक्राउ गरिएको छ, र मैले सुनेको, तिनीहरूलाई पक्राउ गरेपछि, यातना दिइन्छ, र वयस्कदेखि छोराछोरीसम्म सम्पूर्ण परिवारले कष्ट भोग्छन्, र भविष्यमा, यी मानिसहरूका छोराछोरी कलेज जान, सेनामा भर्ती हुन, वा निजामती सेवक बन्‍न पाउँदैनन्। यस परिवारको खातिर, अबदेखि ब्रदर-सिस्टरहरूलाई हाम्रो घरमा भेलाका लागि आउन नदिनू। तिमीले पनि विश्वास गर्न छोड्नुपर्छ!” मेरी सासूले पनि यसो भन्दै ससुराको कुरामा सहमति जनाइन्, “एक जना सिस्टर चिनियाँ कम्युनिस्ट पार्टीको खोजी सूचीमा रहेछिन् र उनी भागिरहेकी छिन्, अनि अहिले पनि, उनी अझै घर जान सक्दिनन्। उनको छोराले सेनामा भर्ती हुनलाई आवेदन दिएको रहेछ, तर आमाले सर्वशक्तिमान् परमेश्वरमा विश्वास गरेको हुनाले, ऊ राजनीतिक पुनरावलोकनमा असफल भयो र उसलाई स्वीकार गरिएन। अहिले चिनियाँ कम्युनिस्ट पार्टीले कठोर रूपमा कारबाही गरिरहेको छ। तिमीले विश्‍वास गर्न छोड्नुपर्छ।” उनीहरूको कुरा सुनेपछि, मैले सोचेँ, “मानिसहरूलाई परमेश्वरले सृष्टि गर्नुभएको हो, र हामीले परमेश्वरको आराधना गर्नु सही कुरा हो। यदि हामीले सतावटको डरले परमेश्वरमा विश्वास गर्न छोड्यौँ भने, के त्यो परमेश्वरलाई धोका दिनु होइन र?” त्यसकारण मैले भनेँ, “हामी परमेश्वरका वचनहरू पढ्न भेला हुँदै अनि जीवनको सही मार्गमा हिँड्दै परमेश्वरमा विश्वास गर्छौं। हामी कुनै गैरकानुनी काम गर्दैनौँ। चिनियाँ कम्युनिस्ट पार्टीले विश्वासीहरूलाई पक्राउ गर्छ र सताउँछ किनभने यो परमेश्वरको प्रतिरोध गर्ने नास्तिक पार्टी हो। भविष्यमा हामी अलिक होशियार चैं हुनुपर्छ।” मेरी सासूले भनिन्, “परमेश्वरमा विश्वास गर्नु राम्रो कुरा हो, तर चिनियाँ कम्युनिस्ट पार्टीसँग लड्ने प्रयास व्यर्थ हुन्छ। चिनियाँ कम्युनिस्ट पार्टीले मानिसहरूलाई विश्वास गर्न दिँदैन, र यदि तिमीले जिद्दी गर्दै विश्वास गरिरह्यौ र एक दिन पक्राउ पर्‍यौ भने, यो परिवार बरबाद हुनेछ!” मैले उनीहरूसँग तर्क गर्न सक्दिनँ भन्ने देखेँ, त्यसकारण मैले थप केही पनि भनिनँ। पछि, मेरो श्रीमान पनि चिनियाँ कम्युनिस्ट पार्टीका अफवाहहरूद्वारा बहकाउमा परे, र मेरो आस्थाले मलाई पक्राउ गराउनेछ र परिवारलाई मतियार ठान्नेछ भन्ने उनलाई डर थियो, त्यसकारण उनले मलाई प्रायजसो भेलाहरूमा सहभागी हुन र आफ्नो कर्तव्य पूरा गर्नबाट रोक्थे। मप्रतिको मेरी सासूको मनोवृत्ति पनि निकै परिवर्तन भयो। उनले मलाई मेरो बच्‍चा हेर्न सहयोग गर्न नछोडेको मात्र होइन तर मलाई निगरानी पनि गर्न थालिन्। जब म बाहिर भेलामा जान्थेँ, उनले यो कुरा मेरो श्रीमानलाई सुनाउँथिन्, र मेरो श्रीमान प्रायजसो मसँग रिसाउँथे, अनि यदि म भेलाहरूमा गइरहेँ भने, ब्रदर-सिस्टरहरूलाई खोजेर बदला लिनेछु भनेर धम्की दिन्थे। मेरो सम्पूर्ण परिवारले मलाई परमेश्वरमा विश्वास गर्नबाट रोक्यो, र कसैले पनि मलाई बच्चा हेर्न सहयोग गर्थेनन्। म भेलाहरूमा जान वा आफ्नो कर्तव्य पूरा गर्न पाउँथिनँ, र मलाई निकै कमजोर र पीडा महसुस भयो। म प्रायजसो दुःखले रुन्थेँ, यी दिनहरू कहिले सकिएलान् भन्ने थाहा थिएन। कहिलेकहीँ म यस्तो समेत सोच्थेँ, “यदि मैले तिनीहरूको कुरा सुनेँ र भेलाहरूमा जान छोडेँ भने, यो घरझगडा रोकिनेछैन र? के हाम्रो परिवार पहिलेको सुखी जीवनमा फर्केर आउन सक्छ?” तर यसरी सोच्नु गलत कुरा हो भन्ने मलाई थाहा थियो। मैले उनीहरूलाई खुशी पार्न परमेश्वरलाई धोका दिन सक्थिनँ। यदि मैले त्यसो गरेँ भने ममा साँच्चै नै विवेकको कमी हुनेथियो।

पछि मैले परमेश्वरका वचनहरूको एउटा खण्ड पढेँ र मेरो स्थिति अलिक परिवर्तन भयो। परमेश्‍वर भन्‍नुहुन्छ: “आज धेरैजसो मानिससँग त्यो ज्ञान छैन। तिनीहरू दुःख-कष्टको कुनै मूल्य हुँदैन भनी विश्‍वास गर्छन्, तिनीहरू संसारद्वारा त्यागिएका छन्, तिनीहरूको पारिवारिक जीवन समस्याग्रस्त छ, तिनीहरू परमेश्‍वरका प्रियहरू होइनन् र तिनीहरूका सम्भावनाहरू धमिला छन्। केही मानिसहरूको दुःख चरम सीमामा पुग्छ, र तिनीहरूका विचारहरू मृत्युमा बदलिन्छन्। यो परमेश्‍वरप्रतिको साँचो प्रेम होइन; त्यस्ता मानिसहरू कायरहरू हुन्, तिनीहरूमा कुनै दृढता हुँदैन, तिनीहरू कमजोर र शक्तिहीन छन्! परमेश्‍वर मानिसले उहाँलाई प्रेम गरोस् भनी उत्सुक हुनुहुन्छ, तर मानिसले उहाँलाई जति धेरै प्रेम गर्दछ, मानिसको दुःख उति नै बढी हुन्छ, र मानिसले उहाँलाई जति धेरै प्रेम गर्छ मानिसको परीक्षा उति नै ठूलो हुन्छ। यदि तैँले उहाँलाई प्रेम गर्छस् भने सबै प्रकारका कष्टहरू तँमाथि आइलाग्नेछन्—र यदि तँ प्रेम गर्दैनस् भने, सम्भवतः तेरो निम्ति सबै कुरा सहज हुनेछ र तेरो वरिपरि शान्तिपूर्ण हुनेछ। जब तँ परमेश्‍वरलाई प्रेम गर्छस्, तब तँ आफ्नो वरिपरि समाधान गर्न नसकिने कुराहरू भएको जस्तो महसुस गर्नेछस्, र तेरो कद धेरै सानो भएकोले तँलाई शोधन गरिनेछ; यसबाहेक, तँ परमेश्‍वरलाई सन्तुष्ट पार्न असक्षम हुनेछस्, र तैँले परमेश्‍वरका अभिप्रायहरू अति उच्च र मानिसको पहुँचदेखि बाहिर छ भन्‍ने महसुस गर्नेछस्। यी सबैको कारण तँलाई शोधन गरिनेछ—तँभित्र धेरै कमजोरीहरू भएकोले, र परमेश्‍वरको अभिप्रायहरू पूरा गर्न नसक्ने धेरै कुरा भएकोले तँलाई आन्तरिक रूपमा शोधन गरिनेछ। तैपनि शोधनद्वारा मात्र शुद्धीकरण प्राप्त गरिन्छ भन्‍ने कुरालाई तैँले स्पष्ट रूपमा देख्‍नुपर्छ। यसैले, यी आखिरी दिनहरूमा तिमीहरूले परमेश्‍वरको गवाही दिनैपर्छ। तिमीहरूका दुःख-कष्टहरू जतिसुकै ठूलो भए पनि तिमीहरू अन्त्यसम्मै हिँड्नुपर्छ, र तिमीहरूको अन्तिम सासमा पनि तिमीहरू परमेश्‍वरप्रति विश्‍वासयोग्य हुनैपर्छ र उहाँको योजनाबद्ध कार्यको कृपामा हुनैपर्छ; यो मात्रै परमेश्‍वरलाई साँचो रूपले प्रेम गर्नु हो, र यो मात्र बलियो र जोडदार गवाही हो” (वचन, खण्ड १। परमेश्‍वरको देखापराइ र काम। कष्टपूर्ण परीक्षाहरू अनुभव गरेर मात्र तैँले परमेश्‍वरको प्रेमिलोपन जान्न सक्छस्)। परमेश्वरका वचनहरू पढ्दा यसले मलाई गहन रूपमा छोएको थियो। मेरो परिवारले चिनियाँ कम्युनिस्ट पार्टीका अफवाहहरूमा विश्वास गर्‍यो, मलाई सतायो र परमेश्वरमा विश्वास गर्नबाट रोक्यो, मलाई सम्झौता गरौँ-गरौँ बनायो। म अत्यन्तै कमजोर थिएँ र ममा कदको कमी थियो। कम्युनिस्ट पार्टीले परमेश्वरलाई प्रतिरोध गर्छ, र यसले शासन गर्ने देशमा परमेश्वरमा विश्वास गर्ने, उहाँलाई पछ्याउने र जीवनको सही मार्गमा हिँड्ने मानिसहरूले प्रशस्तै बाधाहरूको सामना गर्नुपर्छ। मेरो परिवारको सतावट मेरो लागि परीक्षा पनि थियो, म परमेश्वरको पक्षमा खडा हुन्छु कि शैतानको पक्षमा भनेर हेर्नका लागि गरिएको परीक्षा। यसको बारेमा विचार गरेपछि, मैले के सङ्कल्प गरेँ भने मेरो परिवारले मलाई जसरी सताए पनि, म कहिल्यै पनि सम्झौता गर्नेछैनँ, र मैले जति नै धेरै कष्ट भोगे पनि, म परमेश्वरलाई अन्त्यसम्मै पछ्याउनेछु। पछि, म मेरो बच्‍चासँग अर्को घरमा सरेँ, र म तबदेखि मेरा सासू-ससुराहरूको निगरानीमा थिइनँ। मेरो श्रीमान काम गर्न दिउँसो घर बाहिर नै हुन्थे, र मै फेरि पनि भेलाहरूमा सहभागी हुन र आफ्नो कर्तव्य पूरा गर्न पाउन थालेँ। म निकै खुशी थिएँ।

पछि, मसँग भेला हुन सिस्टर चेन पिङ आएकी थिइन्, तर मेरो श्रीमानले भेटे, र उनलाई घरबाट लखेटे, त्यसपछि उनले मलाई रिसाउँदै भने, “त्यस्ता मानिसहरूलाई अबदेखि भेलाका लागि हाम्रो घरमा आउन अनुमति छैन। यदि पुलिसले थाहा पायो भने, हाम्रो सम्पूर्ण परिवारले कष्ट भोग्नेछ। यदि मैले तिनीहरूलाई फेरि यहाँ भेट्टाएँ भने, पुलिसलाई फोन गर्नेछु!” म क्रोधित भएँ र उनीसँग तर्क गरेँ, तर मैले जे भने पनि, मेरो श्रीमानले मलाई परमेश्वरमा विश्वास गर्न दिएनन्। मैले सिस्टर चेन पिङ अबदेखि मसँग भेला हुन आउन पाउँदिनन् भन्ने बारेमा सोचेँ, र मेरो छोरा यति सानो भएकोले, मैले उसलाई भेलाहरूमा लिएर जान र आफ्नो कर्तव्य पूरा गर्न सक्दिनथिएँ। मलाई भित्री रूपमा कमजोरी महसुस भयो, र मलाई आस्थाको मार्ग अत्यन्तै गाह्रो छ, र मैले केही समयका लागि आफ्नो कर्तव्य पूरा गर्न छोडेर मेरो बच्‍चा ठूलो भएपछि मात्रै फेरि काम सुरु गर्नुपर्छ होला भन्ने लाग्यो। पछि, मैले परमेश्वरका वचनहरू पढेँ र आफ्नो स्थितिको बारेमा केही समझशक्ति प्राप्त गरेँ। परमेश्‍वर भन्‍नुहुन्छ: “जब परमेश्‍वरले काम गर्नुहुन्छ, कुनै व्यक्तिको हेरचाह गर्नुहुन्छ, र उसको छानबिन गर्नुहुन्छ, र जब उहाँले त्यो व्यक्तिलाई निगाह र अनुमोदन गर्नुहुन्छ, तब शैतान पछिपछि लाग्छ, र उक्त व्यक्तिलाई बहकाउने र गम्भीर रूपमा हानि गर्ने प्रयास गर्छ। परमेश्‍वरले त्यो व्यक्तिलाई प्राप्त गर्न चाहनुभयो भने, शैतानले परमेश्‍वरलाई अवरोध गर्न आफ्नो भएभरको शक्ति लगाउँछ, र प्रलोभनमा पार्न, बाधा दिन र परमेश्‍वरको कामलाई बिगार्न विभिन्‍न दुष्‍ट चालहरू प्रयोग गर्छ, र त्यसले आफ्नो गुप्‍त उद्देश्य हासिल गर्न यी सबै कार्य गर्छ। यो उद्देश्य के हो त? परमेश्‍वरले कुनै पनि व्यक्तिलाई प्राप्‍त गर्नुभएको त्यसले चाहँदैन; परमेश्‍वरले चाहनुभएका सबैलाई त्यसले आफ्नो कब्जामा लिन चाहन्छ, तिनीहरूलाई नियन्त्रण गर्न चाहन्छ, तिनीहरूलाई वशमा पार्न चाहन्छ, ताकि तिनीहरूले त्यसको आराधना गरून्, ताकि दुष्कर्म गर्नमा तिनीहरू त्यससँग हात मिलाऊन्, र परमेश्‍वरको विरोध गरून्। के यो शैतानको दुष्‍ट आशय होइन र? तिमीहरू प्रायजसो भन्छौ, शैतान अत्यन्त दुष्‍ट छ, अत्यन्त खराब छ, तर के तिमीहरूले त्यसलाई देखेका छौ? तिमीहरूले मानवजाति कति खराब छ भनेर देख्‍न सक्छौ; तर वास्तविक शैतान कति खराब छ भनी तिमीहरूले देखेका छैनौ। तर अय्यूबसँग सम्बन्धित मामलामा, तिमीहरूले शैतान कति दुष्‍ट छ भनेर देखेका छौ। यो मामलाले शैतानको घृणित मुहार र यसको सारलाई एकदमै स्पष्‍ट पारेको छ। परमेश्‍वरसँग युद्ध गर्ने क्रममा, र उहाँको पिछा गर्ने क्रममा, शैतानको उद्देश्य भनेको परमेश्‍वरले गर्न चाहनुभएको सबै कामलाई विनाश गर्नु, परमेश्‍वरले आफ्नो बनाउन चाहनुभएका मानिसहरूलाई कब्‍जा र नियन्त्रण गर्नु, र परमेश्‍वरले प्राप्त गर्न चाहनुभएकाहरूलाई पूर्ण रूपमा नष्ट गर्नु हो। यदि तिनीहरूलाई नष्ट गरिएन भने तिनीहरू शैतानको अधीनमा आउँछन्, शैतानद्वारा प्रयोग गरिन्छन्—त्यसको उद्देश्य यही हो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ४)। परमेश्वरका वचनहरूबाट, मैले शैतानको दुष्टता र नीचतालाई स्पष्ट रूपमा देखेँ। परमेश्वरले मानिसहरूलाई मुक्ति दिन काम गर्नुहुन्छ, तर शैतानले मानिसहरूलाई परमेश्वरलाई पछ्याउनबाट रोक्न सक्दो प्रयास गर्छ। यसले सर्वशक्तिमान् परमेश्वरको मण्डलीलाई बदनाम गर्न सबै किसिमका अफवाहहरू बनाउँछ, र यसले विश्वासीहरूलाई राज्यका मुख्य अपराधीहरूका रूपमा व्यवहार गर्छ, तिनीहरूलाई पक्राउ गर्छ र सताउँछ, इसाईहरूका परिवारलाई समेत मतियार देखाउँछ, हाम्रा गैरविश्वासी आफन्तहरूलाई धम्की दिने र हाम्रो आस्थामा बाधा र व्यवधान ल्याउन तिनीहरूलाई प्रयोग गर्ने गर्छन्। ठूलो रातो अजिङ्गरले यो सब गर्नुको दुष्ट उद्देश्य भनेको हामी सबैलाई परमेश्वरलाई धोका दिन र यससँगै नरकमा जान लगाउनु हो। मेरो परिवार चिनियाँ कम्युनिस्ट पार्टीले पक्राउ गर्नेछ भन्ने डराएको थियो र तिनीहरूले परमेश्वरमा विश्वास गर्ने आँट गरेनन्, र मेरो विश्वासमा बाधा दिन तिनीहरू सँगै मिले। जब मैले सतावटको सामना गरेँ, तब मलाई कमजोर महसुस भयो, र हाम्रो सुखी सानो परिवारको रक्षा गर्न आफ्नो कर्तव्य त्याग्‍न मन लाग्यो। यसको अर्थ शैतानको पासोमा पर्नु थियो! यो कुरा बुझेपछि, मैले के सङ्कल्प गरेँ भने अगाडि रहेको बाटो जति नै कठिन भए पनि, म सम्झौता गर्नेछैनँ, र आफ्‍नो गवाहीमा दह्रिलो गरी खडा हुनका लागि मैले परमेश्वरमा भरोसा गर्नुपर्छ। पछि, मैले मेरो बच्चालाई गोप्य रूपमा भेलाहरूमा लिएर गएँ। अचम्मको कुरा, हामी सिस्टरको घरमा पुगेपछि ऊ निदायो, र हाम्रो भेला समाप्त भएपछि मात्रै बिउँझियो, जसको अर्थ मैले शान्तिको साथ भेलाहरूमा सहभागी हुन पाएँ। पछि, मलाई मण्डली अगुवाको रूपमा निर्वाचित गरियो, र मण्डलीको काम अत्यन्तै व्यस्त भयो, त्यसकारण मैले मेरो छोरालाई किन्डरगार्टनमा पठाएँ र आफ्नो कर्तव्य पूरा गरिरहेँ।

सन् २०१८ मा, चिनियाँ कम्युनिस्ट पार्टीले सर्वशक्तिमान् परमेश्वरको मण्डलीलाई लक्षित गर्दै अर्को विशेष कारबाही सुरु गर्‍यो, र सबै सडकहरूमा “सर्वशक्तिमान् परमेश्वरको मण्डलीको विरुद्धमा कडा कारबाही” भनेर लेखिएका ब्यानरहरू टाँसिएका थिए र “सफाइ पूरा नभएसम्म सेना फिर्ता हुनेछैन।” आवासीय क्षेत्रमा राखिएका लाउडस्पिकरहरूमा बिहानदेखि रातीसम्म निरन्तर घोषणाहरू दोहोर्‍याई-दोहोर्‍याई बजिरहन्थ्यो, जनतालाई भड्काएर पक्राउ पर्ने हरेक व्यक्ति बराबर २,००० युआनको इनाम प्राप्त हुन्छ भन्दै सर्वशक्तिमान् परमेश्वरमा विश्वास गर्ने मानिसहरूका बारेमा रिपोर्ट गर्न लगाउने उद्देश्यले। त्यो अवधिमा, धेरै ब्रदर-सिस्टरहरूलाई पक्राउ गरियो, सहरमा अँध्यारो बादल र तनाव छाएको थियो। मेरो श्रीमानलाई म पक्राउ पर्छु भन्ने डर लाग्यो र उनले मलाई अझै गम्भीर रूपमा सताउन थाले। एक दिन, म निस्कन लागेको बेला, मेरो श्रीमानले मलाई भने, “तँ गुप्तमा भेलाहरूमा जान्छेस् भन्‍ने मलाई थाहा छैन भनेर नसोच्। तँ कति व्यस्त छेस् भन्‍ने थाहा छ, अहिले तँ पक्‍कै पनि अगुवा भइसकेको हुनुपर्छ! पुलिसले विशेष रूपमा ती मानिसलाई पक्राउ गर्छ जो सर्वशक्तिमान् परमेश्वरमा विश्वास गर्छन्। हेर् त, सडकभरि निगरानी क्यामेरा र निगरानी यन्त्रहरू छन्, र पुलिसले कुनै पनि बेला तँलाई पक्रन सक्छ। तैँले अबदेखि विश्वास गर्न पाउँदैनस्, नत्र तैँले हामीलाई पनि आफूसँगै जाक्नेछेस्! तैँले अहिले नै मेरो लागि ग्यारेन्टी लेख्‍नुपर्छ, र अबदेखि सर्वशक्तिमान् परमेश्वरमा विश्वास गर्दिनँ भनेर प्रतिज्ञा गर्नुपर्छ। यदि तैँले यो लेखिनस् भने, म तँलाई यो घरबाट निकाल्छु र तैँले हाम्रो बच्‍चालाई फेरि कहिल्यै देख्नेछैनस्!” उनले यसो भनेको सुन्दा म छक्क परेँ। चिनियाँ कम्युनिस्ट पार्टीका दियाबलसहरूले मात्रै कुनै व्यक्तिलाई परमेश्वरमा विश्वास गर्दिनँ भनेर ग्यारेन्टी लेख्न लगाउँछन्। के उनी दियाबलस होइनन् र! मैले दृढताको साथ भनेँ, “सर्वशक्तिमान् परमेश्वर नै मानवजातिलाई मुक्ति दिन आउनुभएका मुक्तिदाता हुनुहुन्छ, म कहिल्यै पनि परमेश्वरलाई धोका दिनेछैनँ, ग्यारेन्टी लेख्नु त परको कुरा हो!” यो कुराले मेरो श्रीमानलाई रिसले चूर बनायो, र उनले बायाँ हातले मेरो घाँटी समाते र दाहिने हातले मलाई दुई झापड हाने। तत्कालै मेरो अनुहार पीडाले पोल्‍न थाल्यो, र गालाबाट अनियन्त्रित रूपमा आँसु बग्‍न थाल्यो। सँगै बसेका यति वर्षहरूमा, मेरो श्रीमानले मलाई कहिल्यै कुटपिट गरेका थिएनन्, तर त्यो दिन, उनले चिनियाँ कम्युनिस्ट पार्टीका अफवाहहरूमा विश्वास गरेर मलाई झापड हाने। मलाई अत्यन्तै चोट लाग्यो र कमजोर महसुस भयो। मैले आँसु झार्दै परमेश्वरलाई प्रार्थना गरेँ, र मलाई आस्था र शक्ति दिनुहोस् भनेर उहाँलाई अनुरोध गरेँ। भेलामा जाने समय भएको देखेर, मैले निस्कने बहाना बनाएँ। तर मेरो श्रीमानले मलाई रोके, र भने, “आज म तँलाई पछ्याएर मात्रै बस्छु। यदि तैँले भेलामा जाने दुस्साहस गरिस् भने, म पुलिसलाई फोन गर्नेछु र तिमीहरू सबैलाई पक्राउ गराउनेछु!”

तर त्यसपछि, मैले अझै पनि भेलामा सहभागी हुने उपाय निकालेँ। मेरो श्रीमानले मैले उनको कुरा नसुनिरहेको देखे, त्यसकारण उनले मेरा आमाबुबा र आफन्तहरूका अगाडि मेरो बारेमा निकै नराम्रा कुराहरू भने, र मलाई विश्वास नगर्नका लागि मनाउन मेरो परिवारलाई लगाउने प्रयास गरिरहेका थिए। मेरी आमाले भन्नुभयो, “ऊ कस्तो छे मलाई थाहा छ। ऊ तपाईंको घरमा आएदेखि, उसले तपाईंसँग तर्क गरेको छैन, र उसले आफूले गर्नुपर्ने सबै कुरा गरेकी छे। ऊ परमेश्वरमा विश्वास मात्रै गर्छे। यसमा के गलत भयो र?” मेरो दाजुले पनि उनलाई मनाउने प्रयास गर्नुभयो। मेरो परिवारले उनको पक्ष नलिने देखेर, मेरो श्रीमान रिसले चूर भए। उनले मैले परमेश्वरका वचनहरू पढ्ने मेरो MP5 प्लेयर भेट्टाए र यसलाई फुटाए। उनले बाइबल पनि च्यातिदिए, त्यसपछि उनले बाथरूमको सिसाको ढोका, हाम्रो भान्साका धेरैजसो सामानहरू, र अरू धेरै कुराहरू फुटाए। मेरा सासू-ससुराहरू थाहा पाएपछि मेरो घरमा हतार-हतार आए, र मलाई रिसले यसो भन्दै आलोचना गरे, “कम्युनिस्ट पार्टीले मानिसहरूलाई परमेश्वरमा विश्वास गर्न दिँदैन, त्यसकारण के तिमीले विश्वास गर्न छोड्नु पर्दैन र? यदि तिमी अझै पनि परमेश्वरमा विश्वास गर्न जिद्दी गर्छौ र पक्राउ पर्‍यौ भने, यसले हाम्रो परिवारमा विपत्ति ल्याउनेछ। तिम्रो श्रीमानलाई अबदेखि कुनै पनि भवन निर्माणको ठेक्का दिइँदैन, हाम्रो सम्पत्ति जफत हुनेछ, त्यसपछि सम्पूर्ण परिवारसँग जिउने कुनै माध्यम हुनेछैन। यो सबै कुरा आज समाप्त हुन्छ! पुस्तकहरू फ्याँक र विश्वास गर्न छोड!” मेरी सासूले मेरो ससुरालाई चेन पिङको घरमा गएर उनीसँग बदला लिन पनि लगाइन्। मैले सोचेँ चेन पिङ मण्डलीको कामका लागि जिम्मेवार छिन्, र यदि उनलाई केही भयो भने, सम्पूर्ण मण्डलीमा असर पर्नेछ, अनि मैले रिसले यसो भनेँ, “परमेश्वरमा विश्वास गर्नु मेरो आफ्नै निर्णय हो। अरूलाई झिज्याउँदै नहिँड्नुहोस्। अबदेखि, उनी यहाँ आउँदिनन्, र म उनीकहाँ जाँदिनँ।” मैले यसो भनेको सुनेपछि, तिनीहरूले मैले सम्झौता गरेको छु भन्ने सोचे र तिनीहरू गए। तर पछि, मेरो श्रीमान अझै पनि चेन पिङलाई झिज्याउन उनको घरमा गए, जसले गर्दा उनीसँग आफ्नो कर्तव्य पूरा गर्नका लागि घर छोडेर जाने बाहेक कुनै विकल्प रहेन। मेरो कारणले चेन पिङ कसरी घर फर्केर जान पाइनन् भन्‍ने बारेमा सोच्दा, मलाई निकै ग्लानि र असहज भयो, र मेरो परिवारको सतावटको कारण, मैले ब्रदर-सिस्टरहरूलाई कसरी सम्पर्क गर्न पाएकी छैन भन्ने बारेमा पनि सोचेँ। मैले आफ्नो दिनहरू अत्यन्त दबाबको स्थितिमा बिताएँ। मेरो श्रीमानले देख्नेछन् भन्ने डरले, म परमेश्वरका वचनहरू पढ्दा होशियार हुनुपर्थ्यो, र हाम्रो ठूलो कोठालाई हेर्दा, मलाई आफू पिँजडामा फसेको चरो हुँ जस्तो लाग्थ्यो। जीवन सहज भए पनि, मलाई कुनै खुशीको महसुस हुन्थेन। मैले परमेश्वरमा विश्वास गर्न र उहाँका वचनहरू स्वतन्त्र रूपमा पढ्न पाए हुनेथियो भनेर धेरै कामना गरेँ!

केही समयपछि नै, मेरो श्रीमानले भने, “पुलिस चौकीका एक जना साथीले भनेको सरकारले तिमीहरू सर्वशक्तिमान् परमेश्वरको विश्वासीका विरुद्धमा विशेष कारबाही चलाइरहेको छ र तिनीहरूले तँलाई पक्रेपछि, कुनै पनि रकमले तँलाई जमानत दिन सक्दैन। खोरमा तैँले कष्ट भोग्‍ने मात्र छैनस्, तर हाम्रो सम्पूर्ण परिवार पनि तँसँग नै जाकिनेछ। सरकारले सबै धार्मिक आस्थाहरूलाई निषेध गर्न चाहन्छ। थ्री-सेल्फ मण्डली समेत तोडिनेछ। के चिनियाँ कम्युनिस्ट पार्टीको कुरा नसुनी बसेर तिमीहरूले राम्रो जीवन जिउन पाउँछौ भन्ने लाग्छ? चीनमा परमेश्वरमा विश्वास गर्नु भनेको मृत्युको कामना गर्नु हो! म तेरो आस्थाको कारण निरन्तर डर र तनावमा जिउन चाहन्नँ। तँसँग दुई वटा विकल्प छन्: एक, आफ्नो आस्था त्याग् र हाम्रो छोराको हेरचाह गर्न घरमा बस्। यदि तैँले यसो गरिस् भने, यो परिवारको इन्चार्ज तँ नै हुनेछस्, र म सबै कुरामा तेरो कुरा सुन्‍नेछु। दुई, आफ्नो आस्था कायम राख्, तर हाम्रो छोरालाई छोडेर जा, र यो घरबाट केही नलिई जा।” हाम्रो वैवाहिक सम्बन्ध समाप्त भएको छ भन्ने कुरा मलाई स्पष्ट भयो। मलाई अत्यन्तै दुःख लाग्यो, र मेरो छोरा यति सानै उमेरमा आफ्नी आमाबाट अलग हुनुपर्ने अवस्थाको बारेमा सोच्दा, मलाई विशेष रूपमा कमजोर महसुस भयो र मैले चुपचाप आँसु झारेँ। मेरो परिवार तोडिन लागेको अवस्थाको सामना गर्दा, चलचित्रका दृश्यहरू जस्तै मेरो मनमा विगत झलझली आउन थाले। के मैले यतिका वर्ष मेहनत गरेर निर्माण गरेको परिवारलाई साँच्‍चै त्याग्न सक्छु? खास गरी, जब मैले मेरो बच्‍चाबाट अलग हुने र उसलाई हुर्केको हेर्न नपाउने बारेमा विचार गरेँ, छोड्ने कुरा दश हजार गुणा गाह्रो लाग्यो। मेरो मुटुमा छुराले काटेको जस्तै पीडा भयो, र मेरो टाउको घुमिरहेको थियो। मेरो पीडादायी संघर्षमा, मेरो मनमा यस्तो विचार आयो, “यदि मैले परमेश्वरमा विश्वास गर्न छोडेँ भने, मेरो श्रीमानले मलाई डिभोर्स गर्नेछैन, मैले आफ्‍ना दिनहरू मेरो बच्‍चासँग बिताउन पाउँछु, र सम्पूर्ण परिवार पहिलेको अवस्थामा फर्केर आउन सक्छ, सुखी पारिवारिक आनन्दमा जिउन पाउँछ।” जब मैले यस्तो सोचेँ, तब यो परमेश्‍वरप्रतिको धोका हो भन्ने महसुस गरेँ। मैले परमेश्वरमा विश्वास नगर्दाको समयमा अन्धकार र खोक्रोपनमा जिउँदै मेरा दिनहरू बिताएको, अनि मलाई कष्टको यो समुद्रबाट मुक्ति दिने, मलाई सत्यता प्रदान गर्ने र मुक्ति पाउने मौका दिने परमेश्वर नै हुनुहुन्थ्यो भन्ने कुरा सम्झेँ। यदि मैले आफ्नो परिवारको खातिर परमेश्वरलाई धोका दिने निर्णय गरेँ भने, म परमेश्वरको मुक्ति पाउन लायक हुनेथिइनँ! त्यसकारण मैले हृदयमा परमेश्वरलाई प्रार्थना गरेँ, “हे परमेश्वर, म तपाईंलाई धोका दिन चाहन्नँ, म तपाईंमा विश्वास गर्न, आफ्नो कर्तव्य पूरा गर्न, र तपाईंको प्रेमको ऋण तिर्न चाहन्छु, तर म मेरो सन्तानलाई छोडेर जान सक्दिनँ। म साह्रै कमजोर छु। बिन्ती छ मलाई विश्‍वास र शक्ति दिनुहोस्।” प्रार्थना गरेपछि, मलाई परमेश्वरका वचनहरूको एउटा भजन याद आयो, जसको शीर्षक छ “सत्यताको लागि सबै त्याग्‍नुपर्छ”:

१  तैँले सत्यताका लागि कष्ट भोग्‍नैपर्छ, तैँले सत्यताका लागि आफ्नो बलिदान गर्नैपर्छ, तैँले सत्यताका लागि अपमान सहनैपर्छ, र अझै बढी सत्यता प्राप्त गर्नका खातिर तैँले अझै बढी कष्ट भोग्नैपर्छ। तैँले गर्नुपर्ने कुरा यही हो। पारिवारिक सौहार्दको आनन्द उठाउनका खातिर तैँले सत्यतालाई फ्याँक्‍नु हुँदैन र अल्पकालिन आनन्दका खातिर तैँले जीवनभरको इज्जत र सत्यनिष्ठालाई गुमाउनु हुँदैन।

२  तैँले सुन्दर र असल सबै कुरा पछ्याउनुपर्छ, र तैँले जीवनमा अझै अर्थपूर्ण रहेको मार्ग पछ्याउनुपर्छ। यदि तैँले त्यस किसिमको साधारण र सांसारिक जीवन जिउँछस्‌ र तँसँग पछ्याउनका लागि कुनै पनि लक्ष्यहरू छैनन् भने, के यो तैँले आफ्‍नो जीवनलाई खेर फाल्नु होइन र? यस्तो जीवनबाट तैँले के प्राप्त गर्न सक्छस्? एउटा सत्यताको खातिर पनि तैँले देहका सबै सुखचैनहरूलाई त्याग्‍नुपर्छ, र थोरै सुखचैनको खातिर सारा सत्यतालाई फ्याँक्‍नु हुँदैन। यस किसिमका मानिसहरूसँग कुनै सत्यनिष्ठा वा गरिमा हुँदैन; तिनीहरूको अस्तित्वको कुनै अर्थ हुँदैन!

—वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान

परमेश्वरका वचनहरूको अन्तर्दृष्टि र अगुवाइमा, मैले के बुझेँ भने मैले आफ्नो परिवारलाई रक्षा गर्न परमेश्वरलाई धोका दिन सक्दिनँ। मैले परमेश्वरले मानिसहरूलाई शैतानको शक्तिबाट मुक्ति दिनका लागि, मानिसहरूका बीचमा बोल्‍न र काम गर्न सबै किसिमका कष्ट सहँदै देह बनेर ठूलो अपमान भोग्‍नुहुन्छ भन्‍ने बारेमा सोचेँ। परमेश्वरले आफ्नो सबै सावधानीपूर्ण मूल्य चुकाउनुभएको छ। यदि मैले मेरो परिवारको खुशीका लागि परमेश्वरलाई धोका दिएँ भने, मसँग कुन हिसाबमा विवेक वा मानव गरिमा हुनेथियो र? परमेश्वरमाथिको मेरो विश्वासमा मैले सत्यता र परमेश्वरको मुक्ति पछ्याउनु जीवनको सही मार्ग हो, र सत्यता प्राप्त गर्नका लागि सबै कष्ट भोग्‍नु सार्थक हुन्छ। जीवनको शारीरिक आनन्द वा सहजता जे भए पनि, यो सबै खोक्रो हुन्छ, अनि सत्यता प्राप्त गरेर मात्रै व्यक्तिले मुक्ति पाउन सक्छ र ऊ जिउन सक्छ। मैले मेरो बच्‍चा र परिवारको खातिर सत्यतालाई त्याग्नु हुँदैन र परमेश्वरलाई धोका दिनु हुँदैन। म दह्रिलो हुनुपर्थ्यो, मैले सत्यता पछ्याउनुपर्थ्यो, परमेश्वरको प्रेमको ऋण तिर्नुपर्थ्यो, र अर्थपूर्ण जीवन जिउनुपर्थ्यो। त्यो बेला, सबै कुरा स्पष्ट भयो। मेरो श्रीमानले मलाई जसरी दबाब दिए पनि, म कहिल्यै पनि परमेश्वरलाई धोका दिन केही गर्नेछैनँ। मेरो श्रीमानले मलाई डिभोर्स गर्न दबाब दिइरहेका थिए, किनभने मलाई पक्राउ गरियो भने, मैले उनलाई आफूसँगै जाक्नेछु भन्‍ने डर थियो। उनले आफ्नै स्वार्थहरूको रक्षा गर्न काम गरिरहेका थिए। परमेश्वरले मात्रै मानिसहरूलाई साँचो रूपमा प्रेम गर्नुहुन्छ भन्ने मैले देखेँ। मानिसहरूका बीचमा रहेको प्रेम कहाँ छ? मानिसहरूको बीचमा रहेका सम्बन्धहरू व्यक्तिगत स्वार्थद्वारा मात्रै प्रेरित हुन्छन्, र जब प्राप्त गर्नका लागि कुनै स्वार्थ हुँदैन, तब मानिसहरू शत्रु बन्छन्। परमेश्वरमा विश्वास गर्नु सही मार्ग हो भन्ने कुरा मेरो श्रीमानलाई स्पष्ट रूपमा थाहा थियो तर पनि मलाई दबाब दिन चिनियाँ कम्युनिस्ट पार्टीको पक्षमा उनी खडा भए। उहाँको सार परमेश्‍वरप्रति प्रतिरोधमा थियो, र चिनियाँ कम्युनिस्ट पार्टीलाई पछ्याएर, उनले बरबादी र विनाशको बाटो पछ्याइरहेका थिए। यस बीच, परमेश्वरमा विश्वास गरेर अनि सत्यता पछ्याएर, मैले मुक्तिको मार्ग पछ्याइरहेकी थिएँ। हाम्रा मार्गहरू आधारभूत रूपमा फरक थिए। सँगै बस्दा उनको निरन्तर दबाबमा पर्नु मात्रै थियो, र परमेश्वरमा स्वतन्त्र रूपमा विश्वास गर्ने वा सत्यता पछ्याउने कुनै उपाय बाँकी रहनेथिएन। त्यसकारण, मैले शान्त भएर भनेँ, “तपाईंले डिभोर्स गर्ने प्रस्ताव गर्नुभएको हुनाले, म सहमत छु।” मेरो श्रीमानले ओठ लेब्र्याउँदै भने, “हामी डिभोर्स भएपछि, तैँले हाम्रो बच्‍चालाई फेरि कहिल्यै देख्‍नेछैनस्, र तँ उसलाई भेट्न आइस् भन्‍ने थाहा पाएँ भने, म पुलिसलाई फोन गर्नेछु र तिमीहरू सबैलाई पक्राउनेछु!” त्यसपछि मेरी सासू मलाई मनाउने प्रयास गर्न यसो भन्दै आइन्, “यदि तिमीले परमेश्वरमा विश्वास गर्न छोड्यौ भने, आफ्नो बच्‍चालाई आफूले चाहेको ठाउँमा लैजान सक्छौ, र सुखी जीवन जिउन सक्छौ! यसको साथै, ऊ सानै छ; तिमी कसरी छोडेर जान सक्छौ?” मेरी सासूका शब्दहरू सुनेपछि, मेरो हृदयमा छुराले प्रहार गरेको जस्तो लाग्यो। मैले सोचेँ, “ऊ जन्मेदेखि नै, ऊ मबाट कहिल्यै अलग भएको छैन। भविष्यमा उसको हेरचाह कसले गर्नेछ? के उसले कष्ट भोग्नेछ? के अरूले उसलाई हेप्नेछन्? यदि ऊ बिरामी भयो र उसको हेरचाह गर्ने कोही भएन भने के गर्ने?” मैले यसको बारेमा जति विचार गरेँ, मलाई त्यति नै पीडा भयो। त्यसपछि मलाई परमेश्वरका यी वचनहरू याद आयो: “मेरा अभिप्रायहरू बुझ्‍ने सबैलाई म सधैँ सान्त्वना दिन्छु, अनि म तिनीहरूलाई कष्ट भोग्न वा हानिमा पर्न दिनेछैनँ। मेरा अभिप्रायहरूअनुसार कामको पहल गर्नु नै अहिलेको लागि निकै महत्त्वपूर्ण कुरा हो। यसो गर्नेहरूले निश्चय नै मेरा आशिषहरू प्राप्त गर्नेछन् अनि तिनीहरू मेरो सुरक्षामुनि आउनेछन्। कसले साँचो रूपले अनि पूर्ण रूपले मेरो निम्ति आफैलाई समर्पित गर्न अनि मेरो खातिर तिनीहरूको सबै कुरा अर्पण गर्न सक्छन्? तिमीहरू सबै आधा हृदयका छौ; तिमीहरूका विचारहरू घर, बाहिरी संसार, खाना र वस्‍त्रको बारेमा सोचेर नै घुमिरहन्छन्। तँ यहाँ मेरो सामु मेरो निम्ति कामकुरा गर्दैछस् भन्‍ने तथ्यको बाबजुद पनि, मनको गहिराइमा तैँले अझै घरकी श्रीमती, बच्चाहरू अनि बाबुआमाको बारेमा सोचिरहेको छस्। के यी सबै कुराहरू तेरो सम्पत्ति हुन् र? किन तँ तिनीहरूलाई मेरो हातमा सुम्पिँदैनस्? के तँसित ममाथि पर्याप्त विश्‍वास छैन? कि तँ मैले तेरो निम्ति अनुचित व्यवस्था गरिदिनेछु भनी डराउँछस्? किन तँ तेरो देहको परिवारबारे सधैँ चिन्ता गर्छस् र तेरा प्रियजनहरूका लागि चिन्तित हुन्छस्! के तेरो हृदयमा मेरो निम्ति निश्चित ठाउँ छ?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ५९)। “जन्‍म दिने र हुर्काउनेबाहेक, छोराछोरीको जीवनमा आमाबाबुको जिम्‍मेवारी भनेको तिनीहरूलाई हुर्कनका निम्ति औपचारिक वातावरण दिनु मात्रै हो, र कुरा त्यति हो, किनभने सृष्टिकर्ताको पूर्वनिर्धारित योजनाले बाहेक व्यक्तिको नियतिमा अरू केहीले पनि प्रभाव पार्दैन। कुनै व्यक्तिको भविष्य कस्तो हुनेछ भन्ने कुरालाई कसैले पनि नियन्त्रण गर्न सक्दैन; यो धेरै पहिले अग्रिम रूपमा पूर्वनिर्धारण गरिएको हुन्छ, र व्यक्तिको बाबुआमाले समेत उसको नियति परिवर्तन गर्न सक्दैन। नियतिका बारेमा भन्नुपर्दा, हरेक व्यक्ति स्वतन्त्र हुन्छ, र हरेकको आ-आफ्‍नै नियति हुन्छ। त्यसैले, कसैको बाबुआमाले उसको जीवनको नियतिलाई पटक्कै बाधा दिन सक्दैन वा उसले जीवनमा खेल्‍ने भूमिकामा अलिकति पनि प्रभाव पार्न सक्दैन। के भन्‍न सकिन्छ भने, व्यक्तिले जुन परिवारमा जन्‍मिने र जुन वातावरणमा हुर्कने नियति ल्याएर आएको हुन्छ, त्यो जीवनमा व्यक्तिको मिसनलाई पूरा गर्ने पूर्वसर्त बाहेक केही पनि होइन। तिनीहरूले कुनै पनि हालतमा व्यक्तिको जीवनको नियतिलाई निर्धारित गर्दैनन् वा जुन प्रकारको नियतिमा व्यक्तिले आफ्‍नो मिसन पूरा गर्छ त्यसलाई निर्धारित गर्दैनन्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। परमेश्वरका वचनहरूले मलाई विश्‍वास र शक्ति दिए। मैले सोचेँ, म रोगको कारण धेरै वर्षसम्म बाँझी भएकी थिएँ, र नाम चलेका डाक्टरहरूले समेत केही गर्न सकेका थिएनन्, र म अन्धकार र पीडामा जिइरहेको बेला, मलाई ज्योति दिने, परमेश्वरको सार्वभौमिकता र विधि-विधान बुझ्न सहयोग गर्ने परमेश्वरका वचनहरू नै थिए, र तिनले मलाई पीडाबाट मुक्त गर्न सहयोग गरे। पछि, मैले आश्‍चर्यजनक रूपमा छोरा जन्माएँ। मेरो परिवार र बच्‍चा परमेश्वरबाट आएका वरदानहरू हुन्। मैले सधैँ मेरो बच्‍चाको राम्रो हेरचाह गर्न सक्छु भन्ने सोचेकी थिएँ, र उसलाई कहिल्यै पनि परमेश्वरको हातमा सुम्पेको थिइनँ। परमेश्वरका वचनहरूले मलाई के बुझ्‍न सहयोग गरे भने वास्तवमा हरेक व्यक्तिको रेखदेख, संरक्षण र भरणपोषण गर्ने परमेश्वर नै हुनुहुन्छ। मेरो छोराको भाग्य परमेश्वरको हातमा छ, र उहाँले उसको लागि सबै कुरा मिलाउनुहुनेछ। उसको नियति र उसले कष्ट भोग्छ कि भोग्दैन भन्ने कुरा सबै परमेश्वरले निर्धारित गर्नुहुन्छ। म घरमा हुँदा मात्रै मैले उसलाई राम्ररी हेरचाह गर्न सक्छु भन्‍ने होइन, न त हरेक दिन सँगै बसेर मैले उसको स्वास्थ्य र सुरक्षाको ग्यारेन्टी नै दिन सक्छु। मैले मेरो बच्‍चासँग सम्बन्धित सबै कुरा परमेश्वरलाई सुम्पनुपर्छ र आफ्नो कर्तव्य पूरा गर्ने कार्यमा ध्यान दिनुपर्छ। यसरी सोच्दा, मैले मेरो बच्‍चाका बारेमा रहेका मेरा केही चिन्ताहरूबाट स्वतन्त्र भएँ, र मेरो हृदयमा उप्रान्त यस्तो पीडा रहेन। मेरी सासूले अझै पनि मेरो बारेमा गुनासो गरिरहेकी थिइन्, तर म उनीसँग तर्क गर्न चाहन्नँथिएँ, र मैले मनमनै सोचेँ, “स्पष्टै छ, आफ्नो रक्षा गर्न डिभोर्स चाहने तिम्रो छोरा नै हो, तैपनि परमेश्वरमाथिको मेरो विश्‍वासको कारण मैले मेरो परिवार र बच्‍चालाई त्यागेको छु भनेर तिमी भन्छौ। के तिमीले सत्यतालाई उल्ट्याइरहेको छैनौ र?”

मलाई हाम्रो क्षेत्रका एक जना ब्रदरको बारेमा पनि याद आयो, जसलाई उनको आस्थाको कारण चिनियाँ कम्युनिस्ट पार्टीले खेदो गरेको थियो। उनले आफ्नो वृद्ध, पक्षाघात बुबाको हेरचाह गर्न गुप्तमा घर फर्केर जानलाई आफ्नो ज्यान जोखिममा पारेको थियो, तर चिनियाँ कम्युनिस्ट पार्टीले उनलाई पक्राउ गरेर कुटी मार्‍यो। विश्‍वासीहरूले कुन तरिकाले आफ्नो परिवार त्यागिरहेका थिए? के यस्तो परिणामहरू आउनु चिनियाँ कम्युनिस्ट पार्टीले इसाईहरूमाथि गरेको क्रूर सतावट नै होइन र? मलाई परमेश्वरका वचनहरूको एउटा खण्ड याद आयो: “हजारौँ वर्षदेखि यो फोहोरको देशको रूपमा रहेको छ। यो असहनीय रूपमा फोहोर छ, प्रचुर दुःख छ, प्रेतहरू छल्दै र धोका दिँदै, आधारहीन आरोपहरू लगाउँदै, निर्दयी र क्रूर हुँदै, यो भूतको सहरलाई कुल्चिमिल्ची गर्दै र त्यसमा लासहरू छरपस्ट छोड्दै अनियन्त्रित हुन्छन्; कुहिएको लासको दुर्गन्धले देशलाई ढाक्छ र हावामा फैलिन्छ, र त्यसलाई कडा सुरक्षामा राखिन्छ। आकाशहरूभन्दा परको संसारलाई कसले देख्न सक्छ? शैतानले मानिसको सम्पूर्ण शरीरलाई कसिलो गरी बाँधेर राख्छ, त्यसले उसका दुवै आँखाहरू ढाकिदिन्छ, र उसका ओठहरू बलियो गरी बन्द गरिदिन्छ। दियाबलसहरूका राजाले हजारौं वर्षदेखि आजको दिनसम्म उधुम मच्चाएको छ, अनि अझै पनि यसले भूतको सहरमाथि ध्यान लाएर हेर्छ, मानौं यो भूतहरूको अभेद्य महल हो; यस बेला रखवारी कुकुरहरूको यो झुन्डले परमेश्‍वरले उनीहरूलाई अप्रत्याशित रूपमा मेटाउनुहुनेछ, शान्ति र आनन्दको ठाउँ हुनेछैन भनी डराएर ठूला-ठूला आँखाले हेर्छन्। यस्तो भूतको सहरका यस्ता मानिसहरूले कसरी परमेश्‍वरलाई देखेका हुन सक्छन् र? के तिनीहरूले कहिल्यै परमेश्‍वरको प्रियता र प्रेमिलो स्वभावको आनन्द उठाएका छन्? मानव संसारका मामिलाबारे तिनीहरूले कसरी बुझ्ने सके तिनीहरूमध्ये कसले परमेश्‍वरका उत्सुक अभिप्राय बुझ्न सक्छ? त्यसैले देहधारी परमेश्‍वर पूर्ण रूपमा लुकेर रहनु त्यत्ति अचम्मको कुरा होइन: यस्तो अन्धकारको समाजमा जहाँ भूतहरू निर्दयी र अमानवीय हुन्छन्, जहाँ शैतानका राजाले कुनै चासो नराखी मानिसहरूलाई मार्छ, त्यसले यस परमेश्‍वरको अस्तित्वलाई कसरी सहन गर्न सक्छ जो प्रेमिलो, दयालु, साथै पवित्र पनि हुनुहुन्छ? त्यसले परमेश्‍वरको आगमनको प्रशंसा र जयजयकार कसरी गर्न सक्छ? यी चापलुसहरू! तिनीहरूले दयाको बदलीमा घृणा गर्छन्, तिनीहरूले धेरै पहिलेदेखि नै परमेश्‍वरलाई शत्रुको रूपमा व्यवहार गर्न थालेका छन्, तिनीहरूले परमेश्‍वरसित दुर्व्यवहार गर्छन्, तिनीहरू चरम रूपमा क्रूर छन्, तिनीहरूमा परमेश्‍वरप्रति अलिकति पनि आदर छैन, तिनीहरू आक्रमण गर्छन् र लुट्छन्, तिनीहरूले सबै विवेक गुमाएका छन्, तिनीहरू सबै विवेकको विरुद्धमा जान्छन्, तिनीहरूले निर्दोष मानिसहरूलाई अचेत होउन्जेल लोभ्याउँछन्। प्राचीनका पुर्खाहरू? प्रिय अगुवाहरू? तिनीहरू सबैले परमेश्‍वरको विरोध गर्छन्! तिनीहरूका हस्तक्षेपले आकाशमुनिका सबैलाई अन्धकार र अराजकताको स्थितिमा छोडेको छ। धार्मिक स्वतन्त्रता? नागरिकहरूका वैधानिक अधिकार र हितहरू? ती सबै दुष्टतालाई छाकछोप गर्ने युक्तिहरू हुन्” (वचन, खण्ड १। परमेश्‍वरको देखापराइ र काम। काम र प्रवेश (८))। परमेश्वरका वचनहरूमा मनन गर्दा, मैले के देखेँ भने चिनियाँ कम्युनिस्ट पार्टी साँच्चै नै परमेश्वरको प्रतिरोध गर्ने र मानिसहरूलाई हानि गर्ने दुष्ट पिशाच हो। यसले धार्मिक स्वतन्त्रतालाई समर्थन गर्ने बहाना गर्छ, तर गुप्तमा, यसले उन्मत्त भई परमेश्वरलाई प्रतिरोध गर्छ र उहाँका चुनिएका मानिसहरूलाई पक्राउ गरी सताउँछ। चिनियाँ कम्युनिस्ट पार्टीलाई साँच्चै नै श्राप दिनुपर्छ र घृणा गर्नुपर्छ! पृथ्वीमा सत्यता व्यक्त गर्न, मानिसहरूलाई शुद्ध पार्न र मुक्ति दिनका लागि परमेश्वर देहधारी हुनुभएको छ, तर चिनियाँ कम्युनिस्ट पार्टीले उन्मत्त भई बाधा र अवरोधहरू पैदा गर्छ। परमेश्वरका चुनिएका मानिसहरूलाई पक्राउ गरी सताउन र उहाँको कामलाई नष्ट गर्नका लागि, वर्षौंदेखि, चिनियाँ कम्युनिस्ट पार्टीले सर्वशक्तिमान् परमेश्वरको मण्डलीलाई दमन गर्न विभिन्न विशेष कारबाहीहरू चलाएको मात्र होइन, यसले ब्रदर-सिस्टरहरूलाई निगरानी गर्न र पक्राउ गर्न मोबाइल फोन ट्र्याकिङ पनि प्रयोग गर्छ र सडकमा विद्युतीय निगरानी पनि स्थापना गर्छ, धेरै ब्रदर-सिस्टरहरूलाई घरविहीन तुल्याउँछ र तिनीहरूका परिवारबाट अलग गराउँछ, अनि धेरै ब्रदर-सिस्टरहरूलाई पक्राउ गरिएको, जेलमा यातना दिइएको, र पिटेर मारिएको समेत गरिएको छ। चिनियाँ कम्युनिस्ट पार्टीले इसाईहरूका परिवारहरूलाई काम गर्ने र स्कुल जाने तिनीहरूको अधिकारबाट पनि वञ्चित गर्छ, पारिवारिक द्वन्द्व पैदा गर्ने र उक्साउने गर्छ, र असङ्ख्य परिवारहरू विभाजित तुल्याउँछ। चिनियाँ कम्युनिस्ट पार्टी साँच्चै नै घृणित र दुष्ट छ! कुनै बेला सुखी रहेको मेरो परिवार भत्किएको र विभाजित भएको थियो चिनियाँ कम्युनिस्ट पार्टीका अफवाह र दमनकै कारणले। चिनियाँ कम्युनिस्ट पार्टी परमेश्वरको प्रतिरोध गर्ने, मानिसहरूलाई हानि गर्ने र निल्‍ने दुष्ट समूह हो! यी सतावटहरू भोगेर, मैले परमेश्वरको बुद्धि शैतानका युक्तिहरूका आधारमा प्रयोग हुन्छ भन्ने पनि देखेँ। चिनियाँ कम्युनिस्ट पार्टीले उन्मत्त रूपमा सताएको भए पनि, यसले परमेश्वरका चुनिएका मानिसहरूको उहाँलाई पछ्याउने सङ्कल्पलाई हल्लाएको छैन। बरु, झन्-झन् धेरै मानिसहरूले परमेश्वरको आखिरी दिनहरूको मुक्तिलाई स्वीकार गरेका छन्, र परमेश्वरको आखिरी दिनहरूको सुसमाचार विदेशका धेरै देशमा फैलिएको छ। परमेश्वरबाट आउने कुराले अवश्य नै समृद्ध हुन्छ! सोचेँ, चिनियाँ कम्युनिस्ट पार्टीका अफवाहहरूद्वारा कति जना मानिसहरू अझै पनि अन्धो बनेका छन्, शैतानको शक्तिको अधीनमा जिइरहेका छन्, अनि तिनीहरूलाई परमेश्वरको आखिरी दिनहरूको मुक्तिको बारेमा थाहा छैन। परमेश्वरको देखापराइको तृष्णा गर्नेहरूलाई परमेश्वरको आखिरी दिनहरूको सुसमाचार सुनाउने जिम्मेवारी र दायित्व मसँग छ। मैले परमेश्वरको अघि के सङ्कल्प गरेँ भने म उहाँको प्रेमको ऋण तिर्न उहाँलाई अन्त्यसम्म पछ्याउनेछु र सुसमाचार प्रचार गर्नेछु। पछि, मैले मेरो श्रीमानसँग डिभोर्स प्रक्रिया पूरा गरेँ।

अहिले मेरा अनुभवहरूलाई फर्केर हेर्दा देख्छु, मैले मेरो परिवार गुमाएको भए पनि र मेरो जीवन पहिलेको जस्तो सहज नभएको भए पनि, र मैले मेरो बच्‍चासँग दिन-रात बिताउन नपाए पनि, मैले केही सत्यता बुझेको छु र समझशक्ति प्राप्त गरेको छु। आज, परमेश्वरको अघि आउन पाउनु र सृजित प्राणीको रूपमा रहेको आफ्नो कर्तव्य पूरा गर्न, र परमेश्वरको आखिरी दिनहरूको मुक्तिको प्रचार र गवाही दिन पाउनु, साँच्चै नै बहुमूल्य र अर्थपूर्ण कुरा हो! मलाई आफ्नो निर्णयप्रति कहिल्यै पछुतो हुनेछैन।


९३. महामारीको बेलाको एउटा पृथक अनुभव

सन् २०२२ को नोभेम्बरको सुरुमा, मैले आफ्नो कर्तव्य पूरा गरिरहेको ठाउँमा महामारीको अवस्था झन्-झन् खराब हुँदै गइरहेको थियो, र केही दिनको अन्तरालमै, वरपरका कयौँ इलाका उच्च जोखिमका क्षेत्र बने। त्यसको तुरुन्तै, सम्पूर्ण काउन्टी सील गरी सबैलाई घरमा क्‍वारेन्टाइनमा बस्न भनियो। त्यसको केही समयपछि नै, म रहेको समुदायभरि महामारीले असर गर्‍यो, र एकपछि अर्को गरी सय जनाभन्दा बढी मानिसलाई आइसोलेसनमा लगेर राखियो, र मानिसहरूलाई अझै लगिइरहेको थियो। मैले यो रोग यति चाँडो फैलिरहेको छ भन्‍ने कुरामा मलाई विश्‍वासै लागिरहेको थिएन, किनभने केही दिनमै कति धेरै मानिसहरू सङ्क्रमित भइरहेका थिए। मलाई चिन्ता लाग्न थाल्यो, “के मेरा सहकर्मीहरू र म पनि सङ्क्रमित हुनेछौँ?” तर फेरि सोचेँ, “हामी गैरविश्‍वासीहरूभन्दा फरक छौँ। हामी विश्‍वासीहरू परमेश्‍वरबाट रक्षित छौँ। यसबाहेक, हामी भिडियो बनाउने महत्त्वपूर्ण काम गरिरहेका छौँ। र हाम्रो कामले राम्रा परिणामहरू पनि प्राप्त गरिरहेको छ। यदि अरू ठाउँका ब्रदर-सिस्टरहरूले समस्याहरू भोगिरहेका छन् भने, तिनीहरूले हामीलाई सहयोग माग्दै पत्र लेख्‍नेछन्। यदि हामी सङ्क्रमित भयौँ र आफ्नो कर्तव्य पूरा गर्न सकेनौँ भने, के त्यसले काममा ढिलाइ गर्दैन र? बाइबलले भन्छ: ‘तेरो छेउमै हजार जना ढल्नेछन्, र तेरो दाहिनेतिर दश हजार जना; तर त्यो तेरो नजिक आउनेछैन’ (भजनसंग्रह ९१:७)। यदि परमेश्‍वरले अनुमति दिनुभएन भने, सम्पूर्ण समुदाय सङ्क्रमित भए पनि, हामीलाई केही हुने छैन।” यी विचारहरूले मलाई शान्ति र श्रेष्ठताको अकल्पनीय अनुभूति दिए। कहिलेकहीँ म आश्रयदाता सिस्टरहरू सङ्क्रमित भइएला कि भनी डराएको देख्थेँ, र मलाई तिनीहरूमा विश्‍वासको कमी भएजस्तो लाग्थ्यो। म सोच्थेँ, “तिमीहरूले हामीलाई बास दिइरहेका छौ, र परमेश्‍वरले तिमीहरूलाई पनि रक्षा गर्नुहुनेछ।”

हाम्रो समुदायमा महामारी अन्तमा नियन्त्रणभन्दा बाहिर फैलियो। हरेक दिन म कामदारहरूले बाहिरी ठूला ठाउँहरूमा कीटाणुशोधन गरिरहेको देख्थेँ र गैरविश्‍वासीहरूलाई कसरी आइसोलेसनका लागि लगिइरहेको छ भनेर आश्रयदाता सिस्टरहरूले कुरा गरिरहेका हुन्थे। म विश्‍वासी भएकीमा निकै खुसी थिएँ, र मलाई परमेश्‍वरको हातमा रहेको बच्‍चा हुँ जस्तै लाग्थ्यो। परमेश्‍वरको हेरचाह र सुरक्षामा, महामारीले हामीलाई छुन सक्दैनथियो। तर केही समयपछि नै, अनपेक्षित कुरा घट्यो। नोभेम्बर १८ मा, मसँग सहकार्य गरिरहेकी एक जना सिस्टरलाई नुहाएपछि अचानक ज्वरो आयो र खोकी लाग्यो। त्यसपछि आश्रयदाता सिस्टरहरूलाई ज्वरो आउने र टाउको दुख्‍ने भयो, र मैले सोच्न थालेँ, “के तिनीहरू सङ्क्रमित भएका हुन्?” तर यी विचारहरू साँचो हुन सक्दैनन् भन्‍ने विश्‍वास गर्दै मैले ती बिचारहरूलाई तुरुन्तै हटाएँ। तर भोलिपल्ट, मेरो पूरै शरीरमा अचानक पीडा भयो र मलाई कमजोर महसुस भयो, र अर्को सिस्टरलाई पनि ज्वरो आयो। हामीले जाँच गर्‍यौँ, र हामी र हामीलाई बास दिने सिस्टरहरू दुवैमा पोजेटिभ देखियो। सुरुमा, मैले यो कुरा साँचो हो भनेर विश्‍वास गर्ने आँट गर्न सकिनँ र म कसरी सङ्क्रमित भएँ भन्ने नै थाहा भएन। मैले आफ्नो कर्तव्यमा गरेका हालैको क्रियाकलापहरू सम्झन थालेँ, र मनमनै भनेँ, “मैले स्पष्ट रूपमा परमेश्‍वरको प्रतिरोध हुने कुनै काम गरेकी छैनँ, र हाम्रो काम पनि निकै राम्ररी अघि बढिरहेको छ। मलाई दण्ड नदिइनु पर्ने हो, त्यसोभए म किन सङ्क्रमित भएकी छु? के परमेश्‍वरले मलाई कदमा वृद्धि भएको देखेर, मलाई जाँच्न यो रोगको प्रयोग गरिरहनुभएको हो ताकि मैले उहाँको गवाही दिन सकूँ? यदि त्यसो हो भने, मैले गुनासो गरिनँ र आफ्नो कर्तव्यमा लागिरहेँ भने, परमेश्‍वरले मलाई केही हुन दिनुहुने छैन।” त्यसपछि, मैले आफूलाई पहिले जस्तै आफ्नो कर्तव्यमा लागिरहन र परमेश्‍वरको सुरक्षा पाएर, मेरो अवस्था चाँडै परिवर्तन हुनेछ भनेर सम्झाइरहेँ। तर परिस्थिति मैले कल्पना गरेअनुसार भएन, र मेरो स्थितिमा सुधार आउनु त कता हो, यो झन्-झन् खराब हुँदै गएको थियो। मेरो ज्वरो बल्झिरह्यो र मेरो जिउ सबैतिर पोल्थ्यो, विशेष गरी मेरो घाँटी दुख्ने र पोल्ने भइरह्यो। जब-जब म केही कुरा खान वा पिउन खोज्थेँ, तब मलाई छुरा निले जस्तो लाग्थ्यो, र राति सुत्ने प्रयास गर्दा मेरो नाक बन्द हुन्थ्यो र मैले मुखबाट मात्रै सास फेर्न सक्थेँ, जसले गर्दा मेरो घाँटी अझै दुख्थ्यो र सुक्खा हुन्थ्यो। मैले हृदयमा गुनासो गर्न थालेँ, “यो रोग किन ठीक भइरहेको छैन?” अनि दुई रात मलाई छातीमा समस्या भयो र सास फेर्न गाह्रो भयो। मलाई यो रोगले गर्दा सास फेर्न नसकेर मरेका मानिसहरूका झझल्कोहरू याद आयो र मलाई झन् बढी डर लाग्यो। मैले चिन्ता गरिरहेँ, “मेरो अवस्था झन् खराब किन भइरहेको होला? के म मर्नेछु? परमेश्‍वरले मलाई यो रोगले जाँचिरहनुभएको छ कि दण्ड दिइरहनुभएको छ?” यी विचारहरूले मेरो हृदय अत्यन्तै भारी भयो। रोगको ती केही दिनको अवधिमा, घरमा वर्षा हुँदा र चिसो हुँदा, मृत्युको छाया परेको छ जस्तो लाग्यो र मभित्र एक प्रकारको अवर्णनीय तिक्तता महसुस भयो, मानौँ मलाई परमेश्‍वरले त्याग्‍नुभएको छ। यस विन्दुमा मेरो पहिलेको श्रेष्ठताको बोध हराएको थियो। मैले परमेश्‍वरले पहिले मलाई कसरी अनुग्रह र आशिष् दिनुभएको थियो, र अरूले मलाई कसरी आदर र डाहा गरेका थिए भन्‍ने सोचेँ, तर अहिले मलाई अत्यन्तै महत्त्वहीन महसुस भयो, मानौँ कुनै दिन म चुपचाप हराउन सक्छु… मैले यसका बारेमा जति विचार गरेँ, मलाई त्यति नै व्याकुल भयो, मेरो अगाडि रहेको बाटो अँध्यारो भयो, र मसँग केही गर्ने ऊर्जा थिएन। रोगप्रति मैले अनुभव गरिरहेका प्रतिकूल प्रतिक्रियाहरू पनि थपिँदा, मलाई सुतौँ र आराम गरौँ मात्र हुन्थ्यो। म आफ्नो कर्तव्यमा लागिरहनुपर्छ भन्‍ने मलाई थाहा भए पनि, मेरो पूरै शरीरमा पटक्‍कै तागत थिएन, र मैले सोचेँ, “मलाई निको हुनु त कता हो कता, म त झन्-झन् बिरामी पो भइरहेकी छु। मैले आफ्नो कर्तव्य पूरा गर्न सकेकी छैनँ र कुनै गवाही दिएकी छैनँ। के मेरो अन्त्य यही हुन सक्छ?” पीडामा, मैले परमेश्‍वरलाई प्रार्थना गरेँ, “हे परमेश्‍वर! अहिले मलाई अत्यन्तै कमजोर महसुस भइरहेको छ र मैले तपाईँको अभिप्राय बुझेकी छैनँ। यो कुराबाट कसरी पार हुने मलाई थाहा छैन, कृपया मलाई अन्तर्दृष्टि दिनुहोस् र अगुवाइ गर्नुहोस्!”

यसपछि, मैले परमेश्‍वरका वचनका दुई खण्ड पढेँ: “जब परमेश्‍वरले कुनै व्यक्ति बिरामी पर्ने बन्दोबस्त मिलाउनुहुन्छ, तब त्यो बिमारी ठूलो भए पनि सानो भए पनि, त्यस्तो गर्नुमा उहाँको उद्देश्य तँलाई बिरामी पर्नुका हरेक कुराहरू, त्यो रोगले तँलाई गर्ने हानि, त्यो रोगले तेरो जीवनमा ल्याउने असहजताहरू र अप्ठ्याराहरू, अनि त्यो रोगले तँलाई महसुस गराउने अनगिन्ती कुराहरू बुझाउनु होइन—उहाँको उद्देश्य तैँले बिरामी भएर त्यो रोग बुझ् भन्‍ने होइन। बरु, उहाँको उद्देश्य त तँलाई त्यो बिमारीबाट पाठहरू सिकाउनु, परमेश्‍वरका अभिप्राय कसरी थाहा पाउने त्यो सिकाउनु, तैँले प्रकट गर्ने भ्रष्ट स्वभावहरू र तँ बिरामी हुँदा परमेश्‍वरप्रति तैँले अपनाउने गलत मनोवृत्तिहरू ज्ञात गराउनु, र परमेश्‍वरको सार्वभौमिकता र बन्दोबस्तहरूमा कसरी समर्पित हुने त्यो सिकाउनु हो, ताकि तैँले परमेश्‍वरप्रति साँचो समर्पणता हासिल गर्न र आफ्‍नो गवाहीमा दह्रिलो गरी खडा हुन सक्—मुख्य कुरा यही हो। परमेश्‍वरले तँलाई रोगबिमारीमार्फत मुक्ति दिन र पखाल्न चाहनुहुन्छ। उहाँले तेरो के कुरालाई पखाल्न चाहनुहुन्छ? उहाँले परमेश्‍वरप्रतिका तेरा सबै अनावश्यक इच्छा र मागहरू पखाल्न चाहनुहुन्छ, र तैँले जुनसुकै हालतमा पनि जीवित रहिरहन र बाँच्‍नको लागि गर्ने योजना, मूल्याङ्कन, र युक्तिहरूसमेत पखाल्न चाहनुहुन्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। “तिमीहरू सबै प्रकारका कष्टहरूमार्फत गुज्रिएका, र तिमीहरूले सबै प्रकारका यातना अनुभव गरेका भए तापनि, त्यो कष्ट अय्यूबको जस्तो बिलकुल छैन; बरु यो त न्याय र सजाय हो जुन मानिसहरूले तिनीहरूको विद्रोहीपनको कारणले, तिनीहरूको विरोधको कारणले, र मेरो धर्मी स्वभावको कारणले पाएका हुन्; यो धर्मी न्याय, दण्ड र श्राप हो। यसको विपरीत, अय्यूब भने इस्राएलीहरूको माझमा एक धर्मी मानिस थिए जसले यहोवाको ठूलो प्रेम तथा करुणा पाए। तिनले कुनै दुष्कर्महरू गरेका थिएनन्, अनि तिनले यहोवाको विरोध गरेनन्; बरु, तिनी निष्ठापूर्वक यहोवाप्रति समर्पित थिए। तिनको धार्मिकताको कारणले, तिनी परीक्षाहरूमा परेका थिए, अनि तिनले अग्‍निमय परीक्षाहरू भोगे किनकि तिनी यहोवाका एक विश्‍वासयोग्य सेवक थिए। आजका मानिसहरू आफ्नो फोहोरीपन र अधार्मिकताको कारणले मेरो न्याय तथा श्रापमा परेका छन्। यद्यपि, तिनीहरूको कष्ट अय्यूबले आफ्नो पशुधन, आफ्नो सम्पत्ति, आफ्ना नोकरचाकर, आफ्ना सन्तानहरू र आफूले प्रिय ठानेका सबै कुराहरू गुमाएर भोगेको कष्टजस्तो होइन, तैपनि तिनीहरूले भोग्‍ने कुरा अग्‍निमय शोधन र ज्वलन हो। अनि यो परीक्षालाई अय्यूबले भोगेको भन्दा गम्भीर बनाउने कुरा के हो भने त्यस्ता कष्टहरू मानिसहरू कमजोर भएकाले घटाइँदैनन् वा हटाइँदैनन्; बरु, ती लामो समयसम्म रहन्छन्, अनि मानिसहरूको जीवनको अन्तिम दिनसम्म नै रहिरहन्छन्। यो दण्ड, न्याय र श्राप हो; यो निर्दयी ज्वलन हो, अनि अझ बढी, यो मानवजातिको न्यायोचित ‘उत्तराधिकार’ हो। मानिसहरू यसैका हकदार छन्, अनि यहीँ नै मेरो धर्मी स्वभाव प्रकट हुन्छ। यो एउटा ज्ञात तथ्य हो” (वचन, खण्ड १। परमेश्‍वरको देखापराइ र काम। आशिष्‌को बारेमा तिमीहरूको बुझाइ कस्तो छ?)। परमेश्‍वरको वचनबाट मैले के बुझेँ भने परमेश्‍वरले मलाई रोग लाग्‍न दिनुको कारण मलाई रोगमा जिउन लगाउनु वा मेरो देहलाई वास्ता गर्न लगाउनका लागि होइन, न त यो मलाई प्रकटन गर्न वा हटाउनका लागि नै हो, मेरो कद मैले सोचेको जस्तै भएकाले म अय्यूबले जस्तै परमेश्‍वरको गवाही दिन लायक भएर झनै होइन, बरु, ममा भ्रष्ट स्वभाव भएकाले यस्तो भएको हो। परमेश्‍वरले मेरो भ्रष्टता प्रकटन गर्न, मलाई शुद्ध पार्न, र परिवर्तन गर्न यो रोगको प्रयोग गरिरहनुभएको थियो। यदि मैले आत्मचिन्तन गर्न र सत्यताको खोजी गर्न सकेँ भने, यो सत्यता प्राप्त गर्ने राम्रो मौका हुनेछ, तर म सधैँ धारणा र कल्पनाहरूमा जिइरहेकी थिएँ, र परमेश्‍वरले मलाई बिरामी पर्न दिनुहुनेछैन भनेर निर्धारित गरिरहेकी थिएँ। म त बच्‍चा जस्तै परमेश्‍वरको अङ्गालोमा जिउन मात्रै चाहन्थेँ र जीवनका आँधीबेहरीहरूको अनुभव गर्न चाहन्‍नथिएँ। बिरामी परेपछि, मैले आत्मचिन्तन गर्ने र पाठ सिक्‍ने कार्यमा ध्यान दिइनँ, बरु, ममा मसँग कद छ, र परमेश्‍वरले मलाई उहाँको गवाही दिन लगाउन यो परिस्थितिको प्रयोग गरिरहनुभएको छ भन्‍ने हास्यास्पद विचार आयो। म गुनासो गर्नबाट टाढा बसेँ र आफ्नो कर्तव्यमा लागिरहेँ, त्यसो गरेर, म आफ्नो गवाहीमा दृढ रहेर परमेश्‍वरलाई सन्तुष्ट पार्न सक्छु, त्यसपछि परमेश्‍वरले यो रोग हटाउनुहुन्छ भन्‍ने सोचेको थिएँ। परिणाम स्वरूप, मेरो स्थिति सुधार हुनुको सट्टा खराब हुँदै जाँदा, मैले गुनासो गरेँ र परमेश्‍वरले यो रोग हटाउनुहुनेछ भन्‍ने आशा गरेँ, यहाँसम्म कि म सतर्क भएँ, उहाँलाई गलत रूपमा बुझेँ, र उहाँले मलाई प्रकटन गर्न र हटाउन चाहनुहुन्छ भन्‍ने सोचेँ। मैले कुन तरिकाले परमेश्‍वरको काम अनुभव गरिरहेको थिएँ? मलाई निनवेका मानिसहरू सम्झेँ। तिनीहरूको भ्रष्टता, दुष्टता, र दुष्ट कार्यहरूले परमेश्‍वरको क्रोध ल्याए, त्यसकारण परमेश्‍वरले तिनीहरूलाई पश्चात्ताप गर्नका लागि ४० दिन बाँकी छ भनेर घोषणा गर्न योनालाई पठाउनुभयो। निनवेका सबै मानिसहरूले परमेश्‍वरमा विश्‍वास गरे, अनि राजा र साधारण मानिसहरू सबैले भाङ्ग्रा लगएर खरानी घसेर परमेश्‍वरका अघि पश्चात्ताप गरे, र तिनीहरूले अन्तमा परमेश्‍वरको कृपा र क्षमादान प्राप्त गरे। म सङ्क्रमण हुनुमा परमेश्‍वरको अभिप्राय समावेश थियो, र निनवेवासीहरूले जस्तै, मैले पनि परमेश्‍वरका अघि पश्चात्ताप गर्नुपर्थ्यो।

यस बेला, मैले यो रोगको सामना गर्दा प्रकट गरेका स्थितिहरूका बारेमा चिन्तन गरेँ। मलाई परमेश्‍वरका केही वचनहरू याद आयो: “परमेश्‍वरको परिवारमा, दाजुभाइ-दिदीबहिनीहरूमाझ तेरो हैसियत वा प्रतिष्ठा जति नै उच्च भए पनि वा तेरो कर्तव्य जति नै महत्त्वपूर्ण भए पनि, अनि तेरो प्रतिभा र योगदान जति नै ठूलो भए पनि वा तैँले परमेश्‍वरमा जति नै लामो समयदेखि विश्‍वास गरेको भए पनि, परमेश्‍वरको दृष्टिमा तँ सृष्टि गरिएको प्राणी, एक सामान्य सृष्टि गरिएको प्राणी होस्, अनि तैँले आफूलाई दिएको उच्च उपाधि र पदवीको कुनै अस्तित्व छैन। यदि तँ सधैँ यी कुरालाई मुकुट वा विशेष समूहको हुन वा विशेष व्यक्ति बन्‍न सक्षम पार्ने पूँजी ठान्छस् भने, तैँले यसो गरेर परमेश्‍वरको दृष्टिकोणको प्रतिरोध र विरोध गर्छस्, र तँ परमेश्‍वरसँग अमिल्दो हुन्छस्। अनि यसको परिणाम के हुनेछ? के यसले तँलाई सृष्टि गरिएको प्राणीले निर्वाह गर्नुपर्ने कर्तव्यको प्रतिरोध गर्न लगाउँदैन र? परमेश्‍वरको दृष्टिमा तँ केवल सृष्टि गरिएको प्राणी होस्, तर तँ आफूलाई त्यस्तो ठान्दैनस्। के तँ साँच्चै यस्तो मनस्थितिले परमेश्‍वरप्रति समर्पित हुन सक्छस् त? तँ सधैँ यस्तो कामना गर्दै सोच्छस्, ‘परमेश्‍वरले मलाई यस्तो व्यवहार गर्नु हुँदैन, उहाँ मलाई यस्तो व्यवहार गर्न कहिल्यै सक्नुहुन्‍न।’ के यसले परमेश्‍वरसँग द्वन्द्व गराउँदैन र? अनि, जब परमेश्‍वरले तेरो धारणा, मानसिकता, र आवश्यकताविपरीत कार्य गर्नुहुन्छ, तब तँ मनमा के सोच्नेछस्? परमेश्‍वरले तेरो लागि बन्दोबस्त गर्नुभएका वातावरणलाई तँ कसरी लिनेछस्? के तँ समर्पित हुनेछस्? (हुनेछैनँ।) तँ समर्पित हुनेछैनस्, अनि यसबारे हृदयमा बारम्बार अन्योल हुँदै, निश्‍चय नै प्रतिरोध, विरोध, गनगन र गुनासो गर्नेछस् र यस्तो सोच्‍नेछस्, ‘तर परमेश्‍वर त मलाई सुरक्षा दिने र अनग्रही व्यवहार गर्ने गर्नुहुन्थ्यो। किन अहिले उहाँ परिवर्तन हुनुभएको हो? म अब त म जिउनै सक्दिनँ!’ त्यसैले तँ झगडालु र अभद्र बन्‍न थाल्छस्। यदि तैँले घरमा आफ्ना आमाबुबासँग यस्तो व्यवहार गरेको भए, क्षमा मिल्थ्यो र उहाँहरूले तँलाई केही गर्नुहुन्थेन। तर परमेश्‍वरको घरमा यो स्वीकार्य हुँदैन। किनभने तँ वयस्क र विश्‍वासी होस्, र अरू मानिसहरूले समेत तेरो मूर्खता सहन सक्दैनन्—के तँ परमेश्‍वरले यस्तो व्यवहार सहनुहुन्छ भन्‍ने सोच्छस्? के तैँले उहाँलाई यसो गर्दा उहाँले तँलाई क्षमा दिनुहुनेछ? अहँ, दिनुहुनेछैन। किन क्षमा दिनुहुनेछैन? परमेश्‍वर तेरा आमाबुबा हुनुहुन्‍न, उहाँ परमेश्‍वर हुनुहुन्छ, उहाँ सृष्टिकर्ता हुनुहुन्छ, अनि सृष्टिकर्ताले सृष्टि गरिएको प्राणीलाई झगडालु र अनुचित बन्‍न वा उहाँसामु रीस देखाउन कहिल्यै दिनुहुनेछैन। जब परमेश्‍वरले तँलाई सजाय र न्याय गर्नुहुन्छ, परीक्षा लिनुहुन्छ वा तँदेखि सबथोक फिर्ता लिनुहुन्छ, जब उहाँले तँलाई कठिनाइमा पार्नुहुन्छ, तब उहाँ सृष्टिकर्ताप्रति सृष्टि गरिएको प्राणीको मनोवृत्ति कस्तो छ, र सृष्टि गरिएको प्राणीले कस्तो मार्ग रोज्छ भनेर हेर्न चाहनुहुन्छ, र उहाँले तँलाई कहिल्यै पनि झगडालु र अनुचित बन्‍न वा बेतुकको सफाइ दिन अनुमति दिनुहुनेछैन। के मानिसहरूले यी कुरा बुझेपछि, सृष्टिकर्ताले गर्नुहुने हरेक कुरालाई कसरी लिनुपर्छ भन्‍नेबारे सोच्नुपर्दैन र? सर्वप्रथम, मानिसहरूले सृष्टि गरिएको प्राणीको रूपमा आफ्नो उचित स्थान ग्रहण गर्नुपर्छ र सृष्टि गरिएको प्राणीको रूपमा आफ्नो पहिचान स्विकार्नुपर्छ। के तँ आफू सृष्टि गरिएको प्राणी हुँ भनेर स्विकार्न सक्छस्? यदि तँ यो स्विकार्न सक्छस् भने, तैँले सृष्टि गरिएको प्राणीको रूपमा आफ्नो उचित स्थान ग्रहण गर्नुपर्छ र सृष्टिकर्ताका बन्दोबस्तहरूमा समर्पित हुनुपर्छ, अनि तैँले अलि कष्ट भोगे पनि, गुनासो नगरीकनै त्यसो गर्नुपर्छ। समझदार व्यक्ति हुनु भनेको यही हो। यदि तँ आफूलाई सृष्टि गरिएको प्राणी ठान्दैनस्, बरु आफूसँग उपाधि र शीरमा तेजस्वी चक्र छ भन्ठान्छस्, र आफूलाई परमेश्‍वरको परिवारमा हैसियत भएको व्यक्ति, महान् अगुवा, सञ्चालक, सम्पादक वा निर्देशक अनि परमेश्‍वरको परिवारमा मूल्यवान् योगदान दिने व्यक्ति मान्छस् भने—यदि तँ यस्तो सोच्छस् भने, तँ सबैभन्दा अनुचित र निर्लज्ज व्यक्ति होस्। के तिमीहरू हैसियत, प्रतिष्ठा र मूल्य भएका मानिसहरू हौ? (होइनौँ।) त्यसोभए तँ के होस् त? (म सृष्टि गरिएको प्राणी हुँ।) सही भनिस्, तँ केवल सृष्टि गरिएको एक सामान्य प्राणी होस्। मानिसहरूमाझ, तँ आफ्नो योग्यताको धाक लगाउन सक्छस्, आफ्नो वरिष्ठताको कुरा उठाउन सक्छस्, आफ्नो योगदानबारे घमण्ड गर्न सक्छस् वा आफ्नो साहसिक कार्यको गुनगान गाउन सक्छस्। तर परमेश्‍वरसामु, यी कुराको कुनै अस्तित्व छैन र तैँले तीबारे कुरा गर्नु वा तिनलाई प्रदर्शन गर्नु वा अनुभवी भएको ढोँग रच्नु कहिल्यै हुँदैन। यदि तैँले आफ्नो योग्यताको धाक लगाइस् भने, परिस्थिति बिग्रनेछ। परमेश्‍वरले तँलाई एकदमै अनुचित र हदै अहङ्कारी ठान्‍नुहुनेछ। उहाँले तँलाई तिरस्कार र घृणा गर्नुहुनेछ, र पन्छाउनुहुनेछ, र त्यसपछि तँ समस्यामा पर्नेछस्” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (११))। परमेश्‍वरका वचनहरूले मलाई मेरो निद्राबाट बिउँझाए! मैले आफ्नो महत्त्वपूर्ण कर्तव्य, आफ्नो कामका परिणामहरूलाई, र अगुवा, कामदार, ब्रदर-सिस्टरहरूको अनुमोदनलाई पूँजीको रूपमा हेरिरहेकी थिएँ, र मैले आफ्नो योग्यताका बारेमा धाक लगाउन र मेरा उपलब्धिहरूलाई जोड दिन थालेँ, किनभने म गैरविश्‍वासीहरूभन्दा फरक छु र परमेश्‍वरले अवश्य नै मलाई महामारीबाट रक्षा गर्नुहुनेछ र म बिरामी भइहालेँ भने पनि, ममा कद भएकाले र परमेश्‍वरले मलाई उहाँको गवाही दिन लगाउनका लागि जाँचिरहनुभएको हुनेछ भन्‍ने सोचेकी थिएँ, मानौँ म अरू भ्रष्ट मानवजातिबाट अलग छु। म कति अहङ्कारी बनेको छु भन्‍ने कुरा मैले देखेँ। विशेष गरी परमेश्‍वरका यी वचनहरू पढ्दा: “यदि तैँले आफ्नो योग्यताको धाक लगाइस् भने, परिस्थिति बिग्रनेछ। परमेश्‍वरले तँलाई एकदमै अनुचित र हदै अहङ्कारी ठान्‍नुहुनेछ। उहाँले तँलाई तिरस्कार र घृणा गर्नुहुनेछ, र पन्छाउनुहुनेछ, र त्यसपछि तँ समस्यामा पर्नेछस्।” परमेश्‍वरले त्यस्ता मानिसहरूप्रति राख्‍नुहुने तीव्र घृणाका बारेमा मैले बुझेँ। मलाई रोग लागेको कुरालाई फर्केर हेर्दा, म समर्पित नभएकी मात्र होइन, मैले परमेश्‍वरका अघि आफ्नो योग्यताका बारेमा धाक लगाएर अनुचित मागहरू पनि गरेकी थिएँ, जुन परमेश्‍वरका लागि साँच्‍चै नै वाक्‍कलाग्दो र घिनलाग्दो थियो। यदि मैले पश्चात्ताप गरिनँ भने, मलाई परमेश्‍वरले तिरस्कार गरी हटाउनुहुनेथियो। यो बुझेपछि, मैले तुरुन्तै परमेश्‍वरलाई प्रार्थना गरेँ, “हे परमेश्‍वर! यो रोग नलागेको भए, मैले आत्मचिन्तन गर्नेथिइनँ र मैले तपाईँलाई विरोध गरिरहेकी छु भन्‍ने समेत बुझ्नेथिइनँ। हे परमेश्‍वर, बिन्ती छ ममाथि कृपा गर्नुहोस्, र मलाई समर्पित हुन र पाठ सिक्न सहयोग गर्नुहोस्।”

पछि, मैले आफैलाई सोधेँ, “मलाई मैले आफ्नो काममा परिणामहरू पाइरहेकी छु र ब्रदर-सिस्टरहरूको अनुमोदन प्राप्त गरिरहेकी छु, र परमेश्‍वरले मलाई अनुमोदन गर्नुपर्छ र महामारीबाट रक्षा गर्नुपर्छ भन्‍ने लाग्थ्यो, तर के परमेश्‍वरले यसलाई साँच्‍चै यसरी नै हेर्नुहुन्छ?” एक दिन, मैले परमेश्‍वरका वचनहरूमा एउटा उत्तर भेट्टाएँ। सर्वशक्तिमान्‌ परमेश्‍वर भन्‍नुहुन्छ: “तिमीहरू सोच्छौ होला, वर्षौँसम्‍म अनुयायी भएर तिमीहरूले जे-जस्तो भए पनि कडा मेहनत गरेका छौ र जे भए पनि तिमीहरू श्रमिक हुन परमेश्‍वरको घरमा फाइदा उठाउन सक्छौ। म त भन्छु तिमीहरूमध्ये अधिकांशले यसरी नै सोच्छौ, किनभने तिमीहरूले सधैँ कसरी विभिन्न कुराहरूबाट फाइदा लिने र आफूबाट फाइदा लिन नदिने सिद्धान्तलाई पछ्याएका छौ। यसरी, अब म तिमीहरूलाई पूर्ण गम्भीरताका साथ भन्दैछु: तेरो कडा मेहनत कति सराहनीय छ, तेरा योग्यताहरू कति प्रभावशाली छन्, कति नजिकबाट तैँले मलाई पछ्याउँदैछस्, तँ कति प्रख्यात छस्, वा तैँले आफ्नो मनोवृत्तिमा कति सुधार गरिस् भन्‍ने कुरामा म ध्यान दिँदिन; जबसम्म तैँले मेरा मागहरू पूरा गरेको हुँदैनस्, तबसम्म तैँले कहिल्यै पनि मेरो प्रशंसा प्राप्त गर्न सक्नेछैनस्। जतिसक्दो चाँडो तिमीहरूका ती सबै विचारहरू र आकलनहरूलाई महत्त्व दिन छोडिदेऊ र मेरा आवश्यकताहरूलाई गम्भीरताका साथ लिन थाल; होइन भने, म मेरो कामको अन्त्य गर्न सबैलाई खरानी पारिदिनेछु र अझै खराब कुरा त, मेरो वर्षौंको काम र कष्टलाई शून्यमा बदलिदिन्छु, किनभने म मेरा शत्रुहरूलाई अनि ती व्यक्तिहरू जसबाट दुष्टताको गन्ध आउँछ र जसमा अझै शैतानको पुरानो रूप छ तिनीहरूलाई मेरो राज्यमा ल्याउन वा अर्को चरणमा लैजान सक्दिनँ” (वचन, खण्ड १। परमेश्‍वरको देखापराइ र काम। अपराधले मानिसलाई नर्कतर्फ डोर्याउनेछ)। “अन्त्यमा, मानिसहरूले मुक्ति प्राप्त गर्न सक्छन् कि सक्दैनन् भन्‍ने कुरा तिनीहरूले निर्वाह गर्ने कर्तव्यमा होइन, बरु तिनीहरूले सत्यता बुझ्न र प्राप्त गर्न सक्छन् कि सक्दैनन् र तिनीहरू अन्त्यमा परमेश्‍वरमा पूर्ण रूपमा समर्पित हुन, आफैलाई उहाँका योजनाबद्ध कार्यहरूको कृपामा छोड्न, भविष्य र नियतिको बारेमा केही नसोच्न र योग्य सिर्जित प्राणी बन्‍न सक्छन् कि सक्दैनन् भन्‍ने कुरामा निर्भर रहन्छ। परमेश्‍वर धर्मी र पवित्र हुनुहुन्छ र उहाँले सबै मानवजातिलाई मापन गर्न प्रयोग गर्नुहुने मानकहरू यिनै हुन्। यी मानकहरू अपरिवर्तनीय छन् र तैँले यो सम्झनैपर्छ। यी मानकहरूलाई दिमागमा खोपेर राख्, र कुनै अवास्तविक कुरालाई पछ्याउन अर्को बाटो पत्ता लगाउनेबारेमा जुनसुकै बेलामा नसोच्। मुक्ति प्राप्त गर्न चाहने सबैलाई परमेश्‍वरले दिनुभएका सर्त र मापदण्डहरू कहिले पनि परिवर्तन हुँदैनन्। तिमीहरू जोसुकै भए तापनि ती उस्तै रहन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरू अत्यन्तै स्पष्ट छन्। परमेश्‍वरले मानिसहरूलाई तिनीहरूले पूरा गर्ने कर्तव्य वा तिनीहरूसँग कति पूँजी छ त्यसको आधारमा मूल्याङ्कन गर्नुहुन्‍न, तर व्यक्तिले सत्यता पछ्याउँछ कि पछ्याउँदैन, र ऊ उहाँमा समर्पित हुन, उहाँलाई उहाँले चाहनुभए अनुसार योजनाबद्ध गर्न दिन सक्छ कि सक्दैन भन्‍ने कुराको आधारमा गर्नुहुन्छ। सबैभन्दा महत्त्वपूर्ण कुरा यही हो। सत्यता नपछ्याई, मेरो कर्तव्य जति नै महत्त्वपूर्ण भए पनि, मैले जति नै धेरै योगदान दिए पनि, वा जति धेरै मानिसहरूले मलाई आदर गरे पनि, मैले परमेश्‍वरको अनुमोदन वा मुक्ति प्राप्त गर्न सक्दिनँथिएँ। यो रोगले मलाई पूर्ण रूपमा प्रकट गर्‍यो। ममा सत्यताको कमी भएकाले र मसँग विकृत दृष्टिकोणहरू भएका हुनाले, मसँग परमेश्‍वरमाथिको कुनै विश्‍वास वा कष्ट भोग्‍ने इच्छा थिएन, परमेश्‍वरप्रतिको प्रेम हुनु त परको कुरा हो। जाँचमा पर्दा, मैले आत्मचिन्तन गरिनँ वा सत्यताको खोजी गरिनँ, र मेरो कदको कारण मलाई जाँचिएको हो भन्‍ने हास्यास्पद सोच मात्रै राखेँ। तीव्र पीडाको सामना गर्दा, मैले गुनासो गरेँ र परमेश्‍वरले मेरो रोग हटाउनुभएको होस् भन्‍ने चाहेँ, यहाँसम्म कि मलाई आफ्नो कर्तव्य पूरा गर्न मन पनि लागेन। ममा कुन हिसाबमा कद थियो त? मसँग कुनै विश्‍वास वा समर्पणता थिएन। परमेश्‍वरको विरुद्धमा विद्रोह गर्ने र उहाँको विरोध गर्ने व्यक्तिको रूपमा, म अझै पनि उहाँको सुरक्षा र आशिष् प्राप्त गर्न, मुक्ति पाउन र स्वर्गको राज्यमा प्रवेश गर्न चाहन्थेँ। कति लाजमर्दो कुरा! मैले आफ्नो कर्तव्य निर्वाह गरेको धेरै वर्ष भएको थियो र मेरो कामले केही परिणामहरू हासिल गरेका थिए, र मैले अरूको आदर पाएकी थिएँ, र मैले यी कुराहरूलाई पूँजीको रूपमा लिएँ। म अहङ्कारी र अभिमानी बनेँ, मेरो हृदयमा परमेश्‍वरका लागि कुनै ठाउँ थिएन, मैले आफ्नो योग्यताको धाक लगाएँ, परमेश्‍वरले के गर्नुपर्छ र के गर्नु हुँदैन भनेर माग गरे, र म परमेश्‍वरको गवाही दिन योग्य छु भन्‍ने ठानेँ। मैले थाहै नपाई परमेश्‍वरको प्रतिरोध गरिरहेकी थिएँ। यो बुझेपछि मेरो हृदय भारी भयो। मैले विश्‍वासको यतिका वर्षपछि पनि सत्यता प्राप्त गरेकी छैनँ भने यतिका समय मैले के पछ्याइरहेकी रहेछु भनेर आफैलाई सोधेँ। मेरो खोजीमा, मैले परमेश्‍वरका वचनहरूको एउटा खण्ड पढेँ: “सुरुदेखि अन्त्यसम्‍म, ख्रीष्टविरोधीहरूमा आफ्नो कर्तव्यप्रति मनोवृत्ति कस्तो हुन्छ? तिनीहरू के विश्‍वास गर्छन् भने, कर्तव्य निर्वाह गर्नु भनेको लेनदेन हो, र जसले आफूलाई कर्तव्यमा सबैभन्दा बढी समर्पित गर्छ, जसले परमेश्‍वरको घरमा सबैभन्दा बढी योगदान दिन्छ र जसले परमेश्‍वरको घरमा सबैभन्दा धेरै वर्षसम्‍म सहेर बस्छ, उसैसँग अन्त्यमा आशिष् र मुकुट पाउने बढी मौका हुन्छ। ख्रीष्टविरोधीहरूको तर्क यही हो। के यो तर्क सही छ? (छैन।) के यस्तो दृष्टिकोण सुल्ट्याउन सजिलो हुन्छ? यो सुल्ट्याउन सजिलो हुँदैन। ख्रीष्टविरोधीहरूको प्रकृति सारले नै यो कुरा निर्धारित गर्छ। ख्रीष्टविरोधीहरू हृदयमा सत्यताप्रति वितृष्णा राख्छन्, तिनीहरू सत्यता पटक्‍कै खोजी गर्दैनन् र तिनीहरूले गलत मार्ग लिइरहेका हुन्छन्, त्यसकारण परमेश्‍वरसँग लेनदेन गर्ने तिनीहरूको दृष्टिकोण सुल्ट्याउन सजिलो हुँदैन। अन्ततः ख्रीष्टविरोधीहरू परमेश्‍वर सत्यता हुनुहुन्छ भनेर विश्‍वास गर्दैनन्, तिनीहरू अविश्‍वासी हुन्, र तिनीहरू स्वार्थी लाभको लागि आशिष्‌हरू प्राप्त गर्न आएका हुन्छन्। अविश्‍वासीहरूले परमेश्‍वरमा विश्‍वास गर्नु आफैमा टिक्‍न नसक्‍ने कुरा हो, यो आफैमा हास्यास्पद कुरा हो, अनि तिनीहरू परमेश्‍वरका लागि कष्ट भोग्दै र मूल्य चुकाउँदै परमेश्‍वरसँग लेनदेन गर्न र आशष्‌हरू प्राप्त गर्न चाहन्छन्, यो झनै हास्यास्पद कुरा हो” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग सात))। परमेश्‍वरका वचनहरू मनन गर्दा, मैले यतिका वर्षपछि पनि सत्यता प्राप्त नगर्नुको कारण सत्यताले अरूलाई चाहने हुनाले होइन, तर मैले सत्यतामा कहिल्यै कुनै मेहनत नलगाएकीले र मैले आशिष् र इनामहरू मात्रै पछ्याएकीले रहेछ। यतिका वर्ष, मैले आफ्नो विश्‍वासमा के कुरा पछ्याउनुपर्छ, मैले कुन मार्ग लिनुपर्छ, र कस्तो व्यक्तिले परमेश्‍वरलाई खुशी पार्छ भनेर कहिल्यै खोजी वा मनन गरेकी थिइनँ, र मैले आफ्नो कर्तव्य पूरा गर्ने क्रममा वा आफूले लिएको मार्गमा रहेका मेरा अभिप्राय र दृष्टिकोणहरूलाई बिरलै जाँचेकी थिएँ। म सधैँ काममा ध्यान दिनमा नै सन्तुष्ट थिएँ, अझै धेरै काम गरेँ र अझै धेरै परिणाम प्राप्त गरेँ भने, परमेश्‍वरले अवश्य नै मलाई आशिष् दिनुहुनेछ र उहाँ मप्रति प्रसन्‍न बन्‍नुहुनेछ र विपत्तिहरू आइपरे पनि, परमेश्‍वरले मलाई रक्षा गर्नुहुनेछ र मलाई कुनै हानि हुन दिनुहुनेछैन भन्‍ने सोचेँ। परमेश्‍वरका वचनहरूको खुलासाबाट, मैले बल्ल के बुझेँ गरेँ भने मेरा विचारहरूले ख्रीष्टविरोधीको तर्कलाई पछ्याएका छन्, ती अविश्‍वासीको लेनदेनका दृष्टिकोणहरू हुन्, र मैले परमेश्‍वरलाई छल गर्ने र आफ्ना उद्देश्यहरू हासिल गर्न उहाँलाई प्रयोग गर्ने प्रयास गरिरहेकी छु। यो परमेश्‍वरको प्रतिरोध गर्नु थियो! मलाई अनुग्रहको युगका पावललाई सम्झेँ। उसले धेरै मानिसहरूसम्म सुसमाचार फैलायो, युरोपको धेरैजसो क्षेत्रमा समेत फैलायो, र उसले धेरै मानिसहरूलाई विश्‍वासमा ल्यायो। तर पावलले गरेका सबै कुराहरू प्रभु येशूको गवाही दिनका लागि थिएनन्, न त सृजित प्राणीको कर्तव्य पूरा गर्नका लागि नै थियो, बरु सुसमाचार फैलाएबापत परमेश्‍वरसँग सौदाबाजी गरी धार्मिकताको मुकुट साट्नका लागि थियो। आफ्नो कामको अवधिमा, पावलले सधैँ आफूलाई उचालेर देखावटी गर्दथ्यो, र उसको स्वभाव झन्-झन् अहङ्कारी हुँदै गयो। उसले परमेश्‍वरका अघि आफ्नो योग्यताका बारेमा धाक लगाउँथ्यो र निर्धक्क भएर यसो भन्दै उहाँलाई माग गर्थ्यो, “मैले असल लडाइँ लडेको छु, मैले मेरो यात्रा पूरा गरेको छु, मैले आस्था कायम राखेको छु: अबदेखि मेरा लागि धार्मिकताको मुकुट राखिएको छ” (२ तिमोथी ४:७-८)। उसले ख्रीष्टको रूपमा जिउँछु भनेर समेत घमण्ड गर्थ्यो। अन्तमा, पावलले परमेश्‍वरको विरोध गरेको र उहाँको स्वभावलाई चिढ्याएको हुनाले दण्ड पायो। के पछ्याइका बारेमा रहेको मेरो दृष्टिकोण र म रहेको मार्ग पावलको जस्तो थिएन र? म आशिष्‌हरूको पछि लाग्‍न र आफ्ना उद्देश्यहरू प्राप्तिका लागि आफ्नो कर्तव्य प्रयोग गर्न मात्रै चाहन्थेँ। म कति स्वार्थी र घृणित थिएँ! यो प्रकटीकरणविना, मैले अझै पनि मेरो भ्रष्ट स्वभावको गम्भीरतालाई बुझ्नेथिइनँ, र यदि म यसरी नै अघि बढिरहेकी भए, मलाई परमेश्‍वरले तिरस्कार गर्नुहुनेथियो र हटाउनुहुनेथियो। यो बुझेपछि मलाई ग्लानि भयो र मैले घुँडा टेकेर प्रार्थना गरेँ, “हे परमेश्‍वर! मेरो रोग तपाईँको धार्मिकता र मलाई मुक्ति दिने उद्देश्यको कारण आएको हो। म त एउटा सानो सृजित प्राणी मात्रै हुँ। तपाईँले मलाई उचाल्नु‍भएको छ, अनुग्रह दिनुभएको छ र मलाई कर्तव्य पूरा गर्ने मौका दिनुभएको छ, तर म अत्यन्तै अहङ्कारी र अनुचित भएछु। मैले तपाईँको विरोध गरिरहेकी थिएँ र तपाईँसँग सौदाबाजी गरिरहेकी थिएँ, तैपनि मलाई यसका बारेमा थाहा थिएन। हे परमेश्‍वर, म तपाईँविरुद्ध विद्रोह गर्न वा प्रतिरोध गर्न चाहन्‍नँ, बरु पश्चात्ताप गर्न चाहन्छु।”

पछि, मैले सोचेँ, “म बिरामी हुँदा मैले गुनासो गर्नु र समर्पित हुन नसक्नुको अर्को कारण पनि छ। त्यो म मृत्युको डर मान्नु थियो। मैले यो समस्यालाई कसरी समाधान गर्न सक्छु?” मैले प्रार्थना र खोजी गरेँ, र परमेश्‍वरका वचनहरूमा मैले यो कुरा पढेँ: “ध्यान दिनुपर्ने अर्को कुरा पनि छ, र त्यो के हो भने, मृत्युको मामलाको प्रकृति पनि अरू कुराहरूको जस्तै छ। यो मानिसहरूले छनौट गर्ने कुरा होइन, न त यसलाई मानिसको इच्छाद्वारा परिवर्तन नै गर्न सकिन्छ। मृत्यु पनि जीवनको अरू महत्त्वपूर्ण घटनाजस्तै हो: यो पूर्ण रूपमा सृष्टिकर्ताको पूर्वनिर्धारण र सार्वभौमिकताअन्तर्गत पर्छ। यदि कसैले मृत्यु आओस् भनेर बिन्ती गर्‍यो भने, ऊ मर्छ नै भन्‍ने छैन; यदि उसले जिउन पाऊँ भनेर बिन्ती गर्‍यो भने, ऊ जिउँछ नै भन्‍ने छैन। यो सबै परमेश्‍वरको सार्वभौमिकता र पूर्वनिर्धारणअन्तर्गत पर्छ, र यो कुरालाई परमेश्‍वरको अख्‍तियार, परमेश्‍वरको धर्मी स्वभाव, र परमेश्‍वरको सार्वभौमिकता र बन्दोबस्तहरूले परिवर्तन र निर्धारित गर्छ। त्यसकारण, मानौँ तँलाई गम्‍भीर रोग लाग्यो, ज्यान नै लैजान सक्ने गम्‍भीर रोग लाग्यो भने पनि तँ मर्छस् नै भन्‍ने हुँदैन—तँ मर्छस् कि मर्दैनस् भनेर कसले निर्णय गर्छ? (परमेश्‍वरले गर्नुहुन्छ।) परमेश्‍वरले निर्णय गर्नुहुन्छ। अनि परमेश्‍वरले यसको निर्णय गर्नुहुने र मानिसहरूले यस्तो कुराको निर्णय गर्न नसक्‍ने हुनाले, मानिसहरूले के कुराका बारेमा तनाव र हैरानीको महसुस गर्छन् त? यो त तेरा आमाबुबा को हुन्, र तँ कहिले र कहाँ जन्‍मन्छस् भन्‍ने जस्तै हो—यी कुराहरूलाई पनि तैँले छनौट गर्न सक्दैनस्। यी मामिलाहरूमा गर्न सकिने सबैभन्दा बुद्धिमानी निर्णय भनेको यी कुराहरूलाई स्वाभाविक रूपमा चल्न दिनु, समर्पित हुनु, र छनौट नगर्नु, यस विषयमा कुनै विचार वा ऊर्जा नलगाउनु, र यसका बारेमा हैरानी, तनाव, वा चिन्ता महसुस नगर्नु हो” (वचन, खण्ड ६। सत्यताको पछ्याइबारे। सत्यता कसरी पछ्याउने (४))। परमेश्‍वरका वचनहरूले मलाई के बुझाए भने म यो रोगबाट बाँच्छु कि मर्छु भन्‍ने कुरा सबै परमेश्‍वरको हातमा हुन्छ र कुनै पनि मानवको हातमा हुँदैन। यो त म जन्मेको बेलाको जस्तै हो, म जन्मेको परिवार, र म कस्तो देखिन्छु भन्‍ने कुरा मैले छनौट गर्न सक्‍ने कुराहरू होइनन्। त्यसरी नै, म कहिले र कहाँ मर्छु भन्‍ने कुरा मेरो हातमा छैन। यो सबै परमेश्‍वरको सार्वभौमिकता र पूर्वनिर्धारित कार्यमा निर्भर छ। यदि परमेश्‍वरले मलाई यो रोगले मर्ने पूर्वनिर्धारित गर्नुभएको छ भने, मैले यसका बारेमा केही गर्न सक्दिनँ, र यदि मेरो मृत्युको समय भएको छैन भने, मेरो रोग जति नै गम्भीर भए पनि म मर्ने छैन। मेरा चिन्ता र तनावहरू अनावश्यक थिए, र मैले केही पनि परिवर्तन गर्न सक्दिनथिएँ, ती त अनावश्यक थप पीडा र बोझ मात्रै थिए। मैले आफूलाई परमेश्‍वरमा समर्पित गर्नुपर्छ, म उहाँका योजनाबद्ध कार्य र बन्दोबस्तहरूको कृपामा हुनुपर्छ, र मैले आफ्नो कर्तव्य राम्ररी पूरा गर्नुपर्छ। परमेश्‍वर भन्‍नुहुन्छ: “तँ बिरामी भए पनि पीडामा भए पनि, जबसम्‍म तँसँग एक मुट्ठी सास बाँकी हुन्छ, जबसम्‍म तँ बाचिरहेको हुन्छस्, जबसम्‍म तैँले बोल्‍न र हिँड्न सक्छस्, तबसम्‍म तँसँग कर्तव्य पूरा गर्ने ऊर्जा हुन्छ, र तैँले कम्‍मर कसेर शिष्ट भई आफ्‍नो कर्तव्य पूरा गर्नुपर्छ। तैँले सृष्टि गरिएको प्राणीको कर्तव्य वा सृष्टिकर्ताले तँलाई दिनुभएको जिम्‍मेवारी त्याग्‍नु हुँदैन। जबसम्म तँ मर्दैनस्, तबसम्म तैँले आफ्‍नो कर्तव्य निभाउनुपर्छ र राम्रोसित पूरा गर्नुपर्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। परमेश्‍वरका वचनहरूबाट मैले के बुझेँ भने सृजित प्राणीले कर्तव्य पूरा गर्नु पूर्ण रूपमा प्राकृतिक र उचित कुरा हो, जसरी छोराछोरीले आफ्ना आमाबुबाप्रति सन्तानी माया देखाउनु सही हुन्छ त्यसरी नै। मण्डलीमा कर्तव्य पूरा गर्ने मौका पाउनु परमेश्‍वरको अनुग्रह हो, र म बाँचे पनि मरे पनि, र मैले जति धेरै पीडा भोगे पनि, म परमेश्‍वरका योजनाबद्ध कार्य र बन्दोबस्तहरूमा समर्पित हुनुपर्छ र मैले आफ्ना जिम्मेवारी र कर्तव्यहरू पूरा गर्नुपर्छ। मूल्यवान् र अर्थपूर्ण जीवन जिउने एउटै मात्र तरिका यही हो। मैले नोआका बारेमा पनि सोचेँ। उसले परमेश्‍वरको आज्ञा स्वीकार गरेपछि, परमेश्‍वरका चिन्ताहरू उसका चिन्ताहरू बने, र परमेश्‍वरका विचारहरू उसका विचारहरू बने। उसले जति नै पीडा वा कठिनाइहरूको सामना गरे पनि ऊ कहिल्यै पछि हटेन, र १२० वर्षपछि, उसले ठूलो जहाज निर्माण गर्‍यो र परमेश्‍वरको आज्ञा पूरा गर्‍यो। नोआको बफादारिता र समर्पणले परमेश्‍वरलाई सान्त्वना दियो, र मैले पछ्याउनुपर्ने उदाहरण यही हो। यो महसुसले मलाई शक्ति दियो र मैले यस्तो सङ्कल्प गरेँ: जबसम्‍म मेरो सास रहन्छ, तबसम्‍म म कहिल्यै आफ्नो कर्तव्य त्याग्‍ने छैनँ वा आफ्ना जिम्मेवारीहरू पन्छाउने छैनँ।

त्यसपछि, मैले आफ्नो कर्तव्यमा हृदय लगाएँ, मेरो अवस्था खराब भइरहेको छ कि छैन वा म मर्छु कि मर्दिनँ भन्‍ने बारेमा चिन्ता गर्न छोडेँ। मलाई के लाग्यो भने म अर्को दिनसम्‍म बाँचेँ भने, मैले आफ्नो कर्तव्य राम्ररी पूरा गर्नुपर्छ, ताकि कुनै दिन म मरे पनि, म व्यर्थमा जिएको हुने छैनँ। कहिलेकहीँ म आफ्नो कर्तव्यमा यति व्यस्त हुन्थेँ कि म बिरामी समेत छु भन्‍ने कुरा बिर्सिन्थेँ। मैले साँच्‍चै नै यी वचनहरूबाट केही कुरा बुझेँ: “रोग-बिमारमा बास गर्नु भनेको बिरामी हुनु हो, तर आत्मामा जिउनु भनेको ठीक हुनु हो” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ६)। चाँडै नै, मेरो रोगका लक्षणहरू हराए र मेरो परीक्षणको परिणाम नेगेटिभ आयो। यो सबै परमेश्‍वरको कृपा हो भन्‍ने मलाई थाहा थियो। मैले यो महामारीमा परमेश्‍वरको प्रेम र मुक्ति अनुभव गरेँ र म परमेश्‍वरलाई हृदयदेखि धन्यवाद दिन्छु!


९४. म बल्ल कमजोर क्षमताका बन्धनहरूबाट मुक्त भएँ

सन् २०२० को अप्रिलमा, मलाई प्रचारकको रूपमा निर्वाचित गरियो र दुई वटा मण्डलीको कामको जिम्मेवारी दिइयो। मेरो क्षमता वा कार्य सामर्थ्य त्यति राम्रो नभए पनि, मलाई यो कर्तव्य दिन परमेश्‍वरले अनुमति दिनुभएको हो भन्‍ने मलाई थाहा थियो, त्यसकारण म परमेश्‍वरमा भर पर्न र यो काममा सक्दो गर्न तयार थिएँ। सुसमाचारको काम फैलिरहेको हुनाले, मण्डलीले तत्काल सुसमाचार प्रचारक र मलजलकर्ताहरूलाई संवर्धन गर्नुपर्ने थियो। मैले लेखन-पठनको काम र मण्डली सफाइको काममा पनि सहभागिता जनाउनुपर्थ्यो। मैले एक पटकमा एउटा कुरामा मात्रै ध्यान दिन सक्थेँ, र कामले मलाई अत्याउँथ्यो। म केही समस्याहरू छर्लङ्ग बुझ्न पनि सक्दिनथेँ, र कुनै पनि कामले कुनै परिणाम दिइरहेको थिएन। यो परिस्थितिको सामना गर्दा, मलाई ठूलो दबाब महसुस हुन्थ्यो। मैले अघिल्लो प्रचारकको बारेमा सोचेँ। उनको क्षमता र कार्य सामर्थ्य राम्रो थियो, र उनले धेरै काम सम्हाल्न सक्थिन्। उनको तुलनामा, मेरो क्षमता निकै खराब थियो। मेरो क्षमता कमजोर भएकोले, मैले कुनै पनि काम राम्ररी गर्न सक्दिनथिएँ र कुनै पनि दिन म बर्खास्तमा पर्न सक्थेँ। मलाई निकै छटपटी भयो। पछि, मैले आफ्नो कर्तव्यको प्रभावकारितालाई सुधार गर्ने उपायहरू खोजेँ। जब म समस्या भेट्टाउँथेँ, तब तुरुन्तै त्यसलाई टिपोट गर्थेँ र सम्बन्धित सत्यता सिद्धान्तहरू खोज्थेँ। तर केही समयपछि पनि, नतिजाहरूमा अझै सुधार आएको थिएन। मलाई मेरो क्षमता कमजोर छ र मैले जति नै मेहनत गरे पनि, यो मैले गर्न सक्‍ने यति नै हो भन्‍ने मात्रै लाग्थ्यो। केही समयपछि, माथिल्लो स्तरको नेतृत्व मतसर्वेक्षण गर्न मण्डलीमा आए। मेरो क्षमता कमजोर छ र मैले वास्तविक काम गर्न सक्दिनँ भन्‍ने देखेपछि, उनीहरूले मलाई बर्खास्त गरे।

बर्खास्त भएपछि, मलाई निकै नकारात्मक महसुस भयो, र मैले मनमनै सोचेँ, “मेरो क्षमता किन यति कमजोर छ? यदि परमेश्‍वरले मलाई अलिक राम्रो क्षमता दिनुभएको भए, मैले आफ्नो कर्तव्य त्यति नराम्ररी निर्वाह गर्नेथिइनँ। राम्रो क्षमता भएका मानिसहरूले जहाँ गए पनि विभिन्‍न कामहरू सम्हाल्न सक्छन्। यी मानिसहरूले अझै धेरै असल कार्यहरू जम्मा गर्छन् र तिनीहरूसँग मुक्ति पाउने मौका अझै बढी हुन्छ। मेरो क्षमता यति कमजोर छ कि मैले कुनै पनि काम राम्ररी गर्न सक्दिनँ। यदि म परमेश्‍वरको घरमा बेकामको भएँ र मैले आफ्नो कर्तव्य पूरा गर्न सकिनँ भने, मसँग कुनै असल कार्यहरू हुनेछैनन् र मसँग मुक्ति पाउने कुनै आशा हुनेछैन।” पछि, मण्डलीले मलाई सुसमाचारको कामको मूख्य कार्यभार सुम्प्यो, र मलाई अलिक आशा लाग्यो, र मैले सोचेँ, “म प्रचारक हुँदा सबै किसिमका कामहरू सम्हाल्नुपर्ने हुन्थ्यो, र क्षमता कमजोर भएकोले मैले राम्रो काम गरेकी थिइनँ। अब मैले यो एकल-कार्यको कर्तव्य राम्ररी गर्न सक्‍नुपर्छ।” मलाई सुसमाचारको कामको बारेमा त्यति थाहा नभएको हुनाले, मैले सम्बन्धित सिद्धान्तहरू सिक्‍न मेहनत गरेँ। केही समयपछि, मैले केही सामान्य समस्याहरू सम्हाल्न सकेँ, तर केही जटिल समस्याहरू राम्रोसँग बुझ्न सक्थिनथेँ। सुसमाचारको कामले अझै पनि कुनै उल्लेखनीय नतिजाहरू ल्याएन, त्यसकारण म अझै नकारात्मक भएँ, र मैले सोचेँ, “म यो एउटा काम समेत राम्ररी गर्न सक्दिनँ। के मेरो लागि यति हो? के परमेश्‍वरले मेरो क्षमता कमजोर छ र म काम नलाग्‍ने छु भनेर खुलासा गर्न यो कर्तव्यलाई प्रयोग गरिरहनुभएको छ? के उहाँले मलाई हटाउने योजना बनाउँदै हुनुहुन्छ? परमेश्‍वरको काम समाप्त हुन लागेको छ, र यदि मैले कुनै कर्तव्य राम्ररी पूरा गर्न सकिनँ भने, मैले मुक्ति पाउने कुनै आशा हुँदैन। के यतिका वर्षको विश्‍वास व्यर्थ भएको हो? यहाँ सुसमाचारको काममा बाधा दिनुको सट्टा, मैले राजीनामा दिएर केही सामान्य मामलाहरू पूरा गर्नु नै राम्रो हुन्छ। सायद म अझै पनि सेवाकर्ता बन्‍न र बाँच्न त सक्छु।” मलाई निकै छटपटी भयो, र आफ्नो कर्तव्यमा हतास भएर हरेस खाँदै दिनहरू बिताउँथेँ। मलाई सुसमाचार प्रचार गर्ने कार्यसँग सम्बन्धित सत्यताहरूद्वारा आफूलाई सुसज्जित गर्ने प्रयास गर्न पनि अनिच्छा भयो, र मैले खुलासा गरेका भ्रष्टताहरूलाई समाधान गर्न सत्यताको खोजी गर्न चाहिनँ। मेरो क्षमता कमजोर भएको हुनाले, थप पछ्याउनु व्यर्थ हुन्छ भन्‍ने मलाई लाग्यो। यस बिन्दुपछि, मेरो स्थिति अझै खराब हुँदै गयो। मैले समस्याहरू समाधान गर्न सकिनँ, र मेरो कामका परिणामहरू अझै खस्किए। हरेक दिनको अन्त्यमा, म शारीरिक र मानसिक रूपमा थकित हुन्थेँ, र साँझ आठ-नौ बजेतिर, मलाई निद्रा लाग्‍न थाल्थ्यो। म आफ्नो कर्तव्यमा अत्यन्तै निष्क्रिय भएँ, र धेरै पटक, मैले प्रचार गर्नुपर्ने सुसमाचार स्विकार्ने सम्भावना भएका मानिसहरूका बारेमा समेत बिर्सेकी थिएँ। यसले मलाई अझै नकारात्मक तुल्यायो। मैले मेरी छोरीलाई भनेँ, “मेरो क्षमता यति कमजोर छ कि मैले कुनै पनि कर्तव्य राम्ररी पूरा गर्न सक्दिनँ। तैँले लगनशीलताको साथ पछ्याइरहनुपर्छ, र मचाहिँ तँलाई बास दिने र केही सेवा गर्ने भूमिका मात्रै लिनेछु।” त्यसपछि मेरी छोरीले मसँग सङ्गति गरिन्, “आमा, परमेश्‍वरले कहिल्यै पनि व्यक्तिको क्षमता कमजोर हुनु भनेको मुक्ति पाउन नसक्नु हो भनेर भन्‍नुभएको छैन। परमेश्‍वरले मानिसहरूको भ्रष्ट स्वभावलाई घृणा गर्नुहुन्छ। यदि व्यक्तिले सत्यता पछ्याउँछ, आफ्नो स्वभाव परिवर्तन गर्नतिर ध्यान दिन्छ, र आफ्नो सक्षमताले भ्याएसम्म आफ्नो कर्तव्य पूरा गर्छ भने, कमजोर क्षमता भए पनि तिनीहरूले मुक्ति पाउन सक्छन्। आजभोलि, तपाईंले परिस्थितिहरू आइपर्दा परमेश्‍वरका अभिप्रायहरूको खोजी गरिरहनुभएको छैन र तपाईंले आफ्नो कमजोर क्षमताको बारेमा निरन्तर गुनासो गरिरहनुभएको छ भन्‍ने देख्छु। तपाईंको यो स्थिति निकै खतरनाक छ, र यदि यो समाधान भएन भने, अन्त्यमा, तपाईंले मुक्ति पाउन सक्‍नुहुन्‍न, र तपाईंले सत्यता नपछ्याएकाले यस्तो हुनेछ, तपाईंको कमजोर क्षमताको कारणले होइन।” मेरी छोरीका शब्दहरूले मलाई छक्क पारे। “ठीक भन्यौ। यस अवधिमा, मेरो कर्तव्यमा कुनै नतिजाहरू नआएका हुनाले, मैले मेरो क्षमता नै कमजोर छ, त्यसैले मैले जति नै पछ्याए पनि, यो व्यर्थ हुनेछ भन्‍ने सोच्दै आफूलाई सीमित गरिरहेकी थिएँ। म आफ्नो कर्तव्यका कठिनाइहरूका बारेमा सोच्न पनि अनिच्छुक भएकी छु, न त म अध्ययनमा मेहनत लगाउन नै इच्छुक छु। म नकारात्मक स्थितिमा फसेकी छु र म बाहिर निस्कन सक्दिनँ। यदि मैले नकारात्मक भएर आफूलाई सीमित गरिरहेँ, आफ्नो कर्तव्य उचित रूपमा पूरा गरिनँ वा सत्यताको खोजी गरिनँ भने, यो त साँच्‍चै नै मैले आफूलाई नै हटाएको हुनेछ। मैले परमेश्‍वरका अभिप्रायहरू खोज्नुपर्छ र मेरा समस्याहरूलाई तुरुन्तै समाधान गर्नुपर्छ।” पछि, म प्रार्थना गर्न परमेश्‍वरको अघि आएँ, “हे परमेश्‍वर, मलाई मेरो कमजोर क्षमताले गर्दा, म मुक्ति पाउन नसक्‍ने बेकामे व्यक्तिको रूपमा प्रकटन भएकी छु जस्तो लाग्छ। मलाई यो स्थितिमा निकै नकारात्मक र कमजोर महसुस हुन्छ। हे परमेश्‍वर, बिन्ती छ मलाई यो गलत स्थितिबाट बाहिर निकाल्नु‍होस्।”

पछि, मैले मेरो स्थितिसँग सम्बन्धित परमेश्‍वरका वचनहरू खोजेँ। एक दिन, मैले परमेश्‍वरका यी वचनहरू पढेँ: “सबै मानिसहरूभित्र केही न केही गलत स्थितिहरू हुन्छन्, जस्तै नकारात्मकता, कमजोरीपन, निराशा, र दुर्बलता; वा तिनीहरूसँग तुच्छ अभिप्रायहरू हुन्छन्; वा तिनीहरू आफ्नो घमण्ड, स्वार्थी चाहनाहरू, र स्वार्थद्वारा निरन्तर समस्याग्रस्त बन्छन्; वा तिनीहरू आफ्नो क्षमता कमजोर छ भन्ठान्छन्, र तिनीहरूले केही नकारात्मक स्थितिहरू अनुभव गर्छन्। यदि तँ सधैँ यी स्थितिहरूमा जिउँछस् भने, तँलाई पवित्र आत्माको काम प्राप्त गर्न निकै कठिन हुनेछ। यदि तँलाई पवित्र आत्माको काम प्राप्त गर्न कठिन हुन्छ भने, तँभित्र सक्रिय तत्वहरू कमैमात्र हुनेछन्, र नकारात्मक तत्वहरू प्रकट भई तँलाई बाधा पुर्‍याउनेछन्। ती नकारात्मक स्थितिहरू दबाउन मानिसहरू सधैँ आफ्नै इच्छामा भर पर्छन्, तर जसरी दबाए पनि तिनीहरू ती स्थितिहरूबाट मुक्त हुन सक्दैनन्। यसको मुख्य कारण के हो भने, मानिसहरूले पूर्ण रूपले ती नकारात्मक र प्रतिकूल कुराहरू चिन्‍न सक्दैनन्; तिनीहरूले प्रष्ट रूपले ती कुराहरूको सार देख्न सक्दैनन्। यसले तिनीहरूलाई देह र शैतानविरुद्ध विद्रोह गर्न कठिन तुल्याउँछ। साथै, मानिसहरू सधैँ यी नकारात्मक, उदास, र विकृत स्थितिहरूमा फस्छन्, र तिनीहरू परमेश्‍वरलाई प्रार्थना गर्ने वा उहाँलाई आदरभावले हेर्ने गर्दैनन्, बरु ती कुराहरूमा झारा टार्ने काम मात्र गर्छन्। फलस्वरूप, पवित्र आत्माले तिनीहरूमा काम गर्नुहुन्न, र अन्त्यमा तिनीहरू सत्यता बुझ्न असक्षम हुन्छन्, तिनीहरूले जे गर्छन् त्यसमा मार्गको कमी हुन्छ, र तिनीहरूले कुनै मामिला पनि प्रष्ट रूपमा देख्न सक्दैनन्। तँभित्रै अत्यन्तै धैरै नकारात्मक र प्रतिकूल चीजहरू छन्, र ती चीजहरूले तेरो हृदय भरिएको छ, त्यसैले तँ बारम्बार नकारात्मक, आत्मिक रूपमा उदास हुन्छस्, र तँ परमेश्‍वरबाट झन्झन् टाढा हुन्छस्, अनि झन्झन् कमजोर बन्छस्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरले खुलासा गर्नुभएका कुराहरू मेरो साँचो स्थिति थिए। वास्तवमा, मेरो क्षमता कस्तो छ भन्‍ने कुरा परमेश्‍वरलाई थाहा छ। मलाई प्रचारक कामबाट बर्खास्त गरिएपछि, मण्डलीले मलाई सुसमाचारको काम सम्हाल्न लगायो, किनभने तिनीहरूले धेरैथोक गर्नुपर्ने कामहरू मैले सम्हाल्न नसक्ने देखेका थिए। तर म निरन्तर मेरो कमजोर क्षमताको बन्धनमा परेकी थिएँ, र सुसमाचारको काममा कुनै नतिजाहरू नदेख्दा, समस्याहरू समीक्षा गरेर आफ्नो कर्तव्य कसरी राम्ररी निर्वाह गर्ने भनेर थाहा पाउन सिद्धान्तहरू खोज्नुको सट्टा, परमेश्‍वरले मलाई मुक्ति पाउने कुनै आशा नभएको बेकामेका रूपमा प्रकट गरिरहनुभएको छ भन्‍ने मलाई लाग्यो। म यति नकारात्मक भएँ कि मैले पूर्ण रूपमा हरेस खाएँ, र आफूले पूरा गर्न सक्‍ने कर्तव्य समेत पूरा गर्न सकिनँ। मेरो जीवन प्रवेशमा हानि मात्र भएन, मेरो कर्तव्यमा पनि ढिलाइ भयो। यदि म यस्तो नकारात्मक भइरहेँ भने, म परमेश्‍वरबाट अझै टाढा हुँदै जान्थेँ, र अन्त्यमा, मैले साँच्‍चै नै कुनै कर्तव्य निर्वाह गर्न पाउँदिनथिएँ। त्यो परमेश्‍वरले मलाई प्रकटन गर्नुभएको नभएर मैले आफूलाई हटाएको हुनेथियो।

त्यसपछि मलाई परमेश्‍वरका यी वचनहरू याद आयो: “प्रत्येक व्यक्तिसित सिद्ध बन्ने मौका हुन्छ: यति हो तँ इच्छुक हुनुपर्छ, यति हो तैँले खोजी गर्नुपर्छ, अन्त्यमा तँ यो नतिजा प्राप्त गर्न सक्षम हुनेछस् र तिमीहरूमध्ये एकै जना पनि त्यागिनेछैनौ। यदि तँ कमजोर क्षमताको छस् भने, तँसित मेरा मागहरू तेरो कमजोर योग्यताअनुरूप हुनेछ; यदि तँ उच्च क्षमताको छस् भने तँसित मेरा मागहरू तेरो उच्च क्षमताअनुरूप हुनेछ; यदि तँ अनजान र अशिक्षित छस् भने, तँसित मेरा मागहरू तेरो असाक्षरताअनुरूप हुनेछन्; यदि तँ साक्षर छस् भने, तँसित मेरा मागहरू तँ साक्षर छस् भन्‍ने तथ्यअनुरूप हुनेछन्; यदि तँ बुढेसकालमा छस् भने, तँसँग मेरा मागहरू तेरो उमेरअनुरूप हुनेछन्; यदि तँ अतिथि-सत्कार प्रदान गर्न सक्छस् भने, तँसँग मेरा मागहरू त्यस क्षमताअनुसार हुनेछन्; यदि तँ अतिथि-सत्कार गर्न सक्दिनँ, निश्‍चित कामहरू मात्र गर्न सक्छु भन्छस् भने, जस्तै सुसमाचार फैलाउने वा मण्डलीको रेखदेख गर्ने वा अन्य सामान्य कुराहरूमा सहभागी हुने, मैले तँलाई सिद्ध बनाउने काम तैँले गर्ने कामअनुसार हुनेछ। बफादार हुनु, अन्त्यसम्म समर्पित हुनु र परमेश्‍वरप्रति सर्वोच्च प्रेम प्राप्त गर्न खोज्नु—यो तैँले पूरा गर्नैपर्ने कुरा हो र यी तीन कुराभन्दा अझ राम्रा अभ्यासहरू छैनन्” (वचन, खण्ड १। परमेश्‍वरको देखापराइ र काम। मानिसको सामान्य जीवन पुनर्स्थापना गर्नु र उसलाई सुन्दर गन्तव्यमा लिएर जानु)। परमेश्‍वरका वचनहरूले मलाई गहिरोसँग छोए। मैले के देखेँ भने मानिसहरूप्रति परमेश्‍वरका मागहरू उच्च छैनन्, र तिनीहरूको क्षमता जस्तोसुकै भए पनि, परमेश्‍वरको अघि आउने हरेकले परमेश्‍वरका वचनहरूको भरणपोषणको आनन्द लिन्छ र मुक्तिको अवसर पाउँछ। परमेश्‍वरले मानिसहरूलाई सबैभन्दा बढी हदसम्‍म मुक्ति दिनुहुन्छ। व्यक्तिको क्षमतालाई परमेश्‍वरले पूर्वनिर्धारित गर्नुभएको हुन्छ, र व्यक्तिले कुन-कुन कर्तव्यहरू निर्वाह गर्न सक्छ भन्‍ने कुरा परमेश्‍वरलाई ठ्याक्‍कै थाहा हुन्छ। परमेश्‍वरले अज्ञानी वा कमजोर क्षमता भएको व्यक्तिलाई घृणा गर्नुहुन्‍न। उहाँका मागहरू सबैका लागि एउटै हुँदैनन्। बरु, उहाँले हरेक व्यक्तिको क्षमतासुहाउँदो कर्तव्यहरू बन्दोबस्त गर्नुहुन्छ र तिनीहरूको क्षमताको आधारमा तिनीहरूका लागि मागहरू तय गर्नुहुन्छ। व्यक्तिले आफ्नो कर्तव्य पूर्ण हृदयको समर्पण र मेहनतको साथ निर्वाह गर्छ भने, उसले परमेश्‍वरले तोक्‍नुभएका मापदण्डहरू पूरा नगरे पनि, परमेश्‍वरले उसलाई दोषी ठहराउनुहुनेछैन, न त उहाँले उसलाई त्याग्‍ने वा हटाउने बारेमा हल्का रूपमा नै निर्णय गर्नुहुनेछ। तर जब मेरो जीवनमा परिस्थितिहरू आइपरे, तब मैले परमेश्‍वरका अभिप्रायहरूको खोजी गरिनँ। मेरो कमजोर क्षमताको कारण मलाई प्रचारकबाट बर्खास्त गरिएपछि र मैले सुपरिवेक्षण गरिरहेको सुसमाचारको काममा कुनै परिणाम नदेखेपछि, म नकारात्मकतामा डुबेँ, अनि मेरो कमजोर क्षमताले गर्दा म बेकामे व्यक्ति बनेको छु भन्‍ने सोचेँ। मैले हरेस खाएँ र राजीनामा दिने बारेमा समेत सोचेँ। तर वास्तवमा, परमेश्‍वरले कहिल्यै पनि कमजोर क्षमता भएको व्यक्तिले मुक्ति पाउन सक्दैन भनेर भन्‍नुभएको छैन, न त उहाँले कहिल्यै पनि व्यक्तिको क्षमताभन्दा बाहिरका अति उच्च मागहरू नै तय गर्नुभएको छ। जब धेरै कामहरू समेट्ने कर्तव्यहरूका लागि मेरो क्षमता अपर्याप्त भयो, मण्डलीले मलाई मेरो क्षमता अनुसार सुसमाचारको काम सम्हाल्न लगायो, जसले गर्दा मैले तालिम लिने अवसर पाएँ। यदि मेरो कर्तव्यले कुनै नतिजाहरू दिएन भने, मैले यसका कारणहरूको बारेमा अनुसन्धान गर्नुपर्थ्यो, मेरा कमीकमजोरी पूर्ति गर्न अझै धेरै मेहनत गर्नुपर्थ्यो, र यो काम गर्न सक्दो गर्नुपर्थ्यो। यदि अन्तमा मलाई अयोग्यताको कारण बर्खास्त गरियो भने पनि, कम्तीमा पनि मलाई कुनै पछुतो हुनेथिएन। यी कुराहरू बुझेपछि, म आफ्नो कर्तव्यमा त्यति धेरै कमजोर क्षमताको बन्धनमा पर्न छोडेँ। मैले आफूलाई सुसमाचार प्रचार गर्ने सत्यताले सुसज्जित गर्न र सुसमाचारका चलचित्र र भिडियोहरू हेर्न थालेँ। जब मैले कुनै कुरा बुझेको हुन्थिनँ, तब म मेरा ब्रदर-सिस्टरहरूसँग यसको बारेमा कुराकानी र छलफल गर्थेँ। केही समयसम्म तालिम लिएपछि, मैले समस्याहरूलाई पहिलेको भन्दा स्पष्ट रूपमा देख्‍न थालेँ, मैले कठिनाइमा परेका मेरा ब्रदर-सिस्टरहरूलाई वास्तविक मार्गदर्शन र सहयोग प्रदान गर्न सकेँ, र काममा विचलनहरू हुँदा, म मेरा ब्रदर-सिस्टरहरूसँग मिलेर समीक्षा गर्थेँ। क्रमिक रूपमा, सुसमाचारको काममा केही सुधार देखिन थाल्यो।

पछि, मैले परमेश्‍वरका वचनहरूको एउटा खण्ड पढेँ जसले गर्दा मैले मेरा समस्याहरूका बारेमा अझै बढी बुझेँ। सर्वशक्तिमान्‌ परमेश्‍वर भन्‍नुहुन्छ: “गैरविश्‍वासीहरूमाझ एउटा भनाइ छ: ‘सित्तैँमा खाना पाइँदैन।’ ख्रीष्टविरोधीहरूले पनि यस्तो तर्क राख्छन्, र सोच्छन्, ‘यदि मैले तपाईँका लागि काम गरेँ भने, बद्लामा तपाईँ मलाई के दिनुहुन्छ? म केकस्ता फाइदाहरू प्राप्त गर्न सक्छु?’ यस प्रकृतिलाई कसरी सारांशीकरण गर्नुपर्छ? यो त नाफाद्वारा प्रेरित हुनु, अरू सबै कुराभन्दा पहिले नाफालाई राख्‍नु, अनि स्वार्थी र घृणित हुनु हो। ख्रीष्टविरोधीहरूको प्रकृति सार यही हो। तिनीहरू नाफा र आशिष्‌ प्राप्त गर्ने उद्देश्यले मात्रै परमेश्‍वरमा विश्‍वास गर्छन्। तिनीहरूले केही कष्ट भोगे पनि वा केही मूल्य चुकाए पनि, त्यो सबै परमेश्‍वरसँग सौदा गर्नका लागि हो। आशिष् र इनाम प्राप्त गर्ने तिनीहरूको अभिप्राय र इच्छा अत्यन्तै ठूलो हुन्छ, र तिनीहरू यस कुरामा कसिएर लागिरहन्छन्। तिनीहरू परमेश्‍वरले व्यक्त गरेका धेरै सत्यतामध्ये कुनैलाई पनि स्वीकार गर्दैनन्, तिनीहरू हृदयमा सधैँ के सोच्छन् भने परमेश्‍वरमा विश्‍वास गर्नु भनेको आशिष्‌ र राम्रो गन्तव्य प्राप्त गर्नु हो, यो सर्वोच्च सिद्धान्त हो, र यसलाई कुनै कुराले उछिन्न सक्दैन। तिनीहरू के सोच्छन् भने मानिसहरूले आशिष्‌ प्राप्त गर्नका लागि होइन भने परमेश्‍वरमा विश्‍वास गर्नु हुँदैन, र त्यो आशिष्‌का लागि होइन भने, परमेश्‍वरमा विश्‍वास गर्नुको कुनै अर्थ वा मूल्य हुँदैन, त्यसले यसको अर्थ र मूल्य गुमाउनेछ। के ख्रीष्टविरोधीहरूमा यी विचारहरू अरू कसैले हालिदिएको हुन्छ? के ती अरूको शिक्षा वा प्रभावबाट आएका हुन्छन्? होइन, ती कुरा ख्रीष्टविरोधीहरूको अन्तर्निहित प्रकृति सारद्वारा निर्धारित हुन्छन्, जुन कुरालाई कसैले पनि परिवर्तन गर्न सक्दैन” (वचन, खण्ड ४। ख्रीष्टविरोधीहरूको खुलासा। विषयवस्तु सात: तिनीहरू दुष्ट, कपटी, र छली हुन्छन् (भाग दुई))। परमेश्‍वरका वचनहरूबाट, मैले के बुझेँ भने आशिष्‌हरू पाउने मेरो अत्यधिक इच्छाको कारण मलाई नकारात्मकता र पीडा भएको हो। म “इनामविना औँलो पनि नउठाउनू,” र “नाफा नै मुख्य हो” जस्ता शैतानका विषहरूद्वारा नियन्त्रित भएकी थिएँ। मैले गर्ने सबै कुरा फाइदाको पछि लाग्‍ने कार्यद्वारा उत्प्रेरित थियो र यो आशिष्‌हरू प्राप्त गर्नमा लक्षित थियो। जब मैले सुरुमा परमेश्‍वरलाई भेट्टाएँ, म हरेक दिन बिहानै उठ्थेँ र राति अबेरसम्‍म काम गर्थेँ, स्वेच्छाले कष्ट भोग्थे र आफूलाई समर्पित गर्थेँ, किनभने मैले आफ्नो कर्तव्यमा अझै बढी लगनशीलता देखाएँ भने अझै सुन्दर गन्तव्य प्राप्त गर्नेछु भन्‍ने विश्‍वास गरेकी थिएँ। तर मेरो कमजोर क्षमताको कारण मलाई बर्खास्त गरिएपछि, मैले आफ्नो उत्प्रेरणा गुमाएँ। मलाई के लाग्यो भने क्षमताका समस्याहरू भ्रष्ट स्वभावहरू जस्ता होइनन् जसलाई परिवर्तन गर्न सकिन्छ। मलाई म यो स्थितिमा नै रहिरहन्छु, म संवर्धन गरिन लायक छैनँ, म काम नलाग्ने व्यक्ति मात्रै हुँ र मलाई पक्‍कै पनि हटाइनेछ भन्‍ने लाग्थ्यो। विशेष गरी सुसमाचारको काममा कुनै नतिजाहरू नआउँदा, मैले यो कुरालाई परमेश्‍वरले मलाई प्रकट गरी हटाउन लाग्‍नुभएको हो भनेर गलत बुझ्न पुगेँ। म नकारात्मक स्थितिमा जिएँ र आफूले गर्न सक्‍ने कर्तव्य निर्वाह गर्न लागिपर्न छोडेँ, र मैले आफ्नो कर्तव्य त्याग्‍ने बारेमा समेत विचार गरेँ। ममा साँच्‍चै नै मानवता थिएन! मैले के देखेँ भने, यतिका वर्ष आशिष्‌हरू प्राप्त गर्नका लागि मात्रै आफ्नो कर्तव्य निर्वाह गरिरहेकी रहेछु, मानौँ मैले बाहिरी संसारको मालिकका लागि काम गरिरहेकी छु जहाँ मैले तलब पाएमा म मेहनत गर्नेथिएँ, र नपाएमा काम छोड्नेथिएँ। मैले आफ्नो कर्तव्यमा सत्यता पछ्याइरहेकी थिइनँ, बरु राम्रो गन्तव्यका लागि सौदाबाजी गर्न यसलाई प्रयोग गर्न खोजिरहेकी थिएँ। मैले यसमा परमेश्‍वरलाई गलत रूपमा प्रयोग गर्ने र छल गर्ने प्रयास गरिरहेकी थिएँ। मेरो प्रकृति अत्यन्तै घृणित र दुष्ट थियो, र यसले गर्दा परमेश्‍वरलाई मप्रति साँच्‍चै नै घृणा गर्ने बनायो! मेरो कमजोर क्षमता र गहन भ्रष्टता हुँदाहुँदै पनि, परमेश्‍वरले अझै पनि मलाई तालिम लिने मौका दिनुभयो, तर मैले यसलाई कदर गरिनँ वा परमेश्‍वरलाई सन्तुष्ट पार्न आफ्नो कर्तव्य राम्ररी निर्वाह गर्ने प्रयास गरिनँ। बरु, मैले उहाँसँग सौदाबाजी गर्न खोजेँ। म परमेश्‍वरप्रति साँच्‍चै ऋणी थिएँ! परमेश्‍वरमाथिको मेरो विश्‍वासमार्फत आशिष्‌हरू प्राप्त गर्ने बारेमा रहेका मेरा अभिप्राय र दृष्टिकोणहरू प्रकट गर्नका लागि परमेश्‍वरले यो परिस्थिति मिलाउनुभएकोमा म कृतज्ञ भएँ। यसले गर्दा मैले समयमा नै मेरा विचलनहरूलाई पहिचान गर्न र सुधार गर्न सकेँ, नत्र भने, मैले सत्यता पछ्याउनुको सट्टा आशिष्‌हरू पछ्याइरहने थिएँ, र अन्तिममा, म साँच्‍चै नै मुक्तिभन्दा बाहिर जानेथिएँ।

परमेश्‍वरका वचनहरूको एउटा खण्डले मलाई गहन रूपमा छोयो। सर्वशक्तिमान्‌ परमेश्‍वर भन्‍नुहुन्छ: “‘मेरो क्षमता कम भए पनि, मसँग इमानदार हृदय छ।’ यी वचनहरू अत्यन्तै वास्तविक सुनिन्छन्, र परमेश्‍वरले मानिसबाट गर्नुहुने एउटा मागबारे कुरा गर्छ। कस्तो माग? यो माग के हो भने, यदि मानिसहरूमा क्षमताको कमी छ भने, त्यो संसारको अन्त्य होइन, तर उनीहरूमा इमानदार हृदय हुनुपर्छ र छ भने, उनीहरूले परमेश्‍वरको अनुमोदन प्राप्त गर्न सक्छन्। तेरो परिस्थिति वा पृष्ठभूमि जस्तोसुकै भए पनि, तँ इमानदार व्यक्ति हुनुपर्छ, इमानदारीसाथ बोल्नुपर्छ, इमानदारीसाथ व्यवहार गर्नुपर्छ, तेरो सम्पूर्ण मनमस्तिष्कले आफ्नो कर्तव्य पूरा गर्न सक्‍नुपर्छ, तँ आफ्नो कर्तव्य निभाउनमा निष्ठावान् हुनुपर्छ, तैँले झारा टार्न खोज्नु हुँदैन, छट्टु वा छली व्यक्ति हुनुहुँदैन, झुट बोल्नु वा धोका दिनु हुँदैन, र घुमाएर कुरा गर्नुहुँदैन। तँ त्यस्तो व्यक्ति बन्‍नुपर्छ, जसले सत्यताअनुसार कार्य गर्छ, र जो सत्यतालाई पछ्याउँछ। धेरै मानिसहरू आफ्नो क्षमता कमजोर भएको र आफूले कहिल्यै आफ्नो कर्तव्य राम्ररी वा मापदण्डअनुरूप ननिभाएको सोच्छन्। तिनीहरूले आफूले गर्ने काम सक्दो राम्ररी गर्छन्, तर कहिल्यै सिद्धान्त बुझ्न सक्दैनन् र अझै पनि त्यत्ति राम्रा परिणामहरू प्राप्त गर्न सक्दैनन्। अन्ततः, उनीहरू केवल आफू कम क्षमताको भएको गुनासो गर्छन् अनि नकारात्मक हुन्छन्। त्यसोभए, के कमजोर क्षमता भएको व्यक्तिका लागि अघि बढ्ने मार्ग नै छैन त? कमजोर क्षमता हुनु कुनै घातक रोग होइन र परमेश्‍वरले कमजोर क्षमता भएका मानिसहरूलाई म मुक्ति नै दिन्नँ भनेर कहिल्यै भन्नुभएन। परमेश्‍वरले पहिले भन्नुभएझैँ, उहाँ इमानदार तर अज्ञानी व्यक्तिहरूले गर्दा दुखी बन्नुहुन्छ। अज्ञानी हुनुको अर्थ के हो? अज्ञानता धेरैजसो कमजोर क्षमता हुँदा देखा पर्छ। जब मानिसहरू कमजोर क्षमताका हुन्छन्, तब तिनीहरूमा सत्यताबारे सतही बुझाइ हुन्छ। यो विशिष्ट वा पर्याप्त व्यावहारिक हुँदैन, र प्रायः सतही स्तर वा शाब्दिक बुझाइमा सीमित हुन्छ—यो धर्मसिद्धान्त र प्रावधानहरूमा सीमित हुन्छ। त्यसैले तिनीहरूले धेरै समस्याहरूलाई बुझ्न सक्दैनन् र कर्तव्य निर्वाह गर्दा कहिल्यै सिद्धान्तहरू आत्मसात् गर्न, वा आफ्नो कर्तव्य राम्ररी निभाउन सक्दैनन्। त्यसोभए, के परमेश्‍वरले कमजोर क्षमता भएका मानिसहरू चाहनुहुन्न? (चाहनुहुन्छ।) परमेश्‍वरले मानिसलाई कुन मार्ग वा दिशा देखाउनुहुन्छ? (इमानदार व्यक्ति बन्ने।) के त्यति भनेर मात्र तिमीहरू इमानदार व्यक्ति बन्न सक्छौ? (सक्दैनौँ, हामीमा इमानदार व्यक्तिको प्रकटीकरण हुनैपर्छ।) इमानदार व्यक्तिका प्रकटीकरणहरू के-के हुन्? पहिलो, परमेश्‍वरका वचनहरूप्रति कुनै शङ्का नहुनु। यो इमानदार व्यक्तिको एउटा प्रकटीकरण हो। यसबाहेक, सबैभन्दा महत्त्वपूर्ण प्रकटीकरण भनेको सबै कुरामा सत्यता खोजी र अभ्यास गर्नु हो—यो सबैभन्दा महत्त्वपूर्ण कुरा हो। तँ आफू इमानदार छु भन्छस्, तर सधैँ परमेश्‍वरका वचनहरूलाई तेरो दिमागको पछाडिको भागमा धकेलेर राख्छस् र जे मन लाग्यो त्यही गर्छस् भने, के त्यो इमानदार व्यक्तिको प्रकटीकरण हो त? तँ भन्छस्, ‘मेरो क्षमता कम भए पनि मसँग इमानदार हृदय छ।’ तापनि जब तँमाथि कुनै कर्तव्य आइलाग्छ, तँ कष्ट भोग्‍नुपर्ला वा आफूले त्यो काम राम्रोसँग गरिएन भने, त्यसको जिम्मेवारी लिनुपर्ला भनी डराउँछस्, त्यसकारण तँ आफ्नो कर्तव्यबाट तर्किन बहानाहरू बनाउँछस् वा त्यो गर्न अरू कसैलाई सिफारिस गर्छस्। के यो इमानदार व्यक्तिको प्रकटीकरण हो र? अवश्य होइन। त्यसो भए, इमानदार व्यक्तिले कस्तो व्यवहार गर्नुपर्छ? तिनीहरू परमेश्‍वरका बन्दोबस्तहरूमा समर्पित हुनुपर्छ, आफूले निभाउनुपर्ने कर्तव्यमा बफादार भएर लाग्‍नुपर्छ, र परमेश्‍वरका अभिप्रायहरूलाई सन्तुष्ट पार्न लागिपर्नुपर्छ। यसले आफूलाई धेरै तरिकामा प्रकट गर्छ। एउटा तरिका हो, आफ्ना देहगत हितहरूलाई विचार नगरी आफ्नो कर्तव्य इमानदार हृदयले स्वीकार गर्नु, यसबारे आधा मनको नहुनु र आफ्नो फाइदाको लागि षड्यन्त्र नगर्नु। ती इमानदारीका प्रकटीकरणहरू हुन्। अर्को तरिका भनेको आफ्‍नो कर्तव्य राम्ररी निभाउन आफ्‍नो सारा हृदय र बल लगाउनु, सबै काम उचित रूपमा गर्नु, र परमेश्‍वरलाई सन्तुष्ट पार्नको लागि आफ्‍नो कर्तव्यमा आफ्‍नो हृदय र प्रेम लगाउनु हो। इमानदार व्यक्तिसँग आफ्नो कर्तव्य निर्वाह गर्दा हुनुपर्ने प्रकटीकरणहरू यिनै हुन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूबाट, मैले के बुझेँ भने कमजोर क्षमता भएका मानिसहरूमा समस्याहरूका बारेमा सतही बुझाइ हुने भए पनि, यदि तिनीहरूमा इमानदार हृदय छ भने, तिनीहरूले साँचो रूपमा सत्यताको खोजी गर्छन्, र आफ्नो सारा हृदय र शक्तिले आफ्नो कर्तव्य निर्वाह गर्छन् भने, तिनीहरूको जीवन क्रमिक रूपमा सुधार हुन सक्छ, र अन्त्यमा, तिनीहरूले मुक्ति पाउन सक्छन्। मेरो क्षमता साँच्‍चै नै कमजोर थियो। ममा समस्याहरूलाई सतही रूपमा मात्रै हेर्ने प्रवृत्ति थियो र मैले सिद्धान्तहरूलाई लचकताको साथ लागू गर्न सक्दिनथिएँ। तर खराब क्षमता घातक रोग होइन भनेर परमेश्‍वरले भन्‍नुहुन्छ, र मैले परमेश्‍वरका मागहरू अनुसार इमानदार व्यक्ति बन्‍ने अभ्यास गर्न सकेँ, आफूले छर्लङ्ग देख्‍न नसक्‍ने समस्याहरूका बारेमा परमेश्‍वरलाई प्रार्थना गर्न र उहाँमा अझै बढी भर पर्न सकेँ, आफूलाई उपयुक्त सत्यताहरूले सुसज्जित गर्ने प्रयास गर्न सकेँ, र कठिनाइहरूको सामना गर्दा सत्यता बुझेका मानिसहरूसँग सक्रिय रूपमा सङ्गति गर्न सकेँ भने, मैले मेरा कमीकमजोरी पूर्ति गर्न र आफ्नो कर्तव्यमा केही नतिजाहरू प्राप्त गर्न सक्छु। मैले आदर गरेको प्रचारकको बारेमा पनि सोचेँ। उनले आफ्नो कर्तव्यमा समस्याहरू समाधान गर्न र नतिजाहरू प्राप्त गर्न सत्यतामा सङ्गति गर्न सक्थिन्, तर उनले आफ्नो कर्तव्य लगनशीलताको साथ पूरा गरेकी र पवित्र आत्माको काम प्राप्त गरेकी हुनाले चाहिँ यस्तो भएको थियो। तर पछि उनी भ्रष्ट स्वभावमा जिइन्, उनले ख्याति र प्राप्तिका लागि प्रतिस्पर्धा गर्न थालिन्, र आफ्नो उचित काममा ध्यान दिन छोडिन्, र उनको कर्तव्यले कुनै नतिजा ल्याउन सकेन। ब्रदर-सिस्टरहरूले सङ्गति र सहयोग गर्दा पनि, उनले पश्चात्ताप गरिनन्, र अन्त्यमा, उनलाई बर्खास्त गरियो र हटाइयो। यसले के देखायो भने व्यक्तिमा राम्रो क्षमता भए पनि, उसले सत्यता पछ्याएन भने उसले पवित्र आत्माको काम प्राप्त गर्नेछैन र आफ्नो कर्तव्यमा असल नतिजाहरू हासिल गर्न सक्दैन। मेरो क्षमता कमजोर भए पनि, यो मैले सत्यता वा केही पनि बुझ्न नसक्‍ने गरी भने कमजोर थिएन। उदाहरणका लागि, मेरो सुसमाचारको कर्तव्यमा, यदि मैले आफ्नो भविष्यका सम्भावनाहरूमा ध्यान नदिएर आफ्नो कर्तव्य विवेकशील रूपमा निर्वाह गरेँ, अनि आफूलाई थाहा नभएका कुरा सिक्न र बुझ्न मेहनत गरेँ भने, मैले अझै पनि आफ्नो कर्तव्यमा केही नतिजाहरू हासिल गर्न सक्थेँ। मैले के देखेँ भने “कमजोर क्षमता छ भने व्यक्तिले आफ्नो कर्तव्य राम्ररी पूरा गर्न सक्दैन र मुक्ति पाउन सक्दैन, र राम्रो क्षमता भएको व्यक्तिले मात्रै मुक्ति पाउन सक्छ” भन्‍ने मेरो पहिलेको विश्‍वास पूर्ण रूपमा हास्यास्पद र भ्रमपूर्ण थियो र यो सत्यता अनुरूप पटक्‍कै थिएन!

पछि, मैले परमेश्‍वरका वचनहरूको अर्को खण्ड पढेँ: “परमेश्‍वरले कैयौँ वचनहरू व्यक्त गर्नुभएको छ, र यसो गर्नुभन्दा पहिले, उहाँले तयारीको धेरै काम अघि बढाउनुभयो। यदि तैँले अन्त्यमा उहाँले व्यक्त गर्नुभएका यी वचनहरू पछ्याइनस् वा तँ यी वचनहरूमा प्रवेश गरिनस् भने, परमेश्‍वरले तँलाई कस्तो नजरले हेर्नुहुनेछ? परमेश्‍वरले तेरो बारेमा कस्तो फैसला गर्नुहुनेछ? यो कुरा दिनको उज्यालोझैँ स्पष्ट छ। त्यसकारण, हरेक व्यक्तिको हकमा कुरा गर्दा, तेरो क्षमता, तेरो उमेर, वा तैँले परमेश्‍वरमा विश्‍वास गरेको वर्ष सङ्ख्या जे-जति भए पनि, तैँले सत्यता पछ्याउने मार्गतर्फ प्रयास लगाउनुपर्छ। तैँले कुनै पनि वस्तुगत कारणलाई जोड दिनु हुँदैन; तैँले निःसर्त सत्यता पछ्याउनुपर्छ। झारा टार्दै नबस्। मानौँ तैँले सत्यता पछ्याइलाई आफ्नो जीवनमा ठूलो मामलाका रूपमा लिन्छस्, र यसतर्फ लागिपर्छस् र मेहनत गर्छस्, र सायद अन्त्यमा तैँले तेरो पछ्याइमा प्राप्त गरेका र हासिल गर्न सकेका सत्यता तैँले चाहना गरेको जस्तो नहुन सक्छ, तर परमेश्‍वरले सत्यताको तेरो पछ्याइमा तैँले राख्ने मनोवृत्ति र तेरो निष्कपटताका आधारमा तँलाई उचित गन्तव्य दिनेछु भनी भन्‍नुहुन्छ—त्यो कति अद्भुत हुनेछ! अहिलेका लागि तेरो गन्तव्य वा परिणाम कस्तो हुनेछ, अनि के हुनेछ र भविष्य कस्तो छ, वा तँ प्रकोपबाट जोगिन सक्‍नेछस् र मर्नेछैनस् कि भन्ने कुरामा केन्द्रित नहो—यी कुराहरूका बारेमा सोच्‍ने वा यी कुराहरूका बारेमा अनुरोधहरू गर्ने नगर्। परमेश्‍वरका वचन र उहाँका मागहरूमा मात्रै केन्द्रित हो, र सत्यता पछ्याउन, आफ्‍नो कर्तव्य राम्ररी पूरा गर्न, परमेश्‍वरका अभिप्रायहरू पूरा गर्न पुग्, र परमेश्‍वरको छ हजार वर्षको प्रतीक्षा, र उहाँको छ हजार वर्षको अपेक्षालाई खिन्‍न तुल्याउनबाट जोगिई। परमेश्‍वरलाई अलि सान्त्वना दे; तँमा आशा छ भन्‍ने उहाँलाई देखा, र तँमा उहाँका कामना साकार हुन दे। मलाई भन्, यदि तैँले त्यसो गरिस् भने के परमेश्‍वरले तँलाई अन्यायपूर्ण व्यवहार गर्नुहुनेथियो? अवश्यै गर्नुहुनेथिएन! अनि यदि अन्तिम नतिजाहरू तैँले कामना गरेजस्तो छैनन् भने पनि, सृजित प्राणीका रूपमा तैँले त्यो तथ्यलाई कसरी लिनुपर्छ? तँ कुनै व्यक्तिगत योजनाहरू नराखी, सबै कुरामा परमेश्‍वरका योजनाबद्ध कार्य र प्रबन्धहरूमा समर्पित हुनुपर्छ। के सृष्टि गरिएको प्राणीले लिनुपर्ने दृष्टिकोण यही होइन र? (हो।) यस्तो मानसिकता राख्‍नु सही हुन्छ” (वचन, खण्ड ६। सत्यताको पछ्याइबारे। मानिसले किन सत्यता पछ्याउनै पर्छ)। परमेश्‍वरका वचनहरूबाट, मैले के देखेँ भने परमेश्‍वर धर्मी हुनुहुन्छ, र उहाँले व्यक्तिसँग सत्यता छ कि छैन भन्‍ने कुराको आधारमा उसको नतिजा निर्धारित गर्नुहुन्छ। मेरो क्षमता कमजोर भए पनि, मैले आफूलाई नकारात्मक रूपमा सीमित गर्नु हुँदैनथियो। म निरन्तर लागिपर्नुपर्थ्यो, मैले सत्यता पछ्याउनुपर्थ्यो, र आफ्नो स्वभावमा परिवर्तन गर्न खोज्‍नुपर्थ्यो। मैले आफ्नो कर्तव्यमा आफ्ना जिम्मेवारीहरू पूरा गर्नुपर्थ्यो र सक्दो प्रयास गर्नुपर्थ्यो, र अन्त्यमा मेरो परिणाम र गन्तव्य राम्रो भए पनि नभए पनि, म परमेश्‍वरको सार्वभौमिकता र बन्दोबस्तहरूमा समर्पित हुनुपर्थ्यो। सृजित प्राणीको रूपमा ममा हुनुपर्ने समझ यही थियो। प्रचारकको रूपमा काम गर्दा होस् वा सुसमाचारको कर्तव्य निर्वाह गर्दा होस्, मेरा अनुभवहरूका बारेमा चिन्तन गर्दा, मैले नतिजा ल्याउन नसक्नु मेरो कमजोर क्षमताका कारण मात्रै भएको थिएन, तर मैले निरन्तर आफूलाई सीमित गरिरहेकी हुनाले, कमजोर क्षमता घातक रोग हो भन्‍ने विश्‍वास गरेकी हुनाले, र मैले आफूलाई सुधार गर्न नखोजेकी वा सत्यताले सुसज्जित गर्न प्रयास नगरेकी हुनाले भएको थियो। जब म समस्याहरू छर्लङ्ग देख्‍न सक्थिनँ, तब म सत्यताको खोजी वा अरूसँग सङ्गति गर्दिनथिएँ, त्यसकारण परिणाम स्वरूप, मैले कुनै प्रगति गरिनँ। भविष्यमा, मैले काममा जस्तोसुकै समस्याहरूको सामना गरे पनि, म अबदेखि मेरो कमजोर क्षमताको बन्धनमा पर्नु हुँदैनथियो, मैले तिनलाई सही रूपमा सामना गरी समाधानहरूका लागि सत्यताको खोजी गर्नुपर्थ्यो। मैले नबुझेका सत्यता वा मैले देख्‍न नसक्‍ने समस्याहरूका हकमा, मैले आफूलाई सुसज्जित गर्न र सिक्नका लागि वास्तवमा अझै बढी मूल्य चुकाउनुपर्थ्यो। मैले परमेश्‍वरसँग इमानदार भएर सहकार्य गरेमा अवश्य नै प्रगति गर्नेथिएँ। जब मैले यसको बारेमा यसरी विचार गरेँ, तब मलाई आफ्नो कर्तव्यमा अझै सहज र दृढ महसुस भयो। विगतमा, म प्रायजसो मेरो कमजोर क्षमताको बारेमा कुरा गर्थेँ, र “कम क्षमताको” भन्‍ने ती शब्दहरू मलाई कसिलो गरी बाँध्‍ने श्राप जस्तै थिए, जसले गर्दा म तिक्तता र थकानमा डुबिरहन्थेँ र मैले जीवनमा कुनै प्रगति हुँदैनथ्यो। अहिले, मैले हृदयमा स्वतन्त्रताको अनुभूति गरेँ। अघि बढ्दै जाँदा, आफ्नो कर्तव्य पूरा गर्ने क्रममा, मैले परमेश्‍वरका वचनहरू अनुसार अभ्यास गर्ने कार्यमा ध्यान दिएँ, र मेरा कमीकमजोरी र त्रुटीहरूका हकमा, म आफूलाई उपयुक्त सत्यता सिद्धान्तहरूद्वारा सुसज्जित गर्थेँ। मैले नबुझेका कुराहरूका हकमा, म परमेश्‍वरलाई प्रार्थना गर्थेँ र अनुभवी सिस्टरहरूबाट सिक्थेँ। यसरी, मैले आफ्नो कर्तव्यमा परमेश्‍वरको मार्गदर्शन महसुस गरेँ, सिद्धान्तहरू अझै राम्ररी बुझेँ, र मैले पहिले अस्पष्ट रहेका समस्याहरूका बारेमा अझै स्पष्ट बुझाइ प्राप्त गरेँ, र सुसमाचारको कामले पनि केही नतिजाहरू दिएको थियो। ममा अझै पनि धेरै कमी भए पनि, म आफ्नो कर्तव्य राम्ररी निर्वाह गर्न परमेश्‍वरमा भर पर्न तयार छु। परमेश्‍वर धन्यवाद!


९५. आफूले काममा लगाउनेहरूलाई कहिल्यै शङ्का नगर्नुका परिणामहरू

एब्बी, अमेरिका

म मण्डलीमा सुसमाचार डिकनका रूपमा सेवा गर्थें। आफैले सुसमाचार फैलाउनुबाहेक, म सुसमाचार कामदारहरूको कर्तव्य निर्वाहनको सुपरिवेक्षण र अनुगमन पनि गर्थें। जो आफ्नो कर्तव्यमा झारा टार्न उद्दत हुन्थे, उनीहरूलाई नजिकबाट निगरानी गर्थेँ। उदाहरणका लागि, उनीहरूका सम्भावित सुसमाचार ग्रहणकर्ताहरूको अवस्था कस्तो छ र उनीहरूले कसरी सङ्गति गर्छन् र गवाही दिन्छन् भन्‍ने कुरा म होसियारीसाथ बुझ्थेँ। कहिलेकाहीँ उनीहरू आफ्नो कर्तव्यमा गैरजिम्मेवार भएको पाउँदा, म उनीहरूलाई काटछाँट गर्थेँ र उनीहरूका समस्याहरू खुलासा गरिदिन्थेँ। तर, आफ्नो कर्तव्यमा सामान्यतया लगनशील भएका केही ब्रदर-सिस्टरहरूलाई भने म तिनीहरूलाई कुनै कठिनाइ आइपरेको छ कि भनेर संक्षिप्त रूपमा सोध्ने मात्र गर्थें। उनीहरूले आफ्नो जिम्मेवारी पूरा नगर्लान् वा कामचोरी गर्लान् भनेर मैले कहिल्यै सोचिनँ। मैले यस्तो पनि सोचेँ, “यदि मैले उनीहरूको कामलाई नजिकबाट अनुगमन गरेँ भने, उनीहरूले मलाई उनीहरूमाथि भरोसा छैन भन्ठान्नेछन् र? यदि उनीहरूले मेरो बारेमा नकारात्मक धारणा बनाए भने, उनीहरूसँग घुलमिल हुन अप्ठ्यारो हुनेछ।” त्यसकारण, म विस्तृत रूपमा उनीहरूको कामको अनुगमन वा सुपरिवेक्षण बिरलै गर्थें।

एक दिन, मसँग सहकार्य गर्ने सिस्टरबाट मैले एउटा सन्देश पाएँ। उनले रिपोर्ट गरिन् कि सोनिया सुसमाचार फैलाउने काममा जिम्मेवार छैनन्, गाह्रो पर्दा पछि हट्छिन्, र त्यसले काममा ढिलाइ भइरहेको छ। यो सन्देशले मलाई छक्क पार्‍यो, मैले सोचेँ, “कतै गल्ती भयो कि? सोनिया सामान्यतया आफ्नो कर्तव्यमा निकै लगनशील छिन्। उनमा यी समस्याहरू कसरी हुन सक्छन् र?” मैले यसबारे बुझ्छु भनेर वचन दिए तापनि, मलाई यस्ता कुराहरू साँच्चै भएका थिए भन्‍ने विश्वास थिएन। त्यसैले, मैले सोनियालाई उनको सुसमाचार प्रचारको अवस्थाबारे छोटकरीमा मात्र सोधेँ। उनले मलाई भनिन् कि हालसालै उनले सुसमाचार प्रचारमा केही कठिनाइहरू सामना गरेकी छिन्। उनका केही सम्भावित सुसमाचार ग्रहणकर्ताहरूमा धेरै धार्मिक धारणाहरू थिए, अनि अरूले चाहिँ उनका सन्देशहरूको जवाफ दिँदैनथे। त्यस समयमा, मैले सोचेँ, “के मैले कुनै समस्या छ कि छैन भनेर हेर्न उनको काम जाँच्नुपर्छ?” तर त्यसपछि मैले सोचेँ, “सोनिया सामान्यतया आफ्नो कर्तव्यप्रति राम्रो मनोवृत्ति राख्छिन्। यदि मैले उनको काम राम्ररी जाँच गरेँ भने, के उनले मैले उनीमाथि भरोसा नगरेको र उनलाई शङ्का गरेको महसुस गर्छिन् होला? त्यसो हो भने, हामी हरेक दिन भेट्दा कति अप्ठ्यारो होला! यदि उनले मेरो बारेमा नराम्रो धारणा बनाइन् भने, भविष्यमा उनीसँग सहकार्य गर्न गाह्रो हुनेछ। यसबाहेक, सोनिया पहिले सुसमाचार डिकन थिइन्, त्यसैले, उनले नतिजा हासिल गर्न कसरी काम गर्ने भनेर जानेको हुनुपर्छ। उनी गैरजिम्मेवार हुने र कठिनाइमा पछि हट्ने छैनन्। उनले केही कारणहरू उल्लेख गरेकाले, उनले साँच्चै कठिनाइहरूको सामना गरिरहेकी हुनुपर्छ।” त्यसैले, मैले यसबारे थप खोजीनिती गरिनँ। केही दिनपछि, मसँग सहकार्य गर्ने सिस्टरले फेरि रिपोर्ट गरिन् कि सोनिया सुसमाचार प्रचारमा जिम्मेवार छैनन्, उनी सम्भावित सुसमाचार ग्रहणकर्ताहरूलाई सङ्गति गर्नमा र गवाही दिनमा प्रयास लगाउँदिनन्। यस पटक, मलाई केही गडबड भएको महसुस भयो। सहकर्मी सिस्टरले लगातार सोनियाका समस्याहरू रिपोर्ट गरेकी हुनाले, मैले उप्रान्त त्यसलाई बेवास्ता गर्न मिल्दैनथ्यो। त्यसैले, मैले तुरुन्तै सोनियासँग कुरा गरेँ, हरेक सम्भावित सुसमाचार ग्रहणकर्ताको विस्तृत अवस्थाबारे सोधेँ। यो जाँचले साँच्चै केही समस्याहरू खुलासा गर्यो: उनका केही सम्भावित सुसमाचार ग्रहणकर्ताहरू दुई वा तीन पटक भेलामा सहभागी भएका थिए, तर उनलाई उनीहरूको अवस्थाबारे केही थाहा थिएन, र उनी उनीहरूका समस्या र धारणाहरूबारे पनि अनजान थिइन्। उनले केही सम्भावित सुसमाचार ग्रहणकर्ताहरूलाई त केही संक्षिप्त अभिवादन सन्देशहरू मात्र पठाएकी रहिछन्, थप अनुगमन र सङ्गति गरेकी थिइनन्। उनले धेरै उपयुक्त सम्भावित सुसमाचार ग्रहणकर्ताहरूलाई त्यागेकी समेत रहिछिन्। यी समस्याहरू देखेर, म स्तब्ध भएँ। सोनियाको व्यवहार मैले सोचेजस्तो भन्दा पूर्णतया फरक थियो। मेरो विचारमा, उनी आफ्नो कर्तव्यमा लगनशील र जिम्मेवार थिइन्, त्यसैले मैले उनको कामको अनुगमन गर्दा उनीमाथि ठूलो विश्वास गरेकी थिएँ, उनलाई कुनै समस्या नपर्ला भन्‍ने सोचेकी थिएँ। उनमा केही समस्याहरू देख्दा पनि, मैले तिनलाई गम्भीर रूपमा लिइनँ। मैले आफैलाई प्रश्न गर्न थालेँ: मैले उनलाई किन यति धेरै विश्वास गरेँ? मैले किन अरूलाई गरेजस्तै उनको कामलाई विस्तृत रूपमा अनुगमन गरिनँ र बुझिनँ? मलाई मनमनै निकै हप्की महसुस भयो। मैले अहिले उनका समस्याहरू पत्ता लगाएको भए पनि, आखिरमा, पहिले नै भइसकेको नोक्सानीको पूर्ति गर्न धेरै ढिलो भइसकेको थियो।

चिन्तन गर्दै गर्दा, मैले परमेश्‍वरका वचनको एक खण्ड पढेँ: “झूटा अगुवाहरूमा एउटा घातक अवगुण हुन्छ: तिनीहरू आफ्नै कल्पनामाथि भर परेर मानिसहरूलाई भरोसा गरिहाल्‍छन्। अनि यो सत्यतालाई नबुझेको कारणले हुने हो, होइन र? परमेश्‍वरका वचनहरूले भ्रष्ट मानवजातिको सार कसरी खुलासा गर्छन्? परमेश्‍वरले ती मानिसहरूलाई भरोसा गर्नुहुन्‍न भने तिनीहरूले चाहिँ किन भरोसा गर्नुपर्‍यो? झूटा अगुवाहरू अत्यन्तै अहङ्कारी र पाखण्डी हुन्छन्, होइन र? तिनीहरूले के सोच्छन् भने, ‘मैले यस व्यक्तिलाई गलत रूपमा मूल्याङ्कन गरेको हुन सक्‍ने सम्भावना छैन, मैले उचित भनी मूल्याङ्कन गरेको यो व्यक्तिमा कुनै पनि समस्याहरू हुनु हुँदैन; ऊ अवश्य नै खाने, पिउने, र मनोरञ्जन गर्ने काममा लिप्त हुने व्यक्ति होइन। तिनीहरू अवश्य नै विश्‍वसनीय र भरोसायोग्य छन्। तिनीहरू परिवर्तन हुनेछैनन्; यदि परिवर्तन भए भने, म नै तिनीहरूको बारेमा गलत थिएँ भन्ने अर्थ लाग्‍छ, होइन र?’ यो कस्तो प्रकारको तर्क हो? के तँ कुनै प्रकारको विशेषज्ञ होस्? के तँसँग एक्स-रेको जस्तै दृष्टि छ? के तँसँग यो विशेष सीप छ? तँ कुनै व्यक्तिसित एक-दुई वर्ष बस्न सक्छस् तर तिनीहरूको प्रकृति र सारलाई पूर्ण रूपले उदाङ्गो पार्ने उचित वातावरणविना तैँले तिनीहरू कस्ता छन् भनी देख्न सक्छस् र? यदि तिनीहरू परमेश्‍वरद्वारा प्रकाश नगरिएका भए, तँ तिनीहरूसित तीनदेखि पाँच वर्षसम्म पनि एक साथ रहन सक्थिस् र पनि तिनीहरूसित कस्तो प्रकृति सार छ भन्ने कुरा देख्न तैँले अझै संघर्ष गर्नुपर्थ्यो। अनि तैँले तिनीहरूलाई विरलै देख्ने, तिनीहरूसित विरलै रहने अवस्थामा त यो झन् कति साँचो हुन्छ? तैँले झूटा अगुवाहरूले व्यक्तिको अस्थायी हाउभाउ वा अरू कसैले तिनीहरूको बारेमा गरेको सकारात्मक मूल्याङ्कन्‌को आधारमा उसलाई निर्धक्‍क विश्‍वास गर्छस्, र त्यस्तो व्यक्तिलाई मण्डलीको कामको जिम्मेवारी दिने दुस्साहस गर्छस्। यसमा, के तिनीहरू अत्यन्तै अन्धो बनिरहेका हुँदैनन् र? के तिनीहरूले लापरवाह व्यवहार गरिरहेका हुँदैनन् र? अनि, झूटा अगुवाहरूले यसरी काम गर्दा, के तिनीहरू अत्यन्तै गैरजिम्मवारपूर्ण भइरहेका हुँदैनन् र?” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (३))। परमेश्‍वरले खुलासा गर्नुहुन्छ कि झुटा अगुवाहरू आफ्नो काममा गैरजिम्मेवार हुन्छन्, साथै उनीहरू अहङ्कारी र आत्म-धर्मी हुन्छन्। आफूले मानिसहरूलाई सही रूपमा मूल्याङ्कन गर्न सक्छु भन्ठानेर उनीहरू मानिसहरूलाई अन्धाधुन्ध विश्वास गर्छन्, जसले काममा हानि पुर्‍याउँछ। म पनि सोनियाको हकमा गैरजिम्मेवार भएकी थिएँ। मैले सोचेकी थिएँ कि उनी पहिले सुसमाचार डिकन भएकीले र उनले विगतका कर्तव्यका लागि राम्रो मूल्याङ्कन, पाएकीले उनले सायद कुनै समस्या निम्त्याउने छैनन्। म ढुक्क भएकी थिएँ र उनलाई सुपरिवेक्षण नगरी काम गर्न दिएकी थिएँ, त्यसैले मैले उनको काम जाँच गर्दा हरेक पटक झारा मात्र टारेकी थिएँ। काममा त्रुटिहरू देखा परेपछि र मसँग सहकार्य गर्ने सिस्टरले सोनियाका समस्याहरू रिपोर्ट गरेपछि पनि, मैले अझै विश्वास गरिनँ, सोनिया त्यस्तो व्यक्ति होइनन् भन्‍ने सोचेँ। म केवल औपचारिकताका लागि कामकुरा कस्तो चलिरहेको छ भनेर सोध्ने गर्थेँ, र मैले उनका केही बहानाका आधारमा उनलाई अन्धाधुन्ध विश्वास गरेकी थिएँ। मसँग सहकार्य गर्ने सिस्टरले मलाई दोस्रो पटक सम्झाएपछि मात्र मैले ढिलो गरी सोनियाको कामको अनुगमन गरेँ। तर त्यतिबेलासम्म, क्षति भइसकेको थियो। परमेश्‍वर सुपरिवेक्षकहरूले कामको सुपरिवेक्षण र अनुगमन गरून् भन्ने माग गर्नुहुन्छ। तर, मैले चाहिँ मानिसहरूलाई अन्धाधुन्ध विश्वास गरेकी थिएँ, वास्तविक काम गरेकी थिइनँ। म साँच्चै गैरजिम्मेवार भएकी थिएँ! यो कुरा बुझ्दा म पश्चात्ताप र ग्लानिले भरिएँ।

पछि, मैले मार्गदर्शन खोज्न जारी राखेँ—मैले सोनियाको कामको सुपरिवेक्षण किन गरेकी थिइनँ? भक्ति-सङ्गीतको दौरान, मैले परमेश्‍वरका वचनको एक खण्ड पढेँ: “‘न त आफूले रोजगार दिनेहरूलाई शङ्का गर्ने, न त आफूले शङ्का गर्नेहरूलाई रोजगार दिने’ भन्ने वाक्यांश धेरैजसो मानिसले पहिले सुनेको कुरा हो। तिमीहरूलाई यो वाक्यांश सही लाग्छ कि गलत? (गलत।) तिमीहरूलाई यो गलत लाग्ने भए पनि, त्यसले किन अझै तिमीहरूको वास्तविक जीवनमा प्रभाव पार्न सक्छ? तिमीहरूलाई यस्ता कुराहरू आइपर्दा, यो दृष्टिकोण पैदा हुनेछ। त्यसले तँलाई केही हदसम्म बाधा दिनेछ, र त्यसले तँलाई बाधा दिएपछि तेरो काम प्रभावित हुनेछ। त्यसैले, यदि तँलाई यो गलत लाग्छ र तैँले यो गलत हो भनेर निर्धारित गरिसकेको छस् भने, किन तँ अझै त्यसद्वारा प्रभावित हुन्छस् र किन तँ आफूलाई आराम दिन अझै त्यो प्रयोग गर्छस्? (किनभने मानिसहरू सत्यता बुझ्दैनन्, तिनीहरू परमेश्वरका वचनअनुसार अभ्यास गर्नयोग्य हुँदैनन्, त्यसैले तिनीहरूले संसारसँग व्यवहार गर्ने शैतानको दर्शनलाई अभ्यासका लागि आफ्नो सिद्धान्त वा मापदण्डका रूपमा लिनेछन्।) यो एउटा कारण हो। अरू कारण पनि छन्? (किनभने यो वाक्यांश मानिसहरूको दैहिक रुचिसँग तुलनात्मक रूपले मेल खान्छ, अनि तिनीहरूले सत्यता नबुझ्दा स्वाभाविक रूपले यो वाक्यांशअनुसार कार्य गर्नेछन्।) मानिसहरू सत्यता नबुझ्दा मात्र यस्तो हुने होइनन्, तिनीहरू सत्यता बुझ्दासमेत सत्यताअनुसार अभ्यास गर्न सक्षम नहुन सक्छन्। यो वाक्यांश ‘मानिसहरूको दैहिक रुचिसँग तुलनात्मक रूपले मेल खानु’ सही कुरा हो। मानिसहरूले सत्यता अभ्यास गर्नुभन्दा आफ्ना दैहिक रुचिहरू जोगाउन धूर्त चाल वा संसारसँग व्यवहार गर्ने शैतानी दर्शन पछ्याउँछन्। त्यसबाहेक, तिनीहरूसँग यसो गर्ने आधार छ। त्यो आधार के हो? त्यो के हो भने, यस वाक्यांशलाई जनमानसले सही भनेर व्यापक रूपमा स्विकार्छन्। तिनीहरूले यस वाक्यांशअनुसार कामकुरा गर्दा, अरू सबैका अगाडि तिनीहरूको कार्य मान्य हुन सक्छ र तिनीहरू आलोचनामुक्त हुन सक्छन्। नैतिक दृष्टिकोणबाट हेरे पनि वा कानुनी दृष्टिकोणबाट हेरे पनि, वा पारम्परिक धारणाको दृष्टिकोणबाट हेरे पनि, यो खरो उत्रने दृष्टिकोण र अभ्यास हो। त्यसैले, जब तँ सत्यता अभ्यास गर्न इच्छुक हुँदैनस् वा जब तँ त्यो बुझ्दैनस्, तब तँ बरु परमेश्वरलाई चिढ्याउँछस्, सत्यता उल्लङ्घन गर्छस्, र पछि हटेर नैतिक सीमा उल्लङ्घन नहुने स्थानमा जान्छस्। अनि यो स्थान के हो? त्यो तैँले ‘न त आफूले रोजगार दिनेहरूलाई शङ्का गर्ने, न त आफूले शङ्का गर्नेहरूलाई रोजगार दिने’ सीमा हो। पछि हटेर यस स्थानमा जाँदा र यो वाक्यांशअनुसार कार्य गर्दा, तँलाई मनोशान्ति मिल्नेछ। किन त्यसले तँलाई मनोशान्ति दिन्छ? किनभने अरू सबैले पनि यसरी नै सोच्छन्। त्यसबाहेक, तेरो हृदयले सबै अपराधी हुँदा कानुन लागु गर्न सकिन्न भन्ने धारणा पनि पाल्छ, र तँ सोच्छस्, ‘सबै जना यसरी सोच्छन्। मैले यस वाक्यांशअनुसार अभ्यास गरेँ भने, परमेश्वरले मलाई निन्दा गरे पनि केही फरक पर्नेछैन, किनभने जे भए पनि म परमेश्वरलाई देख्न सक्दिनँ वा पवित्र आत्मालाई छुन सक्दिनँ। कम्तीमा अरूका नजरमा, म मानव गुण भएको, अलिकति विवेक भएको व्यक्ति ठहरिनेछु।’ तँ यी ‘मानव गुण’ का खातिर, मानिसहरूलाई तँप्रति वैरभावको नजरले नहेर्न लगाउनका लागि सत्यतालाई विश्वासघात गर्ने छनौट गर्छस्। त्यसपछि सबै जनाले तँलाई राम्रो ठान्नेछन्, तेरो आलोचना हुनेछैन, र तँ आरामदायी जीवन जिउनेछस् र तैँले मनोशान्ति पाउनेछस्—तैँले खोज्ने भनेको मनोशान्ति हो। के यो मनोशान्ति सत्यताप्रति व्यक्तिको प्रेमको प्रकटीकरण हो? (अहँ, होइन।) त्यसोभए, यो कस्तो स्वभाव हो? के यसमा छलीपन हुन्छ? हो, त्यसमा छलीपन हुन्छ” (वचन, खण्ड ४। ख्रीष्टविरोधीहरूको खुलासा। परिशिष्ट एक: सत्यता के हो)। परमेश्‍वरका वचनको ज्योतिमा आफूलाई हेर्दा, मैले बुझेँ कि मैले सोनियाको कामको सुपरिवेक्षण नगर्नु “कसैलाई काममा लाउनु छ भने, त्यसमाथि शङ्का नगर्नू; शङ्का लाग्छ भने, त्यसलाई काममा नलाउनू” भन्ने संसारसँग व्यवहार गर्ने शैतानी दर्शनद्वारा म शाषित भएकीले रहेछ। मैले सोचेकी थिएँ कि, कसैलाई काममा लगाउनुको अर्थ उनीहरू शङ्काको धेराभन्दा बाहिर हुनु हो; नत्र, त्यो उनीहरूलाई विश्वास नगर्नु हुन्छ। यदि मैले सोनियाको काम विस्तृत रूपमा जाँच गरेँ भने, कतै उनले मैले उनलाई विश्वास नगरेको महसुस गर्छिन् कि र मेरो विरुद्धमा पूर्वाग्रह राख्छिन् कि भनेर म चिन्तित थिएँ। त्यसैले, मैले उनको कामलाई अनुगमन गरेकी थिइनँ, र आफ्नो जिम्मेवारी पूरा गर्न असफल भएकी थिएँ, जसले काममा ढिलाइ भएको थियो। मैले आफ्नो प्रतिष्ठा र हैसियत जोगाउन सकूँ भनेर कसैलाई चिढ्याउनबाट बच्नका लागि नै “कसैलाई काममा लाउनु छ भने, त्यसमाथि शङ्का नगर्नू; शङ्का लाग्छ भने, त्यसलाई काममा नलाउनू” भन्ने उचित देखिने औचित्यलाई कामको सुपरिवेक्षण र जाँच नगर्न बहानाका रूपमा प्रयोग गरेकी थिएँ। मैले जे प्रकट गरेकी थिएँ, त्यो मेरो स्वार्थी र छली शैतानी स्वभाव थियो। मैले परमेश्‍वरमा विश्वास गरेकी र उहाँलाई पछ्याएकी, उहाँका वचन खाएकी र पिएकी अनि आफ्नो कर्तव्य पूरा गरेकी बाहे तापनि, मैले परमेश्‍वरका वचनलाई आफूलाई आचरणमा ढाल्ने र कार्य गर्ने सिद्धान्त मानेकी थिइनँ, र परिस्थितिहरू आइपर्दा, म तिनलाई सम्हाल्न अझै पनि शैतानी दर्शनमा भर परेकी थिएँ, कामको सुपरिवेक्षण वा निरीक्षण गर्न बेवास्ता गरेकी, आफ्नो कर्तव्यमा जिम्मेवारी पूरा गर्न असफल भएकी थिएँ। मैले परमेश्‍वरको प्रतिरोध गरेकी र उहाँलाई धोका दिएकी थिएँ। यो कुरा बुझ्दा म डराएँ, र शैतानी दर्शन अनुसार जिउँदा आफैलाई हानि मात्र पुग्ने रहेछ भनेर पनि मैले बुझेँ।

पछि, मैले परमेश्‍वरका वचनको अर्को खण्ड पढेँ: “के तिमीहरू ‘न त आफूले रोजगार दिनेहरूलाई शङ्का गर्ने न त आफूले शङ्का गर्नेहरूलाई रोजगार दिने’ भन्‍ने दृष्टिकोण सही छ भनेर विश्‍वास गर्छौ? के यो वाक्यांश सत्यता हो? परमेश्‍वरको घरका काममा र आफ्‍नो कर्तव्य पूरा गर्ने क्रममा ऊ किन यो वाक्यांशको प्रयोग गर्छ? यहाँ, समस्या के हो? ‘न त आफूले रोजगार दिनेहरूलाई शङ्का गर्ने न त आफूले शङ्का गर्नेहरूलाई रोजगार दिने’ भन्ने भनाइ अवश्य नै गैरविश्‍वासीका शब्‍दहरू, शैतानबाट आएका शब्दहरू हुन्—र पनि किन ऊ तिनलाई सत्यताका रूपमा लिन्छ? ती सही हुन् कि गलत हुन् भनेर किन ऊ भन्‍न सक्दैन? यी स्पष्ट रूपमै मान्छेका शब्‍दहरू, भ्रष्ट मानवजातिका शब्‍दहरू हुन्, ती सत्यता हुँदै होइनन्, ती परमेश्‍वरका वचनहरूको पूर्णविपरीत छन्, र तिनलाई मानिसका कार्यहरू, व्यवहार, र परमेश्‍वरको आराधनाको मापदण्डका रूपमा लिनु हुँदैन। त्यसो भए, यो वाक्यांशलाई कसरी लिनुपर्छ? यदि तँ साँच्‍चै नै खुट्ट्याउन सक्छस् भने, तैँले तेरो अभ्यासको सिद्धान्तका रूपमा यसको सट्टा कस्तो निर्दय सिद्धान्त प्रयोग गर्नुपर्छ? त्यो मापदण्ड, ‘आफ्‍नो सारा हृदय, सारा प्राण र सारा मनले आफ्‍नो कर्तव्य पूरा गर्नु’ भन्‍ने हुनुपर्छ। सारा हृदय, सारा प्राण, र सारा मनले काम गर्नु भनेको कोहीद्वारा नियन्त्रित नहुनु हो; यो एउटै हृदय र मनको हुनु हो, त्योबाहेक अरू केही होइन। यो तेरो जिम्‍मेवारी र कर्तव्य हो, र यसलाई तैँले राम्ररी पूरा गर्नुपर्छ, किनभने यो गर्ने एकदमै प्राकृतिक र न्यायोयित कुरा हो। तैँले जस्तोसुकै समस्याहरू सामना गरे पनि, सिद्धान्तहरूअनुसार काम गर्नुपर्छ। जसरी सम्‍हाल्‍नुपर्ने हो, त्यसरी सम्‍हाल्; यदि काटछाँट जरुरी हुन्छ भने, त्यसै गर्, र बर्खास्त गर्नुपर्छ भने, त्यसै गर्। सङ्क्षेपमा भन्दा, परमेश्‍वरका वचनहरू र सत्यताअनुसार काम गर्। के यो सिद्धान्त होइन र? के यो ‘न त आफूले रोजगार दिनेहरूलाई शङ्का गर्ने न त आफूले शङ्का गर्नेहरूलाई रोजगार दिने’ भन्‍ने वाक्यांशको ठिकविपरीत छैन र? न त आफूले रोजगार दिनेहरूलाई शङ्का गर्ने न त आफूले शङ्का गर्नेहरूलाई रोजगार दिने भनेको के हो? यसको अर्थ यदि तैँले कुनै व्यक्तिलाई रोजगारी दिइस् भने, तैँले ऊमाथि शङ्का गर्नु हुँदैन, उसलाई लगाम लगाउन छोड्नुपर्छ, उसलाई सुपरिवेक्षण गर्नु हुँदैन, र उसलाई जसरी मन लाग्छ त्यसरी काम गर्न दिनुपर्छ; र यदि तँलाई त्यस व्यक्तिप्रति शङ्का लाग्छ भने, तैँले उसलाई काममा लगाउनु हुँदैन। के यसको अर्थ यही होइन र? यो अत्यन्तै गलत छ। मानवजातिलाई शैतानले अत्यन्तै गहन रूपमा भ्रष्ट तुल्याएको छ। हरेक व्यक्तिमा शैतानी स्वभाव हुन्छ, र उसले परमेश्‍वरलाई विश्वासघात गर्न र उहाँको प्रतिरोध गर्न सक्छ। यो भन्‍न सकिन्छ कि कोही पनि भरपर्दो हुँदैन। यदि व्यक्तिले पृथ्वीका नाममा कसम खान्छ भने पनि, यसको कुनै अर्थ हुँदैन, किनभने मानिसहरू आफ्नो भ्रष्ट स्वभावद्वारा नियन्त्रित हुन्छन् र आफूलाई गर्न सक्दैनन्। तिनीहरूले आफ्‍नो भ्रष्ट स्वभावको समस्या समाधान गर्न, र परमेश्‍वरको विरोध गर्ने र उहाँलाई धोका दिने समस्या पूर्ण रूपमा हटाउन सक्‍ने बन्‍नुभन्दा पहिले, तिनीहरूले परमेश्‍वरको न्याय र सजाय स्वीकार गर्नुपर्छ, र मान्छेको पापको जड समाधान गर्नुपर्छ। परमेश्‍वरको न्याय र शुद्धीकरण अनुभव गरेर मुक्ति हासिल नगरेकाहरू भरपर्दो हुँदैनन्। तिनीहरू भरोसा गर्न लायक हुँदैनन्। त्यसकारण, तैँले जब कसैलाई प्रयोग गर्छस्, तब तिनीहरूलाई सुपरिवेक्षण गर्ने र निर्देशन दिने गर्नैपर्छ। साथै, तैँले तिनीहरूलाई काटछाँट गर्ने, र बारम्‍बार सत्यतामा सङ्गति दिने गर्नैपर्छ, अनि यसरी मात्रै तैँले तिनीहरूलाई निरन्तर प्रयोग गर्न सकिन्छ कि सकिँदैन भनेर स्पष्ट देख्‍न सक्‍नेछस्। यदि कतिपय मानिसले सत्यता स्विकार्न, काटछाँट स्विकार्न, निष्ठापूर्वक कर्तव्य निर्वाह गर्न, र जीवनमा निरन्तर प्रगति गर्न सक्छन् भने, तिनीहरू मात्रै प्रयोग गर्न योग्य मानिस हुन्छन्” (वचन, खण्ड ४। ख्रीष्टविरोधीहरूको खुलासा। परिशिष्ट एक: सत्यता के हो)। परमेश्‍वरका वचनले मानिसहरूलाई अभ्यासको मार्ग औँल्याउँछन्। व्यक्तिगत प्रतिष्ठा वा हितमा हानि पुगे पनि नपुगे पनि, परमेश्‍वरको मागअनुसार आफ्नो कर्तव्य पूरा गर्नु मैले पालन गर्नुपर्ने सिद्धान्त हो। एक सुपरिवेक्षकका रूपमा, कामको सुपरिवेक्षण र अनुगमन गर्नु मेरो काम हो। उनीहरू जोसुकै भए तापनि, जबसम्म उनीहरू मेरो जिम्मेवारीको दायराभित्र पर्छन्, मैले उनीहरूको सुपरिवेक्षण र अनुगमन गर्नैपर्छ। उनीहरू झाराटारुवा, गैरजिम्मेवार भइरहेको, वा उनीहरूले सिद्धान्तहरू उल्लङ्घन गरिरहेको देखेँ भने, मैले उनीहरूलाई मद्दत गर्नुपर्छ, सच्याउनुपर्छ, र काटछाँट गर्नुपर्छ। यदि उनीहरूले अझै पनि सुधार गर्दैनन् भने, उनीहरूलाई नयाँ काममा खटाउन वा बर्खास्त गर्न आवश्यक हुन्छ। मैले लगाम छोड्नु र मानिसहरूलाई अन्धाधुन्ध विश्वास गर्नु हुँदैन, किनकि यी गैरजिम्मेवार र मूर्ख हुनुका प्रकटीकरणहरू हुन्। हामी शैतानद्वारा गहिरो रूपमा भ्रष्ट पारिएका छौं र प्रायः हाम्रो भ्रष्ट स्वभावअनुसार जिउँछौं, आफ्नो कर्तव्यमा झाराटारुवा बन्छौँ र कामचोरी गर्न छलकपटको सहारा लिन्छौँ। हाम्रो भ्रष्ट स्वभाव शुद्ध नभएसम्म, कसैमाथि भर पर्न सकिँदैन। त्यसैले, मानिसहरूलाई अगुवा र कामदारहरूले सुपरिवेक्षण गर्न आवश्यक छ। यो मानिसहरूलाई अझ राम्रोसँग आफ्नो कर्तव्य पूरा गर्न उत्प्रेरित गर्नका लागि पनि हो। सोनिया पहिले सुसमाचार डिकन हुने गरेकी र सामान्यतया आफ्नो कर्तव्यमा लगनशील र जिम्मेवार भएकी भए पनि, बर्खास्त भएपछि उनी आफूमा कमजोर क्षमता छ भनी आफूलाई सीमित गर्ने स्थितिमा बाँचिरहेकी थिइन्। उनी आफ्नो नयाँ कर्तव्यमा केही नकारात्मक र निष्क्रिय बनेकी थिइन्, जसले गर्दा धेरै काम समयमै पूरा हुन सकेन। उनको कामको अनुगमन वा सुपरिवेक्षण नगर्दा, मैले समयमै उनको स्थितिको समस्या पत्ता लगाउन वा सम्बोधन गर्न सकेकी थिइनँ।

मैले परमेश्‍वरका वचनको अर्को खण्ड पढेँ र वास्तविक काम गर्नका लागि पछ्याउनुपर्ने केही मार्गहरू प्राप्त गरेँ। परमेश्‍वर भन्‍नुहुन्छ: “एउटा अगुवा र कार्यकर्ताले जुनसुकै महत्त्वपूर्ण काम गरे तापनि, अनि यो कामको प्रकृति जस्तोसुकै भए तापनि, तिनीहरूको पहिलो प्राथमिकता भनेको त्यो काम कस्तो भइरहेको छ भनेर बुझ्नु र बोध गर्नु हो। तिनीहरू कामकुरालाई अनुगमन गर्न र प्रश्‍नहरू सोध्‍न अनि प्रत्यक्ष सूचना प्राप्त गर्न त्यहाँ व्यक्तिगत रूपमा उपस्थित हुनुपर्छ। तिनीहरूले केवल हल्लाको भरमा चल्ने वा अरूका विवरणहरू सुन्‍ने गर्नु हुँदै हुँदैन। बरु, तिनीहरूले व्यावसायिक कामहरूमा कर्मचारीहरूको परिस्थिति कस्तो छ, काम कसरी अघि बढिरहेको छ भनेर नियाल्नुपर्छ, र के-कस्ता कठिनाइहरू छन्, माथिका मापदण्डहरूसित कुनै क्षेत्रहरू बेमेलमा छन् कि, सिद्धान्तहरू उल्लङ्घन भएका छन् कि, कुनै बाधा वा अवरोधहरू छन् कि, व्यावसायिक कामका सम्बन्धमा कुनै आवश्यक सामान वा त्यससम्बन्धि प्रशिक्षण सामग्रीहरूको कमी छ कि भनेर बुझ्नुपर्छ—तिनीहरूले यी सबै कुरामाथि निरन्तर निगरानी राखिरहनुपर्छ। तिनीहरूले जति वटा विवरणहरू सुने तापनि वा हल्लाबाट जति नै जानकारी पाए पनि, यी कुनै पनि कुरा व्यक्तिगत रूपमा भेटघाट गरे जतिको राम्रो हुँदैन; तिनीहरूले आफ्नै आँखाले कामकुरा हेर्दा अझ बढी सही र भरपर्दो हुन्छ; तिनीहरू परिस्थितिका सम्पूर्ण पक्षहरूसित परिचित भइसकेपछि, तिनीहरूलाई के भइरहेको छ भन्‍ने कुराको राम्रो ज्ञान हुन्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (४))। परमेश्‍वरका वचनबाट, मैले बुझेँ कि काम गर्दा, हामीले मानिसहरूलाई अन्धाधुन्ध विश्वास गर्न वा काम सुम्पिएपछि लगाम छोड्न सक्दैनौं। हामीले व्यक्तिगत रूपमा मानिसहरूको कामको सुपरिवेक्षण र जाँच गर्नुपर्छ। यसबाहेक, एक पटक मात्र जाँच गरेर पुग्दैन; हामीले निश्चित कालखण्डसम्म यसलाई जाँच्नु आवश्यक छ। हामी ब्रदर-सिस्टरहरूको कामको प्रगति र विशेष परिस्थितिका बारेमा आफ्नो मनमा स्पष्ट हुनुपर्छ। यसरी मात्र हामीले उनीहरूका समस्याहरू तुरुन्तै पहिचान गर्न र कुराहरू सच्याउन सङ्गति गर्न सक्छौं। अन्यथा, तिनले काममा हानि पुर्‍याउन सक्छन्। यो कुरा बुझेपछि, मैले परमेश्‍वरलाई प्रार्थना गर्दै पश्चात्ताप गर्ने, परमेश्‍वरको मागअनुसार आफ्नो कर्तव्य पूरा गर्ने, र आफ्नो काम राम्ररी गर्ने इच्छा व्यक्त गरेँ। त्यसपछिका दिनहरूमा, जब मैले कामको अनुगमन गरेँ, मैले ब्रदर-सिस्टरहरूको काम कसरी चलिरहेको छ भनी सचेत रूपमा जाँच गरेँ, उनीहरूको पृष्ठभूमि वा सुसमाचार प्रचारमा उनीहरूको अनुभव जेसुकै भए तापनि, मैले तिनीहरूलाई एउटै तरिकाले सुपरिवेक्षण र अनुगमन गरेँ।

पछि, मैले सिस्टर लिडियाको कामको अनुगमन गर्नुपर्ने भयो। उनले पहिले मसँग सहकार्य गरिसकेकी थिइन्, र सुरुमा, मैले सोचेँ, “उनलाई काम कसरी गर्ने थाहा छ। सायद उनलाई मेरो सुपरिवेक्षण आवश्यक छैन होला।” तर जब यो सोच आयो, मैले यो गलत हो भन्ने बुझेँ। मैले त्यस उप्रान्त “काममा लगाउनेलाई कहिल्यै शङ्का नगर्नू” भन्ने शैतानी दर्शनका आधारमा आफ्नो कर्तव्य पूरा गर्न मिल्दैनथ्यो। त्यसैले मैले लिडियाको काम कस्तो भइरहेको छ भनी होसियारीसाथ बुझ्ने कोसिस गरेँ। एक पटक, मैले उनको कामको नतिजामा गिरावट आएको देखेँ। सुरुमा मैले उनलाई सम्झाएँ, तर पछि कुनै खास सुधार भएन। त्यसैले म उनी जिम्मेवार भएको काममा सीधै संलग्न भएँ। मैले ब्रदर-सिस्टरहरूसँग कुरा गरेँ, कामको वास्तविक अवस्था बुझ्न खोजेँ, र मैले साँच्चै केही समस्याहरू पत्ता लगाएँ। मैले लिडियालाई ती कुराहरू औंल्याइदिएपछि, उनको कर्तव्यको प्रभावकारिता केही हदसम्म सुधारियो। लिडियाले पनि भनिन् कि उनको कामको यस्तो सुपरिवेक्षण र निरीक्षण लाभदायक थियो, किनकि उनले हालसालै आफ्नो कर्तव्यमा साँच्चै ढिलासुस्ती गरिरहेकी थिइन्। यो सुपरिवेक्षणले सम्झाउने र हौसला दिने काम गर्‍यो भनेर पनि उनले बताइन्। यसरी अभ्यास गर्दा, मैले पनि धेरै ढुक्क महसुस गरेँ। मैले अनुभव गरेका यी बोध र रूपान्तरणहरू सबै परमेश्‍वरका वचनहरूको मार्गदर्शनका परिणाम हुन्। म परमेश्‍वरप्रति धेरै आभारी छु!


९६. ईर्ष्यामुक्त हुँदा

सन् २०२१ को सुरुतिर, मैले प्रचारकको रूपमा सेवा गरिहेको थिएँ र मण्डलीको काम रेखदेख गर्न ब्रदर म्याथ्युसँग सहकार्य गर्थेँ। मैले त्यो कर्तव्य भर्खरै थालेको थिएँ र मैले अझै नबुझेका कुरा धेरै थिए, त्यसैले म प्रायः उनलाई प्रश्‍नहरू सोध्‍ने गर्थेँ। त्यो समयमा, म्याथ्युले आफ्नो कर्तव्यमा देखाएका भ्रष्ट स्वभावहरूबारे मलाई प्रायः बताउँथे। समय बित्दै जाँदा, मैले उनलाई तुच्छ ठान्‍न थालेँ। मलाई आफू उनीजस्तो भ्रष्ट छैनँ र उनीसँग सहकार्य गर्नु मेरो लागि लाभदायी छैन भन्‍ने लाग्यो। मैले आफूलाई उनीभन्दा उत्तम ठानेँ। मैले यस्तोसमेत सोचेँ: “उनी कसरी पहिला प्रचारक भए? म उनको अगुवा थिएँ। मैले पो उनलाई प्रचारक कसरी बन्‍ने भनेर बताउनुपर्ने हो, उनले मलाई बताउने होइन। उनी पहिला प्रचारक बनेको हुनाले, सबैले उनलाई धेरै आदर गर्छन्।” मैले यो स्विकार्नै सकिनँ, र उनीभन्दा म राम्रो गर्न सक्छु भन्‍ने मलाई थाहा थियो। उनलाई उछिन्‍न, म प्रायः हाम्रो कामलाई दाँज्ने गर्थेँ। उदाहरणको लागि, म्याथ्युले मलाई उनका सबै काम भ्याउन आफूसँग समय नभएको कुरा बताउँदा, म खुसी हुन्थेँ, किनभने मैले आफ्नो जिम्मामा भएका सबै काम सिध्याइसकेको हुन्थेँ, र यसरी उच्‍च अगुवाले मेरो अझ धेरै मान गर्नेछन् भनेर मलाई थाहा थियो। तर अचम्मको कुरा, म्याथ्युले आफ्नो जिम्मामा रहेको काममा एकदमै राम्रो गरे। एक दिन, उच्‍च अगुवाले हामीलाई मलजलकर्ताको रूपमा तालिम दिन सकिने केही मानिस पहिचान गर्न भन्‍नुभयो। म्याथ्युले दुई दिनमै ३ जना भेट्टाइसकेका थिए। म चिन्तित भएँ र सोचेँ: “मैले छिटो नगरी हुँदैन। कम्तीमा पनि म्याथ्युले जति त गर्नैपर्छ। नत्र, उनले मैलेभन्दा बढी प्रशंसा कमाउनेछन्।” त्यसैले, मैले केवल तीन दिनमै सात जना मानिस खोजेँ। मैले म्याथ्युले भन्दा राम्रो गरेकोमा मलाई एकदमै सन्तुष्ट लाग्यो। तर अगुवाले मलाई ती उमेदवारहरूको परिस्थितिबारे सोधपुछ गर्न आउँदा, तिनीहरूमध्ये कोही पनि मलजलकर्ताको रूपमा सेवा गर्न उपयुक्त नभएको निर्क्योल गरे। मैले तिनीहरूलाई उमेदवारको रूपमा पहिचान गर्दा तिनीहरूको वास्तविक परिस्थितिबारे बुझेको थिइनँ। तर म्याथ्युका उमेदवारहरू सबै उपयुक्त ठहरिए—तिनीहरूमा क्षमता थियो, असल मानवता थियो, तिनीहरू सत्यतालाई प्रेम गर्थे र परमेश्‍वरको लागि आफूलाई समर्पित गर्न इच्छुक थिए। ती तीन दिनका काम सबै बेकार भएका थिए र म असाध्यै निराश भएँ। मलाई म्याथ्युप्रति ईर्ष्या पनि लाग्‍न थाल्यो। किन उनले आफ्नो कर्तव्यमा सधैँ यति राम्रा नतिजा निकाल्छन्? अनि मचाहिँ किन सक्दिनँ? उनले हाम्रा समूहहरूमा उत्साहसाथ परमेश्‍वरका वचनहरू बताउँथे, र मेरो जिम्मामा रहेको कामको समेत अनुगमन गर्थे—उनको छेउमा आफ्नो पहिचान बनाउने मसँग कुनै उपाय थिएन। म उनीदेखि असाध्यै दिक्‍क भएँ र उनलाई घृणासमेत गर्न थालेँ। किन मैले आफ्नो कर्तव्य उनीसँग गर्नुपरेको? उनी अरूको नजरमा त्यति धेरै आएको मलाई मन परेन र म उनको काममा नतिजा नआऊन् भन्‍ने कामना गर्थेँ। मैले ख्यातिको लागि होड गरिरहेँ, आफ्ना तौरतरिका बदलिनँ।

त्यो अवधिमा, मैले सिस्टर एनाइसको काम रेखदेख गरिरहेको थिएँ, उनी मण्डली अगुवा थिइन्। उनी खराब स्थितिमा थिइन् किनकि उनले आफ्नो कर्तव्य राम्रोसँग गरिरहेकी थिइनन्, त्यसैले मलाई अगुवाले उनलाई केही मदत गर्न लगाए। तर मैले उनलाई सम्पर्क गर्दा, उनले खोजी र सङ्गति गर्न म्याथ्युलाई मदत मागिसकेको कुरा बताइन्, र म्याथ्युले उनलाई परमेश्‍वरका वचनहरू प्रदान गरेका र समस्या समाधान गर्न मदत गरेका थिए। यसले गर्दा मलाई मेरो कुनै काम छैन जस्तो लाग्यो। म्याथ्युले मेरो काममा हात हालेकोमा म एकदमै बेखुस भएँ। ती मण्डली अगुवा मेरो रेखदेखमा थिइन् र मैले आफ्नो कर्तव्य पूरा गरिरहेको छैनँ, समस्या हल गरिरहेको छैनँ भनेर मानिसहरूले सोचेको म चाहन्‍नथेँ। यसबारे जति सोचेँ, त्यति नै मलाई रिस उठ्यो र तबदेखि म्याथ्युसँग सहकार्य गर्न साँच्‍चै मन लागेन। म एक्लै काम गर्न चाहन्थेँ किनकि तब म मानिसहरूलाई मप्रति ध्यानाकर्षण गराउन सक्थेँ। त्यसपछि, मैले आफ्ना कर्तव्यहरू पूरा गर्दा उनलाई पन्छाउने प्रयास गरेँ। एकपटक, म्याथ्युले मलाई एउटा भेलामा हामीले सङ्गति गर्ने समस्याबारे छलफल गर्न अनुरोध गरे। उनले मलाई फोन र मेसेज गरे, तर मैले उनलाई जानाजान बेवास्ता गरेँ। म उनीसँग कुनै कुरा पनि छलफल गर्न चाहन्‍नथेँ। उनले मलाई कामबारे प्रश्‍नहरू सोध्दा, म समयमै उत्तर दिँदिनथेँ, र उनले मलाई भेलामा सङ्गति गर्न अनुरोध गर्दा, म जानाजान चुपो लागेर बस्थेँ र उनलाई नै सङ्गति गर्न भन्थेँ। म मनमनै सोच्थेँ: “आखिर, तिमी यहाँ भइञ्‍जेल, ब्रदर-सिस्टरहरूले मलाई याद गर्ने होइनन् क्यारे। अनि, सङ्गति गर्नुको के अर्थ छ र?” एउटा भेलाको दौरान, म्याथ्युले सङ्गति सिध्याएपछि मेरो राय मागे। उनले अति धेरै सङ्गति गरेका छन् र मैले भन्‍न चाहेको सबै कुरा भनेका छन् भनेर मैले सोचेँ, त्यसकारण म निकै बेखुस थिएँ। त्यसैले, मैले उनलाई भनेँ: “तपाईंले अहङ्कारी स्वभावले सङ्गति गर्दै हुनुहुन्छ। तपाईंले आफ्नो भ्रष्ट प्रकृतिलाई खुलासा गर्नुभएन, र आफ्नो केही बुझाइबारे मात्र अस्पष्ट छलफल गर्नुभयो। तपाईंले रूपरेखा मात्र बताउनुभयो, तर विस्तारमा छलफल गर्नुभएन।” मैले भनेको कुरा सही होइन भनेर थाहा थियो—मैले त्यो जानाजान भनेको थिएँ। म उनको उत्साह घटाउन मात्र चाहन्थेँ, ताकि उनले भावी भेलाहरूमा त्यति धेरै नबोलून्। उनले मलाई मेरो काम कस्तो चल्दै छ भनेर वा अन्य कुराबारे सोध्‍न मेसेज गर्दा, म उत्तर दिँदिनथेँ। त्यसपछि उनले म उनीसँग सहकार्य गर्न चाहँदिनँ भनेर थाहा पाउनेछन् भन्‍ने मैले सोचेँ। म उनलाई मलाई मेसेज पठाउन रोक्‍नसमेत चाहन्थेँ। म केवल उनले छोडेर गएको र मलाई मेरा प्रतिभाहरू उजागर गर्न केही ठाउँ दिएको चाहन्थेँ। म पनि उनले जस्तै आफ्नो कर्तव्य पूर्ण-समय निर्वाह गर्न चाहन्थेँ, ताकि ब्रदर-सिस्टरहरूलाई मेरो आवश्यकता पर्नासाथ, म उनीहरूका लागि तुरुन्तै उपलब्ध हुन सकूँ। त्यसो गर्दा उनीहरू सबैले मेरो मान गर्ने थिए। म मेरो सांसारिक जागिर छोडेर आफ्नो कर्तव्यमा पूर्णतया समर्पित हुन चाहन्थेँ, तर जीवन धान्‍न र परिवार पाल्न मलाई अझै काम त चाहिन्थ्यो। म्याथ्युले जस्तो आफ्नो कर्तव्यमा आफूलाई पूर्ण-समय समर्पित गर्न नसकेकोमा म निकै निराश भएँ। मैले यस्तोसमेत सोचेँ: “मैले प्रचारकको काम छोड्नुपर्ला। त्यसो गर्दा मैले म्याथ्युसँग सहकार्य गर्नुपर्दैन। मैले अर्को कर्तव्य फेरेँ भने मलाई उनको प्रभाव पर्नेछैन र म आफ्नो पहिचान बनाउन सक्छु।” तर वास्तवमा मैले प्रचारकको काम छोड्ने कुरा विचार गर्दा, मलाई अलिक ग्लानि भयो र के गर्ने थाहा भएन। मैले परमेश्‍वरलाई प्रार्थना गरेर मेरो हालको स्थिति बुझ्न मदत मागेँ।

मलाई परमेश्‍वरका वचनहरूको एउटा खण्ड याद आयो, जसले यसो भन्छ: “कर्तव्यहरू परमेश्‍वरबाट आउँछन्; ती परमेश्‍वरले मानिसलाई सुम्पनुहुने जिम्मेवारी र आज्ञा हुन्। त्यसो भए, मानिसले यसलाई कसरी बुझ्‍नुपर्छ? ‘यो मेरो कर्तव्य र परमेश्‍वरले मलाई दिनुभएको आज्ञा भएकोले, यो मेरो दायित्व र जिम्मेवारी हो। मैले यसलाई ससम्मान स्वीकार गर्नुपर्छ र यसो गर्नु मात्र सही हो। मैले यसलाई अस्वीकार वा इन्कार गर्नु हुँदैन; मैले रोज्नु र छनौट गर्नु मिल्दैन। ममाथि जे आइपर्छ त्यो निश्‍चय नै मैले गर्नुपर्ने कुरा हो। म छनौट गर्न योग्य छैनँ भन्‍ने होइन—तर मैले छनौट गर्नु हुँदैन। सृष्टि गरिएको प्राणीमा हुनुपर्ने बोध यही हो’” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। मैले परमेश्‍वरका वचनहरूमार्फत, हाम्रा कर्तव्यहरू परमेश्‍वरले दिनुभएको हो भन्‍ने थाहा पाएँ। मैले आफ्नो कर्तव्य कायम राख्‍नुपर्छ र आफ्ना जिम्मेवारीहरू पूरा गर्नुपर्छ। मैले जिम्मेवारीबाट पन्छिनु हुँदैन र छनौट गर्ने गर्नु हुँदैन। यो समझदारी ममा हुनुपर्थ्यो। मेरो कुरा गर्दा, म्याथ्युलाई उछिन्‍ने मेरो तीव्र इच्छा पूरा नभएकोले, म आफ्नो कर्तव्य छोड्न चाहन्थेँ। यो परमेश्‍वरलाई असाध्यै चोट दिने कुरा थियो! मैले आफ्नो कर्तव्यलाई जिम्मेवारीको रूपमा लिइनँ, तर आफ्नो पहिचान बनाउने बाटो, अनि आदर र प्रशंसा कमाउने माध्यम ठानेँ। म आफ्नो कर्तव्य पूरा गरेर परमेश्‍वरलाई सन्तुष्ट पार्न नभई हैसियतको लागि आफ्नो सहकर्मीसँग होड गर्न र उनलाई उछिन्‍न जागिर छोडेर कर्तव्यमा पूर्ण समय लाग्‍न चाहन्थेँ। मैले व्यावहारिक कठिनाइले गर्दा पूर्ण-समय आफ्नो कर्तव्य निभाउन नसक्दा, आफ्नो पहिचान बनाउने मौका पाउन कर्तव्य फेर्न चाहेँ। वास्तविकताले मलाई के देखायो भने, मैले गरेका सबै कुरा वास्तवमा कर्तव्य निभाउन नभई, हैसियतको लागि होड गर्न आफ्नो कर्तव्यलाई अवसरको रूपमा प्रयोग गर्नका लागि थियो। परमेश्‍वर यस्तो व्यवहारलाई तिरस्कार गर्नुहुन्छ।

पछि, मैले परमेश्‍वरका केही वचन भेट्टाएँ। सर्वशक्तिमान्‌ परमेश्‍वर भन्‍नुहुन्छ, “निर्दयी मानवजाति! मौन सहमति र षड्यन्त्र, एक-अर्काबाट खोस्ने र हडप्ने, प्रसिद्धि र सम्पत्तिको निम्ति लुछाचुँडी गर्ने, पारस्परिक हत्या गर्ने—यी सबै कहिले अन्त्य हुनेछन्? परमेश्‍वरले हजारौँ वचनहरू बोल्‍नुभएको भए तापनि कोही पनि आफ्नो चेतनामा आएका छैनन्। मानिसहरू आफ्ना परिवार, छोराछोरीहरूको खातिर, आफ्नो जीविकोपार्जन, भविष्य, प्रत्याशाहरू, ओहदा, महत्त्वाकाङ्क्षा, र रुपैयाँपैसाको निम्ति, खानेकुरा, लुगाफाटो, र शरीरको निम्ति काम गर्छन्। तर के साँच्‍चिकै परमेश्‍वरको खातिर कामहरू गर्ने कोही छन्? परमेश्‍वरको खातिर काम गर्नेहरूमध्ये पनि परमेश्‍वरलाई चिन्ने थोरै छन्। आफ्नै स्वार्थअनुसार काम नगर्ने मानिसहरू कति छन्? कति जनाले आफ्नो ओहदा सुरक्षित राख्‍न अरूलाई थिचोमिचो गर्दैनन् वा बहिष्‍कार गर्दैनन्? त्यसैले, परमेश्‍वरलाई जबरजस्ती अनगिन्ती मृत्युदण्ड दिइएको छ, र असङ्ख्य निर्दयी न्यायकर्ताहरूले परमेश्‍वरलाई दण्डाज्ञा दिएका छन् र फेरि एक पटक उहाँलाई क्रूसमा टाँगेका छन्। साँच्‍चिकै परमेश्‍वरको खातिर काम गरेका हुनाले कति जनालाई धर्मी भनेर भन्‍न सकिन्छ?” (वचन, खण्ड १। परमेश्‍वरको देखापराइ र काम। दुष्‍टहरूलाई निश्‍चय नै दण्ड दिइनेछ)। “कतिपय मानिसहरू आफूभन्दा अरू असल र उच्‍च छन्, आफ्नो बेवास्ता हुँदा अरूले भने सम्मान पाउनेछन् भनेर सधैँ डराइरहेका हुन्छन्। यसले तिनीहरूलाई अन्य व्यक्तिहरूलाई आक्रमण गर्ने र पाखा लगाउने बाटोतर्फ लैजान्छ। के यो आफूभन्दा बढी सक्षम मानिसहरूको ईर्ष्या गर्नु होइन र? के यस्तो व्यवहार स्वार्थी र घृणायोग्य छैन र? यो कस्तो प्रकारको स्वभाव हो? यो दुराशययुक्त छ! आफ्‍ना चासोहरूका बारेमा मात्र सोच्ने, आफ्नो मात्र चाहना पूरा गर्ने, अन्य व्यक्तिहरूको बारेमा वा परमेश्‍वरको घरको हितको बारेमा केही नसोच्ने—यस्ता मानिसहरूसँग खराब स्वभाव हुन्छ र परमेश्‍वरले तिनीहरूलाई प्रेम गर्नुहुन्न। यदि तिमीहरू परमेश्‍वरको इच्‍छालाई साँच्‍चै उचित ध्यान दिन सक्षम छौ भने, तिमीहरूले अरू मानिसहरूलाई उचित व्यवहार गर्न सक्‍नेछौ। यदि तैँले असल व्यक्ति सिफारिस गर्छस् र त्यस व्यक्तिलाई तालिम लिँदै कर्तव्य निभाउन दिन्छस्, र त्यसरी परमेश्‍वरको घरमा प्रतिभा भएको एउटा अर्को व्यक्ति थप्छस् भने, के तेरो काम सहज हुनेछैन र? के तँ यो कर्तव्यमा तेरो आफ्‍नो बफादारिताको स्तरमा बाँचेको हुनेछैनस् र? यो परमेश्‍वरको अघि असल कार्य हो; अगुवा बन्‍ने व्यक्तिमा हुनुपर्ने न्यूनतम विवेक र समझ यही हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। मैले परमेश्‍वरका वचनहरूमार्फत, मेरो हालको स्थितिलाई बुझेँ। परमेश्‍वर भन्नुहुन्छ, “कतिपय मानिसहरू आफूभन्दा अरू असल र उच्‍च छन्, आफ्नो बेवास्ता हुँदा अरूले भने सम्मान पाउनेछन् भनेर सधैँ डराइरहेका हुन्छन्। यसले तिनीहरूलाई अन्य व्यक्तिहरूलाई आक्रमण गर्ने र पाखा लगाउने बाटोतर्फ लैजान्छ। के यो आफूभन्दा बढी सक्षम मानिसहरूको ईर्ष्या गर्नु होइन र? के यस्तो व्यवहार स्वार्थी र घृणायोग्य छैन र? यो कस्तो प्रकारको स्वभाव हो? यो दुराशययुक्त छ!” यी वचनहरू सत्यता थिए, तीबाट मेरो वास्तविक स्थिति खुलासा भयो। मेरा सहकर्मीले आफ्नो कर्तव्यमा मैले भन्दा राम्रा नतिजा प्राप्त गरेको, र ब्रदर-सिस्टरहरूका समस्या अझ राम्ररी समाधान गरेको देख्दा, उनी मभन्दा राम्रो छन् र उनी होउञ्‍जेल मैले कहिले आफ्नो पहिचान बनाउन पाउनेछैनँ भन्‍ने लाग्यो। त्यसैले, मैले उनलाई ईर्ष्या र बहिष्कार गरेँ, र उनीसँग सहकार्य गर्न चाहिनँ। मैले उनका मेसेजहरू जानाजान बेवास्ता गरेँ र उनको फोन उठाइनँ। उनले आफ्नो अनुभव र बुझाइबारे सङ्गति गर्दा, मैले मण्डली जीवन कायम राख्‍न उनीसँग सहकार्य गरिनँ, बरु उनका कमीकमजोरी कोट्याउने प्रयास गरेँ। मैले उनलाई जानाजान अहङ्कारी भनेँ र आक्रमण गरेँ ताकि उनको उत्साह घटोस् र उनले आफूलाई विशेष बनाउन र मलाई उछिन्‍न छोडून्। म असाध्यै दुष्ट थिएँ। हरेकपल्ट उनीसँग कर्तव्य निर्वाह गर्दा, मलाई औधी पीडा हुन्थ्यो। मलाई सधैँ उनीसँग प्रतिस्पर्धा गर्न मन लाग्थ्यो र आफूलाई शान्त पार्न फिटिक्‍कै सक्दिनथेँ। म त परमेश्‍वरले भन्‍नुभएको व्यक्तिजस्तै थिएँ: “निर्दयी मानवजाति! मौन सहमति र षड्यन्त्र, एक-अर्काबाट खोस्ने र हडप्ने, प्रसिद्धि र सम्पत्तिको निम्ति लुछाचुँडी गर्ने, पारस्परिक हत्या गर्ने—यी सबै कहिले अन्त्य हुनेछन्?” ख्याति र हैसियतप्रतिको मेरो चाहना कहिल्यै पूरा नभएकोले, मैले आफ्नो सहकर्मीलाई घृणा गर्न थालेँ। म एक्लै काम गर्न सकूँ भनेर उनीबाट टाढा रहन र मुक्त हुन चाहन्थेँ। मैले आफ्नो कर्तव्य छोड्नेसमेत विचार गरेँ। म अति दुष्ट र अमानवीय रहेछु भन्‍ने महसुस भयो। म त आफ्नो स्वार्थका लागि लड्न र चिथोर्न तयार शिकारी जङ्गली जनावरभन्दा फरक थिइनँ। म जहिले पनि मण्डलीको कामभन्दा पनि आफ्नैबारे मात्र विचार गर्थेँ। मण्डलीको काममा ढिलाइ हुँदासमेत, मलाई चिन्ता वा डर हुँदैनथ्यो। म कति स्वार्थी र दुष्ट थिएँ! म्याथ्युसँग किन म सामान्य र सौहार्दपूर्ण सहकार्य गर्न सक्दिनँ भनेर पनि मैले सोचेँ। मलाई महुसुस भयो, मैले आफ्नो विश्‍वासमा मेरो शैतानी स्वभावले गर्दा गलत मार्गमा पाइला टेकेको रहेछु। यदि मैले सत्यता नखोजेको र आफ्नो भ्रष्ट स्वभाव नहटाएको भए, पवित्र आत्माको काम गुमाएर म अन्धकारमा जाकिने थिएँ। मैले परमेश्‍वरलाई कैयौँपटक प्रार्थना गरेँ, र आफूलाई बुझ्न र मेरो भ्रष्ट स्वभाव हटाउन मदत मागेँ।

त्यसपछि, मैले परमेश्‍वरका वचनहरूको एउटा खण्ड भेटेँ: “ख्रीष्टविरोधीहरू जुनसुकै समूहमा भए पनि तिनीहरूको आदर्श वाक्य के हुन्छ? ‘मैले प्रतिस्पर्धा गर्नैपर्छ! प्रतिस्पर्धा गर्नैपर्छ! प्रतिस्पर्धा गर्नैपर्छ! सबैभन्दा उच्च र सबैभन्दा शक्तिशाली हुन मैले प्रतिस्पर्धा गर्नैपर्छ!’ ख्रीष्टविरोधीहरूको सार यही हो; तिनीहरू जहाँ जान्छन्, त्यहाँ तिनीहरू प्रतिस्पर्धा गर्छन् र आफ्नो उद्देश्य हासिल गर्ने कोसिस गर्छन्। तिनीहरू शैतानका दास हुन्, र तिनीहरूले मण्डलीको कामलाई बिथोल्छन्। ख्रीष्टविरोधीहरूको स्वभाव यस्तो हुन्छ: तिनीहरूले सुरुमा मण्डलीमा लामो समयसम्म परमेश्‍वरमा विश्‍वास गरेको र पुँजी भएको, केही वरदान वा विशेष सीप भएको, दाजुभाइ-दिदीबहिनीहरूको जीवन प्रवेशमा फाइदा पुर्‍याउने क्षमता भएको, राम्रो मान-सम्मान दिइएको, वरिष्ठता भएको, दाजुभाइ-दिदीबहिनीहरूमाझ राम्रोसित कुरा गर्ने गरिएको, र सकारात्मक कुराहरू धेरै भएको व्यक्तिलाई खोज्छन्। त्यस्तो व्यक्ति तिनीहरूको प्रतिस्पर्धी बन्छ। सारांशमा, ख्रीष्टविरोधीहरूले मानिसहरूको समूहमा हुँदा हरेक पटक यही गर्छन्: तिनीहरूले हैसियतको लागि प्रतिस्पर्धा गर्छन्, उच्‍च मान-प्रतिष्ठाको लागि प्रतिस्पर्धा गर्छन्, मामलाहरूमाथिको अन्तिम निर्णय र समूहमा निर्णय गर्ने अन्तिम शक्तिको लागि प्रतिस्पर्धा गर्छन्, र यी कुराहरू प्राप्त गरेमा तिनीहरू खुसी हुन्छन्। … ख्रीष्टविरोधीहरूको स्वभाव त्यति अहङ्कारी, घृणास्पद र अमनासिब हुन्छ। तिनीहरूसँग न त विवेक न त समझ, न त सत्यताको सानो अंश नै हुन्छ। ख्रीष्टविरोधीका व्यवहार र कार्यहरूबाट यो देख्‍न सकिन्छ कि तिनीहरूले जे गर्छन् त्यसमा सामान्य व्यक्तिको कुनै पनि समझ हुँदैन, र तिनीहरूलाई कसैले सत्यताबारे सङ्गति दिए पनि, तिनीहरूले त्यो स्वीकार गर्दैनन्। तैँले जतिसुकै सही कुरा भनिस् भने पनि, त्यो तिनीहरूका लागि केही कामको हुँदैन। तिनीहरूलाई पछि लाग्‍न मनपर्ने एकमात्र कुरा प्रतिष्ठा र हैसियत हो, जसलाई तिनीहरू सम्मान गर्छन्। हैसियतबाट लाभ उठाउन सकुञ्‍जेलसम्म तिनीहरू सन्तुष्ट नै हुन्छन्। तिनीहरू यही नै तिनीहरूको अस्तित्वको ‍महत्त्व हो भन्ने विश्‍वास गर्छन्। तिनीहरू मानिसहरूको जुनसुकै समूहमा भए पनि, तिनीहरूले मानिसहरूलाई आफूले प्रदान गर्ने ‘ज्योति’ र ‘न्यानोपन’, आफ्ना विशेष प्रतिभाहरू, र आफ्नो अद्वितीयपन देखाउनुपर्छ। अनि तिनीहरूले आफू विशेष भएको विश्‍वास गर्ने हुनाले, प्राकृतिक रूपमै तिनीहरूले आफूलाई अरूभन्दा राम्रो व्यवहार गरिनुपर्छ, आफूले मानिसहरूको सहयोग र आदर प्राप्त गर्नुपर्छ, आफूलाई मानिसहरूले उच्च रूपमा हेर्नुपर्छ र आराधना गर्नुपर्छ भन्ने सोच्छन्—तिनीहरूले यी सबै कुराहरू तिनीहरूले पाउनु पर्ने कुरा हुन् भन्ने सोच्छन्। के त्यस्ता मानिसहरू गतिछाडा र बेसरम हुँदैनन् र? त्यस्ता मानिसहरू मण्डलीमा हुँदा समस्या हुँदैन र?” (वचन, खण्ड ४। ख्रीष्टविरोधीहरूको खुलासा। विषयवस्तु ९: तिनीहरूले आफैलाई पृथक तुल्याउन अनि तिनीहरूका आफ्‍नै चासो र महत्वाकांक्षाहरूलाई पूरा गर्नको लागि आफ्‍ना कर्तव्य पूरा गर्छन्; तिनीहरूले परमेश्‍वरको घरको चासोहरूलाई कहिल्यै विचार गर्दैनन्, अनि व्यक्तिगत वैभवको लागि ती चासोहरूलाई समेत बेच्छन् (भाग तीन))। मैले परमेश्‍वरका वचनहरूद्वारा, आफ्ना कार्यका गम्भीरताबारे थाहा पाएँ। मैले आफ्नो कर्तव्यमा ख्याति, हैसियत र अरूको प्रशंसा खोजेर ख्रीष्टविरोधीको स्वभाव देखाइरहेछु भन्‍ने थाहा भयो। मैले सत्यताबारे म्याथ्युको सङ्गति अन्तर्दृष्टिपूर्ण भएको, उनले आफ्नो कर्तव्यमा नतिजाहरू निकालेको र ब्रदर-सिस्टरहरू सबैले उनको प्रशंसा गरेको र जिज्ञासाहरू उनीकहाँ लगेको देख्दा, उनको ईर्ष्या गरेँ। मैले उनलाई उछिन्‍न र अरूको हृदयमा हैसियत कायम गर्न, जागिर छोडी कर्तव्यमा पूर्ण-समय लाग्‍नेसमेत सोचेँ, ताकि अरूका समस्या समाधानका लागि मेरो खाँचो पर्नासाथ म त्यहाँ उपलब्ध हुन सकूँ। त्यसो गर्दा, अरूले मेरो मान गर्ने थिए र त्यसउप्रान्त उनीहरूका हृदयमा मेरो सहकर्मीको निम्ति विशेष स्थान रहने थिएन। मैले हरेकपल्ट म्याथ्युसँग कर्तव्य निर्वाह गर्दा, मलाई सधैँ आफू ओझेलमा परेको र आफ्नो पहिचान बनाउने मौका नपाएको जस्तो लाग्थ्यो। उनले ब्रदर-सिस्टरहरूबाट सधैँ आदर र प्रशंसा कमाएको मलाई मन पर्दैनथ्यो र उनले समूह च्याटमा मेसेजहरू गर्दा कसैले जवाफ नदेओस् भन्‍नेसमेत म आशा गर्थेँ। उनको कारणले, ब्रदर-सिस्टरहरू कसैले मलाई याद गर्दैनथे, त्यसैले, उनलाई उछिन्‍ने र ब्रदर-सिस्टरहरूलाई मेरो प्रशंसा र भक्ति गर्न लाउने आशमा म आफ्नो सारा समय उनीसँग लडाइँ गरेर बिताउँथेँ। मैले ख्याति र हैसियत कमाउने प्रयासमा प्रायः देखाउने व्यवहार यही थियो। मेरो महत्त्वाकाङ्क्षा र चाहना पूरा नहुँदा, मैले आफ्नो पहिचान बनाउने कुनै मौका छैन भन्‍ने सोचेँ, र अर्को कर्तव्यमा नाम कमाउने मौका पाउँछु भनेर प्रचारकको पद छोड्ने विचार गरेँ। ख्याति र हैसियतप्रतिको मेरो आसक्ति अनियन्त्रित भएको मलाई महसुस भयो। ख्याति र हैसियतलाई प्रेम गर्नमा म ख्रीष्टविरोधीजस्तै थिएँ—यो चाहनाले मभित्र गहिरो जरा गाडेको थियो, यो मेरो प्रकृतिमै थियो। म हिँडिरहेको मार्ग असाध्यै खतरनाक छ भनेर मलाई थाहा भयो। परमेश्‍वरको स्वभावलाई चिढ्याउन सकिँदैन—उहाँ धर्मी हुनुहुन्छ। यदि मैले परिवर्तन हुन खोजी नगरेको भए, र मण्डलीको कामबारे अलिकति पनि नसोची ख्याति र हैसियतका लागि होड गर्नमा मात्र ध्यान दिएको भए, परमेश्‍वरले मलाई इन्कार र निष्कासन गर्नुहुन्थ्यो। मलाई आफ्ना कार्यप्रति असाध्यै घिन लाग्यो र त्यसउप्रान्त हैसियतको लागि सहकर्मीसँग होड गर्न चाहिनँ। मैले परमेश्‍वरलाई प्रार्थना गरेर, आफ्नो शैतानी स्वभावको बन्धन र बाधाबाट मुक्त गर्न मदत मागेँ।

त्यसपछि मैले परमेश्‍वरका वचनहरूको यो खण्ड भेट्टाएँ: “तेरो खोजीको दिशा वा लक्ष्य जे भए पनि, यदि तैँले हैसियत र प्रतिष्ठाको खोजीबारे समीक्षा गरिनस्, र तँलाई यी कुरा पन्छाउन असाध्यै गाह्रो लाग्छ भने, त्यसले तेरो जीवन प्रवेशमा असर गर्नेछ। हैसियतले तेरो हृदयमा ठाउँ पाउञ्‍जेलसम्म, यसले तेरो जीवनको दिशा र तैँले तनमन लगाएका लक्ष्यहरूलाई पूरै नियन्त्रित र प्रभावित गर्नेछ, र यस्तो स्थितिमा तँलाई सत्यताको वास्तविकतामा प्रवेश गर्न असाध्यै गाह्रो हुनेछ, तेरो स्वभावमा परिवर्तन आउनु त परको कुरा हो; तैँले अन्त्यमा परमेश्‍वरको अनुमोदन प्राप्त गर्न सक्छस कि सक्दैनस भनेर अवश्यै भनिरहनु नपर्ला। त्यसबाहेक, यदि तैँले हैसियतको खोजीलाई पन्छाउन सकिनस् भने, यसले पर्याप्तसँग कर्तव्य निर्वाह गर्ने तेरो क्षमतालाई असर गर्नेछ, र यसो हुँदा परमेश्‍वरको स्वीकार्य प्राणी बन्‍न तँलाई एकदमै गाह्रो हुनेछ। म किन यसो भन्छु त? परमेश्‍वरले हैसियतको पछि लाग्‍ने मानिसहरूलाई जत्तिको अरू कसैलाई घृणा गर्नुहुन्‍न, किनभने हैसियतको पछि लाग्‍नु शैतानी स्वभाव हो, यो गलत बाटो हो, यो शैतानको भ्रष्टताबाट आउने कुरा हो, यो परमेश्‍वरले निन्दा गर्नुहुने कुरा हो, र परमेश्‍वरले न्याय गर्नुहुने र शुद्ध पार्नुहुने कुरा नै यही हो। परमेश्‍वरले हैसियतको पछि लाग्‍ने मानिसहरूलाई जत्तिको अरू कसैलाई घिनाउनुहुन्‍न, तैपनि तँ जिद्दी भई हैसियतको लागि होड गर्छस्, र सधैँ यसलाई आफ्‍नो बनाउने प्रयास गर्दै सदासर्वदा यसैलाई प्यार र रक्षा गर्छस्। अनि, प्रकृतिको हिसाबमा, के यो सब परमेश्‍वरविरोधी हुँदैन र? हैसियत मानिसहरूको लागि परमेश्‍वरले पूर्वनिर्धारित गर्नुभएको कुरा होइन; परमेश्‍वरले मानिसहरूलाई सत्यता, बाटो, र जीवन दिनुहुन्छ, र अन्तिममा तिनीहरूलाई परमेश्‍वरको स्वीकार्य सृष्टि अर्थात् परमेश्‍वरका साना र महत्त्वहीन सृष्टि बनाउनुहुन्छ—हैसियत र प्रतिष्ठा भएको र हजारौँ मानिसहरूले सम्‍मान गर्ने व्यक्ति बनाउनुहुन्‍न। त्यसकारण, यसलाई जुन दृष्टिकोणले हेरे पनि, हैसियतको पछि लाग्‍नु भनेको गन्तव्यहीन मार्गमा हिँड्नु हो। हैसियतको पछि लाग्‍ने तेरो बहाना जति नै तार्किक भए पनि, यो अझै पनि गलत मार्ग नै हुन्छ, र परमेश्‍वरले यसलाई स्याबासी दिनुहुन्‍न। तैँले जति धेरै प्रयास गरे पनि वा जति ठूलो मूल्य चुकाए पनि, यदि तँ हैसियत पाउने इच्‍छा गर्छस् भने, परमेश्‍वरले तँलाई त्यो दिनुहुनेछैन; यदि परमेश्‍वरले दिनुहुन्‍न भने, त्यो प्राप्त गर्न लडाइँ गर्दा तँ असफल हुनेछस्, र यदि तैँले लडाइँ गरिरहिस् भने एउटै मात्र परिणाम आउनेछ: तेरो खुलासा गरिनेछ र तँलाई हटाइनेछ, र यो गन्तव्यहीन मार्ग हो” (वचन, खण्ड ४। ख्रीष्टविरोधीहरूको खुलासा। विषयवस्तु ९: तिनीहरूले आफैलाई पृथक तुल्याउन अनि तिनीहरूका आफ्‍नै चासो र महत्वाकांक्षाहरूलाई पूरा गर्नको लागि आफ्‍ना कर्तव्य पूरा गर्छन्; तिनीहरूले परमेश्‍वरको घरको चासोहरूलाई कहिल्यै विचार गर्दैनन्, अनि व्यक्तिगत वैभवको लागि ती चासोहरूलाई समेत बेच्छन् (भाग तीन))। परमेश्‍वरका वचनहरूमार्फत मैले के देखेँ भने म निरन्तर हैसियतको पछि लागेकोले मेरो कर्तव्य क्षमतामा मात्र असर पगेन, यसले मलाई सृष्टि गरिएको योग्य प्राणी हुनदेखि पनि रोक्यो। मैले सधैँ हैसियत खोजिरहेको, म्याथ्युलाई उछिन्‍न र सबैको प्रशांसा पाउन प्रयास अनि सधैँ होड र प्रतिस्पर्धा गरिरहेको हुनाले, म झन्झन् दुष्ट हुँदै गएँ र ममा सामान्य मानवताको कमी भयो। मैले ख्याति र हैसियत खोज्नु सही मार्ग होइन, र यो बरबादीतर्फ लैजाने परमेश्‍वरविरोधी मार्ग हो भनेर बुझेँ। आफूलाई विश्‍वासी र सृष्टि गरिएको प्राणी ठानेको हुनाले, मैले सत्यता खोजी गर्नमा ध्यान दिनुपर्थ्यो अनि ख्याति र हैसियतको पछि लाग्‍नुजस्तो व्यर्थको सङ्घर्ष गर्न छोड्नुपर्थ्यो। अनि मात्र म दुष्कर्म र परमेश्‍वरको विरोध गर्नबाट बच्न सक्थेँ। त्यसैले मैले परमेश्‍वरलाई प्रार्थन गर्दै भने: “प्रिय परमेश्‍वर! मैले आफ्नो शैतानी प्रकृतिलाई चिनेँ। प्रतिष्ठा र हैसियतप्रतिको मेरो आसक्तिले गर्दा, मलाई प्रायः म्याथ्युको ईर्ष्या लाग्छ र उनीसँग सहकार्य गर्न मन लाग्दैन। प्रिय परमेश्‍वर! अबउप्रान्त, म तपाईंसामु पश्‍चात्ताप गर्छु, ख्याति र हैसियित खोज्दिनँ। म केवल सत्यता खोज्नेछु र राम्रोसित कर्तव्य निभाउनेछु। बिन्ती छ, मलाई मार्गदर्शन र मदत गर्नुहोस्।”

मैले आफ्नो भक्तिको बेला, परमेश्‍वरका वचनहरूको यो खण्ड भेट्टाएँ: “तिमीहरूका चाल-चलनका सिद्धान्तहरू के-के हुन्? तिमीहरूले आफ्नो स्थान अनुसार चालचलन प्रस्तुत गर्नुपर्छ, तिमीहरूले आफ्‍नो लागि सही स्थान खोज्‍नुपर्छ, र आफूले निर्वाह गर्नुपर्ने कर्तव्य निर्वाह गर्नुपर्छ; यस्तो व्यक्ति मात्र समझ भएको व्यक्ति हो। उदाहरणको रूपमा, कतिपय मानिसहरू कुनै काम वा पेसामा सिपालु हुन्छन् र त्यसका सिद्धान्तहरूलाई बुझ्न सक्छन्, र तिनीहरूले त्यो जिम्मेवारी वहन गरी त्यस क्षेत्रमा अन्तिम जाँच गर्नुपर्छ; आफ्‍ना विचारहरू र अन्तर्दृष्टिहरू प्रदान गरेर, अरू सबैलाई तिनै विचारहरूको आधारमा अघि बढेर आफ्नो कर्तव्य अझ राम्ररी गर्ने तुल्याउन सक्‍ने मानिसहरू पनि हुन्छन्—त्यसकारण तिनीहरूले विचारहरू प्रदान गर्नुपर्छ। यदि तैँले आफ्नो निम्ति सही स्थान भेट्टाउन सक्छस् र तेरा दाजुभाइ-दिदीबहिनीहरूसँग मेलमिलापमा काम गर्न सक्छस् भने, तैँले आफ्नो कर्तव्य पूरा गरिरहेको हुनेछस्, र तैँले आफ्‍नो स्थान अनुसार व्यवहार गरिरहेको हुनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। कुनै व्यक्तिको आचरणलाई मार्गदर्शन गर्ने सिद्धान्तहरू)। परमेश्‍वरका वचनहरूले मलाई अभ्यासको मार्ग दिए। मैले सोचेँ: “म सामान्य व्यक्ति हुँ—मैले सृष्टि गरिएको साँचो प्राणी बन्‍न खोजी गर्नुपर्छ, आफ्नो स्थानमा खडा हुनुपर्छ, अरूसँग सद्‌भावसाथ काम गर्नुपर्छ र क्षमताले भ्याएसम्म आफ्नो कर्तव्य निभाउनुपर्छ। यो मात्र सही मार्ग हो।” परमेश्‍वरले आदमलाई पशुप्राणीको नाम राख्‍न लगाउनुहुँदा, कसरी उहाँले आदमले राखेको नाममा सहमति जनाउनुभयो भनेर सोचेँ—उहाँले आफू कति महान् छु भनेर देखाउन आदमलाई इन्कार गरेर आफैले नाम राख्‍नुभएन, बरु आदमका छनौटलाई स्विकार्नुभयो। यसबाट मैले परमेश्‍वरको विनम्रता र गुप्तता वास्तवमै मनमोहक रहेछन् भनेर देखेँ। परमेश्‍वर सर्वोच्‍च, सम्पूर्ण सृष्टिका प्रभु हुनुहुन्छ, र पनि उहाँले आफूलाई नम्रतापूर्वक लुकाउनुहुन्छ। मेरो कुरा गर्दा, म सृष्टि गरिएको सामान्य प्राणी थिएँ, तर म सधैँ रबाफ देखाउन र अरूको आदर जित्‍न चाहन्थेँ, र आफ्नो हैसियत र प्रतिष्ठाको लागि कर्तव्यमा राम्रा नतिजा निकाल्नेहरूलाई दबाउने प्रयाससमेत गर्थेँ। म अत्यन्तै अहङ्कारी र अविवेकी थिएँ! मलाई आफूले गरेका कामप्रति धेरै अफसोस भयो, त्यसैले पश्‍चात्ताप गर्न परमेश्‍वरसामु आएँ र उहाँलाई प्रार्थना गर्दै मेरा सहकर्मीको अघि आफूलाई खुलासा गर्न साहस मागेँ।

पछि, मैले साहस बटुलेँ र म्याथ्युसित क्षमा माग्दै ख्याति र हैसियतको लागि उनीसँग गोप्य रूपले होड गर्ने मेरो चाहनामा देखिएको ख्रीष्टविरोधी स्वभाव खुलासा गरेँ। त्यसरी अभ्यास गरेपछि, मलाई निकै शान्ति महसुस भयो। पछि, म्याथ्युले मेरो स्थितिसँग मिल्ने परमेश्‍वरका केही वचनहरू खोजे र ती मेरो लागि साँच्‍चै उपयोगी थिए। म परमेश्‍वरप्रति एकदमै कृतज्ञ भएँ! म उहाँले भन्‍नुभएजस्तै गरी व्यवहार गर्नेछु भनेर मैले उहाँसँग शपथ खाएँ। त्यसपछि, मैले मेरा सहकर्मीका मेसेजहरू बेवास्ता गर्न छोडेँ र उनलाई मेरो जिम्माका सबै प्रोजेक्टको स्थितिबारे सक्रियतापूर्वक अपडेट दिन थालेँ, र यसरी उनलाई मेरो कामबारे बुझ्न, मलाई रेखदेख र सहयोग गर्न दिएँ। हामीले हाम्रो कामबारे छलफल गऱ्यौँ अनि भेला र सङ्गतिमा सहकार्य गऱ्यौँ। हामी एकअर्काको पूरक बन्यौँ र एक टोलीको रूपमा मण्डलीको कामलाई कायम राख्यौँ। धन्यवाद परमेश्‍वर!


९७. म किन आफ्नो कर्तव्यमा जिम्मेवारी बहन गर्न डराउँछु?

म पहिले हाम्रो मण्डलीको मलजल कामको प्रभारी थिएँ। एक दिन, हाम्रो अगुवा मकहाँ आए र मलाई फिल्म निर्माणको कामको प्रभारी बनाउने तयारी गर्दै गरेको बताए। म छक्क परेँ: एक वर्षअघि म फिल्म निर्माणको कामको जिम्मेवार थिएँ, तर चाँडै नतिजा ल्याउने मेरो उत्साहले बाधा सिर्जना गरेको थियो, र अन्तमा मलाई बर्खास्त गरिएको थियो। अहिले मलाई यो कामको प्रभारी बनाए भने, के मैले साँच्चै सम्हाल्न सकूँला? फिल्म निर्माणको प्रभारी बन्नु भनेको यो काम गर्न सक्नु मात्र थिएन—यसमा सबै सम्बन्धित कुराहरूको ज्ञान चाहिन्थ्यो। मेरो विज्ञतामा धेरै कमी थियो; मेरो दक्षता र क्षमता औसत मात्र थियो। यदि म गएर यो काम गरेँ तर नतिजा ल्याउन सकिनँ भने, के गर्ने होला? मलाई थाहा थियो, म यो कर्तव्य स्वीकार गर्न सक्दिनँ। मैले अगुवालाई किन र कसरी पहिले म यस्तै कर्तव्यबाट बर्खास्त भएकी थिएँ भन्‍नेबारे बताएँ, र मेरो क्षमता र कार्यदक्षता त्यति राम्रो छैन भनेर जोड दिएँ। मैले यो जिम्मेवारी लिन नचाहेको आशय व्यक्त गरेँ। मेरो कुरा सुनेर उनले यो पदका लागि अरू कसैबारे विचार गर्लान् भन्‍ने मलाई लागेको थियो। तर अगुवाले मैले नसोचेको कुरा गरे: उनले मसँग सङ्गति गरे, मलाई अघिल्लो असफलताबाट सिकेका पाठ समीक्षा गर्न भने, र परमेश्‍वरमा भरोसा गरेर यो कर्तव्य राम्रोसँग निर्वाह गर्न सुझाए। म दोधारमा परेँ। मलाई थाहा थियो परमेश्‍वरको अनुमतिले मलाई यो कर्तव्य दिइएको छ; मैले यसलाई स्विकारेर समर्पण गर्नुपर्छ। तर म भने यदि मैले स्वीकार गरेँ र राम्रो गर्न सकिनँ भने, म खुलासा भई बर्खास्त हुनेछु भनेर डराएँ। यसबारे केही विचार गरेपछि, मैले हिम्मत गरेर कर्तव्य स्वीकार गर्ने निर्णय गरेँ। तर फिल्म निर्माणको कामको प्रभारी बन्नुपर्ने सोचले मलाई डर लाग्यो। मभन्दा पहिले प्रभारी रहेकी सिस्टर दक्षता र क्षमतामा मभन्दा कम थिइनन्—उनले त राम्रो गर्न सकिनन् भने, म झन् कसरी सक्थेँ र? मैले आफूले अहिले गरिरहेको मलजलको कामबारे विचार गरेँ: यो खासै गाह्रो थिएन, र मैले पाइरहेका नतिजाहरू पनि ठिकै थिए। त्यही कर्तव्य निर्वाह गरिरहनु धेरै कम जोखिमपूर्ण हुन्थ्यो। फिल्म निर्माणको काम गर्नु धेरै फरक कुरा थियो: यो मेरा लागि निक्कै कठिन थियो, र पहिले यो काम गरेका बेला मैले केही अपराधहरू गरिसकेकी थिएँ। यदि मैले यो पटक राम्रो गर्न सकिनँ र कुनै बाधा वा अवरोध पुर्‍याएँ भने, मलाई हटाइएला कि भनेर म डराएँ। म दोधारमा परेँ। म जति यसबारे सोच्थेँ, त्यति नै दबिएको महसुस गर्थेँ। म यो काम गर्न सहमत भएकी भए पनि, मलजलको काम अझैसम्म कसैलाई हस्तान्तरण नगरिएको बहाना बनाउँदै मैले ढिलाइ गरिरहेँ। मलाई थाहा थियो, यो स्थिति ठिक होइन, त्यसैले मैले परमेश्‍वरलाई प्रार्थना गरेँ, म आफूलाई बुझ्न मार्गदर्शन र यो स्थिति बदल्न मद्दत गर्नुहोस् भनेँ।

प्रार्थना गरेपछि, मैले परमेश्‍वरका केही वचन पढेँ: “नोआले परमेश्‍वरले भनेबमोजिम गर्दा उसलाई परमेश्‍वरको अभिप्रायको बारेमा थाहा थिएन। परमेश्‍वरले के कुरा हासिल गर्न खोज्‍नुभयो भन्‍ने कुरा उसलाई थाहा थिएन। परमेश्‍वरले उसलाई आज्ञा मात्र दिनुभएको थियो र उसलाई केही कुरा गर्ने निर्देशन दिनुभयो र उक्त कामको बारेमा धेरै व्याख्याविना नै नोआले अगाडि बढेर त्यो गर्‍यो। उसले गुप्त रूपमा परमेश्‍वरका चाहनाहरूबारे थाहा पाउने कोसिस गरेन, न त उसले परमेश्‍वरको प्रतिरोध नै गर्‍यो वा बेइमानी नै देखायो। उसले गएर शुद्ध र सरल हृदयले भनेबमोजिम त्यो काम गर्‍यो। परमेश्‍वरले गर्न लगाउनुभएको कुरा उसले गर्‍यो, र परमेश्‍वरको वचनप्रति समर्पित हुने र त्यसलाई सुन्‍ने कार्य नै त्यो विश्वास थियो, जसले उसका कार्यलाई टेवा दिन्थ्यो। परमेश्‍वरले सुम्पिनुभएको कामलाई उसले सिधा र सरल तरिकाले व्यवहार गर्‍यो। उसको सार—उसका कार्यहरूको सार नै समर्पण थियो, द्वितीय-अनुमान थिएन, प्रतिरोध थिएन, र योभन्दा बढी त, उसको आफ्नै चाहनाहरू वा आफ्ना फाइदा र बेफाइदाहरूको बारेमा उसले सोचेन। थप कुरा त, परमेश्‍वरले संसारलाई जलप्रलयद्वारा नष्ट गर्नेछु भन्दा नोआले कहिल्यै हुन्छ भनेर सोधेन र के हुन्छ भनेर सोधेन, र उसले परमेश्‍वरले कसरी संसारलाई नष्ट गर्दै हुनुहुन्छ भनेर निश्‍चय नै सोधेन। उसले परमेश्‍वरले निर्देशन दिए बमोजिम मात्र गर्‍यो। तथापि परमेश्‍वरले त्यो बनाइनुपर्छ र त्यो केबाट बनिनुपर्छ भन्‍ने चाहनुभयो, परमेश्‍वरले अह्राएबमोजिम उसले गर्‍यो र तत्कालै काम सुरु गर्‍यो। उसले परमेश्‍वरको निर्देशनहरूबमोजिम परमेश्‍वरलाई सन्तुष्ट पार्ने मनोवृत्तिका साथ काम गर्‍यो। … उसले त समर्पण गर्‍यो, सुन्यो र त्यस बमोजिम गर्‍यो” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् १)। नोआको परमेश्‍वरको आज्ञाप्रतिको मनोवृत्तिले मलाई छोयो। जब नोआलाई परमेश्‍वरले कार्यभार सुम्पनुभयो, उनलाई परमेश्‍वरको अभिप्राय थाहा थिएन। तर उनले परमेश्‍वरको अनुरोधमा शङ्का, अस्वीकार वा अनुमान गरेनन्, र यो काम नगर्ने बहाना पनि बनाएनन्। उनले सामान्य आज्ञापालन र समर्पण देखाए, र परमेश्‍वरले जे भन्नुभयो, त्यही गरे। उनले आफ्नो व्यक्तिगत फाइदा वा नोक्सानबारे सोचेनन्, बरु परमेश्‍वरको अनुरोध पूरा गर्न सक्दो प्रयास गरे र उहाँको आज्ञा पूरा गरे। मैले मेरो कर्तव्यप्रतिको आफ्नै मनोवृत्तिबारे सोच्दा, मलाई एकदम लाज लाग्यो। जब अगुवाले मलाई फिल्म निर्माणको प्रभारी बनाउने योजना सुनाए, मैले हृदयमा अनुमान गर्न र सावधान हुन सुरु गरेकी थिएँ। मैले सोचेँ फिल्म निर्माणको काम धेरै गाह्रो छ, र सानो लापरबाहीले पनि म खुलासा हुन्छु, त्यसैले म आफ्नो कर्तव्यबाट पन्छिन चाहेँ। पहिले यो कर्तव्य निर्वाह गर्दा, मैले राम्रोसँग गर्न सकेकी थिइनँ—यही नै यस पटक मैले यसलाई कृतज्ञ हृदयले स्वीकार गर्दै, यसलाई निर्वाह गर्दा परमेश्‍वरका अभिप्रायको ख्याल गर्नुपर्ने र पहिलेको ऋण चुकाउनुपर्ने एकदमै महत्त्वपूर्ण कारण थियो। तर मैले आफ्नै स्वार्थ मात्र सोचेँ। मैले परमेश्‍वरमाथि शङ्का गरेँ र उहाँ विरुद्ध प्रतिरोधी भएँ, यो कर्तव्य दिएर परमेश्‍वरले मेरो भावी सम्भावना र गन्तव्य खोस्न चाहनुभएको छ भन्‍ने ठानेँ। मैले आफूमा विवेक र समझ नरहेको देखेँ। जब सबै कुरा सामान्य थियो, र जीवनमा कुनै समस्या थिएन, म परमेश्‍वरप्रति समर्पण हुन र उहाँलाई सन्तुष्ट पार्न तयार रहेको भन्दै चिच्याएकी थिएँ। तर जब उहाँले मैले जिम्मेवारी लिनुपर्छ भन्‍ने चाहनुभयो, तब मैले समर्पणको कुनै सङ्केत नदेखाई आफ्नै बारेमा सोच्न थालेकी थिएँ। मैले यसबारे जति सोचेँ, मलाई त्यति नै लाज लाग्यो, र मैले अब कर्तव्यबाट नभाग्ने सङ्कल्प गरेँ। तैपनि, मेरो हृदयमा चिन्ताका बोझहरू थिए जुन पूर्ण रूपमा हटेका थिएनन्, त्यसैले मैले यो समस्या समाधानमा मद्दत गर्ने जवाफ खोज्दै परमेश्‍वरलाई प्रार्थना गरिरहेँ।

एक दिन, भक्तिको समयमा, मैले परमेश्‍वरका वचनको एउटा खण्ड भेटेँ जसले मेरो स्थितिबारे बुझाइ प्रदान गर्‍यो। सर्वशक्तिमान्‌ परमेश्‍वर भन्‍नुहुन्छ: “कतिपय मानिसहरू आफ्‍नो कर्तव्य निभाउँदा जिम्‍मेवारी लिन डराउँछन्। यदि मण्डलीले तिनीहरूलाई कुनै काम गर्न दियो भने, सुरुमा तिनीहरूले यो काम गर्दा जिम्‍मेवारी लिनुपर्छ कि पर्दैन भनेर विचार गर्छन्, र पर्छ भने, तिनीहरूले त्यो काम स्विकार्दैनन्। कर्तव्य निभाउनको लागि तिनीहरूका सर्त यस्तो हुन्छः पहिलो, यो साधारण काम हुनुपर्छ; दोस्रो, यो व्यस्त हुने वा थकाउने हुनु हुँदैन; र तेस्रो, जे काम गरे पनि, तिनीहरूले कुनै जिम्‍मेवारी लिनुपर्ने अवस्था हुनु हुँदैन। तिनीहरूले लिने एउटै मात्र कर्तव्य यही हो। यो कस्तो प्रकारको व्यक्ति हो? के यो चिप्ले र छली व्यक्ति होइन र? तिनीहरूले सानोभन्दा सानो जिम्‍मेवारी पनि लिँदैनन्। तिनीहरू रूखबाट पात खस्दा त्यसले तिनीहरूको खप्‍पर फुटाउँछ भनेर समेत डराउँछन्। यस्तो व्यक्तिले कस्तो कर्तव्यचाहिँ पूरा गर्न सक्छ र? परमेश्‍वरको घरमा तिनीहरूको काम के हुन्छ र? परमेश्‍वरको घरको काम शैतानसँग युद्ध गर्ने, साथै राज्यको सुसमाचार फैलाउने हो। कुन कर्तव्यमा जिम्‍मेवारी हुँदैन र? के तिमीहरू अगुवा बन्दा जिम्‍मेवारी लिनुपर्छ भनेर सोच्छौ? के तिनीहरूको जिम्‍मेवारी झन् ठूलो हुँदैन र, अनि तिनीहरूले झन् धेरै जिम्‍मेवारी लिनु पर्दैन र? तैँले सुसमाचार फैलाए पनि, गवाही दिए पनि, भिडियो बनाए पनि, र त्यस्तै अन्य काम गरे पनि, तैँले जुनसुकै काम गरे पनि, त्यो सत्यता सिद्धान्तहरूसँग सम्बन्धित छ भने, यसमा जिम्‍मेवारी निहित हुन्छ। यदि तेरो कर्तव्य निभाउने शैली सिद्धान्तहीन छ भने, यसले परमेश्‍वरको घरको काममा असर गर्छ, र यदि तँ जिम्‍मेवारी लिन डराउँछस् भने, तैँले कुनै पनि कर्तव्य पूरा गर्न सक्दैनस्। आफ्‍नो कर्तव्य निभाउँदा जिम्‍मेवारी लिन डराउने व्यक्ति कायर हुन्छ कि उसको स्वभावमा समस्या हुन्छ? तैँले यो भिन्‍नता छुट्याउन सक्‍नुपर्छ। साँचो कुरा के हो भने, यो कायरताको समस्या होइन। यदि त्यो व्यक्ति सम्पत्तिको पछि लागेको वा आफ्‍नै हितको काम गरिरहेको हुन्थ्यो भने, त्यो व्यक्ति कसरी त्यति साहसी हुन सक्थ्यो? त्यस्ताहरूले जुनसुकै खतरा मोल्‍न सक्थे। तर जब तिनीहरूले मण्डलीको लागि, परमेश्‍वरको घरको लागि काम गर्छन्, तबचाहिँ कुनै खतरा मोल्दैनन्। त्यस्ता मानिसहरू स्वार्थी र घृणित हुन्छन्, र सबैभन्दा विश्‍वासघाती हुन्छन्। आफ्‍नो कर्तव्य निभाउँदा जिम्‍मेवारी नलिने कुनै पनि व्यक्ति परमेश्‍वरप्रति रतिभर इमानदार हुँदैनन्, तिनीहरूको बफादारीताको त कुरै नगरौँ। कस्तो व्यक्तिले जिम्‍मेवारी लिने आँट गर्छ? कस्तो व्यक्तिमा ठूलो बोझ लिने साहस हुन्छ? त्यस्तो व्यक्तिमा, जो परमेश्‍वरको घरको कामको सबभन्दा महत्त्वपूर्ण क्षणमा नेतृत्व गर्दै साहसका साथ अघि बढ्छ, जो सबैभन्दा महत्त्वपूर्ण र अर्थपूर्ण काम देख्दा गह्रौँ जिम्मेवारी लिन र ठूलो कठिनाइ भोग्‍न डराउँदैन। त्यो परमेश्‍वरप्रति निष्ठावान्‌ व्यक्ति हो, ख्रीष्‍टको असल सिपाही हो। के आफ्‍नो कर्तव्यमा जिम्‍मेवारी लिन डराउने व्यक्ति सत्यता नबुझेको कारण त्यस्तो भएको हुन्छ? होइन; यो तिनीहरूको मानवताको समस्या हो। तिनीहरूमा न्याय वा जिम्‍मेवारीको कुनै बोध हुँदैन, तिनीहरू स्वार्थी र खराब मानिसहरू हुन्, परमेश्‍वरमा साँचो हृदयले विश्‍वास गर्नेहरू होइनन्, र तिनीहरू सत्यता स्विकार्दै स्विकार्दैनन्। यस कारणले गर्दा, तिनीहरूले मुक्ति पाउन सक्दैनन्” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग एक))। परमेश्‍वरका वचनद्वारा मेरो हृदय एकदम जागा भयो। पहिले, मलाई जिम्मेवारी स्विकार्ने मेरो अनिच्छा यति गम्भीर समस्या हो भन्‍ने लाग्दैनथ्यो। तर अब, परमेश्‍वरका वचनहरूको खुलासाबाट, मैले के बुझेँ भने जिम्मेवारी लिन डराउने मानिस सबैभन्दा स्वार्थी र धूर्त खालका हुन्छन्। यस्ता मानिसमा परमेश्‍वरप्रति कुनै इमानदारी हुँदैन, र यदि उनीहरू लामो समयसम्म यही स्थितिमा जिए र परिवर्तित भएनन् भने, अन्तमा परमेश्‍वरद्वारा तिरस्कृत हुन्छन्। परमेश्‍वरका वचनहरूको आधारमा आफ्नो कार्य सम्पादन हेर्दा, मैले आफू ठ्याक्कै यस्तै स्वार्थी, घृणास्पद, चिप्ले र छली व्यक्ति रहेको देखेँ। फिल्म निर्माण कामको प्रभारीलाई भर्खरै सरुवा गरिएको, र अर्को कोही आएर तुरुन्तै यो भूमिका लिन जरुरी भएको कुरा मलाई राम्ररी थाहा थियो। म यो काम र कर्मचारीहरूसँग परिचित थिएँ, र यो समयमा यस भूमिकाका लागि सबैभन्दा उपयुक्त व्यक्ति थिएँ। तर आफूलाई जोगाउने चाहनाले, म यो कर्तव्य लिन अनिच्छुक थिएँ। मैले आफ्नो क्षमता कमजोर र आफूमा कार्यदक्षताको कमी रहेको आभास दिलाएँ, तर खासमा म खालि आफ्नो कर्तव्यबाट पन्छिन चाहन्थेँ। यस्तो महत्त्वपूर्ण क्षणमा, मैले भगौडा जस्तो व्यवहार गरेँ र मण्डलीका कामको बिलकुलै रक्षा गरिनँ। म स्वार्थी र घृणित थिएँ, ममा मानवता थिएन। साँच्चिकै राम्रो मानवता भएको व्यक्तिले मण्डलीको काममा कठिन अवस्था देख्दा, सक्रिय रूपमा खडा भएर काम जोगाउन शीघ्र अघि सर्छ। उसले आफ्नो व्यक्तिगत फाइदा र नोक्सान सोच्दैन। उसका आफ्नै कठिनाइ वा कमजोरीहरू भए पनि, ऊ कर्तव्यबाट पछि हट्दैन। उसले परमेश्‍वरमा भरोसा गरेर के गर्ने भन्‍ने सिक्छ, अनुभवबाट अभ्यास गर्छ, र सुधार गर्न सक्दो प्रयास गर्छ। त्यस्ता व्यक्तिमा मात्र विवेक र समझ हुन्छ। यो सबै कुरा विचार गर्दा, मलाई दुःख र आत्मग्लानि भयो। मैले आत्मचिन्तन गरेँ र आफैँलाई सोधेँ: मलाई यो कर्तव्य स्विकार्न केले रोकिरहेको छ?

पछि, मैले परमेश्‍वरका थप वचन पढेँ: “कर्तव्य समायोजित गरिँदा, यदि यो मण्डलीले निर्णय गरेको हो भने, मानिसहरूले त्यो स्विकार्नुपर्छ र पालना गर्नुपर्छ, तिनीहरूले आत्मचिन्तन गर्नैपर्छ, अनि समस्याको सार र आफ्ना कमीकमजोरीहरू बुझ्नैपर्छ। यो मानिसहरूको लागि एकदमै लाभदायी हुन्छ, अनि त्यो अभ्यास गर्नुपर्ने कुरा हो। यस्तो सरल कुरालाई साधारण मानिसहरूले अति धेरै कठिनाइ वा अत्यधिक ठूला बाधाहरू सामना नगरी सही तरिकाले बुझ्न र सम्हाल्न सक्छन्। … आफ्‍नो कर्तव्यमा सानोतिनो हेरफेर गरिँदा, मानिसहरूले आज्ञापालनको मनोवृत्तिसाथ यसलाई स्वीकार गर्नुपर्छ, परमेश्‍वरको घरले भनेबमोजिम गर्नुपर्छ, र आफ्‍नो क्षमताले भ्याउन्जेल गर्नुपर्छ, अनि तिनीहरूले जेसुकै गरे पनि, तिनीहरूको शक्तिले भ्याउन्जेलसम्‍म आफ्‍नो सारा हृदय र सामर्थ्यले त्यो काम गर्नुपर्छ। परमेश्‍वरले जे गर्नुभएको छ त्यो गलत छैन। यस्तो सरल सत्यता थोरै विवेक र समझ भएका मानिसहरूले अभ्यास गर्न सक्छन्, तर यो ख्रीष्टविरोधीहरूको क्षमताभन्दा बाहिरको कुरा हो। जब कर्तव्य हेरफेरको कुरा आउँछ, तब ख्रीष्टविरोधीहरूले तुरुन्तै तर्कवितर्क, वाक्छल, र अवज्ञा प्रस्तुत गर्छन्, र हृदयका गहिराइमा तिनीहरूले यसलाई स्वीकार गर्न मान्दैनन्। तिनीहरूको हृदयमा वास्तवमा के हुन्छ? अविश्‍वास र शङ्‍का, अनि तिनीहरूले अनेक तरिकाहरू अपनाएर अरूलाई जाँच गर्छन्। तिनीहरूले आफ्‍नो बोलीवचन र व्यावहारद्वारा परिस्थिति जाँच्छन्, र मानिसहरूलाई सत्यता खोल्‍न र इमान्दारीपूर्वक बोल्न लगाउन बेइमान शैलीहरू अपनाउँदै तिनीहरूलाई बाध्य र प्रलोभनमा पार्नेसमेत गर्छन्। … किन तिनीहरू सामान्य कुरालाई यति जटिल बनाउँछन्? त्यसको एउटै कारण छ: ख्रीष्टविरोधीहरूले परमेश्‍वरको घरका बन्दोबस्तहरू कहिल्यै पालन गर्दैनन्, र तिनीहरूले आफ्नो कर्तव्य, प्रसिद्धि, प्राप्ति र हैसियतलाई सधैँ आशिष्‌हरू प्राप्त गर्ने आफ्नो आशा र आफ्नो भावी गन्तव्यसित घनिष्ठ रूपले यसरी जोड्छन् कि मानौँ तिनीहरूको प्रतिष्ठा र हैसियत गुम्‍नेबित्तिकै तिनीहरूले आशिष्‌हरू पाउने आशा नै रहने छैन, र तिनीहरूको लागि त्यो जीवन गुमाउनुजस्तै हुनेछ। … तसर्थ, कसैले तिनीअरूलाई खुट्ट्याउनेछ वा छर्लङ्गै चिन्नेछ र तिनीहरूलाई बर्खास्त गरिनेछ र आशिष् पाउने तिनीहरूको सपना बरबाद हुनेछ भन्ने डरले तिनीहरू परमेश्‍वरको घरका अगुवा र सेवकहरूबाट सावधान रहन्छन्। तिनीहरू आफूले आशिष्‌हरू प्राप्त गर्ने आशा राख्नका निम्ति आफ्नो ख्याति र हैसियतलाई जोगाइराख्नुपर्छ भन्ने सोच्छन्। ख्रीष्टविरोधीले आशिष्‌ पाउने कुरालाई स्वर्गहरूभन्दा ठूलो, जीवनभन्दा ठूलो, सत्यताको खोजी, स्वभावजन्य परिवर्तन, वा व्यक्तिगत मुक्तिभन्दा महत्त्वपूर्ण, अनि राम्रोसित कर्तव्य निर्वाह गर्नु र आवश्यक मापदण्ड पूरा गर्ने सृष्टि गरिएको प्राणी बन्‍नुभन्दा महत्त्वपूर्ण कुराको रूपमा हेर्छ। यस्ता व्यक्तिहरूले आवश्यक मापदण्ड पूरा गर्ने सृष्टिको प्राणी बन्‍ने, आफ्नो कर्तव्य पालन गर्ने र मुक्ति पाउनेजस्ता सबै कुराहरूलाई क्षुद्र र उल्लेख गर्न वा टिप्पणी गर्नलायक पनि नभएका कुरा ठान्छन् जबकि आशिष्‌हरू पाउनुचाहिँ तिनीहरूको जीवनमा कहिल्यै बिर्सन नसकिने एउटै मात्र कुरा हुन्छ। तिनीहरूले सामना गर्ने हरेक कुरामा, चाहे त्यो ठूलो होस् वा सानो, तिनीहरूले यसलाई आशिषित् हुने रूपमा हेर्छन् र अत्यन्तै सजग र सचेत रहन्छन्, अनि तिनीहरूले आफ्नो निम्ति उम्कने बाटो सधैँ सुरक्षित छोडिराख्छन्” (वचन, खण्ड ४। ख्रीष्टविरोधीहरूको खुलासा। विषयवस्तु बाह्र: तिनीहरू आफूसँग हैसियत वा आशिष्‌ प्राप्त गर्ने आशा नहुँदा, पछि हट्न चाहन्छन्)। परमेश्‍वरका वचनले ख्रीष्टविरोधीहरू अत्यन्त दुष्ट र छली हुन्छन् भनेर खुलासा गर्छन्। उनीहरू साधारण र सीधा कुरालाई पनि असाध्यै जटिल बनाउँछन्। ख्रीष्टविरोधीले कर्तव्यमा पुन:जिम्मेवारी तोक्ने कुरालाई आफ्नो आशिष् र गन्तव्यसँग जोड्छ। ख्रीष्टविरोधीहरू कर्तव्य निर्वाह आफ्नै आशिषका लागि मात्र गर्छन्, र यसलाई अरू कुनैपनि कुराभन्दा महत्त्वपूर्ण ठान्छन्। उनीहरूले सधैँ आफ्नो परिणाम र गन्तव्यको योजना बनाइरहेका हुन्छन्, उनीहरू परमेश्‍वरको अभिप्राय वा मण्डलीका कामको कुनै परवाह गर्दैनन्। मैले आफ्नो व्यवहारबाट जे प्रकट गरेकी थिएँ, त्यो ख्रीष्टविरोधीको स्वभाव थियो। मेरो कर्तव्यमा सामान्य परिवर्तन हुँदा, मैले बारम्बार मनमनै सोचेकी हुन्थेँ: मैले अहिले गरिरहेको मलजलको काममा कठिनाइहरू निकै कम छन्, काम सजिलोसँग चल्छ, मबाट गल्तीहरू थोरै मात्र हुन्छन्, र खुलासा हुने सम्भावना पनि कम छ। यो कर्तव्य गर्नु सुरक्षित थियो, र यसले मैले आशिष् पाउने ग्यारेन्टी दिन्थ्यो। तुलनात्मक रूपमा, फिल्म निर्माणको काम भने निकै गाह्रो थियो, र यसमा धेरै व्यावसायिक सीप र सिद्धान्तको बलियो बुझाइ चाहिन्थ्यो। यदि मैले राम्रो गर्न सकिनँ भने, म खुलासा भई बर्खास्त हुन्थेँ। त्यति मात्र होइन, म पहिले पनि असफल भइसकेकी थिएँ—यस पटक मैले कुनै समस्या उत्पन्न गरेँ र म हटाइएँ भने, आशिष् पाउने कुनै आशा नै रहनेछैन भन्‍ने मलाई डर थियो। मैले के देखेँ भने मैले आफ्नो कर्तव्य निर्वाह आफ्नै लागि आशिष् पाउने आधारमा गरिरहेकी थिएँ; त्यसले मलाई फाइदा गर्ने भएमा म त्यो गर्न तयार हुन्थेँ, तर फाइदा नहुने भएमा, म प्रतिरोध गर्थेँ र स्वीकार गर्न मान्दिनथेँ। म आफ्ना लागि उम्कने बाटो छोडिरहेकी थिएँ, अनि आफूलाई सावधानीपूर्वक आफूलाई जोगाउँदै, आशिष् पाउने आफ्नो लक्ष्य हासिल गर्न कर्तव्यलाई प्रयोग गर्न खोज्दै थिएँ। म धेरै छली र दुष्ट भइरहेकी थिएँ! मैले परमेश्‍वरका वचन सम्झेँ: “सृष्टि गरिएको प्राणीले सृष्टि गरिएको प्राणीको कर्तव्य पूरा गर्न, र सृष्टिकर्तालाई सन्तुष्ट पार्न सक्‍नु नै मानवजातिमाझको सबैभन्दा सुन्दर कुरा हो, र सबै मानिसहरूले प्रशंसा गर्ने एउटा कथाको रूपमा फैलाउनुपर्ने कुरा हो। सृष्टिकर्ताले सृष्टि गरिएका प्राणीहरूलाई सुम्पनुहुने कुनै पनि कुरालाई तिनीहरूले निसर्त स्वीकार गर्नुपर्छ; मानवजातिको लागि, यो खुसी र सौभाग्यको कुरा हो, अनि सृष्टि गरिएको प्राणीको कर्तव्य पूरा गर्ने सबैको लागि, योभन्दा सुन्दर वा सम्झनलायक कुरा अरू केही छैन—यो सकारात्मक कुरा हो। … यस्तो सुन्दर र यस्तो महान् चीजलाई ख्रीष्टविरोधीहरूको वर्गले लेनदेनमा मोडेको छ, र यसमा तिनीहरू सृष्टिकर्ताको हातबाट मुकुट र इनामहरू माग्‍ने गर्छन्। यस्तो लेनदेनले सबैभन्दा सुन्दर र न्यायोचित चीजलाई सबैभन्दा कुरूप र दुष्ट चीजमा परिणत गर्छ। के ख्रीष्टविरोधीहरूले यस्तै गर्दैनन् र? यसबाट मूल्याङ्कन गर्दा, के ख्रीष्टविरोधीहरू दुष्ट हुँदैनन् र? तिनीहरू वास्तवमा निकै धेरै दुष्ट हुन्छन्!” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग सात))। सृजित प्राणीहरूले आफ्नो कर्तव्य निर्वाह गर्नु सबैभन्दा सुन्दर र उचित कुरा हो। तर ख्रीष्टविरोधीहरूले यो सुन्दर कुरालाई लेनदेनमा बदल्छन्: उनीहरू परमेश्‍वरमा इमानदारी बिना विश्‍वास गर्छन्, र आफ्ना लागि आशिष् पाउन कर्तव्य निर्वाह गर्छन्। उनीहरूमा एक अविश्‍वासीको सार हुन्छ। मैले सोचेँ, मैले परमेश्‍वरमा कति लामो समयदेखि विश्‍वास गरिरहेकी छु, र परमेश्‍वरका वचनहरू कति खाएकी र पिएकी छु, तर पछ्याइप्रतिको मेरो दृष्टिकोण अलिकति पनि परिवर्तन भएको छैन। कर्तव्यप्रतिको मेरो मनोवृत्ति ख्रीष्टविरोधीको जस्तै थियो। यदि मैले परिवर्तन गरिनँ भने, परमेश्‍वरबाट म तिरस्कृत हुन्थेँ।

आफूलाई बुझ्नका लागि मैले यो कुरामा चिन्तन गरिरहेँ, र परमेश्‍वरका वचनको एउटा खण्ड भेटेँ: “ख्रीष्टविरोधीहरूले परमेश्‍वरका वचनहरू सत्यता हुन् भनेर विश्‍वास गर्दैनन्, र उहाँको स्वभाव धर्मी र पवित्र छ भनेर पनि विश्‍वास गर्दैनन्। तिनीहरूले यी सबै कुराहरूलाई मानव धारणा वा कल्पनाले हेर्छन्, र परमेश्‍वरको स्वभाव, पहिचान र सारलाई व्याख्या गर्न शैतानको तर्क र सोच प्रयोग गर्दै, तिनीहरूले परमेश्‍वरको कामलाई पनि मानव दृष्टिकोण, मानव सोच र मानव धूर्तताद्वारा नै हेर्छन्। स्पष्ट रूपमा, ख्रीष्टविरोधीहरूले परमेश्‍वरको स्वभाव, पहिचान र सार नस्विकार्ने र नमान्‍ने मात्र होइन; त्यसको उल्टो, तिनीहरू त परमेश्‍वरप्रतिका धारणा, विरोध, र विद्रोहले भरिएका समेत हुन्छन्, र तिनीहरूमा उहाँबारे अलिकति पनि वास्तविक ज्ञान हुँदैन। परमेश्‍वरको काम, परमेश्‍वरको स्वभाव, र परमेश्‍वरको प्रेमसम्‍बन्धी ख्रीष्टविरोधीहरूको परिभाषा भनेको प्रश्‍नवाचक चिन्‍ह, अर्थात् सन्देह मात्रै हुन्छ र तिनीहरू यसप्रति शङ्‍काले ग्रस्त र अस्वीकार र लाञ्छनाले भरिपूर्ण हुन्छन्; त्यसो भए, उहाँको पहिचान के हो त? परमेश्‍वरको स्वभावले उहाँको पहिचान प्रतिनिधित्व गर्छ; परमेश्‍वरको स्वभावबारे तिनीहरूको यस्तो सोच भएको हुँदा, परमेश्‍वरको पहिचानसम्बन्धी तिनीहरूको सोच स्वस्पष्ट छ—यो प्रत्यक्ष इन्कार हो। यो ख्रीष्टविरोधीहरूको सार हो” (वचन, खण्ड ४। ख्रीष्टविरोधीहरूको खुलासा। विषयवस्तु दस (भाग छ))। ख्रीष्टविरोधीहरू परमेश्‍वरको धार्मिकतामा विश्‍वास गर्दैनन् भनेर परमेश्‍वरले खुलासा गर्नुहुन्छ। उनीहरू परमेश्‍वरको घर सत्यताबाट शासित हुन्छ भनी विश्‍वास गर्दैनन्, र उनीहरू परमेश्‍वरका वचन सत्यता हुन् भनेर पनि स्वीकार गर्न मान्दैनन्। ख्रीष्टविरोधीहरू सधैँ परमेश्‍वरको कार्यलाई आफ्नै धारणा र कल्पनाका आधारमा हेर्छन्। उनीहरू परमेश्‍वरको धार्मिकताप्रति शङ्का र इन्कारले भरिएका हुन्छन्, र परमेश्‍वर निष्पक्ष र धार्मिक हुनुहुन्छ भन्‍नेमा विश्‍वास गर्दैनन्—यो परमेश्‍वरको बदनामी र निन्दा हो। परमेश्‍वरका वचनहरू पढिसकेपछि, मलाई डर लाग्यो। मैले पनि आफूले कसरी ख्रीष्टविरोधी जस्तै व्यवहार गरेकी थिएँ भनेर सोचेँ: मैले कामकुरालाई हेर्ने मेरो दृष्टिकोण परमेश्‍वरका वचनमा आधारित बनाएकी थिइनँ, र परमेश्‍वरको धार्मिकतामा विश्‍वास गरेकी थिइनँ। बरु, मैले जति ठुलो जिम्मेवारी लिन्छु र काम जति गाह्रो हुन्छ, त्यति चाँडै खुलासा हुन्छु भन्‍ने गलत विश्‍वास गरेँ। मैले सोचेँ, यदि मैले काम राम्रोसँग गर्न सकिनँ वा कुनै विचलन देखियो भने, म बर्खास्त भई हटाइनेछु, त्यसैले म सधैँ त्यो जिम्मेवारीबाट लुक्न चाहन्थेँ। म आफ्नो काम गाह्रो वा महत्त्वपूर्ण होस् भन्‍ने चाहन्नथेँ, यसो भए म चाँडै खुलासा हुन्नँ जस्तो लाग्थ्यो। अब, परमेश्‍वरका वचनबाट मैले के बुझेँ भने परमेश्‍वर धार्मिक हुनुहुन्छ, र मण्डलीले मानिसको कर्तव्य पुन: तोक्ने काम सिद्धान्तमा आधारित भएर गर्छ। मण्डलीले अस्थायी गल्ती र अपराधका लागि मनपरी ढङ्गले मानिसलाई हटाउँदैन—यसले मानिसको लगातारको कार्यसम्पादन हेर्छ र समग्र निर्णय गर्छ। यदि कोही व्यक्तिको मानवता राम्रो छ र सत्यता पछ्याउँछ भने, उसको काममा केही त्रुटि देखिए पनि वा केही समय राम्रो नतिजा हासिल गर्न नसके पनि, मण्डलीले उसलाई साथ सहयोग दिन्छ। त्यस्तै, यदि कोही क्षमताको कमीले वास्तविक काम गर्न असफल हुन्छ भने, मण्डलीले उसको अवस्था हेरेर उपयुक्त कर्तव्य तोक्छ। र यदि कोही लगातार वास्तविक काम गर्न असफल हुन्छ, वा मण्डलीको काममा बाधा अवरोध पुर्‍याउँछ, र बारम्बार सहायता र सङ्गति पाएर पनि पश्चात्ताप गर्न असफल भइरहन्छ भने, अन्तमा उसलाई बर्खास्त गरिनेछ। अघिल्लो पटक म फिल्म निर्माणको कामको प्रभारी हुँदा, चाँडै नतिजा ल्याउने मेरो चाहनाले कसरी बाधा पुर्‍याएको थियो भन्‍ने कुरा स्मरण गरेँ। त्यो बेला, अरूले मसँग सङ्गति गरेर सहयोग गर्न खोजे, तर मैले आफ्नो तरिका बदलिनँ, र अन्तमा म बर्खास्त भएँ। तैपनि, मण्डलीले मलाई पश्चात्तापको अर्को मौका दियो, र मलाई कर्तव्य निर्वाह गर्न दिइरह्यो। म मेरो वरपरका केही ब्रदर-सिस्टरहरूको काममा प्रायः समस्या र कठिनाइहरू आउने गरेको पनि देख्थेँ—तर उनीहरू सरल र इमानदार थिए, र सत्यता पछ्याए। उनीहरूले समस्या भोग्ने वा गल्ती गर्ने गरे पनि, निरन्तरको समीक्षा र चिन्तनबाट उनीहरूले बिस्तारै सिद्धान्त बुझ्न र आफ्ना कर्तव्य झन्–झन् राम्रोसँग गर्न सके। यसबाट, मैले परमेश्‍वर धार्मिक हुनुहुन्छ, र परमेश्‍वरको घर सत्यताद्वारा शासित हुन्छ भन्‍ने देखेँ। सत्यता पछ्याउने र इमानदारीसाथ प्रयास गर्नेहरूले कहिलेकाहीँ अपराध गर्न सक्छन्। तर जबसम्म उनीहरू पश्चात्ताप गर्न राजी हुन्छन्, परमेश्‍वरका घरले उनीहरूलाई सकेसम्म धेरै मौका दिनेछ। अनि, यदि उनीहरू परिवर्तन हुन सके भने, परमेश्‍वरका घरले उनीहरूलाई निरन्तर अगाडि बढाउने र जगेर्ना गर्नेछ। तर जसले सत्यता स्वीकार गर्दैनन्, सत्यतालाई घृणा गर्छन् र सबै खालका दुष्ट काम गर्छन् र पश्चात्ताप गर्दैनन्—यस्ता मानिसलाई परमेश्‍वरको घरबाट निकालिनेछ। मण्डलीले मलाई फिल्म निर्माणको कामको प्रभारी बनायो, र यसो गरेर मलाई अभ्यास गर्ने र मेरो कमजोरी परिपूर्ति गर्ने मौका दियो। म यस कुराप्रति कृतज्ञ नभएकी मात्र होइन, मैले यो निर्णयलाई गलत बुझेँ र यस विरुद्ध आफूलाई प्रतिरोधी समेत बनाएँ, सोचेँ, परमेश्‍वरको घर पनि समाज जस्तै अन्यायी र अधार्मिक छ। के यो एक प्रकारले परमेश्‍वरको निन्दा थिएन र? यो बुझेपछि, मेरा आँखाबाट आँसु खस्न थाले। मैले आफ्नो विद्रोहीपन, अनि विवेक र समझको कमीका लागि आफैँलाई घृणा गरेँ! मलाई पछुतो र आत्मग्लानि भयो, र म प्रार्थना र पश्चात्ताप गर्न परमेश्‍वरसामु आएँ। भविष्यमा, म अब परमेश्‍वरलाई गलत बुझ्ने र उहाँ विरुद्ध प्रतिरोधी हुनेछैन।

त्यसपछि, मैले परमेश्‍वरका वचनका दुई खण्ड पढेँ। सर्वशक्तिमान्‌ परमेश्‍वर भन्‍नुहुन्छ: “मानिसको कर्तव्य र उसले आशिष्‌हरू पाउँछ कि दुर्भाग्य भोग्छ भन्‍ने बीच कुनै अन्योन्याश्रित सम्बन्ध छैन। दायित्व भनेको मानिसले पूरा गर्नुपर्ने कुरा हो; यो उसको स्वर्गबाट पठाइएको कार्य हो, र यो भरणपोषण, सर्तहरू, वा तर्कहरूमा निर्भर हुनुहुँदैन। तब मात्रै उसले आफ्नो दायित्व पूरा गर्दै हुन्छ। आशिष्‌हरू प्राप्त गर्नुले कसैले न्यायको अनुभव गरिसकेपछि सिद्ध बनाइनु र परमेश्‍वरको आशिषहरू प्राप्त गर्नुलाई जनाउँछ। दुर्भाग्य भोग्नु भन्नाले सजाय र न्याय भोगिसकेपछि पनि कसैको स्वभाव परिवर्तन नहुनुलाई जनाउँछ हो; तिनीहरूले सिद्ध बनाइएको अनुभव गर्दैनन् र तिनीहरू दण्डित हुन्छन्। तर चाहे तिनीहरूले आशिष्‌हरू पाऊन्‌ वा दुर्भाग्य भोगून्, सृष्टि गरिएका प्राणीहरूले आफूले गर्नुपर्ने कार्य गर्दै, र आफूले गर्न सक्ने कार्य गर्दै आफ्नो दायित्वलाई पूरा गर्नुपर्छ; कुनै पनि व्यक्ति, जो परमेश्‍वरको पछि लाग्छ, उसले गर्नुपर्ने न्यूनतम‌ कार्य यही हो। तैँले आशिष्‌हरू प्राप्त गर्नका लागि मात्रै आफ्नो कर्तव्य पूरा गर्नु हुँदैन, र तैँले दुर्भाग्य भोग्नुपर्ने डरले कार्य गर्न इन्कार गर्नु हुँदैन। म तिमीहरूलाई यो एउटा कुरा बताउन चाहन्छु: मानिसले पूरा गर्ने आफ्नो दायित्व भनेको उसले गर्नुपर्ने कार्य हो, र यदि ऊ आफ्नो दायित्व पूरा गर्न असक्षम छ भने, यो उसको विद्रोह हो” (वचन, खण्ड १। परमेश्‍वरको देखापराइ र काम। देहधारी परमेश्‍वरको सेवकाइ र मानिसको दायित्व बीचको भिन्नता)। “इमानदार व्यक्तिका प्रकटीकरणहरू के-के हुन्? पहिलो, परमेश्‍वरका वचनहरूप्रति कुनै शङ्का नहुनु। यो इमानदार व्यक्तिको एउटा प्रकटीकरण हो। यसबाहेक, सबैभन्दा महत्त्वपूर्ण प्रकटीकरण भनेको सबै कुरामा सत्यता खोजी र अभ्यास गर्नु हो—यो सबैभन्दा महत्त्वपूर्ण कुरा हो। तँ आफू इमानदार छु भन्छस्, तर सधैँ परमेश्‍वरका वचनहरूलाई तेरो दिमागको पछाडिको भागमा धकेलेर राख्छस् र जे मन लाग्यो त्यही गर्छस् भने, के त्यो इमानदार व्यक्तिको प्रकटीकरण हो त? तँ भन्छस्, ‘मेरो क्षमता कम भए पनि मसँग इमानदार हृदय छ।’ तापनि जब तँमाथि कुनै कर्तव्य आइलाग्छ, तँ कष्ट भोग्‍नुपर्ला वा आफूले त्यो काम राम्रोसँग गरिएन भने, त्यसको जिम्मेवारी लिनुपर्ला भनी डराउँछस्, त्यसकारण तँ आफ्नो कर्तव्यबाट तर्किन बहानाहरू बनाउँछस् वा त्यो गर्न अरू कसैलाई सिफारिस गर्छस्। के यो इमानदार व्यक्तिको प्रकटीकरण हो र? अवश्य होइन। त्यसो भए, इमानदार व्यक्तिले कस्तो व्यवहार गर्नुपर्छ? तिनीहरू परमेश्‍वरका बन्दोबस्तहरूमा समर्पित हुनुपर्छ, आफूले निभाउनुपर्ने कर्तव्यमा बफादार भएर लाग्‍नुपर्छ, र परमेश्‍वरका अभिप्रायहरूलाई सन्तुष्ट पार्न लागिपर्नुपर्छ। यसले आफूलाई धेरै तरिकामा प्रकट गर्छ। एउटा तरिका हो, आफ्ना देहगत हितहरूलाई विचार नगरी आफ्नो कर्तव्य इमानदार हृदयले स्वीकार गर्नु, यसबारे आधा मनको नहुनु र आफ्नो फाइदाको लागि षड्यन्त्र नगर्नु। ती इमानदारीका प्रकटीकरणहरू हुन्। अर्को तरिका भनेको आफ्‍नो कर्तव्य राम्ररी निभाउन आफ्‍नो सारा हृदय र बल लगाउनु, सबै काम उचित रूपमा गर्नु, र परमेश्‍वरलाई सन्तुष्ट पार्नको लागि आफ्‍नो कर्तव्यमा आफ्‍नो हृदय र प्रेम लगाउनु हो। इमानदार व्यक्तिसँग आफ्नो कर्तव्य निर्वाह गर्दा हुनुपर्ने प्रकटीकरणहरू यिनै हुन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूले मलाई अभ्यासको मार्ग दिए। कर्तव्य भनेको व्यक्तिको स्वर्गबाट आएको कार्य हो, यो उसले पूरा गर्नुपर्ने जिम्मेवारी हो। यसको आशिष् पाउने वा दुर्भाग्य भोग्नेसँग कुनै सम्बन्ध छैन। मैले चाहे आशिष् पाऊँ वा दुर्भाग्य भोगूँ, मैले यो कर्तव्य इमानदार हृदयले स्वीकार गरी आफ्नो फाइदाका लागि योजना वा षड्यन्त्र नगरी सक्दो राम्रो गर्नुपर्ने थियो। मैले कर्तव्यमा जस्तोसुकै कठिनाइ भोगे पनि, जबसम्म म इमानदारीसाथ परमेश्‍वरमा भरोसा गर्थेँ, तबसम्म उहाँले मलाई मार्गदर्शन गर्नुहुने थियो। म खुला हृदयले यो काम गर्नका लागि सक्दो प्रयास गर्न तयार थिएँ। यदि मेरो क्षमतामा साँच्चै कमी रह्यो, वा मेरो दक्षता पर्याप्त भएन र म यो कामका लागि योग्य भइनँ भने, म मण्डलीले गर्ने सरुवा स्विकार्ने थिएँ।

यसपछि, मैले फिल्म निर्माणको कामको कार्यभार लिन थालेँ। कामको क्रममा, मैले कहिलेकाहीँ कठिनाइ वा असफलताको सामना गरेँ, तर म अब यी कुरामा शङ्काले भरिन छाडेँ। ब्रदर-सिस्टरहरूसँग हृदय र मन मिलाएर सहकार्य गर्दै, र सत्यता सिद्धान्त सँगै खोज्दै, हामीले बिस्तारै यी कठिनाइहरू समाधान गर्न सक्षम भयौँ। मैले आफ्ना असफलताबाट सिकेँ, र धेरै समय नहुँदै काममा सुधार आयो। यो सबै देखेर, म भावुक भएँ। मैले यस्तो परिवर्तन अनुभव गर्न पाउनु पूर्ण रूपमा परमेश्‍वरका वचनहरूको नतिजा थियो। परमेश्‍वरलाई धन्यवाद!


९८. सधैँ अरूलाई खुसी पार्दा के हुन्छ

म मण्डलीमा सुसमाचारको काम गर्छु। सिस्टर वान्डा र म समूह अगुवाका रूपमा सँगै काम गर्छौँ। सुरुमा, म वान्डा आफ्‍नो कर्तव्यमा सक्रिय, र आफ्‍नो काममा निकै प्रभावकारी छिन् भनेर देख्न सक्थेँ। मलाई उनी बोझ लिने जिम्‍मेवार व्यक्ति हुन् भन्ने लाग्थ्यो। तर केही समयपछि, उनी आफ्‍नो कर्तव्यमा झन्-झन् निष्क्रिय हुँदै गएको मलाई थाहा भयो। उनले काममा बिरलै समस्याहरू देख्थिन्, ती समाधान गर्ने कुरा त परै जाओस्। विगतमा हामीले कामको सारांश दिँदा, उनी मकहाँ सधैँ समस्या वा विचलनहरूको सारांश दिन अनि तिनलाई समाधान गर्ने उपायहरू छलफल गर्न आउँथिन्। तर यसपटक उनी चुपचाप थिइन्। सामान्यतया, हामी हाम्रो समूहका धेरै काम बाँडफाँट गर्थ्यौँ, र समयमा नै समस्याहरूको सारांश प्रस्तुत गरिन्थ्यो। यसरी समस्याहरू अझै राम्ररी समाधान गर्न र कामको प्रभावकारिता सुधार्न सकिन्थ्यो। तर अहिले, सिस्टर वान्डाले समूहका समस्याहरूमा मन लगाइरहेकी थिइनन्। मैले सोचेँ, “उनले समूह अगुवाको रूपमा आफ्ना कर्तव्य पूरा गरिरहेकी छैनन्। यो स्वीकार्य छैन, मैले यसबारे उनीसँग सङ्गति गर्नुपर्छ।” तर अर्को मनले सोच्दा, “वान्डासँग सामान्यतया मेरो सम्‍बन्ध निकै राम्रो छ। यदि मैले उनलाई उनले आफ्‍नो कर्तव्यमा थोरै बोझ लिइरहेकी छिन् र कुनै वास्तविक काम गरिरहेकी छैनन् भनेर सिधै भनेँ भने, के उनी लाजमा पर्नेछिन्? यदि मैले यसो भनेर शान्ति भङ्ग गरेँ भने, त्यसपछि हामी कसरी मिल्ने? होस्। यस्तो खतरा नमोल्नु नै ठिक हुन्छ। मैले उनको चित्त दुखाउनु हुँदैन।” त्यो बेला, मैले आफूलाई मनमनै दोष दिइरहेकी हुन्थेँ, “के यो अवधिमा वान्डाको स्थिति खराब भएको छैन र? यदि यस्तै भइरह्यो भने, उनको जीवनमा समस्या आउनेछ र यसले उनको काममा असर पार्नेछ। के मैले तुरुन्तै उनीसँग सङ्गति गर्नुपर्दैन र? तर उनमा बोझको कमी छ भनेर मैले सिधै औँल्याइदिएँ भने, के उनलाई बन्धनमा परेको र मैले उनको कामको निगरानी गरिरहेकी छु भन्‍ने लाग्‍नेछ? सायद मैले अगुवालाई भनेर वान्डालाई सहयोग गर्न लगाउनुपर्छ। त्यसपछि मैले उनलाई चिढ्याइरहनु पर्नेछैन।” तर त्यसपछि सोचेँ, “यदि मैले अगुवालाई भनेँ र वान्डाले थाहा पाइन् भने, के मैले उनको पोल लगाइरहेकी छु भनेर उनले भन्‍नेछिन्? अहँ, केही नबोल्‍नु नै बेस हुन्छ।” यसरी मैले घरी यो र घरी त्यो सोचिरहेँ र यस मामिलामा कुनै निष्कर्ष निकाल्‍न सकिनँ। मलाई आफ्नो स्थिति खराब छ भन्‍ने थाहा थियो, र मैले परमेश्‍वरलाई प्रार्थना गरेर सत्यता खोज्न र मेरा समस्याहरू समाधान गर्न अगुवाइ मागेँ।

एकपटक भेलाको अवधिमा, मैले परमेश्‍वरको यो वचन देखेँ, “जब तिमीहरूले कुनै समस्या देख्छौ तर यसमा हस्तक्षेप गर्न केही गर्दैनौ, र यसबारेमा सङ्गति गर्दैनौ, र यसलाई रोक्‍ने प्रयास गर्दैनौ, अनि तिमीहरूभन्दा माथिकाहरूलाई यसबारेमा रिपोर्ट गर्दैनौ, तर ‘राम्रो व्यक्ति’ को भूमिका निभाउँछौ भने, के यो विश्‍वासघातको सङ्केत हो? के अरूको नजरमा राम्रो देखिने मानिसहरू परमेश्‍वरप्रति निष्ठावान्‌ हुन्छन्? पटक्‍कै हुँदैनन्। त्यस्ता मानिसहरू परमेश्‍वरप्रति निष्ठावान् नहुने मात्र होइनन्, तिनीहरूले त शैतानको मतियार, परिचर र अनुयायीको रूपमा समेत काम गरिरहेका हुन्छन्। तिनीहरू आफ्‍नो कर्तव्य र जिम्‍मेवारीमा विश्‍वासहीन हुन्छन्, तर शैतानको लागि चाहिँ निकै बफादार हुन्छन्। समस्याको सार नै यहीँ छ। व्यावसायिक अपर्याप्तताको हकमा भन्दा, कर्तव्यपालन गर्ने क्रममा निरन्तर रूपमा सिक्‍न र आफ्‍ना अनुभवहरूलाई जम्‍मा गर्न सम्‍भव हुन्छ। त्यस्ता समस्याहरूलाई सजिलै समाधान गर्न सकिन्छ। समाधान गर्न सबैभन्दा कठिन कुरा भनेको मानिसको भ्रष्ट स्वभाव हो। यदि तिमीहरू सत्यताको खोजी वा भ्रष्ट स्वभावको समाधान गर्दैनौ, तर सधैँ अरूको नजरमा राम्रो भएको नाटक गर्छौ, र सिद्धान्तहरू उल्‍लङ्घन गरेको भनी तिमीहरूले देखेका मानिसहरूलाई निराकरण वा सहयोग, खुलासा वा पर्दाफास नगरी, सधैँ पछि हट्छौ, जिम्‍मेवारी लिँदैनौ भने, तिमीहरूको जस्तो कर्तव्यपालनले मण्डलीको काममा सम्झौता र ढिलाइ मात्रै निम्त्याउँछ” (वचन, खण्ड ३। आखिरी दिनहरूका ख्रीष्टका वार्तालापहरू। कर्तव्यलाई उचित रूपमा पूरा गर्नको लागि मैत्रीपूर्ण सहकार्यको आवश्यकता पर्छ)। “मानिसहरूको बानीबेहोरा र अरूप्रतिको तिनीहरूको व्यवहार परमेश्‍वरका वचनहरूअनुरूप नै हुनुपर्छ; मानव आचरणको सबैभन्दा आधारभूत सिद्धान्त यही हो। यदि मानिसहरूले मानव आचरणका सिद्धान्तहरू बुझ्दैनन् भने तिनीहरूले कसरी सत्यता अभ्यास गर्न सक्छन्? सत्यताको अभ्यास गर्नु भनेको खोक्रा कुराहरू भन्नु र केही वाक्यांशहरू भन्नु होइन। व्यक्तिले जीवनमा जेसुकै सामना गर्नु परे पनि, जबसम्म त्यसमा मानव चालचलनका सिद्धान्तहरू, घटनाहरूसम्‍बन्धी दृष्टिकोण, वा आफ्‍नो कर्तव्य निभाउने विषय समावेश हुन्छ, तबसम्म उसले नै निर्णय गर्नुपर्ने परिस्थिति आइपर्नेछ, अनि उसले सत्यता खोजी गर्नुपर्छ, र उसले परमेश्‍वरका वचनहरूमा आधार र सिद्धान्त खोज्‍नुपर्छ, र त्यसपछि उसले अभ्यासको मार्ग खोज्‍नुपर्छ; यसरी अभ्यास गर्न सक्‍नेहरू नै सत्यताको खोजी गर्न सक्‍ने मानिसहरू हुन्। कठिनाइहरू जति नै ठूला भए पनि यसरी सत्यताको खोजी गर्न सक्‍नु भनेको पत्रुसको मार्गमा र सत्यताको खोजी गर्ने मार्गमा हिँड्नु हो। उदाहरणको लागि: अरूसँग अन्तरक्रिया गर्दा कस्तो सिद्धान्त पछ्याउनुपर्छ? तेरो मूल दृष्टिकोण तैँले कसैलाई दुःखी बनाउनु हुँदैन, तर शान्ति कायम राख्नुपर्छ र कसैलाई अपमान गर्नुबाट जोगिनुपर्छ, ताकि भविष्यमा, सबै जना मिलेर बस्न सकियोस् भन्‍ने हो। यस्तो दृष्टिकोणमा खुम्चिएर जब तँ कसैले कुनै खराब काम गरेको, गल्ती गरेको, वा सिद्धान्तहरूको विरुद्धमा काम गरेको देख्छस्, तब तँ त्यो व्यक्तिको सामु कुरा उठाउनुभन्दा ती सबै सहन निको ठान्छस्। तेरो आफ्नै दृष्टिकोणमा खुम्चिएर, तँ कसैलाई पनि दुःखी बनाउन चाहँदैनस्। तँ जोसुकैसँग आबद्ध भए पनि, इज्‍जत, संवेग, वा धेरै वर्षदेखिको अन्तरक्रियाबाट उत्पन्न भावनाहरूसम्बन्धी सोचमा खुम्चिएर तँ त्यस व्यक्तिलाई खुसी पार्न सधैँ राम्रा कुराहरू भन्छस्। कुनै असन्तोषजनक कुराहरू भेट्टाउँदा पनि तँ सहनशील हुन्छस्; तँ एक्लै हुँदा अलिअलि फतफताउँछस्, अलिअलि आलोचना गर्छस्, तर तिनीहरूलाई प्रत्यक्ष भेट्दा, परिस्थिति बिगार्ने कुनै कुरा गर्दैनस् र तिनीहरूसँगको सम्‍बन्धलाई अझै पनि कायमै राख्छस्। यस्तो बेहोराको बारेमा तँ के सोच्छस्? के त्यो चाकडीबाजको बेहोरा होइन र? के त्यसमा एकदमै चिप्लेपन छैन र? यसले आचरणका सिद्धान्तहरू उल्लङ्घन गर्छ। त्यसैले, के त्यस्तो प्रकारको व्यवहार गर्नु तुच्छता होइन र? यस्तो व्यवहार गर्नेहरू असल मानिसहरू होइनन्, न त तिनीहरू आदर्शमय व्यक्तिहरू नै हुन्। तैँले जति धेरै दुःख भोगेको भए पनि, र तैँले जस्तै मूल्य चुकाएको भए पनि, यदि तैँले सिद्धान्तहरूविना व्यवहार गर्छस् भने, तँ असफल भएको छस्, र परमेश्‍वरको सामु कुनै स्वीकृति पाउनेछैनस्, न त उहाँद्वारा सम्झना गरिनेछस्, न तैँले उहाँलाई खुसी पार्न सक्छस्” (वचन, खण्ड ३। आखिरी दिनहरूका ख्रीष्टका वार्तालापहरू। राम्रोसित आफ्‍नो कर्तव्य निभाउनको लागि, व्यक्तिमा कम्तीमा पनि विवेक र तर्कशक्ति हुनुपर्छ)। परमेश्‍वरका वचनहरूले मलाई मैले मानिसहरूबीचको सम्‍बन्ध सधैँ शान्तिपूर्ण हुनुपर्छ भन्‍ने भ्रमित दृष्टिकोण पालिरहेकी छु भनेर बुझ्न लगाए। मैले सधैँ अरूका समस्याहरू औँल्याएको र खुलासा गरेको भए, तिनीहरू चिढिनेथिए र सायद तिनीहरूको स्वाभिमान र हाम्रो सम्‍बन्धमा धक्का पुग्नेथ्यो, यसो हुँदा हामी मिलेर बस्‍नु गाह्रो हुनेथ्यो। यो दृष्टिकोणलाई परमेश्‍वरका वचनहरूसँग तुलना गर्दा, यो सत्यताअनुरूप छैन, र व्यक्ति बन्‍नुका सिद्धान्तहरूविपरीत रहेछ भन्‍ने मैले बल्‍ल थाहा पाएँ। यस्ता मानिसहरू स्वार्थी, नीच, धूर्त, र छली हुन्छन्। तिनीहरू राम्रो सम्‍बन्ध कायम राख्‍न अरूमा समस्या देख्दा केही बोल्दैनन्, चापलुसी र प्रशंसा मात्रै गर्छन्। तिनीहरू अन्तरक्रिया गर्दा इमानदार हुँदैनन् र साँचोरूपमा सहयोग गर्दैनन्, बरु, मानिसहरूलाई हानि गर्छन्। परमेश्‍वरको नजरमा यी मानिसहरू नीच हुन्, र उहाँ तिनीहरूलाई अनुमोदन गर्नुहुन्‍न। मैले वान्डासँग गरेको व्यवहार यस्तै थियो—उनले आफ्‍नो कर्तव्यमा बोझ लिँदिनन् र वास्तविक काम गरिरहेकी छैनन् भनेर मैले स्पष्‍ट देखेकी थिएँ, तर उनका समस्याहरू औँल्याएर सत्यता अभ्यास गरिनँ। ममा उनका समस्याहरूको रिपोर्ट गर्ने साहससमेत थिएन। म मेरी सिस्टरसँगको सम्‍बन्ध कसरी जोगाउने भनेर मात्रै विचार गर्थेँ। कसैका समस्याहरू औँल्याउँदा तिनीहरू चिढिन्छन् र तिनीहरूका भावनामा चोट पुग्छ भन्‍ने मलाई लाग्थ्यो। यसले काममा असर पारिरहेको छ भन्‍ने देखेर पनि, म देहसुख त्यागेर सत्यता अभ्यास गर्न इच्छुक भइनँ। म मानिसहरूलाई खुसी पार्ने छली व्यक्ति बनिरहेकी थिएँ! मैले मेरी सिस्टरको समस्या देखेँ तर त्यो खुलासा गरिनँ। मैले हाम्रो सम्‍बन्धलाई जोगाए पनि, उनको जीवनमा यसले कुनै फाइदा पुर्‍याएन, र यसले मण्डलीको सुसमाचार काममा पनि असर गऱ्यो। यसो गरेर, मैले साँच्‍चै नै अरूलाई र मण्डलीको कामलाई हानि गरिरहेकी थिएँ।

यसपछि, कुन सिद्धान्तहरूअनुसार मानिसहरूसँग अन्तरक्रिया गर्नुपर्छ भनेर मनन गरेँ। परमेश्‍वरको वचनले यसो भनेको पाएँ, “तिमीहरूले सत्यतामै ध्यान केन्द्रित गर्नुपर्छ—त्यसपछि मात्रै तिमीहरू जीवनप्रवेश गर्न सक्छौ, अनि तिमीहरूले जीवनप्रवेश गरिसकेपछि मात्र अरूलाई भरणपोषण र अगुवाइ गर्न सक्छौ। अरूका कार्यहरू सत्यतासँग नमिल्‍ने किसिमका छन् भन्‍ने पत्ता लाग्यो भने, हामीले तिनीहरूलाई सत्यतामा लागिपर्न अत्यन्तै प्रेमपूर्वक सहयोग गर्नुपर्छ। यदि अरूले सत्यताको अभ्यास गर्न सक्छन्, र तिनीहरूले काम गर्ने तरिकामा सिद्धान्तहरू छन् भने, हामीले तिनीहरूबाट सिक्‍ने र तिनीहरूको अनुकरण गर्ने प्रयास गर्नुपर्छ। आपसी प्रेम भनेकै त्यही हो। मण्डलीमा तिमीहरूसँग यस्तै वातावरण हुनुपर्छ—हरेकले सत्यतामा ध्यान केन्द्रित गर्ने र त्यसलाई प्राप्त गर्न लागिपर्ने अवस्था हुनुपर्छ। मानिसहरू जति वृद्ध वा जवान भए पनि वा तिनीहरू अनुभवी विश्‍वासी भए पनि नभए पनि केही फरक पर्दैन। न त तिनीहरूसँग राम्रो क्षमता वा कमजोर क्षमता हुँदा नै केही फरक पर्छ। यी कुराहरूले केही फरक पर्दैन। सत्यताको अघि, सबै समान हुन्छन्। तैँले हेर्नुपर्ने कुरा भनेको कसले सही तरिकाले र सत्यताअनुरूप बोल्छ, कसले परमेश्‍वरको घरका हितहरूबारे विचार गर्छ, परमेश्‍वरको घरको काममा कसले सबैभन्दा बढी बोझ लिन्छ, कसले अझै स्पष्ट रूपमा सत्यता बुझ्छ, कोसँग धार्मिकताको बोध छ र को मूल्य चुकाउन तयार छ भन्‍ने हो। त्यस्ता मानिसहरूलाई तिनीहरूका दाजुभाइ-दिदीबहिनीहरूले समर्थन र प्रशंसा गर्नुपर्छ। सत्यताको खोजीबाट आउने यो सीधापनको वातावरण नै मण्डलीमा हाबी हुनुपर्छ; यस तरिकाले, तिमीहरूसँग पवित्र आत्‍माको कार्य हुनेछ, र परमेश्‍वरले आशिष्‌हरू र अगुवाइ प्रदान गर्नुहुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो सारा हृदय, मनमस्तिष्क, र आत्माले कर्तव्य निभाउने व्यक्तिले मात्रै परमेश्‍वरलाई प्रेम गरेको हुन्छ)। मण्डलीमा सत्यताले राज गर्छ; अन्तरक्रिया गर्ने क्रममा मण्डलीका सदस्यहरूले सत्यतालाई प्राथमिकतामा राख्‍नुपर्छ। सिद्धान्तहरू उल्‍लङ्घन गर्ने कुनै पनि व्यक्तिलाई प्रेमपूर्वक यो कुरा बताउनुपर्छ, निराकरण र सहयोग गर्नुपर्छ, ताकि तिनीहरू सत्यतामा अघि बढ्न सकून्। सत्यताअनुसार बोल्‍ने र काम गर्ने, अनि सिधा र मण्डलीको कामको रक्षा गर्न सक्‍ने जोकोही व्यक्तिलाई साथ दिनुपर्छ र सुरक्षा गर्नुपर्छ। सबैले सत्यता खोजी र अभ्यास गर्ने कार्यमा ध्यान दिए, र मण्डलीमा सत्यताको खोजीलाई हाबी हुन दिए भने मात्रै, पवित्र आत्‍माले आफ्‍नो काम गर्न सक्‍नुहुन्छ। यी कुराहरू बुझेपछि मेरो मन हल्‍का भयो, र मैले अभ्यासको मार्ग भेट्टाएँ। मैले के पनि सोचेँ भने परमेश्‍वरको हरेक साँचो विश्‍वासीले आफ्‍नो कर्तव्य राम्ररी पूरा गर्न र उहाँको प्रेमको ऋण तिर्न चाहन्छ। तर कर्तव्य पूरा गर्ने क्रममा आफ्ना भ्रष्टता र धेरै कमीकमजोरी देखाउनबाट कोही पनि जोगिन सक्दैन। यसमा ब्रदर-सिस्टरहरूले एकअर्कालाई सहयोग र सुधार गर्नैपर्छ। अरूका समस्याहरू औँल्याउने र खुलासा गर्ने काम तिनीहरूलाई लाजमा पार्न, वा तिनीहरूलाई आक्रमण गर्न गरिएको हुँदैन, तर मानिसहरूलाई आफ्ना समस्याहरू बुझ्न र तिनीहरूको गलत स्थिति सुधार्न सहयोग गर्नका लागि गरिएको हुन्छ। यो मात्रै साँचो प्रेम र साझे प्रेमको अभिव्यक्ति हो। यो मण्डलीको कामलाई रक्षा गर्नु हो। यसको विपरीत, तपाईंले अरूका समस्याहरू देख्दा मुखमा बुजो लाएर बस्‍नुहुन्छ, र आफ्‍ना व्यक्तिगत हितहरू जोगाउन शैतानको दर्शन पालना गर्नुहुन्छ भने, यो मानिसहरूको जीवन प्रवेश र मण्डलीको कामप्रति गैरजिम्‍मेवार बन्‍नु हो। यसरी जिउनु अत्यन्तै स्वार्थी र नीच तरिका हो। मैले वान्डासँगका मेरा अन्तरक्रियाहरूबारे सोचेँ। उनको कर्तव्यमा समस्याहरू छन् भन्‍ने देखेर पनि मैले उनलाई कुनै वास्तविक सहयोग गरिनँ किनभने मलाई आफ्‍नो छवि जोगाउने मात्रै चिन्ता थियो, र उनको जीवन प्रवेश, वा मण्डलीको कामलाई कुनै विचार गरिनँ। म साँच्‍चै नै स्वार्थी, नीच थिएँ, र ममा मानवता थिएन! त्यो बेला मैले आफूलाई बेसरी धिक्कारेँ, र परमेश्‍वरको वचन अभ्यास गर्न, र सिस्टरलाई सत्यताका सिद्धान्तहरूअनुसार व्यवहार गर्न इच्छुक भएँ।

पछि, म वान्डाकहाँ गएँ र उनलाई खुलस्त भएर सङ्गति दिएँ। मैले देखेका सबै समस्या उनलाई एक-एक गरी बताएँ। परमेश्‍वरका वचनहरू पढेपछि उनी निकै भावुक भइन्, र हाल उनको स्थिति निकै खराब रहेको र उनीसँग प्रार्थनामा भन्‍ने कुरासमेत नभएको उनले बताइन्। यो सुनेर म छक्‍क परेँ र आफूलाई दोष दिएँ। मैले यो कुरा चाँडै औँल्याएर उनलाई सहयोग गरेकी भए, सायद उनले आफ्‍नो गलत स्थिति सुधार्न सक्थिन्, र यसले उनको कर्तव्यमा असर पार्नेथिएन। सिस्टरसँगको आफ्नो सम्‍बन्ध जोगाउन मैले सत्यता अभ्यास नगर्नु र मानिसहरूलाई खुसी पार्ने व्यवहार गर्नुले उनलाई साँच्‍चै नै हानि गरिरहेको छ भन्‍ने मैले देखेँ। त्यसकारण मैले परमेश्‍वरलाई प्रार्थना गरेँ र भविष्यमा मानिसहरूसँग अन्तरक्रिया गर्दा, सत्यता अभ्यास गर्न ध्यान दिन्छु, समस्या देखेँ भने तुरुन्तै औँल्याउँछु र सहयोग गर्छु, मानिसहरूलाई खुसी पार्ने व्यक्ति बन्दिनँ भनेर सङ्कल्‍प गरेँ।

त्यहाँदेखि, वान्डा आफ्‍नो कर्तव्यमा अझै सक्रिय भइन्। तर केही समयपछि, उनको कामले बारम्‍बार सिद्धान्तहरू उल्‍लङ्घन गरेको मैले देखेँ। कुनै व्यक्तिको मानवता खराब भए पनि र ऊ सुसमाचार प्रचारका सिद्धान्तहरूअनुरूप नभए पनि, उनले तिनीहरूलाई सुसमाचार सुनाएर प्रयास खेर फाल्थिन्। म अन्योलमा परेँ। वान्डाले सुसमाचार प्रचार गरेको धेरै समय भएको थियो। उनले सिद्धान्तको हरेक पक्ष राम्ररी बुझेको हुनुपर्ने हो। कसरी उनले यस्तो स्पष्ट गल्ती गर्न सक्छिन्? के उनको स्थिति अझै सुध्रिएको छैन? सायद मैले उनलाई सम्‍झाउनुपर्छ। तर त्यसपछि सोचेँ, “मैले पहिले नै उनलाई सहयोग गरिसकेँ। मैले उनलाई बारम्‍बार सुधार गरिरहनु पर्दैन। यो अत्यन्तै अप्ठ्यारो परिस्थिति हो। यदि मैले सधैँ उनलाई सच्याइरहेँ भने, के उनले मलाई अहङ्कारी, सधैँ अरूका समस्याहरू खोतल्‍ने, वा मानिसहरूबाट धेरै माग गर्ने व्यक्ति ठान्‍नेछिन्? त्यसले मेरो छवि बिगार्नेछ। मैले यो कुरा बिर्सिदिनुपर्छ।” यसरी कर्तव्य पूरा गर्दा वान्डाको स्थिति र परिस्थिति ठिक नरहेको मैले देखेँ, तर पनि मैले आँखा चिम्लेँ र उनलाई त्यो कुरा औँल्याइनँ वा सहयोग गरिनँ। केही समय बित्यो, र वान्डालाई आफ्‍नो कर्तव्यमा लामो समयसम्‍म सुस्त र अप्रभावकारी बनेको कारण बर्खास्त गरियो। मलाई ग्लानि भयो। मैले मेरी सिस्टरको कर्तव्यमा समस्याहरू छन् भन्‍ने स्पष्‍ट देखेकी थिएँ, तर वास्ता गरिनँ। मैले आँखा चिम्लेँ, र उनलाई सम्झाउन वा सहयोग गर्न केही गरिनँ। अब उनलाई बर्खास्त गरिएको थियो, के यसमा म पनि जिम्‍मेवार थिइनँ र? मलाई निकै कष्ट भयो र के गर्ने-गर्ने भयो। म किन सधैँ मानिसहरूलाई खुसी पार्ने र सत्यता अभ्यास गर्न नसक्ने भएँ? यो समस्याको जड के थियो?

मैले मनन र खोजी गर्ने क्रममा, परमेश्‍वरको वचनले यसो भनेको देखेँ, “जिउनेसम्‍बन्धी दर्शनको एउटा सिद्धान्त छ, ‘असल साथीको गल्तीमा चुप लाग्दा लामो र असल मित्रता कायम हुन्छ।’ यसको अर्थ मित्रताको सम्बन्ध जोगाउनको लागि, व्यक्तिले आफ्‍नो मित्रमा भएका समस्याहरू स्पष्ट देखे पनि ऊ यसबारेमा मौन बस्‍नुपर्छ—उसले अर्को व्यक्तिको मर्यादामा आक्रमण नगर्ने वा उसका कमीकमजोरी खुलासा नगर्ने सिद्धान्तहरू पालना गर्नुपर्छ। तिनीहरूले एकअर्कालाई धोका दिनुपर्छ, एकअर्काबाट आफ्नो कुरा लुकाउनुपर्छ, एकअर्काको विरुद्ध षड्यन्त्र गर्नुपर्छ; र अर्को व्यक्ति कस्तो हो भन्‍ने कुरा स्पष्टै थाहा भएर पनि, तिनीहरूले त्यो कुरा सीधै भन्‍नु हुँदैन, बरु तिनीहरूको राम्रो मित्रता रक्षा गर्न धूर्त विधिहरू अपनाउनुपर्छ। किन व्यक्तिले यस्तो सम्‍बन्ध जोगाउन चाहन्छ? यसको अर्थ समाजमा, समूहमा शत्रु बनाउन नचाहनु हो, किनभने त्यसो गर्दा आफू खतरनाक परिस्थितिमा पर्न सकिन्छ। तैँले कुनै व्यक्तिका गल्तीहरू खुलासा गरेपछि वा उसलाई चोट पुर्‍याएपछि र ऊ तेरो शत्रु बनेपछि उसले तँलाई कसरी हानि गर्नेछ तँलाई थाहा हुँदैन, र तैँले आफूलाई यस्तो परिस्थितिमा राख्‍न चाहँदैनस्, त्यसकारण तैँले ‘मान्छेको मर्ममा कहिल्यै प्रहार नगर्नू।’ जस्ता जिउनेसम्‍बन्धी दर्शनका सिद्धान्तहरू अपनाउँछस्। यो कुरालाई ध्यानमा राख्दा, यदि दुई व्यक्ति यस्तो सम्‍बन्धमा छन् भने, के तिनीहरूलाई साँचो मित्र भनेर भन्‍न सकिन्छ? (सकिँदैन।) तिनीहरू साँचो मित्र होइनन्, तिनीहरू एकअर्काका विश्‍वासपात्र हुनु त परको कुरा हो। त्यसो भए, यो वास्तवमा कस्तो सम्‍बन्ध हो? के यो आधारभूत सामाजिक सम्‍बन्ध होइन र? (हो।) त्यस्ता सामाजिक सम्‍बन्धहरूमा, मानिसहरूले आफूलाई लागेको कुरा भन्‍न सक्दैनन्, न त गहिरा कुराहरू गर्न, आफूलाई मन पर्ने कुरा, वा हृदयको कुरा भन्‍न, अर्को व्यक्तिमा देखेका समस्याहरू बताउन, वा अर्को व्यक्तिलाई फाइदा पुग्‍ने शब्‍दहरू बोल्‍न सक्छन्। बरु, अर्को व्यक्तिलाई चोट नपुर्‍याउनका लागि तिनीहरूले राम्रा सुनिने शब्‍दहरू बोल्छन्। तिनीहरूले शत्रु बनाउने इच्छा गर्दैनन्। यसको उद्देश्य आफ्‍नो वरपरका मानिसहरूलाई खतरा पैदा गर्न नदिनु हो। कसैले तिनीहरूलाई खतरामा नपार्दा, के तिनीहरू तुलनात्मक रूपमा सहज र शान्तिमा बाँचिरहेका हुँदैनन् र? ‘मान्छेको मर्ममा कहिल्यै प्रहार नगर्नू’ भन्‍ने वाक्यांशको प्रवर्धन गर्नुको पछाडि मानिसहरूको उद्देश्य यही हुँदैन र? (यही हुन्छ।) स्पष्टै छ, यो अस्तित्वमा रहने धूर्त र छली तरिका हो जसमा आत्मरक्षाको तत्व मिसिएको हुन्छ, र यसमा व्यक्तिको उद्देश्य भनेको आफ्‍नो सुरक्षा गर्नु हुन्छ। यसरी जिउने मानिसहरूको केही कुरा भन्‍न सकिने विश्‍वासपात्र र घनिष्ठ मित्र कोही हुँदैनन्। तिनीहरू एकअर्काप्रति रक्षात्मक, अनि षड्यन्त्रकारी, र रणनीतिक हुन्छन्, र दुवैले नै उक्त सम्‍बन्धबाट आफूलाई चाहेको कुरा लिन्छन्। के यो यस्तै हुँदैन र? ‘मान्छेको मर्ममा कहिल्यै प्रहार नगर्नू’ भन्‍ने वाक्यांशको मूल उद्देश्य भनेको अरूलाई रिस नउठाउनु र शत्रु नकमाउनु, अनि कसैलाई चोट नपुर्‍याएर आफ्‍नो रक्षा गर्नु हो। यो आफूलाई चोट लाग्‍न नदिनका लागि प्रयोग गरिने उपाय र विधि हो” (वचन, खण्ड ६। सत्यताको पछि लाग्‍नेबारे। सत्यता पछ्याउनु भनेको के हो (८))। “मानिसको शैतानी प्रकृतिमा एकदमै धेरै दर्शनहरू हुन्छन्। कहिलेकाहीँ तँ आफैलाई पनि तीबारे थाहा नहुन सक्छ, र तैँले तिनलाई बुझ्दैनस्; तैपनि तेरो जीवनको हरेक क्षण तिनै कुराहरूमा आधारित हुन्छ। अझ भन्ने हो भने, तैँले ती दर्शनहरू निकै सही र मनासिब छन् र ती गलत छँदै छैनन् भन्‍ने ठान्छस्। शैतानका दर्शनहरू मानिसहरूको प्रकृति बनेका छन्, र तिनीहरू यसप्रकारको जीवनशैली राम्रो छ भन्‍ने सोच्दै र कुनै पश्‍चात्तापको बोध नगरी यिनै दर्शनहरूअनुरूप बाँचिरहेका छन् भन्ने देखाउन यही काफी छ। त्यसकारण, तिनीहरूले निरन्तर रूपमा आफ्‍नो शैतानी प्रकृति प्रकट गरिरहेका छन्, र सबै पक्षमा तिनीहरू निरन्तर रूपमा शैतानका दर्शनहरूअनुरूप बाँचिरहेका छन्। शैतानको प्रकृति मानवजातिको जीवन हो, अनि यो मानवजातिको प्रकृति र सार हो” (वचन, खण्ड ३। आखिरी दिनहरूका ख्रीष्टका वार्तालापहरू। पत्रुसको मार्गमा कसरी हिँड्ने)। मैले परमेश्‍वरको वचनको प्रकाशद्वारा कुरा बुझेँ। म मानिसहरूलाई खुसी नपारी बस्‍न नसक्‍नुको कारण त मलाई शैतानले अत्यन्तै भ्रष्ट तुल्याएकोले पो रहेछ। मेरो हृदय शैतानका दर्शन र नियमहरूले भरिएको थियो, जस्तै “मान्छेको मर्ममा कहिल्यै प्रहार नगर्नू,” र “असल साथीको गल्तीमा चुप लाग्दा लामो र असल मित्रता कायम हुन्छ,” इत्यादि। यी कुराहरू मेरो जीवन जिउने सूत्र बनेका थिए। यी शैतानी दर्शनहरूको वशमा परेर, म आफ्ना बोलीवचन र कामले मानिसहरूलाई नचिढ्याउनु, राम्रो सम्‍बन्ध र शान्ति कायम राख्‍नु नै जिउने बुद्धिमानी तरिका हो भनी सोच्थेँ। त्यसकारण, वान्डा आफ्‍नो कर्तव्यमा सुस्त भएको र उनले सिद्धान्तहरू उल्‍लङ्घन गरेको, अनि यसले काममा असर पारिसकेको देख्दासमेत, म उनलाई खुलासा गर्न वा सुधार्न इच्छुक भइनँ। मैले आफ्‍नो सम्‍बन्ध कायम राख्‍न सुसमाचार काममा हानि हुन दिन रुचाएँ। मलाई शैतानका दर्शनहरूले यति कसिलो गरी बाँधेका थिए कि म सत्यता अभ्यास गर्न सक्दिनथेँ, र ममा विवेक वा समझ अलिकति पनि थिएन! परमेश्‍वरको वचनले यसो भनेको मैले देखेँ, “स्पष्टै छ, यो अस्तित्वमा रहने धूर्त र छली तरिका हो जसमा आत्मरक्षाको तत्व मिसिएको हुन्छ, र यसमा व्यक्तिको उद्देश्य भनेको आफ्‍नो सुरक्षा गर्नु हुन्छ।” म भावविभोर भएँ। परमेश्‍वरका वचनहरूले एकदमै वास्तविक कुरा बताएर म शैतानी दर्शनहरूअनुसार जिउँदाका मेरा नीच अभिप्रायहरूलाई खुलासा गरिदिए। पहिले, म आफूले सिस्टरलाई सुधार नगर्नुको कारण उनलाई विवश महसुस हुन्छ भन्‍ने मलाई डर लागेकोले हो भनेर सानसँग सोच्थेँ। तर वास्तवमा, यो सत्यता अभ्यास नगर्ने मेरो बहाना मात्रै थियो। यदि मैले उनलाई बारम्‍बार सुधार गरेँ भनेँ, उनी चिढिन्छिन्, र मलाई गल्ती खोतल्‍ने र मानिसहरूसँग उचित व्यवहार गर्न नसक्‍ने व्यक्ति ठान्छिन् भन्‍ने डर लागेको थियो। मैले सिस्टरको मनमा आफ्नो राम्रो छाप पार्न, उनका समस्याहरूप्रति आँखा चिम्लेँ, जसले गर्दा उनी निरन्तर आफ्‍नो भ्रष्टतामा जिइन् र उनमा कुनै आत्म-चेतना पलाएन। अरूसँगको अन्तरक्रियामा म सच्चा थिइनँ, यो सब देखावटी र छलमात्रै थियो। म कति धूर्त र छली भएकी थिएँ! हाम्रो कर्तव्यमा वान्डासँग सहकार्य गर्दा, मैले अभ्यास गर्नुपर्ने सत्यता अभ्यास गरिनँ, र पूरा गर्नुपर्ने जिम्‍मेवारी पूरा गरिनँ भनेर सोचेँ। अहिले उनलाई बर्खास्त गरिएको थियो, र मैले पछुताउनुपर्‍यो। शैतानका दर्शनहरूअनुसार जिउँदा कसरी अरूलाई र आफूलाई चोट पुग्छ भनेर मैले अनुभव गरेकी छु। तपाईंको जीवन नीच र निन्दनीय बन्छ। मैले उप्रान्त ती दर्शनअनुसार जिउन चाहिनँ। म सत्यता खोज्न र आफ्‍नो कर्तव्य राम्ररी पूरा गर्न चाहन्थेँ।

पछि, मैले परमेश्‍वरको वचनले यसो भनेको देखेँ, “अझै स्पष्ट रूपमा भन्दा: इमान्दार व्यक्ति बन्‍नु भनेको सरल र खुलस्त व्यक्ति बन्‍नु, आफूलाई ढाकछोप नगर्ने वा नलुकाउने, झूट वा घुमाएर नबोल्‍ने, सीधा बोल्‍ने, न्यायको बोध भएको र इमान्दारीपूर्वक बोल्‍ने व्यक्ति बन्‍नु हो। पूरा गर्नुपर्ने पहिलो कुरा यही हो। … छली मानिसहरूलाई परमेश्‍वरले सबैभन्दा बढी घृणा गर्नुहुन्छ। यदि तँ शैतानको प्रभावलाई त्यागेर मुक्ति पाउन चाहन्छस् भने, तैँले सत्यता स्वीकार गर्नैपर्छ। यसको सुरुवात तैँले इमान्दार व्यक्ति बनेर, साँचो र वास्तविक कुराहरू बोलेर, भावनाको बन्धनमा नपरेर, बहाना र छलबाट आफूलाई मुक्त गरेर, अनि सिद्धान्तहरूअनुसार बोल्‍न र व्यवहार गर्न थालेर गर्नुपर्छ। यसरी जिउनु स्वतन्त्र र खुसी हुनु हो, र यसरी तँ परमेश्‍वरको अघि जिउन सक्छस्” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता अभ्यास गरेर मात्रै भ्रष्ट स्वभावका बन्धनहरूलाई तोड्न सकिन्छ)। “मेरो राज्यका निम्ति त्यस्ता मानिसहरू चाहिन्छ जो इमानदार छन्, जो पाखण्डी वा छली छैनन्। के इमानदार र निष्कपट मानिसहरू संसारमा अलोकप्रिय छैनन् र? म ठीक विपरीत छु। इमानदार मानिसहरू मकहाँ आउनु स्वीकार्य छ; म यस किसिमको व्यक्तिसँग खुशी हुन्छु, र मलाई यस किसिमको व्यक्ति चाहिन्छ। मेरो धार्मिकता ठीक यही हो” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ३३)। परमेश्‍वरका वचनहरूले मलाई के बुझ्‍न सहयोग गरे भने परमेश्‍वरले चोखो, सोझो, इमानदार, बोलीवचन र काममा सिधा व्यवहार गर्ने र छलछाम नगर्ने मानिसहरू मन पराउनुहुन्छ। इमानदार मानिसहरू मात्रै परमेश्‍वरको राज्यमा प्रवेश गर्न योग्य हुन्छन्। यो कुरा परमेश्‍वरको धर्मी स्वभावले निर्धारित गरेको हुन्छ। सोच्‍नुहोस् त, अविश्‍वासीहरूको संसारमा कसरी हरेक अन्तरक्रिया देखावटी हुन्छ। अरूको अघि मिठो र चापलुसे शब्‍दहरू मात्रै बोलिन्छ। इमानदारीको एक शब्‍द निस्कँदैन। विवेक र नीतिविरुद्धका दुष्ट कुराहरू सामना गर्दा, धेरैजसोले आफ्नो रक्षा गर्ने निर्णय गर्छन्, र मतभेद खडा नगर्नु नै सबैभन्दा राम्रो हो भन्‍ने सोच्छन्। तिनीहरू इमानदारीको एक शब्‍दसमेत बोल्‍ने आँट गर्दैनन्। तिनीहरू विशेष गरी ढोँगी र विश्‍वासघाती हुन्छन्, र तिनीहरूमा कुनै निष्ठा वा साहस हुँदैन। तर मैले पनि अरूसँग अन्तरक्रिया गर्दा, यी शैतानी दर्शनहरू नै पालना गरिरहेकी थिएँ। समस्या देख्दा, म त्यो खुलासा गर्दिनथेँ वा सहयोग गर्दिनथेँ। म अरूसँगको आफ्नो सम्‍बन्धलाई मात्रै रक्षा गर्थेँ। यसरी जिउनु अत्यन्तै धूर्त र छली कार्य हो। परमेश्‍वरले यसलाई दिगमिगाउनुहुन्छ र घृणा गर्नुहुन्छ। यो बेला, मैले कसरी परमेश्‍वर पवित्र हुनुहुन्छ र उहाँमा भरोसायोग्य सार छ भनेर विचार गरेँ। देहधारी परमेश्‍वरले मानिसहरूसँग वास्तविक तरिकाले अन्तरक्रिया गरिरहनुभएको हुन्छ। उहाँले चारैतिर सधैँ मानिसहरूले प्रकट गर्ने भ्रष्ट स्वभाव, र परमेश्‍वरप्रति तिनीहरूका धारणाअनुसार सत्यता व्यक्त गरिरहनुभएको छ, मानिसहरूलाई न्याय र खुलासा गरिरहनुभएको छ। विशेष गरी, परमेश्‍वरको न्याय र प्रकाशका वचनहरूले हाम्रो भ्रष्टताको जड र सारबारे सिधै बताउँछन्। उहाँका वचनहरू कठोर र रुखो भए पनि, ती वचनले हामीलाई आफूलाई चिन्‍न, पश्‍चात्ताप गर्न र परिवर्तन हुन लगाउँछन्। परमेश्‍वरका वचनहरू पक्का र सुस्पष्ट छन्। ती सबै हृदयका वचन हुन्। मानिसहरूप्रति परमेश्‍वरको विशेष गरी इमानदार र भरपर्दो हृदय छ। यदि परमेश्‍वरले यो कुरा हाम्रो लागि स्पष्‍टसित नऔँल्याउनुभएको र नबताउनुभएको भए, र शैतानले मानिसलाई कति गहिरोसित भ्रष्ट तुल्याएको छ भन्ने सत्यता खुलासा नगर्नुभएको भए, हामीलाई आफूबारे कहिल्यै थाहा हुनेथिएन। बरु, आफू असल छौँ भन्‍ने सोच्दै हामी आफ्‍नै कल्‍पनाहरूअनुसार जिइरहेका हुनेथियौँ। हाम्रो भ्रष्ट स्वभाव कहिल्यै परिवर्तन हुनेथिएन, र हामीले कहिल्यै मुक्ति पाउनेथिएनौँ। परमेश्‍वर हामीले उहाँको न्याय र खुलासाका वचनहरूद्वारा आफ्नो भ्रष्टताको सत्यता चिन्न सकेको, र परमेश्‍वरसामु पश्‍चात्ताप गर्न, उहाँका वचनहरूअनुसार जिउन, र इमानदार व्यक्ति बन्‍ने प्रयास गर्न सकेको आशा गर्नुहुन्छ। यो मानिसहरूप्रति परमेश्‍वरको प्रेम हो। मैले यो सबैबारे मनन गरेपछि धेरै प्रोत्साहन पाएँ। म परमेश्‍वरका मापदण्डहरू पूरा गर्न, र शुद्ध, सोझो र इमानदार व्यक्ति बन्‍न इच्छुक छु भनेर सङ्कल्प गरेँ।

एकपटक हाम्रा अगुवा बेलिन्डाले हामीसँग कामबारे छलफल गरिरहेकी थिइन्। उनले सुम्पेको काममा विचलन छ भन्‍ने मलाई थाहा भयो, र म यो कुरा उनलाई औँल्याउन चाहन्थेँ। तर त्यसपछि सोचेँ, “यी सिस्टर अगुवा हुन्। यदि मैले उनको कर्तव्य निर्वाहमा गल्ती वा विचलन औँल्याइदिएँ भने, के उनी लाजमा पर्नेछिन्? यदि मैले उनलाई गाह्रो बनाउने प्रयास गरिरहेकी छु भन्‍ने ठानेर उनले पछि मलाई बदला लिने प्रयास गरिन् भने, के हुन्छ? होस्, मैले केही भन्‍नु हुँदैन। गल्ती सबैले गर्छ।” यति बेला, मलाई मानिसहरूलाई खुसी पार्ने मेरो मानसिकता फेरि प्रकट भइरहेको महसुस भयो। त्यसकारण मैले परमेश्‍वरलाई प्रार्थना गरेर सत्यताका सिद्धान्तहरू अभ्यास गर्न डोऱ्याइ मागेँ। त्यसपछि, मैले परमेश्‍वरको यो वचन पढेँ, “यदि तँसँग ‘राम्रो व्यक्ति’ का उत्प्रेरणा र दृष्टिकोणहरू छन् भने, सबै कुरामा तँ सत्यताको अभ्यास र सिद्धान्त पालना गर्न असमर्थ हुनेछस्, अनि तँ सधैँ असफल हुनेछस् र लड्नेछस्। यदि तँ ब्युँझिदैनस् र सत्यता खोजी गर्दैनस् भने, तँ गैरविश्‍वासी होस्, र तैँले सत्यता र जीवन कहिल्यै पाउनेछैनस्। त्यसो भए तैँले के गर्नुपर्छ त? त्यस्ता कुराहरूको सामना गर्दा, तैँले प्रार्थनामा परमेश्‍वरलाई पुकार्नुपर्छ, मुक्तिको लागि बिन्ती गर्नुपर्छ, र परमेश्‍वरसित मलाई सिद्धान्त पालन गर्न, गर्नुपर्ने कुरा गर्न, सिद्धान्तहरूअनुसार कामकुरा सम्‍हाल्‍न, आफ्नो स्थानमा खडा हुन, परमेश्‍वरको घरका हितहरूको रक्षा गर्न, र परमेश्‍वरको घरको काममा कुनै हानि आउन नदिन थप विश्‍वास र सामर्थ्य दिनुहोस् भनी अनुरोध गर्नुपर्छ। यदि तैँले आफ्‍नो आत्म-चासो, मर्यादा, र ‘राम्रो व्यक्ति’ को दृष्टिकोणलाई त्याग्‍न सकिस् भने, र यदि तैँले आफूले गर्नुपर्ने काम इमानदार, र एकाग्र हृदयले गर्छस् भने, तैँले शैतानलाई जितेको हुनेछस्, अनि सत्यताको यो पक्ष हासिल गरेको हुनेछस्। यदि तँ अरूसँगका तेरा सम्‍बन्धहरू कायम राख्दै र कहिल्यै सत्यता अभ्यास नगरी, सिद्धान्त पालन गर्ने आँट नगरी, सधैँ शैतानको दर्शनअनुसार जिउँछस् भने, के तैँले अरू मामलाहरूमा सत्यता अभ्यास गर्न सक्छस्? तँसँग कुनै विश्‍वास, कुनै शक्ति हुनेछैन। यदि तैँले कहिल्यै सत्यता खोजी गर्न वा सत्यता स्वीकार गर्न सक्दैनस् भने, के परमेश्‍वरमाथिको त्यस्तो विश्‍वासले तँलाई सत्यता हासिल गर्न दिन्छ? (दिँदैन।) अनि यदि तैँले सत्यता हासिल गर्न सक्दैनस् भने, के तैँले मुक्ति पाउन सक्छस्? सक्दैनस्। यदि तँ सधैँ शैतानको दर्शनअनुसार जिउँछस्, र तँमा सत्यताको वास्तविकता छँदै छैन भने, तैँले कहिल्यै मुक्ति पाउन सक्दैनस्। सत्यता प्राप्त गर्नु मुक्ति पाउनका लागि पूरा गर्नैपर्ने अनिवार्य सर्त हो भन्‍ने कुरा तँलाई स्पष्ट हुनुपर्छ। त्यसो भए तैँले कसरी सत्यता प्राप्त गर्न सक्छस्? यदि तैँले सत्यता अभ्यास गर्न सक्छस् भने, यदि तँ सत्यताअनुसार जिउन सक्छस्, र सत्यता तेरो जीवनको आधार बन्छ भने, तैँले सत्यता र जीवन पाउनेछस्, र तँ मुक्ति पाउनेहरूमध्येको एक हुनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। मैले परमेश्‍वरका वचनहरू पढेपछि, यदि म शैतानी दर्शनहरूअनुसार जिएँ र सधैँ मानिसहरूलाई खुसी पार्न खोजेँ भने, तिनीहरूले कहिल्यै सत्यता प्राप्त गर्नेछैनन्, र अन्तिममा कहिल्यै मुक्ति पाउनेछैनन्। त्यति नै बेला, मैले के बुझेँ भने मानिसहरूलाई खुसी पार्ने समस्या हटाउनु छ भने, परमेश्‍वरलाई धेरै प्रार्थना गर्नुपर्छ र उहाँमा भरोसा गर्नुपर्छ, परमेश्‍वरलाई बल माग्‍नुपर्छ, देहलाई इन्कार गर्न सक्‍नुपर्छ, व्यक्तिगत हित त्याग्‍नुपर्छ, र मण्डलीको कामलाई विचार गर्नुपर्छ। प्रायः यसरी अभ्यास गरेर, आफ्‍नो भ्रष्ट स्वभावको अवरोधलाई जित्‍न सकिन्छ। यदि सदाभरि सत्यता अभ्यास गर्न सकिएन र आफ्‍नो कर्तव्यमा समर्पित भइएन भने, अन्त्यमा हामी खुलासा भएर हटाइनेछौँ। यो सोचेपछि, मैले सत्यता अभ्यास गर्ने साहस र जाँगर प्राप्त गरेँ। म विवेक र मानवताविनाको मानिसहरूलाई खुसी पार्न खोज्ने व्यक्ति बनिरहनु हुँदैनथ्यो। त्यसकारण, मैले यो समस्या अगुवालाई बताएँ। उनलाई बताइसकेपछि, मलाई निकै हल्का भयो। पछि, एउटा भेलामा, अगुवाले यो समस्या सामना गरेपछि उनले आत्माचिन्तन गरेर के सिकिन् भन्‍नेबारे सङ्गति दिइन्। यी सिस्टरको अनुभव र उनले बुझेको कुरा सुन्दा म निकै भावुक भएँ, र मैले सत्यता अभ्यास गर्नुको मिठास चाखेँ! यो अनुभवले सत्यता अभ्यासप्रति मेरो विश्‍वासलाई बढायो। पछि मैले यस्तै परिस्थिति सामना गर्दा, अझै पनि मानिसहरूलाई खुसी पार्ने दृष्टिकोण देखाए पनि, मेरो पीडा र संघर्ष पहिलेभन्दा कम भयो। म आफूलाई सचेतरूपमा इन्कार गरेर सत्यता अभ्यास गर्न सक्थे। यसरी सत्यता अभ्यास गर्दा, मलाई हृदयमा निकै हल्का र शान्ति महसुस भयो। यो परिणाम परमेश्‍वरका वचनहरूले गर्दा आएको थियो। परमेश्‍वर धन्यवाद!


९९. अनुग्रहका लागि मात्रै परमेश्‍वरमा विश्वास गर्नु सही हो?

प्रस्तुतकर्ता: लिउ लु, चीन

२०१६ को अन्त्यतिर, मेरो बच्चालाई बारम्बार पखाला लागिरहेको थियो, र कुनै पनि औषधीले निको भएको थिएन। मैले परमेश्‍वरमा विश्वास गर्न थालेको केही दिनपछि नै, अप्रत्याशित रूपमा मेरो बच्चाको बिमारी निको भयो। केही समयपछि, थाहा नै नपाईकन, मेरो पुरानो टाउको दुखाइको बिमारमा पनि सुधार आयो। म परमेश्‍वरप्रति अत्यन्त आभारी भएँ। त्यसपछि, मण्डलीद्वारा बन्दोबस्त गरिएको कुनैपनि जिम्मेवारीमा पूरा प्रयत्नका साथ सहयोग गरेँ। त्यस समयमा, मेरा श्रीमानले परमेश्‍वरप्रतिको मेरो आस्थामा बाधा दिनु भयो, तर म बाँधिएर रहिनँ, जबसम्म म परमेश्‍वरमा इमानदार भएर विश्वास गर्छु र कर्तव्य निर्वाह गर्छु, तबसम्म परमेश्‍वरको आशिष् पाउने छु र मसँग मुक्ति पाउने मौका हुनेछ भन्ने विश्वास गरेँ।

अप्रिल २०२० मा, मलाई मण्डलीको अगुवा चयन गरियो, र मैले झनै सक्रियताका साथ सहयोग गरेँ। केही महिनापछि, एक दिन, खाना खाएपछि मलाई निकै थकाइ र रिङ्गटा लाग्यो। मैले आफ्नो रक्तचाप जाँचे, र त्यो १६० का मुनि ९० थियो। मलाई विश्वास नै लागेन, सोचेँ, “मलाई पहिले कहिल्यै उच्च रक्तचाप थिएन, यो अचानक किन बढ्यो?” म अझै जवान नै रहेकाले, मैले सोचेँ इमानदार भएर आफ्नो कर्तव्य निभाउँदासम्म परमेश्‍वरले मेरो रक्षा गर्नुहुनेछ, र मेरो रक्तचाप अवश्य घट्नेछ। मैले खासै नियन्त्रित महसुस गरिनँ, मैले खासै अप्ठ्यारो महसुश गरिन, र केही घरेलु उपचार मात्र प्रयोग गरेँ। र यो १८५ का मुनि १२८ थियो। “तपाईंको रक्तचाप धेरै छ; धेरै होशियार हुनुहोस्, बाइक चलाउँदा लड्नु होला,” डाक्टरको कुराले मलाई निकै चिन्तित बनायो र सोचेँ, उच्च रक्तचापले धेरै जटिलता ल्याउन सक्छ, मलाई निकै चिन्तित बनायो र सोचेँ, उच्च रक्तचापले धेरै जटिलता ल्याउन सक्छ, उच्च रक्तचापका कारण टाउकोको नशामा रगत जमेर केही मानिसको अकस्मात् मृत्यु हुन्छ, केही मानिसमा मस्तिष्कघात भएर अपाङ्ग भई हिँड्नुपर्छ, र केहीलाई पक्षघात भई आफ्नो स्याहारसुसार गर्न नसक्ने हुन्छन्, के होला यदि म ढलें र मलाई पक्षघात भयो भने? यो समयमा, मैले यस्तो सोच्दै गुनासो गर्न थालेँ, “मैले सधैँ आफ्ना कर्तव्यहरू निभाएकी छु, र पनि मेरो रक्तचाप अझै किन यति धेरै छ? परमेश्‍वरले किन मेरो रक्षा गर्नु भएको छैन?” एक दिन बिहान उठ्दा मलाई अचानक धेरै रिङ्गटा लाग्यो, मेरा दुबै काँध अत्यन्त दुख्यो, र टाउकोमा धेरै नसाहरू तानिएको जस्तो महसुश भयो। टाउको चलाउँदा यति दुख्थ्यो कि टाउको फुट्ला जस्तो हुन्थ्यो। रगतको नसा फुटेर कुनै पनि क्षण म मर्न सक्छु जस्तो हुन्थ्यो। म जँचाउन अस्पताल गएँ, र डाक्टरले भन्नु भयो घाँटी पछाडिको हड्डीको कारण टाउको दुखेको हो। उपचारपछि, लक्षणहरू केही हदसम्म कम भयो, तर अझै पनि रिङ्गटा लाग्थ्यो र कहिलेकाहीं टाउको दुख्थ्यो। म यसो सोच्दै केही हदसम्म नकारात्मक भएँ, “मेरा सबै प्रयत्न र लगानीको बावजुद, किन मेरो अवस्था सुधार हुनुको सट्टा झन् झन् बिग्रँदै गएको छ? ययी अवस्था रहिरह्यो भने, म कुनै पनि क्षणमा मर्न सक्छु। अगुवाको कामभन्दा कम थकाउने एकै प्रकारको काम गर्दा उचित होला, र सायद मेरो अवस्थामा सुधार आउला।” मैले आफ्नो कर्तव्य निभाइरहेकी भए पनि, म चिन्ता र कष्टमा जिइरहेकी थिएँ, र ममा आफ्नो कर्तव्यप्रति कुनै जिम्मेवारीबोध थिएन। सुसमाचारको काम प्रभावहीन रहेको देख्दा, त्यसका कारणहरूको विश्लेषण गर्ने वा समस्याहरूको समाधान गर्ने ममा इच्छा थिएन।

पछि, मैले केही घरेलु उपचार अपनाएँ र उच्च रक्तचापको औषधी खाएँ, र मेरो रक्तचाप केही घट्यो। तर अझै पनि मेरो अवस्था फेरि बिग्रेला कि भनेर चिन्तित थिएँ, किनकि मेरा सबै प्रयत्न र लगानीको बावजुद मैले कुनै आशिष् पाएकी थिइनँ, उल्टै मेरो स्वास्थ्य झन् बिग्रँदै थियो। त्यसैले उप्रान्त अगुवाको कर्तव्य निभाउन मन थिएन, सोचेँ, एकै प्रकारको काम गर्दा बोझ कम हुन्छ र म स्वास्थ्य पनि राम्कोरो ख्याल राख्न सक्छु। त्यो बेला मेरो खराब स्थितिको कारण, अधिकांश भेलामा मेरो सङ्गति नकारात्मक र निष्क्रिय हुन्थ्यो, अधिकांश भेलामा मेरो सङ्गति नकारात्मक र निष्क्रिय हुन्थ्यो, अधिकांश भेलामा मेरो सङ्गति नकारात्मक र निष्क्रिय हुन्थ्यो, अधिकांश भेलामा मेरो सङ्गति नकारात्मक र निष्क्रिय हुन्थ्यो, अधिकांश भेलामा मेरो सङ्गति नकारात्मक र निष्क्रिय हुन्थ्यो, मलाई केही डर लाग्यो, र अन्ततः म परमेश्‍वरसामु प्रार्थना गर्न आएँ र आत्मचिन्तन गरेँ। एक दिन, मैले परमेश्‍वरका वचनहरूको एउटा भजन सुनेँ। “रोग-बिमारले च्याप्दा परमेश्‍वरको इच्‍छाको खोजी गर्नुपर्छ”: “आफू बिरामी हुँदा, त्यसको अनुभव तैँले कसरी गर्नुपर्छ? तँ परमेश्‍वरसामु आउनुपर्छ, र प्रार्थना गर्दै परमेश्‍वरको अभिप्राय के हो भनी खोज्‍ने र बुझ्ने कोसिस गर्नुपर्छ; तैँले आफैलाई जाँचेर सत्यताविरुद्ध हुने गरी के गरिस्, र तँभित्रको कुन भ्रष्टता समाधान गरिएको छैन भनी पत्ता लगाउनुपर्छ। कष्ट नभोगीकन तेरो भ्रष्ट स्वभाव समाधान गर्न सकिँदैन। कष्टद्वारा खारिएर मात्र मानिसहरू मनमौजी नहुन सक्छन्, र सधैँ परमेश्‍वरसामु जिउन सक्षम हुन्छन्। व्यक्ति कष्टमा हुँदा, ऊ जहिले पनि प्रार्थनामै हुन्छ। उसले खाना, पोशाक, र अन्य आनन्दहरूको सुखबारे सोच्दैन, बरु आफ्नो हृदयमा निरन्तर प्रार्थना गर्छ, र आफैलाई जाँच गरेर आफूले कुनै गलत काम गरेको छु कि वा कतै आफू सत्यताविपरीत गएको छु कि भनी हेर्छ।” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमा विश्‍वास गर्ने क्रममा, सत्यता प्राप्त गर्नु नै सबैभन्दा महत्त्वपूर्ण कुरा हो)। परमेश्‍वरको वचनहरू सुनेपछि, मैले के बुझें भने, परमेश्‍वर मलाई आत्मचिन्तन गर्न र आफ्नो भ्रष्ट स्वभाव चिन्न लगाउन यो बिमार प्रयोग गर्दै हुनुहुन्छ, त्यो त मलाई मुक्ति दिने उद्देश्यका लागि थियो, र त्यसमा परमेश्‍वरको गहिरो अभिप्राय समावेश थियो। मैले धेरै वर्षदेखि परमेश्‍वरमा विश्वास गर्दै आएकी थिएँ, तर बिरामी पर्दा, मैले प्रार्थनामा परमेश्‍वरको अभिप्राय खोज्न जानिनँ। न त परमेश्‍वर मेरो भ्रष्ट स्वभावका कुन पक्ष शुद्ध पार्न र बदल्न चाहनुहुन्छ, वा मेरा विश्वासमा कस्ता अशुद्धताहरू छन् भनेर चिन्तन नै गरेँ। बरु, म बिमारले गर्दा नकारात्मक हुने र प्रतिरोध गर्ने स्थितिमा रहिरहेँ अनि सुसमाचार काममा धेरै समस्या हुँदा, मैले ती हल गर्नेबारे सोचिनँ, बरु आफ्ना कर्तव्यबाट पन्छिन चाहेँ।” मेरो स्वभाव निकै हठी भएको थियो, र ममा साँच्चै विवेक र समझको कमी थियो! त्यसपछि म परमेश्‍वरको सामु प्रार्थनामा आएँ र भनेँ, “परमेश्‍वर, म यति हठी भइरहन चाहन्नँ, कृपया मलाई यस बिमारबाट पाठ सिक्न डोऱ्याउनुहोस्।”

पछि, मैले मेरो समस्याको समाधान खोजेँ, र एउटा अनुभवात्मक गवाही भिडियो हेरेँ, जसमा परमेश्‍वरका वचनको एउटा खण्ड समावेश थियो, जुन मेरो स्थितिसँग अत्यन्त सान्दर्भिक थियो। सर्वशक्तिमान्‌ परमेश्‍वर भन्‍नुहुन्छ: “परमेश्‍वरलाई पछ्याउने धेरै जनालाई कसरी आशिषहरू प्राप्त गर्ने वा विपत्ति टार्ने भन्‍नेको मात्रै चिन्ता छ। परमेश्‍वरको कार्य र व्यवस्थापनको बारेमा उल्‍लेख गर्ने बित्तिकै, तिनीहरू चुप बन्छन् र सबै रुचि गुमाउँछन्। त्यस्तो अरोचक कुराहरूलाई बुझेर यसले तिनीहरूको जीवन वृद्धि गर्न वा तिनीहरूलाई कुनै पनि लाभ प्रदान गर्न सहयोग गर्नेछैन भन्‍ने तिनीहरू ठान्छन्। परिणामस्वरूप, तिनीहरूले परमेश्‍वरको व्यवस्थापनको बारेमा सुनेका भए तापनि, त्यसप्रति अगम्भीर शैलीले व्यवहार गर्ने गर्छन्। यसलाई तिनीहरू स्वीकार गर्नुपर्ने कुनै बहुमूल्य कुराको रूपमा देख्दैनन्, यसलाई तिनीहरूले जीवनको पाटोको रूपमा स्वीकार गर्ने कुरा त परै जाओस्। त्यस्ता मानिसहरूसँग परमेश्‍वरलाई पछ्याउने एउटै मात्र सरल उद्देश्य हुन्छ, र त्यो उद्देश्य हो, आशिषहरू प्राप्त गर्नु। त्यस्ता मानिसहरूले यो उद्देश्यसँग सिधै संलग्न नहुने अरू कुनै कुरालाई ध्यान दिने झमेला लिँदैनन्। तिनीहरूका लागि, आशिषहरू प्राप्त गर्न परमेश्‍वरमा विश्‍वास गर्नु जत्तिको न्यायसंगत अरू कुनै उद्देश्य हुँदैन—तिनीहरूको विश्‍वासको मूल्य यही नै हो। यदि कुनै कुराले यो उद्देश्यमा योगदान दिँदैन भने, यसले तिनीहरूको हृदय छुँदैन। आज परमेश्‍वरलाई विश्‍वास गर्ने धेरैजसो मानिसहरूको अवस्था यस्तै छ। तिनीहरूको उद्देश्य र अभिप्राय न्यायसंगत देखिन्छन्, किनभने तिनीहरूले परमेश्‍वरमा विश्‍वास गर्ने क्रममा तिनीहरू परमेश्‍वरमा समर्पित पनि हुन्छन्, आफैलाई परमेश्‍वरमा अर्पित पनि गर्छन्, र आफ्‍नो कर्तव्य पनि निर्वाह गर्छन्। तिनीहरूले आफ्‍नो जवानी त्याग्छन्, परिवार र पेशा त्याग्छन्, र आफैलाई व्यस्त राख्दै कैयौँ वर्ष घरदेखि टाढा बिताउँछन्। तिनीहरूको आखिरी उद्देश्यका लागि, तिनीहरूले आफ्‍नै अभिरुचिहरू, जीवनप्रतिको तिनीहरूको दृष्टिकोण, र तिनीहरूले खोजी गर्ने दिशालाई समेत परिवर्तन गर्छन्; तैपनि परमेश्‍वरमाथिको तिनीहरूको विश्‍वासको उद्देश्यलाई तिनीहरूले परिवर्तन गर्न सक्दैनन्। तिनीहरू आफ्‍नै आदर्शहरूको व्यवस्थापन गर्दै दौडधूप गर्छन्; बाटो जति टाढा भए पनि, र बाटोमा जति धेरै कठिनाइ र बाधाहरू भए पनि, तिनीहरू दृढ रहन्छन् र मृत्युको डर मान्दैनन्। आफैलाई निरन्तर रूपमा यस तरिकामा समर्पित गर्नका लागि कुन शक्तिले तिनीहरूलाई बाध्य तुल्याउँछ त? के तिनीहरूको विवेकले हो त? के यो तिनीहरूको महान् र आदर्शमय चरित्रले हो? के यो अन्त्यसम्‍मै दुष्टताका शक्तिहरूसँग युद्ध गर्ने तिनीहरूको संकल्पले हो? के यो इनामको खोजी नगरिकन परमेश्‍वरको गवाही दिने तिनीहरूको विश्‍वासले हो? के यो परमेश्‍वरको इच्‍छा पूरा गर्न सबै कुरा त्याग्‍न इच्छुक हुने तिनीहरूको बफादारीले हो? अथवा के यो विलासी व्यक्तिगत मागहरूलाई सँधै त्याग्‍ने तिनीहरूको भक्तिको आत्मा हो? परमेश्‍वरको व्यवस्थापनको कामलाई कहिल्यै नबुझेको कुनै व्यक्तिले त्यति धेरै त्याग गर्नु भनेको वास्तवमा चमत्कार नै हो! अहिलेका लागि, यी मानिसहरूले कति दिएका छन् त्यसको बारेमा छलफल नगरौं। तैपनि, तिनीहरूको आचरणलाई हामीले चिरफार गर्नु अत्यन्तै योग्य हुन्छ। तिनीहरूसँग अति निकट रूपले सम्‍बन्धित रहेका लाभहरू बाहेक, परमेश्‍वरलाई कहिल्यै नबुझ्‍ने मानिसहरूले उहाँका लागि त्यति धेरै त्याग गर्नुका अरू कुनै कारणहरू हुन सक्छन्? यसमा, हामी पहिले पहिचान नगरिएको समस्या पत्ता लगाउँछौं: परमेश्‍वरसँगको मानिसको सम्‍बन्ध एउटा नाङ्गो स्वार्थको मात्रै हो। यो आशिषहरू प्राप्त गर्ने र दिने बीचको सम्‍बन्ध हो। यसलाई सरल रूपमा भन्दा, यो मालिक र कर्मचारी बीचको सम्‍बन्ध हो। मालिकले दिने इनामहरू प्राप्त गर्नका लागि मात्रै कर्मचारीले कडा मेहनत गर्छ। त्यस्तो स्वार्थ-आधारित सम्‍बन्धमा कुनै आत्मीयता हुँदैन, लेनदेन मात्रै हुन्छ। प्रेम गर्ने वा प्रेम पाउने कुरा हुँदैन, परोपकार र कृपा मात्रै हुन्छ। कुनै बुझाइ हुँदैन, असहाय दबाइएको आक्रोश र धोका मात्रै हुन्छ। कुनै घनिष्ठता हुँदैन, पार गर्न नसकिने दरार मात्रै हुन्छ” (वचन, खण्ड १। परमेश्‍वरको देखापराइ र काम। परिशिष्ट ३: मानिसलाई परमेश्‍वरको व्यवस्थापनको बीचमा मात्रै मुक्ति दिन सकिन्छ)। परमेश्‍वरले के खुलासा गर्नुहुन्छ भने, धेरै मानिस आफ्नो कर्तव्य निभाउँछन्, त्याग गर्छन्, आफूलाई समर्पित गर्छन्, र काममा व्यस्त रहन्छन्, बाहिरी रूपमा परमेश्‍वरप्रति समर्पित र उहाँलाई सन्तुष्ट पारेको देखिन्छन्, तैपनि वास्तवमा, तिनीहरूको आफ्नै अभिप्रायहरू हुन्छन्, र तिनीहरू आशिष पाउने आफ्नो लक्ष्य पूरा गर्न परमेश्‍वरलाई प्रयोग गर्ने र उहाँसँग सौदा गर्ने प्रयास गर्छन्। मैले के चिन्तन गरेँ भने, मैले परमेश्‍वरका आखिरी दिनहरूको काम स्विकारेदेखि, मेरो बच्चाको बिमारका साथै मेरो दीर्घकालदेखिको टाउको दुखाइ पनि निको भएको थियो। त्यसैले म आफ्ना कर्तव्यमा सक्रिय भएकी थिएँ, र मेरो परिवारले रोक्ने कोसिस गर्दा पनि म पछि हटिनँ, लामो समयसम्म आफ्ना कर्तव्यमा कडा मेहनत गर्ने कोसिस गरेँ भने, भविष्यमा परमेश्‍वरको अनुग्रह र आशिष पाउनेछु र अन्ततः मुक्ति पाउनेछु भन्ने विश्वास गरेँ। आफूलाई उच्च रक्तचाप भएको थाहा पाएपछि पनि, आफ्नो कर्तव्य त्यागिनँ, र काम जति नै गाह्रो र थकाइलाग्दो हुन सक्ने भए पनि, राती अबेरसम्म काम गर्न इच्छुक थिएँ, यदि आफ्ना कर्तव्यमा बफादार भएँ भने, परमेश्‍वरले मेरो बिमार हटाउन सक्नुहुनेछ भन्ने विश्वास गरेँ। जब मेरो अवस्था सुधार भएन र झन् खराब हुँदै गयो, तब मैले कुरा गलत बुझेँ र गुनासो गरेँ, र मैले सुसमाचार कामका समस्याहरूलाई बेवास्ता गरें, अगुवाका रूपमा आफ्ना कर्तव्य त्याग्ने विचारसमेत गरेँ। मैले के देखेँ भने मेरो वर्षौँको त्याग र लगानी सृजित प्राणीको कर्तव्य पूरा गर्नका लागि थिएन। बरु भावी आशिष्, राम्रो गन्तव्य र परिणामका लागि परमेश्‍वरलाई प्रयोग गरी सौदा गर्न प्रयास गर्नका लागि थियो। परमेश्‍वरसँग मेरो सम्बन्ध केवल कर्मचारी र रोजगारदाताबीचको जस्तै थियो, नितान्त लेनदेनको सम्बन्ध।

पछि, मैले परमेश्‍वरका वचनको अर्को खण्ड पढेँ: “तिनीहरूलाई जसरी जाँचिए तापनि, आफ्‍नो हृदयमा परमेश्‍वर भएकाहरूको निष्ठा अपरिवर्तित नै रहन्छ; तर आफ्‍नो हृदयमा परमेश्‍वर नभएकाहरूका लागि, जब परमेश्‍वरको काम तिनीहरूको देहको लागि लाभदायक हुँदैन, तब तिनीहरूले परमेश्‍वरप्रतिको आफ्‍नो दृष्टिकोणलाई परिवर्तन गर्छन् र तिनीहरू परमेश्‍वरबाट अलगसमेत हुन्छन्। त्यस्ताहरू आखिरमा दह्रिलो गरी खडा हुनेछैनन्, तिनीहरूले परमेश्‍वरका आशिषहरूको मात्रै खोजी गर्छन् र तिनीहरूमा परमेश्‍वरको लागि आफैलाई खर्चिने र उहाँमा आफैलाई समर्पित गर्ने कुनै इच्‍छा हुँदैन। परमेश्‍वरको काम समाप्तिमा पुगेपछि त्यस्ता नीच मानिसहरूलाई निकालिनेछ र तिनीहरू कुनै पनि सहानुभूतिको योग्य छैनन्। मानवताविहीनहरू परमेश्‍वरलाई साँचो रूपमा प्रेम गर्न असमर्थ हुन्छन्। जब वातावरण सुरक्षित र चिन्तामुक्त हुन्छ वा जब फाइदाहरू प्राप्त गर्न सकिन्छ, तिनीहरू पूर्ण रूपमा परमेश्‍वरप्रति समर्पित हुन्छन्, तर जब तिनीहरूले इच्‍छा गरेको कुरामा सम्झौता हुन्छ वा आखिरमा इन्कार गरिन्छ, तिनीहरूले तुरुन्तै विद्रोह गरिहाल्छन्। एउटै रातको अवधिमा समेत, तिनीहरू मुस्कुराइरहने ‘दयालु’ व्यक्तिबाट कुरूप देखिने हिंस्रक हत्यारामा परिवर्तन हुन्छन्, अनि हिजोको आफ्‍नो हितकारी व्यक्तिलाई कुनै पनि शब्‍द वा कारणविना नै आफ्‍नो मरणशील शत्रुको रूपमा व्यवहार गर्छन्। यदि यी भूत आत्‍माहरू, आँखाको झिम्क्याइमै मार्ने यी भूतात्माहरूलाई निकालिएन भने, के तिनीहरू अदृश्य खतरा बन्‍नेछैनन् र?” (वचन, खण्ड १। परमेश्‍वरको देखापराइ र काम। परमेश्‍वरको कार्य र मानिसको अभ्यास)। परमेश्‍वरको वचनहरूबाट, मैले देखें कि हृदयमा परमेश्‍वर हुने व्यक्तिलाई सबै कुरा परमेश्‍वरबाट आउँछन् भन्ने थाहा हुन्छ, र तिनीहरू आफूले आशिष् पाए पनि दुर्भाग्य भोगे पनि, परमेश्‍वरका योजनाबद्ध कार्य र बन्दोबस्तप्रति समर्पित हुन सक्छन्। ठिक अय्यूब आफ्नो परीक्षाका क्रममा भएजस्तै जब उनका वस्तुभाउ लगिए, उनका बालबच्चा मरे, र उनको जीउभरि खटिरा आयो, तब उनले परमेश्‍वरबारे गुनासो गरेनन् वा उहाँलाई त्यागेनन् तर बरु परमेश्‍वरको प्रशंसा गरे। “यहोवाले दिनुभयो र यहोवाले नै लानुभएको छ; यहोवाको नाउँको प्रशंसा होस्” (अय्यूब १:२१)। अय्यूबको परमेश्‍वरप्रति सच्चा आस्था थियो र उनमा परमेश्‍वरको भय मान्‍ने हृदय थियो। मैले यसलाई आफ्नो व्यवहारसँग तुलना गरेँ। परमेश्‍वरको काम स्वीकारेपछि, मेरो बच्चाको बिमारी निको भएको थियो, र मेरो दीर्घकालदेखिको टाउको दुखाइ पनि निको भएको थियो। मैले परमेश्‍वरबाट अनुग्रह पाएँ र आफ्ना मेहनतमा उत्साहित भएँ। तर मेरो बिमार झन्-झन् गम्भीर हुँदै जाँदा, र आफूले चाहेको आशिष् नपाउँदा, म तुरुन्तै परमेश्‍वरविरूद्ध गएँ र उहाँबारे गुनासो गर्न थालेँ। मलाई आफ्नो कर्तव्यमा जिम्मेवारीको बोध हुन छाड्यो, र मैले मण्डलीको हितलाई बिलकुलै कायम राखिनँ। मैले आफ्ना व्यक्तिगत हितबारे मात्र सोचेँ, परमेश्‍वरबाट आशिष् र लाभ मात्र पाउन चाहेँ, जब ती कुरा पाइनँ, तब म नकारात्मक र लापरवाह भएँ, अनि परमेश्‍वरको विरोध गरेँ। मलाई के महसुस भयो भने म धेरै स्वार्थी र घृणित रहेछु, ममा मानवता र समझको कमी रहेछ। म यसरी नै हठी भइरहेँ भने, अन्ततः परमेश्‍वरबाट तिरस्कृत भई हटाइने छु।

पछि, मैले परमेश्‍वरका अरू वचनहरू पढें: “आशिषित हुनु मानिसहरूले पछ्याउने उचित उद्देश्य होइन, त्यसैले उचित उद्देश्यचाहिँ के हो त? सत्यता पछ्याउनु, स्वभाव परिवर्तनको खोजी गर्नु, र परमेश्‍वरका सबै योजनाबद्ध कार्य र बन्दोबस्तहरूमा समर्पित हुन सक्षम हुनु: मानिसहरूले खोजी गर्नुपर्ने उद्देश्यहरू यिनै हुन्। उदाहरणको लागि, मानौँ तँलाई काटछाँट गरिन्छ, अनि तँमा धारणा र गलतफहमीहरू पैदा हुन्छन्, र तँ समर्पित हुन असमर्थ बन्छस्। यसमा, तँ किन समर्पित हुन सक्दैनस्? किनभने तँलाई तेरो गन्तव्य वा आशिषित हुने तेरो सपनामा चुनौती खडा भएको छ भन्‍ने लाग्छ। तँ नकारात्मक र व्याकुल बन्छस्, र आफ्‍नो कर्तव्य त्याग्न चाहन्छस्। यसको कारण के हो? तेरो खोजीमा एउटा समस्या छ। अनि, यसलाई कसरी समाधान गर्नुपर्छ? तैँले यी गलत विचारहरूलाई तुरुन्तै त्याग्‍नु जरुरी छ, र तेरो भ्रष्ट स्वभावको समस्या समाधान गर्न तुरुन्तै सत्यता खोजी गर्नु अनिवार्य छ। तैँले आफूलाई यसो भन्‍नुपर्छ, ‘मैले हरेस खानु हुँदैन, मैले अझै पनि सृष्टि गरिएको प्राणीले गर्नुपर्ने कर्तव्य राम्रोसँग पूरा गर्नुपर्छ, र आशिषित हुने मेरो इच्‍छालाई पन्छ्याउनुपर्छ।’ जब तैँले आशिषित हुने इच्‍छा त्याग्छस्, र सत्यता पछ्याउने मार्ग हिँड्छस्, तेरो काँधबाट बोझ हट्छ। अनि के तँ अझै पनि नकारात्मकतामा रहन सक्नेछस् त? कहिलेकहीँ तँ अझै पनि नकारात्मक हुने भए पनि, तँ यसबाट बाधित हुँदैनस्, र आफ्‍नो हृदयमा, तँ प्रार्थना गरिरहन्छस् र लडिरहन्छस्, आशिषित हुने र गन्तव्य पाउने तेरो खोजीको उद्देश्यलाई सत्यताको खोजीमा परिणत गर्छस्, र तैँले मनमनै सोच्छस्, ‘सत्यताको खोजी गर्नु सृष्टि गरिएको प्राणीको कर्तव्य हो। आज निश्‍चित सत्यताहरू बुझ्‍नुजत्तिको महान् फसल अरू हुँदैन, यो नै सबैभन्दा ठूलो आशिष्‌ हो। यदि परमेश्‍वरले मलाई चाहनुहुन्‍न, र मैले राम्रो गन्तव्य पाउँदिनँ, अनि आशिषित हुने मेरो आशा चकनाचूर हुन्छ भने पनि, मैले अझै आफ्‍नो कर्तव्य राम्ररी निर्वाह गर्नुपर्छ, यसो गर्नु मेरो दायित्व हो। कारण जेसुकै भए पनि, यसले मेरो कर्तव्यपालनमा असर गर्नेछैन, यसले परमेश्‍वरको आज्ञा पूरा गर्नमा मलाई असर गर्नेछैन; म यही सिद्धान्तअनुसार व्यवहार गर्छु।’ अनि के यसरी, तैँले देहका व्यवधानहरूलाई पार गरेको हुँदैनस् र? कतिपयले भन्लान्, ‘म अझै नकारात्मक छु भने के गर्ने?’ त्यसो भए, यसलाई हटाउन फेरि सत्यता खोजी गर्। तँ जति धेरैपटक नकारात्मक बने पनि, यदि तँ यसलाई हटाउन सत्यता खोजी गरिरहन्छस्, र सत्यताको खातिर परिश्रम गरिरहन्छस् भने, तँ बिस्तारै तेरो नकारात्मक अवस्थाबाट बाहिर आउनेछस्। अनि एक दिन, तँमा आशिष्‌हरू पाउने चाहना हुनेछैन र तँ तेरो गन्तव्य र परिणामद्वारा बाधित हुँदैनस्, अनि यी कुराबिना नै तैँले अझ सहज र स्वतन्त्र जीवन जिइरहेको अनुभूति गर्नेछस्” (वचन, खण्ड ३। आखिरी दिनहरूका ख्रीष्टका वार्तालापहरू। सत्यताको अभ्यासमा मात्र जीवन प्रवेश हुन्छ)। परमेश्‍वरका वचन पढेपछि मैले के बुझेँ भने आशिष पाउनु परमेश्‍वरको आस्थामा हामीले पछ्याउनुपर्ने लक्ष्य होइन, न त यो परमेश्‍वरको आस्थामा हामी हिँड्नुपर्ने मार्ग हो। परमेश्‍वरको आस्थामा हामी हिँड्नुपर्ने मार्ग भनेको सत्यता पछ्याउने र स्वभाव परिवर्तन हासिल गर्ने मार्ग हो, परमेश्‍वरको योजनाबद्ध कार्य र बन्दोबस्तप्रति समर्पित हुन सक्ने, र साँचो सृजित प्राणी बन्ने मार्ग हो। मैले आफ्नो कर्तव्य केवल परमेश्‍वरको अनुग्रह र आशिष् पाउनका लागि गरिरहेकी थिएँ, तर जब मेरो बिमार झन् बिग्रियो र मेरो आशिष् पाउने आशा टुटेजस्तो लाग्यो, तब म नकारात्मक र प्रतिरोधी भएँ। बाहिरी रूपमा मैले आफ्नो कर्तव्य नत्यागेता पनि, मेरो हृदयले परमेश्‍वरलाई पहिले नै धोका दिइसकेको थियो। समस्याहरूको समाधान नगरी, मैले आफ्नो कर्तव्य लापरवाही रूपमा गरिरहेकी थिएँ, परिणामस्वरूप सुसमाचारको काम प्रभावहीन हुन गयो र ब्रदर-सिस्टरहरू नकारात्मक स्थितिमा जिउन पुगे, जसले मण्डलीको कामलाई हानि पुर्‍यायो। म परमेश्‍वरको अभिप्रायको विपरीत मार्गमा हिँडिरहेकी थिएँ। अहिले आएर मैले के बुझें भने हामीले आफ्नो आस्थामा आशिष् खोज्नु हुँदैन, बरु सत्यता पछ्याउनुपर्छ र आफ्ना भ्रष्ट स्वभावलाई फाल्नुपर्छ, परमेश्‍वरका योजनाबद्ध कार्य र बन्दोबस्तप्रति समर्पित हुन सक्नु पर्छ र एउटा समझदार व्यक्ति बन्नुपर्छ। अय्यूब जस्तै, जसले आशिष् पाए पनि वा दुर्भाग्य भोगे पनि, परमेश्‍वरको धार्मिकताको प्रशंसा गरे, उनको परमेश्‍वरप्रति सच्चा समर्पण थियो र अत्यन्तै समझदार व्यक्ति थिए। मैले आफ्ना गलत दृष्टिकोणलाई सुधारेर अगाडि बढ्न चाहेँ, परमेश्‍वरका योजनाबद्ध कार्य र बन्दोबस्तप्रति समर्पित हुन र सृजित प्राणीको रूपमा आफ्नो कर्तव्य निभाउन तयार भएँ। मेरो बिमारका लागि, म सामान्य औषधि र उपचारलाई निरन्तरता दिनेछु, आफ्नो आहारमा ध्यान दिनेछु र उचित व्यायाम गर्नेछु भन्ने मन बनाएँ। जब मैले आशिष् पाउने चाहना त्यागेँ, तब मैले धेरै सहज महसुस गरेँ र आफ्नो कर्तव्य निर्वाहप्रति थप अभिप्रेरित भएँ। मैले पछि सुसमाचारसम्बन्धी कामदारहरूसँग मिलेर विचलन र समस्याहरूको समीक्षा गरेँ, तिनीहरूको कामको रेखदेख र फलोअप गरेँ, अनुपयुक्त कर्मचारीहरूको समायोजन गरेँ। केही समयपछि, पहिलेको तुलनामा सुसमाचार कामको प्रभावकारितामा सुधार आयो।

पछि, मैले आफ्नो रक्तचाप केही पटक जाँचे, अचम्म, मेरो रक्तचाप सामान्य थियो। म धेरै खुसी भएँ, तर मलाई निक्कै दोषी पनि महसुस भयो। मैले चिन्तन गरेँ, जब म बिरामी थिएँ, ममा आफ्नो कर्तव्यप्रति जिम्मेवारी बोध नै थिएन, जसले मण्डलीको काममा हानि गर्‍यो, तर परमेश्‍वरले मेरा अपराधहरूलाई ध्यानमा राख्नु भएन र मलाई पश्चात्तापको अवसर दिनुभयो, र मैले परमेश्‍वरप्रति ऋणी भएको महसुस गरेँ। मैले पछि परमेश्‍वरको वचनको अर्को खण्ड पढेँ: “मानिसहरूले परमेश्‍वरमाथिको आफ्नो विश्‍वासमा खोजी गर्ने कुरा भनेको भविष्यका लागि आशिष्‌हरू प्राप्त गर्नु हो; तिनीहरूको विश्‍वासको लक्ष्य यही हो। सबै मानिसहरूसँग यही मनसाय र आशा हुन्छ, तर तिनीहरूको प्रकृतिमा भएको भ्रष्टतालाई परीक्षा र शोधनमार्फत निराकरण गरिनुपर्छ। जुन पक्षहरूमा तिमीहरूलाई शुद्ध पारिएको छैन र तिमीहरूले भ्रष्टता प्रकट गर्छौ, तिनै पक्षहरूमा तिमीहरू शोधन गरिनुपर्छ—यो परमेश्‍वरको प्रबन्ध हो। परमेश्‍वरले तेरो लागि वातावरण सृजना गरेर तँलाई परिष्कृत हुन बाध्य पार्नुहुन्छ ताकि तैँले आफ्नो भ्रष्टता चिन्‍न सक्। अन्ततः तँ यस्तो बिन्दुमा पुग्छस् जहाँ तँ आफ्नो योजनाहरू र चाहनाहरू त्याग्न, अनि परमेश्‍वरको सार्वभौमिकता र प्रबन्धमा समर्पित हुनका लागि मर्छस्। त्यसकारण, यदि मानिसहरूसँग शोधनका धेरै वर्षहरू छैनन् भने, यदि तिनीहरूले केही निश्चित मात्राको कष्ट सहन गर्दैनन् भने, तिनीहरूले आफ्नो सोच-विचारहरू र हृदयमा देहको भ्रष्टताको बन्धनबाट आफूलाई मुक्त गर्न सक्दैनन्। जुन पक्षहरूमा मानिसहरू अझै आफ्नो शैतानी प्रकृतिको बन्धनमा हुन्छन्, र जुन पक्षहरूमा तिनीहरूसँग अझै आफ्नै चाहना र मागहरू हुन्छन्, तिनै पक्षहरूमा तिनीहरूले कष्ट भोग्नुपर्ने हुन्छ। कष्टमार्फत मात्र पाठ सिक्न सकिन्छ, यसको मतलब सत्यता हासिल गर्न र परमेश्‍वरका अभिप्रायहरूलाई बुझ्न सक्षम हुने भन्‍ने हो। वास्तवमा, कष्ट र परीक्षाहरू अनुभव गरेर धेरै सत्यताहरू बुझिन्छ। कसैले पनि परमेश्‍वरका अभिप्रायहरूलाई बुझ्न, परमेश्‍वरको सर्वशक्तिमान्‌ता र ज्ञान-बुद्धिलाई पहिचान गर्न सक्दैन, वा आरामदायी र सहज परिस्थितिमा वा परिस्थिति अनुकूल हुँदा परमेश्‍वरको धर्मी स्वभावको सराहना गर्न सक्दैन। त्यो असम्भव हुनेछ!” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका यी वचनबाट मैले उहाँ आफ्नो काममा अत्यन्तै बुद्धिमान रहेको देखेँ। मानिसको हेराइबाट ठूला बिमार पीडादायक देखिन्छ, तर परमेश्‍वर यी पीडाहरू मानिसलाई शोधन र शुद्ध गर्न प्रयोग गर्नुहुन्छ। ठीक मेरो बिमार झैँ, सतहमा मैले केही पीडा भोग्नु परे तापनि, परमेश्‍वरले उहाँप्रति मेरो आस्थामा भएका अशुद्धतालाई शुद्ध गर्न यो बिमारको प्रयोग गर्नुभयो, र यो बिमारको प्रकटीकरण नभएको भए, मलाई आफ्नो आस्थामा लुकेको आशिष् पाउने अभिप्राय थाहा हुने थिएन। म अझै पनि आफ्नो कर्तव्यमा परमेश्‍वरसँग सौदा गर्ने र उहाँलाई छल्ने प्रयास गरिरहेकी हुनेथिएँ, र अन्ततः परमेश्‍वरले मेरो खुलासा गरी हटाउनु हुनेथियो। यस अनुभवले मलाई मानिसलाई मुक्ति दिने परमेश्‍वरको गम्भीर अभिप्राय देखायो। सुरुमा मैले परमेश्‍वरमा विश्वास थाल्दा, उहाँको धेरै अनुग्रह पाएँ, त्यो समयमा मैले धेरै बुझेकी थिइनँ, म सोच्थेँ परमेश्‍वर भनेको केवल अनुग्रह दिने परमेश्‍वर हुनुहुन्छ। तर सत्यता के हो भने परमेश्‍वरले मानिसलाई अनुग्रह दिनु भनेको, उनीहरूलाई उहाँको सामु ल्याउन र उहाँको मुक्ति स्विकार्नका लागि हो। आखिरी दिनहरूमा परमेश्‍वरको काम सत्यता व्यक्त गर्ने र न्याय दिने हो, र सोसँगै, उहाँले मानिसलाई शोधन र शुद्ध गर्न विभिन्न वातावरणहरूको बन्दोबस्त गर्नुहुन्छ, ताकि उनीहरू उहाँप्रति समर्पित हुन सकून्, उहाँको आराधना गरून् र उहाँको मुक्ति पाऊन्। परमेश्‍वरमा विश्वास गरेर, मैले केवल उहाँको अनुग्रहको आनन्द लिन मिल्दैन, मैले न्याय, सजाय, परीक्षा र शोधनको पनि अनुभव गर्नेपर्छ, र मैले आफ्नो भ्रष्ट स्वभावलाई बदल्नैपर्छ र आफ्नो कर्तव्य वहन गर्नुपर्छ। मैले यस बिमारबाट केही पीडा भोगेकी भए पनि, परमेश्‍वरले मलाई जे गर्नुभएको छ त्यो उहाँको प्रेम र मुक्ति हो भन्ने अनुभव गरेकी छु। र परमेश्‍वरको काममा रहेको बुद्धिमतालाई पनि चिन्न पाएकी छु। परमेश्‍वरलाई मेरो हृदयको गहिराइदेखि नै धन्यवाद छ!


१००. मैले यातना भोग्दा के सिकेँ

ली सिन्यु, चीन

जुलाई २८, २००७ को बिहान, केही ब्रदर-सिस्टरहरूसँगको भेलामा, पुलिस हामी भेला हुने घरको ढोका लातले फोरेर भित्र झम्टिँदै आयो। अचेत पार्ने लाठी बोकेको एउटा मोटो पुलिस चिच्यायो, “कोही हल्लिने होइन, नत्र खुट्टा भाँचिदिन्छौँ!” त्यो पुलिसको क्रूर रवैया देखेर मलाई रिस उठ्यो र मैले भनेँ, “हामीलाई कुन आधारमा पक्राउ गर्दै हुनुहुन्छ? हामी विश्‍वासीहरूको चालचलन राम्रो छ र हामी सही मार्गमा हिँड्छौँ।” राष्ट्रिय सुरक्षा प्रमुखले बीचमै कठोर स्वरमा भन्यो, “तँ परमेश्‍वरमा विश्‍वास गर्नुलाई सही मार्गमा हिँड्नु हो भन्छस्? एउटै मात्र सही मार्ग चिनियाँ कम्युनिस्ट पार्टीमा विश्‍वास गर्नु हो! राष्ट्रिय सुरक्षा ब्रिगेडमा हाम्रो मुख्य काम नै परमेश्‍वरका विश्‍वासीहरूलाई समात्नु हो। हामी तिमीहरूलाई समात्न नै धेरै दिनदेखि नसुती निगरानी गरिरहेका छौँ। अरू केही काम नपाएर, तिमीहरूले आफूलाई परमेश्‍वरमा विश्‍वास गर्न समर्पित गर्नुपर्ने!” त्यसपछि, उसले आफ्ना कनिष्ठहरूलाई घरको खानतलासी थाल्न हातले इसारा गर्यो। खानतलासी सकेपछि, तिनीहरूले हामीलाई हतकडी लगाए र हामीलाई व्यक्तिगत सोधपुछका लागि प्रान्तीय सार्वजनिक सुरक्षा ब्यूरोमा लगे।

म सोधपुछ कोठामा छिर्ने बित्तिकै, राष्ट्रिय सुरक्षा प्रमुखले मलाई धेरै पटक थप्पड हान्यो, जसले गर्दा मलाई रिँगटा लाग्यो र टाउकोमा टुटुल्‍को उठ्यो, कान झनन बज्यो, आँखा अगाडि अँध्यारो छायो र मुखमा रगत आयो। त्यस लगत्तै, छेउमा उभिरहेका अरू चार जना पुलिस आएर मलाई लात र मुक्‍का हान्‍न थाले। केही समयपछि, राष्ट्रिय सुरक्षा प्रमुखले आफ्नो चुरोटको एक सर्को तान्यो र मलाई औँल्याउँदै भन्यो, “तेरो रूप हेर्दा, तँ या त अगुवा होस् वा तेरो मण्डलीको महत्त्वपूर्ण सदस्य होस्। यदि तैँले हामीलाई हामीले जान्‍न चाहेको कुरा बताइस् भने, तँलाई जान दिनेछौँ, तर बताइनस् भने, मैले तँसँग त्यति राम्रो व्यवहार गरिनँ भने मलाई दोष नदे।” उसले यसो पनि भन्यो, “तेरो शरीर हेर्दा, तैँले त्यति धेरै यातना सहन सक्छस् भन्‍ने मलाई लाग्दैन। हामीलाई भन्: तिमीहरूको अगुवा को हो? मण्डलीको पैसा कसको घरमा छ?” मैले एक शब्द पनि बोलिनँ, तर मनमनै परमेश्‍वरलाई प्रार्थना गरिरहेँ, मसँग रहनुहोस् र मलाई शक्ति दिनुहोस् भनेर उहाँलाई अनुरोध गरेँ। मैले के सङ्कल्प गरेँ भने पुलिसले मलाई जस्तोसुकै यातना दिए पनि, म यहूदा बन्दिनँ र परमेश्‍वरलाई धोका दिँदिनँ। म केही नबोलिरहेको देखेर, राष्ट्रिय सुरक्षा प्रमुखले भुइँमा आफ्नो चुरोट फ्याँकेर हात हल्लाउँदै चिच्यायो, “यसलाई ठीक पार! कुटेर मार्देऊ!” त्यसपछि, धेरै पुलिसहरूले मलाई फेरि क्रूर तरिकाले कुटपिट गर्न थाले। त्यसपछि तिनीहरूले मेरो हात पछाडि लगेर हतकडी लगाए, मेरो पाइन्ट खोलेर घुँडाभन्दा मुन्तिर पुर्याए, म चिच्याउन नसकूँ भनेर मेरो मोजा खोलेर मेरो मुखमा खाँदिदिए, त्यसपछि मेरो टाउको मेरो पाइन्टमा छिराइदिए। त्यसपछि पुलिसहरूले पालैपालो मुक्‍का र लात हान्‍न थाले र त्यसो गर्दै गर्दा तिनीहरू गलल हाँस्थे। त्यहाँ महिला पुलिसहरू पनि थिए, जो मलाई हेर्दै छेउको टेबलमा अडेस लाग्नुपर्ने गरी जोडजोडले हाँसिरहेका थिए। पुलिसहरूले मलाई पशुलाई जस्तै गिज्याइरहेका थिए र मलाई अत्यन्तै अपमानित महसुस भयो। जुलाई महिना थियो र सोधपुछ कोठाभित्र पनि अत्यन्तै गर्मी थियो—तुरुन्तै, मेरो लुगा पसिनाले भिज्यो। मलाई पुलिसले छालाको जुत्ताले लात हानेर भएको घाउबाट रगत निस्किरहेको थियो, र घाउमा रगत र पसिना मिसिँदाखेरि एकदमै साह्रो पीडा भयो। मुक्‍का हानिएकोले मेरो टाउकोमा पनि धेरै ठाउँ नीलडाम बसेको थियो। त्यसपछि एक जना पुलिसले मलाई कपालमा समातेर थप्पड हान्यो त्यसपछि मेरो टाउको बायाँ-दायाँ झट्कायो। दाँत किट्दै ऊ गर्जियो, “बोल्छस् कि बोल्दैनस्?” मैले भनेँ, “मलाई केही थाहा छैन!” ऊ क्रोधित भयो, मेरो हतकडीमा समातेर पछाडिबाट मेरा हातहरू बेस्सरी झट्कायो। मेरो हातमा यति पीडा भयो कि ती भाँचिएका छन् जस्तो लाग्यो र हात बटार्दा कटट आवाज सुनिन्थ्यो। हकडीले मेरो नाडी काट्यो, र रगत बग्‍न थाल्यो। हरेक पटक तिनीहरूले मेरो हात झट्काउँदा, असहनीय पीडा हुन्थ्यो र मैले हृदयमा परमेश्‍वरलाई निरन्तर प्रार्थना गरेँ, उहाँसँग आस्था मागेँ, र उहाँको गवाहीमा दृढ रहन सहयोग गर्नुहोस् भनेर बिन्ती गरेँ। मलाई नराम्रोसँग कष्ट भइरहेको देखेर, राष्ट्रिय सुरक्षा प्रमुखले मेरो मजाक उडाउँदै भन्यो, “के भयो? मैले तँलाई यातना सहन सक्दैनस् भनेर भनेको थिएँ। कुरा लुकाउन छोड् र बोल्! तेरो अगुवा को हो? तिमीहरूले कसरी कुराकानी गर्छौ? पैसा कसको घरमा राखिएको छ?” मैले उसलाई केही जवाफ दिइनँ। त्यसपछि मोटो पुलिसले मेरो पाँसुलामा लात हान्यो, जसले गर्दा म तुरुन्तै लडेँ र भुइँमा घुँडा टेक्न पुगेँ। त्यसपछि उसले मलाई हात सीधा तन्काउन लगायो र हातमा मोटो पुस्तक राखिदियो। केही समयसम्म घुँडा टेकेपछि, मैले सहन सकिनँ र म भुइँमा लडेँ। मोटो पुलिसले मलाई उठाएर फेरि घुँडा टेक्‍न बाध्य बनायो र काठको छडीले मेरा औँलामा हान्‍न थाल्यो। हरेक पटक उसले मलाई हान्दा, मेरो औँलामा साह्रै पीडा हुन्थ्यो। उसले मलाई कुटपिट गर्दै गर्दा यसरी चिच्यायो, “कस्तो लाग्यो? त्यति राम्रो छैन, होइन त? तेरो परमेश्‍वरलाई तँलाई बचाउन यहाँ बोला!” उसले यसो भन्दा, सबै पुलिसहरू मरी-मरी हाँसे। तिनीहरूको हाँसोले मलाई रिस उठायो र मैले हृदयमा ती पिशाचहरूलाई श्राप दिएँ। घुँडा टेकेकाले खुट्टामा नीलडाम बसेको थियो र चक्‍कुले काटेको जस्तै दुखिरहेको थियो। कुटाइबाट मेरा छ वटा औँलामा घाउ भएको थियो। धेरै महिनापछि, ती औँलाहरूको नङ झरे।

साँझ ५ बजेतिर, पुलिसले मलाई थुना केन्द्रमा पठायो र, जानुभन्दा पहिले, त्यहाँका कर्मचारीहरूलाई विशेष निर्देशन दियो, “त्यसलाई सानो उसिनेको रोटी र एक कटोरा सूप मात्रै खान देओ। त्यसले भोलि हामीलाई भन्नुपर्ने कुराबारे लामो समयसम्म विचार गरोस्।” त्यसपछि तिनीहरूले मलाई १० वर्ग मिटरभन्दा सानो कोठरीमा थुने। त्यो कोठरीमा अरू दश जनाभन्दा बढी मानिसहरू थुनिएका थिए र यो फोहोरी र दुर्गन्धित थियो। भुइँमा दुई वटा काठका फल्याकहरू मात्रै राखिएका थिए र ती दुवैलाई कोठरी मालिकले ओगेटेको थियो। मलाई याद छ, त्यो रात, म कोठरीको कुनामा गुँडुल्किएर बसेको थिएँ, भोक र प्यासले आकुल थिएँ, टाउको दुखिरहेको थियो, टाउकोमा टुटुल्को उठेको थियो र अनुहार दुखिरहेको थियो। मैले मनमनै सोचेँ, “आज तिनीहरूले मलाई यति क्रूरतापूर्वक कुटपिट गरे, तर मबाट कुनै जानकारी पाएनन्। भोलि तिनीहरूले मलाई के गर्ने होलान्। यदि तिनीहरूले मलाई यातना दिइरहे भने, के म अपाङ्ग हुनेछु वा मर्नेछु? यदि म अपाङ्ग भएँ भने, मैले आफ्नो बाँकी जीवन कसरी जिउने होला?” मैले जति सोचेँ, मलाई त्यति नै कमजोर महसुस भयो, त्यसकारण मैले तुरुन्तै परमेश्‍वरलाई सहयोगका लागि प्रार्थना गरेँ, “हे परमेश्‍वर! म अब यो यातना सहन सक्दिनँ, तर म यहूदा बन्‍न र तपाईँलाई धोका दिन चाहन्‍नँ। बिन्ती छ मलाई सहयोग गर्नुहोस्, मलाई शक्ति दिनुहोस् र रक्षा गर्नुहोस् ताकि म तपाईँको गवाहीमा दृढ रहन सकूँ।” ठीक त्यही बेला, मलाई उहाँका वचनहरूको एउटा खण्ड याद आयो: “निराश नबन्, कमजोर नबन्, अनि म तेरा लागि कामकुरा स्पष्ट बनाउनेछु। राज्यमा पुग्‍ने मार्ग सहज छैन; कुनै पनि कुरा त्यति साधारण छैन! तिमीहरूकहाँ आशिष सहजै आएको नै तिमीहरू चाहन्छौ, होइन र? आज सबैले तितो परीक्षाको सामना गर्नु पर्नेछ। यस्तो परीक्षाविना मेरा निम्ति तिमीहरूसँग भएको प्रेमिलो हृदय अझ बलियो हुन सक्दैन अनि तिमीहरूमा मेरो निम्ति साँचो प्रेम हुनेछैन। यस्ता परीक्षाहरू स-साना परिस्थितिहरूले भरिएका भए तापनि सबैले यसबाट पार भएर नै जानुपर्नेछ; यति मात्र हो कि, परीक्षाहरूको चरमता फरक-फरक हुन्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ४१)। परमेश्‍वरका वचनहरूमा मनन गरेपछि, मैले के महसुस गरेँ भने मलाई जाँच्नका लागि परमेश्‍वरले यो कष्ट भोग्‍न दिनुभएको हो। उहाँले मलाई कष्टद्वारा मेरो सङ्कल्पलाई दह्रिलो बनाउन सहयोग गरिरहनुभएको थियो। विगतमा, मलाई पक्राउ गर्नुभन्दा पहिले, म सधैँ परमेश्‍वरमाथि मेरो विश्‍वास छ र मैले जति नै धेरै कष्ट भोग्‍नु परे पनि उहाँलाई सन्तुष्ट पार्न तयार हुनेछु भन्‍ने सोच्थेँ। तर, मलाई यातना र कष्ट दिइएको एक दिन मात्रै के भएको थियो, म पहिले नै कायरता र डरमा जिइरहेको थिएँ, अपाङ्ग हुनेछु वा म मारिनेछु भन्‍ने चिन्ता गरिरहेको थिएँ। परमेश्‍वरमाथिको मेरो साँचो विश्‍वास कहाँ गयो? मेरो कद अझै पनि अत्यन्तै सानो थियो। परमेश्‍वरको अभिप्राय बुझेपछि, मलाई कायरता वा डरको महसुस भएन र परमेश्‍वरको गवाहीमा दृढ रहन उहाँमा भर पर्न तयार भएँ।

दोस्रो दिन, पुलिसले मलाई थप सोधपुछ गर्न राष्ट्रिय सुरक्षा ब्रिगेडमा लग्यो। प्रमुखले मलाई औँल्याउँदै भन्यो, “आज राम्रो व्यवहार गर्! के मैले तँलाई हिजो सोधेका प्रश्‍नहरूको उत्तर छ?” मैले आफूलाई केही थाहा नभएको बताएँ। ऊ रिसायो र उसले मेरो कपाल समातेर अनुहारमा थप्पड हान्यो अनि चिच्याउँदै भन्यो, “पहिले को हार्छ हेरूँ, तैँले कि बिजुली-लाठीले! यसलाई ठीक पार! कुटेर मार!” त्यसपछि पाँच जना पुलिस आएर मलाई लात र मुक्‍काले हान्न‍ थाले। एक जना पुलिसले मेरो ढाडमा टेकेर जबरजस्ती पछाडिबाट हतकडी लगायो, हातहरू पछाडि बटार्दा मलाई ठूलो पीडा भयो। पीडा यति धेरै भयो कि चाँडै नै मलाई पसिना आयो। एक जना मोटो पुलिसले एउटा बिजुली-लाठी लिएर हल्‍लायो, र लाठीमा बिजुलीको चटट आवाज आयो त्यसपछि उसले मलाई दुई पटक झट्का दियो। झट्काले गर्दा मेरो जिउमा कम्पन भयो र म नचिच्याई बस्‍न सकिनँ। प्रमुखले यो अवसरको उपयोग गर्दै यसो भन्दै मलाई फकाउने प्रयास गर्‍यो, “यदि तैँले हामीलाई तेरो अगुवा को हो र पैसा कसको घरमा छ भनेर भनिस् भने, म तँलाई तुरुन्तै छोडिदिनेछु। तेरो श्रीमती, छोराछोरी, र आमाबुबालाई हेरचाहका लागि तेरो आवश्यकता पर्छ। तैँले आफ्नो भलाइको वास्ता नगरे पनि, तैँले कम्तीमा पनि आफ्नो परिवारको बारेमा सोच्नुपर्छ।” यसले गर्दा म अलिक हिचकिचाएँ। मैले सोचेँ, “यदि मैले केही भन्‍न मानिनँ भने, तिनीहरूले अवश्य नै मलाई कुटेर मार्नेछन्। सायद मैले तिनीहरूलाई महत्त्वपूर्ण नरहेका केही जानकारी दिनुपर्ला, अनि तिनीहरूले मलाई घर जान दिनेछन्।” त्यसपछि, मलाई अचानक परमेश्‍वरका यी वचनहरू याद आयो: “सङ्कष्टको समयमा मप्रति अलिकति पनि निष्ठा नदेखाउनेहरूप्रति, अब म कृपालु हुनेछैनँ, किनभने मेरो कृपा यहीँसम्मका लागि मात्रै थियो। साथै, मलाई एक पटक विश्‍वासघात गर्नेहरूलाई म मन पराउँदिनँ र आफ्ना साथीहरूको हितलाई बिक्री गर्नेहरूसँग संलग्न हुन झनै मन पराउँदिनँ। मानिस जोसुकै भए पनि मेरो स्वभाव यही हो” (वचन, खण्ड १। परमेश्‍वरको देखापराइ र काम। तेरो गन्तव्यका लागि पर्याप्त असल कार्यहरू तयार गर्)। परमेश्‍वरका वचनहरूले मलाई तुरुन्तै बिउँझाए। म झण्डै शैतानको षड्यन्त्रमा फसेको थिएँ। परिवारप्रतिको मेरो देहगत भावनाहरूलाई सुनेर र क्षणिक सहजताको लोभले यदि मैले परमेश्‍वरलाई धोका दिएँ र मेरा ब्रदर-सिस्टरहरूको भेद खोलेँ भने म परमेश्‍वर-द्रोही र मित्र-द्रोही यहूदा बन्‍नेथिएँ, परमेश्‍वरले सबैभन्दा बढी घृणा गर्नुहुने किसिम व्यक्ति। यसले परमेश्‍वरको स्वभावलाई चिढ्याउनेथियो र मलाई श्राप र दण्ड दिइनेथियो। म परमेश्‍वरका वचनहरूको अन्तर्दृष्टिप्रति कृतज्ञ भएँ, जसले मलाई अन्तर्दृष्टि दियो र शैतानको षड्यन्त्रबाट रक्षा गर्‍यो। मैले परमेश्‍वरलाई यसो भन्दै प्रार्थना गरेँ, “हे परमेश्‍वर! तिनीहरूले मलाई अपाङ्ग बनाए पनि वा मारे पनि, म तपाईँलाई कहिल्यै पनि धोका दिनेछैनँ र लज्जित यहूदा बन्‍नेछैनँ।” प्रार्थना गरेपछि, मलाई अझै सहज भयो र म त्यति निराश भइनँ। पुलिसको सोधपुछको सामना गर्दा, मैले कठोर र धर्मी किसिमले जवाफ दिएँ, “परमेश्‍वरमा विश्‍वास गर्नु पूर्ण रूपमा प्राकृतिक र उचित, सही र कानुनी कुरा हो, कुन आधारमा तपाईँहरूले मलाई पक्राउ गर्नुभएको हो? हाम्रो देशको संविधानले स्पष्ट रूपमा नै नागरिकहरूसँग धार्मिक स्वतन्त्रताको अधिकार छ भनेर निर्धारित गरेको छ। मेरो विश्‍वासको कारण तपाईँहरूले मलाई यातना दिएर मार्न खोज्ने कुरामा धार्मिक स्वतन्त्रता कहाँ छ?” यो सुनेपछि, त्यो पुलिस रिसायो र चिच्यायो, “धार्मिक स्वतन्त्रताको दाबी हामीले विदेशी देशहरूलाई सन्तुष्ट पार्न बोल्ने कुरा मात्रै हो— चीनमा, चिनियाँ कम्युनिस्ट पार्टीले तँलाई परमेश्‍वरमा विश्‍वास गर्न दिँदैन र तेरो विश्‍वास गैरकानुनी छ। तिमीहरू जस्ता ईश्‍वरमा लागेका मानिसहरूलाई मार्‍यौँ भने पनि दोष लाग्दैन! यसलाई कुटेर मार! यो कति लामो समयसम्म बाँच्छ हेरौँ!” त्यसपछि, तिनीहरू सबै ममाथि आइलागे र मलाई लात र मुक्‍का हान्‍न थाले। एक जना पुलिसले मलाई छालाको पेटीले अनुहार र शरीरमा बेस्सरी हान्यो। हनाइले गर्दा मेरो अनुहारमा घाउ भयो र अनुहार सुन्नियो र म भुइँमा लडेँ। अन्त्यमा, म अझै पनि नबोल्ने देखेर, तिनीहरूसँग मलाई थुनामा पठाउने बाहेक अरू कुनै विकल्प थिएन। पुलिसले मलाई सानो उसिनेको रोटी मात्रै खाने अनुमति दियो। मलाई यति भोक लागेको थियो कि मसँग खडा हुने ऊर्जा समेत थिएन र मलाई निरन्तर यातना र कष्ट दिइएका हुनाले, मलाई रिङ्गटा लाग्यो, मेरो अनुहारमा साह्रो पीडा भइरहेको थियो र छाला लाटिएको थियो, मेरो खुट्टा लल्याकलुलुक भएको थियो, र म पूरै कमजोर थिएँ, म पर्खालमा अडेस लागेर मात्रै बस्‍न सक्थेँ। मलाई म योभन्दा बढी सहन सक्दिनँ जस्तो लाग्यो र मैले सोचेँ, “यदि परिस्थिति यस्तै भइरह्यो भने, मलाई यातना दिइनेछ वा म भोकले मर्नेछु।” ठीक त्यही बेला, मलाई परमेश्‍वरका वचनहरूको एउटा खण्ड याद आयो: “कामको यस चरणमा हामीबाट निकै ठूलो आस्था र प्रेम आवश्यक हुन्छ। थोरै लापरवाहीको कारण हामी लड्खडाउन सक्छौँ, किनकि कामको यो चरण पहिलेका सबै चरणहरू भन्दा फरक छ: जुन कुरा परमेश्‍वरले सिद्ध पार्दै हुनुहुन्छ त्यो मानिसहरूको आस्था हो, जुन अदृश्य र अमूर्त दुवै छ। परमेश्‍वरले जे गर्नुहुन्छ त्यो वचनहरूलाई आस्थामा, प्रेममा र जीवनमा परिवर्तन गर्नु हो” (वचन, खण्ड १। परमेश्‍वरको देखापराइ र काम। मार्ग … (८))। वास्तवमा, पुलिसले कष्ट, यातना र भोकको प्रयोग गगरेर मलाई थकाउन, मेरो विश्‍वास गुमाउन र परमेश्‍वरलाई धोका दिन जबरजस्ती गर्न लगाउन चाहन्थ्यो, तर परमेश्‍वरले मेरो विश्‍वासलाई सिद्ध पार्न यो कठिन परिस्थितिलाई प्रयोग गरिरहनुभएको थियो। मलाई प्रभु येशूले परीक्षामा पर्दा भन्‍नुभएको यो कुरा याद आयो: “मानिस रोटीले मात्र होइन, तर परमेश्‍वरको मुखबाट निस्केको हरेक वचनले बाँच्‍नेछ” (मत्ती ४:४)। मैले परमेश्‍वरका वचनहरू सत्यता र मानिसको जीवन हुन् भन्‍ने विश्‍वास गरेँ। मैले परमेश्‍वरमा विश्‍वास गर्नुपर्छ भन्‍ने मलाई थाहा थियो। मैले मनमनै परमेश्‍वरलाई प्रार्थना गरेँ, “हे परमेश्‍वर, मेरो देह कमजोर र शक्तिहीन हुन सक्छ, तर म तपाईँका वचनहरूअनुसार जिउन, आफ्नो देहको कुरा नसुन्‍न र तपाईँप्रतिको मेरो गवाहीमा दृढ रहन तयार छु…।” प्रार्थना गरेपछि, मलाई अलिक शान्ति भयो र म त्यति व्याकुल र कमजोर भइनँ।

तेस्रो दिन बिहान, पुलिसले मलाई फेरि सोधपुछका लागि राष्ट्रिय सुरक्षा ब्रिगेडमा लग्यो। म सोधपुछ कोठामा छिर्ने बित्तिकै, एउटा पुलिसले मलाई लात हानेर भुइँमा लडायो र सिमेन्टको भुइँमा घुँडा टेक्‍न बाध्य गर्‍यो। राष्ट्रिय सुरक्षा प्रमुखले मलाई यसो भन्दै ठूलो आवाजमा हप्कायो, “अँ, तैँले निर्णय गरिस् त? तिमीहरूको अगुवा को हो? मण्डलीको पैसा कसको घरमा छ? यदि तँ अहिले बोलिनस् भने, यी यातनाका यन्त्रहरूले तँलाई बोल्न लगाउनेछन्। हामी तँलाई हरेक यन्त्रको स्वाद चखाउनेछौँ!” मैले एक शब्द पनि बोलिनँ, त्यसकारण तिनीहरूले मलाई सिमेन्ट भुइँमा घुँडा टेकेर बसिरहन बाध्य गरे। मलाई निरन्तर कष्ट र यातना दिइएको र खाना नदिइएको हुनाले, म अत्यन्तै कमजोर भएको थिएँ। लगभग एक घण्टासम्म घुँडा टेकेपछि, म पूर्ण रूपमा लखतरान भएँ त्यसपछि घुँडा टेकेर बस्न सकिनँ। मेरो मुटुमा कमजोरी पैदा भएको महसुस गरेँ त्यसकारण मैले निरन्तर परमेश्‍वरलाई प्रार्थना गरेँ, “हे परमेश्‍वर! म अब यो यातना सहन सक्दिनँ। म यहूदा बनेर तपाईँलाई धोका दिन चाहन्‍नँ। बिन्ती छ मलाई सहयोग गर्नुहोस्, मलाई विश्‍वास दिनुहोस् र दह्रिलो गरी खडा हुन दिनुहोस्।” प्रार्थना गरेपछि, मलाई परमेश्‍वरका वचनहरूको यो खण्ड याद आयो: “परमेश्‍वरलाई विरोध गर्ने देशमा यो सुरु भएको कारण, परमेश्‍वरका सबै कामले प्रचण्ड बाधाहरूको सामना गर्छ, अनि उहाँका धेरै वचनहरूतुरुन्तै पूरा हुन सक्दैनन्; यसर्थ, मानिसहरू परमेश्‍वरका वचनका कारण शोधन गरिन्छन्, जुन पनि कष्टकै भाग हो। त्यो ठूलो रातो अजिङ्गरको देशमा आफ्नो काम पूरा गर्नु परमेश्‍वरको निम्ति अत्यन्तै गाह्रो हुन्छ—तथापि यही कठिनाइद्वारा नै परमेश्‍वरले उहाँको बुद्धि र उहाँका अचम्‍मका कामहरू प्रकट गर्दै, अनि मानिसहरूको यो समूहलाई पूर्ण बनाउन यो मौका प्रयोग गर्दै, उहाँ आफ्नो कार्यको एउटा चरण गर्नुहुन्छ” (वचन, खण्ड १। परमेश्‍वरको देखापराइ र काम। के परमेश्‍वरको कार्य मानिसले सोचे झैँ सरल छ र?)। परमेश्‍वरका वचनहरूमा मनन गरेपछि, मैले के बुझेँ भने मेरो विश्‍वासका लागि मलाई चिनियाँ कम्युनिस्ट पार्टीले कष्ट दिएको र यातना दिएको छ, सतावट र सङ्कष्टको माध्यमबाट परमेश्‍वरको गवाही दिनु गौरवमय र सम्माननीय कुरा हो। पुलिसहरूले जबरजस्ती परमेश्‍वरलाई इन्कार गर्न र धोका दिन लगाउन ममाथि सबै यातना विधिहरू प्रयोग गरे, तर परमेश्‍वरको बुद्धि शैतानका युक्तिहरूका आधारमा प्रयोग गरिन्छ। परमेश्‍वरले मेरो विश्‍वासलाई सिद्ध पार्न यो वातावरणको प्रयोग गरिरहनुभएको थियो, ठूलो रातो अजिङ्गरको घृणित रूप र पैशाचिक सारलाई देख्‍न मलाई सहयोग गरिरहनुभएको थियो, ताकि मैले यसलाई मेरो सारा हृदयले घृणा गर्न र यसलाई पूर्ण रूपमा इन्कार गर्न सकूँ। परमेश्‍वरको अभिप्राय बुझेपछि, मलाई कुरा निकै स्पष्ट भयो र ममा नयाँ शक्ति आयो। “म शैतानका षड्यन्त्रहरूमा पर्नेछैनँ र यसलाई ममाथि हावी हुन दिनेछैनँ। मेरो देह जति नै दुःखित र कमजोर भए पनि, म परमेश्‍वरको गवाहीमा दृढ रहनुपर्छ!” म अझै पनि नबोल्ने देखेर, एक जना पुलिसले मलाई ठूलो गिलासबाट पानी खन्यायो र ओठ लेप्राउँदै भन्यो, “तैँले केही दिनदेखि राम्रो खाना खाएको छैनस्, होइन र? तँलाई पक्कै पनि भोक लागेको छ होला! तेरो जिउडाल हेर्दा त, तँ लामो समयसम्म टिक्न सक्छस् भन्‍नेमा मलाई शङ्का छ। छिटो गरेर हामीलाई आफूलाई थाहा भएको सबै कुरा बता। हामीले पहिले नै उसिनेको रोटी र भुटेका सागसब्जीहरू मगाइसकेका छौँ र हामी तँलाई पनि केही दिन सक्छौँ। आखिर, किन आफूलाई यो कष्टमा पार्छस्?” यो शैतानको षड्यन्त्र हो भन्‍ने मलाई महसुस भयो त्यसकारण मैले मनमनै परमेश्‍वरलाई प्रार्थना गरेँ, मलाई शैतानको चलाकीबाट रक्षा गर्न उहाँलाई अनुरोध गरेँ। केही समयपछि, पुलिसले मेरो हतकडी खोलेर, मेरो अगाडि केही सागसब्जी, उसिनेको रोटी र एक गिलास पानी ल्यायो र भन्यो, “खा। खाइसकेपछि, तैँले आफूलाई थाहा भएको कुरा बताउन सक्छस्।” मैले भनेँ, “म कसैलाई चिन्दिनँ र म तपाईँहरूलाई केही पनि बताउन सक्दिनँ।” राष्ट्रिय सुरक्षा प्रमुख रिसले चूर भयो र अचानक खडा भयो, मेरो कपाल पक्रेर मलाई अनुहारमा थप्पड हान्यो लात हानेर मलाई भुइँमा लडायो र चिच्यायो, “कसैले यसलाई पछाडिबाट हतकडी लगाएर कुटेर मार त! यो कति लामो समयसम्म टिक्छ हेरौँ!” चार जना पुलिसहरू आएर मलाई पछाडिबाट हतकडी लगाइदिए। सुरुमा तिनीहरूले हतकडी लगाउन मेरो हात पछाडि तान्‍न सकेनन्, तिनीहरूले मेरो हातहरू बेस्सरी झड्काए जसले गर्दा मलाई साह्रै पीडा भयो र म चिच्याएँ। त्यसपछि एउटा पुलिसले मलाई निरन्तर छालाको पेटीले हानिरह्यो। मलाई मेरो सम्पूर्ण शरीरमा साह्रै पीडा भयो र मेरो छालामा पेटीले धेरै वटा बाक्‍ला नीलडाम छोडेको थियो। मलाई कुट्ने क्रममा, ऊ चिच्यायो, “मलाई तँ स्टीलले बनेका होस् भन्‍ने लाग्दैन र म तँलाई कमजोर पारिछोड्छु भन्‍ने मलाई थाहा छ!” त्यसपछि, उसले आफ्नो छालाको जुत्ता खोलेर मलाई जुत्ताको सोलले टाउको र अनुहारमा हान्‍न थाल्यो। कुटपिटले मेरो टाउको अचेत भयो र टुटुल्‍को आयो, मानौँ यो बिस्फोट हुन लागेको छ। मलाई तिरिमिर भयो र मेरो कानमा इन्जिनको जस्तै गहिरो आवाज आइरहेको थियो। केही समयपछि, मैले दाहिने कान सुन्‍न छोडेँ। मैले भनेँ, “तपाईँहरूले मेरो दाहिने कानमा क्षति पुर्‍याउनुभएको छ, अहिले मैले केही पनि सुनेको छैन।” पुलिसले निर्धक्‍क ढङ्गले चुरोट पियो अनि राक्षसी शैलीमा गर्जियो, “यदि तँ बहिरो बनिस् भने, त्यो एकदम राम्रो कुरा हो। यसले तँलाई भविष्यमा विश्‍वासको अभ्यास गर्नबाट रोक्‍नेछ।” मैले यस्तो क्रूर कुटपिटपछि पनि म नबोल्ने देखेर, राष्ट्रिय सुरक्षा प्रमुखले रिसले चिच्याउँदै भन्यो, “मलाई मैले आज तँबाट कुरा निकाल्न सक्दिनँ भन्‍ने लागेको छैन! बोल्दैनस् भने, हामी तेरो औँलाको नङलाई फलामको काँटीले छेडिदिनेछौँ। औँला मुटुसँग जोडिएको हुन्छ—तैँले कुनै पनि हालतमा त्यो कष्ट सहनेछैनस्। बाठो बन्: हामीलाई आफूले जानेको सबै कुरा बता र हामीसँग सहकार्य गर्। यो तेरो सबैभन्दा राम्रो विकल्प हो!” त्यो बेला, मलाई अलिक डर लाग्यो—मेरो औँलामा सानो काँडा बिझ्दा पनि मलाई पीडा हुन्थ्यो, ठूलो फलामको काँटीले त कति दुख्छ होला। यसको बारेमा सोच्दा मात्रै मेरो खुट्टा लल्याकलुलुक भयो र मेरो टाउको लाटियो। यदि तिनीहरूले साँच्‍चै नै काँटीले मेरो औँलाको नङ छेडे भने, के म यो सहन सक्छु? मैले तुरुन्तै परमेश्‍वरलाई सहयोगका लागि निरन्तर प्रार्थना गरेँ, उहाँलाई मलाई विश्‍वास र कष्ट भोग्‍ने सङ्कल्प दिनुहोस् भनेर अनुरोध गरेँ। ठीक त्यही बेला, मलाई परमेश्‍वरका वचनहरूको एउटा खण्ड याद आयो: “सत्तामा हुनेहरू बाहिरबाट द्वेषपूर्ण देखिन सक्छन्, तर नडराऊ, किनकि तिनीहरूसित थोरै विश्‍वास छ। जहिलेसम्म तिमीहरूको विश्‍वास बढ्छ, कुनै पनि कुरा अति कठिन हुनेछैन” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ७५)। परमेश्‍वरका वचनहरूले मलाई विश्‍वास र शक्ति दिए। परमेश्‍वरले सबै थोकमाथि सार्वभौमिकता राख्‍नुहुन्छ— मैले परमेश्‍वरमा भर पर्नुपर्थ्यो र उहाँले मलाई ती पिशाचहरूको कष्ट र यातनालाई जित्न अगुवाइ गर्नुहुन्छ भन्‍ने कुरामा विश्‍वास गर्नुपर्थ्यो। यो महसुस गरेपछि, मलाई त्यति कायरता र डरको महसुस भएन। म अझै पनि बोल्नेछैनँ भन्‍ने देखेर, तिनीहरूले मलाई टेबलमा सीधा हात राख्‍न लगाए त्यसपछि मेरो अनुहार अगाडि ७-८ इन्चको फलामको काँटी हल्लाए। त्यसपछि एउटा पुलिसले मेरो औँलाको नङलाई काँटीले घोच्न थाल्यो। काँटी निकै तीखो थियो र यसले मेरो नङ छेड्ने बित्तिकै मलाई साह्रै पीडा भयो। मैले निरन्तर परमेश्‍वरलाई पुकारिरहेँ, र मलाई त्यो दु: ख सहन शक्ति दिनुहोस् भनेर उहाँलाई अनुरोध गरेँ। पुलिसले काँटी थिच्‍न लागेको बेला, अर्को पुलिस हतार-हतार आयो र राष्ट्रिय सुरक्षा प्रमुखको कानमा केही कुरा फुसफुसायो। प्रमुखले चिच्याउँदै भन्यो, “यसलाई हेर्न एक जना व्यक्तिलाई छोड। अरू सबै जना, मसँग हिँड!” यो सबै देखेर, मैले परमेश्‍वरलाई मलाई तिनीहरूको क्रूर र निर्दयी यातनाबाट उम्कन सहयोग गर्न परिस्थितिलाई योजनाबद्ध गर्नुभएकोमा धन्यवाद दिएँ।

दुई दिनपछि, एउटा पुलिसले मलाई फेरि सोधपुछका लागि राष्ट्रिय सुरक्षा ब्रिगेडमा लग्यो। एउटा मोटो पुलिसले आक्रमक रूपमा चिच्याउँदै भन्यो, “आज बोलिनस् भने, म तँलाई मरेको भए हुन्थ्यो भन्‍ने कामना गर्ने बनाउछु!” मैले भनेँ, “मलाई केही थाहा छैन। तपाईँले मलाई साँच्‍चै नै मार्नुभयो भने पनि, म तपाईँलाई केही पनि भन्‍न सक्दिनँ।” राष्ट्रिय सुरक्षा प्रमुख अघि आएर मलाई लातले हानेर भुइँमा लडायो र चिच्यायो, “तैँले केही नबोली पनि, हामीलाई तेरो बारेमा सबै थाहा छ। तँ मण्डली अगुवा होस् र पनि ढिट हुँदैछस्!” त्यसपछि उसले मेरो कपाल समातेर मलाई अनुहारमा थप्पड हान्यो, र भन्यो, “को हार्ने रहेछ, तँ कि मेरो जुत्ता र पेटी!” त्यसपछि उसले चिच्याउँदै भन्यो, “यसलाई कुटेर मार!” त्यसपछि धेरै जना पुलिसहरू ममाथि आइलागे र तिनीहरूले मलाई मुक्क र लात हान्न थाले। एक जना पुलिसले आफ्नो छालाको पेटी खोलेर मलाई कुट्न थाल्यो। उसले पेटीले हानेपछि दशभन्दा बढी ठाउँमा मलाई नीलडाम बस्यो। त्यसपछि उसले आफ्नो जुत्ता खोलेर मलाई जुत्ताको सोलले बेस्सरी कुट्न थाल्यो। मलाई चक्कर लाग्यो, मेरो टाउको सुन्‍नियो र मलाई यति पीडा भयो कि म काँपिरहेको र चिच्याइरहेको थिएँ। अन्तिममा, मैले यो कुरालाई अब सहन सक्दिनँ र म मर्छु र यो कुरा समाप्त होस् भन्‍ने कामना गरेँ। मैले मनमनै सोचेँ, “म मरेँ भने, मैले यो कष्ट भोग्‍नु पर्दैन।” त्यसकारण, म टाउको ठोक्‍काउन भित्तामा गएँ, तर एउटा पुलिसले मेरो टाउकोलाई आफ्नो तिघ्राले रोक्यो। उसलाई यति चोट लाग्यो कि ऊ पीडाले उफ्रियो। त्यसपछि मलाई परमेश्‍वरका यी वचनहरू स्पष्ट रूपमा याद आयो: “यी आखिरी दिनहरूका अवधिमा तिमीहरूले परमेश्‍वरको गवाही दिनैपर्छ। तिमीहरूका कष्टहरू जतिसुकै ठूला भए पनि, तिमीहरू अन्त्यसम्मै हिँड्नुपर्छ, र तिमीहरूको अन्तिम सासमा पनि, तिमीहरू परमेश्‍वरप्रति बफादार र उहाँकै योजनाबद्ध कार्यहरूका कृपामा रहनुपर्छ; यो मात्रै परमेश्‍वरलाई साँच्चै प्रेम गर्नु हो, र यो मात्र बलियो र गुन्जायमान गवाही हो” (वचन, खण्ड १। परमेश्‍वरको देखापराइ र काम। कष्टपूर्ण परीक्षाहरू अनुभव गरेर मात्र तैँले परमेश्‍वरको प्रेमिलोपन जान्न सक्छस्)। परमेश्‍वरका वचनहरूले मलाई अचानक यो कुरा महसुस गराए: के मैले कष्ट भोग्‍न नसकेर मृत्युको खोजी गर्नु कायर हुनु होइन र? मेरो गवाही कहाँ गयो? त्यसपछि मलाई के महसुस भयो भने पुलिसले मेरो टाउको छेक्‍नु त मलाई पर्दा पछाडि परमेश्‍वरले रक्षा गरिरहनुभएको हो। म मर्नु परमेश्‍वरको अभिप्राय होइन, उहाँले म यो कष्टको बीचमा आफ्नो गवाहीमा दृढ रहेर शैतानलाई अपमानित गरेको चाहनुहुन्थ्यो। यो बुझेपछि, मलाई गहन रूपमा उत्प्रेरित महसुस भयो र मैले यस्तो सङ्कल्प गरेँ: पुलिसले मलाई जस्तोसुकै कष्ट दिए पनि, म दह्रिलो गरी खडा हुनेछु, र मसँग अन्तिम सास मात्रै बाँकी भए पनि, म परमेश्‍वरको गवाहीमा दृढ रहन जिइरहनेछु! मेरो हृदय शक्ति र सामर्थ्यले भरिएको थियो—मैले दाँत किटेँ र अझै निर्दयी कष्ट भोग्‍न आफूलाई तयार गरेँ। अचम्मको कुरा, राष्ट्रिय सुरक्षा प्रमुख आएर मलाई यसो भन्दै औँल्यायो, “तैँले नै मलाई जितिस्! ती पुस्तकहरूमा के छ भन्‍ने मलाई थाहा छैन जसले गर्दा तँलाई आफ्नो परमेश्‍वरका लागि आफ्नो जीवन बलिदान गर्नु सार्थक हुन्छ भन्‍ने लाग्छ!” अर्को पुलिसले भन्यो, “यो जस्तै ईश्‍वरीकरण भएका मानिसहरूलाई जेल हाल्नुपर्छ!” त्यसको केही समयपछि नै, अर्को पुलिसले गिल्‍ला गर्दै भन्यो, “तँलाई थाहा भएको कुरा हामीलाई बताउन अझै पनि समय छ। यहाँ निर्णय गर्ने म नै हुँ, तर तँ जेल पुगेपछि, मेरो त्यहाँ कुनै अख्तियार हुँदैन। हामी तँलाई दुईवटा विकल्प दिँदै छौँ: तँ घर जान्छस् कि जेल जान्छस्, यो कुरा तेरो हातमा छ!” त्यो बेला मलाई अलिक कमजोर महसुस भयो, मैले जेलमा बसेको लामो समयको अवधिमा कति कष्ट र क्रूरताको सामना गर्नुपर्छ र मैले यो कुरा सहन सक्छु कि सक्दिनँ भन्‍ने चिन्ता लाग्यो। यदि तिनीहरूले मलाई यातना दिएर मारे भने के गर्ने? म यहूदा बन्‍न, परमेश्‍वरको हृदयमा चोट पुर्‍याउन र अनन्त पछुतोमा पर्न चाहन्नथिएँ, तर अहिले मैले सामना गरेको परिस्थितिलाई कसरी सामना गर्ने भन्‍ने पनि मलाई थाहा थिएन। त्यसकारण, मैले हृदयमा परमेश्‍वरलाई प्रार्थना गरेँ, “हे परमेश्‍वर, मलाई दण्ड दिइनेछ र जेल पठाइनेछ। यति लामो र कठिन जेल अवधि कसरी सहने मलाई थाहा छैन, कृपया मलाई यो वातावरणमा समर्पित हुन अगुवाइ गर्नुहोस्।” प्रार्थना गरेपछि, मलाई परमेश्‍वरका वचनहरूको यो खण्ड याद आयो: “परमेश्‍वरलाई प्रेम गर्न इच्‍छा गर्ने हरेकको लागि प्राप्त गर्न नसकिने सत्यताहरू छैनन्‌ र तिनीहरू दह्रिलो गरी खडा हुन नसक्‍ने कुनै न्याय छैन। तैँले आफ्‍नो जीवन कसरी जिउनुपर्छ? तैँले परमेश्‍वरलाई कसरी प्रेम गर्नुपर्छ र उहाँका अभिप्रायहरू पूरा गर्नका लागि कसरी यो प्रेमको प्रयोग गर्नुपर्छ? तेरो जीवनमा योभन्दा ठूलो विषय अरू कुनै छैन। सबैभन्दा महत्त्वपूर्ण कुरा, तँसँग यस किसिमका आकांक्षाहरू र दृढता हुनैपर्छ, र तँ मेरुदण्ड नभएका, दुर्बल व्यक्तिहरूजस्तो बन्‍नु हुँदैन। अर्थपूर्ण जीवनको अनुभव र अर्थपूर्ण सत्यताहरूको अनुभव कसरी गर्ने त्यो तैँले सिक्‍नैपर्छ, र आफैलाई त्यसरी आलटाल गर्ने व्यवहार गर्नु हुँदैन” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरका मागहरूको सामना गर्दा, मलाई लाज लाग्यो। मलाई मैले परमेश्‍वरको अघि आफूले जस्तोसुकै कष्टको सामना गरे पनि, म सधैँ उहाँको गवाहीमा दृढ रहनेछु र उहाँलाई सन्तुष्ट पार्ने प्रयास गर्नेछु भनेर गरेको सङ्कल्प याद आयो, तर लामो जेल सजाय र यातनामा पर्ने भएपछि, मलाई यस्तो कष्ट भोग्‍न मन लागेन र म त्यो वातावरणबाट उम्कन खोजेँ। मेरो समर्पण र गवाही कहाँ गयो? मलाई के याद आयो भने, पत्रुस जेलबाट उम्कँदा, प्रभु येशू उहाँकहाँ देखा पर्नुभयो र पत्रुसका लागि फेरि क्रूसमा टाँगिनेछु भनेर भन्‍नुभयो। पत्रुसले परमेश्‍वरको अभिप्राय बुझेको हुनाले, ऊ स्वेच्छाले जेल फर्कियो र परमेश्‍वरका लागि उँधोमुन्टो क्रूसमा टाँगियो र शानदार गवाही दियो। पत्रुससँग परमेश्‍वरप्रति साँचो प्रेम र साँचो समर्पण थियो। ममा पत्रुसको कद थिएन, तर मैले पनि उसको अनुकरण गरेर परमेश्‍वरको गवाहीमा दृढ रहनुपर्थ्यो। मैले के पनि सम्झेँ भने, कष्ट र यातना भोग्ने क्रममा म व्याकुल र कमजोर हुँदा परमेश्‍वरका वचनहरूले मलाई कसरी अन्तर्दृष्टि दिएर मार्गदर्शन गरे, मलाई विश्‍वास र शक्ति दिएर ती पिशाचहरूको क्रूर कष्टलाई जित्न अगुवाइ गरे। जब म सबैभन्दा दुःखित र कमजोर अवस्थामा थिएँ र हार मान्‍ने अवस्थामा पुगेको थिएँ, तब परमेश्‍वरले मेरो लागि बाटो खोल्नका लागि मानिस, घटना, कामकुरा र वातावरणलाई अचम्म तरिकाले योजनाबद्ध गर्नुभयो र मलाई थप कष्ट भोग्‍नबाट बचाउनुभयो। मलाई परमेश्‍वर मेरो साथमा हुनुहुन्छ, र उहाँले मलाई हेरचाह र रक्षा गरिरहनुभएको छ भन्‍ने साँच्‍चै महसुस भयो। परमेश्‍वरको प्रेम अत्यन्तै साँचो छ, त्यसकारण मैले उहाँको हृदय दुखाउनु हुँदैनथियो वा उहाँलाई निराश तुल्याउनु हुँदैनथियो। मैले मनमनै परमेश्‍वरलाई प्रार्थना गरेँ, “हे परमेश्‍वर! मलाई दोषी ठहराइयो र मैले जेल सजाय भोग्‍नु पर्‍यो भने पनि, म शैतानको अघि झुक्‍नेछैनँ। म शैतानलाई अपमानित गर्न आफ्नो गवाहीमा दृढ रहने सङ्कल्प गर्नेछु।” पछि, कुनै प्रमाण नभएपछि, तिनीहरूले “सार्वजनिक सुव्यवस्थामा खलल पुर्‍याएको र कानुन लागू गर्ने कार्यमा असर गरेको” आरोप लगाए र मलाई श्रमद्वारा एक वर्ष छ महिना पुनर्शिक्षाको सजाय दिइयो।

श्रम शिविरमा बसेको अवधिमा, मैले कहिल्यै भरपेट खाना खाइनँ र दिनमा पन्ध्रदेखि सोह्र घण्टा काम गर्नुपर्थ्यो। हामीलाई मार्बल चिल्‍याउने काम दिइएको थियो र सुरुमा दैनिक छ सयवटा सकाउनुपर्थ्यो र पछि यसलाई बढाएर एक हजार बनाइयो। मेरो आँखा कमजोर छ, त्यसकारण मैले तुलनात्मक रूपमा ढिलो काम गर्थेँ र मेरा कामहरू पूरा नगर्दा प्रायजसो मलाई कुटपिट गरिन्थ्यो। एक पटक, अर्को कैदी आफ्नो काम पूरा गर्न सक्दिनँ र कुटपिट हुनेछ भनेर डरायो, त्यसकारण उसले आफ्नो आधा पूरा भएका सामानहरू मेरो “पूरा भएको” बाकसमा राख्यो। जब वार्डेनले मेरो “पूरा भएको” बाकसमा अपूरो सामानहरू देख्यो, तब मेरो स्पष्टीकरण नसुनी, उसले मलाई टाउको पर्खालमा अडाएर बस्‍न र पाइन्ट खोल्‍न बाध्य गर्‍यो, र मलाई वी-बेल्टले कुटपिट गर्‍यो। उसले मलाई पहिलोपटक हान्दा, मेरो खुट्टामा तारले तुरुन्तै ठूलो डाम बस्यो, तर उसले दोस्रोपटक हान्दा म उभिन नसकेर भुइँमा लडेँ। गल्‍लीको दुवैतिर उभिरहेका कैदीहरू मलाई देखेर मरी-मरी हाँसे। वास्तवमा, अरू कैदीहरूले प्रायजसो मलाई हेप्थे। तिनीहरूले मलाई शौचालयको छेउमा सुत्‍न लगाउँथे र जानी-जानी शौचालयको ढोका खुला राख्थे। गन्ध यति साह्रो आउँथ्यो कि मलाई वाकवाकी लागेर बान्ता हुन्थ्यो। तिनीहरूले मलाई जुत्ताको सोलले पनि हान्थे र म प्रायजसो आधा रातमा तिनीहरूको कुटइले बिउँझिन्थेँ, र प्रहारले गर्दा टाउको झनन भइरहेको हुन्थ्यो। तिनीहरूले मलाई फेरि कहिले कुटपिट गर्न थाल्छन् मलाई थाहा हुन्थेन र मलाई राति निदाउन प्रायजसो डर लाग्थ्यो। म सधैँ त्रासित हुन्थेँ, र कामको बढी थकान पनि मिसिएकोले, मेरो स्वास्थ्य अवस्था निरन्तर कमजोर हुँदै गयो। यो क्रूर कष्टको सामनाको अवस्थामा, मेरो लामो जेल सजायको बारेमा सोच्दा मलाई हैरान लाग्थ्यो। म त्यो पैशाचिक जेलमा थप एक मिनेट पनि बिताउन चाहन्‍नथिएँ। त्यो बेला मेरो कोठामा अर्को वृद्ध ब्रदर पनि थिए, र जब-जब मौका हुन्थ्यो, तब-तब मलाई सान्त्वना दिन र प्रोत्साहन दिन उनले मसँग परमेश्‍वरका वचनहरूमा शान्त भएर सङ्गति गर्थे। मलाई ती वृद्ध ब्रदरले परमेश्‍वरका वचनहरूको यो खण्ड पढेर सुनाएको याद छ: “जब तँ कष्ट सामना गर्छस्, त्यसबेला तैँले देहका चिन्ताहरू एकातिर पन्छाउन सक्नुपर्छ र परमेश्‍वरविरुद्ध गुनासो गर्नुहुँदैन। जब परमेश्‍वरले आफैलाई तँदेखि लुकाउनुहुन्छ, तँमा उहाँलाई पछ्याउने आस्था हुन सक्नुपर्छ, तैँले आफ्नो पहिलेको प्रेमलाई डगमगाउन र बिलाउन नदिई कायम राख्न सक्नुपर्छ। परमेश्‍वरले चाहे जे गर्नुभए पनि, उहाँले इच्छा गरेअनुसार उहाँलाई योजनाबद्ध गर्न दिनुपर्छ, अनि उहाँविरुद्ध गुनासो गर्नुको साटो तेरो आफ्नै देहलाई सराप्न इच्छुक हुनुपर्छ। तैँले परीक्षाहरू सामना गर्दा परमेश्‍वरलाई सन्तुष्ट पार्न, तँ प्रिय वस्तु त्याग्ने पीडा सहन र नराम्ररी रुन इच्छुक हुनुपर्छ। यो मात्र साँचो प्रेम र आस्था हो” (वचन, खण्ड १। परमेश्‍वरको देखापराइ र काम। सिद्ध बनाइनुपर्नेहरू शोधन भएर जानैपर्छ)। परमेश्‍वरका वचनहरूले मलाई विश्‍वास र शक्ति दिए। यो वातावरणले कष्ट भोग्‍ने मेरो सङ्कल्प र दृढतालाई सुधार गर्न सक्यो—यो राम्रो कुरा थियो। परमेश्‍वरको अभिप्राय बुझेपछि, मलाई त्यति हैरान भएन। मलाई परमेश्‍वर सधैँ मेरो साथमा खडा हुनुहुन्छ, मलाई हेरचाह र रक्षा गर्ने, आफ्ना वचनहरूद्वारा अन्तर्दृष्टि दिने र मार्गदर्शन गर्ने काम गरिरहनुभएको छ भन्‍ने साँच्‍चै महसुस भयो। मैले आफ्नो गवाहीमा दृढ रहन परमेश्‍वरमा भर पर्नुपर्थ्यो र म शैतानको अघि झुक्नु हुँदैनथियो।

यो सतावट र सङ्कष्ट भोग्‍ने क्रममा, मैले सबैभन्दा गहन रूपमा परमेश्‍वरको प्रेम र मुक्ति अनुभव गरेँ। विशेष गरी गम्भीर यातना भोग्दा धेरै पटक, जब मलाई व्याकुल र कमजोर महसुस हुन्थ्यो, हार मान्न तयार हुन्थेँ, र मलाई आफ्नै ज्यानसमेत लिन मन लागेको थियो, तब मलाई कष्ट भोग्‍ने र आफ्नो गवाहीमा दृढ रहने सङ्कल्प गर्न विश्‍वास र शक्ति दिने परमेश्‍वरका वचनहरू नै थिए। ठूलो रातो अजिङ्गरले मलाई क्रूर रूपमा सताइरहेको बेला, परमेश्‍वरले कसरी मलाई त्याग्‍नुभएन, बरु मलाई रक्षा र हेरचाह गर्नुभयो र मलाई पिशाचहरूको आक्रमणलाई जित्न मार्गदर्शन गर्नुभयो भन्‍ने साँच्चै बोध भयो। परमेश्‍वरले मानवजातिलाई सबैभन्दा बढी प्रेम गर्नुहुन्छ र उहाँले मानिसलाई मुक्ति दिन र सिद्ध पार्न सक्‍नुहुन्छ। अहिले म आफ्नो विश्‍वासमा अझै सङ्कल्पित छु। भविष्यमा मैले जस्तोसुकै कठिनाइ र सतावट भोगे पनि, म अन्तिमसम्‍मै परमेश्‍वरलाई पछ्याउनेछु र ठूलो रातो अजिङ्गरलाई पूर्ण रूपमा लाजमा पार्न उहाँको लागि आफ्‍नो गवाहीमा दृढ रहनेछु।

